
१. मैले मेरो झूट बोल्‍ने बानीलाई कसरी सुधार गरेँ

मेरिनेट, फ्रान्स

विगतमा, म झूट बोल्थें र सोच्दै नसोची मानिसहरूको चापलुसी गर्थें किनभने मलाई सत्य बोलेर कतै मानिसहरूलाई निराश पार्छु वा चिढ्याउँछु कि भन्‍ने डर लाग्थ्यो। सन् २०१८ को नोभेम्बरमा, मैले सर्वशक्तिमान परमेश्‍वरमा विश्‍वास गरेँ, अनि मैले बेइमान र छली मानिसहरूलाई उहाँले घृणा गर्नुहुन्छ, र शुद्ध र इमानदार मानिसहरूलाई मन पराउनुहुन्छ भनेर उहाँका वचनहरूबाट सिकेँ। मैले परमेश्‍वरका वचनहरू अभ्यास गर्ने र इमानदार व्यक्ति बन्‍ने निर्णय गरेँ, र केही समयको अभ्यासपछि, मैले धेरैजसो समय इमानदारीपूर्वक बोल्न सकेँ। उदाहरणको लागि, मैले औषधी किन्दा €५० भन्दा धेरै पैसा तिर्नु थियो, तर पसलेले गलत हिसाब गरेर आधा दाम मात्र लिए, मैले झट्टै त्यो गल्ती देखाइदिएँ। तर, केही कुराले मेरो प्रतिष्ठा वा व्यक्तिगत हितलाई प्रभाव पार्दा भने इमानदार हुन गाह्रो हुन्थ्यो।

एक दिन अपराह्ण, म यसो एक झप्को निदाउन लागेकी थिएँ, मेरी पार्टनर सिस्टर सुसनलीले अचानक हाम्रो कामबारे च्याट गर्नु छ भनेर मेसेज गरिन्। उनको मेसेज देखेर मलाई त्यति खुसी लागेन किनकि म अत्यन्तै व्यस्त थिएँ, राम्ररी सुतेकै थिइनँ, थकित थिएँ र मलाई कुनै कुरा पनि छलफल गर्न मन थिएन। त्यति बेला मैले आराम गर्नुबाहेक अरू कुनै कुरा सोच्न सकेकी थिइनँ, तर त्यो कुरा मैले सुसनलाई सीधै बताउने आँट गरिनँ किनभने उनले मलाई अल्छे र शारीरिक आरामलाई बढी ध्यान दिने भन्‍ने सोच्लिन् र उनको अगाडि मेरो नराम्रो छाप पर्ला भन्‍ने मलाई डर लाग्यो। त्यसैले, आफ्नो छवि जोगाउन मैले उनलाई यसो मात्र भनेँ, “सरी है, मेरो डाक्टरसित अपोइन्टमेन्ट छ। म भेट्न जानुपर्छ।” केही नसोची मेरो मुखबाट फुत्त झूट निस्किहाल्यो। सुसनसित झूट बोलिसकेपछि मलाई यत्ति साह्रो दोषी महसुस भयो कि मैले पटक्‍कै आराम गर्न सकिनँ, र हरपल नमज्‍जा लागिरह्यो। परमेश्‍वर इमानदार मानिसलाई मन पराउनुहुन्छ। कसरी मैले त्यतिकै झूट बोल्न सकेँ? अनि म कसरी भरपर्दो हुन सक्छु र? मलाई थाहा थियो, आफ्नो शारीरिक आरामका लागि झूट बोल्नु सही होइन, परमेश्‍वरले त्यसलाई मन पराउनुहुनेछैन, र मैले मण्डलीको कामलाई प्राथमिकता दिनुपर्छ। मैले तुरुन्तै सुसनलाई सम्पर्क गरेँ। उनले मलाई डाक्टरसित भेटेर फर्किसक्‍नुभएको हो कि भनेर सोधिन्। म उनको अघि नराम्रो हुन र उनले मलाई छली व्यक्ति ठानेको चाहन्‍नथेँ, त्यसैले मैले उनलाई सत्य कुरा बताइनँ, बरु झूटलाई नै निरन्तरता दिएँ, र भनेँ: “डाक्टरले अन्तिम समयमा क्यान्सिल गरिन्, उनलाई खोप क्लिनिकमा जानु परेछ।” त्यसपछि, हाम्रो कुराकानी कामतिर मोडियो तर मलाई दोषी महसुस भयो। मैले उनलाई ढाँटेँ, त्यसपछि त्यसलाई स्वीकार गरिनँ बरु झूट बोल्दै गएँ। मेरो शैतानी स्वभाव कत्ति गम्भीर रहेछ भनेर बुझेँ र मलाई आफैदेखि सरम लाग्यो। मैले उनीसित आँखा जुधाउन सकिनँ। तसर्थ, आत्मसमीक्षा गर्न म तुरन्तै परमेश्‍वरसामु आएँ, र आत्मसमीक्षा गर्दा, म जीवनमा धेरै नै धूर्त रहेछु भनेर बुझेँ। एकपल्ट एक जना अगुवाले मलाई साँझ हुने भेलाबारे सिस्टर जोइलाई मैले जानकारी दिएँ कि दिइनँ भनेर सोधिन्। मलाई थाहा भयो, मैले जानकारी दिएकी थिइनँ, तर मैले आफ्नो छवि जोगाउन अगुवालाई सत्य कुरा बताइनँ। मैले ढाँटेँ, भर्खरै बताएँ भनेर भनेँ। त्यसपछि, मैले तुरुन्तै जोइलाई त्यो भेलाबारे बताउन मेसेज गरेँ। साथै, सामान्यतया म हरेक शुक्रबार बिहान किराना सामान किन्‍न जान्थेँ, त्यसैले, त्यति बेला अपर्झट हुने कुनै पनि भेलामा जान सक्दिनथेँ। तर म सत्य कुरा बताउँदिनथेँ, बरु अगुवालाई मेरो अर्को भेला थियो वा अपोइन्टमेन्ट थियो, र त्यही कारण म जान सकिनँ भनेर भन्थें। मैले केवल उनको अघि आफ्नो छवि जोगाउन र हर समय म आफ्नो कर्तव्यमा व्यस्त छु भनेर अगुवालाई सोच्न लगाउन धूर्त र छली हुँदै कुरा मोडिरहेकी थिएँ। म इमानदारितासम्‍बन्धी परमेश्‍वरको मापदण्डको नजिक कतै पुगेकी छैन भन्‍ने मैले थाहा पाएँ। त्यसैले, मैले प्रार्थना गरेँ, “हे सर्वशक्तिमान् परमेश्‍वर, मेरो झूट र छलको लागि म असाध्यै पछुतो गर्छु। म अरूको अघि आफ्नो छवि जोगाउनको लागि झूट नबोली सक्दै सक्दिनँ। म इमानदार व्यक्ति पटक्‍कै होइन। हे परमेश्‍वर, कृपया मलाई मार्गदर्शन गर्नुहोस्, र सत्यता बुझ्न र यो भ्रष्टताबाट मुक्त हुन मदत गर्नुहोस्।”

एकदिन, मैले परमेश्‍वरका वचनहरूको यो खण्ड पढेँ: “मानिसहरूले आफ्नो दैनिक जीवनमा प्राय सधैँ व्यर्थका कुराहरू, झूटहरू अनि अज्ञानी, मूर्ख र प्रतिरक्षात्मक कुराहरू बोलिरहन्छन्। यीमध्ये धेरैजसो कुराहरू आफ्नै आडम्बर र घमण्डको खातिर र आफ्नै अहम्‌ सन्तुष्ट पार्न गरिन्छ। यस्ता गलत कुराहरू बोल्दा तिनीहरूका भ्रष्ट स्वभावहरू खुलासा हुन्छन्। यदि तैँले यी भ्रष्ट तत्त्वहरू सुल्झाइस् भने, तेरो हृदय शुद्ध हुनेथ्यो, अनि तँ बिस्तारै झन् शुद्ध र झन् इमानदार हुँदै जानेथिस्। वास्तवमा, मानिसहरू सबैलाई आफूले किन झूट बोल्छु भनेर थाहा हुन्छ। तिनीहरूले व्यक्तिगत लाभ र घमण्डको खातिर वा आडम्बर र हैसियतको लागि अरूसित प्रतिस्पर्धा गर्न खोज्छन्, र आफूलाई अर्कै व्यक्तित्‍वको रूपमा प्रस्तुत गर्छन्। तर तिनीहरूका झूटहरूलाई अन्त्यमा अरूले प्रकट र खुलासा गरिदिन्छन्, अनि तिनीहरूले आफ्नो इज्‍जतका साथै आफ्नो सम्मान र चरित्र पनि गुमाउँछन्। यो सबै झूटको अत्यधिक मात्राले गराएको हो। तेरा झूटहरू अनगिन्ती भइसकेका छन्। तैँले बोल्ने हरेक शब्द अशुद्ध र बेइमानीपूर्ण छ, तेरो एउटै शब्दलाई पनि साँचो वा इमानदार मान्‍न सकिँदैन। यदि तैँले झूट बोल्दा इज्‍जत गुमाएजस्तो अनुभूति गर्दैनस् नै भने पनि, भित्र कहीँ अन्तरकुन्तरमा तँ आफू कलङ्कित भएको महसुस गर्छस्। तेरो विवेकले तँलाई दोष दिन्छ, र तैँले आफ्नो बारेमा राम्रो विचार राख्दैनस्, र यस्तो सोच्छस्, ‘म किन यस्तो दयनीय जीवन जिइरहेको छु? के सत्य बोल्‍नु यति गाह्रो हुन्छ? के मैले आफ्नो घमण्डको खातिर झूटको सहारा लिनैपर्ने हो? किन मेरो जीवन यति थकाइलाग्दो छ?’ तैँले थकाइलाग्दो जीवन जिउनै पर्दैन। यदि तैँले इमानदार व्यक्ति बन्‍ने अभ्यास गर्न सक्छस् भने, तँ तनावरहित, स्वतन्त्र, र आजाद जीवन जिउन सक्षम हुनेछस्। तर, तैँले झूट बोलेर आफ्नो घमण्ड र आडम्बर कायम गरिरहने विकल्प रोजेको छस्। फलस्वरूप, तँ थकाइलाग्दो र दयनीय जीवन जिउँछस्, र त्यो तेरो स्व-सिर्जित अवस्था हो। व्यक्तिले झूट बोलेर घमण्ड महसुस गर्न सक्छ, तर त्यो घमण्डको अनुभूति भनेको के हो? त्यो बस एक खोक्रो कुरा हो, र त्यो पूर्णतया व्यर्थ कुरा हो। झूट बोल्नु भनेको आफ्नो चरित्र र इज्जत बेच्‍नु हो। यसले व्यक्तिको इज्जत र चरित्र लैजान्छ, र यसले परमेश्‍वरलाई तँप्रति अप्रसन्‍न बनाउनेछ र उहाँले यसलाई घृणा गर्नुहुनेछ। के यो सार्थक छ त? छैन। के यो सही मार्ग हो त? अहँ, यो सही मार्ग होइन। बारम्बार झूट बोल्नेहरू आफ्नो शैतानी स्वभावअनुसार जिउँछन्; तिनीहरू शैतानको सत्ताअन्तर्गत जिउँछन्। तिनीहरू ज्योतिमा जिउँदैनन्, न त तिनीहरू परमेश्‍वरको उपस्थितिमै जिउँछन्। तँ निरन्तर कसरी झूट बोल्ने भनेर सोच्छस्, र झूट बोलिसकेपछि, तैँले त्यो झूट कसरी ढाकछोप गर्ने भनेर सोच्‍नुपर्छ। अनि जब तैँले त्यो झूट राम्रोसित ढाकछोप गर्दैनस् र त्यो खुलासा भइदिन्छ, तब तैँले आफ्नो दिमाग खियाएर विरोधाभासहरू हटाउन र आफ्नो कुरा पत्यारिलो बनाउन जोर लगाउनुपर्ने हुन्छ। के यसरी जिउनु थकाइलाग्दो हुँदैन र? अति थकाइलाग्दो हुन्छ। के यसो गर्नु सार्थक छ? अहँ, यो सार्थक छैन। झूट बोल्नु र त्यसपछि ढाकछोप गर्न दिमाग खियाउनु, र त्यो सब घमण्ड, आडम्बर, र हैसियतको खातिर गर्नु, यसमा के नै अर्थ छ र? अन्त्यमा, तैँले मनन गर्छस् र मनमनै सोच्छस्, ‘यसको के अर्थ छ? झूट बोल्‍नु र त्यसपछि ढाकछोप गर्नुपर्दा एकदमै थकाइलाग्दो हुन्छ। मैले यसरी व्यवहार गरेर काम चल्दैन; मलाई योभन्दा सजिलो त इमानदार व्यक्ति बन्नु हुन्थ्यो।’ तँ इमानदार व्यक्ति बन्‍ने इच्छा गर्छस्, तर तँ आफ्नो घमण्ड, आडम्बर र व्यक्तिगत स्वार्थ त्याग्न सक्दैनस्। त्यसकारण, तैँले यी कुराहरू कायमै राखिराख्‍न झूटको सहारा लिन मात्र सक्छस्। … यदि तँ झूटहरूले तैँले चाहने प्रतिष्ठा, हैसियत, आडम्बर र घमण्ड कायम राखिराख्‍न मदत गर्न सक्छन् भनेर सोच्छस् भने, तँ पूरै गलत छस्। वास्तवमा, झूटहरू बोलेर, तैँले आफ्नो आडम्बर र घमण्ड अनि आफ्नो इज्जत र चरित्र कायम राखिराख्‍न नसक्‍ने मात्र होइन, त्योभन्‍दा पनि गम्भीर कुरा त, तैँले सत्यता अभ्यास गर्ने र इमानदार व्यक्ति बन्‍ने मौका पनि गुमाउनेछस्। यदि तँ त्यो बेला आफ्नो प्रतिष्ठा, हैसियत, आडम्बर, र घमण्ड कायम राखिराख्‍न सक्षम भइस् भने पनि, तैँले सत्यता त्याग गरेको र परमेश्‍वरलाई धोका दिएको हुनेछस्। यसको मतलब, तैँले उहाँबाट मुक्ति पाउने र सिद्ध पारिने तेरो मौका पूर्णतया गुमाएको हुनेछस्, र त्यो सबैभन्दा ठूलो क्षति र जीवनभरको अफसोस हो” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरूले मेरो स्थितिको स्पष्ट व्याख्या गरिदिए। म कुटिल र छली रहेछु भनेर मैले बुझेँ। मैले आराम गर्न चाहँदा मात्र पनि, एकदमै सानो कुराबारे सत्य कुरा बताउन सकिनँ। मैले मलाई झपकझपक निद्रा लागेको छ र तपाईंलाई एकछिनपछि भेट्छु भनेर सुसनलाई सीधै भनिनँ, तर त्यसको सट्टा ढाँटेँ। अरू मानिसहरूको नजरमा आफ्नो इज्‍जत, हैसियत र आफ्नो छवि जोगाउने कुराले म अभिप्रेरित थिएँ। त्यस प्रकारको व्यवहारलाई परमेश्‍वर घृणा गर्नुहुन्छ र मलाई पनि त्यसमा दोषी महसुस भयो। यो त परमेश्‍वरका वचनहरूले यस्तो भनेजस्तै हो: “यदि तैँले झूट बोल्दा इज्‍जत गुमाएजस्तो अनुभूति गर्दैनस् नै भने पनि, भित्र कहीँ अन्तरकुन्तरमा तँ आफू कलङ्कित भएको महसुस गर्छस्। तेरो विवेकले तँलाई दोष दिन्छ, र तैँले आफ्नो बारेमा राम्रो विचार राख्दैनस्, र यस्तो सोच्छस्, ‘म किन यस्तो दयनीय जीवन जिइरहेको छु? के सत्य बोल्‍नु यति गाह्रो हुन्छ? के मैले आफ्नो घमण्डको खातिर झूटको सहारा लिनैपर्ने हो? किन मेरो जीवन यति थकाइलाग्दो छ?’” परमेश्‍वरका यी वचनहरूले मेरो वास्तविकता प्रतिनिधित्व गरेझैँ लाग्यो। आफ्नो प्रतिष्ठा जोगाउन झूट बोल्नु साँच्‍चै थकाइलाग्दो थियो। एक झूटलाई लुकाउन हजार झूट बोल्नुपर्थ्यो। झूट बोलेपछि मेरो विवेकले मलाई असाध्यै दोषी ठहराउँथ्यो, म पछुतो गर्थें र रुन्थेँ, र झूट बोलेकोमा लज्‍जित महसुस गर्थें। तर त्यसपछि, निरन्तर अझ धेरै झूट नबोली सक्दै सक्दिनथेँ। यो मेरो अत्यन्तै भ्रष्ट र लाजमर्दो व्यवहार थियो! झूट बोल्नु मेरो प्रकृति नै भएको थियो। अनि, मैले प्रभु येशूले भन्‍नुभएको कुरा सम्झेँ: “तिमीहरूको बोली-वचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। “तिमीहरू आफ्ना पिता दुष्टका हौ, र तिमीहरू आफ्ना पिताका अभिलाषाहरू पूरा गर्छौ। त्यो सुरुदेखि नै हत्यारा थियो र त्यो सत्यतामा बसेन, किनकि त्यसमा सत्यता छैन। जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा हो र त्यसको पिता हो” (यूहन्‍ना ८:४४)। त्यो साँचो थियो। मेरो निरन्तरको झूटले म दियाबलसको पक्षको हुँ, र मैले यो आफ्नो छवि र प्रतिष्ठा जोगाउनकै लागि यसो गरिरहेकी थिएँ भन्‍ने देखायो। तर, त्यसले मेरो सबै चरित्र र मर्यादा खोसेर लग्यो। यो मेरो मूर्कता थियो! परमेश्‍वरले म सत्यता अभ्यास गर्नेछु, इमानदार व्यक्ति बन्‍नेछु, उहाँको लागि गवाही दिनेछु र शैतानलाई लज्‍जित पार्नेछु भन्‍ने आशा गरिरहनुभएको थियो, तर म शैतानको चालमा फसिरहेकी थिएँ, मेरो आफ्नै अभिमान र प्रतिठाको लागि झूट बोलिरहेकी थिएँ, दाजुभाइ र दिदीबहिनीहरूलाई धोका दिइरहेकी थिएँ, र शैतानको हाँसोको पात्र बनिरहेकी थिएँ। मेरो व्यवहारले परमेश्‍वरलाई एकदमै धेरै निराश पार्‍यो, र उहाँको हृदयमा चोट पुर्‍यायो। म इमानदार व्यक्ति थिइनँ, र म प्रकृतिले नै छली थिएँ।

केही पछि, मैले परमेश्‍वरका वचनहरूको एक खण्डमा यो कुरा पढेँ: “परमेश्‍वरले इमानदारलाई मन पराउनुहुन्छ भन्‍ने कुरा तिमीहरूले थाहा पाउनुपर्छ। सारमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, त्यसैले परमेश्‍वरले उहाँप्रति एकदम इमानदार हुनेलाई मन पराउनुहुन्छ। इमानदारिता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्‍ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। मैले के बुझेँ भने, इमानदार हुनु भनेको हृदयमा छल नहुनु, जिब्रोले झूट नबोल्नु, र कुनै कुरामा पनि परमेश्‍वर र मानिसलाई धोका नदिनु हो। म आफ्नो छवि र हितलाई जोगाउन प्राय कुटिल र छली रहँदै आएकी थिएँ। महसुस भयो। म थकित थिएँ र एक झप्को निदाउन चाहन्थेँ, त्यसैले म त्यतिखेर सुसनसित मण्डलीको कामबारे छलफल गर्न चाहन्‍नथेँ, तर मैले उनको अघि आफ्नो छवि जोगाउन चाहेँ र त्यो छलफलबाट उम्कनको लागि ढाँटेँ। गल्ती महसुस भएपछि पनि, मैले आफ्नो गल्ती स्वीकार गरिनँ, बरु झूट बोलिरहेँ। मैले केही काम नगरेको स्पष्टै थियो, तर अगुवाले कामबारे सोध्दा, गरिसकेँ भनेर ढाँटेँ। मैले आफ्नो अभिमान र प्रतिष्ठा जोगाउन कैयौँ झुट बोलेँ, र मसित वास्तवमै धूर्त र छली प्रकृति रहेछ भनेर बुझेँ। मैले सबैभन्दा आधारभूत कुरामा समेत सत्य कुरा बताउन सकिनँ। शैतानले मलाई अति गहिरोसित भ्रष्ट पारेको थियो, म अलिकति पनि इमानदार थिइनँ।

मैले पछि परमेश्‍वरका वचनहरूको अर्को खण्ड पनि पढेँ: “यदि मानिसहरू इमानदार हुन खोज्छन् भने मात्र तिनीहरूले आफू कति गहन रूपमा भ्रष्ट छु र आफूमा वास्तवमै कुनै मानव स्वरूप छ कि छैन भनेर जान्‍न सक्छन्, र तिनीहरूले स्पष्टसित आफैलाई तौलन वा आफ्ना कमीकमजोरीहरू देख्‍न सक्छन्। जब तिनीहरूले इमानदारीसाथ अभ्यास गरिरहेका हुन्छन् तब मात्र तिनीहरूले कति धेरै झूटो बोल्छन् र तिनीहरूको छलकपट र बेइमानी कतिसम्म गम्भीर रूपमा लुकेका छन् सो थाहा पाउनेछन्। इमानदार बन्ने अभ्यासको अनुभव प्राप्त गरेपछि मात्र मानिसहरूले बिस्तारै उनीहरूको आफ्नै भ्रष्टताको सत्यता जान्‍न सक्छन् र आफ्नै प्रकृति सार चिन्न सक्छन्, अनि मात्र तिनीहरूका भ्रष्ट स्वभावहरूलाई निरन्तर शुद्ध पार्न सकिनेछ। तिनीहरूको भ्रष्ट स्वभाव निरन्तर रूपमा शुद्ध भइरहेको बेला मात्र मानिसहरूले सत्यता प्राप्त गर्न सक्नेछन्। तिमीहरूको समय निकालेर यी वचनहरू अनुभव गर। परमेश्‍वरले तिनीहरूलाई सिद्ध पार्नुहुन्‍न जो छली छन्। यदि तेरो हृदय इमानदार छैन भने—यदि तँ इमानदार व्यक्ति होइनस् भने—तँलाई परमेश्‍वरले प्राप्त गर्नुहुनेछैन। त्यसरी नै, तैँले सत्यता प्राप्त गर्न सक्नेछैनस्, र तँ परमेश्‍वरलाई प्राप्त गर्न पनि असमर्थ हुनेछस्। तैँले परमेश्‍वरलाई प्राप्त गर्दैनस् भन्‍नुको अर्थ के हो? यदि तैँले परमेश्‍वरलाई प्राप्त गर्दैनस् र तैँले सत्यतालाई बुझेको छैनस् भने, तैँले परमेश्‍वरलाई चिन्‍नेछैनस्, त्यसकारण तँ कुनै पनि हालतमा परमेश्‍वर अनुरूप हुनेछैनस्, जसले गर्दा तँ परमेश्‍वरको शत्रु हुन्छस्। यदि तँ परमेश्‍वर अनुरूप छैनस् भने, परमेश्‍वर तेरो परमेश्‍वर हुनुहुन्‍न; र यदि परमेश्‍वर तेरो परमेश्‍वर हुनुहुन्‍न भने, तैँले मुक्ति पाउनेछैनस्। यदि तैँले मुक्ति प्राप्त गर्ने खोजी गर्दैनस् भने, तँ किन परमेश्‍वरमा विश्‍वास गर्छस्? यदि तैँले मुक्ति प्राप्त गर्न सक्दैनस् भने तँ सधैँका निम्ति परमेश्‍वरको घोर शत्रु बन्नेछस्, र तेरो परिणाम निश्चित भएको हुनेछ। यसैले, यदि मानिसहरू मुक्ति पाउन चाहन्छन् भने, तिनीहरू इमानदार बनेर यो काम सुरु गर्नुपर्छ। अन्त्यमा, परमेश्‍वरद्वारा प्राप्त गरिनेहरूमा एउटा चिन्‍ह लगाइनेछ। यो के हो भन्‍ने के तिमीहरूलाई थाहा छ? यसको बारेमा बाइबलमा प्रकाशको पुस्तकमा लेखिएको छ: ‘तिनीहरूका मुखमा कुनै झुट पाइएन; तिनीहरू निष्खोट छन्’ (प्रकाश १४:५)। यहाँ ‘तिनीहरू’ भनेका को हुन्? तिनीहरू परमेश्‍वरद्वारा मुक्ति दिइने, सिद्ध पारिने र प्राप्त गरिने व्यक्तिहरू हुन्। परमेश्‍वरले यी मानिसहरूको वर्णन कसरी गर्नुहुन्छ? तिनीहरूका आचरणका विशेषता र अभिव्यक्तिहरू के-के हुन्? तिनीहरू निष्खोट छन्। तिनीहरू कुनै झूटो कुरा बोल्दैनन्। झूटो कुरा नबोल्नुको अर्थ के हो सो सम्भवतः तिमीहरू सबैले जान्‍न र बुझ्न सक्छौ होला: यसको अर्थ इमानदार हुनु हो। ‘निष्खोट’ ले केलाई जनाउँछ? यसले कुनै दुष्कर्म नगर्ने कार्यलाई जनाउँछ। अनि, कुनै दुष्कर्म नगर्ने कार्य कुन जगमा आधारित हुन्छ? यो कार्य अवश्य नै परमेश्‍वरको डर मान्‍ने जगमा आधारित हुन्छ। त्यसकारण, कुनै खोट नहुनु भनेको परमेश्‍वरको डर मान्‍नु र दुष्टताबाट अलग बस्‍नु हो। कुनै खोट नभएको मानिसलाई परमेश्‍वरले कसरी परिभाषित गर्नुहुन्छ? परमेश्‍वरको नजरमा, परमेश्‍वरको डर मान्‍ने र दुष्टताबाट अलग बस्‍ने व्यक्ति मात्र सिद्ध व्यक्ति हो; तसर्थ, कुनै खोट नभएका मानिसहरू भनेका परमेश्‍वरको डर मान्‍ने र दुष्टताबाट अलग बस्‍ने व्यक्तिहरू हुन्, र सिद्ध व्यक्तिहरू मात्र निष्खोट हुन्छन्। यो पूर्ण रूपमा सही कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। यसबारे सोच्दा म एकदमै भयभीत भएँ। परमेश्‍वर भन्‍नुहुन्छ: “यदि तँ इमानदार व्यक्ति होइनस् भने—तँलाई परमेश्‍वरले प्राप्त गर्नुहुनेछैन। त्यसरी नै, तैँले सत्यता प्राप्त गर्न सक्नेछैनस्, र तँ परमेश्‍वरलाई प्राप्त गर्न पनि असमर्थ हुनेछस्” र “यदि तैँले मुक्ति प्राप्त गर्न सक्दैनस् भने तँ सधैँका निम्ति परमेश्‍वरको घोर शत्रु बन्नेछस्, र तेरो परिणाम निश्चित भएको हुनेछ।” यो कुरा साँचो हो, परमेश्‍वरले छली मानिसहरूलाई मुक्ति दिनुहुन्‍न। मैले पश्‍चात्ताप गरिनँ भने, परमेश्‍वरले मलाई हटाउनुहुनेछ भनेर मलाई थाहा थियो। परमेश्‍वरका वचनहरूको कारण, अन्त्यमा मैले आफूबारे साँचो बुझाइ प्राप्त गरेँ र झूट दियाबलसबाट आउँछ भन्‍ने मलाई थाहा भयो। शैतानले नियन्त्रण गरेको संसारमा, व्यक्तिको पारिवारिक हुर्काइबढाइ र समाजको प्रभावले मानिसहरूलाई झन्‍झन् छली र दुष्ट बनाउँछ। म सानै हुँदा, मेरी आमाले मलाई सधैँ के भन्‍नुहुन्थ्यो भने, कसैको कपाल व कपडा जत्ति नै नराम्रो देखिए पनि, तिनीहरूको भावनामा चोट नपुर्‍याउन मैले त्यसलाई राम्रो भन्‍नुपर्छ। नत्र, मलाई खाँचो पर्दा तिनीहरूले मलाई इन्कार गर्नेछन्। त्यस प्रकारको शिक्षाको प्रभावले गर्दा, मसित इमानदार बन्‍ने साहस थिएन। मैले सधैँ राम्रो सुनिने बनावटी कुराहरू मात्र बोलेँ ताकि मानिसहरूले मलाई म दयालु र कारुणिक छु भनेर सोचून्। तर वास्तवमा, आखिर म बनावटी कुरा गर्ने छली व्यक्ति बन्‍न पुगेँ। यसले मलाई अय्यूब १:७ को सम्झना गरायो: “अनि यहोवाले शैतानलाई भन्‍नुभयो, तँ कहाँबाट आइस्? तब शैतानले यसो भन्दै यहोवालाई जवाफ दियो, पृथ्वीमा यताउता हिँड्डुल गर्दै र तलमाथि गर्दै आएँ।” शैतानका शब्दहरू धूर्त र अप्रत्यक्ष थिए। सधैँभरि झूट बोलेर के म शैतानजस्तै धूर्त भइरहेकी थिइनँ र? मलाई थाहा भयो—मसित शैतानको जस्तै प्रकृति रहेछ, म शैतानको शक्तिको नियन्त्रणमा जिइरहेकी रहेछु र म आफ्नो शैतानी स्वभावको बन्धनबाट बिलकुलै मुक्त थिइनँ। त्यसरी त म कसरी ख्रीष्टको अनुकूल हुन वा परमेश्‍वरको अनुमोदन पाउन सक्थेँ र? पश्‍चात्ताप गर्न म परमेश्‍वरसामु आएँ र उहाँलाई क्षमा मागेँ। मलाई आफूप्रति घृणा लाग्यो र मैले साह्रै दोषी महसुस गरेँ। परमेश्‍वरको स्वभाव धर्मी छ, र मैले झूट बोलिरहन र उहाँलाई चिढ्याइरहन हुँदैन भन्‍ने मलाई थाहा थियो।

मैले निरन्तर चिन्तन गरेँ, र परमेश्‍वरका वचनहरूको एउटा खण्ड पढेँ: “अन्त्यमा, परमेश्‍वरद्वारा प्राप्त गरिनेहरूमा एउटा चिन्‍ह लगाइनेछ। यो के हो भन्‍ने के तिमीहरूलाई थाहा छ? यसको बारेमा बाइबलमा प्रकाशको पुस्तकमा लेखिएको छ: ‘तिनीहरूका मुखमा कुनै झुट पाइएन; तिनीहरू निष्खोट छन्’ (प्रकाश १४:५)। यहाँ ‘तिनीहरू’ भनेका को हुन्? तिनीहरू परमेश्‍वरद्वारा मुक्ति दिइने, सिद्ध पारिने र प्राप्त गरिने व्यक्तिहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। मैले परमेश्‍वरका वचनहरूको बारेमा सोचेँ, र मलाई परमेश्‍वरले इमानदार व्यक्तिहरूलाई मूल्यवान् ठान्‍नुहुन्छ, र बेइमान मानिसहरूले उहाँको राज्यमा प्रवेश गर्ने मौका पाउनेछैनन् भन्‍ने महसुस भयो। म साँच्‍चै नै इमानदार व्यक्ति बन्‍न चाहन्थेँ, झुट बोल्न र छली हुन छोड्न चाहन्थेँ, तर म यो आफ्नै शक्तिले गर्न सक्दिनथेँ। आफूलाई शैतानको पासोदेखि जोगाउन मैले परमेश्‍वरको मदत खोज्नुपर्थ्यो। साँचो बोल्दा कहिलेकाहीँ अप्ठ्यारो हुन सक्छ, तर म झूट बोल्‍न छोड्न चाहन्थेँ। त्यसपछि मैले सत्यता अभ्यास गर्ने १७० सिद्धान्तको “१२२. इमानदार व्यक्ति बन्‍नेसम्‍बन्धी सिद्धान्तहरू” फेरि पढेँ: “(१) इमानदार व्यक्ति बन्‍न आफैलाई तालिम दिने क्रममा, परमेश्‍वरमा भरोसा गर्नु आवश्यक छ। उहाँलाई आफ्‍नो हृदय सुम्पनुपर्छ, र उहाँको छानबिन स्वीकार गर्नुपर्छ। त्यसरी मात्रै समय बित्दै जाँदा आफ्‍ना झूट र छललाई त्याग्‍न सकिन्छ; (२) सत्यतालाई स्वीकार गर्नु र आफ्‍नो हरेक बोलीवचन र कार्यलाई मनन गर्नु आवश्यक छ। तैँले प्रकट गर्ने भ्रष्टताको उत्पत्ति र सारलाई विश्‍लेषण गर्नुपर्छ, र आफूलाई चिन्‍नुपर्छ; (३) व्यक्तिले के-कस्ता मामलाहरूमा धेरै झूट बोल्छ र छली कुराहरू बोकेर हिँड्छ भनी अनुसन्धान गर्नु आवश्यक छ। आफ्‍नो साँचो रूपलाई विश्‍लेषण र खुलासा गर्न, र माफी मागेर आफ्‍नो गल्ती सुधार गर्न आँट गर्नुपर्छ।” मैले सुसनसित आफ्नो भ्रष्टता र मनसायहरूबारे खुलस्तसित बताउने निर्णय गरेँ। मैले अझै पनि कुराहरू लुकाउँदै उनलाई ठगिरहनु हुँदैनथ्यो। जेसुकै भए पनि, मैले सत्य कुरा बताउनुपर्थ्यो र इमानदार व्यक्ति बन्‍नुपर्थ्यो। परमेश्‍वरले मलाई हेरिरहनुभएको थियो, र मैले पश्‍चात्ताप गर्ने प्रतीक्षामा हुनहुन्थ्यो भन्‍ने मलाई थाहा थियो। धेरैपटक प्रार्थना गरेपछि, मैले सुसनसित मन खोलेर सबै कुरा बताउने साहस बटुलेँ। मैले उनलाई कसरी धोका दिएँ र परमेश्‍वरसामु पश्‍चात्ताप गरेँ भनी बेलीबिस्तार लगाएँ। अनि, मलाई आफूबाट ठूलो बोझ हटेजस्तो र धेरै हलुको महसुस भयो।

मेरो झूट बोल्ने समस्या एकैपटकमा समाधान हुँदैन भनी मलाई थाहा थियो। त्यसैले, त्यसपछि म हर समय प्रार्थनामार्फत परमेश्‍वरसामु आउन, र उहाँलाई मेरो हृदय जाँच्न बिन्ती गर्न थालेँ। मभित्र कुनै प्रकारको कपटी अभिप्राय प्रकट हुँदा, वा मलाई झूट बोल्न वा छली बन्‍न मन लाग्दा, परमेश्‍वरसित प्रार्थना गर्थेँ र भन्थेँ, “हे परमेश्‍वर, म समस्यामा परेकी छु र मलाई झूट नबोली यसबाट पार पाउन सक्दिनँ जस्तो लाग्छ। कृपया, सत्यता बुझ्न मलाई अन्तर्दृष्टि दिनुहोस् र देहलाई परित्याग गर्न शक्ति दिनुहोस्। हे परमेश्‍वर, म सत्यता अभ्यास गर्न र इमानदार व्यक्ति बन्‍न चाहन्छु। कृपया मलाई मदत गर्नुहोस्।”

एकपटक भेलापछि, मलाई यसबारे के लाग्छ भनेर एक जना अगुवाले सोधे। वास्तवमा, तिनी भेलामा हैकमवादी भएका र तिनको सङ्गतिमा अन्य समस्याहरू खडा भएको मैले देखेकी थिएँ। तर सत्य बोल्दा तिनको अभिमानमा चोट पुग्ला, र त्यसपछि तिनले मलाई नराम्रो नजरले हेर्लान् भन्‍ने मलाई डर लाग्यो। तिनको अघि मेरो छवि जोगाउन, मैले झूट बोल्दै भनेँ, “एकदमै राम्रो छ।” मैले त्यसो भन्‍नासाथ मलाई नराम्रो लाग्यो। मैले झूट बोलेँ भनेर मलाई महसुस भयो, त्यसैले मैले परमेश्‍वरलाई प्रार्थना गरेँ र इमानदार व्यक्ति बन्‍न र सत्य कुरा बताउन मार्गदर्शन मागेँ। त्यसपछि, ती अगुवाकहाँ गएर सभामा भएका समस्याहरूबारे कुरा गरेँ र मलाई निकै शान्ति महसुस भयो। तिनले सञ्‍चालन गरेको अर्को भेला निकै राम्रो भयो। त्यसको केही समयपछि, म बिस्तारै परिवर्तन भइरहेकी छु भन्‍ने मैले याद गरेँ। पहिला म आफ्नो इज्‍जत र हैसियत जोगाउन सधैँ झूट बोल्थें। तर मैले आफ्नो हृदय परमेश्‍वरलाई सुम्पेपछि, मेरो हृदयको देखरेख गर्न उहाँलाई पुकारेपछि, मेरो स्थितिलाई अझ स्पष्टसित बुझेँ। मैले देहलाई परित्याग गर्न, सत्यता अभ्यास गर्न र इमानदार व्यक्ति बन्‍नलाई चेतन मनले परमेश्‍वरमा भर पर्न सक्षम भएँ। कहिलेकाहीँ मैले सरमलाग्दो परिस्थिति भोगे पनि वा मानिसहरूलाई चिढ्याए भए पनि, परमेश्‍वरको अघि इमानदार व्यक्ति बन्‍नु मेरो लागि एकदमै महत्वपूर्ण छ।

अहिले, म सत्य बोल्न र दैनिक जीवनमा इमानदार व्यक्ति बन्‍नमा ध्यान दिइरहेकी छु। म वास्तवमै परमेश्‍वरप्रति कृतज्ञ छु। उहाँका वचनहरूले मलाई आफ्नो भ्रष्टता र कुरूपता बुझ्न र केही परिवर्तनहरू ल्याउन मदत गरेका छन्। मलाई थाहा छ, झूट बोल्ने मेरो समस्या समाधान गर्नको लागि परमेश्‍वरले मेरो अनुभवको लागि थप परिस्थिति तयार पार्नुपर्ने हुन्छ। म चनाखो भई बस्‍नुपर्छ र मैले परमेश्‍वरसामु आफ्नो बारेमा थप समीक्षा गर्नुपर्छ ताकि मैले परमेश्‍वरलाई घृणा लाग्‍ने झूट नबोलूँ। सबैभन्दा महत्वपूर्ण कुरा भनेको परमेश्‍वरका वचनहरूको न्याय र सजाय स्वीकार गर्नु, उहाँलाई प्रार्थना र भरोसा गर्नु र यसरी झूट बोल्ने प्रवृत्तिबाट साँचो अर्थमा मुक्त हुनु हो। परमेश्‍वरले मलाई इमानदार व्यक्ति बन्‍न मार्गनिर्देशन गरून्।


२. विश्‍वास: शक्तिको स्रोत

र्‍याण्डी, म्यान्मार

अगष्ट २०२० मा, मैले परमेश्‍वरका आखिरी दिनहरूको कामबारे अनलाइन अनुसन्धान गरिरहेको थिएँ। दाजुभाइ-दिदीबहिनीहरूले मसँग, कसरी प्रभुको पुनरागमन हुन्छ, कसरी परमेश्‍वरको आवाज सुनेर प्रभुलाई स्वागत गर्ने, कसरी झूटा ख्रीष्‍टहरूबाट साँचो ख्रीष्‍टलाई छुट्याउने, परमेश्‍वरको ६००० वर्षे व्यवस्थापन योजनाका रहस्यहरू, र दर्शनको सत्यताका अरू विभिन्‍न पक्षजस्ता धेरै सत्यताबारे सङ्गति गरे। मैले सर्वशक्तिमान्‌ परमेश्‍वरका धेरै वचन पनि पढेँ। मैले दुई महिना विचार गरेपछि, सर्वशक्तिमान्‌ परमेश्‍वरको वचन सत्यता हो, यी वचनहरूले बाइबलका रहस्यहरू खोल्छन् भनेर बुझेँ, र सर्वशक्तिमान् परमेश्वर नै फर्कनुभएका प्रभु येशू हुनुहुन्छ भन्‍ने कुरामा निश्‍चित भएँ। मैले उहाँका आखिरी दिनहरूको कामलाई खुसीसाथ स्वीकार गरेँ। म आफ्नो परिवारका सबैलाई प्रभुको पुनरागमनबारे सुसमाचार बताएर परमेश्‍वरको अघि ल्याउन आतुर भएँ। तर तिनीहरूलाई सुसमाचार सुनाउनुअघि नै, मैले सेनामा फर्कनुपर्ने सूचना पाएँ।

पछि मैले मेरी श्रीमती र आमालाई फोनबाट सुसमाचार सुनाएँ। एक दिन, म श्रीमतीसँग प्रभुलाई कसरी स्वागत गर्ने भन्ने विषयमा कुरा गरिरहेको थिएँ, अनि उनले मलाई सोधिन्, “के तपाईंले पूर्वीय ज्योतिमा विश्‍वास गर्नुभएको हो? पाष्टरले त यस्ता मानिसहरूले आफ्‍नो परिवार त्याग्छन् भनेर भन्छन्। तपाईंले यो विश्वास त्याग्नुपर्छ।” उनको कुरा सुनेर म खिन्न भएँ र रिस पनि उठ्यो। मैले उनलाई भनेँ, “मूर्ख नबन। पाष्टरले भनेको कुरामा कसरी तिमीले अन्धाधुन्ध विश्‍वास गर्न सक्छौ? के तिनले त्यसो भन्‍नुको पछाडि कुनै वास्तविक आधार छ? मैले सर्वशक्तिमान्‌ परमेश्‍वरमा विश्‍वास गरेको चार महिनाभन्दा बढी भइसक्यो। के मैले तिमीहरूलाई त्यागेको छु? के मैले परिवारको वास्ता गरेको छैनँ? मलाई यति मात्र थाहा छ, चिनियाँ कम्युनिस्ट पार्टीले पागलले जस्तो विश्‍वासीहरूलाई पक्राउ गरिरहेको छ र सताइरहेको छ, धेरै दाजुभाइ-दिदीबहिनीहरूलाई घर फर्कन गाह्रो बनाइरहेको छ, र यहाँसम्म कि धेरै विश्‍वासीहरूका परिवारलाई टुक्र्याइरहेको छ। कसरी पाष्टरले तथ्यहरूलाई बङ्ग्याएर दाजुभाइ-दिदीबहिनीहरूले आफ्नो परिवार चाहँदैनन् भनेर भन्‍न सक्छन्? ती सबै झूट कुरा हुन्। तिमीले तिनीहरूको अफवाह र दुष्ट शब्दहरूलाई आँखा चिम्लेर पटक्कै सुन्‍नु हुँदैन।” त्यसपछि मैले उनलाई भनेँ, “समझदार व्यक्तिले प्रभुको पुनरागमनको विषयमा केही खोजी गर्नुपर्छ र सर्वशक्तिमान्‌ परमेश्‍वरले घोषणा गर्नुभएका वचनहरू परमेश्‍वरका आवाज हुन् कि होइनन् भनेर हेर्नुपर्छ। प्रभु येशूले यसो पनि भन्‍नुभएको छ: ‘मेरा भेडाले मेरो सोर सुन्छन्, र म तिनीहरूलाई चिन्छु र तिनीहरूले मलाई पछ्याउँछन्’ (यूहन्‍ना १०:२७)। परमेश्‍वरको भेडाले उहाँको आवाज सुन्छ, त्यसकारण प्रभुको पुनरागमनसम्‍बन्धी कुनै पनि कुराको अनुसन्धान गर्नुपर्छ र उहाँको आवाज सुन्‍नुपर्छ ताकि हामीले उहाँलाई स्वागत गर्न सकौँ। परमेश्‍वरका वचनहरू सत्यता हुन्—ती शक्तिशाली र आधिकारिक छन्। ती कुनै व्यक्तिबाट आएका हुन सक्दैन। सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भनेर म निश्चित भएको छु किनभने मैले उहाँका वचनहरू सत्यता हुन्, ती परमेश्‍वरका आवाज हुन् भन्‍ने देखेको छु।” तर उनले मेरो कुरा सुन्दै सुनिनन्। मैले फोन काट्नेबाहेक अरू केही गर्न सकिनँ। केही हप्तापछि मैले उनलाई फेरि कल गरेँ, तर उनले फोन बन्द गरिन् र मलाई जवाफ दिइनन्। त्यसपछि साँझको भेला हुने समय हुनेबित्तिकै, उनले मलाई बारम्‍बार फोन गरिन्। डिस्टर्ब भएकोले मैले भेलामा ध्यान दिएर बस्‍न वा परमेश्‍वरका वचनहरूबाट अन्तर्दृष्टि प्राप्त गर्न सकिनँ। के गर्ने मलाई थाहा भएन, त्यसकारण मलाई यो परिस्थितिमा अगुवाइ गर्नुहोस् भन्दै परमेश्‍वरलाई प्रार्थना गरेँ। प्रार्थना गरेपछि, मलाई के लाग्यो भने, यी मामिलामा परमेश्‍वरको इच्‍छा के छ भन्‍ने मैले नबुझे पनि, विश्‍वास चाहिँ राख्नुपर्छ। म यी कुराद्वारा विवश हुनु हुँदैनथियो, र भेलामा ध्यान केन्द्रित हुनुपर्थ्यो। त्यसपछि मलाई अलिक शान्त महसुस भयो। एक दिन मलाई अचम्म लाग्यो, मेरी श्रीमतीले अचानक फोन गरेर भनिन्, “तपाईंले पूर्वीय ज्योतिको प्रचार सुन्‍नलाई मोबाइल किन्‍नुभयो, तर अहिले हाम्रो छोरो बिरामी छ र उसलाई उपचार गर्ने पैसा छैन। तपाईंले हाम्रो छोराको बारेमा सोच्नुपर्छ।” मैले परमेश्‍वरमा विश्‍वास नगरूँ भन्ने उनले चाहेकी हुनाले मात्रै त्यसो भनिरहेकी छिन् भन्‍ने मैले स्पष्टसित बुझेँ। वास्तवमा, चाहेको खण्डमा हामीले पैसा सापटी लिन सक्थ्यौं, र बच्‍चाहरू बिरामी हुनु एकदमै सामान्य कुरा हो। मैले विश्‍वास गरे पनि नगरे पनि, ऊ बिरामी हुन सक्थ्यो। म पनि उनको सर्वोत्तम हित चाहन्छु। मेरी श्रीमतीले कसरी मलाई त्यसरी गलत ठान्न सकिन्? मेरी श्रीमतीले मलाई मेरो विश्‍वासबाट अलग गराउन हाम्रो बच्‍चाको बिरामी अवस्थालाई बहानाको रूपमा प्रयोग गरेको देख्दा, मलाई निकै नरमाइलो लाग्यो। मैले केही भन्‍न नपाउँदै, उनले भनिन्, “तपाईं यसमा विश्‍वास गरिरहनुहुन्छ भने, भविष्यमा हामी परिवारसमेत रहनेछैनौँ होला।” मेरी श्रीमतीले यसो भनेको सुन्दा मेरो मन कटक्क दुख्यो। हाम्रो बच्‍चा यति सानै हुँदा नै के साँच्चै उनले छुटनाम गर्न चाहेकी हुन् त? मलाई अत्यन्तै नरमाइलो लाग्यो र केही नबोली फोन राखेँ। तर उनले भनेको कुराले मलाई व्याकुल बनाइरह्यो र गुनासो नगरी बस्‍नै सकिनँ: किन परमेश्वरले हाम्रो छोराको स्वास्थ्य र हाम्रो परिवारको सद्भावलाई रक्षा गर्नुभएको छैन?

केही समयसम्‍म, मैले भेलाहरूमा परमेश्‍वरसामु आफूलाई शान्त राख्‍न सकिनँ र सङ्गतिको लागि मसँग परमेश्वरका वचनबारे कुनै अन्तर्दृष्टि थिएन। त्यसकारण मैले परमेश्‍वरलाई प्रार्थना गरेँ: “हे परमेश्‍वर, मेरो कद सानो छ। मेरी श्रीमतीले ती कुरा भनेदेखि मलाई नकारात्मक र कमजोर महसुस भइरहेको छ। बिन्ती छ मेरो साथमा रहनुहोस् र मलाई तपाईंको इच्‍छा बुझ्‍न अगुवाइ गर्नुहोस्।” त्यो साँझ मैले परमेश्‍वरका वचनहरूको एउटा खण्ड पढेँ: “जाँचहरू भोग्दा मानिसहरू कमजोर हुनु वा उनीहरूभित्र नकारात्मकता हुनु वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर कुनै पनि अवस्थामा परमेश्‍वरको कामप्रति तँमा आस्था हुनैपर्छ, अनि जसरी अय्यूबले परमेश्‍वरलाई इन्कार गरेनन्, तैँले पनि गर्नु हुँदैन। अय्यूब कमजोर थिए र तिनले आफू जन्मेको दिनलाई धिक्कारे पनि, तिनले मानव जीवनमा सबै थोकहरू यहोवाले नै दिनुहुन्छ र उहाँले नै सबै थोक लैजानु पनि हुन्छ भन्‍ने कुरालाई इन्कार गरेनन्। तिनलाई जस्तोसुकै परीक्षाहरू भोगाइएको भए पनि तिनले यो विश्‍वास थामेर राखे। तेरो अनुभवमा तँ परमेश्‍वरको वचनद्वारा जस्तै शोधनबाट भएर जानुपरे पनि, सङ्क्षेपमा, परमेश्‍वरले मानवजातिबाट चाहनुभएको कुरा भनेको तिनीहरूका आस्था र परमेश्‍वरलाई प्रेम गर्ने तिनीहरूको हृदय नै हो। यस्तो प्रकारले काम गरेर उहाँले मानिसहरूको विश्‍वास, प्रेम र आकाङ्क्षाहरूलाई सिद्ध पार्नुहुन्छ। परमेश्‍वरले मानिसहरूमा सिद्ध पार्ने काम गर्नुहुन्छ, र तिनीहरूले त्यो देख्न सक्दैनन्, त्यो महसुस गर्न सक्दैनन्; त्यस्तो परिस्थितिहरूमा, तेरो विश्‍वासको आवश्यकता हुन्छ। मानिसहरूको आस्था त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो आस्था त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले दह्रिलो अडान लिनुपर्छ र आफ्नो गवाहीमा बलियोगरी उभिनुपर्छ भन्‍ने हुन्छ। जब अय्यूब यो अवस्थामा पुगे परमेश्‍वर तिनीकहाँ देखा पर्नुभयो र तिनीसँग बोल्नुभयो। अर्थात्, तँ भित्रको आस्थाले मात्र तैँले परमेश्‍वरलाई देख्न सक्छस्, अनि जब तँमा आस्था हुन्छ परमेश्‍वरले तँलाई सिद्ध बनाउनुहुन्छ। आस्थाबिना, उहाँले यो गर्न सक्नुहुन्न” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। उहाँका वचनहरूले मलाई विश्वासको मार्ग र उहाँको राज्यमा प्रवेश गर्ने मार्ग सहज हुँदैन भनेर देखाए। सबै किसिमका कठिनाइ र परीक्षाहरू हुन्छन्, र हामीलाई मन नपर्ने धेरै कुरा आइपर्छन्। तर हामी यी सबै कुराबाट गुज्रनुपर्छ, किनभने यसले हामीसँग परमेश्‍वरप्रति साँचो विश्‍वास छ कि छैन, र हामी उहाँको लागि सानदार गवाही दिन सक्छौं कि सक्दैनौं भन्‍ने कुरालाई प्रकट गर्छ। मेरी श्रीमतीले सर्वशक्तिमान्‌ परमेश्‍वरप्रतिको मेरो विश्‍वासको पहिलोचोटि विरोध गरेको कुराबारे सोच्दा, मसँग उनलाई गवाही दिइरहने विश्‍वास थियो। तर उनले छुटनाम गर्ने धम्की दिन थाल्दा र हाम्रो बच्‍चा बिरामी हुँदा, मैले गुनासो नगरी सक्दैसकिनँ। परमेश्वरले मेरो परिवारको सौहार्दको रक्षा गरिरहनुभएको छैन, वा मेरो बच्‍चालाई बिमारी हुनबाट जोगाइरहनुभएको छैन भन्ने मलाई लाग्यो। परमेश्‍वरप्रति मसँग साँचो विश्‍वास छैन रहेछ भन्‍ने मैले देखेँ। केही कुरा आफूले चाहेको जस्तो नहुँदा मैले परमेश्‍वरलाई दोष दिन थालेँ—त्यो कसरी गवाही भयो र? त्यसपछि मैले यस्तो सोच्‍न थालेँ: मेरो परिवारमा केही परिआउनेबित्तिकै मैले किन परमेश्‍वरमाथिको विश्‍वास गुमाएको? म किन उहाँलाई दोष नदिई बस्‍नै सकिनँ?

पछि, मैले परमेश्‍वरका वचनहरूको एउटा खण्ड पढेँ, जसले मलाई मेरो विश्‍वासको पछि लाग्ने गलत दृष्टिकोणबारे केही बुझाइ प्रदान गऱ्यो। सर्वशक्तिमान्‌ परमेश्‍वर भन्नुहुन्छ: “आज, मैले भन्‍ने वचनहरूमा तँ विश्‍वास गर्दैनस्, र तिनलाई तैँले ध्यानै दिँदैनस्; जब यस प्रकारको काम फैलने दिन आउनेछ र तैँले यसको सम्पूर्णता देख्‍नेछस्, तब तँ पछुताउनेछस्, र त्यो समय तँ अक्‍क न बक्‍क हुनेछस्। आशिष्‌हरू छन्, तैपनि तिनमा आनन्द लिन तैँले जान्दैनस्, र सत्यता छ, तैपनि तैँले यसको खोजी गर्दैनस्। के तैँले आफैमा तिरस्कार ल्याउँदैनस् र? आज, परमेश्‍वरको कार्यको अर्को चरण सुरु हुन बाँकी नै भए पनि, तँबाट अपेक्षा गरिएका मापदण्डहरू र तँलाई जिउन आग्रह गरिएका कुराहरू असाधारण होइनन्। काम धेरै छन्, र सत्यता पनि धेरै छन्; के ती तैँले थाहा पाउन योग्य छैनन् र? के परमेश्‍वरको सजाय र न्याय तेरो आत्मालाई बिउँझाउन असक्षम छ? के परमेश्‍वरको सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; आफैलाई देहमा मस्त पार्ने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! … तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, तँबाट भएर बतास चलोस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले परमेश्वरका वचनहरूबाट विश्‍वाससम्‍बन्धी मेरा उद्देश्य र दृष्टिकोण गलत रहेछ, ती सत्यताको पछि लाग्नका लागि थिएन रहेछ, तर आफ्नो परिवार सकुशल र सुरक्षित होस्, हाम्रो जीवन सहज होस् भन्नका खातिर थिएछ भनेर बुझेँ। म केवल परमेश्‍वरको अङ्गालोमा जिएर उहाँको अनुग्रह प्राप्त गर्न चाहन्थेँ। मैले उहाँको अनुग्रह पाउँदा, ममा उहाँलाई पछ्याउने विश्‍वास थियो, तर घरमा समस्याहरू आउँदा, मेरो बच्‍चा बिरामी हुँदा, मैले रक्षा नगरेकोमा परमेश्‍वरलाई दोष दिएँ। मैले विश्‍वास गुमाएँ, र मलाई त्यस्तो भएकोमा अन्याय भएको समेत महसुस गरेँ, परमेश्‍वरले मलाई मेरो विश्‍वासको लागि आशिष्‌ दिनुपर्छ, ममाथि त्यस्तो कुरा आइपर्न दिनु हुँदैन भन्ने लाग्यो। त्यसपछि, मलाई के महसुस भयो भने, मेरो विश्‍वासको जग नै पूर्णरूपमा आशिष्‌हरू प्राप्त गर्नु थिएछ र म परीक्षाको लागि खडा भइनँ। विश्‍वास गर्नु र परमेश्‍वरको आराधना गर्नु सही र स्वाभाविक कुरा हो। यो त बालबच्‍चा आमाबाबुप्रति समर्पित हुनुजस्तै हो—हामीले परमेश्‍वरसँग लेनदेन गर्नु हुँदैन। तर मैले सधैँ परमेश्‍वरबाट फाइदा लिने, उहाँको अनुग्रह पाउने प्रयास गरिरहेको थिएँ। मसँग कुनै विवेक वा समझशक्ति थिएन। के म ठ्याक्कै परमेश्‍वरले बताउनुभएको हृदय र आत्मा नभएको व्यक्ति थिइनँ र? त्यस प्रकारको विश्‍वास कसरी उहाँको इच्‍छाअनुरूप हुन सक्छ? त्यो विन्दुमा, मैले यी अप्रिय कुराहरू परमेश्‍वरकै अनुमतिमा हुनआएका हुन् भन्‍ने थाहा पाएँ। ती सबैबाट गुज्रिँदा विश्‍वाससम्‍बन्धी मेरा गलत दृष्टिकोणहरू खुलासा भए, जसले गर्दा परमेश्‍वरका वचनहरूद्वारा मैले आत्मसमीक्षा गर्न र आफूलाई चिन्‍न, आफ्ना गलत विचारहरूलाई परिवर्तन गर्न, र परमेश्‍वरप्रति साँचो विश्‍वास प्राप्त गर्न सकेँ। त्यो मप्रतिको परमेश्‍वरको शुद्धीकरण र मुक्ति थियो। मैले परमेश्‍वरको इच्‍छा बुझेपछि, विश्‍वास प्राप्त गरेँ। मैले पारिवारिक शान्ति, अनुग्रह र आशिषहरूको पछि लाग्न चाहिनँ। म भेलाहरूमा उपस्थित भइरहनुपर्थ्यो। भविष्यमा जेसुकै भए पनि, सत्यताको पछि लागिरहनेछु भनेर मैले सङ्कल्प गरेँ।

त्यसपछि मैले मेरो भक्तिमा परमेश्‍वरका वचनहरूको अर्को खण्ड पढेँ: “यो ‘विश्‍वास’ भन्‍ने शब्दले केलाई जनाउँछ? विश्‍वास भनेको कुनै कुरा देख्न वा छुन नसक्दा, परमेश्‍वरको काम मानिसका विचारहरूसँग मेल नखाँदा, त्यो मानव जातिको पहुँचभन्दा पर हुँदा मानव हृदयमा हुने सच्‍चा आस्था र इमानदार हृदय हो। मैले यही विश्‍वासको बारेमा कुरा गरेको हुँ। कठिनाइ र शोधनको समयमा मानिसहरूलाई विश्‍वास चाहिएको हुन्छ, अनि विश्‍वास यस्तो कुरा हो जुन शोधन पछि आउँछ; शोधन र विश्‍वासलाई अलग गर्न सकिँदैन। परमेश्‍वरले जसरी काम गर्नुभए पनि र तेरो वातावरण जस्तोसुकै भए पनि तँ जीवनलाई अनि सत्यतालाई खोजी गर्न अनि परमेश्‍वरको कामको ज्ञानलाई खोज्न, उहाँका कामहरूलाई बुझ्न सक्‍छस्, अनि तँ सत्यताअनुसार कार्य गर्न सक्छस्। यसो गर्नु नै साँचो विश्‍वास हुनु हो, अनि त्यसो गर्दा तैँले परमेश्‍वरमाथिको विश्‍वास हराएको छैनस् भन्‍ने देखिन्छ। यदि तँ शोधनद्वारा सत्यता पछ्याइरहन्छस् भने, यदि तँ साँच्चै परमेश्वरलाई प्रेम गर्छस् र उहाँलाई शङ्का गर्दैनस् भने, यदि उहाँले जे गर्नुभए पनि तँ उहाँलाई सन्तुष्ट पार्न सत्यताको अभ्यास गर्छस् भने, र यदि तँ गहिराइमा पुगेर उहाँका अभिप्रायहरू खोज्छस् र उहाँका अभिप्रायहरूमा ध्यान दिन्छस् भने मात्र तैँले परमेश्‍वरमा साँचो विश्‍वास प्राप्त गर्न सक्छस्” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। मैले परमेश्‍वरका वचनहरूबाट परिस्थिति प्रिय होस् वा अप्रिय, हामीले परमेश्‍वरमा शङ्का गर्ने वा उहाँलाई दोष दिने गर्नु हुँदैन भन्ने कुरा सिकेँ। हामीले परमेश्‍वरको इच्‍छा खोजी गर्नुपर्छ, उहाँको पक्षमा उभिनुपर्छ, अनि उहाँका वचनहरूअनुसार अभ्यास गर्नुपर्छ। हामीले जति नै कष्ट भोगे पनि परमेश्वरलाई सन्तुष्ट तुल्याउनका लागि उहाँलाई पछ्याउन र सत्यता अभ्यास गर्न सक्नुपर्छ। यो मात्रै साँचो विश्‍वास हो। यो बुझाइले मलाई अभ्यासको मार्ग र परमेश्‍वरलाई पछ्याउने विश्‍वास प्रदान गर्‍यो।

एक दिन, मैले मेरी आमालाई फोन गरेँ र मेरी श्रीमतीलाई कस्तो छ भनेर सोधेँ। उहाँले भन्नुभयो, “उनले त आफ्‍नो माइतमा समय बिताइरहेकी छिन् र घरका कामकुरा वास्ता गर्दिनन्। उनी पूर्ण रूपमा फरक व्यक्तिजस्तो भएकी छिन्।” आमाले मलाई यसो पनि भन्नुभयो, “पाष्टरले त तँ गलत मार्गमा छस्, तैँले सर्वशक्तिमान् परमेश्वरमा गरेको विश्‍वास प्रभु येशूप्रति धोका हो भनेर भन्छन्। तँलाई मण्डलीमा फर्काएर ल्याउनू र पूर्वीय ज्योतिलाई त्याग्न लगाउनू भनेर तिनले मलाई भनेका छन्।” त्यो कुरा सुन्दा मलाई अत्यन्तै रिस उठ्यो र सोचेँ: “ती पादरीले किन ती कुरा भनेका हुन्? तिनीहरूका छली अफवाहरूकै कारण मेरी श्रीमतीले परमेश्‍वरमाथिको मेरो विश्‍वासलाई विरोध गरेकी थिइन्। मैले आफूलाई तिनीहरूको कारण विवश हुन दिनु हुँदैन। तिनीहरूले जे भने पनि, म तिनीहरूको कुरा सुन्नेछैनँ।” त्यसबारे सोचविचार गरेपछि, मैले आमालाई आग्रह गरेँ, “आमा, ती पादरीको कुरा नसुन्‍नुहोस्। सर्वशक्तिमान्‌ परमेश्‍वरले यति धेरै सत्यता व्यक्त गर्नुभएको छ, र उहाँको आवाज परमेश्‍वर स्वयंको आवाज हो। उहाँ नै फर्किआउनुभएका प्रभु येशू हुनुहुन्छ। उहाँ र प्रभु येशू एउटै परमेश्‍वर हुनुहुन्छ, त्यसकारण सर्वशक्तिमान्‌ परमेश्‍वरमाथिको मेरो विश्‍वास प्रभु येशूप्रति धोका होइन। यो त थुमाका पाइलाहरूलाई पछ्याउनु र प्रभुको आगमनलाई स्वागत गर्नु हो।” त्यसपछि उहाँले जवाफमा केही भन्नुभएन।

त्यसपछि एक साँझ, मैले मेरी श्रीमतीलाई फोन गरेँ। उनले रिसाएर भनिन्, “किन मलाई कल गर्नुभएको? मैले त तपाईंलाई उप्रान्त परिवार चाहिँदैन भन्ने सोचेको थिएँ। छनौट गर्नुहोस्। पूर्वीय ज्योति कि परिवार? तपाईंले मेरो बारेमा सोच्‍नुहुन्‍न भने ठीकै छ, तर तपाईंले हाम्रो बच्‍चाको बारेमा सोच्‍नुपर्छ। ऊ भर्खर आठ महिना पुग्यो।” मेरी श्रीमतीको कुरा सुनेर म असाध्यै खिन्‍न भएँ। मैले सोचेँ, “म केवल भेलामा जाने र परमेश्‍वरका वचनहरू पढ्ने काम मात्रै गरिरहेको छु। म सही मार्गमा छु। मैले मलाई मेरो परिवार चाहिँदैन वा उनको र हाम्रो छोराको वास्ता गर्दिनँ भनेर कहिल्यै भनेको छैनँ। किन उनले मलाई यस्तो छनौट गर्न जोर गर्दैछिन्?” त्यसपछि मलाई लाग्यो, “परमेश्‍वरमाथिको विश्‍वास के हो भन्‍ने उनलाई थाहा छैन, र मैले जे भने पनि उनले सुन्नेछैनन्। तर मलाई मेरो विश्‍वास त्याग्‍न लगाउनु एकदमै असम्‍भव छ। सर्वशक्तिमान् परमेश्वर नै फर्कनुभएका प्रभु येशू हुनुहुन्छ भन्‍ने कुरामा म निश्‍चित भइसकेको छु, त्यसकारण उनले जे भने पनि, म सर्वशक्तिमान्‌ परमेश्‍वरलाई नै पछ्याइरहनेछु भन्‍ने मलाई थाहा छ।” मैले प्रतिक्रिया नदिएको देखेर उनले फोन काटिन्। त्यतिबेला मेरी श्रीमतीले भनेको कुरा मेरो लागि चिन्ताको विषय भए पनि, मैले पहिलेजस्तो परमेश्‍वरलाई गुनासो गर्नु र दोष दिनु हुँदैन भन्‍ने मलाई थाहा थियो। यसबाट पार पाउनको लागि मैले विश्‍वास गर्नुपर्थ्यो, परमेश्‍वरमा भरोसा राख्नुपर्थ्यो। त्यसपछि मैले परमेश्‍वरका वचनहरूको यो भजन सुनेँ “सत्यताको लागि सबै त्याग्‍नुपर्छ”:

१  तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन।

२  तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

परमेश्‍वरका वचनहरूले मेरो विश्‍वासलाई दह्रिलो बनाए। मलाई थाहा भयो, विश्‍वासी भएर सत्यताको खोजी गर्नु नै जिउने अर्थपूर्ण तरिका हो र मैले घरका केही समस्या वा शारीरिक असुविधाका कारण आफ्नो विश्‍वासलाई गुमाउनु हुँदैनथियो। विश्‍वास नहुनु र परमेश्‍वरको आराधना नगर्नु त अर्थहीन वा मूल्यहीन जीवन हुनेथियो। म आफ्नो परिवारद्वारा विवश पारिनु हुँदैनथियो। मेरो परिवार र बच्‍चाको स्वास्थ्य स्थिति सबै परमेश्‍वरकै हातमा थियो, त्यसकारण मैले ती कुरा परमेश्‍वरको हातमा सुम्पेर आफू उहाँका सार्वभौमिकता र बन्दोबस्तहरूमा समर्पित हुनुपर्नेथियो। मैले सत्यता पछ्याउनुपर्थ्यो, र सक्दो आफ्‍नो कर्तव्य निर्वाह गर्नुपर्थ्यो।

केही समयपछि, म आफ्नो परिचयपत्र नवीकरण गर्न घर जानुपर्ने भयो किनभने त्यसको म्याद सकिनलागेको थियो। मलाई यो आफ्नो परिवारलाई सुसमाचार सुनाउने राम्रो मौका हो जस्तो लागेकोले म एकदमै उत्साहित थिएँ। तर मलाई चिन्ता पनि लागेको थियो, किनभने मेरी श्रीमती र आमा सर्वशक्तिमान् परमेश्वरप्रतिको मेरो विश्‍वासविरुद्ध थिए, र म सर्वशक्तिमान् परमेश्वरमा विश्‍वास गर्छु भन्‍ने कुरा मेरो गृहनगरका सबैलाई थाहा थियो। यदि स्थानीय पादरीलाई म घर आएको छु भन्‍ने थाहा भयो भने, तिनीहरूले अवश्य नै मलाई बाधा दिने प्रयास गर्नेथिए। त्यहाँ फर्केर गएपछि के हुनेछ भन्ने मलाई केही आइडिया थिएन। त्यसकारण मैले परमेश्‍वरलाई यसरी प्रार्थना गरेँ, “हे परमेश्‍वर! यसपटक घर जाँदा म आफ्नो परिवारलाई सुसमाचार सुनाउन चाहन्छु, तर पादरीले हस्तक्षेप गर्दै आएका छन् र मेरो परिवारले मलाई विरोध गर्छ मलाई तिनीहरूले मेरो सङ्गति सुन्दैनन् कि भन्‍ने डर छ। हे परमेश्वर, कृपया मेरो साथमा रहनुहोस् र मेरो लागि बाटो खोलिदिनुहोस्।” त्यसपछि मैले परमेश्‍वरका वचनहरूको एउटा भजन सुनेँ “परमेश्‍वरका वचनहरू पालना गर्, अनि तँ हराउन सक्नेछैनस्”:

…………

२  तैँले हरेक व्यक्ति, मामिला वा वस्तुको सामना गर्दा, कुनै पनि समय परमेश्‍वरको वचन तँकहाँ देखा पर्नेछ र उहाँको इच्छाअनुसार कार्य गर्न मार्गदर्शन दिनेछ। सबै कुरा परमेश्‍वरको वचनअनुसार गर् र उहाँले तँलाई तेरो प्रत्येक कार्यमा अगाडितर्फ डोऱ्याउनुहुनेछ; तँ बहकिनेछैनस्, र नयाँ ज्योतिमा, अझ धेरै र अझ नयाँ अन्तर्दृष्टिको साथमा जिउन सक्षम हुनेछस्। तैँले के गर्ने भनेर सोच्न मानव धारणाहरू प्रयोग गर्न सक्दैनस्; तँ परमेश्‍वरको वचनको मार्गदर्शनप्रति समर्पित हुनुपर्छ, तँसित स्वच्छ हृदय हुनुपर्छ, तँ परमेश्‍वरसामु शान्त बन्‍नुपर्छ र तैँले अझ धेरै चिन्तन गर्नुपर्छ। आफूले नबुझ्ने कुराको समाधान गर्न चिन्ता नगर्, र यस्ता मामिलाहरूलाई बारम्बार परमेश्‍वरसामु राख्, अनि उहाँलाई सच्‍चा हृदय चढा।

३  परमेश्‍वर तेरा सर्वशक्तिमान् हुनुहुन्छ भन्‍ने विश्‍वास गर्। तँसित परमेश्‍वरका निम्ति ठूलो आकाङ्क्षा हुनैपर्छ, तैँले शैतानका बहाना, अभिप्राय र चालहरूलाई नकार्दै जोडतोडले खोजी गर्नुपर्छ। निराश नहो। कमजोर नहो। आफ्नो सारा हृदयले खोजी गर्; सारा हृदयले प्रतीक्षा गर्। सक्रिय रूपले परमेश्‍वरसित सहकार्य गर्, र आफूलाई आफ्ना आन्तरिक विघ्‍नबाधाहरूबाट मुक्त गर्।

—परमेश्‍वरको सङ्गति

यो भजन सुनेपछि, यसपटक घर जानुको पछाडि परमेश्‍वरको इच्‍छा रहेछ भन्‍ने मैले बुझेँ। यति मात्र हो कि, परमेश्वरप्रति मेरो विश्‍वास कम थियो र मैले उहाँको इच्‍छालाई बुझेको थिइनँ। तर यसमा पार पाउन मैले परमेश्‍वरमा भरोसा गर्नुपर्थ्यो। परमेश्वरका वचनहरूको “परमेश्‍वर तेरा सर्वशक्तिमान् हुनुहुन्छ भन्‍ने विश्‍वास गर्” भन्‍ने भाग मलाई अत्यन्तै स्पष्ट भयो। परमेश्‍वरका वचनहरूले मेरो विश्‍वास बलियो बनाए। मैले हरेक दिन सामना गर्ने कुरा परमेश्‍वरले नै अनुमति दिनुभएको हो। मैले परमेश्‍वरमा भरोसा गरेँ र उहाँकै बाटो हेरेँ भने, मलाई विश्‍वास छ, उहाँले आफ्‍ना वचनहरूद्वारा मलाई यी सबै कुराको सामना गर्न डोर्‍याउनुहुनेछ।

घर पुग्नासाथ मेरी श्रीमतीले मलाई बेवास्ता गरिन्। पाष्टरले उनलाई बहकाएका हुनाले मात्रै उनले त्यस्तो गरेकी हुन् भन्‍ने मलाई थाहा थियो। मैले उनलाई परमेश्‍वरका आखिरी दिनहरूको कामबारे गवाही दिने मौका खोज्‍नुपर्थ्यो ताकि उनले सत्यता जानून् र उप्रान्त पाष्टरको बहकाउमा नपरून्। मैले परमेश्‍वरलाई प्रार्थना गरेर उहाँको अगुवाइ मागेँ। त्यसपछि मैले धैर्यपूर्वक उनलाई हृदयका केही कुरा बताएँ। मैले भनेँ, “तिमी र आमाले साँच्‍चै नै सर्वशक्तिमान्‌ परमेश्‍वरका आखिरी दिनहरूको कामलाई जाँच्नुपर्छ र उहाँका वचनहरू सुन्नुपर्छ। त्यसपछि तिमीहरू यो परमेश्‍वरको आवाज हो, मानवजातिको निम्ति परमेश्‍वरले दिनुभएको वचन हो भनेर निश्चित हुन सक्छौ। यदि तिमीहरूले यसबारे अनुसन्धान गरेनौ र परमेश्‍वरको आवाज सुनेनौ, तर पादरीको अफवाह र दुष्ट शब्‍दहरूलाई सुन्यौ भने, कसरी प्रभुलाई स्वागत गर्नेछौ? प्रभु येशूले एकपटक यसो भन्‍नुभयो: ‘माग, अनि त्यो तिमीहरूलाई दिइनेछ; खोज, अनि तिमीहरूले भेट्टाउनेछौ; ढकढक्याओ, अनि त्यो तिमीहरूको निम्ति खोलिनेछ’ (मत्ती ७:७)। प्रभु भरपर्दो हुनुहुन्छ। हामीले साँचो रूपमा खोजी गर्‍यौँ भने, प्रभुको आवाज सुन्‍न र उहाँको पुनरागमनलाई स्वागत गर्न सक्नेछौँ।” यसमा मेरी श्रीमतीले केही जवाब दिइनन्। उनले शान्त भएर सुनिरहिन्, र पहिलेजस्तो विरोध र बहस गरिनन्। मैले परमेश्‍वरलाई हृदयबाटै धन्यवाद दिएँ, यो त उहाँको अगुवाइ थियो, र यसले गर्दा मैले मेरी श्रीमती र आमालाई परमेश्‍वरको कामबारे बताइरहने आत्मविश्वास प्राप्त गरेँ।

भोलिपल्ट, मैले मेरी श्रीमती र आमा दुवैलाई परमेश्वरको आगमन र कामबारे गवाही दिएँ। मैले भनेँ, “किन मैले सर्वशक्तिमान्‌ परमेश्‍वरका आखिरी दिनहरूको कामलाई स्वीकार गरेँ तपाईंहरूलाई थाहा छ? किनभने मैले सर्वशक्तिमान्‌ परमेश्‍वरका वचन पढेँ, र यी सबै सत्यता हुन्, परमेश्‍वरका आवाज हुन् भन्‍ने देखेँ, र उहाँ नै फर्कनुभएका प्रभु येशू हुनुहुन्छ भन्‍ने कुरामा म निश्‍चित भएँ। आखिरी दिनहरूमा, सर्वशक्तिमान् परमेश्‍वरले लाखौँ वचनहरू बोल्‍नुभएको छ, हाम्रो निम्ति आफ्‍नो ६,०००-वर्षे व्यवस्थापन योजना र बाइबलका सबै रहस्य प्रकट गर्नुभएको छ, साथै आजको दिनसम्‍म मानवजाति कसरी विकसित हुँदै आएका छन्, शैतानले हामीलाई कसरी भ्रष्ट तुल्याएको छ, परमेश्‍वरले मानवजातिलाई मुक्ति दिन कसरी चरणबद्ध रूपमा काम गर्नुहुन्छ, उहाँले कसरी हाम्रो परिणाम र अन्तिम गन्तव्य निर्धारण गर्नुहुन्छ, कस्ता प्रकारका व्यक्तिले पूर्ण मुक्ति पाउन सक्छ र स्वर्गको राज्यमा प्रवेश गर्न सक्छ, र कसले दण्ड पाउनेछ भन्ने कुरा पनि प्रकट गर्नुभएको छ। सर्वशक्तिमान्‌ परमेश्‍वरले हामीलाई मानिस कसरी शैतानद्वारा भ्रष्ट तुल्याइयो त्यो कुरा र परमेश्‍वरप्रतिको हाम्रो विरोधको जडबारे सत्यता पनि बताउनुभएको छ। यति मात्र होइन, उहाँले हामीलाई हाम्रो पाप पूर्णरूपमा धुने मार्ग पनि देखाउनुभएको छ। उहाँको हरेक वचन सत्यता हो, र यी सबै शक्तिशाली र अख्तियारपूर्ण छन्। सर्वशक्तिमान्‌ परमेश्‍वरले हामीलाई शुद्ध पार्न र परिवर्तन गर्न, शैतानको प्रभावबाट पूर्णरूपमा मुक्ति दिन यी सबै वचन घोषणा गर्नुभएको हो। तपाईंहरूलाई कसले सत्यता व्यक्त गर्न र रहस्यहरू प्रकट गर्न सक्छ भन्ने लाग्छ? कसले मानिसहरूलाई शुद्ध पार्न र मुक्ति दिन सक्छ? परमेश्‍वरले मात्रै सक्‍नुहुन्छ! मानिसहरूमा सत्यता हुँदैन। ख्रीष्‍ट मात्रै बाटो, सत्यता, र जीवन हुनुहुन्छ। तपाईंहरूले सर्वशक्तिमान्‌ परमेश्‍वरका वचनहरू राम्ररी पढ्नुपर्छ, त्यसपछि तपाईंहरूले सर्वशक्तिमान् परमेश्‍वरले सत्यता बोल्नुहुन्छ, यो परमेश्वरको आवाज हो, र उहाँ नै फर्कनुभएका प्रभु येशू हुनुहुन्छ भन्‍ने देख्‍नुहुनेछ। यदि कसैले प्रभु फर्कनुभएको छ भनेको सुन्‍नुभयो र त्यसलाई जाँच्नुभएन, तर पाष्टरले भनेको कुराको आधारमा त्यसलाई लापरवाहीसाथ न्याय र निन्दा गर्नुहुन्छ भने, तपाईंहरूले प्रभुलाई स्वागत गर्ने मौका र परमेश्वरको अनन्त मुक्ति गुमाउनुहुनेछ। त्यो त असाध्यै लाजमर्दो कुरा हुनेछ।” त्यो सुनेपछि, मेरी आमाले भन्‍नुभयो, “हो, तैँले ठीक भनिस्। परमेश्‍वरले मानवजाति सृष्टि गर्नुभयो, त्यसकारण हामीले अरूको होइन, परमेश्‍वरको कुरा सुन्नुपर्छ।” उहाँले त्यसो भन्‍नुभएको सुन्दा, मैले परमेश्‍वरलाई धन्यवाद दिएँ। त्यसपछि उहाँले मलाई यसो भन्‍नुभयो, “एकपटक मैले पाष्टरलाई हाम्रो परिवारको निम्ति प्रार्थना गर्न अनुरोध गरेकी थिएँ, तर तिनले भने, ‘तपाईंको छोराले हाम्रो कुरा सुन्दैन। सर्वशक्तिमान् परमेश्‍वरलाई पछ्याउनको लागि तिनले हाम्रो अनुमति लिएनन्। तपाईंहरू हामीलाई पूर्णरूपमा अवहेलना गर्नुहुन्छ, त्यसैले अबदेखि तपाईंहरूको परिवारको मामिलामा हामीलाई सहयोग नमाग्‍नुहोस्, ती समस्या आफै सम्‍हाल्‍नुहोस्।’” त्यो कुरा सुनेर मैले रिसाउँदै भनेँ, “पादरीहरूले त दाजुभाइ-दिदीबहिनीहरूलाई प्रभुको पुनरागमनको कुनै नयाँ सन्देशबारे अनुसन्धान गर्न नेतृत्व गर्नुपर्छ। तर तिनीहरूले त्यसो नगर्ने मात्र होइन, हामीलाई धम्की दिन्छन्, परमेश्‍वरको आवाज सुन्‍न र प्रभुलाई स्वागत गर्न रोक्छन्। तिनीहरूका वास्तविक मनसाय के हुन्? के तिनीहरूले सबैलाई आफ्‍नो बलियो पकडमा राख्‍ने मात्रै प्रयास गरिरहेका छैनन् र? प्रभु येशूले फरिसीहरूलाई श्राप दिनुभयो: ‘शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ’ (मत्ती २३:१३)। जब प्रभु येशू देखा पर्नुभयो र काम गर्न थाल्‍नुभयो, तब फरिसीहरूले पागलले झैँ अफवाह फैलाए, उहाँलाई विरोध गरे र दोष दिए ताकि तिनीहरूले आफ्नो हैसियत र जीविकोपार्जन कायम राख्न सकून्। तिनीहरूले विश्वासीहरूलाई बहकाए र प्रभुलाई पछ्याउन रोके, र अन्त्यमा प्रभु येशूलाई क्रूसमा टाँगे, त्यसपछि तिनीहरू परमेश्‍वरद्वारा श्रापित र दण्डित भए। आजका पादरी फरिसीहरूजस्तै छन्। तिनीहरू विश्वासीहरूले सर्वशक्तिमान् परमेश्वरमा विश्वास गर्लान् र आफूले हैसियत र जीविकोपार्जन गुमाउनुपर्ला भनेर डराउँछन्, त्यसैले विश्वासीहरूलाई प्रभुको वचन सुन्न र उहाँलाई स्वागत गर्न नदिन तिनीहरू सक्दो प्रयास गर्छन्। तिनीहरूले परमेश्‍वरका शत्रुका रूपमा काम गरिरहेका छन्! अन्त्यमा तिनीहरू पनि श्रापित र दण्डित हुनेछन्।”

त्यसपछि मैले मेरी श्रीमती र आमालाई प्रभुलाई स्वागत गर्न कसरी परमेश्‍वरको आवाज सुन्नुपर्छ, र त्यो मात्र बुद्धिमती कन्या बनेर प्रभुलाई स्वागत गर्ने तरिका हो भनेर सङ्गति दिएँ। त्यसपछि मैले उहाँहरूलाई आग्रह गरेँ, “मलाई आशा छ, तपाईंहरूले सर्वशक्तिमान्‌ परमेश्‍वरका वचनहरूलाई राम्ररी जाँच्नुहुनेछ, र ती साँच्‍चै परमेश्‍वरको आवाज हुन् कि होइनन् भनेर हेर्नुहुनेछ। मलाई तपाईंहरू पादरीको बहकाउमा र नियन्त्रणमा परेको मन पर्दैन। तपाईंहरूले समझशक्ति प्राप्त गर्न सिक्नुपर्छ।” त्यसपछि मेरी आमाले भन्‍नुभयो, “तैँले ठीक भनिस्। तैँले गलत बाटो लिइरहेको छस् कि भन्‍ने डरले पहिला मैले सधैँ पादरीको कुरा सुन्थेँ। त्यसैले त मैले तँलाई सर्वशक्तिमान्‌ परमेश्‍वरमा विश्‍वास गर्नबाट रोक्‍न खोजेकी थिएँ। तर तेरो सङ्गति बाइबलीय रूपमा उचित रहेछ, र वास्तविकता पादरीले भनेजस्तो होइन रहेछ भनेर मैले बुझेँ। म यसलाई जाँच्नेछु।” मेरी श्रीमतीले ध्यान दिएर सुनिरहेकी थिइन्। त्यसपछि, मैले उहाँहरूलाई सर्वशक्तिमान्‌ परमेश्‍वरका धेरै वचन पढेर सुनाएँ, र परमेश्‍वरलाई पछ्याउनु र मानिसलाई पछ्याउनुबीचको भिन्‍नता, परमेश्‍वरले किन अहिले देहमा आएर आखिरी दिनहरूको आफ्नो न्यायको काम गरिरहनुभएको छ, र परमेश्‍वरका आखिरी दिनहरूको कामको महत्त्व इत्यादिबारे सङ्गति गरेँ। केहीपटक सङ्गति गरिसकेपछि, उहाँहरू दुवैले सर्वशक्तिमान्‌ परमेश्‍वरका आखिरी दिनहरूको कामलाई स्वीकार गर्नुभयो। दुवै जना परमेश्‍वरसामु आएको देख्दा मैले परमेश्‍वरलाई मुरीमुरी धन्यवाद दिएँ।

एकपटक, मेरी श्रीमतीले मसँग मन खोलेर कुरा गरिन्। उनले भनिन्, “पहिला मैले तपाईंलाई दमन गरेँ, र छुटनाम गर्नसमेत दबाब दिएँ, मैले पाष्टरको कुरा सुनेर नै यी सबै भएको थियो। हरेकपटक मण्डली जाँदा, तिनले मलाई तपाईं गलत मार्गमा हुनुहुन्छ र फर्कन लगाउनू भनी भन्थे। मलाई तिनले भनेको कुरा सही हो भन्‍ने लागेको थियो, त्यसकारण म सधैँ तपाईंसँग बहस गरिरहन्थेँ र तपाईंको कुरा सुन्दैसुन्दिनथिएँ। तर यत्तिका समयसम्म हामीले सर्वशक्तिमान्‌ परमेश्‍वरका वचनहरू पढ्दा र तपाईंको सङ्गति सुन्दा, यो त पाष्टरले भनेको कुराभन्दा पूर्णतया फरक रहेछ भन्‍ने देखेकी छु। परमेश्‍वरको नयाँ कामप्रतिको मेरो मनोवृत्तिबारे सोच्दा, मलाई साँच्‍चै डर लाग्छ। म त परमेश्‍वरविरुद्ध लडिरहेकी थिएँ, र प्रभुको आगमनलाई स्वागत गर्ने मौका झण्डै गुमाएकी थिएँ। मैले पाष्टरले भनेका कुरा विश्वास गर्नु हुँदैनथियो र तपाईंलाई दमन गर्नु हुँदैनथियो। मलाई माफ गर्नुहोस्।” मेरी श्रीमतीले त्यसो भनेको सुन्दा, मेरो हृदय छोयो। म झण्डै रोएँ र सर्वशक्तिमान् परमेश्‍वरलाई हृदयको गहिराइबाट धन्यवाद दिएँ।

मैले ती सबै कुराबाट गुज्रेर मानवजातिलाई मुक्ति दिने परमेश्‍वरको हार्दिक प्रयासहरू अनुभव गरेँ। उहाँले मेरो भ्रष्टता र कमीकमजोरी खुलासा गर्न अनि उहाँप्रतिको मेरो विश्‍वासलाई सिद्ध पार्न ममाथि कठिनाइहरू आइपर्न दिनुभयो। कहिलेकाहीँ मैले कष्ट भोगे पनि, कमजोर र दुःख महसुस गरे पनि, परमेश्‍वरले कहिल्यै पनि मेरो साथ छोड्नुभएन, र सधैँ आफ्‍ना वचनहरूद्वारा मलाई अगुवाइ गर्नुभयो। यसले मलाई विश्‍वाससम्‍बन्धी मेरो गलत दृष्टिकोण बुझ्न, शैतानका योजना र अवरोधहरूलाई जाँच्न अनि केही सत्यता सिक्न सहयोग गऱ्यो। यसले परमेश्‍वरमाथिको मेरो विश्‍वास झन् बलियो बनाएको छ। यी सबै परमेश्‍वरका मार्गनिर्देशन थिए! परमेश्‍वरलाई धन्यवाद!


३. परमेश्‍वरका वचनहरूले मेरा गलतबुझाइहरू हटाइदिए

फ्लेभियेन, बेनिन

सेप्टेम्‍बर २०१९ मा मैले सर्वशक्तिमान्‌ परमेश्‍वरका आखिरी दिनहरूको कामलाई स्वीकार गरेँ। पछि मलाई मण्डली भेलाहरूका समूह अगुवा चयन गरियो, र ब्रदर-सिस्टरहरूले म चाँडो कुरा बुझ्छु, ममा राम्रो क्षमता छ भनेर भन्थे। त्यसको केही समयपछि नै मलाई सुसमाचार डिकन चयन गरियो, र मैले पहिलेभन्दा सक्रिय भएर आफ्ना कर्तव्य निर्वाह गरेँ। म हरेक दिन सुसमाचार प्रचार गर्न र भेलाहरू आयोजना गर्नमा व्यस्त भएँ। ब्रदर-सिस्टरहरूलाई मेरो सङ्गति मन पर्थ्यो, र मैले राम्रो काम गरेँ भनेर मण्डली अगुवाले भन्थे। यो कुरा सुन्दा म असाध्यै खुसी हुन्थेँ, र मलाई आफ्नो क्षमता निकै राम्रो छ भन्‍ने लाग्थ्यो। अझ धेरै मानिसहरूको आदर पाउन म परमेश्‍वरका अझै धेरै वचन पढ्थेँ, र उहाँको घरका धेरै चलचित्र र उहाँको वचन पाठ गरिएका भिडियोहरू हेर्थेँ। तर, देखावटीको लागि केवल शब्द र सिद्धान्तहरू बुझे मलाई पुग्थ्यो, परमेश्‍वरको इच्‍छा बुझ्न वा सत्यता अभ्यास गर्नतिर म लाग्दिनथेँ। भेलाहरूमा, मैले धेरै कुरा बुझेको छु भन्‍ने अरूलाई लागोस् भनेर म जतिसक्दो विस्तृत रूपमा सङ्गति गर्ने गर्थेँ। मैले सबै कुरा जानेको छु भन्‍ने अरूले सोचून् भनेर म आफूले राम्ररी नबुझेका कुराहरूमा पनि सङ्गति गर्थेँ। मेरा अगुवाको हृदयमा राम्रो छवि बनाउन आफू निकै दह्रिलो भएको बहाना गर्थेँ। उदाहरणको लागि, पहिला ममा परमेश्‍वरको कामबारे धारणाहरू थिए, तर यदि मैले त्यो बताएँ भने मेरा अगुवाले मैले सत्यता बुझेको छैनँ भन्‍ने ठान्‍नेछन् भनी सोचेँ। त्यसकारण मैले आफ्ना धारणाहरूलाई अगुवाबाट जानाजानी लुकाएँ। त्यो त मैले मकुन्डो लगाइरहेको जस्तो भयो। अरूसामु जे देखा परेको थियो त्यो त भ्रम थियो।

केही महिनापछि, म मण्डली अगुवाको रूपमा, मुख्यतः सुसमाचार कार्यका इन्चार्ज चयन भएँ। यस काममा क्षमता, समझशक्ति, र काम गर्ने योग्यता चाहिन्थ्यो। मलाई मण्डलीमा मबाहेक अरू कसैसँग ती योग्यता छैनन्, त्यसैले परमेश्‍वरले मलाई यो कर्तव्यमा नियुक्त गर्नुभएको छ भन्‍ने लाग्यो। बारम्बार बढुवा गरिएकोले मलाई आफू अरूभन्दा फरक छु, सत्यताको खोजी गर्नमा सबैभन्दा उत्सुक छु, परमेश्‍वरले प्रेम र निगाह गर्नुभएको व्यक्ति हुँ भन्‍ने महसुस भयो। म मण्डलीमा विशेष व्यक्ति हुँ, त्यहाँ म नभई हुँदैन भन्ने पनि मलाई लाग्यो। सुसमाचार प्रचार कामको निम्ति जिम्‍मेवार हुनु भनेको मण्डलीको ढोकामा पाले हुनुजस्तै हो, किनभने भित्र को प्रवेश गर्न सक्छ र को सक्दैन भन्‍ने मैले नै निर्णय गर्न सक्छु भन्‍नेसमेत मैले सोचेको थिएँ। बिस्तारै, म झन्-झन् अहङ्कारी हुँदै गएँ, र मलाई आफू अरूभन्दा माथि छु, म आदेश जारी गर्न सक्छु, र ब्रदर-सिस्टरहरू मेरो कुरा सुन्नुपर्ने मेरा “सिपाही” हुन् भन्ने लाग्‍न थाल्यो। मण्डली काममा, म सधैँ आफै निर्णय गर्न र अन्तिम फैसला गर्न चाहन्थेँ। मलाई काम गर्ने क्षमता भएको, सिद्धान्तमा पोख्त व्यक्ति म नै हुँ, त्यसैले मैले अरूका दृष्टिकोण वा सल्‍लाह स्वीकार गर्नु पर्दैन भन्‍नेजस्तो लाग्यो। म सधैँ ब्रदर-सिस्टरहरूलाई तुच्छ ठान्थेँ। औसत क्षमता भएकी एक समूह अगुवा थिइन्, जसलाई म स्वीकार गर्दिनँथिएँ। उनी आफ्‍नो कर्तव्यमा प्रभावकारी छिन् कि छैनन् भन्‍ने विचारै नगरी म मनमानी ढङ्गले उनको सट्टामा अर्को मान्छे राख्न चाहन्थेँ। यसको साथै, मैले ब्रदर-सिस्टरहरूलाई मेरो अधीनस्थ मानिस ठान्थेँ, र तिनीहरूलाई आफूले चाहेको ढङ्गमा आलोचना गर्न सक्छु भन्‍ने मलाई लाग्थ्यो। एक जना सिस्टरले आफ्‍नो कर्तव्यमा आफ्‍नै अभ्यास शैली अपनाउँथिन्, तर तिनले यो सही गरिरहेकी छिन् भन्ने मलाई लागेन, त्यसकारण सिद्धान्तहरूमा सङ्गति नगरिकन मैले उनलाई कठोर आलोचना गरेँ। यसले गर्दा उनी यति साह्रो नकारात्मक भइन् कि मसँग सहकार्य गर्न उनले चाहिनन्। पछि, एउटा भेलामा हाम्रा अगुवाले सबै जनालाई कुनै समस्या छ कि भनेर सोधे, र यी सिस्टरले सीधै यसो भनिन्: “ब्रदर फ्लेभियेनसँग एउटा समस्या छ। उहाँ सत्यतामा सङ्गति गर्नुहुन्न, सधैँ अरूको आलोचना गर्नुहुन्छ, र हरेकपटक मलाई आलोचना गर्दा रूखो व्यवहार गर्नुहुन्छ।” त्यसपछि अरू धेरै ब्रदर-सिस्टरहरूले पनि म मानिसहरूलाई मनमानी ढङ्गले आलोचना गर्छु भनी रिपोर्ट गरे, अनि परमेश्‍वरका वचनहरू प्रयोग गर्दै मेरो अहङ्कारी व्यवहारको खुलासा गरे।

वास्तवमा, केही मानिसले पहिले नै मलाई मेरो अहङ्कारी व्यवहारको समस्याबारे बताइसकेका थिए। कतिपय ब्रदर-सिस्टरहरूले मैले अरूको कामबारे सोध्‍दा म अत्यन्तै कडा भएको देखेर मलाई यसो भन्दै सन्देश पठाए, “ब्रदर, त्यसरी बोल्‍नु राम्रो होइन। तपाईंले आफ्‍ना ब्रदर-सिस्टरहरूलाई नकारात्मक महसुस गराउनुहुनेछ।” ब्रदर-सिस्टरहरूले म अरूलाई होच्याएर बोल्छु, आफूलाई ब्रदर-सिस्टरहरूसँग समान स्तरमा राख्दिनँ, तिनीहरूमध्ये केहीलाई मसँग कुरा गर्न मन पर्दैन र अरूलाई चाहिँ आफूमाथि अति आक्रमक व्यवहार गरिएको महसुस भएकोले उप्रान्त आफ्नो कर्तव्य गर्न चाहँदैनन् भनेर पनि बताए। ब्रदर-सिस्टरहरूको बारम्‍बार हप्की र काटछाँटपछि, मेरो अभिमानमा धक्का लाग्यो। मलाई म परमेश्‍वरले प्रेम र निगाह गरेको व्यक्ति हुँ भन्‍ने लाग्थ्यो, तर ब्रदर-सिस्टरहरूले मलाई खुलासा र इन्कार गरेको देख्दा मलाई अत्यन्तै त्यागिएको र नकारात्मक महसुस भयो। मैले खोजी गर्ने उत्साह गुमाएँ, र आफ्नो कर्तव्यमा झारा टार्ने काम गरेँ, ब्रदर-सिस्टरहरूको कामको अनुगमन गरिनँ, अनि तिनीहरूले सामना गरेका कठिनाइ र समस्याहरू समाधान गर्नमा ध्यान दिइनँ। तिनीहरूलाई सबैभन्दा बढी के कुराको खाँचो छ, त्यसबारे मैले पटक्कै वास्ता गरिनँ।

पछि, एक जना सिस्टरले मलाई परमेश्‍वरको वचनको एउटा खण्ड पठाइन्। त्यो मेरो अवस्थासित एकदमै मेल खान्थ्यो। परमेश्‍वर भन्नुहुन्छ: “मानवजाति शैतानद्वारा भ्रष्ट भएको हुनाले, मानिसहरूको प्रकृतिमा ह्रास आउन थाल्यो र तिनीहरूले बिस्तारै सामान्य मानिसहरूमा हुने समझ हराए। तिनीहरूले अब मानिसको स्थानमा रहेर मानवीय प्राणीहरूले जस्तो काम गर्दैनन्; तर तिनीहरू खराब आकाङ्क्षाहरूले भरिएका हुन्छन्; तिनीहरूले मानिसको स्थानलाई उछिनेका छन्, तैपनि तिनीहरू अझै उच्‍च स्थानमा जाने इच्छा गर्छन्। यो ‘उच्‍च’ ले केलाई जनाउँछ? तिनीहरूले परमेश्‍वरलाई उछिन्ने, स्वर्गलाई र अरू सबै कुरालाई उछिन्‍ने इच्छा गर्छन्। मानिसहरूले यस्तो स्वभाव प्रकट गर्नुको मूल कारण के हो? समग्रमा भन्दा, मानिसको प्रकृति अति नै अहङ्कारी छ। धेरैजसो मानिसहरूले ‘अहङ्कार’ शब्‍दको अर्थ बुझ्छन्। यो निन्दात्मक शब्‍द हो। यदि कसैले अहङ्कार प्रकट गर्छ भने, अरूले त्यो असल व्यक्ति होइन भन्‍ने सोच्छन्। जब कुनै व्यक्ति अत्यन्तै अहङ्कारी हुन्छ, तब अरूले त्यो व्यक्ति दुष्ट व्यक्ति हो भन्‍ने अनुमान गर्छन्। कसैले पनि आफूमाथि यो शब्‍द प्रयोग गरियोस् भन्‍ने चाहँदैन। तैपनि, वास्तवमा हरेक व्यक्ति नै अहङ्कारी हुन्छ, र सारा भ्रष्ट मानवहरूमा यही सार हुन्छ। कतिपय मानिसहरू भन्छन्, ‘म अलिकति पनि अहङ्कारी छैनँ। मैले कहिल्यै पनि प्रधान स्‍वर्गदूत बन्‍ने चाहना गरेको छैनँ, न त मैले कहिल्यै परमेश्‍वरलाई उछिन्‍ने वा अरू सबैलाई उछिन्‍ने चाहना नै गरेको छु। म सधैँ नै विशेष रूपमा शिष्ट र कर्तव्यनिष्ठ व्यक्ति रहिआएको छु।’ यस्तै हुन्छन् भन्‍ने छैन; यी वचनहरू गलत छन्। मानिसहरू प्रकृति र सारमा अहङ्कारी बनेपछि, तिनीहरूले बारम्‍बार परमेश्‍वरको विरुद्धमा विद्रोह र विरोध गर्छन्, उहाँका वचनहरूमा ध्यान दिँदैनन्, उहाँको विषयमा धारणाहरू उत्पन्‍न गर्छन्, उहाँलाई धोका दिने कुराहरू गर्छन्, तिनीहरूका आफ्नै बढाइ गर्ने र आफ्नै गवाही दिने कुराहरू गर्न सक्‍ने हुन्छन्। तैँले तँ अहङ्कारी छैनस् भनी भन्छस्, तर मानौँ तँलाई एउटा मण्डली दिइयो र त्यसको नेतृत्व गर्ने अनुमति दिइयो; मानौँ मैले तँलाई काटछाँट गरिनँ, र परमेश्‍वरको परिवारका कसैले पनि तँलाई आलोचना वा सहयोग गरेनन्: त्यसलाई केही समय नेतृत्व गरिसकेपछि तैँले मानिसहरूलाई तेरो खुट्टामा ल्याउँछस् र तँलाई आदर र श्रद्धा गर्ने हदमा पुग्‍ने गरी तिनीहरूलाई आज्ञापालन गर्न लाउँछस्। अनि तँ किन त्यसो गर्छस्? यो तेरो प्रकृतिद्वारा निर्धारित भएको हुनेछ; यो प्राकृतिक प्रकटीकरणबाहेक अरू केही हुँदैन। तैँले यो कुरा अरूबाट सिक्‍नुपर्ने कुनै आवश्यकता हुँदैन, न त तिनीहरूले नै तँलाई यो सिकाउनुपर्ने आवश्यकता हुन्छ। तँलाई अरूले यसो गर्न निर्देशन दिनु वा तँलाई यसो गर्न बाध्य गर्नु आवश्यक हुँदैन; यस प्रकारको परिस्थिति प्राकृतिक रूपले नै आउँछ। तैँले गर्ने सबै कुरा मानिसहरूलाई तेरो बढाइ गर्ने, तेरो प्रशंसा गर्ने, तेरो आराधना गर्ने, तेरो आज्ञा मान्‍ने, र सबै कुरामा तेरो कुरा सुन्‍ने बनाउनु हो। तँलाई एक अगुवा बनाएको तथ्यले नै स्वाभाविक रूपमा यस्तो परिस्थिति ल्याउँछ, र यस कुरालाई परिवर्तन गर्न सकिँदैन। अनि यस्तो परिस्थिति कसरी आउँछ? यो कुरा मानिसका अहङ्कारी प्रकृतिद्वारा निर्धारित हुन्छ। अहङ्कार प्रकट हुनु भनेको परमेश्‍वरको विरुद्धको विद्रोह र प्रतिरोध हो। जब मानिसहरू अहङ्कारी, अभिमानी, र आफैलाई धर्मी सम्झने हुन्छन्, तब तिनीहरूले आफ्नै स्वतन्त्र राज्य स्थापना गर्ने र आफूलाई जुन तरिकाले मन लाग्यो त्यसरी काम गर्ने प्रवृत्ति हुन्छ। तिनीहरूले अरूलाई पनि आफ्नै हातमा ल्याउँछन् र तिनीहरूलाई आफ्नो अङ्गालोमा खिच्छन्। मानिसहरूले यस्ता अहङ्कारी कार्यहरू गर्न सक्‍नुले तिनीहरूको अहङ्कारी प्रकृति शैतानको जस्तो छ भन्‍ने प्रमाणित गर्छ; यो प्रधान स्वर्गदूतको जस्तो छ। जब तिनीहरूको अहङ्कार र अभिमान एक निश्‍चित तहमा पुग्छ, तब तिनीहरूको हृदयमा परमेश्‍वरको लागि कुनै स्थान हुँदैन, र परमेश्‍वरलाई पन्छ्याइन्छ। त्यसपछि, तिनीहरू परमेश्‍वर बन्‍न चाहन्छन्, मानिसहरूलाई तिनीहरूको आज्ञापालन गर्न लगाउँछन् र तिनीहरू प्रधान स्वर्गदूत बन्छन्। यदि तँमा त्यस्तो शैतानी अहङ्कारी प्रकृति छ भने, तेरो हृदयमा परमेश्‍वरका निम्ति कुनै ठाउँ हुनेछैन। तैँले परमेश्‍वरमा विश्‍वास गरे पनि, परमेश्‍वरले अबदेखि तँलाई पहिचान गर्नुहुनेछैन, तँलाई दुष्ट व्यक्तिको रूपमा हेर्नुहुनेछ, र तँलाई हटाउनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। अहङ्कारी प्रकृति नै परमेश्‍वरप्रतिको मानिसको विरोधको जड हो)। परमेश्‍वरका वचनहरू पढेपछि मैले त्यो बेलासम्‍मको आफ्नो व्यवहारबारे विचार गरेँ। सुरुमा म विश्‍वासमा आउँदा सबैले मलाई सम्‍मान गरेका र प्रोत्साहन दिएका थिए। तिनीहरूले मसँग राम्रो क्षमता छ र मैले राम्रो सङ्गति गर्छु भनी भन्थे। मलाई निकैपटक बढुवा पनि गरियो, त्यसकारण मलाई आफू विशेष र अरूभन्दा असल व्यक्ति हुँ, र तिनीहरूको इन्चार्ज हुन योग्य छु भन्‍ने लागेको थियो। मेरो अहङ्कारी र आत्मधर्मी प्रकृति अनि हैसियत पछ्याउने लक्ष्यले मलाई आफू परमेश्‍वरले मन पराएको र निगाह गरेको व्यक्ति हुँ भन्‍ने सोच्ने बनायो। मलाई आफू अरूभन्दा उत्कृष्ट र उच्‍च छु भन्‍ने महसुस भयो, त्यसकारण मैले अरूलाई हप्काउन र विवश पार्न आफ्नो पदको प्रयोग गर्न थालेँ। मैले ब्रदर-सिस्टरहरूलाई नियन्त्रण गरेर मेरो कुरा सुन्न लगाउने प्रयाससमेत गरेँ। मैले त प्रधान स्‍वर्गदूतले जस्तो व्यवहार गरिरहेको थिएँ! मैले आफूलाई अति उच्‍च ठानेँ। ब्रदर-सिस्टरहरूले मलाई काटछाँट र इन्कार गरेपछि म आफूले कल्‍पना गरे जत्तिको सिद्ध रहेनछु भन्‍ने थाहा भयो। मैले म अरूभन्दा उच्‍च छु र परमेश्‍वरले मलाई निगाह गर्नुभएको छ भन्‍ने ठानेको थिएँ, तर ती मेरा कल्‍पना मात्रै थिए।

केही दिनपछि, मैले परमेश्‍वरका वचनहरूका दुईवटा खण्ड पढेँ जसमा ख्रीष्ट-विरोधीहरूलाई खुलासा र विश्लेषण गरिएको छ। परमेश्‍वर भन्नुहुन्छ: “ख्रीष्टविरोधीहरूले हैसियत प्राप्त गर्न र महत्त्वाकाङ्क्षा पूरा गर्नका लागि, र मण्डलीलाई नियन्त्रण गर्ने र परमेश्‍वर बन्‍ने आफ्नो लक्ष्य हासिल गर्नका लागि जुनसुकै मूल्य तिर्नेछन्। तिनीहरू उच्‍च प्रवचनहरू दिन आफूलाई चाहिने धर्मसिद्धान्तले सुसज्‍जित हुनको लागि, राति अबेरसम्‍म काम गर्छन् र उज्यालो हुनेबित्तिकै उठ्छन्, राती जागराम बस्छन् र भालेको डाकोसँगै आफ्‍नो प्रवचनको अभ्यास गर्छन्, र तिनीहरू अरूले भनेका तेजिला कुराहरू समेत लेखेर राख्छन्। तिनीहरू यी उच्च प्रवचनहरू कसरी व्यक्त गर्ने भनेर हरदिन सोचविचार गर्छन्, परमेश्वरका कुन वचनहरू रोज्दा सबैभन्दा उपयोगी हुनेछन्, र परमेश्वरका चुनिएका मानिसहरूबाट आदर र प्रशंसा प्राप्त हुन्छ भनेर मनन गर्छन्, र ती वचनहरूलाई कण्ठ पार्छन्। त्यसपछि, तिनीहरू ती वचनहरूलाई कसरी तिनीहरूको विवेक र तेज देखाउने तरिकाले व्याख्या गर्ने भनी विचार गर्छन्। परमेश्वरको वचनको प्रभाव साँच्चिकै आफ्नो हृदयमा पार्नको निम्ति तिनीहरू उहाँको वचन अझ थुप्रै पटक सुन्ने प्रयत्न गर्छन्। तिनीहरू कलेजमा नाम निकाल्न प्रतिस्पर्धा गर्ने विद्यार्थीहरूले जस्तै मेहनत गरेर यो सबै काम गर्छन्। जब कसैले राम्रो, वा केही प्रकाश प्रदान गर्ने, वा केही सिद्धान्त प्रदान गर्ने प्रवचन दिन्छ, तब ख्रीष्टविरोधीले त्यसलाई लेखेर सङ्कलन गर्छ र त्यसलाई आफ्‍नै प्रवचन बनाउँछ। ख्रीष्टविरोधीले जति मेहनत गर्नु परे पनि त्यो उसको लागि धेरै हुँदैन। त्यसो भए, तिनीहरूको यो मेहनतको मनसाय र अभिप्राय के हुन्छ? त्यो हो परमेश्वरका वचनहरू प्रचार गर्न, स्पष्ट र सहजताको साथ बोल्‍न, तिनलाई फरर भन्‍न सक्षम बन्‍नु, ताकि अरूले तिनीहरूभन्दा त्यो ख्रीष्टविरोधी धेरै आत्मिक छ, परमेश्‍वरका वचनहरू धेरै जानेको छ, र परमेश्‍वरलाई धेरै प्रेम गर्छ भन्‍ने देख्‍न सकून्। यसरी, ख्रीष्टविरोधीले आफ्‍ना वरिपरिका केही मानिसहरूको प्रशंसा र आराधना प्राप्त गर्न सक्छ। उसले यसो गर्नु सार्थक छ र यसको लागि जुनसुकै प्रयास गर्नु, मूल्य चुकाउनु, वा कठिनाइ भोग्‍नु उचित छ भन्‍ने ठान्छ” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग सात))। “ख्रीष्टविरोधीहरूको व्यवहारको सार भनेको निरन्तर विविध उपाय र विधि प्रयोग गरेर आफ्ना महत्त्वाकाङ्क्षा र चाहना पूरा गर्नु, मानिसहरूलाई बहकाउनु र फन्दामा पार्नु, अनि उच्च हैसियत प्राप्त गर्नु हो ताकि मानिसले तिनीहरूलाई पछ्याऊन् र आराधना गरून्। तिनीहरूले आफ्नो हृदयको गहिराइमा मानवजातिको लागि परमेश्‍वरसँग जानी-जानी होड गरिरहेका नहुन सक्छन्, तर एउटा कुरा निश्‍चित छ: तिनीहरूले मानवको लागि परमेश्‍वरसँग होड नगरे पनि, तिनीहरूले अझै पनि मानवको बीचमा हैसियत र शक्ति प्राप्त गर्न चाहन्छन्। एक दिन तिनीहरूले हैसियतको लागि परमेश्‍वरसँग होड गरिरहेका छन् भन्‍ने तिनीहरूले पत्ता लगाए पनि, र तिनीहरूले आफैलाई अलिकति लगाम लगाए पनि, तिनीहरूले अझै हैसियत र ख्याति पछ्याउन विविन्न विधिहरू प्रयोग गर्छन्; केही मानिसहरूको अनुमोदन र आदर प्राप्त गरेर वैध हैसियत प्राप्त गर्न सकिन्छ भनेर तिनीहरूलाई हृदयमा स्पष्टै थाहा हुन्छ। छोटकरीमा भन्दा, ख्रीष्टविरोधीहरूले हरेक काममा कर्तव्य निभाएजस्तो देखिए पनि, यसको परिणाम भनेको मानिसहरूलाई बहकाउनु, र तिनीहरूलाई आफ्नो पूजा गर्न र आफूलाई पछ्याउन लगाउनु हो—यसरी तिनीहरूले आफ्‍नो कर्तव्य निभाउनु भनेको आफैलाई उचाल्‍नु र आफ्नै बारेमा गवाही दिनु हो। मानिसहरूलाई नियन्त्रण गर्ने—र मण्डलीमा हैसियत र शक्ति प्राप्त गर्ने—तिनीहरूको महत्वाकाङ्क्षा कहिल्यै परिवर्तन हुनेछैन। तिनीहरू पूराको पूरा ख्रीष्टविरोधी हुन्” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रणमा राख्छन्)। परमेश्‍वर भन्‍नुहुन्छ, अरूबाट प्रशंसा र भक्ति प्राप्त गर्न ख्रीष्टविरोधीहरूले मानिसहरूलाई छल गर्न बाहिरी कष्टको प्रयोग गर्दै भ्रम पैदा गर्छन्। के म पनि त्यस्तै थिइनँ र? मैले सधैँ ख्याति र हैसियत खोजेँ, र अरूले मलाई सम्मान गरून् भनेर नै सबै कुरा गर्ने गर्थेँ। म परमेश्‍वरको वचन पढ्नमा यति धेरै समय बिताउथेँ कि कहिलेकहीँ त राती अबेरसम्‍म सुत्दिनथिएँ, तर मेरो उद्देश्य भनेको अरूसामु आफूलाई राम्ररी प्रदर्शन गर्न अनि अरूलाई मेरो सम्मान र प्रशंसा गर्न लगाउन अझै बढी सिद्धान्तहरू बुझ्नु मात्रै थियो। परमेश्वरका वचनहरूले ममा भएका सबै प्रकटीकरणहरू खुलासा गरे। मलाई परमेश्‍वरले दोषी ठहर्‍याइसक्नुभएको छ, म बहिष्कार हुनेछु भन्ने लाग्यो, र म चिन्ताग्रस्त भएँ। तर, मैले ब्रदर-सिस्टरहरूलाई मेरो वास्तविक स्थितिबारे बताउने आँट गरिनँ किनभने मलाई ख्रीष्टविरोधीको रूपमा हेरिनेछ र हटाइनेछ भन्‍ने डर थियो। मैले अरूको अघि आफ्नो चिन्ता लुकाउने प्रयास गरेँ, तर मेरो हृदय पीडामा थियो, र मलाई मृत्युदण्ड दिइएको छ जस्तो महसुस भयो। त्यही अवधिमा, एक जना ख्रीष्टविरोधीलाई खुलासा गरेर हटाइएको थियो। बाहिरी रूपमा तिनी परमेश्‍वरमा समर्पित छिन् र अरू ब्रदर-सिस्टरहरूसँग सङ्गति गर्न परमेश्‍वरको वचन खोजी गर्छिन् जस्तो देखिन्थ्यो, तर तिनी आफू चाहिँ परमेश्‍वरको वचन अभ्यास गर्दिनथिइन्, र आफ्ना धारणासित मेल नखाने कुनै कुरा हुँदा तिनले नकारात्मकता फैलाउने गर्थिन्, र परमेश्‍वरका आखिरी दिनहरूको कामलाई इन्कार गर्ने र साँचो मार्ग अनुसन्धान गर्नेहरूलाई बाधा दिनेसमेत गर्थिन्। मेरा आफ्नै कतिपय प्रकटीकरण उनका जस्तै छन् भन्‍ने मलाई थाहा भयो। उदाहरणको लागि, मैले ब्रदर-सिस्टरहरूसँग सङ्गति गर्नको लागि अक्सर परमेश्‍वरको वचन खोज्ने गर्थेँ, तर म आफैले भने परमेश्‍वरको वचन अभ्यास गर्दिनथिएँ। आइपरेका समस्या समाधानका लागि परमेश्‍वरको इच्‍छा बुझ्नमा वा सत्यता अभ्यास गर्नमा ध्यान केन्द्रित गर्नुको साटो म आफ्नै ज्ञान र बुद्धिमा भर परेँ। त्यसबाहेक, मसित परमेश्‍वरका वचनहरूले खुलासा गरेका ख्रीष्टविरोधी प्रकटीकरणहरू पनि थिए। म ख्रीष्टविरोधी बन्‍नेछु र हटाइनेछु भनेर म झन डराएको थिएँ किनभने ममा खराब प्रकृति छ, म ब्रदर-सिस्टरहरूलाई सहजै छल र नियन्त्रण गर्न सक्छु, अनि एकदिन त्यही ख्रीष्टविरोधीले जस्तै मण्डलीको काममा वाधा पुऱ्याउनेछु भन्ने मलाई लाग्यो। यो सोचले मेरो डरलाई झनै बढायो। आशिष्‌ पाउने आशा नभएको महसुस गरेँ, त्यसकारण मैले गुनासोहरू गर्न थालेँ, “मैले परमेश्‍वरमा विश्‍वास गर्न र कर्तव्य पूरा गर्न आफ्नो परिवारको विरोधलाई बेवास्ता गरेँ। मैले मेरो भविष्यलाई समेत त्यागेँ र नयाँ-नयाँ ठाउँमा गएर सुसमाचार सुनाउन घर छोडेँ। मैले त्यस्तो ठूलो मूल्य चुकाएर पनि म नरकमा दण्डित हुन जाँदैछु। यस्तो परिणाम हुनेछ भन्‍ने थाहा भएको भए, म यति धेरै समर्पित हुनेथिइनँ। मैले मर्नुअघि कम्तीमा पनि केही शारीरिक सुख त प्राप्त गर्नेथिएँ।” त्यो बेला मैले आफ्‍नो गन्तव्यबारे मात्रै सोचेँ, र परमेश्‍वरको इच्‍छा खोजी गर्नेतिर ध्यान दिइनँ, त्यसकारण म सधैँ परमेश्‍वरविरुद्ध प्रतिरक्षात्मक बनेँ र मैले उहाँलाई गलत ठानेँ। यदि मैले त्यस्तो महत्त्वपूर्ण कर्तव्यमा रहिरहेँ भने मलाई अवश्य खुलासा गरिनेछ र हटाइनेछ भन्‍ने मलाई लाग्यो, त्यसैले मैले आफ्नो नेतृत्वको पदबाट राजीनामा दिएँ। ब्रदर-सिस्टरहरूले मेरो साँचो रूप देखेपछि आलोचना र काटछाँट गर्नेछन् भन्‍ने मलाई डर थियो, त्यसकारण तिनीहरूलाई मनको कुरा बताइनँ, न तिनीहरूसँग सहकार्य नै गरेँ। ब्रदर-सिस्टरहरूसँगको मेरो सम्‍बन्ध पुरै टाढियो। पछि, म मेरो अविश्‍वासी परिवारकहाँ फर्केर सुसमाचार प्रचार गर्ने भनी घर जाने बहाना बनाएँ। परिवारबाट दबाब र अवरोध सामना गर्नुपर्दा म झनै नकारात्मक बनेँ। म अझै भेलामा उपस्थित भए पनि मैले झारा मात्रै टारिरहेको थिएँ। म अत्यन्तै कमजोर भएको थिएँ, र मलाई सबै कुरा सकियो जस्तो लाग्यो, त्यसकारण मैले मण्डली त्याग्ने निर्णय गरेँ।

मण्डली छोडेपछि, मेरो हृदय अत्यन्तै रित्तो भयो। म दिनभरि आफ्नो कोठाभित्र बस्थेँ र मलाई केही पनि गर्न मन लाग्दैनथियो। मेरो परिवारले मलाई उप्रान्त सताउन छोडेको थियो र शारीरिक रूपमा आराम भए पनि, म चिन्ताग्रस्त थिएँ र अत्यन्तै दोषी महसुस गर्थें। मैले परमेश्‍वरलाई धोका दिएकोमा उहाँले मलाई दण्ड दिनुहुनेछ भन्‍ने निरन्तर चिन्ता लाग्थ्यो। मलाई नरक र मृत्युको डर लाग्यो—मैले यो चिन्ता हटाउने प्रयास गरेँ, तर व्यर्थ भयो। मैले आफ्नो प्राणलाई सान्त्वना दिने केही कुरा भेट्टाउँछ कि भन्ने आशा राख्दै समाज विज्ञानका धेरै पुस्तक पढेँ, तर मेरो भित्री घाउमा कुनै कुराले मलम लगाउन सकेन। म निष्क्रिय भई मृत्युको प्रतीक्षा मात्रै गर्न सक्छु जस्तो देखिन्थ्यो। एकदिन, मैले मेरो अप्ठ्यारो अवस्थाबाट निस्कने मार्गदर्शन माग्दै परमेश्‍वरलाई प्रार्थना गरेँ। पछि, मैले भजनहरू सुन्न र परमेश्‍वरका वचनहरू पढ्न थालेँ। उहाँका वचनहरूले मेरो विवेकलाई झकझकाए र मलाई अन्तर्दृष्टि प्रदान गरे। परमेश्‍वर भन्नुहुन्छ: “केही मानिसहरूमा ख्रीष्टविरोधीको स्वभाव हुन्छ, र तिनीहरूले प्राय: केही भ्रष्ट स्वभावहरू प्रकट गर्छन्, तर त्यस्ता प्रकटीकरणहरू हुँदाहुँदै पनि, तिनीहरूले चिन्तन गरेर आफ्नो बारेमा जान्दछन्, र तिनीहरू सत्यता स्वीकार र अवलम्‍बन गर्न सक्षम हुन्छन्, र केही समयपछि तिनीहरूमा परिवर्तन देख्‍न सकिन्छ। तिनीहरू मुक्तिको सम्भावित पात्रहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफ्नै गवाही दिन्छन्)। “त्यस्ता मानिसहरू पनि छन् जो, परमेश्‍वरका वचनहरू पढ्दा, प्रायः धारणा र गलतबुझाइहरू विकास गर्छन् किनकि परमेश्‍वरले मानिसका भ्रष्ट स्थितिहरू पर्दाफास गर्नुहुन्छ र मानिसलाई निन्दा गर्दै केही कुरा बोल्‍नुहुन्छ। तिनीहरू परमेश्‍वरका वचनहरू आफूप्रति लक्षित छन्, परमेश्‍वरले आफूलाई त्यागिरहनुभएको छ र उहाँले आफूलाई मुक्ति दिनुहुन्‍न भन्‍ने सोच्दै नकारात्मक र कमजोर बन्छन्। तिनीहरू यति हदसम्म नकारात्मक बन्छन् कि तिनीहरूको आँसु नै झर्छ र अबउप्रान्त परमेश्‍वरलाई पछ्याउन चाहँदैनन्। यो वास्तवमा परमेश्‍वरलाई गलत बुझ्नु हो। जब तैँले परमेश्‍वरका वचनहरूको अर्थ बुझ्दैनस्, तैँले परमेश्‍वरलाई सीमित पार्ने कोसिस गर्नु हुँदैन। तँलाई परमेश्‍वरले कस्तो व्यक्तिलाई त्याग्नुहुन्छ, वा उहाँले कस्ता परिस्थितिमा मानिसहरूबाट आशा मार्नुहुन्छ, वा कस्ता परिस्थितिमा मानिसहरूलाई पन्छाउनुहुन्छ भन्‍ने कुरा थाहा छैन; यो सबै कुराका सिद्धान्त र परिवेश हुन्छन्। यदि तँसँग यी सब कुराबारे पूर्ण अन्तर्दृष्टि छैन भने, तँ अति संवेदनशील बन्‍ने सम्भावना हुन्छ र तैँले परमेश्‍वरको एउटा वचनको आधारमा आफूलाई सीमित पार्नेछस्। के त्यो समस्याजनक कुरा होइन र? जब परमेश्‍वरले मानिसहरूलाई न्याय गर्नुहुन्छ, उहाँले तिनीहरूको कुन प्रमुख पक्षको निन्दा गर्नुहुन्छ? परमेश्‍वरले जुन कुराहरूको न्याय र खुलासा गर्नुहुन्छ, ती मानिसहरूका भ्रष्ट स्वभाव र भ्रष्ट सारहरू हुन्, उहाँले तिनीहरूका शैतानी स्वभाव र शैतानी प्रकृतिको निन्दा गर्नुहुन्छ, उहाँले परमेश्‍वरप्रति तिनीहरूका विद्रोह र विरोधका विविध प्रकटीकरण र व्यवहारहरूको निन्दा गर्नुहुन्छ, उहाँले तिनीहरूलाई परमेश्‍वरमा समर्पित हुन नसकेकोमा, सधैँ परमेश्‍वरको विरोध गरेकोमा, र सधैँ तिनीहरूका आफ्नै उत्प्रेरणा र लक्ष्यहरू भएकोमा निन्दा गर्नुहुन्छ—तर यस्तो निन्दाको अर्थ परमेश्‍वरले शैतानी स्वभाव भएका मानिसहरूलाई परित्याग गर्नुभएको छ भन्‍ने हुँदैन। यदि तँ यसबारे प्रस्ट छैनस् भने, तँसँग बोध क्षमता नै छैन, यसले कताकता तँलाई सधैँ सबथोकमा शङ्का गर्ने र परमेश्‍वरलाई गलत अर्थ्याउने, मानसिक रोगी मानिसहरूझैँ बनाउँछ। यस्ता मानिसहरूमा साँचो आस्था हुँदैन, त्यसैले तिनीहरूले कसरी परमेश्‍वरलाई अन्त्यसम्मै पछ्याउन सक्छन् र? परमेश्‍वरबाट निन्दाको एउटा अभिव्यक्ति सुन्दा नै तैँले सोच्छस् कि, परमेश्‍वरबाट निन्दित भएपछि मानिसहरू परमेश्‍वरद्वारा त्यागिएका हुन्छन्, र अब तिनीहरूले मुक्ति पाउनेछैनन्, र यही कारणले तँ नकारात्मक बन्छस्, र तैँले आफूलाई निराशामा डुबाउँछस्। यो परमेश्‍वरको गलत व्याख्या गर्नु हो। खासमा, परमेश्‍वरले मानिसहरूलाई त्याग्नुभएको हुँदैन। तिनीहरू आफैले परमेश्‍वरको गलत व्याख्या गरेर आफूलाई त्यागेका हुन्छन्। मानिसहरूले आफैलाई त्याग्नुभन्दा गम्भीर कुरा केही हुँदैन, र यो कुराले पुरानो करारको यो वचन चरितार्थ गर्छ: ‘मूर्खहरू बुद्धिको चाहनामा मर्छन्’ (हितोपदेश १०:२१)। मानिसहरूले आफूलाई निराशामा डुबाउनुभन्दा मूर्ख व्यवहार केही हुँदैन। कहिलेकाहीँ तैँले परमेश्‍वरका त्यस्ता वचनहरू पढ्छस् जसले मानिसहरूलाई सीमित पारेजस्तो देखिन्छ; तर खासमा, तिनले कसैलाई पनि सीमित पारिरहेका हुँदैनन्, बरु ती परमेश्‍वरका इच्छाहरू र विचारहरूका अभिव्यक्ति हुन्। ती सत्यता र सिद्धान्तका वचन हुन्, तिनले कसैलाई सीमित पारिरहेका हुँदैनन्। रिस र आक्रोशको समयमा परमेश्‍वरले बोल्नुभएका वचनले पनि परमेश्‍वरको स्वभाव प्रतिनिधित्व गर्छन्, ती वचनहरू सत्यता हुन्, र ती सिद्धान्तका वचन हुन्। यो कुरा मानिसहरूले बुझ्नैपर्छ। परमेश्‍वरले यसो भन्नुको उद्देश्य मानिसहरूलाई सत्यता र सिद्धान्तहरू बुझ्न दिनु हो; यो कसैलाई सीमित पार्नु किमार्थ होइन। मानिसहरूको अन्तिम गन्तव्य र इनामसँग यसको कुनै सम्बन्ध छैन, ती कुरा झन् मानिसहरूको अन्तिम दण्ड हुने त कुरै भएन। ती त मानिसहरूलाई न्याय र काँटछाँट गर्न बोलिएका वचन मात्र हुन्, ती उहाँका अपेक्षा पूरा नगर्ने मानिसहरूप्रतिको रिसका परिणाम हुन्, ती मानिसहरूलाई जगाउन र उक्साउन बोलिएका हुन्, र ती परमेश्‍वरको हृदयका वचनहरू हुन्। तर अझै पनि, कतिपय मानिसहरू परमेश्‍वरको न्यायको एउटै अभिव्यक्तिको कारण पछारिन्छन् र परमेश्‍वरलाई त्याग्छन्। यस्ता मानिसहरूलाई आफ्नो लागि के ठिक हुन्छ भन्‍ने नै थाहा हुँदैन, तिनीहरू समझप्रतिरोधी हुन्छन्, र बिलकुलै सत्यता स्विकार्दैनन्। … कहिलेकहीँ परमेश्‍वर मानिसहरूबाट अलग बस्‍नुहुन्छ, र तिनीहरूले आफ्नै बारे मनन गरून् भनी कहिलेकहीँ तिनीहरूलाई केही समयको निम्ति एकछेउमा राख्नुहुन्छ, तर परमेश्‍वरले तिनीहरूलाई त्याग्नुभएको हुँदैन; उहाँले तिनीहरूलाई पश्‍चात्ताप गर्ने मौका दिइरहनुभएको हुन्छ। परमेश्‍वरले धेरै दुष्कर्म गर्ने दुष्ट मानिसहरू, अविश्‍वासीहरू, र ख्रीष्टविरोधीहरूलाई मात्र साँच्‍चिकै त्याग्नुहुन्छ। कतिपय मानिसहरू भन्छन्, ‘मलाई आफू पवित्र आत्माको कामविहीन भएको र लामो समयदेखि पवित्र आत्माको अन्तर्दृष्टिरहित रहेको महसुस गर्छु। के परमेश्‍वरले मलाई त्याग्नुभएको हो?’ यो एउटा गलत धारणा हो। यसमा स्वभावको समस्या पनि छ: मानिसहरू बढी नै भावुक हुन्छन्, तिनीहरू सधैँ आफ्नै समझ पछ्याउँछन्, सधैँ मनमौजी हुन्छन्, र तिनीहरूमा तर्कसङ्गति हुँदैन—के यो स्वभावको समस्या होइन र? तँ भन्छस्, परमेश्‍वरले तँलाई त्याग्नुभएको छ, र उहाँले तँलाई मुक्ति दिनुहुनेछैन, त्यसोभए के उहाँले तेरो अन्त्य निश्‍चित गर्नुभएको छ? परमेश्‍वरले तँसित क्रोधका केही शब्दहरू मात्र बोल्नुभएको छ। कसरी तँ उहाँले तँलाई त्याग्‍नुभएको छ, र उहाँ अबउप्रान्त तँलाई चाहनुहुन्‍न भनेर भन्‍न सक्छस्? कहिलेकाहीँ तँ पवित्र आत्माको कामलाई महसुस गर्न सक्दैनस्, तर परमेश्‍वरले तँलाई उहाँका वचनहरू पढ्ने अधिकारबाट वञ्‍चित गर्नुभएको हुँदैन, न त उहाँले तेरो परिणाम निर्धारण गर्नुभएको, वा तेरो मुक्तिको मार्ग बन्द गर्नुभएको नै हुन्छ—त्यसो भए, तँ केको बारे यति उदास छस्? तँ खराब स्थितिमा छस्, तेरा मनसायहरूमा समस्या छन्, तेरा सोच र दृष्टिकोणमा समस्या छन्, तेरो मानसिक स्थिति विकृत छ—तैपनि तैँले सत्यता खोजी गरी यी समस्याहरू सुल्झाउँदैनस्, बरु निरन्तर परमेश्‍वरबारे गलत व्याख्या र गुनासो गर्ने, र जिम्मेवारी परमेश्‍वरमाथि थोपर्न गर्छस् र ‘परमेश्‍वरले मलाई चाहनुहुन्‍न, त्यसैले अबउप्रान्त म उहाँमा विश्‍वास गर्नेछैनँ’ भनेरसमेत भन्छस्। के तँ अविवेकी बन्दै छैनस् र? के तँ अनुचित हुँदै छैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। परमेश्‍वरका वचनहरूले मेरो हृदयसँग कुरा गरे। परमेश्‍वरले मलाई त्याग्नुभएको, दोषी ठहर्‍याउनुभएको, वा मेरो परिणाम निर्धारण गर्नुभएको छैन भन्ने मैले बुझेँ। वास्तवमा, शैतानद्वारा म कति भ्रष्ट पारिएको थिएँ भन्ने कुरा परमेश्‍वरलाई थाहा थियो। परमेश्‍वरले मलाई ठीक समयमा खुलासा गर्न ब्रदर-सिस्टरहरूलाई अनुमति दिनुभयो अनि मेरो भ्रष्ट स्वभाव र मैले लिएको गलत मार्ग प्रकट गर्न आफ्ना वचनहरू प्रयोग गर्नुभयो, किनभने यसरी मात्रै मैले आफूबारे ज्ञान प्राप्त गर्न सक्थेँ। यो त म परिवर्तन हुने ठूलो मौका थियो! परमेश्‍वरको न्याय, सजाय, र काटछाँट मलाई दोषी ठहराउन वा हटाउनका लागि नभई मुक्ति दिनका निम्ति थिए! मैले आफूलाई साँचो अर्थमा चिन्न सक्छु र साँचो पश्चात्ताप प्राप्त गर्न सक्छु भन्ने परमेश्वरले आशा गर्नुभएको थियो। तर मैले परमेश्‍वरको इच्‍छालाई गलत रूपमा बुझ्‍न आफ्ना व्यक्तिगत पूर्वाग्रह र धारणाहरू प्रयोग गरेँ, र यसरी ममा ख्रीष्टविरोधीका प्रकटीकरणहरू भएको हुनाले, परमेश्‍वरले अवश्य नै मलाई चाहनुहुन्‍न, र मैले नष्ट गरिने व्यक्तिहरूकै जस्तो नियति भोग्नुपर्छ भन्ने विश्वास गरेँ। मजस्तो ख्रीष्टविरोधीको स्वभाव भएको व्यक्ति मण्डलीमा रह्यो भने, उसले ढिलो-चाँडो मण्डलीको काममा बाधा पुऱ्याउनेछ भनेर मैले विश्वास गरेँ। तर वास्तवमा, परमेश्‍वरको नजरमा मेरा सबै प्रकटीकरण सामान्य कुरा थिए। मैले ख्रीष्टविरोधीका प्रकटीकरणहरू प्रकट गरेँ, तर म अझै ख्रीष्टविरोधी बनेको थिइनँ। परमेश्‍वरले ख्रीष्टविरोधीको सार भएकाहरूलाई हटाउनुहुन्छ र दण्ड दिनुहुन्छ। तिनीहरू पश्‍चात्ताप गर्न असक्षम हुन्छन्, किनभने तिनीहरूको प्रकृति सार दुष्ट हुन्छ, अनि तिनीहरूले सत्यतालाई घृणा र तिरस्कार गर्छन्। तिनीहरूले जस्तोसुकै गलत काम गरे पनि, आफ्नो गल्ती कहिल्यै स्वीकार गर्दैनन्, अनि आफ्‍नो प्रतिष्ठा र हैसियतलाई मृत्युसम्मै कायम राख्‍न सक्‍नेजति सबै कुरा गर्छन्। मैले आफू अत्यन्तै भ्रष्ट भएको पनि महसुस गर्न सकेँ, र आफ्नो गल्ती थाहा पाएँ, त्यसकारण मैले अझै पश्‍चात्ताप गर्ने मौका पाएँ। ममा ख्रीष्टविरोधीको स्वभाव मात्र थियो, म अलिकति पनि सत्यता स्वीकार गर्न नसक्ने वा सत्यतालाई घृणा गर्ने ख्रीष्टविरोधी थिइनँ। परमेश्वरले मलाई मेरो खुलासा गरिएको भ्रष्टताको आधारमा दोषी ठहराउनुभएको थिएन, तर हर सम्भव भएसम्म मलाई मुक्ति दिने प्रयास गर्नुभएको थियो, मैले पश्चात्ताप गर्नेछु भनेर प्रतीक्षा गर्नुभएको थियो। तर म चाहिँ परमेश्वरविरुद्ध धारणाहरू पालेर जिइरहेको थिएँ र मैले उहाँलाई गलत ठानेँ, र परमेश्वरले मलाई हटाउनुहुनेछ भन्ने विश्वास गरेँ। त्यसैले, यदि म मण्डलीमा रहेँ भने काममा निरन्तर अवरोध पुऱ्याउनेछु र अझै ठूलो सजाय भोग्नेछु भनेर चिन्तित हुँदै, मैले राजीनामा दिएँ, र मण्डली छोडेँ। मैले परमेश्‍वरको इच्‍छालाई बुझिनँ, र उहाँको प्रेम वा धर्मी स्वभावलाई जानिनँ। परमेश्‍वरले मलाई उप्रान्त चाहनुहुन्‍न, त्यसकारण मैले गर्ने कुनै पनि प्रयास व्यर्थ हो भन्‍ने सोचेँ। यदि मैले यस संसारमा शारीरिक सुख प्राप्त नगरेको भए, मसँग केही पनि हुनेथिएन। मैले गरेको कुरालाई अहिले सम्‍झेर हेर्दा, मलाई अत्यन्तै लाज लाग्छ। मैले आफ्नो सारा जीवनभरि परमेश्वरलाई पछ्याउनेछु भनेर धेरैपटक शपथ खाएँ, तर मलाई न्याय र खुलासा गरिएपछि, म निष्क्रिय बनेँ, परमेश्‍वरको मुक्तिलाई इन्कार गरेँ, र उहाँमाथिको विश्‍वास गुमाएँ, अनि हिचकिचाहटविना आफ्ना व्यक्तिगत हितहरूलाई, र संसारमा फर्किएर शारीरिक सुख भोग्ने छनौट गरेँ। मेरो विवेक कहाँ थियो! मलाई गहिरोभन्दा गहिरो अफसोस भयो। अब मैले परमेश्‍वरको इच्‍छा बुझेँ, ममा फेरि जीवनको आशा पलाएको जस्तो देखियो, र मलाई मृत्युबाट ब्युउँताइएको छ जस्तै लाग्यो। मैले अध्ययन र कार्यलगायत आफ्ना सबै व्यक्तिगत योजनाहरूलाई त्यागेँ र होशियारीपूर्वक परमेश्‍वरको वचन मनन गर्न, भजनहरू गाउन, परमेश्‍वरको वचन पाठ गरिएको सुन्‍न, र परमेश्वरका वचनमा उहाँको इच्‍छा खोज्‍न थालेँ। यो त परमेश्‍वरप्रतिको विश्‍वासको मार्गमा हिँड्न सुरु गरेजस्तै लाग्थ्यो। मैले फेरि अलिअलि गर्दै परमेश्‍वरको कृपा प्राप्त गरेँ र परमेश्‍वरको उपस्थितिको सुखानुभूति गरेँ। मैले भित्री शान्ति र आनन्द प्राप्त गरेँ, अनि आफ्नो हृदयमा मण्डली फर्किने इच्‍छा जागेको महसुस गरेँ। तथापि, मण्डलीले मलाई स्वीकार गर्छ कि गर्दैन मलाई थाहा थिएन। त्यसकारण, मैले परमेश्वरलाई प्रार्थना गर्दै कृपा र मुक्ति दिनुहोस् भनी बिन्ती गरेँ।

केही हप्तापछि, मैले परमेश्‍वरको वचनको एउटा खण्ड पढेँ र उहाँको इच्‍छा अलिक धेरै बुझेँ। परमेश्‍वर भन्नुहुन्छ: “कामको यो चरण सुरु भएको धेरै वर्षपछि, एउटा मान्छे थियो, जसले परमेश्‍वरमा विश्‍वास गर्थ्यो तर सत्यता पछ्याउँदैनथ्यो; ऊ पैसा कमाउन र जीवनसाथी खोज्न मात्र चाहन्थ्यो, सम्पन्‍न जीवन जिउन चाहन्थ्यो, त्यसैले उसले मण्डली छोड्यो। केही वर्ष भौँतारिएपछि, उ अचानक फर्कियो। उसलाई आफ्नो हृदयमा धेरै पछुतो लाग्यो, र ऊ निकै रोयो। यसले उसको हृदयले परमेश्‍वरलाई पूरै छोडेको थिएन भन्‍ने पुष्टि गर्‍यो, जुन राम्रो कुरा हो; ऊसँग मुक्ति पाउने मौका र आशा अझै पनि थियो। यदि उसले विश्‍वास गर्न छोडेको भए र ऊ गैरविश्‍वासीहरूजस्तै भएको भए, ऊ पूर्ण रूपमा सकिनेथ्यो। यदि उसले साँच्चै पश्चात्ताप गर्न सक्छ भने, उसको निम्ति अझै आशा बाँकी छ; यो दुर्लभ र अत्यन्तै बहुमूल्‍य कुरा हो। परमेश्‍वरले जसरी काम गर्नुभए पनि, र उहाँले मानिसहरूलाई जसरी व्यवहार गर्नुभए पनि, उहाँले तिनीहरूलाई घृणा गर्नुभए पनि, तिरस्कार गर्नुभए पनि, वा सराप्नुभए पनि, यदि तिनीहरू फनक्कै फर्कन सक्ने दिन आयो भने, मलाई अत्यन्तै ठूलो सान्त्वना मिल्नेछ, किनभने यसको अर्थ तिनीहरूको हृदयमा अझै पनि परमेश्‍वरको निम्ति थोरै ठाउँ छ, तिनीहरूले पूर्ण रूपमा आफ्‍नो मानव तर्क वा मानवतालाई गुमाएका छैनन्, तिनीहरूले अझै पनि परमेश्‍वरमा विश्‍वास गर्न चाहन्छन्, र तिनीहरूसँग अझै पनि उहाँलाई स्वीकार गरेर उहाँकहाँ फर्कने अभिप्राय छ भन्‍ने हुन्छ। आफ्नो हृदयमा साँचो रूपमा परमेश्‍वरलाई राखेका मानिसहरूको हकमा, तिनीहरूले परमेश्‍वरको घरलाई जहिलेसुकै छोडेर गएको भए पनि, यदि तिनीहरू फर्केर आए भने, र तिनीहरूले यो परिवारलाई अझै प्रिय ठान्छन् भने, म केही हदसम्‍म भावुकतामा गाँसिनेछु र यसबाट केही सान्त्वना लिनेछु। तैपनि, यदि तिनीहरू कहिल्यै पनि फर्केर आएनन् भने, म यसलाई दयनीय ठान्‍नेछु। यदि तिनीहरू फर्केर साँचो रूपमा पश्‍चात्ताप गर्न सक्छन् भने, मेरो हृदय विशेष रूपमा सन्तुष्टि र सान्त्वनाले भरिनेछ। यो मान्छे फर्केर आउन नसक्नुको अर्थ के हो भने, उसले परमेश्‍वरलाई बिर्सेको थिएन; उसले हृदयमा अझै पनि परमेश्‍वरको तृष्णा गरेकोले ऊ फर्केर आयो। हामी भेट्दाको क्षण निकै मार्मिक थियो। जब ऊ छोडेर गएको थियो, ऊ अवश्य नै अलिक नकारात्मक भइरहेको थियो, र ऊ खराब स्थितिमा थियो; तैपनि, यदि ऊ अहिले फर्केर आउन सक्छ भने, यसले ऊसँग अझै पनि परमेश्‍वरप्रतिको विश्‍वास छ भन्‍ने प्रमाणित गर्छ। तर, ऊ निरन्तर अघि बढ्न सक्छ कि सक्दैन भन्‍ने कुरा अज्ञात हुन्छ, किनभने मानिसहरू अत्यन्तै छिटो परिवर्तन हुन्छन्। अनुग्रहको युगमा, येशूले मानिसहरूलाई कृपा र अनुग्रह गर्नुभयो। यदि एक सयमा एउटा भेडा हरायो भने, उहाँले एउटालाई खोज्‍न उनान्सयलाई छोड्नुहुन्थ्यो। यो हरफले यान्त्रिक कार्यलाई प्रतिनिधित्व गर्दैन, न त नीतिहरूलाई नै प्रतिनिधित्व गर्छ; बरु, यसले मानिसहरूलाई मुक्ति दिने परमेश्‍वरको आत्तुरी अभिप्राय, साथै तिनीहरूप्रतिको उहाँको गहन प्रेमलाई देखाउँछ। यो काम गर्ने तरिका होइन; यो त एक किसिमको स्वभाव, एक प्रकारको मानसिकता हो। तसर्थ, कतिपय मानिसहरू छ महिना वा एक वर्षको लागि मण्डली छोडेर जान्छन् वा जतिसुकै कमजोरी भए पनि वा जति धेरै गलत अवधारणाहरूबाट कष्ट भोगे पनि, पछि वास्तविकतामा बिउँझने, ज्ञान प्राप्त गर्ने र त्यस मार्गबाट फनक्क फर्किने, अनि सही मार्गमा फर्कने तिनीहरूको क्षमताले मलाई विशेष रूपमा सान्त्वना दिन्छ र मलाई थोरै भए पनि आनन्द दिन्छ। आनन्द र वैभवको यो संसारमा, र यो दुष्ट युगमा, परमेश्‍वरलाई स्वीकार गर्न, र सही मार्गमा फर्केर आउन सक्‍नु भनेको निकै आराम र उत्साह ल्याउने कुरा हो। उदाहरणको लागि, छोराछोरी हुर्काउने कामलाई लिऊँ: तिनीहरूले आमाबाबुलाई प्रेम गर्ने भए पनि नगर्ने भए पनि, यदि तिनीहरूले तँलाई स्वीकार गरेनन्, र कहिल्यै फर्केर नआउने गरी घर छोडेर गए भने, तँलाई कस्तो लाग्‍नेछ? भित्री रूपमा, तँलाई जहिल्यै पनि तिनीहरूको चिन्ता लागिरहनेछ, र तैँले सधैँ विचार गर्नेछस्, ‘मेरो छोरो कहिले फर्किनेछ? मलाई हेर्न मन लाग्यो। जे भए पनि, त्यो मेरो छोरा हो, र मैले त्यसलाई व्यर्थैमा हुर्काएको र प्रेम गरेको होइन।’ तैँले सधैँ यस्तो विचार गरेको हुन्छस्; तैँले सधैँ त्यो दिन आओस् भनेर चाहेको हुन्छस्। यस विषयमा सबैले उस्तै अनुभूति गर्छ, परमेश्‍वरको बारेमा त के कुरा गर्ने र—बाटो बिराएपछि मान्छेले फेरि फर्किआउने बाटो भेट्टाउनेछ र बिग्रेको छोरो घर आउनेछ भन्‍ने उहाँको आशा अझै ठूलो छैन र? आजभोलिका मानिसहरू सानो कदका छन्, तर साँचो विश्‍वासप्रति तिनीहरूमा कुनै लगाव नभएको र तिनीहरू अविश्‍वासी भएकाले परमेश्‍वरको सरोकारभन्दा तल्लो स्तरमा रहेको अवस्था छ भने त बेग्‍लै कुरा हो, नत्र तिनीहरूले परमेश्‍वरका अभिप्रायहरू बुझ्‍ने दिन आउने नै छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो हृदय छोए, र आँशु झरेर अनुहारमा बग्यो। मलाई परमेश्‍वर मसँग आमने-सामने कुरा गरिरहनुभएको छ, आमा आफ्नो बच्‍चासँग बोलेजस्तो बोलिरहनुभएको छ जस्तो लाग्यो। म सबैभन्दा हताश हुँदा, परमेश्‍वरले मलाई बचाउनुभयो र उहाँको प्रेम कत्ति वास्तविक छ भनेर महसुस गराउनुभयो! परमेश्‍वर मानिसहरूलाई सजिलै दोषी ठहराउनुहुन्न वा मार्नुहुन्न भन्‍ने मैले बुझेँ। परमेश्वर आखिरी दिनहरूमा मानवजातिलाई मुक्ति दिन देहधारी भई आउनुभयो। मैले सोचेजस्तो परमेश्‍वरले मलाई कहिल्यै पनि त्याग्नुभएको थिएन। बरु, मेरो भ्रष्ट स्वभाव र मैले लिएको गलत मार्गको कारण उहाँले आफ्नो अनुहार मदेखि लुकाउनुभएको थियो। यो त मलाई अनुशासन दिन र परिवर्तन गर्नका लागि उहाँको धार्मिकता र पवित्रता थियो। मैले पश्‍चात्ताप गर्छु भनेर परमेश्‍वरले प्रतीक्षा गरिरहनुभएको थियो, तर ममा परमेश्‍वरबारे धारणा र गलत बुझाइहरू थिए। म सधैँ व्यक्तिगत दृष्टिकोणमा खडा रहेँ र सत्यता बुझेकोझैँ गरी परमेश्वरको इच्छाको ठाउँमा आफ्ना धारणालाई राखेँ। म एकदमै विद्रोही भए पनि, परमेश्‍वरलाई मेरो कमजोरी र म कहाँ ढल्छु र असफल हुन्छु भन्‍ने कुरा थाहा थियो। परमेश्वरको प्रेम मैले कल्पना गर्न सकेको भन्दा महान् थियो। परमेश्वरले चरणबद्ध रूपमा मलाई म नबिउँझेसम्म अगुवाइ गर्नुभयो। मानिसहरूलाई मुक्ति दिने परमेश्‍वरको अभिप्राय सच्‍चा छ भन्‍ने मैले देखेँ। मानिसहरूले उहाँको नाम र मार्गलाई कायम राखे भने, उहाँले सधैँ मुक्तिको हात बढाउनुहुनेछ। परमेश्‍वर हरेकको जीवनको लागि जिम्‍मेवार हुनुहुन्छ, तर मानिसहरूले सक्रिय रूपले सृष्टि गरिएको प्राणी रूपमा आफ्ना जिम्मेवारीहरू पूरा गर्नैपर्छ। परमेश्वर मजस्ता कायरहरूलाई मन पराउनुहुन्न, उहाँ त सङ्कल्पित मानिसहरूलाई मन पराउनुहुन्छ। मैले साँचो रूपमा पश्‍चात्ताप गरेँ अनि सत्यता खोजेँ र आफूलाई परिवर्तन गरेँ भने, अझै ढिलो भइसकेको थिएन। मसित अझै पनि आफ्नो भ्रष्ट स्वभाव परिवर्तन गर्ने र मुक्ति पाउने मौका थियो। मैले परमेश्‍वरको इच्‍छा बुझेपछि, मेरो नकारात्मक अवस्था र गलत बुझाइ परिवर्तन भयो।

पछि, मैले परमेश्‍वरको वचनको अर्को खण्ड पढेँ जसले मलाई परमेश्‍वरको न्यायको कामबारे केही बुझाइ प्रदान गर्‍यो। परमेश्‍वर भन्नुहुन्छ: “आज परमेश्‍वरले तिमीहरूको न्याय गर्नुहुन्छ, तिमीहरूलाई सजाय दिनुहुन्छ, र तिमीहरूलाई दोषी ठहराउनुहुन्छ, तर तैँले यो थाहा पाउनु पर्छ, कि तँलाई दोष लाउनुको लक्ष्य तैँले आफैलाई चिन् भन्‍ने हो। उहाँले तँलाई दोष लाउनुहुन्छ, सराप्नुहुन्छ, न्याय गर्नुहुन्छ, र सजाय दिनुहुन्छ, यसैले कि तैँले आफूलाई चिन्‍न सक्, ताकि तेरो स्वभाव परिवर्तन हुन सकोस्, ताकि तैँले आफ्‍नो मूल्यलाई जान्‍न सक् र परमेश्‍वरका सबै कामहरू धर्मी छन् र उहाँको स्वभाव र उहाँको कामका आवश्यकताहरू अनुसार छन्, र उहाँले मानिसको मुक्तिको योजनाअनुसार काम गर्नुहुन्छ, अनि उहाँ मानिसलाई प्रेम गर्नुहुने, बचाउनुहुने, न्याय गर्नुहुने र दण्ड दिनुहुने धर्मी परमेश्‍वर हुनुहुन्छ भनी देख्‍न सक्। यदि तँलाई तँ निम्न प्रतिष्ठाको छस्, तँ भ्रष्ट र विद्रोही छस् भन्‍ने मात्र थाहा छ, तर परमेश्‍वरले आज तँमाथि पठाउनुहुने न्याय र सजायद्वारा उहाँको मुक्तिलाई स्पष्ट पार्न चाहनुहुन्छ भनी जानिनस् भने तैँले अनुभव प्राप्त गर्ने कुनै उपाय हुँदैन, अनि तँ अझ अगि बढ्न योग्य हुने कुरा त परै जाओस्। परमेश्‍वर मार्न वा नाश गर्न आउनुभएको होइन, तर न्याय गर्न, सराप्न, सजाय दिन र बचाउन आउनुभएको हो। उहाँको ६,००० वर्षको व्यवस्थापन योजना नजिक नआउञ्‍जेलसम्‍म—उहाँले प्रत्येक वर्गको मानिसको नतिजा प्रकट गर्नुभन्दा पहिले—पृथ्वीमा परमेश्‍वरले गर्नुहुने काम मुक्तिका लागि हुनेछ; यसको उद्देश्य भनेको उहाँलाई प्रेम गर्नेहरूलाई पूर्ण—सम्पूर्ण रूपमा—बनाउनु नै हो र उनीहरूलाई उहाँको प्रभुत्वको अधीनमा झुकाउनु हो। परमेश्‍वरले मानिसहरूलाई जसरी बचाउनु भए पनि, त्यो सबै तिनीहरूका पुरानो शैतानिक स्वभावबाट तिनीहरूलाई अलग पारेर नै गरिन्छ; अर्थात्, उहाँले तिनीहरूलाई जीवनको खोजी गर्ने बनाएर बचाउनुहुन्छ। यदि तिनीहरूले त्यसो गरेनन् भने, तिनीहरूसँग परमेश्‍वरको मुक्तिलाई स्वीकार गर्ने कुनै उपाय हुँदैन। मुक्ति परमेश्‍वर स्वयम्‌को काम हो, र जीवनको खोजी गर्नु भनेको मुक्ति स्वीकार गर्नको लागि मानिसले गर्नैपर्ने कुरा हो। मानिसको नजरमा मुक्ति परमेश्‍वरको प्रेम हो र परमेश्‍वरको प्रेम कहिल्यै पनि सजाय, न्याय र सरापहरू हुन सक्दैन; मुक्तिमा प्रेम, दया र त्यसबाहेक सान्त्वनाका शब्दहरू, साथसाथै परमेश्‍वरले प्रदान गर्नुभएका असीमित आशिषहरू हुनुपर्दछ। जब परमेश्‍वरले मानिसलाई बचाउनुहुन्छ, तब मानिसहरूले आफ्ना हृदयहरू परमेश्‍वरलाई दिन सकून् भनी परमेश्‍वरले उनीहरूलाई आफ्ना आशिषहरू र अनुग्रहले असर पार्दै त्यसो गर्नुहुन्छ भनी मानिसहरू विश्‍वास गर्दछन्। भन्नुको तात्पर्य यो हो, कि उहाँले मानिसलाई छुनु भनेको उहाँले तिनीहरूलाई बचाउनु हो। यस प्रकारको मुक्ति एक सम्झौता गरेर गरिन्छ। जब परमेश्‍वरले तिनीहरूलाई एक सय गुणा दिनुहुन्छ तब मात्र मानिस परमेश्‍वरको नाउँको सामु झुक्छ र उहाँका निम्ति राम्रो गर्ने र उहाँलाई महिमा दिने कोसिस गर्छ। मानव जातिका लागि परमेश्‍वरको अभिप्राय यो होइन। परमेश्‍वर भ्रष्ट मानव जातिलाई बचाउन पृथ्वीमा काम गर्न आउनुभएको छ; यसमा कुनै झूट छैन। यदि यो झूट थियो भने, निश्चय उहाँ व्यक्तिगत रूपले आफ्नो काम गर्न आउनुहुने थिएन। विगतमा, उहाँको मुक्तिको माध्यमहरूमा चरम प्रेम र दया देखाउने कार्य समावेश थियो, यहाँसम्म कि, उहाँले मानव जातिलाई सम्पूर्ण रूपमा प्राप्त गर्न शैतानलाई आफ्नो सबै कुरा दिनुभयो। वर्तमान विगतजस्तो अलिकति पनि छैन: आज तिमीहरूलाई दिइएको मुक्ति आखिरी दिनहरूमा, प्रत्येकलाई उसको प्रकारअनुसार वर्गीकरण गरिएको समयमा आउँछ; तिमीहरूको मुक्तिको माध्यम प्रेम वा करुणा होइन, तर त्यो सजाय र न्याय हो, यसैले कि मानिसले पूर्ण रूपमा मुक्ति पाओस्। यसैले, तिमीहरूले पाउने भनेको सजाय, न्याय र निर्दयी प्रहार मात्र हो, तर यो कुरा जान: यो निर्दयी प्रहारमा दण्ड अलिकति पनि छैन। मेरा वचनहरू जति नै कठोर भए पनि, तँमाथि आइपर्ने चाहिँ थोरै वचनहरू मात्र हुन् जुन तिमीहरूलाई निर्दयी लाग्‍न सक्छ, र म जति नै रिसाए पनि तिमीहरूमाथि बर्सिने भनेको मेरो धिक्कारका वचनहरू नै हुन्, मेरो उद्देश्य तिमीहरूको हानि गर्ने वा तिमीहरूलाई मार्ने होइन। के यो सबै तथ्य होइनन् र? यो जान् कि हिजोआज चाहे धर्मी न्याय होस् वा निर्दयी शुद्धीकरण र सजाय होस्, सबै कुरा मुक्तिकै लागि हुन्। आज प्रत्येकलाई प्रकार अनुसार वर्गीकरण गरिए पनि वा मानिसका वर्गहरूलाई उदाङ्गो पारिए पनि, परमेश्‍वरका सबै वचनहरू र कामको उद्देश्य भनेको परमेश्‍वरलाई साँचो रूपमा प्रेम गर्नेहरूलाई मुक्ति दिनु नै हो। धर्मी न्याय मानिसलाई शुद्ध गर्नका लागि ल्याइन्छ, र निर्दयी शोधन तिनीहरूलाई शुद्ध पार्नका लागि गरिन्छ; कठोर वचनहरू वा ताडना, दुवै शुद्ध पार्नका लागि र मुक्तिको खातिर दिइन्छ” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको अभिप्रायलाई बुझ्‍नुपर्छ)। मैले परमेश्‍वरका वचनहरू पढेपछि, परमेश्‍वरको न्यायको कामलाई बुझेको रहेनछु भन्‍ने थाहा पाएँ। मैले पहिलोपटक परमेश्‍वरको कार्य स्वीकार गर्दा, त्यो त धेरैजसो परमेश्‍वरको प्रेम, कृपा, र पवित्र आत्‍माको ज्योति र अन्तर्दृष्टि प्राप्त गर्नका लागि नै थियो। परमेश्‍वरको अनुग्रह लिनुमा नै म सन्तुष्ट थिएँ। मलाई आफू परमेश्‍वरको हातमा सानो बालक हुँ, उहाँले मन पराएको व्यक्ति, विशेष र सिद्ध छु, र मलाई परमेश्‍वरले त्यति कठोर न्याय गर्नु हुँदैन भन्‍ने सोचेँ। त्यसकारण, जब परमेश्‍वरका वचनहरूले मेरो भ्रष्टता र ख्रीष्टविरोधी स्वभावलाई खुलासा गरे, तब परमेश्‍वरले मलाई हटाउनुहुनेछ भन्‍ने लाग्यो। वास्तवमा, मैले परमेश्‍वरको इच्‍छा बुझिनँ। शैतानले मानिसहरूलाई गम्भीर रूपमा भ्रष्ट तुल्याएको थियो, अनि परमेश्‍वरको कठोर न्याय र सजायले मात्रै मानिसहरूको भ्रष्ट स्वभाव परिवर्तन गर्न र हामीलाई शैतानको प्रभुत्वबाट पूर्ण रूपमा मुक्त गर्न सक्थ्यो। शैतानद्वारा म अति भ्रष्ट पारिएको, र असाध्यै अहङकारी र आत्मधर्मी थिएँ, त्यसैले मलाई ब्युँझाउन परमेश्‍वरका वचनहरूको न्याय र सजाय आवश्यक थियो। यस प्रकारको कामले मात्रै मलाई शैतानले तुल्याएको मेरो भ्रष्टताको कुरूपतालाई देखाउन सक्थ्यो, र त्यसपछि मात्रै मैले आफूलाई घृणा गर्न र शैतानलाई त्याग्‍न सक्थेँ। त्योबिना, मैले अझै पनि आफूलाई सिद्ध र परमेश्‍वरले प्रेम गरेको व्यक्ति ठान्‍नेथिएँ, अनि त्यसपछि मैले कहिल्यै पनि सत्यता खोजी गर्ने वा आत्मसमीक्षा गर्नेथिइनँ। म नमरुञ्‍जेलसम्‍म ख्रीष्टविरोधीको गलत मार्गमा हिँड्नेथिएँ। म परमेश्‍वरमा विश्‍वास त गर्थेँ, तर कष्ट भोग्‍न पटक्कै चाहन्‍नथिएँ, अनि परमेश्‍वरबाट बच्चाजस्तै पुलिपुलिन चाहन्थेँ, सधैँभरि परमेश्‍वरको अनुग्रह र कृपा प्राप्त गर्न चाहन्थेँ। यसरी म परमेश्‍वरद्वारा कसरी कहिल्यै शुद्ध पारिन सक्थेँ र? मेरो अज्ञानता र स्वार्थीपनले मलाई परमेश्‍वरलाई गलत ठान्न, उहाँबाट टाढिन, र उहाँलाई धोका दिन लगायो। परमेश्वरको न्यायको कामपछाडि उहाँको प्रेम र मुक्ति लुकेको थियो भनेर मैले बुझ्न सकिनँ। मैले आफ्नो अज्ञानता र स्वार्थीपनको लागि ठूलो मूल्य चुकाएको थिएँ। परमेश्‍वरको न्याय र सजायको कामको ठूलो महत्त्व थाहा पाएपछि, ममा फेरि परमेश्‍वरलाई पछ्याउने र उहाँको काम अनुभव गर्ने आत्मविश्‍वास पलायो। परमेश्‍वरको काम मेरा धारणाअनुसार भए पनि नभए पनि, त्यो मलाई शुद्ध पार्न र मेरो भ्रष्ट स्वभाव परिवर्तन गर्न, अनि मलाई शैतानको प्रभुत्वबाट पूर्णरूपमा मुक्त गर्नको लागि नै थियो भनेर बुझेँ। परमेश्वरको न्याय र सजाय मानिसलाई मुक्ति दिने उहाँको सर्वोत्तम तरिका हो।

त्यसपछि, मैले परमेश्वरका अझ धेरै वचनहरू पढेँ र उहाँका मापदण्डहरू बुझेँ। परमेश्‍वरले म सृष्टि गरिएको साँचो प्राणी बनेको, उहाँको सार्वभौमिकता र बन्दोबस्‍त स्वीकार गरेको, आफ्नो कर्तव्य पूरा गरेको, उहाँलाई चिनेको, र उहाँको गवाही दिएको चाहनुहुन्थ्यो। वास्तवमा, मेरो हैसियत मेरा ब्रदर-सिस्टरहरूको जस्तै थियो। परमेश्‍वरले मलाई केही वरदान र प्रतिभा, वा अगुवाको रूपमा सेवा गर्ने मौका दिनुभएको थियो, तर त्यसको अर्थ मेरो हैसियत ब्रदर-सिस्टरहरूको हैसियतभन्दा उच्‍च छ भन्‍ने थिएन। म पनि सृष्टि गरिएको प्राणी र परमेश्वरको मुक्ति चाहिएको भ्रष्ट व्यक्ति नै थिएँ। यी वरदान र प्रतिभा परमेश्‍वरले दिनुभएको थियो, त्यसकारण मैले आफ्नो प्रदर्शन गर्नु हुँदैनथियो। परमेश्‍वरलाई सन्तुष्ट पार्नको लागि मैले मेरा प्रयासहरू कर्तव्य राम्ररी निर्वाह गर्नमा केन्द्रित गर्नुपर्ने थियो। मैले यी कुरा महसुस गरेपछि, अभ्यासको मार्ग पाएँ, र राहत महसुस गरेँ। अब मैले आफ्ना कर्तव्यलाई निरन्तरता दिन मण्डलीमा तुरुन्तै फर्केर जान चाहेँ। यसपटक, परमेश्‍वरलाई पछ्याउने र आफ्‍नो कर्तव्य निर्वाह गर्ने मेरो सङ्कल्प अझ दह्रिलो थियो। मैले अरू सबै कुरा पन्छ्याएर परमेश्‍वरलाई पछ्याउने चाहना गर्दै परमेश्‍वरप्रतिको विश्वाससँग असम्‍बन्धित मेरो कम्प्युटर र फोनमा भएका सबै कुरा डिलिट गरेँ। केही दिनपछि, म मण्डलीमा फर्केर गएँ र सुसमाचार प्रचारलाई निरन्तरता दिएँ। म परमेश्वरप्रति असाध्यै कृतज्ञ भएँ। मैले आफ्ना कर्तव्यमा ब्रदर-सिस्टरहरूसँग सचेत भई सहकार्य गरेँ। हरेक समस्याको सामना गर्दा, मैले ब्रदर-सिस्टरहरूलाई दृष्टिकोण र सुझाव मागेँ, अनि तिनीहरूलाई सहभागी हुन अनुरोध गरेँ। मैले उप्रान्त आफै अन्तिम निर्णय गर्न र ब्रदर-सिस्टरहरूमाथि मेरा दृष्टिकोणहरू लाद्‍न छोडेँ। बरु, मैले कामकुराबारे विचार गरेँ र सबैसँग कामकुराबारे छलफल गरेँ। मैले उप्रान्त तिनीहरूलाई मेरो सम्मान गर्न लगाउनका लागि देखावटी गर्न वा तिनीहरूलाई नियन्त्रण गर्न चाहिनँ। मलाई उप्रान्त शक्तिको चाहना थिएन। बरु, मैले ब्रदर-सिस्टरहरूसँगै सत्यता सिद्धान्तहरू खोजी गर्न सिकेँ। यसरी अभ्यास गर्दा, मलाई अझ धेरै सहज महसुस भयो, जुन मैले पहिले कहिल्यै अनुभव गरेको थिइनँ।

यो अनुभवपछि, मैले आफ्ना भ्रष्ट स्वभावबारे केही बुझाइ प्राप्त गरेको छु। मैले परमेश्‍वरको काम र मानवजातिलाई मुक्ति दिने उहाँको इच्छाबारे केही अन्तर्दृष्टि, र साथमा अझै ठूलो विश्‍वास पनि प्राप्त गरेको छु। मलाई साँच्‍चै के महसुस भएको छ भने, परमेश्‍वरको न्याय र सजाय दोषी ठहर्‍याउने र नष्ट गर्ने कुरा होइन, तर उहाँको प्रेम र मुक्ति हो। परमेश्वरको वचनले भन्छ: “परमेश्‍वरको सजाय र न्याय नै ज्योति हो र यो मानिसको मुक्तिको ज्योति हो, र मानिसको लागि योभन्दा उत्तम आशिष, अनुग्रह वा सुरक्षा कुनै छैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरलाई धन्यवाद!


४. मण्डली अगुवा अधिकारी होइनन्

माथ्यू, फ्रान्स

मैले तीन वर्षअघि सर्वशक्तिमान् परमेश्‍वरको आखिरी दिनहरूको काम स्वीकार गरेँ। अक्टोबर २०२० मा म मण्डली अगुवा चयन भएँ। यो ठूलो जिम्मेवारी हो भनेर मैले महसुस गरेँ, र मलाई अलिक तनाव भयो तर निकै गर्व पनि लाग्यो। अरूभन्दा म धेरै क्षमतावान् भएकोले त्यो महत्त्वपूर्ण कर्तव्यको लागि छानिएँ भन्‍ने मलाई लाग्यो। मैले आफ्नो कर्तव्यलाई निकै गम्भीरतासाथ लिएँ, र मेरा दाजुभाइ-दिदीबहिनीहरूसित सक्दो सङ्गति गरेर तिनीहरूलाई आइपरेका समस्या र कठिनाइहरू समाधान गर्न मदत गरेँ। म सबैमाझ आफू उत्कृष्ट अगुवा र व्यावहारिक काम गर्न सक्षम व्यक्ति हुँ भनी प्रमाणित गर्न चाहन्थेँ।

त्यसपछि, एउटा दुष्कर्मीले मण्डलीमा अफवाह फैलाउन थाल्यो। उसले समूह भेलाहरूमा कम्युनिष्ट पार्टीले परमेश्‍वरको बदनाम र निन्दा गरेका झूटहरू फैलाइरहेको थियो, तथ्यहरूलाई तोडमोड गर्दै, परिस्थितिलाई उल्टोपाल्टो अर्थ्याउँदै, परमेश्‍वरको घरको कामको आलोचना गरिहरेको थियो। ऊ नवविश्‍वासीहरूलाई बहकाएर मण्डली छोड्न र परमेश्‍वरलाई धोका दिन लगाउन चाहन्थ्यो। त्यसैले, मैले दाजुभाइ-दिदीबहिनीहरूसँग सक्दो भेला र सङ्गतिहरू आयोजना गरिरहेको थिएँ, र मैले आफू दुश्मन फौजविरुद्ध सेनाको नेतृत्व गर्ने सैनिक कमाण्डर भएझैँ महसुस गरेँ! म दाजुभाइ-दिदीबहिनीहरूको रक्षा गर्न सक्छु भनेर प्रमाणित गर्न र तिनीहरूलाई म गह्रौं बोझ बोक्‍न सक्षम, र जिम्मेवार छु भनेर देखाउन चाहन्थेँ। तर वास्तवमा, मलाई एकदमै कमजोर महसुस भइरहेको थियो। कतिपय भ्रामक कुराको कसरी खण्डन गर्ने भनेर मलाई थाहै थिएन र ती कुराले मलाई पनि असर गरिरहेका थिए। तर म आफ्नो कमजोरी अरूलाई देखाउन चाहन्‍नथेँ। मैले सोचेँ, मण्डली अगुवाको रूपमा म राष्ट्रपति वा सैनिक कमाण्डरजस्तै सख्त हुनुपर्छ। मैले आफ्नो कमजोरी कसैलाई पनि देखाउनु हुँदैन! त्यसैले, आफ्नो स्थितिको बारेमा मैले दाजुभाइ-दिदीबहिनीहरूसित कहिल्यै खुलेर कुरा गरिनँ। मैले यस मामिलामा छदम् रूप त धारण गरेँ नै, यसअलावा परमेश्‍वरका वचनहरूबारे हाम्रो बुझाइसम्बन्धी छलफल गर्दा, म आफ्ना गहन बुझाइहरू बताउन मन पराउँथेँ, ताकि मैले साँच्‍चै राम्रोसित ती वचनहरूको बोध गरेको छु भनी अरूले सोचून्। तर आफ्ना असफलता र भ्रष्टताको बारेमा चाहिँ छ्वास्स मात्र छुन्थेँ, र तुरन्तै आफूले गरेका सही कुराहरूतिर कुरा मोडिहाल्थेँ। उदाहरणको लागि, यदि भेलामा मलाई निद्रा लाग्यो भने, त्यो म स्वीकार गर्दिनथेँ, र मसित कुनै समस्या हुँदा, त्यसबारेमा अरूसित कुराकानी गर्नुको सट्टा म त्यसलाई लुकाउँथेँ।

मसँगै काम गर्ने सिस्टर मेरिनेटले मेरो खुबै प्रशंसा गर्थिन् किनभने म तिनलाई उनको स्थितिसित मिल्दा परमेश्‍वरका वचनहरूद्वारा सधैँ मदत गर्थेँ। मलाई थाहा थियो तिनी मलाई धेरै हदसम्म उच्‍च नजरले हेर्ने गर्थिन्, र तिनले मलाई प्रशंसा गर्दा म निकै खुसी र सन्तुष्ट हुन्थेँ। नवविश्‍वासीहरूलाई सिञ्‍चन गर्ने दाजुभाइ र दिदीबहिनीहरूले पनि मेरो धेरै नै आदर गर्थे। एकपटक एक सिस्टरले तिनलाई मैले गरेको सङ्गति र मदतबाट धेरै कुरा सिकेँ भनेर बताइन्। म पनि यसरी अरूको अनुमोदन प्राप्त गर्दा निकै नै खुसी थिएँ। भेलाहरूमा, मेरो सङ्गतिपछि केही दाजुभाइ र दिदीबहिनीहरूले “आमेन” भन्थे, र कतिपयले त “ब्रदर म्याथ्यूले भनेको जस्तै हो” भनेर समेत भन्थे। तिनीहरू मसित आदरको भावसहित बोलेझैँ लाग्थ्यो, र तिनीहरूको हृदयमा मेरो महत्वपूर्ण स्थान छ भन्‍ने अनुभूति हुन्थ्यो। मलाई यो उचित होइन भन्‍ने थाहा थियो, तर तिनीहरूले उच्‍च नजरले हेर्दाको मिठास मलाई प्यारो लाग्थ्यो। त्यसपछि एक दिन, मैले प्रदर्शन गरेर भएको हानि भन्‍ने गवाही भिडियो हेरेँ। यसले खास रूपमा मेरो मन छोयो। एक जना अगुवा सिस्टरले आफ्नो कर्तव्यमा सधैँ आफूलाई उच्‍च पारिरहेकी र आफ्नै प्रदर्शन गरिरहेकी थिइन्। तिनले परमेश्‍वरको स्वभावलाई चिढ्याइन् र बिमारमार्फत अनुशासित हुनुपर्‍यो। यस मामिलाको मुख्य कुरा, तिनको व्यवहार परमेश्‍वरको नजरमा घृणित थियो। त्यो भिडियो हेरेपछि मैले अरूको आदर जित्‍नको लागि धाक लगाएर र आफ्नो प्रदर्शन गरेर परमेश्‍वरको अवज्ञा र विरोध गरिरहेको थिएँ भनेर बुझेँ। म ख्रीष्टिविरोधीको मार्गमा हिंडिरहेको थिएँ। आफैलाई उच्‍च पार्नु र आफ्नै प्रदर्शन गर्नु यत्तिको गम्भीर समस्या हुन सक्छ भन्‍ने मलाई कहिल्यै लागेको थिएन। मलाई साह्रै डर लाग्यो, र के गर्नेगर्ने, केही थाहा भएन।

अनि, मैले परमेश्‍वरका वचनहरूको यो खण्ड पढेँ, त्यसले मलाई मेरो भ्रष्टताको बारेमा केही अन्तर्दृष्टि प्रदान गऱ्यो। परमेश्‍वरका वचनहरूले भन्छन्: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयासगर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र आफूबारे गवाही दिन्छन्? तिनीहरूले मानिसलाई आफूलाई उच्च ठान्न र आफ्नो आराधना गर्न लगाउने उद्देश्य कसरी प्राप्त गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति धेरै मूल्य चुकाएका छन् भनेर तिनीहरूले गवाही दिन्छन्। तिनीहरू आफ्ना पुँजीबारे कुरा गरेर आफूलाई उच्च पार्छन्, जसले तिनीहरूलाई मानिसहरूका मनमा अझ उच्च, बलियो र अधिक सुरक्षित स्थान दिन्छ, ताकि अझ धेरै मानिसहरूले तिनीहरूलाई कदर गरून्, उच्च ठानून्, प्रशंसा गरून्, साथै आराधना गरून् र आदरभावले हेरून् र अनुसरणसमेत गरून्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्नु उचित हो त? तिनीहरू चेतनाको दायराबाहिर छन् र तिनीहरूमा शरम छैन, अर्थात्, तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूबारे बढाइ गर्ने र गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै भेष बदल्छन् र आफूलाई प्रस्तुत गर्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र संगति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधरण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरू आफैबारे बढाइ गर्ने र गवाही दिने तरिका होइन र? के आफूबारे बढाइ गर्ने र गवाही दिने कार्य विवेक र समझ भएको व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहङ्कार। यो यसरी प्रकट हुने एक मुख्य स्वभाव हो, त्यसपछि कपट आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका शब्दहरू पूर्ण रूपमा निर्विवाद हुन्छन् र तिनमा अभिप्रेरणा र कपट-योजनाहरू प्रस्ट रूपले समावेश हुन्छन्, तिनीहरू आफूलाई प्रदर्शन गरिरहेका हुन्छन्, तैपनि तिनीहरू यो तथ्य लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गर्न सकिन्‍न? यस्तो तरिकाको पछाडि कस्तो स्वभाव हुन्छ? अनि के त्यहाँ दुष्टताका कुनै तत्वहरू हुन्छन्? (छन्।) यो एक प्रकारको दुष्ट स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफ्नै गवाही दिन्छन्)। परमेश्‍वरका वचनहरू पढ्दा तिनले मेरो हृदयमा सिधै प्रहार गरेजस्तै अनुभूति भयो। मभित्र गहिरो गरी के लुकेको रहेछ भनेर मैले देख्‍न सक्थेँ। मैले सधैँ बलियो र सिद्ध व्यक्तिको छवि बनाउन चाहेको थिएँ। मलाई मानिसहरूमाझ सकारात्मक छाप छोड्नको लागि आफ्नो उच्‍च बुझाइ र आफ्ना सफल अनुभवहरूबारे कुरा गर्न मन लाग्थ्यो, तर म आफ्ना कमजोरी वा वास्तविक कठिनाइहरूबारे बिरलै कुरा गर्थेँ। आफूलाई कमजोर वा नकारात्मक नहसुस हुँदा वा आफूलाई केही समस्याहरू आइपर्दा, वा आफू एकदमै खराब स्थितिमा हुँदासमेत, म आफ्नो गर्व र प्रतिष्ठा रक्षा गर्नको लागि सबै कुरा एकदमै राम्रो भइरहेको छ जस्तो नाटक गर्थेँ। तर वास्तवमा, म असाध्यै पीडामा हुन्थेँ। अरूले मेरो आदर र श्रद्धा गरेको देख्दा, ममा थोरथोरै चेतना आउँथ्यो, र यो राम्रो होइन भनेर मलाई थाहा हुन्थ्यो। तर मैले मानिसहरूलाई मेरो आदर नगर्नू भनेर भनेको थिइनँ किनभने म सबैबाट आदर, श्रद्धा, र प्रशंसा पाउन चाहन्थेँ। के म प्रधानदूतजत्तिकै अहङ्कारी थिइनँ र? मैले अरूलाई परमेश्‍वरसामु ल्याइरहेको थिइनँ, बरु तिनीहरूलाई मेरो सामु ल्याइरहेको थिएँ। मैले दाजुभाइ र दिदीबहिनीहरूको हृदयमा परमेश्‍वरको स्थान लिन लागेको रहेछु भनेर बुझेपछि, म डरले कामेँ, परमेश्‍वरले मेरो व्यवहारलाई तिरस्कार गर्नुहुन्छ भनेर मैले हृदयबाटै थाहा पाएँ। म अफसोसले भरिएँ, र मैले परमेश्‍वरलाई प्रार्थना गरेँ, “हे परमेश्‍वर, मैले आफ्नो प्रदर्शन गरिरहेको छु, सबैले मलाई सबैभन्दा उच्‍च तहको राम्रो अगुवाको रूपमा हेरून् भन्‍ने चाहना गर्छु। मैले तपाईंको महिमा हडप्दै छु। हे परमेश्‍वर, म तपाईंसँग पश्‍चात्ताप गर्न चाहन्छु।” त्यसपछि मैले एउटा पश्‍चात्ताप पत्र लेखेँ र त्यसमा आफूले कसरी आफ्नै प्रदर्शन र आफ्नै बढाइ गरेँ भनेर खुलासा गरेँ र त्यो पत्रलाई प्रत्येक समूह भेलामा पठाएँ। मैले सबैलाई मेरो श्रद्धा गर्नु हुँदैन भनेर पनि स्पष्टसित बताएँ। विशेष गरी मलाई श्रद्धा गर्ने केही दाजुभाइ-दिदीबहिनीहरूलाई म चिन्थेँ, त्यसैले मैले आफ्नो पर्दाफास र चिरफार गर्दै तिनीहरूलाई व्यक्तिगत सन्देश पठाएँ। केही दिनपछि, सिस्टर मेरिनेटले मलाई खुलस्तसित भनिन् कि तिनले पहिला मेरो श्रद्धा गर्थिन् र मैले तिनको हृदयमा महत्वपूर्ण स्थान आगटेको थिएँ। यो सुनेर म साह्रै लज्‍जित भएँ र यो त मेरो दुष्टताको प्रमाण हो भन्‍ने मलाई लाग्यो। त्यतिबेला मैले आफ्नो कुरूपता देखेँ, र मैले आफ्नो सबै तर्कशक्ति गुमाएर अरूलाई मेरो आराधना गर्न लगाएको थिएँ भन्‍ने लाग्यो। त्यो त कसरी कर्तव्य निर्वाह गरेको भयो र? जब उहाँले मलाई यो कर्तव्य प्रदान गर्नुभयो, के उहाँले यही कुराको आशा राख्‍नुभएको थियो र? मैले एकदमै असहज र लज्‍जित महसुस गरेँ। तर अझै पनि मैले आफ्नो भ्रष्टता त्याग्‍न वास्तवमै सत्यताको खोजी गरिनँ, त्यसैले केही समयपछि नै म पुरानै शैलीमा फर्किहालेँ।

एक दिन, म अरू मण्डली अगुवाहरू पनि सहभागी हुने एउटा भेलामा गएँ। मलाई दाजुभाइ र दिदीबहिनीहरूको सङ्गति एकदमै सामान्य लाग्यो, र म अस्थिर भएँ। मैले तिनीहरूको सङ्गति सतही भएको महसुस गरेँ र यसलाई अलि तुच्छ नजरले हेरँ। म तिनीहरूलाई मेरो सङ्गति अरूको भन्दा बढी व्यावहारिक छ भनेर देखाउन चाहन्थेँ। त्यसैले, आफूले भन्‍न चाहेको कुराबारे मानसिक रूपमा तयारी गरेँ। अझ धेरै अन्तर्दृष्टिपूर्ण कुरा भन्छु भनेर सोचेँ, त्यसो गर्दा म भीडमा अलग्गै देखिन र केही गहकिलो सङ्गति दिन सक्थेँ। मैले आफ्नो सङ्गतिलाई सर्वोत्तम रूपमा प्रचुर बनाउने शब्दहरूबारे सोचेँ। वास्तवमै म आफूसित उच्‍चस्तरको बुझाइ छ भनेर प्रमाणित गर्न चाहन्थेँ ताकि अरूले मेरो अन्तर्दृष्टिको कदर गरून्। मेरो सङ्गतिको दौरान, मैले धेरै उदाहरणहरू प्रयोग गरेँ ताकि तिनीहरूले मेरो सङ्गति विस्तृत र प्रचुर छ भनेर थाहा पाऊन्। मैले सङ्गति सिध्याएपछि, सबैले “आमेन” भनेको सुन्दा म साह्रै खुसी भएँ। त्यसपछि, कतै दाजुभाइ र दिदीबहिनीहरूले मेरो सङ्गतिबारे केही राम्रो कुरा लेखेका छन् कि भनेर हतारहतार च्याट विन्डो हेरेँ। हाम्रो भेला सकिन लाग्दा, ब्रदर जेनले केही सङ्गति गर्नुभयो। तर तिनले हामीले सदा गरेझैं परमेश्‍वरका वचनहरू उद्धृत गर्नु र परमेश्‍वरका वचनहरूको आधारमा हामीले कसरी अभ्यास गर्नुपर्छ भनेर बोल्नुको सट्टा, मेरो सङ्गतिलाई उल्लेख गरे। मैले आफ्नै बढाइ र आफ्नै प्रदर्शन गरिरहेको महसुस गरेँ। त्यतिबेला, मलाई आफैदेखि असाध्यै रिस उठ्यो। त्यो भेलामा, हामीले भर्खरै सबैसित परमेश्‍वरका वचनहरू बाँडेका थियौँ, र हामीले हृदयदेखि नै बोल्नुपर्छ है भनेका थियौँ। मैले कसरी धाक लागउन र आफ्नो प्रदर्शन गर्न सक्थेँ र? आफूले त्यसरी व्यवहार गरिरहेको छु भनेर मलाई पत्याउनै गाह्रो भयो। अनि मैले त्यो भेलामा हामीले पढेका परमेश्‍वरका वचनहरूका खण्डहरू हेरँ ताकि मैले यसबारेमा सावधानीपूर्वक विचार गर्न सकूँ। परमेश्‍वर भन्‍नुहुन्छ: “यदि दाजुभाइ-दिदीबहिनीहरू एकअर्कालाई भरोसा गर्न, एकअर्कालाई सहयोग गर्न, र एकअर्काको भरणपोषण गर्न सक्‍ने हुन चाहन्छन् भने, हरेक व्यक्तिले आफ्नो साँचो अनुभवहरू बताउनुपर्छ। यदि तैँले तेरा आफ्ना वास्तविक अनुभवहरूबारे कुरा गर्दैनस् भने—यदि तँ मान्छेले बुझ्ने शब्द र धर्मसिद्धान्तहरू मात्र प्रचार गर्छस् भने, यदि तँ परमेश्‍वरमाथिको विश्‍वासको बारेमा केही धर्मसिद्धान्तहरू प्रचार गर्छस् र दिक्‍क लाग्‍ने सामान्य उक्तिहरू मात्र सुगारटाइ गर्छस्, तर आफ्‍नो मनमा भएको कुराको बारेमा खुलेर बोल्दैनस् भने—तँ इमानदार व्यक्ति होइनस्, र तँ इमानदार हुन नसक्‍ने व्यक्ति होस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ र अन्त्यमा तिमीहरू परमेश्‍वरद्वारा कसरी जितियौ भन्‍ने कुराहरू पनि गर्नुपर्छ। तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण तिर्नुपर्छ भन्‍ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि निकै उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूबाट मैले के बुझेँ भने, मैले मेरा दाजुभाइ-दिदीबहिनीहरूसित आफ्नो मन खोल्नुपर्छ, आफ्नो मनभित्र भएका कुराहरूको बारेमा कुराकानी गर्नुपर्छ, आफ्नो साँचो अनुभव बताउनुपर्छ, र खोक्रा शब्दहरूमार्फत आफूलाई प्रदर्शन गर्न छोड्नुपर्छ। मैले आफ्नै बारेमा मात्र सोचेर, तडकभडक देखाउन र अरूको आदर प्राप्त गर्नको लागि केही खोक्रा सिद्धान्तहरूको बारेमा मात्र कुरा गरिहेको थिएँ। यसका परिणामहरू एकदमै स्पष्ट थिए। अरूले मेरो मान गरे र परमेश्‍वरका वचनहरूको गवाही दिएनन्, त्यसको सट्टा मेरो सङ्गतिलाई आफ्नो सन्दर्भको रूपमा प्रयोग गरे। भेलाहरूमा, मानिसहरूले “ब्रदर म्याथ्यूको सङ्गतिले गर्दा” वा “ब्रदर म्याथ्यूले भनेजस्तै” भनेर बारम्बार भनेको सुन्थेँ। मैले पावलले सधैँ आफ्नै बढाइ गरेको र भड्किलो बनिहिँडेको, तर प्रभु येशूका वचनहरूको गवाही नदिएको कुरा सम्झेँ। त्यो कुराले विश्‍वासीहरूलाई २,००० वर्षदेखि पावलको श्रद्धा गर्ने र तिनका वचनहरूको गवाही दिने तुल्यायो। के मैले पनि पावलले जस्तै गरिरहेको र ख्रीष्टविरोधीकै परमेश्‍वरविरोधी मार्गमा हिंडिरहेको थिइनँ र? मलाई असाध्यै डर लाग्यो र आफैलाई घृणा गरेँ। मैले प्रार्थना गरेँ, “हे परमेश्‍वर, मैले फेरि त्यही गल्ती गरिरहेको छु। तपाईंका वचनहरूले मलाई मार्ग देखाए तर मैले अझै शैतानलाई पछ्याइरहेको छु, मेरो आत्माभिमानलाई तृप्त पारिहेको छु। मैले फेरि शैतानको भूमिका निर्वाह गरिरहेको छु। हे परमेश्‍वर, मलाई तपाईंको मदत जरुरी छ, कृपया मलाई बचाउनुहोस्!”

एक साँझ, मैले परमेश्‍वरका वचनहरूको यो खण्ड भेट्टाएँ: “के तिमीहरूलाई मानिसले परमेश्‍वरलाई गर्ने सेवामा सबैभन्दा निषेधित कुरा के हो भन्‍ने थाहा छ? कतिपय अगुवा र सेवकहरू परमेश्‍वरलाई आफू वास्तवमा कति सक्षम छु भनी देखाउनका लागि सधैँ फरक हुन, अरूभन्दा उत्कृष्ट हुन, देखावटी गर्न अनि केही नयाँ चाल पहिल्याउन चाहन्छन्। तर, तिनीहरू सत्यता बुझ्न र परमेश्‍वरका वचनको वास्तविकतामा प्रवेश गर्नमा ध्यान दिँदैनन्। यो कार्य गर्ने सबैभन्दा मूर्खतापूर्ण तरिका हो। के यो ठ्याक्कै अहङ्कारी स्वभावको प्रकटीकरण होइन र? … परमेश्‍वरको सेवा गर्ने क्रममा, मानिसहरूले ठूला-ठूला प्रगति गर्न, ठूला-ठूला काम गर्न, महान् शब्‍दहरू बोल्‍न, महान् कार्य गर्न, ठूला-ठूला सभा आयोजना गर्न, र महान् अगुवा बन्‍न चाहन्छन्। यदि तँसँग सधैँ यस्ता ठूला महत्वाकाङ्क्षाहरू हुन्छन् भने, तैँले परमेश्‍वरका प्रशासनिक आदेशहरूलाई उल्‍लङ्घन गर्नेछस्; यसो गर्ने मानिसहरू चाँडै नै मर्नेछन्। यदि परमेश्‍वरप्रतिको सेवामा तँ सधैँ राम्रो व्यवहार गर्ने, समर्पित, र विवेकी छैनस् भने, ढिलो-चाँडो तैँले उहाँको स्वभावलाई उल्‍लङ्घन गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका यी वचनहरू पढ्दा म डरले थरथर कामेँ। परमेश्‍वरका वचनहरूको यो प्रकाशमार्फत मैले ठूल्ठूला कुराहरू हासिल गर्ने मेरो उग्र महत्वाकाङ्क्षा र चाहनालाई बुझेँ। म भेलाहरूको अध्यक्षता गर्न र भव्य भाषण दिन चाहन्थेँ। मलाई भेलाहरूमा आफ्नै प्रदर्शन गर्न मन पर्थ्यो र म दाजुभाइ-दिदीबहिनीहरूको श्रद्धा पाउन चाहन्थेँ, र तिनीहरूले मलाई राम्रो क्षमता र गहन बुझाइ भएको व्यक्ति ठानून् भन्‍ने आशा गथेँ। यी चाहनाहरूले प्रेरित भएर, म आफू सहभागी हुने हरेक भेलामा प्रचार गर्न र आफ्‍नो प्रदर्शन गर्न चाहन्थेँ, र अरूले मेरो आदर गरून् भन्‍ने आशा गर्थेँ। मलाई त्यस प्रकारको नेतृत्व मन पर्थ्यो। तर जब मैले “यदि तँसँग सधैँ यस्ता ठूला महत्वाकाङ्क्षाहरू हुन्छन् भने, तैँले परमेश्‍वरका प्रशासनिक आदेशहरूलाई उल्‍लङ्घन गर्नेछस्; यसो गर्ने मानिसहरू चाँडै नै मर्नेछन्” भन्‍ने वचन पढेँ, मेरो मुटु थरथर काम्यो, र हृदयको गहिराइमा डरको अनुभूति भयो। पहिले मैले परमेश्‍वरलाई सन्तुष्ट पारिरहेको छु भनेर सोच्थेँ तर अहिले उहाँलाई घृणा पो गरिररेहको रहेछु भनेर थाहा भयो। म आफैलाई पनि आफैदेखि घृणा लागिरहेको थियो। मैले त केवल महान् काम गर्न, ठूल्ठुला भेलाहरू आयोजना गर्न, र भव्य प्रचार गर्न चाहन्थेँ। मैले परमेश्‍वरको गवाही दिने वा सत्यता अभ्यास गर्ने काम गरिरहेको थिइनँ, र मैले दाजुभाइ र दिदीबहिनीहरूको जीवनका लागि भार उठाइरहेको थिइनँ। मैले उनीहरूको हृदयमा स्थान बनाउनका लागि आफ्नै बढाइ गरिरहेको थिएँ। यसले परमेश्‍वरको स्वभावलाई चिढ्याउँथ्यो। “परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश” मा निम्‍न कुराहरू भनिएको छः

१. मानिसले आफैलाई ठूलो बनाउनु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ।

…………

८. परमेश्‍वरमा विश्‍वास गर्ने मानिसहरूले उहाँमा समर्पण र उहाँको आराधना गर्नुपर्छ। कुनै व्यक्तिलाई ठूलो बनाउने वा उच्‍च ठान्‍ने नगर्; परमेश्‍वरलाई पहिलो स्थानमा, तैँले उच्‍च ठान्‍ने मानिसहरूलाई दोस्रोमा र तँ आफैलाई तेस्रो स्थानमा नराख्। कुनै व्यक्तिले तेरो हृदयमा स्थान पाउनु हुँदैन, र तैँले मानिसहरूलाई—विशेष गरी तैँले श्रद्धा गर्ने मानिसहरूलाई परमेश्‍वर समान वा उहाँको बराबर ठान्‍नु हुँदैन। यो परमेश्‍वरको निम्ति असहनीय हुन्छ।

—वचन, खण्ड १। परमेश्‍वरको देखापराइ र काम

परमेश्‍वरका वचनहरू पढेपछि, मलाई भित्रभित्रै ठूलो कष्ट भयो र मैले परमेश्‍वरको स्वभावलाई चिढ्याएकोमा उहाँले सायद मलाई क्षमा दिन नसक्‍नुहोला भनेर सोचेँ। अनि, मैले प्रार्थना गरेँ, “हे परमेश्‍वर, म साह्रै पीडामा छु, र मैले कष्ट भोगिरहेछु। मैले तपाईंको क्रोध भड्काइरहेको छु भनेर थाहा थिएन; म पश्‍चात्ताप गर्न चाहन्छु। हे परमेश्‍वर, म तपाईंको इच्छा बुझ्नलाई तपाईंबाट अन्तर्ज्ञान प्राप्त गर्न खोज्दै छु।”

म डरले लुगलुग हुँदा, मैले परमेश्‍वरका वचनहरूको यो खण्ड पढेँ: “आज परमेश्‍वरले तिमीहरूको न्याय गर्नुहुन्छ, तिमीहरूलाई सजाय दिनुहुन्छ, र तिमीहरूलाई दोषी ठहराउनुहुन्छ, तर तैँले यो थाहा पाउनु पर्छ, कि तँलाई दोष लाउनुको लक्ष्य तैँले आफैलाई चिन् भन्‍ने हो। उहाँले तँलाई दोष लाउनुहुन्छ, सराप्नुहुन्छ, न्याय गर्नुहुन्छ, र सजाय दिनुहुन्छ, यसैले कि तैँले आफूलाई चिन्‍न सक्, ताकि तेरो स्वभाव परिवर्तन हुन सकोस्, ताकि तैँले आफ्‍नो मूल्यलाई जान्‍न सक् र परमेश्‍वरका सबै कामहरू धर्मी छन् र उहाँको स्वभाव र उहाँको कामका आवश्यकताहरू अनुसार छन्, र उहाँले मानिसको मुक्तिको योजनाअनुसार काम गर्नुहुन्छ, अनि उहाँ मानिसलाई प्रेम गर्नुहुने, बचाउनुहुने, न्याय गर्नुहुने र दण्ड दिनुहुने धर्मी परमेश्‍वर हुनुहुन्छ भनी देख्‍न सक्। यदि तँलाई तँ निम्न प्रतिष्ठाको छस्, तँ भ्रष्ट र विद्रोही छस् भन्‍ने मात्र थाहा छ, तर परमेश्‍वरले आज तँमाथि पठाउनुहुने न्याय र सजायद्वारा उहाँको मुक्तिलाई स्पष्ट पार्न चाहनुहुन्छ भनी जानिनस् भने तैँले अनुभव प्राप्त गर्ने कुनै उपाय हुँदैन, अनि तँ अझ अगि बढ्न योग्य हुने कुरा त परै जाओस्। परमेश्‍वर मार्न वा नाश गर्न आउनुभएको होइन, तर न्याय गर्न, सराप्न, सजाय दिन र बचाउन आउनुभएको हो। उहाँको ६,००० वर्षको व्यवस्थापन योजना नजिक नआउञ्‍जेलसम्‍म—उहाँले प्रत्येक वर्गको मानिसको नतिजा प्रकट गर्नुभन्दा पहिले—पृथ्वीमा परमेश्‍वरले गर्नुहुने काम मुक्तिका लागि हुनेछ; यसको उद्देश्य भनेको उहाँलाई प्रेम गर्नेहरूलाई पूर्ण—सम्पूर्ण रूपमा—बनाउनु नै हो र उनीहरूलाई उहाँको प्रभुत्वको अधीनमा झुकाउनु हो” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको अभिप्रायलाई बुझ्‍नुपर्छ)। यो खण्ड पढ्दा मलाई शान्ति महसुस भयो। मैले परमेश्‍वरलाई अक्षम्य तरिकाले चिढ्याएको छु भनेर सोचेँ, तर कुरा त्यस्तो थिएन। परमेश्‍वरले उहाँका वचनहरू प्रयोग गरी मलाई न्याय र खुलासा गरिरहनुभएको भए पनि, उहाँले मलाई घृणा वा निन्दा गर्नुहुन्‍नथ्यो। पश्‍चात्ताप गरी म परिवर्तन भएको उहाँ चाहनुहुन्थ्यो। मैले परमेश्‍वरको धार्मिकताका साथै उहाँको सहनशीलता र कृपा देख्‍न सक्थेँ। मैले यसपटक सत्यता खोज्नुपर्छ र आफ्नो भ्रष्ट स्वभावको समाधान गर्नुपर्छ भनेर थाहा पाएँ।

त्यसपछि, मैले परमेश्‍वरका वचनहरूको अर्को खण्ड पढेँ: “इमान्दार व्यक्ति बन्‍न, तैँले आफ्नो हृदय उदाङ्गो पार्नुपर्छ ताकि हरेक व्यक्तिले त्यसभित्र हेर्न सकून्, तैँले के सोँच्दैछस् भनी देख्न सकून्, अनि तेरो साँचो मुहार हेर्न सकून्। तैँले भेष बदल्ने वा आफूलाई ढाकछोप गर्ने प्रयास गर्नु हुँदैन। त्यसपछि मात्र अरूले तँलाई भरोसा गर्नेछन् र तँलाई इमान्दार व्यक्ति मान्‍नेछन्। यही नै इमान्दार व्यक्ति हुनुको सबैभन्दा आधारभूत अभ्यास अनि पूर्वसर्त हो। यदि तैँले सधैँ ढोँग गरिरहेको हुन्छस्, सधैँ पवित्रता, आदर्शता, महानता, उच्‍च चरित्रको ढोङ्ग गरिरहेको छस् भने; यदि तैँले मानिसहरूलाई तेरा भ्रष्टता र तेरा दोषहरू हेर्न दिँदैनस् भने; यदि तैँले मानिसहरू समक्ष झूटो छवि प्रस्तुत गर्छस् र तिनीहरूलाई तँमा निष्ठा छ, र तँ महान्, आत्मत्यागी, न्यायसङ्गत र निस्वार्थ छस् भनी विश्‍वास गरून् भन्‍ने चाहन्छस् भने, के यो छली र झूट होइन र? के मानिसहरूले समयसँगै तेरो वास्तविकता देख्‍नेछैनन् र? त्यसकारण, देखावटी भेष प्रयोग गर्ने वा आफूलाई ढाकछोप गर्ने नगर्। यसको साटो, अरूले देखून् भनेर आफूलाई र आफ्नो हृदयलाई उदाङ्गो पार्। यदि तैँले अन्य व्यक्तिहरूले हेरून् भनेर आफ्नो हृदयलाई उदाङ्गो पार्न सक्छस् भने, यदि तँ आफ्ना सकारात्मक र नकारात्मक दुवै खालका सोच र योजनाहरू उदाङ्गो पार्न सक्छस् भने, के तँ इमानदारिता होइन र? यदि तैँले अन्य व्यक्तिहरूले देखून् भनेर आफूलाई उदाङ्गो पार्न सक्छस् भने, परमेश्‍वरले समेत तँलाई देख्‍नुहुनेछ। उहाँले भन्नुहुनेछ, ‘अन्य व्यक्तिहरूले हेरून् भनेर यदि तैँले आफूलाई उदाङ्गो पारेको छस् भने, तँ अवश्य नै मेरो अगाडि पनि इमानदार छस्।’ तर यदि तैँले आफू अन्य व्यक्तिको नजरभन्दा नदेख्‍ने ठाउँमा र परमेश्‍वरको अगाडि मात्र आफूलाई उदाङ्गो पार्छस्, र उनीहरू साथमा भएको बेलामा तँ सधैँ महान्, आदर्श र निस्वार्थ भएको बहाना गर्छस् भने, परमेश्‍वरले तँलाई के सोच्नुहुनेछ? उहाँले के भन्नुहुनेछ? उहाँले भन्नुहुनेछ, ‘तँ पूराको पूरा छली होस्; तँ पूरै पाखण्डी र दुर्जन होस्; अनि तँ इमान्दार व्यक्ति होइनस्।’ परमेश्‍वरले यसरी तँलाई दोषी ठहराउनुहुनेछ। यदि तँ इमान्दार बन्न चाहन्छस् भने, परमेश्‍वरको अगाडि हुँदा होस् वा अन्य व्यक्तिहरूको अगाडि हुँदा होस्, तैँले आफ्नो भित्री स्थितिको बारेमा र तेरो हृदयमा भएका शब्दहरूको बारेमा विशुद्ध र खुलस्त वृत्तान्त दिन सक्‍नुपर्छ। के यो हासिल गर्न सजिलो छ? यसको लागि केही समयको अभ्यासका साथै बारम्बारको प्रार्थना अनि परमेश्‍वरमाथिको भर-पराइ आवश्यक पर्छ। तैँले आफैलाई सबै कुरामा सरल र खुलस्त रूपमा हृदयका कुरा बोल्‍न तालिम दिनुपर्छ। यस प्रकारको तालिमले तैँले प्रगति गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूको यो खण्ड पढ्दा, यसले मलाई परमेश्‍वर मबाट के चाहनुहुन्छ भनेर बुझ्न मदत गऱ्यो। उहाँ म इमानदार व्यक्ति बनेको चाहनुहुन्थ्यो। भन्‍नुको मतलब, मैले अरूसित आफ्नो भ्रष्टता खुलासा गर्न र आफ्ना सोचहरू इमानदारीपूर्वक व्यक्त गर्न सिक्‍नुपर्थ्यो ताकि तिनीहरूले मेरा कमजोरी र समस्याहरू देख्‍न सकून्। यदि मैले आफ्ना कमजोरी र असफलताहरूलाई खुलासा नगर्ने बरु यसको साटो सङ्गतिको काम र भेलाहरूलाई सधैँ आफ्नो प्रदर्शन गर्नलाई प्रयोग गर्ने काम गरेर सधैँ आफ्नै बढाइ मात्र गरिरहेँ भने, यो अत्यन्तै घोर बेइमानी हुनेछ। यो दाजुभाइ-दिदीबहिनीहरूलाई धोका दिने काम हुनेछ। मैले म पूर्ण रूपले इमानदार व्यक्ति हुनुपर्छ भनेर बुझेँ। मैले आफ्ना गलत विचारहरूबारे पनि केही बुझाइ प्राप्त गरेँ। अगुवा भनेको कमीकमजोरी नभएका वीर व्यक्ति हुनुपर्छ भनेर सोच्थेँ, जस्तो कि, संसारका केही निर्देशक, अरूभन्दा उच्‍च ओहोदामा भएका, अरूभन्दा उत्तम व्यक्ति। तर परमेश्‍वरले चाहनुहुने प्रकारको अगुवा त्यो होइन। परमेश्‍वर सरल र इमानदार मानिसहरू चाहनुहुन्छ। यस्ता मानिसहरूले आफ्ना भ्रष्टता र कमीकमजोरीहरूबारे खुलेर बताउन सक्छन्, र तिनीहरूले सत्यतालाई प्रेम र अभ्यास गर्छन। तिनीहरूको सङ्गतिको उद्देश्य आफ्नो प्रदर्शन गर्नु नभई आफ्ना अनुभवहरूको प्रयोग गरी दाजुभाइ र दिदीबहिनीहरूलाई मदत गर्नु हुन्छ। मैले प्रभु येशूले भन्‍नुभएको कुरा सम्झेँ: “तर तिमीहरूलाई रब्बी नभनियोस्: किनभने तिमीहरूका मालिक, ख्रीष्‍ट समेत एउटै हुनुहुन्छ; र तिमीहरू सबै दाजुभाइ हौ। … तिमीहरूलाई मालिक पनि नभनियोस्: किनभने तिमीहरूका मालिक, ख्रीष्‍ट समेत एउटै हुनुहुन्छ। तर तिमीहरूमध्येको सबैभन्दा ठूलो तिमीहरूको नोकर हुनेछ। अनि जसले आफैलाई उच्‍च पार्छ त्यसलाई होच्याइनेछ; र जसले आफैँलाई नम्र तुल्याउँछ त्यसलाई उच्च पारिनेछ” (मत्ती २३:८-१२)। अगुवाले सेवकको भूमिका निर्वाह गर्छ, ऊ थुप्रै जिम्मेवारी बहन गर्ने सेवक हो भनेर मैले बुझेँ। चाहे जेसुकै होस्, उसले सधैँ आफ्नो जिम्मेवारी मनमा गुन्‍नुपर्छ, र यो जिम्मेवारी भनेको आफ्ना दाजुभाइ र दिदीबहिनीहरूलाई मलजल र सहयोग गर्नु, र तिनीहरूलाई समस्या समाधान गर्न मदत गर्नलाई सत्यता खोज्नु हो। अगुवा अधिकारी होइन र ऊ अरूभन्दा माथि हुँदैन। तर मैले अगुवाको रूपमा आफ्नो सारा समय नाटक मात्र गरिरहेको थिएँ, र मानिसहरूले मेरो आदर गरून् र मलाई आदर्श बनाऊन् भन्‍ने आशा गरिरहेको थिएँ। के यो परमेश्‍वरका मापदण्डहरूको ठीक उल्टो काम थिएन र? परमेश्‍वर सृष्टिकर्ता हुनुहुन्छ, र जतिसुकै माथिल्लो वा तल्लो पदका भए पनि, सबै मानिसहरू आखिर सृष्टि गरिएका प्राणी हुन्, र तिनीहरूले सृष्टिकर्ताको आराधना गर्नुपर्छ। मैले सृष्टि गरिएको प्राणीको स्थानमा बसेर आफ्नो कर्तव्य राम्ररी निर्वाह गर्नुपर्ने मेरो भूमिका र जिम्मेवारी बुझेँ। त्यस क्षणयता, मेरो मानसिकतामा परिवर्तन आयो र म सचेत भई इमानदार हुने अभ्यास गर्न थालेँ। मैले आफ्नै बढाइ र आफ्नै प्रदर्शन गरिरहेको थाहा पाउँदा, म त्यो चेतन मनले खुलेर बताउथेँ र आफ्ना भ्रष्टता र कमीकमजोरीहरूको खुलासा गर्थें। कहिलेकाहीँ त्यो पीडादायी हुन्थ्यो, तर त्यसले म वास्तवमा कत्तिको बेइमान रहेछु भनेर देखाउँथ्यो। मलाई थाहा भयो, मैले दाजुभाइ-दिदीबहिनीहरूलाई निकै मूर्ख बनाउँदै आइरहेको रहेछु। म जति धेरै खुलेँ, उति नै धेरै मैले आफ्नो साँचो रङ्ग र साँचो कदलाई बुझेँ। म आफूले कल्पना गरेजस्तो उच्‍च र शक्तिशाली होइन रहेछु भनेर थाहा पाएँ। पहिले, दाजुभाइ-दिदीबहिनीहरूसँगका मेरा सबै सङ्गतिमा, मैले आफूलाई उच्‍च पार्दै र धर्मसिद्धान्तद्वारा मानिसहरूलाई प्रोत्साहन र मदत गर्दै आएको थिएँ। तर अबचाहिँ मैले मेरा दाजुभाइ-दिदीबहिनीहरूलाई खुलस्त भएर आफ्नो स्थिति बताउन र सङ्गतिमा तिनीहरूसँग आफ्नो हृदय खोल्न थालेँ। मैले यो गरेपछि, आफूलाई अरूभन्दा जान्‍ने-बुझ्ने ठानिनँ। बरु, मैले तिनीहरूका अनुभवहरूबाट पाठ सिक्‍न सकेँ र अरूको सङ्गतिबाट ज्योति र अन्तर्दृष्टि प्राप्त गर्न सकेँ। पहिला, म अरूको सङ्गतिमा बिरलै मात्र ध्यान दिन्थेँ, र अहङ्कारी हुँदै अरूलाई ज्योति प्रदान गर्ने मै हुँ भन्‍ने ठान्थेँ। अबचाहिँ मैले अरूसित हृदय खोलेर कुराकानी गरिरहेको थिएँ, र दाजुभाइ-दिदीबहिनीहरूले सङ्गति गरेका अनुभव र ज्ञानलाई साँचो रूपमा सुन्‍न सक्थेँ। मेरो हठी र अभिमानी व्यवहार घट्न थाल्यो र मैले दाजुभाइ-दिदीबहिनीसँग सामान हैसियतमा मिलेर बस्‍न सकेँ। मेरो समझशक्ति सामान्य बन्दै गयो, र भेलाहरूमा सङ्गति गर्दा म आफ्नो हृदय खोल्न सक्षम भएँ। मेरो यस परिवर्तनका लागि म परमेश्‍वरप्रति अति कृतज्ञ छु।

अहिले कहिलेकाहीँ, मैले अझै पनि आफूलाई प्रदर्शन गरिरहेको पाउँछु, र यसले मलाई म शैतानद्वारा कत्ति गहिरो गरी भ्रष्ट पारिएको रहेछु, र यो क्षणिक कुरा होइन, बरु मेरो नसा-नसा र रगतमा बसेको कुरा रहेछ भन्‍ने देखाउँछ। मैले परमेश्‍वरका वचनहरू अझ धेरै पढ्नुपर्छ, उहाँका वचनहरूको न्याय र प्रकाश अझ धेरै अनुभव गर्नुपर्छ, आफ्नो भ्रष्टता र त्रुटीहरू चिन्‍न र आफ्नो शैतानी स्वभाव फाल्न सक्‍नुपर्छ, र यसरी परमेश्‍वरको मुक्ति पाउनुपर्छ। धन्यवाद सर्वशक्तिमान् परमेश्‍वर!


५. इमानदारी तरिकाले बोल्‍न समस्या हुँदा

वेनिएला, फिलिपिन्स

मैले सन् २०१७ मा सर्वशक्तिमान्‌ परमेश्‍वरका आखिरी दिनहरूको कामलाई स्वीकार गरेँ। दाजुभाइ-दिदीबहिनीहरूसँग सङ्गति गर्दाको मेरो समय अत्यन्त सुखद थियो किनभने मैले सधैँ प्रत्येक भेलाबाट थप सत्यता र केही कुरा प्राप्त गर्ने गर्थेँ। सुरुमा हामी सबै च्याटमा कुरा गर्थ्यौं अर्थात् हामी टाइप गरेर अनलाइन कुराकानी गर्ने गर्थ्यौं। त्यसकारण म कुनै पनि कुरा लुकाउँदिनथेँ, र म परमेश्‍वरका वचनहरूसम्‍बन्धी मेरो बुझाइको बारेमा कुरा गर्न निकै सक्रिय हुन्थेँ। अगुवाहरूले मसँग राम्रो बुझाइ छ भनेर अक्सर भन्थे अनि दाजुभाइ-दिदीबहिनीहरूले मलाई आदर गर्थे। तिनीहरूले मेरो सङ्गति सुन्‍न मन पर्छ र मेरो अङ्ग्रेजी राम्रो छ भन्थे। तिनीहरूको प्रशंसा सुन्दा म अत्यन्तै हर्षित हुन्थेँ र मैले राम्ररी काम गरिरहेकी छु भन्‍ने लाग्थ्यो। त्यसपछि एक जना सिस्टरले भेलामा हामी भोइस कलबाट कुरा गरौँ भनेर भनिन्, अनि समस्याहरू देखा पर्न थाले।

पहिलो भोइस कल भेलामा, हामीले परमेश्‍वरका वचनहरू पढिसकेपछि, एकदुई जना सिस्टरहरूले पहिला त्यस अनुच्‍छेदबारे आफ्‍नो बुझाइ बताए। तर म घबराएकी थिएँ र मैले तिनीहरूको सङ्गति सुनेकै थिइनँ। यसभन्दा पहिले सधैँ लेखेरै कुरा हुन्थ्यो, त्यसकारण भोइस सङ्गति सञ्चालन गर्ने मलाई बानी परेकै थिएन। भोइस सङ्गति गर्नु मेरो कमजोर पक्ष थियो। जब लेखेर कुरा गरिन्थ्यो तब मैले मेरा शब्‍दहरू चयन गरेर सबै कुरा राम्रो बनाउन सक्थेँ। तर लाइभ च्याटमा बोल्दा, मसँग तयारी गर्ने पर्याप्त समय हुँदैनथ्यो। मसँग परमेश्‍वरका वचनहरूको केही बुझाइ भए पनि, मेरो सङ्गति भताभुङ्ग र लथालिङ्ग हुन्छ, म अङ्ग्रेजी फर्ऱर बोल्न सक्दिनँ, र दाजुभाइ-दिदीबहिनीहरू मसित खिन्‍न हुन्छन् भन्‍ने मलाई डर लागेको थियो। भेलाको समयभरि यी समस्याले मेरो ध्यान खिचेका थिए। मैले आफ्‍नो कुरा बताउनुपर्ने कि नपर्ने मलाई हिचकिचाहट भइरहेको थियो। मैले बताइनँ भने, अरूले म सङ्गतिमा सक्रिय रूपले सहभागी भएकी छैनँ भन्ने सोच्नेथिए र अगुवाहरू मसित खिन्‍न हुनेथिए। तर बताएँ भने, मैले माइक्रोफोन अन गर्नुपर्नेथियो र म राम्ररी बोलिनँ भने, दाजुभाइ-दिदीबहिनीहरूले मलाई तुच्छ ठान्नेछन् भनेर म डराएँ। यसले तिनीहरूसँगको मेरो राम्रो छविलाई बरबाद गर्नेथियो। यी विचारहरूले गर्दा म यति घबराएँ कि मैले केही बोल्‍नै सकिनँ। मलाई विश्‍वासमा ल्याउने दुई जना सिस्टरहरू भेलामै थिए, र मैले सङ्गति राम्ररी गरिनँ भने, तिनीहरू खिन्‍न हुनेछन् भनेर सोचेँ। त्यसपछि, एक जना अगुवा, फ्‍लोरा शीले मलाई भनिन्, “सिस्टर वेनिएला, तपाईं केही बताउन सक्नुहुन्छ कि? अरू सबैले बताइसक्‍नुभयो। तपाईंले सङ्गति बाँड्न बिर्सिनुभयो?” उनको आवाजको भाव सुन्दा मलाई उनी खिन्‍न छिन् जस्तो लाग्यो। मलाई साँच्‍चै नै अनौठो र लज्‍जित महसुस भयो। मेरो यो कमजोरीलाई लुकाउन र तिनीहरूको नजरमा मेरो छवि कायम राख्‍न, त्यहाँदेखि मैले भेलाभन्दा पहिले सङ्गतिमा केको बारेमा बोल्‍न चाहन्थेँ त्यसबारेमा लेख्‍ने, अनि त्यसपछि मेरो पालोमा केवल त्यो पढ्ने निर्णय गरेँ। त्यसपछि म त्यति घबराउँदिनथेँ। तिनीहरूले म धाराप्रवाह बोल्ने वक्ता हुँ र मेरो सङ्गति सान्दर्भिक छ भन्‍ने सोच्नेछन्। मलाई यो राम्रो विचार हो भन्‍ने लाग्यो।

एक दिन साँझ, चीनका एकदुई जना सिस्टरहरूले हाम्रो भेलाको आयोजना गरे। हामी सबैले हाम्रो कुराकानी प्रस्तुत गर्न अङ्ग्रेजी प्रयोग गऱ्यौँ। केही दाजुभाइ-दिदीबहिनीहरू अत्यन्तै लजाएका थिए किनभने तिनीहरूको अङ्ग्रेजी त्यति राम्रो थिएन, तर तिनीहरूले परमेश्‍वरका वचनहरूसम्‍बन्धी आफ्‍नो बुझाइबारे सङ्गति गर्न सके। मेरो पालो आउँदा, म आफ्नो सङ्गतिमा अत्यन्तै सक्रिय भएँ र आत्मविश्‍वासले भरिएको जस्तो सुनिएकी थिएँ किनभने मैले आफूले भन्न चाहेका सबै कुरा अगाडि नै लेखेकी थिएँ। सङ्गति बाँड्ने अन्तिम व्यक्ति म नै थिएँ। मैले स्वाभाविक शैलीमा बोल्‍ने सक्‍दो प्रयास गरेकी थिएँ ताकि तिनीहरूले मैले पढिरहेकी छु भन्‍ने थाहा नपाऊन्। त्यसपछि, तिनीहरू सबैले मेरो सङ्गतिको तारिफ गरे र यो तिनीहरूको लागि उपयोगी रह्यो भनी भने अनि मेरो अङ्ग्रेजी राम्रो रहेछ भनेर बताए। तिनीहरूको प्रशंसा सुन्दा म मनमनै खुसी थिएँ र मलाई तिनीहरूको समर्थन प्राप्त भएको जस्तो महसुस भयो। त्यसपछि मलाई समूह अगुवाको रूपमा छनौट गरियो र अरूले मलाई के सोच्छन् भन्‍नेबारे मैले अझै बढी ध्यान केन्द्रित गरेँ। तर अरूले मेरो प्रशंसा गर्दा मलाई दोषी र अलिक असहज महसुस हुन थाल्यो, किनभने मैले तिनीहरूलाई मेरो वास्तविकता देखाइरहेकी थिइनँ। मलाई यो सही छ भन्‍ने लागेन, तर पनि मैले त्यसै गरिरहेँ। भेलाहरूमा मैले साँचो रूपमा अरूको सङ्गति सुनिरहेकी हुँदिनथेँ किनभने म आफ्नो बुझाइ लेख्न व्यस्त भइरहेकी हुन्थेँ। म आफ्‍नो अभिमानलाई सन्तुष्ट पार्न र आफ्नो प्रतिष्ठालाई जोगाउन सधैँ राम्रो सुनिने कुराहरू लेख्‍नमा केन्द्रित हुन्थेँ। यसले गर्दा मैले ती सङ्गतिहरूबाट धेरै कुरा पाउन सकिनँ र मेरो लागि ती अर्थहीन भए। यस्तो कार्य खराब हो भन्ने मलाई थाहा थियो, र म परिवर्तन भएर अरूलाई सत्य बताउन चाहन्थेँ, तर मैले त्यो कदम चाल्‍ने आँट गरिनँ। यदि मैले अग्रिम रूपमै मेरो सङ्गति लेख्‍ने गरेको कुरा अरूले थाहा पाए भने, तिनीहरूले मलाई तुच्छ ठान्छन् र म अत्यन्तै कपटी छु, मैले झूट बोलिरहेकी र छल गरिरहेकी छु भनेर भन्‍न सक्छन् भन्‍ने मलाई डर लागेको थियो। मैले धेरैपटक त्यसो गर्न छोड्न चाहेकी थिएँ किनभने यसले मलाई फाइदा गरेको थिएन, र यसले मलाई असहज स्थितिमा पार्थ्यो, तर त्यो चिन्ताको बोझले मेरो छवि र अरूको आदर पाउने इच्‍छालाई जितेको थिएन किनभने मलाई मेरो इज्‍जत र प्रतिष्ठाको बढी चिन्ता थियो। तर हरेकपटक ती कुरा गर्दा, मलाई निकै दोषी महसुस हुन्थ्यो। मैले यो मेरो बुझाइलाई अझै स्पष्ट र सटीक रूपमा बताउन गरिरहेकी छु, त्यसरी अरूले मैले भनेको कुरालाई अझै राम्ररी बुझ्‍न सक्छन् भनेर आफैलाई विश्‍वस्त दिलाउनसमेत प्रयास गरेँ। मैले आफैलाई यो ठीक छ भनेर भनिरहेँ, तर मेरो असहजता र ग्‍लानिले मलाई सताइरह्यो। मैले मनमनै सोचेँ, “यदि मैले मेरो अभिमानलाई त्याग्न सकेँ र सबैलाई सत्य बताएँ भने, म यसबाट उम्कन सक्नेछु। तर मेरो अङ्ग्रेजी त्यति राम्रो छैन भन्‍ने तिनीहरूले थाहा पाए भने, मलाई हाँसोमा उडाउनेछन् भन्‍ने डर छ। सोपछि मैले कसरी तिनीहरूको सामना गर्ने?” मैले यो समस्याबारे लामो समय सङ्घर्ष गरेँ, र पनि आफ्नो हृदय खोल्‍न सकिनँ। अरू के गर्ने भन्‍ने थाहा नभएपछि, मैले मेरो भाषागत सीप बढाउने प्रयास गरेँ। मैले घरमा आफै सङ्गति गरेको अभ्यास गर्थेँ, आफ्‍नो कुरा रेकर्ड गर्थेँ र त्यसपछि कस्तो सुनिन्छ भनी सुन्थेँ। मैले सोचेँ, “यदि मैले यसरी आफ्नो बोल्‍ने सीपलाई सुधार गर्न सकेँ भने, त्यसपछि मैले मेरो सङ्गतिलाई अग्रिम रूपमा लेख्‍नुपर्नेछैन, र म सीधै बताउन सक्छु। त्यसपछि कसैलाई साँचो कुरा बताउनुपर्ने आवश्यकता हुँदैन। मैले राम्ररी सङ्गति गर्न सकेँ र मेरो अङ्ग्रेजी फर्रर सुनियो भने, मप्रतिको तिनीहरूको आदर कायम रहनेछ।” तर मैले जति नै अभ्यास गरे पनि, भेलाहरूमा सङ्गति गर्दैपिच्छे म घबराउँथेँ, त्यसकारण सधैँझैँ म मेरो सङ्गति पढेर सुनाउँथेँ। म आफैप्रति एकदमै खिन्‍न थिएँ र म नकारात्मक स्थितिमा अल्झिएकी हुनाले मेरा कर्तव्यमा असर पऱ्यो। म बर्खास्त भएँ।

एकपटक भेलामा, एक जना सिस्टरले परमेश्‍वरका वचनहरूको यो खण्ड सुनाइन्, त्यसले मेरो साह्रै मन छोयो, परमेश्वरका वचनहरूले भन्छन्: “यदि अरूले तँलाई विश्‍वास गरून् भन्‍ने तँ चाहन्छस् भने, सर्वप्रथम तँ इमान्दार हुनुपर्छ। इमान्दार व्यक्ति बन्‍न, तैँले आफ्नो हृदय उदाङ्गो पार्नुपर्छ ताकि हरेक व्यक्तिले त्यसभित्र हेर्न सकून्, तैँले के सोँच्दैछस् भनी देख्न सकून्, अनि तेरो साँचो मुहार हेर्न सकून्। तैँले भेष बदल्ने वा आफूलाई ढाकछोप गर्ने प्रयास गर्नु हुँदैन। त्यसपछि मात्र अरूले तँलाई भरोसा गर्नेछन् र तँलाई इमान्दार व्यक्ति मान्‍नेछन्। यही नै इमान्दार व्यक्ति हुनुको सबैभन्दा आधारभूत अभ्यास अनि पूर्वसर्त हो। यदि तैँले सधैँ ढोँग गरिरहेको हुन्छस्, सधैँ पवित्रता, आदर्शता, महानता, उच्‍च चरित्रको ढोङ्ग गरिरहेको छस् भने; यदि तैँले मानिसहरूलाई तेरा भ्रष्टता र तेरा दोषहरू हेर्न दिँदैनस् भने; यदि तैँले मानिसहरू समक्ष झूटो छवि प्रस्तुत गर्छस् र तिनीहरूलाई तँमा निष्ठा छ, र तँ महान्, आत्मत्यागी, न्यायसङ्गत र निस्वार्थ छस् भनी विश्‍वास गरून् भन्‍ने चाहन्छस् भने, के यो छली र झूट होइन र? के मानिसहरूले समयसँगै तेरो वास्तविकता देख्‍नेछैनन् र? त्यसकारण, देखावटी भेष प्रयोग गर्ने वा आफूलाई ढाकछोप गर्ने नगर्। यसको साटो, अरूले देखून् भनेर आफूलाई र आफ्नो हृदयलाई उदाङ्गो पार्। यदि तैँले अन्य व्यक्तिहरूले हेरून् भनेर आफ्नो हृदयलाई उदाङ्गो पार्न सक्छस् भने, यदि तँ आफ्ना सकारात्मक र नकारात्मक दुवै खालका सोच र योजनाहरू उदाङ्गो पार्न सक्छस् भने, के तँ इमानदारिता होइन र? यदि तैँले अन्य व्यक्तिहरूले देखून् भनेर आफूलाई उदाङ्गो पार्न सक्छस् भने, परमेश्‍वरले समेत तँलाई देख्‍नुहुनेछ। उहाँले भन्नुहुनेछ, ‘अन्य व्यक्तिहरूले हेरून् भनेर यदि तैँले आफूलाई उदाङ्गो पारेको छस् भने, तँ अवश्य नै मेरो अगाडि पनि इमानदार छस्।’ तर यदि तैँले आफू अन्य व्यक्तिको नजरभन्दा नदेख्‍ने ठाउँमा र परमेश्‍वरको अगाडि मात्र आफूलाई उदाङ्गो पार्छस्, र उनीहरू साथमा भएको बेलामा तँ सधैँ महान्, आदर्श र निस्वार्थ भएको बहाना गर्छस् भने, परमेश्‍वरले तँलाई के सोच्नुहुनेछ? उहाँले के भन्नुहुनेछ? उहाँले भन्नुहुनेछ, ‘तँ पूराको पूरा छली होस्; तँ पूरै पाखण्डी र दुर्जन होस्; अनि तँ इमान्दार व्यक्ति होइनस्।’ परमेश्‍वरले यसरी तँलाई दोषी ठहराउनुहुनेछ। यदि तँ इमान्दार बन्न चाहन्छस् भने, परमेश्‍वरको अगाडि हुँदा होस् वा अन्य व्यक्तिहरूको अगाडि हुँदा होस्, तैँले आफ्नो भित्री स्थितिको बारेमा र तेरो हृदयमा भएका शब्दहरूको बारेमा विशुद्ध र खुलस्त वृत्तान्त दिन सक्‍नुपर्छ। के यो हासिल गर्न सजिलो छ? यसको लागि केही समयको अभ्यासका साथै बारम्बारको प्रार्थना अनि परमेश्‍वरमाथिको भर-पराइ आवश्यक पर्छ। तैँले आफैलाई सबै कुरामा सरल र खुलस्त रूपमा हृदयका कुरा बोल्‍न तालिम दिनुपर्छ। यस प्रकारको तालिमले तैँले प्रगति गर्न सक्छस्। यदि तँलाई ठूलो कठिनाइ भयो भने, परमेश्‍वरलाई प्रार्थना गर्नुपर्छ र सत्यता खोज्‍नुपर्छ; तिमीहरूले सत्यता अभ्यास गर्न नसकुञ्जेल, हृदयमा लडाइँ गरेर देहलाई जित्‍नुपर्छ। यसरी अलिअलि गर्दै आफूलाई तालिम दिइस् भने, तेरो हृदय क्रमिक रूपमा खुल्नेछ। तँ झन्झन् शुद्ध हुँदै जानेछस्, र तेरा बोलीवचन र व्यवहारको प्रभाव पहिलेको भन्दा फरक हुनेछ। तेरा झूट र छलहरू झन्झन् कम हुँदै जानेछन्, र तँ परमेश्‍वरको अघि जिउन सक्‍नेछस्। त्यसपछि, तँ आधारभूत रूपमै इमानदार व्यक्ति बनिसकेका हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्वरको वचनबाट मैले के बुझेँ भने, परमेश्‍वरलाई इमानदार मानिसहरू मन पर्छ, उहाँलाई कुटिलता वा बेइमानी मन पर्दैन। कुनै कुरा सुन्दर होस् वा कुरूप, हामीले सङ्गतिमा आफ्‍नो हृदय खोलेर कुरा गर्नुपर्छ, झूट बोल्नु हुँदैन, हृदयमा कुटिल हुनु हुँदैन। हामीले अरूसामु आफू जे होइनौं त्यो हौँ भन्ने बहाना गर्नै हुँदैन, र पटक्कै मकुन्डो लगाउनु हुँदैन। इमानदार हुनु भनेको त्यही हो। परमेश्वरका यी वचनहरू पढ्दा मलाई अत्यन्तै दोषी महसुस भयो किनकि म इमानदार व्यक्ति थिइनँ। म साँच्‍चै सबैसँग खुलस्त हुन, आफ्नो अभिमान र प्रतिष्ठालाई त्याग्‍न चाहन्थेँ, तर मैले निकै पटक प्रयास गरे पनि, त्यसो कहिल्यै गर्न सकिनँ। मलाई इज्‍जतको धेरै नै माया थियो। म आफ्‍नै अभिमानको बन्धनमा थिएँ। म पूर्ण रूपमा भ्रष्ट छु भन्‍ने मैले देखेँ। मलाई अत्यन्तै दोषी महसुस भयो र बेचैन पनि भयो। मैले मनमनै सोचेँ, “मानिसहरूमा मेरो झूटो सकारात्मक छाप पार्न खोजेर किन मैले सधैँ बहाना बनाइहरेकी छु? मैले किन सत्यता अभ्यास गरेर झूट बोल्न छोड्न सक्दिनँ? के परमेश्वरप्रतिको मेरो विश्वास सबै व्यर्थ हुन्? के ती सबै भेला र सत्यताको खोजी व्यर्थ थिए?” मलाई आफू आफ्‍नै अभिमानको बन्धनबाट कहिल्यै उम्कन सक्दिनँ भन्‍ने लाग्यो। मलाई हाम्रो समूह छोडेर आफूलाई सही स्थितिमा ल्याउन केही समय दिन मन लाग्यो, र आफूलाई राम्ररी सही स्थितिमा ल्याएपछि भेलाहरूमा फर्केर आउन र ती कुरा गर्न छोड्न सक्थेँ। त्यसकारण म समूहबाट निस्किएँ र आफ्नो एकाउन्ट प्रयोग गर्न छोडेँ, किनभने म एकलै रहेर आत्मसमीक्षा गर्न चाहन्थेँ। म केही समय साँच्‍चै व्याकुल र हताश भएकी थिएँ, र एकलो पनि भएकी थिएँ। म आफैप्रति साँच्चै खिन्‍न भएकी थिएँ। मैले विश्‍वास गरेको दुई वर्ष भइसकेको थियो, तर अझै पनि इमानदार हुन र आफ्नो अभिमानलाई त्याग्‍न मलाई गाह्रो भइरहेको थियो। मप्रति अरूको विचार कस्तो छ भन्ने कुरामा म धेरै चासो राख्थेँ। सत्य जानेर अरूले कस्तो प्रतिक्रिया देलान् भन्‍ने कल्पना गर्दा नै मलाई अत्यन्तै लाज लाग्थ्यो।

त्यो बेला म परमेश्‍वरका वचनहरू पढ्नेबाहेक केही गर्न सक्दिनँथिएँ। एक दिन मैले यो खण्ड देखेँ: “सत्यता पछ्याउनका लागि, व्यक्तिले सत्यता अभ्यास गर्ने कार्यमा ध्यान दिनुपर्छ, तर कहाँबाट सत्यताको अभ्यास गर्न सुरु गर्ने त? यसका कुनै नीतिहरू छैनन्। तैँले सत्यताको जुन पक्ष बुझेको छस् त्यही अभ्यास गर्नुपर्छ। यदि तैँले कर्तव्य निर्वाह गर्न सुरु गरेको छस् भने, आफ्‍नो कर्तव्य निर्वाह गर्ने क्रममा सत्यता अभ्यास गर्न थाल्‍नुपर्छ। आफ्‍नो कर्तव्य निर्वाह गर्ने क्रममा, अभ्यास गर्नलाई सत्यताका विभिन्‍न पक्षहरू हुन्छन्, र तैँले सत्यताको जुन पक्ष बुझेको छस् त्यही अभ्यास गर्नुपर्छ। उदाहरणका लागि, तैँले एक इमानदार व्यक्ति बनेर इमानदारीपूर्वक बोल्दै र आफ्नो हृदय खोल्दै यस कार्यको सुरुवात गर्नुपर्छ। यदि त्यहाँ कुनै कुरा छ जसको बारेमा तँ आफ्ना दाजुभाइ र दिदीबहिनीहरूलाई भन्‍न धेरै अप्ठ्यारो मान्छस् भने, तैँले घुँडा टेकेर प्रार्थनामार्फत त्यो कुरा परमेश्‍वरलाई भन्‍नुपर्छ। तैँले परमेश्‍वरलाई के भन्‍नुपर्छ त? तेरो हृदयमा जे छ त्यो परमेश्‍वरलाई भन्; खोक्रा गफहरू नगर् वा उहाँलाई धोका दिने कोसिस नगर्। इमानदार भएर सुरु गर्। यदि तँ कमजोर भएको छस् भने, म कमजोर भएको छु भन्; यदि तँ दुष्ट भएको छस् भने, म दुष्ट भएको छु भन्; यदि तँ छली भएको छस् भने, म छली भएको छु भन्; यदि तँमा आक्रामक र हानि गर्ने विचारहरू छन् भने, त्यसबारे परमेश्‍वरलाई भन्। यदि तँ सधैँ हैसियतका लागि प्रतिस्पर्धा गर्छस् भने, उहाँलाई यो कुरा पनि भन्। परमेश्‍वरबाट तँमाथि अनुशासन कारबाही हुन दे; उहाँलाई तेरो निम्ति वातावरणहरूको बन्दोबस्त गर्न दे; परमेश्‍वरलाई तेरा सबै कठिनाइहरू पार गर्न र तेरा सबै समस्याहरू समाधान गर्न तँलाई सहयोग गर्न दे। तैँले परमेश्‍वरको लागि आफ्नो हृदय खोल्नुपर्छ; त्यसलाई बन्द नगर्। यदि तैँले उहाँलाई आउन दिइनस् भने पनि उहाँले तेरो छानबिन गर्न सक्‍नुहुन्छ। तैपनि, यदि तैँले उहाँको लागि आफ्नो हृदय खुला गरिस् भने, तैँले सत्यता प्राप्त गर्न सक्छस्। त्यसो भए तैँले कुन बाटो रोज्नुपर्छ त? तैँले आफ्नो हृदय खोल्नुपर्छ र परमेश्‍वरलाई आफ्‍नो हृदयको कुरा भन्‍नुपर्छ। तैँले कुनै पनि हालतमा झुटो बोल्नु र छद्म भेष धारण गर्नु हुँदैन। तैँले इमानदार व्यक्ति बनेर सुरुवात गर्नुपर्छ। हामीले वर्षौँदेखि इमानदार व्यक्ति बन्‍नेसम्‍बन्धी सत्यताहरूमा सङ्गति गर्दै आएका छौँ, तैपनि आज पनि यहाँ धेरै मानिसहरू छन् जो उदासीन छन्, जो आफ्ना अभिप्राय, चाहना र उद्देश्‍यहरूअनुसार मात्र बोल्छन् र काम गर्छन्, र जसलाई कहिल्यै पश्‍चात्ताप गर्न मन लाग्दैन। यो इमानदार मानिसहरूको मनोवृत्ति होइन। परमेश्‍वरले मानिसहरूलाई किन इमानदार हुने आग्रह गर्नुहुन्छ? के यो तिनीहरूको लागि मानिसहरूलाई जानेर त्यही अनुसार व्यवहार गर्न सजिलो होस् भनेर हो? अवश्य होइन। परमेश्‍वरले मानिसलाई इमानदार हुन लगाउनुहुन्छ किनभने उहाँले इमानदार मानिसहरूलाई प्रेम गर्नुहुन्छ र इमानदारहरूलाई नै आशिष्‌ दिनुहुन्छ। इमानदार व्यक्ति हुनु भनेको विवेक र समझ भएको व्यक्ति हुनु हो। यसको अर्थ भरोसायोग्य व्यक्ति, परमेश्‍वरले प्रेम गर्नुहुने व्यक्ति, र सत्यता अभ्यास गर्न र परमेश्‍वरलाई प्रेम गर्न सक्‍ने व्यक्ति बन्‍नु हो। इमानदार व्यक्ति बन्‍नु सामान्य मानवता हुनु र साँचो मानव रूपमा जिउनुको सबैभन्दा आधारभूत प्रकटीकरण हो। यदि कुनै व्यक्ति कहिल्यै इमानदार भएको छैन, वा उसले कहिल्यै इमानदार हुने कुरा सोचेको छैन भने, उसले सत्यता बुझ्न सक्दैन, सत्यता प्राप्त गर्न सक्‍नु त परको कुरा हो। यदि तँ मलाई विश्‍वास गर्दैनस् भने, तँ आफै गएर हेर्, वा गएर आफै अनुभव गर्। इमानदार व्यक्ति बनेमा मात्र परमेश्‍वरको लागि तेरो हृदय खुल्न सक्छ, तैँले सत्यता स्वीकार गर्न सक्छस्, तेरो हृदयभित्र सत्यता तेरो जीवन बन्‍न सक्छ, र तैँले सत्यता बुझ्न र प्राप्त गर्न सक्छस्। यदि तेरो हृदय सधैं बन्द छ भने, यदि तँ कसैलाई आफ्‍नो कुरा खुलस्त भन्दैनस् वा हृदयमा भएको कुरा बताउँदैनस्, जसले गर्दा तँलाई कसैले पनि बुझ्दैन भने, तेरो पर्खाल अत्यन्तै मोटो छ, र तँ सबैभन्दा छली मानिस होस्। यदि तैँले परमेश्‍वरमा विश्‍वास गर्छस् तैपनि परमेश्‍वरको अघि आफ्‍नो मन साँचो रूपले खोल्‍न सक्दैनस् भने, यदि तैँले परमेश्‍वरलाई ढाँट्न वा परमेश्‍वरलाई छल गर्न बढाइचढाइ कुरा गर्न सक्छस् भने, र यदि तैँले परमेश्‍वरको अघि आफ्‍नो हृदय खोल्‍न सक्दैनस्, तर अझै घुमाउरो कुरा गरेर आफ्‍ना अभिप्रायहरूलाई लुकाउन सक्छस् भने, तैँले आफैलाई हानि मात्रै गर्नेछस्, र परमेश्‍वरले तँलाई बेवास्ता गर्नुहुनेछ र तँमा काम गर्नुहुनेछैन। तैँले कुनै पनि सत्यता बुझ्‍नेछैनस्, र तैँले कुनै सत्यता प्राप्त गर्नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। यस खण्डले मलाई के देखायो भने, सत्यता बुझ्‍नु अरू कुनै कुराभन्दा महत्त्वपूर्ण छ, मेरो इज्‍जत र अभिमानभन्दा महत्त्वपूर्ण छ। सत्यता प्राप्त गर्नको लागि, म इमानदार हुन थाल्‍नुपर्थ्यो। एक भनेको एक, दुई भनेको दुई—अबउप्रान्त बहाना बनाउन वा धोका दिन छोड्नुपर्थ्यो। केही समयसम्‍म, मैले बहाना गरिरहेकी थिएँ, अरूलाई धोका दिइरहेकी थिएँ। मैले आफूले बोल्‍न चाहेको कुरा लेख्थेँ, ताकि तिनीहरूले मेरो बुझाइ राम्रो छ र मैले अङ्ग्रेजी राम्रो बोल्छु भन्‍ने सोचून्, र तिनीहरूले मेरो तारिफ गरिरहून् र मेरो मान गरिरहून्। म ग्‍लानि र चिन्ताले भरिएकी भए पनि, दाजुभाइ-दिदीबहिनीहरूको अघि मन खोलेर बताउने साहस मसँग थिएन। तिनीहरूले मेरा अपर्याप्तताहरू देखेको र मलाई तुच्छ ठानेको, म झूट बोल्‍ने व्यक्ति हुँ भनेर भनेको म चाहँदिनथेँ। तिनीहरूलाई सत्य बताउनुभन्दा त हाम्रो समूह छोड्नसमेत मैले चाहेकी थिएँ। म साँच्‍चै नै कुटिल थिएँ। मलाई थाहा भयो, म त्यति धेरै डिप्रेसनमा पर्नु भनेको शैतानले मलाई गरेको हानि हो र यसरी जिउनुले मलाई मेरो जीवन प्रवेशबाट रोकिरहेको छ। यसले मलाई बरबादसमेत गर्न सक्थ्यो। मेरो हृदयमा वास्तवमा के छ भनी अरूलाई बताउन मैले साहस बटुल्नुपर्थ्यो, ताकि मैले केही इमानदारिता अभ्यास गर्न सकूँ। सत्य बताउन जति नै अनौठो लागे पनि, म गलत तरिकाले काम गर्नबाट बाहिर निस्‍कनुपर्छ भन्‍ने मलाई थाहा थियो। परमेश्‍वरलाई इमानदार मानिसहरू मन पर्छ र कुटिल मानिसहरूलाई उहाँ घृणा गर्नुहुन्छ। अरूसामु झूटो बहाना बनाउँदै र सीधा कुरा नगरी मैले नाटक गरिरहेकी भए, म अन्धकारमा जिइरहेकी हुन्थेँ र मैले पवित्र आत्‍माको काम कहिल्यै प्राप्त गर्न सक्नेथिइनँ। मैले कहिल्यै सत्यता प्राप्त गर्नेथिइनँ। म परमेश्‍वरप्रति पूर्ण रूपमा खुलस्त हुनुपर्थ्यो ताकि उहाँले ममा भएको छलीपनलाई हटाउन मलाई सहयोग गर्न सकून्। त्यसैले, मलाई सत्यताको अभ्यास गर्न र इमानदार व्यक्ति बन्‍न अगुवाइ गर्नुहोस् भनेर मैले परमेश्‍वरलाई अनुरोध गर्दै प्रार्थना गरेँ।

पछि, मैले पछि बल्‍ल हाम्रा अगुवा, सिस्टर कोन्‍नीलाई मन खोलेर आफ्नो कुरा बताएँ र उनीसँग सङ्गति गरेँ। मैले उनलाई मैले किन समूह त्यागेर मेरो एकाउन्ट बन्द गरेँ भनेर बताएँ। मेरो कुरा सुनेपछि, सिस्टर कोन्‍नीले भनिन्, “मैले तपाईंलाई त्यसको निम्ति कहिल्यै तुच्छ ठान्दिनँथेँ, र म तपाईंको इमानदारितालाई साँच्‍चै कदर गर्छु।” उनलाई मन खोलेर आफ्नो कुरा बताउँदा, उनीसँग सङ्गति गर्दा, मलाई अत्यन्तै राहत मिल्यो। इमानदार बन्‍नु कति राम्रो कुरा रहेछ भनेर मैले साँचो रूपमा अनुभव गरेँ, किनभने सत्यता अभ्यास गर्दा म मेरा सबै चिन्ताबाट मुक्त भएँ। सिस्टर कोन्नीले मलाई मैले परमेश्‍वरका वचनहरूसम्‍बन्धी आफ्नो बुझाइ बताउँदा, मैले पोख्त भएर बोल्‍नु पर्दैन वा कुनै उच्‍च स्तरका सिद्धान्तहरू बताउनु पर्दैन भनेर केही सुझाव पनि दिइन्। यसको लागि हृदयबाट कुरा निस्कनु नै पर्याप्त छ, किनभने यो मलाई साँच्चै महुसुस हुने र थाहा हुने कुरा हो। मैले उनको सुझाव स्विकारेँ र म यसलाई अभ्यास गर्न तयार छु जस्तो लाग्यो।

पछि, अर्की एक जना सिस्टरले मलाई परमेश्‍वरका वचनहरूको एउटा खण्ड पठाइन्, जुन एकदमै अन्तर्दृष्टिपूर्ण थियो। परमेश्वरका वचनहरूले भन्छन्: “धेरै जना मानिसहरूसित सत्यताको खोजी गर्नुको साटो आ-आफ्नै ससाना एजेन्डाहरू हुन्छन्। तिनीहरूका लागि आफ्नै रुचि, इज्‍जत, र मानिसहरूको मनमा तिनीहरूले ओगटेको स्थान र प्रतिष्ठा नै धेरै महत्त्वपूर्ण हुन्छन्। तिनीहरूले यिनै कुराहरूलाई मात्रै कदर गर्छन्। तिनीहरू यी कुरालाई जकडेर राख्छन् र यिनैलाई आफ्नो जीवन मान्छन्। परमेश्‍वरले तिनीहरूलाई कसरी हेर्नुहुन्छ वा व्यवहार गर्नुहुन्छ भन्‍ने कुरा तिनीहरूका निम्ति कम महत्त्वको हुन्छ। अहिलेको लागि तिनीहरूले यसलाई बेवास्ता गर्छन्; अहिलेको लागि तिनीहरू त्यो झुन्डको मालिक हुन् कि होइनन्, मानिसहरूले तिनीहरूलाई हेर्छन् कि हेर्दैनन् वा आफ्नो कुरामा वजन छ कि छैन भन्‍ने कुरा मात्र विचार गर्छन्। तिनीहरूको प्राथमिक चिन्ता नै ओहोदा ओगट्नु हो। जब मानिसहरू समूहमा हुन्छन्, प्रायः तिनीहरू सबैले यस प्रकारको प्रतिष्ठा, यस प्रकारका मौकाहरू खोज्छन्। जब तिनीहरू उच्‍च प्रतिभाशाली हुन्छन्, निश्‍चय नै तिनीहरू आफ्नो क्षेत्रमा सफल हुन चाहन्छन्; यदि तिनीहरू मध्यम क्षमताका छन् भने पनि, तिनीहरू समूहमा उच्‍च स्थानमा रहन चाहन्छन्; र यदि तिनीहरू औसत क्षमता र योग्यताका भएर समूहमा निम्‍न स्थानमा छन् भने पनि, अरूले आफूलाई उच्‍च नजरले हेरून् भन्‍ने चाहन्छन्, अरूले आफूलाई नीच नामनून् भन्‍ने चाहन्छन्। यी मानिसहरूले इज्‍जत र मर्यादामै रेखा खिच्छन्: तिनीहरूले यी कुराहरूलाई नै समाति बस्‍नुपर्छ। तिनीहरूसित कुनै निष्ठा हुन सक्दैन, र न त परमेश्‍वरको अनुमोदन न त स्वीकृति पाएका हुन्छन्, तर तिनीहरूले अरूमाझ कमाएको इज्‍जत, हैसियत, वा सम्मान गुमाउन सक्दै-सक्दैनन्—जुन शैतानको स्वभाव हो। तर मानिसहरूलाई यसबारे सचेत नै छैनन्। उनीहरू इज्‍जतको टुक्रालाई आखिरीसम्म समातेर राख्‍नुपर्छ भनी विश्‍वास गर्छन्। यी व्यर्थ र सतही कुराहरूलाई पूर्ण रूपमा त्याग्दा र पन्छाउँदा मात्र तिनीहरू वास्तविक व्यक्ति बन्छन् भन्‍ने कुरा उनीहरूलाई थाहा छैन। यदि व्यक्तिले यी त्याग्नुपर्ने कुराहरूलाई जीवन मानेर रक्षा गर्छ भने, उसले जीवन गुमाउँछ। तिनीहरूलाई कुन कुरा खतरामा छ भन्‍ने थाहा हुँदैन। त्यसैले, जब तिनीहरूले कार्य गर्छन्, तिनीहरूले सधैँ केही न केही आफैभित्र रोकेर राख्छन्, तिनीहरू सधैँ आफ्नो इज्‍जत र प्रतिष्ठा जोगाउने कोसिस गर्छन्, तिनीहरू यी कुराहरूलाई पहिलो स्थानमा राख्छन्, केवल आफ्नै उद्देश्य, आफ्नै अनुचित सुरक्षाको कुरा मात्र गर्छन्। तिनीहरूले गर्ने सबै काम आफ्नै लागि हुन्छ। तिनीहरू हर उज्‍ज्वल कुराको पछि दौडन्छन्, र अरूलाई तिनीहरू त्यसको एउटा हिस्सा थिए भनी देखाउँछन्। वास्तवमा तिनीहरूसँग त्यसको कुनै सरोकार हुँदैन, तर तिनीहरू कहिल्यै पृष्ठभूमिमा धकेलिन चाहँदैनन्, तिनीहरू सधैँ अरू मानिसहरूले तिनीहरूलाई हेला गर्लान् भनी डराउँछन्, तिनीहरू सधैँ अरू मानिसहरूले तिनीहरू केही पनि होइनन्, तिनीहरू केही पनि गर्न असमर्थ छन्, तिनीहरूसँग कुनै सीप छैन भन्लान् भनी डराउँछन्। के यो सबै तिनीहरूको शैतानी स्वभावद्वारा निर्देशित छैन र? जब तँ यी इज्जत र हैसियत जस्ता कुराहरूलाई छोड्न सक्छस्, तब तँ अझ ढुक्‍क र स्वतन्त्र हुनेछस्; तैँले इमानदार हुने बाटोमा पाइला राखेको हुनेछस्। तर धेरैका लागि, यो कुरा हासिल गर्न सजिलो हुँदैन। उदाहरणको लागि, जब क्यामेरा देखा पर्छ, मानिसहरू तछाड-मछाड गर्दै अगाडि आइपुग्छन्; तिनीहरूलाई आफ्नो अनुहार क्यामेरामा पार्न मन पर्छ, जति धेरै कभरेज हुन्छ उति नै राम्रो ठान्छन्; तिनीहरू पर्याप्त कभरेज प्राप्त नहोला कि भनेर डराउँछन्, र यो प्राप्त गर्ने मौकाका लागि कुनै पनि मूल्य चुकाउँछन्। अनि, के यो सबै तिनीहरूको शैतानी स्वभावद्वारा निर्देशित हुँदैन र? यी तिनीहरूका शैतानी स्वभावहरू हुन्। त्यसरी तैँले कभरेज पाउँछस्—त्यसपछि के हुन्छ? मानिसहरूले तँलाई ठूलो मानिस सोच्छन्—अनि के हुन्छ? तिनीहरूले तँलाई आदर्श बनाउँछन्—अनि के हुन्छ? के यीमध्ये कुनै पनि कुराले तँसित सत्यता वास्तविकता छ भनेर प्रमाणित गर्छ त? यीमध्ये कुनै पनि कुराको मूल्य हुँदैन। जब तँ यी कुराहरूलाई जित्‍न सक्छस्—जब तँ तीप्रति उदासीन हुन्छस्, र अबउप्रान्त तँ ती कुराहरूलाई महत्त्वपूर्ण मान्‍न छोड्छस्, जब इज्‍जत, घमण्ड, हैसियत, मानिसहरूको प्रशंसाले अबउप्रान्त तेरा विचार र व्यवहार नियन्त्रण गर्न छोड्छन्, र जब यी कुराहरूले तँ आफ्नो कर्तव्य कसरी निर्वाह गर्छस् भन्‍ने कुरालाई नियन्त्रण गर्ने कुनै प्रश्‍न उठ्दैन—तब तेरो कर्तव्य प्रदर्शन अझ प्रभावकारी र अझ शुद्ध हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले कसरी मानिसहरूले आफ्‍नो जीवनभन्दा आफ्‍नो इज्‍जत र हैसियतलाई बहुमूल्य ठान्छन्, र कुनै कुराको सामना गर्दा परमेश्‍वरको इच्‍छाबारे नभई आफ्‍नै प्रतिष्ठा, अभिमान र पदबारे विचार गर्छन् भन्‍ने कुरालाई खुलासा गर्नुहुन्छ। हामीले बहाना गरेको परमेश्‍वर चाहनुहुन्‍न, र हामीले आफ्नो प्रतिष्ठालाई प्राथमिकता दिएको वा मानिसहरूमाझ आफ्नो हैसियत खोजेको उहाँ चाहनुहुन्‍न। यी हामीलाई परमेश्‍वरको अनुमोदन प्राप्त गर्न सहयोग गर्ने कुरा होइनन्, र यी कुराले हामीलाई हाम्रो स्वभाव परिवर्तन गराउन वा मुक्ति दिलाउन सक्दैनन्। नाम र हैसियत भनेका शैतानले हामीलाई भ्रष्ट र बाँध्‍न प्रयोग गर्ने तरिका हुन् र यी कुराहरूको पछि लाग्दा हामी झन्-झन् अभिमानी र कुटिल बन्छौँ। त्यसरी हामीले आखिरमा परमेश्‍वरको मुक्ति गुमाउँछौँ। परमेश्‍वरलाई कुटिल मानिसहरू मन पर्दैन र अरूको प्रशंसा वा तारिफ प्राप्त गर्न मानिसहरूले चाल चलेको उहाँ चाहनुहुन्‍न। हामीले हाम्रो प्रतिष्ठा र हैसियतलाई त्यागेको, सत्यताको पछि लागेको र हामी इमानदार मानिस बनेको उहाँ चाहनुहुन्छ। परमेश्‍वरको अघि होस् वा अरूको अघि, हामी छली वा कपटी हुनु हुँदैन। मैले लगातर मन खोलेर अरूलाई मेरा समस्याहरू बताउन सकेकी थिइनँ, किनभने म मेरो इज्‍जत र अभिमानप्रति अत्यन्तै चिन्तित थिएँ। आफ्नै शैतानी स्वभावको दह्रिलो पकडमा परेर मैले सत्यता अभ्यास गर्न सकिनँ। इज्‍जत र हैसियतसम्‍बन्धी मेरो इच्‍छा अत्यन्तै दह्रिलो थियो।

पछि, मैले परमेश्‍वरका वचनहरूको अर्को खण्ड पढेँ: “चाहे तिनीहरूले मानिसहरूलाई घुस दिन र फन्दामा पार्न साना-साना निगाहहरू प्रयोग गरिरहेका भए पनि, वा धाक देखाइरहेका भए पनि, वा मानिसहरूलाई बहकाउनका लागि देखावटी रूप प्रयोग गरिरहेका भए पनि, र तिनीहरूले यसो गरेर बाहिरी रूपमा जतिसुकै फाइदा र सन्तुष्टि प्राप्त गरेको झैँ देखिए पनि, के यो मार्ग सही हो? के यो सत्यताको खोजी गर्ने मार्ग हो? के यो व्यक्तिलाई मुक्ति दिलाउन सक्ने मार्ग हो? स्पष्ट छ, होइन। यी विधि र चलाकीहरू जति नै चलाख भए पनि, तिनले परमेश्‍वरलाई छल गर्न सक्दैनन्, र ती सबैलाई अन्तिममा परमेश्‍वरले निन्दा र घृणा गर्नुहुन्छ, किनभने त्यस्ता व्यवहारहरूको पछाडि मानिसको महत्त्वाकाङ्क्षा र परमेश्‍वर विरुद्ध शत्रुताको मनोवृत्ति र सार लुकेको हुन्छ। परमेश्‍वरको हृदयमा, उहाँले यी मानिसहरूलाई आफ्नो कर्तव्य निर्वाह गरिरहेका मानिसहरू भनेर कहिल्यै पनि चिन्‍नुहुन्‍न, बरु तिनीहरूलाई दुष्कर्मीहरूका रूपमा परिभाषित गर्नुहुन्छ। दुष्कर्मीहरूसँग व्यवहार गर्दा परमेश्‍वरले के फैसला सुनाउनुहुन्छ? ‘हे अधर्म काम गर्नेहरू हो, मबाट दूर होओ।’ परमेश्‍वरले ‘मबाट दूर होओ’ भनेर भन्‍नुहुँदा, उहाँ त्यस्ता मानिसहरू कहाँ जाऊन् भन्ने चाहनुहुन्छ? उहाँले तिनीहरूलाई शैतानको हातमा, शैतानहरूको भीडले बास गर्ने स्थानमा सुम्पिरहनुभएको हुन्छ। तिनीहरूका लागि अन्तिम परिणाम के हुन्छ? तिनीहरूलाई दुष्ट आत्माहरूले नमरुञ्जेल यातना दिन्छन्, अर्थात् शैतानले तिनीहरूलाई निल्छ। परमेश्‍वरले यी मानिसहरूलाई चाहनुहुन्न, जसको अर्थ उहाँले तिनीहरूलाई मुक्ति दिनुहुनेछैन, तिनीहरू परमेश्‍वरका भेडा होइनन्, उहाँका अनुयायीहरू हुनु त परको कुरा हो, त्यसकारण तिनीहरू उहाँले मुक्ति दिनुहुने मानिसहरूमध्येका होइनन्। परमेश्‍वरले यी मानिसहरूलाई यसरी नै परिभाषित गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचनहरूबाट मैले अरूको हृदयमा ठाउँ लिन मानिसहरू ढोँगी र छली बन्छन् भन्‍ने देखेँ। तिनीहरूले अरूको सम्‍मान प्राप्त गरे पनि र तिनीहरूका महत्त्वाकाङ्क्षा र इच्‍छा पूरा भए पनि, तिनीहरूले अन्त्यमा के पाउँछन्? यसरी काम गरेर तिनीहरूले एक क्षणको लागि मानिसहरूलाई मूर्ख तुल्याउन सक्छन्, तर परमेश्‍वरलाई मूर्ख तुल्याउन सक्दैनन्। अन्त्यमा परमेश्‍वरले तिनीहरूलाई ठुक्र्याउनुहुनेछ र हटाउनुहुनेछ। किनभने परमेश्वर पवित्र हुनुहुन्छ, उहाँले सत्यताको पछि नलाग्‍ने, र आफ्‍नै अभिप्रायहरू पाल्ने, अरूको हृदयमा ठाउँ ओगट्नेहरूलाई घृणा गर्नुहुन्छ। उहाँले तिनीहरूलाई दुष्कर्मीहरूका रूपमा हेर्नुहुन्छ र तिनीहरूले गरेका कर्तव्यहरूलाई स्वीकार गर्नुहुन्‍न। मैले आफ्नो व्यवहारबारे आत्मसमीक्षा गरेँ र परमेश्वरको विरोध गर्ने मार्गमा साँच्चै हिँडेकी रहेछु भनेर थाहा पाएँ, किनभने मेरा सबै विचार र कार्यहरू अरूको प्रशंसा र तारिफ पाउनका लागि गरिएका थिए। यदि मैले यो मार्गलाई जारी राखेकी भए, अन्तिममा म बरबाद हुन्थेँ। त्यो विचार गरेपछि, मलाई धेरै प्रकारका डर भयो, मलाई परमेश्वरले त्याग्नहुनेछ भन्ने डर भयो, मलाई परमेश्वरले शैतानको हातमा सुम्पनुहुनेछ भन्ने डर भयो र मैले परमेश्वरको मुक्ति गुमाउनेछु भन्ने मलाई डर भयो। म इमानदारीपूर्वक परिवर्तन भएर त्यो स्थितिबाट मुक्त हुन, आफ्नो साँचो रूपमा आउन, र फेरि कहिल्यै झूटो नबोल्न वा छली नहुन चाहन्थेँ।

तर जब साँच्चै अभ्यास गर्ने समय आयो, मेरो भ्रष्टता र कमीकमजोरीबारे दाजुभाइ-दिदीबहिनीहरूसँग मन खोल्‍नेबारे सोच्दा, म अत्यन्तै हिचकिचाएँ। त्यसपछि मैले परमेश्‍वरका वचनहरूको अर्को खण्ड देखेँ, जसबाट मैले साहस पाएँ। परमेश्वरको वचनले भन्छ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्। सङ्गति गर्दा कसरी खुल्ने भनेर सिक्‍नु नै जीवन प्रवेश गर्ने पहिलो कदम हो। त्यसपछि, तैँले आफ्‍ना सोचविचार र कार्यहरूलाई कुन-कुन गलत छन् र कुन-कुनलाई परमेश्‍वरले मन पराउनुहुन्‍न भनी हेर्नको लागि चिरफार गर्न सिक्‍नुपर्छ, र तैँले तिनलाई तुरुन्तै उल्ट्याएर सुधार गर्नु आवश्यक छ। तिनलाई सुधार गर्नुको उद्देश्‍य के हो त? यसको उद्देश्य तँभित्र भएका शैतानको स्वामित्वमा रहेका कुराहरूलाई हटाएर तिनलाई सत्यताले प्रतिस्थापन गर्दै सत्यतालाई स्वीकार गर्नु र अपनाउनु हो। पहिले, तैँले सबै कामकुरा तेरो ढाँट्ने र छल्ने कुटिल स्वभावअनुसार गर्थिस्; तँलाई आफूले नढाँटीकन त कुनै काम पूरा गर्नै सक्दिनँ भन्‍ने लाग्थ्यो। अहिले तैँले सत्यता बुझेको छस् र शैतानको काम गर्ने तौरतरिकालाई घिनाउँछस्, तँ अब त्यस तरिकाले कामकुराहरू गर्दैनस्, तँ इमानदारी, शुद्धता, र समर्पणको मानसिकतासाथ काम गर्छस्। यदि तँ कुनै कुरा पनि लुकाउँदैनस्, बाहिरी खोल ओढ्दैनस्, बहाना गर्दैनस्, कुराहरू ढाक्दैनस् भने, यदि तँ दाजुभाइ-दिदीबहिनीहरूको सामु आफैलाई उदाङ्गो पार्छस्, तेरा भित्री सोच र विचारहरूलाई लुकाउँदैनस्, बरु अरूलाई तेरो निष्कपट मनोवृत्ति हेर्न दिन्छस् भने, सत्यले बिस्तारै तँमा जरा गाड्नेछ, यो फुल्नेछ र फल्नेछ, र यसले अलिअलि गर्दै परिणाम दिनेछ। यदि तेरो हृदय धेरै नै इमानदार छ, र धेरै नै परमेश्‍वरमा केन्द्रित छ भने र यदि तैँले आफ्नो कर्तव्य पूरा गर्दा परमेश्‍वरको घरको हितको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्वरको वचनबाट के बुझेँ भने, परमेश्‍वरका वचनहरूले साँच्‍चै नै मानिसहरूलाई परिवर्तन गर्न सक्छन्। जब हामी आफ्‍नो साँचो भ्रष्टताबारे कसरी खुलेर बोल्‍ने र सत्यताको खोजी गर्ने भन्‍ने विषयमा सिक्छौँ, हाम्रो गलत विचार र भ्रष्ट स्वभाव बिस्तारै परिवर्तन हुँदै जान सक्छन्। परमेश्‍वरले मेरो गलत सोचाइको खुलासा गर्नुभयो अनि नाम र हैसियतसम्‍बन्धी मेरो गलत खोजीलाई प्रकट गर्नुभयो, त्यसपछि अभ्यासको सही मार्ग पत्ता लगाउन उहाँका वचनहरूद्वारा मलाई अगुवाइ गर्नुभयो। मैले अरूसँग मन खोलेर कुरा गर्न, मेरो नाम र इज्‍जतबारे विचार गर्न छोड्न, कुटिल, छली, र कपटी बन्‍न छोड्नको लागि मैले पहिलो कदम लिनुपर्थ्यो। मैले परमेश्‍वरका वचनहरू अभ्यास गर्दै ती वचनलाई मभित्र मार्गको अगुवाइ गर्न दिनुपर्थ्यो।

त्यो आइतबार बिहान, म सदाझैँ भेलामा सहभागी भएँ र म इमानदार हुनुपर्छ भनेर मैले मनमनै भनेँ। मैले प्रार्थना गरेँ, “प्रिय परमेश्‍वर, यसपटक म सत्यताको अभ्यास गर्न चाहन्छु, शैतानका बन्धनहरूबाट मुक्त हुन र मेरो ढोँगीपन र छललाई प्रकट गर्न चाहन्छु। तिनीहरूले मलाई तुच्छ ठाने पनि, म त्यसको वास्ता गर्नेछैनँ। म तपाईंलाई सन्तुष्ट पार्न इमानदार व्यक्ति बन्‍न चाहन्छु। बिन्ती छ, मलाई सहयोग गर्नुहोस्, ताकि म खुलेर कुरा गर्न र इमानदार बन्‍न सकूँ।” प्रार्थना गरेपछि म अलिक ढुक्‍क भएँ। हाम्रो भेलाको अवधिमा, मैले साँच्‍चै नै परमेश्‍वरका वचनहरूबारे सोचेँ अनि लगनशील भई अरूले आफ्‍नो अनुभव र बुझाइबारे दिएको सङ्गति सुनेँ। मैले त्यो समय आफ्‍नो सङ्गति लेखिरहेकी थिइनँ, र अरू सबैलाई कस्तो सङ्गति मन पर्छ भन्‍नेबारे विचार गरिनँ। मैले त्यसो गर्दा, अरूका अनुभवहरूको सङ्गतिबाट नयाँ अन्तर्दृष्टि प्राप्त गरेँ। मैले सङ्गति गर्न लाग्दा, म निकै घबराए पनि, मैले आफ्नो सङ्गति कति राम्रो वा सिपालु ढङ्गमा दिइँदैछ भन्‍नेबारे विचार गरिनँ र तिनीहरूले थाहा पाएपछि के भन्लान् भन्ने कुराले मलाई फरक पारेन। त्यसपछि मैले मलाई साँचो रूपमा प्रभाव पारेका परमेश्‍वरका वचनहरूको एउटा खण्डबारे कुरा गरेँ: “इमानदारिता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्‍ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो। … यदि तँसँग तैँले बाँड्न नचाहने धेरै गोप्य कुराहरू छन् भने, यदि तँ ज्योतिको मार्ग खोजी गर्नका लागि आफ्ना गोप्य कुराहरू—आफ्ना अप्ठ्याराहरू—लाई अन्य व्यक्तिहरू समक्ष ल्याउन अत्यन्तै अनिच्छुक छस् भने, म भन्छु तँ सजिलैसँग मुक्ति नपाउने र सजिलैसँग अँध्यारोबाट बाहिर नआउने व्यक्ति होस्” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरूको यो खण्डलाई मैले आफ्‍नै अनुभवसँग जोडेँ, दाजुभाइ-दिदीबहिनीहरूलाई मेरो सबैभन्दा साँचो रूप पूर्ण रूपमा प्रकट गरेँ। मैले तिनीहरूलाई भनेँ, “यतिका समय, मैले ठूलो बहाना गर्दै आएकी थिएँ, अङ्ग्रेजी फरर बोलेको बहाना गरिरहेकी थिएँ। साँचो कुरा त के हो भने, मैले मेरा सबै सङ्गति अग्रिम रूपमा लेख्‍ने गर्थेँ र मेरो बोलाइ स्वाभाविक सुनियोस् र मैले राम्रो सङ्गति गर्छु भनेर तपाईंहरू सबैले ठानून् भनेर रेकर्ड गर्दै अभ्याससमेत गर्थेँ। त्यो केवल तपाईंहरूको प्रशंसा र तारिफ पाउनका लागि थियो। मैले तपाईंहरूलाई छल्दै आइरहेकी थिएँ। …” मैले मेरो हृदयलाई उदाङ्गो पारेपछि तिनीहरू मसित खिन्न हुनेछन् भन्‍ने ठानेकी थिएँ, तर कुरा त्यस्तो भएन, तिनीहरूले मलाई भने, तपाईंले नराम्रो सङ्गति गर्छु भनेर चिन्ता गर्नुपर्दैनथियो। परमेश्‍वर हामी इमानदार भएको चाहनुहुन्छ, आफ्‍नो कुरा सिँगार्ने र अव्यावहारिक बनेको होइन। यदि मैले हृदयबाट सङ्गति गरिनँ, र यो शब्द र सिद्धान्तहरू मात्रै थियो भने, त्यसको फाइदा के हुन्थ्यो र? यो कुराले मेरो मन छोयो। तिनीहरूले मलाई तुच्छ ठानेनन्, र तिनीहरूमध्ये कतिले मेरो अवस्था कस्तो थियो भन्‍ने बुझ्‍न सक्छौं भनी भने, अनि मेरो अनुभवले तिनीहरूलाई सहयोग गर्‍यो भनी भने। मेरो लागि यो मनोहर आश्‍चर्य थियो। मेरो भ्रष्टताबारे सबैसँग खुलस्त कुरा गरिसकेपछि, मैले बन्धनमुक्त महुसुस गरेँ। शैतानले मलाई सत्यता अभ्यास गर्नबाट रोक्‍न अभिमान र प्रतिष्ठा प्रयोग गर्छ, तर जब मैले परमेश्‍वरका वचनहरूबाट आफ्‍नो बारेमा सिकेँ, इमानदार व्यक्ति बन्‍ने र खुलस्त कुरा गर्ने अभ्यास गरेँ, मलाई परमेश्‍वरको एक कदम नजिक पुगेजस्तो लाग्यो अनि यसले म र मेरा दाजुभाइ-दिदीबहिनीहरूबीचका शङ्का र बाधाहरू हटायो। धेरै लामो समयदेखि, मैले आफ्‍नो अभिमानलाई सन्तुष्ट पार्न र अरूको प्रशंसामा रमाउन छदम्‌ रूप धारण गर्ने छनौट गरेकी थिएँ, तर त्यो परमेश्‍वरको चाहना थिएन। वास्तवमा, मैले लामो समयदेखि परमेश्‍वरलाई चोट पुर्‍याउँदै आएकी थिएँ। तर म परिवर्तन हुन्छु भन्ने प्रतीक्षा गर्दै परमेश्‍वर सधैँ क्षमाशील र धैर्यशाली हुनुभयो। परमेश्‍वरको प्रेमको लागि म अत्यन्तै कृतज्ञ छु।

यो अनुभवले मलाई सत्यताको पछि लाग्नुको महत्त्व सिकायो। शैतानी स्वभावका बन्धनहरूबाट मुक्त हुने एउटै मात्र तरिका भनेको इमानदार व्यक्ति बनेर सत्यता अभ्यास गर्नु हो। साँचो खुसी र शान्ति प्राप्त गर्ने एउटै तरिका भनेको सत्यता अभ्यास गर्नु हो। म अत्यन्तै कुटिल, ढोँगी थिएँ, तर अहिले म सत्यता अभ्यास गर्ने र इमानदार बन्‍ने निर्णय गर्छु। मेरो लागि सबैभन्दा महत्त्वपूर्ण कुरा यही हो। मेरो एउटै चाहना भनेको परमेश्‍वरले मलाई अगुवाइ गरिरहून् भन्‍ने हो, ताकि मैले अझै धेरै सत्यता अभ्यास गर्न सकूँ।


६. एन्जेलको कथा

एन्जेल, म्यान्मार

मैले सिस्टर टिनालाई २०२० को अगस्टमा फेसबुकमा भेटेँ। उनले मलाई प्रभु येशू फर्किसक्नुभएको, उहाँले धेरै सत्यता व्यक्त गरिरहनुभएको, र आखिरी दिनहरूको न्यायको काम गरिरहनुभएको कुरा बताइन्। उनले मलाई यो न्यायको काम गर्न उहाँ फर्कनुहुनेबारे भविष्यवाणीहरू पनि सुनाइन्: “किनभने परमेश्‍वरको घरानाबाट न्याय सुरू हुने समय आएको छ” (१ पत्रुस ४:१७)। “अनि यदि कुनै मानिसले मेरो वचन सुन्छ र पनि विश्‍वास गर्दैन भने, म त्यसको न्याय गर्दिनँ: किनभने म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू नस्विकार्नेलाई न्याय गर्ने एक जना हुनुहुन्छ: मैले बोलेको त्यो वचनले आखिरी दिनमा उसको न्याय गर्नेछ” (यूहन्‍ना १२:४७-४८)। “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ” (यूहन्‍ना १६:१२-१३)। यो पढेर र टिनाको सङ्गति सुनेर, मैले प्रभु येशूले छुटकाराको काम मात्र गर्नुभएको रहेछ भनेर बुझेँ। विश्‍वासीहरूको पाप क्षमा गरिए पनि, हाम्रो पापी प्रकृति जस्ताको त्यस्तै छ। हामी मण्डली जान्छौँ, प्रार्थना गर्छौँ, र पाप स्विकार गर्छौँ, र पनि झूट बोलिरहन्छौँ र पाप गरिरहन्छौँ, पापको बन्धनबाट उम्कन सक्दैनौँ। न्याय र शुद्ध पार्ने कामका लागि हामीलाई परमेश्‍वर चाहिन्छ, जसले गर्दा हामी यी बन्धनबाट साँच्चै मुक्त हुन सक्छौँ र परमेश्‍वरको राज्यमा प्रवेश गर्न लायक हुन्छौँ। टिनाको सङ्गतिले धेरै अन्तर्दृष्टि दिन्थ्यो, मैले मण्डलीमा कहिल्यै नसुनेका कुराहरू उनले बताइन्। म खोजी र अनुसन्धान गर्न इच्छुक थिएँ।

दुई जना ब्रदरहरू हाम्रो गाउँमा सुसमाचार सुनाउन आएका थिए र मैले तिनीहरूलाई घरमा राखेँ। एकपटक, उनीहरूको प्रचार सुन्न बीस जनाभन्दा बढी गाउँलेहरू मेरो घरमा आए। तिनीहरूलाई सर्वशक्तिमान् परमेश्‍वरको वचन राम्रो लागेछ र तिनीहरूले त्यसबाट निकै पोषण पाए, र अनुसन्धान गरिरहन चाहे। अर्को दिन, पाष्टर र एल्डरहरूले ब्रदरहरू र उनीहरूले सुसमाचार प्रचार गरेको कुरा सुनेछन्, र मलाई रोक्न आए। ढोकाबाट छिर्नेबित्तिकै पाष्टर टेइलरले मलाई सोधे: “तपाईंको घरमा प्रचार गर्न को आएको छ?” तिनीहरूको कठोर भाव देखेर म घबराएँ। यदि पाष्टरहरूले दुई जना ब्रदर सुसमाचार सुनाउन आएका कुरा थाहा पाए भने उनीहरूलाई समस्या हुनेछ भनेर म चिन्तित भएँ। त्यसैले मैले भनेँ: “उनीहरू मैले अनलाइनमा भेटेका साथी हुन्।” त्यसपछि पाष्टर कोलिनले भनेः “हामीले उनीहरू सुसमाचार सुनाउन आएका हुन् भन्‍ने सुन्यौँ। तपाईंले उनीहरूलाई फेरि घरमा पटक्कै राख्न हुँदैन! यदि तपाईंले त्यसो गरेको थाहा पाएँ भने, म तपाईंका श्रीमानलाई तपाईंले लोग्नेमान्छेहरूलाई घरमा राखिरहनुभएको छ भनेर भन्दिन्छु!” उसले यसो भन्दा मलाई साह्रै रिस उठ्यो। ती ब्रदरहरूले गाउँलेहरूलाई सुसमाचार सुनाउँदा मात्र मैले उनीहरूलाई घरमा राखेकी थिएँ। मैले कुनै लज्जास्पद काम गरेकी थिइनँ, तर ती पाष्टर झूट बोलेर मलाई धम्की दिन चाहन्थे। त्यसपछि पाष्टर टेइलरले भनेः “उनीहरूको सुसमाचारमा विश्‍वास नगर्नुहोस्, प्रभु येशूले प्रष्टै यसो भन्नुभएको छः ‘अनि यदि कुनै मानिसले तिमीहरूलाई, हेर, ख्रीष्ट यहाँ छ वा त्यहाँ छ भनी भन्छ भने विश्‍वास नगर्नू। झूटा ख्रीष्टहरू र झूटा अगमवक्ताहरू आउनेछन् र ठूलठूला चिन्हहरू र चमत्कारहरू देखाउनेछन्; ताकि सम्भव भए, तिनीहरूले चुनिएकाहरूलाई नै बहकाउन सकून्’ (मत्ती २४:२३-२४)। आखिरी दिनहरूमा थुप्रै झूटा ख्रीष्टहरू देखा पर्नेछन्। प्रभु आउनुभएको छ भन्‍ने जुनसुकै प्रचार पनि झूटो हो। तिनीहरूको छलमा नपर्नुहोस्! म यो तपाईंलाई बचाउन भनिरहेको छु। मलाई तपाईं धोकामा पर्नुहोला भन्‍ने डर छ।” त्यो बेला, मैले पाष्टरको कुरा बुझिनँ, मलाई लाग्यो, तिनीहरू लामो समयदेखि विश्‍वासी भएकाले धेरै कुरा बुझेका छन्, र तिनीहरूले भनेका कुराहरू बाइबलअनुरूप छन्। यदि तिनीहरू सही थिए र म वास्तवमै बहकिँदै थिएँ भने मैले के गर्ने होला? त्यसैले, मैले उनीहरूलाई विश्‍वास गरेँ। सर्वशक्तिमान् परमेश्‍वरको मण्डलीका सदस्यहरूले भेलाका लागि मलाई सम्पर्क गरे, तर मैले अस्विकार गर्न बहाना बनाएँ, आफ्नो फेसबुक एकाउन्टसमेत बद्लेँ, र उनीहरूसँग पूर्णरूपमा सम्बन्ध तोडेँ।

म करिब दुई हप्तासम्म भेलामा गइनँ। मैले घरमै साथीहरूसँग अनलाइन कुरा गरेर र भिडियोहरू हेरेर दिनहरू काटेँ। मलाई साह्रै न्यास्रो लाग्थ्यो। म अक्सर सर्वशक्तिमान् परमेश्‍वरका विश्‍वासीहरूसँग भेला भएको र त्यति बेला मेरो हृदय पूर्ण र खुसी भएका दिनहरूबारे सोच्थेँ, तर अहिले मलाई झन्-झन् धेरै असहज भइरहेको थियो। मैले सोचेँ: “यदि सर्वशक्तिमान् परमेश्‍वर साँच्चै फर्कनुभएका प्रभु येशू हुनुहुन्छ, र मैले उहाँलाई स्विकार गरिनँ भने, के मैले उहाँको मुक्ति गुमाउनेछु? तर पाष्टरहरूले त गलत ख्रीष्टहरू मानिसलाई छल गर्न आखिरी दिनहरूमा देखा पर्नेछन् र प्रभु आउनुभएको छ भन्‍ने जुनसुकै प्रचार पनि झूटा हो भनेर भन्थे। म छलमा परेँ भने के होला?” म अति दोधार र अन्योलमा परेँ, त्यसैले खोजी गर्दै प्रभुलाई प्रार्थना गरेँ: “हे प्रभु येशू, ममा समझ छैन र कसको कुरा सुन्ने मलाई थाहा छैन। कृपया, मलाई तपाईंको इच्छा बुझ्न र तपाईंको मुक्ति नगुमाउन अन्तर्दृष्टि दिनुहोस्।” प्रार्थना गरेपछि, म त्यतिकै खोजी नगरी भाग्नु हुँदैन भन्‍ने मलाई महसुस भयो, मैले यी समस्याबारे स्पष्ट हुन सर्वशक्तिमान् परमेश्‍वरको मण्डलीका ब्रदर-सिस्टरहरूलाई भेट्नुपर्थ्यो। तर दुइटा भेलापछि नै पाष्टरहरूले थाहा पाउँदा म चकित भएँ। तिनीहरूले भेलाको लागि जम्‍मा भएका हामी केही दाजुभाइ-दिदीबहिनीहरूलाई त्यो साँझ पाष्टर टेइलरको घरमा बोलाए। म अलि घबराएँ। पाष्टरहरूले के गर्नलागेका हुन्, मलाई थाहा थिएन। त्यो बेलुका, हामी पाष्टर टेइलरको घर गयौँ। त्यहाँ केही अन्य पाष्टर र एल्डरहरू पनि थिए। पाष्टर टइलरले भनेः “हालै तपाईंहरू अनलाइन प्रवचनहरू सुन्दै हुनुहुन्छ भन्‍ने सुन्छु। किन तपाईंहरू हाम्रो सट्टा सर्वशक्तिमान् परमेश्‍वरको मण्डलीका प्रवचनहरू सुनिरहनुभएको छ? तपाईंहरू मण्डलीमा जबसम्म आउनुहुन्छ, हाम्रो प्रवचन सुन्नुहोस्, अनि प्रभुलाई प्रार्थना गरेर पाप स्विकार्नुहोस्, र त्यसपछि प्रभुको पुनरागमन भएपछि, उहाँले निश्‍चय नै तपाईंहरूलाई स्वर्ग लैजानुहुनेछ।” मैले सोचेँ: “परमेश्‍वरमा विश्‍वास गर्नेहरूले उहाँको वचन सुन्नुपर्छ। पाष्टर र एल्डरहरूले सधैँ हामीलाई उनीहरूको वचन सुन्न लगाउँछन्—के उनीहरूले मानिसहरूलाई परमेश्‍वरको साटो आफूसामु ल्याइरहेका छैनन् र?” म पाष्टरको कुरासँग असहमत भएँ, तर तिनको खण्डन गर्ने साहस गरिनँ। त्यसपछि पाष्टर टेइलरले हामीलाई एउटा नोटबुक दिँदै चिच्याएः “के तपाईंहरू अरू परमेश्‍वरमा विश्‍वास गरिरहनुहुन्छ? अहिले रोज्नुहोस्! तपाईंहरूको नाम यहाँ छ, चाँडो हस्ताक्षर गर्नुहोस्! विश्‍वास छाड्न रोज्नुहुन्छ भने टिक लगाउनुहोस्, हैन भने क्रस लगाउनुहोस्। अन्य परमेश्‍वरमा विश्‍वास गरिरहनुभयो भने धेरै समस्यामा पर्नुहुनेछ! हामी उप्रान्त तपाईंको परिवारलाई विवाह, अन्त्येष्टि, प्रसव वा घर निर्माणजस्ता कामकुरामा मदत गर्नेछैनौँ।” म जहाँ बस्छु, हामी ती चलनलाई निकै महत्त्व दिन्छौँ, र पाष्टरहरूको साथविना, गाउँलेहरूले पनि हामीलाई मदत गर्नेथिएनन्। त्यतिखेर, म अलि कमजोर भएँ। मैले सोचेँ: “मेरो परिवार घर बनाउने योजनामा छ। गाउँको चलनअनुसार, यसको नेतृत्व पाष्टर र एल्डरहरूले नगरी हुन्न। यदि उनीहरूले जिम्‍मा लिएनन् भने, मदत गर्न कोही आउनेछैनन्। यदि मैले अनलाइन भेलामा भाग लिइरहेँ भने, घरमा केही आइपर्दा गाह्रो हुनेछ। तर मैले सर्वशक्तिमान् परमेश्‍वरका वचनहरू पढेकी छु र ती प्रभुको आवाज जस्तै लाग्छन्, फर्कनुभएका प्रभु येशू नै सर्वशक्तिमान् परमेश्‍वर हुन सक्छ। यदि मैले पाष्टरको कुरा सुनेर सर्वशक्तिमान् परमेश्‍वरलाई त्यागेँ भने, प्रभुको प्रतिरोध गरेकी हुनेछैनँ र?” यो सोचेर, मैले नोटबुकमा क्रस लगाएँ। अरूले एकपछि अर्को क्रस लगाए। एक जनाले मात्र टिक लगाए। पाष्टर क्रोधित भए र भनेः “भविष्यमा तपाईंहरूलाई समस्या पर्दा गाउँलेहरू मदत गर्न आउनेछैनन्। हामी तपाईंहरूका लागि प्रार्थना पनि गर्नेछैनौँ। यसपछि हाम्रो सम्बन्ध टुट्छ!”

मलाई रिस उठ्यो, तर सँगसँगै दोधारमा पनि थिएँ। अनि पाष्टरले भनेका गलत ख्रीष्टहरू नि? मैले सँगै भेला भएका दुई जना सिस्टरहरूबाट बुझ्न खोजेँ। एक जनाले मलाई सर्वशक्तिमान् परमेश्‍वरको वचन पढेर सुनाइन्: “देहधारी हुनुभएका परमेश्‍वरलाई ख्रीष्‍ट भनिन्छ, त्यसकारण मानिसहरूलाई सत्यता दिन सक्‍नुहुने ख्रीष्‍टलाई परमेश्‍वर भनिन्छ। यसमा केही पनि अत्योक्ति छैन, किनभने उहाँमा परमेश्‍वरको सार र परमेश्‍वरको स्वभाव छ, र उहाँको काममा बुद्धि छ, जसलाई मानिसले प्राप्त गर्न सक्दैन। आफैलाई ख्रीष्‍ट भन्‍ने, तर परमेश्‍वरको काम गर्न नसक्‍नेहरू ठगहरू हुन्। ख्रीष्‍ट पृथ्वीमा परमेश्‍वरको प्रकटीकरण मात्रै हुनुहुन्‍न, उहाँ त मानिसको माझमा आफ्‍नो काम गर्ने र त्यसलाई पूरा गर्ने क्रममा परमेश्‍वरले धारण गर्नुहुने खास देह पनि हुनुहुन्छ। यो कुनै पनि मानिसले प्रतिस्थापन गर्न सक्‍ने देह होइन, बरु यो त पृथ्वीमा परमेश्‍वरको कामलाई पर्याप्त रूपमा वहन गर्न सक्‍ने, र परमेश्‍वरको स्वभावलाई व्यक्त गर्न सक्‍ने, अनि परमेश्‍वरलाई राम्ररी प्रतिनिधित्व गर्न सक्‍ने, र मानिसलाई जीवन दिन सक्‍ने देह हो। ढिलो वा चाँडो, ख्रीष्‍टको नक्‍कल गर्नेहरू पतन हुनेछन्, किनभने तिनीहरूले आफूलाई ख्रीष्‍ट भनी दाबी गर्ने भए पनि, तिनीहरूमा ख्रीष्‍टको कुनै पनि सार छैन। त्यसैले म भन्छु, ख्रीष्‍टको प्रामाणिकतालाई मानिसले परिभाषित गर्न सक्दैन, परमेश्‍वर स्वयम्‌ले मात्र यसको उत्तर दिन र निर्णय गर्न सक्‍नुहुन्छ” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)। यसपछि, उनले सङ्गति दिइन्: “हामी कसरी साँचो ख्रीष्ट र झुटो ख्रीष्टलाई छुटाउन सक्छौ? ख्रीष्ट देह बन्नुभएका परमेश्‍वरका आत्मा हुनुहुन्छ, जो पृथ्वीमा मानवको रूपमा आउनुभएको छ। उहाँ सत्यताको मूर्तरूप, मुक्तिदाताको आगमन हुनुहुन्छ। ख्रीष्टले सत्यताहरू व्यक्त गर्न र रहस्यहरू खोल्न सक्नुहुन्छ। उहाँले मानिसलाई शुद्ध पार्न र मुक्ति दिन अनि स्वयम् परमेश्‍वरको काम गर्न सक्नुहुन्छ। वास्तवमा, झूटा ख्रीष्टहरू पिशाच हुन्। तिनीहरूले आफू परमेश्‍वर भएको जसरी दाबी गरे पनि, सत्यता व्यक्त गर्न र मानवजातिलाई मुक्ति दिने परमेश्‍वरको काम गर्न सक्दैनन्। तिनीहरू बाइबलका केही वचन प्रचार गर्न वा परमेश्‍वरको नक्‍कल गर्न, र मानिसहरूलाई बहकाउन केही चमत्कार मात्र गर्न सक्छन्।” त्यसपछि उनले मलाई मिल्दो उदाहरण दिइन्। यदि दश जना सेता कोट लगाएका र स्टेथोस्कोप भिरेका मानिसहरू सबै चिकित्सक भएको दाबी गर्छन्, तर एक जना मात्र साँचो चिकित्सक हुन् भने, हामी साँचो र झूटो कसरी छुट्याउन सक्छौँ? हामीले तिनीहरूको कपडा वा चालढाल मात्र हेर्नु हुँदैन, मुख्य कुरा तिनीहरू रोगको उपचार गर्न सक्छन् कि सक्दैनन् भनी हेर्नुपर्छ। यो गर्न सक्छन् भने तिनीहरू चिकित्सक हुन्। हामीले ख्रीष्टलाई चिन्न बाहिरी रूप मात्र हेर्नु हुँदैन। हामीले यसलाई उहाँको काम, वचन, र उहाँले प्रकट गर्ने स्वाभावका आधारमा निर्णय गर्नुपर्छ। उहाँले सत्यताहरू व्यक्त गर्न र मानवजातिलाई मुक्ति दिने काम गर्न सक्नुहुहन्छ भने उहाँ ख्रीष्ट हुनुहुन्छ। सर्वशक्तिमान् परमेश्‍वरको वचन पढ्दा हामी सबैले उहाँका वचनहरू सत्यता हुन्, तिनमा शक्ति र अख्तियार छन् भनेर देख्न सक्छौँ। उहाँले परमेश्‍वरको ६ हजार वर्षे व्यवस्थापन योजनाका रहस्यहरू, उहाँको कामका तीन चरण, उहाँको देहधारण, र उहाँको नामहरू, र बाइबलको भित्री कथा खुलाउनुहुन्छ। उहाँले शैतानले तुल्याएको मानिसको भ्रष्टताको सत्यता र सार, र परमेश्‍वरविरुद्ध मानिसको विद्रोह र प्रतिरोधको स्रोत पनि खुलाउनुहुन्छ, जसले मानिसहरूलाई आफ्नो भ्रष्ट स्वाभाव थाहा पाउन मदत गर्दछ। उहाँले हामीलाई उहाँ कस्ता मानिसहरू रुचाउनुहुन्छ, कस्तालाई घृणा गर्नुहुन्छ, कस्ता मानिस परमेश्‍वरको राज्यमा प्रवेश गर्न सक्छन, र कस्तालाई सजाय दिइनेछ जस्ता कुराहरू बताउनुहुन्छ। उहाँले हामीलाई उहाँको धर्मी, चिढ्याउन नसकिने स्वाभाव पनि प्रकट गर्नुहुन्छ। सर्वशक्तिमान् परमेश्‍वरले भ्रष्ट मानवजातिलाई मुक्ति दिन चाहिने सबै सत्यता व्यक्त गर्नुभएको छ र आखिरी दिनहरूको न्यायको काम गर्दै हुनुहुन्छ। यसबाट हामी के निश्चित हुन सक्छौँ भने, सर्वशक्तिमान् परमेश्‍वर देहधारी परमेश्‍वर र आखिरी दिनहरूका ख्रीष्ट हुनुहुन्छ। झूटा ख्रीष्टहरूले सत्यता व्यक्त गर्न सक्दैनन् वा मानवजातिलाई मुक्ति दिने परमेश्‍वरको काम गर्न सक्दैनन्, मानिसको भ्रष्ट स्वाभाव हटाउनु त परको कुरा हो। तिनीहरूले जति नै आफू परमेश्‍वर हुँ भने पनि, तिनीहरू झूटा र दुष्ट आत्मा हुन्, र तिनीहरूको पतन हुनेछ। ती सिस्टरको सङ्गतिपछि मेरो हृदय झन् प्रसन्न भयो। मैले साँचो ख्रीष्टलाई चिन्न पाष्टर वा एल्डरहरूको कुरा पछ्याउनु हुँदैन, मुख्य कुरा भनेको उहाँ सत्यता व्यक्त गर्न सक्नुहुन्छ कि सक्नुहुन्न र मानवजातिलाई मुक्ति दिने काम गर्न सक्नुहुन्छ कि सक्नुहुन्न भनेर हेर्नु हो। सर्वशक्तिमान् परमेश्‍वरले अति धेरै सत्यता व्यक्त गर्नुभएको छ, बाइबलका अति धेरै रहस्यहरू खुलाउनुभएको छ, र मानिसलाई न्याय गर्ने र शुद्ध पार्ने काम गर्नुभएको छ। यी कुरा मानवले गर्न सक्दैनथे। सर्वशक्तिमान् परमेश्‍वर नै फर्कनुभएका प्रभु येशूको हुनुहुन्छ भनेर म पूर्ण विश्‍वस्त भएँ। यसपछि, म अक्सर गाउँका ब्रदर-सिस्टरहरूसँग भेला हुन्थेँ।

२०२१ को अप्रिलमा, मेरा श्रीमानको पुरानो रोग बल्झियो र दुर्भाग्यवश उपचारको क्रममा उनको निधन भयो। मेरा आफन्तहरू पाष्टरहरूले आएर प्रार्थना र अन्त्येष्टिको प्रबन्ध गरिदिऊन् भन्‍ने चाहन्थे, तर पाष्टर र एल्डरहरूले मलाई गिल्ला गरे र मलाई मेरो विश्‍वास त्याग्न बाध्य पार्ने मौका छोपे। गाउँ प्रशासन प्रमुख पनि तिनीहरूसँगै लागे, तिनीहरूको कुरा नसुनेकोले मलाई झपारे, र गाउँलेहरूलाई मेरो मदत गर्न दिएनन्। त्यसपछि उनले भने: “यदि तिमीले सबैसामु पाप स्विकार्छौ, सर्वशक्तिमान् परमेश्‍वरलाई त्याग्ने बाचा गर्छौ, र मण्डलीको भेलाहरूमा सहभागी हुन्छौ भने, हामी तिम्रा श्रीमानलाई दफन गर्न मदत गर्नेछौँ।” तिनीहरूले मलाई आफ्नो विश्‍वास त्याग्न बाध्य पार्न मेरा श्रीमानको दफन कार्यलाई प्रयोग गर्लान् भनेर मैले कहिल्यै कल्पना गरेकी थिइनँ। यो अति घिनलाग्दो र घृणित कुरा थियो। मैले तिनीहरूसामु पाप स्विकार्नुपर्ने कारण नै थिएन। म आफ्नो पाँच महिनाको छोरा च्यापेर रून मात्र सक्थेँ। मैले जवाफ नदिएपछि, तिनीहरूले मेरो परिवारलाई म गलत हुँ भनी स्विकार्न धम्की दिन लगाए। मेरो लागि बोलिदिने त्यहाँ कोही थिएन। म थरथर काँपेँ र असहाय भएर एक्लो महसुस गरेँ। मैले सोचेँ: “यदि मैले म गलत रहेछु भनिनँ भने, मेरा श्रीमानलाई दफन गर्न कसैले मदत गर्नेछैन, तर यदि त्यसो भनेँ भने, परमेश्‍वरलाई इन्कार गरिरहेकी र धोका दिइरहेकी हुनेछु। अब मैले के गर्नुपर्ने?” पीडामा, मैले परमेश्‍वरलाई पुकारेँ: “हे सर्वशक्तिमान् परमेश्‍वर! मलाई विश्‍वास छ तपाईं स्वयम् परमेश्‍वर, सबैका अद्वितीय सृष्टिकर्ता हुनुहुन्छ, तपाईं आश्रय दिनुहुने सर्वशक्तिमान् परमेश्‍वर हुनुहुन्छ, र सबथोक तपाईंकै हातमा छ। म तपाईंका बन्दोबस्तहरू पालन गर्न इच्छुक छु।” प्रार्थना गरेपछि, मलाई आफूले पढेको परमेश्‍वरको वचनको एउटा खण्ड याद आयो: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानवको बन्दोबस्त वा हस्तक्षेपबाट जन्मेको जस्तो देखिन्छ। तर पर्दापछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग थापेको बाजी हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो। … जब आत्मिक क्षेत्रमा परमेश्‍वर र शैतानबीच युद्ध हुन्छ, तैँले परमेश्‍वरलाई कसरी सन्तुष्ट बनाउनुपर्छ, र उहाँलाई साक्षी दिन तँ कसरी दह्रिलो भएर खडा हुनुपर्छ? तँलाई हुने सबै कुराहरू ठूलो जाँच हो र साक्षी दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। मैले के बुझेँ भने यसो हेर्दा पाष्टरहरू र गाउँ प्रशासन प्रमुखले मलाई सताएको र अवरोध गरेजस्तो देखिए पनि, वास्तवमा, यो सब शैतानको छल र अवरोध थियो। तिनीहरूले यो मेरै राम्रोको लागि हो भने पनि, वास्तवमा अन्त्येष्टि, विवाह, प्रसव, र घर निर्माणजस्ता गाउँका चलनहरू प्रयोग गरेर गाउँलेहरूलाई मलाई त्याग्न, परमेश्‍वरलाई अस्विकार गर्न र धोका दिन बाध्य पार्न लगाउँदै थिए। तिनीहरू मलाई आफ्नो धर्ममा तान्न, तिनीहरूको पछि लाग्न र आज्ञा पालन गराउन पनि चाहन्थे। परमेश्‍वरले आखिरी दिनहरूको न्यायको काम गर्न धेरै अघि नै अनुग्रहको युग छोडिसक्नुभएको छ। यदि मैले पाष्टरहरू र गाउँ प्रशासन प्रमुखको कुरा सुनेर तिनीहरूसँगै मण्डली फर्किएँ भने, परमेश्‍वरद्वारा मुक्ति पाइने मौका गुमाउनेथिएँ, र मलाई नरकमा पठाएर तिनीहरूसँगै सजाय दिइनेथ्यो। त्यो शैतानको दुष्ट अभिप्राय थियो। तिनीहरू जसरी मेरो बाटोमा उभिए पनि, मैले तिनीहरूको कुरा सुन्नु हुँदैनथ्यो। मैले प्रार्थना गर्ने, परमेश्‍वरमा भरोसा राख्ने, आफ्नो गवाहीमा अडिग रहने, र शैतानलाई लज्जित तुल्याउने गर्नुपर्थ्यो। तर मलाई अझै श्रीमानको अन्त्येष्टिका लागि मदतको आवश्यकता थियो, जुन व्यवहारिक समस्या थियो। गाउँले, आफन्त र इष्टमित्रहरू सबै गाउँ प्रशासन प्रमुख र पाष्टरहरूको कुरा सुनेर मलाई मदत गर्दैनथे, अब मैले के गर्ने? मैले परमेश्‍वरलाई पुकारिरहेँ: “हे सर्वशक्तिमान् परमेश्‍वर, मेरा श्रीमानलाई दफन गर्न मलाई मदत गर्न कोही आउँछन् वा आउँदैनन् त्यो पूर्णरूपमा तपाईंको हातमा छ। यी कुराहरू म तपाईंलाई नै सुम्पन्छु। जे परे पनि, म तपाईंमा समर्पित हुनेछु र तपाईंलाई कहिल्यै विश्‍वासघात गर्नेछैनँ।” प्रार्थना गरेपछि मलाई अलि शान्त र कम पीडा महसुस भयो। ठिक त्यसपछि, मेरा काकाले बाहिर यसो भनेको सुनेँ: “मेरो बिन्ती छ, कृपया मदत गर्नुहोस्, म उनको तर्फबाट माफी माग्छु।” गाउँ प्रशासन प्रमुखले भनेः “उनी आफैले माफी माग्नुपर्छ।” मैले सोचेँ: “यी पाष्टर र एल्डरहरू अत्यन्तै अमानवीय छन्। यिनीहरू त असल अविश्‍वासीभन्दा पनि खराब छन्। यिनीहरूले मलाई परमेश्‍वरलाई धोका दिन लगाउन जे पनि गर्नेछन्, तर यिनीहरूले जति कोसिस गर्छन्, म शैतानलाई लज्जित पार्ने आफ्नो गवाहीमा उति नै अडिग रहनैपर्छ।” करिब दस मिनेटपछि अप्रत्याशितरूपमा आमाको फोन आयो। उहाँले भन्नुभयोः “निराश नहोऊ, तिम्रा श्रीमानका केही सैनिक साथीहरूले तिमीलाई उनलाई दफन गर्न मदत गर्नेछन्, तिनीहरू आउँदै छन्।” त्यति बेला, म एकदमै भावुक भएँ। म सबैभन्दा असहाय अवस्थामा हुँदा परमेश्‍वरले मलाई त्यो सङ्कटमा मदत गर्न मानिसहरू पठाउनुभएको थियो। मैले परमेश्‍वरका वचनको एउटा खण्ड सम्झेँ: “तँ जान्दछस् कि तेरो वरिपरि वातावरणमा भएका सबै कुराहरू मेरो अनुमतिमा त्यहाँ छन्, सबै मैले नै योजना बनाएको हुँ। स्पष्ट रूपमा हेर र मैले तँलाई दिएको वातावरणमा मेरो हृदयलाई सन्तुष्ट बना। नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। मैले सबथोक परमेश्‍वरको हातमा हुन्छ भन्‍ने बुझेँ। जबसम्म हामी परमेश्‍वरमा भरोसा राख्छौँ, उहाँले हामीलाई बाटो खोलिदिनुहुनेछ। तिनीहरूले मलाई अझै सताउँदै थिए, तैपनि मैले परमेश्‍वरको मार्गदर्शन देखेँ, मेरो हृदय दृढ भयो, र म नकारात्मक र कमजोर रहिनँ।

मेरा श्रीमानको अन्त्येष्टिको व्यवस्था गरिसकेपछि, उहाँकी आमाले मलाई अक्सर गाली गर्नुहुन्थ्यो, मैले प्रभु येशूलाई विश्‍वासघात गरेर गलत परमेश्‍वरमा विश्‍वास गरेकीले गाउँलेहरूले हामीलाई पन्छाइरहेका छन् भन्नुहुन्थ्यो। ती कुरामा मलाई मेरा आफन्तले पनि टोकस्थे। मेरो मावली खलक पनि मेरो नजिक आउन आँट गर्दैनथे। मेरी आमा मात्र मलाई भेट्न आउनुहुन्थ्यो, तर मलाई आग्रह गरिरहनुहुन्थ्यो: “तिमी किन पाष्टरहरू, गाउँ प्रशासन प्रमुख, वा गाउँ प्रमुखको कुरा सुन्दिनौ? आफूलाई हेर त, अब त तिम्रा श्रीमान पनि छैनन्, तिमी यी मानिसहरू वा तिम्रा श्रीमानको आफन्तमा भर पर्दिनौ भने कसमा भर पर्छौ? तिम्रो बच्चा सानै छ। तिमीले पाप स्विकारेर सर्वशक्तिमान् परमेश्‍वरमा विश्‍वास गर्न छाड्नुपर्छ!” म जहाँ गए पनि, गाउँलेहरू मेरो कुरा काट्थे र मेरो मामिला चेवाचर्चाको विषय बनेको थियो। पहिले अरू गाउँले र छिमेकीहरूसित मेरो घुलमिल कति राम्रो थियो, तर अहिले तिनीहरू मेरो विश्‍वासकै कारण मलाई सताउँदै र बहिष्कार गर्दै छन्। यो कुराले मलाई निकै चोट पुऱ्यायो र दुःखी बनायो। त्यसबेला, म्यानमारमा इन्टरनेट काटिएको थियो। त्यसकारण म अनलाइन भेला हुन वा प्रवचन सुन्न सक्दिनथेँ, र अन्य सदस्यहरू परमेश्‍वरका वचनहरूमा सङ्गति गरेर मलाई मदत गर्न मेरो घरमा आउने आँट गर्दैनथे। मलाई निस्पट्ट अन्धकारमा खसेको जस्तो हुन्थ्यो। म त यी अँध्यारा दिनहरूबाट बाहिर निस्कन मार्गदर्शन माग्दै हरेक दिन परमेश्‍वरलाई प्रार्थना मात्र गर्न सक्थेँ। एक दिन, मैले परमेश्‍वरका वचनको टेक्स्ट मेसेज पाएँ: “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मकहाँ बारम्बार आएर मेरो आशीर्वादको निम्ति घुँडा टेकेर प्रार्थना गर्छौ? मूर्ख बालकहरू! तिमीहरू सधैँ यो सोच्छौ कि केही शुभ शब्दहरू मेरा आशीर्वादहरू हुन्। तर पनि तिक्तता पनि आशीर्वादहरू हुन् भन्‍ने तिमीहरू जान्दैनौ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। त्यो पढेर म साह्रै भावुक भएँ। गम्भीर रोगमा अचानक अचुक औषधि पाएजस्तै भयो र ममा विश्‍वास र शक्ति भरियो। मैले परमेश्‍वरको वचन मनन गर्दा, परमेश्‍वरलाई पछ्याउनु सजिलो छैन, हरेकले पीडा र दुखकष्ट भोग्नुपर्छ। मेरो शरीरमा कष्ट भए तापनि, यसले मलाई परमेश्‍वरलाई प्रार्थना र भरोसा गर्न अक्सर उत्प्रेरित गर्न सक्यो। र मैले जति कष्ट भोगेँ, सत्यता खोज्न उति नै उत्प्रेरित भएँ। थाहै नपाई, मैले परमेश्‍वरको सार्वभौमिकताबारे केही ज्ञान पाएकी थिएँ, परमेश्‍वरसित मेरो सम्बन्ध झन् निकट बनेको थियो, र म उहाँलाई पछ्याउन झन् सङ्कल्पित भएकी थिएँ। बच्चै छँदादेखि मैले प्रभुलाई विश्‍वास गरेकी थिएँ, तर मैले त उहाँबाट प्राप्त अनुग्रह, आशिष्, शान्ति र खुसीको आनन्द लिन मात्र जानेकी थिएँ। मैले कहिल्यै कुनै पीडा र परीक्षा भोगेकी थिइनँ। मैले प्रभुबारे केही जानेकी थिइनँ, मानिसहरूलाई चिन्नु त परको कुरा थियो। तर मैले सर्वशक्तिमान् परमेश्‍वरको विश्‍वासीको रूपमा, यी सतावट र कठिनाइमार्फत, कष्ट थोरै भोगे पनि, मानिसहरू चिन्न सिकेकी थिएँ, पाष्टर र एल्डरहरूको कुरूप, छली, परमेश्‍वरविरोधी रूप प्रष्टै देखेँ। पहिले, मैले पाष्टरहरूले बाइबलको व्याख्या र हाम्रो लागि प्रार्थना गर्न सकेको देखेकीले, तिनीहरू हाम्रो हेरचाह गर्छन्, बाइबल बुझ्छन् र परमेश्‍वरलाई चिन्छन् भन्ठानेकी थिएँ। तर प्रभु येशू फर्कनुभएको छ भनेर सुनेपछि, तिनीहरू खोजी र अनुसन्धान गर्न इच्छुक भएनन्। तिनीहरूले विश्‍वासीहरूलाई परमेश्‍वरको कामबारे अनुसन्धान गर्नसमेत रोक लगाए अनि मलाई धम्की दिन र ममाथि आक्रमण गर्न गाउँलेहरूलाई उक्साउन र सर्वशक्तिमान् परमेश्‍वरलाई त्याग्न बाध्य पार्न गाउँका रीतिरिवाजहरू प्रयोग गरे। मैले तिनीहरू ढोँगी फरिसीहरू हुन् भन्‍ने बुझेँ र तिनीहरूलाई पूर्णरूपले अस्वीकार गरेँ। ती पीडादायक र उदासिन दिनहरू सम्झिँदा, परमेश्‍वरका वचनको मार्गदर्शन नपाएको भए, मलाई ती पिशाचहरूले पागल बनाउँथे होला। परमेश्‍वरको वचनद्वारा नै मैले यी सबै कठिनाइ पार गरेँ। म सर्वशक्तिमान् परमेश्‍वरप्रति साँच्चै कृतज्ञ छु! केही समयपछि, म्यानमारमा फेरि इन्टरनेट आयो। मैले केही अन्य सदस्यलाई सम्पर्क गरेँ र तिनीहरूसँग भेला भएँ। तर पाष्टर र गाउँ प्रशासन प्रमुखको सतावट झन् बढ्यो।

जनवरी २०२२ मा एक दिन, तिनीहरूले गाउँ भेला बोलाए। करिब तीन सय मानिस जम्मा भएका थिए। तिनीहरूले हामी चौध जना विश्‍वासीलाई बाहिर तातो घाममा ठिङ्ग्राएर उभ्याए। गाउँ प्रशासन प्रमुखले भनेः “यस गाउँमा दुईवटा विश्‍वास रहनु हुँदैन। तिमी सर्वशक्तिमान् परमेश्‍वरका अनुयायीहरूले छनौट गर्न सकून् भनेर मैले यो भेला बोलाएको हुँ। सम्पूर्ण गाउँको तर्फबाट म तिमीहरूलाई सोध्छु, तिमीहरू सर्वशक्तिमान् परमेश्‍वरमा विश्‍वास गरिरहन्छौ कि मण्डलीमा फर्कन्छौ?” तिनीहरूले हाम्रा आफन्तहरूलाई बोलाएर एक-एक गरी हामीलाई मनाउने कोसिस गरे। ब्रदर रोबर्टका बुबा गाउँ प्रमुख थिए जसले ब्रदर वाङलाई घुँडा टेकेर पाप स्विकार्न दबाब दिए। रोबर्टले सर्वशक्तिमान् परमेश्‍वरमा विश्‍वास गर्नुमा कुनै गलत छैन भन्दै घुँडा टेक्न मानेनन्। उनका बुबाले रिसाउँदै भनेः “बुबाआमाले जे विश्‍वास गर्छन् तैँले त्यही विश्‍वास गर्नुपर्छ। के तैँले हाम्रो कुरा नसुनी सर्वशक्तिमान् परमेश्‍वरमा विश्‍वास गरेर हामीलाई त्यागिरहेको छैनस् त?” रोबर्टले जवाफ दिएः “म परमेश्‍वरमा विश्‍वास गर्छु, मैले तपाईंहरूलाई त्याग्दै छु भनेर कहिले भनेँ? म मेरा आमाबुबालाई माया गर्छु, तर त्योभन्दा बढी हाम्रा सृष्टिकर्ता परमेश्‍वरलाई माया गर्छु।” उनका बुबा पहिलेभन्दा झन् रिसाएर गर्जिए: “तँ मेरो छोरा होस्! तेरो सबथोक मेरै हातमा छ! म तँलाई मसँग यसरी बोल्न दिन्नँ!” यो देख्दा, मलाई ती मानिसहरूको अहङ्कार झनै प्रष्ट भयो। तिनीहरूले प्रभुमा विश्‍वास गरे पनि तिनीहरूमा परमेश्‍वरको भय मान्‍ने हृदय थिएन, न त तिनीहरूले उहाँको महिमा नै गाउँथे। त्यसपछि एक जना सरकारी अधिकारीले भने: “चीनमा मानिसहरूलाई सर्वशक्तिमान् परमेश्‍वरमा विश्‍वास गर्ने अनुमति छैन, र त्यसो गर्नेलाई गिरफ्तार गरिन्छ। यहाँ हाम्रो आफै अनुसन्धान गर्ने योजना छ। कसले तिमीहरूलाई यो विश्‍वास गर्न लगायो? तिमीहरूको अगुवा को हो?” हामी सबैले हाम्रो कुनै अगुवा छैन भन्यौँ। त्यसपछि अर्को अधिकारीले हामीलाई जवाफ दिन दबाब दिए, तर हामीले हाम्रो अगुवा छैन भनिरह्योँ। त्यसपछि जिल्लाका सरकारी अधिकारीले हामीलाई सोधेः “सर्वशक्तिमान् परमेश्‍वर भनेको के हो?” मैले भनेँ: “तपाईंलाई थाहा छैन? सर्वशक्तिमान् परमेश्‍वर भनेको सृष्टिका प्रभु, तपाईंलाई नै सृष्टि गर्ने प्रभु हुनुहुन्छ।” यो सुनेर उनी रिसले चूर भए र हामीलाई अन्तिम छनौट गर्नू भने। सर्वशक्तिमान् परमेश्‍वरमै विश्‍वास गरिराख्न चाहनेले “जारी राख्छु” र विश्‍वास छोड्न चाहनेले “छाड्छु” भन्नुपर्थ्यो। “जारी राख्छु” भन्यौँ भने, हामीलाई तह लगाउन माथिल्लो तहमा रिपोर्ट गरिनेथ्यो। गाउँ प्रशासन प्रमुखले पनि “जारी राख्छु” भन्‍ने जतिले गाउँ छाड्नुपर्छ तर “छाड्छु” भन्‍ने जति गाउँमै बसेर मण्डलीमा फर्कन सक्छन् भने। त्यसपछि तिनीहरूले हामीलाई एक-एक गरी आफ्नो निर्णय भन्न लगाए। मअघि उभिएका तीन जना सिस्टरले सतावटको डरले “छाड्छु” भने। जब मेरो पालो आयो, मेरी आमाले ढाडमा मेरो बच्चा बोकेर मलाई “छाड्छु” भनेर विश्‍वास गर्न छोड् भन्दै कराउनुभयो। त्यतिखेर मेरी आमा र बच्चालाई हेर्दा एकदमै पीडा भयो। यदि मलाई पक्राउ गरिन्थ्यो त, उनीहरूलाई के हुनेथ्यो? मेरी आमालाई मेरो बच्चा हेरचाह गर्नु अति गाह्रो हुनेथ्यो। त्यसैले मैले परमेश्‍वरलाई प्रार्थना गरेर विश्‍वास मागेँ। मैले प्रभु येशूका वचनहरू सम्झेँ: “मलाईभन्दा बढी आफ्ना बुबा वा आमालाई प्रेम गर्ने मेरो लायक हुँदैन: अनि मलाईभन्दा बढी छोरा वा छोरीलाई माया गर्ने मेरो लायक हुँदैन। र आफ्नो क्रूस बोकेर मेरो पछि नलाग्‍ने, मेरो लायक हुँदैन” (मत्ती १०:३७-३८)। “धार्मिकताको खातिर सताइनेहरू आशिषित्‌ हुन्: किनकि स्वर्गको राज्य तिनीहरूकै हो” (मत्ती ५:१०)। अनि, सर्वशक्तिमान्‌ परमेश्‍वर भन्‍नुहुन्छ: “परमेश्‍वरले ‘परमेश्‍वर मानिसको जीवनको स्रोत हुनुहुन्छ’ भनेर भन्नुहुँदा, यसको अर्थ के हुन्छ? यसको अर्थ सबैलाई यो कुरा बोध गराउनु हो: हाम्रो जीवन र आत्मा सबै परमेश्‍वरबाट आउँछन्; र ती उहाँद्वारा सृष्टि गरिएका थिए—ती हाम्रा बुबाआमाबाट आउँदैनन्, र प्रकृतिबाट त झन् ती पक्कै आउँदैनन्, ती त परमेश्‍वरद्वारा दिइएका हुन्। हाम्रो देहको जन्म मात्रै आफ्ना बुबाआमाबाट भएको हुन्छ, त्यसरी नै जसरी हाम्रा सन्तान हामीबाट जन्मन्छन्, तर तिनीहरूको नियति पूर्ण रूपमा परमेश्‍वरको हातमा हुन्छ। हामीले परमेश्‍वरमा विश्‍वास गर्न सक्नु त उहाँद्वारा दिइएको अवसर हो; यसलाई परमेश्‍वरले नै तोक्‍नुभएको हो, र यो उहाँको अनुग्रह हो। तसर्थ, तैँले अरू कसैप्रतिको दायित्व वा जिम्मेवारी पूरा गर्न आवश्यक छैन; तैँले सृष्टि गरिएको प्राणीको हैसियतमा केवल परमेश्‍वरप्रतिको आफ्नो कर्तव्य पूरा गर्नुपर्छ। मानिसहरूले अरू सबै कुराभन्दा माथि राखेर गर्नैपर्ने, आफ्नो जीवनको मुख्य मुद्दाको रूपमा गर्नैपर्ने कुरा यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। मैले बुझेँ, हाम्रो नियति परमेश्‍वरको हातमा छ। हामी कहाँ जन्मिन्छौँ, हाम्रा आमाबुबा को हुन्छन्, हामीमा कस्ता कठिनाइ आइपर्छ—यी सब कुरा धेरैअघि नै परमेश्‍वरद्वारा निर्धारित हुन्छन्। मैले आफ्नो बच्चा जन्माए पनि, उसको लागि गर्न सक्ने भनेको आमाको कर्तव्य पूरा गर्नु मात्र हो, अर्थात् उसलाई हेरचाह गर्नु मात्र हो। तर म उसको नियति वा उसलाई आईपर्ने कुरा परिवर्तन गर्न सक्दिनँ। केही बालबालिका सानैमा अनाथ हुन्छन्, तर पनि तिनीहरू वयस्क बन्छन्। जसरी म सानै छँदा मेरा बुबाआमाले सम्बन्धविच्छेद गरे, र अरू बच्चाहरूको जस्तो मेरो ख्याल राख्ने बुबा थिएन, तैपनि म हुर्केर स्वस्थ वयस्क बनेँ। मेरो बच्चाको भविष्य परमेश्‍वरले निर्धारण गर्नुहुन्छ। मेरी आमा जवानै हुनुहुन्थ्यो। म नजिक नभए पनि उहाँले मेरो बच्चाको हेरचाह गर्न सक्नुहुन्थ्यो। मैले उनीहरूलाई परमेश्‍वरको हातमा सुम्पेर उहाँका बन्दोबस्तहरू मान्नुपर्थ्यो। मलाई झन्-झन्, मैले परमेश्‍वरमा विश्‍वास गर्नुपर्छ र उहाँको अनुसरण गर्नुपर्छ, परमेश्‍वरको गवाहीमा अडिग रहनुपर्छ र शैतानलाई लज्जित तुल्याउनुपर्छ भन्‍ने महसुस भयो। त्यसैले म उभिएँ र भनेँ: “म जारी राख्नेछु!” गाउँ प्रशासन प्रमुखले भनेः “जारी राख्न रोज्नेहरूले गलत गर्दै छन्।” मैले जवाफ दिएँ: “म परमेश्‍वरलाई विश्‍वास गर्छु र पछ्याउँछु। म उहाँको वचन मात्र सुन्छु। यो गलत हैन!” ती अधिकारीले रिसाउँदै मलाई धर्मत्यागी र प्रभुप्रति विश्‍वासघाती भनेर गाली गरे। तर मेरो हृदयमा मलाई थाहा थियो, सर्वशक्तिमान् परमेश्‍वरले थुप्रै सत्यता व्यक्त गर्नुभएको छ र आखिरी दिनहरूको न्यायको काम गर्नुभएको छ, र उहाँ फर्कनुभएका प्रभु येशू हुनुहुन्छ। मैले परमेश्‍वरको आवाज सुनेकी र प्रभुको मुक्ति स्विकारेकी थिएँ। म थुमाको पाइला पछ्याइरहेकी थिएँ, यो कसरी प्रभुप्रति विश्‍वासघात हो र? म तिनीहरूको घोर खण्डन गर्न चाहन्थेँ, तर तिनीहरूको खैलाबैलाले गर्दा मलाई मौकै मिलेन। एल्डर लेस्टरले मलाई बैगुनी नीच भनेर सराप्दै पिट्नलाई फल्याक टिपे। मलाई साह्रै डर लाग्यो र मनमनै परमेश्‍वरलाई प्रार्थना गरेँ। अचम्म, अचानक मेरी सासु अगाडि आएर तिनलाई रोक्नुभयो। मैले सुरक्षाका लागि परमेश्‍वरलाई धन्यवाद दिएँ। त्यसपछि अन्य पाँच जना सदस्यले “जारी राख्ने” निर्णय गरे। हामीले सम्झौता नगरेको देखेर, तिनीहरूले हाम्रो अगुवा को हो भनेर केरकार गरिरहे। कसैले जवाफ दिएनन्। हामी घाममा बिहान साढे नौ बजेदेखि साँझ पाँच बजेसम्म, लगातार सात घण्टाभन्दा बढी समय ठिङ्ग्रिरहेका थियौँ। त्यति लामो समय त्यसरी ठिङ्ग्रिनु परेकोले र हामीले खाना वा पानी केही खान नपाएकोले, निम्न रक्तचाप भएका एक जना कमजोर ब्रदर बेहोस भए। उनको परिवार उनलाई मदत गर्न आए, तर गाउँ प्रशासन प्रमुखले तिनीहरूलाई मदत गर्न दिएनन्। तिनले भनेः “यदि तिम्रो परमेश्‍वर साँचो हो भने ऊ किन बेहोस भयो त?” अनि त्यसपछि, हामीहरू अझै पनि उनीहरूको कुरामा नआएको देखपछि, गाउँ प्रशासन प्रमुखले हामीलाई आफ्नो परिवार, पशुधन, र सबै सम्पति लिएर त्यही साँझ गाउँ छाड्नू भने। उनले हामी गएपछि हाम्रा घरहरू जलाएर नष्ट पारिनेछ पनि भने। जिल्लाका सरकारी अधिकारीले भने: “समय बरबाद नगर्नुस्, यिनीहरू मर्न तयार हुन्छन् तर अगुवाको नाम भन्‍नेछैनन्। यिनीहरूलाई पहिला घर पठाउनुस्। यिनीहरूको रिपोर्ट म भोलि सरकारलाई पठाउनेछु र उच्च तहले त्यसको निर्णय गर्नेछ। यिनीहरूको सातो जानेछ।” तर मलाई खासै डर लागेन। मलाई थाहा थियो, सबथोक परमेश्‍वरको हातमा हुन्छ र उच्च तहका अधिकारीहरू आउने-नआउने वा हामीलाई गिरफ्तार गर्ने-नगर्ने, ती सबै परमेश्‍वरको हातमा र परमेश्‍वरद्वारा व्यवस्थित हुन्छन्।

तेस्रो दिन बिहान, सरकारले गाउँ प्रशासन बैठक बोलायो। ४०० जनाभन्दा बढी मानिस भेला भए। तिनीहरूले हामीलाई परमेश्‍वरको निन्दा गर्न र धर्मत्याग प्रतिज्ञामा हस्ताक्षर गर्न बाध्य पार्लान् भन्‍ने मलाई चिन्ता लाग्यो, तसर्थ मैले परमेश्‍वरलाई प्रार्थना गरेर हामी आफ्नो गवाहीमा अडिग रहन सकौँ भनेर सुरक्षा मागेँ। बैठकमा जिल्लाका सरकारी अधिकारीले हामीलाई भनेः “तिमीहरू सबै जवानै छौ र केही बुझ्दैनौ। आज म यहाँ तिमीहरूलाई दोष दिन आएको हैन। तर अबउप्रान्त, तिमीहरूले आफ्नो आमाबुबाको आज्ञा पालन र कडा परिश्रम गर्नैपर्छ, अनि सर्वशक्तिमान् परमेश्‍वरको वचन सुन्न र उहाँको सुसमाचार सुनाउन छाड्नैपर्छ, नत्र गाउँ प्रशासन प्रमुखले तिमीहरूलाई पक्रेर सरकारलाई सुम्पनेछन्।” प्रशासन परिषदका अधिकारीले सबैलाई भने: “हामी सर्वशक्तिमान् परमेश्‍वरका अनुयायीहरूलाई चिनियाँ कम्युनिस्ट पार्टीले जस्तै व्यवहार गर्नेछौँ। चिनियाँ कम्युनिस्ट पार्टीले यी विश्‍वासीहरूलाई खोजीखोजी गिरफ्तार गर्छ र तिनीहरूलाई कुटेर मार्न सक्छ, तर त्यसलाई दण्ड हुँदैन। हामी यहाँ हाम्रो वे राज्यमा त्यसै गर्नेछौँ। यी सबै विश्‍वासीहरूलाई पक्राउ गरिनेछ, चाहे तिनीहरूले कुनै गल्ती गरेका हुन् वा नहुन्, त्यसपछि तिनीहरूलाई कुटेर मारिनेछ, तर हामीलाई दण्ड हुँदैन। कसैले पनि ‘ती विश्‍वासीहरूले केही गलत गरेका थिएनन्’ भन्न सक्लान्। यो सरकारको आदेश हो। प्रतिरोध नगर्नू, र सर्वशक्तिमान् परमेश्‍वरका विश्‍वासीहरू देख्यौ भने तिनीहरूको रिपोर्ट गर्नू।” त्यसपछि उनले हामी विश्‍वासीहरूतिर देखाउँदै सबैलाई भने: “यिनीहरूको अनुहार राम्रो हेर, तिमीहरूले यिनीहरूलाई चिन्नुपर्नेछ। यी मानिसहरू सर्वशक्तिमान् परमेश्‍वरमा विश्‍वास गर्छन्। यिनीहरूलाई भेला भएको वा सुसमाचार सुनाएको देख्यौ भने रिपोर्ट गर्नू!” त्यसपछि उनले जिल्लाका एक कर्मचारीलाई परमेश्‍वरको निन्दा गरिएको कुरा सबैलाई पढेर सुनाउन लगाए। मानिसहरू सरकारको कुराको छलमा परे, र केहीले हामीलाई घृणाको दृष्टिले हेरे। तिनीहरूको कुराले मलाई साह्रै रिस उठ्यो। मलाई थाहा थियो, सरकारले हामी विश्‍वासीहरूलाई आफ्नो विश्‍वास त्याग्न बाध्य तुल्याउन र मानिसहरूलाई सर्वशक्तिमान् परमेश्‍वरको काम जाँच्न, काँतर र त्रसित हुन लगाउन सताइरहेका थिए ताकि तिनीहरूले परमेश्‍वरको मुक्ति गुमाऊन्। यसले गर्दा ममा ती पिशाचहरूप्रति झन् बढी घृणा जाग्यो। त्यसपछि सरकारले हामीलाई घर जान दियो।

घर पुगेपछि, मैले सर्वशक्तिमान् परमेश्‍वरका वचनको एउटा खण्ड पढेँ: “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालना गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्। परमेश्‍वरको नजरमा, शैतान पहाडका लिली फूल, आकाशमा उड्ने चराचुरुङ्गी, समुद्रका माछा, र पृथ्वीका कीराभन्दा सानो छ। सबै थोकको बीचमा रहेको त्यसको भूमिका भनेको सबै थोकको सेवा गर्नु, र मानवजातिको लागि काम गर्नु, अनि परमेश्‍वरको काम र उहाँको व्यवस्थापन योजनामा सेवा गर्नु हो। त्यसको प्रकृति जस्तोसुकै दुर्भावनापूर्ण भए तापनि, र त्यसको सार जति नै दुष्ट भए तापनि, त्यसले गर्न सक्‍ने एउटै मात्र कुरा भनेको त्यसको कार्यगत गुणलाई कर्तव्यनिष्ठ भई पालन गर्नु हो: परमेश्‍वरको सेवामा हुनु, र परमेश्‍वरको लागि भिन्न धार प्रदान गर्नु। शैतानको सार र स्थान यही नै हो। त्यसको सार जीवनसँग जोडिएको छैन, शक्तिसँग जोडिएको छैन, अख्‍तियारसँग जोडिएको छैन; त्यो परमेश्‍वरको सेवा गर्ने मेसिनजस्तै परमेश्‍वरको हातमा खेलिरहेको हुन्छ!” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरको वचन पढेर मैले विश्‍वास प्राप्त गरेँ। पाष्टर र एल्डरहरूले हामीलाई दबाब दिन सक्थे, सरकारले हामीलाई गिरफ्तार गर्न र सताउन सक्थे, र तिनीहरूले हामीलाई सर्वशक्तिमान् परमेश्‍वर त्याग्न बाध्य पार्ने कोसिसमा हाम्रा परिवारलाई प्रयोग गर्न सक्थे, तर तिनीहरूले जेसुकै भनून् वा गरून्, परमेश्‍वरको अनुमतिविना हामीलाई केही गर्न सक्दैनथे। जस्तै, एल्डर लेस्टरले मलाई फल्याकले कुट्न खोज्दा, मलाई घृणा गर्ने मेरी सासुले अचानक मेरो लागि उभिएर उनलाई रोकिन्। यो सबै परमेश्‍वरको हातमा थियो। मैले सबै कुरामाथि परमेश्‍वरको शक्ति र सार्वभौमिकता रहेको र उहाँले मेरो हेरचाह गर्दै हुनुहुन्छ भन्‍ने महसुस गरेँ। परमेश्‍वरले मेरो कदअनुसार परिस्थितिहरू मिलाउनुभएको छ र उहाँले मलाई धेरै गह्रौँ बोझ दिइरहनुभएको छैन भन्‍ने मलाई थाहा भयो। यी अनुभवहरूमार्फत परमेश्‍वरमा मेरो विश्‍वास बढ्यो र परमेश्‍वरले गर्नुहुने सबै कुरा राम्रै हुन्छन् भन्‍ने मलाई महसुस भयो। म परमेश्‍वरप्रति अति कृतज्ञ छु! यस अनुभवले मलाई परमेश्‍वरलाई घृणा र विरोध गर्ने पाष्टर र एल्डरहरूको प्रवृति प्रष्ट देक्न पनि मदत गऱ्यो। परमेश्‍वरका वचनहरूले भन्छन्: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन् तर उनीहरूमध्ये एक जनाले पनि परमेश्‍वरको कार्यको उद्देश्य बुझ्दैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुने बारेमा त कुरै नगरौँ। उनीहरू सबैजना परमेश्‍वरलाई भाषण दिन उचाइमा उभिएका व्यर्थका नीच मानिसहरू हुन्। उनीहरूले परमेश्‍वरको ध्वजा बोक्दा पनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास गरेको दाबी गरेर पनि उनीहरूले मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा निल्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई बाधा दिने पिशाचका प्रमुख हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ भएका जस्तो लाग्न सक्छन् तर उनीहरू मानिसहरूलाई परमेश्‍वरविरुद्ध उभिन अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव आत्मा निल्न समर्पित जीवित शैतान हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्)। पाष्टर र एल्डरहरूले बाइबल पटक्कै बुझेका थिएनन्। तिनीहरू बाइबलको शब्द र सिद्धान्तहरू मात्र सिकाउँथे, प्रभुलाई फिटिक्कै स्वागत गर्दैनथे, सत्यता खोज्नु त परै जाओस्। तिनीहरूले परमेश्‍वरका आखिरी दिनहरूको कामको सामना गर्दा, खोजी वा अनुसन्धान गरेनन्, प्रभुको वचनलाई गलत अर्थ्याए, र विश्‍वासीहरूलाई बहकाउन धारणाहरू फैलाए। प्रभुको पुनरागमन भएको छ भन्‍ने जुनसुकै प्रचार पनि झूटो हो भन्दै, तिनीहरूले विश्‍वासीहरूलाई प्रभुको आवाज सुन्न र प्रभुलाई स्वागत गर्नबाट रोके। तिनीहरूले यो सब विश्‍वासीहरूलाई बचाउन गरेको हो समेत भने, तर वास्तवमा, सबैले सर्वशक्तिमान् परमेश्‍वरलाई पछ्याए भने तिनीहरूको कुरा कसैले सुन्नेछैनन्, र आफ्नो हैसियत र रोजीरोटी खतरामा पर्नेछ भन्‍ने तिनीहरूमा डर थियो। त्यसकारण तिनीहरूले हामीलाई उहाँलाई त्याग्न बाध्य पार्न खोजे। तिनीहरूले अन्त्येष्टि, विवाह, प्रसव, र घर निर्माणजस्ता चलनहरू प्रयोग गरेर मलाई धम्की दिने र धर्मत्याग प्रतिज्ञामा हस्ताक्षर गर्न बाध्य पार्ने कामसम्म गरे। तिनीहरूले मलाई सर्वशक्तिमान् परमेश्‍वरलाई त्याग्न लगाउन मेरा श्रीमानको दफनकार्यलाई समेत प्रयोग गरे। मैले नमानेपछि, तिनीहरूले मलाई सताउन सरकारसँग मिलेर गाउँ भेला राखे, र मलाई लोभ्याएर परमेश्‍वरप्रति विश्‍वासघात गराउन मेरो परिवारलाई प्रयोग गरे। तिनीहरू हामीलाई गाउँबाट खेद्न, हाम्रा घरहरू जलाएर नष्ट पार्न, र हामीलाई उच्च अधिकारीसामु सुम्पिनसमेत चाहन्थे। तिनीहरूले हामीलाई सताउन कुनै कसर बाँकी राखेनन् ताकि हामीले सर्वशक्तिमान् परमेश्‍वरलाई विश्‍वासघात गरूँ अनि मुक्ति पाइने र परमेश्‍वरको राज्यमा प्रवेश गर्ने मौका गुमाऊँ। ती पाष्टरहरू साँच्चै कपटी र दुष्ट थिए! प्रभु येशूले फरिसीहरूलाई गरेको निन्दा मैले सम्झेँ। प्रभु येशूले भन्नुभयो: “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ। … शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने एक जनालाई आफ्‍नो मतमा ल्याउनको लागि तिमीहरू समुद्र र भूमि चहार्छौ, अनि ऊ मतमा आएपछि उसलाई तिमीहरूभन्दा दुई गुणा बढी नरकको बालक बनाउँछौ” (मत्ती २३:१३, १५)। पाष्टर र एल्डरहरूले बगालको रक्षा गर्ने निहुँमा मानिसहरूलाई परमेश्‍वरका आखिरी दिनहरूको काम स्वीकार गर्न रोके। तिनीहरूले मानिसहरूलाई तिनीहरूको पछि लागेर परमेश्‍वरलाई त्याग्न बहकाए र अन्तिममा उनीहरूलाई नरकमा पुऱ्याउनेछन्। तिनीहरू जिउँदो दियाबलस हुन् जसले मानिसहरूलाई परमेश्‍वरको राज्यमा प्रवेश गर्न रोक्छन्। तिनीहरू पिशाच र ख्रीष्टविरोधी हुन् जसले परमेश्‍वरलाई विरोध र मानिसहरूलाई हानि गर्छन्। परमेश्‍वरलाई घृणा गर्ने तिनीहरूको सारलाई मैले प्रष्टै बुझेँ, र म परमेश्‍वरलाई पछ्याउने आफ्नो विश्‍वासमा झन् अडिग भएँ। तिनीहरूले मलाई बहकाउने र अवरोध गर्ने जतिसुकै प्रयास गरे पनि, म सर्वशक्तिमान् परमेश्‍वरलाई त्याग्नेथिइनँ। म आफ्नो कर्तव्य राम्ररी पूरा गर्नेछु र परमेश्‍वरको देखापराइको तृष्णा गर्नेहरू बढीभन्दा बढीलाई उहाँको मुक्ति स्विकार्न उहाँसामु ल्याउनेछु भनी मैले प्रार्थना गरेँ।

समय बित्दै जाने क्रममा, हाम्रा भेलाहरू र सुसमाचार कार्यहरूमा निरन्तर बन्देज लाग्दै गए। हामीलाई सर्वशक्तिमान् परमेश्‍वरमा विश्‍वास गर्न र अनलाइन भेला हुनबाट रोक्नका लागि गाउँ प्रशासन प्रमुखले अधिकारीहरूलाई हरेक तीन दिनमा हाम्रो फोन जाँचेर हाम्रो फोनमा फेसबुक देख्नेबित्तिकै हटाउन लगाउँथे। तिनीहरू र सरकारको निगरानीबाट जोगिन, हामी आफ्नो कुट्टोकोदालोहरू पहाडतिर लिएर जान्थ्यौँ र काम गरेजस्तो गर्थ्यौँ, ताकि हामी गोप्य रूपमा भेला हुन सकौँ। गाउँमा हामी सामान्यतया आफ्नो विश्‍वासबारे स्वतन्त्ररूपमा बोल्न आँट गर्दैनथ्यौँ। तर तिनीहरूले हामीलाई जसरी सताए पनि हामी अझै परमेश्‍वरमै भरोसा राख्थ्यौँ र अन्य गाउँहरूमा सुसमाचार सुनाइरहन्थ्यौँ। समय बित्दै जाँदा, धेरै मानिसहरूले सुसमाचार ग्रहण गरे। तर मैले सुसमाचार सुनाइरहेकी कुरा गाउँ प्रमुखले थाहा पाएछन् र उनले मलाई अरूको पोल खोल्न र मैले कसलाई प्रचार गरेकी थिएँ त्यो स्विकार्न दबाब दिए। मैले केही नभनेपछि उनले मलाई विश्‍वास त्याग्न लगाएर मण्डलीमा फर्काउन कोसिस गर्ने नत्र मलाई गिरफ्तार गर्ने धम्की दिए। सामान्यरूपमा भेला भई सुसमाचार सुनाउन, अनि सतावट र गिरफ्तारीबाट बच्न, म म्यानमारबाट भागेर अर्को देशमा गएँ। अहिले म केही अन्य ब्रदर-सिस्टरहरूसँग बस्छु। हामी सङ्गति गर्छौँ, सुसमाचार प्रचार गर्छौँ, र परमेश्‍वरको कामको गवाही दिन्छौँ। मलाई धेरै रमाइलो भइरहेको छ। यी सबमा मैले पीडा र सतावट भोगेँ, तर मैले पाष्टर र एल्डरहरूलाई केही मात्रामा चिनेँ, र अब म सरकारको दुष्टता झन् प्रष्टरू पमा देख्न सक्छु, र अहिले म तिनीहरूको बन्धनमा छैनँ। मैले परमेश्‍वरको सार्वभौकिताबारे पनि केही ज्ञान पाएँ र उहाँप्रति मेरो विश्‍वास बढेको छ। मैले यी कुराहरू आरामदायी वातावरणमा प्राप्त गर्न सक्दिनथेँ।


७. बिमारहरूको चिन्ताबाट मुक्त

जिन छिन, चीन

मेरी आमा क्यान्सर लागेर मेरो बिहेअघि नै बित्नुभो र मेरा बुबालाई ५७ वर्षको हुँदा उच्च रक्तचाप भएर उहाँको रक्तनली फुट्यो, उहाँको आधा शरीर चल्न छोड्यो, र १५ वर्षसम्म ओछ्यान पर्नुभयो। अन्तमा उहाँ तड्पिँदै बित्नुभो। बुबाको पीडादायी अवस्थाले मेरो हृदयमा नमिठो छाप छोड्यो। मलाई उच्च रक्तचाप र छाती दुख्ने समस्या भयो। कहिलेकाहीँ आधा टाउको सुन्ना हुन्थ्यो र मलाई सूईले घोचेजस्तो लाग्थ्यो। मलाई अन्य स्वास्थ्य समस्या पनि थिए, र लामो समयदेखि दबाइ खाइरहेकी थिएँ। ममा पनि बुबाकै लक्षणहरू देखेँ, र म चिन्तित भइरहन्थेँ: “म अब बुढी हुँदै छु। म पनि बुबाजस्तै अशक्त भएँ भने के गर्ने? त्यस्तो अवस्था लिएर म कसरी जिउने? कसरी आफ्नो कर्तव्य निभाउने र सत्यता पछ्याउने? मैले कर्तव्य निभाउन सकिनँ भने, कसरी मुक्ति पाउने?” त्यसैले, लक्षणहरू देखिँदैपिच्छे, म चिन्ताले पिरोलिन्थेँ। एकपटक, एउटा मण्डलीलाई तत्काल मान्छे चाहियो। माथिका अगुवाले मलाई गएर मद्दत गर्न भने, तर म सोचिरकी थिएँ: “त्यो मण्डलीमा धेरै समस्या छन्। म गएँ भने निकै ठूलो झमेलामा पर्नेछु र निकै प्रयास लगाउनुपर्नेछ। मेरो स्वास्थ्य पहिले नै खराब छ, त्यहाँ झनै थकित मात्र हुनेछु। के मेरो हालत झन् खराब हुँदै जानेछ? म साँच्चै बिरामी परेँ भने के गर्ने?” त्यसैले, त्यो काम स्विकारिनँ। केही महिनापछि त्यो मण्डलीलाई एक व्यक्तिको एकदमै खाँचो पऱ्यो, र माथिल्लो अगुवाले यसबारे फेरि मसँग कुरा गरे। मलाई निकै ग्लानि भयो। मैले पहिले परमेश्‍वरको इच्छालाई ध्यान दिएकी थिइँन, र त्यसपछि म निकै चिन्तित भएँ। म त्यो कर्तव्य फेरि इन्कार गर्न सक्दिनँथेँ, त्यसैले जान राजी भएँ।

तर त्यो मण्डलीमा पुग्नेबित्तिकै तिनीहरूले आफ्नो काममा केही हासिल नगरिरहेका देखेँ, र मैले निकै दबाब महसुस गरेँ। यदि मैले कामका नतिजा सुधार्ने हो भने धेरै समस्या सुल्झाउनुपर्थ्यो, र यो निकै कठिन हुनेथ्यो। मेरो दिमाग घुमिरह्यो। मेरो टाउको फेरि सुन्ना हुन थाल्यो। र मलाई असह भयो, मानौँ मेरो मष्तिस्कभित्र कीरा चलिरहेको छ। मलाई निद्रा लागेन र दिनमा ममा कुनै ऊर्जा हुँदैनथ्यो। पूरै शरीर कमजोर लाग्थ्यो र ममा पटक्कै तागत थिएन। म अलि चिन्तित थिएँ। के मेरो हालत झन्-झन् खराब हुँदै जानेछ? बुबाको जस्तै मेरो पनि रक्तनली बन्द भयो भने, के म ढल्नेछु? म चल्न नसक्ने वा पक्षघात भएँ, वा मेरो ज्यान गयो भने, कसरी कर्तव्य निभाउने, र मुक्ति पाउने? मेरो बिमारको चिन्ताले मलाई पिरोल्यो, र म सुसमाचार कामका इन्चार्ज भए पनि, समस्याहरूको झन्झटमा पर्न चाहन्नथेँ। मैले कामको विवरण खासै हेरिरहेकी थिइँन, आफूलाई थकित बनाएँ भने अशक्त हुन्छु कि भन्‍ने डर लाग्थ्यो। म निकै अधीर भएँ, र यो व्यस्त सुसमचारको काम नयाँ कुनै अगुवालाई थमाउन चाहन्थेँ। यो मण्डलीले पहिलेदेखि सुसमाचारको काममा त्यति प्रगति गरिरहेको थिएन, र मैले समस्या विस्तारमा सुल्झाइनँ, जसले गर्दा कामले पटक्कै गति लिएन। त्योबेला मेरो हालत झन् बिग्रेला भन्‍ने मलाई चिन्ता थियो, र त्यो बिग्रेमा मेरो ज्यान ज्यानेथ्यो। मरेँ भने आफ्नो कर्तव्य निभाउन र मुक्ति पाउन सक्नेथिइनँ। तर सोचेँ, म आफ्नो कर्तव्य निभाउँदै छु, त्यसैले परमेश्‍वरले मेरो रक्षा गर्नुपर्छ, र म सायद सिकिस्त बिरामी हुनेछैनँ। अनि, मलाईअलि शान्ति भयो। अझै मलाई चिन्ताले बेलाबेलामा सताइरहन्थ्यो। खास गरी, मसँगै काम गर्ने ७० वर्षका ब्रदरलाई कुनै स्वास्थ्य समस्या नभएको, र म उनीभन्दा कान्छी भए पनि रोगग्रस्त देख्दा, म दुःखी हुन्थेँ: “त्यो ब्रदरको स्वास्थ्य राम्रो छ र कर्तव्य गर्न सजिलो भएको हुनुपर्छ। म चैँ किन स्वस्थ नभएको?” मलाई वास्तवमै असहाय लाग्थ्यो र कर्तव्यमा अलिक नकारात्मक भएँ। डिसेम्बर २०२२ को अन्त्यतिर महामारी फैलियो। ममा पहिले नै विभिन्न स्वास्थ्य समस्या थियो, अनि फेरि कोभिड सङ्क्रमण भयो। मलाई ज्वरो आयो, पूरै शरीर कमजोर लाग्थ्यो र खोक्दा रगत आउँथ्यो। मलाई भोकै लाग्दैनथ्यो र दुई हप्तासम्म केही खान सकिनँ। त्यो समय म निकै भयभीत थिएँ। सोचेँ, “म सकिएँ, मेरो स्वास्थ्य साँच्चै खतम भयो। मेरो ज्यान गयो भने, कसरी कर्तव्य निभाउने? कोभिड लागेका कतिपय मानिस केही दिनको खोकीपछि निको भइसके। तर मैले कर्तव्य निभाउन कहिल्यै छोडिनँ, अनि, मलाई कयौँ दिनदेखि हनहनी ज्वरो आएको छ र केही खान सकिकी छैनँ। म कसरी यति धेरै बिरामी हुन पुगेँ?” यसबारे जति सोच्थेँ त्यति निराश हुन्थेँ, र म दुःखी थिएँ। केही समयपछि मेरो ज्वरो घट्यो, तर मसँगै काम गर्ने अरू दुई जना सङ्क्रमित भए, र मण्डलीको काम गर्ने कोही भएन। विकल्प नभएकाले म कमजोर शरीर घिसार्दै भेलाहरूमा जानुपऱ्यो। बिरामी छँदै दुई-तीन दिन दौडधूप गरेँ, र महामारीले गर्दा यति धेरै कामहरू समन्वय गर्नु कठिन थियो। काममा मेरो मन लाग्न छोड्यो, र मलाई काम निकै गाह्रो लाग्यो। मेरो स्वास्थ्य झन् खस्किरहेको थियो, र काम राम्रोसँग गरिरहेकी थिइनँ, त्यसैले घर गएर तङ्ग्रिनु पर्ला भन्‍ने सोचेँ। सायद म अलि ठिक हुनेछु। म पाहुना बसेको घरमा फर्केपछि मलाई अचानक छाती दुख्यो, र अब सहन सक्दिनँ भन्‍ने भन्‍ने लाग्यो। सोचेँ, “अगुवाको कर्तव्य निभाइरहेँ भने मेरो स्वास्थ्यले अब थाम्न सक्दैन। यो कर्तव्य नगर्नु नै राम्रो हुनेछ।” म निकै उदास भएँ, र दुई-तीन दिनसम्म ओछ्यान परेँ। लाग्यो, मैले निको हुनु छ भने आफ्नो स्वास्थ्यको राम्रो ख्याल आफैले राख्नुपर्छ, वास्तविकता त्यही थियो। मैले अगुवालाई पत्र लेखेर आफ्नो सोचाइ बताएँ, र पत्र पठाउनेबित्तिकै घर गएँ। घर जाँदै गर्दा, यस्तो नसोची रहनै सकिनँ, “यतिका समयसम्म म विश्‍वासी रहेकी छु, तर मेरो स्वास्थ्य स्थिति यस्तो छ, आफ्नो कर्तव्य राम्ररी निभाउन सक्दिनँ। लाग्छ यो पटक म पूरै खुलासा भएकी छु, के म अझै मुक्ति पाउन सक्छु?” घर पुगेपछि म ओछ्यानमा पल्टेँ, मन खल्लो भयो, र निदाउन सकिनँ। मलाई हुनसम्म ग्लानि भयो। मैले सुसमाचार कार्यका सबै वृतान्तबारे पनि सोचेँ, जसको आवश्यक व्यवस्थापन गर्ने मेरो जिम्मेवारी थियो। म घरमै बसिरहेँ भने मण्डलीको काममा पक्कै ढिलाइ हुनेछ। त्यसो गर्नु परमेश्‍वरको इच्छाअनुरूप थिएन। के मैले हार मानिरहेकी र परमेश्‍वरलाई विश्‍वासघात गरिरहेकी थिइनँ र? त्यसैले परमेश्‍वरलाई प्रार्थना गरेँ, “हे परमेश्‍वर! यो स्थितिको सामना गर्दा म किन यति कमजोर र कर्तव्य गर्न अनिच्छुक भइरहेको छु? मलाई थाहा छ, यो तपाईंको इच्छाअनुरूप छैन, तर म गरिरहन सक्दिनँ। ममा अलिकति पनि तागत बचेको छैन। हे परमेश्‍वर, म साह्रै अन्योलमा छु, र निकै पीडामा छु। बिन्ती छ मलाई अन्तर्दृष्टि, मार्गदर्शन, आस्था र बल दिनुस्।”

मैले खोजी गर्ने क्रममा परमेश्‍वरका वचनहरूको एक खण्ड पढेँ: “तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाचिरहेको हुन्छस्, जबसम्‍म तैँले बोल्‍न र हिँड्न सक्छस्, तबसम्‍म तँसँग कर्तव्य पूरा गर्ने ऊर्जा हुन्छ, र तैँले कम्‍मर कसेर शिष्ट भई आफ्‍नो कर्तव्य पूरा गर्नुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र राम्रोसित पूरा गर्नुपर्छ” (वचन, खण्ड ६। सत्यताको पछ्याइमा। सत्यता कसरी पछ्याउने (३))। मैले परमेश्‍वरका वचनहरूको भजन पनि सुनेँ। “मानिसलाई बचाउन धेरै गाह्रो छ”: “कुनै पनि व्यक्तिले आफ्नो पूरै जीवन परमेश्‍वरलाई पछ्याउने मार्गमा हिँड्न, जीवन प्राप्तिका लागि सत्यता पछ्याउन, परमेश्‍वरको ज्ञान प्राप्त गर्न, र अन्ततः पत्रुसजस्तै अर्थपूर्ण जीवन जिउन चाहँदैन। त्यसकारण मानिसहरू हिँड्दा तिनीहरूले बाटो बिराउँछन्, किनभने तिनीहरू देहको सुखको लोभ गर्छन्। जब तिनीहरूले पीडाको सामना गर्छन्, तब तिनीहरू नकारात्मक र कमजोर हुने सम्भावना हुनेछ, र तिनीहरूको हृदयमा परमेश्‍वरका लागि ठाउँ हुनेछैन। पवित्र आत्माले तिनीहरूमा काम गर्नुहुनेछैन र कतिपय मानिस पछि फर्कन समेत चाहनेछन्। तिनीहरूले वर्षौंदेखि विश्‍वासमा लगाएको प्रयास व्यर्थ भएको हुन्छ, र यो अत्यन्तै खतरनाक कुरा हो! यो कति अफसोसको कुरा हो कि तिनीहरूको सारा कष्ट, तिनीहरूले सुनेका अनगिन्ती प्रवचन र परमेश्‍वलाई पछ्याउँदै बिताएका वर्षहरू सबै व्यर्थ भएका छन्! मानिसहरूलाई पतनको बाटो समात्न सजिलो छ, अनि सही मार्गमा हिँड्न र पत्रुसको बाटो रोज्न वास्तवमै कठिन छ। अधिकांश मानिसहरूको सोच अस्पष्ट हुन्छ। कुन मार्ग सही हो र कुन विचलनको मार्ग हो भन्‍ने कुरा तिनीहरूले स्पष्ट देख्न सक्दैनन्। तिनीहरूले जतिसुकै प्रवचन सुनेका भए पनि र परमेश्‍वरका जति नै वचनहरू पढेका भए पनि, तिनीहरूलाई उहाँ परमेश्‍वर हुनुहुन्छ भन्‍ने थाहा भए पनि, तिनीहरू अझै पनि उहाँमा पूर्ण विश्‍वास गर्दैनन्। यो साँचो मार्ग हो भन्‍ने तिनीहरूलाई थाहा हुन्छ, तर त्यसमा हिँड्न सक्दैनन्। मानिसहरूलाई मुक्ति दिन कति गाह्रो छ!” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा विश्‍वास गर्ने क्रममा, सही मार्ग चुन्‍नु नै सबैभन्दा महत्त्वपूर्ण कुरा हो)। यो भजन सुनेर मेरा आँखा रसिए। परमेश्‍वरका वचनहरू साँच्चै मनछुने थिए, र मलाई अभ्यासको मार्ग देखाए। म बिरामी भए पनि, ममा सास रहेसम्म, म बोल्न र हिँड्न सकिन्जेल, सृजित प्राणीले गर्नुपर्ने आफ्नो कर्तव्य म छोड्न सक्दिनँथेँ। आफ्नो बिमारबारे अझ विचार गर्दा, त्यो म हिँडडुल नै गर्न नसक्ने खालको खराब देखिनँ। म अलि कमजोर मात्र थिएँ र कर्तव्य निभाउन थोरै कष्ट भोग्नुपर्थ्यो। तर, म कर्तव्य पन्छाएर घर गएँ। म वर्षौँदेखिको विश्‍वासी थिएँ, र परमेश्‍वरका धेरै वचन सुनेकी थिएँ। के म साँच्चै कर्तव्य छोड्न चाहन्थेँ? त्यो अनुचित कुरा थियो! मैले म यति नकारात्मक भइरहनु हुँदैन भन्‍ने महसुस गरेँ। मैले यसरी आफ्नो कर्तव्य छोडेँ भने, के यो परमेश्‍वरको नजरमा लज्जास्पद कुरा होइन र? म जहिले निको भए पनि, आफ्नो सास रहिन्जेल, आफ्नो कर्तव्य जति नै कठिन किन नहोस्, मैले सहकार्य गर्न हरसम्भव प्रयास गर्नुपर्थ्यो। परमेश्‍वरका वचनले मलाई कर्तव्यका लागि प्रेरणा दिए, र मलाई अचानक निकै स्वतन्त्र महसुस भयो। आफ्नो स्थिति बदलिएको महसुस भयो, र फेरि आफ्नो कर्तव्य सम्हाल्न फर्केर गएँ।

त्यसपछि, मैले परमेश्‍वरका वचनहरूको अर्को खण्ड पढेँ: “त्यसपछि, स्वास्थ्य कमजोर भएका, कमजोर शरीर भएका र ऊर्जा नभएका, ठूला-साना रोग लागेका, दैनिक जीवनका आवश्यक कुराहरू पनि गर्न नसक्‍ने, सामान्य मानिसहरूजसरी जिउन वा यताउता गर्न नसक्‍ने मानिसहरू पनि छन्। यस्ता मानिसहरूले कर्तव्य पूरा गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र कतिलाई कुनै किसिमको रोग र सम्भावित रोग लागेजस्तो हुन्छ। यस्ता मानिसहरूमा त्यस्तो व्यावहारिक रूपमा शारीरिक कठिनाइ हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। अनि, तिनीहरूले केबारेमा हैरानी, बेचैनी र चिन्ता महसुस गर्छन्? तिनीहरूको चिन्ता के हुन्छ भने, यसरी नै आफ्‍नो कर्तव्य पूरा गरिरहे, यसरी नै आफूलाई परमेश्‍वरको निम्ति अर्पित गरिरहे र दौडधुप गरिरहे, र सधैँ यसरी नै थकित महसुस गरिरहे भने, तिनीहरूको स्वास्थ्य स्थिति झन्झन् बिग्रिँदै जाने पो हो कि? तिनीहरू ४०-५० वर्ष पुगेपछि नै तिनीहरू ओछ्यानमा पो पर्ने हुन् कि? के यो चिन्ता साँचो हुने त होइन? के कसैले यसलाई हल गर्ने ठोस तरिका प्रदान गर्न सक्छ? यसको जिम्‍मेवारी कसले लिनेछ? को जवाफदेही हुनेछ? स्वास्थ्य स्थिति कमजोर भएका र शारीरिक रूपमा सबल नभएका मानिसहरूले यस्ता कुराहरूबारे नै हैरानी, बेचैनी र चिन्ता महसुस गर्छन्। रोग लागेका मानिसहरूले प्रायजसो यस्तो सोच्‍ने गर्छन्, ‘अहो, मैले आफ्‍नो कर्तव्य राम्ररी पूरा गर्ने सङ्कल्‍प गरेको छु, तर मलाई यो रोग लागेको छ। म परमेश्‍वरलाई अनुरोध गर्छु, मलाई हानिबाट जोगाउनुहोस्, र परमेश्‍वरको सुरक्षा छ भने मैले डराउनु पर्दैन। तर यदि कर्तव्य पूरा गर्दा म थकित भए भने, मेरो अवस्था झन् खराब हुने त होइन? यदि मेरो अवस्था साँच्‍चै झन् खराब भयो भने, मैले के गर्ने होला? यदि मलाई शल्यक्रिया गर्नको लागि अस्पताल भर्ना गर्नुपर्‍यो भने, बिल तिर्न मसँग पैसा छैन, त्यसकारण मैले उपचारको लागि सापटी लिइनँ भने, के मेरो अवस्था अझै खराब हुँदैन र? अनि अवस्था साँच्‍चै खराब भयो भने, म मरिहाल्ने पो हुँ कि? अनि के त्यस्तो मृत्युलाई सामान्य मृत्यु मानिनेछ? यदि म साँच्‍चै मरेँ भने, के परमेश्‍वरले मैले पूरा गरेको कर्तव्य सम्झनुहुनेछ? के मैले असल कर्म गरेको छु भनेर मानिनेछ? के मैले मुक्ति पाउनेछु?’ कतिपय मानिसहरूलाई आफू बिरामी छु भन्‍ने थाहा हुन्छ, अर्थात् तिनीहरूलाई कुनै वास्तविक रोग वा त्यस्तै प्रकारको कुनै रोग लागेको छ भन्‍ने थाहा हुन्छ, जस्तै पेटको रोग, कम्‍मर र खुट्टा दुख्‍ने, जोर्नी दुख्‍ने, हातखुट्टा दुख्‍ने, साथै छाला रोग, स्‍त्रीरोग, कलेजो रोग, उच्‍च रक्तचाप, मुटुरोग, आदि इत्यादि। तिनीहरूले सोच्छन्, ‘यदि मैले आफ्नो कर्तव्य पूरा गरिरहेँ भने, के परमेश्‍वरको घरले मेरो रोगको उपचार खर्च हेरिदिनेछ? यदि मेरो रोग झन् खराब भयो र यसले कर्तव्य पूरा गर्ने मेरो क्षमतामा असर पार्‍यो भने, के परमेश्‍वरले मलाई निको पार्नुहुनेछ? अरू मानिसहरू परमेश्‍वरमा विश्‍वास गरेपछि निको भएका छन्, त्यसकारण के म पनि निको हुनेछु? के परमेश्‍वरले अरूमाथि दया देखाउनुभएजस्तै मलाई पनि निको पार्नुहुनेछ? यदि मैले बफादारितासाथ आफ्‍नो कर्तव्य पूरा गरेँ भने, परमेश्‍वरले मलाई निको पार्नुपर्छ, तर मैले परमेश्‍वरले मलाई निको पार्नुहोओस् भनेर कामना गरेँ तर उहाँले निको पार्नुभएन भने, मैले के गर्ने होला?’ जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्यपालन कहिल्यै नरोके पनि र आफूले गर्नुपर्ने कुरा सधैँ गरे पनि, तिनीहरूले सधैँ आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे मात्रै सोचिरहन्छन्। अन्त्यमा, तिनीहरूले यस्तो कामनापूर्ण निष्कर्ष निकाल्छन्, ‘परमेश्‍वरले मलाई निको पार्नुहुनेछ, र मलाई सुरक्षित राख्‍नुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।’ त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। यस्ता धारणा र कल्‍पनाहरूद्वारा मानिसहरूले कहिल्यै पनि आफ्‍ना व्यावहारिक कठिनाइहरू समाधान गर्न सक्‍नेछैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्नेछन्; यी कुराहरूको जिम्‍मेवारी कसले लिनेछ, वा तिनीहरूको जिम्‍मेवारी कसैले लिनेछ कि छैन भन्‍नेबारे तिनीहरूलाई केही थाहै हुँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (३))। परमेश्‍वरले यस्तो नभन्नुभएको भए, आफ्नो बिमारबारे चिन्ता गर्नु नकारात्मक भावना हो भन्‍ने अझै मलाई थाहा हुनेथिएन, र म त्यसलाई उचित ठान्दिनथेँ। अब, मैले बल्ल यो नकारात्मक भावनामा चुर्लुम्मै डुबेकी रहेछु भन्‍ने बुझेँ। उच्च रक्तचाप र छाती दुख्ने आधारभूत स्वास्थ्य समस्या भएदेखि ममा अनेक लक्षण बारम्बार देखियो। आफ्नो कर्तव्यमा अधिक कष्ट भोग्दा र अलि बढी थाक्दा, मेरो अवस्था झन् गम्भीर हुनेछ भन्‍ने चिन्ता लाग्थ्यो। मेरो ज्यान गयो भने, कर्तव्य कसरी निभाउने? त्यसैले, मुक्ति गुम्ला कि भनेर म डराएँ। स्वास्थ्य त्यति खराब नहुँदा, म आफ्नो कर्तव्य गरिरहन सक्थेँ। मलाई मूल्य चुकाइरहेकी छु र परमेश्‍वरले मेरो रक्षा गर्नुहुन्छ भन्‍ने लाग्थ्यो, तर बिमारका लक्षण देखिनेबित्तिकै, ममा यी सबै दुःखी भावना ओइरिए। मलाई भविष्यको चिन्ता लागिरहन्थ्यो, र स्वतन्त्र भई कर्तव्य निभाउन सक्दिनथेँ। जति देहबारे सोच्थेँ, त्यति नै मृत्यु, कमजोर स्वास्थ्यले निम्त्याउने कठिनाइ र पीडादेखि डराउँथेँ। र मेरा बुबा ओछ्यान परेको, हरदिन अति पीडाले छटपटिएको, जीवनमा आशाहीन भई सेतो भित्तालाई एकटक हेरिरहेको कुरा सोच्दा, म पनि उहाँजस्तै हुन्छु कि भन्‍ने डर लाग्थ्यो। त्यसैले, कर्तव्य निभाउँदा सधैँ आफ्नो देहबारे सोचिरहन्थेँ। म त्रस्त थिएँ, सक्दो गर्न डराउँथेँ। म सुसमाचार कामको वृत्तान्त जान्न मेहनत गर्न चाहन्नथेँ, जसले गर्दा, काम कहिल्यै राम्रोसँग अघि बढेन। र, मलाई कोभिड भएर मेरो हालत खराब भएपछि, मेरो चिन्ता झनै गम्भीर भयो। म अब आफ्नो कर्तव्य गर्न चाहन्नथेँ, र म हार मानेर घरतिर भागेँ। त्यो नकारात्मक भावनाले मलाई कति प्रभाव पारेको रहेछ भन्‍ने मैले देखेँ। म त्यो चिन्तामा जिएर परमेश्‍वरप्रति झन्-झन् विद्रोही हुँदै गएँ, र जीवन झन्-झन् निराशाजनक र कष्टप्रद बन्यो। मलाई थाहा थियो, जन्म, बुढ्यौली, रोग र मृत्यु सबै परमेश्‍वरको हातमा छ, मेरो नियन्त्रणमा छैन, र म बिमारबाट कसैगरी जोगिन सक्दिनँ। मैले यसको उचित सामना गर्नुपर्छ र परमेश्‍वरका बन्दोबस्तप्रति समर्पित हुनुपर्छ। चाहे म जतिसुकै चिन्ता गरूँ, कुनै कुरा बदल्न सक्दिनँ। तर, मैले सधैँ आफ्नो सम्भावना र उम्कने बाटोबारे सोचिरहेकाले, म चिन्ताग्रस्त त हुने नै थिएँ। मैले आफूमा धेरै अनावश्यक तनाव र पीडा ल्याइरहेकी थिएँ। म साह्रै मूर्ख थिएँ! यो बुझेपछि, म उप्रान्त त्यो नकारात्मक स्थितिमा रहन चाहिनँ।

त्यसपछि, मैले परमेश्‍वरका वचनहरूको एउटा खण्ड पढेँ: “जब रोगबिमारीले घेर्छ, तब मानिसहरूले कुन मार्ग अपनाउनुपर्छ? तिनीहरूले कसरी छनौट गर्नुपर्छ? मानिसहरू हैरानी, बेचैनी र चिन्तामा डुब्‍नु हुँदैन, र आफ्‍नै भावी सम्‍भाव्यता र मार्गहरूबारे चिन्तन गर्नु हुँदैन। बरु, जति धेरै यस्तो समय र यस्ता विशेष परिस्थिति र अवस्थाहरूमा परिन्छ, र जति धेरै यस्ता तात्कालिक कठिनाइहरूमा फसिन्छ, मानिसहरूले त्यति नै धेरै सत्यता खोजी गर्नुपर्छ र सत्यता पछ्याउनुपर्छ। यस्तो गरे मात्रै तैँले विगतमा सुनेका प्रवचनहरू र तैँले बुझेका सत्यताहरू व्यर्थमा जानेछैनन् र तिनले काम गर्नेछन्। तैँले यस्ता कठिनाइहरू जति धेरै सामना गर्छस्, तैँले त्यति नै धेरै आफ्‍ना इच्छाहरू त्यागेर परमेश्‍वरका योजनाबद्ध कार्यहरूमा समर्पित हुनुपर्छ। परमेश्‍वरले यस्तो परिस्थिति तय गर्नु र यस्ता अवस्थाहरू बन्दोबस्त गर्नुको उद्देश्य तँलाई हैरानी, बेचैनी र चिन्ताका संवेगहरूमा डुबाउनु होइन, र यो तँ बिरामी हुँदा परमेश्‍वरले तँलाई निको पार्नुहुन्छ कि हुन्‍न भनेर उहाँलाई जाँच्‍न, अनि यसरी मामिलाको वास्तविकता बताउन लगाउनको लागि पनि होइन; परमेश्‍वरले त यी विशेष परिस्थिति र अवस्थाहरू तैँले सत्यतामा अझै गहन प्रवेश पाउन र परमेश्‍वरप्रति अझै धेरै समर्पण हासिल गर्न यस्ता परिस्थिति र अवस्थाहरूमा व्यावहारिक पाठ सिक्‍न सक्, र परमेश्‍वरले मानिसहरू, घटनाहरू, र परिस्थितिहरू कसरी योजनाबद्ध गर्नुहुन्छ भन्‍ने कुरा अझै स्पष्ट र सही रूपमा जान्‍न सक् भनेर तय गर्नुहुन्छ। मानिसको नियति परमेश्‍वरको हातमा हुन्छ र, मानिसहरूले महसुस गरे पनि नगरे पनि, तिनीहरूलाई साँच्‍चै थाहा भए पनि नभए पनि, तिनीहरू यो कुराप्रति समर्पित हुनुपर्छ र यसको विरोध र इन्कार गर्नु हुँदैन, र तैँले अवश्यै परमेश्‍वरलाई जाँच्‍नु पनि हुँदैन। जुनसुकै अवस्थामा पनि तँ मर्न सक्छस्, र तैँले परमेश्‍वरलाई विरोध, इन्कार, र जाँच गर्छस् भने, तेरो अन्त्य कस्तो हुनेछ त्यो भन्‍नै पर्दैन। बरु यसविपरीत, यदि तैँले त्यस्तै परिस्थिति र अवस्थाहरूमा सृष्टि गरिएको प्राणी कसरी सृष्टिकर्ताका योजनाबद्ध कार्यहरूमा समर्पित हुनुपर्छ भनेर खोजी गर्न सक्छस् भने, परमेश्‍वरले तेरो जीवनमा ल्याउनुहुने परिस्थितिहरूमा तैँले के-कस्ता पाठहरू सिक्‍नुपर्छ र कुन-कुन भ्रष्ट स्वभावहरू चिन्‍नुपर्छ भनेर खोजी गर्न सक्छस् भने, अनि त्यस्ता परिस्थितिहरूमा परमेश्‍वरका अभिप्राय बुझ्‍न, र परमेश्‍वरका मापदण्डहरू पूरा गर्न राम्ररी गवाही दिन सक्छस् भने, तैँले गर्नुपर्ने कुरा नै त्यही हो। जब परमेश्‍वरले कुनै व्यक्ति बिरामी पर्ने बन्दोबस्त मिलाउनुहुन्छ, तब त्यो बिमारी ठूलो भए पनि सानो भए पनि, त्यस्तो गर्नुमा उहाँको उद्देश्य तँलाई बिरामी पर्नुका हरेक कुराहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने कठिनाइ र अप्ठ्याराहरू, अनि त्यो रोगले तँलाई महसुस गराउने अनगिन्ती कुराहरू बुझाउनु होइन—उहाँको उद्देश्य तैँले बिरामी भएर त्यो रोग बुझ् भन्‍ने होइन। बरु, उहाँको उद्देश्य त तँलाई त्यो बिमारीबाट पाठहरू सिकाउनु, परमेश्‍वरका अभिप्राय कसरी महसुस गर्ने त्यो सिकाउनु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तैँले अपनाउने गलत मनोवृत्तिहरू ज्ञात गराउनु, र परमेश्‍वरको सार्वभौमिकता र बन्दोबस्तहरूमा कसरी समर्पित हुने त्यो सिकाउनु हो, ताकि तैँले परमेश्‍वरप्रति साँचो समर्पणता हासिल गर्न र आफ्‍नो गवाहीमा दह्रिलो गरी खडा हुन सक्—मुख्य कुरा यही हो। परमेश्‍वरले तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँले तेरो के कुरालाई पखाल्न चाहनुहुन्छ? उहाँले परमेश्‍वरप्रतिका तेरा सबै अनावश्यक इच्छा र मागहरू पखाल्न चाहनुहुन्छ, र तैँले जुनसुकै हालतमा पनि जीवित रहिरहन र बाँच्‍नको लागि गर्ने योजना, मूल्याङ्कन, र युक्तिहरूसमेत पखाल्न चाहनुहुन्छ। परमेश्‍वरले तँलाई योजना बनाउन लगाउनुहुन्‍न, उहाँले तँलाई मूल्याङ्कन गर्न लगाउनुहुन्‍न, र उहाँले तँलाई उहाँप्रति कुनै अनावश्यक इच्छाहरू राख्‍न दिनुहुन्‍न; उहाँले त बस तँलाई उहाँमा समर्पित हुन, र समर्पणतासम्बन्धी तेरो अभ्यास र अनुभवमा त्यो रोगप्रति तेरो आफ्‍नो मनोवृत्ति के छ त्यो जान्‍न, र उहाँले तँलाई दिनुहुने यी शारीरिक अवस्थाहरूप्रति तेरो मनोवृत्ति के छ, साथै तेरा व्यक्तिगत कामनाहरू के छन् त्यो जान्‍न मात्र लगाउनुहुन्छ। जब तैँले यी कुराहरू जान्दछस्, तब तैँले परमेश्‍वरले तँ बिरामी पर्ने परिस्‍थितिहरू मिलाउनु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब रोगबिमारी आउँछ, तब तैँले सधैँ यसबाट कसरी उम्कने वा कसरी भाग्‍ने वा यसलाई कसरी इन्कार गर्ने भनेर सोचिरहनु हुँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (३))। मैले परमेश्‍वरका वचन पढेर उहाँको इच्छा बुझेँ। बिरामी हुँदा म चिन्ताको नकारात्मक भावनामा फस्नु हुँदैन, अनि परमेश्‍वर मलाई निको पार्नुहुन्छ कि हुँदैन भनेर जाँच्नु हुँदैन। बरु, म परमेश्‍वरद्वारा तय गरिएको वातावरणमा उहाँका बन्दोबस्तप्रति समर्पित हुन सिक्नुपर्छ। बिरामी हुनुको अर्थ परमेश्‍वरले जानाजानी मलाई कठिनाइमा पार्नुभएको होइन। उहाँ मैले सत्यता खोजेको र कस्ता पाठ सिक्नुपर्ने हो सो बुझेको चाहनुहुन्छ। फर्केर सोच्दा, म बिरामी पर्दा र केही शारीरिक कष्ट भोग्दा अगाडिको मार्ग र भविष्यबारे चिन्तित भएँ, मर्नेछु र मुक्ति पाउन सक्दिनँ भनेर डराएँ। परमेश्‍वरले मलाई हटाउन त्यो परिस्थिति तय गर्नुभएको जस्तो लाग्यो। त्यो मेरो परमेश्‍वरप्रति ठूलो गलतफहमी थियो। तर वास्तवमा त्यो पटक्कै परमेश्‍वरको इच्छा थिएन। उहाँले त्यो परिस्थिति मलाई बिमारीको व्यावहारिक अनुभव गराउन, मेरा भित्री भ्रष्टता र कमी खुलासा गर्न, अनि, मैले परमेश्‍वरमा विश्‍वास गरेको दाबी गरे पनि परमेश्‍वर सबथोकमा शासन गर्नुहुन्छ भनी हृदयमा विश्‍वास गर्दिनँ भनी देखाउन तय गर्नुभएको थियो। यसले मलाई के पनि देखायो भने म बिरामी हुँदा मेरो ध्यान आफ्नो देहमा मात्र थियो। मैले मण्डली काममा कोही तुरुन्त चाहिएको थाहा पाए पनि आफ्नो कर्तव्य इन्कार गरेँ। पछि मैले त्यो मन नलागी-नलागी स्विकारे पनि, यसका लागि तनमनले मूल्य चुकाइरहेकी थिइनँ। मलाई कोभिड लागेर मेरो हालत झन् खराब भएपछि, मैले परमेश्‍वरसँग विवाद र उहाँको प्रतिरोध गरेँ। अन्त्यमा कर्तव्य त्यागेर परमेश्‍वरलाई विश्‍वासघात गरेँ, मण्डलीको काममा हानि पुर्‍याएँ। मैले यतिका समय विश्‍वासीको रूपमा के देखेँ भने ममा परमेश्‍वरको फिटिक्कै डर रहेनछ, र कर्तव्यप्रति मेरो एकदमै लापरवाही मनोवृत्ति थियो। आखिर मलाई महसुस भयो, म शारीरिक रूपमा स्वस्थ भएको भए पनि, मभित्रका सबै भ्रष्ट स्वभाव नहटाएसम्म म परमेश्‍वरलाई प्रतिरोध र विश्‍वासघात गरिरहनेथेँ, र उहाँको अनुमोदन पाउनेथिइनँ। परमेश्‍वरले मलाई बिमार हुन दिनुभो ताकि मेरो आस्थाका अशुद्धता हटेर मेरा शैतानी स्वभाव बद्लियोस्। तर मैले कहिल्यै परमेश्‍वरको साँचो अभिप्रायबारे सोचिनँ। म सधैँ आफ्नो बिमारीको चिन्ता र चासोमा डुब्थेँ, यो अवस्था तय गरेकोमा परमेश्‍वरको प्रतिरोध गर्थेँ, सधैँ आफ्नै योजना र बन्दोबस्तबारे सोच्थेँ। मैले त परमेश्‍वर मलाई हटाउन चाहनुहुन्छ भन्‍नेसमेत सोचेँ। म साँच्चै विद्रोही थिएँ, अनि ममा मानवता र समझ थिएन। मैले आफ्नो बिमारप्रति त्यस्तो मनोवृत्ति राखिराख्नु हुँदैनथ्यो। मैले आफ्नो मनोवृत्ति सुधार्नुपर्थ्यो, अनि चिन्तन गरी आफ्ना भ्रष्ट स्वभाव चिनेर यी बिमारहरूको समयमा सत्यता पछ्याउनुपर्थ्यो। मैले त्यही गर्नुपर्थ्यो।

त्यसपछि मैले आत्मचिन्तन गरेँ। म बिमारी भएपछि मैले लगातार चिन्ता गर्नुको कारण के थियो? मैले परमेश्‍वरका वचनमा यो कुरा पढेँ: “मैले तिनीहरूलाई निको पारेँ भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। … मैले मानिसलाई नरकको कष्ट दिएर स्वर्गको आशिष्‌ फिर्ता गर्दा मानिसको शर्म रिसमा परिणत भयो। निको पार्नलाई मानिसले मलाई बिन्ती गर्दा मैले कुनै ध्यान दिइनँ र ऊप्रति घृणा महसुस गरेँ; बरु मानिस मबाट अलग भएर दुष्ट औषधि र टुनामुनाको मार्ग खोज्नतिर लाग्यो। जब मानिसले मबाट माग गरेको सबै थोक मैले खोसेँ, सबै जना कुनै निशानाविना नै गायब भए। यसैले, म अति नै धेरै अनुग्रह दिन्छु र प्राप्‍त गर्ने कुरा अति धेरै भएको हुनाले मानिसले ममा विश्‍वास गर्छ भनी म भन्छु” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरले मेरो स्थिति खुलासा गरिदिनुभो। के आस्थाबारे मेरो दृष्टिकोण उहाँले वर्णन गरेझैँ थिएन र? मेरो आस्था आशिष् पाउनलाई मात्र थियो, अनि म परमेश्‍वरसँग सौदाबाजी गर्न खोज्दैथेँ। कर्तव्यमा कुनै ठूलो स्वास्थ्य समस्या नहुँदा, परमेश्‍वरको हेरचाह र सुरक्षा अनि मुक्तिको मौका पाएको सोच्थेँ। त्यसैले, म कर्तव्यमा कष्ट भोग्न र मूल्य चुकाउन इच्छुक थिएँ। बिमार भएर मेरा लक्षण कम नभएको देख्दा, म कर्तव्यमा लागिपर्न सकिनँ, र सुसमाचार कार्यमा पनि मन लागेन। मैले केवल आफ्नो भविष्य र भाग्यबारे सोचेँ। मर्छु कि र आशिष् नपाउने हो कि भनेर चिन्तित भएँ। कोभिड लागेर सिकिस्त बिमारी पर्दा, र दुई हप्ता बिसन्चो हुँदा, परमेश्‍वरले मेरो रक्षा नगरिरहनुभएको गुनासो गरेँ, र उप्रान्त आफ्नो कर्तव्यसमेत गर्न चाहिनँ। आशिष् पाउने मेरो आशा चकनाचूर भएको देख्दै मेरो साँचो प्रकृति खुलासा भयो। मैले परमेश्‍वरलाई पिठ्यूँ फर्काएँ, कर्तव्य छोडेँ र उहाँलाई विश्‍वासघात गरेँ। म पूरै परमेश्‍वरविरुद्ध गएँ, उहाँको विद्रोह र प्रतिरोध गरेँ। परमेश्‍वरसँग विवाद गरेँ, नकारात्मक र प्रतिरोधी भएँ—मेरो मानवता बोध र समझ कहाँ गयो? यसबारे सोच्दा, मेरा लागि यो अवस्था तय गर्नुभएकोमा परमेश्‍वरप्रति साँच्चै कृतज्ञ भएँ। देहमा मलाई अलि कष्ट भए पनि, मेरो विश्‍वासमा रहेका अशुद्धता र परमेश्‍वरविरुद्धको मेरो शैतानी स्वभावलाई केही बुझेँ। परमेश्‍वरले ममा गर्ने सबै कुरा मुक्तिका लागि हो, र यो सबै प्रेम हो भन्‍ने मनमा लाग्यो।

पछि मैले परेमश्‍वरका थप वचनहरू पढेँ र मृत्युको मामिलामा थप अन्तर्दृष्टि पाएँ। परमेश्‍वरका वचनहरूले भन्छ: “तैँले ठूलो रोग सामना गरे पनि वा सानो रोग सामना गरे पनि, तेरो रोग गम्‍भीर हुनेबित्तिकै वा तैँले मृत्यु सामना गरिरहेको बेला, बस एउटा कुरा याद गर्: तैँले मृत्युको डर नमान्। तँ क्यान्सरको अन्तिम चरणमै भए पनि, तँलाई लागेको रोगको मृत्यु दर धेरै भए पनि, तैँले मृत्युको डर नमान्। तेरो कष्टभोग जति ठूलो भए पनि, तैँले मृत्युको डर मानिस् भने, तँ समर्पित हुँदैनस्। … यदि तेरो रोग अत्यन्तै गम्‍भीर अवस्थामा पुगेर तँ मर्ने सम्भावना भयो भने, र रोग लागेको व्यक्ति जति उमेरको भए पनि यो रोगको मृत्यु दर धेरै छ, र यो रोग लागेपछि मृत्यु हुने अवधि निकै थोरै छ भने, तैँले हृदयमा के विचार गर्नुपर्छ? ‘मैले मृत्युको डर मान्‍नु हुँदैन किनभने अन्त्यमा सबैजना मर्छन्। तर परमेश्‍वरमा समर्पित हुने कार्य धेरैजसो मानिसहरूले गर्न नसक्‍ने कुरा हो, र मैले यो रोगलाई प्रयोग गरेर परमेश्‍वरमा समर्पित हुने अभ्यास गर्न सक्छु। ममा परमेश्‍वरका योजनाबद्ध कार्य र बन्दोबस्तहरूमा समर्पित हुने सोच र मनोवृत्ति हुनुपर्छ, र मैले मृत्युको डर मान्‍नु हुँदैन।’ मर्नु सजिलो छ, जिउनुभन्दा निकै सजिलो। तँ चरम पीडामा हुन सक्छस् र पनि तँलाई यो पीडा थाहा हुँदैन, र तेरो आँखा बन्द भएर तेरो सासले छोड्नेबित्तिकै, तेरो प्राणले शरीर त्याग्छ, र तेरो जीवनको अन्त्य हुन्छ। मृत्यु यसरी नै हुन्छ; यो यति सरल छ। मृत्युको डर नमान्‍नु भनेको अपनाउनुपर्ने एउटा मनोवृत्ति हो। यसबाहेक, तैँले तेरो रोग अझै खराब भएर जान्छ कि जाँदैन, वा तेरो उपचार भएन भने तँ मर्छस् कि मर्दैनस्, वा तँ कति समयपछि मर्छस्, वा मर्ने बेलामा तँलाई कस्तो पीडा हुन्छ भन्‍नेबारेमा पटक्‍कै चिन्ता गर्नु हुँदैन। तैँले यी कुराहरूबारे चिन्ता गर्नु हुँदै हुँदैन; तैँले चिन्ता गर्नुपर्ने कुराहरू यी हुँदै होइनन्। किनभने त्यो दिन आउने नै छ, र त्यो कुनै साल, महिना, र कुनै निश्‍चित दिनमा पक्‍कै आउनेछ। तँ यसबाट लुक्‍न सक्दैनस् र यसबाट उम्कन सक्दैनस्—यो तेरो नियति हो। तेरो तथाकथित नियति परमेश्‍वरले पूर्वनिर्धारित गर्नुभएको छ र उहाँले पहिले नै यसको बन्दोबस्त मिलाइसक्‍नुभएको छ। तेरो आयु र उमेर अनि तँ मर्ने समय परमेश्‍वरले पहिले नै तय गरिसक्‍नुभएको छ, त्यसकारण तँ केको चिन्ता गर्छस्? तैँले यसबारे चिन्ता गर्न सक्छस् तर यसले केही परिवर्तन गर्दैन; तैँले यसबारे चिन्ता गर्न सक्छस्, तर तैँले यो घटनालाई रोक्‍न सक्दैनस्; तैँले यसबारे चिन्ता गर्न सक्छस्, तर त्यो दिन आउनबाट रोक्‍न सक्दैनस्। त्यसकारण, तेरो चिन्ता अनावश्यक छ, र यसले तेरो रोगको बोझ झन् गह्रौँ बनाइदिने मात्रै गर्छ” (वचन, खण्ड ६। सत्यताको पछ्याइमा। सत्यता कसरी पछ्याउने (३))। परमेश्‍वरका वचन पढेर मलाई के स्पष्ट भयो भने हरेक व्यक्तिको मृत्य परमेश्‍वरद्वारा तोकिएको हुन्छ, र जतिसुकै चिन्ता गरे पनि बेकार छ। मलाई लक्षणहरू अनुभव गर्दैपिच्छे वा अहसज महसुस हुँदैपिच्छे ती लक्षण झन् बिग्रने पो हुन् कि भनेर चिन्ता हुन्थ्यो। हरेकको मृत्युको समय परमेश्‍वरबाट पहिल्यै निर्धारित हुन्छ र यो हामी कर्तव्यबाट थकित भएर हुने होइन भनेर बुझेकी थिइनँ। मैले सम्झेँ, मेरी आन्टी जवान हुँदा कमजोर र रोगग्रस्त हुनुहुन्थ्यो, सँधै अस्पताल लाने-ल्याउने गर्नुपर्थ्यो। हामी सबैलाई यो संसारमा उहाँको समय धेरै छैन भन्‍ने लाग्थ्यो। तर अचम्म, उहाँ अहिले वृद्धा हुनुहुन्छ, उहाँको स्वास्थ्य झन्-झन् राम्रो हुँदै गएको छ। उहाँले ८० काटिसक्नुभो, अझै पनि आफ्नो ख्याल राख्न सक्नुहुन्छ। तर सँधै स्वस्थ र खासै बिमार नहुने उहाँका श्रीमानचाहिँ, अचानक कलेजोको क्यान्सर भएर बित्नुभो। यी वास्तविक जीवनका उदाहरणले मलाई देखाए, हाम्रो जीवन र मृत्य परमेश्‍वरको नियम र बन्दोबस्तभित्र छन्। ममा निकै रोग थिए। मेरो हालत खराब हुने नहुने, म मर्ने नमर्ने—यो कुरा चिन्ता गरेर हल हुने होइन। यो सबै परमेश्‍वरको नियममा निर्भर हुन्छ। हामी मर्ने नमर्ने कुरा हामी कर्तव्यबाट थकित हुनुसँग सम्बन्धित छैन। कतिपय मानिस कर्तव्य निभाउँदैनन् र आफ्नो स्वास्थ्यको ख्याल गर्दैनन्, तर तिनीहरूको मृत्य हुने नै छ। म परमेश्‍वरको नियममा विश्‍वास नगर्ने, सधैँ मृत्युको डर र चिन्तामा जिउने विश्‍वासी थिएँ। ममा परमेश्‍वरप्रति साँचो आस्था थिएन। साँचो कुरा त, सबैको मृत्यु हुन्छ। यो प्रकृतिको नियम हो। मृत्यु डराउनुपर्ने कुरा होइन, हाम्रो जीवन र मृत्यु परमेश्‍वरद्वारा पूर्वनिर्धारित हुन्छ, र म परमेश्‍वरको बन्दोबस्तप्रति समर्पित हुनुपर्छ। मेरो मृत्यु जहिले भए पनि, मैले शान्त भई यसको सामना गर्नुपर्छ। म कर्तव्यमा समर्पित हुनुपर्छ र यसमा सर्वस्व लगाउनुपर्छ। र आफ्नो मृत्युको समयमा पछुतो नहुने गरी प्रयास गर्नुपर्छ। सन्तुष्ट र शान्तिमा रहने एकमात्र तरिका यही हो। म निरन्तर चिन्ताको नकारात्मक भावनामा जिउँछु, सधैँ आफ्नो देहका लागि योजना बनाउँछु, कर्तव्यमा सच्चा रूपले सर्वस्व लगाउँदिनँ भने मलाई पछुतो र ग्लानि हुनेछ। र मैले मण्डलीको काम रोकिरहेको हुनेछु, र मेरो स्वास्थ्य जति नै राम्रो किन नहोस्, मेरो जीवन निरर्थक हुनेछ, र म परमेश्‍वरबाट अवश्य नै दण्डित हुनेछु। मैले यो सब बुझेपछि, अझ धेरै स्वतन्त्र महसुस गरेँ।

पछि मैले परमेश्‍वरका वचनहरूको एउटा खण्ड पढेँ, जसले मेरो एकदमै मन छोयो। सर्वशक्तिमान्‌ परमेश्‍वर भन्‍नुहुन्छ: “व्यक्तिको जीवनको मूल्य के हो? के यो खाने, पिउने, र रमाइलो गर्ने देहगत सुखचैनमा लिप्त हुनको लागि मात्रै हो? (अहँ, होइन।) त्यसोभए केको लागि हो? तिमीहरूको विचार बताओ। (सृष्टि गरिएको प्राणीको कर्तव्य पूरा गर्नको लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। … तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामीले ठूलो मिसन, कर्तव्य वा जिम्‍मेवारी पूरा गर्नेबारे कुरा गरिरहेका छैनौँ; तर कम्तीमा पनि, तैँले केही न केही त हासिल गर्नैपर्छ। उदाहरणको लागि, मण्डलीमा, कतिपय मानिसहरूले सुसमाचार प्रचार गर्ने कार्यमा आफ्नो सबै मेहनत लगाउँछन्, आफ्‍नो जीवनभरको ऊर्जा लगाऊँछन्, ठूलो मूल्य चुकाउँछन्, अनि धेरै मानिसहरूलाई विश्‍वासमा ल्याउँछन्। यसले गर्दा, तिनीहरूलाई आफ्नो जीवन व्यर्थ भएन, र त्यसमा मूल्य र सान्त्वना छ भन्‍ने महसुस हुन्छ। रोग वा मृत्यु सामना गर्दा, आफ्‍नो सारा जीवनको लेखाजोखा गर्दै आफूले हिँडेको मार्गमा आफूले गरेको सबै कुरालाई फर्केर हेर्दा, तिनीहरूलाई हृदयमा ढाडस मिल्छ। तिनीहरूलाई कुनै दोष वा ग्‍लानि अनुभूत हुँदैन। कतिपय मानिसहरूले मण्डलीमा नेतृत्व गर्दा वा कुनै कामको जिम्‍मेवारी लिँदा कुनै कसर बाँकी राख्दैनन्। तिनीहरूले आफूले गर्ने काममा आफ्‍नो अधिकतम सामर्थ्य लगाउँछन्, आफ्‍नो सारा शक्ति खन्याउँछन्, सारा ऊर्जा अर्पित गर्छन् र ठूलो मूल्य चुकाउँछन्। तिनीहरूको मलजल, नेतृत्व, सहयोग, र साथको कारण, तिनीहरूले कमजोरी र नकारात्मकतामा परेका धेरै मानिसहरूलाई दह्रिलो भएर खडा हुन, पछि नहट्न, बरु परमेश्‍वरको छेउमा फर्कन अनि अन्त्यमा गवाहीसमेत दिन धेरैलाई सहयोग गर्छन्। यसको साथै, तिनीहरूले आफ्नो नेतृत्वको अवधिमा धेरै महत्त्वपूर्ण कार्यहरू पूरा गर्छन्, धेरै दुष्ट मानिसहरूलाई निकाल्छन्, परमेश्‍वरका चुनिएका धेरै मानिसहरूलाई रक्षा गर्छन्, र धेरै हानिहरूको पूर्ति गर्छन्। तिनीहरूको नेतृत्वको अवधिमै यी सब उपलब्धिहरू हासिल हुन्छन्। आफूले हिँडेको मार्गलाई फर्केर हेर्दा, वर्षौँको अवधिमा आफूले गरेको काम र चुकाएको मूल्यलाई फर्केर हेर्दा, तिनीहरूलाई कुनै पछुतो वा दोषारोपण महसुस हुँदैन। तिनीहरूलाई आफूले कुनै ग्‍लानि हुने काम गरेको छैनँ भन्‍ने विश्‍वास हुन्छ, र तिनीहरू मूल्यबोध अनुभूत गर्दै, र हृदयमा स्थिरता र सान्त्वना महसुस गर्दै बाँच्छन्। कति राम्रो कुरा! के यही नै नतिजा यही होइन र? (हो।) यस्तो स्थिरता र सान्त्वना अनुभूति हुनु, अनि यसरी कुनै पछुतो नहुनु—यो सब सकारात्मक कुराहरू र सत्यता पछ्याउनुको परिणाम र इनाम हो। मानिसहरूको लागि उच्‍च मापदण्डहरू तय नगरौँ। एउटा यस्तो परिस्थितिबारे विचार गरौँ जहाँ कुनै व्यक्तिलाई उसले गर्नुपर्ने वा उसले आफ्‍नो जीवनकालमा गर्न चाहेको काम दिइएको हुन्छ। उसले आफ्‍नो स्थान भेट्टाएपछि, ऊ आफ्‍नो स्थानमा दह्रिलो गरी खडा हुन्छ, आफ्‍नो स्थान लिन्छ, ठूलो पीडा भोग्छ, मूल्य चुकाउँछ, र आफूले गर्नुपर्ने काम सम्पन्‍न र पूरा गर्न आफ्‍नो सारा शक्ति लगाउँछ। जब अन्त्यमा ऊ आफ्‍नो लेखा दिन परमेश्‍वरको अघि खडा हुन्छ, उसलाई तुलनात्मक रूपमा निकै सन्तुष्टि हुन्छ, र उसको हृदयमा कुनै दोषारोपण वा पछुतोको अनुभूति हुँदैन। उसलाई सान्त्वना र इनाम पाएको अनुभूति हुन्छ र मूल्यवान्‌ जीवन जिएछु जस्तो लाग्छ। के यो महत्त्वपूर्ण लक्ष्य होइन र? यसको क्षेत्र जत्रोसुकै भए पनि, मलाई भन त, के यो व्यावहारिक छैन र? (यो व्यावहारिक छ।) के यो विशिष्ट प्रकृतिको छ? यो पर्याप्त रूपमा विशिष्ट प्रकृतिको, अनि व्यावहारिक, र वास्तविक छ। त्यसोभए, तिमीहरूलाई के लाग्छ, के मूल्यवान्‌ जीवन जिउन र अन्त्यमा यस्तो इनाम हासिल गर्नको लागि, व्यक्तिले थकाइ र शारीरिक रोग भोग्‍नु परे पनि, भौतिक शरीरमा थोरै कष्ट भोग्‍नु र थोरै मूल्य चुकाउनु सार्थक हुन्छ? (यो सार्थक हुन्छ।) जब व्यक्ति यो संसारमा आउँछ, ऊ देहको आनन्द लिनको लागि मात्रै आएको हुँदैन, न त ऊ खानपिउन र रमाइलो गर्नको लागि मात्रै आएको नै हुन्छ। व्यक्ति यी कुराहरूको लागि मात्रै जिउनु हुँदैन; मानव जीवनको मूल्य त्यो होइन, न त त्यो सही मार्ग नै हो। मानव जीवनको मूल्य र पछ्याउनुपर्ने सही मार्गमा त कुनै बहुमूल्य कुरा हासिल गर्ने र मूल्यसहितको कुनै एउटा वा धेरै काम पूरा गर्ने कार्य समावेश हुन्छ। यसलाई करियर भनिँदैन; यसलाई सही मार्ग भनिन्छ, यसलाई उचित काम पनि भनिन्छ। मलाई भन त, के व्यक्तिले केही मूल्यवान् काम पूरा गर्न, अर्थपूर्ण र मूल्यवान् जीवन जिउन, अनि सत्यता पछ्याउन र प्राप्त गर्नको लागि मूल्य चुकाउनु सार्थक हुन्छ? यदि तँ साँच्‍चै सत्यता खोज्‍न र बुझ्‍न चाहन्छस् भने, र जीवनको सही मार्ग हिँड्न, कर्तव्य राम्ररी पूरा गर्न, र बहुमूल्य र अर्थपूर्ण जीवन जिउन चाहन्छस् भने, तैँले तेरो सारा ऊर्जा लगाउन, मूल्य चुकाउन, र तेरा सबै समय र दिनहरू अर्पन हिचकिचाउनु हुँदैन। यदि यो अवधिमा तैँले थोरै रोगबिमार सहनुपर्‍यो भने पनि केही हुँदैन, यसले तँलाई चकनाचुर पार्दैन। के यो कुरा सहजता र फुर्सतको जीवन बिताउनु, पोषण पुग्‍ने र स्वस्थ रहने गरी शरीरको हेरचाह गर्नु, अनि अन्त्यमा लामो आयु प्राप्त गर्नुभन्दा निकै उत्कृष्ट कुरो होइन र? (हो।) यी दुईमध्ये कुन विकल्‍पचाहिँ मूल्यवान्‌ जीवनको लागि हितकर हुन्छ? मानिसहरूले अन्त्यमा मृत्यु सामना गर्दा, यीमध्ये कुन विकल्पले तिनीहरूलाई सान्त्वना दिन्छ र कुनै पछुतो गराउँदैन? (अर्थपूर्ण जीवन जिउँदा।) अर्थपूर्ण जीवन जिउनु भनेको आफ्‍नो हृदयमा परिणामहरू पाएको र सान्त्वना मिलेको अनुभव गर्नु हो। मृत्यु हुनुअघिसम्‍मै राम्रो खाइरहने, र सुन्दरता कायम राखिराख्‍ने मानिसहरूको बारेचाहिँ के भन्‍न सकिन्छ? तिनीहरूले अर्थपूर्ण जीवनको खोजी गर्दैनन्, त्यसकारण मर्ने बेलामा तिनीहरूलाई कस्तो महसुस हुन्छ? (तिनीहरूले व्यर्थमा जिएछु जस्तो महसुस गर्छन्।) व्यर्थमा जिउनु—यी दुई शब्‍दहरू तीखा छन्। अनि, यो ‘व्यर्थमा जिउनु’ भनेको के हो? (आफ्‍नो जीवन खेर फाल्‍नु।) व्यर्थमा जिउनु, आफ्‍नो जीवन खेर फाल्‍नु—यी दुई वाक्यांशहरूको आधार के हो? (तिनीहरूले आफ्‍नो जीवनको अन्त्यमा आफूले केही पनि प्राप्त नगरेको पाउँछन्।) त्यसोभए व्यक्तिले के प्राप्त गर्नुपर्छ? (तिनीहरूले जीवनमा सत्यता प्राप्त गर्नुपर्छ वा बहुमूल्य र अर्थपूर्ण कुराहरू हासिल गर्नुपर्छ। तिनीहरूले सृष्टि गरिएको प्राणीको रूपमा गर्नुपर्ने आफ्‍नो कर्तव्य पूरा गर्नुपर्छ। यदि तिनीहरूले त्यसो गर्न सकेनन् र आफ्‍नो भौतिक शरीरको लागि मात्रै जिए भने, तिनीहरूलाई आफ्‍नो जीवन व्यर्थमा जिएको र खेर गएको महसुस हुनेछ।)” (वचन, खण्ड ६। सत्यताको पछ्याइमा। सत्यता कसरी पछ्याउने (६))। मैले परमेश्‍वरका वचनमा यो कुरा पढेर मानव जीवनको अर्थ बुझेँ। सोचेँ, अहिले मसँग कसरी सृजित प्राणीको कर्तव्य गर्ने मौका छ, र यो सबैभन्दा धार्मिक कुरा हो। अविश्‍वासीहरू खानु, पिउनु र मोजमज्जालाई पछ्याउँछन्, तर तिनीहरूले देहसुख पाए पनि र त्यति कष्ट नभोगे पनि, मृत्यु आइपर्दा तिनीहरूलाई मानिस केका लागि आफ्नो जीवन जिउँछन् भन्‍ने थाहा हुँदैन। यो व्यर्थमा जिइएको जीवन हो। म परमेश्‍वरबाट उचालिन सक्छु र जीवनकालमा कर्तव्यमा अगुवा भएर सेवा गर्न सक्छु, त्यसैले मैले यसमा सर्वस्व लगाउनुपर्छ, माथिले माग गरेअनुसार मण्डलीका परियोजनाहरूको जिम्मेवारी लिनुपर्छ, ब्रदर-सिस्टरहरूलाई सत्यता पछ्याउन र सिद्धान्तअनुसार कर्तव्य गर्न डोर्‍याउनुपर्छ। र राज्यको सुसमाचार फैलाउने आफ्नो भूमिका निभाउनुपर्छ—यो सबैभन्दा सार्थक कुरा हो। तर, मानिसहरू देहका लागि मात्र जीवन जिउँछन् भने तिनीहरू दिन बर्बाद गरिरहेका छन् र यो एकदमै निरर्थक हो। पहिलेजस्तै धरासायी नहूँ भनेर म कर्तव्य छाडेर घर जाँदा, मैले घरमा रहेर शारीरिक कष्ट नभोगे पनि र मण्डलीको कामबारे त्यति धेरै चिन्ता लिनुर्नुपर्ने भए पनि, आफूले उठाउनुपर्ने जिम्मेवारी उठाइरहेकी थिइनँ, र भित्र खोक्रो महसुस हुन्थ्यो। मलाई हुनसम्म ग्लानि भयो, र कुनै वास्तविक शान्ति वा आनन्द भएन। मैले देहका लागि जिएको जीवन पूर्णतया अर्थहीन र आफ्नो स्वास्थ्यको जति नै ख्याल राखे पनि जीवन खोक्रो देखेँ। कर्तव्य निभाउँदा म अलि थकित र मलाई अलि कष्ट भए पनि, म सत्यता पाउन अनि ढुक्क र शान्ति महसुस गर्न सक्थेँ। त्यो मात्रै सार्थक जीवन हो। यसबाट मैले सृजित प्राणीको कर्तव्य निभाउनु हाम्रा लागि सन्तुष्ट, सार्थक जीवन जिउने र हृदयमा साँचो शान्ति र आनन्द पाउने एकमात्र मार्ग हो भन्‍ने व्यक्तिगत अनुभव पनि प्राप्त गरेँ। देहको मात्र कदर गर्नाले खोक्रो जीवनमा पुऱ्याउँछ, र सत्यता पछ्याउने एवं मुक्ति पाउने मौका बर्बाद गर्दछ। मैले यी कुरा बुझेपछि कर्तव्य निभाउन प्रेरणा फेरि पाएँ। मैले सुसमाचारको काममा केही पनि हासिल गरिरहेकी थिइनँ, त्यसैले मैले त्यो अवस्थाबारे व्यवहारिक बुझाइ हासिल गर्नुपर्थ्यो, समस्या हल गर्ने सिद्धान्त खोज्नुपर्थ्यो, गर्नसक्ने हरकुरामा सक्दो प्रयास गर्नुपर्छ, कामको नतिजा सुधार्ने कोसस गर्नुपर्थ्यो। त्यसरी मलाई कसरी कर्तव्य निभाएँ भनेर लाज वा पछुतो हुन्थेन। मलाई सुसमाचारको काम गर्ने क्रममा कठिनाइ आइपर्दा, कहिलेकाहीँ समस्याहरू हल आफू थकित हुने वा हालत खराब हुने चिन्ता हुन्थ्यो, तर म चिन्ताको स्थितिमा जिइरहनु हुँदैन भन्‍ने लाग्यो। त्यसैले, मैले परमेश्‍वरलाई प्रार्थना गरेँ, “हे परमेश्‍वर, मेरो बिमार झन् खराब होस् वा नहोस्, म पहिलेजस्तै तपाईँविरुद्ध विद्रोह गरिरहन चाहन्नँ। म मर्ने-नमर्ने पूर्णतया तपाईँको हातमा छ, र म तपाईंका योजनाबद्ध कार्य र बन्दोबस्तमा समर्पित हुन चाहन्छु।” प्रार्थनापछि मलाई त्यति चिन्ता लागेन। मैले केही ब्रदर-सिस्टरसँग सुसमाचार कार्यका समस्याहरू हल गर्न सङ्गति गरेँ। सबै मिलेर सिद्धान्तहरू खोज्यौँ, विकल्पहरू चर्चा गऱ्यौँ र कर्तव्यका लागि मार्ग भेट्टायौं। सुसमाचारको काममा प्रगति भयो, र हामी केही सिद्धान्तहरूमा अझ स्पष्ट भयौँ।

मार्च २०२३ मा, माथिल्ला अगुवाहरूका लागि मण्डलीमा चुनाव भयो, र अन्त्यमा म चुनिएँ। मलाई थाहा थियो, यस कर्तव्यमा ममाथि अधिक बोझ हुनेछ र मैले अझै आफ्नो स्वास्थ्यलाई सम्झेँ, तर, म अब देहमा ध्यान दिन चाहन्नथेँ। म यो कर्तव्यको अवसरलाई साँच्चै कदर गर्न चाहन्थेँ। पछि, मैले कर्तव्य निभाउने क्रममा आफ्नो स्वास्थ्यका लागि आवश्यकताअनुसार परिस्थिति मिलाउन सकेँ, बिसन्चो हुँदा केही आराम गर्थेँ र व्यायाम गर्ने समय निकाल्थेँ। त्यसरी कर्तव्य निभाउँदा म लखतरान भइनँ र बिमारले मलाई रोकेन। समय बित्दै जाँदा, मेरो टाउकोमा त्यति सुन्ना भएन। अहिले मलाई लाग्छ, मैले बचेको समयको कदर गर्नैपर्छ, र सबैभन्दा महत्त्वपूर्ण कुरा आफ्नो कर्तव्य राम्रोसँग गर्नु हो। मैले पाठ सिक्न सकूँ भनेर यो अवस्था तय गर्नुभएकोमा परमेश्‍वरप्रति म कृतज्ञ छु। अब म बिमारी हुने चिन्ता गरिरहँदिनँ।


८. चिढ्याउने नै भए पनि सत्यता अभ्यास गरौँ

अप्रिल, फिलिपिन्स

सन् २०२० को मेमा, मैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेँ। म उत्साहपूर्वक खोजी गर्थेँ र सक्रियताका साथ आफ्ना कर्तव्यहरू पूरा गर्थेँ। दस महिनापछि, मलाई मण्डली अगुवाको रूपमा छनौट गरियो। त्यो बेला म धेरै तनावमा थिएँ। मलाई म अझै जवानै छु र सत्यतासम्‍बन्धी मेरो बुझाइ सतही छ भन्‍ने लागेको थियो, त्यसैले मलाई म यो कर्तव्यको लागि योग्य छैन भन्‍ने डर लागेको थियो। त्यसकारण मैले परमेश्‍वरसँग प्रार्थना गरेँ। पछि, मलाई परमेश्‍वरका वचनहरूको एउटा खण्ड याद आयो: “तँमा यो विश्‍वास हुनुपर्छ कि सबैथोक परमेश्‍वरको हातमा छ, र मानिसहरूले केवल उहाँसँग सहकार्य मात्र गर्दै छन्। यदि तेरो हृदय इमानदार छ भने, परमेश्‍वरले त्यो देख्‍नुहुनेछ, र उहाँले हरेक परिस्थितिमा तेरो लागि मार्ग खोलिदिनुहुनेछ। कुनै पनि कठिनाइ पार गर्न नसकिने हुँदैन, र यही विश्‍वास तँमा हुनुपर्छ। त्यसकारण, कर्तव्य पूरा गरिरहेको बेला, तँमा कुनै पनि आशङ्का हुनु जरुरी छैन। जबसम्म तैँले पूर्ण हृदयले आफ्नो सम्पूर्ण बल त्यसमा लगाउँछस्, तबसम्म परमेश्‍वरले तँलाई कठिनाइ प्रदान गर्नुहुनेछैन, न त तँलाई तैँले सम्हाल्नै नसक्‍ने कुराहरू नै जिम्‍मा लगाउनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। परमेश्‍वरको वचनले मलाई विश्‍वास दियो र परमेश्‍वरले मानिसहरूको हृदय देख्‍नुहुन्छ भन्‍ने कुरा मैले बुझेँ। यदि मैले परमेश्‍वरको इच्‍छामा उचित ध्यान दिएँ र सक्दो प्रयास गरेँ भने, परमेश्‍वरले मलाई अगुवाइ गर्नुहुनेछ। यो कुरा जानेपछि, मलाई अब त्यति बन्धनमा परेको अनुभव भएन र मैले आफ्‍नो कर्तव्यमा आफूलाई समर्पित गर्न थालेँ।

केही पछि, मण्डलीले दुई जना सुसमाचार डिकनहरूलाई तुरुन्तै तालिम दिनुपर्ने भयो। मलाई ब्रदर केभिनको क्षमता तुलनात्मक रूपमा राम्रो छ, उनी भेलाहरूमा निकै सक्रिय रहन्छन् र उनले सुसमाचार सुनाउने सिद्धान्तहरूलाई बुझेका छन् भन्‍ने थाहा भयो। सिस्टर जेनेल पनि आफ्‍नो कर्तव्यमा सक्रिय थिइन् र केही नतिजा निकाल्थिन्। अरूको तुलनामा, यी दुई जना उक्त कर्तव्यको लागि सही देखिन्थे, र मेरो अगुवाले पनि मेरो विचारमा सहमति जनाए। त्यसकारण, मैले ती दुवैलाई सुसमाचार डिकन बनाएँ। केही समयपछि, तिनीहरू सुसमाचार डिकनको भूमिकाप्रति परिचित भए, त्यसकारण मैले तिनीहरूलाई स्वतन्त्र रूपमा आफ्‍नो कर्तव्य निर्वाह गर्न दिएँ र मेरो सबै सामर्थ्य मलजल कार्यमा लगाएँ। केही हप्तापछि, मलाई भर्खरै सुसमाचार ग्रहण गर्नेहरूले भेला समूह छोडेको, र सुसमाचार प्रचार गर्ने केहीले आफ्नो कर्तव्यमा समाधान गर्नै नसक्‍ने कठिनाइहरूको सामना गरेको थाहा भयो। सुसमाचार कार्यमा यी समस्याहरू देख्दा, मैले आफैलाई प्रश्‍न गर्न थालेँ, “के यी दुई सुसमाचार डिकनहरूले व्यवहारिक काम गरिरहेका छन्?” त्यसैले, म तिनीहरूको कामको बारेमा विस्तृत रूपमा अनुसन्धान गर्न गएँ। मैले थाहा पाएँ कि तिनीहरूले त बन्दोबस्त मात्रै मिलाउने तर आफैले भने काम नगर्दा रहेछन्, र तिनीहरू कामको फलोअप नगर्ने, भेलामा व्यवहारिक समस्या समाधान नगर्ने, र दाजुभाइ-दिदीबहिनीहरूलाई आफ्‍नो कर्तव्य पूरा गर्न स्मरण गराउने र अह्राउने मात्रै गर्दा रहेछन्। यसले गर्दा दाजुभाइ-दिदीबहिनीहरूको समस्या जस्ताको तस्तै रहिरहन्थ्यो। परिस्थिति यस्तो रहेको थाहा पाएपछि, मलाई निकै खिन्‍न लाग्यो। मैले मनमनै सोचेँ: “मण्डली डिकन भएर पनि तिनीहरूले व्यवहारिक समस्याहरू समाधान नगर्नु, के यो लापरवाह होइन र?” मैले के पनि थाहा पाएँ भने, ब्रदर केभिनले उचित काम नगर्ने बरु गेम खेल्‍न खेलेर बस्‍ने रहेछन्, अनि सिस्टर जेनेलचाहिँ यो समयमा अल्छी गरी आफ्नो कर्तव्यप्रति गैरजिम्‍मेवार रहने गर्दिरहिछन्। म सुरुमा तिनीहरूसँग सङ्गति गर्न र तिनीहरूको कर्तव्यका समस्याहरू औँल्याउन चाहन्थेँ, तर हामी सधैँ राम्ररी मिल्‍ने गर्थ्यौँ, त्यसकारण त्यसो गर्दा हाम्रो सम्‍बन्ध बिग्रन सक्छ भनेर म डराएँ। यदि मैले तिनीहरूको समस्या औँल्याएँ भने, तिनीहरूले मलाई के सोच्लान्? के तिनीहरूले तिनीहरूको प्रयत्‍नलाई मैले हेरिनँ, केवल तिनीहरूको कमीकमजोरीमा ध्यान केन्द्रित गरेँ, र ममा प्रेमिलो हृदय छैन भन्‍ने सोच्‍नेछन्? म दाजुभाइ-दिदीबहिनीहरूले मलाई असल व्यक्ति, समझदार र बुज्‍झकी व्यक्ति ठानून् भन्‍ने आशा गर्थेँ। यस घटनाको कारण म आफ्‍नो प्रतिष्टालाई बरबाद गर्न चाहन्‍नथेँ। यदि ती दुई डिकनहरूले यसलाई स्वीकार गरेनन्, बरु उल्टै निष्क्रिय बनेर आफ्नो कर्तव्य निर्वाह गर्न अनिच्छुक भए भने, के मेरा दाजुभाइ-दिदीबहिनीहरूले मलाई अगुवाको काम गर्न नसक्‍ने व्यक्ति ठान्‍नेछन्? म खराब अगुवा हुँ भन्‍ने ठान्‍नेछन्? मेरो अगुवाले यसबारेमा सोध्यो भने, मलाई काटछाँट हुन सक्छ। तर मैले सोचेँ, मण्डलीको कामको इन्‍चार्ज म नै भएको हुनाले, तिनीहरूको समस्या औँल्याउनु मेरो जिम्मेवारी हो, ताकि तिनीहरूले मनन गर्न र केही ज्ञान प्राप्त गर्न सकून्। तर अझै पनि मैले यो कुरा भन्‍न सकिनँ। मनभित्र अन्तर्द्वन्द्व चल्यो र अन्त्यमा मैले केही भनिनँ। बरु, मैले तिनीहरूलाई परमेश्‍वरका प्रोत्साहन र सान्त्वनाका केही वचनहरू पठाएँ र आफ्‍नो कर्तव्य कसरी पूरा गर्ने भन्‍नेबारेमा तिनीहरूसँग नरम सङ्गति गरेँ। पछि गएर, मलाई निकै ग्‍लानि भयो। आफू बेइमान र छली भएको अनुभूति भयो।

एक रात, मलाई निद्रै लागेन र मैले सोचिरहेँ, “सुसमाचार कार्यको अप्रभावकारिता मसँग प्रत्यक्ष रूपमा सम्‍बन्धित छ। मैले दुई जना सुसमाचार डिकनहरू आफ्‍नो कर्तव्यमा गैरजिम्‍मेवार रहेको देखेको छु; तिनीहरूले व्यावहारिक समस्याहरू समाधान गरिहरेका छैनन्, बरु दाजुभाइ-दिदीबहिनीहरूलाई आफ्नो कर्तव्यमा अप्रभावकारी बनाइरहेका छन्। कतिपय दाजुभाइ-दिदीबहिनीहरू नकारात्मक स्थितिमा पुगेका छन्, र कतिपय नयाँ विश्‍वासीहरूले भेला समूह छोडेर गएका छन्, तैपनि मैले यी दुई डिकनहरूको समस्या औँल्याइनँ।” मलाई हृदयमा अत्यन्तै धेरै ग्‍लानि भयो र मलाई के गर्ने भन्‍ने नै थाहा भएन, त्यसकारण मैले परमेश्‍वरसँग मनैदेखि प्रार्थना गरेँ, र उहाँको अन्तर्दृष्टि खोजी गरेँ र उहाँलाई यो समस्या समाधान गर्न अगुवाइ गर्नुहोस् भनी अनुरोध गरेँ। प्रार्थना गरिसकेपछि, मैले अनुभव गवाहीको एउटा भिडियो हेरेँ, जसमा परमेश्‍वरका केही वचनहरू थिए र तिनले मलाई अत्यन्तै उत्प्रेरित गरे। सर्वशक्तिमान्‌ परमेश्‍वर भन्‍नुहुन्छ: “विवेक र तर्कशक्ति दुवै व्यक्तिको मानवत्वका तत्वहरू हुनुपर्छ। यी सबैभन्दा आधारभूत र सबैभन्दा महत्त्वपूर्ण, दुवै हुन्। अनि, अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवत्वको कमी भएको, अत्यन्तै कमजोर मानावत्व भएको व्यक्ति हो। यसलाई अलि विस्तारमा हेर्दा, यस व्यक्तिले पतित मानवत्वका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू प्रदर्शन गर्छन् भनेर विश्‍लेषण गरी हेर्। (तिनीहरू स्वार्थी र तुच्छ हुन्छन्।) स्वार्थी र तुच्छ मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन। … कतिपय मानिसहरूले जुनसुकै कर्तव्य निर्वाह गरिरहेको हुँदा पनि कुनै जिम्मेवारी लिँदैनन्। तिनीहरूले आफूले पत्ता लगाएका समस्याहरूबारे आफ्ना वरिष्ठहरूलाई तुरुन्तै रिपोर्ट पनि गर्दैनन्। मानिसहरूले अवरोध र बाधा पुऱ्याइरहेको तिनीहरूले देख्दा, तिनीहरू आँखा चिम्लन्छन्। दुष्ट मानिसहरूले दुष्कर्म गरिरहेको देख्दा पनि तिनीहरू उनीहरूलाई रोक्‍ने प्रयास गर्दैनन्। तिनीहरू परमेश्‍वरको घरका हितहरूको सुरक्षा गर्दैनन्, न त आफ्नो कर्तव्य र जिम्मेवारी के हुन् भनेर ख्याल नै गर्छन्। यस्ता मानिसहरूले आफ्नो कर्तव्य निर्वाह गर्दा कुनै वास्तविक कार्य गर्दैनन्; तिनीहरू मान्छे खुसी पार्दै हिँड्नेहरू र आरामको लालसा गर्नेहरू हुन्; तिनीहरू आफ्नै आडम्बर, इज्‍जत, हैसियत र हितको लागि मात्र बोल्छन् र काम गर्छन्, अनि आफूलाई फाइदा हुने कुराहरूमा मात्र आफ्नो समय र प्रयास समर्पण गर्न इच्छुक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। मैले परमेश्‍वरका वचनहरू पढेँ, र मलाई निकै दुःख लाग्यो। पहिले, मलाई मसँग राम्रो मानवता छ, मैले मेरा दाजुभाइ-दिदीबहिनीहरूलाई धैर्यताको साथ सहयोग गरिरहेकी छु, र मैले व्यवहार गर्दा सधैँ अरूको भावनालाई विचार गर्छु र अरूलाई चोट पुर्‍याउन चाहँदिन भन्‍ने लाग्थ्यो। मलाई लाग्थ्यो, मैले परमेश्‍वरको इच्‍छालाई ध्यान दिइरहेकी छु, र म असल व्यक्ति हुँ। तर जब मैले दुई डिकनहरूलाई आफ्नो कर्तव्यमा गैरजिम्‍मेवार भएको र मण्डलीको काममा ढिलाइ गरेको देखेँ, तब मैले मण्डलीको हित रक्षा गरिनँ र तिनीहरूको समस्या औँल्याइनँ। बरु, मैले तिनीहरूलाई मस्त रहन दिएँ किनभने मलाई तिनीहरूको समस्या औँल्याउँदा हाम्रो सम्‍बन्ध बिग्रन्छ भन्‍ने डर थियो। मैले तिनीहरूलाई नकारात्मक बनाएँ भने मेरो अगुवाले मेरो आलोचना गर्नेछ र मेरा दाजुभाइ-दिदीबहिनीहरूले मलाई नराम्रो ठान्‍नेछन् भन्‍ने पनि चिन्ता लाग्थ्यो। मैले मेरो छवि, हैसियत र व्यक्तिगत स्वार्थको खातिर मण्डलीको काममा ढिलाइ भए पनि होस् भन्‍ने चाहेँ। यसो गर्नु बिलकुलै पनि परमेश्‍वरको इच्‍छालाई ध्यान दिनु थिएन, र म असल व्यक्ति पनि थिइनँ। वास्तवमा, असल मानवता भएका मानिसहरू इमानदार हुन्छन्, सत्यताको अभ्यास गर्न र मण्डलीका हितहरूको रक्षा गर्न सक्षम हुन्छन्, र तिनीहरूले अन्य व्यक्तिहरूमा समस्या देख्दा त्यसबारेमा सङ्गति गरी खुलासा गर्ने र यसरी अरूलाई बदल्ने साहस गर्न सक्छन्। तिनीहरूले आफ्‍ना दाजुभाइ-दिदीबहिनीहरूसँग इमानदार हृदयले व्यवहार गर्न सक्छन्। तर जब मैले डिकनहरूको समस्या देखेँ, मैले केही पनि भनिनँ, र ती समस्याहरू औँल्याउनँ, बरु आफ्‍नै हितहरूको रक्षा गर्न मैले मण्डलीको काममा हानि पुगेको हेर्न रुचाएँ। ममा त्यति नराम्रो मानवता थियो! आफूमा विवेक र सामान्य मानवतासमेत नभएको कुराले मलाई सरमको अनुभूति गरायो।

केही पछि, मैले परमेश्‍वरका वचनहरूको एउटा खण्ड पढेँ र आफ्‍नो बारेमा थप बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “जब मण्डली अगुवाले दाजुभाइ-दिदीबहिनीहरूले लापरवाह रूपमा आफ्नो कर्तव्य निर्वाह गरिरहेको देख्छ, तब उसले तिनीहरूलाई हप्काउनुपर्ने भए पनि, नहप्काउन सक्छ। उसले परमेश्‍वरको घरका हितहरूमा समस्या भइरहेको स्पष्ट रूपमा देख्दा, यसमा कुनै चासो राख्ने वा सोधपुछ गर्ने गर्दैन, र अरूलाई अलिकति पनि चिढ्याउँदैन। वास्तवमा, उसले मानिसहरूको कमजोरीलाई साँच्‍चै ख्याल गरिरहेको हुँदैन; बरु, उसको अभिप्राय र उद्देश्य त मानिसहरूको हृदय जित्नु हुन्छ। ऊ यस कुराबारे पूर्णत: सचेत हुन्छ: ‘यदि मैले यसो गरेँ र कसैलाई चिढ्याइनँ भने, तिनीहरूले मलाई असल अगुवा ठान्‍नेछन्। तिनीहरूले राम्रो ठान्नेछन्, सम्मान गर्नेछन्। तिनीहरूले मलाई अनुमोदन गर्नेछन् र मन पराउनेछन्।’ परमेश्‍वरको घरका हितहरूमा कति क्षति भयो, वा परमेश्‍वरका चुनिएका मानिसहरूको जीवन प्रवेशमा कति ठूलो घाटा भयो, वा तिनीहरूको मण्डली जीवनमा कति धेरै बाधा पुग्यो भन्‍ने कुरालाई ऊ वास्ता गर्दैन, केवल आफ्नो शैतानी दर्शनमा अडिग रहन्छ र कसैलाई चिढ्याउँदैन। उसलाई हृदयमा कहिल्यै आत्मग्लानि हुँदैन। उसले कसैले अवरोध र बाधा पुऱ्याएको देख्दा, बढीमा त्यसबारे तिनीहरूसँग केही शब्द बोल्न सक्छ, समस्यालाई सानो पार्छ, त्यसपछि यसलाई यतिमा नै सकाउँछ। उसले सत्यताबारे सङ्गति गर्नेछैन, वा त्यस व्यक्तिलाई समस्याको सार औँल्याएर देखाउनेछैन, झन् उसले आफ्नो स्थिति विश्लेषण गर्नु त परको कुरा हो, र उसले परमेश्‍वरका अभिप्रायहरू के हुन् भनेर कहिल्यै सङ्गति गर्नेछैन। झूटो अगुवाले मानिसहरूले बारम्बार गर्ने गल्तीहरू, वा मानिसहरूले प्रायजसो प्रकट गर्ने भ्रष्ट स्वभावहरूलाई कहिल्यै खुलासा वा विश्लेषण गर्दैन। ऊ कुनै वास्तविक समस्या समाधान गर्दैन, बरु सधैँ मानिसहरूको गलत अभ्यास र भ्रष्टताका प्रकटीकरणहरूमा लिप्त हुन्छन्, र मानिसहरू जति नै नकारात्मक वा कमजोर भए पनि, यस कुरालाई गम्भीरतापूर्वक लिँदैन। ऊ झारा टार्दै परिस्थिति सम्हाल्न सद्भाव कायम राख्‍ने प्रयास गर्दै केही वचन र धर्मसिद्धान्त प्रचार गर्छ र केही अर्तीका शब्‍दहरू बोल्छ। परिणामस्वरूप, परमेश्‍वरका चुनिएका मानिसहरूलाई आफूबारे कसरी मनन गर्ने र आफूलाई कसरी चिन्‍ने भन्‍ने थाहा हुँदैन, तिनीहरूले जुनसुकै भ्रष्ट स्वभाव प्रकट गरे पनि त्यसको कुनै समाधान हुँदैन, र तिनीहरू वचन र धर्मसिद्धान्त, धारणा र कल्पनाहरूमा, कुनै जीवन प्रवेशविना जिउँछन्। तिनीहरू हृदयमा यस्तोसमेत विश्‍वास गर्छन्, ‘हाम्रो अगुवाले हाम्रा कमजोरीहरूबारे परमेश्‍वरले भन्दा बढी बुझेको छ। परमेश्‍वरका मापदण्डहरू अनुसार जिउन हाम्रो कद अत्यन्तै सानो छ। हामीले हाम्रो अगुवाका मापदण्डहरू पूरा गरे मात्र पुग्छ; हामी आफ्ना अगुवामा समर्पित भएर परमेश्‍वरमा समर्पित भइरहेका हुन्छौं। यदि कुनै दिन माथिले हाम्रो अगुवालाई बर्खास्त गर्नुभयो भने, हामी आवाज उठाउनेछौँ; हामी हाम्रो अगुवालाई राख्‍न अनि बर्खास्त हुनबाट रोक्नका लागि माथिसँग कुरा गर्नेछौँ र उहाँलाई हाम्रा मागहरूमा सहमत हुन बाध्य पार्नेछौँ। यसरी हामी हाम्रो अगुवालाई उचित व्यवहार गर्नेछौँ।’ जब मानिसहरूका हृदयमा त्यस्ता विचारहरू हुन्छन्, जब तिनीहरूले आफ्नो अगुवासँग यस्तो सम्बन्ध स्थापित गरेका हुन्छन्, र तिनीहरूका हृदयमा आफ्नो अगुवाप्रति यस्तो निर्भरता, ईर्ष्या, र आराधना पैदा भएको हुन्छ, तब तिनीहरू यस अगुवामा झन्-झन् बढी आस्था राख्छन्, र परमेश्‍वरका वचनहरूमा सत्यता खोज्नुको सट्टा सधैँ त्यस अगुवाका शब्‍दहरू सुन्न चाहन्छन्। त्यस्तो अगुवाले मानिसहरूको हृदयमा परमेश्‍वरको स्थान लगभग लिएको हुन्छ। यदि कुनै अगुवा परमेश्‍वरका चुनिएका मानिसहरूसँग यस्तो सम्बन्ध कायम राख्‍न इच्छुक हुन्छ भने, यदि उसले यसबाट हृदयमा आनन्द अनुभूति गर्छ, र परमेश्‍वरका चुनिएका मानिसहरूले उसलाई यसरी नै व्यवहार गर्नुपर्छ भन्‍ने विश्‍वास गर्छ भने, यो अगुवा र पावलबीच कुनै भिन्‍नता छैन, उसले ख्रीष्टविरोधीका बाटामा पाइला चालिसकेको हुन्छ, र परमेश्‍वरका चुनिएका मानिसहरू यस ख्रीष्टविरोधीको बहकाउमा परिसकेका हुन्छन्, अनि तिनीहरूमा समझको पूर्ण कमी हुन्छ। … ख्रीष्टविरोधीले वास्तविक काम गर्दैन, समस्याहरू समाधान गर्न सत्यतामा सङ्गति गर्दैन, मानिसहरूलाई परमेश्‍वरका वचनहरू खान र पिउन अनि सत्यता वास्तवमा प्रवेश गर्नमा मार्गदर्शन गर्दैन। ऊ हैसियत, ख्याति र प्राप्तिका लागि मात्रै काम गर्छ, आफूलाई स्थापित गर्न, मानिसहरूका हृदयमा आफ्नो स्थान जोगाउन, र सबैलाई तिनीहरूको आराधना गर्न, र सधैँ पछ्याउन लगाउन मात्रै वास्ता गर्छ; उसले हासिल गर्न चाहने उद्देश्यहरू यिनै हुन्। ख्रीष्टविरोधीले यसरी नै मानिसहरूको हृदय जित्ने र परमेश्‍वरका चुनिएका मानिसहरूलाई नियन्त्रण गर्ने प्रयास गर्छ—के त्यस्तो काम गर्ने तरिका दुष्ट होइन र? यो अत्यन्तै घृणित कुरा हो!” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचनहरूको यो खण्ड पढेपछि, मलाई भित्रैदेखि सरम लागेको अनुभूति भयो, किनकि परमेश्‍वरका वचनहरूले मेरो स्थितिलाई सटीक रूपमा प्रकट गरेका थिए। ती दुई डिकनहरूले वास्तविक काम गरेका छैनन्, र समस्या गम्‍भीर छ भन्‍ने मैले स्पष्ट रूपमै देखेकी थिएँ। मैले सङ्गति गर्नको लागि मानिसहरूको भ्रष्ट स्वभावलाई न्याय र खुलासा गर्ने परमेश्‍वरका वचनहरू प्रयोग गर्नुपर्नेथ्यो, ताकि तिनीहरूले समयमै आफ्‍ना समस्याहरू चिन्‍न र आफ्‍नो कर्तव्यप्रतिको मनोवृति बदल्न र मण्डलीको काममा हुने निरन्तरको ढिलाइलाई रोक्‍न सकून्। तर तिनीहरूको नजरमा आफ्नो राम्रो छाप छोड्न, र तिनीहरूलाई म राम्रो अगुवा हुँ भनी भन्‍ने बनाउन, मैले तिनीहरूको समस्याको सारलाई खुलासा गरिनँ, बरु तिनीहरूलाई प्रोत्साहन दिन मैले परमेश्‍वरका सान्त्वनाका वचनहरू प्रयोग गरेँ, अर्थात् तिनीहरूका समस्याहरूलाई समयमै समाधान गरिएन। यसले मण्डलीको कामलाई प्रभावित गर्‍यो र भर्खरै सुसमाचार ग्रहण गरेका मानिसहरूलाई समेत भेला समूह त्याग्‍ने बनायो। मलाई यसको मूख्‍य कारक म आफै हुँ भन्‍ने महसुस भयो। अगुवाको काम भनेको मण्डली डिकन र समूह अगुवाहरूको कामको निरीक्षण र फलोअप गर्नु, र समस्याहरूलाई समयमै समाधान गर्नु हो। हामीले हाम्रा दाजुभाइ-दिदीबहिनीहरूका अवस्थाहरूलाई जान्‍नुपर्छ, र जब कसैले सिद्धान्तहरूलाई उल्‍लङ्घन गर्ने वा मण्डलीको काममा असर गर्ने गरेको कुरा हामी थाहा पाउँछौ, तब हामीले प्रेमसहित सङ्गति गरेर तिनीहरूलाई सहयोग गर्नुपर्छ। यदि हाम्रो निरन्तरको सङ्गतिले पनि अवस्था परिवर्तन गरेन भने, हामीले तिनीहरूलाई काटछाँट वा निष्कासन गर्नुपर्छ। मण्डलीको कामलाई रक्षा गर्ने एउटै मात्र तरिका यही हो। मण्डली अगुवाको रूपमा, म आफ्नो कर्तव्यमा कहिँकतै जिम्‍मेवार भएकी थिइनँ, र मैले अगुवाको रूपमा पनि व्यवहार गरेकी थिइनँ। म कसरी वास्तविक काम नगर्ने ती झूटा अगुवाहरूभन्दा फरक थिएँ र? म लज्‍जित र दुःखी थिएँ। यदि मैले सङ्गति गरेर तिनीहरूका समस्याहरू खुलासा गरेकी भए, मैले मण्डलीको काममा यो नोक्‍सानी पुर्‍याउनेथिइनँ। यी वर्तमान समस्याहरू मेरै हेलचेक्र्याइको कारण भएका थिए। मैले मेरा दाजुभाइ-दिदीबहिनीहरूलाई सत्यता बुझ्‍न सहयोग गरिनँ र तिनीहरूलाई परमेश्‍वरको अघि ल्याउन सकिनँ। म तिनीहरूले सधैँ मलाई अनुमोदन गरून् र मेरो रक्षा गरून् भन्‍ने मात्र चाहन्थेँ, ताकि तिनीहरूले आफ्नो हृदयमा मेरो राम्रो छवि बनाएर राखून् र मैले हैसियत पाउन सकूँ। म परमेश्‍वरको विरोध गर्ने ख्रीष्टविरोधीको मार्गमा हिँडिरहेकी थिएँ। परमेश्‍वरका वचनहरूको न्याय र सजाय नभएको भए, थाहा छैन, मैले अरू कति दुष्कर्म गर्थेँ होला!

यो कुरा महसुस गरेपछि, मलाई मेरा कार्यहरूप्रति पछुतो भयो, त्यसकारण मैले मनैबाट परमेश्‍वरसँग प्रार्थना गरेँ: “हे परमेश्‍वर, मेरो स्वार्थले मण्डलीको काममा त्यति ठूलो नोक्सान पुर्‍याउनेछ र मेरा दाजुभाइ-दिदीबहिनीहरूको जीवन खतरामा पर्नेछ भनेर मैले सोचेकी थिइनँ। म त्यस्तो महत्त्वपूर्ण काम पाउन योग्यकी छैनँ। हे परमेश्‍वर, म पश्‍चात्ताप गर्न चाहन्छु, बिन्ती छ आफूलाई मनन गरी चिन्‍न मलाई मार्गदर्शन गर्नुहोस्। म फेरि त्यही गल्ती दोहोर्‍याउन चाहन्‍नँ।” प्रार्थना गरिसकेपछि, मेरो स्थिति अलिक सुधार भयो, तर मलाई अझै पनि अत्यन्तै ग्‍लानि भइरह्यो। मलाई म पापी हुँ, मैले गर्ने सबै कुराले शैतानको प्रतिनिधित्व गर्छ, मैले मुक्ति पाउन सक्दिनँ, र मेरो लागि कुनै आशा छैन जस्तो लागिरह्यो। यसपटक, एक सिस्टरले च्याट ग्रुपमा परमेश्‍वरका वचनहरूको एउटा खण्ड पठाइन्। परमेश्‍वरका वचनहरूले भन्छ: “तेरो असफलता, कमजोरी, तेरा नकारात्मक समयका धेरै वटा अनुभवहरूलाई परमेश्‍वरको जाँचहरूको समय भन्न सकिन्छ। किनकि सबै थोक परमेश्‍वरबाट आउँछन्, र सबै थोक र घटनाहरू उहाँकै हातमा छन्। तँ असफल वा तँ कमजोर भए पनि र तैँले ठोक्‍कर खाए पनि यो सबै परमेश्‍वरमा निर्भर हुन्छ र उहाँको पकडमा हुन्छन्। परमेश्‍वरको दृष्टिकोणमा यो तेरो जाँच हो, यदि तैँले यसलाई बुझ्न सकिनस् भने त्यो परीक्षा बन्छ। मानिसहरूले चिन्‍नुपर्ने दुई किसिमका अवस्थाहरू छन्: एउटा पवित्र आत्माबाट आउँछ, र अर्को सम्‍भावित स्रोत शैतान हो। एउटा अवस्था त्यो हो जुन पवित्र आत्माले तँलाई प्रकट गर्नुहुन्छ र त्यसले तँलाई आफैलाई चिन्न, घृणा गर्न र आफ्नै विषयमा पछुतो गर्न अनि परमेश्‍वरको निम्ति साँचो प्रेम प्राप्त गर्न साथै तेरो हृदय परमेश्‍वरलाई सन्तुष्ट पार्नेतिर लगाउने तुल्याउँछ। त्यहाँ अर्को अवस्था छ, जहाँ तैँले आफैलाई चिन्छस्, तर तँ नकारात्मक र कमजोर हुन्छस्। यो अवस्थालाई परमेश्‍वरको शोधन भन्न सकिन्छ, र यो शैतानको परीक्षा पनि हो। यदि यो तेरो निम्ति परमेश्‍वर मुक्ति हो भनी जान्दछस् भने र यदि तँ अब उहाँको ठूलो ऋणमा डुबेको महसुस गर्छस् भने, अनि यदि अबदेखि तैँले उहाँलाई ऋण तिर्ने कोसिस गर्छस् र अब उप्रान्त त्यस्तो भ्रष्टतामा पर्दैनस् भने, यदि तैँले उहाँका वचनहरू खानु र पिउनुमा कोसिस गर्छस् भने, यदि तँ जहिल्यै पनि तँमा कमी छ भनी सोच्छस् र तँमा तृषित हृदय छ भने यो परमेश्‍वरबाटको जाँच हो। दुःख समाप्त भएपछि र तँ फेरि अगाडि बढ्न थालेपछि, परमेश्‍वरले तँलाई डोर्याउनुहुनेछ, प्रकाश दिनुहुनेछ, अन्तर्दृष्टि दिनुहुनेछ र खुवाउनुहुनेछ। तर यदि तँ यसलाई चिन्दैनस् र तँ नकारात्मक हुँदै आफैलाई निराशामा छोड्छस् भने, यदि तँ यसप्रकारले विचार गर्छस् भने तँमाथि शैतानको परीक्षा आउनेछ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरूको यो खण्ड पढेपछि, मलाई सान्त्वना अनुभव भयो, र मैले अभ्यासको मार्ग पनि पाएँ। मैले पहिले मेरो भ्रष्ट स्वभाव खुलासा गर्ने परमेश्‍वरका कठोर वचनहरू पढ्दा, मलाई दोषी ठहर्‍याइएको र मसँग मुक्ति पाउने कुनै आशा नभएको जस्तो लागेको थियो, त्यसकारण म नकारात्मक र कमजोर भएकी थिएँ। तर जब मैले परमेश्‍वरका वचनहरूको यो खण्ड पढेँ, तब मैले परमेश्‍वरको इच्‍छालाई बुझेँ। यदि मानिसहरूले आफ्‍नो कर्तव्यमा मण्डलीका हितहरूको रक्षा गरेनन् र तिनीहरूलाई खुलासा र काटछाँट गरियो भने, तिनीहरूले नकारात्मक र कमजोर महसुस गर्नु सामान्य कुरा हो। यदि मैले मेरो असफलतामा सत्यताको खोजी गर्न र आफ्‍नो बारेमा मनन गर्न सकेँ भने, यो मेरो लागि पाठ सिक्‍ने मौका हुन्थ्यो। तर यदि म नकारात्मक बनेँ, पछि हटेँ, निराशामा डुबेँ वा हरेस खाएँ भने, म शैतानको छलमा परेर परीक्षामा घुँडा टेक्‍नेथेँ। परमेश्‍वरका न्याय र खुलासाका वचनहरू मानिसहरूलाई शुद्ध पार्न र मुक्ति दिनलाई हुन्। परमेश्‍वर मैले आफैलाई चिनेको, आफ्नो असफलताबाट सिकेको, र शैतानी स्वभावबाट नियन्त्रित नभएको चाहनुहुन्थ्यो। यो राम्रो कुरा थियो, यो मेरो जीवनको वृद्धि हुने मौका थियो। यसलाई पहिचान गरेपछि, मैले अबउप्रान्त नकरात्मक अनुभव गर्ने वा परमेश्‍वरलाई गलत रूपमा बुझ्ने गरिनँ। म परमेश्‍वरको वचन र सिद्धान्तअनुसार मेरो कर्तव्य पूरा गर्न इच्छुक थिएँ। म त्यसउप्रान्त मेरो नाम, प्रतिष्ठा र हैसियतको रक्षा गर्न चाहँदिनथेँ।

पछि, मैले परमेश्‍वरका केही वचन पढेँ: “परमेश्‍वरले इमानदारलाई मन पराउनुहुन्छ भन्‍ने कुरा तिमीहरूले थाहा पाउनुपर्छ। सारमा, परमेश्‍वर विश्‍वासयोग्य हुनुहुन्छ, त्यसैले उहाँका वचनहरूलाई सधैँ विश्‍वास गर्न सकिन्छ; यसको अलाबा, उहाँका कार्यहरू खोटरहित र निर्विवाद छन्, त्यसैले परमेश्‍वरले उहाँप्रति एकदम इमानदार हुनेलाई मन पराउनुहुन्छ। इमानदारिता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्‍ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरको वचनबाट मैले के बुझेँ भने परमेश्‍वरले छली मानिसहरूलाई घृणा गर्नुहुन्छ तर इमानदारहरूलाई प्रेम गर्नुहुन्छ। इमानदार मानिसहरू मण्डलीका हितहरूको रक्षा गर्न, आफ्‍ना दाजुभाइ-दिदीबहिनीहरूको जीवनको जिम्मेवारी लिन, र आफ्नो कर्तव्य राम्रोसित निर्वाह गर्न सक्षम हुन्छन्। मैले मेरो घमण्ड र हैसियतलाई पन्छाउनुपर्थ्यो, मण्डलीका हितहरूलाई पहिलो प्राथमिकता दिनुपर्थ्यो, र ती दुई डिकनहरूलाई सङ्गति गर्दै खुलासा गर्न सत्यता अभ्यास गर्नुपर्थ्यो र यसरी तिनीहरूलाई आफ्‍नो समस्याको गम्‍भीरता महसुस गर्न, साँचो रूपमा पश्‍चात्ताप गर्न र फेरि जिम्‍मेवार भएर काम गर्न सुरु गर्न लगाउनुपर्थ्यो। मेरो सङ्गतिपछि पनि तिनीहरू परिवर्तन हुन नसकेमा, तिनीहरूलाई निष्कासन गरेर मण्डलीको कामको रक्षा गर्ने जिम्मेवारी मेरो थियो।

पछि गएर मैले परमेश्‍वरका केही वचनहरू भेटेँ र सुरुमा ब्रदर केभिनसँग सङ्गति गरेँ, र उनलाई यी सामाजिक प्रचलनहरू शैतानबाट आएका परीक्षाहरू हुन् र उनले आफ्‍ना देहका चाहनाहरूलाई त्यागेर आफ्नो कर्तव्यमा होम्‍नुपर्छ र यसो गर्नु नै परमेश्‍वरको इच्छाअनुरूप हुन्छ भनेर बताएँ। त्यसपछि, मैले सिस्टर जेनेलसँग सङ्गति गरेँ अनि आफ्नो कर्तव्यप्रति उनमा रहेको अत्यावश्यकता र जिम्मेवारीबोधको कमी औँल्याएँ, र उनलाई परमेश्‍वरको इच्‍छालाई ध्यान दिनुपर्छ भनेर भनेँ। मेरो सङ्गतिपछि, तिनीहरू दुवै कर्तव्यप्रतिको आफ्‍नो मनोवृति परिवर्तन गरेर आफ्‍नो व्यवहार परिवर्तन गर्न तयार भए। त्यसपछि, ब्रदर केभिन केही परिवर्तन भए, र फेरि त्यस्तो परीक्षा आउँदा, उनले सचेत भएर आफ्‍नो देहलाई परित्याग गर्न सके। सिस्टर जेनेल पनि आफ्‍नो कर्तव्यमा पहिलेभन्दा सक्रिय हुन सकिन्। मैले यो परिणाम देख्दा, तिनीहरूका समस्या तुरन्तै नऔँल्याएकोमा आफैलाई दोष दिएँ। मैले परमेश्‍वरका वचनहरूले मानिसहरूलाई नकरात्मक बनाउँदैनन्, र सत्यतालाई स्वीकार गर्न सक्‍ने मानिसहरूले आफूलाई चिन्‍न, साँचो रूपमा पश्‍चात्ताप गर्न, र आफ्नो कर्तव्य अझै राम्रोसित निर्वाह गर्न सक्‍छन् भन्‍ने कुरा पनि बुझेँ। यो अनुभव गर्न पाएकोमा म अत्यन्तै खुशी छु। परमेश्‍वरका वचनहरूको न्याय र प्रकाशले मलाई आफ्‍नै भ्रष्टताको बारेमा केही बुझाइ प्रदान गरे। मैले सर्वशक्तिमान्‌ परमेश्‍वरले व्यक्त गर्नुभएका वचनहरू सत्यता हुन्, र ती वचनहरूले वास्तवमै मानिसहरूलाई परिवर्तन गर्न र मुक्ति दिन सक्छन् भन्‍ने पनि अनुभव गरेँ। सर्वशक्तिमान्‌ परमेश्‍वरलाई धन्यवाद होस्!


९. कर्तव्यमार्फत समर्पित हुन सिक्दा

नोभो, फिलिपिन्स

सन् २०१२ मा, ताइवानमा कार्यरत छँदा मैले सर्वशक्तिमान् परमेश्‍वरका आखिरी दिनहरूको काम स्वीकार गरेँ। पछि, मैले थाहा पाएँ कि म फिलिपिन्सबाट यसलाई स्विकार्ने पहिलो व्यक्तिहरूमध्येको एक हुँ। म एकदमै धेरै उत्साहित थिएँ र मैले आशिषित महसुस गरेँ। सन् २०१४ मा फिलिपिन्स फर्केपछि, मैले आफ्नो देशमा सर्वशक्तिमान् परमेश्‍वरको राज्य सुसमाचार प्रचार गर्न थालेँ। चाँडै नै, धेरै फिलिपिनीहरूले परमेश्‍वरको आखिरी दिनहरूको कामलाई स्वीकार गरे। म रोमाञ्‍चित थिएँ र सुसमाचार प्रचार गर्न सकेकोमा मलाई गर्व लाग्यो। मैले त्यति महत्वपूर्ण कर्तव्य निर्वाह गरेकोमा र म फिलिपिन्सबाट परमेश्‍वरको काम स्विकार्ने पहिलो व्यक्तिहरूमध्येको एक भएकोमा दाजुभाइ र दिदीबहिनीहरू मेरो ईर्ष्या गर्थे। म एकदमै भाग्यमानी हुँ भनेर तिनीहरू भन्थे। तिनीहरूले मेरो ईर्ष्या र मान गरेको देख्दा, म आफूलाई सधैँ श्रेष्ठ सम्झन्थेँ, र त्यस्तो महत्वपूर्ण कर्तव्यको लागि म योग्य छु भन्‍ने लाग्थ्यो।

एक दिन, मण्डली अगुवाले मलाई मण्डलीको सामान्य कामकाज देखरेख गर्ने ब्रदरले कुनै अर्को कुरा गर्नुपर्ने भएकोले केही समयसम्म ती ब्रदरको कर्तव्य सम्हाल्न आग्रह गरे। म अलिक दुःख लाग्यो, र सोचेँ, “किन मेरा अगुवा मलाई अचानक सामान्य कामकाजमा लगाउन चाहँदै छन्? यदि मेरा दाजुभाइ र दिदीबहिनीहरूले यो कुरा थाहा पाए भने, तिनीहरूले मलाई के सोच्छन्?” मेरो विचारमा, सुसमाचार प्रचार गर्नु र परमेश्‍वरको गवाही दिनु मात्र महत्वपूर्ण कर्तव्य थियो, त्यसले मात्र परमेश्‍वर देखा पर्नुभएको तृष्णा गर्ने धेरै मानिसहरूलाई उहाँसामु ल्याउन सक्थ्यो। सामान्य कामकाज वास्तवमा पट्यारलाग्दो दैनिक काम थियो जसले परमेश्‍वरको गवाही दिन वा अरूलाई मेरो मान गर्न लगाउन पटक्‍कै सक्दैनथ्यो। मलाई एकदमै निराशा लाग्यो। ममाथि यो कसरी भइरहेको छ भनेर मैले बुझ्नै सकिनँ, मेरा अगुवाले मलाई यसैमा राखिराख्‍ने पो हुन् कि भन्‍ने चिन्ता लाग्यो। ममा धेरै नकारात्मक सोचाइहरू आए, मैले यसम समर्पित सकिनँ, र मेरो कर्तव्य परिवर्तन भएको कुरा दाजुभाइ र दिदीबहिनीहरूलाई थाहा भएको समेत म चाहन्‍नथेँ।

भोलिपल्ट, केही दाजुभाइ र दिदीबहिनीहरूले तपाईं अहिले मण्डलीको सामान्य कामकाज सम्हाल्दै हुनुहुन्छ भन्‍ने हामीले सुन्यौँ नि भनेर भने। तिनीहरूले यसो भनेको सुनेर म एकदमै लज्‍जित र निराश भएँ। मलाई यो काम गर्न पटक्‍कै मन लागेन। म दुःखी र अनाज्ञाकारी भएँ, नकारात्मक सोचमा डुबेँ, तर बाहिरचाहिँ मन नदुःखेको जस्तो बहाना गरेँ। तिनीहरूले मेरो कमजोरी देखेको र मलाई तुच्छ नजरले हेरेको म चाहँदिनथेँ, त्यसैले मैले यसो भन्दै जवाफ दिएँ, “यी त परमेश्‍वरका प्रबन्ध हुन् र यसको लागि म उहाँप्रति कृतज्ञ छु।” मैले त्यसो भनेपछि मात्र महसुस गरेँ कि “सबै कुरामाथि परमेश्‍वरको सार्वभौमिकता छ,” भन्‍ने वाक्यांश मलाई थाहा भए पनि, वास्तविक परिस्थिति आइपर्दा, मैले आफ्नो हृदयमा उहाँको सार्वभौमिकता स्वीकार गरिनँ। मेरो बोली मैले भित्र जस्तो महसुस गरिरहेको थिएँ त्योसित मेल खाएन। बाहिर म आज्ञाकारी देखिन्थेँ, तर वास्तवमा चाहिँ म यो कुरा कदापि स्वीकार्न चाहँदिनथेँ। मैले एउटै कुरा सोचिरहेँ, “के अगुवाले मलाई सामान्य कामकाज गर्न लगाएर गल्ती गरेका हुन्? यो काम मलाई पटक्‍कै सुहाउँदैन। मैले त सुसमाचार प्रचार गरिरहेको हुनुपर्थ्यो, कसरी म यो कर्तव्य निभाउन सक्छु र?” म झन्झन् नकारात्मक भएँ। पक्‍कै पनि सुसमाचार प्रचार गर्न म अयोग्य छु भन्‍ने लागेर उनले मलाई यो कर्तव्य निभाउन लगाएका हुन् भन्‍ने ठानेँ। सामान्य कामकाज सम्हाल्नको लागि जीवन प्रवेश वा सत्यता सिद्धान्तहरू खोजी गर्नु आवश्यक छैन, र यो शारीरिक श्रम मात्र हो भन्‍ने मलाई लागेको थियो, त्यसैले मैले आफूलाई अह्राइएको कामकाज मात्र गरेँ। केही समय बितेपछि, मैले जीवन प्रवेश प्राप्त गरिनँ र म यसप्रति दिक्‍क भएँ, र अन्त्यमा अबउप्रान्त यो कामगर्न नचाहने अवस्थामा पुगेँ।

एक दिन, पहिला मसँगै सुसमाचार प्रचार गर्ने एक ब्रदरले मलाई फोन गरेर सोधे, “ब्रदर, हामी केही ठाउँमा जान चाहन्छौँ, के हामीलाई लैजान सक्‍नुहुन्छ?” त्यो कुरा सुनेर म दुःखी र लज्‍जित भएँ। मैले सोचेँ, “यी ब्रदरले त म सामान्य कामकाज सम्हाल्ने, पट्यारलाग्दो काम गर्ने र यताउता गरिरहनुपर्ने व्यक्ति मात्र हुँ, र मेरो कुनै हैसियत छैन भन्‍ने मात्र सोच्छन् होला। तिनले अवश्य मलाई तुच्छ नै ठान्छन् होला।” म वास्तवमै दुःखी र नकारात्मक भएँ र मेरो कर्तव्यमा म झनै प्रेरणारहित बनेँ। त्यो समयमा मैले कर्तव्य निर्वाह गरिरहेको देखिए पनि, भित्रचाहिँ म पूर्णतया अस्तव्यस्त थिएँ, र अक्सर दाजुभाइ र दिदीबहिनीहरूले मलाई के सोच्छन् होला भनेर सोच्थेँ। मलाई परमेश्‍वरका वचनहरू पढ्न वा भेलाहरूमा जानसमेत मन लाग्दैनथ्यो। जेसुकै होस्, मैले सृष्टि गरिएको प्राणीको रूपमा आफ्ना कर्तव्य पूरा गर्नुपर्छ भनेर मलाई सैद्धान्तिक तवरमा थाहा थियो, तर म आफ्नो नकारात्मक र निष्क्रिय स्थितिबाट उम्कन सकिनँ। अन्त्यमा, मलाई पवित्र आत्माको काम महसुस भएन र आफ्नो कर्तव्य सांसारिक जागिरजस्तो लाग्यो। हरदिन म यताउता गरिरहन्थेँ, र कहिले दिन बित्छ भनेर कुरेर बस्‍ने मात्र गर्थेँ। मेरो हृदय अन्धकार र दुःखले भरियो, भेलाहरूमा मसित पवित्र आत्माको अन्तर्दृष्टि हुँदैनथ्यो र मलाई सधैँ ख्रोक्रो महसुस हुन्थ्यो। मैले परमेश्‍वरलाई प्रार्थना गरेँ, “हे परमेश्‍वर, मेरो स्थिति गलत हो भनेर मलाई थाहा छ, तर म अझै पनि दाजुभाइ र दिदीबहिनीहरूले मलाई के सोच्लान् भन्‍ने ख्याल गर्छु। कृपया मलाई अन्तर्दृष्टी प्रदान गर्नुहोस् र डोऱ्याउनुहोस् ताकि मैले मेरो भ्रष्टताबारे मनन गर्न र यो कर्तव्य स्विकार्न सकूँ।”

पछि, मैले परमेश्‍वरका केही वचनहरू पढेँ: “मानिसहरू परमेश्‍वरमा समर्पित हुन सक्छन् कि सक्दैनन् भनेर मापन गर्दा, तिनीहरूमा कुनै अत्यधिक चाहनाहरू छन् कि छैनन् वा परमेश्‍वरप्रति गुप्त अभिप्रायहरू छन् कि छैनन् भन्‍ने कुरा महत्त्वपूर्ण हो। यदि मानिसहरूले सधैँ परमेश्‍वरसँग माग गरिरहेका छन् भने, त्यसले तिनीहरू उहाँप्रति समर्पणकारी छैनन् भन्‍ने प्रमाणित गर्दछ। तँलाई जे भए पनि, यदि तँ त्यो कुरा परमेश्‍वरबाट आएको भनी स्विकार्दैनस्, सत्यता खोज्दैनस्, सधैँ आफ्नै लागि तर्क गर्छस्, सधैँ आफूलाई सही ठान्छस्, र तँ परमेश्‍वर नै सत्यता र धार्मिकता हुनुहुन्छ भनेर शङ्का गर्न सक्छस् भने, तँ समस्यामा पर्नेछस्। त्यस्ता मानिसहरू परमेश्‍वरप्रति सबैभन्दा बढी अहङ्कारी र विद्रोही हुन्छन्। सधैँ परमेश्‍वरसँग माग गर्ने मानिसहरू साँचो अर्थमा उहाँमा समर्पित हुन सक्दैनन्। यदि तँ परमेश्‍वरसँग माग गर्छस् भने, यसले तँ परमेश्‍वरसँग सौदाबाजी गर्ने प्रयास गर्दैछस्, आफ्नै इच्छा रोज्दैछस्, र यही इच्छाअनुसार कार्य गरिरहेको छस् भन्‍ने प्रमाणित गर्छ। यसरी तैँले परमेश्‍वरलाई धोका दिइरहेको हुन्छस्, र तँमा समर्पणता हुँदैन। … यदि मानिसमा साँचो आस्था र बलियो विश्‍वास छैन भने, उसले कहिल्यै परमेश्‍वरको अनुमोदन प्राप्त गर्न सक्दैन। जब मानिसहरू परमेश्‍वरसित थोरै मागहरू गर्न सक्षम हुन्छन्, तब तिनीहरूले अझ धेरै साँचो विश्‍वास र समर्पण गर्नेछन्, अनि तिनीहरूको समझ पनि तुलनात्मक रूपमा सामान्य हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। परमेश्‍वरको वचनले मेरो हृदयको भ्रष्टता खुलासा गऱ्यो। मैले परमेश्‍वरका आखिरी दिनहरूको काम स्विकार्दा कसरी परमेश्‍वरलाई प्रार्थना गर्दै यसो भनेको थिएँ भनेर स्मरण गरेँ, “परमेश्‍वरले जस्तोसुकै वातावरण प्रबन्ध गरून्, वा मैले चाहे कठिनाइहरू भोग्‍नुपरोस् वा ठूला परीक्षा अनुभव गर्नुपरोस्, म त्यो स्वीकार र पालन गर्नेछु। जेसुकै होस्, म परमेश्‍वरलाई पछ्याउनेछु।” अहिले मलाई वास्तविक वातावरणमा राखिएको थियो तर मैले त्यसलाई स्वीकार गर्न सकिनँ। परमेश्‍वरको सार्वभौमिकता र प्रबन्धप्रति मेरो आज्ञाकारिता त केवल ओँठे सेवा रहेछ भन्‍ने अचानक महसुस भयो। मण्डलीले मलाई सुसमाचार प्रचार गर्न खटाएको बेला, त्यो महत्त्वपूर्ण कर्तव्य हो भनेर विश्‍वास गर्थेँ, र दाजुभाइ र दिदीबहिनीहरूले पनि मलाई प्रशंसा र मान गर्थे, त्यसैले मलाई त्यो कर्तव्य साह्रै मन पर्थ्यो, र मैले त्यो कर्तव्यमा अत्यन्तै लगाव देखाएँ र कडा मेहनत गरेँ। तर अगुवाले मलाई सामान्य कामकाज गर्ने बन्दोबस्त गर्दा, म सबैले सम्मान गर्ने उच्‍च ओहोदाबाट तुरुन्तै खसेर कसैले वास्ता नगर्ने शारीरिक कामदार भएँ र यो असाध्यै लाजमर्दो कुरा हो भन्‍ने मलाई लाग्यो। मलाई अब मलाई दाजुभाइ र दिदीबहिनीहरूले पहिलाको जस्तो मान गर्नेछैनन् भन्‍ने लाग्यो। त्यसैले, मैले यो कर्तव्यलाई भित्र हृदयबाट स्वीकार गर्न सकिनँ, र मेरा अगुवाले गरेको प्रबन्ध नै गलत छ भनेर समेत सोचेँ। मैले मेरो मर्यादा र हैसियतलाई एकदमै धेरै गम्भीरतापूर्वक लिएँ, र म कर्तव्यहरूको सवालमा एकदमै स्वार्थी र नाटीकुटी गर्ने खालको थिएँ। म नदेखिने खालको कर्तव्य होइन, आफ्नो प्रदर्शन गर्नलाई ठाउँ दिने र अरूको आदर कमाउन सक्‍ने खालको कर्तव्य चाहेको थिएँ। आफ्नो प्रदर्शन गर्नलाई ठाउँ नदिने वा अरूको आदर कमाउन नसक्‍ने खालको कर्तव्यमा मलाई खटाइँदा, मेरो हृदय प्रतिरोध र गुनासोले भरियो, र मैले कहिल्यै पनि त्यसलाई पालन गर्न सकिनँ, जसले गर्दा मैले पवित्र आत्माको काम गुमाएँ र अन्धकारमा जिएँ। परमेश्‍वरको वचनबाट मैले के बुझेँ भने, यदि म परमेश्‍वरप्रति निष्कपट भई आज्ञाकारी हुन चाहन्छु भने मैले आफूअनुकूल वातावरण हुँदा मात्र उहाँका प्रबन्धहरू पालन गर्नुपर्ने नभई, अझ महत्वपूर्ण रूपमा, आफूअनुकूल नभएका वातावरण हुँदा पनि मैले ती प्रबन्धहरू पालन गर्नुपर्छ। मैले आफ्नो इज्‍जत गुमाउँदा वा दाजुभाइ र दिदीबहिनीहरूले मान नगर्दासमेत, प्रबन्धहरूलाई स्वीकार र पालन गर्नुपर्छ।

पछि, एउटा भेलामा मैले आफ्नो स्थितिबारे खुलस्तसित सङ्गति गरेँ, अनि मेरा दाजुभाइ र दिदीबहिनीहरूले मलाई परमेश्‍वरको वचनको एउटा खण्ड पठाए: “शैतानले मानिसलाई दह्रिलो गरी आफ्नो नियन्त्रणमा राख्‍नको लागि के प्रयोग गर्छ? (ख्याति र प्राप्ति।) हो, शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र त्यो बन्धन हटाउन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ। अहिले शैतानका कार्यहरूलाई हेर्दा, के यसका भयावह मनसायहरू अत्यन्तै घृणास्पद छैनन् र? सायद आज तिमीहरूले शैतानका भयावह मनसायहरूलाई देख्‍न सक्दैनौ किनभने तिमीहरूलाई व्यक्ति ख्याति र प्राप्तिविना बाँच्‍न सक्दैन भन्‍ने लाग्छ। तिमीहरूलाई त मानिसहरूले ख्याति र प्राप्तिलाई पछाडि छोडे भने, तिनीहरूले अबउप्रान्त अगाडिको बाटो देख्‍न सक्दैनन्, अबउप्रान्त आफ्ना लक्ष्यहरू देख्‍न सक्दैनन्, र तिनीहरूको भविष्य कालो, मधुरो र मलिन बन्छ भन्‍ने लाग्छ। तर बिस्तारै एक दिन तिमीहरूले ख्याति र प्राप्ति मानिसलाई बाँध्‍नको लागि शैतानले प्रयोग गर्ने राक्षसी बन्धनहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा विरोध गर्नेछस् र तँलाई बाँध्‍न शैतानले प्रयोग गरेका बन्धनहरूलाई तैँले पूर्ण रूपमा विरोध गर्नेछस्। जब शैतानले तँमा हालिदिएका सबै कुराहरूलाई तैँले फ्याँक्‍न चाहने दिन आउँछ, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँकहाँ ल्याएका सबै कुरालाई साँचो रूपमा घृणा गर्नेछस्। त्यसपछि मात्र मानवजातिसँग परमेश्‍वरको निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्‍वरको वचनलाई मनन गरेपछि मैले के बुझेँ भने, सामान्य कामकाज सम्हाल्नु महत्त्वहीन कुरा हो, र यसले मेरो इज्‍जत गुम्यो र मेरो छविमा हानि पुग्यो भनेर मैले निरन्तर सोच्नु र मैले आफूलाई आज्ञापालन गराउन नसक्‍नुको कारण त शैतानले मलाई पुऱ्याएको हानिले गर्दा पो रहेछ। शैतानले मानिसहरूको हृदयलाई नियन्त्रण गर्न प्रसिद्धि र लाभ प्रयोग गर्छ, र मानिसहरूलाई प्रसिद्धि र लाभका लागि सङ्घर्ष गर्न र सबै कुरा त्याग्‍न लगाउँछ। म पनि जीवनमा अचेतन रूपमै शैतानद्वारा छलिएँ र भ्रष्ट पारिएँ। म सानो छँदा मेरा आमाबाबुले कसरी मलाई अरूबाट आदर र प्रशंसा कमाउनुपर्छ भनेर सिकाएको कुरा सम्झेँ। त्यसैले, सानै हुँदादेखि, म अरूभन्दा माथि र उत्कृष्ट हुनुपर्छ भन्‍ने विश्‍वास गर्थेँ। यसअलावा, समाज र मिडियाले पनि यी दृष्टिकोणलाई बढावा दिन्छन्, र मैले केही प्रसिद्ध, धनी र उच्‍च हैसियतका मानिसहरूलाई सामान्य मानिसलाई भन्दा राम्रो व्यवहार गरिएको देखेँ, त्यसैले म अरूभन्दा अगाडि हुन र सबैबाट प्रशंसा पाउन कटिबद्ध भएँ। आखिरी दिनहरूको परमेश्‍वरको कामलाई स्वीकार गरेपछि पनि म यही दृष्टिकोणअनुसार जिएँ, र मैले सुसमाचारको काम महत्वपूर्ण हुन्छ, र यसबाट अरूको प्रशंसा र आदर कमाउन सकिन्छ तर दैनिक कामकाजको जिम्मा लिँदा कसैले पनि आदर गर्दैन भन्‍ने गलत विश्‍वास राखेँ। म कुनै कर्तव्य अलि राम्रा र कुनै कर्तव्य अलि नराम्रा हुन्छन् भनेर सोच्थेँ, र आफूलाई विशिष्ट बनाउने कर्तव्य निर्वाह गर्न चाहन्थेँ। मेरा अगुवाले मलाई हाम्रो कामको आवश्यकताअनुसार सामान्य कामकाज सम्हाल्न लगाउँदा, मैले सोचेको सबै कुरा भनेको मेरो प्रतिष्ठा र हैसियत मात्र थियो, र मैले भित्र हृदयबाट त्यसलाई स्वीकार वा पालन गर्न सकिनँ। मैले परमेश्‍वरको इच्छाको खोजी गर्दै गरिनँ, न त मण्डलीको कामका आवश्यकताहरूलाई विचार नै गरेँ। म साह्रै स्वार्थी र घृणित थिएँ! ठीक यही बेला नै मैले निरन्तर सुसमाचार प्रचार गर्न चाहनु वास्तवमा परमेश्‍वरको इच्छाको ख्याल गर्नु थिएन भन्‍ने महसुस गरेँ। म त बस कर्तव्यलाई सबैबाट प्रशंसा कमाउने साधनको रूपमा लिन चाहन्थेँ। म आफ्नो कर्तव्यलाई आफ्नो प्रदर्शन गर्न र अरूलाई मेरो मान गर्न लगाउन प्रयोग गर्न चाहन्थेँ ताकि मैले प्रसिद्धि र लाभ हासिल गर्न सकूँ। अगुवाले मलाई सामान्य कामकाज सम्हाल्ने बन्दोबस्त गर्दा, उच्‍च सम्मान कमाउने मेरो महत्त्वाकाङ्क्षा चकनाचूर भयो, त्यसैले म निष्क्रिय भई पछि हटेँ र मसित आफ्नो कर्तव्य निभाउने शक्तिको समेत कमी भयो। मैले सांसारिक हैसियत र प्रतिष्ठा भएका केही दाजुभाइ र दिदीबहिनीहरूले कसरी आफ्नो प्रतिष्ठा र हैसियतलाई त्याग्‍न सकेका थिएँ भनेर सोचेँ, र तिनीहरूको लागि मण्डलीले जे-जस्तो कर्तव्य प्रबन्ध गरे पनि, तिनीहरूको कर्तव्य मामुली नै भए पनि, तिनीहरूले त्यसलाई स्विकार्न र पालन गर्न सकेका थिए। आफूलाई तिनीहरूसँग दाँज्दा म लज्‍जित भएँ। मेरो हृदयमा परमेश्‍वरको लागि स्थान वा परमेश्‍वरप्रति हुनुपर्ने सबैभन्दा आधारभूत आज्ञाकारितासमेत थिएन। प्रसिद्धि, लाभ र हैसियतको पछि लाग्‍नु कत्ति विवेकहीन कुरा रहेछ भनेर बल्ल बुझेँ। यदि म यसरी नै पछि लागिरहेको भए, मैले सत्यता कहिल्यै बुझ्ने वा प्राप्त गर्नेथिनँ, र ढिलो वा चाँडो मलाई हटाइनेथ्यो। त्यसपछि, मैले परमेश्‍वरका केही वचनहरू पढेँ: “यदि तैँले हरेक दिन खाली समयमा सोच्ने सबथोक आफ्नो भ्रष्ट स्वभाव कसरी सुल्झाउने, कसरी सत्यता अभ्यास गर्ने, अनि कसरी सत्यता सिद्धान्तहरू बुझ्ने भन्‍नेसँग सम्बन्धित छ भने, तैँले परमेश्‍वरका वचनहरूअनुसार आफ्ना समस्याहरू सुल्झाउन सत्यता प्रयोग गर्न सिक्नेछस्। यसरी तैँले स्वतन्त्र रूपले जिउने क्षमता प्राप्त गर्नेछस्, तँमा जीवन प्रवेश हुनेछ, तैँले परमेश्‍वरलाई पछ्याउनमा ठूला कठिनाइहरू सामना गर्नेछैनस्, अनि तँ क्रमिक रूपमा सत्यता वास्तविकतामा प्रवेश गर्नेछस्। यदि तँ आफ्नो हृदयमा अझै प्रतिष्ठा र हैसियतमै केन्द्रित छस् भने, र अझै देखावा गर्न र मानिसहरूलाई आफ्नो मान गर्न लगाउनमै तल्लिन छस् भने, तँ सत्यता पछ्याउने व्यक्ति हैनस्, अनि तँ गलत मार्ग हिँडिरहेको छस्। तैँले पछ्याउने कुरा सत्यता होइन, न त त्यो जीवन नै हो, बरु त्यो तँलाई मनपर्ने कुरा हो, त्यो ख्याति, प्राप्ति, र हैसियत हो—र त्यो अवस्थामा, तैँले गर्ने कुनै पनि कुरा सत्यतासँग सम्बन्धित हुँदैन, त्यो सबै दुष्कर्म र श्रम हो। यदि तँ आफ्नो हृदयमा सत्यतालाई प्रेम गर्छस्, अनि सधैँ सत्यताको लागि लागिपर्छस् भने, यदि तँ स्वभाव परिवर्तन पछ्याउँछस्, र परमेश्‍वरप्रतिको साँचो समर्पण हासिल गर्न, र परमेश्‍वरको डर मान्‍न र दुष्टताबाट अलग बस्न सक्छस् भने, अनि यदि तँ आफूले गर्ने हरेक कुरामा संयमित छस्, र परमेश्‍वरको छानबीन स्विकार्न सक्छस् भने, तेरो स्थितिमा सुधार आइरहनेछ, अनि तँ परमेश्‍वरसामु जिउने व्यक्ति बन्‍नेछस्। … सत्यतालाई प्रेम गर्ने मानिसहरूले सबै कुरामा सत्यता खोज्छन्, तिनीहरूले आत्मचिन्तन गर्छन् र आफूलाई चिन्‍ने प्रयास गर्छन्, तिनीहरू सत्यता अभ्यास गर्नमा ध्यान दिन्छन्, र तिनीहरूसँग परमेश्‍वरप्रति समर्पित हुने हृदय हुन्छ। तिनीहरूमा परमेश्‍वरबारे कुनै धारणा वा गलत बुझाइहरू उत्पन्‍न भए, तिनीहरूले तुरुन्तै परमेश्‍वरसँग प्रार्थना गर्छन् र तिनलाई समाधान गर्न सत्यता खोजी गर्छन्। तिनीहरूले आफ्नो कर्तव्य राम्ररी निर्वाह गर्नमा ध्यान लगाउँछन् ताकि परमेश्‍वरका अभिप्रायहरू पूरा होऊन्; र तिनीहरू सत्यताप्रति लागिपर्छन् र परमेश्‍वरको ज्ञानको पछि लाग्छन्, र परमेश्‍वरको भय मान्ने हृदय धारण गर्छन् र सबै दुष्कर्मबाट अलग बस्छन्। यिनीहरू सधैँ परमेश्‍वरसामु जिउने मानिसहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। असल व्यवहार गर्‍यो भन्दैमा व्यक्तिको स्वभाव परिवर्तन भएको छ भन्‍ने हुँदैन)। परमेश्‍वरको वचन पढेपछि मैले बुझेँ—यदि म परमेश्‍वरमा विश्‍वास गर्ने सही बाटोमा पाइला चाल्न, सत्यता पछ्याउन र आफ्नो स्वभाव परिवर्तवन गर्न चाहन्छु भने, मैले खोजीप्रतिको मेरो गलत दृष्टिकोण परिवर्तन गर्नुपर्छ। मैले मेरो कर्तव्यमा आफूलाई प्रदर्शन गर्न सकूँ या नसकूँ वा अरूबाट प्रशंसा पाउन सकूँ या नसकूँ, मैले आफ्नो कर्तव्यलाई स्वीकार गरी बफादारीपूर्वक निर्वाह गर्नुपर्छ। आफ्नो कर्तव्यप्रति मैले अपनाउनुपर्ने मनोवृत्ति र सृष्टि गरिएको प्राणीमा हुनुपर्ने तर्कसङ्गतता यही हो। यदि मैले सत्यता नपछ्याई आफ्नो कर्तव्य निर्वाह गरेँ, र परमेश्‍वरको आज्ञापालन गर्न सकिनँ भने, र यदि मैले प्रसिद्धि र हैसियतको खोजी गर्न र दाजुभाइ र दिदीबहिनीहरूबाट आदर कमाउन मात्र त्यसो गरेँ भने, त्यसको अर्थ मैले परमेश्‍वरको विरोध गर्ने बाटो हिँडिरहेको छु भन्‍ने हुनेछ। यदि मैले मेरा तौरतरिकाहरू बदलिनँ भने, अन्त्यमा मलाई केवल अस्वीकार गरिनेछ र हटाइनेछ। परमेश्‍वरमा विश्‍वास गर्न र आफ्ना कर्तव्यहरू पूरा गर्नको लागि मैले आफ्ना मनसायहरूलाई सोझ्याउनु, सत्यताको खोजी र अभ्यास गर्नमा ध्यान केन्द्रित गर्नु, आफ्ना महत्त्वाकाङ्क्षा र चाहनाहरू त्याग्‍नु, र परमेश्‍वरका मापडण्डहरूअनुसार काम गर्नु आवश्यक छ। अनि मात्र म परमेश्‍वरप्रति आज्ञाकारी हुन सक्छु, र यसरी मात्र मैले आफ्ना भ्रष्ट स्वभावहरू परिवर्तन गर्न सक्छु। मैले यो कुरा बुझेपछि, मैले दिशा भेटाएँ, र भित्र अन्तस्करणबाट म मेरो कर्तव्य स्वीकार गर्न इच्छुक भएँ। मानिसहरूले मेरो मान गरून् या नगरून्, मैले सकेसम्म सर्वोत्तम शैलीमा आफ्नो कर्तव्य पूरा गर्नुपर्थ्यो।

त्यसपछि, मैले परमेश्‍वरका वचनहरूको दुई वटा खण्डहरू पढेँ: “चाहे तिमीहरूको कर्तव्य ठूलो होस् वा सानो, भौतिक होस् वा मानसिक, बाह्य मामलाहरू सम्हाल्ने कुरा होस् वा भित्री काम, तिमीहरूले आज परमेश्‍वरको घरमा आफ्नो कर्तव्य निभाउन सक्छौ, र कसैले पनि आफ्नो कर्तव्य संयोगवश निभाइरहेको छैन। यो तेरो रोजाइ कसरी हुन सक्छ? यो सबैको अगुवाइ परमेश्‍वरले नै गर्नुहुन्छ। परमेश्‍वरले तँलाई आज्ञा दिनुभएको कारण मात्र तँ यसरी उत्प्रेरित भएको छस्, तँमा मिसन र जिम्मेवारीको यो समझ छ, र तँ यो कर्तव्य निभाउन सक्छस्। गैरविश्‍वासीहरूमध्ये कति धेरै जनामा सुन्दर रूप, ज्ञान वा प्रतिभा हुन्छ, तर के परमेश्‍वरले तिनीहरूलाई रुचाउनुहुन्छ त? अहँ, रुचाउनुहुन्‍न। परमेश्‍वरले तिनीहरूलाई चुन्‍नुभएन, र उहाँ तिमीहरूलाई मात्र रुचाउनुहुन्छ। उहाँले आफ्नो व्यवस्थापन योजनामा तिमीहरू सबैलाई हरेक प्रकारको भूमिका निर्वाह गर्न, हरेक प्रकारको कर्तव्य निर्वाह गर्न, र विभिन्‍न प्रकारका जिम्मेवारी वहन गर्न लगाउनुभएको छ। जब अन्ततः परमेश्‍वरको व्यवस्थापन योजना सक्किन्छ र हासिल हुन्छ, यो कत्रो महिमा र गौरवको कुरा हुनेछ! त्यसैले, मानिसहरूले आज आफ्नो कर्तव्य निभाउने क्रममा अलिकति कठिनाइ भोग्दा; केही कुराहरू त्याग गर्नुपर्दा, आफूलाई अलिकति समर्पित गर्दा, र निश्चित मूल्य चुकाउँदा; संसारमा आफ्नो हैसियत अनि प्रसिद्धि र प्राप्ति गुमाउँदा; र यी सबै कुराहरू बिलाउँदा, परमेश्‍वरले तिनीहरूबाट यी सबै कुराहरू लैजानुभए जस्तै देखिन्छ, तर तिनीहरूले अझ बढी बहुमूल्य र मूल्यवान् कुरा प्राप्त गरेका छन्। मानिसहरूले परमेश्‍वरबाट के प्राप्त गरेका छन्? तिनीहरूले आफ्नो कर्तव्य निभाएर सत्यता र जीवन प्राप्त गरेका छन्। तैँले आफ्नो कर्तव्य निर्वाह गरिसकेपछि मात्रै परमेश्‍वरको आज्ञा पूरा गरेको हुन्छस्, तँ आफ्नो पूरै जीवन आफ्नो मिसन र परमेश्‍वरले तँलाई दिनुभएको आज्ञाका निम्ति जिउँछस्, तँसँग सुन्दर गवाही हुन्छ, र तँ मूल्यवान् जीवन जिउँछस्—तब मात्र तँ वास्तविक व्यक्ति बन्छस्! अनि म किन तँलाई वास्तविक व्यक्ति भन्छु? किनभने परमेश्‍वरले तँलाई चुन्नुभएको छ र उहाँको व्यवस्थापनअन्तर्गत तँलाई सृजित प्राणीका रूपमा आफ्नो कर्तव्य निभाउने तुल्याउनुभएको छ। यो तेरो जीवनको सबैभन्दा ठूलो मूल्य र अर्थ हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “यदि तँ परमेश्‍वरका अभिप्रायहरूलाई सन्तुष्ट पार्न सबथोकमा आफ्नो पूरै बफादारिता अर्पण गर्न चाहन्छस् भने, तैँले एउटा मात्र कर्तव्य निभाएर त्यसो गर्न सक्दैनस्; तैँले परमेश्‍वरले तँलाई दिनुहुने कुनै पनि आज्ञालाई स्वीकार गर्नुपर्छ। चाहे त्यो तेरा चाखअनुसार होस् वा नहोस् अनि तेरा रुचिहरूसित मेल खाओस् वा नखाओस्, वा त्यो तँलाई गर्न आनन्द नलाग्ने वा तैँले अघि कहिल्यै नगरेको कुरा होस् वा गाह्रो कुरा होस्, तैँले अझै पनि त्यसलाई स्वीकार गर्नुपर्छ र त्यसमा समर्पित हुनुपर्छ। तैँले त्यसलाई केवल स्वीकार गर्ने मात्रै होइन, बरु त्यसलाई अनुभव गर्दै गर्दा र त्यसमा प्रवेश गर्दै गर्दा तैँले सक्रिय रूपमा सहकार्य पनि गर्नुपर्छ, र त्यसबारेमा सिक्‍नुपर्छ। तैँले कष्ट भोग्‍नुपरे पनि, तँ थकित, अपहेलित, वा बहिस्कृत भए पनि, तैँले अझै पनि त्यसमा आफ्‍नो पूरै बफादारिताभाव लगाउनुपर्छ। यसरी अभ्यास गरेर मात्रै तैँले सबथोकमा पूरै बफादारिताभाव लगाउन अनि परमेश्‍वरका अभिप्रायहरूलाई सन्तुष्ट पार्न सक्नेछस्। तैँले यसलाई आफूले पूरा गर्नुपर्ने कर्तव्य मान्‍नुपर्छ, व्यक्तिगत व्यवसायजस्तो ठान्‍नु हुँदैन। तैँले कर्तव्यहरूलाई कसरी बुझ्नुपर्छ त? सृष्टिकर्ता परमेश्‍वरले कसैलाई दिनुभएको कामको रूपमा हेर्नुपर्छ; मानिसहरूले पाउने कर्तव्य यसरी नै आउँछ। परमेश्‍वरले तँलाई दिनुभएको आज्ञा नै तेरो कर्तव्य हो, र तैँले परमेश्‍वरले मापदण्ड दिनुभएअनुसार आफ्‍नो कर्तव्य निभाउनु पूर्ण रूपमा प्राकृतिक र उचित कुरा हो। यदि तँ यो कर्तव्य परमेश्‍वरको आज्ञा हो, र यो तँमाथि आइरहेको परमेश्‍वरको प्रेम र आशिष् हो भनी स्पष्टसँग देख्‍न सक्छस् भने, तैँले परमेश्‍वरलाई प्रेम गर्ने हृदयले आफ्‍नो कर्तव्य स्वीकार गर्न र आफ्‍नो कर्तव्य निभाउँदा तैँले परमेश्‍वरका अभिप्रायहरूलाई वास्ता गर्न सक्‍नेछस्, र परमेश्‍वरलाई सन्तुष्ट पार्न तैँले सबै कठिनाइहरू पार गर्न सक्‍नेछस्। परमेश्‍वरको लागि साँचो रूपमा आफैलाई समर्पित गर्नेहरूले कहिल्यै पनि परमेश्‍वरको आज्ञालाई इन्कार गर्न सक्दैनन्; तिनीहरूले कहिल्यै पनि कुनै कर्तव्य इन्कार गर्न सक्दैनन्। परमेश्‍वरले तँलाई जे-जस्तो कर्तव्य सुम्पनुभए पनि, यसमा जति नै कठिनाइ आइपर्ने भए पनि, तैँले यसलाई इन्कार गर्नु हुँदैन बरु स्वीकार गर्नुपर्छ। अभ्यासको मार्ग यही हो, र यही नै परमेश्‍वरलाई सन्तुष्ट पार्न सबै कुरामा सत्यताको अभ्यास गर्नु र आफ्नो पूरै बफादारिताभाव लगाउनु हो। यहाँ मुख्य कुरा के हो? ‘सबै कुरा’ भन्‍ने शब्द हो। ‘सबै कुरा’ ले तँलाई मन पर्ने वा तँ सिपालु रहेको कुरालाई जनाउँछ भन्‍ने छैन, तँ परिचित रहेका कुराहरूलाई जनाउनु त परको कुरा हो। कहिलेकहीँ, केही कुराहरू हुन्छन् जसमा तँ सिपालु हुँदैनस्, जुन तैँले सिक्‍नुपर्ने हुन्छ, जुन कठिन हुन्छन् र जसमा तैँले पीडा भोग्नुपर्ने हुन्छ। तैपनि, चाहे कुरा जेसुकै नै होस्, यदि परमेश्‍वरले तँलाई त्यो सुम्पनुभएको छ भने, तैँले त्यो उहाँबाट आएको भनी यसलाई स्विकार्नुपर्छ; तैँले यसलाई स्वीकार गर्नुपर्छ र राम्रोसित निर्वाह गर्नुपर्छ, र आफ्नो पूरै बफादारिता दिनुपर्छ र परमेश्‍वरका अभिप्रायहरू सन्तुष्ट पार्नुपर्छ। अभ्यासको मार्ग भनेको यही हो। जेसुकै आइपरे पनि, तैँले सधैँ सत्यताको खोजी गर्नुपर्छ र कस्तो अभ्यास परमेश्‍वरका अभिप्रायहरू अनुरूप हुन्छ भन्‍ने पत्ता लगाएपछि, तैँले त्यसरी नै अभ्यास गर्नुपर्छ। यसो गरेर मात्रै तँ सत्यता अभ्यास गरिरहेको हुन्छस्, र यसरी मात्रै तँ सत्यता वास्तविकतामा प्रवेश गर्न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचन पढेपछि मैले के महसुस गरेँ भने, व्यक्तिकहाँ कुनै पनि कर्तव्य संयोगले आउँदैन। यो त परमेश्‍वरको सार्वभौमिकता र बन्दोबस्तबाट आउँछ। त्यसैले म आफ्नो रोजाइअनुसार चल्न सक्दिनथेँ, मैले आज्ञाकारी भई सारा हृदय र सारा शक्तिले मेरो कर्तव्य राम्रोसित निभाउनुपर्थ्यो। यसरी जिउनु मात्र अर्थपूर्ण छ र यो व्यर्थ होइन। पहिला, म प्रसिद्धि र लाभको मोहमा परेको थिएँ, मैले परमेश्‍वरको सार्वभौमिकतालाई बुझिनँ, त्यसैले मैले आफ्नो कर्तव्यलाई ठीकसित लिन सकिनँ र मैले कुनै कर्तव्य अलि असल कुनै अलि खराब हुन्छ भन्‍ने सोचेँ। अब मैले बुझिसकेको थिएँ, मण्डलीमा कुनै पनि कर्तव्य अर्को कर्तव्यभन्दा असल वा खराब हुँदैन, हामी केवल बेग्लाबेग्लै कार्यहरू मात्र गर्छौं। चाहे सुसमाचार प्रचार गर्ने कार्य होस् र सामान्य कामकाज सम्हाल्ने कार्य होस्, मैले यो कर्तव्य स्विकार्नुपर्छ। हामीले परमेश्‍वरको घरमा जुनै कर्तव्य निर्वाह गरे पनि, हामीले सत्यता पछ्याएको र जीवन प्रवेशलाई महत्त्व दिएको परमेश्‍वर चाहनुहुन्छ। यदि मैले प्रशंसा, प्रतिष्ठा र हैसियत पाउनका लागि मात्र आफ्नो कर्तव्य गरेँ भने, मैले सृष्टि गरिएको प्राणीको कर्तव्य पूरा गरिरहेको हुँदिनँ, मैले आफ्नै उद्देश्यको लागि योजना बुनिँरहेको हुन्छु। यदि यस्तो अवस्था भएको भए, अरूले मेरो प्रशंसा गरे पनि, परमेश्‍वरले अनुमोदन गर्नुहुन्‍नथ्यो, अनि त्यो काम गर्नुको के अर्थ हुन्थ्यो र? मलाई सामान्य कामकाज सम्हाल्नु त्यति महत्त्वपूर्ण कुरा होजस्तो लाग्दैनथ्यो, तैपनि यस वातावरणले मलाई आत्मचिन्तन गर्न आफैलाई चिन्‍न, सत्यता पछ्याउन, पाठहरू सिक्‍न, र अन्त्यमा प्रतिष्ठा र हैसियतको चाहना त्याग्‍न लगायो, र मलाई अज्ञाकारी हुन सिकायो। यो मेरो लागि परमेश्‍वरको मुक्ति थियो। वास्तवमा, मैले मण्डलीको सामान्य कामकाज सम्हाल्दा, मण्डलीका हितलाई विचार गर्नुपर्ने विभिन्‍न कुराहरू सामना गरेँ, र त्यो समयमा मैले सत्यता खोज्नुपर्थ्यो र सिद्धान्तअनुसार काम गर्नुपर्थ्यो। के यो मेरो लागि सत्यता अभ्यास गर्ने र परमेश्‍वरलाई सन्तुष्ट पार्न कर्तव्य पूरा गर्ने ठूलो मौका थिएन र? मैले यो कुरा बुझेपछि, परमेश्‍वरलाई प्रार्थना गरेँ, “हे परमेश्‍वर, म अबउप्रान्त तपाईंविरुद्ध विद्रोह गर्न चाहन्‍नँ। म तपाईंका योजनाबद्ध कार्यहरू र बन्दोबस्तहरूमा समर्पित हुन चाहन्छ।” प्रार्थना गरिसकेपछि, मलाई हलुका महसुस भयो र मैले आफ्नो कर्तव्य उचित तरिकाले पूरा गर्न आत्मविशवास पाएँ।

एकपटक, मैले एउटा काम पूरा गर्न दाजुभाइ-दिदीबहिनीहरूसँगै काम गरिरहेको थिएँ। मैले तिनीहरूलाई हेरेँ, तिनीहरूले एकदमै होसियारीपूर्वक कर्तव्य निभाइरहेका थिए, र मण्डलीको हितमा कुनै हानि नपुगोस् भनेर आफ्नो कामको हरेक सानोभन्दा सानो विवरणलाई निष्ठापूर्वक विचार गरिरहेका र जाँचिरहेका थिए। मैले सामान्य कामकाज सम्हाल्न थालेदेखि नै कसरी आफ्नो कर्तव्यप्रति गलत मनोवृत्ति राखेको थिएँ भनेर सोचेँ। मैले अगुवाद्वारा बन्दोबस्त गरिएका काम मात्र गरेँ, तर कसरी कर्तव्य राम्ररी पूरा गर्ने भनेर कहिल्यै विचार गरिनँ। यसरी मैले आफ्नो कर्तव्य पूरा गर्दा परमेश्‍वरलाई चोट पुग्यो, र उहाँलाई मप्रति घिन लाग्यो। पछि, म आफूलाई अरूले मान गर्छन् कि गर्दैनन् भन्‍नेबारे चिन्तित हुन छाडेँ। त्यसको सट्टा, मैले आफ्नो मण्डलीका हितबारे गम्भीरतापूर्वक सोच्न थालेँ, र आफ्ना कार्यहरूमा म होसियार र समझदार पनि भएँ। त्यसरी आफ्ना कर्तव्य निर्वाह गर्दा, मलाई शान्ति महसुस भयो र त्यसउप्रान्त थकित पनि भइनँ। मैले आफ्नो अनुभवबाट धेरै कुरा प्राप्त गरेँ, परमेश्‍वरले मलाई आत्मसमीक्षा गराउन अनि प्रतिष्ठा र हैसियतको पछि लाग्‍नु गलत हो भनेर महसुस गराउन र मलाई प्रतिष्ठा र हैसियतको बन्धन र नियन्त्रणबाट मुक्त गर्न मलाई मननपर्ने कर्तव्य दिनुभएको रहेछ भनेर बुझेँ। उहाँले मलाई सत्यताको पछि लाग्‍ने मार्गमा डोऱ्याइरहनुभएको थियो। यो सबै मेरो लागि परमेश्‍वरको प्रेम थियो। मैले परमेश्‍वरका असल अभिप्रायहरू बुझेँ, र ममाथि जे कुरा आइपरे पनि, चाहे यो मेरो धारणासित मेल नखाने कुनै कुरा वा कुनै कर्तव्य भए पनि, यो कुरा मेरो जीवनको लागि लाभदायी नै हुन्छ भनेर थाहा पाएँ। त्यसउप्रान्त, म परमेश्‍वरविरुद्ध विद्रोह गर्न सक्दिनथेँ। मैले परमेश्‍वरप्रति आज्ञाकारी बन्‍नुपर्थ्यो र समझदारीसाथ कर्तव्य निभाउनुपर्थ्यो।

त्यसपछि चाँडै नै, सामान्य कामकाज सम्हाल्ने ब्रदरले काममा फर्किए। अगुवाले मलाई फेरि पनि ती ब्रदरसँगै सामान्य कामकाजको जिम्मेवारी सम्हाल्न खटाए। यो कुरा सुनेर मैले सोचेँ, “यसपटक, म आफ्नो रोजाइअनुसार कर्तव्यलाई लिन सक्दिनँ। मैले परमेश्‍वरका योजनाबद्ध कार्य र प्रबन्धहरूलाई स्विकार्नु र पालन गर्नुपर्छ।” मलाई थाहा थियो, यो परमेश्‍वरले मलाई प्रदान गर्नुभएको अनुग्रह, अनि आफैलाई प्रशिक्षित तुल्याउन र उहाँका वचनहरूभित्र प्रवेश गर्न दिनुभएको अर्को मौका थियो। मेरो पहिलाको अनुभवलाई विचार गर्दा, अहिले मसित आफ्नो कर्तव्यप्रति नकारात्मक सोचाइहरू थिएनन्, मैले त्यसउप्रान्त आफ्नो कर्तव्यलाई तुच्छ ठानिनँ र अरूको प्रशंसा नपाउँदा दुःखी भइनँ। त्यसको सट्टा, मैले आफ्नो कर्तव्य इमानदारीपूर्वक निर्वाह गरेँ र परमेश्‍वरको इच्छा पूरा गर्ने प्रयास गरेँ। अनि, मैले परमेश्‍वरका केही वचनहरू पढेँ: “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरको वचनले मेरो हृदय उज्यालो बनायो। हामीले आफ्नो कर्तव्य पूरा गर्दा, परमेश्‍वरको अवलोकन स्विकार्नुपर्छ, र आफ्ना चाहना, अभिप्राय र उत्प्रेरणाहरू त्याग्‍नुपर्छ। हामीले आफ्नो इमानदार हृदय चढाउनुपर्छ, मण्डलीको फाइदाका लागि काम गर्नुपर्छ र आफूले गर्नुपर्ने सबै कुरा सक्दो राम्रो गर्ने प्रयास गर्नुपर्छ। यसरी मात्र हामीले सृष्टि गरिएको प्राणीको कर्तव्य पूरा गर्न, सोझो ढङ्गमा जिउन र मानिसहरूमा हुनुपर्ने मानवता र समझ धारण गर्न सक्छौँ। मैले यसरी अभ्यास गर्दा, मलाई मनको शान्ति मिल्यो र सहज महसुस भयो।

अहिले म आफ्नो कर्तव्यमा एकदमै खुसी छु र मैले धेरै कुरा प्राप्त गरेको छु। मलाई थाहा छ, तथ्यहरूद्वारा मेरो खुलासा नभएको भए र परमेश्‍वरको वचनको न्याय नपाएको भए, मैले आफ्नै भ्रष्टता चिन्‍नेथिनँ, न त म सत्यता पछ्याउने मार्गको महत्त्व बुझ्न नै सक्षम हुनेथेँ। यो अनुभवपछि, मैले के पनि बुझेँ भने, मैले निर्वाह गर्ने कर्तव्य परमेश्‍वरको प्रबन्ध हो, र यो जीवन प्रवेशसित सम्बन्धित मेरा आवश्याकताहरूमा आधारित छ, त्यसैले मैले त्यो स्वीकार र पालन गर्नुपर्छ, सत्यता पछ्याउनुपर्छ, आफ्ना कर्तव्य सारा मन र मस्तिष्कले निर्वाह गर्नुपर्छ, र परमेश्‍वरको आज्ञा पालन गर्ने र उहाँको स्वीकृति प्राप्त गर्ने व्यक्ति बन्‍नुपर्छ।


१०. मैले परमेश्‍वर देखा पर्नुभएको देखेको छु

मार्टिन, दक्षिण कोरिया

म कोरियाली प्रेसबाइटेरियन मण्डलीको सदस्य थिएँ। मेरी छोरी बिरामी भएपछि हाम्रो परिवारका सबै जना विश्‍वासी भए। त्यसपछि, मेरी छोरीको स्वास्थ्यमा दिनदिनै सुधार हुन थाल्यो। प्रभु येशूको कृपाको लागि म अत्यन्तै कृतज्ञ भएँ। मैले त्यसउप्रान्त प्रभुलाई निष्ठापूर्वक पछ्याउँछु, उहाँले चाहनुभएजस्तो व्यक्ति बन्‍न र उहाँलाई खुसी तुल्याउन कडा मेहनत गर्छु भनेर वाचा गरेँ। आफू काममा जति नै व्यस्त भए पनि मैले मण्डली सेवा कहिल्यै छुटाइनँ, मैले सधैँ दान र भेटी चढाएँ अनि मण्डली गतिविधिमा सक्रियतापूर्वक भाग लिएँ। मेरो धेरैजसो समय बाइबल पढ्नमा र मण्डली गतिविधिमा बित्थ्यो, र म आफन्त, साथीसँगी, सहकर्मी र अन्यले आयोजना गरेका डिनर पार्टी र जमघटहरूमा बिरलै मात्र जान्थेँ। त्यसैले, तिनीहरू मसँग बेखुसी थिए। विश्‍वासी भएपछि मैले रक्सी र चुरोट पिउन छोडी त्यसउप्रान्त तिनीहरूसित पार्टीहरूमा नजाँदा केही साथीहरूले मेरो गिल्ला गर्दै भन्थे, “तिमी चर्च जान खुबै मन पराउँछौ, हामीलाई भन त, दिनहुँ चर्च गएर तिमीलाई के फाइदा हुन्छ? तिम्रो यो आस्थाको उद्देश्य के हो?” सत्य भन्दा, प्रश्‍नमाथि प्रश्‍न ओइरिँदा, के भन्‍ने हो मलाई केही थाहा भएन। तर तिनीहरूका प्रश्‍नले गर्दा, मैले वास्तवमै मनन गर्न थालेँ: साँच्‍चै मेरो विश्‍वास केको लागि? के परमेश्‍वरलाई मेरी छोरी निको पारिमाग्‍नलाई हो वा मेरो परिवारको सुस्वास्थ्यका लागि? के केवल बाइबल पढ्नु र दिनहुँ मण्डली धाउनु नै विश्‍वास गर्नु हो त? मलाई वास्तवमै थाहा थिएन। मैले यी प्रश्‍नहरू मेरा मण्डलीका पादरीलाई सोधेँ। तिनीहरू सबैका जवाफ हुबहु एउटै थिए: हाम्रो विश्‍वास प्रभुको मुक्तिको अनुग्रहका लागि हो, र उहाँ फर्कनुभएपछि उहाँले हामीलाई अनन्त जीवन दिन स्वर्गमा उठाइलैजानुहुनेछ। त्यस प्रकारको जवाफले मेरो अन्योल हट्नेजस्तो देखिन्थ्यो, तर त्यसले अर्को प्रश्‍न खडा गऱ्यो: अनि, कसरी म स्वर्गमा प्रवेश गर्छु त? तिनीहरूले मलाई भने, “रोमी १०:१० भन्छ, ‘किनभने धार्मिकताको लागि मानिसले हृदयले विश्‍वास गर्छ; र मुक्तिको लागि मुखले स्वीकार गर्छ।’ यसको अर्थ, प्रभुले हाम्रा पापहरू क्षमा गर्नुहुन्छ, त्यसैले हामी विश्‍वासद्वारा मुक्ति पाउँछौँ, अनि प्रभु फर्की आउनुभएपछि उहाँले हामीलाई सिधै राज्यमा लैजानुहुनेछ। तसर्थ, तपाईंसित विश्‍वास भइन्जेल, स्वर्ग प्रवेश गर्नका लागि चिन्ता गर्नु पर्दैन।” मलाई यो बाइबल पद याद आयो: “पवित्रताविना कुनै मानिसले प्रभुलाई देख्‍नेछैन” (हिब्रू १२:१४)। परमेश्‍वर पवित्र हुनुहुन्छ र उहाँले हामी पवित्र भएको अपेक्षा गर्नुहुन्छ, तर म पापमा जिइरहेको थिएँ र उहाँका वचनहरू अभ्यास गर्न सकिनँ। कसरी म राज्यको योग्य थिएँ र? प्रभु येशूले हामीलाई भन्‍नुभयो: “तैँले परमप्रभु आफ्ना परमेश्‍वरलाई आफ्नो सम्पूर्ण हृदयले, आफ्नो सम्पूर्ण प्राणले, आफ्नो सम्पूर्ण मानले प्रेम गर्नू। यो पहिलो र महान्‌ आज्ञा हो। र दोस्रोचाहिँ यस्तै छ, तैँले आफ्नो छिमेकीलाई आफैलाई झैँ प्रेम गर्नुपर्छ” (मत्ती २२:३७-३९)। तर दैनिक जीवनमा, प्रेम गर्नुपर्ने त्यो सामान्य मापदण्ड जति नै प्रयास गरे पनि मैले गर्न नसक्‍ने कुरा थियो। मैले प्रभुलाईभन्दा धेरै आफ्नो परिवारलाई प्रेम गरेँ, र आफूलाईभन्दा धेरै अरूलाई साँचो अर्थमा प्रेम गर्न सकिनँ। मेरा साथी र आफन्तहरूले मेरो हाँसो उडाउँदा, सहनशील र धेर्य हुनुको सट्टा म रुष्ट भएँ। मैले हिब्रू १०:२६ लाई पनि सम्झेँ जसमा भनिएको छ: “किनभने यदि हामीले सत्यको ज्ञान प्राप्त गरिसकेपछि पनि जानी-जानी पाप गर्छौँ भने, त्यसउप्रान्त पापको निम्ति कुनै बलिदान बाँकी रहँदैन।” प्रभुले अपेक्षा गर्नुभएको कुरा मलाई थाहा थियो तर मैले त्यो गर्न सकिनँ। म पापमा जिइरहेँ, त्यसैले मैले भोग्‍ने परिणाम अविश्‍वासीहरूको भन्दा फरक कसरी होला भनेर मैले बुझिनँ। यसले गर्दा मैले के सोचेँ भने, राज्यमा प्रवेश गर्नु पादरीले भनेजस्तो सजिलो हुन सक्दैन, तर म कसरी स्वर्गमा प्रवेश गर्न र अनन्त जीवन प्राप्त गर्न सक्छु भनेर मलाई अझै थाहा थिएन। मैले अझै पनि मार्ग पाएको थिइनँ। मैले पादरी र मण्डलीका साथीहरूलाई प्रश्‍न सोधिरहेँ, तर कसैसित पनि स्पष्ट जवाफ थिएन। तिनीहरूले मलाई किन यस्तो अनौठो प्रश्‍न गरेको भनेर मात्र सोधे, यसरी नै मानिसहरूले वर्षौंदेखि विश्‍वास अभ्यास गर्दै आएका छन् भनेर भने। म अझै पनि सदाझैँ अलमल्ल थिएँ, तसर्थ, मैले चारैवटा सुसमाचार पुस्तकहरू पुनः पढ्ने निर्णय गरेँ, प्रभु येशूका वचनहरूमा अवश्य जवाफ हुनुपर्छ भनेर सोचेँ।

सन् २००८ को एक दिन, मैले यी पदहरू पढेँ: “पुनरुत्थान, र जीवन म नै हुँ: जसले मलाई विश्‍वास गर्छ, ऊ मर्‍यो भने पनि जिउँनेछ: अनि जो ममा जिउँछ र विश्‍वास गर्छ, ऊ कहिल्यै मर्नेछैन” (यूहन्‍ना ११:२५-२६)। यी पदहरू पढ्दा म जिल्ल परेँ। किन प्रभुले हामी बाँच्नुपर्छ र उहाँमा विश्‍वास गर्नुपर्छ भन्‍नुभएको? विश्‍वासीहरूको रूपमा के हामी सबै जीवित छैनौं र? उहाँमा विश्‍वास गरिरहेका छैनौं र? के प्रभुले हामीलाई केही कारणले मृत ठान्‍नुहुन्छ? यस कुराले मेरो मनमा अनेकौं प्रश्‍नहरू खडा गऱ्यो। केही समय, मैले हरेक खाली समय यसबारे अलमल्ल परेरै बिताएँ, तर यसको साँचो अर्थ कहिल्यै बुझ्न सकिनँ। फेरि म प्रश्‍नहरू लिएर पादरी र मण्डलीका अन्य सदस्यहरूकहाँ गएँ, तिनीहरूसित प्रश्‍नको उत्तर थिएन, तिनीहरूले मेरो समर्पणलाई खिसी गरे। तर, प्रभुले भन्‍नुभएको कुरामा केही गहिरो अर्थ लुकेको छ भन्‍ने मलाई लागिरह्यो।

त्यसपछि एकपटक, मैले मत्तीको सुसमाचार पुस्तकमा यो कुरा पढेँ: “अनि उहाँका चेलाहरूमध्ये अर्कोले उहाँलाई भन्यो, प्रभु, पहिले मेरो बुबालाई गाड्न दिनुहोस्। तर येशूले तिनलाई भन्‍नुभयो, मेरो पछि लाग; र मरेकालाई नै आफ्‍नो मुर्दा गाड्न देऊ” (मत्ती ८:२१-२२)। मैले “मरेकालाई नै आफ्‍नो मुर्दा गाड्न देऊ,” भन्‍ने वाक्यांश देख्दा, म अलिक अन्योलमा परेँ। किन प्रभुले मानिसहरूलाई मरेका भन्‍नुभएको, त्यतिबेला जीवित को थिए त? प्रभुले हामीलाई जिउँदो ठान्‍नुभयो कि मरेको? बाइबलमा पापको ज्याला मृत्यु हो भनेर बताइएको कुराबारे मैले सोचेँ। म पापमा जिइरहेको थिएँ, र के प्रभुले “मरेका” भन्‍नुको अर्थ त्यही थियो त? यदि त्यसो हो भने, कसरी म जीवनमा आउन सक्छु र कसरी राज्यमा प्रवेश गर्न सक्छु त? मेरो मनभरि प्रश्‍न थियो जसको उत्तर मलाई थाहा थिएन। तर भित्रदेखि म एउटा कुराबारे स्पष्ट थिएँ: यी कुराहरू प्रभुले भन्‍नुभएको हुनाले, त्यसको जवाफ बाइबलमा कतै न कतै अवश्य हुनुपर्छ। तसर्थ, मैले विश्‍वास गुमाइनँ र उत्तर खोजिरहेँ।

प्रभुको मार्गदर्शनको कारण, केही महिनापछि मैले उहाँले भन्‍नुभएको अर्को कुरा पढेँ: “साँचो-साँचो म तिमीलाई भन्छु, त्यो घडी आउँदै छ, र त्यो अहिले नै हो, जब मृतकहरूले परमेश्‍वरको पुत्रको आवाज सुन्‍नेछन्: र सुन्‍नेहरू बाँच्‍नेछन्” (यूहन्‍ना ५:२५)। मलाई तुरुन्तै कुन कुरा स्पष्ट भयो भने, परमेश्‍वरको आवाज सुन्दा मरेकाहरू जीवनमा फर्किआउँछन्। मैले खोजिरहेको जवाफ त्यही हो भनेर म पक्‍का भएँ! तर म अझै अलिक अन्योलमा थिएँ, मैले धेरै अघि नै प्रभुको आवाज सुनेको थिएँ तर अझै पनि पापको बन्धनबाट मुक्त भएको छुइनँ भनेर मैले सोचेँ। के म जीवितमा गनिन्छु त? “सुन्‍नेहरू बाँच्‍नेछन्” भन्‍नाले कुन कुरालाई बुझाइरहेको थियो? कसरी मानिसहरू जीवनमा आउँछन्? के प्रभुले फर्किआउनुभएपछि हामीले सुन्‍नुपर्ने अझ धेरै कुरा बताउनुहुन्छ? र यदि त्यसो हो भने, कसरी हामी परमेश्‍वरको आवाज सुन सक्छौं? हामी त्यो कहाँ सुन्‍न सक्छौँ? मैले त्यो बुझ्न सकिनँ, त्यसैले प्रभुलाई प्रार्थना गरेँ, “हे प्रभु, कृपया जतिसक्दो चाँडो मलाई तपाईंको आवाज सुन्‍न दिनुहोस्। म मृत हुन चाहन्‍नँ। कृपया मलाई जिउन मदत गर्नुहोस्।”

त्यसपछि, मण्डली सेवाहरूमा जाँदा, पाष्टरहरूले कतै आफ्ना उपदेशमा प्रभुको पुनरागमन वा प्रभुको आवाजबारे कुनै कुरा बताउँछन् कि भनेर ध्यान दिन थालेँ। तिनीहरूले हामीलाई अपधर्मदेखि जोगिनुहोस्, अनि हेर्नुहोस् र पर्खनुहोस भनेर मात्रै बताउँथे, तर प्रभुको पुनरागमनबारे पटक्‍कै केही भन्दैनथे, र यसले मलाई वास्तवमै निराश पार्‍यो। मैले यी कुराबारे मण्डलीको देखरेख गर्ने केही मुख्य व्यक्तिहरूलाई पनि सोधेँ, तर मैले निरन्तर यी प्रश्‍नहरू सोध्‍नु भनेको विश्‍वासको कमीले गर्दा हो, र म थोमाजस्तै छु भनेर तिनीहरूले भने। तिनीहरूले मलाई परपरै गर्न थाले। त्यसपछि, मसित सधैँ मिल्ने मण्डलीका अन्य सदस्यहरू पनि टाढिन थाले, र केहीले मलाई अलग्याए। १८ वर्षदेखि रहेको त्यो मण्डलीलाई अन्ततः मैले छोडेँ। म दिनभरि मुख्य ख्रीस्टियन नेटवर्कहरूका कार्यक्रमहरू हेर्थेँ, र यसरी प्रसिद्ध पाष्टरहरूका उपदेशबाट परमेश्‍वरको आवाज सुन्‍ने आशा गरेँ। मैले करिब ६ महिनासम्म यसो गरेँ, र मैले यी कार्यक्रमहरू प्रायः दैनिक १० घण्टा वा बढी हेरेँ, तर अझै पनि आफूले चाहेका जवाफ पाइनँ। पाष्टरहरूले प्रभु चाँडै आउनुहुँदै छ र हामीले हेर्नु र पर्खनुपर्छ भनेर भनेको मात्र मैले निरन्तर सुनिरहेँ। तर म प्रश्‍नहरूको थुप्रोले उकुसमुकुस थिएँ। प्रभु आउन लाग्‍नुभएको त छ, तर कहिले? अनि किन अहिलेसम्म हामीले उहाँलाई स्वागत गरेका छैनौँ? मैले ती दिनहरूमा निरन्तर प्रभुलाई यसो भन्दै प्रार्थना गरिरहेको थिएँ, “हे प्रभु! मैले यत्तिका समयसम्म तपाईंको बाटो कुरिरहेको छु, आफ्नो जीवनकालमै तपाईंलाई स्वागत गर्ने र तपाईंको आवाज सुन्‍ने आशा साँचेको छु। हे प्रभु, तपाईं कहिले आउनुहुँदै छ? कृपया मलाई तपाईंको आवाज सुन्‍न दिनुहोस्।”

सन् २०१३ मा, मार्च महिनाको एक दिन, हाम्रो बिल्डिङको प्रवेशद्वारमा, एक जना यस्तै ७० वर्षजत्तिका देखिने पाको व्यक्ति मतिर आए, र मलाई चोसुन इल्बो अखबारको ग्राहक बन्‍न आग्रह गरे। मैले वास्तवमै नाक खुम्च्याएँ, र सोचेँ, अहिले सबैसित सेलफोन र कम्प्युटर छ, कसले पो अखबार पढ्छ र? त्यसैले, मैले तिनको प्रस्तावलाई “अहँ” भन्दिएँ। तर केही दिनसम्म तिनले मलाई देख्दैपिच्छे ग्राहक बन्‍न आग्रह गरिरहे। मैले अस्वीकार गरिरहेँ। तर अचम्मको कुरा, एक महिनापछि एलिभेटरमा मेरो उही व्यक्तिसित जम्काभेट भयो। यस्तो लाग्थ्यो, तिनले मलाई नै पर्खिरहेका थिए। तिनले मलाई देखेर मुस्कुराए र नमस्कार भने, त्यसपछि ग्राहक बन्‍न आग्रह गरे। म सोच्दैथिएँ, किन यी व्यक्तिले मलाई यत्तिका समयदेखि अखबार बेच्ने प्रयास गरिरहेका छन्। असल बन्‍न खोज्दै म ग्राहक बनिदिएँ, तर विभिन्‍न कारणले गर्दा केही समयसम्म मलाई त्यो अखबार पढ्ने फुर्सद भएन। त्यसपछि, मे महिनाको सुरुतिर एक बिहान पत्रिका आएपछि, मैले लिएँ र सदाझैँ सरसरती मुख्य समाचारहरूमा आँखा डुलाएँ। त्यहाँ एउटा कुरा देखेर मेरो आँखा खुलेको खुलै रह्यो। त्यसमा भनिएको थियो, “प्रभु येशू फर्कनुभएको छ—सर्वशक्तिमान् परमेश्‍वरले राज्यको युगमा वचनहरू व्यक्त गर्नुभएको छ।” म स्तब्ध भएँ—के? प्रभु फर्कनुभएको छ? सर्वशक्तिमान् परमेश्‍वर? राज्यको युग? के त्यो साँचो हुन सक्छ? त्यतिबेला म भावनै भावनामा रुमलिएको थिएँ—अति उत्साहित थिएँ। अन्त्यमा मैले प्रभुको पुनरागमनको खबर भेट्टाएँ। तर त्यसपछि मैले कतै यो झूटो समाचार पो हो कि भनेर सोचेँ। मैले पृष्ठको पुछारमा हेरेँ र सर्वशक्तिमान् परमेश्‍वरको मण्डलीको फोन नम्बर र ठेगाना, र मण्डलीका केही पुस्तकहरूको नाउँ देखेँ। यसलाई सावधानीपूर्वक जाँच्नु महत्त्वपूर्ण छ जस्तो लाग्यो, किनभने प्रभुको पुनरागमन वास्तवमै ठूलो कुरा थियो। मैले अखबारमा भेट्टाएको नम्बरमा तुरुन्तै फोन गरेँ। एक जना सिस्टरले फोन उठाइन् र मैले उत्सुकतापूर्वक तिनलाई सोधेँ, “के यो अखबारमा छापिएको कुरा साँचो हो? के प्रभु फर्किसक्‍नुभएको छ? के यी वचनहरू वास्तवमै परमेश्‍वरका वचनहरू हुन्?” तिनले भनिन्, “हजुर, साँचो हो।”

सर्वशक्तिमान् परमेश्‍वरको मण्डलीका सिस्टरहरू केथी र जेनाले मसित भेला हुने समय मिलाए अनि तिनीहरूले मसित परमेश्‍वरको कामका तीन चरणबारे सङ्गति गरे। केथीले भनिन्, “शैतानले आदम र हव्वालाई भ्रष्ट पारेदेखि नै मानिस पापमा जिइरहेको, शैतानका शक्तिहरूको वशमा पहेको, शैतानद्वारा नचाइएको र क्षति पुर्‍याइएको छ। परमेश्‍वरले मानवजातिलाई शैतानको शक्तिबाट पूर्ण मुक्ति दिन तीन चरणका काम गर्नुभएको छ, ती हुन, व्यवस्थाको युग, अनुग्रहको युग र राज्यको युग। यी, कामका तीन विभिन्‍न चरणहरू हुन्, तर ती सबै एउटै परमेश्‍वरद्वारा गरिएका हुन्। परमेश्‍वरको कामको प्रत्येक चरण भ्रष्ट मानवताको लागि चाहिने कुरामा आधारित छ, अनि अझ गहन र उच्‍च काम गर्न प्रत्येक चरण अघिल्लो चरणको जगमा निर्मित भएको छ।” अनि, तिनले सर्वशक्तिमान् परमेश्‍वरका वचनहरूको एउटा खण्ड पढिन्: “छ हजार वर्षको व्यवस्थापन योजनाको कामलाई तीन चरणमा विभाजन गरिएको छ। कुनै पनि एउटा चरणले मात्र तीनवटा युगको कामको प्रतिनिधित्व गर्न सक्दैन, तर सम्पूर्णको केवल एक भागलाई मात्र प्रतिनिधित्व गर्दछ। यहोवाको नाउँले परमेश्‍वरको सम्पूर्ण स्वभावलाई प्रतिनिधित्व गर्न सक्दैन। उहाँले व्यवस्थाको युगमा आफ्नो काम गर्नुभयो भन्‍ने तथ्यले परमेश्‍वर व्यवस्थाको अधीनमा मात्र परमेश्‍वर हुन सक्नुहुन्छ भनी प्रमाणित गर्दैन। यहोवाले मानिसका लागि व्यवस्था दिनुभयो र मानिसलाई आज्ञाहरू सुम्पनुभयो र मानिसलाई मन्दिर र वेदीहरू बनाउन लगाउनुभयो; उहाँले गर्नुभएको कामले व्यवस्थाको युगलाई मात्र प्रतिनिधित्व गर्दछ। उहाँले गर्नुभएको कामले परमेश्‍वर मानिसलाई व्यवस्था पालन गर्न लगाउने परमेश्‍वर मात्र हुनुहुन्छ, वा उहाँ मन्दिरमा आउनुहुने परमेश्‍वर हुनुहुन्छ वा उहाँ वेदीको सामने आउनुहुने परमेश्‍वर हुनुहुन्छ भनी प्रमाणित गर्दैन। त्यसो हो भनी भन्‍नु असत्य हुनेथियो। व्यवस्था अन्तर्गत गरिएको कामले केवल एउटा युगलाई मात्र प्रतिनिधित्व गर्न सक्छ। त्यसकारण, यदि परमेश्‍वरले व्यवस्थाको युगमा मात्र काम गर्नुभएको थियो भने, मानिसले परमेश्‍वरलाई निम्नलिखित परिभाषाभित्र सीमित तुल्याउनेथियो, ‘परमेश्‍वर मन्दिरमा बस्नुहुने परमेश्‍वर हुनुहुन्छ, र परमेश्‍वरको सेवा गर्न हामीले पूजाहारीको पोसाक लगाउनुपर्छ र मन्दिरभित्र प्रवेश गर्नुपर्दछ।’ यदि अनुग्रहको युगमा यो काम कहिल्यै नभएको भए र व्यवस्थाको युग अहिलेसम्म जारी नै रहेको भए मानिसले परमेश्‍वर दयालु र प्रेमिलो पनि हुनुहुन्छ भनी जान्ने थिएन। यदि व्यवस्थाको युगमा काम नगरिएको भए, त्यसको साटो अनुग्रहको युगमा मात्र काम भएको भए, परमेश्‍वरले मानिसलाई छुटकारा दिन र मानिसका पापहरू क्षमा गर्न मात्र सक्नुहुन्छ भनेर मात्रै मानिसले जान्नेथिए। मानिसले उहाँ पवित्र र निर्दोष हुनुहुन्छ, र मानिसको खातिर उहाँले आफैलाई बलिदान गर्न र क्रूसमा टाँगिन सक्‍नुहुन्छ भनेर मात्र जान्नेथियो। मानिसले यी सबै कुराहरू मात्र जान्नेथियो, तर अरू केही पनि बुझेको हुनेथिएन। त्यसकारण हरेक परमेश्‍वरको स्वभावको एउटा भागलाई प्रतिनिधित्व गर्छ। व्यवस्थाको युगमा, अनि अनुग्रहको युगमा, र यस वर्तमान चरणमा परमेश्‍वरको स्वभावका कुन-कुन पक्षहरूको प्रतिनिधित्व गरियो भन्‍ने सम्बन्धमा चाहिँ: जब ती सबै तीन चरणहरूलाई एकट्ठा गरिन्छ, तब मात्र परमेश्‍वरको स्वभावको सम्पूर्णता प्रकट हुन सक्दछ। मानिसले तीन वटै चरणहरूलाई जानिसकेपछि मात्रै उसले यसलाई पूर्ण रूपमा बुझ्‍न सक्छ। यी तीन चरणमध्ये कुनैलाई पनि हटाउन सकिँदैन। तैँले यी तीन चरणको कार्यलाई बुझिस् भने मात्र परमेश्‍वरको स्वभावलाई पूर्ण रूपमा बुझ्नेछस्। परमेश्‍वरले व्यवस्थाको युगमा उहाँको आफ्नो काम पूरा गर्नुभयो भन्‍ने तथ्यले उहाँ व्यवस्थाको अधीनमा हुनुहुने परमेश्‍वर मात्र हुनुहुन्छ भन्‍ने कुरालाई प्रमाणित गर्दैन, र उहाँले आफ्नो छुटकाराको काम पूरा गर्नुभयो भन्‍ने तथ्यको अर्थ परमेश्‍वरले मानवजातिलाई सधैँ छुटकारा दिइरहनुहुन्छ भन्‍ने हुँदैन। यी सबै मानिसका निष्कर्षहरू हुन्। अनुग्रहको युग समाप्त भइसकेपछि, तैँले परमेश्‍वर केवल क्रूसको स्वामित्वमा हुनुहुन्छ र क्रूसले मात्र परमेश्‍वरको मुक्तिलाई प्रतिनिधित्व गर्दछ भन्न सक्दैनस्। त्यसो गर्नु भनेको परमेश्‍वरलाई परिभाषित गर्नु हो। वर्तमान चरणमा, परमेश्‍वरले मुख्य रूपमा वचनको काम गरिरहनुभएको छ, तर तँ परमेश्‍वर मानिसप्रति कहिल्यै कृपालु हुनुभएको छैन र उहाँले सजाय र न्याय मात्र ल्याउनुभएको छ भन्न सक्दैनस्। आखिरी दिनहरूका कामले यहोवाको र येशूका कामलाई साथै मानिसले नबुझेका सबै रहस्यहरूलाई प्रकट गर्दछ, जसले मानवजातिको गन्तव्य र अन्त्य, र मानवजातिको माझमा मुक्तिका सबै काम समाप्त भएको कुरालाई प्रकट गर्दछ। आखिरी दिनहरूमा गरिने कामको यो चरणले सबै कुरालाई समाप्त गर्दछ। मानिसले नबुझेका सबै रहस्यहरू प्रकट गर्नु, मानिसहरूलाई ती कुराहरू गहिरो रूपले बुझ्न दिनु र तिनीहरूका हृदयमा पूर्ण रूपमा स्पष्ट बुझाइ हुन दिनु आवश्यक छ। त्यसपछि मात्र मानवजातिलाई तिनीहरूका प्रकार अनुसार वर्गमा छुट्ट्याउन सकिन्छ। छ हजार वर्षको व्यवस्थापन योजना पूरा भएपछि मात्र मानिसले पूर्ण रूपमा परमेश्‍वरको स्वभावलाई बुझ्न सक्नेछ, किनकि त्यस बेला उहाँको व्यवस्थापन योजना अन्त्य भएको हुनेछ” (वचन, खण्ड १। परमेश्‍वरको देखापराइ र काम। देहधारणको रहस्य (४))। त्यसपछि सिस्टर किमले मसित थप सङ्गति गरिन् र मैले के सिकेँ भने, परमेश्‍वरको ६,००० वर्षे व्यवस्थापन योजनालाई तीन युग अर्थात् तीन चरणमा विभाजन गरिएको छ—व्यवस्थाको युग, अनुग्रहको युग र राज्यको युग। व्यवस्थाको युगमा, मुख्य गरी मानिसहरूलाई जिउन अगुवाइ गर्न र तिनीहरूले पाप के हो भनेर थाहा पाऊन् भनी यहोवाले व्यवस्था जारी गर्नुभयो। अनुग्रहको युगमा, प्रभु येशूले छुटकाराको काम पूरा गर्नुभयो। उहाँ मानवजातिको लागि क्रूसमा टाँगिनुभयो, हामीलाई पापबाट छुटकारा दिलाउनुभयो। अनि, जबसम्म हामीले प्रभुमा विश्‍वास गर्थ्यौँ, पाप स्विकार्थ्यौँ र पश्‍चात्ताप गर्थ्यौँ, तबसम्म हाम्रो पापक्षमा हुन्थ्यो, र हामीले त्यसउप्रान्त पापको लागि व्यवस्थाअन्तर्गत दोषी ठहरिन र दण्डित हुन पर्दैनथ्यो। राज्यको युगमा, सर्वशक्तिमान् परमेश्‍वरले सत्यता व्यक्त गरिरहनुभएको छ, न्यायको काम गरिरहनुभएको छ, मानिसहरूका भ्रष्ट स्वभावहरू धोइरहनुभएको छ, मानिसहरूलाई शैतानका प्रभुत्व र पापबाट मुक्ति दिइरहनुभएको छ, ताकि हामीले परमेश्‍वरमा समर्पित हुन र उहाँको आराधना गर्न सकौँ, अबउप्रान्त पापमा जिउन नपरोस्, र परमेश्‍वरद्वारा स्वर्गको राज्यमा लगिन सकौँ। कामका यी तीन चरणहरू बेग्लाबेग्लै युगमा पूरा हुन्छन्, परमेश्‍वरका नाउँहरू परिवर्तन हुन्छन्, उहाँ मानवजातिकहाँ विभिन्‍न तरिकामा देखा पर्नुहुन्छ, उहाँका काममा विभिन्‍न कुरा समावेश छन्, र उहाँले ती विभिन्‍न ठाउँमा पूरा गर्नुहुन्छ, तर ती सब एउटै परमेश्‍वरले गर्नुहुन्छ। बेग्लाबेग्लै युगमा बेग्लाबेग्लै काम गर्ने एउटै परमेश्‍वर हुनुहुन्छ। यो कुरा बुझ्दा मैले साँच्‍चै अन्तर्दृष्टि पाएँ।

त्यसपछि, जेनाले मसित सर्वशक्तिमान् परमेश्‍वरले कसरी आफ्नो न्यायको कामद्वारा मानिसहरूलाई धुनुहुन्छ र बदल्नुहुन्छ भन्‍नेबारे सङ्गति गरिन्। तिनले परमेश्‍वरका वचनहरूको यो खण्ड मलाई पढेर सुनाइन्: “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्द र कार्यहरूलाई चिरफार गर्न विभिन्न सत्यताहरू प्रयोग गर्नुहुन्छ। यी वचनहरूमा मानिसको कर्तव्य, मानिस कसरी परमेश्‍वरमा समर्पित हुनुपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप र उहाँ विरुद्धको शत्रुशक्ति हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुईवटा शब्‍दहरूले व्याख्या गर्नुहुन्‍न; उहाँ खुलासा र काँटछाँट लामो समयसम्म गर्नुहुन्छ। खुलासा गर्ने र काँटछाँट गर्ने यी सबै फरक-फरक तरिकाहरूलाई सामान्य वचनले प्रतिस्थापन गर्न सक्दैन, तर मानिससँग नभएको सत्यताले प्रतिस्थापन गर्छ। यी जस्ता तरिकाहरूलाई मात्र न्याय भन्न सकिन्छ; यस्तो न्यायद्वारा मात्र मानव वशमा आउन र उहाँबारे पूर्णत: विश्‍वस्त हुन सक्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरका अभिप्राय, र परमेश्‍वरको कामको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। त्यसपछि, जेनाले मलाई बताइन्, “सर्वशक्तिमान् परमेश्‍वरले मानिसहरूलाई न्याय गर्न र धुन सत्यता प्रयोग गर्नुहुन्छ। उहाँले लाखौं वचनहरू व्यक्त गर्नुभएको छ, त्यसले बाइबलका रहस्यहरू प्रकट गर्छ र परमेश्‍वरको कामको गवाही दिन्छ, अनि त्यसले मानिसको पापीपनको जड र हाम्रो भ्रष्टताको सत्यता खुलासा गर्छ। केही वचनहरू स्वभावगत परिवर्तन हासिल गर्न पापबाट कसरी मुक्त हुने भन्‍नेबारे छन्, र केहीचाहिँ मानिसहरूका परिणामहरू निर्धारित गर्नेजस्ता कुराबारे छन्। यी सबै सत्यता हुन्, सबै परमेश्‍वरबाट आएका हुन्। शुद्ध पारिन र पूर्ण रूपमा मुक्ति पाउनको लागि मानिसहरूमा हुनुपर्ने सबै सत्यता सर्वशक्तिमान्‌ परमेश्‍वरले व्यक्त गर्नुहुन्छ, साथै परमेश्‍वरको धर्मी स्वभाव, अनि परमेश्‍वरको सर्वशक्तिमान्‌ता र बुद्धि पनि प्रदर्शन गर्नुहुन्छ। सर्वशक्तिमान्‌ परमेश्‍वरका वचनहरू पढ्ने जोकोहीले तिनको अख्तियार र शक्ति महसुस गर्न सक्छ। परमेश्‍वरले सबै कुरा देख्‍नुहुन्छ र उहाँलाई मात्र भ्रष्ट मानवजातिको अघि र पछिको कुरा थाहा छ। परमेश्‍वरले मानिसहरूको सबै सोच, दृष्टिकोण, विचार र भ्रष्ट स्वभावलाई खुलासा गर्नुहुन्छ, र यसरी मानवजातिको पापीपन र परमेश्‍वरप्रतिको विरोधलाई पूर्ण रूपले जरैदेखि उखेल्नुहुन्छ। परमेश्‍वरका वचनहरूको न्याय, प्रकाश र शोधनमार्फत हामी हाम्रो शैतानी भ्रष्टताको सत्यताबारे केही बुझाइ प्राप्त गर्छौं। त्यसपछि, हामी आफू कत्ति अहङ्कारी र जाली रहेछौं, हामीले भन्‍ने र गर्ने हरेक कुराले हाम्रो भ्रष्ट स्वभाव प्रकट गर्ने रहेछ भनी देख्छौँ। हामी नाउँ र हैसियतको लागि लड्छौँ, षड्यन्त्रमा मुछिन्छौँ, झूट बोल्छौँ र छल गर्छौँ, ईर्ष्यापूर्ण सङ्घर्षहरू गर्छौँ र परमेश्‍वरप्रति पटक्‍कै समर्पित हुँदैनौँ। हामी अलिकति पनि मानव स्वरूपमा जिउँदैनौँ। त्यसपछि हाम्रो हृदय पछुतोले भरिन्छ र हामी आफूलाई घृणा गर्छौं, र हामी पश्चात्ताप गर्न, र उहाँको न्याय र सजाय स्विकार्न र उहाँका वचनहरू पालन गर्न सक्षम हुन्छौँ। हामी पापको बन्धनबाट बिस्तारै मुक्त हुन्छौँ र आफ्नो भ्रष्ट स्वभावमा केही परिवर्तन गर्छौँ। परमेश्‍वरका वचनहरूले हाम्रो खुलासा र न्याय नगरी, केवल प्रार्थना र पाप-स्वीकारमा मात्र भर पर्दै, हामीले कहिल्यै हाम्रो पापको जडलाई उखेल्न सक्‍नेथिएनौँ। अनुभवमार्फत, हामी के पनि बुझ्छौँ भने, परमेश्‍वरको न्याय र सजायबिना हाम्रा भ्रष्ट स्वभावहरू कहिल्यै धुन र रूपान्तरण गर्न सकिँदैनथ्यो। त्यसैले, परमेश्‍वरका आखिरी दिनहरूको न्यायको कामलाई स्वीकार गर्नु नै राज्यमा प्रवेश गर्ने एकमात्र मार्ग हो।” त्यसपछि, ती दुई सिस्टरहरूले मलाई परमेश्‍वरका वचनहरूको न्याय र सजायको अनभवबारे तिनीहरूको व्यक्तिगत गवाही सुनाए। ती सबै एकदमै व्यावहारिक थिए। म भन्‍न सक्छु, सर्वशक्तिमान् परमेश्‍वरको काम नै मलाई आत्मिक तवरमा ठ्याक्‍कै चाहिएकै कुरा थियो, मतलब, परमेश्‍वरका आखिरी दिनहरूको कामले वास्तवमै मानिसलाई परिवर्तन गर्न र धुन सक्छ, र राज्यमा प्रवेश गर्ने एकमात्र मार्ग भनेकै आखिरी दिनहरूको परमेश्‍वरको न्याय स्वीकार गर्नु हो।

त्यसपछि केही दिनसम्म ती सिस्टरहरूले मलाई किन अहिले धार्मिक संसार यत्तिको उजाड छ र पाष्टरहरूका उपदेशहरू किन निरस हुँदै छन् भनेर पनि बताए। त्यसमा बाइबलपछाडिको वास्तविक कहानी, परमेश्‍वरको देहधारणको रहस्य र अर्थ पनि थिए। मलाई लाग्यो, सर्वशक्तिमान् परमेश्‍वरका वचनहरूमा धेरै कुरा छन् र ती वचनले सत्यताका धेरै रहस्यहरूबारे मेरो आँखा खोलिदिए। यो कुरा जाँचेपछि, सर्वशक्तिमान् परमेश्‍वरका वचनहरू परमेश्‍वरका आवाज हुन्, र उहाँ फर्किआउनुभएका प्रभु येशू हुनुहून्छ भनेर म निश्‍चित भएँ, अनि मैले खुसीसाथ सर्वशक्तिमान् परमेश्‍वरका आखिरी दिनहरूको मुक्तिलाई स्वीकार गरेँ।

पछि, यी सिस्टरहरूले मलाई परमेश्‍वरका वचनहरूका केही पुस्तकहरू दिए। घर पुगेपछि मैले ती पुस्तकमध्ये एउटा खोलेर हेरेँ, थुमाद्वारा खोलिएको चर्मपत्र। मैले सबैभन्दा पहिला त्यसको प्राक्‍कथनमा परमेश्‍वरका केही वचनहरू देखेँ: “धेरै मानिसहरूले परमेश्‍वरमा विश्‍वास गरे तापनि, थोरैले मात्र परमेश्‍वरप्रतिको विश्‍वासको अर्थ के हो र परमेश्‍वरका अभिप्रायहरूअनुरूप हुन तिनीहरूले के गर्नुपर्छ भनी बुझ्दछन्। यस्तो हुनुको कारण, मानिसहरू ‘परमेश्‍वर’ शब्द र ‘परमेश्‍वरको कार्य’ जस्ता वाक्यांशसित परिचित भए पनि तिनीहरूले परमेश्‍वरलाई नचिन्नु, र अझ उहाँको कार्यको बारेमा त नजान्नु हो। त्यसैले, परमेश्‍वरलाई नचिन्नेहरू सबै उहाँमाथिको विश्‍वासमा अलमलिनु कुनै अचम्म मान्नुपर्ने कुरा होइन। मानिसहरूले परमेश्‍वरप्रतिको विश्‍वासलाई गम्भीर रूपमा लिँदैनन्, र तिनीहरूलाई परमेश्‍वरमा विश्‍वास गर्ने कार्य धेरै नै अपरिचित र अनौठो लागेको कारणले गर्दा नै पूर्ण रूपमा यसो भएको हुन्छ। यसरी, तिनीहरूले परमेश्‍वरका मागहरू पूरा गर्न सक्दैनन्। अर्को शब्दमा भन्‍नुपर्दा, यदि मानिसहरूले परमेश्‍वरलाई चिन्दैनन्, र उहाँको कार्यको बारेमा जान्दैनन् भने, तिनीहरू परमेश्‍वरको प्रयोगका लागि योग्य हुँदैनन्, तिनीहरूले उहाँका अभिप्रायहरू पूरा गर्ने कुरा त परै जाओस्। ‘परमेश्‍वरमाथिको विश्‍वास’ भनेको परमेश्‍वर हुनुहुन्छ भनेर विश्‍वास गर्नु हो; परमेश्‍वरमा विश्‍वास गर्ने सम्बन्धमा सबैभन्दा सरल अवधारणा यही हो। यसबाहेक, परमेश्‍वर हुनुहुन्छ भनेर विश्‍वास गर्नु भनेको परमेश्‍वरमा साँचो रूपले विश्‍वास गर्नु सरह होइन; बरु, यो बलियो धार्मिक धारणा सहितको साधारण विश्‍वास हो। परमेश्‍वरप्रतिको साँचो विश्‍वासको अर्थ निम्न हुन्छन्: परमेश्‍वरले सबै थोकमाथि सार्वभौमिकता राख्नुहुन्छ भन्‍ने विश्‍वासको आधारमा कुनै व्यक्तिले उहाँका वचनहरू र उहाँको कार्यको अनुभव गर्छ, उसको आफ्नो भ्रष्ट स्वभावलाई शुद्ध पार्छ, परमेश्‍वर का अभिप्रायहरू पूरा गर्छ, र परमेश्‍वरलाई चिन्छ। यस प्रकारको यात्रालाई मात्र ‘परमेश्‍वरमाथिको विश्‍वास’ भन्न सकिन्छ” (वचन, खण्ड १। परमेश्‍वरको देखापराइ र काम)। सर्वशक्तिमान्‌ परमेश्‍वरका वचनहरू विस्तृत र व्यावहारिक छन् र तिनले परमेश्‍वरमा विश्‍वास गर्नुको साँचो अर्थ देखाउँछन्। मैले बुझेँ, विश्‍वासको लागि परमेश्‍वरका वचनहरू र कामलाई अनुभव गर्नु आवश्यक छ ताकि हामीले भ्रष्टता त्याग्‍न, सत्यता प्राप्त गर्न र परमेश्‍वरलाई चिन्‍न सकौँ। त्यो मात्र साँचो विश्‍वास हो। विश्‍वास भनेको दिनहुँ प्रार्थना गर्नु र मण्डली धाइरहनु हो भनेर म सोच्थेँ। दुःखको कुरा, आफू विश्‍वासको सही मार्गमा छु कि छुइनँ भनेर मैले कहिल्यै बुझ्न सकिनँ, त्यसैले, त्यतिन्जेल मैले ठक्‍कर मात्र खाएँ। सर्वशक्तिमान् परमेश्‍वरका वचनहरू पढ्दा, मैले पहिला अँगालेको विश्‍वासको मार्ग पूर्ण रूपले गलत रहेछ भन्‍ने महसुस गरेँ। त्यसपछि, मैले विषयसूचीमा “के तँ जीवित भएको व्यक्ति होस्?” भन्‍ने शीर्षक देखेँ। त्यसले मेरो ध्यान खिंच्यो र तुरुन्तै त्यही हेर्नतिर लागेँ। त्यसमा परमेश्‍वरका यी वचनहरू थिए: “परमेश्‍वरले मानिसको सृष्टि गर्नुभयो तर त्यसपछि मानिसलाई शैतानले भ्रष्ट बनायो, यसरी भ्रष्ट बनायो कि मानिसहरू ‘मृत मानवहरू’ बने। तसर्थ तँ बदलिसकेपछि अब फेरि यी ‘मृत मानवहरू’ जस्तो रहनेछैनस्। मानिसहरूका आत्मालाई जलाउने र पुनर्जन्म लिने तुल्याउने परमेश्‍वरका वचनहरू नै हुन् र जब मानिसहरूका आत्माको पुनर्जन्म हुन्छ तब तिनीहरू जीवित भएका हुनेछन्। जब म ‘मृतक मानवहरू’ को बारेमा कुरा गर्छु, मैले आत्मा नभएका लासहरूको बारेमा, जसका आत्माहरू तिनीहरूभित्र मरिसकेका हुन्छन् त्यस्ता मानिसहरूका बारेमा कुरा गरिरहेको हुन्छ। जब मानिसहरूका आत्मामा जीवनको झिल्का बल्छ, तब मानिसहरू जीवित हुन्छन्। पहिले कुरा गरिएका सन्तहरूले ती मानिसहरूलाई जनाउँछ जो जीवित भएका छन्, ती व्यक्तिहरू जो शैतानको प्रभावमा थिए तर तिनीहरूले शैतानलाई पराजित गरे” (वचन, खण्ड १। परमेश्‍वरको देखापराइ र काम)। “‘मृत व्यक्तिहरू’ ती व्यक्तिहरू हुन् जसले परमेश्‍वरको विरोध गर्छन् र परमेश्‍वरको विरुद्धमा विद्रोह गर्छन्; तिनीहरू ती व्यक्तिहरू हुन् जो आत्मामा चेतनाशून्य छन् र परमेश्‍वरको वचनहरू बुझ्दैनन्; तिनीहरू ती व्यक्तिहरू हुन् जो सत्यताको अभ्यास गर्दैनन् र जोसँग परमेश्‍वरप्रति रत्तीभर बफादारीता छैन, र तिनीहरू ती व्यक्तिहरू हुन् जो शैतानको सत्ताअन्तर्गत जिउँछन् र शैतानद्वारा शोषित हुन्छन्। मृत व्यक्तिहरूले सत्यताको विरोधमा उभिएर, परमेश्‍वरको विरुद्ध विद्रोह गरेर अनि तुच्छ, घृणायोग्य, दुष्ट, पाशविक, छली तथा धोखेबाज बनेर आफूलाई प्रकट गर्छन्। त्यस्ता व्यक्तिहरूले परमेश्‍वरका वचनहरू खाने र पिउने गरे तापनि तिनीहरू परमेश्‍वरको वचनहरू अनुरूप जिउन सक्दैनन्; तिनीहरू जीवित भए तापनि तिनीहरू केवल हिँड्ने र सास फेर्ने लासहरू हुन्। मृत व्यक्तिहरू परमेश्‍वरलाई सन्तुष्ट पार्न पूर्ण रूपमा असक्षम हुन्छन्, पूर्ण रूपमा उहाँप्रति समर्पित हुने कुरा त परै जाओस्। तिनीहरूले उहाँ विरुद्ध छल गर्न, उहाँको निन्दा गर्न, उहाँलाई धोखा दिन मात्रै सक्छन्, र तिनीहरूले आफू जिउने तरिका मार्फत जे ल्याउँछन् ती सबैले शैतानको प्रकृति प्रकट गर्छन्। यदि मानिसहरूले जीवित प्राणीहरू बन्न र परमेश्‍वरको साक्षी बन्न अनि परमेश्‍वरद्वारा स्वीकृत हुन चाहन्छन् भने तिनीहरूले परमेश्‍वरको मुक्ति स्वीकार गर्नुपर्छ; तिनीहरू खुशीसाथ उहाँको न्याय र सजायको अधीनमा रहनुपर्छ र परमेश्‍वरको काटछाँटलाई खुशीसाथ स्वीकार गर्नुपर्छ। त्यसपछि मात्र परमेश्‍वरले अनिवार्य गर्नुभएको सबै सत्यतालाई तिनीहरूले अभ्यास गर्न सक्‍नेछन्, अनि त्यसपछि तिनीहरूले परमेश्‍वरको मुक्ति प्राप्त गर्नेछन् र साँच्चिकै जीवित प्राणी बन्नेछन्। जीवितहरूलाई परमेश्‍वरले मुक्ति दिनुहुन्छ; तिनीहरूलाई परमेश्‍वरले न्याय र सजाय गरिसक्‍नुभएको हुन्छ, तिनीहरू आफूलाई समर्पित गर्न इच्छुक हुन्छन् र परमेश्‍वरको लागि आफ्नो जीवन त्याग्न खुशी हुन्छन् र तिनीहरूले खुशीसाथ आफ्नो पूरा जीवन परमेश्‍वरमा समर्पित गर्छन्। जब जीवितहरूले परमेश्‍वरको साक्षी दिन्छन् तब मात्र शैतानलाई लज्जित बनाउन सकिन्छ; जीवितहरूले मात्र परमेश्‍वरको सुसमाचार कार्य फैलाउन सक्छन्, जीवितहरू मात्र परमेश्‍वरका अभिप्राय अनुसारका हुन्छन्, र जीवितहरू मात्र वास्तविक मानिसहरू हुन्” (वचन, खण्ड १। परमेश्‍वरको देखापराइ र काम)। यो पढेपछि, मैले यत्तिका वर्षदेखि खोजिरहेको जावफ यही हो भनेर मलाई हृदयबाटै थाहा भयो। अन्त्यमा मलाई “मरेको” हुनु वा “बाँच्नु” को अर्थ थाहा भयो। परमेश्‍वरले आदम र हव्वालाई सृष्टि गर्नुहुँदा, तिनीहरू परमेश्‍वरको कुरा सुन्‍न, उहाँलाई प्रकट गर्न र उहाँको महिमा गाउन सक्थे। तिनीहरू आत्मासहितका जीवित मानिस थिए। त्यसपछि, शैतानले तिनीहरूलाई परमेश्‍वरलाई धोका दिन प्रलोभनमा पाऱ्यो र तिनीहरू शैतानको शक्तिको वशमा परी पापमा जिउन थाले, र त्यसरी मानवजाति झन् झनै भ्रष्ट भए, शैतानको सबै प्रकारका विषहरू हामीभित्र पस्यो। हामी पापमा झन् गहिरोसित भाँसिएका छौँ, परमेश्‍वरलाई नकार्छौं, अवज्ञा र विरोध गर्छौं, शैतानी स्वभावहरूअनुसार जिउँछौँ। परमेश्‍वरले सुरुमा बनाउनुभएको जस्तो हामी छँदै छैनौँ। पापमा र शैतानको शक्तिको वशमा जिउने सबैलाई परमेश्‍वर मरेको ठान्‍नुहुन्छ, मरेकाहरू शैतानका हुन् र तिनीहरूले परमेश्‍वरको विरोध गर्छन्। तिनीहरू परमेश्‍वरको राज्यका लागि योग्य छैनन्। परमेश्‍वरबाट मुक्ति पाउनेहरू नै जीवितहरू हुन्। तिनीहरूको भ्रष्टता परमेश्‍वरको न्याय र सजायमार्फत धोइएको हुन्छ। तिनीहरूले पाप र शैतानका शक्तिहरू त्याग्छन् र परमेश्‍वरविरुद्ध विद्रोह र विरोध गर्न छोड्छन्। परमेश्‍वरले जसरी बोल्नुभए पनि र जसरी काम गर्नुभए पनि, तिनीहरूले त्यो सुन्‍न र पालन गर्न सक्छन्। जीवितहरूले परमेश्‍वरको गवाही दिन र महिमा गाउन सक्छन्, परमेश्‍वरको स्वीकृति प्राप्त गर्न र उहाँको राज्यमा प्रवेश गर्न सक्‍नेहरू तिनीहरू मात्रै हुन्। जीवित हुनका लागि, हामीले सर्वशक्तिमान् परमेश्‍वरले व्यक्त गर्नुहुने सत्यताहरू स्वीकार गर्नुपर्छ र उहाँको न्याय अनुभव गर्नुपर्छ, अन्त्यमा हामीले पापबाट पूर्ण रूपमा मुक्त हुनुपर्छ, धोइएर आफ्नो विवेक र तर्कशक्ति पुनः प्राप्त गर्नुपर्छ, सृष्टिकर्ताको आज्ञापालन गर्नुपर्छ, परमेश्‍वरका वचनहरू अभ्यास गर्नुपर्छ, अनि परमेश्‍वरलाई आराधना गर्नु र उहाँको गवाही दिनुपर्छ। साँच्‍चै जीवनमा फर्किआउने व्यक्ति यिनै हुन्, जो राज्यमा प्रवेश गर्न र अनन्त जीवन प्राप्त गर्न सक्छन। त्यस मोडमा, मैले प्रभुले यसो भन्‍नुको अर्थ वास्तवमै बुझेँ “पुनरुत्थान, र जीवन म नै हुँ: जसले मलाई विश्‍वास गर्छ, ऊ मर्‍यो भने पनि जिउँनेछ: अनि जो ममा जिउँछ र विश्‍वास गर्छ, ऊ कहिल्यै मर्नेछैन” (यूहन्‍ना ११:२५-२६)। यी सब बुझेपछि मेरो मन उज्यालो भयो।

त्यसपछि, मैले अर्को लेख पढेँ, त्यसको शीर्षक छ, “आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ।” यो मेरो लागि एकदमै अद्‌भुत थियो। परमेश्‍वर भन्नुहुन्छ: “आखिरी दिनहरूका ख्रीष्‍टले जीवन ल्याउनुहुन्छ, अनि सत्यताको चिरस्थायी र अनन्‍त बाटो ल्याउनुहुन्छ। यही सत्यता नै मानिसले जीवन प्राप्त गर्ने मार्ग हो, र यो एक मात्र मार्ग हो जसमार्फत मानिसले परमेश्‍वरलाई चिन्‍नेछ र परमेश्‍वरद्वारा ऊ अनुमोदित हुनेछ। यदि तँ आखिरी दिनहरूका ख्रीष्‍टले प्रदान गर्नुहुने जीवनको बाटो खोजी गर्दैनस् भने, तैँले कहिल्यै पनि येशूको स्वीकृति प्राप्त गर्नेछैनस्, र तँ स्वर्गको राज्यको प्रवेशद्वारभित्र छिर्न कहिल्यै योग्य हुनेछैनस्, किनभने तँ इतिहासको कठपुतली र कैदी दुवै होस्। नियम र वचनहरूको नियन्त्रण र इतिहासको बन्धनमा हुनेहरूले कहिल्यै पनि जीवन प्राप्त गर्न सक्‍नेछैनन् न त तिनीहरूले जीवनको अनन्त बाटो नै पाउन सक्‍नेछन्। यस्तो किन हुन्छ भने तिनीहरूसँग सिंहासनबाट बग्‍ने जीवनको पानी नभई धमिलो पानी मात्रै छ, जसमा हजारौँ वर्षदेखि टाँसिएका छन्। जीवनको पानीको आपूर्ति नपाएकाहरू सदासर्वदा नै लास, शैतानको खेलौना, र नरकको पुत्र भएर रहनेछन्। अनि, कसरी तिनीहरूले परमेश्‍वरलाई देख्‍न सक्छन्? यदि तँ विगतलाई मात्रै पक्रिराख्‍ने प्रयास गर्छस्, ठिङ्ग उभिएर परिस्थितिलाई जस्ताको तस्तै राख्‍ने मात्रै प्रयास गर्छस्, र यथास्थितिलाई परिवर्तन गर्ने र इतिहासलाई त्याग्‍ने प्रयास गर्दैनस् भने, के तँ सधैँ परमेश्‍वरको विरुद्धमा हुनेछैनस् र? परमेश्‍वरको कार्यका चरणहरू उर्लिरहने छालहरू र थर्किरहने चट्याङहरूजस्तै विशाल र शक्तिशाली छन्—तैपनि तँ आफ्‍नो मूर्खतामा अल्झिँदै र केही पनि नगरी, विनाशको प्रतीक्षा गर्दै निष्क्रिय रूपमा बस्छस्। यस तरिकाले, तँलाई थुमाका पाइलाहरू पछ्याउने व्यक्तिको रूपमा कसरी लिन सकिन्छ? तैँले पक्रेर बसेको परमेश्‍वर सँधै नयाँ र कहिल्यै पुरानो नहुने परमेश्‍वर हुनुहुन्छ भनेर तैँले कसरी पुष्टि गर्न सक्छस्? अनि तेरा पहेँलो भइसकेका पुस्तकका वचनहरूले तँलाई कसरी नयाँ युगमा लैजान सक्छन्? तिनले कसरी तँलाई परमेश्‍वरको कार्यका चरणहरूको खोजी गर्न अगुवाइ गर्न सक्छन्? अनि, तिनले कसरी तँलाई स्वर्ग लैजान सक्छन्? तैँले आफ्नो हातमा जे लिएको छस् ती तँलाई अस्थायी सान्त्वना दिने वचनहरू मात्र हुन्, जीवन दिन सक्‍ने सत्यताहरू होइनन्। तैँले पढ्ने धर्मशास्‍त्रका वचनहरूले तेरो जिब्रोलाई मात्रै समृद्ध तुल्याउन सक्छन् तर ती मानव जीवनको बारेमा जान्‍न तँलाई सहयोग गर्न सक्‍ने दर्शनशास्‍त्रका शब्‍दहरू होइनन्, ती तँलाई सिद्धतामा लैजान सक्‍ने मार्गहरू हुने कुरा त परै जाओस्। के यो विसंगतिले तँलाई समीक्षा गर्ने ध्येय दिँदैन र? के यसले तँलाई आफैभित्र रहेका रहस्यहरूलाई महसुस गर्ने तुल्याउँदैन र? के तँ परमेश्‍वरलाई भेट्नको लागि आफूले आफैलाई स्वर्गमा सुम्पन सक्छस्? परमेश्‍वरको आगमनविना, के तँ परमेश्‍वरसँग पारिवारिक खुशीको आनन्द लिन आफैलाई स्वर्ग लैजान सक्छस्? के तँ अहिले पनि सपना देखिरहेको छस्? त्यसो भए, मेरो सुझाव छ, तँ सपना देख्‍न छोड्, अनि अहिले कसले काम गरिरहनुभएको छ हेर्—अहिले आखिरी दिनहरूमा मानिसलाई मुक्ति दिने काम कसले गर्दै हुनुहुन्छ जाँचेर हेर्। यदि तँ त्यसो गर्दैनस् भने, तैँले कहिल्यै सत्यता प्राप्त गर्नेछैनस्, र कहिल्यै जीवन प्राप्त गर्नेछैनस्” (वचन, खण्ड १। परमेश्‍वरको देखापराइ र काम)। यो एकदमै अख्तियारयुक्त शक्तिशाली थियो, र यी वचनहरू परमेश्‍वरबाट मात्र आउन सक्छन्। प्रभु येशूले भन्‍नुभएको यो कुरा मैले सम्झेँ: “म बाटो, सत्य र जीवन हुँ। मद्वारा बाहेक कुनै पनि मानिस पिताकहाँ आउँदैन” (यूहन्‍ना १४:६)। परमेश्‍वरबाहेक, कसले पो राज्यको प्रवेशद्वारमा शासन गर्न सक्ला र? यदि हामी स्वर्गको राज्यमा प्रवेश गर्न र अनन्त जीवन चाहन्छौँ भने, हामीले आखिरी दिनहरूका ख्रीष्टले ल्याउनुभएको अनन्त जीवनको मार्गलाई स्वीकार गर्नुपर्छ। त्यसको अर्थ, फर्कनुभएका प्रभु येशूले व्यक्त गर्नुभएका सत्यताहरू स्वीकार गर्नु हो, र राज्यमा प्रवेश गरेर अनन्त जीवन प्राप्त गर्ने हाम्रा आशाहरूलाई साकार पार्ने एकमात्र तरिका त्यही हो। मैले राज्यमा प्रवेश गर्ने मार्ग भेट्टाउन सकेकोमा आफूलाई भाग्यशाली ठानेँ। म अत्यन्तै उत्साहमा थिएँ। मैले सर्वशक्तिमान्‌ परमेश्‍वरका वचनहरूलाई भोको मानिसले खानेकुरा भेट्टाएझैँ गरी पढेँ र त्यसले ममा अत्यन्तै गहिरो प्रभाव पाऱ्यो। जति धेरै पढेँ, उति नै धेरै ती सत्यता हुन्, र ती कुनै पाष्टर वा धर्मविद्‍बाट आउन सक्दैनन् भनेर मलाई थाहा भयो। सर्वशक्तिमान् परमेश्‍वरका वचनहरूले मेरो तृषित आत्मालाई पोषण दिए, र मैले अखबार बेच्ने ती पाको व्यक्तिबारे फर्केर सोचेँ। तिनले मलाई ग्राहक बन्‍न आग्रह गरिरहे र त्यसैको कारण मैले अन्त्यमा परमेश्‍वरको आवाज सुनेँ। अनि मैले यो, परमेश्‍वरका अद्भुत कार्यहरूद्वारा नै भएको हो भनेर बुझेँ। म साँच्‍चै परमेश्‍वरप्रति कृतज्ञ छु। मैले परमेश्‍वरको आवाज सुन्‍न सकेकोमा र आफ्नै जीवनकालमा उहाँ देखा पर्नुभएको देख्‍न सकेकोमा आफू एकदमै आशिषित् भएको महसुस गरेँ। यो, परमेश्‍वरको बहुतै ठूलो कृपा र अनुग्रह हो र त्योभन्दा पनि बढी, यो उहाँले मलाई दिनुभएको मुक्ति हो। सर्वशक्तिमान् परमेश्‍वरलाई धन्यवाद होस्!


११. नाम र दाम खोज्नेबारे आत्मसमीक्षा

मार्शल, कोट डी आइभोर

मे २०२१ मा, म टोली अगुवा चयन भएँ र मलजल कार्यको लागि जिम्मेवार व्यक्ति बनेँ। त्यो खबर सुन्दा मलाई साह्रै खुसी लाग्यो किनभने ब्रदर-सिस्टरहरूलाई मलजल गरेर सत्यताबारे ठूलो मात्रामा अन्तर्ज्ञान र समृद्ध अनुभव प्राप्त गर्नेछु भन्‍ने मैले सोचेँ। यदि ब्रदर-सिस्टरहरूले जीवन प्रवेशमा सामना गरेका समस्याहरूलाई मैले समाधान गर्न सकेँ भने, उनीहरूले मलाई पक्‍कै पनि असल र सत्यता बुझ्न सक्‍ने व्यक्ति ठान्‍नेछन्, र म मण्डलीको एउटा खम्बा बन्‍न सक्छु भनेर भन्‍नेछन्। त्यसैले, मैले आफूलाई कर्तव्यमा समर्पित गरेँ, सङ्गति गर्न अक्सर भेलाहरूमा गएँ, ब्रदर-सिस्टहरूलाई समस्या आइपर्दा सो समस्या हल गर्न उनीहरूलाई मदत गर्न परमेश्‍वरका वचनहरूभित्र खोजी गर्ने पहल गरेँ। केही समयपछि, ब्रदर-सिस्टरहरू मनमा कुनै प्रश्‍न उठ्दा सङ्गति गर्न मकहाँ आउँथे र म एकदमै खुसी थिएँ।

समयसँगै, धेरै मानिसहरूले आखिरी दिनहरूको परमेश्‍वरको काम स्वीकार गरेपछि मण्डलीमा मानिसहरूको सङ्ख्या बिस्तारै बढ्दै गयो। एक दिन भेलामा, एक मण्डली अगुवा नयाँ विश्‍वाशीहरूलाई मलजल गर्न र मेरो काममा सहयोग गर्न आउनेछन् भनेर मैले थाहा पाएँ। ब्रदर-सिस्टरहरूले समस्या समाधान गर्नुपरेमा उनलाई पनि सोध्‍न सक्थे। यो सुन्दा मलाई पटक्‍कै खुसी लागेन किनभने यी अगुवाले मलाई पहिला मलजल गरेका थिए, उनीसित राम्रो क्षमता थियो, उनले मैलेभन्दा धेरै बुझेका थिए, परमेश्‍वरका वचनबारे एकदमै स्पष्टसित सङ्गति गर्थे, र ब्रदर-सिस्टरहरूको समस्या सहजै समाधान गर्न सक्थे। मैले मनमनै सोचेँ, “अब, उनी मेरो पार्टनर बन्‍न आउँदैछन्, के अब ब्रदर-सिस्टरहरू पहिले जस्तै तिनीहरूका सबै प्रश्‍नहरू लिएर मकहाँ आउनेछन् त? के तिनीहरूले मलाई पन्छाएर मेरा अगुवालाई सोध्‍नेछन्? भविष्यमा मलाई कसले पो मान गर्लान् र? ब्रदर-सिस्टरहरूको मनमा बसेको मेरो दर्जा मेटिनेछ।” यो सोचेर अगुवासँग सहकार्य गर्न पटक्‍कै मन लागेन। ठीक त्यही समयमा, मलाई सङ्कटको अनुभूति भयो। मनमनै भनेँ, “म यो हुन दिन सक्दिनँ। मैले ब्रदर-सिस्टरहरूको हृदयमा मेरो दर्जा कायम राख्‍नुपर्छ।” त्यसबेलादेखि, मैले ब्रदर-सिस्टरहरूको स्थिति खराब भएको वा उनीहरूलाई समस्या आइपरेको सुन्दा, मेरो अगुवा पहिल्यै त्यहाँ पुग्‍लान् भन्‍ने डरले म सङ्गति गर्न र उनीहरूको समस्या हल गर्न उनीहरूकहाँ पुगिहाल्थेँ। मैले ब्रदर-सिस्टरहरूलाई व्यक्तिगत तवरमा सम्पर्क गरेर पनि उनीहरूलाई मदत चाहिएको छ कि भनेर सोध्थेँ, र कुनै प्रश्‍न वा दुविधा छ भने मसँग मदत माग्‍नू, म मदत गर्न सक्छु भनेर उनीहरूलाई भन्थेँ। त्यसो गर्दा, ब्रदर-सिस्टरहरूले आफ्नो समस्या हल गर्न ती अगुवासँग सम्पर्क नगर्लान् भन्‍ने सोचेँ। तर मैले योजना गरेजस्तो गरी सहजसित कामकुरा भएनन्। उनीहरूले सोधेका धेरै समस्याहरूलाई मैले स्पष्टसित बुझ्नै सकिनँ र तिनलाई कसरी समाधान गर्ने मलाई थाहै थिएन, तर मैले ती अगुवालाई सोध्‍न चाहिनँ। मैले मनमनै सोचेँ, “यदि मैले अगुवालाई सोधेमा, के उनले म सत्य बुझ्दिनँ र समस्याहरू समाधान गर्न सक्दिनँ भनेर सोच्दैनन् र? यसअलावा, यदि मैले अगुवालाई ब्रदर-सिस्टरहरूको समस्या समाधान गर्न छाडेँ भने, के उनीहरूले म अयोग्य र मदत गर्न असक्षम छु भनेर सोच्दैनन् र?” म उनीहरूलाई मदत गर्न सक्दिनँ भनेर देखाउन चाहन्‍नथेँ। म यो कर्तव्यको लागि योग्य छु भनेर सबैले थाहा पाऊन् भन्‍ने चाहन्थेँ, ताकि उनीहरूको मनमा प्रश्‍न उठ्दा उनीहरूले मलाई सोधिरहून्। तर म एक्लैले ब्रदर-सिस्टरहरूलाई मदत गर्नु गाह्रो थियो। कतिपय कुराहरू मैले अनुभव नगरेका हुन्थेँ र समस्याको हल निकाल्न उनीहरूसित कसरी सङ्गति गर्ने भनेर मलाई थाहा थिएन, र कहिलेकाहीँ उनीहरूको समस्या समाधान गर्नका लागि परमेश्‍वरको वचनका सान्दर्भिक खण्डहरू फेला पार्न मलाई धेरै दिन लाग्थ्यो र अरू ब्रदर-सिस्टरहरू जिज्ञासा लिएर मकहाँ आउँदा मसित उनीहरूलाई भेटने समय हुँदैनथ्यो। त्यसरी नै एक महिना बित्यो, र मैले केही ब्रदर-सिस्टरहरूलाई समयमै मदत गर्न नसक्दा उनीहरूका समस्या समाधान हुन सकेन र उनीहरू खराब स्थितिमा रहिरहे। यदि मैले नबुझेका यी समस्याबारे ती अगुवालाई बताएको भए, उनीहरूलाई मदत गर्न हामीले सँगै सत्यता खोज्न सक्थ्यौँ, र सबैको समस्या सक्दो चाँडो समाधान गर्न सकिन्थ्यो, तर मैले त्यसो गरिनँ। मलाई अलि दोषी महसुस भयो, किनकि मलाई थाहा थियो, यदि यस्तै गरिरहेँ भने, मैले निश्‍चय नै मेरा ब्रदर-सिस्टरहरूको जीवन प्रवेशमा गम्भीर रूपमा बाधा पुर्‍याउनेछु।

एक दिन, मैले परमेश्‍वरका वचनहरूको एउटा खण्ड देखेँ, र त्यसपछि मात्र मैले कर्तव्यप्रतिको मेरो मनोवृत्तिको बारेमा केही बुझाइ प्राप्त गरेँ। सर्वशक्तिमान परमेश्‍वर भन्‍नुहुन्छ: “कर्तव्यहरू भनेका परमेश्‍वरले मानिसहरूले सुम्‍पनुभएका काम हुन्; ती मानिसहरूले पूरा गर्नुपर्ने मिसनहरू हुन्। तैपनि, कर्तव्य भनेको निश्‍चय नै तेरो व्यक्तिगत व्यवस्थापन होइन, न त यो तँलाई भीडहरूबाट माथि उठाउने खुड्किलो नै हो। कतिपय मानिसहरूले आफ्‍ना कर्तव्यलाई तिनीहरूका आफ्‍नै व्यवस्थापन गर्न र गिरोह निर्माण गर्नको लागि प्रयोग गर्छन्; कतिले आफ्‍नै इच्‍छाहरू पूरा गर्न; कतिले आफूभित्रको रिक्ततालाई भर्न; अनि कतिले चाहिँ आफूले आफ्ना कर्तव्यहरू निभाउँदा परमेश्‍वरको घरमा अनि परमेश्‍वरले मानिसको लागि बन्दोबस्त गर्नुभएको सुन्दर गन्तव्यमा सहभागी हुन पाइन्छ भन्‍ने सोच्दै सौभाग्यमा विश्‍वास गर्ने आफ्नो मानसिकतालाई तृप्त पार्न यसको प्रयोग गर्छन्। कर्तव्यसम्‍बन्धी त्यस्ता मनोवृत्तिहरू गलत छन्; परमेश्‍वरले यस्ता मनोवृत्तिलाई घृणा गर्नुहुन्छ र तिनलाई तुरुन्तै सुधार गरिनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। परमेश्‍वरका वचनहरू पढ्दा मैले के बुझेँ भने, हाम्रा कर्तव्यहरू परमेश्‍वरले दिनुभएको कार्य हुन्, व्यक्तिगत मामिला होइनन्, र हामीले कर्तव्यलाई आफ्नो प्रदर्शन गर्ने र अरूको प्रशंसा कमाउने माध्यमको रूपमा लिनु हुँदैन, न त कर्तव्य पूरा गर्ने कार्यलाई हामीले अरूलाई आफ्नो आदर गराउन प्रतिष्ठा र हैसियतको खोजी गर्ने अवसरको रूपमा प्रयोग गर्नु नै हुन्छ। यसको साटो, हामीले आफ्नो कर्तव्यलाई दायित्वको रूपमा लिनुपर्छ र त्यसलाई परमेश्‍वरले चाहनुभएअनुसार पूरा गर्नुपर्छ। तर आफ्नो कर्तव्यप्रति मेरो मनोवृति कस्तो थियो? ख्याति र लाभको पछि लाग्‍न र आफ्ना इच्छाहरू पूरा गर्न मैले आफ्नो कर्तव्य निर्वाह गरेँ। म ब्रदर-सिस्टरहरूले मेरो प्रशंसा र आराधना गरून् भन्‍ने चाहन्थेँ। म उनीहरूको जीवनको लागि कुनै बोझ बोक्दिनथेँ र वास्तवमा उनीहरूलाई मदत गर्न चाहन्‍नथेँ, तर उनीहरूमा मेरो राम्रो छाप परोस् भन्‍ने चाहन्थेँ ताकि उनीहरूले मेरो बारेमा कुरा गर्दा, म एकदमै असल र दयालु छु भनेर भनून्। मैले आफ्नो कर्तव्यलाई ख्याति, लाभ र हैसियत खोजी गर्न प्रयोग गरेँ ताकि म मानिसहरूको हृदयमा ठाउँ बनाउन सकूँ, र उनीहरू समस्या लिएर मकहाँ आऊन् र परमेश्‍वरलाई अलग राखून्। मैले व्यक्तिगत उद्यम चलाइरहेको थिएँ। त्यसपछि मैले कर्तव्यप्रति आफ्नो मनोवृति गलत छ भन्‍ने महसुस गरेँ। म ब्रदर-सिस्टरहरूलाई मदत गर्न सक्‍ने भए पनि, कर्तव्य राम्ररी गर्नु मेरो मनसाय थिएन र त्यसले परमेश्‍वरलाई कहिल्यै सन्तुष्ट पार्नेथेन।

पछि, मैले एउटा खण्ड देखेँ जहाँ परमेश्‍वरले ख्रीष्टविरोधीहरूलाई खुलासा गर्नुभएको छ, र त्यो मेरो स्थितिसँग ठ्याक्‍कै मेल खान्थ्यो। सर्वशक्तिमान्‌ परमेश्‍वर भन्‍नुहुन्छ: “परिस्थिति जस्तोसुकै भए पनि, ख्रीष्टविरोधीले जे कर्तव्य निर्वाह गर्ने भए पनि, उसले आफू कमजोर नभएको, सधैँ बलियो भएको, आस्थाले भरपूर भएको, कहिल्यै नकारात्मक नभएको देखाउने कोसिस गर्छन्, ताकि मानिसहरूले उसको वास्तविक कद वा परमेश्वरप्रति वास्तविक मनोवृत्ति कहिल्यै नदेखून्। वास्तवमा, तिनीहरूको हृदयको गहिराइमा, के साँच्चै तिनीहरूले गर्न नसक्ने केही पनि छैन भनी विश्‍वास गर्छन्? के तिनीहरूले साँच्‍चै तिनीहरू कमजोरीपन, नकारात्मकता वा भ्रष्टताको प्रकाशरहित छन् भनी विश्‍वास गर्छन्? बिलकुलै गर्दैनन्। तिनीहरू अभिनय गर्न सिपालु हुन्छन्, चीजहरू लुकाउन बाठा हुन्छन्। तिनीहरू मानिसहरूलाई आफ्नो बलियो र सानदार पक्ष देखाउन मन पराउँछन्; तिनीहरू आफ्नो कमजोर र वास्तविक पाटो अरूले देखेको चाहँदैनन्। तिनीहरूको उद्देश्य स्पष्ट हुन्छ: स्पष्ट रूपमै यो आफ्नो इज्जत बचाउनु, मानिसहरूको हृदयमा आफ्नो स्थान सुरक्षित गर्नु हो। यदि तिनीहरूले आफ्नो नकारात्मकता र कमजोरीहरू अरूको अगाडि प्रकट गरे भने, यदि तिनीहरूले आफ्नो विद्रोही र भ्रष्ट पक्ष प्रकट गरे भने, त्यसले तिनीहरूको हैसियत र प्रतिष्ठाका लागि गम्भीर क्षति गर्नेछ—हुनुपर्ने भन्दा ठूलो समस्या हुनेछ भनी सोच्छन्। त्यसैले तिनीहरू आफू कमजोर, विद्रोही, र नकारात्मक भएको स्विकार्नुभन्दा मर्न तयार हुन्छन्। अनि, यदि एक दिन सबैले तिनीहरूको कमजोर र विद्रोही पक्ष देखे भने, र तिनीहरूले आफू भ्रष्ट भएको, र अलिकति पनि नबदलिएको देखे भने, तिनीहरूले अभिनय गर्न जारी राख्‍नेछन्। यदि तिनीहरूले आफूमा भ्रष्ट स्वभाव भएको, आफू साधारण व्यक्ति, जो नगण्य भएको स्वीकार गरे मानिसहरूका हृदयमा आफ्नो स्थान गुमाउनेछन्, सबैको आराधना र श्रद्धा गुमाउनेछन्, र यसरी पूर्ण रूपमा असफल हुनेछन् भनी सोच्छन्। त्यसैले, जे भए पनि, तिनीहरू मानिसहरूसामु खुलस्त हुँदैनन्; चाहे जे भए पनि, तिनीहरूले आफ्नो शक्ति र हैसियत अरू कसैलाई दिँदैनन्; बरु, तिनीहरूले प्रतिस्पर्धा गर्न सक्दो कोसिस गर्छन्, र कहिल्यै हार मान्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचनहरूको यो खण्ड पढेपछि मैले के बुझेँ भने, ख्रीष्ट विरोधीहरूले हैसितय मन पराउँछन्। तिनीहरूले अरूको हृदयमा आफ्नो राम्रो छवि बनाइराख्‍न मानिसहरूलाई आफ्ना कठिनाइ कहिल्यै बताउँदैनन्, किनभने आफ्नो कमजोरी सबैले देख्छन् भन्‍ने तिनीहरूलाई डर हुन्छ। आफ्नो कर्तव्यमा समस्या आइपर्दासमेत तिनीहरू बहाना बनाउँछन्, ताकि अरूले तिनीहरूलाई सर्वशक्तिशाली र सत्य बुझ्ने व्यक्तिको रूपमा हेरून्। मेरो स्थिति यस्तै थियो। देखिँदो रूपमै मसित मैले समाधान गर्न नसक्‍ने धेरै समस्याहरू थिए, तर मैले कसैसँग पनि मदत मागिनँ, म त ब्रदर-सिस्टरहरूलाई ममा कुनै कमीकमजोरी छैन, र उनीहरूका सबै समस्या समाधान गर्न म सक्षम छु भनी सोच्न लगाउन मानिसहरूको हृदयमा आफ्नो राम्रो छवि बनाउन चाहन्थेँ। उनीहरूको हृदयमा मेरो स्थान र छवि कायम गरिराख्‍न मैले छदम् भेष धारण गरेँ, र मैले अगुवाबाट मदत खोज्नुको सट्टा परमेश्‍वरका वचनहरूभित्र आफै खोजी गर्नमा धेरै समय खर्चने बाटो रोजेँ। नतिजास्वरूप, मैले ब्रदर-सिस्टरहरूको जीवन प्रवेशमा बाधा पुऱ्याएँ। मेरो भ्रष्ट स्वभाव गम्भीर भएको र म ढोँगी हुँ भनेर मैले बुझेँ। प्रारम्भिक यहूदियामा, कसरी फरिसीहरू बाहिरी रूपमा नम्र र सहनशील हुन्थे भनेर सोचेँ। तिनीहरू अक्सर चोकमा प्रार्थना गर्थे वा अरूलाई धर्मशास्‍त्रको व्याख्या गर्थे। मानिसहरूको हृदयमा तिनीहरूको राम्रो छवि थियो, तर वास्तवमा भित्रबाट तिनीहरू ढोँगी, अहङ्कारी र दुष्ट थिए, परमेश्‍वरप्रति तिनीहरूसित आज्ञाकारिता वा डर थिएन, अनि तिनीहरूले जे गरे त्यो परमेश्‍वरको वचन पालन गर्नका लागि थिएन। तिनीहरूले अरूलाई आफ्नो भक्ति र प्रशंसा गर्न लगाउन असल व्यवहार देखाएर मानिसहरूलाई धोका दिने र भ्रम सिर्जना गर्ने काम मात्र गरे। मैले बुझेँ, म फरिसीहरूजस्तै ढोँगी थिएँ र परमेश्‍वरको प्रतिरोध गर्ने ख्रीष्टविरोधीको मार्गमा हिँडिरहेको थिएँ।

पछि, मैले परमेश्‍वरका वचनहरूको एउटा खण्ड पढेँ: “ख्रीष्टविरोधीहरूको व्यवहारको सार भनेको निरन्तर विविध उपाय र विधि प्रयोग गरेर आफ्ना महत्त्वाकाङ्क्षा र चाहना पूरा गर्नु, मानिसहरूलाई बहकाउनु र फन्दामा पार्नु, अनि उच्च हैसियत प्राप्त गर्नु हो ताकि मानिसले तिनीहरूलाई पछ्याऊन् र आराधना गरून्। तिनीहरूले आफ्नो हृदयको गहिराइमा मानवजातिको लागि परमेश्‍वरसँग जानी-जानी होड गरिरहेका नहुन सक्छन्, तर एउटा कुरा निश्‍चित छ: तिनीहरूले मानवको लागि परमेश्‍वरसँग होड नगरे पनि, तिनीहरूले अझै पनि मानवको बीचमा हैसियत र शक्ति प्राप्त गर्न चाहन्छन्। एक दिन तिनीहरूले हैसियतको लागि परमेश्‍वरसँग होड गरिरहेका छन् भन्‍ने तिनीहरूले पत्ता लगाए पनि, र तिनीहरूले आफैलाई अलिकति लगाम लगाए पनि, तिनीहरूले अझै हैसियत र ख्याति पछ्याउन विविन्न विधिहरू प्रयोग गर्छन्; केही मानिसहरूको अनुमोदन र आदर प्राप्त गरेर वैध हैसियत प्राप्त गर्न सकिन्छ भनेर तिनीहरूलाई हृदयमा स्पष्टै थाहा हुन्छ। छोटकरीमा भन्दा, ख्रीष्टविरोधीहरूले हरेक काममा कर्तव्य निभाएजस्तो देखिए पनि, यसको परिणाम भनेको मानिसहरूलाई बहकाउनु, र तिनीहरूलाई आफ्नो पूजा गर्न र आफूलाई पछ्याउन लगाउनु हो—यसरी तिनीहरूले आफ्‍नो कर्तव्य निभाउनु भनेको आफैलाई उचाल्‍नु र आफ्नै बारेमा गवाही दिनु हो। मानिसहरूलाई नियन्त्रण गर्ने—र मण्डलीमा हैसियत र शक्ति प्राप्त गर्ने—तिनीहरूको महत्वाकाङ्क्षा कहिल्यै परिवर्तन हुनेछैन। तिनीहरू पूराको पूरा ख्रीष्टविरोधी हुन्। परमेश्‍वरले जे भन्‍नुभए पनि वा गर्नुभए पनि, र उहाँले मानिसहरूलाई जे गर्न लगाउनुभए पनि, ख्रीष्टविरोधीहरूले जे गर्नुपर्ने हो त्यो गर्दैनन् वा उहाँका वचनहरू र मापदण्डहरूअनुसार आफ्‍नो कर्तव्य निर्वाह गर्दैनन्, न त कुनै पनि सत्यता बुझेको परिणामस्वरूप तिनीहरूले शक्ति र हैसियतसम्‍बन्धी तिनीहरूको खोजीलाई नै त्याग्छन्। जतिखेर पनि तिनीहरूका महत्वाकाङ्क्षा र चाहनाहरू अझै रहिरहेका हन्छन्, यिनैद्वारा अझै पनि तिनीहरूको हृदय कब्जा गरिएको र तिनीहरूको सम्पूर्ण अस्तित्व नियन्त्रित पारिएको हुन्छ, र यसरी यिनैद्वारा तिनीहरूका बानीबेहोरा र विचारहरू निर्देशित गरिएको, र तिनीहरू हिँड्ने मार्ग निर्धारित भएको हुन्छ। तिनीहरू खाँटी ख्रीष्टविरोधी हुन्। ख्रीष्टविरोधीहरूमा सबभन्दा बढी के देखिन्छ? कतिपय मानिस भन्छन्, ‘ख्रीष्टविरोधीहरू मानिस प्राप्त गर्न परमेश्वरसित होडबाजी गर्छन्, तिनीहरू परमेश्वरलाई स्विकार्दैनन्।’ तिनीहरूले परमेश्वरलाई नस्विकार्ने चाहिँ होइन; तिनीहरू हृदयमा सच्चा रूपले उहाँको अस्तित्व स्विकार्छन् र त्यसमा विश्वास गर्छन्। तिनीहरू उहाँलाई पछ्याउन इच्छुक हुन्छन् र सत्यता खोज्न चाहन्छन्, तर त्यसो गर्न सक्दैनन्, त्यसैले दुष्टता गर्न सक्छन्। तिनीहरूले मिठा कुराहरू धेरै भन्न सक्ने भए पनि एउटा कुरा कहिल्यै परिवर्तन हुँदैन: शक्ति र हैसियतका लागि तिनीहरूको महत्त्वाकाङ्क्षा र चाहना कहिल्यै परिवर्तन हुनेछैनन्। तिनीहरूले कहिल्यै असफलता वा रोकावटका कारण, वा परमेश्वरले तिनीहरूलाई पन्छाउनुभएको वा त्याग्नुभएको कारण शक्ति र हैसियत पछ्याउन छोड्नेछैनन्। ख्रीष्टविरोधीहरूको प्रकृति यस्तो हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु पाँच: तिनीहरूले मानिसहरूलाई भ्रममा पार्छन्, लोभ्याउँछन्, धम्काउँछन् र नियन्त्रणमा राख्छन्)। मानिसहरूलाई आफ्नो पछि लगाउन र उनीहरूलाई नियन्त्रण गरी अधिकारमा राख्‍ने आफ्नो महत्त्वाकाङ्क्षा पूरा गर्न ख्रीष्टविरोधीहरू प्रसिद्धि र हैसियतको पछि लाग्छन् भनेर परमेश्‍वर भन्‍नुहुन्छ। मानिसहरूलाई आफ्नो बनाउन तिनीहरू परमेश्‍वरसँग प्रतिस्पर्धा गर्छन्। म हिँडिरहेको यो बाटो परमेश्‍वरको प्रतिरोध गर्ने बाटो थियो। म परमेश्‍वरमा विश्‍वास गर्थेँ र उहाँलाई प्रेम गर्न चाहन्थेँ, र मलाई यो पनि थाहा थियो कि सबै कुरामाथि परमेश्‍वरको सार्वभौमिकता छ, र उहाँ सबैभन्दा माथि हुनुहुन्छ। उहाँ सृष्टिकर्ता हुनुहुन्छ र हामीले उहाँको आराधना गर्नुपर्छ। तर आफ्नो कर्तव्य निर्वाह गर्ने क्रममा म सधैँ मानिसहरूको हृदयमा आफ्नो ठाउँ बनाउन उनीहरूलाई मेरो प्रशंसा र भक्ति गर्न लगाउन चाहन्थेँ। म ख्रीष्टविरोधीको बाटोमा हिँडिरहेको थिएँ। मैले धार्मिक संसारका पाष्टर र एल्डरहरूबारे सोचेँ, र तिनीहरूले सुसमाचार प्रचार गर्ने, बाइबल व्याख्या गर्ने, मानिसहरूको लागि प्रार्थना गर्ने, आशिष् दिने, र देखावटी रूपमा केही राम्रा कामहरू गर्ने भए पनि, यी सबै गर्नुको उद्देश्य आफ्नो हैसियत जोगाउनु र विश्‍वासीहरूलाई आफ्नो मान गर्न र पछि लाग्‍न लगाउनु हो, र उनीहरूको मनमा प्रश्‍न उठ्दा मार्गदर्शनको लागि उनीहरू आफूकहाँ आऊन् भनेर हो। उनीहरूले प्रभुको आगमनबारे सुन्दा र साँचको मार्गको खोजी र अनुसन्धान गर्न चाहँदासमेत, आफ्ना पाष्टरहरूको सहमति खोज्छन्। के यो मानिसहरूले आफूलाई परमेश्‍वरको रूपमा व्यवहार गरून् भनेर होइन र? यी पाष्टर र अगुवाहरूले मानिसहरूमाथि कडा नियन्त्रण राख्छन्, तिनीहरू खुल्ला रूपमै परमेश्‍वरका वैरी हुन्, र तिनीहरू परमेश्‍वरमा विश्‍वास गर्ने भए पनि उहाँको विरोध गर्ने ख्रिष्टविरोधी बन्छन्। म त्यस्तै थिएँ। म ब्रदर-सिस्टरहरूले मलाई आदर गरून् र आफ्ना सबै समस्या लिएर मकहाँ आऊन्, अगुवाकहाँ नजाऊन् भन्‍ने चाहन्थेँ। वास्तवमा, मैले विश्‍वास गर्न थालेको धेरै भएको थिएन र मसित थोरै अनुभव थियो। ममा ब्रदर-सिस्टरहरूको स्थिति र समस्याहरूको बारेमा अन्तर्दृष्टिको कमी थियो। म उनीहरूलाई राम्रोसँग मदत गर्न सक्दिनथेँ, तैपनि मैले सत्यताको खोजी गरिनँ, र म अगुवासित सहकार्य गर्न इच्छुक थिइनँ, म त ब्रदर-सिस्टरहरू मेरो वरिपरि घुमून् भन्‍ने मात्र चाहन्थेँ। म साँच्‍चै नै अहङ्कारी र अनुचित थिएँ! विगतमा मलाई लाग्थ्यो, उच्‍च तहका अगुवाहरूले मात्र ख्रीष्टविरोधीको बाटो हिँड्ने र ख्रीष्टविरोधी बन्‍ने सम्भावना हुन्छ, र म उच्‍च हैसियत नभएको टोली अगुवा भएकोले त्यो बाटो हिंड्नेछुइनँ। तर यो दृष्टिकोण गलत रहेको महसुस गरेँ। परमेश्‍वरको वचनको न्याय र प्रकाश नभएको भए मलाई आफू ख्रीष्टविरोधी मार्गमा हिँडेको कहिल्यै थाहा हुनेथेन, म भ्रष्ट स्वभावद्वारा जिउनेथेँ र अझ धेरै दुष्कर्म गर्नेथेँ र मलाई परमेश्‍वरले इन्कार गरेर हटाउनुहुनेथ्यो। यो कुरा बुझ्न अन्तर्दृष्टि र मार्गदर्शन दिनुभएकोमा मैले परमेश्‍वरलाई धन्यवाद दिएँ। मलाई थाहा थियो, मैले पश्‍चात्ताप गर्नुपर्छ, प्रसिद्धि, लाभ र हैसियतको पछि लाग्‍नुहुँदैन, बरु परमेश्‍वरले चाहनुभएअनुसार आफ्नो कर्तव्य पूरा गर्नुपर्छ।

पछि, मैले परमेश्‍वरको वचनको अर्को खण्ड पढेँ. परमेश्‍वर भन्‍नुहुन्छ: “जब परमेश्‍वरले मानिसहरूलाई आफ्नो कर्तव्य राम्रोसित निर्वाह गर्ने मापदण्ड दिनुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूलो कामको जिम्मेवारी वहन गर्नू भनेर नै भन्‍नुहुन्छ। परमेश्‍वरको चाहना यही हो, मानिसहरू सकेसम्म एकदमै व्यावहारिक तवरमा काम गर्न र उहाँका वचनअनुसार जिउन सक्षम होऊन्। परमेश्‍वर तँ महान् वा आदर्श बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता यही हो कि तैँले उहाँका वचनहरूअनुसार निरन्तर अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले बुझेको कुरा अघि बढा, आफूले सुनेको कुरा राम्ररी याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। तँ सधैँ महानता, कुलीनता र हैसियत खोज्छस्; तँ सधैँ उच्‍चता खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँ यसलाई घृणा गर्नुहुन्छ र उहाँ आफूलाई तँबाट टाढा राख्नुहुन्छ। तैँले जति धेरै महानता, कुलीनता, र अरूभन्दा उच्‍च, प्रतिष्ठित, उत्कृष्ट र उल्लेखनीय हुने लक्ष्य पछ्याउँछस्, परमेश्‍वरले तँलाई त्यति नै धेरै घिनलाग्दो पाउनुहुन्छ। तैँले आत्मचिन्तन गरी पश्‍चात्ताप गर्दैनस् भने, परमेश्‍वरले तँलाई घृणा गर्नुहुनेछ र त्याग्‍नुहुनेछ। परमेश्‍वरलाई घिनलाग्‍ने व्यक्ति बन्‍नदेखि जोगी! परमेश्‍वरले प्रेम गर्ने व्यक्ति बन्। त्यसोभए, परमेश्‍वरको प्रेम कसरी प्राप्त गर्न सकिन्छ त? आज्ञाकारी भई सत्यता स्वीकार गरेर, सृष्टि गरिएको प्राणीको स्थानमा उभिएर, आफ्नो कर्तव्य उचितसित निर्वाह गरेर, इमानदार व्यक्ति बनेर, र मानव स्वरूपमा जिएर प्राप्त गर्न सकिन्छ। यति नै काफी छ, परमेश्‍वर सन्तुष्ट हुनुहुनेछ। मानिसहरूले महत्त्वाकाङ्क्षा नपाल्ने वा अल्छे सपनाहरूमा नभुल्ने, प्रसिद्धि, लाभ, र हैसियतको पछि नलाग्‍ने वा भीडभन्दा राम्रो देखिन नखोज्ने कुरा सुनिश्‍चित गर्नुपर्छ। अझ, तिनीहरूले महान्‌ व्यक्ति वा महामानव, मानिसहरूमाझ श्रेष्ठ बन्‍ने र अरूलाई आफ्नो भक्ति गर्न लगाउने कोसिस गर्नै हुँदैन। त्यो भ्रष्ट मानवजातिको चाहना हो, र त्यो शैतानको बाटो हो; यस्ता मानिसहरूलाई परमेश्‍वरले मुक्ति प्रदान गर्नुहुन्‍न। … कर्तव्य पालन गर्नु वास्तवमा कठिन हुँदैन, न त बफादारीपूर्वक, अनि स्वीकारयोग्य स्तरमा त्यसलाई पूरा गर्नु नै कठिन हुन्छ। तैँले आफ्नो जीवन बलिदान गर्नु वा कुनै विशिष्ट वा कठिन कुरा गर्नु पर्दैन, तैँले आफ्ना विचारहरू नथपी वा आफ्नै कार्यविधि सञ्चालन नगरी, तर सत्यता पछ्याउने मार्गमा हिँडेर परमेश्‍वरका वचनहरू र निर्देशनहरू इमानदारीसाथ र दृढतापूर्वक पालन मात्र गर्नुपर्छ। यदि मानिसहरूले यसो गर्न सक्छन् भने तिनीहरूमा आधारभूत रूपले मानव स्वरूप हुनेछ। जब तिनीहरूसित परमेश्‍वरप्रति साँचो समर्पण हुन्छ अनि तिनीहरू इमानदार व्यक्ति बनेका हुन्छन्, तब तिनीहरूमा साँचो मानव स्वरूप हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। परमेश्‍वरका वचनहरूले मलाई उहाँको इच्छा बुझाइदिए। आज, परमेश्‍वरले मानिसहरूलाई मुक्ति दिन धेरै वचनहरू व्यक्त गर्नुभएको छ र उहाँ हामीले उहाँका वचनहरू सुन्‍ने, सृष्टि गरिएको प्राणीको रूपमा आफ्नो स्थान लिने, उहाँका मापदण्डअनुसार निष्ठापूर्वक आफ्नो कर्तव्य पूरा गर्ने, आफ्नो भ्रष्ट स्वभाव त्याग्‍ने र मुक्ति पाउने आशा गर्नुहुन्छ। आफ्नो कर्तव्यमा हामी प्रतिष्ठा र हैसियत कायम राख्‍न व्यक्तिगत उद्यममा संलग्‍न हुनुहुँदैन। त्यसको सट्टा, हामीले गुप्त मनसायहरूलाई पन्छाउनुपर्छ, र लगनशील भई सत्यताको पछि लाग्‍नुपर्छ र परमेश्‍वरलाई सन्तुष्ट पार्न सृष्टि गरिएको प्राणीको रूपमा आफ्नो कर्तव्य पूरा गर्नुपर्छ। परमेश्‍वरका वचनको मार्गदर्शनले मैले अभ्यासको मार्ग भेट्टाएँ।

केही दिनपछि, एउटी सिस्टरले मलाई आफ्ना समस्याहरू बताउँदै मदत चाहियो भनिन्। त्यो क्षेत्रमा मसित अनुभव थिएन र त्यो समस्या कसरी समाधान गर्ने मलाई थाहा थिएन। तर मैले आफ्नो योग्यता प्रमाणित गर्नका लागि पहिलाजस्तो व्यवहार गर्दै अगुवाको सहयोग इन्कार गर्नु हुँदैन भन्‍ने महसुस गरेँ, त्यसैले मैले यस समस्याबारे अगुवालाई सोधेँ। मैले भनेँ, “म यो समस्या समाधान गर्न सक्दिनँ। के तपाईं मलाई मदत गर्न सक्‍नुहुन्छ?” अगुवाले परमेश्‍वरका वचनहरूका उपयुक्त खण्डहरू खोजेर मलाई पठाए, र हामीले सँगै सङ्गति गरी ती सिस्टरको समस्या समाधान गऱ्यौँ। त्यसपछि, आफूले नबुझ्ने कुनै पनि समस्या आइपर्दा, म अगुवासित खोजी र सहकार्य गर्थेँ, र त्यसउप्रान्त म पहिलेजस्तै एक्लै काम गर्दिनथेँ। अहिले मेरो मनोवृत्ति पहिलेको भन्दा फरक छ। अहिले, ब्रदर-सिस्टरहरूले मलाई मान गर्लान् कि नगर्लान् भनेर सोच्दिनँ। त्यसको सट्टा, म उनीहरूको समस्या कसरी अझ राम्रोसँग समाधान गर्न सकिन्छ भनेर सोच्छु। यस्तो अभ्यासले मलाई एकदमै सहज महसुस गराउँछ। धन्यवाद परमेश्‍वर।


१२. इर्ष्याको बन्धनबाट छुटकारा

जोयलिन, फिलिपिन्स

सन् २०१८ को जनवरीमा मैले आखिरी दिनहरूका सर्वशक्तिमान् परमेश्‍वरको कामलाई स्वीकार गरेँ, र चाँडै नै मलाई मण्डलीमा भजनहरूको साङ्गीतिक भिडियो बनाउने काममा प्रमुख गायिकाको कर्तव्य दिइयो। सुरुमा, धेरै भाइबहिनीहरूले मैले राम्रो गाएँ भन्दै मलाई ध्यान दिए अनि म जहाँसुकै गएपनि, तिनीहरूले मलाई चिने। यसले मलाई खुशी तुल्यायो। केही महिनापछि, मलाई मण्डलीको अगुवा चुनियो। जलसेक गर्नका निम्ति धेरै नवप्रवेशीहरू थिए अनि अनुगमन गर्नका निम्ति धेरै सुसमाचारका काम थिए। नवप्रवेशीका समस्याहरूलाई राम्रोसित सम्हाल्नका निम्ति, आफैलाई परमेश्‍वरको कामलाई चिन्‍नेसम्बन्धी सत्यताले सुसज्‍जित पार्न म प्रायः सुसमाचारका भिडियो हेर्थेँ, र हरेकपल्ट नवप्रवेशीहरूसित निश्‍चित धारणा हुँदा वा तिनीहरूले नबुझेका समस्याहरू सामना गर्दा, म तिनीहरूसित सक्रियतासाथ सङ्गति गर्न र तिनीहरूका समस्याहरू हल गर्न सक्थेँ। मेरा ब्रदर र सिस्टरहरूले मेरो राम्रो क्षमता र बुझाइका निम्ति प्रायः मेरो प्रशंसा गर्थेँ। म तिनीहरूको समर्थन पाउँदा धेरै खुशी थिएँ। तथापि, म सुसमाचारको काममा कहिल्यै पनि त्यति धेरै प्रभावकारी थिइनँ। त्यो बेला, सिस्टर क्लेयरलाई सुसमाचार प्रचार गर्न हाम्रो मण्डलीमा सरुवा गरियो। उनले छिट्टै नै आफूलाई काममा होमिन्, तिनी सङ्गति गर्न र अरूका कर्तव्यमा भएका कुनै पनि समस्या हल गर्न कदम उठाउन सक्थिन्, र भेलाहरूमा पनि सक्रिय रूपले सङ्गति गर्थिन्। क्लेयर आफ्नो कर्तव्यमा यति जिम्मेवार देख्‍दा म खुशी हुनुपर्नेथ्यो तर के कारणले हो मैले तिनलाई मन पराइनँ। हरेकपल्ट तिनले ब्रदर र सिस्टरहरूसित सङ्गति गर्दा, म तिनलाई हेर्न पनि चाहँदिनथेँ। खास गरी, जब तिनीहरूले “क्लेयर धेरै राम्रो हुनुहुन्छ, उहाँ सुसमाचार डिकन बन्‍न सक्‍नुहुन्छ” भनेर भनेको मैले सुनेँ, म झन् बेचैन भएँ। मैले सोचेँ, “क्लेयर हाम्रो मण्डलीमा आउनुअघि धेरैजसो ब्रदर-सिस्टरहरूले मेरो राम्रो क्षमता, बुझाइ र मैले नवविश्‍वासीहरूलाई मलजल गरेको बारेमा कुरा गर्थे, र मलाई सराहना गर्थे, तर अहिले तिनीहरू सबैले तिनी सर्वोत्तम छिन् भनी सोच्छन् र तिनैको सराहना गर्छन्। अब कसले मलाई सराहना गर्लान्?” त्यस समयदेखि, मैले क्लेयरको इर्ष्या गर्न थालेँ, र तिनले ब्रदर र सिस्टरहरूको हृदयमा मेरो ठाउँ लेलिन् भनेर चिन्तित भएँ।

त्यसपछि, क्लेयरले प्रायः नवप्रवेशीहरूको अवस्थाका बारेमा सोध्न बोलाउने गरेको, र धेरै नवप्रवेशीहरूले समस्या समाधानका निम्ति तिनलाई नै खोजी गरेको मैले देखेँ। एकपल्ट, मैले मलजल गरेको एउटी सिस्टरलाई सुसमाचारको काममा कठिनाइ भयो र तिनले मसँग सल्लाह मागिन्। मैले तिनीसित सङ्गति गरिसकेपछि, तिनी क्लेयरलाई खोज्‍न गइन्। जब तिनी क्लेयरकहाँ गएको कुरा मैले थाहा पाएँ, मलाई दुःख लाग्यो। मैले मनमनै सोचेँ, “तिनले मेरो सल्लाहलाई गम्भीर रूपमा लिन्‍नन् होला, र क्लेयरलाई मभन्दा उत्तम ठान्छिन् होला, र मलाई सराहना गर्न छोडिसकिन् होला। म सुसमाचारको काममा धेरै नराम्रो भएकोले मैले आफ्नो कमीकमजोरी पूर्ति गर्नको लागि कडा मेहनत गर्नुपर्छ। तब म क्लेयरभन्दा नराम्रो हुनेछैनँ, र भविष्यमा ब्रदर-सिस्टरहरूसित समस्याहरू भएमा तिनीअरू तिनीकहाँ जानुको सट्टा मकहाँ आउनेछन्।” त्यसपछिका दिनहरूमा, मैले चुपचाप क्लेयरसँग प्रतिस्पर्धा गर्न थालेँ। मैले क्लेयरलाई कर्तव्यमा व्यस्त रहेको र हरेक दिन रातको खाना ढिलो खाने गरेको देख्थेँ, र तिनी कहिलेकाहीँ रातभरि काम गर्थिन्। त्यसैले, म पनि जिम्मेवार रहेको र तिनीभन्दा खराब नरहेको ब्रदर र सिस्टरहरूले देख्‍न सकून् भनेर मैले पनि आफ्नो कामका निम्ति राति अबेरसम्म जागै रहने कोसिस गरेँ। पछि, मण्डलीले सुसमाचारको कामको डिकन चयन गर्न चुनाव आयोजना गर्यो। हरेक पक्षलाई हेर्दा, क्लेयर यो कर्तव्यका निम्ति उत्तम थिइन्, तर म तिनलाई चुन्‍न चाहँदिनथेँ। मलाई लाग्यो कि तिनी मभन्दा सक्षाम छिन् र यदि तिनी सुसमचार डिकन बनिन् भने, बिस्तारै सबैको ध्यान तिनीतर्फ जानेछ। तर मण्डलीको अगुवाहरूले मात्रै सबै काम गर्न नसक्‍ने, र कामको केही भाग सम्हाल्नको लागि डिकनहरू चाहिने कुरालाई विचार गर्दा, मैले मनमनै सोचेँ, “के मैले सिस्टर लिनलाई नै चुन्‍नुपर्ने हो त? यदि मैले तिनलाई चुनें भने, ब्रदर र सिस्टरहरू तिनीतिरै झुम्‍मिनेछन् र मलाई पन्छाउनेछन्।” तर क्लेयरसित धेरै उच्‍च क्षमता छ र सुसमाचार डिकनको काम सम्हाल्न सक्छिन् भन्‍ने मलाई थाहा थियो। मैले यस कुरालाई निकै विचार गरेँ अनि इच्छा नलाग्दा नलाग्दै अन्तिममा तिनलाई नै चुनेँ।

एकचोटि, मण्डलीले म्युजिक भिडियोमा एउटा भूमिका खेल्नको लागि फिलिपिनो र अङ्ग्रेजी जान्‍ने एक सिस्टर खोजिरहेको थियो। क्लेयरको फिलिपिनो र अङ्ग्रेजी दुवै राम्रो थियो, अनि अन्त्यमा ब्रदर-सिस्टरहरूले तिनलाई नै चुने। धेरै निराश हुँदै मैले सोचेँ, “मेरो फिलिपिनो र अँग्रेजी पनि राम्रो छ, अनि किन ब्रदर-सिस्टरहरूले मलाई नरोजी तिनलाई रोजे?” मैले तिनको धेरै इर्ष्या गरेँ र मेरो हृदयमा तिनीप्रति केही घृणा पनि अनुभव गरेँ। ठीक त्यसै समयमा, क्लेयरले केही अहङ्कारी स्वभाव प्रकट गरिन्, हाम्रा अगुवाहरूले तिनले कसरी आफ्ना कर्तव्यहरू पूरा गर्छिन् भनी सोधखोज गरिरहेका थिए, र तिनको मूल्याङ्कन लेखिदिन मलाई आग्रह गरे। म ज्यादै खुशी भएँ, र म तिनको कमीकमजोरीको बारेमा धेरै लेख्‍न चाहन्थेँ, ताकि हाम्रा अगुवाहरूले तिनलाई अरू नै कर्तव्यमा सारून् र अबदेखि मैले तिनीसित कर्तव्य निर्वाह गर्नु नपरोस्। अन्त्यमा मैले त्यसो नगरे पनि, म हृदयदेखि नै उनी गएको चाहन्थें। उत्तरहरू खोज्न ब्रदर र सिस्टरहरूले तिनलाई खोज्ने गरेको तर मलाई अहिले खोज्ने नगरेको कुरा सोच्दा मलाई दुःखी र दयनीय महसुस हुन्थ्यो। हामीले सँगै कर्तव्य निर्वाह गरिरहेको बेलामा पनि मैले तिनको अनुहार हेर्न चाहन्‍नथेँ। त्यतिखेर, म इर्ष्याले भरिएकी हुन्थेँ र भ्रष्ट स्वभावले मेरो हृदय वास्तवमै जकडेको हुन्थ्यो।

त्यसपछि, मैले आफ्नो कर्तव्यमा पवित्र आत्माको काम र अगुवाई अनुभव गर्न सकिनँ। जब मैले केही समस्याहरूको सामना गर्थेँ, म ती समस्याको सार बुझ्दिनथेँ, र तिनलाई कसरी हल गर्ने मलाई थाहा हुन्‍नथ्यो। मेरो नकारात्मक स्थितिले मेरो कर्तव्यहरूलाई प्रभाव पारिरहेको छ भन्‍ने कुरालाई मैले पटक्‍कै महसुस गरिनँ। यो कुरा त्यो बेलासम्म जारिरह्यो, जुन बेला मैले भेलामा परमेश्‍वरका यी वचनहरूलाई देखेकी थिएँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूको वृद्धिविकास गर्न सिक्‍नु पनि जरुरी हुन्छ र तैँले त्यस्ता व्यक्तिहरूलाई डाहा गर्ने र दबाउने कदापि गर्नु हुँदैन। त्यस तरिकाले अभ्यास गर्नु मण्डलीको कामको लागि फाइदाजनक हुन्छ। यदि तैँले सत्यता पछ्याउने केही व्यक्तिहरूको वृद्धिविकास गरी तिनीहरूलाई तँसँग सहकार्य गर्ने र सबै काम राम्रोसित गर्ने बनाउँछस्, र अन्त्यमा तिमीहरू सबैसँग अनुभावात्मक गवाही हुन्छ भने, तँ एक योग्य अगुवा वा सेवक हुनेछस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तैँले आफ्‍नो निष्ठा समर्पण गरिरहेको छस्। कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरको वचन पढिसकेपछि, मैले प्रतिष्ठा र ओहोदका लागि, मानिसलाई मेरो सराहना र आदर गर्ने तुल्याउन आफ्नो कर्तव्य पालन गरेको कुरा महसुस गरेँ। जब क्लेयर मण्डली आइन्, र मैले तिनलाई सत्यताको बारेमा सङ्गति गर्न र समस्याहरू हल गर्न सक्षम देखेँ, र अरूले सङ्गतिका निम्ति मलाई नखोजेर तिनलाई खोज्‍न सक्‍ने अवस्था महसुस गरेँ, म इर्ष्यालु भएँ र क्लेयरले मेरो स्थान लेलिन् भनेर म डराएँ, त्यसैले मैले हरेक मोडमा तिनीसित प्रतिस्पर्धा गर्न थालेँ, र तिनलाई उछिन्‍ने प्रयासमा आफ्ना कमीकमजोरीहरू पूर्ति गर्न ठूलो प्रयत्‍न लगाउन थालेँ। जब मण्डलीले सुसमाचार डिकनको चयन गर्नुपर्‍यो, क्लेयरले त्यो काम सम्हाल्न सक्छिन् भन्‍ने कुरा मलाई स्पष्टै थाहा थियो, तर तिनले मेरो हैसियत चोर्नेछिन् भनी म डराएँ, त्यसैले मैले तिनलाई चुन्‍न चाहिनँ, अनि तिनलाई हृदयदेखि घृणा गरेँ र तुच्छ ठानेँ। जब तिनले भ्रष्टता प्रकट गरेको देखेँ, तब म खुशी भएँ र तिनको मूल्याङ्कन लेख्‍ने अवस्था आउँदा मैले द्वेषपूर्ण अभिप्राय राखेँ। म तिनको कमीमजोरीहरूको बारेमा सबै कुरा लेख्‍न चाहन्थेँ, र तिनलाई खेदाउन चाहन्थेँ, ताकि ब्रदर र सिस्टरहरूले तिनलाई उच्‍च नजरले हेर्लान् भनेर मैले डराइरहनु नपरोस्। परमेश्‍वरका वचनहरूको प्रकाशमार्फत मैले महसुस गरेँ कि म तिनको क्षमताप्रति इर्ष्यालु थिएँ र तिनी मभन्दा उत्तम भएको कुरा सहन सक्दिनथेँ, अनि जुन कुरा मैले खुलासा गरेँ, त्यो दुर्भावपूर्ण स्वभाव थियो। बाहिरी रूपले, म आफ्नो कर्तव्य सक्रिय भएर पालन गरिरहेकी थिएँ, तर आफ्नो हृदयमा मैले मण्डलीको कुनै पनि कामलाई विचार गरिरहेकी थिइनँ। क्लेयर सुसमाचरको काममा उत्तम थिइन्, र मैले सुसमाचारको कामलाई अझ प्रभावकारी बनाउन तिनीसित सहकार्य गर्नुपर्थ्यो। तर, मैले तिनीभन्दा कसरी उत्तम हुने, कसरी तिनलाई बाहिर पठाउने, र कसरी आफ्नो हैसियत जोगाउने भनेर मात्रै सोचेँ। परमेश्‍वरले हाम्रो हृदय र कर्तव्यहरूप्रतिको हाम्रो मनोवृतिलाई जाँच गर्नुहुन्छ। मैले परमेश्‍वरको भयविना आफ्नो कर्तव्य पालन गरेँ अनि मैले नाम, दाम र ओहोदालाई मात्रै वास्ता गरेँ। परमेश्‍वरले यो व्यवहारलाई तिरस्कार गर्नुहुन्छ, र यो व्यवहारप्रति उहाँलाई घिन लाग्छ।

पछि, मैले परमेश्‍वरको वचनबाट अर्को खण्ड पढेँ: “प्रतिष्ठा र हैसियत संलग्‍न हुने वा अनुभवको मौका मिल्ने कुनै पनि कुराको प्रसङ्ग उठ्दा—उदाहरणको लागि, तिमीहरूले परमेश्‍वरको घरले विभिन्‍न प्रकारका प्रतिभाशाली व्यक्तिहरूको वृद्धिविकास गर्ने योजना बनाउँदै छ भन्‍ने सुन्दा—तिमीहरू हरेकको हृदय अपेक्षाले उफ्रन्छ, तिमीहरू हरेकजना नाम कमाउन र चर्चाको दुनियाँमा आउन चाहन्छौ। तिमीहरू हरेक नै हैसियत र प्रतिष्ठाको लागि लड्न चाहन्छौ। तिमीहरू त्यसप्रति लज्‍जित महसुस गर्छौ, तर त्यसो नगरे तिमीहरूलाई नरमाइलो लाग्छ। तिमीहरू अरू कोही माथि उठेको देख्दा डाहा, घृणा, महसुस गर्छौ र गुनासो गर्छौ, र यो अनुचित भयो भन्‍ने ठान्छौ, र सोच्छौ, ‘मचाहिँ किन माथि उठ्न सक्दिनँ? किन सधैँ अरूको चर्चापरिचर्चा हुन्छ? किन मेरो पालो कहिल्यै आउँदैन?’ अनि द्वेष महसुस भएपछि, तिमीहरू यसलाई दबाउन कोसिस गर्छौ, तर दबाउन सक्दैनौ। तिमीहरू परमेश्‍वरलाई प्रार्थना गर्छौ र केही समय अलि राम्रो महसुस गर्छौ, तर यसप्रकारको परिस्थिति पुनः सामना गर्दा तिमीहरू यसबाट पार पाउन सक्दैनौ। के यो अपरिपक्‍व कदको प्रकटीकरण होइन र? जब मानिसहरू त्यस्तो अवस्थामा फस्छन्, के तिनीहरू शैतानको पासोमा परेका हुँदैनन् र? यी कुराहरू शैतानको भ्रष्ट प्रकृतिका साङ्लाहरू हुन् जसले मानिसहरूलाई बाँधेर राख्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरको वचनले मेरो स्थितिलाई प्रकट गर्यो। मैले मेरी सिस्टरलाई इर्ष्या गरेकी थिएँ किनकि ममा नाम र ओहोदाको तीव्र चाहना थियो, अनि म भिडभन्दा राम्रो देखिन र मानिसहरूको हृदयमा ठाउँ बनाउन चाहन्थेँ। मलाई याद आयो, कलेजमा हुँदा अरूबाट प्रशंसा र सराहना हासिल गर्न म सहपाठीहरूसित प्रतिस्पर्धा गर्थेँ, र जबसम्म म अरूभन्दा राम्रो देखिने सम्भावना रहन्थ्यो, तबसम्म तिनीहरूलाई मैले चोट नै पुर्‍याए पनि मलाई केही फरक पर्दैनथ्यो। परमेश्‍वरमा विश्‍वास गर्न थालेपछि पनि म फेरि मण्डलीभित्र त्यही प्रकारको खोजीमा संलग्‍न भएँ। क्लेयर मभन्दा उत्तम छिन् भनेर देख्‍दा, मैले तिनलाई उछिन्‍न औधी नै चाहना गरेँ, किनकि म ज्यादा मानिसहरूको प्रशंसा पाउन चाहन्थेँ र मैले महत्त्वाकाङ्क्षी भएर मानिसहरूद्वारा प्रशंसित र सम्मानित हुने आशा गरेँ, जसले म कति अहङ्कारी छु भन्‍ने कुरा देखायो। मैले सधैँ प्रतिष्ठा र ओहोदालाई पछ्याइरहेकी छु भन्‍ने कुरा पनि देखेँ, त्यसैकारण त, मैले आफ्नो कर्तव्यमा पवित्र आत्माको काम प्राप्त गर्न सकिनँ, र म अन्धकारतिर खसिरहेको थिएँ। यी त शैतानको भ्रष्ट प्रकृतिका साङ्लाहरू थिए जसले मलाई बाँधेका र हानि गरेका थिए। केही पछि, मैले परमेश्‍वरका वचनहरूको अर्को खण्ड देखेँ जसले मलाई नाम, दाम, र हैसियतलाई पछ्याउनुको सार र परिणामहरूको केही बुझाइ प्राप्त गर्न मदत गर्‍यो। परमेश्‍वर भन्‍नुहुन्छ: “केही मानिसहरू परमेश्‍वरमा विश्‍वास गर्छन् तर सत्यताको खोजी गर्दैनन्। तिनीहरू सधैँ शारीरिक आनन्दमा लिप्त हुँदै देहअनुसार जिउँछन्, र सधैँ आफ्नै स्वार्थी इच्छाहरू पूरा गर्छन्। तिनीहरूले परमेश्‍वरमा विश्‍वास गरेको जति नै वर्ष भए पनि, तिनीहरू सत्यता वास्तविकतामा कहिल्यै प्रवेश गर्नेछैनन्; यो परमेश्‍वरमाथि लज्‍जा ल्याएको चिह्न हो। तँ भन्छस्, ‘मैले परमेश्‍वरलाई प्रतिरोध गर्ने केही गरेको छैनँ। मैले कसरी उहाँमाथि लज्‍जा ल्याएको छु?’ तेरा सबै सोच र विचारहरू दुष्ट छन्। तैँले जे गर्छस् ती कुराहरूपछाडिका तेरा अभिप्राय, लक्ष्य, र आशयहरू, अनि तेरा कार्यव्यवहारका परिणामहरूले सधैँ शैतानलाई सन्तुष्ट पार्छन्, तँलाई त्यसको हाँसोको पात्र बनाउँछन्, र त्यसलाई तेरो गोप्य जानकारी लैजान दिन्छन्। तैँले एक इसाइले दिनुपर्ने एउटा पनि गवाही दिएको छैनस्। तँ सैतानको व्यक्ति होस्। तँ सबै कुरामा परमेश्‍वरमाथि लज्‍जा ल्याउँछस् र तँसँग साँचो गवाही छैन। के तैँले गरेका कार्यहरूलाई परमेश्‍वरले सम्झनुहुनेछ? आखिरमा, परमेश्‍वरले तेरा कार्यहरू, तेरो व्यवहार र तैँले निभाएको कर्तव्यबारे कस्तो निष्कर्ष निकाल्नुहुनेछ? के त्यसबाट केही, कुनै प्रकारको अभिव्यक्ति आउनुपर्दैन र? बाइबलमा, प्रभु येशू भन्नुहुन्छ, ‘त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्‍ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ’ (मत्ती ७:२२-२३)। प्रभु येशूले किन त्यसो भन्नुभयो? प्रभुको नाउँमा प्रचार गर्ने, भूतहरू धपाउने, र आश्‍चर्यकर्म गर्नेहरूमध्येका कैयौँ किन दुष्कर्मी बने? किनभने तिनीहरूले प्रभु येशूले व्यक्त गर्नुभएका सत्यताहरू स्वीकार गरेनन्, तिनीहरूले उहाँका आज्ञाहरू पालना गरेनन्, र तिनीहरूको हृदयमा सत्यताप्रति कुनै प्रेम थिएन। तिनीहरू प्रभुको खातिर आफूले गरेको काम, आफूले भोगेको कठिनाइ, र आफूले गरेका बलिदानहरू स्वर्गको राज्यको आशिष्‌सँग साट्न मात्रै चाहन्थे। यसमा तिनीहरू परमेश्‍वरसँग लेनदेन गर्ने प्रयास गरिरहेका थिए, र परमेश्‍वरलाई प्रयोग गर्न र परमेश्‍वरलाई छल्न खोजिरहेका थिए, त्यसैले प्रभुले तिनीहरूदेखि वाक्क हुनुभयो, तिनीहरूलाई घृणा गर्नुभयो, र तिनीहरूलाई दुष्कर्मीहरूको रूपमा दोषी ठहर्‍याउनुभयो। आज, मानिसहरूले परमेश्‍वरका वचनहरूको न्याय र सजाय स्विकारिरहेका छन्, तर कतिपय मानिसहरू अझै पनि प्रतिष्ठा र हैसियत पछ्याउँछन्, र सधैँ आफूलाई विशिष्ट बनाउन, सधैँ अगुवा र सेवकहरू बन्‍न अनि प्रतिष्ठा र हैसियत प्राप्त गर्न चाहन्छन्। तिनीहरू सबैले परमेश्‍वरमा विश्‍वास गर्छु र परमेश्‍वरलाई पछ्याउँछु, र परमेश्‍वरको लागि त्याग गर्छु र अमर्पित हुन्छु भने पनि, तिनीहरू ख्याति, लाभ र हैसियत प्राप्त गर्न आफ्‍नो कर्तव्य निर्वाह गर्छन्, र तिनीहरूसँग सधैँ आफ्नै गुप्त युक्तिहरू हुन्छन्। तिनीहरू परमेश्‍वरप्रति समर्पित वा निष्ठावान हुँदैनन्, तिनीहरूले आफ्‍नो बारेमा थोरै पनि मनन नगरी दुष्टता गर्दै बेलगाम दौडिहिँड्छन्, र त्यसरी तिनीहरू दुष्कर्मी बन्छन्। परमेश्‍वरले ती दुष्ट मानिसहरूलाई घृणा गर्नुहुन्छ, परमेश्‍वरले तिनीहरूलाई मुक्ति दिनुहुन्‍न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरू पढेपछि, मैले लज्‍जित महसुस गरेँ। मेरा विचार, सोच, मनसाय र अभिप्रायहरू परमेश्‍वरलाई सन्तुष्ट गर्नका निम्ति नभएर अरूले सराहना पाउनका लागि थिए भनी मैले देखेँ। जब ब्रदर र सिस्टरहरूले मलाई भन्दा बढी क्लेयरलाई ध्यान दिएको मैले देखेँ, तब मभित्र इर्ष्या पलायो, मैले तिनीसित प्रतिस्पर्धा गरेँ, तिनलाई उछिन्‍न चाहेँ, र तिनको अर्को मण्डलीमा सरुवा होस् भन्‍ने चाहना समेत गरेँ। मण्डलीको अगुवाको हैसियतले म मानिसहरूलाई मण्डलीको कामका निम्ति जगेर्ना गर्न वा मण्डलीको काम राम्रोसित गर्नमा केन्द्रित थिइनँ; बरु, आफ्नो कर्तव्यमा लापरवाही, प्रतिभाको इर्ष्या, अनि नाम र दामको पछि लाग्‍ने काम गरिरहेकी थिएँ। म प्रभु येशू ख्रीष्टद्वारा भत्सर्ना गरिएका दुष्कर्मीहरू जस्तै थिएँ। तिनीहरूले लगाएको प्रयत्‍न आफ्नो प्रतिष्ठा र हैसियत कायम राख्‍नको लागि र अरूले आफूलाई उच्‍च नजरले हेरून् भनेर थियो। म पनि त्यस्तै थिएँ। मैले लगाएको प्रयत्‍न पनि ब्रदर- सिस्टरहरूबाट प्रशंसा हासिल गर्न, र प्रतिष्ठा र हैसियत हासिल गर्नलाई थियो। म देखावटी गर्न व्यस्त छँदा, मेरो कर्तव्यमा मेरा अभिप्रायहरू सही भएनन्, जसले मलाई पवित्र आत्माको कामलाई हासिल गर्न असम्भव बनायो। मेरो सङ्गतिमा कुनै ज्योति थिएन र मैले ब्रदर-सिस्टरहरूका समस्याहरू हल गर्न सक्दिनथेँ। अब मैले बुझेँ कि नाम, दाम र हैसियत खोज्नु साँच्‍चै नै दुष्ट कुरा हो र यसलाई परमेश्‍वर घृणा गर्नुहुन्छ। प्रभु येशूले भन्‍नुभयो: “त्‍यस दिन मलाई धेरैले यसो भन्‍नेछन्, प्रभु, प्रभु, के हामीले तपाईंको नाउँमा अगमवाणी बोलेका छैनौँ र? अनि तपाईंको नाउँमा दियाबलसहरू धपाएनौँ र? र तपाईंको नाउँमा धेरै अचम्मका कामहरू गरेनौँ र? अनि म तिनीहरूका निम्ति घोषणा गर्नेछु, मैले तिमीहरूलाई कहिल्‍यै चिनिनँ। दुष्ट काम गर्ने तिमीहरू मबाट दूर होओ” (मत्ती ७:२२-२३)। बाहिरबाट हेर्दा परमेश्‍वरका निम्ति यात्रा गरेको र कष्ट भोगेको जस्तो देखिनेहरू तर वास्तवमा आफ्नै मनसाय र अप्रिभायहरूलाई सन्तुष्ट पार्न मात्र काम गर्नेहरूलाई परमेश्‍वरले घृणा गर्नुहुन्छ। तिनीहरूले गर्ने भनेकै आफ्नै फाइदाका काम हो। यो परमेश्‍वरलाई सन्तुष्ट पार्ने वा गवाही दिने काम बिलकुलै होइन। त्यस कारणले गर्दा, तिनीहरूले जति धेरै काम गरे तापनि परमेश्‍वरले त्यसलाई मान्यता दिनुहुन्‍न। मैले आफैले त्यही गरिरहेको देखेँ। मैले बाहिरी प्रकारले आफ्ना कर्तव्यहरू गरिरहेकी थिएँ, तर मैले सत्यता खोजीरहेकी पछ्याइनँ, आत्मसमीक्षा गर्न र आफैलाई चिन्‍ने कोसिस गरिरहेकी थिइनँ, र मैले मेरा सहकर्मीहरूका सबल पक्षहरूबाट सिक्‍ने कोसिस गरिरहेकी थिइनँ। बरु, मैले प्रतिष्ठा र ओहोदाको गलत बाटो लिएँ, त्यसैले, म ती दुष्कर्म गर्नेहरूभन्दा फरक थिइनँ। पावलले अरूलाई आफ्नो सराहना र आराधना गर्न लगाउन आफैलाई कति धेरै खर्चे र कष्ट भोगे भन्‍नेबारेमा मैले सोचेँ। तिनले बारम्बार आफूलाई सधैँ उचाल्‍ने गर्थे र उनले कति कष्ट भोगेका छन् र कति दौडधूप गरेका छन् भनेर धाक लगाउँथे, र म “चेलाहरूमध्यकै सबैभन्दा महान् चेलाभन्दा कम छैनँ” भनी भन्थे, यहाँसम्‍म कि तिनले तिनी जिउँदा तिनी नै ख्रीष्ट हुन् भनेर समेत भने। तिनको काम र बोलीवचनले कहिल्यै पनि परमेश्‍वरको गवाही दिन्नथ्यो, बरु तिनको आफ्‍नै गवाही दिन्थ्यो। यसले गर्दा मानिसहरूले आज दुई हजार वर्षपछि पनि तिनलाई आदर गरिरहेका र प्रिय ठानिरहेका छन्, यहाँसम्‍म कि तिनका वचनहरूलाई परमेश्‍वरकै वचनहरूका रूपमा समेत लिइरहेका छन्। अन्त्यमा, परमेश्‍वरले तिनलाई उहाँको स्वभाव उल्‍लङ्घन गरेकोमा दण्ड दिनुभयो। यदि मैले नाम, दाम, र हैसियतलाई नै पछ्याइरहेकी भए, र मेरा कर्तव्यहरूमा अरूले मलाई कदर गरून् भन्‍ने चाहना गरिरहेकी भए, म थाहै नपाई पावल जस्तै बन्‍नेथेँ, गलत मार्गमा हिँड्नेथेँ, दुष्ट व्यक्ति बन्‍नेथेँ, र परमेश्‍वरले मलाई इन्कार गर्नुहुनेथ्यो र हटाउनुहुनेथ्यो। यस कुरालाई महसुस गरेपछि, मैले परमेश्‍वरसामु प्रार्थना गरेँ। मैले भनेँ, “सर्वशक्तिमान परमेश्‍वर, म मेरो भ्रष्ट स्वभावलाई मेरो कर्तव्यको मार्गमा आउन दिन चाहन्नँ, म आफ्नो भ्रष्ट स्वभावलाई हल गर्न र मेरो कर्तव्य गर्न मेरी सिस्टरसित मिलेर काम गर्न चाहन्छु। बिन्ती छ, मलाई मार्गदर्शन गर्नुहोस् ताकि म यो समस्या समाधान गर्न सकूँ।”

एकपल्ट, मैले परमेश्‍वरका वचनहरूको एउटा खण्ड पढेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले अभ्यासको बाटो फेला पारेँ। अरूले हाम्रा प्रशंसा र सराहना गरुन् भनेर अरूको सामु हामीले आफ्ना कर्तव्यहरू पालन गर्नुहुँदैन। बरु, हामीले आफ्नो प्रतिष्ठा र हैसियतलाई एकातिर पन्साउनुपर्छ, मण्डलीका हितहरूलाई ध्यान दिनुपर्छ अनि हाम्रा कर्तव्यहरूलाई पहिलो स्थान दिनुपर्छ। यो परमेश्‍वरको इच्छासित मेल खान्छ। क्लेयरले सुसमचारको काम राम्रोसित काम गर्थिन् र आफ्ना कर्तव्यहरूमा जिम्मेवार थिइन्। मैले तिनको इर्ष्या गर्नु हुँदैनथ्यो। मैले आफ्ना कमीकमजोरीलाई परिपूर्ति गर्न तिनका सबल पक्षबाट सिक्‍नुपर्थ्यो, र हाम्रो कर्तव्य उचित रूपमा पूरा गर्नको लागि तिनीसित सहकार्य गर्नुपर्थ्यो।

एकचोटि, मेरो मामाको छोरालाई म सुसमाचार सुनाउन चाहन्थेँ तर उनीसित धेरै धार्मिक धारणाहरू थिए। मेरो सङ्गति प्रष्ट नहोला, र यो समस्या हल गर्न नसकुँला भनेर मलाई चिन्ता लाग्यो, त्यसैले सहकार्यका लागि एक सिस्टर लैजान चाहन्थेँ। मैले क्लेयर सुसमचार सुनाउनमा पोख्त छिन् र उनलाई लैजान उचित होला भनेर सोचेँ, तर म हिच्किचाएँ। मैले सोचेँ, “यदि मैले तिनलाई मेरो सहकर्मीको रूपमा लिएँ भने यसले म तिनीभन्दा खराब छु, र परमेश्‍वरको कामको गवाही दिन वा धार्मिक धारणाहरू हल गर्न सक्दिनँ भन्‍ने प्रमाणित गर्दैन र? यदि मेरा ब्रदर-सिस्टरहरूले थाहा पाए भने के तिनीहरूले मलाई नीच नजरले हेर्दैनन् र? यदि क्लेयरले मेरो मामाको छोराका धार्मिक धारणाहरू हल गरिन् भने, मेरा ब्रदर-सिस्टरहरूले अवश्य तिनलाई अझ बढी सराहना गर्नेछन्।” जब ममा त्यस्तो विचार आयो, मैले फेरि नाम र दामका निम्ति तिनीसित प्रतिस्पर्धा गरिरहेको महसुस गरेँ। त्यसैले, मैले शान्तपूर्वक परमेश्‍वरसित प्रार्थना गरेँ। पछि, मैले परमेश्‍वरका वचनहरूको एउटा खण्ड स्मरण गरेँ: “तैँले यी कुराहरूलाई छोड्न र पन्छाउन, अरूहरूलाई सिफारिस गर्न, र तिनीहरूलाई माथि उठ्न दिन सिक्नुपर्छ। तैँले माथि उठ्ने वा चम्कने अवसर भेट्नेबित्तिकै फाइदा लिन संघर्ष वा हतार नगर्। तैँले यी कुराहरू पन्छ्याउन सक्‍नुपर्छ, र कर्तव्य निर्वाह गर्न ढिलाइ पनि गर्नु हुँदैन। तँ यस्तो व्यक्ति बन् जो चुपचाप गुमनामीमा काम गर्छ, र निष्ठापूर्वक कर्तव्य निभाउँदा अरूलाई धाक देखाइहिँड्दैन। तैँले आफ्नो घमण्ड र हैसियत जति धेरै छोड्छस्, र तैँले आफ्ना हितहरू जति धेरै त्याग्छस्, तँ त्यति नै धेरै शान्ति महसुस गर्नेछस्, तेरो हृदयभित्र त्यति नै धेरै ज्योति हुनेछ, र तेरो स्थिति त्यति नै धेरै सुध्रनेछ। तैँले जति धेरै संघर्ष र प्रतिस्पर्धा गर्छस् तेरो अवस्था त्यति नै अँध्यारो हुनेछ। यदि तँ मलाई विश्‍वास गर्दैनस् भने, प्रयास गरेर हेर्!” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरको वचनले मलाई अन्तर्दृष्टि दियो। मैले आफ्नो घमन्ड र हैसियतलाई तल राखेर तिनीसित सहकार्य गर्न पहल गर्नुपर्थ्यो। यसरी अभ्यास गर्दा यसले मेरा कर्तव्यहरूलाई सहायता गर्नेथ्यो। यदि मैले तिनको इर्ष्या गरिरहेको भए र नाम र दामका निम्ति तिनीसित प्रतिस्पर्धा गर्न जारी राखेको भए, मेरो स्थिति झन् नकारात्मक र अन्धकारमय मात्र हुनेथ्यो, किनकि नाम र हैसियतलाई पछ्याउनु शैतानको बाटो हो। त्यसैले मैले परमेश्‍वरसित प्रार्थना गरेँ, “सर्वशक्तिमान् परमेश्‍वर, मसित भ्रष्ट स्वभाव छ। म मेरी सिस्टरको इर्ष्या गर्छु र नाम र दामका निम्ति तिनीसित प्रतिस्पर्धा गर्छु, तर म यी सिस्टरसित सहकार्य गर्नको लागि देहलाई परित्याग गर्न र आफैलाई एकातिर पन्साउन इच्छुक छु, ताकि तपाईंलाई सन्तुष्ट पार्न मैले सत्यता अभ्यास गर्न सकूँ।” प्रार्थना गरिसकेपछि, मैले अझ बढी चैनको अनुभव गरेँ, अनि अवस्थाको बारेमा प्रष्ट पार्न म क्लेयरकहाँ गएँ। तिनी तुरुन्तै सहमत भइन् र मेरो मामाको छोरालाई परमेश्‍वरको आखिरी दिनहरूको कामको गवाही दिन हामीले कसरी सहकार्य गर्ने भनी मसित छलफल गरिन्। मैले कसरी सधैँ आफ्नै प्रतिष्ठा र हैसियतका लागि क्लेयरको ईर्ष्या गर्थेँ र उनीसित मिलेर काम गर्ने बहाना बनाउँथे भनेर सोचेँ; तिनले कहिल्यै पनि मेरो वास्तविक सोच थाहा पाएकी थिइनन्। त्यसैले, मैले क्लेयरसित खुलेर कुरा गर्ने निर्णय गरेँ। रातको खानापछि, मैले क्लेयरसित कुराहरू स्पष्ट पारेँ, र त्यो बेला मैले प्रकट गरेका सबै भ्रष्टता अनि आत्मसमीक्षाबाट महसुस गरेका सबै कुराहरूको बारेमा सङ्गति गरेँ। यो सुनेपछि, तिनले भनिन् “ठीकै छ। यस सम्बन्धमा म पनि भ्रष्ट छु। यस प्रकारले खुल्नु एकदमै राम्रो हुन्‍छ।” खुलेर कुरा गरेपछि, मैले आफू मुक्त भएको महसुस गरें। अब म क्लेयरसित सामञ्‍जस्य रूपमा कर्तव्य पालन गर्न सक्छु र मैले ठूलो सुरक्षा र छुटकाराको गहिरो अनुभूति महसुस गरेँ। सर्वशक्तिमान्‌ परमेश्‍वरलाई धन्यवाद होस्!


१३. मलाई भ्रष्ट स्वभाव समाधान गर्ने तरिका थाहा भयो

राम्सेस, मेक्सिको

म क्याथोलिक परिवारमा हुर्केको हुँ, र मैले सानैदेखि प्रभुमा विश्‍वास गर्दै आएको छु। हुर्कँदै जाँदा मैले के थाहा पाएँ भने कतिपय विश्‍वासीहरू त आइतबारको दिन मण्डली जाने, तर अझै पनि अविश्वासीहरू जस्तै धुम्रपान, मद्यपान र पार्टी गर्ने गर्दा रहेछन्। मलाई तिनीहरूले प्रभुका मापदण्डहरू पालना नगरी पाप गरिरहेका छन् जस्तो लाग्थ्यो। म पनि प्रायः पापमा जिउने गर्थें। म झूट बोल्थेँ, झडङ्ग रिसाउथेँ, र ईर्ष्या गर्थेँ। धर्मगुरुको अघि मेरा पापहरू स्वीकार गरे पनि, म पाप गर्ने, स्वीकार गर्ने, अनि फेरि पाप गर्ने चक्रबाट उम्कन सकेको थिइनँ। म पूर्ण रूपमा अन्योलमा थिएँ। त्यसकारण मैले हाम्रो मण्डलीलाई छोडेर पापबाट उम्कने मार्ग खोज्‍न अर्को मण्डलीमा संलग्‍न हुने निर्णय गरेँ।

पछि मैले कामको सिलसिलामा ब्रदर राउललाई भेटेँ, जो इसाई बनेको धेरै भएको थियो। तिनले आफू धेरै वटा मण्डलीहरूमा गएको तर पाष्टरहरूका प्रवचनहरू ज्ञानवर्धक नभएको र सधैँ भेटी माग्‍ने गरेको देखेर ती मण्डलीहरूमा जान छोडेको भनी मलाई बताए। तिनीहरूको पैसामा मात्र रुचि थियो, अनि दाजुभाइ-दिदीबहिनीहरूलाई कुनै समस्या परेर तिनीहरूको सहयोग माग्दा तिनीहरूले यसो भन्‍ने गर्थे, “पहिले प्रचारकलाई भन, अनि अझै उपाय लागेन भने मलाई भन्‍नू।” त्यो कुरा सुन्दा म अन्योलमा परेँ। किन मण्डलीमा यस्तो कुरा हुन्छ? त्यसपछि म अरू पाँच-छ वटा इसाई मण्डलीमा गएँ र ती मण्डलीहरू ठ्याक्कै ब्रदर राउलले भनेको जस्तै थिए। मलाई याद छ, एक पटक एउटा सेवामा केही विश्‍वासीहरूले चेस खेल्दै भोजको आयोजना गरिरहेका थिए। मैले ती मण्डलीहरूमा पवित्र आत्‍माको काम नभएको, बरु धर्मका मानिसहरूले मनोरञ्जन लिने ठाउँजस्तो बनेका रहेछन् भन्‍ने देखेँ। मलाई मण्डली जानै मन लाग्‍न छोड्यो। तर मलाई बाइबलले यसो भनेको याद आयो: “कतिको यसो गर्ने बानी भए पनि हामी एकसाथ भेला हुने कार्यलाई नत्यागौँ, तर एक-अर्कालाई अर्ती देऔँ: किनकि दिन झन्-झन् नजिक आउँदैछ” (हिब्रू १०:२५)। त्यसैले मलाई के गर्ने, के नगर्ने भयो। म कुन भेलामा जाने त? त्यहाँ १,००० वटा भन्दा बढी इसाई सम्प्रदायहरू छन्, त्यसकारण परमेश्‍वरको अगुवाइ र पवित्र आत्‍माको काम भएको मण्डली भेट्टाउनु निकै कठिन हुनेथियो। कहाँ जाने भन्‍ने कुरा ब्रदर राउललाई पनि थाहा थिएन। त्यसकारण हामीले हाम्रो मण्डली झुण्डलाई छोडेर खाली समयमा बाइबल अध्ययन गर्ने निर्णय गर्‍यौं। हामीले सँगै बसेर बाइबल धेरै पढ्यौं र आफ्‍नो बुझाई बाँढ्दै एक-अर्कालाई सहयोग र समर्थन गर्‍यौं।

धेरै वर्ष यसरी नै बित्यो र मैले हरेक दिन प्रार्थना र धर्मशास्‍त्र अध्ययन गरिरहेको भए पनि मलाई के कुराले खिन्‍न पार्‍यो भने जब मलाई मन नपर्ने कुरा आइपर्थ्यो, वा मेरा चासोहरूमा सम्झौता हुन्थ्यो, तब मैले अझै पनि मेरो रिसलाई नियन्त्रण गर्न सक्दिनथिएँ। कहिलेकहीँ ब्रदर राउलसँग मिलेर काम गरिरहेको बेला यदि तिनले मलाई कुनै काम गर्न लगाए अनि मैले तिनको कुरा पटक्कै बुझिनँ भने तिनी मसँग अलिक रूखो बोल्थे, र मलाई निकै रिस उठ्थ्यो। म के सोच्थेँ भने तिनले नै राम्ररी कुरा बुझाएनन् भन्‍ने कुरा स्पष्टै छ, तैपनि मलाई मूर्खलाई जस्तो व्यवहार गर्दै तिनले हकारिरहेको छ, र मैले यस्तो कुरा सहनु हुँदैन। त्यसकारण म पनि तिनलाई हकार्थेँ। हामी रिसारिस हुन्थ्यौं र कुनै पनि हालतमा आफ्‍नो रिसलाई नियन्त्रण गर्न सक्दैनथियौं। अन्तमा हामी रिसाएर बाहिर निस्कन्थ्यौं। म तिनको कुरा सुन्दिनथिएँ वा कुरा स्पष्ट पार्दिनथिएँ। तर पछि रिस मरेपछि आफ्‍ना गल्तीहरूलाई स्वीकार गरेर एक-अर्कासँग माफ माग्थ्यौं। मलाई थाहा थियो, मैले आफूलाई पापबाट मुक्त गरेको छैन, म पाप गरिरहन्छु र परमेश्‍वरको विरुद्धमा विद्रोह गरिरहन्छु, त्यसकारण म परमेश्‍वरसँग प्रार्थना गर्थेँ र पाप स्वीकार गर्थेँ, अनि आफूलाई काबुमा राख्न चाहन्थेँ। तर मैले जति कठिन प्रयास गरे पनि, काम बिगारिहाल्थेँ, दिउँसो पाप गरेर राती स्वीकार गर्थेँ। यो कठोर चक्रभित्र म हैरानी र ग्लानिमा डुबेको थिएँ, र मलाई आफैप्रति पनि खिन्‍न लागेको थियो। म कसरी पाप गर्न छोड्न सक्दिनँ भनेर आफैलाई प्रश्‍न गरिरहेको थिएँ। ब्रदर राउल र मैले यसको बारेमा धेरै पटक कुरा गर्‍यौं र हामीले आफूलाई रोक्‍न सक्दैनौं, हाम्रो आत्म-धार्मिकता, अहङ्कार, र अभिमान स्पष्ट छन्, र हामी पापको बन्धनबाट उम्केका छैनौँ भन्‍ने हामीलाई थाहा भयो।

एक पटक, हामीले एकसाथ बाइबल पढिरहेका बेला परमेश्‍वरका यी वचनहरू देख्यौं: “त्यसकारण तिमीहरू पवित्र हुनुपर्छ, किनकि म पवित्र छु” (लेवी ११:४५)। “पवित्रताविना कुनै मानिसले प्रभुलाई देख्‍नेछैन” (हिब्रू १२:१४)। यी पदहरूले हामीलाई सोच्‍न बाध्य तुल्याए। प्रभुले हामीलाई पवित्र बन्नुपर्छ भनी आज्ञा गर्नुभएको छ, तर अझै पनि हामी पापमा जिइरहेका छौं। हामीले कसरी पवित्रता हासिल गर्न सक्छौं? हामीसँग कुनै उपाय थिएन। मैले यसको बारेमा एकजना पाष्टरलाई सोधेँ, र उनले भने, “हामी देहमा जिउँदासम्‍म, हामीले कहिल्यै पनि पवित्रता हासिल गर्नेछैनौं। तर प्रभु येशूले हामीलाई हाम्रो पापबाट छुटकारा दिनुभयो। हाम्रो पाप क्षमा भइसकेको छ, र प्रभुले हामीलाई पापीको रूपमा हेर्नुहुन्‍न। जब उहाँ बादलको सवारीमा आउनुहुन्छ, तब उहाँले हामीलाई स्वर्गको राज्यमा लैजानुहुनेछ।” यो सुन्दा मलाई अलिक सान्त्वना मिल्यो, तर अझै दोधारमा थिएँ: प्रभु पवित्र हुनुहुन्छ, तर अझै पनि हामी सधैँ पापमा जिइरहेका हुन्छौं। के उहाँको पुनरागमन भएपछि हामीलाई साँच्‍चै आफ्‍नो राज्यमा लैजानुहुनेछ?

जुलाइ २०१९ मा, एक दिन ब्रदर राउल र मैले हाम्रो नियमित बाइबल अध्ययन गरिरहेका थियौं। हामीले “बाइबल” भन्‍ने शब्‍दको बारेमा वेब सर्च गर्‍यौं, र सर्वशक्तिमान्‌ परमेश्‍वरको मण्डलीले बनाएको अन्तिम रेल पक्रिँदा नामक चलचित्र भेट्टायौं। यो चलचित्र हेरेपछि म छक्‍क परेँ। चलचित्र एकदम राम्रो थियो र त्यहाँ सङ्गति गरिएका सत्यताहरू साँच्‍चै ज्ञानवर्धक थिए, विशेष गरी त्यो भाग जहाँ एक जना सिस्टरले यसो भन्छिन्, “प्रभु येशूले छुटकाराको काम गर्नुभयो। उहाँले मानिसहरूको पाप मात्र क्षमा गर्नुभयो, तर उहाँले हाम्रो पापी प्रकृतिलाई समाधान गर्नुभएको थिएन। त्यसैले हामी पाप गरिरहन्छौं र परमेश्‍वरको विरोध गरिरहन्छौं। प्रभुमा विश्‍वास गर्ने पादरीवर्गदेखि सामान्य विश्‍वासीहरूसम्‍मलाई हेर्दा तिनीहरूमध्ये कसले पापबाट मुक्त भएको दाबी गर्न सक्छन्? एक जनाले पनि सक्दैन। मानवजाति पापबाट बन्धित र जकडिएका छन्, एक जना पनि यसको अपवाद छैन। हामी अहङ्कार, धूर्तता, र लोभले भरिएका छौं। हामीले नचाहँदा पनि पाप नगरी बस्‍न सक्दैनौं। धेरै मानिसहरू नम्र र भद्र देखिन्छन्, तर तिनीहरूको हृदय भ्रष्टताले भरिएको हुन्छ। हामी परमेश्‍वरको इच्‍छा पूरा गर्ने मानिसहरू होइनौं, र हामी स्वर्गको राज्यमा प्रवेश गर्न योग्यका छैनौं। त्यसैले हामीलाई धुन र पूर्ण रूपमा मुक्ति दिनको लागि परमेश्‍वरले आखिरी दिनहरूमा उहाँको योजनाअनुसार मानवजातिलाई मुक्ति दिने आफ्‍नो कामलाई निरन्तरता दिन, पापक्षमाको जगमा न्यायको कामको चरण पूरा गर्न आवश्यक छ, ताकि हामी पापबाट मुक्त भएर शुद्ध हुन सकौं, अनि परमेश्‍वरको राज्यमा प्रवेश गरेर अनन्त जीवन प्राप्त गर्न सकौं।” चलचित्रमा भनिएको सबै कुरा साँचो थियो। म निकै उत्साहित भएको थिएँ, किनभने मैले यस्तो कुरा कहिल्यै सुनेको थिइनँ। तिनीहरूले कसरी यति धेरै असाधारण अन्तर्दृष्टि बाँड्न सके? तिनीहरूले यस्तो कुरा कहाँबाट पाए? तिनीहरूले वचन देहमा देखा पर्नुहुन्छ नामक पुस्तक पढिरहेका रहेछन्। यसको विषयवस्तु शक्ति र अख्‍तियार, अनि मैले पहिले कहिल्यै नसुनेका कुराहरूले भरिएको थियो। मलाई साँच्‍चै नै यसमा थप खोजीनिधो गर्न मन लाग्यो। चलचित्र हेरिसकेपछि हामीले सर्वशक्तिमान्‌ परमेश्‍वरको मण्डलीलाई सम्पर्क गर्‍यौं र अनलाइन भेलामा सहभागी भई सर्वशक्तिमान्‌ परमेश्‍वरका वचनहरूको वाचन र सङ्गति गर्न थाल्यौं।

एकदिन, मैले सर्वशक्तिमान्‌ परमेश्‍वरका वचनहरूमा यो कुरा पढेँ: “मानिसलाई छुटकारा दिनुभन्दा अघि, शैतानका धेरै वटा विषहरू ऊभित्रै रोपिएको हुन्छ, र हजारौँ वर्षसम्म शैतानद्वारा भ्रष्ट पारिएपछि, ऊभित्र एउटा स्थापित प्रकृति हुन्छ जसले परमेश्‍वरको विरोध गर्छ। यसकारण जब मानिसलाई छुटकारा दिइएको हुन्छ, त्यो ठूलो मूल्य तिरेर मानिसलाई किनिएको घटनाभन्दा अरू केही हुँदैन, तर ऊभित्रको विषाक्त प्रकृति हटेको हुँदैन। अशुद्ध भएको मानिस परमेश्‍वरको सेवाको योग्य हुनुभन्दा अघि परिवर्तनको प्रक्रियाबाट भएर जानुपर्छ। न्याय र सजायको यस कार्यको माध्यमबाट, मानिसले आफैभित्र भएको फोहोर र भ्रष्ट सारलाई पूर्ण रूपमा चिन्‍नेछ, र ऊ पूर्ण रूपमा परिवर्तन हुन र शुद्ध हुन सक्षम हुनेछ। यसरी मात्र मानिस परमेश्‍वरको सिंहासनको अघि फर्केर आउन योग्य हुन सक्छ। यस दिनमा गरिएका सबै काम मानिस शुद्ध र परिवर्तन हुन सकोस् भनेर हो; वचनको न्याय, सजाय, र शोधनको माध्यमबाट, मानिसले आफ्नो भ्रष्टतालाई हटाउन र ऊ शुद्ध पारिन सक्छ। कामको यस चरणलाई मुक्तिका निम्ति हो भनी ठान्नुको साटो यो शुद्धीकरणको काम हो भन्नु धेरै उचित हुन्छ। वास्तवमा, यो चरण विजयको चरण हो, साथ साथै यो मुक्तिको कामको दोस्रो चरण पनि हो” (वचन, खण्ड १। परमेश्‍वरको देखापराइ र काम। देहधारणको रहस्य (४))। “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्द र कार्यहरूलाई चिरफार गर्न विभिन्न सत्यताहरू प्रयोग गर्नुहुन्छ। यी वचनहरूमा मानिसको कर्तव्य, मानिस कसरी परमेश्‍वरमा समर्पित हुनुपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप र उहाँ विरुद्धको शत्रुशक्ति हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुईवटा शब्‍दहरूले व्याख्या गर्नुहुन्‍न; उहाँ खुलासा र काँटछाँट लामो समयसम्म गर्नुहुन्छ। खुलासा गर्ने र काँटछाँट गर्ने यी सबै फरक-फरक तरिकाहरूलाई सामान्य वचनले प्रतिस्थापन गर्न सक्दैन, तर मानिससँग नभएको सत्यताले प्रतिस्थापन गर्छ। यी जस्ता तरिकाहरूलाई मात्र न्याय भन्न सकिन्छ; यस्तो न्यायद्वारा मात्र मानव वशमा आउन र उहाँबारे पूर्णत: विश्‍वस्त हुन सक्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरका अभिप्राय, र परमेश्‍वरको कामको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। परमेश्‍वरका वचनहरू पढेपछि, मैले के थाहा पाएँ भने प्रभु येशूले छुटकाराको काम गर्नुभएको थियो जुन हामी उप्रान्त पापी ठहरिन नपरोस् भनेर हामीलाई छुटकारा दिइएको मात्रै थियो, तर मानवजातिको पापी प्रकृति हटेको थिएन। त्यही कारणले गर्दा हामी झुट बोल्ने र पाप गर्ने गरिरहन्छौं र भ्रष्टता प्रकट गरिरहन्छौं। त्यसको बारेमा सोच्दा, यो सबै कुरा साँचो हो भन्‍ने मलाई थाहा भयो। हरेक पटक म झडङ्ग रिसाउँदा पछि गएर मलाई पछुतो लाग्थ्यो। तर जब-जब मलाई मन नपर्ने कुरा आइपर्थ्यो, म अझै पनि नरिसाइ बस्‍न सक्दिनथिएँ। मैले के महसुस गरेँ भने, यदि मैले मेरो पापी प्रकृतिलाई समाधान गरिनँ भने, म पापबाट कहिल्यै पनि मुक्त हुँदिनँ, त्यसपछि म मेरो विचार, बोलीवचन, र व्यवहारमा परमेश्‍वरको विरुद्धमा हुनेछु। सर्वशक्तिमानका वचनहरूबाट मैले आखिरी दिनहरूमा परमेश्‍वरले मानवजातिलाई खुलासा गर्न र धुन सत्यता व्यक्त गर्नुभएको देखेँ। परमेश्‍वरको न्यायको कामबारेको उत्सुकता भरिँदै पछि मैले सर्वशक्तिमान्‌ परमेश्‍वरका अझ धेरै वचनहरू पढेँ, र उहाँले मानवजातिको पापी प्रकृतिको बारेमा सबै कुरा सबै कुरा प्रकट गर्नुभएको रहेछ भन्‍ने देखेँ। उहाँले हामीलाई शैतानले मानिसलाई कसरी भ्रष्ट तुल्याउँछ, हामी कसरी पापबाट मुक्त भएर शुद्ध हुन सक्छौं, स्वर्गको राज्यमा को प्रवेश गर्न सक्छ, कसलाई दण्ड दिइनेछ, अनि फरक-फरक प्रकारका मानिसहरूका परिणामहरू। मानवजातिलाई न्याय गर्ने र खुलासा गर्ने परमेश्‍वरका वचनहरूमा उहाँको प्रेम र मुक्ति समावेश छन्। उहाँका वचनहरू जति नै कठोर सुनिए पनि ती सबै हामीले सत्यतालाई बुझ्‍न सकौं, शैतानले हामीलाई कसरी भ्रष्ट तुल्याएको छ त्यसलाई हामीले स्पष्ट रूपमा देखेर आफूलाई साँचो रूपमा घृणा गर्न सकौं, अनि पश्‍चात्ताप गरेर परिवर्तन हुन सकौं भन्नका लागि हो। यी सबै कुरा बुझेपछि मलाई निकै खुशी लाग्यो र मलाई सर्वशक्तिमान्‌ परमेश्‍वरका थप वचनहरू पढ्न मन लागिरह्यो। भेलाहरूमा उपस्थित भएर दाजुभाइ-दिदीबहिनीहरूसँग परमेश्‍वरका वचनहरूमा सङ्गति गर्न पाउँदा मलाई निकै रमाइलो समेत लागिरहेको थियो र मैले परमेश्‍वरका वचनहरूको न्याय र दण्डको अनुभव गरी मेरो भ्रष्ट स्वभाव समाधान गर्न सकूँ भनी आशा गरें।

पछि मलाई नयाँ विश्‍वासीहरूको मण्डलीको एउटा अगुवाको रूपमा छनौट गरियो। एक पटक एक जना सिस्टरले मलाई उनले आफ्‍नो कर्तव्यको सिलसिलामा सामना गरेकी समस्याहरूको बारेमा सहयोग गर्न अनुरोध गरिन् र उनले के गर्नुपर्छ भन्नेमा मैले उनलाई केही सल्‍लाह दिएँ। तिनी र अर्को सिस्टरले मेरो सल्लाह सुनेपछि सोहीअनुसार गर्न सहमत भए। ठीक त्यही बेला, एकजना अगुवाले हामीलाई बोलाइन् र ती दुई जना सिस्टरहरूले मेरा विचारहरू उनीसँग समेत बाँड्न अनुरोध गरे। मैले यो बताएपछि ती अगुवाले केही नभनी मलाई पुनरावलोकन गर्न एउटा डकुमेन्ट दिइन् र हामीले यसलाई कसरी गर्नुपर्छ भनेर बताइन्। मलाई अलिक झर्को लाग्यो। मैले भनेको कुरा उनले बुझेकी छैनन् भन्‍ने मलाई लाग्यो। के गर्ने भन्‍ने बारेमा मैले पहिले नै ती दुई जना सिस्टरसँग छलफल गरिसकेको थिएँ, र त्यो कर्तव्य कसरी गरिनुपर्छ भन्ने बारेमा सोचेर नै धेरै समय बिताएको थिएँ। के मेरो सबै परिश्रम व्यर्थ भयो? अधैर्य हुँदै मैले अगुवालाई भनेँ, “मैले भनेको कुरा बुझ्‍नुभयो त? हामीले यस विषयमा सहमति जनाइसकेका छौं र हामी प्रत्येकले बुझेका छौं।” ती अगुवाले भनिन्, “तपाईंले सुझाव दिनुभएको तरिका पनि राम्रै हो, तर यो धेरै प्रभावकारी हुनेछैन।” त्यसपछि उनले हामीलाई त्यो कर्तव्य पूरा गर्ने छिटो र सरल तरिका बताइन्। उनको समाधान मलाई साँच्चै राम्रो लागेको थियो, तर म त्यति खुशी थिइनँ। मैले यतिका समय लगाएर सोचेको तरिका प्रयोग गरिएन भने ती दुई सिस्टरहरूले मेरो बारेमा के सोच्‍नेछन् भन्ने मलाई लागिरह्यो। के तिनीहरूले म कामै नलाग्‍ने र सानो कामको बन्दोबस्त समेत मिलाउन नसक्‍ने छु भन्‍ने ठान्‍नेछन्? त्यो त निकै लाजमर्दो कुरा हुनेथियो। मैले यसको बारेमा जति विचार गरेँ मलाई त्यति नै नरमाइलो लाग्यो। पछि, अगुवाले मलाई ती दुई जना सिस्टरहरूसँग मिलेर त्यो कर्तव्य गर्न अनुरोध गरिन्। मैले साँच्‍चै यो कुरालाई इन्कार गरेँ र उनीसँग त्यति राम्ररी बोलिनँ। पछि, मैले त्यो कर्तव्य पूरा गरेँ, तैपनि सम्पूर्ण प्रक्रियाको क्रममा मैले भ्रष्टता प्रकट गरेको हुनाले त्यसले मलाई निकै व्याकुल र ग्‍लानिको महसुस गरायो। त्यसपछि मैले मनमनै सोचेँ कि ती अगुवाले जिम्‍मेवारी लिँदै हाम्रो कामको प्रभावकारितालाई सुधार गर्ने केही राम्रा सुझाव दिइरहेकी थिइन्। यो मण्डलीको कामको लागि राम्रो कुरा थियो। तर मैले यसलाई स्वीकार गर्न सकिनँ, र यसप्रति रिसाएँ समेत। मैले आफैसँग प्रश्न गरें, किन उपयुक्त विचारहरु स्वीकार्न सक्दिनँ र किन तिनले मलाई रिस मात्र उठाउँछन्? मैले यसको जड पत्ता लगाउनुथियो, ताकि म यस स्थितिबाट जति सक्दो चाँडो मुक्त हुन सकूँ।

त्यो साँझ, मैले मण्डलीको वेबसाइटमा रिसको बारेमा परमेश्‍वरका वचनहरू खोजेँ र यो खण्ड भेटेँ: “मानवजातिसँग हैसियत भइसकेपछि, उसले प्रायजसो आफ्‍नो मनस्थितिलाई नियन्त्रण गर्न कठिन हुनेछ, त्यसकारण आफ्‍नो असन्तुष्टिलाई व्यक्त गर्ने र आफ्‍ना भावनाहरूलाई पोखाउने अवसरहरूको फाइदा लिनमा उसले आनन्द लिन्छ; आफ्‍नो क्षमतालाई प्रकट गर्न र उसको हैसियत र पहिचान सर्वसाधारण मानिसहरूको भन्दा फरक छ भनी अरूलाई देखाउन, उसले कुनै पनि स्पष्ट कारणविना नै प्रायजसो प्रचुर रिस पोखाउनेछ। अवश्य नै, कुनै पनि हैसियत नभएका भ्रष्ट मानिसहरूले पनि प्रायजसो नियन्त्रण गुमाउँछन्। तिनीहरूको निजी चासोहरूमा पर्ने क्षतिद्वारा नै प्रायजसो तिनीहरूको रिस पैदा भएको हुन्छ। तिनीहरूको आफ्‍नै हैसियत र गरिमालाई सुरक्षित गर्नको लागि, तिनीहरूले प्रायजसो आफ्‍ना भावनाहरू पोखाउँछन् र आफ्नो अहङ्कारी स्वभावलाई प्रकट गर्छन्। पापको अस्तित्वको प्रतिरक्षा गर्न र त्यसलाई सदर गर्नको लागि मानिस रिसको आवेगमा आउनेछ र आफ्‍ना भावनाहरू पोखाउनेछ, र यी कार्यहरू मानिसले आफ्‍नो असन्तुष्टि व्यक्त गर्ने तरिकाहरू हुन्; तिनीहरू अशुद्धताहरू, युक्ति र षड्यन्त्रहरू, र मानिसको भ्रष्टता र दुष्टताले भरिएका हुन्छन्, अनि सबै कुराभन्दा बढी, तिनीहरू मानिसका उग्र महत्वाकांक्षा र इच्‍छाहरूले भरिएका हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्‍वरका वचनहरू पढेपछि, मानवले रिस गर्नुको कुनै कारण हुँदो रहेछ भन्ने थाहा पाएँ। जब हाम्रा चासो वा प्रतिष्ठामा सम्झौता हुन्छ, हामी प्रायः हाम्रा असन्तुष्टि प्रकट गर्छौं, रिस देखाउँछौं, र सामान्य मानव समझ गुमाउँछौं। हामी शैतानी स्वभाव र नकरात्मक कुरा मात्र प्रकट गर्छौं। परमेश्‍वरका वचनहरूको आधारमा मैले आफ्‍नो बारेमा मनन गरेपछि, मैले मेरा विचारहरू इन्कार हुँदा म धेरै प्रतिरोधी हुन्छु भन्‍ने देखेँ। अगुवाको तरिका मेरो भन्दा राम्रो थियो, यो छिटो र सरल छ भन्‍ने मलाई स्पष्ट थाहा थियो, तर मलाई अझै पनि रिस उठ्यो र अरूले मलाई म व्यर्थ छु भन्‍ने ठान्‍नेछन् भन्‍ने चिन्ता लाग्यो, त्यसकारण मैले अगुवासँग नराम्रो शब्‍द बोलेँ। त्यो बेला मैले म साँच्‍चै अहङ्कारी छु, मेरो नाम र हैसियतमा अति केन्द्रित छु भन्‍ने थाहा पाएँ। मलाई सधैँ मेरो विचार उच्च लाग्थ्यो र म अरूको कुरा सुन्‍न चाहँदिनथिएँ। मण्डलीको कामलाई के कुराले फाइदा गर्छ भन्नेमा मैले ध्यान दिइनँ। मैले आफू पूर्ण रूपमा अहङ्कारी रहेको र राम्रो सल्लाह लिन निकै गाह्रो पर्ने गरेको पाएँ। यो थाहा पाएपछि म पछुतोले भरिएँ। मैले पश्‍चात्ताप गर्दै परमेश्‍वरसँग प्रार्थना गरेँ, अनि आफूलाई अझै राम्ररी चिन्‍न अनि मेरो अहङ्कारलाई हटाउन अगुवाइ गर्नुहोस् भनी उहाँलाई बिन्ती गरेँ।

पछि मैले परमेश्‍वरका वचनहरूको अर्को खण्ड पढेँ: “शैतानको स्वभावभित्र धेरै प्रकारका भ्रष्ट स्वभावहरू समावेश हुन्छन्, तर सबैभन्दा स्पष्ट र झट्ट देखिनेचाहिँ अहङ्कारी स्वभाव हो। अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझ विहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले अरू सबैलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्, र तिनीहरूमा परमेश्‍वरको भय मान्‍ने हृदय हुँदैन। मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको सार्वभौमिकता, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले शक्तिको निम्ति र अरूमाथि नियन्त्रण गर्न सधैँ परमेश्‍वरसँग प्रतिस्पर्धा गरिरहेको महसुस गर्छ। यस्तो किसिमको व्यक्तिमा परमेश्‍वरको भय मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो समझ गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरू परमेश्‍वरलाई सबैभन्दा बढी प्रतिरोध गर्छन्, र तिनीहरूमा परमेश्‍वरको भय मान्‍ने हृदय फिटिक्‍कै हुँदैन। यदि मानिसहरू आफूमा परमेश्‍वरको भय मान्‍ने हृदय हुने अवस्थासम्म पुग्‍ने इच्छा राख्छन् भने, तिनीहरूले पहिले आफ्नो अहङ्‍कारी स्वभावको समाधान गर्नुपर्छ। जति पूर्ण रूपमा तैँले आफ्नो अहङ्‍कारी स्वभाव हटाउँछस्, तँमा परमेश्‍वरको भय मान्‍ने हृदय त्यति नै बढी हुनेछ, र तब मात्र तैँले उहाँमा समर्पित हुन, सत्य प्राप्त गर्न र उहाँलाई चिन्‍न सक्छस्। सत्यता प्राप्त गर्नेहरू मात्रै साँचो रूपमा मानव हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले यो खण्डमा केही समय विचार गरेँ र के बुझें भने ममा अहङ्कारी स्वभाव भएको कारणले गर्दा मैले अरूका सुझावहरूलाई उचित तरिकाले लिन नसकेको रहेछु। म अरूले मेरो कुरा सुनून् भन्‍ने चाहन्थेँ, तर म अरूका विचारलाई स्वीकार्न वा सुन्‍न चाहँदिनथिएँ। मैले ब्रदर राउलसँग काम गर्दा म त्यस्तै थिएँ। म निकै अहङ्कारी भएकोले तिनको निर्देशन पालना गर्न चाहिरहेको थिइनँ, झन् तिनले मसँग कठोर शैलीमा बोलेको त सहने कुरै भएन। अनि दैनिक जीवनमा मेरी श्रीमती वा अरूसँगको मेरा अन्तरक्रियाहरूमा म सधैँ मेरो विचार नै सबैभन्दा उत्कृष्ट छ, म सही छु, त्यसकारण तिनीहरूले मेरो कुरा सुन्‍नुपर्छ र मैले भनेकै कुरा गर्नुपर्छ भन्‍ने सोच्थेँ। विश्‍वासमा आइसकेर दाजुभाइ-दिदीबहिनीहरूसँग कर्तव्य लिइसकेपछि, म अहङ्कारमा जिइरहेँ र अरूको सुझावहरू स्वीकार गर्दिनथिएँ। मेरो तरिका उत्कृष्ट होइन भन्‍ने थाहा हुँदा पनि म अझै मेरै तरिकाले काम गर्न र अरूले मेरो कुरा सुनून् भन्‍ने चाहन्थेँ। म अत्यन्तै अहङ्कारी भएकोले मेरो बोलीमा तर्क हुँदैनथ्यो। मेरो अहङ्कार प्रकृतिले गर्दा मैले अवस्थाहरूलाई तर्कसंगत रूपमा हेर्न सकेको थिइनँ। मलाई म सधैँ सही छु जस्तो लाग्थ्यो, तर प्रायजसो अरू मानिसहरूसँग मेरोभन्दा उत्कृष्ट विचार र अझै व्यापक बुझाइ हुन्थ्यो। उदाहरणको लागि, म सही छु भन्ने मेरो सधैँको सोचाइले मेरी श्रीमतीलाई प्रायजसो मेरो योजनाअनुसार काम गर्न लगाउँथें, तर नराम्रो परिणाम आउँथ्यो। यो पटक पनि अवस्था त्यस्तै थियो। अगुवाले सुझाएको तरिका सरल थियो, समय बचत हुन्थ्यो, र राम्रा परिणामहरू आउनेथिए, जबकि मैले ती दुईजना सिस्टरसँग गरेको सङ्गतिको तरिका जटिल र निकै समय लाग्ने खालको थियो। तथ्यहरूका आधारमा हेर्दा, मसँग अहङ्कारी हुनुपर्ने कुनै कारण थिएन। म यथार्थवादी, नम्र बन्‍नुपर्थ्यो, र मैले आफ्‍नो स्थान चिन्‍नुपर्थ्यो। यदि म त्यस्तो अहङ्कारी रूपमा जिइरहेको भए, म प्रधान स्‍वर्गदूतजस्तै हुनेथिएँ, परमेश्‍वरप्रति कुनै आदर हुनेथिएन, र उहाँलाई विरोध गर्नेथिएँ अनि उहाँको स्वभावलाई चिढ्याउनेथिएँ। त्यसको लागि उहाँले मलाई दण्ड र श्राप दिनुहुनेथियो। त्यो कुरा बुझेपछि, मैले तुरुन्तै परमेश्‍वरलाई प्रार्थना गरेँ: “हे परमेश्‍वर, म अबदेखि मेरो अहङ्कारी स्वभावमा जिउन चाहन्‍नँ। म आफ्‍नो स्थानमा बसेर सामान्य मानवतामा जिउन, मेरो कर्तव्यमा दाजुभाइ-दिदीबहिनीहरूको सुझाव सुन्‍न, तिनीहरूसँग राम्ररी काम गर्न, र तपाईंको इच्‍छा पूरा गर्न मेरो कर्तव्य पूरा गर्न चाहन्छु।”

त्यसपछि मैले परमेश्‍वरका वचनहरूबाट थप केही खण्डहरू पढेँ: “अहङ्‌कारी प्रकृतिले तँलाई दुराग्रही बनाउँछ। यदि तँसित अहङ्‌कारी प्रकृति छ भने, तैँले स्वेच्छाचारी र अविवेकी व्यवहार गर्नेछस्, कसैले भनेको कुरा सुन्‍नेछैनस्। अनि, तेरो स्चेच्छाचारीपन र अविवेकीपन कसरी समाधान गर्छस्? उदाहरणको लागि, मानौँ तँलाई केही भयो र तेरा आफ्‍नै विचार र योजनाहरू छन्। के गर्ने भनेर निर्धारण गर्नुभन्दा पहिले, तैँले सत्यताको खोजी गर्नुपर्छ र कम्तीमा पनि त्यस विषयमा तँ के सोच्छस् र के विश्‍वास गर्छस् भन्‍नेबारेमा सबैसँग सङ्गति गर्नुपर्छ, अनि सबैलाई तेरा सोचहरू सही र सत्यताअनुरूप छन् कि छैनन् भनेर सोधी तेरो लागि ती कुराहरूको जाँच गर्न लगाउनुपर्छ। यो स्वेच्छाचारिता र हतारिने समस्याको समाधान गर्नको लागि सबैभन्दा राम्रो उपाय हो। पहिलो, तँ तेरा विचारहरूलाई प्रकाश पार्न र सत्यता खोज्‍न सक्छस्—स्वेच्छाचारिता र अविवेकीपन हल गर्ने पहिलो चरण यही हो। दोस्रो चरण तब हुन्छ जब अरू मानिसहरूले असहमतिको रायहरू दिन्छन्—स्वेच्छाचारी र अविवेकी हुनबाट जोगिनको निम्ति तैँले कसरी अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। त्यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरका अभिप्रायहरू पूरा गर्ने मनोवृत्तिलाई देखाउँछ। तँमा यस्तो मनोवृत्ति आइसकेपछि, साथै तेरा आफ्नै रायहरूमा अडिग हुन छोडेपछि, तँले प्रार्थना गर्नुपर्छ, परमेश्‍वरबाट सत्यताको खोजी गर्नुपर्छ, अनि परमेश्‍वरका वचनहरूमा आधार खोज्‍नुपर्छ—परमेश्‍वरका वचनहरूमा आधारित भएर कसरी काम गर्ने भनी निर्धारण गर्नुपर्छ। यो सबैभन्दा उचित र सही अभ्यास हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “भ्रष्ट मानवजातिको निम्ति समाधान गर्न सबैभन्दा कठिन समस्या भनेको उही पुरानै गल्तीहरू दोहोर्‍याउने समस्या हो। यसलाई रोक्‍नको लागि, मानिसहरू सुरुमै के कुरामा सचेत हुनुपर्छ भने, तिनीहरूले सत्यता प्राप्त गर्न बाँकी नै छ, तिनीहरूको जीवन स्वभावमा कुनै परिवर्तन आएको छैन, र तिनीहरूले परमेश्‍वरमा विश्‍वास गरे पनि, तिनीहरू अझै पनि शैतानको सत्ताअन्तर्गत जिउँछन्, र तिनीहरूले मुक्ति पाएका छैनन्; तिनीहरूले कुनै पनि समय परमेश्‍वरलाई धोका दिने र उहाँबाट टाढा हुने सम्‍भावना हुन्छ। यदि तिनीहरूमा यो सङ्कष्टको बोध छ भने—पछि आउने खतराको लागि समय छँदै तयार हुनुपर्छ भनेर भनेझैँ तिनीहरू तयार भई बसेका छन् भने—तिनीहरूले जसरी भए पनि आफूलाई काबुमा राख्‍न सक्‍नेछन्, र जब तिनीहरूमाथि केही कुरा आइपर्छ, तब तिनीहरूले परमेश्‍वरसँग प्रार्थना गर्नेछन् र उहाँमै भर पर्नेछन्, अनि उही पुरानै गल्तीहरू दोहोर्‍याउनबाट बच्‍नेछन्। तिमीहरू के कुरामा स्पष्ट हुनुपर्छ भने, तिमीहरूको स्वभाव परिवर्तन भएको छैन, परमेश्‍वरलाई धोका दिने प्रकृतिले तिमीहरूभित्र गहिरो जरा गाडेको छ, र यसलाई निकालेर फालिएको छैन, तिमीहरू अझै पनि परमेश्‍वरलाई धोका दिने खतरामा छौ, र तिमीहरूले निरन्तर अनन्त विनाशमा पर्ने सम्‍भावना सामना गर्दै छौ। यो वास्तविक कुरा हो, त्यसैले तिमीहरू होसियार रहनैपर्छ। ध्यान दिनुपर्ने सबैभन्दा मुख्य बुँदाहरू तीन वटा छन्: पहिलो, तिमीहरूले अझै पनि परमेश्‍वरलाई चिनेका छैनौ; दोस्रो, तिमीहरूको स्वभावमा कुनै परिवर्तन आएको छैन; र तेस्रो, तिमीहरू मानिसको साँचो रूपमा जिउन अझै बाँकी छ। यी तीन वटा कुराहरू तथ्यअनुरूप छन्, ती वास्तविक हुन्, र तिमीहरू यी कुराको बारेमा स्पष्ट हुनैपर्छ। तिमीहरूमा आत्मचेतना हुनैपर्छ। यदि तिमीहरूमा यो समस्या समाधान गर्ने इच्‍छा छ भने, तिमीहरूले आफ्‍नै आदर्श वाक्य छनौट गर्नुपर्छ: उदाहरणको लागि, ‘म भुइँको गोबर हुँ,’ वा ‘म दियाबलस हुँ,’ वा ‘म सधैँ मेरा पुराना मार्गहरूमा फर्कन्छु,’ वा ‘म सधैँ खतरामा हुन्छु।’ यीमध्ये कुनै पनि वाक्यले तिमीहरूको व्यक्तिगत आदर्श वाक्यको रूपमा काम गर्न सक्छ, र तिमीहरूले यो कुरा सधैँ सम्‍झिरह्यौ भने उपयोगी हुनेछ। यसलाई मनमनै दोहोर्‍याओ, यसलाई मनन गर, अनि तिमीहरूले कम मात्र गल्ती गर्न वा गल्ती गर्नै छोड्न सक्छौ। तथापि, सबैभन्दा महत्त्वपूर्ण कुरा भनेको परमेश्‍वरका वचनहरू पढ्न बढी समय दिनु, सत्यता बुझ्‍नु, आफ्‍नै प्रकृतिलाई चिन्‍नु र आफ्‍नै भ्रष्ट स्वभाव फाल्नु हो। त्यसपछि मात्रै तिमीहरू सुरक्षित हुनेछौ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूले मलाई के बुझ्न सहयोग गर्यो भने मेरो अहङ्कार समाधान गर्नका लागि मैले अरूसँग सहकार्य, खोजी र सङ्गति गर्न सिक्‍नुपर्छ। कामसम्‍बन्धी छलफलहरूमा मैले दाजुभाइ-दिदीबहिनीहरूलाई मेरा विचारहरू बाँड्नुपर्छ, र विनम्र भएर अरूको विचार खोज्नुपर्छ। मैले सुझाएको भन्दा ती फरक भए पनि मैले आफूलाई सही हो भन्‍ने लागेको कुरा पन्छाउनुपर्छ। मैले प्रार्थना गर्नुपर्छ र अरूले भनेको आधारमा खोजी गर्नुपर्छ, अनि सही के हो, उचित के हो भन्नेमा परमेश्‍वरबाट मलाई अगुवाइ र अन्तर्दृष्टि प्रदान गर्न, अनि मेरा आफ्‍नै कमीकमजोरी र त्रुटिहरू देखाउन दिनुपर्छ। मैले भनेको कुरा मलाई सही लागे पनि मैले आफ्नै विचारमा अल्झिनु हुँदैन, मैले सत्यता र परमेश्‍वरको इच्छाको खोजी गर्नुपर्छ। अनि जब म कुनै व्यक्तिको विचार मेरो भन्दा राम्रो र सही छ भन्‍ने देख्छु, तब मैले आफूलाई पन्छ्याएर तिनीहरूको कुरालाई स्वीकार गर्न सिक्‍नुपर्छ। त्यो परमेश्‍वरको इच्‍छा अनुरूप हुन्छ र मलाई गल्ती गर्नबाट जोगाउँछ। त्यस बाहेक, मैले आफ्‍नो अहङ्कारी प्रकृतिको बारेमा आफ्‍नो लागि एउटा नारा लेखेँ: “म माटो बाहेक केही होइनँ, र म घमण्डी हुनुहुँदैन। मेरो संयमताको अभावको कारण मैले आफूलाई सधैँ खतरामा पारिरहेको हुन्छु।” यसले मलाई मेरो लाजमर्दो अहङ्कारी स्थितिको बारेमा सम्झन सहयोग गर्‍यो, र अहङ्कारमा जिउनुको खतरा र परिणामहरूको बारेमा स्मरण गरायो। त्यसपछि, मैले परमेश्‍वरका वचनहरू अभ्यास गर्ने र अरूका विचारहरूलाई सुन्‍ने कार्यमा ध्यान केन्द्रित गर्न थालेँ। जब कसैले मेरोभन्दा फरक सुझाव वा विचार प्रदान गर्थे, चाहे त्यो घरमा होस् वा मण्डलीका दाजुभाइ-दिदीबहिनीहरूसँग होस्, तब मैले आफ्‍नो अहमतालाई पन्छ्याउन थालेँ। मैले अरू मानिसहरूसँग साँच्‍चै नै मेरो भन्दा अझै वृहत् विचारहरू छन् भन्‍ने देखेँ, अनि मैले तिनीहरूका विचारहरूलाई हृदयबाट स्वीकारेर उचित सुझावहरूलाई कार्यान्वयन गर्न पनि सिकेँ। यस कुरालाई अभ्यास गरेपछि, म दाजुभाइ-दिदीबहिनीहरूसँग कम रिसाउने र अरूले भनेको कुरा सुन्‍न र स्वीकार गर्न सक्‍ने भएको पाएँ। मलाई पहिलेभन्दा निकै ढुक्‍क पनि लाग्‍न थाल्यो। म परमेश्‍वरप्रति मनैदेखि आभारी छु!

पछि मैले परमेश्‍वरका वचनहरूको अर्को खण्ड पढेँ: “मानिसहरूले आफ्नो स्वभाव आफै परिवर्तन गर्न सक्दैनन्; तिनीहरू परमेश्‍वरका वचनहरूको न्याय र सजाय अनि दुःखकष्ट र शोधन भएर जानैपर्छ, वा उहाँका वचनहरूद्वारा अनुशासित र काटछाँट गरिनुपर्छ। तब मात्र तिनीहरूले परमेश्‍वरप्रति समर्पणता र बफादारिता हासिल गर्न सक्छन्, र अबउप्रान्त उहाँप्रति लापरवाही हुनेछैनन्। परमेश्‍वरका वचनहरूको शोधनमा पर्दा नै मानिसहरूको स्वभाव परिवर्तन हुन्छ। उहाँका वचनहरूको खुलासा, न्याय, अनुशासन र काटछाँटद्वारा मात्र तिनीहरू अबउप्रान्त सोचविचार नगरी काम गर्न छोड्छन् र त्यसको साटो स्थिर र शान्त बन्छन्। सबैभन्दा महत्त्वपूर्ण कुरा यो हो कि परमेश्‍वरका वर्तमान वचनहरू र उहाँको काम मानिसहरूका धारणाहरूसँग मेल नखाए पनि तिनीहरू ती कुरामा समर्पित हुन सक्छन्, तिनीहरू ती धारणाहरूलाई एकातिर पन्छ्याएर स्वेच्छाले समर्पित हुन सक्छन्” (वचन, खण्ड १। परमेश्‍वरको देखापराइ र काम। स्वभाव परिवर्तन भएका मानिसहरू परमेश्‍वरका वचनहरूको वास्तविकतामा प्रवेश गरेकाहरू हुन्)। सर्वशक्तिमान्‌ परमेश्‍वरका वचनहरूले मलाई हामीले हाम्रो स्वभावलाई नियन्त्रण वा परिवर्तन गर्न हामी आफ्‍नै क्षमता वा धैर्यतामा भर पर्नु हुँदैन भन्‍ने कुरा देखायो। संयमतामा लगाइने ती सबै प्रयासले केही बानीबेहोरा मात्रै परिवर्तन गर्न सक्छ, र ती परिवर्तनहरू त्यति लामो समय रहनेछैनन्। यदि हामी साँचो रूपमा स्वभाव परिवर्तनको अनुभव गर्न चाहन्छौं भने, हामीले परमेश्‍वरका वचनहरूको न्याय, सजाय, काटछाँट, अनि परीक्षा र शोधनलाई स्वीकार गर्नुपर्छ। हाम्रो शैतानी प्रकृतिलाई साँचो रूपमा चिन्‍ने र हाम्रो शैतानी स्वभावमा जिउनुका खतरनाक परिणामहरूलाई स्पष्ट रूपमा देख्‍ने एउटै तरका त्यही हो। त्यसपछि हामीले आफूलाई साँचो रूपमा घृणा गर्न र त्याग्‍न सक्छौं, र साँचो पश्‍चात्ताप र परिवर्तन हासिल गर्न सक्छौं।

सर्वशक्तिमान्‌ परमेश्‍वरले मलाई आखिरी दिनहरूको न्याय र सजायको अनुभव गर्ने मौका दिनुभएकोमा उहाँप्रति आभारी छु, ताकि मैले सत्यतालाई जान्‍न, अनि आफूलाई चिनेर मेरो भ्रष्टतालाई समाधान गर्न सकूँ। म आफू निकै भाग्यमानी छु भन्‍ने लाग्छ। मलाई अहिले त्यति दोधार र अन्योल हुँदैन किनभने सर्वशक्तिमान्‌ परमेश्‍वका वचनहरूले हाम्रो पापको जड, अनि हाम्रो विभिन्न भ्रष्ट स्वभावहरूको स्वरूपहरूलाई प्रकट गरेका छन्। उहाँले हामीलाई पाप त्याग्‍ने अनि जीवनका स्वभावमा परिवर्तन हासिल गर्ने मार्ग पनि दिनुभएको छ। सर्वशक्तिमान्‌ परमेश्‍वरका वचनहरू सम्‍पन्‍न र प्रशस्त छन्, र हामीलाई चाहिने सबै कुरा प्रदान गर्छन्। तिनले हामीलाई हाम्रा सबै प्रश्‍न र कठिनाइहरूका उत्तर दिन्छन्। हामीले परमेश्‍वरका वचनहरू पढेर तिनलाई हृदयबाटै स्वीकार गर्‍यौं भने, हामीले हाम्रा भ्रष्टता र विद्रोहीपन बुझ्न सक्छौं, र हाम्रो भ्रष्ट स्वभाव समाधान गर्ने मार्ग भेट्टाउन सक्छौं। सर्वशक्तिमान्‌ परमेश्‍वरलाई धन्यवाद होस्!


१४. अन्तत: गलत बुझाइहरूबाट मुक्त

लोरेइन, दक्षिण कोरिया

केही वर्षअघि म मण्डलीमा भिडियोहरू बनाउने गर्थेँ। एक समय थियो जतिबेला म राम्ररी आफ्नो कार्य-सम्पादन गर्दिनथेँ, र मैले बनाएका दुइटा भिडियोहरू तिनमा समेटिएका विचारका कारण केही समय स्थगित भए। त्यो समयमा म निकै दु:खी थिएँ, किनकि ममा मेरा ब्रदर-सिस्टरहरूले मलाई हेयका दृष्टिले हेर्ने हुन् कि भन्ने डर थियो। म योग्य छु भन्ने प्रमाणित गर्न, मैले निकै मेहनतका साथ काम गरेँ र केही दिन अर्को भिडियोबारे योजना गर्दै बसेँ, तर योजना पढेपछि, अगुवाले उक्त विचार पुरानो र अस्पष्ट भएको औँल्याए। छलफलपछि, सबैलाई उक्त योजना अगाडि बढाउन योग्य छैन भन्ने लागेकाले त्यसलाई फालियो। मलाई आफू चुकेको महसुस भयो, म नकारात्मक स्थितिमा थिएँ, र मसित आफ्नो कार्य-सम्पादन गर्ने ऊर्जा थिएन। एक दिन, मैले संयोगवश थाहा पाएँ कि केही ब्रदर-सिस्टरहरूले मेरो मन अलमल्ल छ भनेका रहेछन्। यो सुनेर, म अत्यन्तै निराश भएँ, र मेरो मनमा यस्तो कुरा खेल्यो, “अगुवाले मेरो सोच अस्पष्ट छ भने, र ब्रदर-सिस्टरहरूले मेरो मन अलमल्ल छ भने। के त्यसको अर्थ म अन्यौलमा परेको व्यक्ति हुँ भन्ने होइन र? के अन्यौलमा परेका मानिसहरू सत्यता बुझ्न र परमेश्वरको मुक्ति पाउन सक्छन्? के म हटाइनेछु?” यो सोचले मलाई निकै नकारात्मक र पीडादायी बनायो, र म उक्त परिस्थितिबाट उम्कन चाहन्थेँ।

भोलिपल्ट, मैले रुँदै अगुवा र टोली अगुवालाई यो भनेँ, “मेरो क्षमता ज्यादै कम, र यो काम निकै कठिन छ। कृपया मलाई अर्को काम गर्न दिनोस्” मेरा अगुवाले यसो भन्दै मसित सङ्गति गरे, “हामी सबैमा कमजोरीहरू छन्, र हाम्रा कर्तव्यमा अपरिहार्य रूपले केही झट्का र असफलताहरू आउनेछन्। यदि कुनै समस्या वा विचलनहरू भएमा, हामीले तिनको समीक्षा गर्नुपर्छ, सत्यता खोजेर समस्याहरू समाधान गर्नुपर्छ, र प्रयत्न जारी राख्नुपर्छ। यो कर्तव्य तेरो लागि असम्भव नहुन सक्छ।” तर त्यो समयमा, मैले त्यो बुझिनँ, र म त्यहाँबाट निस्कन मात्र चाहन्थेँ। त्यसैले, म परमेश्वरबारे गलत बुझाइ र मेरा ब्रदर-सिस्टरहरूले मलाई अलग्याएको भावना बोकेर निस्केँ। पछि, मैले सुसमाचार प्रचारको अभ्यास गर्न थालेँ। एक समय मेहनत गरेपछि, मेरो कर्तव्य झन्-झन् प्रभावकारी बन्दै गयो, अनि समूहका ब्रदर-सिस्टरहरूसित कुनै प्रश्न छन् भने तिनीहरू प्रायजसो मलाई सोध्थे। मलाई मैले फेरि केही आत्मविश्वास पाएको महसुस भयो, म हरदिन राम्रो मुडमा हुन्थेँ, र ममा कर्तव्य निर्वाह गर्ने ऊर्जा हुन्थ्यो।

तर अचानक, एक वर्षपछि, काममा आवश्यक परेकाले अगुवाले मलाई फेरि पनि भिडियो बनाउने बन्दोबस्त गरे। सुरुवातमा, मैले आफ्नो काममा राम्रो गरेँ र म कुनै पनि कुराले बाधित थिइनँ। तर पछि, जब भिडियो निर्माणमा नवप्रवर्तनको आवश्यकता पर्यो, मेरो सोच समयभन्दा पछि थियो र मेरा योजनाहरू सधैँ अस्वीकृत हुन्थे, र म फेरि पनि नकारात्मक स्थितिमा पुगेँ। मैले आफूलाई कम क्षमताको, अन्यौलमा परेको, र कर्तव्य पूरा गर्न असक्षम ठहर्याएँ। टोली अगुवाले म आफ्नो कर्तव्यमा तुलनात्मक रूपमा निष्क्रिय छु र कुनै कर्तव्यबोध गर्दिनँ भन्ने बुझे, त्यसैले उनले धैर्यतापूर्वक मलाई सत्यतामाथि सङ्गति गरे, साथ दिए र मद्दत गरे, अनि मलाई यसो भने, “तिमी र ब्रदर फ्रान्सिसले लगभग एउटै समयदेखि भिडियोहरू बनाउँदै आएका छौ। ऊ निकै इमानदार छ, अध्ययन र सारांशीकरण गर्नमा राम्रो छ, र उसले आफ्नो कर्तव्यमा प्रगति गरेको छ। तिमी उसले जति राम्रो गरिरहेको छैनौ, त्यसैले तिमीले मेहनत गर्नु आवश्यक छ।” यो सुनेर मलाई साँच्चै असहज लाग्यो। मैले सोचेँ, “तपाईंले मेरो कर्तव्यमा समस्या औँल्याउनुभयो, र म त्यसलाई परिवर्तन गर्नेछु। तर तपाईं मलाई किन फ्रान्सिससँग दाँज्नुहुन्छ? उसमा राम्रो क्षमता र स्पष्ट सोच छ, र ऊ सधैँ सिञ्चनको लागि योग्य रहँदै आएको छ। म अव्यवस्थित छु। म उसको स्तरमा छैन। हामीबीच कुनै तुलना हुँदै।” त्यो समयमा, म टोली अगुवाका सुझाव र सहयोगलाई निकै प्रतिरोध गर्थेँ, र आफूमाथि चिन्तन गर्दिनथेँ। करिब एक हप्तापछि, टोली अगुवाले म र सिस्टर जुलीले सँगै राम्ररी काम नगरेको थाहा पाए, त्यसैले उनले मसित सङ्गति गरे, “तिमी जुलीसँग साझेदारी गरिरहेका छौ। उनको मन बढी लचिलो छ, अनि तिम्रो प्राविधिक सीप राम्रो छ, त्यसैले तिमीहरू एकअर्काको परिपूरक हुन्छौ। तिमीले ऊसित कामकुराबारे धेरै छलफल गर्ने, उसका रायहरू धेरै सुन्ने र उसका सवल पक्षहरूबाट सिक्ने गर्नुपर्छ। त्यसो गर्यौ भने तिमीले प्रगति गर्नेछौ। हालसालै, तिम्रा कामका नतिजाहरू राम्रा थिएनन्, र भिडियोका लागि तिम्रा विचारहरू अझै पनि पुरानै छन्। के तिमीलाई यसमाथि चिन्तन गर्नुपर्छ भन्ने लाग्दैन?” मेरा टोली अगुवाले मेरा समस्याहरू यसरी पर्दाफास गरेको सुनेर म निकै उदास भएँ। मलाई उनले मलाई हेयको दृष्टिले हेरेको र घृणा गरेको महसुस भयो। उनले केही दिनअघि मात्र मेरा समस्याहरू औँल्याए, र अहिले, मैले समाधान गर्न सक्नुअघि नै उनले मेरो पर्दाफास गरिरहेको थियो। मैले त्यसबारे जति धेरै सोचेँ, मलाई त्यति नरमाइलो लाग्यो, र म कुण्ठित भएर रोएँ। म त्यस्तो कुरा भन्न बाध्य भएँ जसमा मलाई आजको दिनसम्म पनि पछुतो लाग्छ। मैले भनेँ, “समूहमा, म वाहियात छु भन्ने लाग्छ। म कुनै मद्दत गरिरहेको हुँदिन, तर तपाईं मलाई अझै पनि राखिरहनुहुन्छ।” टोली अगुवा निकै अचम्ममा परे। उनले भने, “तिमीले कसरी यसो भन्न सक्यौ? कसैले पनि तिमीलाई त्यो रूपमा हेर्दैन! हामीले आफ्नो कर्तव्यमा रहेका समस्याहरू समाधान गर्न सत्यता खोज्नुपर्छ। हामीले नकारात्मक भएर त्यसलाई प्रतिरोध गर्न मिल्दैन।” तर टोली अगुवाले जसरी सङ्गति गरे पनि त्यो सुनेको नसुन्यै भयो। मलाई म अन्यौलमा छु, परमेश्वर मसित निराश हुनुहुन्छ, मेरा ब्रदर-सिस्टरहरू मलाई स्वागत गर्दैनन्, र म समूहको सीमान्त र फाल्न मिल्ने व्यक्ति हुँ भन्ने अनुभूति भयो। म जति धेरै सोच्थेँ, मलाई त्यति अन्यायमा परेको अनुभूति हुन्थ्यो, र म नकारात्मकता र गलत बुझाइको स्थितिमा जिउथेँ, परमेश्वरसँगको मेरो सम्बन्ध झन् टाढियो, र मेरो आत्मविश्वास झन्-झन् घट्यो। “मेरो क्षमता कमजोर छ” नै मेरो मन्त्र बन्यो।

पछि, मेरा सहकर्मीसँग एउटा भिडियो बनाउने क्रममा, जब छलफलमा उनले फरक दृष्टिकोण राख्थे, म सम्झौता गर्थेँ र भन्थेँ, “मेरो क्षमता कमजोर छ र मेरा विचारहरू राम्रा छैनन्। तिमी समस्यालाई सही रूपमा बुझ्छौ, त्यसैले तिम्रो आफ्नै विचार पछ्याउनू।” त्यसपछि, मैले मेरो आफ्नै प्रस्ताव हटाएँ। मेरा सहकर्मी यो देखेर चिन्तित बनिन्, “तिमीले त्यसलाई किन हटाएको? ममा थुप्रै कमजोरीहरू छन्, र म समस्याहरू सही रूपमा नबुझ्न पनि सक्छु।” पछि, उनी मसित आफ्नो स्थितिबारे कुरा गर्न आइन्। उनले भनिन् कि मसँगको काममा उनले अहङ्कारी स्वभाव देखाएकी थिइन्, र मलाई अलि हेयको दृष्टिले हेरेकी थिइन्, र उनले आफूमाथि चिन्तन गर्नुपरेको थियो। उनले त्यसो भनेको सुनेपछि, बाहिरी रूपमा म शान्त थिएँ, तर मलाई अत्यन्तै पीडादायी महसुस भयो, र मैले उनीसँग गहिराइमा कुरा गर्न चाहिनँ, त्यसैले म यसो भन्न बाध्य भएँ, “तिमीलाई त अहङ्कार देखाएकोमा माफी दिन मिल्छ। मजस्तो कमजोर क्षमताको व्यक्तिसँग काम गर्दा कसले अहङ्कार देखाउँदैन होला? यदि म तिमी भएको भए, म पनि त्यही गर्थेँ।” त्यो समयमा, उनले केही सोच्नै सकिनन् र मलाई के भन्ने भनेर उनलाई थाहै थिएन। त्यसैले, म नकारात्मकता र गलत बुझाइको स्थितिमा जिएँ। मेरो हृदयलाई पीडा र दु:ख महसुस भयो, र मलाई आफ्नो कर्तव्य निभाउन निकै कठिन पर्यो। विशेषगरी एउटा भिडियो बनाइसकेपछि, हामीले भिडियोको तात्पर्य बुझाउनुपर्दा र सबैलाई टिप्पणी गर्न लगाउनुपर्दा, म विरलै बोल्थेँ, र छलफलमा सहभागी हुने आँट गर्दिनथेँ, त्यसैले म त्यस्ता परिस्थितिमा मेरा सहकर्मीको भर पर्ने गर्थेँ। राती निदाउन नसक्दा, म सोच्थेँ, “म काम गर्ने समयमा किन सधैँ पछि हट्छु र आत्मविश्वास राख्दिनँ? म किन सधैँ तिरस्कृत हुने डर मान्छु? मेरो लागि जीवन किन यस्तो पीडा बन्यो?” म उप्रान्त यस्तो अवसाद महसुस गर्न चाहन्नथेँ। म अरूजस्तै सकारात्मक स्थितिमा जिउन, र सामान्य रूपमा आफ्ना कर्तव्य निर्वाह गर्न सक्षम हुन चाहन्थेँ, तर म यस नकारात्मक स्थितिबाट मुक्त हुनै सकिनँ। म मलाई मुक्ति दिन र यो दुर्दशाबाट उम्कन मद्दत गर्नका लागि परमेश्वरलाई पुकार्न मात्र सक्थेँ।

त्यसलगत्तै, एउटा भेलामा, मैले अगुवाले परमेश्वरका वचनहरूको एउटा खण्ड पढेको सुनेँ जसले मलाई आफ्नो समस्या चिन्ने र आफ्नो स्थिति बदल्ने तुल्यायो। परमेश्वर भन्नुहुन्छ: “जब मानिसहरू परमेश्वरदेखि तर्किन्छन्, जब तिनीहरू परमेश्वरको अपव्याख्या गर्ने स्थितिमा जिउँछन्, वा उहाँको प्रतिरोध र विरोध गर्छन्, अनि उहाँसित विवाद गर्छन्, तब तिनीहरूले परमेश्वरको हेरचाह र रक्षा पूर्ण रूपमा छाडेका हुन्छन्, तिनीहरूको हृदयमा परमेश्‍वरको निम्ति अब कुनै ठाउँ हुँदैन। जब मानिसहरू यस्तो स्थितिमा जिउँछन्, तब तिनीहरू आफ्नै भावनामा नजिईकन बस्नै सक्दैनन्। कुनै सानो सोचले नै तँ यति चिन्तित हुन सक्छस् कि खान वा सुत्न सक्दैनस्, कसैले लापर्बाहीसाथ केही भनेमा तँ शङ्का र दुबिधामा पर्न सक्छस्, एउटा दुःस्वप्नले नै तँलाई नकारात्मक तुल्याउन र परमेश्वरको अपव्याख्या गराउन सक्छ। यस्तो दुष्चक्रले ठोस रूप लिएपछि, मानिसहरू आफू सक्किएको, आफूले मुक्ति पाउने सबै आशा गुमाएको, आफू परमेश्वरद्वारा त्यागिएको, र परमेश्वरले आफूलाई मुक्ति दिनुहुनेछैन भन्ने निष्कर्षमा पुग्छन्। तिनीहरू जति बढी यसरी सोच्छन्, र तिनीहरूलाई जति धेरै यस्तो महसुस हुन्छ, तिनीहरू त्यति नै नकारात्मकतामा डुब्छन्। मानिसहरूलाई यस्तो महसुस हुनुको वास्तविक कारण के हो भने तिनीहरू सत्यता खोज्दैनन् वा सत्यता सिद्धान्तअनुसार अभ्यास गर्दैनन्। अनि आफूलाई केही आइपर्दा मानिसहरू सत्यता नखोज्ने र अभ्यास नगर्ने हुनाले, तिनीहरू सधैँ आफ्नै तरिकामा चल्ने र आफ्नै तुच्छ योजनाहरूमा जिउने, हरेक दिन आफूलाई अरूसित तुलना गर्दै र उनीहरूसित प्रतिस्पर्धा गर्दै बिताउने, आफूभन्दा राम्रोलाई डाहा र घृणा गर्ने, र आफूभन्दा तुच्छ लागेका जोकोहीलाई खिसी र उपहास गर्ने, शैतानको स्वभावमा जिउने, सत्यता सिद्धान्तअनुसार कामकुरा नगर्ने, अनि जोकसैको अर्ती स्विकार्न नमान्ने हुनाले, अन्त्यमा यसले अनेक थरिका भ्रममा पर्न, अनुमान र मूल्याङ्कन गर्न लगाउँछ, अनि तिनीहरू आफूलाई सदाको लागि चिन्तित तुल्याउँछ। अनि के यो तिनीहरूको आफ्नै गल्ती होइन र? के मानिसहरूले मात्र आफूलाई यस्तो तितो फल भोग्न लाउन सक्छन्—र तिनीहरू साँच्चै यसका लायक छन्। यो सब किन हुन्छन्? किनभने मानिसहरू सत्यता खोज्दैनन्, अति अहङ्कारी र आत्मधर्मी हुन्छन्, तिनीहरूका आफ्नै प्रवृत्तिअनुसार कार्य गर्छन्, तिनीहरू सधैँ देखावटी गर्छन् र आफूलाई अरूसित दाँज्छन्, सधैँ आफूलाई फरक देखाउन खोज्छन्, तिनीहरू परमेश्वरलाई सधैँ अव्यावहारिक मागहरू राख्छन्, आदि—यी सबै कुराले मानिसलाई बिस्तारै परमेश्वरबाट तर्काउँछन्, बारम्बार परमेश्वरको विरोध गर्न र सत्यता अवज्ञा गर्न लगाउँछन्। अन्त्यमा, तिनीहरू आफूलाई अन्धकार र नकारात्मकतामा धकेल्छन्। यस्तो बेला, मानिसहरूले आफ्नो विद्रोह र प्रतिरोधबारे साँचो बुझाइ पाएका हुँदैनन्, तिनीहरूले यी कुराहरूलाई सही मनोवृत्तिले लिनु त असम्भव हुन्छ; बरु, तिनीहरू परमेश्वरबारे गुनासो गर्छन्, परमेश्वरलाई गलत बुझ्छन्, र उहाँलाई अड्कल लगाउने प्रयास गर्छन्। जब यस्तो हुन्छ, तब मानिसहरू अन्तत: आफ्नो भ्रष्टता निकै गहिरो रहेछ र म समस्याको ठूलो पोको रहेछु भन्ने महसुस गर्छन्, त्यसैले तिनीहरू आफूले परमेश्वरको विरोध गरिरहेको निष्कर्ष निकाल्छन्, र नकारात्मकतामा नगई धर पाउँदैनन्, तिनीहरू आफूलाई त्यसबाट बाहिर निकाल्न सक्दैनन्। तिनीहरू यस्तो विश्वास गर्छन्, ‘परमेश्वर मलाई तुच्छ ठान्‍नुहुन्छ र इन्कार गर्नुहुन्छ, परमेश्वर मलाई चाहनुहुन्न। म अति विद्रोही छु, म यसको लायक छु, परमेश्वरले मलाई पक्कै पनि पटक्कै मुक्ति दिनुहुनेछैन।’ तिनीहरू यी सबै तथ्य हुन् भन्ने विश्वास गर्छन्। तिनीहरू आफूले हृदयमा अनुमान गरेका कुराहरू तथ्य हुन् भन्ने निष्कर्षमा पुग्छन्। जसले तिनीहरूसित सत्यताबारे सङ्गति गरे पनि, त्यो बेकार हुन्छ, तिनीहरू त्यो स्विकार्नै सक्दैनन्। तिनीहरू सोच्छन्, ‘परमेश्वरले मलाई आशिष् दिनुहुनेछैन, उहाँले मलाई मुक्ति दिनुहुनेछैन, त्यसैले परमेश्वरमा विश्वास गर्नुको के अर्थ?’ जब परमेश्वरप्रतिको तिनीहरूको विश्वासको मार्ग यो हदमा पुगेको हुन्छ, तब के तिनीहरू विश्वास गर्न अझै सक्षम हुन्छन्? हुँदैनन्। तिनीहरू किन उप्रान्त विश्वास जारी राख्न सक्दैनन्? यसमा एउटा तथ्य छ। जब मानिसहरूको नकारात्मकता निश्चित हदमा पुगेर तिनीहरूको हृदय प्रतिरोध र गुनासोले भरिन्छ, र तिनीहरू परमेश्वरसँगका सबै सम्बन्ध टुटाउन चाहन्छन्, तब यो कुरा तिनीहरूले परमेश्वरको डर नमान्नु, उहाँमा समर्पित नहुनु, सत्यतालाई प्रेम नगर्नु र सत्यता नस्विकार्नु जस्तो सामान्य बिलकुलै रहँदैन। त्यसको साटो के भइरहेको हुन्छ? तिनीहरूले हृदयमा आफै परमेश्वरमा आस्था राख्न छोड्ने निर्णय गरेका हुन्छन्। तिनीहरू हटाइनलाई निष्क्रिय भई पर्खनु लज्जास्पद कुरा हो, त्याग्ने रोज्नुमै बढी इज्जत हुन्छ भन्ने सोच्छन्, त्यसैले तिनीहरू आफै अग्रसर भएर सम्बन्ध तोड्छन्। तिनीहरू परमेश्वरप्रतिको आस्थालाई खराब कुरा भन्दै निन्दा गर्छन्, सत्यतालाई मानिस परिवर्तन गर्न नसक्ने भनेर निन्दा गर्छन्, र परमेश्वरलाई अधर्मी भन्दै निन्दा गर्छन्, चित्त दुखाउँदैपरमेश्वरले तिनीहरूलाई किन मुक्ति दिनुभएन भन्दै सोध्छन्: ‘म अति इमानदार थिएँ, मैले कडा मेहनत गरेँ, मैले अरूले भन्दा धेरै दु:ख भोगेँ, र अरू सबैले भन्दा धेरै मूल्य चुकाएँ, मैले आफ्‍नो कर्तव्य मन दिएर गरेँ, तैपनि परमेश्वरले मलाई आशिष् दिनुभएन। अहिले म देख्छु, परमेश्वर मलाई रुचाउनुहुन्न, परमेश्वर निष्पक्ष हुनुहुन्न।’ तिनीहरू परमेश्वरलाई शङ्का गर्दै गएर उहाँलाई दोष लगाउने र निन्दा गर्ने साहस गर्छन्। जब यस्ता कुराहरूले ठोस रूप लिन्छन्, तब के तिनीहरू परमेश्वरप्रतिको आस्थाको मार्गमा हिँडिरहन सक्छन्? तिनीहरूले परमेश्वरविरुद्ध विद्रोह गर्ने र उहाँको विरोध गर्ने, अनि सत्यता नस्विकार्ने वा बिलकुलै आत्मचिन्तन नगर्ने हुनाले, आफ्नो अधिकार गुमाएका छन्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (१७))। परमेश्वरले बोल्नुभएको हरेक वचन मेरो लागि एउटा सम्झौटो, विश्लेषण, वा चेतावनी जस्तो लाग्यो, विशेषगरी जब परमेश्वरले भन्नुभयो: “मानिसहरूलाई यस्तो महसुस हुनुको वास्तविक कारण के हो भने तिनीहरू सत्यता खोज्दैनन् वा सत्यता सिद्धान्तअनुसार अभ्यास गर्दैनन्।” यी वचनहरूबारे सोचेर, मैले आफूमाथि चिन्तन गर्न थालेँ, र अन्तत: थाहा पाएँ कि यतिका समयपछि, मैले यी परिस्थितिहरू सामना गर्दा कहिल्यै सत्यता खोजिनछु, सत्यता सिद्धान्तहरूअनुसार अभ्यास गर्ने त कुरै छाडौँ। म पूर्णतया मेरो आफ्नै कल्पना र अनुमानमा जिइरहेकी रहेछु। मैले सम्झेँ, भिडियो बनाउन असफल भइरहँदा, र ब्रदर-सिस्टरले मेरो दिमाग उल्झनमा छ भनेको सुन्दा, मैले आफ्नै समस्यामा चिन्तन गरिनँ; बरु, यसबाट उम्कने, र नकारात्मकता र गलतफहमीमा जिउने बाटो रोजेँ। दोस्रो पटक, भिडियो बनाउन शुरु गर्दा, मैले विगतको असफलताबाट केही सिकेकी थिइनँ। बरु, निष्क्रिय र रक्षात्मक मानसिकता बोकेर कर्तव्य गरेँ। समूह अगुवाले अरूलाई तारिफ गर्दा, अनि मेरो कर्तव्यमा रहेका समस्या औँल्याउँदा, म झनै नकारात्मक भएँ। मैले आफू कमजोर क्षमताको र उल्झनमा रहेको महसुस गरेँ। मेरा ब्रदर-सिस्टरले मलाई तुच्छ सम्झिन्छन् भन्ने लाग्यो, र परमेश्वरप्रति मेरो गलतफहमी अझै बढ्यो, जसले अझ पीडा भयो, हृदय अँध्यारो बनायो र मलाई कर्तव्यमा अप्रभावकारी बनायो। मैले आफूलाई हरकुरामा रोकेँ र निकै विवश महसुस गरेँ। त्यसपछि मात्रै मैले स्पष्ट देखेँ कि मेरा आसपासका मानिस वा वस्तुमा कुनै समस्या थिएन, र परमेश्वरले मलाई अनुकूल व्यवहार नगरिरहनु भएको थिएन। मैले सत्यता खोजिरहेकी थिइनँ, र सदैव परमेश्वरको प्रतिरोध गरेँ, उहाँबाट आफैलाई टाढा राखेँ र उहाँको सजाय, ताडना, अनुशासन,र काटछाँटमा पर्दा नाराजी देखाएँ। परमेश्वरप्रति मेरो अनाज्ञाकारिता र प्रतिरोध निकै ठूलो थियो, यसले मलाई अन्धकार र पीडामा खसायो, परमेश्वरसँग मेरो सम्बन्धलाई झन टाढा बनायो। मैले आफ्नो कर्तव्य राम्ररी नगर्दा मबाहेक अरू कसलाई दोषी ठहराउने? आफूलाई रोकेर राख्नुको अर्थ मैले बल्ल बुझेँ। मैले केही अरू कुरा स्पष्ट देखेँ, त्यो के भने मैले परमेश्वरमा विश्वास, त्याग र समर्पण गरे पनि, मैले साँचो रूपमा सत्यता स्विकारेकी थिइनँ, न त परमेश्वरले व्यक्त गर्नुभएको सत्यताले मानिसलाई मुक्ति दिन सक्छ भन्ने नै स्विकारेकी थिएँ। मेरो कर्तव्यमा असफलता र बाधा आउँदा, मैले प्रतिरोध गरेँ, अनुचित व्यवहार गरेँ र आफूलाई कमजोर क्षमताको भनेँ। परमेश्वरले मजस्ता मानिसलाई मुक्ति दिनुहुन्न भन्ने पनि लाग्यो। म अक्सर असन्तुष्ट रहन्थेँ, मलाई कर्तव्यमा कठिनाइको सामना गर्न र त्याग गर्न सक्छु भन्ने लाग्थ्यो, मैले अरूभन्दा कम कष्ट भोगेकी थिइनँ। त्यसोभए, मलाई सदैव यस मामिलामा यति नराम्रो किन भनियो? परमेश्वर मप्रति दयालु किन हुनुहुन्नथ्यो? के मैले परमेश्वरको धार्मिकतालाई इन्कार गरिरहेकी थिइनँ? यो ईशनिन्दा थियो! मैले जति चिन्तन गरेँ, म त्यति नै भयभीत भएँ। मेरो स्थिति निकै खतरनाक भएको महसुस गरेँ। मैले परिस्थिति बदलिनँ र साँचो पश्चाताप गरिनँ भने, परमेश्वरले पक्कै पनि मलाई हटआउनुहुनेथियो। परमेश्वरको विश्लेषणको हर स्थितिले मेरो म छोयो। मेरो समस्या कति गम्भीर छ भन्ने देखेर म निकै रोएँ। सत्यता नपछ्याएको, परमेश्वरका वचन स्वीकार नगरेको र आफैलाई हानि गरेको कुरालाई सम्झेर मलाई आफैप्रति घृणा जाग्यो। मलाई निकै पछुतो भयो, त्यसैले परमेश्वरलाई प्रार्थना गरेँ, “परमेश्वर, अब म कदापि यति विद्रोही र जिद्दी बन्न चाहन्न, र म गलतफहमीमा जिउन वा तपाईँको मन दुखाउन चाहन्न। म पश्चाताप गर्न चाहन्छु!”

त्यसपछि, अगुवा र समूह अगुवा मसँग सङ्गति गर्न आए। उनीहरूले मेरो नकारात्मकताको प्रवृत्ति खुलासा गरे, औँल्याए र मलाई परमेश्वरको वचन पढेर सुनाए। म निकै प्रभावित भएँ। सर्वशक्तिमान्‌ परमेश्‍वर भन्‍नुहुन्छ: “हरेक चरणमा—चाहे परमेश्‍वरले तँलाई अनुशासनमा राख्‍नुहुँदा वा ताडना दिँदा होस् वा उहाँले तँलाई सम्झाउनुहुँदा र प्रोत्साहन दिनुहुँदा होस्—जबसम्म तेरो र परमेश्‍वरको बीच द्वन्द्व भइरहेको हुन्छ, तैपनि तँ बदलिँदैनस्, र आफ्ना विचार, दृष्टिकोण, मनोवृत्तिहरूमै अल्झिरहन्छस् भने, तेरा कदमहरू अगाडि बढिरहेका भए पनि, तेरो र परमेश्‍वरबीचको द्वन्द्व, उहाँबारेको तेरो गलतबुझाइ, उहाँविरुद्धका तेरा गुनासा र विद्रोहीपन सच्‍चिँदैनन्, र तेरो हृदय बदलिँदैन। परमेश्‍वरले आफ्नो तवरबाट तँलाई हटाउनुहुनेछ। तैँले आफ्नो हातको कर्तव्य नत्यागेको, अझै आफ्नो कर्तव्यपालन गर्ने गरेको र परमेश्‍वरको आज्ञाप्रति थोरै बफादारी राखेको, र मानिसहरूले यसलाई स्वीकार्य ठान्‍ने गरेको भए पनि, तँ र परमेश्‍वरबीचको विवाद सधैँको लागि गाँठो बनेको छ। तैँले त्यसलाई समाधान गर्न र परमेश्‍वरका अभिप्रायहरूबारे साँचो बुझाइ प्राप्त गर्न सत्यता प्रयोग गरेको छैनस्। फलस्वरूप, परमेश्‍वरबारेको तेरो गलतबुझाइ झन् गहिरिन्छ, र तँ सधैँ परमेश्‍वर नै गलत हुनुहुन्छ र तँलाई अन्याय गरिँदै छ भन्‍ने सोच्छस्। यसको अर्थ तँ बदलिएको छैनस्। तेरो विद्रोहीपन, तेरा धारणाहरू र परमेश्‍वरबारेको तेरो गलतबुझाइ अझै यथावत् छन्, जसले तँलाई समर्पित नहुने मानसिकता राख्ने, सधैँ विद्रोही हुने र परमेश्‍वरको विरोध गर्नेतर्फ डोर्‍याउँछ। के यस्तो व्यक्ति परमेश्‍वरविरुद्ध विद्रोह गर्ने, परमेश्‍वरको प्रतिरोध गर्ने, र पश्‍चात्ताप गर्न जिद्दीपूर्वक इन्कार्ने व्यक्ति होइन र? अनि, परमेश्‍वर किन मानिसहरू बदलिनुलाई यति धेरै महत्त्व दिनुहुन्छ? सृष्टि गरिएको प्राणीले सृष्टिकर्तालाई कस्तो आचरणको साथ व्यवहार गर्नुपर्छ त? सृष्टिकर्ताले जे नै गर्नुभए पनि उहाँ सही हुनुहुन्छ भनी स्वीकार गर्ने आचरणको साथ। यदि तैँले यो कुरालाई स्वीकार गर्दैनस् भने, सृष्टिकर्ता सत्यता, बाटो र जीवन हुनुहुन्छ भन्‍ने वचन तँलाई खोक्रो मात्र लाग्‍नेछ। यदि त्यसो हो भने, के तैँले अझै मुक्ति पाउन सक्छस्? सक्दैनस्। तँ अयोग्य हुन्छस्; परमेश्‍वरले तँजस्ता मानिसहरूलाई मुक्ति प्रदान गर्नुहुन्न। … तैँले परिस्थिति बदल्नुपर्छ, र तेरा विचारहरू र अभिप्रायहरूलाई पन्छाउनुपर्छ। तँसँग यस्तो अभिप्राय हुनेबित्तिकै तेरो इच्छा पनि प्राकृतिक रूपमै समर्पणको आचरण हुन जान्छ। तथापि, अझै बढी सटीक रूपमा कुरा गर्ने हो भने, यसले मानिसहरूले परमेश्‍वर, अर्थात् सृष्टिकर्ताप्रतिको मनोवृत्ति बदल्नुलाई जनाउँछ; यो भनेको सृष्टिकर्ता सत्यता, बाटो र जीवन हुनुहुन्छ भन्‍ने तथ्यलाई स्वीकार र पुष्टि गर्नु हो। यदि तैँले आफैलाई सुधार गर्न सक्छस् भने, यसले के देखाउँछ भने, तैँले आफूले सही ठानेका ती सबै कुराहरूलाई वा मानवजाति—जो आफै भ्रष्ट छ—ले सामूहिक रूपमा सही ठानेका ती सबै कुराहरूलाई पन्छाउन सक्छस्; अनि यसको सट्टा, तैँले परमेश्‍वरका वचनहरूलाई सत्यता र सकारात्मक कुराहरूको रूपमा स्वीकार गरिरहेको छस्। यदि तँमा यस्तो आचरण हुन सक्छ भने, यसले तैँले सृष्टिकर्ताको पहिचान र उहाँको सारलाई स्वीकार गरेको छस् प्रमाणित गर्छ। परमेश्‍वरले यो विषयलाई यसरी नै हेर्नुहुन्छ, त्यसकारण उहाँले मान्छेको बदलावलाई अत्यन्तै महत्त्वपूर्ण ठान्नुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (३))। परमेश्वरको वचन मनन गरेर, परमेश्वरले मानिसहरू बदलिनु निकै महत्वपूर्ण हुने किन मान्नुहुन्छ भन्ने मैले बुझेँ। मानिसलाई मुक्ति दिने परमेश्वरको काममा, मानिसले कति धेरै काम गर्न सक्छ वा कति कष्ट सहन्छ भन्ने कुराले कुनै फरक पार्दैन। परमेश्वरले हेर्नुहुने कुरा मानिसको हृदय हो। उहाँले तिनीहरू परमेश्वर सत्य, बाटो र जीवन हुनुहुन्छ भनी स्वीकार गर्छन् कि गर्दैनन्, र परमेश्वरको पालन गर्छन् कि गर्दैनन् भनी हेर्नुहुन्छ। कुनै व्यक्तिले धेरै भ्रष्टता प्रकट गर्छ र सत्यता विरुद्ध हुने कामहरू गर्छ, तर आफ्नो समस्याबारे कहिल्यै चिन्तन गर्दैन वा सत्यता स्विकार्दैन, र सदैव परमेश्वरको बारेमा गलतफहमी पाल्दछ भने, यस्तो व्यक्तिले बाहिरबाट परमेश्वरका लागि कष्ट सहन र त्याग गर्न सक्ने देखिए पनि, उ अझै पनि परमेश्वरलाई प्रतिरोध र छल गरिरहेको छ। अन्तमा, यस्ता सबै मानिसलाई हटाइनेछ र मुक्ति दिन सकिने छैन। मैले सोचेँ, यतिका वर्षदेखि, कसरी मैले सधैँ परमेश्वरलाई गलत बुझेँ र उहाँबारे मनमा सन्देह राखेँ, तर मैले कहिल्यै यी मामिलाहरू हल गरिनँ। मैले केवल कर्तव्यमा व्यस्त भई आफूलाई लाटो बनाएकी थिएँ। एक पटक मेरो कर्तव्यमा समस्या देखा परे र ममा धेरै कमीहरू रहेको थाहा भयो, र यसले मेरो अभिमानमा ठेस पुग्यो, मैले आफूलाई नकारात्मक शब्दहरूले अङ्कित गर्न थालेँ, र परमेश्वर विरुद्ध गुनासो र गलतफहमीका शब्दहरू पनि बोलेँ। समय वित्दै जाँदा, मेरो मनमा आक्रोश बढ्दै गयो, परमेश्वरसँग मेरो दूरी गहिरो भयो, र मेरो स्थिति झन् झन् खराब हुँदै गयो। बाध्य भएर आफूलाई सोधेँ, “म हरेक दिन कर्तव्यमा व्यस्त रहने, र कहिल्यै कुनै पनि अनैतिक काम नगरेको भए पनि, मेरो हृदय परमेश्वरबाट निकै टाढा छ, म सधैँ उहाँबाट पर हुन्छु र उहाँलाई गलत बुझ्छु। म कसरी परमेश्वरमा विश्वास गर्ने व्यक्ति भएँ र? के परमेश्वरले यस प्रकारको विश्वासलाई अनुमोदन गर्नुहुन्छ? म अक्सर गलतफहमी र नकारात्मकतामा जिउँछु, कहिल्यै मुक्त महसुस गर्दिनँ। मैले आफ्नो कर्तव्य गर्दा समेत, पवित्र आत्माको काम पाउन कठिन हुन्छ। म केवल पहिलेको अनुभवमा भर परेर नै अघि बढ्न सक्छु। त्यसरी मेरो वृद्धिविकास कसरी हुन सक्थ्यो? यसरी विश्वास गरेर मैले के पाउन सक्थेँ? त्यो बेला नै मैले स्पष्टरूपमा बुझेँ कि परमेश्वरबारे रहेको गलतफहमीबाट मुक्त हुनु र साँचो पश्चात्तापी हृदय राख्नु कति महत्वपूर्ण छ। यी तीन वर्ष, मैले मेरो दिमाग स्पष्ट छैन भनेर ब्रदर-सिस्टरले गरेको टिप्पणीलाई कहिल्यै भूल्न सकिनँ। मैले यो विषयमा कहिल्यै सत्यता खोजिनँ वा परमेश्वरका वचनका आधारमा आत्मचिन्तन गरिनँ। अब, मलाई यो समस्या हल गर्न मैले सत्यता खोज्नुपर्छ भन्ने थाहा भयो।

त्यसैले, मैले परमेश्वरका वचनको सान्दर्भिक खण्ड खोजेँ। परमेश्वरका वचनले भन्छन्: “जब परमेश्‍वरले तँलाई भ्रमित भन्‍नुहुन्छ, तब उहाँले तँलाई कुनै अभिव्यक्ति, वा शब्‍द, वा परिभाषा स्विकार्न लगाइरहनुभएको हुँदैन—उहाँले तँलाई यसभित्र रहेको सत्यतालाई बुझ्न लगाइरहनुभएको हुन्छ। त्यसकारण जब परमेश्‍वरले कसैलाई भ्रमित भन्‍नुहुन्छ, तब त्यसभित्र कुन सत्यता लुकेको हुन्छ? सबैले ‘भ्रमित’ भन्‍ने शब्‍दको सतही अर्थ बुझेका हुन्छन्। तर जहाँसम्‍म भ्रमितका प्रकटीकरण र स्वभावहरू के-के हुन्, मानिसहरूले गर्ने के-के कुरा भ्रमित हुन् र के-के कुरा भ्रमित होइनन्, परमेश्‍वरले किन मानिसहरूलाई यसरी खुलासा गर्नुहुन्छ, भ्रमितहरू परमेश्‍वरको अघि आउन सक्छन् कि सक्दैनन्, भ्रमितहरूले सिद्धान्तअनुसार काम गर्न सक्छन् कि सक्दैनन्, तिनीहरूले सही के हो र गलत के हो भन्‍ने कुरा बुझ्‍न सक्छन् कि सक्दैनन्, परमेश्‍वरले के कुरालाई प्रिय ठान्‍नुहुन्छ र के कुरालाई घिनाउनुहुन्छ भन्‍ने कुरा तिनीहरूले खुट्ट्याउन सक्छन् कि सक्दैनन्—प्रायजसो, मानिसहरूलाई यी कुराहरूका बारेमा स्पष्टसँग थाहा हुँदैन; तिनीहरूका लागि यी कुराहरू अस्पष्ट र गलत रूपमा परिभाषित अनि पूर्ण रूपमा अपारदर्शी हुन्छ। उदाहरणका लागि: मानिसहरूलाई प्रायजसो यो कुरा थाहा हुँदैन—यो कुरा तिनीहरूलाई स्पष्ट रूपमा थाहा हुँदैन—निश्‍चित तरिकाले कुनै काम गर्नु भनेको नीतिहरू पालना गर्नु हो कि सत्यताको अभ्यास गर्नु हो, यो कुरा थाहा हुँदैन। कुनै कुरा परमेश्‍वरका लागि प्रिय हुन्छ कि त्यसलाई परमेश्‍वरले तिरस्कार गर्नुहुन्छ, त्यो पनि तिनीहरूलाई थाहा हुँदैन—स्पष्ट हुँदैन। निश्‍चित तरिकाले अभ्यास गर्दा त्यो मानिसहरूलाई बन्धनमा राख्‍नु हो कि सामान्य रूपमा मानिसहरूलाई सत्यतामा सङ्गति दिएर सहयोग गर्नु हो भन्‍ने कुरा तिनीहरूलाई थाहा हुँदैन। मानिसहरूप्रति तिनीहरूले गर्ने व्यवहारको पछाडि रहेका सिद्धान्तहरू सही छन् कि छैनन्, र तिनीहरूले मित्रहरू बनाउने प्रयास गरिरहेका छन् कि मानिसहरूलाई सहयोग गर्ने प्रयास गरिरहेका छन् भन्‍ने कुरा तिनीहरूलाई थाहा हुँदैन। निश्‍चित तरिकाले कार्य गर्नु भनेको सिद्धान्त पालना गर्नु र आफ्‍नो स्थानमा खडा हुनु हो कि, अहङ्कारी र आत्म-धर्मी हुनु, अनि धाक देखाउनु हो भन्‍ने कुरा तिनीहरूलाई थाहा हुँदैन। कतिपय मानिसहरूसँग अरू केही काम नहुँदा, तिनीहरूलाई ऐनामा हेरिरहन मन पर्छ; तिनीहरूलाई यो आत्ममोह र घमण्ड हो कि सामान्य कुरा हो भन्‍ने थाहा हुँदैन। कतिपय मानिसहरू झडङ्ग रिसाउँछन् र तिनीहरूको व्यक्तित्व अलिक अनौठो हुन्छ; के तिनीहरूले यो तिनीहरूमा खराब स्वभाव हुनुसँग सम्बन्धित छ कि छैन भन्‍ने कुरा छुट्याउन सक्छन्? मानिसहरूले यी आम रूपमा देखिने र सामना गरिने कुराहरूका बीचमा समेत भिन्‍नता छुट्याउन सक्दैनन्—तैपनि तिनीहरूले परमेश्‍वरमा विश्‍वास गरेर धेरै कुरा प्राप्त गरेका छौँ भनी भन्छन्। के यो भ्रमित कार्य होइन र? त्यसोभए के तिमीहरूले आफूलाई भ्रमित भनिँदा स्विकार्न सक्छौ? (सक्छौँ।) … अनि के तिमीहरू आफ्‍नो सारा जीवन भ्रमित बन्‍न चाहन्छौ? (चाहँदैनौँ।) कोही पनि भ्रमित बन्‍न चाहँदैन। वास्तवमा, यसरी सङ्गति र विश्‍लेषण गर्नुको उद्देश्य तिमीहरूलाई भ्रमितका रूपमा आफूलाई वर्गीकरण गर्न लगाउनका लागि होइन; परमेश्‍वरले तिमीहरूलाई जसरी परिभाषित गर्नुभए पनि, तिमीहरूबारे जे-जस्तो प्रकट गर्नुभए पनि, तिमीहरूलाई जसरी न्याय गर्नुभए, सजाय दिनुभए पनि, वा काटछाँट गर्नुभए पनि, अन्तिम उद्देश्य भनेको तिमीहरूलाई ती स्थितिहरूबाट उम्‍कन, सत्यता बुझ्‍न, सत्यता प्राप्त गर्न, र भ्रमित नहुने प्रयास गर्न लगाउनु हो। त्यसकारण तिमीहरू भ्रमित हुन चाहँदैनौ भने तिमीहरूले के गर्नुपर्छ? तिमीहरूले सत्यताको खोजी गर्नैपर्छ। सर्वप्रथम, तिमीहरू कुन-कुन विषयमा भ्रमित छौ, कुन-कुन विषयमा तिमीहरूले सधैँ धर्मसिद्धान्त प्रचार गरिरहेका हुन्छौ, सधैँ शब्‍दहरू र धर्मसिद्धान्तहरूमा अलमलिइरहेका हुन्छौ, र तथ्यहरूको सामना गर्दा हक्‍क न बक्‍क भएर हेरिरहेका हुन्छौ भन्‍ने कुरा जान्‍नुपर्छ। जब तिमीहरूले यी समस्याहरू समाधान गर्छौ र सत्यताको हरेक पक्षबारे स्पष्ट हुन्छौ, तब तिमीहरू भ्रमित हुने समय कम हुँदै जानेछ। जब तँ हरेक सत्यतालाई स्पष्ट रूपमा बुझ्छस्, जब तँ आफूले गर्ने कार्यमा बन्धनमा परेको हुँदैनस्, जब तँमाथि लगाम लगाइएको वा तँ सीमिततामा परेको हुँदैनस्—जब तँलाई केही कुरा आइपर्दा, तँ अभ्यासका सही सिद्धान्तहरू खोज्न र परमेश्‍वरलाई प्रार्थना गरेपछि सिद्धान्तअनुसार साँचो रूपमा कार्य गर्न सक्छस्, सत्यताको खोजी गर्छस्, वा सङ्गति गर्नका लागि कसैलाई भेट्छस्, तब तँ भ्रमित बन्‍न छोड्नेछस्। यदि कुनै कुरा तँलाई स्पष्ट भयो, र तैँले सही रूपमा सत्यताको अभ्यास गर्न सक्छस् भने, त्यस विषयमा तँ भ्रमित हुनेछैनस्। मानिसहरूले आफ्‍नो हृदयमा स्वाभाविक अन्तर्दृष्टि पाउन चाहन्छन् भने तिनीहरूले सत्यता नबुझी हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्वरले उल्झनमा हुने मानिसको व्यवहारबारे स्पष्ट बताउनुभएको छ। उल्झनमा भएका मानिस हरेक कार्य गर्दा अन्योलमा र अस्पष्ट हुन्छन्। तिनीहरूको कुनै अडान वा सिद्धान्त हुँदैन, परमेश्वरलाई मन पर्ने वा नपर्ने कुरा थाहा पाउँदैनन्, मानिस र परिस्थितिलाई चिन्न सक्दैनन्। तिनीहरूले आफ्नै कमीकमजोरी वा आफूबाट प्रकट हुने भ्रष्टता स्पष्ट देख्न सक्दैनन्। कुनै कुरा आइपर्दा, तिनीहरू सही र गलत छुट्याउन सक्दैनन्, र तिनीहरूसँग कुनै सिद्धान्त वा अभ्यासको मार्ग हुँदैन। मैले आफूलाई परमेश्वरका वचनअनुसार हेर्दा, मेरो कर्तव्यका विगतका दृश्य झल्झल्ती आए। मैले केवल परिश्रममा ध्यान दिएँ, तर परमेश्वरका वचन पढ्न कहिल्यै ध्यान दिइनँ, न त सत्यता सिद्धान्त नै खोजेँ। ब्रदर-सिस्टरले भिडियो सम्पादनबारे सुझाव दिँदा, मैले यसलाई उति वास्ता गरिनँ। कहिलेकाहीँ त तिनले भन्न खोजेको कुरा पनि बुझ्दिनँ थिएँ, र अन्धाधुन्ध काम गरिरहेँ, कष्ठ भोग्नु परमेश्वरप्रतिको बफादारी हो भन्ने सोच्थेँ। मैले आफ्नो कर्तव्यमा धेरै भ्रष्टता र कमी प्रकट गरेकी थिएँ, तर, परमेश्वरसामु आएर सत्यता खोज्ने वा समस्या हल गर्ने काम गरिनँ। बरु, म वर्षौँसम्म नकारात्मक स्थितिमा जिएँ, र सुन्ना भएर बसेँ। मेरो समस्या कति गम्भीर छ वा यसरी नै गइरहनु कति खतरनाक छ भन्ने मैले देख्न सकेकी थिइनँ। म सधैँ अन्योलमा थिएँ र हर दिन उल्झनमा हुन्थेँ। के यी सबै व्यवहार उल्झनमा हुने व्यक्तिको नै होइनन्? त्यो बेला मात्र बदर सिस्टरले मेरो बारेमा भनेको कुरा सही थियो भन्ने बुझेँ। तर मैले यो स्विकार्न मानिनँ। सबैले मलाई तुच्छ ठान्छन् भन्ने लाग्थ्यो, र तिनीहरूप्रति मभित्र पूर्वाग्रह र दूरी पैदा भयो। मैले त्यस्तो गर्नु नै हुँदैनथ्यो! यी सबै वर्ष, मेरो ब्रदर-सिस्टरले अक्सर मलाई साथ सहयोग दिए, र कहिल्यै मलाई तुच्छ ठानेनन्। रिसाउने, अनुचित बोल्ने र सत्यता अस्वीकार गर्ने त म थिएँ। यो कुरा सोच्दै, मैले बल्ल विगतलाई बिर्सिन सकेँ। यति अन्योलमा भएको र सत्यता नखोजेकोमा आफैप्रति निकै घृणा भयो। यस्तो अनुचित बनेकोमा आफैलाई हेला गरेँ।

मैले आफू उल्झनमा थिएँ भन्ने कुरा बुझेपछि, मेरो क्षमता कमजोर छ भनेर पनि कति पटक भने भनेर सम्झेँ। मैले सत्यता खोजेर समाधान गर्नुपर्ने यो अर्को समस्या थियो। पछि, मैले परमेश्वरका वचनको एउटा खण्ड पढेँ: “यदि परमेश्‍वरले तँलाई मूर्ख बनाउनुभएको हो भने, तेरा मूर्खतामा अर्थ लुकेको छ; यदि उहाँले तँलाई तेज दिमागवाला बनाउनुभएको छ भने, तेरो तेज दिमागको पनि अर्थ छ। परमेश्‍वरले तँलाई जुनसुकै प्रतिभा दिनुभए पनि, तेरा सबल पक्षहरू जेसुकै भए पनि, तेरो बौद्धिक स्तर जेजस्तो भए पनि, परमेश्‍वरका लागि ती सबैको उद्देश्य हुन्छ। यी सबै कुरा परमेश्‍वरले पूर्वनिर्धारित गर्नुभएको हुन्छ। तैँले जीवनमा खेल्‍ने भूमिका र तैँले पूरा गर्ने कर्तव्य परमेश्‍वरले धेरै पहिले नै पूर्वनिर्धारित गर्नुभएको हो। कतिपय मानिसहरू आफूमा नभएको सबल पक्ष अरूमा देख्छन् र तिनीहरू असन्तुष्ट हुन्छन्। तिनीहरू अझै धेरै सिकेर, अझै धेरै खोजेर, अनि अझै धेरै लगनशील भएर परिस्थिति बदल्न चाहन्छन्। तर तिनीहरूको लगनशीलताले हासिल गर्न सक्‍ने कुराको सीमा हुन्छ, र तिनीहरूले यी प्रतिभा र विशेषज्ञता भएकाहरूलाई उछिन्‍न सक्दैनन्। तैँले जति नै संघर्ष गरे पनि यो व्यर्थ हुन्छ। तँ के बन्‍नेछस् भन्‍ने कुरा परमेश्‍वरले पूर्वनिर्धारित गर्नुभएको हुन्छ, र यसलाई कसैले पनि केही गरी परिवर्तन गर्न सक्दैन। तँ जुन कुरामा सिपालु छस्, तैँले त्यही कुरामा प्रयास गर्नुपर्छ। तँ जुन कर्तव्यका लागि उपयुक्त छस्, तैँले त्यही कर्तव्य निर्वाह गर्नुपर्छ। तेरो सीपको क्षेत्रबाहिर आफूलाई जबरजस्ती लैजाने प्रयास नगर् र अरूको डाहा नगर्। हरेकको आ-आफ्‍नै कार्य हुन्छ। तैँले सधैँ अरूको स्थान लिने र आफूलाई प्रदर्शन गर्ने इच्छा गर्दै सबै कुरा राम्ररी गर्न सक्छु वा तँ अरूभन्दा सिद्ध वा असल छस् भनेर नसोच्। यो भ्रष्ट स्वभाव हो। आफूले कुनै पनि काम राम्ररी गर्न सक्दिनँ, र आफूसँग कुनै सीपै छैन भनेर सोच्ने मानिसहरू पनि हुन्छन्। यदि त्यस्तो अवस्था छ भने, तँ व्यावहारिक तरिकामा सुन्‍ने र समर्पित हुने व्यक्ति बन्‍नुपर्छ। आफूले गर्न सक्‍ने काम गर् र आफ्‍नो सारा शक्तिले राम्रोसित गर्। त्यही नै पर्याप्त छ। परमेश्‍वर सन्तुष्ट हुनुहुनेछ। सधैँभरी अरू सबैलाई उछिन्‍ने, हरेक कुरा अरूले भन्दा राम्रोसित गर्ने, र हरप्रकारले भीडभन्दा राम्रो देखिने बारेमा नसोच्। त्यो कस्तो स्वभाव हो? (अहङ्कारी स्वभाव।) मानिसहरूमा सधैँ अहङ्कारी स्वभाव हुन्छ, र तिनीहरूले सत्यतामा लागिपर्न र परमेश्‍वरलाई सन्तुष्ट पार्न चाहे पनि, तिनीहरू चुक्छन्। मानिसहरू अहङ्कारी स्वभावद्वारा नियन्त्रित हुँदा पथभ्रष्ट हुने सबैभन्दा बढी सम्भावना हुन्छ। उदाहरणका लागि, कतिपय मानिसहरू सधैँ परमेश्‍वरका मापदण्डहरूको सट्टा आफ्नो असल मनसाय व्यक्त गरेर आडम्बर गर्न चाहन्छन्। के परमेश्‍वर असल मनसायको त्यस्तो अभिव्यक्तिलाई अनुमोदन गर्नुहुन्छ? परमेश्‍वरका अभिप्रायहरूलाई वास्ता गर्नका लागि तैँले उहाँका मापदण्डहरू पालन गर्नैपर्छ र आफ्नो कर्तव्य पूरा गर्न परमेश्‍वरको प्रबन्धहरू पालन गर्नैपर्छ। असल मनसाय व्यक्त गर्ने मानिसहरूले परमेश्‍वरका अभिप्रायहरूलाई वास्ता गर्दैनन् बरु सधैँ नयाँ चालहरू चल्ने प्रयास गर्छन् र भव्य लाग्ने बोली बोल्छन्। परमेश्‍वरले तँलाई यसरी ख्याल गर्नू भनी भन्‍नुहुन्‍न। कतिपयले यसलाई तिनीहरू प्रतिस्पर्धात्मक बन्‍ने कुरा हो भन्छन्। प्रतिस्पर्धात्मक हुनु आफैमा नकारात्मक कुरा हो। यो शैतानको अहङ्कारी स्वभावको प्रकटीकरण—प्रस्फुटीकरण—हो। जब तँसित यस्तो स्वभाव हुन्छ, तब तैँले सधैँ अरूलाई होच्याउने प्रयास गरिरहेको हुन्छस्, सधैँ तिनीहरूलाई उछिन्‍ने कोसिस गरिरहेको हुन्छस्, सधैँ चाल चलिरहेको हुन्छस्, सधैँ अरूबाट लिने कोसिस गरिरहेको हुन्छस्। तँ असाध्यै ईर्ष्यालु बन्छस्, तँ कसैसँग झुक्दैनस्, र आफूलाई भीडमा विशिष्ट देखाउने कोसिस गरिरहेको हुन्छस्। यसले समस्या नित्याउँछ; शैतानले यसरी कार्य गर्छ। यदि तँ साँचो अर्थमा परमेश्‍वरको सृष्टि गरिएको स्वीकारयोग्य प्राणी बन्‍न चाहन्छस् भने, आफ्ना सपनाहरूको पछि नलाग्। आफ्ना लक्ष्यहरू हासिल गर्नका लागि आफू जे हो त्योभन्दा श्रेष्ठ र सक्षम बन्‍ने प्रयास गर्नु खराब कुरा हो। तैँले परमेश्‍वरका योजनाबद्ध कार्य र बन्दोबस्तहरू पालन गर्न सिक्नुपर्छ, र आफ्नो स्थानभन्दा माथि जानु हुँदैन; यो मात्र समझको प्रदर्शन हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्वरका वचन निकै स्पष्ट छन्! मैले किन मेरो क्षमता कमजोर छ भनिरहेँ? किनभने वास्तवमा मेरो प्रकृति निकै अहङ्कारी थियो, मैले सधैँ महत्त्वाकाङ्क्षा र चाहना पालेँ, अरूभन्दा माथि हुन चाहेँ र मैले यसो गर्न नसक्दा नकारात्मक भएँ, रिसाएँ र आफैलाई अङ्कित गरेँ। ममा प्रतिष्ठा र हैसियत पाउने ठूलो चाहना थियो। समूहमा, मलाई तुच्छ ठानिएला भन्ने डर हुन्थ्यो, र सधैँ सम्मानले हेरिएको चाहन्थेँ। तर खासमा, मेरा आफ्नै कयौँ समस्या र कमीहरू देखिँदैथ्यो। जब मैले काटछाँट, बाधा र असफलता भोगेँ, तब, मलाई मेरो छवि खराब र प्रतिष्ठा बदनाम भएको लाग्यो। मैले यसलाई सही तरिकाले सामना गर्न सकिनँ, र मेरो क्षमता निकै कम छ र म निकै अन्योलमा छु भन्ने भयो। म अक्सर आफ्नो तुलना अरूसँग पनि गर्थेँ। मैले समूहका अन्यमा सबल पक्ष र मभन्दा राम्रो क्षमता रहेको देख्दा, आफू प्रतिभाहीन र साधारण रहेको महसुस भयो। मैले यो वास्तविकता स्वीकार गर्न सकिनँ, त्यसैले सधैँ उदास र हीन महसुस गर्थेँ। त्यस बेला मात्रै थाहाँ पाएँ कि मैले त प्रतिष्ठा र हैसियत मात्र चाहेको रहेछु, त्यसैले आफ्नो क्षमता र प्रतिभालाई अरूसँग तुलना गरें र सधैँ अरूको प्रशंसा खोजेँ। मेरो शैतानी स्वभाव निकै गम्भीर थियो। कसैले कर्तव्य राम्ररी गर्न सक्छ सक्दैन भन्ने कुराको कसी प्रतिभा र क्षमता होइनन्। उच्च सम्मानमा राखिनु र अरूबाट आराधना गरिनुले मुक्ति सुनिश्चित हुन्छ भन्ने हुँदैन। परमेश्वरले कहिल्यै यस्तो कुरा भन्नुभएको छैन। परमेश्वर चाहनुहुन्छ, हामीमा मानवता होस्, हामी समझदार बनौँ, सरल बनेर सत्यता पछ्याऔँ, हाम्रो भ्रष्ट स्वभावहरूको समाधान गरौँ र मानव रूपमा जिऔँ। परमेश्वरले मानिसहरूबाट यही चाहनुहुन्छ। मैले परमेश्वरले भन्नुभएको कुरा सम्झेँ: “मैले तिमीहरू पिछडिएका वा कम क्षमताका छौ भनेर भने पनि नभने पनि—यी सब तथ्य हुन्। मैले त्यसो भनेको कुराले म तिमीहरूलाई त्याग्न चाहन्छु, मैले तिमीहरूमाथिको आशा हराएको छु र तिमीहरूलाई बचाउन अझ कम अनिच्छुक छु भन्‍ने प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्वरका वचन निकै स्पष्ट छन्। परमेश्वरले मानिसमा कमजोर क्षमता हुने भन्नुभए पनि र तिनीहरू उल्झनमा रहेको खुलासा गर्नुभए पनि, यो तिनीहरूले आफ्नै समस्या देख्न र कमीकमजोरी थाहा पाउन सकून् भनेर हो, ताकि तिनीहरूले सत्यता पछ्याउन र आफ्नो जीवन स्वभाव बदल्न सकून्। हाम्रो क्षमता कम होला, तर जबसम्म हामी सत्यतालाई प्रेम गर्छौँ र पछ्याउँछौँ, अनि परमेश्वरका माग पूरा गर्ने प्रयास गर्छौं, परमेश्वरले हामीलाई अन्तर्दृष्टि र मार्गदर्शन दिनुहुनेछ। तर, हाम्रो क्षमता राम्रो भए पनि, सत्यता पछ्याउँदैनौँ भने हामी खुलासा भई हटाइनेछौँ। मेरो क्षमता कम थियो भन्ने कुरा साँचो हो, तर परमेश्वरले कहिल्यै मलाई मुक्ति नदिने वा यसका लागि निकालिने छ भन्नुभएन। उहाँले अझै पनि मलाई कर्तव्य गर्ने मौका दिनुभयो। मैले तिनलाई सँगाल्नुपर्छ, सत्यता पछ्याउनुपर्छ र प्रगतिका लागि सक्रिय रहनुपर्छ, मेरा कमीकमजोरी हटाउँदै क्षमतमा सुधार गर्नुपर्छ।

त्यसपछि जब केही आइपर्थ्यो, म सत्यता खोज्न केन्द्रित हुन्थेँ, र परिस्थितिहरू जेसुकै भए पनि, मैले काटछाँट, बाधा वा असफलता भोगेपनि, म आत्मचिन्तमा केन्द्रित हुने र सत्यता सिद्धान्त खोज्ने गर्थें। जब मैले यस तरिकाले अनुभव गरेँ, थाहै नपाई परमेश्वरको उपस्थितिको महसुस भयो, र मेरो दिमाग झन स्पष्ट भएको पाएँ। ब्रदर-सिस्टरहरूले भिडियोका लागि अवधारणामा छलफल गर्दा, अब म पछि बस्दिनँथेँ। कहिलेकाहीँ मेरा विचार गलत हुन्थे, वा ब्रदर-सिस्टरले मलाई सुझाव दिन्थे, तर म यसलाई सही रूपमा लिन्थेँ र शान्त हुन्थेँ। त्यस दौरान, मलाई परमेश्वरको धेरै नजिक छु जस्तो लाग्यो। मलाई परमेश्वर मेरै छेउमा रहेर आत्मविश्वास र तागत दिँदै हुनुहुन्छ जस्तो लाग्यो। मेरो कर्तव्यमा अनेक कठिनाइ भए पनि, प्रार्थनाबाट परमेश्वरको इच्छा खोजेर, परमेश्वरमा भर परेर, ब्रदर-सिस्टरसँग सहकार्य गरेर, बल्ल केही समस्या समाधान भए, र मेरो कर्तव्यको प्रभावकारितामा सुधार आयो। मुक्ति दिनुभएकोमा म परमेश्वरलाई मनैदेखि धन्यवाद दिन्छु।

अहिले, परमेश्वरलाई गलत बुझेर उहाँबाट पर भएको बेलालाई सम्झँदा, मलाई निकै पछुतो भयो। पछि, मैले परमेश्वरका वचनको अर्को खण्ड पढेँ, र निकै प्रभावित भएँ। परमेश्वरका वचनले भन्छन्: “म कसैले पनि परमेश्‍वरले तिनीहरूलाई चीसोमा छोडेर जानुभएको, परमेश्‍वरले तिनीहरूलाई त्याग्‍नुभएको वा तिनीहरूलाई आफ्‍नो पिठ्यूँ फर्काइदिनुभएको जस्तो अनुभव गरेको हेर्न चाहन्न। म के मात्र हेर्न चाहन्छु भने सबै जना सत्यताको खोजी गर्ने र परमेश्‍वरलाई बुझ्‍न खोज्‍ने मार्गमा कुनै पनि सन्देह वा भारविना नै अटल संकल्पको साथ साहसिक रूपमा अघि बढेका हुन्। तैँले जस्तोसुकै गल्तीहरू गरेको भए तापनि, तँ बरालिएर जति टाढा गएको भए पनि वा तैँले जति गम्भीर अपराध गरेको भए पनि, परमेश्‍वरलाई बुझ्‍ने तेरो खोजीमा तिनलाई तैँले बोक्‍ने भारी वा भारीमाथि सुपारी बन्‍न नदे। निरन्तर अघि बढिराख्। सधैँ नै, परमेश्‍वरले मानिसको मुक्ति आफ्‍नो हृदयमा राख्‍नुहुन्छ; यो कहिल्यै परिवर्तन हुँदैन। परमेश्‍वरको सारको सबैभन्दा बहुमूल्‍य भाग यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्वरमा विश्वास गरेका यतिका वर्षमा, म परमेश्वरले मानिसलाई प्रेम गर्नुहुन्छ भन्थेँ, तर परमेश्वरको प्रेमलाई राम्ररी जानेको नै थिइनँ। यो अनुभवले मलाई परमेश्वरको प्रेमबारे केही साँचो बुझाइ र अनुभूति दियो। मेरो हृदय कठोर र विद्रोही भए पनि, परमेश्वरले मेरा लागि अनुभव गर्ने वातावरण मिलाउनुभयो। उहाँले म परिवर्तन हुने प्रतीक्षा गर्नुभयो, आफ्ना वचनबाट मलाई जगाउनुभयो, र मेरो नकारात्मकता र गलतफहमीको स्थितिबाट मलाई बाहिर निकाल्नुभयो। मानिसलाई मुक्ति दिने परमेश्वरको चाहना निकै इमानदार र सुन्दर छ! म परमेश्वरप्रति निकै आभारी छु, र सत्यता राम्ररी पछ्याउने, कर्तव्य राम्ररी गर्ने र परमेश्वरको प्रेमको मूल्य चुकाउने बाहेक अरू केही चाहन्नँ।


१५. जोइको कथा

जोइ, फिलिपिन्स

विगतमा, म मानिसहरूलाई सधैँ भावनाको आधारमा व्यवहार गर्थेँ। मानिसहरूले मसँग राम्रो व्यवहार गरेसम्म म पनि तिनीहरूसँग राम्रो व्यवहार गर्थेँ। म मानिसहरूको वास्तविकता छुट्याउन जान्दिनथेँ, र त्यसमाथि, ममा कुनै पनि सिद्धान्त थिएन। तर केही कुरा अनुभव गरेपछि मैले के बुझेँ भने, अरूसँग मिलेर बस्‍ने र अरूलाई हेर्ने मेरा सिद्धान्तहरू गलत छन्।

फेब्रवरी २०२१ मा, मेरो मिल्ने साथी एम्‍माले मलाई सर्वशक्तिमान्‌ परमेश्‍वरको मण्डलीको एउटा भेलामा निमन्त्रणा गरिन्। सर्वशक्तिमान्‌ परमेश्‍वरका वचनहरू पढेर अनि भेलाहरूमा सङ्गति सुनेर, म सर्वशक्तिमान्‌ परमेश्‍वर प्रभु येशूको दोस्रो आगमन हुनुहुन्छ भन्‍नेमा निश्चिन्त भएँ, र खुशीसाथ परमेश्‍वरको आखिरी दिनहरूको कामलाई स्वीकार गरेँ। केही महिनापछि, म मलजल डिकनको रूपमा चुनिएँ।

एक दिन, मैले एउटा भेला समूहमा एम्‍माले अचानक परमेश्‍वरमाथि प्रश्‍न उठाएको र मण्डलीलाई आक्रमण गर्ने अफवाह र भ्रम, साथै अगुवा र डिकनहरूका बारेमा पूर्वाग्रह फैलाइरहेको कुरा पत्ता लगाएँ। उनका शब्‍दहरूमा असन्तुष्टि र उपहास थिए। उनले यी कुराहरू उनको निजी विचार होइनन्, ती अरूबाट आएका विचार हुन् भनेर पनि भनिन्, र यी प्रश्‍नहरूको उत्तर दिन अगुवाहरूको भेला आयोजना गर्नुपर्छ भन्‍ने आशा उनले गरेकी थिइन्। एम्‍माले पठाएका अफवाह र भ्रामक कुरा पढेपछि म चकित भएँ। यसको साथै, मलाई चिन्ता पनि लाग्यो, किनभने त्यो समूहमा रहेका सबै मानिसहरू भर्खरै परमेश्‍वरको आखिरी दिनहरूको कामलाई स्वीकार गरेका ब्रदर-सिस्टरहरू थिए। समूहमा त्यसप्रकारका मेसेजहरू पठाउँदा अवश्य नै बाधा पैदा हुनेथियो, र यसले सतही जग भएका र समझशक्ति नभएका कतिपयलाई ठक्‍कर खान पनि लगाउन सक्थ्यो। मलाई एकदमै असहज लाग्यो र एम्‍माले किन यसो गरिरहेकी छिन् भन्‍ने मलाई थाहा थिएन। यदि उनले साँच्‍चै नै आफ्‍ना प्रश्‍नहरूको जवाफ चाहन्थिन् भने, उनले यी प्रश्‍नहरू सीधै अगुवालाई पठाउन सक्थिन्। किन यी कुराहरू तिनले नयाँ विश्‍वासीहरूमाझ फैलाइरहेकी छिन्? मैले डर माने जस्तै, चाँडै नै एम्‍माले फैलाइरहेका अफवाहले मण्डलीभित्र केही अन्योलता र बाधा उत्पन्‍न गर्‍यो, यसबाट कतिपय ब्रदर-सिस्टरहरू प्रभावित भई अगुवा र डिकनहरूको विरुद्ध तिनीहरूमा द्वेषभाव उत्पन्‍न हुनुको साथै तिनीहरू प्रतिरोधी भएका थिए। एक जना समूह अगुवाले मलाई सोधे, “के एम्‍माले भनेका कुराहरू सही हुन्?” यो परिस्थिति देख्दा, मलाई झन् चिन्तित भएँ। त्यसैले, म तुरुन्तै एम्मा भएठाउँ गएँ र यी अफवाहहरू कहाँबाट आइरहेका छन् भनी सोधेँ। एम्माले मलाई यसो भनिन्, “यी मैले उब्जाएका प्रश्नहरू होइनन्। अगुवाहरूले यी प्रश्‍नहरूको उत्तर दिन भेला आयोजना गर्नुपर्छ भन्‍ने मात्रै मेरो चाहना हो।” मैले यी अफवाहहरू उनलाई कसले पठाएका हुन् त भनेर फेरि उनलाई सोधेँ, तर एम्माले अझै पनि नाम भनिनन्। मैले यो कुरा अगुवालाई रिपोर्ट गरेँ, र समस्यालाई जडबाटै तुरुन्तै समाधान गर्न, अगुवाले पनि यी प्रश्‍नहरू कसले चाहिँ गरेका हुन् भनेर जान्‍न चाहन्थे। तर एम्‍माले केही पनि बताइनन्। पछि, अनुसन्धान गरेपछि, कुनै पनि ब्रदर-सिस्टरहरूले यी प्रश्‍नहरू उठाएका थिएनन् र परमेश्‍वरको कामको बारेमा धारणाहरू बोक्‍ने व्यक्ति एम्‍मा आफै थिइन् भन्ने देखियो। उनले इन्टरनेटबाट केही अफवाह सङ्कलन गरेर त्यसलाई प्रश्‍नहरू बनाएकी थिइन्, तर उनले यो कुरा स्वीकार गर्न मानिनन्। साँचो कुरा थाहा पाएपछि, अगुवाले तुरुन्तै एउटा भेला आयोजना गरे, र एम्‍माका हरेक अफवाह र भ्रमको उत्तर दिन सङ्गति गरे, जसबाट ब्रदर-सिस्टरहरूले एम्‍माले भनेका कुराहरूको वास्तविकता बुझ्‍न पाए। तैपनि, एम्‍मा आफैलाई भने आफ्‍नै व्यवहारको बारेमा कुनै चेतना वा पश्‍चात्ताप थिएन।

यो घटनापछि, अगुवाले मलाई सोधे, “एम्‍मा सही व्यक्ति होइनन् भने तपाईं के गर्नुहुन्छ? के तपाईं उनलाई सत्यता सिद्धान्तहरू अनुसार व्यवहार गर्न सक्‍नुहुन्छ?” अगुवाका प्रश्‍नहरू सुनेपछि, कसरी उत्तर दिने मलाई थाहा थिएन। पछि, अगुवा र मैले सँगै मिलेर परमेश्‍वरको वचनको एउटा खण्ड पढ्यौं: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। … अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरो पिताको इच्छालाई पछ्याउँछन्, तिनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।’ यी वचनहरू स्पष्ट छन्, तर मानिसहरूले तिनका वास्तविक अर्थलाई बुझ्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरका वचनहरू पढिसकेपछि, मैले परमेश्‍वरको इच्‍छाको बारेमा केही राम्रोसँग बुझेँ। हामीले मानिसहरूलाई सिद्धान्तअनुसार व्यवहार गरेको परमेश्‍वर चाहनुहुन्छ, र हामीले परमेश्‍वरले प्रेम गर्नुहुने कुरालाई प्रेम गर्नु, र परमेश्‍वरले घृणा गर्नुहुने कुरालाई घृणा गर्नु। सिद्धान्तको कुनै पनि विषयमा, र व्यक्ति जोसुकै भए पनि, हामीले तिनीहरूलाई “परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू” भन्‍ने परमेश्‍वरका वचनहरूअनुसार व्यवहार गर्नुपर्छ। एम्‍माले जानी-जानी यी अफवाह र भ्रमहरू फैलाइरहेकी थिइन्, जसले गर्दा मानिसहरूमा परमेश्‍वरको बारेमा धारणा एवं गलतबुझाइ, र परमेश्‍वरको कामको बारेमा अन्योलता सिर्जना भएको थियो। यसले मण्डली जीवनमा बाधा पुगेको थियो, जुन प्रकृतित: दुष्ट काम गर्नु हो। परमेश्‍वरले दुष्ट काम गर्नेहरूलाई घृणा गर्नुहुन्छ। सामान्य भेला हुन र परमेश्‍वरको वचन पढ्न अरूलाई निरन्तर बाधा दिनबाट जोगिन मानिसहरू परमेश्‍वरको पक्षमा उभिएर दुष्कर्मीहरूलाई इन्कार गर्नुपर्छ, र आफ्‍नो दुष्ट कामहरूलाई रोक्‍नुपर्छ। यो कुरा बुझेपछि, मैले अगुवालाई भनें, “एम्‍माले दुष्कर्म गरेकी छिन् भन्‍ने तथ्यलाई स्विकार्न मलाई गाह्रो भए पनि, यो तथ्य नै हो। म उनीद्वारा विचलित वा बन्धित हुनेछैन। म उनलाई परमेश्‍वरले दिनुभएका सिद्धान्तअनुसार व्यवहार गर्छु। यदि मण्डलीले उनलाई अलग गर्ने निर्णय गर्छ भने, म उनीप्रतिका मेरा भावनाहरूलाई पन्छाउनेछु, र म परमेश्‍वरलाई दोष दिनेछैन।” अगुवाले मलाई भने, “यसप्रकारको परिस्थितिमा, ब्रदर-सिस्टरहरूलाई एम्‍माको बहकाउमा लाग्नबाट जोगाउन मण्डलीले एम्‍मालाई अलग्गै राख्ने निर्णय गरेको छ ताकि उनले आत्मचिन्तन गर्न सकून्।” मलाई एम्‍माको कठिन परिस्थितिको बारेमा चिन्ता लागेको भए पनि, मलाई के पनि थाहा थियो भने एम्‍माले शैतानको नोकरको रूपमा काम गर्दै मण्डली जीवनमा बाधा र व्यवधान पुर्‍याइरहेकी थिइन्, र अगुवाले मिलाएको यो कुरा ब्रदर-सिस्टरहरूलाई अफवाह र भ्रमहरूको धोका वा बाधामा पर्नबाट जोगाउनका लागि थियो, त्यसैले मैले अरू केही पनि भनिनँ। केही दिनभित्रै, एम्मा म भएठाउँ आएर आफूलाई भेला समूहबाट हटाइनेछ भन्ने कुराले चिन्तित बनेको बताइन्। मैले उनलाई भनें, “तिमीले गलत गरेकी छौ। यदि तिमी साच्चै नै यी समस्याहरू हल गर्न चाहन्छौ भने तिमीले यसलाई अगुवासामु ल्याउनुपर्छ र अगुवाले हल गर्न मद्दत गर्न सक्छन्; तिमीले यी अफवाह र भ्रमहरू ब्रदर-सिस्टरहरूमाझ फैलाएर उनीहरूलाई बाधा दिनुभएन।” म एम्मालाई पश्चाताप गराउन चाहन्थेँ, तर उनले मेरो कुराको जवाफ दिइनन्। उनले आफू समूहबाट निकालिन नचाहेको, र यदि उनलाई निकालियो भने नक्कली अकाउन्ट खोलेर नक्कली जानकारी र ठेगाना राखेर साँचो मार्गको खोजी गर्ने व्यक्तिको रूपमा मण्डलीमा फेरि प्रवेश गर्ने भनेर मात्र भनिन्, अर्थात् उनले अर्को मण्डलीमा जाने बन्दोबस्त मिलाउनेवाला थिइन्। एम्‍माका शब्‍दहरू सुनेपछि, म निकै चकित भएँ। एम्‍मासँग पश्‍चात्ताप गर्ने अभिप्राय पटक्कै थिएन। बाधा दिने र तोड्ने काम गर्नका लागि मण्डलीमा घुसपैठ हुन उनी नक्‍कली एकाउन्ट समेत बनाउन चाहन्थिन्। के तिनी शैतानको नोकर थिइनन् र? एम्‍माका कार्यहरूले तिनी इमानदार व्यक्ति होइनन् भन्‍ने कुरा पनि देखाए। तिनले ब्रदरहरू, सिस्टरहरू र मण्डलीलाई धोका दिने योजना बनाइरहेकी थिइन्। त्यो बेला, मैले मलजल डिकनको जिम्‍मेवारी सम्झेँ: “समस्या पत्ता लाग्‍नेबित्तिकै, त्यसलाई हल गर्नका लागि तिनीहरूले तुरुन्तै सत्यता खोजी गर्नुपर्छ; मुख्यमुख्य समस्याहरूलाई मण्डली अगुवाहरूसित सङ्गति गरेर हल गर्नुपर्छ। सत्य तथ्यहरूलाई लुकाउनु हुँदैन” (कार्य बन्दोबस्तहरू)। मलजल डिकनको रूपमा, मैले सत्यता सिद्धान्तहरूलाई पालना गरेर मेरा ब्रदर-सिस्टरहरूलाई बाधा र बहकाउमा पर्नबाट जोगाउनुपर्छ भन्‍ने लाग्यो। त्यसकारण, मैले यसको बारेमा अगुवालाई बताएँ र उनलाई हाम्रो च्याटको स्क्रीनसट पठाएँ। तर त्यसपछि मैले मलाई पहिलो पटक सुसमाचार सुनाउने एम्मा रहेको र हामी साथी-साथी भएको बारेमा सोचेँ, र त्यसैले एम्मालाई उनकै समूहमा रहन दिन सम्भव हुनेछ कि छैन भनेर मैले अगुवालाई सोधेँ। त्यसरी, उनले अरू मण्डलीहरूलाई बाधा दिन नक्‍कली एकाउन्ट प्रयोग गरेर तिनीहरूको समूहमा छिर्ने थिइनन्। अगुवाले मलाई भनिन्, “यदि उनले दुष्कर्म गर्दिनन् वा कुनै बाधा उत्पन्‍न गर्दिनन् भने उनी बस्‍न सक्छिन्। तर अहिले, उनीसँग आफ्ना दुष्कर्म र उनले पैदा गरेको बाधाको बारेमा कुनै बुझाइ छैन। उनी अझै पनि धोका दिन, छल गर्न, र अर्को मण्डलीमा घुसपैठ हुन चाहन्छिन्। यसबाट उनले पश्‍चात्ताप गरेकी छैनन् भन्‍ने देखिन्छ! यदि उनमा साँच्‍चै नै दुष्कर्मीको सार छ भने, उनी पश्‍चात्ताप गर्ने वा परिवर्तन हुनेछैनन्, र उनले दुष्कर्म गर्न छोड्नेछैनन्।” अगुवाका शब्‍दहरूले मेरा लागि चेतावनी थिए, त्यसपछि मात्रै मैले भावनामा बहेर एम्‍मालाई मण्डलीमा राख्‍न चाहेको रहेछु भन्‍ने थाहा पाएँ। एम्‍मालाई आफ्‍नो बारेमा कुनै ज्ञान थिएन। तिनले कुन बेला दुष्ट काम गरेर फेरि मण्डलीमा बाधा पुर्‍याउनेछिन् भन्न सकिँदैनथ्यो। मैले एम्‍माको पक्षमा बिन्ती गर्नुमा कुनै सिद्धान्त थिएन।

पछि, अगुवाले अनुसन्धान गरेर के पत्ता लगाइन् भने एम्‍मामा धारणाहरू हुँदा, उनले ती धारणाहरू समाधान गर्न सत्यताको खोजी गर्दिनन्। बरु, उनले जानी-जानी परमेश्‍वरलाई आक्रमण गर्न निहुँ खोज्‍ने, तथ्यहरूलाई बङ्ग्याउने, अफवाह र भ्रम फैलाउने, र ब्रदर-सिस्टरहरूलाई बहकाएर तिनीहरूमा परमेश्‍वरको कामको बारेमा धारणाहरू सिर्जना गर्ने गर्थिन्। भेलाहरूमा अक्सर उनले तिनीहरूको कर्तव्य निर्वाहप्रतिको सकारात्मकतामाथि आक्रमण गर्न अगुवाहरू र समूह प्रमुखहरू काम गर्न योग्य छैनन् भनेर पनि भनिरहन्थिन्, जसले गर्दा तिनीहरू नकारात्मक बन्थे, र तिनीहरूको कर्तव्यका परिणामहरूमा पनि असर पुगेको थियो। एम्‍माका कार्यहरूले मण्डलीमा गम्‍भीर बाधा पुगेको थियो, र उनले पश्‍चात्ताप गरेकी थिइनन्, त्यसकारण तिनी साँच्‍चै नै दुष्कर्मी थिइन्। अन्त्यमा, मानिसहरूलाई मण्डलीबाट हटाउने सिद्धान्तअनुसार मण्डलीले एम्‍मालाई बहिष्कार गर्‍यो, र मैले एम्‍मालाई रक्षा गर्न छोडें। तर त्यसपछि जे भयो त्यसले मलाई पीडामा डुबायो।

एकदिन बिहान, एम्माले अचानक मलाई मैले उनीप्रति किन यस्तो गरिरहेको छु भनेर सोध्दै एउटा मेसेज पठाइन्। उक्त मेसेजमा मैले मप्रतिको उनको भरोसा नष्ट गरेको र मैले परिस्थितिलाई झन् भयानक बनाएको भनेर पनि लेखेकी थिइन्। पछि मैले उनी मसँग रिसाउनुको कारण नक्कली एकाउन्टको विषयलाई लिएर रहेछ भन्ने थाहा पाएँ। मैले अगुवालाई पठाएको स्क्रीनसटको सामग्री हाम्रो स्थानीय भाषामा लेखिएको थियो जसलाई अगुवाले बुझिनन्, त्यसैले त्यहाँ के भनिएको छ भनेर उनले अर्को सिस्टरलाई अनुवाद गर्न भनेकी थिइन्। तर ती सिस्टर एम्माकी साथी भएकीले एम्मालाई यसबारे सबै बताइन्। यसैले एम्माले मलाई मेसेज पठाएर यसबारे सोधिरहेकी थिइन्। त्यो बिहान म धेरै पटक रोएँ। मलाई एम्‍मासँगको मेरो मित्रता समाप्त हुन लागेको छ भन्‍ने लाग्यो। मैले एम्‍मासँग बिताएका पलहरू सम्‍झन थालेँ। मलाई कठिनाइहरू हुँदा एम्‍माले उपाय निकालेर सहयोग गर्थिन्, र हामी प्रायजसो एकअर्कासँग आफ्‍ना विचारहरू बाँड्ने गर्थ्यौँ…। तर अहिले, एम्‍मालाई के भन्‍ने मलाई थाहा थिएन। मैले आफ्‍नो हृदय शान्‍त पार्न सकिनँ। मैले धेरै समय ध्यान दिन नसक्‍ने भएर भेलाहरू सञ्चालन गर्न समेत सकिनँ। मैले मनमनै आफैलाई दोष दिइरहेँ, “के मैले साँच्‍चै सबै कुरा बरबाद गरेकी हुँ? सायद उनलाई नक्‍कली एकाउन्ट खोलेर मण्डलीमा बाधा पुर्‍याउनबाट रोक्‍ने अर्को राम्रो उपाय थियो होला…।” मलाई मैले गरेको निर्णय सही थियो कि थिएन भनेर शङ्का लाग्‍न थाल्यो। म धेरै व्याकुल थिएँ। मलाई आफ्‍नो एकाउन्ट बन्द गर्न, ब्रदर-सिस्टरहरूबाट टाढा बस्‍न, र सबै कुराबाट अलग हुन समेत मन लागेको थियो, तर मलाई के थाहा थियो भने मैले आफ्‍ना कर्तव्यहरूलाई त्याग्‍न सक्दिनँ, म समस्याहरूबाट भाग्‍नु हुँदैन र सक्रिय भएर समाधानहरू खोज्‍नुपर्छ। त्यसकारण, मैले आफ्‍नो स्थितिको बारेमा अगुवालाई बताएँ। अगुवाले मलाई परमेश्‍वरको वचनको एउटा खण्ड पठाइन्: “तैँले सकारात्मकताको पक्षबाट प्रवेश गर्नैपर्छ; सक्रिय बन्, निष्क्रिय होइन। तँ कुनै पनि परिस्थितिमा, कुनै पनि व्यक्ति वा वस्तुद्वारा पटक्कै अस्थिर हुनु हुँदैन अनि तँ कसैको बोलीबाट प्रभावित हुनै हुँदैन। तँसँग स्थिर स्वभाव हुनैपर्दछ; मानिसहरूले जेसुकै भने तापनि तैँले जानेको सत्य कुरालाई झट्टै व्यवहारमा उतार्नैपर्छ। कामको बेला सधैँ मेरा वचन तेरो मनभित्र हुनैपर्छ, तैँले जोसुकैको सामना गरे तापनि, मेरो गवाही दिनमा तँ दृढ हुनैपर्छ अनि मेरा बोझहरूप्रति विचारशील हुनैपर्छ। आफ्नो राय नै नराखी तैँले अरूको कुरामा अन्धाधुन्ध सहमति जनाउनु हुँदैन; बरु सत्यतासित मेल नखाएका ती सबै कुराविरुद्ध खडा हुने र विरोध गर्ने आँट तँसँग हुनैपर्छ। यदि कुनै कुरा गलत छ भन्‍ने तँलाई प्रष्ट थाहा छ, तर पनि तँमा त्यसको पर्दाफास गर्ने साहस छैन भने, तँ सत्यता अभ्यास गर्ने व्यक्ति होइनस्। तँ केही भन्‍न चाहन्छस्, तर शब्दमा व्यक्त गर्ने आँट गर्दैनस्, त्यसैले तँ घुमाउरो कुरा गर्छस्, र त्यसपछि कुराको विषय नै बदलिदिन्छस्; शैतानले तँभित्रै रहेर तँलाई पछाडितिर तानिरहेको छ, कुनै प्रभावविना बोल्ने र अन्त्यसम्मै दृढ रहन नसक्‍ने बनाएको छ। तँ अझै पनि आफ्नो हृदयमा भय बोकिहिँड्छस्, र के यो तेरो हृदय अझै पनि शैतानकै विचारहरूले भरिएको कारणले भएको होइन र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १२)। परमेश्वरको वचन पढिसकेपछि, अगुवाले मसँग यसरी सङ्गति गरिन्, “परमेश्‍वरका वचनहरू अत्यन्तै स्पष्ट छन्। यदि तपाईंले मण्डलीको कामलाई हानि गर्ने र तपाईंका ब्रदर-सिस्टरहरूलाई चोट पुर्‍याउने कुनै कुरा पत्ता लगाउनुभयो भने, वा शैतानबाट बाधा आयो भने, तपाईं खडा हुनुपर्छ, साहस बटुलेर यसलाई खुलासा गर्नुपर्छ, रोक्‍नुपर्छ, र मण्डलीको कामको प्रतिरक्षा गर्नुपर्छ। यस्तो व्यक्ति मात्रै सत्यता अभ्यास गर्ने व्यक्ति हो। यदि हामीलाई कुनै कुरा गलत हो भन्‍ने थाहा छ, र पनि हामी अझै हाम्रा भावनाहरूको बन्धनमा पर्छौँ, अरूसँगका सम्‍बन्ध तोडिन्छ भन्‍ने डर मान्छौँ, र सत्यता सिद्धान्तहरूको पालना गर्न सक्दैनौँ भने, हामी शैतानको पक्षमा हुन्छौँ, र यो परमेश्‍वरको इच्‍छा विपरीत हुन्छ। तपाईंले तपाईंको साथीले भ्रमहरू फैलाइरहेको थाहा पाउनुभयो, र तपाईंले उनलाई खुलासा गरेर रोक्‍नुभयो, यसरी ब्रदर-सिस्टरहरूलाई हानि हुनबाट जोगाउनुभयो। तपाईंले सही निर्णय गर्नुभयो, र तपाईंले आफूलाई दोष दिने वा दुःखित हुने कुनै आवश्यकता छैन।” परमेश्वरको वचन पढिसकेपछि र सिस्टरको सङ्गति सुनिसकेपछि मैले मेरो कद अत्यन्तै सानो छ, र ममा समझशक्तिको कमी छ भन्‍ने थाहा पाएँ। मैले स्पष्ट रूपमा सिद्धान्तअनुसार काम गरेको थिएँ, तर एम्‍माले मलाई गुनासो गरेर दोष दिँदा यसले मलाई ढलपलायो, र मलाई म गलत पो रहेकी थिएँ कि भन्‍ने शङ्का लाग्यो। अब मलाई मेरो निर्णय र अभ्यास सही रहेको थियो भन्‍ने थाहा भयो। मण्डलीको काम र ब्रदर-सिस्टरहरूको जीवनसँग सम्‍बन्धित विषयहरूमा, म सिद्धान्तहरू पालना गरेर दह्रिलो अडान लिनुपर्थ्यो। मैले सहीलाई गलतबाट छुट्याउन र भावनाहरूको बन्धनमा नपर्न सिक्‍नुपर्थ्यो।

परमेश्‍वरको इच्‍छालाई बुझेपछि, मैले आफैलाई शान्त पारेँ र आफ्‍नो कर्तव्यमा ध्यान दिन थालेँ। तर यो कुरा यहीँ समाप्त भएन। एम्‍माले मलाई अचानक यसो भन्दै अर्को मेसेज पठाइन्, “मलाई त्यो समूहबाट हटाइयो। अब खुशी भयौ हैन? यो सब तिमीले गर्दा भएको हो। धेरै-धेरै धन्यवाद!” ती शब्‍दहरूमा व्यङ्ग्य र खिसी लुकेको थियो। एम्‍मालाई कसरी प्रतिक्रिया दिने त्यो कुरा मलाई धेरै बेरसम्‍म थाहा भएन। मलाई त्यो बेला हाम्रो मित्रता समाप्त भएको छ भन्‍ने थाहा भयो, र मलाई निकै दुःख लाग्यो। हाम्रो सम्‍बन्ध कति राम्रो थियो, र उनले नै मलाई सुसमाचार सुनाएकी थिइन्। तर अहिले, मैले उनको समस्याबारे अगुवालाई रिपोर्ट गरेँ। के मैले उनलाई धोका दिइनँ र? उनले मेरो बारेमा के सोच्नेछिन्? अब मैले के गर्ने? के मैले उनीसँग माफ माग्‍नुपर्छ? के मैले उनको भरोसा तोडेँ? के मैले हाम्रो मित्रतालाई जोगाउन सकिनँ? के मैले साँच्‍चै नै सही काम गरेँ? मेरो अन्योलता र पीडामा, मैले परमेश्‍वरको वचनको एउटा खण्ड पढेँ: “मप्रति पूर्ण रूपले समर्पित हुन नसक्ने व्यवहार विश्‍वासघात हो। मप्रति निष्ठावान् हुन नसक्ने व्यवहार विश्‍वासघात हो। मप्रति छल गर्ने र मलाई छल गर्नको निम्ति झूट बोल्‍नु विश्‍वासघात हो। विभिन्‍न धारणाहरू राखेर तिनलाई जहाँसुकै फैलाउनु पनि विश्‍वासघात नै हो। मेरा गवाही र चासोहरूलाई समर्थन गर्न नसक्नु विश्‍वासघात हो। हृदयमा मदेखि धेरै टाढा रहेर झूटा मुस्कानहरू प्रस्तुत गर्नु विश्‍वासघात हो। यी सबै विश्‍वासघातका कामहरू हुन् जसको निम्ति तिमीहरू सधैँ सक्षम छौ र ती तिमीहरूका बीचमा सामान्य रूपमा रहेका छन्। तिमीहरूमध्ये कसैले पनि यसलाई समस्याको रूपमा सोचेका थिएनौ होला तर म त्यस्तो सोच्दिनँ। कुनै व्यक्तिले मलाई गर्ने विश्‍वासघातलाई म महत्त्वहीन विषयको रूपमा व्यवहार गर्दिनँ र म निश्‍चय नै यसलाई बेवास्ता गर्न सक्दिनँ” (वचन, खण्ड १। परमेश्‍वरको देखापराइ र काम। एउटा अत्यन्तै गम्भीर समस्या: विश्‍वासघात (१))। परमेश्‍वरको वचन पढेपछि, मैले अन्तर्दृष्टि पाएँ। मैले सधैँ मेरी साथीलाई धोका दिने म नै हो भनेर सोचिरहेकी थिएँ। मैले किन मेरो विचार र व्यवहार सत्यता अनुरूप छन् कि छैनन् वा मैले परमेश्‍वरलाई धोका दिएकी छु कि छइनँ भनेर विचार गरिनँ? मैले मेरो साथीका भावनाहरूका बारेमा चिन्ता गरेर परमेश्‍वरको आचरणलाई बेवास्ता गर्नु हुँदैनथ्यो। परमेश्‍वरका वचनहरू अत्यन्तै स्पष्ट छन्: “मेरा गवाही र चासोहरूलाई समर्थन गर्न नसक्नु विश्‍वासघात हो।” एम्‍माले परमेश्‍वरको कामको बारेमा धारणाहरू फैलाएकी, ब्रदर-सिस्टरहरूलाई धोका दिएकी, र मण्डली जीवनमा बाधा दिइकी थिइन्। उनले अरूलाई धोका दिन नक्‍कली एकाउन्ट पनि खोल्‍न चाहन्थिन्। ती सबै शैतानका काम हुन्, र त्यस्ता कामले मण्डलीको कामलाई भत्काउँछ। यदि मैले एम्‍माको पक्षमा उभिएर सत्यता अभ्यास नगरेकी भए, त्यो शैतानको पक्षमा उभिएर परमेश्‍वरलाई धोका दिनु हुनेथियो! मलाई परमेश्‍वरका यी वचनहरू पनि याद आए: “जेसुकै भए तापनि मप्रति निष्ठावान बन्, र साहसी भएर अघि बढ्; म तेरो शक्तिको चट्टान हुँ, त्यसैले मप्रति भरोसा राख्!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। मैले इमानदारिताको साथ परमेश्‍वरलाई प्रार्थना गर्नुपर्छ र उहाँमा भरोसा गर्नुपर्छ भन्‍ने लाग्यो, र परमेश्‍वरले सही-गलत छुट्याउन, मानिसहरू चिन्न मलाई अगुवाइ गर्नुहुन्छ, र मलाई यस विषयमा मेरा सिद्धान्त र स्थानलाई गुमाउनबाट बचाउनुहुन्छ भन्‍ने विश्‍वास भयो।

पछि, मैले सोचेँ, “मैले एम्‍माले कुनै गलत कार्य गरिरहेकी छिन् भन्‍ने देखेपछि, मैले यो कुरा अगुवालाई रिपोर्ट गरेँ। यो स्पष्ट रूपमा मण्डलीको कामको रक्षा गर्नलाई थियो। मलाई किन एम्‍माप्रति सधैँ दया लागिरहन्छ?” पछि, परमेश्‍वरको वचनले मेरो प्रश्‍नको उत्तर दियो। परमेश्‍वरका वचनहरूले भन्छ: “यदि परमेश्‍वरसँग तेरो सम्‍बन्ध सामान्य छैन भने, तैँले अन्य मानिसहरूसँगको तेरो सम्बन्ध कायम राख्‍न जे गरे पनि, तैँले जति नै कठिन परिश्रम गरे पनि वा जति नै शक्ति प्रयोग गरे पनि, ती सबै सांसारिक कुराहरू सम्‍बन्धी मानवदर्शनका कुरा हुनेछन्। तैँले परमेश्‍वरका वचनहरूअनुरूप सामान्य अन्तर्वैयक्तिक सम्बन्ध स्थापित गर्नुको सट्टा, मानव दृष्टिकोण र सांसारिक कुराहरू सम्‍बन्धी दर्शनद्वारा मानिसहरूमाझ तेरो प्रतिष्ठा रक्षा गरिरहेको र उनीहरूको प्रशंसा बटुलिरहेको हुनेछस्। यदि तैँले मानिसहरूसँगका तेरा सम्बन्धहरूमा ध्यान केन्द्रित गर्दैनस्, बरु त्यसको सट्टा परमेश्‍वरसँग सामान्य सम्बन्ध कायम राख्छस् भने, यदि तँ आफ्नो हृदय परमेश्‍वरलाई अर्पित गर्न र उहाँमा समर्पित हुन सिक्‍न तत्पर छस् भने, प्राकृतिक रूपमै तेरा अन्तर्वैयक्तिक सम्बन्धहरू सामान्य हुनेछन्। … सामान्य अन्तर्वैयक्तिक सम्बन्ध मानिसको प्रयत्नको माध्यमबाट नभई, आफ्नो हृदय परमेश्‍वरतर्फ फर्काउने जगमा स्थापित हुन्छ। यदि व्यक्तिको हृदयमा परमेश्‍वर हुनुहुन्‍न भने, अन्य मानिसहरूसँगका सम्बन्धहरू केवल दैहिक सम्बन्धहरू मात्र हुन्छन्। ती सामान्य हुँदैनन्, ती वासनाले ग्रसित आसक्ती हुन्, र त्यस्ता सम्बन्धहरूलाई परमेश्‍वर घिनाउनुहुन्छ” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। “तैँले भन्‍ने र गर्ने सबै कुरामा, आफ्‍नो हृदयलाई सही राख्‍न र आफ्‍नो व्यवहारमा धर्मी बन्‍न सक्‍ने बन्, र आफ्‍ना भावनाहरूमा नबग्, अनि आफ्‍नै इच्‍छा अनुसार काम नगर्। परमेश्‍वरका विश्‍वासीहरूको चालचलनका सिद्धान्तहरू यिनै हुन्” (वचन, खण्ड १। परमेश्‍वरको देखापराइ र काम। परमेश्‍वरसँग तेरो सम्बन्ध कस्तो छ?)। परमेश्‍वरको वचनबाट मैले के पत्ता लगाएँ भने म अरूसँगको सम्‍बन्धहरूलाई जोगाउन धेरै प्रयास गर्थेँ र मैले परमेश्‍वरसँगको मेरो सामान्य सम्‍बन्धलाई बेवास्ता गरी देहगत भावनाहरू अनुसार जिएकी थिएँ। साँचो कुरा के हो भने, अरूसँगका सम्‍बन्धहरूलाई जोगाउनु भनेको आफ्‍नै हित, छवि, र हैसियतका लागि हो। यी सबै कुरा देहबाट आउँछन्। यो भावना र व्यक्तिगत अभिप्रायहरूले पनि कलङ्कित भएको हुन्छ, र यो सत्यता सिद्धान्तहरू अनुरूप हुँदैन। मैले के पनि महसुस गरेँ भने म एम्‍माको यो मामलाको प्रभावमा परेकी थिएँ र मैले कुनै अडान लिएकी थिइनँ, किनभने म भावनाहरूको बन्धनमा परेकी थिएँ, र यसले मलाई सही काम गर्नबाट रोकेको थियो। मैले आफ्‍नो मित्रता र मानिसहरूको हृदयमा भएको मेरो छवि र स्थान जोगाउने बारेमा मात्रै सोचेँ, परिणाम स्वरूप, म भावनाको फन्दामा परेँ। त्यसकारण मैले मानिसहरूलाई सत्यता सिद्धान्तहरूअनुसार व्यवहार गर्न सकिनँ, मैले मण्डलीका हितहरूबारे विचार गर्ने त झन् कुरै भएन। मलाई आफ्‍नो कर्तव्य त्याग्‍न, ब्रदर-सिस्टरहरूबाट टाढा हुन, र परमेश्‍वरलाई धोका दिन समेत मन लागेको थियो। त्यसपछि मात्रै मैले भावनाहरू स्वार्थी हुन्छन्, शैतानले मानिसहरूलाई नियन्त्रण गर्न भावनाहरूको प्रयोग गर्छ, अनि मानिसहरूलाई सत्यता र परमेश्‍वरलाई धोका दिने बनाउँछ भन्‍ने थाहा पाएँ। मैले के पनि महसुस गरेँ भने, वास्तवमा, एम्‍माले मलाई सुसमाचार सुनाउनु र भेलामा निमन्त्रणा गर्नु, ती सबै परमेश्‍वरका सार्वभौम बन्दोबस्तहरू थिए। म एम्‍माप्रति होइन तर परमेश्‍वरप्रति कृतज्ञ हुनुपर्थ्यो। यी कुराहरू बुझेपछि, मलाई निकै ढुक्‍क लाग्यो र त्यति धेरै चिन्ता लाग्‍न छोड्यो।

पछि, एउटा भेलामा, मैले परमेश्‍वरको वचनको एउटा खण्ड पढेँ, जसले मलाई एम्‍माको प्रकृति सार स्पष्ट रूपमा देख्‍न सहयोग गर्‍यो। परमेश्‍वरका वचनहरूले भन्छ: “दाजुभाइ-दिदीबहिनीहरूमाझ सधैँ आफ्नो नकारात्मक विचार पोखाउनेहरू शैतानका नोकरहरू हुन्, र तिनीहरूले मण्डलीमा बाधा दिन्छन्। त्यस्ता व्यक्तिहरूलाई एक दिन निकालिनु र हटाइनुपर्छ। परमेश्‍वरमाथिको तिनीहरूको विश्‍वासमा यदि ती मानिसहरूमा परमेश्‍वरको डर मान्ने हृदय छैन भने, यदि तिनीहरूसँग परमेश्‍वरमा समर्पित हुने हृदय छैन भने, तिनीहरू उहाँको निम्ति कुनै काम गर्न असमर्थ मात्र हुँदैनन्, तर त्यसको विपरीत तिनीहरू उहाँको काममा बाधा दिने र उहाँलाई प्रतिरोध गर्नेहरू बन्नेछन्। परमेश्‍वरमा विश्‍वास गर्नु तर उहाँप्रति समर्पित नहुनु वा उहाँको डर नमान्नु, बरु त्यसको साटो उहाँको विरोध गर्नु भनेको एक विश्‍वासीका निम्ति सबैभन्दा ठूलो बेइज्जती हो। यदि विश्‍वासीहरू तिनीहरूका बोलीवचन र आचरणमा गैरजिम्मेवार र अनियन्त्रित छन् र गैरविश्‍वासीहरू जस्तो व्यवहार गर्छन् भने तिनीहरू गैरविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्। जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अमेल सृजना गर्छन्, र भाइ-बहिनीहरूमाझ गुट पैदा गर्छन्—तिनीहरूलाई मण्डलीबाट निकालिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूलाई निश्चित रूपमा हटाइनुपर्ने हुन्छ। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई हटाउनैपर्छ; शैतानका यी नोकरहरूप्रति निष्ठुर मनोवृत्ति, तिरस्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। यो खण्ड मानिसहरूलाई परमेश्‍वरको चेतावनी हो। मैले के बुझेँ भने, सत्यता अभ्यास नगर्ने, सधैँ अफवाह फैलाउने, र कलह ल्याउने मानिसहरू परमेश्‍वरको विरुद्धमा विद्रोह गर्ने र उहाँको विरोध गर्ने मानिसहरू हुन्। त्यस्ता मानिसहरू परमेश्‍वरका चुनिएका मानिसहरू होइनन्, बरु तिनीहरू शैतानका नोकर र दुष्कर्मीहरू हुन्। तिनीहरूले गर्ने सबै कुरा परमेश्‍वरको निम्ति शत्रुवत हुन्छन्, र मण्डलीका नियमअनुसार, त्यस्ता मानिसहरूलाई बहिष्कार गरिनुपर्छ। परमेश्‍वर धन्यवाद! अहिले, मेरो हृदय उज्यालो भएको छ, र मैले समझशक्ति प्राप्त गरेकी छु। एम्‍माको व्यवहारअनुसार, उनी दुष्कर्मी हुन् भन्‍नेमा म निश्‍चित छु। “अरूलाई तिनीहरूको सारअनुसार व्यवहार गर्नेसम्‍बन्धी सिद्धान्तहरू” मा यसो भनिएको छ भन्‍ने पनि मैले सम्झेँ: “(४) कुनै व्यक्ति आधारभूत रूपमा दुष्ट व्यक्ति, दुष्ट आत्मा, ख्रीष्टविरोधी, वा गैर-विश्‍वासी हो भन्‍ने पुष्टि भयो भने, मण्डलीले त्यो व्यक्तिलाई हटाउनु वा निष्कासित गर्नुपर्छ; (५) बारम्‍बार गलत दृष्टिकोणहरू प्रकट गर्ने, परमेश्‍वरसम्‍बन्धी बारम्‍बार धारणा राख्ने र उहाँको विरुद्धमा रक्षात्मक हुने छली मानसहरूलाई गैर-विश्‍वासीको रूपमा गन्ती गरिन्छ। तिनीहरूलाई हटाइनु वा निष्कासित गरिनुपर्छ” (सत्यता अभ्यास गर्ने १७० सिद्धान्त, १३२. अरूलाई तिनीहरूको सारअनुसार व्यवहार गर्नेसम्‍बन्धी सिद्धान्तहरू)। सिद्धान्तहरू अनुसार, दुष्कर्मीहरूलाई मण्डलीमा बाधा ल्याउन नदिनका लागि तिनीहरूलाई मण्डलीबाट निकालिनुपर्छ, ताकि भेला हुँदा वा आफ्‍नो कर्तव्य पूरा गर्दा अरूलाई बाधा नहोस्। मैले के पनि बुझेँ भने परमेश्‍वरले दुष्कर्मीहरूलाई मण्डलीमा बाधा दिन अनुमति दिनुहुन्छ ताकि परमेश्‍वरका चुनिएका जनहरूले सत्यतालाई बुझ्‍न सकून्, मानिसहरूलाई चिन्‍न, र तिनीहरूसँग परमेश्‍वरको वचन अनुसार व्यवहार गर्न सिक्‍न सकून्। यसको साथै, यसले हामीलाई हाम्रो साँचो कद जान्‍न, र सत्यता अभ्यास गर्न र मण्डलीका हितहरू रक्षा गर्न सिक्‍न सहयोग गर्छ। यी कुराहरू महसुस गरेपछि, म परमेश्‍वरप्रति कृतज्ञ भएँ। परमेश्‍वरको सुरक्षा र परमेश्‍वरका वचनहरूको अगुवाइविना, म अझै पनि भावनाहरूको बन्धनमा हुनेथिएँ, दुष्कर्मीको पक्षमा बोलिरहेकी, र एम्‍माको छलमा परिरहेकी हुनेथिएँ। यो निकै खतरनाक कुरा हो! मैले यी कुराहरू पहिचान गरेपछि, मलाई यो कुराको चिन्ता लाग्‍न छोड्यो, र मैले निकै ढुक्‍क महसुस गरेँ।

त्यसपछि, एम्‍माले मलाई धेरै पटक सम्पर्क गरिन्, तर म उनीद्वारा प्रभावित वा व्याकुल हुन छोडिसकेकी थिएँ। यो अनुभव हासिल गरेपछि, म परमेश्‍वरप्रति आभारले भरिपूर्ण भएँ। परमेश्‍वरले नै मलाई केही सत्यता बुझ्‍न, केही समझशक्ति प्राप्त गर्न, र भावनाका बन्धनहरूलाई त्याग्न सहयोग गर्नुभएको थियो। यो सत्यता मानिसहरूका लागि अत्यन्तै महत्त्वपूर्ण छ। हामीले मानिस र परिस्थितिहरूलाई सत्यताको आधारमा हेर्‍यौँ भने मात्रै हामीसँग सिद्धान्तहरू हुन्छ, अनि हामी शैतानको बहकाउमा पर्दैनौँ र त्यसद्वारा प्रयोग हुँदैनौँ। परमेश्‍वर धन्यवाद!


१६. मेरो धूर्तता र छलीपनलाई मैले कसरी समाधान गरेँ

फ्र्याङ्क, फिलिपिन्स

म सधैँ आफूलाई इमानदार व्यक्ति ठान्थेँ। म बोली र काममा भरपर्दो छु भनेर सोच्थेँ, अनि मलाई चिन्‍ने मानिसहरूले पनि मेरो बारेमा त्यसै भन्थे। मलाई लाग्थ्यो, म इमानदार र भरपर्दो मानिस हुँ। मैले विश्‍वास प्राप्त गरेपछि, प्रायः ब्रदर-सिस्टरहरूसित कहिल्यै झूट बोलिनँ, जानीजानी अरूलाई धोका दिइनँ। त्यसैले, म सधैँ के विश्‍वास गर्थें भने म सिद्ध रूपले इमानदार व्यक्ति नभए तापनि, कम्तीमा म धूर्त, छली व्यक्तिचाहिँ होइन। त्यसपछि, तथ्यहरूले जे खुलासा गरे त्यसमार्फत मैले आफ्नो धूर्त प्रकृतिको बारेमा केही ज्ञान प्राप्त गरेँ र वास्तवमै आफ्नो साँचो रूप देखेँ।

एकपटकको कुरा हो, मेरी सहकर्मी सिस्टर एस्लीले एउटा कामको बारेमा मैले फलोअप गरेँ कि गरिनँ र त्यसमा कुनै प्रगति भएको छ कि छैन भनेर सोध्दै मलाई मेसेज पठाइन्। मैले आजभोलि त्यस कामबारे कुनै पनि जानकारी राखिरहेको छैनँ भन्‍ने मलाई झट्टै महसुस भयो, त्यसैले त्यसबारे के-कति प्रगति भयो भन्‍नेबारेमा विस्तृतमा मलाई थाहा थिएन। सुरुमा त उनलाई सिधै भनिदिऊँजस्तो लाग्यो, तर फेरि हिचकिचाउँदै सोचेँ, “मैले सधैँ आफू भरपर्दो व्यक्ति हुँ भन्‍ने छाप बनाएको छु, त्यसकारण यदि मैले हालसालै काम हेर्न बिर्सेछु भनेर सिधै बताएँ भने, के उनले मलाई आफ्नो कर्तव्यमा गैरजिम्मेवार भएको ठान्दिनन् र? मैले उनको नजरमा नकरात्मक छाप छोड्नेछु र उनको नजरमा मेरो विश्‍वसनीयता गुम्‍नेछ। बरु, अवस्था बुझ्नलाई म त्यो काम सम्हालिरहेकी सिस्टरलाई सोध्‍छु, र त्यसपछि एस्लीलाई जवाफ दिन्छु। त्यसपछि, कामको प्रगति जस्तोसुकै होस्, यसले कम्तीमा मैले कामको ख्याल गर्दै छु भन्‍ने त देखाउँनेछ।” त्यसैले, मैले त्यो मेसेज नदेखेको जस्तो भान गरेँ, अनि कामको जानकारी लिएपछि जवाफ दिएँ। त्यतिबेला एस्लीले मलाई केही भनिनन्, तर मलाई अप्ठ्यारो र चिन्ता लागिरह्यो। त्यसपछि, मैले सर्वशक्तिमान् परमेश्‍वरका वचनहरूमा यो कुरा पढेँ: “इमानदारिता भनेको तेरो हृदय परमेश्‍वरलाई दिनु, सबै कुरामा परमेश्‍वरसँग सच्चा हुनु, सबै कुरामा उहाँसँग खुलस्त हुनु, कुनै पनि कुरा कहिल्यै नलुकाउनु, आफूभन्दा माथिका र तलकालाई कहिल्यै धोका दिने प्रयास नगर्नु र कुनै पनि काम परमेश्‍वरको कृपा पाउन चापलुसी गर्नलाई मात्र नगर्नु हो। छोटकरीमा भन्‍ने हो भने इमानदार हुनु भनेको आफ्ना कार्य र बोलीहरूमा विशुद्ध हुनु हो र परमेश्‍वर वा मानिस कसैलाई पनि धोका नदिनु हो” (वचन, खण्ड १। परमेश्‍वरको देखापराइ र काम। तीन अर्तीहरू)। परमेश्‍वरका वचनहरूले मलाई लज्‍जित तुल्याए। मैले झूट बोलेको जस्तो देखिँदैनथ्यो, तर मेरो सोचाइ र मेरा कार्यका उद्देश्यहरूमार्फत मैले जे प्रकट गरेँ त्यो कुरा एस्लीले मेरो आन्द्राभुँडी थाहा पाउँछिन् भन्‍ने डरले आफ्नो कर्तव्यमा भएको लापरवाही ढाकछोप गर्न र लुकाउनका लागि थिए। जब मैले उनको सन्देश नदेखेजस्तो गरेँ, र त्यसपछि मैले कामको राम्रोसित फलोअप गरेको गलत झल्को दिनको लागि उनलाई जवाफ दिनुअघि अवस्था बुझ्न त्यो काम हेर्ने सिस्टरबाट जानकारी हासिल गर्न हतारिएँ, तब के मैले झूटो छाप सिर्जना गर्दै थिइनँ र? के म छली हुँदै थिइनँ र? के यो धूर्त र छली व्यवहार थिएन र? यस्तो सानो कुरामा समेत मेरो सोचाइ यत्ति जटिल थियो, र मैले सत्य कुरा लुकाउने अभिप्राय राखेँ र चालहरू चलेँ। कसरी त्यो इमानदार भएको भयो र? कसरी त्यो भरपर्दो भएको भयो र? यो कुरा बुझेपछि, म आफूले सोचेजस्तो इमानदार छैनँ, र कहिलेकाहीँ म छल गर्छु र अरूलाई धोका दिन्छु भन्‍ने कुरा बुझेँ। अर्कोपटक मैले सत्य कुरा बोल्नुपर्थ्यो, इमानदार व्यक्ति बन्‍नुपर्थ्यो, र अबउप्रान्त अरूलाई धोका दिनको लागि मैले कुराहरू लुकाउनु हुँदैनथ्यो।

केही दिनपछि, एस्लीले मलाई हाम्रो अगुवाले दुई दिनपछि हाम्रो काम जाँच गर्नुहुनेछ भनेर बताइन्। त्यो कुरा सुनेर मेरो मुटु ढुकढुक भयो, “सामान्यतया अगुवा हामीकहाँ अचानक आउँदिनन्, यसपटक किन तिनी हामीलाई खोज्दै आउँदै छिन्? के तिनले हाम्रो काममा कुनै समस्या पत्ता लगाइन्? म हालसालै मलजलको काममा अत्यन्तै व्यस्त भएको छु र मैले सम्हालिरहेको भिडियो उत्पादन कार्यलाई हेरिरहेको छैनँ, त्यसबाट त्यति उपलब्धि हासिल गरिरहेको छैनँ। त्यसबारे अगुवाले सोधे भने मैले के भन्‍ने?” उनले कस्ता प्रश्‍नहरू सोध्लिन्, मलाई कुन कुरा मलाई थाहा छैन भनेर मैले अडकल लगाउन थालेँ, ताकि मैले तुरुन्तै पत्ता लगाउन सकूँ। नत्र त यदि मैले उत्तर दिन नसक्‍ने प्रश्‍न उनले सोधिन् भने, के मैले वास्तविक काम गरिरहेको छैनँ भन्‍ने देखिन्‍नथ्यो र? मलाई अलिक चिन्ता र वेचैनी लाग्यो। केहीबेर सोचेपछि, अगुवाले कामको जाँच गर्नु सामान्य कुरा हो—मैले किन ज्यादा सोच्दै छु? मैले अगुवा के चाहन्छिन् भनेर अन्दाज लगाउँदै मात्र थिइनँ, समस्याहरू कसरी ढाकछोप गर्ने भनेर दिमाग पनि खियाइरहेको थिएँ, र उनले मेरा समस्या देख्‍नेछिन् र मलाई वास्तविक काम नगरिरहेको कारण काटछाँट गर्नेछिन् भनेर म डराएको थिएँ। के मैले छदम् भेष धारण गर्ने प्रयास गरिरहेको थिइनँ र? वास्तवमा, अगुवाले कामबारे सोध्‍नु सामान्य कुरा थियो। त्यसलाई मैले इमानदार भएर सामना गर्नुपर्थ्यो र समस्या वा विचलनहरू भए त्यसलाई परिवर्तन गर्नुपर्थ्यो। किन मैले एकदमै ज्यादा सोचिरहेको थिएँ? के म धूर्त भइरहेको थिइनँ र? मैले परमेश्‍वरका वचनहरू सम्झेँ: “अरूसँग शङ्का नगर्नेहरूसँग म खुशी हुन्छु, र सजिलैसँग सत्य स्वीकार्नेहरूलाई म मन पराउँछु; यी दुई प्रकारका मानिसहरूलाई म धेरै वास्ता गर्छु, किनकि तिनीहरू मेरो नजरमा इमानदार मानिसहरू हुन्” (वचन, खण्ड १। परमेश्‍वरको देखापराइ र काम। पृथ्वीमा हुनुहुने परमेश्‍वरलाई कसरी चिन्ने)। “तिमीहरूको बोली-वचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। परमेश्‍वरका वचनहरू स्पष्ट छन्। इमानदार मानिसहरूले कालोलाई कालो, सेतोलाई सेतो भन्‍नुपर्छ, तिनीहरूले स्पष्ट रूपमा बोल्नुपर्छ, तर मेरो सोचाइ एकदमै जटिल थियो। म सत्य कुरा ढाकछोप गर्न चाहन्थेँ, त्यसैले मैले कुटिल विचार पाल्दै थिएँ। त्यसैले, मैले परमेश्‍वरलाई प्रार्थना गरेँ, सत्यता अभ्यास गर्न र इमानदार हुन, अनि अगुवाले जे सोधे पनि सिधा जवाफ दिन सकूँ भन्दै मार्गदर्शन मागेँ।

हाम्रो भेलामा, अगुवाले सर्वप्रथम भिडियो उत्पादन कार्यबारे सोधिन्। यो कामको लागि म प्रत्यक्ष जिम्मेवार थिएँ, तर मैले धेरैजसो समय र शक्ति मलजल गर्ने काममा बिताइरहेको थिएँ। मैले भिडियो निर्माण गर्ने कामको त्यति जनकारी राखिरहेको थिइनँ। मैले त्यो कुरा बताएपछि, उनले मलाई व्यावहारिक काम नगरेकोमा काटछाँट गरिन्, र त्यसपछि कति जना नयाँ विश्‍वासीहरू भेलाहरूमा नियमित रूपमा उपस्थित भइरहेका छैनन् भनेर सोधिन्। त्यस प्रश्‍नले म अलिक आत्तिएँ। मैले त्यसको विवरण राखेको थिइनँ, मैले त्यसबारे कहिलेकाहीं त सोध्थेँ तर गम्भीरतासाथ भने लिएको थिइनँ। अनि मैले सोचेँ, “मैले आफ्नो धेरैजस्तो ऊर्जा मलजलको काममा लगाएँ भनेर भर्खरै भनेँ, त्यसैले यदि कति जना नयाँ विश्‍वाशीहरू भेलामा नियमित रूपमा उपस्थित भइरहेका छैनन् भनेरसमेत बताउन सकिनँ भने, उनले मलाई के सोच्नेछिन्? त्यति पनि थाहा नहुने गरी दिनभरि मैले के गरिरहेको छु, र के मैले कुनै व्यावहारिक कामसमेत गरेको छु भनेर उनले सोध्‍न सक्छिन्। भिडियो निर्माणको काममा पहिल्यै त्यतिका धेरै समस्या देखा परिसकेका छन्, त्यसैले उनले मलजलको काममा पनि समस्या भेट्टाइन् भने, के उनले मलाई तुरुन्तै बर्खास्त गर्नेछिन्?” त्यसैले मैले उनलाई अन्दाजी सङ्ख्या मात्र बताएँ, र सोचेँ, अलिअलि यताउता भइहाल्यो भने, त्यो ठूलो कुरा होइन। जे होस्, त्यो ठ्याक्‍कै सही सङ्ख्या थिएन, त्यसैले त्यो वास्तवमा झूट थिएन। हाम्रो भेलापछि, मैले त्यसको विवरण जाँच गरेँ र मेरो अन्दाज निकै फरक निस्कियो। त्यो देख्दा म निकै चिन्तित भएँ। यसपटक मैले हाकाहाकी झूट बोलेको थिएँ। मैले आफूलाई झूट बोल्न र छल गर्नबाट किन रोक्‍न सकिनँ? प्रार्थना गर्दा सत्य बोल्छु भन्‍ने मसित स्पष्ट विश्‍वास थियो। यो परिस्थिति सामना गर्नुपर्दा किन मैले आफूलाई मदत गर्न सकिनँ? त्यसबारे मलाई डर लाग्यो। दुई दिनसम्म, “छल” शब्द मेरो मनमा छचल्किरह्यो। मलाई आफूले साँच्‍चै लज्‍जास्पद काम गरेजस्तो लाग्यो।

मैले आफ्नो समस्याको बारेमा खोजी गर्नको लागि परमेश्‍वरलाई प्रार्थना गरेँ। अनि, आत्मसमीक्षा गर्दै मैले परमेश्‍वरका वचनहरू पढेँ: “के कपटी मानिसहरूको लागि जीवन थकाइलाग्दो छैन र? तिनीहरूले आफ्नो सबै समय झूट बोलेर अनि ती झूटहरू ढाकछोप गर्न थप झूटहरू बोलेर, र छलकपटमा संलग्‍न भएर बिताउँछन्। तिनीहरूले यस्तो थकान आफैले आफूमाथि ल्याउँछन्। तिनीहरूलाई यसरी जिउनु थकाइलाग्दो छ भन्‍ने पनि थाहा हुन्छ—तैपनि किन तिनीहरू कपटी बन्‍न चाहन्छन्, तर इमानदार बन्‍न चाहँदैनन्? के तिमीहरूले यस प्रश्‍नको बारेमा कहिल्यै विचार गरेका छौ? यो मानिसहरूलाई आफ्नै शैतानी प्रकृतिले मूर्ख बनाउँदाको परिणाम हो; यसले तिनीहरूलाई यस्तो जीवन र यस्तो स्वभावबाट आफूलाई मुक्त गर्न दिँदैन। मानिसहरू यसरी नै मूर्ख बन्‍न मान्न, र यसरी नै जिउन इच्छुक छन्; तिनीहरू सत्यता अभ्यास गर्न र ज्योतिको मार्गमा हिँड्न चाहँदैनन्। तँलाई यसरी जिउनु थकाइलाग्दो र यसरी व्यवहार गर्न अनावश्यक लाग्छ—तर छली मानिसहरूलाई यो बिलकुलै आवश्यक छ भन्‍ने लाग्छ। तिनीहरू यसो नगर्दा अपमान आइलाग्छ, र यसले गर्दा आफ्‍नो छवि, आफ्नो प्रतिष्ठा र आफ्नो हितमा समेत हानि पुग्छ, र आफूले एकदमै धेरै गुमाउनुपर्छ भन्‍ने सोच्छन्। तिनीहरूले यी कुराहरूलाई नै प्रिय ठान्छन्, तिनीहरू आफ्‍नै छवि, आफ्नै प्रतिष्ठा र आफ्नै हैसियत नै सम्हालेर राख्छन्। सत्यतालाई प्रेम नगर्ने मानिसहरूको साँचो स्वरूप यही हो। सङ्क्षेपमा, जब मानिसहरू इमानदार बन्‍न वा सत्यता अभ्यास गर्न अनिच्छुक हुन्छन्, तब यो तिनीहरूले सत्यतालाई प्रेम नगरेको कारणले हुन्छ। आफ्‍नो हृदयमा, तिनीहरूले प्रतिष्ठा र हैसियतलाई प्यारो ठान्छन्, तिनीहरू बाहिरी संसारका प्रचलनहरू पछ्याउन र शैतानको शक्ति अन्तर्गत जिउन मन पराउँछन्। यो तिनीहरूको प्रकृतिको समस्या हो। अहिले त यहाँ परमेश्‍वरलाई वर्षौंदेखि विश्‍वास गरेका, धेरै प्रवचन सुनेका, र परमेश्‍वरमा विश्‍वास गर्नु भनेको के हो भनेर बुझेका मानिसहरू छन्। तर तिनीहरू अझै पनि सत्यता अभ्यास गर्दैनन्, र तिनीहरूमा अझै पनि केही परिवर्तन आएको छैन—यस्तो किन भएको हो? यस्तो किन हो भने, तिनीहरू सत्यतालाई प्रेम गर्दैनन्। तिनीहरूले थोरै सत्यता बुझे पनि, तिनीहरू त्यसलाई अभ्यास गर्न सक्षम छैनन्। यस्ता मानिसहरूले जति नै वर्ष परमेश्‍वरमा विश्‍वास गरे पनि, त्यो हात लाग्यो शून्य हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। “कतिपय मानिसहरूले कहिल्यै पनि कसैलाई सत्यता बताउँदैनन्। तिनीहरू मानिसहरूसँग बोल्‍नुभन्दा पहिले सबै कुरा राम्ररी सोचविचार गर्छन् र त्यसलाई सुन्दर बनाउँछन्। तिनीहरूले भन्‍ने कुन कुरा साँचो हो, र कुन झूटो हो बताउन सकिँदैन। तिनीहरूले आज एउटा र भोलि अर्को कुरा गर्छन्, एक जनालाई एउटा र अर्को जनालाई अर्को कुरा भन्छन्। तिनीहरूले भन्‍ने कुरा आफैमा बाझिन्छ। त्यस्ता मानिसहरूको कुरा कसरी विश्‍वास गर्न सकिन्छ? तथ्यको सही बुझाइ हासिल गर्न अत्यन्तै कठिन हुन्छ; अनि तैँले तिनीहरूबाट सीधा शब्‍द सुन्‍न सक्दैनस्। यो कस्तो स्वभाव हो? यो छल हो। के छली स्वभाव परिवर्तन गर्न सजिलो हुन्छ? यो परिवर्तन गर्न सबैभन्दा गाह्रो हुन्छ। स्वभावसँग सम्‍बन्धित कुनै पनि कुरा व्यक्तिको प्रकृतिसँग सम्‍बन्धित हुन्छ, र व्यक्तिको प्रकृतिसँग सम्‍बन्धित कुरालाई परिवर्तन गर्नुजस्तो गाह्रो अरू केही हुँदैन। ‘नानीदेखि लागेको बानी बदल्न सकिँदैन,’ भन्‍ने उखान सतप्रतिशत सत्य हो। तिनीहरूले जेसुकै भनिरहेका वा गरिरहेका भए पनि, छली मानिसहरूले सधैँ आफ्‍नै उद्देश्य र अभिप्रायहरू बोकिरहेका हुन्छन्। तिनीहरूसँग कुनै अभिप्राय छैन भने, तिनीहरू केही पनि बोल्दैनन्। यदि तैँले तिनीहरूका उद्देश्य र अभिप्रायहरू के-के हुन् भनेर बुझ्‍ने प्रयास गरिस् भने, तिनीहरू मुखमा बुजो लगाउँछन्। यदि तिनीहरूले झुक्‍किएर कुनै साँचो कुरा मुखबाट फुत्काइहाले भने पनि, त्यो कुरालाई घुमाउन, तँलाई अलमल्याउन र तँलाई सत्यता जान्‍न नदिनको लागि सक्दो उपाय लगाउँछन्। छली मानिसहरूले जे गरिरहेको भए पनि, तिनीहरू कसैलाई पनि सबै कुरा बुझ्न दिँदैनन्। मानिसहरूले तिनीहरूलाई जति लामो समय बिताए पनि, तिनीहरूको मनमस्तिष्कमा के छ भन्‍ने कुरा कसैले जान्‍न सक्दैन। छली मानिसहरूको प्रकृति त्यही हो। छली मानिसहरूले जति धेरै बोले पनि, तिनीहरूका अभिप्रायहरू के हुन्, तिनीहरूले के सोचिरहेका छन्, वा तिनीहरूले वास्तवमा के हासिल गर्ने प्रयास गरिरहेका छन् भन्‍ने कुरा मानिसहरूलाई कहिल्यै थाहा हुनेछैन। तिनीहरूका आमाबाबुलाई समेत यो कुरा जान्‍न गाह्रो हुन्छ। छली मानिसहरूलाई बुझ्‍न खोज्‍नु एकदमै कठिन काम हो, तिनीहरूको मनमा के छ भनेर कसैले पत्ता लगाउन सक्दैन। छली मानिसहरूले यसरी नै बोल्छन् र व्यवहार गर्छन्: तिनीहरूले कहिल्यै मनको कुरा भन्दैनन् वा के भइरहेको छ भनेर कहिल्यै भन्दैनन्। यो एक किसिमको स्वभाव नै हो, होइन र? जब तँमा छली स्वभाव हुन्छ, तैँले के भन्छस् वा गर्छस् त्यसले केही फरक पार्दैन—यो स्वभाव सधैँ नै तँभित्र हुन्छ, र यसले तँलाई नियन्त्रण गरिरहेको हुन्छ, तँलाई खेल खेल्न र चलाकीमा संलग्न हुन, मानिसहरूलाई खेलौना बनाउन, सत्यता ढाकछोप गर्न, र देखावटी रूप धारण गर्न लगाइरहेको हुन्छ। छलीपन भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। छ प्रकारको भ्रष्ट स्वभावको ज्ञान हुनु मात्रै साँचो आत्मज्ञान हो)। परमेश्‍वरका वचनहरूले मलाई के देखाए भने, म झूट नबोली, छल नगरी र सत्यतालाई ढाकछोप नगरी बस्‍नै सक्दिनँ किनभने म धूर्त छु, र म आफ्नो इज्‍जत र हैसियतको मोल गर्छु। यी कुराहरूलाई रक्षा गर्नको लागि, मैले आफूले भन्‍ने कुरालाई दिमागभित्र बारम्बार सोचविचार गर्थेँ, र त्यो जति नै थकाइलाग्दो भए पनि, म सिधा कुरा बताउन चाहँदिनथेँ। मैले एक इमानदार व्यक्ति हुन मदत गर्नुहोस् भनेर कसरी परमेश्‍वरसँग प्रार्थना गरेँ भनेर सोचेँ, तर मैले जानकारी नराखेको कामबारे अगुवाले सोधपुछ गर्दा, मैले सोचेँ, यदि मैले थाहा छैन भनेर उनलाई सिधै बताएँ भने, मैले व्यावहारिक काम नगरेको र म भरपर्दो नरहेको भनेर उनले सोच्नेछिन्, र मलाई बर्खास्तसमेत गर्न सक्छिन्। मैले आफ्नो हैसियत जोगाउन मेरो कर्तव्यमा भएका समस्या वा विचलनहरू अगुवालाई देखाउन चाहिनँ, त्यसैले मैले सत्यलाई ढाकछोप गर्ने तरिकाबारे सोचेँ। मलाई साँच्‍चै नै कति नयाँ विश्‍वासीहरू भेलामा नियमित रूपमा आइरहेका छैनन् भनेर थाहा थिएन, बरु मैले बठ्याइँ गर्दै अन्दाजी सङ्ख्या बताएँ, ताकि मैले आफ्नो कामको हरेक पक्ष राम्ररी बुझ्छु र केही व्यावहारिक काम गर्न सक्‍छु भनेर उनले सोचून्। मैले आफूलाई केवल आफ्नो नाम र हैसियत जोगाउन त्यति सामान्य कुराबारे पनि छल गर्न र झूट बोल्न इच्छुक भइरहेको देखेँ। त्यो त ठूलो धूर्तता थियो! वास्तवमा भन्‍ने हो भने, कर्तव्यमा केही समस्या वा विचलन हुनु असामान्य कुरा होइन। ती कुराहरूलाई पत्ता लगाउनेबितिकै तुरुन्तै सुधार्ने हो भने, केही पनि नराम्रो हुँदैन। कुनै पनि कुरालाई लुकाउनु वा छली हुनु आवश्यक छैन। तर, मेरो प्रतिष्ठा र हैसियत जोगाउने प्रयासमा मैले बेइमान र छली बन्दै समस्याहरू ढाकछोप गरेँ, र आफ्नो चरित्र र मर्यादा गुमाएँ। के त्यो मूर्खता थिएन र? यसले मलाई के महसुस गरायो भने, म बाह्य रूपमा इमानदार देखिए पनि, आफ्नो बोलीवचन र कार्यमा इमानदार भइरहेको थिइनँ, न त म आफ्नो विचारमा सरल नै थिएँ। मैले जे प्रकट गरेँ त्यो पूर्णतया शैतानी स्वभाव थियो। म धूर्त, छली र निर्लज्‍ज थिएँ। म साँच्‍चै नै छट्टू, घृणित र भ्रष्ट थिएँ। आफूदेखि मलाई त घृणा लाग्यो भने परमेश्‍वरलाई मदेखि कसरी घिन लाग्दैनथ्यो र? उहाँले मलाई किन तिरस्कार गर्नुहुन्‍नथ्यो र? म सधैँ आफूलाई प्रायः कहिल्यै छल नगर्ने सत्यवादी ठान्थेँ। मैले कहिल्यै पनि खुल्लमखुल्ला परमेश्‍वरलाई छल गर्ने वा उहाँविरुद्ध काम गर्ने गरेको थिइनँ, त्यसैले मलाई उहाँले असल र इमानदार मानिसको रूपमा हेर्नुहुन्छ भन्‍ने लाग्यो। मैले के समेत सोचेँ भने, इमानदार हुनका लागि मैले इमानदार बन्‍ने सत्यता अभ्यास गर्नुपर्दैन, बरु मैले त्यसरी नै आफ्नो कर्तव्य गरिरहन र परमेश्‍वरलाई पछ्याइरहन सक्छु, र अन्ततः मुक्ति पाउन सक्छु। मसँग साँच्‍चै नै आफ्नो बारेमा कुनै पनि ज्ञान थिएन। यदि वास्तविकताले मलाई तथ्य नदेखाएको भए, र परमेश्‍वरका वचनहरूको न्याय र खुलासा नभएको भए, मैले आफूलाई पटक्‍कै बुझ्नेथिइनँ। अन्त्यमा मैले महसुस गरेँ कि म त इमानदार व्यक्ति हुनबाट कोसौँ टाढा रहेछु, त्यसको थोरै नजिकसमेत पुगेको रहेनछु।

त्यसपछि मैले परमेश्‍वरका वचनहरू पढेँ: “जब ख्रीष्टविरोधीहरूको खुलासा र काटछाँट हुन्छ, तब तिनीहरूले सबैभन्दा पहिले गर्ने भनेकै आफ्‍नो प्रतिरक्षाको लागि विभिन्‍न कारणहरू खोजी गर्नु, पासोबाट आफूलाई मुक्त गर्ने प्रयास गर्न हरप्रकारका बहानाहरू बनाउनु, र यसरी आफ्‍ना जिम्‍मेवारीहरूलाई पन्छ्याउने र माफी पाउने आफ्‍नो उद्देश्य हासिल गर्नु हो। ख्रीष्टविरोधीहरूलाई परमेश्‍वरका चुनिएका मानिसहरूले तिनीहरूको चरित्र, तिनीहरूको कमजोरी र त्रुटिहरू, तिनीहरूको कमजोर पक्ष, र तिनीहरूको साँच्चिकैको क्षमता र काम गर्ने सामर्थ्य देख्लान् भन्‍ने सबैभन्दा बढी डर हुन्छ—त्यसकारण तिनीहरूले देखावटी व्यवहार गर्न र आफ्‍ना कमीकमजोरी, समस्या, र भ्रष्ट स्वभावहरू ढाकछोप गर्नेगरी आफूलाई प्रस्तुत गर्ने सक्दो प्रयास गर्छन्। जब तिनीहरूको दुष्कर्मको भेद खुल्छ, र त्यसको खुलासा हुन्छ, तिनीहरूले सबैभन्दा पहिले यो तथ्यलाई स्वीकार गर्ने वा मान्‍ने, वा आफ्ना गल्तीहरू सुधार्ने र त्यसलाई भराउने सक्दो प्रयास गर्ने गर्दैनन्, बरु तिनीहरू ती कुराहरू ढाकछोप गर्न, आफ्ना कार्यहरूबारे परिचित मानिसहरूलाई झुक्याउन र भ्रममा पार्न, विभिन्न विधिहरू सोच्छन्, परमेश्‍वरका चुनिएका मानिसहरूलाई वास्तविक अवस्था नदेखाउन, र तिनीहरूका कार्यहरू परमेश्‍वरको घरको लागि कति हानिकारक छन्, तिनीहरूले मण्डलीको काममा कति धेरै बाधा र अड्चन ल्याएका छन् भन्‍ने कुरा थाहा नदिन प्रयोग गर्ने विभिन्न विधिहरू सोच्छन्। अवश्‍य नै, तिनीहरूलाई माथिकाहरूले थाहा पाउलान् भन्‍ने कुराको सबैभन्दा बढी डर हुन्छ, किनभने माथिकाहरूले थाहा पाए भने, तिनीहरूलाई सिद्धान्तअनुसार निराकरण गरिनेछ र तिनीहरूको खेला खत्तम हुनेछ, र तिनीहरूलाई बर्खास्त गरेर हटाइने नै छ। त्यसकारण, जब ख्रीष्टविरोधीहरूको दुष्कर्म खुलासा हुन्छ, तब तिनीहरूले गर्ने पहिलो काम भनेको तिनीहरूले कहाँ गल्ती गरेका छन्, कहाँ सिद्धान्तहरू उल्‍लङ्घन गरेका छन्, तिनीहरूले किन त्यस्तो काम गरे, तिनीहरूलाई कस्तो स्वभावले नियन्त्रण गरेको थियो, तिनीहरूका आशयहरू के थिए, त्यो बेला तिनीहरूको स्थिति कस्तो थियो, यो बाटो बिराएर गरिएको थियो कि दूषित आशयहरूका कारणले गरिएको थियो भन्‍ने विषयमा चिन्तन गर्नु होइन। यी कुराहरूको बारेमा चिन्तन गर्नु त कता हो कता, तिनलाई विश्‍लेषण समेत नगरी, तिनीहरू साँचो तथ्यहरूलाई ढाक्नको लागि दिमाग खियाउँछन्। यो सँगसँगै, तिनीहरू परमेश्‍वरका चुनिएका मानिसहरूसामु स्पष्टीकरण दिन र आफूलाई सत्य सावित गर्न, तिनीहरूलाई छल्‍न सक्दो प्रयास गर्छन्, ठूला समस्याहरूलाई सानो देखाउँछन्, साना समस्याहरूलाई समस्यारहित देखाउँछन्, र अरूलाई झुक्याएर त्यसबाट उम्कन्छन्, ताकि तिनीहरू परमेश्वरको घरमै रहेर लापरवाहीपूर्वक गलत कार्यहरू गर्न, आफ्नो शक्तिको दुरुपयोग गर्न र मानिसहरूलाई भ्रममा पार्न र नियन्त्रण गर्न जारी राख्न सकून्, र तिनीहरूलई आफ्नो आदर गर्न लगाउन, र आफ्ना महत्त्वाकाङ्क्षा र चाहनाहरू पूरा गर्नका लागि तिनीहरूलाई जे भन्यो त्यही गर्ने पार्न सक्षम होऊन्” (वचन, खण्ड ४। ख्रीष्टविरोधीहरूको खुलासा। विषयवस्तु एघार)। परमेश्‍वरका वचनहरू मेरो लागि निकै चेतावनीपूर्ण थिए। विशेष गरी “ख्रीष्टविरोधीहरू,” “ती कुराहरू ढाकछोप गर्ने,” “छल गर्ने,” र “अलमल्याउने,” जस्ता शब्दहरू पढ्दा परमेश्‍वरले मुखैअघि मेरो न्याय र खुलासा गरिरहनुभएजस्तो लाग्यो। मैले त्यो कामको फलोअप गरेको छु कि छुइनँ भनेर एस्लीले सोधेको बारेमा सोचेँ; मैले गरेको छैनँ भनेर तुरुन्तै स्वीकार गरिनँ, मैले त्यसलाई आत्मसमीक्षा गरेर आफ्ना विचलनहरूमा सुधार ल्याउन खोजी गर्ने अवसरको रूपमा प्रयोग गरिनँ। मैले उनको सन्देश नदेखेको बहाना बनाएँ, अनि उत्तर खोजेर जवाफ दिनतिर हतारिएँ। त्यसो गर्दा, मैले त्यो कामको जानकारी नराखेको, आफ्नो कर्तव्यमा बोझ नबोकेको र जिम्मेवारी ननिभाएको कुरा एस्लीले थाहा पाउनेथिनन्। उनले म भरपर्दो र विश्‍वास गर्न सकिने व्यक्ति हुँ भनेर सोच्नेथिइन्। त्यसपछि, अगुवा मेरो काम जाँच गर्न आउँदा, उनले मेरो कर्तव्यमा केही विचलन र समस्याहरू भेट्टाइन्, र मलाई काटछाँट गरिन्। तर त्यतिबेला मैले व्यावहारिक काम नगरिरहेको र कर्तव्यमा म लापरवाह र गैरजिम्मेवार भइरहेको मान्दै, सत्य स्वीकार गर्नु वा आत्मसमीक्षा गर्नुको साटो, मैले झूट बोलेँ, र छली बन्दै सत्य तथ्यको ढाकछोप गरेँ। मैले आफैलाई यस्तोसमेत भनेँ, “अगुवाको कुनै पनि प्रश्‍नको उत्तर तुरन्तै दिने हुनका लागि मैले भविष्यमा कडा परिश्रम गर्नुपर्छ, ताकि उनले मेरो काममा गल्ती वा भूलचूकहरू नभेट्टाउन्, बरु मलाई एकएक विवरण राख्‍ने जिम्मेवार व्यक्ति ठानून्।” मैले आफ्नो नाम र हैसियत रक्षा गर्न दिमाग खियाइरहेको थिएँ, र म मानिसहरूले मेरो आन्द्राभुँडी थाहा पाउनेछन् र मैले आफ्नो “विवेकी, जिम्मेवार, दृढ र भरपर्दो व्यक्ति” को छवि गुमाउनेछु भनेर डराएँ। के मेरो लक्ष्य अरूले मलाई मान गरून् र मलाई ठानून् भन्‍ने थिएन र? मैले मेरो प्रकट भएको स्वभाव साँच्‍चै नै ख्रीष्टविरोधीको स्वभाव हो भनेर बुझेँ। ख्रीष्टविरोधीलाई काटछाँट वा खुलासा गर्दा पनि उनीहरूले गल्ती स्वीकारेर आत्मसमीक्षा गर्दैनन्, बरु आफूलाई सही ठहराउन, जिम्मेवारी पन्छाउन र आफ्ना समस्या लुकाउन सक्दो प्रयास गर्छन्। तिनीहरूले पुरै लाज पचाएका हुन्छन्। ख्रीष्टविरोधीहरूले सत्यता स्वीकार्न अलिकति पनि इच्छा देखाउँदैनन्, आफ्नो हैसियत र नाम जोगाउने तरिकाले बोल्न र काम गर्न चालबाजी मात्र गर्छन्। के मैले त्यस्तै गरिरहेको थिइनँ र? मैले व्यावहारिक काम गरिरहेको वा कर्तव्यमा आफूलाई समर्पित गरिरहेको थिइनँ, त्यसैले मलाई दोषी र ऋणी महसुस हुनुपर्थ्यो। तर मसित सुझबुझ नै थिएन, त्यसमाथि मैले निरन्तर आफूलाई ढाकछोप र रक्षा गर्न सक्दो गर्ने प्रयास गरेँ। म वास्तवमै छली, धूर्त, तुच्छ, र दुष्ट थिएँ। मलाई लाग्यो, म पूर्ण रूपले उदाङ्गो भएको छु, दिनको उज्यालोमा खुलासा भएको छु, परमेश्‍वरले मेरा कार्यहरूको न्याय र निन्दा गर्नुभएको छ। मैले परमेश्‍वरको स्वभाव धर्मी छ र यसले कुनै उल्लङ्घन् सहँदैन भनेर पनि महसुस गरेँ, र मलाई डर लाग्यो र जिउ काम्यो। मैले तुरुन्तै पश्‍चात्ताप गरी परिस्थिति परिवर्तन गर्नुपर्छ भनेर मलाई थाहा भयो।

त्यसपछि मैले परमेश्‍वरका थप वचनहरू पढेँ: “यदि मानिसहरू इमानदार हुन खोज्छन् भने मात्र तिनीहरूले आफू कति गहन रूपमा भ्रष्ट छु र आफूमा वास्तवमै कुनै मानव स्वरूप छ कि छैन भनेर जान्‍न सक्छन्, र तिनीहरूले स्पष्टसित आफैलाई तौलन वा आफ्ना कमीकमजोरीहरू देख्‍न सक्छन्। जब तिनीहरूले इमानदारीसाथ अभ्यास गरिरहेका हुन्छन् तब मात्र तिनीहरूले कति धेरै झूटो बोल्छन् र तिनीहरूको छलकपट र बेइमानी कतिसम्म गम्भीर रूपमा लुकेका छन् सो थाहा पाउनेछन्। इमानदार बन्ने अभ्यासको अनुभव प्राप्त गरेपछि मात्र मानिसहरूले बिस्तारै उनीहरूको आफ्नै भ्रष्टताको सत्यता जान्‍न सक्छन् र आफ्नै प्रकृति सार चिन्न सक्छन्, अनि मात्र तिनीहरूका भ्रष्ट स्वभावहरूलाई निरन्तर शुद्ध पार्न सकिनेछ। तिनीहरूको भ्रष्ट स्वभाव निरन्तर रूपमा शुद्ध भइरहेको बेला मात्र मानिसहरूले सत्यता प्राप्त गर्न सक्नेछन्। तिमीहरूको समय निकालेर यी वचनहरू अनुभव गर। परमेश्‍वरले तिनीहरूलाई सिद्ध पार्नुहुन्‍न जो छली छन्। यदि तेरो हृदय इमानदार छैन भने—यदि तँ इमानदार व्यक्ति होइनस् भने—तँलाई परमेश्‍वरले प्राप्त गर्नुहुनेछैन। त्यसरी नै, तैँले सत्यता प्राप्त गर्न सक्नेछैनस्, र तँ परमेश्‍वरलाई प्राप्त गर्न पनि असमर्थ हुनेछस्। तैँले परमेश्‍वरलाई प्राप्त गर्दैनस् भन्‍नुको अर्थ के हो? यदि तैँले परमेश्‍वरलाई प्राप्त गर्दैनस् र तैँले सत्यतालाई बुझेको छैनस् भने, तैँले परमेश्‍वरलाई चिन्‍नेछैनस्, त्यसकारण तँ कुनै पनि हालतमा परमेश्‍वर अनुरूप हुनेछैनस्, जसले गर्दा तँ परमेश्‍वरको शत्रु हुन्छस्। यदि तँ परमेश्‍वर अनुरूप छैनस् भने, परमेश्‍वर तेरो परमेश्‍वर हुनुहुन्‍न; र यदि परमेश्‍वर तेरो परमेश्‍वर हुनुहुन्‍न भने, तैँले मुक्ति पाउनेछैनस्। यदि तैँले मुक्ति प्राप्त गर्ने खोजी गर्दैनस् भने, तँ किन परमेश्‍वरमा विश्‍वास गर्छस्? यदि तैँले मुक्ति प्राप्त गर्न सक्दैनस् भने तँ सधैँका निम्ति परमेश्‍वरको घोर शत्रु बन्नेछस्, र तेरो परिणाम निश्चित भएको हुनेछ। यसैले, यदि मानिसहरू मुक्ति पाउन चाहन्छन् भने, तिनीहरू इमानदार बनेर यो काम सुरु गर्नुपर्छ। अन्त्यमा, परमेश्‍वरद्वारा प्राप्त गरिनेहरूमा एउटा चिन्‍ह लगाइनेछ। यो के हो भन्‍ने के तिमीहरूलाई थाहा छ? यसको बारेमा बाइबलमा प्रकाशको पुस्तकमा लेखिएको छ: ‘तिनीहरूका मुखमा कुनै झुट पाइएन; तिनीहरू निष्खोट छन्’ (प्रकाश १४:५)। यहाँ ‘तिनीहरू’ भनेका को हुन्? तिनीहरू परमेश्‍वरद्वारा मुक्ति दिइने, सिद्ध पारिने र प्राप्त गरिने व्यक्तिहरू हुन्। परमेश्‍वरले यी मानिसहरूको वर्णन कसरी गर्नुहुन्छ? तिनीहरूका आचरणका विशेषता र अभिव्यक्तिहरू के-के हुन्? तिनीहरू निष्खोट छन्। तिनीहरू कुनै झूटो कुरा बोल्दैनन्। झूटो कुरा नबोल्नुको अर्थ के हो सो सम्भवतः तिमीहरू सबैले जान्‍न र बुझ्न सक्छौ होला: यसको अर्थ इमानदार हुनु हो। ‘निष्खोट’ ले केलाई जनाउँछ? यसले कुनै दुष्कर्म नगर्ने कार्यलाई जनाउँछ। अनि, कुनै दुष्कर्म नगर्ने कार्य कुन जगमा आधारित हुन्छ? यो कार्य अवश्य नै परमेश्‍वरको डर मान्‍ने जगमा आधारित हुन्छ। त्यसकारण, कुनै खोट नहुनु भनेको परमेश्‍वरको डर मान्‍नु र दुष्टताबाट अलग बस्‍नु हो। कुनै खोट नभएको मानिसलाई परमेश्‍वरले कसरी परिभाषित गर्नुहुन्छ? परमेश्‍वरको नजरमा, परमेश्‍वरको डर मान्‍ने र दुष्टताबाट अलग बस्‍ने व्यक्ति मात्र सिद्ध व्यक्ति हो; तसर्थ, कुनै खोट नभएका मानिसहरू भनेका परमेश्‍वरको डर मान्‍ने र दुष्टताबाट अलग बस्‍ने व्यक्तिहरू हुन्, र सिद्ध व्यक्तिहरू मात्र निष्खोट हुन्छन्। यो पूर्ण रूपमा सही कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरूबाट मैले धूर्त मानिसहरू झूटले भरिएका हुन्‍छन् भन्‍ने बुझेँ। उनीहरू पूर्णतया शैतानी स्वभावअनुसार जिउँछन् र उनीहरू परमेश्‍वरका शत्रु हुन्। उनीहरू शैतानका हुन् र उनीहरूले परमेश्‍वारबाट मुक्ति पाउन सक्दैनन्। मैले मेरा झूट र छलले मलाई गम्भीर खतरामा पारेको र म अति नै निर्लज्‍ज रहेको थाहा पाएँ। यदि खुलासा गराउने यी घटनाहरू नभएका भए, मैले मेरा झूट र छलहरूको हद बुझ्न सक्दिनथेँ, न त मेरो छली र धूर्त शैतानी स्वभावको गम्भीरता नै बुझ्न सक्थेँ। म यही शैलीमा अघि बढिरहनु हुँदैनथ्यो। मैले आफ्ना गल्ती स्विकार्नुपर्थ्यो, सत्यता अभ्यास गर्नुपर्थ्यो, र इमानदार व्यक्ति बन्‍नुपर्थ्यो।

अगुवालाई वास्तविक घटना बताउनका लागि मेसेज पठाउन म तयार भएँ, तर मलाई अलिक सङ्कोच लाग्यो। “यदि मैले ढाँटे भनेर भनेँ भने, अगुवाले मेरो बारेमा के सोच्लिन्? के उनले मलाई अत्यन्तै धूर्त व्यक्ति, सानो कुरामा पनि धेरै सोचिरहने, झुटसमेत बोल्‍ने, भरोसा गर्न नसकिने व्यक्ति भनेर सोच्नेछैनन् र? यसपटक केही पनि नभन्‍नुपर्ला, तर अर्कोपटक चाहिँ सिधासिधा बताउनेछु, इमानदार हुनेछु, र त्यसो गर्दा पश्‍चात्ताप गरेको ठहरिनेछ।” फेरि कहिल्यै झूट बोल्दिनँ भनेर मैले आफूलाई ढाढस दिइरहेँ, तर मेरो विवेक दोषी थियो र मलाई ग्‍लानि महसुस भयो। त्यसपछि, मैले परमेश्‍वरका वचनहरूको एउटा खण्ड पढेँ: “मानिसहरूले इमानदार बन्‍ने अभ्यास गर्दा विभिन्‍न समस्याहरू देखा पर्छन्। कहिलेकहीँ तिनीहरू सोच्दै नसोची बोल्छन्, केही क्षण चिप्लन्छन् र गलत अभिप्राय वा उद्देश्य, वा अभिमान र घमण्डद्वारा वशीभूत भएर तिनीहरूले झूट बोल्छन्, र त्यसको परिणामस्वरूप त्यसलाई लुकाउन तिनीहरूले झन्झन् धेरै झूट बोल्‍नुपर्छ। अनि अन्त्यमा, तिनीहरूलाई हृदयभित्र सहज महसुस हुँदैन तर तिनीहरूले ती झूटलाई फिर्ता लिन सक्दैनन्, तिनीहरूसँग आफ्‍नो गल्ती सुधार गर्ने, आफूले झूट बोलेँ भनेर स्विकार्ने साहस हुँदैन, र यसरी तिनीहरूको गल्तीले निरन्तरता पाइरहन्छ। यसपछि, तिनीहरूको अवस्था सधैँ नै हृदयलाई ढुङ्गाले थिचिरहेको जस्तै हुन्छ; तिनीहरू सधैँ दोषरहित हुने, गल्ती स्वीकार गरी पश्‍चात्ताप गर्ने मौका पाउन चाहन्छन्, तर तिनीहरूले कहिल्यै पनि यसलाई व्यवहारमा लागु गर्दैनन्। अन्ततः, तिनीहरूले यसबारेमा विचार गरेर आफैलाई भन्छन्, ‘म भविष्यमा आफ्‍नो कर्तव्य पूरा गर्दा यसको पूर्ति गर्नेछु।’ तिनीहरूले सधैँ पूर्ति गर्नेछु भनी भन्छन्, तर कहिल्यै त्यसो गर्दैनन्। यो कुरा झूट बोलेपछि क्षमा मात्र माग्‍नुजत्तिको सरल छैन—के तैँले झूट बोल्नु र छली कार्यमा संलग्‍न हुनुका हानि र दुष्‍परिणामहरू पूर्ति गर्न सक्छस्? यदि, ठूलो आत्मघृणाले गर्दा, तैँले पश्‍चात्ताप अभ्यास गर्न सक्छस्, र त्यस्तो कुरा फेरि कहिल्यै गर्दैनस् भने, तैँले परमेश्‍वरको सहनशीलता र कृपा प्राप्त गर्न सक्छस्। यदि तैँले मिठा कुरा गरेर आफ्ना झूटहरूको पूर्ति भविष्यमा गर्नेछु भनी भन्छस्, तर साँचो रूपमा पश्‍चात्ताप गर्दैनस्, र त्यसपछि झूट बोल्‍ने र छल्‍ने कार्य जारी राख्छस् भने, तैँले अत्यन्तै जिद्दी भई पश्‍चात्ताप गर्न इन्कार गर्दैछस्, र तँलाई अवश्य नै हटाइनेछ। विवेक र समझ भएका मानिसहरूले यो कुरालाई पहिचान गर्नुपर्छ। झूट बोलेपछि र छली कार्यमा संलग्‍न भएपछि, सुधार गर्नेबारेमा मात्रै विचार गर्नु पर्याप्त हुँदैन; तैँले साँचो रूपमा पश्‍चात्ताप गर्नु नै सबैभन्दा महत्त्वपूर्ण कुरा हो। यदि तँ इमानदार बन्‍न चाहन्छस् भने, तैँले झूट बोल्‍ने र छल्‍ने समस्या समाधान गर्नैपर्छ। तैँले सत्य बोल्नैपर्छ, र व्यावहारिक काम गर्नैपर्छ। सत्य बोल्दा, कहिलेकाहीँ त्यसको परिणामस्वरूप तैँले इज्‍जत गुमाउन सक्छस्, र तँलाई काटछाँट गरिन सक्छ, तर त्यसो गरेर तैँले सत्यता अभ्यास गरेको हुनेछस्, र त्यसरी त्यो एउटै घटनामा परमेश्‍वरमा समर्पित हुनु र उहाँलाई सन्तुष्ट पार्नु पनि सार्थक नै हुनेछ, र त्यो तँलाई सान्त्वना दिलाउने कुरा नै हुनेछ। जे भए पनि, आफ्नो बचाउ गर्ने वा आफूलाई निर्दोष साबित गर्ने प्रयास नगरी, तँ आखिरमा इमानदार बन्ने अभ्यास गर्न सक्षम भएको हुनेछस्, तैँले आखिरमा आफ्नो हृदयको कुरा बताउन सक्षम भएको हुनेछस्, र यही नै साँचो वृद्धि हो। तँलाई काटछाँट गरिए पनि वा प्रतिस्थापन गरिए पनि, तैँले आफ्नो हृदयमा स्थिर महसुस गर्नेछस्, किनभने तैँले झूट बोलिनस्; अनि, तैँले आफ्नो कर्तव्य राम्ररी पूरा नगरेको हुनाले, तँलाई काटछाँट गरिनु, र तैँले त्यसको जिम्‍मेवारी लिनुपर्ने हुनु सही कुरा थियो भन्‍ने महसुस गर्नेछस्। यो सकारात्मक मानसिक स्थिति हो। तर तँ छली कार्यमा संलग्‍न भइस् भने, यसबाट के-कस्ता परिणामहरू आउनेछन्? तँ छली कार्यमा संलग्‍न भएपछि, तँलाई हृदयमा कस्तो महसुस हुनेछ? असहज; तैँले सधैँ आफ्‍नो हृदयमा ग्‍लानि र भ्रष्टता रहेको अनुभव गर्नेछस्, तँलाई सधैँ दोषी महसुस हुनेछ: ‘म कसरी झूट बोल्‍न सकेँ? म फेरि पनि कसरी छली कार्यमा संलग्‍न हुन सकेँ? म किन यस्तो छु?’ तँलाई आफ्‍नो शिर ठाडो पारेर हिँड्न नसकिएला जस्तो र परमेश्‍वरको सामना गर्दा सरमले मरिएला जस्तो महसुस हुनेछ। खास गरी, जब मानिसहरूले परमेश्‍वरको आशिष्‌ पाउँछन्, जब तिनीहरूले परमेश्‍वरको अनुग्रह, कृपा र सहनशीलता प्राप्त गर्छन्, तब तिनीहरू परमेश्‍वरलाई धोका दिनु लाजमर्दो कुरा भएको अझ बढी महसुस गर्छन्, र तिनीहरूलाई हृदयभित्र निकै धिक्‍कार लाग्छ, तर शान्ति वा आनन्द भने एकदमै कम मात्र महसुस हुन्छ। यसले के-कस्तो समस्या प्रदर्शित गर्छ? यो कि, मानिसहरूलाई छल्नु भनेको भ्रष्ट स्वभाव प्रकट हुनु हो, यो परमेश्‍वरविरुद्ध विद्रोह र उहाँको विरोध गर्नु हो, र त्यसैले यसले तँलाई पीडा दिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरका वचनहरूद्वारा प्रकट गरिएको स्थिति मेरै स्थिति थियो। यी सबै परमेश्‍वरले मलाई नै सिधै भन्‍नुभएजस्तो लाग्यो, अनि छली व्यक्ति हुनु र इमानदार व्यक्ति हुनु बिलकुलै विपरीत मार्गहरू हुन् भनेर मैले बुझेँ। छली हुनु सही मार्ग होइन र यो सामान्य मानवताभित्र पर्दैन। मानिसहरूले कहिलेकाहीँ झूट र छलमार्फत आफ्नो लक्ष्य हासिल गर्लान्, तर उनीहरूले आफ्नो निष्ठा र मर्यादा गुमाउनेछन्। यसले ग्लानि र असहजताबाहेक अरू केही पनि ल्याउनेछैन, र उनीहरू शैतानको छल र उपहासमा पर्दै अन्धकारमा जिउनेछन्। मेरा ती सबै झूट र छलको साथमा, मैले कुनै न कुनै बेला बाहिर आउनैपर्ने लज्‍जास्पद रहस्यहरू लुकाइरहेको रहेछु, र मलाई शैतानद्वारा पीडादायी रूपमा खेलाइएको रहेछ भनेर बुझेँ। मेरा झूट र छलले मलाई क्षणिक व्यर्थाभिमान त दिलाए, तर तिनलाई परमेश्‍वरले तिरस्कार र निन्दा गर्नुभयो र तिनलाई उहाँको अनुमोदन थिएन। के यो मूर्खतापूर्ण थिएन र? मैले सत्य बताउनुपर्ने हरेक महत्त्वपूर्ण मोडमा, “अर्कोपटक, म सत्यता अभ्यास गर्नेछु, अर्कोपटक” भन्दै आफूलाई हल्कासित व्यवहार गरिरहेको थिएँ। म आफूप्रति सधैँ क्षमाशील भएँ, आफूले बुझेको सत्यता अभ्यास गरिनँ, त्यसैले इमानदार व्यक्ति हुने वास्तविकतामा म कहिल्यै जिइनँ, र मेरो छली स्वभावलाई मैले कहिल्यै पन्छाइनँ। यस्तो व्यक्तिलाई परमेश्‍वरले कसरी मुक्ति दिन सक्‍नुहुन्थ्यो र? यसबारेमा विचार गरेर मैले आफैलाई भनेँ—म त्यो गरिरहन सक्दिनँ, मानिसहरूले मलाई के सोच्छन् त्यसले फरक पार्दैन, तर मलाई सबैभन्दा बढी आवश्यक कुरा भनेको परमेश्‍वरसामु जिउनु, उहाँको जाँच स्विकार्नु र उहाँको अनुमोदन पाउन सक्‍ने व्यक्ति बन्‍नु हो। महत्त्वपूर्ण कुरा त्यही हो। म सरल र खुलस्त हुनुपर्छ र मैले सत्य बोल्नुपर्छ। यदि कसैले मलाई स्पष्टसित चिने पनि र मैले मेरो इज्‍जत र हैसियत गुमाएँ भने पनि, सत्यता अभ्यास गर्नु र इमानदार हुनु भनेको परमेश्‍वरको अनुमोदन प्राप्त गर्नु हो, र त्यो नै सबैभन्दा महत्त्वपूर्ण कुरा हो र त्यो अत्यन्तै मूल्यवान र अर्थपूर्ण छ! साथै, मैले सधैँ मेरा समस्याहरूलाई ढाकछोप गरिरहेको थिएँ, र अरूले ती भेट्टाउन वा मेरो आलोचना गर्न नसके पनि वा मलाई काटछाँट वा दोषारोण नगरिए पनि, ममा आफ्नै भ्रष्टता र दोषहरूबारे साँचो ज्ञान थिएन, त्यसैले मैले आफ्नो भ्रष्ट स्वभाव परिवर्तन गर्न वा आफ्नो कर्तव्यमा अझ राम्रो गर्न सकिनँ। ती कुराहरू मेरो हृदयमा बढेको बढ्यै गर्ने र अन्त्यमा ज्यानै लिने ट्युमरजस्तै गहिरो जरा गाडेर बसे। तर खुला र सरल स्वभावका ब्रदर-सिस्टरहरूले आफ्नो कर्तव्यमा हुन गएका सबै गल्ती वा समस्याहरूलाई खुलस्तसित अघि राख्थे, र कहिलेकाहीं उनीहरूलाई काटछाँट, दोषारोण वा बर्खास्तसमेत गरियो, तर त्यस कुराले उनीहरूको हृदय साँच्‍चै नै छोयो। उनीहरूले चाँडै आफ्ना समस्या देख्‍न सके र ती सुल्झाउन सत्यता खोज्न सके, र त्यसले गर्दा उनीहरूले जीवनमा ठूलो प्रगति गरे। खुलस्त र सरल हुनु अलि असहज हुन सक्छ, तर उनीहरूले सत्यता अभ्यास गरेर परमेश्‍वरको अनुमोदन प्राप्त गरे। त्यो त बुद्धिमानी हो। म सोच्ने गर्थेँ, मेरो दिमाग विचारले भरिएको छ, म चङ्खो छु, र अरूको आँखामा पर्दा हाल्‍नु चतुरता हो, तर म पूर्ण पटमूर्ख, असाध्यै बेवकुफ थिएँ! म आफ्नै भलाइको लागि औधी नै बाठो बन्दै थिएँ। म पूर्णतया हास्यास्पद थिएँ। यो कुरा महसुस गरेपछि, मानिसहरूले मलाई के सोच्लान् भनेर मैले ख्याल गर्न छोडेँ र परमेश्‍वरलाई फेरि निराश पार्नुको सट्टा केवल सत्यता अभ्यास गर्न र शैतानलाई लज्‍जित पार्न चाहेँ। त्यसैले, मैले अगुवालाई आफूले झूट बोल्नुको कारण र मेरा अभिप्राय के थिए भन्‍नेलगायतका सत्य कुरा बताउन साहस बटुलेँ। मैले त्यो सन्देश पठाएपछि शान्ति र स्वतन्त्र महसुस गरेँ। त्यसको तुरुन्तैपछि अगुवाले मलाई यसो भन्दै फेरि सन्देश पठाइन्, “इमानदार हुन यसरी कार्य गर्नु राम्रो हो। मसँग पनि धूर्त भ्रष्ट स्वभाव छ…।” त्यो देखेर म साह्रै अभिप्रेरित र धेरै लज्‍जित पनि भएँ। इमानदार व्यक्ति बन्‍ने यो एकै प्रयासले मलाई देखायो कि मानव बन्‍ने एकमात्र उचित तरिका नै त्यही हो।

त्यसपछि, मैले जानाजानी आफ्नो दैनिक जीवनका बोलीवचन र काममा इमानदारिता अभ्यास गर्ने प्रयास थालेँ, र मैले भनेका थुप्रै कुराहरूमा म सही र वस्तुनिष्ठ नरहेको पत्ता लगाएँ। कहिलेकाहीं, मैले आफ्ना धारणा र कल्पनाको आधारमा बोल्थेँ, र कहिलेकाहीं बढाइचढाइ वा गलत बोल्ने गर्थेँ। कहिलेकाहीं, मैले जानाजानी आफूलाई गलत तरिकाले प्रस्तुत गर्थेँ र छली हुन्थेँ। म साँच्‍चै नै झूटो नबोली नसक्‍ने व्यक्ति रहेछु भनेर झन् झन् स्पष्ट भयो। एकपटक अगुवाले मलाई काम कस्तो चल्दैछ भनेर सोधेको सम्झना छ, त्यो बेला मैले अचेतन रूपमा सोचेँ, “त्यो काम कस्तो भइरहेको छ भनेर मैले समयमै पत्ता लगाएको छैन, तर यदि मैले आफूलाई थाहा छैन, गएर सोध्‍नुपर्छ भनेर भनेँ भने, के अगुवाले म व्यावहारिक छैनँ र नारा मात्रै लगाउँछु भनेर सोच्लान् कि? मैले केही पनि नभन्दा नै ठीक होला, बरू तुरन्तै अवस्था के छ भनी जाँच गरेर जाबफ दिनु ठीक होला। त्यसपछि, त्यो काम गरिएको छैन भने पनि, कम्तीमा पनि अगुवासित मेरो बारेमा भन्‍नको लागि कुनै नराम्रो कुरा हुनेछैन, र त्यसो गर्दा मैले कम्तीमा पनि कामको फलोअप गरेको देखिनेछ।” मैले त्यसो गर्नै लाग्दा, मलाई लाग्यो, म आफ्नो प्रतिष्ठा र हैसियतलाई जोगाउन फेरि छली हुँदै छु। त्यसैले, मैले परमेश्‍वरलाई मनमनै प्रार्थना गर्दै यसो भनेँ, “हे परमेश्‍वर, म आफ्ना धूर्त अभिप्राय त्याग्‍न चाहन्छु र एक इमानदार व्यक्तिको रूपमा सत्यता अभ्यास गर्न चाहन्छु। कृपया मलाई मार्गदर्शन गरी मदत गर्नुहोस्।” प्रार्थनापछि, परमेश्‍वरका यी वचनहरू मेरो मनमा आए: “झूट बोल्नु भनेको आफ्नो चरित्र र इज्जत बेच्‍नु हो। यसले व्यक्तिको इज्जत र चरित्र लैजान्छ, र यसले परमेश्‍वरलाई तँप्रति अप्रसन्‍न बनाउनेछ र उहाँले यसलाई घृणा गर्नुहुनेछ। के यो सार्थक छ त? छैन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। “चरित्र” र “मर्यादा” यी दुई शब्दले मलाई सत्य बोल्न, नरपिशाचजस्तो जिउन छोड्न साँच्‍चै उत्प्रेरित गरे। त्यसैले, मैले यसो भन्दै सिधै प्रत्युत्तर पठाएँ, “मलाई विस्तृत कुरा राम्ररी थाहा छैन, मैले त्यो पहिला जाँच्नुपर्छ।” त्यो प्रत्युत्तर पठाएपछि मलाई मनमा ठूलो शान्ति महसुस भयो। मलाई झन्झन् महसुस हुँदै गयो कि इमानदार हुनु मानवताको सबैभन्दा आधारभूत पक्ष हो, यो नै मानवताको न्यूनतम सर्त हो। इमानदारिता मात्रै सामान्य व्यक्तिको स्वरूप हो। मलाई मुक्ति दिनुभएकोमा परमेश्‍वरलाई धन्यवाद!


१७. जवान हुँदाको एउटा विशेष अनुभव

झेङ्छिन, चीन

सन् २००२ मा, १८ वर्षको हुँदा मैले सर्वशक्तिमान् परमेश्‍वरको आखिरी दिनहरूको काम ग्रहण गरेँ। जुलाई २००४ मा, अर्को प्रान्तमा सुसमाचार सुनाउने क्रममा ब्रदर वाङ्ग चेङ्ग र मलाई प्रहरीले पक्राउ गर्‍यो। त्यो बेला, मैले सोचेँ, “हामीले सुसमाचार प्रचार मात्रै गरिरहेका छौँ, कुनै कानुन उल्‍लङ्घन गरेका छैनौँ। साथै, म जवानै छु, त्यसकारण पुलिसले सायद मलाई पक्‍कै केही पनि नगर्ला। तिनीहरूले मलाई प्रश्‍न मात्रै सोधेर छोडिदेलान्।” त्यस्तो त कहाँ हुनु नि, तिनीहरूले मलाई पुलिस चौकीमा ल्याएपछि, एक अफिसरले टेबल ठटायो र मलाई जङ्गिदै सोधपुछ गर्न थालिहाल्यो: “तेरो नाम के हो? तँ कहाँ बस्छस्? तँलाई कसले यो काम गर्न बोलायो? तैँले क-कसलाई प्रचार गरिस्?” मैले प्रतिक्रिया नदिएपछि, उसले मलाई मेरो कानै बज्ने गरी गालामा कस्सेर दुईपटक थप्‍पड हान्यो, अनि सुसमाचार प्रचार गरेर हामीले सामाजिक सुव्यवस्था भङ्ग गरिरहेका र कानुन उल्‍लङ्घन गरिरहेका छौँ भनेर भन्यो। मलाई निकै रिस उठ्यो, र मैले सोचेँ, “कस्तो हास्यास्पद कुरा! हामी अरू मानिसहरू असल बनून् र सही मार्ग पछ्याऊन् भनेर सुसमाचार प्रचार गर्छौँ। त्यसलाई कसरी तिमीहरू सामाजिक सुव्यवस्था भङ्ग गरेको भन्‍न सक्छौ?” तर पुलिस कति क्रोधित छन् भन्‍ने देखेपछि, तिनीहरूसँग तर्क गर्नु व्यर्थ छ भन्‍ने लाग्यो, त्यसकारण मैले केही नि भनिनँ। पछि, तिनीहरूले वाङ्ग चेङ्ग र मलाई हतकडी लगाए र पुलिसको गाडीमा राखे। तिनीहरूले लैजाँदै गर्दा, मलाई निकै चिन्ता लाग्यो। हामी तिनीहरूको अड्डामा पुगेपछि तिनीहरूले मलाई कुटपिट गर्नेछन्, यातना दिनेछन् भन्‍ने साह्रै डर लाग्यो। यदि मैले कठिनाइ भोग्‍न सकिनँ र यहूदा बनेँ भने, मैले परमेश्‍वरको स्वभावलाई उल्‍लङ्घन मात्र गरेको हुँदैन, मैले गर्दा अझै धेरै दाजुभाइ-दिदीबहिनीहरू पनि पक्राउ परेर मैले जस्तै कष्ट भोग्‍नुपर्ने हुन्थ्यो। मैले मनमनै परमेश्‍वरसँग यसो भन्दै बारम्‍बार प्रार्थना गरेँ: “परमेश्‍वर, मलाई धेरै डर लागेको छ। बिन्ती छ मेरो रक्षा गर्नुहोस् र मलाई आत्मविश्‍वास र शक्ति दिनुहोस्।” प्रार्थना गरेपछि, मलाई अलिक शान्ति महसुस भयो।

तिनीहरूले हामीलाई नगर अपराध अनुसन्धान कार्यालयमा लगे। तिनीहरूले हाम्रो खानतलासी गर्दा, एक जना अफिसरले मसँग पेजर रहेको फेला पार्‍यो र म पक्‍कै पनि अगुवा हुनुपर्छ भनेर भन्यो। यो सुन्दा, मलाई लाग्यो, “तिनीहरूले मलाई अगुवा हो भन्‍ने ठाने भने त, मलाई त्यतिकै छाड्नेछैनन्।” मैले केही पनि नबोलेको देखेर, झाओ थरको एउटा पुलिस अफिसरले बनावटी मुस्कान दिँदै भन्यो, “तैँले थाहा पाएको कुरा भनिनस् भने, तैँले कति सहन सक्दो रहेछस् हामी हेर्नेछौँ!” उसले मलाई नराम्रो शब्‍दले बोलाउँदै एकदुईपटक लात मार्‍यो, त्यसपछि मलाई छातीमा कस्‍सेर मुड्कीले हान्यो, मलाई निकै पीडा भयो र म उछिट्टिएँ। उसले मलाई अझै केही मुक्‍का र लात मार्‍यो, अनि म २ मिटर पछाडि पुगेँ, र झण्डै पछारिएँ। मैले मौन भई पीडा भोगेँ र एक शब्‍द पनि निकालिनँ। अन्त्यमा थाकेपछि ऊ रोकियो र मलाई जङ्गिँदै भन्यो, “बोल्‍न सुरु गरिनस् भने, म तँलाई बाघे कुर्सीमा राखेर इलेक्ट्रिक बेटनको स्वाद चखाउँछु!” मलाई अत्यन्तै डर लागेको थियो। लात र मुक्‍का पहिले नै मारिएकोले मलाई दुखिरहेको थियो। बाघे कुर्सीमा बाँधिएर करेन्ट लगाइयो भने म त्यो सहन सक्छु कि सक्दिनँ मलाई थाहा थिएन, त्यसकारण मैले परमेश्‍वरलाई मनमनै बारम्‍बार प्रार्थना गरिरहेँ, “हे परमेश्‍वर, बिन्ती छ, मेरो हृदयको रक्षा गर्नुहोस् र मलाई आत्मविश्‍वास र साहस दिनुहो। म अडिग रहनको लागि तपाईंमा भर पर्न चाहन्छु, र म कहिल्यै पनि यहूदा बन्‍नेछैनँ।” त्यसपछि, मलाई सर्वशक्तिमान्‌ परमेश्‍वरका यी वचनहरू याद आयो: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्‍न सक्छ र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। वास्तवमा, परमेश्‍वर नै मेरो दह्रिलो साथ हुनुहुन्छ, र मेरो जीवन उहाँकै हातमा छ। परमेश्‍वरकै अनुमतिले म पक्राउ परेको थिएँ। यो परमेश्‍वरले मलाई गर्नुभएको जाँच थियो। पुलिसले मलाई जति धेरै यातना दिए पनि, म परमेश्‍वरप्रतिको आफ्नो गवाहीमा पूर्ण रूपले अडिगतासाथ खडा हुनुपर्थ्यो। त्यसपछि, एक पुलिस अफिसरले मेरो नाम र ठेगाना सोध्यो। मैले सोचेँ, “मेरो परिवारले घरमा अहिले मण्डली अगुवाहरूलाई शरण दिएको छ। यदि मैले आफू बस्‍ने ठाउँ बताएँ, र पुलिस गएर हाम्रो घरमा खानतलासी गर्‍यो भने, मेरो परिवारका सदस्यहरू र अगुवाहरू पक्राउ पर्नेछन्, त्यसैले मैले यो कुरा भन्‍नु हुँदैन।” मैले केही नबोलेको देख्दा, त्यो पुलिस निकै रिसायो, र केही नबोली, परमेश्‍वरको वचनको पुस्तक उठाएर मेरो अनुहारमा नराम्ररी हान्यो, र मलाई अनुहारमा निकै साह्रो दुख्यो, त्यसपछि उसले जङ्गिँदै लात हान्यो। यस क्रममा, अर्को पुलिस अफिसरले मलाई छातीमा नराम्ररी मुड्कीले हान्यो। थाकेर तिनीहरूलाई सास फेर्न गाह्रो भएपछि मात्रै तिनीहरू रोकिए। अनि म अझै नबोलेको देखेर, एउटाले भन्यो, “यो त साँच्‍चै कट्टर रहेछ। त्यसलाई जेलमै हाल्दिँऊ, अनि कष्ट भोगोस् न!” म जेल पर्न लागेको छु भन्‍ने सुन्दा, मलाई अलिक डर लाग्यो। जेलहरूमा त कैदीले कैदीलाई कुट्ने गर्छन् भन्‍ने सुनेको थिएँ। यदि म साँच्‍चै नै कैदमा परेँ भने, मैले कस्तो-कस्तो यातना भोग्‍नुपर्ला? के तिनीहरूले मलाई अङ्गभङ्ग पार्लान्? मैले सहन सकिन भने के होला? यसबारेमा मैले धेरै विचार गरेँ, तर जेसुकै भए पनि कम्तीमा पनि मलाई मैले यहूदा बनेर परमेश्‍वरलाई धोका दिनु हुँदैन भन्‍ने कुराचाहिँ थाहा थियो। अनि, मैले परमेश्‍वरसँग शपथ लिएँ, “हे परमेश्‍वर! मेरो कद अत्यन्तै सानो छ, र म आफै दह्रिलो रहन सक्दिनँ, तर म तपाईंमा आड लिन तयार छु। बिन्ती छ मेरो साथमा रहनुहोस्, र मलाई सहने शक्ति दिनुहोस्। म कहिल्यै पनि यहूदा बन्‍नेछैनँ, र म मेरा दाजुभाइ-दिदीबहिनीहरूलाई धोका दिनेछैनँ!” प्रार्थना गरेपछि, मलाई सामर्थ्य र आत्मविश्‍वासको अनुभूति भयो।

पछि, एक अधबैँसे पुलिसले मसँग मित्रवत् व्यवहारको बहाना बनाउँदै भन्यो, “हेर् त। तँ अझै सानै छस्, अल्गो अनि ह्याण्डसम छस्। एउटी राम्री केटी वा राम्रो जागिर खोज्‍नुपर्दैन? किन ईश्‍वरमा विश्‍वास गर्ने झमेलामा पर्छस्?” त्यसपछि उसले मलाई हस्ताक्षर गर्न लगाउन पछुतो-पत्र निकाल्यो। मैले त्यो पत्र पढेँ र त्यसमा हस्ताक्षर गर्दा मैले परमेश्‍वरलाई धोका दिइरहेको हुनेरहेछु भन्‍ने थाहा भयो। मैले त्यो पत्रमा हस्ताक्षर गर्न सक्दिनथेँ! मैले त्यसमा हस्ताक्षर गर्न नमानेपछि, त्यो अफिसरले परमेश्‍वरको वचनको कडा गाता भएको पुस्तकले मेरो दायाँबायाँ कन्चटमाथि हान्यो, र मेरो कान फेरि पनि बज्‍न थाल्यो, र मेरो टाउकोमा एउटा ठूलो टुटुल्‍को देखा पर्‍यो। त्यसरी कुटेपछि, मेरो टाउको लट्टिएको र मेरो अनुहार सुन्‍निएको थियो, अनि कस्‍सेर लात हानेको हुनाले मेरो खुट्टा पोलिरहेको र सुन्‍निएको थियो। मलाई त पूरै जीउ नचल्‍ने भएछ कि जस्तो लाग्यो, र मेरो जीउमा यति दुखिरहेको थियो कि मलाई आँसु रोक्‍न सकिरहेको थिइनँ। मैले सोचेँ, “मैले पछुतो-पत्रमा हस्ताक्षर गर्न इन्कार गरिरहेँ भने, तिनीहरूले मलाई अझै साह्रो कुट्ने पो हुन् कि? तिनीहरूले मलाई मार्ने पो हुन् कि? तर म त्यसमा हस्ताक्षर गर्न सक्दिनँ। त्यसमा हस्ताक्षर गर्नु भनेको परमेश्‍वरलाई धोका दिनु हो।” त्यो बेला, मलाई सर्वशक्तिमान् परमेश्‍वरका वचनहरूको एउटा खण्ड याद आयो: “जब तँ दुःखको सामना गर्छस्, त्यसबेला तैँले देहका चिन्ताहरू एकातिर पन्साउन सक्नुपर्छ र परमेश्‍वरको विरुद्धमा गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँ उहाँको पछि लाग्‍न सक्‍ने, तेरो प्रेमलाई डगमगाउन र बिलाउन नदिई आफ्नो विश्‍वासलाई थामेर राख्न सक्ने हुनुपर्छ। परमेश्‍वरले जे गर्नुभए पनि तँ उहाँको योजनामा समर्पित हुनुपर्छ, अनि उहाँको विरुद्ध गुनासो गर्नुको साटो उहाँको योजनामा समर्पित हुन र तेरो आफ्नै शरीरलाई सराप्न तयार हुनुपर्छ। जब तैँले जाँचहरूको सामना गर्छस् तँ नराम्रो घतले रुनु पर्ने भए पनि वा कुनै प्रिय वस्तुसित अलग्गिन अनिच्छुक महसुस गर्नु पर्ने भए पनि तैँले परमेश्‍वरलाई सन्तुष्ट पार्नुपर्छ। यो मात्र साँचो प्रेम र विश्‍वास हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। मैले बुझेँ, यो कठिनाइ र कष्ट मेरो लागि जाँच थियो, यो मैले उहाँमा साँचो विश्‍वास गर्छु कि गर्दिनँ, र म उहाँको गवाहीको रूपमा दह्रिलो गरी खडा हुन सक्छु कि सक्दिनँ भनेर हेर्ने जाँच थियो। साँचो विश्‍वास भनेको हरेक परिस्थितिमा उहाँका बन्दोबस्तहरूमा समर्पित हुनु अनि कष्ट र पीडामा पनि उहाँलाई सन्तुष्ट पार्नु हो भनेर परमेश्‍वरले भन्‍नुभएको थियो। मैले आफूलाई पूर्ण रूपमा परमेश्‍वरकै अधीनमा छोड्नुपर्थ्यो, र मैले जति धेरै कष्ट भोग्‍नु परे पनि, म शैतानको अघि झुक्‍नु हुँदैनथ्यो। मैले परमेश्‍वरमा आड लिएर गवाही दिनुपर्थ्यो। यो कुरा सोचेर, मैले प्रार्थना गरेँ, “हे परमेश्‍वर, तिनीहरूले मलाई जति नै पिटे पनि, चाहे तिनीहरूले मलाई पिटेरै मारे पनि, म कदापि त्यो पत्रमा हस्ताक्षर गर्नेछुइनँ।” त्यो रात, पुलिस अफिसरहरूले म र वाङ्ग चेङ्गलाई थुना घरमा पठाए, र हामीलाई अलगअलग ठाउँमा थुने।

ड्युटीमा रहेको अफिसरले मलाई एउटा कोठरीमा लग्यो। त्यहाँभित्र एक दर्जन जति मानिसहरू रहेछन्, र ती सबैको अनुहार र भाव डरलाग्दो देखिन्थ्यो। त्यो कोठरी यति अनौठो र डरलाग्दो थियो कि मलाई वास्तवमै डर लागेर आयो। अफिसरले कैदीहरूलाई भन्यो, “यो ईश्‍वरमा विश्‍वास गर्ने मान्छे हो। यसलाई ‘राम्ररी हेरचाह’ गर।” उसको कुरा भूँइमा खस्‍न नपाउँदै, एकदुई जना कैदीहरू मलाई कुट्न र लात मार्न आइहाले, त्यसपछि मलाई सबै लुगा फुकाउन लगाए। तिनीहरूले पानीको पाइप ल्याए र मेरो जीउ आधा घण्टासम्‍म भिजाए, र म चिसोले गर्दा कामिरहेको थिएँ। तिनीहरूले मेरो नाम के हो र मैले क-कसलाई सुसमाचार सुनाएँ भनेर सोधिरहे। मैले मनमनै परमेश्‍वरलाई प्रार्थना गरिरहेँ र मेरो हृदयलाई रक्षा गर्नुहोस् भनेर अनुरोध गरिरहेँ। तर एक शब्द पनि बोलिनँ। भोलिपल्ट, तिनीहरूले मलाई फेरि कुटे। एक जना कैदीले मेरो कपालमा समात्यो र मेरो टाउकोको पछाडिको भाग पर्खालमा यति साह्रो बजार्‍यो कि मेरो कान बज्यो र नाकबाट रगत आयो। पछि, ती कैदीहरूले मलाई “हवाइजहाज” उडाएझैँ गरे, तिनीहरूले मलाई घोप्टिन लगाए, र दुई जनाले मेरो नाडीमा समातेर मलाई पर्खालमा ठोक्‍काए, र मेरो टाउकोमा टुटुल्‍को उठ्यो र मलाई रिङ्गटा लाग्यो र बेहोस भएँ। मेरो होस आउनुभन्दा पहिले, तिनीहरूले मलाई फेरि “हवाइजहाज” बनाए, अर्थात् तिनीहरूले मलाई मेरो हात पछाडि लगाएर भूँइमा घोप्टो पारेर सुताए, अनि अगाडिको एक जनाले मेरो हातमा पक्रेर अगाडि ठेले, अनि अर्कोले मेरो नाडीमा पक्रेर मलाई अगाडि झट्काए। मलाई मेरा नाडीहरू खुस्किएजस्तै लाग्यो। म पीडाले चिच्याएँ। तिनीहरूले मलाई दश मिनेटभन्दा बढी यातना दिइरहे, र तिनीहरूले मलाई छोडेपछि, मेरो हातले केही पनि थाहा पाएन। मैले सोचेँ, “के मेरो हात काम नलाग्‍ने भएको हो? त्यस्तो भएको हो भने त, म अझै पनि जवानै छु, अनि भविष्यमा म कसरी बाँच्‍न सकुँला? अब फेरि तिनीहरूले मलाई के गरेर यातना दिनेछन् थाहा छैन। के तिनीहरूले मलाई कुटेर मार्ने त होइन?” मैले यसबारेमा जति विचार गरेँ, मलाई त्यति नै डर लाग्यो। तर त्यसपछि मलाई परमेश्‍वरका वचनहरू याद आए: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। मलाई महसुस भयो कि मानिसहरूले जीवनलाई प्रेम गर्छन् र मृत्युको डर मान्छन् भन्‍ने कुरा शैतानलाई थाहा छ, त्यसकारण त्यसले हामीलाई आक्रमण गर्न र परमेश्‍वरलाई धोका दिन लगाउन हाम्रो कमजोरी प्रयोग गर्छ। तर म शैतानको चलाकीमा परेर आफ्नो जीवन जोगाउँदै लज्‍जासाथ जिउन सक्दिनथेँ। यसै क्रममा, परमेश्‍वरले पनि मेरो विश्‍वासलाई सिद्ध पार्न यस्तो कठिनाइको प्रयोग गर्नुभयो। मलाई वितेका युगहरूका सन्तहरूका बारेमा याद आयो, जसले सुसमाचार प्रचार गर्नको लागि धेरै कष्ट भोगेका थिए!। कतिलाई पक्राउ र कैद गरियो, अनि कतिले त आफ्‍नो ज्यानसमेत दिए। मैले आखिरी दिनहरूमा परमेश्‍वरको आवाजलाई सुन्‍न पाउनु, अनि सुसमाचार प्रचार गर्न, र परमेश्‍वरको देखापराइ र कामको गवाही दिन सक्‍नु सम्‍मानको कुरा थियो। ती मानिसहरूले मलाई कुटेर नै मारे पनि, मैले त धार्मिकताको निम्ति सतावट भोगेको हुनेथ्यो। यो गरिमामयी कुरा थियो, र यसको अर्थ मैले मेरो जीवन व्यर्थमा जिएको थिइनँ भन्‍ने हुनेथ्यो। यो कुरा महसुस गरेपछि, मैले हृदयमा शक्ति पाएँ। तिनीहरूले मलाई जसरी यातना दिए पनि, म दह्रिलो गरी खडा हुनेवाला थिएँ, परमेश्‍वरलाई धोका दिनेवाला थिइनँ।

पछि, पुलिसले मलाई सोधपुछको लागि ल्याए, र मलाई यसो भन्दै धम्की दिए, “तँसँग अझै स्वीकार गर्ने मौका छ। तँ राजनीतिक कैदी होस्, र तैँले स्वीकार गरिनस् भने, तँलाई जेल हुनेछ। तैँले जेलमा भेट्ने मानिसहरू घातक हुन्छन्। तँलाई पछुतो हुनेछ! तँ जिउँदै बाहिर निस्कन्‍छस् कि निस्कन्‍नस् भन्‍न गाह्रो छ।” मलाई कैद हुनेछ, र मलाई राजनीतिक कैदी भनेको सुन्‍नेबित्तिकै, मलाई तिनीहरूको लागि यो गम्‍भीर अपराध रहेछ भन्‍ने थाहा भयो। मैले कति वर्षको जेल सजाय भोग्‍नुपर्ने हो? के मैले मेरो सारा जवानी जेलमै बिताउनुपर्ने हो? मैले अरू कैदीहरूबाट सुनेको थिएँ कि जेलमा धेरै मानिसहरूलाई त कुटेरै मारिन्छ। अनि मलाई झन्झून् चिन्ता लाग्‍न थाल्यो। मलाई यातना दिन कैदीहरूले कस्तो तरिका प्रयोग गर्छन्, वा म बाँच्‍छु कि बाँच्‍दिनँ मलाई थाहा थिएन। मैले यसबारे जति विचार गरेँ, मलाई त्यति नै दयनीय महसुस भयो। म वास्तवमै आफूलाई जेल सजाय नहोस् भन्‍ने चाहन्थेँ, र त्यो ठाउँबाट निस्किहाल्न आतुर थिएँ। अनि, मैले मनमनै परमेश्‍वरसँग बारम्‍बार प्रार्थना गरेँ, “हे परमेश्‍वर! अहिले म अत्यन्तै कमजोर छु, र मैले तपाईंको इच्‍छा बुझेको छैन, तर तपाईंकै अनुमतिमा यो परिस्थिति ममा आएको छ भन्‍ने मलाई थाहा छ। कृपया मलाई अन्तर्दृष्टि र मार्गदर्शन दिनुहोस् ताकि म दह्रिलो गरी खडा हुन सकूँ।” प्रार्थना गरिसकेपछि, मलाई सर्वशक्तिमान् परमेश्‍वरका वचनहरू याद आए: “सायद, तिमीहरू सबैलाई यी वचनहरू थाहा छ होला: ‘किनभने हाम्रो हल्का र क्षणिक कष्टले हाम्रा निम्ति महिमाको अझै अत्याधिक र अनन्त भारको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू त्यसको साँचो महत्त्वको बारेमा पूरै सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा फन्को मारेर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू अपमान र उत्पीडनको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्। परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरू पूरा हुन समय लाग्छ; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरका वचनहरू मनन गरिसकेपछि, मैले के बुझेँ भने, मेरो आजको सतावट र कष्ट मैले भोग्‍नुपर्छ भनेर पहिले नै तय गरिएको थियो। यो त धार्मिकताको निम्ति सताइनु र ख्रीष्‍टसँगै कष्ट भोग्‍नु थियो। यो अर्थपूर्ण थियो। यसरी पक्राउ पर्दा र सताइँदा मैले ठूलो रातो अजिङ्गरको दुष्ट सारलाई स्पष्ट रूपमा देख्‍ने मौका पाएँ। ठूलो रातो अजिङ्गर परमेश्‍वरको शत्रु हो र उहाँलाई विरोध गर्ने दियाबलस हो। यो परिस्थितिले मलाई देहधारी परमेश्‍वरले ठूलो रातो अजिङ्गरको देशमा कसरी काम गर्नुहुन्छ र मानिसहरूलाई मुक्ति दिनुहुन्छ भन्‍ने कुरा पनि देखायो। वास्तवमा, यो अत्यन्तै कठिन कार्य हो। यो कुरा सोचेपछि, मलाई एकदमै धेरै उत्प्रेरणा प्राप्त भयो। मलाई मैले परमेश्‍वरलाई निराश पार्नु हुँदैन भन्‍ने लाग्यो। अनि, म तिनीहरूले मलाई कुटेरै मारे पनि दह्रिलो गरी खडा हुन र परमेश्‍वरलाई सन्तुष्ट पार्न तयार भएँ।

चौध दिनपछि, पुलिसले मलाई र अरू एकदुई जना ब्रदर-सिस्टरहरूलाई पुलिसको गाडीमा लगे, र हामीलाई श्रमद्वारा पुनर्शिक्षा लिनुपर्ने सजाय भएको छ, र हामीलाई श्रम केन्द्रमा लगिँदै छ भनेर भने। त्यहाँ जाँदै गर्दा, मैले सोचेँ, “मैले श्रम केन्द्रमा कति वर्ष बस्‍नुपर्छ थाहा छैन। आशा छ, यो त्यति लामो समय हुनेछैन, ताकि म निस्केर मेरा दाजुभाइ-दिदीबहिनीहरूसँग चाँडै भेलाहरूमा जान सकूँ, र कर्तव्य पूरा गर्ने काम जारी राख्‍न सकूँ। विगतमा, म थोरै पनि गम्भीर थिइनँ, र राम्ररी आफ्‍नो कर्तव्य पूरा गर्दिनथेँ। म प्रतिज्ञा गर्छु, बाहिर निस्‍केपछि, म सत्यताको खोजी गर्नेछु र आफ्‍नो कर्तव्य राम्ररी पूरा गर्नेछु।” हामी नगर सार्वजनिक सुरक्षा ब्यूरोमा पुगेपछि, पुलिस भित्र गए र श्रमद्वारा पुनर्शिक्षाको सजायपत्र लिएर आए, र गाडीभित्र हामीलाई पढेर सुनाए। धेरै दाजुभाइ-दिदीबहिनीहरूले एक वा डेढ वर्षको सजाय पाएका थिए, तर मलाई तीन वर्षको सजाय दिइएको थियो। यो सुन्दा, म हल न चल भएँ। मैले सोचेँ, “तीन वर्ष? मलाई किन अरूलाई भन्दा धेरै वर्षको सजाय दिइयो? म कसरी त्यति लामो समयसम्‍म बाँच्‍न सक्छु र?” मन यति दुख्यो कि म त्यो व्याख्या गर्नै सक्दिनँ, र मैले यो कुरा स्वीकार गर्नै सकिनँ। म पूरै निराश थिएँ। तर त्यसपछि, मलाई परमेश्‍वरका यी वचनहरू याद आए: “जाँचहरू भोग्दा मानिसहरू कमजोर हुनु वा उनीहरूभित्र नकारात्मकता हुनु वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर कुनै पनि अवस्थामा परमेश्‍वरको कामप्रति तँमा आस्था हुनैपर्छ…। परमेश्‍वरले मानिसहरूमा सिद्ध पार्ने काम गर्नुहुन्छ, र तिनीहरूले त्यो देख्न सक्दैनन्, त्यो महसुस गर्न सक्दैनन्; त्यस्तो परिस्थितिहरूमा, तेरो विश्‍वासको आवश्यकता हुन्छ। मानिसहरूको आस्था त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो आस्था त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले दह्रिलो अडान लिनुपर्छ र आफ्नो गवाहीमा बलियोगरी उभिनुपर्छ भन्‍ने हुन्छ। जब अय्यूब यो अवस्थामा पुगे परमेश्‍वर तिनीकहाँ देखा पर्नुभयो र तिनीसँग बोल्नुभयो। अर्थात्, तँ भित्रको आस्थाले मात्र तैँले परमेश्‍वरलाई देख्न सक्छस्, अनि जब तँमा आस्था हुन्छ परमेश्‍वरले तँलाई सिद्ध बनाउनुहुन्छ। आस्थाबिना, उहाँले यो गर्न सक्नुहुन्न” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरू मनन गरिसकेपछि, मैले के बुझेँ भने, मैले जस्तो दुःखदायी परिस्‍थितिहरूको सामना गरे पनि, वा त्यो जति घृणित भए पनि, मैले परमेश्‍वरमा विश्‍वास गरेँ भने मात्रै म खडा रहिरहन सक्छु। तर ममा परमेश्‍वरमाथिको विश्‍वासको कमी थियो। मलाई श्रमद्वारा पुनर्शिक्षा केन्द्रमा तीन वर्षको लागि पठाइएको छ भन्‍ने थाहा पाउनेबित्तिकै, मैले यो कुरालाई स्वीकार गर्नै सकिनँ, त्यसकारण मैले परमेश्‍वरसँग तर्क गर्न खोजेँ, र उहाँसित गुनासो गरेँ। मैले यो सजाय ठूलो नहोस्, र मैले त्यति धेरै कष्ट भोग्‍नु नपरोस् भन्‍ने आशा गरेँ। विगतमा, मैले परमेश्‍वरको अघि शपथ खाएर परिस्थिति जस्तोसुकै कठिन भए पनि म उहाँलाई पछ्याउनेछु भनेर भनेको थिएँ, तर अहिले मेरो धारणाअनुसार नरहेको यस्तो परिस्थितिको सामना गर्दा, म नकरात्मक बनेँ र मैले गुनासो गरेँ। म अत्यन्तै विद्रोही थिएँ। म यसरी अघि बढिरहनु हुँदैनथ्यो। अर्को वातावरणको अनुभव गर्नलाई मैले परमेश्‍वरमा भरोसा गर्नुपर्थ्यो।

श्रम केन्द्रमा, मैले हरेक दिन पर्याप्त खान पाउँदिनथेँ, र मैले खाली पेटमा धेरै काम गर्नुपर्थ्यो। कहिलेकहीँ त मैले बिहानको दुईतीन बजेसम्‍म काम गर्नुपर्थ्यो, र काम गर्दा मैले गलत कुरा भनेँ वा गल्ती गरेँ भने, तिनीहरूले मलाई कुट्थे। कामबाट फर्केपछि, मलाई हरेकपटक कष्ट दिइन्थ्यो र पानी कोठामा एक घण्टा थुनेर राखिन्थ्यो। वर्षैभरि यसै गरिन्थ्यो। पानी कोठामा पानीको बाफ धेरै हुन्थ्यो, र समय बित्दै जाँदा, धेरै मानिसहरू बिरामी हुन्थेँ। कतिलाई लुतो आउँथ्यो, कतिलाई हाडजोर्नीको समस्या हुन्थ्यो, र मलाई जीउभरि डाबर आएको थियो। हरेक रात मेरो जीउ यति चिलाउँथ्यो कि म सुत्‍नसमेत सक्दिनथेँ, र कन्याउँदा कन्याउँदा रगत नै आउँथ्यो, र घाउको पाप्रा उक्‍किन्थ्यो, र कति ठाउँमा त छाला नै बाहिर आउँथ्यो। गार्ड प्रमुखलाई मैले डाक्टरलाई देखाउनुछ भनेर भनेँ, तर उसले उदासीन हुँदै भन्यो, “यो त डाबर आएको मात्रै हो। तँलाई केही भएको छैन। तँलाई यसले काम गर्न बाधा दिँदैन।” यस बिन्दुमा, मलाई निकै दुःख लाग्यो। मैले सोचेँ, “यस्तो जवानीमै मलाई यो रोग लाग्यो। यो निको भएन भने के गर्ने? मैले हरेक दिन धेरै काम गर्नुपर्छ, र मैले कैदीहरूको कुटाइ र अपमान पनि सहनुपर्छ। कहिले यो पीडाको अन्त्य हुन्छ?” यो कुरा विचार गरेको गर्‍यै गर्दा त्यसले मलाई झन्झन् दयनीय बनायो। अरू ब्रदरहरू सँगै परेकाले सङ्गति गर्न र एक-अर्कालाई सहयोग गर्न सक्थे, तर म एकलै अविश्‍वासीहरूसँग थिएँ, र कुराकानी गर्नलाई कोही पनि थिएन, र यस्तो देख्दा मलाई असाध्यै पीडा हुन्थ्यो। म प्रायजसो राती ओछ्यानमा गुटमुटिएर चुपचाप आँसु झार्थेँ। म यसो भन्दै परमेश्‍वरसँग प्रार्थना गर्थेँ, “हे परमेश्‍वर, यहाँ म अत्यन्तै कमजोर महसुस गर्छु। बिन्ती छ मलाई अन्तर्दृष्टि दिनुहोस् ताकि म तपाईंको इच्‍छालाई बुझ्‍न सकूँ।”

एकपटक, हामी कसरत गर्न बाहिर गएको बेला, अर्को समूहको एक जना ब्रदरले मलाई कसैले नदेख्‍ने गरी एउटा पोको दिए। मैले कार्यस्थल गएर यसलाई खोलेँ, र त्यहाँभित्र परमेश्‍वरका वचनहरू सारिएको एउटा नोट रहेछ। मैले जेलमा परमेश्‍वरका वचनहरू पढ्न पाउँछु भन्‍ने सोचेको थिइनँ, र म भावविभोर र अभिप्रेरित भएँ। त्यो अनुच्‍छेदमा यस्तो लेखिएको थियो: “राज्यको युगमा मानिसलाई पूरा रूपमा पूर्ण गरिनेछ। विजयको कामपछि, मानिस शोधन र सङ्कष्टमा पर्नेछ। यो सङ्कष्टमा विजय गर्न सक्‍ने र गवाहीको रूपमा खडा हुन सक्‍नेहरू नै आखिरमा पूर्ण पारिनेहरू हुन्; तिनीहरू विजेताहरू हुन्। यो सङ्कष्टको अवधिमा, यस शोधनलाई मानिसले स्वीकार गर्नु आवश्यक हुन्छ, र यो शोधन परमेश्‍वरको कामको अन्तिम घटना हुनेछ। परमेश्‍वरको व्यवस्थापनको सारा कार्यको समाप्तिभन्दा पहिले मानिसलाई शोधन गरिने यो अन्तिम पटक हो र परमेश्‍वरलाई पछ्याउने सबैले यो अन्तिम जाँचलाई स्वीकार गर्नैपर्छ र यो अन्तिम शोधनलाई तिनीहरूले स्वीकार गर्नैपर्छ। सङ्कष्टद्वारा व्याकुल हुनेहरू पवित्र आत्‍माको कार्य र परमेश्‍वरको अगुवाइविहीन हुन्छन् तर साँचो रूपमा विजय गरिएकाहरू र परमेश्‍वरलाई साँचो रूपमा खोज्‍नेहरू अन्तिममा दह्रिलो गरी खडा हुनेछन्; तिनीहरू मानवता भएकाहरू र परमेश्‍वरलाई साँचो रूपमा प्रेम गर्नेहरू हुन्। परमेश्‍वरले जे गर्नुभए तापनि, यी विजेताहरूमा दर्शनहरूको अभाव हुँदैन र तिनीहरूले आफ्‍नो गवाहीमा पतन नभइकन सत्यतालाई अभ्यास गर्नेछन्। आखिरमा महा-सङ्कष्टबाट उठी आउनेहरू यिनीहरू नै हुन्” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका वचनहरू पढ्दा, तिनले मेरो हृदय छोए। यस्तो आपतको बेला, मैले परमेश्‍वरमा विश्‍वास गर्नुपर्छ र उहाँप्रतिको गवाहीमा दह्रिलो गरी खडा हुन परमेश्‍वरमा भरोसा गर्नुपर्छ भन्‍ने बुझेँ। समूहमा म एकलै थिएँ, मेरो नजिक कोही दाजुभाइ थिएनन्, र संघर्ष र कठिनाइ धेरै थिए। यो मेरो लागि एउटा जाँच थियो। यसले गर्दा मैले आफ्‍नै कमीकमजोरी र मेरो वास्तविक कदलाई देख्‍न सकेँ। यसले मलाई आत्मनिर्भर पनि हुन सिकायो, अनि परमेश्‍वरमा भरोसा गरेर यो वातावरण अनुभव गर्न, र कठिनाइ र पीडालाई जित्‍न सिकायो। म कमजोर हुँदा, मेरो ब्रदरले मलाई मदत गर्नुभयो, र मलाई परमेश्‍वरका वचनहरू दिनुभयो र ती वचनहरूले मलाई साँच्‍चै नै उत्प्रेरणा दिए। मलाई थाहा थियो, यो परमेश्‍वरको प्रेम थियो, र परमेश्‍वर सधैँ मेरै साथमा हुनुहुन्थ्यो र मलाई हेरचाह र रक्षा गरिरहनुभएको थियो। यो कुरा मनमा हुँदा, मैले अघि बढिरहने शक्ति पाएँ, र यो वातावरणको सामना गर्ने आत्मविश्‍वास प्राप्त गरेँ।

सन् २००६ मा, मेरो पाइतालमा छाला उक्‍किने गम्‍भीर समस्या आयो। मेरो खुट्टाका औँलाहरू यति दुख्थे कि म हिँड्नसमेत सक्दिनथेँ। पुलिसले मलाई कुनै उपचार गर्न दिएनन्, केही मलम मात्रै दिए, तर यसले मेरो खुट्टा निको पारेन, बरु अवस्था झनै बिगार्‍यो। मलाई निकै दुःख लाग्यो, र मलाई यो ठाउँ अत्यन्तै निराशाजनक र अन्धकारपूर्ण लाग्यो। कसैले पनि यस्तो सहन नपरोस्। तर त्यसपछि मलाई “विजेताहरूको गीत” शीर्षकको परमेश्‍वरका वचनहरूको एउटा भजन याद आयो: “के तिमीहरूलाई दिइएको आशिष्‌हरूलाई तिमीहरूले कहिल्यै स्वीकार गरेका छौ? के तिमीहरूका निम्ति गरिएका प्रतिज्ञाहरूलाई तिमीहरूले कहिल्यै खोजी गरेका छौ? मेरो ज्योतिको मार्गदर्शनमा, तिमीहरूले अवश्य नै अन्धकारको शक्तिको पकडलाई तोड्नेछौ। तिमीहरूले अन्धकारको बीचमा मेरो ज्योतिको मार्गदर्शनलाई अवश्य नै गुमाउनेछैनौ। तिमीहरू अवश्य नै सारा सृष्टिका मालिक बन्‍नेछौ। तिमीहरू अवश्य नै शैतानको अघि विजयी बन्‍नेछौ। ठूलो रातो अजिङ्गरको राज्यको पतन हुँदा, तिमीहरू अवश्य नै मेरो विजयको प्रमाणका रूपमा धेरै भीडहरूमाझ खडा हुनेछौ। सिनिमको देशमा तिमीहरू अवश्य नै दह्रिलो गरी र अटल रूपमा खडा हुनेछौ। तिमीहरूले सहने कष्टहरूमार्फत्, तिमीहरू मेरा आशिष्‌हरूका उत्तराधिकारी हुनेछौ, र अवश्य नै सम्पूर्ण ब्रह्माण्डमा मेरो महिमालाई चम्काउनेछौ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १९)। परमेश्‍वरका वचनहरूको यो भजन मनमनै गाएपछि, मैले परमेश्‍वरका असल अभिप्रायहरूलाई बुझेँ। उहाँको अभिप्राय ठूलो रातो अजिङ्गरको देशमा शैतानको अध्यारो प्रभुत्वबाट उम्केर परमेश्‍वरको मुक्ति पाउन सक्षम, र परमेश्‍वरको राज्यमा प्रवेश गरेर परमेश्‍वरका प्रतिज्ञाहरू प्राप्त गर्न योग्य मानिसहरूको समूहलाई सिद्ध पारी विजेताहरू बनाउनु हो। यसबारेमा ध्यान दिएर सोच्दा, मैले के चाल पाएँ भने कम्युनिस्ट पार्टीको निर्दयी यातना र श्रम केन्द्रको अमानवीय व्यवहार अनुभव नगरेको भए, मैले कम्युनिस्ट पार्टीको परमेश्‍वरप्रतिको घृणा र शत्रुताको दुष्ट सार स्पष्ट रूपमा देख्‍न सक्‍नेथिनँ, मैले आफ्नो हृदयबाट यसलाई पूर्ण रूपमा इन्कार गर्ने कुरा त परै जाओस्। मैले यो दर्दनाक वातावरणको कष्ट नभोगेको भए र तथ्यहरूद्वारा मेरो खुलासा नभएको भए, मैले अझै पनि परमेश्‍वरसँग माग गरिरहेको रहेछु, वा परमेश्‍वरका कामहरू मेरा धारणाहरूअनुरूप नहुँदा, म अझै पनि परमेश्‍वरससित गुनासो र तर्क गर्न सक्ने रहेछु, वा मेरो कद र परमेश्‍वरमाथिको मेरो विश्‍वास अत्यन्तै सानो रहेछ भनेर मैले कहिल्यै थाहा पाउनेथिनँ। के यो ज्ञान र लाभ मैले यही दर्दनाक वातावरणबाट पाएको थिइनँ र? यो परमेश्‍वरले मलाई दिनुभएको अनुग्रह थियो! मप्रतिको परमेश्‍वरको प्रेम र मुक्तिको बारेमा सोचेपछि मैले आत्मविश्‍वास पाएँ। मलाई अय्यूबले कसरी आफ्‍ना छोराछोरी गुमाएका थिए, कसरी तिनको जीउभरि खटिरा आएको थियो, र कसरी तिनले धेरै शारीरिक कष्ट भोगेका थिए, र पनि तिनले कुनै गुनासो नगरी परमेश्‍वरको आराधना गरेका थिए भन्‍ने कुराको याद आयो। अय्यूबको तुलनामा त मैले भोगेको सानोतिनो रोग र थोरै कष्ट उल्‍लेख गर्नसमेत लायक थिएनन्। मैले परमेश्‍वरको गवाही दिनमा दह्रिलो हुन उहाँको आज्ञापालन गर्दै उहाँमा भरोसा गर्नुपर्थ्यो। यो सोचेपछि, मैले परमेश्‍वरसँग यसो भनेर प्रार्थना गरेँ, “हे परमेश्‍वर, यो स्थान जति नै खराब भए पनि वा मेरो शरीरले जति नै कष्ट भोगे पनि, म समर्पित हुन तत्पर छु। अबउप्रान्त म नकरात्मक हुन चाहन्‍नँ, मैले वृद्धि हुनुपर्छ, ताकि तपाईंले अबउप्रान्त मेरो बारेमा चिन्ता गर्नु नपरोस्।”

त्यसपछिका दिनहरूमा, म प्रार्थना नगरी बस्‍न सक्दिनथेँ। जब म कामबाट थाक्थेँ वा पीडा सहन सक्दिनथेँ, र नकरात्मक र कमजोर बन्थेँ, तब म तुरुन्तै परमेश्‍वरसँग प्रार्थना गरिहाल्थेँ। क्रमिक रूपमा म दह्रिलो हुँदै गएँ, नकारात्मक र कमजोर महसुस हुन कम भयो, र परमेश्‍वरले मेरो लागि तय गर्नुभएको यो वातावरणलाई मैले उचित रूपमा सामना गर्न सकेँ। परमेश्‍वरलाई धेरैधेरै धन्यवाद! त्यो तीन वर्षको अवधिमा, परमेश्‍वरसँग प्रार्थना गर्दै, उहाँमा भरोसा गर्दै, र परमेश्‍वरका वचनहरूको अगुवाइमा भरोसा गर्दै, म अन्ततः त्यस्तो कठिन अवस्थाबाट पार पाउन सक्षम भएँ।

यो सबै अनुभव गरिसकेपछि, मैले ठूलो रातो अजिङ्गर शैतान हो, परमेश्‍वरलाई घृणा गर्ने र मानिसहरूलाई हानि गर्ने र भ्रष्ट पार्ने दियाबलस हो भनेर स्पष्ट रूपमा बुझेँ। परमेश्‍वर मात्रै प्रेम हुनुहुन्छ, र उहाँले मात्रै मानिसहरूलाई मुक्ति दिन सक्‍नुहुन्छ। मलाई यातना दिइँदा, परमेश्‍वरको वचनले नै मलाई अगुवाइ गर्‍यो, मलाई आत्मविश्‍वास र शक्ति दियो, र दियाबलसको क्रूरतालाई हराउन सहयोग गर्‍यो। यो दर्दनाक वातावरणले नै मेरो जवान, अज्ञानी र सङ्कटाभिमुख व्यक्तित्वलाई बलियो, परिपक्‍व र स्थिर बनायो, र मैले कष्टमा हुँदा परमेश्‍वरमा भरोसा गर्न र उहाँकै बाटो हेर्न सिकेँ। यसले मलाई परमेश्‍वरको सर्वशक्तिमान्‌ता र सार्वभौमिकता देख्‍न, र परमेश्‍वर सधैँ मेरो साथमा रहनुहुन्छ, मलाई साथ दिन र रक्षा गर्न, र मलाई कुनै पनि बेला भरणपोषण दिन र सहयोग गर्न तयार हुनुहुन्छ भन्‍ने बुझ्‍न सहयोग गर्‍यो। मैले परमेश्‍वरप्रति थप आत्मविश्‍वास प्राप्त गरेँ। मैले भविष्यमा जति नै ठूलो सतावट र सङ्कष्टको सामना गरे पनि, म परमेश्‍वरलाई अन्त्यसम्‍मै पछ्याउन दृढसङ्कल्पित छु!


१८. सहजताको पछि लाग्‍दा आउने परिणामहरू

क्लोए, स्पेन

म मण्डलीमा भिडियो बनाउँथेँ। कामको अवधिमा, मैले के थाहा पाएँ भने, अझ गाह्रो प्रोजेक्टहरूमा उत्पादन गर्दा निकै खर्च चाहिन्छ, हरेक फ्रेमको इफेक्टको जाँच गरेर बारम्बार परिमार्जन गर्नुपर्थ्यो, र बारम्बार असफल भइन्थ्यो। तर तुलनात्मक रूपले सजिलो प्रोजेक्टहरूमा कम प्रयास चाहिन्थ्यो, र सफल भइने मौका धेरै हुन्थ्यो। मैले सोचेँ, “गाह्रो प्रोजेक्टहरूमा प्राविधिक मापदण्डहरू उच्‍च छन्, मैले सोच्‍नमा, जाँच गर्न र अध्ययन गर्नका लागि सामग्रीहरू खोज्नमामा समय खर्चिनुपर्छ, अनि उत्पादन चक्र लामो हुन्छ। सरल प्रोजेक्टहरूमा त्यति धेरै समस्या हुँदैन, म केही सरल विधि र सीपमा पारङ्गत मात्रै हुनुपर्छ, र उत्पादन चक्र पनि छोटो हुन्छ, त्यसको अर्थ ती प्रोजेक्ट अझ चाँडो पूरा गर्न सकिन्छ। यस्तो लाग्छ, सरल प्रोजेक्टमा उत्पादन गर्दा म धेरै समस्याबाट बच्नेछु।” त्यसैले, मैले आफ्ना कर्तव्यहरूमा, कुन-कुन प्रोजेक्टहरू कठिन छन् र कुन-कुन सरल छन् भनेर गणना गर्थेँ, अनि त्यहीअनुसार कुन प्रोजेक्ट लिने भनेर निर्णय गर्थेँ। एकपटक, मैले सरल प्रोजेक्ट लिएँ, र जटिल प्रोजेक्टहरू मेरा दाजुभाइ-दिदीबहिनीहरूको निम्ति छोडिदिएँ। जब मैले मेरा दाजुभाइ-दिदीबहिनीहरूले सहजै सहमति जनाएको देखेँ, मलाई अलिक दोषी महसुस भयो: “के म कठिनाइको सामना गर्नुपर्दा पछि हटिरहेकी र कठिनाइसँग जुझ्न अनिच्छुक भइरहेकी थिइनँ र?” तर त्यसपछि मैले सोचेँ, “कठिन प्रोजेक्टहरूले मेरो धेरै समय र शक्ति लिन्छ, र त्यसका लागि धेरै मानसिक प्रयास लगाउनुपर्छ, त्यो थकाइलाग्दो हुन्छ, त्यसकारण मैले सरल प्रोजेक्टहरू छनौट गर्नु नै राम्रो हुन्छ।” एकपटक, एउटा प्रोजेक्ट पूरा गरेपछि, सुधार हुने ठाउँ छ भन्‍ने लाग्यो, तर कुनै कुरा परिवर्तन गर्न मलाई कडा मेहनत गर्न मन लागेन। मेरा दाजुभाइ-दिदीबहिनीहरूले त्यो जाँच गर्दा कुनै समस्या नदेखेको मैले याद गरेँ, त्यसकारण मैले कुनै परिवर्तन गरिनँ, त्यतिकै छोडिदिएँ। कहिलेकहीँ, भिडियोहरू बनाउँदा समस्याहरू आइपरेमा, म तीबारे एकछिन मात्रै विचार गर्थेँ, अनि त्यसपछि दाजुभाइ-दिदीबहिनीहरूलाई सोध्‍न जान्थेँ। यसो गर्दा म तुरुन्तै समस्या समाधान गर्न सक्छु र मलाई थकाइ पनि लाग्दैन भन्‍ने मलाई लाग्थ्यो, त्यसकारण यो मेरा कामहरू पूरा गर्ने सहज तरिका थियो। तर जब म यसो गर्थेँ, मलाई आत्म-ग्लानि हुन्थ्यो, किनभने वास्तवमा यी प्रश्नहरू एकदमै सरल हुन्थे, र मैले अलिक प्रयास गरेर ती समाधान गर्न सक्थेँ। मैले दाजुभाइ-दिदीबहिनीहरूलाई सोध्दा तिनीहरूको कर्तव्यमा ढिलाइ भयो, तर मैले आत्मसमीक्षा गरिनँ। यस प्रकारको चालबाजी मैले आफ्ना कर्तव्य पूरा गर्ने तरिकामा चलन नै बन्यो।

भिडियोहरू बनाउने बाहेक, मैले मेरा दाजुभाइ-दिदीबहिनीहरूलाई अध्ययनमा अगुवाइ गर्नुपर्थ्यो र सबै जनाको व्यावसायिक सीप वृद्धि गर्नुपर्थ्यो, त्यसकारण मैले सामान्यभन्दा बढी नै काम गर्नुपर्थ्यो। मैले व्यावसायिक सीपहरू सिक्नु मात्रै होइन, आफ्ना दाजुभाइ-दिदीबहिनीहरूका आवश्यकता र कमीकमजोरीअनुसार सामग्रीहरू खोजेर पाठहरू तयार पनि गर्नुपर्थ्यो। यी सबै कठिन र थकाइलाग्दो कामजस्तो लाग्थ्यो। त्यसकारण, मैले कसरी समय बचत गरेर थकाइलाई कम गर्न सक्छु भन्‍ने बारेमा सोच्‍न थालेँ, र मैले दाजुभाइ-दिदीबहिनीहरूलाई ट्युटोरियलहरू पठाउने निर्णय गरेँ, ताकि तिनीहरू आफैले ती हेर्न सकून्। त्यसरी, मैले कक्षाको लागि तयारी गर्न समय र प्रयास खर्चिनु पर्दैनथियो। मलाई त्योभन्दा राम्रो उपाय अरू हुन सक्दैन भन्‍ने लाग्यो। केही समयपछि, ती ट्युटोरियलहरूले समस्याहरू समाधान गरेनन् भनी मेरा दाजुभाइ-दिदीबहिनीहरूले भने। त्यो बेला, मलाई अलिक दुःख लाग्यो, त्यसकारण अरू कुनै विकल्प नभएकोले, मैले सबैलाई सरल तरिकाले सिकाउन सामग्रीहरू खोजेँ, र सबैलाई अध्ययनमा व्यवस्थित गर्नु पर्याप्त छ भन्ने सोचेँ। केही समयपछि नै हाम्रा समूह अगुवाले हामीले हालै बनाएको एक भिडियोमा केही समस्याहरू थिए, र त्यसले हाम्रो कार्यप्रगतिमा ढिलाइ भयो भनी भन्‍नुभयो। मैले त्यो कुरा सुन्दा, आत्मसमीक्षा गरिनँ वा आफूलाई बुझ्‍ने प्रयास गरिनँ, र यो कर्तव्यमा दुःख भोग्‍नु र मूल्य चुकाउनु मात्रै होइन, तर गल्ती भएमा त्यसको जिम्‍मेवारी पनि लिनुपर्ने रहेछ भन्ने मलाई लाग्यो, अनि त्यहाँ कम नतिजा प्राप्त हुने धेरै काम थिए, त्यसकारण, मलाई उप्रान्त यो कर्तव्य गर्न झनै मन लागेन।

एक दिन, मेरा अगुवा मकहाँ आउनुभयो र मेरा कर्तव्यहरूमा झारा टार्ने र चतुर हुने काम गरेकोमा मलाई खुलासा गर्नुभयो, र यदि अवस्था परिवर्तन भएन भने, मलाई बर्खास्त गरिनेछ भनेर भन्नुभयो। मेरा अगुवाको कुरा सुनेपछि, मैले मेरो कर्तव्यमा झारा टारिरहेको छु भन्‍ने कुरालाई स्वीकार गरे पनि, मलाई कुनै पश्‍चात्ताप भएन। मैले भविष्यका अध्ययनहरूमा सामना गर्नुपर्ने कठिनाइ र समस्याहरूबारे विचार गर्दा, मलाई अब सबैजनाको अध्ययन व्यवस्थापन गर्ने जिम्मेवार व्यक्ति बन्‍न मन लाग्न छोड्यो, र त्यो जिम्‍मेवारी नलिँदा मेरो लागि परिस्थिति अलि सजिलो हुनेथ्यो। भोलिपल्ट, म मेरो अगुवाकहाँ गएँ र भनेँ, “के तपाईं हाम्रो टोलीको अध्ययन व्यवस्थापन गर्न अरू कसैलाई खटाउन सक्‍नुहुन्छ? म यो काममा त्यति राम्रो छुइनँ।” त्यो कुरा सुनेपछि उहाँले मलाई यसो भन्दै निराकरण गर्नुभयो, “के तपाईं साँच्चै नै यो काम राम्ररी गर्न सक्‍नुहुन्न? के तपाईंले साँच्चै प्रयास गर्नुभयो? तपाईं सधैँ जटिल कामबाट टाढा बस्‍नुहुन्छ, झारा टार्नुहुन्छ र चलाकी गर्ने प्रयास गर्नुहुन्छ, र तपाईंको मानवता खराब छ। ती व्यवहारहरूलाई हेर्दा त तपाईं यसको लागि योग्य हुनुहुन्न। अहिलेको लागि, केही समय भक्तिमा लगाउनुहोस्, र केही आत्मचिन्तन गर्नुहोस्, अनि मण्डलीको थप बन्दोबस्तहरू आउन्जेल कुर्नुहोस्।” मेरो अगुवाको कुरा सुनेपछि, मेरो हृदय अचानक खाली भएको जस्तो लाग्यो। मैले दाजुभाइ-दिदीबहिनीहरू सबै जना आफ्ना कर्तव्यमा व्यस्त भइरहेका देखेँ, तर मलाई बर्खास्त गरिएको थियो र मैले आफ्नो कर्तव्य गुमाएकी थिएँ। म कति दुःखी थिएँ भनेर शब्दमा वर्णन गर्न सक्दिनँ। मैले साँच्चै मेरो कर्तव्य गुमाउन सक्छु भन्‍ने मैले कहिल्यै विचार गरेकी थिइनँ। तर त्यसपछि मैले सोचेँ, “सबै थोकमाथि परमेश्‍वरको सार्वभौमिकता छ। मेरो बर्खासी परमेश्‍वरको धर्मी स्वभावबाट आएको हो। मैले आज्ञापालन गरेर आत्मसमीक्षा गर्नुपर्छ र आफूलाई चिन्नुपर्छ।” त्यसपछिका दिनहरूमा, मेरो अगुवाले मलाई पदबाट हटाउनुभएको दृश्य मेरो मनमा चलचित्र झैँ बारम्बार देखा परिरह्यो। अगुवाले भन्‍नुभएको कुरा विचार गर्दा, मलाई खिन्‍न लाग्थ्यो, विशेष गरी मेरो मानवता खराब छ भनेर भन्‍नुभएको कुरा विचार गर्दा। कसरी आत्मसमीक्षा गर्ने वा आफूलाई चिन्ने भनेर मलाई थाहा थिएन, त्यसकारण, पीडामा रही, आफूलाई बुझ्न मलाई अगुवाइ गर्नुहोस् भनी अनुरोध गर्न मैले परमेश्‍वरलाई प्रार्थना गरेँ।

पछि, मैले परमेश्‍वरका केही वचन देखेँ: “कनै पनि कुरालाई त्यति अमर्यादित र गैरजिम्मेवार ढङ्गले सम्हाल्नु भ्रष्ट स्वभावभित्र पर्ने कुरो हो: प्राय यसलाई मानिसहरू फोहोरीपन भन्छन्; आफूले गर्ने हरेक मामिलामा, तिनीहरू ‘त्यो लगभग सही छ’ र ‘काफी नजिक छ’ भन्‍ने हदसम्‍म काम गर्छन्; यो त ‘होला,’ ‘सायद,’ र ‘पाँचमा चार’ भन्‍ने मनोवृत्ति हो; तिनीहरू कामचलाउ तवरले काम गर्छन्, न्यूनतम मात्रामा काम गर्नमा सन्तुष्ट छन्, र जालझेल गरेर माथि पुग्नमा सन्तुष्ट छन्; तिनीहरू कुनै पनि कुरालाई गम्भीर रूपमा लिनु वा ठ्याक्‍कै मिलाउनुको कुनै अर्थ देख्दैनन्, तिनीहरूले सत्यता सिद्धान्तहरूको खोजी गर्नुमा कुनै अर्थ देख्‍ने त कुरै नगरौँ। के यो भ्रष्ट स्वभावभित्र पर्ने कुरा होइन र? के यो सामान्य मानवताको प्रकटीकरण हो र? अहँ, होइन। यसलाई अहङ्‍कार भन्‍नु सही हुन्छ, र यसलाई दुराचारी भन्‍नु पनि सम्पूर्ण रूपमा उचित नै हुन्छ—तर यसलाई पूर्ण रूपमा बुझ्‍नको निम्ति मिल्‍ने शब्द ‘फोहोरी’ हो। धेरैजसो मानिसहरूभित्र फोहोरीपन हुन्छ, त्यसको मात्रा मात्र फरक पर्ने हो। हरेक मामिलामा, तिनीहरू झाराटारुवा र लापर्बाही तरिकाले कामकुरा गर्ने इच्छा राख्छन्, र तिनीहरूले गर्ने हरेक कुरामा छलको गन्ध पाइन्छ। तिनीहरूले अरूलाई सकेसम्म धोका दिन्छन्, सकेसम्म चोर बाटो अपनाउँछन् र सम्‍भव भएसम्म समय बचाउँछन्। तिनीहरूले मनमनै विचार गर्छन्, ‘जबसम्म म खुलासा हुनबाट बच्‍न सक्छु र मैले कुनै समस्या खडा गर्दिन र मलाई जवाफदेही बनाइँदैन, तबसम्म म झारा टार्दै अघि बढ्न सक्छु। मैले निकै राम्रो काम गर्नुपर्दैन, त्यसो गर्दा ज्यादै दु:ख हुन्छ।’ यस्ता मानिसहरूले निपुण हुने गरी केही पनि सिक्दैनन्, अनि तिनीहरूले अध्ययन गर्नमा आफूलाई होम्‍ने वा कष्ट सहने र मूल्य चुकाउने काम गर्दैनन्। तिनीहरू कुनै विषयलाई सतही रूपमा मात्र बुझ्न चाहन्छन्, र त्यसपछि आफूले जान्‍नुपर्ने सबै कुरा जानिसकेको विश्‍वास गर्दै आफूलाई त्यस विषयको प्रवीण भन्‍छन्, र लटरपर गर्दै अगाडि बढ्नलाई त्यसैमा भर पर्छन्। अरू मानिसहरू, घटनाहरू र वस्तुहरूप्रति मानिसहरूको मनोवृत्ति यही हुन्छ होइन र? के यो असल मनोवृत्ति हो त? अहँ, यो असल होइन। सरल शब्दमा यसलाई ‘लटरपटर गर्दै अघि बढ्नु’ भनिन्छ। यस्तो फोहोरीपन सबै भ्रष्ट मानवजातिमा विद्यमान छ। आफ्नो मानवतामा फोहोरीपन भएका मानिसहरू आफूले गर्ने जुनसुकै कुरामा ‘कामचलाउ तरिकाले लाग्ने’ दृष्टिकोण र मनोवृत्ति राख्छन्। के यस्ता मानिसहरू आफ्नो कर्तव्य राम्ररी निर्वाह गर्न सक्षम हुन्छन्? हुँदैनन्। के तिनीहरू सिद्धान्तअनुसार कामकुरा गर्न सक्षम हुन्छन् त? यो त झनै असम्भव छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई))। “कसैले भद्र र नीच मानिसहरूबीचको भिन्‍नता कसरी बताउन सक्छ? खालि कर्तव्यप्रति तिनीहरूको मनोवृत्ति र व्यवहारलाई हेर्, र समस्याहरू उत्पन्न हुँदा तिनीहरूले कुराहरूलाई कुन रूपमा लिन्छन् र कस्तो व्यवहार गर्छन् भनेर हेर्। निष्ठा र मर्यादा भएका मानिसहरू आफ्ना कार्यमा सावधान, कर्तव्यपरायण र मेहनती हुन्छन् र तिनीहरू मूल्य तिर्न तयार हुन्छन्। निष्ठा र मर्यादा नभएका मानिसहरू आफ्ना कार्यमा लापरवाही र असावधान हुन्छन्, तिनीहरू सधैँ कुनै न कुनै छल गर्ने र सधैँ लटरपटर गर्दै अघि बढ्ने हुन्छन्। तिनीहरूले जुनै कार्यविधि अध्ययन गरे पनि, त्यो लगनशील भई सिक्दैनन्, र त्यो सिक्न सक्दैनन्, अनि तिनीहरूले त्यो अध्ययन गर्न जति समय खर्चे पनि, तिनीहरू पूर्णतया अज्ञानी नै रहन्छन्। यिनीहरू खराब चरित्र भएका मानिस हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई))। परमेश्‍वरका वचनहरूले मेरो हृदय छेड्यो, विशेष गरी उहाँका यी वचनहरूले, “तिनीहरूले अरूलाई सकेसम्म धोका दिन्छन्, सकेसम्म चोर बाटो अपनाउँछन्,” “चरित्र र प्रतिष्ठा नभएका,” र “तल्लो स्तरको चरित्र।” हरेक शब्दले मेरो मानवता र मैले आफ्ना कर्तव्यप्रति देखाएको आचरणलाई प्रकट गऱ्यो। मैले मेरो कर्तव्यहरू ठिक यसरी नै पूरा गरेको हुँ भन्‍ने मैले महसुस गरेँ। मैले गर्ने सबै कुरामा झारा टार्ने काम गरेँ, र मापदण्डसम्‍म पुग्ने किसिमले मात्रै कामहरू गरेँ। मैले सधैँ कष्टबाट बच्ने र कामकुरा अझ सजिलोसित गर्ने उपायहरू खोजेँ, र आफ्नो कर्तव्य कसरी राम्ररी पूरा गर्ने त्यस बारेमा कहिल्यै विचार गरिनँ। मैले सधैँ देहगत सहजताका लागि, र कष्टबाट बच्न सजिलो प्रोजेक्टहरू छनौट गरेँ। उत्पादन पूरा भएपछि, समस्याहरू र सुधार हुने ठाउँ देख्दासमेत, परिवर्तन गर्न म अनिच्छुक थिएँ, अल्याङटल्याङ गर्ने प्रयास गरेँ। हाम्रो टोलीले व्यावसायिक सीप सिक्नुपर्ने हुँदा, दाजुभाइ-दिदीबहिनीहरूलाई अध्ययनमा व्यवस्थित गर्नु एकदमै थकाइलाग्दो हुन्छ भन्ने मलाई लाग्यो। त्यसकारण, मैले आफ्नो देहगत सहजताका लागि, दाजुभाइ-दिदीबहिनीहरूलाई ट्युटोरियलहरू आफै हेर्न लगाउन चाल चल्ने र चलाकी गर्ने प्रयास गरेँ, जसको अर्थ तिनीहरूको सीप कहिल्यै सुधार भएन, तिनीहरूको कर्तव्य कम प्रभावकारी भए, र कामको प्रगतिलाई ढिलाइ गर्यो। मेरो कर्तव्यहरूमा, मैले जताततै चलाकी र छलको प्रयोग गर्थेँ, मैले मण्डलीको कामबारे कहिल्यै विचार गरिनँ। मसँग कुनै मानवता नै थिएन! म साँच्चै नै स्वार्थी, घृणित, र नीच चरित्रकी थिएँ! यी कुराहरूको बारेमा विचार गर्दा, मलाई निकै पछुतो र खेद लाग्यो। त्यसपछि, मैले परमेश्‍वरका वचनहरूमा यो पढेँ: “बाहिरबाट हेर्दा, आफ्ना कर्तव्यहरू निर्वाह गर्ने समयभरि कतिपय मानिसहरूसँग कुनै पनि गम्भीर समस्या नभएजस्तो देखिन्छ। तिनीहरूले खुल्लमखुल्ला कुनै दुष्ट काम गर्दैनन्; तिनीहरूले अवरोध वा बाधा ल्याउँदैनन्, वा तिनीहरूले दुष्टले गर्ने काम गर्दैनन्, र तिनीहरू ख्रीष्टविरोधीहरूको मार्गमा हिँड्दैनन्। आफ्ना कर्तव्यहरू पूरा गर्ने क्रममा, तिनीहरूले कुनै ठूलो गल्ती गर्दैनन् वा सिद्धान्तहरूसँग सम्‍बन्धित समस्याहरू पैदा हुँदैनन्, तर थाहै नपाई केही वर्षमा नै तिनीहरूले सत्यतालाई पटक्‍कै स्वीकार नगरेको, तिनीहरू गैरविश्‍वासीहरूजस्ता भएको कुरा प्रकट हुन्छ। किन यसो हुन्छ त? अन्य मानिसहरूले समस्या देख्दैनन्, तर परमेश्‍वरले यी मानिसहरूको हृदयको गहिराइलाई जाँच्‍नुहुन्छ, र समस्या देख्‍नुहुन्छ। तिनीहरू आफ्ना कर्तव्यहरूको पालनमा सधैँ झारा टार्ने र पश्‍चात्तापहीन रहँदै आएका हुन्छन्। समय बित्दै जाँदा, प्राकृतिक रूपमै तिनीहरूको प्रकट हुन्छ। पश्‍चात्तापहीन हुनु भनेको के हो त? यसको अर्थ के हो भने, तिनीहरूले सधैँ आफ्ना कर्तव्यहरू निर्वाह गरेका भए पनि तिनीहरूमा तीप्रति सधैँ गलत मनोवृत्ति रहेको हुन्छ, अर्थात् बेहोसी र लापरवाह आचरण, र तिनीहरू कहिल्यै पनि विवेकशील हुँदैनन्, आफ्ना कर्तव्यहरूलाई आफ्नो पूरै हृदय दिने कुरा त परै जाओस्। तिनीहरूले थोरै प्रयास गर्न सक्छन्, तर तिनीहरूले झारा टार्ने काम मात्रै गरिरहेका हुन्छन्। तिनीहरूले आफ्ना कर्तव्यहरूमा आफ्नो सम्पूर्णता दिइरहेका हुँदैनन्, र तिनीहरूको अपराधको कहिल्यै अन्त्य हुँदैन। परमेश्‍वरको नजरबाट हेर्दा तिनीहरूले कहिल्यै पश्‍चात्ताप गरेका हुँदैनन्; तिनीहरूले सधैँ झारा टार्ने काम गर्दै हुँदै आएका हुन्छन् र तिनीहरूमा कहिल्यै कुनै परिवर्तन भएको हुँदैन—अर्थात्, तिनीहरूले आफ्‍नो हातको दुष्टतालाई त्याग्दैनन् र उहाँको सामुन्ने पश्‍चात्ताप गर्दैनन्। परमेश्‍वरले तिनीहरूमा पश्‍चात्तापको मनोवृत्ति देख्‍नुहुन्‍न, र उहाँले तिनीहरूको मनोवृत्ति बदलिएको देख्‍नुहुन्‍न। तिनीहरूले त्यस्तै मनोवृत्ति र विधिअनुसार आफ्ना कर्तव्यहरूलाई र परमेश्‍वरका आज्ञाहरूलाई निरन्तरता दिन्छन्। पूरै समय, यो जिद्दी, कट्टर स्वभावमा कुनै परिवर्तन आउँदैन, यति मात्र होइन, तिनीहरूले कहिल्यै पनि परमेश्‍वरप्रति ऋणी अनुभव गरेका हुँदैनन्, तिनीहरूको झाराटारुवापन अपराध हो, दुष्कर्म हो भन्‍ने तिनीहरूले कहिल्यै अनुभव गरेका हुँदैनन्। तिनीहरूको हृदयमा, कुनै पनि ऋणी अनुभव, कुनै पछुतो, कुनै आत्मधिक्कार हुँदैन, आत्म-दोषारोपणको कुरा त परै राखौँ। अनि समय बित्दै जाँदा, परमेश्‍वरले यस्तो प्रकारको मानिसलाई सुधार गर्न सकिँदैन भन्‍ने देख्‍नुहुन्छ। परमेश्‍वरले जे भन्‍नुभए पनि, र तिनीहरूले जति धेरै प्रवचन सुने पनि वा तिनीहरूले जति धेरै सत्यता बुझे पनि, तिनीहरूको हृदयमा प्रभाव पर्दैन र तिनीहरूको मनोवृत्ति परिवर्तन हुँदैन वा गलत बाटोबाट फर्की आउँदैन। परमेश्‍वरले यो देख्‍नुहुन्छ र भन्‍नुहुन्छ: ‘यो व्यक्तिको निम्ति कुनै आशा छैन। मैले भन्‍ने केही कुराले पनि तिनीहरूको हृदयलाई छुँदैन, र मैले भन्‍ने कुनै कुराले पनि तिनीहरूलाई गलत बाटोबाट फर्काउँदैन। तिनीहरूलाई परिवर्तन गर्ने कुनै माध्यम नै छैन। यो व्यक्ति आफ्‍नो कर्तव्य पूरा गर्नको निम्ति उपयुक्त छैन, र तिनीहरू मेरो घरमा श्रम गर्ने योग्यका छैनन्।’ किन परमेश्‍वरले यसो भन्‍नुहुन्छ त? किनभने जब तिनीहरूले आफ्‍नो कर्तव्य निभाउँछन् र काम गर्छन्, तिनीहरू निरन्तर झाराटारुवा हुन्छन्। तिनीहरूलाई जति नै काटछाँट गरिए पनि, र तिनीहरूप्रति जति नै सहनशीलता र धैर्यता देखाए पनि, त्यसको कुनै प्रभाव हुँदैन र त्यसले तिनीहरूलाई पश्‍चात्ताप गराउन वा बदल्न सक्दैन। यसले तिनीहरूलाई कर्तव्य राम्ररी निभाउने तुल्याउन सक्दैन, यसले तिनीहरूलाई सत्यता खोजी गर्ने मार्ग लिन दिँदैन। त्यसकारण, यो व्यक्तिलाई सुधार गर्न सकिँदैन। जब त्यो व्यक्तिलाई सुधार गर्न सकिँदैन भन्‍ने परमेश्‍वरले निर्धारित गर्नुहुन्छ, के उहाँले यो व्यक्तिलाई अझै पनि पक्रिराख्‍नुहुनेछ त? उहाँले त्यसो गर्नुहुनेछैन। परमेश्‍वरले तिनीहरूलाई छाडिदिनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पनुभएका आज्ञाहरूलाई मानिसहरूले पूरा गर्नुपर्छ भन्‍ने कुरा पूर्ण रूपमा स्वभाविक र न्यायोचित हो। यो मान्छेको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्त्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिइरहेको हुन्छस्। यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। मैले बारम्बार परमेश्‍वरको वचन पढेँ। विगतमा मैले, बाहिरबाट हेर्दा मेरो कर्तव्य पूरा गरिरहेकी छु जस्तो देखिए पनि, मेरो हृदयमा, मैले परमेश्‍वरलाई धोका दिइरहेकी थिएँ। मैले गाह्रो कर्तव्यहरूलाई पन्छाएँ, आफ्ना देहगत हितहरूलाई मात्रै विचार गरेँ, र कष्ट भोग्न र मूल्य चुकाउन अनिच्छुक भएँ, अनि चालबाजी र चलाकी गरेर अल्याङ्टल्याङ गरेँ। मैले मेरो काम राम्ररी गर्न सक्‍ने अवस्थामा पनि, म त्यसो गर्दिनथिएँ, किनभने यो राम्ररी नगरिएको भए पनि, कम्तीमा पनि यो पूरा त गरियो, र त्यति नै पर्याप्त छ भन्‍ने मलाई लाग्थ्यो। मेरो झारा टार्ने समस्यालाई मैले कहिल्यै पनि गहन रूपमा लिइनँ, र मैले आत्मसमीक्षा कहिल्यै गरिनँ। मेरा अगुवाले मेरो खुलासा गर्नुभयो र मलाई चेतावनी दिनुभयो, तर मलाई अलिकति पनि पछुतो लागेन र म अझै पनि मैले आफ्नै देहका हितहरूलाई विचार गरेँ। जब मेरो कर्तव्यको कठिन परिश्रम र मूल्य चुकाउने काम रहेको पाएँ, तब मलाई यो कर्तव्य पूरा गर्न मन लाग्न छोड्यो। म किन त्यति भावशून्य र जिद्दी थिएँ? परमेश्‍वरले मलाई एकपछि अर्को पश्‍चात्ताप गरेर परिवर्तन हुने मौका दिनुभयो, जुन मप्रति परमेश्‍वरको कृपा थियो, तर मैले आफ्नै देहगत हितहरूलाई मात्रै विचार गरेँ, सत्यताको खोजी गर्ने वा आफ्नो बारेमा मनन गर्ने गरिनँ, बरु निरन्तर जिद्दी भई परमेश्‍वरको विरोध गरेँ। म अत्यन्तै विद्रोही थिएँ! कर्तव्य भनेको परमेश्‍वरले व्यक्तिलाई दिनुभएको विशेष आज्ञा र जिम्‍मेवारी हो, र उसले यसलाई पूरा गर्न सक्दो गर्नुपर्छ। तर मैले गाह्रो कर्तव्यहरूलाई पन्छाएँ, परमेश्‍वरलाई धोका दिन झारा टार्ने काम गरेँ, र हल्का कर्तव्य माग्ने धृष्टतासमेत गरेँ। के यो परमेश्‍वरलाई प्रतिरोध गर्नु र धोका दिनु थिएन र? परमेश्‍वरको धर्मी स्वभावले कुनै पनि उल्‍लङ्घन सहँदैन, र मैले गरेको सबै कार्यलाई परमेश्‍वरले घृणा गर्नुहुन्थ्यो। मेरो निष्कासनले परमेश्‍वरको धार्मिकतालाई प्रकट गर्यो। जब मलाई यो कुराको महसुस भयो, तब मलाई अलिक डर लाग्यो। परमेश्‍वरको हृदयमा चोट पुर्याउने कुराहरू गरेकोमा मलाई खेद पनि लाग्यो। मैले अबदेखि यसरी झारा टार्नु हुँदैनथियो। म पश्‍चात्ताप गरेर परिवर्तन हुनुपर्थ्यो।

त्यसपछि, मैले मेरा दाजुभाइ-दिदीबहिनीहरूसँग सुसमाचार प्रचार गर्न थालेँ। म सिद्धान्तहरूमा पोख्त नभएकीले र म मानिसहरूसँग कुराकानी गर्न नजान्‍ने भएकीले, त्यो कर्तव्य अत्यन्तै कठिन लाग्यो, र मलाई फेरि कठिन परिश्रम गर्न वा मूल्य चुकाउन मन लागेन। तर मैले आफ्नो कर्तव्यप्रति पहिला देखाएको लापरवाह आचरणबारे विचार गरेँ, र अहिले सुसमाचार प्रचार गर्न सक्नु परमेश्‍वरले मलाई दिनुभएको ठूलो कृपा हो भन्‍ने महसुस भयो। म पहिलेजस्तै समस्या आइपर्दा भाग्नु हुँदैन। त्यो कुरा महसुस गरेपछि, मलाई प्रगति गर्नमा आफू झन् धेरै सक्रिय भएको महसुस भयो। मैले आत्मसमीक्षा गरेँ: मलाई आफ्नो कर्तव्य कठिन लाग्नेबित्तिकै किन म पछि सर्न र भाग्न चाहन्छु? मैले परमेश्‍वरका वचनहरूमा यो कुरा पढेँ: “आज, मैले भन्‍ने वचनहरूमा तँ विश्‍वास गर्दैनस्, र तिनलाई तैँले ध्यानै दिँदैनस्; जब यस प्रकारको काम फैलने दिन आउनेछ र तैँले यसको सम्पूर्णता देख्‍नेछस्, तब तँ पछुताउनेछस्, र त्यो समय तँ अक्‍क न बक्‍क हुनेछस्। आशिष्‌हरू छन्, तैपनि तिनमा आनन्द लिन तैँले जान्दैनस्, र सत्यता छ, तैपनि तैँले यसको खोजी गर्दैनस्। के तैँले आफैमा तिरस्कार ल्याउँदैनस् र? आज, परमेश्‍वरको कार्यको अर्को चरण सुरु हुन बाँकी नै भए पनि, तँबाट अपेक्षा गरिएका मापदण्डहरू र तँलाई जिउन आग्रह गरिएका कुराहरू असाधारण होइनन्। काम धेरै छन्, र सत्यता पनि धेरै छन्; के ती तैँले थाहा पाउन योग्य छैनन् र? के परमेश्‍वरको सजाय र न्याय तेरो आत्मालाई बिउँझाउन असक्षम छ? के परमेश्‍वरको सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; आफैलाई देहमा मस्त पार्ने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? … म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरको हरेक प्रश्‍नले मेरो हृदयमा घोच्यो, मानौं परमेश्‍वरले मलाई आमने-सामने बसेर हिसाब गर्न बोलाइरहनुभएको छ, र मलाई आफू उहाँप्रति अत्यन्तै ऋणी छु भन्‍ने महसुस भयो। हामीले सत्यता प्राप्त गर्न, हाम्रा भ्रष्ट स्वभावहरूलाई हटाउन, र मुक्ति पाउने मौका पाउन सकौं भनेर देहधारी परमेश्‍वरले हामीलाई मलजल र भरणपोषण गर्नका लागि निकै धेरै सत्यता व्यक्त गर्नुभएको छ। यो परमेश्‍वरले मानवजातिलाई दिनुभएको सबैभन्दा ठूलो आशिष्‌ हो। साँचो रूपमा बुद्धिमान व्यक्तिले परमेश्‍वरको कामले प्रदान गर्ने मौकाको कदर गर्नेछ, र सत्यताको पछि लाग्न आफ्नो समय खर्चिनेछ, सृष्टि गरिएको प्राणीको कर्तव्य पूरा गर्नेछ, आफ्नो कर्तव्य निर्वाह गर्दा जीवन स्वभाव परिवर्तन गर्न पछि लाग्नेछ, अनि अन्तिममा सत्यता बुझ्नेछ र परमेश्‍वरबाट मुक्ति प्राप्त गर्नेछ। तर अन्धा र अज्ञानी मानिसहरू देह आनन्दमै लागिपर्छन् र तिनीहरू आलेटाले गर्छन्, र सत्यताको खोजी गर्न कठिन परिश्रम गर्दैनन्। तिनीहरू अल्याङटल्याङ गर्छन् र आफ्नो कर्तव्यमा त्यति प्रयास लगाउँदैनन्, र तिनीहरूले विश्‍वास गरेको जति धेरै समय भए पनि, तिनीहरूले कहिल्यै पनि सत्यतालाई बुझ्दैनन्, आफ्नो जीवन स्वभावमा कुनै पनि परिवर्तन हासिल गर्दैनन्, र अन्तिममा परमेश्‍वरद्वारा हटाइन्छन्। मैले आफ्ना व्यवहारबारे विचार गरेँ। के म यस्तै प्रकारको अज्ञानी व्यक्ति थिइनँ र? “जीवनको गाडी जता कुद्छ कुद्‍न देऊ” र “आलस्यको पनि आफ्नै फाइदा छ” जस्ता शैतानी दर्शनशास्‍त्रहरू मेरो जिउने सिद्धान्तहरू थिए। हरेक दिन म जस्तो पर्छ त्यस्तै टर्छ भनेर काम गर्थेँ, झारा टार्दै काम गर्थेँ, र देहगत सहजताको पछि लाग्थेँ। मैले सत्यताको पछि नलागी, र आफ्नो स्वभावमा परिवर्तन आयो कि आएन अनि मेरो कर्तव्य परमेश्वरको इच्छाअनुरूप छ कि छैन भनेर चिन्तन नगरी परमेश्‍वरलाई वर्षौंदेखि विश्‍वास गरेकी थिएँ। मेरो लागि सत्यता प्राप्त गर्नुभन्दा आफ्नै देह आनन्द महत्त्वपूर्ण थियो, त्यसकारण मैले गाह्रो कर्तव्यहरूलाई निरन्तर पन्छाएँ, म अल्याङटल्याङ गर्थेँ अनि छल र धोकाको सहारा लिन्थेँ, र आफूले गरेको कुनै पनि कुरामा मूल्य चुकाउन इन्कार गर्थेँ। यसले गर्दा मेरा कर्तव्यहरूमा कुनै परिणाम हासिल भएन मात्र होइन, मण्डलीको काममा ढिलाइ भयो र असर पनि पुग्यो। अनि त्यसो गर्दासमेत, मलाई कुनै पछुतो वा ग्लानि भएन। म त साँच्चै जड भएकी थिएँ। त्यसपछि मात्र मैले के महसुस गरेँ भने, शैतानका यी झूटा नियमअनुसार जिउनु, प्रगति गर्न खोज्ने प्रयास नगर्नु, अझ भ्रष्ट बन्नु, मेरो विविक झनै भ्रष्ट हुनु, मेरो जीवनमा कुनै लक्ष्य नहुनु—के मैले आफ्नो जीवन बरबाद गरिरहेकी थिइनँ र? मैले मेरो कर्तव्य गुमाउनुको दोषी म नै थिएँ। म अत्यन्तै अल्छी थिएँ, म आफ्नै चरित्रप्रति अत्यन्तै लापरवाही थिएँ, र म कसैको भरोसाको निम्ति योग्य थिइनँ, यसले गर्दा मेरा दाजुभाइ-दिदीबहिनीहरूले र परमेश्‍वरले मलाई घृणा गर्नुभयो। विगतमा, मैले उच्‍च मापदण्डहरू र धेरै काम भएका कर्तव्यहरू कष्ट सरह हुन् भन्‍ने सोच्थें। तर वास्तवमा, यो आफ्ना कर्तव्यहरूको लागि कष्ट भोग्नु थिएन। अवश्य नै, मेरो प्रकृति अत्यन्तै अल्छी र स्वार्थी थियो, र म देहप्रति अत्यन्तै चासो राख्थें। मैले आफ्नो कर्तव्यमा कठिनाइहरू सामना गर्नुपर्दा प्रयोस गर्नुपरे पनि र मूल्य चुकाउनुपरे पनि, यी सबै मैले सहन सक्‍ने कुरा थिए, किनभने परमेश्‍वरले घाँटी नहेरी हाड निल्न लगाउनुहुन्न। अनि परमेश्‍वरले मेरा भ्रष्ट स्वभाव र कमीकमजोरीलाई देखाइदिन यी कठिनाइहरू प्रयोग गर्नुभयो, ताकि मैले आफूलाई चिन्न सकूँ, समस्याहरू समाधान गर्न सत्यताको खोजी गर्न सकूँ, र आफ्नो जीवन स्वभाव परिवर्तन गर्न सकूँ। त्यही बेला, परमेश्‍वरले के आशा गर्नुभएको थियो भने मैले यी कठिनाइहरूको सामना गर्दा उहाँलाई पुकार्न र भरोसा गर्न सिकूँ अनि निष्कपट विश्‍वास कायम राख्न सकूँ। विगतमा, म अज्ञानी, अन्ध थिएँ, र मैले परमेश्‍वरको इच्‍छालाई बुझेकी थिइनँ। मैले सत्यता प्राप्त गर्ने र परमेश्‍वरद्वारा सिद्ध तुल्याइने धेरै अवसरहरू गुमाएकी थिएँ, र मैले यो सुन्दर समयलाई व्यर्थमा खेर जान दिएँ। मैले देहगत सहजता प्राप्त गरेकी, र कष्ट नभोगेकी वा त्यति धेरै मूल्य नचुकाएकी भए पनि, मसँग कुनै सत्यता वास्तविकता थिएन र मेरा भ्रष्ट स्वभावहरू समाधान भएका थिएनन्, मैले मेरा कर्तव्यहरूमा कुनै पनि असल काम गरेकी थिइनँ, मण्डलीको काममा ढिलाइ गराएकी थिएँ, र परमेश्‍वरले मलाई घृणा गर्नुभयो। यदि म त्यसरी नै बेवकुफ तरिकाले जिइरहेकी भएँ, मैले अन्त्यमा परमेश्‍वरको मुक्तिलाई पूर्ण रूपमा गुमाउनेथिएँ। यी सबै महसुस गरेपछि, मलाई गहिरो पश्चात्ताप भयो, मैले आफूलाई घृणा गरेँ, र अबउप्रान्त त्यसरी जिउन चाहिनँ।

एक दिन, मैले आफ्नो भक्तिको समयमा, परमेश्‍वरको वचनका दुईवटा खण्ड पढेँ: “आजको खोजी पूर्णतया भविष्यको कामको लागि जग बसाल्नकै निम्ति हो, ताकि तिमीहरू परमेश्‍वरद्वारा प्रयोग हुन र उहाँको साक्षी दिन सक। यदि तिमीहरूले यसलाई आफ्नो खोजीको लक्ष्य बनाउँछौ भने, तिमीहरू पवित्र आत्माको उपस्थिति प्राप्त गर्न सक्षम हुनेछौ। तैँले आफ्नो खोजको लक्ष्य जति उच्‍च राख्छस्, तँ त्यति नै बढी सिद्ध पारिन सक्छस्। तँ सत्यको पछि जति धेरै लाग्छस्, पवित्र आत्माले त्यति नै धेरै काम गर्नुहुन्छ। तैँले आफ्नो खोजमा जति धेरै ऊर्जा लगाउँछस्, तैँले त्यत्ति नै बढी प्राप्त गर्नेछस्। पवित्र आत्माले मानिसहरूलाई तिनीहरूको भित्री स्थितिअनुसार सिद्ध पार्नुहुन्छ। केही मानिसहरू परमेश्‍वरद्वारा प्रयोग हुन वा उहाँद्वारा सिद्ध हुन इच्छुक हुँदैनन्, तिनीहरू आफ्नो देह सुरक्षित होस् र कुनै किसिमको दुर्भाग्य भोग्‍नु नपरोस् भनेर मात्र भन्छन्। केही मानिसहरू राज्यमा प्रवेश गर्न अनिच्छुक हुन्छन् तर अतल कुण्डमा खसालिन भने तयार हुन्छन्। त्यस्तो अवस्थामा, परमेश्‍वरले पनि तेरो त्यो इच्छा पूरा गरिदिनुहुनेछ। तँ जुन कुराको पछि लाग्छस् परमेश्‍वरले त्यो पूरा गरिदिनुहुनेछ। त्यसो भए, अहिले तँ कुन कुराको पछि लाग्दै छस् त? के सिद्ध पारिने कुराको पछि लाग्दै छस् हो? के तेरा वर्तमान कार्य र व्यवहारहरू परमेश्‍वरद्वारा सिद्ध हुन र उहाँद्वारा प्राप्त गरिनका लागि हुन्? तैँले यसरी नै दिनहुँ निरन्तर आफैलाई मापन गर्नुपर्छ। यदि तँ आफ्नो सम्पूर्ण हृदयले एउटै लक्ष्यको पछि लाग्छस् भने, परमेश्‍वरले निश्‍चित रूपमा तँलाई सिद्ध बनाउनुहुनेछ। पवित्र आत्माको मार्ग यस्तै हुन्छ। पवित्र आत्माले मानिसहरूलाई जुन बाटोमा डोऱ्याउनुहुन्छ त्यो तिनीहरूको खोजको माध्यमबाट प्राप्त हुन्छ। परमेश्‍वरद्वारा सिद्ध हुन र प्राप्त गरिनको लागि तैँले जति धेरै तृष्णा गर्छस्, पवित्र आत्माले तँभित्र त्यत्ति नै बढी काम गर्नुहुनेछ। तँ खोजी गर्न जति असफल हुन्छस्, र तँ जति धेरै नकारात्मक र प्रतिगमनकारी हुन्छस्, तैँले पवित्र आत्मालाई काम गर्ने अवसरहरूबाट त्यति नै वञ्‍चित गर्छस्; समय बित्दै जाँदा, पवित्र आत्माले तँलाई त्याग्‍नुहुनेछ। के तँ परमेश्‍वरद्वारा सिद्ध हुन चाहन्छस्? के तँ परमेश्‍वरद्वारा प्राप्त गरिन चाहन्छस्? के तँ परमेश्‍वरद्वारा प्रयोग गरिन चाहन्छस्? तिमीहरूले परमेश्‍वरद्वारा सिद्ध पारिन, प्राप्त गरिन र प्रयोग गरिनकै निम्ति सबै कुरा गर्दै खोजी गर्नुपर्छ, ताकि ब्रह्माण्ड र यावत् थोकले तिमीहरूमा परमेश्‍वरका कार्यहरू प्रकट भएको देखून्। यावत् थोकमाझ तिमीहरू मालिक हौ र अस्तित्वमा रहेका सबै कुराहरूमाझ तिमीहरूले आफूमार्फत परमेश्‍वरलाई गवाही र महिमाको आनन्द लिन दिनेछौ—तिमीहरू सारा पुस्ताहरूमध्ये सबैभन्दा धन्यका हौ भन्‍ने कुराको प्रमाण यही हो!” (वचन, खण्ड १। परमेश्‍वरको देखापराइ र काम। स्वभाव परिवर्तन भएका मानिसहरू परमेश्‍वरका वचनहरूको वास्तविकतामा प्रवेश गरेकाहरू हुन्)। “तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले परमेश्‍वरको वचनबाट के बुझेँ भने, हामीले आफ्ना कर्तव्यहरूमा सत्यता प्राप्त गर्नका लागि देहसुख त्याग्नुपर्छ र सत्यता अभ्यास गर्नुपर्छ, अनि बल्ल हामी आफ्ना भ्रष्ट स्वभाव त्याग्न सक्छौँ र परमेश्‍वरले हामीलाई सिद्ध तुल्याउनुहुनेछ। यो जिउने सबैभन्दा अर्थपूर्ण र बहुमूल्य तरिका हो। हामीले क्षणिक देहगत सहजताका लागि सत्यता त्याग्नु भनेको निष्ठाविना, मर्यादाविना जिउनु हो र यो पवित्र आत्माको काम गुमाउनु पनि हो, र अन्त्यमा हामी परमेश्‍वरद्वारा त्यागिन्छौँ र हटाइन्छौँ अनि मुक्तिको अवसर गुमाउँछौँ। मैले के पनि सिकेँ भने देहगत सहजताको तृष्णा गर्ने समस्यालाई समाधान गर्नका लागि, हामीसँग सत्यताको पछि लाग्ने हृदय हुनुपर्छ, यस्ता कुराहरू आइपर्दा आफ्नो बारेमा नियमित रूपमा मनन गर्नुपर्छ, हाम्रा कर्तव्यहरूमा प्रयास लगाउन ध्यान दिनुपर्छ, र जब हामी कठिनाइहरूको सामना गर्छौं, तब देहसुखलाई पर पन्छाउन, आफूलाई त्याग्‍न, र मण्डलीको कामको रक्षा गर्न सक्छौं। पवित्र आत्‍माको अगुवाइ र कार्यलाई प्राप्त गर्ने तरिका यही हो। यी कुराहरू महसुस गरिसकेपछि, मेरो हृदयमा ज्योति छायो, र मैले म देहसुखलाई त्याग्‍नेछु र मेरा कर्तव्यहरूमा मेरा सारा प्रयास लगाउनेछु भनेर कबुल गरेँ। त्यसपछि, मैले कसरी राम्ररी सुसमाचार प्रचार गर्ने भन्‍ने कुरालाई ध्यान दिएर विचार गर्नथालेँ। मलाई सिद्धान्तहरू स्पष्ट रूपमा थाहा नहुँदा, मैले मेरा दाजुभाइ-दिदीबहिनीहरूलाई सोध्थेँ, र अरू सबैसँग अध्ययन गर्ने समय निकाल्थेँ। पछि, साँचो मार्ग जाँच्ने मानिसहरू अझ धेरै हुँदा, मैले गर्नुपर्ने कुराहरू अझ धेरै भए। तैपनि, मलाई ती कुरा कुनै हालतमा पनि त्यति कठिन लागेन। बरू, ती मैले गर्नुपर्ने कुरा र मेरो जिम्‍मेवारी हुन् भन्‍ने लाग्यो। म हरेक दिन अत्यन्तै व्यस्त भए पनि, मलाई सम्‍पन्‍न भएको अनुभव हुन्थ्यो।

अनपेक्षित रूपमा एक दिन, मेरो अगुवा मकहाँ आउनुभयो र मलाई भिडियो बनाउने काममै फर्कन अनुरोध गर्नुभयो। यो कुरा सुनेपछि, म अत्यन्तै हर्षित भएँ। परमेश्‍वरप्रति कृतज्ञ हुनुबाहेक, के भन्‍ने मलाई थाहा थिएन। विगतमा मैले कसरी देहको वास्ता गरेकी थिएँ र आफ्ना कर्तव्यहरूलाई हल्कासित लिएकी थिएँ र अल्याङटल्याङ गरेकी थिएँ भनेर याद गरेँ, र मलाई आफू परमेश्‍वरप्रति विशेष गरी ऋणी भएको महसुस भयो। मैले विगतका आफ्ना गल्तीहरूलाई सच्याउन सक्दिनथिएँ, त्यसकारण म लगनशील हुन, अब उप्रान्त आफ्ना कर्तव्यमा मूल्य चुकाउन, कर्तव्य पूरा गर्दा परमेश्‍वरको प्रेमको ऋण तिर्न मात्रै सक्थेँ। पछि, जब मैले मेरा कर्तव्यहरूमा कठिनाइहरूको सामना गर्थेँ, तब म सचेत भई परमेश्‍वरलाई प्रार्थना गर्थेँ र तिनलाई कसरी समाधान गर्ने भन्‍ने बारेमा सोच्थें। एक पटक, मेरो प्रोजेक्टहरू त्यति राम्रो भएनन्, र समूह अगुवा र सुपरिवेक्षकलाई यो कसरी समाधान गर्ने थाहा थिएन। म पनि कठिनाइमा जाकिएकी थिएँ र यसलाई समाधान गर्न कसरी थाल्ने थाहा थिएन। मैले सोचेँ, “यदि मैले यसलाई समाधान गर्ने प्रयास गरिरहेँ, समय लगाएँ, र यसमा मेहनत गरेँ भने, मैले यसलाई ठीक गर्न सक्छु कि सक्दिनँ मलाई थाहा छैन, त्यसकारण सायद अरू कसैले यो काम गर्नुपर्छ।” ती विचारहरू फेरि कठिनाइबाट बच्ने मेरा प्रयास हुन् भन्‍ने मैले थाहा पाएँ, त्यसकारण मैले तुरुन्तै परमेश्‍वरसँग प्रार्थना गरिहालेँ। मलाई परमेश्‍वरका यी वचनहरू याद आयो: “जब तँलाई कुनै कर्तव्य आइपर्छ, र त्यो तँलाई जिम्मा दिइएको हुन्छ, तब कठिनाइहरूको सामना गर्नबाट कसरी बच्ने भनेर नसोच्; यदि कुनै कुरा सम्हाल्न कठिन छ भने, त्यसलाई एकातिर पन्साउने र बेवास्ता गर्ने नगर्। तैँले त्यस कुरालाई सिधै सामना गर्नुपर्छ। तैँले सधैँ यो याद राख्‍नुपर्छ कि परमेश्‍वर मानिसहरूको साथमा हुनुहुन्छ, र तिनीहरूलाई कुनै कठिनाइहरू भएमा तिनीहरूले केवल प्रार्थना गरेर उहाँबाट खोजी गर्नुपर्छ, अनि परमेश्‍वर साथमा हुनुहुँदा कुनै कुरा पनि कठिन हुँदैन। तँमा यो विश्‍वास हुनैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई अभ्यासको मार्ग दिए। हामीले जेजस्ता समस्या र कठिनाइहरूको सामना गरे पनि, तिनलाई समाधान गर्ने उपायहरू खोजी गर्न परमेश्‍वरमा भरोसा गर्नुपर्छ। हामीले देहगत कष्टहरूको कारण कठिनाइहरूबाट भाग्‍ने वा हाम्रो कर्तव्यमा पछि हट्ने प्रयास गर्नु हुँदैन। त्यो तरिका भनेको परमेश्‍वरलाई धोका दिनु र विश्‍वासघात गर्नु हो। मैले यो महसुस गरेपछि, म परमेश्‍वरमा भरोसा गर्नेछु, र यसलाई समाधान गर्न लागिपर्नेछु भनेर यसपटक आफैसँग बाचा गरेँ। त्यसकारण म शान्त भएँ र यसलाई सुधार्ने प्रयास गरेँ, र समस्या तुरुन्तै समाधान भएको देखेर म छक्क परेँ। यो देखेपछि, सबैलाई यो राम्रो लाग्यो र कसैको थप कुनै सुझाव थिएन। यसरी अभ्यास गरेपछि, मेरो हृदयमा शान्ति र सहजता छायो। कसैले आफ्नो कर्तव्यमा मूल्य चुकाएर मात्र मानव मर्यादा प्राप्त गर्न सक्छ। परमेश्‍वरलाई धन्यवाद!


१९. म सत्यताप्रति दिक्क मान्छु भन्‍ने देख्दा

एलिसन, युएसए

एक दिन, मैले भर्खरै मण्डलीमा आबद्ध भएका एक नयाँ विश्‍वासीले दुईपटक भेलामा आउन छुटाएको थाहा पाएँ, र समूह अगुवालाई किन यसो भयो भनेर सोधेँ, तर समूह अगुवाले प्रतिक्रिया दिइनन्। पछि, ती नयाँ विश्‍वासी फेरि भेलाहरूमा आउन थालेको देखेँ, त्यसकारण मैले समूह अगुवालाई यसको कारण सोधिनँ। मैले सोचेँ, “नयाँ विश्‍वासीले भेलामा नियमित सहभागिता जनाएसम्म, त्यो ठीकै हुन्छ। अहिले म मेरो कर्तव्यमा अत्यन्तै व्यस्त छु, र विस्तृत रूपमा सबै कुरा हेर्न निकै समय र शक्ति लाग्छ। समय पाएपछि यसबारे सोधौँला।” त्यसकारण, मैले यो मामिला बिर्सेँ। पछि अर्को एउटा भेलामा, मैले ती नयाँ विश्‍वासी बीचैमा निस्केर गएको देखेँ। मैले समूह अगुवालाई किन यसो भयो भनेर सोधेँ, तर उनले अझै पनि मलाई उत्तर दिइनन्, र मैले त्यो मामिलाको वास्तविकता खोतल्‍न कहिल्यै सकिनँ। म ती नयाँ विश्‍वासीलाई उनमा कुनै नराम्रो स्थिति वा कठिनाइहरू छन् कि भनेर सोध्‍न पनि गइनँ। केही समयपछि, ती नयाँ विश्‍वासी लागातार धेरैपटक भेलामा सहभागी नभएको थाहा पाएँ। त्यो बेलादेखि मलाई चिन्ता लाग्‍न थाल्यो। मैले तुरुन्तै ती नयाँ विश्‍वासीलाई सम्पर्क गरेँ, तर उनले जबाफ दिइनन्। ती नयाँ विश्‍वासीले मण्डली छोड्लिन् भन्‍ने चिन्ताले, मैले समूह अगुवालाई सम्पर्क गरेँ र उनले ती नयाँ विश्‍वासीलाई सम्पर्क गर्न सक्छिन् कि भनेर सोधेँ, तर समूह अगुवाले मलाई “ती नयाँ विश्‍वासीले मेरो फ्रेन्ड रिक्‍वेस्ट कहिल्यै स्वीकार गरिनन्, त्यसकारण म तिनलाई सम्पर्क गर्न सक्दिनँ” भनेर भनिन्। मलाई त्यस क्षण अलिक पछुतो लाग्यो। यदि मैले पहिले नै यसबारेमा खोजीनिधो गरेको भए, म यसलाई समाधान गर्ने उपाय सोच्‍न सक्थेँ, तर अहिले धेरै ढिला भइसकेको थियो। फलोअप नगर्नु मेरै गल्ती थियो। उनको परिस्थितिको बारेमा थप जान्‍ने आशा गर्दै मैले ती नयाँ विश्‍वासीसँगको च्याट रेकर्डहरू हेरेँ। ती नयाँ विश्‍वासीलाई सम्‍बोधनको एकदुई शब्‍द भनिसकेपछि, मैले उनीसँग अरू कुनै विषयको बारेमा कुरा गरेको रहेनछु। मलाई उनको बारेमा केही पनि थाहा थिएन। ती नयाँ विश्‍वासीलाई फर्काएर ल्याउने आशा निकै कम छ भन्‍ने मलाई महसुस भयो। मैले लापरवाही गरेकोले यस्तो भएको थियो। तर त्यो बेला, यस विषयमा मैले आफ्‍नो बारेमा गम्‍भीर रूपमा मनन गरिनँ। म अलिक हुस्सू छु भनेर स्वीकार गर्दै मैले यसबारेमा एकछिन मात्रै विचार गरेँ, र यसलाई भुल्दै अघि बढेँ।

केही समयपछि नै सुपरभाइजरले मलाई ती नयाँ विश्‍वासीको बारेमा, र उनी किन मण्डली छोडेर गइन् भनेर सोधिन्। म निकै नर्भस भएँ। मैले सोचेँ, “अहो, मेरो खुलासा हुन लागेको छ। वास्तवमा के भएको थियो भनेर थाहा पाउनेबित्तिकै सुपरभाइजरले पक्‍कै पनि मैले आफ्नो कर्तव्यमा लापरवाही गरेँ र म विश्‍वासयोग्य छैन भनेर भन्छिन होला। मलाई बर्खास्त गरियो भने के गर्ने?” निश्‍चय नै, सुपरभाइजरले अवस्थाको बारेमा जानकारी पाएपछि मेरो समस्या औँल्याइन्, र मैले अल्याङटल्याङ गरेँ अनि नयाँ विश्‍वासीको स्थितिको बारेमा वास्ता वा जान्‍ने कोसिस गरिनँ भनेर भनिन्। यो सुनेपछि, मैले तुरुन्तै आफूलाई निर्दोष साबित गर्ने प्रयास गरेँ, “ती नयाँ विश्‍वासीले मेरो अभिवादनको जबाफ दिइनन्, त्यसकारण मैले कुराकानीलाई जारी राख्‍न सकिनँ।” सुपरभाइजरले मलाई यसो भन्दै काटछाँट गरिन्, “यो तपाईंले कुराकानीलाई जारी राख्‍न नसक्‍नुभएर होइन, तपाईंलाई ती नयाँ विश्‍वासीको बारेमा कुनै वास्ता नभएर हो।” मैले यसरी अल्याङटल्याङ गरेको कुरालाई स्वीकार गरेँ भने, जिम्‍मेवारी लिनुपर्छ भन्‍ने चिन्ता लाग्यो, त्यसकारण मैले तुरुन्तै स्पष्टीकरण दिएँ, “ती नयाँ विश्‍वासीको लागि मुख्य रूपमा समूह अगुवा जिम्‍मेवार थिइन्। उनी ती नयाँ विश्‍वासीको सम्पर्कमा छिन् भन्‍ने लागेको थियो, त्यसकारण मैले समयमै ती नयाँ विश्‍वासीको अवस्थाको बारेमा सोधिनँ। मैले समूह अगुवालाई पनि सोधेँ, तर उनले समयमै जबाफ दिइनन्।” म वास्तवमा ती नयाँ विश्‍वासीको बारेमा वास्ता गर्थेँ भनेर प्रमाणित गर्न मैले समूह अगुवालाई पठाएका मेसेजहरू सुपरभाइजरलाई देखाएँ। ती नयाँ विश्‍वासी भेलाहरूमा नियमित आउन छोडेको पत्ता लगाएपछि मैले उनलाई समयमै सम्पर्क गर्ने प्रयास गरेँ तर उनले मलाई जबाफ दिइनन् भनेर प्रमाणित गर्न मैले ती नयाँ विश्‍वासीलाई पठाएका मेसेजहरू पनि सुपरभाइजरलाई देखाएँ। मैले ती नयाँ विश्‍वासीलाई फोनबाट पनि सम्पर्क गर्न सकिनँ किनभने सुसमाचार प्रचारकले मलाई नयाँ विश्‍वासीको नम्बर दिएका थिएनन् भनेरसमेत भनेँ। त्यो समस्या आउनुको केही कारण थियो, त्यो मेरो गल्ती थिएन, वा कम्तीमा पनि यसमा मेरो मात्र होइन अरूको पनि दोष थियो, र यो मेरो एक्लैको गल्ती थिएन भनी सुपरभाइजरले सोचून् भनेर मैले धेरै वस्तुगत तर्कहरू दिएँ र लगातार दोष अरूतिर फर्काएँ। मैले मेरा समस्याहरू नस्विकारेको र म जिम्‍मेवारीबाट पछि हटेको देखेर, सुपरभाइजरले मलाई यसो भन्दै काटछाँट गरिन्, “यी नयाँ विश्‍वासीले धेरै भेलाहरूमा सहभागिता जनाएकी छन्, र यो तथ्यले उनी सत्यताको तृष्णा गर्ने व्यक्ति हुन् भन्‍ने देखाउँछ, तर तपाईंले समयमै उनको स्थिति र कठिनाइहरूको बारेमा सोध्‍नुभएन, र अहिले तपाईं उनको नम्‍बर थिएन, त्यसैले उनलाई सम्पर्क गर्न सकिनँ भन्दै जिम्‍मेवारीबाट पछि हट्दै हुनुहुन्छ। यो एकदमै अनुचित कुरा हो!” सुपरभाइजरले मेरा समस्याहरू स्पष्ट रूपमा देखिन् भन्‍ने मलाई थाहा भयो र म जिम्‍मेवारी लिनबाट भाग्‍न सकिनँ। मलाई चिन्ता लाग्यो, र सोचेँ, “सुपरभाइजरले मलाई के सोच्लिन्? के मैले कुनै व्यावहारिक काम गर्दिनँ भनेर भन्लिन्? के मलाई बर्खास्त गरिनेछ?” मलाई निकै चिन्ता लाग्यो, र मैले आफूलाई शान्त पार्नै सकिनँ। त्यसपछि, मैले यो अवस्थामा आइपुग्दासम्म भएका सबै कुराको बारेमा मनमनै विचार गरेँ, र यस विषयमा म इमानदार भइरहेकी वा काटछाँट स्वीकार गरिरहेकी छैन भन्‍ने महसुस गरेँ। मैले उचित रूपमा मेरो कर्तव्य पूरा नगरेको कुरा स्पष्ट थियो, र मैले अल्याङटल्याङ गरेको थिएँ, तर अझै पनि मैले आफूलाई निर्दोष साबित गर्न चलाकी गरिरहेकी र बहाना बनाइरहेकी थिएँ। मैले फोन नम्‍बर नदिएकोमा सुसमाचार प्रचारकलाई समेत दोष दिने प्रयास गरेँ। मैले आफ्‍नो कर्तव्यमा अल्याङटल्याङ गरेँ भन्‍ने तथ्यलाई स्वीकार गर्न मानिरहेकी थिइनँ, र मैले आफ्‍नो बारेमा मनन गरिनँ। आफ्नो व्यवहारको बारेमा सोच्दा मलाई निकै अप्ठ्यारो लाग्यो। मैले हरेक दिन परमेश्‍वरको वचन खाने र पिउने गरेको भए पनि, जब वास्तविक परिस्थिति ममाथि आइपर्‍यो, र मलाई काटछाँट गरियो, म अझै पनि आफ्‍नो भ्रष्ट स्वभावमा जिइरहेँ र सत्यता स्वीकार गरिनँ। मलाई मेरो भ्रष्टता अत्यन्तै गम्भीर छ भन्‍ने लाग्यो, र मलाई यो परिवर्तन गर्न कठिन हुन्छ भन्‍ने लाग्यो, त्यसकारण मैले अलिक नकारात्मक अनुभव गरेँ।

पछि, मैले परमेश्‍वरका वचनहरूको एउटा खण्ड पढेँ: “सत्यता पछ्याउनु स्वेच्छिक कार्य हो। यदि तँ सत्यतालाई प्रेम गर्छस् भने, पवित्र आत्‍माले तँभित्र काम गर्नुहुन्छ। जब तैँले सत्यतालाई प्रेम गर्छस्, जब तँमाथि जस्तोसुकै परीक्षा वा संकष्ट आइपरे पनि, तैँले परमेश्‍वरलाई प्रार्थना गर्छस् र परमेश्‍वरमा भरोसा गर्छस्, आत्म-चिन्तन गर्छस् र आफूलाई जान्ने प्रयास गर्छस्, र जब तैँले आफूभित्र पत्ता लागेका समस्या समाधान गर्नको लागि सक्रिय भएर सत्यता खोजी गर्छस्, र आफ्नो कर्तव्य सन्तोषजनक रूपमा पूरा गर्न सक्छस्, तब तँ आफ्‍नो गवाहीमा दह्रिलो गरी खडा हुन सक्‍नेछस्। जब मानिसहरूले सत्यतालाई प्रेम गर्छन्, तब तिनीहरूमा प्राकृतिक तवरमै यी सबै प्रकटीकरणहरू देखिनेछन्। ती कुराहरू सबै स्वेच्छिक ढङ्गले, खुशीसाथ, कुनै जबरजस्तीविना र कुनै अतिरिक्त सर्तरहित रूपमा आउँछन्। यदि मानिसहरूले यसरी परमेश्‍वरलाई पछ्याउन सक्छन् भने, तिनीहरूले अन्त्यमा सत्यता र जीवन प्राप्त गर्छन्, तिनीहरू सत्यता वास्तविकतामा प्रवेश गर्छन्, र तिनीहरूले मानिसको छविमा जिउँछन्। … परमेश्‍वरमा विश्‍वास गर्ने तेरा कारणहरू जेसुकै भए पनि, परमेश्‍वरले अन्ततः तैँले सत्यता प्राप्त गरेको छस् कि छैनस् भन्‍ने आधारमा तेरो परिणाम निर्धारित गर्नुहुनेछ। यदि तैँले सत्यता प्राप्त गरेको छैनस् भने, तैँले गर्ने जस्तोसुकै औचित्य पुस्ट्याँइ वा बहाना पनि काम लाग्‍नेछैन। चाहे जस्तोसुकै तर्कवितर्क गर्ने प्रयास गर्, चाहे आफैलाई गाँठो पारेर बस्—के परमेश्‍वरले वास्ता गर्नुहुनेछ? के परमेश्‍वरले तँसँग कुराकानी गर्नुहुनेछ? के उहाँले तँसँग विवाद र तर्क गर्नुहुनेछ? के उहाँले तँसँग सल्‍लाह लिनुहुनेछ? उत्तर के हो? अहँ। उहाँले अवश्य नै त्यसो गर्नुहुनेछैन। तैँले दिएको कारण जति नै दह्रिलो भए पनि, त्यो टिक्‍नेवाला छैन। तैँले परमेश्‍वरलाई गलत रूपमा बुझ्‍नु हुँदैन, र कारण र बहानाहरू प्रदान गर्न सके सत्यता पछ्याउनु पर्दैन भन्‍ने सोच्‍ने हुँदैन्। परमेश्‍वर तैँले सबै परिस्थितिमा र तँलाई आइपर्ने हरेक मामलामा सत्यता खोजी गर्न सक्षम बन्, र यसरी अन्त्यमा सत्यता वास्तविकतामा प्रवेश हासिल गर् र सत्यता प्राप्त गर् भन्‍ने चाहनुहुन्छ। परमेश्‍वरले तेरो लागि मिलाउनुभएका परिस्‍थितिहरू, अनि तैँले भेट्ने मानिसहरू र घटनाहरू, र तँमाथि आइपर्ने वातावरण जे-जस्ता भए पनि, तिनलाई तैँले परमेश्‍वरसित प्रार्थना गर्दै र सत्यता खोजी गर्दै सामना गर्नुपर्छ। ती कुराहरू तैँले सत्यता पछ्याउने क्रममा सिक्‍नुपर्ने पाठहरू हुन्। यदि तैँले सधैँ यी परिस्थितिहरूबाट बाहिर निसक्‍ने वा यी परिस्थिति टार्ने, इन्कार्ने, र विरोध गर्ने बहाना बनाउन खोज्छस् भने, परमेश्‍वरले तँलाई त्याग्‍नुहुनेछ। तर्कवितर्क गर्नु वा हठी वा कठिन बन्‍नुको कुनै अर्थ छैन—यदि परमेश्‍वरले तँप्रति कुनै सरोकार राख्‍नुहुन्‍न भने, तैँले मुक्ति पाउने मौका गुमाउनेछस्” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (१))। मैले परमेश्‍वरको वचनमा के देखेँ भने, भ्रष्ट स्वभावको समाधान गर्नु र सत्यता वास्तविकतामा प्रवेश गर्नु कठिन कुरा होइन। मुख्य कुराचाहिँ मानिसहरूले कसरी छनौट गर्छन् र तिनीहरूले सत्यताको खोजी र अभ्यास गर्छन् कि गर्दैनन् भन्‍ने हो। परिस्‍थिति जेजस्तो भए पनि, चाहे त्यो काटछाँट होस् वा असफलता वा बाधा होस्, मानिसहरूले आफ्‍नो बारेमा मनन गर्न र सक्रिय रूपमा सत्यताको खोजी गर्न सक्‍नुपर्छ। अलिअलि बुझिसकेपछि, त्यसलाई अभ्यास गर्नुपर्छ, र सत्यता सिद्धान्तहरूअनुसार काम गर्नुपर्छ। यसो गरियो भने, वृद्धि र परिवर्तन देखिनेछ। तैपनि, काटछाँटमा पर्दा, सधैँ पछि हट्ने, इन्कार गर्ने, र बहानाहरू बनाउने गरियो भने, सत्यता प्राप्त गर्न असफल हुने मात्र होइन, परमेश्‍वरद्वारा पनि अवहेलित र तिरस्कृत हुनेछौँ। आफूलाई फेरि नियालेर हेर्दा, मैले के देखेँ भने, मलाई काटछाँट गरिँदा, मैले स्वीकार गर्ने, आज्ञापालन गर्ने, इमान्दारीपूर्वक गल्ती मान्‍ने, आफ्नो समस्याबारे मनन गर्ने, वा आफ्नो भ्रष्ट स्वभाव समाधान गर्न सक्रिय रूपमा सत्यता खोज्‍ने गरिनँ। बरु, मैले आफैलाई साँघुर्‍याउने काम गरेँ, म नकरात्मक बनेँ, र मैले विरोध गरेँ। के अविवेकी बनिरहेकी थिइनँ र? यो सत्यता स्वीकार गर्ने मनोवृत्ति थिएन! यो कुरा पहिचान गरेपछि, मलाई नकरात्मक स्थितिमा जिएर आफैलाई साँघुर्‍याउने मन भएन। म आफ्‍ना समस्याहरू समाधान गर्न सत्यताको खोजी गर्न चाहन्थेँ। म किन प्रायजसो मिठो लाग्‍ने गरी बोल्थेँ, र मलाई काटछाँट गरिँदा, मैले किन यसलाई स्वीकार गरिनँ, बरु नकरात्मक र विद्रोही बनेँ भनेर मैले मनन गर्न र सोच्‍न थालेँ। मैले कुन स्वभाव प्रकट गरिरहेकी थिएँ?

खोजी गर्ने क्रममा, मैले परमेश्‍वरका वचनहरूका दुई वटा खण्ड पढेँ: “कतिपय मानिसहरूले आफू दियाबलस, शैतान, र ठूलो रातो अजिङ्गरको बच्चा भएको स्विकार्न सक्छन्, र आत्मज्ञानको बारेमा एकदम राम्ररी बोल्‍न सक्छन्। तर जब तिनीहरूले कुनै भ्रष्ट स्वभाव प्रकट गर्छन्, र कसैले तिनीहरूलाई खुलासा र काटछाँट गर्छ, तब तिनीहरूले आफूलाई सही साबित गर्न सक्दो प्रयास गर्छन् र सत्यता बिलकुलै स्वीकार गर्दैनन्। यहाँ समस्या के छ? यसमा, यी मानिसहरू पूर्ण रूपमा खुलासा भएका हुन्छन्। तिनीहरूले आफूलाई चिन्‍नेबारेमा कुरा गर्दा अत्यन्तै राम्रो कुरा गर्छन्, र पनि किन काटछाँट हुनुपर्दा तिनीहरूले सत्यता स्विकार्न सक्दैनन्? यसमा एउटा समस्या छ। के यस्तो कुरा आम होइन र? के यो देख्‍न सजिलो छ? छ, वास्तवमै। कैयौँ मानिसहरूले आफ्‍नो आत्मज्ञानबारे कुरा गर्दा आफू दियाबलस र शैतान हुँ भनेर स्विकार्छन्, तर पश्‍चात्ताप गर्ने वा आफूलाई बदल्ने गर्दैनन्। त्यसो भए, तिनीहरूले गर्ने आत्मज्ञानको कुरा सही हुन्छ कि गलत? के तिनीहरूमा आफ्नो बारेमा सच्‍चा ज्ञान हुन्छ, कि यो अरूलाई छल्ने चाल मात्र हो? उत्तर आफैमा स्पष्ट छ। त्यसकारण, कुनै व्यक्तिसित साँचो आत्मज्ञान छ, छैन भनेर जान्‍नको लागि, तैँले त्यस्तो ज्ञानबारे उसले बोलेको मात्रै सुन्‍नु हुँदैन—तैँले काटछाँटप्रति उसको मनोवृत्ति कस्तो छ र उसले सत्यता स्विकार्न सक्छ कि सक्दैन भन्‍ने कुरा हेर्नुपर्छ। सबैभन्दा महत्त्वपूर्ण कुरा त्यही हो। जसले काटछाँट स्विकार्न सक्दैन, ऊसँग सत्यता नस्विकार्ने र स्विकार्न नमान्‍ने सार हुन्छ, र उसको स्वभाव सत्यताको प्रतिकूल हुन्छ। त्यसमा कुनै शङ्का छैन। कतिपय मानिसहरूले जति नै भ्रष्टता प्रकट गरे पनि, अरूलाई आफ्नो काँटछाँट गर्न दिँदैनन्—कसैले पनि तिनीहरूलाई काटछाँट गर्न सक्दैन। तिनीहरूले आफूलाई जसरी मन लाग्यो त्यसरी आफ्‍नो आत्मज्ञानबारे कुरा गर्न सक्छन्, तर कसैले तिनीहरूलाई खुलासा, आलोचना वा काँटछाँट गर्‍यो भने, त्यो जति नै वस्तुगत वा तथ्यमा आधारित भए पनि, तिनीहरूले त्यो स्विकार्दैनन्। तिनीहरूको भ्रष्ट स्वभावको जुनसुकै प्रकटीकरण कुनै अर्को व्यक्तिले खुलासा गर्दा पनि, तिनीहरू अत्यन्तै विरोधी हुन्छन् र थोरै पनि साँचो समर्पण नदेखाई जिद्दीपूर्वक आफूलाई सही साबित गर्न स्पष्टीकरण दिन्छन्। त्यस्ता मानिसहरूले सत्यता नपछ्याए, समस्यामा हुनेछ” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (१))। “सत्यताप्रति वाक्‍क मान्‍नुको प्रकटीकरण मानिसहरूले सत्यता सुन्दा वितृष्णा अनुभूति गर्नु मात्रै होइन। यसमा सत्यता अभ्यास गर्ने अनिच्छा गर्नु, सत्यताको अभ्यास गर्ने बेलामा, पछि हट्नु पनि हो, मानौँ सत्यतासँग उसको कुनै सम्‍बन्ध छैन। कतिपय मानिसहरूले भेलाहरूमा सङ्गति गर्दा, तिनीहरू अत्यन्तै सक्रिय देखिन्छन्, अरूलाई बहकाउन र अरूको मन जित्‍न शब्द र धर्मसिद्धान्तहरू दोहोर्‍याउन र ठूलाठूला अभिव्यक्तिहरू दिन मन पर्छ। यसो गर्दा तिनीहरू ऊर्जाले भरिएका र उत्साहित देखिन्छन्, र तिनीहरू अटुट रूपमा यस्ता कुराहरू भनिरहन्छन्। अनि, अरूले भने परमेश्‍वरका वचनहरू पढ्ने, प्रार्थना गर्ने, भजनहरू सुन्‍ने, र नोटहरू लेख्‍ने काम गर्दै बिहानदेखि बेलुकासम्‍म विश्‍वासका कुराहरूमा, यस्तो लाग्छ मानौँ तिनीहरू एक क्षण पनि परमेश्‍वरबाट अलग हुन सक्दैनन्। बिहानदेखि रातीसम्मै तिनीहरू आफ्‍नो कर्तव्य पूरा गर्नमा व्यस्त हुन्छन्। के यस्ता मानिसहरूले साँच्‍चै नै सत्यतालाई प्रेम गर्छन् र? के तिनीहरूमा सत्यताप्रति वाक्‍क मान्‍ने स्वभाव हुँदैन? कुन बेला तिनीहरूको साँचो स्थितिलाई देख्‍न सकिन्छ? (सत्यताको अभ्यास गर्ने बेला भएपछि, तिनीहरू भाग्छन्, र तिनीहरूलाई काटछाँटलाई स्वीकार गर्न मान्दैनन्।) के तिनीहरूले सुनेको कुरा नबुझेको कारणले यस्तो हुन्छ कि तिनीहरूले सत्यता नबुझेको कारण तिनीहरू यसलाई स्वीकार गर्न अनिच्छुक भएका हुन्छन्? उत्तर यीमध्ये कुनै पनि कारणले होइन। तिनीहरू आफ्‍नो प्रकृतिद्वारा नियन्त्रित हुन्छन्। यो त स्वभावसँग सम्‍बन्धित समस्या हो। यी मानिसहरूलाई आफ्नो हृदयमा परमेश्‍वरका वचनहरू सत्यता र सकारात्मक कुरा हुन्, अनि सत्यता अभ्यास गर्दा व्यक्तिको स्वभाव परिवर्तन हुन सक्छ र यसले व्यक्तिलाई परमेश्‍वरका अभिप्रायहरूलाई सन्तुष्ट पार्न सक्छ भन्‍ने कुरा राम्ररी थाहा हुन्छ, तर तिनीहरूले ती कुरा स्वीकार वा अभ्यास गर्दै गर्दैनन्। यो सत्यताप्रति वितृष्ण हुनु हो” (वचन, खण्ड ३। आखिरी दिनहरूका ख्रीष्टका वार्तालापहरू। छ प्रकारको भ्रष्ट स्वभावको ज्ञान हुनु मात्रै साँचो आत्मज्ञान हो)। परमेश्‍वरको वचनबाट मैले के बुझेँ भने, मानिसहरूमा सत्यताप्रति दिक्क मान्‍ने स्वभाव हुँदो रहेछ, र यस्तो अवस्थामा तिनीहरूले सत्यता स्वीकार नगर्ने, काटछाँट स्वीकार नगर्ने, र सत्यता अभ्यास गर्न स्वीकार नगर्ने व्यवहार प्रकट गर्दा रहेछन्। अनि, मैले आत्मचिन्तन गरेँ, र के महसुस गरेँ भने, म हरदिन परमेश्‍वरका वचनहरू खान्थेँ र पिउँथेँ र आफ्‍नो कर्तव्य निभाउँथेँ, र भेलाहरूको बेला म परमेश्‍वरका वचनहरूअनुसार ममा भ्रष्ट स्वभाव छ भनेर स्विकार्न सक्थेँ, तैपनि म शैतानकै स्वामित्वमा थिएँ, म ठूलो रातो अजिङ्गरकै सन्तान थिएँ, र म यस्तै यस्तै नै थिएँ। बाहिरी रूपमा, म सत्यता स्वीकार गर्नेजस्तो देखिन्थेँ, तर कर्तव्यमा अल्याङटल्याङ गरेको कारण मलाई काटछाँट गरिँदा, मैले आफैलाई निर्दोष साबित गर्ने, दोष अरूमा सार्ने प्रयास गरेँ, र आफ्नो भ्रष्टता कबुल गरिनँ। मलाई म सत्यता स्वीकार गर्ने वा सत्यताको अभ्यास गर्ने व्यक्ति होइन रहेछु, र सबै कुरामा म सत्यताप्रति दिक्क मान्‍ने शैतानी स्वभाव प्रकट गर्दी रहेछु भन्‍ने महसुस भयो। मलाई थाहा थियो, मलजल गर्ने व्यक्तिको लागि न्यूनतम मापदण्ड भनेको जिम्‍मेवार र धैर्य बन्‍नु हो। नयाँ विश्‍वासीहरूले साँचो मार्गमा जरा गाडेका हुँदैनन्, र तिनीहरू दूधे बालकहरूजस्तै हुन्, र तिनीहरू जीवनमा एकदमै नाजुक हुन्छन्। तिनीहरू भेलाहरूमा आएनन् भने, हामीले तिनीहरूको स्थिति के-कस्तो छ भनेर खोजखबर गर्नुपर्छ, र तिनीहरूलाई तुरुन्तै मलजल र सहयोग गर्ने उपाय खोज्‍नुपर्छ। मैले यी सिद्धान्तहरू बुझेकी थिएँ, तर अभ्यास गर्ने, कष्ट भोग्‍ने, र मूल्य चुकाउने बेलामा, मैले यसो गर्न चाहिनँ। मैले स्पष्टैसित सत्यता जानेकी थिएँ तर यसलाई अभ्यास गरिनँ। मैले ती नयाँ विश्‍वासीलाई एक-दुईपटक अभिवादन गर्नुबाहेक, मैले कुनै मलजल वा सहयोग गरेकी थिइनँ। उनले नियमित रूपमा भेलाहरूमा सहभागिता जनाइरहेकी छैनन् भन्‍ने पत्ता लगाउँदा, मलाई चिन्ता लागेन, कसरी उनलाई तुरुन्तै सम्पर्क गर्ने, वा उनका समस्या र कठिनाइहरूको बारेमा बुझ्ने भनेर विचार गरिनँ। मैले लापरवाही र गैरजिम्‍मेवार काम गरेँ, जसले गर्दा उनले मण्डली छाडिन्। तर त्यसपछि पनि, मैले आफ्‍नो बारेमा मनन गरिनँ। सुपरभाइजरले मेरा समस्याहरू औँल्याइदिँदा, मैले मेरो लापरवाहीबारे स्पष्टीकरण दिन अनेक बहाना र माध्यमहरू प्रयोग गरेँ, अनि समूह अगुवा र सुसमाचार प्रचारकको काँधमा जिम्‍मेवारीको बोझ हालिदिने आस गरेँ। यो कसरी सत्यतालाई स्वीकार र पालन गर्ने मनोवृत्ति थियो र? मैले सत्यताप्रति दिक्क मान्‍ने स्वभाव मात्रै प्रकट गरेकी थिएँ!

मैले सत्यता खोजी गर्ने कार्य जारी राखेँ, र परमेश्‍वरका वचनहरूको अर्को खण्ड पढेँ: “कुनै व्यक्तिलाई काटछाँट गर्नुपर्ने परिस्‍थितिहरू जे-जस्तो भए पनि, यसप्रति हुनुपर्ने सबैभन्दा महत्त्वपूर्ण मनोवृत्ति के हो? पहिला, तैँले यो कुरा स्विकार्नैपर्छ। तँलाई जसले जुनसुकै कारण काट-छाँट गरिरहेको भए पनि, यो कठोर नै भए पनि, वा जुनसुकै भाव र शब्‍दले यसो गरिए पनि, तैँले यसलाई स्वीकार गर्नुपर्छ। त्यसपछि, तैँले आफूले के गलत काम गरिस्, के-कस्ता भ्रष्ट स्वभावहरू प्रकट गरेको छस्, र तैँले सत्यता सिद्धान्तहरूअनुसार काम गरिस् कि गरिनस्, त्यस कुरालाई पहिचान गर्नुपर्छ। सबैभन्दा पहिलो र मुख्य रूपमा, तँमा हुनुपर्ने मनोवृत्ति यही हो। अनि के ख्रीष्टविरोधीहरूमा त्यस्तो मनोवृत्ति हुन्छ त? हुँदैन; सुरुदेखि अन्त्यसम्‍मै, तिनीहरूले प्रतिरोध र खिन्नताको मनोवृत्ति देखाउँछन्। त्यस्तो मनोवृत्तिको साथमा, के तिनीहरू परमेश्‍वरसामु शान्त हुन, र विनम्र रूपमा काटछाँट स्विकार्न सक्छन्? अहँ, सक्दैनन्। त्यसो भए, तिनीहरूले के गर्छन् त? सर्वप्रथम, तिनीहरूले जोडतोडले तर्क गर्छन् र औचित्य प्रस्तुत गर्छन्, र मानिसहरूले बुझ्ने र क्षमा गर्ने आशामा आफूले गरेका गल्तीहरू र आफूले प्रकट गरेको भ्रष्ट स्वभावको प्रतिरक्षा र बचाउ गर्छन्, ताकि तिनीहरूले कुनै जिम्‍मेवारी लिनु वा तिनीहरूलाई काटछाँट गर्ने वचनहरू स्विकार्नु नपरोस्। तिनीहरूले काटछाँटको सामना गर्दा कस्तो मनोवृत्ति देखाउँछन्? ‘मैले पाप गरेको छैन। मैले केही गल्ती गरेको छैन। यदि मैले गल्ती गरेको भए, त्यसको कारण छ; यदि मैले गल्ती नै गरेको छु भने पनि मैले जानीजानी गरेको होइन, मैले यसको जिम्‍मेवारी लिनुनपर्ने हो। सानोतिनो गल्ती कसले पो गर्दैन र?’ तिनीहरूले यस्ता अभिव्यक्ति र वाक्यांशहरूलाई लिन्छन्, तर तिनीहरूले सत्यताको खोजी गर्दैनन्, न त तिनीहरूले आफूले गरेका गल्तीहरू वा प्रकट गरेका भ्रष्ट स्वभावहरू नै स्विकार्छन्—र तिनीहरूले दुष्कर्म गर्नुपछाडि के मनसाय र लक्ष्य थियो भनेर त झन् किमार्थ स्वीकार गर्दैनन्। … तथ्यहरूले जसरी तिनीहरूको भ्रष्ट स्वभावलाई प्रकाश पारे पनि, तिनीहरूले यसलाई मान्‍ने वा स्विकार्ने गर्दैनन्, बरु तिनीहरूको विरोध र प्रतिरोधलाई जारी नै राख्छन्। अरूले जे भने पनि, तिनीहरूले यसलाई स्वीकार गर्ने वा मान्‍ने गर्दैनन्, बरु यस्तो सोच्छन्, ‘कसले कुरामा जित्‍ने रहेछ हेरौँ; कसले राम्रो बोल्ने रहेछ हेरौँ।’ यो काट-छाँट गरिँदा ख्रीष्टविरोधीहरूले राख्‍ने एक प्रकारको मनोवृत्ति हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्‍वरको वचनले प्रकट गरेको कुराबाट मैले के देखेँ भने, जब सामान्य मानिसहरूलाई काटछाँट गरिन्छ, तब तिनीहरूले यसलाई परमेश्‍वरबाट आएको हो भनेर स्वीकार गर्न र पालन गर्न, आफ्‍नै बारेमा मनन गर्न, र साँचो पश्‍चात्ताप र परिवर्तन हासिल गर्न सक्छन्। तिनीहरूले तुरुन्तै स्वीकार गर्न नसके पनि, पछि निरन्तर खोजी र मनन गरेर, तिनीहरूले काटछाँटका पाठहरू सिक्‍न सक्छन्। तर ख्रीष्टविरोधी भने प्रकृतिले नै सत्यताप्रति दिक्क मान्‍ने र सत्यतालाई घृणा गर्ने हुन्छ। काटछाँट गरिँदा पनि तिनीहरूले कहिल्यै पनि आफ्‍नो बारेमा मनन गर्दैनन्। तिनीहरूले प्रतिरोध, इन्कार, र घृणाको मनोवृत्ति मात्रै देखाउँछन्। मेरो आफ्नै व्यवहारको बारेमा विचार गर्दा, मैले लापरवाही गरेँ र समयमै ती नयाँ विश्‍वासीलाई साथ दिइनँ, जसले गर्दा उनले मण्डली छाडिन्। यो आफैमा अपराध थियो। विवेक वा तर्कशक्ति भएको कुनै पनि व्यक्तिले हैरान र दोषी महसुस गर्नेथ्यो, आफ्‍नै समस्याहरूका बारेमा मनन गर्नेथ्यो, र यस मामिलामा थप कुरा नबोल्नेथ्यो। तर मैले त कृतज्ञता महसुस गर्नु त कता हो कता, मेरा आफ्‍नै समस्याहरूलाई समेत स्वीकार गरिनँ। मेरो सामुन्‍ने त्यस्तो स्पष्ट तथ्य आएको थियो तर अझै पनि जानीजानी समस्याबाट पछि हट्ने प्रयास गर्दै, मैले सुरुमा ती नयाँ विश्‍वासीले मेरो मेसेजको प्रतिक्रिया दिइनन् भनेर भनेँ, र त्यसपछि समूह अगुवा नै यसको निम्ति जिम्‍मेवार छिन् भनेर भनेँ, र अन्त्यमा, जिम्‍मेवारीबाट उम्‍कन पाउँछु र सुपरभाइजरले मलाई बुझ्नेछिन् भन्‍ने आशा राख्दै, मैले सुसमाचार प्रचारकलाई दोष दिएँ। परमेश्‍वरले प्रकट गर्नुभएको कुरा र काटछाँटको सामना गर्दा, मैले आफ्‍नो बारेमा मनन गरिनँ। बरु, मैले प्रतिरोध र विरोध गरेँ, र आफूलाई निर्दोष साबित गर्न र आफ्‍नो प्रतिरक्षा गर्न अनेक बहानाहरू बनाएँ, किनभने म जिम्‍मेवारी लिन चाहँदिनथेँ। ममा कुन हिसाबले चाहिँ मानवता वा समझशक्ति थियो र? मैले जिद्दी र सत्यताप्रति दिक्क मान्‍ने स्वभाव प्रकट गरेछु भन्‍ने मलाई थाहा भयो। ममा परमेश्‍वरको भय मान्‍ने हृदय थिएन। मैले धेरै वर्षदेखि परमेश्‍वरमा विश्‍वास गरेपछि पनि, मेरो स्वभाव पटक्‍कै परिवर्तन भएको छैन भन्‍ने मलाई थाहा भयो, र मलाई निकै दयनीय महसुस भयो।

पछि, मैले परमेश्‍वरका वचनहरूको अर्को खण्ड पढेँ, जसले मलाई काटछाँट स्वीकार नगर्ने मेरो समस्यासम्‍बन्धी थप ज्ञान प्रदान गर्‍यो। सर्वशक्तिमान्‌ परमेश्‍वर भन्‍नुहुन्छ: “काट-छाँटप्रति ख्रीष्टविरोधीहरूको चिरपरिचित मनोवृत्ति भनेको यसको तीव्र अस्वीकार वा इन्कार गर्नु हो। तिनीहरूले जतिसुकै दुष्कर्म गरे पनि वा परमेश्‍वरको घरको काम र दाजुभाइ-दिदीबहिनीहरूको जीवन प्रवेशमा जति नै धेरै हानि गरे पनि, तिनीहरूले अलिकति पनि पछुतो वा आफू केही ऋणी भएको अनुभूति गर्दैनन्। यस दृष्टिकोणबाट हेर्दा, के ख्रीष्टविरोधीहरूसँग मानवता हुन्छ त? फिटिक्‍कै हुँदैन। तिनीहरूले परमेश्‍वरका चुनिएका मानिसहरूलाई हरप्रकारले हानि गर्छन्, र मण्डलीको काममा क्षति पुर्‍याउँछन्—परमेश्‍वरका चुनिएका मानिसहरूले यो कुरा सङ्लो पानीझैँ छर्लङ्ग देख्‍न सक्छन्, र तिनीहरूले ख्रीष्टविरोधीका दुष्कर्महरूको श्रृङ्खला देख्‍न सक्छन्। तर पनि ख्रीष्टविरोधीहरूले यो तथ्यलाई स्वीकार गर्दैनन्; तिनीहरू जिद्दी भई यस मामलामा आफू गलत छु वा आफू उत्तरदायी छु भनेर मान्‍न अस्वीकार गर्छन्। के यो तिनीहरू सत्यताप्रति वितृष्ण भन्‍ने कुराको सङ्केत होइन र? ख्रीष्टविरोधीहरू सत्यताप्रति यति हदसम्म वितृष्ण हुन्छन् हुन्छन्। तिनीहरूले जति धेरै दुष्टता गरेको भए पनि, तिनीहरू जिद्दीपूर्वक यसलाई स्वीकार गर्न मान्दैनन्, र अन्त्यसम्‍मै तिनीहरू झुक्दैनन्। यसले ख्रीष्टविरोधीहरूले कहिल्यै पनि परमेश्‍वरको घरको कामलाई गम्‍भीर रूपमा लिँदैनन् वा सत्यता स्वीकार गर्दैनन् भन्‍ने कुरा पर्याप्त रूपले प्रमाणित गर्छ। तिनीहरू परमेश्‍वरमा विश्‍वास गर्न आएका हुँदैनन्; तिनीहरू शैतानका चाकरहरू हुन्, जो परमेश्‍वरको घरको काममा बाधा र व्यवधान ल्याउन आएका हुन्छन्। ख्रीष्टविरोधीहरूको हृदयमा प्रतिष्ठा र हैसियत मात्रै हुन्छ। तिनीहरूलाई यो विश्‍वास हुन्छ कि, यदि तिनीहरूले आफ्‍नो गल्ती स्वीकार गर्थे भने, तिनीहरूले उत्तरदायित्व स्वीकार गर्नुपर्थ्यो, र त्यसपछि तिनीहरूको हैसियत र प्रतिष्ठामा गम्भीर असर पर्थ्यो। फलस्वरूप, तिनीहरूले ‘मरे पनि नस्विकार्ने’ मनोवृत्तिका साथ प्रतिरोध गर्छन्। मानिसहरूले तिनीहरूलाई जेजसरी खुलासा वा चिरफार गरे पनि, तिनीहरूले ती कुरा इन्कार गर्न सक्दो गर्छन्। छोटकरीमा भन्दा, तिनीहरूको इन्कार जानाजान गरिएको भए पनि नभए पनि, एक हिसाब यी व्यवहारहरूले सत्यताप्रति वितृष्ण हुने र सत्यतालाई घृणा गर्ने ख्रीष्टविरोधीहरूको प्रकृति सार खुलासा गर्छन्। यसले अर्को हिसाबमा ख्रीष्टविरोधीहरूले आफ्नो हैसियत, प्रतिष्ठा र हितलाई कति मूल्यवान् ठान्छन् भन्‍ने तथ्यलाई देखाउँछ। यस क्रममा, मण्डलीको काम र हितप्रतिचाहिँ तिनीहरूको मनोवृत्ति कस्तो हुन्छ? यो अवहेलना र गैरजिम्मेवारीपूर्ण हुन्छ। तिनीहरूमा विवेक र समझको पूरै अभाव हुन्छ। के ख्रीष्टविरोधीहरू उत्तरदायित्वबाट पन्छिएको कुराले यी समस्याहरूलाई प्रदर्शन गर्दैन र? एक हिसाबमा, जिम्मेवारीबाट पन्छिनुले सत्यताप्रति वितृष्ण हुने र सत्यतालाई घृणा गर्ने तिनीहरूको प्रकृति सारलाई प्रमाणित गर्छ भने, अर्को हिसाबमा, तिनीहरूमा विवेक, समझ र मानवताको कमी छ भन्‍ने देखाउँछ। तिनीहरूको बाधा र दुष्कर्मले दाजुभाइ-दिदीबहिनीहरूको जीवन प्रवेशमा जति नै हानि पुगे पनि, तिनीहरूले ग्लानि महसुस गर्दैनन् र तिनीहरूलाई यो कुराले कति पनि चिन्तित गराउँदैन। यो कस्तो प्रकारको प्राणी हो? आफ्नो गल्तीको थोरै भाग मात्र स्वीकार गरे पनि तिनीहरूमा थोरै विवेक र समझ छ भन्‍ने देखिन्थ्यो, तर यी ख्रीष्टविरोधीहरूसँग अलिकति पनि मानवता हुँदैन। त्यसकारण, तिमीहरू तिनीहरू के हुन् भनी भन्छौ? ख्रीष्टविरोधीहरू सारमा दियाबलस हुन्। आफूले परमेश्‍वरको घरको हितमा जति नै ठूलो हानि पुर्‍याए पनि तिनीहरूले त्यो देख्दैनन्। यसको कारण तिनीहरू हृदयमा अलिकति पनि दुःखी हुँदैनन्, न त तिनीहरूले आफैलाई गाली नै गर्छन्, तिनीहरूले ऋणी अनुभव गर्ने त कुरै नगरौँ। यो सामान्य मानिसहरूमा देखिनुपर्ने कुरा हुँदै होइन। तिनीहरू दियाबलस हुन्, र दियाबलसहरूमा विवेक वा समझ कहीँकतै हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूबाट मैले के थाहा पाएँ भने, ख्रीष्टविरोधीहरूले काटछाँट हुन स्वीकार गर्दैनन् किनभने उनीहरूको प्रकृति सत्यताप्रति दिक्क मान्‍ने र सत्यतालाई घृणा गर्ने हुन्छ, र तिनीहरूले विशेष गरी आफ्‍ना हितहरूलाई मूल्यवान्‌ ठान्छन्। कुनै कुराले तिनीहरूको प्रतिष्ठा वा हैसियतमा आघात वा क्षति पुर्‍यायो भने, तिनीहरूले आफूलाई सही साबित गर्न र जिम्‍मेवारी अरूमा थोपर्न सक्दो गर्छन्। तिनीहरूको व्यवहारले मण्डलीका हितहरू वा ब्रदर-सिस्टरहरूको आत्मिक जीवनमा हानि गरे तापनि, तिनीहरूलाई आफूप्रति कुनै धिक्‍कार वा पछुतो हुँदैन। तिनीहरूले यी काम गरेको पत्ता लाग्यो भने पनि, जिम्‍मेवारी स्वीकार गर्दा यसले तिनीहरूको प्रतिष्ठा र हैसियतमा क्षति पुर्‍याउँछ भन्‍ने डरले तिनीहरू गल्ती स्विकार्न नमानी जिद्दी गरिबस्छन्। मैले ख्रीष्टविरोधीहरू विशेष रूपमा स्वार्थी र घृणित हुन्छन्, तिनीहरूमा कुनै पनि मानवता हुँदैन, र तिनीहरू सारगत रूपमा दियाबलसहरू हुन् भन्‍ने थाहा पाएँ। “दियाबलस” भन्‍ने शब्‍द देख्दा, मलाई एकदमै नराम्रो लाग्यो, किनभने मैले प्रकट गरेका व्यवहार र स्वभावहरू ख्रीष्टविरोधीका जस्तै थिए। मैले स्पष्ट रूपमै गल्ती गरेर मण्डलीको काममा हानि गरेकी थिएँ, तर मैले यसलाई अझै पनि स्वीकार गरिनँ। मलाई काटछाँट गरिँदा, मैले आफूलाई सही साबित गर्ने र जिम्‍मेवारी अरूको काँधमा हालिदिने प्रयास गरेँ। नयाँ विश्‍वासीहरूले सुसमाचार स्वीकार गर्ने प्रक्रिया त्यति सहज हुँदैन—यसमा धेरै मानिसहरूले मूल्य चुकाउनुपर्छ, र उनीहरूलाई परमेश्‍वरसामु ल्याउन मलजल र भरणपोषण गर्नुपर्ने हुन्छ। परमेश्‍वरले हरेकको लागि विशेष जिम्‍मेवारी लिनुहुन्छ। सय वटा भेडामा, यदि उहाँले एउटा मात्र हराउनुभयो भने, उहाँले त्यो हराएको एउटा भेडा खोज्‍न अरू उनान्‍सय वटालाई छोड्नुहुन्छ, र उहाँले हरेक व्यक्तिको जीवनलाई अत्यन्तै प्यारो ठान्‍नुहुन्छ। तर जब म नयाँ विश्‍वासीहरूलाई मलजल गर्ने कामको जिम्‍मेवार थिएँ, तब मैले यसलाई लापरवाही रूपमा लिएँ। ती नयाँ विश्‍वासीले भेलाहरूमा सहभागिता जनाइरहेकी छैनन् भन्‍ने देख्दा, मैले चिन्ता वा वास्ता गरिनँ। कहिलेकहीँ म सोधेको जस्तो गर्थेँ, र समूह अगुवाको कामको बारेमा फलोअप गर्दा, म लटरपटर काम गर्थेँ र गैरजिम्‍मेवार बन्थेँ। उनले मलाई धेरैपटक जबाफ नदिँदा, मैले किन यस्तो भयो भनेर तुरुन्तै सोधिनँ, अनि मैले उनले कुनै समस्या र कठिनाइहरूको सामना गरिरहेकी छिन् कि भनेर सोधखोज पनि गरिनँ। मैले ती नयाँ विश्‍वासीलाई लापरवाही र गैरजिम्‍मेवार मनोवृत्तिका साथ व्यवहार गरेँ र उनको जीवनलाई थोरै पनि गम्‍भीर रूपमा लिइनँ। तर त्यसपछि पनि मलाई ग्‍लानि वा पछुतो भएन, र मैले यस मामिला समाधान गर्ने प्रयास गरिनँ। सुपरभाइजरले मैले लापरवाही काम गरेँ र गैरजिम्‍मेवार बनेँ भनेर समस्या औँल्याउँदा, मैले तर्क गर्न र आफूलाई सही साबित गर्न सक्दो प्रयास गरेँ र जिम्‍मेवारीबाट उम्कने उपायहरू खोजेँ, किनभने मैले मेरा समस्याहरूलाई स्वीकार गरेँ भने मैले जिम्‍मेवारी लिनुपर्छ, अनि त्यसले सुपरभाइजरमा मप्रति नराम्रो छाप पार्छ, र मलाई बर्खास्त गरिनेछ भन्‍ने मलाई डर लाग्यो। सुरुदेखि अन्त्यसम्‍म, मैले कहिल्यै पनि मण्डलीको कामको बारेमा विचार गरिनँ, र मैले ती नयाँ विश्‍वासीको जीवनमा हानि होला कि भनेर कहिल्यै सोचिनँ। मैले त मेरा आफ्‍नै हितहरूमा हानि होला कि, र मैले आफ्‍नो छवि र हैसियतलाई कायम राख्‍न नसकुँला कि भनेर मात्रै विचार गरेँ। म विशेष रूपमा स्वार्थी र तुच्छ थिएँ, र म मेरा व्यक्तिगत हितहरूको मात्रै रक्षा गर्थेँ। ममा वास्तवमै कुनै पनि मानवता थिएन, र परमेश्‍वरले मलाई घृणा गर्नुभयो। त्यसपछि, मैले परमेश्‍वरको अघि आएर यसो भन्दै प्रार्थना गरेँ, “परमेश्‍वर, मैले आफ्‍नो कर्तव्यमा अल्याङटल्याङ गरेँ, भयानक परिणामहरू निम्त्याएँ, र मैले यसलाई स्वीकार गरिनँ। मैले परमेश्‍वरका चुनिएका मानिसहरूको जीवन प्रवेशलाई नभई आफ्‍नै प्रतिष्ठा र हैसियतलाई मात्र विचार गरेँ। मसँग साँच्‍चै नै कुनै मानवता छैन! परमेश्‍वर, म पश्‍चात्ताप गर्न चाहन्छु।”

पछि, मैले परमेश्‍वरको अझै धेरै वचन पढेँ र अभ्यासको मार्ग भेटेँ। सर्वशक्तिमान्‌ परमेश्‍वर भन्‍नुहुन्छ: “सत्यता प्राप्त गर्न कठिन छैन, न त सत्यता वास्तविकतामा प्रवेश गर्न नै कठिन छ, तर यदि मानिसहरू सधैँ सत्यताप्रति वाक्‍क मान्छन् भने, के तिनीहरूले सत्यता प्राप्त गर्न सक्छन् त? सक्दैनन्। त्यसकारण, तँ सधैँ परमेश्‍वरको अघि आउनुपर्छ, सत्यताप्रति वाक्‍क मान्‍ने तेरा भित्री स्थितिहरूलाई जाँच्‍नुपर्छ, र सत्यताप्रति वाक्‍क मान्‍ने के-कस्ता लक्षणहरू तँमा छन्, र काम गर्ने के-कस्ता तरिकाहरू हुनुचाहिँ सत्यताप्रति वाक्‍क भएको अवस्था हो, र तँ के-कस्ता कुराहरूमा सत्यताप्रति वाक्‍क मान्‍ने मनोवृत्ति देखाउँछस् भन्‍ने कुराहरूलाई हेर्नुपर्छ—तैँले यी कुराहरूको बारेमा बारम्‍बार जाँच्‍नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “यदि तँ परमेश्‍वरलाई पछ्याउन र आफ्‍नो कर्तव्य राम्ररी पूरा गर्न चाहन्छस् भने, सुरुमा तैँले परिस्थितिहरू सोचेजस्तो नहुँदा आवेशमा आउने बानी छोड्नुपर्छ। पहिले शान्त बन् र परमेश्‍वरको अघि मौन बस्, र हृदयमा उहाँलाई प्रार्थना गर् र उहाँबाट खोजी गर्। हठ नगर्; पहिले समर्पित बन्। त्यस्तो मानसिकताद्वारा मात्रै तैँले समस्याहरूको अझ उत्तम समाधान निकाल्न सक्छस्। यदि तँ परमेश्‍वरको अघि जिउनमा दृढ रहन सकिस्, र तँमाथि जेसुकै आइपरे पनि, तैँले उहाँलाई प्रार्थना गर्न र उहाँबाट खोजी गर्न सक्छस्, र समर्पणको मानसिकताले त्यसलाई सामना गर्न सक्छस् भने, तेरो भ्रष्ट स्वभावका प्रकटीकरणहरू जति नै धेरै भए पनि, वा तैँले विगतमा जे-जस्ता अपराधहरू गरेको भए पनि—जबसम्म तैँले सत्यताको खोजी गर्छस्, तबसम्म ती कुरालाई समाधान गर्न सकिनेछ। तँमाथि जस्तोसुकै परीक्षा आइपरे पनि, तँ दह्रिलो गरी खडा हुन सक्‍नेछस्। जबसम्म तँसँग सही मानसिकता हुन्छ, जबसम्म तैँले सत्यतालाई स्वीकार गर्न, र परमेश्‍वरका मापदण्डहरूबमोजिम उहाँमा समर्पित हुन सक्छस्, तबसम्म तँ सत्यतालाई अभ्यास गर्न पूर्ण रूपमा सक्षम हुन्छस्। तँ कहिलेकहीँ अलिक विद्रोही र प्रतिरोधी हुन सक्‍ने भए पनि, र कहिलेकहीँ प्रतिरक्षात्मक तर्क प्रस्तुत गर्ने र समर्पित हुन नसक्ने भए पनि, यदि तैँले परमेश्‍वरलाई प्रार्थना गर्न र आफ्‍नो विद्रोही स्थितिलाई परिवर्तन गर्न सक्छस् भने, तैँले सत्यता स्वीकार गर्न सक्छस्। त्यसो गरिसकेपछि, तँमा किन त्यस्तो विद्रोहीपन र प्रतिरोध पैदा भयो भन्‍नेबारेमा मनन गर्। कारण पत्ता लगा, त्यसपछि त्यसलाई समाधान गर्न सत्यता खोजी गर्, अनि तेरो भ्रष्ट स्वभावको त्यो पक्ष शुद्ध हुन सक्छ। त्यस्तो ठक्‍कर र लडाइबाट धेरै पटक उठेपछि, तैँले सत्यता अभ्यास गर्न नसकुन्जेलसम्म, तेरो भ्रष्ट स्वभाव क्रमिक रूपमा हट्दै जानेछ। त्यसपछि, तँभित्र सत्यताले शासन गर्नेछ र त्यो तेरो जीवन बन्‍नेछ, र सत्यतासम्‍बन्धी तेरो अभ्यासमा थप बाधाहरू आउनेछैनन्। तँ परमेश्‍वरमा साँचो रूपले समर्पित हुन सक्‍नेछस्, र तैँले सत्यता वास्तविकता जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनबाट मैले के बुझेँ भने, सत्यताप्रति दिक्क मान्‍ने स्वभाव समाधान गर्नको लागि, मैले सधैँ आफ्‍नो बारेमा मनन गर्नुपर्छ, र मेरा अभिव्यक्ति, अभ्यास, अभिप्राय, मनोवृत्ति, र विचारहरूले सत्यताप्रति दिक्क मान्‍ने व्यवहारलाई देखाउँछ कि देखाउँदैन जाँच गर्नुपर्छ। परिस्थितिहरू आइपर्दा, ती मैले चाहेअनुसार भए पनि नभए पनि, मैले सुरुमा आफूलाई शान्त पार्नुपर्छ र प्रतिरोध गर्नु हुँदैन। यदि अरूले भनेको कुरा मैले स्वीकार गर्न सकिनँ र आफूलाई सही साबित गर्ने कारणहरू खोज्‍न मन लाग्यो भने, मैले परमेश्‍वरको अघि आएर प्रार्थना गर्दै अझै बढी सत्यता खोज्नुपर्छ, परमेश्‍वरको वचनले के भन्छ त्यो हेर्नुपर्छ, अनि परमेश्‍वरको वचन प्रयोग गरेर आफ्‍नो बारेमा मनन गर्नुपर्छ, वा सत्यता बुझ्‍ने ब्रदर-सिस्टरहरूसँग सत्यताको खोजी गर्नुपर्छ। यसरी, क्रमिक रूपमा सत्यता स्वीकार गर्दै, म यसका वास्तविकताहरूमा प्रवेश गर्न सक्छु, र त्यसपछि मात्र, अलिअलि गर्दै म मेरो भ्रष्ट स्वभाव त्याग्न सक्षम हुनेछु। मैले अभ्यासको मार्गलाई बुझेपछि, परिवर्तन हुने सङ्कल्प गरेँ।

समयमै ती नयाँ विश्‍वासीको परिस्थितिबारे सोधखोज नगर्नु आफैमा अपराध हो भन्‍ने थाहा पाएर, म तुरुन्तै परिस्थिति बदल्‍न लागिपरेँ। आफूले रेखदेख गर्ने कुनै पनि नयाँ विश्‍वासीलाई उचित रूपमा मलजल गर्न असफल भएँ कि भनेर जाँच गरेँ। एक जना नयाँ विश्‍वासीसँग कुरा गरिरहेको बेला, मैले के थाहा पाएँ भने, उनले प्रभुको पुनरागमन र परमेश्‍वरको कामका तीन चरणहरूसम्‍बन्धी सत्यता बुझेकी नै रहेनछिन्। मैले मेरो अगुवालाई उनीसँग सुसमाचार प्रचारकले सङ्गति गर्नुपर्छ कि पर्दैन भनेर सोधेँ, तर अगुवाले मलाई नै उनीसँग सङ्गति गर्नू भनेर भनिन्। नयाँ विश्‍वासीहरूका समस्याहरूलाई तुरुन्तै समाधान गर्नु मेरो जिम्‍मेवारी हो भन्‍ने थाहा भए पनि, म अझै पनि अत्यन्तै अटेरी भइरहेँ। मलाई तर्क गर्न मन लाग्यो, तर आज्ञापालन गर्न मन लागेन। मलाई के लाग्यो भने, सुसमाचार प्रचारकले स्पष्ट रूपमा सङ्गति नगरेकोले यस्तो भएको हो, त्यसकारण यस मामिलाका लागि किन म जिम्‍मेवार भएँ? अहिले, नयाँ विश्‍वासीहरू धेरै भएका हुनाले, मसँग पर्याप्त समय छैन, त्यसकारण सुसमाचार प्रचारकले नै उनीसित सङ्गति गर्नुपर्छ। त्यसपछि मलाई मेरो स्थिति सही छैन भन्‍ने महसुस भयो। वास्तवमा, अगुवाले भनेको कुरा उचित थियो। त्यो सुझाव सही थियो, र पनि मैले किन स्वीकार गर्न सकिनँ? किन मलाई त्यति धेरै तर्क गर्न मन लाग्यो? मैले किन भनेको मान्‍न सकिनँ? त्यसकारण मैले परमेश्‍वरलाई प्रार्थना गरेँ र मलाई समर्पित हुन, मेरा देहगत चासोहरूलाई बिर्सेर, ती नयाँ विश्‍वासीको जिवनप्रति जिम्‍मेवार हुन अगुवाइ गर्नुहोस् भनी अनुरोध गरेँ। मलाई के याद आयो भने, हरेकको बोध क्षमता फरकफरक हुन्छ। कतिपय मानिसहरूले सुसमाचार प्रचारकको सङ्गति सुनेर त्यस बेला त बुझ्‍न सक्छन्, तर पछि केही पक्षहरू तिनीहरूलाई स्पष्ट हुँदैन। यसको लागि मलजल गर्नेहरूले सङ्गति गरेर बुझाइका अन्तरालहरू भरिदिनुपर्छ। मैत्रीपूर्ण सहकार्य भनेको यही हो। मलजल गर्ने व्यक्तिको हैसियतले, समस्याहरू भेट्टाउँदा मैले ती समाधान गर्नुपर्छ। म छनौट गर्ने, सजिलो काम गर्ने, कठिन समस्याहरू अरूको काँधमा थोपरिदिने, र समस्याबाट उम्‍कने र सहजतामा बस्‍ने व्यक्ति बन्‍नु हुँदैन। मैले सर्तहरूमा हठ गर्ने वा मेरो कर्तव्यमा बहानाहरू बनाउने गर्नु हुँदैन। यदि कुनै विश्‍वासी मेरो जिम्‍मामा छोडियो भने, उसलाई उचित रूपले मलजल गर्ने, र उसले सत्यता बुझ्ने, र साँचो मार्गमा जग बसाल्ने कुरा सुनिश्‍चित गर्ने जिम्‍मेवारी मेरो हो। यो मेरो कर्तव्य हो। साँचो रूपमा सत्यताको अभ्यास गर्नु, र वास्तविक परिवर्तन ल्याउनु भनेको यही हो। यो कुरा सोचेपछि, मेरो हृदय उज्यालो भयो। अनि, मैले हतारहार ती नयाँ विश्‍वासीलाई खोजेँ र उनको समस्याको बारेमा उनीसँग सङ्गति गरेँ। यसरी अभ्यास गरेपछि, मलाई कुनै प्रतिरोधको अनुभूति पनि भएन, र मलाई निकै खुशी पनि लाग्यो। मैले के बुझेँ भने, सत्यताको अभ्यास गर्नु भनेको बाहिरी व्यवहार होइन। बरु, यो त परमेश्‍वरका वचनहरूलाई हृदयबाट स्वीकार गर्नु, सत्यता सिद्धान्तहरूअनुसार काम गर्नु, र हामीले मानिसहरू र परिस्थितिलाई हेर्ने शैलीमा, र काम र व्यवहारमा परमेश्‍वरको वचनलाई मापदण्डको रूपमा प्रयोग गर्नु हो। यसरी, हाम्रा गलत अभिप्राय र दृष्टिकोणहरू, र हाम्रा भ्रष्ट स्वभावहरूलाई थाहै नपाई परमेश्‍वरको वचनहरूको सत्यताले प्रतिस्थापन गर्नेछन्।

त्यो अनुभवपछि, मैले जिद्दी गर्ने र सत्यतादेखि दिक्क मान्‍ने आफ्नो शैतानी स्वभावबारे केही बुझाइ प्राप्त गरेँ। मैले सत्यता खोजी गर्नुको र सबै कुरामा सिद्धान्तअनुसार चल्नुको महत्त्वलाई पनि बुझेँ। यो पूर्णतया परमेश्‍वरका वचनहरू पढ्नुको प्रतिफल थियो। परमेश्‍वरलाई धन्यवाद!


२०. म फेरि कहिल्यै आफ्नो भाग्यबारे

चेन सिआयो, चीन

बाल्यकालमा मेरो परिवार अलि गरिब थियो। आधारभूत आवश्यकताहरूको कहिल्यै ग्यारेन्टी हुन्थेन। आमाले हामीलाई खुवाउन प्रायः छिमेकीसँग अन्नपानी माग्नुहुन्थ्यो, र म धेरैजसो टालेको लुगा लगाउँथेँ। अरूले मलाई धम्काउँथे र भेदभाव गर्थे, अरू बच्चाले मलाई गरिब भन्थे। मलाई अलि अन्याय महसुस हुन्थ्यो, र मलाई आफ्नो भाग्य खोटो भएकाले नै धनी परिवारमा जन्मिनँ भन्ने लाग्थ्यो। म स्कूलमा मिहिनेती थिएँ, सोच्थेँ: “अहिले मेहनत गरेँ भने विश्वविद्यालय जान अनि राम्रो काम पाउन सक्छु, त्यसपछि पक्कै मेरो भाग्य फिर्नेछ र सम्भ्रान्त जीवन जिउनेछु?” म अबेर रातसम्म पढ्थेँ, र कक्षामा उच्च श्रेणीमा पुगेँ। मलाई लाग्यो, यही नै राम्रो जीवनको ढोका हो। तर माध्यमिक तहमा मलाई टाढाको एकदमै नदेख्ने, साथै मोतिबिन्दु, मन्द दृष्टि र धमिलो देख्ने रोग लाग्यो। मैले आफ्नो ख्याल राख्न सकिनँ र स्कूल छोड्नुपऱ्यो। त्यतिबेला, म पूरै चकनाचूर भएँ, मलाई लाग्यो, मेरो जिन्दगी सकियो, मेरो भाग्य तय भइसक्यो। मनमनै म स्वर्गबाट अन्याय भएको गुनासो गर्थेँ र आफ्नो भाग्य खोटो छ भन्ने सोच्थेँ। त्यसरी म डिप्रेसनमा परेँ।

परमेश्वरका आखिरी दिनको काम स्विकारेपछि, र हाम्रा अगुवाले भेला आयोजना गरेर समस्या समाधान गर्न सत्यतामा सङ्गति गरेको तरिका देखेपछि, मलाई इर्ष्या लाग्यो। मैले मनमनै सोचेँ: “कुनै दिन डिकन वा अगुवा भई ब्रदर-सिस्टिरहरूका समस्या सुल्झाउन र तिनीहरूको आदर र साथ पाउन सके कति सानदार कुरा हुनेथ्यो।” त्यसैले, मैले परमेश्वरका वचन पढ्नमा झन् जोड लगाएँ, मण्डलीले दिएका जुनसुकै काम स्विकारेँ, अनि कठिनाइ र गाह्रो काम भोगेँ, कुनै दिन म पनि अगुवा वा डिकन हुन पाउने आस गरेँ। तर निकै वर्षपछि पनि मलाई कुनै पदका लागि चयन गरिएन। मसँगै परमेश्वरको कामको यो चरण स्विकारेकी सिस्टरलाई विश्वासमा प्रवेश गरेको तुरुन्तैपछि अगुवा बनाइयो। ती सिस्टरले भेलाहरूमा समस्या सुल्झाउन परमेश्वरका वचनमा सङ्गति गरेको देखेर मैले मनमनै सोचेँ: “हामीले सँगै कामको यो चरण स्विकारेका थियौँ, र परमेश्वरको घरमा आएको अलि पछि नै उनी अगुवाका रूपमा काम गर्न थालिसकिन् र सबैको आदर र समर्थन पाएकी छिन्। मचाहिँ जति नै प्रयास गरे पनि अगुवा भएकी छैनँ। त्यसैले, मेरो भाग्य नै खोटो होला।” कहिलेकाहीँ मेरो सुझावहरू लागू नगरिँदा म मनमनै सोच्थेँ: “म यसै पनि कहिल्यै अगुवा बन्नेछैनँ, बरु यो सानो समूहमै यसरी नै बस्छु। चाहे मेरो करियरमा होस् वा परमेश्वरको घरमा, मैले कष्ट भोग्ने लेखिएको छ, र यो जीवनमा मेरो पहिचान कहिल्यै बन्नेछैन।” यो निष्कर्षमा पुगेपछि परमेश्वरका वचन पढ्न र सत्यता पछ्याउन मेरो उत्साह बिस्तारै घट्दै गयो।

पछि, मेरा अगुवाले ममा साहित्यिक प्रतिभा देखे र मलाई लेखन कर्तव्य पूरा गर्न लगाए। मेरो खुसीको सीमा रहेन, सोचेँ, आखिरमा मैले आफ्नो पहिचान बनाउने मौका पाएँ। मैले अतिरिक्त समय काम गरेँ र आफ्नो कर्तव्यमा राम्रो नतिजा ल्याएँ। त्यसलगत्तै मलाई बढुवा गरियो। म निकै खुसी भएँ र आफ्नो कर्तव्यमा झन् उत्प्रेरित भएँ। तर त्यसपछि मेरो गर्दनको मेरुदण्डमा समस्या देखापर्‍यो, त्यसैले मैले आफ्नो कर्तव्य राम्रोसँग गर्न सकिनँ। म आफ्नो पुरानो मण्डलीमा फर्केर आफूले सक्ने कर्तव्य गर्न बाध्य भएँ। म साह्रै खिन्न भएँ: “यो गर्दनको मेरुदण्डको समस्या निको पार्न गाह्रो छ र धेरै बल गरेँ भने समस्या बल्झिन सक्छ। त्यो समस्याले गर्दा मलाई आफ्नो पहिचान बनाउन निकै गाह्रो हुनेछ। मेरो भाग्यमै महत्त्वपूर्ण कर्तव्य पूरा गर्न नसक्नु लेखिएको छ। मेरो भाग्यै खोटो छ, सजिलोसित केही हुँदैन। म अशुभ घडीमा जन्मेको हुनुपर्छ, किनकी म ज्यादै अभागी छु।” मनमा यो सोचेर म नकारात्मक भएँ र आफ्नो कर्तव्यमा सुस्ताएँ, र आफूलाई सीमितसमेतपारेँ, मलाई लाग्यो मेरो भविष्य अन्धकार छ। पछि, म आत्मचिन्तन गर्न परमेश्वरसामु आएँ: मैले किन सधैँ मेरो भाग्य खोटो छ भन्ने सोचेँ र त्यस्तो कष्टमा जिएँ? मैले आफ्नो खोजीका क्रममा परमेश्वरका वचनको एउटा खण्ड भेट्टाएँ, जसले मलाई मेरो अवस्थाबारे अन्तर्दृष्टि दिए।

सर्वशक्तिमान्‌ परमेश्‍वर भन्‍नुहुन्छ: “मान्छेले महसुस गर्ने एक किसिमको डिप्रेसनको संवेग तिनीहरूले आफ्‍नै भयानक भाग्यप्रति गर्ने निरन्तरको विश्‍वासबाट पैदा हुनसक्छ। के यो एउटा कारण होइन र? (हो।) तिनीहरू साना हुँदा, तिनीहरू गाउँमा वा गरिब क्षेत्रमा हुर्केका थिए, तिनीहरूको परिवार सम्‍पन्‍न थिएन, अनि सामान्य मालमत्ताहरूबाहेक तिनीहरूसँग मूल्यवान् कुरा अरू केही थिएन। तिनीहरूसँग लगाउनको लागि एकदुई वटा लुगा हुन्थे जसमा केही प्वालहरू परिसकेका हुन्थे, अनि तिनीहरूले कहिल्यै पनि सामान्य रूपमा राम्रो खाना खान पाउँदैनथे, अनि मासु खानको लागि पनि नयाँ वर्ष वा चाडपर्व पर्खिनुपर्थ्यो। कहिलेकहीँ तिनीहरू भोकै बस्‍नुपर्थ्यो र तिनीहरूले न्यानो लुगा लाउन पाउँदैनथे र कचौराभरि मासु खान पाउनु ठूलो सपना नै हुन्थ्यो, र फलफूलको एक टुक्रा खान पाउनु पनि गाह्रो हुन्थ्यो। आफू त्यस्तो वातावरणमा हुर्केकोले, तिनीहरूलाई ठूलो सहरमा बस्‍ने, धनी आमाबुबा भएका, चाहेको जुनसुकै खानेकुरा खान पाउने र जुनसुकै कपडा लाउन पाउने, चाहेको जुनसुकै कुरा जुनसुकै बेला पाउने, र धेरै कुराहरू जान्‍ने अरू मानिसहरूभन्दा आफू फरक छु जस्तो लाग्छ। तिनीहरूले सोच्छन्, ‘तिनीहरूको भाग्य कति राम्रो छ। किन मेरो भाग्यचाहिँ यति खराब हो?’ तिनीहरू सधैँ भीडभन्दा माथि उठ्न र आफ्‍नो नियति परिवर्तन गर्न चाहन्छन्। तर आफ्‍नो नियति परिवर्तन गर्न त्यति सजिलो छैन। जब कुनै व्यक्ति त्यस्तो परिस्थितिमा जन्मन्छ, तब उसले जति नै प्रयास गरे पनि, आफ्‍नो भाग्य कति नै परिवर्तन गर्न सक्छ र, अनि उसले यसलाई कति नै राम्रो बनाउन सक्छ र? वयस्क बनेपछि, तिनीहरू जहाँ गए पनि समाजमा तिनीहरूलाई विभिन्‍न बाधाहरूले रोक्छन्, तिनीहरू जहाँ गए पनि तिनीहरू हेपाइमा पर्छन्, र त्यसकारण तिनीहरूलाई सधैँ आफू अभागी छु भन्‍ने लाग्छ। तिनीहरू सोच्छन्, ‘म किन यति अभागी? म किन सधैँ निर्दयी मानिसहरू भेट्छु? सानो हुँदा पनि जीवन कठिन थियो, र अवस्था ठ्याक्‍कै यस्तै थियो। अहिले म ठूलो भएर पनि अवस्था त्यस्तै खराब नै छ। मैले गर्न सक्छु भनेर म सधैँ देखाउन चाहन्छु तर कहिल्यै मौका पाउँदिनँ। यदि मैले कहिल्यै मौका पाउँदिन भने, ठीकै छ त्यस्तै होस्। म बस परिश्रम गरेर सुखी जीवन जिउनको लागि पर्याप्त पैसा कमाउन चाहन्छु। तर म त्योसमेत किन गर्न सक्दिनँ? किन सुखी जीवन जिउन यति गाह्रो हुन्छ? मैले हरेक अन्य व्यक्तिभन्दा उच्‍च जीवन जिउनु जरुरी छैन। तर म कम्तीमा एउटा सहरवासीको जीवन जिउन चाहन्छु र मानिसहरूद्वारा तुच्छ नजरले हेरिन चाहन्‍नँ, अनि दोस्रो वा तेस्रो दर्जाको नागरिक बन्‍न चाहन्‍नँ। कम्तीमा पनि मानिसहरूले मलाई बोलाउँदा, “ओइ, यहाँ आइज!” भन्दै नचिच्याऊन्। कम्तीमा पनि तिनीहरूले मलाई मेरो नामले बोलाएर सम्‍मानसाथ सम्‍बोधन गरून्। तर मलाई त सम्‍मानको साथ सम्‍बोधनसमेत गरिँदैन। किन मेरो भाग्य यति निर्दयी भयो? कहिले यसको अन्त्य हुन्छ?’ त्यस्ता मानिसहरूले परमेश्‍वरमा विश्‍वास नगर्दा भाग्यलाई निर्दयी ठान्छन्। तिनीहरूले परमेश्‍वरमा विश्‍वास गर्न र यो नै साँचो मार्ग हो भनेर देख्‍न थालेपछि यस्तो विचार गर्छन्, ‘पहिलेको सबै दुःख-कष्ट सार्थक थियो। यो सब परमेश्‍वरले नै योजनाबद्ध गर्नुभएको हो, यो उहाँले नै गर्नुभएको हो, र परमेश्‍वरले यो एकदमै राम्रो गर्नुभयो। यदि मैले यसरी कष्ट नभोगेको भए, मैले परमेश्‍वरमा विश्‍वास गर्नेथिइनँ। अहिले मैले परमेश्‍वरमा विश्‍वास गरेँ, त्यसकारण मैले सत्यता स्विकार्न सकेँ भने मेरो नियति परिवर्तन भएर राम्रो बन्‍नेछ। अब म मेरा विश्‍वासी दाजुभाइ-दिदीबहिनीहरूसँग मण्डलीमा समान जीवन जिउन सक्छु, र मानिसहरूले मलाई “दाजु वा भाइ” वा “दिदी वा बहिनी” भनेर बोलाउँछन्, र मलाई सम्‍मानसाथ सम्‍बोधन गरिन्छ। अहिले मैले अरूको सम्‍मान पाउँदा कस्तो हुन्छ त्यसको आनन्द लिन पाएको छ।’ यस्तो लाग्छ तिनीहरूको नियति परिवर्तन भएजस्तो छ, र लाग्छ तिनीहरूले अबदेखि कष्ट भोग्‍नु पर्दैन र तिनीहरूको भाग्य खराब छैन जस्तो देखिन्छ। तिनीहरूले परमेश्‍वरमा विश्‍वास गर्न थालेपछि, परमेश्‍वरको घरमा आफ्‍नो कर्तव्य राम्ररी पूरा गर्ने सङ्कल्प गर्छन्, तिनीहरू कठिनाइ सहन र परिश्रम गर्न सक्‍ने बन्छन्, कुनै पनि कुरामा अरूले भन्दा धेरै दुःख सहन सक्‍ने बन्छन्, र तिनीहरू धेरैजसो मानिसहरूको अनुमोदन र सम्‍मान पाउन लागिपर्छन्। तिनीहरू आफूलाई मण्डली अगुवाको रूपमा, इन्‍चार्जको रूपमा, वा टोली अगुवाको रूपमा छनौट गरिन सक्छ भन्‍नेसमेत सोच्छन्, अनि त्यसपछि त के तिनीहरूले आफ्‍ना पितापुर्खालाई र आफ्‍नो परिवारलाई सम्‍मान दिइरहेका हुनेछैनन् र? के तिनीहरूले आफ्‍नो नियति परिवर्तन गरेका हुँदैनन् र? तैपनि, वास्तविकता तिनीहरूको कामनाअनुसारको हुँदैन र तिनीहरू उदास बन्छन्, र सोच्छन्, ‘मैले परमेश्‍वरमा विश्‍वास गरेको वर्षौँ भयो र म मेरा विश्‍वासी दाजुभाइ-दिदीबहिनीहरूसँग राम्ररी घुलमिल हुन सक्छु, तर किन अगुवा, इन्‍चार्ज, वा टोली अगुवा छनौट गर्ने बेलामा, मेरो पालो कहिल्यै आउँदैन? के म साह्रै सरल देखिएकोले हो कि, कि मैले राम्ररी काम नगरेकोले मलाई कसैले ध्यान नदिएको हो? निर्वाचन हुँदा हरेक-पटक नै मेरो थोरै भए पनि आशा हुन्छ, र म टोली अगुवाको रूपमा छनौट हुन पाए खुसी नै हुन्थेँ। म परमेश्‍वरको ऋण तिर्न अत्यन्तै उत्साहित छु, तर पनि निर्वाचन हुँदा हरेक-पटक नै मैले खिन्‍न हुनुपर्छ र यो सबबाट मलाई छुटाइन्छ। के भएर यस्तो भएको हो? के म मेरो जीवनभरि एउटा साधारण व्यक्ति, सामान्य व्यक्ति, र अनुल्‍लेखनीय व्यक्ति मात्रै बन्‍न सक्छु? मेरो बाल्यकाल, जवानी, र अधबैँसे उमेरलाई फर्केर हेर्दा, मैले हिँडेको यो बाटो सधैँ नै सामान्य रहेको थियो र मैले कुनै पनि स्मरणीय काम गरेको छैनँ। मसँग कुनै महत्त्वाकाङ्क्षा नभएकोले वा मेरो क्षमता कम भएकोले यस्तो भएको होइन, र मैले पर्याप्त प्रयास नगर्ने वा कठिनाइ भोग्‍न नसक्‍ने भएर पनि यस्तो भएको होइन। मेरा पनि सङ्कल्प र उद्देश्यहरू छन्, र यो भन्‍न सकिन्छ कि मसँग पनि महत्त्वाकाङ्क्षा छँदै छ। तर पनि किन म भीडभन्दा माथि कहिल्यै उठ्न सक्दिनँ? अन्तिम विश्‍लेषण गरेर हेर्दा के देखिन्छ भने, मेरो भाग्य नै खराब छ र म कष्ट भोग्‍न जन्‍मेको हुँ, र परमेश्‍वरले मेरो लागि यसरी नै बन्दोबस्त मिलाउनुभएको छ।’ तिनीहरूले यो कुरालाई जति विचार गर्छन्, तिनीहरूलाई तिनीहरूको भाग्य त्यति नै खराब लाग्छ। तिनीहरूले सामान्य रूपमा कर्तव्य निभाउँदै जाने क्रममा, यदि तिनीहरूले केही सुझाव दिन्छन् वा केही दृष्टिकोणहरू व्यक्त गर्छन् र सधैँ खण्डन सामना गर्छन्, अनि कसैले पनि तिनीहरूको कुरा सुन्दैन वा तिनीहरूलाई गम्‍भीर रूपमा लिँदैन भने, तिनीहरूलाई अझै बढी डिप्रेसन हुन्छ, र तिनीहरूले सोच्छन्, ‘अहो, मेरो भाग्य कति खराब रहेछ! म जुनसुकै समूहमा भए पनि मलाई अघि बढ्न नदिने र मलाई दमन गर्ने छुद्र व्यक्ति सधैँ नै त्यहीँ हुन्छ। कसैले पनि मलाई कहिल्यै गम्‍भीर रूपमा लिँदैन र म कहिल्यै पनि अरूभन्दा माथि उठ्न सक्दिनँ। अन्त्यमा, यही कुरा लागू हुन्छ: मेरो भाग्य नै खोटो छ!’ तिनीहरूको जीवनमा जेसुकै आइपरे पनि, तिनीहरूले सधैँ भाग्य खोटो भएकोले यस्तो भएको हो भनेर भन्छन्; तिनीहरूले भाग्य खोटो छ भन्‍ने यो विचारलाई नै सधैँ जोड दिन्छन्, यसलाई गहन रूपमा बुझ्‍न र जान्‍न लागिपर्छन्, र यस कुरालाई दिमागमा खेलाइरहने क्रममा, तिनीहरूको संवेग अझै निराशापूर्ण बन्छ। जब तिनीहरूले कर्तव्य निभाउने क्रममा सानो गल्ती गर्छन्, तब यस्तो सोच्छन्, ‘अहो, मेरो भाग्य नै त यति खोटो छ, मैले कसरी पो आफ्‍नो कर्तव्य राम्ररी पूरा गर्न सक्छु र?’ भेलाहरूमा, तिनीहरूका विश्‍वासी दाजुभाइ-दिदीबहिनीहरूले तिनीहरूलाई सङ्गति दिन्छन् र तिनीहरूले यसबारेमा बारम्‍बार विचार गर्छन्, तर केही पनि बुझ्दैनन्, त्यसैले तिनीहरूले यस्तो सोच्छन्, ‘अहो, मेरो भाग्य नै त यति खोटो छ, मैले कसरी पो यस्तो कुरा बुझ्‍न सक्छु र?’ जब तिनीहरूले भन्दा राम्रो बोल्‍न सक्‍ने, आफूले बुझेको कुरा तिनीहरूले भन्दा स्पष्ट र अन्तर्दृष्टिपर्ण रूपमा छलफल गर्न सक्‍ने कसैलाई देख्छन्, तब तिनीहरूलाई झनै बढी डिप्रेसन हुन्छ। जब तिनीहरूले कठिनाइहरू भोग्‍न र मूल्य चुकाउन सक्‍ने, आफ्‍नो कर्तव्यमा परिणामहरू ल्याउने, र विश्‍वासी दाजुभाइ-दिदीबहिनीहरूबाट अनुमोदन र बढुवा पाउने कसैलाई देख्छन्, तब तिनीहरूलाई हृदयमा बेखुसी हुन्छ। जब तिनीहरूले कसैलाई अगुवा वा सेवक बनेको देख्छन्, तब तिनीहरूलाई अझै बढी डिप्रेसन हुन्छ, र जब तिनीहरूले आफूभन्दा राम्रो गाउन र नाच्‍न सक्‍ने कसैलाई देख्छन्, र आफू त्यो व्यक्तिभन्दा कम भएको महसुस गर्छन्, तब पनि तिनीहरूलाई डिप्रेसन हुन्छ। तिनीहरूले जस्तोसुकै मानिस, घटना, वा वस्तुहरूको सामना गरे पनि, वा तिनीहरू जस्तोसुकै परिस्थितिमा परे पनि, सधैँ यस्तो डिप्रेसनको संवेगमार्फत प्रतिक्रिया दिन्छन्। तिनीहरूले तिनीहरूको भन्दा अलिक राम्रो लुगा लाउने वा अलिक राम्रो कपाल भएको व्यक्तिलाई देख्दा पनि, तिनीहरूलाई सधैँ नरमाइलो लाग्छ, र तिनीहरूको हृदयमा डाहा र ईर्ष्या पैदा हुन्छ, र अन्ततः तिनीहरू फेरि डिप्रेसनको संवेगमै फर्केर जान्छन्। तिनीहरू यस्तो अवस्थामा पुग्‍नुका कारणहरू के-के हुन्? तिनीहरूले सोच्छन्, ‘अहो, के यो मेरो भाग्यै खोटो भएर यस्तो भएको होइन र? यदि म अलिक राम्रो देखिने भएको भए, यदि म तिनीहरू जस्तै इज्‍जतदार भएको भए, यदि म राम्रो जिउडालको र अल्गो भएको भए, मसित राम्रो लुगा र धेरै पैसा भएको भए, अनि मेरा आमाबुबा राम्रा भएका भए, के अहिले सबै कुरा फरक हुन्थेन र? के मानिसहरूले मलाई आदर र डाहा गर्थेनन् र? आखिर, मेरो भाग्य नै खराब छ र मैले यसको लागि कसैलाई दोष दिन मिल्दैन। भाग्य नै यस्तो खराब भएपछि, मेरो लागि केही पनि राम्रो हुँदैन, र मैले कुनै कुरामा ठेस नखाई यताउता हिँड्न सक्दिनँ। मेरो भाग्य नै खोटो हो, र मैले यसबारेमा केही पनि गर्न सक्दिनँ।’ त्यसैगरी, जब तिनीहरूलाई काटछाँट गरिन्छ वा जब विश्‍वासी दाजुभाइ-दिदीबहिनीहरूले तिनीहरूलाई गाली वा आलोचना गर्छन्, वा तिनीहरूलाई सुझाव दिन्छन्, तब पनि तिनीहरू आफ्नो डिप्रेसनको संवेगमार्फत प्रतिक्रिया दिन्छन्। चाहे जे होस्, चाहे तिनीहरूको जीवनमा भइरहेको केही कुरा होस् वा तिनीहरूवरपरको हरेक कुरा होस्, ती कुराहरूबारे तिनीहरूले सधैँ आफ्‍नो डिप्रेसनको संवेगबाट पैदा हुने नकारात्मक विचार, दृष्टिकोण, मनोवृत्ति र विचारहरूद्वारा नै प्रतिक्रिया दिन्छन्” (वचन, खण्ड ६। सत्यताको पछ्याइमा। सत्यता कसरी पछ्याउने (२))। परमेश्वरका वचनले मेरो अवस्था राम्ररी प्रकट गर्छन्। विगतमा म सोच्थेँ, सम्भ्रान्त जीवन जिउनु र अरूको आदर र साथ पाउनु भनेको सौभाग्य प्राप्त गर्नु हो, तर गरिब परिवारमा जन्मनु, दीनहीन, दरिद्र जीवन जिउनु र अरूबाट अनादर खेप्नु भनेको खोटो भाग्य पाउनु हो। म गरिबीमा हुर्किएँ, आधारभूत आवश्यकताको ग्यारेन्टी कहिल्यै थिएन; अरूले मलाई आदर गर्दैनथे, र मलाई भेदभाव र होच्याइन्थ्यो। त्यसैले म प्राय: आफ्नो भाग्य खोटो भएको सोच्थेँ। यस्तो पृष्ठभूमिबाट आएकाले मैले आफ्नो भाग्य बदल्न र सम्भ्रान्त जीवन जिउन पढाइमा कडा मेहनत गर्ने निधो गरेँ। तर माध्यमिक तहमा हुँदा मलाई टाढाको नदेख्ने रोगले बेस्सरी च्याप्यो र म आफ्नो पढाइ छोड्न बाध्य भएँ। त्यसैले लाग्यो, सपना पूरा गर्ने कुनै आशा छैन र म निकै निराश भएँ। विश्वासमा जोडिएपछि म साधारण विश्वासी हुनमा सन्तुष्ट भइनँ, र अगुवा वा सेवक बन्न चाहेँ। मलाई लाग्यो, हैसियत पाएर म सबैको आदर र साथ पाउनेछु अनि हैसियत र प्रतिष्ठा हुनु भनेको सौभाग्य प्राप्त गर्नु हो। मैले मेहनत गरेँ र आफ्नो लक्ष्य हासिल गर्न खोजेँ, तर केही वर्षपछि पनि म अगुवा वा सेवक भएकी थिइनँ। मसँगै कामको यो चरण स्विकारेकी सिस्टर चाँडै नै अगुवा भएपछि म आफ्नो भाग्य खोटो छ भनेर झनै विश्वस्त भएँ। कहिलेकाहीँ मेरा सुझावहरू लागु नहुँदा अनि मैले मानिसहरूको आदर पाउन नसक्दा म तबउसो आफ्ना विचार बताउने आँट गर्दिनथेँ, र आफूलाई कुनामा थुनेर चुपचाप आफ्नो खोटो भाग्यलाई कोस्थेँ। पछि, मलाई लेखन कर्तव्यमा बढुवा गरिएपछि म निकै खुसी भएँ। तर त्यसपछि मेरो गर्धनको मेरुदण्डमा समस्या भयो, जसले मेरो कर्तव्य पालनको क्षमतामा असर गऱ्यो, र म आफ्नो पुरानो मण्डलीमा फर्केर आफूले सक्ने कर्तव्य गर्न बाध्य भएँ। मलाई आफू अति अभागी र अन्तत: मेरो भाग्यै खोटो भन्ने लाग्यो। सोचेँ, मैले कहिल्यै आफ्नो पहिचान बनाउने मौका पाउनेछैनँ, म कहिल्यै बढुवा हुनेछैनँ, वा कहिल्यै ठूलो भूमिका पाउनेछैनँ, अनि मैले कहिल्यै अरूको साथ र आदर पाउनेछैनँ। त्यसैले म खिन्न भएँ र आफ्नो कर्तव्यमा सतर्क भइनँ, केवल झारा टारेर दिन कटाएँ। मैले देखेँ, मैले केवल हैसियत अनि सबै मामिलामा अरूको साथ र आदर खोज्थेँ। कामकुरा मैले चाहेअनुसार नहुँदा, म आफ्नो भाग्यै खोटो छ भनी कोस्थेँ, आफ्नो कर्तव्यप्रति उत्साह गुमाउँथेँ, भेलाहरूमा आफ्ना विचार बताउन छोड्थेँ, परमेश्वरबाटका परिस्थिति स्विकार्न र आत्मचिन्तन गर्न सक्दिनथेँ। फलस्वरूप, मेरो जीवन प्रवेश रोकियो। के मेरो नकारात्मक अवस्था परमेश्वरविरुद्धको एकखाले मौन विरोध थिएन र? मेरो विश्वासका यत्तिका वर्षमा म सधैँ हरदिन हुने हरकुरा परमेश्वरको योजनाबद्ध कार्य र बन्दोबस्तको नतिजा हो भन्थेँ, तर कामकुरा मैले चाहेजस्तो नहुँदा, समर्पित भइनँ र परमेश्वरको सार्वभौमिकतालाई भरोसा गरिनँ। के ती गैरविश्वासीका दृष्टिकोण थिएनन् र?

पछि, मैले खोजिरहेँ: किन मैले आफ्नो भाग्य खोटो भएको महसुस गरिरहेँ? मेरो दृष्टिकोणमा के खराबी थियो? त्यसपछि मैले परमेश्वरका वचनका दुई खण्ड भेट्टाएँ: “व्यक्तिको भाग्य के हुनेछ, यो राम्रो हुनेछ कि खराब हुनेछ भन्‍नेसम्बन्धी परमेश्‍वरको बन्दोबस्तलाई मान्छेको नजरद्वारा हेर्नु वा मापन गर्नु वा भाग्य बताउने व्यक्तिको नजरले हेर्नु हुँदैन, न त यो कुरालाई व्यक्तिले आफ्‍नो जीवनकालमा कति सम्पत्ति र वैभव पाउँछ, वा उसले कति धेरै कष्ट भोग्छ वा भावी सम्भाव्यता, ख्याति र सम्पत्ति पछ्याउने क्रममा ऊ कति सफल हुन्छ भन्‍ने आधारमा मापन गर्नु नै हुन्छ। यसको बाबजुद पनि, आफ्‍नो भाग्य खराब छ भनेर भन्‍ने मानिसहरूले गर्ने गम्‍भीर गल्ती नै यही हो, साथै अधिकांश मानिसहरूले आफ्‍नो भाग्य मापन गर्न प्रयोग गर्ने तरिका पनि यही हो। त्यसोभए, धेरैजसो मानिसहरूले आफ्‍नो भाग्य कसरी मापन गर्छन्? व्यक्तिको भाग्य राम्रो छ कि खराब छ भनेर सांसारिक मानिसहरूले कसरी मापन गर्छन्? मुख्य गरी, तिनीहरूले यो कुरालाई व्यक्तिको जीवन सहज रूपमा अघि बढ्छ कि बढ्दैन, उसले सम्पत्ति र वैभव उपभोग गर्न पाउँछ कि पाउँदैन, उसले अरूको भन्दा उच्‍च जीवनशैली जिउन पाउँछ कि पाउँदैन, उसले आफ्‍नो जीवनमा कति धेरै कष्ट भोग्‍नुपर्छ र कति धेरै आनन्द लिन सक्छ, ऊ कति लामो समय बाँच्‍छ, उसले कुन पेसा अपनाउँछ, उसको जीवन सङ्घर्षले भरिएको छ कि सहज र सजिलो छ भन्‍ने कुरामा आधारित गर्छन्—तिनीहरूले कुनै व्यक्तिको भाग्य असल छ कि खराब छ भनेर मापन गर्नको लागि यी कुराहरू र यस्तै अन्य कुराहरू प्रयोग गर्छन्। के तिमीहरूले पनि यसरी नै मापन गर्दैनौ र? (गर्छौँ।) त्यसोभए, जब तिमीहरूमध्ये धेरैजसोले आफूलाई मन नपर्ने कुरा सामना गर्छौ, जब समय कठिन हुन्छ, वा तिमीहरूले उच्‍च जीवनशैली उपभोग गर्न पाउँदैनौ, तब तिमीहरूले पनि आफ्नो भाग्य खोटो छ भनेर सोच्‍नेछौ, र तिमीहरू डिप्रेसनमा डुब्नेछौ” (वचन, खण्ड ६। सत्यताको पछ्याइमा। सत्यता कसरी पछ्याउने (२))। “परमेश्‍वरले धेरै पहिले नै मानिसहरूको भाग्य पूर्वनिर्धारित गर्नुभएको छ, र ती अपरिवर्तनीय छन्। यो ‘असल भाग्य’ र ‘खराब भाग्य’ व्यक्तिपिच्छे फरक-फरक हुन्छन्, र ती कुरा वातावरणमा र मानिसहरूले कस्तो महसुस गर्छन् र के पछ्याउँछन् भन्‍ने कुरामा निर्भर हुन्छन्। त्यसकारण कसैको भाग्य असल पनि हुँदैन र खराब पनि हुँदैन। तैँले साह्रै कठिन जीवन जिउन सक्छस्, तर तैँले यस्तो सोच्‍न सक्छस्, ‘म उच्‍च जीवन जिउने प्रयास गरिरहेको छैनँ। पुग्दो खान र लाउन पाए म त्यसैमा खुसी हुन्छु। जीवनमा हर-कसैले कष्ट भोग्‍नुपर्छ। सांसारिक मानिसहरूले भन्छन्, “वर्षा नभई इन्द्रेनी देखिन्‍न”, त्यसकारण दुःख-कष्टमा पनि मूल्य हुन्छ। यो त्यति खराब कुरा होइन, र मेरो भाग्य खराब छैन। माथिको स्वर्गले मलाई केही पीडा, केही परीक्षा, र केही सङ्कष्ट दिएको छ। यो किन हो भने उहाँ मलाई निकै सम्‍मान गर्नुहुन्छ। यो राम्रो भाग्य हो!’ कतिपय मानिसहरू कष्ट भोग्‍नु खराब कुरा हो, र यसको अर्थ तिनीहरूको भाग्य खराब छ, र जीवन कष्टरहित, आराम र सहज छ भने मात्रै तिनीहरूको भाग्य राम्रो हुन्छ भन्‍ने सोच्छन्। गैरविश्‍वासीहरू यसलाई ‘विचारको कुरा’ भन्छन्। परमेश्‍वरका विश्‍वासीहरूले ‘भाग्य’ सम्‍बन्धी यो विषयलाई कसरी लिन्छन्? के हामी ‘असल भाग्य’ वा ‘खराब भाग्य’ भनेर कुरा गर्छौँ? (गर्दैनौँ।) हामी यस्ता कुराहरू गर्दैनौँ। मानौँ, तैँले परमेश्‍वरमा विश्‍वास गर्ने हुनाले तेरो भाग्य राम्रो छ, तर त्यसपछि यदि तैँले आफ्‍नो विश्‍वासमा सही मार्ग पछ्याउँदैनस्, र तँलाई दण्डित, खुलासा गरियो र हटाइयो भने, के त्यसको अर्थ तेरो भाग्य राम्रो छ भन्‍ने हुन्छ कि नराम्रो? यदि तँ परमेश्‍वरमा विश्‍वास गर्दैनस् भने, तँलाई खुलासा गरिने वा हटाइने सम्‍भावनै हुँदैन। गैरविश्‍वासीहरू र धर्मका मानिसहरूले मानिसहरूलाई खुलासा गर्ने वा चिन्‍नेबारेमा कुरा गर्दैनन्, र तिनीहरूले मानिसहरूलाई सफाइ गर्ने वा हटाउनेबारेमा पनि कुरा गर्दैनन्। मानिसहरूले परमेश्‍वरमा विश्‍वास गर्न सके भने, तिनीहरूको भाग्य राम्रो छ भन्‍ने हुन्छ, तर यदि अन्त्यमा तिनीहरूलाई दण्ड भयो भने, के त्यसको अर्थ तिनीहरूको भाग्य खराब छ भन्‍ने हुन्छ? एक क्षण तिनीहरूको भाग्य असल हुन्छ, र अर्को क्षण खराब हुन्छ—तर खासमा त्यो कस्तो हो, असल कि खराब? कुनै व्यक्तिको भाग्य असल छ कि छैन भन्‍ने कुरा मूल्याङ्कन गर्न सकिने कुरा होइन, र मानिसहरूले यो कुरा मूल्याङ्कन गर्नै सक्दैनन्। यो सबै परमेश्‍वरले गर्नुहुने कुरा हो र परमेश्‍वरले बन्दोबस्त गर्नुहुने सबै कुरा असल हुन्छन्। यति मात्र हो, हरेक व्यक्तिको भाग्यको दिशा, वा तिनीहरूको वातावरण, र तिनीहरूले सामना गर्ने मानिसहरू, घटनाहरू, र परिस्थितिहरू, र आफ्‍नो जीवनकालमा तिनीहरूले अनुभव गर्ने जीवन मार्ग फरक-फरक हुन्छन्; यी कुराहरू व्यक्तिपिच्छे फरक-फरक हुन्छन्। हरेक व्यक्ति जिउने वातावरण र तिनीहरू हुर्कने-बढ्ने वातावरण दुवै परमेश्‍वरले नै तय गर्नुभएको हुन्छ, तर ती दुवै वातावरण पूरै फरक हुन्छन्। हरेक व्यक्तिले आफ्‍नो जीवनकालमा अनुभव गर्ने कुराहरू पूरै फरक हुन्छन्। तथाकथित कुनै असल भाग्य वा खराब भाग्य भन्‍ने कुरै हुँदैन—यो सब परमेश्‍वरले नै मिलाउनुभएको, र परमेश्‍वरले नै गर्नुभएको हुन्छ। यदि हामीले यो सब परमेश्‍वरले नै गर्नुभएको हो भन्‍ने दृष्टिकोणले हेर्‍यौँ भने, परमेश्‍वरले गर्नुहुने हरेक कुरा असल र सही हुन्छ; यति मात्र हो, मानिसहरूको अभिरुचि, भावना र छनौटहरूको दृष्टिकोणबाट, कतिपय मानिसहरूले सहज जीवन जिउन रोज्दै, ख्याति र सम्पत्ति, असल प्रतिष्ठा, र संसारको समृद्धि प्राप्त गर्ने, अनि आफ्नो जीवन आफै सम्हाल्ने निर्णय गर्छन्। यसको अर्थ तिनीहरूको भाग्य राम्रो छ, र जीवनभरि सामान्य र असफल भएर जिउनु, समाजको तल्‍लो स्तरमा जिउनु खराब भाग्य हो भन्‍ने तिनीहरूलाई लाग्छ। सांसारिक कुराहरू पछ्याउने र संसारमा जिउन खोज्ने गैरविश्‍वासी र सांसारिक मानिसहरूको दृष्टिकोणबाट हेर्दा, विभिन्‍न कुराहरू यस्तै देखिन्छन्, र असल भाग्य र खराब भाग्यको विचार यसरी नै पैदा भएको हुन्छ। असल भाग्य र खराब भाग्यको विचार भाग्यसम्‍बन्धी मान्छेको सङ्कीर्ण बुझाइ र सतही अनुभूतिबाट, अनि मानिसहरूले कति भौतिक कष्ट भोग्छन्, र कति धेरै आनन्द, ख्याति र लाभ प्राप्त गर्छन्, र यस्तै अन्य कुराहरूसम्‍बन्धी तिनीहरूको मूल्याङ्कनबाट मात्रै पैदा भएको हुन्छ। वास्तवमा, मान्छेको भाग्यप्रतिको परमेश्‍वरको बन्दोबस्त र सार्वभौमिकताको दृष्टिकोणद्वारा हामीले यसलाई हेर्‍यौँ भने, असल भाग्य वा खराब भाग्य भनेर व्याख्या नै गरिँदैन। के यो सही होइन र? (हो।) यदि तैँले मान्छेको भाग्यलाई परमेश्‍वरको सार्वभौमिकताको दृष्टिकोणले हेर्छस् भने, परमेश्‍वरले गर्नुहुने सबै कुरा असल हुन्छ, र ती कुराहरू नै हरेक व्यक्तिलाई चाहिने कुरा हुन्छन्। यस्तो किन हुन्छ भने, विगत र वर्तमान जीवनमा कारण र प्रभावले भूमिका खेलेको हुन्छ, ती कुराहरू परमेश्‍वरले पूर्वनिर्धारित गर्नुभएको हुन्छ, ती कुराहरूमाथि परमेश्‍वरको सार्वभौमिकता हुन्छ, र परमेश्‍वरले नै ती कुराहरूको योजना र बन्दोबस्त गर्नुभएको हुन्छ—मानवजातिसँग कुनै विकल्‍प हुँदैन। यदि हामीले यो दृष्टिकोणले हेर्‍यौँ भने, मानिसहरूले आफ्‍नो भाग्यलाई असल वा खराब भनेर मूल्याङ्कन गर्नु हुँदैन, होइन र?” (वचन, खण्ड ६। सत्यताको पछ्याइमा। सत्यता कसरी पछ्याउने (२))। परमेश्वरका वचनले मानिसको “राम्रो” र “खोटो” भाग्यबारेको दृष्टिकोणको निरर्थकतालाई स्पष्टसँग औँल्याए। मानिसहरू आफ्नो जीवन सहज हुन्छ कि हुन्न, हैसियत र सम्पत्ति पाइन्छ कि पाइन्न, अनि प्रसिद्धि र धन पाइन्छ कि पाइन्न भन्ने आधारमा आफ्नो भाग्यलाई तौलन्छन्। व्यक्तिगत प्राथमिकताको आधारमा निर्णयहरू गर्नु भनेको गैरविश्वासीको विचार हो र यो सत्यताअनुरूप हुँदैन। परमेश्वरका हकमा, राम्रो वा खोटो भाग्य भन्ने कुरा हुँदैन। परमेश्वर मानिसहरूको विगत र वर्तमान जीवनका आधारमा तिनीहरूको भाग्य निर्धारण गर्नुहुन्छ। परमेश्वरले तिनीहरूको भाग्यको पूर्वनिर्धारण र बन्दोबस्त गर्नुहुन्छ। मैले बुझेँ, मेरो विचार कुनै अविश्वासीको भन्दा फरक छैन। म सारा जीवन धन र हैसियतको पछि लागेँ, विशिष्ट हुन अनि प्रसिद्धि र समृद्धि पाउन खोजेँ। सोचेँ, आदर रसाथ पाउनु भनेको खोटो भाग्यको सङ्केत हो, तर मेरो औसत, साधारण जीवन, गरिबीमा जिउनु अनि आदर र महत्त्व पाउन नसक्नु भनेको खोटो भाग्यको चिन्ह हो। त्यतिबेला मैले देखेँ, मेरो विचार गलत र शैतानबाट आएको आएकोथियो। यो त अविश्वासीहरूद्वारा समर्थित भाग्यको सीमित बुझाइ थियो। मैले बुझेँ, प्रसिद्धि र धेरै धन कमाउनेहरूसँग सम्मान, गौरव अनि अरूको आदर र साथ, र राम्रो भाग्य त होला, तर तिनीहरू आत्मिक रूपमा खोक्रा हुन्छन्, कष्ट भोग्छन्, तिनीहरूलाई जीवन निरस लाग्छ, र कतिपय त लागुपदार्थ सेवन र आत्महत्यासमेत गर्छन्। कोहीचाहिँ आफ्नो अख्तियारको आडमा समस्या निम्त्याउँछन्, दुष्कर्म गर्छन् र कानुन तोड्छन्, जेल पर्छन् र आफ्नो प्रतिष्ठा गुमाउँछन्। के त्यस्ता मानिसको भाग्य साँच्चै राम्रो हुन्छ? मैले देखेँ, मान्छेको भाग्य ऊसँग धन र गौरव छ-छैन वा उसले कति कष्ट भोग्यो भन्नेमा आधारित हुँदैन। कोही कति धनी वा गरिब हुन्छ भन्ने कुरा परमेश्वरले पूर्वनिर्धारण गर्नुहुन्छ। परमेश्वर हाम्रो आवश्यकताको आधारमा हाम्रो जीवन पूर्वनिर्धारण गर्नुहुन्छ र उहाँका सबै बन्दोबस्त राम्रा हुन्छन्। परमेश्वरका लागि राम्रो वा खोटो भाग्य भन्ने हुँदैन। म भने गरिबीमा हुर्किए, कठिनाइ र ठक्कर खेपे, अनि निकै दुःख भोगे पनि दुःखको मेरा सबै अनुभवले मेरो सङ्कल्प मजबुत बनाए; यो मेरो जीवनको एकदमै मूल्यवान क्षमता हो। अझ, म प्रतिष्ठा र हैसियतको अति भोको छु। मैले विश्वविद्यालय गएर ख्याति र धन कमाएको भए म निश्चय नै त्यो दुष्ट प्रवृत्तिमा डुब्नेथेँ। के तब मैले सृष्टिकर्तासामु आएर परमेश्वरको मुक्ति पाउनेथेँ? म अगुवा चुनिनेछैनँ भनेर पनि परमेश्वरले पूर्वनिर्धारण गर्नुभएको थियो। ममा परमेश्वरका वचन बुझ्ने केही क्षमता थियो, र म आफ्ना ब्रदर-सिस्टरहरूका निश्चित समस्याहरू चिन्न सक्थेँ, तर म त्यति निपुण थिइनँ, र ठूला कार्यभार सम्हाल्न सक्दिनथेँ। अगुवाहरूले धेरै काम सम्हाल्नुपर्छ, र समस्याहरू राम्ररी सम्हालिएन भने त्यसले मण्डलीको काममा हानि गर्छ। अहिले म आफूले सक्ने कर्तव्य पूरा गर्छु, यो म र मण्डलीको कामका लागि लाभदायक छ। मैले परमेश्वरले मेरा लागि योजनाबद्ध गर्नुभएको परिस्थितिपछाडि साँचो अभिप्राय देखेको छु। म यी निरर्थक दृष्टिकोणअनुसार जिउँथेँ, सम्भ्रान्त जीवन जिउने चाहना गर्थेँ। कामकुरो आफूले भनेअनुसार र आफ्नो चाहनाअनुरूप नहुँदा, म आफ्नो खोटो भाग्यबारे गुनासो गर्थेँ, डिप्रेसनमा जान्थेँ र परमेश्वरविरुद्ध विद्रोह गर्थेँ। विश्वासीका रूपमा, म परमेश्वरको वचनअनुसार जिइनँ, बरु अविश्वासीहरूका गलत दृष्टिकोण पालन गरेँ। म परमेश्वरविरुद्ध विद्रोह र उहाँको विरोध गरिरहेकी थिएँ! यो महसुस भएछि, आफूले गरेको काम सम्झेर तर्सिएँ, त्यसैले परमेश्वरलाई प्रार्थना गरेँ: “हे परमेश्वर, म सत्यता बुझ्दिनँ र तपाईंको सार्वभौमिकता र बन्दोबस्तमा समर्पित भएकी छैनँ। म साँच्चै अहङ्कारी र अविवेकी छु। म मेरा निर्थरक दृष्टिकोण सच्याउन, तपाईंको सार्वभौमिकता र बन्दोबस्तमा समर्पित हुन र अब तपाईंको प्रतिरोध नगर्न इच्छुक छु।”

पछि, मैले परमेश्वरका वचनका थप दुई खण्ड भेट्टाएँ, जसबाट मैले नकारात्मक भावनाका हानिकारक नतिजाबारे केही मात्रामा बुझेँ। परमेश्वरको वचन भन्छ: “आफ्‍नो भाग्य खोटो छ भनेर सोच्‍ने ती मानिसहरूले परमेश्‍वरमा विश्‍वास गरे पनि, र विभिन्‍न कुरा त्याग्‍न, आफूलाई अर्पित गर्न र परमेश्‍वरलाई पछ्याउन सक्‍ने भए पनि, तिनीहरूले परमेश्‍वरको घरमा स्वतन्त्र, मुक्त र ढुक्‍क भएर आफ्‍नो कर्तव्य निर्वाह गर्न सक्दैनन्। किन तिनीहरूले यसो गर्न सक्दैनन्? किनभने तिनीहरूले आफूभित्र कैयौँ चरम र अस्वाभाविक विचार र दृष्टिकोणहरू बोकेर हिँड्छन्, जसले गर्दा तिनीहरूमा चरम संवेगहरू पैदा हुन्छन्। यी चरम संवेगहरूले गर्दा विभिन्‍न कुराहरू मूल्याङ्कन गर्ने तिनीहरूको तरिका, तिनीहरूको सोच्‍ने शैली, र हेर्ने दृष्टिकोण चरम, गलत र विकृत तर्कहरूबाट आएको हुन्छ। तिनीहरूले विभिन्‍न समस्या र मानिसहरूलाई यही चरम र गलत दृष्टिकोणबाट हेर्छन्, र यसरी तिनीहरू यही नकारात्मक संवेगको प्रभाव र असरमा रहेर जिउने, सोहीअनुसार मानिसहरू र परिस्थितिहरूलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने गर्छन्। अन्त्यमा, तिनीहरू जे-जसरी जिए पनि, यति थकित हुन्छन् कि तिनीहरूले परमेश्‍वरमाथिको आफ्‍नो विश्‍वास अनि सत्यताको खोजप्रति कुनै जाँगर बटुल्‍न सक्दैनन्। तिनीहरूले आफ्‍नो जीवन जे-जसरी जिउने निर्णय गरे पनि, सकारात्मक वा सक्रिय रूपमा आफ्‍नो कर्तव्य पूरा गर्न सक्दैनन्, र परमेश्‍वरमा धेरै वर्ष विश्‍वास गरे पनि, तिनीहरूले आफ्‍नो कर्तव्य आफ्‍नो सारा हृदय र प्राणले पूरा गर्नमा वा चित्तबुझ्दो तरिकाले कर्तव्य निभाउनमा कहिल्यै ध्यान दिँदैनन्, झन् तिनीहरूले सत्यता पछ्याउनु, वा सत्यताका सिद्धान्तहरूअनुसार अभ्यास गर्नु त अवश्यै धेरै परको कुरा हो। यस्तो किन हुन्छ? अन्तिम विश्‍लेषण गरेर हेर्दा, के देखिन्छ भने, तिनीहरूले सधैँ आफ्‍नो भाग्य खराब छ भन्‍ने विश्‍वास गर्ने हुनाले यस्तो हुन्छ, र यसले गर्दा तिनीहरूमा निकै ठूलो डिप्रेसनको संवेग पैदा हुन्छ। तिनीहरू पूर्णतया जोसरहित, र कुनै सकारात्मक वा आशावादी व्यवहार प्रस्तुत नगर्ने जिउँदो लासजस्तै असहाय र शक्तिहीन बन्छन्, झन् तिनीहरूमा आफ्‍नो कर्तव्य, जिम्‍मेवारी, र दायित्वमा बफादारी समर्पित गर्न चाहिने सङ्कल्‍प वा जाँगर हुनु त धेरै परको कुरा हो। बरु, तिनीहरूले विनाउद्देश्य र भ्रमित रूपमा अनि विनाचेतना समय काट्दै, लापरवाही मनोवृत्ति लिएर मन नलागी-नलागी सङ्घर्ष गर्दै दिनहरू बिताउँछन्। यसरी कति समय अल्याङटल्याङ गर्दै अघि बढ्ने हो, त्यो तिनीहरूलाई थाहै हुँदैन। अन्त्यमा, तिनीहरूसँग आफूलाई यसो भन्दै चेतावनी दिनेबाहेक अरू कुनै उपाय हुँदैन, ‘अहो, म जति सक्छु त्यति लामो समयसम्‍म अल्याङटल्याङ गर्दै अघि बढिरहनेछु! यदि एक दिन म अघि बढ्नै नसक्‍ने अवस्थामा पुगेँ, र मण्डलीले मलाई निकाल्‍न र हटाउन चाहन्छ भने, तिनीहरूले मलाई हटाउन सक्‍नेछन्। किनभने मेरो भाग्य नै खोटो छ!’ देखिस् त, तिनीहरूले बोल्ने कुरा पनि कति हरेसलाग्दो छ। यो डिप्रेसनको संवेग साधारण मनस्थिति मात्रै होइन, बरु अझै महत्त्वपूर्ण कुरा त यसले मानिसहरूको विचार, हृदय, र खोजमा पनि भयानक असर पार्छ। यदि तैँले आफ्‍नो डिप्रेसनको संवेगलाई समयमै र तुरुन्तै परिवर्तन गर्न सक्दैनस् भने, त्यसले तेरो पूरै जीवनमा असर गर्ने मात्रै होइन, तेरो जीवन नष्ट गरेर तँलाई मृत्युमा समेत पुर्‍याउँछ। परमेश्‍वरमा विश्‍वास गरे पनि, तैँले सत्यता र मुक्ति पाउन सक्‍नेछैनस्, र अन्त्यमा, तँ नष्ट हुनेछस्” (वचन, खण्ड ६। सत्यताको पछ्याइमा। सत्यता कसरी पछ्याउने (२))। “यस्तो खाले डिप्रेसन सरल वा क्षणिक विद्रोह होइन, र यो भ्रष्ट स्वभावको क्षणिक प्रकटीकरण पनि होइन, झन् यो भ्रष्ट स्थितिको प्रकटीकरण हुने त कुरै आउँदैन। बरु, यो त परमेश्‍वरप्रतिको मौन प्रतिरोध हो, र परमेश्‍वरले तिनीहरूको लागि तय गर्नुभएको भाग्यप्रति गरिएको असन्तुष्टिपूर्ण मौन प्रतिरोध हो। यो एउटा सरल नकारात्मक संवेग मात्रै हो, तैपनि यसले मानिसहरूमा ल्याउने परिणामहरू भ्रष्ट स्वभावले ल्याउने परिणामहरूभन्दा गम्‍भीर हुन्छन्। यसले तँलाई आफूले पूरा गर्नुपर्ने कर्तव्यप्रित, र आफ्‍नो दैनिक जीवन र जीवन यात्राप्रति सकारात्मक र सही मनोवृत्ति अपनाउनबाट रोक्‍ने मात्रै होइन, अझै गम्‍भीर रूपमा यसले तँलाई डिप्रेसनमा परी नष्ट हुनेसमेत पार्नेछ” (वचन, खण्ड ६। सत्यताको पछ्याइमा। सत्यता कसरी पछ्याउने (२))। परमेश्वरका वचनबाट मैले बुझेँ, कसैले आफ्नो भाग्य खोटो भएको सोच्छ भने, उसले यो गलत र चरम दृष्टिकोणअनुसार परमेश्वरमा विश्वास गर्दा, कर्तव्य निभाउँदा र अरूलाई व्यवहार गर्दा वा परिस्थिति सामना गर्दा, ऊ नकारत्मकता र डिप्रेसनमा डुब्ने, आफ्नो कर्तव्यमा अलमल्ल पर्ने, झारा टार्ने, कुनै सरोकार नराख्ने र अघि बढ्न नचाहने सम्भावना हुन्छ। डिप्रेसनमा डुब्दा अधोगति हुन सक्छ, अन्तत: मुक्तिका सबै मौका नष्ट हुन्छ। मैले बुझेँ, यो दृष्टिकोण त्यागिनँ भने नतिजा एकदमै भयानक हुनेछ! म कसरी आफ्नो भाग्य खोटो छ भन्ने सोचका साथ जिउँथेँ भनी विचार गरेँ। आँखाको समस्याले गर्दा पढाइ छोड्नुपरेपछि, ख्याति र धन कमाउने सपना चकनाचुर भयो, र म धनी व्यक्तिको सम्मानजनक जीवन जिउन सक्नेथिइनँ, त्यसैले मलाई धेरै पीडा भयो र जीवनको आशा गुमाएँ। विश्वासी बनेर आफ्नो कर्तव्य निभाएपछि पनि उच्च हैसियत खोजेँ, अनि बढुवा नगरिँदा र अगुवा नचुनिँदा मैले आफ्ना कमीबारे मनन गरिनँ, आफूलाई चिनिनँ, बरु, निरन्तर आफ्नो खोट भाग्यलाई कोसेँ र नकारात्मक अवस्थामा जिएँ, सत्यता पछ्याउन इच्छुक भइनँ। पछि, गर्दनको मेरुदण्डमा समस्या आएपछि, मलाई भविष्यमा कहिल्यै विशिष्ट बन्न सक्दिनँ भन्ने लाग्यो, त्यसैले आफ्नो कर्तव्यमा सुस्ताएँ, असफलता स्विकारेँ, र बिस्तारै परमेश्वरदेखि टाढिएँ। मैले बुझेँ, राम्रो वा खोटो भाग्य हुने यो दृष्टिकोणले मलाई कसेर बाँधेको र जकडेको थियो, म परमेश्वरको सार्वभौमिकता र बन्दोबस्तमा समर्पित हुन सकिनँ र झन्-झन् प्रतिरोधी बन्दै थिएँ। सधैँ आफ्नो भाग्य खोटो छ भन्ने अविश्वासीहरूलाई सम्झेँ। तिनीहरू गरिब र शक्तिहीन थिए, समाजको तल्लो वर्गमा जिउँथे, अरूको सम्मान पाउँदैनथे र प्रायः धम्की पाउँथे, त्यसैले, तिनीहरूले आफ्नो भाग्य बदल्न हरसम्भव प्रयास गरे, तर कामकुरा आफ्नो आशाअनुसार नहुँदा, आफ्नो जीवन अन्त्य गर्नेबारे सोच्थे। अरू अविश्वासीहरूले वर्षौँ मेहनतका साथ पढे पनि हैसियत वा धन कमाउन सकेनन् र आफ्नो भाग्यखोटो छ भन्ने सोचे, केही त चरम डिप्रेसनमा गएर पागलपनको सिकारसमेत बन्थे। मैले देखेँ, मानिसले सत्यता नबुझ्दा र निरर्थक दृष्टिकोणअनुसार जिउँदा, तिनीहरू आफूलाई उचित व्यवहार गर्दैनन् र मानिस, घटना र कामकुरालाई सही रूपमा हेर्दैनन्, अन्तत: डिप्रेसनमा डुब्न पुग्छन्। यी दृष्टिकोण शैतानबाट आउँछन्। शैतानले यी निरर्थक दृष्टिकोण प्रयोग गरेर मानिसलाई छल्छ र हानि गर्छ, जसले गर्दा तिनीहरू डिप्रेसनमा जान्छन्, पतित हुन्छन्, सत्यता पछ्याउँदैनन्, र, अन्तत: हटाइन्छन्। मैले यी सबै बुझेपछि मैले महसुस गरेँ, म अब राम्रो र खोटो भाग्य भन्ने दृष्टिकोणले कामकुरालाई हेर्नु हुँदैन। मैले त्यस्तै गरिरहे, समस्यमा पर्नेथेँ। त्यसैले परमेश्वरलाई प्रार्थना गरेँ: “हे परमेश्वर! तपाईंले योजनाबद्ध गर्ने हरेक परिस्थितिको नियत चोखो हुन्छ र म तिनमा समर्पित हुनेछु। म कर्तव्य निभाउँदा आफ्नो भ्रष्टता हटाउनेछु र आफ्नो कर्तव्यमा सुधार गर्न खोज्नेछु।”

खोज्ने क्रममा, मैले परमेश्वरका वचनको यो खण्ड भेट्टाएँ: “भाग्यप्रति मानिसहरूको मनोवृत्ति कस्तो हुनुपर्छ? तैँले सृष्टिकर्ताको बन्दोबस्त पालना गर्नुपर्छ, सृष्टिकर्ताले यी कुराहरू बन्दोबस्त गर्नुपछाडि उहाँको उद्देश्य र अर्थ के छ भन्‍नेबारे सक्रियता र मेहनतसाथ खोजी गरेर सत्यताको बुझाइ हासिल गर्नुपर्छ, परमेश्‍वरले तेरो लागि मिलाउनुभएको यो जीवनमा तैँले आफ्‍नो उत्कृष्ट भूमिका निर्वाह गर्नुपर्छ, सृष्टि गरिएको प्राणीको रूपमा आफ्‍नो कर्तव्य, जिम्‍मेवारी, र दायित्व पूरा गर्नुपर्छ, र आफ्‍नो जीवन अझै अर्थपूर्ण र मूल्यवान् बनाउनुपर्छ, र अन्तिममा तैँले यसो गरेर सृष्टिकर्तालाई तँप्रति प्रसन्‍न तुल्याउनुपर्छ र उहाँलाई तेरो स्मरण गर्ने बनाउनुपर्छ। अवश्य नै, तैँले आफ्‍नो खोज र मेहनतद्वारा मुक्ति प्राप्त गर्नु अझै राम्रो हुनेछ—यो सबैभन्दा उत्कृष्ट परिणाम हुनेछ। जे होस्, भाग्यको सन्दर्भमा, सृष्टि गरिएको मानवजातिमा हुनुपर्ने सबैभन्दा उचित मनोवृत्ति भनेको अन्धाधुन्ध मूल्याङ्कन र परिभाषा नगर्नु वा यसलाई सम्हाल्न चरम शैली नअपनाउनु हो। अनि अवश्यै मानिसहरूले आफ्‍नो भाग्यलाई प्रतिरोध, छनौट, वा परिवर्तन गर्ने प्रयास गर्नु नै हुँदैन, बरु तिनीहरूले यसलाई बुझ्‍न, र यसलाई खोजी, अन्वेषण, र पालन गर्न हृदय प्रयोग गरी यसलाई सकारात्मक रूपमा लिनुपर्छ। अन्त्यमा, परमेश्‍वरले तेरो लागि तय गर्नुभएको जिउने वातावरण र तेरो जीवन यात्रामा, तैँले परमेश्‍वरले तँलाई सिकाउनुहुने आचरणको तौरतरिका खोजी गर्नुपर्छ, परमेश्‍वरले तँलाई हिँड्न लगाउनुहुने बाटो पहिल्याउनुपर्छ, र यसरी परमेश्‍वरले तेरो लागि मिलाउनुभएको भाग्य अनुभव गर्नुपर्छ, र अन्त्यमा, तँ आशिषित हुनेछस्। जब सृष्टिकर्ताले तेरो लागि मिलाउनुभएको भाग्यलाई तैँले यसरी अनुभव गर्छस्, तब तैँले शोक, दुःख, आँसु, पीडा, निराशा, र असफलता मात्रै होइन, अझै महत्त्वपूर्ण रूपमा, आनन्द, शान्ति, र सान्त्वना, साथै परमेश्‍वरले तँलाई प्रदान गर्नुहुने सत्यताको अन्तर्दृष्टि र ज्योति पनि अनुभव गर्नेछस्। अनि यति मात्र होइन, जब तँ जीवनको बाटोमा अलमलिएको हुन्छस्, जब तैँले निराशा र असफलता सामना गर्छस्, र जब तैँले छनौट गर्नुपर्ने हुन्छ, तब तैँले सृष्टिकर्ताको अगुवाइ अनुभव गर्नेछस्, र अन्त्यमा तैँले सबैभन्दा अर्थपूर्ण जीवन कसरी जिउने त्यसको बुझाइ, अनुभव र ज्ञान प्राप्त गर्नेछस्” (वचन, खण्ड ६। सत्यताको पछ्याइमा। सत्यता कसरी पछ्याउने (२))। मैले परमेश्वरका वचनमार्फत् उहाँको इच्छा बुझेँ र उहाँको मन कति दयालु छ भन्ने देखेँ। हामीलाई जीवनमा कठिनाइ र निराशा आइपरे पनि, त्यसको अर्थ हामीले आफ्नो भाग्यलाई प्रतिरोध गर्नु र बदल्नुपर्छ भन्ने होइन। बरु, हामी परमेश्वरले पूर्वनिर्धारण गर्नुभएको कुरामा समर्पित हुनैपर्छ, परमेश्वरले हाम्रा लागि योजनाबद्ध गर्नुभएका मानिस, घटना र कुराबाट सिक्नैपर्छ र सत्यता पाउनैपर्छ। अनि मात्र हामीले साँचो शान्ति र आराम फेला पार्नेछौँ। मैले परमेश्वरकै अनुमतिले म अगुवा नचुनिएको कुराबारे विचार गरेँ। मसँग राम्रो कार्यकौशल थिएन र मैले एउटा कर्तव्य गर्न अनि साधारण अनुयायी बन्न सुहाउँथ्यो, मेरा लागि सर्वश्रेष्ठ स्थान त्यही नै थियो। अहिले मण्डलीले मलाई मलजलको कर्तव्य सुम्पेको छ। यस कर्तव्यमार्फत् मैले परमेश्वरको काम जान्नेबारे उहाँका धेरै वचन पढेकी छु, मैले सुसमाचार सुनाउने र मानिसहरू खुट्ट्याउनेबारे निश्चित सिद्धान्त बुझेकी छु, मैले आफ्नो भ्रष्ट स्वभावबारे केही ज्ञान पाएकी छु र अब म परमेश्वरले मेरा लागि योजनाबद्ध गर्ने परिस्थितिप्रति समर्पित हुन सक्छु। यी सब साँचो लाभ र सबैभन्दा बहुमूल्य धन हुन्। अब मैले बुझेँ, हाम्रो सारा जीवन परमेश्वरले बन्दोबस्त र पूर्वनिर्धारण गर्नुहुन्छ। समर्पित भएर, हरप्रकारका परिस्थितिमा सत्यता पछ्याएर र पाएर, स्वभाव परिवर्तन गरेर र परमेश्वरको मुक्ति पाएर मात्रै साँच्चै राम्रो भाग्य पाउन सकिन्छ। त्यसपछि मैले परमेश्वरका वचनअनुसार कार्य गरेँ, आफ्नो कर्तव्य बफादारी र भक्तिका साथ निभाएँ, र आत्मचिन्तन गरेँ अनि ठक्कर र असफलताबाट सिकेँ। यसरी अभ्यास गर्दा मैले शान्ति र खुसी पाएँ।

हालै, हाम्रा अगुवाले हामीलाई प्रतिभावान् ब्रदर-सिस्टरहरू सिफारिस गर्न लगाउनुभएको छ, र मैले मनमनै सोचेँ: “बढुवा पाए गर्वको क्षण हुनेथ्यो। म राज्यको सुसमाचार विस्तारमा योगदान दिन सक्थेँ, र मेरो बढुवा भएको सुनेपछि अरूले निश्चय नै मेरो इर्ष्या र आदर गर्नेथे।” तर, अगुवाले मलाई भने, मेरो रोगका कारण म बाहिर गएर गर्नुपर्ने कर्तव्य पूरा गर्न योग्य छैनँ। म अलि खिन्न भएँ र आफैसँग गुनासो पोखेँ: “मेरा सबै ब्रदर-सिस्टर स्वस्थ देखिन्छन्, र तिनीहरू बढुवा हुन र अभ्यास गर्ने अझ धेरै मौका पाउन सक्छन्, म भने घरमै बस्नुपर्छ र मसँग विशिष्ट हुने र यश पाउने मौकै छैन। मेरो भाग्यै खोटो छ।” यी विचारहरू देखापर्न थालेपछि मलाई आफू फेरि खराब स्थितिमा जिइरहेको महसुस भयो, त्यसैले परमेश्वरसामु आएर प्रार्थना र खोजी गरेँ। मैले परमेश्वरका यी वचन देखेँ: “हैसियत मानिसहरूको लागि परमेश्‍वरले पूर्वनिर्धारित गर्नुभएको कुरा होइन; परमेश्‍वरले मानिसहरूलाई सत्यता, बाटो, र जीवन दिनुहुन्छ, र अन्तिममा तिनीहरूलाई सृष्टी गरिएको स्वीकार्य प्राणी अर्थात् सृष्टि गरिएका साना र महत्त्वहीन प्राणी बनाउनुहुन्छ—हैसियत र प्रतिष्ठा भएको र हजारौँ मानिसहरूले सम्‍मान गर्ने व्यक्ति बनाउनुहुन्‍न। त्यसकारण, यसलाई जुन दृष्टिकोणले हेरे पनि, हैसियतको पछि लाग्‍नु भनेको गन्तव्यहीन मार्गमा हिँड्नु हो। हैसियतको पछि लाग्‍ने तेरो बहाना जति नै तार्किक भए पनि, यो अझै पनि गलत मार्ग नै हुन्छ, र परमेश्‍वरले यसलाई अनुमोदन गर्नुहुन्‍न। तैँले जति धेरै प्रयास गरे पनि वा जति ठूलो मूल्य चुकाए पनि, यदि तँ हैसियत पाउने इच्‍छा गर्छस् भने, परमेश्‍वरले तँलाई त्यो दिनुहुनेछैन; यदि परमेश्‍वरले दिनुहुन्‍न भने, त्यो प्राप्त गर्न लडाइँ गर्दा तँ असफल हुनेछस्, र यदि तैँले लडाइँ गरिरहिस् भने एउटै मात्र परिणाम आउनेछ: तेरो खुलासा गरिनेछ र तँलाई हटाइनेछ, र यो गन्तव्यहीन मार्ग हो। तँ यो बुझ्छस् नि, हैन?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “परमेश्वरको घरले धेरै ख्रीष्टविरोधी र दुष्ट मानिसहरूलाई हटाएको छ, र त्यसैले सत्यता पछ्याउने कतिपय मानिसहरूले ख्रीष्टविरोधीहरूको असफलता देखेर त्यस्ता मानिसहरूले लिएको मार्गबारे चिन्तन गर्छन्, अनि तिनीहरूले आत्मचिन्तन गरेर आफूलाई चिन्‍ने काम पनि गर्छन्। यसबाट तिनीहरू परमेश्वरको अभिप्राय बुझ्छन्, साधारण अनुयायी बन्ने सङ्कल्प गर्छन्, अनि सत्यता पछ्याउन र आफ्नो कर्तव्य राम्ररी निभाउनमा ध्यान दिन्छन्। परमेश्वरले तिनीहरू सेवाकर्ता वा तल्लो स्तरका महत्त्वहीन मानिसहरू हुन् भनेर भन्नुभए पनि, तिनीहरूलाई त्यो ठिकै लाग्छ। तिनीहरू परमेश्वरको नजरमा तल्लो स्तरका र तुच्छ महत्त्वहीन अनुयायी नै बन्‍ने प्रयास गर्छन्, जो अन्त्यमा परमेश्वरद्वारा सृष्टि गरिएका स्वीकार्य प्राणी कहलिन सक्छन्। यस्ता व्यक्तिहरू असल हुन्छन्, र यस्ता व्यक्तिहरूलाई परमेश्वरले अनुमोदन गर्नुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्वरका वचनबाट बुझेँ, मान्छे परमेश्वरको हैसियतविहीन, सानो र महत्त्वहीन प्राणी मात्र हो। समझदार व्यक्तिका रूपमा म व्यावहारिक भई आफ्नो ठाउँमा स्थिर रहनुपर्छ, सत्यता पाउन र आफ्नो जीवन स्वभाव बदल्न खोज्नुपर्छ, किनकि यो परमेश्वरले स्याबासी दिने कुरा हो। मैले प्रतिष्ठा र हैसियत खोजिरहेँ भने, अन्तत: परमेश्वरद्वारा हटाइनेछु। मैले राम्रो भाग्य भएका भनेर प्रशंसा र आदर गर्ने मानिसहरूबारे सोचेँ, जस्तै झाओ जुई, मेरी पहिलेकी सहकर्मी। उनी प्रतिभावान्, निकै राम्रो वक्ता थिइन्, र महत्त्वपूर्ण पदमा बढुवा भएकी थिइन्। तर उनी कर्तव्य निभाउँदा सधैँ प्रतिष्ठा र हैसियत खोज्थिन्, जसले मण्डलीको काममा ठूलो अवरोध पुर्‍यायो। प्रतिस्थापित गरिएपछि उनी पछुताइनन्, र विभिन्न दुष्कर्म गरेकोमा निकालिइन्। उनको असफलता मेरा लागि चेतावनी थियो। मैले देखेँ, मानिसहरूले सत्यता नपछ्याउँदा र सधैँ प्रतिष्ठा र हैसियतका लागि लागिपर्दा, तिनीहरू खुलासा गरिएर हटाइनेछन्। मैले आफ्नो अवस्थाको कारण बाहिर गएर कर्तव्य निभाउन नसक्ने भएकाले मैले आफैसँग गुनासो गर्न थालेँ; प्रतिष्ठा र हैसियतप्रतिको मेरो चाहना फेरि पलाइरहेकोथ्यो। सोचेँ, बाहिर गएर कर्तव्य निभाउँदा विशिष्ट हुन सक्नेछु र यसको अर्थ मेरो भाग्य राम्रो छ। म अझै प्रतिष्ठा र हैसियत खोजिरहेकी थिएँ र परमेश्वरविरोधी मार्गमा हिँडिरहेकी थिएँ। म परमेश्वरको प्राणीका रूपमा रहेको उहाँ चाहनुहुन्छ, चाहे म बाहिर जाऊँ वा घरमै बसूँ, म सधैँ आफ्नो कर्तव्य निभाउन, अनि सत्यता र स्वभावगत परिवर्तन पछ्याउन सक्छु। मलाई परमेश्वरका योजनाबद्ध कार्यमा समर्पित हुनुपर्छ र इमानदारीसाथ कर्तव्य पूरा गर्नुपर्छ भन्ने थाहा थियो, यसले मात्र मलाई ढुक्क पार्नेथ्यो।

यो अनुभवमार्फत्, मैले आफ्ना गलत दृष्टिकोणबारे केही ज्ञान पाएँ, र आफ्नो तथाकथित खोटो भाग्यबारे मेरो गुनासो कसरी परमेश्वरविरुद्ध विद्रोह र उहाँको सार्वभौमिकता र बन्दोबस्तप्रति समर्पित हुन अस्वीकार गर्नु हो भन्ने देखेँ। मैले यस गरिरहेँ भने मुक्तिको मौका गुमाउनेथेँ। अघि बढ्दा, मैले आफ्ना गलत दृष्टिकोण त्याग्ने, समर्पित हुने र आफ्नो कर्तव्य राम्ररी निभाउने प्रण गरेकी छु।


२१. अभिमानबाट उम्‍कन सजिलो छैन

हेइली, जापान

जुलाई २०२० मा, सुपरिवेक्षकले मलाई सिस्टर आइरिसको काम जिम्मा लिन र भिडियोहरू बनाउन लगाइन्। मलाई अत्यन्तै खुसी लाग्यो, तर के पनि महसुस भयो भने नयाँ कर्तव्यमा मैले केही समस्या र कठिनाइहरू सामना गर्नेछु, त्यसकारण मैले सिक्‍नुपर्नेछ र नबुझेको कुरा सोध्‍नुपर्नेछ। तर आइरिसले आफ्‍नो काम मलाई जिम्‍मा लगाउँदा, उनको नयाँ कर्तव्यमा कामको बोझ धेरै भएकोले मलाई बताउनुपर्ने कुराहरू तुरुन्तै समाप्त गर्न चाहेको कुरा बताइन्। म काममा पोख्त होइन्जेल पर्खने उनको कुनै योजना छैन भन्‍ने देख्‍न सक्थेँ। म चिन्तित नभई बस्नै सकिनँ, “मलाई यो कामबारे थाहा छैन, के मैले साँच्‍चै यो सबै एकैपटक जिम्मा लिन सक्छु?” आइरिसले मलाई कुनै गाह्रो छ कि भनी सोधिन्। मैले मेरा चिन्ताहरू व्यक्त गर्नै लागेकी थिएँ, तर फेरि सोचेँ, “मैले उनलाई भर्खर भेटेकी छु, र पहिलो प्रभाव महत्त्वपूर्ण हुन्छ। उनी आफ्‍नो नयाँ कर्तव्य लिन हतारमा छिन्, त्यसकारण मैले उनलाई अलमल्याउनु हुँदैन। यदि मैले कठिनाइहरूबारे सोधेर काम गर्नुभन्दा पहिले नै मागहरू गरेँ भने, उनले मलाई के सोच्लिन्? के मैले केही नबुझीकनै उनको कामको जिम्‍मा लिइरहेकी छु, र म त्यस कामको लागि गलत व्यक्ति हुँ भनेर उनले नसोच्लिन् त?” त्यसकारण, मैले मन नलागीनलागी “केही छैन” भनेँ। मैले आफूसँग क्षमता छ र म समस्याहरू पत्ता लगाउन सक्छु भनेर प्रमाणित गर्न, उनले मलाई चिनाएको व्यावसायिक प्रक्रियाबारे केही सुझाव पनि दिएँ। मलाई त्यो बेला मैले जानाजानी आफ्ना कमीकमजोरी ढाकछोप गरिरहेकी छु भन्‍ने महसुस भयो। यदि उनले गल्तीवश मसँग राम्रो क्षमता छ भन्‍ने सोचेर मलाई सिकाउने समय छोट्याइन्, र मैले ढिलो सिकेको कारण काममा ढिलाइ भयो भने के गर्ने? तर त्यसपछि मैले के सोचेँ भने पहिले नै यो कुरा भनिसकेकी छु, र म आफूले दिएको वचन फिर्ता लिन सक्दिनँ। मलाई भविष्यमा समस्याहरू भयो भने म उनलाई सहयोग माग्‍न सकिहाल्छु।

भोलिपल्ट, आइरिसले मलाई भविष्यमा सिस्टर जोसी मेरी सहकर्मी हुनेछिन् भनेर भनिन्। जोसीले भिडियोहरू बनाउन थालेको एक महिना पुगेको छैन, उनले चाँडै सिकिन्, र अहिले उनी आफ्‍नो कर्तव्य एकलै पूरा गर्न सक्छिन् भनेर पनि सिस्टर लियूले भनिन्। पछि, मैले जोसीसँग कामबारे छलफल गर्दा, उनले मलाई कार्यप्रवाहबारे एकदमै कुशलतापूर्वक बताइन्, र कसरी श्रम विभाजन गर्ने, सहकार्य गर्ने आदि इत्यादिबारे मसँग छलफल गरिन्। उनले जे गरिरहेकी थिइन् त्यो उनी राम्ररी जान्दथिन् जस्तो देखिन्थ्यो। म जोसीभन्दा कम दक्ष छु भन्‍ने मलाई थाहा थियो, तर म र जोसीबीचको भिन्‍नता आइरिसलाई देख्‍न नदिन, उनको छेउमा म अत्यन्तै सावधान बन्थेँ, र आफ्ना कमीकमजोरीहरू प्रकट गर्छु होला भन्‍ने चिन्ता गर्थेँ। मैले समाधान गर्न नसक्‍ने समस्याहरू आउँदा, म जतिसक्दो धेरै जानकारी पढेर उनलाई नसोधी आफै ती समाधान गर्ने प्रयास गर्थेँ। मैले कडा परिश्रम गरे पनि, मेरो प्रगति अत्यन्तै ढिलो भयो। अगुवा हाम्रो काम जाँच्न आउँदा मैले बुझ्‍न नसकेका कुराहरू धेरै थिए। जोसीले अगुवाले सोधेका लगभग सबै प्रश्‍नको उत्तर दिइन्। यसले मलाई निराश तुल्यायो, र मलाई आफू काम नलाग्‍ने व्यक्ति रहेछु जस्तो लाग्यो। चाँडै नै, एक हप्ताभन्दा बढी समय बित्यो, र पनि मैले एकलै काम गर्न नसकेकोले, आइरिस बिदाबारी हुन र नयाँ कर्तव्य सुरु गर्न सकिरहेकी थिइनन्। यसले मलाई अझै लज्‍जित तुल्यायो र कमजोर महसुस गरायो, तर म अझै पनि आइरिससित खुलेर आफ्नो स्थितिबारे कुरा गर्न पटक्कै इच्छुक थिइनँ, किनकि मैले चाँडै सिक्‍न नसक्‍ने हुनाले म सहजै निराश हुन्छु भन्‍ने उनले थाहा पाइन् भने, उनले मेरो कद सानो छ, मेरो क्षमता कमजोर छ, र म अदक्ष छु भनेर सोच्लिन् भन्‍ने मलाई चिन्ता लाग्थ्यो। त्यो दौडान मलाई परालभित्र लुकेजस्तो महसुस हुन्थ्यो। म आफ्‍नो भयानक स्थिति कसैलाई देखाउन चाहन्‍नथेँ। म कामकुराप्रति परिचित भएर जतिसक्दो चाँडो काम सुरु गर्न चाहन्थेँ, ताकि अन्ततः आइरिस जान सकून् र हरदिन मैले आफूलाई उनको अगाडि लाजमा पार्न नपरोस्। तर मेरो वृद्धि अझै अत्यन्तै सुस्त थियो, र म परमेश्‍वरको अगुवाइ महसुस नै गर्न सक्दिनथेँ। पीडामा, म प्रार्थना र खोजी गर्न परमेश्‍वरसामु आएँ, र आफूलाई चिन्‍न उहाँलाई सहयोग मागेँ।

एक दिन, मैले परमेश्‍वरको वचनमा यो कुरा पढेँ: “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। “मानिसहरू आफै सृष्टि गरिएका प्राणीहरू हुन्। के सृष्टि गरिएका प्राणीहरूले सर्वशक्तिमान्‌ता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा देख्‍न, र सबै कुराको लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र भ्रष्ट स्वभावहरू र घातक कमजोरी हुन्छन्। तिनीहरूले कुनै सीप वा पेसा सिक्ने बित्तिकै तिनीहरूले आफू सक्षम छन्, तिनीहरू हैसियत र महत्त्व भएका मानिसहरू हुन्, र तिनीहरू पेसेवारहरू हुन् भन्‍ने विचार गर्छन्। तिनीहरू जति नै ‘साधारण’ भए पनि, तिनीहरू सबै आफूलाई महत्त्वपूर्ण वा असाधारण व्यक्तिको भेषमा प्रस्तुत गर्न चाहन्छन्, आफूलाई सानोतिनो सेलिब्रेटी नै बनाउन चाहन्छन्, र मानिसहरूको नजरमा एउटै पनि खोट नभएको सिद्ध र दोषरहित देखिन चाहन्छन्; तिनीहरू प्रसिद्ध, शक्तिशाली वा कुनै महान् व्यक्ति, र जुनसुकै कार्य गर्न सक्षम र गर्न नसक्‍ने कुनै कुरा नभएको पराक्रमी व्यक्ति बन्‍न चाहन्छन्। यदि तिनीहरूले अरूको सहायता खोजे भने, तिनीहरू असक्षम, कमजोर, र महत्त्वहीन देखिन्छन्, र मानिसहरूले तिनीहरूलाई तुच्छ ठान्नेछन् भन्‍ने तिनीहरू विचार गर्छन्। यसकारण, तिनीहरू सधैँ अगाडि रहन चाहन्छन्। कतिपय मानिसहरूलाई जब कुनै काम गर्न लगाइन्छ, तब उनीहरूले त्यो कसरी गर्नुपर्छ सो जान्दछौं भनी भन्छन्, तर वास्तवमा तिनीहरूले त्यो जानेका हुँदैनन्। पछि, गुप्त रूपमा उनीहरू त्यसको बारेमा खोजी गर्छन् र त्यो कसरी गर्ने भनी सिक्‍ने कोसिस गर्छन्, तर धेरै दिनसम्म अध्ययन गरेपछि पनि तिनीहरूले अझै त्यसलाई कसरी गर्ने भनेर बुझ्दैनन्। जब तिनीहरूले त्यो कसरी गर्दै छन् भनी सोधिन्छ, तिनीहरू भन्छन्, ‘चाँडै भइहाल्छ!’ तर हृदयमा, तिनीहरूले यस्तो सोचिरहेका हुन्छन्, ‘म अहिलेसम्‍म त्यो स्तरमा पुगेको छैन, मैले केही बुझेको छैन, के गर्ने मलाई थाहा छैन! मैले मेरो भित्री कुरा फुत्काउनु हुँदैन, मैले मुखौटा ओढ्न जारी राख्‍नुपर्छ, मैले मानिसहरूलाई मेरा कमीकमजोरी र अज्ञानता देखाउनु हुँदैन, मैले तिनीहरूलाई मलाई हेप्‍न दिनु हुँदैन!’ यो कस्तो समस्या हो? यो जसरी भए पनि आफ्‍नो इज्‍जत बचाउने प्रयास गर्दै नारकीय जीवन जिउनुसरह हो। यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै समझ गुमाइसकेका हुन्छन्। तिनीहरूलाई जोकोहीजस्तो बन्‍न मन लाग्दैन, तिनीहरू मामुली, सामान्य मानिसहरू बन्‍न चाहँदैनन्, बरु महामानव, असाधारण व्यक्ति, वा चर्चाको विषय बन्‍न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्, र त्यसपछि आफैलाई लुकाइरहने गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरको वचनले मेरो स्थितिलाई सटीक रूपमा खुलासा गऱ्यो। मैले त्यो कामको जिम्‍मा लिएपछि, आफ्‍नो काममा कसरी जतिसक्दो चाँडो पोख्त हुने भन्‍नेबारे मात्रै विचार गरेँ, ताकि सबैले मसँग राम्रो क्षमता छ र म काम गर्न सक्षम छु भन्‍ने देख्‍न सकून्। जब मैले त्यो काम लिएँ, तब मैले आइरिसलाई जान हतार छ भन्‍ने थाहा पाएँ। स्पष्ट छ, त्यस्तो छोटो अवधिमा म धेरै व्यावसायिक प्रक्रियाहरूमा पोख्त हुन सक्दिनथेँ, तर मैले “म त्यति धेरै कुरा याद गर्न सक्दिनँ, मलाई थप केही दिन सिकाउनुहोस्” भनेर भन्‍नसमेत आँट गरिनँ। मैले चलाकीसमेत गरेँ र मसँग व्यावसायिक क्षमता छ भनेर प्रमाणित गर्न जानाजानी उनलाई सुझावहरू दिएँ। म जोसीभन्दा कमजोर छु भनेर आइरिसले देखून् भन्‍ने चाहन्नथिएँ, त्यसकारण मैले आफूलाई ढाकछोप गरेँ र अझ धेरै देखावटी रूप धारण गरेँ, र म आइरिसअघि अत्यन्तै सतर्क रहन्थेँ किनभने मलाई म आफ्ना कमीकमजोरीहरू लापरवाही रूपमा प्रकट गर्छु भन्‍ने डर लागेको थियो। त्यो काम जिम्मा लिने समय थियो, त्यसैले अगुवा र दाजुभाइ-दिदीबहिनीहरू सबैले मेरो कार्य-प्रस्तुति हेरिरहेका थिए र मलाई मेरो क्षमता र साँचो कद खुलासा भयो भने, मानिसहरूले मलाई तुच्छ ठान्नेछन् भन्‍ने चिन्ता लागेको थियो। यदि अगुवाले मसँग क्षमता छैन र भिडियोहरू बनाउन म योग्य छैनँ भन्‍ने देखेर मलाई हटाए भने, त्यो निकै लाजमर्दो कुरा हुनेथियो। त्यसकारण, मैले आफूसँग प्रश्‍न र कठिनाइहरू हुँदा, सोध्‍न चाहिनँ। म सधैँ यसरी आफूलाई ढाकछोप गर्ने र देखावटी रूप धारण गर्ने गर्थेँ, तब मैले कसरी प्रगति गर्न सक्थेँ र? जब मानिसहरू नयाँ कर्तव्य सुरु गर्छन्, तब सबै कुरा नौला हुन्छन्, त्यसकारण तिनीहरूले नबुझ्‍ने कुरा धेरै हुनु सामान्य हो। यसको अलावा, मेरो काम गर्ने क्षमता कमजोर थियो, त्यसकारण मैले प्रश्‍नहरू सोध्नुपर्थ्यो र अझै बढी खोजी गर्नुपर्थ्यो, तर म अत्यन्तै अहङ्कारी थिएँ। म आफै ठिक छु र काम सम्‍हाल्‍न सक्छु भनेर प्रमाणित गर्न चाहन्थेँ, त्यसकारण मैले सधैँ कुरा बुझेको बहाना गरेँ र देखावटी रूप धारण गरेँ, जसले मलाई कुराहरू बुझ्न रोक्यो, कामको हस्तान्तरणमा ढिलाइ भयो, र आइरिसलाई जान असम्‍भव बनायो। मैले गरेको काम वास्तवमा हानिकारक थियो। मैले हाम्रो काममा ढिलाइ गरेँ र मलाई एकपटक पनि दोषी महसुस भएन, बरु मानिसहरूले मेरो साँचो क्षमता देख्‍नेछन् वा मलाई तुच्छ ठान्नेछन् भन्‍ने चिन्ता मात्र गरिरहेँ। म अत्यन्तै अविवेकी थिएँ।

पछि, मैले परमेश्‍वरका वचनहरूमा अभ्यासको मार्ग भेट्टाएँ। सर्वशक्तिमान्‌ परमेश्‍वर भन्‍नुहुन्छ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्। सङ्गति गर्दा कसरी खुल्ने भनेर सिक्‍नु नै जीवन प्रवेश गर्ने पहिलो कदम हो। त्यसपछि, तैँले आफ्‍ना सोचविचार र कार्यहरूलाई कुन-कुन गलत छन् र कुन-कुनलाई परमेश्‍वरले मन पराउनुहुन्‍न भनी हेर्नको लागि चिरफार गर्न सिक्‍नुपर्छ, र तैँले तिनलाई तुरुन्तै उल्ट्याएर सुधार गर्नु आवश्यक छ। तिनलाई सुधार गर्नुको उद्देश्‍य के हो त? यसको उद्देश्य तँभित्र भएका शैतानको स्वामित्वमा रहेका कुराहरूलाई हटाएर तिनलाई सत्यताले प्रतिस्थापन गर्दै सत्यतालाई स्वीकार गर्नु र अपनाउनु हो। पहिले, तैँले सबै कामकुरा तेरो ढाँट्ने र छल्ने कुटिल स्वभावअनुसार गर्थिस्; तँलाई आफूले नढाँटीकन त कुनै काम पूरा गर्नै सक्दिनँ भन्‍ने लाग्थ्यो। अहिले तैँले सत्यता बुझेको छस् र शैतानको काम गर्ने तौरतरिकालाई घिनाउँछस्, तँ अब त्यस तरिकाले कामकुराहरू गर्दैनस्, तँ इमानदारी, शुद्धता, र समर्पणको मानसिकतासाथ काम गर्छस्। यदि तँ कुनै कुरा पनि लुकाउँदैनस्, बाहिरी खोल ओढ्दैनस्, बहाना गर्दैनस्, कुराहरू ढाक्दैनस् भने, यदि तँ दाजुभाइ-दिदीबहिनीहरूको सामु आफैलाई उदाङ्गो पार्छस्, तेरा भित्री सोच र विचारहरूलाई लुकाउँदैनस्, बरु अरूलाई तेरो निष्कपट मनोवृत्ति हेर्न दिन्छस् भने, सत्यले बिस्तारै तँमा जरा गाड्नेछ, यो फुल्नेछ र फल्नेछ, र यसले अलिअलि गर्दै परिणाम दिनेछ। यदि तेरो हृदय धेरै नै इमानदार छ, र धेरै नै परमेश्‍वरमा केन्द्रित छ भने र यदि तैँले आफ्नो कर्तव्य पूरा गर्दा परमेश्‍वरको घरको हितको रक्षा गर्न जान्दछस्, यी हितहरूको रक्षा गर्न नसक्दा तँलाई ग्लानि महसुस हुन्छ भने, यो कुरा सत्यले तँमा प्रभाव पारेको छ र त्यो तेरो जीवन बनेको छ भन्‍ने प्रमाण हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढेपछि, मैले आफूसँग कमीकमजोरी वा भ्रष्ट स्वभाव छ, र अरूलाई भ्रममा पार्न सधैँ वास्तविक रूप लुकाइन्छ भने, यो धूर्त र छली काम हो, र शैतानी प्रकृतिको कारण यसो गरिन्छ भन्ने महसुस गरेँ। यदि यसो गरियो भने, कहिल्यै पनि सत्यतामा प्रवेश गरिँदैन। मैले आफूलाई उदाङ्गो पार्नुपर्छ र आफ्ना असल र खराब पक्षहरूबारे खुलस्त कुरा गर्नुपर्छ, अनि अरू मानिसहरू र परमेश्‍वरसँग म इमानदार हुनुपर्छ। यसरी, मेरो हृदय झन्-झन् इमानदार हुनेथियो, म परमेश्‍वरसामु जिउन सक्थेँ, समस्या र विचलनहरूलाई समयमै सुधार गर्न सकिन्थ्यो, र यसले मलाई ख्याति र हैसियतको पछि लाग्‍ने गलत मार्ग अपनाउन रोक्‍न सक्थ्यो। मैले अभ्यासको मार्ग प्राप्त गरेपछि आफ्नो स्थितिबारे मन खोलेर आइरिसलाई बताएँ। मैले खुलेर कुरा गरेपछि, उनले पनि आफ्‍ना जिम्‍मेवारीहरू पूरा नगरेको महसुस गरिन् भनेर आइरिसले भनिन्, जुन अनपेक्षित थियो। उनले आफ्‍नो नयाँ कर्तव्य लिनेबारे मात्रै सोचिरहेकी थिइन्, त्यसकारण उनले उचित तरिकाले काम हस्तान्तर गरेकी थिइनन्। उनले मैले कामकुरा बुझेपछि मात्रै जान्छु भनेर पनि भनिन्। यो सुन्दा म निकै भावुक भएँ। खुलस्त कुरा गरेर अनि अरूलाई आफ्‍ना कमीकमजोरी र त्रुटिहरू देखाएर उनीहरूको सहयोग र साथ पाउन सकिन्छ, आफ्‍नो कर्तव्यमा उनीहरूसँग सहकार्य गर्न सकिन्छ, र अझै महत्त्वपूर्ण, इमानदार र आज्ञाकारी मनोवृत्तिले काम गर्न सकिन्छ भन्‍ने मैले अनुभव गरेँ। परमेश्‍वरसामु जिउनु र आफ्नो कर्तव्यप्रति जिम्‍मेवार हुनु भनेको यही हो, र यसो गर्दा परमेश्‍वरको अनुमोदन प्राप्त गर्न सकिन्छ। त्यसपछि, मैले त्यो काम कति बुझेकी छु भन्‍नेबारे मेरी सिस्टरलाई साँचो रूपमा बताएँ, र उनले मलाई ती कुराहरू लक्षित गर्दै सिकाइन्, र मैले धेरै कुरा सिकेँ। मलाई आफ्‍नो कर्तव्य निभाउनु किन यति गाह्रो भएको थियो भन्‍ने कारण पनि बुझेँ, र मैले आफूसँग काम गर्ने क्षमता छ भनी प्रमाणित गर्न सबै कामबारे एकैपटक परिचित भएर पोख्‍त बन्‍न चाहेकोले त्यसो भएको थियो, जसले गर्दा मैले कामहरूको प्राथमिकता छुट्याउन सकिनँ र मेरो प्रगतिमा ढिलाइ भयो। त्यसपछि, मैले महत्त्व र आतुरीको आधारमा कामको वर्गीकरण गरेँ, ताकि म लक्षित र व्यवस्थित तरिकाले काम गर्न सकूँ, र म चाँडै नै कामसित परिचित भएँ। मैले यो अनुभवबाट सत्यता अभ्यास गर्नुको मिठास चाखेँ। मैले आफ्‍नो कर्तव्यमा सही अभिप्रायहरू र इमानदार मनोवृत्ति हुनुको महत्त्व पनि बुझेँ। यसरी मात्रै म परमेश्‍वरका मार्गदर्शन र आशिषहरू प्राप्त गर्न सक्छु। त्यसपछि, जब म आफूले नबुझेका समस्याहरू सामना गर्थेँ, तब समाधानहरू खोज्‍न सक्रिय भएर दाजुभाइ-दिदीबहिनीहरूसँग खोजी गर्थेँ। केही समयसम्‍म यसरी अभ्यास गरेपछि, प्रतिष्ठा र हैसियतप्रतिको मेरो इच्‍छा घटेको छ, र खुलस्त हुने र इमानदार व्यक्ति बन्‍ने मेरो अभ्यासमा मैले केही प्रवेश पाएकी छु भन्ने मलाई लाग्यो। तर चाँडै नै, मैले मेरो यो दृष्टिकोण इन्कार गरेँ।

करिब एक महिनापछि, काम गर्न दक्ष नभएकाले, र कामको बोझ कम भएको कारण, अगुवाले मलाई नयाँ विश्‍वासीहरूलाई मलजल गर्ने पहिलेकै काममा खटाइन्। मलाई यो निकै लाजमर्दो लाग्यो, र पहिले मसँगै नयाँ विश्‍वासीहरूलाई मलजल गर्ने दाजुभाइ-दाजुभाइ-दिदीबहिनीहरूलाई अनुहार देखाउन मन लागेन। बरु म यसबाट उम्केर सुसमाचार प्रचार गर्न चाहन्थेँ, तर नयाँ विश्‍वासीहरूलाई मलजल गर्ने काममा मैले फर्कनुपर्ने कुरालाई बदल्न सकिँदैनथियो। मलाई आफू हावा खुस्किएको बेलुनझैँ लाग्यो, मेरो शिर लत्रिएको थियो, र मैले आफूलाई उत्साहित पार्न सकिनँ। नजिकैकी सिस्टरले मेरो स्थिति सही छैन भन्‍ने देखिन् र मलाई आज्ञापालनसम्‍बन्धी परमेश्‍वरको वचनको एउटा खण्ड पठाइन्, र मसँग कुराकानी गर्न चाहेको कुरा बताइन्। म तुरुन्तै सतर्क भएँ, “के मेरी सिस्टरले म खराब स्थितिमा छु भन्‍ने देखिन्? मलाई मेरो पहिलेको समूहबाट हटाइएको कुरा थाहा पाइन् भने कतै उनले मलाई तुच्छ ठान्नेछिन्? म आफ्‍नो छवि त्याग्‍न नसकेर नकारात्मक बनेकी छु भन्‍ने थाहा पाइन् भने, कतै उनले मैले सत्यता वास्तविकताहरू कति पनि प्राप्त नगरी परमेश्‍वरमा वर्षौंदेखि विश्‍वास गरेकी रहेछु भनेर त नसोच्लिन्? कतै उनले मलाई सत्यताको पछि नलाग्ने व्यक्ति ठान्‍ने पो हुन् कि?” त्यसकारण, मैले विनम्रतापूर्वक आफ्‍नो प्रतिरक्षा गरेँ, “अहिले भिडियो बनाउने काममा त्यति धेरै मानिसहरू आवश्यक छैन, मलाई ढिलो वा चाँडो सरुवा गरिने नै थियो। सिस्टर मेलानीलाई पनि पहिलेकै काममा स्थानान्तर गरिएको छ।” मेलानीले पहिले मलजल कामको रेखदेख गर्थिन् त्यसैले मैले उनको नाम लिएँ, र यदि उनी नै पहिलेको काममा फर्किएकी छिन् भने, म पनि फर्कनु सामान्य कुरा थियो। यो सुनेपछि, सिस्टरले थप केही कुरा सोधिनन्। यो मोडमा, म कमजोर हुनु हुँदैन भनेर मैले आफूलाई सम्झाएँ। मैले दह्रिलो बनेर आफ्‍नो कर्तव्य सक्रिय रूपमा निभाउनुपर्थ्यो, ताकि मलाई सरुवा गरिएकोमा मैले मन दुखाएकी छैनँ, र म यसमा समर्पित हुन सक्छु भन्‍ने कुरा सबैले देख्‍न सकून्। मैले आफ्‍नो वास्तविक रूप लुकाउन र दह्रिलो भएको बहाना गर्न सक्दो प्रयास गरेँ, तर मलाई वास्तवमा दुःख र निराश लाग्थ्यो। कहिलेकाहीँ म कसरी मैले मेरी सिस्टरको सहयोग इन्कार गरेँ भनेर सोच्थेँ र पछुताउँथेँ, “उनले मलाई दयालु भई सहयोग गर्न खोजिन्, तर किन मैले आफ्‍नो छवि जोगाउन उनको सहयोग इन्कार गरेँ? किन मैले उनीसित मन खोल्न सकिनँ?”

पछि, एक जना सिस्टरले मलाई परमेश्‍वरको वचनको एउटा खण्ड पठाइन् जसले मेरो स्थितिबारे केही अन्तर्दृष्टि प्रदान गर्‍यो। सर्वशक्तिमान्‌ परमेश्‍वर भन्‍नुहुन्छ: “भ्रष्ट मानवजाति आफ्‍नो वास्तविकता लुकाउन सिपालु हुन्छन्। तिनीहरूले जे काम गरे पनि वा जस्तो भ्रष्टता प्रकट गरे पनि, आफ्‍नो वास्तविकता सधैँ लुकाउनैपर्छ। यदि कुनै गलत कुरा हुन्छ वा तिनीहरूले गलत काम गरे भने, तिनीहरू अरूलाई दोष लगाउन चाहन्छन्। तिनीहरू असल कुराहरूको श्रेय आफै लिन चाहन्छन्, र खराब कुराको दोष अरूलाई दिन चाहन्छन्। के वास्तविक जीवनमा यस्ता धेरै देखावटीपन हुँदैनन् र? एकदमै धेरै हुन्छन्। गल्ती गर्नु वा देखावटी रूप धारण गर्नु: यीमध्ये कुन चाहिँ स्वभावसँग सम्बन्धित छ? देखावटी रूप धारण गर्नु स्वभावसित सम्बन्धित कुरा हो, यसमा घमण्डी स्वभाव, दुष्टता र छलीपन सामेल छन्; र परमेश्‍वरले यसलाई विशेष रूपमा तुच्छ ठान्‍नुहुन्छ। वास्तवमा, जब तैँले आफ्‍नो वास्तविक रूप लुकाउँछस्, तब के भइरहेको छ भनेर सबैले बुझ्छन्, तर तँ अरूले देख्दैनन् भन्‍ने सोच्छस्, र इज्‍जत बचाउन र तैँले केही पनि गलत गरेको छैनस् भनेर सबैलाई सोच्‍ने बनाउन तैँले सक्दो तर्क गर्छस् र आफूलाई निर्दोष साबित गर्ने प्रयास गर्छस्। के यो मूर्खता होइन र? अरूले यसबारेमा के सोच्छन्? तिनीहरूलाई कस्तो अनुभव हुन्छ? दिक्क र तुच्छ लाग्छ। यदि गल्ती गरिसकेपछि, तैँले यसलाई सही प्रकारले लिन सक्छस्, र सबैलाई यसबारे कुराकानी र टीकाटिप्पणी गर्न दिन्छस् र त्यसबाट असल-खराब छुट्याउन सक्छस्, अनि यसबारेमा खुलस्त हुन र यसलाई चिरफार गर्न सक्छस् भने, तेरो बारेमा सबैको विचार के हुनेछ? तिनीहरूले तँ इमान्दार व्यक्ति होस् भन्‍नेछन् किनकि तेरो हृदय परमेश्‍वरका लागि खुला छ। तेरा कार्य र व्यवहारमार्फत, तिनीहरूले तेरो हृदय देख्न सक्नेछन्। तर यदि तैँले भेष बदल्ने र सबैलाई धोका दिने कोसिस गर्छस् भने, मानिसहरूले तँलाई आदर गर्नेछैनन्, अनि तँ मूर्ख र निर्बुद्धि व्यक्ति होस् भनी भन्‍नेछन्। यदि तैँले नाटकबाजी गर्ने वा आफूलाई सही ठहराउने कोसिस गर्दैनस् भने, यदि तँ आफ्नो गल्ती स्वीकार्न सक्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। मानिसहरूको भ्रष्ट स्वभाव अनि सार र तिनीहरूको भ्रष्टताको साँचो अनुहारबारे तँलाई स्पष्ट भएपछि, तँ तेरा आफ्नै गल्तीहरूलाई ढाकछोप गर्ने कोसिस गर्नेछैनस्, न त अरू मान्छेले गल्ती गर्दा तँ तिनीहरूप्रति नराम्रो विचार नै पाल्नेछस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुने छस् र मूर्ख कुराहरू गर्ने छैनस्, र यसले तँलाई बुद्धिमान् बनाउने छ। बुद्धि नभएकाहरू मूर्ख मानिसहरू हुन् र तिनीहरू पर्दापछाडि गोप्य कुरा गर्दै, सधैँ आफ्ना ससाना गल्तीहरूमा अल्झिरहन्छन्। यो हेर्दै घिन लाग्छ। वास्तवमा, तैँले जे गरिरहेको हुन्छस् त्यो अरू मानिसहरूले तुरुन्तै स्पष्ट रूपमा देख्छन्, तैपनि तँ अझै निर्लज्ज बनी देखावटी गर्छस्। अरूलाई, यो जोकरको काम जस्तो लाग्छ। के यो मूर्खता होइन? यो साँच्चै मूर्खता हो। मूर्ख मानिसहरूसँग कुनै बुद्धि हुँदैन। तिनीहरूले जति धेरै प्रवचन सुने पनि, तिनीहरूले अझै पनि सत्यता बुझ्दैनन् वा कुनै कुराको वास्तविकतालाई देख्दैनन्। तिनीहरू आफ्नो अहम् कहिल्यै छोड्दैनन्, तिनीहरू अरू सबैभन्दा फरक छन्, र अरूभन्दा बढी इज्‍जतदार छन् भनी सोच्छन्, यो अहङ्कार र आत्मधर्मीपन हो, यो मूर्खता हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। म परमेश्‍वरको वचनमा खुलासा गरिएको मूर्ख व्यक्ति थिएँ, र जोकरजस्तै सधैँ अरूको अगाडि नाटक गरिरहेकी हुन्थेँ। ती दिनहरूमा, मलाई सरुवा गरिएको हुनाले मलाई मैले ख्याति र हैसियत गुमाएँ भन्‍ने लाग्यो, र ममा गलतफहमी र नकारात्मकता विकसित भयो। मेरी सिस्टर मलाई सहयोग गर्न चाहन्थिन्, तर मैले आफ्ना समस्या र कठिनाइहरू समाधान गर्नका लागि उनीसँग सत्यता खोजी गर्न खुलस्त कुरा गरिनँ। बरु, मैले तुरुन्तै आफ्नो प्रतिरक्षा गरेँ। उनले म नकारात्मक र अनाज्ञाकारी भएको देखेछिन् भन्‍ने शङ्का लाग्यो, त्यसकारण मैले आफ्‍नो कमजोरीलाई कसरी ढाकछोप गर्ने र आफ्‍नो लागि परिस्थिति सहज तुल्याउने भनेर पत्ता लगाउने प्रयास गरेँ। म कति छली थिएँ! यसो गरेर मैले मेरी सिस्टरलाई छल गरे पनि, र मेरो छवि जोगिए पनि, मैले उनीबाट साथ र सहयोग पाउन सकिनँ। मेरो नकारात्मक स्थिति समयमै समाधान हुन सकेन, र म अन्धकार र पीडामा जिएँ। के यो मूर्खता थिएन र? मैले आफैलाई यसो गरेँ, र म कष्ट भोग्‍न लायक थिएँ! मैले परमेश्‍वरमा विश्‍वास गरेको यतिका वर्षमा, मेरो भ्रष्ट स्वभाव त्यति परिवर्तन भएको थिएन, र जब-जब मेरो छवि वा हैसियतको कुरा आउँथ्यो, तब-तब नचाहँदा-नचाहँदै म सधैँ आफूलाई ढाकछोप गर्ने र देखावटी रूप धारण गर्ने गर्थेँ। मैले आफ्ना दाजुभाइ-दिदीबहिनीहरूलाई कहिल्यै मनको कुरा खोलिनँ, र शैतानको बन्धनमा कैदीले झैँ हरदिन अन्धकारमा बिताएँ। म दयनीय र कमजोर थिएँ, र म यसबाट उम्‍कन सकिनँ। म साँच्‍चै दर्दनाक स्थितिमा थिएँ। मैले परमेश्‍वरलाई बारम्‍बार प्रार्थना गरेँ, “हे परमेश्‍वर, म आदर पाउनका लागि सधैँ वास्तविक रूप लुकाउँछु, र दयननीय स्थितिमा जिउँछु। बिन्ती छ मलाई सहयोग र अगुवाइ गर्नुहोस् ताकि म आफूलाई बुझ्न र घृणा गर्न सकूँ अनि साँचो रूपमा पश्‍चात्ताप गर्न र परिवर्तन हुन सकूँ।”

एक दिन, मैले ख्रीष्टविरोधीहरूलाई खुलासा गर्ने परमेश्‍वरको वचनको एउटा खण्ड पढेँ। सर्वशक्तिमान्‌ परमेश्‍वर भन्‍नुहुन्छ: “परिस्थिति जस्तोसुकै भए पनि, ख्रीष्टविरोधीले जे कर्तव्य निर्वाह गर्ने भए पनि, उसले आफू कमजोर नभएको, सधैँ बलियो भएको, आस्थाले भरपूर भएको, कहिल्यै नकारात्मक नभएको देखाउने कोसिस गर्छन्, ताकि मानिसहरूले उसको वास्तविक कद वा परमेश्वरप्रति वास्तविक मनोवृत्ति कहिल्यै नदेखून्। वास्तवमा, तिनीहरूको हृदयको गहिराइमा, के साँच्चै तिनीहरूले गर्न नसक्ने केही पनि छैन भनी विश्‍वास गर्छन्? के तिनीहरूले साँच्‍चै तिनीहरू कमजोरीपन, नकारात्मकता वा भ्रष्टताको प्रकाशरहित छन् भनी विश्‍वास गर्छन्? बिलकुलै गर्दैनन्। तिनीहरू अभिनय गर्न सिपालु हुन्छन्, चीजहरू लुकाउन बाठा हुन्छन्। तिनीहरू मानिसहरूलाई आफ्नो बलियो र सानदार पक्ष देखाउन मन पराउँछन्; तिनीहरू आफ्नो कमजोर र वास्तविक पाटो अरूले देखेको चाहँदैनन्। तिनीहरूको उद्देश्य स्पष्ट हुन्छ: स्पष्ट रूपमै यो आफ्नो इज्जत बचाउनु, मानिसहरूको हृदयमा आफ्नो स्थान सुरक्षित गर्नु हो। यदि तिनीहरूले आफ्नो नकारात्मकता र कमजोरीहरू अरूको अगाडि प्रकट गरे भने, यदि तिनीहरूले आफ्नो विद्रोही र भ्रष्ट पक्ष प्रकट गरे भने, त्यसले तिनीहरूको हैसियत र प्रतिष्ठाका लागि गम्भीर क्षति गर्नेछ—हुनुपर्ने भन्दा ठूलो समस्या हुनेछ भनी सोच्छन्। त्यसैले तिनीहरू आफू कमजोर, विद्रोही, र नकारात्मक भएको स्विकार्नुभन्दा मर्न तयार हुन्छन्। अनि, यदि एक दिन सबैले तिनीहरूको कमजोर र विद्रोही पक्ष देखे भने, र तिनीहरूले आफू भ्रष्ट भएको, र अलिकति पनि नबदलिएको देखे भने, तिनीहरूले अभिनय गर्न जारी राख्‍नेछन्। यदि तिनीहरूले आफूमा भ्रष्ट स्वभाव भएको, आफू साधारण व्यक्ति, जो नगण्य भएको स्वीकार गरे मानिसहरूका हृदयमा आफ्नो स्थान गुमाउनेछन्, सबैको आराधना र श्रद्धा गुमाउनेछन्, र यसरी पूर्ण रूपमा असफल हुनेछन् भनी सोच्छन्। त्यसैले, जे भए पनि, तिनीहरू मानिसहरूसामु खुलस्त हुँदैनन्; चाहे जे भए पनि, तिनीहरूले आफ्नो शक्ति र हैसियत अरू कसैलाई दिँदैनन्; बरु, तिनीहरूले प्रतिस्पर्धा गर्न सक्दो कोसिस गर्छन्, र कहिल्यै हार मान्दैनन्। … तिनीहरूले दाजुभाइ-दिदीबहिनीहरूको बीचमा कहिल्यै पनि आफ्‍ना कमजोरीहरू प्रकट गर्दैनन्, न त तिनीहरूले आफ्‍ना कमी र कमजोरीहरू नै पहिचान गर्छन्; बरु, तिनीहरूले यी कुराहरूलाई ढाकछोप गर्न सक्दो प्रयास गर्छन्। मानिसहरूले तिनीहरूलाई सोध्छन्, ‘तिमीले परमेश्‍वरमा यति धेरै वर्ष विश्‍वास गरेका छौ, के परमेश्‍वरको बारेमा तिमीले कहिल्यै शङ्का गरेका छौ?’ तिनीहरूले उत्तर दिन्छन्, ‘छैन।’ तिनीहरूलाई सोधिन्छ, ‘परमेश्‍वरको लागि योगदान दिँदा सबै कुरा त्यागेकोमा के तँलाई कहिल्यै पछुतो लागेको छ?’ तिनीहरूले उत्तर दिन्छन्, ‘हुँदैन।’ ‘तँ बिरामी हुँदा, के तँ निराश भइस् र तँलाई घरको याद आयो?’ अनि तिनीहरूले उत्तर दिन्छन्, ‘कहिल्यै याद आएन।’ हेर त, ख्रीष्टविरोधीहरूले आफूलाई निष्ठावान, दह्रिलो, अनि त्याग गर्न र कष्ट भोग्‍न सक्‍ने व्यक्तिको रूपमा, अर्थात् कमजोरी नै नभएको र कुनै दोष वा समस्या नभएको व्यक्तिको रूपमा प्रस्तुत गर्छन्। यदि कसैले तिनीहरूको भ्रष्टता र कमीकमजोरीलाई औँल्याइदियो, तिनीहरूलाई सामान्य दाजुभाइ-दिदीबहिनीहरूको रूपमा आफूसमान व्यवहार गर्‍यो, र खुलस्त भएर तिनीहरूसँग सङ्गति गर्‍यो भने, तिनीहरूले यसलाई कसरी लिन्छन्? आफूलाई निर्दोष र सही तुल्याउन, आफू सही छु भनी प्रमाणित गर्न, र अन्त्यमा मानिसहरूलाई तिनीहरूमा कुनै समस्या छैन, र तिनीहरू सिद्ध, अनि आत्मिक मानिसहरू हुन् भन्‍ने बनाउनको लागि सक्दो गर्छन्। के यो सबै ढोँग मात्रै होइन र? आफूलाई त्रुटिरहित र पवित्र ठान्‍ने सबै मानिसहरू ढोँगी हुन्। म किन तिनीहरू सबै ढोँगी हुन् भनी भन्छु? मलाई भन, के भ्रष्ट मानवजातिमाझ कुनै त्रुटिरहित मानिस छ? के साँचो रूपमा पवित्र कुनै व्यक्ति छ? (छैन।) पक्कै छैन। जब शैतानद्वारा मानिस यति गहन रूपमा भ्रष्ट तुल्याइएको छ र अन्तर्निहित रूपमै उसमा सत्यता छैन भने, उसले कसरी त्रुटिरहित अवस्था हासिल गर्न सक्छ? परमेश्‍वर मात्रै पवित्र हुनुहुन्छ; सारा भ्रष्ट मानवजाति अपवित्र छ। यदि कुनै व्यक्तिले आफूमा कुनै त्रुटि छैन भन्दै पवित्र व्यक्तिको अभिनय गर्छ भने, त्यो व्यक्ति के हुन्छ? ऊ दियाबलस, शैतान, र प्रधान स्‍वर्गदूत हुन्छ—ऊ खाँटी ख्रीष्टविरोधी हुन्छ। ख्रीष्टविरोधीले मात्रै त्यसरी त्रुटिरहित र पवित्र व्यक्ति हुँ भनेर दाबी गर्न सक्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरको वचन पढिसकेपछि, मलाई निकै दुःख लाग्यो। ख्रीष्टविरोधीहरूले मानिसहरूमाझ आफ्‍नो ओहोदा र छवि कायम राख्‍न देखावटी रूप र झूटको प्रयोग गरेर मानिसहरूलाई छल गर्छन् र बहकाउँछन्, अनि तिनीहरूले आफूलाई कहिल्यै कमजोर महसुस नगर्ने वा भ्रष्टता प्रकट नगर्ने सिद्ध र आत्मिक मानिसका रूपमा प्रस्तुत गर्छन्। तिनीहरूले मानिसहरूमाझ ओहोदा ओगट्न र मानिसहरूलाई तिनीहरूको आदर गर्न लगाउन यसो गर्छन्। मैले आफ्‍नो व्यवहारलाई नियालेँ र म ख्रीष्टविरोधीजस्तै रहेछु भन्‍ने थाहा पाएँ। बोल्दा र कामकुरा गर्दा म सधैँ बहाना बनाउथेँ र देखावटी रूप धारण गर्थेँ। भिडियो बनाउँदा, मैले मेरा प्रश्‍न र कठिनाइहरूबारे खोजी गर्न खुलस्त कुरा गरिनँ, तर आफ्‍नो हैसियत र छवि कायम राख्‍न काममा ढिलाइ गर्न रुचाएँ। मलाई सरुवा गरिँदा, मेरी सिस्टरले मलाई निकालिएको हो भन्‍ने थाहा पाउँलिन्, र मलाई तुच्छ ठान्लिन् भन्‍ने डर लागेको थियो, त्यसकारण मैले तथ्यलाई ढाकछोप गर्न बहाना बनाएँ, र अरूलाई म कामको आवश्यकताअनुसार फर्किएकी हुँ भनेर सोच्न लगाउने प्रयास गरेँ। मेरो शैली घृणित किसिमको थियो। मैले कठिनाइ वा नकारात्मकता जुनसुकै स्थिति भोगिरहेको भए पनि होचिने डरले म बिरलै खुलस्त कुरा गर्थेँ, र खुलस्त कुरा गरे भने पनि, झारा टार्न मात्र यसो गर्थेँ भन्‍नेबारे पनि मैले मनन गरेँ। प्रायजसो, म आफूसँग कद छ र सत्यता बुझेपछि यसलाई अभ्यास गर्न सक्छु भनेर मानिसहरूलाई सोच्न लगाउन आफ्नो सकारात्मक अभ्यासबारे मात्रै कुरा गर्थेँ। म आफ्नो छवि र हैसियत कायम राख्‍न कडा परिश्रम गर्थेँ, मैले भन्‍ने र गर्ने सबै कुरा देखावटी रूप र बहाना मात्रै हुन्थे। मैले असफलता र बाधाहरूको सामना गर्दा मानिसहरूलाई मेरो आदर गर्न लगाउन ममा अरूसँगभन्दा ठूलो कद छ भनेर देखाउन खोज्थेँ। मलाई मण्डलीले निष्कासित गरेका ख्रीष्टविरोधीहरूको याद आयो। तिनीहरूमध्ये धेरैले प्रायजसो शब्द र धर्मसिद्धान्तहरू भट्याउँथे, नाराहरू लगाउँथे, र समर्पित भई सत्यता पछ्याउने व्यक्तिका रूपमा देखावटी रूप धारण गर्थे, मानौँ तिनीहरूलाई शैतानले भ्रष्ट तुल्याएकै छैन। केही समयसम्‍म तिनीहरूलाई आदर र आराधना गरिए पनि, तिनीहरूको प्रकृति सत्यतालाई मन नपराउने र घृणा गर्ने किसिमको थियो, र तिनीहरूले धेरै दुष्कर्म गरेका कारण, अन्त्यमा तिनीहरूलाई परमेश्‍वरले खुलासा गरेर निकाल्‍नुभयो। परमेश्‍वरले उहाँको स्वभावविरुद्धको कुनै पनि अपराध सहनुहुन्‍न। परमेश्‍वरले त्यस्ता पाखण्डीहरूलाई दोषी ठहर्‍याउनुहुन्छ, र उहाँले त्यस्ता मानिसहरूलाई कदापि मुक्ति दिनुहुन्‍न। यदि मैले सत्यताको पछि लाग्न इन्कार गरेर सधैँ आफ्‍नो शैतानी स्वभावको आधारमा आफ्‍नो वास्तविक रूप लुकाएकी भए, यो मेरो जीवनलाई हानि गर्ने कार्य मात्रै हुनेथिएन। परमेश्‍वरले मलाई दोषी ठहराएर निकाल्‍नुहुनेथियो! मलाई आफ्नो स्थिति अत्यन्तै खतरनाक अवस्थामा छ भन्‍ने थाहा भयो। त्यहाँदेखि मैले पाखण्डी हुन चाहिनँ। म पश्‍चात्ताप गरेर परिवर्तन हुन मात्रै चाहन्थेँ।

त्यसपछिका दिनहरूमा, मैले सचेत भई इमानदार व्यक्ति बन्‍नेसम्‍बन्धी परमेश्‍वरको वचनका खण्डहरू खोजेँ। मैले भेट्टाएको एउटा खण्डले यसो भन्थ्यो: “तँमाथि जे-जस्ता कुराहरू आइपरे पनि, यदि तँ सत्य बोल्‍न र इमानदार व्यक्ति बन्‍न चाहन्छस् भने, तँ आफ्नो घमण्ड र आडम्बर त्याग्न सक्षम हुनुपर्छ। जब तैँले कुनै कुरा बुझ्दैनस्, त्यो बुझिनँ भन्; जब तँ कुनै कुराबारे स्पष्ट हुँदैनस्, त्यो स्पष्ट भएन भन्। अरूले तँलाई नीच नजरले हेर्लान् वा कम सोच्लान् भनेर नडरा। यसरी निरन्तर हृदयबाटै कुरा गर्दा सत्य बोल्दा, तैँले हृदयमा आनन्द, शान्ति अनि स्वतन्त्रता र आजाद भएको अनुभूत गर्नेछस्, अनि आडम्बर र घमण्डले उप्रान्त तँलाई बन्धनमा पार्नेछैन। तैँले जोसुकैसित अन्तर्क्रिया गरे पनि, यदि तँ आफूले साँचो रूपमा जे सोच्छस् त्यो व्यक्त गर्न सक्छस् भने, र अरूहरूको सामुन्‍ने आफ्नो हृदय खोल्न र आफूले नजानेको कुरा जानेको ढोँग नगर्न सक्छस् भने, त्यो इमानदार मनोवृत्ति हो। कहिलेकाहीँ, मानिसहरूले तँलाई नीच मान्‍न सक्छन् र तैँले सधैँ सत्य बोल्नेभएकोले तँलाई मूर्ख भन्‍न सक्छन्। त्यस्तो अवस्थामा तैँले के गर्नुपर्छ? तैँले यसो भन्‍नुपर्छ, ‘मलाई सबैले मूर्ख भने पनि, म इमानदार व्यक्ति बन्‍ने, तर छली व्यक्ति नबन्‍ने सङ्कल्प गर्छु। म साँचो साँचो र तथ्यअनुसार बोल्नेछु। म घिनलाग्दो, भ्रष्ट र परमेश्‍वरसामु बेकार भए पनि, अझै पनि ढोँग नगरी वा कुनै भेष नबदली सत्य नै बोल्नेछु।’ यदि तँ यसरी बोल्छस् भने, तेरो हृदय स्थिर र शान्त हुनेछ। इमानदार व्यक्ति बन्‍न, तैँले आफ्नो आडम्बर र घमण्ड त्याग्‍नुपर्छ, अनि सत्य बोल्न र आफ्ना सच्‍चा भावनाहरू व्यक्त गर्न, तैँले अरूले तेरो उपहास र अवहेलना गर्लान् कि भनेर डर मान्‍नु हुँदैन। यदि अरूले तँलाई मूर्ख झैँ व्यवहार गरे नै भने पनि, तैँले बहस गर्ने वा आफ्नो प्रतिरक्षा गर्ने गर्नु हुँदैन। यदि तँ यसरी सत्यता अभ्यास गर्न सक्छस् भने, इमानदार व्यक्ति बन्‍न सक्छस्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरको वचनले मलाई अभ्यासको मार्ग दियो। हामीसँग जे-जस्तो भ्रष्टता वा कमजोरी भए पनि, वा हामीले नबुझेका कुराहरू भए पनि, र अरूले जेसुकै सोचे पनि, आफ्‍नो बारेमा खुलस्त बताएर, सत्यता खोजी गरेर, र इमानदार व्यक्ति बन्न लागिपरेर मात्रै हामी आफ्नो भ्रष्ट स्वभावको बन्धन र नियन्त्रणबाट क्रमिक रूपमा मुक्त हुन सक्छौँ, र स्वतन्त्र र मुक्त भएर जिउन सक्छौँ। म परमेश्‍वरका वचनहरूअनुसार अभ्यास गर्न अनि सरल र खुलस्त बोल्‍ने व्यक्ति बन्‍नका लागि लागिपर्न तयार छु भनेर मैले आफूसँग शपथ खाएँ। म नयाँ विश्‍वासीहरूलाई मलजल गर्ने काममा फर्केपछि, मैले पहिलेजस्तो देखावटी रूप धारण गर्न छोडेँ। भेलाहरूमा त्यो अवधिको मेरो स्थितिबारे आफ्ना दाजुभाइ-दिदीबहिनीहरूलाई खुलस्त बताउथेँ। मैले सबैको अगाडि आफ्नो छवि र हैसियत कायम राख्‍ने गरेको कुरूप तथ्य खुलासा गरेकी भए पनि, कम्तीमा तिनीहरूले मेरो वास्तविक स्थिति थाहा पाए। यसो गरेर, मलाई मेरो हृदयबाट ठूलो बोझ हटाइएको जस्तै अनुभूति भयो, र मलाई निकै स्वतन्त्र र सहज महसुस भयो। साथै, मेरा दाजुभाइ-दिदीबहिनीहरूले मलाई तुच्छ ठानेनन्, र तिनीहरूले मेरो अनुभवबाट केही पाठहरू सिक्‍न सके। अगुवाले मेरो स्थितिबारे थाहा पाएपछि मसँग सङ्गति गरिन्, मलाई सहयोग र साथ दिइन्, जसले गर्दा ख्याति र हैसियतको पछि लाग्दा हुने खतरा र परिणामहरूबारे म सचेत भएँ।

यस अनुभवबाट, मैले आफ्नो भित्री वास्तविकता लुकाउनुभन्दा इमान्दार बन्‍नुले परमेश्‍वरको अगाडि गरिने साँचो पश्‍चात्तापको मनोवृत्ति झल्काउँछ भन्‍ने थाहा पाएँ। यो ज्योतिको मार्ग खोजी गर्ने व्यावहारिक बाटो हो। सत्यता अभ्यास गर्दा अनि इमानदार व्यक्ति बन्दा मात्रै बाटो सदा फराकिलो र उज्यालो हुँदै जान सक्छ।


२२. किन म समस्याहरूबारे रिपोर्ट गर्न डराउँछु?

क्रिस्टिना, अमेरिका

वर्ष २०११ मा सुसमाचार डिकन भएर सेवा गरिरहेको बेला मेरो अगुवा झाङ्ग मिनले अक्सर धर्मसिद्धान्तबारे बोलेर स्वाङ पार्ने गरेको थाहा पाएँ। यो ब्रदर-सिस्टरहरू र उनकै लागि पनि हानिकारक छ भन्ने मलाई थाहा थियो, त्यसैले मैले देखेको समस्या उनलाई औँल्याइदिएँ। अचम्म, उनले एक हप्तामै मलाई हटाइन् र ब्रदर सिस्टरहरूलाई मैले उनीसँग हैसियतका लागि स्पर्धा गरिरहेकाले हटाएको भनिन्। पछि, झाङ्ग मिन ख्रीष्टविरोधी निस्किइन् र मानिसहरूप्रति आक्रमक भएकी र बदला लिएकी, सबै खाले दुष्कर्म गरेकी र पश्चात्ताप नगरेकी भनेर उनलाई निष्कासित गरियो। त्यसपछि मात्रै मलाई फेरि आफ्नो कर्तव्य पूरा गर्न दिइयो। यी कुरा भोगेपछि, मैले मनमनै भनेँ: “अबदेखि मैले आफ्नो मुख सम्हाल्नुपर्छ। थोरै बोल्नुपर्छ, धेरै गर्नुपर्छ र अरूको मामिलामा दखल दिनुहुँदैन। पहिलेजस्तै मेरो मनमा लागेका कुरा कदापि भन्नु हुँदैन। फेरि अर्को ख्रीष्टविरोधीसँग मेरो भेट भयो र संयोगले तिनीहरूलाई चिढ्याएँ, अनि दमन र प्रतिस्थापनमा परेँ भने, मैले फेरि आफ्नो कर्तव्य पूरा गर्न पाउनेछैनँ। तब के मैले मुक्तिको मौका पाउनेछु?” त्यसपछि, अरूसँग अन्तरक्रिया गर्दा म निकै सतर्क र समझदार हुन थालेँ।

पछि, मलाई लियू जियाओका साथ सुसमाचारको काम सम्हाल्न लगाइयो। भेलाका दौरान, लियू जियाओले आफ्नो प्रवेशका सकारात्मक पक्षबारे मात्रै सङ्गति गर्ने गरेको पाएँ, मानौँ उनले धेरै मामिलामा काम गरिसकेकी छिन् र उनीसँग निकै राम्रो कद छ। मैले कहिल्यै उनले आफ्नो भ्रष्टताको विश्लेषण गरेको वा सोबारे बताएको सुनिनँ। मैले आफूलाई रोक्न नसकी उनलाई भनेँ : “हामीले एकअर्कालाई चिनेको धेरै भयो, तर तपाईँले आफ्नो आत्मज्ञानबारे कहिल्यै चर्चा गरेको सुनेकी छैनँ।” तर अचम्म, लियू जियाओ निकै दुःखी भइन् र उनले मुख बिगारिन्। उनले कठोर हुँदै भनिन् : “हामीमा आफूबारे मात्रै ज्ञान हुनु हुँदैन; हाम्रो स्वभाव परिवर्तन भएन भने, आफूबारे रहेका सबै ज्ञान बेकार हुन्छ! अचेल आत्मज्ञानको कुरा कसले पो गर्न सक्दैन र? के तिनीहरू कोही बदलिएका छन्?” यो सुनेर मलाई उनको बुझाइ विकृत रहेको लाग्यो। स्वभाव परिवर्तनका लागि चाहिने मुख्य कुरा आत्मज्ञान हो; आफ्नै भ्रष्टताबारे ज्ञान छैन भने कसरी परिवर्तन हुन सकिन्छ? उनले परमेश्वरका वचनको न्याय र सजाय स्विकारिनन्, र वचनअनुसार आत्मचिन्तन गरिनन्। उनले यस्तो हास्यास्पद कुरा कसरी गर्न सकेकी? त्यसैले, मैले परमेश्वरका वचनअनुसारको मेरो बुझाइबारे उनलाई बताएँ, तर उनले यसलाई स्विकारिनन्, बरु उल्टै मलाई यसो भनिन् : “तपाईँले जतिबेला पनि आत्मज्ञानको चर्चा गरेको सुन्छु, तर के तपाईँ परिवर्तन हुनुभयो? तपाईँ आफूलाई चिन्नुहुन्छ भने, किन अझै भ्रष्टता प्रकट गर्नुहुन्छ?” मलाई उनी निकै विकृत बुझाइ भएकी र सत्यता नस्विकार्ने लाग्यो। त्यसपछि, मप्रतिको लियू जियाओको मनोवृत्ति बदलियो। उनी मलाई उपेक्षा गर्थिन् र मसँग बिरलै बोल्थिन्, यी सबै कुराले मलाई धेरै सङ्कुचित महसुस गरायो। लियू जियाओमा विकृत बुझाइ रहेको र अरूका सुझावरू स्वीकार नगर्ने गरेको देखेर मलाई उनी सुपरिवेक्षक हुन उपयुक्त छैनन् भन्ने लाग्यो र उनको मामिलाबारे अगुवालाई रिपोर्ट गरौँ कि भन्ने सोचेँ, तर फेरि मैले यस्तो सोचेँ : “लियू जियाओ लामो समयदेखिकी विश्वासी हुन् र उनले सुसमाचार सुनाउँदै आइरहेकी छिन्, र हाम्रो अगुवाले पनि उनको उच्च कदर गर्छिन्। मैले यो कर्तव्य भर्खर सुरु गरेकी हो। मैले लियू जियाओको मामिला रिपोर्ट गरेँ भने अगुवाले मलाई के सोच्नेछिन्? उनले मलाई लियू जियाओको डाह गर्ने र गल्ती खोज्ने व्यक्ति पो भन्लिन् कि? आ होस्, समस्या जति कम त्यति राम्रो। पहिले मैले आफ्नै ख्याल गर्नु राम्रो। उनको आत्मज्ञानको कमी र विकृत बुझाइ उनकै समस्या हो र त्यससँग मेरो लिनुदिनु छैन। अबदेखि उनको अघि मैले आफूबारेको बुझाइ बताउने छैन। यसरी उनले मेरो अवगुण भेट्न र मलाई समस्यामा पार्न सक्दिनन्।”

पछि, सीसीपीले विश्वासीहरूविरुद्ध ठूलो, समन्वित कारवाही सुरु गर्‍यो र लियू जियाओले कायर र भयभीत भई सुसमाचार सुनाउन छाडिन्। केही दिनपछि, हाम्रो अगुवाले सुसमाचार कार्यमा हाम्रो प्रगतिबारे सोध्दै पत्र लेखिन्, सुरक्षित रहेसम्म सुसमाचार सुनाइरहन सक्दो गर्नु भन्दै प्रोत्साहित गरिन्। लियू जियाओले भनिन् : “अहिले खतरनाक स्थिति छ। सुसमाचार सुनाउँदै हिँड्दा हामी पक्राउ पर्यौँ भने? हाम्रो अगुवाले यहाँ गलत निर्णय गर्दैछिन्; उनले समस्याजनक निर्णय गरेको यो पहिलो पटक भने होइन।” लियू जियाओले गरेको आलोचनाले अगुवाप्रतिको मेरो रायलाई पनि प्रभावित गर्‍यो। मैले सोचेँ : “सुसमाचार सुनाउँदै गर्दा कोही पक्राउ पर्‍यो भने के गर्ने? कसले जिम्मेवारी लिनेछ? हामी केही समय पर्खनुपर्छ होला।” यत्तिकै, सुसमाचारको काम एक महिनाभन्दा बढी समयसम्म रोकियो। अगुवाले सुसमाचार कार्यको महत्त्वमा जोड दिँदै अर्को पत्र लेखिन् र सुसमाचार कार्य परमेश्वरको आज्ञा भएकोले कहिल्यै रोकिनुहुँदैन भन्ने कुरामा जोड दिइन्। यस खालको प्रतिकूल स्थितिमा पनि, चिनजानका व्यक्ति, आफन्त र साथीहरूलाई सुसमाचार सुनाउन सम्भव थियो। अगुवाले हामीले सुसमाचार कार्य किन रोकेको भनेर पनि सोधिन्। पत्र पढेपछि मलाई हामी अभ्यासको मार्गबाट बहकिएको महसुस भयो, तर लियू जियाओलाई मैले यो पत्र देखाउँदा उनले वेवास्ता गरिन्, उनलाई अलिकति पनि फिक्री थिएन, र हाम्रो गल्ती सुधार्ने इच्छा पनि देखाइनन्। लियू जियाओको मनोवृत्ति देखेर मैले मनमनै यस्तो सोचेँ : “उनी सुसमाचार सुनाउँदिनन् भने म आफै जानेछु।” यो सोचेर, म गएँ र हाम्रा गल्ती सुधार्नेबारे ब्रदर-सिस्टरहरूसँग सङ्गति गरेँ। लियू जियाओ दिनभर आफ्नो कोठामा बस्थिन् र सुसमाचार कार्यबारे वास्ता गर्दिनथिइन्। कहिलेकाहीँ घण्टौँसम्म टीभी हेरिरहन्थिन्। म उनलाई यो कुरा औँल्याउन चाहन्थेँ, तर योभन्दा पहिले उनलाई सुझाव दिँदा उनले नस्विकारेको, ममा देखिएका भ्रष्टता मलाई नै दबाब दिन प्रयोग गरेको त्यसपछि मलाई उपेक्षा गरेको सम्झँदा, महिच्किचाउन थालेँ : “उनको समस्या फेरि बताएँ भने कस्तो जवाफ देलिन्, के थाहा। मैले उनलाई चिढ्याएँ भने उनले मलाई गर्ने उपेक्षालाई सहन निकै पीडादायी हुने थियो! आ होस्, म मेरो मुख बन्द राख्छु र आफ्नै काममा ध्यान दिन्छु।” पछि, हाम्रो अगुवाले अन्य मण्डलीका ब्रदर-सिस्टरहरूले कसरी सुसमाचार सुनाइरहेका छन् र के परिणाम पाएका छन् भन्नेबारे हामीसँग सङ्गति गरिन्। मलाई निकै दोषी महसुस भयो। यो कठिन समय थियो, तर पनि अन्य मण्डलीका ब्रदर-सिस्टरहरू सुसमाचार सुनाउन लागिपरेका थिए। यसबीच, हाम्रो आफ्नै मण्डलीले सुसमाचार कार्य पूरै बन्द गरेको थियो र कुनै परिणाम हासिल गरेको थिएन। म लियू जियाओको व्यवहार र सुसमाचार कार्यको वर्तमान स्थितिबारे अगुवालाई पत्र लेखेर बताउन चाहन्थेँ, तर जसै लेख्नका लागि कलम उठाउँथेँ, त्यो ख्रीष्टविरोधीको निन्दा र दमन सहनु कति नमिठो हुन्छ भन्ने सोच्थेँ अनि हिचकिचाहट हुन्थ्यो : “मैले लियू जियाओको समस्या रिपोर्ट गरेँ भने, के अगुवाले मलाई विश्वास गर्नेछिन्? उनले मेरो विश्वास गरिनन् र मेरो स्थिति छानबिन गरिन् भने, त्यसले मलाई झन् समस्यामा पार्नेछैन र? यसमाथि, म अगुवासँग परिचित छैन; उनी ख्रीष्टविरोधी निस्किइन्, निष्पक्ष रूपमा समस्या हल गर्न सकिनन् र मलाई दमन गरिन् भने के होला? अहिलेको मेरो स्थिर र शान्त कर्तव्य नै ठिक छ। यो समस्या रिपोर्ट गरेर म आफैमाथि समस्या ल्याउन चाहन्न।” यस्तो महसुस गरेर, मलाई फेरि एक पटक चुप लाग्नु नै ठीक लाग्यो। तर हाम्रो काममा लगातार कमजोर नतिजा आइरहेको देख्दा म निकै चिन्तित र अशान्त भइरहेकी थिएँ। म अँध्यारो र पीडामा थिएँ, त्यो स्थितिलाई कसरी अनुभव गर्ने थाहा थिएन। त्यसैले मैले परमेश्वरलाई प्रार्थना गरेँ, मलाई मार्गदर्शन गर्न र त्यो स्थितिलाई कसरी लिने भनी बुझाउन बिन्ती गरेँ।

एक दिन मैले परमेश्वरका वचनको दुइटा खण्ड पढेँ, जसले मेरो सुन्न हृदयमा केही भावनाजगायो। सर्वशक्तिमान्‌ परमेश्‍वर भन्‍नुहुन्छ: “स्वार्थी र तुच्छ मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन। … कतिपय मानिसहरूले जुनसुकै कर्तव्य निर्वाह गरिरहेको हुँदा पनि कुनै जिम्मेवारी लिँदैनन्। तिनीहरूले आफूले पत्ता लगाएका समस्याहरूबारे आफ्ना वरिष्ठहरूलाई तुरुन्तै रिपोर्ट पनि गर्दैनन्। मानिसहरूले अवरोध र बाधा पुऱ्याइरहेको तिनीहरूले देख्दा, तिनीहरू आँखा चिम्लन्छन्। दुष्ट मानिसहरूले दुष्कर्म गरिरहेको देख्दा पनि तिनीहरू उनीहरूलाई रोक्‍ने प्रयास गर्दैनन्। तिनीहरू परमेश्‍वरको घरका हितहरूको सुरक्षा गर्दैनन्, न त आफ्नो कर्तव्य र जिम्मेवारी के हुन् भनेर ख्याल नै गर्छन्। यस्ता मानिसहरूले आफ्नो कर्तव्य निर्वाह गर्दा कुनै वास्तविक कार्य गर्दैनन्; तिनीहरू मान्छे खुसी पार्दै हिँड्नेहरू र आरामको लालसा गर्नेहरू हुन्; तिनीहरू आफ्नै आडम्बर, इज्‍जत, हैसियत र हितको लागि मात्र बोल्छन् र काम गर्छन्, अनि आफूलाई फाइदा हुने कुराहरूमा मात्र आफ्नो समय र प्रयास समर्पण गर्न इच्छुक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। “यदि तँलाई जीवनमा प्रायजसो आरोपित महसुस भइरहन्छ, तेरो हृदयले कुनै चैन पाउँदैन, तँमा शान्ति वा आनन्द छैन, र तँ प्रायजसो हरप्रकारका कुराहरूबारे चिन्ता र तनावमा परिरहन्छस् भने, यसले के देखाउँछ? यसले तँ सत्यता अभ्यास गर्दैनस्, र परमेश्‍वरप्रतिको गवाहीमा दह्रिलो भई खडा हुँदैनस् भन्‍ने मात्रै देखाउँछ। जब तँ शैतानको स्वभावमाझ जिउँछस्, तैँले प्रायजसो सत्यता अभ्यास गर्न नसक्‍ने, सत्यतालाई विश्‍वासघात गर्ने, र स्वार्थी तथा घृणित बन्‍ने सम्‍भावना हुन्छ; तैँले आफ्नै छवि, आफ्नै नाम र हैसियत, र आफ्नै हितहरू मात्रै कायम गर्छस्। सधैँ आफ्नै लागि मात्र जिउँदा त्यसले ठूलो पीडा ल्याउँछ। तँमा यति धेरै स्वार्थी इच्छा, जाल, बन्धन, आशङ्का, र झन्झटहरू छन् कि तँमा अलिकति पनि शान्ति वा आनन्द छैन। भ्रष्ट देहको लागि जिउनु भनेकै चरम रूपमा कष्ट भोग्‍नु हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्नो कर्तव्य निर्वाह गरेर जीवन प्रवेश सुरु हुन्छ)। परमेश्वरका वचन पढेपछि मलाई निकै दोषी महसुस भयो। लियू जियाओको समस्या अगुवासमक्ष रिपोर्ट नगर्नुको कारण म धेरै स्वार्थी र घृणित भएकाले हो भन्ने बुझेँ। मैले आफ्नै हितबारे मात्र सोचेँ, शान्तिले आफ्नो कर्तव्य गर्न चाहेँ, अरूलाई चिढ्याउन र आफूलाई समस्यामा पार्नबाट जोगिन खोजेँ। लियू जियाओको बुझाइ विकृत छ र उनले सत्यता स्विकार्दिनन् भन्ने देख्नसाथ मैले उनलाई रिपोर्ट गर्न चाहेकी थिएँ, तर अगुवाले मलाई गलत सम्झिन्छिन्, र म लियू जियाओको डाह गर्छु, उनलाई आक्रमण गर्न उनको गल्ती पक्रेको छु भन्ने सोच्लिन् भन्ने चिन्ता लाग्यो। त्यसैले, म चुप बसेँ। उनले सुसमाचार सुनाउन बन्द गरेकी, दिनभर घरमा टीभी हेरेर बस्ने गरेकी, काममा रुचि नदेखाएकी र आफ्नो हैसियतको लाभ मात्र लिएकी देख्दा मैले तुरुन्तै उनीबारे अगुवालाई रिपोर्ट गर्नुपर्थ्यो, तर मैले आफूलाई जोगाउन चाहेँ र मण्डलीको कामको हितलाई विचार नै गरिनँ। सुसमाचारको काममा हाम्रो नतिजा निकै कमजोर रहेको देख्दा पनि म चुप बसेँ, आफूलाई जतिसुकै दोषी महसुस भए पनि भइरहेको यथार्थ कुरा मैले रिपोर्ट गरिनँ। मैले मुख सिलाएर बसेँ। म साँच्चै स्वार्थी, घृणित र मानवताहीन थिएँ। मलाई परमेश्वरप्रति ऋणी महसुस भयो, सत्यता अभ्यास नगरेर कामको प्रगतिमा लामो समयसम्म ढिलाई भएकोमा आफैलाई घृणा गरेँ।

खोजी गर्ने क्रममा मैले परमेश्वरका वचनको यो खण्ड भेटेँ। “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्वरका वचनले मलाई अभ्यासको मार्ग देखाए। मण्डलीको काम र व्यक्तिगत हितबीच चयन गर्नुपर्दा, हामीले सदैव मण्डलीको कामलाई प्राथमिकता दिनुपर्छ। सबभन्दा महत्त्वपूर्ण कुरा भनेको पहिले मण्डलीको कामलाई कायम राख्नु हो। यो हामी सबैले गर्नैपर्ने, पछि हट्न नहुने कर्तव्य हो। मैले परमेश्वरका वचनअनुसार अभ्यास गर्नुपर्थ्यो र उदासीन हुन बन्द गर्नुपर्थ्यो। मैले हाम्रो कामका समस्यालाई अगुवासमक्ष तत्काल रिपोर्ट गर्नुपर्थ्यो। लियू जियाओको व्यवहारमा साँच्चै कुनै समस्या भएको भए अगुवा र सेवकहरूले त्यसलाई तुरुन्त हल गरेर काममा कुनै ढिलाइ हुन दिनेथिएनन्। कुनै मामिलालाई मैले गलत बुझेको थिएँ भने खोजी गरेर मैले आफ्नो कमीकमजोरी सुधार गर्न सक्थेँ। अगुवा र सेवकहरूले मलाई कसरी हेहेर्लान् भन्ने कुरा यी कुराभन्दा कम महत्त्वपूर्ण थिए। यी सबै कुरा बुझेपछि मलाई केही बढी स्वतन्त्र महसुस भयो, र अगुवालाई लियू जियाओको स्थितिबारे विस्तृत विवरण दिएँ। तर दुई हप्ता बितिसक्दा पनि कुनै प्रतिक्रिया लागू भएको मैले देखिनँ। मैले मनमनै सोचेँ : “के मैले यी मामिलाबारे गरेको रिपोर्टलाई अगुवाले गम्भीरतापूर्वक लिइन्? उनी यी मामिला सुल्झाउन किन आएकी छैनन्? के उनलाई लियू जियाओको व्यवहारमा कुनै समस्या छैन र मैले गलत रिपोर्ट गरेँ भन्ने लाग्छ?” मलाई निकै चिन्ता लाग्यो र यी मामिलाबारे अर्को अगुवालाई रिपोर्ट गर्न चाहेँ, तर फेरि मैले सोचेँ : “यो मामिला एउटा अगुवालाई रिपोर्ट गरिसकेकोले मैले मेरो कर्तव्य पूरा गरेको छु। मैले मुख चलाउन हुँदैन; अन्यथा, म सावधान भइनँ भने म कसैलाई चिढ्याउन पुग्नेछु, अनि मलाई दमन र दण्डित गरिनेछ।” मैले यो मामिलाबारे थप सोधखोज गर्न चाहिनँ, तर पनि निकै दोषी महसुस भइरहेको थियो। मैले मनमनै सोचेँ : “मैले सत्यता खोज्न र मण्डलीको कामलाई कायम राख्न यी मामिला रिपोर्ट गरिरहेकी हो, मैले कसैको जीवन कठिन बनाउन खोजिरहेकी होइन। परमेश्वरले सबै थोकलाई जाँच गर्नुहुन्छ, त्यसैले मैले चिन्ता गर्नुपर्ने के छ र? मामिलाहरू रिपोर्ट गर्ने बारेमा मेरो मुख सिइएझैँ गरेर म सधैँ किन यति धेरै सतर्क र अनिर्णित हुन्छु?” म खोजी र प्रार्थना गर्नपरमेश्वरसामु आएँ, मेरा आफ्नै मामिलाहरू बुझ्न, आफैविरुद्ध विद्रोह गर्न र सत्यता अभ्यास गर्न मार्गदर्शन गर्नुहोस् भनेँ।

पछि, मैले परमेश्वरका वचनको दुइटा खण्ड पढेँ, जसले मलाई आफूबारे केही ज्ञान दिए। सर्वशक्तिमान्‌ परमेश्‍वर भन्‍नुहुन्छ: “यस्ता ख्रीष्टविरोधी मानिसहरूले परमेश्‍वरको धार्मिकता र स्वभावलाई सधैँ धारणा, शङ्का, र प्रतिरोधको आधारमा लिन्छन्। तिनीहरूले सोच्छन्, ‘परमेश्‍वर धर्मी हुनुहुन्छ भन्‍ने त सिद्धान्त मात्र हो। यो संसारमा धर्मी भन्‍ने कुनै कुरा छ र? मेरो जीवनको यतिका वर्षमा, मैले एकपटक पनि यस्तो कुरा भेटको वा देखेको छैन। संसार अति अँध्यारो र दुष्ट छ, र दुष्ट मानिसहरू र नरपिशाचहरू सफल भएका र सन्तुष्टिमा जिइरहेका छन्। तिनीहरू जेको लायक छन् त्यो तिनीहरूले पाएको मैले देखेको छैनँ। यसमा परमेश्‍वरको धार्मिकता कहाँ छ म देख्‍न सक्दिनँ; म सोच्छु, के परमेश्‍वरको धार्मिकता साँच्‍चै अस्तित्वमा छ त? यसलाई कसले देखेको छ? कसैले पनि देखेको छैन, र कसैले पनि यसलाई पुष्टि गर्न सक्दैन।’ तिनीहरूले मनमनै यस्तै विचार गर्छन्। तिनीहरूले परमेश्‍वरको सबै काम, उहाँका सबै वचनहरू, र उहाँका योजनाबद्ध सबै कार्यहरूलाई उहाँ धर्मी हुनुहुन्छ भन्‍ने जगको आधारमा हेर्दैनन्, बरु सधैँ शङ्का र टीकाटिप्पणी गरिरहेका हुन्छन्, सधैँ धारणाहरूले भरिएर बस्छन् तर ती धारणा हटाउन तिनीहरूले कहिल्यै सत्यता खोजी गर्दैनन्। ख्रीष्टविरोधीहरूले सधैँ यसरी नै परमेश्‍वरमा विश्‍वास गर्छन्। … सामान्य अवस्थामा, मानिसहरूले यस्तो कुरा देख्‍न सक्दैनन्, तर जब तिनीहरूको जीवनमा कुनै कुरा आइपर्छ, तब ख्रीष्टविरोधीको कुरूपताको पर्दाफासहुन्छ। दुम्सीले काँडा ठाडो पारेर आफूलाई रक्षा गरेजस्तै, तिनीहरूले जिम्‍मेवारी नलिनका लागि आफूलाई सारा शक्तिले रक्षा गर्छन्। यो कस्तो प्रकारको मनोवृत्ति हो? के यो परमेश्‍वर धर्मी हुनुहुन्छ भनेर नपत्याउने मनोवृत्ति होइन र? तिनीहरू परमेश्‍वरले सबै कुराको सूक्ष्म जाँच गर्नुहुन्छ वा उहाँ धर्मी हुनुहुन्छ भन्‍ने कुरा विश्‍वास गर्दैनन्; तिनीहरूले आफूलाई रक्षा गर्न आफ्‍नै विधिहरू अपनाउन चाहन्छन्। तिनीहरूले यस्तो विश्‍वास गर्छन्, ‘मैले आफ्‍नो रक्षा गरिनँ भने, कसैले मेरो रक्षा गर्नेछैन। परमेश्‍वरले पनि मेरो रक्षा गर्न सक्‍नुहुन्‍न। तिनीहरू त उहाँ धर्मी हुनुहुन्छ भनी भन्छन्, तर मानिसहरू समस्यामा पर्दा, के उहाँले तिनीहरूसँग साँच्‍चै निष्पक्ष व्यवहार गर्नुहुन्छ त? पक्‍कै गर्नुहुन्‍न—परमेश्‍वरले त्यसो गर्नुहुन्‍न।’ समस्या वा सतावटको सामना गर्दा, तिनीहरूले सहयोग नपाएको अनुभव गर्छन्, र सोच्छन्, ‘अनि, परमेश्‍वर खोइ त? मानिसहरूले उहाँलाई देख्‍न वा छुन सक्दैनन्। कसैले पनि मलाई सहयोग गर्न सक्दैन; कसैले पनि मलाई न्याय दिन र मेरो लागि निष्पक्षता कायम राख्न सक्दैन।’ तिनीहरूले आफूलाई रक्षा गर्ने एउटै उपाय भनेको आफ्‍नै विधिहरूको प्रयोग गर्नु मात्र हो, नत्र तिनीहरूले क्षति, हेपाइ र उत्पीडन भोग्नेछन्र परमेश्‍वरको घरमा पनि यसको अपवाद हुँदैन भन्‍ने सोच्छन्। ख्रीष्टविरोधीलाई केही हुनुभन्दा पहिले नै उसले आफ्ना लागि सबथोकको योजना बनाइसकेको हुन्छ। एकातिर, उसले आफूलाई यति शक्तिशाली व्यक्तिको खोल ओडाउँछ कि कसैले पनि उसलाई दुःख दिने, निहुँ खोज्ने, वा धम्काउने आँट नै गर्दैन। अर्कोतिर ऊ हरेक मोडमा शैतानका दर्शनहरू र त्यसको अस्तित्वका नियमहरू पालना गर्छ। मुख्यतः ती के-के हुन्? ‘अरूको होइन, आफ्नो दुनो सोझ्याउनुपर्छ,’ ‘जुन कुराले आफूलाई असर गर्दैन त्यसको लागि टाउको दुखाउनु हुँदैन,’ ‘बाठाहरू गल्ती गर्नबाट जोगिन मात्रै खोज्‍ने हुँदा आत्मरक्षा गर्न खप्पिस हुन्छन्,’ परिस्थितिले दिएअनुसार व्यवहार गर्ने, शिष्ट र व्यवस्थित हुने, ‘आइनलागिञ्जेल जाइलागिँदैन,’ ‘मैत्रीभाव सम्पत्ति हो भने धैर्यता चमक हो,’ ‘अरूको भावना र तर्कसँग मिल्ने कुरा गर्नू, किनभने हकी कुरा गर्दा अरूलाई रिस उठ्छ,’ ‘बुद्धिमानी मानिस परिस्थितिअनुसार चल्छ,’ र यस्तै अन्य शैतानी दर्शनहरू। तिनीहरू सत्यतालाई प्रेम गर्दैनन्, तर शैतानका दर्शनहरूलाई सकारात्मक कुराझैँ स्विकार्छन्, ती कुराले तिनीहरूलाई रक्षा गर्न सक्नेछन् भन्ने ठान्छन्। तिनीहरू यी कुराअनुसार जिउँछन्; तिनीहरू कसैसित सत्यता बोल्दैनन्, तर सधैँ खुसी पार्ने, प्यारो बनाउने, र चिल्लो घस्ने कुरा भन्छन्, कसैलाई चिढ्याउँदैनन्, आफूलाई प्रदर्शन गर्ने तरिकाहरू सोच्छन् ताकि अरूले आफूलाई सम्मान गरून्। तिनीहरू ख्याति, प्राप्ति र हैसियतसम्‍बन्धी तिनीहरूको आफ्नो पछ्याइकोबारे मात्रै वास्ता गर्छन्, र मण्डलीको काममा साथ दिन केही पनि गर्दैनन्। कसैले कुनै खराब काम गरे पनि र परमेश्‍वरको घरका हितहरूमा हानि गरे पनि, तिनीहरूले त्यस्ता मानिसहरूको खुलासा वा रिपोर्ट गर्ने गर्दैनन्, बरु देखे पनि नदेखेको जस्तो गर्छन्। परिस्थिति सम्‍हाल्‍ने तिनीहरूका सिद्धान्तहरू र आफू वरपर घट्ने घटनाहरूलाई हेर्ने तिनीहरूको तरिकाको आधारमा हेर्दा, के तिनीहरूसित परमेश्‍वरको धर्मी स्वभावको ज्ञान छ त? तिनीहरूलाई त्यसमा कुनै विश्‍वास छ? तिनीहरूसित कुनै विश्‍वास छैन। यहाँ ‘छैन’ को अर्थ तिनीहरूलाई यसबारेमा थाहै हुँदैन भन्‍ने होइन, बरु तिनीहरूको हृदयमा परमेश्‍वरको धर्मी स्वभावबारे शङ्काहरू छन् भन्‍ने हुन्छ। तिनीहरूले परमेश्‍वर धर्मी हुनुहुन्छ भन्‍ने कुरालाई न स्वीकार गर्छन् न त मान्यता नै दिन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग एक))। “कतिपय मानिस ख्रीष्टविरोधीहरूको प्रतिशोधदेखि डराउँछन् र तिनीहरूको पर्दाफास गर्ने आँट गर्दैनन्। के यो मूर्खता होइन र? तँ परमेश्वरको घरका हितलाई रक्षा गर्न सक्दैनस्, यसले स्वतः तँ परमेश्वरप्रति बफादार छैनस् भन्ने देखाउँछ। तँ कुनै ख्रीष्टविरोधीले तँलाई प्रतिशोध लिने मौका पाउँछ कि भनेर डराउँछस्—समस्या के हो? के तैँले परमेश्वरको धार्मिकतामा भरोसा नगरेको हुन सक्छ? के तँलाई परमेश्वरको घरमा सत्यताको शासन चल्छ भन्ने थाहा छैन? कुनै ख्रीष्टविरोधीले तँभित्र भ्रष्टताका केही समस्या भेट्टाएर त्यसबारे साह्रै नाटीकुटी गरे पनि तँ डराउनु पर्दैन। परमेश्वरको घरमा समस्याहरू सत्यता सिद्धान्तको आधारमा हल गरिन्छ। कुनै व्यक्तिले अपराध गर्दैमा ऊ दुष्ट व्यक्ति हुँदैन। परमेश्वरको घरले कुनै व्यक्तिलाई क्षणिक भ्रष्टता देखाएकोमा वा कहिलेकाहीँ अपराध गरेकोमा कहिल्यै तह लगाउने गर्दैन। परमेश्वरको घरले ती ख्रीष्टविरोधी र दुष्ट मानिसहरूलाई निराकरण गर्छ जसले निरन्तर रूपमा बाधा सिर्जना गर्छन् र दुष्टता गर्छन्, अनि जसले अलिकति पनि सत्यता स्विकार्दैनन्। परमेश्वरको घरले असल व्यक्तिलाई कहिल्यै अन्याय गर्नेछैन। यसले हरव्यक्तिलाई निष्पक्ष व्यवहार गर्छ। झूटा अगुवा वा ख्रीष्टविरोधीहरूले असल व्यक्तिलाई गलत आरोप लगाए पनि, परमेश्वरको घरले उसलाई निर्दोष साबित गर्नेछ। ख्रीष्टविरोधीहरूको पर्दाफास गर्न सक्ने र न्यायको बोध भएको असल व्यक्तिलाई मण्डलीले कहिल्यै निकाल्ने वा ठिक पार्ने काम गर्नेछैन। मानिसहरू ख्रीष्टविरोधीहरूले आफूलाई प्रतिशोध लिने मौका पाउँछन् कि भनी सधैँ डराउने गर्छन्। तर के तँ परमेश्वरलाई चिढ्याएर उहाँद्वारा तिरस्कृत हुने कुराले डराएको छैनस् र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। परमेश्वरले ख्रीष्टविरोधीहरू कसरी परमेश्वरको धार्मिकतामा विश्वास गर्दैनन् र उहाँले कसरी सबै थोकको जाँच गर्नुहुन्छ भनेर खुलासा गर्नुहुन्छ। तिनीहरू जीवनका सबै पक्षमा आफ्नै सांसारिक दर्शनअनुसार चल्छन्, आफूलाई जोगाउन आफ्नै विधि प्रयोग गर्छन्, अनि निकै चलाख र धूर्त हुन्छन्। परमेश्वरका वचनको प्रकटीकरणसँग आफूलाई तुलना गर्दा, मैले आफूलाई ख्रीष्टविरोधीभन्दा फरक नभएको पाएँ। ममा परमेश्वरको धर्मी स्वभावको कुनै ज्ञान थिएन, मैले परमेश्वरको घरमा सत्यताको शासन हुन्छ भन्ने विश्वास गरिनँ, र सबै पक्षमा संसारसँग व्यवहार गर्ने शैतानी दर्शनअनुसार जिएँ। बच्चा हुँदा मेरा आमाबुबले मलाई सधैँ चेतावनी दिनुहुन्थ्यो, “मूर्खको मुखले उसको विनाश गर्छ, संसारमा कर्म गरेर देखाउनुपर्छ।” म ठूलो भएर काम गर्न थालेपछि, मैले समाजमा अन्धकार, दुष्ट्याइँ र अन्याय देखेँ, अनि बाठो र चतुर हुन सिकेर, चापलुसी गरेर र सत्य नबोलेर मात्रै मैले आफ्नो रक्षा गर्न र शान्तिसँग जीवन जिउन सक्छु भन्ने विश्वास गरेँ। “मौनता एक गहना हो, धेरै बोले गल्ती हुन्छ नानाभाँती” र “कुनै कुरा गलत छ भन्ने थाहा छ भने त्यो नभनेकै बेस” जस्ता संसारसँग व्यवहार गर्ने शैतानी दर्शन मेरा आचरणका सिद्धान्त बनेका थिए। यिनै पन्थअनुसार मेरो जीवन चलेको थियो, अनि म बोल्ने कुरामा मितभाषी र अनिच्छुक मात्र होइन, निकै स्वार्थी, उदासीन, धूर्त र चलाख पनि बनेकी थिएँ। कुनै विषयबारे अन्तर्दृष्टि हुँदा पनि म सजिलै आफ्नो विचार व्यक्त गर्दिनथेँ। म अन्तर्मनका कुरा बताउँदिनथेँ वा इमानदार भएर बोल्दिनँथेँ, र गलत कुरा बोलुँला, कसैलाई चिढ्याउँला र आफूलाई समस्यामा पारुँला कि भनेर सधैँ चिन्ता गर्थेँ। आस्थामा प्रवेश गरेपछि पनि मैले आफूलाई जोगाउन शैतानी दर्शन प्रयोग गरिरहेकी थिएँ। कसैलाई चिढ्याएर आफैलाई समस्यामा पार्नबाट जोगिन मैले आफैलाई कर्म धेरै गर्नु छ, र कम बोल्नु छ भनेर भन्थेँ। मैले लियू जियाओ सुपरिवेक्षक भएर काम गर्न उपयुक्त नरहेकी भन्ने देखेपछि, मलाई यसबारे तुरुन्तै मेरो अगुवालाई रिपोर्ट गर्नुपर्छ भन्ने थाहा थियो, तर अगुवाले यो मामिला निष्पक्ष रूपमा सम्हाल्न सक्दिनन्, मलाई दमन र दण्डित गरिनेछ भन्ने चिन्ता लाग्यो। त्यसैले आफूलाई जोगाउन म चुप बसेँ, एउटा पनि इमानदार कुरा गर्ने हिम्मत गरिनँ। म निकै स्वार्थी, धूर्त, चलाख थिएँ, ममा अतिकति पनि न्यायको भावना थिएन। म घृणित र तुच्छ तरिकाले जिइरहेकी थिएँ। वास्तवमा, मेरो आफ्नै अनुभवबाट मैले के देख्न सकेकी थिएँ भने, एउटा अगुवालाई सुझाव दिएपछि मलाई दमन गरिएको र हटाइएको भएपनि, केही समयपछि त्यही अगुवा ख्रीष्टविरोधी निस्केर निष्कासित भएकी थिइन्। त्यसपछि, मैले फेरि आफ्नो कर्तव्य पूरा गर्न थालेकी थिएँ, र त्यो ख्रीष्टविरोधीबाट केही समय गरिएको दमनका करण सत्यता पछ्याउने र मुक्ति पाउने अवसरलाई गुमाइनँ। मैले आफैले परमेश्वरको घरमा सत्यता र धार्मिकताले कसरी शासन गर्दछ भन्ने देखेँ। परमेश्वरको घरले निष्पक्ष रूपमा र सत्यता सिद्धान्तहरूअनुसार सबथोक सम्हाली र सबै मानिहरूलाई व्यवहार गरी कसैलाई अन्याय गरिएको छैन भन्ने सुनिश्चित गर्दछ। तैपनि, स्वभावले नै म निकै दुष्ट र धूर्त थिएँ, र ममा परमेश्वरको धार्मिकताबारे कुनै ज्ञान थिएन। म परमेश्वरको घर समाजजस्तो हो, र अगुवा एवम् सेवकहरू सरकारी अधिकारी जस्ता हुन् भन्ने ठान्थेँ। तिनीहरूलाई चिढ्याएँ भने मण्डलीमा मेरो लागि ठाउँ हुनेछैन भन्ने लाग्थ्यो। यी सोच र दृष्टिकोणहरू कति खराब थिए!

त्यसपछि, मैले परमेश्वरका वचनको अर्को दुइटा खण्ड भेटेँ। “तँभित्र सांसारिक कुराहरूसँग सम्‍बन्धित दर्शनहरू कति छन्? के तैँले ती कुराहरूलाई त्यागेको छस्? यदि तेरो हृदय परमेश्‍वरतर्फ पूर्ण रूपमा फर्किन सक्दैन भने, तँ परमेश्‍वरको होइनस्—तँ शैतानबाट आएको होस्, र अन्त्यमा तँ शैतानतर्फै फर्कनेछस्, र तँ परमेश्‍वरका मानिसहरूमध्येको एक हुन लायक छैनस्” (वचन, खण्ड १। परमेश्‍वरको देखापराइ र काम। परमेश्‍वरसँग सामान्य सम्बन्ध स्थापित गर्नु अति नै महत्त्वपूर्ण छ)। “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो एक अपरिवर्तनीय तथ्य हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्वरका वचन मनन गरेर मैले के बुझेँ भने कुनै विश्वासीले मुक्ति पाउँछ कि पाउँदैन भन्ने कुरा उसँग सत्यता छ छैन र त्यसलाई अभ्यास गर्छ गर्दैन भन्ने कुराले निर्धारण गर्दछ। कुनै व्यक्ति आफ्नो आस्थामा सत्यताअनुसार जिउन सक्दैन, यसको साटो संसारसँग व्यवहार गर्ने शैतानी दर्शन पालन गर्दछ भने ऊ शैतानको हो, परमेश्वरको होइन। बाहिरी रूपमा उसले महत्त्वपूर्ण कर्तव्य पूरा गरेपनि वा अगुवाले उसलाई राम्रो सोचेपनि उसले सत्यता अभ्यास नगर्ने भएकाले र सत्यता प्राप्त नगरेकाले उसलाई अन्ततः परमेश्वरले निकाल्नुहुन्छ। लियू जियाओले मण्डलीको काममा बाधा व्यवधान गरेको मैले स्पष्टसँग देखेकी थिएँ, तर मैले अगुवालाई यसबारे रिपोर्ट गर्न सकिनँ, एउटा ख्रीष्टविरोधीबाट म दमनमा पर्नेछु र कर्तव्य गुमाउनेछु भनी डराएँ, जसको अर्थ मैले मुक्ति पाउने अवसर गुमाउनु हुनेथ्यो। मेरो सोच कति मूर्खतापूर्ण र हास्यास्पद थियो! मुक्ति पाउने मेरो क्षमता अरूले निर्धारण गर्नसक्ने थिएनन्; यो म सत्यता अभ्यास गर्छु गर्दिनँ भन्ने आधारमा निर्धारण हुनेथियो। म शैतानी दर्शनअनुसार जिइराखेमा, आफ्नो रक्षा गर्दै मण्डलीको कामलाई कायम नराखेमा, मैले मेरो कर्तव्य निर्वाह गरेको भए पनि मुक्ति पाउनेथिइनँ। यो बुझेपछि मलाई निकै ग्लानि र दोषी महसुस भयो। त्यसैले मैले परमेश्वरलाई प्रार्थना गरेँ, मलाई सत्यता अभ्यासमा, र इमानदार र सादा व्यक्ति बन्न मार्गदर्शन गर्न बिन्ती गरेँ।

खोजी र चिन्तन गरेर मैले के पनि बुझेँ भने, मामिला रिपोर्ट गरेमा अगुवाले मलाई दमन गर्नेछिन् भनी म डराउनुको कारण मैले परमेश्वरको सर्वशक्तिमान् सार्वभौमिकता नबुझ्नु, परमेश्वरबाट सिर्जित परिस्थिति नस्विकार्नु, र यसको साटो म बढी हस्तक्षेपकारी भएकाले ती घटना भएका हुन् भनेर ठान्नु थियो। के यो एउटा गैरविश्वासीको दृष्टिकोण थिएन र? मैले परमेश्वरका वचनको यो खण्ड देखेँ। “ख्रीष्टविरोधी र दुष्ट मानिसहरू केही मण्डलीमा देखा पर्छन् र बाधा सिर्जना गर्छन्, र त्यसो गर्ने क्रममा तिनीहरूले केही मानिसहरूलाई बहकाउँछन्—के यो राम्रो कुरा हो कि नराम्रो? के यो परमेश्‍वरको प्रेम हो, कि परमेश्‍वरले मानिसहरूसँग खेल्दै तिनीहरूको खुलासा गर्नुभएको हो? तैँले यो बुझ्न सक्दैनस् नि, हैन र? परमेश्‍वरले आफूले मुक्ति दिन चाहेका मानिसहरूलाई सिद्ध पार्न र मुक्ति दिन सबै कुराहरू प्रयोगमा ल्याउनुहुन्छ, र साँच्चिकै सत्यता खोज्ने र सत्यता अभ्यास गर्नेहरूले अन्त्यमा सत्यता प्राप्त गर्छन्। तर सत्यता नखोज्ने कतिपयले यसो भन्दै गुनासो गर्छन्, ‘परमेश्‍वरले यस तरिकाले काम गर्नु ठिक होइन। यसले मलाई अत्यन्तै कष्ट तुल्याउँछ! म झण्डै ख्रीष्टविरोधीहरूसँग मिल्न पुगेँ। यदि यो साँच्चिकै परमेश्‍वरले नै बन्दोबस्त गर्नुभएको हो भने, उहाँले कसरी मानिसहरूलाई ख्रीष्टविरोधीहरूसँग मिल्न दिन सक्नुहुन्छ?’ यहाँ के भइरहेको छ? तैँले ख्रीष्टविरोधीहरूलाई नपछ्याउनुले तँमाथि परमेश्‍वरको सुरक्षा छ भन्‍ने प्रमाणित हुन्छ; यदि तँ ख्रीष्टविरोधीहरूसँग मिल्न गइस् भने, त्यो परमेश्‍वरप्रति विश्‍वासघात हो र त्यसउप्रान्त परमेश्‍वरले तँलाई चाहनुहुन्न। त्यसैले, यी ख्रीष्टविरोधी र दुष्ट मानिसहरूले मण्डलीमा बाधा पुर्‍याउनु राम्रो कुरा हो कि नराम्रो? बाहिरबाट हेर्दा, यो नराम्रो कुराजस्तो देखिन्छ, तर जब यी ख्रीष्टविरोधी र दुष्ट मानिसहरूको खुलासा हुन्छ, तब तेरो खुट्ट्याउने क्षमता बढ्छ, तिनीहरूलाई बढारेर फालिन्छ र तेरो कद वृद्धि हुन्छ। जब तैँले भविष्यमा फेरि यस्ता मानिसहरू सामना गर्छस्, तब तिनीहरूले आफ्नो साँचो रङ्ग देखाउनुपहिले नै तैँले तिनीहरूलाई खुट्ट्याउन सक्नेछस्, र तैँले तिनीहरूलाई अस्वीकार गर्नेछस्। यसले तँलाई पाठहरू सिक्न र लाभ प्राप्त गर्न मद्दत गर्नेछ; तैँले ख्रीष्टविरोधीहरू खुट्ट्याउन जान्नेछस् र त्यसउप्रान्त तँ शैतानको बहकाउमा पर्नेछैनस्। त्यसैले, भन् त, के ख्रीष्टविरोधीहरूले मानिसहरूलाई बाधा दिनु र बहकाउनु राम्रो कुरा होइन र? मानिसहरूले यो चरणसम्म अनुभव गरेका छन् भने मात्र, तिनीहरूले परमेश्‍वरले उहाँका चुनिएका मानिसहरूलाई सिद्ध पार्न शैतानलाई प्रयोग गर्न सकूँ भनेर तिनीहरूका धारणा र कल्पनासँग मिल्दो काम नगर्नुभएको हो, र यहीहेतु उहाँले ठूलो रातो अजिङ्गरलाई उन्मादपूर्वक बाधा सिर्जना गर्न र ख्रीष्टविरोधीहरूलाई परमेश्‍वरका चुनिएका मानिसहरूलाई बहकाउन दिनुहुन्छ, अनि त्यसपछि मात्र मानिसहरूले परमेश्‍वरका गम्भीर अभिप्रायहरू बुझ्छन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना धारणाहरूलाई समाधान गरेपछि मात्र व्यक्ति परमेश्‍वरमा विश्‍वास गर्ने सही बाटोमा प्रवेश गर्न सक्छ (१))। परमेश्वरका वचनबाट मैले के बुझेँ भने परमेश्वरले नै ख्रीष्टविरोधीलाई मण्डलीमा आउने अनुमति दिनुहुन्छ, ताकि हामीले सत्यता र समझ प्राप्त गर्न, र शैतानको छल र नियन्त्रणबाट मुक्त हुन सकौँ। ख्रीष्टविरोधीसँग हाम्रो भेट भएन भने, तिनीहरूलाई चिन्ने तरिका सिक्नेछैनौँ, ख्रीष्टविरोधीको छलमा पर्ने जोखिममा रहिरहन्छौँ। त्यो ख्रीष्टविरोधीको दमनमा परेर मैले ख्रीष्टविरोधीबारे केही समझ प्राप्त गरेँ, र मेरो आफ्नै ख्रीष्टविरोधी स्वभावबारे पनि मनन गरी ज्ञान प्राप्त गरेँ। त्यो समयमा, म सधैँ कर्तव्यमा हैसियत खोजिरहन्थेँ, म चाहना र मह्त्त्वाकाङ्क्षाले भरिएकी थिएँ। म ख्रीष्टविरोधीको मार्गमा हिँड्दै थिएँ, तैपनि, मलाई यसो गरिरहेको छु भन्ने थाहै थिएन। त्यो ख्रीष्टविरोधीको दमनमा परेर हटाइएपछि मात्र मैले आत्मचिन्तन गर्न सुरु गरेँ। परमेश्वरका वचनको अन्तर्दृष्टि र प्रकाशबाट मैले हैसियत खोज्नु भनेको बर्बादीको बाटो हो भन्ने बुझेँ। मैले के पनि जानेँ भने हाम्रो आस्थामा हामीले सिर्जित प्राणीका रूपमा आफ्नो कर्तव्य पूरा गर्ने प्रयास गर्नुपर्छ—हामीले पछ्याउनुपर्ने कुरा यही हो। म सत्यता पछ्याउनमा केन्द्रित हुन थालेँ, र मलाई जुनसुकै कर्तव्य दिइँदा पनि आफ्नो सक्दो गर्न सचेत भई काम गर्थेँ। यो सानो परिवर्तन परमेश्वरको मुक्ति र महान् सुरक्षा थियो। केही हदसम्म कष्ट भोगे पनि, यस क्रममा मैले धेरै सिकेँ, र यो मेरो जीवनका लागि सबैभन्दा लाभदायक थियो। मैले जति धेरै मनन गरेँ, त्यति नै स्पष्ट हुँदै गएँ—मलाई थाहाथियो, मैले गर्नुपर्ने कुरा भनेको कर्तव्य र जिम्मेवारी पूरा गर्नु, अवस्थाबारे मैले बुझेका कुरा अगुवाहरूलाई रिपोर्ट गर्नु हो। जहाँसम्म अगुवाहरूले मलाई कस्तो व्यवहार गर्लान् र मैले कस्तो परिस्थिति सामना गरुँला भन्ने कुरा छ, यी सबै कुरा परमेश्वरको अनुमतिले हुने थियो। मैले आफूलाई परमेश्वरको हातमा सुम्पेर उहाँको सार्वभौमिकता र बन्दोबस्तमा समर्पित हुनुपर्छ। त्यसैले मैले यो मामिला अर्को अगुवालाई रिपोर्ट गरेँ।

मेरो पत्र प्राप्त गरी मेरो रिपोर्ट पुष्टि गरेपछि, ती अगुवाले लियू जियाओलाई तुरुन्तै हटाइन्। यो सबै कुराले म भावनामा डुब्न पुगेँ। लियू जियाओमा समस्या छ भनेर देखेदेखि मैले अगुवालाई रिपोर्ट गर्दासम्म मैले दुई महिनाभन्दा धेरै ढिलो गरेकी थिएँ। ती दुई महिनामा सुसमाचारको काम कसरी प्रभावित र ढिलो भएको थियो भन्ने सोचेर मलाई निकै ग्लानि र दोषी महसुस भयो, र शैतानबाट म गहिरोसँग भ्रष्ट पारिएको र आफू स्वार्थी एवम् धूर्त भएकोमा मैले आफैलाई घृणा गरेँ। संसारसँग व्यवहार गर्ने शैतानी दर्शनअनुसार जिउँदा मैले आफैलाई मात्र हानि गरिनँ, मण्डलीको कामलाई पनि असर गरेँ। परमेश्वरका वचन पढेपछि मात्र मैले केही आत्मज्ञान पाएँ, हैसियत र अख्तियारीबाट सङ्कुचित हुन छोडेँ र मौजुदा मामिलाबारे इमानदार भएर रिपोर्ट गरेँ। परमेश्वरलाई धन्यवाद!


२३. मैले परमेश्‍वरको गवाही दिन कसरी सिकेँ

मोरान, चीन

गत वर्षको जून महिनामा, मलाई मलजल गर्ने डिकनको रूपमा छनौट गरिएको थियो, र परमेश्‍वरको आखिरी दिनहरूको कामलाई भर्खरै स्वीकार गरेका मानिसहरूलाई मलजल गर्ने कामको इन्‍चार्ज बनाइएको थियो। मैले मनमनै सोचेँ, “मैले मेरो कर्तव्य राम्ररी पूरा गर्नुपर्छ र परमेश्‍वरको प्रेमको ऋण तिर्नुपर्छ।” सुरुमा, काममा मैले धेरै कठिनाइहरू भोगेँ: केही दाजुभाइ-दिदीबहिनीहरू काममा व्यस्त भएर नियमित रूपमा भेलाहरूमा सहभागी हुँदैनथे; कति त धार्मिक वृत्त र चिनियाँ कम्युनिस्ट पार्टीको निन्दाको बहकाउमा परेर भेलाहरूमा सहभागी हुन अनिच्छुक भएका थिए; र कतिचाहिँ आफ्‍नो परिवारको वाधाको कारण नकारात्मक र कमजोर भएका थिए र आफ्‍नो कर्तव्य पूरा गर्न सक्‍दैनथे। यी कुराहरूको बारेमा विचार गर्दा मलाई निकै तनाव भयो। यी दाजुभाइ-दिदीबहिनीहरूले सत्यतालाई बुझ्‍न सकून् र साँचो मार्गमा जरा गाड्न सकून् भनेर तिनीहरूलाई राम्ररी मलजल गर्नको लागि, धेरै काम गर्नुपर्थ्यो। त्यो बेला, मैले परमेश्‍वरसँग प्रार्थना गरेँ, परमेश्‍वरमा नै भरोसा गरेँ, र तिनीहरूका समस्या र कठिनाइहरू समाधान गर्न सत्यताको खोजी गरेँ। केही समयपछि, तिनीहरूमध्ये धेरैले सामान्य रूपमा नै भेलाहरूमा सहभागिता जनाउन थाले, र तिनीहरूमध्ये कतिले आफ्‍नो कर्तव्य पूरा गर्नुको अर्थ जाने, त्यसैले तिनीहरूले आफ्नो क्षमताअनुसार सर्वोत्तम कर्तव्यहरू ग्रहण गरे। जब मैले यी नतिजाहरू देखेँ, म अत्यन्तै खुशी भएँ, र आफ्‍नै तारिफ नगरी बस्‍न सकिनँ, र सोचेँ “म यो काममा पक्‍कै राम्रो छु। नत्र मैले यस्तो राम्रो नतिजा कसरी हासिल गर्न सक्थेँ र?” त्यसपछि, मैले दाजुभाइ-दिदीबहिनीहरूले आफ्नो कर्तव्यमा सामना गरेका समस्या र कठिनाइहरूका बारेमा कुरा गरेको सुन्दा, थाहै नपाई मैले म तिनीहरूभन्दा राम्रो र बढी अनुभवी छु भनी प्रदर्शन गर्न थालेँ।

एकपटक, नयाँ विश्‍वासीहरूलाई मलजल गर्न भर्खरै सुरु गरेका केही सिस्टरहरूसँगको भेलामा, तिनीहरूले कतिपय नयाँ विश्‍वासीहरूले चिनियाँ कम्युनिस्ट पार्टीको उन्माद दमन र पक्राउको सामना गरेको, र नकारात्मक, कमजोर, कायर र भयभीत अनुभव गरेको कुरा बताए। ती सिस्टरहरूलाई यो कुरा समाधान गर्न कसरी सङ्गति गर्ने थाहा थिएन। मैले मनमनै सोचेँ, मैले भर्खरै यी समस्याहरू समाधान गरेकी र केही नतिजाहरू हासिल गरेकी हुनाले, मैले यी कुराहरू समाधान गर्न कसरी सत्यतामा सङ्गति गरेँ भनी तिनीहरूलाई बताउने, र मैले सत्यतालाई सबैभन्दा राम्ररी बुझेकी छु र म सबैभन्दा योग्य कर्मचारी हुँ भनी तिनीहरूलाई देखाउने यो राम्रो मौका हो। त्यसकारण मैले निर्धक्‍कसाथ भनेँ, “हालै, मैले यस्तै स्थितिमा हुनुभएका केही दाजुभाइ-दिदीबहिनीहरूलाई मलजल गर्ने काम गरेकी थिएँ। त्यो बेला म अत्यन्तै चिन्तित भएकी थिएँ, त्यसैले उहाँहरूलाई राम्ररी मलजल गर्न, मैले उहाँहरूसित धेरै भेलाहरू गरेँ, र उहाँहरूको स्थितिप्रति लक्षित परमेश्‍वरको वचन पढेँ र सत्यतामा सङ्गति गरेँ। मैले त्यहाँ जाँदा-आउँदा ५० किलोमिटरभन्दा बढी दूरी बाइक चढ्नुपर्थ्यो। केही समय मलजल गरिसकेपछि, उहाँहरूले परमेश्‍वरको काम, सर्वशक्तिमान्‌ता, र बुद्धिको बारेमा केही ज्ञान प्राप्त गर्नुभयो, परमेश्‍वरले ठूलो रातो अजिङ्गरलाई आफ्‍नो कामको प्रतिभारको रूपमा प्रयोग गर्नुको महत्त्व बुझ्‍नुभयो, र परमेश्‍वरप्रति उहाँहरूको आत्मविश्‍वास बढ्यो। उहाँहरूले त्यसउप्रान्त चिनियाँ कम्युनिस्ट पार्टीको सतावटको बाधा अनुभव गर्न छोड्नुभयो, र परमेश्‍वरको कामको गवाही दिन सुसमाचार फैलाउनसमेत चाहनुभयो…।” मैले सङ्गति गर्ने क्रममा, सिस्टरहरूले छक्‍क परेर मलाई हेरिरहे। मलाई सन्तुष्टिको अनुभव भयो, र बोल्‍दै गर्दा उत्साहको महसुस गरेँ। मेरो सङ्गति सकिएपछि, एकजना सिस्टरले उत्साहित हुँदै भनिन्, “तपाईंसँग धेरै अनुभव भएको हुनाले, तपाईंले समस्यालाई राम्ररी बुझ्‍न सक्‍नुहुन्छ। म भए त पूर्ण रूपमा अन्योलमा हुनेथेँ।” अर्की सिस्टरले डाहा गर्दै भनिनन्, “यी समस्याहरू समाधान गर्न तपाईंलाई अत्यन्तै सजिलो छ। तपाईंसँग थप कुनै राम्रो अनुभव भए, हामीसँग सङ्गति गर्नुहोस् न, ताकि हामीले तपाईंबाट सिक्‍न सकौं।” तिनीहरूको तारिफ सुनेपछि म निकै खुशी भएँ। मैले मेरो कामको नतिजा पूर्ण रूपमा परमेश्‍वरको अगुवाइबाट आएको हो, मेरो आफ्‍नै प्रयासबाट आएको होइन भनेर बताए पनि, मनमा चाहिँ यी नतिजाहरूको लागि कष्ट भोग्‍ने र मूल्य चुकाउने व्यक्ति म पो हुँ त भन्‍ने लाग्यो। त्यसपछि त मलाई झन्झन् बढी प्रदर्शन गर्न मन लाग्यो। एउटा भेलामा, नयाँ विश्‍वासीहरूलाई मलजल गर्ने आफ्‍नो काममा राम्रो नतिजा नआएको हुनाले, एकजना सिस्टर नकारात्मक अवस्थामा थिइन्, र उनले धेरै वटा कठिनाइहरूका बारेमा कुरा गरिन्। मैले सोचेँ, “मैले यिनै कठिनाइ र कमजोरीहरू भोगेकी छु भनेर कुरा गरेँ भने, के अरूले मलाई कम आँक्नेछैनन् र? म उनको कामको लागि जिम्‍मेवार छु, त्यसैले म उनलाई मेरो सफलताका अनुभवहरू सुनाउँछु, र मैले यस्ता फरक-फरक कठिनाइहरूको सामना गर्दा ती समस्या समाधान गर्न मैले कसरी सत्यता सङ्गति गरेँ सो तिनीहरूलाई देखाउँछु। त्यसरी, मैले उनका समस्याहरू पनि समाधान गर्नेछु र अरूलाई उच्‍च नजरले मलाई हेर्ने पनि बनाउनेछु।” यसबारेमा विचार गरिसकेपछि, मैले मेरा कमीकमजोरी र दुर्बलताहरूका बारेमा कुरा गरिनँ बरु तिनीहरूलाई म मेरो कर्तव्य पूरा गर्नमा कति प्रभावकारी छु भनेर धाक लगाएँ। मैले भनेँ, “यो अवधिमा, मैले पाँच जना दाजुभाइ-दिदीबहिनीहरूलाई मलजल गरेँ र साथ दिएँ। तिनीहरू नियमित रूपमा भेलाहरूमा आउँदैनथे—कतिसँग धेरै धार्मिक धारणाहरू भएकाले आउँदैनथे, कतिले पैसाको लालच गर्ने भएर आउँदैनथे, र कति भने घरका समस्याहरूको कारण कमजोर र नकारात्मक भएकाले आउँदैनथे। म तिनीहरूकहाँ एकएक गरी गएँ, केही कठिनाइहरू पार गरेँ, परमेश्‍वरका धेरै वचनहरूको खोजी गरेँ, र समस्याहरू समाधान गर्न तिनीहरू प्रत्येकसँग सङ्गति गरेँ, अनि मात्रै तिनीहरूले सत्यता बुझे, आफ्‍ना धारणाहरू त्यागे, भेलाहरूमा नियमित रूपमा आउन थाले, र स्वेच्छाले कर्तव्यहरू ग्रहण गर्न थाले। एक जना ब्रदर, अत्यन्तै प्रतिभावान् व्यक्ति थिए, जो सांसारिक हैसियत र ख्यातिको पछि लाग्‍ने हुँदा बिरलै भेलाहरूमा आउँथे। तिनलाई सहयोग गर्ने प्रक्रियामा मैले धेरै कठिनाइ भोगेँ, तर मैले परमेश्‍वरमा भरोसा गरेँ, तिनलाई परमेश्‍वरको वचन पढेर सुनाएँ र परमेश्‍वरको इच्‍छाको बारेमा सङ्गति गरेँ। मेरो कुरा सुनिसकेपछि, यी ब्रदरले परमेश्‍वरका विश्‍वासीहरूको लागि सत्यताको खोजी गर्नुको मूल्य बुझे, प्रतिष्ठा र हैसियतको पछि लाग्‍नु खोक्रो कुरा हो भनेर देख्‍न सके, र तिनी सत्यताको खोजी गर्न र आफ्‍ना कर्तव्यहरू पूरा गर्न इच्‍छुक बने।” मेरो सङ्गतिपछि, मैले सिस्टरहरूको अनुहारमा सराहना र स्‍नेहको भाव देखेँ, र तिनीहरूले मेरो सङ्गतिको दौरान परमेश्‍वरको वचनका खण्डहरू हतारहतार टिपोट गरे। एक जना सिस्टरले भावुक हुँदै भनिन्, “तपाईंले तिनीहरूका समस्या समाधान गर्न सत्यताको प्रयोग गर्नुभयो, ताकि तिनीहरूले परमेश्‍वरको इच्‍छा बुझून्, र तिनीहरू आफ्‍नो कर्तव्य पूरा गर्न इच्छुक बनून्। यदि तपाईंसँग सत्यता वास्तविकताहरू नभएको भए तपाईंले त्यसो गर्न सक्‍नुहुन्‍नथ्यो।” अर्की सिस्टरले सराहना गर्दै भनिन्, “यदि मैले यी समस्याहरूको सामना गरेकी भए, म तिनलाई समाधान गर्न सक्‍नेथिइनँ। तपाईंसँग धेरै अनुभव छ, त्यसैले तपाईं यी समस्याहरू समाधान गर्न हामीभन्दा राम्रो हुनुहुन्छ।” त्यो बेला मैले केही न केही गलत छ भन्‍ने अनुभूति गरेकी थिएँ। के तिनीहरूले मेरो आराधना गरिरहेका थिएनन् र? मेरो सङ्गतिपछि, एक जना सिस्टर अलिक नकारात्मक भइन्, किनभने उनलाई आफ्नो क्षमता कम छ र उनी नयाँ विश्‍वासीहरूका समस्या समाधान गर्न सत्यता प्रयोग गर्न सक्दिनन् भन्‍ने लाग्थ्यो। मैले सोचेँ, “के मैले मेरो सफलताको अनुभवको बारेमा अति धेरै कुरा गरिरहेकी छु? के मैले तिनीहरूलाई मैले सामना गरिरहेका समस्याहरू मेरो लागि सरल र समाधान गर्न सहज छन् भनी सोच्ने तुल्याइरहेको छु, र के मैले तिनीहरूलाई मेरो बारेमा उच्‍च रूपमा सोच्न लगाइरहेको छु? प्रशंसा गर्नेहरू र प्रशंसा गरिनेहरू दुवैले दुर्भाग्य प्राप्त गर्नेछन्—के यस प्रकारको सङ्गति उचित हुन्छ थ?” तर त्यसपछि मैले सोचेँ, “मैले तिनीहरूलाई आफ्‍नै व्यवहारिक अनुभव बताइरहेकी छु, त्यसैले यो ठीकै छ।” त्यो बेला, मैले आफ्‍नो बारेमा निरन्तर मनन गरिनँ, र त्यो कुरा त्यतिकै सकियो। पछि, मैले मलजल गर्ने दुई जना सिस्टरहरूलाई तिनीहरूको कामको बारेमा बुझ्‍न भेटेँ। म पुग्‍नेबित्तिकै, एक जनाले हर्षित हुँदै भनिन्, “धन्‍न तपाईं यहाँ आउनुभएछ। यहाँ हामीकहाँ केही दाजुभाइ-दिदीबहिनीहरू समस्या लिएर आएका छन् र ती समस्या कसरी समाधान गर्ने हामीलाई थाहा छैन। तीबारेमा हामीसँग कुरा गर्नुहोस् न।” उनको आँखाको हर्षित हाउभाउले मलाई उत्साहित र चिन्तित दुवै तुल्यायो। उनले मलाई आदरको साथ हेरेको देख्दा म उत्साहित थिएँ, तर मैले मेरो काममा कसरी नतिजाहरू हासिल गरेँ भनेर सधैँ कुरा गरेकी हुनाले तिनले मलाई आराधना गरेकी हुन् कि भनी म चिन्तित थिएँ। त्यसपछि मैले सोचेँ, “म तिनीहरूलाई अभ्यासको मार्ग दिन सधैँ मेरो सफलताको बारेमा कुरा गर्छु, र यो समस्या समाधान गर्न सत्यता सङ्गति गर्नु हो। यसबाहेक, म मेरो वास्तविक समस्याहरूका बारेमा मात्रै कुरा गर्छु, बढाइचढाइ गर्दिनँ।” त्यसैले, मैले फेरि पनि मेरो सफलताको अनुभव सङ्गति गर्ने कार्यलाई नै निरन्तरता दिएँ। तिनीहरूले सधैँको जस्तै आदर र डाहाको साथ प्रतिक्रिया दिन्थे, र म अत्यन्तै खुशी हुन्थेँ।

त्यसपछि, हरेक भेलामा, मैले मेरो कर्तव्यमा कसरी कष्ट भोगेँ र मूल्य चुकाएँ, समस्याहरू समाधान गर्नको लागि मैले कसरी सत्यता सङ्गति गरेँ, र मेरो हरेक सफलताका उदाहरणहरू बताएँ। क्रमिक रूपमा, मेरा सबै दाजुभाइ-दिदीबहिनीहरूले मेरो आराधना गर्न थाले, आफ्ना सबै समस्या समाधान गर्नको लागि तिनीहरू मेरै प्रतीक्षा गर्थे, र आफूलाई आदर र आराधना गरिएकोमा मलाई धेरै आनन्द लाग्थ्यो। भेलाबाट घर फर्किँदै गर्दा, मलाई दाजुभाइ-दिदीबहिनीहरूले कसरी प्रशंसा र आराधना व्यक्त गरे भन्‍ने कुरा याद आयो, र मलाई अत्यन्तै गर्व लाग्यो। मलाई धेरैले आदर र सम्‍मान गरेको कारण मलाई मेरो कर्तव्यप्रति उत्प्रेरणा मिल्यो। तर आराधना गरिँदाको आनन्दमा डुब्दै गर्दा, मैले अनपेक्षित काटछाँट र निराकरणको सामना गरेँ।

एक दिन, मण्डली अगुवाले मकहाँ आएर भन्‍नुभयो, “मैले दाजुभाइ-दिदीबहिनीहरूलाई यो मण्डली निर्वाचनमा तपाईंको बारेमा मूल्याङ्कन गर्न अनुरोध गरेको थिएँ, र तपाईं आफ्‍नो प्रदर्शन गर्न मन पराउनुहुन्छ भनेर सबैले भन्छन्।” यो कुरा सुन्दा, मेरो अनुहार लाजले रातो भयो। मैले सोचेँ, “मैले आफ्‍नो प्रदर्शन गर्न मन पराउँछु भनेर तिनीहरू सबैले कसरी भन्‍न सके? अगुवाले मलाई के सोच्‍नुहोला? मैले फेरि कसरी मुख देखाउने?” मलाई आफ्‍नो कुरा राख्न हम्‍मे-हम्‍मे भयो, “म अलिक अहङ्कारी छु, र म स्वीकार गर्छु कि कहिलेकहीँ अनजानमै म प्रदर्शन गर्न पुग्छु, तर म जानीजानी आफ्‍नो प्रदर्शन गर्दिनँ। म भेलाहरूमा, मेरो आफ्नै अनुभवको मात्रै कुरा गर्छु।” मेरो अगुवाले मैले आफूलाई चिनेकी छैन भन्‍ने देख्‍नुभयो, र भन्‍नुभयो, “तपाईंले आफ्‍नै अनुभवको बारेमा कुरा गर्नुहुन्छ, तर किन दाजुभाइ-दिदीबहिनीहरूले परमेश्‍वरमा भरोसा गर्दै सत्यताको खोजी गर्नुको सट्टा तपाईंमा भरोसा र तपाईंको आदर गर्छन्? तपाईंले जानीजानी प्रदर्शन गर्दिनँ भनेर भन्‍नुहुन्छ, तर तपाईंले किन आफ्‍नो भ्रष्टता, त्रुटि, नकरात्मकता, कमजोरी वा भित्री वास्तविक विचारहरूको बारेमा कुरा गर्नुहुन्‍न? तपाईंले असल पक्षको मात्रै कुरा गर्नुहुन्छ, आफ्‍नो भ्रष्टता वा कमजोरीको कुरा गर्नुहुन्‍न। यसबाट तपाईंलाई आफूले सत्यताको खोजी गरेको र कसरी अनुभव गर्ने आफूलाई थाहा भएको भान हुन्छ। के त्यो आफैलाई उचाल्‍नु र प्रदर्शन गर्नु होइन र?” मेरो अगुवाले जे कुराको खुलासा गर्नुभयो त्यसको मसँग कुनै उत्तर थिएन। भेलाहरूमा, मैले मेरो सफल अनुभवको बारेमा मात्रै कुरा गर्थेँ, तर कर्तव्यको दौरान आफूले भोगेका विचलन र असफलताहरूको कुरा कहिल्यै खोल्दिनथेँ। मैले साँच्‍चै नै आफ्‍नो प्रदर्शन गरिरहेकी थिएँ। धेरै दाजुभाइ-दिदीबहिनीहरूको अघि कसरी मैले आफ्‍नो प्रदर्शन गरेकी थिएँ, र अहिले आएर कसरी तिनीहरू सबैले मेरो असली रूप चिने भनेर सोच्दा, मलाई यति लाज लाग्यो कि मलाई जमिनमै बिलाऊँझैँ लाग्यो। यसबारे जति विचार गर्थेँ, म त्यति नै व्याकुल हुन्थेँ, म नरोई बस्‍न सक्दिनथेँ। म घुँडा टेकेर परमेश्‍वरको अघि आएँ र प्रार्थना गरेँ, “हे परमेश्‍वर, म अबदेखि आफ्‍नो प्रदर्शन गर्न चाहँदिनँ। बिन्ती छ मलाई अगुवाइ गर्नुहोस्, ताकि मैले आफूलाई मनन गर्न र चिन्‍न सकूँ।”

पछि, मैले परमेश्‍वरका वचनहरूको एउटा खण्ड पढेँ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयासगर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र आफूबारे गवाही दिन्छन्? तिनीहरूले मानिसलाई आफूलाई उच्च ठान्न र आफ्नो आराधना गर्न लगाउने उद्देश्य कसरी प्राप्त गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति धेरै मूल्य चुकाएका छन् भनेर तिनीहरूले गवाही दिन्छन्। तिनीहरू आफ्ना पुँजीबारे कुरा गरेर आफूलाई उच्च पार्छन्, जसले तिनीहरूलाई मानिसहरूका मनमा अझ उच्च, बलियो र अधिक सुरक्षित स्थान दिन्छ, ताकि अझ धेरै मानिसहरूले तिनीहरूलाई कदर गरून्, उच्च ठानून्, प्रशंसा गरून्, साथै आराधना गरून् र आदरभावले हेरून् र अनुसरणसमेत गरून्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्नु उचित हो त? तिनीहरू चेतनाको दायराबाहिर छन् र तिनीहरूमा शरम छैन, अर्थात्, तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूबारे बढाइ गर्ने र गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै भेष बदल्छन् र आफूलाई प्रस्तुत गर्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र संगति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधरण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरू आफैबारे बढाइ गर्ने र गवाही दिने तरिका होइन र? के आफूबारे बढाइ गर्ने र गवाही दिने कार्य विवेक र समझ भएको व्यक्तिले गर्ने कार्य हो? होइन। त्यसो भए, मानिसहरूले यसो गर्दा प्रायः कस्तो स्वभाव प्रकट हुन्छ त? अहङ्कार। यो यसरी प्रकट हुने एक मुख्य स्वभाव हो, त्यसपछि कपट आउँछ जसमा अरू मानिसहरूलाई आफूलाई उच्‍च सम्मान गर्ने तुल्याउनको निम्ति सम्भव भएसम्मका सबै कुरा गर्ने कुरा सामेल हुन्छ। तिनीहरूका शब्दहरू पूर्ण रूपमा निर्विवाद हुन्छन् र तिनमा अभिप्रेरणा र कपट-योजनाहरू प्रस्ट रूपले समावेश हुन्छन्, तिनीहरू आफूलाई प्रदर्शन गरिरहेका हुन्छन्, तैपनि तिनीहरू यो तथ्य लुकाउन चाहन्छन्। तिनीहरूले जे भन्छन् त्यसको परिणाम भनेको मानिसहरूलाई तिनीहरू अरूभन्दा असल छन्, तिनीहरूको बराबर कोही पनि छैन र सबै जना तिनीहरूभन्दा निकृष्ट छन् भन्‍ने अनुभव गराउनु हो। अनि के यो परिणाम गोप्य तरिकाबाट प्राप्त गर्न सकिन्‍न? यस्तो तरिकाको पछाडि कस्तो स्वभाव हुन्छ? अनि के त्यहाँ दुष्टताका कुनै तत्वहरू हुन्छन्? (छन्।) यो एक प्रकारको दुष्ट स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफ्नै गवाही दिन्छन्)। परमेश्‍वरको वचनले प्रकट गरेको कुराले मेरो हृदय छेड्यो। के मेरो व्यवहार यस्तै प्रदर्शन थिएन र? भेलाहरूमा, मैले आफ्‍नै कष्टको बारेमा र आफ्नो कर्तव्यका सफल नतिजाहरूबारे मात्रै कुरा गर्ने गरेकी थिएँ। जब दाजुभाइ-दिदीबहिनीहरूले आफूले समाधान गर्न नजानेका समस्याहरू सामना गर्थे, तब मैले सत्यता सङ्गति गरिनँ, तिनीहरूलाई परमेश्‍वरको इच्‍छा बुझ्‍न र आफ्‍नो कर्तव्यमा कसरी परमेश्‍वरमा भरोसा गर्ने भनी जान्‍न मदत गरिनँ। बरु, आफ्‍नै कष्ट र समस्या समाधान गर्ने क्षमताको बारेमा गवाही दिएँ। म सधैँ मानिसहरूलाई मलजल गर्न कति लामो यात्रा गर्थेँ र कति मूल्य चुकाउथें भन्‍ने बारेमा मात्रै कुरा गर्थेँ। कठिनाइहरूको सामना गर्दा मैले प्रकट गरेका कमजोरी वा त्रुटीहरूका बारेमा कहिल्यै कुरा गर्दिनथेँ। म सधैँ मैले कसरी बोझ उठाएँ, कसरी परमेश्‍वरको इच्‍छालाई बुझेँ, मेरा दाजुभाइ-दिदीबहिनीहरूलाई समस्याहरू हुँदा त्यसलाई समाधान गर्न मैले कसरी सत्यताको खोजी गरेँ, वा मेरो मलजल र साथको कारण कति जनाले भेलाहरूमा सहभागिता जनाए र आफ्‍ना कर्तव्यहरू पूरा गरे भन्‍नेबारेमा मात्रै कुरा गर्ने गर्थेँ, ताकि मैले सत्यता बुझेकी छु र समस्याहरू समाधान गर्न पोख्त छु भन्‍ने अरूले सोचून्। तिनीहरूलाई सत्यता बुझ्‍न, विश्‍वास प्राप्त गर्न, र आफ्‍नो कर्तव्य पूरा गर्न इच्छुक बन्‍न सहयोग गर्ने त अवश्य नै परमेश्‍वरको वचन नै थियो। यी त परमेश्‍वरको वचनले हासिल गरेका नतिजाहरू थिए। तर मैले परमेश्‍वरलाई उचाल्‍ने वा परमेश्‍वरको वचन र कामको गवाही दिने काम गरिनँ। मैले अरूलाई मेरा दाजुभाइ-दिदीबहिनीहरूका समस्याहरू समाधान गर्ने व्यक्ति म नै हुँ भन्‍ने सोच्‍ने तुल्याएँ। मेरो अनुभव सुन्दा, यसबाट अरूलाई परमेश्‍वरको बारेमा ज्ञान मिलेन; बरु तिनीहरूले मेरो आराधना गरे। समस्याहरूको सामना गर्दा, तिनीहरूले परमेश्‍वरमा भरोसा गर्ने वा सत्यताको खोजी गर्ने गरेनन्। बरु, तिनीहरूले समाधान निकाल्न मेरो सङ्गतिको खोजी गर्थे। तिनीहरूले मलाई तिनीहरूको जीवन बचाउन सक्‍ने व्यक्तिको रूपमा हेर्थे। यदि यस्तै भइरहन्थ्यो भने, के मैले तिनीहरूलाई मेरै सामु ल्याइरहेकी हुँदिनथेँ र? तर पनि, मैले आफूलाई उचालिरहेकी छु वा आफ्‍नो प्रदर्शन गरिरहेकी छु जस्तो मलाई लागेन। मलाई अझै पनि मैले मेरो आफ्‍नै वास्तविक अनुभवको बारेमा छलफल गरिरहेकी छु जस्तो लाग्यो। मैले मेरा अनुभवहरूको बारेमा कुरा गर्दा मसँग घृणित अभिप्रायहरू भएको देखेँ। मैले मानिसहरूको हृदयमा उच्‍च स्थान प्राप्त गर्ने प्रयास गरिरहेकी थिएँ। यसबारे जति विचार गरेँ, मलाई त्यति नै आफू घृणित र तुच्‍छ लाग्यो। मैले मलजल गर्ने कर्तव्य सम्हाल्न पाउनु परमेश्‍वरको अनुग्रह थियो, र उहाँको इच्छा मैले समस्याहरू समाधान गर्न उहाँका वचनहरू सङ्गति गर्न सकूँ, मानिसहरूलाई डोर्‍याएर परमेश्‍वरसामु ल्याउन सकूँ, र तिनीहरूलाई सत्यता बुझ्‍न र परमेश्‍वरलाई चिन्‍न सहयोग गर्न सकूँ भन्‍ने थियो। मैले मानिसहरूले मलाई आराधना गरून् भनेर निरन्तर आफ्‍नो प्रदर्शन गरेँ। मैले पवित्र आत्‍माको कामका प्रभावहरूलाई मेरो आफ्‍नै श्रमका प्रभावहरूको रूपमा हेरेँ, र धाक लगाउनको लागि तिनलाई पूँजीको रूपमा प्रयोग गरेँ। मैले परमेश्‍वरको महिमा चोरेँ र दाजुभाइ-दिदीबहिनीहरूको आदर र आराधनाको आनन्द लिएँ, र मलाई अलिकति पनि लाज लागेन। मसँग अलिकति पनि विवेक र तर्क-शक्ति थिएन! मैले लिएको गलत मार्गको बारेमा मनन गर्न र समयमै आफ्‍नो मार्ग सुधार गर्नको लागि अगुवाले मेरो काट-छाँट र निराकरण गर्नुभयो जुन मप्रतिको परमेश्‍वरको प्रेम र मुक्ति थियो! मैले अबदेखि परमेश्‍वरलाई चुनौती दिन र विरोध गर्न सक्दिनँ भन्‍ने थाहा भयो, र मैले हतारहतार पश्‍चात्ताप गर्नुपर्‍यो। मलाई परमेश्‍वरको वचनको एउटा खण्ड याद आयो: “अनुभवहरू बाँड्नु र तीबारे सङ्गति गर्नु भनेको परमेश्‍वरका वचनहरूसम्बन्धी तेरा अनुभव र ज्ञान सङ्गति गर्नु हो। यो तेरो हृदयमा भएको हरेक विचार, तेरो स्थिति, र तँभित्र प्रकट भएको भ्रष्ट स्वभाव व्यक्त गर्नु हो। यो अरूलाई यी कुराहरू देख्‍न दिनु र त्यसपछि सत्यता सङ्गति गरेर समस्या समाधान गर्नु हो। अनुभवहरू यसरी सङ्गति गर्दा मात्र हरेकले फाइदा लिन र फल प्राप्त गर्न सक्छ; यो मात्र साँचो मण्डली जीवन हो” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। परमेश्‍वरका वचनहरूलाई मनन गर्दा, मैले अनुभवसम्‍बन्धी सङ्गतिमा व्यक्तिगत अभिप्राय, महत्वाकांक्षा, र इच्‍छाहरू हुनु हुँदैन भन्‍ने बुझेँ। मैले मेरो मन खोलेर वास्तविक कुरा मेरा दाजुभाइ-दिदीबहिनीहरूलाई बताउनुपर्छ। चाहे मेरो स्थिति सकारात्मक होस् कि नकरात्मक, मैले सधैँ मेरो साँचो स्थितिको बारेमा खुलेर बताउनुपर्छ, ताकि तिनीहरूले मेरो अनुभवबाट सकरात्मक कुरालाई ग्रहण गर्न र नकारात्मक कुरा चिन्न सिक्‍न सकून्, तिनीहरूले म पनि विद्रोही र भ्रष्ट छु, र नकारात्मक र कमजोर बन्‍न सक्छु भन्‍ने देख्‍न सकून्, र तिनीहरूले मलाई उच्‍च ठान्‍ने वा आदर गर्ने नगरून्। त्यसरी, मेरो अनुभवले तिनीहरूलाई पाठ सिकाउन र गलत मार्गमा लाग्‍नबाट रोक्न सक्छ। भोलिपल्‍टको भेलामा, मैले मेरो स्थितिको बारेमा छलफल गर्ने साहस पाएँ। मैले त्यो अवधिमा कसरी अरूलाई मेरो आदर गर्न लगाउनको लागि आफ्‍नो प्रदर्शन गरिरहेकी थिएँ, र मैले कसरी मनन गरेँ र आफूलाई चिन्‍न सकेँ सो कुराको चिरफार गरेँ र सबै कुरा स्पष्ट पारिदिएँ। मलाई त्यो भेलामा सुरक्षा र आनन्दको ठूलो अनुभूति भयो।

पछि, मैले एक जना सिस्टर अत्यन्तै निराश हुनुहुन्छ भन्‍ने सुनेँ। कुराकानीमा, उनले भनिन्, “भेलाहरूमा म सधैँ तपाईंका अनुभवहरू र तपाईंले अरूलाई कसरी प्रभावकारी रूपमा सहयोग गर्नुहुन्छ भन्‍ने सुन्छु, तर मसँग सत्यता वास्तविकताहरूको कमी छ, र मेरो क्षमता अत्यन्तै कमजोर छ। समस्याहरू उत्पन्‍न हुँदा, म तिनलाई समाधान गर्न सक्दिनँ। अत्यन्तै तनाव हुन्छ। म यो कर्तव्य सम्‍हाल्‍न सक्दिनँ।” उनको कुराले मलाई अत्यन्तै लज्‍जित महसुस भयो। मैले सोचेँ, “उनको नकारात्मकताको प्रत्यक्ष दोषी म नै हुँ। मैले मेरा कर्तव्यहरूमा परमेश्‍वरको बढाइ गरिनँ, मैले दाजुभाइ-दिदीबहिनीहरूले आफ्‍नो जीवन प्रवेशमा भोगेका व्यवहारिक समस्याहरूलाई समाधान गरिनँ, र मैले सधैँ धाक लडाएँ र आफ्‍नो प्रदर्शन गरेँ, जसले गर्दा उनले गलत रूपमा मैले सत्यता बुझेकी छु र मसँग कद छ भन्‍ने ठानिन्। मैले मेरो गल्ती दोहोर्‍याउनु हुँदैन। मैले खुलेर उनको अघि आफूलाई खुलासा गर्नुपर्छ।” त्यसैले मैले उनलाई मेरो स्थिति र मैले यो अवधिमा कसरी आफ्‍नो प्रदर्शन गर्दै आएकी थिएँ भन्‍ने कुरा बताएँ। मैले उनलाई ममा पनि कमीकमजोरीहरू छन्, कठिनाइहरूको सामना गर्दा म पनि कमजोर हुन्छु, र मसँग वास्तवमा सत्यता वास्तविकताहरू छैनन्, मेरा कर्तव्यका नतिजाहरू पवित्र आत्माको काम र अगुवाइबाट आएका हुन्, र आफ्‍नै प्रयासले म केही पनि हासिल गर्न सक्दिनँ भनेर बताएँ। मेरी सिस्टरको मन छोयो र उनले भनिन्, “तपाईंको सङ्गतिले मलाई के महसुस गर्‍यो भने, म सत्यताको खोजी गर्दिनँ, मेरो हृदयमा परमेश्‍वरको लागि कुनै ठाउँ छैन, र म बाह्य प्रतिभाहरूलाई हेर्छु, अरूको आराधना गर्छु र यी सबै उपलब्धिहरू पवित्र आतामाको काम र अगुवाइबाट आउँछन् भनेर मैले बुझेकै छैन। म अबउप्रान्त मेरा समस्याहरूको माझमा नकारात्मक र कमजोर हुन चाहन्‍नँ। म परमेश्‍वरमा भरोसा गरेर मेरा कर्तव्यहरू पूरा गर्न चाहन्छु।” मेरी सिस्टरको यो कुरा सुन्दा, म अत्यन्तै खुशी भएँ।

त्यसपछि, मैले आफ्‍नो बारेमा मनन गर्न थालेँ। आफ्‍नो प्रदर्शन गर्नु परमेश्‍वरलाई विरोध गर्नु हो भन्‍ने मलाई थाहा भए पनि, किन मैले अझै पनि थाहै नपाई यो मार्ग लिएँ? के भएर यस्तो भयो? पछि, मैले परमेश्‍वरको वचनको एउटा खण्ड पढेँ: “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि तिनीहरू मानिसहरूले तिनीहरूलाई सुनेको, पुजेको, र तिनीहरूको वरिपरि घुमेको मन पराउँछन्। तिनीहरू अन्य व्यक्तिहरूको हृदयमा आफ्नो स्थान बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृति चिरफार गरौँ। तिनीहरूको प्रकृति के हो? यदि तिनीहरूले साँच्चै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही काफी हुन्छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई स्वामित्वमा लिन र तिनीहरूको हृदयमा आफ्नो स्थान बनाउन चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्‍ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरको वचनले प्रकट गरेको कुराबाट, मैले म दाजुभाइ-दिदीबहिनीहरूको सामु आफूलाई प्रदर्शन गर्न चाहन्थेँ र तिनीहरूलाई मेरो आदर र आराधना गर्ने बनाउन चाहन्थेँ किनभने म मेरो आफ्‍नै अहङ्कारी प्रकृतिको नियन्त्रणमा थिएँ भन्‍ने बुझेँ। मेरो प्रकृति अति अहङ्कारी भएकोले, मैले मेरो कर्तव्यमा केही नतिजाहरू प्राप्त गरेपछि, मैले आफैप्रति गर्व गर्न थालेँ। म उत्कृष्ट र उच्‍च छु भन्‍ने देखाउनको लागि, म भेलाहरूमा धाक लगाउँथेँ, र मेरो कामका उपलब्धिहरूको प्रदर्शन गर्थेँ। मेरा कठिनाइहरू, मेरा कमजोरीहरू, मेरो विद्रोहीपन र मेरो भ्रष्टताको बारेमा कुरा गर्दिनथेँ। दाजुभाइ-दिदीबहिनीहरूले मेरो प्रशंसा गर्दा, मलाई डर लाग्दैनथ्यो। बरु म त खुशी हुन्थेँ, र निर्लज्जतापूर्वक तिनीहरूको प्रशंसा र आराधनाको आनन्द लिन्थेँ। पावलले भेलाहरू र प्रचारहरूमा औधी नै आनन्द लिन्थे, पवित्र आत्‍माको कामका प्रभावहरूलाई आफ्‍नै पूँजीको रूपमा दाबी गर्थे, मानिसहरूलाई छल्न जहीँतहीँ आफ्‍नै प्रदर्शन गर्ने र रवाफ देखाउने गर्थे। तिनले सबै विश्‍वासीहरूलाई आफ्‍नै अघि ल्याए, र यसले गर्दा अहिले, २,००० वर्ष पछि पनि, सम्पूर्ण धार्मिक संसारले पावलकै आराधना र बढाइ गर्छ, तिनका वचनहरूलाई नै परमेश्‍वरको वचनको रूपमा लिन्छ, र तिनीहरूमा प्रभु येशूको ज्ञानको कमी छ। पावलसित अहङ्कारी, आत्म-धर्मी प्रकृति थियो, र परमेश्‍वरप्रति तिनमा कुनै आदर थिएन; तिनी परमेश्‍वरको विरोध गर्ने ख्रीष्टविरोधीको मार्ग हिँडे। तिनले मानिसहरूको हृदयमा परमेश्‍वरको स्थान लिए, परमेश्‍वरको धर्मी स्वभावलाई गम्‍भीर रूपमा उल्‍लङ्घन गरे, र परमेश्‍वरले तिनलाई दण्ड र श्राप दिनुभयो। के मेरो स्वभाव पावलको जस्तै थिएन र? म पनि अहङ्कारी, आत्म-धर्मी थिएँ, आफूलाई उचाल्‍न र प्रदर्शन गर्न, र आफ्नो वरिपरि मानिसहरू घुमेको मन पराउथें। नतिजास्वरूप, महिनौँमहिनाको मेरो “कार्य-प्रस्तुति” पछि, सबैले मलाई आदर र आराधना गर्थे, तर तिनीहरूको हृदयमा परमेश्‍वरको निम्ति कुनै ठाउँ थिएन। समस्याहरू आइपर्दा, तिनीहरूले परमेश्‍वरको सट्टा मलाई खोज्थे। के मैले परमेश्‍वरको विरोध गरिरहेकी र दाजुभाइ-दिदीबहिनीहरूलाई हानि गरिरहेकी थिइनँ र? के म ख्रीष्टविरोधीको मार्गमा हिँडिरहेकी थिइनँ र? त्यसपछि मात्रै मैले आफू खतरामा भएको र अहङ्कारी प्रकृतिको नियन्त्रणमा रहेको थाहा पाएँ। बारम्बार, मैले विनालाज आफ्‍नै प्रदर्शन गरेँ र आफ्‍नै बारेमा धाक लगाएँ, मेरा दाजुभाइ-दिदीबहिनीहरूलाई छलेर मेरो आराधना गर्न लगाएँ, र कहिलेकहीँ मसँग घृणित अभिप्रायहरू हुन्थे र आफूलाई प्रदर्शन गर्न चलाकीहरू प्रयोग गर्थेँ। म अत्यन्तै तुच्छ थिएँ! यसबारेमा सोच्दा, मलाई आफैप्रति घिन र दिगदिग लाग्यो, र मैले अबदेखि आफ्‍नो प्रदर्शन कहिल्यै गर्नेछैन भनेर सङ्कल्‍प गरेँ।

त्यसपछि, मैले परमेश्‍वरका वचनहरू वाचन गरिएको एउटा भिडियो हेरेँ। सर्वशक्तिमान्‌ परमेश्‍वर भन्नुहुन्छ: “परमेश्‍वर सृष्टिकर्ता हुनुहुन्छ, अनि उहाँको पहिचान र हैसियत सर्वोच्च छ। परमेश्‍वरसँग अख्तियार, बुद्धि, र शक्ति छ, अनि उहाँसँग आफ्नै स्वभाव र आफ्नो सम्पत्ति र अस्तित्व छ। के कसैलाई परमेश्‍वरले मानवजाति र सारा सृष्टिका बीचमा कति वर्षदेखि काम गरिरहनुभएको छ भन्ने थाहा छ? परमेश्‍वरले काम गर्नुभएको र सारा मानवजातिलाई व्यवस्थापन गर्नुभएको ठ्याक्कै कति वर्ष भयो भन्‍ने कुरा अज्ञात छ; कसैले पनि ठ्याक्कै सङ्ख्या दिन सक्दैन, र परमेश्‍वर यी कुराहरूबारे मानवजातिलाई बताउनुहुन्‍न। तैपनि, यदि शैतानले यस्तो काम गर्यो भने, के यसले यसको बारेमा बताउनेथिएन र? अवश्य नै बताउनेथियो। यसले अझै धेरै मानिसहरूलाई बहकाउन र अझै धेरै मानिसहरूलाई यसको योगदानको बारेमा सचेत गराउनका लागि आफ्‍नो प्रदर्शन गर्न चाहन्छ। परमेश्‍वरले किन यी कुराहरूका बारेमा बताउनुहुन्‍न? परमेश्‍वरको सारको एउटा नम्र र गुप्त पक्ष छ। नम्र र गुप्त हुनुको विपरीत के हो? यो अहङ्कारी हुनु र आफूलाई देखाउनु हो। … परमेश्‍वरले मानिसहरूलाई उहाँको गवाही दिनुपर्छ भनेर माग गर्नुहुन्छ, तर के उहाँले आफ्नो गवाही दिनुभएको छ? (छैन।) अर्कोतर्फ, शैतानलाई यसले गरेको सानो कुराको बारेमा समेत मानिसहरूले थाहा पाउनेछैनन् भन्‍ने डर लाग्छ। ख्रीष्ट-विरोधीहरू पनि त्यस्तै हुन्छन्: तिनीहरूले गर्ने हरेक सानो कामको बारेमा सबैका अगाडि घमण्ड गर्छन्। तिनीहरूको कुरा सुनेपछि, तिनीहरूले परमेश्‍वरको गवाही दिइरहेका छन् जस्तो लाग्छ—तर यदि तैँले ध्यान दिएर सुनिस् भने तिनीहरूले परमेश्‍वरको गवाही दिइरहेका छैनन्, तर तिनीहरूले धाक लगाइरहेका छन्, आफूलाई निर्माण गरिरहेका छन् भन्‍ने कुरा पत्ता लगाउनेछस्। तिनीहरूले भनेको कुराको पछाडि रहेको अभिप्राय र सार भनेको परमेश्‍वरसँग उहाँका चुनिएका मानिसहरू, र हैसियतका लागि प्रतिस्पर्धा गर्नु हो। परमेश्‍वर नम्र र गुप्त हुनुहुन्छ, र शैतानले आफ्‍नो धाक देखाउँछ। के भिन्‍नता छ? आफ्‍नो प्रदर्शन गर्नु र नम्रता र गुप्तता: सकारात्मक कुराहरू के-के हुन्? (नम्रता र गुप्तता।) के शैतानलाई नम्र भनेर व्याख्या गर्न सकिन्छ? (सकिँदैन।) किन? यसको दुष्ट प्रकृति सारको आधारमा हेर्दा, यो केही न कामको फोहोर हो भन्‍ने देखिन्छ; शैतानले आफ्‍नो धाक नलगाउनु त असामान्य हुन्छ। शैतानलाई कसरी ‘नम्र’ भनेर भन्‍न सकिन्छ? ‘नम्रता’ त परमेश्‍वरको बारेमा मात्रै भन्‍न सकिन्छ। परमेश्‍वरको पहिचान, सार, र स्वभाव उच्च र आदरणीय छन्, तर उहाँले कहिल्यै पनि धाक लगाउनुहुन्न। परमेश्‍वर नम्र र गुप्त हुनुहुन्छ, त्यसकारण मानिसहरूले उहाँले के गर्नुभएको छ भन्‍ने देख्दैनन्, तर उहाँले यस्तो अज्ञात रूपमा काम गर्ने हुनाले, मानवजातिलाई निरन्तर भरणपोषण, पालनपोषण गरिन्छ र मार्गदर्शन दिइन्छ—र यो सबै परमेश्‍वरले नै मिलाउनुभएको हो। के परमेश्‍वरले यी कुराहरू कहिल्यै घोषणा गर्नुहुन्न, कहिल्यै उल्लेख गर्नुहुन्न भन्‍ने कुरा गुप्तता र नम्रता होइन र? परमेश्‍वरले यी कुराहरू गर्न सक्नुहुन्छ तर उहाँले कहिल्यै पनि तिनको बारेमा उल्लेख गर्नुहुन्न वा घोषणा गर्नुहुन्न, र तिनको बारेमा मानिसहरूसँग तर्क गर्नुहुन्न, त्यसैले त उहाँ नम्र हुनुहुन्छ। तँ त्यस्ता कुराहरू गर्न सक्दैनस् भने तँसँग नम्रताको बारेमा कुरा गर्ने के अधिकार हुन्छ र? तैँले तीमध्ये कुनै पनि काम गरिनस्, तैपनि त्यसका लागि श्रेय लिने जिद्दी गर्छस्—लाजमर्दो व्यवहार गर्नु भनेको यही हो। मानवजातिलाई अगुवाइ गर्दै, परमेश्‍वरले यस्तो ठूलो काम गर्नुहुन्छ, र उहाँले सम्पूर्ण ब्रह्माण्डको नेतृत्व गर्नुहुन्छ। उहाँको अख्तियार र शक्ति अत्यन्तै विशाल छ, तैपनि उहाँले कहिल्यै पनि ‘मेरो शक्ति असाधारण छ’ भनेर भन्‍नुभएको छैन। उहाँ सबै थोकको बीचमा लुकेर बस्‍नुहुन्छ, सबै कुराको अगुवाइ गर्नुहुन्छ, मानवजातिलाई खुवाउनुहुन्छ र भरणपोषण गर्नुहुन्छ, र सबै मानवजातिलाई पुस्तादेखि पुस्तासम्म निरन्तरता अघि बढ्न दिनुहुन्छ। उदाहरणको लागि, हावा र घामलाई वा पृथ्वीमा मानव अस्तित्वका लागि आवश्यक रहेका सबै भौतिक कुराहरूलाई लिऊँ—ती सबै निरन्तर रूपमा बगिरहन्छन्। परमेश्‍वरले मानिसका लागि प्रदान गर्नुहुने कुरामा कुनै प्रश्‍न छैन। यदि शैतानले कुनै असल काम गर्यो भने, के यसले चुपचाप काम गर्नेथियो, र अज्ञात नायक बन्‍नेथियो? कहिल्यै पनि त्यसो गर्नेथिएन। यो त मण्डलीमा रहेका कतिपय ख्रीष्ट-विरोधीहरू जस्तै हो, जसले पहिले खतरनाक काम गरेका थिए, विभिन्‍न कुराहरूलाई त्यागेका थिए र कष्ट भोगेका थिए, सायद जेल समेत गएका थिए; कति जनाले परमेश्‍वरको घरको कामको एउटा पक्षमा योगदान दिएका पनि हुन सक्छन्। तिनीहरूले यी कुराहरूलाई कहिल्यै बिर्सँदैनन्, तिनीहरूले ती कुराहरूका लागि जीवनभरको श्रेय पाउनुपर्छ भन्‍ने सोच्छन्, तिनीहरूले यी कुराहरूलाई आफ्नो जीवनकालको पूँजी ठान्छन्—यसले मानिसहरू कति सानो छन् भन्‍ने कुरा देखाउँछ! मानिसहरू साँच्‍चै नै सानो हुन्छन्, र शैतान लाजमर्दो हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरका वचनहरू पढेपछि म लज्‍जित भएँ। परमेश्‍वर सृष्टिकर्ता हुनुहुन्छ। उहाँसँग अख्‍तियार र शक्ति छ। उहाँसँग सबैभन्दा महान्‌ पहिचान र सबैभन्दा उच्‍च हैसियत छ। तैपनि परमेश्‍वर व्यक्ति रूपमा नै भ्रष्ट मानवजातिलाई मुक्ति दिन देहधारी भई आउनुभयो, र मानिसहरूलाई आपूर्ति र मुक्ति दिन उहाँ चुपचाप सत्यता व्यक्त गर्नुहुन्छ। उहाँले रवाफ देखाउनको लागि परमेश्‍वरको पहिचान कहिल्यै प्रयोग गर्नुहुन्‍न, न त उहाँले मानवजातिलाई मुक्ति दिन कति धेरै काम गर्नुभएको छ, वा उहाँले कति धेरै अपमान र पीडा सहनुभएको छ भन्‍नेबारेमा नै बोल्नुहुन्छ। बरु, उहाँ मानवजातिलाई मलजल गर्ने र मुक्ति दिने आफ्‍नो काम गर्दै मानिसहरूमाझ सधैँ नम्र र गुप्त रहनुहुन्छ। परमेश्‍वरको सार अत्यन्तै पवित्र, अत्यन्तै दयालु र असल हुन्छ। म शैतानद्वारा गहन रूपमा भ्रष्ट तुल्याइएकी अत्यन्तै फोहोरी व्यक्ति हुँ, र परमेश्‍वरको नजरमा म महत्त्वहीन छु, तैपनि मैले विनालाज आफूलाई उचालेँ, आफ्‍नो प्रदर्शन गरेँ, र अरूलाई मेरो आदर र आराधना गर्न लगाएँ। म साँच्‍चै नै यति अहङ्कारी थिएँ कि मैले मेरो समझ गुमाएँ, र म परमेश्‍वरको अघि जिउन योग्य थिइनँ! त्यो क्षण, मलाई आफ्नो अहङ्कार, रवाफ र प्रदर्शनप्रति झन् बढी सरम लागेर आयो। म परमेश्‍वरअघि घोप्टिएँ र प्रार्थना गरेँ, “परमेश्‍वर, तपाईंको न्याय र प्रकाशद्वारा, मैले म मानव रूपमा जिउदिनँरहेछु भन्‍ने थाहा पाएँ, र म अबदेखि यसरी जिउन चाहन्‍नँ। हे परमेश्‍वर, मलाई सत्यताको अभ्यास गर्न र तपाईंको गवाही दिन सिकाउनुहोस्।”

मैले परमेश्‍वरको यो वचन देखेँ: “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ र अन्त्यमा तिमीहरू परमेश्‍वरद्वारा कसरी जितियौ भन्‍ने कुराहरू पनि गर्नुपर्छ। तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण तिर्नुपर्छ भन्‍ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि निकै उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। मैले परमेश्‍वरका वचनहरूमा अभ्यासको मार्ग भेट्टाएँ। साँचो सङ्गति भनेको आफ्‍नो प्रदर्शन गर्नको लागि सफल अनुभवहरूको बारेमा कुरा गर्नु होइन। यो त परमेश्‍वरले कसरी हामीलाई न्याय गर्नुहुन्छ, धुनुहुन्छ, र मुक्ति दिनुहुन्छ भन्‍ने कुराको गवाही दिनु हो। यसमा आफ्नो विद्रोहीपन, भ्रष्टता र आफ्नो घृणित अभिप्राय र तिनका परिणामहरूलाई खुलासा गर्नु जरुरी हुन्छ, र पछि आफूले कसरी परमेश्‍वरको वचनको न्याय र सजाय अनुभव गरेर आफूलाई चिनेँ भन्‍नेबारेमा कुरा गर्नु पनि जरुरी हुन्छल। यस तरिकाबाट, अरूले आफ्नै भ्रष्टताको साँचो रूपको समझ विकास गर्न र परमेश्‍वरको काम, परमेश्‍वरको स्वभाव, र मानवजातिप्रतिको परमेश्‍वरका मापदण्डहरूको ज्ञान पाउन सक्छन्। यसरी तिनीहरूले मानिसहरूलाई परमेश्‍वरले दिनुहुने मुक्ति र मानिसहरूप्रतिको परमेश्‍वरको प्रेम देख्‍न सक्छन्। यसरी सङ्गति गरेर मात्रै व्यक्तिले परमेश्‍वरको गवाही दिन सक्छ। अभ्यासका यी मार्गहरूलाई बुझेपछि, मैले तिनलाई सचेत भई अभ्यास गर्न थालेँ। एउटा भेलामा, एक जना ब्रदरले आफ्‍नो कर्तव्यमा प्रतिष्ठा र हैसियतको खोजी गरेको बारेमा कुरा गरेका थिए। तिनले आफैलाई सबैसँग तुलना गर्ने गरेका र त्यसबारेमा खिन्‍न महसुस गर्ने गरेका रहेछन्, यसलाई कसरी समाधान गर्ने तिनलाई थाहा थिएन। तिनले आफ्‍नो स्थितिको बारेमा यसरी व्याख्या गरेको सुनेपछि, मैले सोचेँ, “यदि मैले तिनको समस्या समाधान गरेँ भने, तिनले भविष्यमा आफ्‍नो अनुभवको बारेमा कुरा गर्दा, मेरो सङ्गतिले तिनको स्थिति परिवर्तन भयो भनेर भन्‍नेछन्। दाजुभाइ-दिदीबहिनीहरूले मलाई कदर गर्नेछन् र मसँग सत्यता र कद छ भनेर भन्‍नेछन्। मैले मेरो सङ्गतिमा वचनहरू र विचारहरू एकत्रित गर्नुपर्छ र तिनलाई मेरो अनुभवको बारेमा सबै कुरा बताउनुपर्छ।” त्यो क्षणमा, मलाई अचानक महसुस भयो कि मैले फेरि मेरो शैतानी प्रस्तुति दिन लाग्दै छु र मलाई आफैप्रति घृणा जाग्यो। मेरो दिमागमा आएको विचार अत्यन्तै घिनलाग्दो लाग्यो, मरेको झिँगा निलेझै घिन लाग्यो। त्यसैले, मैले परमेश्‍वरसँग मनमनै प्रार्थना गरेँ र यसपटक आफूलाई त्याग्‍न र परमेश्‍वरलाई उचाल्‍न र उहाँको गवाही दिन शक्ति मागेँ। पछि, मैले ती ब्रदरलाई विगतमा मैले प्रतिष्ठा र हैसियतको लागि खोजी गर्दा र लड्दा मलाई हटाइएको मेरो असफलताको अनुभव सुनाएँ। मैले कसरी परमेश्‍वरको वचन पढेर आफूलाई मनन गर्न, चिन्‍न, पश्‍चात्ताप गर्न र केही परिवर्तन हासिल गर्न सकेँ भन्‍ने कुरा पनि बताएँ। मेरो सङ्गतिपछि, ती ब्रदरले आफ्नो प्रकृति अत्यन्तै अहङ्कारी भएको र प्रतिष्ठा र हैसियतको पछि लाग्‍नु ख्रीष्टविरोधीको मार्ग भएको कुरा पहिचान गरे, र तिनले पश्‍चात्ताप गर्न चाहे। मैले ती ब्रदरको सङ्गति सुनेपछि, मैले परमेश्‍वरलाई धन्यवाद दिएँ। यो परमेश्‍वरको अगुवाइको काम थियो।

त्यसपछि, मेरा दाजुभाइ-दिदीबहिनीहरूसँगका भेलाहरूमा मैले दिने सङ्गतिहरूमा, कहिलेकहीँ मैले अझै पनि आफ्‍नो प्रदर्शन गर्ने गरेकी भए पनि, यो पहिलेजस्तो स्पष्ट वा गम्‍भीर थिएन। कहिलेकहीँ मलाई आफ्‍नो प्रदर्शन गर्न मन लाग्थ्यो, तर त्यो थाहा हुनेबित्तिकै, म परमेश्‍वरसँग प्रार्थना गर्थेँ र आफूलाई त्याग्‍न सक्थेँ। क्रमिक रूपमा, आफूलाई प्रदर्शन गर्ने मेरो बानी घट्दै गयो, र घमण्ड गर्ने स्थितिहरू पनि कम अनुभव गर्न थालेँ, र म आफ्ना बोलीवचन र कार्यहरूमा अलि विवेकी बनेँ। म सर्वशक्तिमान्‌ परमेश्‍वरको मुक्तिको लागि अत्यन्तै कृतज्ञ छु!


२४. अग्रपङ्क्तिमा रहेर सुसमाचार सुनाउँदाका मेरा दिनहरू

आइडेन, म्यान्मार

२०२१ को जनवरी महिनामा, मेरा दुई सैनिक मित्रले मलाई सर्वशक्तिमान् परमेश्वरको सुसमाचार सुनाए। त्यसपछि भेला र परमेश्वरका वचनहरूको पठनमार्फत, मैले परमेश्वर भ्रष्ट मानवजातिलाई मुक्ति दिन आखिरी दिनहरूमा देहधारी बन्नुभएको छ भन्ने कुरा थाहा पाएँ, र मैले परमेश्वरका देहधारणहरूको महत्त्वबारे पनि थाहा पाएँ। मैले परमेश्वर व्यक्तिगत रूपमा देहधारी बनेर देखा पर्नुहुनेछ र मानवतामाझ काम गर्नुहुनेछ भनेर कहिल्यै सोचेको थिइनँ। यो एउटा गहन रहस्य हो, र यो मानवजातिका लागि परमेश्वरको सच्चा प्रेम र सबैभन्दा ठूलो मुक्ति हो। म अत्यन्तै भावुक भएँ। मैले परमेश्वरको आवाज सुन्‍न अनि उहाँको देखापराइ र काम देख्‍न सक्‍नेछु भनेर कहिल्यै सोचेको थिइनँ। मैले आफूलाई अत्यन्तै भाग्यमानी ठानेँ, र त्यसबाट ममा भेलाहरूमा झनै बढी जाने चाहना जाग्यो। मैले परमेश्वरका वचनहरू पढेर अनि ब्रदर-सिस्टरहरूसँग सङ्गति गरेर, सुसमाचार सुनाउनु हरेकको जिम्मेवारी हो र परमेश्वर हामीबाट त्यही माग गर्नुहुन्छ भन्ने कुरा बुझेँ। सुसमाचार सुनाउनु भनेको परमेश्वरको गवाही दिनु, मानिसलाई परमेश्वरसामु ल्याउनु, तिनीहरूलाई सत्यता र उहाँको मुक्ति प्राप्त गर्न मद्दत दिनु, र सँगसँगै आफूले अझ अर्को असल कार्य गर्नु पनि हो। यदि मैले त्यसो नगरेको भए, सृष्टि गरिएको प्राणीको रूपमा आफ्नो कर्तव्यलाई बेवास्ता गरेको हुन्थेँ र म परमेश्वरका वचनहरू खान र पिउन अयोग्य हुन्थेँ। त्यो सब बुझेपछि, म सुसमाचार सुनाउन साँच्चै उत्सुक भएँ। म परमेश्वरसँग काम गर्न र अझ धेरै मानिसहरूलाई राज्यको सुसमाचार सुनाउन पनि चाहन्थेँ। त्यसपछि, म फुर्सदमा सुसमाचार सुनाउन अभ्यास गर्थेँ। त्यसपछि अक्टोबरमा, मलाई ब्रिगेडमा पठाइयो, जहाँ संयोगवश नायन नामका ब्रदर थिए, उनी पनि सर्वशक्तिमान् परमेश्वरमा विश्वास गर्थे। मैले उनीसित मिलेर आफ्ना सैनिक मित्रहरूलाई सुसमाचार सुनाएँ। एकपटक, मैले लगभग २० जना जति अन्य सैनिकलाई हाम्रो प्रवचन सुन्न बोलाएँ, अनि ब्रदर नायन र मैले तिनीहरूलाई सर्वशक्तिमान् परमेश्वरका आखिरी दिनहरूको कामबारे गवाही दियौँ। खोजी र अनुसन्धानमार्फत, यी २० भन्दा अलि धेरै सैनिकले सुसमाचार स्विकारेरै छाडे। म उत्साहित थिएँ र मैले सुसमाचार सुनाउन थप आत्मविश्वास प्राप्त गरेँ।

मलाई म्यानमारको गृहयुद्धको बखत अग्रपङ्क्तिमा पठाइयो। मैले सर्वसाधारण कुटिएको र घाइते भएको केही तस्बिर देखेँ, र दुस्मनको शिविरबाट उद्वार गरिएका केहीले हामीलाई के पनि बताए भने, पक्राउ परेपछि तिनीहरूले दुस्मन सेनाका लागि खाना बनाउनुपर्थ्यो, र ती सेनाहरूले तिनीहरूलाई लडाइँ गर्न पनि लगाए। नमान्नेहरूलाई गोली ठोकेर मारे। लडाइँको कारण कतिपय सर्वसाधारणका घरहरू जलाइए, र तिनीहरू जङ्गलमा लुकेर बस्नुपरेको थियो। अनि हरेकपटक सेनाले लडाइँ गर्दा वा कुनै बस्तीमा आक्रमण गर्दा, घाइतेहरूलाई निकालेर अस्पतालमा भर्ना गरिन्थ्यो। ती सबै देख्दा मलाई तिनीहरूप्रति अत्यन्तै सहानुभूति जाग्यो। म सोचिरहेको थिएँ, सायद तिनीहरू परमेश्वरमा विश्वास गर्दैनन्, र आस्थाविना तिनीहरूलाई मानिसहरूको नियति कसको हातमा छ, वा सुरक्षाका लागि तिनीहरू कोमाथि भर पर्न सक्छन् भन्ने थाहा हुँदैन। यदि मैले तिनीहरूलाई सुसमाचार सुनाउन र परमेश्वरसामु ल्याउन सकेको भए, तिनीहरूले परमेश्वरलाई प्रार्थना गर्न र सत्यता बुझ्न उहाँका वचनहरू पढ्न सक्नेथे, परमेश्वरको सुरक्षा प्राप्त गर्नेथे। यी सोचाइले गर्दा मेरो हृदयमा अलि बोझ थपियो। म बस्तीमा गएर सुसमाचार सुनाउन र तिनीहरूलाई परमेश्वरसामु ल्याउन चाहन्थेँ। तर अग्रपङ्क्तिको परिवेशबारे अनजान थिएँ, र मलाई दुस्मन सेनाहरू कहाँ लुकिरहेका छन् भनेर थाहा थिएन। त्यस्ता परिस्थितिमा बाहिर निस्केर सुसमाचार सुनाउँदा, यदि म दुस्मन फौजसँग आमनेसामने परेको भए, पक्राउ पर्न वा मारिन सक्थेँ। म साँच्चै डराएको थिएँ। मैले अब के गर्ने भनेर उपाय खोजी गर्न परमेश्वरलाई प्रार्थना गरेँ। त्यसपछि मैले परमेश्वरका यी वचनहरू सम्झेँ: “तँ जान्दछस् कि तेरो वरिपरि वातावरणमा भएका सबै कुराहरू मेरो अनुमतिमा त्यहाँ छन्, सबै मैले नै योजना बनाएको हुँ। स्पष्ट रूपमा हेर र मैले तँलाई दिएको वातावरणमा मेरो हृदयलाई सन्तुष्ट बना। नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। मलाई महसुस भयो, म बाहिर निस्केर सुसमाचार सुनाउन र दुस्मन सेनाले पक्रन्छ वा मार्छ भनेर डराएको थिएँ किनकि मैले परमेश्वरको सर्वशक्तिमानता र सबैमाथि उहाँ शासन गर्नुहुन्छ भनेर साँचो रूपमा बुझेको थिइनँ, र ममा आस्था थिएन। मैले के पनि थाहा पाएँ भने, आफूले हरदिन भोगेका यी सबै ठूला-साना परिस्थितिहरू परमेश्वरद्वारा नियन्त्रित र बन्दोबस्त गरिएका थिए। मलाई दुस्मनले पक्रने-नपक्रने कुरा पनि परमेश्वरकै हातमा थियो। परिस्थिति जति नै खतरनाक भए पनि, यदि परमेश्वरले अनुमति दिनुभएन भने, तिनीहरूले मलाई भेट्टाउन सक्थेनन्। अनि कुनै दिन दुस्मनले मलाई साँच्चै पक्रे पनि, मेरो बाँच्नु वा मर्नु पूर्णतया परमेश्वरकै हातमा हुनेथ्यो। म परमेश्वरले मिलाएको परिस्थितिप्रति समर्पित हुनुपर्छ। अग्रपङ्क्तिमा पठाइनु पनि परमेश्वरकै इच्छा थियो। त्यहाँका सर्वसाधारण यस्तो खतरनाक परिस्थितिमा जिइरहेका थिए कि तिनीहरूलाई सुसमाचार सुनाउने कोही थिएन। तिनीहरूले अझै पनि परमेश्वरको आवाज सुनेका थिएनन्। हुन सक्छ, त्यहाँ परमेश्वरले मुक्ति दिन चाहेका मानिसहरू थिए। मैले परमेश्वरको इच्छालाई विचार गर्नुपर्छ, सुसमाचार प्रचार गर्नुपर्छ र परमेश्वरको गवाही दिनुपर्छ, ताकि तिनीहरूलाई परमेश्वरसामु ल्याउन सकियोस्। यो थाहा पाउँदा, मलाई त्यति डर लागेन। म परमेश्वरमा भर परेर त्यो वातावरणमा सुसमाचार सुनाउन तयार भएँ।

त्यसपछि, मैले स्थानीय मानिसहरूलाई सुसमाचार सुनाउन थालेँ, तर फेरि नयाँनयाँ कठिनाइहरू सामना गरेँ। त्यहाँका मानिसहरू डाइ भाषा बोल्थे। मलाई सामान्य र दैनिक जीवनमा चलाउने थोरै मात्र त्यो भाषा आउँथ्यो, जस्तै “खाना खानुभो?” र “काँ जानुभाको?” म तिनीहरूलाई सुसमाचार सुनाउन सक्दिनथेँ। मलाई निकै चिन्ता लाग्यो। म प्रचार गर्न चाहन्थेँ, तर मलाई भाषा आउँदैनथ्यो र मलाई साँच्चै गाह्रो भो। मैले परमेश्वरलाई प्रार्थना गरेँ, “हे परमेश्वर, म सुसमाचार सुनाउन चाहन्छु तर मलाई भाषा आउँदैन। कृपया मलाई मार्गदर्शन गर्नुहोस् र मेरा लागि मार्ग खोलिदिनुस्।” एकपटक अनलाइन भेलामा, एक जना सिस्टरले परमेश्वरको वचनको एउटा खण्ड सुनाइन् जुन मेरा लागि निकै उपयोगी थियो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरलाई साँच्चिकै प्रेम गर्नेहरू र सत्यता पछ्याउनेहरू सबैलाई उहाँले विभिन्न र फरक फरक परिवेशहरूमा सिद्ध पार्नुहुन्छ। उहाँले मानिसहरूलाई फरक फरक परिवेश वा परीक्षाहरूमार्फत उहाँका वचनहरू अनुभव गर्ने, अनि सत्यता बुझ्ने र उहाँबारे साँचो ज्ञान प्राप्त गर्ने, र अन्ततः सत्यता प्राप्त गर्ने तुल्याउनुहुन्छ। … जो सत्यता खोजी गर्ने उज्यालो मार्गमा हिँड्दैनन् तिनीहरू सदाको लागि शैतानको सत्ता, अनन्त पाप र अन्धकारमा, अनि कुनै आशाबिना जिउनेछन्। के तिमीहरू यी वचनहरूको अर्थ बुझ्न सक्छौ? (मैले सत्यता खोजी गरेर मेरो सारा हृदय र दिमागले आफ्नो कर्तव्य निभाउनुपर्छ।) जब तँलाई कुनै कर्तव्य आइपर्छ, र त्यो तँलाई जिम्मा दिइएको हुन्छ, तब कठिनाइहरूको सामना गर्नबाट कसरी बच्ने भनेर नसोच्; यदि कुनै कुरा सम्हाल्न कठिन छ भने, त्यसलाई एकातिर पन्साउने र बेवास्ता गर्ने नगर्। तैँले त्यस कुरालाई सिधै सामना गर्नुपर्छ। तैँले सधैँ यो याद राख्‍नुपर्छ कि परमेश्‍वर मानिसहरूको साथमा हुनुहुन्छ, र तिनीहरूलाई कुनै कठिनाइहरू भएमा तिनीहरूले केवल प्रार्थना गरेर उहाँबाट खोजी गर्नुपर्छ, अनि परमेश्‍वर साथमा हुनुहुँदा कुनै कुरा पनि कठिन हुँदैन। तँमा यो विश्‍वास हुनैपर्छ। तैँले परमेश्‍वर नै सबै थोकका सार्वभौम हुनुहुन्छ भन्ने विश्‍वास गर्ने भए पनि, किन आफूलाई केही आइपर्दा तँ अझै डर मान्छस् र आफूसँग भरोसायोग्य केही छैन भन्‍ने सोच्छस्? यसले प्रमाणित गर्छ कि तँ परमेश्‍वरमा भरोसा गर्दैनस्। यदि तँ उहाँलाई तेरो साथ र तेरो परमेश्‍वरको रूपमा लिँदैनस् भने, उहाँ तेरो परमेश्‍वर हुनुहुन्न। वास्तविक जीवनमा, तैँले जस्तोसुकै परिस्थितिहरू सामना गरे पनि, तैँले बारम्बार परमेश्‍वरसामु आएर प्रार्थना गर्नु र सत्यता खोज्‍नुपर्छ। तैँले हरदिन एउटा मात्रै मामिलासम्बन्धी सत्यता बुझिस् र केही हासिल गरिस् भने पनि, त्यो समयको नाश भएको हुनेछैन!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। जब मैले त्यो खण्ड पढेँ, तब परमेश्वर मसँगै हुनुहुन्छ भन्ने कुरा मनमा ठप्पा गढियो। कठिनाइहरू आइपर्दा, मैले बस सच्चा प्रार्थना गर्नुपर्छ, परमेश्वरमा भर पर्नुपर्छ, र उहाँले मलाई मार्गदर्शन गर्नुहुनेछ। परमेश्वरका लागि केही पनि असम्भव छैन, त्यसैले ममा आस्था हुनुपर्छ। सुसमाचार सुनाउनु मेरो कर्तव्य हो। म आफूलाई भाषा आएन भन्दैमा पछि हट्नु मिल्दैनथ्यो। मैले अझै सक्दो गर्नैपर्थ्यो। मैले परमेश्वरलाई सन्तुष्ट तुल्याउन सुसमाचार सुनाउने निर्णय गरेकाले, यो जति नै कठिन भए पनि, उहाँमा भर परेर आफ्नो कर्तव्य पूरा गर्नुपर्थ्यो। यस्ता कुराहरू सोचचिचार गरेपछि, म त्यसका लागि प्रयत्न गर्न तयार भएँ, र हरेकपटक प्रचार गर्न निस्कनुअघि म परमेश्वरलाई प्रार्थना गरेर मार्गदर्शन माग्थेँ। मैले गाउँलेहरूसँग कुराकानी गर्ने प्रयास थालेँ, तिनीहरूलाई डाइ भाषाको सुसमाचार र गवाही रेकर्डहरू बजाएर सुनाएँ। ती रेकर्ड बजाउँदा म पनि ध्यानपूर्वक सुन्थेँ, र एउटा रेकर्डिङ सकिएपछि, म मानिसहरूसँग सङ्गति गर्थेँ र त्यसमा आफूले सिकिसकेको डाइ भाषा बोलेर अलि कुरा थप्थेँ। त्यसरी दुई-तीन दिनसम्म काम गरेपछि, नौ जना मानिसले सुसमाचार स्विकारे। म परमेश्वरप्रति अत्यन्तै कृतज्ञ भएँ, र मभित्र सुसमाचार सुनाउने अझै बढी विश्‍वास पलायो।

एक दिन, दुस्मन फौजले वीच्याटमा एउटा भिडियो पोस्ट गऱ्यो। तिनीहरूले हाम्रा सैनिकहरूलाई पक्राउ गरेर यातना दिएको देखेँ। तीमध्ये कतिपयको हात र कतिपयका खुट्टा छिनाइएका थिए, र तिनीहरूले सुङ्गुर मारेझैँ उनीहरूका घाँटी छिनाएका थिए। तिनीहरूले उनीहरूको मुटुसमेत चक्कुले काटेर निकालेका थिए। त्यो देखेर म असाध्यै डराएको थिएँ। म सोचिरहेको थिएँ, “म हरेक साँझ सुसमाचार सुनाउन बस्तीमा जान्छु—के मलाई दुस्मनले पक्रनेछ? यदि तिनीहरूले मलाई पक्रेर अन्य सैनिकलाई जस्तै दुर्व्यवहार गरे, वा यातना दिएर मारे भने नि?” यस्तो सोचेपछि, मलाई फेरि बाहिर निस्केर प्रचार गर्न डर लाग्यो। मलाई त्यस बेला आफू सही स्थितिमा छैनँ भन्ने महसुस भयो, त्यसैले मैले प्रार्थना गरेँ र परमेश्वरलाई आफ्नो हृदय सुम्पेँ, र मार्गदर्शन मागेँ। पछि, मैले परमेश्वरको वचनको एउटा खण्ड पढेँ जसले मलाई केही आत्मविश्वास र शक्ति दियो। परमेश्वरको वचनले भन्छ: “परमेश्‍वरले मानिसहरूमा सिद्ध पार्ने काम गर्नुहुन्छ, र तिनीहरूले त्यो देख्न सक्दैनन्, त्यो महसुस गर्न सक्दैनन्; त्यस्तो परिस्थितिहरूमा, तेरो विश्‍वासको आवश्यकता हुन्छ। मानिसहरूको आस्था त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो आस्था त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले दह्रिलो अडान लिनुपर्छ र आफ्नो गवाहीमा बलियोगरी उभिनुपर्छ भन्‍ने हुन्छ। जब अय्यूब यो अवस्थामा पुगे परमेश्‍वर तिनीकहाँ देखा पर्नुभयो र तिनीसँग बोल्नुभयो। अर्थात्, तँ भित्रको आस्थाले मात्र तैँले परमेश्‍वरलाई देख्न सक्छस्, अनि जब तँमा आस्था हुन्छ परमेश्‍वरले तँलाई सिद्ध बनाउनुहुन्छ। आस्थाबिना, उहाँले यो गर्न सक्नुहुन्न। तैँले जे प्राप्त गर्ने आशा गरेको छस्, परमेश्‍वरले त्यो तँलाई दिनुहुनेछ। यदि तँसँग विश्‍वास छैन भने तँलाई सिद्ध बनाउन सकिँदैन, तैँले परमेश्‍वरका कामहरू देख्न सक्दैनस्, उहाँको सर्वशक्ति देख्‍ने कुरा त परै जाओस्। जब आफ्नो व्यक्तिगत अनुभवमा उहाँका कार्यहरू देख्‍न सक्‍ने विश्‍वास तँमा हुन्छ, तब परमेश्‍वर तँकहाँ देखा पर्नुहुनेछ, र उहाँले तँलाई ज्ञान दिनुहुनेछ अनि भित्रबाट तँलाई डोर्‍याउनुहुनेछ। त्यो विश्‍वासविना परमेश्‍वरले त्यसो गर्न सक्‍नुहुनेछैन। यदि तैँले परमेश्‍वरमा आशा गुमाएको छस् भने, तैँले कसरी उहाँको कामको अनुभव गर्न सक्‍नेछस् र? त्यसकारण, तँमा विश्‍वास छ र तैँले परमेश्‍वरप्रति शङ्का गर्दैनस् भने मात्र, उहाँले जे गर्नुभए पनि उहाँप्रति तँमा साँचो विश्‍वास छ भने मात्र उहाँले तँलाई तेरा अनुभवहरूद्वारा ज्ञान र प्रकाश दिनुहुनेछ, तब मात्र तैँले उहाँका कामहरू देख्न सक्‍नेछस्। यी सबै कुराहरू विश्‍वासद्वारा नै प्राप्त गरिन्छ। विश्‍वास शोधनबाट मात्र आउँछ, अनि शोधनको अनुपस्थितिमा विश्‍वास बढ्न सक्दैन। यो ‘विश्‍वास’ भन्‍ने शब्दले केलाई जनाउँछ? विश्‍वास भनेको कुनै कुरा देख्न वा छुन नसक्दा, परमेश्‍वरको काम मानिसका विचारहरूसँग मेल नखाँदा, त्यो मानव जातिको पहुँचभन्दा पर हुँदा मानव हृदयमा हुने सच्‍चा आस्था र इमानदार हृदय हो। मैले यही विश्‍वासको बारेमा कुरा गरेको हुँ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। मैले थाहा पाएँ, हामीले परीक्षा र सङ्कष्ट भोग्दा, यदि हामीमा आस्था छैन र हामी सक्रिय रूपमा सहकार्य गर्दैनौँ भने, परमेश्वरले हामीमा कुनै हालतमा कार्य गर्नुहुन्न र सायद हामी उहाँद्वारा सिद्ध पारिन सक्दैनौँ। हामीले जति धेरै कुनै कुरा देख्न सक्दैनौँ, त्यति नै परमेश्वरमा आस्था राख्नुपर्छ, र आस्था बढाउने एकमात्र तरिका परीक्षाहरू भोग्नु हो। अग्रपङ्क्तिमा रहेर लडाइँ गर्दै सुसमाचार सुनाउनु, दुस्मन फौजको पक्राउमा पर्ने खतरा मोल्नु मेरा लागि परीक्षा, जाँच थियो। ममा सत्यताको कमी थियो, र परमेश्वरको सर्वशक्तिमानता र सार्वभौमिकताबारे साँचो बुझाइ थिएन। मैले परमेश्वर सबैमाथि शासन गर्नुहुन्छ भनेर साँचो रूपले विश्वास गरिनँ, त्यसैले ममा आस्था थिएन। सुसमाचार प्रचार गर्ने क्रममा खतरनाक परिस्थिति आइपर्दा, मलाई पक्राउ पर्ने र यातना खेपेर मर्नुपर्ने डर भयो, त्यसैले मैले बाहिर निस्केर प्रचार गर्ने आँट गरिनँ। मैले परमेश्वरलाई साँचो रूपमा आफ्नो हृदय दिन सकिनँ। खासमा, परमेश्वरले यस्तो परिस्थिति मिलाइरहनुभएको थियो ताकि उहाँले मलाई अझ बढी सत्यता दिन सक्नुहोओस्, ताकि मैले सत्यता खोज्न, त्यो अभ्यास गर्न, अनि परमेश्वरको सर्वशक्तिमानता, मानवजातिको भाग्यमाथि उहाँको नियन्त्रण, अनि मेरो जीवन र मरण उहाँकै हातमा भएको वास्तविकता ठम्याउन सकूँ। आफूले त्यस्तो खतरनाक परिस्थिति सामना गरिरहेकाले, मैले त्यो साँचो रूपमा अनुभव गर्नुपर्थ्यो र त्यसैमा जिउनुपर्थ्यो, र त्यसरी मात्र परमेश्वरको कार्य देख्न र साँचो आस्था बढाउन सक्थेँ। मैले परमेश्वरको इच्छा बुझेपछि मेरो हृदय निकै प्रसन्न भयो, र मलाई खासै डर लागेन।

केही पछि, मैले परमेश्वरको वचनको अर्को खण्ड पढेँ जुन झनै प्रेरणादायी थियो। सर्वशक्तिमान्‌ परमेश्‍वर भन्‍नुहुन्छ: “परमेश्‍वरसित उहाँका हरेक अनुयायीका लागि योजना हुन्छ। यी हरेक अनुयायीसँग परमेश्‍वरले मान्छेका लागि प्रदान गरेको वातावरण हुन्छ जसमा उसले कर्तव्य निभाउनुपर्छ, अनि हरेकसँग परमेश्‍वरको अनुग्रह र निगाह हुन्छ जुन मानव उपभोगका लागि दिइएको हो। तिनीहरूसँग परमेश्‍वरले मानिसका लागि तय गरेका विशेष परिस्‍थितिहरू, र तिनीहरूले भोग्‍नुपर्ने धेरै कष्टहरू पनि हुन्छन्—यो कुरा मानिसले कल्पेको सहज यात्राजस्तो हुँदैन। यसबाहेक, यदि तँ आफू सृजित प्राणी हुँ भनेर स्वीकार गर्छस् भने, तैँले सुसमाचार सुनाउने आफ्नो जिम्‍मेवारी पूरा गर्न र आफ्‍नो कर्तव्य राम्ररी पूरा गर्नका लागि कष्ट भोग्‍न र मूल्य चुकाउन आफूलाई तयार गर्नुपर्छ। यस्तो मूल्य केही शारीरिक रोगबिमार वा कठिनाइको भोगाइ वा ठूलो रातो अजिङ्गरको सतावट भोगाइ वा सांसारिक मानिसहरूको गलत बुझाइको कष्ट, साथै सुसमाचार सुनाउँदा भोग्ने सङ्कष्टहरू हुन सक्छन्: कसैले हामीलाई विश्‍वासघात गर्न सक्छ, कुटपिट र हप्की, अनि निन्दा सहनुपर्ने हुन सक्छ—भीडको कुटाइ खाएर ज्यानसमेत जान सक्छ। सुसमाचार प्रचार गर्ने क्रममा, तँ परमेश्‍वरको काम पूरा हुनुभन्दा पहिले नै मर्ने, र परमेश्‍वरको महिमाको दिन देख्‍नका लागि तँ बाँच्‍न नपाउने सम्‍भावना पनि हुन्छ। तिमीहरू यसका लागि तयार रहनुपर्छ। यो तिमीहरूलाई तर्साउन भनिएको होइन; यो तथ्य हो। … प्रभु येशूका यी चेलाहरू कसरी मरे? चेलाहरूमध्ये, कतिलाई ढुङ्गाले हानियो, कतिलाई घोडामा बाँधेर घिस्स्याइयो, कतिलाई उँधोमुन्टो क्रूसमा टाँगियो, कतिलाई पाँचवटा घोडाले तानेर हातखुट्टा र टाउको चुडाइँयो—तिनीहरूले हरकिसिमको मृत्यु भोगे। तिनीहरूको मृत्युको कारण के थियो? के तिनीहरूलाई तिनीहरूको अपराधका निम्ति कानुनअनुसार दण्ड दिइयो? दिइएन। प्रभुको सुसमाचार प्रचार गरेका कारण तिनीहरूलाई निन्दा गरियो, कुटियो, हप्काइयो, र मारियो र संसारका मानिसहरूले तिनीहरूलाई इन्कार गरे—तिनीहरू त्यसरी नै शहीद भए। … वास्तवमा, तिनीहरूका शरीर यसरी मरेका र बितेका थिए; यो मानिसको संसारबाट प्रस्थान गर्ने तिनीहरूको आफ्नो माध्यम थियो, तापनि यसको अर्थ तिनीहरूको परिणाम एकै प्रकारको थियो भन्‍ने होइन। तिनीहरूको मृत्यु र प्रस्थानको माध्यम चाहे जे नै भए पनि, र त्यो जसरी भए पनि परमेश्‍वरले ती जीवनका, ती सृजित प्राणीहरूका अन्तिम परिणाम त्यसरी परिभाषित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई दोषी ठहराउन र परमेश्‍वरका कामहरूको गवाही दिन ठ्याक्कै तिनै माध्यमहरूको प्रयोग गरे। यी सृष्टि गरिएका प्राणीहरूले आफ्नो सबैभन्दा मूल्यवान्‌ जीवन प्रयोग गरे—तिनीहरूले आफ्नो जीवनको अन्तिम क्षण परमेश्‍वरका कार्यहरूको गवाही दिनका लागि, परमेश्‍वरको महान् शक्तिको गवाही दिनका लागि, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्नका लागि प्रयोग गरे। आफ्नो जीवनको अन्तिम क्षणसम्म पनि तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले सारा मानवजातिका निम्ति गरेको छुटकाराको कामले मानवजातिलाई निरन्तर जिउन दिन्छ भनी संसारलाई घोषणा गर्न, मानवजातिको अगि पुष्टि गर्न आफ्नो जीवनको प्रयोग गरे—यो तथ्य सधैँ अपरिवर्तनीय छ। प्रभु येशूको सुसमाचार सुनाउँदा शहीद बनेकाहरूले, कुन हदसम्म आफ्नो कर्तव्य पूरा गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि जीवन सम्हालेर राख्नुपर्ने सबैभन्दा बहुमूल्य र प्रिय कुरा हो, अनि यी व्यक्तिहरूले मानवजातिप्रति परमेश्‍वरको प्रेमको पुष्टि गर्न र गवाही दिन भनेर आफ्नो सबैभन्दा बहुमूल्य सम्पत्ति अर्थात् जीवन अर्पण गर्न सकेको देखिन्छ। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनको अन्तिम क्षण यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सबैभन्दा राम्रो तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा जब त्यसले तिनीहरूलाई तिनीहरूको जीवनको मूल्य चुकाउन बाध्य बनायो, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो भनाइको अर्थ तिमीहरूले पनि परमेश्‍वरको गवाही दिन र उहाँको सुसमाचार फैलाउन त्यस्तै तरिकाको प्रयोग गर भन्‍ने हो? तैँले त्यसै गर्नुपर्छ भन्‍ने जरुरी छैन, तर तैँले यो तेरो जिम्मेवारी हो, यदि परमेश्‍वरलाई आवश्यकता पऱ्यो भने, तैँले त्यसलाई पूरा गर्नैपर्ने एक दायित्वको रूपमा स्वीकार गर्नुपर्छ भन्‍ने कुरा बुझ्‍नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। मैले थाहा पाएँ, परमेश्वरको नियम र बन्दोबस्तले गर्दा नै हामी सबैले उहाँलाई पछ्याउन सक्छौँ, र उहाँ हामी प्रत्येकले आफ्नो कर्तव्य निभाउन सक्ने अवस्था पनि मिलाउनुहुन्छ। सुसमाचार सुनाउने क्रममा, हामीले सबै खालका परिस्थिति र खतराहरू सामना गर्नुपर्ने नै हुन्छ। कतिपय अपमानित हुन्छन्, कतिपयले कुटाइ र गाली खान्छन्, कतिपयलाई शैतानको अख्तियारमा सुम्पिइन्छ र अत्याचार गरिन्छ, र कतिपयले त ज्यानसमेत गुमाउँछन्। तर परिस्थिति जेजस्तो भए पनि, म सृष्टि गरिएको प्राणी हुँ, र मैले सधैँ आफ्नो कर्तव्य पूरा गर्नुपर्छ। सुसमाचार सुनाउनु मेरो जीवनको मिसन, मेरो जिम्मेवारी हो। चाहे यो जति तीतो वा कठिन किन नहोस्, मैले आफ्नो ज्यानै दिनुपरे पनि, आफ्नो कर्तव्य र जिम्मेवारी निभाउनैपर्छ। मैले अनुग्रहको युगमा प्रभु येशूलाई पछ्याउने चेलाहरूलाई सम्झेँ। तिनीहरूले पनि प्रभुको सुसमाचार सुनाउन निकै खतरा मोले। कतिपयले कुटाइ र गाली खाए, कतिपयलाई जेल हालियो, र कतिपयलाई क्रूसमा टाँगियो, र जिउँदै यातना दिएको दियै गरेर मारियो। तर तिनीहरूले गुनासो गरेनन् वा आफ्नो जिम्मेवारी र कर्तव्य छोडेनन्। अन्तत: तिनीहरूले मृत्युपर्यन्त आज्ञापालन गरे, आफ्नै जीवनद्वारा परमेश्वरको कार्य र महान् शक्तिको गवाही दिए, र दियाबलस शैतानलाई लज्जित तुल्याए। तिनीहरू आफूले कुनै खराब काम गरेकाले मरेका हैनन्, तर परमेश्वरको नामको र प्रभु येशू सृष्टिका प्रभु हुनुहुन्छ भन्ने कुराको गवाही दिन मरेका हुन्। तिनीहरूले परमेश्वरको सुसमाचार सुनाउन र उहाँको गवाही दिन आफ्नो ज्यान दिए। त्यो नै सबैभन्दा अर्थपूर्ण कुरा हो। तिनीहरूले आफ्नो जिम्मेवारी पूरा गरे। परमेश्वर सृष्टि गरिएको त्यस्ता प्राणीलाई अनुमोदन गर्नुहुन्छ, र तिनीहरूको देह मरे पनि, तिनीहरूको आत्मा परमेश्वरको हातमा र परमेश्वरको बन्दोबस्तमा हुन्छ। मैले केही आत्मचिन्तन पनि गरेँ। मृत्युको मामलामा, म डरपोक थिएँ र बाहिर निस्केर सुसमाचार सुनाउन चाहन्नथेँ। म अझै पनि आफ्नै व्यक्तिगत सुरक्षाबारे सोचिरहेको थिएँ—मैले वास्तवमै प्रेम गर्ने भनेको आफ्नै जीवन थियो। मलाई म आफ्नो भाग्य नियन्त्रण गर्न सक्छु, यदि मैले बाहिर निस्केर प्रचार गरिनँ भने, खतरा वा मृत्यु भोग्नेछैनँ भन्ने लाग्थ्यो। तर अहिले म बुझ्छु, म सुसमाचार सुनाउन नजाँदैमा सुरक्षित हुँदिनथेँ। मलाई गार्डमा खटाइएको थियो, जुन स्वाभावतः खतरनाक हुन्छ, र म एम्बुसमा पर्न सक्थेँ। साथै, हामी पानी लिन वा स्थानीयबासीकहाँ केही कुरा किन्न जानु पनि खतरापूर्ण थियो। हामीलाई जुनसुकै समयमा दुस्मन सेनाले आक्रमण गर्न सक्थ्यो। मेरो जीवन आफूले नियन्त्रण गर्न सक्ने कुरो थिएन। हामी दुस्मनको कब्जामा पर्नु-नपर्नु पूर्णतया परमेश्वरकै हातमा थियो। उहाँले अनुमति दिनुभएन भने, प्रचार गर्न बाहिर गए पनि म कब्जामा पर्नेथिइनँ। यदि परमेश्वरले केही हुन दिनुभएको भए, म प्रचार गर्न नगए पनि एम्बुसमा वा दुस्मनको कब्जामा पर्न सक्थेँ। म सृष्टि गरिएको प्राणी हुँ जो परमेश्वरका योजनाबद्ध कार्य र बन्दोबस्तप्रति समर्पित हुनुपर्छ। जे आइपरे पनि, मैले सुसमाचार सुनाउन र आफ्नो कर्तव्य निभाउन जारी राख्नुपर्छ। यदि मैले सुसमाचार नसुनाउने, परमेश्वरको गवाही नदिने र आफ्नो कर्तव्य नगर्ने हर बहाना खोजेँ भने, म देहगत रूपमा त जीवितै रहनेछु, तर परमेश्वरको नजरमा, सृष्टि गरिएको प्राणीको रूपमा आफ्नो काम गुमाउनेछु, र मेरो जीवन अर्थहीन हुनेछ। अन्त्यमा परमेश्वरले मलाई हटाउनुहुनेछ, र मैले मुक्ति प्राप्त गर्नेछैनँ। अग्रपङ्क्तिमा हुँदा, बस्तीमा प्रचार गर्न जानु खतरनाक थियो, तर मैले परमेश्वरको सुसमाचार सुनाउन र त्यसको पहुँच बढाउन हेतु, जीवनमा टाँसिरहन मिल्दैन, बरु मृत्युको सम्भावनालाई राम्ररी सामना गर्नुपर्छ, अनि आवश्यक परेमा, प्रचार गरिरहन आफ्नो ज्यान दिनुपर्छ, यसरी आफ्नो जिम्मेवारी पूरा गर्नुपर्छ। त्यो गवाही हो, र आफ्नो कर्तव्य निभाउने उत्तम उपाय त्यो नै हो। मैले के पनि बुझेँ भने, म सृष्टि गरिएको प्राणी र परमेश्वरको अनुयायी हुँ। मलाई जस्तो खतरनाक परिस्थिति आइपरे पनि, सुसमाचार सुनाउनु नै मेरो जीवनको मिसन र मैले पूरा गर्नैपर्ने कर्तव्य हो। म कहिल्यै, कुनै पनि समय सुसमाचार सुनाउन छोड्न सक्दिनँ। त्यसपछि, मैले प्रचारमा जाने दुई ब्रदर निकोलस र आर्थरलाई भेटेँ।

एक दिन, हामी एउटा बस्तीमा गयौँ र दश जना मानिस हाम्रो प्रचार सुन्न आए। हामीले तिनीहरूसँग विपत्तिहरूबाट कसरी जोगिने भनेर सङ्गति गऱ्यौँ: “अहिले झन्-झन् ठूला विपत्तिहरू आउँदै छन्, यहाँ अवस्था त्यस्तै छ, यहाँ हामी निरन्तर युद्धरत छौँ, र पानी रगतले दूषित भएको छ। महामारी पनि चलिरहेको छ…। वास्तवमा यी सबै विपत्तिबाट हामीलाई कसले मुक्ति दिन सक्छ? मुक्तिदाता अर्थात् स्वर्ग, पृथ्वी र यावत्‌ थोक सृष्टि गर्नुहुने एकमात्र साँचो परमेश्वरले मात्र हामीलाई मुक्ति दिन सक्नुहुन्छ।” त्यसपछि हामीले तिनीहरूलाई प्रवचनको केही रेकर्डिङ बजाएर सुनायौँ त्यसमा मानव किन जन्मिन्छन्, वृद्ध हुन्छन्, बिरामी पर्छन्, र मर्छन्, विपत्तिहरूमा कसरी परमेश्वरको सुरक्षा प्राप्त गर्ने, शैतानले कसरी मानिसहरूलाई भ्रष्ट तुल्याउँछ, र परमेश्वर मानवजातिलाई मुक्ति दिन कसरी काम गर्नुहुन्छ भनेर बताइएको थियो। त्यसमा परमेश्वरको वचनका केही खण्ड पनि थिए: “ती तथ्यहरू यसप्रकार छन्: पृथ्वी अस्तित्वमा हुनुभन्दा पहिले, त्यो प्रधान स्‍वर्गदूत स्वर्गका स्वर्गदूतहरूमध्ये सबैभन्दा महान् थियो। स्वर्गका सारा स्वर्गदूतहरूमाथि त्यसको क्षेत्राधिकार थियो; परमेश्‍वरले त्यसलाई प्रदान गर्नुभएको अख्तियार यही नै थियो। परमेश्‍वरबाहेक, स्वर्गका स्वर्गदूतहरूमध्ये त्यो नै सबैभन्दा महान् थियो। पछि, परमेश्‍वरले मानवजातिलाई सृष्टि गरिसक्‍नुभएपछि, तल पृथ्वीमा त्यस प्रधान स्‍वर्गदूतले परमेश्‍वरविरुद्ध अझै ठूलो धोकाधडी गर्‍यो। म त भन्छु, त्यसले मानवजातिलाई व्यवस्थापन गर्न र परमेश्‍वरको अख्तियार नाघ्‍न चाहेकोले परमेश्‍वरलाई धोका दियो। हव्‍वालाई परीक्षा गरी पाप गर्न लगाउने त्यही प्रधान स्‍वर्गदूत थियो, र त्यसले त्यसो गर्‍यो किनभने त्यो, पृथ्वीमा आफ्‍नो राज्य स्थापना गर्न र मानिसहरूले परमेश्‍वरलाई धोका दिएर उहाँको सट्टा उसको आज्ञापालन गर्ने तुल्याउन चाहन्थ्यो। धेरै कुराहरूले त्यसको आज्ञापालन गर्न सक्छन्—पृथ्वीका मानिसहरूले जस्तै स्वर्गदूतहरूले पनि त्यसो गर्न सक्छन् भन्‍ने त्यस प्रधान स्‍वर्गदूतले देख्यो। आदम र हव्‍वाले त्यस प्रधान स्‍वर्गदूतको आज्ञा पालन गरेको बेला, चराचुरुङ्गी र वनपशुहरू, रूखहरू, जङ्गलहरू, पहाड-पर्वत, खोलानाला, र पृथ्वीमा भएका सबै कुरा मानवजाति अर्थात् आदम र हव्‍वाको हेरचाहमा थियो। त्यसकारण, त्यस प्रधान स्‍वर्गदूतले परमेश्‍वरको अख्तियार नाघ्‍ने र परमेश्‍वरलाई विश्वासघात गर्ने इच्‍छा गर्‍यो। त्यसपछि, त्यसले धेरै स्वर्गदूतहरूलाई परमेश्‍वरलाई विश्वासघात गर्न बहकायो, जो पछि विभिन्‍न प्रकारका अशुद्ध आत्‍माहरू बने। के आजसम्‍मको मानवजातिको विकास प्रधान स्‍वर्गदूतको भ्रष्टताले नै पैदा गरेको होइन र? मानवजाति आज जस्तो छ त्यो प्रधान स्‍वर्गदूतले परमेश्‍वरलाई विश्वासघात गरेर मानवजातिलाई भ्रष्ट तुल्याएको कारणले गर्दा नै हो” (वचन, खण्ड १। परमेश्‍वरको देखापराइ र काम। तैँले सम्पूर्ण मानवजाति वर्तमान दिनसम्म कसरी विकसित भयो भन्‍ने जान्‍नुपर्छ)। “सर्वप्रथम, मानिसहरूले आफ्नो जीवनभर जन्म, बुढ्यौली, रोग र मृत्युको पीडा कहाँबाट आउँछ र किन मानिसले यी कुराहरू भोग्छ भनेर बुझ्नुपर्छ। सुरुमा मानिसलाई सृष्टि गर्दा के यी कुराहरू अस्तित्वमै नभएका होइनन् र? यी पीडाहरू कहाँबाट आए? यी पीडाहरू शैतानले मानिसलाई प्रलोभित र भ्रष्ट पारेर पतित बनाएपछि आएका थिए। मानिसको देहको पीडा, समस्याहरू र खालीपन अनि मानिसको संसारमा भएका सबै निकृष्ट कुराहरू—ती सबै शैतानले मानिसलाई भ्रष्ट पारेपछि देखा परे। शैतानले मानिसलाई भ्रष्ट पारेपछि, शैतानले मानिसलाई सताउन थाल्यो र फलस्वरूप मानिस अझ गिर्‍यो, उसको रोग अझ गम्भीर भयो, उसको पीडा अझ ठूलो भयो र ऊभित्र यो संसार खाली र दयनीय छ, र यो संसारमा बाँच्न असम्भव छ र यो संसारमा बाँच्नु झन् निराशाजनक छ भन्‍ने भावना बढ्न थाल्यो। यसरी मानिसको यो सबै पीडा शैतानले ल्याएको थियो र मानिस शैतानद्वारा भ्रष्ट पारिएर पतित भएपछि आएको थियो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरले सांसारिक कष्ट चाख्नुको महत्त्व)। “हरप्रकारका प्रकोपहरू एकपछि अर्को गरी आइपर्नेछन्; सबै राष्‍ट्र र ठाउँहरूले विपत् भोग्‍नेछन्: महामारी, अनिकाल, बाढी, खडेरी र भूकम्प सबैतिर आउनेछन्। यी प्रकोपहरू एक वा दुई ठाउँहरूमा मात्र घट्नेछैनन्, न त यी एक वा दुई दिनमा नै सकिनेछन्; यी प्रकोपहरू त अझ ठूला-ठूला क्षेत्रहरूमा फैलँदै र झन्झन् गम्भीर बन्दै जानेछन्। यस अवधिमा, हरकिसिमका कीटजन्य महामारीहरू एकपछि अर्को गरी उत्पन्‍न हुँदै जानेछन् र नरभक्षणका घटनाहरू जताततै देखा पर्नेछन्। सबै राष्‍ट्र र मानिसहरूमाथि यो मेरो न्याय हो” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६५)। तिनीहरूले यी वचनहरू सुने र ती तिनीहरूलाई राम्रा लाग्यो। कतिपय मानिसले भने, “हामीले पहिले त्यस्ता वचनहरू कहिल्यै सुनेका छैनौँ। ती अद्भुत, अत्यन्तै मनछुने छन्।” कतिपयले भने, “तपाईँहरू यहाँ आई यो सुसमाचार सुनाएर हामीलाई परमेश्वरको आवाज सुन्न दिनुभएकोमा धेरै धन्यवाद।” अनि अरूले चाहिँ भने, “म तपाईंहरू फेरि आउनुहुन्छ भन्ने आशा गर्छु।” ती दश जनाले सुसमाचार सुनेपछि त्यही दिन स्विकारे। मैले तिनीहरूलाई हामी त्यो साँझ फेरि आउँछौँ भनेँ, र तिनीहरूलाई साथीसँगी र आफन्तलाई पनि ल्याउन प्रोत्साहित गरेँ। तिनीहरूले त्यो साँझ थप एक दर्जनभन्दा बढी मानिस ल्याए। प्रवचनको रेकर्डिङ र परमेश्वरको वचन सुनेपछि, ती मानिसहरू सबैले सुसमाचार स्विकारे र फुर्सद हुँदा साँझ आएर प्रवचन सुन्ने वचन दिए। मलाई अत्यन्तै खुसी लाग्यो। त्यहाँदेखि, हामीले समय पाउँदैपिच्छे दिनमा प्रचार गरिरह्यौँ, र तिनीहरूलाई रातमा मलजल गर्थ्यौँ। मलजल गरेपछि हामी खुसुक्क आफ्नो पोस्टमा फर्कन्थ्यौँ। त्यसको करिब एक महिनापछि, तिनीहरू सबै जना निरन्तर भेलामा आउँथे, र निकै संलग्न हुन्थे। तिनीहरू प्रवचनहरू सुन्न अरूलाई पनि ल्याउँथे। झन्-झन् धेरै मानिसले सुसमाचार स्विकारे। यो नतिजा देख्दा म निकै खुसी र भावुक भएँ। मैले अग्रपङ्क्तिमा रहेर सुसमाचार प्रचार गर्न र ती सर्वसाधारणलाई परमेश्वरसामु ल्याउन सक्नु सबै परमेश्वरको मार्गदर्शनकै कारण भएका थिए र मलाई साँच्चिकै शान्ति महसुस भयो।

एक साँझ, म केही नयाँ विश्वासीहरूलाई मलजल गर्न बस्तीमा गएको थिएँ। फर्कने क्रममा, मैले एक कम्पनी कमाण्डरले नाइट भिजन उपकरणसहित गस्ती गरिरहेको भेटेँ। उसले मलाई देख्यो, र, मलाई आक्रमण गर्न आएको दुस्मन ठानेर, पक्रन केही सैनिक भेला पारे। तिनीहरूले मलाई गोली हान्नै लाग्दा, म तुरुन्तै चिच्च्याएँ। ब्रदर शाउनले मलाई नचिनेको भए तिनीहरूले गोली हानिसकेका हुन्थे। अर्को दिन, ब्रदर शाउनले मलाई भने, “हिजो राती तपाईंले झण्डै गोली खानुभाको। धन्न मैले तपाईंको सोर चिनेँ।” त्यो सुन्दा म निकै भावुक बनेँ, र मैले परमेश्वरलाई प्रार्थना गरेर सुरक्षा दिनुभएकोमा धन्यवाद दिएँ। मैले परमेश्वरको वचनको कुरा सम्झेँ: “मानिसको हृदय र आत्मा परमेश्‍वरको हातमा हुन्छ, उसको जीवनको सबै थोकमा परमेश्‍वरले नजर राख्‍नुहुन्छ। तैँले यस कुरालाई विश्‍वास गर् वा नगर्, चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मैले परमेश्वर सबथोकमाथि शासन र नियन्त्रण गर्नुहुन्छ भनेर बुझेँ। मानिसको हृदय र आत्मा उहाँकै हातमा हुन्छ। चाहे जिउँदो होस् वा मृत, सबै कुरा परमेश्वरको सोचअनुसार बद्लिन्छन् र परिवर्तन हुन्छन्। हामी बाँच्ने वा मर्ने कुरा पनि परमेश्वरले नै नियन्त्रण र बन्दोबस्त गर्नुहुन्छ। अघिल्लो रात मेरा सैनिक मित्रहरूले मलाई गोली चलाउने वा नचलाउने कुरा पनि परमेश्वरकै हातमा थियो। ब्रदर शाउनलाई भेट्नु पनि परमेश्वरकै सार्वभौमिकताअन्तर्गत थियो। उनले मेरो सोर चिनेकै कारण तिनीहरूले गोली हानेनन्। यो सब परमेश्वरले तोक्नुभएको थियो। म परमेश्वरप्रति साँच्चै कृतज्ञ भएँ र अत्यन्तै भावुक बनेँ। मैले मप्रति परमेश्वरको प्रेम र सुरक्षा अनुभूति गर्न सकेँ, र मैले उहाँका कार्यहरू कति अद्भुत रहेछन् भनेर पनि देखेँ। त्यसपछि, ती दुई ब्रदर र म सुसमाचार सुनाउन बस्तीमा गइरह्यौँ। हामीले सन्ताउन्न जना मानिसहरूलाई सुसमाचार सुनायौँ, र तिनीहरू सबै जना मण्डलीमा आबद्ध भएका थिए। म परमेश्वरको मार्गदर्शनका लागि एकदमै कृतज्ञ थिएँ।

केही समयपछि, त्यो क्षेत्रमा सुसमाचार प्रचार गर्ने काम लगभग सकिएको थियो, र त्यसपछि मैले अब कहाँ जाने भन्नेबारे सोचेँ। अनि सोही दिन हाम्रो एकाइ अर्को बस्तीमा सारियो जसमा दुईवटा गाउँ पर्थे। नयाँ ठाउँमा सुसमाचार प्रचारलाई निरन्तरता दिन पाउँदा म निकै खुसी थिएँ। त्यो बस्तीमा पनि अवस्था निकै खतरनाक थियो—दुस्मन फौजले जुनसुकै बेला आएर आक्रमण गर्न सक्थ्यो। हामीले त्यहाँ पुग्नेबित्तिकै जमिनमा बिछ्याएको एउटा बम भेट्टायौँ। मलाई अलि डर लाग्यो, दुस्मन फौज सर्वसाधारण भएको ढोँग गर्छ र कहीँकतै देखिँदैन भन्ने डर लाग्यो। यदि हामी धेरै थिएनौँ वा हामी विना हतियार एक्लै बाहिर निस्क्यौँ, र तिनीहरूसँग आमनेसामने भयौँ भने, तिनीहरूले हामीलाई मार्ने वा पक्रने मौका छोप्नेथे। तर मैले पुरानो ठाउँमा अनुभव गरेपछि, परमेश्वरका अद्भुत कार्यहरू देखेको थिएँ, र मलाई सुसमाचार सुनाउनु मेरो जिम्मेवारी हो भन्ने थाहा थियो। जे आइपरे पनि, म त्यहीअनुसार चल्नुपर्थ्यो। त्यो सोच्दा, मलाई बन्धनमा परेको महसुस हुन छोड्यो, र मैले समय मिल्दैपिच्छे बाहिर गएर सुसमाचार सुनाइरहेँ। बस्तीमा जाँदा, हामीले बन्दुक बोक्थ्यौँ, लापर्बाह हुने दुस्साहस गरेनौँ। हामीले सुरुमा गाउँका उपप्रमुख, उनकी श्रीमती र आमालाई सुसमाचार सुनायौँ, उनीहरूलाई प्रवचनका रेकर्डिङहरू बजाएर सुनायौँ। ती रेकर्डिङरूमा परमेश्वरले सुरुमा कसरी स्वर्ग, पृथ्वी र यावत थोक सृष्टि गर्नुभयो, मानवजाति कसरी भ्रष्ट बन्न थाले, साथै आखिरी दिनहरूका विपत्ति र युद्धहरू अनि यी कसरी प्रभुको आगमनका चिन्हहरू हुन् भनेर बताइएको थियो। प्रभु येशू मानवजातिलाई मुक्ति दिन देहमा फर्किसक्नुभएको छ। उहाँ आखिरी दिनहरूका ख्रीष्ट, सर्वशक्तिमान् परमेश्वर हुनुहुन्छ। उहाँ मानवजातिलाई शुद्ध पार्न र मुक्ति दिन सत्यता व्यक्त गर्दै हुनुहुन्छ, आखिरी दिनहरूको न्यायको काम गर्दै हुनुहुन्छ ताकि हामी दुष्टता र विपत्तिहरूबाट उम्कन सकौँ। यदि हामी सर्वशक्तिमान् परमेश्वरसामु आयौँ भने मात्र परमेश्वरको मुक्ति पाउन र स्वर्गको राज्यमा प्रवेश गर्न सक्छौँ। तिनीहरूले यो गवाही सुने र सबैले यो अद्भुत रहेछ भने। गाउँका उपप्रमुखले भने, “एकछिन है त, भर्खरै तपाईंले भनेको कुरा नोटबुकमा लेखिहाल्छु, ताकि पछि फेरि पढ्न सकूँ।” मैले भनेँ, “त्यसबारे चिन्ता नलिनुस्, हामी फेरि भोलि आउनेछौँ। के तपाईं अरू मानिसलाई पनि सुन्नका लागि बोलाउन सक्नुहुन्छ?” उनले जवाफ दिए, “तपाईंले जे भनिरहनुभएको छ त्यो राम्रो र सही कुरा हो। म गाउँका उपप्रमुख हुँ, त्यसैले मैले गाउँलेहरूलाई सँगै मिलेर सुन्न बोलाउनुपर्छ।” भोलिपल्ट, उनले हाम्रो प्रवचन सुन्न अरू केही मानिसलाई लिएर आए। अन्तत: ती दुई गाउँका ९४ जना मानिसले परमेश्वरका आखिरी दिनहरूको काम स्विकारे। म परमेश्वरप्रति एकदमै कृतज्ञ भएँ किनकि मैले सुसमाचार सुनाउन र आफ्नो कर्तव्य पूरा गर्न सकूँ भनेर उहाँले मलाई त्यहाँ जाने बन्दोबस्त मिलाइदिनुभो, जुन परमेश्वरको महानता थियो। म परमेश्वरप्रति अत्यन्तै कृतज्ञ भएँ!

त्यो सब भोगाइबाट मैले परमेश्वर मानिसको भाग्यलाई नियन्त्रण गर्नुहुन्छ, अनि हाम्रो जीवन र मरण उहाँकै हातमा छन् भन्ने व्यक्तिगत अनुभव पाएँ। त्यसबाट मैले परमेश्वरको सर्वशक्तिमानता र सार्वभौमिकताबारे थप व्यावहारिक बुझाइ पनि प्राप्त गरेँ। पहिले, जब म अग्रपङ्क्तिमा पुगेको पनि थिइनँ, मलाई सैनिक हुनु खतरनाक हो भन्ने थाहा थियो, अनि मैले प्रार्थना गरेँ र आफ्नो जीवन र मृत्युलाई परमेश्वरको हातमा सुम्पेँ। तर मैले आफू त्यहाँ नपुगिन्जेल परमेश्वरप्रतिको मेरो आस्था कति कम रहेछ भन्ने बुझिनँ। त्यसपछि हरेकपटक मलाई कुनै खतरनाक परिस्थिति आइपर्दा अनि डर लाग्दा र ममा आस्थाको कमी हुँदा, परमेश्वरको वचनले नै मलाई भरणपोषण र मार्गदर्शन गऱ्यो, र आस्था र शक्ति दियो। त्यसैले गर्दा मात्र म पछि हटिनँ र मैले आफ्नो कर्तव्य त्यागिनँ। मलाई त्यस्तो अनुभव गर्न दिनुभएकोमा म परमेश्वरप्रति निकै कृतज्ञ थिएँ। भविष्यमा म जहाँ पुगे पनि, त्यो ठाउँ जति नै खतरनाक भए पनि, परमेश्वरको सुसमाचार सुनाउनु मेरो जीवनको मिसन हो। मैले परमेश्वरमा आस्था राख्नुपर्छ, आफ्नो हृदय उहाँलाई सुम्पनुपर्छ, र सृष्टि गरिएको प्राणीको रूपमा आफ्नो कर्तव्य पूरा गर्नुपर्छ। सर्वशक्तिमान् परमेश्वरलाई धन्यवाद!


२५. मेरो बारेमा रिपोर्ट गरिएपछि

जुडी, दक्षिण कोरिया

सन् २०१६ को एक दिन, मैले मेरो बारेमा रिपोर्ट गरिएको पत्र अचानक प्राप्त गरेँ। यो पत्र मैले पहिले बर्खास्त गरेका दुई जना सिस्टरले लेखेका थिए। मैले तिनीहरूको मण्डलीमा कर्तव्य निर्वाह गर्दा निरङ्कुश र स्वेच्‍छाचारी तरिकामा काम गरेँ, मैले बढुवा गरेका दुई जना मानिस झूटा अगुवा बने, र ती दुईमध्ये झाङ्ग थरका एक जना दुष्कर्मी थिए, जसले अगुवा बनेपछि मण्डलीको काममा बाधा र रोकावट ल्याएर सम्पूर्ण मण्डलीको काम नै झण्डै ठप्प भएको थियो भनी तिनीहरूले रिपोर्ट गरेका रहेछन्। पत्रमा के पनि भनेका रहेछन् भने, यदि मैले त्यो बेला तिनीहरूको सल्‍लाह सुनेकी भए वा दाजुभाइ-दिदीबहिनीहरूलाई सोध्न थप समय लिएकी भए, मैले ती दुई झूटा अगुवाहरूलाई छनौट गर्नेथिइनँ वा मण्डलीको काममा त्यति ठूलो हानि पुऱ्याउनेथिइनँ। त्यो पत्र पढेर, म तीनछक परेँ र अलिक डर लाग्यो। मैले सोचेँ, “यस्तो कसरी हुन सक्छ? यो पक्‍कै पनि गल्तीबस भएको हुनुपर्छ।” मैले यस तथ्यलाई एकदमै स्वीकार गर्न सकिनँ। पत्र लेख्‍ने ती दुई सिस्टरलाई म मन पराउँदिनथिएँ, र तिनीहरूले जानाजानी मसँग बदला लिन खोजिरहेका छन् भन्‍ने मलाई लाग्यो। तिनीहरू पहिले त्यही मण्डलीका अगुवा थिए, तर तिनीहरूको क्षमता कमजोर थियो र तिनीहरूले वास्तविक काम गर्दैनथिए। तिनीहरूले झूटा अगुवाहरूलाई जोगाउँथे र रक्षा गर्थे, अनि तिनीहरूबारे रिपोर्ट गर्नेहरूलाई दोषी ठहराउँथे र आक्रमण गर्थे, त्यसकारण अन्त्यमा तिनीहरूलाई प्रतिस्थापित गरियो। मैले झाङ्गलाई बढुवा गर्दा कसरी तिनीहरूको राय लिएकी थिएँ र तिनीहरूले केवल झाङ्ग कमजोर मानवताकी छिन् र अरूसँग सहकार्य गर्न सक्दिनन् भनेका थिए भनेर मैले सम्झेँ। तिनीहरूले कहिल्यै पनि तोकेरै उनी दुष्कर्मी हुन् भनेर भनेनन्। तर अहिले झाङ्गको खुलासा भएकोले, तिनीहरूले मेरो रिपोर्ट गरिरहेका थिए। मैले तिनीहरूलाई हटाइएकोले नै तिनीहरूले कटुता बोकेका थिएनन् र? त्यसबाहेक, त्यो बेला चिनियाँ कम्युनिस्ट पार्टीको पक्राउ र परिस्थिति यति चरम थियो कि हामीले सही चुनाव सम्पन्न गर्न सकेनौँ, र केही समयसम्म योग्य उम्मेदवार भेट्टाउन सकिएन। झाङ्गसँग अरूको भन्दा राम्रो क्षमता र अलिक बढी समझशक्ति थियो, त्यसकारण त्यो परिस्थितिमा मैले अरू कसलाई पो छनौट गर्न सक्नेथिएँ र? कुनै न कुनै व्यक्तिलाई त अगुवाको रूपमा छनौट गर्नु नै पर्थ्यो। मैले झाङलाई बढुवा गर्दा धेरै जना ब्रदर-सिस्टरलाई सोधपुछ पनि गरेकी थिएँ, र कसैले पनि उनी दुष्कर्मी हुन् भनेर भनेका थिएनन्। आफ्‍नो कर्तव्यमा सबैले गल्ती गर्छन्। कसले पो झट्ट हेर्नासाथ कसैको सारलाई बुझ्न सक्छ र? अयोग्य अगुवाहरू छनौट हुनु सामान्य कुरा हो। सधैँ सही व्यक्ति छनौट हुन्छ भनेर कसले ग्यारेन्टी दिन सक्छ र? के तिनीहरूले केवल नाटीकुटी गरिरहेका थिएनन् र? मैले दिमागमा आफूलाई सही साबित गर्ने प्रयास गरिरहेँ। म रिपोर्ट पत्रको अत्यन्तै विरोधमा थिएँ। तर रिपोर्टमा उल्लेखित ती दुई व्यक्ति वास्तवमा झूटा अगुवा, र झाङ्ग दुष्कर्मीको रूपमा खुलासा भएका थिए। तिनीहरूले अगुवाका रूपमा मण्डलीको काम र परमेश्‍वरका चुनिएका मानिसहरूको जीवन प्रवेशमा गम्‍भीर हानि पुऱ्याएका थिए। मैले तिनीहरूको सामना गर्दा, तथ्यहरूबाट बच्ने कुनै उपाय थिएन। मैले मानिसहरूलाई जाँच्न सकिनँ, म अहङ्कारी, आत्मधर्मी थिएँ, र मानिसहरूलाई आँखा चिम्लेर प्रयोग गरेँ भनेर मन नलागी-नलागी स्वीकार गरेँ। तर मैले साँचो रूपमा मेरा समस्याहरूलाई बुझ्ने र मनन गर्ने प्रयास गरिनँ, अनि अन्त्यमा त्यो मामिला त्यतिकै टरेर गयो।

अचम्मको कुरा, मेरा अगुवालाई यसबारे थाहा भएपछि, उनले मलाई दुष्कर्मीलाई अगुवाको रूपमा प्रयोग गरेकोमा, अरूले सम्‍झाउँदा नसुनेकोमा, अनि अहङ्कारी र आत्मधर्मी बनेकोमा खुलासा गरे। तब मात्रै मैले केही बुझेँ। के मैले साँच्‍चै गल्ती गरेकी थिएँ? के म साँच्‍चै अति अहङ्कारी र आत्मधर्मी थिएँ? तर त्यो परिस्थितिमा, मैले कसरी काम गर्न सक्थेँ र? मैले कहाँ गल्ती गरेँ त्यो मैले बुझिनँ। खोजी गर्दा, मलाई परमेश्‍वरका वचन याद आयो: “तैँले कुनै निश्‍चित क्षेत्रमा जति धेरै राम्रो गरेको वा सही कुरा गरेको छस् भन्‍ने महसुस गर्छस्, र तैँले जति धेरै परमेश्‍वरका अभिप्रायहरू पूरा गर्न सक्छस् वा निश्‍चित क्षेत्रमा घमण्ड गर्न सक्छस् भनी सोच्छस्, तैँले आफैलाई ती क्षेत्रहरूमा चिन्नु र तँमा कुनै अशुद्धताहरू छन् कि भनेर, साथै तँभित्र भएका कुन-कुन कुराहरूले परमेश्‍वरको अभिप्रायहरू पूरा गर्न सक्दैनन् सो जान्नका लागि ती क्षेत्रहरूलाई अझ गहन रूपमा बुझ्‍नु त्यति नै उचित हुन्छ। … यस्तो किन हुन्छ भने, तैँले जुन कुरालाई असल ठान्छस्, तैँले त्यसैलाई सही निर्धारित गर्छस्, र तैँले त्यसमा शङ्का नगर्ने, यसबारेमा मनन नगर्ने, वा यसमा परमेश्‍वरको विरोध गर्ने कुनै कुरा छ कि छैन भनेर चिरफार गर्ने गर्दैनस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरको वचनले मलाई बिउँझायो र अभ्यासको मार्ग दियो। समय पाउँदा, मैले उक्त मामिलाबारे मनन गरेँ, र खोजी गरेर म साँच्‍चै नै अत्यन्तै अहङ्कारी र आत्मधर्मी रहेछु भन्‍ने थाहा पाएँ। मैले पत्र पाएदेखि, आफ्नो तर्क राख्दै आएकी थिएँ—त्यतिबेला परिस्थिति गाह्रो भएको थियो, हामीले सामान्य निर्वाचन गर्न सक्दैनौँ, उचित उम्मेदवारहरू थिएनन्। झाङ्ग नै उपलब्‍ध रहेको सर्वोत्कृष्ट उम्मेदवार थिइन्, र त्यो स्थितिमा उनलाई चयन गर्नु गल्ती थिएन। पछि उनी दुष्कर्मीको रूपमा प्रकट होलिन् भनेर कसैले पनि पूर्वानुमान गर्न सक्दैनथियो। मैले अवश्य नै मण्डलीको काममा बाधा दिन दुष्कर्मीलाई जानाजानी नियुक्त गरेकी थिइनँ। त्यसकारण, मलाई आफूले कुनै गल्ती गरेको छैनँ भन्‍ने लाग्यो र मैले आत्मसमीक्षा गरिनँ वा आफूलाई चिन्‍ने प्रयास गरिनँ, र यो रिपोर्ट पत्र लेख्‍ने सिस्टरहरूको घोर विरोध गरेँ र उनीहरूलाई मन पराइनँ, अनि तिनीहरूले जानाजानी मेरो गल्ती खोतल्‍ने प्रयास गरिहेका छन् भनेरसमेत ठानेँ। अहिले त्यसबारे सोच्दा, मैले झाङ्गलाई छनौट गर्दा, ती दुई सिस्टरले वास्तवमा मलाई झाङ्ग कमजोर मानवताकी छिन् भनेर बताएका थिए। गलत व्यक्तिलाई अगुवाको रूपमा छनौट गर्दा त्यसले मण्डलीको काममा हानि गर्नेछ भन्‍ने तिनीहरूलाई चिन्ता छ भनेर पनि मलाई थाहा थियो, तर त्यतिबेला तिनीहरूले झाङ्गको सारलाई स्पष्टसित देख्‍न सकेनन्, त्यसकारण तिनीहरूले उनलाई सिधै दुष्कर्मीको रूपमा दोष लगाउने आँट गरेनन्। तर म अत्यन्तै अहङ्कारी र आत्मधर्मी थिएँ अनि तिनीहरूलाई तुच्छ ठानेँ। मलाई लाग्यो, तिनीहरूले आफ्‍नो समयमा अगुवाका रूपमा छनौट गरेका धेरैजसो मानिस कमजोर छन्—यदि तिनीहरूले मानिसहरूलाई मूल्याङ्कन गर्न सक्दैनन् भने, तिनीहरूको सल्लाह के काम? मैले धेरै प्रयासपछि अन्त्यमा उनीहरूको काम लिने व्यक्ति भेट्टाउँदा, तिनीहरू त्यसमा सहमत भएनन्। तिनीहरूले जानाजानी नाटीकुटी गर्दैछन् भन्ने मैले सोचेँ, त्यसकारण, मैले तिनीहरूको कुरा सुन्दै सुनिनँ। अहिले, मैले आफूलाई पन्छ्याएर, मनन गरेर, सत्यता खोजी गरेर, मैले अगुवाहरू छनौट गरेको तरिकामा वास्तवमै समस्याहरू रहेछन् भन्‍ने मलाई थाहा भयो। नियमित निर्वाचन गर्न सम्भव नभए तापनि, मैले कुनै अगुवा छनौट गर्नुअघि सत्यता बुझेका मानिसहरूको सहमति लिनुपर्थ्यो। मैले त्यसबारे मेरा सहकर्मीसँग मात्रै छलफल गरेँ, र अरू एक-दुई जनालाई झाङ्ग कस्तो लाग्छ भनेर सोधेँ। यीमध्ये, मेरोबारे रिपोर्ट पत्र लेख्‍ने ती दुई सिस्टरले मेरो छनौटमा असहमति जनाएका थिए, तैपनि तिनीहरूप्रतिको मेरो पूर्वाग्रहले गर्दा मैले थप खोजी गरिनँ। मैले आफ्‍नै व्यक्तिगत धारणाहरूमा भर परेर झाङ्ग उपयुक्त व्यक्ति हुन् भन्‍ने सोचेँ। यस विषयमा, मैले परमेश्वरको घरमा मानिसहरूलाई अगुवा पदमा बढुवा गर्ने सिद्धान्तहरू स्पष्टसित उल्लङ्घन गरेकी थिएँ। मैले झाङ्गको सामान्य कार्यप्रस्तुतिबारे बुझ्‍न थप चिनेका मानिसहरूलाई खोजिनँ, न त सत्यता बुझेका मानिसहरूलाई सोधपुछ नै गरेँ। अझै महत्त्वपूर्ण कुरा, फरक राय आउँदा, म अहङ्कारी र आत्मधर्मी बनेँ। मैले अरूका सल्लाह इन्कार र बेवास्ता गरेँ अनि आफ्‍नै इच्छामा झाङ्गलाई स्वेच्‍छाचारी ढङ्गले अगुवाको रूपमा नियुक्त गरेँ। मैले साँच्‍चै नै उद्दण्ड व्यवहार गरिरहेकी थिएँ। परमेश्‍वरको घरले अगुवाहरू चयन गर्दा दुष्कर्मी र छली मानिसहरूलाई छनौट गर्नु सबैभन्दा वर्जित कुरा हो भनेर बारम्‍बार जोड दिएको छ। मेरा दुई जना सिस्टरले झाङ्गमा कमजोर मानवता छ भनेर भन्दा, यदि मसँग साँच्‍चै नै परमेश्‍वरको भय मान्‍ने हृदय भएको भए, मैले उनलाई चयन गर्नुअघि चिन्‍ने थप मानिसहरूलाई सोधेर झाङ्गको मानवताको अवस्थाबारे स्पष्ट हुनेथिएँ, र उनी दुष्कर्मी हुन् कि होइनन् भनेर निर्धारण गर्नेथिएँ। यदि अनुसन्धान गरेपछि पनि म निश्‍चित भइनँ र अरू कुनै उपयुक्त व्यक्ति थिएन भने, मैले उनलाई अवलोकन गर्दै प्रयोग गर्न सक्थेँ, त्यसपछि उनी असल व्यक्ति होइनन् र सही मार्गमा छैनन् भन्‍ने पत्ता लागेपछि उनलाई बर्खास्त गर्न सक्थेँ। यसले मण्डलीको काममा बाधा पुऱ्याउनेथिएन। यदि मेरो हृदयमा अलिकति पनि परमेश्वरको डर भएको भए, मैले कसैलाई त्यतिकै अगुवा चयन गर्ने, त्यसपछि सबै कुरा ठीक छ भनी सोच्दै त्यस मामिलाबाट हात धुने कुरै आउनेथिएन। मैले सही सोचेको, मैले सही मानेको कुरा पूर्णतया मेरो विचारमा आधारित, त्यो मेरो धारणा र कल्पना रहेछ भनेर मैले अहिले बुझेँ। म आत्मधर्मी बनेकी थिएँ र मैले आफ्‍नै विचारहरूमा जिद्दी गरेँ, अनि परिणामस्वरूप मैले दुष्कर्मीलाई एक वर्षभन्दा बढी समयसम्म अगुवाको रूपमा सेवा गर्न दिएँ, जसले गर्दा मण्डलीका सबै काम झण्डै ठप्‍प भएको थियो। त्यसपछि मात्र मलाई बल्‍ल थाहा भयो, मैले अगुवा चयन गर्ने क्रममा सानो गल्ती गरेकी थिइनँ, दुष्कर्म गरेकी थिएँ, जुन कार्यले गम्‍भीर रूपमा परमेश्‍वरको प्रतिरोध गरेको थियो। परमेश्‍वरका चुनिएका मानिसहरूले परमेश्‍वरलाई पछ्याउन, सत्यताको पछि लाग्न र मुक्ति पाउन, तिनीहरूसँग असल अगुवा हुनैपर्छ, तर मैले अगुवा छनौट गर्ने कार्यलाई गम्‍भीर मामिलाको रूपमा लिँदै लिइनँ। ममा परमेश्‍वरको भय मान्‍ने हृदय थिएन। म आफ्ना दाजुभाइ-दिदीबहिनीहरूका लागि असल अगुवा छनौट गर्न असफल मात्र भइनँ, तर मैले दुष्कर्मीलाई अगुवाको पदमा राखेँ र उनलाई परमेश्‍वरका चुनिएका मानिसहरूलाई हानि गर्न पनि दिएँ। मैले जिम्‍मेवारी लिने वा दाजुभाइ-दिदीबहिनीहरूको जीवनको वास्ता गर्ने वा जिम्मेवारी लिने कार्य पटक्‍कै गरिरहेकी थिइनँ। आफ्नो कर्तव्यप्रति त्यस्तो मनोवृत्ति राखेर म कसरी अगुवा बन्‍न योग्यको हुन सक्थेँ र? अगुवा छनौट गर्ने क्रममा, म यत्ति अविचारी, बेपरवाही, लापरवाही, अनि अहङ्कारी र आत्मधर्मी बनेँ कि अरूले मलाई सम्‍झाउन खोज्दा, मैले तिनीहरूलाई ध्यानै दिइनँ। म निरङ्कुश र स्वेच्‍छाचारी थिएँ, र परिणामस्वरूप, मण्डलीको काम र दाजुभाइ-दिदीबहिनीहरूको जीवन प्रवेशमा गम्‍भीररूपले क्षति पुग्यो। मैले त्यो क्षतिलाई सुधार्ने कुनै उपाय थिएन। मैले आफ्ना दाजुभाइ-दिदीबहिनीहरूको लागि दुष्ट अगुवा छनौट गरेकी थिएँ र धेरै दुष्टता गरेकी थिएँ, अनि दुई जना सिस्टरले मेरो रिपोर्ट र खुलासा गर्दा, मलाई कुनै ग्लानि वा पछुतो भएन, बरु मैले आपत्ति जनाएँ र आफ्नो प्रतिरक्षा गरेँ। म अत्यन्तै जिद्दी र घृणित थिएँ!

त्यसपछि, मैले म किन सल्‍लाह स्वीकार गर्न वा सत्यता सिद्धान्तहरू खोजी गर्न नसक्‍ने गरी त्यति धेरै अहङ्कारी र निरङ्कुश बनेँ भनेर आत्मसमीक्षा गर्न थालेँ। यो कस्तो प्रकारको स्वभाव थियो? परमेश्‍वरले त्यस मामिलालाई कसरी हेर्नुभयो? एक दिन, मैले परमेश्‍वरको वचनको यो खण्ड भेट्टाएँ: “अहङ्कारी र आत्मधर्मी हुनु मानिसहरूको सबैभन्दा स्पष्ट शैतानी स्वभाव हो, र यदि मानिसहरू सत्यता स्विकार्दैनन् भने, तिनीहरू कदापि शुद्ध हुने छैनन्। सबै मानिसहरूमा अहङ्कारी र आत्मधर्मी स्वभाव हुन्छ, र तिनीहरू सधैँ घमण्डी हुन्छन्। तिनीहरूले जे सोचे पनि वा जे भने पनि वा कामकुरालाई जसरी हेरे पनि, तिनीहरू सधैँ आफ्‍नो दृष्टिकोण र मानसिकता सही छन्, र अरूको कुरा आफ्नो जत्तिको असल वा सही छैन भन्‍ने सोच्छन्। तिनीहरू सधैँ आफ्‍नै रायमा झुण्डिरहन्छन्, र जोसुकैले भने पनि, उसको कुरा सुन्‍ने छैनन्। अरूले भनेको कुरा सही छ वा सत्यताअनुरूप छ भने पनि, तिनीहरूले त्ये स्वीकार गर्नेछैनन्; तिनीहरूले सुनेको जस्तो मात्रै गर्नेछन्, तर त्यो विचारलाई फिटिक्कै अपनाउनेछैनन्, र काम गर्ने बेलामा, तिनीहरू अझै पनि आफ्‍नै तरिकाले काम गर्नेछन्, सधैँ आफूले भन्‍ने कुरा सही र उचित ठान्छन्। तैँले भन्‍ने कुरा वास्तवमा सही र उचित हुन सक्छ, वा तैँले गरिसकेको कुरा सही र दोषरहित हुन सक्छ, तर तैँले कस्तो प्रकारको स्वभाव देखाएको छस्? के यो अहङ्कार र आत्मधार्मिकतामध्ये एक होइन र? यदि तैँले यो अहङ्कारी र आत्मधर्मी स्वभावलाई हटाउँदैनस् भने, के यसले तेरो कर्तव्य निर्वाहमा असर गर्नेछैन र? के यसले तेरो सत्यता अभ्यासमा असर गर्नेछैन र? यदि तैँले आफ्नो अहङ्कारी र आत्मधर्मी स्वभाव हटाइनस् भने, के यसले तँलाई भविष्यमा गम्भीर रोकावटहरू ल्याउनेछैन र? तैँले निश्चय नै रोकावटहरू अनुभव गर्नेछस्, यो हुन्छै हुन्छ। मलाई बता, के परमेश्‍वरले मानिसको यस्तो व्यवहार देख्न सक्नुहुन्छ? परमेश्‍वरले देख्ने नसक्ने कुरै छैन! परमेश्‍वरले मानिसका हृदयको गहिराइ मात्र जाँच्नुहुन्‍न, तिनीहरूको हर समय र हर स्थानका हरेक शब्द र कार्यको अवलोकन पनि गर्नुहुन्छ। परमेश्‍वरले तेरो यस्तो व्यवहार देखेपछि के भन्‍नुहुनेछ? उहाँले यसो भन्‍नुहुनेछ: ‘तँ जब्बर छस्! तैँले आफू गलत छु भनी थाहा नपाउँदा आफ्ना विचारमा झुण्डिनु स्वाभाविक हो, तर आफू गलत छु भन्‍ने स्पष्ट हुँदाहुँदै पनि आफ्नो विचारमा झुण्डिन्छ्स्, पश्चात्ताप गर्दैनस् भने तँ जिद्दी मूर्ख होस्, र तँ समस्यामा पर्छस्। जसले सुझाव दिए पनि यदि तँ सधैँ त्यसप्रति नकारात्मक, प्रतिरोधी मनोवृत्ति राख्छ्स्, र अलिकति पनि सत्यता स्विकार्दैनस्, अनि तेरो हृदय पूर्णतया प्रतिरोधी, एकलकाँटे र उपेक्षा गर्ने खालको छ भने तँ निकै हास्यास्पद र निरर्थक व्यक्ति होस्! तँसँग व्यवहार गर्न असाध्यै गाह्रो हुन्छ!’ कुन तरिकामा तँसँग व्यवहार गर्नु गाह्रो हुन्छ? तँसँग व्यवहार गर्न गाह्रो हुन्छ किनकि तैँले देखाइरहेको कुरा गलत शैली होइन, न त गलत व्यवहार नै हो। यो त तेरो स्वभावको प्रकटीकरण हो। कुन स्वभावको प्रकटीकरण भएको? त्यो स्वभाव जसमा तँ सत्यताप्रति वाक्‍क मान्छस्, र सत्यतालाई घृणा गर्छस्। तँ सत्यतालाई घृणा गर्ने व्यक्ति भनेर चिनिएपछि परमेश्‍वरका दृष्टिमा तँ समस्यामा पर्छस्, र उहाँले तँलाई तिरस्कार, अप्रिय ठान्‍नुहुनेछ, र बेवास्ता गर्नुहुनेछ। मानिसहरूको दृष्टिकोणबाट हेर्दा, उनीहरू धेरैजसोले भन्‍नेछन्: ‘यस व्यक्तिको स्वभाव खराब छ, ऊ अति जिद्दी, जब्बर, र अहङ्कारी छ! यो व्यक्तिसँग ठ्याक मिलाउनै गाह्रो छ र ऊ सत्यतालाई प्रेम गर्दैन। उसले कहिल्यै सत्यता स्विकारेको छैन र ऊ सत्यता अभ्यास गर्दैन।’ धेरैभन्दा धेरै, सबैले तँलाई मूल्याङ्कन गर्नेछन् तर के यो मूल्याङ्कनले तेरो भाग्य निर्धारित गर्न सक्छ? मानिसहरूले तँलाई गर्ने मूल्याङ्कनले तेरो भाग्य निर्धारण गर्न सक्दैन, तर तैँले एउटा कुरा भने बिर्सनै हुँदैन: परमेश्‍वर मानिसको हृदय जाँच्नुहुन्छ, र साथै उहाँ तिनीहरूको हरेक शब्द र कार्य अवलोकन गर्नुहुन्छ। यदि परमेश्‍वरले यसरी तँलाई परिभाषित गर्नुहुन्छ र तँ सत्यतालाई घृणा गर्छस् भनेर भन्‍नुहुन्छ, यदि उहाँले तँमा थोरै भ्रष्ट स्वभाव छ वा तँ थोरै अनाज्ञाकारी मात्र छस् भन्‍नुहुन्‍न भने के यो निकै गम्भीर समस्या होइन? (यो गम्भीर समस्या हो।) यो त सङ्कट हो, र यो सङ्कट मानिसहरूले तँलाई कसरी हेर्छन् वा कसरी मूल्याङ्कन गर्छन् भन्‍ने कुरामा नभई, परमेश्‍वरले सत्यता घृणा गर्ने तेरो भ्रष्ट स्वभावलाई कसरी हेर्नुहुन्छ भन्‍ने कुरामा आधारित हुन्छ। त्यसोभए, परमेश्‍वर त्यसलाई कसरी हेर्नुहुन्छ? के परमेश्‍वरले तँ सत्यतालाई घृणा गर्छस्, प्रेम गर्दैनस् भनेर मात्र निर्धारण गर्नुभएको छ? अनि त्यति नै हो त? कुरा त्यति सरल छ? सत्यता कहाँबाट आउँछ? सत्यताले कसको प्रतिनिधित्व गर्छ? (यसले परमेश्‍वरको प्रतिनिधित्व गर्छ।) यसमाथि मनन गर्: यदि कुनै व्यक्तिले सत्यतालाई घृणा गर्छ भने परमेश्‍वरले आफ्नो नजरबाट उसलाई कसरी हेर्नुहुन्छ? (उहाँको शत्रुका रूपमा हेर्नुहुन्छ।) के यो गम्भीर समस्या होइन? जब कुनै व्यक्तिले सत्यतालाई घृणा गर्छ, तब उसले परमेश्‍वरलाई घृणा गर्छ! तिनीहरू परमेश्‍वरलाई घृणा गर्छन् भनेर म किन भन्छु? के तिनीहरूले परमेश्‍वरलाई सरापे? के तिनीहरूले उहाँलाई आमनेसामने विरोध गरे? के तिनीहरूले उहाँलाई उहाँको पिठ्यूँपछाडि आलोचना वा निन्दा गरे? त्यो त होइन। त्यसोभए, सत्यतालाई घृणा गर्ने स्वभाव प्रकट गर्नु भनेको परमेश्‍वरलाई घृणा गर्नु हो भनेर किन म भन्छु? यो तिललाई पहाड बनाउनु होइन, यो त परिस्थितिको वास्तविकता हो। यो त ढोँगी फरिसीहरूले सत्यतालाई घृणा गरेको कारण प्रभु येशूलाई क्रूसमा टाँग्‍नुजस्तै हो—त्यसका परिणामहरू भयानक थिए। यसको अर्थ के हो भने, यदि कुनै व्यक्तिमा सत्यतादेखि वाक्‍क मान्‍ने र सत्यतालाई घृणा गर्ने स्वभाव छ भने, तिनीहरूले यसलाई कुनै पनि समय र कहीँ पनि प्रकट गर्न सक्छन्, र यदि ऊ यसैअनुसार जिउँछ भने, के उसले परमेश्‍वरलाई विरोध गर्नेछैन र? तिनीहरूले सत्यता वा छनौट गर्ने कार्य मुछिएको कुराको सामना गर्दा, यदि तिनीहरूले सत्यता स्विकार्न सक्दैनन् र तिनीहरू आफ्‍नो भ्रष्ट स्वभावअनुसार जिउँछन् भने, तिनीहरूले स्वाभाविक रूपमै परमेश्‍वरको विरोध गर्नेछन् र उहाँलाई धोका दिनेछन्, किनभने तिनीहरूको भ्रष्ट स्वभाव परमेश्‍वर र सत्यतालाई घृणा गर्ने स्वभाव हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरको अघि बारम्‍बार जिएर मात्रै उहाँसँग सामान्य सम्‍बन्ध कायम राख्‍न सकिन्छ)। परमेश्‍वरको वचनले समस्याको सार र निचोडलाई औँल्याइदियो, विशेष गरी यी वचनहरूले: “कुन तरिकामा तँसँग व्यवहार गर्नु गाह्रो हुन्छ? तँसँग व्यवहार गर्न गाह्रो हुन्छ किनकि तैँले देखाइरहेको कुरा गलत शैली होइन, न त गलत व्यवहार नै हो। यो त तेरो स्वभावको प्रकटीकरण हो। कुन स्वभावको प्रकटीकरण भएको? त्यो स्वभाव जसमा तँ सत्यताप्रति वाक्‍क मान्छस्, र सत्यतालाई घृणा गर्छस्।” यो खण्डले मेरो हृदय छेड्यो, र मलाई निकै कडा प्रहार गर्‍यो। मैले प्रकट गरेको अहङ्कारी स्वभाव परमेश्‍वरको लागि सत्यतालाई घृणा गर्ने, तिरस्कार गर्ने, र अस्वीकार गर्ने कार्य हुन्छ भन्‍ने मैले अपेक्षा गरेकी थिइनँ। यो त दुष्कर्मी र ख्रीष्टविरोधीको स्वभाव हो। यदि परमेश्‍वरले मलाई सत्यतालाई घृणा र तिरस्कार गर्ने व्यक्तिको रूपमा व्याख्या गर्नुभएको भए, त्यसले मलाई दियाबलस, शैतान, र मुक्ति पाउन नसक्‍ने व्यक्ति तुल्याउनेथियो। मलाई असाध्यै डर लाग्यो। ममा अहङ्कारी र आत्म-धर्मी स्वभाव छ, मैले अरूको सल्‍लाह सजिलै स्वीकार गरिनँ र यसले गर्दा केही अपराध गरेँ भन्‍ने मलाई थाहा भए पनि, यो कुरालाई स्वीकार मात्रै गरेँ। कहिलेकहीँ त मलाई के समेत लाग्थ्यो भने, अहङ्कार र आत्मधर्मीपन त भ्रष्ट मानिसको सामान्य प्रवृत्ति हो र यसलाई परिवर्तन गर्न सहज छैन, त्यसकारण मैले आफूखुसी गरेँ र यसलाई समाधान गर्नुपर्ने गम्‍भीर समस्याको रूपमा लिइनँ। यसको कारणले गर्दा, मैले आफ्नो कर्तव्यमा प्रायजसो अहङ्कारी र आत्मधर्मी स्वभाव प्रकट गरेँ, तैपनि त्यसलाई स्वीकार गरिनँ। मलाई काटछाँट र निराकरण गरिँदा केवल खिन्न भएँ र पछुतो गरेँ, र त्यसपछि सचेत भएर आफूलाई संयमित राखेँ, तर अझै अनजानमा नै त्यसलाई अक्सर प्रकट गर्थेँ। मलाई चिन्‍नेहरूले मलाई अहङ्कारी र आत्मधर्मीको रूपमा मूल्याङ्कन गर्थे, र मेरा अगुवाले मलाई दिएको काममा मलाई सधैँ अहङ्कारी र आत्मधर्मी बन्‍नु हुँदैन, र अरूका विचारहरू अझ धेरै सुन्‍नुपर्छ भनेर सम्‍झाउँथे र निर्देशन दिन्थे ताकि मेरो अहङ्कार र आत्मधर्मीपनले मण्डलीको काममा हानि नगरोस्। अहिले, परमेश्‍वरको वचनले प्रकट गरेको कुराबाट, मैले के बुझेँ भने, म अहङ्कारी र आत्मधर्मी थिएँ अनि मैले सत्यता स्वीकार गरेकी थिइनँ, त्यसकारण अरूको सल्‍लाह जति नै सही वा मण्डलीको कामको निम्ति फाइदाजनक भए पनि, म जिद्दी भएर आफ्‍नै विचारहरूमा अल्झिरहेँ। यदि कसैले सत्यता सिद्धान्तहरूबारे सङ्गति गरे वा सुझाव दिए भने, म तिनीहरूलाई मन पराउँदिनथिएँ र विरोध गर्थेँ। मेरो खुलासा गर्ने जोकोहीलाई म घृणा गर्थेँ र सहन सक्दिनथिएँ। यसले मलाई मसँग सत्यतालाई घृणा र तिरस्कार गर्ने ख्रीष्टविरोधी स्वभाव छ भन्‍ने देखायो। मेरा ती दुई सिस्टरले मलाई सुरुमा नै मैले छनौट गरेकी अनुपयक्त अगुवाबारे सम्झाएका थिए, डरको कारण मैले दुष्ट व्यक्तिलाई मण्डलीमा हानि पुऱ्याउन दिएँ, र पनि मैले तिनीहरूको सल्‍लाह सुन्दै सुनिनँ र जिद्दी हुँदै आफ्‍नै दृष्टिकोणहरूलाई जोड दिएँ। अहिले ती दुई सिस्टरलाई उप्रान्त मेरो पदद्वारा विवश पारिएको महसुस भएन, र तिनीहरूले मेरो खुलासा गर्न र मेरा समस्याहरूबारे रिपोर्ट गर्न पत्र लेखे। तिनीहरूले मण्डलीको कामको रक्षा गर्न यसो गरेका थिए, तर यसले मेरो निम्ति चेतावनीको पनि काम गर्‍यो। तैपनि मैले त्यसलाई स्वीकार गर्ने, वा आत्मा समीक्षा गर्ने वा आफूलाई चिन्‍ने प्रयास त गरिनँ नै, त्यसका साथै आफ्नो मनमा तिनीहरूलाई तिरस्कार र इन्कार गरेँ, अनि तिनीहरूले मेरो विरुद्धमा केही गर्ने प्रयास गरेको हुन सक्ने ठान्दै तिनीहरूलाई आलोचना गरेँ र दोष दिएँ। के मेरो यो मनोवृत्ति सत्यतालाई तिरस्कार र घृणा गर्ने नै थिएन र? मलाई परमेश्‍वरको वचनको एउठा खण्ड याद आयो: “तिमीहरूलाई सत्यताप्रति अरुचि राख्नेहरू कस्ता मानिस हुन् भन्‍ने लाग्छ? के तिनीहरू परमेश्‍वरलाई प्रतिरोध र विरोध गर्ने मानिसहरू हुन्? तिनीहरूले खुल्लमखुल्ला परमेश्‍वरको प्रतिरोध नगर्लान्, तर तिनीहरूको प्रकृति सार भनेकै परमेश्‍वरलाई इन्कार र प्रतिरोध गर्नु हो, जुन परमेश्‍वरलाई खुलस्त यसो भन्‍नुसरह हो, ‘मलाई तपाईंको कुरा सुन्‍न मन लाग्दैन, म यस्तो कुरा स्वीकार गर्दिनँ, र मैले तपाईंका वचनहरूलाई सत्यता हुन् भनेर स्वीकार नगर्ने हुनाले, म तपाईंमा विश्‍वास गर्दिनँ। मेरो लागि जो फाइदाजनक र लाभदायक हुन्छ म त्यसैलाई विश्‍वास गर्छु।’ के यो गैरविश्‍वासीहरूको मनोवृत्ति होइन र? यदि सत्यताप्रति तेरो मनोवृत्ति यस्तो छ भने, के तँ खुलेआम परमेश्‍वरप्रति शत्रुवत भइरहेको हुँदैनस् र? अनि, यदि तँ खुलेआम परमेश्‍वरप्रति शत्रुवत छस् भने, के परमेश्‍वरले तँलाई मुक्ति दिनुहुनेछ र? दिनुहुनेछैन। परमेश्‍वरलाई इन्कार र विरोध गर्ने सबैप्रति परमेश्‍वरले क्रोध गर्नुको कारण यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्रोसँग पूरा गर्नका लागि, सत्यता बुझ्‍नु नै सबैभन्दा महत्त्वपूर्ण हुन्छ)। परमेश्‍वर भन्‍नुहुन्छ, सत्यताप्रतिको हाम्रो मनोवृत्ति नै उहाँप्रतिको हाम्रो मनोवृत्ति हो, त्यसकारण सत्यतालाई घृणा र तिरस्कार गरेर, के मैले परमेश्‍वरलाई तिरस्कार गरिरहेकी र उहाँलाई शत्रु ठानिरहेकी थिइनँ र? त्यो त शैतानी स्वभावलाई पूर्णरूपले प्रकट गर्नु थियो! सत्यतालाई घृणा गर्नेहरू दुष्कर्मी, दियाबलस र शैतान हुन्! यदि मेरा ब्रदर-सिस्टरहरूले दिएको सल्‍लाह पवित्र आत्‍माको अन्तर्दृष्टिबाट आएको हो, सत्यता अनुरूप छ, मण्डलीको काममा फाइदा पुर्‍याउँछ, तैपनि म अत्यन्तै अहङ्कारी र आत्मधर्मी बनेँ, मैले खोजी, स्वीकार र समर्पण गरिनँ भने, म पवित्र आत्‍माको अन्तर्दृष्टिविरुद्ध गइरहेकी, र परमेश्‍वरको प्रत्यक्ष विरोध गरिरहेकी थिएँ। यो कुरा बुझेपछि, मलाई झनै डर लाग्यो, किनभने मेरो समस्या एकदमै गम्‍भीर छ भन्‍ने मलाई थाहा थियो। यो मैले सोचेको जस्तो केही हदसम्म अहङ्कारी र आत्धर्मी बन्नु र अरूको सल्‍लाह स्वीकार नगर्नु जस्तो सामान्य कुरा थिएन। यो समस्यामा पवित्र आत्‍मा र परमेश्‍वरप्रतिको मेरो मनोवृत्ति साथै परमेश्‍वरप्रतिको मेरो प्रतिरोध समावेश थिए।

पछि, मेरा अगुवाले पनि मलाई यस विषयमा विश्‍लेषण गरे, र भने, “तपाईंले दुष्कर्मीलाई बढुवा गर्नुहुँदा, अरूले त्यस व्यक्तिमा गम्‍भीर समस्याहरू छन् भनी तपाईंलाई सम्झाएका थिए, तर तपाईंले सुन्‍नुभएन, र आफ्‍नै दृष्टिकोणहरूमा मात्रै भरोसा गर्नुभयो। यदि तपाईंका दृष्टिकोण परमेश्‍वरको वचनमा आधारित छन् भने, तपाईंले आफूलाई भरोसा गर्न सक्‍नुहुन्छ। तर यदि आधारित छैनन्, ती तपाईंका आफ्‍नै निरर्थक धारणा हुन् भने, आफूप्रतिको तपाईंको भरोसा तपाईंको मानवतामा भएको समस्या हो। तपाईंले सिद्धान्तअनुसार काम गर्नुभएन, तपाईंमा निष्पक्षताको बोध छैन। तपाईं विवेकहीन र अव्याहारिक हुनुभयो।” मेरो अगुवाको सङ्गति सुनेपछि, म मर्माहत बनेँ। साँचो हो, ममा अहङ्कारी र आत्मधर्मी स्वभाव मात्रै थिएन, तर मेरो मानवतामा पनि समस्याहरू थिए, र मैले मानिसहरूलाई उचित व्यवहार गर्न सकिनँ। मैले कसैलाई छनौट गरेर प्रयोग गर्ने योजना बनाएपछि, तिनीहरूलाई अरूले गरेको आलोचना स्वीकार गरिनँ, विशेष गरी यदि सुझाव दिने मानिसहरू मैले तुच्छ ठानेका वा बर्खास्त गरिएका व्यक्ति हुन् भने मैले उनीहरूको कुरा सुनिनँ। मैले नाक खुम्च्याएँ र तिनीहरूको सल्‍लाहलाई ध्यान दिइनँ। आफ्‍नो काम राम्ररी नगरेकोमा बर्खास्त गरिएकाहरूले कुनै पनि राम्रो सल्‍लाह दिन सक्दैनन् भन्‍ने मलाई लागेको थियो। मैले आफ्नो मनमा, ती दुई सिस्टरलाई पूर्णरूपले इन्कार गरेकी थिएँ। म आफ्‍नै मनोभाव र विचारहरूका आधारमा मानिसहरूलाई व्यवहार र छनौट गर्थेँ। मैले मानिसहरूलाई सत्यता सिद्धान्तअनुसार उचित रूपमा व्यवहार गर्न सकिनँ। यसले मेरो मानवता, चरित्र र स्वभाव सबैमा समस्या थिए भन्‍ने देखाउँछ। मैले जति धेरै मनन गरेँ, मलाई आफ्नो समस्या उति नै गम्‍भीर लाग्‍यो। मेरो अहङ्कार र आत्मधर्मीपनको कारण, मैले मण्डलीको महत्त्वपूर्ण कामबारे मेरा सिस्टरहरूले दिएको सल्‍लाह सुनिनँ, जसले गर्दा मण्डलीमा धेरै हानि पुग्यो। मैले परमेश्‍वरमा विश्‍वास गर्ने क्रममा, यो एउटा थप दुष्कर्म, एउटा थप कलङ्क थियो। मलाई असाध्यै अशान्त र ग्लानि महसुस भयो, र किन मैले सधैँ अनजानमा नै दुष्ट काम गरेँ र परमेश्‍वरको विरोध गरेँ भनेर सोच्न थालेँ। मूल कारण के थियो? परमेश्‍वरको वचनले मलाई यसको उत्तर दियो। परमेश्वर भन्नुहुन्छ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। यो साँचो कुरा थियो। म अत्यन्तै अहङ्कारी र अव्यावहारिक थिएँ। म आफू ठीक छु भनेर सधैँ सोच्थेँ, मानौं मेरा दृष्टिकोण र विचार सत्यता हुन्, र मैले अरूलाई मेरो बारेमा प्रश्‍न उठाउन दिँदिनथिएँ, फरक सुझाव दिन लगाउनु त परको कुरा थियो। उदाहरणको लागि, अगुवा छनौट गर्ने विषयमा, परमेश्‍वरको घरले स्पष्ट रूपमा नै दुष्ट र छली मानिसहरूलाई अगुवाको रूपमा चयन गर्न सकिँदैन भनेर बताएको छ। यसो गर्नु निषेधित छ, र यो अत्यन्तै गम्‍भीर मामिला हो। मेरा दुई सिस्टरले झाङ्गमा कमजोर मानवता छ भनेर सम्झाउँदा, मैले यसबारे एक-दुई जनालाई मन नलागी-नलागी सोधेँ, र त्यहीमाथि मेरो व्यक्तिगत धारणाहरूको कारण, मैले तिनीहरूको सल्‍लाह आँखा चिम्लेर इन्कार गरेँ। मैले सत्यता बुझेका ब्रदर-सिस्टरहरूलाई सल्लाह मागिनँ, न त मैले कमजोर मानवता भएका र दुष्कर्मीको सार भएको व्यक्तिबीचको भिन्‍नता नै स्पष्ट पारेँ, न त झाङ्गले अरूसँग सहकार्य गर्न नसक्नुको निश्‍चित कारणबारे पत्ता लगाउने प्रयास नै गरेँ—यो समस्या कि चाहिँ एउटा भ्रष्ट स्वभाव थियो वा एउटा दुष्ट मानवता थियो। यदि यो, भ्रष्ट स्वभावसँग सम्‍बन्धित मामिला थियो र उनले सत्यता स्वीकार गर्न सक्थिन् भने, उनी परिवर्तन हुनेथिइन् र उनलाई दुष्ट व्यक्तिको रूपमा परिभाषित गर्न सकिँदैनथियो। यदि उनी सत्यतालाई घृणा र तिरस्कार गर्ने दुष्ट मानवता भएकी व्यक्ति थिइन् भने, उनी दुष्कर्मी थिइन्। उनले गरेका दुष्कर्मका निम्ति उनलाई जसरी निराकरण गरिए पनि, उनले त्यसलाई स्वीकार गर्नेथिइनन्, न त कहिल्यै सच्‍चा पश्‍चात्ताप नै गर्नेथिइन्। यदि मैले त्यो बेला सत्यता खोजी गरेर दुष्कर्मीहरूका सार र विशेषताको आधारमा झाङ्गको ठेट व्यवहारलाई मूल्याङ्कन गरेकी भए, मैले उनीबारे केही बुझ्‍नेथिएँ, उनलाई प्रयोग गर्न जोड दिनेथिइनँ, र मण्डलीमा त्यस्तो हानि पुऱ्याउनबाट बच्न सक्नेथिएँ। त्यसबाट आएका परिणामहरू म अत्यन्तै अहङ्कारी भएर सत्यता खोजी नगरेको कारणले नै भएको थियो। यदि ममा परमेश्‍वरप्रति अलिकति डर र आज्ञाकारीता भएको भए, मैले त्यति ठूलो गल्ती वा त्यस्तो दुष्ट कार्य गर्नेथिइनँ। तर म अहङ्कारी र आत्मधर्मी बनेकी थिएँ, अनि अगुवा चयन गर्ने यो गम्भिर मामिलामा, मैले सत्यता खोजेकी थिइनँ, न त आफ्ना सिस्टरहरूका सल्लाह नै सुनेकी थिएँ। मैले दुष्ट व्यक्तिलाई अगुवाको रूपमा चयन गरेकी थिएँ, र मण्डलीको सम्पूर्ण कामलाई ठप्प हुने अवस्थामा पुऱ्याएकी थिएँ। त्यसैले, थुप्रै दाजुभाइ-दिदीबहिनीहरूले कष्ट भोगेका थिए र तिनीहरूको जीवनमा हानि पुगेको थियो, र मैले सुधार्न नसकिने अपराध गरेकी थिएँ। म अत्यन्तै कठोर र जिद्दी भएकी थिएँ। मैले आफूलाई हृदयदेखि नै तिरस्कार गरेँ र धिक्कारेँ। मैले साँचो पश्‍चात्ताप गर्ने चाहना राख्दै परमेश्‍वरलाई प्रार्थना गरेँ।

मैले परमेश्‍वरको वचनको अर्को खण्ड पढेँ र अभ्यासको मार्ग भेटेँ। परमेश्वर भन्नुहुन्छ: “जब तैँले सत्यता सिद्धान्तहरू उल्लङ्घन गर्ने र परमेश्‍वरलाई घिन लाग्‍ने कुनै कार्य गर्छस्, तब तैँले कसरी आत्मचिन्तन गर्नु र आफैलाई चिन्‍ने प्रयास गर्नुपर्छ? जब तँ त्यो कार्य गर्न लागेको थिइस्, के तैँले उहाँसँग प्रार्थना गरिस्? के तैँले कहिल्यै यस्तो विचार गरिस्, ‘के यसरी काम गर्नु सत्यताअनुरूप हुन्छ? यो विषयलाई परमेश्‍वरको सामु ल्याइयो भने, उहाँले यसलाई कसरी हेर्नुहुनेथियो होला? यदि उहाँले यस विषयमा थाहा पाउनुभयो भने, उहाँ खुसी हुनुहुनेथियो वा दिक्‍क मान्‍नुहुनेथियो? के उहाँले त्यसलाई घृणा वा तिरस्कार गर्नुहुनेथियो?’ तैँले यसको खोजी गरिनस्, गरिस् त? अरूले तँलाई सम्झाउँदा पनि, तैँले यो कुनै ठूलो विषय होइन, र यो कुनै पनि सिद्धान्तको विरुद्धमा छैन र यो पाप होइन भन्‍ने सोचिस्। फलस्वरूप, तैँले परमेश्‍वरको स्वभावलाई चोट पुऱ्याइस् र उहाँमा ठूलो क्रोध उत्पन्‍न गराइस्, यहाँसम्म कि उहाँले तँलाई घृणासमेत गर्नुभयो। यो मानिसहरूको विद्रोहीपनबाट आउने कुरा हो। त्यसकारण, तैँले सबै कुरामा सत्यताको खोजी गर्नुपर्छ। तैँले पछ्याउनुपर्ने कुरा यही हो। यदि तँ इमानदारीसाथ पहिले नै परमेश्‍वरको अघि प्रार्थना गर्न आउन सक्छस्, र त्यसपछि परमेश्‍वरका वचनहरूअनुसार सत्यताको खोजी गर्न सक्छस् भने, तँ गलत हुनेछैनस्। तैँले सत्यता अभ्यास गर्दा अलिअलि तलमाथि गर्न सक्छस्, तर यस्तो हुन नदिन कठिन नै हुन्छ, र तैँले केही अनुभव प्राप्त गरेपछि सही तरिकाले अभ्यास गर्न सक्‍नेछस्। तैपनि, तँलाई सत्यताअनुसार कसरी काम गर्ने भन्‍ने थाहा छ, र पनि तैँले अभ्यास गर्दैनस् भने, यसमा समस्या भनेको सत्यताप्रतिको तेरो घृणा हो। सत्यतालाई प्रेम नगर्नेहरूले कहिल्यै पनि यसको खोजी गर्नेछैनन्, चाहे तिनीहरूमाथि जेसुकै नै किन आइनपरोस्। सत्यतालाई प्रेम गर्नेहरूसँग मात्रै परमेश्‍वरको डर मान्‍ने हृदय हुन्छ, र तिनीहरूले नबुझेका कुनै कुरा भइपरी आउँदा, तिनीहरूले सत्यताको खोजी गर्न सक्छन्। यदि तैँले परमेश्‍वरका अभिप्राय बुझ्‍न सक्दैनस् र कसरी अभ्यास गर्ने तँलाई थाहा छैन भने, तैँले सत्यता बुझ्ने कतिपय मानिसहरूसँग सङ्गति गरेर सत्यता खोजी गर्नुपर्छ। यदि तैँले सत्यता बुझ्‍ने व्यक्तिहरू भेट्टाउन सक्दैनस् भने, तैँले विशुद्ध बुझाइ भएका केही मानिसहरू खोजेर एउटै मन र एउटै हृदयको भएर परमेश्‍वरसँग प्रार्थना गर्नुपर्छ, परमेश्‍वरसित खोजी गर्नुपर्छ, परमेश्‍वरको समय पर्खनुपर्छ, र परमेश्‍वरले तेरो लागि ढोका खोलिदिनुहुने समयको प्रतीक्षा गर्नुपर्छ। तिमीहरू सबैले सत्यताको तृष्णा गर्छौ, सत्यता खोज्छौ, र सँगै मिलेर सत्यताको बारेमा सङ्गति गर्छौ भने, कुनै दिन तिमीहरूमध्ये कसै न कसैले राम्रो समाधान भेट्टाउन सक्‍नेछ। यदि तिमीहरू सबैले उपयुक्त समाधान भेट्टायौ र असल तरिका फेला पार्‍यौ भने, यो पवित्र आत्‍माको अन्तर्दृष्टि र ज्योतिको कारण आएको हुन सक्छ। त्यसपछि तिमीहरूले अझै सही अभ्यासको मार्ग भेट्टाउनको लागि सँगै मिलेर सङ्गति गरिरह्यौ भने, यो अवश्य नै सत्यता सिद्धान्तहरूअनुरूप हुनेछ। आफ्‍नो अभ्यासमा, तिमीहरूले आफ्नो अभ्यासको तरिका अझै अलि अनुचित छ भन्‍ने पत्ता लगायौ भने, तिमीहरूले यसलाई तुरुन्तै सुधार गर्नुपर्छ। यदि तिमीहरूले सानो गल्ती गर्‍यौ भने, परमेश्‍वरले तिमीहरूलाई दोषी ठहर्‍याउनुहुनेछैन, किनभने आफूले गर्ने कामप्रति तिमीहरूको अभिप्राय सही हुन्छ, र तिमीहरूले सत्यताअनुरूप अभ्यास गरिरहेका हुन्छौ। तिमीहरू केवल सिद्धान्तहरूका बारेमा अलि अन्योल भएका हुन्छौ र अभ्यासमा सानो गल्ती गरेका हुन्छौ, जुन क्षमायोग्य नै हुन्छ। तर जब धेरैजसो मानिसहरूले कामकुरा गर्छन्, तब तिनीहरूले यसरी गर्दा ठीक होला भनी कल्पना गर्छन् र सोही आधारमा ती काम गर्छन्। तिनीहरूले सत्यताअनुसार कसरी अभ्यास गर्ने वा परमेश्‍वरको अनुमोदन कसरी प्राप्त गर्ने भन्‍ने विषयमा चिन्तन गर्ने आधारको रूपमा परमेश्‍वरका वचनहरूलाई प्रयोग गर्दैनन्। बरु, तिनीहरूले आफूलाई कसरी फाइदा पुर्‍याउने, र अरूलाई कसरी आफूलाई उच्‍च नजरले हेर्न र आफ्नो श्रद्धा गर्न लगाउने भन्‍नेबारेमा मात्रै विचार गरिरहेका हुन्छन्। तिनीहरूले पूर्ण रूपमा आफ्‍नै विचारहरूको आधारमा र आफूलाई सन्तुष्ट पार्नको लागि नै कामकुरा गर्छन्, जुन समस्यापूर्ण कुरा हो। त्यस्ता मानिसहरूले कहिल्यै पनि सत्यता अनुसार कामकुरा गर्दैनन्, र परमेश्‍वरले तिनीहरूलाई सधैँ घिनाउनुहुनेछ। यदि तँ साँच्‍चै नै विवेक र समझ भएको व्यक्ति होस् भने, जेसुकै आइपरे पनि, तँ प्रार्थना र खोजी गर्न परमेश्‍वरको अघि आउन सक्‍नुपर्छ, तेरा कार्य-व्यवहारका मनसाय र अशुद्धताहरूलाई गम्‍भीर रूपमा जाँच्‍न, परमेश्‍वरका वचनहरू र मापदण्डहरूअनुसार उचित कुरा के हो सो निर्धारित गर्न, र के-कस्ता कामलाई परमेश्‍वरले मन पराउनुहुन्छ, के-कस्ता कामलाई परमेश्‍वरले घृणा गर्नुहुन्छ, र के-कस्ता कामलाई परमेश्‍वरले अनुमोदन गर्नुहुन्छ भनेर बारम्‍बार मूल्याङ्कन र चिन्तन गर्न सक्‍नुपर्छ। तैँले यी कुराहरूको बारेमा स्पष्ट नबुझेसम्‍म बारम्‍बार मनमा सोचिरहनुपर्छ। यदि कामकुरा गर्नुको पछाडि तेरा आफ्‍नै मनसायहरू छन् भन्‍ने तँलाई थाहा भयो भने, तैँले तेरा अभिप्रायहरू के हुन्, यो तँलाई सन्तुष्ट पार्नको लागि हो कि परमेश्‍वरलाई सन्तुष्ट पार्नको लागि हो, यो तेरो लागि फाइदाजनक छ कि परमेश्‍वरका चुनिएका मानिसहरूका लागि फाइदाजनक छ, र यसले के-कस्ता परिणामहरू ल्याउँछ भन्‍नेबारेमा मनन गर्नुपर्छ…। यदि तैँले आफ्‍ना प्रार्थनाहरूमा यसरी नै अझै खोजी र मनन गरिस्, र सत्यता खोजी गर्न आफैलाई यस्ता धेरै प्रश्‍नहरू गरिस् भने, तेरो काममा आउने विचलनहरू झन्झन् साना हुँदै जानेछन्। यसरी सत्यताको खोजी गर्न सक्‍ने मानिसहरू मात्रै परमेश्‍वरको अभिप्राय बुझ्‍ने र उहाँको डर मान्‍ने मानिसहरू हुन्, किनभने यसरी तैँले परमेश्‍वरका वचनहरूका मापदण्डहरूअनुसार र समर्पित हृदयले खोजी गरिरहेको हुन्छस्, र यसरी तैँले निकाल्‍ने निष्कर्षहरू सत्यता सिद्धान्तहरू अनुरूप हुनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनले मलाई अभ्यासका सिद्धान्तहरू प्रदान गर्‍यो: मैले जे गरे पनि, ममा परमेश्‍वरको भय मान्‍ने हृदय हुनैपर्छ, अनि मैले काम गर्नेसम्‍बन्धी सत्यता र सिद्धान्तहरूलाई खोज्नैपर्छ। विशेष गरी मण्डलीको काम र हितसँग सम्‍बन्धित मामिलाहरूमा, मैले आफ्‍नै विचारहरूका आधारमा अन्धाधुन्ध काम गर्नु हुँदैन। अन्यथा, मैले मण्डलीमा गम्‍भीर हानि गरेपछि वा यसको काममा बाधा पुर्‍याएपछि, मैले दुष्कर्म गरेकी र परमेश्‍वरविरुद्ध पाप गरेकी हुनेछु। यसको साथै, मैले मेरा कर्तव्यहरू निर्वाह गर्दा, एकलै निर्णय लिनु हुँदैन, न त आफ्‍नै तरिकाले कामकुरा गर्नु हुन्छ र निरङ्कुश बन्नु हुन्छ। मैले कामकुराबारे मेरा सहकर्मी ब्रदर-सिस्टरहरूसँग छलफल गर्नैपर्छ, सत्यता बुझ्‍ने दाजुभाइ-दिदीबहिनीहरूसँग थप खोजी र सङ्गति गर्नैपर्छ, र आफ्नो भन्दा फरक विचारहरूलाई सुन्नैपर्छ। कुनै व्यक्तिसँग हैसियत, विशेष वरदान वा प्रतिभा भए पनि, मैले नम्र भएर तिनीहरूको सल्लाह सुन्‍नुपर्छ। आफूले नबुझ्‍ने मामिलाहरूमा, मैले तुरुन्तै मेरा अगुवाहरूको डोऱ्याइ खोज्नुपर्छ, त्यसमा मुछिएका सिद्धान्तहरूमा स्पष्ट हुनुपर्छ, र काम गर्नुअघि सत्यताअनुसार र परमेश्‍वरलाई नचिढ्याइकन कसरी काम गर्ने सो सिक्‍नुपर्छ। मैले आफूलाई इन्कार गर्न पनि सिक्नैपर्छ। म कुनै कुरालाई जति सही ठान्छु, उति नै कम त्यसमा टाँसिन सक्छु, अनि त्यो सत्यता सिद्धान्तअनुसार छ कि छैन भनेर मैले खोजी गर्नैपर्छ। यसले अहङ्कार र आत्मधर्मीपनको समस्या समाधान गर्न सक्छ, अनि मलाई दुष्ट काम गर्न र परमेश्वरको स्वभावलाई चिढ्याउनदेखि जोगाउन सक्छ। पहिला मैले आफूलाई चिनेकी थिइनँ, ममा कुनै आत्म-चेतना थिएन र आफूलाई अत्यन्तै भरोसा गर्थेँ। यो पीडादायी विफलतापछि मात्रै मलाई के थाहा भयो भने, आफूलाई भरोसा गर्दा, मैले सम्भवतः गल्ती गर्न सक्छु भन्‍ने नलाग्दा, र म सही छु भनेर सोच्‍ने दह्रिलो आधार हुँदा समेत, म गलत मात्र होइन, तर म खतरनाक, निरर्थक, र घृणित रूपमा गलत थिएँ भन्‍ने कुरा तथ्यहरूले देखाए र यसका परिणामहरू अत्यन्तै भयानक थिए। विगतमा, मैले आफ्नो अहङ्कारको कारण धेरै अपराध गरेँ। त्यो बेला, मलाई आफू सही छु भन्‍ने लागेको थियो, र कहिलेकहीँ त परमेश्‍वरका वचनहरूलाई आधारको रूपमा समेत प्रयोग गरेँ। तर पछि, म गलत छु भन्‍ने कुरा तथ्यहरूले प्रकट गरे, किनभने मैले परमेश्‍वरको वचन वा सिद्धान्तहरूलाई साँचो अर्थमा बुझेकी थिइनँ। बरु, मैले परमेश्‍वरको वचनलाई सोचविचार नगरी प्रयोग गरेँ र नियमहरूलाई अन्धाधुन्ध लागू गरेँ। मैले यो कुरा महसुस गरिसकेपछि, ममा सत्यता वास्तविकता रहेनछ, मानिसहरू वा अवस्थालाई राम्ररी बुझ्न सकिनँ, र मेरा कतिपय दृष्टिकोण निरर्थक र हास्यस्पद रहेछ भन्‍ने कुरा स्वीकार गरेँ। यसको साथै, मेरो क्षमता कमजोर थियो, म निर्बुद्धि थिएँ र कामकुराबारे राम्ररी सोचिनँ वा सत्यतालाई बुझिनँ। मलाई केही धर्मसिद्धान्त मात्रै थाहा थियो र म केही नियमहरू कडाइकासाथ पछ्याउँथेँ। त्यो बेला, आफू पूर्ण रूपमा व्यर्थ, कमजोर र दयनीय रहेछु भनेर म विश्वस्त भएँ, अनि उप्रान्त मैले आफ्‍नै दृष्टिकोणहरूलाई जोड दिन चाहिनँ।

त्यसपछि, अरूले मेरोभन्दा फरक सुझाव दिँदा, मलाई आफ्‍नै तरिकामा जोड दिन मन लाग्दा, म यी पीडादायी पाठ सम्झन्छु। मलाई याद छ, मैले निश्चित रूपमा सही ठानेका धेरै दृष्टिकोणहरू सत्यताको आधारमा नाप्दा गलत थिए, र त्यसलाई परमेश्‍वरले निन्दा गर्नुभएको थियो। म उप्रान्त आफ्‍नै दृष्टिकोणहरूमा जोड दिदिनँ, र तुरुन्तै अरूका दृष्टिकोण र सल्‍लाह खोजी गर्छु। कहिलेकहीँ, कामकुराबारे छलफल गर्दा, म अनजानमा अरूका सल्लाह इन्कार गर्छु, तर आफूले के गरेँ भनेर थाहा भएपछि, धेरैजसो मानिसहरूले के विचार गर्छन् भनेर म तुरुन्तै सोधिहाल्छु, ताकि मैले सही सल्‍लाह स्वीकार नगरेर मण्डलीको काममा हानि नपुगोस्। मैले सही ठानेका मामिलाहरूमा, मलाई उप्रान्त आफै निर्णय गर्ने आँट आउँदैन, र म सचेत रूपमा आफ्ना सहकर्मी ब्रदर-सिस्टरहरूको सल्‍लाह लिन्छु वा मेरा अगुवाको डोऱ्याइ खोज्छु। यसो गर्दा मलाई अझै सहज महसुस हुन्छ, र निरङ्कुश तरिकाले काम गरेर मण्डलीको काममा हानि पुऱ्याउनदेखि पनि बच्छ। मैले अहिले पनि अझै अहङ्कारी र आत्मधर्मी स्वभाव देखाउन सक्ने भए पनि, त्यो पहिलाको जत्तिको चाहिँ हुँदैन।

म असाध्यै अहङ्कारी र आत्मधर्मी व्यक्ति हुँ। मैले आफूलाई सही ठान्दा, आफूलाई इन्कार गर्न वा अरूका सल्लाह सुन्न गाह्रो हुन्छ। यदि परमेश्‍वरका वचनहरूको न्याय र प्रकाश, मेरा दाजुभाइ-दिदीबहिनीहरूले गरेका रिपोर्ट र खुलासा, अनि परमेश्‍वरले मलाई बारम्बार गर्नुभएको खुलासा र निराकरण नभएको भए, मैले आफूलाई कहिल्यै चिन्न र इन्कार गर्न सक्नेथिइनँ। आज मैले गरेको थोरै परिवर्तन, मसित भएको केही समझ र मानव स्वरूप, पूर्ण रूपमा परमेश्‍वरको अथक कार्यको परिणाम र उहाँका वचनहरूको अन्तर्दृष्टि र मार्गदर्शनको फल हो। मलाई बचाउनुभएकोमा म परमेश्‍वरलाई हृदयको गहिराइबाट नै धन्यवाद दिन्छु।


२६. वान्टेड तर निर्दोष

लिऊ युनिङ, चीन

सन् २०१४ को मेमा, चिनियाँ कम्युनिस्ट पार्टीले सर्वशक्तिमान् परमेश्‍वरको मण्डलीलाई षड्यन्त्रमा पार्न र निन्दा गर्नको लागि झाओयुआन प्रकरणको परिकल्‍पना गर्‍यो, र त्यसपछि तुरुन्तै सर्वशक्तिमान् परमेश्‍वरको मण्डलीका सदस्यहरूलाई पक्राउ गर्न राष्ट्रव्यापी रूपमा “सय-दिने कारबाही” सुरु गर्‍यो। धेरै दाजुभाइ-दिदीबहिनीहरू पक्राउ परे। सेप्टेम्‍बरदेखि नोभेम्बरसम्‍म दुई महिनाको अवधिमा, मेरो प्रान्तका ३० जनाभन्दा बढी दाजुभाइ-दिदीबहिनीहरू एकपछि अर्को गर्दै पक्राउ परे। त्यो बेला, म धेरैवटा मण्डलीको कामको जिम्‍मेवार व्यक्ति थिएँ, र हरेक दिन पुलिसको निगरानी छलेर, खतरामा रहेका दाजुभाइ-दिदीबहिनीहरूलाई स्थानान्तर गर्ने र परमेश्‍वरमाथिको विश्‍वाससम्‍बन्धी पुस्तकहरू सार्ने बन्दोबस्त मिलाउँथेँ। कुनै पनि क्षण, म पक्राउ पर्ने खतरामा हुन्थेँ। एक रात, पक्राउ परेर रिहाइ भएका ब्रदरले मलाई के बताए भने, पुलिसले तिनलाई सोधपुछ गर्दा मेरो व्यक्तिगत जानकारी उल्‍लेख गरेको, र तिनलाई मेरो फोटोसमेत देखाएर चिन्छस् कि चिन्दैनस् भनी सोधेछ। ब्रदरले मलाई म पक्राउको प्रमुख निसाना हुँ भनेर भने र तुरुन्तै भागिहाल्‍न सल्‍लाह दिए। मैले सोचेँ, “धेरै जना दाजुभाइ-दिदीबहिनीहरू पक्राउ परेका छन्, र तिनीहरूको पक्राउपछि सम्‍हाल्‍नुपर्ने कुराहरू धेरै छन्। यसको अतिरिक्त, ठूलो रातो अजिङ्गरले गरेको पक्राउ र सतावटको कारण कतिपय दाजुभाइ-दिदीबहिनीहरूले कमजोर महसुस गरिरहेका छन्, र तिनीहरूलाई साथ र सहयोग चाहिन्छ। म एक-दुई दिनपछि जान्छु।” तर ती ब्रदरले मलाई जोड दिँदै भने, “तपाईं आज राती नै गइहाल्‍नुपर्छ। यहाँ नबस्‍नुहोस्। सडकमा जताततै क्यामेरा छन्, र पुलिसले सर्भेलेन्स रेकर्ड जाँच गर्नेबित्तिकै तपाईंलाई भेट्टाउनेछ।” त्यो सुनेपछि, अचानक मलाई डर लाग्यो, र म आत्तिन थालेँ। त्यसकारण, मैले मण्डलीको बाँकी रहेको कामको हतारपतार बन्दोबस्त मिलाएँ र छिमेकी प्रान्तमा भागेँ।

वृद्ध ब्रदर र सिस्टरले खतरा मोलेर मलाई बास दिए। बाहिर जताततै क्यामेरा राखिएको हुनाले, म बाहिर जान सक्दिनथिएँ, र त्यसकारण म तिनीहरूको घरभित्रै बस्‍नुपर्थ्यो। तिनीहरूका छोरा स्कूलमा काम गर्थे, र सरकारले शिक्षा पेसाका सबै कर्मचारी र तिनीहरूका परिवारका सदस्यहरूले धार्मिक आस्था राख्‍नु हुँदैन, नत्र तिनीहरूलाई पदबाट हटाइन्छ भनेर सूचना जारी गरेको थियो। यसकारणले गर्दा, आफ्‍नो भविष्यमा असर पुग्‍नेछ भन्‍ने डरले तिनीहरूका छोराले परमेश्‍वरमाथिको आमाबुबाको विश्‍वासको विरोध गरे। तिनका छोराले मलाई घरमा देखेर मेरो बारेमा पुलिसलाई रिपोर्ट गर्नेछ भन्‍ने सिस्टरलाई डर भयो, त्यसकारण उनले मलाई धुरीमुनिको कोठामा बस्‍ने बन्दोबस्त मिलाउनुपऱ्यो। हरेक पटक सिस्टरका छोरा आउनेबित्तिकै म घबराउँथेँ। एक पटक, उनका छोरा केही सामान लिन माथिल्‍लो तलामा चढे। तिनले मलाई देख्छ भन्‍ने डरले, म ढोकापछाडि लुकेँ र हलचल नगरी बसेँ। ठीक त्यही बेला, भान्साबाट तेलको धुवाँ चिम्‍नीतिर आइरहेको थियो र मैले खोक्‍न पुगेँ। मैले तुरुन्तै मेरो शिर र मुख सिरकले छोपेँ, र मलाई सास फेर्न गाह्रो भइरहेको थियो। ती सिस्टरको अर्को छोरा छेवैमा बस्थे, र मैले तिनको टिभीको आवाज ठूलो हुँदा म सुन्‍न सक्थेँ, त्यसैले म लुकेर बस्न मैले धुरीमुनिको त्यस कोठामा बत्ती बाल्‍ने आँट गरिनँ, र म सामान्यतया सानो आवाजमा बोल्थेँ। त्यो बेला जाडो महिना थियो, र कोठा अत्यन्तै चिसो थियो, तर मैले बाहिर घाममा निस्कने आँट गरिनँ। लामो समयपछि, मलाई निराश लाग्‍नथाल्यो, र म सोच्थेँ, “म कहिलेसम्‍म यसरी जिउने? मैले कहिले मेरो परिवारलाई भेट्ने र आफ्नो कर्तव्य पूरा गर्न दाजुभाइ-दिदीबहिनीहरूसँग बाहिर जाने?” त्यो बेला, म सधैँ परमेश्‍वरसँग प्रार्थना गर्थें, उहाँको इच्‍छा बुझ्‍न र यो वातावरणबाट पार पाउन सकूँ भनेर अगुवाइ र अन्तर्दृष्टि मागेँ।

पछि, मैले परमेश्‍वरका वचनहरूको एउटा खण्ड पढेँ: “सायद, तिमीहरू सबैलाई यी वचनहरू थाहा छ होला: ‘किनभने हाम्रो हल्का र क्षणिक कष्टले हाम्रा निम्ति महिमाको अझै अत्याधिक र अनन्त भारको काम गर्छ।’ तिमीहरू सबैले यी वचनहरू पहिल्यै सुनिसकेका छौ, तापनि तिमीहरूमध्ये कसैले पनि त्यसको सही अर्थ बुझेनौ। आज, तिमीहरू त्यसको साँचो महत्त्वको बारेमा पूरै सचेत छौ। यी वचनहरूलाई परमेश्‍वरले आखिरी दिनहरूमा पूरा गर्नुहुनेछ, अनि ती वचनहरू त्यो देशमा फन्को मारेर बस्ने ठूलो रातो अजिङ्गरद्वारा क्रूरतासाथ सताइएकाहरूमा पूरा हुनेछन्। त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू अपमान र उत्पीडनको सिकार बन्छन्, अनि परिणामस्वरूप, यी वचनहरू मानिसहरूको यही समूह, अर्थात् तिमीहरूमा पूरा हुन्छन्। परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरू पूरा हुन समय लाग्छ; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरको वचनबाट मैले के बुझेँ भने, जब कसैले चिनियाँ कम्युनिस्ट पार्टीले शासन गर्ने देशमा बसेर परमेश्‍वरमा विश्‍वास गर्छ, तब सतावट आउनु अपरिहार्य हुन्छ, तर परमेश्‍वरले मानिसहरूको विश्‍वासलाई सिद्ध पार्न त्यस्तो वातावरण प्रयोग गर्नुहुन्छ। मलाई म त्यस्तो अवस्थामा नहुँदाको समय याद आयो, जतिबेला म कठिनाइ सहन सक्छु र ममा परमेश्‍वरप्रति विश्‍वास छ भनेर सोच्‍ने गर्थें, तर मलाई घरबारविहीन भएर लुक्दै बस्‍नुपर्ने हदसम्म खेदो गरिँदा, अनि आफ्‍नो स्वतन्त्रता पूर्ण रूपमा गुमाउनुपर्दा, र साँचो रूपमा कष्ट भोग्‍नुपर्दा, मैले हृदयमा गुनासोहरू पाल्न थालेँ, र म उम्‍कन मात्रै चाहन्थेँ। तथ्यहरूले जुन वास्तविकता प्रकट गरे, त्यसद्वारा मात्रै मैले परमेश्‍वरप्रति मसँग साँचो विश्‍वास छैन, कुनै आज्ञाकारिता छैन, र मेरो कद अत्यन्तै सानो छ भन्‍ने महसुस गरेँ। अनि, मैले यो केही महिनाको अवधिबारे पनि सोचेँ, यो अवधिमा चिनियाँ कम्युनिस्ट पार्टीले पागलले झैँ घर खानतलासी गरेर मानिसहरूलाई पक्राउ गरेको थियो, मण्डलीको रकम जफत गरेको थियो, र धेरै दाजुभाइ-दिदीबहिनीहरू घरबाट भाग्‍न बाध्य भएर तिनीहरूको जीवन पूर्ण रूपमा उलटपुलट भएको थियो र तिनीहरू बस्‍ने ठाउँविहीन बनेका थिए। मानिसहरूलाई पक्राउ गरेर र सतावट दिएर चिनियाँ कम्युनिस्ट पार्टीले धेरै दुष्ट काम गर्‍यो। के त्यसको उद्देश्‍य मानिसहरूलाई परमेश्‍वरबाट टाढा बनाउने र परमेश्‍वरलाई धोका दिन लगाउने मात्रै थिएन र? यदि म त्यस्तो वातावरणमा कमजोर बनेँ, पछि हटेँ वा गुनासोसमेत गरेँ भने, म शैतानका चालहरूमा फस्‍नेथिएँ र आफ्नो गवाही गुमाउनेथिएँ। यो कुरा महसुस गरेपछि, मेरो मनको पीडा र कष्ट अलिक कम भयो। मैले सोचेँ, “मैले यहाँ जति धेरै समय बस्‍नुपरे पनि वा मैले जति धेरै कष्ट भोग्‍नुपरे पनि, म परमेश्‍वरका बन्दोबस्तहरूमा समर्पित हुन चाहन्छु।”

केही महिनापछि, अनुसन्धान अलि कम तीव्र भएजस्तो देखिएकोले, म आफ्‍नो कर्तव्य पूरा गर्न अर्को सहरमा गएँ। सुरक्षित हुनको लागि, मैले मेरो कपाल काटेर छोटो बनाएँ, र बाहिर भेलाहरूमा जाँदा ह्याट, मास्क, र ग्‍लास लगाउँथेँ। म साँघुरो र घुमौरा बाटोहरू हिँड्दै अरूले नदेखून् भनेर सक्दो प्रयास गर्थेँ। म होसियार भएँ भने, यस्तो अवस्थामा पनि आफ्‍नो कर्तव्य पूरा गर्न सक्छु भन्‍ने मलाई लाग्थ्यो। अचम्‍मको कुरा, केही महिनापछि एक साँझ, मेरा अगुवाले हतारिँदै मकहाँ आएर भने, “पुलिसले तपाईंको जानकारी इन्टरनेटमा हालेको छ। तिनीहरूले तपाईंलाई खोजिरहेका छन्। त्यस वान्टेड नोटिस हाम्रो सहरको केन्द्रीय भाग र वरपरका धेरैवटा जिल्‍लाका निवासीहरूको मोबाइल फोनमा पठाइएको छ, र तपाईंलाई देखेमा रिपोर्ट गर्नू भनिएको छ। तपाईंलाई तपाईंका काकाले सुसमाचार सुनाएको हो भन्‍ने कुरा पुलिसले पत्ता लगाएछ, र तिनीहरूले तपाईंका काका र काकीलाई पक्राउ गरिसकेका छन्। तपाईंको सुरक्षाको लागि, उप्रान्त तपाईंले बाहिर गएर कर्तव्य पूरा गर्नु हुँदैन।” पछि, पुलिसले मेरा ८० वर्षीय बाजेलाई भेटेर म कहाँ छ भनेर सोधपुछ गऱ्यो भन्ने मैले खबर सुनेँ। तिनीहरूले मेरो काकाको फिजियोथेरापी केन्द्र पनि बन्द गरेका थिए। यति मात्र होइन, पुलिसले मेरी आमा र बहिनीलाई पनि खोजी गरिरहेको थियो, त्यसकारण तिनीहरू पनि घर फर्किन सक्दैनथिए। यो खबर सुन्दा, मलाई अत्यन्तै रिस उठ्यो। परमेश्‍वरमाथिको मेरो विश्‍वास सही र उचित कुरा थियो। परमेश्‍वरमा विश्‍वास गर्ने मानिसहरूलाई कम्युनिस्ट पार्टीले आखिर किन यति कठोर रूपमा दमन गरेको? चीनमा किन धार्मिक आस्थाप्रति निष्पक्षता र स्वतन्त्रता नभएको? मैले पहिले लुकेर मेरो परिवारलाई भेट्न जाने योजना बनाएकी थिएँ, तर मलाई वान्टेड सूचीमा राखिएको छ, वा तिनीहरूले मेरो परिवारलाई धम्की दिन्छन् र तर्साउँछन् भनेर सोचेकी थिइनँ। मेरो घर थियो, र पनि म फर्केर जान सक्दिनथिएँ, र मेरो परिवारलाई यसमा मुछिएको र पक्राउ गरिएको थियो। मलाई अब म वान्टेड अपराधी भएकी छु भन्‍ने थाहा भयो, र मेरा इष्टमित्र र परिवारले के भन्लान् भनेर मैले सोचेँ। के तिनीहरूले मैले कुनै खराब काम गरेकी छु भन्‍ने सोच्छन्? भविष्यमा मैले तिनीहरूको अनुहार कसरी हेर्ने? यसबारे विचार गर्दा, मैले आँसु थाम्‍नै सकिनँ। मैले यसबारे जति धेरै विचार गरेँ, त्यति नै धेरै दुःखी भएँ। मलाई चीनमा बसेर परमेश्‍वरमा विश्‍वास गर्नु निकै गाह्रो छ भन्‍ने लाग्यो। पीडामा, मैले परमेश्‍वरलाई यसो भन्दै प्रार्थना गरेँ, “हे परमेश्‍वर! कसरी यो परिस्थितिको अनुभव गर्ने थाहा छैन। बिन्ती छ, मलाई आत्मविश्‍वास र शक्ति दिनुहोस्, र तपाईंको इच्‍छा बुझ्‍न मलाई अगुवाइ गर्नुहोस्।” प्रार्थना गरेपछि, मलाई परमेश्‍वरको वचनको एउटा भजन याद आयो, जुन हो, “सबैभन्दा अर्थपूर्ण जीवन,” जसले भन्छ: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। यो भजन सुन्दा, म भावुक भएँ र आँसु झऱ्यो। सृष्टि गरिएका प्राणीहरूले परमेश्‍वरमा विश्‍वास गर्नु र उहाँको आराधना गर्नु सही र उचित कुरा हो, अनि परमेश्‍वरले यसलाई अनुमोदन गर्नुहुन्छ। मलाई परमेश्‍वरको डर मान्‍ने र दुष्टताबाट अलग बस्‍ने अय्यूबको बारेमा याद आयो। तिनले आफ्‍ना छोराछोरी र सम्पत्ति गुमाए, तिनको शरीरभरि खटिरा आयो, र तिनकी पत्‍नी र साथीहरूले तिनलाई आलोचना गरे र गलत रूपमा बुझे, तैपनि तिनले परमेश्‍वरमाथिको आफ्‍नो विश्‍वासलाई कायम राखे, कष्टमा पनि परमेश्‍वरको प्रशंसा गरे, परमेश्‍वरप्रतिको आफ्नो गवाहीमा दह्रिलो भई खडा भए, अनि शैतानलाई लज्जित तुल्याए। त्यसै गरी, पत्रुसले पनि सारा जीवनभरि परमेश्‍वरलाई चिन्न र प्रेम गर्न लागिपरे। तिनले सयौँ परीक्षा र शोधन अनुभव गरे, ठूलो पीडा सहे, र अन्त्यमा परमेश्‍वरको लागि उँधोमुन्टो क्रूसमा टाँगिए, यसरी उनले सुन्दर र सानदार गवाही दिए। सृष्टि गरिएको प्राणीको रूपमा, परमेश्‍वरको गवाही दिन दृढ भई खडा हुन सक्‍नु र सृष्टिकर्ताको अनुमोदन प्राप्त गर्नु अत्यन्तै अर्थपूर्ण छ! त्यति बेला, परमेश्‍वरमाथिको मेरो विश्‍वासकै कारण म एक वान्टेड व्यक्ति भएकी थिएँ र कम्युनिस्ट पार्टीले मलाई खेदो गरिरहेको थियो। मेरा आफन्त र इष्टमित्रले मलाई गलत ठानेर मलाई त्यागे नै भने पनि, यो लाज मान्‍ने कुरा थिएन, किनभने मैले जीवनमा सही मार्ग पछ्याइरहेकी थिएँ र सबैभन्दा धर्मी काम गरिरहेकी थिएँ। यसबारे विचार गर्दा, मेरो पीडा अलिक कम भयो, र यसरी कष्ट भोग्‍न सकेकोमा आफैप्रति गर्व लाग्यो।

जनवरी २०१६ को एक दिन, एक सिस्टरले मलाई तासको एउटा बिटा दिइन्। हातमा लिएर हेर्दा यसमा मेरो फोटो र पहिचान जानकारी छापेको रहेछ। मेरो नाम, परिचय-पत्र नम्‍बर, र घरको दर्ता ठेगाना सबै दिइएको रहेछ, र सार्वजनिक सुरक्षा ब्यूरोले मलाई “पन्थ सङ्गठनको व्यवस्थापन र प्रयोग गरी कानून कार्यान्वयनलाई कमजोर पार्ने शङ्कास्पद अपराधी” भनेर फरार अपराधीको अनलाइन सूचीमा राखेको कुरा लेखिएको रहेछ। रिपोर्ट गर्नका लागि त्यो तासमा हटलाइन नम्बर, र जानकारी दिनेलाई इनाम दिइने कुरा पनि दिइएको रहेछ। ती सिस्टरले मलाई पुलिसले हत्यारा र लुटेराहरूको फोटो र जानकारीसँगै म र मण्डली कार्यका इन्चार्ज रहेका अरू तीन जना सिस्टहरूको फोटो र जानकारी छापिएका तासका मुठाहरू पुलिसले बाँडिरहेका छन् भनेर भनिन्। पछि, दाजुभाइ-दिदीबहिनीहरूले ट्रेन स्टेसनबाहिरको ठूलो स्क्रिनमा र सार्वजनिक सुरक्षा ब्यूरोको प्रवेशद्वारको बुलेटिन बोर्डमा मेरो वान्टेड नोटिस देखेको कुरा बताए। यो सबै कुरा सुन्दा म चकित भएँ। म तिनीहरूलाई सोध्न चाहन्थेँ, “मैले कुन कानुन उल्‍लङ्घन गरेँ? मैले कानुन तोड्ने के काम गरेँ? मलाई खेदो गरेर पक्रिन किन तिमीहरू यस्तो बेइमान तरिकाहरू अपनाउछौ?” मलाई परमेश्‍वरको वचनको एउटा खण्ड याद आइहाल्यो: “हजारौँ वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहिएको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो; यस बेला रखवारी कुकुरहरूको यो झुन्डले परमेश्‍वरले उनीहरूलाई अप्रत्याशित रूपमा मेटाउनुहुनेछ, शान्ति र आनन्दको ठाउँ हुनेछैन भनी डराएर ठूला-ठूला आँखाले हेर्छन्। यस्तो भूतको सहरका यस्ता मानिसहरूले कसरी परमेश्‍वरलाई देखेका हुन सक्छन् र? के तिनीहरूले कहिल्यै परमेश्‍वरको प्रियता र प्रेमिलोपनको आनन्द उठाएका छन्? मानव संसारका मामिलाको बारेमा तिनीहरूले कति बुझेका छन्? तिनीहरूमध्ये कसले परमेश्‍वरका उत्सुक अभिप्राय बुझ्न सक्छ? त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई असमझतातर्फ लोभ्याउँछन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। परमेश्‍वरका वचनहरूले ठूलो रातो अजिङ्गरको साँचो रूपलाई प्रकट गरे। चिनियाँ कम्युनिस्ट पार्टी परमेश्‍वरको शत्रु हो, परमेश्‍वरलाई विरोध र घृणा गर्ने दियाबलस हो, र यसले शासन गर्ने ठाउँ दुष्ट शैतानको अखडा हो। यसले परमेश्‍वरको अस्तित्वलाई नै इन्कार गर्छ, मानिसहरूलाई साँचो परमेश्‍वरमा विश्‍वास गर्न र सही मार्गमा हिँड्न दिने कुरा त परै जाओस्। त्यसैले, यसले इसाई जगतलाई “पन्थ” को रूपमा र बाइबललाई “पन्थ साहित्य” भनी परिभाषित गर्छ, र इसाईहरूलाई अति निर्दयपूर्वक पक्राउ गर्छ। यसले परमेश्‍वरका आखिरी दिनहरूको कामलाई हटाउनका लागि सर्वशक्तिमान् परमेश्‍वरको मण्डलीलाई झूटो आरोप लगाउन र बदनाम गर्न सबै किसिमका अफवाह फैलाउँछ र झूटो आपराधिक मामिलाहरू सृजना गर्छ, यसले परमेश्‍वरका विश्‍वासीहरूलाई खेदो गर्छ र तिनीहरूलाई पक्राउ गर्न आदेश दिन्छ, मानौँ तिनीहरू सबैभन्दा घृणित अपराधी हुन्, र यसले तथ्यहरू नजानेका मानिसहरूलाई छल गरेर र उक्‍साएर विश्‍वासीहरूलाई घृणा गर्न र साथै परमेश्‍वरको विरोध गर्न लगाउँछ। कम्युनिस्ट पार्टीले हर सम्भवको झूट बोल्छ र कल्‍पना गर्नै नसकिने हर दुष्ट कार्य गर्छ! यो कुरालाई पहिचान गरेपछि, ठूलो रातो अजिङ्गरलाई त्याग्‍ने र परमेश्‍वरलाई अन्त्यसम्‍मै पछ्याउने मेरो सङ्कल्प दह्रिलो भयो! पछि, मैले मेरा अगुवाबाट तासमा मसँगै वान्टेड लिस्टमा परेका दुई सिस्टरहरू पक्राउ परे र उनीहरूलाई चार वर्षको जेल सजाय भयो भन्‍ने खबर सुनेँ।

चार महिनापछि, पुलिसले मेरो पक्राउको लागि थप १०,००० युआन दिने भन्यो। मेरो गृहनगरकी एक जना सिस्टरले मलाई पत्र पठाएर के भनिन् भने, गाउँको पार्टी सचिवले मैले परमेश्‍वरमा विश्‍वास गरेको हुनाले, म उप्रान्त आफ्नो परिवार वा आफन्तलाई भेट्न चाहन्‍नँ, र मैले सरकारविरुद्ध काम गरिरहेकी छु भनेर अफवाह फैलाइरहेको छ। समय बित्दै जाँदा, अफवाहहरू झन्-झन् अपमानजनक बन्दै गए, र कतिले म बौलाएकी छु वा लागू-औषधी बेच्‍न थालेकी छु भनेरसमेत भन्‍न थालेका रहेछन्। जब आसपासका गाउँका मानिसहरूले यी अफवाहहरू सुने, तब तिनीहरू सबैले मेरो निन्दा गरे र मलाई दोष लगाए। मेरो भाइले यी अफवाहहरू सुन्‍न सकेनन् र तिनी मेरो लागि अत्यन्तै चिन्तित भएर रोए र मलाई खोज्‍न आउन चाहे। यो खबर सुन्दा, मैले आफूलाई शान्त बनाउन वा आँसु रोक्‍न सकिनँ। म साँच्‍चै मेरा आफन्त र इष्टमित्रको अघि उभिएर म साँचो परमेश्‍वरमा विश्‍वास गर्छु, सही मार्गमा हिँड्छु, अनि कुनै पनि गैरकानुनी काम गरेकी छैनँ भनेर बताउन चाहन्थेँ। म उडेर सीधै मेरो भाइकहाँ तुरुन्तै गएर, तिनलाई सान्त्वना दिन चाहन्थेँ, र मेरो बारेमा चिन्ता नगर भनेर भन्‍न चाहन्थेँ। तर म यसरी फर्केर गएकी भए, मलाई अवश्य नै पुलिसले पक्राउ गर्नेथियो, र मसँग सम्पर्कमा भएका दाजुभाइ-दिदीबहिनीहरूलाई पनि खतरामा पार्नेथिएँ। म चिन्ताले कोठामा यताउती गरिरहेँ। यी कुराबारे जति सोच्थेँ, त्यति नै स्थिर बस्‍न सक्दिनथिएँ। अन्त्यमा, मैले जोखिम लिएर मेरो भाइलाई फोन गर्ने निर्णय गरेँ।

मेरो भाइको सेल फोन पुलिसले निगरानीमा राखेको हुन सक्छ मलाई थाहा थियो, तर त्यतिबेला मेरो चाहना भनेकै तिनीसँग बोल्‍नु थियो, त्यसकारण मैले यस्ता कुराबारे चिन्ता गरिनँ। म भेष बदलेर तिनलाई कल गर्न साइकल चढेर दस-बाह्र माइल टाढा गएँ, तर अनौठो कुरा फोन नै लागेन। म हरेस खान तयार थिइनँ, त्यसकारण मैले फेरि प्रयास गरेँ, तर परिणाम उही भयो। मलाई अचानक अलिअलि के चेतना आयो भने, यो पक्‍कै पनि परमेश्‍वरले गर्नुभएको हस्तेक्षेप नै हो। यदि मेरो भाइको फोन निगरानीमा थियो भने, तिनी र म दुवै खतरामा पर्नेथियौँ। यो कुरा मनमा राख्दै मैले परमेश्‍वरलाई प्रार्थना गरेँ, “हे परमेश्‍वर! आज म झण्डै शैतानको चालमा परेँ। यदि तपाईंले मलाई समयमै नरोक्‍नुभएको भए, म सायद खतरामा पर्न सक्थेँ। हे परमेश्‍वर, तपाईंलाई मेरो कमजोरी थाहा छ। बिन्ती छ मलाई अगुवाइ गर्नुहोस् र डोर्‍याउनुहोस्, अनि मलाई विश्‍वास र सामर्थ्य दिनुहोस्…।” जब म मेरो घरपटीको घरमा आत्मिक भक्तिको लागि घर फर्किएँ, मैले परमेश्‍वरका वचनहरूको एउटा खण्ड पढेँ: “परमेश्‍वरले जस-जसलाई ‘विजेताहरू’ भनी सम्बोधन गर्नुहुन्छ तिनीहरू ती हुन् जो शैतानको प्रभावमा र शैतानको घेराबन्दीमा पर्छन् अर्थात् आफैलाई अन्धकारको शक्ति बीचमा पाउँदा पनि तिनीहरू गवाही बनी खडा हुन सक्छन् र परमेश्‍वरमाथिको आफ्नो निश्‍चयता र भक्तिलाई कायम राख्न सक्छन्। यदि तैँले जुनसुकै अवस्थामा परमेश्‍वरको सामु शुद्ध हृदय राख्न र उहाँप्रति तेरो साँचो प्रेमलाई कायम राख्‍न सक्छस् भने, तँ उहाँको सामुन्ने गवाही बनी खडा भइरहेको हुन्छस् र उहाँले यसैलाई ‘विजेता’ हुनु भनी भन्‍नुहुन्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। परमेश्‍वरको वचनबाट मैले के बुझेँ भने, आखिरी दिनहरूमा परमेश्‍वरले विजेताहरूको समूह निर्माण गर्नुहुन्छ। तिनीहरूले जति नै पीडा र शोधन सहनुपरे पनि, वा शैतानका शक्तिहरूले तिनीहरूलाई जति नै बाधा दिए पनि र आक्रमण गरे पनि, तिनीहरूले परमेश्‍वरमाथिको आफ्‍नो विश्‍वासलाई कायम राखेर अन्त्यसम्‍मै परमेश्‍वरलाई पछ्याउन सक्छन्। त्यसपछि, मलाई गिल्‍ला र बदनाम गरिँदा, मेरो प्रतिष्ठा बरबाद हुनेछ भन्‍ने डरले म कसरी नकरात्मक र कमजोर बनेकी थिएँ भन्नेबारे मैले सोचेँ। मेरो भाइले मेरो यस्तो कुरा बुझ्दैनन् भन्‍ने पनि मलाई डर लागेको थियो, त्यसकारण, तिनलाई चित्त बुझाउन, मैले आफ्ना दाजुभाइ-दिदीबहिनीहरूको सुरक्षालाई बेवास्ता गरेँ। मसँग परमेश्‍वरप्रति कुनै विश्‍वास वा बफादारीता रहेनछ भन्‍ने कुरा मैले थाहा पाएँ। यसो गरेर के मैले मेरो गवाही गुमाइरहेकी थिइनँ र? ठूलो रातो अजिङ्गरले मलाई अपराधीलाई झैँ खेदो गरिरहेको थियो, मलाई आक्रमण गर्न र निन्दा गर्न सबैलाई उक्साइरहेको थियो, र मेरा आफन्तहरूलाई मेरो बारेमा गलत बुझ्‍न लगाइरहेको थियो। यसले मलाई नकारात्मक र कमजोर बनाउन अनि परमेश्‍वरलाई धोका दिन बाध्य पार्न चाहन्थ्यो, त्यसैका लागि यसले यी कुराहरू गरिरहेको थियो। मैले ठूलो रातो अजिङ्गरका दुष्ट चालहरूलाई सफल हुन दिनु हुँदैनथियो। मैले यो महसुस गरेपछि यस्तो निर्णय गरेँ: म शैतानको पकडमा रहेर पनि परमेश्‍वरलाई सन्तुष्ट पार्न गवाहीको रूपमा खडा हुनेछु, र ठूलो रातो अजिङ्गरलाई लज्जित तुल्याउनेछु!

भागेर हिँड्दाका दिनहरूमा मलाई कष्ट दिने एउटा समस्या रोग पनि थियो। म १५ वर्षकी हुँदा मेरो फोक्सोको देब्रे भागमा अप्रेसन गरिएको थियो, र मेरो दाहिने फोक्सोले पनि त्यति राम्रो काम गर्दैनथियो। त्यो बेला, डाक्टरले मेरो फोक्सोको क्षमतालाई बढाउन अझै बढी सफा हावा लिनू र उचित रूपमा व्यायाम गर्नू भनेका थिए। तर मलाई पुलिसले खेदो गरेको हुनाले, म लामो समयसम्‍म कोठाभित्रै बस्‍न बाध्य भएँ। म बाहिर गएर ताजा हावा खान सक्दिनथिएँ। मैले कसरत गर्न बाल्कनीमा समेत उभिने मौका पाउँदिनथिएँ। ताजा हावा लिन कहिलेकहीँ झ्याल खोल्दा पनि म अत्यन्तै होसियार हुनुपर्थ्यो, किनभने मलाई छिमेकीले देखे पनि, म मात्र खतरामा पर्दिनथिएँ, मैले त मलाई बास दिने दाजुभाइ-दिदीबहिनीहरूलाई पनि खतरामा पार्नेथिएँ। यस्तो वातावरणमा लामो समयसम्‍म जिइसकेपछि, मेरो शारीरिक अवस्था बिग्रन थाल्यो। कोठाभित्र हावा चल्दैनथियो, त्यसकारण मेरो स्वासप्रस्वासमा झन्झन् अप्ठ्यारो पर्दै गयो, छाती कसिलो भएको महसुस हुन्थ्यो, र केही पछि मलाई फोक्सो दुख्‍न थाल्यो, र म प्रायजसो खोक्‍ने गर्थेँ। जब म घुँडा टेकेर प्रार्थना गर्थेँ, मुखबाट तरल पदार्थ आउन लागेजस्तो अनुभव हुन्थ्यो। कोल्टे परेर सुत्दा, फोक्सोमा तरलपदार्थ चलेको थाहा हुन्थ्यो। पछि, अवस्था अझै खराब भएपछि, खोक्दा रगत आउन थाल्यो। मेरा दाजुभाइ-दिदीबहिनीहरूले मलाई अस्पताल जान सल्‍लाह दिए, तर अस्पताल गएर डाक्टलाई भेट्नको लागि, मैले मेरो परिचय-पत्रले दर्ता गर्नुपर्थ्यो। म फरार व्यक्ति थिएँ, त्यसकारण केही भइहाल्थ्यो भने, ममात्र पक्राउ पर्नेथिइनँ, मेरो हेरचाह गर्ने दाजुभाइ-दिदीबहिनीहरू पनि यसमा मुछिनेथिए, त्यसकारण मैले अस्पताल जाने आँट गरिनँ। केही दाजुभाइ-दिदीबहिनीहरूले मलाई परम्‍परागत चिनियाँ औषधि ल्याइदिए, तर ती सेवन गरेपछि पनि मेरो अवस्थामा सुधार आएन। खोक्दा अझै पनि रगत आउँथ्यो। मलाई खान मन लाग्दैनथियो, र मेरो शरीर झन्-झन् कमजोर हुँदै गयो। मलाई अलिक डर लाग्यो, किनभने मेरो रोगको उपचार नगरी बसेँ र अवस्था झन् खराब भयो भने, के म अन्त्यमा सास फेर्न नसकेर निस्‍सासिएर मर्नेछैनँ र? के त्यसको अर्थ मुक्ति र सुन्दर गन्तव्यसम्‍बन्धी मेरो आशा सकियो भन्‍ने हुनेछैन र? के परमेश्‍वरमाथि विश्‍वास गर्ने क्रममा मैले गरेको त्यो वर्षौंको त्याग, समर्पण, र परिश्रम व्यर्थ भए भन्‍ने हुनेछैन र? मलाई मर्न मन पटक्‍कै थिएन। मेरो अवस्था दिनदिनै खराब हुँदै गइरहेको र खोक्दा रगत आएको देखेपछि, मैले आँसु रोक्‍न सकिनँ, र म अत्यन्तै दुःखी भएँ।

पछि, मैले परमेश्‍वरका वचनहरूमा मेरो अवस्थासँग मिल्‍ने खण्डहरू खोजेँ, र यो खण्ड भेटेँ: “अय्यूबले परमेश्‍वरसँग व्यापारको कुरा गरेनन्, र कुनै बिन्ती वा मागहरू गरेनन्। तिनले परमेश्‍वरको नाउँको प्रशंसा गर्नुको कारण सबै थोकमाथि शासन गर्ने परमेश्‍वरको महान् शक्ति र अख्तियार थियो, र त्यो तिनले आशिष्‌ पाएको वा विपत्तिले प्रहार गरेको कुरामा निर्भर थिएन। परमेश्‍वरले मानिसहरूलाई आशिष्‌ दिनुभए पनि वा तिनीहरूमाथि विपत्ति ल्याउनुभए पनि, उहाँको शक्ति र अख्तियार परिवर्तन हुँदैन, यसैले कुनै व्यक्तिका परिस्थितिहरू जस्तोसुकै भए पनि परमेश्‍वरको नाउँको प्रशंसा गरिनुपर्छ भन्‍ने तिनलाई विश्‍वास थियो। परमेश्‍वरको सार्वभौमिकताको कारण मानिसले परमेश्‍वरबाट आशिष्‌ पाउँछ, र जब मानिसमाथि विपत्ति आइलाग्‍छ, त्यो पनि परमेश्‍वरको सार्वभौमिकताकै कारणले हुन्छ। परमेश्‍वरको शक्ति र अख्तियारले मानिसको सम्बन्धमा सबै कुराको शासन र प्रबन्ध गर्छन्; मानिसको नियतिका परिवर्तनहरू परमेश्‍वरको शक्ति र अख्तियारकै प्रकटीकरण हुन्, र व्यक्तिको दृष्टिकोण जस्तोसुकै भए पनि परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनकालमा अनुभव गरेको र थाहा पाएको कुरा यही हो। अय्यूबका सबै विचार र कार्य परमेश्‍वरको कानमा परे र उहाँसामु आइपुगे, र उहाँले त्यसलाई महत्त्वपूर्ण कुराको रूपमा हेर्नुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई मूल्यवान् ठान्‍नुभयो। त्यो हृदयले सधैँ परमेश्‍वरको आज्ञा पर्खन्थ्यो र जुनसुकै समय वा ठाउँ भए पनि आफूमाथि आइपरेको हर कुराको स्वागत गर्थ्यो। अय्यूबले परमेश्‍वरसँग कुनै माग राखेनन्। तिनले परमेश्‍वरबाट आएका सबै बन्दोबस्तहरूको प्रतीक्षा, स्वीकार, सामना, र तीप्रति समर्पण गर्ने मापदण्ड आफ्नै लागि तय गरे; तिनले त्यसो गर्नु आफ्नो कर्तव्य हो भन्‍ने विश्‍वास गरे, र परमेश्‍वर पनि ठीक त्यस्तै चाहनुहुन्थ्यो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरू पढेपछि, मैले परमेश्‍वरको इच्‍छाबारे अलिकति भए पनि बुझेँ। परमेश्‍वरकै अनुमतिले गर्दा मेरो स्वास्थ्य स्थिति झन्-झन् खराब हुँदै गइरहेको थियो। यो, मसँग साँचो विश्‍वास र आज्ञाकारिता छ कि छैन भनेर हेर्न परमेश्‍वरले मलाई गर्नुभएको जाँच थियो। तर जब म पीडामा थिएँ, तब मैले आफ्‍नै जीवन, मृत्यु, र अन्तिम गन्तव्यबारे विचार गरिरहेकी थिएँ। मलाई म मरेँ भने मैले आफ्नो मुक्ति गुमाउनेछु भन्‍ने डर लाग्यो। मैले के देखेँ भने, मैले आशिष्‌हरू पाउनको लागि परमेश्‍वरमा विश्‍वास गरेकी रहेछु, परमेश्‍वरसँग लेनदेन गर्ने प्रयास गरिरहेकी रहेछु, मसँग सृष्टि गरिएको प्राणीमा हुनुपर्ने विवेक र तर्कशक्तिको कमी रहेछ, र परमेश्‍वरप्रति मसँग पटक्कै आज्ञाकारिता रहेनछ। मलाई अय्यूबको याद आयो। परमेश्‍वरले तिनलाई प्रचुर सम्पत्ति दिनुभए पनि वा शैतानलाई तिनको हातबाट सबै थोक खोस्‍न दिनुभएको भए पनि, तिनले परमेश्‍वरको नाउँको प्रशंसा गरे, र परमेश्‍वरले दिनुभए पनि वा लिनुभए पनि, परमेश्‍वर धर्मी हुनुहुन्छ भनेर विश्‍वास गरे। परमेश्‍वरमाथिको अय्यूबको विश्‍वासमा कुनै व्यक्तिगत मनसाय मिसिएको थिएन, तिनले आफ्‍नै हित, नाफा, घाटाबारे विचार गरेनन्, र परमेश्‍वरले जे गर्नुभए पनि, तिनले सृष्टि गरिएको प्राणीको स्थानमा बसेर परमेश्‍वरको आज्ञापालन गर्न सके। तिनले परमेश्‍वरप्रतिको आज्ञापालनलाई आफ्‍नो जीवनभन्दा महत्त्वपूर्ण ठाने। अय्यूबको मानवता, विवेक र समझबारे सोच्दा म एकदमै लज्‍जित भएँ। परमेश्‍वरमाथिको यस समयसम्‍मको मेरो विश्‍वासमा, मैले परमेश्‍वरसँग लेनदेन गर्ने प्रयास गरिरहेकी रहेछु, र म अझै पनि अत्यन्तै विद्रोही र भ्रष्ट रहेछु। म मेरो रोगकै कारण मरेँ भने पनि, त्यो परमेश्‍वरको धार्मिकताकै कारण हुनेथियो। यो कुरा पहिचान गरेपछि, रोग र मृत्यु कसरी सामना गर्नुपर्छ भन्‍ने मलाई थाहा भयो, त्यसकारण मैले मनमनै सोचेँ, “मेरो रोग जस्तो भए पनि, म आफूलाई परमेश्‍वरकै हातमा सुम्पनेछु र परमेश्‍वरका बन्दोबस्तहरूमा समर्पित हुनेछु।”

सन् २०१६ को नोभेम्बर महिनाको एक बिहान, उठ्न खोज्दा मेरो फोक्सो दुख्‍न थाल्यो। उठेर ढेसिएर बस्‍नको लागि झन्डै दश मिनेट लाग्यो र पूरै बल लगाउनुपर्‍यो। त्यो बेला, झ्यालबाट कठ्याङ्ग्रिने चिसो हावा आयो, र मलाई साँच्‍चै नै निराश अनुभूति भयो। मैले आँसु रोक्‍न सकिनँ। केही समयपछि, मलाई सास फेर्न अफ्ठ्यारो भयो, मुटुको धड्कन बढ्यो, मेरो पूरै शरीर कक्रक्क भयो, मलाई सास लिन र फाल्न गाह्रो भयो, र मेरो पूरै शरीर असजिलो भयो। मलाई म कुनै पनि बेला निस्‍सासिएर मर्न सक्छु जस्तो लाग्यो, र म यसपटक बाँच्दिनँ कि जस्तो लाग्यो। मलाई यस्तो अवस्थामा देखेपछि, मेरा सिस्टरहरू यति आत्तिए कि के गर्ने भन्‍ने नै तिनीहरूलाई थाहा भएन, त्यसकारण तिनीहरूले क्‍लिनिक चलाउने एक जना सिस्टरलाई बोलाए। तिनले मलाई हतार-हतार सेलाइन पानी हालिदिइन्, तर सेलाइन पानीको सूइ हालेपछि पनि, सेलाइन पानी गएन किनभने मेरो रगतको बहाव लगभग रोकिसकेको रहेछ। निराश हुँदै, उनले कोठाको ढोकामा गएर शिर हल्‍लाउँदै भनिन्, “हामी केही पनि गर्न सक्दैनौँ।” केही सिस्टरहरू पछाडि फर्केर चुपचाप आँसु झार्न थाले। मलाई म मर्न लागेकी छु भन्‍ने थाहा भयो, र मलाई अलिक डर लागेको थियो। म मरेँ भने, मैले राज्य पूरा भएको देख्‍न पाउँदिन भन्‍ने मलाई डर थियो। यस बेला, मेरो मनमा अय्यूबका शब्‍दहरू गुञ्‍जिरहे: “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। मलाई पहिले पढेको परमेश्‍वरको वचनको एउटा खण्ड पनि याद आयो: “जब तँ दुःखको सामना गर्छस्, त्यसबेला तैँले देहका चिन्ताहरू एकातिर पन्साउन सक्नुपर्छ र परमेश्‍वरको विरुद्धमा गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँ उहाँको पछि लाग्‍न सक्‍ने, तेरो प्रेमलाई डगमगाउन र बिलाउन नदिई आफ्नो विश्‍वासलाई थामेर राख्न सक्ने हुनुपर्छ। परमेश्‍वरले जे गर्नुभए पनि तँ उहाँको योजनामा समर्पित हुनुपर्छ, अनि उहाँको विरुद्ध गुनासो गर्नुको साटो उहाँको योजनामा समर्पित हुन र तेरो आफ्नै शरीरलाई सराप्न तयार हुनुपर्छ। जब तैँले जाँचहरूको सामना गर्छस् तँ नराम्रो घतले रुनु पर्ने भए पनि वा कुनै प्रिय वस्तुसित अलग्गिन अनिच्छुक महसुस गर्नु पर्ने भए पनि तैँले परमेश्‍वरलाई सन्तुष्ट पार्नुपर्छ। यो मात्र साँचो प्रेम र विश्‍वास हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरूले मलाई ठूलो प्रेरणा दिए। मलाई पहिले मृत्युको डर लाग्थ्यो, त्यसकारण मैले परमेश्‍वरको आज्ञापालन गरिनँ, तर यसपटक मैले परमेश्‍वविरुद्ध विद्रोह गर्न सकिनँ। म मर्थेँ नै भने पनि, मसँग कुनै गुनासो थिएन। म सृष्टि गरिएकी प्राणी हुँ, त्यसकारण मैले परमेश्‍वरको आज्ञापालन गर्नुपर्छ। यति मात्र होइन, मैले परमेश्‍वरका आखिरी दिनहरूको सुसमाचारलाई ग्रहण गर्ने मौका पाएकी थिएँ र विगतका सन्तहरूले कहिल्यै नसुनेका सत्यताहरू सुनेकी थिएँ। यो नै मेरो लागि परमेश्‍वरको अनुग्रह र निगाह थियो। मैले मृत्युको सामना गरिरहेकी भए पनि, परमेश्‍वरलाई धन्यवाद दिनुपर्थ्यो! त्यसकारण, मैले नसकी-नसकी दुई शब्‍द बोलेँ—कागज, कलम। सिस्टरहरूले तुरुन्तै ल्याइदिए, र मैले सिस्टरहरूमा आड लिएँ र सक्दो बल लगाएर नोटबुकमा यो लेखेँ: “परमेश्‍वर सदासर्वदा धर्मी हुनुहुन्छ! उहाँ सदैव हाम्रो प्रशंसाको योग्य हुनुहुन्छ!” मैले लेख्‍न बन्द गरेर कलम छोड्नासाथ मेरो आँखा बिस्तारै मधुरो हुँदै गयो।

सिस्टरहरूले रुँदै मेरो हात पक्रे, परमेश्‍वरमा भरोसा गर्न र धैर्य रहन प्रोत्साहन दिए, तर मेरो वास्तविक अवस्था हेर्दा, मैले अब वास्तवमै थेग्‍न सक्दिनँ जस्तो, र म बाँच्‍न असम्‍भव छ जस्तो लाग्यो। मलाई मेरो हृदय अलिअलि गर्दै सागरको पीँधमा डुबिरहेको छ जस्तो लाग्यो, र मेरो वरिपरिको आवाज हराउँदै गए। तर मलाई कुनै आशा छैन जस्तो लागेको बेला, मेरो मनमा परमेश्‍वरका वचनहरूको एउटा खण्ड एकदमै स्पष्ट रूपमा देखा पर्‍यो: “मानिसहरूको आस्था त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो आस्था त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले दह्रिलो अडान लिनुपर्छ र आफ्नो गवाहीमा बलियोगरी उभिनुपर्छ भन्‍ने हुन्छ। जब अय्यूब यो अवस्थामा पुगे परमेश्‍वर तिनीकहाँ देखा पर्नुभयो र तिनीसँग बोल्नुभयो। अर्थात्, तँ भित्रको आस्थाले मात्र तैँले परमेश्‍वरलाई देख्न सक्छस्, अनि जब तँमा आस्था हुन्छ परमेश्‍वरले तँलाई सिद्ध बनाउनुहुन्छ। आस्थाबिना, उहाँले यो गर्न सक्नुहुन्न” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरको वचनको अन्तर्दृष्टिले मलाई ठूलो सान्त्वना र प्रोत्साहन दियो। मेरो जीवन परमेश्‍वरबाट आएको हो, र म त्यो दिन जिउने या मर्ने कुरा परमेश्‍वरकै हातमा थियो। परमेश्‍वरको अनुमतिविना, न त शैतानका दुष्ट शक्तिहरूले मेरो जीवन लैजान सक्थे न त रोगले सक्थ्यो। जबसम्‍म मसँग एक मुठी सास बाँकी रहन्छ, तबसम्‍म मैले हरेस खानु हुँदैनथियो, र परमेश्‍वरप्रतिको आशा गुमाउनु हुँदैनथियो। मैले परमेश्‍वरलाई प्रार्थना गरेँ, “हे परमेश्‍वर! आज मैले मृत्युको सामना गरे पनि, तपाईं सधैँ मेरो साथमा हुनुहुन्छ भन्‍ने मैले गहन रूपमा महसुस गरेकी छु। हे परमेश्‍वर, म आफूलाई पूर्ण रूपमा तपाईंमा सुम्पन चाहन्छु, अनि मेरो जीवन र मृत्यु पूर्ण रूपमा तपाईंकै हातमा छोड्छु! मलाई विश्‍वास छ, तपाईंले जे गर्नुभए पनि, तपाईं धर्मी हुनुहुन्छ। यस जीवनमा म तपाईंको अघि आएकी छु र तपाईंको बारेमा केही ज्ञान पाएकी छु, त्यसकारण म मरे पनि, मसँग कुनै गुनासो वा पछुतो रहनेछैन। यदि आज म मरिनँ भने, यदि म बाँचिरहन सकेँ भने, म आजको दिन उप्रान्त सत्यताको पछि लाग्न, आफ्‍नो कर्तव्य राम्ररी पूरा गर्न, र तपाईंको महान् प्रेमको ऋण तिर्न चाहन्छु।” त्यो बेला, एक जना सिस्टरले “खोट विनाको शुद्ध प्रेम” भन्‍ने भजन बजाइन्: “‘प्रेम’ को परिभाषाअनुसार यो एक स्नेह हो, जुन शुद्ध र दोषरहित हुन्छ जहाँ तँ प्रेम गर्न, अनुभव गर्न र विचारमग्न हुन आफ्नो हृदय प्रयोग गर्छस्। प्रेममा कुनै सर्तहरू हुँदैनन्, कुनै अवरोधहरू हुँदैनन् र कुनै दूरी पनि हुँदैन। प्रेममा कुनै शङ्का हुँदैन, कुनै छलकपट हुँदैन र कुनै धूर्तता पनि हुँदैन। प्रेममा कुनै लेनदेन हुँदैन र केही कुरा पनि अपवित्र हुँदैन। यदि तैँले प्रेम गरिस् भने, खुसीसाथ आफूलाई समर्पण गर्नेछस्, खुसी र दुःख सहनेछस्, तँ मेरो अनुकूल हुनेछस्…” (वचन, खण्ड १। परमेश्‍वरको देखापराइ र काम। धेरैलाई बोलाइन्छ, तर थोरैलाई चुनिन्छ)। यी शब्‍दहरू सुनेपछि, मलाई एकदमै ठूलो आत्मधिक्‍कार बोध भयो। यति लामो समयसम्‍म परमेश्‍वरमा विश्‍वास गरेर पनि, मैले परमेश्‍वरको कुनै वचन पनि अभ्यास गरेकी थिइनँ, मैले साँचो रूपमा परमेश्‍वरलाई प्रेम गरेकी हुनु परै जाओस्। त्यो बेला, म बाँचे पनि मरे पनि, परमेश्‍वरप्रतिको आज्ञाकारिता मात्रै पछ्याउन चाहन्थेँ। मैले परमेश्‍वरका वचनहरू मनन गर्ने क्रममा, एउटा आश्‍चर्यकर्म भयो। थाहै नपाई, मलाई सास फेर्न सजिलो हुँदै गयो, मेरो सास बढ्नु पनि कम भयो, र मेरो मुटु अलिक शान्त भयो। जब सिस्टरहरूले म निको भएकी देखे, तिनीहरूले उत्साहित हुँदै परमेश्‍वरलाई धन्यवाद दिए, र मैले साँच्‍चै नै परमेश्‍वरका आश्‍चर्यकर्म देखेँ। मैले फेरि सामान्य रूपमा नै सास फेर्न सकेकी भए पनि, मेरो शरीर गम्‍भीर रूपमा शिथिल भइसकेको थियो, त्यसकारण मेरा सिस्टरहरूले मलाई अस्पतालमा भर्ना हुन सल्‍लाह दिए। तिनीहरूमध्ये एक जनाले मलाई आफ्‍नो परिचय-पत्र दिइन्, तर मलाई उनी समस्यामा मुछिन्छिन् भन्‍ने डर भयो। उनले मेरो हात समातेर भनिन्, “हामी सँगै मिलेर परमेश्‍वरलाई प्रार्थना गरौँ। अहिले महत्त्वपूर्ण कुरा भनेको अस्पताल जानु हो। धैर्यताको लागि परमेश्‍वरसँग प्रार्थना गरौँ अनि सबै ठीक हुनेछ।” म यत्ति भावुक भएँ कि के भन्‍ने थाहै भएन, न त मसँग केही भन्‍ने शक्ति नै थियो, त्यसकारण मैले शिर हल्‍लाउन मात्रै सकेँ, किनभने यो सब परमेश्‍वरको प्रेमले गर्दा भएको हो भन्‍ने मलाई थाहा थियो। अस्पतालमा पुगेपछि, डाक्टरले मेरो परिचयपत्रमा अलिक शङ्का गरे पनि, तिनीहरूले मेरो वास्तविक परिचयबारे खोजीनिधी गरेनन्, र उपचार प्रक्रिया अपेक्षाकृत राम्ररी अघि बढ्यो। मेरो स्वास्थ्य स्थिति क्रमिक रूपमा सुधार हुँदै गयो, र एक हप्तापछि मलाई अस्पतालबाट डिस्चार्ज गरियो।

अस्पतालबाट डिस्चार्ज भएपछि, लुकेर जिउने मेरो जीवन जारी रह्यो। मैले चिनेजानेका दाजुभाइ-दिदीबहिनीहरू निरन्तर पक्राउ परिरहेका हुन्थे, त्यसकारण म बारम्‍बार तुरुन्तै नयाँ ठाउँमा सरिरहनुपर्थ्यो, जुन मेरो लागि निकै गाह्रो काम भयो। घरहरू सर्दा, क्यामेरामा नचिनिनको लागि मैले मास्क लगाउनुपर्थ्यो, तर यसले गर्दा मलाई सास फेर्न गाह्रो हुन्थ्यो। एकपटक, म मास्क लगाएर सडकमा हतारहतार हिँडिरहेकी थिएँ, तब मैले सास फेर्नै सकिनँ। बसमा चढ्नु निकै गाह्रो भएको थियो, र चढिसकेपछि, भित्र धेरै मानिसहरू भएकोले हावा गुम्सिएको थियो, र मैले लामो-लामो सास लिन थालेँ, सास रोकिन खोज्थ्यो। मेरो छाती कसिलो भएर दुख्यो, र आँखाहरू एकाएक ठूला-ठूला भए। बसबाट उत्रिनँ भने, म भित्रै मर्छु जस्तै भयो। मैले मनमनै निरन्तर प्रार्थना गरेँ र परमेश्‍वरलाई पुकारेँ, र केही समयपछि मलाई सास फेर्न अलिक सहज भयो। धेरैपटक सर्दै हिँडेपछि, मलाई कमजोर महसुस भयो, र मेरो शरीरले यो थाम्‍न सक्दैन, र यस्तै भइरह्यो भने यो कष्टले मलाई मार्छ भन्‍ने मलाई डर लाग्यो। पछि, मैले परमेश्‍वरका वचनहरूको एउटा खण्ड पढेँ: “कामको यस चरणमा हामीबाट ठूलो विश्‍वास र प्रेम आवश्यक हुन्छ। थोरै लापरवाहीको कारण हामीले ठक्कर खान सक्छौं, किनकि यस चरणको काम पहिलेका सबै चरणहरू भन्दा फरक छ: परमेश्‍वरले जे सिद्ध पार्दै हुनुहुन्छ त्यो मानवजातिको विश्‍वास हो, जुन अदृष्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई विश्‍वासमा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौं शुद्धीकरणहरू सहन गरिसकेका हुन्छन् र तिनीहरूले अय्यूबको भन्दा ठूलो विश्‍वास धारण गरिसकेका हुन्छन्। तिनीहरूले परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहन गर्नुपर्छ। जब तिनीहरू मृत्युसम्मै समर्पित रहन्छन्, र तिनीहरूसँग परमेश्‍वरमाथिको ठूलो विश्‍वास हुन्छ, तब परमेश्‍वरको कामको यो चरण पूरा हुन्छ” (वचन, खण्ड १। परमेश्‍वरको देखापराइ र काम। मार्ग … (८))। यो साँचो हो, परमेश्‍वरलाई पछ्याउने मार्ग खाल्डाखुल्डीले भरिएको र अप्ठ्यारो छ। कम्युनिस्ट पार्टीले इसाईहरूलाई गरेको सतावट कहिल्यै रोकिएको छैन। यदि हामीले परमेश्‍वरमा विश्‍वास गर्‍यौँ भने, हामीले कुनै पनि क्षण पक्राउ पर्ने, यातना भोग्‍ने, वा मारिनेसमेत खतरा मोल्छौँ, तर परमेश्‍वरले हाम्रो विश्‍वास सिद्ध पार्न त्यस्ता परिस्थितिहरू प्रयोग गर्नुहुन्छ। मलाई थाहा थियो, परमेश्‍वरमा विश्‍वास गर्ने र उहाँलाई पछ्याउने व्यक्तिको रूपमा, मैले यी सतावट र सङ्कष्टहरू भोग्‍नैपर्थ्यो। यो कुरा विचार गर्दा, मेरो विश्‍वास नयाँ भएको महसुस भयो।

आफूले परमेश्‍वरमा विश्‍वास गरेका यत्तिका वर्षलाई फर्केर हेर्दा, मैले के देख्छु भने, कम्युनिस्ट पार्टीले मलाई पार नपाइने बाटोमा धकेल्न विभिन्‍न माध्यमहरू एकपछि अर्को गर्दै प्रयोग गर्‍यो, तर परमेश्‍वरका वचनहरूले सधैँ मलाई अगुवाइ गरेका र अन्तर्दृष्टि दिएका छन्। अहिले, मलाई चिनियाँ कम्युनिस्ट पार्टीको दुष्ट सारबारे केही समझ आएको छु, र मैले मेरो विश्‍वासमा मिसिएको आशिष्‌हरू खोज्‍ने अशुद्धताबारे केही बुझाइ हासिल गरेकी छु, र परमेश्‍वरसामु कसरी उचित व्यक्ति बन्‍ने भन्‍ने कुरा सिकेकी छु। मैले परमेश्‍वरका आश्‍चर्यजनक कार्यहरू पनि देखेकी छु। म मृत्युको मुखमा पुगेको बेला, परमेश्‍वरले मलाई दृढ रूपमा बाँच्‍ने बाटोतर्फ डोर्‍याउनुभयो, र परमेश्‍वरमाथिको मेरो विश्‍वास अझै दह्रिलो भयो। यी सबै मैले सहज वातावरणमा कहिल्यै प्राप्त गर्न नसक्‍ने उपलब्धिहरू हुन्। म यो प्रण गर्छु कि, चाहे चिनियाँ कम्युनिस्ट पार्टीले मलाई जसरी सताए पनि, वा अवस्था जति नै कठिन वा गाह्रो भए पनि, म परमेश्‍वरलाई नै पछ्याउनेछु, उचित रूपमा आफ्‍नो कर्तव्य पूरा गर्नेछु, र परमेश्‍वरको प्रेमको ऋण तिर्नेछु।


२७. सुसमाचार प्रचारको फल

पेट्रिसिया, दक्षिण कोरिया

सन् २०१७ को सेप्टेम्बरमा, मैले टेरेसा नाम गरेकी फिलिपिना इसाईलाई अनलाइन भेटेँ। उनले मण्डली सेवाहरूबाट केही पनि प्राप्त गरिरहेकी छैन भनेर भनिन्, र झन्-झन् बढी सङ्ख्यामा अरू विश्‍वासीहरूले सांसारिक प्रचलनहरू पछ्याइरहेको उनले देखिन्। उनलाई आफ्नो मण्डली उजाड लागिरहेको थियो र उनी पवित्र आत्‍माको कार्य भएको मण्डली खोज्‍न चाहन्थिन्। उनले परमेश्‍वरका धेरै वचनहरू पढ्न, उहाँलाई चिन्‍न र नयाँ जीवन जिउन चाहन्छु भनेर पनि भनिन्। उनको आत्मिक तृष्णा देखेर, म उनलाई सुसमाचार सुनाउन चाहन्थेँ ताकि उनले परमेश्‍वरको आवाज सुनेर उहाँका आखिरी दिनहरूको काम स्वीकार गर्न सकून्। एकपटक मैले उनलाई आफ्‍नो विश्‍वासबाट के चाहन्छिन् भनेर सोधेँ। उनले भनिन्, “म परमेश्‍वरको राज्यमा गएर उहाँसँग सदासर्वदा रहन चाहन्छु, तर म पापी हुँ र म उहाँको राज्यको निम्ति योग्य छैनँ।” मैले उनलाई यदि हामी परमेश्‍वरको राज्यमा प्रवेश गर्न चाहन्छौँ भने हामीले त्यस राज्यका मापदण्डहरूलाई बुझ्‍नुपर्छ भनेर भनेँ, अनि उनी सत्यताको यस पक्षबारे जान्‍न चाहन्छिन् कि भनेर सोधेँ। उनले एकदमै उत्साहित हुँदै भनिन्, “भइहाल्छ नि!” उनी जाँच्न चाहने साँचो विश्‍वासी हुन् भन्‍ने मैले देखेँ, त्यसकारण म उनलाई परमेश्‍वरका आखिरी दिनहरूको कामको गवाही दिन उत्सुक भएँ। तर त्यो समय उनी आफ्‍नो काममा जाने बेला भएको थियो, त्यसकारण हामीले त्यस दिनको कुराकानीलाई त्यहीँ टुङ्ग्याउनुपरेको थियो।

पछि, उनले बिहान सबेरैदेखि राती अबेरसम्‍म काम गर्ने हुँदा उनी आफ्‍नो काममा अत्यन्तै व्यस्त थिइन्, र काम सकेपछि उनी थकित हुने हुनाले उनलाई विश्राम चाहिन्थ्यो। त्यसबाहेक, उनले हरेक हप्ता बचेको थोरै समय मण्डलीको सेवामा गएर बिताउनुपर्थ्यो, त्यसकारण हामीले कुराकानी गर्ने त्यति अवसर नै पाउँदैनथियौँ। मैले सम्पर्क गर्दा लगभग सधैँ उनी आफ्‍नो काममा नै हुन्थिन्, त्यसकारण हामीसँग पटक्कै कुरा गर्ने समय हुँदैनथियो। केही समयपछि म निरूत्साहित हुन थालेँ। मलाई यस्तो लागिरहेको थियो, हामी एउटै देशका नभएका हुनाले हामीले अनलाइन कुरा गर्नुपर्छ, त्यसकारण उनीसँग अनलाइन आउने समय छैन भने, मैले कसरी उनलाई परमेश्‍वरका आखिरी दिनहरूको कामबारे बताउन सक्छु र? मैले गर्न सक्‍ने केही पनि छैन, त्यसकारण यो कुरालाई बिर्सनुपर्छ भन्‍ने मलाई लाग्‍न थालेको थियो। सायद अरू कसैले उनलाई सुसमाचार सुनाउनेछ। मैले लत्तो छोड्नै लागेको बेला, परमेश्‍वरले भन्‍नुभएको कुरा सम्झेँ: “के तेरा काँधका बोझहरू, तेरो कार्यभार, र तेरो जिम्‍मेवारीबारे तँलाई थाहा छ? ऐतिहासिक मिसनको तेरो आभास कहाँ छ? अर्को युगमा मालिकको रूपमा तैँले कसरी पर्याप्त रूपमा सेवा गर्नेछस्? के तँमा मालिकपनको बलियो आभास छ? यावत् थोकका मालिकको बारेमा तैँले कसरी व्याख्या गर्नेछस्? के यो साँच्‍चै संसारका सारा जीवित प्राणीहरू अनि सारा भौतिक कुराहरूको मालिक हो? कामको अर्को चरणको प्रगतिको लागि तँसँग के-कस्ता योजनाहरू छन्? कति धेरै मानिसहरूले तँलाई तिनीहरूका गोठालो हुनका लागि प्रतीक्षा गरिरहेका छन्? के तेरो काम बोझमय छ? तिनीहरू गरिब, दयनीय, अन्धाहरू हुन्, र तिनीहरू असमञ्जसमा छन्, अन्धकारमा बिलौना गरिरहेका छन्—यो मार्ग कहाँ छ? धेरै वर्षदेखि मानिसलाई थिचोमिचोमा पारेको अन्धकारको शक्तिहरूलाई उल्काझैँ अचानक ज्योति तल झरेर हटाओस् भनी ती मानिसहरु कति तड्पिन्छन्। तिनीहरूले यसको लागि उत्सुकताका साथ जुन हदसम्‍म आशा गर्छन्, र दिन-रात यसको लागि जसरी विलाप गर्छन् त्यो कसले जान्‍न सक्छ र? ज्योति चम्‍केर जाने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; कहिले तिनीहरूले बिलौना गर्न छोड्नेछन्? कहिल्यै विश्राम नदिइएका यी कमजोर आत्माहरूको दुर्भाग्य कति भयानक छ, अनि निर्दयी बन्धनहरू र कठ्याङ्ग्रिएको इतिहासद्वारा तिनीहरूलाई यो अवस्थामा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? कसले तिनीहरूलाई तिनीहरूको दयनीय अवस्थामा हेरेको छ र? परमेश्‍वरको हृदय कति शोकित र व्याकुल छ भन्‍ने तैँले कहिल्यै विचार गरेको छस्? उहाँको आफ्‍नै हातले सृष्टि गर्नुभएको निर्दोष मानवजातिले त्यस्तो पीडा भोगेको उहाँले कसरी देख्‍न सक्‍नुहुन्छ? आखिर, मानवजाति विष खुवाइएका पीडितहरू नै त हुन्। मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विष खुवाएको छ भन्‍ने कसलाई थाहा हुनेथियो र? के तँ पीडितहरूमध्ये एक होस् भन्‍ने तैँले बिर्सिस्? के परमेश्‍वरप्रतिको तेरो प्रेमको कारण, यी बाँचेकाहरूलाई मुक्ति दिने प्रयास गर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरको ऋण तिर्न आफ्‍नो सारा ऊर्जा अर्पण गर्न इच्‍छुक छैनस्?” (वचन, खण्ड १। परमेश्‍वरको देखापराइ र काम। तँ तेरो भविष्यको मिसनमा कसरी संलग्‍न हुनुपर्छ?)। परमेश्‍वरका वचनहरूबारे केही समय विचार गरेपछि, मलाई निकै नराम्रो लाग्यो। मैले उनलाई सुसमाचार सुनाउन सम्‍भव भएको सबै कुरा गरेकी थिइनँ, र मैले उनलाई प्रभु येशू पहिले नै फर्केर आइसक्‍नुभएको छ भनेर समेत बताएकी थिइनँ। उनले प्रभुमा हृदयदेखि नै विश्‍वास गर्थिन् र उहाँको इच्‍छा बुझ्‍ने उत्कट चाह गर्थिन्, तर उनी पोषण नभएको आत्मिक अन्धकारमा थिइन्। उनलाई साँच्‍चै सहयोगको खाँचो परेको बेला, यदि मैले उनलाई लत्तो छोडेँ भने, उनले परमेश्‍वरको आवाज कहिले सुन्‍नेथिइन्? अहिले विपत्तिहरू बढिरहेको बेला, यदि मैले परमेश्‍वरका आखिरी दिनहरूको कामबारे तुरुन्तै गवाही दिइनँ भने, उनले मुक्तिको अवसर गुमाउन सक्थिन्। त्यो विचार गरेपछि मलाई झनै नराम्रो लाग्यो, अनि मैले परमेश्‍वरलाई प्रार्थना गरेँ, “हे परमेश्‍वर, तपाईँको निम्ति सबै कुरा सम्‍भव छ। म सिस्टर टेरेसालाई सुसमाचार सुनाउन आफूले सक्ने सबै कुरा गर्न चाहन्छु। बिन्ती छ मलाई मार्गदर्शन गर्नुहोस्।” प्रार्थना गरेपछि, अचानक मलाई के महसुस भयो भने, उनीसँग धेरै समय नहुने भए पनि, मैले उनीसँगै मिलेर प्रार्थना गर्ने समय अग्रिम तय गर्न सक्थेँ। त्यसकारण मैले उनलाई यसबारे सोधेँ र उनले तुरुन्तै सहमति जनाइन्। हामीले हरेक बिहान लगभग ५ बजेतिर समय तय गर्‍यौँ। त्यो बेला म आफ्नो कर्तव्यमा अत्यन्तै व्यस्त थिएँ र हरेक रात अबेरसम्म काम गरिरहेकी हुन्थेँ। मलाई यस्तो लागिरहेको थियो, यदि त्यति सबेरै उठ्नुपर्‍यो भने, म त अलिकति पनि निदाउन पाउँदिनँ। तर मैले मनमनै सोचेँ, यदि मैले मेरो शारीरिक आरामबारे चिन्ता गरेँ भने, टेरेसा परमेश्‍वरसामु आउने कार्यमा ढिलाइ हुनेछ। त्यसबारे मलाई ग्लानी भयो। मलाई परमेश्‍वरले भन्नुभएको यो कुरा याद आयो “देह शैतानको हो। यसभित्र अनावश्यक आकाङ्‍क्षाहरू छन्, यसले आफ्नो लागि मात्रै सोच्छ, यसले सुखचैन भोग गर्न र आनन्द लिन चाहन्छ, आलस्य र निष्क्रियतामा आनन्द उठाउन चाहन्छ, र कुनै विन्दुसम्म यसलाई सन्तुष्ट बनाएपछि अन्ततः तँ आफैँ यसको चारो बन्छस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। देहलाई सन्तुष्ट पार्नु भनेको शैतानलाई सन्तुष्ट तुल्याउनु हो भन्ने मलाई थाहा थियो। म गवाही दिन र मेरो कर्तव्य गर्न असफल हुनेथिएँ, अनि परमेश्‍वरका आखिरी दिनहरूको कामको गवाही दिने मौका गुमाउनेथिएँ। मैले प्रार्थना गरेँ, अनि देहलाई त्याग्न तयार भएँ। मैले अझै बढी मूल्य चुकाउनु परे पनि, उनलाई सुसमाचार सुनाउनुपर्थ्यो। हामीले बिहान सबेरै प्रार्थनामा भेला हुन सुरु गऱ्यौँ, र हामीले परमेश्‍वरका वचनहरूमा सङ्गति गर्नको लागि उनीसँग धेरै समय होस् भन्‍ने आशा गर्दै जब मैले वास्तवमै निष्कपट प्रार्थना गरेँ, उनले मलाई अत्यन्तै गम्‍भीर हुँदै भनिन्, “तपाईँ कत्ति सच्‍चा हुनुहुन्छ म महसुस गर्न सक्छु। प्रार्थनाको तपाईँलाई लागि धन्यवाद। मेरो हृदय साँच्‍चै छोएको छ।” उनले यसो भनेको सुन्नु हृदयस्पर्शी थियो, र जब कुनै व्यक्ति सच्‍चा हुन्छ त्यो कुरा मानिसहरूले साँच्‍चै नै महसुस गर्न सक्‍ने रहेछन् भन्‍ने मैले देखेँ। मैले उनलाई परमेश्वरका आखिरी दिनहरूको कामबारे अवश्यै गवाही दिनेछु भनेर परमेश्वरसित सङ्कल्प गरेँ। त्यसकारण मैले उनलाई सँगै सङ्गति गर्न केही समय निकालौँ भनेर प्रस्ताव राखेँ। उनले सहमति जनाइन् र दैनिक ३० मिनेट सङ्गति गर्ने बन्दोबस्त मिलाइन्, र परमेश्‍वरको राज्यमा कसरी प्रवेश गर्ने आफूले त्यो जान्‍न चाहेको कुरा पनि उनले फेरि बताइन्।

हामीले हाम्रो भोलिपल्‍टकै सङ्गतिमा त्यसैबारे कुराकानी गऱ्यौँ। मैले भनेँ, “हरेक विश्‍वासी स्वर्गको राज्यमा प्रवेश गर्न चाहन्छ, त्यसोभए हामीले के गर्नुपर्छ? हामीले प्रभुलाई सुन्‍नुपर्छ। प्रभु येशूले भन्नुभयो: ‘मलाई प्रभु, प्रभु भन्‍ने हरेक व्यक्ति स्वर्गको राज्यमा प्रवेश गर्नेछैन; तर ऊ प्रवेश गर्नेछ जसले मेरो पिताको इच्‍छालाई पछ्याउँछ जो स्वर्गमा हुनुहुन्छ’ (मत्ती ७:२१)। प्रभुले अत्यन्तै स्पष्ट रूपमा भन्‍नुभएको छ। स्वर्गको राज्यमा प्रवेश गर्ने चाबी भनेको परमेश्‍वरको इच्‍छा पूरा गर्नु हो। त्यसको अर्थ के हो? यसलाई सरल रूपमा भन्दा, परमेश्‍वरको इच्‍छा पूरा गर्नु भनेको प्रभुका वचनहरू अभ्यास गर्नु र उहाँका आज्ञाहरू पालन गर्नु हो। यसको अर्थ पापलाई हटाउनु र परमेश्‍वरका वचनहरू अभ्यास गर्नु, अनि हृदयबाट परमेश्‍वरलाई प्रेम गर्नु र उहाँमा समर्पित हुनु हो। सधैँ झूट बोल्‍ने, पाप गर्ने, परमेश्‍वरको विरोध गर्ने र उहाँका मापदण्डहरू विपरीत काम गर्ने मानिसहरूले उहाँको इच्‍छा गरिरहेका हुँदैनन्, त्यसकारण के तिनीहरू स्वर्गको राज्यमा प्रवेश गर्न योग्य हुन्छन्?” उनले भनिन्, “हुँदैनन्। हामीले निरन्तर हाम्रा बोलीवचनमा झूट बोलिरहेका, पाप गरिरहेका हुन्छौँ र अझ धेरै विश्वासीहरूले सांसारिक प्रचलनहरू पछ्याइरहेका छन्, पैसाको पछि दगुरिरहेका छन्। हामीले परमेश्‍वरलाई साँचो रूपमा आराधना गर्दैनौँ र पाष्टरहरूसमेत यसको अपवादमा पर्दैनन्। हामी कसरी त्यस तरिकाले स्वर्गको राज्यमा प्रवेश गर्न सक्छौँ?” मैले प्रतिक्रिया दिएँ, “हो त। प्रभु येशूले हामलाई छुटकारा दिनुभएको छ र हाम्रा पाप क्षमा भएका छन्, तर हामीले झूट बोलिरहन्छौँ र पाप गरिरहन्छौँ। हामी दिउँसो पाप गरेर राती स्वीकार गर्छौँ। बाइबल भन्छ: ‘पवित्रताविना कुनै मानिसले प्रभुलाई देख्‍नेछैन’ (हिब्रू १२:१४)। अहिले हामी पवित्र छैनौँ, र यसरी हामी परमेश्वरको राज्यको योग्य हुँदैनौँ। तर सबै जना मुक्ति पाउन र उहाँको राज्यमा प्रवेश गर्न चाहन्छन्। त्यसोभए परमेश्‍वरले कसरी हाम्रो लागि यो कुरा सम्‍भव तुल्याउनुहुन्छ? बाइबल भन्छ: ‘यसरी धेरैको पाप बोक्‍नको लागि एकपटक ख्रीष्टको बलि चढाइयो; र उहाँलाई पर्खिनेहरूका निम्ति उहाँ पापरहित रूपमा मुक्ति दिन दोस्रोपटक देखा पर्नुहुनेछ’ (हिब्रू ९:२८)। प्रभु हामीलाई मुक्ति दिन, पापका बन्धनहरूबाट पूर्ण रूपमा छुटाउन, परमेश्‍वरमा समर्पित हुने र उहाँको इच्‍छा गर्ने मानिसहरू बनाउन फेरि आखिरी दिनहरूमा आउनुहुन्छ ताकि हामीले पूर्ण रूपमा मुक्ति पाएर उहाँको राज्यमा प्रवेश गर्न सकौँ।” यो कुरा सुन्दा उनी साँच्‍चै उत्साहित भइन् र भनिन्, “म पाप गर्न छोड्न चाहन्छु। त्यसकारण परमेश्‍वरले हामीलाई कसरी पापबाट मुक्ति दिनुहुन्छ?” मैले उनलाई धर्मशास्‍त्रका केही पदहरू पठाएँ: “तपाईंको सत्यताद्वारा तिनीहरूलाई पवित्र पार्नुहोस्: तपाईंको वचन सत्यता हो” (यूहन्‍ना १७:१७)। “अनि सिंहासनमा विराजमान हुनुहुनेको दाहिने हातमा बाहिर र भित्र लेखेर सात वटा मोहोरहरू लगाइएको एउटा पुस्तक मैले देखेँ। र एउटा शक्तिशाली स्वर्गदूतले ‘यो पुस्तक खोल्न र यो मोहोर हटाउन को योग्य छ?’ भनेर उच्‍च सोरमा भनिरहेको मैले देखेँ” (प्रकाश ५:१-२)। “हेर, यहूदा कुलको सिंह, दाऊदको मूलले त्यो पुस्तक खोल्न र त्यसका सात वटा मोहोरहरू खोल्नलाई जितेका छन्” (प्रकाश ५:५)। मैले भनेँ, “प्रभुले मानवतालाई शुद्ध गर्न सत्यता प्रयोग गर्छु भन्‍नुभयो, अन प्रकाशको पुस्तक र दानिएलको पुस्तक दुवैले मोहोर लगाइएको पुस्तकलाई आखिरी दिनहरूमा खोलिनेछ भनेका छन्। यो पुस्तकले आखिरी दिनहरूमा परमेश्‍वरले बोल्‍नुभएका नयाँ वचनहरूलाई जनाउँछ, र मानिसजातिलाई शुद्ध पार्ने सत्यता यही नै हो। परमेश्‍वर स्वयम्‌ले मात्र पुस्तकको मोहर तोड्न र मानिसजातिलाई मुक्ति दिन सत्यता व्यक्त गर्न सक्‍नुहुन्छ। प्रभु आखिरी दिनहरूमा आउनुहुँदा उहाँले हामीलाई शुद्ध पार्न र परिवर्तन गर्न, हामीलाई पापबाट मुक्ति दिन धेरै सत्यताहरू व्यक्त गर्नुहुन्छ। प्रकाशको पुस्तकले पनि आखिरी दिनहरूमा ‘आत्माले मण्डलीहरूलाई के भन्‍नुहुन्छ सो, कान हुनेले सुनोस्’ (प्रकाश अध्याय २, ३)। परमेश्‍वर मण्डलीहरूसँग बोल्‍नुहुनेछ भनेर धेरै पटक बताउँछ। हामीले केवल उहाँको आवाज सुन्‍नुपर्छ। हामीले उहाँको आवाज नसुनेसम्‍म उहाँलाई स्वागत गर्न सक्दैनौँ, अनि परमेश्वरद्वारा शुद्ध पारिन र मुक्ति प्राप्त गर्न, उहाँको राज्यको निम्ति योग्य बन्‍न हाम्रो एक मात्रै मौका यही हो।”

सङ्गतिको यो भागमा, टेरेसाले मलाई सोधिन्, “प्रभुले आखिरी दिनहरूमा किन नयाँ वचनहरू बोल्‍नुहुन्छ? मैले मेरो जीवनभरि नै बाइबल पढेकी छु, र यसले मलाई विश्‍वास दिएको छ र धेरै कुरा सिकाएको छ, यसरी मलाई सहनशीलता, धैर्यता र क्षमादानबारे सिकाएको छ। मलाई त बाइबल नै पर्याप्त छ जस्तो लाग्छ, अनि हाम्रो पाष्टरले सधैँ भन्‍नुहुन्छ, परमेश्‍वरका सबै वचनहरू बाइबलमा छन्, बाइबलभन्दा बाहिरको केही पनि परमेश्‍वरको वचन होइन।” प्रभु येशूले आखिरी दिनहरूमा बोल्‍नुहुने बारेमा टेरेसासँग केही धारणाहरू छन् र उनले यस कुरालाई स्वीकार गरिरहेकी छैनन् भन्‍ने मैले देखेँ, त्यसकारण मैले उनले भनेको कुरालाई सिधै खण्डन गरिनँ। मैले उनीसँग मेरो आफ्‍नै अनुभव बाँडेँ। मैले भनेँ, “मलाई पनि त्यस्तै लाग्थ्यो। प्रभुले भन्‍नुभएको सबै कुरा बाइबलमा नै छन् र त्योभन्दा बाहिर परमेश्‍वरका कुनै पनि नयाँ वचनहरू छैनन् भन्‍ने मलाई लाग्थ्यो। तर पछि, एक जना ब्रदरले प्रभु येशूले भन्‍नुभएको केही कुरा उल्‍लेख गरेको मैले सुनेँ, जसले गर्दा मैले यसलाई फरक रूपमा हेर्न थालेँ। प्रभु येशूले भन्नुभयो: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। त्यसको बारेमा प्रभु येशूले स्पष्ट रूपमा बताउनुभयो। उहाँले बताउन चाहनुभएको कुरा धेरै छन्, तर मानिसहरूमा कदको कमी छ र अहिले तिनीहरूले यसलाई सहन सक्दैनन् भनेर उहाँले भन्‍नुभयो। मानिसहरूलाई सबै सत्यताहरू बुझ्‍न र त्यसमा प्रवेश गर्न मार्गदर्शन गर्नको लागि उहाँले आखिरी दिनहरूमा अझ धेरै बोल्‍नुहुनेथियो, ताकि हामी पापका बन्धनहरूबाट स्वतन्त्र हुन र पूर्ण रूपमा मुक्त हुन सकौं। एउटा सानो बालकको कल्‍पना गर्नुहोस्। ऊ सानो छँदा र उसकी आमाले उसलाई बोल्‍न र हिँड्न सिकाइरहेकी बेला, के उनले उसलाई राम्ररी कमाएर आमा-बुबाको हेरचाह गर भनेर भन्छिन्? अवश्य नै भन्दिनन्। त्यो कुरा बुझ्‍नको लागि ऊ अत्यन्तै सानो छ, त्यसकारण, त्यो उमेरमा उसका आमाबुबाले उसलाई उसले बुझ्‍न सक्‍ने कुराहरू मात्रै बताउनेछन्। त्यसपछि जब ऊ ठूलो हुन्छ र थप कुरा सिक्दै जान्छ, तब तिनीहरूले उसलाई जीवनबारे थप कुरा बताउनेछन्, जस्तै कसरी जागिर खोज्‍ने र कसरी परिवार बसाउने। त्यो ठ्याक्‍कै प्रभु येशूले पश्‍चात्तापको मार्ग व्यक्त गर्दै मानिसहरूलाई नम्र र सहनशील हुन, क्रूस बोक्‍न, अरूलाई सात गुणा सत्तरीपटक क्षमा दिन सिकाउँदै अनुग्रहको युगमा उहाँको व्यवस्थापन योजना र मानिसहरूका आवश्यकताअनुसार उद्धारको काम गर्नुभएको जस्तै हो। तर प्रभु येशूले मानिसहरूलाई नबताउनुभएका अरू कुराहरू थिए—मानिसजातिलाई शुद्ध पार्ने र मुक्ति दिने सबै सत्यहरू। आखिरी दिनहरूमा प्रभु आउनुहुने समयको लागि उहाँले यी कुरा साँच्‍नुभएको थियो, र प्रकाशको पुस्तकमा भविष्यवाणी गरिएको मोहोर लगाइएको पुस्तक यही हो। यी २,००० वर्षको अवधिमा कसैले पनि त्यो पुस्तक पढेनन्, किनभने आखिरी दिनहरूमा प्रभु आउनुभन्दा पहिले यसलाई खोलिएन। के त्यो पुस्तकमा लेखिएको कुरा बाइबलमा हुने सम्‍भावना छ? तपाईँलाई के लाग्छ?” उनले इमानदारीताको साथ भनिन्, “यो बाइबलमा हुन सक्दैन।” उनले बुझेँ नभनिन्जेलसम्‍म मैले उनलाई यसबारे अझ केहीपटक सङ्गति दिएँ।

सिस्टर टेरेसाका धारणाहरू समाधन भइसकेका छन् भन्ने मलाई लाग्यो, तर भोलिपल्‍ट, जब मैले प्रभुले आखिरी दिनहरूमा नयाँ वचनहरू बोल्‍नुहुने बारेमा फेरि कुरा निकालेँ, तब उनले आखिरी दिनहरूको लागि प्रभुका सबै वचनहरू बाइबलमा नै हुनुपर्छ भनेर भनिन्। सुरुमा त मलाई मैले गलत सुनेँ कि भन्‍ने लाग्यो, तर उनीसित पक्का गरेपछि, म एकदमै हताश र निराश भएँ। मैले सोचेँ, पहिलो कुरा त उनीसँग समय मिलाउन नै मलाई निकै कठिन भएको थियो, र मैले उनलाई धेरै पटक व्याख्या गरिदिएपछि पनि उनले अझै बुझेकी छैनन्। के उनले यो कुरा बुझ्‍न सक्थिन्? मैले केही पनि भनिनँ, तर यो कुराबाट पछि हट्ने बारेमा विचार गर्न थालेँ। तर त्यसपछि मलाई के महसुस भयो भने, हाम्रो सङ्गतिबाट उनले केही पनि बुझेकी छैनन् भन्‍ने होइन। कसैको सोचाइलाई त्यति सजिलै सीमित गर्नु परमेश्‍वरको इच्‍छा अनुरूपको कुरा थिएन। त्यसपछि मलाई अचानक परमेश्‍वरका वचनहरूबाट यो कुरा याद आयो: “यदि परमेश्‍वरले तँलाई सुसमाचार फैलाउने कर्तव्य सुम्पनुभएको छ भने, तैँले सम्‍मानपूर्वक र समर्पित भएर परमेश्‍वरको यो आज्ञा स्वीकार गर्नुपर्छ। तँ साँचो मार्ग अनुसन्धान गरिरहेका हरेक व्यक्तिलाई प्रेम र धैर्यताका साथ व्यवहार गर्न लागिपर्नुपर्छ, र तैँले कठिनाइ भोग्‍न र परिश्रम गर्न सक्‍नुपर्छ। सुसमाचार प्रचार गर्ने कार्यमा लगनशील र जिम्‍मेवार बन्, सत्यताबारे स्पष्ट सङ्गति दे, अनि त्यस्ता बिन्दुमा पुग्, जहाँ तैँले परमेश्‍वरलाई आफ्नो कार्यको हिसाबकिताब दिन सकेस्। व्यक्तिले आफ्‍नो कर्तव्य निर्वाहमा यस्तै मनोवृत्ति अपनाउनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। “यदि साँचो मार्ग अनुसन्धान गरिरहेको व्यक्तिले बारम्बार प्रश्‍न गर्छ भने तैँले कसरी प्रतिक्रिया गर्नुपर्छ? तिनीहरूले नबुझेसम्म र फेरि प्रश्‍न गर्न नछाडेसम्म समय लिएर तिनीहरूलाई जबाफ दिन, उनीहरूका प्रश्‍नबारे स्पष्टसित सङ्गति गर्ने तरिका खोज्न झमेला मान्‍नु हुँदैन। तब तैँले आफ्नो जिम्मेवारी पूरा गरेको हुन्छस्, र तेरो हृदय दोषमुक्त हुनेछ। सबैभन्दा महत्त्वपूर्ण कुरा, परमेश्‍वरप्रतिको दोषदेखि मुक्त हुनेछस्, किनकि परमेश्‍वरले नै तँलाई यो कर्तव्य, यो जिम्मेवारी, सुम्पिनुभएको हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरले के चाहनुहुन्छ, त्यसबारे विचार गर्दा मलाई आफैप्रति लाज लाग्यो। मैले एक-दुई पटक मात्रै सङ्गति गरेकी थिएँ, तर मैले प्रयास गरिरहन चाहिनँ किनभने उनले अझै पनि आफ्‍ना धारणाहरू त्यागेकी थिइनन्। मैले प्रेमपूर्वक व्यवहार गरिरहेकी थिइनँ। म सुरुमा विश्‍वासी बन्दा ममा पनि धेरै नै धारणाहरू थिए, तर दाजुभाइ-दिदीबहिनीहरूले मसँग बारम्‍बार सङ्गति गरिरहे र मेरो लागि प्रार्थना गरे, अनि मात्रै मैले ती धारणाहरू त्याग्‍न सकेँ, अनि परमेश्‍वरकोमुक्ति स्वीकार गर्न उहाँसामु आएँ। यो परमेश्‍वरको प्रेम र सहनशीलताकै कारण भएको थियो। त्यसोभए किन मैले उनलाई सुसमाचार सुनाइरहेको बेला उनीसँग धैर्यताको साथ सङ्गति गर्न सकिरहेकी थिइनँ? यस घडी मैले परमेश्‍वरलाई प्रार्थना गरेँ, “हे परमेश्‍वर, यदि उनी तपाईँको भेडा हुन् भने, बिन्ती छ मलाई मार्गदर्शन गर्नुहोस्। म तपाईँसँग सहकार्य गर्न सक्नेजति सबै गर्नेछु।” प्रार्थना गरिसकेपछि, कसरी यतिका वर्षसम्‍म टेरेसाको विश्‍वासको जग बाइबल नै रहेको कुरालाई मैले विचार गरेँ। उनले परमेश्‍वरका आखिरी दिनहरूका नयाँ वचनहरू बाइबलमा छैनन् भनेर सुन्नसाथ यसलाई पूर्ण रूपमा स्वीकार गर्न नसक्‍नु स्वाभाविकै थियो। मैले उनलाई यसबारे फरक दृष्टिकोणबाट कुरा गर्न सक्छु भन्‍ने मलाई लाग्यो। त्यसपछि, मैले उनलाई परमेश्‍वरका वचनहरूका केही खण्डहरू सुनाएँ: “परमेश्‍वर स्‍वयम् नै जीवन र सत्यता हुनुहुन्छ, र उहाँको जीवन र सत्यता सहअस्तित्वमा रहन्छन्। सत्यता प्राप्त गर्न नसक्‍नेले जीवन कहिल्यै प्राप्त गर्नेछैनन्। सत्यताको मार्गदर्शन, सहयोग, र प्रावधानविना, तैँले वचन, धर्मसिद्धान्त, र सबैभन्दा माथि, मृत्युलाई मात्रै प्राप्त गर्नेछस्। परमेश्‍वरको जीवन सदा-उपस्थित छ, र उहाँको सत्यता र जीवन सहअस्तित्वमा रहन्छन्। यदि तैँले सत्यको स्रोत भेट्टाउन सक्दैनस् भने, तैँले जीवनको पोषण प्राप्त गर्नेछैनस्; तैँले जीवनको प्रबन्ध प्राप्त गर्न सक्‍दैनस् भने, अवश्य नै सत्यता पाउनेछैनस्, र त्यसैले कल्‍पना र धारणा बाहेक, तेरो सम्पूर्ण शरीर तेरो देहबाहेक—तेरो दुर्गन्धित देहबाहेक अरू केही हुनेछैन। यो कुरा जान्: पुस्तकका शब्‍दहरू जीवनका रूपमा गन्ती हुँदैनन्, इतिहासका अभिलेखहरूलाई सत्यताका रूपमा आराधना गर्न सकिँदैन, र विगतका नियमहरू वर्तमानमा परमेश्‍वरले बोल्‍नुभएका वचनहरूको विवरण हुन सक्दैनन्। पृथ्वीमा आई मानिसहरूको माझमा बसेर परमेश्‍वरले व्यक्त गर्नुहुने कुरा मात्रै सत्यता, जीवन, परमेश्‍वरका अभिप्राय र उहाँको काम गर्ने वर्तमान शैली हुन्” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)। “मैले यहाँ व्याख्या गर्न इच्छा गरेको तथ्य यही हो: परमेश्‍वर जे हुनुहुन्छ र उहाँसँग जे छ त्यो अनन्त रूपले अक्षय र असीम छ। परमेश्‍वर जीवन र सबै थोकको स्रोत हुनुहुन्छ; सृष्टि गरिएको कुनै पनि प्राणीले उहाँलाई बुझ्‍न सक्दैन। अन्तमा, मैले हरेकलाई सम्झना दिलाउने कार्यलाई निरन्तरता दिनुपर्छ: परमेश्‍वरलाई फेरि कहिल्यै पनि पुस्तकहरू, शब्दहरू वा उहाँका विगतका वाणीहरूमा सीमित नगर। परमेश्‍वरको कार्यको चरित्रलाई वर्णन गर्ने एउटा मात्रै शब्द छ: नयाँ। उहाँ पुराना बाटोहरू लिन वा आफ्नो कार्यलाई दोहोर्‍याउन मन पराउनुहुन्‍न; यसका अतिरिक्त, मानिसहरूले उहाँलाई एक निश्‍चित दायरामा सीमित गरेर उहाँकोआराधना गरेको उहाँ चाहनुहुन्‍न। यो परमेश्‍वरको स्वभाव हो” (वचन, खण्ड १। परमेश्‍वरको देखापराइ र काम। अन्तभाषण)। त्यसपछि मैले उनीसँग सङ्गति गरेँ, “परमेश्‍वर सृष्टिकर्ता हुनुहुन्छ, र उहाँको बुद्धि असीमित छ। परमेश्‍वरले आफ्नो कार्य योजना र मानिसजातिका खाँचोहरूको आधारमा अझ धेरै सत्यताहरू सधैँ व्यक्त गर्न सक्‍नुहुन्छ। उहाँलाई कसरी बाइबलमा भनिएको कुरामा सीमित गर्न सकिन्छ? के त्यो त उहाँलाई बाइबलमा समावेश कुराभित्र कोचेर राख्‍नु होइन र?” त्यसपछि मैले उनलाई इनारको फेदमा बस्‍ने भ्यागुतो सम्‍बन्धी चिनियाँ लोककथा सुनाएँ। मैले भनेँ, “इनारको फेदमा एउटा भ्यागुतो बस्थ्यो र त्यसले इनारको मुखबाट आकाश मात्रै देख्‍न सक्थ्यो, त्यसकारण त्यसले आकास त्यो इनारको मुखजत्रै छ भन्‍ने सोच्थ्यो। त्यसपछि एक दिन ठूलो वर्षा भएकोले इनार भरियो र त्यो इनारबाट उफ्रेर बाहिर निस्कन सक्यो। त्यसपछि त्यसले असीमित आकास देख्यो र यो इनारको मुखभन्दा त धेरै नै ठूलो थियो। आफू इनारको फेदमा भएकोले सम्पूर्ण आकाशलाई देख्‍न नसकेको कुरा त्यसले महसुस गर्‍यो।” मैले भनेँ, मलाई पनि त्यस्तै लाग्थ्यो र परमेश्‍वर सम्‍बन्धी मेरो बुझाइ वास्तवमै सतही थियो। परमेश्‍वर अति महान् हुनुहुन्छ र हामी अत्यन्तै साना छौँ। परमेश्‍वर प्रशस्‍त हुनुहुन्छ! उहाँका वचनहरू जीवित पानीजस्तै छन्, सदा बगिरहने र असीमित। हामी आफ्नो तर्कले कहिल्यै पनि उहाँसँग जे छ र उहाँ जे हुनुहुन्छ त्यस कुरालाई जान्‍न सक्दैनौँ। हामीले कसरी सम्भवतः परमेश्‍वरलाई सीमित गर्न सक्छौँ र? प्रभु येशूले भन्नुभयो “म बाटो, सत्य र जीवन हुँ” (यूहन्‍ना १४:६)। परमेश्‍वर जीवनका स्रोत हुनुहुन्छ। मैले उनलाई परमेश्‍वरले बाइबलमा भएका भन्दा धेरै सत्यताहरू, त्योभन्दा उच्‍च कुराहरू, आखिरी दिनहरूमा मानिसहरूलाई चाहिने कुराहरू व्यक्त गर्न सक्‍नुहुन्छ कि भनेर सोधेँ। उनले भनिन्, “अवश्य उहाँले सक्‍नुहुन्छ।” उनका धारणाहरू हट्न र उनको हृदय खोलिन थालेको मैले देख्न सकेँ। मैले उनलाई त्यही पद पठाएँ: “आत्माले मण्डलीहरूलाई के भन्‍नुहुन्छ सो, कान हुनेले सुनोस्” (प्रकाश २:७)। आत्माले मण्डलीहरूलाई जे भन्‍नुहुन्छ, आखिरी दिनहरूमा प्रभुको पुनरागमन हुँदा प्रभु येशूले भन्‍नुहुने त्यही हो भनेर मैले उनलाई भनेँ। र बाइबलमा व्यवस्थाको युग र अनुग्रहको युगमा परमेश्‍वरले के बताउनुभयो र के गर्नुभयो त्यसको विवरण छ। परमेश्‍वरले त्यो काम गर्नुभएपछि त्यो सबै मानवजातिले लेखेर एउटा पुस्तकमा सङ्कलन गरेको हो। प्रभु येशूको पुनरागमन हुँदा उहाँले व्यक्त गर्नुहुने नयाँ वचनहरू बाइबलमा पहिले नै हुन सक्थ्यो त भनेर मैले उनलाई प्रश्‍न गर्दा, उनी मुस्कुराइन्, र भनिन्, “बल्‍ल बुझेँ। प्रभु फर्कनुहुँदाका उहाँका वचनहरू बाइबलमा छैनन्, र परमेश्‍वरले बाइबलबाहिर वचनहरू बोल्‍न सक्‍नुहुन्छ।” उनको हृदय भित्रैदेखि छोयो र मानिसहरूले परमेश्‍वरलाई राम्ररी बुझ्दैनन् भनेर उनले भनिन्। उनले परमेश्‍वरका अझ धेरै वचनहरू पढ्न र उहाँलाई अझै बढी जान्‍न चाहन्थिन्।

टेरेसाले प्रभु फेरि फर्केर आउनुहुनेछ र बोल्‍नुहुनेछ भन्‍ने कुरालाई स्वीकारेकी देख्दा म रोमाञ्चित र परमेश्वरको मार्गदर्शनको लागि असाध्यै कृतज्ञ भएँ। त्यसकारण मैले उनलाई सोधेँ, “प्रभु फर्केर आउनुहुने र अझै धेरै बोल्‍नुहुने भएकोले, आफ्‍ना वाणीहरूका लागि उहाँले के माध्यम प्रयोग गर्नुहुनेछ जस्तो तपाईँलाई लाग्छ?” उनले भनिन्, “आत्माद्वारा।” मैले पनि त्यस्तै सोच्थेँ भनेर उनलाई भनेँ, तर मैले दाजुभाइ-दिदीबहिनीहरूसँग धर्मशास्‍त्र अनुसन्धान गरेँ र यसमा यसो भनिएको रहेछ भन्‍ने थाहा पाएँ: “किनभने जसरी बिजुली आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि उहाँको दिनमा त्यस्तै हुनुहुनेछ। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ” (लूका १७:२४-२५); “अनि नोआको दिनमा जस्तै, मानिसको पुत्रको दिनमा पनि हुनेछ” (लूका १७:२६); “तिमीहरू पनि तयार होऊ: किनभने मानिसको पुत्र तिमीहरूले नसोचेको समयमा आउँछ” (मत्ती २४:४४)। मैले भनेँ, “यी सबै पदहरूले प्रभु ‘मानिसको पुत्र’ को रूपमा फर्कनुहुनेछ भनेर उल्‍लेख गर्छन्। मानिसको पुत्रको अर्थ उहाँ सामान्य मानिसबाट जन्‍मनुहुन्छ र उहाँमा सामान्य मानवता हुन्छ भन्‍ने हो। यदि उहाँ आत्मिक रूपमा हुनुभएको भए उहाँलाई त्यसो भनिनेथिएन। यहोवा परमेश्‍वर आत्मिक रूपमा हुनुहुन्थ्यो, त्यसकारण उहाँलाई मानिसको पुत्र भनिएन। त्यसको अर्थ आखिरी दिनहरूमा प्रभु देहमा फर्कनुहुनेछ। यदि उहाँ बादलमा सबै मानिसहरूले देख्‍ने गरी पुनरुत्थान भएको आत्मिक शरीरमा आउनुभयो भने, सबै जना डरले काम्दै उहाँको अघि लम्पसार पर्नेथिए र कसैले पनि उहाँलाई इन्कार गर्ने आँट गर्नेथिएन। त्यसो भए ‘सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ’ भन्‍ने प्रभुका वचनहरू कसरी पूरा हुनेथिए?” टेरेसाले कुनै कुराबारे गहिरिएर सोचिरहेकी छन् जस्तो लाग्थ्यो, त्यसकारण मैले उनलाई सोधेँ, “प्रभुले आखिरी दिनहरूमा देखा परेर काम गर्नुहुँदा, किन आत्मामा होइन तर देहमा आउने निर्णय गर्नहुनेथियो?” उनले आफ्‍नो शिर हल्‍लाइन्। मैले भनेँ, “मानिसहरूले आत्मिक रूपमा रहनुभएका परमेश्‍वरलाई देख्‍न वा छुन सक्दैनन्। यदि आत्मिक शरीर अचानक देखा पर्‍यो र बोल्‍यो भने, तपाईँलाई कस्तो लाग्‍नेथियो?” उनले भनिन्, “डर लाग्यो।” जवाफमा मैले भनेँ, “हो, मानिसहरू डराउनेथिए र अन्योलमा पर्नेथिए। के परमेश्‍वर हामीसँग बोलिरहनुभएको बेला सबै जना डराऊन् भन्‍ने उहाँ चाहनुहुन्छ? अवश्य नै चाहनुहुन्‍न। र भ्रष्ट मानवता अत्यन्तै कलङ्कित छ; हामी परमेश्‍वरको आत्मालाई देख्‍न योग्यका छैनौँ। परमेश्‍वरको आत्मालाई देख्यौँ भने हामी मर्नेथियौँ। त्यसैले हामी भ्रष्ट मानवको मुक्तिको लागि सत्यताहरू व्यक्त गर्न परमेश्वर आखिरी दिनहरूमा देह बनी आउनु यति महत्त्वपूर्ण थियो।” त्यसपछि मैले परमेश्‍वरका वचनहरूका थप केही खण्डहरू उनलाई पढेर सुनाएँ: “परमेश्‍वरले मानिसलाई मुक्ति दिने काम सोझै आत्माको विधि र आत्माको पहिचानको माध्यमबाट गरिँदैन, किनकि उहाँको आत्मालाई मानिसले न त छुन सक्छ न त देख्न नै सक्छ, न त मानिस नजिक जान नै सक्दछ। यदि उहाँले मानिसलाई सीधा आत्माको दृष्टिकोण प्रयोग गरी मुक्ति दिन खोज्‍नुभएको भए, मानिस उहाँको मुक्ति प्राप्त गर्न असमर्थ बन्‍नेथियो। यदि परमेश्‍वरले सृष्टि गरिएको मानिसको बाहिरी रूप धारण गर्नुभएको थिएन भने, मानिसले यो मुक्ति पाउने कुनै उपाय हुनेथिएन। किनकि जसरी यहोवाको बादलको नजिक कोही पनि जान सकेन त्यसरी नै मानिस उहाँको नजिक आउने कुनै उपाय छैन। केवल एक सृष्टि गरिएको प्राणी बनेर अर्थात् उहाँको वचनलाई उहाँ बन्न लाग्नुभएको मासुको शरीरमा राखेर मात्र उहाँले आफ्नो पछि लाग्नेहरूमा व्यक्तिगत तवरले वचन लागु सक्नुहुन्छ। तब मात्र मानिसले व्यक्तिगत रूपमा उहाँको वचनलाई देख्न र सुन्न सक्दछ, र त्यसबाहेक, ऊ उहाँको वचनको प्राप्तिमा प्रवेश गर्न सक्दछ। र यसरी मात्र उसले पूर्ण रूपमा मुक्ति पाउन सक्छ। परमेश्‍वर देह नबन्नुभएको भए, मासु र रगत हुने कसैले पनि त्यस्तो ठूलो मुक्ति प्राप्त गर्न सक्नेथिएन, न त एकै जना व्यक्तिले समेत मुक्ति पाउनेथियो। यदि परमेश्‍वरका आत्माले मानवजातिको माझ प्रत्यक्ष रूपमा काम गर्नुभएको भए, सम्पूर्ण मानवजाति नै नष्ट हुनेथियो, अन्यथा, परमेश्‍वरको सम्पर्कमा आउने उपाय नहुनाले, तिनीहरू पूर्ण रूपले शैतानको कैदमा पर्नेथिए” (वचन, खण्ड १। परमेश्‍वरको देखापराइ र काम। देहधारणको रहस्य (४))। “परमेश्‍वर देह बन्‍नुको फाइदा यही नै थियो: उहाँले मानवजातिको ज्ञानको फाइदा लिन सक्नुहुन्थ्यो अनि मानिसहरूसित बोल्न र आफ्ना चाहहरू व्यक्त गर्न मानव भाषाको प्रयोग गर्न सक्नुहुन्थ्यो। उहाँले मानिसलाई मानवीय तरिकामा आफ्नो गहन, ईश्‍वरीय भाषा व्याख्या गर्नुभयो अथवा ‘अनुवाद गर्नुभयो’ जसलाई मानव भाषामा बुझ्न मानिसहरूलाई कठिन हुन्थ्यो। यसले उहाँका अभिप्रायहरू बुझ्न र उहाँले के गर्न चाहनुहुन्छ भन्‍ने कुरा जान्न मानिसहरूलाई सहायता गर्‍यो। उहाँले मानव भाषा प्रयोग गरेर, अनि तिनीहरूले बुझ्ने किसिमले बताएर पनि मानिसहरूसित मानव दृष्टिकोणमा बातचित गर्न सक्नुहुन्थ्यो। उहाँले मानव भाषा प्रयोग गरेर बोल्न र काम गर्न पनि सक्नुहुन्थ्यो ताकि मानिसहरूले परमेश्‍वरको दया तथा घनिष्ठतालाई महसुस गर्न सकून्, ताकि तिनीहरूले उहाँको हृदयलाई देख्न सकून्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् ३)। परमेश्वरका वचनहरू पढिसकेपछि मैले मेरो सङ्गतिलाई जारी राखेँ: “परमेश्‍वरले देहमा आउने र हाम्रो बीचमा वास्तविक जीवन जिउने निर्णय गर्नुभयो, त्यसो गर्दा उहाँ हाम्रो नजिक हुन र हामीलाई मुक्ति दिन सत्यता प्रदान गर्न सक्नुहुन्थ्यो। यो बुबाआमाले आफ्‍ना छोराछोरीसँग गर्ने व्यवहार जस्तै हो। के आफ्‍ना छोराछोरीले आफूलाई हरेक पटक देख्दा तिनीहरू डराऊन् भन्‍ने आमाबुबाको इच्‍छा हुन्छ र? अवश्य नै हुँदैन। आफ्नो आमाबाबुलाई देख्दा बच्चा डराओस्, लुकोस् भनेर ती बुबाआमा कहिल्यै चाहँदैनन्, त्यसोभए, परमेश्‍वरको हकमा के भन्‍ने? यदि परमेश्‍वर स्वर्गबाट मात्रै बोल्‍नुभयो भने, हामी डराउनेथियौँ र उहाँबाट पछि हट्नेथियौँ। हामी पछि हटेको, उहाँ कठोर हुनुभएकोले नजिक हुन सक्दैनौँ भनेर हामीले सोचेको परमेश्‍वर चाहनुहुन्‍न, त्यसकारण आखिरी दिनहरूमा प्रभुको पुनरागमन पहिला प्रभु येशूले देखा परेर काम गर्नुभएको जस्तै हुन्छ। उहाँ सर्वसाधारण, सामान्य मानिसको पुत्रको रूपमा देहमा आउनुभयो, आफ्‍ना चेलाहरूसँग खानपान गर्ने र बोल्‍ने गर्नुहुन्थ्यो, र सधैँ तिनीहरूका समस्या र अन्योलताहरूलाई समाधान गर्न मद्दत गर्नुहुन्थ्यो। साँचो जीवित परमेश्‍वर वास्तवमा नै मानिसको बीचमा जिउनुभएको देख्दा, हामीलाई परमेश्‍वरको झन् नजिक भएको महसुस गर्न मद्दत मिल्छ। हामी उहाँको नजिक जान, उहाँमा भर पर्न चाहन्छौँ। देहधारी परमेश्‍वरले कुनै दूरी कायम नगरी हामीसँग अन्तरक्रिया गर्नुहुन्छ, सत्यता व्यक्त गर्न, हामीलाई भरण-पोषण गर्नको लागि परमेश्‍वर हाम्रै भाषा प्रयोग गर्न सक्नुहुन्छ। हामीले उहाँको इच्‍छा राम्ररी बुझ्‍न सकून् भनेर उहाँ उदाहरणहरू र उपमाहरूको प्रयोग गर्न सक्‍नुहुन्छ, त्यसपछि सत्यता बुझ्‍न र त्यसमा प्रवेश गर्न हामीलाई सहज हुन्छ। हामीप्रतिको परमेश्‍वरको प्रेम अत्यन्तै व्यावहारिक, अत्यन्तै वास्तविक छ! देह बनेर, बोल्‍न र काम गर्न परमेश्‍वरले अत्यन्तै धेरै अपमान र कष्ट सहनुहुन्छ, ताकि हामीले सत्यता बुझून्, पापबाट छुटकारा पाऔँ र पूर्ण रूपमा मुक्ति पाऔँ। भ्रष्ट मानवको निम्ति उहाँले दिनुहुने मुक्ति यही हो।” यस अवस्थामा, टेरेसाले आँसु झारिन्। उनले भनिन्, “अब मैले बुझेँ। प्रभु आखिरी दिनहरूमा देहधारी रूपमा फर्केर आउँदै हुनुहुन्छ। म पनि परमेश्‍वर हाम्रो बीचमा देहमा नै आउनुभएको चाहन्छु। परमेश्‍वरले हाम्रो मुक्तिको लागि यति ठूलो मूल्य चुकाउनुभएको छ। हामी यसको योग्य छैनौँ …।” टेरेसा कसरी प्रभावित भएकी थिइन् त्यो देखेर मेरो मन छोयो, र मैले परमेश्‍वरले भन्‍नुभएको केही कुरा सम्झेँ: “के तँ हरेक युगमा परमेश्‍वरले व्यक्त गर्नुभएको स्वभावलाई युगको महत्त्व उचित रूपमा संप्रेषितगर्ने भाषामा ठोस तरिकाले संचार गर्नसक्छस्? के आखिरी दिनहरूका परमेश्‍वरको कार्यलाई अनुभव गर्ने तँ, परमेश्‍वरको धर्मी स्वभावलाई विस्तृत रूपमा व्याख्या गर्न सक्छस्? के परमेश्‍वरको स्वभावको बारेमा तैँले स्पष्ट र सटीक रूपमा गवाही दिन सक्छस्? धार्मिकताको निम्ति भोकाउने र तिर्खाउने अनि तैँले तिनीहरूको गोठाला गरोस् भनी तँलाई प्रतीक्षा गरिरहेका दयनीय, गरिब, र भक्त धार्मिक विश्‍वासीहरूलाई तैँले कसरी आफूले देखेका र अनुभव गरेका कुराहरू हस्तान्तरण गर्नेछस्?” (वचन, खण्ड १। परमेश्‍वरको देखापराइ र काम। तँ तेरो भविष्यको मिसनमा कसरी संलग्‍न हुनुपर्छ?)। “परमेश्‍वरको कामको साक्षी दिनका लागि तँ आफ्नै अनुभव, ज्ञान र तैँले चुकाएको मूल्यमा भर पर्नुपर्छ। यसरी मात्र तैँले उहाँका अभिप्रायहरूलाई पूरा गर्न सक्छस्” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। त्यसअघि मैले सुसमाचार प्रचार गर्दा मानिसहरूसँग प्रायजसो सिद्धान्तहरू मात्र बाँडिरहेकी थिएँ र मसँग परमेश्‍वरबारे साँचो बुझाइ छ कि छैन, मैले आफ्‍नै वास्तविक र व्यक्तिगत अनुभवहरूबाट गवाही बाँड्न सक्छु कि सक्दिनँ भनेर कहिल्यै विचार गरेकी थिइनँ। यो अनुभवले मलाई के देखायो भने, सुसमाचार बाँड्नु भनेको अरू मानिसहरूसँग कुराकानी गर्नु मात्रै होइन, तर यो त मेरो लागि परमेश्‍वरलाई अझै राम्ररी चिन्‍ने मौका पनि हो। मैले टेरेसासँगको मेरो सङ्गतिबाट पनि परमेश्‍वरको प्रेम अनुभव गर्न सकेँ। यदि उहाँ काम गर्न र बोल्‍न देहमा नआउनुभएको भए, हामीले कुनै पनि हालतमा सत्यता बुझ्‍न वा हाम्रो भ्रष्ट स्वभावहरूलाई शुद्ध पार्न सक्‍दैनथियौँ। हामी विपत्तिमा नष्ट हुनैथियौँ। मैले यसबारे जति विचार गरेँ, हामीप्रतिको परमेश्‍वरको प्रेम कति महान् र वास्तविक छ भनेर त्यति नै बढी महसुस गरेँ।

हाम्रो सङ्गतिपछि टेरेसाले भनिन्, “आजको सङ्गति मेरो लागि एकदमै नयाँ हो। मैले यसबाट साँच्‍चै धेरै कुरा प्राप्त गरेको छु।” उनले यसो भनेको सुन्दा म अत्यन्तै उत्साहित भएँ, र मैले उनलाई भनेँ, “प्रभु येशू पहिले नै देहधारी सर्वशक्तिमान्‌ परमेश्‍वरको रूपमा आइसक्‍नुभएको छ। सर्वशक्तिमान्‌ परमेश्‍वरले नयाँ वचनहरू व्यक्त गर्नुभएको छ र मानिसजातिलाई पूर्ण रूपमा धुन र मुक्ति दिन आखिरी दिनहरूको न्यायको काम गरिरहनुभएको छ। यसले बाइबलका अगमवाणीहरूलाई पूरा गर्छ, जसमा यो कुरा समावेश छ ‘किनभने परमेश्‍वरको घरानाबाट न्याय सुरू हुने समय आएको छ’ (१ पत्रुस ४:१७), र ‘पिताले कुनै मानिसको न्याय गर्नुहुन्न, तर पुत्रलाई नै सबै न्याय सुम्पनुभएको छ’ (यूहन्‍ना ५:२२)।” प्रभु पहिले नै फर्किसक्‍नुभएको छ भन्‍ने सुन्दा टेरेसा अत्यन्तै उत्साहित भइन्, तर उनी अन्योलमा पनि थिइन्। उनले मलाई सोधिन्, “प्रभु येशूले क्रूसीकरण हुँदा नै हाम्रो पाप क्षमा गरिसक्‍नुभयो। किन प्रभुले फर्कनु र आखिरी दिनहरूमा मानिसलाई मुक्ति दिन न्यायको काम गर्नु आवश्यक छ?” मैले उनको प्रश्नको उत्तरमा सर्वशक्तिमान् परमेश्‍वरका वचनहरूका दुईवटा खण्ड उनलाई पढेर सुनाएँ: “तैँले येशू आखिरी दिनहरूको अवधिमा ओर्लनुहुनेछ भन्‍ने मात्रै जान्दछस्, तर उहाँ खास कसरी ओर्लनुहुनेछ? भर्खरै छुटकारा पाएको, र परिवर्तन भई नसकेको, वा परमेश्‍वरद्वारा सिद्ध भई नसकेको तँजस्तो पापी, के तँ परमेश्‍वरका अभिप्रायअनुरूपको बन्‍न सक्छस्? अझै आफ्नो पुरानो व्यक्तित्व बोकेको तेरो सन्दर्भमा भन्नुपर्दा, येशूले तँलाई मुक्ति दिनुभएको थियो, र परमेश्‍वरले दिनुभएको मुक्तिको कारण तँलाई पापीको रूपमा गन्ती गरिँदैन भन्‍ने कुरा साँचो हो, तर तँ पापी छैनस्, र तँ अशुद्ध छैनस् भन्‍ने कुरालाई यसले प्रमाणित गर्दैन। तँलाई परिवर्तन गरिएको छैन भने तँ कसरी सन्तमय बन्‍न सक्छस्? भित्री रूपमा, तँ अपवित्रताले भरिएको, स्वार्थी र तुच्छ छस्, तैपनि तँ अझै येशूसँग अवरोहण गर्न चाहन्छस्—तँ निकै भाग्यमानी हुनुपर्नेछ! परमेश्‍वरमाथिको विश्वासमा तैँले एउटा कदमलाई चुकाएको छस्: तँलाई छुटकारा मात्रै दिइएको छ, तर तँलाई परिवर्तन गरिएको छैन। तँ परमेश्‍वरका अभिप्रायअनुरूपको बन्‍नका लागि, परमेश्‍वरले तँलाई व्यक्तिगत रूपमै परिवर्तन गर्ने र धुने काम गर्नुपर्छ; यदि तँलाई छुटकारा मात्रै दिइएको हो भने, तैँले पवित्रता प्राप्त गर्न सक्‍नेछैनस्। यसरी तँ परमेश्‍वरका असल आशिषहरूमा भाग पाउन अयोग्य हुनेछस्, किनभने मानिसलाई व्यवस्थापन गर्ने परमेश्‍वरको कार्यको एक चरणलाई तैँले चुकाएको छस्, जुन परिवर्तन हुने र सिद्ध पारिने कार्यको मुख्य चरण हो। भर्खरै छुटकारा दिइएको पापी, तैँले यसर्थ प्रत्यक्ष रूपमा परमेश्‍वरको उत्तराधिकार प्राप्त गर्न सक्दैनस्” (वचन, खण्ड १। परमेश्‍वरको देखापराइ र काम। पद र पहिचानको सम्‍बन्धमा)। “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरका वचनहरू पढेपछि, मैले भनेँ, “प्रभु येशूले हामीलाई छुटकारा दिनुभएकै हो। यो छुटकाराले के हासिल गर्‍यो? हामीलाई हाम्रो पापबाट छुटकारा दिइयो ताकि उप्रान्त व्यवस्था उल्‍लङ्घन गरेको कारण हामीलाई दण्ड नदिइयोस्। प्रभु येशूको छुटकाराको कामले यही कुरा हासिल गर्‍यो। प्रभुमाथिको हाम्रो विश्‍वासद्वारा हाम्रा पापहरू क्षमा गरिएको छ, तर हामी अझै पनि सधैँ झूट नबोली र पाप नगरी सक्दैनौँ। हामी दिउँसो पाप गरेर राती स्वीकार गर्ने दुष्चक्रमा जिउँछौँ, पापको बन्धनबाट कहिल्यै पनि उम्‍कन सक्दैनौँ। यस्तो किन हुन्छ? किनभने हामी हाम्रो पापी प्रकृतिबाट मुक्त भएका छैनौँ। यो पापी प्रकृति हामीभित्र गडिएको घातक ट्युमरजस्तै हो। यसलाई हटाइएन भने, हामीलाई हजारौँपटक, लाखौँपटक क्षमा दिइन सक्छ, तर हामी पापबाट कहिल्यै पनि मुक्त हुन वा स्वर्गको राज्यको योग्य हुन सक्‍नेछैनौँ। यही कारण प्रभुले फर्केर आउनु, सत्यताहरू व्यक्त गर्नु र न्यायको काम गर्नु आवश्यक भएको हो। त्यो न्यायको काम हाम्रो पापी प्रकृतिलाई समाधान गर्नको लागि हो, ताकि हामी पापको बन्धनबाट पूर्ण रूपमा मुक्त हुन र शुद्ध हुन अनि हामीले पूर्ण रूपमा मुक्ति पाउन सकौँ।”

यो कुरा सुनेर टेरेसा अत्यन्तै खुसी भइन् अनि हतपत भनिन्, “के मलाई न्यायको काम बारे बताउन सक्नुहुन्छ? परमेश्‍वरले कसरी हामीलाई पापबाट मुक्ति दिन यो न्यायको काम गर्नुहुन्छ?” मैले उनलाई परमेश्‍वरका वचनहरूको एउटा खण्ड पढेर सुनाएँ: “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्द र कार्यहरूलाई चिरफार गर्न विभिन्न सत्यताहरू प्रयोग गर्नुहुन्छ। यी वचनहरूमा मानिसको कर्तव्य, मानिस कसरी परमेश्‍वरमा समर्पित हुनुपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप र उहाँ विरुद्धको शत्रुशक्ति हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुईवटा शब्‍दहरूले व्याख्या गर्नुहुन्‍न; उहाँ खुलासा र काँटछाँट लामो समयसम्म गर्नुहुन्छ। खुलासा गर्ने र काँटछाँट गर्ने यी सबै फरक-फरक तरिकाहरूलाई सामान्य वचनले प्रतिस्थापन गर्न सक्दैन, तर मानिससँग नभएको सत्यताले प्रतिस्थापन गर्छ। यी जस्ता तरिकाहरूलाई मात्र न्याय भन्न सकिन्छ; यस्तो न्यायद्वारा मात्र मानव वशमा आउन र उहाँबारे पूर्णत: विश्‍वस्त हुन सक्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरका अभिप्राय, र परमेश्‍वरको कामको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। यो पढेपछि, मैले भनेँ, “आखिरी दिनहरूमा, परमेश्‍वरले उहाँको विरोध गर्ने मानिसजातिको शैतानी प्रकृति खुलासा गर्ने वचनहरूद्वारा न्यायको काम गर्नुहुन्छ। यसले हाम्रो सबै शैतानी स्वभाव र परमेश्‍वरको विरोध गर्ने अभिव्यक्तिहरूलाई प्रकट गर्छ, त्यसकारण हामी शैतानले हामीलाई कति गहिरोसित भ्रष्ट पारेको छ भन्‍ने सत्यताबारे सिक्छौँ र साथै परमेश्‍वरको पवित्र, धर्मी स्वभावलाई पनि देख्छौँ। परमेश्‍वरका वचनहरूको न्याय, सजाय, काटछाँट र निराकरणद्वारा, अहङ्कारी र छली बन्‍नेजस्ता हामीले प्रकट गर्ने सबै शैतानी स्वभावहरूलाई देख्छौँ। सायद हामीले परमेश्‍वरका लागि त्यागहरू गर्न सक्छौँ, तर जब हामीलाई मन नपर्ने कुनै कुरा हुन्छ, जस्तै बिरामी पर्नु वा विपत्तिको सामना गर्नु, तब हामी परमेश्‍वरलाई गलत ठान्छौँ र दोष दिन्छौँ। त्यसपछि मात्र हामीले आफूसँग परमेश्वरविरोधी प्रकृति रहेछ र हामीले परमेश्‍वरका लागि त्यागहरू गरे पनि, यो केवल आशिष्‌ र इनामहरू प्राप्त गर्न, अनि स्वर्गको राज्यमा प्रवेश गर्नको लागि हो भनेर बुझ्छौँ। हामीले परमेश्‍वरसँग लेनदेन गरिरहेका छौँ। हामीसँग परमेश्‍वरप्रति साँचो भक्ति र समर्पण छैन, साँचो प्रेम हुने कुरा त परै जाओस्। परमेश्‍वरका वचनहरूको न्याय र सजाय अनि हामीमाथि आइपर्ने परिस्थितिहरूले प्रकट गर्ने कुराद्वारा, हामी आफ्नो भ्रष्टताको सत्यता देख्छौँ र यसलाई घृणा गर्छौँ। हामीले कुनै उल्लङ्घन नसहने परमेश्‍वरको पवित्र, धर्मी स्वभाव पनि अनुभव गर्छौँ, अनि हामीसित परमेश्‍वरको भय मान्‍ने र परमेश्‍वरको आज्ञापालन गर्ने हृदय हुन्छ। हामीलाई शैतानले कति गहिरोसित भ्रष्ट पारेको छ, त्यो हामीले देख्‍न सक्‍ने एउटै मात्र तरिका यही हो। परमेश्‍वरका आखिरी दिनहरूको न्याय र सजायविना, हामीले आफ्नो भ्रष्टताको सत्यतालाई कहिल्यै पनि देख्‍न सक्नेथिएनौँ वा हामी यसबाट मुक्त हुन सक्‍नेथिएनौँ। विशेष गरी हामीसँग कहिल्यै पनि परमेश्‍वरप्रति प्रेम वा आज्ञापालन हुनेथिएन। यो कुनै व्यक्ति बिरामी परेको जस्तै हो, यदि उसलाई आफूलाई रोग लागेको छ भन्‍ने थाहा छैन भने, ऊ उपचार गर्न जाँदैन, वा के उपचार चाहिन्छ उसलाई थाहा हुँदैन, त्यसकारण ऊ निको हुँदैन। तर यदि ऊ डाक्टरकहाँ गयो भने, डाक्टरले समस्या के हो, त्यसको कारण के हो र त्यसको उपचार कसरी गर्ने सो बताउन सक्छ, र यदि उसले डाक्टरको सल्‍लाह मान्यो भने, ऊ निको हुनेछ। त्यसकारण हाम्रा पापी प्रकृति र शैतानी स्वभावहरूलाई समाधान गर्न परमेश्‍वरले आखिरी दिनहरूमा आफ्‍ना वचनहरूद्वारा मानिसजातिलाई न्याय गर्नुहुन्छ। हामीले पापबाट मुक्त हुन, हाम्रो भ्रष्ट, शैतानी स्वभावबाट पार पाउन, परमेश्‍वरद्वारा मुक्ति पाउन र स्वर्गको राज्यमा प्रवेश गर्न हामीले उहाँका वचनहरूको दण्ड र सजाय स्वीकार गर्नुपर्छ।” त्यस विन्दुमा, टेरेसाले भनिन्, “अब मैले बुझेँ। न्यायको काम भनेको परमेश्‍वरले हामीलाई शुद्ध गर्नु र मुक्ति दिनु हो। म पाप गर्दै स्वीकार गर्ने यो जीवनबाट उम्कन चाहन्छु, त्यसकारण मैले परमेश्‍वरको न्याय र शुद्धीकरणलाई स्वीकार गर्नु आवश्यक छ।” त्यसपछि हामीले सुसमाचारका केही चलचित्र सँगै हेऱ्यौँ त्यसपछि सर्वशक्तिमान्‌ परमेश्‍वरका धेरै वचनहरू पढ्यौँ। टेरेसाले मलाई उत्सुक हुँदै भनिन्, “यी वचनहरूमा यस्तो अख्‍तियार र शक्ति छन्। ती चकित पार्ने किसिमका छन्। यो परमेश्‍वरको आवाज हो! सर्वशक्तिमान्‌ परमेश्‍वर साँच्‍चै नै फर्कनुभएका प्रभु येशू हुनुहुन्छ। उहाँ हामीलाई शुद्ध पार्न र मुक्ति दिन आउनुहुने प्रभु हुनुहुन्छ!” त्यसपछि उनले मलाई आतुरीका साथ सोधिन्, “मैले कसरी सर्वशक्तिमान्‌ परमेश्‍वरका वचनहरूको प्रतिलिपि प्राप्त गर्न सक्छु? मैले कसरी अरू विश्‍वासीहरूसँग व्यक्तिगत रूपमा सङ्गति गर्न सक्छु?” मैले उनलाई स्थानीय मण्डली सदस्यहरूसँग परिचय गराउन सक्छु भनी भनेँ र उनलाई वचन देहमा देखा पर्नुहुन्छ-को अनलाइन संस्करण पठाएँ। उनी अत्यन्तै उत्साहित भइन्—उनले ठूला-ठूला आँखा बनाएर हेरिन्, र यो पुस्तक प्राप्त गर्न र सर्वशक्तिमान्‌ परमेश्‍वरका वचनहरू जति सक्दो चाँडो पढ्न चाहन्छु भनिन्। प्रभुलाई स्वागत गर्न उनी कति उत्साहित छिन् भन्‍ने देखेर, म परमेश्‍वरको अन्तर्दृष्टि र मार्गदर्शनप्रति साँच्‍चै कृतज्ञ भएँ, जसको कारण टेरेसा परमेश्‍वरको आवाज सुन्न र उहाँको घरमा आउन सकिन्।

दुई-तीन दिनपछि, उनले मलाई आफ्‍नो नजिकको साथीलाई आफूले प्रभु फर्केर आइसक्‍नुभएको छ भन्‍ने समाचार सुनाइन्, जसले उनलाई यसमा विश्‍वास नगर्न चेतावनी दिइन् भनेर भनिन्। उनका पाष्टरले पनि उनलाई कल गर्दै आइरहेको र यदि उनले सर्वशक्तिमान् परमेश्वरमा विश्वास गरिरहिन् भने उनलाई मण्डलीबाट निकालिनेछ भनेर धम्की दिँदै आइरहेका थिए। उनले भनिन्, “सर्वशक्तिमान्‌ परमेश्‍वर नै आखिरी दिनहरूका ख्रीष्‍ट हुनुहुन्छ भन्‍ने कुरामा म निश्‍चित छु किनभने उहाँका वचनहरू सत्यता हुन् र ख्रीष्‍टले मात्रै सत्यता व्यक्त गर्न सक्‍नुहुन्छ। उहाँ फर्केर आउनुभएका प्रभु येशू हुनुहुन्छ। म मेरो साथीको प्रभावमा पर्नेछैन र पाष्टरले मलाई रोक्‍न सक्दैन।” उनले यो पनि भनिन्, “मैले वर्षौँदेखि साँचो मण्डलीको खोजी गर्दै आइरहेकी थिएँ, तर म सधैँ निराश हुनु परेको छ। तिनीहरूमध्ये कुनै पनि भरणपोषण गर्ने छैनन्, र धेरैभन्दा धेरै सदस्यहरूले सांसारिक प्रचलनहरू पछ्याइरहेका छन्। म विवश थिएँ। म परमेश्‍वरप्रति अत्यन्तै कृतज्ञ छु। मैले परमेश्‍वरको आवाज सुन्छु र प्रभुलाई स्वागत गर्छु भनेर सपनामा पनि सोचेकी थिइनँ। मैले बल्‍ल परमेश्‍वरको मण्डली भेट्टाएँ।” उनी साँच्‍चै नै भावुक बनेकी थिइन् र मैले उनको आँखामा आँसु देख्‍न सकेँ—उनी आशाले भरिएकी थिइन्। यसले मेरो हृदय साह्रै छोयो। जब परमेश्‍वरको भेडाले उहाँको आवाज सुन्छ, उसले उहाँलाई पछ्याउँछ र शैतानले जतिसुकै हस्तक्षेप गरे पनि आफ्‍नो विश्‍वास कायम राख्छ। तर जब मैले बाधाको सामना गरेँ तब म कसरी निरूत्साहित भएर लत्तो छाड्न चाहेकी थिएँ, र उनलाई बेवास्ता गर्न तयार भएकी थिएँ, त्यसरी उनलाई परमेश्‍वरका आखिरी दिनहरूको कार्यबारे गवाही दिन छोड्न लागेकी थिएँ भन्‍ने कुरा सम्झेर, म पछुतो र ग्‍लानिले भरिएँ। मैले कसरी परमेश्‍वरले मात्रै हामीलाई साँच्चै प्रेम गर्नुहुन्छ र हाम्रो वास्ता गर्नुहुन्छ भन्‍ने पनि देखेँ, किनभने जब मैले लत्तो छोड्नै लागेको बेला, परमेश्‍वरका वचनहरूले मलाई समयमा नै अन्तर्दृष्टि र मार्गदर्शन दिए, त्यसैले मैले मेरो विद्रोहीपनलाई देख्‍न र मानिसलाई मुक्ति दिने परमेश्‍वरको इच्‍छाको अत्यावश्यकतालाई बुझ्‍न सकेँ। त्यसपछि मैले अलि-अलि गर्दै बदलिन र आफ्नो कर्तव्य पूरा गर्न सकेँ।

सुसमाचार बाँड्नु भनेको परमेश्वरको गवाही दिन, प्रभुको आगमनको लामो समयदेखि तृष्णा गर्ने मानिसहरूलाई परमेश्‍वरसामु ल्याउन उहाँका कार्य र वचनबारे आफूले प्राप्त गरेको अनुभव र बुझाइलाई प्रयोग गर्नु हो भन्ने यो मेरो लागि गहन अनुभव पनि थियो। योभन्दा बढी अर्थपूर्ण अरू केही छैन। मैले परमेश्‍वरले कसरी धेरैभन्दा धेरै साँचो विश्‍वासीहरू उहाँकहाँ आएर उहाँको मुक्ति ग्रहण गरून् भन्‍ने उहाँको आतुर इच्छा र आशालाई पनि महसुस गरेँ। हरेक सम्प्रदायका निकै धेरै मानिसहरू वेदनामा छटपटिँदै अन्धकारमा जिइरहेका छन्, परमेश्‍वर देखा पर्नुहुन्छ भन्ने तृष्णा गरिरहेका छन्। परमेश्‍वर अफसोसले भरिनुभएको छ र तिनीहरूको निम्ति चिन्तित हुनुहुन्छ। त्यसकारण मैले सुसमाचार बाँड्नु मेरो जिम्‍मेवारी हो भन्‍ने कुरालाई अझै बढी अनुभूत गरेँ। मैले परमेश्‍वरसँग के शपथ खाएँ भने, जस्तोसुकै बाधाहरूको सामना गर्नुपरे पनि, म उहाँमा भरोसा गर्नेछु र सुसमाचार बाँड्ने आफ्नो कर्तव्य र जिम्मेवारी पूरा गर्नेछु। म परमेश्‍वर सम्‍बन्धी मेरो साँचो बुझाइको आधारमा गवाही बाँड्नेछु र उहाँको भेडालाई उहाँसामु ल्याउनेछु ताकि तिनीहरूले आखिरी दिनहरूमा उहाँको मुक्ति एकदमै चाँडो प्राप्त गर्न सकून्।


२८. सहकार्य गर्दाको मेरो कथा

लिएन, अमेरिका

मण्डलीमा म मलजल गर्ने कामको जिम्‍मेवार व्यक्ति थिएँ। सुसमाचार फैलँदै र धेरै मानिसहरूले परमेश्‍वरको आखिरी दिनहरूको कामलाई स्वीकार गर्दै गएपछि मैले नयाँ विश्‍वासीहरूलाई मलजल गर्नुको अतिरिक्त मलजल गर्नेहरूको कामलाई पनि फलोअप गरिरहेकी, र तिनीहरूका समस्या एवम् कठिनाइहरू समाधान गर्न सहयोग गरिरहेकी थिएँ। मैले सबै कुरा भ्याउँदिनथिएँ, त्यसकारण कतिपय नयाँ विश्‍वासीहरूलाई समयमा मलजल गर्न नसकिएको कारण तिनीहरूले भेलाहरूमा जाने उत्साह गुमाएका थिए। मेरो अगुवाले काममा ढिलाइ हुन नदिन सिस्टर कार्मेनलाई मसँगै काम गर्ने बन्दोबस्त मिलाए। मलाई त्यो सुन्दा खुशी लाग्यो, किनभने कार्मेनले काममा भएका समस्याहरू पत्ता लगाउन र आफ्‍नो कर्तव्यमा बोझ लिन सक्थिन्। मलजलको काममा उनले सधैँ राम्रा परिणामहरू प्राप्त गर्थिन्। उनीसँग सहकार्य गर्दा यसले मेरा कमीकमजोरीहरूलाई समाधान गर्नेथियो र काम सम्‍बन्धी केही तनावलाई हल्‍का गर्नेथियो।

पछि, मैले कार्मेनलाई मलजल समूहमा समावेश गरेँ। त्यो बेला मलजल समूहका कतिपय मानिसहरू निकै निष्क्रिय थिए, र तिनीहरूको स्थितिलाई सुधार गर्न कार्मेनले परमेश्‍वरका वचनहरूमा सङ्गति गर्न थालिन्। समूह सदस्यहरूले प्रश्‍न सोध्दा उनले तुरुन्तै जवाफ दिन्थिन्। त्यो सबै देख्दा मलाई असहज हुन्थ्यो। म के सोचिरहेकी हुन्थेँ भने, पहिले कामकाजको एकल इन्चार्ज हुँदा सधैँ म नै तिनीहरूको प्रश्‍नको जवाफ दिन्थेँ, तर उनी आएसँगै उनले प्रमुख भूमिका लिएकी छिन् र मलाई छायामा पारेकी छिन्। साथै, उनको सङ्गतिमा मसँग नभएको प्रकाश छ, त्यसकारण अवश्य नै सबैले उनी मभन्दा सिपालु छिन् भन्‍ने सोच्‍नेछन्। यो विचारले मलाई निकै असहज तुल्यायो। मलाई त उनले मेरो प्रशंसा चोरिरहेकी छिन्, हरेक पक्षमा मलाई नीच देखाइरहेकी छिन् जस्तो लाग्यो, र मलाई उनीप्रति खुशी लागेन। उनले समूहमा पठाउने मेसेजहरू पढ्न र उनीसँग सक्रिय भएर कुराकानी गर्न छोडेँ—मैले उनलाई जानीजानी अलग गरिरहेकी थिएँ। मैले हाम्रो कामको बारेमा सक्रिय रूपमा कार्मेनलाई समयमै जानकारी दिइरहेकी थिइनँ, त्यसकारण केही दिनपछि पनि उनले ब्रदर-सिस्टरहरूको साँचो स्थिति पत्ता लगाउन सक्दिनथिइन्, र हाम्रो काम राम्ररी अघि बढ्न सक्दैनथियो। मैले मलजल गर्ने समूह सदस्यहरूकहाँ गएर तिनीहरूको स्थिति र समस्याहरूका बारेमा कुरा गरेर सङ्गति गर्नु र त्यसलाई तुरुन्तै समाधान गर्नुपर्छ भन्‍ने मलाई थाहा थियो। तर त्यसपछि मलाई कार्मेनले नेतृत्वको भूमिका लिने गरेकी र उनले नै मलजलको काम मुख्य रूपमा सम्‍हालिरहेकी छिन् भन्‍ने मौन बुझाई सबैको बीचमा रहेको छ भन्‍ने कुरा याद आयो। मलाई के डर थियो भने यदि मैले समूह सदस्यहरूका समस्याहरू समाधान गरेँ र काम राम्रो भयो भने वास्तविक अवस्था नबुझेका कतिपय ब्रदर-सिस्टरहरूले यो काम कार्मेनले गर्दा नै भएको हो भनेर भन्छन्, र तिनीहरूले उनलाई अझै आदर गर्छन्। त्यसपछि म अदृश्य हुनेथिएँ। त्यसकारण, मैले मलजल समूह सदस्यहरूसँग सङ्गति गरिनँ। केही दिन बितेर गयो र हाम्रो मलजल कामको प्रभावकारिता घट्दै गयो। कार्मेन बेचैन भएकी र उनले सङ्गतिको लागि समूहमा परमेश्‍वरका वचनहरू पठाइरहेकी देख्थेँ, तर मलाई त्यसको कुनै चासो थिएन, र यसप्रति मलाई अलिक आनन्द समेत आइरहेको थियो। मलाई त काम राम्रो नहुनु नै ठीक हो, ताकि अगुवाले कार्मेन राम्रो र मेरो स्तरकी नभएकी भनेर भनून् भन्‍ने लागेको थियो। यी विचारहरू आउँदा मलाई त्यति सहज त लागेको थिएन, तर त्यो बेला मैले यस विषयमा त्यति गम्‍भीर रूपमा विचार गरिनँ।

एक दिन, एक जना अगुवाले आजभोलि हाम्रो मलजलको काम त्यति राम्रो भइरहेको छैन, कार्मेन नयाँ विश्‍वासीहरूका बारेमा जान्‍न चाहन्छिन्, त्यसकारण उनलाई तिनीहरूको भेला समूहमा समावेश गर्नु भनेर मलाई भनिन्। यस्तो बन्दोबस्त गर्नुपर्छ भनेर अगुवाले भनेको सुन्दा मेरो मुटु ढक्क फुल्यो। मलाई कार्मेन मभन्दा सिपालु छिन्, उनले यी समूह भेलाहरूमा सहभागिता जनाइन्, नयाँ विश्‍वासीहरूका समस्याहरूप्रति परिचित भएर तुरुन्तै ती समाधान गरिन्, हाम्रो कामलाई हातमा लिइन् भने म उनीद्वारा पछि पर्नेछु भन्‍ने सोच आयो। उनी सबै समूहमा गएको म चाहँदिनथिएँ, र म आफै समाधान पहिल्याउन सक्छु भन्‍ने सोचेँ। त्यसकारण मैले त्यो कुरा इन्कार गर्ने बहानाहरू खोजेँ। मलाई पछि यसबारेमा पछुतो भयो र मैले परमेश्‍वरलाई प्रार्थना गरेँ। प्रार्थनाद्वारा मैले के महसुस गरेँ भने यसो गरेर त मैले आफ्‍नै नाम र हैसियतको रक्षा गरिरहेकी छु, र यो कार्य परमेश्‍वरको इच्‍छा अनुसार छैन। तर कार्मेन हरेक समूह भेलामा तुरुन्तै सहभागी हुने कुराप्रति म त्यति खुशी थिइनँ, र उनले अन्त्यमा मबाट मेरो पद खोस्‍नेछिन् भन्‍ने मलाई डर लागेको थियो। त्यसपछि मलाई कसरी ती धार्मिक पादरीवर्गले आफ्‍नो हैसियतको रक्षा गर्न र आफ्‍नो रोजीरोटी जोगाउन मण्डलीमा प्रतिबन्ध लगाउनका लागि सक्‍ने सबै कुरा गर्छन्, विश्‍वासीहरूलाई आफ्‍नो पकडमा राख्छन्, परमेश्‍वरको आखिरी दिनहरूको कामबारे खोजीनिधो गर्न वा प्रभुको पुनरागमनलाई स्वागत गर्न दिँदैनन् भन्‍ने बारेमा याद आयो। तिनीहरूले परमेश्‍वरसँग होड गर्छन् र परमेश्‍वरको आखिरी दिनहरूको कामले प्रकट गरेका ख्रीष्टविरोधीहरू तिनीहरू नै हुन्। मैले मैले आफ्‍नो प्रतिष्ठा र हैसियतको रक्षा गर्न सकूँ भनेर कार्मेनलाई हाम्रो काममा संलग्‍न हुन दिइरहेकी थिइनँ। के मैले ब्रदर-सिस्टरहरूलाई कसिलो गरी मेरो पकडमा राखिरहेकी थिइनँ र? मैले पादरीवर्गले जस्तै परमेश्‍वरको विरोध गरिरहेकी थिएँ। मैले तुरुन्तै आफ्‍नो मार्ग बदलेर मेरा गलत मनसायहरूलाई त्याग्‍नुपर्छ भन्‍ने मलाई थाहा थियो। भोलिपल्ट, मैले कार्मेनलाई भेला समूहहरूमा संलग्‍न गरेँ, र निकै सहज महसुस गरेँ।

मैले उनलाई भेला समूहहरूमा संलग्‍न गरे पनि उनीसँग कामको बारेमा छलफल गर्न खोजिनँ, त्यसकारण हामी प्रत्येकले अझै आ-आफ्‍नै काम गरिरहेका थियौँ। एक-दुई हप्ता बितेर गयो, र हाम्रो मलजलको काममा अझै सुधार आएको थिएन। यस्तो किन भयो भनी अगुवाले सोध्दा कसरी जवाफ दिने मलाई थाहा थिएन। पछि मलाई पछुतो भयो, त्यसपछि मैले मेरो भक्ति र मननको समयमा परमेश्‍वरका यी वचनहरू पढेँ: “मानिसहरूमा आफ्नै बारेमा आधारभूत वा आवश्यक बुझाइ छैन; यसको सट्टामा, तिनीहरूले आफ्ना कार्यहरू र बाहिरी प्रकटीकरणहरू चिन्‍नमा आफ्नो ध्यान केन्द्रित गर्छन् र ऊर्जा खर्चन्छन्। यदि केही मानिसहरूले कहिलेकहीँ आफ्नो स्व-ज्ञानबारे केही भन्‍न सक्छन् भने पनि त्यो त्यत्ति गहन हुनेछैन। तिनीहरूले कुनै निश्‍चित प्रकारको कार्य गरेकोले वा कुनै निश्‍चित कुरा प्रकट गरेकोले, तिनीहरू कुनै निश्‍चित प्रकारको व्यक्ति भएका हुन् वा तिनीहरूमा कुनै निश्‍चित प्रकारको प्रकृति छ भनी कुनै व्यक्तिले कहिल्यै सोचेको छैन। परमेश्‍वरले मानिसको प्रकृति र सार खुलासा गर्नुभएको छ, तर मानिसहरूले के बुझ्छन् भने तिनीहरूको काम गर्ने र बोल्ने तरिकाहरू त्रुटिपूर्ण र दोषपूर्ण छन्; परिणामस्वरूप, तुलनात्मक रूपमा तिनीहरूलाई सत्यताको अभ्यास गर्न कठिन हुन्छ। मानिसहरूले तिनीहरूका गल्तीहरू तिनीहरूको प्रकृतिको प्रकटीकरण नभएर लापरवाहीसाथ प्रकट हुने क्षणिक प्रकटीकरण मात्रै हुन् भनी सोच्छन्। जब मानिसहरूले यसरी विचार गर्छन्, तब तिनीहरूले आफूलाई साँचो रूपमा चिन्‍नु औधी गाह्रो हुन्छ, र सत्यता बुझ्‍नु र अभ्यास गर्नु पनि औधी गाह्रो हुन्छ। किनकि तिनीहरूले सत्यता जान्दैनन् र त्यसको तृष्णा गर्दैनन्, सत्यताको अभ्यास गर्दा तिनीहरूले लापरवाहीको साथ नीतिहरू पालन मात्रै गर्छन्। मानिसहरू तिनीहरूका आफ्नै प्रकृतिलाई अत्यन्तै नराम्रो भएको ठान्दैनन्, र तिनीहरू नाश पार्नु वा दण्ड दिनु पर्न हदसम्मको खराब छैनन् भनी विश्‍वास गर्छन्। तैपनि परमेश्‍वरका मापदण्डहरूअनुसार, मानिसहरू अति नै गहन रूपमा भ्रष्ट तुल्याइएका छन्, तिनीहरू अझै पनि मुक्तिको मापदण्डहरूभन्दा धेरै टाढा छन्, किनकि तिनीहरूसित सत्यतालाई बाह्य रूपमै उल्लङ्घन नगर्ने जस्तो देखिने केही दृष्टिकोणहरू मात्र हुन्छन्, र वास्तवमा, तिनीहरू सत्यता अभ्यास गर्दैनन् र परमेश्‍वरप्रति समर्पित हुँदैनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यसको बारेमा विचार गरेपछि, मैले के बुझेँ भने आत्मज्ञानको लागि मैले मेरा विचार, मनसाय र दृष्टिकोणहरूलाई परमेश्‍वरका वचनहरूसँग तुलना गर्नुपर्छ, मैले आफ्‍नो प्रकृति, सार, र म रहेको मार्गलाई चिनेर विश्‍लेषण गर्नुपर्छ, त्यसपछि त्यसलाई सत्यताद्वारा समाधान गर्ने प्रयास गर्नुपर्छ। साँचो रूपमा परिवर्तन हुने र पश्‍चात्ताप गर्ने एउटै मात्र तरिका त्यही हो। यदि हामीले हामीमा भ्रष्ट स्वभाव छ वा हाम्रो आफ्‍नै प्रकृति सार नबुझी, हामी कति गहन रूपमा भ्रष्ट तुल्याइएका छौँ, वा हामी कति गम्‍भीर स्थितिमा छौँ भन्ने कुरालाई नजानी हामीले केही गल्ती गरेका छौँ भन्‍ने कुरालाई मात्रै स्वीकार गर्‍यौँ भने हामीलाई सत्यता र परिवर्तनको खोजी गर्न इच्‍छा हुँदैन, साँचो रूपमा पश्‍चात्ताप गर्ने कुरा त परै जाओस्। मैले आफ्‍नो नाम र हैसियतको रक्षा गरिरहेकी छु भन्‍ने कुरालाई, र कार्मेनलाई समूहहरूमा संलग्‍न हुन दिन नचाहनु परमेश्‍वरलाई विरोध गर्नु हो भन्‍ने कुरालाई मात्रै स्वीकार गरिरहेकी छु, तर मैले प्रकट गरिरहेको सबै प्रकारको स्वभावलाई, यसको सार के हो, र म मेरो कर्तव्यमा कुन मार्गमा छु भन्‍ने कुरा मैले स्पष्ट रूपमा बुझेकी छैन भन्‍ने थाहा पाएँ। मैले उनलाई समूहहरूमा संलग्‍न गर्न पुगे पनि यो व्यवहार परिवर्तन मात्रै थियो, र मैले आफ्‍नो भ्रष्ट स्वभाव समाधान गरिनँ। साथै मैले साँचो रूपमा आफ्‍नो अहम्‌तालाई पन्छाएर उनीसँग सहकार्य गरिनँ। त्यसरी हाम्रो काम कसरी सफल हुन सक्थ्यो र? त्यो महसुस गरेपछि मैले परमेश्‍वरलाई प्रार्थना गरेँ र म आफूलाई साँचो रूपमा चिन्‍न अगुवाइ गर्नुहोस् भनी अनुरोध गरेँ।

एक दिन मेरो भक्तिको समयमा परमेश्‍वरका यी वचनहरू भेटेँ: “कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “ख्रीष्टविरोधीहरूले परमेश्‍वरको घरको सबथोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। त्यसकारण, तिनीहरूले अनुभवात्मक गवाहीबारे बोल्न सक्‍ने, र सत्यता सङ्गति गर्न र परमेश्‍वरका चुनिएका मानिसहरूलाई भरणपोषण गर्न सक्‍नेहरूलाई प्रतिस्पर्धीहरू ठानी दबाउने र बहिष्कार गर्ने कोसिस गर्छन्, र तिनीहरू ती मानिसहरूलाई अरू सबैबाट पूर्ण रूपमा अलग्याउने, तिनीहरूको नाममामाथि पूरै हिलो छयाप्‍ने, र तिनीहरूलाई लडाउने उन्माद प्रयास गर्छन्। त्यसपछि मात्रै ख्रीष्टविरोधीहरूले शान्ति महसुस गर्छन्। यदि यी मानिसहरू कहिल्यै नकारात्मक बन्दैनन् र आफ्नो कर्तव्य पूरा गरिरहन, आफ्नो गवाहीबारे बोलिरहन, र अरूलाई साथ दिइरहन सक्षम हुन्छन् भने, ख्रीष्टविरोधीहरू आफ्नो अन्तिम उपायतिर लाग्नेछन्, त्यो हो तिनीहरूको गल्ती कोट्याउनु र तिनीहरूलाई निन्दा गर्नु, वा झूटो आरोप लगाउनु र सताउन र दण्डित गर्न झूटा कारणहरू बनाउनु, र अन्त्यमा तिनीहरूलाई मण्डलीबाट निकाल्नु। त्यसपछि मात्र ख्रीष्टविरोधीहरूलाई पूर्ण आराम मिल्छ। ख्रीष्टविरोधीहरूको सबैभन्दा अन्तर्घाती र दुर्भावपूर्ण कुरा यही हो। … जब कसैले थोरै कामद्वारा आफूलाई पृथक तुल्याउँछ, वा जब कसैले साँचो गवाहीबारे बोल्न सक्छ, र त्यसबाट परमेश्वरका चुनिएका मानिसहरूले लाभ, सुधार, र सहयोग प्राप्त गर्छन्, र त्यसका कारण सबैबाट ठूलो प्रशंसा मिल्छ, तब ख्रीष्टविरोधीहरूको हृदयमा डाहा र घृणा बढ्छ, र तिनीहरूले त्यस व्यक्तिलाई बहिष्कार गर्ने र दबाउने कोसिस गर्छन्। तिनीहरू त्यस्ता मानिसहरूलाई आफ्‍नो हैसियतमा चुनौती दिनबाट रोक्‍नलाई कुनै पनि हालतमा कुनै पनि काम गर्न दिँदैनन्। सत्यता वास्तविकता भएका मानिसहरू ख्रीष्टविरोधीहरूकै अगाडि ख्रीष्टविरोधीहरूको दरिद्रता, नीचता, कुरूपता, र दुष्टतालाई जोड दिने र प्रकाश पार्ने गर्छन्, त्यसैले ख्रीष्टविरोधीहरूले साथी वा सहकर्मी रोज्दा, सत्यता वास्तविकता भएको, आफ्नो अनुभवात्मक गवाहीबारे बोल्न सक्ने र इमानदार वा सत्यता अभ्यास गर्न सक्ने मानिसलाई कहिल्यै रोज्दैन। यिनीहरू ख्रीष्टविरोधीहरूले सबभन्दा बढी डाहा र घृणा गर्ने मानिस हुन्, अनि तिनीहरू ख्रीष्टविरोधीहरूका आँखाका कसिङ्गर हुन्। सत्यता अभ्यास गर्ने यी मानिसहरूले जति नै असल वा परमेश्वरको घरको कामका लागि लाभदायक कुरा गरे पनि, ख्रीष्टविरोधीहरूले यी कार्यहरूलाई ढाकछोप गर्न सक्दो प्रयास गर्नेछन्। तिनीहरू आफूलाई उच्च पार्ने र अरूलाई होच्याउने माध्यमको रूपमा तथ्यहरू बङ्ग्याएर राम्रा कुराहरूको श्रेय लिने र खराब कामहरूको दोष अरूमाथि थोपर्नेसमेत गर्छन्। ख्रीष्टविरोधीहरू सत्यता पछ्याउने र आफ्नो अनुभवात्मक गवाहीबारे बोल्न सक्ने मानिसहरूलाई धेरै डाहा र घृणा गर्छन्। तिनीहरू मानिसहरूले आफ्नो हैसियत खतरामा पार्नेछन् भनेर डराउँछन्, त्यसैले ती मानिसलाई आक्रमण र निष्कासन गर्न सक्ने जति सबै गर्छन्। तिनीहरू दाजुभाइ-दिदीबहिनीहरूलाई उनीहरूसँग सम्पर्क गर्न वा उनीहरूको नजिक पर्न, वा आफ्नो गवाहीबारे बोल्न सक्ने यी मानिसहरूलाई समर्थन र प्रशंसा गर्न रोक्छन्। यसले नै ख्रीष्टविरोधीहरूको शैतानी प्रकृति अर्थात् सत्यतादेखि वितृष्ण हुने र परमेश्वरलाई घृणा गर्ने प्रकृतिलाई सबभन्दा बढी प्रकाश गर्छ। त्यसैले पनि यसले के प्रमाणित गर्छ भने ख्रीष्टविरोधीहरू मण्डलीका दुष्ट प्रतिगामी हुन्, र मण्डलीको काममा बाधा पुऱ्याउने र परमेश्वरको इच्छाको प्रतिरोध गर्ने व्यक्ति हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। ख्रीष्टविरोधीहरूलाई खुलासा गर्ने परमेश्‍वरका वचनहरू पढ्नु मेरो लागि न्याय सरह थियो। परमेश्‍वर भन्‍नुहुन्छ, ख्रीष्टविरोधीहरूले विशेष रूपमा हैसियतलाई मोल गर्छन्, र जब तिनीहरूको हैसियतलाई खतरामा पार्ने कुनै व्यक्ति देखा पर्छ, तब त्यो व्यक्तिलाई दमन गर्छन् र एकलो पार्छन्। तिनीहरूले उसलाई महत्त्वपूर्ण वा नेतृत्वको भूमिका लिन दिँदैनन्, र ख्रीष्टविरोधीहरूले आफ्‍नो हैसियतको रक्षा गर्न मण्डलीका हितहरूलाई समेत बलिदान दिन्छन्। तिनीहरू विशेष गरी स्वार्थी र दुर्भावना भएका हुन्छन्। के मेरो व्यवहार ख्रीष्टविरोधीको जस्तै थिएन र? कार्मेन मसँग काम गर्न आएपछि उनी काममा र सत्यताको सङ्गति गर्न मभन्दा पनि सिपालु रहेकी देखेँ। मलाई त्यो कुराप्रति नरमाइलो लागेको थियो; मैले उनलाई मेरो शत्रु, र विरोधीको रूपमा हेरेकी थिएँ। मलाई के लाग्यो भने उनले आएदेखि नै नेतृत्वको भूमिका लिइरहेकी छिन् र मेरो सबै प्रशंसा चोरिरहेकी छिन्, र यदि उनले हाम्रो काममा थप सुधार ल्याइन् भने यसले मलाई अयोग्य देखाउनेछ। यसैले मैले उनीसँग सहकार्य गरेर हाम्रो कामप्रति परिचित बनाउनुको सट्टा उनलाई जानीजानी अलग राखेँ। हाम्रो मलजलको काममा समस्या आइरहेको देख्दा मैले फलोअप गरिनँ, समस्याहरू समाधान गरिनँ, बरु मलाई यदि मैले समस्याहरू समाधान गरेँ र परिणाम स्वरूप हामीले अझै राम्रो काम गर्‍यौँ भने कार्मेनले श्रेय पाउनेछिन् भन्‍ने डर थियो। अझै खराब कुरा त, हाम्रो कामको प्रभावकारिता घट्दै गइरहेको बेला मलाई चिन्ता लागेको थिएन, र उल्टै मलाई यसप्रति खुशी लागेको थियो। काममा समस्या आइरहेको कुराप्रति म खुशी थिएँ, र यसको कारण अगुवाले मलाई उनीभन्दा सिपालु ठान्‍नेछन्, र मेरो पद सुरक्षित हुनेछ भन्‍ने मलाई लागेको थियो। मैले आफ्‍नो नाम र हैसियतको मात्रै रक्षा गरेँ र उनका कठिनाइ वा यसको कारण नयाँ विश्‍वासीहरूलाई मलजल गर्ने काम राम्रो भएन भने त्यसबाट के-कस्ता परिणामहरू आउँछन् भनेर विचारै गरिनँ। म कति स्वार्थी र दुर्भावनापूर्ण थिएछु! जब अगुवाले मलाई समूहहरूमा कार्मेनलाई समावेश गर्न लगाए, तब म अझै दृढ भएर प्रतिरोधी बनेँ। मलाई उनले उछिन्‍न लागेकी छिन् वा मलाई प्रतिस्थापन समेत गर्न लागेकी छिन् जस्तो लाग्यो, त्यसकारण मैले इन्कार गर्ने बहानाहरू बनाएँ। आफ्‍नो पद कायम राख्‍न मैले उनलाई बहिस्कार गरेँ र मण्डलीलाई व्यक्तिगत राज्यक्षेत्रको रूपमा लिएँ। आफ्‍नै जिम्‍मेवारीको राज्यक्षेत्रभित्र बसेर मैले उनलाई माथि उठ्ने वा उनका सबल पक्षहरूलाई चम्किने कुनै मौका दिइनँ। म त निरङ्कुश शासक बनेकी थिएँ। के यो ख्रीष्टविरोधीको स्वभाव प्रकट गर्नु होइन र? म निकै स्तब्ध भएँ। म यति अहङ्कारी र दुर्भावनापूर्ण हुन्छु, आफ्‍नो हैसियत रक्षा गर्नकै लागि म अरूलाई एकल्याउँछु भनेर मैले कहिल्यै पनि सोचेकी थिइनँ। मैले नयाँ विश्‍वासीहरूको मलजलको काम वा मण्डलीको काममा समस्या आइरहेको छ कि छैन भन्‍ने कुरालाई वास्ता गरिरहेकी थिइनँ, र म आफ्‍नै उग्र महत्वाकांक्षाहरू सन्तुष्ट पार्न चाहन्थेँ। म साँच्‍चै नाम र हैसियतले मात्तिएकी थिएँ।

त्यसपछि मैले परमेश्‍वरका वचनहरूको यो खण्ड पढेँ: “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको प्रतिष्ठा हासिल गर्नु, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै कार्यप्रणाली चलाउने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले अनिवार्य रूपमा वाधा, व्यवधान ल्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको बाटो हिँड्नु भनेर परिभाषित गर्न सकिँदैन? जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचार फैलने प्रक्रिया र मण्डलीभित्रको परमेश्‍वरको इच्‍छाको स्वतन्त्र बहावमा रोकावट पैदा गरिरहेको हुन्छ। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। भन्‍नुको मतलब, मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। यो पढेपछि म डरले कामिरहेकी थिएँ। परमेश्‍वरले नाम र हैसियतप्रतिको हाम्रो खोजी आफ्‍नै कामकाज अघि बढाउनु हो, र यो ख्रीष्टविरोधीको मार्गमा हिँड्नु हो भन्‍ने कुरा प्रकट गर्नुभएको छ। सारगत हिसाबमा, त्यो त शैतानको नोकरको रूपमा काम गर्नु हो, र मण्डलीको काममा बाधा पुर्‍याउनु हो। यसले परमेश्‍वरको स्वभावलाई चिढ्याउँछ। मैले यसको बारेमा जति विचार गरेँ, त्यति डर लाग्यो। सुसमाचार काम शिखरमा थियो, र धेरैभन्दा धेरै मानिसहरूले परमेश्‍वरको आखिरी दिनहरूको कामलाई स्वीकार गरिरहेका थिए। मलजलको कामको इन्चार्ज बनेर मैले परमेश्‍वरको इच्‍छाको बारेमा विचार गर्नुपर्थ्यो, र तुरुन्तै नयाँ विश्‍वासीहरूलाई सहयोग र मलजल गर्नुपर्थ्यो, अनि तिनीहरूका धारणा र अन्यौलताहरू समाधान गर्न सहयोग गर्नुपर्थ्यो, ताकि तिनीहरूले तुरुन्तै साँचो मार्गमा जग बसाल्‍न सकून्। तर म आफ्‍नो काममा सहभागिता जनाउनुको सट्टा नाम र हैसियतको पछि लागिरहेकी थिएँ। मैले आफ्‍नो कर्तव्यमा प्रयास लगाइरहेकी, मूल्य चुकाइरहेकी वा नयाँ विश्‍वासीहरूलाई सबैभन्दा राम्ररी कसरी मलजल गर्ने भन्‍ने बारेमा विचार गरिरहेकी थिइनँ, र मैले यसमा अरू कुनै व्यक्ति संलग्‍न होस् भन्‍ने समेत चाहेकी थिइनँ। के मैले मण्डलीको काममा बाधा दिइरहेकी थिइनँ र? के म परमेश्‍वरको मुक्ति पाउने अरूको बाटोमा ठेस लाग्‍ने ढुङ्गा बनिरहेकी थिइनँ र? म नकारात्मक भूमिका खेल्‍ने शैतानको औजार थिएँ, र मैले परमेश्‍वरको विरुद्धमा ख्रीष्टविरोधी मार्गमा हिँडिरहेकी थिएँ। म मलजलको कामप्रति जिम्‍मेवार थिएँ, तर मैले यो काम आफै सम्‍हाल्‍न सकेकी थिइनँ, त्यसकारण अगुवाले मलाई सहयोग गर्न कार्मेनलाई खटाएका थिए, जुन राम्रो कुरा थियो, र विवेकशील वा समझ भएको कुनै पनि व्यक्तिले जति सक्दो चाँडो नयाँ विश्‍वासीहरूलाई सहयोग र मलजल गर्नका लागि सक्रिय भएर अरूसँग सहकार्य गर्नेथियो। तर मैले त मण्डलीको कामको बारेमा विचारै गरिरहेकी थिइनँ। आफ्नो नाम र हैसियतको रक्षा गर्नको लागि मैले कार्मेनलाई बहिष्कार गरेँ, उनलाई ब्रदर-सिस्टरहरूबाट टाढा राखेँ, र उनलाई तिनीहरूको समस्या समाधानमा सहयोग गर्नबाट रोकेँ, जुन हाम्रो मलजलको कामको निम्ति गम्‍भीर बाधा थियो र यसले ब्रदर-सिस्टरहरूको जीवन प्रवेशमा ढिलाइ गरेको थियो। त्यो मैले आफ्‍नो कर्तव्य पूरा गरेको थिइनँ। यो त स्पष्‍ट रूपमै दुष्कर्म थियो। मैले अझै पश्‍चात्ताप गरिनँ भने परमेश्‍वरले मलाई ख्रीष्टविरोधीको रूपमा खुलासा गरेर हटाउनुहुनेछ भन्‍ने मलाई थाहा थियो। यस्तो महसुस गर्नु मेरा लागि भयानक कुरा थियो, र मेरा सबै कार्य र व्यवहारप्रति मलाई निकै नै पछुतो भयो। मैले प्रार्थना गरेँ, “हे परमेश्‍वर, मैले नाम र हैसियतको खोजी गर्दै, मण्डलीको काममा बाधा पुर्‍याउँदै आइरहेकी छु। म त शैतानको रूपमा जिइरहेकी रहेछु र ममा कुनै मानवता छैन रहेछ। मैले गर्ने सबै कुरा तपाईंको विरुद्धमा छ। हे परमेश्‍वर, म तपाईंसामु पश्‍चात्ताप गर्न चाहन्छु…।”

त्यसपछि मैले परमेश्‍वरका वचनहरूको अर्को खण्ड पढेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरू पढ्दा त्यसले मलाई अन्तर्दृष्टि दियो। कुनै पनि कर्तव्यमा, मण्डलीका हितहरू नै पहिलो स्थानमा आउनुपर्छ, र हामीले आफूसँग भएको सबै कुरा कर्तव्यमा लगाउनुपर्छ। हामीले नाम र हैसियतको खातिर सबै कुराको हिसाबकिताब गर्नु हुँदैन, र हामीले सहकार्य गरेर हाम्रा ब्रदर-सिस्टरहरूसँग एउटै हृदय र मनको बन्‍नुपर्छ, सिद्धान्तहरू अनुसार काम गर्न सक्दो प्रयास गर्नुपर्छ, ताकि हामीले पवित्र आत्माको काम प्राप्त गरेर हाम्रो कामद्वारा सहजै परिणामहरू पाउन सकौँ। त्यसकारण म कार्मेनसँग कुरा गर्न गएँ र मैले प्रकट गरेको भ्रष्टताको बारेमा मन खोलेँ र मैले आफ्‍नो बारेमा सिकेको कुरा बताएँ। हाम्रो सङ्गतिपछि मलाई निकै स्वतन्त्र भएको महसुस भयो, र हाम्रो मलजलको काममा म उनीसँग सहकार्य गर्न तयार भएँ।

केही समयपछि नै मैले के थाहा पाएँ भने भेलाहरूमा जान अनिच्छुक रहेका एक-दुई जना नयाँ विश्‍वासीहरूले कार्मेनको सहयोग पाए, आफ्‍ना धारणाहरू समाधान गरे, र अहिले नियमित रूपमा भेलामा सहभागी हुन्छन्, र कर्तव्य पूरा गर्न चाहन्छन्। मलाई फेरि अलिक बेखुशी लाग्यो। मैले पहिले तिनीहरूको समस्यालाई साँचो रूपमा बुझेकी थिइनँ, तर कार्मेनले यसको समाधान गरिन्। के त्यस कुराले मलाई उनीभन्दा कमसल तुल्याउँदैन र? त्यो सोचेपछि, मैले यसको बारेमा उचित तरिकाले विचार गरिरहेकी छैन भन्‍ने महसुस गरेँ, र परमेश्‍वरले भन्‍नुभएको एउटा कुरा याद आयो: “दाजुभाइ-दिदीबहिनीहरूबीचको सहकार्य एउटाको कमजोरीलाई अर्को व्यक्तिको सबल पक्षले पूर्ति गर्ने प्रक्रिया हो। तैँले आफ्ना बलिया पक्षहरूलाई अरूका कमजोरीहरू पूर्ति गर्नलाई प्रयोग गर्छस्, अनि अरूले तेरा अपर्याप्तताहरूलाई पूर्ति गर्न आफ्ना बलिया पक्षहरूलाई प्रयोग गर्छन्। यो एउटाको कमजोरीहरूलाई अर्काको बलिया पक्षहरूले सन्तुलित गर्नु र सामञ्‍जस्यपूर्वक सहकार्य गर्नु हो। सामञ्‍जस्यपूर्वक सहकार्य गर्दा मात्र मानिसहरू परमेश्‍वरको सामु आशिषित हुन सक्छन्, अनि मान्छेले जति बढी यसलाई अनुभव गर्छन्, तिनीहरूले त्यति नै बढी वास्तविकता प्राप्त गर्छन्, र तिनीहरू हिँड्दै जाँदा तिनीहरूको मार्ग अझ चहकिलो बन्छ, र तिनीहरूले त्यति नै बढी सहजता महसुस गर्छन्” (वचन, खण्ड ३। आखिरी दिनहरूका ख्रीष्टका वार्तालापहरू। सामञ्‍जस्यपूर्ण सहकार्यको विषयमा)। सत्यता सङ्गति गर्न र समस्याहरू समाधान गर्नमा कार्मेन मभन्दा सिपालु थिइन्, त्यसकारण मैले उनीबाट पाठ सिक्‍नुपर्थ्यो। त्यसकारण, मैले उनलाई उनले कसरी सङ्गति गरेर नयाँ विश्‍वासीहरूको समस्या समाधान गर्छिन् भनेर सोधेँ, अनि उनले सङ्गतिद्वारा मलाई तिनीहरूका समस्याहरू कसरी सम्‍हाल्‍ने त्यसको बारेमा केही अन्तर्ज्ञान प्रदान गरिन्। उनीसँग काम गर्नु निकै राम्रो कुरा हो, उनले मेरा कमीकमजोरीहरूलाई सुधार गर्न सक्छिन् र यो परमेश्‍वरको अनुग्रह हो भन्‍ने मलाई अनुभव भयो। त्यसपछि, जब मैले कतिपय ब्रदर-सिस्टरहरू आफ्‍नो कर्तव्यमा निष्क्रिय रहेको देखेँ, तब मैले तिनीहरूको नकारात्मकताको जड के हो र त्यसलाई समाधान गर्न तिनीहरूसँग कस्तो सत्यतामा सङ्गति गर्नुपर्छ भन्‍ने बारे छलफल गर्न कार्मेनलाई भेटेँ। तिनीहरूसँग सङ्गति गर्न हामीले तुरुन्तै परमेश्‍वरका उचित वचनहरू भेट्टायौँ। यो सङ्गतिपछि तिनीहरू आफ्‍नो कर्तव्यमा अझै सक्रिय बने। कतिले नयाँ विश्‍वासीहरूलाई मलजल गरिरहेका थिए भने कतिले सुसमाचार प्रचार गरिरहेका थिए। क्रमिक रूपमा, अझै धेरै मानिसहरूले मण्डलीमा कर्तव्य पूरा गरिरहेका थिए। केही सहयोग र मलजलद्वारा अझै धेरै नयाँ विश्‍वासीहरूले साँचो मार्गमा जग बसाले, र तिनीहरूमध्ये धेरै जना नियमित रूपमा भेला भइरहेका थिए र कर्तव्य पूरा गरिरहेका थिए। त्यसपछि, मेरो कर्तव्यमा समस्याहरू आइपर्दा म तुरुन्तै कार्मेनसँग छलफल गर्थेँ, र ब्रदर-सिस्टरहरूले आफ्‍नो कर्तव्यमा समस्या भोगिरहेका छन् भन्‍ने देख्दा उनले तुरुन्तै मलाई बताउँथिन् ताकि मैले ती विषय फलोअप गरी समाधन गर्न सकूँ। हामी एकअर्कासँग मिलेर एउटै हृदय र मनको भएर काम गर्थ्यौँ, र मलाई निकै शान्तिको आभास हुन्थ्यो।

यो अनुभवले मलाई के देखायो भने नाम र हैसियतको पछि लाग्‍नु भनेको ख्रीष्ट-विरोधीको मार्गमा हिँड्नु, शैतानको नोकर बन्‍नु, र मण्डलीको काममा बाधा दिनु हो। परमेश्‍वरका वचनहरूको न्याय र प्रकाश नभएको भए, मलाई आफूले प्रकट गरेको भ्रष्टताको बारेमा वा मेरो ख्रीष्टविरोधी स्वभावको बारेमा कहिल्यै थाहा हुनेथिएन, र मैले कहिल्यै पनि हैसियतप्रतिको आफ्‍नो इच्‍छालाई त्यागेर कार्मेनसँग सहकार्य गर्नेथिइनँ। परमेश्‍वरको मुक्तिको निम्ति म गहन रूपमा कृतज्ञ छु!


२९. न्याय र सजाय परमेश्‍वरको प्रेम हो

रेबेका, अमेरिका

परमेश्‍वरका वचनहरूले भन्छन्: “मानिसले अन्त्यमा परमेश्‍वरको लागि कस्तो गवाही दिन्छ? मानिसले परमेश्‍वर धर्मी परमेश्‍वर हुनुहुन्छ, उहाँको स्वभाव धार्मिकता, क्रोध, सजाय र न्याय हो भनी गवाही दिन्छ; मानिसले परमेश्‍वरको धर्मी स्वभावको गवाही दिन्छ। मानिसलाई सिद्ध बनाउन परमेश्‍वरले उहाँको न्यायको प्रयोग गर्नुहुन्छ, उहाँले मानिसलाई प्रेम गर्नुभएको छ, र मानिसलाई मुक्ति दिनुभएको छ—तर उहाँको प्रेममा कति धेरै कुरा छ? त्यहाँ न्याय, प्रताप, क्रोध र सराप छ। विगतमा परमेश्‍वरले मानिसलाई सराप दिनुभएको भए पनि उहाँले मानिसलाई पूर्ण रूपमा अतल कुण्डमा हालिदिनुभएन, तर त्यो साधनलाई मानिसको विश्‍वासलाई शोधन गर्न प्रयोग गर्नुभयो; उहाँले मानिसलाई मृत्युदण्ड दिनुभएन, तर मानिसलाई सिद्ध बनाउनका निम्ति कार्य गर्नुभयो। शरीरको सार त्यो हो जुन शैतानको हो—परमेश्‍वरले यसलाई ठीकै भन्नुभएको थियो—तर परमेश्‍वरले गर्नुभएका तथ्यहरूलाई उहाँका वचनहरू अनुसार पूरा गरिँदैनन्। तैँले उहाँलाई प्रेम गर्न सक् र तैँले देहको सारलाई बुझ्न सक् भनी उहाँले तँलाई सराप्नुहुन्छ; तँ बिउँझन सक्, तैँले आफू भित्रका कमी-कमजोरीहरूलाई जान्न सक् अनि मानिस पूर्ण रूपमा अयोग्य छ भनी जान् भनी उहाँले तँलाई सजाय दिनुहुन्छ। यसैले, परमेश्‍वरका सरापहरू, उहाँको न्याय र उहाँको प्रताप र क्रोध—ती सबै मानिसलाई सिद्ध बनाउनका निम्ति हुन्। आज परमेश्‍वरले गर्नुहुने सबै कुरा, र उहाँले तिमीहरूभित्र स्पष्ट पार्नुहुने धर्मी स्वभाव—यी सबै मानिसलाई सिद्ध बनाउनका लागि हुन्। परमेश्‍वरको प्रेम यस्तो प्रकारको छ” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। जब मानिसहरूले परमेश्‍वरको प्रेमको बारेमा उल्‍लेख गर्थे, म उहाँको कृपा र दया, उहाँको अनुग्रह र आशिषहरूको बारेमा सोच्ने गर्थेँ। उहाँको न्याय र सजाय प्रेम हो भनेर मैले साँच्‍चै बुझिनँ। तर मैले यसलाई व्यावहारिक रूपमा अनुभव गरेपछि, केही व्यक्तिगत बुझाइ प्राप्त गरेँ र परमेश्वरका वचनहरू सत्यता हुन्, र ती सबै एकदमै व्यावहारिक छन्, अनि न्याय र सजाय मानिसजातिका लागि परमेश्वरको प्रेम र मुक्ति हुन् भनेर बुझेँ।

म मलजलको समूहको लागि जिम्‍मेवारी थिएँ, त्यसपछि गत वर्षको सेप्टेम्बरमा मलाई व्यावहारिक काम नगरेकोमा हटाइएको थियो। मण्डली अगुवाले सिस्टर जोइसलाई मेरो काम सम्‍हाल्‍ने बन्दोबस्त मिलाउनुभयो। त्यो कुराले मलाई यस्तो अनुभूति गरायो कि त्यसलाई शब्‍दमा व्यक्त गर्न सक्दिनँ। मैले पहिले जोइसको काम रेखदेख गरेकी थिएँ, तर अहिले उनले मेरो काम रेखदेख गर्न लागेकी थिइन्। के त्यसले मलाई अयोग्य देखाउँदैनथियो र? म मलजल समूहको इन्‍चार्जमा रहेको व्यक्तिबाट साधारण सदस्य बन्‍न पुगेकी थिएँ। मलाई चिन्‍ने दाजुभाइ-दिदीबहिनीहरूले त्यो कुरा पत्ता लगाए भने के त्यो लाजमर्दो हुनेथिएन र? यो सोचाइले मलाई साँच्‍चै आफ्नो काम राम्ररी नगरेकोमा पछुतो गर्न लगायो। पछि, हाम्रो कामबारे गरिएको समूह छलफलमा सबै जना केही समयसम्‍म चुपचाप बसे। म उप्रान्त इन्‍चार्ज नभए पनि, मलजलको कामबारे मसँग केही अनुभव छ, त्यसकारण मैले भार उठाएर आफ्ना विचारहरू व्यक्त गर्नुपर्छ भन्ने मैले सोचेँ। त्यसरी सबैले मैले अझै पनि महत्त्वपूर्ण भूमिका निभाइरहेकी छु भन्‍ने देख्‍नेछन्, र सबैले मलाई आदरको नजरले हेर्न सक्छन्। त्यसकारण मैले सक्रिय भई मेरा सोचाइ र विचारहरू बताउन थालेँ, र केही छलफलपछि, मानिसहरू मुख्य रूपमा मेरो रायसित सहमत भए। लगभग हरेक छलफलमा, हामी मेरै विचारहरू अनुसार अघि बढ्यौं, त्यसकारण समूहमा मेरो क्षमताहरू निकै माथि उठेका छन् भन्‍ने मलाई लाग्यो। मसँग पर्यवेक्षकको भूमिका त थिएन, तर मैले अझै पनि त्यस प्रकारको काम सम्‍हाल्‍न सकेँ। अरूले मलाई आदरको नजरले हेर्छन्, र एक दिन मलाई फेरि बढुवा गरिनेछ भन्‍ने मलाई लागेको थियो। त्यसपछि मैले अझै सक्रिय भई विचारहरू बाँड्न थालेँ, र हरेक भेलाभन्दा पहिले, म नयाँ विश्वासीहरूले कसरी काम गर्दैछन् भनरे बुझ्ने र परमेश्वरका सन्दर्भिक वचनहरू खोज्ने प्रयास गर्थें। यसमा धेरै समय र शक्ति खर्च हुन्थ्यो, तर राम्रो काम गर्दा त्यसले मेरो क्षमतालाई प्रमाणित गर्छ, त्यसकारण त्यो मूल्य चुकाउनु सार्थक छ भन्‍ने लाग्थ्यो। म आफ्नो कर्तव्यमा सक्रिय थिएँ, हाम्रो काममा केही समस्याहरू पत्ता लगाउन सक्षम थिएँ, र मैले बताएका समाधान र सुझावहरूमा अरू सहमत हुन्थे। मलाई कस्तो लाग्यो भने मैले कति कठिन परिश्रम गरिरहेकी छु भन्‍ने कुरा सबैले देख्‍न सक्छन्, त्यसकारण अगुवाले हाम्रो काम अवलोकन गरेर मैले के गरिरहेकी छु भन्‍ने देखेपछि मलाई बढुवा दिन सक्‍नुहुन्छ। तर केही समय बित्यो, र पनि अगुवासँग मलाई बढुवा गर्ने सोच रहेको देखिएन। मण्डलीमा धेरैभन्दा धेरै नयाँ विश्वासीहरू सामेल भइरहेका छन् भन्‍ने मैले देखेँ, त्यसकारण धेरैभन्दा धेरै मानिसहरूले पदहरू सम्हाल्नु आवश्यक थियो, तर मलाई बढुवा दिने कुनै सोच रहेको देखिँदैनथियो। यो देखेर म अलिक निराश भएँ। मैले केही परिवर्तनहरू गरेकी छु र मेरो कर्तव्यमा निकै राम्रो काम गरिरहेकी छु भन्‍ने मलाई लाग्यो। मण्डलीमा सहायता गर्ने मान्छेको धेरै कमी भएको अवस्थामा पनि, किन मैले अर्को मौका पाइरहेकी थिइनँ? एक पटक हटाइएपछि, के मैले इन्‍चार्जमा रहने अर्को मौका कहिल्यै पाउनेछैन र? मैले यो कुरा बुझ्‍नै सकेकी थिइनँ। मेरो सबै कठिन परिश्रमले किन परिणाम ल्याइरहेको छैन मलाई थाहा थिएन। ममा के कुराको कमी थियो? पछि, मैले के सोचेँ भने मैले पक्‍कै पनि पर्याप्त रूपमा कठिन परिश्रम वा असल काम गरिरहेकी छैन, वा मैले चाहेजस्तो उपलब्धि हासिल गरेकी छैन। मैले सोचेँ, मैले कठिन परिश्रम गरिरहनुपर्छ र मेरो कर्तव्यमा उपलब्धिहरूमा मात्रै ध्यान दिनु हुँदैन, तर जीवन प्रवेश र सत्यताको खोजीमा पनि ध्यान दिनुपर्छ, ताकि अरूले मेरो व्यक्तिगत प्रगतिलाई देख्‍न सकून्। त्यसपछि परमेश्‍वरले मलाई कृपा गरेर मौका दिनुहुनेछ। मलाई लाग्यो, “उचित” खोजीले, एक दिन परिवर्तन आउनेछ, र मलाई बढुवा दिइएन भने पनि, म समूहमा उत्कृष्ट देखिनेछु र दाजुभाइ-दिदीबहिनीहरूको प्रशंसा प्राप्त गर्नेछु। त्यसकारण मैले हाम्रो समूहको मलजलको कार्यमा आफूलाई पूर्ण रूपमा समर्पित गरेँ, र जब नयाँ विश्‍वासीहरूसँग समस्याहरू हुन्थे, म तीबारे ध्यान दिएर सोच्थें अनि सङ्गति गर्न परमेश्‍वरका वचनहरू खोज्थें। जब मैले कुनै कुरा बुझ्दिनथिएँ, म उत्सुकताको साथ प्रार्थना र खोजी गर्थेँ। केही समयपछि, नयाँ विश्‍वासीहरूलाई मलजल गर्ने कार्यमा म झन्-झन् सफल हुँदै गएँ। केही समयपछि एउटा भेलामा, समूह अगुवाले मैले आफ्नो कर्तव्यको बोझ बोकेकी छु, र नयाँ विश्‍वासीहरूको समस्यालाई समाधान गर्न म सिपालु छु भनेर भन्‍नुभयो। मलाई आफैप्रति निकै खुसी लाग्यो। मलाई सबैले मैले कति राम्ररी काम गरिरहेकी छु त्यो देख्‍न थाल्‍नेछन्, र यदि मैले मेरो प्रस्तुतिलाई अझै सुधार गरेँ भने, सबैको प्रशंसा प्राप्त गर्न सक्छु भन्‍ने लाग्यो। त्यसपछि मैले बढुवा हुने मौका पाउनेछु। त्यसपछि म आफ्नो कर्तव्यमा पूर्ण रूपले लागिपरेँ। मेरा आफ्‍नै जिम्‍मेवारीहरूबाहेक, मैले सक्‍ने जति समूहका अरू कार्य पनि लिन थालेँ, र समस्याहरू पत्ता लगाउँदा पर्यवेक्षकलाई सुझाव र सहयोग पनि प्रदान गर्थेँ। सत्यतासम्‍बन्धी मेरो खोजीमा पनि म पछि परिनँ, तर हरेक खाली समयमा परमेश्‍वरका वचनहरू पढ्थें। जब-जब मलाई निराश हुन्थ्यो म प्रार्थनामा परमेश्‍वरको सामु आउथें र खोजी गर्थेँ अनि भेलाहरूमा हुने सङ्गतिमा सक्रिय रूपमा सहभागी हुन्थें। तर केही समयसम्‍म कठिन परिश्रम गरेपछि पनि मलाई अझै बढुवा नगरिँदा म निकै खिन्न भएँ। मैले जति कठिन परिश्रम गरे पनि वा मैले जति राम्रो काम गरे पनि, परमेश्‍वरले मलाई कहिल्यै अनुमोदन गर्नुहुनेछैन, र अगुवाले मलाई कहिल्यै बढुवा दिनुहुनेछैन भन्‍ने मलाई लाग्यो। त्यसोभए यो सबै गर्नुको अर्थ के रह्यो र? त्यसपछि, मैले त्यति धेरै प्रयास लगाउन छाडेँ, र जब म नयाँ विश्‍वासीहरू नियमित रूपमा भेला हुन असफल भएको देख्थें, मैले विस्तृत सोधपुछ वा सहयोग नगरिकन यसको बारेमा लापरवाही रूपमा सोध्थें। कहिलेकहीँ जब जोइसले मलाई भेलाहरूअघि दाजुभाइ-दिदीबहिनीहरूका निश्‍चित समस्या र कमीकमजोरीहरूको लागि परमेश्‍वरका वचनहरू खोज्‍न लगाउनुहुन्थ्यो, मलाई त्यो मेरो काम होइन भन्‍ने लाग्थ्यो, र मैले जति नै राम्रो काम गरे पनि कसैले पनि त्यो कुरालाई ध्यान दिँदैनथिए, त्यसकारण मैले बहाना बनाएर काम टार्थें। मेरो आफ्‍नै स्थिति पनि बिग्रिन थाल्यो र प्रार्थना गर्दा के भन्‍ने मलाई थाहा हुँदैनथियो। परमेश्‍वरका वचनहरू पढ्दा त्यो ज्ञानवर्धक लाग्दैनथियो, र कहिलेकहीँ म झकाउँथे। मलाई मेरो आत्मामा वास्तविक अन्धकारको अनुभूति भयो र मैले पवित्र आत्‍माको काम अनुभव गर्न सक्दिनथिएँ। केही समयपछि नै, मैले अरू दाजुभाइ-दिदीबहिनीहरूलाई बढुवा गरिएको देखेँ, जब कि म अझै पनि मलजल गर्ने कामको तुच्छ सदस्य मात्रै थिएँ। म अझै निरूत्साहित भएँ। मैले त्यतिका लामो समयदेखि धेरै कडा परिश्रम गरिरहेकी थिएँ, तर उही पुरानै ठाउँमा फन्को मारिरहेकी थिएँ। मेरो बढुवा हुने कुनै आशा देखिएन। मजस्ता विश्‍वासीहरू मण्डली अगुवा र समूह अगुवाहरू भएका थिए, र अरूको आदर पाएका थिए, तर मैले कहिल्यै पनि बढुवा पाइनँ। के यसको अर्थ, म विश्‍वासीको रूपमा असफल भएकी थिएँ? म यति नकारात्मक बनेँ कि मैले कुनै कुराको लागि उत्प्रेरणा नै बटुल्‍न सकिनँ।

त्यो बेला, म किन यति निराश भइरहेकी छु भनेर मैले मनमनै प्रश्‍न गरेँ। किन म हैसियतको लागि मात्रै जिएँ? के मेरो विश्‍वासका सारा वर्षहरू हैसियतको लागि मात्रै थिए त? कसरी म यति दयनीय हुन पुगेँ? किन मैले हैसियतप्रति यति मरिहत्ते गरेँ? मलाई साँच्‍चै आफूप्रति घृणा जाग्यो। मैले प्रार्थनामा परमेश्‍वरको अघि घुँडा टेकेँ र भनेँ, “हे परमेश्‍वर, म मेरो विश्‍वासमा सत्यताको खोजी गर्न चाहन्छु, तपाईंको प्रेमको बदली दिन चाहन्छु, र सृष्टि गरिएको प्राणीको कर्तव्य पूरा गर्न चाहन्छु। तर अहिले म हैसियतप्रतिको आफ्नो चाहनाले प्रताडित छु, निराश र उदास भएकी छु। म यस तरिकामा जिउन चाहन्नँ, तर म आफूलाई रोक्‍नै सक्दिनँ। हे परमेश्‍वर, कृपया मलाई अन्तर्दृष्टि दिनुहोस् र मुक्ति दिनुहोस्, ताकि मैले मेरो समस्यालाई बुझेर समाधान गर्न सकूँ।” प्रार्थना गरेपछि, मैले परमेश्‍वरका वचनहरूको यो खण्ड पढेँ: “ख्रीष्टविरोधीसँग ख्रीष्टविरोधीको स्वभाव र सार हुन्छ, र यसले उनीहरूलाई सामान्य व्यक्तिबाट अलग बनाउँछ। बरखास्त भएपछि तिनीहरूले बाहिर केही नभने पनि, हृदयमा भने प्रतिरोध गरिरहन्छन्। तिनीहरू आफ्ना गल्तीहरू स्विकार्दैनन्, र जति समय बिते पनि तिनीहरू कहिल्यै आफूलाई साँचो रूपमा चिन्न सक्षम हुनेछैनन्। यो कुरा धेरै अघिदेखि नै प्रमाणित हुँदै आएको छ। ख्रीष्टविरोधी कहिल्यै नबद्लिनेबारे अर्को कुरा पनि छ: तिनीहरूले जहाँ कामकुरा गरिरहेका भए पनि तिनीहरू फरक हुन, आदरभावले हेरिइन र अरूबाट सम्मानित हुन चाहन्छन्; मण्डली अगुवा वा टोली अगुवाको रूपमा उनीहरूसित वैध ओहदा र नाम-पदवी नभए पनि, तिनीहरू अझै पनि प्रतिष्ठा र मूल्यमा अरूभन्दा निकै राम्रा हुन चाहन्छन्। उनीहरूले काम गर्न सके वा नसके पनि, उनीहरूसँग जे-जस्तो प्रकारको मानवता वा जीवनको अनुभव भए पनि, उनीहरू सान देखाउने, मानिसहरूको निगाह सुनिश्‍चित गर्ने, मानिसहरूको मन जित्ने साथै मानिसहरूलाई लोभ्याउने र भ्रममा पार्ने मौकाहरू खोज्न जुनसुकै उपायहरू अपनाउँछन् र जुनसुकै हदसम्म जान्छन्। ख्रीष्टविरोधीहरू मानिसहरूले तिनीहरूबारे के कुराको प्रशंसा गरून् भन्ने चाहन्छन्? तिनीहरू बर्खास्त गरिएका भए पनि, तिनीहरू ‘भालु कमजोर भए पनि मृगभन्दा बलियो नै हुन्छ’ र ऊ कुखुराको माथि उड्ने चील नै रहन्छ भन्ने सोच्छन्। के यो ख्रीष्टविरोधीको अहङ्कार र आत्म-धार्मिकता साथै तिनीहरूको पृथकता होइन र? उनीहरू आफू हैसियत नभएको, एक सामान्य विश्‍वासी, केवल एक मामुली व्यक्ति भएको, भुइँमा खुट्टा टेकेर आफ्नो कर्तव्य राम्ररी निर्वाह गर्ने र आफ्नो स्थानमा रहने, वा आफ्नै काम मात्र राम्ररी गर्ने, आफ्नो बफादारी देखाउने, र आफूलाई आइपरेको काममा सक्दो राम्रो गर्ने हुन स्विकार्न सक्दैनन्। यी कुराहरूले उनीहरूलाई अलिकति पनि सन्तुष्ट पार्दैनन्। उनीहरू त्यस्तो व्यक्ति हुन वा त्यस्ता कुराहरू गर्न इच्छुक हुँदैनन्। उनीहरूको ‘ठूलो आकाङ्क्षा’ के हो? सम्मानित् हुनु र आदरभावले हेरिनु, र शक्ति हातमा लिनु हो। यसैले, उनीहरूको नाममा कुनै विशेष पदवी नभए पनि, ख्रीष्टविरोधीले आफ्नो निम्ति प्रयत्न गर्नेछन्, आफ्नो निम्ति बोल्नेछैनन् र आफूलाई सही साबित गर्नेछन्, आफ्नो प्रदर्शन गर्नका लागि आफूले सक्ने सबथोक गर्छन्, किनकि तिनीहरूमा आफूलाई मानिसहरूले नदेख्ला वा कसैले पनि ध्यान नदेला भन्‍ने डर हुन्छ। उनीहरू अझ राम्ररी चिनिन, आफ्नो प्रतिष्ठा बढाउन, धेरै मानिसहरूलाई आफ्ना वरदान र शक्तिहरू देखाउन हरेक मौकामा हाम फाल्नेछन्, र आफू अरूभन्दा श्रेष्ठ रहेको देखाउनेछन्। यी कामकुराहरू गर्दा, ख्रीष्टविरोधीहरू वाहवाही र प्रशंसा पाउन, उनीहरू अगुवा नभए पनि र उनीहरूको हैसियत नभए पनि उनीहरू अझै पनि साधारण मानिसहरूभन्दा श्रेष्ठ छन् भनी सोच्ने बनाउन जुनसुकै मूल्य चुकाउन पनि तयार हुन्छन्। त्यसपछि एक ख्रीष्टविरोधीले आफ्नो लक्ष्य हासिल गरेको हुनेछ। उनीहरू मामुली र साधारण व्यक्ति बन्‍न इच्छुक हुँदैनन्; उनीहरू शक्ति र प्रतिष्ठा चाहन्छन्, र अरूभन्दा निकै राम्रा हुन चाहन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत र आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरका वचनहरू पढ्दा, मलाई परमेश्‍वर मेरो छेवैमा हुनुहुन्छ र मेरो खुलासा गर्दै हुनुहुन्छ जस्तै लाग्यो। परमेश्‍वर भन्‍नुहुन्छ, ख्रीष्ट-विरोधी जस्ता मानिसहरूले जेसुकै भए पनि नाम र हैसियत, शक्ति र अरूको प्रशंसा पाउन चाहन्छन्। त्यो दुष्ट अभिलाषा पूरा गर्नको लागि, ख्रीष्ट-विरोधीहरू अरूको ध्यान पाउन, आफूलाई उचाल्‍न, र मानिसहरूको मन जित्‍न जुनसुकै मूल्य चुकाउँछन्। मैले मेरो खोजी ख्रीष्ट-विरोधीको जस्तै छ भन्‍ने देख्‍न सकेँ। मेरो विश्‍वासमा, म हैसियत प्राप्त गर्न, अगुवा वा पर्यवेक्षक बन्‍न चाहन्थेँ। म मेरो समूहमा उत्कृष्ट हुन, र अरूको प्रशंसा र समर्थन पाउन चाहन्थेँ। मलाई हटाइएपछि, मैले पर्यवेक्षक हुने मेरो इच्‍छालाई सम्‍बोधन गरिनँ। म सक्रिय भई छलफलमा सहभागी हुन्थें र सुझावहरू प्रदान गर्थेँ, र समस्याहरू पत्ता लगाउनेबित्तिकै सुपरिवेक्षकलाई सुझाव दिन्थें, ताकि उनले मैले समस्याहरू पत्ता लगाउने मात्र होइन, समाधानसमेत दिन सक्छु, अनि म चलाक पनि छु भन्‍ने थाहा पाऊन्। त्यसपछि म बढुवा हुने सम्‍भावनामा पर्नेछु। म मेरो कर्तव्यमा कठिन परिश्रम गर्थें, ताकि अरू दाजुभाइ-दिदीबहिनीहरूले मैले व्यावहारिक काम गर्न सक्छु भन्‍ने देख्‍न सकून्, र त्यसपछि, मसँग बढुवाको मौका हुनेथियो। मेरो प्राथमिक जिम्‍मेवारी नभए पनि म काममा सक्रिय भएर लागिपर्थें, आफ्नो धेरै समय र शक्ति खर्च गर्न तयार हुन्थें, मैले आफ्नो कर्तव्यको लागि बोझ उठाएको र धेरै कुराको सामना गर्न सकेको सबैले देखून् भन्ने चाहन्थेँ। म सत्यता सम्‍बन्धी मेरो खोजीमा पनि पछि परिनँ, ताकि तिनीहरूले मलाई अनुमोदन गरून्। म आफूलाई प्रमाणित गर्न, आफ्‍नो प्रदर्शन गर्न र मानिसहरूलाई जित्न हर मौकाको खोजी गर्थेँ। के त्यो परमेश्‍वरले खुलासा गर्नुहुने ख्रीष्टविरोधी व्यवहार होइन र?

मैले परमेश्‍वरका वचनहरूको एउटा खण्ड पढेँ, जसले ख्रीष्टविरोधीहरूको भ्रष्ट स्वभावलाई पूर्ण रूपमा व्याख्या गर्छ। सर्वशक्तिमान्‌ परमेश्‍वर भन्नुहुन्छ: “ख्रीष्टविरोधीहरूका लागि, यदि उनीहरूको प्रतिष्ठा वा हैसियत आक्रमणमा पर्यो वा खोसियो भने, त्यो उनीहरूको ज्यान लिने प्रयास गर्नुभन्दा पनि गम्भीर कुरा हुन्छ। उनीहरूले जति उपदेशहरू सुने पनि वा परमेश्‍वरका वचनहरू जति धेरै पढे पनि, आफूले सत्यताको कहिल्यै अभ्यास नगरेकोमा र ख्रीष्टविरोधीहरूको बाटो लिएकोमा, अनि ख्रीष्टविरोधीहरूको प्रकृति सार धारण गरेकोमा दुःख वा पछुतो महसुस गर्नेछैनन्। यसको सट्टा, उनीहरू सधैँ आफ्नो हैसियत प्राप्त गर्ने र आफ्नो इज्‍जत बढाउने उपायहरूका निम्ति आफ्नो दिमाग खियाइरहेका हुन्छन्। यो भन्‍न सकिन्छ कि ख्रीष्टविरोधीहरूले जे गर्छन् त्यो अरूको अगाडि आफ्नो प्रदर्शन गर्नको लागि गर्छन् र परमेश्‍वरको अगाडि गर्दैनन्। म किन यसो भन्छु त? किनकि त्यस्ता मानिसहरू हैसियतलाई यति धेरै प्रेम गर्छन् कि उनीहरू त्यसलाई आफ्नो जीवन, र आफ्नो जीवनभरिको लक्ष्यको रूपमा लिन्छन्। यसबाहेक, उनीहरूले हैसियतलाई धेरै प्रेम गर्ने भएकाले उनीहरू सत्यताको अस्तित्वमा कहिल्यै पनि विश्‍वास गर्दैनन्, र उनीहरू परमेश्‍वरको अस्तित्वमा पटक्‍कै विश्‍वास गर्दैनन् भनेर पनि भन्‍न सकिन्छ। यसैले, उनीहरूले प्रतिष्ठा र हैसियत प्राप्त गर्न जे-जसरी हिसाबकिताब गरे पनि र मानिसहरू र परमेश्‍वरलाई झुक्याउन उनीहरूले जे-जसरी झुटा रूपरङ्गहरू प्रयोग गर्ने कोसिस गरे पनि, उनीहरूको हृदयको गहिराइमा कुनै चेतना वा ग्लानि हुँदैन, उनीहरूमा कुनै चिन्ता हुन्छ भनेर त नसोचेकै बेस। प्रतिष्ठा र हैसियतसम्‍बन्धी निरन्तरको खोजीमा, तिनीहरू परमेश्‍वरले गर्नुभएका कुराहरूलाई पनि बेकाबु तवरले नकार्छन्। म किन यसो भन्छु त? ख्रीष्टविरोधीले आफ्‍नो हृदयको गहिराइमा यस्तो विश्‍वास गर्छन्, ‘सबै प्रतिष्ठा र हैसियत आफ्नै मेहनतमार्फत आर्जन हुन्छन्। मानिसहरूमाझ दह्रिलो स्थान हासिल गरेर अनि प्रतिष्ठा र हैसियत प्राप्त गरेर मात्रै तिनीहरूले परमेश्‍वरका आशिष्‌हरू प्राप्त गर्न सक्छन्। मानिसहरूले पूर्ण शक्ति र हैसियत प्राप्त गरेपछि मात्रै जीवनको मूल्य हुन्छ। यो मात्रै मानवजसरी जिउनु हो। यसको विपरीत, परमेश्‍वरको वचनमा भनिएजस्तै तरिकाले जिउनु—सबै कुरामा परमेश्‍वरको सार्वभौमिकता र बन्दोबस्तहरूमा समर्पित हुनु, सृष्टि गरिएको प्राणीको स्थानमा उभिन इच्छुक हुनु र सामान्य व्यक्ति जस्तै जिउनु व्यर्थ हुनेछ—कसैले पनि त्यस्तो व्यक्तिलाई आदरको नजरले हेर्दैन। व्यक्तिको हैसियत, प्रतिष्ठा र खुसी आफ्नै संघर्षबाट प्राप्त गर्नुपर्छ; ती कुराका लागि लडाइँ लड्नुपर्छ र सकारात्मक र सक्रिय मनोवृत्तिले तिनलाई टपक्‍कै टिप्‍नुपर्छ। अरू कसैले तँलाई ती कुराहरू दिनेछैन—हात बाँधेर प्रतीक्षा गर्दा असफलता मात्र हात लाग्छ।’ … ख्रीष्टविरोधीहरू दृढताका साथ हृदयमा विश्‍वास गर्छन् कि ख्याति र हैसियत भएमा मात्र उनीहरूको इज्जत हुन्छ र उनीहरू साँचो सृष्टि गरिएको प्राणी हुन्छन्, र हैसियत हुँदा मात्र उनीहरूलाई इनाम र मुकुट मिल्छ, उनीहरू परमेश्‍वरको अनुमोदन पाउन योग्य हुन्छन्, सबै कुरा प्राप्त गर्छन्, र सच्चा व्यक्ति बन्छन्। ख्रीष्ट विरोधीहरूले हैसियतलाई केको रूपमा हेर्छन्? उनीहरूले यसलाई सत्यको रूपमा हेर्छन्; उनीहरू त्यसलाई सामान्य मानिसहरूले पछ्याउनुपर्ने सर्वोच्‍च लक्ष्य मान्छन्। के यो एउटा समस्या होइन र? हैसियतमा यस प्रकारले आशक्त हुन सक्ने मानिसहरू सच्चा ख्रीष्टविरोधीहरू हुन्। तिनीहरू पावलकै प्रकारका व्यक्तिहरू हुन्। तिनीहरू के विश्‍वास गर्छन् भने सत्यता पछ्याउनु, परमेश्‍वरप्रति समर्पित हुन खोज्नु, र इमानदार हुन खोज्नु सबै त्यस्ता प्रक्रिया हुन् जसले व्यक्तिलाई सबभन्दा उच्च हैसियतमा पुऱ्याउँछन्; ती केवल प्रक्रिया हुन्, लक्ष्य र मानव हुनुको मानक होइनन्, र ती पूर्ण रूपमा परमेश्वरले हेर्नको लागि भनेर गरिन्छ। यस्तो बुझाइ निरर्थक र हास्यास्पद छ! सत्यतालाई घृणा गर्ने बेतुकेहरूले मात्र यस्तो हास्यास्पद विचार उत्पन्‍न गर्न सक्छन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका वचनहरूको यो खण्ड पढ्दा मलाई यो वास्तवमा नै मर्मस्पर्शी लाग्यो। मलाई आफ्नो हृदयमा मैले लुकाएर राखेको कुरालाई परमेश्‍वरले प्रकाशमा ल्याउनुभएको महसुस भयो। मलाई मैले लुक्‍ने ठाउँ कहीँ छैन भन्‍ने लाग्यो। मैले आफ्‍नो बारेमा मनन गर्न थालेँ, र जति मनन गरेँ, मेरो सोचाइ ख्रीष्ट-विरोधीको जस्तै छ भन्‍ने त्यति नै मलाई अनुभव हुँदै गयो। मेरा सबै वचन र कार्यहरू हैसियतमा केन्द्रित थियो, र मैले गरेको सबै कुरा आदर प्राप्त गर्नको लागि थियो। मेरो लागि अरू कुराभन्दा हैसियत नै महत्त्वपूर्ण थियो। विश्‍वासमा आउनुभन्दा पहिले, म सधैँ भीडभन्दा माथि उठ्न चाहन्थेँ र मलाई अरूको साथ र स्वीकृति पाउन मन पर्थ्यो। विश्‍वासमा आएपछि, मलाई अरूले आदरका साथ हेर्छन् र मण्डलीमा मेरो महत्त्वपूर्ण भूमिका हुन्छ भनेर म सधैँ नेतृत्वका पदहरूको पछि लाग्थें। म बर्खास्त भएपछि, मलाई मेरा विगतका अपराधहरूका लागि कुनै पछुतो थिएन अनि कसरी साँच्‍चै पश्‍चात्ताप गर्ने र परमेश्‍वरको ऋण तिर्न आफ्नो कर्तव्य कसरी राम्रोसँग निर्वाह गर्ने भनेर सोचिरहेकी थिइनँ। बरु, मैले त्यो कर्तव्य निर्वाह गर्ने अवसरलाई आफ्नो प्रदर्शन गर्ने मौकाको रूपमा प्रयोग गरेँ। मैले पर्यवेक्षकको पद गुमाइसकेपछि, म आफ्‍नो कर्तव्यमा लागिपरेँ, र महत्त्वपूर्ण पद प्राप्त गर्न कठिन परिश्रम गरेँ। केही कठिन परिश्रम गरेपछि पनि त्यो पद नपाउँदा, म निरूत्साहित भएँ। मलाई आफूले आफ्नो कर्तव्यमा जति धेरै गरे पनि, त्यसमा जति नै राम्रो गरे पनि, कसैले ध्यान नदिएजस्तो लाग्यो। मेरो प्रयासको कुनै अर्थ छैन भन्‍ने मैले सोचेँ। यति धेरै समर्पित भएपछि र राम्रो काम गरेपछि पनि कसैलाई थाहा नभई मैले मेरो कर्तव्यप्रति रुचि गुमाएँ। कुनै हैसियत प्राप्त नगरेपछि मैले मेरो कर्तव्य राम्ररी पूरा गर्ने जोस गुमाएँ। मैले परमेश्‍वरसँग तर्क गर्दै र प्रतिरोधी बन्दै उहाँलाई गलत रूपमा बुझ्‍ने र दोष दिने काम समेत गरेँ। म नाम र हैसियतको विचारमा बहकिएकी थिएँ। मैले सृष्टि गरिएको प्राणीमा हुनुपर्ने विवेक र तर्क-शक्तिलाई गुमाएकी थिएँ। म सार हृदयले हैसियतको पछि लागेँ र समूहको साधारण सदस्य हुनमा सन्तुष्ट थिइनँ। म ख्रीष्टविरोधीजस्तै पूर्ण रूपमा अनुचित, दुष्ट र लाजविहीन थिएँ। परमेश्‍वरका यी वचनहरूले मलाई साँच्‍चै नै सहयोग गरेको छ: “तिनीहरू के विश्‍वास गर्छन् भने सत्यता पछ्याउनु, परमेश्‍वरप्रति समर्पित हुन खोज्नु, र इमानदार हुन खोज्नु सबै त्यस्ता प्रक्रिया हुन् जसले व्यक्तिलाई सबभन्दा उच्च हैसियतमा पुऱ्याउँछन्; ती केवल प्रक्रिया हुन्, लक्ष्य र मानव हुनुको मानक होइनन्, र ती पूर्ण रूपमा परमेश्वरले हेर्नको लागि भनेर गरिन्छ।” मेरो लागि गालामा हानिएको थप्‍पड जस्तै थियो। सत्यताको खोजी र अभ्यास गर्नु राम्रो कुरा हो, र मानिस हुनुको नाताले यो हाम्रो कर्तव्य हो। हामीले हाम्रो जीवनमा सत्यताको खोजी गर्नुपर्छ र परमेश्‍वरका वचनहरू अनुसार जिउनुपर्छ। तैपनि, तैपनि मैले सत्यताको खोजी र अभ्यासलाई व्यक्तिगत हैसियतका निम्ति मोलतोल गर्ने माध्यमको रूपमा प्रयोग गरिरहेकी थिएँ। मेरो कर्तव्यमा त्यस्तो खराब मनसाय राखेर मैले कहिल्यै परमेश्‍वरको अनुमोदन पाउनेथिइनँ। परमेश्‍वरका वचनहरूले मलाई कुराहरूप्रतिको मेरो दृष्टिकोण कस्तो गलत थियो भन्‍ने देखाए। हैसियत र शक्ति पाएर, आदर पाएर, प्रतिष्ठित भएर, कदर पाएर मात्रै मेरो जीवनको मूल्य हुनसक्छ भन्‍ने मैले सोचेकी थिएँ। विश्‍वासीको रूपमा हैसियत नभइकन सामान्य विश्‍वासी मात्रै बन्‍नु जिउने एउटा दयनीय तरिका थियो, र यो असफलता थियो। कस्तो पागलको जस्तो सोचाइ! परमेश्‍वरले हामी सृष्टि गरिएको सुयोग्य प्राणी बनेको, हाम्रो आफ्‍नै स्थानमा रहेको, परमेश्‍वरको नियम र बन्दोबस्तहरूमा कर्तव्यनिष्ठ भई समर्पित भएको, सृष्टि गरिएको प्राणीको जिम्‍मेवारी पूरा गरेको चाहनुहुन्छ। तर म मेरो स्थानमा बस्‍न चाहँदिनथिएँ, तर महत्त्वपूर्ण काम गर्ने महान् व्यक्ति बन्‍न, उच्‍च पद प्राप्त गर्न र त्यसरी थप आदर पाउन चाहन्थेँ। त्यो शैतानी स्वभाव हो। वास्तवमा, मलजल गर्ने कार्यमा मैले जतिनै ठूलो मूल्य चुकाए पनि वा मैले जस्तोसुकै महत्त्वपूर्ण भूमिका खेले पनि, त्यो केवल मैले गर्नुपर्ने कर्तव्य थियो। त्यो मेरो जिम्मेवारी थियो, तर म निश्चित हैसियत प्राप्त गर्न आफूलाई प्रदर्शन गर्न चाहन्थेँ। मेरा पागल लक्ष्यहरू पूरा नहुँदा, मैले आफ्नो कर्तव्यप्रति रुचि गुमाएँ। मैले मेरो महत्त्वाकाङ्क्षालाई परमेश्‍वरप्रतिको भक्ति हो भन्ठानेँ। त्यो तथाकथित भक्ति बेइमानी र लेनदेन थियो। त्यो कसरी सत्यताको अभ्यास गरेको र कर्तव्य पूरा गरेको भयो र? यो त परमेश्‍वरलाई प्रयोग गर्ने र धोका दिने प्रयास थियो र म ठ्याक्कै ख्रीष्टविरोधीको मार्गमा थिएँ। परमेश्‍वर धर्मी र पवित्र हुनुहुन्छ र उहाँले हाम्रो हृदय र मन देख्‍नुहुन्छ। म एकोहोरो भएर गलत मार्गमा लागिरहेकी थिएँ। मैले कसरी पवित्र आत्‍माको काम प्राप्त गर्न सक्थेँ र? मेरो स्थिति झन्-झन् खस्किरहेको थियो र म अन्धकारमा थिएँ। यो परमेश्‍वरले मलाई अलग गर्नुभएको र सजाय दिनुभएको थियो। त्यही बेला मैले नाम र हैसियतको खोजी कति डरलाग्दो रहेछ भन्‍ने कुरा देखेँ। मैले आफूलाई चिनेकी थिइनँ, वा मैले व्यवहारिक काम गर्न सक्छु कि सक्दिनँ थाहा थिएन। म हैसियतको पछि मात्रै लागिरहेँ, बढुवा पाइने आशा गरिरहेँ। मैले उचित मानवता र तर्कशक्ति गुमाएकी थिएँ। मलाई परमेश्‍वरका वचनहरूको एउटा खण्ड याद आयो: “एक दिन तिमीहरूले ख्याति र प्राप्ति मानिसलाई बाँध्‍नको लागि शैतानले प्रयोग गर्ने राक्षसी बन्धनहरू हुन् भनी पहिचान गर्नेछौ। जब त्यो दिन आउँछ, तैँले शैतानको नियन्त्रणलाई पूर्ण रूपमा विरोध गर्नेछस् र तँलाई बाँध्‍न शैतानले प्रयोग गरेका बन्धनहरूलाई तैँले पूर्ण रूपमा विरोध गर्नेछस्। जब शैतानले तँमा हालिदिएका सबै कुराहरूलाई तैँले फ्याँक्‍न चाहने दिन आउँछ, तब तैँले शैतानसँगको तेरो सम्‍बन्धलाई पूर्ण रूपमा तोड्नेछस् र शैतानले तँकहाँ ल्याएका सबै कुरालाई साँचो रूपमा घृणा गर्नेछस्। त्यसपछि मात्र मानवजातिसँग परमेश्‍वरको निम्ति साँचो प्रेम र तृष्णा हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। परमेश्वरका वचनहरू साँचो हुन्। म निरन्तर हैसियतको पछि लागिरहेकी थिएँ, र मलाई शैतानले खेलाइरहेको र सताइरहेको थियो। मैले पवित्र आत्‍माको अगुवाइलाई गुमाएकी थिएँ र म अन्धकारमा जिइरहेकी थिएँ। मेरो इच्‍छाले मलाई साँच्‍चै नै हानि गरिरहेको थियो। मैले आँसु थाम्न सकिनँ अनि आफू असाध्यै जिद्दी र अटेरी भएकोमा मलाई घृणा लाग्यो। यतिका समय म नाम र हैसियतको पछि लागिरहेकी थिएँ, ख्रीष्टविरोधीको मार्गमा हिँडिरहेकी थिएँ। म हटाइन र दण्ड पाउन योग्य थिएँ। तर परमेश्‍वरले मेरो मुक्तिको मौकालाई खोसिदिनुभएन। उहाँले मलाई चेतावनी दिन र खुलासा गर्नका लागि आफ्ना वचनहरू प्रयोग गरेर मलाई मेरो साँचो रूप देखाउन परिस्थितिहरू मिलाइरहनुभयो ताकि मैले मेरो खोजीमा रहेको समस्या देख्‍न सकूँ र फर्कन सकूँ। तर मैले यो कुरा बुझेकी थिइनँ। मैले परमेश्‍वरलाई गलत ठानेँ र दोष दिएँ, नकारात्मक भएँ र उहाँविरुद्ध गएँ। मैले अत्यन्तै अनुचित व्यवहार गरेँ। त्यो कुराको महसुस भएपछि म ग्लानिले भरिएँ, र यो प्रार्थना गरेँ, “हे परमेश्‍वर, उप्रान्त म नाम र हैसियतको पछि लाग्‍न चाहन्नँ, तर मेरो भ्रष्टतालाई समाधान गर्न, र साँचो रूपमा पश्‍चात्ताप गर्न सत्यताको खोजी गर्न चाहन्छु। कृपया मलाई मार्गदर्शन गर्नुहोस्, मलाई मार्ग देखाउनुहोस्।”

त्यसपछि मैले परमेश्‍वरका वचनहरूको अर्को खण्ड पढेँ: “जब परमेश्‍वरले मानिसहरूलाई आफ्नो कर्तव्य राम्रोसित निर्वाह गर्ने मापदण्ड दिनुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूलो कामको जिम्मेवारी वहन गर्नू भनेर नै भन्‍नुहुन्छ। परमेश्‍वरको चाहना यही हो, मानिसहरू सकेसम्म एकदमै व्यावहारिक तवरमा काम गर्न र उहाँका वचनअनुसार जिउन सक्षम होऊन्। परमेश्‍वर तँ महान् वा आदर्श बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता यही हो कि तैँले उहाँका वचनहरूअनुसार निरन्तर अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले बुझेको कुरा अघि बढा, आफूले सुनेको कुरा राम्ररी याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। तँ सधैँ महानता, कुलीनता र हैसियत खोज्छस्; तँ सधैँ उच्‍चता खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँ यसलाई घृणा गर्नुहुन्छ र उहाँ आफूलाई तँबाट टाढा राख्नुहुन्छ। तैँले जति धेरै महानता, कुलीनता, र अरूभन्दा उच्‍च, प्रतिष्ठित, उत्कृष्ट र उल्लेखनीय हुने लक्ष्य पछ्याउँछस्, परमेश्‍वरले तँलाई त्यति नै धेरै घिनलाग्दो पाउनुहुन्छ। तैँले आत्मचिन्तन गरी पश्‍चात्ताप गर्दैनस् भने, परमेश्‍वरले तँलाई घृणा गर्नुहुनेछ र त्याग्‍नुहुनेछ। परमेश्‍वरलाई घिनलाग्‍ने व्यक्ति बन्‍नदेखि जोगी! परमेश्‍वरले प्रेम गर्ने व्यक्ति बन्। त्यसोभए, परमेश्‍वरको प्रेम कसरी प्राप्त गर्न सकिन्छ त? आज्ञाकारी भई सत्यता स्वीकार गरेर, सृष्टि गरिएको प्राणीको स्थानमा उभिएर, आफ्नो कर्तव्य उचितसित निर्वाह गरेर, इमानदार व्यक्ति बनेर, र मानव स्वरूपमा जिएर प्राप्त गर्न सकिन्छ। यति नै काफी छ, परमेश्‍वर सन्तुष्ट हुनुहुनेछ। मानिसहरूले महत्त्वाकाङ्क्षा नपाल्ने वा अल्छे सपनाहरूमा नभुल्ने, प्रसिद्धि, लाभ, र हैसियतको पछि नलाग्‍ने वा भीडभन्दा राम्रो देखिन नखोज्ने कुरा सुनिश्‍चित गर्नुपर्छ। अझ, तिनीहरूले महान्‌ व्यक्ति वा महामानव, मानिसहरूमाझ श्रेष्ठ बन्‍ने र अरूलाई आफ्नो भक्ति गर्न लगाउने कोसिस गर्नै हुँदैन। त्यो भ्रष्ट मानवजातिको चाहना हो, र त्यो शैतानको बाटो हो; यस्ता मानिसहरूलाई परमेश्‍वरले मुक्ति प्रदान गर्नुहुन्‍न। यदि मानिसहरू पश्‍चात्ताप नगरी निरन्तर प्रसिद्धि, लाभ, र हैसियतको पछि लाग्छन् भने, तिनीहरूका लागि कुनै उपचार छैन, र एउटै मात्र परिणाम हुन्छ: हटाइन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। परमेश्‍वरका वचनहरूबाट मैले उहाँले हामी चर्चित, महान्, वा उत्कृष्ट भएको चाहनुहुन्‍न भन्‍ने देखेँ। हामी स्थिर हुन सक्छौँ र र आफ्नो कर्तव्य पूरा गर्छौँ, अनि उहाँमै समर्पित हुन्छौँ भन्ने उहाँ आशा गर्नुहुन्छ। तर मैले आफ्‍नो कर्तव्य विश्‍वासयोग्य ढङ्गले गरिनँ। म सामान्य व्यक्ति बन्‍नुमा सन्तुष्टि थिइनँ। म केवल उच्च पद र अरूभन्दा माथि उठ्न चाहन्थेँ। म असाध्यै अहङ्कारी थिएँ। परमेश्‍वर सृष्टिकर्ता हुनुहुन्छ, र उहाँ एकदमै महान् र आदरणीय हुनुहुन्छ। उहाँ व्यक्तिगत रूपमा नै देह बन्‍नुभएको छ र सत्यता व्यक्त गर्न पृथ्वीमा आउनुभएको छ, तर उहाँ कहिल्यै पनि प्रदर्शन गर्नुहुन्न। बरु, उहाँले मानवजातिलाई मुक्ति दिने आफ्‍नो काम चुपचाप गर्नुहुन्छ। परमेश्‍वर अत्यन्तै नम्र र गुप्त हुनुहुन्छ, अनि अत्यन्तै प्रेमपूर्ण हुनुहुन्छ। यस कुरालाई त्यसरी विचार गर्दा मलाई वास्तवमै लाज लाग्यो, र मैले मेरो देहसुखलाई त्याग्‍नुपर्छ र सत्यताको अभ्यास गर्नुपर्छ भन्‍ने सङ्कल्प गरेँ।

त्यसपछि, म मेरो कर्तव्यमा पूर्ण हृदयले लागिपरेँ र नयाँ विश्‍वासीहरूलाई कसरी मलजल गर्ने त्यसको बारेमा विचार गरेँ। मैले मेरो हैसियतको बारेमा बिर्सेँ, र खुसीसाथ साधारण व्यक्तिको रूपमा रहेँ र मैले सक्‍ने जति राम्ररी मेरो कर्तव्य पूरा गरेँ। यसलाई व्यवहारमा उतार्दा मलाई असाध्यै सहज महसुस भयो। जब मैले यसमा मेरो हृदय लगाएँ, परमेश्‍वरले मलाई मलजलको काममा मार्ग प्रदान गर्दै अन्तर्दृष्टि दिनुभयो। थाहै नपाई, मैले मेरो कर्तव्य अझै राम्ररी पूरा गरिरहेकी थिएँ। एकपटक हामीले नयाँ विश्‍वासीहरूको लागि भेला आयोजना गर्दा, मलजल गर्ने समूहमा आउनुभएकी नयाँ सिस्टरले नयाँ विश्‍वासीहरूलाई त्यति राम्ररी चिन्नुभएको थिएन, र तिनीहरूसँग कसरी कुराकानी गर्ने भनेर उनलाई थाहा थिएन, त्यो कुरा मैले सम्झेँ। मैले सहयोग गर्नुपर्छ भन्‍ने मलाई थाहा थियो, तर मलाई के महसुस भयो भने, मानिसहरूसँग सम्पर्कमा रहने सानोतिनो काम अत्यन्तै नीच काम हो। यदि मैले त्यसो गर्न अग्रसरता देखाएँ भने यसले मलाई होच्याउँदैन र? त्यो बेला, म गलत छु, कर्तव्यहरू महत्त्वको हिसाबले ठूलो-सानो हुँदैन, र संचार गर्नु पनि कर्तव्य नै हो भन्‍ने देखेँ। त्यसो भए मैले किन त्यसो गर्न सक्दिनँ? त्यसपछि मैले दाजुभाइ-दिदीबहिनीहरूलाई सम्पर्क गर्नको लागि सहयोगको हात बढाएँ। मैले त्यसो गर्दा, मलाई के महसुस भयो भने कर्तव्य जे-जस्तो भए पनि परमेश्‍वरको सूक्ष्म जाँच स्विकार्न सक्‍ने हो भने, ठीक अभिप्राय छ भने र त्यो कर्तव्य हृदयबाट गर्न सक्‍ने हो भने सहज र शान्तिको अनुभूति हुनेछ। कहिलेकहीँ, जब दाजुभाइ-दिदीबहिनीहरूले मलजलको कामको बारेमा विवरणहरू सोधिरहेका हुन्थे र सुपरिवेक्षक अत्यन्तै व्यस्त भएकीले उनीहरूका प्रश्नको उत्तर दिन नभ्याउँदा, उनीहरूसँग सङ्गति गर्न र समस्या समाधान गर्न म आफूले सकेको सबै गर्थेँ। म उनीहरूले मलाई मान गर्छन् कि गर्दैनन् वा त्यसो गर्दा मेरो हैसियत बढ्छ कि बढ्दैन भनेर विचार गर्दिनथिएँ, तर सबैसँग राम्ररी काम गर्न र आफ्नो कर्तव्य राम्ररी पूरा गर्न चाहन्थेँ। मैले आफ्नो मनस्थिति परिवर्तन गरेपछि, मेरो कर्तव्यमा सबै कुरा परिवर्तन भए। मलाई अझै जिम्‍मेवारी बोध हुन थाल्यो र थप समस्याहरू पत्ता लगाउन थालेँ, र मेरो स्थिति क्रमिक रूपमा सुधार हुँदै गयो।

म सधैँ कठोर भएर नाम र हैसियतको पछि लाग्थें, जसले गर्दा म कष्ट र थकित अवस्थामा पुग्थें। परमेश्‍वरका वचनहरूको न्याय र प्रकाशहरूविना, मैले कहिल्यै पनि शैतानले मलाई कति गहन रूपमा भ्रष्ट तुल्याएको छ वा मैले हैसियतमा कति धेरै चासो राख्थें भनेर देख्‍नेथिइनँ। म शैतानको खेलबाडमा परेर म ती कुराहरूको लागि लडिरहेकी हुनेथिएँ, र ममा कुनै मानव स्वरूप रहनेथिएन। यसमार्फत, मैले व्यक्तिगत रूपमा परमेश्‍वरको न्याय र सजाय उहाँको सबैभन्दा उत्तम सुरक्षा र मुक्ति हो, र यो उहाँको प्रेम हो भन्‍ने अनुभव गरेँ। परमेश्‍वरले भन्‍नुभएको छ: “आफ्‍नो जीवनमा, यदि मानिस शुद्ध पारिन चाहन्छ र आफ्‍नो स्वभावमा परिवर्तन हासिल गर्न चाहन्छ भने, यदि ऊ अर्थपूर्ण जीवन जिउन र सृष्टि गरिएको प्राणीको रूपमा आफ्‍नो कर्तव्य पूरा गर्न चाहन्छ भने, उसले परमेश्‍वरको सजाय र न्यायलाई स्वीकार गर्नैपर्छ र आफूबाट परमेश्‍वरको अनुशासन र परमेश्‍वरको प्रहारलाई टाढा जान दिनु हुँदैन, ताकि उसले आफैलाई शैतानको चालबाजी र प्रभावबाट स्वतन्त्र गर्न सकोस् र ऊ परमेश्‍वरको ज्योतिमा जिउन सकोस्। यो जान कि परमेश्‍वरको सजाय र न्याय नै ज्योति हो र यो मानिसको मुक्तिको ज्योति हो, र मानिसको लागि योभन्दा उत्तम आशिष, अनुग्रह वा सुरक्षा कुनै छैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)।


३०. हैसियत त्यागेर म स्वतन्त्र भएको छु

हाओ ली, चीन

मैले सन् २०१९ को अगस्टमा मण्डली अगुवाको पद सम्हालेँ। एकपटक मैले भेलामा सङ्गति सक्‍नेबित्तिकै एक जना सिस्टरले मलाई भनिन्, “सिस्टर हाओ ली, तपाईंको आजको सङ्गति एकदमै अन्तर्दृष्टिपूर्ण थियो। यो सङ्गति सुनेपछि मेरो समस्या समाधान भयो।” अर्की सिस्टरले पनि स्वरमा स्वर मिलाउँदै उनीसित सहमत भइन्। उनीहरूको आँखामा आदर र प्रशंसाको भाव देख्दा म रोमाञ्‍चित भएँ र मनमा स्वसन्तुष्टिको भावना छायो, “म पक्‍कै पनि अन्य दाजुभाइ-दिदीबहिनीहरूभन्दा उत्तम हुनुपर्छ। नत्र, किन उनीहरूले मलाई चयन गर्थे र?” मैले भेलाहरूमा केही समस्याहरू सफलतापूर्वक समाधान गरेको हुनाले अरूलाई मेरो नजिक आउन मन पर्थ्यो, र समस्या वा कठिनाइ आइपर्दा उनीहरू मेरो सङ्गति खोज्थे। म अगुवा हुन एकदमै योग्य छु भन्‍ने मलाई लाग्थ्यो। मलाई आफू अलिक उच्‍च र शक्तिशाली रहेको लाग्यो, र अरूले मान र प्रशंसा गरेको अनुभूति गर्न मलाई मन पर्थ्यो।

एक दिन, म सदाझैँ डिकनहरूको भेलामा जाँदा सिस्टर वु झिगिङ्गले अहिले आफू अहङ्कारी स्वभाव लिएर जिइरहेकी र आफूसँग काम गर्नेहरूमाझ अन्तिम निर्णय गर्ने इच्‍छा हुने गरेको कुरा बताइन्। त्यसो गर्नु सही होइन भनेर तिनलाई थाहा थियो, तर तिनले आफूलाई त्याग्‍न सक्दैनथिन्। तिनले मदतका लागि केही सङ्गति गर्न हामीलाई आग्रह गरिन्। मैले सुरु गर्नै लाग्दा हाम्रा सुसमाचार डिकन सिस्टर हान जिङ्ग्यी बोल्न थालिन्, र परमेश्‍वरका केही सान्दर्भिक वचन र उनका आफ्नै केही अनुभवहरू सुनाइन्। झिगिङ्गले ध्यान दिएर सुनिरहेको मैले याद गरेँ, तिनी मुस्कुराउँदै ध्यानपूर्वक र मुन्टो हल्लाउँदै सुनिरहेकी थिइन्। यो देख्दा मलाई असाध्यै असहज भयो, र सोचें, “यहाँको अगुवा म हुँ र यो समस्या त मैले सम्हाल्नुपर्ने हो। किन तिमी यसलाई मेरो हातबाट खोसिरहेकी छौ? तिमीले त यसलाई मैले सम्हाल्न सक्दिनँ जस्तो देखाइदियौ। अहँ, म तिमीलाई मेरो शान खोस्‍न दिन्‍नँ, नत्र सबैले मलाई अगुवा भएर पनि डिकन बराबर छैन भनेर सोच्नेछन्। मैले तुरुन्तै विषय बदल्नुपर्छ।” त्यसैले, यसबाट झिगिङ्गको समस्या सन्तोषजनक ढङ्गमा समाधान भयो कि भएन भनेर अलिकति पनि नसोची जिङ्ग्यीको कुरा सकिनेबित्तिकै म बोल्न थालिहालेँ: “अहिले परमेश्‍वरको मुख्य अभिप्राय भनेको राज्यको सुसमाचार फैलाउनु र यसको गवाही दिनु, र धेरैभन्दा धेरै मानिसहरूलाई उहाँको आवाज सुन्‍ने र सकेसम्म चाँडो उहाँसामु आउने मौका दिनु हो।” मैले सङ्गति गर्दैगर्दा, झिगिङ्गको हाउभाउ नियालिरहेँ, र तिनले मलाई ध्यान दिएर सुनेको नदेखेसम्म मलाई चैन भएन। मेरो कुरा सकिनासाथ जिङ्ग्यीले सुसमाचार प्रचार गर्दा अपनाउनुपर्ने केही सान्दर्भिक र राम्रा तरिकाहरू बताउन थालिन्। वास्तवमा, तिनले जे भनिरहेकी थिइन् त्यो कुरा स्पष्ट थियो र तिनले भनिरहेको कुरालाई झिगिङ्गले ध्यानपूर्वक र मुन्टो हल्लाउँदै सुनिरहेको मैले देखेँ। मलाई निकै रिस उठ्यो, आफ्नो अपमान भएजस्तो लाग्यो। मैले सोचेँ, “म अगुवा हुँ र तिमी डिकन हौ। यसरी तिमीले मेरो काममा नियन्त्रण जमाएपछि मैले कसरी आफ्नो काम गर्ने? यदि सबैले तिम्रो मान गर्न थाले भने मलाई कसले याद गर्छ र?” यस्तो सोचेर मैले कठोर हुँदै जिङ्ग्यीलाई रोकेँ र आफ्नै सङ्गति दिन थालेँ। त्यो एकदमै अनौठो क्षण थियो। त्यो अपरान्ह, झिगिङ्गले मलजलको काममा मानिसहरूको कमी भएको र आफूलाई त्यो समस्या कसरी हल गर्ने भनेर थाहा नभएको बताइन्। जिङ्ग्यीले आफ्नो अनुभवहरू जोड्दै केही व्यावहारिक तरिकाहरूको बारेमा सङ्गति गर्न थालिन्। त्यति नै बेला, मैले फेरि झिगिङ्गलाई घरीघरी मुन्टो हल्‍लाउँदै गरेको देखेँ र मलाई असाध्यै ईर्ष्या लाग्यो। मैले सोचेँ, “म अगुवा हुँ। के तिमी मैले उनीसित सङ्गति गर्न जान्दिनँ भन्‍ने सोच्छौ? तिमीले आफूलाई निकै योग्य ठान्छौ जस्तो छ, तर तिमीले अन्धाधुन्ध आडम्बर मात्र गरिरहेकी छौ।” जिङ्ग्यीसित मलाई असाध्यै रीस उठ्यो र मलाई लाग्यो कि मैले तिनको कामको गहिरो जाँच गर्नुपर्छ र तिनलाई ठीक ठाउँमा ल्याउनुपर्छ ताकि तिनले अन्धाधुन्ध रूपमा आफूलाई प्रदर्शन नगरून्। यस्तो सोचेर मैले तिनलाई सोधेँ, “जिङ्ग्यी, तपाईंले सम्हालिरहनुभएको समूहको सुसमाचार कार्य त्यति फलदायी भएको छैन। के तपाईंले त्यसमा मन लगाउनुभएको छैन?” यो प्रश्‍न सुनेर जिङ्ग्यी अलिक अप्ठ्यारोमा परेजस्तो देखिइन्, र भनिन्, “सिस्टर, त्यो म स्वीकार गर्छु। म फर्केपछि किन यो त्यति सफल नभएको रहेछ भनेर निचोड निकाल्नेछु, र म आत्मसमीक्षा गर्नेछु।” त्यसपछि मैले तुरुन्तै भनेँ, “त्यसोभए तपाईं फर्केपछि, तुरन्तै निचोड निकाल्नुहोस् र विचलनलाई ठीक गर्नुहोस्। सुसमाचार डिकनको हैसियतमा तपाईंले नेतृत्वदायी भूमिका खेल्नुपर्छ। नत्र, दाजुभाइ-दिदीबहिनीहरू सुसमाचार प्रचार गर्न कसरी उत्प्रेरित हुनेछन् र?” प्रत्युत्तरमा, जिङ्ग्यीले अलिकति मुन्टो हल्लाइन्। तिनले चुपचाप शिर लत्र्याएको देखेर मलाई अलि पछुतो भयो, तर म स्वसन्तुष्ट पनि थिएँ र सोचेँ, “म त तिम्रो बराबरी नै छैनँ जस्तो गरी भर्खर तिमीले आफूलाई ठालू देखाइरहेकी थियौ, हैन? मैले तिम्रो कामको बारेमा सोधपुछ गरेपछि त तिमी महान् देखिएकी छैनौ। अब त स्वसन्तुष्ट छैनौ होला नि, छौ त?” त्यसरी, मैले फेरि आफ्नो उपस्थिति दह्रिलो बनाएँ, फेरि एकपटक अख्तियार जमाएर बोलेँ र अन्य कामका प्रबन्धहरू मिलाएँ। यो कुरा हुँदासम्ममा अँध्यारो भइसकेको थियो, र त्यो साँझ झिगिङ्ग र मैले अन्य कामबारे छलफल गर्नु थियो। पहिला त म जिङ्ग्यी बसेर हामीसँग छलफल गरेको चाहन्थेँ, तर त्यसपछि तिनले फेरि मलाई ओझेलमा पार्छिन् भन्‍ने चिन्ता लाग्यो। के त्यसले मलाई अयोग्य ठहराउँदैनथ्यो र? तिनलाई घर पठाउनु राम्रो हो भन्‍ने मैले सोचेँ। जब मैले तिनलाई अँध्यारो मुख लगाएर गएको देखेँ, मलाई अलि दोषी महसुस भयो, र कहीँ तिनले मद्वारा नियन्त्रित भएको महसुस पो गरिन् कि भन्‍ने पनि लाग्यो। तर त्यति बेला मैले त्यसबारे एकछिन झट्ट मात्र सोचेँ र थप चिन्तन गरिनँ। त्यसलाई त्यतिकै टारेँ।

केही दिन बितेपछि, मैले जिङ्ग्यीप्रति गरेको व्यवहारबारे मसँगै काम गर्ने सिस्टर लि सिक्सिङ्गलाई बताएँ। तिनले मलाई निराकरण गर्दै यसो भनिन्, “यो त ख्रीष्टविरोधी स्वभाव हो। एक जना अगुवा भएर पनि जब तपाईंले आफूलाई उछिन्‍ने कसैलाई बहिस्कार र दमन गर्ने गर्नुहुन्छ, त्यो एकदमै गम्भीर प्रकृतिको समस्या हो! के तपाईं मुख्य जिम्मेवार हुँदा मण्डलीका धेरै प्रतिभावान् सदस्यहरू नासिनेछैनन् र?” यो कुरा सुन्दा एकदमै दुःख लाग्यो र एकदमै असहज भयो। त्यसपछि मात्र मैले त्यो समस्याको गम्भीरता बुझेँ। मैले जिङ्ग्यीसित गरेको कुराकानीको बारेमा सोचेँ। तिनले मलाई नउछिनून् भनी मैले तिनलाई बहिष्कार गर्न तिनका कमीकमजोरीहरू प्रयोग गरेँ। के मैले तिनलाई दमन गरिरहेकी थिइनँ र? त्यो त दुष्ट कार्य थियो! मैले आफ्नो व्यवहारबारे जति धेरै सोचेँ, मलाई उति नै धेरै डर लाग्यो, र मैले परमेश्‍वरसामु आएर प्रार्थना गरेँ: “हे परमेश्‍वर! सिक्सिङ्गले आज मेरो निराकरण गरेपछि, मैले के बुझेकी छु भने, जिङ्ग्यीलाई दमन र बहिष्कार गरेर मैले ख्रीष्टविरोधी स्वभाव प्रकट गरिरहेकी रहेछु! यस्तो महत्त्वपूर्ण काम हातमा लिएर, यदि मैले यो स्वभावलाई त्यागिनँ भने, के थाहा मैले कत्ति धेरै दुष्टता गर्ने हुँला! हे परमेश्‍वर, म परिवर्तन हुन चाहन्छु—कृपया मलाई अगुवाइ गर्नुहोस्।”

त्यसपछि मैले परमेश्‍वरका वचनहरूमा यो कुरा पढेँ: “ख्रीष्टविरोधीहरूले परमेश्‍वरको घरको सबथोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। त्यसकारण, तिनीहरूले अनुभवात्मक गवाहीबारे बोल्न सक्‍ने, र सत्यता सङ्गति गर्न र परमेश्‍वरका चुनिएका मानिसहरूलाई भरणपोषण गर्न सक्‍नेहरूलाई प्रतिस्पर्धीहरू ठानी दबाउने र बहिष्कार गर्ने कोसिस गर्छन्, र तिनीहरू ती मानिसहरूलाई अरू सबैबाट पूर्ण रूपमा अलग्याउने, तिनीहरूको नाममामाथि पूरै हिलो छयाप्‍ने, र तिनीहरूलाई लडाउने उन्माद प्रयास गर्छन्। त्यसपछि मात्रै ख्रीष्टविरोधीहरूले शान्ति महसुस गर्छन्। यदि यी मानिसहरू कहिल्यै नकारात्मक बन्दैनन् र आफ्नो कर्तव्य पूरा गरिरहन, आफ्नो गवाहीबारे बोलिरहन, र अरूलाई साथ दिइरहन सक्षम हुन्छन् भने, ख्रीष्टविरोधीहरू आफ्नो अन्तिम उपायतिर लाग्नेछन्, त्यो हो तिनीहरूको गल्ती कोट्याउनु र तिनीहरूलाई निन्दा गर्नु, वा झूटो आरोप लगाउनु र सताउन र दण्डित गर्न झूटा कारणहरू बनाउनु, र अन्त्यमा तिनीहरूलाई मण्डलीबाट निकाल्नु। त्यसपछि मात्र ख्रीष्टविरोधीहरूलाई पूर्ण आराम मिल्छ। ख्रीष्टविरोधीहरूको सबैभन्दा अन्तर्घाती र दुर्भावपूर्ण कुरा यही हो। तिनीहरूलाई सबभन्दा बढी डर र चिन्ता सत्यता पछ्याउने र साँचो अनुभवात्मक गवाही भएका मानिसहरूको हुन्छ, किनभने यस्तो गवाही भएका मानिसहरूलाई नै परमेश्वरका चुनिएका मानिसहरूले सबभन्दा बढी अनुमोदन र समर्थन गर्छन्, न कि वचन र धर्मसिद्धान्तहरूबारे खोक्रो बकबक गर्नेहरूलाई। ख्रीष्टविरोधीहरूमा साँचो अनुभवात्मक गवाही हुँदैन, न त तिनीहरू सत्यता अभ्यास गर्न नै सक्छन्; बढीमा, तिनीहरू मानिसलाई चापलुसी गर्नका लागि थोरै असल कार्य गर्न सक्षम हुन्छन्। तर तिनीहरूले जति नै असल कार्य गरे पनि वा जति नै मिठा कुरा गरे पनि, यी कुरा असल अनुभवात्मक गवाहीले मानिसलाई दिन सक्ने लाभ र फाइदाको दाँजोमा आउँदैनन्। परमेश्वरका चुनिएका मानिसहरूलाई आफ्नो अनुभवात्मक गवाहीबारे बोल्न सक्नेहरूले प्रदान गरेको भरणपोषण र मलजलका प्रभावहरूको विकल्प कुनै कुरा हुन सक्दैन। त्यसैले, जब ख्रीष्टविरोधीहरू कसैले आफ्नो अनुभवात्मक गवाहीबारे बोलेको देख्छन्, तब तिनीहरू आँखा तरेर हेर्छन्। तिनीहरूको हृदयमा आक्रोशको ज्वाला बल्छ, घृणा पैदा हुन्छ, र तिनीहरू वक्तालाई चुप पार्न र थप केही बोल्न नदिन व्यग्र हुन्छन्। यदि उनीहरूले बोल्न जारी राखेमा, ख्रीष्टविरोधीहरूको प्रतिष्ठा पूर्ण रूपमा बरबाद हुनेछ, तिनीहरूको कुरूप अनुहार सबैसामु पर्दाफास हुनेछ, त्यसैले ख्रीष्टविरोधीहरू गवाही दिइरहेको व्यक्तिलाई बाधा दिने र दबाउने निहुँ खोज्छन्। ख्रीष्टविरोधीहरू आफूलाई मात्र वचन र धर्मसिद्धान्तद्वारा मानिसलाई भ्रममा पार्न अनुमति दिन्छन्; तिनीहरू परमेश्वरका चुनिएका मानिसहरूलाई आफ्नो अनुभवात्मक गवाही दिएर परमेश्वरको महिमा गाउन दिँदैनन्, यसले ख्रीष्टविरोधीहरू सबभन्दा बढी कस्ता मानिसलाई घृणा गर्छन् र कस्ता मानिसदेखि डराउँछन् भन्ने कुरा देखाउँछ। जब कसैले थोरै कामद्वारा आफूलाई पृथक तुल्याउँछ, वा जब कसैले साँचो गवाहीबारे बोल्न सक्छ, र त्यसबाट परमेश्वरका चुनिएका मानिसहरूले लाभ, सुधार, र सहयोग प्राप्त गर्छन्, र त्यसका कारण सबैबाट ठूलो प्रशंसा मिल्छ, तब ख्रीष्टविरोधीहरूको हृदयमा डाहा र घृणा बढ्छ, र तिनीहरूले त्यस व्यक्तिलाई बहिष्कार गर्ने र दबाउने कोसिस गर्छन्। तिनीहरू त्यस्ता मानिसहरूलाई आफ्‍नो हैसियतमा चुनौती दिनबाट रोक्‍नलाई कुनै पनि हालतमा कुनै पनि काम गर्न दिँदैनन्। सत्यता वास्तविकता भएका मानिसहरू ख्रीष्टविरोधीहरूकै अगाडि ख्रीष्टविरोधीहरूको दरिद्रता, नीचता, कुरूपता, र दुष्टतालाई जोड दिने र प्रकाश पार्ने गर्छन्, त्यसैले ख्रीष्टविरोधीहरूले साथी वा सहकर्मी रोज्दा, सत्यता वास्तविकता भएको, आफ्नो अनुभवात्मक गवाहीबारे बोल्न सक्ने र इमानदार वा सत्यता अभ्यास गर्न सक्ने मानिसलाई कहिल्यै रोज्दैन। यिनीहरू ख्रीष्टविरोधीहरूले सबभन्दा बढी डाहा र घृणा गर्ने मानिस हुन्, अनि तिनीहरू ख्रीष्टविरोधीहरूका आँखाका कसिङ्गर हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरूबाट मैले के बुझेँ भने ख्रीष्टविरोधीको मुख्य चिह्न भनेको शक्तिलाई आफ्नो जीवन ठान्‍नु, सधैँ आफ्नो कर्तव्यमा एकाधिकार जमाउन खोज्नु र कामको वागडोर आफ्नो हातमा लिन चाहनु हो। कसैले आफूलाई उछिन्दा, र आफ्नो हैसियत र शक्तिलाई खतरामा पार्दा, उत्तिखेरै ती ख्रीष्टविरोधीहरूले तिनीहरूलाई बहिष्कार र दमन गर्छन्, यहाँसम्म कि तिनीहरू नैतिकहीन रूपमा मण्डलीको काममा हानि गर्नसमेत पछि पर्दैनन्। अगुवा पद सम्हाल्न थालेपछिको म आफूलाई समीक्षा गर्दा मैले मेरो हैसियतले मलाई दिलाएको प्रतिष्ठाबारे मात्र ध्यान दिएकी थिएँ, मेरो कर्तव्यमा मेरा जिम्मेवारीहरू के-के हुन् र मैले कसरी व्यावहारिक काम गर्नुपर्छ भनेर ध्यान दिएकी थिइनँ। मेरो हैसियतलाई जोगाउनको लागि मैले कसैलाई पनि मलाई उछिन्‍न दिइनँ। जिङ्ग्यीको सत्यतासम्बन्धी सङ्गतिले झिगिङ्गको समस्या समाधान भयो। तिनले बोझ लिएकी थिइन् भनेर त्यसले देखाउँथ्यो र त्यो सकारात्मक कुरा थियो, तर झिगिङ्गको स्थिति सुध्रिएकोमा म खुसी थिइनँ। बरु, जिङ्ग्यी मभन्दा राम्रो देखिएलिन्, र अरूको हृदयमा मेरो स्थान गुम्ला र तिनीहरूले अबउप्रान्त मलाई मान नगर्लान् भनेर म चिन्तिति भएँ। मैले जिङ्ग्यीलाई बोल्ने मौका नदिनको लागि जानाजानी विषय बद्लेँ। तिनले आफ्नो सङ्गतिबाट अरूको प्रशंसा जितेको देख्दा मैले तिनको कामको बारेमा प्रश्‍न गरेर जानीबुझी तिनका लागि परिस्थिति कठिन पारिदिएँ। अरूको अघि मैले तिनलाई नराम्रो देखाएँ र अरूले तिनलाई मान गर्न नछोडेसम्म चैनको सास फेरिनँ। आफ्नो ओहोदालाई बलियो बनाउनको लागि वास्तवमा मैले सत्यता सङ्गति गर्न सक्‍नेलाई दमन र बहिष्कार गर्न यस्तो दुष्ट र घृणित चाल चालेकी थिएँ। मेरो प्रकृति साँच्‍चै नै दुष्ट थियो! के मैले ख्रीष्टविरोधीको स्वभाव प्रकट गरेकी थिइनँ र? त्यसपछि, केही दिनअघि मात्र मण्डलीबाट निकालिएको एक ख्रीष्टविरोधीबारे सोचेँ। उसले बेग्लै धारणाहरू व्यक्त गर्ने वा केही कुरामा आफूभन्दा उत्तम रहेका दाजुभाइ-दिदीबहिनीहरूलाई निरन्तर दमन र बहिष्कार गरिरहेको थियो, तर मण्डलीको कामबारे केही पनि सोचविचार गरेको थिएन। हरप्रकारका दुष्कर्म गरेको कारण उसलाई अन्त्यमा निष्कासित गरियो। मैले जिङ्ग्यीलाई गरेको सबै कुरालाई हेर्दा त्यो ख्रीष्टविरोधी र ममा के फरक थियो र? म त ख्रीष्टविरोधीको मार्गमा हिँडिरहेकी थिएँ?

पछि मैले परमेश्‍वरका वचनहरूमा यो कुरा पढेँ: “तैँले महत्त्वपूर्ण वा महत्त्वहीन कार्य जे गरे पनि तँलाई सधैँ सहायता गर्ने, मार्गदर्शन र सल्लाह दिने, वा तँसँग सहकार्य गर्ने कोही चाहिनेछ। यो तैँले अझै सही रूपमा काम गर्ने, थोरै गल्तीहरू गर्ने र तँ बरालिने सम्‍भावना कम हुने कुरा सुनिश्‍चित गर्ने एउटै तरिका हो—र यो राम्रो कुरा हो। परमेश्‍वरको सेवा गर्नु वास्तवमै ठूलो कुरा हो, र तैँले आफ्नो भ्रष्ट स्वभावको समाधान नगर्दा त्यसले तँलाई खतरामा पार्न सक्छ! जब मानिसहरूमा शैतानी स्वभाव हुन्छ, तब तिनीहरूले कुनै पनि बेला र कुनै पनि स्थानमा परमेश्‍वरविरुद्ध विद्रोह र विरोध गर्न सक्छन्। शैतानी स्वभावअनुसार जिउने मानिसहरूले परमेश्‍वरलाई कुनै पनि बेला इन्कार गर्न, विरोध गर्न, र विश्वासघात गर्न सक्छन्। ख्रीष्टविरोधीहरू अत्यन्तै मूर्ख हुन्छन्, तिनीहरूले यो बुझ्दैनन्, तिनीहरू सोच्छन्, ‘मलाई शक्ति प्राप्त गर्नका निम्ति धेरै समस्या भएको थियो, म किन यो अरूसँग बाँडूँ? यो अरूलाई दिनुको अर्थ म आफैसँग केही नहुनु हो, होइन र? मैले शक्तिविना कसरी मेरा प्रतिभा र क्षमताहरू प्रदर्शन गर्न सक्छु?’ परमेश्‍वरले मानिसहरूलाई जिम्मा दिनुभएको कुरा शक्ति वा हैसियत होइन, कर्तव्य हो भन्‍ने कुरा तिनीहरूलाई थाहा हुँदैन। ख्रीष्टविरोधीहरू शक्ति र हैसियतलाई मात्र स्विकार्छन्, आफ्‍नो कर्तव्यलाई पन्छ्याउँछन्, अनि तिनीहरूले वास्तविक काम गर्दैनन्। यसको साटो, तिनीहरू प्रसिद्धि, लाभ र हैसियत मात्र पछ्याउँछन्, अनि शक्ति खोस्न, परमेश्वरका चुनिएका मानिसहरूलाई नियन्त्रण गर्न, र हैसियतका लाभहरू लिन मात्र चाहन्छन्। यसरी काम गर्नु धेरै खतरनाक हुन्छ—यो परमेश्‍वरको विरोध गर्नु हो! आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, लाभ र हैसियतको पछि लाग्‍ने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्। आज, अगुवा वा सेवकको रूपमा, तैँले परमेश्‍वरको सेवा गरिरहेको छस्, जुन साधारण कुरा होइन। तैँले कुनै व्यक्तिको लागि काम गरिरहेको छैनस्, बिल तिर्न र हातमुख जोड्नको लागि पनि काम गरिरहेको छैनस्; बरु, तैँले मण्डलीमा आफ्‍नो कर्तव्य निर्वाह गरिरहेको छस्। अनि, विशेष गरी परमेश्वरको आदेशमा नै यो कर्तव्य आएकाले, यसलाई निर्वाह गर्नुको तात्पर्य के हो? यो हो कि तैँले आफ्‍नो कर्तव्य राम्ररी निर्वाह गरे पनि नगरे पनि, तँ त्यसको लागि परमेश्‍वरप्रति जवाफदेही हुन्छस्; अन्त्यमा, परमेश्‍वरलाई एउटा लेखा दिनुपर्छ, र यसमा एउटा परिणाम हुनैपर्छ। तैँले जे स्वीकार गरेको भए पनि त्यो परमेश्‍वरको आज्ञा हुन्छ, त्यो पवित्र जिम्‍मेवारी हुन्छ, त्यसकारण यो जिम्मेवारी जति महत्त्वपूर्ण वा सानोतिनो भए पनि, यो गम्‍भीर विषय हुन्छ। यो कति गम्‍भीर हुन्छ? यसले सानो परिमाणमा तैँले यो जीवनकालमा सत्यता प्राप्त गर्न सक्छस् कि सक्दैनस् र परमेश्वर तँलाई कुन दृष्टिले हेर्नुहुन्छ भन्ने कुरा समेट्छ। ठूलो परिमाणमा, यो प्रत्यक्ष रूपमा तेरा सम्भावनाहरू र भवितव्यसँग, र तेरो परिणामसँग सम्‍बन्धित हुन्छ; यदि तैँले दुष्टता गरिस् र परमेश्‍वरलाई विरोध गरिस् भने, तँलाई दोषी ठहराएर दण्डित गरिनेछ। तैँले आफ्‍नो कर्तव्य निर्वाह गर्दा गर्ने सबै कुराको बारेमा परमेश्‍वरले लेखा राख्‍नुभएको हुन्छ, र यसलाई कसरी अङ्क दिने र मूल्याङ्कन गर्ने भन्‍नेबारेमा उहाँका आफ्‍नै सिद्धान्त र मापदण्डहरू हुन्छन्; आफ्‍नो कर्तव्य निर्वाह गर्ने क्रममा तैँले प्रकट गर्ने सबै कुराको आधारमा तेरो परिणामलाई परमेश्‍वरले निर्धारित गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरूबाट मैले अगुवा वा सेवक हुनु महत्त्वपूर्ण काम हो र यसलाई हल्कासित लिनु हुँदैन भनेर सिकेँ। हामी अहङ्कारी र स्वेच्छाचारी बन्‍नु हुँदैन। यसको लागि परमेश्‍वरको भय मान्‍ने हृदय हुनुपर्छ अनि अरू दाजुभाइ-दिदीबहिनीहरूसँग मिलेर सहकार्य गर्नुपर्छ। अझ धेरै सत्यता खोज्नुपर्छ र अरूका सुझावहरू सुन्‍नुपर्छ ताकि गलत मार्गमा गइने सम्भावना नहोस्। परमेश्‍वरले सबैलाई बेग्लाबेग्लै क्षमता दिनुहुन्छ र प्रत्येक व्यक्तिसित आ-आफ्नै बुझाइ हुन्छ। एक जनासित सीमित अनुभव मात्र हुन्छ र उसले कामकुरालाई एउटै दृष्टिकोणले मात्र हेर्न सक्छ। हाम्रो कर्तव्यमा राम्रा परिणाम हासिल गर्नको लागि हामी सबैको सहकार्य चाहिन्छ र हामी सबैले एकअर्काको कमीलाई पूर्ति गर्नुपर्छ। जिङ्ग्यीले अभ्यास गर्नको लागि केही असल तरिकाहरू सुझाव दिएकी थिइन् र यसले मेरो सङ्गतिमा रहेका कमीहरूलाई पूर्ति गर्‍यो। त्यो त असल कुरा थियो! तर मलाई त अरू कुनै पनि कुराभन्दा मेरो हैसियत धेरै महत्त्वपूर्ण थियो, त्यसैले म केवल आफ्नो प्रदर्शन गर्न र अरूलाई मेरो मान र आराधना गर्न लगाउन चाहन्थेँ। मैले जिङ्ग्यीले राम्रोसित सङ्गति गरेको र मलाई ओझेलमा परेको देखेपछि तिनलाई बहिष्कार र दमन गरेँ। के म “समस्त ब्रह्माण्डमा, सर्वोच्‍च शासन गर्ने म मात्र हुँ” र “महापुरुष एक जना मात्रै हुन सक्छ” भन्‍नेजस्ता शैतानका विषहरूअनुसार जिइरहेकी थिइनँ र? मैले हाम्रा भेलाहरू फलदायी भएका छन् कि छैनन् वा दाजुभाइ-दिदीबहिनीहरूले आफ्नो स्थितिसम्बन्धी समस्या समाधान गर्न सके कि सकेनन् भन्‍नेबारेमा ख्याल गरिनँ। मैले त कतै जिङ्ग्यीलाई विवश पारिएको महसुस भयो कि वा चोट पुग्यो कि भनेर पनि विचार गरिनँ। म नितान्त रूपमा आफ्नै महत्त्वाकाङ्क्षा र चाहनाहरू सन्तुष्ट पार्न खोजी गरिरहेकी थिएँ। म कति घृणित थिएँ! मैले मण्डली अगुवाको रूपमा सेवा गरिरहेकी थिएँ तर दाजुभाइ-दिदीबहिनीहरूलाई परमेश्‍वरसामु ल्याउन विफल भइरहेकी थिएँ। मैले अरूलाई परमेश्‍वरको ज्ञान प्राप्त गर्न मदत गरिरहेकी थिइनँ, बरु म तिनीहरूलाई आफ्नै पडकमा नियन्त्रण गरी राख्‍न, र तिनीहरूलाई मेरो आदर गर्न र मेरो वरिपरि घुम्‍न लगाउन चाहन्थेँ। त्यो परमेश्‍वरको विरुद्धमा जानु, ख्रीष्टविरोधीको मार्गमा हिँड्नु थियो। यदि मैले पश्‍चात्ताप गर्दिनथेँ भने, मैले परमेश्‍वरको स्वभावलाई चिढ्याउने थिएँ र मलाई हटाइने थियो।

जिङ्ग्यीलाई मैले कसरी व्यवहार गरेकी थिएँ भनेर सोचेर हेर्दा, मेरो स्वभाव कत्ति द्वेषपूर्ण थियो र म कति मानवताहीन थिएँ भनेर मैले बुझेँ। मलाई दिगदिग लाग्यो र मैले आफूलाई घृणा गरेँ। म चाँडोभन्दा चाँडो आफ्नो शैतानी स्वभाव हटाउन अभ्यासको मार्ग खोज्न चाहन्थेँ। पछि मैले परमेश्‍वरका वचनहरू वाचन गरिएको एउटा भिडियो हेरेँ। सर्वशक्तिमान्‌ परमेश्‍वर भन्‍नुहुन्छ: “परमेश्‍वरका कार्यहरूमा सिद्धान्तहरू हुन्छन्। मानवजातिप्रतिको उहाँको शैलीलाई कदर गर्ने, वास्ता गर्ने, र प्रेम गर्ने किसिमको छ। परमेश्‍वरले मानिसहरूका लागि जे हितमा हुन्छ त्यही चाहनुहुन्छ—परमेश्‍वरका सबै कार्यहरूको स्रोत र मूल अभिप्राय यही हो। अर्कोतर्फ, शैतानले आफूलाई प्रदर्शन गर्छ, मानिसहरूलाई जबरजस्ती काम गर्न लगाउँछ, तिनीहरूलाई यसको आराधना गर्न लगाउँछ र बहकाउँछ, र तिनीहरूलाई भ्रष्ट तुल्याउँछ, जसले गर्दा तिनीहरू क्रमिक रूपमा जीवित दियाबलसहरू बन्छन् र विनाशको बाटोमा हिँड्छन्। तर जब तैँले परमेश्‍वरमा विश्‍वास गर्छस्, तब यदि तैँले सत्यता बुझेको छस् र प्राप्त गरेको छस् भने, तँ शैतानको प्रभावबाट उम्कन सक्छस् र तैँले मुक्ति प्राप्त गर्न सक्छस्—तैँले नष्ट हुने परिणामको सामना गर्नेछैनस्। शैतानले मानिसहरू राम्ररी अघि बढिरहेको हेर्न सक्दैन, र मानिसहरू बाँच्छन् कि मर्छन् भन्‍ने कुरालाई यसले वास्ता गर्दैन; यसले आफूलाई, आफ्नो फाइदा, र आफ्नो खुशीको बारेमा मात्रै वास्ता गर्छ, र यसमा प्रेम, कृपा, सहनशीलता, र क्षमादानको कमी हुन्छ। शैतानमा यी गुणहरू हुँदैनन्; परमेश्‍वरमा मात्रै यी सकारात्मक कुराहरू हुन्छन्। परमेश्‍वरले मानिसहरूमा धेरै काम गर्नुभएको छ, तर के उहाँले यसको बारेमा कहिल्यै बोल्नुभएको छ? के उहाँले कहिल्यै यसको व्याख्या गर्नुभएको छ? के उहाँले कहिल्यै यो कुराको घोषणा गर्नुभएको छ? अहँ, उहाँले त्यसो गर्नुभएको छैन। मानिसहरूले परमेश्‍वरलाई जसरी गलत रूपमा बुझे पनि, उहाँले व्याख्या गर्नुहुन्न। … परमेश्‍वर नम्र र गुप्त हुनुहुन्छ, र शैतानले आफ्‍नो धाक देखाउँछ। के भिन्‍नता छ? आफ्‍नो प्रदर्शन गर्नु र नम्रता र गुप्तता: सकारात्मक कुराहरू के-के हुन्? (नम्रता र गुप्तता।) के शैतानलाई नम्र भनेर व्याख्या गर्न सकिन्छ? (सकिँदैन।) किन? यसको दुष्ट प्रकृति सारको आधारमा हेर्दा, यो केही न कामको फोहोर हो भन्‍ने देखिन्छ; शैतानले आफ्‍नो धाक नलगाउनु त असामान्य हुन्छ। शैतानलाई कसरी ‘नम्र’ भनेर भन्‍न सकिन्छ? ‘नम्रता’ त परमेश्‍वरको बारेमा मात्रै भन्‍न सकिन्छ। परमेश्‍वरको पहिचान, सार, र स्वभाव उच्च र आदरणीय छन्, तर उहाँले कहिल्यै पनि धाक लगाउनुहुन्न। परमेश्‍वर नम्र र गुप्त हुनुहुन्छ, त्यसकारण मानिसहरूले उहाँले के गर्नुभएको छ भन्‍ने देख्दैनन्, तर उहाँले यस्तो अज्ञात रूपमा काम गर्ने हुनाले, मानवजातिलाई निरन्तर भरणपोषण, पालनपोषण गरिन्छ र मार्गदर्शन दिइन्छ—र यो सबै परमेश्‍वरले नै मिलाउनुभएको हो। के परमेश्‍वरले यी कुराहरू कहिल्यै घोषणा गर्नुहुन्न, कहिल्यै उल्लेख गर्नुहुन्न भन्‍ने कुरा गुप्तता र नम्रता होइन र? परमेश्‍वरले यी कुराहरू गर्न सक्नुहुन्छ तर उहाँले कहिल्यै पनि तिनको बारेमा उल्लेख गर्नुहुन्न वा घोषणा गर्नुहुन्न, र तिनको बारेमा मानिसहरूसँग तर्क गर्नुहुन्न, त्यसैले त उहाँ नम्र हुनुहुन्छ। तँ त्यस्ता कुराहरू गर्न सक्दैनस् भने तँसँग नम्रताको बारेमा कुरा गर्ने के अधिकार हुन्छ र? तैँले तीमध्ये कुनै पनि काम गरिनस्, तैपनि त्यसका लागि श्रेय लिने जिद्दी गर्छस्—लाजमर्दो व्यवहार गर्नु भनेको यही हो” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरका वचनहरूको यस खण्डले परमेश्‍वर कत्ति विनम्र र गोप्य हुनुहुन्छ भनेर देखाए। परमेश्‍वर सृष्टिकर्ता हुनुहुन्छ, उहाँले आफ्नो काम निरन्तर गर्नुहुन्छ, मानवजातिलाई मार्गदर्शन गर्नुहुन्छ र हामीलाई जिउनका लागि चाहिने सबै कुरा प्रदान गर्नुहुन्छ, तर उहाँले आफूलाई कहिल्यै प्रदर्शन गर्नुहुन्‍न। उहाँ चुपचाप सत्यता व्यक्त गर्नुहुन्छ, र मानवजातिलाई मुक्ति दिन काम गर्नुहुन्छ। परमेश्‍वरको सार अत्यन्त प्रेममय, अत्यन्त असल छ! तर मचाहिँ जहाँ गए पनि आफ्नो प्रदर्शन गर्न चाहन्थेँ। एकपटक मैले अगुवा पद सम्हालेकी थिएँ, र त्यो बेला मैले आफूलाई यस्तो आसनमा राख्थेँ कि त्यसबाट उत्रने नामै लिन्‍नथेँ। मेरी सिस्टरले अभ्यास गर्नुपर्ने असल विधिहरूको बारेमा सङ्गति दिँदा, मैले खुला मनले सत्यताको खोजी गरिनँ। म कसैलाई पनि मभन्दा उत्तम हुन दिन्‍नथेँ। म एकदमै अहङ्कारी थिएँ! म एक जना अगुवा थिएँ, तर मैले सत्यताको पछि लाग्‍नेहरूलाई जगेर्ना वा सिफारिस गर्ने गरिनँ, बरु तिनीहरूलाई बहिष्कार र दमन गरिरहेँ। मैले कसरी आफ्नो हैसियत जोगाउने, र कसरी अरूलाई मेरो मान गर्न र मलाई उच्‍च ठान्‍न लगाउने भनेर मात्र सोचेँ। ममा अलिकति पनि लाज थिएन, र मेरो चरित्र घृणित थियो। हतारहतार म प्रार्थना गर्न परमेश्‍वरसामु आएँ: “हे परमेश्‍वर! मेरो ख्रीष्टविरोधी स्वभाव अत्यन्तै गम्भीर छ। म समझदार भई आफ्नो सही स्थान लिन र आफ्नो कर्तव्य निभाउन तपाईंसामु पश्‍चात्ताप गर्न चाहन्छु।” त्यसपछि, म सुसमाचार प्रचार गर्ने जिङ्ग्यीका तरिकाहरूको बारेमा हरेक व्यक्तिसित सङ्गति गर्नलाई सबै समूहहरूलाई भेट्न गएँ। अनि त्यसपछि मैले तिनीसित आफ्नो हैसियतको लागि सङ्घर्ष गर्दा प्रकट गरेको भ्रष्टताका साथै मेरो ख्रीष्टविरोधी स्वभावबारे खुलस्तसित कुराकानी र चिरफार गरेँ। यस कुरालाई अभ्यास गर्दा मलाई एकदमै हलुका र शान्ति महसुस भयो।

त्यसपछि, मैले आफूलाई अरूसित हैसियतको लागि प्रतिस्पर्धा गरेको स्थितिमा पाउँदा, म सचेत भई सत्यताको अभ्यास गर्थेँ। एक दिन म केही समूह अगुवाहरूसित भेलामा थिएँ, र त्यहाँ सिस्टर याङ गुवाङ निकै नै घुलमिल हुने खालकी थिइन्। तिनी सुरुदेखि नै निकै उत्साहित देखिन्थिन् र अरूका प्रश्‍नहरूको सक्रिय रूपमा जवाफ दिइरहेकी थिइन्। तिनी पुरै समय आकर्षणको केन्द्र थिइन्। नयाँ विश्‍वासीहरूका लागि कसरी भेलाहरू छुट्याउने भन्‍नेबारे हामी कुरा गरिरहेको बेला, मैले बोलिसक्‍नासाथ याङ गुवाङ्ले बेग्लै सुझाव दिइन्। त्यति बेला तिनले भनेको कुरा सही हो भन्‍ने मलाई लागे तापनि, सबै दाजुभाइ-दिदीबहिनीहरू तिनीसित सहमत भएको र सबैको दृष्टि तिनीतिर फर्केको देख्दा, मलाई मेरो इज्‍जत गुमेजस्तो लाग्यो। मैले सोचेँ, “याङ गुवाङ भेलाको केन्द्रबिन्दु भएकी छिन्, र मैले सहयोगीको भूमिका खेलिरहेकी छु। म त अगुवा हुँ, तर के म केवल सहयोगी सामग्रीजस्तो भएकी छैन र?” मलाई यस्तो लाग्‍नासाथ, मैले फेरि हैसियतको लागि प्रतिस्पर्धा गरिरहेकी छु, आकर्षणको केन्द्र बन्‍न लडाइँ गरिरहेकी छु भनेर बुझेँ। मैले परमेश्‍वरलाई मनमनै प्रार्थना गरेँ, र म आफूलाई पन्छाउन र याङ गुवाङसित राम्ररी काम गर्न इच्छुक छु र यो मेरो गलत स्थितिलाई सुधार्न मलाई मार्गदर्शन गर्नुहोस् भनेर भनेँ। अनि, मैले परमेश्‍वरका वचनहरूको एउटा खण्ड सम्झिएँ: “तैँले अगुवासम्बन्धी उपाधिहरू त्याग्‍नुपर्छ, हैसियतको तुच्छ धाक लगाउन छोड्नुपर्छ, यसको साटो आफूलाई सामान्य व्यक्ति ठान्‍नुपर्छ, अरूकै बराबरी स्तरमा खडा हुनुपर्छ, र आफ्नो कर्तव्यप्रति जिम्मेवार मनोवृत्ति अपनाउनुपर्छ। यदि तैँले आफ्नो कर्तव्यलाई सधैँ आधिकारिक उपाधि र हैसियत, वा सम्मान ठान्छस्, र अरू मानिसहरूको काम तेरो पदको निम्ति काम र सेवा गर्नु हो भन्ने कल्पना गर्छस् भने, यो समस्याजनक कुरा हो, अनि परमेश्‍वरले तँलाई तिरस्कार गर्नुहुनेछ र उहाँ तँदेखि विरक्तिनुहुनेछ। यदि तैँले आफू अरूसमान नै हुँ, आफूलाई परमेश्‍वरबाट थोरै बढी कार्यादेश र जिम्मेवारी प्राप्त भएको मात्र हो भन्‍ने विश्‍वास गर्छस् भने, यदि तैँले आफूलाई तिनीहरूसँगको समान स्थानमा राख्‍न सिक्‍न सक्छस्, र अरू मानिसले के सोच्छन् भनेर सोध्‍नलाई झुक्‍नसमेत सक्छस् भने, र यदि तैँले तिनीहरूको कुरा गम्भीरतापूर्वक, नजिकबाट र ध्यानपूर्वक सुन्‍न सक्छस् भने, तैँले अरूसित सौहार्दपूर्ण रूपमा सहकार्य गर्नेछस्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरूको यस खण्डले मलाई अभ्यासको मार्ग प्रदान गऱ्यो। मण्डलीले मलाई अगुवाको रूपमा सेवा गर्ने मौका प्रदान गरेको थियो, र त्यो मलाई हैसियत प्रदान गर्नको लागि नभई सबैसित सामञ्‍जस्य रूपले काम गर्न र कर्तव्य उचित रूपले निर्वाह गर्न मलाई सक्षम पार्नको लागि थियो। मैले आफ्नो प्रतिष्ठा र हैसियतको लागि चिन्ता गरिरहन वा इज्‍जतको लागि अरूसित झगडा गरिरहन सक्दिनथेँ। याङ गुवाङका सुझावहरू सही थिए, त्यसैले मैले ती सुझाव स्वीकार्नुपर्थ्यो। त्यो नै मण्डलीको कामको लागि सबैभन्दा राम्रो हुन्थ्यो। तिनले आफ्नो कुरा सकेपछि, मैले सहमति जनाएँ र अरू दाजुभाइ-दिदीबहिनीहरूलाई तिनको सुझावअनुसार गर्न भनेँ। मैले त्यसउप्रान्त आफ्नो हृदयभित्र तिनीसित प्रतिस्पर्धा गरिरहेकी थिइनँ। त्यस भेलामा, सबैले खुलस्तसित आ-आफ्ना धारणाहरू बताए र त्यो वास्तवमै फलदायी भेला थियो। यो देखेर मलाई एकदमै खुसी लाग्यो र परमेश्‍वरको मार्गदर्शनको लागि वास्तवमै कृतज्ञ भएँ। मैले के बुझेँ भने, हैसियत खोज्ने बाध्यताको नियन्त्रणमा नपरी अरूसित राम्ररी सहकार्य गर्दा, एकदमै स्वतन्त्र महसुस हुन्छ।

त्यो अनुभवपछि नै मैले आफ्नो हैसियतलाई बलियो पार्न कसरी मानिसहरूलाई बहिष्कार र दमन गरिरहेकी थिएँ र ख्रीष्टविरोधीको मार्गमा हिँडिरहेकी थिएँ भनेर बुझेँ। मैले कसरी म शैतानको स्वभावद्वारा जिइरहेकी थिएँ र कुनै पनि समय दुष्ट काम र परमेश्‍वरको विरोध गर्न सक्‍ने भएकी थिएँ भनेर बुझेँ। सत्यताको पछि नलाग्‍नु एकदमै खतरनाक कुरा हो! परमेश्‍वरका वचनहरूको खुलासा, र तथ्यहरूको प्रकाशले मलाई म गलत मार्गमा थिएँ भनी देखाए र मलाई अलिअलि परिवर्तन हुन सक्षम पारे। साँचो रूपमा मैले के पनि अनुभव गरेँ भने, हामी सारा हृदयले सत्यताको पछि लाग्यौं र हाम्रा भ्रष्ट स्वभावहरू हटाउन काम गऱ्यौँ भने, परमेश्‍वरले बाटो देखाउनुहुनेछ। धन्यवाद सर्वशक्तिमान् परमेश्‍वर!


३१. आफैलाई प्रदर्शन गर्नुको निर्लज्‍जता

छिनपिङ, चीन

एक वर्षअघि, म अर्को मण्डलीमा स्थानान्तर भएँ। सुरुमा त म घुलमिल हुनै सकिनँ, किनभने मेरो पहिलेको मण्डलीमा म एक अगुवा थिएँ, र मेरा दाजुभाइ-दिदीबहिनीहरूले मलाई आदरका साथ हेर्थे। समस्यामा पर्दा, समाधान गर्न तिनीहरू मकहाँ आउँथे। तर यो मण्डलीमा, दाजुभाइ-दिदीबहिनीहरू मप्रति परिचित थिएनन्। मलाई त आफू शून्यमा झरेजस्तो लाग्यो, जुन अत्यन्तै निराशाजनक थियो। मैले सोचेँ: “प्रचार कार्यमा मेरा नतिजाहरू एकदमै राम्रा हुन्थे, त्यसकारण यसपटक, मैले यदि सुसमाचार प्रचार गर्ने मेरो क्षमता प्रयोग गरी सबैलाई मसँग क्षमता छ र मैले अरूले भन्दा प्रभावकारी ढङ्गले मेरो कर्तव्य निर्वाह गर्छु भनी देखाएँ भने, म अरूभन्दा राम्रो देखिनेछु।” त्यस समय, मैले एकदमै सक्रियतापूर्वक सुसमाचार प्रचार गरेँ, र चाँडै नै एक दर्जनभन्दा बढी मानिसहरूलाई विश्‍वासी बनाएँ। मलाई अत्यन्तै खुशी लाग्यो। जब मैले मेरा दाजुभाइ-दिदीबहिनीहरूलाई देख्थेँ, तब सुसमाचार प्रचार गर्ने मेरो अनुभव प्रदर्शन गर्नबाट मैले आफूलाई रोक्‍न सक्दिनथेँ। तिनीहरूले डाहा गर्दै भन्थे, “तपाईंले सजिलै सुसमाचार प्रचार गर्नुहुन्छ, तर हामी प्रचार गर्न सक्दैनौं। जब हामी सम्भावित सुसमाचार ग्रहणकर्ताहरू भेट्छौँ, र तिनीहरू धारणाहरू बोकेका र सुन्‍न नचाहने खालका पाउँछौँ, तिनीहरूसित कसरी सङ्गति गर्ने भनेर हामीलाई थाहै हुँदैन।” साँचो कुरा के हो भने, मैले पनि धेरैपटक यस्तो परिस्थितिको सामना गरेकी छु। कैयौँपटक मेरो प्रचार पनि असफल भएको थियो, तर म यस्ता समस्या र असफलताहरूका बारेमा बिरलै कुरा गर्थेँ वा तिनको बारेमा उल्‍लेख समेत गर्दिनथेँ, किनभने यदि सबैले थाहा पाए भने, तिनीहरूले मलाई योग्य ठान्दैनन् वा आदरका साथ हेर्दैनन् भन्‍ने मलाई डर लाग्थ्यो। मैले सोचेँ, “मैले सुसमाचार प्रचार गर्दाका मेरा सफल अनुभवहरूको बारेमा कुरा गर्नुपर्छ ताकि मैले मेरा कर्तव्यहरूलाई कति राम्ररी पूरा गर्न सक्छु भन्‍ने तिमीहरूले देख्‍न सक।” त्यसकारण मैले भनेँ, “सुसमाचार प्रचार गर्नु कठिन छैन। जब म सम्भावित सुसमाचार ग्रहणकर्ताहरूलाई भेट्छु, म तिनीहरूसँग यसरी सङ्गति गर्छु…।” मेरो कुरा सुनेपछि मेरा दाजुभाइ-दिदीबहिनीहरूले मलाई निकै प्रशंसा गरे। त्यसपछि, जब कसैको साथी वा आफन्तले परमेश्‍वरको आखिरी दिनहरूको कामको अनुसन्धान गर्न चाहन्थे, तब अरूले भन्थे, “तिनीहरूलाई प्रचार गर्न छिनपिङलाई पठाउनुहोस्। सिस्टर छिनपिङले राम्रो काम गर्नुहुन्छ।” सबैको मनोवृति यस्तो देख्दा मलाई निकै खुशी लाग्यो। चाँडै नै, एक अगुवाले धेरै मण्डलीको मलजलको कामको जिम्‍मा मैले लिनुपर्ने बन्दोबस्त मिलाए। यसले मलाई झनै घमण्‍डी बनायो, र मैले आफ्‍ना प्रतिभाहरू देखाउने अझै ठूलो मञ्‍च पाएजस्तो लाग्यो। जब मेरा दाजुभाइ-दिदीबहिनीहरूलाई सुसमाचार प्रचार गर्ने वा नयाँ विश्‍वासीहरूलाई मलजल गर्ने कार्यमा कठिनाइ हुन्थ्यो र तिनीहरू पछि हट्थे, वा कष्ट भोग्‍न र मूल्य चुकाउन अनिच्‍छुक हुन्थे, म तिनीहरूलाई प्रोत्साहन दिन्थेँ र सुसमाचार प्रचार गर्ने क्रममा मैले कसरी कष्ट भोगेँ भनेर बताउथें। म भन्थें: “जब म पहिले प्रचार गर्थेँ, कहिलेकहीँ हिउँदको माइनस दश डिग्री जाडो हुन्थ्यो, र चिसो हावाले मेरो अनुहारमा छुरीले जस्तै घोच्थ्यो, तर यसको बाबजुत पनि, मैले प्रचार गरिरहेँ। ठूलो झरी पर्दा, खोलाको पानी पुलसम्म आइपुग्थ्यो र मेरो जुत्ता भिज्थ्यो, म मेरो जुत्ताको इनसोलबाट पानी निचोरेर फ्याँक्थें र तिनलाई खल्तीमा हालेर बोक्थेँ, र प्रचार गर्न जान्थेँ। एकपटक, माइनस दश डिग्री जाडोमा, म एक जना नयाँ विश्‍वासीसँग भेला गर्नलाई भेट्न भनेर खोज्दै गएँ, र एक घण्टाभन्दा बढी घरबाहिर पर्खेपछि मात्रै तिनी आइन्…।” जब मेरा दाजुभाइ-दिदीबहिनीहरूले यो कुरा सुने, तिनीहरूले मलाई अनुमोदनको दृष्टिले हेरे र कष्ट भोग्‍न सकेकोमा मेरो सराहना गरे, र यस कुराले मलाई एकदमै खुशी तुल्यायो।

पछि, मलाई अझै धेरै मण्डलीहरूको जिम्‍मा दिइयो। मैले सोचेँ, “एक-दुई महिनामा नै मलाई फेरि बढुवा गरिएको छ। के अब मेरा दाजुभाइ-दिदीबहिनीहरूले मलाई अझै उच्‍च नजरले हेर्नेछैनन् र?” त्यो अवधिमा, म प्रायजसो परमेश्‍वरसँग प्रार्थना गर्थेँ र नयाँ विश्‍वासीहरूलाई मलजल गर्नेसम्बन्धी सत्यताका विविध पक्षहरूद्वारा आफैलाई सुसज्‍जित गर्ने प्रयास गर्थेँ। क्रमिक रूपमा, मैले मेरो कर्तव्यमा अघि बढ्ने मार्ग भेट्टाएँ। मेरो सङ्गति सुन्दा दाजुभाइ-दिदीबहिनीहरू सबैलाई उपयोगी लाग्थ्यो। थाहै नपाई, मेरो अहमता फेरि बढ्न थाल्यो र भेलाहरूमा मैले फेरि आफ्‍नो प्रदर्शन गर्न थालेँ। दाजुभाइ-दिदीबहिनीहरूले मलाई नयाँ विश्‍वासीहरूले उठाउने धार्मिक धारणाहरूलाई सङ्गति गरी कसरी समाधान गर्ने भनेर सोध्दा, म सोच्थेँ, “म तिनीहरूसँग यसबारेमा उचित तरिकाले कुरा गर्नेछु, ताकि मैले सत्यता बुझेकी छु र म समस्याहरू समाधान गर्न सक्छु भनेर सबैले देख्‍न सकून्।” त्यसपछि मैले विस्तृत रूपमा मेरा विचार र अनुभवहरू बताएँ, अनि क्रमिक रूपमा, हरेकले मलाई फरक नजरले हेर्न थाले। मैले भनेको जेसुकै कुरा तिनीहरूले ध्यान दिएर सुन्थे। म जहाँ गए पनि मलाई दाजुभाइ-दिदीबहिनीहरूले उच्‍च नजरले हेर्थे, र मैले नचिनेका दाजुभाइ-दिदीबहिनीहरूले समेत मेरो सङ्गति सुन्‍न चाहन्थे। पछि, मैले सुसमाचार प्रचार र मलजल कार्यमा सामना गरेका आम समस्याहरू लिएँ र सत्र वटा नियमहरू लेखेँ, अनि यसलाई भेलाहरूमा लगेर दाजुभाइ-दिदीबहिनीहरूसँग ठूलो सङ्गति गरेँ। एक जना सिस्टर थिइन्, जसको श्रीमान गाउँका कार्यकर्ता थिए र परमेश्‍वरमाथिको तिनको विश्‍वासको विरोध गर्थे। तिनले धेरै वटा प्रखर प्रश्‍नहरू उठाएर हाम्रो लागि जानीजानी अवस्था कठिन बनाउँथे, र तिनले तोकेर नै मेरो सङ्गति मागे। मलाई त्यति बेला अत्यन्तै बेचैन महसुस भयो, तर परमेश्‍वरसँग प्रार्थना गरेर, मैले तिनका हरेक प्रश्‍नको खण्डन गरेँ, र अन्त्यमा, तिनीसँग भन्‍नुपर्ने कुरा केही बाँकी रहेन। त्यसपछि, मैले ती सिस्टरको श्रीमानले सोधेका प्रश्‍नहरूलाई सुसमाचार सुनाउनेसम्‍बन्धी मेरा बारम्‍बार सोधिने प्रश्‍नहरूको सङ्कलनमा समावेश गरेँ। भेलाहरूमा हरेकपटक, मैले जानीजानी यसबारेमा कुरा उठाएर स्पष्ट रूपमा कुरा गर्थेँ, म सक्षम र बुद्धिमानी छु र समस्याहरू समाधान गर्न सक्छु भनी दाजुभाइ-दिदीबहिनीहरूलाई बताउन मेरा सफल अनुभवहरूको प्रयोग गर्थेँ। कैयौँपटक, भेलाहरूपछि, केही दाजुभाइ-दिदीबहिनीहरूले भन्थे, “सिस्टर जिनपिङ, के तपाईं हामीसँग थप एक दिन बसेर हामीलाई थप सङ्गति दिन सक्‍नुहुन्छ?” मलाई सबैले कसरी आदर गरेका छन् भन्‍ने देखेर, म अत्यन्तै प्रफुल्लित हुन्थे। मेरा दाजुभाइ-दिदीबहिनीहरूलाई म महत्त्वपूर्ण व्यक्ति हुँ र मेरा कर्तव्यहरूमा मैले कष्ट भोग्‍न र मूल्य चुकाउन सक्छु भन्‍ने थाहा दिन, मैले यत्तिकै बहाना बनाउँदै यसो पनि भन्‍ने गर्थेँ, “म धेरै वटा मण्डलीहरूको इन्‍चार्ज हुँ, र मैले अर्को मण्डलीमा भेटघाटको लागि समय पहिले नै मिलाइसकेकी छु। धेरै जना दाजुभाइ-दिदीबहिनीहरूले मलाई पर्खिरहेका छन्। म अत्यन्तै व्यस्त छु, मसँग आराम गर्ने समय पनि छैन।” मेरा दाजुभाइ-दिदीबहिनीहरूसँग बोल्दा, म जानीजानी यसो पनि भन्‍ने गर्थेँ, “हरेकपटक भेलामा जाँदा, पूरै दिन बित्छ। यसभन्दा पहिले मेरो कम्‍मरको हड्डी फुटेको थियो, म यसरी त्यति धेरै बस्‍न सक्दिनँ।” एक जना सिस्टरले यो कुरा सुनेर आदरको साथ भनिन्, “तपाईंले साँच्‍चै कठिन परिश्रम गरिरहनुभएको छ, त्यसकारण तपाईंले आफ्‍नो स्वास्थ्यलाई ध्यान दिनुपर्छ!” मैले दाजुभाइ-दिदीबहिनीहरूमाझ प्रायजसो यसरी नै आफ्‍नो प्रदर्शन गर्ने गरेको हुनाले, म कष्ट भोग्‍न एकदमै सक्षम छु र मैले मेरा कर्तव्यहरू निर्वाह गर्ने क्रममा बोझ ग्रहण गर्छु भनी तिनीहरू सोच्थे।

त्यो अवधिमा, म आफूलाई भेला र सङ्गतिमा व्यस्त राख्थेँ, तर कहिलेकाहीँ मेरो हृदय खोक्रो हुन्थ्यो, र केको बारेमा सङ्गति गर्ने मलाई थाहा हुँदैनथ्यो। तर जब मैले मेरा दाजुभाइ-दिदीबहिनीहरूको आँखामा अपेक्षा देख्थेँ, तब सोच्थेँ, “अहिले दाजुभाइ-दिदीबहिनीहरूले सत्यताको सङ्गति मैले स्पष्ट रूपमा गरेको अनुभव गर्छन्, र सबैले मेरै अपेक्षा गर्छन्। यदि मैले तिनीहरूलाई सङ्गति कसरी गर्ने मलाई थाहा छैन भनेँ भने, के तिनीहरूको हृदयमा स्थापित मेरो राम्रो छवि हराउँदैन र?” त्यसकारण मैले शान्त भएको बहाना गर्थेँ र तिनीहरूलाई नै सुरुमा सङ्गति गर्न लगाउथें। म सोच्थेँ, “सुरुमा, म सबैले के विषयमा कुरा गर्दा रहेछन् त्यो सुन्छु, त्यसपछि तिनीहरूले भनेका कुरालाई सारांशमा बताएर मेरो आफ्‍नो बुझाइ बाँड्नेछु। त्यसले बृहत र स्पष्ट रूपमा मैले सत्यता प्राप्त गरेकी छु भन्‍ने देखाउनेछ।” यसरी, दाजुभाइ-दिदीबहिनीहरूलाई विस्तृत सङ्गति दिन सक्‍ने म नै हुँ भन्‍ने लाग्थ्यो। म विचारपूर्वक यसो पनि भन्थेँ, “मैले यो कर्तव्य पाएकी हुनाले, परमेश्‍वरले मलाई फरक तरिकाले अन्तर्दृष्टि दिनुभएको छ।” मैले यो कुरा आफैलाई उचाल्न र आफ्नो प्रदर्शन गर्नको लागि गर्थेँ। मैले यो कुरा भन्दा, दाजुभाइ-दिदीबहिनीहरू मलाई अझै बढी उच्‍च नजरका साथ हेर्थे र मप्रति अझ बढी आश्रित हुन्थे। त्यो बेला, सुसमाचार प्रचार गर्दा वा नवविश्‍वासीहरूलाई मलजल गर्दा, दाजुभाइ-दिदीबहिनीहरूले जे-जस्तो समस्याहरूको सामना गरे पनि, तिनीहरूले प्रार्थना वा खोजी गर्न छोडेका थिए, बरु मैले तिनीहरूसँग सङ्गति गरेर तिनीहरूका समस्या समाधान गरिदिएको चाहन्थे। त्यो बेला, मैले प्रशंसा गर्नेहरू र प्रशंसा पाउनेहरू दुवैलाई हुने हानिहरूका बारेमा पनि सोचेँ, र मलाई अलिक असहज लाग्यो, त्यसपछि मैले सोचेँ, “मेरो सङ्गति मैले परमेश्‍वरको वचन बुझ्‍नु र मेरा दाजुभाइ-दिदीबहिनीहरूका लागि अभ्यासको केही मार्ग देखाउनुसँग सम्‍बन्धित छ। यो सबै हाम्रो कामले परिणामहरू हासिल गर्न सकोस् भनेर हो। यसमा कुनै गल्ती छैन।” त्यसकारण ती चिन्ता र तनाव मेरो मनमा झलक्‍क मात्रै आउँथे, र म ती कुराहरूको बारेमा विस्तारमा सोच्दिनथेँ। तर म मेरो कर्तव्य पूरा गर्न जोस र उत्साहले भरिएको मात्रै के थिएँ, धेरै वर्षसम्‍म देखा नपरेको मेरो छालाको रोग अचानक बल्झियो। मेरो हात, नाडी, र अनुहारमा समेत डाब्राहरू देखा परेका थिए। यो अत्यन्तै चिलाउथ्यो, यसले मलाई यति असहज तुल्यायो कि यसबाट मेरा भेलाहरूमा समेत असर पुग्यो। यसपटक पहिलेभन्दा बढी चिलाउँथ्यो। मैले धेरै किसिमका औषधि प्रयोग गरेँ, तर केहीले पनि काम गरेन। मेरो यो अवस्था संयोगवश भएको होइन, र यसबाट पाठ सिक्‍नुपर्ने छ भन्‍ने कुरा मलाई महसुस भयो। तर त्यो बेला, मेरो समस्या के हो भन्‍ने मलाई थाहा थिएन।

पछि, म सुसमाचार प्रचार गर्ने एकदुई जना दाजुभाइ-दिदीबहिनीहरूसँग भेट्न र सङ्गति गरेर तिनीहरूको समस्या समाधान गर्न गएँ। मलाई लाग्यो, “मैले काम गर्ने मेरो क्षमता देखाउनको लागि तिनीहरूसँग राम्रो सङ्गति गर्नुपर्छ।” मैले मिटिङमा रिपोर्ट प्रस्तुत गर्ने कम्पनी प्रबन्धकजस्तै व्यवहार गरिरहेकी थिएँ। मैले तिनीहरूसँग सुसमाचार प्रचार गर्दा सङ्गति गर्नुपर्ने मुख्य बुँदाहरूलाई कसरी बुझ्‍ने, र सुसमाचार प्रचार गर्दा आउने आम समस्याहरू कसरी समाधान गर्ने भनी सङ्गति गरेँ। दाजुभाइ-दिदीबहिनीहरूले ध्यान दिएर सुने। कतिले त मैले भनेको कुरा छुटाउने डरले निरन्तर नोट पनि लेखिरहेका थिए, हामीलाई बास दिने सिस्टरले पनि ढोकामा बसेर ध्यान दिएर सुनिन्, अनि मलाई बेलाबेलामा पानी ल्याएर दिइन्। सबैले मेरो सङ्गतिलाई धेरै महत्त्व दिएको देख्दा मलाई निकै रमाइलो लाग्यो। तर त्यो बेला, मलाई अलिक वेचैनी भयो, “यो सबै मेरो व्यक्तिगत बुझाइ मात्र हो, र गल्तीहरू हुनु अपरिहार्य छ, त्यसकारण के मैले भनेको कुरा सबैले लेख्‍नु उचित हुन्छ त?” तर त्यसपछि मैले सोचेँ, “दाजुभाइ-दिदीबहिनीहरूले अभ्यासका केही राम्रा मार्गहरूको बारेमा लेख्‍न मात्रै चाहेका हुन सक्छन्, जसले तिनीहरूलाई आफ्‍नो कर्तव्य पूरा गर्दा सहयोग गर्छ। त्यसो गर्नु कुनै गलत कार्य हुन सक्दैन।” यसबारेमा यसरी विचार गरेपछि, मैले मानिसहरूलाई भेलाहरूमा नोट लिन दिने निर्णय गरेँ। भोलिपल्‍टको भेलामा, एक जना सिस्टरले फेरि आएर भनिन्, “हिजो मैले सिस्टर छिनपिङको सङ्गतिमा नोट लेखिनँ, त्यसकारण म आज फेरि सुन्‍नेछु।” भेला सकिएपछि, मैले दुई जना सिस्टरहरूले एकअर्कासँग कुरा गरिरहेको सुनेँ। एक जनाले भनिन्, “तपाईंले नोट लेख्‍नुभयो त?” अर्की सिस्टरले गुनासो गर्दै भनिन्, “तपाईंले किन नोट लेख्‍नुभएन?” यो कुरा सुन्दा, मलाई डर लाग्यो: “यदि सबैले मेरा वचनहरूलाई यति महत्त्वपूर्ण ठान्छन् भने, के मैले मानिसहरूलाई मेरै अघि ल्याइरहेकी छैनँ र?” मैले यसबारेमा जति विचार गरेँ, मलाई त्यति नै डर लाग्यो, त्यसकारण म घर गएँ र परमेश्‍वरलाई प्रार्थना गर्दै मलाई अन्तर्दृष्टि दिनुहोस् ताकि मैले आफूलाई चिन्‍न सकूँ भनेर बिन्ती गरेँ।

मैले परमेश्‍वरका वचनहरूको दुई वटा खण्ड पढेँ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयासगर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र आफूबारे गवाही दिन्छन्? तिनीहरूले मानिसलाई आफूलाई उच्च ठान्न र आफ्नो आराधना गर्न लगाउने उद्देश्य कसरी प्राप्त गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति धेरै मूल्य चुकाएका छन् भनेर तिनीहरूले गवाही दिन्छन्। तिनीहरू आफ्ना पुँजीबारे कुरा गरेर आफूलाई उच्च पार्छन्, जसले तिनीहरूलाई मानिसहरूका मनमा अझ उच्च, बलियो र अधिक सुरक्षित स्थान दिन्छ, ताकि अझ धेरै मानिसहरूले तिनीहरूलाई कदर गरून्, उच्च ठानून्, प्रशंसा गरून्, साथै आराधना गरून् र आदरभावले हेरून् र अनुसरणसमेत गरून्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्नु उचित हो त? तिनीहरू चेतनाको दायराबाहिर छन् र तिनीहरूमा शरम छैन, अर्थात्, तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूबारे बढाइ गर्ने र गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै भेष बदल्छन् र आफूलाई प्रस्तुत गर्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र संगति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधरण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरू आफैबारे बढाइ गर्ने र गवाही दिने तरिका होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफ्नै गवाही दिन्छन्)। “ख्रीष्टविरोधीको मार्गमा हिँड्ने सबैले आफूलाई उचाल्छन् र आफ्नै गवाही दिन्छन्, आफूलाई बढावा दिन्छन्, हरेक मोडमा आफूलाई प्रदर्शन गर्छन् र परमेश्‍वरलाई बिलकुलै वास्ता गर्दैनन्। के तिमीहरूले मैले भनिरहेका यी कुरा अनुभव गरेका छौ? धेरै मानिस निरन्तर आफ्नो गवाही दिँदै, आफूले यो र त्यो कष्ट कसरी भोग्छु, कसरी काम गर्छु, परमेश्‍वरले आफूलाई कसरी मूल्यवान् ठान्नुहुन्छ, यस्ता केही काम सुम्पनुहुन्छ र आफू कस्तो छु भन्दै कुरा गर्छन्, बोल्दा जानाजानी खास लबजहरू प्रयोग गर्छन्, र अन्त्यमा तिनीहरूलाई केही मानिसले परमेश्‍वर ठान्न नथालेसम्म केही निश्चित आनीबानीमा प्रभाव पार्छन्। यो हदमा पुग्नेहरूलाई पवित्र आत्माले धेरै पहिले नै त्यागिसक्नुभएको छ, अनि तिनीहरूलाई हटाउने र निष्कासन गर्ने नगरिए पनि, बरु सेवा गर्न दिइए पनि, तिनीहरूको भाग्य सुनिश्चित गरिएको हुन्छ, र तिनीहरूले आफ्नो दण्ड कुरिरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। परमेश्‍वरको वचनले मेरो स्थितिलाई सटीक रूपमा प्रकट गर्‍यो। मैले बारम्‍बार यसरी नै आफैलाई उचाल्‍ने र आफ्‍नो प्रदर्शन गर्ने गर्थेँ। जब मैले सुरुमा यो मण्डलीमा काम सुरु गरेँ, मलाई आफू अपरिचित र नगण्य हुँ जस्तो लाग्यो, त्यसकारण दाजुभाइ-दिदीबहिनीहरूले मलाई उच्‍च नजरले हेरून् र मेरो प्रशंसा गरून् भनी मैले सुसमाचार प्रचार गर्नेबारेमा सोचेँ। सबैलाई काम गर्ने मेरो क्षमता देखाउन र मलाई नयाँ नजरले हेरून् भनेर देखाउन, मैले असफलतासम्‍बन्धी मेरा आफ्‍नै अनुभवहरूका बारेमा बताउँदिनथेँ। बरु, मानिसहरूलाई भ्रममा पार्न र मैले सत्यता बुझेकी छु र म तिनीहरूको समस्या समाधान गर्न सक्छु भन्‍ने सोच्‍न लगाउन मैले कसरी सुसमाचार प्रचार गर्थेँ, मैले कति जना मानिसहरूलाई विश्‍वासमा ल्याएँ, र मैले कठिन समस्याहरू कसरी समाधान गरेँ भन्‍नेबारेमा धेरै कुरा गर्थेँ। मलाई बढुवा गरिएपछि, मलाई झन् धेरै मानिसहरूले आदरका साथ हेरून् र आफ्नो हृदयमा मलाई ठाउँ दिऊन् भन्‍ने चाहना गरेँ, त्यसकारण मैले सधैँ मेरा दाजुभाइ-दिदीबहिनीहरूलाई म कति व्यस्त छु र मैले कस्तो कष्ट भोगेकी छु भन्‍नेबारेमा बताउथें। तर मैले वास्तवमै सत्यताको खोजी गर्छु, मूल्य चुकाउँछु, र मेरा कर्तव्यहरूमा बोझ उठाउँछु भनी मानिसहरूले सोचून् भनेर म आफ्‍नै कमजोरी र भ्रष्टताको बारेमा मुख बन्द गरेरै बस्थेँ। के यो कार्य मेरा दाजुभाइ-दिदीबहिनीहरूलाई धोका दिनु थिएन र? ठूलो रातो अजिङ्गरले अरूले यसलाई आदर गरून् र पछ्याऊन् भनेर निरन्तर “महान्, वैभवपूर्ण, र सही” छविको प्रचार गर्छ, तर, यसले संसारका मानिसहरूलाई छल गर्ने माध्यमका रूपमा गुप्त रूपमा गर्ने दुष्ट कुराहरूलाई हरप्रकारले ढाकछोप गर्छ। मैले जे गरिरहेकी थिएँ त्यो र ठूलो रातो अजिङ्गरले गरेको कुरामा के नै भिन्‍नता थियो र? परमेश्‍वरले मलाइ सुसमाचार प्रचार गर्ने वरदान र प्रतिभाहरू दिनुभएको थियो, ताकि मैले सुसमाचारको पहुँच विस्तारित गर्न आफ्‍नो भागको काम गर्न सकूँ र धेरैभन्दा धेरै मानिसहरूलाई परमेश्‍वरको अघि ल्याउन सकूँ, र तिनीहरूले उहाँको मुक्ति पाउन सकून्। तर मैले हरठाउँमा आफ्‍नो प्रदर्शन गर्न र आफैलाई देखाउन यी वरदान र प्रतिभाहरूलाई पूँजीको रूपमा प्रयोग गरेँ र दाजुभाइ-दिदीबहिनीहरूले मलाई गर्ने सम्‍मान र आराधनामा आनन्द लिएँ। म कति लाज पचेकी थिएँ! मैले निरन्तर आफैलाई उचाल्‍ने र आफ्नो प्रदर्शन गर्ने गरेकोले, समस्याहरू आइपर्दा तिनीहरूले मलाई आदर गर्थे तर परमेश्‍वरसित प्रर्थना गर्ने वा सत्यता खोजी गर्ने गर्दैनथे, बरु मसँग सङ्गति गर्न खोज्थे र मलाई घेर्थे। मैले त परमेश्‍वरको विरोध गरिरहेकी थिएँ! यसबारेमा विचार गर्दा मलाई निकै डर लाग्यो। म परमेश्‍वरको अघि घुँडा टेकेर प्रार्थना गर्दै रोएँ, “हे परमेश्‍वर, मैले अरूलाई मेरो आराधना गर्न लगाउन आफैलाई उचालेँ र आफ्‍नो प्रदर्शन गरेँ। म तपाईंलाई विरोध गर्ने मार्गमा हिँडेँ। म पश्‍चात्ताप गर्न चाहन्छु।”

त्यसपछि मैले आफ्‍नै बारेमा मनन गरेँ। मेरो सङ्गतिमा प्राप्त ज्योति पवित्र आत्‍माको अन्तर्दृष्टि हो भन्‍ने कुरा मलाई राम्ररी थाहा हुँदा पनि मैले किन अनजानमा आफ्‍नो प्रदर्शन गरेँ र आफ्‍नो धाक लडाएँ? मैले परमेश्‍वरको यो वचन पढेँ: “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि तिनीहरू मानिसहरूले तिनीहरूलाई सुनेको, पुजेको, र तिनीहरूको वरिपरि घुमेको मन पराउँछन्। तिनीहरू अन्य व्यक्तिहरूको हृदयमा आफ्नो स्थान बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृति चिरफार गरौँ। तिनीहरूको प्रकृति के हो? यदि तिनीहरूले साँच्चै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही काफी हुन्छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई स्वामित्वमा लिन र तिनीहरूको हृदयमा आफ्नो स्थान बनाउन चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्‍ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। “मानिसहरू प्रकृति र सारमा अहङ्कारी बनेपछि, तिनीहरूले बारम्‍बार परमेश्‍वरको विरुद्धमा विद्रोह र विरोध गर्छन्, उहाँका वचनहरूमा ध्यान दिँदैनन्, उहाँको विषयमा धारणाहरू उत्पन्‍न गर्छन्, उहाँलाई धोका दिने कुराहरू गर्छन्, तिनीहरूका आफ्नै बढाइ गर्ने र आफ्नै गवाही दिने कुराहरू गर्न सक्‍ने हुन्छन्। तैँले तँ अहङ्कारी छैनस् भनी भन्छस्, तर मानौँ तँलाई एउटा मण्डली दिइयो र त्यसको नेतृत्व गर्ने अनुमति दिइयो; मानौँ मैले तँलाई काटछाँट गरिनँ, र परमेश्‍वरको परिवारका कसैले पनि तँलाई आलोचना वा सहयोग गरेनन्: त्यसलाई केही समय नेतृत्व गरिसकेपछि तैँले मानिसहरूलाई तेरो खुट्टामा ल्याउँछस् र तँलाई आदर र श्रद्धा गर्ने हदमा पुग्‍ने गरी तिनीहरूलाई आज्ञापालन गर्न लाउँछस्। अनि तँ किन त्यसो गर्छस्? यो तेरो प्रकृतिद्वारा निर्धारित भएको हुनेछ; यो प्राकृतिक प्रकटीकरणबाहेक अरू केही हुँदैन। तैँले यो कुरा अरूबाट सिक्‍नुपर्ने कुनै आवश्यकता हुँदैन, न त तिनीहरूले नै तँलाई यो सिकाउनुपर्ने आवश्यकता हुन्छ। तँलाई अरूले यसो गर्न निर्देशन दिनु वा तँलाई यसो गर्न बाध्य गर्नु आवश्यक हुँदैन; यस प्रकारको परिस्थिति प्राकृतिक रूपले नै आउँछ। तैँले गर्ने सबै कुरा मानिसहरूलाई तेरो बढाइ गर्ने, तेरो प्रशंसा गर्ने, तेरो आराधना गर्ने, तेरो आज्ञा मान्‍ने, र सबै कुरामा तेरो कुरा सुन्‍ने बनाउनु हो। तँलाई एक अगुवा बनाएको तथ्यले नै स्वाभाविक रूपमा यस्तो परिस्थिति ल्याउँछ, र यस कुरालाई परिवर्तन गर्न सकिँदैन। अनि यस्तो परिस्थिति कसरी आउँछ? यो कुरा मानिसका अहङ्कारी प्रकृतिद्वारा निर्धारित हुन्छ। अहङ्कार प्रकट हुनु भनेको परमेश्‍वरको विरुद्धको विद्रोह र प्रतिरोध हो। जब मानिसहरू अहङ्कारी, अभिमानी, र आफैलाई धर्मी सम्झने हुन्छन्, तब तिनीहरूले आफ्नै स्वतन्त्र राज्य स्थापना गर्ने र आफूलाई जुन तरिकाले मन लाग्यो त्यसरी काम गर्ने प्रवृत्ति हुन्छ। तिनीहरूले अरूलाई पनि आफ्नै हातमा ल्याउँछन् र तिनीहरूलाई आफ्नो अङ्गालोमा खिच्छन्। मानिसहरूले यस्ता अहङ्कारी कार्यहरू गर्न सक्‍नुले तिनीहरूको अहङ्कारी प्रकृति शैतानको जस्तो छ भन्‍ने प्रमाणित गर्छ; यो प्रधान स्वर्गदूतको जस्तो छ। जब तिनीहरूको अहङ्कार र अभिमान एक निश्‍चित तहमा पुग्छ, तब तिनीहरूको हृदयमा परमेश्‍वरको लागि कुनै स्थान हुँदैन, र परमेश्‍वरलाई पन्छ्याइन्छ। त्यसपछि, तिनीहरू परमेश्‍वर बन्‍न चाहन्छन्, मानिसहरूलाई तिनीहरूको आज्ञापालन गर्न लगाउँछन् र तिनीहरू प्रधान स्वर्गदूत बन्छन्। यदि तँमा त्यस्तो शैतानी अहङ्कारी प्रकृति छ भने, तेरो हृदयमा परमेश्‍वरका निम्ति कुनै ठाउँ हुनेछैन। तैँले परमेश्‍वरमा विश्‍वास गरे पनि, परमेश्‍वरले अबदेखि तँलाई पहिचान गर्नुहुनेछैन, तँलाई दुष्ट व्यक्तिको रूपमा हेर्नुहुनेछ, र तँलाई हटाउनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। अहङ्कारी प्रकृति नै परमेश्‍वरप्रतिको मानिसको विरोधको जड हो)। परमेश्‍वरका वचनहरूबाट मैले मेरो प्रकृति अत्यन्तै अहङ्कारी र अभिमानी छ भन्‍ने थाहा पाएँ। पावललाई जस्तै, मलाई पनि आराधना र आदर गरिएको मन पर्थ्यो। सुरुमा, मैले आफ्‍नो कर्तव्य राम्ररी गर्न मात्रै चाहन्थेँ, तर म मेरो अहङ्कारी र अभिमानी प्रकृतिद्वारा नियन्त्रित थिएँ, त्यसकारण, मैले थाहै नपाई आफ्‍नो प्रदर्शन गरेँ र धाक लगाएँ। मेरा वचनहरूमा मेरा अभिप्राय र उद्देश्यहरू समावेश छन् भन्‍ने मलाई थाहा भए पनि, मैले आफ्‍ना महत्वाकांक्षा र इच्‍छाहरूलाई कहिल्यै नियन्त्रण गर्न सकिनँ। म सधैँ आदर र प्रशंसा पाउन चाहन्थेँ। सानो हुँदा, मलाई मेरो परिवारको ध्यान पाउने बानी परेको थियो, र म ठूलो भएपछि, म व्यापारमा लागेँ र स्थानीय क्षेत्रकै प्रसिद्ध महिला उद्यमी बनेँ। घरमा र काममा, मैले नै सधैँ अन्तिम निर्णय गर्थेँ। जहाँ गए पनि, म अरूको प्रशंसा र सराहना सुन्थें, र म चम्किलो ताराजस्तो हुनु र सबैको आदर जित्‍नुको अनुभवमा रमाउथें। परमेश्‍वरमा विश्‍वास गरेपछि, मलाई मण्डलीमा साधारण र अज्ञात रहेर बस्दा कहिल्यै सन्तुष्टि मिल्दैनथ्यो। म सधैँ अरूलाई मेरो आदर गर्न र उच्‍च नजरले हेर्न लगाउन अवसरहरू खोज्थें। पावलको प्रकृति विशेष गरी अहङ्कारी थियो, र तिनी अरूले तिनको सधैँ आराधना र आदर गरेको चाहन्थे, त्यसकारण तिनी जहाँ गए पनि तिनले कति धेरै काम गरे र कति धेरै कष्ट भोगे भन्‍नेबारेमा धाक लगाउँथे। तिनले आफ्‍ना पत्रहरूमा कहिल्यै ख्रीष्‍टको गवाही दिएनन्। बरु, मण्डलीलाई साथ दिने नाममा तिनले आफैलाई उचाले, र पछि, तिनले कुनै लाज नमानी आफू ख्रीष्‍टको रूपमा जिएको भनी गवाही दिए। यसले गर्दा विश्‍वासीहरूले तिनको आराधना गरे, तिनलाई उचाले, र तिनलाई मापदण्डको रूपमा प्रयोग गरे, अनि तिनका वचनहरूलाई परमेश्‍वरका वचनहरूका रूपमा समेत लिए, यहाँसम्म कि आज २,००० वर्षपछि पनि, धेरै जना धार्मिक विश्‍वासीहरू पावलका वचनहरूमा टाँसिइरहन्छन् र यसरी परमेश्‍वरको आखिरी दिनहरूको कामलाई स्वीकार गर्न मान्दैनन्। पावलले मानिसहरूलाई आफ्‍नै अघि ल्याए, जसले परमेश्‍वरको स्वभावलाई चिढ्यायो, र तिनलाई परमेश्‍वरले दण्ड दिनुभयो। म पनि अहङ्कारी र अभिमानी भएकी थिएँ र “मानिस उभोतिर जान खोज्छ, तर खोला तलतिर बग्छ” र “अरूभन्दा असल बन” भन्‍नेजस्ता शैतानी विचार र दृष्टिकोणहरूद्वारा जिएकी थिएँ। म सधैँ अरूभन्दा माथि उठ्न, आफ्‍नो धाक लगाउन, र मेरो प्रतिभा प्रदर्शन गर्न चाहन्थेँ। यसले गर्दा मेरा दाजुभाइ-दिदीबहिनीहरूले समस्या पर्दा मेरो कुरा मात्रै सुन्थे, मैले जे भने पनि मान्थे, मेरो सङ्गतिमा पूरा नोट नलिँदा त्यसलाई कसरी पूर्ति गर्ने भनेर उपाय सोच्थे, र मैले बोलेको रेकर्ड समेत गर्थे; तिनीहरू मेरो कुरालाई परमेश्‍वरका वचनहरूभन्दा महत्त्वपूर्ण ठान्थे। त्यस्तो अवस्था पनि, मैले आफ्‍नो बारेमा मनन गरिनँ। बरु, मैले आफूलाई आदर प्राप्त गर्नुको सुखभोगमा डुबाइरहेँ। म अत्यन्तै अहङ्कारी र लाज पचेकी थिएँ! मसँग मेरो आफ्‍नै पहिचानको कुनै ज्ञान थिएन। म एक सृष्टि गरिएको प्राणी हुँ, शैतानद्वारा भ्रष्ट तुल्याइएको मानव हुँ भन्‍ने मैले बुझेकी थिइनँ। मैले कुनै लाज नमानी आफैलाई उच्‍च स्थानमा राखेँ। अरूको हृदयमा मेरो निम्ति स्थान होस्, तिनीहरूले मेरै कुरा सुनून् र मलाई समर्थन गरून् भन्‍ने म चाहन्थेँ। र मैले आफ्‍नो प्रदर्शन गरिरहेकी हुनाले, मेरा दाजुभाइ-दिदीबहिनीहरूले आफ्‍नो हृदयमा मलाई ठाउँ दिएका थिए। तिनीहरूले मलाई जति धेरै आदर गरे, म परमेश्‍वरबाट त्यति नै टाढा गएँ। मैले राज्यको युगको पहिलो प्रशासनिक आदेशको बारेमा सोचेँ: “मानिसले आफैलाई ठूलो बनाउनु हुँदैन, न त आफैलाई उच्च पार्नु हुन्छ। उसले परमेश्‍वरको आराधना गर्नुपर्छ र उहाँलाई नै उच्च पार्नुपर्छ” (वचन, खण्ड १। परमेश्‍वरको देखापराइ र काम। परमेश्‍वरले चुन्‍नु भएका मानिसहरूले राज्यको युगमा पालन गर्नैपर्ने दश प्रशासनिक आदेश)। मानिसहरूलाई परमेश्‍वरले सृष्टि गर्नुभएको हो, त्यसैले हामीले परमेश्‍वरको आराधना गर्नुपर्छ र उहाँलाई सबैभन्दा उच्‍च आदर गर्नुपर्छ, तर मैले मानिसहरूलाई मलाई आदर गर्न, कदर गर्न, र सबैभन्दा उच्‍च ठान्‍न लगाएकी थिएँ। के मैले यो प्रशासनिक आदेशलाई उल्‍लङ्घन गरिरहेकी थिइनँ र? त्यो बेला, मलाई अत्यन्तै डर लाग्यो। अरूले मलाई आराधना र आदर गरून् भनेर आफ्‍नो प्रदर्शन गर्नुको गम्‍भीर प्रकृतिलाई मैले थाहा पाएँ। यदि मैले यो कार्यलाई जारी राखेकी भए, म पनि पावलजस्तै अवश्य नै नर्क जानेथेँ र दण्डित हुनेथेँ! मैले रोगको कष्ट सहनु परमेश्‍वरको अनुशासन कारबाही थियो। म बरालिएकी छु भनेर उहाँले मलाई रोगद्वारा चेतावनी दिइरहनुभएको थियो। यो मेरो लागि परमेश्‍वरको मुक्ति थियो!

पछि, मलाई परमेश्‍वरका वचनहरूको एउटा खण्ड याद आयो: “परमेश्‍वरले उहाँ सृष्टिकर्ता हुनुहुन्छ र मानिस उहाँको सिर्जित प्राणी हो भनेर भन्‍नुभए पनि, यसले दर्जामा केही भिन्नता देखाए पनि, परमेश्‍वरले मानवजातिको निम्ति गर्नुभएका सबै कुराहरू वास्तवमा यस प्रकारको सम्बन्धभन्दा धेरै माथि छन्। परमेश्‍वरले मानवजातिलाई प्रेम गर्नुहुन्छ र मानवजातिको हेरचाह गर्नुहुन्छ, र मानवजातिको निम्ति चासो देखाउनुहुन्छ, साथै उहाँले निरन्तर र अटुट रूपमा मानवजातिको भरणपोषण गर्नुहुन्छ। उहाँले आफ्नो हृदयमा यसलाई थप काम वा धेरै श्रेय लिनुपर्ने कुरा हो भन्‍ने महसुस गर्नुहुन्‍न। न त उहाँले मानवजातिलाई बचाउने, तिनीहरूको निम्ति आपूर्ति गर्ने र तिनीहरूलाई सबै कुरा प्रदान गर्ने कुराले मानवजातिको निम्ति ठूलो योगदान गरिरहेको छ भन्‍ने नै ठान्‍नुहुन्छ। उहाँले चुपचाप शान्तिसाथ उहाँको आफ्नै तरिकाले र उहाँको आफ्नै सार र उहाँसँग जे छ र उहाँ जो हुनुहुन्छ त्यस मार्फत मानवजातिको भरणपोषण गर्नुहुन्छ। मानवजातिले उहाँबाट जति भरणपोषण र जति सहायता पाए पनि परमेश्‍वरले कहिल्यै पनि त्यसको श्रेय लिने बारेमा सोच्‍नुहुन्‍न वा श्रेय लिने कोसिस गर्नुहुन्‍न। यसको निर्धारण परमेश्‍वरको सारले गर्छ र ठ्याक्कै यही नै परमेश्‍वरको स्वभावको साँचो अभिव्यक्ति हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। परमेश्‍वर सृष्टिकर्ता हुनुहुन्छ, र मानिसहरूलाई शैतानको बन्धनबाट मुक्त गर्नको लागि, परमेश्‍वर मानिसहरूको बीचमा काम गर्न देहधारी हुनुभयो, र मानिसहरूको दोषारोपण र निन्दा सहनुभयो। परमेश्‍वरले मानवजातिको लागि सबै कुरा बलिदान गर्नुभयो, तैपनि उहाँले कहिल्यै धाक लगाउनुभएन। मानिसहरूसँग अन्तरक्रिया गर्ने क्रममा, उहाँले परमेश्‍वरको पहिचानको रवाफ देखाउनुभएन। उहाँले चुपचाप हामीलाई सत्यता र जीवन दिनुभयो। मैले परमेश्‍वरको सार सुन्दर र असल छ, र उहाँ नम्र र गुप्त हुनुहुन्छ, र उहाँमा कुनै अहङ्कार वा घमण्ड छैन भन्‍ने देखेँ। तर, म त शैतानद्वारा भ्रष्ट तुल्याइएको, अलिकति पनि सत्यता नभएको व्यक्ति थिएँ। तैपनि म अचाक्ली अहङकारी थिएँ। मैले आफ्नो कर्तव्यमा अलिकति उपलब्धि हासिल गर्दा, मैले त्यसलाई जता जाँदा पनि प्रदर्शन गरेँ, धाकरवाफ देखाएँ, ताकि मैले मानिसहरूको आदर र सम्‍मान जित्‍न सकूँ। म अत्यन्तै लाजविहीन थिएँ, र परमेश्‍वरको नजरमा अत्यन्तै घृणित र खराब थिएँ। म परमेश्‍वरको अघि गएँ र उहाँलाई प्रार्थना गरेँ, “हे परमेश्‍वर, म अबदेखि आफ्‍नो प्रदर्शन गर्न चाहन्‍नँ। म पश्‍चात्ताप गर्न चाहन्छु। म बिन्ती गर्छु, मलाई अगुवाइ गर्नुहोस् र मेरो भ्रष्ट स्वभावलाई समाधान गर्न मार्ग देखाउनुहोस्।”

मैले परमेश्‍वरका वचनहरूको दुई वटा खण्ड पढेँ: “कसरी कार्य गर्नुचाहिँ आफ्नो बढाइ नगर्नु र गवाही नदिनु हो। यदि तैँले कुनै मामलाको सम्बन्धमा रवाफ देखाउँछस् र आफूबारे गवाही दिन्छस् भने, तैँले केही मानिसहरूलाई तँलाई राम्रो ठान्न र तेरो आराधना गर्न लगाउने परिणाम प्राप्त गर्नेछस्। तर यदि तैँले त्यही मामलाका सम्बन्धमा आफूलाई उदाङ्गो पार्छस् र आफ्नो आत्मज्ञान बाँड्छस् भने, यसको प्रकृति फरक हुन्छ। के यो साँचो होइन र? आफ्नो आत्मज्ञानबारे कुरा गर्नका लागि आफूलाई उदाङ्गो पार्नु भनेको सामान्य मानवतामा हुनुपर्ने कुरा हो। यो एउटा सकारात्मक कुरा हो। यदि तँ आफूलाई साँच्चिकै जान्दछस् र आफ्नो स्थितिबारे सही, साँचो र प्रस्ट रूपले बोल्छस् भने; यदि तँ पूर्णतया परमेश्वरका वचनहरूमा आधारित ज्ञानबारे बोल्छस् भने; यदि तेरो कुरा सुन्नेहरूलाई त्यसबाट शिक्षा र लाभ मिल्छ भने; अनि यदि तँ परमेश्वरको कामको गवाही दिन्छस् र उहाँको महिमा गाउँछस् भने, त्यो नै परमेश्वरबारे गवाही दिनु हो। यदि, आफूलाई उदाङ्गो पारेर, तैँले आफ्ना सबल पक्षहरू, तैँले कति कष्ट भोगेको छस् र मूल्य तिरेको छस्, अनि आफ्नो गवाहीमा दृढ रहेको छस् भन्नेबारे धेरै कुरा गर्छस्, र फलस्वरूप, मानिसहरूले तँलाई राम्रो ठान्छन् र तेरो आराधना गर्छन् भने, यो आफूबारे गवाही दिनु हो। तैँले यी दुई व्यवहारहरूबीचको भिन्नता बताउन सक्नुपर्छ। उदाहरणका लागि, परीक्षाहरू सामना गर्दा तँ कति कमजोर र नकारात्मक थिइस्, र प्रार्थना गर्नुका साथै सत्यता खोजेपछि कसरी तैँले अन्ततः परमेश्वरको अभिप्राय बुझिस्, आस्था प्राप्त गरिस्, र आफ्नो गवाहीमा दृढ रहिस् भनी व्याख्या गर्नुचाहिँ परमेश्वरबारे बढाइ गर्नु र गवाही दिनु हो। यो रवाफ देखाउनु र आफूबारे गवाही दिनु कदापि होइन। त्यसकारण, तँ रवाफ देखाइरहेको र आफूबारे गवाही दिइरहेको छस् कि छैनस् भन्ने कुरा प्रमुख रूपमा तँ आफ्ना वास्तविक अनुभवहरूबारे कुरा गरिरहेको छस् कि छैनस्, र तैँले परमेश्वरबारे गवाही दिने परिणाम हासिल गर्छस् कि गर्दैनस् भन्नेमा भर पर्छ; तैँले आफ्नो अनुभवात्मक गवाहीबारे बोल्दा तेरा अभिप्राय र उद्देश्यहरू के हुन् भन्ने कुरा हेर्न पनि जरूरी छ। त्यसो गर्दा तँ कस्तो व्यवहारमा लागिरहेको छस् भनी खुट्ट्याउन सजिलो हुनेछ। तैँले गवाही दिँदा तेरो अभिप्राय सही छ भने, मानिसहरूले तँलाई राम्रो ठानेर तेरो आराधना गरे पनि, त्यो खासै समस्या होइन। यदि तेरो अभिप्राय गलत छ भने, कसैले पनि तँलाई राम्रो नठाने पनि र तेरो आराधना नगरे पनि, त्यो समस्या नै हो—अनि यदि मानिसहरूले तँलाई राम्रो ठान्छन् र तेरो आराधना गर्छन् भने, त्यो झनै समस्या हो। त्यसकारण, कुनै व्यक्तिले आफूबारे बढाइ गरिरहेको र गवाही दिइरहेको छ कि छैन भनी निर्धारण गर्न तैँले नतिजाहरू मात्र हेर्न मिल्दैन। तैँले मूल रूपमा उसको अभिप्राय हेर्नैपर्छ; यी दुई व्यवहारहरूबीच भिन्नता छुट्ट्याउने सही उपाय अभिप्रायहरूमा आधारित हुन्छ। यदि तैँले यसलाई नतिजाहरूका आधारमा मात्र खुट्ट्याउने कोसिस गर्छस् भने, तैँले असल मानिसहरूलाई झूटो आरोप लगाउने सम्भावना हुनेछ। कतिपय मानिसहरूले अत्यन्तै साँचो गवाही दिन्छन्, र अरू केही मानिसहरूले फलस्वरूप उनीहरूलाई राम्रो मान्छन् र उनीहरूको आराधना गर्छन्—के तैँले ती मानिसहरू आफूबारे गवाही दिइरहेका छन् भन्न मिल्छ? अहँ, मिल्दैन। ती मानिसहरूमा समस्या छैन, तिनीहरूले दिने गवाही र गर्ने कर्तव्यले अरूलाई फाइदा गर्छ, र विकृत बुझाइ भएका मूर्ख र अज्ञानी मानिसहरूले मात्र अरू मानिसहरूको आराधना गर्छन्। मानिसहरूले आफूबारे बढाइ गरिरहेका र गवाही दिइरहेका छन् कि छैनन् भनी खुट्ट्याउने कडी नै वक्ताको अभिप्रायलाई हेर्नु हो। यदि तेरो भ्रष्टता कसरी खुलासा भयो, र तँ कसरी बदलिएको छस् भनी सबैलाई देखाउनु, र अरूलाई यसबाट लाभ लिन सक्षम पार्नु नै तेरो अभिप्राय हो भने, तेरा शब्दहरू गम्भीर र साँचो हुन्, र ती तथ्यहरूसँग मिल्दो छन्। यस्ता अभिप्रायहरू सही हुन्, र तैँले रवाफ देखाइरहेको वा आफूबारे गवाही दिइरहेको छैनस्। यदि तेरो अभिप्राय नै तिनीहरूले तँलाई राम्रो मानून् र तेरो आराधना गरून् भन्नका लागि तँसित वास्तविक अनुभवहरू छन्, तँ बदलिएको छस् र तँसित सत्यता वास्तविकता छ भनेर सबैलाई देखाउनु हो भने, यी अभिप्रायहरू गलत छन्। त्यो रवाफ देखाउनु र आफूबारे गवाही दिनु हो। यदि तैँले भन्ने गरेको अनुभवात्मक गवाही झूटो, दूषित छ, र त्यसको उद्देश्य मानिसहरूलाई छल्ने, तिनीहरूलाई तेरो साँचो स्थिति हेर्नबाट रोक्ने, र तेरा अभिप्रायहरू, भ्रष्टता, कमजोरी, वा नकारात्मकता अरूसामु खुलासा हुनबाट रोक्ने हो भने, यस्ता शब्दहरू छली र भ्रामक हुन्छन्। यो झूटो गवाही हो, यो परमेश्वरलाई झुक्याउनु र परमेश्वरको अपमान गर्नु हो, र परमेश्वरले सबैभन्दा बढी घृणा गर्ने कुरा यही हो। यी स्थितिहरूबीच प्रस्ट भिन्नताहरू छन्, र ती सबैलाई अभिप्रायका आधारमा खुट्ट्याउन सकिन्छ” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफ्नै गवाही दिन्छन्)। “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ र अन्त्यमा तिमीहरू परमेश्‍वरद्वारा कसरी जितियौ भन्‍ने कुराहरू पनि गर्नुपर्छ। तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण तिर्नुपर्छ भन्‍ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि निकै उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूबाट मैले के बुझेँ भने, यदि म आफूलाई उचाल्‍न र आफ्‍नो गवाही दिन छोड्न चाहन्छु भने, मैले बारम्बार परमेश्‍वरको उपस्थितिमा जिउनुपर्छ, मसँग परमेश्‍वरको डर मान्‍ने भक्त हृदय हुनुपर्छ, मेरा दाजुभाइ-दिदीबहिनीहरूका अघि मेरो हृदय खोल्‍नुपर्छ, सचेत रूपमा मेरो भ्रष्टतालाई खुलासा र चिरफार गर्नुपर्छ, र मेरा वास्तविक अनुभवहरूका बारेमा कुरा गर्नुपर्छ। आफूलाई उचाल्‍न र आफ्‍नो गवाही दिन मन लाग्दा, मैले आफूलाई त्याग्‍नुपर्छ र मेरा अभिप्रायहरूलाई ठीक गर्नुपर्छ। मैले आफूमा भएको भ्रष्टता र विद्रोहलाई अझै बारम्‍बार खुलासा र चिरफार गर्ने गर्नुपर्छ, र उहाँको न्याय, सजाय, परीक्षा, र शोधनको अनुभव गरिसकेपछि परमेश्‍वरसम्‍बन्धी मेरो ज्ञानको बारेमा र मेरो आफ्नै भ्रष्ट स्वभाव र भ्रष्ट सारसम्बन्धी मेरो ज्ञानको बारेमा सङ्गति गर्नुपर्छ। म अझै धेरै हृदयबाट बोल्‍नुपर्छ, ताकि मेरा दाजुभाइ-दिदीबहिनीहरूले मेरो सच्‍चा पक्षलाई देख्‍न सकून्। मैले अभ्यासको मार्ग पाइसकेपछि, दाजुभाइ-दिदीबहिनीहरूसँगको भेलामा, मैले यो अवधिमा प्रकट भएको मेरो सम्पूर्ण भ्रष्टता र म आफैबारेको मेरो बुझाइलाई खुलस्त भएर बताएँ, र मेरो सङ्गतिमा आउने थोरै ज्योति पूर्ण रूपमा पवित्र आत्माको अन्तर्दृष्टिबाट आएको हो, मेरो वास्तविक कदबाट आएको होइन भनेर बताएँ। परमेश्‍वरको अगुवाइविना, मैले केही पनि गर्न सक्दिनथेँ। दाजुभाइ-दिदीबहिनीहरूले पनि मलाई आराधना र आदर गर्नु गलत हो भन्‍ने थाहा पाए, र भविष्यमा मानिसहरूलाई कहिल्यै पनि महान् ठान्‍नेछैनौं भनी भने। समस्या पर्दा पवित्र आत्‍माको अन्तर्दृष्टि प्राप्त गर्न परमेश्‍वरसँग प्रार्थना गर्छौं र सत्यता सिद्धान्तहरूको खोजी गर्छौँ भनेर पनि तिनीहरूले भने। पछि, म भेलाहरूमा हुँदा, र मैले राम्ररी नबुझेका समस्याहरूको सामना गर्दा, मैले मेरो अहम्‌लाई त्यागेर मेरा दाजुभाइ-दिदीबहिनीहरूसँग सङ्गतिमा खुलस्त भई खोजी गर्न सक्थेँ। सबैजनाले आफूले प्राप्त गरेका र बुझेका कुराको बारेमा सङ्गति गरे, तीमध्ये कतिचाहिँ मैले प्राप्त नगरेका कुराहरू हुन्थे, र यसरी सङ्गति मेरो लागि अत्यन्तै उपयोगी हुन्थ्यो। मेरा दाजुभाइ-दिदीबहिनीहरूले मलाई पहिलेजस्तो आराधना गर्न छोडे, र ममा भएका समस्याहरू देख्दा, तिनीहरूले सीधै औंल्याउन सक्थे। जब मलाई फेरि आफूलाई उचाल्‍न र धाक लगाउन मन लाग्यो, तब मैले परमेश्‍वरलाई प्रार्थना गरेँ, उहाँको निरीक्षणलाई स्वीकार गरेँ, यसको साथै, मैले मेरा दाजुभाइ-दिदीबहिनीहरूसँग मन खोलेँ, अनि तिनीहरूलाई मेरो भ्रष्टता र कमीकमजोरीको बारेमा बताएँ, र तिनीहरूको रेखदेखलाई स्वीकार गरेँ। यसरी अभ्यास गर्दा मलाई सुरक्षित र सहज महसुस भयो, र मैले सत्यता अभ्यास गर्नुको मिठासलाई पनि चाखेँ। मैले मेरो अहङ्कारी प्रकृति र मैले लिएको गलत मार्गलाई चिनेपछि, र मैले परमेश्‍वरसँग पश्‍चात्ताप गरिसकेपछि, मेरो छालाको रोग बिस्तारै हटेर गयो, र म अलिअलि गर्दै निको भएँ।

परमेश्‍वरको अनुशासन र ताडना अनुभव गरिसकेपछि, मैले परमेश्‍वरको धर्मी स्वभाव अत्यन्तै स्पष्ट र वास्तविक भएको देखेँ, र मैले परमेश्‍वरको साँचो प्रेम देखेँ। परमेश्‍वरले जे गर्नुहुन्छ त्यो सबै मेरो शैतानी स्वभावको बन्धनबाट मलाई मुक्ति दिनको लागि हो, र यसले मलाई परमेश्‍वरको प्रेम अत्यन्तै वास्तविक छ भन्‍ने देखायो। मेरा दुष्कर्महरू बीचबाटोमै रोक्‍ने र मलाई खतराको मुखबाट पछाडि तानी ल्याउने परमेश्‍वरको अनुशासन र ताडना थियो। परमेश्‍वर धन्यवाद!


३२. क्याथोलिक पादरीको छनौट

वेइ मो, चीन

मेरा आमाबुबाले मलाई क्याथोलिक मण्डलीमै हुर्काउनुभयो र म ठूलो भएपछि पादरी बनेँ। पछि, मण्डली झन्झन् उजाड हुँदै गयो। बिशप र पादरीहरू निरन्तर आपसी मतभेद र शक्तिसंघर्षमा लागिरहन्थे, र सन्त र कन्या कुमारीहरू सधैँ एकअर्काको डाहा गर्थे र एकअर्कासँग झगडा गरिहन्थे। त्यो बेला, एक सहायक बिशपलाई डायोसिस बिशपले पवित्रकरण गरेका थिएनन्, त्यसैले ती सहायक बिशपले रिसाएर अरू पादरीहरू भेला गरे, अनि डायोसिस बिशपले कार र घरजग्‍गामा पैसा उडाए, र तिनी थ्री-सेल्फ चर्चमा आबद्ध भए भन्दै, तिनलाई पदबाट निकाल्नुपर्छ भनेर भने। डायोसिस बिशपलाई समर्थन गर्ने मण्डली सदस्यहरूसँग त तिनीहरूको हात हालाहाल नै भएको थियो। त्यसपछि डाहा र घृणा झन्झन् गम्‍भीर हुँदै गयो, र मण्डलीमा फुट आउन थाल्यो। तिनीहरूले त्यसरी हैसियतको लागि झगडा गरेको देख्दा मलाई साह्रै दिक्‍क लाग्यो। यो मण्डलीजस्तो पटक्‍कै थिएन—यो बाहिरी संसारजस्तै अन्धकारपूर्ण थियो। म थ्री-सेल्फ चर्चमा आबद्ध हुन नमानेकोमा ती डायोसिस बिशपले मलाई बहिष्कार गर्न थाले। तिनले मेरो सहायकको रूपमा काम गराउन र मेरो पदको लागि लडाउन एक पादरी नियुक्त गरे। ती पादरी आएपछि, तिनले मलाई बहिस्कार गर्न मण्डली सदस्यहरूलाई उक्साए, र चाँडै नै मेरो मण्डली दुई गुटमा विभाजित भयो, र कलह र झगडा हुन थाल्यो। म यी कुरामा बिलकुलै सहभागी हुन चाहन्‍नथेँ, त्यसकारण मैले बिशपलाई मेरो राजीनामा दिएँ। मैले घृणा र विरोधले भरिएको त्यो मण्डली छोडेँ र धेरै सन्तहरू र कन्या कुमारीहरूको साथमा एउटा विकट पहाडको अर्को मण्डलीमा आबद्ध भएँ।

मलाई त्यहाँका सदस्यहरू सरल र नाटक नगर्ने खालका होलान्, त्यसकारण शक्तिको लागि त्यति धेरै संघर्ष नहोला, र त्यहाँको अवस्था अलि राम्रो होला भन्‍ने लागेको थियो। तर अचम्‍मको कुरो, त्यहाँको अवस्था पनि निराशाजनक नै रहेछ। मण्डली सदस्यहरूको विश्‍वास उदासीन खालको थियो—तिनीहरूले आज्ञापालनसमेत गर्दैनथे, र निर्धक्‍क पाप गर्थे। तिनीहरू ढाँट्थे र छल्थे, र निरन्तर विवाद गरिरहन्थे। अविश्‍वासीहरू सधैँ आएर तिनीहरूको बारेमा मलाई गुनासो गरिरहन्थे। यी समस्याहरू मैले समाधान गर्न नसक्‍ने समस्याहरू थिए। म परमेश्‍वरलाई नियमित रूपमा प्रार्थना त गर्थेँ, तर पवित्र आत्‍माको उपस्थिति अनुभव गर्न सक्दिनथेँ, र बाइबलका वचनहरूमा कुनै अन्तर्दृष्टि पाउँदिनथेँ। प्रवचनहरू पढ्दा, मसँग भन्‍ने कुनै नयाँ कुरा हुँदैनथ्यो। मलाई आत्मिक सुक्खापनको अनुभूति भइरहन्थ्यो—पवित्र आत्‍माले त्यागिसक्‍नुभयो जस्तो लाग्थ्यो।

म अन्योल र आशाहीन अवस्थामा पुगेर दुर्गतिमा डुबिरहेको बेला, पादरी लियू र डिकन झाङले मलाई सर्वशक्तिमान् परमेश्‍वरको आखिरी दिनहरूको कामको गवाही दिए र प्रभु येशू फर्केर आइसक्‍नुभएको छ भने। यो सुन्दा म छक्‍क परेँ र एकदमै भावविभोर भएँ। मलाई प्रभु येशूको पुनरागमनबारे थप जान्‍न मन लागेर आयो, र मैले ती दुई ब्रदरहरूलाई थप कुरा बताउन अनुरोध गरेँ। तिनीहरूले मलाई धेरै सङ्गति दिए र सर्वशक्तिमान् परमेश्‍वरका केही वचनहरू पढेर सुनाए, जसमध्ये एउटा खण्डले मलाई एकदमै गहिरो प्रभाव पार्‍यो। सर्वशक्तिमान्‌ परमेश्‍वर भन्‍नुहुन्छ: “यहोवाको कामपछि, येशू मानिसहरूको माझमा आफ्‍नो काम गर्न देह बन्नुभयो। उहाँको काम एकलै गरिएको थिएन, तर यहोवाको कामको जगमाथि निर्माण गरिएको थियो। यो एउटा नयाँ युगको निम्ति गरिएको काम थियो जुन परमेश्‍वरले व्यवस्थाको युग अन्त्य गर्नुभएपछि गर्नुभयो। त्यसरी नै, येशूको काम समाप्त भएपछि, परमेश्‍वर अर्को युगको लागि आफ्नो काम गर्न अघि बढ्नुभयो, किनकि परमेश्‍वरको सम्पूर्ण व्यवस्थापन कार्य सधैँ अगाडि बढिरहेको हुन्छ। जब पुरानो युग बित्छ, त्यसको स्थानमा एउटा नयाँ युग आउँछ, अनि पुरानो काम पूरा भएपछि, परमेश्‍वरको व्यवस्थापनलाई निरन्तरता दिने नयाँ काम हुनेछ। यो देहधारण परमेश्‍वरको दोस्रो देहधारण हो, जसले येशूको कामलाई पछ्याउँछ। निश्चय, यो देहधारण स्वतन्त्र रूपमा हुँदैन; यो व्यवस्थाको युग र अनुग्रहको युगपछिको तेस्रो चरणको काम हो। प्रत्येक पल्ट जब परमेश्‍वरले कामको नयाँ चरण थाल्नुहुन्छ, तब सधैँ नयाँ सुरुवात हुनु पर्दछ र त्यसले सधैँ एउटा नयाँ युग ल्याउनु पर्दछ। त्यस्तै प्रकारले परमेश्‍वरको स्वभावमा, उहाँको काम गर्ने तरिकामा, उहाँको काम गर्ने स्थानमा र उहाँको नाउँमा पनि त्यही अनुरूप परिवर्तनहरू हुन्छन्। त्यसैले, नयाँ युगमा मानिसलाई परमेश्‍वरको काम स्वीकार गर्न गाह्रो हुनु कुनै अचम्म मान्नु पर्ने कुरा होइन। तर मानिसले जसरी उहाँको विरोध गरे पनि, परमेश्‍वरले सधैँ आफ्नो काम गरिरहनुभएको छ, र सारा मानवजातिलाई अगाडि बढाइरहनुभएको छ। जब येशू मानिसको संसारमा आउनुभयो, उहाँले अनुग्रहको युग सुरु गर्नुभयो र व्यवस्थाको युगको अन्त्य गर्नुभयो। आखिरी दिनहरूमा, परमेश्‍वर फेरि देह बन्नुभएको छ, र उहाँको देहधारणसितै उहाँले अनुग्रहको युग समाप्त गर्नुभयो र परमेश्‍वरको राज्यको युग सुरु गर्नुभयो। परमेश्‍वरको दोस्रो देहधारणलाई स्वीकार गर्न सक्नेहरू जति सबैलाई परमेश्‍वरको राज्यको युगमा डोऱ्याइनेछ, र यसबाहेक तिनीहरूले व्यक्तिगत रूपमा परमेश्‍वरको मार्गदर्शन स्वीकार गर्न सक्षम हुनेछन्। येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। परमेश्‍वरका वचनहरू पढेपछि, तिनीहरूले मलाई अझ धेरै सङ्गति दिए। मलाई परमेश्‍वरको काम निरन्तर अघि बढिरहेको छ भन्‍ने थाहा भयो—प्रभु येशूले छुटकाराको काम मात्रै गर्नुभयो र उहाँमा विश्‍वास गरेर पापक्षमा मात्रै प्राप्त हुन्छ। तर त्यसरी हाम्रो पापी प्रकृति समाधान हुँदैन, त्यसकारण हामी दिउँसो पाप गरेर राती पाप-स्वीकार गर्ने चक्रमा जिइरहन्छौँ, र अझै पापको बन्धनमा बाँधिइरहन्छौँ। मानिसहरूलाई पाप र शैतानको प्रभुत्वबाट पूर्ण रूपमा मुक्त गर्नको लागि, परमेश्‍वरले अर्को चरणको काम पूरा गर्नुपर्छ, अनि हामीलाई न्याय गर्न र शुद्ध पार्नको लागि सत्यताहरू व्यक्त गर्नुपर्छ। त्यसरी मात्रै हाम्रो भ्रष्ट स्वभाव र पापी प्रकृतिलाई साँचो रूपमा सुल्झाउन सकिन्छ, अनि हामी पापबाट उम्‍कन, शुद्ध हुन, र परमेश्‍वरको राज्यमा प्रवेश गर्न सक्छौँ। धार्मिक संसारले धेरै पहिले नै पवित्र आत्‍माको काम गुमाइसकेको छ। पवित्र आत्माको अगुवाइ र सत्यताको भरणपोषण प्राप्त गर्नको लागि, हामीले परमेश्‍वरको आखिरी दिनहरूको काम स्विकार्नुपर्छ, र उहाँका पाइलाहरू पछ्याउनुपर्छ। जीवनमा वृद्धि हुने एउटै मात्र तरिका त्यही नै हो। त्यसपछि मैले वचन देहमा देखा पर्नुहुन्छ भन्‍ने पुस्तक धेरै पढेँ—मेरो हृदय परमेश्‍वरका वचनहरूप्रति तानियो। जति पढे पनि चित्त बुझ्दैनथ्यो, त्यसकारण हरेक रात बिहान २ बजेसम्‍म पढिरहेको हुन्थेँ। केही समय बितेपछि, म सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भन्‍ने कुरामा पक्‍का भएँ, र खुसीसाथ परमेश्‍वरको आखिरी दिनहरूको काम ग्रहण गरेँ। त्यसकारण मैले मलाई सर्वशक्तिमान् परमेश्‍वरको सुसमाचार सुनाउने ब्रदर-सिस्टरहरूलाई हाम्रो मण्डलीका साँचो विश्‍वासीहरूलाई परमेश्‍वरको आखिरी दिनहरूको कामको गवाही दिन लगाउन हाम्रो मण्डलीमा ल्याएँ, र अन्तिममा तिनीहरू सबैले यसलाई ग्रहण गरे। हामी मण्डलीमा भेला भएर सँगै सर्वशक्तिमान् परमेश्‍वरका वचनहरू पढ्थ्यौँ र हरेक दिन नयाँ प्रकाश र अन्तर्दृष्टि प्राप्त गर्थ्यौँ। साह्रै तृप्त र आनन्दित महसुस हुन्थ्यो। हामी थुमाको विवाहभोजमा सहभागी भइरहेका थियौँ!

केही समयपछि नै, बिशप र पादरीहरूले मलाई बाधा र अवरोध गर्न थाले। सुरुमा बिशप झाओले भने, “तपाईं त पूर्वीय ज्योतिमा लाग्‍नुभयो रे भनेको सुनेँ। तपाईंले यस्तो महत्त्वपूर्ण कुरा मसँग छलफल गर्नुभएन, र धेरै मण्डली सदस्यहरूलाई आफूसँग लैजानुभयो। त्यो त प्रभुलाई धोका भयो! जब उहाँ फर्केर आउनुहुन्छ, उहाँले यो कुरा सुरुमा अवश्यै बिशपहरूलाई प्रकट गर्नुहुनेछ। उहाँ साँच्‍चै फर्केर आउनुभएकै हो भने मैले चाहिँ कसरी थाहा पाइनँ? यसलाई छोडेर फर्किआउनुहोस्! तपाईं विकट ठाउँमा हुनुहुन्छ र जीवन कठिन छ भन्‍ने मलाई थाहा छ। फर्केर आउनुभयो भने, तपाईंलाई जे चाहिन्छ म त्यसमा सहयोग गर्नेछु।” तिनले परमेश्‍वरको निन्दा गर्दै र उहाँलाई दोष दिँदै धेरै कुराहरू भने। तिनले यस्तो भन्छन् भन्‍ने मैले कल्‍पना पनि गरेको थिइनँ। तिनले मलाई धेरैपटक प्रभु चाँडै आउनुहुनेछ, त्यसकारण हामीले विश्‍वासीहरूलाई प्रार्थना गर्न र प्रभुको पुनरागमन स्वागत गर्नका लागि जागा रहन अगुवाइ गर्नुपर्छ भनेर भनेका थिए, तर अहिले प्रभु फर्केर आइसक्‍नुभएपछि, यसबारेमा खोजी गर्ने तिनलाई कुनै चासो थिएन र तिनले ईश्‍वरनिन्दा गर्ने र दोष दिने कामसमेत गरे। तिनी कुनै साँचो विश्‍वासी थिएनन्। तिनको प्रभावमा नपरी मैले सुसमाचार फैलाउने कार्यलाई जारी राखेँ।

त्यसपछि बिशप वाङ एउटा मान्छे लिएर आए र मलाई मुस्कुराउँदै भने, “तपाईंलाई बिशप निवास गएर बिशपलाई भेट्न मनाउनको लागि मलाई बिशप झाओले पठाउनुभएको हो। तपाईंले गलत मार्ग लिनुहुँदै छ भन्‍ने डरले उहाँ तपाईंप्रति साह्रै सुर्ताउनुभएको छ।” तिनले यसो भनेको सुन्दा मलाई साह्रै झर्को लाग्यो। विश्‍वासीहरूले नकारात्मक र कमजोर महसुस गर्दा तिनीहरूले कुनै ध्यान दिँदैनथे, तर अहिले तिनीहरूले मैले सर्वशक्तिमान्‌ परमेश्‍वरमा विश्‍वास गरेको कारण मलाई सताउन छोडेका थिएनन्। यो मलाई परमेश्‍वरको आखिरी दिनहरूको काम स्वीकार गर्नबाट रोक्‍ने प्रयास थियो। मैले तिनलाई भनेँ, “तपाईंहरू सबै मलाई मेरो विश्‍वासमा बाधा दिन पूर्ण रूपमा लागिपर्नुभएको छ। वर्षौँदेखि पवित्र आत्माको कामविना मण्डलीहरू उजाड छन्। ब्रदर-सिस्टरहरूको विश्‍वास सेलाइरहेको छ र तिनीहरू पाप गर्ने र स्विकार्ने चक्रमा जिइरहेका छन्। तिनीहरूले पाप त स्विकारिरहेका छन्, तर पापको बन्धनलाई तोड्न सकेका छैनन्। म पनि साँच्‍चै पीडामा थिएँ। सर्वशक्तिमान् परमेश्‍वरका वचनहरूबाट मलाई थाहा भयो, हाम्रो विश्‍वासले पापक्षमा त ल्याँउदो रहेछ, शुद्धीकरणचाहिँ ल्याउँदो रहेनछ। यदि हाम्रो पापी प्रकृति समाधान भएन भने, हामी कहिल्यै पनि पापको बन्धनबाट मुक्त हुन सक्दैनौँ। आखिरी दिनहरूमा प्रभु फर्केर आउनुभएको छ, र हामी पापबाट मुक्त हुन सकौँ भनेर मानवजातिको पापी प्रकृतिको जड समाधान गर्न सत्यता व्यक्त गर्दै न्यायको काम गरिरहनुभएको छ। सर्वशक्तिमान् परमेश्‍वरका वचनहरूले मलाई शुद्ध हुने र पूर्ण मुक्ति पाउने मार्ग देखाएका छन्। अनुसन्धान गरेपछि, सर्वशक्तिमान्‌ परमेश्‍वर नै फर्कनुभएका प्रभु हुनुहुन्छ भन्‍नेमा मसँग कुनै शङ्का बाँकी छैन। तपाईंहरूले जेसुकै भने पनि म सर्वशक्तिमान्‌ परमेश्‍वरमा विश्‍वास गर्न छोड्दिनँ।” बिशप वाङले भने, “मण्डलीमा पवित्र आत्माको काम र प्रभुको उपस्थितिको कमी छ भन्‍ने कुरा साँचो हो, तर त्यो अवस्था सधैँ रहँदैन—प्रभुले हामीलाई जाँचिरहनुभएको छ। हामी अन्त्यसम्‍मै दह्रिलो भयौँ भने, हामीले मण्डलीमा ठूलो जागृति देख्‍नेछौँ। यदि तपाईंले सबैलाई पूर्वीय ज्योतिमा लगेर जानुभयो भने, मण्डली रित्तो हुनेछ, त्यसपछि त हाम्रो जागृति कसरी हुन्छ र? प्रभुको पुनरागमन हुन लागेको छ, तर आइसक्‍नुभएको छैन। के तपाईंलाई साँच्‍चै लाग्छ कि उहाँको पुनरागमन हुँदा उहाँले यो कुरा पोपलाई प्रकट गर्नुहुन्‍नथ्यो? पोप र बिशपहरूले प्रभुको पुनरागमनबारे केही सुनेका छैनन्, त्यसकारण यो खबर गलत हो भन्‍नेमा कुनै शङ्का छैन। यदि तपाईंले पोप वा बिशपहरूको अनुमतिविना सर्वशक्तिमान्‌ परमेश्‍वरमा विश्‍वास गर्नुभयो भने, के त्यो धर्मत्याग हुँदैन र?” वास्तवमा, जब मैले सर्वशक्तिमान् परमेश्‍वरको कामबारे सोधखोज गरिरहेको थिएँ, मैले पनि त्यही कुरा सोधेको थिएँ, तर खोजी र सङ्गतिपछि मैले यो कुरा बुझेँ। प्रभुले आफ्‍नो पुनरागमनबारे सुरुमा पोप र बिशपहरूलाई खुलासा गर्नुहुनेछ भनेर बिशप वाङले भन्दा, त्यो कुराको कुनै आधार थिएन। प्रभु येशूले कहिल्यै पनि त्यसो भन्‍नुभएन, र यो कुरा बाइबलमा लेखिएको छैन। प्रभुको पुनरागमन स्वागत गर्नको लागि, हामीले उहाँका आफ्‍नै वचनहरू पालना गर्नुपर्छ। प्रभुले भन्‍नुभयो: “हेर, म प्रवेशद्वारमा उभिन्छु, र ढकढक्याउँछु। यदि कुनै मानिसले मेरो आवाज सुन्छ, र मरो लागि ढोका खोलिदिन्छ भने, म ऊकहाँ गएर ऊसँगै भोजन गर्नेछु, र उसले मसँग भोजन गर्नेछ” (प्रकाश ३:२०)। “मैले तिमीहरूलाई अझै धेरै कुरा भन्‍नु छ: तर तिमीहरूले अहिले सुन्‍न सक्दैनौ। तर जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यता सिकाउनुहुनेछ” (यूहन्‍ना १६:१२-१३)। प्रभुका वचनहरू एकदमै स्पष्ट छन्। उहाँ आउनुभएपछि उहाँले धेरै वचनहरू बोल्‍नुहुनेछ र हामीलाई सत्यता बताउनुहुनेछ, र हामीले उहाँको आवाज सुन्यौँ र उहाँले व्यक्त गर्नुभएका सत्यताहरू स्विकार्‍यौँ भने मात्रै प्रभुलाई स्वागत गर्न सक्छौँ। प्रभु येशूले भन्नुभयो: “मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)। प्रभुलाई पछ्याउने पत्रुस र मत्तीजस्ता प्रेरितहरूले सुरुमा उहाँको प्रचार सुने, त्यसपछि मात्रै उहाँ तिनीहरूले प्रतीक्षा गर्दै आएका मसीह हुनुहुन्छ भन्‍ने थाहा पाए। हामीले प्रभुको आवाज सुन्छौँ कि सुन्दैनौँ भन्‍ने आधारमा नै उहाँले हामी उहाँको बगालको भाग हौँ कि होइनौँ भन्‍ने कुरा निर्धारित गर्नुहुन्छ। त्यसकारण साँचो मार्गको अनुसन्धान गर्ने चाबी भनेकै प्रभुको आवाज सुन्‍नु र त्यसलाई प्रयोग गरी उहाँलाई चिन्‍नु र ग्रहण गर्नु हो। सबैभन्दा भरपर्दो कुरा त्यही हो। प्रकाशको पुस्तकमा धेरैपटक यसो भनिएको छ: “कान हुनेले पवित्र आत्माले मण्डलीहरूलाई के भन्‍नुहुन्छ त्यो सुनोस्” (प्रकाश अध्याय २, ३)। आखिरी दिनहरूमा प्रभु आउनुहुँदा उहाँले सुरुमा यो कुरा धर्मका अगुवा र बिशपहरूलाई प्रकट गर्नुहुनेछैन—उहाँले सीधै मण्डलीहरूसँग बोल्‍नुहुनेछ, र उहाँको आवाज सुन्‍ने मौका दिननुहुनेछ। सर्वशक्तिमान् परमेश्‍वरले कैयौँ सत्यता व्यक्त गर्नुभएको छ, बाइबलका कैयौँ रहस्यहरू खुलासा गर्नुभएको छ, मुक्तिसम्‍बन्धी उहाँको व्यवस्थापन योजनाबारे बताउनुभएको छ, र हामीलाई मुक्ति पाउने र राज्यमा प्रवेश गर्ने मार्ग दिनुभएको छ। यसले प्रभु येशूले भन्‍नुभएको यो वचन पूरा गर्छ: “जब उहाँ, अर्थात् सत्यताको आत्मा आउनुहुन्छ, तब उहाँले तिमीहरूलाई सबै सत्यता सिकाउनुहुनेछ। किनभने उहाँले आफ्नो बारेमा बोल्नुहुन्न; तर उहाँले जे सुन्नुहुन्छ त्यही बोल्नुहुनेछ; र आउनेवाला कुराहरू, उहाँले तिमीहरूलाई देखाउनुहुनेछ” (यूहन्‍ना १६:१३)। परमेश्‍वरका वचनहरूबाट उहाँको आवाज चिनेर उहाँलाई पछ्याउनेहरू उहाँका भेडाहरू हुन्, र तिनीहरूले मात्रै प्रभुको स्वागत गर्न सक्छन्। त्यसकारण मैले यसो भन्दै बिशप वाङलाई जबाफ दिएँ, “प्रभुको पुनरागमन हुँदा सुरुमा पोप र बिशपहरूलाई थाहा हुनुपर्छ भनेर तपाईं भन्‍नुहुन्छ, तर के यो प्रभुको वचनमा आधारित छ? प्रभु येशूले कहिल्यै पनि यस्तो कुरा गर्नुभएको छैन, न त परमेश्‍वर पिता वा पवित्र आत्‍माले नै यसो भन्‍नुभएको छ। यस्तो कुरा बाइबलमा लेखिएको छैन। त्यसैले के तपाईंको कुरा मानव धारणा र कल्‍पना मात्रै होइन र? प्रभुलाई स्वागत गर्नको लागि, हामीले प्रभुकै वचनहरू पालना गर्नुपर्छ, हाम्रा धारणा र कल्‍पनाहरू होइन। पुरानो करारमा बालक शमूएलले एलीको मातहतमा रही यहोवाको सेवा गर्थे भनेर लेखिएको छ। मानव कल्‍पनाअनुसार त यहोवाको प्रकटीकरण सुरुमा एलीलाई हुनुपर्थ्यो, तर यहोवाले त्यसो गर्नुभएन। उहाँले शमूएललाई आफ्‍नो इच्छा बताउन चारपटक बोलाउनुभयो। अनि जब प्रभु येशू आउनुभयो, तब पनि यहूदी पूजाहारी र शास्‍त्रीहरूलाई यो कुरा प्रकट गरिनुको सट्टा, गोठालाहरूकहाँ देखा परेर एक स्वर्गदूतले प्रभु येशूको जन्‍मको बारेमा बताए। अवश्य नै प्रभुले मानिसका धारणाअनुसार काम गर्नुहुन्‍न। कसैले विश्‍वास गरेको जति लामो समय भए पनि वा उसको हैसियत जस्तो भए पनि, जबसम्म उसले आफ्‍ना धारणाहरू त्याग्‍न, नम्र रूपमा खोजी गर्न, र परमेश्‍वरको आवाज सुन्‍नमा ध्यान दिन इच्छुक हुन्छ, तबसम्म उसले परमेश्‍वरको देखा पर्नुभएको देख्‍न सक्छ। आखिरी दिनहरूमा प्रभु आइसक्‍नुभएको छ, र उहाँले सत्यताहरू व्यक्त गर्दै न्यायको काम गरिरहनुभएको छ। उहाँले कुनै पनि व्यक्तिको विचार बुझ्‍नु वा कुनै निश्‍चित व्यक्तिसामु प्रकट हुनु पर्दैन। यो परमेश्‍वरको आफ्‍नै काम हो जसलाई कुनै पनि मानिसले हस्तक्षेप गर्न सक्दैन। अवज्ञा वा विद्रोह गर्ने जोकोही व्यक्तिले परमेश्‍वरको स्वभावलाई केवल चिढ्यानेछ, ठीक त्यसरी नै जसरी शास्‍त्री र फरिसीहरूले आफ्नै धारणाहरूमा लागेर प्रभुलाई दोष दिई क्रूसमा टाँगेका थिए। तिनीहरूले जघन्य पाप गरेका थिए र परमेश्‍वरले तिनीहरूलाई श्राप र दण्ड दिनुएको थियो। के त्यो हामीले मनन गर्नुपर्ने नमिठो पाठ होइन र?” निकै रिसाउँदै तिनले भने, “तपाईंले पोपको विरुद्धमा बोल्‍ने दुस्‍साहस गर्नुभयो! तपाईंलाई थाहै छ, पूर्वीय ज्योतिमा लागेपछि पादरी लियूलाई मण्डलीबाट निकालिएको थियो। मण्डली सदस्यहरूले तिनलाई इन्कार गरे र तिनको परिवारसमेत यसको विरुद्धमा थिए। तिनले आफ्‍नो पादरी पद छोडे, अनि कार र पैसा पनि इन्कार गरे। के त्यो अस्वाभाविक कुरा होइन र?” त्यसपछि मलाई लाग्यो कि क्याथोलिक चर्चसित पवित्र आत्माको काम साँच्‍चै हुँदैन रहेछ, र सबै बिशपहरूले अविश्‍वासीहरूजस्तै पैसा, हैसियत, र सुखको मात्रै कुरा गर्दा रहेछन्। त्यो कसरी परमेश्‍वरको सेवा गरेको भयो र? तर तिनीहरूले मलाई जसरी बाधा दिने र रोक्‍ने प्रयास गरे पनि, म सर्वशक्तिमान्‌ परमेश्‍वरलाई पछ्याउन दृढ थिएँ। मैले भनेँ: “बाइबलले भन्छ: ‘हामीले परमेश्‍वरको आज्ञापालन गर्नुपर्छ, मानिसहरूको होइन’ (प्रेरित ५:२९)। म मानिसको होइन, परमेश्‍वरका वचनहरू मात्रै पालना गर्छु। तपाईंले त्यो विचार भुल्नुहोस् र मलाई सल्‍लाह दिन छोड्नुहोस्।” मैले तिनको कुरा नसुनेको देखेर तिनी रिसाउँदै गए।

त्यसपछि, मलाई बाधा दिने र रोक्‍ने प्रयास गर्नका लागि बिशप झाओ र बिशप वाङ आइरहे। तिनीहरू भन्थे, “पादरी वेइ, तपाईं त्यस्तो अबूझ नहुनुहोस्! तपाईंलाई पादरी बन्‍न सहयोग गर्नका लागि, पहिले हामी र अरू पादरीहरूले तपाईंलाई जोगाउन जेल सजायको खतरा मोल्यौँ, र १० वर्ष तपाईंलाई प्रवचन दिने तालिममा सहयोग गर्दै मूल्य चुकायौँ। हामीले तपाईंको खानपानको व्यवस्था पनि गर्दै आएका छौँ। तपाईंलाई चाँडै पादरी बन्‍नुहोस् भनेर तपाईंका आमाबुबाले धेरै परिश्रम गरेका छन्, तर अहिले पूर्वीय ज्योतिमा विश्‍वास गरेर तपाईं तिनीहरूको विरुद्धमा जानुभएको छ। के तपाईं अझै पनि हाम्रो मुख हेर्न सक्‍नुहुन्छ? के तपाईं अझै आफ्‍नो आमाबुबासामु शिर ठाडो पार्न सक्‍नुहुन्छ? यो विश्‍वास छोडेर हामीकहाँ फर्केर आउनुहोस्। हामी तपाईंलाई पर्खिरहेका छौँ।” तिनीहरूले यी कुराहरू भन्दा मेरो दिमाग खलबलियो। यतिका वर्ष बिशपहरूले मेरो हेरचाह गरेको कुरा सोचेँ—तिनीहरूले साँच्‍चै धेरै सहयोग गरेका थिए। ती वर्षहरूमा पुलिसहरू मेरो पिछा गरिरहेका थिए र मेरो सुरक्षा पक्‍का गर्न बिशपहरूले होसियारीसाथ सबै बन्दोबस्त मिलाएका थिए। मेरो परिवार गरिब थियो र बिशपहरूले नै मेरो हेरचाह गरेका थिए। मैले तिनीहरूको कुरा मानिनँ भने म अबुझ हुन्छु भन्‍ने डर लाग्यो। तर सर्वशक्तिमान्‌ परमेश्‍वर नै फर्केर आउनुभएका प्रभु येशू हुनुहुन्छ भन्‍ने मलाई थाहा थियो, र मैले उहाँलाई पिठ्युँ फर्काउनु हुँदैनथ्यो। त्यसकारण मैले प्रार्थना गरेँ: “हे परमेश्‍वर, मलाई कमजोर महसुस भइरहेको छ। बिन्ती छ, मलाई विश्‍वास र सामर्थ्य दिनुहोस् ताकि म यो बाहिरी प्रभावमा नपरूँ।” त्यसपछि मैले वचन देहमा देखा पर्नुहुन्छ खोलेँ र यो खण्ड हेरेँ: “तँ यस संसारमा रुँदै आएको क्षणदेखि नै तैँले आफ्नो कर्तव्य पूरा गर्न थाल्छस्। परमेश्‍वरको योजना र उहाँको विधिको लागि तैँले आफ्नो भूमिका खेल्छस् र तैँले आफ्नो जीवन यात्रा सुरुआत गर्छस्। तेरो पृष्‍ठभूमि जस्तोसुकै होस् र तेरो अगाडि जस्तोसुकै यात्रा भए तापनि स्वर्गको व्यवस्थापन र प्रबन्धबाट कोही पनि उम्कन सक्दैन, अनि तिनीहरूको गन्तव्य आफ्नै वशमा हुँदैन, किनकि सबै थोकमाथि शासन गर्नुहुने उहाँ मात्र यस्तो कार्य गर्न सक्षम हुनुहुन्छ। मानिस अस्तित्वमा आएको दिनदेखि नै ब्रह्‍माण्डलाई व्यवस्थापन गरेर, सबै थोक परिवर्तन हुने नियमहरू र तिनीहरूका चालहरूको मार्गचित्र निर्देशन गर्दै परमेश्‍वरले काम गर्नुभएको छ। सबै थोकहरूलाई जस्तै मानिसलाई पनि परमेश्‍वरबाट आएको मिठासपन, झरी र शीतले गुपचुप र अञ्‍जान रूपमा पोषण दिन्छ; सबै थोकहरू जस्तै, मानिस अन्जान रूपमा नै परमेश्‍वरको बाहुलीको व्यवस्थापनको मातहतमा जिउँछ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मलाई प्रभु येशूले भन्‍नुभएको यो वचन पनि याद आयो: “आकाशका चराहरूलाई हेर, तिनीहरूले बीउ छर्दैनन्, कटनी गर्दैनन्, न त अनाजघरमा भण्डारण नै गर्छन्: अनि तिमीहरूका स्वर्गीय पिताले तिनीहरूलाई खुवाउनुहुन्छ। के तिमीहरू तिनीहरूभन्दा धेरै बहुमूल्य छैनौ र?” (मत्ती ६:२६)। परमेश्‍वरले आकाशका पक्षीहरूको त हेरचाह गर्नुहुन्छ—मानिसको बारेमा सोचौँ न! मलाई परमेश्‍वरले बनाउनुभयो, र उहाँले नै मलाई जीवन दिनुभयो। मेरो खानेकुरा, मेरो लत्ताकपडा सबै परमेश्‍वरले नै दिनुभएको हो। बिशपहरूले मेरो हेरचाह गर्नु परमेश्‍वरको बन्दोबस्त थियो, र पादरीको रूपमा मैले परमेश्‍वरको सेवा गर्न पाउनु पनि उहाँले नै मिलाउनुभएको र निर्धारित गर्नुभएको कुरा थियो—यो उहाँको प्रेम थियो। मैले त परमेश्‍वरलाई पो धन्यवाद दिनुपर्थ्यो। यदि मैले कुनै व्यक्तिको कथित दया फर्काउन परमेश्‍वरलाई धोका दिन्थेँ भने, त्यो साँच्‍चै अनर्थक हुने थियो! मलाई फेरि पनि ईर्ष्यालु र शक्तिप्रति हुरुक्‍कै हुने अनि हैसियतका लाभहरूको लोभ गर्ने ती सबै बिशप र पादरीहरूको याद आयो। प्रभु फर्केर आइसक्‍नुभएको थियो, तर तिनीहरूले खोजी वा सोधखोज गर्न इन्कार मात्रै गरेनन्, तिनीहरूले त प्रभुलाई स्वागत गर्नबाट अरूलाई रोकिरहे, र झूट र ईशनिन्दासमेत फैलाइरहे। के तिनीहरूले आफूले गरेका सबै कुरामा दुष्कर्म गरिरहेका थिएनन् र? तिनीहरू जति राम्रा देखिए पनि, तिनीहरूले मानिसहरूलाई प्रभुको अघि ल्याउने, अनि प्रभुलाई चिन्‍न र उहाँबाट सत्यता र जीवन पाउन तिनीहरूलाई मदत गर्ने प्रयास गरिरहेका थिएनन्। यो त मानिसहरूलाई आफ्नै अघि ल्याउन, आफ्नै चापलुसी गराउन र आफ्नै पछि लगाउनको लागि थियो, र यो कुराले मानिसहरूलाई प्रभुबाट झन्झन् टाढा लैजानेवाला थियो। यसले मलाई प्रभुले फरिसीहरूलाई खुलासा गर्नुभएको कुरा याद दिलायो: “धिक्‍कार छ, तिमीहरू शास्त्री र फरिसीहरू, ढोङ्गीहरू हो; किनभने तिमीहरूले मानिसहरूका विरुद्ध स्वर्गको राज्य बन्द गर्छौ, र तिमीहरू आफै पनि प्रवेश गर्दैनौ; र प्रवेश गरिरहेकाहरूलाई तिमीहरू प्रवेश दिँदैनौ। धिक्‍कार छ, तिमीहरू शास्त्री र फरिसीहरू, ढोङ्गीहरू हो; किनभने तिमीहरूले विधवाहरूको घर लुट्छौ, अनि लामा-लामा प्रार्थना गर्छौ। यसका लागि तिमीहरूलाई ठूलो न्याय हुनेछ” (मत्ती २३:१३-१४)। बिशप र पादरीहरूले सबैलाई आफ्‍नो शक्तिको अधीनमा राखेका थिए, र तिनीहरू प्रभुको पुनरागमन स्वागत गर्न मानिसहरूलाई रोक्थे। त्यो कसरी शास्‍त्री र फरिसीहरूको कामभन्दा फरक भयो र? के तिनीहरू परमेश्‍वरको आखिरी दिनहरूको कामले खुलासा गरेका दुष्ट सेवकहरू होइनन् र? तिनीहरूको चित्त बुझाउनु भनेको त प्रभुप्रतिको साँचो धोका हुने थियो।

पछि, अरू प्रदेशका पादरीवर्गले पनि मैले सर्वशक्तिमान् परमेश्‍वरको आखिरी दिनहरूको काम ग्रहण गरेँ भन्‍ने थाहा पाएछन्। अनि, विभिन्‍न मण्डलीका बिशप र पादरीहरूले मलाई घेराबन्दी गर्न थाले। तिनीहरूले मलाई दोषारोपण, आक्रमण, र निन्दा गर्थे, अनि मैले पूर्वीय ज्योतिमा विश्‍वास गर्नु प्रभुलाई धोका दिनु हो, र म धोकेबाज हुँ र मलाई दण्ड दिइनुपर्छ भनेर भन्थे। अझै खराब कुरा त के थियो भने, तिनीहरूले सर्वशक्तिमान् परमेश्‍वरको मण्डलीलाई बदनाम र कलङ्कित गर्न अनि सर्वशक्तिमान्‌ परमेश्‍वरको निन्दा गर्न कुरा बनाउँथे र तथ्यहरू बङ्ग्याउँथे। कसैले पनि मेरो कुरा शान्त भएर सुन्दैनथे। मलाई साह्रै रिस उठथ्यो—यी मानिसहरू, भन्नलाई चाहिँ परमेश्‍वरको लागि काम गरेको भन्‍ने, अनि कसरी यस्तो व्यवहार गर्न सकेको? तिनीहरूको मुखबाट निस्‍कने हरेक कुरा दोषारोपण र ईश्‍वरनिन्दा मात्रै हुन्थ्यो, परमेश्‍वरप्रति घृणैघृणाले भरिएको हुन्थ्यो! अनि, केही समयसम्‍म, मेरो हृदय थिचिएजस्तो अनुभव भयो, र मलाई शान्ति भएन। तिनीहरूले मलाई त्यसरी दोष दिँदा र इन्कार गर्दा, तिनीहरूका मण्डली सदस्यहरूले पनि मलाई त्यस्तै व्यवहार गर्छन् भन्‍ने मलाई पक्‍का थियो। सोच्थेँ, म जहाँ गए पनि, मैले पक्‍कै तिनीहरूको निन्दा र अफवाह सुन्‍नुपर्नेछ। यो मेरो लागि साह्रै पीडादायी र खिन्‍नलाग्दो कुरा थियो। त्यसपछि मलाई प्रभुले भन्‍नुभएको वचन याद आयो: “जब मानिसहरूले मेरो खातिर तिमीहरूलाई निन्दा गर्छन्, सताउँछन्, र तिमीहरूविरुद्ध हरकिसिमका दुष्ट कुराहरू बोल्छन्, तब तिमीहरू धन्यका हुनेछौ” (मत्ती ५:११)। परमेश्‍वर मानवजातिलाई मुक्ति दिन देह बनेर पृथ्वीमा आउनुभयो, र धार्मिक संसारको दोषारोपण र तिरस्कार सहनुभयो, तर उहाँले अझै पनि हामीलाई मुक्ति दिन सत्यताहरू व्यक्त गर्नुहुन्छ। त्यसको तुलनामा त मेरो यो दुःख के नै थियो र? परमेश्‍वरलाई पछ्याउन र सत्यता र जीवन प्राप्त गर्नको लागि केही कष्ट भोग्‍नु सार्थक नै हुन्छ। यस कुरालाई यसरी सोच्दा, मलाई अरूको आलोचना वा दोषारोपणको चिन्ता लाग्‍न छोड्यो। तिनीहरूले मलाई तिरस्कार गर्न र दोष लगाउन सक्थे, तर मैले प्रभुलाई स्वागत गरेको थिएँ, उहाँका वचनहरू पढेर, उहाँको मलजल र भरणपोषण पाएको थिएँ। यो नै सबैभन्दा ठूलो आशिष्‌ थियो। यो सोच्दा मलाई निकै सान्त्वना र शान्ति मिल्यो। मेरो पुरानो मण्डलीमा, मलाई आत्मिक भरणपोषण मिल्दैनथ्यो, र म अन्धकारमा जिइरहेको थिएँ। तर सर्वशक्तिमान्‌ परमेश्‍वरलाई पछ्याउन थालेपछि, मैले सत्यताको भरणपोषण प्राप्त गरिरहेको थिएँ र मुक्ति पाउने आशा पाएको थिएँ। यो त मरेर बौरी उठेको जस्तै थियो। मैले अनन्त जीवनको बाटो पाएको थिएँ, र क्याथोलिक पादरीवर्गले मलाई जसरी दोष र बाधा दिए पनि, म सर्वशक्तिमान्‌ परमेश्‍वरलाई नै पछ्याउनेवाला थिएँ। त्यसपछि मैले परमेश्‍वरका वचनहरूको यो खण्ड पढेँ: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानवको बन्दोबस्त वा हस्तक्षेपबाट जन्मेको जस्तो देखिन्छ। तर पर्दापछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग थापेको बाजी हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूबाट मैले के बुझेँ भने, बाहिरी रूपमा मलाई बिशप र पादरीहरूले आक्रमण र दमन गरेका थिए। तर त्यसको पछाडि शैतानले मलाई बाधा दिइरहेको र जाँच गरिरहेको थियो। बिशप र पादरीहरूमार्फत, शैतानले मलाई परीक्षामा पारेर परमेश्‍वरलाई धोका दिन लगाउन पैसा, शक्ति, र प्रतिष्ठा प्रयोग गरिरहेको थियो। जब तिनीहरूले आफूले चाहेको कुरा पाएनन्, तिनीहरू ममाथि आइलागे—तिनीहरूले मलाई सर्वशक्तिमान्‌ परमेश्‍वरमाथिको मेरो विश्‍वास त्याग्‍न र उहाँको मुक्ति गुमाउन लगाउन चाहन्थे। म शैतानका छलहरूमा पर्नु हुँदैनथ्यो। पादरीवर्गले मलाई जति आलोचना र आक्रमण गरे, त्यति नै मैले तिनीहरूले परमेश्‍वरलाई विरोध र सत्यतालाई घृणा गर्दा रहेछन् भन्‍ने सत्यता देखेँ। तिनीहरूमध्ये एक जनाले पनि प्रभुको देखापराइको खोजी वा तृष्णा गर्दैनथे। तिनीहरू अहङ्कारी थिए र तिनीहरूले सत्यता स्विकार्न सक्दैनथे। तिनीहरू सबै परमेश्‍वरविरुद्ध काम गर्ने आधुनिक फरिसीहरू थिए।

त्यसको बीस दिनपछि, एकाबिहानै म भर्खरै सर्वशक्तिमान्‌ परमेश्‍वरलाई ग्रहण गरेका केही सन्तहरू, कन्या कुमारीहरू, र विश्‍वासीहरूसँग मण्डलीमा प्रार्थना गरिरहेको थिएँ। ठीक त्यही बेला, डिकनहरू र विश्‍वासमा त्यति राम्रा नरहेका केही मण्डली सदस्यहरूको साथमा पादरी वाङ र ली आइपुगे—सायद ७० जना जति मानिसहरू थिए होला, र तिनीहरू अचानक हाम्रो मण्डलीको आँगनभित्र छिरे। तिनीहरूको अनुहार खतरनाक देखिन्थ्यो, र तिनिहरूले ब्रदर-सिस्टरहरूलाई साँचो मार्ग खोजी गर्नबाट रोक्‍न हिंसाको सहारा लिइरहेका छन् भन्‍ने थाहा भयो। मलाई अलिक डर लाग्यो र मैले तुरुन्तै परमेश्‍वरलाई प्रार्थना गरेँ, “परमेश्‍वर! मेरो कद सानो छ, बिन्ती छ मलाई विश्‍वास र शक्ति दिनुहोस् ताकि ख्रीष्टविरोधी र धर्मका यी शक्तिहरूको अघि म झुक्‍नु नपरोस्।” प्रार्थना गरेपछि मन शान्त भयो र त्यति डर लागेन। मैले शान्तिसित तिनीहरूको अघि गएर भनेँ, “पादरी वाङ, पादरी ली, तपाईंहरूले किन यति धेरै मानिसहरू ल्याउनुभएको हो?” पादरी वाङले मलाई औँल्याउँदै भने, “तपाईंले पूर्वीय ज्योति ग्रहण गर्नुभएको छ, र त्योभन्दा पनि खराब कुरो, तपाईंले विश्‍वासीहरूलाई पनि आबद्ध गर्नुभएको छ! प्रभुको पुनरागमनको स्वागत गर्नु महत्त्वपूर्ण कुरा हो, तर तपाईंले हामीसँग छलफलै नगरी गुप्त रूपमा पूर्वीय ज्योति ग्रहण गर्नुभयो। तपाईंले विद्रोह गरिरहनुभएको छ! तपाईंले प्रभुको वचन नै बिर्सनुभयो? बाइबलले भन्छ: ‘त्यसपछि यदि कुनै मानिसले तँलाई: हेर, ख्रीष्ट त यहाँ हुनुहुन्छ, वा त्यहाँ हुनुहुन्छ भनेर भन्यो भने, त्यसको कुरा नपत्याओ। किनभने त्यहाँ झूटा ख्रीष्टहरू र झूटा अगमवक्ताहरू देखा पर्नेछन्, र ठूला-ठूला चिन्ह र चमत्कारहरू देखाउनेछन्, यहाँसम्‍म कि तिनीहरूले (सम्भव भए) चुनिएकाहरूलाई समेत छल गर्नेछन्’ (मत्ती २४:२३-२४)। प्रभुको दोस्रो देहधारणसम्‍बन्धी कुनै पनि खबर झूटो हो। तपाईं बहकाउमा पर्नुभएको छ र प्रभुलाई धोका दिनुभएको छ, त्यसकारण तपाईंलाई अन्तिम मौका दिँदै छौँ। पूर्वीय ज्योतिलाई छोड्नुहोस्, र अरूलाई पनि फर्काउनुहोस्, अनि तपाईं पादरीको रूपमा रहन पाउनुहुनेछ।” मैले निकै दृढतासाथ भनेँ, “पादरी वाङ, तपाईंलाई जे मन लाग्छ त्यही गर्नुहोस्, तर हामीलाई साँचो मार्ग अनुसन्धान गर्न, परमेश्‍वरको आवाज सुन्‍न र प्रभुको पुनरागमनको स्वागत गर्नबाट रोक्‍ने कार्य बिलकुलै स्वीकार्य छैन। आखिरी दिनहरूमा मानिसहरू बहकाउने झूटा ख्रीष्टहरू र झूटा अगमवक्ताहरू हुन्छन् भन्‍ने कुरा साँचो हो, तर प्रभुले म अवश्यै फर्केर आउनेछु भनेर भन्‍नुभएको छ। हामीले झूटा ख्रीष्टहरूको छलमा पर्छौँ भन्‍ने डर मानेर प्रभुको पुनरागमनलाई स्वागत गर्नमा असफल हुनु हुँदैन। के त्यो खानेकुरा अड्किन्छ भनेर खानै छोड्नुजस्तो होइन र? प्रभुले हामीलाई झूटा ख्रीष्टहरूप्रति सचेत रहनू भनेर भन्‍नुभयो किनभने तिनीहरूले सत्यता व्यक्त गर्न सक्दैनन्, तर चिन्‍ह र अचम्‍मका कामहरूद्वारा मानिसहरूलाई बहकाउँछन्। देहमा आउनुभएका ख्रीष्‍टले मात्रै सत्यता व्यक्त गर्न र मानव जातिलाई जीवन दिन अनि परमेश्‍वरको राज्यतर्फ लैजाने मुक्तिको बाटो देखाउन सक्‍नुहुन्छ। ख्रीष्‍ट देहको रूपमा प्रकट हुनुभएका परमेश्‍वरका आत्मा हुनुहुन्छ र उहाँमा ईश्‍वरीय सार छ, त्यसकारण मानिसहरूलाई भरणपोषण र गोठालो गर्नको लागि उहाँले मात्रै सत्यता व्यक्त गर्न सक्‍नुहुन्छ, र उहाँले मात्रै परमेश्‍वरको स्वभाव व्यक्त गर्न र मानिसलाई छुटकारा र मुक्ति दिने काम पूरा गर्न सक्‍नुहुन्छ। कुनै पनि मानवले त्यो काम गर्न सक्दैन, कुनै पनि व्यक्तिले त्यो नक्‍कल गर्न सक्दैन। आखिरी दिनहरूमा सर्वशक्तिमान्‌ परमेश्‍वर देखा पर्नुभएको छ र उहाँले परमेश्‍वरको ६,००० वर्षे व्यवस्थापन योजना र देहधारणका रहस्यहरू प्रकट गर्नुभएको छ, र मानवजातिलाई शुद्ध पार्न र मुक्ति दिन चाहिने सबै सत्यताहरू व्यक्त गर्नुभएको छ। परमेश्‍वर स्‍वयम्‌ले मात्रै यो सब काम गर्न सक्‍नुहुन्छ। परमेश्‍वरबाहेक अरू कसले सत्यता व्यक्त गर्न सक्छ? अरू कसले आखिरी दिनहरूको काम गर्न सक्छ? अरू कसले मानवजातिलाई शुद्ध पार्न र पूर्ण मुक्ति दिन सक्छ? कसैले सक्दैन। सर्वशक्तिमान् परमेश्‍वरले यति धेरै सत्यताहरू व्यक्त गर्नुभएको तथ्यले उहाँ नै फर्कनुभएका प्रभु येशू, आखिरी दिनहरूका ख्रीष्ट हुनुहुन्छ भन्‍ने कुरा प्रमाणित गर्छ।” पादरी वाङले आँखा फुलाउँदै, र मतिर औँला ठड्याउँदै भने, “तपाईं कति सही हुनुहुन्छ हामीलाई मतलब छैन! तपाईं फर्केर आउन चाहनुहुन्‍न, र पूर्वीय ज्योतिलाई पछ्याउन एकोहोरो लागिपर्नुभएको छ, त्यसैले बिशपहरूले हामीलाई तपाईंलाई चेतावनी दिन पठाएका हुन्—तपाईंले तुरुन्तै पूर्वीय ज्योतिको प्रचार गर्न छोड्नुपर्छ, र तिनीहरूको पुस्तकहरू हामीलाई दिनुपर्छ।” त्यसपछि पादरी लीले भने, “मण्डलीका चाबीहरू दिनुहोस्, र पूर्वीय ज्योतिको प्रचार गर्न पनि छोड्नुहोस्!” ठीक त्यही बेला, पादरी वाङले मण्डली सदस्यहरूलाई आदेश दिए, “सबतिर हेर्नुहोस्, र पूर्वीय ज्योतिको सबै पुस्तक खोज्‍नुहोस्! ती पुस्तकविना तिनीहरूले विश्‍वास अभ्यास गर्न पाउँदैनन्।” त्यसपछि तिनले मलाई त्यहीँ रोकेर राख्‍न केहीलाई अह्राए। एक डिकन मेरो अघि घुँडा टेक्दै चिच्याए, “तपाईंले सर्वशक्तिमान्‌ परमेश्‍वरमा विश्‍वास गर्नु हुँदैन! तपाईं अबदेखि हाम्रो पादरी रहनुभएन भने हामीले के गर्ने? तपाईंले हामीलाई स्वर्गसम्‍म डोर्‍याउनुपर्छ…।” म तिनीहरूबाट उम्‍कनै सकिनँ। अरूहरू भने आँगनबाट बेल्चा र कोदालो लिएर भित्र दौडिए, र मैले हेरेर बस्‍नेबाहेक केही गर्न सकिनँ, र त्यसपछि मैले झ्यालढोका फुटाइएको आवाज सुनेँ। मलाई साह्रै रिस उठ्यो र चिन्ता लाग्यो—सुसमाचार सुनाउने ब्रदर चेन गुवाङ भित्रै थिए। तिनीहरूले तिनलाई हात लगाए भने समस्या हुने थियो। यसअलावा, त्यहाँका विश्‍वासीहरू सर्वशक्तिमान् परमेश्‍वरको आखिरी दिनहरूको कामको विषयमा नयाँ थिए र तिनीहरूले राम्ररी जग बसालेका थिएनन्। तिनीहरू त्यस्तो वाधा सामना गर्दा दह्रिलो गरी खडा हुन सक्दैनन् होला भन्‍ने मलाई डर लाग्यो। केही समयपछि नै, तिनीहरूले लगभग सबै कोठा भताभुङ्ग पारे। तिनीहरूले वेदीसमेत पल्टाइसकेका थिए। परमेश्‍वरको वचनका पुस्तकहरू नभेटेकोले तिनीहरू त्यतिकै छोड्न तयार थिएनन्। त्यसैले तिनीहरू मण्डली सदस्यहरूको घरघरमा गए, र तिनीहरूलाई डर-धम्की दिए र अफवाहहरू फैलाउँदै तिनीहरूमध्ये धेरैजसोबाट परमेश्‍वरको वचनका पुस्तकहरू खोसेर लगे। चेन गुवाङलाई यति साह्रै कुटिएको थियो कि तिनी भुँइबाट उठ्नै सकेनन्; पादरीहरूले तिनलाई पुलिसकहाँ लान्छौँ समेत भने। मलाई साह्रै रिस उठ्यो, र भनेँ, “चेन गुवाङ साँचो विश्‍वासी हुनुहुन्छ। उहाँलाई यति नराम्ररी कुटेर फेरि पुलिसकहाँ लैजाने धम्कीसमेत दिनुहुन्छ, के तपाईंहरूसँग विवेक त छ? के तपाईंहरू परमेश्‍वरका विश्‍वासी हुनुहुन्छ? परमेश्‍वर धर्मी हुनुहुन्छ, र दुष्कर्म गर्ने र उहाँको विरोध गर्नेहरूले अवश्य नै दण्ड पाउनेछन्।” मैले यसो भनेपछि पादरी र डिकनहरूले तिनलाई पुलिसको हातमा सुम्पेनन्। त्यसपछि पादरी वाङले मलाई भने, “बिशप र पादरीहरूले भलो नै सोच्‍नुहुन्छ, आशा छ तपाईंले यो कुरा बुझ्‍नुहुन्छ। हामीसँगै बिशप निवास फर्की आउनुहोस्।” मैले तिनलाई भनेँ, “म तपाईंहरूसँग आउँदिनँ। मैले परमेश्‍वरको आवाज सुनेको छु र थुमाका पाइलाहरू पछ्याउँदै छु। मैले यो मार्ग लिने सङ्कल्‍प गरिसकेको छु!” त्यसपछि तिनीहरू हताश हुँदै फर्किए।

त्यो रात म सुत्‍न नसकेर ओछ्यानमा पल्टिरहेँ। दिउँसो घटेका घटनाहरू मनमा चलचित्रजस्तै खेलिरहे। मेरो मन अशान्त थियो। प्रभुलाई जीवनभरि सेवा गर्ने बिशप र पादरीहरूले कसरी हामीले साँचो मार्ग अनुसन्धान गरेको कुरालाई यति घृणा गर्न सके भनेर मैले विचार गरिरहेँ। मण्डली आराधना गर्ने स्थान हो, तर वास्तवमै तिनीहरूले यसलाई तहसनहस पार्ने दुस्साहस गरे, सुसमाचार सुनाउने एक ब्रदरलाई कुटपिट गरे, र परमेश्‍वरको वचनका पुस्तकहरू विश्‍वासीहरूबाट खोसेर लगे। तिनीहरूले जुनसुकै दुष्कर्म गर्न सक्थे! ती पादरीहरूले सरकारका मान्छेहरू चिनेका थिए, त्यसकारण तिनीहरूले मेरो बारेमा कुन बेला पुलिसलाई रिपोर्ट गर्छन् थाहै हुन्‍नथ्यो। मैले सधैँ आधिकारिक मण्डलीमा संलग्‍न हुन इन्कार गरेको थिएँ, र राजनीतिक सुरक्षा विभागका प्रमुखले मलाई सधैँ आँखाको तारो ठान्थे। तिनले मलाई पहिले पनि म थ्री-सेल्फ चर्चमा आबद्ध नभएको कारण तिनलाई प्रदेश सार्वजनिक सुरक्षा विभाग र नगर सार्वजनिक सुरक्षा ब्यूरोले आलोचना गरेको थियो भनेर भनेका थिए, र तिनले मलाई मौका मिल्यो भने यसको परिणाम देखाउँछु भन्दै धम्की दिएका थिए। अब, सर्वशक्तिमान्‌ परमेश्‍वरको विश्‍वासीको रूपमा, मलाई पुलिसले समात्थे भने, यातना दिएर मार्न सक्थे। धार्मिक संसारद्वारा त्यागिनु र दोष लगाइनु अनि पार्टीको खेदो सहनु साह्रै पीडादायी कुरा थियो। मैले त केवल प्रभुका पाइलाहरू अर्थात् आखिरी दिनहरूका ख्रीष्‍टलाई पछ्याइरहेको थिएँ। किन यति गाह्रो भएको? म त्यो रात सुत्‍नै सकिनँ। मैले परमेश्‍वरलाई प्रार्थना गरेँ, “परमेश्‍वर, बिन्ती छ मलाई सहयोग गर्नुहोस् र मलाई विश्‍वास र शक्ति दिनुहोस्, ताकि मेरो देहको कमजोरीलाई जितेर म यो परिस्थितिमा दह्रिलो गरी खडा हुन सकूँ।” त्यसपछि मलाई आफूले सिकेको परमेश्‍वरको वचनको एउटा भजन याद आयो:

१  सर्वशक्तिमान्‌ परमेश्‍वर, सबै थोकका मुखिया हुनुहुन्छ, उहाँले आफ्नो सिंहासनबाट आफ्नो शाही शक्ति चलाउनुहुन्छ। उहाँले ब्रह्माण्ड र सबै थोकमाथि शासन गर्नुहुन्छ, र सारा पृथ्वीमा हामीलाई डोऱ्याउने काममा हुनुहुन्छ। हामी हरेक क्षण उहाँसँग नजिक हुनेछौं, र चुपचाप उहाँको सामु आउनेछौं, एक पल पनि कहिल्यै गुमाउनेछैनौं, र सबै समय हामीसँग सिक्नका लागि पाठहरू हुनेछन्। वरपरको वातावरणदेखि मानिसहरू, घटनाहरू, र विभिन्न वस्तुहरूसम्म सबै थोक, सबै नै उहाँको सिंहासनको अनुमतिद्वारा अस्तित्वमा छन्। तिमीहरूको हृदयमा कहिल्यै गुनासो पैदा नहोस्, नत्र परमेश्‍वरले आफ्‍नो अनुग्रह रोक्‍नुहुनेछ।

…………

४  विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ। …

—वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६

यो भजन बारम्‍बार गुनगुनाउँदा मलाई भित्री शक्ति प्राप्त भयो। यो साँचो हो—मेरो नियतिलगायत ब्रह्माण्डका सबै थोक परमेश्‍वरकै हातमा छन्, त्यसकारण म पक्राउ पर्छु कि पर्दिनँ भन्‍ने कुरा पनि परमेश्‍वरकै हातमा थियो। शैतानलाई मेरा कमजोरीहरू थाहा थियो, त्यसकारण त्यसले मलाई आक्रमण गर्न र सर्वशक्तिमान्‌ परमेश्‍वरलाई धोका दिन लगाउन ख्याति, हैसियत, र पक्राउको धम्की प्रयोग गरिरहेको थियो। यो परिस्थितिलाई परमेश्‍वरले मेरो विश्‍वास सिद्ध पार्न, र उहाँलाई पछ्याइरहन ममा सबै कुरा त्याग्‍ने सङ्कल्प छ कि छैन भनेर हेर्न प्रयोग गरिरहनुभएको थियो। म तिनीहरूको दबाबमा परेको थिएँ, तर मैले परमेश्‍वरको अगुवाइ अनुभव गर्न सकेँ, र उहाँमाथिको मेरो विश्‍वास बढ्यो। मैले प्रभुको यो वचन याद गरेँ: “किनभने आफ्नो ज्यान बचाउनेले, त्यसलाई गुमाउनेछ; र मेरो खातिर आफ्नो ज्यान गुमाउनेले त्यसलाई प्राप्त गर्नेछ” (मत्ती १६:२५)। मानवजातिलाई छुटकारा दिलाउन, प्रभु धार्मिक संसार र सरकारको हातबाट क्रूसमा टाँगिनुभयो। उहाँलाई पछ्याउने सबै चेलाहरूलाई सताइयो। तिनीहरूलाई ढुङ्गाले हानेर मारियो, घोडामा बाँधी घिस्याएर मारियो वा झुण्ड्याइयो। सुसमाचार सुनाएकोमा तिनीहरू शहीद बने अनि तिनीहरूले सुन्दर गवाही दिए र परमेश्‍वरको अनुमोदन पाए। परमेश्‍वरलाई पछ्याउनु भनेको क्रूसको बाटो हिँड्नु हो। प्रभु येशूले हाम्रो लागि आदर्श नमुना प्रदान गरिसक्‍नुभएको छ—हामीले उहाँले पिउनुभएको तीतो कचौराबाट पिउनुपर्छ, र उहाँले हिँड्नुभएको मार्ग हिँड्नुपर्छ। अहिले मैले सर्वशक्तिमान्‌ परमेश्‍वरलाई पछ्याइरहेको थिएँ, त्यसलै यो निहुँमा मलाई कम्युनिस्ट पार्टीले पक्राउ गरेर यातना नै दिन्थ्यो भने पनि, मैले धार्मिकताको खातिर नै सतावट भोगिरहेको हुन्थेँ। यसमा परमेश्‍वरको अनुमोदन मिल्थ्यो, र यो महिमावान् कुरा हुन्थ्यो। त्यसपछि मैले जुनसुकै कुराको सामना गर्नु परे पनि, म यसको लागि आफ्‍नो ज्यान दिन र अन्तिमसम्‍मै परमेश्‍वरलाई पछ्याउन तयार भएँ।

पछि मैले किन बिशप र पादरीहरूले परमेश्‍वरको आखिरी दिनहरूको सुसमाचारको खोजी वा सोधखोज गरेनन्, बरु यसको यति विरोध गरे भन्‍नेबारेमा विचार गरेँ। मैले परमेश्‍वरका वचनहरूमा यो कुरा पढेँ: “के तिमीहरू फरिसीहरूले येशूको विरोध गर्नुको जड जान्‍न चाहन्छौ? के तिमीहरू फरिसीहरूको सार जान्‍न चाहन्छौ? तिनीहरू मसीहका बारेमा कल्पनाहरूले भरिएका थिए। यसअतिरिक्त, तिनीहरूले मसीह आउनुहुन्छ भनी विश्‍वास मात्रै गरे, तर जीवन सत्यतालाई भने पछ्याएनन्। त्यसैले, तिनीहरू आज पनि अझै मसीहको प्रतीक्षा गर्छन्, किनभने तिनीहरूसित जीवनको मार्गको कुनै ज्ञान छैन र सत्यताको मार्ग के हो भन्‍ने कुरा तिनीहरूलाई थाहा छैन। यस्ता मूर्ख, हठी र निर्बुद्धि मानिसहरूले परमेश्‍वरको आशिष्‌ प्राप्‍त गर्न सक्थे भनी कसरी तिमीहरू भन्छौ? तिनीहरूले मसीहलाई कसरी देख्‍न सक्थे? तिनीहरूले येशूको विरोध गरे, किनभने तिनीहरूलाई पवित्र आत्माको कार्यको दिशा थाहा थिएन, र येशूले बोल्नुभएको सत्यताको मार्ग जान्दैनथे; यसका अतिरिक्त, तिनीहरू मसीहलाई पनि बुझ्दैनथे। तिनीहरूले मसीहलाई कहिल्यै नदेखेका, र तिनीहरू मसीहका साथमा कहिल्यै नरहेका हुनाले, तिनीहरूले मसीहको नाउँमा मात्रै टाँसिने तर मसीहको सारलाई हरसम्भव साधनहरूद्वारा विरोध गरिरहने गल्ती गरे। सारमा यी फरिसीहरू हठी र अहङ्कारी थिए र तिनीहरूले सत्यताको पालन गर्दैनथे। परमेश्‍वरप्रति तिनीहरूको विश्‍वासको सिद्धान्त यस्तो थियोः तिम्रो प्रचार जति नै गहन भए पनि, तिम्रो अख्तियार जति नै उच्‍च भए पनि, तिमीलाई मसीह नभनिएसम्म तिमी ख्रीष्ट होइनौ। के यो विश्‍वास वाहियात र हास्यास्पद छैन र?” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई फेरि बनाइसक्‍नुभएको हुनेछ)। परमेश्‍वरका वचनहरू पढिसकेपछि, मलाई के थाहा भयो भने फरिसीहरू जिद्दी, अहङ्कारी, र सत्यतालाई घृणा गर्ने भएकाले तिनीहरूले प्रभु येशूलाई विरोध गरेका थिए। तिनीहरूले प्रभुका वचनहरू सुनेका थिए, तर उहाँले सत्यता बोल्‍नुभएको हो भनेर स्वीकार गरेनन्। प्रभु येशूले अन्धोलाई दृष्टि दिनुभएको, कुष्ठरोगीलाई निको पार्नुभएको, र मरेकालाई जीवित पार्नुभएको, अनि धेरै चिन्‍ह र अचम्‍मका कामहरू देखाउनुभएको तिनीहरूले देखेका थिए, तर उहाँ अगमवाणी गरिएका मसीह अर्थात् परमेश्‍वर स्‍वयम्‌ हुनुहुन्छ भनेर स्वीकार गरेनन्। तिनीहरू प्रभु येशू मानिस मात्रै हुनुहुन्छ भन्‍नेमा विश्‍वस्त भए, र उहाँले भूतहरूका राजामार्फत भूतहरू धपाउनुहुन्छ भनेरसमेत ईश्‍वरनिन्दा गरे। तिनीहरूले पवित्र आत्माको काम पहिचान गरेनन्, र सत्यता स्विकार्ने वा परमेश्‍वरका वचनहरू पालना गर्ने गरेनन्। तिनीहरू “मसीह” भन्‍ने नाममै अल्झिए र आफ्‍नै धारणा र कल्‍पनाहरूमा जिद्दी गरे, र अन्तिममा प्रभु येशूलाई क्रूसमा टाँगे। अहिले सर्वशक्तिमान्‌ परमेश्‍वरको रूपमा प्रभु फर्केर आइसक्‍नुभएको छ, र उहाँले मानवजातिलाई न्याय गर्न र शुद्ध पार्न सत्यताहरू व्यक्त गरिरहनुभएको छ, अनि कुनै पनि उल्‍लङ्घन नसहने परमेश्‍वरको धर्मी र प्रतापी स्वभावलाई खुलस्त रूपमा प्रकट गरिरहनुभएको छ। सर्वशक्तिमान् परमेश्‍वरका वचनहरू अत्यन्तै शक्तिशाली र अख्तियारपूर्ण छन्, र ती वचनले हरेक सम्प्रदायका परमेश्‍वरका साँचो विश्‍वासीहरूको हृदय हल्‍लाएका छन्। तिनीहरू सबैले सर्वशक्तिमान् परमेश्‍वरका वचनहरू सत्यता हुन्, र ती पवित्र आत्माले मण्डलीहरूका लागि बोल्नुभएका वचनहरू हुन् भन्‍ने कुरा स्वीकार गर्छन्। तर बिशप र पादरीहरू तिनिहरूको शाब्दिक धर्मशास्‍त्र र आफ्‍नै धारणा र कल्‍पनामा जिउँछन्, अनि प्रभु फर्केर आउनुहुनेछ र तिनीहरूलाई नै सुरुमा प्रकाश दिनुहुनेछ भनेर अहङ्कार गर्दै प्रतीक्षा गरिरहेका छन्। तिनीहरूले सत्यता खोजी गर्ने वा परमेश्‍वरको आवाज सुन्‍ने प्रयास गर्दै गर्दैनन्, बरु परमेश्‍वरको आखिरी दिनहरूको काम स्विकार्नबाट मानिसहरूलाई पागलले झैँ रोक्छन्। तिनीहरूले गर्ने यी सबै कुराले सत्यता र परमेश्‍वरलाई घृणा गर्ने तिनीहरूको साँचो अनुहार प्रकट गर्छन्। तिनीहरू पूर्ण रूपमा आधुनिक फरिसीहरू हुन्।

तिनीहरूले मण्डली तोडफोड गरेपछि, म सुसमाचार सुनाउन चाहने सन्तहरू र कन्या कुमारीहरूसँग गएँ। केही दिनपछि, एक ब्रदरले मलाई कुनै पनि हालतमा फर्केर नआउनुहोला भनेर मेसेज पठाए—म त्यहाँबाट गएको भोलिपल्ट, मलाई पक्रिन पुलिस मण्डलीमा गएछन्। तिनीहरूले मलाई नभेट्टाएपछि, मलाई पर्खेर तिनीहरू मण्डलीमै बसेछन्। तिनीहरूले भर्खरै सुसमाचार ग्रहण गरेका धेरै मानिसहरूलाई पक्राउ गरेर म कहाँ छु भनेर सोधेछन्। ती ब्रदरले राष्ट्रिय सुरक्षा ब्रिगेड प्रमुखसित विभिन्‍न मण्डलीका डिकनहरूले बुझाएको संयुक्त उजुरी पनि रहेछ भनेर भनेका थिए, जसमा मैले थ्री-सेल्फ चर्चमा सहभागिता नजनाएकोले र अरू डिकन र पादरीहरूलाई पनि यसमा सहभागी नहुनू भनी भनेकोले, मैले सीधै सरकारको विरोध गरिरहेको थिएँ भन्‍ने व्यहोरा उल्लेख गरिएको थियो। ती ब्रिगेड प्रमुखले पूर्वीय ज्योतिको प्रचार गर्नु भनेको मृत्यु दण्ड हुने अपराध हो, र तिनीहरूले गोली हानेरसमेत मार्न सक्छन् भनेर भनेका थिए। पुलिसले ब्रदर-सिस्टरहरूलाई तिनीहरूले म कहाँ छु भनेर नबताए तिनीहरू अपराधी ठहरिनेछन् भन्दै धम्की दिएछन्। यो खबर सुनेपछि मलाई साह्रै रिस उठ्यो। पार्टीले मलाई वर्षौँदेखि थ्री-सेल्फ चर्चमा आबद्ध हुन दबाब दिँदै दुर्व्यवहार गर्दै आइरहेको थियो। अहिले मैले सर्वशक्तिमान्‌ परमेश्‍वरलाई पछ्याइरहेको र आखिरी दिनहरूको सुसमाचार सुनाइरहेको कारण, म वास्तवमै तिनीहरूको आँखाको तारो बनेको थिएँ। तिनीहरूले मलाई तुरुन्तै पक्राउ गरेर मार्न चाहन्थे। ती कम्युनिस्ट पार्टीका मानिसहरू दुष्टहरू हुन्! बिशप र पादरीहरूको अनुमतिविना, डिकनहरूले कहिल्यै पनि आफै मेरो बारेमा रिपोर्ट गर्ने थिएनन् भन्‍ने मलाई थाहा थियो। यो घटनाले तिनीहरूको दुष्ट र आक्रमक प्रकृति झन् स्पष्ट भयो। मलाई फरिसीहरूको याद आयो—यहूदी विश्‍वासीहरूलाई प्रभु येशूको मुक्ति स्विकार्न नदिन, तिनीहरूले प्रभुलाई निर्दयीपूर्वक क्रूसमा टाँग्‍न रोमी सरकारसँग साँठगाँठ गरे, अनि उहाँका चेलाहरूलाई खेदो गर्दै सताए। अब पादरीवर्गले मलाई खेदो गरेर सर्वशक्तिमान्‌ परमेश्‍वरको विरुद्धमा उठ्न लगाउन शैतानी कम्युनिस्ट पार्टीको शासनसँग मिलेर काम गरिरहेका थिए। तिनीहरू विगतका फरिसीहरूभन्दा फरक थिएनन्।

डिकनहरूले रिपोर्ट गरेको केही समयपछि नै, मलाई बास दिने घरधनीहरूलाई प्रहरीले निगरानी गर्न थाले, त्यसकारण मेरा ब्रदर-सिस्टरहरूले मलाई तुरुन्तै अर्को ठाउँमा सारिहाले। भोलिपल्‍ट, मलाई बास दिने घरका दम्पती पक्राउ परे भन्‍ने खबर आयो। पुलिसले तिनीहरूलाई मेरो फोटो देखाएर म कहाँ छु भनेर सोधेछन्। यो घटनापछि पक्राउ पर्नबाट बच्‍न मैले सधैँ ठाउँ सरिरहनुपर्‍यो। कम्युनिस्ट पार्टीबाट उम्‍कने प्रयास गर्दै म सधैँ लुकिरहेको हुन्थेँ, र कहिले यी दिनहरूको अन्त्य होला भनेर सोचिरहन्थेँ। सांस्कृतिक क्रान्तिको बेला, मेरो काकालाई क्याथोलिक भएको निहुँमा कुटेर मारिएको थियो, र उहाँको जीउभरि साङ्लाको डाम र तिनीहरूले छाप हानेको घाउहरू थियो। यो कुरा अझै मेरो मनमा ताजै थियो। मलाई डर लाग्यो—यदि म पार्टीको हातमा परेँ भने, तिनीहरूले मलाई कसरी यातना दिने होलान्?

त्यसपछि मैले परमेश्‍वरको वचनको एउटा भजन सुनेँ:

सत्यताको लागि सबै त्याग्‍नुपर्छ

१  तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन।

२  तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। …

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

यो भजन गाउने क्रममा, मैले यसको अर्थबारे सोचेँ। त्यसो गरेपछि मैले परमेश्‍वरको इच्‍छा अझै राम्ररी बुझेँ, र मेरो विश्‍वास बढ्यो। परमेश्‍वरको विरोध गर्ने यो देश, अर्थात् चीनमा परमेश्‍वरलाई पछ्याउन र सत्यता प्राप्त गर्नको लागि केही कष्ट भोग्‍नैपर्ने रहेछ। कठिनाइ र परीक्षाद्वारा मात्रै हाम्रो विश्‍वास सिद्ध हुन्छ, र हामीले धेरै कुराको बारेमा समझशक्ति प्राप्त गर्छौँ। मैले आखिरी दिनहरूका ख्रीष्‍ट, अर्थात् सर्वशक्तिमान्‌ परमेश्‍वरलाई पछ्याएको हुनाले मलाई धार्मिक संसारले इन्कार गर्‍यो र धोका दियो, र अहिले मलाई ठूलो रातो अजिङ्गरले सधैँ खेदो गरिरहेको थियो, त्यसकारण म सधैँ भागिरहेको हुन्थेँ। हरेक दिन म डरमा बस्‍नुपर्थ्यो, र मैले साँच्‍चै कष्ट भोगिरहेको थिएँ। तर ती अनुभवहरूले मलाई साँच्‍चै नै पादरीवर्गले सत्यता र परमेश्‍वरलाई घृणा गर्छन् भन्‍ने वास्तविकता स्पष्ट देखाए। मैले साँचो रूपमा परमेश्‍वरको अगुवाइ पनि अनुभव गरेँ। जब म दयनीय र कमजोर हुन्थेँ, तब परमेश्‍वरले मलाई उहाँको इच्‍छा बुझ्‍न अगुवाइ गर्नुहुन्थ्यो, मलाई शक्ति र विश्‍वास दिनुहुन्थ्यो, त्यसकारण म कमजोर हुन र डराउन छोड्थेँ। परमेश्‍वरले मलाई अगुवाइ गरिरहनुभएको र हेरिरहनुभएको छ भन्‍ने मैले अनुभव गर्न सक्थेँ। यसमा निकै हैरानी भए पनि, यसको अर्थ र मूल्य थियो। यदि म पक्राउ नै परेँ भने पनि, यो परमेश्‍वरको अनुमतिमा हुनेछ भन्‍ने मलाई थाहा थियो, र म उहाँका योजनाबद्ध कार्य र बन्दोबस्तहरूमा समर्पित हुन तयार भएँ। परिस्थिति जति नै कठिन भए पनि म परमेश्‍वरलाई पछ्याउन तयार थिएँ!

मैले मण्डली छोडेर गएको भए पनि, मलाई सुसमाचार सुनाउन नदिनका लागि पादरीवर्गले सक्दो प्रयास गरिरहेका थिए। एक दिन म बस स्टेसनमा कसैलाई भेट्न गएँ, र बाहिरिन लागेको बेला अचानक धेरै मानिसहरूले मलाई घेरे र पक्रे। म चकित भएँ र के भइरहेको हो मलाई थाहै भएन। त्यसपछि, मेरो परिवार र केही आफन्तहरू कारबाट बाहिर निस्केर केही नबोली मलाई कारमा हाले। पछि थाहा भयो कि बिशपहरूले एउटा डिकनलाई अह्राएर मेरो परिवार र केही विश्‍वासीहरूलाई कल गरी म पूर्वीय ज्योतिमा लागेको छु, दिमाग खलबल्याउने सुई र औषधी लिएर मेरो दिमाग बिग्रेको छ, र मलाई पादरी हुने मन छैन र पैसाको पनि मतलब छैन भनेर बताउन लगाएका रहेछन्। तिनीहरूले म कसैको नियन्त्रणमा छु र प्रभुलाई गरेको प्रतिज्ञाविरुद्ध गएको छु—मैले एक विधवा विवाह गरेको छु र मेरा बालबच्‍चा यतिउति वर्षका छन् भनेर पनि भनेछन्। मलाई फर्काएर ल्याउन, अनि सर्वशक्तिमान्‌ परमेश्‍वरलाई पछ्याउन र सुसमाचार सुनाउन नदिन तिनीहरूले मेरो परिवार र आफन्तहरूलाई बिशपसँग मिलेर काम गर्न अनुरोध गरेका रहेछन्। मेरो परिवारले पादरीवर्गलाई साह्रै प्रिय ठान्थे र तिनीहरूले भनेका कुराहरू पूर्ण रूपमा पत्याउँथे, त्यसकारण तिनीहरू बिशपहरूका कुरा सुनेर मलाई लिन आएका रहेछन्। ती अफवाहहरू सुन्दा मलाई साह्रै रिस उठ्यो, र मैले पादरीवर्ग देहमा प्रकट भएका पिशाचहरू हुन् भन्‍ने कुरा अझै स्पष्ट रूपमा देखेँ। यो कुरा बाइबलमै भनिएको छ: “तिमीहरू तिमीहरूका बुबा दियाबलसका हौ, र तिमीहरूले तिमीहरूका बुबाको इच्छाअनुसार गर्नेछौ। त्यो सुरुदेखि नै हत्यारा थियो, र त्यो सत्यतामा खडा भएको थिएन; किनभने त्योसँग सत्यता छैन। जब त्यसले झूट बोल्छ, तब त्यसले आफ्नो कुरा बोल्छ: किनभने त्यो झूटो हो र झूटको पिता हो” (यूहन्‍ना ८:४४)। पिशाचहरूले मात्रै निर्धक्‍क रूपमा झूट बोल्छन् र अफवाह फैलाउँछन्, अनि मानिसहरूलाई छल गर्न झूटो गवाही दिन्छन्।

त्यसपछि मेरो परिवारले मलाई जबरजस्ती बिशप निवास लगे। बिशप झाओले मुस्कुराउँदै मलाई अङ्गालो हालेको नाटक गरे: “फर्केर आउनुभयो—हराएको भेडा घर आयो।” त्यसपछि तिनले मसँग एकलै कुरा गर्नका लागि सबैलाई बाहिर पठाए। तिनले भने, “पहिले, तपाईं थप अध्ययनको लागि विश्‍वविद्यालय जान चाहनुहुन्थ्यो, तर हामीले मानेनौँ। यसपटक हामी तपाईंको सबै अनुरोध स्विकार्नेछौँ र तपाईं जुन विश्‍वविद्यालय जान चाहनुहुन्छ त्यहीँ जान सक्‍नुहुन्छ। ईश्‍वरशास्‍त्रका कैयौँ स्कूलहरूमा प्रशिक्षकको कमी छ र कैयौँ मण्डली परिवारहरूमा पादरीको कमी छ। यदि तपाईं विश्‍वविद्यालय जान चाहनुहुन्‍न भने, ईश्‍वरशास्‍त्र स्कूलमा प्रशिक्षक बन्‍न सक्‍नुहुन्छ, वा तपाईं कुन मण्डलीमा पादरीको सेवा गर्न चाहनुहुन्छ छनौट गर्नुहोस्। तपाईं अब जवान बन्‍नुहुन्‍न, र केही वर्षयता तपाईंले धेरै दुःख पाउनुभयो। हामीसँग तपाईंको लागि पैसा, कार र घर तयार छन्। तपाईंले पेन्‍सनको बारेमा समेत चिन्ता लिनु पर्दैन। पूर्वीय ज्योतिलाई छोडेर पादरी बन्‍नुहोस्, त्यसपछि तपाईंलाई कुनै कुराको चिन्ता हुँदैन।” तिनले यसो भनेको सुन्दा मलाई साह्रै घिन लाग्यो। ती सब बिशपहरूले हैसियत, पैसा, र ख्यातिको मात्रै विचार गर्थे। तिनीहरूले प्रभुमा विश्‍वास त गर्थे तर उहाँका वचनहरू पालना गर्दैनथे। तिनीहरूले प्रभुको पुनरागमनको खबरबारे पटक्‍कै खोजी वा सोधखोज गर्दैनथे—आफ्‍नो हैसियत र ख्याति जोगाउनको लागि, तिनीहरू अरूलाई परमेश्‍वरको आखिरी दिनहरूको सुसमाचार ग्रहण गर्नबाट रोक्‍न उन्माद रूपमा लागिपर्थे। के तिनीहरूको हैसियत र ख्यातिले तिनीहरूलाई साँच्‍चै पापबाट बचाउन सक्थ्यो? त्यसकारण मैले बिशप झाओलाई भनेँ, “बिशपज्यू, मलाई त्यस्तो कुरा केही चाहिँदैन। जब शैतानले प्रभु येशूलाई परीक्षा गर्‍यो, त्यसले उहाँलाई आफ्‍नो अघि झुकाउन पैसा र ख्याति प्रयोग गर्‍यो। त्यसकारण तपाईंले भनिरहनुभएका यी कुराहरू साँच्‍चै कहाँबाट आएका हुन्? जब तपाईंले मलाई पादरीको रूपमा पवित्रीकरण गर्नुभयो, हामीले क्रूस बोकेर जीवनभरि उहाँलाई पछ्याउँछौँ भनी प्रभुसँग शपथ खाएका थियौँ। अहिले प्रभु फर्केर आइसक्‍नुभएको छ र म उहाँलाई पछ्याउन दृढ छु। पोपले सबैलाई मेरो विरुद्धमा उठाएर मलाई इन्कार गर्न लगाए पनि, यो कुराले मलाई रोक्‍नेछैन।” जब बिशप झाओले मलाई प्रलोभनमा पार्न नसक्‍ने देखे, तब तिनले मलाई “तपाईंले मण्डली सदस्यहरूलाई पूर्वीय ज्योतिको बारेमा बताउन छोड्नु बेस हुन्छ” भन्दै चेतावनी दिए। मैले तिनलाई कुनै जबाफ दिइनँ। त्यसपछि तिनले मलाई बाहिर खाना खान लगे, र त्यहाँ मेरा केही आफन्तहरू पनि आएका रहेछन्। उनीहरूमध्ये एक जनाले यसो भने, “हाम्रो परिवारको धेरै पुस्तामा तपाईं मात्रै पादरी हुनुहुन्छ, र तपाईं हाम्रो परिवारको सान हुनुहुन्छ। तपाईं पूर्वीय ज्योतिमा लाग्‍नुहुन्छ भनेर हामीले कहिल्यै कल्‍पना गरेका थिएनौँ। तपाईंको बुबाले अहिले ८० काटिसक्‍नुभयो तर तपाईंले आफ्‍ना आमाबुबाको हेरचाह गर्नुको सट्टा पूर्वीय ज्योतिको प्रचार गरिरहनुभएको छ। तपाईंले त आफ्‍नो पादरी पदसमेत त्याग्‍नुभएको छ। यो प्रभुलाई धोका दिनु हो र तपाईं यसको कारण नरक जानुहुनेछ!” त्यसपछि मेरो दाजुले सही थप्दै भने, “तँ पादरी बन्‍न सक्लास् भनेर मैले धेरै दुःख गरेँ! तँ बाइबल कलेज जाँदा, हामीसँग खानेकुरा पनि हुँदैनथ्यो, र तँलाई खानेकुरा र पैसा ल्याइदिनँ कति दुःख गर्थेँ। तँलाई पादरी बनाउन सजिलो थिएन। तर अहिले तँ पूर्वीय ज्योतिमा लागिस्—प्रभुलाई धोका दिइस्। तँ पादरी रहिनस् र तँलाई पैसाको मतलब छैन। के तँ पागल भएको हो?” मैले भनेँ, “पादरी बन्‍न मलाई तपाईंहरूको सहयोग चाहिएको कुरा साँचो हो, तर म हाम्रा आमाबुबाको हेरचाह गर्न घर जाँदिनँ भनेर किन भन्‍नुभएको? पादरी बन्दा, मैले जीवनभरि प्रभुको सेवा गर्नको लागि घर, परिवार, र विवाह गर्ने अवसर त्याग्छु भनेर प्रभुसँग शपथ खाएको थिएँ। यो कुरा त बाइबलमै भनिएको छ: ‘मलाई भन्दा बुबा वा आमालाई बढी प्रेम गर्ने व्यक्ति, मेरो योग्यको हुँदैन; र मलाई भन्दा छोरा वा छोरीलाई प्रेम गर्ने व्यक्ति, मेरो योग्यको हुँदैन। अनि आफ्नो क्रूस उठाएर मलाई नपछ्याउने व्यक्ति, मेरो योग्यको हुँदैन’ (मत्ती १०:३७-३८)। म सुसमाचार सुनाउन छोडेर आमाबुबाको हेरचाह गर्न घर जानुपर्छ भनेर तपाईं भन्‍नुहुन्छ, तर के यो प्रभुको वचनअनुरूप छ? हामीले विश्‍वास गर्नु भनेको क्रूस बोक्‍नु र सुसमाचार सुनाउनु, अर्थात् यसलाई हरेक परिवार र घरमा पुर्‍याउनु हो। अहिले प्रभु फर्केर आइसक्‍नुभएको छ र उहाँले परमेश्‍वरको घरबाट सुरु गर्दै न्यायको काम गरिरहनुभएको छ, त्यसकारण यो सुसमाचार सुनाउनु अत्यन्तै धर्मी कुरा हो। मैले प्रभुलाई धोका दिइरहेको छैन, बरु उहाँका पाइलाहरू पछ्याइरहेको छु…।” मैले आफ्‍नो कुरा सक्‍न नपाउँदै, मेरो दाजुले मलाई हिर्काउँला झैँ गरे र मैले हाम्रो खानदानको इज्‍जत फालेँ र मैले सुसमाचार सुनाएँ भने मेरो खुट्टा भाँच्दिन्छु भने। तिनले ईश्‍वरनिन्दा गर्ने केही कुराहरू पनि बोले। त्यसपछि, बिशप झाओले मलाई उपचार गर्नुपर्छ भन्दै आफूसँगै त्यहीँ राखे र मलाई जान दिएनन्। म कतै हिँड्दा मलाई पछ्याइन्थ्यो—मलाई कुनै स्वतन्त्रता नभएको अपराधी हुँ जस्तै लाग्यो। भाग्यवश, चौथो दिनमा मैले परमेश्‍वरमा भरोसा गर्दै तिनीहरूले ध्यान नदिएको बेला त्यहाँबाट भागेँ र ब्रदर-सिस्टरहरूकहाँ फर्केर सुसमाचार सुनाउने काम जारी राखेँ।

मैले पादरीवर्गले मानिसहरूलाई परमेश्‍वरको आवाज सुन्‍न र प्रभुलाई स्वागत गर्नबाट रोकेको मात्र होइन, विश्‍वासीहरूलाई धोका दिन र तिनीहरूलाई बलिको वस्तु बनाएर परमेश्‍वरविरुद्ध उक्साउन अनेक किसिमका युक्तिहरू प्रयोग गरेको पनि देखेँ। मेरो परिवारले परमेश्‍वरको विरुद्धमा काम गर्नु र उहाँको निन्दा गर्नु पूर्ण रूपमा बिशपहरूको झूट, दोषारोपण, र परमेश्‍वरमाथिको आक्रमणका परिणामहरू थिए। फरिसीहरूलाई श्राप दिने क्रममा प्रभुले भन्‍नुभएको कुरा मलाई याद आयो: “धिक्‍कार छ, तिमीहरू शास्त्री र फरिसीहरू, ढोङ्गीहरू हो; किनभने तिमीहरूले मानिसहरूका विरुद्ध स्वर्गको राज्य बन्द गर्छौ, र तिमीहरू आफै पनि प्रवेश गर्दैनौ; र प्रवेश गरिरहेकाहरूलाई तिमीहरू प्रवेश दिँदैनौ। … धिक्‍कार छ, तिमीहरू शास्त्री र फरिसीहरू, ढोङ्गीहरू हो; किनभने तिमीहरू एक जनालाई यहूदी मतमा ल्याउन समुद्र र भूमि चहार्छौ; र जब त्यो यहूदी मतमा आउँछ, तब तिमीहरूले त्यसलाई तिमीहरूभन्दा दुई गुणा बढी नरकको छोरा बनाउँछौ” (मत्ती २३:१३-१५)। बिशप र पादरीहरूले पनि मानिसहरूलाई धर्ममा लगाउँथे, त्यसपछि तिनीहरूलाई आफ्नो कुरा सुन्‍न र परमेश्‍वरको विरोध गर्न लगाउँथे र तिनीहरूलाई नरकका सन्तान बनाउँथे। तिनीहरू मानिसहरूको प्राण निल्‍ने पिशाचहरू थिए। सर्वशक्तिमान्‌ परमेश्‍वर भन्‍नुहुन्छ: “भव्य मण्डलीहरूमा बाइबल पढ्ने र दिनभरि नै वाचन गरिरहने व्यक्तिहरू छन् तर उनीहरूमध्ये एक जनाले पनि परमेश्‍वरको कार्यको उद्देश्य बुझ्दैन। उनीहरूमध्ये एक जना पनि परमेश्‍वरलाई जान्न सक्षम छैन, उनीहरूमध्ये कोही परमेश्‍वरका अभिप्रायअनुसारको हुने बारेमा त कुरै नगरौँ। उनीहरू सबैजना परमेश्‍वरलाई भाषण दिन उचाइमा उभिएका व्यर्थका नीच मानिसहरू हुन्। उनीहरूले परमेश्‍वरको ध्वजा बोक्दा पनि जानीबुझीकनै परमेश्‍वरको विरोध गर्छन्। परमेश्‍वरमा विश्‍वास गरेको दाबी गरेर पनि उनीहरूले मान्छेको मासु खान्छन् र रगत पिउँछन्। त्यस्ता सबै मानिस मान्छेको आत्मा निल्ने दियाबलसहरू हुन्, सही मार्गमा हिँड्ने प्रयास गरिरहेका व्यक्तिहरूलाई बाधा दिने पिशाचका प्रमुख हुन्, र परमेश्‍वरको खोजी गर्ने व्यक्तिहरूलाई अवरोध गर्ने बाधा-अड्चनहरू हुन्। उनीहरू ‘स्वस्थ विधान’ भएका जस्तो लाग्न सक्छन् तर उनीहरू मानिसहरूलाई परमेश्‍वरविरुद्ध उभिन अगुवाइ गर्ने ख्रीष्टविरोधीहरूबाहेक केही होइनन् भन्‍ने कुरा उनीहरूका अनुयायीहरूले कसरी थाहा पाउन सक्छन्? उनीहरू मानव आत्मा निल्न समर्पित जीवित शैतान हुन् भन्‍ने कुरा कसरी तिनीहरूका अनुयायीहरूले थाहा पाउन सक्छन्?” (वचन, खण्ड १। परमेश्‍वरको देखापराइ र काम। परमेश्‍वरलाई नचिन्‍ने सबै मानिस परमेश्‍वरको विरोध गर्नेहरू हुन्)। परमेश्‍वरका वचनहरूले मलाई धर्मका अगुवाहरू वास्तवमा कस्ता मानिसहरू हुन् भन्‍ने कुरा देखाए। तिनीहरूले सधैँ पापक्षमा गर्ने आफ्‍नो अख्‍तियारको धाक लगाइरहेका हुन्छन्। विश्‍वासीहरूले पाप गर्दा, औपचारिक पापक्षमा प्राप्त गर्नको लागि तिनीहरूले पादरीहरूको अघि घुँडा टेक्‍नुपर्छ। पादरीवर्गले यसरी परमेश्‍वरको स्थान लिन्छन् र मानिसहरूलाई छल गर्ने काम गर्छन्, र मानिसहरूलाई तिनीहरूको भक्ति गर्ने, तिनीहरूलाई पछ्याउने, र तिनीहरूलाई ईश्‍वर मान्‍ने बनाउँछन्। यति हदसम्‍म छलमा परेपछि, मानिसहरू परमेश्‍वरको आवाज सुन्‍न र उहाँलाई पछ्याउन अनिच्‍छुक हुन्छन्। मण्डली सदस्यहरूको नजरमा पादरीवर्ग परमेश्‍वरजस्तै बनेका छन्। अहिले प्रभु फर्केर आइसक्‍नुभएको छ र उहाँले मानवजातिलाई मुक्ति दिन सत्यता व्यक्त गरिरहनुभएको छ, तैपनि तिनीहरूले खोजी वा अनुसन्धान गर्दैनन्, न त विश्‍वासीहरूलाई यो स्विकार्ने अनुमति नै दिन्छन्। बरु, तिनीहरूले सर्वशक्तिमान् परमेश्‍वरको मण्डलीलाई आलोचना, निन्दा र बदनाम गर्दै झूटहरू फैलाउँछन्। तिनीहरूले परमेश्‍वर वा सत्यतालाई प्रेम गर्दैनन्, केवल हैसियत र पैसालाई प्रेम गर्छन्, र तिनीहरू हैसियतका लाभहरूप्रति हुरुक्‍कै हुन्छन्। आफ्‍नो पद र जीविकोपार्जन जोगाउन, तिनीहरूले विश्‍वासीहरूलाई पूर्ण रूपमा आफ्‍नो पकडमा राख्छन्, र यसरी परमेश्‍वरको सेवा गर्ने नाममा मानिसहरूको प्राण निल्छन्। तिनीहरू मण्डलीमा लुकेका कट्टर पिशाचहरू र सत्यतालाई घृणा गर्ने ख्रीष्टविरोधीहरू हुन्, अनि परमेश्‍वरका शत्रुहरू हुन्। एकपछि अर्को गर्दै धार्मिक अगुवाहरूको परीक्षा र बाधाहरू सामना गरेपछि, मैले स्पष्ट रूपमै तिनीहरूमा परमेश्‍वरविरोधी, अनि ख्रीष्टविरोधी सार रहेको देखेँ। सर्वशक्तिमान् परमेश्‍वरका वचनहरूले मभित्र समझशक्ति विकास गरेर मलाई विश्‍वास र शक्ति दिएका थिए, जसले गर्दा मैले तिनीहरूका परीक्षा र आक्रमणहरू पार गर्न, धार्मिक संसारका यी ख्रीष्टविरोधीहरूको सार देख्‍न, र तिनीहरूको बन्धनबाट मुक्त भई परमेश्‍वरलाई पछ्याउन सकेँ। मैले व्यक्तिगत रूपमै सर्वशक्तिमान परमेश्‍वरका वचनहरू सत्यता र जीवन हुन् भन्‍ने अनुभव गरेँ। परमेश्‍वरको मुक्तिप्रति म अत्यन्तै कृतज्ञ छु!


३३. झूटो अगुवाबारे रिपोर्ट गरेको कथा

कालेब, दक्षिण कोरिया

सन् २०१० मा म मण्डली अगुवा लुसियासँग बारम्‍बार सम्पर्कमा रहन्थेँ। उनले हामीलाई प्रायजसो यसो भन्थिन्, “विगत केही वर्षदेखि परमेश्‍वरले मलाई सधैँ अनुग्रह गर्दै आउनुभएको छ। मेरा अगुवाहरूले मलाई सधैँ कठिनाइ भोगिरहेका मण्डलीहरूमा पठाउँछन्। कहिलेकाहीँ मलाई जान मन लाग्दैन, तर यो परमेश्‍वरको आज्ञा हो भन्‍ने मलाई थाहा छ, त्यसकारण मैले आफ्‍ना देहगत हितहरूलाई ध्यान दिनु हुँदैन। म परमेश्‍वरप्रति बफादार हुनुपर्छ, त्यसैले म जान राजी हुन्छु। म जाने हरेक मण्डलीमा, म जाने ठाउँमा जान्छु, केही भेला आयोजना गर्छु, र अस्तव्यस्त भएको मण्डली सामान्य अवस्थामा फर्किन्छ, अनि मण्डली जीवन र सुसमाचारको काम फेरि प्रभावकारी हुन्छ। कहिलेकाहीँ म कठिनाइहरूको सामना गर्छु, तर म परमेश्‍वरलाई प्रार्थना गर्छु, अनि उहाँले अगाडि बढ्ने मार्ग खोल्‍नुहुन्छ, र सबै कुरा सुचारु रूपले अघि बढ्छ। परमेश्‍वरको काम कति अचम्‍मको छ मलाई थाहा हुन्छ…।” लुसियाको अनुभव सुन्दा ममा उनीप्रति आदरभाव जाग्यो। उनी बोझ बोक्‍न सक्‍ने र सक्षम अगुवा हुन् भन्‍ने मलाई लाग्यो। एकपटक, भेलाअघि म सामान्य कुराकानीमा थिएँ, र लुसियाले मलाई अचानक भनिन्, “यहाँ समय अति नै बहुमूल्‍य छ, त्यसकारण हामी सँगै हुँदा कुराकानी नगरौँ। यो समयलाई परमेश्‍वरको वचनमा सङ्गति गर्न प्रयोग गरौँ।” उनले त्यसो भनेको सुन्दा मैले सोचेँ, “वर्षौँको अवधिमा मैले धेरै जना अगुवा भेटेको छु, तर मैले भेटेको यति विवेकशील, भक्त र सत्यता पछ्याउन समर्पित पहिलो व्यक्ति लुसिया नै हुन्।” मैले उनलाई अझै बढी आदर र प्रशंसा गरेँ। तर उनीसँग लामो समयसम्‍म कुराकानी गरिसकेपछि मैले के थाहा पाएँ भने उनको सङ्गति सधैँ तार्किक हुने भए पनि, र यसो हेर्दा उनी सत्यताको पछि लाग्ने व्यक्तिजस्तो देखिए पनि, उनले परमेश्‍वरको वचनको आधारमा कसरी आत्मसमीक्षा गरेर आफूलाई चिन्‍न सकिन् त्यसको बारेमा, वा परमेश्‍वरको वचनसम्‍बन्धी आफ्नो व्यावहारिक अनुभवबारे एकदमै विरलै सङ्गति गर्थिन्। उनको धेरैजसो सङ्गति आफूलाई उचाल्ने अनि अरूलाई उनी मण्डलीमा जगेर्ना गरिएको र महत्त्वपूर्ण भूमिका खेल्‍ने व्यक्ति ठान्न लगाउने छद्म रूप थियो ताकि अरूले उनको मान गरून्। तर त्योभन्दा पनि गम्‍भीर कुरा त के थियो भने मण्डलीका हितहरूसँग सम्‍बन्धित महत्त्वपूर्ण केही मामिलाहरूमा उनले सत्यता अभ्यास गर्दिनथिइन्, र उनी जानाजानी झूट बोल्थिन्, धोका दिन्थिन्, अनि जिम्‍मेवारीबाट पन्छिन्थिन्। उदाहरणको लागि, लुसियाको कामप्रति जिम्‍मेवार रहेका फिनले मण्डलीमा कुकर्महरू गरेका थिए। तिनले मण्डलीको पैसा हिनामिना र दुरुयोग गरेका थिए, त्यसपछि तिनलाई ख्रीष्टविरोधी ठहराई बहिष्कार गरिएको थियो। लुसियालाई फिनका दुष्कर्महरूबारे राम्ररी थाहा थियो, र वास्तवमा उनले त्यसमा सहभागिता जनाएकी थिइन्। तर फिनलाई बहिष्कार गरिएपछि लुसियाले आत्मसमीक्षा गर्ने वा परमेश्‍वरसामु पश्‍चात्ताप गर्ने काम नगरेकी मात्र होइन, फिनको दुष्टतामा आफ्नो सहभागिता छ भन्ने कुरालाई समेत स्वीकार गरिनन्। उनले आफू त्यस विषयमा पूर्ण रूपले स्वच्छ रहेको देखाइन्, मानौँ उनलाई यसबारे केही थाहा छैन र यसमा उनी सहभागी नै थिइनन्। त्यो बेला मलाई लुसिया ढोँगी हुन् भन्‍ने थाहा भयो। लुसिया आफ्‍नो रूप बदल्‍न र अरूलाई ठूला कुराले छल गर्न सिपालु भएकी हुनाले, समझशक्ति नभएका कतिपय ब्रदर-सिस्टरहरूले उनको नाम आदरभावले लिन्थे। मेरा साझेदार ब्रदर र मैले लुसियाको व्यवहार अनि उनका काम र प्रवचनका नतिजाहरू देख्दा, हामीले झूटा अगुवाहरू पत्ता लगाउनेसम्‍बन्धी सिद्धान्तहरू लागू गर्‍यौँ, र लुसिया झूटो अगुवा हुन् भन्‍ने निर्धारित गर्‍यौँ, अनि लुसियासँग सम्‍बन्धित यी मामिलाबारे रिपोर्ट गर्दै पत्र लेख्यौँ।

हामीले पत्र पठाएपछि, माथिल्‍लो तहका अगुवाहरूले लुसियाको मामिलालाई जाँचबुझ गर्छन् भन्ने प्रतीक्षा गर्‍यौँ, तर आधा महिनापछि पनि हामीले कुनै प्रतिक्रिया प्राप्त गरेनौँ। मेरा साझेदार ब्रदर र मैले यसबारे सोच्यौँ। एक दिन, लुसिया हामीसँग भेला हुन खुसी हुँदै आइन् र माथिल्‍लो तहका अगुवाहरूले उनलाई जगेर्ना गर्ने योजना बनाएका छन् भनेर भनिन्। मलाई त विश्‍वासै लागेन: “यस झूटो अगुवालाई बर्खास्त गरिनुको सट्टा जगेर्ना गरेर महत्त्वपूर्ण भूमिकाहरूमा राखिँदैछ? के हामीले सत्यता सिद्धान्तहरू नबुझेका र हामीमा समझशक्ति नभएको कारण हामीले उनीबारे गलत रूपमा रिपोर्ट गर्‍यौँ?” लगभग एक महिनापछि, लुसिया फेरि आइन् र मण्डलीले अगुवाहरूको निर्वाचन गर्न लागेको छ, बहुसंख्यक ब्रदर-सिस्टरहरूले उनको बारेमा सकारात्मक मूल्याङ्कन दिएका छन् र उनलाई फेरि पनि अगुवा पदमा चयन गर्ने मनसाय राखेका छन् भनिन्। यो कुरा सुन्दा म चकित भएँ। मैले सोचेँ, “लुसिया त धूर्त र चलाक छिन्। उनी अगुवा हुन पटक्‍कै योग्य छैनन्। मैले उनको रिपोर्ट गर्न अर्को पत्र लेख्‍नुपर्छ।” तर पत्र लेख्‍न लाग्दा, म हिचकिचाएँ। “अहिले, धेरै मानिसले लुसियाको वास्तविकतालाई बुझेका छैनन्। तिनीहरू सबै उनको झूटो देखावटी रूपद्वारा धोकामा परेका छन्। यदि मैले उनको रिपोर्ट गर्न फेरि पत्र लेखेँ, र माथिल्‍लो तहका अगुवाहरूले वास्तविक परिस्थितिलाई बुझेनन् भने, के तिनीहरूले म यस्तो सामान्य कुरा पनि बिर्सन नसक्ने व्यक्ति भनेर सोच्‍नेछन्? त्यसबाहेक, यदि मैले पत्र लेखेको हो भनेर लुसियाले पत्ता लगाइन् भने, के उनले मसँग ईख राख्नेछिन् र चुपचाप मलाई चोट पुऱ्याउने प्रयास गर्नेछिन्? हामीलाई परमेश्‍वरको घरबाट परमेश्‍वरको वचनका पुस्तकहरू, प्रवचनहरू, र सङ्गति दिने कार्यको जिम्‍मेवार व्यक्ति उनी नै हुन्, त्यसकारण यदि मैले उनलाई चिढ्याएँ भने, उनले मलाई कुनै किसिमले सक्रिय रूपमा दमन गर्नु पर्दैन; मलाई बेवास्ता गर्दै पुस्तकहरू नदिएर नै गम्भीर सङ्कटमा पार्न पर्याप्त हुन्छ।” यी कुराबारे सोच्दा मलाई के गर्ने, के गर्ने भयो। मैले उनको फेरि रिपोर्ट गर्ने कि त्यसलाई बिर्सी दिने? मैले आफ्ना हित, भविष्य र भाग्यबारे विचार गर्दा, मलाई अदृश्य अन्धकार शक्तिले बाँधिरहेको र विवश पारिरहेको छ जस्तो लाग्यो। मैले मनमा केही क्षण सङ्घर्ष गरेँ, र आफूलाई दमन हुनबाट बचाउन मैले अन्त्यमा यसलाई छोडिदिने निर्णय गरेँ। मैले त्यो बेलाको लागि उनको रिपोर्ट गर्ने कुरालाई पन्छ्याइदिने निर्णय गरेँ। मैले आफूलाई यसो भन्दै सान्त्वना दिएँ, “कम्तीमा पनि अहिले हामीले लुसियाको वास्तविकता थाहा पाएका छौँ र उप्रान्त उनीद्वारा धोकामा पर्नेछैनौँ, त्यसकारण अहिलेको लागि यति नै काफी छ। सायद एक दिन परमेश्‍वरले उनलाई खुलासा गर्नुहुनेछ, र उनको बारेमा सबैले समझशक्ति प्राप्त गर्नेछन् र उनी को हुन् भन्‍ने कुरा देख्‍नेछन्। परिणामस्वरूप उनलाई प्रतिस्थापित गरिनेछ।”

एक महिनापछि, हामीले दुई जना सिस्टरबाट एउटा पत्र पायौँ। तिनीहरूले पत्रमा लुसिया झूटो अगुवा हुन् भन्ने पत्ता लगाएको र उनको रिपोर्ट गर्न चाहेको कुरा लेखेका रहेछन्, र तिनीहरूले हाम्रो राय र सल्‍लाह मागेका रहेछन्। मैले सोचेँ, “हामीले लुसियाबारे रिपोर्ट गरेपछि कुनै प्रतिक्रिया पत्र पाएका छैनौँ। यदि हामीले यी सिस्टरहरूसँग मिलेर फेरि पनि उनको रिपोर्ट गर्‍यौँ भने, के उच्च तहका अगुवाहरूले लुसियालाई आक्रमण गर्न हामीले जत्था बनाएका छौँ, र हामीले मण्डलीको काममा बाधा दिइरहेका छौँ भनेर भन्‍नेछन्? यदि त्यस्तो भयो भने, पक्‍कै पनि लुसियाको सट्टा हामीलाई बर्खास्त गरिनेछ।” यो कुरा ध्यानमा राख्दै, मेरा साझेदार ब्रदर र मैले ती दुई सिस्टरलाई यसो भन्दै पत्र लेख्यौँ, “तपाईंहरू आफ्नै तरिकाले उनको रिपोर्ट गर्न सक्‍नुहुन्छ। हामीले पहिले नै एकपटक उनको रिपोर्ट गरिसक्यौँ, त्यसकारण हामी फेरि रिपोर्ट गर्नेछैनौँ।” हामीले जवाफ दिइसकेपछि, मलाई एकदमै पछुतो भयो। मैले आफूलाई रक्षा गर्न चाल चलिरहेको छु भन्‍ने मलाई महसुस भयो। त्यो त अन्धकारको शक्तिसँग हारिरहेको र त्यसको अघि झुकिरहेको थियो। मैले आफूलाई भित्री दोषी भावनाबाट बचाउन, आफूलाई सान्त्वना दिन पहिलेका जस्तै कारणहरू प्रयोग गरेँ: “अहिले, धेरैजसो मानिसलाई लुसियाको वास्तविकता थाहा छैन। यदि हामीले उनको रिपोर्ट गर्नुपर्छ भनिरह्यौँ र उनको बर्खासी हुनुपर्ने पक्षमा उभियौँ भने, ब्रदर-सिस्टरहरूले यस्तो हुन दिनेछैनन्। तिनीहरूले उनलाई रक्षा गर्ने प्रयास गर्नेछन्। ब्रदर-सिस्टरहरूले उनको वास्तविकता थाहा नपाउन्जेलसम्‍म हामीले प्रतीक्षा गर्नुपर्छ। ठीक समय आएपछि, उनी स्वतः प्रतिस्थापित हुनेछिन्।” मैले त्यो सोचेको भए तापनि, झूटा अगुवा र ख्रीष्टविरोधीहरूलाई खुलासा गर्ने परमेश्‍वरको वचनका खण्डहरू देख्दा, मलाई मेरो विवेकले घोचेको महसुस हुन्थ्यो। मैले स्पष्ट रूपमा नै झूटो अगुवा पत्ता लगाएको थिएँ, तैपनि मैले उनको रिपोर्ट गरिरहेको वा उनलाई खुलासा गरिरहेको थिइनँ। के शैतानले मण्डलीको काममा बाधा र व्यवधान ल्याउँदा मैले सहिरहेको थिइनँ र? हामीलाई बास दिने ब्रदर-सिस्टरहरू सबैले लुसियालाई मन पराउँथे, र हामीले उनको बानीबेहोरा झूटो अगुवाको जस्तो छ भनेर खुलासा गर्दा, तिनीहरूले उनको वास्तविकता जान्‍ने प्रयास गरेनन्, बरु हामीले लुसियालाई आक्रमण गरिरहेका छौँ भन्‍ने सोचेर तिनीहरू हामीसँग रिसाए र हामीलाई दोष दिए। यो झूटो अगुवाले मानिसहरूलाई अत्यन्तै गहन रूपमा छल गरेकी रहेछिन् भन्‍ने मलाई थाहा भयो। यो छलमा कति जना ब्रदर-सिस्टरहरू परेका छन् मलाई थाहा थिएन, र झूटा अगुवाहरू परमेश्‍वरका चुनिएका मानिसहरूको जीवन प्रवेशको निम्ति बाधा र ठेस लाग्‍ने ढुङ्गा हुन् भन्‍ने कुरा मलाई अझै धेरै महसुस भयो। त्यो बेला, मलाई लुसियालाई जतिसक्दो चाँडो प्रतिस्थापित गरियोस् भन्‍नेबाहेक अरू केही इच्‍छा थिएन, तर उनको बारेमा फेरि रिपोर्ट गर्न पत्र लेख्‍ने साहस मसँग थिएन। हामीलाई बास दिने ब्रदर-सिस्टरहरूलाई केवल नचिढ्याउन मैले फेरि लुसियाको व्यवहार खुलासा गर्ने आँट गरिनँ। मैले आफूलाई हृदयबाटै निन्‍दा गरेँ र दोष दिएँ। म कसरी यति कायर र काम नलाग्‍ने हुन सकेँ भनेर सोचेँ। मैले झूटा अगुवाले मण्डलीको काममा बाधा पुर्‍याइरहेको देखेको थिएँ तर पनि यसबारे रिपोर्ट गर्ने आँट गरिनँ। मैले सत्य बोल्‍ने आँटसमेत गरिनँ। के म शैतानको नोकर मात्र थिइनँ र? मलाई परमेश्‍वरका यी वचनहरू याद आयो: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरको हरेक प्रश्‍नले मलाई अप्ठ्यारो र लज्‍जित महसुस गरायो। सामान्यतया, म नारा लगाउन सिपालु थिएँ, म परमेश्‍वरको इच्‍छालाई ध्यान दिन्छु र परमेश्‍वरप्रतिको आफ्नो गवाहीमा अडिगतासाथ खडा हुन्छु भनेर भन्थेँ, अनि म सत्यता अभ्यास गर्न र परमेश्‍वरलाई सन्तुष्ट पार्न चाहन्छु भन्दै सधैँ प्रार्थना गर्थेँ। तर केही कुरा आइपरेपछि र मैले खडा भएर मण्डलीका हितहरूको रक्षा गर्नुपरेपछि, म लुरुक्‍क परेर पछि हटेँ। झूटा अगुवाहरूको बारेमा तुरुन्तै रिपोर्ट गरिनुपर्छ भन्‍ने कुरा मलाई स्पष्ट रूपमा थाहा थियो, तर आफूलाई दमन र बर्खास्त गरिनेछ भन्‍ने डरले, मैले फेरि लुसियाको रिपोर्ट गर्ने आँट गरिनँ, र उनलाई हाम्रा ब्रदर-सिस्टरहरूलाई हानि र छल गर्न दिइरहेँ। अझै खराब कुरा त के थियो भने मलाई बास दिने ब्रदर-सिस्टरहरू लुसियाको धोकामा परेको देख्दा, मैले तिनीहरूलाई झूटो अगुवा चिन्‍न कसरी सहयोग गर्ने भनेर सोचिनँ। बरु, मैले सम्झौताहरू गरेँ। लुसियालाई खुलासा गर्दा तिनीहरू बेखुस हुन्छन् र तिनीहरूले उप्रान्त हामीलाई बास दिँदैनन् भन्‍ने सोचेर, म लुसियाको झूटो नेतृत्व व्यवहारहरूबारे चुप रहेँ। म साँच्‍चै स्वार्थी र घृणित थिएँ। मैले परमेश्‍वरले प्रदान गर्नुभएका सबै कुराको आनन्द लिएँ र ब्रदर-सिस्टरहरूले मलाई बास दिए र हेरचाह गरे, तैपनि मैले परमेश्‍वरको इच्‍छालाई कुनै ध्यान दिइनँ, र मण्डलीको कामलाई रक्षा गरिनँ। म एकातिर तर्केर बसेको थिएँ र झूटो अगुवालाई मण्डलीभित्र हाँक जमाएर मण्डलीको काममा बाधा पुऱ्याउन दिएको थिएँ। मेरो विवेक र तर्कशक्ति कहाँ थिए? म परमेश्‍वरसामु जिउन पूर्ण रूपमा अयोग्य थिएँ!

त्यसपछि, मैले परमेश्‍वरका वचनहरू पढेँ: “सत्यको अभ्यास नगर्नेहरूलाई परमेश्‍वरको परिवारले बाँकी रहन दिँदैन, न त यसले मण्डलीलाई जानाजानी भत्काउनेहरूलाई नै रहन दिन्छ। तापनि, निष्कासनको काम गर्ने समय अहिले होइन; त्यस्ता व्यक्तिहरूलाई आखिरमा केवल पर्दाफास गरिनेछ र हटाइनेछ। कुनै बेकार काम यी मानिसहरूमा खर्च गरिनेछैन; जो शैतानका हुन् उनीहरू सत्यको पक्षमा उभिन सक्दैनन्, तर सत्यको खोजी गर्नेहरू खडा हुन सक्छन्। सत्यको अभ्यास नगर्ने मानिसहरू सत्यको मार्ग सुन्न अयोग्य हुन्छन् र सत्यको साक्षी दिन अयोग्य हुन्छन्। सत्य उनीहरूको कानका निम्ति हुँदै-होइन; बरु, यो अभ्यास गर्नेहरूका निम्ति लक्षित हुन्छ। प्रत्येक व्यक्तिको अन्त्य प्रकट हुनुअघि, जसले मण्डलीलाई बाधा दिन्छन् र परमेश्‍वरको काममा अवरोध पुऱ्याउँछन्, तिनीहरूलाई पछि निराकरण गर्नको लागि अहिलेलाई पछाडि छोडिनेछ। काम पूरा भएपछि, यी व्यक्तिहरू प्रत्येकको पर्दाफास हुनेछ, र त्यसपछि उनीहरूलाई हटाइनेछ। सत्य प्रदान गरिरहँदा अहिलेका लागि, तिनीहरूलाई बेवास्ता गरिनेछ। जब मानवजातिलाई सम्पूर्ण सत्यता प्रकट गरिन्छ, ती मानिसहरूलाई हटाइनुपर्छ; सबै मानिसलाई तिनीहरूका प्रकारअनुसार वर्गीकरण गरिने समय त्यही नै हुनेछ। समझ नभएकाहरूको स-साना चलाकीले गर्दा तिनीहरू दुष्टहरूको हातमा विनाश हुन पुग्छन्, तिनीहरू कहिल्यै नफर्कने गरी दुष्टहरूको प्रलोभनमा परेर जान्छन्। उनीहरू त्यस्तै व्यवहार गरिने योग्यका हुन्छन्, किनकि उनीहरू सत्यलाई प्रेम गर्दैनन्, किनकि तिनीहरू सत्यको पक्षमा खडा हुन असमर्थ हुन्छन्, किनकि तिनीहरूले दुष्ट मानिसहरूलाई पछ्याउँछन् र दुष्ट मानिसहरूका पक्षमा खडा हुन्छन्, र किनकि तिनीहरू दुष्ट मानिसहरूसँग मिलेर बस्छन् र परमेश्‍वरलाई चुनौती दिन्छन्। ती दुष्ट मानिसहरूले जे कुरा फैलाउँछन् त्यो खराब हो भनी उनीहरू राम्ररी जान्दछन्, तापनि उनीहरू आफ्नो हृदय कठोर बनाउँदछन् र तिनीहरूका पछि लाग्नलाई सत्यतर्फ आफ्नो पिठिउँ फर्काउँछन्। सत्यको अभ्यास नगर्ने तर विनाशकारी र घिनलाग्दा कामहरू गर्ने यी सबै मानिसहरूले के सबै खराबी गरिरहेका हुँदैनन्? तिनीहरूका माझमा कोही राजाजस्तो व्यवहार गर्ने र उनीहरूलाई पछ्याउनेहरू पनि हुन्छन् तैपनि, के परमेश्‍वरलाई चुनौती दिने तिनीहरूका स्वभावहरू सबै त्यस्तै छैनन् र? परमेश्‍वरले उनीहरूलाई मुक्ति दिनुहुन्न भनेर दाबी गर्न तिनीहरूसँग के बहाना हुनसक्छ? परमेश्‍वर धर्मी हुनुहुन्न भनेर दाबी गर्न तिनीहरूसँग कुन बहाना हुनसक्छ? के उनीहरूका आफ्नै खराबीले उनीहरूलाई नष्ट पारिरहेको हुँदैन र? के उनीहरूका आफ्नै विद्रोहीपनले उनीहरूलाई नरकतिर तानिरहेको हुँदैन र? सत्यको अभ्यास गर्ने मानिसहरूले अन्त्यमा मुक्ति पाउनेछन् र सत्यको कारण तिनीहरू सिद्ध बनाइनेछन्। सत्यको अभ्यास नगर्नेहरूले अन्त्यमा सत्यको कारण आफैमाथि विनाश ल्याउनेछन्। सत्यको अभ्यास गर्ने र नगर्नेहरूलाई यी अन्त्यहरूले पर्खेर बसेका छन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। परमेश्‍वरको वचनले प्रकट गरेको व्यक्ति, सत्यता अभ्यास नगर्ने प्रकारको व्यक्ति म नै हुँ भन्‍ने मैले बुझेँ। म परमेश्‍वरले घृणा गर्ने व्यक्ति थिएँ। मैले सबै कुरामा आफूलाई जोगाउने र रक्षा गर्ने प्रयास गरेँ। मैले झूटो अगुवाको सामना गर्दा, सिद्धान्तहरूको पालना गरेर उनको रिपोर्ट गर्ने र उनलाई खुलासा गर्ने आँट गरिनँ। के मैले शैतानको अघि झुकेर त्यससँग साँठगाँठ गरिरहेको थिइनँ र? यसो हेर्दा, मैले लुसियाको पक्षमा उभिएर उनको रक्षा गरिरहेको थिइनँ, तर उनी झूटो अगुवा हुन् भनेर रिपोर्ट वा खुलासा गरिरहेको थिइनँ। मैले उनलाई मण्डलीका ब्रदर-सिस्टरहरूलाई अन्योलमा पार्न र धोका दिन अनि मण्डलीको काममा बाधा र व्यवधान पुऱ्याउन दिएँ। यसो गरेर म शैतानको पक्षमा उभिरहेको थिएँ। परमेश्‍वरका वचनहरूले भन्छन्: “ती दुष्ट मानिसहरूले जे कुरा फैलाउँछन् त्यो खराब हो भनी उनीहरू राम्ररी जान्दछन्, तापनि उनीहरू आफ्नो हृदय कठोर बनाउँदछन् र तिनीहरूका पछि लाग्नलाई सत्यतर्फ आफ्नो पिठिउँ फर्काउँछन्। सत्यको अभ्यास नगर्ने तर विनाशकारी र घिनलाग्दा कामहरू गर्ने यी सबै मानिसहरूले के सबै खराबी गरिरहेका हुँदैनन्?” परमेश्‍वरका वचनहरूले मेरो बानीबेहोरालाई ठ्याक्कै प्रकट गरिदिए। मलाई प्रभु येशूले कसरी भन्नुभयो, त्यो कुरा याद आयो: “जो मेरो साथमा छैन त्यो मेरो विरोधमा छ; र जो मसँग भेला हुँदैन त्यो बाहिरतर्फ तितरबितर हुन्छ” (मत्ती १२:३०)। परमेश्‍वर र शैतानबीचको युद्धमा परमेश्‍वरको पक्षमा नउभिनु भनेको शैतानको पक्षमा उभिनु हो। बीचमा उभिने कुरा आउँदैन। तर झूटो अगुवाको बारेमा रिपोर्ट गर्ने मामिलामा, मैले चलाक बन्‍ने, तटस्थ बस्‍ने, सुरक्षित भएर आफूलाई रक्षा गर्ने प्रयास गरिरहेको थिएँ। के यो शैतानको पक्षमा उभिएर परमेश्‍वरलाई धोका दिनु मात्रै थिएन र? मैले धेरै जनालाई लुसियाको वास्तविकता थाहा छैन, तर परमेश्‍वरले उनलाई पूर्ण रूपमा प्रकट गर्नुभएपछि र सही समय आएपछि, उनी स्वाभाविक रूपमा नै प्रतिस्थापित हुनेछिन् भन्‍ने सोचेको थिएँ। यसो हेर्दा, त्यो विचार अत्यन्तै उचित जस्तो देखिन्थ्यो, तर वास्तवमा म आफ्‍नो जिम्‍मेवारीबाट पछि हटिरहेको थिएँ, र सत्यता अभ्यास नगर्न बहानाहरू खोजिरहेको थिएँ। मैले उनको खुलासा गरेर रिपोर्ट गर्ने आफ्‍नो जिम्‍मेवरी पूरा गर्नुको सट्टा परमेश्‍वरबाट नै उनको खुलासा होस् भनेर प्रतीक्षा गरिरहेको थिएँ। वास्तवमा, मैले त दुष्ट काम गर्ने र मण्डलीको काममा बाधा पुऱ्याउने झूटो अगुवालाई साथ दिइरहेको थिएँ। मलाई झूटो अगुवाको मतियार कहलाउनु अत्युक्ति हुने थिएन। यी सबै विचार गरेपछि, मलाई आफू स्वार्थी, घृणित, कमजोर, र अयोग्य भएकोमा आफैप्रति घृणा जाग्यो। म काम नलाग्‍ने, र शैतानको दास थिएँ! दुष्टता विरुद्धको युद्धमा मसँग कुनै गवाही छँदै थिएन। साँच्‍चै नै, परमेश्‍वरले यस कुरालाई घृणा गर्नुहुन्थ्यो! मैले परमेश्‍वरसामु आएर पश्‍चात्ताप गर्न प्रार्थना गरेँ। मैले परमेश्‍वरलाई अन्धकारका शक्तिहरूको नियन्त्रण तोड्न, परमेश्‍वरको पक्षमा खडा हुन, र शैतानका शक्तिलाई “नाइँ” भनेर इन्कार गर्न शक्ति मागेँ। थप प्रमाण भेट्टाएपछि मैले लुसियाबारे रिपोर्ट गर्न अर्को पत्र लेख्‍न चाहेको थिएँ। तर मैले त्यसो गर्नुभन्दा पहिले नै, मण्डलीले अनुसन्धान गरेर लुसिया ख्रीष्टविरोधीको मार्ग हिँड्ने झूटो अगुवा हुन् भनेर निर्धारित गर्‍यो, र उनलाई प्रतिस्थापित गर्‍यो। हामीले उनको रिपोर्ट गरेर लेखेको पत्र अर्को झूटो अगुवाले लिएर रोकी राखेका रहेछन् भन्‍ने कुरा पछि थाहा पायौँ। त्यस झूटो अगुवालाई पनि व्यावहारिक काम नगरेकोमा प्रतिस्थापित गरियो। यो खबर सुन्दा मलाई असाध्यै खुसी लाग्यो, तर मलाई ग्‍लानि पनि भयो, किनभने यस मामिलामा मैले शैतानको दासको रूपमा काम गरेर मण्डलीको कामको रक्षा गर्न वा गवाहीमा अडिगतासाथ खडा हुन म असफल भएको थिएँ।

लुसियालाई प्रतिस्थापत गरिएपछि, नयाँ सिस्टरले अस्थायी रूपमा मण्डलीको काम सम्‍हालिन्, र अब यो समस्या समाप्त भयो भन्‍ने मलाई लाग्यो, तर त्यस्तो होइन रहेछ। लगभग एक महिनापछि नै, मेरा साझेदार ब्रदरले मलाई के बताए भने प्रतिस्थापित गरिएपछि पनि लुसियाले अझै ढिपी कस्ने गर्छिन्। उनले ब्रदर-सिस्टरहरूलाई छल गरेर उनीप्रति सहानुभूति देखाउन लगाउनका लागि नवनिर्वाचित अगुवा झूटो अगुवा हुन् भनेर ब्रदर-सिस्टरमाझ हल्‍ला फैलाइरहेकी थिइन्, र नयाँ अगुवालाई बर्खास्त गर्न लगाएर आफ्‍नो अगुवाको पद फेरि लिनको लागि उनले गुटबन्दी गरिरहेकी थिइन्। यो सुन्दा, मलाई निकै चिन्ता लाग्यो। मैले जतिसक्दो चाँडो लुसियाको दुष्ट व्यवहारबारे उच्‍च तहका अगुवाहरूलाई बताउने उपाय खोज्‍नुपर्थ्यो। त्यो बेला, नयाँ मण्डली अगुवाले पनि उच्‍च तहका अगुवाहरूलाई लुसियाको समस्याबारे रिपोर्ट गर्न पत्र लेखिरहेकी रहेछिन् र त्यो अवस्थाबारे कसरी व्याख्या गर्ने भनेर निर्णय गर्ने सोचिरहेकी रहेछिन्। म यस्तो कुरा लेख्‍न निकै सिपालु भएकोले, मैले उनको लागि रिपोर्ट पत्र लेख्‍न अग्रसर भई सहयोग गरेँ। भोलि बिहान रिपोर्ट पत्र लेखिसकेपछि, मेरा साझेदार ब्रदरले अचानक भने, “पत्रमा हाम्रो नामसहित हस्ताक्षर पनि गरौँ।” त्यो सुन्दा म छक्‍कै परेँ किनभने मलाई लागेको थियो, “लुसिया घातक र कपटी छिन्, अनि अरूलाई कसरी छल गर्ने उनलाई थाहा छ। यदि हामीले उनको बारेमा यसपटक रिपोर्ट गर्न सकेनौँ, र उनी शक्ति हातमा लिएर फेरि पनि मण्डली अगुवा बनिन् भने, आफूलाई मन नपर्ने मानिसहरूलाई बहिष्कार गरेर आफ्‍नो शक्तिको दुरुपयोग गर्ने गरेको उनको पृष्ठभूमिलाई हेर्दा त, उनले हामीलाई अवश्य नै प्रतिस्थापित वा बहिष्कारसमेत गर्नेछिन्। तर पत्रमा हस्ताक्षर नगर्नुलाई उचित ठहराउन सकिँदैनथ्यो, किनभने यो हामीले नै लेखिदिएका थियौँ।” एक छिन सोचेर मैले भनेँ, “हामीले लेखन सहयोगीको रूपमा यो पत्र लेखेका हौँ भनेर हस्ताक्षर गरौँ।” साँचो कुरा के थियो भने म आफूलाई यो मामिलाबाट अलग राख्‍न सक्दो प्रयास गर्न चाहन्थेँ, ताकि मलाई पछि दमन नै गरिए पनि, त्यो त्यति कठोर नहोस्। त्यसपछि मेरा साझेदार ब्रदरले मेरो निराकरण गरे, “तपाईंलाईआफ्नो हस्ताक्षर गर्न किन यति गाह्रो लाग्छ? तपाईं अति धूर्त बन्दैहुनुहुन्छ!” त्यो टिप्पणीले मेरो हृदय साह्रै घोच्यो। मलाई महसुस भयो, मैले अबदेखि धूर्त बन्‍नु हुँदैन र आफूलाई रक्षा गर्ने कोसिस गर्नु हुँदैन, अनि मैले सत्यता अभ्यास गर्नुपर्छ र इमानदार व्यक्ति बन्‍नुपर्छ।

पछि, मैले आत्मसमीक्षा गरेँ। हरेकपटक मण्डलीका हितहरूसँग सम्‍बन्धित घटना घट्दा र त्यसमा मैले आफ्‍नो विचार व्यक्त गर्नुपर्दा, आखिर किन म किन डराएँ, पछि हटेँ, र मैले आफैलाई रक्षा गर्ने प्रयास गरेँ? यसो गर्दा मलाई कुन प्रकृतिले नियन्त्रण गरिरहेको थियो? मैले परमेश्‍वरका यी वचनहरू पढेँ: “शैतानले मानिसहरूलाई राष्ट्रिय सरकारहरू अनि प्रख्यात र महान् व्यक्तिहरूको शिक्षा र प्रभावमार्फत भ्रष्ट तुल्याउँछ। तिनीहरूका दुष्ट शब्दहरू मानिसको जीवन र प्रकृति बनेका छन्। ‘अरूको होइन, आफ्नो दुनो सोझ्याउनुपर्छ’ भन्‍ने भनाइ शैतानको चिरपरिचित भनाइ हो, जसलाई हरेक व्यक्तिमा हालिएको छ र यो मानिसको जीवन बनेको छ। दुनियाँसित व्यवहार गर्ने दर्शनहरूका पनि अन्य शब्दहरू छन्, जुन यही भनाइ जस्तै छन्। शैतानले हरेक देशको परम्परागत संस्कृतिलाई प्रयोग गरेर मानिसहरूलाई शिक्षा दिन्छ, बहकाउँछ, र भ्रष्ट तुल्याउँछ र मानिसहरूलाई विनाशको सीमाहीन खाल्डोमा खसेर त्यसद्वारा पुरिने तुल्याउँछ, अनि अन्त्यमा तिनीहरूलाई परमेश्‍वरले नाश गर्नुहुनेछ, किनकि तिनीहरूले शैतानको सेवा र परमेश्‍वरको प्रतिरोध गर्छन्। कतिपय मानिसहरू समाजमा दशकौंदेखि सार्वजनिक अधिकारीको रूपमा काम गर्दै आएका छन्। तिनीहरूलाई यो प्रश्‍न सोधेको कल्पना गरौं न: ‘तपाईंले यो पदमा रहेर एकदमै राम्रो काम गर्नुभएको छ, तपाईं के-कस्ता नामुद उक्तिहरू अनुसरण गर्दै जिउनुहुन्छ?’ तिनीहरूले भन्‍न सक्छन्, ‘मैले बुझेको एउटा कुराचाहिँ “जसले उपहार ल्यायो, उही हाकिमको प्यारो, अनि चापलुसी नगर्नेले केही पनि उपलब्धि प्राप्त गर्दैन” भन्‍ने हो।’ तिनीहरूको जीवनवृत्ति यही शैतानी दर्शनमा आधारित हुन्छ। के यी शब्दहरूले त्यस्ता मानिसहरूको प्रकृतिको प्रतिनिधित्व गर्दैनन् र? पद प्राप्त गर्नलाई अनैतिक ढङ्गबाट जुनसुकै साधन प्रयोग गर्नु तिनीहरूको प्रकृति बनेको छ, र अधिकारी बन्‍नु र पेशा-व्यवसायमा सफलता पाउनु नै तिनीहरूको लक्ष्य हो। मानिसहरूका जीवन, आचरण र व्यवहारमा अझै थुप्रै शैतानी विषहरू छन्। उदाहरणको लागि, दुनियाँसित व्यवहार गर्ने तिनीहरूका दर्शनहरू, तिनीहरूका काम गर्ने शैलीहरू, र तिनीहरूका नीति-वाणीहरू सबै ठूलो रातो अजिङ्गरका विषहरूद्वारा भरिएका छन्, र यी सबै नै शैतानबाट आउँछन्। यसरी, मानिसहरूको हाड र रगतमा बगिरहेका सबै कुराहरू शैतानका हुन्। … मानवजातिलाई शैतानले गहन रूपमा भ्रष्ट पारेको छ। शैतानको विष हरेक व्यक्तिको रगतमा बग्छ र यो भन्‍न सकिन्छ कि मानिसहरूको प्रकृति भ्रष्ट, दुष्ट, प्रतिरोधी र परमेश्‍वरविरोधी छ, र शैतानका दर्शन र विषहरूले भरिपूर्ण छ र ती दर्शन र विषहरूमा डुबेको छ। यो पूर्णतया शैतानको प्रकृति सार बनेको छ। यही कारणले गर्दा मानिसहरूले परमेश्‍वरको विरोध गर्छन् र परमेश्‍वरको विरुद्धमा उभिन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरको वचन पढेपछि, मैले आफू शैतानी तर्क, नियम र “अरूको होइन, आफ्नो दुनो सोझ्याउनुपर्छ,” “जति कम समस्या, उति राम्रो,” र “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्” जस्ता सांसारिक दर्शनअनुसार जिउने गरेकोले मैले प्रत्यक्ष रूपमा झूटा अगुवा र ख्रीष्टविरोधीहरूको सामना गर्ने आँट नगरेको रहेछु भन्ने बुझेँ। “सबैले आफ्‍नै आँगन बढार्छ; अर्काको छानोमा फोहोर भए के मतलब” भन्‍ने भनाइ पनि छ। म यी शैतानी विषहरूअनुसार जिएको हुनाले, म विशेषगरी स्वार्थी, घृणित, डरपोक, र छली थिएँ। सबै कुरामा, म पहिला आफ्‍नै हित अनि सम्‍भावित नाफा र घाटाबारे विचार गर्थेँ। जब मैले पहिलोपटक लुसियाबारे रिपोर्ट गर्न चाहेँ, मैले आफूलाई रक्षा गर्न चाहेको हुनाले त्यसो गर्ने आँट गरिनँ। अहिले, मण्डलीमा शक्तिको लागि होड गर्दै अनि मण्डलीको काममा बाधा र अवरोध ल्याउँदै लुसियाले गुटबन्दी गरिरहेकी थिइन्, र ममा अझै पनि खडा भएर सत्यता अभ्यास गर्ने साहस थिएन। मैले त कछुवाले जस्तै आफ्नो टाउको निकालेँ भने, झूटो अगुवा र ख्रीष्टविरोधीले देखेमा मलाई दण्ड दिनेछ भनेर डराउँदै आफ्‍नो टाउको खपटाभित्र लुकाएँ। मुखले त मैले परमेश्‍वरमा विश्‍वास गरेको र उहाँलाई पछ्याएको थिएँ, तर मेरो हृदयमा परमेश्‍वरको निम्ति कुनै ठाउँ थिएन। परमेश्‍वरको घर निष्पक्षता नभएको वा धार्मिकताविहीन स्थान हो, जहाँ म निरन्तर सतर्क हुनुपर्छ र आफूलाई रक्षा गर्न सिक्‍नुपर्छ, नत्र म दमनमा पर्ने र दण्डित हुने जोखिममा हुन्छु भन्‍ने सोच्दै मैले परमेश्‍वरको घरलाई केवल समाजजस्तो समेत ठानेँ। यस प्रकारको दृष्टिकोण परमेश्‍वरप्रति गिल्‍ला र निन्दाबाहेक केही पनि थिएन! परमेश्‍वरको घर बाहिरी संसार होइन। संसारमा शैतानले शासन गर्छ र दुष्टको हुकुम चल्छ, अनि असललाई धम्काउने र दमन गर्ने मात्रै गरिन सक्छ। तर, परमेश्‍वरको घरमा ख्रीष्‍ट र सत्यताले शासन गर्नुहुन्छ। झूटा अगुवा र ख्रीष्टविरोधीहरूले परमेश्‍वरको घरमा उभिने स्थान पाउँदैनन्, अनि परमेश्‍वरका चुनिएका मानिसहरूले सत्यता र समझशक्तिको बुझाइ प्राप्त गरेपछि, ती सबैलाई रिपोर्ट गरेर खुलासा गरिनेछ, अनि निष्कासन गरिनेछ र हटाइनेछ। यो परमेश्‍वरको धार्मिकता हो। परमेश्‍वरका वचनहरूले भन्छन्: “दुष्टलाई निश्‍चय नै दण्ड दिइनेछ” (वचन, खण्ड १। परमेश्‍वरको देखापराइ र काम)। परमेश्‍वरको वचन सत्यता र उहाँले पूरा गर्नुहुने तथ्यहरू हुन्। मैले झूटा अगुवा र ख्रीष्टविरोधीहरू प्रतिस्थापित वा बहिष्कृत भएका वास्तविक उदाहरणहरू पनि देखेको थिएँ। के यो परमेश्‍वरको धार्मिकता थिएन र? तर म आफ्‍नै हितहरूद्वारा पूर्ण रूपमा अन्धो भएको थिएँ, र आफूलाई कसरी रक्षा गर्ने भनेर मात्रै सोच्थेँ। मैले परमेश्‍वरमा विश्‍वास त गर्थेँ, तर उहाँको वचन, विश्‍वसनीयता, वा धार्मिकतामा विश्‍वास गरेको थिइनँ। मैले अविश्‍वासीको दृष्टिकोणबाट परिस्थितिलाई हेर्ने गरेको थिएँ। यो त गैरविश्‍वासीको प्रकटीकरण थियो! यदि मैले शैतानी दर्शनहरूअनुसार निरन्तर जिइरहेको, सत्यता अभ्यास नगरेको, र मण्डलीको कामलाई रक्षा नगरेको भए, अन्त्यमा परमेश्‍वरले मलाई दोषी ठहर्‍याएर हटाउनुहुनेथियो। यी कुरा महसुस गरेपछि मैले के बुझेँ भने लुसियाबारे रिपोर्ट गर्ने विषयमा मैले सक्दो आफ्‍ना जिम्‍मेवारी पूरा गर्नुपर्छ, र एक दिन मलाई लुसियाले दमन गरे पनि वा निकाले पनि, मैले पाठहरू सिक्‍न पाउनेथिएँ र त्यसमा परमेश्‍वरका असल अभिप्रायहरू हुनेथिए। यो सोचेपछि मैले एकदमै शान्त हुँदै रिपोर्ट पत्रमा मेरो नामसहित हस्ताक्षर गरेँ। त्यो क्षण, मलाई सुरक्षित र शान्ति महसुस भयो, र गर्व पनि लाग्यो। मलाई आफू बल्‍ल खडा भएर शालीन व्यक्ति बनेको अनुभव भयो।

रिपोर्ट पत्र पठाएको एक महिनापछि, हामीले बल्‍ल खुसीको खबर सुन्यौँ। लुसियाले धेरै दुष्ट काम गरेकी रहेछिन् र परिवर्तन हुन इन्कार गरेछिन्, त्यसकारण उनलाई ख्रीष्टविरोधी ठहर गरी मण्डलीबाट बहिष्कार गरिएछ। लुसियाका दुष्ट कार्य र मण्डलीको काममा बाधा दिन उनलाई पछ्याउने दुष्कर्मीहरूलाई पनि बहिष्कार गरिएछ। पश्‍चात्ताप गर्न चाहने कतिपयलाई भने दुष्कर्मीका रूपमा वर्गीकरण गरिएन, र मण्डलीमा नै रहन दिएर पश्‍चात्ताप गर्ने मौका दिइयो। धेरै महिनासम्‍म जारी रहेको कोलाहल बल्‍ल रोकिएको थियो, र पहिलाजस्तै सामान्य मण्डली जीवन सुचारु भयो। यो परिणाम देख्दा मलाई असाध्यै खुसी लाग्यो, तर मलाई पछुतो र अफसोस पनि भयो, किनभने झूटो अगुवा र ख्रीष्टविरोधीलाई रिपोर्ट गर्ने विषयमा मैले स्वार्थी र घृणित भएर आफ्नै रक्षा गरेको थिएँ अनि परमेश्‍वरको धार्मिकता र सत्यताले परमेश्‍वरको घरमा शासन गर्छ भन्‍ने कुरामा समेत शङ्का गरेको थिएँ। मेरो धेरैजसो भाग अझै पनि गैर-विश्‍वासी नै थियो। मैले आफू गहन रूपमा भ्रष्ट बनेको र परमेश्‍वरप्रति अत्यन्तै ऋणी रहेको देखेँ। अर्कोपटक यस्तो घटना घट्यो भने, म परमेश्‍वरको पक्षमा उभिनेछु भनेर मैले शपथ खाएँ।

चार वर्षपछि, फेरि त्यस्तै घटना घट्यो। मेरो मण्डलीका केइदेन र अन्य दुई जना अगुवाले शब्द र धर्मसिद्धान्तका कुरा मात्रै गर्ने अनि व्यावहारिक काम नगर्ने भएकाले, तिनीहरूलाई झूटा अगुवाहरू ठहर गरी बर्खास्त गरियो, र जिम्‍मेवारीहरू लिनका लागि मण्डलीले अस्थायी रूपमा दुई जना अगुवालाई पठायो। यी दुई सिस्टरहरू आएपछि, केइदेनले हाम्रो मण्डलीले “परोपकारी सहयोग” लिँदैन भनेर भ्रम फैलायो। यसको अर्थ बाहिरबाट सरुवा भएर आएका ती दुई सिस्टरहरूलाई तिनले हाम्रा अगुवाका रूपमा स्वीकार गरेका थिएनन्। तिनीहरूले यी दुई सिस्टरलाई आक्रमण गर्ने बहाना खोज्‍न थाले, र अरू ब्रदर-सिस्टरहरूलाई फकाई-फुस्लाई तिनीहरूको पक्षमा उभिन र ती सिस्टरहरूलाई फिर्ता बोलाइनुपर्छ भन्‍ने रिपोर्ट पत्र लेख्न लगाए। पछि, तिनीहरूले मलाई पनि यसमा सहभागी हुन अनुरोध गरे। मैले तिनीहरूले लेखेको पत्र पढेपछि, तिनीहरूले दुष्ट व्यवहार भनी उल्‍लेख गरेका कतिपय कुरा भ्रष्टता देखाएका सामान्य उदाहरण हुन्, दुष्ट काम पटक्कै होइनन् भन्‍ने थाहा पाएँ। अरू कुरा बढाइचढाइ गरेर लेखिएको थियो, र कति चाहिँ स्पष्ट रूपमा झूटो आरोप र तथ्यहरूलाई बङ्ग्याएका झूट थिए। तिनीहरूको पत्रमा गरिएका दोषारोपण हदभन्दा बढी, निरर्थक, र दुष्ट थियो। तिनीहरूको रिपोर्ट पत्रको वास्तविक उद्देश्य मण्डलीको कामलाई रक्षा गर्नु, झूटा अगुवाहरूलाई निष्कासन गर्नु, वा परमेश्‍वरका चुनिएका मानिसहरूलाई सुरक्षा गर्नु थिएन, बरु शक्ति हातमा लिएर मण्डली अगुवाको रूपमा आफ्नो पद फिर्ता लिनु, मण्डलीलाई नियन्त्रण गर्नु, र परमेश्‍वरका चुनिएका मानिसहरूलाई वसमा राख्‍नु हो भन्‍ने मैले थाहा पाएँ। तिनीहरू ख्रीष्टविरोधी थिए! सुरुमा, म यो मामिलाबाट अलग बस्‍न चाहन्थेँ, किनभने मेरा समूह अगुवा पनि तिनीहरूको छलमा परेका थिए र उक्त रिपोर्टमा संलग्‍न थिए, र म त सामान्य विश्‍वासी मात्रै थिएँ, त्यसकारण म यी मानिसहरूलाई चिढ्याउन सक्दिनथिएँ। तर चार वर्षपहिले कसरी ख्रीष्टविरोधी लुसियालाई रिपोर्ट गरेर निष्कासन गरिएको थियो, र मसँग कसरी कुनै गवाही थिएन भन्‍ने बारेमा सोचेपछि, मैले फेरि पनि नलुक्‍ने वा पछि नहट्ने निर्णय गरेँ। मैले मेरो नजिकका ब्रदर-सिस्टरहरूसँग सङ्गति गरेँ ताकि तिनीहरूले यो रिपोर्ट पत्र लेख्‍ने मानिसहरूको वास्तविक उद्देश्य र अभिप्रायलाई स्पष्ट रूपमा बुझ्‍न सकून् र तिनीहरूको वास्तविकता देख्‍न सकून्। त्यसपछि, मैले यो गुटले शक्तिको लागि लड्न गरेका दुष्ट कार्यबारे मण्डलीलाई रिपोर्ट र खुलासा गरेँ। मण्डलीले यो अवस्थाबारे अनुसन्धान र पुष्टि गऱ्यो, अनि यी मानिसहरू ख्रीष्टविरोधी हुन् भन्‍ने निर्धारित गरी तिनीहरूलाई मण्डलीबाट बहिष्कार गरियो। ख्रीष्टविरोधीहरूको यो समूहलाई बहिष्कार गर्ने सूचनामा मैले दिएका केही प्रमाणहरू पनि समावेश गरिएको देख्दा, मलाई असाध्यै खुसी लाग्यो, र सान्त्वना पनि मिल्यो। यस मामिलामा आफ्‍ना जिम्‍मेवारीहरू पूरा गर्न पाउँदा मलाई सम्‍मानित महसुस भयो।

यी कुराहरू अनुभव गर्दा मैले परमेश्‍वरको कामको महान् बुद्धिलाई देख्‍न सकेँ। परमेश्‍वरले मण्डलीमा झूटा अगुवा र ख्रीष्टविरोधीहरूलाई देखा पर्न दिनुभयो ताकि मैले समझशक्ति प्राप्त गर्न सकूँ। तिनीहरूलाई खुलासा र बहिष्कार गरिँदा, मैले परमेश्‍वरको धर्मी स्वभावबारे केही ज्ञान प्राप्त गरेँ, अनि परमेश्‍वरको घरमा ख्रीष्‍ट र सत्यताले कसरी शासन गर्नुहुन्छ भन्‍ने देखेँ, र परमेश्‍वरमाथिको मेरो विश्‍वास बढ्यो। परमेश्‍वरलाई धन्यवाद होस्!


३४. घरको बन्धनबाट मुक्त भएँ

चेङ शि, चीन

सन् २०१२ को जूनमा मैले सर्वशक्तिमान् परमेश्‍वरका आखिरी दिनहरूको कार्य स्वीकार गरेँ। मैले परमेश्‍वरका वचनहरू पढेर, सर्वशक्तिमान् परमेश्‍वर मानवजातिलाई मुक्ति दिन पृथ्वीमा आउनुभएका मुक्तिदाता, फर्की आउनुभएका प्रभु येशू हुनुहुन्छ भनी निश्‍चित रूपमा थाहा पाएँ, र म उत्साहले भरिएँ। मैले मेरा श्रीमानलाई सम्झेँ, जो चीनमा स्‍नातक तहमा विद्यार्थी छँदा आफ्ना सुपरिवेक्षकसँग मण्डलीमा अक्सर जाने गर्नुहुन्थ्यो। उनी विदेश गएपछि पनि स्थानीय चिनियाँ समुदायसँग मण्डलीमा जाने गर्नुहुन्थ्यो। म उहाँलाई जतिसक्दो चाँडो सुसमाचार सुनाउन चाहन्थेँ।

सेप्टेम्बरको सुरुमा मेरा श्रीमान् चीन फर्किनुभयो र मैले उहाँलाई सर्वशक्तिमान् परमेश्‍वरका आखिरी दिनहरूको कामबारे गवाही दिएँ। सुसमाचार सुनेपछि मलाई चकित पार्दै अनलाइनमार्फत् उहाँले चिनियाँ कम्युनिस्ट पार्टीले रचेका हरप्रकारका अफवाह र सर्वशक्तिमान् परमेश्‍वरको मण्डलीको बदनाम गर्ने नकरात्मक फन्डाहरू फेला पार्नुभयो। अनि, उहाँले मलाई रिसले चूर भएर हेर्नुभयो र चिच्याउनुभयो, “यहाँ हेर! तिमीले जेमा विश्‍वास गर्छौ, त्यो पूर्वीय ज्योति हो, जसविरुद्ध वर्षौंदेखि चिनियाँ कम्युनिष्ट पार्टीले कारवाही चलाउँदै आएको छ। तिनीहरूले पक्राउ गर्नेबित्तिकै तिमीलाई सजाय दिएर जेल पठाउनेछन्। अबउप्रान्त तिमीलाई यसमा विश्‍वास गर्ने अनुमति छैन!” त्यसपछि उहाँले परमेश्‍वरका वचनहरूको मेरा सबै पुस्तकहरू च्यातिदिनुभयो। त्यस समयमा, त्यति बेला, मैले सोचेँ, एकछिनका लागि चिनियाँ कम्युनिष्ट पार्टीको धोकामा परेको कारण मेरो श्रीमानले मेरो विरोध गर्नुभएको हो तर उहाँले पछि बुझ्नुहुनेछ। तर जेसुकै भए पनि परमेश्‍वरमा विश्‍वास गर्नु जीवनको सही मार्ग हो भन्‍ने मलाई थाहा थियो, र म यसलाई कदापि त्याग्‍नेवाला थिइनँ। त्यसपछि, मेरो श्रीमानले मेरा गतिविधिहरू पत्ता लगाउन हरदिन मलाई फोन गर्नुभयो। त्यस समयमा, म स्‍नातक तहको विद्यार्थी थिएँ, त्यसैले, उहाँको निगरानीदेखि बच्न, मैले स्कुलनजिकैका भेलाहरूमा भाग लिन्थेँ र सप्ताहान्तहरूमा मात्रै घर जान्थेँ। सन् २०१२ को अन्त्यमा, चिनियाँ कम्युनिष्ट पार्टीले सर्वशक्तिमान् परमेश्‍वरको मण्डलीको विरुद्धमा अझ उन्मत्त रूपमा दमन र पक्राउ अभियान सुरु गर्‍यो। इन्टरनेट, टिभी र पत्रपत्रिकाहरूमा जताततै सर्वशक्तिमान् परमेश्‍वरको मण्डलीलाई भत्सर्ना र निन्दा गर्ने अफवाह र भ्रमहरू थिए, र सरकाले यही बहानामा हरठाउँबाट विश्‍वासीहरूलाई पक्राउ गर्दै आएको थियो। परमेश्‍वरमा विश्‍वास गरेको कारण मलाई पक्राउ गरिनेछ भनी मेरो श्रीमान् डराउनुभएको थियो, जसले उहाँ र हाम्री छोरीलाई असर गर्न सक्‍नेथियो, त्यसैले मप्रति उहाँका प्रतिबन्धहरू झन् झन् कडा हुँदै गए। यदि मैले परमेश्‍वरमा विश्‍वास गर्न जारी राखेमा उहाँले सम्बन्धविच्छेद गर्नेछु भनेरसमेत मलाई धम्की दिनुभयो। यो सुनेर म धेरै उदास भएँ। चीनमा रही परमेश्‍वरमा विश्‍वास गर्दा हामीले जेल सजायको खतरा मात्र होइन, हाम्रा गैरविश्‍वासी परिवारको सतावट पनि भोग्छौँ। हाम्रो निम्ति परिस्थिति धेरै कठिन छ! हामीले सम्बन्धविच्छेद गर्‍यौँ भने हाम्रो छोरीलाई के होला? मलाई कर्तव्य निर्वाह गर्न कुनै रुचि भएन। म वास्तवमै दयनीय अवस्थामा थिएँ।

जब एकजना सिस्टरले मेरो अवस्थाको बारेमा जानिन्, तब उनले मेरो लागि परमेश्‍वरको वचनबाट एउटा खण्ड पढिदिइन्। परमेश्‍वर भन्नुहुन्छ: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानवको बन्दोबस्त वा हस्तक्षेपबाट जन्मेको जस्तो देखिन्छ। तर पर्दापछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग थापेको बाजी हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूबाट मैले के बुझेँ भने बाह्य रूपमा यी कठिन परिस्थितिहरू मेरो श्रीमानले मलाई प्रतिबन्ध लगाउनु र सताउनु थियो, तर वास्तवमा यसको पछाडि शैतानको चालबाजी र बाधा थियो। परमेश्‍वरले मलाई मुक्ति दिन गर्न चाहनुहुन्छ तर शैतानले चाहिँ मलाई परमेश्‍वरलाई त्याग्‍न र उहाँको मुक्ति गुमाउने तुल्याउन र अन्त्यमा गएर आफूसितै नरकमा घिस्याउनका निम्ति सबै प्रकारका बाधा र अवरोधहरू ल्याउँछ। शैतान अति अनिष्टकारी र क्रुर छ! यो कुरा थाहा पाएपछि, मैले परमेश्‍वरलाई प्रार्थना गरेँ, “परमेश्‍वर, मेरो कद अति सानो छ, त्यसैले तपाईंले मलाई विश्‍वास दिनुहोस् र मलाई शैतानका विघ्‍नवाधाहरूविरुद्ध दृढ़ भई खडा हुन सक्षम तुल्याउनुहोस् भनी बिन्ती गर्छु। मेरो श्रीमाले मसित सम्बन्धविच्छेद नै गरे पनि म तपाईंलाई विश्‍वासघात गर्ने छैन, म शैतानका युक्तिहरूमा फस्‍नेछैनँ।” मैले प्रार्थना गरिसकेपछि, मलाई सहन धेरै गाह्रो भएन, अनि मैले सुसमाचार फैलाउन र आफ्नो कर्तव्य पूरा गर्न जारी राखेँ।

यसको केही समयपछि नै, एउटा भेलामा हुँदा मलाई प्रहीले पक्राउ गर्‍यो। प्रहरीले मलाई “सामाजिक व्यवस्था बिथोलेको” आरोप लगाए र तीस दिनसम्म हिरासतमा राखे। सोधपुछ गर्दा, प्रहरीले मलाई धम्क्याए, “परमेश्‍वरमा विश्‍वास गरेको कारण तिमी पक्राउ परेको कुरा तिम्रो स्कुललाई थाहा भइसक्यो र तिमीलाई निष्कासन गर्ने भनेका छन्। तर, तिमीले हामीसित सहकार्य गर्‍यौ र तिमीलाई जे थाहा छ, सो हामीलाई बतायौ भने, हामी तिम्रो पक्षमा डिनसित कुरा गर्नेछौँ र तिम्रो स्‍नातकको पढाइ जारी रहन सक्‍नेछ। यसबारेमा गम्भीर भएर सोच!” तिनीहरू गएपछि, मैले जेलको चिसो फलामे डन्डीलाई हेरेँ, मलाई पूरै हताश र दयनीय महसुस भयो। मैले सोचेँ, “यदि परमेश्‍वरमा विश्‍वास गरेको कारण मलाई स्कुलबाट निकालियो भने, यो राजनैतिक मामला हुनेछ, र यो मेरो विद्यार्थी अभिलेख र प्रहरी फाइलमा अभिलेख गरिनेछ। कुनै अस्पतालले पनि मलाई कहिल्यै रोजगार दिनेछैन, र डाक्टर हुने मेरो सपना चकनाचूर हुनेछ। ३० वर्षको उमेरमै मेरो अध्ययन, काम र भविष्य सबै सकिनेछ। म भविष्यमा कसरी जिउने? मैले मेरा वरिपरिका मानिसहरूको भेदभाव र उपहासलाई कसरी सामना गर्ने?” केही दिनसम्म, मैले राम्रोसित खान र सुत्‍न सकिनँ।

त्यस समयमा, मैले यसबारे बारम्बार प्रार्थना गर्थें। एक बिहान, मैले आफैलाई अचेतन रूपले “सबैभन्दा अर्थपूर्ण जीवन” शीर्षकको परमेश्‍वरको वचनको भजन गुनगुनाइरहेको पाएँ: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। मैले त्यो भजन गाउँदा त्यसले विशेष रूपले मेरो हृदय छोएको महसुस गरेँ, र मैले मेरा आँसुहरू रोक्‍न सकिनँ। म सृष्टि गरिएको एक प्राणी हुँ र मैले अवश्य नै परमेश्‍वरलाई विश्‍वास र आराधना गर्नुपर्छ। यो मैले गर्ने स्वाभाविक र सही कुरा हो। प्रभुमा विश्‍वास गर्ने परिवारमा मेरो जन्म हुने कुरा परमेश्‍वरले नै निर्धारित गर्नुभयो ताकि सानै उमेरदेखि नै मैले परमेश्‍वरको अस्तित्वलाई जान्‍न सकूँ। आखिरी दिनहरूमा, परमेश्‍वरले ममाथि अनुग्रह देखाउनुभयो र प्रभुको आवाज सुन्‍ने र उहाँलाई ग्रहण गर्ने मौका दिनुभयो। उहाँले मलाई परमेश्‍वरको वचनको सिञ्चन र आपूर्ति उपभोग गर्ने, त्यसको न्याय र शुद्धीकरणलाई स्वीकार गर्ने र परमेश्‍वरमार्फत मुक्ति प्राप्त गर्ने मौका दिनुभयो। यो अविश्‍वसनीय आशिष्‌ हो! पुस्तौँपुस्ता परमेश्‍वरलाई पछ्याएका धेरै मानिसहरूको बारेमा मैले सोचेँ। परमेश्‍वरको सुसमाचार फैलाउन, तिनीहरूले सतावट र कठिनाइ सहे, धेरैले त आफ्नो जीवन पनि दिए। तिनीहरू सबैले परमेश्‍वरका निम्ति सुन्दर, गुञ्जायमान् गवाही सृजना गरे। त्यसको तुलनामा त मेरो थोरै कष्ट के नै थियो र? मैले सोचेँ, “यदि मैले आफ्ना स्वार्थहरू र भविष्यलाई रक्षा गर्न परमेश्‍वरलाई विश्‍वास गर्न छोड्छु भने, के मसित अझै विवेक हुन्छ त? के म मानिस कहलिन योग्य हुन्छु र?” यो सोचले मलाई शक्ति दियो र मैले शपथ खाएँ मलाई निष्कासन गरिए गरियोस् वा मेरो भविष्य र भवितव्य पछि जेसुकै होस्, र मेरो वरिपरिका मानिसहरूले मलाई जसरी तिरष्कार र निन्दा गरे नि गरून्, म कहिल्यै पनि परमेश्‍वरलाई विश्‍वासघात गर्नेछैनँ र म परमेश्‍वरको गवाही भई खडा हुनेछु। मलाई अन्तिमपटक सोधपुछ गर्दा, मैले धेरै शान्तपूर्वक प्रहरीलाई बताएँ, “यदि स्कुलले मलाई निष्कासन गर्‍यो भने, म यति मात्र आग्रह गर्छु कि तपाईंले मेरो श्रीमानलाई स्कुल गएर मेरा सरसामान लिइदिन भनिदिनुहोस्।” जब प्रहरीले म दृढ रहेको देखे, तिनीहरू निरुत्साहित भएर गए। म परमेश्‍वरप्रति धेरै कृतज्ञ थिएँ।

मलाई रिहा गरिएपछि, मेरो श्रीमानले मलाई रिसाउँदै भन्‍नुभयो, “प्रहरीले मलाई भनेको छ, यदि परमेश्‍वरलाई फेरि विश्‍वास गरेर तिमी पक्राउ पर्‍यौ भने एक महिनाको कैद मात्र हुनेछैन। यसले म र मेरी छोरीलाई पनि असर गर्नेछ। हाम्री छोरीको विश्‍वविद्यालय र जागिरको सम्भाव्यतामा असर पर्नेछ, र उनले राम्रो सार्वजनिक सेवामा काम गर्न सक्‍नेछैनन्। के तिमीले बुझ्यौ? परमेश्‍वरलाई विश्‍वास गरेको कारण तिमीलाई पक्राउ गरिएकोले मैले पनि एक महिना कष्ट भोगेँ। म कतिचोटि रोएँ भनी म तिमीलाई बताउन सक्दिनँ, र म झण्डैले गाडी दुर्घटनामा परेँ। तिमीलाई थुनाकेन्द्रबाट निकाल्न म सहयोगको भीख माग्दै हिँडेँ र आफैलाई पूरै लज्‍जित बनाएँ! म फेरि कहिल्यै पनि त्यसरी कष्ट भोग्‍न चाहन्‍नँ। के तिमी विश्‍वास गर्न छोड्न र हाम्रो परिवारको बारेमा ज्यादा सोच्न सक्दैनौ?” त्यसपछि, मलाई मेरा दाजुभाइ-दिदीबहिनीहरूसित सम्पर्क गर्नदेखि रोक्‍न, उहाँले मलाई अपराधी नै हो कि जस्तो गरी निगरानी गर्नुभयो। उहाँले मलाई घर छोड्न दिनुभएन र बिलकुलै कुनै स्वतन्त्रता दिनुभएन। उहाँ काममा जानुहुँदा उहाँले मलाई हेर्न आफ्नी आमा लगाउनुभयो। उहाँले म कहाँ छु र के गरिरहेको छु भनेर सोध्‍न निरन्तर फोन गर्नुहुन्थ्यो। चिनियाँ कम्युनिष्ट पार्टीलाई अवज्ञा गरेमा हुने परिणामहरूको बारेमा मलाई सचेत गराउन र परमेश्‍वरमा विश्‍वास गर्नेबारेमा मसित रहेका विचारहरूलाई निर्मूल गर्न उहाँले चिनियाँ कम्युनिष्ट पार्टीका विभिन्‍न क्रान्तिकारी गतिविधिहरू र तिनीहरूले प्रयोग गर्ने हिंस्रक विधिहरूको बारेमा मलाई निरन्तर बताउनुहुन्थ्यो। उहाँले यस्तो पनि बताउनुभयो, “चिनियाँ कम्युनिष्ट पार्टीले तिम्रो मण्डलीको बारेमा रचेका अफवाहहरू झुटो हुन् भन्‍ने मलाई थाहा छ। तिमी परमेश्‍वरमा विश्‍वास गर्न चाहन्छौ तर तिनीहरूले गर्न दिँदैनन्। तिमीले अवज्ञा गरेमा, तिनीहरूले तिम्रो जीवन बर्बाद गरिदिनेछन्। सांस्कृतिक क्रान्तिको समयमा र जून ४ को घटनामा दुःखद मृत्यु भोगेका मानिसहरूलाई हेर। यदि तिमीले चिनियाँ कम्युनिष्ट पार्टीलाई अप्रसन्‍न तुल्यायौ भने, तिमी विदेश भाग्‍न पनि सक्दैनौँ।” मेरी सासुले पनि थपेर भन्‍नुभयो, “चिनियाँ कम्युनिष्ट पार्टी राम्रो छैन तर तिनीहरूसित शक्ति छ। हामी केवल महत्वहीन, साधारण मानिसहरू हौँ, तिनीहरूको विरोध गर्न हामीसँग पर्याप्त बल छैन।” त्यसपछि, मलाई परमेश्‍वरमा विश्‍वास गरेको कारण स्कूलबाट निष्कासित गरियो, र मेरो श्रीमानले हाम्रो परिवारमा भएका सबै खराब कुराहरूका निम्ति परमेश्‍वरप्रतिको मेरो विश्‍वासलाई दोष्याए। जब-जब कुनै कुराले उहाँलाई कष्ट दिन्थ्यो, तब-तब उहाँले मलाई हप्काउनुहुन्थ्यो, गिल्ला गर्नुहुन्थ्यो र मेरो खोइरो नै खन्‍नुहुन्थ्यो। यस प्रकारको जीवनले मलाई निकै निराश स्थितिमा पुर्‍यायो, त्यसमाथि, मैले परमेश्‍वरको वचन पढ्न वा मेरा दाजुभाइ-दिदीबहिनीहरूलाई सम्पर्क गर्न सक्दिनथेँ। त्यसैले, म विशेष रूपले दयनीय थिएँ, ती दिनहरू कहिले सकिनेछन्? मलाई थाहै थिएन।

त्यस समयमा, म प्रायः परमेश्‍वरलाई अन्तर्दृष्टि दिन, मार्गदर्शन गर्न र मलाई उहाँको इच्छा बुझ्न मदत माग्दै प्रार्थना गर्थें। एकदिन, मैले परमेश्‍वरको वचनको एउटा खण्ड स्मरण गरेँ: “त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू अपमान र उत्पीडनको सिकार बन्छन्…। परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरू पूरा हुन समय लाग्छ; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरको वचनबाट, मैले बुझेँ कि ठूलो रातो अजिङ्गरले परमेश्‍वरलाई घृणा गर्छ र उन्मत्त रूपमा उहाँको विरोध गर्छ, चीनमा परमेश्‍वरका विश्‍वासीहरूको हैसियतमा हामीले धेरै कष्ट भोग्‍न विवश छौँ, तर यो कष्ट धेरै अर्थपूर्ण छ। परमेश्‍वरले हाम्रो विश्‍वासलाई सिद्ध गर्न र हामीलाई अन्तर्ज्ञान दिनलाई त्यस प्रकारको सतावट र संकष्टको प्रयोग गर्नुहुन्छ। मैले परमेश्‍वरमा विश्‍वास गरेको कारणले मात्रै, चिनियाँ कम्युनिष्ट पार्टीले मलाई हिरासतमा राख्यो, स्कुललाई मलाई निष्कासन गर्न लगायो, र मलाई धम्क्याउन र मलाई साँचो बाटो त्याग्‍न दवाब दिन मेरो परिवारको काम र भविष्यलाई प्रयोग गर्‍यो। चिनियाँ कम्युनिष्ट पार्टी साँच्‍चै नै दुष्ट छ! मेरो श्रीमानले मलाई परमेश्‍वरमा विश्‍वास गर्नदेखि रोक्‍ने कोसिस गर्नुभयो किनकि उहाँ तिनीहरूका हिंस्रक कार्बाहीहरूदेखि डराउनुभयो। चिनियाँ कम्युनिष्ट पार्टीको सतावटलाई व्यक्तिगत रूपले अनुभव गर्दा यसले मलाई यसको डरलाग्दो दुष्टता र सत्यलाई घृणा गर्ने पैशाचिक सार देखायो। मैले सोचेँ, “जति बढी चिनियाँ कम्युनिष्ट पार्टीले मलाई सताउँछ, त्यति नै बढी म त्यसलाई इन्कार र परित्याग गर्नेछु र अन्त्यसम्मै परमेश्‍वरलाई पछ्याउनेछु।” दश महिनापछि, बल्ल मैले दाजुभाइ-दिदीबहिनीलाई सम्पर्क गर्ने मौका पाएँ। अन्त्यमा मैले परमेश्‍वरको वचन फेरि पढ्न पाउँदा, म अत्यन्तै उत्साहित भएँ, अनि झन् बढी परमेश्‍वरको वचनको अनमोलता महसुस गरेँ। मैले जति धेरै पढेँ, त्यति नै धेरै आफूलाई ज्योति र जोस मिलेको महसुस गरेँ।

थुप्रै महिनाहरूपछि एकदिन, मेरो श्रीमानले मेरो कोठामा मेरो उपासनाको नोटबुक भेट्टाउनुभयो। जब परमेश्‍वरमा मैले अझै विश्‍वास गरिरहेको उहाँले थाहा पाउनुभयो, उहाँ रिसले चूर हुनुभयो र एक मुक्‍का हालेर मलाई भुईंमा ढाल्नुभयो, त्यसपछि कम्तीमा २० चोटि मेरो टाउकोमा मुक्‍का बर्साउनुभयो। मलाई तिरिमिरी झ्याइँ भयो, र मेरो टाउकोमा ठूल्ठूला टुटुल्काहरू उठे। मेरो श्रीमानको अनुहार रिसले बलेको र मेरो छ वर्षीया छोरी भयभीत भएर बिलौना गर्न थालेको मलाई सम्झना छ, “मम्मीलाई नहिर्काउनुहोस्! मम्मीलाई नहिर्काउनुहोस्! …” मेरो श्रीमानले मेरो कठालो समातेर मलाई ढोकाबाहिर फ्याँक्‍नुभयो र रिसले चूर हुँदै भन्‍नुभयो, “यदि तँ अझै परमेश्‍वरमा विश्‍वास गरिरहन्छस् भने मेरो घरबाट बाहिर निस्किहाल्!” जब मैले मेरो श्रीमान्‌लाई बदलिएको, क्रुर र निर्दयी भएको र हामी वर्षौंसम्म सँगै बस्दा पनि पटक्‍कै वास्ता नगरेको देखेँ, मेरो हृदय टुट्यो। तर त्योभन्दा पनि, मेरी छोरी उहाँको प्रचण्ड रिसदेखि भयभीत भएको देख्‍नु सबैभन्दा असहनीय कुरा थियो। उहाँ मेरो नजिकै आउँदा, उनी सोच्थिन् कि उहाँले मलाई पिट्न लागिरहनुभएको छ, त्यसैले, उनी मेरो सामुन्‍ने दगुर्थिन् र मलाई बचाउन आफ्ना साना पाखुराहरू उठाउँथिन् अनि भन्थिन्, “तपाईं मम्मीदेखि टाढा बस्‍नुहोस्!” कहिलेकाहीँ, म माथि भर्‍याङमा हुँदा, मेरो श्रीमान् भर्‍याङको नजिक आउनुभयो भने मेरी छोरीले उहाँलाई चिच्याएर माथि नजानू भन्थिन्। हरेकपल्ट म मेरी छोरीको अनुहार डर र चिन्ताले भरिएको देख्थेँ, त्यो त्यस्तो कलिलो उमेरमा घरेलु हिंसाको सामना गर्नुपर्दाको मनोवैज्ञानिक क्षति थियो, यो मेरो हृदयलाई चक्कुले धसेजस्तै थियो अनि मैले ठूलो रातो अजिङ्गरलाई झन् बढी घृणा गरेँ। यी सबै विध्वंशहरू कम्युनिष्ट पार्टीको सतावटद्वारा भएको थियो।

एक दिन, मेरो श्रीमान् काम सिध्याएर फर्किनुभयो र मोबाइल झिकेर रिसाउँदै भन्‍नुभयो, “हेर, चिनियाँ कम्युनिष्ट पार्टीले फेरि कति धेरै मानिसहरूलाई पक्राउ गर्‍यो। के तिमी अझै विश्‍वास गर्न चाहन्छौ? के तिमी मर्न चाहन्छौ? तिमी परमेश्‍वरमा विश्‍वास गर्न सक्छौ तर मलाई र मेरी छोरीलाई तिमीसँगै नघिस्याऊ। यदि तिमी फेरि पक्राउ पर्‍यौ भने हाम्रो जीवन असम्भव हुनेछ। यदि तिमीले परमेश्‍वरमा विश्‍वास गर्ने बाटो लिन्छौ भनी मलाई थाहा भएको भए, म तिमीसित कहिल्यै बिहे गर्ने थिइनँ।” मेरो श्रीमानले भन्‍नुभएको कुराले मलाई गहिरो चोट पुर्‍यायो। मैले पहिलेको समयलाई याद गरेँ मैले परमेश्‍वरमा विश्‍वास गरेकोले उहाँले मलाई अपराधीलाई भन्दा पनि कम स्वतन्त्रता दिनुभएको थियो, मलाई बारम्बार पिट्नुभएको थियो र यसले मेरो छोरीलाई मानसिक चोट पुर्‍याएको थियो, र मैले अब ज्यादा सम्झौता गर्न सक्दिनँ भन्‍ने महसुस गरेँ, त्यसैले, सम्बन्धविच्छेद गर्ने मेरो श्रीमानको अनुरोधमा म सहमत भएँ। मैले दृढ भई परमेश्‍वरमा विश्‍वास गर्न जारी राखेको देख्‍नुभएपछि, उहाँले मेरो भाइलाई बोलाउनुभयो र मलाई मनाउन आग्रह गर्नुभयो। मेरो भाइले सधैँ मलाई प्रेम गर्थ्यो र ऊ मेरो बारेमा सधैँ गर्व गर्थ्यो, तर मलाई चिनियाँ कम्युनिष्ट पार्टीले सताउने गरेको कारणले, मलाई स्कुलबाट निकालिएको र स्‍नातक तहको अध्ययन जारी राख्‍न निषेधित गरिएको थियो। त्यसपछि पनि मैले सम्बन्धविच्छेद गरेमा म पूर्ण रूपमा गाउँलेहरूको हाँसोको पात्र हुनेथिएँ। भाइ अति निरुत्साहित हुनेथियो! भाइको कसरी सामना गने हो, मलाई थाहा थिएन, मैले आफ्नो हृदयमा परमेश्‍वरलाई पुकारेँ र मलाई सुरक्षा दिन उहाँसित बिन्ती गरेँ ताकि म परमेश्‍वरको निम्ति गवाही भई खडा हुन सकूँ, ताकि जस्तोसुकै घटना घटे पनि, मैले कहिल्यै परमेश्‍वरमाथिको आफ्नो विश्‍वास नत्यागूँ। त्यसपछि, मैले परमेश्‍वरको वचनको एउटा खण्ड स्मरण गरेँ: “तँभित्र मेरो साहस हुनुपर्छ, र विश्‍वास नगर्ने आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिप्रति समर्पित हुनु हुँदैन। सिद्ध मार्गमा हिँड्नका लागि मेरो बुद्धिमा भर पर्; शैतानका कुनै पनि षड्यन्त्रलाई प्रभाव पार्न नदे” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। ठीक हो। परमेश्‍वरले मानवजातिको सृष्टि गर्नुभयो, र परमेश्‍वरमा विश्‍वास गर्नु र परमेश्‍वरलाई पछ्याउनु स्वाभाविक र सही कुरा हुन्। हामी आफ्नो बाटोको छनौटमा दृढ भई खडा हुनुपर्छ र हामी शैतानद्वारा मूर्ख बनिनुहुन्‍न। हामीले सबैभन्दा घनिष्ठ मानिसहरूलाई पनि हस्तक्षेप गर्न दिन सक्दैनौँ। मेरो भाइ आएपछि उसको सामु मेरा श्रीमानले मेरो आलोचना गरिरहनुभयो र मैले परमेश्‍वरमा विश्‍वास गर्नु हुँदैन भनी भन्‍नुभयो। जब मेरो श्रीमानले म शान्त भएको देख्‍नुभयो, तब उहाँले मलाई हिर्काउन आफ्नो हात उठाउनुभयो तर मेरो भाइले उहाँलाई रोक्यो। मेरो भाइले शान्तपूर्वक मलाई भन्यो, “तपाईं वयस्क व्यक्ति हुनुहुन्छ र आफ्नो जीवनको बारेमा तपाईंले आफ्नै निर्णयहरू लिन सक्‍नुहुन्छ। तर, यदि तपाईंले सम्बन्धविच्छेद गर्नुभयो भने तपाईंको छोरीलाई के हुनेछ, त्यसबारेमा तपाईंले सोच्न आवश्यक छ। यदि मेरो छोरीलाई के भयो भनी तपाईंले हेर्नुभयो भने, तपाईंको छोरीलाई के हुनेछ भनी तपाईंले थाहा पाउनुहुनेछ। …” मेरा भाइका शब्दहरूले मलाई एकछिन दुःखी बनायो, मैले उसको सम्बन्धविच्छेदको बारेमा सोचेँ, कसरी उसकी छोरीलाई गिल्ला गरिन्थ्यो र उसलाई वरपरका मानिसहरूद्वारा तुच्छ नजरले हेरिन्थ्यो भनी सोचेँ। आमाविना बच्‍चा कति दयनीय हुन्छ। त्यस मोडमा परिस्थिति जस्तो थियो, त्यसअनुसार मैले सम्बन्धविच्छेद गरेमा मेरी छोरीको जिम्मा मेरो श्रीमानले पाउनुहुन्थ्यो, र उनी आमाविहीन बच्‍चा बन्थिन्। के उनले शिक्षक र सहपाठीहरूबाट भेदभाव र गिल्ला सहनेछैनन् र? म उनको छेउमा नहुँदा यदि उनी अविश्‍वासी पिता र बाजेबज्यूसित बसिन् भने, के उनी परमेश्‍वरमा विश्‍वास गर्ने बाटोमा हिँड्न सक्‍नेछिन् र? उनी कति सानै छिन् भनी सोच्दा, उनीसित अलग्गिने कुरा मैले सहन नसकेको अनुभूति गरेँ। म त्यस समयमा साँच्‍चै नै दयनीय थिएँ, त्यसैले मैले परमेश्‍वरसित प्रार्थना गरेँ, “परमेश्‍वर, म मेरी छोरीलाई जान दिन सक्दिनँ। मलाई सधैँ उनको भविष्यको लागि पीडा महसुस हुन्छ। मलाई अन्तर्दृष्टि दिन, मार्गदर्शन गर्न र मेरो हृदयलाई सुरक्षा दिन म तपाईंलाई बिन्ती गर्छु।”

त्यसपछि, मैले परमेश्‍वरका वचनहरूको दुई वटा खण्डहरू पढेँ: “जन्‍म दिने र हुर्काउने बाहेक, अभिभावकको रूपमा रहेको आमाबाबुको जिम्‍मेवारी भनेको तिनीहरूलाई हुर्कनको निम्ति औपचारिक वातावरण दिनु मात्रै हो, किनभने सृष्टिकर्ताको पूर्वनिर्धारित योजनाले बाहेक व्यक्तिको नियतिमा अरू केहीले पनि प्रभाव पार्दैन। आफ्‍नो भविष्य कस्तो हुनेछ भनेर कसैले पनि नियन्त्रण गर्न सक्दैन; धेरै पहिले अग्रिम रूपमा नै यसको पूर्वनिर्धारण गरिएको हुन्छ, र व्यक्तिको बाबुआमाले समेत उसको नियति परिवर्तन गर्न सक्दैन। नियतिको बारेमा भन्दा, हरेक व्यक्ति स्वतन्त्र हुन्छ, र हरेकको आ-आफ्‍नै नियति हुन्छ। त्यसैले, कसैको बाबुआमाले उसको जीवनको नियतिलाई रोक्‍न वा उसले जीवनमा खेल्‍ने भूमिकामा अलिकति पनि प्रभाव पार्न सक्दैन। के भन्‍न सकिन्छ भने, व्यक्तिले जुन परिवारमा जन्‍मिने र जुन वातावरणमा हुर्कने नियति ल्याएर आएको हुन्छ, त्यो जीवनमा व्यक्तिको मिसनलाई पूरा गर्ने पूर्वसर्त बाहेक केही पनि होइन। तिनीहरूले कुनै पनि हालतमा व्यक्तिको जीवनको नियतिलाई निर्धारित गर्दैनन् वा जुन प्रकारको नियतिमा व्यक्तिले आफ्‍नो मिसन पूरा गर्छ त्यसलाई निर्धारित गर्दैनन्। यसरी, जीवनमा व्यक्तिको मिसनलाई हासिल गर्नमा उसलाई उसका बाबुआमाले सहयोग गर्न सक्दैनन्, त्यसै गरी, कसैका आफन्तले व्यक्तिलाई उसको जीवनको भूमिका निर्वाह गर्न सहयोग गर्न सक्दैनन्। व्यक्तिले आफ्‍नो मिसन कसरी पूरा गर्छ र उसले कस्तो प्रकारको जिउने वातावरणमा आफ्‍नो भूमिका निर्वाह गर्छ त्यसलाई पूर्ण रूपमा व्यक्तिको जीवनको नियतिले नै निर्धारित गर्छ। अर्को शब्‍दमा भन्दा, अरू कुनै पनि वस्तुगत अवस्थाहरूले व्यक्तिको मिसनलाई प्रभाव पार्न सक्दैन, जसलाई सृष्टिकर्ताले नै पूर्वनिर्धारित गर्नुभएको हुन्छ। सबै मानिसहरू तिनीहरू हुर्केको वातावरणमा नै परिपक्‍व हुन्छन्; त्यसपछि, क्रमिक रूपमा, तिनीहरू जीवनको आफ्‍नै मार्गमा हिँड्न सुरु गर्छन् अनि सृष्टिकर्ताले तिनीहरूका लागि योजना गरिदिनुभएका नियतिहरूलाई पूरा गर्छन्। स्वाभाविक रूपमा, अनायासै, तिनीहरू मानवजातिको विशाल समुद्रमा मिसिन्छन् अनि तिनीहरूको आफ्‍नै जीवनका पदहरू धारण गर्छन्, जहाँ सृष्टिकर्ताको पूर्वनिर्धारित नियतिको खातिर, उहाँको सार्वभौमिकताको खातिर, तिनीहरूले सृष्टि गरिएका प्राणीहरूका रूपमा आफ्ना जिम्‍मेवारीहरूलाई पूरा गर्न थाल्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “मानिसहरूका योजना र कल्‍पनाहरू त पूर्ण छन्; तर के तिनीहरूले जन्माउने सन्तानहरूको संख्या, तिनीहरूका छोराछोरीको रूप, क्षमता आदि इत्यादि तिनीहरूले निर्णय गर्ने कुरा होइन, तिनीहरूको हातमा त आफ्ना सन्तानको नियति समेत छैन भन्‍ने तिनीहरूलाई थाहा छैन र? मानिसहरू आफ्‍नो नियतिका मालिक होइनन्, तैपनि तिनीहरूले नयाँ पुस्ताको नियति परिवर्तन गर्ने आशा गर्छन्; तिनीहरू आफ्‍नै नियतिबाट उम्कन असमर्थ छन्, तैपनि तिनीहरूले आफ्‍ना छोराछोरीहरूको नियति नियन्त्रण गर्ने प्रयास गर्छन्। के तिनीहरू आफैले आफ्नो अधिक-मूल्याङ्कन गरिरहेका छैनन् र? के यो मानवीय मूर्खता र अज्ञानता होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूबाट मैले के बुझेँ भने, परमेश्‍वरले नै सबै कुरा सृष्टि गर्नुभयो र सबै कुरामा उहाँकै सार्वभौमिकता छ र मानिसहरूको नियति पूरै परमेश्‍वरको हातमा छ। आमाबुबाहरू केवल बच्‍चाहरूलाई हुर्काउनका लागि हुन्, तिनीहरूले बच्‍चाको नियति परिवर्तन गर्न सक्दैनन्। म सधैँ सोच्थेँ, म मेरो छोरीको भाग्यलाई प्रभाव पार्न र नियन्त्रण गर्न सक्छु, र म उनको छेउमा भएसम्म उनले खुशी भेट्टाउन सक्छिन्, र म उनलाई परमेश्‍वरमाथिको विश्‍वासको बाटोमा डोर्‍याउन सक्छु। तर दोहोर्‍याएर सोच्दा त, मेरो आफ्नै भाग्यमाथि पनि नियन्त्रण थिएन, तब म कसरी आफ्नी छोरीको नियति नियन्त्रण गर्न सकूँला? केही दिनअघि मेरी छोरी बिरामी भएको र बेहोस भएको बारेमा मैले सोचेँ, तर उनको पीडालाई कम गराउन मैले केही गर्न सकिनँ, मैले केवल उभिएर हेर्न मात्र सकेँ। मैले मेरी छोरीलाई सुरक्षा गर्न परमेश्‍वरसित याचना मात्र गर्न सकेँ। भीर चढ्दा ठेस लागेर मेरी छोरी लडिन् र भीरबाट खसिन्। मैले केही गर्न सकिनँ। तर उनी भीरको किनारातिर रहेको सुकेको रूखद्वारा अद्भूत तरिकाले बचिन्। यी घटनाहरूबाट मैले बुझेँ कि मैले मेरी छोरीलाई हरसम्भव प्रकारले हेरविचार गरे पनि उनी बिरामी पर्नेछैनन् वा उनले कुनै विपद् भोग्‍नुपर्नेछैन भन्‍ने कुराको कुनै निश्‍चयता छैन। मानिसहरूको जीवन परमेश्‍वरका हातमा छ। तिनीहरूले जीवन यात्राको दौरान सहने कष्ट र तिनीहरूले लिने मार्ग धेरैअघि नै परमेश्‍वद्वारा पूर्वानिर्धारित गरिएका थिए। यी कुरामा मानिसहरूको कुनै निर्णय चल्दैन र कुनै प्रभाव हुँदैन। यी कुराहरू बुझेपछि, मैले छुटकारा पाएको महसुस गरेँ। मैले मेरो बच्‍चालाई परमेश्‍वरको हातमा राखिदिनुपर्छ र परमेश्‍वरको सार्वभौमिकता र बन्दोबस्तहरूलाई शिरोपर गर्नुपर्छ भन्‍ने महसुस गरेँ। सृष्टि प्राणीको हैसियतले मैले गर्नुपर्ने त्यही थियो।

पछि, जब मैले दृढ भएर परमेश्‍वरमा विश्‍वास गरेको देख्‍नुभयो, तब उहाँले मसित सम्बन्धविच्छेद गर्ने निर्णय गर्नुभयो। उहाँले मलाई केही नलिई घरबाट निस्कन लगाउनुभयो र छोरीको पालनपोषण गर्ने अधिकार मलाई दिन पनि इन्कार गर्नुभयो। उहाँले मेरो भेटघाटको अधिकार पनि खोस्‍न चाहनुहुन्थ्यो। जब मैले उहाँसित सम्पत्तिको बाँडफाँडको बारेमा सोधेँ, उहाँले स्टीलको कपले मेरो टाउकोमा हिर्काउने प्रयाससमेत गर्नुभयो। मैले यसरी आफैलाई बचाउन आफ्नो हातलाई प्रयोग गरेँ तर मेरा नाडीहरूमा चोट लाग्यो, जसले गर्दा मैले दुई महिनाभन्दा बढी समयसम्म गह्रौँ सामानहरू उठाउन सकिनँ। उहाँले मलाई थुप्रैचोटि पिठ्यूँमा पनि क्रूरतापूर्वक हिर्काउनुभयो, जसले गर्दा म एक महिनाभन्दा बढी समयसम्म नराम्रोसित खोकेँ। ती सबैपछि पनि, मैले कामबाट बचाएको हजारौँ पैसा उहाँले खोस्‍नुभयो। उहाँले भन्‍नुभयो, “तिमी परमेश्‍वरमा विश्‍वास गर्छौ, होइन र? तिम्रै परमेश्‍वरलाई नै खाना र कपडा दिनू भन न।” जब मेरो श्रीमान् यसरी अविवेकी र क्रूर भएको देखेँ, तब मैले परमेश्‍वरका वचनहरू स्मरण गरेँ: “यदि परमेश्‍वरलाई उल्‍लेख गर्दा मानिस क्रोधित हुन्छ अनि रिसले चूर हुन्छ भने, के उसले परमेश्‍वरलाई देखेको हुन्छ? के परमेश्‍वर को हुनुहुन्छ भन्‍ने उसलाई थाहा हुन्छ? परमेश्‍वर को हुनुहुन्छ भन्‍ने उसलाई थाहा हुँदैन, उहाँमा विश्‍वास गर्दैन, अनि परमेश्‍वर ऊसँग बोल्‍नुभएको हुँदैन। परमेश्‍वरले उसलाई कहिल्यै कष्ट दिनुभएको छैन भने, किन ऊ रिसाउँछ? के हामी यो व्यक्ति दुष्ट छ भनेर भन्‍न सक्छौँ? सांसारिक चलनचल्ती, खुवाइ पियाइ, अनि सुख-चैनको खोजी, अनि सेलिब्रेटीहरूको पछि दगुर्ने—यीमध्ये कुनै पनि कुराले त्यस्तो मानिसलाई झिज्याउँदैन। तैपनि, ‘परमेश्‍वर’ भन्‍ने शब्‍द, वा परमेश्‍वरको वचनको सत्यतालाई उल्‍लेख गर्ने बित्तिकै, ऊ रिसले चूर भइहाल्छ। के यसले दुष्ट प्रकृति हुनुलाई जनाउँदैन र? यो मानिसको दुष्ट प्रकृति हो भनेर प्रमाणित गर्न यो नै पर्याप्त छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ५)। परमेश्‍वरका वचनहरूले जे प्रकट गर्‍यो, त्यसले मलाई परमेश्‍वरलाई विरोध गर्ने मेरो श्रीमानको दुष्ट प्रकृति स्पष्टसित देखायो। सुरुमा, जब मेरो श्रीमानले मैले सर्वशक्तिमान् परमेश्‍वरमा विश्‍वास गर्छु भन्‍ने कुरा जान्‍नुभयो, तब उहाँ विशेष रूपले आक्रामक हुनुभयो उहाँले परमेश्‍वरको वचनका मेरा पुस्तकहरू पनि च्यातिदिनुभयो। पछि, उहाँले पागलले झैँ मलाई परमेश्‍वरमा विश्‍वास गर्नदेखि रोक्‍ने कोसिस गर्न थाल्नुभयो र मलाई कैदीसरह व्यवहार गर्नुभयो, मलाई कुनै स्वतन्त्रता दिनुभएन, र मलाई बारम्बार क्रुरतापूर्वक पिट्नुभयो। उहाँले मलाई मार्न चाहनुभएको जस्तो देखिन्थ्यो। जब हामीले सम्बन्धविच्छेद गर्‍यौँ, तब मलाई निराशमा धकेल्न र मेरो लागि जीवन जिउनै असम्भव तुल्याउन उहाँले मेरा सबै सम्पत्तिहरू खोस्‍नुभयो। मलाई परमेश्‍वरलाई विश्‍वासघात र इन्कार गर्ने तुल्याउनु नै उहाँको लक्ष्य थियो। तब मैले मेरो श्रीमानको प्रकृति सार स्पष्टसित देखेँ। उहाँ परमेश्‍वरलाई घृणा गर्ने र विरोध गर्ने दियाबलस नै हुनुहुन्थ्यो। मेरो श्रीमान्‌ र मेरो साझा भाषा थिएन। उहाँसित बस्दा मसित कुनै स्वतन्त्रता हुँदैनथ्यो, अनि मैले पिटाइ खान्थेँ र ममाथि बन्देज लगाइएको थियो। यो पीडादायी कुरा थियो। यो कसरी घर थियो र? यी त अरु केही नभई, साङलाहरू थिए। त्यो नरक थियो।

सम्बन्धविच्छेद पछि, मेरो श्रीमानले मलाई फेरि कहिल्यै बाधा र बन्देज लगाएनन्। म भेलाहरूमा जान सक्थेँ र सामान्य रीतिले परमेश्‍वरका वचनहरू पढ्न सक्थेँ, अनि मैले चाँडै नै मण्डलीका जिम्मेवारीहरू सम्हाल्न सकेँ। मैले ठूलो राहत र छुटकारा महसुस गरेँ। मलाई मुक्ति दिनुभएकोमा परमेश्‍वरलाई धन्यवाद होस्।


३५. डुब्‍न लागेको जीवन

वाङ फ्याङ, चीन

सन् २००८ मा, मैले मण्डलीको साहित्य ओसारपसार गर्ने कामको जिम्‍मा लिएकी थिएँ। धार्मिक स्वतन्त्रता भएको देशमा यो एकदमै सामान्य किसिमको कर्तव्य हो, तर चीनमा, यो अत्यन्तै खतरनाक काम हो। कम्युनिस्ट पार्टीको नियमअनुसार, धार्मिक पुस्तक ओसारपसार गर्ने व्यक्ति पक्राउ परेमा उसलाई सात वर्ष वा त्योभन्दा बढी जेल सजाय हुन सक्छ। यसकारण, हाम्रो कर्तव्यमा अरू दाजुभाइ-दिदीबहिनीहरू र म अत्यन्तै होसियार हुन्थ्यौँ। तर अगस्ट महिनाको २६ तारिख, म सडकमा हिँडिरहेकी बेला, मलाई धेरैवटा पुलिस कारले घेरे र पुलिसले मलाई एउटा कारमा हाल्यो। म अत्यन्तै घबराएकी थिएँ। मैले यस्तै कार्य गर्दा पक्राउ परेर दश वर्ष जेल सजाय पाएकी सिस्टरको बारेमा सम्झेँ? के मलाई पनि दश वर्ष जेल सजाय हुनेछ? यदि मैले साँच्‍चै जेलमा त्यति लामो समय बिताउनुपर्‍यो भने, के म जिउँदै जेलबाट निस्कनसमेत सक्छु के? त्यो सोच्दा मेरो मुटु ढुकढुक भयो, र मैले हतपत परमेश्‍वरलाई पुकारेँ: “हे परमेश्‍वर! पुलिसले मलाई कसरी यातना दिनेछ थाहा छैन। बिन्ती छ, मलाई रक्षा गर्नुहोस्, अनि विश्‍वास र सामर्थ्य दिनुहोस्।” प्रार्थना गरेपछि मलाई परमेश्‍वरका यी वचनहरू याद आयो: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्न सक्छ र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। यसले मेरो विश्‍वास र साहसलाई दह्रिलो बनायो। परमेश्‍वर सबै थोकका शासक हुनुहुन्छ र सारा ब्रह्माण्ड उहाँकै हातमा छ। त्यसकारण के पुलिस पनि उहाँका हातमा छैन र? परमेश्‍वरले अनुमति दिनुभएन भने, मेरो शिरको एउटा कपालसमेत छुन सकिँदैन। परमेश्‍वरले मेरो विश्‍वासलाई सिद्ध पार्न दमन र कठिनाइको प्रयोग गर्नुहुन्छ, त्यसकारण, मैले परमेश्‍वरलाई प्रार्थना गर्नुपर्थ्यो र उहाँमा भर पर्नुपर्थ्यो अनि म उहाँको लागि गवाहीको रूपमा खडा हुनुपर्थ्यो। मैले १० वर्षको जेल सजाय नै पाएँ भने पनि, आफ्ना दाजुभाइ-दिदीबहिनीहरूलाई र परमेश्‍वरलाई कहिल्यै धोका नदिने अठोट गरेँ।

पुलिसले मलाई सहरबाहिर दुई तले भवनमा लग्यो। एक जना अल्गो, अधबैँसे मोटोघाटो अफिसर हातमा चीसो पानीको बोतल लिएर डरलाग्दो अनुहार पार्दै मतर्फ हत्तारिँदै आए, र टेबल ठटाउँदै चिच्याए, “तेरो नाम के हो? चर्चमा तँ के गर्छस्? तेरो कस-कससित सम्पर्क छ? तेरो चर्चको अगुवा को हो?” मैले केही नभनेपछि, तिनले बोतल उठाएर मेरो टाउकोमा हिर्काए, जसले गर्दा म रिँगटिएँ। तिनले अनेक किसिमका फोहोर बोली बोल्दै मलाई प्रश्‍न गरिरहे। मैले शिर झुकाएर तिनलाई एउटै पनि उत्तर नदिई प्रार्थना गरिरहेँ। त्यसपछि तिनले फेरि मेरो निधारमा बोतलले हाने—एकछिन त मैले आँखै देखिनँ र मेरो खोपडी फुट्न लागेको जस्तै भयो। यति पीडा भयो कि आँसु नै झर्‍यो। त्यसपछि तिनी जङ्गिए, “बोलिनस् भने तँलाई यातना दिइन्छ, र पनि बोलिनस् भने, जिउँदो निस्किन्छु भन्‍ने सोच्दै नसोच!” मलाई निकै डर लाग्यो। सोचेँ, यदि तिनले मलाई त्यसरी हिर्काइरहे भने, यसले मेरो खप्पर फुटाएन भने पनि, मेरो मस्तिष्कमा अवश्य नै चोट पुग्‍नेछ। मलाई कुटेर मार्ने पो हो कि भन्‍ने लाग्यो। मैले तुरुन्तै परमेश्‍वरलाई पुकारेँ र उहाँको सुरक्षा मागेँ, अनि तिनले मलाई जसरी पिटे पनि, मैले परमेश्‍वरलाई कहिल्यै धोका दिनु हुँदैन, यहूदा बन्‍नु हुँदैन भनेर सङ्कल्प गरेँ। ठीक त्यही बेला तिनको मोबाइल बज्यो, र कल उठाएपछि तिनी त्यहाँबाट गए। र्को अफिसरले मेरो टाउको बोराले छोपेर डोरीले कसेर बाँधे, त्यसपछि मलाई खाली कोठामा घिस्याएर लगे। बोराभित्र गर्मी भयो र पसिना आयो। तिनीहरूले मलाई दोस्रो तल्‍लामा लैजाँदा कति समय लाग्यो मलाई थाहा छैन। प्रान्तीय सार्वजनिक सुरक्षा विभागका गोङ्ग थरका शाखा प्रमुखले दाँत किट्दै मलाई धम्की दिए: “सर्वशक्तिमान्‌ परमेश्‍वरमा विश्‍वास गरेको कारण मात्रै पनि हामी तँलाई दश वर्षको सजाय दिन सक्छौँ। अहिले नै हामीलाई सबै कुरा बताइहाल्, नत्र तँलाई कसैले बचाउन सक्दैन!” तिनले मेरो रोजगारदातालाई गएर मेरो तलब रोक्न लगाउँछु पनि भने। मैले अझै पनि मुख नखोलेको देखेर, तिनले मेरो कुनै अघिल्‍ला पक्राउ विवरण छन् कि भनेर कसैलाई खोज्‍न पठाए। त्यो सुन्दा म निकै घबराएँ, किनभने २००३ मा सुसमाचार प्रचार गरेको आरोपमा म पक्राउ परेकी थिएँ, र म पाँच महिना थुनामा परेकी थिएँ। यदि तिनीहरूले मेरो विवरण भेट्टाए भने, मलाई अवश्य नै अझै कठोर सजाय दिनेथिए। तिनीहरूले केही पनि भेट्टाएनन्—त्यो परमेश्‍वरको सुरक्षा हो भन्‍ने मलाई थाहा भयो। मैले उहाँलाई मनमनै धन्यवाद दिएँ। पुलिसले मलाई मध्यरात काटेपछि थुना घरमा लिएर गए, जहाँ सुधार अधिकारीले मलाई नाङ्गो पार्न केही कैदीलाई अह्राए, मलाई हात फिँजाउन लगाए, अनि तीन पटक ठिङ्ग्रिएर उठबस गर्न लगाए। तिनीहरूले मेरो बाहिरी लुगा सबै कोठरीबाहिर फ्याँकिदिए, र तिनीहरूले मेरा भित्री वस्‍त्रहरू पनि फ्याँक्‍न लागेको देखेपछि, मैले दौडेर गई खोसेँ र लगाएँ। त्यहाँ नाङ्गै ठिङ्ग्रिएर बसेको बेला पर्खालमा चारवटा सेक्युरिटी क्यामेरा देख्दा, मलाई असाध्यै अपमानित महसुस भयो। भोलि बिहान सबै कैदी उठेपछि, मैले तन्‍ना निकालेर शरीर ढाक्‍नुपर्‍यो। त्यसपछि एक जना कैदीले मलाई एक-दुई वटा लुगा फ्याँकिदिए र कानेखुसी गर्दै भने, “यो लगा, छिटो।” अर्कोले मलाई एउटा पाइन्ट दिइन्। परमेश्‍वरले नै यो प्रबन्ध मिलाउनुभएको भन्‍ने मलाई थाहा भयो—म अत्यन्तै आभारी थिएँ। त्यस बिहान अलिपछि, सुधार अफिसरले मेरो लुगा फेरि कोठरीमा नै फ्याँकिदिए, तर लुगा हेर्दा, मेरो पाइन्टका जिपर र बटनहरू अनि अरू लुगाहरू काटिएको रहेछ, त्यसकारण म एउटा हातले पाइन्ट समातेर अर्को हातले अगाडि बन्द गरेर केही परसम्म निहुरिएर हिँड्नुपऱ्यो। मलाई त्यस्तो अवस्थामा देखेर, अरू कैदीहरूले मेरो खिल्ली उडाए र मलाई अनेक कुरा गर्न लगाए, र तिनीहरूमध्ये कतिले जानी-जानी मेरो पाइन्ट तानिदिए र गिल्‍ला गर्दै अनेक कुरा भने। त्यो दिन कटाउने एउटै उपाय प्रार्थना मात्रै थियो।

तेस्रो दिनको मध्य दिनतिर, मलाई सोधपुछ गर्न लैजान पुलिस देखा पर्‍यो। तिनीहरूले मलाई मधुरो बत्ति बलेको, रित्तो कोठामा ल्याए, र त्यहाँ यातना दिने फलामको यन्त्र पर्खालमा झुण्डिरहेको मैले देखेँ, र त्यहाँ जताततै सुकेको रगतका दागहरू थिए। यो हेर्दै डरलाग्दो र भयानक थियो। तिनीहरूले मेरो हात पछाडि पारेर हतकडी लगाए, अनि राष्ट्रिय सुरक्षा ब्रिगेडका क्याप्टेन याङ्ग र अपराध शाखाका केही पुलिस अफिसरहरूले मलाई घेरे र भोका ब्‍वाँसाहरूले जस्तै घुरेर हेरे। क्याप्टेन याङ्गसँग मलाई सनाखत गर्न लगाउन अरू सिस्टरहरूको एक-दुई वटा फोटो थिए र तिनले मण्डलीको पैसा कहाँ राखिएको छ भनेर सोधे। तिनले मलाई जङ्गिँदै यसो भनेर धम्की पनि दिए, “बोल्! बोलिनस् भने, हामी तँलाई कुटेर मार्नेछौँ!” तिनीहरूले त्यसो गरे पनि, म यहूदा बन्दिनँ भनेर मैले सोचेँ। अर्का मोटो पुलिसले भने, “तँ आज बोल्दा नै ठीक हुन्छ! बोलिनस् भने, म भन्छु, मेरो यो मुड्कीलाई मासु मन पर्छ। मैले पुलिस एकेडेमीमा चार वर्ष बक्सिङ सिकेको छु र ‘हम्‍मर हान्‍ने’ नामक शैलीबारे मैले विशेष तालिम लिएको छु। यो शैलीमा कुमको विशेष भागमा हानिन्छ र एकै प्रहारले तेरा हड्डी र भित्री भागहरू चकनाचूर हुनेछन्। मेरो मुड्की खाएपछि, नबोल्‍ने त एक जना पनि हुँदैन।” बोल्दै जाँदा तिनले झन्-झन् गर्व गर्दैथिए। त्यसपछि क्याप्टेन याङ्गले झोलाबाट रातो छाप हालिएको आधिकारिक कागजात निकालेर मेरो अनुहारअगाडि हल्‍लाउँदै मलाई भने, “यो केन्द्रीय समितिले विशेषरूपमा सर्वशक्तिमान् परमेश्‍वरको मण्डलीबारे जारी गरेको गोप्य कागजात हो। हामी तिमीहरूजस्ता मानिसलाई पक्रेपछि, मृत्युको मुखमा पुर्‍याउन सक्छौँ, र तिमीहरू मरे भने कसैले मतलब गर्दैन! हामीले तिमीहरूलाई कुटेर मारेपछि, हामी तिमीहरूको लासलाई पहाडमा लगेर फ्याँकिदिन्छौँ र कसैलाई पनि यसबारे थाहा हुँदैन। तँजस्ता विश्‍वासीहरूलाई ठीक पार्नको लागि हामीसँग यातना दिने अनेक किसिमका साधनहरू छन्। एक किसिमको चाबुक छ जसलाई बरफ पानीमा डुबाएर राखिन्छ, र कसैलाई त्यसले हानेपछि मासुको चोक्टा निक्लिन्छ। त्यो व्यक्तिको हड्डीहरू देखिन थाल्छ।” यी सबै भयानक कुरा सुन्दा मेरो मुटु डरले लुगलुग भयो, र मलाई मनमा के सोच आयो भने, यदि तिनीहरूले यातनाका ती साधनहरू प्रयोग गरे भने, सम्भवतः मेरो ज्यान जान्छ। र यदि तिनीहरूले मेरो लास पहाडमा लगेर फ्याँके भने मलाई जङ्गली कुकुरहरूले खानेछन्। त्यो कस्तो दुःखद कुरा हुनेथियो! डरले आत्तिएर, मैले तुरुन्तै परमेश्‍वरलाई पुकारेँ, “हे परमेश्‍वर, पुलिसले मलाई यी साधनहरू प्रयोग गरेर यातना दिनेछन् भन्‍ने असाध्यै डर लागेको छ। मेरो विश्‍वास त्यति दह्रिलो छैन—बिन्ती छ, मलाई रक्षा गर्नुहोस् अनि विश्‍वास र साहस दिनुहोस्, ताकि तिनीहरूले मलाई जे गरे पनि, मैले यसको लागि आफ्‍नो ज्यान दिनुपरे पनि, म गवाहीको रूपमा खडा हुन सकूँ।” म अझै नबोलेको देखेर, क्याप्टेन याङ्गले मलाई दश-बाह्र पटक टाउकोमा, दायाँ र बायाँपट्टि हिर्काए। म उभिनसमेत सकिनँ। मैले आँखा चिम्‍लिएँ र आँसु बरर झऱेर अनुहारमा बग्यो। “हम्‍मर हान्‍ने” तरिकाबारे कुरा गर्ने मेरो देब्रेपट्टि बसेको पुलिसले आफ्‍नो सबै शक्ति लगाएर मेरो कुमको विशेष भागमा हिर्कायो। एकछिन त मेरा हड्डीहरू भाँचिएजस्तो लाग्यो, र तिनले गन्ती गर्दै मलाई हिर्काइरहे। मेरो दाहिनेतिर उभिने अफिसरले मेरो घुँडाको पाङ्ग्रामा हान्यो र म भुईंमा बजारिएँ। तिनीहरूले मलाई चिच्याउँदै उठ्न लगाए। मेरो हात पछाडिपट्टि हतकडीले बाँधिएकोले पीडा सहँदै भए पनि कठिनाइको साथ उठेँ। तिनीहरूले मलाई लात हानेर फेरि भुईंमा बजारे। “हम्‍मरवाला” अफिसरले मलाई कुममा हानेको-हानेकै गरे, र यी प्रश्‍नका जावफ मागिरहे, “तेरो कस-कससित सम्पर्क छ? चर्चको पैसा कहाँ छ? भनिहाल्, नत्र तेरो अन्त्य हुनेछ!” क्रोधित हुँदै, मैले तिनीहरूलाई सोधेँ, “मैले कुन नियम उल्‍लङ्घन गरेकी छु र तपाईंहरूले यसरी मलाई कुटिरहनुभएको छ? के संविधानले हामीलाई धार्मिक स्वतन्त्रता दिएको छैन र?” क्याप्टेनले जङ्गिँदै भने, “बढी नबोल्! तँलाई यहाँ मर्न मन छैन भने, मुख खोल्। चर्चको पैसा कहाँ छ? हामीलाई पैसा चाहिएको हो। भनिनस् भने, हामी तँलाई आजै खतम गर्नेछौँ!” यसो भन्दै तिनले मलाई टाउकोमा बारम्‍बार हिर्काइरहेका थिए, हरेक प्रहार झन्-झन् कडा हुँदै गइरहेको थियो। तिनीहरूले मलाई बारम्‍बार लात र मुक्‍का हान्दै भुईंमा बजार्थे, र फेरि उठ् भन्थे। तिनीहरूले मलाई कति बेर कुटे थाहा छैन। म टाउको र कान बजिरहेको मात्रै महसुस गर्न सक्थेँ, र मैले आँखा खोल्‍न सकिनँ, र तिनीहरूले मेरो टाउको फुटाउन लागिरहेका छन् जस्तै मलाई लाग्यो। मेरो अनुहार यति सुन्‍निएको थियो कि यसमा छोएको थाहा हुँदैनथियो र मुखको कुना-कुनाबाट रगत चुहिरहेको थियो। मेरो मुटु छाती चिरेर निस्केलाजस्तो भयो, र काँधका हड्डीहरू चूर्ण पारिएका छन् जस्तो लाग्यो। म भुईंमा हल न चल भएर लडिरहेँ र मेरो पूरै शरीर दुख्यो, मानौँ यो पूर्णतः टुक्रा-टुक्रा भएको छ। मैले अटुट रूपमा परमेश्‍वरलाई सुरक्षाको लागि पुकारिरहेकी थिएँ, र मैले मनमा एउटै विचार राखेँ: म मरे पनि, म यहूदा बन्‍नेछैनँ!

मैले एक शब्‍द पनि बोलिरहेकी छैनँ भन्‍ने देखेपछि, क्याप्टेनले मलाई अलिक मनाउने प्रयास गरे: “हामीले तँलाई यी प्रश्‍नहरू सोधिरहेका छौँ, तर वास्तवमा, हामीलाई उत्तर थाहा भइसकेको छ। हामी त प्रमाणित मात्रै गरिरहेका छौँ। तेरो बारेमा पहिले नै अरू कसैले पोल खोलिसकेको छ, त्यसकारण अरूको गल्तीको दोष लिनु उचित कुरा हो र? तेरो जस्तो उमेरमा, किन यी सबै कष्ट भोग्‍छस्? के साँच्चै यसो गर्नुपर्ने कुनै आवश्यकता छ? यो त धर्मको कुरा मात्रै हो, होइन र? तँलाई के थाहा छ, हामीलाई भन् अनि हामी तँलाई तुरुन्तै जान दिनेछौँ। त्यसो गरिस् भने तँ धेरै कष्टबाट बच्नेछस्।” त्यसपछि तिनीहरूले ईश्‍वर-निन्दा गर्दै केही कुरा बोले। तिनीहरूको फोहोरी शब्‍द सुन्दा र तिनीहरूको क्रूर अनुहार देख्दा मलाई रिस उठ्यो। अझ धेरै दाजुभाइ-दिदीबहिनीहरूलाई पक्राउ गर्न र मण्डलीको पैसा जफत गर्न, तिनीहरूले मलाई लोभ्याउन फरक-फरक रणनीति प्रयोग गरे। तिनीहरू साँच्‍चै नै नीच र दुष्ट थिए! अरू कसैले मेरो पोल खोले पनि नखोले पनि, म अझै पनि दृढ भई खडा हुनेथिएँ अनि परमेश्‍वर वा अरू दाजुभाइ-दिदीबहिनीहरूलाई पटक्कै धोका दिनेथिइनँ। त्यसपछि, क्याप्टेनले मलाई धम्की दिन मेरी छोरीको प्रयोग गरे। तिनले मलाई हेरेर देखावटी रूपमा मुस्कुराउँदै भने, “तेरी छोरी बेइजिङ्गमा छिन् होइन? हामी उसलाई पक्राउ गरेर तेरै अघि यातना दिन सक्छौँ। तैँले मुख खोलिनस् भने, हामी तिमीहरू दुईलाई पुरुषको जेलमा हालिदिन्छौँ र ती मानिसहरूले तिमीहरूलाई लुटेर मारून्। म त्यो एकै चुट्कीमा गर्न सक्छु, र म जे भन्छु त्यही गर्छु।” कम्युनिस्ट पार्टीले जे पनि गर्न सक्छ भन्‍ने कुरा मलाई थाहा थियो, र कुटेर मार्नेबारे मलाई डर थिएन, तर मेरी छोरी र मलाई पुरुषको जेलमा हालिने कुरा त मैले सोच्‍न पनि सकिनँ। त्यसरी अपमानित हुनुभन्दा त म कुटेर मारिन चाहन्थेँ। यो सोच्दा मलाई निकै डर लाग्यो, त्यसकारण मैले तुरुन्तै परमेश्‍वरलाई पुकारेँ, “हे परमेश्‍वर, बिन्ती छ, मेरो हृदयलाई रक्षा गर्नुहोस्, र तिनीहरूले मलाई जसरी यातना दिए पनि वा बेइज्जत गरे पनि, म यहूदा बन्‍नु हुँदैन।” प्रार्थना गरेपछि, मैले दानिएललाई सिंहको खोरमा फ्याँकिएको घटना सम्झेँ। दानिएललाई सिंहहरूले खाएनन् किनभने परमेश्‍वरले उनलाई चोट पुर्‍याउने अनुमति ती सिंहहरूलाई दिनुभएन। मैले परमेश्‍वरमा विश्‍वास गर्नुपर्थ्यो। ती दुष्ट पुलिसहरू पनि परमेश्‍वरकै हातमा थिए, त्यसकारण परमेश्‍वरले अनुमति दिनुभएन भने तिनीहरूले मलाई केही गर्न सक्दैनन्थिए। म अझै पनि नबोलेको हुनाले, एक जनाले मलाई जङ्गिँदै कराए, “बोलिनस् भने हामी तँलाई आजै कुटेर मार्नेर्छौँ!” यसो भनेर, तिनी एक-दुई पाइला पछि सरे, मुड्की कसे, रिसले आँखा रातो पार्दै ममाथि आइलागे, र मुड्कीले मेरो ठीक छातीमै हाने। पहिला मेरो टाउको जोतिने गरी भुईंमा बजारिएँ र एक छिनसम्‍म सास फेर्नै सकिनँ। मेरो भित्री भाग र हाडहरू टुक्रिएका छन् जस्तै मलाई महसुस भयो, र मेरो मुटु सनासोले च्यापेर निकालिएको छ जस्तै भयो। पीडाले गर्दा मैले राम्ररी सास फेर्नै सकिनँ। मेरो टाउको भुईंमा बजारिएको थियो र मलाई जीउभरि पसिना आएको थियो। मलाई रुन मन लाग्यो तर रुन सकिनँ—मलाई घाँटीमा केही अडकिएको जस्तै भइरहेको थियो। म रुन चाहन्थेँ, तर आँसु आउँदैनथियो। त्यो बेला, मलाई यस्तो अवस्थामा पर्नुभन्दा त साँच्चै मर्नु नै बेस हो जस्तो लाग्यो। म कमजोर भएँ, शारीरिक रूपले थाम्‍न नसक्‍ने अवस्थामा पुगिसकेकी छु जस्तो लाग्यो, र तिनीहरूले मलाई त्यसरी नै कुटिरहे भने, मरेर यो कुरालाई समाप्त गर्नु नै राम्रो हुन्छ भन्‍ने लाग्यो। त्यसपछि तिनीहरूले मलाई केरकार गर्न र यातना दिन छोड्थे, र म मुक्त हुनेथिएँ। तिनीहरूलाई कुनै सानोतिनो कुरा भनूँ कि जस्तो लाग्यो, तर मैले औँलो दिएँ भने, तिनीहरूले डुँडुलो निल्‍न चाहन्छन्, र मलाई अझै कठोर रूपमा केरकार गर्नेछन् भन्‍ने मलाई थाहा थियो। अहँ हुँदैन: जेसुकै होस्, मैले दाजुभाइ-दिदीबहिनीहरूलाई धोका दिएर त्यस्तो यातना भोग्‍न लगाउनु हुँदैन। मैले चुपचाप सुरक्षाको लागि परमेश्‍वरलाई पुकारेँ। त्यतिनै खेर, परमेश्‍वरका वचनहरूका केही कुरा मेरो मनमा स्पष्ट रूपमा आए: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरूले मलाई परमेश्‍वरको स्वभावले कुनै पनि मानव अपराध सहनेछैन भन्‍ने कुरा ठीक समयमा स्मरण गराए। परमेश्‍वरले उहाँलाई धोका दिनेहरूलाई तिरस्कार गर्नुहुन्छ, घिनाउनुहुन्छ, र त्यस्तो व्यक्तिले शरीर र आत्मामा अनन्त दण्ड भोग्‍नेछ। मैले विश्‍वास गरेको यत्तिका वर्षमा, परमेश्‍वरको धेरै प्रेम अनि उहाँका वचनहरूको पोषण प्राप्त गरेकी थिएँ, र अहिले म परमेश्‍वरको लागि गवाहीको रूपमा खडा हुने समय आएको थियो, के मैले ज्यानको माया गर्दै उहाँलाई धोका दिनु नितान्त अनुचित कुरा हुनेथिएन र? म मानव हुनसमेत लायक हुनेथिइनँ! त्यसकारण मैले म मर्नु नै परे पनि, म यहूदा बन्‍नेछैनँ भनेर शपथ खाएँ। म परमेश्‍वरलाई धोका दिनेछैनँ, तर अवश्य नै गवाही दिनेछु!

ठीक त्यही भेला त्यो दुष्ट क्याप्टेनले मलाई लात हान्यो र यसो भन्दै चिच्यायो, “उठ्! मरेको नाटक नगर्, बुझिस्!” तर मसँग उठ्ने शक्ति थिएन। केही अफिसरले मलाई तानेर उठाए। म बेहोस अवस्थामा थिएँ, मेरो मष्तिष्क रित्तो भएको थियो र मेरो टाउको झनन भइरहेको थियो; मेरो छाती यति दुखेको थियो कि मलाई सास फेर्न पनि डर लाग्यो, र मैले सबै कुरा दुईवटा देखिरहेकी थिएँ। तिनीहरूले अझै पनि मलाई प्रश्‍नहरू सोधिरहेका थिए। मलाई भित्रबाट रिस जागेर आयो र मैले सारा शक्ति बटुलेर भनेँ, “त्यसोभए म मर्छु! मलाई कुटेर मार!” तिनीहरू छक्‍क परेर चुपचाप बसे, अनि प्रत्येकले केवल मलाई हेरिरहे। त्यो सामर्थ्य र साहस परमेश्‍वरले नै दिनुभएको हो भन्‍ने मलाई थाहा थियो, र मैले मनमनै उहाँलाई धन्यवाद दिएँ। सुरुमा तिनीहरूले मलाई यातना दिएर पालैपालो सोधपुछ गर्ने योजना बनाएका थिए, तर साँझ ५ बजेतिर प्रान्तीय सार्वजनिक सुरक्षा विभागबाट तिनीहरूको सोधपुछका परिणामबारे रिपोर्ट गर्नू भनी कल आएकोले, तिनीहरूले सोधपुछलाई रोके। पर्खालमा ढेसिएर म हल न चल भएर भुईंमा बसेँ, अनि परमेश्‍वरप्रति कृतज्ञ भई आँसु बगाएँ। परमेश्‍वरको सुरक्षाले गर्दा नै मैले यी सब सहन सकेकी थिएँ, नत्र भने मेरो त्यस्तो शारीरिक अवस्थामा त, म धेरै पहिले नै मरिसकेकी हुनेथिएँ। त्यसपछि, “हम्‍मरवाला” अफिसरबाहेक अरू सबै अफिसर त्यहाँबाट गए। तिनले मलाई हेरेर भने, “आन्टी, मैले पहिला कहिल्यै पनि आइमाईलाई कुटेको थिइनँ। पहिलोपटक तिमीलाई नै कुटेको हो, र ती ठूलो ज्यानका बलिया मानिसहरू कसैले पनि मेरो ३० मुक्‍का थेग्न सकेनन्। मैले तिमीलाई कतिपटक हिर्काएँ, थाहा छ? ३० पटक त भइसक्यो। तिम्रो उमेरको आइमाईले त्यसरी थेग्न सक्छ भन्‍ने मैले कहिल्यै कल्‍पना गरेको थिइनँ, र हामीले सोधेको एउटै कुरा पनि तिमीले बताएकी छैनौ। मैले अपराध नियन्त्रण प्रहरीमा काम गरेको एक दशक भइसक्यो, र मैले तिम्रो जस्तो मामिलामा कहिल्यै पनि सोधपुछ गरेको छैनँ।” यो सुन्दा मैले मनमनै परमेश्‍वरलाई धन्यवाद नदिई सकिनँ। कुटेर नमारिनु पनि पूर्ण रूपमा परमेश्‍वरकै सुरक्षा थियो।

त्यो साँझ ७ बजेपछाडि, तिनीहरूले मलाई थुना घरमा लिएर गए अनि चेतावनी दिए, “फर्केर गएपछि तैँले कसैलाई पनि हामीले तँलाई कुट्यौँ भनेर भन्लास्। भनिस् भने, अर्कोपटक प्रश्‍न गर्दा झन् कडाइ गर्नेछौँ।” बोल्दै गर्दा, तिनीहरूले तौलिया उठाए र मेरो पाइन्टको धूलो पुछिदिए, लुगा र कपाल मिलाइदिए, अनि भिजेको तौलियाले मेरो अनुहार सफा गरिदिए। मलाई कोठरीमा ल्याएपछि, तिनीहरूले गार्डहरूलाई मेरो मुटुमा अचानक समस्या भएकोले म बिरामी छु भन्दै झूट बोले। मलाई अत्यन्तै रिस उठ्यो। तिनीहरू अत्यन्तै घृणित र लाज पचेका थिए! कोठरीमा म हलचल गर्न नसकेर ओछ्यानमा पस्रिरहेँ। मेरो टाउकोमा यति चोट परेको थियो कि मैले छुन पनि आँट गरिनँ र मेरो देब्रे कानले सुन्‍नै छोडेको रहेछ। मेरो मुख सुनिएर खोल्‍नै नहुने भएको थियो र मेरा गाला कालो-नीलो भएका थिए। मेरो शरीरभरि, खुट्टाभरि चोटैचोट थिए, र मेरो छातीमा मुड्कीले हानेको स्पष्ट निलो डाम थियो। मेरो देब्रे कुम खुस्किएको थियो, त्यसकारण मैले दाहिने हातले यसलाई थाम्‍नुपर्थ्यो। पछि परीक्षण गर्दा मेरो छातीका धेरैवटा हड्डी भाँचिएका रहेछन् र ढाडको हड्डी पनि खुस्किएको रहेछ। मलाई सीधा सुत्न र विशेष गरी सीधा बस्‍न डर लाग्थ्यो; लामो सास फेर्दा मेरो मुटु र छातीमा सिसाका टुक्राहरूले घोचेजस्तो लाग्थ्यो। एकदमै बिस्तारै सास फाल्दा पीडा अलिक कम हुन्थ्यो। जेलका डाक्टरले मलाई त्यो अवस्थामा देखेर, कैदीहरूलाई मैले अझै सास फेरिरहेकी छु कि छैन भनेर राती हरेक दुई घण्टामा मेरो नाक जाँच गर्नू भनेर अह्राए। सुधार अफिसरहरूले हरेक दिन बिहान काममा आउँदा सुरुमा म मरेँ कि मरिनँ भनेर सोध्थे। मैले दुई दिनसम्‍म केही खाइनँ र पिइनँ अनि जेल-कोठरीका सबैले म कुनै पनि हालतमा बाँच्दिनँ भन्‍ने सोचेका थिए। राती गार्ड गर्ने केही कैदीहरूले खासखुस गरेका सुनेँ। एक जनाले भने, “तिनीहरूले उसलाई उपचार गराउँदैनन् अनि उनको परिवारलाई जानकारीसमेत दिएका छैनन्। मलाई लाग्छ, उसले यहाँ मृत्यु पर्खिरहेकी छे।” अर्कोले भने, “सुधार अधिकारीले भनेको, हत्यारा, आगजनी गर्ने, र वेश्‍याहरू सबै जना पैसा तिरेर रिहाइ हुन सक्छन्, तर सर्वशक्तिमान्‌ परमेश्‍वरका विश्‍वासीहरू मात्रै बाहिर निस्कन सक्दैनन्। ऊ एक-दुई दिन मात्रै बाँच्छे।” तिनीहरूले यसो भनेको सुन्दा निकै नरमाइलो लाग्यो। “के म साँच्‍चै यहाँ यसरी नै मर्न लागेकी छु? मैले अझै परमेश्‍वरको महिमाको दिन देखेकी छैनँ। यदि म यो ठाउँमा मरेँ भने, दाजुभाइ-दिदीबहिनीहरूलाई थाहा हुनेछैन, र मेरी छोरीलाई पनि थाहा हुनेछैन।” छोरीको सम्झनाले म साह्रै दुःखी भएँ, र मैले आँसु रोक्‍न सकिनँ। मृत्युको मुखमा, मेरो साथमा कुनै परिवार, कुनै दाजुभाइ-दिदीबहिनी थिएन। यसबारे जति सोचेँ त्यति नै पीडा भयो, र परमेश्‍वरलाई पुकार्नुबाहेक मैले केही पनि गर्न सकिनँ। त्यसपछि, मैले ती दुई कैदीले यसो भनेका सुनेँ, “ऊ साँच्चै यहीँ मरी भने के हुन्छ?” अर्कोले यस्तो प्रतिक्रिया दिए, “सबैभन्दा फोहोर र फाटेको तन्‍नाले त्यसलाई बेर्ने, र खाडलमा हालेर पुरिदिने।” यो सुन्दा मेरो आत्मा निकै कमजोर बन्यो। म शारीरिक रूपमा शिथिल अवस्थामा पुगिसकेकी थिएँ, र त्यसमाथि त्यस्तो चरम भावनात्मक कष्ट र निराशाले गर्दा, मलाई मुटुमा अझै धेरै पीडा भइरहेको थियो—मलाई त्योभन्दा त बरु मर्नु नै जाती जस्तो लाग्यो। परमेश्‍वरलाई के भन्‍ने मलाई थाहा थिएन, त्यसकारण मैले तुरुन्तै परमेश्‍वरलाई पुकारेँ, “हे परमेश्‍वर, मलाई बचाउनुहोस्! बिन्ती छ मलाई सहायता गर्नुहोस्! मलाई विश्‍वास र साहस दिनुहोस्, ताकि म यसलाई जित्‍न सकूँ। हे परमेश्‍वर, यसपछि के हुने हो मलाई थाहा छैन, तर मेरो जीवन र मृत्यु तपाईंकै हातमा छ भन्‍ने मलाई थाहा छ।” त्यही बेला, मेरो मनमा परमेश्‍वरका वचनहरू गुञ्‍जिए: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। मैले साँच्‍चै प्रोत्साहन पाएँ, र परमेश्‍वर स्‍वयम्‌ मेरो छेउमा हुनुहुन्छ र मलाई सान्त्वना र बल दिइरहनुभएको छ जस्तो लाग्यो। परमेश्‍वरको सुसमाचार प्रचार गर्दा शहीद भएका युगौँयुगका ती सबै सन्तहरूबारे पनि मैले सोचेँ, र आज पनि, धेरै जना दाजुभाइ-दिदीबहिनीहरूले परमेश्‍वरको राज्यको सुसमाचार सुनाउन आफ्‍नो ज्यान दिएका छन्। तिनीहरूको मृत्युको अर्थ र मूल्य छ, र तिनीहरूलाई परमेश्‍वरले सम्झनुहुन्छ। परमेश्‍वरमा विश्‍वास गरेको र आफ्‍नो कर्तव्य पूरा गरेको कारण मलाई पक्राउ गरिएको थियो। मलाई सताएर मारिएको भए पनि, त्यो धार्मिकताको निम्ति हुनेथियो र महिमित कुरा हुनेथियो। म त्यो दिन जिए पनि वा मरे पनि, म परमेश्‍वरको निम्ति गवाहीको रूपमा खडा हुनेथिएँ, र म मरे पनि, मेरो जीवन व्यर्थ हुनेथिएन। यो सोच्दा मलाई धेरै शान्त महसुस भयो, अनि त्यति धेरै उदास र असहाय महसुस गरिनँ। मैले फेरि प्रार्थना गरेँ: “हे परमेश्‍वर, मृत्युको कालो बादल मेरै अघि मडारिरहेको छ। यो आयो भने पनि, म तपाईंका बन्दोबस्तमा समर्पित हुन तयार छु। यदि म यसबाट बाँचे भने, अझै तपाईंलाई सन्तुष्ट पार्न सृष्टि गरिएको प्राणीको कर्तव्य पूरा गर्नेछु। म आफैलाई पूर्ण रूपले तपाईंमा अर्पण गर्नेछु र अन्त्यसम्‍मै समर्पित हुनेछु।” त्यो प्रार्थनापछि मैले शान्तिको आभास प्राप्त गरेँ। मलाई उप्रान्त मृत्युको डरले विवश पारेन र मेरो शारीरिक पीडा पनि कम भयो। त्यसरी मैले एक दिन बिताएँ, त्यसपछि दुई दिन, अनि तीन दिन बिताएँ…। म अझै मरिनँ! यो पूर्ण रूपमा परमेश्‍वरकै अनुग्रह र सुरक्षा हो भन्‍ने कुरा मलाई राम्ररी थाहा थियो।

तीन दिनपछि राष्ट्रिय सुरक्षा ब्रिगेडका मानिसहरू मलाई थप प्रश्‍न गर्न आए। कोठरीको ढोका खोल्‍नुभन्दा पहिले नै सुधार अफिसरले चिच्याउँदै मेरो नाम लिएको मैले सुनेँ। त्यो बेला मेरो अवस्था अत्यन्तै खराब थियो, र त्यो सुन्‍नेबित्तिकै अरू सबै कैदीहरूले उभिएर एकैचोटि यसो भन्दै होहल्‍ला गर्न थाले, “उसको अवस्था यस्तो छ अनि तपाईंले अझै उसलाई प्रश्‍न गर्न चाहनुहुन्छ? तपाईंहरू साँच्‍चै क्रूर मानिसहरू हुनुहुन्छ। यसरी कुटेर यस्तो अवस्थामा पुर्‍याएपछि पनि उसलाई सोधपुछ गर्ने?” त्यहाँ ६० जना जति मानिस थिए, र तिनीहरूमध्ये धेरै जना क्रोधित भएर मेरो पक्षमा बोलिरहेका थिए। सबै कोठरी होहल्‍लाले भरिए। यो देख्दा, पुलिसले मलाई सोधपुछ नगर्ने निर्णय गर्‍यो। परमेश्‍वरको सुरक्षाको लागि कृतज्ञ हुँदै मैले भावुक भएर आँसु झारेँ। पछि मुख्य कैदीले समेत यसो भने, “म यहाँ बसेको दुई वर्ष भयो र मैले यस्तो कहिल्यै देखेकी छैनँ।” परमेश्‍वरले मेरो हेरचाह गर्न पर्दापछाडि काम गरिरहनुभएको छ अनि मलाई मदत गर्न र त्यो प्रहार सहन मानिसहरू, घटना, र अवस्थाको बन्दोबस्त गरिरहनुभएको छ भन्‍ने मलाई थाहा थियो। मैले परमेश्‍वरलाई धन्यवाद दिएँ!

केही समयसम्‍म, मेरो सारा शरीर यति साह्रो दुखेको थियो कि म राती सुत्‍नै सक्दिनथिएँ, त्यसकारण म परमेश्‍वरका वचनहरू मनन गर्थें। एकपटक मलाई “पत्रुसको परमेश्‍वरप्रतिको प्रेम” शीर्षकको भजन याद आयो, जुन पत्रुस सबैभन्दा कमजोर अवस्थामा हुँदा तिनले परमेश्‍वरलाई गरेको प्रार्थना सम्‍बन्धमा रहेको छ: “हे परमेश्‍वर! तपाईंलाई थाहा छ, समय वा स्थान जे-जस्तो भए पनि, म तपाईंलाई सधैँ सम्‍झन्छु। तपाईंलाई थाहा छ, समय वा स्थान जे-जस्तो भए पनि, म तपाईंलाई प्रेम गर्न चाहन्छु, तर मेरो कद निकै सानो छ, म निकै कमजोर र शक्तिहीन छु, मेरो प्रेम अत्यन्तै सीमित छ र तपाईंप्रतिको मेरो इमानदारिता अत्यन्तै थोरै छ। तपाईंको प्रेमको तुलनामा, म जिउनसमेत योग्य छैनँ। मेरो जीवन व्यर्थ नहोस्, र मैले तपाईंको प्रेमको ऋण तिर्न मात्र होइन, मसँग भएका सबै कुरा तपाईंमा समर्पित गर्न सकूँ भन्‍ने मात्र मेरो कामना छ। यदि मैले तपाईंलाई सन्तुष्ट पार्न सकेँ भने, सृष्टि गरिएको प्राणीको रूपमा म मनमा शान्ति पाउनेछु र अरू केही पनि माग्‍नेछैनँ। अहिले म कमजोर र शक्तिहीन भए पनि, म तपाईंका अर्तीहरूलाई बिर्सनेछैनँ, र म तपाईंको प्रेमलाई बिर्सनेछैनँ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। त्यो भजनले मेरो हृदय अत्यन्तै छोयो। निर्दयी रूपमा यातना दिइएको त्यस अवधिमा, जब मलाई कमजोरी र पीडा महसुस हुन्थ्यो, परमेश्‍वरलाई प्रार्थना र उहाँमा भरोसा गर्दा, उहाँले मलाई आफ्‍ना वचनहरूद्वारा अन्तर्दृष्टि दिनुभयो र अगुवाइ गर्नुभयो अनि मलाई उम्कने बाटो दिनुभयो। मेरो हेरचाह र रक्षा गर्दै परमेश्‍वर मेरो साथमा रहनुभएको थियो। त्यस्तो वातावरणको अनुभव गरेपछि मैले परमेश्‍वरको सर्वशक्तिमान्‌ता र नियमलाई देखेँ, र उहाँमाथिको मेरो विश्‍वास वृद्धि भयो। परमेश्‍वरलाई विरोध गर्ने र मानिसहरूलाई नष्ट गर्ने ठूलो रातो अजिङ्गरको शैतानी सारलाई मैले साँचो रूपमा देखेँ—मैले त्यसलाई हृदयदेखि नै इन्कार गरेँ र त्यागेँ, अनि आफ्‍नो हृदय परमेश्‍वरतर्फ फर्काएँ। परमेश्‍वरले मलाई शैतानका शक्तिहरूबाट त्यस्ता व्यावहारिक तरिकामा बचाउनुभयो। परमेश्‍वरप्रति कृतज्ञताले भरिएर मैले यसरी प्रार्थना गरेँ, म बाँचे पनि मरे पनि, आफ्नो सारा जीवन उहाँलाई दिएर उहाँले जे बन्दोबस्त गर्नुहुन्छ त्यसलाई स्वीकार गर्न तयार छु। मर्नु नै परे पनि, म परमेश्‍वरलाई अन्त्यसम्‍मै पछ्याउनेछु! त्यस क्षणदेखि, मैले हृदयमा के महसुस गरेँ भने, म कुनै पनि कुराविना बाँच्‍न सक्छु—तर परमेश्‍वरबाट टाढा हुन सक्दिनँ। परमेश्‍वरका वचनहरू विचार गर्ने क्रममा, मैले आफ्नो हृदय उहाँको नजिक हुँदैछ भन्‍ने महसुस गर्न सकेँ। परमेश्‍वरको हेरचाह र सुरक्षाद्वारा, मेरो घाउको कारण सुनिएका भाग एकदमै चाँडो निको भए, सास फेर्दा मुटु त्यति धेरै दुख्दैनथियो, र एक हप्तापछि भित्ताको आडमा म उठ्न सक्‍ने भएँ। जेलका सबै जना छक्‍क परे, र भने, “हेर त, उसले पक्‍कै पनि साँचो परमेश्‍वरमा विश्‍वास गरेकी रहिछे!” ती सबै परमेश्‍वरको महान् शक्तिले गर्दा भएको हो, र उहाँले मलाई मृत्युको मुखबाट फर्काएर नयाँ जीवन दिनुभएको छ भन्‍ने मलाई थाहा थियो। परमेश्‍वरले मलाई दिनुभएको मुक्तिको लागि मैले उहाँलाई हार्दिक धन्यवाद दिएँ!

थुना घरमा चार महिना बन्दी भएपछि, कम्युनिस्ट पार्टीले मलाई सामाजिक सुव्यवस्था भङ्ग गरेको आरोपमा एक वर्ष श्रम सुधारको सजाय दियो। रिहाइ हुँदा, पुलिसले मलाई यसो भनेर चेतावनी दियो, “यदि तँ धार्मिक क्रियाकलापमा सहभागी भएको आरोपमा पक्राउ परिस् भने, अझ ठूलो सजाय पाउनेछस्।” तर म तिनीहरूको कुराले पछि हटिनँ। मैले हृदयदेखि परमेश्‍वरलाई प्रार्थना गरेँ, “यसपछि मैले जति धेरै दमन वा कठिनाइ सहनुपरे पनि, म तपाईंलाई सदासर्वदा पछ्याउनेछु!”


३६. परमेश्‍वरको आवाज सुन्‍नु र प्रभुलाई स्वागत गर्नु

लुइस, दक्षिण कोरिया

सर्वशक्तिमान्‌ परमेश्‍वर भन्‍नुहुन्छ: “धेरै मानिसहरूले मैले भनेको कुराको वास्ता नगर्न सक्छन्, तर येशूलाई पछ्याउने हरेक तथाकथित सन्तलाई म अझै भन्छु; जब तिमीहरूले येशू स्वर्गबाट सेतो बादलमा आउनुभएको आफ्नै आँखाले देख्छौ, त्यो धार्मिकताको सूर्य सार्वजनिक रूपमा देखा पर्ने क्षण हुनेछ। सायद त्यो क्षण तेरो निम्ति ठूलो उल्लासको समय हुन सक्छ, तर तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने बेला पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको समय हुनेछ, र त्यो परमेश्‍वरले असललाई इनाम र दुष्टलाई दण्ड दिने समय हुनेछ। किनकि सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू, चिन्हहरू नखोज्नेहरू र यसरी शुद्ध पारिएकाहरू परमेश्‍वरको सिंहासनसामु फर्केका र सृष्टिकर्ताको अंगालोमा प्रवेश गरेका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय घोषणा गर्नुहुने र साँचो मार्ग र जीवनको निकास दिनुहुने येशूलाई स्वीकार गर्दैनन्। यसकारण, सेतो बादलमा येशूको खुल्लमखुल्ला पुनरागमन हुँदा मात्र उहाँले तिनीहरूलाई निराकरण गर्नुहुनेछ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई फेरि बनाइसक्‍नुभएको हुनेछ)। प्रभुलाई स्वागत गर्दा विश्‍वासीहरूले गर्ने सबैभन्दा ठूलो गल्ती भनेको बाइबलका शब्दहरूमै टाँसिइरहनु र आफूले कल्पना गरेझैँ उहाँ बादलमा आउनुहुन्छ भनी उहाँलाई पर्खिरहनु हो भनेर सर्वशक्तिमान् परमेश्‍वरका वचनहरूले खुलासा गर्छन्। उहाँ फर्किसक्‍नुभएको छ, उहाँले सत्यताहरूलाई व्यक्त गरिरहनुभएको र आखिरी दिनहरूमा न्यायको काम गरिरहनुभएको छ भनेर सुन्दा पनि तिनीहरूले अनुसन्धान गर्ने वा परमेश्‍वरको आवाज सुन्‍ने कोसिस गर्दैनन्। परिणामस्वरूप, तिनीहरू प्रभुद्वारा स्वर्गको राज्यमा उठाइलगिने मौका गुमाउँछन्। जब मानिसहरूले प्रभु येशू बादलबाट तल आउनुभएको देख्‍ने दिन आउँछ, तब मानवजातिलाई शुद्ध पार्ने र मुक्ति दिने परमेश्‍वरको काम सिद्धिसकेको हुनेछ। अनि, तिनीहरूलाई दण्ड दिइनेछ, र तिनीहरू रोइरहेका र दाँत किटिरहेका हुनेछन्। सत्यतालाई खोजी नगरीकन वा परमेश्‍वरको आवाजलाई नसुनीकन आफ्नै धारणा र कल्पनाहरूमा टाँसिइरहनु अति खतरनाक कुरा हो! यस प्रकारका धारणा र कल्पनाहरूमा अल्झेर बस्दा, मैले झण्डैले प्रभुलाई स्वागत गर्ने मौका गुमाएँ।

म एक घर मण्डलीमा प्रचारकको काम गर्थेँ। सन् १९९६ मा मैले रित्तो महसुस गरेँ, र कुनै भरणपोषण प्राप्त गर्न सकिनँ, त्यसैले म प्रायः अन्य प्रवचनहरू सुन्‍न यात्रा गर्थेँ। एकपल्ट, मैले पूर्वीय ज्योतिले प्रभु येशू देहमा फर्किसक्‍नुभएको छ भनी गवाही दिइरहेको छ, उहाँले सत्यताहरू व्यक्त गरिरहनुभएको छ, आखिरी दिनहरूको न्यायको काम गरिरहनुभएको छ, र धेरै ब्रदर र सिस्टरहरू त्यसमा सामेल भइसक्‍नुभएको छ भनी कसैले भनेको सुनेँ। म एकदमै चकित भएँ र सोचेँ, “प्रभु फर्किसक्‍नुभएको छ? त्यो कसरी सम्भव छ? बाइबलमा लेखिएको छ: ‘ए गालीलका मानिसहरू हो, तिमीहरू किन स्वर्गतिर हेर्दै उभिरहन्छौ? तिमीहरूबाट स्वर्गमा उठाइएका यही येशू, जसरी उहाँ स्वर्ग जानुभएको तिमीहरूले देख्यौ त्यसरी नै आउनुहुनेछ’ (प्रेरित १:११)। प्रभु उहाँको पुनरुत्थानित आत्मिक शरीरमा बादलमा फर्किनुपर्छ, र हामीसमक्ष खुल्लमखुल्ला देखा पर्नुपर्छ। हामीले त्यस्तो कुनै कुरा नदेखेको कारण, उहाँ फर्कनुभएको छ भनी कसैले कसरी भन्‍न सक्छ र? देहमा परमेश्‍वरको न्यायको काम हुने कुरा त झन् कसरी पत्याउने?” त्यसैले, मैले पूर्वीय ज्योतिका प्रवचनहरूलाई कहिल्यै सुन्‍ने वा खोतल्ने काम गरिनँ।

एक दिन, हाम्रो मण्डलीका ब्रदर वेस्टनले एकदुई जना अन्य प्रचारकहरूलाई निम्तो दिए। तिनीहरूका प्रवचनहरूमा पवित्र आत्माको अन्तर्दृष्टि हुन्छ र हामी सबैले केही सिक्‍न सक्छौँ भनी उनले भने। म उत्साहित भएँ र त्यसमा सहभागी हुन अन्य ब्रदर र सिस्टरहरूलाई निम्तो दिएँ। भेलामा, सिस्टर लिला र जोएले बाइबललाई तिनीहरूको सङ्गतिसित जोड्दै व्यवस्थाको युग र अनुग्रहको युगमा परमेश्‍वरको कामको अर्थ र परमेश्‍वरका नाउँहरूको रहस्यमाथि प्रकाश पारे। तिनीहरूले कसरी हामी पाप गर्ने र स्विकार्ने दुष्चक्रमा बाँचिरहेका छौँ, कसरी हामी फोहोरी र भ्रष्ट अनि प्रभुलाई हेर्न अयोग्य छौँ भन्‍ने कुरा गरे। तिनीहरूले के कुरा पनि बताए भने, जब प्रभु आखिरी दिनहरूमा फर्किनुहुन्छ, तब उहाँले मानवजातिको पापी स्वभावको हल गर्न हाम्रो न्याय र शुद्धीकरण गर्नुहुनेछ भनी बाइबलले भविष्यवाणी गरेको छ। अनि, हाम्रो निम्ति पापबाट पूर्ण रूपले मुक्त हुने र स्वर्गको राज्यको लागि योग्य हुने एउटै तरिका त्यही हो। यो त प्रभु येशूले भन्‍नुभएजस्तै हो: “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ” (यूहन्‍ना १६:१२-१३)। “किनभने म संसारलाई न्याय गर्न होइन, तर बचाउन आएँ। मलाई इन्कार गर्ने र मेरा वचनहरू नस्विकार्नेलाई न्याय गर्ने एक जना हुनुहुन्छ: मैले बोलेको त्यो वचनले आखिरी दिनमा उसको न्याय गर्नेछ” (यूहन्‍ना १२:४७-४८)। ती सिस्टरहरूको सङ्गति धेरै नै अन्तर्दृष्टिपूर्ण थियो, मैले दश वर्षको विश्‍वासी जीवनमा त्यस्तो कुरा कहिल्यै सुनेको थिइनँ। मैले अझ बढी सुन्‍न आवश्यक थियो, त्यसैले थप सङ्गतिको लागि मैले तिनीहरूलाई घरमा बोलाएँ। एक साँझ, लिलाले सर्वशक्तिमान् परमेश्‍वरका वचनहरू “सात मेघगर्जनको आवाज—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी” को बारेमा कुरा गरिन्। तिनले प्रभु येशू सर्वशक्तिमान् परमेश्‍वर, आखिरी दिनहरूका ख्रीष्टको रूपमा फर्किसक्‍नुभएको छ भनी गवाही दिइन्। विशेष गरी, जब परमेश्‍वरको वचनले, “बिजुली पूर्वदेखि पश्‍चिमसम्म नै चम्किन्छ,” भनी उल्लेख गरेको मैले सुनेँ, तब मैले यो पूर्वीय ज्योति नै हो भन्‍ने कुरा महसुस गरेँ। म स्तब्ध भएँ तर निराश पनि थिएँ। त्यो कसरी हुन सक्ला? मैले वर्षौंसम्म त्यस्ता अन्तर्दृष्टिपूर्ण प्रवचनहरू सुनेको थिइनँ। मैले पवित्र आत्माको काम भेट्टाएँ र अन्त्यमा जीवित पानीको भरणपोषण हासिल गर्न सकेँ भन्‍ने सोचेर म खुसी भएको थिएँ। तर यो पूर्वीय ज्योति होला भनेर मैले कहिल्यै कल्पना गरेको थिइनँ! प्रभु बादलमा फर्कनुहुनेछ भनी बाइबलमा लेखिएको छ, त्यसैले उहाँले हामीलाई सिधै स्वर्गमा लानुपर्छ। कसरी उहाँ देहमा फर्किसक्‍नुभएको छ भनी तिनीहरूले भन्‍न सक्छन्? मैले अर्को वचन सुन्‍न चाहिनँ। मलाई लाग्यो, यदि मैले आफूलाई पथभ्रष्ट हुन दिएँ भने वर्षौंको मेरो विश्‍वासमा मैले सहेको सबै कुरा व्यर्थमा जानेछ। मैले तिनीहरूलाई बाहिर निकाल्न चाहेँ। तर फेरि, तिनीहरूसित दुई हप्ताजति बिताएपछि, मैले तिनीहरूलाई साँच्‍चै राम्रो मानवतामा जीवन जिएको देखेँ। मध्यहिउँदको अति चिसो समय थियो र मध्यरात बितिसकेको थियो। मैले तिनीहरूलाई हतारहतार बाहिर निकाल्नु ज्यादै अमानवीय हुनेछ भन्‍ने महसुस गरेँ। मनभित्र वास्तवमै अन्तर्द्वन्द्व चल्यो। यो एउटा आन्तरिक सङ्घर्षजस्तै थियो—परमेश्‍वरको इच्छा के थियो मलाई थाहा थिएन। मैले आफ्नो ओछ्यानमा फर्कने केही बहाना गरेँ जहाँ मैले प्रभुलाई प्रार्थना गर्न घुँडा टेकेँः “हे प्रभु, यी सिस्टरहरूको सङ्गतिमा साँच्‍चिकै ज्योति छ तर मलाई पथभ्रष्ट भइएला कि भन्‍ने डर छ। म अत्यन्तै अन्योलमा छु। मैले के गर्नुपर्छ मलाई थाहा छैन। प्रभु, मलाई मार्गदर्शन गर्नुहोस्।” प्रार्थना गरिसकेपछि, प्रभु येशूले मानिसहरूलाई प्रेमसहित व्यवहार गर्न सिकाउनुभएको कुरा मैले सम्झेँ। तिनीहरूलाई धपाउने कार्य प्रभुको इच्छासित मेल खाँदैनथ्यो। मैले तिनीहरूलाई बस्‍न दिए पनि, ती दुई सिस्टरहरूको सामना गर्नु मेरो निम्ति ज्यादै भारी थियो। तिनीहरूको सङ्गति अन्तर्दृष्टिपूर्ण थियो र त्यो पवित्र आत्माको कामबाट आएको हो भनी मलाई थाहा थियो तर परमेश्‍वर देहमा फर्किनुभएको छ भन्‍ने तिनीहरूको सङ्गति मेरो आफ्नै धारणासित पटक्‍कै मिल्दैनथ्यो। मनमा एउटा सोच आयो: म तिनीहरूसित प्रश्‍न उठाउँछु, अनि तिनीहरूले के भन्दा रहेछन्, हेर्न सकिहाल्छु नि। त्यसैले, मैले तिनीहरूलाई सोधेँः “प्रभु येशू देहमा फर्किनुभएको छ भनी तपाईंहरू गवाही दिनुहुन्छ। म यसलाई वास्तवमै स्विकार्न सक्दिनँ। बाइबलमा स्पष्टसित यस्तो लेखिएको छ: ‘ए गालीलका मानिसहरू हो, तिमीहरू किन स्वर्गतिर हेर्दै उभिरहन्छौ? तिमीहरूबाट स्वर्गमा उठाइएका यही येशू, जसरी उहाँ स्वर्ग जानुभएको तिमीहरूले देख्यौ त्यसरी नै आउनुहुनेछ’ (प्रेरित १:११)। प्रभु येशूको पुनरुत्थानपछि उहाँको आत्मिक शरीरचाहिँ स्वर्गारोहण भएको हो, त्यसैले उहाँ फर्किनुहुँदा बादलमा उहाँको आत्मिक शरीर नै फर्किनुपर्छ। उहाँ देहमा फर्किनुभएको छ भनी तपाईंहरू कसरी भन्‍न सक्‍नुहुन्छ?”

लिलाले धैर्यपूर्वक उत्तर दिनुभयो, “प्रभु येशू देहमा फर्किनुहुनेबारेमा केही बाइबलीय भविष्यवाणीहरू छन्। प्रभु येशूले भन्‍नुभयो: ‘किनकि जसरी बिजुली पूर्वबाट चम्किँदा पश्‍चिमसम्मै चम्‍किन्‍छ; मानिसको पुत्रको आगमन पनि त्यस्तै हुनेछ’ (मत्ती २४:२७)। ‘तिमीहरू पनि तयार होऊ: किनभने मानिसको पुत्र तिमीहरूले नसोचेको समयमा आउँछ’ (मत्ती २४:४४)। ‘किनभने जसरी बिजुली आकाशमुनिको एउटा भागबाट चम्किँदा, आकाशमुनिको अर्को भागसम्म चम्किन्छ; मानिसको पुत्र पनि उहाँको दिनमा त्यस्तै हुनुहुनेछ। तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ’ (लूका १७:२४-२५)। प्रभु येशूले उहाँका भविष्यवाणीहरूमा उहाँको पुनरागमनबारे बोल्दै थुप्रैचोटि ‘मानिसको पुत्र आउँछ,’ ‘मानिसको पुत्रको आगमन’ र ‘मानिसको पुत्र पनि उहाँको दिनमा’ भनेर उल्लेख गर्नुभयो। ‘मानिसको पुत्र’ भन्‍नाले मानिसबाट जन्मेको र सामान्य मानवता भएको भन्‍ने अर्थ लाग्छ। यदि उहाँ आत्मिक रूपमा हुनुभएको भए उहाँलाई मानिसको पुत्र भनिँदैनथ्यो। यहोवा परमेश्‍वर आत्मिक रूपमा हुनुहुन्थ्यो, त्यसैले उहाँलाई मानिसको पुत्र भन्‍न सकिँदैन। स्वर्गदूतहरू आत्मा हुन्, त्यसैले उनीहरूलाई मानिसको पुत्र भन्‍न सकिँदैन। प्रभु येशूलाई ख्रीष्ट, मानिसको पुत्र भनिन्थ्यो किनभने उहाँ देह हुनुभएका परमेश्‍वरका आत्मा र सामान्य मानवता भएको मानिसको पुत्र हुनुहुन्थ्यो। त्यसैले जब प्रभु येशूले, ‘मानिसको पुत्रको आगमन’ र ‘मानिसको पुत्र आउँछ’ भन्‍नुभयो, यो आखिरी दिनहरूमा देहमा फर्कनुहुने प्रभु येशूलाई सङ्केत गरिएको थियो।”

त्यसपछि जोएले भन्‍नुभयो, “प्रभु येशूले आफ्नै पुनरागमनको बारेमा भविष्यवाणी गर्नुभयो: ‘तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ।’ परमेश्‍वर देखा पर्नुभएको छ र आखिरी दिनहरूमा उहाँले मानिसको पुत्रको रूपमा देहमा आफ्नो काम गर्नुहुन्छ। प्रभु येशू ख्रीष्टझैँ, उहाँ बाहिरबाट सामान्य मानिसको पुत्र जस्तै देखिनुहुन्छ। मानिसहरूले उहाँलाई ख्रीष्टको रूपमा चिन्दैनन् र उहाँलाई साधारण मानिसजस्तो व्यवहार गर्छन्। धार्मिक संसारकाहरू र शैतानको शासनपट्टिकाहरू विशेष गरी आखिरी दिनहरूको ख्रीष्टलाई भर्त्सना र विरोध गर्न एक भएका छन्। यसले ‘तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ’ भन्‍ने प्रभुको भविष्यवाणीलाई एकदमै राम्रोसित पूरा गर्छ। यदि यो मानव विचारजस्तो भएको भए, अनि प्रभु आखिरी दिनहरूमा बादलमा सम्पूर्ण महिमामसाथ देखा पर्नुहुँदै, र सबै मानिसहरूसमक्ष आफूलाई खुल्लमखुल्ला देखाउँदै आत्मिक रूपमा आउनुभएको भए सबैजना भुइँमा घोप्टिँदै र उहाँलाई आराधना गर्दै उहाँको सामु झुक्‍नेथे र कसैले उहाँको विरोध गर्नेथेन। तब कसरी यो अगमवाणी पूरा हुनेथ्यो र?”

यसले मलाई के बुझ्न मदत गर्‍यो भने, यदि आखिरी दिनहरूमा प्रभु आत्मिक रूपमा प्रत्यक्ष प्रकट हुनुभएको भए, उहाँलाई देख्‍ने सबैजना भुइँमा लड्नेथे र कोही पनि उहाँको विरोधमा हुनेथेनन्। तब यो अगमवाणी: “तर सुरूमा उहाँले धेरै कुराहरूको कष्ट भोग्‍नुपर्छ, र यस पुस्ताद्वारा इन्कार गरिनुपर्छ” सम्भवतः पूरा हुन सक्दैनथ्यो। मैले कसरी पूर्वीय ज्योतिले प्रभु येशू फर्किसक्‍नुभएको छ भनेर गवाही दिइरहेको छ जबकि धार्मिक संसारले र चीनियाँ कम्युनिष्ट संसारले चाहिँ विरोध र भर्त्सना गर्न सकेजति सबै गरिरहेको छ भन्‍नेबारेमा सोचेँ। के यसले यस पुस्ताद्वारा प्रभु इन्कारिनुहुने प्रभुको अगमवाणीलाई पूरा गर्दैन र? के सर्वशक्तिमान परमेश्‍वर वास्तवमै फर्कनुभएका प्रभु येशू हुन सक्‍नुहुन्छ त? बाइबलले वास्तवमै मानिसको पुत्रको आगमनबारे अगमवाणी गर्छ तर मैले नबुझेको अझै केही कुराहरू थिए। प्रभु येशूले भन्‍नुभयोः “हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: र उहाँका कारण पृथ्वीका सब सगोत्रीले विलाप गर्नेछन्” (प्रकाश १:७)। यदि प्रभु साँच्‍चै नै मानिसको पुत्रको रूपमा सशरीर फर्कनुभएको भए कसरी यो अगमवाणी पूरा हुन्थ्यो भनी मैले सोचेँ। त्यसैले, मैले मेरो अन्यौलताको बारेमा तिनीहरूलाई बताएँ।

लिलाले यस्तो सङ्गति दिनुभयोः “प्रभु विश्‍वासयोग्य हुनुहुन्छ। उहाँको इच्छाको हरेक वचन पूरा हुनेछ। यो केवल समयको कुरा हो। प्रभुको पुनरागमनको बारेमा थुप्रै बाइबलीय अगमवाणीहरू छन्। उहाँ बादलमा आउनुहुनेबाहेक उहाँ देह बनेर गुप्त रूपमा आउनुहुनेबारेमा पनि अगमवाणीहरू छन्। उदाहरणको निम्ति, प्रभुले भन्‍नुभयो: ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। ‘तर त्यो दिन र घडीका बारेमा न त कुनै मानिसलाई थाहा छ, न त स्वर्गका दूतहरूलाई, न त पुत्रलाई, तर मेरा पितालाई मात्रै थाहा छ’ (मत्ती २४:३६)। अनि प्रकाशको पुस्तकमा एउटा अगमवाणी छ: ‘हेर, म चोरजस्तै आउँछु’ (प्रकाश १६:१५)। उहाँले ‘चोर जस्तै,’ ‘मध्यरातमा आवाज आयो,’ र ‘न त कुनै मानिसलाई थाहा छ’ भन्‍ने अगमवाणीहरूमा उहाँ गुप्त रूपमा फर्कनुहुनेबारेमा कुरा गरिरहनुभएको हो। प्रभु आखिरी दिनहरूमा दुई भिन्‍न प्रकारले फर्किनुहुन्छ। उहाँ मानिसको पुत्रको रूपमा गुप्तमा देहधारण गर्नुहुन्छ, र उहाँ बादलमा खुल्लमखुल्ला पनि आउनुहुन्छ। त्यसको अर्थ, सुरुमा उहाँ सत्यता व्यक्त गर्न र मानवजातिलाई न्याय र शुद्ध गर्न, र विपत्तिहरूपहिले विजेताहरूको एक समूह तयार गर्न देहमा गुप्त रूपले आउनुहुन्छ। देहमा आउनुभएका परमेश्‍वरले गुप्त रूपमा मानवजातिलाई मुक्ति दिने आफ्नो काम सिध्याइसक्‍नुभएपछि, विपत्तिहरू आउनेछन्, अनि उहाँले असललाई इनाम र दुष्टलाई सजाय दिनुहुनेछ। त्यसपछि मात्रै, परमेश्‍वर सबै जाति र मानिसहरूसमक्ष आफैलाई प्रकट गर्दै खुल्लमखुल्ला बादलमा आउनुहुनेछ। त्यति बेला, प्रभु खुल्लमखुल्ला आउनुहुनेसम्बन्धी उहाँका अगमवाणीहरू पूर्ण रूपले पूरा हुनेछन्। सर्वशक्तिमान् परमेश्‍वरको न्यायको काम स्वीकार गर्नेहरू, र आफ्नो भ्रष्ट स्वभावहरूदेखि शुद्ध हुनेहरू सबैलाई परमेश्‍वरद्वारा रक्षा गरिनेछ र विपत्तिहरूदेखि जोगाइनेछ। तिनीहरू परमेश्‍वरको राज्यभित्र प्रवेश गर्नेछन्। तर आखिरी दिनहरूका सर्वशक्तिमान् परमेश्‍वरको कामलाई इन्कार गर्नेहरू, र त्यसलाई विरोध र भर्त्सना गर्न सकेजति सबै गर्नेहरूलाई विपत्तिहरूमा दण्डित गरिनेछ, र तिनीहरूले रुनु र दाह्रा किट्नुपर्नेछ। यसले प्रकाशको पुस्तकको यस अगमवाणीलाई पूरा गर्नेछः ‘हेर, उहाँ बादलहरूसहित आउनुहुन्छ; अनि हरेक आँखाले उहाँलाई देख्‍नेछन्, र तिनीहरूले पनि जुनले उहाँलाई घोचे: र उहाँका कारण पृथ्वीका सब सगोत्रीले विलाप गर्नेछन्’ (प्रकाश १:७)।” त्यसपछि, उनले सर्वशक्तिमान् परमेश्‍वरका वचनहरूको एउटा खण्ड मेरो निम्ति पढिदिइन्ः “धेरै मानिसहरूले मैले भनेको कुराको वास्ता नगर्न सक्छन्, तर येशूलाई पछ्याउने हरेक तथाकथित सन्तलाई म अझै भन्छु; जब तिमीहरूले येशू स्वर्गबाट सेतो बादलमा आउनुभएको आफ्नै आँखाले देख्छौ, त्यो धार्मिकताको सूर्य सार्वजनिक रूपमा देखा पर्ने क्षण हुनेछ। सायद त्यो क्षण तेरो निम्ति ठूलो उल्लासको समय हुन सक्छ, तर तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने बेला पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको समय हुनेछ, र त्यो परमेश्‍वरले असललाई इनाम र दुष्टलाई दण्ड दिने समय हुनेछ। किनकि सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू, चिन्हहरू नखोज्नेहरू र यसरी शुद्ध पारिएकाहरू परमेश्‍वरको सिंहासनसामु फर्केका र सृष्टिकर्ताको अंगालोमा प्रवेश गरेका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय घोषणा गर्नुहुने र साँचो मार्ग र जीवनको निकास दिनुहुने येशूलाई स्वीकार गर्दैनन्। यसकारण, सेतो बादलमा येशूको खुल्लमखुल्ला पुनरागमन हुँदा मात्र उहाँले तिनीहरूलाई निराकरण गर्नुहुनेछ। तिनीहरू अति हट्ठी, आफैमा अति आत्मविश्‍वासी, अति अहङ्कारी छन्। यस्ता पतितहरूलाई येशूले कसरी इनाम दिन सक्‍नुहुन्छ? सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो निन्दाको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताको तृष्णा र खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई फेरि बनाइसक्‍नुभएको हुनेछ)।

एक्‍कासी मेरा आँखाहरू खुले। मैले प्रभुको पुनरागमनको चरणहरू हुँदो रहेछ भन्‍ने बुझेँ। सुरुमा उहाँ देह बन्‍नुहुन्छ, अनि गुप्त रूपमा बोल्नुहुन्छ र काम गर्नुहुन्छ, र त्यसपछि उहाँ सबै मानिसहरूसमक्ष देखा पर्नुहुँदै खुल्लमखुल्ला बादलमा आउनुहुन्छ। मलाई थाहा भयो, मैले आफ्नै धारणा र कल्पनाहरूको कारणले प्रभुको आगमनलाई केवल यी दुईमध्ये पछिल्लो तरिकाबाट चाहिँ हुन्छ भनी सीमा निर्धारण गरिरहेको थिएँ। उहाँ देहमा आउन सक्‍नुहुने सम्भावनै छैन भन्‍ने विचार गलत थियो। म अबउप्रान्त अडान लिइरहन सक्तिनथेँ। मैले प्रभु येशूका यी वचनहरूको बारेमा सोचेँः “किनभने माग्‍ने हरेक व्यक्तिले पाउँछ; र खोज्‍नेले भेट्टाउँछ; अनि ढकढक्याउनेको लागि त्यो खोलिनेछ” (मत्ती ७:८)। अहिले प्रभुको पुनरागमनको सामना गर्दा मसित परमेश्‍वरको डर मान्‍ने हृदय हुनैपर्थ्यो, र प्रभुको इच्छा पूरा गर्न यसलाई गम्भीरतापूर्वक अनुसन्धान गर्नैपर्थ्यो। नत्र त म सायद प्रभुद्वारा बाहिर फ्याँकिन्थेँ होला।

तब, मैले तिनीहरूलाई सोधेँ, “प्रभु फर्कनुहुँदा पहिले गुप्त रूपमा काम गर्न देह बन्‍नुहुने भएकोले, कसरी सर्वशक्तिमान् परमेश्‍वर नै देहमा हुनुभएका परमेश्‍वर, आखिरी दिनहरूका ख्रीष्ट हुनुहुन्छ भनी हामी पक्‍का हुन सक्छौँ?” लिलाले खुसीसाथ भन्‍नुभयो, “देहधारण के हो र हामी परमेश्‍वरलाई कसरी देहमा चिन्‍न सक्छौँ भन्‍नेसम्बन्धी रहस्य र सत्यताहरूलाई हजारौँ वर्षअघि कसैले बुझेका छैनन्। तर अहिले सर्वशक्तिमान् परमेश्‍वरले यी सबै रहस्य र सत्यताहरू हाम्रो लागि खोल्नुभएको छ।” त्यसपछि, तिनले मलाई सर्वशक्तिमान् परमेश्‍वरका वचनहरूका केही अनुच्छेदहरू पढिदिइन्: “‘देहधारण’ भनेको देहमा परमेश्‍वरको देखापराइ हो; परमेश्‍वरले सृष्टि गरिएका मानवजातिको बीचमा देहका स्वरूपमा काम गर्नुहुन्छ। त्यसकारण परमेश्‍वर देहधारी हुनुका लागि, उहाँ सुरुमा देह, सामान्य मानवतासहितको देह हुनुपर्छ; यो सबैभन्दा आधारभूत सर्त हो। वास्तवमा, परमेश्‍वरको देहधारणको तात्पर्य भनेको परमेश्‍वर देहमा जिउनुहुन्छ र काम गर्नुहुन्छ, परमेश्‍वर उहाँको सारमा नै देह बन्नुहुन्छ, मानिस बन्‍नुहुन्छ भन्‍ने हो” (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। “देहधारणको अर्थ परमेश्‍वरका आत्मा देह बन्नुहुन्छ अर्थात् परमेश्‍वर देह बन्नुहुन्छ भन्‍ने हो; देहले गर्ने काम आत्माको काम हो, जुन देहमा प्रकट हुन्छ, देहद्वारा व्यक्त हुन्छ। परमेश्‍वरको देहले बाहेक अरू कसैले पनि देहधारी परमेश्‍वरको सेवकाइलाई पूरा गर्न सक्दैन; अर्थात्, देहधारी परमेश्‍वरको शरीर, यस सामान्य मानवताले मात्रै—अरू कसैले होइन—ईश्‍वरीय कार्यलाई व्यक्त गर्न सक्छ” (वचन, खण्ड १। परमेश्‍वरको देखापराइ र काम। परमेश्‍वरद्वारा बास गरिएको देहको सार)। “देहधारी परमेश्‍वरलाई ख्रीष्‍ट भनिन्छ, र ख्रीष्ट परमेश्‍वरका आत्माले धारण गर्नुभएको देह हुनुहुन्छ। यो देह कुनै पनि देहको मानिसजस्तो छैन। यस भिन्‍नताको कारण के हो भने ख्रीष्‍ट दैहिक हुनुहुन्न, बरुआत्माको देहधारण हुनुहुन्छ। उहाँमा सामान्य मानवता र पूर्ण ईश्‍वरत्व दुवै छ। उहाँको ईश्‍वरत्व कुनै पनि मानिसमा छैन। उहाँको सामान्य मानवताले देहमा हुने उहाँका सबै सामान्य क्रियाकलापहरूलाई कायम राख्छ, र उहाँको ईश्‍वरत्वले परमेश्‍वर स्वयम्‌को कार्य सम्पादन गर्दछ” (वचन, खण्ड १। परमेश्‍वरको देखापराइ र काम। स्वर्गीय पिताको इच्छा पालन गर्नु नै ख्रीष्‍टको सार हो)। “जो देहधारी परमेश्‍वर हुनुहुन्छ, उहाँमा परमेश्‍वरको सार हुनेछ, र जो देहधारी परमेश्‍वर हुनुहुन्छ उहाँसँगपरमेश्‍वरको अभिव्यक्ति हुनेछ। परमेश्‍वर देह बन्नुहुने हुनाले, उहाँले आफूले गर्न चाहेको कार्यलाई ल्याउनुहुनेछ, र परमेश्‍वर देह बन्नुहुने हुनाले, उहाँ जे हुनुहुन्छ त्यो अभिव्यक्त गर्नुहुनेछ, र सत्यतालाई मानिसकहाँ ल्याउन, उसलाई जीवन दिन, र उसका लागि बाटो देखाउन सक्नुहुनेछ। परमेश्‍वरको सार नभएको देह निश्चित रूपमा देहधारी परमेश्‍वर होइन; यसमा कुनै शङ्का छैन। यदि मानिसले यो परमेश्‍वरको देहधारी शरीर हो कि होइन भनी जाँच गर्न चाहन्छ भने, उसले त्यसलाई उहाँले व्यक्त गर्ने स्वभाव र वचनहरूबाट निर्धारित गर्नुपर्दछ। भन्नुको अर्थ के हो भने, यो परमेश्‍वरको देहधारी शरीर हो कि होइन, वा यो साँचो बाटो हो कि होइन भनी पुष्टि गर्न उसले उहाँको सारको आधारमा पहिचान गर्नुपर्छ। त्यसैले, यो देहधारी परमेश्‍वरको शरीर हो कि होइन भनी पहिचान गर्दा, मुख्य कुरा बाहिरी स्वरूपभन्दा बरु, उहाँको सारमा निहित हुन्छ (उहाँको काम, उहाँका वाणीहरू, उहाँको स्वभाव, र अन्य धेरै कुराहरूमा)। यदि मानिसले उहाँको बाहिरी स्वरूपलाई मात्र जाँच्छ, र त्यसको फलस्वरूप उहाँको सारलाई बेवास्ता गर्छ भने, त्यसले मानिस मूर्ख र अज्ञानी छ भन्‍ने देखाउँछ” (वचन, खण्ड १। परमेश्‍वरको देखापराइ र काम। प्रस्तावना)।

सर्वशक्तिमान् परमेश्‍वरका वचनहरू पढिसकेपछि लिलाले आफ्नो सङ्गतिलाई निरन्तरता दिइन्। “ख्रीष्ट देहधारी परमेश्‍वर हुनुहुन्छ। उहाँ देह पहिरनुभएका परमेश्‍वरका आत्मा हुनुहुन्छ जो एक सामान्य व्यक्ति भएर मानिसको माझमा काम गर्दै र वचनहरू बोल्दै हुनुहुन्छ। देहधारी परमेश्‍वर साधारण मानिसझैँ देखिनुहुन्छ, उच्‍च वा असाधारण देखिनुहुन्‍न। उहाँसित सामान्य मानिसको सबै समझ, सोच र भावनाहरू छन्। उहाँले सामान्य मानिसले जस्तै खानुहुन्छ, सुत्‍नुहुन्छ र कपडा पहिरनुहुन्छ, र उहाँ मानिसहरूको माझमा जिउनुहुन्छ, र तिनीहरूसित अन्त्यन्तै वास्तविक तवरमा अन्तरक्रिया गर्नुहुन्छ। तर सामान्य मानवतादेखि पर, उहाँसित ईश्‍वरीय सार पनि छ जुन मानिसहरूसित छैन। त्यसैले, ख्रीष्टले परमेश्‍वरको आफ्नै काम गर्न सक्‍नुहुन्छ। उहाँले पुरानो युगलाई अन्त्य गर्न सक्‍नुहुन्छ र नयाँ युग सुरु गर्न सक्‍नुहुन्छ। उहाँको सार सत्यता, बाटो र जीवन हो। उहाँ सत्यता व्यक्त गर्न सक्‍नुहुन्छ, र मानिसहरूलाई जुनसुकै ठाउँ र जुनसुकै समयमा मार्गदर्शन गर्न र सँभाल्न सक्‍नुहुन्छ—उहाँले अभ्यासको बाटो प्रदान गर्न सक्‍नुहुन्छ। ख्रीष्टले रहस्यहरू पनि खुलासा गर्नुहुन्छ, र उहाँले परमेश्‍वरको स्वभाव, उहाँसित जे छ र उहाँ जे हुनुहुन्छ, अनि उहाँको सर्वशक्तिमान्‌ता र बुद्धि प्रकट गर्नुहुन्छ। ख्रीष्टका वचनहरूले सबै कुरा पूर्ण गर्न सक्छन्। यसो गर्न सक्‍ने कुनै मानव छैन। प्रभु येशू एउटा साधारण मानिसझैँ देखिनुहुन्थ्यो, तर उहाँसित ईश्‍वरीय सार थियो। उहाँको देखापराइ र कामले अनुग्रहको युग सुरु गर्‍यो र व्यवस्थाको युग अन्त्य गर्‍यो। उहाँले सत्यता व्यक्त गर्नुभयो, हामीलाई पश्‍चात्तापको मार्ग दिनुभयो, र हाम्रा पापहरू क्षमा गर्नुभयो। उहाँ सहनशील र धैर्य हुनुहुन्थ्यो, र उहाँले हामीलाई सत्तरीगुणा सातपल्ट क्षमा गर्न भन्‍नुभयो। उहाँले परमेश्‍वरको प्रेमिलोदयालुपन र कृपाको स्वभाव देखाउनुभयो। काम गर्ने क्रममा उहाँले अन्धाहरूलाई निको पार्ने, लङ्गडाहरूलाई हिँड्ने बनाउने, एउटै वचनद्वारा समुद्रलाई शान्त तुल्याउने, मरेकाहरूलाई ब्युँताउने, पाँच रोटी र दुई माछाले ५,००० मानिसहरूको पेट भर्नेजस्ता कैयौँ चिन्ह र आश्‍चर्यकर्महरू देखाउनुभयो। यसले परमेश्‍वरको अख्तियार र शक्तिलाई पूर्ण रूपमा प्रकट गर्‍यो। प्रभु येशूका काम, वचनहरू र उहाँले प्रकट गर्नुभएको स्वभाव उहाँ देहधारी परमेश्‍वर हुनुहुन्छ भन्‍ने कुराको पर्याप्त प्रमाण हुन्। परमेश्‍वरले मात्र सत्यता व्यक्त गर्न, पुरानो युग अन्त्य गर्न, नयाँ युग सुरु गर्न, र परमेश्‍वरको स्वभाव र उहाँको कामको बुद्धि प्रकट गर्न सक्‍नुहुन्छ। ख्रीष्टबाहेक, कसैले पनि सत्यता व्यक्त गर्न, परमेश्‍वरसित जे छ र उहाँ जे हुनुहुन्छ त्यो व्यक्त गर्न वा परमेश्‍वरको आफ्नै कामलाई पूरा गर्न सक्दैन। सर्वशक्तिमान् परमेश्‍वर देहधारी परमेश्‍वर, आखिरी दिनहरूका ख्रीष्ट हुनुहुन्छ कि हुनुनुहुन्‍न भनी हामी यसरी पनि निर्धारण गर्न सक्छौँ। उहाँ कस्तो देखिनुहुन्छ, उहाँ कस्तो परिवारमा जन्मिनुभयो, उहाँको सामाजिक हैसियत के छ, वा उहाँसित कुनै प्रतिष्ठा छ कि छैन भन्‍ने कुरामा यो आधारित हुँदैन। ती कुनै पनि कुराको महत्व हुँदैन। सबैभन्दा महत्वपूर्ण कुरा भनेको सर्वशक्तिमान् परमेश्‍वरको काम र वचनहरूको खोजी र अनुसन्धान गर्नु हो, र यस क्रममा उहाँले सत्यता र परमेश्‍वरको स्वभाव व्यक्त गर्न सक्‍नुहुन्छ कि सक्‍नुहुन्‍न भनेर हेर्नु हो। यदि उहाँले सत्यता र परमेश्‍वरको स्वभाव व्यक्त गर्नुहुन्छ, यदि उहाँले मानवजातिलाई मुक्ति दिने काम गर्नुहुन्छ भने, उहाँ कुनै विशेष हैसियत वा शक्ति नभएको र धेरै साधारण देखिनुभए तापनि, र मानिसहरूको भत्सर्ना र तिरष्कारको बावजूद पनि, उहाँ देहधारी परमेश्‍वर हुनुहुन्छ। उहाँ ख्रीष्ट हुनुहुन्छ।”

उहाँको सङ्गतिद्वारा, देहधारी परमेश्‍वरले सत्यतालाई व्यक्त गर्न र परमेश्‍वरको काम गर्न सक्‍नुहुन्छ भन्‍ने कुरा मैले अझ राम्रोसित बुझेँ। कुनै व्यक्ति ख्रीष्ट हुन् कि होइनन् भन्‍ने कुरा निर्धारण गर्ने त्यही नै एउटै आधार हो। जोएले सङ्गतिलाई निरन्तरता दिइन्ः “सर्वशक्तिमान् परमेश्‍वर देहधारी परमेश्‍वर हुनुहुन्छ कि हुनुहुन्‍न भन्‍ने कुरा पुष्टि गर्न हामीले रूप मात्र हेर्न सक्दैनौँ। हामीले उहाँका वचनहरू, उहाँको काम अनि उहाँले व्यक्त गर्नुहुने स्वभावबाट हामी निश्‍चित हुनुपर्छ। आखिरी दिनहरूमा, सर्वशक्तिमान् परमेश्‍वरले सत्यताहरू व्यक्त गरिरहनुभएको छ र प्रभु येशूको छुटकाराको कामको जगमाथि परमेश्‍वरको घरबाट सुरु गरेर न्यायको काम गरिरहनुभएको छ। उहाँले अनुग्रहको युगको अन्त्य र राज्यको युगको आरम्भ गर्नुभएको छ। सर्वशक्तिमान् परमेश्‍वरले करोडौँ वचनहरू बोल्नुभएको छ। उहाँले परमेश्‍वरको ६,००० वर्षे व्यवस्थापन योजनाको रहस्य, उहाँको कामका तीन चरणहरूको रहस्य, परमेश्‍वरको देहधारणको रहस्य, र बाइबलको भित्री कथा उजागर गर्नुभएको छ। शैतानले कसरी मानवजातिलाई भ्रष्ट पार्छ, परमेश्‍वरले कसरी मानवजातिलाई मुक्ति दिनुहुन्छ, आखिरी दिनहरूमा परमेश्‍वरले कसरी न्याय र शुद्धीकरणको काम गर्नुहुन्छ, उहाँले कसरी मानिसहरूलाई तिनीहरूका प्रकारअनुसार वर्गाीकरण गर्नुहुन्छ र मानिसहरूको अन्त्य र गन्तव्य निर्धारण गर्नुहुन्छ, आदि इत्यादिजस्ता धेरै कुराहरू परमेश्‍वरले खुलासा गर्नुभएको छ। सर्वशक्तिमान् परमेश्‍वरले मूलभूत रूपमा धर्मी रहेको उहाँको स्वभावलाई व्यक्त गर्नुहुन्छ, र यस क्रममा परमेश्‍वरको विरोध गर्ने हाम्रो शैतानी प्रकृति र हाम्रा भ्रष्ट स्वभावहरूको न्याय र खुलासा गर्नुहुन्छ। उहाँले हामीलाई पाप त्याग्‍ने र शुद्ध हुने बाटो पनि देखाउनुहुन्छ।” जोएले परमेश्‍वरका वचनहरूद्वारा उनीमाथि न्याय र सजाय हुँदाको उनको अनुभवको बारेमा पनि सङ्गति गरिन्। तिनले भनिन्, “परमेश्‍वरको वचनहरूद्वारा मलाई न्याय, सजाय, जाँच, शोधन, र निराकरण नगरिएसम्म मैले आफू कति अहङ्कारी, स्वार्थी र धूर्त रहेछु भनेर देखिनँ। मसित विश्‍वास थियो र मैले आफैलाई परमेश्‍वरको निम्ति खर्चिएँ, तर आफ्नो शैतानी स्वभावको कारणले मैले अझै पनि हरसमय पाप र परमेश्‍वरको विरोध गरिरहेँ। उदाहरणको निम्ति, मलाई सधैँ आफ्नो प्रदर्शन गर्न र मानिसहरूलाई मेरो आदर गर्न लगाउन मन पर्थ्यो। मैले दम्भपूर्वक अरूलाई गाली गर्थेँ र तिनीहरूलाई मैले भनेको कुरा गर्न लगाउँथेँ। मैले आफ्नो नाउँ र हैसियत जोगाउन अरूसित झूट बोलेँ र छल गरेँ। भन्दै जाने हो भने सूची अझै लामो हुन्छ। परमेश्‍वरका वचनहरूको न्याय र सजायमार्फत, मैले आफूलाई आफ्नो शैतानी स्वभावद्वारा बाँचिरहेको र ममा थोरै पनि मानव रूप नभएको देखेँ। मैले उहाँको धर्मी स्वभावले कुनै उल्लङ्घन सहँदैन भन्‍ने कुरा पनि महसुस गरेँ, र मैले मेरो हृदयमा उहाँको केही डर पनि मान्‍न थालेँ। मभित्र केही अफसोस् र आत्मघृणा पनि जाग्‍न थाल्यो र म आफ्नो शैतानी स्वभावलाई हल गर्न र परमेश्‍वरमा साँचो प्रकारले पश्‍चात्ताप गर्नको लागि सत्यता अभ्यास गर्ने कुरामा केन्द्रित हुन थालेँ। मेरो भ्रष्ट स्वभावमा केही क्रमिक परिवर्तन आयो। सर्वशक्तिमान् परमेश्‍वरको काम र वचनहरूका उपलब्धिहरू उहाँ देहधारी परमेश्‍वर, आखिरी दिनहरूका ख्रीष्ट हुनुहुन्छ भनी निश्‍चित हुन पर्याप्त छन्।”

ती सिस्टरहरूको सङ्गतिले मेरो हृदयलाई प्रज्‍वलित गरायो। मानिसको पुत्रको देखापराइ पुष्टि गर्ने र उहाँ देहधारी ख्रीष्ट हुनुहुन्छ भनी पुष्टि गर्ने मुख्य कुरा उहाँले परमेश्‍वरका वचनहरू र स्वभाव व्यक्त गर्न सक्‍नुहुन्छ कि हुन्‍न र उहाँले पुरानो युगको अन्त्य र नयाँ युगको सुरुवात गर्ने काम गर्न सक्‍नुहुन्छ कि हुन्‍न भनी हेर्नु हो। सर्वशक्तिमान् परमेश्‍वरले धेरै सत्यताहरू व्यक्त गर्नुभएको छ र मानवजातिलाई न्याय गर्ने र शुद्ध पार्ने काम गरिरहनुभएको छ। उहाँले राज्यको युग सुरु र अनुग्रहको युग अन्त्य गर्नुभएको छ। निश्‍चय नै, त्यसको अर्थ उहाँ ख्रीष्ट, प्रभुको पुनरागमन हुनुहुन्छ! मैले सत्यता पहिले कहिल्यै बुझिनँ। मैले त बस प्रभु आफ्नो आत्मिक रूपमा बादलमा आउनुहुन्छ र विश्‍वासीहरूलाई सिधै स्वर्गको राज्यमा लिएर जानुहुन्छ भनी अन्धाधुन्ध प्रतीक्षा गरेँ, त्यसैले मैले उहाँ फर्किसक्‍नुभएको छ भनी सुन्दा सोबारे खोजी वा अनुसन्धान गर्ने कोसिस गरिनँ। मैले झण्डैले प्रभुसित पुनर्मिलन हुने अवसर गुमाएँ। म कति मूर्ख थिएँ!

त्यसपछि, मैले उत्सुकतापूर्वक परमेश्‍वरका वचनहरू पढेँ। मैले पहिले कहिल्यै नबुझेका थुप्रै सत्यता र रहस्यहरू थाहा पाएँ, र सर्वशक्तिमान् परमेश्‍वर नै फर्किनुभएका प्रभु येशू हुनुहुन्छ भनी पूर्ण रूपले निश्‍चित भएँ! मैले मेरो सञ्‍जालभित्र रहेका १०० भन्दा बढी ब्रदर र सिस्टरहरूसित आखिरी दिनहरूका सर्वशक्तिमान् परमेश्‍वरको कामको बारेमा बताएँ। उहाँका वचनहरू र उहाँको आवाज सुन्दा, तिनीहरूले आनान्दको आँशु झारे। तिनीहरू सर्वशक्तिमान् परमेश्‍वरमा फर्किए र आखिरी दिनहरूको उहाँको कामलाई स्वीकार गरे, र थुमाको भोजमा सहभागी भए!


३७. दृढ नहुनु पछाडिको कारण

केली, दक्षिण कोरिया

केही समय पहिले, म आफ्‍नो कर्तव्यमा अत्यन्तै अदक्ष भएकी थिएँ। हरेकपटक भिडियो प्रोजेक्टको काम गर्दा, म त्यसलाई धेरैपटक परिमार्जन गर्थेँ। यसले कामको समग्र प्रगतिलाई गम्‍भीर असर गरेको थियो। सुरुमा त मलाई ममा रायको कमी भएको कारण यस्तो भएको हो भन्‍ने लागेको थियो—हरेकापटक ब्रदर-सिस्टरहरूले केही संशोधन गर्ने सुझाव दिन्थे, सिद्धान्तहरूका आधारमा ती सुझाव आवश्यक छन् कि छैनन् भनेर मूल्याङ्कन गर्दिनथिएँ, र तिनीहरूले दिएका सुझावअनुसारै परिवर्तन गर्थेँ। कतिपय सुझावहरू त्यति उचित हुँदैनथिए, त्यसले गर्दा निरन्तर पुनः काम गर्नुपर्थ्यो। पछि, काट-छाँट र निराकरण गरिएपछि, र परमेश्‍वरको वचनले प्रकट गर्ने कुराअनुसार आत्मासमीक्षा गरेर, आफू दृढ हुन नसक्‍नुको पछाडि शैतानी स्वभाव र घृणित अभिप्राय लुकेका रहेछन् भन्ने मैले थाहा पाएँ।

त्यो धेरै महिना पहिलेको कुरा हो। त्यतिबेला, कतिपय ब्रदर-सिस्टरहरू अहङ्कारी र आत्मधर्मी थिए, तिनीहरू सधैँ आफ्नै दृष्टिकोणहरूमा जोड दिन्थे र अरूका सुझावहरू स्वीकार गर्न सक्दैनथिए, जसले गर्दा कामको प्रगतिमा गम्‍भीर असर पुगेको थियो। हाम्रा अगुवाले तिनीहरूलाई खुलासा गर्न धेरैपटक सङ्गति गरे, तर परिवर्तन नभएका कारण तिनीहरूलाई बर्खास्त गरियो। तिनीहरूलाई बर्खास्त गरिएको देखेर मैले मनमनै आफूलाई चेतावनी दिएँ, “भविष्यमा ब्रदर-सिस्टरहरूले मलाई सुझाव दिँदा, मैले आफ्‍नै दृष्टिकोणहरूमा जोड दिनु हुँदैन।” त्यसपछि, हरेकपटक सबैले भिडियो संशोधन गर्ने सुझाव दिँदा, तीमध्ये कुनै-कुनै खासै परिवर्तन गर्नु नपर्ने स-साना समस्या भए पनि, म ती सुझाव सधैँ अपनाउँथेँ। मलाई वास्तवमा कतिपय ती सुझाव सिद्धान्तअनुरूप छैनन्, र कति त एकदमै नगण्य समस्या मात्र हुन् भन्‍ने लाग्थ्यो, तर यसरी चिन्तित हुन्थेँ, “यदि मैले संशोधन गरिनँ भने, मेरा सुपरिवेक्षक, र ब्रदर-सिस्टरहरूले मलाई के सोच्लान? के तिनीहरूले मलाई अहङ्कारी र अरूको सल्‍लाह मान्‍न नसक्‍ने व्यक्ति ठान्नेछन्? यदि मैले म सत्यता स्वीकार गर्न सक्दिनँ भनेर मानिसहरूमा नराम्रो छाप पारेँ भने, म अवश्यै बर्खास्त हुनेछु। यसको साथै, म आफ्ना रायबारे निश्‍चित थिइनँ। यदि म गलत थिएँ र गर्नुपर्ने परिवर्तन गरिनँ भने, यदि भिडियो अनलाइन भइसकेपछि त्यो समस्या पत्ता लाग्यो भने, मैले नै जिम्‍मेवारी लिनुपर्नेछ।” यसबारे विचार गरेपछि, सुरक्षित रहन, मैले ती सबै सुझाव स्विकारेँ र नयाँ संशोधनहरू गरेँ। कहिलेकहीँ एउटै कुरामा फरक-फरक सुझावहरू आउँथे, त्यसैले म फरक-फरकै संस्करण बनाउँथेँ र कुनचाहिँ सबैभन्दा राम्रो छ भनेर मेरा सुपरिवेक्षकलाई सोध्थेँ, वा हाम्रो टोलीले कामबारे छलफल गर्दा, म त्यसबारे ब्रदर-सिस्टरहरूसँग छलफल गर्थेँ र सँगै मिलेर अन्तिम निर्णय गर्थ्यौँ। म सोच्थेँ, “मेरा सुपरिवेक्षक र धेरैजसो ब्रदर-सिस्टरहरूले यो निर्णय गरेका छन्। यो बहुसंख्यकको विचार हो, त्यसकारण त्यसमा कुनै पनि ठूलो समस्या नहुनुपर्ने हो। यो नै सबैभन्दा सुरक्षित तरिका हो। यदि भविष्यमा कुनै गल्ती भयो भने, यो म एकलैको जिम्‍मेवारी हुनेछैन।” कहिलेकाहीँ, मैले धेरैवटा सुझाव पाउँथेँ, र कसरी संशोधन गर्ने म निश्चित हुदिनँथिएँ, त्यसकारण म सुपरिवेक्षकलाई खोज्थेँ र कुन चाहिँ निर्देशन पालन गर्ने भनेर सहयोग माग्थेँ। कहिलेकाहीँ, म अत्यन्तै धेरै सुझाव पाउँथेँ र अन्त्यमा कुन इफेक्ट दिनुपर्ने मलाई थाहा हुँदैनथियो, जसले गर्दा कर्तव्य निर्वाह अत्यन्तै अप्रभावकारी हुन्थ्यो। कामसम्‍बन्धी छलफलहरूमा, मैले निर्णय गर्न निरन्तर मदत माग्दा ब्रदर-सिस्टरहरूले आफ्‍नो कर्तव्यमा लगाउने समय लिइदिन्थेँ र यसले कामको समग्र प्रगतिमा ढिलाइ गर्थ्यो।

एकपटक, म भिडियोको पृष्ठभूमि तस्विर बनाउँदैथिएँ। यसले पापमा जिइरहेका मानिसहरूको कष्टलाई झल्काउनुपर्थ्यो, त्यसकारण मैले पछाडीपट्टि उज्यालो छरिएको अँध्यारो भावको तस्विर बनाएँ। कतिपय ब्रदर-सिस्टरहरूलाई त्यो अत्यन्तै अँध्यारो र अनाकर्षक लाग्यो, र अलिक उज्यालो बनाउन र केही प्रकाश र छायाको इफेक्ट थप्न सुझाव दिए। यी सुझावहरू लागू गर्न म हिचकिचाएँ। विषयअनुसार त, अन्धकारमा जिइरहेका मानिसहरूको समग्र वातावरणसित धेरै उज्यालो तस्विर मेल खाँदैनथियो, र त्यसमा प्रकाश थप्दा त वस्तुगत नियमको उल्‍लङ्घन हुनेथियो, त्यसकारण मलाई उक्त सुझाव उचित लागेन। तर त्यसपछि मैले के सोचेँ भने, धेरै जनाले यो सुझाव दिएका हुनाले, यदि यो लागू गरिनँ, र यसले भिडियो अनलाइन भइसकेपछि त्यसको इफेक्टमा असर गर्‍यो भने, त्यो मेरो जिम्‍मेवारी हुनेछ। मलाई यो समस्या भइरहेको बेला, मैले मेरा अगुवा पनि उक्त संशोधनप्रति सहमति भएकी देखेँ, त्यसकारण मैले सम्झौता गर्न थालेँ। यदि मैले आफ्‍नो दृष्टिकोणलाई अघि सारेर संशोधन गर्न असहमति जनाएकी भए, के सबैले म आफ्‍नै दृष्टिकोणमा जोड दिइरिरहेकी छु भनेर सोच्‍नेछन्? यो झमेलामय भएको कारण मैले परिवर्तन नगर्ने बहाना बनाइरहेकी छु भनेर तिनीहरूले सोच्‍नेछन्? त्यसकारण, मैले यसलाई परिमार्जन गर्ने निर्णय गरेँ। कुनै समस्या भयो भने, त्यो म एकलैको जिम्‍मेवारी हुनेथिएन, किनभने मैले सबैको सुझावको आधारमा हेरफेर गरेकी थिएँ। यो परिवर्तन अनुचित छ भन्‍ने मलाई स्पष्टसित लागेको थियो, तर पनि मैले त्यो सम्पूर्ण तस्विरलाई परिमार्जन गर्न धेरै समय लगाएँ। मैले यो काम सकेपछि, सुपरिवेक्षकले सम्‍बन्धित सिद्धान्त र संशोधनपछिको वास्तविक इफेक्टको आधारमा मूल्याङ्कन गरेर यो वस्तुगत तथ्यअनुसार छैन र मैले पहिलेकै स्थितिमा परिवर्तन गर्नुपर्छ भनेर भन्दा म त छक्क परेँ। उनले म आजभोली आफ्‍नो कर्तव्यमा निष्क्रिय भएकी छु, अरूको सुझावबारे मेरो कुनै राय हुँदैन, र मैले कामको प्रगतिमा बाधा दिइरहेकी छु भनेर पनि भनिन्, र उनले मलाई आत्मसमीक्षा गर्न अनुरोध गरिन्। त्यसपछि, मैले आफूलाई निकै लामो समयसम्‍म शान्त पार्न सकिनँ, र मलाई एकदमै दुःख लाग्यो र ग्‍लानि भयो। उक्त तस्विर परिमार्जन गर्न मैले धेरै समय खर्चेकी थिएँ, र अहिले मैले फेरि यसलाई पहिलेकै स्थितिमा फर्काउनुपरेको थियो, जसले गर्दा अवश्य नै कामको प्रगतिमा ढिलाइ भयो। मलाई के महसुस भयो भने, यो अवधिमा मैले फरक-फरक सुझाव सुन्दा, वास्तवमा मेरा आफ्‍नै रायहरू पनि थिए, तर मलाई मानिसहरूले अहङ्कारी नभनून् भनेर, मैले आफूमा ती राय हुँदा बोलिनँ। कुनै समस्याबारे अनिश्‍चितताको सामना गर्दा, मैले सत्यता सिद्धान्तहरू खोजी गरिनँ, तर अरूले नै अन्तिम निर्णय गरून् भनेर पर्खेँ र सधैँ अरूकै आदेशअनुसार काम गरेँ। मैले यसरी आफ्‍नो कर्तव्य पूरा गर्नु अत्यन्तै निष्क्रिय तरिका थियो, र यसले मण्डलीको काममा ढिलाइ गर्‍यो। मैले परमेश्‍वरअघि आएर प्रार्थना गरेँ अनि आत्मसमीक्षा गर्न र आफूलाई चिन्न मार्गदर्शन मागेँ।

मैले आफ्नो खोजी र चिन्तनमा, परमेश्‍वरको यो वचन पढेँ: “परमेश्‍वरको घरमा कर्तव्य पूरा गर्न सक्‍ने मानिसहरू मण्डलीको कामको निम्ति बोझ उठाउने, जिम्‍मेवारी लिने, सत्यता सिद्धान्तहरू पालना गर्ने, र कष्ट भोग्‍न र मूल्य चुकाउन सक्ने मानिसहरू हुनुपर्छ। यदि व्यक्तिमा यी क्षेत्रहरूको कमी छ भने, ऊ कर्तव्य निभाउनको लागि अयोग्य हुन्छ र उसमा कर्तव्य निभाउनको लागि चाहिने आवश्यक सर्तहरू पुग्दैन। धेरै मानिसहरू कर्तव्य निर्वाह गर्दा आउने जिम्‍मेवारी लिन डराउँछन्। तिनीहरूको डर मुख्य गरी तीन तरिकाले प्रकट हुन्छ। पहिलो, तिनीहरूले जिम्‍मेवारी लिनुनपर्ने कर्तव्यहरू छनौट गर्छन्। यदि मण्डली अगुवाले तिनीहरूले निर्वाह गर्नुपर्ने कर्तव्यको बन्दोबस्त गर्‍यो भने, सुरुमा तिनीहरूले यसको लागि जिम्‍मेवारी लिनुपर्छ कि पर्दैन भनेर सोध्छन्: जिम्‍मेवारी लिनुपर्छ भने, तिनीहरू यसलाई स्विकार्दैनन्। यदि यसको लागि तिनीहरूले जिम्‍मेवारी लिनुपर्दैन तिनीहरू जिम्मेवार हुनुपर्दैन भने, तिनीहरूले यसलाई इच्छा नलागीनलागी स्वीकार गर्छन्, तर अझै पनि तिनीहरूले काम थकाइलाग्दो वा झन्झटिलो छ कि छैन भनेर हेर्ने गर्छन्, र मन नलागीनलागी कर्तव्य पूरा गर्न स्वीकार गरे पनि, तिनीहरूमा यो कर्तव्य राम्ररी पूरा गर्ने जाँगर हुँदैन, र तिनीहरू निस्फिक्री हुन रुचाउँछन्। फुर्सत होस्, परिश्रम गर्नु नपरोस्, र शरीरलाई कठिनाइ नहोस्—यही नै तिनीहरूको सिद्धान्त हो। दोस्रो कुरा के हो भने जब तिनीहरूमा कठिनाइ आइपर्छ वा तिनीहरूले समस्या सामना गर्छन्, तब तिनीहरूले गर्ने पहिलो काम भनेको आफ्‍नो सहजता कायमै राख्‍ने आशा गर्दै यसबारेमा अगुवालाई रिपोर्ट गर्नु र अगुवालाई नै यो सम्‍हाल्‍न र समाधान गर्न लगाउनु हो। अगुवाले यो समस्या कसरी सम्‍हाल्छन् भन्‍नेबारे तिनीहरूलाई कुनै मतलब हुँदैन र यसमा तिनीहरूले कुनै ध्यान दिँदैनन्—जबसम्‍म तिनीहरू आफै जिम्‍मेवार हुनुपर्दैन, तबसम्म तिनीहरूको लागि सबै कुरा ठीक हुन्छ। के त्यसरी कर्तव्य पूरा गर्नु परमेश्‍वरप्रति निष्ठावान हुनु हो? यसलाई जिम्‍मेवारी अरूमा थोपर्नु, कर्तव्यच्युत हुनु, र चाल रच्नु भनिन्छ। यो सबै गफ मात्र हो; तिनीहरूले कुनै वास्तविक काम गरेका हुँदैनन्। तिनीहरूले मनमनै भन्छन्, ‘यदि यो काम मैले सम्‍हाल्‍नु मेरो जिम्मेवारी हो, र यदि मैले गल्ती गरेँ भने के हुन्छ? दोषीबारे अनुसन्धान गर्दा, के तिनीहरूले मलाई नै तह लगाउनेछैन र? के यसको जिम्‍मेवारी सुरुमा मेरै काँधमा आउँदैन र?’ तिनीहरूले यही कुराको बारेमा चिन्ता गर्छन्। तर के परमेश्‍वरले सबैलाई सूक्ष्म छानबिन गर्नुहुन्छ भन्‍ने तँलाई विश्‍वास लाग्छ? सबैले गल्ती गर्छन्। यदि सही अभिप्राय भएको व्यक्तिमा अनुभवको कमी छ र उसले यस्तो कुरा पहिले कहिल्यै सम्‍हालेको छैन, तर उसले सक्दो प्रयास गरेको छ भने, यो कुरा परमेश्‍वरले देख्‍नुहुन्छ। तैँले परमेश्‍वरले सबै कुरा र मानिसको हृदय जाँच्‍नुहुन्छ भनेर विश्‍वास गर्नैपर्छ। यदि व्यक्तिले यो कुरासमेत विश्‍वास गर्दैन भने, के ऊ अविश्वासी होइन र? त्यस्तो व्यक्तिले कर्तव्य पूरा गर्नुको महत्त्व के हुन सक्छ र? उसले यो कर्तव्य निर्वाह गर्नु नगर्नुले वास्तवमै महत्त्व राख्दैन, राख्छ त? ऊ जिम्मेवारी लिन डराउँछ र जिम्मेवारीबाट भाग्छ। केही आइपर्दा, उसले सुरुमै उक्त समस्या सम्हाल्ने उपायबारे सोच्ने कोसिस गर्दैन, बरु पहिले अगुवालाई सम्पर्क गरेर जानकारी दिने गर्छ। अवश्य नै, कतिपय मानिस अगुवालाई जानकारी दिँदा उक्त समस्या आफै सम्हाल्ने कोसिस गर्छन्, तर कतिपय मानिस भने यसो गर्दैनन्, र सुरुमा अगुवालाई सम्पर्क गर्छन् र त्यसपछि केही नगरी निर्देशन पर्खेर बस्छन्। अगुवाले तिनीहरूलाई कुनै कदम चाल्नू भनी निर्देशन दिँदा तिनीहरू कदम चाल्छन्; यदि अगुवाले केही काम गर्नू भनेमा तिनीहरू त्यो गर्छन्। यदि अगुवाले केही पनि भनेन वा निर्देशन दिएन भने, तिनीहरू केही पनि गर्दैनन् र त्यतिकै आलटाल गर्छन्। तिनीहरू कसैले हौसला नदिई वा रेखदेख नगरी बिलकुलै कुनै काम गर्दैनन्। ल भन्, के यस्तो व्यक्तिले कर्तव्य निभाइरहेको हुन्छ? उसले परिश्रम गरिरहेको भए पनि, उसमा वफादारी हुँदैन! व्यक्तिले कर्तव्य पूरा गर्दा जिम्‍मेवारी लिन डराउने अवस्थाको प्रकटीकरण एउटा अर्को तरिकाले पनि हुन्छ। कतिपय मानिसहरूले आफ्‍नो कर्तव्य निर्वाह गर्ने क्रममा, सतही, साधारण, अनि जिम्‍मेवारी लिनुनपर्ने काम मात्रै अलिअलि गर्छन्। तिनीहरूले कठिनाइ भोग्‍नुपर्ने र जिम्‍मेवारी लिनुपर्ने काम अरूको काँधमा हालिदिन्छन्, र केही गल्ती भयो भने, त्यसको दोष तिनै मानिसहरूमा थोपरिदिन्छन् र आफूलाई दोषमुक्त राख्छन्। तिनीहरू गैरजिम्‍मेवार भएको देख्दा, मण्डली अगुवाहरूले धैर्यताको साथ सहयोग गर्छन्, वा तिनीहरूलाई काटछाँट गर्छन्, ताकि तिनीहरूले जिम्‍मेवारी लिन सकून्। तर तिनीहरू अझै पनि जिम्‍मेवारी लिन चाहँदैनन्, र सोच्छन्, ‘यो कर्तव्य पूरा गर्न कठिन छ। गल्ती भएमा मैले नै यसको जिम्‍मेवारी लिनुपर्नेछ, र मलाई हटाइने र निकालिने सम्‍भावना हुन्छ, र त्यो मेरो लागि अन्त्य हुनेछ।’ यो कस्तो प्रकारको मनोवृत्ति हो? यदि आफ्‍नो कर्तव्य निर्वाह गर्दा तिनीहरूमा जिम्‍मेवारीबोध छैन भने, तिनीहरूले कसरी आफ्‍नो कर्तव्य राम्ररी पूरा गर्न सक्छन्? आफूलाई साँचो रूपमा परमेश्‍वरको लागि समर्पित गर्न नसक्नेहरूले कुनै पनि कर्तव्य राम्ररी पूरा गर्न सक्दैनन्, र जिम्‍मेवारी लिन डराउनेहरूले कर्तव्य निर्वाह गर्दा काममा ढिलाइ मात्रै गर्छन्। त्यस्ता मानिसहरू भरोसा गर्न योग्य वा भरपर्दा हुँदैनन्; तिनीहरूले पेट भर्नको लागि मात्रै आफ्‍नो कर्तव्य निर्वाह गर्छन्। के यस्ता ‘भिखारी’ हरूलाई हटाइनुपर्छ? पर्छ। परमेश्‍वरको घरले त्यस्ता मानिसहरू चाहँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरको वचनले मेरो स्थितिलाई प्रकट गरिदियो। यो अवधिमा मैले आफ्‍नो कर्तव्य कसरी निर्वाह गरेँ त्यसबारे फर्केर विचार गरेँ। मैले धेरै सुझाव प्राप्त गर्दा, मलाई तीमध्ये कतिपय उचित छैनन् भन्‍ने थाहा हुन्थ्यो। कतिपय संशोधनहरू सिद्धान्तविपरीत हुन्थे, र कति अनावश्यक हुन्थे। तर मलाई मैले सबैको सुझाव सुनिनँ, र केही गलत भयो भने, म एकलैले दोष बोक्‍नुपर्छ भनेर म डराउँथेँ। आफ्नै दृष्टिकोणमा टाँसिरहँदा मानिसहरूमा म अहङ्कारी र आत्मधर्मी छु भन्ने नराम्रो छाप पर्ला भनेर पनि डर म डराएँ। त्यसकारण म हरेकको रायलाई समावेश गर्थेँ, अरूले दिएको जुनसुकै परिवर्तन लागू गर्थेँ, अनि बारम्बार संशोधन गरेर विभिन्‍न संस्करणसमेत बनाउथेँ, अनि सुपरिवेक्षक र ब्रदर-सिस्टरहरूले निर्णय गरून् भनेर पर्खन्थेँ। दोष लिनुपर्छ भन्‍ने डरले मैले कहिल्यै पनि सत्यता सिद्धान्तहरू खोजिनँ वा आफै निर्णयहरू गरिनँ। यसरी काम गर्नु निकै सुरक्षित छ भन्‍ने लाग्यो, किनभने कुनै कुरा समूहले निर्णय गरेपछि, समस्या आउने सम्‍भावना कम हुन्थ्यो, र समस्या नै आए पनि म एकलै हुनेथिइनँ। बाहिरी रूपमा, म आफ्‍नो कर्तव्यमा सधैँ व्यस्त हुन्थेँ, तर वास्तवमा, म सबै कुरामा आफ्‍नै हितलाई विचार गरिरहेकी हुन्थेँ र आफूलाई कसरी रक्षा गर्ने र जिम्‍मेवारीबाट पन्छिने भनेर सोचिरहेकी हुन्थेँ। के त्यसरी मैले चाल चलिरहेकी थिइनँ र? यसरी आफ्‍नो कर्तव्य निर्वाह गर्नु भनेको मैले आफ्नो श्रम चढाएकी र आफूलाई जे भनिएको छ त्यही मात्रै गरेकी हुन्थ्यो। म कहिल्यै लगनशील भइनँ, न त आफ्नो कर्तव्यमा जिम्मेवारी नै लिएँ। मैले मण्डलीको कामलाई पटक्कै विचार गरिनँ, र ममा साँच्‍चै पटक्कै मानवता थिएन। आफ्ना कर्तव्य इमानदारीसाथ निर्वाह गर्नेहरूले सबै कुरामा मण्डलीका हितलाई विचार गर्छन्, र आफूले बुझ्‍न नसक्ने मामिला सामना गर्दा, परमेश्‍वरको इच्‍छा खोज्छन्, सत्यता सिद्धान्तहरू खोजी गर्छन्, र आफ्ना कर्तव्यमा परमेश्‍वरसँग एउटै हृदयका हुन्छन्। तर म नि? म आफ्‍नो कर्तव्यमा पूर्ण रूपले बेइमान र निर्बुद्धि थिएँ। म त भारामा काम गर्ने व्यक्तिजस्तै थिएँ, आदेश मात्र पर्खेर बस्ने व्यक्ति। मैले सत्यताद्वारा समस्या समाधान गर्ने प्रयास कहिल्यै गरिनँ। यसरी आफ्‍नो कर्तव्य निर्वाह गर्दा, परमेश्‍वर वा सत्यतासँग मेरो कुनै सम्‍बन्ध थिएन। मैले त सतही तवरमा झारा मात्रै टारिरहेकी थिएँ, म सेवाकर्ताको स्तरमा पनि थिइनँ।

मलाई परमेश्‍वरका वचनहरूको अर्को खण्ड याद आयो: “कुन मापदण्डअनुसार व्यक्तिका कार्य र व्यवहारहरू असल वा खराब हुन् भनी निर्धारित गरिन्छ? यो उसका विचार, प्रकटीकरण, र व्यवहारहरूमा ऊसँग सत्यता अभ्यास गर्ने र सत्यता वास्तविकता जिउने गवाही छ कि छैन भन्‍ने आधारमा गरिन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ निस्सन्देह नै एक दुष्कर्मी होस्। दुष्कर्मीहरूलाई परमेश्‍वरले कसरी लिनुहुन्छ? परमेश्‍वरको नजरमा, तेरा विचार र बाहिरी कार्यहरूले उहाँको साक्षी दिँदैनन्, न त ती कुराहरूले शैतानलाई लज्जित वा पराजित नै गर्छन्; बरु, ती कुराहरूले त उहाँमाथि नै लज्‍जा ल्याउँछन्, र तैँले उहाँमाथि निम्त्याएको अपमानका दागहरूले नै ती कुराहरू भरिएका हुन्छन्। तैँले परमेश्‍वरको गवाही दिइरहेको हुँदैनस्, आफैलाई परमेश्‍वरको लागि अर्पित गरिरहेको पनि हुँदैनस्, न त परमेश्‍वरप्रतिको आफ्नो जिम्मेवारी र दायित्वहरू नै पूरा गरिरहेको हुन्छस्; बरु, आफ्नै लागि काम गरिरहेको हुन्छस्। यो ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्दा, यसको अर्थ हो, शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा, तेरा कार्यहरू असल कर्म हुनेछैनन्, ती कार्यहरूलाई दुष्कर्म मानिनेछ। ती कार्यलाई परमेश्‍वरद्वारा स्वीकृति नदिइने मात्र होइन—बरु दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के पाउने आशा लिएको हुन्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरले सबैको हृदय नियाल्नुहुन्छ भन्ने कुरा मैले उहाँका वचनहरूबाट बुझेँ। उहाँले हामी कति धेरै काम गर्छौँ वा कति धेरै कष्ट भोग्छौँ भनेर हेर्नुहुन्‍न। बरु, उहाँले मानिसहरूले आफ्‍नो कर्तव्य पूरा गर्दा उनीहरूका अभिप्राय परमेश्‍वरको लागि हो कि आफ्‍नै लागि हो, र आफ्ना कर्तव्यमा तिनीहरूसँग सत्यता अभ्यासको गवाही हुन्छ कि हुँदैन भन्‍ने कुरा हेर्नुहुन्छ। यदि आफैलाई सन्तुष्ट पार्न कर्तव्य निर्वाह गरिन्छ भने, यो परमेश्‍वरको नजरमा दुष्टता हो, र उहाँ यसलाई तिरस्कार गर्नुहुन्छ। मैले परमेश्‍वरको वचनद्वारा के थाहा पाएँ भने, कर्तव्य पूरा गर्दा मैले आफ्‍नै बारेमा मात्रै विचार गरेँ। जिम्‍मेवारी लिनबाट बच्‍नको लागि, जति धेरै समय लागे पनि, महत्त्वहीन कुरा ठीक गर्नतिर लाग्थेँ, यहाँसम्म कि कामको प्रगतिमा ढिलाइ होला भन्ने ख्याल नगरी बारम्बर संशोधन गर्थेँ। आफूलाई अनुचित भनेर स्पष्टसित थाहा भएका सल्लाहको आधारमा संशोधन गर्न म आफ्नो इच्छाविरुद्ध गएकी थिएँ, नतिजास्वरूप, भिडियोको गुणस्तर खस्कियो। मैले काममा ढिलाइ गरेँ, तर मलाई कहिल्यै पनि चिन्ता वा आतुरी लाग्दैनथियो, न त मैले सत्यता सिद्धान्तहरू खोजी गरेर दक्षता बढाउने प्रयास नै गरेँ। मैले आफ्‍नो कर्तव्यमा केवल प्रक्रियाहरू पछ्याइरहेकी र झारा टारिरहेकी थिएँ, र मैले संशोधन गर्ने काम सकेर सबैले यसलाई अनुमोदन गरेपछि, यो ठीकठाक हुन्छ भन्‍ने सोचेँ। मेरो गैरजिम्‍मेवार व्यवहारले गर्दा मैले आफ्‍नो कर्तव्य पटक्कै निर्वाह गरिरहेकी थिइनँ, र यसबाट असल कार्य प्राप्त भइरहेको थिएन। त्यो तर दुष्टता थियो। आफ्‍नै हितको रक्षा गर्न, मैले बारम्बार मण्डलीको काममा बाधा पुऱ्याएँ। मैले शैतानको सेवकको रूपमा मात्रै काम गरिरहेकी थिएँ र मण्डलीको काममा बाधा दिइरहेकी थिएँ! यसबारे सोच्दा, मलाई डर लाग्यो। मैले आफ्‍नो कर्तव्यप्रतिको मेरो मनोवृत्तिलाई परिवर्तन गर्न मार्गदर्शन माग्दै तुरुन्तै परमेश्वरलाई प्रार्थना गरेँ।

त्यसपछि, जब मैले आफ्ना कर्तव्यमा सबै प्रकारका सुझावहरू प्राप्त गर्थेँ, तब म सुरुमा प्रार्थना र खोजी गर्न परमेश्‍वरसामु आउँथेँ, सुझावित कुन-कुन परिवर्तनहरू आवश्यक छन् र कुन-कुन छैनन् भनेर विश्‍लेषण गर्थेँ, अनि अझै राम्रा परिणामहरू प्राप्त गर्न आफ्नो दक्षता कसरी सुधार गर्ने सो विचार गर्थेँ। आवश्यक नरहेका सुझावित परिवर्तनहरूको हकमा भने, म आफूले बुझेका सिद्धान्तहरूको आधारमा आफ्‍ना रायहरू राख्थेँ, सबैसँग खोजी र सङ्गति गर्थेँ, र सहमतिमा पुग्थेँ। यसरी अभ्यास गर्दा म आफ्‍नो कर्तव्यमा अलिक बढी दक्ष भएँ। यस पक्षमा मैले केही परिवर्तन गरेकी छु र प्रवेश प्राप्त गरेकी छु भन्ने ठानेँ, तर जिम्‍मेवारी लिनुपर्ने कुराको सामना गर्दा, म फेरि आफ्नै पुरानो तरिकामा फर्किएँ।

एकपटक, मैले भिडियो शब्दचित्र बनाएँ, र उक्त तस्विरका सानाठूला एक-एक कुराबारे सबैले फरक-फरक राय व्यक्त गरे। हामीले छलफल र कुराकानी गरेपछि पनि, यसलाई कसरी परिमार्जन गर्ने भनेर हामीले अझै निर्णय गरेका थिएनौँ, र हामी लामो समयसम्‍म यसमा अल्झिएर बस्यौँ। वास्तवमा, यदि शब्दचित्र राम्रो देखिन्छ, र तस्विरको सामग्रीले वस्तुगत वास्तविकतालाई उल्‍लङ्घन गर्दैन भने, यसका एक-एक कुरामा अल्झिनु आवश्यक छैन भनेर मलाई थाहा थियो। तर यत्ति धेरै सुझावहरू सुनिसकेपछि, के गर्ने मलाई थाहा भएन, “यदि मैले आफ्‍नै रायको आधारमा परिवर्तन गरेँ भने, भिडियो अपलोड गरिसकेपछि समस्या भयो भने के गर्ने? त्यसपछि त त्यो मेरो जिम्‍मेवारी हुनेछ।” गल्ती भएमा जिम्‍मेवारी लिनुपर्ने डर मलाई भयो, त्यसकारण मैले फेरि सबैको सुझावको आधारमा फरक-फरक संस्करण बनाएँ र सबैको अन्तिम निर्णय पर्खेँ। तर अन्त्यमा कसैले पनि मलाई स्पष्ट उत्तर दिएनन्। दिनहरू बित्दै गएको देखेर मलाई एकदमै चिन्ता लाग्यो। के मैले फेरि पनि भिडियोको काममा ढिलाइ गरिरहेकी थिइनँ र? मैले मनमनै सोधेँ, “किन निर्णय गर्न यति कठिन भएको? किन मलाई आफ्ना हात बाँधिएका र ती फुकाउन सक्दिनँ जस्तै लागिरहेको छ?” त्यसकारण, म प्रार्थना र खोजी गर्न परमेश्‍वरसामु आएँ, अनि आत्मसमीक्षा गर्न र आफूलाई चिन्‍न मार्गदर्शन गर्नुहोस् भनेर उहाँलाई अनुरोध गरेँ।

पछि, मैले परमेश्‍वरको वचन पढेँ: “तँ इमानदार व्यक्ति बन्‍नुपर्छ, समस्याहरूको सामना गर्दा तँसँग जिम्मेवारीबोध हुनुपर्छ, र तैँले समस्याहरू समाधान गर्न सत्यता खोज्ने तरिकाहरू फेला पार्नुपर्छ। विश्‍वासघाती व्यक्ति नबन्। समस्याहरू आइपर्दा, यदि तँ जिम्मेवारीबाट भाग्छस् र यसलाई पन्छाउँछस् भने, अविश्‍वासीहरूले समेत तेरो निन्दा गर्नेछन्, परमेश्वरको घरको त कुरै गर्नु परेन! यो कुरालाई परमेश्वरले निन्दा गर्नुहुन्छ र सराप्नुहुन्छ अनि परमेश्वरका चुनिएका मानिसहरूले यस्तो व्यवहारलाई घृणा र इन्कार गर्छन्। परमेश्‍वरका चुनिएका मानिसहरूले यस्तो व्यवहारलाई घृणा र इन्कार गर्छन्। परमेश्‍वरले इमानदार मानिसहरूलाई प्रेम गर्नुहुन्छ, तर छली र चिप्ले मानिसहरूलाई घृणा गर्नुहुन्छ। यदि तँ विश्‍वासघाती व्यक्ति होस् र चालहरू चल्ने प्रयास गर्छस् भने, के परमेश्‍वरले तँलाई घृणा गर्नुहुनेछैन र? के परमेश्‍वरको घरले तँलाई त्यत्तिकै छोड्नेछ र? ढिलो वा चाँडो, तँलाई जवाफदेही ठहराइनेछ। परमेश्‍वरले इमानदार मानिसहरूलाई मन पराउनुहुन्छ र विश्‍वासघाती मानिसहरूलाई मन पराउनुहन्‍न। सबैले यस कुरालाई स्पष्टसित बुझ्नुपर्छ, र अन्योल हुन र मूर्ख कामहरू गर्न बन्द गर्नुपर्छ। क्षणिक अज्ञानता त बुझ्‍न सकिने कुरा हो, तर सत्यता स्विकार्न पूरै अस्वीकार गर्नु भनेको हठीपन मात्र हो। इमानदार व्यक्तिले जिम्मेवारी लिन सक्छ। त्यस्ता व्यक्तिहरूले आफ्नो लाभ-हानिलाई विचार गर्दैनन्, तिनीहरूले बस परमेश्‍वरको घरका काम र हितको रक्षा गर्छन्। उनीहरू दयालु र इमानदार हृदयका हुन्छन् जुन एकै नजरमा पीँधसम्म देखिने स्वच्छ पानीको कचौराजस्तै हुन्छन्। उनीहरूको काममा पारदर्शिता पनि हुन्छ। छली व्यक्तिले सधैँ चालहरू चल्छ, सधैँ कामकुराहरू लुकाउँछ, ढाकछोप गर्छ, र आफूलाई यति दह्रिलो आवरणमा लुकाएर राख्छ कि कसैले पनि उसको वास्तविक रूप चिन्‍न सक्दैन। मानिसहरूले तेरा भित्री विचारहरू देख्‍न नसक्लान्, तर परमेश्‍वरले तेरो हृदयको गहिराइमा भएका कुराहरूसमेत देख्‍न सक्‍नुहुन्छ। यदि परमेश्‍वरले तँ इमानदार व्यक्ति होइनस्, तँ विश्‍वासलाग्दो छैनस्, तैँले कहिल्यै सत्यता स्वीकार गर्दैनस्, तँ सधैँ उहाँलाई धोका दिने प्रयास गरिरहेको हुन्छस्, र तैँले आफ्नो हृदय उहाँलाई सुम्पँदैनस् भन्‍ने तेरो वास्तविकता देख्‍नुभयो भने, उहाँले तँलाई मन पराउनुहुनेछैन, बरु उहाँले तँलाई घृणा गर्नुहुनेछ र त्याग्‍नुहुनेछ। जो अविश्‍वासीहरूमाझ फस्टाउँछन्, बोल्न सिपालु र समझदार छन् तिनीहरू कस्ता प्रकारका मानिसहरू हुन्? के यो कुरा तिमीहरूलाई स्पष्ट छ? उनीहरूको सार के हो? उनीहरू सबैलाई असाधारण रूपले चतुर, अत्यन्तै छली र विश्वासघाती, वास्तविक दियाबलस शैतान हुन् भनेर भन्‍न सकिन्छ। के परमेश्‍वरले यस्तो कुनै व्यक्तिलाई मुक्ति दिन सक्‍नुहुन्छ? परमेश्‍वरले दियाबलसहरू—छली र विश्वासघाती मानिसहरू—लाई भन्दा धेरै अरू कुनै कुरालाई घृणा गर्नुहुन्‍न। परमेश्‍वरले यस्ता मानिसहरूलाई अवश्यै मुक्ति दिनुहुन्‍न, त्यसैले तिमीहरू जे गरे पनि, यस प्रकारका व्यक्ति चाहिँ नबन। जो सधैँ चनाखो रहन्छन् र बोल्ने बेलामा सबै कोणहरूको बारेमा विचार गर्छन्, जो चापलुसीपूर्ण र चतुर छन् र मामलाहरू सामना गर्दा परिस्थितिहरूलाई स्पष्ट रूपमा बुझ्‍न खोज्छन्—म तँलाई भन्छु, परमेश्‍वरले यी मानिसहरूलाई सबैभन्दा बढी घृणा गर्नुहुन्छ, यस्ता मानिसहरूले मुक्ति पाउँदैनन्। मानिसहरू छली र विश्वासघाती छन् भने, तिनीहरूका शब्दहरू जति मिठा सुनिए पनि, ती अझै पनि भ्रामक दुष्ट शब्‍दहरू हुन्। तिनीहरूका शब्‍दहरू जति मीठा सुनिन्छन्, तिनीहरू त्यति नै दियाबलस शैतान हुन्छन्। ठीकसित भन्‍ने हो भने परमेश्‍वरले सबैभन्दा बढी घृणा गर्नुहुने मानिसहरू यिनै हुन्। तिमीहरू के भन्छौ: के छली, झूट बोल्‍न सिपालु, र चिप्‍लो बोल्‍ने मानिसहरूले पवित्र आत्‍माको काम प्राप्त गर्न सक्छन्? के तिनीहरूले पवित्र आत्‍माको ज्योति र अन्तर्दृष्टि प्राप्त गर्न सक्छन्? कदापि सक्दैनन्। छली र विश्वासघाती मानिसहरूप्रति परमेश्‍वरको मनोवृत्ति कस्तो हुन्छ? उहाँले तिनीहरूलाई घृणा र इन्कार गर्नुहुन्छ, तिनीहरूलाई पाखा लगाउनुहुन्छ र तिनीहरूमा कुनै ध्यान दिनुहुन्‍न, र तिनीहरूलाई जनावरको दर्जामा राख्‍नुहुन्छ। परमेश्‍वरको नजरमा, त्यस्ता मानिसहरूले केवल मानवको खाल ओढेका हुन्छन्; तिनीहरूको सारमा, तिनीहरू दियाबलस शैतानजस्तै हुन्छन्, तिनीहरू जिउँदा लासहरू हुन्, र परमेश्‍वरले तिनीहरूलाई कहिल्यै मुक्ति दिनुहुनेछैन” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))। परमेश्‍वरको वचनले मेरो स्थितिलाई प्रकट गरिदियो। फरक-फरक सुझावहरू आउँदा म सधैँ निर्णय गर्न असमर्थ हुन्थेँ, गल्तीको जिम्‍मेवारी लिनुपर्ला भनेर डराउँथेँ, र सधैँ आफूलाई रक्षा गर्ने प्रयास गर्थेँ, किनभने म “अरूको होइन, आफ्नो दुनो सोझ्याउनुपर्छ,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” र “सबै हाकिम भए कानुन केका लागि” जस्ता शैतानी विषहरूको नियन्त्रणमा थिएँ। अरूबाट सुझावहरू आउँदा, मेरा पनि आफ्‍नै रायहरू हुन्थे, तर म ती राय अघि सारेर समयमा नै खोजी गर्दिनथिएँ। कहिलेकाहीँ अरूका सल्लाह मलाई अनुचित लाग्दा पनि अफूलाई रक्षा गर्न जिद्दी गर्दै ती सल्‍लाह लागू गर्न जोड दिन्थेँ। यसरी, समस्याहरू हुँदा ती मेरो जिम्‍मेवारी हुनेथिएनन् र मलाई निराकरण गरिनेथिएन। बाहिरीरूपमा, म अरूको सल्‍लाह स्वीकार गर्ने, र सुझावहरू लिएर लागू गर्न सक्‍ने जस्तो देखिन्थेँ, जसले गर्दा म अहङ्कारी छैनँ र सत्यता स्वीकार गर्न सक्छु भन्‍ने भ्रम हुन्थ्यो। वास्तवमा, यसको पछाडि मेरा आफ्‍नै घृणित अभिप्रायहरू लुकेका हुन्थे। मैले कसरी व्यवहार गरेकी थिएँ, र कुनै कुरामा आफू जिम्‍मेवार हुन सक्ने अवस्थामा, म कसरी आफ्‍नो बचाव गर्थेँ भनेर सोचेँ। कहिलेकाहीँ अरूलाई समस्या हुँदा र मेरो सल्‍लाह माग्दा, म पहिला तिनीहरूको राय र दृष्टिकोण विश्लेषण गर्थेँ, र ती मेरो रायसँग मिल्यो भने, म त्यसलाई आधारको रूपमा प्रयोग गरेर आफ्‍नो सुझाव थप्थेँ, तर तिनीहरूका राय फरक छन् भने, म आफ्‍नो राय दिन चाहँदिनथिएँ, किनभने यदि म गलत भएँ र समस्या आयो भने, जिम्‍मेवारी मैले नै लिनुपर्छ भनेर म डराउँथेँ, त्यसकारण म कुनै अस्पष्ट र सतही कुरा भन्थेँ। यी शैतानी जीवन दर्शनअनुसार जिएर, म विशेष गरी धूर्त र छली बनेकी थिएँ, मैले कहिल्यै पनि आफ्‍नो दृष्टिकोणलाई स्पष्ट रूपमा अघि राख्न सकिनँ, मसँग कुनै सिद्धान्त वा स्तर थिएन, र म मानिसहरूलाई अन्योलमा पार्ने र आफ्‍ना दृष्टिकोणलाई रहस्यमय बनाउने किसिमले बोल्थेँ। यसो गर्नु बाठो तरिका हो, त्यसो गर्दा मैले कुनै पनि परिणाम भोग्नुपर्दैन, मलाई काटछाँट, निराकरण र बर्खास्त गरिनेछैन भन्‍नेसमेत म सोच्‍ने गर्थेँ। मैले त परमेश्‍वर र ब्रदर-सिस्टरहरूसँग छलछाम र षड्यन्त्र गरिरहेकी रहेछु, र मैले परमेश्‍वरमा मप्रति घृणा र तिरस्कार पैदा गरिरहेकी छु भन्‍ने कुराको मलाई अत्तोपत्तो थिएन। परमेश्‍वरले यस्ता मानिसहरूलाई मुक्ति दिनुहुन्‍न। मैले आफ्ना ब्रदर-सिस्टरहरूलाई त छल गर्न सकेँ होला, तर परमेश्‍वरले मेरो हृदय नियाल्नुभयो। यदि मैले परमेश्‍वरलाई यसरी नै छल गरिरहेँ, आफ्‍नो कर्तव्यमा गैरजिम्‍मेवार भइरहेँ, झारा टार्ने काम गरिरहेँ, र सत्यता सिद्धान्तहरू खोजी गर्नमा ध्यान दिइनँ भने, अन्त्यमा, मैले फेरि कहिल्यै सत्यता प्राप्त गर्नेथिइनँ, र मलाई हटाइने पनि थियो। म आफ्‍नै फाइदाको लागि अत्यन्तै बाठो भएकी छु भन्‍ने मैले बुझेँ। म साँच्चै अत्यन्तै अज्ञानी थिएँ! यो कुरा महसुस गरिसकेपछि मात्रै मलाई डर लाग्‍न थाल्यो। म साँच्‍चै नै परमेश्‍वरमा पश्‍चात्ताप गर्न चाहन्थेँ। म त्यसरी जिइरहन सक्दिनथिएँ।

पछि, मैले परमेश्‍वरको वचनका दुईवटा खण्ड पढेँ: “परमेश्‍वरको घरमा, तैँले निर्वाह गर्ने कर्तव्य जे भए पनि, ती प्रत्येकलाई पूरा गर्ने सिद्धान्त बुझ्‍नुपर्छ, र सत्यता अभ्यास गर्न सक्‍नुपर्छ। सिद्धान्तअनुसार चल्नु भनेको त्यही हो। यदि कुनै कुरा तँलाई स्पष्ट भएन भने, गर्नुपर्ने उचित कुरा के हो भन्‍ने तँलाई निश्‍चित रूपमा थाहा छैन भने, आम सहमतिमा पुग्‍नको लागि सङ्गति गर्‌। मण्डलीको काम र दाजुभाइ-दिदीबहिनीहरूको लागि सबैभन्दा फाइदाजनक के छ भन्‍ने कुरा निर्धारित भएपछि, त्यही गर्। नियमहरूको बन्धनमा नपर्, ढिलाइ नगर्, प्रतीक्षा नगर्, हात बाँधेर रमिता हेर्ने व्यक्ति नबन्। यदि तँ सधैँ अवलोकन मात्रै गर्छस्, र कहिल्यै आफ्‍नो विचार राख्दैनस्, सधैँ अरू कसैले नगरुन्जेल पर्खेर बस्छस् अनि, कसैले निर्णय गरेको छैन भने, तँ हात बाँधेर पर्खी बसिरहन्छस् भने, परिणाम के हुनेछ? कामको हरपक्ष ठप्प हुन्छ, र कुनै कुरा पनि पूरा हुँदैन। तैँले सत्यता खोज्न सिक्नुपर्छ, वा कम्तीमा आफ्नो विवेक र समझअनुसार काम गर्न सक्नुपर्छ। जबसम्म तँलाई कुनै कुरा गर्ने उचित तरिका स्पष्ट हुन्छ, र जबसम्म अरू अधिकांशलाई त्यो तरिका व्यावहारिक लाग्छ, तबसम्म तैँले अभ्यास गर्नुपर्ने त्यसरी नै हो। कामकुराको जिम्मेवारी लिनुपर्ला वा अरूलाई चिढाइएला, वा परिणामहरू भोग्‍नुपर्ला भनी नडरा। यदि कुनै व्यक्ति कुनै पनि वास्तविक काम गर्दैन, र सधैँ षड्यन्त्र गर्छ, अनि जिम्मेवारी लिन डराउँछ, अनि आफूले गर्ने कामकुरामा सिद्धान्त पालन गर्न डराउँछ भने, यसले ऊ विशेष धूर्त र चलाक छ, अनि उसमा अत्यन्तै धेरै दुष्ट युक्तिहरू छन् भन्ने देखाउँछ। परमेश्‍वरका अनुग्रह र आशिषहरूमा रमाउने चाहना गर्नु तर कुनै वास्तविक काम नगर्नु एकदमै अनुचित कुरा हो। त्यस्ता कपटी र धूर्त मानिसहरूलाई जत्तिको परमेश्‍वरले अरू कसैलाई घृणा गर्नुहुन्‍न। तैँले जे सोचिरहेको भए पनि, यदि तैँले सत्यताअनुसार अभ्यास गरिरहेको छैनस्, तँमा कुनै बफादारी छैन, र तँ सधैँ व्यक्तिगत दूषणहरूद्वारा दूषित हुन्छस्, र तैँले सधैँ आफ्‍नै सोचाइ र विचार बोकिरहेको हुन्छस् भने, परमेश्‍वरले यी कुराहरूको सूक्ष्मजाँच गरिरहनुभएको हुन्छ, र परमेश्‍वरलाई तिनका बारेमा थाहा हुन्छ। के तँ परमेश्‍वरलाई तिनका बारेमा थाहा हुँदैन भन्ठान्छस्? यदि त्यसो हो भने, तँ अत्यन्तै मूर्ख छस्! र यदि तैँले तुरुन्तै पश्‍चात्ताप गरिनस् भने, तैँले परमेश्‍वरको काम गुमाउनेछस्” (परमेश्‍वरको सङ्गति)। “इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर सधैँ परमेश्‍वरका वचनहरूलाई तेरो दिमागको पछाडिको भागमा धकेलेर राख्छस् र जे मन लाग्यो त्यही गर्छस् भने, के त्यो इमानदार व्यक्तिको प्रकटीकरण हो त? तँ भन्छस्, ‘मेरो योग्यता कम भए पनि मसँग इमानदार हृदय छ।’ तापनि जब तँमाथि कुनै काम-कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? अवश्य होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा बफादार भएर लाग्‍नुपर्छ, र परमेश्‍वरका अभिप्रायहरूलाई सन्तुष्ट पार्न लागिपर्नुपर्छ। यसले आफूलाई धेरै तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निभाउन आफ्‍नो सारा हृदय र बल लगाउनु, सबै काम उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूबाट के थाहा पाएँ भने, परमेश्‍वरले इमानदार मानिसहरूलाई प्रेम गर्नुहुन्छ। हामी अज्ञानी र कमजोर क्षमताका भए पनि यसले केही फरक पार्दैन। मुख्य कुरा भनेको सही र इमानदार हृदय हुनु, आफ्‍नो भेष नबद्लनु, आफूलाई लागेको कुरा खुलस्त बताउनु, आफूले नबुझेका कुराबारे अरूसँग खोजी र सङ्गति गर्नु, सिद्धान्तअनुरूप र मण्डलीको कामलाई फाइदा पुर्‍याउने काम गर्नु, अनि आफ्‍नो कर्तव्यमा निष्ठावान हुनु हो। यति गर्नुहोस्, अनि परमेश्‍वर सन्तुष्ट हुनुहुन्छ। परमेश्‍वरले मानिसहरूको हृदय नियाल्नुहुन्छ। कमजोर क्षमता भएकोले वा सत्यता नबुझेको कारण हामीले कहिलेकहीँ गल्ती गरे पनि, यदि हामीले सक्दो प्रयास गऱ्यौँ भने, सिक्नुपर्ने पाठहरू प्राप्त गर्नेछौँ। हामीले सत्यता स्वीकार गऱ्यौँ, यसको खोजी गऱ्यौँ, र समयमै समस्याहरूलाई सारांश गर्‍यौँ भने, समय बित्दै जाँदा हामीले बाटो बिराउने दर घट्दै जान्छ, र क्रमिक रूपमा सिद्धान्तहरूमा पोख्त भएर आफ्‍नो कर्तव्य राम्ररी पूरा गर्छौँ। मण्डलीले एउटै गल्तीको लागि मानिसहरूलाई दोष लगाएर जवाफदेही बनाउँदैन। यो कुरा बुझेपछि, मलाई निकै राहत महसुस भयो।

पछि, यो अवधिमा मैले आफ्नो स्थितिबारे एक जना सिस्टरसँग मन खोलेर सङ्गति गरेँ, र उनले मलाई अत्यन्तै धैर्यताका साथ सहयोग गरिन्। सँगै बसेर खोजी र सङ्गति गरेर, मैले सधैँ राख्दै आएको गलत दृष्टिकोणलाई परिवर्तन गरेँ। पहिले त, मलाई सधैँ के चिन्ता लाग्थ्यो भने मैले अरूको सल्‍लाह स्वीकार गरिनँ अनि फरक दृष्टिकोण र राय राखेँ भने, अरूले मलाई अहङ्कारी र सत्यता स्वीकार नगर्ने व्यक्ति ठान्छन्। वास्तवमा, मैले अहङ्कार र सिद्धान्तहरूमा अडिग हुनु बीचको भिन्‍नता छुट्याउन नसकेकी कारण त्यसो भएको रहेछ। सिद्धान्तमा अडिग हुनुको अर्थ, सत्यता खोजी गरेर, सिद्धान्तअनुसारका अभ्यासहरू निर्धारण गर्नु र मण्डलीका हितको रक्षा गर्नु, अनि अरूले विरोध गर्दा वा औँल्याउँदा पनि तिनमा अडिग भएर सम्झौता नगर्नु हो। बाहिरीरूपमा यो अहङ्कारजस्तै देखिए पनि, यो सत्यतामा रहनु र सकारात्मक कुरा हो। अहङ्कार भनेको आफूलाई सधैँ अरूभन्दा उच्‍च ठान्नु, आफ्‍नो रायलाई सही मान्नु हो; अरूले फरक दृष्टिकोण राख्दा, खोजी वा मनन नगरीकन आफ्‍नै तरिकामा जिद्दी गर्नु हो; आफ्नै तरिकामा काम गर्नु र गलत कुरालाई सही भनेर जोड दिनु हो। यी सबै राय तिनीहरूका आफ्‍नै निर्णयबाट आएका हुन्छन्, र त्यसमा सिद्धान्तको कुनै आधार हुँदैन। तैपनि, तिनीहरूले अरूलाई तिनीहरूकै कुरा सुन्‍न र तिनीहरूले भनेअनुसार गर्न माग गर्छन्। यो शैतानी स्वभाव, अहङ्कारको प्रकटीकरण हो। मलाई पहिले बर्खास्त भएका ब्रदर-सिस्टरहरूबारे याद आयो। तिनीहरूमध्ये कतिपयले आफ्नै दृष्टिकोणमा जोड दिएका थिएँ, ब्रदर-सिस्टरहरूको सुझावलाई गम्‍भीर रूपमा लिँदैनथिए, खोजी वा मनन गर्दैनथिए, सधैँ आफ्‍नै कुराको पक्षमा बहस गर्थे, अनि संशोधन र सुधार गर्न इच्छुक हुँदैनथिए। तिनीहरूले जोड दिने कुरा कहिल्यै पनि सिद्धान्तअनुरूप हुँदैनथिए, ती त तिनीहरूका व्यक्तिगत विचार र रुचिका कुरा मात्र थिए। यो त अहङ्कारको प्रकटीकरण हो। यदि कसैले अरूका सल्लाह अनुचित छन् भनेर मूल्याङ्कन र निर्धारण गर्न सक्छ अनि सिद्धान्तअनुसार आफ्नै दृष्टिकोण अघि राख्छन् भने, यो अज्ञानता होइन, यो त कामकुरालाई गम्भीरतापूर्वक लिइरहेको हुन्छ, र कामका लागि होशियारीपूर्वक जिम्मेवारी उठाइरहेको हुन्छ। कसैले अरूसित खोजी र सङ्गति गर्दा आफ्नो दृष्टिकोण व्यक्त गर्नका लागि कुनै समस्या पूर्णतया बुझ्दैनन् भने, उसले जिद्दी भएर आफ्नै तरिकामा जोड दिइरहेको हुँदैन, तर कार्य गर्नुअघि सिद्धान्त खोजिरहेको हुन्छ। मैले सत्यताको यो पक्षबारे बुझेपछि, मलाई एकदमै राहत महसुस भयो।

पछि, मैले आफ्नो कर्तव्यमा धेरै सुझावहरू प्राप्त गर्दा, शान्त रहनका लागि परमेश्‍वरलाई प्रार्थना गर्थेँ र सान्दर्भिक सत्यता सिद्धान्तहरू खोजी गर्थेँ, अनि सिद्धान्तको आधारमा संशोधन गर्नु आवश्यक छ कि छैन भनेर मूल्याङ्कन गर्थेँ। म सबैसँग कुराकानी र आफ्नो रायबारे छलफल गर्नका लागि पनि अग्रसर हुन्थेँ। एकपटक, मैले भिडियोको पृष्ठभूमि तस्विर बनाइसक्दा, मेरा अगुवाले त्यसको रङ्ग उपयुक्त छैन भन्दै परिवर्तन गर्ने सल्‍लाह दिए। मैले सोचेँ, “यदि मैले यो सल्लाहअनुसार परिवर्तन गरेँ भने, यो त गम्भीर संशोधन हुनेछ, र यसले गर्दा अवश्य नै भिडियो अपलोड गर्नुमा ढिलाइ हुनेछ। यो वास्तवमै सिद्धान्तसँग सम्‍बन्धित कुरा होइन, यो त व्यक्तिगत रुचिको कुरा मात्र हो, त्यसकारण यसलाई परिवर्तन गर्नु आवश्यक छैन। तर मैले परिवर्तन गरिनँ भने, के मेरा अगुवाले मलाई अहङ्कारी र अरूको सुझाव स्वीकार गर्न नसक्‍ने व्यक्ति ठान्‍नेछन्?” जब मलाई हिचकिचाहट हुन थाल्यो, तब मैले सिद्धान्तअनुसार अभ्यास गर्न परमेश्वरलाई मार्गदर्शन माग्दै प्रार्थना गरेँ। प्रार्थना गरिसकेपछि, मैले केही सन्दर्भ सामग्री भेट्टाएँ, र त्यसपछि सम्‍बन्धित सिद्धान्त खोजी गर्न मेरा अगुवा र सपरिवेक्षकसँग मिलेर काम गरेँ। मैले आफ्ना बुझाइ र दृष्टिकोणहरू पनि बताएँ। अगुवा र सुपरिवेक्षकले मेरो दृष्टिकोणमा सहमति जनाए, र भिडियो चाँडै नै अनलाइन सार्वजनिक गरियो। मलाई निकै खुसी र सुरक्षित महसुस भयो।

यस अवधिमा आफ्नो अनुभवबारे फर्केर विचार गर्दा, मलाई के महसुस भयो भने, मैले आफूलाई रक्षा गर्न र जिम्‍मेवारीबाट पन्छिन सबै प्रकारका चिन्ताहरूले गर्दा आफ्‍नो हात आफैले बाँधेकी रहेछु। त्यसरी जिउनु थकाइलाग्दो थियो, र म त्यति प्रभावकारी थिइनँ। तर जब मैले परमेश्‍वरको इच्‍छा बुझेर सत्यता सिद्धान्तहरूअनुसार अभ्यास गरेँ, तब समस्याहरू समाधान गर्न सहज भयो, अनि मलाई आफ्नो कर्तव्य निकै सजिलो लाग्यो र अझ धैर राहत महसुस भयो। मैले साँच्‍चै के अनुभव गरेँ भने, शैतानी दर्शनअनुसार जिउँदा, म झनै धूर्त र छली, मानिसहरूले भरोसा गर्न नसक्ने, अनि परमेश्‍वरलाई मन नपर्ने व्यक्ति बन्न सक्छु। सत्यता अभ्यास गरेर अनि सत्यता सिद्धान्तहरूअनुसार आफ्‍नो कर्तव्य पूरा गरेर मात्रै परमेश्वरको आशिष्‌ पाउन सकिन्छ। यसरी मात्र तिनीहरू दृढ र खुल्ला मनका हुन सक्छन्, अनि ह़दयमा आनन्द र शान्ति प्राप्त गर्न सक्छन्।


३८. छोराको घातक रोगको सामना गर्दा

लियाङ शिन्, चीन

दुई वर्षअघि मेरो छोराको कम्मरमा अचानक अत्यधिक पीडा सुरु भयो। हामीले जाँच गरायौं र डाक्टरले जाँचको रिपोर्ट चिन्ताजनक रहेको, र थप जाँच गर्न ठूलो प्रान्तीय अस्पतालमा जानुपर्छ भने। डाक्टरले त्यसो भन्दा मेरो मुटुको ढुकढुकी नै रोकिएला जस्तो भयो, र छोरालाई गम्भीर रोग लागेको हुन सक्छ भन्‍ने लाग्यो। तर त्यसपछि सोचें, “विश्‍वासी बनेदेखि नै मैले पूरै समय परमेश्‍वरको लागि त्यागहरू गर्दै र आफ्नो कर्तव्य निभाउँदै आएकी छु र यस क्रममा धेरै पीडा भोगेकी छु। कम्युनिष्ट पार्टीको उन्माद दमन र गिरफ्तारी अनि इष्टमित्र र आफन्तहरूको उपहास र निन्दा सामना गर्नुपर्ने अवस्थामा समेत, म कहिल्यै पछि हटिनँ, बरु आफ्नो कर्तव्यमा दृड भई डटिरहें। परमेश्‍वरको लागि मैले गरेका ती सबै त्यागहरूलाई विचार गर्दा, उहाँले मेरो छोरालाई जुनसुकै गम्भीर कुराबाट रक्षा गर्नुपर्छ।” जाँचको रिपोर्टले मलाई स्तब्ध पार्‍यो। मेरो छोरालाई कलेजोमा क्यान्सर र सिरोसिस भएको रहेछ। ऊ तीनदेखि ६ महिनासम्म मात्र बाँच्छ भनेर डाक्टरले भने। त्यो रिपोर्टले म त छाँगोबाट खसेझै भएँ, र त्यहीं थचक्‍क बसें, हातखुट्टै चलेन। मलाई विश्‍वासै लागेन। ऊ ३७ वर्ष मात्र पुग्दैथ्यो—कसरी उसलाई यति गम्भीर रोग लाग्यो? जाँचको रिपोर्ट मेरो हातमै थियो र मेरो हात थरथर काँपिरहेको थियो। कतै डाक्टरले गलत निदान पो गरे कि भनेर सोचें। म अक्‍क न बक्‍क भएर बेडको छेउमा बसें र केही क्षणसम्म कहाँ-कता छु केही थाहा पाइनँ। आँखाबाट बरबर आँसु झऱ्यो र सोचें, “ऊ जवानै छ—कसरी उसलाई यस्तो गम्भीर रोग लाग्‍न सक्छ? कलेजोको क्यान्सर र सिरोसिस? एउटै रोग त घातक हुन्छ, फेरि दुईदुई वटा? ऊ त हाम्रो परिवारको सहारा हो। ऊबिना हाम्रो परिवारले के गरिखाला? मानिसको लागि जीवनको सबैभन्दा पीडादायी कुरा भनेको आफ्ना बच्‍चालाई गाड्नु हो।” म त झन्‍झन् दयनीय स्थितिमा पुगिरहेकी थिएँ। आँखाबाट आँसुको भेल निरन्तर बग्‍न खोज्थ्यो र म हरेक दिन होस हराएझै हुन्थेँ। म वास्तवमै अन्धकारमा थिएँ। मैले प्रार्थना गरें, “हे परमेश्‍वर, मेरो छोरा सिकिस्त छ, मलाई असाध्यै कष्ट भइरहेको छ र म यो स्थिति सम्हाल्न सक्दिनँ। कृपया, तपाईंको इच्छा बुझ्न मलाई अन्तर्दृष्टि दिनुहोस्।”

एकदिन मैले परमेश्‍वरका वचनहरूमा यो कुरा पढें: “जाँचहरू भोग्दा मानिसहरू कमजोर हुनु वा उनीहरूभित्र नकारात्मकता हुनु वा परमेश्‍वरका अभिप्रायहरू वा तिनीहरूका अभ्यासको मार्गबारे स्पष्ट नहुनु सामान्य कुरा हो। तर कुनै पनि अवस्थामा परमेश्‍वरको कामप्रति तँमा आस्था हुनैपर्छ, अनि जसरी अय्यूबले परमेश्‍वरलाई इन्कार गरेनन्, तैँले पनि गर्नु हुँदैन। अय्यूब कमजोर थिए र तिनले आफू जन्मेको दिनलाई धिक्कारे पनि, तिनले मानव जीवनमा सबै थोकहरू यहोवाले नै दिनुहुन्छ र उहाँले नै सबै थोक लैजानु पनि हुन्छ भन्‍ने कुरालाई इन्कार गरेनन्। तिनलाई जस्तोसुकै परीक्षाहरू भोगाइएको भए पनि तिनले यो विश्‍वास थामेर राखे। … परमेश्‍वरले मानिसहरूमा सिद्ध पार्ने काम गर्नुहुन्छ, र तिनीहरूले त्यो देख्न सक्दैनन्, त्यो महसुस गर्न सक्दैनन्; त्यस्तो परिस्थितिहरूमा, तेरो विश्‍वासको आवश्यकता हुन्छ। मानिसहरूको आस्था त्यत्ति बेला चाहिन्छ जब कुनै कुरा मानिसको नाङ्गो आँखाले देख्न सकिँदैन, तेरो आस्था त्यसबेला चाहिन्छ, जब तँ आफ्ना धारणाहरूलाई त्याग्न सक्दैनस्। जब परमेश्‍वरको कामको विषयमा तँमा स्पष्टता हुँदैन, त्यसबेला तँबाट चाहिने कुरा भनेको तैँले आस्था राख्नुपर्छ र तैँले दह्रिलो अडान लिनुपर्छ र आफ्नो गवाहीमा बलियोगरी उभिनुपर्छ भन्‍ने हुन्छ” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्‍वरका वचनहरू पढेर मैले के बुझ्न सकें भने, मेरो छोरालाई गम्भीर रोग लाग्‍नु भनेको मेरो लागि एक प्रकारको परीक्षा र जाँच हो र यसबाट पार पाउन मैले आफ्नो विश्‍वासमा भर पर्नुपर्छ। मैले अय्यूबबारे सोचें, उनका सबै धनसम्पत्ति र गाईवस्तुहरू लुटिएको थियो, उनका सबै छोराछोरीको मृत्यु भयो, र उनको शरीरभरि पिलो आएको थियो। यस्तो ठूलो परीक्षा आइपर्दासमेत उनी परमेश्‍वरलाई दोष दिनुभन्दा आफूलाई सराप्‍न तयार थिए, र अझै पनि यहोवाको नाउँको प्रशंसा गर्न उनी सक्षम थिए। उनले अन्ततः परमेश्‍वरका लागि सानदार गवाही दिए। उनीमाथि यी सबै भइरहेको बेला, साथीहरूले उनको खिल्ली उडाए, र पत्‍नीले उनको आलोचना गर्दै उनलाई परमेश्‍वरको त्याग गरी मर्नूसमेत भनिन्। बाहिरबाट हेर्दा, उनलाई पत्‍नी र साथीहरूले आलोचना गरेजस्तो देखिन्छ, तर वास्तवमा, शैतानले अय्यूबलाई मानव शब्दहरूद्वारा परमेश्‍वरलाई नकार्ने र धोका दिने परीक्षा गरिरहेको थियो। तर अय्यूब त्यसको बहकाउमा परेनन् र उनले आफ्नी पत्‍नीलाई मूर्ख स्‍त्री भनेर निन्दासमेत गरे। यतिखेर मेरा इष्टमित्र र परिवारले गरेको अक्रमणको पछि शैतानका चालहरू लुकेका थिए। म अय्यूबजस्तो भएर परमेश्‍वरको गवाही भई खडा हुनुपर्थ्यो। म तिनीहरूको व्यर्थको कुरा सुन्‍न सक्दिनथेँ। यस्तो सोच आउँदा, मैले पहिलेजस्तो दयनीय र बेसहारा महसुस गरिनँ।

केही हप्तापछि मेरो छोराको शल्यक्रिया भयो र उसको स्वास्थ्य सुधार हुन थाल्यो। मैले सोचेँ, “मेरो विश्‍वासले गर्दा परमेश्‍वरले उसमाथि कृपा देखाउनुभएको होला। आशा छ, उहाँले केही चमत्कार गर्नुहुनेछ, र उसलाई निको पार्नुहुनेछ। ऊ पुरै निको भयो भने त साह्रै जाती हन्थ्यो।” त्यसपछि परमेश्‍वरका वचनहरूको यो खण्ड अचानक मेरो मनमा फुऱ्यो: “तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, तँबाट भएर बतास चलोस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र?” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले विश्‍वासप्रतिका मेरा गलत दृष्टिकोण र आशिष्‌ पाउने मनसायहरू साँच्‍चै स्पष्टसित खुलासा गरिदिए। मलाई एकदमै लज्‍जित महसुस भयो। मैले प्रभुमा विश्‍वास गर्दा, म आशिष् र अनुग्रहको पछि लागिरहेकी थिएँ, मेरो सारा परिवार मेरो विश्‍वासको कारण आशिषित हुनेछ भनेर आशा गरिरहेकी थिएँ। मैले परमेश्‍वरका आखिरी दिनहरूको कार्य स्वीकार गरेदेखि परमेश्‍वरलाई अनुग्रह माग्दै निर्लज्‍जतापूर्वक प्रार्थना गरेकी नभए पनि, मैले सत्यता पछ्याइरहेकी र परमेश्‍वरलाई साँचो रूपमा बुझेकी थिइनँ। मैले आफ्नो विश्‍वासमा आशिष्‌ पाउने दृष्टिकोण पालेकी थिएँ र “यो जीवनमा सय गुणा र आउँदो जीवनमा अनन्त जीवन” भन्‍ने सोच्थेँ। मैले परमेश्‍वरको निम्ति त्यागहरू गरेकी हुनाले, उहाँले मलाई याद गर्नुहुनेछ र आशिष् दिनुहुनेछ, र उहाँले मेरो परिवारलाई रोगबिमार र विपत्तिबाट बचाउनु, र हाम्रो जीवनलाई सहज बनाई जुनसुकै भयानक दुर्घटनाबाट जोगाउनुपर्छ भनेर सोचें। सोही कारण, मैले आफ्नो कर्तव्य पूरा गर्नका लागि आफ्नो घर र जागिर त्यागें, र जुनसुकै पीडा सहन पूर्ण रूपले खुसी र तत्पर थिएँ। तर मेरो छोरालाई क्यान्सर भएको पत्ता लाग्दा, म निरन्तर पीडा र चिन्ताको दलदलमा डुबें, र कर्तव्यप्रतिको जोस-जाँगर सबै गुमाएँ। मैले कत्ति खर्चिएँ, कत्ति पीडा भोगें भन्दै तुच्छ हिसाबकिताब गरिरहेकी थिएँ, परमेश्‍वरसँग बहस गर्दै र मेरो छोरालाई रक्षा नगरेकोमा उहाँलाई दोष दिँदै थिएँ। मैले भोगेको परिस्थितिका साथै परमेश्‍वरका वचनहरूको प्रकाशले विश्‍वासको पछि लाग्‍नुपछाडिको मेरो दृष्टिकोण गलत थियो भनेर देखायो। मैले सत्यता पछ्‍याउन र आफूलाई भ्रष्टताबाट मुक्त गर्नका लागि विश्‍वासमा सबै कुरा त्यागिरहेकी थिइनँ, यो त परमेश्‍वरका अनुग्रह र आशिष् प्राप्त गर्नका लागि मात्र गरिरहेकी थिएँ। मैले परमेश्‍वरसँग लेनदेन गरिरहेको थिएँ, उहाँलाई प्रयोग र छल गरिरहेकी थिएँ। मेरो विश्‍वास त परमेश्‍वरले मेरो परिवारलाई रक्षा गर्दै सुरक्षित र सकुशल अनि बिमार र विपत्तिरहित राख्‍नुहुन्छ भन्‍ने एकोहोरो खोजी मात्र थियो। कसरी म ती धार्मिक मानिसहरूभन्दा फरक भएँ र, जो भोक मेट्नको लागि रोटी खोजिहिँड्छन्? खोजी गर्नुपछाडिको मेरो दृष्टिकोण कत्ति तुच्छ रहेछ भनेर मैले बुझें। यस्तो महसुस भएपछि, मैले परमेश्‍वरप्रति असाध्यै ऋणी भएको अनुभूति गरें, र म प्रार्थनामा उहाँसामु आएँ, र आफ्नो छोराको स्वास्थ्य परमेश्‍वरको हातमा छोड्न र उहाँका प्रबन्धहरूप्रति समर्पित हुन तयार भएँ।

केही समयको उपचारपछि, मेरो छोराको अवस्था सुधार हुन थाल्यो, र उसको मनको अवस्था पनि झन्झन् राम्रो हुँदै गयो। उसले राम्रसँग खानेकुरा खान थाल्यो र हल्का कसरतहरू गर्न सक्‍ने भयो। मेरो खुसीको सीमा नै रहेन, विशेष गरी, उसलाई माइक्रोफोन हातमा लिएर, पूर्ण स्वस्थ भएझैँ, आफ्नो छोरासित गाउँदै र नाच्दै गरेको देख्दा म साह्रै खुसी भएँ। उसको बाँच्ने ठूलो आशा छ भन्‍ने लाग्यो, र म के पनि सोच्दै थिएँ भने, “मानव दृष्टिकोणबाट हेर्दा, उसको रोग एउटा मृत्युदण्ड थियो र उसको लागि बाँच्ने समय छ महिना मात्र थियो। तर त्यो समय बितिसकेको छ र ऊ एकदमै राम्रोसित निको भएको छ। यो त परमेश्‍वरको अनुग्रह र सुरक्षा हो। यदि स्थिति यस्तै भइरह्यो भने, ऊ पुरै निको हुन्छ जस्तो देखिन्छ।” तर मैले सोचेजस्तो भएन। अचानक ऊ खानेकुरा निल्नै नसक्‍ने भयो, उसको पेट हरेक दिन झन्‍झन् फुल्दै गयो र बस्‍नै नसक्‍ने भयो। उसको जाँच गराइयो र क्यान्सर फेरि बल्झेको त थिएन, तर सिरोसिस झन् बढेको र कलेजोमा पानी जम्दै थियो। मलाई लाग्यो, उसको मृत्य पलपल नजिकिंदै छ, र मलाई फेरि निराशाले छोप्यो। मैले सोचेँ, “मेरो छोराको अवस्था स्पष्ट रूपमै सुधार हुँदै थियो, फेरि किन अवस्था बिग्रियो? ऊ असल छोरो हो, र सबैसित एकदमै मिल्छ। साथीसँगी, परिवार र छरछिमेक सबैले उसको गुणगान गाउँछन्। ऊ मेरो विश्‍वासबारे त्यति उत्साहित नभए पनि मेरो रोकावट बनेको छैन। किन उसलाई यस्तो घातक रोग लाग्यो? मैले विश्‍वासीको हैसियतमा आफ्नो सारा समय सुसमाचार बाँडेर बिताइरहेकी छु, मण्डलीमा आइपर्ने जुनसुकै काम गर्न म सक्रिय छु। कम्युनिष्ट पार्टीको दमन र गिरफ्तारीको बाबजुत, र आफन्तजनले मेरो विश्‍वासको विरोध र अवरोध गरे पनि, म कहिल्यै पछि हटिनँ। मैले आफ्नो कर्तव्य गरी नै रहेको छु। मैले धेरै कुरा त्यागेकी छु, तर मलाई यो किन आइलाग्यो? के यत्तिका वर्ष मैले गरेका त्यागहरूको सट्टा यही फल पाएकी हुँ त?” मैले भन्‍न त केही भनिनँ तर परमेश्‍वर अधर्मी हुनुहुन्छ भन्‍ने भावनाले मलाई छोप्यो। म निराशावादी र हतोत्साहित भएँ र रणभुल्लमा परें। मेरो आशै मऱ्यो। मलाई भयानक पीडा भयो र हरसमय आँसुमा डुबें।

पीडमा मैले परमेश्‍वरका वचनहरूमा उहाँको इच्छाको खोजी गरेँ। यस क्रममा मैले पढेको एउटा खण्ड यो हो: “धार्मिकता कुनै पनि हिसाबले निष्पक्षता वा व्यावहारिकता होइन; यो समानतावाद होइन, वा यो तैँले कति काम पूरा गरेको छस् त्यसको आधारमा तैँले पाउनु पर्ने उचित थोक तँलाई दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु पर्ने कुरासँग सम्‍बन्धित कार्य होइन। यो धार्मिकता होइन, यो त निष्पक्ष र समझदार हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई हटाउनुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तापनि, यदि तिनीहरूले ती कुराहरू आफ्ना धारणाहरूसँग मेल खाएका देख्दैनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। तर, वास्तवमा, मानिसहरू भ्रष्ट भए पनि नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले तय गरेका नियमहरू बताउनैपर्छ र? त्यसको आवश्यकता छैन। परमेश्‍वरको नजरमा भ्रष्ट र परमेश्‍वरको विरोध गर्न सक्‍ने व्यक्ति बेकम्मा हो; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र सबै कुरा परमेश्‍वरका बन्दोबस्तहरू नै हुन्। … परमेश्‍वरको सार धार्मिकता हो। उहाँले जे गर्नुहुन्छ त्यसलाई बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्। जब परमेश्‍वरले पत्रुसलाई शैतानको हातमा दिनुभयो, तब पत्रुसले कस्तो प्रतिक्रिया दिए? ‘मानवजाति तपाईंले गर्नुहुने काम बुझ्न असमर्थ छ, तर तपाईंले गर्नुहुने सबै कार्यमा तपाईंको भलो इच्छा सामेल छ; ती सबैमा धार्मिकता छ। तपाईंको बुद्धि र कार्यहरूका लागि म तपाईंको प्रशंसा नगरी बस्‍न कसरी सक्छु र?’ अब त तिमीहरूले देख्‍नुपर्ने हो, परमेश्‍वरले मानिसलाई मुक्ति दिनुहुने समयमा शैतानलाई नष्ट नगर्नुको कारण भनेकै शैतानले मानिसहरूलाई कसरी भ्रष्ट तुल्याएको छ र यसले तिनीहरूलाई कति हदसम्‍म भ्रष्ट तुल्याएको छ भनेर स्पष्ट रूपमा देख्‍न सकून्, अनि परमेश्‍वरले कसरी तिनीहरूलाई शुद्ध पार्नुहुन्छ र मुक्ति दिनुहुन्छ भनेर देख्‍न सकून् भन्‍ने हो। अन्तिममा, जब मानिसहरूले सत्यता बुझिसकेका र शैतानको घिनलाग्दो अनुहार स्पष्टसित देखिसकेका हुन्छन्, अनि शैतानले तिनीहरूलाई भ्रष्ट पारेको राक्षसी पाप देखिसकेका हुन्छन्, तब परमेश्‍वरले शैतानलाई नष्ट गर्नुहुनेछ, र तिनीहरूलाई उहाँको धार्मिकता देखाउनुहुनेछ। परमेश्‍वरले जुन बेला शैतानलाई नष्ट गर्नुहुन्छ, त्यो समय निर्धारणमा परमेश्‍वरको स्वभाव र बुद्धि भरिएको हुन्छ। परमेश्‍वरले गर्नुहुने सबै कुरा धर्मी हुन्छन्। मानिसहरूले परमेश्‍वरको धार्मिकता नबुझ्न सक्छन्, तर तिनीहरूले आफ्नै इच्छाले फैसला गर्नु हुँदैन। यदि उहाँले गर्नुभएको कुनै काम तिनीहरूलाई बेमनासिब लाग्छ भने, वा यदि तिनीहरूसित त्यसको बारेमा कुनै धारणाहरू छन् भने, र त्यसले तिनीहरूलाई उहाँ धर्मी हुनुहुन्‍न भन्‍ने बनाउँछ भने, तिनीहरू सबैभन्दा अविवेकी भइरहेका हुन्छन्। पत्रुसले कुनै बुझ्न नसकिने थोक भेट्टाए, तर तिनी ईश्‍वरीय बुद्धि उपस्थित छ र ती कुरामा उहाँको भलो इच्छा पनि छ भनी निश्चित थिए भन्‍ने कुरा तैँले देख्छस्। मानिसहरूले सबै कुरा बुझ्न सक्दैनन्; तिनीहरूले बुझ्‍न नसक्‍ने कुरा धेरै छन्। यसैले, परमेश्‍वरको स्वभाव जान्‍नु कुनै सजिलो कुरा होइन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई के देखाए भने, उहाँको धार्मिकता मैले सोचेजस्तो होइन—यो शतप्रतिशत निष्पक्ष र समानतावादी छ, र यसको अर्थ आफूले जे रोप्यो त्यही फल पाइन्छ भन्‍ने होइन। परमेश्‍वर सृष्टिका प्रभु हुनुहुन्छ र उहाँको सार नै धर्मीपन हो, त्यसकारण, उहाँले दिऊन् वा लिऊन्, हामीले अनुग्रह पाऔं वा परीक्षामार्फत कष्ट भोगौं, यी सबैमा उहाँको बुद्धि हुन्छ। यो सबै उहाँको धर्मी स्वभावको प्रकटीकरण हो। अय्यूबले परमेश्‍वरको मार्ग पछ्याए, उहाँको डर माने र जीवनभरि दुष्टताबाट अलग बसे। परमेश्‍वरको दृष्टिमा उनी सिद्ध व्यक्ति थिए, तर पनि परमेश्‍वरले उनको परीक्षा लिनुभयो। परमेश्‍वरप्रतिको उनको विश्‍वास र डर एकपछि अर्को परीक्षाद्वारा झन् उच्‍च भयो, र अन्त्यमा उनी परमेश्‍वरको लागि प्रभावशाली गवाही भए र शैतानमाथि पूर्ण विजयी भए। त्यसपछि उनीकहाँ परमेश्‍वर देखा पर्नुभयो र उनलाई अझ धेरै आशिष् दिनुभयो। त्यसले परमेश्‍वरको धर्मी स्वभाव प्रकट गऱ्यो। मैले पावलबारे पनि सोचें। उनले धेरै पीडा भोगे र प्रभुको सुसमाचार फैलाउन टाढाटाढा यात्रा गरे, तर उनीसित परमेश्‍वरप्रति साँचो समर्पण वा डर थिएन। उनले केवल कडा परिश्रम गरेर परमेश्‍वरबाट आशिष्‌ प्राप्त गर्न चाहन्थे। उनले निकै काम गरिसकेपछि यसो भने: “मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ” (२ तिमोथी ४:७-८)। पावलले कष्ट भोग्‍नु र योगदान दिनुपछाडि उनका महत्वाकाङ्क्षा र चाहनाहरू लुकेका थिए र ती लेनदेनका लागि थिए। उनको स्वभाव फिटिक्‍कै परिवर्तन भएन र उनी परमेश्‍वरविरुद्धको मार्गमा थिए। अन्त्यमा उनलाई परमेश्‍वरले सजाय दिनुभयो। यसबाट हामी के देख्‍न सक्छौं भने, परमेश्‍वर मानिसले कत्ति धेरै काम गर्छन् त्यो हेर्नुहुन्‍न तर तिनीहरूले उहाँप्रति प्रेम र समर्पण गर्छन् कि गर्दैनन्, र तिनीहरूको जीवन स्वभाव परिवर्तन हुन्छ कि हुँदैन, त्यो हेर्नुहुन्छ। परमेश्‍वरको अत्यन्तै पवित्र र धर्मी हुनुहुन्छ। मैले मेरो योगदानको भुक्तानी पाउँछु, मेरो योगदानबराबर केही फिर्ता पाउँछु भनेर सोचें। त्यो मानव लेनदेनको दृष्टिकोण हो, र त्यो परमेश्‍वरको धार्मिकताभन्दा बिल्कुलै बेग्लै कुरा हो। मैले विश्‍वासीको हैसियतमा केही त्यागहरू र केही असल कुराहरू गरेकी थिएँ, तर विश्‍वासमा गरिने खोजीप्रतिको मेरो दृष्टिकोण गलत थियो र म साँचो अर्थमा परमेश्‍वरप्रति समर्पित थिइनँ। मेरो छोरा बिमार हुँदा, मैले अझै पनि परमेश्‍वरलाई दोष लगाएँ र विरोध गरें। मेरो जीवन स्वभाव बद्लेको थिएन, र म परमेश्‍वरको विरोध गर्ने व्यक्ति र शैतानको मान्छे थिएँ। म पटक्‍कै परमेश्‍वरको आशिष् प्राप्त गर्न योग्य थिइनँ। मैले परमेश्‍वरको धर्मी स्वभाव बुझेकी थिइनँ, र मैले आफ्नो कर्तव्यमा केही त्यागहरू गरेकी हुनाले, परमेश्‍वरले मेरो छोराको रक्षा र देखभाल गर्नुपर्छ भनेर सोचेँ। के मैले मानव लेनदेनको दृष्टिकोणको आधारमा परमेश्‍वरसित मागहरू राखिरहेकी थिइनँ र? अनि, मैले परमेश्‍वरका यी वचनहरूबारे सोचें: “हरेकको एउटा सुहाउँदो गन्तव्य छ। यी गन्तव्यहरू हरेकको सारअनुसार निर्धारण गरिन्छ र यसको अरू मानिसहरूसँग कुनै सरोकार छैन। एउटा बालकको खराब आचरण उनीहरूको आमाबुबामा सार्न सकिँदैन, न त एउटा बालकको धार्मिकतालाई उनीहरूको आमाबुबासँग बाँड्न नै सकिन्छ, कुनै आमाबुबाको खराब आचरण उनीहरूको छोराछोरीहरूमा सार्न सकिँदैन न त एउटा आमाबुबाको धार्मिकतालाई उनीहरूको छोराछोरीहरूसँग बाँड्न नै सकिन्छ। हरेकले आ-आफ्नै पापहरू बहन गर्छन्, र हरेकले आ-आफ्नो आशिष्‌ उपभोग गर्छन्। कोही पनि अर्को व्यक्तिको प्रतिस्थापन हुन सक्दैन; यो धार्मिकता हो” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। म सधैँ के सोच्थेँ भने, मैले आफ्नो विश्‍वासमा धेरै कुरा त्यागेकी छु, त्यसैले परमेश्‍वरले मेरो छोरालाई निको पार्नुपर्छ। नत्र त उहाँलाई म अधर्मी ठान्‍ने थिएँ। त्यो त मेरो पूर्णतया हास्यास्पद कुरा थियो! मैले जतिसुकै कष्ट भोगेकी र मूल्य चुकाएकी भए तापनि, त्यो मेरो कर्तव्य थियो, र सृष्टि गरिएको प्राणीको रूपमा मैले गर्नुपर्ने कुरा थियो। मेरो छोराको रोग, उसको भवितव्य वा गन्तव्यसित यसको बिलकुलै कुनै सरोकार थिएन। मैले त्यसलाई परमेश्‍वरसित लेनदेन गर्नका लागि वार्ता गर्ने माध्यम बनाउनु हुँदैनथ्यो।

एक दिन मैले परमेश्‍वरका वचनहरूको अर्को खण्ड पढें, र त्यसले मलाई मेरो गलत दृष्टिकोणको सार बुझ्न मदत गऱ्यो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधी प्रकारको व्यक्तिले आफूलाई जति धेरै कुराहरू आइपरे पनि परमेश्‍वरका वचनहरूमा सत्यता खोजी गरेर ती कुराहरूको सम्बोधन गर्ने प्रयास गर्दैन, परिस्थितिहरूलाई परमेश्‍वरका वचनहरू मार्फत हेर्ने कोसिस गर्नु त परै जाओस्—जुन पूर्ण रूपमा यसकारणले हो कि परमेश्‍वरको वचनको प्रत्येक पङ्क्ति सत्य हो भनी उनीहरू विश्‍वास गर्दैनन्। परमेश्वरको घरले जसरी सत्यतामा सङ्गति गर्ने भए पनि, ख्रीष्टविरोधीहरू नसुनी बस्छन्, र परिणामस्वरूप जुनै परिस्थिति आए पनि तिनीहरूमा सही मनोवृत्ति हुँदैन; विशेषगरी, तिनीहरूले परमेश्वर र सत्यतालाई कसरी लिन्छन् भन्ने सन्दर्भमा, ख्रीष्टविरोधीहरू जिद्दी हुँदै आफ्ना धारणाहरू पन्छाउन मान्दैनन्। तिनीहरूले विश्वास गर्ने परमेश्वर त चिह्न देखाउने र आश्चर्यकर्महरू गर्ने अलौकिक परमेश्वर हो। चिह्न देखाउन र आश्चर्यकर्महरू गर्न सक्ने कुनै पनि—चाहे त्यो गुयानिन बोधिसत्त्व, बुद्ध, वा माजु होस्—तिनीहरू त्यसलाई परमेश्वर भन्छन्। … ख्रीष्टविरोधीहरूको मनमा परमेश्‍वरले वेदीको पछाडि लुकेर, मानिसहरूलाई भेटीहरू चढाउन लगाउनुपर्छ, मानिसहरूले चढाएका खानेकुराहरू खानुपर्छ, उनीहरूले बालेका धूपको धुँवामा सास लिनुपर्छ, उनीहरू समस्यामा पर्दा सहयोगको हात फैलाउनुपर्छ, उनीहरू आफै निकै शक्तिशाली भएको देखाएर तिनीहरूले बुझ्न सक्नेगरी तिनीहरूलाई तत्काल सहायता प्रदान गर्नुपर्छ र मानिसले सहायता माग्दा र तिनीहरू आफ्नो बिन्तीमा इमानदार छन् भने तिनीहरूका आवश्यकताहरू पूरा गर्नुपर्छ। ख्रीष्टविरोधीहरूका लागि यस्तो परमेश्वर मात्र साँचो परमेश्‍वर हो। यसबीचमा, आज परमेश्‍वरले गर्नुहुने सबै कुरालाई ख्रीष्टविरोधीहरूले तिरस्कार गर्छन्। अनि त्यस्तो किन हुन्छ? ख्रीष्टविरोधीहरूको प्रकृति सारलाई विचार गर्दा, उनीहरूलाई सृष्टिकर्ताले सिर्जित प्राणीहरूमाथि गर्नुहुने मलजल, गोठालो र मुक्तिको काम चाहिएको छैन, बरु सबै कुरामा समृद्धि र आफ्ना आकाङ्क्षाहरूको पूर्ति चाहिएको छ, यो जीवनमा दण्डित नहुने र आउँदो संसारमा स्वर्गमा जाने कुरा चाहिएको छ। उनीहरूको दृष्टिकोण र आवश्यकताहरूले तिनीहरूमा सत्यताप्रति घृणाको सार रहेको कुरालाई पुष्टि गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु पन्ध्र: तिनीहरूले परमेश्‍वरको अस्तित्वमा विश्‍वास गर्दैनन्, र तिनीहरूले ख्रीष्टको सारलाई इन्कार गर्छन् (भाग एक))। परमेश्‍वरको हर वचन ट्वाक्‍कै मिल्ने खालको हुन्छ। चिन्तन गर्दा मैले महसुस गरेँ कि मैले मेरो विश्‍वासमा गरेका सबै त्याग र योदानहरूको निम्ति परमेश्‍वरले मलाई इनाम र आशिष् दिनुपर्छ, र मेरो परिवारलाई सुरक्षित र स्वस्थ, अनि विपत्ति र रोगबिमाररहित राख्‍नुपर्छ भनेर सधैं सोच्ने गर्थेँ। त्यसैले, मेरो छोराको स्वास्थ्य निकै राम्रो भएको देख्दा, यो परमेश्‍वरको अनुग्रह हो भन्‍ने मलाई लाग्यो र म कृतज्ञ भएँ र मैले उहाँको प्रशंसा गरें। तर, उसको स्वास्थ्य फेरि बिग्रँदा, परमेश्‍वरले चमत्कार गरेर उसलाई निको पार्नुभएको म चाहन्थें। मैले चाहेको जस्तो परमेश्‍वरले नगर्नुहुँदा, मेरो सबै मुस्कान द्वेषमा परिणत भए, मेरो छोरालाई रक्षा गर्न र निको पार्न परमेश्‍वरले मेरा सबै त्याग र योगदानहरूलाई नसम्झनुभएकोमा म रिसले पागल भएँ। आफूले दिएका र त्यगेका सबै कुराप्रति पछुतोसमेत गरें। मैले के पाएँ वा के गुमाएँ भन्‍ने कुरामै मेरो दिमाग घुमिरह्यो। मैले आफ्नो विश्‍वासमा, परमेश्‍वरलाई सृष्टिका प्रभुको रूपमा आराधना गरेकी र उहाँप्रति समर्पित भएकी थिइनँ, मैले त उहाँलाई मेरा मागहरू पूरा गर्ने र मलाई आशिष् दिने “मूर्ति” को रूपमा हेरेकी थिएँ। बुद्ध वा गुवान यिनलाई पुज्ने अविश्‍वासीहरूभन्दा म कसरी फरक भएँ र? म साँचो विश्‍वासी बनेकी थिइनँ! देहधारण गरी परमेश्‍वर दुईपटक पृथ्वीमा आउनुभएको छ, र उहाँले असाध्यै अपमान, मानिसहरूको निन्दा, विरोध, विद्रोह र गलत बुझाइहरू सहनुभएको छ। यी सबै हामीलाई उहाँका वचनहरू र सत्यता प्रदान गर्न, हामीलाई उहाँका वचनहरूअनुसार जिउन र हाम्रो भ्रष्ट स्वभावबाट उम्कन मदत गर्न, र अन्त्यमा हामीलाई मुक्ति दिनलाई हो। परमेश्‍वरले मानवजातिलाई मुक्ति दिनका लागि यस्तो ठूलो मूल्य चुकाउनुभएको छ। मैले विश्‍वासी भएका यत्तिका वर्षसम्म परमेश्‍वरको अनुग्रह प्रशस्तै पाएकी छु, र धेरै सत्यताहरूको सिञ्‍चन र पोषण प्राप्त गरेकी छु। तर, म परमेश्‍वरप्रति पटक्‍कै इमानदार थिइनँ। त्यो कुरा उहाँको लागि अत्यन्तै चोट पुऱ्याउने र निराश तुल्याउने थियो। मलाई आफू परमेश्‍वरप्रति झन्‍झन् धेरै ऋणी भएको महसुस भयो, र मैले उहाँसामु घुँडा टेकें, पछुतो र दोषी भावनाले पिरोलिएर आँखाबाट आँसु बरबर झऱ्यो। मैले परमेश्‍वरलाई प्रार्थना र पश्‍चात्ताप गर्दै भनें, “हे परमेश्‍वर, यत्तिका वर्ष विश्‍वासी भएर पनि मैले सत्यताको पछ्याएकी छैनँ। मेरो छोरा बिरामी हुँदा म तपाईंको गवाही भई खडा हुन सकेकी छैनँ, र तपाईंलाई दुःखी बनाएकी छु। हे परमेश्‍वर, म तपाईंसामु पश्‍चात्ताप गर्न चाहन्छु, र मेरो छोरा निको होस् या नहोस्, म तपाईंको शासन र प्रबन्धहरूप्रति समर्पित हुन तयार छु। कृपया, मलाई विश्‍वास प्रदान गर्नुहोस्।” प्रार्थना गरिसकेपछि, ममाथिको गह्रौं बोझ हटेको महसुस भयो र मलाई असाध्यै हलुको महसुस भयो।

मैले परमेश्‍वरका वचनहरूको अर्को खण्ड पढें जसले मलाई उहाँको इच्छाबारे केही थप बुझाइ प्रदान गऱ्यो। सर्वशक्तिमान्‌ परमेश्‍वर भन्‍नुहुन्छ: “मानिसको दायित्व र ऊ आशिषित भएको छ कि श्रापित भएको छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिषित हुनु भनेको कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नु हो। श्रापित हुनु भनेको सजाय र न्याय भोगिसकेपछि पनि कसैको स्वभाव परिवर्तन नहुनु हो, यो तब हुन्छ जब तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष पाऊन्‌ वा श्राप पाऊन्‌, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। आशिषित हुनको लागि मात्रै तैँले आफ्नो दायित्वलाई पूरा गर्नु हुँदैन, र श्रापित हुने डरले तैँले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो। आफ्नो दायित्वलाई पूरा गर्ने प्रक्रियाद्वारा मानिस बिस्तारै परिवर्तन गरिन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। यसरी, तैँले जति आफ्नो दायित्वलाई पूरा गर्न सक्षम हुन्छस्, त्यति नै तैँले सत्यतालाई प्राप्त गर्नेछस्, र त्यति नै वास्तविक तेरो अभिव्यक्ति हुनेछ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। परमेश्‍वरका वचनहरूले मलाई आफ्नो कर्तव्य पूरा गर्नु र आशिष् वा श्राप पाउनुबीच कुनै सम्बन्ध छैन भन्‍ने देखाए। आफ्नो विश्‍वासमा आशिष्‌ पाए पनि नपाए पनि, सृष्टि गरिएको प्राणीको हैसियतमा, व्यक्तिले परमेश्‍वरको प्रेमको पैँचो तिर्न आफ्नो कर्तव्य निर्वा गर्नुपर्छ। त्यो नै सही र उचित हो। यो त आमाबाबुले छोराछोरीलाई हुर्काएर व्ययस्क बनाउनु जस्तै हो—छोराछोरीले आमाबुबाप्रति भक्तिभाव देखाउनुपर्छ। यो सम्पत्तिको उत्तराधिकार र शर्तमा आधारित हुनु हुँदैन। यो त व्यक्तिले मान्छेको रूपमा गर्नुपर्ने सबैभन्दा आधारभूत कुरा हो। तर मैले आफ्नो कर्तव्यमा परमेश्‍वरको प्रेमको पैँचो कसरी तिर्ने भनेर सोचेकी थिइनँ। त्यसको सट्टा, परमेश्‍वरले दिनुभएको कर्तव्यलाई मैले उहाँसित लेनदेन गर्ने माध्यमको रूपमा प्रयोग गर्न चाहें, र आफूले अलिअलि दिएको र त्यागेको सट्टा परमेश्‍वरबाट अनग्रह र आशिष मागेँ। त्यो नपाउँदा, मैले परमेश्‍वरलाई दोष दिएँ। मसित पटक्‍कै विवेक थिएन र मैले परमेश्‍वरलाई असाध्यै निराश पारेँ। विशेष गरी मेरो छोरा बिरामी भएपछि, मसँग मागैमाग मात्र थिए र मैले सधैं परमेश्‍वरलाई गलत ठानें र दोष लगाएँ। यो सोचपछि मैले आफूलाई असाध्यै घृणा गरें। अनि मैले सङ्कल्प गरें, “मेरो छोरा निको होस् या नहोस्, परमेश्‍वरलाई कहिल्यै दोष दिदिनँ।” त्यसपछि मेरो छोराको हालत झन्झन् बिग्रियो। उसको स्वास्थ्य दिनदिनै बिग्रिंदै गएको स्पष्ट थियो। यसले मलाई पीडा भयो, र म कष्टमा थिएँ, तर पनि मैले परमेश्‍वरसमक्ष फेरि मागहरू राख्‍ने काम गरिनँ।

एक दिन, मैले परमेश्‍वरका वचनहरूमा यो कुरा पढें: “परमेश्‍वरले सृष्टि गरिएका सबै प्राणीहरूको उत्पत्ति, आगमन, आयु, अन्त्य, साथै तिनीहरूको जीवनको मिसन र तिनीहरूले सम्पूर्ण मानवजातिमा खेल्ने भूमिकाको पूर्ण योजना पहिले नै बनाइसक्‍नुभएको छ। यी कुराहरू कसैले परिवर्तन गर्न सक्दैन; यो सृष्टिकर्ताको अख्तियार हो। सृष्टि गरिएको प्रत्येक प्राणीको आगमन, तिनीहरूको जीवनको मिसन, तिनीहरूको आयु कहिले सक्किन्छ—यी सबै नियमहरू परमेश्‍वरद्वारा धेरै अघि निर्धारित गरिएका छन्, ठ्याक्‍कै त्यसरी नै जसरी परमेश्‍वरले प्रत्येक खगोलीय पिण्डको परिक्रमा कक्ष निर्धारित गर्नुभएको छ; यी खगोलीय पिण्डहरूले कुन कक्ष पछ्याउँछन्, कति वर्षसम्म पछ्याउँछन्, कसरी परिक्रमा गर्छन्, र कुन नियमहरू पालन गर्छन्—यो सबै परमेश्‍वरले धेरै पहिले नै निर्धारित गर्नुभएको थियो, जुन हजारौं, लाखौँ, र करोडौँ वर्षदेखि अपरिवर्तित छ। यो परमेश्‍वरद्वारा निर्धारित कुरा हो, र यो उहाँको अख्तियार हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो साँचो हो। परमेश्‍वर सृष्टिका प्रभु हुनुहुन्छ र हाम्रो जीवनकाल उहाँले नै निर्धारण गर्नुहुन्छ। हामीले कति जिउँछौं, जीवन जिउने क्रममा हामीले कति पीडा भोग्छौं र कति आशिष् पाउँछौं, यी सबै कुरा परमेश्‍वरको हातमा छन्। कसैले पृथ्वीमा असल काम गरेको कारण परमेश्‍वरले उसको जीवनकाल लम्ब्याउनुहुन्‍न, र धेरै खराबी गरेकोले गर्दा उसको जीवन समयअगावै टुङ्ग्याउनुहुन्‍न। कुनै व्यक्ति असल होस् या खराब, उसको जीवनकाल परमेश्‍वरले नै निर्धारित गर्नुहुन्छ। कसैले पनि यसलाई उल्टाउन सक्दैन। मेरो छोरा कति समय बाँच्छ भनेर परमेश्‍वरले धेरैअघि नै निर्धारण गर्नुभएको थियो। उहाँले गर्नुहुने जुनसुकै कुरा धर्मी हुन्छ र म केवल उहाँको शासन र प्रबन्धहरूप्रति समर्पित हुनुपर्छ। यो कुरा महसुस गर्दा, मेरो पीडा केही कम भयो। मेरो छोरालाई जे भए पनि, मैले सृष्टि गरिएको प्राणीको हैसियतमा कर्तव्य निर्वाह गर्नुपर्छ र परमेश्‍वरको प्रेमको पैँचो तिर्नुपर्छ भनेर मलाई थाहा भयो।

यसै वर्षको मार्च महिनामा, हामीले हाम्रो छोरालाई सदाको लागि बिदा गर्‍यौँ। परमेश्‍वरका वचनहरूको मार्गदर्शनले गर्दा, मैले उसलाई गुमाउनुपर्दाको स्थितिलाई सही तरिकाले सामना गर्न सकें र निकै कम पीडा महसुस गरें। मेरो छोरा बिरामी पर्न थालेदेखिको यी दुई वर्षभरि, मैले निकै पीडा भोगेकी भए पनि, यो पीडा र जाँचको प्रकाशमार्फत मैले आफ्नो विश्‍वासमा आशिष्‌को पछि लाग्‍ने मेरो घृणित उद्देश्य, भ्रष्टता, र अशुद्धता पनि देखे‍न सकेकी छु। मैले परमेश्‍वरको धर्मी स्वभावको बारेमा पनि अझ धेरै जानेकी छु र अबउप्रान्त म परमेश्‍वरसित कहिल्यै पनि अविवेकी मागहरू राख्‍नेछुइनँ। म अब उहाँका योजनाबद्ध कार्य र बन्दोबस्तहरूमा समर्पित हुन सक्छु। यस अनुभवले वास्तवमै के देखाएको छ भने चाहे जेसुकै भए पनि, र मानिसहरूले कुनै कुरालाई खराब वा असल ठाने पनि, जबसम्म हामी परमेश्‍वरलाई प्रार्थना गर्दै सत्यताको खोजी गर्छौँ, तबसम्म हामीले यसबाट फाइदा र लाभ प्राप्त गर्न सक्छौँ।


३९. म यो मार्गमा दृढ छु

ह्यान् चेन्, चीन

केही वर्ष पहिले सुसमाचार प्रचार गरेको निहुँमा मलाई प्रहरीले पक्राउ गरेको थियो। कम्युनिस्ट पार्टीले मलाई “पन्थ सङ्गठन निर्माण गरी प्रयोग गरेर कानुन कार्यान्वयनमा बाधा दिएको” भनेर तीन वर्ष जेल हाल्यो। बाहिर निस्केपछि, म अब फेरि भेलाहरूमा सहभागी भएर मेरो कर्तव्यलाई जारी राख्‍न सक्छु भन्‍ने ठानेकी थिएँ। पुलिसले मेरो निगरानी गरी मेरो स्वतन्त्रतालाई सीमित गर्नेछ भनेर मैले कल्‍पना पनि गरेकी थिइनँ। जब मेरो बुबाआमाले मलाई मेरो आवास दर्ताको लागि प्रहरी चौकी लैजानुभयो, तब मलाई हेर्ने अफिसरले जङ्गिँदै भन्यो, “तैँले यो ठाउँ छोडेर जान चाहेमा मलाई रिपोर्ट गर्नुपर्छ, र तँलाई पाँच वर्षसम्‍म यो सहर छोड्न वा विदेश जान निषेध गरिएको छ। तैँले आफ्‍नो विश्‍वासको अभ्यास गर्न वा भेलाहरूमा उपस्थित पाउनेछैनस्। यदि मैले तँ धार्मिक भेलामा गएको थाहा पाएँ भने, तँलाई तत्कालै फेरि जेलमा कोचिदिनेछु। तँ बाहिर निस्‍कन्छु भनेर नसोचे पनि हुन्छ!” म फेरि पक्राउ पर्ने डरले मेरो बुबाआमाले मैले परमेश्‍वरका वचनहरू नपढेको वा कुनै पनि दाजुभाइ-दिदीबहिनीलाई सम्पर्क नगरेको सुनिश्‍चित गर्न मेरी दिदीलाई मेरो निगरानी गर्न लगाउनुभयो। मेरी दिदीले मलाई सेल्स क्लर्कको जागिर खोजिदिइन्, र म घर आउन ढिला भो भने उहाँले मलाई कल गरेर “तँ कहाँ छेस्? के गरिरहेकी छेस्?” भनेर सोध्थिन्। एकपटक मैले मेरो ट्याब्‍लेटमा परमेश्‍वरको वचनहरू पढिरहेकी थिएँ, त्यस बेला मेरी दिदीले देखेर मैले परमेश्वरको वचन पढिरहेकी हो कि होइन भनेर केरकार गरिन्, र मबाट ट्याबलेट खोस्‍ने प्रयास समेत् गरिन्। मैले हतारहतार भनेँ, “म उपन्यास पढ्दैछु,” अनि उनले मलाई एक्लै छोडिदिइन्। त्यसपछिबाट, परमेश्‍वरका वचनहरू पढ्नको लागि म मेरो कम्बलमुनि लुक्‍नुपर्थ्यो, त्यो पनि तिनी निदाएपछि।

एकदिन, मेरी दिदीले मैले टिपोट गरेकी परमेश्‍वरका केही वचनहरू भेट्टाइन्, र मलाई प्रश्‍न गरिन्, “तँमा अझै विश्‍वास छ अनि भेलाहरूमा उपस्थित भइरहेकी छेस्, होइन त?” मैले रिसाउँदै भनेँ, “परमेश्‍वरमा विश्‍वास गर्नु र आराधना गर्नु सही र उचित कुरा हो। मलाई बाधा नदिनुहोस्।” त्यसपछि उनले हतारहतार हाम्री जेठी दिदीलाई कल गरिन्, जेठी दिदीले ढोकाबाट छिर्नेबित्तिकै मलाई थप्‍पड़ लगाइन् र चिच्याउँदै भनिन्, “तैँले कसरी अझै विश्‍वास गर्ने आँट गरिस्? तँ जेल परेदेखि हरेक दिन आमा रोइरहनु भएको छ! रुँदारुँदा उहाँको आँशु सुकिसक्यो। यदि तँलाई फेरि जेल लगियो भने उहाँलाई के हुनेछ सोचेकी छेस्? के तैँले यो परमेश्‍वरलाई छोडेर तुरुन्तै आमालाई खुशीसाथ बस्‍न दिन सक्दिनस्?” उनको कुरा सुनेर मलाई सहनै गाह्रो भयो र मेरो अनुहार हुँदै आँसु झरिरह्यो। म सानो छँदा देखि नै मेरी आमाले मलाई धेरै माया गर्दै आउनुभएको थियो, र अहिले म ठूली भएपछि, मैले उहाँलाई मेरो बारेमा चिन्ता गर्ने बनाइरहेकी थिएँ। यदि मलाई फेरि पक्राउ गरियो भने, के उहाँले सम्हाल्न सक्‍नुहुनेछ? मलाई अलिक कमजोर महसुस भइरहेको थियो, त्यसकारण मैले परमेश्‍वरलाई मेरो हृदयको रक्षा गर्न अनुरोध गर्दै तुरुन्तै प्रार्थना गरेँ। पछि, मैले परमेश्‍वरका वचनहरूमा यो देखेँ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी मानिसलाई ल्याउनुभयो। पछि मानिसको आमाबुबा र नातेदारहरू भए, अनि ऊ एकलो भएन। मानिसले यस भौतिक संसारलाई पहिलो पटक देखेदेखि नै उसलाई परमेश्‍वरको विधिभित्र रहनलाई निर्धारित गरिएको थियो। परमेश्‍वरबाट आएको जीवनको सासले नै प्रत्येक जीवित प्राणीहरूलाई वृद्धि गराएर वयस्कमा पुर्‍याउँछ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। मेरो हरेक सास परमेश्‍वरबाट नै आउँछ। म हुर्कँदै गर्दा परमेश्वरले नै मेरो हेरचाह र रक्षा गरिरहनुभएको थियो। मप्रति जोकोही दयालु वा सहयोगी हुन्छ भने त्यो परमेश्वरले नै व्यवस्था गर्नुभएको हो। म जन्मेको परिवार र मैले पाएको बाबुआमा त्यो पनि परमेश्वरले नै निर्णय गरी व्यवस्था गर्नुभएको हो। मैले परमेश्‍वरलाई धन्यवाद दिनुपर्छ र उहाँको प्रेमको ऋण तिर्नुपर्छ, जसको कृपाले कुनै घटनाविना म हुर्कन सकें र आजको दिन देख्न पाउनेगरी बाँच्न पाएकी छु। मेरो परिवारप्रतिको भावनाले यदि मैले परमेश्‍वरलाई इन्कार गरें वा उहाँलाई धोका दिएँ भने त्यो लाजमर्दो कुरा हुनेछ। मेरी आमाले मेरो चिन्ता गर्नुभयो र उहाँको स्वास्थ्य स्थिति खस्कँदै गएको थियो। के यो सबै कम्युनिस्ट पार्टीको कारणले नै भएको थिएन र? यदि तिनीहरूले मलाई पक्राउ गर्ने र सताउने नगरेका भए मेरो बुबाआमा डराउनुपर्ने थिएन। कम्युनिस्ट पार्टीले मैले परमेश्‍वरलाई धोका दिओस् भन्‍ने चाहन्छ। तर म यसका युक्तिहरूलाई सफल हुन दिनेछैन। यो सोचेपछि, मेरो सङ्कल्प फेरि जाग्यो। मेरो परिवार मेरो बाटोमा जति धेरै खडा भए पनि, मैले परमेश्‍वरमा विश्‍वास गर्नुपर्छ भन्‍ने मलाई थाहा भयो। त्यसपछि, मैले भेलामा सहभागी हुँदै र सुसमाचार प्रचार गर्दै मेरो जागिरलाई निरन्तरता दिएँ।

फेब्रवरी २०१७ मा, एकदिन बिहान म काममा जान तयार भइरहेकी थिएँ, त्यहीबेला एउटा फोन आयो। कुनै चेन नाम गरेको राजनीति तथा कानूनी मामिला आयोगका शाखा प्रमुखले मलाई भन्यो: “परमेश्‍वरमा विश्‍वास गर्दिनँ भन्‍ने कागज हस्ताक्षर गर्न दुई दिनभित्रमा आउनू। पक्राउ परी रिहाइ हुने अरू सबै स्थानीय विश्‍वासीहरूले हस्ताक्षर गरिसके, बाँकी तपाईं मात्र हुनुहुन्छ।” यो सुनेपछि मलाई निकै रिस उठ्यो। मेरो विश्वासमा मैले भेलामा सहभागी हुने र परमेश्‍वरका वचनहरू पढ्ने मात्र गरिरहेकी छु, तर तिनीहरूले मलाई यसको लागि जेलमा हाले, यातना दिए र जबरजस्ती मेरो दिमाग भुट्ने प्रयास गरे। अब रिहाइ भइसकेपछि पनि तिनीहरू अझै मेरो निगरानी गरिरहेका छन् र मैले मेरो विश्वास त्यागेको भन्ने कागजमा सही गर्न जबरजस्ती गर्दैछन्। परमेश्वरलाई मैले धोका दिऊँ भनेर तिनीहरूले जे पनि गर्नेछन्। तिनीहरू साँच्‍चै नै घृणित र दुष्ट छन्। म शैतानको चाललाई सफल हुन दिनेछैन। तर त्यसपछि मलाई लाग्यो, “यदि मैले तिनलाई म हस्ताक्षर नगर्ने भनी बताएँ भने, के त्यो राजनीति तथा कानूनी मामिला आयोगले मलाई फेरि जेल हाल्नेछ त? म फेरि जेलमा जान र त्यो अमानवीय जीवन जिउन चाहन्न।” यो सोचेर मैले उनलाई भनेँ: “म अर्को दुई दिनसम्म काममा व्यस्त छु र मसँग समय छैन। म केही दिनमा आउँछु।” तर अचम्म, भोलिपल्ट बिहान चीफ चेनले यसो भन्दै मेसेज पठाए: “तपाईंको स्वास्थ्य बीमाको कार्ड आएको छ। आजै आएर लैजानुहोस्।” मैले मनमनै सोचेँ: “मैले कहिल्यै स्वास्थ्य बीमाको कार्डको लागि निवेदन दिएकी छैन। के यो शैतानको चलाकी हो?” मैले परमेश्‍वरले भन्‍नुभएको यो वचन सम्झेँ: “तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। परमेश्‍वरका वचनहरूले मलाई शैतानका धेरै चलाकीहरू हुन्छन् भन्‍ने स्मरण गराए। मबाहेक पक्राउ परेर रिहाइ भएका सबै स्थानीय विश्‍वासीहरूले हस्ताक्षर गरिसकेका छन् भनेर चीफ चेनले म त्यहाँ जाओस् भनेर छल गर्ने प्रयास गरिरहेका थिए। त्यो चलाकी असफल भएको हुनाले मलाई लोभ्याउन उनले स्वास्थ्य बीमा कार्डको प्रयोग गरे। तिनी साँच्‍चै नै धूर्त रहेछन्। यो सबै कुरालाई विचार गरेर मैले नजाने निर्णय गरेँ।

त्यसपछि भोलिपल्ट बिहान, मेरो बुबा मैले काम गर्ने ठाउँमा आउनुभयो। हतारिंदै उहाँले मलाई भन्‍नुभयो, “हिजो बिहानै चीफ चेनले फोन गरेर उनको अफिस बोलाए। उनले मलाई तिमीले अझै आफ्‍नो विश्‍वासको अभ्यास गरिरहेकी छौ कि छैनौ भनेर नगरले विशेष अनुसन्धान गरिरहेको छ, र तिमीले विश्‍वास गर्दिनँ भनी उल्‍लेख गरेर कागजमा हस्ताक्षर गर्‍यौँ भने तिमीले अरूले जस्तै सामान्य जीवन जिउन सक्‍नेछौ, र कसैले पनि तिम्रो निगरानी गर्ने वा तिमीलाई खोज्ने छैन भनी बताए। तर तिमीले हस्ताक्षर गरेनौ भने, तिमीलाई पक्राउ गरेर सुधारको लागि जेलमा पठाइनेछ! मेरो कुरा सुन—तिम्रो विश्‍वासलाई त्यागिदेऊ र गएर आफ्‍नो नाममा हस्ताक्षर गर।” यो सुनेर ममा रिस र घृणा जाग्यो। मैले बुबालाई भनेँ: “बुबा तपाईंलाई थाह छ, परमेश्‍वरमा विश्‍वास गर्नु सही मार्ग हो। सतावटमा पर्छु भनी डराएर म कसरी मेरो विश्वास त्यागूँ? अहिले विपत्तिहरू झन्-झन् गम्‍भीर भइरहेका छन्। मुक्तिदाता सर्वशक्तिमान् परमेश्‍वरले मानिसलाई पाप र विपत्तिहरूबाट मुक्ति दिन सत्यता व्यक्त गर्नुभएको छ। मुक्ति पाउने हाम्रो यो एकमात्र मौका हो। विश्वास नगरेमा हामी पक्कै पनि विपत्तिमा नष्ट हुनेछौं। कम्युनिस्ट पार्टीले उन्मत्त रूपमा विश्‍वासीहरूलाई पक्राउ गर्छ र सताउँछ, जबरजस्ती परमेश्‍वरलाई धोका दिन लगाउँछ, ताकि तिनीहरूले योसँगै नरकमा सजाय पाऊन्। मेरो नाममा हस्ताक्षर गर्नुको अर्थ परमेश्‍वरलाई धोका दिनु हो र अन्त्यमा म नष्ट हुनेछु! म त्यसमा हस्ताक्षर गर्न सक्दिनँ।” मेरो बुबा डराउँदै र आत्तिदै मलाई भन्‍नुभयो: “तिमीले हस्ताक्षर गरेनौ भने, प्रहरीले तिमीलाई सोझै जेलमा हाल्नेछ। तिमी साँच्‍चै फेरि त्यहाँ कष्ट भोग्‍न चाहन्छौ? यदि तिमी आफ्‍नो बारेमा सोच्दैनौ भने, तिम्री सानी बहिनीको बारेमा त विचार गर। कम्युनिस्ट पार्टीले विश्‍वासीको सम्पूर्ण परिवारलाई निशाना बनाउँछ। तिम्री जेठी दिदीलाई हेर। तिनले टिचर्स कलेजबाट दीक्षान्त पाएकी छिन्। तर तिम्रो विश्‍वासको कारण तिनी राजनीतिक मूल्याङ्कनमा फेल भइन्। तिनले प्रमुख इलेमेन्टरी स्कुलमा जागिर पाउन सकिनन्। तिम्री बहिनी यो टिचर्स कलेजबाट दीक्षान्त लिँदैछिन् र जागिर खोज्‍नेछिन्, अनि तिमीले हस्ताक्षर गरेनौ भने, तिनले राजनीतिक मूल्याङ्कन पास गर्नेछैनन् र अवश्य नै राम्रो जागिर पाउनेछैनन्। के तिमीले उनको भविष्य बरबाद गरिरहेकी छैनौ? मेरो कुरा सुन, दाँत बाँधेर भए पनि हस्ताक्षर गर। के तिमीले गुप्त रूपमा विश्‍वास गर्न सक्दैनौ र? तिमी किन यति जिद्दी हुन्छौ?” मेरो बुबाको थकित अनि आँसुले भरिएको अनुहारमा हेरेँ, उहाँ निकै चिन्तित हुनुहुन्थ्यो, उहाँको ओठ सुकेको थियो, मलाई अत्यन्तै नराम्रो र दोधार भयो। यदि मैले हस्ताक्षर गरेँ भने, मैले परमेश्‍वरलाई धोका दिइरहेकी हुन्थेँ र ममा पशुको छाप लाग्‍नेथ्यो; यो परमेश्‍वरको बदनाम गर्ने छाप हो, र उहाँले मलाई अनुमोदन गर्नुहुनेछैन। तर यदि मैले हस्ताक्षर गरिनँ भनेँ, मेरी बहिनी राजनीतिक मूल्याङ्कनमा पास हुनेछैनन् र उनको भविष्यमा असर पर्ने थियो। मेरो बाँकी जीवनभरि मेरो सारा परिवारले मलाई घृणा गर्नेछन्। अनि मैले हस्ताक्षर नगर्दा प्रहरीले मलाई फेरि जेलमा हालेर यातना दियो भने? उनीहरूले मलाई पिटेर मारे भने? यो सबै कुराको बारेमा विचार गर्दा मलाई छातीमा छुरा गाडिएको जस्तै अनुभव भयो। के गर्ने मलाई थाहा थिएन। मैले मेरो बुबालाई भनेँ: “मलाई यसमा विचार गर्न दिनुस्।” उहाँ जानुभएपछि, आखाँभरि आँसु पारेर परमेश्‍वरसँग प्रार्थना गरेँ: “हे परमेश्‍वर, मेरो हृदय कमजोर छ, बिन्ती छ मलाई विश्‍वास र शक्ति दिनुहोस् र मेरो गवाहीमा दह्रिलो गरी खडा हुन अगुवाइ गर्नुहोस्।”

प्रार्थना गरेपछि, मैले परमेश्वरका वचनको एउटा खण्ड पढेँ: “जब मानिसहरूलाई मुक्ति दिन बाँकी नै हुन्छ, तिनीहरूको जीवनलाई बारम्बार शैतानले बाधा दिने र नियन्त्रण गर्नेसमेत गरेको हुन्छ। अर्को शब्दमा भन्दा, मुक्ति नपाएका मानिसहरू शैतानका कैदीहरू हुन्, तिनीहरूसँग स्वतन्त्रता हुँदैन, तिनीहरूलाई शैतानले त्यागेको हुँदैन, तिनीहरू परमेश्‍वरको आराधना गर्न योग्य वा हकदार हुँदैनन्, र तिनीहरूलाई शैतानले नजिकबाट खेदो र भयानक आक्रमण गरेको हुन्छ। त्यस्ता मानिसहरूसँग बताउन सकिने कुनै खुसी हुँदैन, तिनीहरूसँग बताउन सकिने सामान्य अस्तित्वको कुनै अधिकार हुँदैन, र यसबाहेक तिनीहरूसँग बताउन सकिने कुनै मर्यादा हुँदैन। यदि तँ खडा भएर परमेश्‍वरप्रतिको आफ्नो विश्‍वास र उहाँप्रतिको समर्पण र भयलाई जीवन र मृत्युको लडाइँ लड्ने हतियारको रूपमा प्रयोग गर्दै शैतानसित युद्ध गरिस् भने मात्र तैँले शैतानलाई पूर्ण रूपमा पराजित गर्नेछस्, र त्यसलाई पिठिउँ फर्काएर भाग्‍ने र तँलाई देख्दा डरछेरुवा बन्‍ने तुल्याउन सक्छस्, ताकि त्यसले तेरो विरुद्धका आक्रमण र आरोपहरूलाई पूर्ण रूपमा त्यागोस्—तब मात्र तैँले मुक्ति र स्वतन्त्रता पाउँछस्। यदि तँ शैतानबाट पूर्ण रूपमा अलग हुन चाहन्छस् तर शैतानलाई पराजित गर्न मदत गर्ने हातहतियारहरूद्वारा सुसज्‍जित छैनस् भने तँ अझै पनि खतरामै छस्। समय बित्दै जाँदा, जब तँ शैतानद्वारा अत्यन्‍तै धेरै सताइएर तँमा अलिकति पनि शक्ति बाँकी रहँदैन, जब तँ अझै पनि गवाही दिन असमर्थ रहन्छस्, जब तैँले अझै पनि आफूलाई आफूविरुद्धका शैतानका आरोप र आक्रमणहरूबाट पूर्ण रूपमा स्वतन्त्र तुल्याएको हुँदैनस्, तब तँमा मुक्ति पाउने आशा निकै थोरै हुनेछ। आखिरीमा, जब परमेश्‍वरको कामको समाप्तिको घोषणा गरिनेछ, आफैलाई स्वतन्त्र पार्न नसक्‍ने गरी तँ अझै पनि शैतानको पकडमै हुनेछस्, र यसरी तँसँग कहिल्यै पनि मौका वा आशा हुनेछैन। अनि, यसको तात्पर्य भनेको, त्यस्ता मानिसहरू पूर्ण रूपमा शैतानको कैदमा परेका हुनेछन् भन्‍ने हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनहरूको बारेमा विचार गरेपछि, कम्युनिस्ट पार्टीको सतावट र मेरो परिवारको हस्तक्षेप परीक्षाहरू र शैतानका आक्रमण हुन् भन्ने मैले बुझेँ। मैले शैतानले अय्यूबलाई परीक्षा गरेको बारेमा विचार गरेँ। तिनीसँग भएको सबै कुरा तिनीबाट चोरियो र आफ्ना छोराछोरी समेत गुमाए। तिनको शरीर घाउखटिराले भरिएको थियो, तिनकी आफ्‍नै पत्‍नीले तिनलाई आक्रमण गरिन् र परमेश्‍वरलाई त्यागेर मर्नु भनिन्, तर अय्यूबले परमेश्‍वरसँग कहिल्यै गुनासो गरेनन् वा उहाँलाई कहिल्यै इन्कार गरेनन्। अय्युबले यसो भन्दै उहाँको प्रशंसा गरिरहे: “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्यूबले परमेश्वरमाथिको आफ्नो विश्वास र उहाँको डरमार्फत शैतानका परीक्षाहरूमाथि विजय प्राप्त गरे। परमेश्‍वरको लागि सानदार गवाही दिँदै शैतानलाई लाजमा पारे अनि हराए। म जेलबाट छुटेपछि कम्युनिस्ट पार्टीले मेरो परिवारको प्रयोग गरी मेरो विश्‍वासत्यागको कागजमा हस्ताक्षर गर्न दबाब दिने प्रयास गर्‍यो। यो शैतानको परीक्षा र आक्रमण नै थियो। मलाई परमेश्‍वरलाई धोका दिन लगाउन शैतानले परिवारप्रतिको मेरो प्रेम र बहिनीको भविष्यप्रतिको मेरो चिन्तालाई प्रयोग गरिरहेको थियो। यदि मैले परमेश्‍वरलाई धोका दिएर मेरो परिवार र देहसुखका चासोहरूको प्रतिरक्षा गरेकी भए, के मे शैतानको कैदमा हुनेथिइनँ र? म शैतानका चलाकीहरूमा पर्नु हुँदैन, बरु अय्यूबका उदाहरण पछ्याएर परमेश्‍वरको गवाहीमा खडा भएर शैतानलाई लज्जित पार्नुपर्छ भन्‍ने मलाई थाहा थियो।

पछि मैले परमेश्‍वरका वचनहरूको अर्को खण्ड पढें: “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालना गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्। परमेश्‍वरको नजरमा, शैतान पहाडका लिली फूल, आकाशमा उड्ने चराचुरुङ्गी, समुद्रका माछा, र पृथ्वीका कीराभन्दा सानो छ। सबै थोकको बीचमा रहेको त्यसको भूमिका भनेको सबै थोकको सेवा गर्नु, र मानवजातिको लागि काम गर्नु, अनि परमेश्‍वरको काम र उहाँको व्यवस्थापन योजनामा सेवा गर्नु हो। त्यसको प्रकृति जस्तोसुकै दुर्भावनापूर्ण भए तापनि, र त्यसको सार जति नै दुष्ट भए तापनि, त्यसले गर्न सक्‍ने एउटै मात्र कुरा भनेको त्यसको कार्यगत गुणलाई कर्तव्यनिष्ठ भई पालन गर्नु हो: परमेश्‍वरको सेवामा हुनु, र परमेश्‍वरको लागि भिन्न धार प्रदान गर्नु। शैतानको सार र स्थान यही नै हो। त्यसको सार जीवनसँग जोडिएको छैन, शक्तिसँग जोडिएको छैन, अख्‍तियारसँग जोडिएको छैन; त्यो परमेश्‍वरको सेवा गर्ने मेसिनजस्तै परमेश्‍वरको हातमा खेलिरहेको हुन्छ!” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। यो पढेपछि यसले मलाई परमेश्‍वरको अख्तियार र सार्वभौमिकताको बारेमा केही अन्तर्दृष्टि प्रदान गर्यो। शैतान जतिसुकै पाशविक भए पनि यो परमेश्‍वरको हातको खेलौना, उहाँको सेवा गर्ने औजार मात्रै हो। मैले कम्युनिस्ट पार्टीले मलाई पक्राउ गरेको र यातना दिएको कुरा सम्झेँ। जब म देहमा कमजोर थिएँ, परमेश्‍वरका वचनहरूले मेरो विश्‍वास दह्रिलो बनाएका थिए र हरेक कठिनाइबाट डोर्‍याएका थिए। म जेलबाट छुटेपछि चिनियाँ कम्युनिस्ट पार्टीले मलाई निगरानी गरिरह्यो, र तिनीहरूको झुटमा परेर मेरो परिवारले पनि मेरो निगरानी गरी मेरो विश्वासमा बाधा दिए। तर परमेश्‍वरका वचनहरूको मार्गदर्शनको कारण मैले केही सत्यताहरू बुझेँ, एकपछि अर्को परीक्षामा विजयी भएँ, र परमेश्‍वरलाई पछ्याउने मेरो सङ्कल्प दह्रिलो भयो। ती सबै कुराबाट मैले के देखेँ भने शैतान त परमेश्‍वरले उहाँका चुनिएका मानिसहरूलाई सिद्ध पार्न प्रयोग गर्नुहुने औजार मात्रै हो। मैले डराउनुपर्ने कुरा केही थिएन। परमेश्‍वरले सबै थोकमाथि शासन गर्नुहुन्छ—हरेक व्यक्तिको नियति उहाँकै हातमा छ। मेरो जीवन र मृत्यु परमेश्‍वरकै हातमा छ। मेरी बहिनीले जागिर पाउँछिन् कि पाउँदिनन्, वा उनको भविष्य कस्तो हुनेछ—यी सबै कुरा परमेश्‍वरले नै निर्धारित गर्नुहुन्छ। कम्युनिस्ट पार्टीले आफ्‍नै भवितव्य समेत नियन्त्रण गर्न सक्दैन, तब कसरी मेरो जीवन र मृत्यु, मेरी बहिनीको भविष्यलाई नियन्त्रण गर्न सक्छ र? यदि मलाई कुनै दिन फेरि पुलिसले पक्रिएर यातना दियो भने पनि त्यो परमेश्‍वरले नै हुन दिनुभकोले गर्दा हुनेछ। मैले परमेश्‍वरमा भरोसा गर्नुपर्नेछ र गवाही बन्नुपर्नेछ। यदि मैले मेरो आफ्‍नै जीवन रक्षा गरेकी, मेरो परिवारको हितको चिन्ता गरेकी र परमेश्‍वरलाई धोका दिएर त्यो कागजमा हस्ताक्षर गरेकी भए त्यो लाजको निशान हुनेथियो। म बाँचे पनि जिउँदो लास हुनेथिएँ। त्यो कुरालाई ध्यानमा राख्दै, मैले शैतानका परीक्षा र आक्रमणलाई प्रतिरोध गर्न, अनि मेरो गवाहीमा दृढ खडा भई शैतानलाई लज्जित पार्न आफैलाई दह्रिलो बनाएँ।

त्यो रात म घर पुगेपछि, तब मेरी दिदीले चिच्याउँदै मलाई भनिन्: “राजनीतिक र कानुनी मामला आयोगले तँलाई तीन दिनको समय दिएको छ। भोलि अन्तिम दिन हो। तँ त्यो कागजमा हस्ताक्षर गर्छेस् कि गर्दिनस्? आमा र बुबा वृद्ध हुँदै गइरहनुभएको छ। उहाँहरूले सधैँ तेरो फिक्री गर्नुहुन्छ। तँ जेलमा हुँदाको तीन वर्षको अवधिमा उहाँहरू बिरलै खानु वा सुत्‍नु हुन्थ्यो! तँ अब जेलमुक्त भएकी छेस्, तर उहाँहरू अझै पनि डरमा बाँचिरहनुभएको छ। के उहाँहरूलाई यसरी निराश पारेर तँलाई खुशी हुन्छ? तेरो विवेक त छ? कागजमा सही गर्दैमा मर्छेस र?” शैतानले फेरि मेरो परिवारको माध्यमद्वारा आक्रमण गरिरहेको मैले महसुस गरेँ। मलाई परमेश्‍वरका यी वचनहरू याद आयो: “तँभित्र मेरो साहस हुनुपर्छ, र विश्‍वास नगर्ने आफन्तहरूको सामना गर्नका लागि तँसँग सिद्धान्तहरू हुनुपर्छ। तैपनि, तँ मेरो लागि कुनै पनि अन्धकारको शक्तिप्रति समर्पित हुनु हुँदैन। सिद्ध मार्गमा हिँड्नका लागि मेरो बुद्धिमा भर पर्; शैतानका कुनै पनि षड्यन्त्रलाई प्रभाव पार्न नदे। मेरो अगाडि तेरो हृदय राख्नको लागि तेरो सम्पूर्ण प्रयास लगा, र म तँलाई सान्त्वना दिनेछु र तेरो लागि शान्ति र खुशी ल्याइदिनेछु। अरू मानिसहरूको अगाडि कुनै निश्चित रूपमा खडा हुने प्रयास नगर्; के मलाई सन्तुष्ट बनाउँदा यसले थप महत्त्व र वजन बोक्दैन र? मलाई सन्तुष्ट बनाउँदा, के तँ अनन्त र आजीवन शान्ति र खुशीले थप परिपूर्ण हुनेछैनस् र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनले मलाई शक्ति दियो। परमेश्वरमाथिको विश्‍वास सही मार्ग हो र जेजस्तो भए पनि उहाँमा रहेको मेरो विश्वास कायम राख्दै मैले उहाँलाई पछ्याउनुथियो। मलाई मेरो विश्‍वासबाट टाढा राख्‍नको लागि कम्युनिस्ट पार्टीले मेरो परिवारलाई भ्रमित पारी दबाब दियो। यसले मलाई सत्यतालाई घृणा गर्ने र परमेश्‍वरको शत्रु बन्ने कम्युनिस्ट पार्टीको दुष्ट सार झन् स्पष्‍ट रूपमा देखायो। मैले तिनीहरूलाई हृदयदेखि नै घृणा र तिरस्कार गरेँ। परिवारले नबुझे पनि वा समर्थन नगरे पनि, मैले साक्षीको रूपमा खडा भएर शैतानलाई लज्‍जित पार्नु थियो। यो सोचेर मैले मेरी दिदीलाई भनेँ: “आमा र बुबाले राम्ररी खाना नखानुभएको वा न्सुत्‍नुभएको र निरन्तर चिन्ता गरिरहनुभएको के यो सबै पार्टीको गल्ती होइन र? परमेश्‍वरमा विश्‍वास गर्नु, असल व्यक्ति बन्नु र सही मार्ग अपनाउनु सही र उचित कुरा हो। तर पार्टीले मलाई पक्राउ मात्रै गरेन, यसले त हाम्रो लागि उम्कने कुनै बाटोसमेत छोडेन। यो पार्टी अपराधी हो!” त्यो क्षणमा मेरी दिदीले यसो भन्दै कल गरिन्: “तँ भोलि हस्ताक्षर गर्छेस् कि गर्दिनस्? तँसँग दुई वटा मात्रै विकल्‍प छन्। तैँले कि त परमेश्वरमा विश्वास गर्दिनँ अनि काममा गएर पैसा कमाउनेछु र असल जीवन जिउनेछु भन्दै त्यो कागजमा हस्ताक्षर गर्, वा हस्ताक्षर गर्दै नगर, अनि जेलमा कोचिने प्रतीक्षा गर!” मैले दृढ़ भई उत्तर दिएँ: “जेलमा नै फर्केर जानु परे पनि म त्यो कागजमा सही गर्नेछैन!” उनले रिसाउँदै फोन राखिन्, र मेरो अर्की दिदीले मलाई बेवास्ता गरिन्।

पछि, म मेरो कर्तव्य पूरा गर्न सहरबाहिर गएँ। त्यो सम्पूर्ण अनुभवलाई फर्केर सोच्दा, म मेरो हृदयमा स्थिरताको अनुभव गर्छु। मलाई यो मैले गरेको सबैभन्दा राम्रो निर्णय थियो भन्‍ने लाग्छ, र म यसको बारेमा कहिल्यै पछुताउनेछैन।


४०. आफ्नो कर्तव्यमा प्रयास नगर्दा के हुन्छ

लिन्डा, इटाली

सन् २०१९ मा, सिस्टर एन्ड्रिया र मलाई मण्डलीमा आर्ट डिजाइनको कामको इन्चार्ज बनाइयो। सुरुमा यो कर्तव्य थाल्दा मैले नबुझेका धेरै सिद्धान्त थिए, त्यसैले एन्ड्रियाले मसित धैर्यसाथ सङ्गति गरिन् र धेरैजसो काम आफैले सम्हालिन्। पछि पो, उनले यो कर्तव्य दुई वर्षदेखि गरेकी, र उनीसित कामको केही अनुभव भएको, र भेलाहरूमा समस्या समाधान गर्नेदेखि लिएर कार्य सारांश गर्नेसम्मका सबै कुरामा उनको सोचाइ मेरोभन्दा धेरै विस्तृत भएको मैले थाहा पाएँ। ब्रदर-सिस्टरहरूले प्रश्नहरू उठाउँदा, उनीसित सधैँ त्यसको राम्रो समाधान हुन्थ्यो। उनीसित तुलना गर्दा, मलाई आफू निकै पछि छु भन्ने लाग्यो। मैले सोचेँ, “एन्ड्रियाजस्ती हुन मैले कत्ति कष्ट भोग्नुपर्नेछ र मूल्य चुकाउनुपर्नेछ? उनीसित धेरै अनुभव रहेको र उनले धेरैजसो बोझ उठाउने भएकीले, म धेरैजसो काम उनैलाई गर्न दिनेछु।”

कार्य सारांशअघि, एन्ड्रियाले मलाई समस्याहरू समाधान गर्नाका लागि कसरी सङ्गति गर्नुपर्छ भनेर अग्रिम विचार गर्न लगाइन्, र मैले सोचेँ, “त्यो त ठूलो समस्या हो। हाम्रो कर्तव्यमा भएका समस्याहरूलाई सारांशमा बताउनुबाहेक, समाधानबारे सङ्गति गर्नका लागि मैले परमेश्‍वरका सान्दर्भिक वचन र सिद्धान्तहरू भेट्टाउनुपर्छ। विशेष गरी, व्यावसायिक मामिलाबारे मसित त्यति अनुभव छैन। मैले समाधान बताउनका लागि धेरै जानकारी भेट्टाउन निकै प्रयास गर्नुपर्छ, र आफूले नबुझ्ने कुराबारे सङ्गति खोज्नुपर्छ। त्यसका लागि निकै धेरै समय र प्रयास चाहिन्छ। यस क्षेत्रबारे त एन्ड्रियालाई थाहा छ, त्यसैले, सारांश गर्ने काम उनले नै गर्न सक्छिन्। यो काम म उनैको हातमा छोड्नेछु।” त्यसपछि, मैले कार्य सारांशबारे फेरि कहिल्यै सोचिनँ। कार्य सारांशको अवधिमा, एन्ड्रियाले मलाई मेरोमा कस्ता विचार र सोचाइ छन् भनेर सोधिन्, मैले भनेँ, “म यस क्षेत्रमा अनभिज्ञ छु, त्यसैले सारांश गर्ने काम तपाईंले गर्नु नै सबैभन्दा राम्रो हुनेछ।” कहिलेकाहीँ, उनले हाम्रो अध्ययनको दिशाबारे योजना बनाउँदै गर्दा मेरो सुझाव दिन र सम्भाव्य समस्याहरूलाई पन्छाउनमा मदत गर्न म सहभागी हुन चाहन्छु कि भनेर मलाई सोध्थिन्। म सोच्थेँ, “हाम्रो अध्ययनको लागि त सधैँ एन्ड्रिया नै जिम्मेवार व्यक्ति रहेकी छिन्। सहभागी हुनाका लागि मैले यसबारे सोच्नुपर्छ र आफूलाई गहिरोसित थाहा नभएको कुराको अध्ययन गर्नुपर्छ। एकदमै धेरै प्रयास चाहिन्छ! भइहाल्यो, म सहभागी हुँदिनँ।” त्यसैले, मैले एन्ड्रियाको प्रस्ताव नकारेँ।

पछि, हामीले चित्र कोर्ने नयाँ तरिका सिकिरहेका थियौँ। यो सीप सिक्ने क्रममा हामी धेरै कठिनाइ र समस्यासित लडिरह्यौँ, तर एन्ड्रियाले हामीसित छलफल गरेर ती समाधान गरिन्। मलाई त्यस तरकिबबारे राम्ररी थाहा नभएकोले, त्यसबारे दुई पटक बताइएको सुनेपछि पनि म अझै अन्योलमै थिएँ, र मैले सोचेँ, “यस क्षेत्रमा नयाँ सीप सिक्नु साह्रै थकाइलाग्दो हुन्छ। यस पटक म संलग्न हुन्छु जस्तो मलाई लाग्दैन। जे होस्, हामीसित एन्ड्रिया छिन्, उनले हामीलाई सिक्न मदत गर्न सक्छिन्।” पछि, मैले अध्ययन गर्दै गर्दा ध्यानसित सुनिनँ। कोही बेला म पुरै समयभरि एक शब्द पनि बोलिनँ; कुनै बेला चाहिँ अरू नै काम गर्नतिर लागेँ। एन्ड्रियाले मलाई मेरो विचार र धारणाबारे सोध्दा म सधैँ आफ्नो कुनै विचार र धारणा छैन भनेर लापरवाहीसाथ जवाफ दिन्थेँ। मैले बिस्तारै आफ्नो कर्तव्यमा झन्-झन कम बोझ उठाएँ र पुनः हेर्नुपर्ने काममा समस्याहरू देख्न छोडेँ। त्यस अवधिमा, हरेक दिन मेरो हृदयमा खोक्रो अनुभव हुन्थ्यो र म झन् धेरै नकारात्मक भएँ। मलाई मेरो क्षमता कम भएको र म त्यस कर्तव्यको लागि योग्य छैनँ भन्ने लाग्यो।

एक दिन, एन्ड्रियाले मसित कामबारे छलफल गरेपछि भनिन्, “तपाईंले यो कर्तव्य गर्नुभएको केही समय भइसकेको छ, तैपनि तपाई अझै आफूसँग अनुभवको कमी छ वा तपाईं बुझ्नुहुन्न भन्नुहुन्छ। तपाईं केवल बोझ उठाउन वा प्रयास गर्न चाहनुहुन्न। मसँग केही राम्रा विचार हुनुको कारण के हो भने, म अक्सर प्रार्थना गर्छु, परमेश्‍वरमा भर पर्छु र कामकुरा बुझ्न सिद्धान्तहरू खोजी गर्छु। विशष गरी हामीले व्यावसायिक कुराहरू नबुझेको बेला, अध्ययन गर्न अग्रसर हुनैपर्छ। नत्र, हामीले आफ्नो कर्तव्य कसरी निर्वाह गर्न सक्छौँ र?” त्यसपछि, उनले कठिनाइहरूको सामना गर्दा उनी कसरी परमेश्‍वरमा भर परिन् र समाधान भेट्टाउन खोजी गरिन् भन्नेबारे बताइन्। तर त्यतिबेला मैले अझै आफ्नो समस्या पटक्कै बुझिनँ। बरु, एन्ड्रियाले मेरा समस्या बुझिनन् भन्ने मलाई लाग्यो, त्यसैले मैले उनको सुझावलाई मनमा लिइनँ, न त मैले आत्मसमीक्षा नै गरेँ।

चाँडै नै, एन्ड्रियालाई अन्य कामको जिम्मा दिइयो। उनी जाँदा म निकै दुःखी थिएँ, किनभने यत्तिका धेरै कामको सामना गर्नुपर्दा मेरो दिमाग शून्य भयो। मैले सोचेँ, “मैले यो कामको जिम्मा लिएको अब एक वर्षभन्दा धेरै भइसक्यो, त्यसैले कसरी म यो काम गर्न अझै असक्षम छु?” त्यसबेला, मलाई एन्ड्रियाले भनेको कुरा याद आयो। के मैले साँच्चै आफ्नो कर्तव्यमा बोझ उठाएकी थिइनँ र? मैले आत्मसमीक्षा गर्न र आफूलाई चिन्न परमेश्‍वरलाई उहाँको मार्गदर्शन माग्दै प्रार्थना गरेँ। पछि, मैले परमेश्‍वरको वचनको यो खण्ड पढेँ: “धेरैजसो समय, कामका समस्याबारे सोध्दा तिमीहरू जवाफ दिन सक्दैनौँ। तिमीहरूमध्ये केही त काममा संलग्‍न भएका छौ, तर तिमीहरूले काममा के-कसो भइरहेको छ भनेर कहिल्यै सोध्‍ने वा यसबारे सावधानीपूर्वक सोच्‍ने गर्दैनौ। तिमीहरूको क्षमता र ज्ञानलाई विचार गर्दा, तिमीहरूलाई कम्तीमा पनि केही त हुनुपर्ने हो, किनभने तिमीहरू सबै यस काममा सहभागी भएका छौ। त्यसो भए, किन अधिकांश मानिसले केही पनि भन्दैनन्? सम्भवतः के भन्‍ने भनेर तिमीहरूलाई साँच्‍चै थाहा नभएको हुन सक्छ—कामकुराहरू राम्रोसित भइरहेका छन् कि छैनन् भनेर तिमीहरूलाई थाहा नभएको हुन सक्छ। यसका दुईवटा कारण छन्: एउटा कारण हो—तिमीहरू पूर्णतया उदासीन छौ, अनि तिमीहरूले यी कुराहरूको कहिल्यै वास्ता गरेनौ र सधैँ तिनलाई पूरा गर्नुपर्ने कामको रूपमा मात्र लियौ। अर्को कारण हो—तिमीहरू गैरजिम्मेवार छौ र यी कुराहरूको ख्याल गर्न तिमीहरू इच्छुक छैनौ। यदि तैँले साँच्‍चै वास्ता गरेको भए र यदि तँ साँच्‍चै संलग्‍न भएको भए, तँसित सबै कुराबारे राय र दृष्टिकोण हुनेथ्यो। भावशुन्य र उदासीन हुँदा र कुनै जिम्मेवारी नलिँदा अक्सर दृष्टिकोण वा राय नहुने गर्छ। तिमीहरू आफूले निर्वाह गर्ने कर्तव्यप्रति लगनशील छैनौ, तिमीहरू कुनै जिम्मेवारी लिँदैनौ, तिमीहरू मूल्य चुकाउन वा संलग्‍न हुन चाहँदैनौ। तिमीहरू न त कुनै कष्ट भोग्छौ, न त अझ धेरै शक्ति खर्चन नै इच्छुक छौ; तिमीहरू केवल अनुचर हुन चाहन्छौ, यो त एक गैरविश्‍वासीले आफ्नो हाकिमको लागि काम गरेजस्तोभन्दा कुनै फरक छैन। यसप्रकारको कर्तव्य निर्वाहलाई परमेश्‍वर मन पराउनुहुन्‍न र यसले उहाँलाई प्रसन्‍न तुल्याउँदैन। यसले उहाँको अनुमोदन पाउन सक्दैन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरको वचनले मेरो अवस्थालाई ठ्याक्कै प्रकट गऱ्यो। मैले एन्ड्रियासँग सहकार्य गर्दा र कामबारे छलफल गर्दा, मसित आफ्ना दृष्टिकोण वा विचार कहिल्यै हुँदैनथ्यो। त्यो क्षेत्र वा कामबारे मलाई राम्ररी थाहा नभएकोले त्यसो भएको हो भन्ने सधैँ मलाई लाग्थ्यो। परमेश्‍वरको वचन पढेपछि मात्र मैले त्यो त मेरो लापरवाही र गैरजिम्मेवारीको कारणले भएको रहेछ भनेर बुझेँ। मैले एन्ड्रियासँग सहकार्य गर्दाको समयबारे फर्केर सोच्दा, प्रत्येक चोटि मसित व्यावसायिक समस्या हुँदा, म त्यसबारे कहिल्यै चिन्तित भइनँ। मैले कर्तव्यबारे आफूलाई अनुभव नहुनु र आफूले सिद्धान्तहरू राम्ररी नबुझ्नुलाई त्यो कामबाट उम्कने र पन्छिने बहानाको रूपमा प्रयोग गरेँ। कामबारे छलफल हुँदा म केवल श्रोता बन्थेँ। मैले त्यसबारे कहिल्यै होसियारीसाथ सोचिनँ। मैले अक्सर एन्ड्रियाको अगाडि आफूले नबुझेकी, आफू असक्षम भएको र उनीसँग कामको धेरै अनुभव भएको कुरा गरेँ, तर ती वास्तवमा बहाना मात्र थिए। मेरो वास्तविक उद्देश्य उनको सहानुभूति प्राप्त गर्नु र उनले मलाई बुझून् भन्ने थियो, ताकि धेरैजसो काम उनले गरून् र म चाहिँ आफ्नो फुर्सदको मजा लिइरहन सकौँ। म साह्रै धूर्त र छली थिएँ! मलाई यस कर्तव्यको जिम्मेवारी दिइएको एक वर्षभन्दा धेरै भएको थियो र मसँग व्यावसायिक जग थियो, त्यसैले, यदि म जिम्मेवार भएकी भए र मैले लगनशील भई अध्ययन गरेकी भए, कामबारे छलफल हुँदा मसित आफ्नै दृष्टिकोणहरू हुनेथिए। एन्ड्रियाको सरुवा हुँदा मैले त्यो कर्तव्य सम्हाल्न सक्नेथिएँ। मैले आफ्नो कर्तव्यमा गैरजिम्मेवार हुनुबाहेक अरू केही गरेकी थिइनँ, मानौँ सकेसम्म दिनहुँ थोरै प्रयास वा थोरै चिन्ता गरेर बाँच्न म केवल ज्यालाका लागि काम गरिरहेकी छु। कसरी कामकुरा ठीकसँग गर्ने, कसरी आफूले सक्दो गर्ने र कसरी आफ्नो जिम्मेवारी पूरा गर्ने भनेर मैले कहिल्यै सोचिनँ। मैले शारीरिक कष्टलाई कसरी पन्छाउने भनेर मात्र सोच्दै आफ्नो कर्तव्य केवल लटरपटर निर्वाह गरिरहेकी थिएँ। मैले परमेश्‍वरको इच्छालाई पटक्कै विचार गरिनँ। मेरो हृदयमा परमेश्‍वरको लागि ठाउँ छ भनेर म कसरी भन्न सक्थेँ र? मैले आफ्नो कर्तव्यप्रति देखाएको मनोवृत्तिको लागि परमेश्‍वरले मलाई कसरी तिरस्कार गर्न सक्नुहुन्न र?

त्यसपछि, मैले परमेश्‍वरको वचनको अर्को खण्ड पढेँ: “प्रभु येशूले एकपटक भन्‍नुभयो, ‘किनभने जोसँग छ, उसलाई दिइनेछ, र ऊसँग अझै प्रशस्त हुनेछ: तर जोसँग छैन, ऊसँग भएको पनि ऊबाट खोसिनेछ’ (मत्ती १३:१२)। यी वचनहरूको अर्थ के हो? यिनीहरूको अर्थ हो—यदि तैँले आफ्नो कर्तव्य वा कार्य गरिनस् वा त्यसमा आफूलाई समर्पित गरिनस् भने, परमेश्‍वरले तँसित भएका कुरा ‘खोस्‍नुहुनेछ’। ‘खोस्‍नुहुनेछ’ भन्‍नुको अर्थ के हो? यसले मानिसहरूलाई कस्तो अनुभूति गराउँछ? हुन सक्छ, तैँले आफ्नो क्षमता र गुणद्वारा प्राप्त गर्न सक्‍ने कुरा प्राप्त गर्न सक्दैनस्, र तँलाई केही महसुस हुँदैन अनि तँ ठ्याक्कै गैरविश्‍वासीजस्तै छस्। परमेश्‍वरले सबै कुरा खोस्‍नु भनेको त्यही हो। यदि तँ आफ्नो कर्तव्यमा लापरवाह छस्, मूल्य चुकाउँदैनस्, र तँ इमानदार छैनस् भने, परमेश्‍वरले तँसित भएका कुरा खोस्‍नुहुनेछ, उहाँले तेरो कर्तव्य निर्वाह गर्ने अधिकार फिर्ता लिनुहुनेछ, उहाँले तँलाई यो अधिकार दिनुहुनेछैन। परमेश्‍वरले तँलाई वरदान र क्षमता दिनुभयो, तर तैँले आफ्नो कर्तव्य राम्ररी निर्वाह गरिनस्, परमेश्‍वरको लागि आफैलाई खर्च गरिनस्, वा मूल्य चुकाइनस् र तैँले त्यसमा मन लगाइनस्, त्यसकारण परमेश्‍वरले तँलाई आशिष् नदिनुहुने मात्र होइन, तँसित भएका कुरा पनि खोस्‍नुहुनेछ। परमेश्‍वरले मानिसहरूलाई विशेष सीपका साथै ज्ञान र बुद्धि दिएर आशिष् प्रदान गर्नुहुन्छ। मानिसहरूले यी कुरा कसरी प्रयोग गर्नुपर्छ? तैँले आफ्नो विशेष सीप, वरदान, ज्ञान र बुद्धिलाई आफ्नो कर्तव्यमा समर्पित गर्नैपर्छ। तैँले आफ्नो हृदय प्रयोग गर्नुपर्छ अनि आफूलाई थाहा भएका, आफूले बुझेका, र आफूले प्राप्त गर्न सक्‍ने सबै कुरा आफ्नो कर्तव्यमा लगाउनैपर्छ। यसो गर्दा तँ आशिषित हुनेछस्। परमेश्‍वरद्वारा आशिषित् हुनुको अर्थ के हो? यसले मानिसहरूलाई कस्तो महसुस गराउँछ? तिनीहरूले परमेश्‍वरबाट अन्तर्दृष्टि र मार्गदर्शन पाएका छन्, र तिनीहरूले आफ्‍नो कर्तव्य निर्वाह गर्दा तिनीहरूसित मार्ग हुन्छ। अरू मानिसहरूलाई तेरो क्षमता र तैँले सिकेका कुराहरूले तँलाई काम पूरा गर्न सक्षम पार्न नसकेकोजस्तो लाग्न सक्छ—तर यदि परमेश्‍वरले काम गर्नुहुन्छ र तँलाई अन्तर्दृष्टि प्रदान गर्नुहुन्छ भने, तँ ती कुरा बुझ्न र ती काम गर्न मात्र होइन, ती काम राम्रैसित गर्नसमेत सक्षम हुनेछस्। अनि अन्त्यमा, तैँले अचम्मित हुँदै मनमनै यस्तो सोच्नेछस्, ‘म त यति दक्ष थिइनँ, तर अहिले मभित्र कति धेरै असल कुराहरू छन्—र यी सबै सकारात्मक छन्। मैले यी कुराहरू कहिल्यै अध्ययन गरिनँ, तर म अहिले अचानक यी सबै कुराहरू बुझ्ने भएको छु। म अचानक कसरी यति तीक्ष्ण भएँ? अहिले म कसरी यति धेरै कुराहरू गर्न सक्‍ने भएँ?’ तैँले यो कुरा बुझ्न सक्नेछैनस्। यी त परमेश्‍वरबाटको अन्तर्दृष्टि र आशिष् हुन्; यसरी नै परमेश्‍वरले मानिसहरूलाई आशिष् दिनुहुन्छ। तिमीहरूले आफ्नो कर्तव्य निभाउँदा वा काम गर्दा यदि यस्तो महसुस गर्दैनौ भने, तिमीहरू परमेश्‍वरद्वारा आशिषित् भएका छैनौ” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। परमेश्‍वरको वचन मनन गरेपछि मैले बुझेँ कि, परमेश्‍वरले इमानदार मानिस र उहाँको लागि आफूलाई इमानदारीपूर्वक समर्पित गर्नुहरूलाई आशिष् दिनुहुन्छ। व्यक्तिले जति धेरै मेहनत गर्छ र आफ्नो कर्तव्यमा सुधार गर्ने प्रयास गर्छ, उति नै धेरै उसलाई पवित्र आत्माले अन्तर्दृष्टि दिनुहुन्छ, र ऊ आफ्नो कर्तव्यमा अझ धेरै प्रभावकारी हुन्छ। त्यसको विपरीत, यदि तपाईंले आफ्नो कर्तव्य छलका साथ गर्नुभयो, लगनशील हुनुभएन र मूल्य चुकाउनुभएन भने, तपाईंले आफ्नो कर्तव्यमा कहिल्यै प्रगति गर्नुहुनेछैन वा त्यसबाट कुनै लाभ प्राप्त गर्नुहुनेछैन, अनि हासिल गर्न सक्ने कुरा समेत गुमाउन सक्नुहुन्छ। यस क्षणमा, एन्ड्रियाले मलाई बताएको अनुभव याद आयो। साँचो कुरा के थियो भने, सुरुमा उनले नबुझेका धेरै काम थिए, तर उनले आफ्ना कठिनाइ अक्सर परमेश्‍वरकहाँ ल्याइन्, गहरोसित खोजी र मनन गर्दै प्रार्थना गरिन्, र साथै ती कुराबारे अरूसँग सङ्गति र सारांश गरिन्, अनि उनले थाहै नपाई पवित्र आत्माद्वारा अन्तर्दृष्टि पाइन् र सधैँ नयाँ विचारहरू प्राप्त गर्न सकिन्। उनले आफ्नो कर्तव्यमा झन-झन् धेरै प्रगति गरिन् र उनी आफ्नो कर्तव्यमा झन्-झन् धेरै प्रभावकारी भइन्। तर, मैले हैसियत कायम राख्ने प्रयास गरेँ, प्रगति गर्न खोजिनँ, फुर्सदको आनन्द लिने प्रयास गरेँ र कष्ट भोग्न वा मूल्य चुकाउन कहिल्यै चाहिनँ। परिणामस्वरूप, मैले आफूले गर्न सक्ने कुरासमेत कहिल्यै गर्न सकिनँ। परमेश्‍वरका वचनहरूले भनेजस्तै: “जोसँग छैन, ऊसँग भएको पनि ऊबाट खोसिनेछ” (मत्ती १३:१२)। कर्तव्यप्रतिको मेरो लापरवाह र गैरजिम्मेवार मनोवृत्तिलाई परमेश्‍वरले तिरस्कार गर्नुभयो। यदि मैले पश्चात्ताप गरिनँ भने, परमेश्‍वरले मलाई काटछाँट गर्नुहुनेछ र अन्ततः मैले मिलेर कर्तव्य गर्ने मौका गुमाउनेछु भन्ने मलाई महसुस भयो। यसबारे सोच्दा मलाई डर लाग्यो, त्यसैले, अभ्यासको मार्ग भेट्टाउनका लागि पश्चात्ताप गर्न र उहाँको मार्गदर्शन खोज्न मैले तुरुन्तै परमेश्‍वरलाई प्रार्थना गरेँ।

पछि, मैले परमेश्‍वरको वचन पढेँ: “तैँले कर्तव्यहरूलाई कसरी बुझ्नुपर्छ त? सृष्टिकर्ता परमेश्‍वरले कसैलाई दिनुभएको कामको रूपमा हेर्नुपर्छ; मानिसहरूले पाउने कर्तव्य यसरी नै आउँछ। परमेश्‍वरले तँलाई दिनुभएको आज्ञा नै तेरो कर्तव्य हो, र तैँले परमेश्‍वरले मापदण्ड दिनुभएअनुसार आफ्‍नो कर्तव्य निभाउनु पूर्ण रूपमा प्राकृतिक र उचित कुरा हो। यदि तँ यो कर्तव्य परमेश्‍वरको आज्ञा हो, र यो तँमाथि आइरहेको परमेश्‍वरको प्रेम र आशिष् हो भनी स्पष्टसँग देख्‍न सक्छस् भने, तैँले परमेश्‍वरलाई प्रेम गर्ने हृदयले आफ्‍नो कर्तव्य स्वीकार गर्न र आफ्‍नो कर्तव्य निभाउँदा तैँले परमेश्‍वरका अभिप्रायहरूलाई वास्ता गर्न सक्‍नेछस्, र परमेश्‍वरलाई सन्तुष्ट पार्न तैँले सबै कठिनाइहरू पार गर्न सक्‍नेछस्। परमेश्‍वरको लागि साँचो रूपमा आफैलाई समर्पित गर्नेहरूले कहिल्यै पनि परमेश्‍वरको आज्ञालाई इन्कार गर्न सक्दैनन्; तिनीहरूले कहिल्यै पनि कुनै कर्तव्य इन्कार गर्न सक्दैनन्। परमेश्‍वरले तँलाई जे-जस्तो कर्तव्य सुम्पनुभए पनि, यसमा जति नै कठिनाइ आइपर्ने भए पनि, तैँले यसलाई इन्कार गर्नु हुँदैन बरु स्वीकार गर्नुपर्छ। अभ्यासको मार्ग यही हो, र यही नै परमेश्‍वरलाई सन्तुष्ट पार्न सबै कुरामा सत्यताको अभ्यास गर्नु र आफ्नो पूरै बफादारिताभाव लगाउनु हो। यहाँ मुख्य कुरा के हो? ‘सबै कुरा’ भन्‍ने शब्द हो। ‘सबै कुरा’ ले तँलाई मन पर्ने वा तँ सिपालु रहेको कुरालाई जनाउँछ भन्‍ने छैन, तँ परिचित रहेका कुराहरूलाई जनाउनु त परको कुरा हो। कहिलेकहीँ, केही कुराहरू हुन्छन् जसमा तँ सिपालु हुँदैनस्, जुन तैँले सिक्‍नुपर्ने हुन्छ, जुन कठिन हुन्छन् र जसमा तैँले पीडा भोग्नुपर्ने हुन्छ। तैपनि, चाहे कुरा जेसुकै नै होस्, यदि परमेश्‍वरले तँलाई त्यो सुम्पनुभएको छ भने, तैँले त्यो उहाँबाट आएको भनी यसलाई स्विकार्नुपर्छ; तैँले यसलाई स्वीकार गर्नुपर्छ र राम्रोसित निर्वाह गर्नुपर्छ, र आफ्नो पूरै बफादारिता दिनुपर्छ र परमेश्‍वरका अभिप्रायहरू सन्तुष्ट पार्नुपर्छ। अभ्यासको मार्ग भनेको यही हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका यी वचनहरूबारे चिन्तन गरेपछि, म भित्रैदेखि अभिप्रेरित भएँ। कर्तव्य भनेको परमेश्‍वरको आज्ञा हो, र चाहे हामी यसमा सिपालु होऔँ या नहोऔँ वा यो सरल होस् वा जटिल, यो परमेश्‍वरबाट आएको हुन्छ, त्यसैले हामी जिम्मेवार बन्‍नुपर्छ र हामी सकेसम्म वफादार हुनुपर्छ। हामीले सक्दो प्रयास गरेर आफ्नो जिम्मेवारी पूरा गरेपछि मात्र परमेश्‍वको मार्गदर्शन प्राप्त गर्न सक्छौँ। मैले परमेश्‍वरको प्रेमको साटो तिर्न आफ्ना कर्तव्य निष्ठापूर्वक निर्वाह गर्नेछु भनेर उहाँसामु कसम खाएका ती सबै समयबारे सोचेँ। अहिले, कर्तव्य अलि जटिल र चुनौतीपूर्ण थियो, र मैले कष्ट भोग्नुपर्थ्यो र मूल्य चुकाउनुपर्थ्यो, त्यस्तो बेला मैले लटरपटर मात्र गरेर त्यसलाई पन्छाउन खोजेँ। मलाई यो कुरा महसुस हुँदा, आफू परमेश्‍वरप्रति ऋणी भएकी र उहाँको प्रेम पाउन अयोग्य छु भन्ने लाग्यो। म यसरी अघि बढ्न सक्दिनँथिएँ। मलाई भविष्यमा पछुतो नहुनाका लागि मैले परमेश्‍वरको वचनअनुसार अभ्यास गर्नुपर्थ्यो, आफ्नो कर्तव्यलाई पूर्ण इमानदारीका साथ सम्हाल्नुपर्थ्यो र आफ्ना जिम्मेवारी पूरा गर्नुपर्थ्यो।

त्यसैले, यसपछि म अग्रसर भएँ र मलाई पहिला थाहा नभएका कामलाई जाँच्न र त्यससित परिचित हुन थालेँ, अनि जटिल समस्याहरू आइपर्दा, उप्रान्त तिनलाई पन्छाउने प्रयास गरिनँ। त्यसको सट्टा, म तीबारे आफ्ना ब्रदर-सिस्टरहरूसँग छलफल गरेर समाधान गर्न अग्रसर भएँ, अनि आफूले नबुझेको बेला उनीहरूलाई सिकाइ मागेँ। बिस्तारै, म कामकुरामा पारङ्गत हुन थालेँ, र अरूलाई समस्याहरू आइपर्दा उचित समाधान प्रदान गर्न सक्षम भएँ। मैले हाम्रो कामको सारांश बताउँदा, सुरुमा मसँग कुनै विचार थिएन र अझै पनि त्यसलाई पन्छाउन चाहेँ, तर मैले परमेश्‍वरको वचनमा पढेको कुरा सम्झेँ, त्यसैले, होसहवासमा आफ्नो देहसुख त्यागेँ, हाम्रो कर्तव्यमा भएका समस्याहरूबारे सोचेँ, र सिद्धान्तहरू र जानकारी खोज्न काम गरेँ। केही समय त्यसरी अभ्यास गरेपछि, मैले स्पष्ट रूपमा परमेश्‍वरको मार्गदर्शन महसुस गरेँ। यादै नभई, मैले आफूले नबुझेको वा आफूलाई अन्योलमा पारेका थुप्रै कुरा बुझ्न थालेँ र हामीले हरेक पल्ट कार्य सारांश गर्दा केही नतिजा प्राप्त गऱ्यौँ। ब्रदर-सिस्टरहरूले हामीले सारांश गरेको कुरा अभ्यास गरे र प्रगति पनि गरे।

आफ्नो कर्तव्यप्रति मेरो दृष्टिकोण केही हदसम्म परिवर्तन भएको छ भनेर मैले सोचेँ, तर फेरिे त्यस्तै परिस्थिति सामना गर्दा, ममा फेरि मेरा पुरानै तरिकाहरू हाबी भए।

सेप्टेम्बर २०२१ मा, काममा आवश्यकता परेकोले गर्दा, मैले नवप्रवेशीहरूलाई मलजल हाल्न सिस्टर रोजीसँग साझेदारी गर्न थालेँ। यो कर्तव्यमा प्राविधिक समस्याहरू हुनेछैनन् र टाउको दुखाइ कम हुनेछ भनेर सोचेँ, तर वास्तवमा यो कर्तव्य गर्न थालेपछि नवप्रवेशीहरूलाई मलजल हाल्नु सजिलो छैन रहेछ भनेर मैले थाहा पाएँ। मैले विदेशी भाषामा कुराकानी गर्नुपर्ने मात्र नभई, तिनीहरूको धारणा र भ्रमलाई तुरुन्तै समाधान गर्न सत्यताबारे सङ्गति पनि गर्नुपर्‍यो। मैले रोजी कामका सबै पक्षमा एकदमै निपुण रहेछिन् भन्ने देखेँ। उनले नवप्रवेशीहरूका समस्या समाधान गर्न सान्दर्भिक सत्यता तुरुन्तै भेट्टाउन सक्थिन्, तर म त्यसमा राम्रो नभएको मैले देखेँ। म सत्यताबारे स्पष्टसित सङ्गति गर्न वा तिनीहरूका समस्या समाधान गर्न सक्दिनँथेँ। रोजीको स्तरमा पुग्न मैले लामो समयसम्म अध्ययन गर्नु र आफूलाई सुसज्जित पार्नु अनि ठूलो मूल्य चुकाउनु आवश्यक थियो। मैले सोचेँ, “भइहाल्यो, जे भए पनि रोजी अब मेरी साझेदार हुन्, त्यसैले, यसबारे मैले चिन्ता लिनुपर्दैन।” यस्तो सोचाइ गर्दै मैले त्यति उत्सुकतापूर्वक मलजल गर्नेसम्बन्धी सत्यताद्वारा आफूलाई सुससज्जित पारिनँ, र भेलापछि मैले सक्रियतापूर्वक नवप्रवेशीहरूलाई उनीहरूका समस्या र कठिनाइबारे सोधिनँ। एक दिन, मैले दुई महिना अघिदेखि नै यो कर्तव्य निभाइरहेकी छु, तर अझै पनि एक जना नवप्रवेशीलाई मलजल हाल्न सकिनँ भनेर चिन्तन गरेँ। मैले सधैँ आफूले नबुझेको बहाना बनाएँ, तर वास्त्वमा मूल्य चुकाउने प्रयास गरिनँ। मैले आफैलाई यसरी नसोधी सक्दै सकिनँ, “म सिपालु नभएको कुनै कर्तव्य गर्नुपर्ने हुनासाथ मेरो ‘बुझाइको कमी’ र ‘असक्षमता’ लाई कर्तव्य लटरपटर गर्ने र मूल्य चुकाउन नचाहने बहानाको रूपमा म किन प्रयोग गर्छु?” मैले आफ्नो अवस्था र अन्योलपनलाई परमेश्‍वरसामु ल्याएँ र प्रार्थना गरेँ।

एक दिन, मैले मेरो भक्तिको क्रममा परमेश्‍वरको यी वचनहरू पढेँ: “कर्तव्य पूरा गर्दा मानिसहरू सधैँ थकित नहुने, घरबाहिर गई दौडधूप गर्नु नपर्ने हल्का काम छान्छन्। यसलाई सजिलो काम छान्‍नु र गाह्रो कामदेखि भाग्‍नु भनिन्छ, र यो देहसुखप्रतिको लालचको प्रकटीकरण हो। अरू के-के छन्? (कर्तव्य अलिक गाह्रो, अलिक थकाइलाग्दो, र मूल्य चुकाउनुपर्ने हुँदा सधैँ गुनासो गर्नु।) (खानेकुरा र लुगाफाटाप्रति मरिमेट्नु र देहको सुखमा लिप्त हुनु।) यी सबै देहसुखप्रतिको लालचका प्रकटीकरण हुन्। यस्तो व्यक्तिले एकदमै गाह्रो वा जोखिमपूर्ण काम देखेमा, त्यो अरू कसैलाई भिराउँछ; आफूले चाहिँ फुर्सदिलो काम मात्र गर्छ, र आफ्नो क्षमता कमजोर छ, काम गर्ने क्षमता छैन, र यस्तो काम गर्न सक्दिनँ भन्दै बहाना बनाउँछन्—जबकि वास्वतमा देहसुखको लालचले गर्दा त्यस्तो भएको हुन्छ। … साथै, मानिसहरूले आफ्नो कर्तव्य निर्वाह गर्दा सधैँ गुनासो गर्छन्, उनीहरू कुनै प्रयास गर्न चाहँदैनन्, अलिकति फुर्सतको समय पाउनासाथ आराम गर्छन्, गफ लडाउँछन्, वा बसिबियाँलो र मनोरञ्‍जनात्मक क्रियाकलापमा भाग लिन्छन्। अनि काममा व्यस्तता सुरु भएपछि, जीवनको तालमेल र तालिका बिग्रँदा, तिनीहरू दुःखी र असन्तुष्ट हुन्छन्। तिनीहरू गनगन र गुनासो गर्छन्, अनि तिनीहरू आफ्नो कर्तव्य निर्वाहमा लापरवाह र झाराटारुवा बन्छन्। यो त देहसुखको लालच गर्नु हो, होइन र? … के देहसुखको लालच गर्ने मानिसहरू कर्तव्य निर्वाह गर्न योग्य हुन्छन्? कसैले कर्तव्य पूरा गर्ने बारेमा कुरा उठाउने बित्तिकै, वा मूल्य चुकाउनेबारे र कठिनाइ भोग्‍नेबारे कुरा गर्दा, तिनीहरूले टाउको हल्लाउँछन्। तिनीहरूसित समस्यैसमस्या हुन्छन्, तिनीहरू गुनासोका पोका हुन्, र नकारात्मकताले भरिएका हुन्छन्। यस्ता मानिसहरू बेकारका हुन्, तिनीहरू आफ्नो कर्तव्य निर्वाह योग्यका हुँदैनन् र तिनीहरूलाई हटाइनुपर्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (२))। “कतिपय झूटा अगुवासँग थोरै क्षमता हुन्छ, तर तिनीहरू व्यावहारिक काम गर्दैनन्, र तिनीहरू देहसुखप्रति लालायित हुन्छन्। देहसुखप्रति लालायित हुने मानिसहरू सुँगुरभन्दा खासै फरक होइनन्। सँगुरको दिन सुत्दै र खाँदैमा बित्छ। त्यसले केही गर्दैन। तर, त्यसलाई मेहनतका साथ एक वर्षसम्म पालेपछि, वर्षको अन्त्यमा पूरै परिवारले त्यसको मासु खाँदा, त्यसलाई पालेको खेर गएन भन्न सकिन्छ। यदि कुनै झूटा अगुवालाई सुँगुरझैँ पालियो, र ऊ हरेक दिन तीनपटक खाने र पिउने गर्छ, मोटाउँछ र बलियो हुन्छ, तर कुनै व्यावहारिक काम गर्दैन र निकम्मा भयो भने, के उसलाई पाल्नु व्यर्थ भएको हुँदैन र? के उसलाई पालेर केही काम लागेको छ? ऊ परमेश्वरवको कामविपरीत हुनमा मात्र राम्रो हुन्छ र उसलाई हटाइनुपर्छ। वास्तवमा, झूटो अगुवा पाल्नुभन्दा सुँगुर पाल्नु बेस हुन्छ। झूटा अगुवाहरूसँग ‘अगुवा’ को उपाधि होलान्, उनीहरूले यो पद ओगट्लान् र दिनको तीनपल्ट मज्‍जाले खालान् र परमेश्‍वरका धेरै अनुग्रह पाउलान्, र वर्षको अन्त्यमा उनीहरू खाएर मोटाएका हुन्छन्—तर काम कस्तो भएको हुन्छ? यस वर्ष तेरो काममा हासिल भएका सबै कुरालाई हेर्: के तैँले यस वर्ष कामको केही क्षेत्रमा नतिजाहरू देखेको छस्? तैँले के-कस्ता व्यावहारिक काम गरिस्? परमेश्‍वरको घरले तँलाई सबै काम सिद्ध रूपमा गर्नुपर्छ भन्दैन, तर तैँले मुख्य कामचाहिँ राम्ररी गर्नैपर्छ—उदाहरणका लागि, सुसमाचारको काम वा श्रव्यदृश्यको काम, किताब सम्बन्धी काम, आदि इत्यादि। यी सबै काम फलदायी हुनैपर्छ। सामान्य परिस्थितिमा, तीनदेखि पाँच महिनापछि कुनै प्रभाव—कुनै नतिजा—देख्न सकिन्छ; यदि एक वर्षपछि पनि कुनै नतिजा आएन भने, यो गम्भीर समस्या हो। एकवर्षपछि, तेरो जिम्मेवारीको दायराभित्र रहेको कुनचाहिँ काम सबैभन्दा सफल भएको छ, कुनचाहिँ काममा तैँले सबैभन्दा धेरै मूल्य चुकाइस् र सबैभन्दा बढी कष्ट भोगिस् भनेर हेर्। आफ्ना उपलब्धिहरूलाई हेर्: एक वर्षसम्म परमेश्‍वरको अनुग्रह प्राप्त गरेपछि तैँले कुनै मूल्यवान् उपलब्धि हासिल गरेको छस् कि छैनस् भन्‍नेबारेमा तेरो हृदयमा केही विचार हुनुपर्छ। तैँले यी सबै समयमा परमेश्‍वरको घरको खानेकुरा खाँदा र उहाँको अनुग्रह प्राप्त गर्दा, केचाहिँ गर्दैथिइस्? के तैँले कुनै कुरा हासिल गरेको छस्? यदि तैँले केही पनि हासिल गरेको छैनस् भने, तँ अरूको फाइदा उठाउने, वास्तविक झूटो अगुवा होस्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (४))। मैले परमेश्‍वरका यी वचनहरूबारे मनन गर्दा, त्यसले मेरो हृदय वारपार छेडेको महसुस गरेँ। त्यसपछि मात्र मैले म आफ्नो कर्तव्यमा आइपर्ने कठिनाइदेखि जहिले पनि पछि हटेको अनि आफ्नो “बुझाइको कमी” र “असक्षमता” लाई बहानाको रूपमा प्रयोग गर्ने गरेको कुरा बुझेँ, किनभने म साह्रै अल्छे र शारीरिक सुखको असाध्यै लालची थिएँ। विगतमा, म एन्ड्रियासित कर्तव्यको इन्चार्ज हुँदा, म आफ्नो लागि सधैँ सरल र सजिलो काम लिन्थेँ र म सिपालु नभएको वा धेरै ध्यान दिनुपर्ने कुनै पनि काम उनलाई दिन्थेँ। अहिले, रोजीसित नवप्रवेशीहरूलाई मलजल हाल्ने काममा पनि म चिन्ता गर्न वा मूल्य चुकाउन चाहँदिनँ थिएँ। मैले आफ्नो व्यवहारबारे चिन्तन गरेँ र त्यसको मुख्य कारण म शैतानी दर्शनहरूद्वारा नियन्त्रित भएकोले रहेछु भन्ने बुझेँ। “अरूको होइन, आफ्नो दुनो सोझ्याउनुपर्छ,” “समय निकाल, मोजमस्ती गर, किनकि जीवन छोटो छ,” र “जीउँदो हुँदा नै आफ्नो उपचार गर्” जस्ता कुराहरूले मेरो हृदयमा गहिरो जरा गाडेका थिए। मलाई त सधैँ के लाग्थ्यो भने, मानिसहरू आफ्नो लागि जिउनुपर्छ, अनि हामीलाई दुःखकष्ट छैन र हामीसँग शारीरिक सुख छ भने, हामी जसरी जिउनुपर्ने हो त्यसरी नै जिइरहेका हुन्छौँ। म आफ्नो कर्तव्य पूरा गर्न मण्डलीमा आउँदा पनि मसँग यो दृष्टिकोण कायमै थियो। मैले राम्रो गर्न नसक्ने कर्तव्यहरू गर्नुपर्दा, कठिनाइ आएको बेला मूल्य चुकाउनुपर्दा, म कछुवाले टाउको लुकाएझैँ पछि हटेँ र आफ्नो शारीरिक सुखलाई पहिलो स्थान दिएँ। त्यसरी जिउँदा म सुँगुरभन्दा फरक थिइनँ! सुँगुरसँग कुनै विचार हुँदैन वा त्यसले केही गर्दैन। त्यसले खान, पिउन र सुत्न मात्र जान्दछ। म पनि त्यस्तै थिएँ, आफ्नै सुखबारे मात्र चिन्तित थिएँ। मैले त्यस्तो अभद्र जीवन जिइरहेकी थिएँ! विगतमा सुपरभाइजरको रूपमा र अहिले मलजल गर्ने व्यक्तिको रूपमा मलाई परमेश्‍वरले अनुग्रह देखाउनुभएको थियो, तर मैले प्रगति गर्ने वा आफ्ना जिम्मेवारी र कर्तव्यलाई विचार गर्ने कसरी पटक्कै कोसिस गरिनँ भनेर मलाई याद आयो। म मण्डलीको काम र आफ्ना ब्रदर-सिस्टरहरूको जीवनप्रति गैरजिम्मेवार भएँ। मसँग अलिकति पनि विवेक थिएन! मैले कष्ट भोग्न वा मूल्य चुकाउन चाहिनँ, तर मैले आफ्नो “बुझाइको कमी” वा “असक्षम” हुनुलाई सहानुभूति पाउन र म आफ्नो कमजोरीहरू स्विकार्न सक्छु भनी अरूलाई सोच्न लगाउन बहानाको रूपमा चलाएँ, ताकि उनीहरूले मलाई व्यावहारिक र इमानदार ठानून्। सत्य कुरा के हो भने, मैले यी कुरालाई आफ्नो अल्छीपन र गैरजिम्मेवारीलाई ढाकछोप गर्न प्रयोग गरेँ। म साह्रो धूर्त र छली थिएँ र मैले सबै ब्रदर-सिस्टरहरूलाई छल गरेँ! मैले उनीहरूलाई केही समयको लागि छल गरे तापनि परमेश्‍वरले सबै कुरा देख्नुहुन्छ र उहाँ धर्मी हुनुहुन्छ। मैले परमेश्‍वरलाई मूर्ख बनाउन र छल गर्न खोजिरहेकी थिएँ, त्यसैले उहाँले मलाई कसरी तिरस्कार गर्न सक्नुहुन्न र? यही कारण, त्यस समय मैले आफ्नो कर्तव्यमा परमेश्‍वरको मार्गदर्शन कहिल्यै देखिनँ। म अनिश्चित हुनु र मेरो प्रगति स्पष्टरूपले नहुनु खतराका सङ्केत थिए।

मैले परमेश्‍वरको वचन पढेँ: “परमेश्‍वरले सुम्पनुभएको कुरा स्वीकार गरेपछि, नोआले अलिकति पनि लापरवाही नगरी परमेश्‍वरले कुरा गर्नुभएको ठूलो जहाज निर्माण गर्न थाले, मानौँ यो उनको जीवनको सबैभन्दा महत्त्वपूर्ण कुरा हो। दिनहरू बिते, वर्षहरू बिते, आज भोलि बन्यो, यो वर्ष अर्को वर्ष भयो। परमेश्‍वरले नोआलाई कुनै दबाब दिनुभएन, तर यो सम्पूर्ण समयभरि नोआ परमेश्‍वरले सुम्पनुभएको महत्त्वपूर्ण काममा लागिरहे। परमेश्‍वरले भन्‍नुभएको एकएक शब्द र वाक्यांश ढुङ्गाको पाटीमा कुँदिएका शब्दजस्तै नोआको हृदयमा अङ्कित भएका थिए। बाहिरी संसारमा जे-जस्ता परिवर्तनहरू भए पनि, उनका वरपरका मानिसहरूले खिसीटिउरी गरे पनि, जस्तोसुकै दुःखकष्ट आइपरे पनि वा जस्तोसुकै समस्याको सामना गर्नुपरे पनि, उनी यो सम्पूर्ण समयभरि परमेश्‍वरद्वारा सुम्पिइएको काममा कहिल्यै निराश नभई वा लत्तो छोड्ने सोच नराखी लागिरहे। परमेश्‍वरका वचनहरू नोआको हृदयमा अङ्कित भएका थिए, र ती उनको जीवनका वास्तविकता बनेका थिए। नोआले ठूलो जहाज निर्माणको लागि चाहिने सबै सामग्री तयार गरे अनि परमेश्‍वरले निर्माण गर्न आज्ञा दिनुभएको त्यो ठूलो जहाजका स्वरूप र विशेषताहरू नोआले सावधानीसाथ चलाएको हथौडा र छिनोको प्रहारमार्फत बिस्तारै आकारमा आउन थाले। हुरीबतास र वर्षाभरि, अनि मानिसहरूको खिल्ली वा निन्दाको बाबजुद पनि, नोआको जीवन वर्षौंवर्ष यही तरिकामा अघि बढ्यो। नोआसित कहिल्यै अर्को एक शब्द पनि नबोली, परमेश्‍वरले गोप्य रूपमा उनको हरेक कार्य हेर्नुभयो, र नोआको व्यवहारले उहाँको हृदय छोयो। तर नोआले यो कुरा न त थाहा पाए, न त महसुस नै गरे; उनले सुरुदेखि अन्त्यसम्म केवल त्यो ठूलो जहाज निर्माण गरे, र परमेश्‍वरका वचनप्रति अटल विश्‍वासका साथ सबै प्रकारका जीवित प्राणीलाई एकट्ठा गरे। नोआले पालन गर्नुपर्ने र पूरा गर्नुपर्ने त्योभन्दा उच्‍च निर्देशन उनको हृदयमा अरू थिएन: परमेश्‍वरका वचनहरू उनको जीवनभरिका निर्देशन र लक्ष्य थिए। त्यसैले, परमेश्‍वरले उनलाई जेसुकै भन्‍नुभए पनि, जेसुकै गर्न अह्राउनुभए पनि, जेसुकै गर्न आज्ञा दिनुभए पनि, नोआले त्यस कुरालाई पूर्ण रूपमा स्वीकार गरे, र त्यसलाई कण्ठ पारे; उनले यसलाई आफ्‍नो जीवनको सबैभन्दा महत्त्वपूर्ण कुरा ठाने, र त्यहीअनुसार सम्हाले। उनले त्यो कुरा नबिर्सने र त्यसलाई दिमागमा छापेर राख्‍ने मात्र गरेनन्, उनले त त्यसलाई आफ्नो दैनिक जीवनमा समेत कार्यान्वयन गरे, आफ्नो जीवन प्रयोग गरेर परमेश्‍वरको आज्ञा सिविकारे र कार्यान्वयन गरे। यसरी, फलेकमाथि फलेक जोड्दै त्यो ठूलो जहाजको निर्माण भयो। नोआको हरेक चाल, उनको हरेक दिन परमेश्‍वरका वचनहरू र आज्ञाप्रति समर्पित थियो। नोआले महत्त्वपूर्ण कार्य गरिरहेको जस्तो देखिँदैनथ्यो, तर परमेश्‍वरको नजरमा, नोआले गरेका सबै काम, उनले केही हासिल गर्न चालेको हरेक कदम, उनको हातले गरेको हरेक परिश्रमसमेत—ती सबै नै अनमोल र स्मरणयोग्य थिए, र यस मानिसजातिद्वारा अनुकरण गरिन लायक थिए। नोआ परमेश्‍वरले सुम्पनुभएको काममै लागिरहे। परमेश्‍वरले बोल्नुभएको हरेक वचन साँचो हो भन्‍ने कुरामा नोआको अटल विश्‍वास थियो; यसमा उनलाई कुनै शङ्का थिएन। परिणामस्वरूप, त्यो ठूलो जहाजको निर्माणकार्य पूरा भयो र हरप्रकारका जीवित प्राणी त्यसभित्र जिउन सक्षम भए” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू सुने र उहाँको आज्ञापालन गरे (भाग एक))। परमेश्‍वरका वचनहरू मनन गर्दा, म एकदमै उत्प्रेरित भएँ। नूह परमेश्‍वरप्रति आज्ञाकारी र विचारशील थिए। परमेश्‍वरले नूहलाई जहाज बनाउन अह्राउनुहुँदा, उनले परमेश्‍वरको आज्ञाको कदर गरे र उहाँका मापदण्डहरू पालन गरे। सुरुमा, उनलाई जहाज कसरी बनाउने भनेर थाहा थिएन, र यसको निर्माणकार्य साँच्चै अत्यन्तै कठिन थियो। प्रत्येक चरणमा उनले कष्ट उठाउनुपऱ्यो र मूल्य चुकाउनुपऱ्यो, तर नूह परमेश्‍वरको आज्ञाप्रति वफादार थिए। परमेश्‍वरको आज्ञा पूरा गर्न उनले स्वेच्छाले कष्ट भोगे, मूल्य चुकाए र जहाज बनाए। नूह १२० वर्षसम्म काममा लागिरहे र अन्ततः परमेश्‍वरको आज्ञा पूरा गरे। नूहले जहाज बनाउन निकै कष्ट उठाए पनि र शारीरिक सुख उपभोग नगरे पनि, परमेश्‍वरको आज्ञा पूरा गरेका थिए, उहाँलाई सन्तुष्ट पारेका थिए र उहाँको अनुमोदन पाएका थिए। परमेश्‍वरको आज्ञाप्रति नूहको मनोवृत्तिसित आफूलाई तुलना गर्दा, ममा पटक्कै मानवता नभएको मैले देखेँ। कर्तव्य निभाउँदा, म वफादार थिइनँ, म अल्छे र धूर्त थिएँ, म केवल शारीरिक सुखको चाहना राख्थेँ र कष्ट भोग्न पटक्कै इच्छुक थिइनँ। मैले साँच्चै घृणित जीवन जिइरहेकी थिएँ! यदि मैले यसै गरिरहेँ र परिवर्तन भइनँ भने, अन्त्यमा मैले आफ्नो कर्तव्य गुमाउनेथिएँ, जसको लागि मैले बाँकी जीवनभर पछुतो गर्नेथिएँ।

त्यसपछिका दिनहरूमा, मैले आफ्नो समय राम्रोसित मिलाएँ, र नवप्रवेशीहरूलाई मलजल हाल्नेसम्बन्धी आवश्यक सत्यताद्वारा हरेक दिन आफूलाई सुसज्जित पारिरहेँ। एक दिन भेलामा ब्रदर-सिस्टरहरूले मलजल हाल्ने काममा समस्या खडा गरे, र मैले आफूले नबुझेको कुरा सुन्दा त्यसलाई पन्छाउन चाहेँ। मैले उनीहरूमाझ त्यसबारे छलफल गर्न दिने विचार गरेँ। तर यस पटक, मैले लटरपटर गर्न र जिम्मेवारी नलिन खोज्दैछु भनेर एकाएक थाहा पाइहालेँ। आफूले पाएको आज्ञाप्रति नूहको गम्भीर र जिम्मेवार मनोवृत्तिबारे मैले सोचेँ, अनि मैले सचेत भई आफ्नो गलत अवस्थालाई तुरुन्तातुरुन्ती सच्याएँ। समस्या समाधान गर्न उनीहरूले कसरी सत्यतामा सङ्गति गरे, त्यो मैले ध्यानपूर्वक सुनेँ। अन्तिम सारांशमा, मैले आफ्नो सुझाव अघि राखेँ। मेरो सुझाव राम्रो छ भनेर उनीहरूले भन्‍दा म छक्क परेँ। मैले रोजीसँग नवप्रवेशीहरूलाई मलजल हाल्दा, उनीहरूका व्यावहारिक समस्यारू समाधान गर्ने अभ्यास गर्न म अग्रसर भएँ, अनि मैले समाधान गर्न नसक्ने समस्याहरू छन् भने, म उनलाई तुरुन्तै मदत माग्थेँ। केही समयपछि, मैले पनि नवप्रवेशीहरूलाई एकलै मलजल हाल्न सकेँ। मसँग अझै धेरै कमीकमजोरी र त्रुटिहरू भए तापनि, म आफू बढ्दै गएको र आफूले लाभ प्राप्त गरिरहेको महसुस गर्न सक्छु, र अझ धेरै सहज महसुस गर्छु। मैले बुझाइ र लाभ प्राप्त गर्न सकेको पूर्ण रूपले परमेश्‍वरको कामका प्रभाव हो। परमेश्‍वरलाई धन्यवाद!


४१. के मुक्ति पाउन हैसियत चाहिन्छ?

यिक्सुन, चीन

वर्षौँदेखि, मैले घरबाट टाढा गएर कर्तव्य निर्वाह गर्दै आइरहेकी थिएँ, र म मण्डलीको कामको लागि जिम्‍मेवार थिएँ। मलाई जन्मैदेखि मुटुरोग भए पनि, ठूलो समस्याचाहि कहिल्यै भएको थिएन। तर उमेर बढ्दै गएकोले विगत केही वर्षदेखि, मानसिक र शारीरिक रूपमा म पहिलेजस्तो छैन। राती अलिक अबेरसम्‍म बस्यो भने भोलिपल्‍ट म निकै थकित हुन्छु, पूरै शरीर कमजोर हुन्छ, र मेरो मुटुमा के भयो-भयो जस्तो हुन्छ। अगष्ट २०२१ मा, अगुवाले मेरो समस्याको बारेमा विचार गरे र मेरो शरीरले अगुवाजस्तो अत्यन्तै तनावपूर्ण पद निरन्तर लिइरहन सक्दैन भन्‍ने डरले, मलाई मेरो स्वास्थ्य हेरचाह गर्नू र आफूले गर्नसक्‍ने कर्तव्य पूरा गर्नू भनी घर पठाइन्। मलाई यो सुन्दा निकै नरमाइलो लाग्यो। मैले सोचेँ, “मैले आफ्नो कर्तव्यमा असल कर्म बटुल्‍ने महत्त्वपूर्ण समय यही हो। स्थानान्तर भएपछि, अगुवा नभई साधारण विश्‍वासी मात्र हुँदा, मैले अभ्यास गर्ने थोरै मौका पाउनेछु, सत्यता सिकेर वास्तविकतामा प्रवेश गर्ने मेरो गति निकै कम हुनेछ, त्यसैले मुक्ति पाउने मेरो सम्भाव्यता घटेर जानेछ। यो अगुवा हुनु, सधैँ ब्रदर-सिस्टरहरूका विभिन्‍न समस्या र कठिनाइहरू समाधान गर्नु, सत्यता सिकेर तुरुन्तै त्यसमा प्रवेश गर्नु, र यसरी मुक्ति पाउने ठूलो सम्भाव्यता प्राप्त गर्नुजस्तो हुँदैन। कतै परमेश्‍वरले मलाई खुलासा गर्न र हटाउन यो परिस्थिति प्रयोग गरिरहनुभएको त होइन?” यसबारेमा जति सोचेँ मलाई उति नरमाइलो लाग्यो, र मैले मेरो आँसु रोक्‍न सकिनँ। पछि, मलाई कस्तो अनुभव भइरहेको छ भन्‍ने थाहा पाएपछि एक सिस्टरले मसँग सङ्गति गरिन्। उनले भनिन्, “यसमा परमेश्‍वरको दयालु इच्‍छा लुकेको छ, र परमेश्‍वरको इच्‍छा नबुझ्दा, हामी सुरुमा यसमा समर्पित हुनुपर्छ, अझै बढी प्रार्थना र खोजी गर्नुपर्छ, तर कहिल्यै पनि गलत रूपमा बुझ्‍नु वा गुनासो गर्नु हुँदैन।” उनको सङ्गतिले मलाई यो अवस्था संयोगवश आएको होइन, र यसमा मैले खोजी र प्रवेश गर्नुपर्ने सत्यता छ, र म यसमा समर्पित हुनुपर्छ भन्‍ने कुरा स्मरण गरायो। तर अझै पनि म एकदमै उदास थिएँ। राती बिउँझेर यस्तो कुरा याद आउँदा, म कोल्टे फेरेर बसिरहन्थेँ, निदाउन सक्दिनथेँ, अनि बारम्‍बार सोचिरहन्थेँ, “मैले विश्‍वास गरेको यतिका वर्ष भयो, र अन्ततः परमेश्‍वरको काम महत्त्वपूर्ण अवस्थामा पुगेको बेला, मैले अगुवाको रूपमा सेवा गर्ने मौका गुमाएँ। म साधारण विश्‍वासी मात्र हुँ। के मसँग अझै पनि मुक्ति पाउने र सिद्ध पारिने आशा छ?” म अझै पनि त्यहीँ बसेर अगुवाको रूपमा सेवा गरिरहन चाहन्थेँ, तर मेरो अवस्था अझ खराब होला र यसले मण्डलीको काममा बाधा पुर्‍याउला भन्‍ने डर थियो। मैले केवल आफ्‍नै बारेमा मात्रै सोचेर मण्डलीको कामलाई खतरामा पार्नु हुँदैनथ्यो। यसबारेमा मैले जति सोचेँ, म त्यति नै चिन्तित भएँ। यो अवस्थाबाट मैले कसरी पार पाउन सक्छु, मलाई थाहै थिएन।

मैले मेरो भक्तिका समयहरूमा कसरी ख्रीष्टविरोधीहरूले आफ्‍नो कर्तव्यमा आउने परिवर्तनहरूलाई सम्‍हाल्छन् भन्‍ने कुरा खुलासा गर्ने परमेश्‍वरका केही वचनहरू पढेँ र आफ्‍नो बारेमा केही मात्रामा बुझेँ। परमेश्‍वर भन्‍नुहुन्छ: “जब मानिसहरूका कर्तव्यहरू समायोजन गरिन्छ, तब कम्तीमा पनि तिनीहरू समर्पित हुनुपर्छ, तिनीहरूले आत्मसमीक्षा गरी फाइदा लिनुपर्छ, साथै आफ्नो कर्तव्य निर्वाह पर्याप्त छ कि छैन भनी सही मूल्याङ्कन राख्नुपर्छ। तर ख्रीष्टविरोधीहरूको हकमा भने यस्तो हुँदैन। तिनीहरूलाई जेसुकै हुँदा पनि तिनीहरूले प्रकट गर्ने कुरा सामान्य मानिसहरूको भन्दा फरक हुन्छ। यो भिन्‍नता कहाँनेर हुन्छ त? तिनीहरूले आज्ञापालन गर्दैनन्, तिनीहरूले सक्रियतापूर्वक सहकार्य गर्दैनन्; न त तिनीहरूले अलिकति मात्र पनि सत्यता खोजी गर्छन्। त्यसको साटो, तिनीहरूलाई समायोजनप्रति वितृष्णा लाग्छ र तिनीहरूले त्यसलाई विरोध गर्छन्, विश्‍लेषण गर्छन्, चिन्तन गर्छन् र अनुमान लगाउँदै आफ्नो दिमाग खियाउँछन्: ‘मलाई किन यो कर्तव्य निभाउन दिइएको छैन? मलाई किन महत्त्वहीन कर्तव्यमा स्थानान्तर गरिएको छ? के मलाई खुलासा गर्न र हटाउनको लागि हो?’ तिनीहरूले जे भएको छ सो कुरालाई मनमस्तिष्कमा तौलिरहन्छन्, त्यसैको बारेमा कहिल्यै नटुङ्गिने गरी विश्‍लेषण र चिन्तन गरिरहन्छन्। केही पनि नहुँदा तिनीहरू ठीकठाक हुन्छन्, तर जब केही आइपर्छ, तब भुमरीको पानीजस्तै तिनीहरूको हृदय बटारिन थाल्छ, र तिनीहरूको मस्तिष्क प्रश्‍नैप्रश्‍नले भरिन्छ। बाहिरबाट हेर्दा तिनीहरू समस्याहरू मनन गर्न अरूभन्दा उत्तम देखिन्छन्, तर वास्तवमा ख्रीष्टविरोधीहरू सामान्य मानिसहरूभन्दा बढी दुष्ट मात्रै हुन्छन्। … ख्रीष्टविरोधीहरूले परमेश्‍वरको घरका बन्दोबस्तहरू कहिल्यै पालन गर्दैनन्, र तिनीहरूले आफ्नो कर्तव्य, प्रसिद्धि, प्राप्ति र हैसियतलाई सधैँ आशिष्‌हरू प्राप्त गर्ने आफ्नो आशा र आफ्नो भावी गन्तव्यसित घनिष्ठ रूपले यसरी जोड्छन् कि मानौँ तिनीहरूको प्रतिष्ठा र हैसियत गुम्‍नेबित्तिकै तिनीहरूले आशिष्‌हरू पाउने आशा नै रहने छैन, र तिनीहरूको लागि त्यो जीवन गुमाउनुजस्तै हुनेछ। तिनीहरू सोच्छन्, ‘म सजग हुनुपर्छ, मैले लापर्बाही गर्नै हुँदैन! परमेश्‍वरको घर, दाजुभाइ-दिदीबहिनीहरू, अगुवा र सेवकहरू, र परमेश्‍वरलाई समेत भरोसा गर्न सकिन्न। म ती कसैलाई भरोसा गर्न सक्दिनँ। तैँले सबभन्दा बढी भरोसा गर्न सक्ने र तेरो भरोसाको सबभन्दा लायक व्यक्ति तँ नै होस्। यदि तँ आफ्ना लागि योजनाहरू बनाइरहेको छैनस् भने, तँलाई कसले वास्ता गर्नेछ? तेरो भविष्यबारे कसले सोच्नेछ? तैँले आशिष् पाउँ छस् कि पाउँदैनस् भनेर कसले सोच्नेछ? त्यसकारण, मैले आफ्ना लागि होसियारीसाथ योजना बनाउनुपर्छ र हिसाब लगाउनुपर्छ। मैले गल्ती गर्न वा अलिकति लापर्बाही गर्न समेत मिल्दैन, नत्र, कसैले मेरो फाइदा लिन खोज्यो भने मैले के गर्ने?’ तसर्थ, कसैले तिनीअरूलाई खुट्ट्याउनेछ वा छर्लङ्गै चिन्नेछ र तिनीहरूलाई बर्खास्त गरिनेछ र आशिष् पाउने तिनीहरूको सपना बरबाद हुनेछ भन्ने डरले तिनीहरू परमेश्‍वरको घरका अगुवा र सेवकहरूबाट सावधान रहन्छन्। तिनीहरू आफूले आशिष्‌हरू प्राप्त गर्ने आशा राख्नका निम्ति आफ्नो ख्याति र हैसियतलाई जोगाइराख्नुपर्छ भन्ने सोच्छन्। ख्रीष्टविरोधीले आशिष्‌ पाउने कुरालाई स्वर्गहरूभन्दा ठूलो, जीवनभन्दा ठूलो, सत्यताको खोजी, स्वभावजन्य परिवर्तन, वा व्यक्तिगत मुक्तिभन्दा महत्त्वपूर्ण, अनि राम्रोसित कर्तव्य निर्वाह गर्नु र आवश्यक मापदण्ड पूरा गर्ने सृष्टि गरिएको प्राणी बन्‍नुभन्दा महत्त्वपूर्ण कुराको रूपमा हेर्छ। यस्ता व्यक्तिहरूले आवश्यक मापदण्ड पूरा गर्ने सृष्टिको प्राणी बन्‍ने, आफ्नो कर्तव्य पालन गर्ने र मुक्ति पाउनेजस्ता सबै कुराहरूलाई क्षुद्र र उल्लेख गर्न वा टिप्पणी गर्नलायक पनि नभएका कुरा ठान्छन् जबकि आशिष्‌हरू पाउनुचाहिँ तिनीहरूको जीवनमा कहिल्यै बिर्सन नसकिने एउटै मात्र कुरा हुन्छ। तिनीहरूले सामना गर्ने हरेक कुरामा, चाहे त्यो ठूलो होस् वा सानो, तिनीहरूले यसलाई आशिषित् हुने रूपमा हेर्छन् र अत्यन्तै सजग र सचेत रहन्छन्, अनि तिनीहरूले आफ्नो निम्ति उम्कने बाटो सधैँ सुरक्षित छोडिराख्छन्। त्यसैले, आफ्नो कर्तव्यमा हेरफेर हुँदा, यदि यो बढुवा हो भने, ख्रीष्टविरोधीले ऊसँग आशिष्‌ पाउने आशा छ भन्‍ने ठान्छ। यदि यो टोली अगुवाबाट सहायक टोली अगुवामा, वा सहायक टोली अगुवाबाट सामान्य समूह सदस्यमा घटुवा गरिएको हो भने, तिनीहरू यो ठूलै समस्या हो भन्‍ने अनुमान गर्छन् र तिनीहरूले आशिष्‌हरू पाउने आशा थोरै छ भन्‍ने सोच्छन्। यो कस्तो दृष्टिकोण हो? के यो उचित दृष्टिकोण हो? अवश्य होइन। यो दृष्टिकोण हास्यास्पद छ!” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत र आशिष्‌ प्राप्त गर्ने आशा नहुँदा, पछि हट्न चाहन्छन्)। “ख्रीष्टविरोधीहरूले हृदयभित्र सधैँ आफ्नो पद कति ठूलो वा सानो छ भन्‍ने कुरालाई आफूले कति ठूलो वा सानो आशिष्‌हरू पाउँछु भन्‍ने कुरासित तुलना गर्छन्। चाहे परमेश्‍वरको घरमा होस् वा अरू कुनै समूहमा होस्, तिनीहरूका लागि मानिसहरूको हैसियत र वर्ग, साथै तिनीहरूका अन्तिम परिणामहरू चित्रण गरिएका हुन्छन्; व्यक्तिको हैसियत जति उच्‍च हुन्छ र उसले यस जीवनमा परमेश्‍वरको घरमा जति धेरै शक्ति पाउँछ त्यो उसले आउँदो संसारमा पाउने आशिष्‌, इनाम, र मुकुटसँग बराबर हुन्छ—यी कुराहरू जोडिएका छन्। के त्यो दृष्टिकोण मान्य छ? परमेश्‍वरले कहिल्यै यसो भन्‍नुभएको छैन, न त उहाँले कहिल्यै यस्तो कुनै वाचा नै गर्नुभएको छ, तर ख्रीष्टविरोधीको मनमा यस्तै सोचाइ पैदा हुन्छ। … ल भन् त, के यी ख्रीष्टविरोधीहरू अलि मगज बिग्रेका हुँदैनन् र? के तिनीहरूमा चरम दुष्टता छैन र? तिनीहरू परमेश्‍वरका वचनहरूले भन्ने कुनै पनि कुरालाई बेवास्ता गर्छन् र स्विकार्न मान्दैनन्, तिनीहरू आफूले सोच्ने र आफूले परमेश्‍वरमा विश्‍वास गर्ने तरिका सही भएको भन्ठान्छन्, अनि रमाउँदै र आफ्नै प्रशंसा गदै यसैमा आनन्द अनुभूति गर्छन्। तिनीहरू कहिल्यै सत्यता खोज्दैनन्, न त तिनीहरू परमेश्‍वरका वचनहरू जाँचेर तिनले यस्ता कुराहरू गर्छन् कि गर्दैनन् वा यस्ता प्रतिज्ञाहरू गर्छन् कि गर्दैनन् भनेर नै हेर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत र आशिष्‌ प्राप्त गर्ने आशा नहुँदा, पछि हट्न चाहन्छन्)। परमेश्‍वरका वचनहरूले के देखाउँछन् भने, ख्रीष्टविरोधीहरूले आशिष्‌हरू र इनाम पाउनको लागि मात्रै विश्‍वास गरेका हुन्छन्। तिनीहरूले विभिन्‍न कर्तव्यहरूलाई वर्गीकरण गरेर ठूलो वा सानो हैसियतलाई धेरै वा थोरै आशिष्‌हरू प्राप्त हुनसक्‍ने अवस्थासँग जोड्छन्। तिनीहरू हैसियतविना आफूलाई मुक्ति पाउने मौका विरलै हुनेछ भन्‍ने सोँच्छन्, त्यसैले तिनीहरू परमेश्‍वरलाई गलत रूपमा बुझ्छन्, दोष दिन्छन्, वा उहाँविरुद्ध लडाइँसमेत गर्छन्। तिनीहरू आफ्‍नै हितको बारेमा र आशिष्‌हरू पाउन सक्‍छु कि सक्दिनँ भनेर मात्र विचार गर्छन्, तर सत्यताको खोजी गर्ने वा पाठ सिक्‍ने कहिल्यै गर्दैनन्। त्योभन्दा पनि बढी, तिनीहरूको हृदयमा साँच्‍चै नै परमेश्‍वरप्रतिको कुनै डर वा समर्पण हुँदैन, र प्रकृतिले नै तिनीहरू दुष्ट र कुटिल हुन्छन्। मेरो व्यवहारको आधारमा त म ख्रीष्टविरोधीजस्तै नै थिएँ। मैले मेरो हैसियतलाई मेरा आशिष्‌हरूको आकारसँग जोडिरहेकी थिएँ, र म सधैँ नै अगुवा नहुनु भनेको हैसियत नहुनु र मुक्ति पाउने वा आशिष्‌हरू पाउने आशा नहुनु हो भन्‍ने सोच्थेँ। फलस्वरूप, मैले कर्तव्यमा गरिएको सामान्य परिवर्तनलाई समेत उचित रूपमा सम्‍हाल्‍न सकिनँ, र मेरो मनमा धेरै कुरा थिए। तर वास्तवमा, मण्डलीले सिद्धान्तहरू र मानिसहरूको वास्तविक परिस्थितिको आधारमा तिनीहरू हरेकको कर्तव्य मिलाउने गर्छ। ममा स्वास्थ्यसम्‍बन्धी समस्याहरू थिए। अगुवाहरूले धेरै कुराहरू सम्‍हाल्‍नुपर्छ, तिनीहरूलाई धेरै तनाव हुन्छ, र मेरो शरीरले त्यो थेग्‍न सक्दैनथ्यो। मेरो कर्तव्यमा समस्या आउनेथ्यो। मण्डलीले मैले जे गर्न सक्छु त्यो मात्र गर्ने बन्दोबस्त मिलाउनु म र मण्डलीको काम दुवैको लागि राम्रो कुरा थियो। तर मैले सन्देह र शङ्का गरेँ। म अब अगुवा रहन्‍नँ भन्‍ने कुरा आउँदा, मभित्र आएको पहिलो सोच भनेकै मसँग मुक्ति पाउने आशा थोरै हुनेछ भन्‍ने थियो। आशिष्‌ नपाउने अनि असल गन्तव्यरहित हुने भन्‍ने सोच आउँदा, मलाई मेरो विश्‍वासको एउटै आशासमेत खोसिएको छ जस्तो लाग्यो। मैले अचानक मेरो सबै जाँगर गुमाएँ, र म नकारात्मक बनेँ। मैले सत्यता सिद्धान्तहरूका आधारमा परिस्थितिहरूलाई नहरको, बरु तीबाट मैले फाइदा पाउँछु कि पाउँदिन भन्‍ने आधारमा हेरेको थाहा पाएँ। मेरा आफ्‍नै महत्त्वाकाङ्क्षा र इच्‍छाहरू पूरा नहुँदा, परमेश्‍वरले मलाई खुलासा गर्न र हटाउनको लागि यो परिस्थितिको प्रयोग गरिरहनुभएको छ भन्‍ने सोचेँ। मलाई म साँच्‍चै नै धूर्त रहेको थाहा भयो। मैले परमेश्‍वर भ्रष्ट मानवजाति जस्तै निष्पक्षता वा न्यायविनाको हुनुहुन्छ भनेर कल्‍पना गरिरहेकी थिएँ। म त सोच्थेँ—उहाँले हाम्रो कद वा कर्तव्यको आधारमा हामीलाई मापन गर्नुहुन्छ र हाम्रो परिणाम निर्धारित गर्नुहुन्छ। अनि, यदि मनिसहरूसँग हैसियत छ भने, परमेश्‍वरले तिनीहरूलाई मुक्ति दिनुहुन्छ, नत्र तिनीहरूलाई मुक्ति दिनुहुन्‍न। के त्यो परमेश्‍वरको धार्मिकतालाई इन्कार गर्नु र उहाँको निन्दा गर्नु थिएन र? विश्‍वास गरेको यतिका वर्षमा, मैले परमेश्‍वरलाई पटक्‍कै बुझेकी वा उहाँको आज्ञापालन गरेकी रहेनछु भन्‍ने मलाई थाहा भयो। तथ्यहरूद्वारा मेरो खुलासा नभएको भए, खोजीप्रतिको मेरो दृष्टिकोण कति गलत रहेछ भनेर मैले महसुस गर्नेथिनँ।

मैले परमेश्‍वरका वचनहरूका केही खण्डहरू पढेँ, र तिनले मलाई आफ्‍नो गलत दृष्टिकोण बुझ्न मदत गरे। परमेश्‍वरका वचनहरूले भन्छन्: “धेरै मानिसहरूलाई मुक्ति पाउनु भनेको के हो भन्‍नेबारे स्पष्ट रूपमा थाहा हुँदैन। कतिपय मानिसहरू यदि तिनीहरूले परमेश्‍वरमा लामो समयसम्म विश्‍वास गरेका छन् भने, तिनीहरूले मुक्ति पाउने सम्‍भावना हुन्छ भन्‍ने विश्‍वास गर्छन्। कतिपयचाहिँ यदि तिनीहरूले धेरै आत्मिक सिद्धान्त बुझ्छन् भने, तिनीहरूले मुक्ति पाउने सम्‍भावना हुन्छ भन्‍ने सोच्छन्, वा कतिले चाहिँ अगुवा र सेवकहरूले अवश्यै मुक्ति पाउनेछन् भन्‍ने ठान्छन्। यी सबै मानव धारणा र कल्‍पनाहरू हुन्। मुख्य कुरा त मानिसहरूले मुक्तिको अर्थ बुझ्नुपर्छ। मुक्ति पाउनु भनेको मुख्य रूपमा पापबाट मुक्त हुनु, शैतानको प्रभावबाट मुक्त हुनु, र साँचो रूपमा परमेश्‍वरतर्फ फर्कनु र उहाँमा समर्पित हुनु हो। पाप र शैतानको प्रभावबाट मुक्त हुन तिमीहरूमा के हुनुपर्छ? सत्यता। यदि मानिसहरूले सत्यता प्राप्त गर्ने आशा गर्छन् भने, तिनीहरू परमेश्‍वरका धेरै वचनहरूले सुसज्‍जित हुनैपर्छ, तिनीहरूले ती वचन अनुभव र अभ्यास गर्न सक्नैपर्छ, ताकि तिनीहरूले सत्यता बुझ्‍न र वास्तविकतामा प्रवेश गर्न सकून्। त्यसपछि मात्रै तिनीहरूले मुक्ति पाउन सक्छन्। कुनै व्यक्तिले मुक्ति पाउन सक्छ कि सक्दैन भन्‍ने कुरा उसले परमेश्‍वरमा कहिलेदेखि विश्‍वास गरेको छ, ऊसँग कति ज्ञान छ, ऊसँग वरदान वा सबल पक्षहरू छन् कि छैनन्, वा उसले कति कष्ट भोग्छ भन्‍ने कुरासँग सम्‍बन्धित हुँदैन। मुक्तिसँग प्रत्यक्ष सम्‍बन्ध भएको एकमात्र कुरा भनेको व्यक्तिले सत्यता प्राप्त गर्न सक्छ कि सक्दैन भन्‍ने हो। त्यसो भए, आज तैँले कति वटा सत्यता साँचो रूपमा बुझेको छस्? अनि परमेश्‍वरका कति वटा वचनहरू तेरो जीवन बनेका छन्? परमेश्‍वरका सबै मापदण्डहरूमध्ये, तैँले कुन-कुनमा प्रवेश हासिल गरेको छस्? परमेश्‍वरमाथि विश्‍वास गरेका वर्षहरूमा, तैँले परमेश्‍वरको वचनको सत्यतामा कति प्रवेश गरेको छस्? यदि तँलाई थाहा छैन भने, वा तैँले परमेश्‍वरको कुनै पनि वचनको वास्तविकतामा प्रवेश हासिल गरेको छैनस् भने, खुलस्त रूपमा भन्दा, तँसँग मुक्ति पाउने कुनै आशा छैन। तैँले सम्भवतः मुक्ति पाउनेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो एक अपरिवर्तनीय तथ्य हो। तसर्थ, दण्डित हुनेहरू सबै परमेश्‍वरको धार्मिकताका लागि दण्डित भएका हुन् र उनीहरूले गरेका असङ्ख्य दुष्कर्मका लागि प्रतिशोध लिइएको हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। यी खण्डहरूले साँच्‍चै नै मेरो मन छोए। मैले के थाहा पाएँ भने, मुक्ति पाउनुसँग अगुवा बन्‍नु वा हैसियत हुनुको कुनै सम्‍बन्ध छैन। मुक्ति भनेको शैतानका भ्रष्ट स्वभावहरूलाई त्याग्‍नु र परमेश्‍वरमा समर्पित हुनु हो। सत्यता अभ्यास गर्नेहरू, आफ्‍नो भ्रष्ट स्वभाव बदल्नेहरू, परमेश्‍वरमा समर्पित हुनेहरू र उहाँका वचनहरूअनुसार जिउनेहरूले मात्रै साँचो मुक्ति पाउन सक्छन्। हामीले जुनसुकै कर्तव्य निर्वाह गरे पनि, हामीले सत्यतालाई स्वीकार गर्न, आफूलाई काटछाँट र निराकरण गरिँदा आत्मचिन्तन गर्ने कार्यमा ध्यान केन्द्रित गर्न, परमेश्‍वरका वचनहरूद्वारा हाम्रो भ्रष्टता र गल्तीहरूलाई चिन्‍न, पश्‍चात्ताप गर्न र परिवर्तन हुन सक्यौँ भने, खोजीद्वारा हामीले सत्यता र मुक्ति प्राप्त गर्न सक्छौँ। कसैको हैसियत जति उच्‍च भए पनि वा तिनीहरूले जति नै कष्ट भोगे पनि, यदि तिनीहरूले सत्यताको खोजी गर्दैनन् भने, तिनीहरूलाई हटाइनेछ। ठीक पावललाई जस्तै। तिनीसँग निकै ठूलो हैसियत र प्रतिष्ठा थियो, र तिनले धेरै उपलब्धि प्राप्त गरेका थिए, तर तिनले आफ्नो काममा खर्चेका प्रयत्‍नहरू सबै नै आशिष्‌हरू र इनाम प्राप्त गर्नको खातिर थिए। तिनले कहिल्यै पनि सत्यता वा स्वभाव परिवर्तनको खोजी गरेनन्। अन्त्यमा, तिनीसँग आफ्‍नो वा परमेश्‍वरको बारेमा कुनै पनि बुझाइ थिएन। तिनले सधैँ आफ्‍नै बारेमा, र प्रभुको लागि तिनले कति दुःख भोगे भन्‍नेबारेमा गवाही दिइरहेका हुन्थे। तिनले धाक लगाउँदै भन्थे, “म ती सर्वोच्‍च प्रेरितहरूभन्‍दा कत्ति पनि कम छैन” (२ कोरिन्थी ११:५), र निर्लज्‍ज हुँदै घमण्ड गर्थे, “मेरो लागि धार्मिकताको मुकुट राखिएको छ” (२ तिमोथी ४:८)। ख्रीष्टको रूपमा जिइरहेको छु भन्‍नेजस्तो विधर्मी वाक्य बोलेर, तिनले परमेश्‍वरको स्वभावलाई चिढ्याए र तिनलाई परमेश्‍वरले दण्ड दिनुभयो। तर पत्रुसले भने आफ्‍नो विश्‍वासमा हैसियत पछ्याउनेबारेमा कहिल्यै वास्ता गरेनन्। तिनले परमेश्‍वरलाई चिनेर उहाँमा समर्पित हुन मात्र प्रयास गरे। तिनले परमेश्‍वरका वचनहरू अभ्यास र अनुभव गर्ने, आफ्‍नो भ्रष्ट स्वभाव चिन्‍ने प्रयास गरे, र अन्तिममा तिनी परमेश्‍वरको लागि उँधोमुन्टो क्रूसमा टाँगिए। तिनी मृत्युसम्‍मै समर्पित भए, र परमेश्‍वरलाई हदैसम्म प्रेम गरे। यसले हामीलाई उच्‍च हैसियत पाउनु र कुनै ठूलो कर्तव्य निर्वाह गर्नु मुक्ति पाउने सर्त वा मापदण्ड होइन भन्‍ने कुरा देखाउँछ। हैसियत भएका तर सत्यताको खोजी नगर्ने बरु प्राय परमेश्‍वरलाई विरोध गरिरहने, अनि परमेश्‍वरका वचनहरूअनुसार जिउनुको कुनै वास्तविक गवाही नभएका व्यक्तिहरूलाई अवश्य हटाइनेछ। यदि कसैसँग हैसियत छैन नै भने पनि, यदि ऊ सही मार्गमा छ र उसले सत्यताको खोजी गर्छ भने, उसले अझै पनि सत्यता प्राप्त गर्न र परमेश्‍वरको मुक्ति प्राप्त गर्न सक्छ। यो महसुस गरेपछि मलाई निकै ढुक्‍क महसुस भयो। म परमेश्‍वरका बन्दोबस्तहरूमा समर्पित हुन, र शान्त भएर कर्तव्य परिवर्तनलाई स्वीकार गर्न तयार भएँ।

पछि मैले परमेश्‍वरका वचनहरूको एउटा खण्ड पढेँ, र त्यसले मलाई परमेश्‍वरको इच्‍छा अझै राम्ररी बुझ्‍न मदत गर्‍यो। परमेश्‍वरका वचनहरूले भन्छन्: “सत्यताको अघि सबै जना समान छन्। बढुवा र वृद्धि-विकास गरिएका मानिसहरू अरूभन्दा धेरै उत्तम हुन्छन् भन्‍ने छैन। हरेकले परमेश्‍वरको कामलाई उति नै समय अनुभव गरेका हुन्छन्। बढुवा वा वृद्धि-विकास नगरिएका मानिसहरूले पनि आफ्‍नो कर्तव्य निर्वाह गर्दा सत्यताको खोजी गर्नुपर्छ। कसैले पनि अरूलाई सत्यताको खोजी गर्ने अधिकारबाट वञ्चित गर्नु हुँदैन। कतिपय मानिसहरू सत्यताको खोजीमा निकै उत्सुक हुन्छन् र तिनीहरूमा केही क्षमता हुन्छ, त्यसकारण तिनीहरूलाई बढुवा र वृद्धि-विकास गरिन्छ। यो परमेश्‍वरको घरको कामका आवश्यकताहरूको कारण गरिन्छ। त्यसो भए, किन परमेश्‍वरको घरमा मानिसहरूलाई बढुवा र प्रयोग गर्ने सिद्धान्तहरू हुन्छन्? किनभने मानिसहरूको क्षमता र व्यक्तित्वमा भिन्‍नता हुन्छ, र हरेकले फरकफरक मार्ग अपनाएका हुन्छन्, जसले गर्दा परमेश्‍वरप्रतिको मानिसहरूको विश्‍वासमा फरकफरक परिणाम आउँछ। सत्यताको खोजी गर्नेहरूले मुक्ति पाउँछन् र तिनीहरू उहाँको राज्यका मानिसहरू बन्छन्, जबकि सत्यतालाई पटक्‍कै स्वीकार नगर्ने र आफ्‍नो कर्तव्यप्रति समर्पित नहुने मानिसहरू हटाइन्छन्। मानिसहरूले सत्यताको खोजी गर्न सक्छन् कि सक्दैनन्, र तिनीहरू आफ्‍नो कर्तव्यमा समर्पित छन् कि छैनन् भन्‍ने आधारमा परमेश्‍वरको घरले मानिसहरूको वृद्धिविकास र प्रयोग गर्छ। परमेश्‍वरको घरमा काम गर्ने विभिन्‍न मानिसहरूको कुनै तहगत भिन्‍नता हुन्छ? अहिलेको लागि, विभिन्‍न मानिसहरूको हैसियत, स्थान, योग्यता, वा पदमा कुनै तहगत भिन्‍नता छैन। कम्तीमा पनि, मानिसहरूलाई मुक्ति दिन र अगुवाइ गर्नको लागि परमेश्‍वरले काम गर्नुहुने अवधिमा, विभिन्‍न मानिसहरूको ओहदा, स्थान, योग्यता, वा हैसियतमा कुनै भिन्‍नता हुँदैन। एउटै मात्रै भिन्‍नता भनेको व्यक्तिले गर्ने काम र कर्तव्यको विभाजन मात्रै हो। अवश्य नै, यो अवधिमा, अपवादस्वरूप कतिपय मानिसहरूलाई बढुवा र वृद्धिविकास गरिन्छ, र तिनीहरूले केही विशेष काम गर्न पाउँछन्, जबकि कतिपय मानिसहरूले तिनीहरूको क्षमतासम्बन्धी समस्या वा पारिवारिक वातावरणजस्ता विभिन्‍न कारणहरूले गर्दा त्यस्तो अवसर पाउँदैनन्। तर त्यस्ता अवसरहरू नपाउनेहरूलाई के परमेश्‍वरले मुक्ति दिनुहुन्‍न? त्यस्तो त हुँदैन। के तिनीहरूको मोल र स्थान अरूको भन्दा सानो हुन्छ? हुँदैन। सत्यताको अगाडि सबै समान हुन्छन्, सबैले सत्यता खोजी गर्ने र प्राप्त गर्ने मौका पाउँछन्, र परमेश्‍वरले सबैलाई निष्पक्ष र उचित रूपमा व्यवहार गर्नुहुन्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (५))। परमेश्‍वरका वचनहरूले मलाई के देखाए भने उहाँको घरमा कुनै पनि कर्तव्यलाई ठूलो वा सानो हैसियतको भनेर छुट्याइँदैन। कामको आवश्यकताअनुसार हरेकले फरकफरक कर्तव्य लिन्छन्, तर वास्तवमा सत्यताको अघि सबैजना समान हुन्छन्। हामीले जहाँसुकै कर्तव्य पूरा गरिरहेको भए पनि, हामीसँग हैसियत भए पनि वा नभए पनि, परमेश्‍वरका वचनहरूले हामी हरेकलाई भरणपोषण गर्छन्। उहाँले कसैसँग पनि उसको हैसियतको आधारमा पूर्वाग्रह राख्‍नुहुन्‍न। व्यक्तिले उहाँको काम अनुभव गर्न र सत्यता वास्तविकतामा प्रवेश गर्न सकोस् भनेर, हरेकको खाँचो अनुसार परमेश्‍वरले सबै किसिमका परिस्थिति र घटनाहरू बन्दोबस्त गर्नुहुन्छ। उहाँले हामी कसैलाई पनि सत्यता अभ्यास गर्ने र सत्यतामा प्रवेश गर्ने मौकादेखि वञ्‍चित गर्नुहुन्‍न। परमेश्‍वरले हरेक व्यक्तिसँग निष्पक्ष व्यवहार गर्नुहुन्छ। सत्यता प्राप्त गर्ने वा परमेश्‍वरद्वारा मुक्ति दिइने कुरा हाम्रो कर्तव्यद्वारा निर्धारित हुँदैन, त्यो त हाम्रो आफ्‍नै खोजीमा निर्भर हुन्छ। अगुवाको रूपमा सेवा गरियो भने परमेश्‍वरले विशेष रूपमा अनुग्रह र अन्तर्दृष्टि दिनुहुन्छ भनेर भन्‍न सकिँदैन, र उहाँले साधारण विश्‍वासीहरूलाई बेवास्ता गर्नुहुन्छ भन्‍ने हुँदैन। परमेश्‍वरले मानिसहरूलाई सत्यताप्रतिको उनीहरूको खोजी र मनोवृत्तिको आधारमा अन्तर्दृष्टि दिने र भरणपोषण गर्ने गर्नुहुन्छ। हामी यसमा उहाँको धार्मिकता देख्‍न सक्छौँ। मानिसहरूको फरकफरक कर्तव्य हुन्छ र तिनीहरूले फरकफरक कुरा सामना गर्छन्, तर तिनीहरूले प्रकट गर्ने अहङ्कारी र धूर्त भ्रष्ट स्वभावहरू उही हुन्छन्। तिनीहरू सत्यताको खोजी र अभ्यास गर्न, अनि भ्रष्ट स्वभाव त्याग्‍न तयार छन् भने, तिनीहरूले परमेश्‍वरको मुक्ति पाउन सक्छन्। अर्कोतर्फ, यदि कुनै व्यक्ति सत्यताको पछि लाग्दैन, र समस्याहरूको सामना गर्दा सत्यताको खोजी वा अभ्यास गर्दैन भने, उसले जुनसुकै कर्तव्य पूरा गरे पनि वा उसले तालिम लिने जतिसुकै मौका पाए पनि, अन्त्यमा उसले कहिल्यै पनि सत्यता र परमेश्‍वरको मुक्ति प्राप्त गर्न सक्दैन। मेरोजस्तै हाल हुनेछ; त्यति धेरै वर्ष अगुवा भएर, तालिम लिने त्यति धेरै मौका पाएर, मैले वास्तवमा कति धेरै सत्यता प्राप्त गरेकी थिएँ र? मैले मेरो कर्तव्यमा गरिएको परिवर्तनले कसरी मलाई निराश तुल्यायो, र कसरी मैले गलत बुझेँ, र गुनासो गरेँ भनेर सोचेँ। म परमेश्‍वरप्रति अलिकति पनि आज्ञाकारी थिइनँ र मसँग कुनै पनि सत्यता वास्तविकता थिएन। म यसको ठ्याक्‍कै मिल्ने उदाहरण थिएँ। त्यस्तो हुँदाहुँदै पनि, मैले मुक्तिको लागि हैसियत अत्यावश्यक छ भनी मूर्ख तरिकाले सोचिरहेँ। हैसियतले मेरो मनमस्तिष्क भरेको थियो। कतिपय ब्रदर-सिस्टरहरू कहिल्यै पनि अगुवा भएका हुँदैनन् तर तिनीहरूले सत्यता खोजिरहन्छन्, आफ्‍नो कर्तव्यमा बोझ उठाउँछन्, परिस्थिति आइपर्दा सत्यताको खोजी गर्न, र आफूले जानेको सत्यतालाई लागू गर्नमा ध्यान केन्द्रित गर्छन्। तिनीहरूले देखाउने भ्रष्टता क्रमिक रूपमा घट्दै जान्छ र तिनीहरू झन्झन् बढी परमेश्‍वरमा समर्पित हुँदै जान्छन्। तिनीहरूसँग परमेश्‍वरका वचनहरूअनुसार जिउनुको वास्तविक गवाही हुन्छ। त्यसरी परमेश्‍वरको अनुमोदन र आनन्द प्राप्त हुन्छ। यसले मलाई परमेश्‍वरले भन्‍नुभएको यो वचन याद दिलायो: “यदि तैँले साँच्चिकै पछ्याइस् भने म तँलाई जीवनको मार्ग सम्पूर्ण रूपमा दिन, तँलाई पानीमा फर्किएको माछा जस्तो बनाउन इच्छुक छु। यदि तैँले साँच्चिकै पछ्याउँदैनस् भने, म सबै फिर्ता लिनेछु। आरामको लोभ गर्नेहरूलाई म मेरा मुखका वचनहरू दिन तयार छैनँ, जो सुँगुर र कुकुरहरू जस्ता छन्” (वचन, खण्ड १। परमेश्‍वरको देखापराइ र काम। तँ किन प्रतिभार हुन अनिच्छुक छस्?)। प्रभु येशूले पनि एकपटक यसो भन्‍नुभएको थियो: “किनकि जोसँग छ, उसैलाई दिइनेछ, र ऊसँग प्रशस्‍त हुनेछ: तर जोसँग छैन, ऊबाट ऊसँग भएको पनि खोसिनेछ” (मत्ती २५:२९)। परमेश्‍वरले मानवजातिसँग निष्पक्ष र धर्मी व्यवहार गर्नुहुन्छ र उहाँमा कसैप्रति पनि कुनै पूर्वाग्रह हुँदैन। व्यक्ति साधारण विश्‍वासी होस वा अगुवा, जबसम्म उसले सत्यता पछ्याउँछ, तबसम्म परमेश्‍वरले अन्तर्दृष्टि र अगुवाइ प्राप्त गर्नु नै हुनेछ। मुख्य कुरा व्यक्तिसँग सत्यताको खोजी र अभ्यास गर्ने सङ्कल्प छ कि छैन भन्‍ने हो। यो कुरा बुझेपछि मैले साँच्‍चै नै अन्तर्दृष्टि पाएँ। पहिले, म सधैँ यदि म अगुवा भइनँ भने मैले अभ्यास गर्ने त्यति धेरै मौका पाउनेछैन, र त्यसपछि मैले मुक्ति पाउने आशा कम हुनेछ भनेर चिन्ता गर्थेँ। मैले त परमेश्‍वरले मलाई हटाउन चाहनुहुन्छ, र मलाई अबउप्रान्त मुक्ति दिनुहुन्‍न भन्‍नेसमेत सोचेकी थिएँ। परमेश्‍वरप्रतिको त्यो मेरो गलत बुझाइ थियो, र त्यो ईश्‍वरनिन्दा थियो। परमेश्‍वरका उत्कट अभिप्रायहरूलाई मैले बुझेकी नै थिइनँ। यसबारेमा राम्ररी विचार गर्दा के थाहा भयो भने, त्यतिका वर्षको विश्‍वासमा म गलत दृष्टिकोणको वशमा परेकी रहेछु, आशिष्‌ पाउनको लागि मात्रै आफ्‍नो कर्तव्य पूरा गर्ने गरेकी रहेछु, अनि मेरो यो खोजी महान् छ भन्‍ने सोचेकी रहेछु। म आफ्‍नै गलत छविको भ्रममा परेकी थिएँ, र मैले आत्मचिन्तन गर्दिनथेँ र म आफूलाई चिन्दै चिन्दिनथेँ। मेरो कर्तव्यमा आएको यस परिवर्तनले मेरो विश्‍वासमा रहेको गलत दृष्टिकोण खुलासा गरिदियो, र म बल्‍ल आफ्‍नो बारेमा मनन गर्न र आफूलाई चिन्‍न परमेश्‍वरको अघि आउन सक्षम भएँ। मैले आफ्‍नो भ्रष्ट स्वभाव र मेरो दृष्टिकोणमा रहेका समस्याहरूको बारेमा केही बुझाइ प्राप्त गरेँ, र मैले परमेश्‍वरको धार्मिकता देखेँ। मैले परमेश्‍वरले कसलाई मुक्ति दिनुहुन्छ र कसलाई हटाउनुहुन्छ भन्‍नेबारेमा पनि थाहा पाएँ, र परमेश्‍वरप्रतिको केही समर्पण हासिल गरेँ। यो परिस्थिति साँच्‍चै नै मप्रतिको परमेश्‍वरको सुरक्षा र मुक्ति थियो।

पछि मैले परमेश्‍वरका वचनहरूको अर्को खण्ड पढेँ, र त्यसले मलाई आफूले लिनुपर्ने मार्ग स्पष्ट रूपमा देख्‍न मदत गर्‍यो। परमेश्‍वरका वचनहरूले भन्छन्: “सृष्टि गरिएको प्राणीको रूपमा, मानिसले सृष्टि गरिएको प्राणीको कर्तव्य निभाउने प्रयास गर्नुपर्छ, र अरू कुनै छनौटहरू नगरीकन परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरलाई प्रेम गर्न खोज्नेहरूले कुनै पनि व्यक्तिगत लाभहरूको खोजी गर्ने वा आफूले व्यक्तिगत रूपमा तृष्णा गर्ने कुराहरूको खोजी गर्ने गर्नु हुँदैन; खोजी गर्ने सबैभन्दा सही माध्यम यही हो। यदि तैँले सत्यताको खोजी गर्छस् भने, यदि तैँले सत्यता अभ्यास गर्छस् भने, र यदि तैँले आफ्‍नो स्वभावमा परिवर्तन हासिल गर्छस् भने, तैँले हिँड्ने मार्ग सही छ। … तँलाई सिद्ध पारिनेछ कि हटाइनेछ भन्‍ने कुरा तेरो आफ्‍नै खोजीमा निर्भर हुन्छ, भन्‍नुको अर्थ सफलता वा असफलता मानिसले हिँड्ने मार्गमै निर्भर हुन्छ” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। मैले परमेश्‍वरका वचनहरूमा अभ्यासको मार्ग भेट्टाएँ। म सृष्टि गरिएको प्राणी हुँ, त्यसकारण परमेश्‍वरले जे तय गर्नुभए पनि, म उहाँको शासन र बन्दोबस्तहरूमा समर्पित हुनुपर्छ। मैले आशिष्‌हरू र इनाम पाउनकै लागि मात्रै विश्‍वास गर्नु र कर्तव्य निभाउनु हुँदैन। मैले अन्त्यमा मुक्ति पाए नि नपाए नि, मलाई आशिष्‌ दिइए नि नदिइए नि, जबसम्‍म बाँच्छु, तबसम्‍म मैले सत्यता र परमेश्‍वरको ज्ञानको खोजी गर्नुपर्छ। अन्त्यमा परमेश्‍वरले मलाई इन्कार गर्नुभयो र हटाउनुभयो भने पनि, त्यो उहाँको धार्मिकता हुनेछ। परमेश्‍वरको इच्‍छा बुझिसकेपछि, मलाई आफूले पूरा गर्ने कुनै पनि कर्तव्यले त्यति धेरै असर गर्न छोड्यो। म आफ्नो कर्तव्य समायोजनलाई शान्त भएर स्विकार्न सक्षम भएँ।

यो परिस्थितिले जुन कुरालाई खुलासा गर्‍यो, त्यसमार्फत मैले मेरो विश्‍वासमा रहेका मेरा गलत दृष्टिकोणहरूका बारेमा केही कुराहरू सिकेँ। मैले के पनि सिकेँ भने कसैले मुक्ति पाउन सक्छ कि सक्दैन भन्‍ने कुरा उसको हैसियत वा उसले कति धेरै काम गरेको छ भन्‍ने कुरामा भर पर्दैन। मुख्य कुरा भनेको उसले सत्यता प्राप्त गरेको छ कि छैन, ऊ साँचो रूपमा परमेश्‍वरमा समर्पित हुने व्यक्ति हो कि होइन, र उसको जीवन स्वभावमा परिवर्तन भएको छ कि छैन भन्‍ने हो। त्यसपछिदेखि, मैले आफूलाई वास्तविक धरातलमा राख्दै, परमेश्‍वरलाई सन्तुष्ट पार्न आफ्‍नो कर्तव्य राम्रोसित पूरा गर्न मात्रै चाहन थालेँ।


४२. कठिनाइबाट प्राप्त गरिएका फाइदाहरू

रबिन्सन, भेनेजुयला

२०१९ को अन्त्यतिर, एक जना आफन्तले मलाई सर्वशक्तिमान्‌ परमेश्‍वरको आखिरी दिनहरूको कामको सुसमाचार सुनाए। मलाई सर्वशक्तिमान्‌ परमेश्‍वरका वचनहरूमा अख्तियार छन् र ती सत्यता हुन् भन्‍ने थाहा भयो। यो परमेश्‍वरको आवाज हो भन्‍ने लागेर मैले खुशीसाथ परमेश्‍वरको नयाँ कामलाई स्वीकार गरे। मैले हरेक दिन परमेश्‍वरको वचन पढ्न थालेँ र एउटै भेला पनि छुटाउँदिनथिएँ। कहिलेकहीँ, म बस्‍ने ठाउँमा इन्टरनेट वा बिजुलीमा समस्याहरू आउँथे र मैले अनलाइन भेलाहरूमा सहभागिता जनाउन पाउँदिनथिएँ। मलाई निकै नरमाइलो लाग्थ्यो, तर पछि म भेलाका विवरणहरू तुरुन्तै पढिहाल्थेँ, त्यसपछि परमेश्‍वरको वचन सम्‍बन्धी मेरो बुझाइ लेखेर समूहमा पठाउँथेँ, ब्रदर-सिस्टरहरूसँग कुराकानी गर्थेँ, र आफ्‍नो क्षमताले भ्याएसम्‍म राम्ररी आफ्‍नो कर्तव्य पूरा गर्थेँ।

केही समयपछि, म मण्डली अगुवाको रूपमा छनौट भएँ। सुरुमा, अरू दुई जना अगुवाहरूसँग मण्डलीको जिम्‍मेवारी बाँडेको थिएँ, त्यसकारण त्यति कठिन वा तनावग्रस्त हुँदैनथियो। केही समयपछि नै मलाई विभिन्‍न मण्डलीहरूको कामको जिम्‍मा लिन छनौट गरियो। सुरुमा त मलाई यो कर्तव्य पूरा गर्ने मन थिएन। किनभने मैले अगुवाको रूपमा अभ्यास गरेको धेरै भएको छैन, ममा अझै पनि कमीकमजोरी छन् र मैले नबुझेका कुराहरू छन् भन्‍ने मलाई लागेको हुनाले, मैले यो कर्तव्य राम्ररी पूरा गर्न सक्दिनँ होला भन्‍ने चिन्ता लागेको थियो। पछि, मैले परमेश्‍वरको वचन पढेँ: “नोआले एकदुई वटा सन्देशहरू मात्रै सुनेका थिए, र त्यो बेला परमेश्‍वरले त्यति धेरै वचन व्यक्त गर्नुभएको थिएन, र त्यसैले नोआले त्यति धेरै सत्यता बुझेका थिएनन् भन्‍नेमा कुनै शङ्का छैन। उनले आधुनिक विज्ञान वा आधुनिक ज्ञान बुझेका थिएनन्। उनी अत्यन्त साधारण मानिस, मानवजातिको एक मामुली सदस्य थिए। तैपनि एक पक्षमा, उनी हरकोहीभन्दा फरक थिए: उनले परमेश्‍वरका वचनहरू पालना गर्न जान्दथे, उनलाई परमेश्‍वरका वचनहरू पछ्याउन र पालन गर्न आउँथ्यो, उनलाई मानिसको स्थान के हो थाहा थियो, र उनी परमेश्‍वरका वचनहरूलाई साँचो रूपमा विश्‍वास र तीप्रति समर्पित हुन सक्षम थिए—तर त्योभन्दा बढीचाहिँ होइन। नोआका लागि यी सरल सिद्धान्तहरू परमेश्‍वरले उनलाई सुम्पनुभएका सबै कुरा पूरा गर्नलाई पर्याप्त थिए, र यस काममा उनी केही महिना वा वर्ष वा दशक मात्र नभई, पूरै एक शताब्दीभन्दा बढी समय लागिरहे। के यो गन्ती तीनछक पार्ने खालको छैन र? यो नोआबाहेक अरू कसले गर्न सक्थ्यो र? (कसैले सक्दैनथ्यो।) अनि, किन सक्दैनथ्यो त? कतिपयले सत्यता नबुझेकोले यस्तो भएको हो भन्छन्—तर त्यो तथ्यअनुरूप छैन। नोआले कति धेरै सत्यताहरू बुझ्थे? नोआ किन यी सबै गर्न समर्थ थिए? आजका विश्‍वासीहरूले परमेश्‍वरका धेरै वचनहरू पढेका छन्, उनीहरूले केही सत्यता बुझेका छन्—त्यसो भए, उनीहरू किन यो गर्न असमर्थ छन्? अरूहरू मानिसहरूमा भ्रष्ट स्वभाव भएको कारण यसो भएको हो भन्छन्—तर के नोआसित भ्रष्ट स्वभाव थिएन र? किन नोआले यस्तो उपलब्धि हासिल गर्न सके, तर आजका मानिसहरूले सकेनन्? (किनभने आजका मानिसहरू परमेश्‍वरका वचनहरूलाई विश्‍वास गर्दैनन्, तिनीहरूले ती वचनहरूलाई न त सत्यताको रूपमा व्यवहार गर्छन् न त पालन नै गर्छन्।) अनि किन उनीहरूले परमेश्‍वरका वचनहरूलाई सत्यताको रूपमा लिन सक्दैनन्? किन उनीहरू परमेश्‍वरका वचनहरू पालन गर्न असमर्थ छन्? (उनीहरूसित परमेश्‍वरको डर मान्ने हृदय छैन।) त्यसो भए, यदि मानिसहरूले सत्यता बुझेकै छैनन्, र त्यति धेरै सत्यता सुनेकै छैनन् भने, तिनीहरूमा परमेश्‍वरको डर मान्ने हृदय कसरी उत्पन्न हुन्छ त? (तिनीहरूमा मानवता र विवेक हुनैपर्छ।) ठिक भनिस्। मानिसहरूको मानवतामा दुईवटा सबैभन्दा बहुमूल्य कुराहरू हुनैपर्छ: पहिलो विवेक, र दोस्रो सामान्य मानवताको समझ हो। विवेक र सामान्य मानवताको समझ हुनु व्यक्ति बन्‍नका लागि चाहिने न्यूनतम मापदण्ड हो; यो व्यक्तिलाई मापन गर्ने न्यूनतम, सबैभन्दा आधारभूत मापदण्ड हो। तर यो आजका मानिसहरूमा छैन, र त्यसैले उनीहरूले जतिसुकै सत्यता सुने र बुझे पनि, परमेश्वरको डर मान्ने हृदय हुनु तिनीहरूभन्दा टाढाको कुरा हो। त्यसो भए, आजका मानिसहरू र नोआबीचको फरक के हो? (उनीहरूमा मानवता छैन।) अनि, यो मानवता अभाव हुनुको सार के हो? (पशु र पिशाचहरू।) ‘पशु र पिशाचहरू’ सुन्दा त्यति राम्रो लाग्दैन, तर यो तथ्यहरूअनुरूप छ; यसलाई अलिक विनम्र तरिकामा भन्‍नुपर्दा, उनीहरूमा मानवता छैन भनेर भन्‍नुपर्छ। मानवता र समझबिनाका मानिसहरू मानव होइनन्, तिनीहरू पशुभन्दा पनि निम्‍न स्तरका हुन्। नोआ परमेश्‍वरको काम पूरा गर्न सक्षम थिए किनभने उनले परमेश्‍वरका वचनहरू सुनेपछि, तिनलाई स्मृतिमा राख्‍न सक्थे; उनको लागि, परमेश्‍वरको आज्ञा जीवनभरको कार्य थियो, उनको विश्‍वास अटल थियो, र उनको इच्छा एक सय वर्षसम्म अपरिवर्तित थियो। किनभने उनीसँग परमेश्‍वरको डर मान्ने हृदय थियो, उनी वास्तविक व्यक्ति थिए, र उनलाई परमेश्‍वरले ठूलो जहाज निर्माण गर्ने जिम्मा आफूलाई सुम्पनुभएको छ भन्‍ने कुराको पूर्ण समझ थियो। नोआजत्तिकै मानवता र समझ भएका मानिसहरू एकदमै कम छन्, नोआजस्तो अर्को व्यक्ति भेट्टाउन धेरै गाह्रो छ” (वचन, खण्ड ४। ख्रीष्टविरोधीहरूको खुलासा। परिशिष्ट दुई: नोआ र अब्राहामले कसरी परमेश्‍वरका वचनहरू सुने र उहाँको आज्ञापालन गरे (भाग एक))। नोआले कहिल्यै पनि कुनै गहन सन्देशहरू सुनेका थिएनन् र तिनले धेरै सत्यताहरू बुझेका थिएनन्, तर तिनमा परमेश्‍वरको डर मान्‍ने र आज्ञापालन गर्ने हृदय थियो। आफूले मानवजातिलाई प्रलयले सखाप पार्न लागेको र नोआले ठूलो जहाज बनाउनुपर्छ भनेर परमेश्‍वरले नोआलाई भन्‍नुभएपछि, नहिचकिचाईकन नोआले यो कुरा स्वीकार गरे। परमेश्‍वरले तिनलाई दिनुभएको आज्ञा सजिलो छैन भन्‍ने नोआलाई थाहा थियो, किनभने ठूलो जहाज बनाउनका लागि रूख काट्ने, र नापजाँच गरेर काट्ने काम गर्नुपर्थ्यो, तर काम व्यापक र कठिन भए पनि, नोआ पछि हटेनन्, किनभने तिनलाई यो परमेश्‍वरले तिनलाई दिनुभएको आज्ञा हो भन्‍ने थाहा थियो। परमेश्‍वरका वचनहरू मनन गर्ने क्रममा, मैले के महसुस गरेँ भने ममा नोआको मानवता वा समझ छैन। अगुवाले मलाई विभिन्‍न मण्डलीको कामको इन्‍चार्ज बनाउँदा, मैले परमेश्‍वरमा विश्‍वास गरिनँ तर आफ्‍नै क्षमतामा भर परेँ। मलाई मेरो काम गर्ने क्षमता अत्यन्तै सीमित छ, मैले मण्डली अगुवाको रूपमा अभ्यास गरेको धेरै भएको छैन र ममा धेरै कमीकमजोरी छन् भन्‍ने लागेको थियो। मैले राम्रो काम गर्न सक्दिनँ भन्‍ने चिन्ता लाग्यो, त्यसकारण म यो कर्तव्य स्वीकार गर्न अनिच्‍छुक भएँ। ममा परमेश्‍वरमाथि नोआको जस्तो विश्‍वास थिएन, न त परमेश्‍वरको डर मान्‍ने र आज्ञापालन गर्ने हृदय नै थियो, नोआमा भएको मानवता वा समझ हुनु त परै जाओस्। यो महसुस गरेपछि, मलाई चिन्ता लाग्‍न छोड्यो, र नोआले आफ्‍नो कर्तव्यलाई स्वीकार गरे जस्तै मैले पनि आज्ञाकारी भएर यो कर्तव्य स्वीकार गर्न तयार भएँ।

तैपनि, काम सुरु गरेपछि, मैले नयाँ समस्याको सामना गरेँ। मैले गर्नुपर्ने काम धेरै रहेछ भन्‍ने थाहा भयो। उदाहरणका लागि, मैले मण्डलीका ब्रदर-सिस्टरहरूको स्थितिको बारेमा बुझ्‍नुपर्थ्यो, सामान्यतया भेलामा आउन छोडेकाहरूलाई सहयोग गर्नुपर्थ्यो, मानिसहरूले सामना गरेका कठिनाइहरूलाई बुझेर तिनलाई समाधान गर्न सङ्गति गर्नुपर्थ्यो, र मानिसहरूलाई आफ्‍नो कर्तव्य पूरा गर्न सहयोग गर्नुपर्थ्यो, र यस्तै इत्यादि कुरा। यी सबै जिम्‍मेवारी मैले बहन गर्नुपर्थ्यो। यी समस्याहरूको सामना गर्दा, कहाँबाट सुरु गर्ने मलाई थाहा भएन, यो काम कसरी राम्ररी पूरा गर्ने मलाई थाहा थिएन, र म अत्यन्तै तनावग्रस्त भएँ। यी कठिनाइहरूले गर्दा म नकारात्मक बनेँ, र म यो कर्तव्य पूरा गर्न योग्य छैन भनेर अगुवालाई भन्‍न मन लाग्यो, किनभने मसँग कुनै अनुभव थिएन र मैले यसमा कठिनाइहरूको सामना गरिरहेको थिएँ। पछि, अगुवाले मेरो स्थितिको बारेमा पत्ता लगाए र मलाई सहयोग गर्न परमेश्‍वरको वचनको एउटा खण्ड पठाए। मैले परमेश्‍वरको ती वचन पढेँ: “धेरै पहिले इस्राएलीहरूलाई मिश्रबाहिर निकालेर ल्याउन जब परमेश्‍वरले मोशालाई पठाउनुभयो, तब परमेश्‍वरले उसलाई दिनुभएको यस्तो आज्ञाप्रति उसको प्रतिक्रिया के थियो? (उसले आफू बोल्‍न सिपालु नरहेको, र आफ्नो मुख र जिब्रो ढिलो चल्ने गरेको बतायो।) ऊ बोल्‍नमा सिपालु छैन, उसको मुख र जिब्रो ढिलो चल्छ भन्‍ने उसमा सानो आशङ्का थियो। तर के ऊ परमेश्‍वरको आज्ञाप्रति अटेरी थियो त? उसले यसलाई कसरी लियो? ऊ घोप्टो पर्‍यो। घोप्टो पर्नुको अर्थ के हो? यसको अर्थ समर्पित हुनु र स्वीकार गर्नु हो। आफ्ना व्यक्तिगत इच्‍छाहरूबारे चासो नराखी र आफूमा हुनसक्ने कठिनाइहरू उल्‍लेख नगरी, उसले घोप्टो परेर आफ्‍नो सम्पूर्णता परमेश्‍वरको अघि समर्पित गरिदियो। परमेश्‍वरले उसलाई जे गर्न लगाउनुहुन्थ्यो, उसले तुरुन्तै त्यो काम गरिहाल्थ्यो। उसलाई आफूले गर्न सक्‍ने केही पनि छैन भन्‍ने लाग्थ्यो, तैपनि उसले किन परमेश्‍वरको आज्ञा स्वीकार गर्न सक्यो? किनभने उसमा साँचो भरोसा थियो। सबै थोक र मामलाहरूमाथिको परमेश्‍वरको सार्वभौमिकताबारे उसले केही अनुभव प्राप्त गरेको थियो, र उसले चालिस वर्ष उजाड ठाउँमा गरेको अनुभवमा परमेश्‍वरको सार्वभौमिकता सर्वशक्तिमान् छ भनेर जानेको थियो। त्यसकारण, उसले तत्परतासाथ परमेश्‍वरको आज्ञा स्वीकार गर्‍यो, र परमेश्‍वरले उसलाई जे काम गर्न आज्ञा दिनुभएको थियो, अरू केही नसोचीकन ऊ त्यो काम पूरा गर्न लागिपर्‍यो। ऊ लागिपर्‍यो भन्‍नुको अर्थ के हो? यसको अर्थ उसमा परमेश्‍वरमाथिको साँचो भरोसा थियो, उहाँमाथिको साँचो निर्भरता थियो, र उहाँप्रतिको साँचो समर्पण थियो। ऊ कायर थिएन, तर उसले आफै निर्णय लिने वा प्रतिवाद गर्ने प्रयास गरेन। बरु, उसले त पूर्ण रूपमा विश्‍वास गर्‍यो, अनि भरोसाले भरिपूर्ण भएर ऊ परमेश्‍वरको आज्ञा पूरा गर्न तयार भयो। उसले यस्तो विश्‍वास गर्‍यो: ‘यदि परमेश्‍वरले नै यो आज्ञा दिनुभएको हो भने, यो काम परमेश्‍वरले भन्‍नुभएजस्तै गरी पूरा हुनेछ। परमेश्‍वरले मलाई इस्राएलीहरूलाई मिश्रबाहिर निकालेर ल्याउने आज्ञा दिनुभएको छ, त्यसकारण म जान्छु। यो परमेश्‍वरले दिनुभएको आज्ञा भएकोले, उहाँले काम गर्नुहुनेछ, र उहाँले मलाई शक्ति दिनुहुनेछ। मैले सहकार्य मात्रै गर्नुपर्छ।’ मोशामा यस्तो अन्तर्दृष्टि थियो। … त्यो बेलाको परिस्‍थिति इस्राएलीहरू वा मोशाको निम्ति अनुकूल थिएन। मानव नजरमा, इस्राएलीहरूलाई मिश्रबाहिर निकालेर ल्याउने काम असम्‍भव थियो, किनभने मिश्र लाल समुद्रले घेरिएको थियो, र त्यो पार गर्नु ठूलो चुनौती हुन्थ्यो। के यो आज्ञा पूरा गर्न कति कठिन छ भन्‍ने कुरा मोशालाई साँच्‍चै थाहा थिएन त? उसलाई हृदयमा यो कुरा थाहा थियो, तैपनि उसले आफ्नो मुख र जिब्रो ढिलो चल्छ, र आफ्नो कुरा कसैले सुन्दैन भनेर मात्रै बतायो। उसले हृदयबाट परमेश्‍वरको आज्ञा इन्कार गरेन। परमेश्‍वरले मोशालाई इस्राएलीहरूलाई मिश्रबाहिर निकाल्ने आज्ञा दिनुभएपछि, उसले घोप्टो पर्दै यो आज्ञा स्वीकार गर्‍यो। किन उसले कठिनाइहरूबारे केही उल्‍लेख गरेन? के चालीस वर्ष उजाड स्थानमा बिताएकोले, उसले मानव संसारका खतराहरू, वा मिश्रका कुराहरू प्रगति भएर कुन स्थितिमा पुगेका थिए, वा इस्राएलीहरूको वर्तमान दुर्दशा के छ भनी जान्दैनथ्यो? के उसले यी कुराहरू स्पष्ट रूपमा देख्‍न सक्दैनथ्यो? के यस्तै भएको थियो? अवश्य होइन। मोशा बुद्धिमान्‌ र ज्ञानी थियो। मानव संसारमा ती सबै कुरा व्यक्तिगत रूपमा भोगेको, र अनुभव गरेको कारण उसलाई यी सबै कुरा थाहा थियो, अनि उसले ती कुराहरू कहिल्यै बिर्सँदैनथ्यो। उसलाई ती सबै कुरा राम्ररी थाहा थियो। त्यसकारण, के परमेश्‍वरले दिनुभएको आज्ञा कति कठिन छ भन्‍ने कुरा उसलाई थाहा थियो? (थियो।) यदि थाहा थियो भने, उसले कसरी त्यो आज्ञा स्वीकार गर्न सक्यो? उसले परमेश्‍वरमाथि भरोसा राख्यो। आफ्‍नो जीवनभरिको अनुभवको आधारमा, उसले परमेश्‍वरको सर्वशक्तिमान्‌तामा विश्‍वास गर्थ्यो, त्यसकारण उसले भरोसाले भरिपूर्ण हृदयसाथ अलिकति पनि शङ्का नगरी परमेश्‍वरको आज्ञा स्वीकार गर्‍यो। … मलाई भन, चालीस वर्ष उजाड स्थानमा बस्दा, के मोशाले परमेश्‍वरमा केही कुरा पनि गाह्रो हुँदैन र मानिस परमेश्‍वरकै हातमा हुन्छ भनेर अनुभव गर्न सकेको थियो? धेरै हदसम्म—उसको साँचो अनुभव त्यही थियो। चालीस वर्ष उजाड स्थानमा बिताउँदा, उसले त्यस्ता धेरै कुराहरू सामना गर्‍यो जसमा उसको मृत्यु हुने खतरामा हुन्थ्यो, र ती कुरा सामना गर्दा ऊ बाँच्‍न सक्छ कि सक्दैन उसलाई थाहा हुँदैनथ्यो। हरेक दिन, उसले आफ्‍नो ज्यानको लागि संघर्ष गर्थ्यो र सुरक्षाको लागि परमेश्‍वरलाई प्रार्थना गर्थ्यो। उसको एउटै कामना त्यही हुन्थ्यो। उसले ती चालीस वर्षमा परमेश्‍वरको सार्वभौमिकता र सुरक्षालाई गहन रूपमा अनुभव गरेको थियो। त्यसकारण, पछि उसले परमेश्‍वरको आज्ञा स्वीकार गर्दा, उसको पहिलो सोच पक्‍कै पनि यस्तो हुनुपर्छ: ‘परमेश्‍वरमा केही कुरा पनि गाह्रो हुँदैन। यदि परमेश्‍वरले गर्न सकिन्छ भनेर भन्‍नुहुन्छ भने, अवश्य नै सकिन्छ। परमेश्‍वरले मलाई यस्तो आज्ञा दिनुभएको हुनाले, उहाँले अवश्य नै हेर्नुहुनेछ—यो काम कुनै मानिसले नभई उहाँले नै गर्नुहुनेछ।’ काम गर्नुभन्दा पहिले, मानिसले अग्रिम रूपमा योजना र तयारी गर्नुपर्छ। तिनीहरूले सुरुमा प्रारम्‍भिक कुराहरू सम्‍हाल्‍नुपर्छ। के परमेश्‍वरले काम गर्नुभन्दा पहिले यी कुराहरू गर्नुपर्छ? गर्नुपर्दैन। सृष्टि गरिएको हरेक प्राणी जति प्रभावशाली, जति सक्षम वा शक्तिशाली भए पनि, जति जोसिलो भए पनि, ऊ परमेश्‍वरकै हातमा हुन्छ। मोशासँग यस कुराको भरोसा, ज्ञान र अनुभव थियो, त्यसकारण उसको हृदयमा कुनै शङ्का वा डर थिएन। त्यसकारण, परमेश्‍वरमाथिको उसको भरोसा खास रूपमा साँचो र विशुद्ध थियो। ऊ भरोसाले भरिपूर्ण थियो भनेर पनि भन्‍न सकिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। साँचो समर्पणद्वारा मात्रै साँचो भरोसा गर्न सकिन्छ)। परमेश्‍वरको वचन पढेपछि मैले के महसुस गरेँ भने म परमेश्‍वरमा भरोसा नगर्ने डरपोक हुँ र ममा परमेश्‍वरप्रति कुनै विश्‍वास छैन। परमेश्‍वरले मोशालाई इस्राएलीहरूलाई मिश्रबाट डोर्‍याएर लैजान बोलावट दिनुभएको थियो ताकि तिनीहरू उप्रान्त दासको रूपमा जिउनु नपरोस्। फारोको विरुद्धमा लड्नका लागि मोशासँग सेना थिएन, र यो आज्ञा पूरा गर्नु निकै कठिन थियो, तर मोशाले परमेश्‍वरको वचन पालना गर्न सके, र परमेश्‍वरले व्यक्तिगत रूपमा नै आफ्‍ना जनहरूलाई मिश्रबाट निकालेर लैजानुहुनेछ भन्‍ने उनलाई विश्‍वास थियो। फेरि पनि आफ्‍नो बारेमा सोच्दा, के देखेँ भने मैले धेरै काम गर्न नसक्‍ने रहेछु, त्यसकारण म यो कर्तव्यलाई पन्छाउन चाहेको रहेछु, किनभने म अत्यन्तै तनावमा छु, र यो कर्तव्य मेरो लागि बोझ हो र मैले यो पूरा गर्न सक्दिनँ भन्‍ने मलाई लागेको थियो। मैले परमेश्‍वरमा भरोसा गरिनँ, र परमेश्‍वरमाथि ममा कुनै विश्‍वास थिएन। मैले आफ्‍नै सीमित क्षमतामा मात्रै विश्‍वास गरेँ। के सोच्थेँ भने आफ्‍नो काम राम्ररी पूरा गर्न सक्‍नु मेरो क्षमता र अनुभवसँग सम्‍बन्धित कुरा हो। काम सबै परमेश्‍वरले नै गर्नुहुन्छ तर हामीले सहयोगी भूमिका मात्रै निभाउनुपर्छ भन्‍ने मैले विश्‍वास गरिनँ। म साँच्‍चै नै अहङ्कारी रहेछु। परमेश्‍वरको अनुमतिले गर्दा नै मैले त्यो कर्तव्य पाएको थिएँ। सबै कुरामा परमेश्‍वरले शासन गर्नुहुन्छ र उहाँले नै मिलाउनुहुन्छ। मैले व्यवहारिक रूपमा सहकार्य गर्ने विश्‍वास गर्नुपर्थ्यो। अबदेखि उसो, मैले यो कर्तव्यलाई इन्कार गर्नु हुँदैन। मलाई विश्‍वास थियो, मैले परमेश्‍वरमा भरोसा गर्छु र उहाँतिरै हेर्छु भने, उहाँले मलाई अगुवाइ गरी सत्यता र हरप्रकारका कठिन परिस्थितिहरूमा कर्तव्य गर्ने हरप्रकारका सिद्धान्तहरू बुझ्न र बिस्तारै मेरो कर्तव्य राम्ररी पूरा गर्न सहयोग गर्नुहुनेछ। मैले के पनि जानेँ भने, यो कर्तव्य गर्ने मौका पाउनु भनेको परमेश्वरले मलाई अभ्यास गर्ने मौका दिइरहनुभएको हो र यसमार्फत मेरो विश्वासलाई सुदृढ र मेरो कमजोर बिन्दुहरूलाई मजबुत बनाउन सहयोग गरिरहनुभएको हो, ताकि मैले अझ भारी बोझ उठाउन सकूँ र आफ्नो काम पूरा गर्न सकूँ, र यो परमेश्वरले मप्रति कृपा गरिरहनुभएको हो।

भेनेजुएलामा पानी, बत्ती, इन्टरनेटसम्‍बन्धी समस्या र आर्थिक समस्याहरू भएकाले हालैका वर्षहरूमा हामीले हाम्रो परिवार पाल्‍नका लागि सामान्यभन्दा बढी परिश्रम गर्नुपर्छ। मेरो बुबा र म हरेक दिन बिहान तीन बजे माछा मार्न जान्थ्यौँ, र दिउँसो तीन-चार बजेतिर मात्रै फर्कन्थ्यौँ। दिनभरि समुद्रमा डुङ्गामा हिँड्दा मलाई निकै थकाइ लाग्थ्यो, तर घर आएपछि, मलाई विश्राम गर्न मन लाग्दैनथियो किनभने मैले कर्तव्यमा पूरा गर्न नसक्‍ने धेरै कुराहरू बाँकी हुन्थे, र आफ्‍नो कर्तव्य राम्ररी पूरा गर्न सक्‍ने अवस्थामा पुग्‍नका लागि मैले अध्ययन गर्दै, आफूलाई सुसज्जित तुल्याउँदै र मेरा कमजोरीहरूलाई हटाउँदै अझै धेरै समय बिताउनु आवश्यक हुन्थ्यो। मैले आफ्‍नो कर्तव्य राम्ररी पूरा गरिनँ भने, मैले परमेश्‍वरलाई निराश तुल्याइरहेको हुनेथिएँ। म अनुग्रहको युगका सन्तहरूको बारेमा सोच्थेँ। तिनीहरूले प्रभु येशूलाई पछ्याए, सुसमाचार प्रचार गरे, आफ्‍नो कर्तव्य पूरा गरे, विभिन्‍न कठिनाइ र खतराहरूको सामना गरे, र ठूलो कष्ट भोगे। मैले भोगिरहेको यति थोरै कष्टलाई त्यससँग कसरी तुलना गर्न सकिन्थ्यो र? त्यसकारण, घर पुगेपछि म सुरुमा मेरो फोन लिन्थेँ र के काम र अभिभारा दिइएको छ हेर्थेँ। म ब्रदर-सिस्टरहरूलाई सन्देश पठाएर तिनीहरूलाई कुनै समस्या छ कि भनेर सोधिरहेको पनि हुन्थेँ। यदि कसैलाई आफ्‍नो कर्तव्य पूरा गर्न आउँदैन भने, म उसलाई सहयोग गर्थेँ र आफ्‍नो कर्तव्य पूरा गर्दा मैले के सिकेँ त्यो बताउँथेँ। आफ्‍नो कर्तव्य पूरा गर्ने क्रममा, मैले परमेश्‍वरमा भरोसा गर्न सक्‍न थालेँ, र मेरा ब्रदर-सिस्टरहरूले कठिनाइको सामना गर्दा, मलाई अगुवाइ गर्नुहोस् र तिनीहरूलाई सहयोग गर्न परमेश्‍वरका वचनहरू खोज्‍न सहयोग गर्नुहोस् भनी म परमेश्‍वरलाई प्रार्थना गर्थेँ। परमेश्‍वरका वचनहरू बाँडेपछि र मेरो अनुभव र बुझाइको बारेमा तिनीहरूसँग सङ्गति गरिसकेपछि, तिनीहरूको स्थिति अलिक परिवर्तन हुन्थ्यो। ब्रदर-सिस्टरहरूलाई सहयोग गर्ने क्रममा, सत्यता सम्‍बन्धी मेरो बुझाइ पहिलेको भन्दा अझ स्पष्ट भयो। यसबाट गुज्रिने क्रममा मैले के थाहा पाएँ भने, कठिनाइ जस्तोसुकै भए पनि, परमेश्‍वरमा पूर्ण हृदयले भरोसा गरुन्जेल, उहाँले हामीलाई सधैँ डोर्‍याउनुहुन्छ। कठिनाइहरू बढिरहेका भए पनि, म सुरुमा जस्तो कमजोर हुन छोडेँ। तर केही समयपछि, मैले अर्को समस्याको सामना गर्नुपर्‍यो। कमजोर इन्टरनेट समस्याको कारण, मैले नियमित रूपमा मेरा ब्रदर-सिस्टरहरूसँग भेला हुन वा कुराकानी गर्न पाउँदिनथिएँ, र आफ्‍नो कर्तव्य पूरा गर्ने कुनै उपाय थिएन। यो समस्या मेरो हातभन्दा बाहिरको कुरा हो भन्‍ने मलाई थाहा थियो, त्यसकारण मैले परमेश्‍वरलाई धेरै लामो समयसम्‍म प्रार्थना गरेँ अनि यसबाट मलाई पार दिनुहोस् भनेर उहाँको अगुवाइ मागेँ। प्रार्थना गरेपछि, म क्रमिक रूपमा शान्त हुँदै गएँ। त्यसपछि मैले परमेश्‍वरको यो वचन पढेँ: “जब तँ तेरो सबैभन्दा कठिन घडीमा हुन्छस्, जब तैँले परमेश्‍वरको उपस्थिति सबैभन्दा कम महसुस गर्न सक्छस्, जब तँलाई सबैभन्दा बढी पीडादायी र एक्लो महसुस हुन्छ, जब तँलाई आफू परमेश्‍वरबाट धेरै टाढा छु जस्तो महसुस हुन्छ, तब तैँले गर्नुपर्ने एउटा सबैभन्दा महत्त्वपूर्ण कुरा के हो? परमेश्‍वरलाई पुकार्नु। परमेश्‍वरलाई पुकार्दा तँलाई शक्ति प्राप्त हुन्छ। परमेश्‍वरलाई पुकार्दा तँलाई उहाँको अस्तित्व अनुभूत गर्न मदत मिल्छ। अनि, परमेश्‍वरलाई पुकार्दा तँलाई उहाँको सार्वभौमिकता अनुभूत गर्ने मौका मिल्छ। जब तैँले परमेश्‍वरलाई पुकार्छस्, परमेश्‍वरलाई प्रार्थना गर्छस्, र तेरो जीवन उहाँको हातमा राख्छस्, तब तैँले परमेश्‍वर तेरो साथमा हुनुहुन्छ, र उहाँले तँलाई त्याग्‍नुभएको छैन भन्‍ने अनुभूति गर्नेछस्। जब तैँले परमेश्‍वरले तँलाई त्याग्‍नुभएको छैन भन्‍ने अनुभूति गर्छस्, जब तैँले उहाँ तेरो साथमा हुनुहुन्छ भनेर साँच्चै अनुभूति गर्छस्, तब के तेरो भरोसा बढ्नेछ? यदि तँसँग साँचो भरोसा छ भने, के त्यो समयक्रमसँगै मेटिएर र हराएर जानेछ? त्यस्तो कदापि हुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। साँचो समर्पणद्वारा मात्रै साँचो भरोसा गर्न सकिन्छ)। कठिनाइहरूको सामना गर्दा, हृदयदेखि परमेश्‍वरलाई पुकार्नुहोस्, र तपाईंले विश्‍वास र शक्ति पाउनुहुनेछ। मानिसका क्षमताहरू सीमित छन्। हाम्रो शारीरिक आँखाले देख्‍न सक्‍नेभन्दा बाहिर हामीले देख्‍न सक्दैनौँ, त्यसकारण हामी सधैँ हाम्रो नजर अगाडि देखा पर्ने कठिनाइहरूको डर मान्छौँ। परमेश्‍वरले सबै थोकमाथि शासन गर्नुहुन्छ, त्यसकारण, परमेश्‍वरमा इमानदारिताको साथ भरोसा गर्‍यौँ भने, परमेश्‍वरले हामीलाई अगुवाइ गर्नुहुन्छ र हाम्रो कर्तव्य पूरा गर्न हामीलाई सहयोग गर्नुहुन्छ। परमेश्‍वरको वचनले मलाई विश्‍वास र शक्ति दियो। विभिन्‍न कठिनाइहरूको सामना गर्दा म आफ्‍नो कर्तव्य पूरा गर्नबाट चुक्‍नु हुँदैनथियो। यी कठिनाइहरूबाट पार पाउनका लागि मैले परमेश्‍वरलाई प्रार्थना र भरोसा गर्नुपर्थ्यो, अनि आफ्‍नो कर्तव्य पूरा गर्न अझै धेरै परिश्रम गर्नुपर्थ्यो। त्यसकारण म स्थिर इन्टरनेट कनेक्सन खोज्दै बाहिर सडकमा जान थालेँ, त्यसरी मैले सामान्य रूपमा नै भेलामा सहभागिता जनाउन सक्थेँ। कहिलेकहीँ भेला सञ्चालन गर्दा, म राती ८ बजे सडकमा जान्थेँ, र भेला समाप्त भएपछि राती साढे दश वा एघार बजे मात्रै घर फर्कन्थेँ। घर फर्किँदा मलाई निकै डर लाग्थ्यो किनभने म खतरनाक क्षेत्रमा बस्थेँ, र कसैले मेरो फोन लुटेर लिन्छ भन्‍ने डर लाग्थ्यो, किनभने मसँग फोन थिएन भने मैले भेला सञ्चालन गर्न वा आफ्‍नो कर्तव्य पूरा गर्न सक्दिनथिएँ। म परमेश्‍वरलाई प्रायजसो प्रार्थना गरिरहन्थेँ, र कठिनाइको बेला दृढ रहन सामर्थ्य दिनुहोस् भनेर अनुरोध गरिरहन्थेँ। केही समयपछि नै, मैले एउटा मेसेज पाएँ। एक जना ब्रदरले मेरो अवस्थाको बारेमा थाहा पाएछन् र मलाई यस्तो सन्देश पठाएछन्: “ब्रदर, मलाई थाहा छ, तपाईं अहिले कठिन समस्याबाट गुज्रिरहनुभएको छ, र आफ्‍नो कर्तव्य पूरा गर्न तपाईं राती बाहिर सडकमा जानुहुन्छ। यो निकै खतरनाक छ। मसँग एउटा बाइक छ, र तपाईंलाई चाहिएको बेला म तपाईंलाई चलाउन दिन सक्छु। यसले गर्दा तपाईंलाई सजिलो हुनेछ।” मैले परमेश्वरप्रति एकदमै आभार महसुस गरें। यी कठिनाइहरूबाट मैले धेरै कुरा सिकेँ, र परमेश्‍वरमा भरोसा गर्न पनि सिकेँ। मैले परमेश्‍वर नै सबै थोकमाथि सार्वभौम हुनुहुन्छ, र हरेक व्यक्तिका लागि वातावरण सिर्जना गर्ने परमेश्‍वर नै हुनुहुन्छ भन्‍ने मैले महसुस गरेँ। मैले वास्तवमा परमेश्‍वरका कार्यहरू देखेँ, र परमेश्‍वरमाथिको मेरो विश्‍वास पहिलेको भन्दा बलियो हुन पुग्यो। मैले सामना गरेजस्तै कठिनाइहरू अरूले सामना गर्दा, म तिनीहरूलाई परमेश्‍वरको वचन सुनाउँछु, र तिनीहरूलाई सहयोग गर्न आफ्‍नै अनुभवको बारेमा सङ्गति गरेर तिनीहरूलाई परमेश्‍वरमाथि विश्‍वास गर्न सहयोग गर्छु।

हरेक दिन माछा मारेर घर फर्केपछि, म घरमै बसेर परमेश्‍वरको वचन पढ्थेँ, र भेला हुने बेला भएपछि, राम्रो इन्टरनेट टिप्‍ने ठाउँ खोज्‍न बाइक चढेर बाहिर सडकमा जान्थेँ। हरेक पटक परमेश्‍वरलाई प्रार्थना गर्दा, मलाई आफ्‍नो कर्तव्य अझै राम्ररी पूरा गर्न अगुवाइ गर्नुहोस् भनेर प्रार्थना गर्थेँ। मलाई मेरो कठिन परिस्थितिको बारेमा चिन्ता लाग्‍न छोड्यो। परमेश्‍वरको इच्‍छा र मागलाई पालना गर्न म आफ्‍नो कर्तव्य मात्रै राम्ररी पूरा गर्न चाहन्थेँ। मैले अझै धेरै कठिनाइहरूको सामना गर्नु परे पनि, म परमेश्‍वरको सार्वभौमिकता र बन्दोबस्तलाई पालना गर्न, परमेश्‍वरले मेरो लागि तय गर्नुभएको वातावरणलाई अनुभव गर्न, र परमेश्‍वरको हृदयलाई सन्तुष्ट पार्ने प्रयास गर्न तयार थिएँ। केही समयपछि, ब्रदर-सिस्टरहरूले मेरो लागि उचित घर खोजी दिन सहयोग गरे जहाँ इन्टरनेट कनेक्सन तुलनात्मक रूपमा अलिक राम्रो थियो। म सर्वशक्तिमान्‌ परमेश्‍वरप्रति कृतज्ञ भएँ, किनभने यहाँ, मैले आफ्‍नो कर्तव्य अझै राम्ररी पूरा गर्न सक्थेँ, र परमेश्‍वरको अगुवाइद्वारा, मैले आफ्‍नो कर्तव्यमा धेरै प्रगति गरेँ। त्यसपछि, अगुवाले मलाई मैले अझै धेरै कामको जिम्‍मेवारी लिनुपर्छ, मेरो बोझ अझै ठूलो हुनेछ, गर्नुपर्ने काम अझै धेरै हुनेछ र मैले अझै धेरै ब्रदर-सिस्टरहरूलाई रेखदेख र सहयोग गर्नुपर्छ भनेर बताए। तर मलाई पहिले जस्तो चिन्ता लागेन वा मनमा गुनासो उठेन। मैले परमेश्‍वरलाई विश्‍वास र भरोसा गरिरहेँ भने, परमेश्‍वरले मलाई आफ्‍नो कर्तव्य राम्ररी पूरा गर्न अगुवाइ र सहयोग गर्नुहुनेछ।

पछि, मैले परमेश्‍वरका अझ धेरै वचनहरू पढेँ: “तैँले परमेश्‍वरका अभिप्रायहरूलाई जति धेरै ख्याल गर्छस्, तैँले त्यति नै बढी बोझ बोक्नेछस् अनि तैँले बोक्ने बोझ जति ठूलो हुन्छ, तेरो अनुभव त्यति नै बढी समृद्ध हुनेछ। जब तैँले परमेश्वरका अभिप्रायहरूलाई ख्याल गर्छस्, परमेश्‍वरले तँमाथि एउटा बोझ राखिदिनुहुनेछ, तब उहाँले तँलाई सुम्पिनुभएका बोझहरूको सम्बन्धमा उहाँले तँलाई अन्तर्दृष्टि दिनुहुनेछ। परमेश्‍वरले तँलाई यो बोझ दिनुहुँदा उहाँको वचनबाट खाँदै र पिउँदै तैँले सबै सम्बन्धित सत्यताहरूलाई ध्यान दिनेछस्। यदि तँसित तेरा दाजुभाइ तथा दिदीबहिनीहरूको जीवनसम्बन्धी बोझ छ भने, यो परमेश्‍वरले तँलाई सुम्पिनुभएको बोझ हो अनि तैँले सधैँ आफ्ना दैनिक प्रार्थनाहरूमा यो बोझ उठाउनेछस्। परमेश्‍वरले जे गर्नुहुन्छ, त्यो तँमाथि लादिएको छ अनि परमेश्‍वरले जे गर्न चाहनुहुन्छ, तँ त्यो गर्न इच्छुक हुन्छस्; परमेश्‍वरको बोझलाई आफ्नो बोझको रूपमा लिनु भनेको यही नै हो” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। “धेरैजसो अवस्थाहरूमा, परमेश्‍वरले दिनुभएका परीक्षाहरू उहाँले मानिसहरूलाई दिनुहुने बोझ हुन्। परमेश्‍वरले तँमाथि जति नै गह्रौँ बोझ दिनुभए पनि, त्यो तैँले बोक्‍नुपर्ने बोझ हो, किनभने परमेश्‍वरले तँलाई बुझ्‍नुहुन्छ, र तैँले यसलाई बोक्‍न सक्छस् भन्‍ने उहाँलाई थाहा छ। परमेश्‍वरले तँलाई दिनुहुने बोझ तेरो कद वा तेरो सहनशीलताको सीमा नाघ्‍ने हदको हुनेछैन, त्यसकारण तैँले यसलाई बोक्‍न सक्छस् भन्‍ने कुरामा कुनै प्रश्‍न उठ्दैन। परमेश्‍वरले तँलाई जे-जस्तो बोझ, जे-जस्तो परीक्षा दिनुभए पनि, एउटा कुरा याद राख्: तैँले परमेश्‍वरका अभिप्रायहरूलाई बुझे पनि नबुझे पनि र तैँले प्रार्थना गरेपछि पवित्र आत्माको अन्तर्दृष्टि र ज्योति प्राप्त गरे पनि नगरे पनि, परमेश्‍वरले तँलाई यो परीक्षाद्वारा अनुशासनमा राखिरहनुभएको भए पनि वा चेतावनी दिइरहनुभएको भए पनि, तैँले यसलाई बुझ्दैनस् भने त्यसको कुनै अर्थ हुनेछैन। जबसम्‍म तैँले आफ्नो कर्तव्यमा बफादारिताको साथ लागिरहन्छस् र विश्‍वासयोग्य भएर कर्तव्यमै लागिपर्छस्, तबसम्‍म परमेश्‍वर सन्तुष्ट हुनुहुनेछ, र तँ तेरो गवाहीमा दह्रिलो गरी खडा हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरू बारम्बार पढ्दा अनि सत्यता मनन गर्दा मात्र मार्ग प्राप्त हुन्छ)। परमेश्‍वरको वचन पढेर, मैले परमेश्‍वरले हामीलाई बोक्‍न नसक्‍ने भारी बोकाउनुहुन्‍न, परमेश्‍वरले हाम्रो कद अनि हामीले के गर्न सक्छौँ सो जान्‍नुहुन्छ। हामीले परमेश्‍वरको इच्‍छालाई पूरा गर्न जति इच्‍छुक हुन्छौँ र हामीले हाम्रो कर्तव्यमा जति बोझ लिन्छौँ, हाम्रो अनुभव त्यति नै सम्‍पन्‍न हुन्छ, परमेश्‍वरको इच्‍छा सम्‍बन्धी हाम्रो बुझाइ त्यति नै गहन हुन्छ। यी कठिनाइहरूबाट गुज्रेपछि, अहिले कठिन परिस्थितिमा मैले आफूलाई र परमेश्‍वरको कार्यलाई अझै राम्ररी चिन्‍न सक्छु, र परमेश्‍वरमाथिको मेरो विश्‍वास अझै वृद्धि हुन सक्छ। जब मैले यो कर्तव्य पूरा गर्न थालेको थिएँ, त्यो बेला ममा विश्वास थिएन, परमेश्‍वरलाई प्रार्थना गर्न र उहाँमाथि भरोसा गर्न जान्दिनथेँ, र परमेश्‍वरको अगुवाइ खोजी गर्दिनथिएँ। म आफ्‍नो कर्तव्य पूरा गर्न आफ्‍नै प्रतिभामा भरोसा गर्ने प्रयास गरिरहेको हुन्थेँ। परमेश्‍वरको वचन पढेपछि र उहाँको इच्‍छा बुझेपछि, मैले विश्‍वास पाएँ र आफ्‍नो कर्तव्यमा परिश्रम गर्न थालेँ। म बारम्‍बार प्रार्थना गर्छु र परमेश्‍वरमा भरोसा गर्छु, र म अगुवाहरूसँग खोजी र कुराकानी गर्छु, यसरी आफ्‍नो कर्तव्य पूरा गर्नका लागि चाहिने सिद्धान्तहरूको बारेमा, साथै मण्डलीको काम गर्ने मार्ग र दिशाहरूको बारेमा सिक्छु। यी कुराहरूबाट गुज्रेपछि, म नकारात्मक स्थितिमा रहिरहन, र मेरो कर्तव्य राम्ररी पूरा गर्न सक्दिनँ जस्तो लाग्‍न छोडेको छ। हरेक दिन परिस्थितिहरू आइपर्दा, म सत्यताको खोजी गर्न, आफ्‍नो कर्तव्य लगनशीलताको साथ पूरा गर्न सिक्छु, र कठिनाइहरूको सामना गर्दा, म परमेश्‍वरलाई प्रार्थना गर्छु, र परमेश्‍वरले मलाई यी सबै परिस्थिति र कठिनाइहरूबाट गुज्रन अगुवाइ र सहयोग गर्नुहुन्छ। मलाई मेरा समस्या वा तनाव ठूलो लाग्‍न छोडेको छ। म यी परिस्थितिहरूबाट नगुज्रेको भए, मैले परमेश्‍वरबाट अन्तर्दृष्टि पाउनेथिइनँ, मसँग यी अनुभूति र प्राप्तिहरू हुनेथिएनन्, साँचो अनुभव पाउनु त परको कुरा हो। त्यस्तो भएको भए, मैले आफ्‍नो कर्तव्य राम्ररी पूरा गर्नेथिइनँ। अहिले मलाई परमेश्‍वरको यो वचनको अर्थ थाहा भयो: “तैँले परमेश्‍वरका अभिप्रायहरूलाई जति धेरै ख्याल गर्छस्, तैँले त्यति नै बढी बोझ बोक्नेछस् अनि तैँले बोक्ने बोझ जति ठूलो हुन्छ, तेरो अनुभव त्यति नै बढी समृद्ध हुनेछ” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। म परमेश्‍वरको प्रेमको ऋण तिर्न अझै धेरै बोझ लिन तयार छु।

आजभोलि, भेनेजुएलाको आर्थिक, सार्वजनिक सेवा, र इन्टरनेटमा धेरै समस्याहरू छन्। कहिलेकहीँ मलाई तनाव हुने भए पनि, मैले परमेश्‍वरमा भरोसा गर्न र उहाँको खोजी गर्न, अनि उहाँमा विश्‍वास गर्न सिकेको छु। मैले यी कठिनाइहरूको सामना नगरेको भए, मैले आफ्‍नो कर्तव्य पूरा गर्नुको महत्त्वलाई वा कठिनाइको बीचमा कसरी परमेश्‍वरको खोजी गर्ने भन्‍ने कुरा बुझ्‍नेथिइनँ। मलाई यी कुराहरू सिक्न र यो ज्ञान हासिल गर्न सहयोग गर्नुभएकोमा परमेश्‍वरलाई धन्यवाद।


४३. मेरीजीवनसङ्गिनीको मृत्युपछि गर्‍यो

झान्की, चीन

मैले र श्रीमतीले २००७ को शरद् ऋतुमा पालैपिलो परमेश्‍वरका आखिरी दिनहरूको काम स्विकाऱ्यौँ। परमेश्‍वरका वचनहरू पढेर सर्वशक्तिमान् परमेश्‍वर नै साँचो परमेश्‍वर हुनुहुन्छ, जो मानवजातिलाई विपत्तिबाट बचाउन देह बन्नुभएको छ भन्नेमा पक्का भएँ। सोचेँ, बुढेसकालमा परमेश्‍वरको मुक्ति स्विकार्ने मौका पाउनु ठूलो आशिष् हो, र जीवनकालमा एकपटक आउने अवसर हो जुन हामीले छुटाउनु हुँदैन। हामी दुवैले सुसमाचार स्विकारेलगत्तै कर्तव्य लियौँ। म सुसमाचार सुनाउथेँ र नयाँ विश्‍वासीहरूलाई मलजल गर्थेँ, मेरी श्रीमतीले घरमा अतिथि सत्कार गर्थिन्। हाम्रा दिनहरू खुसीसाथ कटिरहेका थिए। केही समयपछि नै, मेरी श्रीमतीको पेटको समस्या, ब्रोनकाइटिस र अन्य केही बिमार आफै ठीक हुँदै गए। परमेश्‍वरले हामीलाई अनुग्रह र आशिष् दिनुभएको थियो। परमेश्‍वरप्रति हाम्रो आस्था बढ्यो र सुसमाचार सुनाउन म झनैँ प्रेरित भएँ। २०१२ मा, सुसमाचार सुनाइरहेको बेला मलाई पक्रेर सामुदायिक प्रहरी चौकीमा लगियो। मलाई छोडेपछि पनि आस्थाका कारण प्रहरीले हामीलाई बेलाबेला दुःख दिइरहन्छन्। हामीले आफ्नो आस्था छोडेनौँ भने हाम्रा छोराछोरी र नातिनातिनाको भविष्य अन्धकार हुनेछ भनेर पनि तिनीहरूले थर्काए। हाम्री बुहारीले चिनियाँ कम्युनिष्ट पार्टीले हाम्रो आस्थाबारे बोलेको झुटपत्याइन्, र चिनियाँ नयाँ वर्षको बेला हामी दुईलाई घरबाट निकालिन्। हाम्रो जाने ठाउँ कतै थिएन, हामीलाईदुःख लाग्यो र कमजोर महसुस भयो। हामीले एकअर्कालाई यसो भन्दै ढाडस दियौँ: “यो परमेश्‍वरको शोधन हो र हामीले यो कठिनाइ सहनुपर्छ। हामीले मन मार्नु हुँदैन। हामी कुनै कुराविना नै जिउन सक्छौँ, तर परमेश्‍वरविना हाम्रो अस्तित्व छैन।” त्यसपछि, हामी बेवारिसे घरमा बसेर अतिथि सत्कारको कर्तव्य गऱ्यौँ। हामी त्यहाँ ८ वर्ष बस्यौँ, यो जीर्ण हालतमा भए पनि, हामीलाई परमेश्‍वरमा विश्‍वास गर्न, उहाँका वचन खान र पिउन कहिल्यै कष्ट भएन, त्यसैले हाम्रो हृदय स्वतन्त्र थियो।

२०२२ को सेम्टेम्बरमा, मेरी श्रीमतीको छाती दुख्ने पुरानो समस्याबल्झिन थाल्यो, र दिनमा धेरैपटक दुख्थ्यो। यो दुखाइ झन्-झन् बारम्बार भइरहेको थियो। भेलामा, उनी प्रार्थना गर्न घुँडा टेक्नसमेत सक्दिनथिइन्। कहिलेकाहीँ मुख धुँदाधुँदै उनको मुटु दुख्न थाल्थ्यो। साह्रो दुख्दा उनी हलचल नगरी त्यहीँ उभिनुपर्थ्यो र दुख्न छोडेपछि मुख धुन्थिन्। दिनप्रतिदिन श्रीमतीको अवस्था खस्कँदै गएको देखेर म खिन्न र चिन्तित थिएँ, तर हामी त विश्‍वासी हौँ, त्यसैले हामीसँग परमेश्‍वरको रेखदेख र सुरक्षा छ भन्ने लाग्यो। परमेश्‍वर सर्वशक्तिमान् हुनुहुन्छ, मरेकालाई जीवन दिन सक्नुहुन्छ र उहाँले गर्न नसक्ने केही छैन। पहिला उनलाई बिमारीले निकै चाप्यो, तर आस्था पाएपछि पूर्णतया निको भएकी थिइन्, त्यसैले, यो सानो स्वास्थ्य समस्या के हो र? मैले यसबारे धेरै सोचिनँ, र उन यसो भन्दै सान्तवना दिएँ: “नडराऊ—हामीसँग परमेश्‍वर हुनुहुन्छ। उहाँले हाम्रो रक्षा गर्नुहुनेछ।” पछि मेरी श्रीमतीलाई झनैपीडा भयो, र औषधि बढाउँदा नि कम भएन। मैले परमेश्‍वर कसरी व्यावहारिक काम र मानिसलाई रक्षा गर्नुहुन्छ भनेर सोचेँ, तर हामीले व्यावहारिक तरिकाले सहकार्य गर्नुपर्छ। त्यसपछि मैले श्रीमतीलाई अस्पताल दौडाएँ। जाँचबाट उनको कलेजो, मृगौला र फोक्सो सबै खराब देखियो। डाक्टरले उनको जीवन एकदमै खतरामा छ भन्दै तुरुन्तै आईसीयूमा पठाए, र मलाई गम्भीर हालतको सूचनामा हस्ताक्षर गर्न लगाए। गम्भीर हालतको सूचना देखेर म स्तब्ध भएँ र झण्डै ढलेँ। मैले त्यो वास्तविकता स्विकार्नै सकिनँ। मलाई त्यो विश्‍वासै लागेन। कसरी त्यस्तो भयो? हामी परमेश्‍वरको सुरक्षा पाएका विश्‍वासी थियौँ, हामीलाई त्यस्तो नहुनेपर्ने। मैले डाक्टरलाई बिन्तीभाउ गरेँ, मेरी श्रीमतीको रोग जुन दबाइले निको हुन्छ, त्यो प्रयोग गरेर जसरी पनि निको बनाइदिन भनेँ। डाक्टरले कुनै ग्यारेन्टी दिन नसक्ने बताए। उनको कुरा सुनेर मलाई झनै पीडा भयो। सोचेँ, म डाक्टरमा भर पर्नु पर्न सक्दिनथेँ, त्यसैले म परमेश्‍वरमा भर पर्नेथेँ। मैले वार्डमा फर्केर परमेश्‍वरलाई प्रार्थनामा पुकारेँ: “हे परमेश्‍वर! मेरी श्रीमती सिकिस्त छिन् र के गर्ने भन्ने डाक्टरलाई थाहा छैन। म उनलाई तपाईँको हातमा सुम्पन्छ। तपाईँ सर्वशक्तिमान् डाक्टर हुनुहुन्छ, मरेकालाई पनि जीवन दिन सक्नुहुन्छ। तपाईँका लागि केही असम्भव छैन। उनी निको हुन सकिनन् भने पनि म तपाईँलाई दोष दिन्नँ।” मलाई थाहा थियो, परमेश्‍वर अहिले अलौकिक काम गर्नुहुन्न, तर मैले केही ब्रदर-सिस्टरको अनुभवात्मक गवाहीबारे सोचेँ। तिनीहरू सिकिस्त बिरामी हुन थालेपछि परमेश्‍वरमा भर परे, र चमत्कारिक ढङ्गमा निको भएका थिए। मैले अझैपनि चमत्कार भएर मेरी श्रीमतीको अवस्था सुध्रिएला भन्ने आशा गरिरहेको थिएँ, तर अचम्म, तेस्रो दिनको बिहान त उनी बोल्न पनि नसक्ने भइन्, उनले आँखै खोल्न सकिनन्। उनको अवस्था सुध्रिनु त होइन, झन्-झन् बिग्रँदै गइरहेको थियो। म अत्यन्त दुःखी भएँ र परमेश्‍वरलाई बारम्बार मनमनै यसो भन्दै पुकारेँ, “हे परमेश्‍वर! मेरी श्रीमती ठि भइरहेकी छैनन्। उनी साँचो विश्‍वासी हुन्, तपाईंलाई १० वर्षदेखि पछ्याइरहेकी छिन्। उनले आफ्नो आस्थाका खातिर कष्ट र दमन भोगेकी छिन्, बिन्ती, चमत्कारद्वारा उनलाई निको बनाइदिनुस्। तपाईं उनलाई निको पार्न सक्नुहुन्छ, र यसले हाम्रो सुसमचारको काम र गवाहीलाई अझ पत्यारिलो बनाउनेछ।” तर चौथो दिन उनको सास बन्द हुँदा म स्तब्ध भएँ। म पूरै निराश भएँ। ममा आफ्नो पीडा व्यक्त गर्ने शब्दै थिएन; म आँसुमा डुबेँ, मैले परमेश्‍वरलाई दोष नदिई रहन सकिनँ: “परमेश्‍वर, जे भए नि, मेरी श्रीमती विश्‍वासी थिइन्। तपाईंलाई पछ्याउन निकै कष्ट र परिश्रम गरिन्, आफू जति नै बिरामी हुँदा पनि तपाईंलाई कहिल्यै दोष दिइनन्। तपाईंले उनलाई किन बचाउनुभएन? अब त उनी रहिनन्, म बेसहारा एक्लो भएको छु। म कसरी जिउनु? हामी सबै यसरी नै मर्छौं, चाहे विश्‍वासी हौँ या नहौँ, होइन त? म पनि बुढो हुँदै छु, ढिलोचाँडो मेरो दिन आउनेछ। विश्‍वासीलाई के आशा छ?” त्यसपछि मैले अब नहुने रहेछ भन्ठानेर परमेश्‍वरका वचनहरू पढ्न पनि चाहिनँ। म एक-दुई शब्दमा मात्र प्रार्थना गर्थेँ—मेरो भन्नु धेरै हुन्थेन। हामीले एकअर्कालाई कति भर गरेका थियौँ, अनि कठिन समयमा हामीले बिताएका मार्मिक क्षणहरू, परमेश्‍वरका वचन खाएको-पिएको, सँगै सङ्गति गरेको र एकअर्कालाई प्रोत्साहन दिएको सम्झँदैपिच्छे, मेरो आँखा रसाइहाल्थ्यो। मेरो रेखदेख प्रायः मेरी जीवनसङ्गिनीले गर्थिन्, र अब उनी नरहेपछि मेरो रेखदेख गर्ने कोही रहेन। मैले हरतरहको कठिनाइ भोगिरहेको थिएँ, र नितान्त एक्लो महसुस हुन्थ्यो। यस्तो पीडादायी जीवन जीउनुको अर्थ के? म मरेर यसबाट छुटकारा पाउन चाहन्थेँ। त्यो अवधि मेरो जीवन दुःख र कष्टले भरिएको थियो। मलाई भोक र निद्रा लाग्दैनथ्यो। मेरो हृदय ढुङ्गाले थिचेझैँ हुन्थ्यो। मेरो स्वास्थ्य दिनदिनै खस्किरहेको थियो। मेरो रक्तचाप बढ्यो र मुटुको धडकन निकै कम थियो; म अस्पताल भर्ना भएँ। तब मात्र मलाई त्यसरी जिउनु धेरै खतरनाक रहेछ भन्ने महसुस भयो, अनि प्रार्थनामा भनेँ: “हे परमेश्‍वर! मेरी श्रीमती बितेपछि, मलाई गाह्रो छ र एक्लो छु। ममा अघि बढ्ने शक्ति छैन र मृत्यु कुरेर बसिरहेको छु। मलाई थाहा छ, त्यस्तो सोचाइ तपाईंको इच्छाअनुसार छैन, तर पनि आफूविरुद्ध विद्रोह गर्न सक्दिनँ। बिन्ती, मलाई आस्था दिनुस्, ताकि म दह्रो हुन सकूँ र यो परीक्षामा असफल नहोऊँ।”

एक साँझ म सुत्नै लाग्दा अचानक परमेश्‍वरका केही वचन दिमागमा फुरे “परमेश्‍वरप्रतिको तेरो प्रेमको सार के हो? तँ मलाई प्रेम गर्छस् भने, मलाई विश्‍वासघात गर्नेछैनस्।” यो परमेश्‍वरको अन्तर्दृष्टि र मार्गदर्शन हो भन्ने मलाई थाहा भो, त्यसैले तुरुन्तै परमेश्‍वरका वचनमा खोजेँ। सर्वशक्तिमान्‌ परमेश्‍वर भन्‍नुहुन्छ: “मैले भनेझैं, मेरो अनुसरण गर्ने धेरै छन् तर मलाई साँच्चिकै निस्वार्थ प्रेम गर्ने थोरै छन्। सायद कोहीले सोध्न सक्छन्, ‘मैले हजुरलाई प्रेम गरिनँ भने, मैले त्यति धेरै मूल्य चुकाउनुपर्छ र? मैले हजुरलाई प्रेम गरिनँ भने यो हदसम्म मैले पालन गर्नुपर्छ र?’ अवश्य नै, तँसँग असङ्ख्य कारण छन् र निश्चय नै, तेरो प्रेम धेरै महान् छ, तर मेरो लागि तेरो प्रेमको के अर्थ? ‘प्रेम’ को परिभाषाअनुसार यो एक स्नेह हो, जुन शुद्ध र दोषरहित हुन्छ जहाँ तँ प्रेम गर्न, अनुभव गर्न र विचारमग्न हुन आफ्नो हृदय प्रयोग गर्छस्। प्रेममा कुनै सर्तहरू हुँदैनन्, कुनै अवरोधहरू हुँदैनन् र कुनै दूरी पनि हुँदैन। प्रेममा कुनै शङ्का हुँदैन, कुनै छलकपट हुँदैन र कुनै धूर्तता पनि हुँदैन। प्रेममा कुनै लेनदेन हुँदैन र केही कुरा पनि अपवित्र हुँदैन। यदि तैँले प्रेम गर्छस् भने, छलकपट गर्दैनस्, गुनासो गर्दैनस्, धोका दिँदैनस्, विद्रोह गर्दैनस्, धुत्ने वा कुनै कुरा प्राप्त गर्ने अथवा निश्चित मात्रामा केही पाउने प्रयास गर्दैनस्। यदि तैँले प्रेम गरिस् भने, खुसीसाथ आफूलाई समर्पण गर्नेछस्, खुसी र दुःख सहनेछस्, तँ मेरो अनुकूल हुनेछस्, मेरा लागि आफूसँग भएका सम्पूर्ण कुरा त्याग्नेछस्, आफ्‍नो परिवार, आफ्‍नो भविष्य, आफ्‍नो यौवन र आफ्‍नो विवाह त्याग्नेछस्। होइन भने, तेरो प्रेम कत्ति पनि प्रेम हुनेछैन, तर त्यो त केवल छलकपट र धोका हुनेछ! तेरो प्रेम कस्तो प्रेम हो? के यो साँचो प्रेम हो? अथवा झूटो? तैँले कति कुरा त्यागिस्? तैँले कति कुरा दिइस्? मैले तँबाट कति प्रेम प्राप्त गरेँ? के तँलाई थाहा छ? तिमीहरूको हृदय दुष्टता, विश्‍वासघात र छलकपटले भरिएको छ, र त्यसकारण तिमीहरूको प्रेम कति अपवित्र छ? तिमीहरू सोच्छौ मेरो लागि प्रशस्त कुराहरू तिमीहरूले त्यागिसकेका छौ; तिमीहरू ठान्छौ मेरो लागि तिमीहरूको प्रेम चाहिनेभन्दा बढी भइसक्यो। तर किन तिमीहरूका भनाइ र गराइहरू सधैँ विद्रोही र कपटपूर्ण हुन्छन्? तिमीहरू मेरो अनुसरण गर्छौ तर पनि मेरो वचन स्वीकार गर्दैनौ। के यसलाई प्रेम मान्न सकिन्छ? तिमीहरू मेरो अनुसरण गर्छौ तर पनि मलाई एकातिर पन्छाइ दिन्छौ। के यसलाई प्रेम मान्न सकिन्छ? तिमीहरू मेरो अनुसरण गर्छौ तर पनि मलाई सन्देह गर्छौ। के यसलाई प्रेम मान्न सकिन्छ? तिमीहरू मेरो अनुसरण गर्छौ तर पनि मेरो अस्तित्व स्वीकार गर्न सक्दैनौ। के यसलाई प्रेम मान्न सकिन्छ? तिमीहरू मेरो अनुसरण गर्छौ तर पनि मलाई सुहाउँदो व्यवहार गर्दैनौ र हरेक पटक मेरो लागि समस्या सिर्जना गर्छौ। के यसलाई प्रेम मान्न सकिन्छ? तिमीहरू मेरो अनुसरण गर्छौ तर पनि हरेक कुरामा मलाई मूर्ख बनाउने र धोका दिने प्रयास गर्छौ। के यसलाई प्रेम मान्न सकिन्छ? तिमीहरू मेरो सेवा गर्छौ तर मदेखि भयभीत हुँदैनौ। के यसलाई प्रेम मान्न सकिन्छ? हरतरहले र सबै कुरामा तिमीहरू मेरो विरोध गर्छौ। के यी सबैलाई प्रेम मान्न सकिन्छ? यो सत्य हो कि तिमीहरू पूर्ण रूपमा समर्पित छौ तर मैले तिमीहरूबाट चाहेको कुरा तिमीहरूले कहिल्यै पनि अभ्यास गरेनौ। के यसलाई प्रेम भन्न सकिन्छ? सुविचारित लेखाजोखाले देखाउँछ कि तिमीहरूभित्र मेरो लागि प्रेमको अलिकति पनि सङ्केत छैन। यत्तिका वर्षका काम र मैले दिएका यति धेरै वचनपछि तिमीहरूले वास्तवमा कति प्राप्त गऱ्यौ? के यो पछाडि फर्किएर ध्यानपूर्वक हेर्न लायक छैन? म तिमीहरूलाई सचेत गराउँछु: जसलाई मैले बोलाउँछु उनीहरू कहिल्यै पनि भ्रष्ट नभएका व्यक्ति होइनन्: बरु, जसलाई मैले छानेँ उनीहरू मलाई साँच्चिकै प्रेम गर्छन्। त्यसैले, आफ्ना भनाइ र गराइहरूमा तिमीहरू सचेत हुनैपर्छ, साथै आफ्ना मनसाय र विचारहरूलाई तिमीहरूले जाँच्नुपर्छ ताकि तिनीहरूले सीमा उल्लङ्घन नगरून्। आखिरी दिनहरूका समयमा, तिमीहरूको प्रेम मेरो अगाडि समर्पित गर्न आफूले सक्दो प्रयास गर, अन्यथा मेरो क्रोध तिमीहरूबाट टाढा जानेछैन” (वचन, खण्ड १। परमेश्‍वरको देखापराइ र काम। धेरैलाई बोलाइन्छ, तर थोरैलाई चुनिन्छ)। परमेश्वरले हर प्रश्नसँगै मेरो हृदय जाँचिरहनुभएको थियो, म लाजले बोल्न सकिनँ। पढ्दै जाँदा पछुतोले आँसु थाम्न सकिनँ। परमेश्‍वरले मसँग ती सबै माग गर्नुभयो, तर मैले एउटै पूरा गरिनँ। परमेश्‍वरप्रतिको मेरो प्रेम साँचो थिएन, झुटो प्रेम थियो, अशुद्ध र लेनदेनको प्रेम। तर अझै पनि आफूमा परमेश्‍वरप्रति प्रेम छ भन्ठान्थेँ। मैले आफूलाई अलिकति पनि चिनेको थिइनँ। सामान्यतया, म आफूले कठिनाइ भोग्दा वा बिरामी भएको बेला परमेश्‍वरको रेखदेख र सुरक्षा पाउँदा, वा मुक्ति पाउने र राज्यमा प्रवेश गर्ने आशा छ भन्ने महसुस हुँदा, परमेश्‍वरलाई धन्यवाद दिन्थेँ र असीमित ऊर्जा पाउँथेँ। आस्था कठिन र कष्टकर हुँदा, जस्तै ठूलो रातो अजिङ्गरले पक्राउ गर्दा, आफ्ना सन्तानले थिचोमिचो र तिरस्कार गर्दा, आफन्त र छिमेकीले खिसीटिउरी र निन्दागर्दा, म ती सबै कठिनाइ सम्हाल्न सक्थेँ। परमेश्‍वरलाई विश्‍वासघात गर्नुभन्दा बरु घरबाट भागी भीख मागेर गुजारा गर्नेथेँ, सडकसडक भौँतारिनेथेँ। मलाई लाग्थ्यो, यो नै परमेश्‍वरप्रति साँचो प्रेम र साँचो समर्पण हो, र अन्त्यमा परमेश्‍वरको मुक्ति पाउनेछु र अस्तित्वमा रहनेछु। तर वास्तविक घटना हुँदा, र मेरो जीवनसङ्गिनीको मृत्युले चोट पुग्दा, एक्लो हुँदा, वेदनामा छटपटिँदा र भरपर्ने कोही नहुँदा, साथै श्रीमतीसँगै राज्य प्रवेश गर्ने आफ्नो सपना चकनाचूर हुँदा, म पूर्ण रूपमा खुलासा भएँ। मैले मेरी श्रीमतीलाई नबचाएकोमा परमेश्‍वरलाई दोष मात्र दिइनँ, प्रश्नसमेत गरेँ अनि उहाँको प्रतिरोध गरेर मर्छु भन्ने मनमा आयो। ममा आज्ञाकारिता थिएन। ममा परमेश्‍वरप्रति रत्तिभर प्रेम थिएन। परमेश्वर मानवजातिलाई मुक्ति दिन दुईपटक देहधारी हुनुभएको छ, सबै प्रकारका कष्ट भोग्नुभएको छ, वर्षौँदेखि हामीलाई मलजल र गोठालो गर्न सत्यता व्यक्त गर्नुभएको छ, हामीले सत्यता बुझ्न सकौँ भनेर ठूलो मूल्य चुकाउनुभएको छ। म जति नै विद्रोही र प्रतिरोधी भए पनि, परमेश्‍वर मप्रति बारम्बार धीर, सहनशील र कृपालु हुनुभो, मलाई पश्चाताप गर्ने मौका दिनुभो। खतरा र कठिनाइ आउँदा परमेश्‍वरले हामीलाई धेरैपटक देखभाल गर्नुभो, खतराबाट जोगाउनुभो। म कमजोर र नकारात्मक हुँदा, परमेश्‍वरका वचनहरूको साथ र भरणपोषण पाएँ, जसले मलाई शक्ति दियो र मेरो आत्मालाई बलियो बनायो। उहाँले मलाई आजसम्म कदम कदममा मार्गदर्शन गर्नुभो। परमेश्‍वरको प्रेम अत्यन्तै व्यावहारिक, र एकदमै साँचो छ। यसमा कुनै मिलावटी र सर्त छैन। तर परमेश्‍वरप्रतिको मेरो प्रेम साह्रै अशुद्ध र लेनदेनको थियो। परमेश्‍वरका वचनले कसरी मेरो हृदयमा सर्वोच्च शासन गर्नुपर्छ भनी म सँधै चिच्याउँथेँ, तर मेरी श्रीमती परलोक भएपछि उनीबारे मात्रै सोचेँ। जीवनसङ्गिनीप्रतिको मेरो प्रेमले परमेश्‍वरप्रतिको प्रेमलाई उछिन्यो—मेरो हृदयमा उहाँको ठाउँ थिएन। मैले मेरो तथाकथित प्रेम केवल थेगो, धर्मसिद्धान्त रहेछ भन्ने देखेँ। मैले परमेश्‍वरलाई मूर्ख बनाइरहेको र छल गरिरहेको थिएँ। म परीक्षामा खरो उत्रन सकिनँ—यो पूर्णतः नक्कली थियो! मैले यो बुझेपछि अति विद्रोही भएको र विवेक गुमाएकोमा पछुतो गरेँ। परमेश्‍वरलाई प्रार्थना गरेर पश्चाताप गरेँ। “हे परमेश्‍वर! तपाईंका वचन पढेपछि, तपाईंप्रति ऋणी महसुस गरेँ। मैले तपाईंलाई पछ्याएका यतिका वर्षमा तपाईंले मलाई मलजल, गोठालो, भरणपोषण गर्नुभो, र साथ दिनुभो, यति ठूलो मूल्य चुकाउनुभो। मप्रति तपाईँको प्रेम अति सच्चा छ, तर तपाईंप्रतिको मेरो प्रेम केवल नारा, शब्द हो। यो सबै नक्कली थियो; यो छल थियो। म तपाईंसामु आउनयोग्य छैन। म तपाईंलाई अबउप्रान्त चोट पुऱ्याउन चाहन्नँ। भविष्यमा मलाई जेजस्तो कठिनाइ वा परिस्थिति आइपरे पनि, परिस्थिति जति नै कठिन भए पनि, म तपाईंलाई अबउसो दोष दिनेछैनँ। म तपाईंको योजनाबद्ध कार्य र बन्दोबस्तप्रति समर्पित हुन तयार छु।” त्यसपछिका दिनहरूमा मैले आफूलाई शान्त राखेँ, परमेश्‍वरका वचन खाएँ र पिएँ, भिडियो हेरेँ, भजन सुनेँ, त्यसपछि मलाई पहिलेजस्तो पीडा भएन।

एकदिन, मैले परमेश्‍वरका वचनहरूको एउटा खण्ड पढेँ, त्यसपछि मात्र मैले श्रीमतीको मृत्यु भुल्न नसक्नुको, परमेश्‍वरलाई दोष दिनु र गलत बुझ्नुको कारण त पछ्याइप्रति मेरो दृष्टिकोण गलत भएकाले रहेछ भनेर बुझेँ। परमेश्‍वरका वचनहरू भन्छन्ः “तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, तँबाट भएर बतास चलोस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरू पढेर मेरो आस्था सत्यताको पछ्याइका लागि थिएनन्, बरु आशिष्, लाभ र शान्ति पाउनका लागि थिएछन् भन्ने बुझेँ। म त परमेश्‍वरसँग सौदाबाजी गर्दैथेँ। श्रीमती र मैले परमेश्‍वरको नयाँ काम स्विकारेदेखि नै, मलाई हामीमा अस्था छ, परमेश्‍वरलाई पछ्याएका छौँ र कष्ट भोग्न र उहाँका लागि मूल्य तिर्न सक्छौँ, त्यसैले उहाँले हामीलाई पक्कै शान्ति र स्वास्थ्य दिनुहुनेछ, र उहाँको काम सकिएपछि, हामी सँगै राज्यमा प्रवेश गरी त्यहाँका आशिष् पाउनेछौँ भन्ने लाग्यो। असल गन्तव्य पाउन हामी विश्‍वासी बन्नेबित्तिकै कर्तव्यमा सक्रिय भयौँ। मैले मेरी श्रीमतीको कतिपय गम्भीर स्वास्थ्य समस्याहरू अचानक निको भएको देखेँ। हामीले परमेश्‍वरको आशिष् र अनुग्रह पाएका थियौँ। म झन् धेरै उत्प्रेरित भएँ, अनि हामीले ठूलो रातो अजिङ्गरको पक्राउ र परिवारको दमन भोगे पनि, अनि सन्तानले घरबाट निकाले पनि, त्यो जति नै कठिन भए पनि हामी पछि हटेनौँ र परमेश्‍वरलाई अन्त्यसम्मै पछ्याउने सङ्कल्प गऱ्यौँ। मलाई लाग्थ्यो, यो आफ्नो गवाहीमा दृढ हुनु, परमेश्‍वरको भक्ति गर्नु हो र अन्त्यमा हामी मुक्ति पाउनेछौँ, र अस्तित्वमा रहनेछौँ। श्रीमती बिरामी हुनु मेरो धारणासँग मेल खाएन, र चमत्कार गरी मेरी श्रीमतीलाई निको बनाउन परमेश्‍वरसँग माग गरेँ। आफ्नो विगतकाका कष्ट र दमनलाई पूँजीको रूपमा चलाएर परमेश्‍वरसँग सौदाबाजी गरेँ, सर्त राखेँ। मेरी श्रीमतीको मृत्युले हामी दुई राज्यमा प्रवेश गर्ने र त्यहाँको आशिष् पाउने मेरो सपना चकनाचूर भयो। म तुरुन्तै बद्लिएँ, र मेरी श्रीमतीलाई परमेश्‍वरले किन रक्षा गर्नुभएन भनेर जान्न खोजेँ। परमेश्‍वरको प्रतिरोध गरेरै मर्छु भन्नेसमेत मनमा आयो, उहाँको धार्मिकतामा प्रश्न उठाएँ, र आस्था राख्नु व्यर्थ रहेछ भन्ने ठानेँ। विश्‍वासमा मैले आफूलाई धर्मका आफ्नै मात्र धोक्रो भर्न खोज्नेहरूजस्तै पाएँ। यो सबै आशिष् र शान्ति पाउनलाई मात्र थियो। मैले आशिष् पाउँदा परमेश्‍वरलाई धन्यवाद दिएँ, स्तुति गरेँ र उहाँको धार्मिकताको सराहना गरेँ। आशिष् नपाउँदा, परमेश्‍वरलाई दोष दिएँ, उहाँसँग विवाद गरेँ, असन्तुष्टि जनाएँ। मैले आफ्नो आस्थामा केवल परमेश्‍वरबाट अनुग्रह र आशिष् पाउन चाहेँ, सदैव आफूमा परमेश्‍वरप्रति प्रेम र समर्पण छ भनेर दाबी गरेँ। के यो उहाँलाई छल र खेलबाड गरेको होइन? मेरो जीवन र मेरा सबै कुरा परमेश्‍वरको देन थियो। मेरो विवाह पनि उहाँकै बन्दोबस्त थियो। परमेश्‍वरले मलाई यति धेरै अनुग्रह र आशिष् दिनुभएको थियो, तर पनि म सन्तुष्ट थिइनँ। मैले सोचेअनुसार नहुँदा पूर्ण रूपमा बदलिएँ र गुनासो गरेँ। मेरो विवेक कहाँ थियो? के म मानव त थिएँ? म कुकुरभन्दा खराब थिएँ! कुकरले मालिकको घरको रखवारी गर्न सक्छ, बफादारी देखाउँछ, तर मैले परमेश्‍वरको विश्‍वासी र अनुयायी भएर उहाँबाट यति धेरै मलजल र हेरचाह पाएँ, प्रशस्त अनुग्रह प्राप्त गरेँ, तैपनि उहाँको प्रेमको ऋण तिर्न चाहिनँ, उहाँसँग छल र सौदाबाजी गर्नसमेत खोजेँ। ममा मानवता पटक्कै थिएन! मैले त आशिष् पाउन मात्र आस्था राखेको रहेछु, सत्यता प्राप्त गर्न, आफ्नो जीवन स्वभाव बदल्न लागिपर्न, वा सार्थक जीवन जीउन होइन रहेछ भन्ने देखेँ। आस्थाको त्यतिका वर्षपछि पनि ममा अलिकति पनि सत्यता वास्तविकता थिएन। हरेक मोडमा, म परमेश्‍वरसँग तर्क गर्थेँ, र अत्यधिक चाहनामा डुबेर सर्तहरू राख्थेँ। तैपनि, म राज्यमा प्रवेश गर्ने र त्यहाँ आशिष् पाउने अपेक्षा गर्थेँ। कस्तो कोरा सोचाइ! कस्तो भ्रमपूर्ण सपना! यदि त्यो अवस्थाको खुलासा नभएको भए, मैले अझै आफूलाई चिन्नेथिइनँ, र ममा विवेक र समझको कति कमी रहेछ भन्ने देख्नेथिइनँ। पहिले म वर्षौदेखिको विश्‍वासी हुँ, हरदिन प्रार्थना गर्छु, परमेश्‍वरका वचन पढ्छु, सतावट भोग्दा कहिल्यै पछि हट्दिनँ, म कद भएको व्यक्ति हुँ, परमेश्‍वरप्रति समर्पित छु, त्यसैले समय आएपछि पक्कै मुक्ति पाउनेछु र म राज्यमा प्रवेश गर्नेछु भनी सधैँ सोच्थेँ। तर पछि मैले जानेँ कि मैले मुक्ति पाउन चाहनेहो भने सत्यता अभ्यास गरी सत्यता वास्तविकतामा जिउनु महत्त्वपूर्ण छ। मैले आशिष् प्राप्त गर्ने आफ्नो पछ्याइलाई मैले बद्लिनँ भने, अन्त्यसम्म विश्‍वास त गर्न सकूँला, तर स्वभाव परिवर्तन नै नभए परमेश्‍वरले मलाई हटाउनुहुनेछ, नष्ट गर्नुहुनेछ।

मैले पछि ब्रदर-सिस्टरहरूलाई भेट्दा, तिनीहरूले मलाई परमेश्‍वरका वचनहरूको दुइटा खण्ड पढ्न दिए, जसले मेरो स्थितिलाई हल गरिदिए। सर्वशक्तिमान्‌ परमेश्‍वर भन्‍नुहुन्छ: “व्यक्तिको जन्‍मलाई उसको अघिल्‍लो जीवनले निर्धारित गरेको हुन्छ भने व्यक्तिको मृत्युले त्यो नियतिलाई टुङ्ग्याउँछ। व्यक्तिको जन्‍म यो जीवनमा उसको मिसनको सुरुवात हो भने उसको मृत्युले त्यो मिसनको अन्त्यलाई जनाउँछ। व्यक्तिको जन्‍मको लागि सृष्टिकर्ताले निश्‍चित परिस्‍थितिहरू निर्धारित गर्नुभएको हुँदा, अवश्य नै उहाँले उसको मृत्युको लागि पनि निश्‍चित परिस्‍थितिहरूको बन्दोबस्त गर्नुभएको हुन्छ। अर्को शब्‍दमा भन्दा, कोही पनि संयोगले जन्‍मँदैन, कसैको मृत्यु पनि अचानक आउँदैन, अनि जन्‍म र मृत्यु दुवै व्यक्तिको अघिल्‍लो जीवन र वर्तमान जीवनसँग अत्यावश्यक रूपमा जोडिएका हुन्छन्। व्यक्तिको जन्‍म र मृत्यु दुवैका परिस्‍थितिहरूलाई सृष्टिकर्ताले पूर्वनिर्धारित गर्नुभएको हुन्छ; व्यक्तिको नियति, व्यक्तिको प्रारब्ध यही हो। व्यक्तिको जन्‍म सम्‍बन्धी विभिन्‍न व्याख्याहरू रहेको हुनाले, यो कुरा पनि सही नै हो कि व्यक्तिको मृत्यु स्वाभाविक रूपमै यसका आफ्‍नै, विशेष परिस्‍थितिहरूमा हुनेछ। मानिसहरूका आयुहरू फरक-फरक हुनु अनि तिनीहरूको मृत्युको तरिका र समयहरू पनि फरक-फरक हुनुको कारण यही नै हो। कतिपय मानिसहरू बलियो र स्वस्थ हुन्छन्, तैपनि तिनीहरू जवानीमै मर्छन्; अरू चाहिँ कमजोर र बिरामी भइरहने हुन्छन्, तैपनि तिनीहरू वृद्ध अवस्थासम्‍म बाँच्‍छन् र शान्तिसाथ मरेर जान्छन्। केही मानिसहरू अस्वाभाविक कारणले मर्छन्, अरूहरू स्वाभाविक रूपमा मर्छन्। कतिपयले घरबाट टाढा हुँदा आफ्‍नो जीवन त्याग्छन्, अरूहरूले आफ्‍ना प्रियजन आफ्‍नै छेउ हुँदा आफ्‍ना आँखाहरू अन्तिम पटक चिम्‍लिन्छन्। कतिपय मानिसहरू मध्याकाशमा मर्छन्, अरूहरू पृथ्वीमुनि मर्छन्। कतिपय मानिसहरू पानीमा डुब्छन्, अरूहरू विपत्तिमा बेपत्ता हुन्छन्। कोही बिहान मर्छन्, अरूहरू राती। … हरेक व्यक्तिले प्रतिष्ठापूर्ण जन्‍म, शानदार जीवन, अनि वैभवपूर्ण मृत्यु चाहन्छ, तर कसैले पनि आफ्‍नो नियति नाघेर जान सक्दैन, कोही पनि सृष्टिकर्ताको सार्वभौमिकताबाट उम्‍कन सक्दैन। मानव नियति यही हो। मानिसले आफ्‍नो भविष्यको लागि अनेक किसिमका योजनाहरू बनाउन सक्छ, तर कसैले पनि आफू कसरी जन्मने र कसरी संसारबाट बिदा हुने भन्‍ने तरिका र समयको योजना बनाउन सक्दैन। मानिसहरूले मृत्युको आगमनबाट बच्‍न र त्यसलाई रोक्‍न सक्दो कोशिश गर्छन्, तैपनि तिनीहरूले थाहै नपाई मृत्यु चुपचाप नजिक आइपुग्छ। कसैले पनि आफू कहिले वा कहाँ बित्ने हो थाहा पाउँदैन, यो कहाँ हुनेछ भन्‍ने कुरा थाहा हुनु त परै जाओस्। स्पष्ट रूपमा जीवन र मृत्युको शक्ति मानवजातिमा छैन, प्राकृतिक संसारको कुनै प्राणीमा छैन, तर सृष्टिकर्तामा छ, जसको अख्‍तियार अद्वितीय छ। मानवजातिको जीवन र मृत्यु प्राकृतिक संसारको कुनै नियमको उपज होइन, यो त सृष्टिकर्ताको अख्‍तियारको सार्वभौमिकताको परिणाम हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “मानिसहरूसँग यो जीवनमा यी कुराहरू बुझ्नेदेखि लिएर यो अवसर पाउने, यो क्षमता हासिल गर्ने, सृष्टिकर्तासँग संवाद गर्न आवश्यक सर्त पूरा गर्ने, सृष्टिकर्ताबारे साँचो बुझाइ, ज्ञान र डर भएको स्थिति हासिल गर्ने, अनि परमेश्‍वरको भय मान्‍ने र शैतानबाट अलग बस्‍ने मार्ग हिँड्नेसम्मका कार्य गर्नका लागि सीमित समय हुन्छ। यदि तँ अहिले परमेश्‍वरले तँलाई चाँडै डोर्‍याउनुभएको चाहन्छस् भने, तँ आफ्नो जीवनप्रति जिम्मेवार भइरहेको छैनस्। जिम्मेवार हुन, तैँले आफूलाई सत्यताले सुसज्‍जित पार्न कडा मेहनत गर्नुपर्छ, आफूलाई परिस्थितिहरू आइपर्दा झन् बढी आत्मचिन्तन गर्नुपर्छ, अनि आफ्ना कमीकमजोरी तुरुन्तै परिपूर्ति गर्नुपर्छ। तैँले सत्यता अभ्यास गर्ने, सिद्धान्तअनुसार कार्य गर्ने, सत्यता वास्तविकतामा प्रवेश गर्ने, परमेश्‍वरलाई अझ धेरै चिन्‍ने, परमेश्‍वरका अभिप्रायहरू जान्‍न र बुझ्न सक्षम हुने, र अफ्नो जीवन व्यर्थमा नजिउने गर्नुपर्छ। तैँले सृष्टिकर्ता कहाँ हुनुहुन्छ, सृष्टिकर्ताका अभिप्रायहरू के हुन्, अनि सृष्टिकर्ता कसरी खुसी, रिस, दुःख र आनन्द व्यक्त गर्नुहुन्छ भनेर जान्‍नुपर्छ—तैँले गहन चेतना वा पूर्ण ज्ञान प्राप्त गर्न सकिनस् भने पनि, कम्तीमा परमेश्‍वरबारे आधारभूत बुझाइ प्राप्त गर्नुपर्छ, उहाँलाई कहिल्यै विश्‍वासघात गर्नु हुँदैन, आधारभूत रूपमा परमेश्‍वरसँग मिल्दो बन्‍नुपर्छ, परमेश्‍वरप्रति विचारशील हुनुपर्छ, परमेश्‍वरलाई आधारभूत सान्त्वना दिनुपर्छ, अनि सृष्टि गरिएका प्राणीहरूले उचित र आधारभूत तवरमा हासिल गर्नयोग्य कुराहरू गर्नुपर्छ। तर यी सजिला कुरा होइनन्। मानिसहरूले आफ्नो कर्तव्य निर्वाह गर्ने क्रममा, आफूलाई बिस्तारै चिन्दै जान सक्छन्, र त्यही क्रममा परमेश्‍वरलाई चिन्‍न सक्छन्। वास्तवमा, यो प्रक्रिया सृष्टिकर्ता र सृष्टि गरिएको प्राणीबीचको अन्तरक्रिया हो, र यो व्यक्तिको जीवनभर स्मरणयोग्य प्रक्रिया हुनुपर्छ। यो प्रक्रिया पीडादायी र कठिन नबनी मानिसहरूले आनन्द लिन सक्‍ने कुरा हुनुपर्छ। तसर्थ, मानिसहरूले कर्तव्य निर्वाहमा बिताएको दिन र रात, वर्ष र महिनाको कदर गर्नुपर्छ। तिनीहरूले जीवनको यो चरणको कदर गर्नुपर्छ, अनि यसलाई भार वा बोझ ठान्‍नु हुँदैन। तिनीहरूले आफ्नो जीवनको यस चरणको अनुभवात्मक ज्ञान चाख्‍नु र हासिल गर्नुपर्छ। त्यसपछि, तिनीहरूले सत्यता बुझ्नेछन् र मानिसहरूका स्वरूपमा जिउनेछन्, परमेश्‍वरको भय मान्‍ने हृदय पाउनेछन्, अनि झन्-झन् कम दुष्कर्म गर्दै जानेछन्। तँ निकै धेरै सत्यता बुझ्छस्, र तँ परमेश्‍वरलाई दुःखी पार्ने वा उहाँलाई मन नपर्ने कुराहरू गर्दैनस्। परमेश्‍वरसामु जाँदा, तैँले अबउप्रान्त परमेश्‍वरले तँलाई घृणा गर्नुहुन्‍न भन्‍ने महसुस गर्छस्। कस्तो राम्रो कुरा! कुनै व्यक्तिले यस्तो स्थिति हासिल गरिसकेपछि, के ऊ मरे पनि उसलाई शान्ति हुनेछैन र? त्यसैले, अहिले मर्न मरिहत्ते गर्ने ती मानिसहरूलाई के भएको हो? तिनीहरू केवल उम्कन चाहन्छन् र कष्ट भोग्‍न चाहँदैनन्। तिनीहरू चाँडै यो जीवन अन्त्य गर्न मात्र चाहन्छन्, ताकि परमेश्‍वरसमक्ष जाना र हाजिर हुन सकून्। तँ परमेश्‍वरसमक्ष हाजिर हुन चाहन्छस्, तर परमेश्‍वर अझै तँलाई चाहनुहुन्‍न। परमेश्‍वरको बोलावट नै नआई, तँ किन उहाँसमक्ष हाजिर हुने हो? तेरो समय नआई उहाँसमक्ष हाजिर नहू। यो राम्रो होइन। यदि तँ अर्थपूर्ण र मूल्यवान् जीवन जिउँछस् अनि परमेश्‍वरले तँलाई लैजानुहुन्छ भने, त्यो एकदमै राम्रो कुरा हो!” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनका यी दुई खण्ड पढेपछि, मेरो हृदय निकै प्रफुल्ल भयो। पहिले म सोच्थेँ, मेरी श्रीमती वर्षौँदेखिको विश्‍वासी थिइन् र मृत्युपर्यन्त परमेश्‍वरलाई दोष दिइनन्, त्यसैले, परमेश्‍वरले उनलाई चाँडै मर्न दिन हुँदैनथ्यो; उनलाई जिउन दिनुपर्थ्यो ताकि हामी सँगै राज्यमा प्रवेश गरेर असल गन्तव्य र परिणाम पाउन सक्थ्यौँ। यसैले मैले उनको मृत्यु भुल्न सकिनँ अनि मेरो हृदय परमेश्‍वरप्रतिको दोष र गलतफमीले भरिएको थियो। मैले परमेश्‍वरका वचनहरू पढेर आस्था हुँदैमा व्यक्ति नमर्ने ग्यारेन्टी हुँदैन भन्ने बुझेँ। जन्म, बुढ्यौली, बिमार र मृत्युलाई कसैले टार्न नसक्ने कुरा हुन्। मानिसहरू कति उमेरसम्म बाँच्छन् त्यो परमेश्‍वरले नै निर्धारण गर्नुहुन्छ। मेरी श्रीमतीको जन्म र मृत्यु उनको अघिल्लो र अहिलेको जिवनद्वारा प्रभावित थियो, र परमेश्‍वरले त्यो सबै उनी जन्मनुभन्दा पहिले नै तय गर्नुभएको थियो। उनी जन्मने समय, उनको जीवनपथ, जीवनको अभिप्रेरित मिसन, उनी बाँच्ने उमेर, मर्ने समय—यी कुनै पनि संयोग थिएनन्। मानिस अक्सर भन्छन्, हाम्रो नियति स्वर्गबाट तय हुन्छ। यो स्वर्गको नियम हो, यसलाई कसैले तोड्न सक्दैन। मेरी श्रीमतीको जीवन आयु सकिँदा, उनको स्वभाविक मृत्यु भयो, र त्यो कसैले बदल्न सक्दैनथ्यो। मेरी श्रीमतीको मृत्यु भएकाले उनले अब मुक्ति पाउन सक्दिनन् भनी म सोच्थेँ। तर अब थाहा भो, कसैको मृत्यु उसको मुक्तिसँग सम्बन्धित हुँदैन। उसको मुक्तिका लागि त उसले सत्यता पछ्याउँछ कि पछ्याउँदैन, परमेश्‍वरका वचनको वास्तविकतामा जिउँछ कि जिउँदैन भन्ने कुरा महत्त्वपूर्ण हो। परमेश्‍वरको आज्ञापालन गर्ने, र सत्यता पछ्याउने र प्राप्त गर्नेहरूको आत्माले मृत्युपछि मुक्ति पाउनेछ। अब्राहम, अय्युब र पत्रुसलाई हेर—तिनीहरू सबैका देह बितेर गए, तर तिनीहरूको आत्माले मुत्युपछि मुक्ति पाए, र तिनीहरूले असल परिणाम र गन्तव्य पाए। कतिपय विश्‍वासीमा साँचो अस्था हुँदैन, तिनीहरू ठ्याक्कै गैरविश्‍वासीझैँ हुन्छन्। तिनीहरू अहिले जिइरहेका भए पनि, मुक्ति पाउन सक्दैनन्। मेरी श्रीमतीले धेरै वर्ष परमेश्‍वरमा विश्‍वास गरिन्, र मैले उनको आस्था साँचो वा झुटो थियो, त्यो थाहा पाउन सकिनँ। परमेश्‍वरले उनको परिणाम जसरी तय गर्नुभए पनि, उनलाई नरक वा स्वर्ग जहाँ पठाउनुभए पनि, परमेश्‍वर धर्मी हुनुहुन्छ र कुनै गलत कुरा गर्नुहुनेछैन। म सृजित प्राणीको नाताले परमेश्‍वरका योजनाबद्ध कार्य र बन्दोबस्तमा समर्पित हुनुपर्छ। ममा त्यस प्रकारको समझ हुनुपर्छ। पहिले मलाई स्पष्ट थिएन र म परमेश्‍वरको नियम र बन्दोबस्तमा समर्पित हुन इच्छुक थिइनँ। मेरी श्रीमतीको मृत्यु हुँदा म मरेर यसबाट छुटकारा पाउन चाहन्थेँ। तर अब मैले मेरी श्रीमतीको मृत्य परमेश्‍वरद्वारा तय थियो, र उहाँले यसको अनुमति दिनुभयो भनेर बुझेँ। साथै, मर्न चाहनु त परमेश्‍वरको अवज्ञा गर्नु थियो, यो उहाँप्रति समर्पित हुनु थिएन; यो उहाँविरुद्ध विद्रोह थियो। मेरी श्रीमतीको मृत्युले मलाई पीडा भयो र दुःख लाग्यो, तर यसको पछि परमेश्‍वरको असल इच्छा थियो। एउटा कुरा, यसले मेरो भ्रष्टता खुलासा गऱ्यो, आशिषका लागि परमेश्‍वरसँग सौदाबाजी गर्ने मेरो भित्री चाहनालाई हटाउन सक्यो। यसले मलाई परमेश्‍वरको धर्मी स्वभाव बुझ्न पनि मद्दत गर्‍यो। त्यो परमेश्‍वरको प्रेम र मुक्ति थियो। परमेश्‍वरले मलाई यो वृद्धावस्थामा जिउन दिइरहनुभएको थियो। मैले यो समयको कदर गर्दै परमेश्‍वरले तय गरेको वातावरणमा लगनशील भई सत्यता पछ्याई आफ्नो भ्रष्ट स्वभाव र परमेश्‍वरको कामलाई बुझ्नुपर्छ, परमेश्‍वरप्रति समर्पित भई उहाँको आराधना गर्नुपर्छ, परमेश्‍वरविरुद्ध विद्रोह गर्न र उहाँलाई चोट पुर्‍याउन बन्द गर्नुपर्छ। भविष्यमा परमेश्‍वरले जे गर्नुभए पनि, जस्तो वातावरण बन्दोबस्त गर्नुभए पनि, मैले उहाँको कुरा सुन्नुपर्छ, आफ्नो जीवन राम्रोसँग जिउनुपर्छ, सुसमाचार सुनाएर परमेश्‍वरको गवाही दिनुपर्छ, सृजित प्राणीको कर्तव्य निर्वाह गर्न जिउनुपर्छ, अनि परमेश्‍वरको नियम र बन्दोबस्तप्रति समर्पित हुनुपर्छ। मैले उहाँको दयालु अभिप्रायलाई हतोत्साहित गर्नु हुँदनथ्यो। मर्ने सोचलाई छोड्नुपर्थ्यो। त्यसैले, मैले परमेश्‍वरलाई सच्चा रूपमा प्रार्थना गरेँ, “हे परमेश्‍वर! मलाई अनुग्रह र आशिष् चाहिँदैन। ममा सत्यताको कमी छ, त्यसैले म अरू सत्यताबाहेक अरू केही माग्दिनँ। ममा भ्रष्ट, शैतानी स्वभाव छ र मलाई नियन्त्रणमा राख्न र उदण्ड हुन नदिन तपाईंको न्याय र सजायको खाँचो छ।” यो बुझेर मलाई आफ्नो पूरै शरीर झनै हल्का लाग्यो। मैले राम्रोसँग खान र निदाउन सकेँ। प्रतिकूल परिस्थितिका कारण ब्रदर-सिस्टरहरूसँग भेला हुन सकिनँ, तर पनि नियमित भक्ति गरिरहेँ अनि परमेश्‍वरका वचन खाएँ र पिएँ। उहाँका वचनहरूले मलाई मलजल र भरणपोषण गरे, अनि मलाई ढुक्क, शान्ति, र स्वतन्त्र महसुस भयो। मेरो स्वास्थ्य पनि बिस्तारै राम्रो हुँदै आयो। मलाई देख्ने गाउँलेहरूले म फूर्तिलो देखिएको, ७० वर्षको मान्छे जस्तो नदेखिएको बताउँथे। मैले हृदयबाट परमेश्‍वरलाई धन्यवाद दिँए र स्तुति गरेँ!

पछि मैले परमेश्‍वरका वचनहरूको अर्को खण्ड पढेँ जसबाट मैले आफ्नो भ्रष्टतालाई अझ राम्रोसँग बुझ्न मद्दत पाएँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधी प्रकारको व्यक्तिले आफूलाई जति धेरै कुराहरू आइपरे पनि परमेश्‍वरका वचनहरूमा सत्यता खोजी गरेर ती कुराहरूको सम्बोधन गर्ने प्रयास गर्दैन, परिस्थितिहरूलाई परमेश्‍वरका वचनहरू मार्फत हेर्ने कोसिस गर्नु त परै जाओस्—जुन पूर्ण रूपमा यसकारणले हो कि परमेश्‍वरको वचनको प्रत्येक पङ्क्ति सत्य हो भनी उनीहरू विश्‍वास गर्दैनन्। परमेश्वरको घरले जसरी सत्यतामा सङ्गति गर्ने भए पनि, ख्रीष्टविरोधीहरू नसुनी बस्छन्, र परिणामस्वरूप जुनै परिस्थिति आए पनि तिनीहरूमा सही मनोवृत्ति हुँदैन; विशेषगरी, तिनीहरूले परमेश्वर र सत्यतालाई कसरी लिन्छन् भन्ने सन्दर्भमा, ख्रीष्टविरोधीहरू जिद्दी हुँदै आफ्ना धारणाहरू पन्छाउन मान्दैनन्। तिनीहरूले विश्वास गर्ने परमेश्वर त चिह्न देखाउने र आश्चर्यकर्महरू गर्ने अलौकिक परमेश्वर हो। चिह्न देखाउन र आश्चर्यकर्महरू गर्न सक्ने कुनै पनि—चाहे त्यो गुयानिन बोधिसत्त्व, बुद्ध, वा माजु होस्—तिनीहरू त्यसलाई परमेश्वर भन्छन्। … ख्रीष्टविरोधीहरूको मनमा परमेश्‍वरले वेदीको पछाडि लुकेर, मानिसहरूलाई भेटीहरू चढाउन लगाउनुपर्छ, मानिसहरूले चढाएका खानेकुराहरू खानुपर्छ, उनीहरूले बालेका धूपको धुँवामा सास लिनुपर्छ, उनीहरू समस्यामा पर्दा सहयोगको हात फैलाउनुपर्छ, उनीहरू आफै निकै शक्तिशाली भएको देखाएर तिनीहरूले बुझ्न सक्नेगरी तिनीहरूलाई तत्काल सहायता प्रदान गर्नुपर्छ र मानिसले सहायता माग्दा र तिनीहरू आफ्नो बिन्तीमा इमानदार छन् भने तिनीहरूका आवश्यकताहरू पूरा गर्नुपर्छ। ख्रीष्टविरोधीहरूका लागि यस्तो परमेश्वर मात्र साँचो परमेश्‍वर हो। यसबीचमा, आज परमेश्‍वरले गर्नुहुने सबै कुरालाई ख्रीष्टविरोधीहरूले तिरस्कार गर्छन्। अनि त्यस्तो किन हुन्छ? ख्रीष्टविरोधीहरूको प्रकृति सारलाई विचार गर्दा, उनीहरूलाई सृष्टिकर्ताले सिर्जित प्राणीहरूमाथि गर्नुहुने मलजल, गोठालो र मुक्तिको काम चाहिएको छैन, बरु सबै कुरामा समृद्धि र आफ्ना आकाङ्क्षाहरूको पूर्ति चाहिएको छ, यो जीवनमा दण्डित नहुने र आउँदो संसारमा स्वर्गमा जाने कुरा चाहिएको छ। उनीहरूको दृष्टिकोण र आवश्यकताहरूले तिनीहरूमा सत्यताप्रति घृणाको सार रहेको कुरालाई पुष्टि गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु पन्ध्र: तिनीहरूले परमेश्‍वरको अस्तित्वमा विश्‍वास गर्दैनन्, र तिनीहरूले ख्रीष्टको सारलाई इन्कार गर्छन् (भाग एक))। परमेश्‍वर सत्यतालाई घृणा गर्ने ख्रीष्टविरोधीहरूको खुलासा गर्नुहुन्छ। तिनीहरूले जति नै वर्ष परमेश्‍वरका वचन खाए र पिएपनि, कुनै कुरालाई परमेश्‍वरका वचनअनुसार कहिल्यै हेर्दैनन्। तिनीहरू परमेश्‍वरमा विश्‍वास गरे पनि सत्यता पछ्याउँदैनन्; चमत्कार मात्र चाहन्छन्। तिनीहरू सधैँ हृदयमा परमेश्‍वरले तिनीहरूको समस्या समाधान गरेको, तिनीहरूले चाहने कुरा दिएको, यो जीवनमा सबै कुरा तिनीहरूको अनुकूल होस्, र अर्को जीवनमा सधैँभरि जिउन सकूँ भन्ने माग गर्छन्। तिनीहरूको आस्था पूर्ण रूपमा आशिष् पाउनका लागि हुन्छ। आफ्नो आस्थामा पछ्याइबारे मेरो दृष्टिकोण ख्रीष्टविरोधीको जस्तै थियो। मैले परमेश्‍वरलाई मूर्तिझैँ ठानेर आराधना गरिरहेको थिएँ। प्राय: हामीलाई कठिनाइ आइपर्दा वा स्वास्थ्य समस्या हुँदा, म परमेश्‍वरलाई प्रार्थना गरेर हाम्रो देखभाल र समस्या समाधान गरिमाग्थेँ। मलाई लाग्थ्यो, परमेश्‍वरले हामीलाई चाहिएको कुरा दिनुपर्छ, हाम्रो हर माग पूरा गर्नुपर्छ। मेरो मनमा परमेश्‍वर भनेको यस्तै थियो। आफ्नो माग पूरा गर्न परमेश्‍वरको शोषण गर्नु भनेको के उहाँलाई धोका दिनु र निन्दा गर्नु थिएन र? अनि यो अनुग्रहको युग होइन, त्यसैले परमेश्‍वर बिरामी निको पार्ने र भूत धपाउने काम गर्नुहुन्न। आज उहाँको काम न्याय र सजायको हो। यो मानवजातिको भ्रष्ट स्वभाव हटाउने, हामीलाई शैतानको प्रभावबाट जोगाउने काम हो। तर मैले सत्यतालाई प्रेम गरिनँ, वा परमेश्‍वरको कामको कदर गरिनँ। मैले त केवल परमेश्‍वरबाट अनुग्रह र आशिष् मागिरहेँ। वास्तवमा, म गैरविश्‍वासी थिएँ। मैले परमेश्‍वरलाई वर्षौँदेखि पछ्याएको थिएँ, परमेश्‍वरका वचनको मलजल, भरणपोषण, उहाँको हेरचाह र सुरक्षा पाइरहेको थिएँ, तर मैले सत्यता पछ्याइनँ वा परमेश्‍वरको प्रेमको ऋण तिर्ने प्रयास गरिनँ। मैले परमेश्‍वरसँग अनुचित मागसमेत गरेँ। मेरो त्यस्तो पछ्याइ त परमेश्‍वरको शत्रु बन्नु थियो, र मैले निश्चय नै परमेश्‍वरको दण्ड पाएको हुनेथेँ। यो बुझेर म भयभीत भएँ। म त्यो गलत मार्गमा हिँडिरहन चाहन्नथेँ, बरु पाप स्वीकार गरी पश्चाताप गर्न चाहन्थेँ।

पछि, मैले अय्युबको अनुभवबारे पढेर थप कुरा हासिल गरेँ। मैले परीक्षा आइपर्दा कसरी त्यसको सामना गर्ने र पार पाउने भन्ने सिकेँ। मैले परमेश्‍वरका वचनमा अझ धेरै कुरा पढेँ: “अय्यूबले परमेश्‍वरसँग व्यापारको कुरा गरेनन्, र कुनै बिन्ती वा मागहरू गरेनन्। तिनले परमेश्‍वरको नाउँको प्रशंसा गर्नुको कारण सबै थोकमाथि शासन गर्ने परमेश्‍वरको महान् शक्ति र अख्तियार थियो, र त्यो तिनले आशिष्‌ पाएको वा विपत्तिले प्रहार गरेको कुरामा निर्भर थिएन। परमेश्‍वरले मानिसहरूलाई आशिष्‌ दिनुभए पनि वा तिनीहरूमाथि विपत्ति ल्याउनुभए पनि, उहाँको शक्ति र अख्तियार परिवर्तन हुँदैन, यसैले कुनै व्यक्तिका परिस्थितिहरू जस्तोसुकै भए पनि परमेश्‍वरको नाउँको प्रशंसा गरिनुपर्छ भन्‍ने तिनलाई विश्‍वास थियो। परमेश्‍वरको सार्वभौमिकताको कारण मानिसले परमेश्‍वरबाट आशिष्‌ पाउँछ, र जब मानिसमाथि विपत्ति आइलाग्‍छ, त्यो पनि परमेश्‍वरको सार्वभौमिकताकै कारणले हुन्छ। परमेश्‍वरको शक्ति र अख्तियारले मानिसको सम्बन्धमा सबै कुराको शासन र प्रबन्ध गर्छन्; मानिसको नियतिका परिवर्तनहरू परमेश्‍वरको शक्ति र अख्तियारकै प्रकटीकरण हुन्, र व्यक्तिको दृष्टिकोण जस्तोसुकै भए पनि परमेश्‍वरको नाउँको प्रशंसा गरिनुपर्छ। अय्यूबले आफ्‍नो जीवनकालमा अनुभव गरेको र थाहा पाएको कुरा यही हो। अय्यूबका सबै विचार र कार्य परमेश्‍वरको कानमा परे र उहाँसामु आइपुगे, र उहाँले त्यसलाई महत्त्वपूर्ण कुराको रूपमा हेर्नुभयो। परमेश्‍वरले अय्यूबको यो ज्ञानको कदर गर्नुभयो, र त्यस्तो हृदय भएकोमा अय्यूबलाई मूल्यवान् ठान्‍नुभयो। त्यो हृदयले सधैँ परमेश्‍वरको आज्ञा पर्खन्थ्यो र जुनसुकै समय वा ठाउँ भए पनि आफूमाथि आइपरेको हर कुराको स्वागत गर्थ्यो। अय्यूबले परमेश्‍वरसँग कुनै माग राखेनन्। तिनले परमेश्‍वरबाट आएका सबै बन्दोबस्तहरूको प्रतीक्षा, स्वीकार, सामना, र तीप्रति समर्पण गर्ने मापदण्ड आफ्नै लागि तय गरे; तिनले त्यसो गर्नु आफ्नो कर्तव्य हो भन्‍ने विश्‍वास गरे, र परमेश्‍वर पनि ठीक त्यस्तै चाहनुहुन्थ्यो। अय्यूबले कहिल्यै पनि परमेश्‍वरलाई देखेका थिएनन्, न त तिनले उहाँले कुनै वचन बोल्नुभएको, कुनै आदेश जारी गर्नुभएको, कुनै शिक्षा दिनुभएको वा तिनलाई निर्देशन दिनुभएको नै सुनेका थिए। आजका शब्दमा भन्‍नुपर्दा, परमेश्‍वरले सत्यताको सम्बन्धमा तिनलाई कुनै अन्तर्दृष्टि, मार्गनिर्देशन वा भरणपोषण प्रदान नगर्नुभएको अवस्थामा पनि, तिनमा परमेश्‍वरप्रतिको त्यस्तो ज्ञान र मनोवृति हुनु बहुमूल्य कुरा थियो, र तिनले त्यस्तो कुरा प्रकट गर्नु परमेश्‍वरका लागि पर्याप्त थियो, र तिनको गवाहीलाई परमेश्‍वरले प्रशंसा र कदर गर्नुभयो। अय्यूबले कहिल्यै परमेश्‍वरलाई देखेका वा परमेश्‍वरले आफूलाई व्यक्तिगत तवरमा कुनै शिक्षा दिनुभएको सुनेका थिएनन्, तर परमेश्‍वरका निम्ति तिनको हृदय र तिनी स्वयम्‌ ती सबै व्यक्तिहरूभन्दा धेरै बहुमूल्य थिए जो परमेश्‍वरको सामु गहन सिद्धान्तको हिसाबमा मात्र कुरा गर्न सक्थे, जसले केवल बलिदानहरू चढाएका कुराहरूको गफ लाउन र घमन्ड गर्न सक्थे, जोसँग परमेश्‍वरबारे कहिल्यै पनि साँचो ज्ञान थिएन, र जो कहिल्यै पनि परमेश्‍वरको भय मान्दैनथे। किनभने अय्यूबको हृदय शुद्ध र परमेश्‍वरबाट लुकेको थिएन, र तिनको मानवता इमानदार र दयालु थियो, र तिनले न्याय र सकारात्मक कुरालाई प्रेम गर्थे। यस्तो हृदय र मानवता भएको मानिसले मात्र परमेश्‍वरको मार्ग अनुसरण गर्न सक्थ्यो, र परमेश्‍वरको भय मान्‍न र दुष्टताबाट अलग बस्‍न सक्थ्यो। त्यस्तो व्यक्तिले परमेश्‍वरको सार्वभौमिकतालाई देख्‍न सक्थ्यो, उहाँको अख्तियार र शक्तिलाई देख्‍न सक्थ्यो, र उहाँको सार्वभौमिकता र बन्दोबस्तहरूप्रति समर्पण हासिल गर्न सक्थ्यो। केवल त्यस्तो मानिसले मात्र परमेश्‍वरको नाउँको प्रशंसा गर्न सक्थो। किनकि परमेश्‍वरले तिनलाई आशिष् दिनुहुन्छ कि तिनीमाथि विपत्ति ल्याउनुहुन्छ भन्‍ने कुरालाई तिनले हेरेनन्; किनकि सबै कुरा परमेश्‍वरकै हातले नियन्त्रण गर्छ, र मानिसले चिन्ता गर्नु भनेको मूर्खता, अज्ञानता र समझहीनताको सङ्केत हो, र साथै सबै कुरामा परमेश्‍वरको सार्वभौमिकता छ भन्‍ने तथ्यप्रति शङ्का गर्नु र परमेश्‍वरसँग नडराउनुको सङ्केत हो भन्‍ने तिनी जान्दथे। अय्यूबको ज्ञान परमेश्‍वरले चाहनुभएको जस्तै थियो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। परमेश्‍वरका वचनमा मैले देखेँ, अय्युब सबै कुरा, सबै मामिलालाई परमेश्‍वर शासन गर्नुहुन्छ भन्ने विश्‍वास गर्थे। उनले आशिष् पाए पनि वा विपत्ति भोगे पनि, त्यो सबै परमेश्‍वरबाट आएको थियो। उनको परीक्षा हुँदा, उनको परिवारको सम्पत्ति र सबै छोराछोरी खोसेर लगियो, उनको शरीरभरि खटिरा आयो, तैपनि उनले पटक्कै गुनासो गरेनन्, बरु यसो भन्दै परमेश्‍वरको नामको स्तुति गरे: “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। अय्युबको आस्थामा कुनै लेनदेन वा माग थिएन। उनले परमेश्‍वरको शक्तिको स्तुति गरे, किनभने उनी परमेश्‍वरको सार्वभौमिकतामा विश्‍वास गर्थे। परमेश्‍वर जे गर्नुहुन्छ त्यो राम्रो हुन्छ भन्ने उनी ठान्थे। अय्युबको चरित्र नै इमानदार र दयालु थियो, जसले गर्दा मलाई ग्लानि र लज्जाबोध भयो। अय्युबको तुलनामा ममा धेरै कमी थियो। अय्युबले जे सुनेका थिए त्यसबाट मात्रै परमेश्‍वरलाई चिनेका थिए; उनले परमेश्‍वरका वचनको मलजल र भरणपोषण पाएका थिएनन्। तर परीक्षा आइपर्दा, उनले परमेश्‍वरलाई दोष दिएनन्। उनले आशिष् पाए पनि वा विपत्ति भोगे पनि, उनी यो परमेश्‍वरबाट आएको भनी स्विकार्न र समर्पित हुन सक्थे। त्यस कुरासँग आफूलाई दाँज्दा त मैले परमेश्‍वरका धेरै वचन खाएको र पिएको थिएँ, तर परमेश्‍वरको प्रेमको ऋण तिर्न जानेको थिइनँ। म आफूले परमेश्‍वरको अनुग्रह र आशिष् पाउँदा उहाँको शक्ति र सार्वभौमिकतामा विश्‍वास गर्थेँ। मेरी श्रीमती बिरामी भएर बितेपछि मैले परमेश्‍वरको शक्ति र सार्वभौमिकतामा शङ्का गरेँ। म परमेश्‍वरप्रति समर्पित भइरहेको थिइनँ। म उहाँसँग विवाद पनि गरिरहेको थिएँ। मेरो हृदयमा परमेश्‍वरका लागि ठाउँ थिएन, र मैले परमेश्‍वरको नियम र बन्दोबस्तमा विश्‍वास गरिनँ। मैले देखेँ, परमेश्‍वरको अख्तियार र शक्तिप्रतिको मेरो प्रशंसा त मेरो आआशिष् र विपत्तिहरूको मूल्याङ्कनमा आधारित थियो। म निशर्त परमेश्‍वरको नियम र बन्दोबस्तमा समर्पित हुन सकिनँ। कठिनाइ उत्पन्न हुँदा, मैले परमेश्‍वरसँग विवाद गरेँ, उहाँको प्रतिरोध गरेँ, गनासो गरेँ। अय्यूबको तुलनामा ममा अलिकति पनि मानवता वा समझ थिएन। यो परमेश्‍वरले घृणा र तिरस्कार गर्ने कुरा थियो। म अबउप्रान्त उहाँलाई चोट पुर्‍याउन चाहन्नथेँ। मैले कसम खाएँ, परमेश्‍वरले पछि जुनै परिस्थिति तय गर्नुभए पनि, चाहे मैले आशिष् पाऊँ वा दुर्भाग्य भोगूँ, म अय्यूबको उदाहरण पछ्याउनेछु र परमेश्‍वरसँग फेरि कहिल्यै मोलतोल गर्नेछैनँ, उहाँको नियम र बन्दोबस्तप्रति पूर्ण समर्पित हुनेछु। मैले सत्यता प्राप्त नगरे पनि र अन्त्यमा हटाइए पनि, म गुनासो गर्नेछैनँ। केही समयपछि म त्यस्तो खतरनाक स्थितिमा थिइनँ, र म फेरि भेलाहरूमा सहभागी हुन सकेँ। मैले ब्रदर-सिस्टरहरूसँग परमेश्‍वरका वचनहरू खान र पिउन अनि मण्डली जीवन जिउन सकेँ। मण्डलीले पनि मलाई कर्तव्य दियो। म अहिले एकदमै खुसी छु।

मेरी श्रीमतीको मृत्युले मेरो विद्रोहीपनका धेरै कुरा खोलिदियो। परमेश्‍वरका वचनहरूको न्याय र प्रकटीकरणले मलाई आफ्नो आस्थामा आशिष् पछ्याउने घृणित कार्य देख्न मद्दत गऱ्यो। मैले त्यो गलत मार्गमा प्रयास लगाउन बन्द गरेँ। साथै मैले के बुझेँ भने, मेरी श्रीमतीको जीवन आयु सकिएर उनको मृत्यु भएको हो। त्यो कुरालाई उचित रूपमा सामना गर्दा मेरो पीडा हराएर गयो। मैले अब गर्नुपर्ने कुरा भनेको लगनशील भई सत्यता पछ्याउनु र स्वभाव परिवर्तन गर्नु हो। मैले आशिष् पाऊँ वा दुर्भाग्य भोगूँ, परमेश्वरका वचनहरू सुन्नुपर्छ अनि उहाँका शासन र बन्दोबस्तमा समर्पित हुनुपर्छ।


४४. गोप्य होटेलमा भएको सोधपुछ

सङ पिङ, चीन

फेब्रवरी २०१३ को एक दिन, एक जना सिस्टर र मैले भेलामा जाने योजना बनायौँ। दिउँसोको दुई बजेतिर, मैले उनलाई जुत्ता पसलको छेउमा पर्खिरहेकी थिएँ, त्यस बेला एक जना मान्छेले फोनमा बोल्दै मलाई घरीघरी हेरिरहेको देखेँ, र मलाई केही गडबड छजस्तो लाग्यो। म त्यहाँबाट जान लाग्दा, “हलचल नगर्” भनेर भनेको सुनेँ। मैले मतिर चारपाँच जना मानिसहरू दौडिँदै आइरहेको देखेँ, र मैले सोचेँ, “अहो, पुलिस पो आएछ!” मैले भाग्‍ने प्रयास त गरेँ, तर दुई जनाले मलाई समाएर भूँइमा लडाए, त्यसपछि मलाई कारमा हाले, र त्यहाँ मसँगै अरू तीन जना सिस्टरहरू पनि पक्राउ परेका रहेछन्।

पुलिसले हामीलाई पुलिस चौकीमा लगे र आँगनको पर्खालछेउमा उभिन लगाए। मलाई निकै डर लागेको थियो। मैले गम्भीर भावमा परमेश्‍वरलाई प्रार्थना गरेँ, र परमेश्‍वरका यी वचनहरू स्मरण गरेँ: “नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। वास्तवमा, परमेश्‍वर मेरो साथमा हुनुहुन्छ भने, म किन डराउने? यो वातावरण अनुभव गर्नको लागि मैले परमेश्‍वरमा भरोसा गर्नुपर्थ्यो। बिस्तारै, मैले आफूलाई शान्त पारेँ। त्यसपछि, एउटी महिला पुलिसले मलाई खानतलासीको लागि जबरजस्ती लुगा फुकाउन, र खुट्टा फारेर ठिङ्ग्रिन लगाई। मलाई अपमानित महसुस भयो र रिस उठ्यो।

भोलिपल्ट राती, पुलिसले मलाई छ-तले होटेलमा लिएर गए। तिनीहरूले होटेलका माथिल्‍ला तीन तला भाडामा लिएर त्यसलाई परमेश्‍वरका विश्‍वासीहरू थुनेर यातना दिने गोप्य सोधपुछ केन्द्र बनाएका रहेछन्। म छैटौँ तलामा पुगेपछि, २० जना भन्दा बढी ब्रदर-सिस्टरहरू लाइनमा बसिरहेका देख्दा, म चकित भएँ: धेरै जना मानिसहरू पक्राउ परेका रहेछन्! कम्युनिस्ट पार्टीले तिनीहरू सबैलाई एकैपटक पक्राउ गरेको होजस्तो देखिन्थ्यो। पुलिसले हामीलाई कस्तो व्यवहार गर्नेछ भन्‍ने मलाई थाहा थिएन, त्यसकारण मैले परमेश्‍वरसँग मनमनै प्रार्थना गरेँ, र हामीलाई सुरक्षा दिन अनुरोध गरेँ, ताकि हामी दह्रिलो गरी खडा हुन सकौँ। त्यसपछि पुलिसले हामीलाई सोधपुछको लागि अलग गरे।

तेस्रो दिन, बिहान पाँच बजे, एकजना मोटो पुलिस आएर हप्काएजस्तै गरी भन्यो, “मैले सोधपुछ गरिरहेको मानिस अगुवा रहेछ, तर त्यो जिद्दी छ। बिहान दुईतीन बजेसम्‍म पनि सोधपुछ सकिएन।” उसले गर्व गर्दै आफ्‍नो कुरालाई जारी राख्यो, “सुरुमा, मैले त्यसलाई अनुहारमा कस्‍सेर लात हानेँ, त्यसपछि त्यसको अर्को पट्टिबाट हानेँ, अनि त्यसलाई दुवै हातले थप्‍पड हानेको हानेकै गरेँ।” उसले आफ्‍ना हातहरू हल्‍लाउँदै रिसाएर गुनासो गर्‍यो, “मैले त्यसलाई यति साह्रो हाने कि मेरो हातै दुख्यो, त्यसकारण मैले आधा पानी भएको बोतल उठाएँ र मेरो हात चलाउन नसक्‍ने अवस्थामा पुगिञ्‍जेल त्यसको अनुहारमा हानिरहेँ। त्यसको सबै अनुहार कच्याकुचुक्‍क भयो। त्यो चिन्‍नै नसकिने भएको थियो।” पुलिसको कुरा सुनेपछि म डरले थरथर काँपे। मेरो मुटु ढुकढुक गरिरहेको थियो, र मलाई एकदमै धेरै रिस उठ्यो, “यी पुलिसहरू कति निर्दयी रहेछन्, यदि तिनीहरूले मलाई पनि त्यही ब्रदरलाई जस्तै कुटे भने, के म सहन सकूँला?” मलाई यसबारेमा थप विचार गर्ने आँट आएन। मैले तुरुन्तै परमेश्‍वरसँग प्रार्थना गरेँ र कुटपिट भएको ब्रदरलाई रक्षा गर्न, र मलाई पनि रक्षा गर्न अनुरोध गरेँ, ताकि हामीले यो परिस्थितिलाई सामना गर्ने आत्मविश्‍वास प्राप्त गर्न सकौँ।

चौथो दिन बिहान, पुलिसले मलाई चौकीमा लगे। वू थरको पुलिसले मलाई मण्डलीमा मेरो पद के हो भनेर सोध्‍यो। मैले म साधारण विश्‍वासी हुँ भनेर भनेँ। ऊ अचानक उठ्यो र भन्‍यो, “तैँले पीडा भोगिनस् भने सायद सत्य कुरा भन्दैनस्!” उसले मलाई हात सिधा पारेर, ठिङ्ग्रिन, उठ्न लगायो, र त्यसपछि त्यो पक्रियालाई दोहोर्‍याइरहन लगायो। लामो समयसम्‍म यसो गरिसकेपछि, म यति थकित भएँ कि जीउमा खलखल पसिना बगिरहेको थियो, र मेरा खुट्टाहरू दुखिरहेका थिए। म भूँइमा लडेँ। उसले ओठ लेब्र्याउँदै भन्यो, “तँलाई थाहा छ? मानिसहरू जति नै ज्याद्रो भए पनि, यहाँ तिनीहरू मेरो अघि निहुरिनुपर्छ। के तँ अगुवा होस्? तेरो ठूलो मान्छे को हो?” मैले केही नभनेको देखेर, उसले मलाई ठिङ्ग्रिन लगायो। एकदुई मिनेट टुक्रुक्‍क बसेपछि, मेरा खुट्टाहरू काम्‍न थाले, सुन्‍निए, र चाँडै नै म ढलेँ। उसले मलाई फेरि उठेर टुक्रुक्‍क बसिरहन लगायो, र मैले ८०० पटकभन्दा बढी दोहोर्‍याएँ। एकजना पुलिसले धम्की दिँदै भन्यो, “तँलाई कति पसिना आयो, देखिस्। दयालाग्दो देखिन्‍छेस्। किन यति कष्ट भोग्दै छेस्? परमेश्‍वर कहाँ छ? तँलाई थाहा भएको कुरा भनिस् भने, तैँले कष्ट भोग्‍नु पर्दैन। भनिनस् भने, तैँले सोचेको भन्दा बढी कष्ट भोग्‍नुपर्नेछ।” पुलिसका शब्‍दहरू सुन्दा, मलाई घृणा जाग्यो। मैले उसलाई पुलुक्‍क हेर्दै केही थाहा छैन भनेर भनेँ। तिनीहरूले मेरो हात पछाडिबाट बाघे-कुर्सीमा हतकडीले बाँधे। हतकडीले बाँधेको केही समयपछि नै, मेरो छाती कसिलो भयो र सास फेर्न गाह्रो भयो। म लगभग निस्सासिएकी थिएँ। मैले तिनीहरूलाई हतकडी खोल्‍न अनुरोध गरेँ, र लामो समयपछि, बल्‍ल तिनीहरूले खोलिदिए। पछि, एक जना पुलिस अफिसरले आएर भन्यो, “आफ्‍नो अवस्था बुझ्‍ने कोसिस गर्। अरू सबैले बताइसके। यहाँ बसेर एकलै नबोली बस्‍नु मूर्खता हो, होइन र? तँलाई के थाहा छ हामीलाई भनिहाल् अनि हामी तँलाई छोडिदिन्छौँ।” त्यसपछि उसले एकदुई वटा फोटो निकाल्यो र त्यहाँ भएका मानिसहरूलाई पहिचान गर्न लगायो। उसले भन्यो, “यी सबै मानिसहरू पक्राउ परेका छन्, र तिनीहरूले तँलाई चिन्छु भनेका छन्। तँ तिनीहरूलाई चिन्छस्? मण्डलीमा तिनीहरूको काम के हो?” मैले सोचेँ, “यदि ब्रदर-सिस्टरहरूले साँच्‍चै मलाई चिन्छु भनी स्विकारेका छन्, तर मैले तिनीहरूलाई चिन्दिनँ भनेर बताएँ भने, पुलिसले मलाई अवश्य नै छोड्नेछैन। तर यदि तिनीहरूलाई चिन्छु भनेँ भने, मैले ब्रदर-सिस्टरहरूलाई धोका दिइरहेकी हुन्छु। त्यसो गरेँ भने म परमेश्‍वरलाई धोका दिने यहूदा बन्छु। मैले के गर्ने?” यस बेला, मलाई परमेश्‍वरको वचनको एउटा खण्ड याद आयो: “मेरा मानिसहरू मेरो निम्ति मेरो घरको ढोकाको सुरक्षा गर्दै हर समय शैतानका धूर्त युक्तिहरूप्रति सावधान रहनुपर्छ गर्नुपर्छ … ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। यो शैतानको चलाकी हो भन्‍ने मलाई थाहा भयो। पुलिसले मलाई छल गर्न र ब्रदर-सिस्टरहरू, र परमेश्‍वरलाई धोका दिन लगाउनको लागि यो तरिकाको प्रयोग गरिरहेको हुन सक्छ। म यो जालमा पर्नु हुँदैनथ्यो। यदि मेरा ब्रदर-सिस्टरहरूले मलाई चिनेको भनी स्वीकार गरे पनि, मैले तिनीहरूलाई धोका दिनु हुँदैनथ्यो। यो कुरा ध्यानमा राख्दै, मैले तिनीहरूलाई चिन्दिनँ भनेर भनेँ।

मलाई मूर्ख बनाउन नसकेको देखेर वू थरको पुलिस अफिसरले रिसाउँदै भन्यो, “तँ कति जिद्दी रहिछस् म हेर्न चाहन्छु!” त्यसपछि उसले मलाई उठ्न आदेश दियो र हलवेको झ्यालको फलामको बारमा मेरो हात हतकडीले बाँध्यो। मेरो शरीर झुण्डिएको थियो, मेरो नाडीमा सहनै नसक्‍ने पीडा भइरहेको थियो, र यस क्रममा, पुलिसहरू मलाई हेर्दै हाँसे। केही समयपछि, तिनीहरूले मलाई ओराले र ठिङ्ग्रिन लगाए। त्यो रात, पुलिसले मलाई होटेलमा फर्काएर लगे। भोलि बिहान, वू थरको पुलिस अफिसरले भन्यो, “आजदेखि, म तँलाई झ्यालमा हतकडीले बाँध्छु। तैँले साँचो कुरा भनिनस् भने, केही खान पाउनेछैनस्।” त्यसपछि, तिनीहरूले मेरो एउटा हात फलामको बारमा हतकडीले बाँधे। समय-समयमा, तिनीहरू मेरो मण्डलीको विवरणहरू सोध्‍न आउँथे। म नबोलेको देखेपछि एक जना पुलिसले मलाई फोल्डरले नराम्ररी हान्यो, र अरू सिस्टरहरूलाई यातना दिएको मैले सुन्‍न सकूँ भनेर जानीजानी ढोका खोलिदिए। तिनीहरूको वेदनापूर्ण रोदन सुनेपछि, म अत्यन्तै दुःखी भएँ र मलाई अत्यन्तै रिस उठ्यो।

चार दिनपछि, मू थरको पुलिसले मेरो नोटबुक निकाल्यो, र त्यसमा भएका नम्‍बरहरू देखाउँदै ती मेरा ब्रदर-सिस्टरहरूका फोन नम्‍बर हुन् कि होइनन् भनी सोध्यो। मैले उत्तर नदिएपछि, उसले चिच्याउँदै भन्यो, “तैँले एक शब्‍द नबोले पनि, यो नोटबुककै आधारमा पनि तँलाई सजाय हुन्छ!” उसले एउटा फोटो निकाल्यो, र त्यसमा भएको व्यक्तिलाई देखाउँदै तिनी मण्डलीका अगुवा हुन् कि भनेर मलाई सोध्यो। त्यसपछि उसले मण्डली आवास घरका तीन वटा फोटोहरू निकाल्यो, र मलाई पहिचान गर्न लगायो। म ती सबै घरहरू चिन्थेँ, तर मैले चिन्दिनँ भनेर भनेँ। उसले भन्यो, “हामी तँलाई कारमा राखेर त्यहाँ लैजानेछौँ। तैँले कहाँ छ भनेर मात्रै देखाउनुपर्छ, र हामी कसले भन्यो भनेर गोप्य राख्‍नेछौँ, कसैलाई पनि तैँले भनेको हो भन्‍ने थाहा हुनेछैन।” मैले अझै केही नभनेको देखेपछि, उसले आफ्‍नो छेउको पुलिसलाई भन्यो, “त्यसलाई नाङ्गो पार्, अनि झ्यालको बाहिरपट्टि फर्काएर झुण्ड्याइदे, ताकि आउनेजानेले देख्‍न सकून्। त्यसपछि, त्यसको फोटो खिचेर इन्टरनेटमा राख्, त्यसपछि यो यहूदा हो, र यसले हामीलाई सबै कुरा बताई भनेर भन्।” त्यसपछि, त्यो मेरो लुगा फुकाउन आयो। मलाई निकै डर लागेको थियो। यदि त्यसले साँच्‍चै नै त्यसै गरेर मेरो फोटो इन्टरनेटमा पोष्ट गर्‍यो भने त मेरा आफन्त र इष्टमित्रहरूले देख्‍नेछन्। त्यसपछि त म कसरी बाँच्‍न सक्छु? त्यसलाई मैले मेरो लुगा नफुकाउन बिन्ती गरेँ, तर उसले ओठ लेब्र्याउँदै भन्यो, “के भनिस्? तँलाई डर लाग्यो?” त्यसपछि तिनीहरू सबै गलल हाँसे। तिनीहरू सन्तुष्ट भएको देखेर, मलाई यो शैतानको अर्को चलाकी हो भन्‍ने थाहा भयो, त्यसकारण म तुरुन्तै शान्त भएँ र परमेश्‍वरलाई पुकारेँ। यसपटक, मलाई “सत्यताको लागि सबै त्याग्‍नुपर्छ” भन्‍ने शीर्षक भएको परमेश्‍वरको वचनको एउटा भजन याद आयो: “तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका वचनहरूले मलाई विश्‍वास र शक्ति दिए। मैले परमेश्‍वरमा विश्‍वास गरेर जीवनमा सही मार्ग पछ्याएकी थिएँ। परमेश्‍वरमा विश्‍वास गरेको कारण यातना भोग्‍नु र अपमानित हुनु लाज मान्‍नुपर्ने कुरा होइन। मैले धार्मिकताको निम्ति सतावट भोगिरहेकी थिएँ, र परमेश्‍वरले यसको अनुमोदन गर्नुभएको थियो। यदि मैले आफ्‍नो प्रतिष्ठा जोगाउन शैतानको अघि झुकेर परमेश्‍वरलाई धोका दिन्थेँ भने, त्यो मैले गर्न सक्‍ने सबैभन्दा लाजमर्दो कुरा हुनेथ्यो, र मैले साँच्‍चै नै मेरो मानव मर्यादा गुमाउनेथेँ। म डरपोक बनेर शैतानलाई दयाको भीख मागेकोमा र यसरी आफूलाई शैतानको हाँसोको पात्र बनाएकोमा मलाई आफैप्रति घृणा जाग्यो। मैले मनमनै सङ्कल्‍प गरेँ: यी दुष्ट पुलिसहरूले मलाई जसरी अपमानित गरे पनि, तिनीहरूले साँच्‍चै नै मलाई नाङ्गै पारे पनि, म कहिल्यै झुकेर दयाको भीख माग्‍नेछैनँ, र म कहिल्यै पनि यहूदा बन्‍नेछैनँ। मलाई अब डर लागेको छैनँ भन्‍ने देखेपछि, पुलिसहरू यति रिसाए कि तिनीहरूले मेरा दुवै हात फलामको बारमा हतकडीले बाँधे। एक जना महिला प्रहरीले चिच्याउँदै भनिन्, “तिमीहरूले त्यसलाई नाङ्गै पार्छु भनेको होइन? त्यसको सबै अङ्ग देख्‍ने गरी सबै लुगा फुकाइदेओ।” ती सबै पुलिसहरू नरकका पिशाचहरूजस्तै गलल हाँसे। त्यो बेला, म झुण्डिएकी थिएँ, र मेरो जीउको सबै बोझ नाडीमा परेको थियो, जसले गर्दा ती भाँचिन लागेजस्तै गरी दुखे। मैले हृदयमा परमेश्‍वरलाई गम्भीर भावमा प्रार्थना गरिरहेँ, र मलाई पुलिसको यातना सहन सक्‍ने र शैतानसँग सम्झौता नगर्ने विश्‍वास र शक्ति दिनुहोस् भनेर अनुरोध गरिरहेँ। आधा घण्टाभन्दा बढी समय बितेपछि, पुलिसले मलाई तल झार्‍यो। मेरा खुट्टाहरू असंवेदनशील र चेतनाविहीन बनेका थिए, र मेरो खुट्टाले भुइँ छुनेबित्तिकै म लडिहालेँ। एक जना पुलिस अफिसरले जङ्गिदै भन्यो, “आफ्‍नो अवस्था हेर्। यदि तँ अझै बोल्दैनस् भने, हामीसँग तँलाई तह लगाउने अझै धेरै उपाय छन्।” त्यसपछि तिनीहरू गए।

दुई दिनपछि, एकजना मोटो पुलिस आयो। भित्र आउनेबित्तिकै, उसले मेरो निगरानी गर्ने दुई जना पुलिसलाई भन्यो, “तिमीहरूले यो आइमाईको मुख खोल्‍न किन सकेनौ, थाहा छ? तिमीहरूले धेरै नरम व्यवहार गरिरहेका छौ, र तिमीहरूले सही तरिका प्रयोग गरिरहेका छैनौ। आज, म तिमीहरूलाई एकदुई वटा उपाय सिकाउँछु, र म कसरी यस्तो काम गर्छु भनेर देखाउँछु!” उसले मलाई ठिङ्ग्रिन लगायो, त्यसपछि आधा ठिङ्ग्रिन लगायो, अनि मैले मेरो सारा शक्ति गुमाएर ढलुन्‍जेलसम्म मलाई त्यही कुरा दोहोर्‍याइरहन लगायो। त्यसपछि उसले दुई जना अफिसरलाई मेरो एकएक हात समाएर, मलाई तल ठेल्‍न र माथि उचाल्‍न लगायो, र यसरी तिनीहरूले मलाई बारम्बार यातना दिइरहे। तिनीहरूको कठोर हाउभाउलाई हेर्दा, अझै कडा यातना आउन बाँकी नै छ भन्‍ने मलाई थाहा भयो। दुई दिनअघि अपमानित हुने डरले शैतानको अघि झुकेर दयाको भीख माग्दाको मेरो गुलामी शैलीबारे मैले विचार गरेँ, त्यसकारण मैले आज परमेश्‍वरमा भरोसा गरेर शैतानको अघि उहाँको गवाही दिने सङ्कल्‍प गरेँ। मैले हृदयमा परमेश्‍वरसँग प्रार्थना गरेँ, “हे परमेश्‍वर, मलाई यातना दिन पुलिसले अरू के-कस्ता तरिकाहरू प्रयोग गर्छन् मलाई थाहा छैन, तर म तपाईंको लागि दह्रिलो र सानदार गवाही निर्माण गर्न चाहन्छु, त्यसकारण म बिन्ती गर्छु, मलाई विश्‍वास र सामर्थ्य दिनुहोस्।” केही क्षणमै, तिनीहरू यति थाके र असिनपसिन भए कि, तिनीहरूले मलाई उचाल्‍नै सकेनन्। तिनीहरूको हातले मलाई छोडेपछि, म नराम्ररी भूँइमा पछारिएँ। तिनीहरूले बारम्‍बार मलाई उठेर ठिङ्ग्रिन लगाए। त्यो मोटो पुलिसले मेरो उपहास गर्दै भन्यो, “यसलाई गर्मी भएजस्तो छ। त्यसलाई पानी खन्याइदेओ। त्यसलाई त्यो मन पर्नेछ।” त्यसपछि तिनीहरूले म पूरै भिजिञ्‍जेल मेरो जीउमा पानी खन्याए। तर अचम्‍मको कुरा, मेरो जीउबाट तातो बाफ आएको जस्तो अनुभव भयो, र मलाई जाडोको अनुभव भएन। यो परमेश्‍वरले मलाई गर्नुभएको सुरक्षा हो भन्‍ने मलाई थाहा थियो। मैले मनमनै परमेश्‍वरलाई निरन्तर धन्यवाद दिइरहेँ, र परमेश्‍वरमाथिको विश्‍वास बढेको अनुभव गरेँ।

त्यसपछि दुई जना पुलिसले मलाई घिस्याएर उठाए र मेरो देब्रे हात फलामको बारमा हतकडीले बाँधे। पहिले नै झुण्ड्याइएको कारण मेरो हातमा घाउ भइसकेको थियो, त्यसकारण यसपटक हतकडीले झुण्ड्याउँदा, मलाई झन् पीडा भयो। मलाई पीडा भएको देख्दा पुलिसहरू हाँसे, र म तिनीहरूलाई मेरो कमजोरी देखाउन चाहँदिनथेँ, त्यसकारण मैले कुनै आवाज ननिकाली पीडा सहिरहेँ। पीडा कम गर्न, मैले बुढी औँलाको टुप्‍पाले उभिने प्रयास गरेँ। मेरो एउटा बुढी औँलोले भुइँ त छुन्थ्यो, तर अलिअलि मात्र छुन्थ्यो, तर यो देखेपछि पुलिस अफिसरले मेरो गोलीगाँठोमा खुट्टाले थिच्यो, त्यसपछि मेरो शरीर केही समय हावामै झुण्डियो, अनि उसले अचानक खुट्टा तान्यो, जसले गर्दा मेरो हात झट्कियो र मलाई एकदमै धेरै पीडा भयो। म अझै चुप बसेको देखेर, पुलिसले मेरो एउटा खुट्टामा डोरी बाँध्यो, डोरी तानेर मलाई झुण्ड्यायो, र अचानक छोडिदियो। तिनीहरूले बारम्बार त्यसै गरिरहे। त्यसरी, मेरो शरीरलाई यताउता हल्‍लाइयो, र मेरो नाडीमा छुरीले काटेको जस्तै पीडा भयो। यो कार्य जारी रहँदा, मैले हृदयमा आतुरीसाथ परमेश्‍वरलाई प्रार्थना गरेँ। पछि, त्यो मोटो पुलिसले रतन कुर्सी ल्यायो। अरू दुई जना पुलिसले मेरो एकएक ओटा खुट्टा पक्रेर कुर्सीको माथि राखे, त्यसपछि तिनीहरूले कुर्सी झट्टै ताने। मेरो सबै भार नाडीमा पर्‍यो। सहनै नसकिने पीडा भयो। तीसचालीस मिनेटपछि, पुलिसले मेरो देब्रे हात झारेर, दाहिने हातचाहिँ फलामको बारमा हतकडीले बाँधेँ, र निरन्तर यातना दिए। मेरो सास बढ्न थाल्यो, र मैले सोचेँ, “पुलिसले मलाई अझै कति समय यातना दिने हुन् मलाई थाहा छैन। यदि तिनीहरूले मलाई यसरी नै झुण्डाइरहे भने, मेरो हात चल्‍न छोड्नेछ, र मेरो हात साँच्‍चै नचल्‍ने भयो भने, म भविष्यमा कसरी बाँच्‍ने?” मैले यसबारेमा जति विचार गरेँ, मलाई त्यति नै दयनीय महसुस भयो, र पछि त मलाई सास फेर्नसमेत गाह्रो भयो। मलाई अब योभन्दा धेरै समय सहन सक्दिनँजस्तो लाग्यो, त्यसकारण मैले गम्भीर भावमा परमेश्‍वरलाई प्रार्थना गरेँ, “परमेश्‍वर, मेरो देह अत्यन्तै कमजोर छ। म अब योभन्दा धेरै सहन सक्दिनँ। बिन्ती छ मलाई सामर्थ्य दिनुहोस्, ताकि म दह्रिलो गरी खडा हुन सकूँ र शैतानलाई लाजमा पार्न सकूँ।” त्यो बेला, मलाई परमेश्‍वरका वचनहरूको एउटा खण्ड याद आयो: “यरूशलेमतर्फ जाने बाटोमा येशू ठूलो वेदनामा हुनुहुन्थ्यो, मानौं उहाँको मुटुमा छुरी रोपेको थियो, तापनि उहाँमा आफ्नो वचनबाट पछि फर्कने अलिकति पनि इच्छा थिएन; सधैँ एउटा प्रबल शक्तिले काम गरिरहेको थियो, र त्यो शक्तिले उहाँलाई क्रूसमा टाँगिने स्थानतर्फ बढ्न बाध्य बनायो। अन्त्यमा, उहाँलाई क्रूसमा टाँगियो र मानवजातिको छुटकाराको काम पूरा गर्दै उहाँ पापी मानिस सरह हुनुभयो। उहाँ मृत्यु र पातलका बन्धनहरू तोडेर स्वतन्त्र हुनुभयो। उहाँको सामुन्ने मृत्यु, नरक र पातालले आफ्‍नो शक्ति गुमाए, र उहाँद्वारा पराजित भए” (वचन, खण्ड १। परमेश्‍वरको देखापराइ र काम। परमेश्‍वरका अभिप्रायहरू अनुसार कसरी सेवा गर्ने)। परमेश्‍वरका वचनहरूले मलाई सामर्थ्य दिए। मानवजातिलाई छुटकारा दिन, प्रभु येशू क्रूसमा टाँगिनुभयो र ठूलो अपमान र पीडा सहनुभयो, तैपनि उहाँले कुनै हिचकिचाहट देखाउनुभएन। मानिसहरूप्रतिको परमेश्‍वरको प्रेम अत्यन्तै महान् छ, र यसबारेमा परमेश्‍वरले हाम्रो लागि पहिले नै एउटा उदाहरण राखिसक्‍नुभएको छ। तर जब मैले पुलिसको यातना सहनुपर्‍यो, मैले कसरी साक्षी बन्‍ने भन्‍नेबारेमा विचार गरिनँ। बरु, मैले आफ्‍नै शरीरको बारेमा सोचेँ। म कति स्वार्थी र घृणित थिएछु! यो कुरा सोचेपछि, मलाई लाज र सरम भयो। यसपटक, मैले म परमेश्‍वरलाई सन्तुष्ट पार्छु भनेर सङ्कल्‍प गरेँ। परमेश्‍वरको प्रेमको बारेमा विचार गर्दा मैले प्रेरणा पाएँ र अन्त्यसम्‍मै शैतानसँग लड्ने साहस पाएँ। यसपटक, एकजना पुलिसले मैले आँखा बन्द गरेको देख्यो र भन्यो, “त्यसले तिनीहरूको ईश्‍वरसँग प्रार्थना गर्दै छे, र त्यसले प्रार्थना गर्दा हरेकपटक शक्ति पाउँछे।” अर्कोले पातलो फलामको लौरोले मेरो परेलामा घोच्यो। मेरो आँखामा घोच्दै गर्दा, उसले भन्यो, “आँखा खोल्। तँलाई तेरो ईश्‍वरसँग प्रार्थना गर्ने अनुमति छैन।” म अझै चुप बसेको देखेपछि, उसले मलाई पेटीले तीनचारपटक अनुहारमा हान्यो, तर मलाई कुनै पीडा भएन। आधा घण्टापछि, एकजना पुलिसले भन्यो, “त्यसलाई अझै माथि बाँध, ताकि त्यसले भूँइ छुन नपाओस्। हेरूँ त्यसलाई कस्तो लाग्छ।” त्यसपछि, दुई जना पुलिसले मलाई उचाले, तर अर्कोले हतकडी खोलेर अझै माथिको बारमा लगाउन आँट्दा, हतकडी अचानक भाँचियो र यो अड्किन छोड्यो। तिनीहरूले अर्को हतकडी प्रयोग गरे, तर त्यसले काम गरेन। यो परमेश्‍वरको सुरक्षा हो भन्‍ने मलाई थाहा थियो, र मैले हृदयबाट परमेश्‍वरलाई धन्यवाद दिएँ। पुलिसहरू मलाई उचाल्‍न नसक्‍ने गरी थाकेका थिए, त्यसकारण तिनीहरूले मलाई छोडिदिए, र म अचानक भूँइमा पछारिए। तिनीहरूले मलाई दुई घण्टाजति यातना दिइसकेका थिए, र म यति थकित भएकी थिएँ कि म हल न चल भएर लडिरहेँ। पुलिसले मलाई यातना दिएको त्यो सबै प्रक्रियाको बारेमा विचार गर्दा, मैले पुलिसको खराब र दुष्ट प्रकृतिलाई देखेँ। मैले मप्रतिको परमेश्‍वरको वास्ता पनि अनुभव गरेँ, र म परमेश्‍वरप्रति अझै विश्‍वस्त भएँ। केही समयपछि, एक जना पुलिस अफिसर आएर मलाई एकदुई पटक लात मार्‍यो। म अझै हलचल नगरेको देखेर, उसले चीसो बनाउने एक बोतल मलम मेरो आँखामा खन्याइदिए, तर मलाई केही पनि अनुभव भएन। मैले कुनै प्रतिक्रिया नदिएको देखेर त्यो पुलिस त्यहाँबाट हिँड्यो। यो परमेश्‍वरले मलाई सुरक्षा गर्नुभएको हो भन्‍ने मलाई थाहा थियो।

साँझ सात बजेतिर, एक जना पुलिस अफिसर आयो। म भिजेको र चिसोले कामिरहेको देखेपछि, उसले अरू पुलिसहरूलाई हकार्‍यो। दयाको नाटक गर्दै, उसले मलाई लुगा फेर्न दिन सुक्खा लुगा ल्याउन लगायो, त्यसपछि उसले मलाई एक बटुका नुडल दियो, अनि मलाई एकलै बसेर सोधपुछ गर्ने प्रयास गर्‍यो। उसले भन्यो, “तिमी आफ्‍नो घरबाट यति टाढा छ्यौ, र अहिले तिमी फर्केर जान सक्दैनौ। तिम्रा छोराछोरीलाई तिम्रो याद आउँदैन? यस्तो सानै उमेरमा ईश्‍वरमा विश्‍वास गरेर के गरेकी? तिमी अगुवा हौ भन्‍ने मैले सुनेको छु, त्यसकारण हामीले जान्‍न चाहेको कुरा भन, अनि म तिमीलाई जान दिन्छु। तिमी घर गएर आफ्‍नो परिवारसँग बस्‍न पाउनेछौ।” यो सुनेपछि, मलाई उसले छल गरेर उसको कुरामा विश्‍वास गर्न लगाउँदै छ र मलाई मण्डलीको बारेमा जानकारी दिन फकाउँदै छ भन्‍ने थाहा भयो। मैले भनेँ, “मलाई थाहा भए जति सबै कुरा तपाईंहरूलाई बताइसकेँ। अरू मलाई केही थाहा छैन।” उसले अचानक टेबलमा हान्यो, र उठेर मलाई जङ्गिदै भन्यो, “बोलिनस् भने तँलाई हामी केही गर्न सक्दैनौँ भन्‍ने लाग्छ! केन्द्रीय सरकारले हामीलाई सर्वशक्तिमान्‌ परमेश्‍वरका विश्‍वासीहरूलाई पूर्ण रूपमा निर्मूल पार्ने आदेश दिएको छ। हामी तिमीहरूको संस्थालाई पाखा लाउनेछौँ। तैँले हामीसँग सहकार्य गर्न सुरु गरिनस् भने, तँलाई सजाय हुनेछ।” त्यसपछि ऊ गयो। यति बेला, वू थरको पुलिसले भन्यो, “तैँले बुद्धि लगाएर हामीले चाहेको जानकारी दिएकै ठीक हुन्छ। अनि तैँले धेरै कष्ट भोग्‍नु पर्दैन।” मैले सोचेँ, “पुलिसहरूले आफूले चाहेको जानकारी पाएनन् भने तिनीहरूले यातना दिन छोड्दैनन्। यदि म यातना सहन नसकेर यहूदा बनेँ भने, त्यो परमेश्‍वरलाई धोका दिएको हुन्छ, त्यसकारण मैले आत्महत्या गरेकै राम्रो हुन्छ।” मैले आत्‍महत्या गर्नेबारेमा सोचिरहेकी थिएँ। त्यो बेला, मलाई मेरो स्थिति गलत छ भन्‍ने महसुस भयो, त्यसकारण मैले परमेश्‍वरलाई मनमनै प्रार्थना गरेँ, “हे परमेश्‍वर! मेरो देह अत्यन्तै कमजोर छ, र म मरेर यो परिस्थितिबाट उम्कन चाहन्छु। म अत्यन्तै कमजोर छु, र मेरो कद अत्यन्तै सानो छ। बिन्ती छ मलाई अन्तर्दृष्टि दिएर अगुवाइ गर्नुहोस्, र दह्रिलो गरी खडा हुने आत्मविश्‍वास र सामर्थ्य दिनुहोस्।” प्रार्थना गरिसकेपछि, मेरो एमपिफाइब प्‍लेयरमा परमेश्‍वरको वचनका फाइलहरू छन् भन्‍ने मलाई याद आयो। मैले जवान पुलिस अफिसरलाई भनेँ, “मेरो एमपिफाइब प्‍लेयर दिनुहोस् त। त्यसमा तपाईंहरूलाई देखाउनुपर्ने एउटा कुरा छ।” मैले कुरा खोल्‍न लागेकी छु भन्‍ने सोचेर, तिनले मलाई त्यो दिए। मैले एमपिफाइब प्‍लेयर खोलेँ, जहाँ मैले परमेश्‍वरका वचनहरूको एउटा खण्ड देखेँ: “परमेश्‍वरले जस-जसलाई ‘विजेताहरू’ भनी सम्बोधन गर्नुहुन्छ तिनीहरू ती हुन् जो शैतानको प्रभावमा र शैतानको घेराबन्दीमा पर्छन् अर्थात् आफैलाई अन्धकारको शक्ति बीचमा पाउँदा पनि तिनीहरू गवाही बनी खडा हुन सक्छन् र परमेश्‍वरमाथिको आफ्नो निश्‍चयता र भक्तिलाई कायम राख्न सक्छन्। यदि तैँले जुनसुकै अवस्थामा परमेश्‍वरको सामु शुद्ध हृदय राख्न र उहाँप्रति तेरो साँचो प्रेमलाई कायम राख्‍न सक्छस् भने, तँ उहाँको सामुन्ने गवाही बनी खडा भइरहेको हुन्छस् र उहाँले यसैलाई ‘विजेता’ हुनु भनी भन्‍नुहुन्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। परमेश्‍वरका वचनहरूबाट मैले परमेश्‍वरको इच्‍छा बुझेँ। मैले सतावट र संकष्टको सामना गर्दा, परमेश्‍वरले मेरो विश्‍वास र बफादारिता चाहनुहुन्छ। शैतानको पकडमा हुँदा मैले विजयी गवाही दिएको परमेश्‍वर चाहनुहुन्छ। मलाई यी दुष्ट पुलिसहरूले जबरजस्ती परमेश्‍वरलाई धोका दिन लगाउनको लागि यसरी यातना दिए। यदि मैले आत्महत्या गरेर गवाही गुमाएको, त्यो शैतानको चलाकीमा पर्नु, र परमेश्‍वरले मेरो लागि गर्नुभएको प्रयासको स्तरअनुसार जिउन नसक्‍नु हुनेथ्यो—त्यसले परमेश्‍वरलाई धेरै चोट दिनेथ्यो। म मर्नु हुँदैनथ्यो, बरु जिएर बलियो बन्‍नुपर्थ्यो, दह्रिलो गरी खडा भएर परमेश्‍वरलाई सन्तुष्ट पार्नुपर्थ्यो। यसबारेमा विचार गर्दा मैले सामर्थ्य पाएको महसुस गरेँ। मैले घुँडा टेकेँ र परमेश्‍वरलाई प्रार्थना गरी धन्यवाद दिएँ। जवान पुलिसले अचम्‍म मान्दै भन्यो, “तँ त निकै साहसी रहिछस्, यहाँ घुँडा टेकेर प्रार्थना गर्ने आँट गर्छस्!” मैले उसको कुरा बेवास्ता गरेँ। मैले प्रार्थना गरिसकेपछि, उसले सोध्यो, “तैँले निर्णय गरिस्? राम्ररी विचार गरिसकेपछि, के थाहा छ मलाई भन्।” मैले दृढतासाथ भनेँ, “मैले भन्‍नुपर्ने सबै कुरा भनिसकेँ। मेरो भन्‍नु अरू केही छैन।” वू थरको अफिसर यति क्रोधित भयो कि उसले हतकडी टिपेर मेरो एउटा हात फलामको बारमा बाँधिदियो। जवान अफिसरले भन्यो, “प्रार्थना निकै शक्तिशाली हुँदो रहेछ। त्यसले यसलाई अर्कै व्यक्ति बनाइदेलाजस्तै भएको छ। यसले केही कुराको डर मान्दैन, र केही कुरा भन्दैन।” त्यो कुरा सुनेपछि, मैले मेरो हृदयको अन्तस्करणबाट नै परमेश्‍वरलाई धन्यवाद दिएँ, र म दह्रिलो गरी खडा हुन सक्छु भन्‍नेमा अझै विश्‍वस्त भएँ।

भोलि बिहान, पुलिसहरूले आफ्‍नो कुनै रणनीतिले काम नगरेको देखेपछि, मलाई भने, “आजदेखि, हामी तँलाई झ्यालमा हरेक दिन हतकडीले बाँधेर राख्‍नेछौँ, र तँलाई खान, पिउन, वा सुत्‍न दिनेछैनौँ। तँ कति दिन थाम्न सक्दो रहिछस् हेरौँ।” मैले मनमनै परमेश्‍वरलाई प्रार्थना गरेँ, “हे परमेश्‍वर, मेरो जीवन र मृत्यु तपाईंकै हातमा छ भन्‍ने म विश्‍वास गर्छु। बिन्ती छ मलाई रक्षा गर्नुहोस्। म मरे भने पनि, म दह्रिलो गरी खडा भएर तपाईंको लागि गवाही दिनेछु!” त्यसपछि, पुलिसले पालैपालो मलाई हेर्न थाले, र म झुलेको देख्दा चिच्याएर बिउँझाउँथे। तेस्रो दिन, सडकपारीबाट एक जना मानिसले मलाई झ्यालमा हतकडीले बाँधेको देख्यो र मलाई चर्को सोरमा भन्यो, “तिमीलाई कसैले अपहरण गरेको हो? यदि हो भने, मतिर हात हल्याऊ, अनि म तिम्रो लागि ११० मा फोन गर्नेछु।” मैले सोचेँ, “मलाई यहाँ पुलिसले कैद गरेको छ। पुलिसले सर्वसाधारण मानिसहरूको भलाइ गर्छ भन्‍ने तिमीलाई लाग्छ? कम्युनिस्ट पार्टीको पुलिसहरू नीच भूतहरूको समूह मात्रै हुन्।” केही दिनपछि, तल्‍लो तलाका अझै धेरै मानिसहरूले मलाई झ्यालमा हतकडीले बाँधिएको देखे। तिनीहरूले मतिर औँला ताक्दै कुरा गरिरहन्थे, त्यसकारण पुलिसले मलाई पछाडिको कोठामा सारे।

मार्च २० तिर हुनुपर्छ, एक दिन, मलाई विशेष अनुसन्धान कार्यालयमा लगियो। त्यहाँ, तीन जना पुलिसले बिहान चार बजेसम्‍म, मेरो मस्तिष्क धुलाइ गर्ने प्रयास गरे, र त्यस क्रममा लियू थरको पुलिस अफिसरले मलाई भन्यो, “सर्वशक्तिमान् परमेश्‍वरको मण्डलीका मानिसहरू अहिले करोडौँ पुगेका छन्, र यसले कम्युनिस्ट पार्टीका हितहरूलाई सीधै खतरामा पार्छ। यदि हामीले यसलाई दमन गरेनौँ भने, कसले कम्युनिस्ट पार्टीको कुरा सुन्ला र? राष्ट्रपति क्षीले ‘पूर्वीय ज्योति’ लाई पूर्ण रूपमा निर्मूल पार्न, र सर्वशक्तिमान्‌ परमेश्‍वरमा विश्‍वास गर्नेहरूलाई पुनर्शिक्षा दिन आदेश दिनुभएको छ, ताकि तिनीहरूले आफ्‍नो विश्‍वास त्यागेर पार्टीको शिक्षा र नेतृत्वलाई स्वीकार गर्न सकून्। तिनीहरूले यसो गर्न मानेनन् भने, तिनीहरूलाई जेल सजाय दिइनेछ, र तिनीहरूलाई कुटेर मारियो भने पनि कसैले वास्ता गर्नेछैन।” उसले आफ्‍नो कुरालाई जारी राख्यो, “अहिले, सम्पूर्ण प्रान्त र पूरै देशले सर्वशक्तिमान् परमेश्‍वरको मण्डलीका सदस्यहरूलाई आक्रमण गरिरहेको छ। अन्तिममा, यसलाई उखेलेर फालिनेछ। यदि तँलाई सर्वशक्तिमान्‌ परमेश्‍वरमा विश्‍वास गरिरहन सक्छु जस्तो लाग्छ भने, म तँलाई भन्छु, अब यो सम्‍भव छैन!” मैले भनेँ, “हामी परमेश्‍वरका विश्‍वासीहरू भेलाहरूमा जाने, परमेश्‍वरको वचन पढ्ने, इमानदार मानिसहरू बन्‍न स्वभाव परिवर्तन गर्न प्रयास गर्ने, र जीवनको सही मार्ग पछ्याउने मात्रै गर्छौँ। हामीले कसरी कम्युनिस्ट पार्टीका हितहरूलाई हानि गर्न सक्छौँ? यदि मेरो विश्‍वास लाग्दैन भने, सर्वशक्तिमान्‌ परमेश्‍वरका वचनहरू पढ्नुहोस् र तपाईंलाई थाहा हुनेछ। तपाईंहरूले सर्वशक्तिमान् परमेश्‍वरको वचनका धेरै पुस्तकहरू जफत गर्नुभएको छ, तब किन एउटा पुस्तक खोलेर हेर्नुहुन्‍न?” अर्को पुलिस अफिसरले चिच्याउँदै भन्यो, “हामीसँग परमेश्‍वरमा विश्‍वास गर्ने कुरा नगर्! हामी यसमा विश्‍वास गर्दैनौँ, हामी कम्युनिस्ट पार्टी र राष्ट्रपति क्षीमा मात्रै विश्‍वास गर्छौं।” त्यसपछि उसले मलाई धम्की दियो, “यसबारेमा राम्ररी विचार गर्। हामीले जे जान्‍न चाहन्छौं त्यो हामीलाई भनिस् भने, बाचा भो, म तँलाई जेल सजाय हुन दिनेछैनँ। हामी तँलाई तुरुन्तै घर जान दिनेछौँ। यदि तँ आफ्‍नो अवस्थालाई अझै बुझ्दैनस् भने, म तँलाई मानसिक अस्पताल पठाउँछु। डाक्टरले तँलाई हरेक दिन सूइ लाइदिनेछ, अनि तँ बौलाउनेछस्। तँ अनेक किसिमका मानसिक रोगीहरूसँग बस्‍नेछस्, त्यसपछि तिनीहरूले तँलाई हरेक दिन कुट्नेछन् र हप्काउनेछन्। तँ त्यहाँ कति लामो समय बस्‍न सक्छस्, हेरौँला।” यो कुरा सुनेपछि, मलाई निकै डर लाग्यो। मलाई मानसिक अस्पताल पठाइयो भने, म हरेक दिन मानसिक रोगीहरूसँग हुनेछु। त्यस्ता मानिसहरूसँग बस्‍यो भने, सामान्य मानिस पनि बौलाउनेछ। म चुप लागेको देखेर, तिनीहरूले मलाई फेरी धम्की दिए, “फर्केर जा अनि यसबारेमा विचार गर्। हामीले जान्‍नुपर्ने सबै कुरा लेख्। हामीसँग उपलब्ध प्रमाणको आधारमा, हामी तँलाई कम्तीमा पनि तीनदेखि सात वर्षसम्‍म कैद सजाय दिन सक्छौँ।”

होटेलमा फर्केपछि, म पुलिसले भनेको कुरा सोच्दा सुत्‍नै सकिन। मानसिक रोगीहरूले मलाई खेदेर कुट्छन् भन्‍ने सोच्दा, र म बौलाएर सडकमा नाङ्गै कुद्छु होला भन्‍ने सोच्दा मलाई चिसो पसिना आयो र ओछ्यानबाट अचानक उठेँ। म रोएँ र परमेश्‍वरलाई प्रार्थना गरेँ, “हे परमेश्‍वर! मलाई पागल हुन्छु भन्‍ने डर लाग्यो। बिन्ती छ मलाई मदत गर्नुहोस्, डोर्‍याउनुहोस् र शान्त बनाउनुहोस्। मैले जस्तोसुकै परिस्‍थितिको सामना गरे पनि, म तपाईंलाई कहिल्यै धोका दिनेछैनँ।” मैले प्रार्थना गरिसकेपछि, मलाई परमेश्‍वरका वचनहरूको एउटा खण्ड याद आयो: “जब मानिसहरूले आफ्‍नो जीवन बलिदान दिन तयार हुन्छन्, सबै कुरा तुच्छ बन्छ, र त्यतिको उत्तम कुरा कसैले पनि गर्न सक्दैन। जीवनभन्दा महत्त्वपूर्ण कुरा अरू के हुन सक्छ र? तसर्थ, मानिसहरूमा थप कुनै काम गर्न शैतान असमर्थ हुन्छ, यसले मानिसलाई गर्न सक्ने कुरा केही पनि छैन” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३६)। परमेश्‍वरका वचनहरू मनन गर्दै गएपछि, म क्रमिक रूपमा शान्त भएँ। यदि म आफ्‍नो ज्यान दिन तयार हुन्थेँ भने, मैले सहन नसक्‍ने कष्ट के हुन सक्थ्यो र? मेरो जीवन र मृत्यु परमेश्‍वरकै हातमा थिए, र परमेश्‍वरको अनुमतिविना म मानसिक रोगी हुनेथिनँ। बिहान भएपछि, मैले कापी र कलम निकालेँ, र एउटा पङ्क्ति लेखेँ, “ठूलाठूला आँगन छन्, पर्खाल अग्‍लाअग्‍ला, जेलमा बस्‍नु परे पनि बस्छु सदासदा।” पुलिस अफिसरले यो देखेपछि, आफ्‍नो अनुहार बिगार्‍यो। ऊ यति रिसाएको थियो कि ढोका झट्काउँदै ऊ गयो।

एक महिनाभन्दा बढी समय बितेपछि, मलाई थुना घरमा पठाइयो। सोधपुछमा अझै पनि निष्कर्ष ननिस्किएको हुनाले, तिनीहरूले मलाई छ महिनाको नजरबन्दी सजाय सुनाए, र मलाई यसो भन्दै चेतावनी दिए, “तँ अहिले शङ्कास्पद अपराधी होस्, र कहीँ पनि तेरो कुनै स्वतन्त्रता हुँदैन। तैँले फेरि परमेश्‍वरमा विश्‍वास गरिस्, र हामीले तँलाई पक्राउ गर्‍यौँ भने, तँलाई सजाय हुनेछ।” पुलिसले समयसमयमा मेरो घरमा फोन गर्थे, र परमेश्‍वरमाथिको मेरो विश्‍वासको बारेमा मलाई सोधपुछ गर्न धार्मिक मामला ब्यूरोका मानिसहरू आइरहन्थे। मैले मेरा ब्रदर-सिस्टरहरूलाई सम्पर्क गर्ने आँट गरिनँ, र म मण्डली जीवन जिउन सकिनँ। पुलिसको यातनाले गर्दा, म मेरा दुवै हातका औँलाहरू खुम्च्याउन नसक्‍ने भएकी थिएँ, र मेरा नाडीहरू यति साह्रो दुख्थे कि म तिनलाई चलाउनै सक्दिनथेँ। म काइँयोसमेत उठाउन सक्दिनथेँ, र अहिलेसमेत मेरो नाडीमा कुनै शक्ति छैन।

कम्युनिस्ट पार्टीले मलाई पक्राउ, सतावट र यातनाको शिकार बनाएपछि, मैले त्यसको क्रूर, दुष्ट, र स्वर्गविरोधी प्रकृतिलाई स्पष्टसित देखेँ। मलाई यो परमेश्‍वरलाई विरोध गर्ने र मानिसहरूलाई हानि गर्ने शैतान हो भन्‍ने स्पष्ट भयो। यसै क्रममा, मैले परमेश्‍वर सर्वशक्तिमान् र बुद्धिमानी हुनुहुन्छ भन्‍ने पनि देखेँ, र मप्रतिको परमेश्‍वरको सुरक्षा र वास्ता अनुभव गरेँ। परमेश्‍वरका वचनहरूले नै मलाई शैतानमाथि विजय प्राप्त गर्न, र दह्रिलो गरी खडा हुन एकएक कदम गरी डोर्‍याए। परमेश्‍वरलाई धन्यवाद होस्!


४५. पागलखाना छोड्दा

छियाओकायो, चीन

जनवरी २०१२ मा मैले सर्वशक्तिमान् परमेश्‍वरका आखिरी दिनहरूको सुसमाचार ग्रहण गरेँ। विश्‍वास गरेपछि, आफ्नो व्यवसायमा धेरै काम गर्नुपरेको कारण मेरो कम्मरको मांसपेशी असाध्यै दुख्‍ने र काँध चलाउन नहुने समस्या अचम्‍म तरिकाले निको भयो। मेरा श्रीमान र छोरा निकै खुसी थिए—पहिले त, मेरो पाखुरा यति दुख्थ्यो कि राम्ररी उचाल्‍न पनि सक्दिनथिएँ, कपाल कोर्न वा लुगा लगाउनसमेत गाह्रो हुन्थ्यो, र औषधिले केही काम गरेको थिएन। म निको भएको देखेर तिनीहरूले मेरो विश्‍वासमा निकै साथ दिए। तर केही महिनापछि, मेरा श्रीमानले सर्वशक्तिमान् परमेश्‍वरको मण्डलीलाई बदनाम गर्न, आक्रमण गर्न र दोष लगाउन कम्युनिस्ट पार्टीले अनलाइनमा फिँजाएका केही झूटहरूलाई देखेछन्, र त्यहाँदेखि मेरो विश्‍वासलाई विरोध गर्न थाले। तिनले भने, “सरकार तिम्रो परमेश्‍वरको विरुद्धमा छ। यदि तिमी यसको कारणले पक्राउ पर्‍यौ भने, यसले हाम्रो छोराको करियरमा असर गर्न सक्छ। तिमीले यसलाई छोड्नुपर्छ।” एकपटक, म भर्खरै सुसमाचार प्रचार गरेर आएकी थिएँ, त्यसबेला तिनले अँध्यारो अनुहार लगाउँदै भने, “राष्ट्रिय सुरक्षा ब्रिगेडले मलाई कल गरेर तिमी विश्‍वासी हौ कि होइनौ, हौ भने, तिमीले परमेश्‍वरसम्‍बन्धी तिम्रा पुस्तक-पुस्तिकाहरू बुझाउनुपर्छ भनेर भन्यो। तिनीहरूले मलाई एक चाङ फोटोहरूमा भएका मानिसहरूलाई सनाखत गर्न पनि लगाए। तिमीले विश्‍वास गरिरह्यौ भने तिमी अवश्य नै पक्राउ पर्नेछौ।” मैले यस्तो जवाफ दिएँ, “परमेश्‍वरमा विश्‍वास गर्नु जीवनको सही मार्ग हो, र मैले कुनै पनि गैरकानुनी काम गरेकी छैनँ। तिनीहरूसँग कुनै अधिकार छैन!” तिनले भने, “तिमी साह्रै सोझी छौ! चिनियाँ कम्युनिस्ट पार्टीले विशेष गरी तिमी विश्‍वासीहरूलाई हैरान पार्ने गर्छ। तिमीले विश्‍वास गरिरह्यौ भने, तिनीहरूले तिमीलाई पक्राउ गरेर पिट्छन्, त्यसपछि तिनीहरू कति निर्दयी छन् भन्‍ने कुरा तिमीले देख्‍नेछौ। तिमीले अबदेखि विश्‍वास गर्नु हुँदैन!” मेरा श्रीमानले मेरो विश्‍वासको विरोध गर्न थालेपछि, यो मार्गमा हिँड्न अवश्य नै कठिन हुनेथियो। मैले हृदयदेखि परमेश्‍वरलाई प्रार्थना गरेँ र अगाडिको मार्गमा अगुवाइ मागेँ। मेरा श्रीमानले मलाई जसरी बाधा दिए पनि, म आफ्नो विश्‍वासलाई कहिल्यै त्याग्‍नेछैनँ भनेर पनि मैले सङ्कल्प गरेँ।

डिसेम्‍बर २०१२ को एक दिन, मैले सुसमाचार प्रचार गरेको कुरा एक जना दुष्ट व्यक्तिले रिपोर्ट गरेको कारण मलाई पक्राउ गरेर थुनामा राखियो। तिनीहरूले मलाई रिहाइ गर्ने दिन एक जना प्रहरीले भने, “घर गएपछि, तपाईंले आफ्‍नो विश्‍वास छोडिदिनु नै उचित हुन्छ। त्यसो गर्नुभएन भने, तपाईं पक्राउ पर्नुभएपछि तपाईंलाई अवश्य नै जेलसजाय हुनेछ!” लगभग आधा घण्टापछि, मेरा श्रीमान रिसाएर भयानक अनुहार बनाउँदै मलाई लिन आए। तिनी सीधै प्रहरी कार्यालय गए। त्यहाँ के कुरा भयो मलाई थाहा भएन। घर आइपुगेपछि, मैले मेरा दाजु, दिदी, र जेठाजु सबै आँगनमा उभिरहेका देखेँ। मेरा दाजु प्रदेश-तहका नेता थिए, र तिनले मण्डलीलाई दोष दिने र निन्दा गर्ने कम्युनिस्ट पार्टीका सबै किसिमका अनलाइन झूटहरू देखेका थिए। तिनले मलाई मेरो विश्‍वास त्याग्‍न लगाउन फकाउने प्रयास गरे, र मैले विश्वास त्यागिनँ भने, यसमा मेरो छोरा मुछिनेछ, र मैले तिनलाई पनि यसमा मुछेर तिनले आफ्नो अधिकारीको रूपमा रहेको पद गुमाउनुपर्नेछ भनेर भने। तिनीहरू निश्चय नै मलाई मेरो विश्‍वास त्याग्‍न लगाउन आएका हुन् भन्‍ने कुरा मलाई थाहा भयो, त्यसकारण मैले यी बाधाहरूबाट रक्षा गर्नुहोस् भनेर परमेश्‍वरलाई अनुरोध गर्दै छोटो प्रार्थना गरेँ। मेरा दाजुले मुस्कुराउँदै भने, “तैँले यो परमेश्‍वरको कुरा छोड्नुपर्छ। घरमै बस्, समस्यामा नफँस्। आफ्‍नो परिवारको राम्रो हेरचाह गर्नु नै तैँले गर्न सक्‍ने सबैभन्दा राम्रो कुरा हो। तेरो छोराको राम्रो जागिर छ, र तँ यसमा लागिरहिस् भने त्यो खतरामा पर्नेछ। तिनले तँलाई सधैँको लागि घृणा गर्नेछन्।” त्यसपछि मेरा जेठाजुले हात हल्‍लाउँदै मलाई चिच्याएर भने, “परमेश्‍वरमा विश्‍वास गर्ने अरे? परमेश्‍वर कहाँ छ? मलाई परमेश्‍वरमा विश्‍वास छैन र पनि पूर्ण रूपमा सुखी जीवन पाएको छु!” त्यसपछि मेरा श्रीमानले रिसाउँदै भने, “हाम्रो छोरालाई राम्रो जागिर पाउन र पहिचान पाउन सजिलो भएको थिएन। तिम्रो विश्‍वासको कारण त्यसले जागिर गुमायो भने के गर्ने?” मेरी दिदीले मकहाँ आएर मलाई दबाब दिँदै भनिन्, “तैँले यो कुरालाई छोडिदिनुपर्छ। तेरो श्रीमानले तँलाई कति राम्रो गर्छ र तेरो छोराले राम्रो जागिर पाएको छ। त्यति भए पुग्नुपर्ने हो। आफ्‍नो परिवारको राम्रो हेरचाह गर् न।” यो सबै सुन्दा मैले सोचेँ, “मेरा श्रीमान र मैले हाम्रो छोराको शिक्षाको लागि पैसा कमाउन कति कडा परिश्रम गर्‍यौँ, र अहिले उसले सुख पाएको छ, जुन सजिलो काम थिएन। चिनियाँ कम्युनिस्ट पार्टीले मलाई धम्की दिएर परमेश्‍वरलाई धोका दिन लगाउन मेरो छोराको जागिरलाई प्रयोग गरिरहेको छ, र यसको कारण उसले साँच्‍चै जागिर गुमायो भने, के उसले बाँकी जीवनभरि मलाई घृणा गर्नेछैन र?” तर मैले आफ्नो विश्‍वास त्यागेको भए, त्यो त परमेश्‍वरलाई धोका दिनु हुनेथियो! मैले विश्‍वासीको हैसियतमा केही सत्यताहरू सिकेकी थिएँ, र सृष्टि गरिएको प्राणीको रूपमा परमेश्‍वरको आराधना गर्नु पूर्णतया स्वाभाविक र जायज कुरा हो, र यो हिँड्नुपर्ने सही मार्ग हो भन्‍ने मलाई थाहा थियो। परमेश्‍वरले मेरा दुखाइहरूलाई निको पार्नुभएको थियो। परमेश्‍वरले दिनुभएका यति धेरै आशिषहरूको आनन्द लिइसकेपछि म त्यति विवेकहीन बन्‍नु हुँदैनथियो। त्यसैले, मैले मनमनै परमेश्‍वरलाई प्रार्थना गरेँ, “हे परमेश्‍वर, मेरो परिवारले मलाई विश्‍वास त्याग्‍न लगाउने प्रयास गरिरहेको छ, र मलाई नरमाइलो लागिरहेको छ। बिन्ती छ मलाई विश्‍वास र बल दिनुहोस्।” त्यसपछि मलाई परमेश्‍वरका यी वचनहरू याद आए: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानवको बन्दोबस्त वा हस्तक्षेपबाट जन्मेको जस्तो देखिन्छ। तर पर्दापछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग थापेको बाजी हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परिवार मेरो विरुद्धमा एकजुट भएर लागिपर्नुको पछाडि वास्तवमा शैतानले मलाई प्रलोभनमा पारिरहेको र आक्रमण गरिरहेको हो भन्‍ने मलाई थाहा भयो। मेरो परिवार पार्टीका अफवाह र झूटहरूको धोकामा परेको थियो र मलाई परमेश्‍वरलाई धोका दिन लगाउनका लागि धम्की दिन मेरो छोराको जागिरलाई प्रयोग गरिरहेको थियो। म शैतानको चालमा फँस्नु हुँदैनथियो, र परमेश्‍वरको लागि गवाहीको रूपमा खडा हुनुपर्थ्यो। मेरो छोराले पाएको जागिर पूर्णरूपले परमेश्‍वरको हातमा रहेको र उहाँले नै मिलाउनुभएको थियो। कसैले पनि त्यसलाई परिवर्तन गर्न सक्दैनथियो। त्यसकारण मैले भनेँ, “परमेश्‍वरमा विश्‍वास गर्नु सही र उचित कुरा हो, र यो जीवनको सही मार्ग हो, र मैले कुनै पनि कानुन तोडेकी छैनँ। कम्युनिस्ट पार्टीले मलाई पक्रिनु र तपाईंहरूलाई यसमा मुछ्नु पार्टीको आफ्‍नै दुष्टता हो। तपाईंहरूले यसको पछि लागेर मलाई दमन गर्नु हुँदैन वा मेरो विश्‍वासको मार्गमा खडा हुनु हुँदैन। कुरा तपाईंहरू सबैलाई थाहा छ, मैले परमेश्‍वरमा विश्‍वास गर्नुभन्दा पहिले, मेरो दुखाइ यति चरम थियो कि म आफ्‍नो हेरचाहसमेत गर्न सक्दिनथिएँ। तर विश्‍वासमा आएपछि म पूर्ण रूपमा निको भएँ, र यो सबै परमेश्‍वरको अनुग्रहले भएको थियो। यदि मैले परमेश्‍वरलाई धोका दिएँ भने, के ममा विवेकसमेत बाँकी हुन्छ र? विश्‍वासमा आएपछि म पूर्ण रूपमा निको भएकी मात्र होइन, मैले कैयौँ सत्यताहरू पनि बुझेकी छु, र मेरो हृदय भरिएको छ, र मैले यति धेरै आनन्द अनुभव गर्ने गरेकी छु। यी सबै अत्यन्तै सुन्दर कुराहरू हुन्। तर तपाईंहरू यो कुरा बुझ्नुहुन्‍न, र कम्युनिस्ट पार्टीको पक्षमा उभिनुहुन्छ र मेरो विश्‍वासको विरोध गर्नुहुन्छ। तपाईंहरू भ्रमित हुनुहुन्छ, र सही र गलत कुराहरू छुट्याउन सक्‍नुहुन्‍न। सर्वशक्तिमान्‌ परमेश्‍वर साँचो परमेश्‍वर, अनि आउनुभएका मुक्तिदाता हुनुहुन्छ। विपत्तिहरू झन्-झन् ठूला भइरहेका छन्, र सर्वशक्तिमान्‌ परमेश्‍वरले एकदमै धेरै सत्यताहरू व्यक्त गर्नुभएको छ। उहाँले मानवजातिलाई पाप र विपत्तिहरूबाट मुक्ति दिन त्यसो गर्नुभएको हो, ताकि यी विपत्तिहरूको बीचमा हामीले उहाँको सुरक्षा पाएर बच्न सकौँ र उहाँको राज्यमा प्रवेश गर्न सकौँ। यदि म कम्युनिस्ट पार्टीको सतावटदेखि डराएर आफ्नो विश्‍वासबाट टाढिएँ भने, मैले मुक्ति पाउने मौका गुमाउनेछु। तपाईंहरूले मलाई जति विरोध गर्नुभए पनि, म आफ्नो विश्‍वासको मार्गप्रति प्रतिवद्ध छु।” मेरा श्रीमानले पूर्ण आवेशमा आएर मलाई औँल्याउँदै भने, “तँ खतम भइस्!” त्यसपछि तिनी र दाजुले एकअर्कालाई हेराहेर गरे र सँगै घरपछाडि गए। म अन्योलमा थिएँ। तिनीहरूले यस्तो लुकेर के कुरा गरिरहेका थिए? एकछिन पछि, मेरा दाजु फर्केर आए र मेरी दिदीलाई पुलुक्‍क हेरेर रहस्यमय तरिकाले मुस्कुराउँदै भने, “जाऊँ केही खानेकुरा खाऊँ!” मेरी दिदी र तिनका जुवाइँले आएर मेरो दुवै हात एक-एक पट्टि समाउँदै मलाई कारतिर लगे। मलाई केही गडबड छ जस्तो लाग्यो। मैले तिनीहरूका हात झट्काएर निकालेँ र मलाई जान मन छैन भनेर भनेँ, तर तिनीहरूले मलाई ठेलेर कारभित्र हाले। आधा घण्टापछि कार रोकियो, र अचम्‍मको कुरो, हामी त मानसिक अस्पतालमा पो आएका रहेछौँ। मेरा दाजु र श्रीमान कारबाट ओर्लिए। म भाग्‍न चाहन्थेँ, तर मलाई भित्रै थुनिएको थियो। मैले तिनीहरू अस्पतालको कार्यालयतिर गइरहेको देखेँ र मलाई धेरै रिस उठ्यो र घृणा जाग्यो। तिनीहरूले मलाई यस्तो स्थानमा ल्याएको छ भन्‍ने कुरा मैले विश्‍वास गर्नै सकिनँ। तिनीहरू कति निर्दयी रहेछन्। प्रियजन भनौँदाहरू! मैले यसभन्दा अगाडि भएका सबै कुरा सोचेँ, मेरा श्रीमान मलाई प्रहरी चौकीमा लिन आउँदा तिनले प्रहरीसँग एकलै केहीबेर कुरा गरेका थिए, र मेरो परिवारले खाना खान जानुपर्छ भन्दा उनीहरूले एकअर्कालाई हेराहेर गरेका थिए। यो पक्‍कै पनि प्रहरीले बनाएको योजना हुन सक्छ भन्‍ने मलाई लाग्यो। तिनीहरूले मलाई परमेश्‍वरलाई धोका दिन लगाउनको लागि यसो गरिरहेका थिए। मलाई साह्रै नमिठो लाग्यो र आँखाबाट आँसु झऱ्यो। मैले रुष्ट हुँदै मेरी दिदीलाई भनेँ, “मैले परमेश्‍वरमा विश्‍वास गरेकै कारण तपाईंहरूले मलाई यहाँ कष्ट भोग्‍न ल्याइनुभएको छ। पागल त तपाईंहरू पो हुनुहुन्छ! तपाईंहरूले जे गरिरहनुभएको छ त्यो स्वर्गप्रति अपमान र अनुचित हो। तपाईंहरूले यसको लागि सजाय पाउनुहुनेछ!” ठीक त्यही बेला, एक दुई जना कर्मचारीहरू मलाई बाँध्‍ने केही डोरीहरू लिएर अस्पतालबाट निस्केर आए। मेरा श्रीमान र दाजु एक शब्‍द पनि नबोली मलाई हेर्दै उभिरहे। मलाई चित्त दुख्यो र म हताश भएँ। मेरा दाजु र श्रीमानले आफ्‍ना हितहरूको रक्षा गर्न, मेरो मामिलामा मुछिनबाट बच्‍न वास्तवमा कम्युनिस्ट पार्टीका झूटहरू सुनेर म एकदमै सकुशल भए पनि, म मर्छु कि बाँच्‍छु भन्‍ने विचार नै नगरी मलाई कष्ट दिइने मानसिक अस्पतालमा राख्छन् भन्‍ने कुरा मैले सपनामा समेत कहिल्यै कल्‍पना गरेकी थिइनँ। तिनीहरू प्रियजन छँदै थिएनन्—दियाबलस थिए! त्यो सोच्दा, मैले आँसु रोक्‍नै सकिनँ। मलाई तिनीहरूलाई हेर्नसमेत मन लागेन। मैले रुष्ट हुँदै ती कर्मचारीहरूलाई भनेँ, “मलाई केही पनि भएको छैन! तिनीहरूले मलाई झुक्‍काएर यहाँ ल्याएका हुन् र मैले परमेश्‍वरमा विश्‍वास गरेको हुनाले तिनीहरूले मलाई मानसिक रोगीजस्तो व्यवहार गरिरहेका छन्। तपाईंहरूले यसबारे जाँचसमेत गर्नुभएको छैन। किन मलाई बाँधेको?” तर तिनीहरूले मेरो कुरा सुन्दै सुनेनन्। तिनीहरूले मलाई अत्यन्तै गम्‍भीर बिरामीको रूपमा भर्ना गरे र वार्ड १ मा थुनेर राखे।

वार्ड १ का सबै करिडोर र झ्याल-ढोकामा फलामका बार लगाइएका थिए। मेरो कोठा ४०-५० वर्ग फिटको थियो र यसमा केही पनि थिएन। एउटा खाट मात्रै राखिएको थियो जसमा पिसाबको दागैदाग भएको फोहोर सिरक थियो। पिसाब ठसठस गन्‍हाउँथ्यो। हलमा स्‍त्री-पुरुष दुवैको लागि एउटा बाथरूम थियो, जसमा ताला लगाइएको हुन्थ्यो। हरेकपटक बाथरूम जाँदा कुनै कर्मचारीलाई खोज्नुपर्थ्यो, र तिनीहरू व्यस्त छन् भने, ढोका खोल्दैनथिए। मैले पिसाब रोकेर राख्नुपर्थ्यो। अस्पतालमा लगातार मानसिक रोगीहरू चिच्याएको आवाज गुञ्जिरहन्थ्यो। कहिलेकहीँ तिनीहरू गीत गाउँथे वा रुन्थे, वा चिच्याउन थाल्थे, “मलाई छोडिदेऊ! मलाई छोडिदेऊ!” तिनीहरूले फलामका बारमा हिर्काएको-हिर्काएकै पनि गर्थे। सम्पूर्ण ठाउँ नै बिलौना गरिरहेका भूतहरू र कराइरहेका ब्‍वाँसाहरूले भरिएको जस्तो लाग्थ्यो। यसले गर्दा मलाई साह्रै डर लाग्थ्यो, “मानिसलाई राख्‍ने यो कस्तो ठाउँ हो? मलाई प्रहरीले रिहाइ गर्नेबित्तिकै, मेरो आफ्‍नै परिवारले मलाई पागलखानामा कष्ट भोगाउन लिएर आएको थियो। यो त दुखेको घाउमा नून-चूक छर्कनुजस्तै थियो। म कसरी यस्तो अवस्थामा जिउने? यदि चिनियाँ कम्युनिस्ट पार्टीले नसताएको भए, मेरो परिवारले मसँग यस्तो व्यवहार गर्नेथिएन।” मैले यसबारे जति विचार गरेँ मलाई त्यति नै नरमाइलो लाग्यो, र दुःख लागेरर रुन थालेँ। रुँदै गर्दा, मलाई भेलाहरूमा हामी दाजुभाइ-दिदीबहिनीहरूले भजन गाउँदै परमेश्‍वरलाई प्रशंसा गरेको कुराबारे सोचेँ। मलाई तिनीहरूसँगसँगै परमेश्‍वरका वचनहरू पढ्न र आफ्‍नो कर्तव्य पूरा गर्न धेरै मन लाग्यो, तर म बाहिर निस्कन सक्दिनथिएँ, र मलाई त्यहाँ कति समयसम्‍म राखिन्छ थाहा थिएन। मेरो कष्ट कहिले समाप्त हुनेथियो? मैले परमेश्‍वरलाई यसो भन्दै प्रार्थना गरेँ, “हे परमेश्‍वर, मलाई मानसिक रोगीहरूसँग थुनेर राखिएको छ। म अत्यन्तै दयनीय हालतमा छु। हे परमेश्‍वर, यसलाई कसरी पार गर्ने, मलाई थाहा छैन। बिन्ती छ मलाई अगुवाइ गर्नुहोस्।” प्रार्थना गरिसकेपछि, मलाई परमेश्‍वरका वचनहरूको एउटा खण्ड याद आयो: “परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरू पूरा हुन समय लाग्छ; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। चीनमा विश्‍वासीहरूले चिनियाँ कम्युनिस्ट पार्टीको धेरै सतावटबाट गुज्रनैपर्छ, किनभने यो पार्टी परमेश्‍वरको मरणशील शत्रु हो, र यसले मानिसहरूलाई विश्‍वास गर्न र परमेश्‍वरलाई पछ्याउन दिनेछैन भन्‍ने मैले बुझेँ। पार्टीले सत्यता नबुझेका मानिसहरूलाई छल गर्न विश्‍वासीहरूलाई चरम रूपमा पक्राउ गरिरहेको छ र सताइरहेको छ, अनि अफवाह र झूटहरू फैलाइरहेको छ, र सर्वशक्तिमान् परमेश्‍वरको मण्डलीलाई निन्दा गरिरहेको छ। यसले विश्‍वासीहरूको परिवारका सदस्यहरूलाई मुछ्ने गर्छ, तिनीहरूको जागिर र करियरका सम्‍भावनाहरूलाई नष्ट गर्छ, परिवारमा विश्‍वासीहरूप्रति घृणा पैदा गरिदिन्छ, र विश्‍वासीहरूलाई परमेश्‍वरलाई धोका दिन बाध्य गराउनका लागि तिनीहरूको परिवारलाई प्रयोग गर्छ। पार्टी घृणित रूपमा दुष्ट छ! पार्टीको यस्तो सतावटबाट गुज्रँदा मलाई ठूलो पीडा भए पनि, यसले गर्दा मैले पार्टीको दुष्ट सारलाई बुझ्न सकेँ, र यो त परमेश्‍वरले मेरो विश्‍वासको जाँच पनि गरिरहनुभएको थियो। मैले परमेश्‍वरमा भरोसा गरेर उहाँको गवाहीको रूपमा खडा हुनुपर्थ्यो। यो सोचेर मैले परमेश्‍वरलाई प्रार्थना गरेँ र मेरो साथमा रहनुहोस् अनि शैतान र दुष्ट आत्‍माहरूको यो कष्टबाट मलाई रक्षा गर्नुहोस् भनेर अनुरोध गरेँ। ठूलो रातो अजिङ्गरले मलाई जति धेरै दमन गर्थ्यो, परमेश्‍वरमाथिको मेरो विश्‍वास त्यति नै बलियो हुनेथियो।

भोलिपल्ट, एक जना कर्मचारीले मलाई खुवाउन औषधी लिएर आए। मैले क्रोधित हुँदै तिनलाई भनेँ, “मलाई केही पनि भएको छैन। म पूर्ण रूपमा सामान्य छु, र म यो खानेछैनँ!” म लिँदिनँ भनेर मैले जिद्दी गरेँ। तेस्रो दिन, गम्भीर हालतको व्यक्तिलाई भर्ना गरियो, र वार्ड १ मा फाल्तु बेड नभएकोले मलाई वार्ड ३ मा सारियो। त्यो वार्डमा त्यति कडाइ गरिँदैनथियो—म विभिन्‍न क्रियाकलापहरू गर्न कोठाबाट बाहिर जान सक्थेँ। कतिपय बिरामीहरूका पाइन्ट यति साह्रो च्यातिएको थियो कि तिनीहरूका नितम्ब देखिन्थ्यो, तिनीहरूको अनुहार र घाँटी मैला थियो, र तिनीहरूका कपाल चराको गुँडजस्तै जिङग्रिङ्ग थिए। कतिपय मानिसहरूको लुगा यति फोहोर भएको थियो कि ती च्याप-च्याप देखिन्थे—त्यो देख्दा वाकवाकी नै लाग्थ्यो। त्यो वार्डमा मबाहेक अरू दुई जना थिए। एक जना एकोहोरो हेर्ने र केही हाउभाउ नदेखाउने किसिमका थिइन्, र कहिलेकहीँ आफै के-के बरबराउँथिन्। अर्को चाहिँ व्यक्ति करिडोरमा हरेक बिहान चुरोट तान्दै हिँडेको-हिँडेकै गर्थिन्। तिनीहरूलाई देख्दा मलाई निकै डर लाग्थ्यो। तिनीहरूलाई रोगले चाप्दा मैले ध्यान नदिएको बेला कतै तिनीहरूले मलाई हिर्काउलान्, वा मेरो कपाल जगट्याउलान्, वा सुतेको बेला तिनीहरूले मलाई घाँटी ङ्याकेर मार्लान् भन्‍ने यति डर लाग्थ्यो कि राती म कहिल्यै पनि गहिरो निदाउँदिनथिएँ। हरेकपटक, म परमेश्‍वरलाई बारम्‍बार मनमनै प्रार्थना गर्थेँ, र सुरक्षा माग्थेँ। त्यसरी मात्रै म अलि-अलि भए पनि आरामसाथ सुत्‍न सक्थेँ। हरेक दिन कर्मचारी आएर हामीलाई पालैपालो औषधी दिन्थे। तिनीहरूले हामीलाई हेर्थे, त्यसकारण मैले औषधी खानुपर्थ्यो। कहिलेकहीँ तिनीहरूले नहरेको बेला म फ्याँकिदिन्थेँ। अर्को बिरामीले यो देखेर मलाई यसो भने, “तिमीले त्यसो गर्नु हुँदैन। एकपटक मैले औषधि फ्याँकिरहेको बेला कर्मचारीले देखेछ। तिनले मलाई एक-दुई चड्कन हाने, त्यसपछि तिनले प्‍लास्टिकको नली मेरो नाकमा घुसारेर त्यहाँबाट जबरजस्ती औषधि खन्याइदिए। निकै दुखेको थियो।” त्यस महिलाले मैले औषधी फ्याँकेको कुरा कर्मचारीहरूलाई बताइन् कि बताइनन्, थाहा छैन, तर त्यहाँदेखि अस्पतालका कर्मचारीहरूले बिरामीहरूले औषधी खाँदा अझै ध्यान दिएर हेर्न थाले। कर्मचारीहरू हरेक दिन दुई फिट अल्गो चारकुने टेबलमा उभिएर हामीलाई निगरानी गर्थे, हामीलाई मुख खोल्‍न लगाउँथे र हामीले औषधि निल्यौँ कि निलेनौँ भनेर टर्चलाइट लगाएर चेक गर्थे। मैले चक्कीहरू निल्‍नेबाहेक कुनै विकल्‍प थिएन।

केही दिनपछि, अस्पताल प्रबन्धक कोठाहरू निरीक्षण गर्न आए र मलाई अचानक सोधे, “के महाविपत्ति एक्‍काइसौँ शताब्दीमा आउँछ?” मलाई अनौठो लाग्यो र मैले भनेँ, “कहिले विपत्ति आउनेछ भनेर परमेश्‍वरले मात्रै भन्‍न सक्‍नुहुन्छ।” तिनले यस्तो प्रतिक्रिया दिए, “साँच्‍चै तिमी बिरामी रहिछौ। हामीले तिम्रो औषधीको खुराक बढाउनुपर्छ।” त्यसपछि, मैले एउटा होइन दुईवटा चक्की लिनुपर्‍यो। म क्रोधित भएँ। मलाई वास्तवमै केही भएको छ कि छैन भन्‍ने कुरा प्रबन्धकलाई थाहा थिएन, तर त्यतिकै मेरो औषधीको खुराक दुईगुणा बढाइदिए। तिनलाई मानव जीवनको कुनै वास्ता थिएन। अस्पताल त रोग निको पार्ने ठाउँ हुनुपर्ने हो, तर यो त कम्युनिस्ट पार्टीले इसाईहरूलाई सताउने स्थान बनेको थियो। तिनीहरूले मलाई मेरो विश्‍वासकै कारण अहित चिताउँदै हानि गरिरहेका थिए। मलाई पार्टीप्रति पूर्ण रूपमा घृणा जाग्यो।

दश दिनसम्‍म औषधी सेवन गरेपछि, मलाई निकै कमजोरी महसुस हुन थाल्यो, र हिँड्नसमेत गाह्रो भयो। मैले केही दिनदेखि औषधि मात्र लिइरहेको हुनाले म यस्तो अवस्थामा पुगिसकेकी छु भनेर सोचेँ। यदि मैले औषधि लिइरहेँ भने, म सुरुमा सकुशल भए पनि यसले मलाई बिरामी बनाउँछ भन्‍ने मलाई चिन्ता लाग्यो। र हरेक दिन यी मानसिक रोगीहरूसँग उठबस गर्दा, दयनीय र निराश भएर जिउँदा, यो कष्टको कारण मलाई मानसिक रोग लाग्‍न लागेको छ जस्तो लाग्यो। मैले त्यो वातावरणमा परमेश्‍वरलाई धेरै प्रार्थना गरिरहेकी थिएँ अनि अगुवाइ र विश्वास मागिरहेकी थिएँ। मलाई याद छ, एकपटक प्रार्थना गरिसकेपछि, प्रभु येशूले लाजरसलाई चिहानबाट उठाउनुभएको घटना मलाई याद आयो। तिनी मरेको चार दिन भएको थियो, र तिनको शरीर गन्‍हाउन थालिसकेको थियो, तर परमेश्वरले केही शब्‍द बोलर नै तिनलाई मृत अवस्थाबाट फर्काएर ल्याउनुभएको थियो। परमेश्‍वर सर्वशक्तिमान्‌ हुनुहुन्छ। मानवजातिको भाग्य उहाँकै हातमा छ। के मेरो जीवन पनि परमेश्‍वरको हातमा छैन र? मलाई परमेश्‍वरले भन्‍नुभएको केही कुरा याद आयो: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। त्यो औषधीले मलाई पागल बनाउनु-नबनाउनु र म कहिले बाहिर निस्कनेछु भन्‍ने कुरा सबै परमेश्‍वरको हातमा थियो। मैले विश्‍वास गरेर अनि परमेश्‍वरमा भरोसा राखेर यसलाई पार गर्नुपर्थ्यो। यो सोचेपछि मैले विश्‍वास पाएँ र त्यसउप्रान्त मलाई त्यति धेरै डर लागेन।

केही हप्तापछि एक साँझ, मैले म चाँडै बाहिर निस्कन सक्छु कि भनेर बुझ्न मैले मेरो परिवारलाई कल गर्ने विचार गरेँ। भोलि बिहान, मेरा श्रीमान अस्पताल आए। मैले तिनलाई यो ठाउँ मान्छेको लागि उचित छैन, यहाँ लामो समय बस्यो भने सद्दे मान्छे पनि बौलाउँछ, र मलाई यहाँबाट लैजानुहोस् भनेर भनेँ। तिनले यसबारे छलफल गर्न मेरा दाजुलाई फोन गरे, र मैले फोनमा मेरा दाजुले यसो भनेको सुन्‍न सकेँ, “त्यसले उसको विश्‍वास छोड्नैपर्छ! पहिले त्यसलाई विश्‍वास त्यागको ग्यारेन्टीपत्रमा हस्ताक्षर गर्न लगाउनुहोस्, त्यसपछि त्यसलाई निकाल्‍न सकिन्छ। त्यसले विश्‍वास गरिरहन्छ भने त्यो त्यहीँ सडिरहोस्।” मेरा दाजुले यस्तो कुरा भन्छन् भनेर मैले कहिल्यै कल्‍पना गरेकी थिइनँ। त्यो निकै डरलाग्दो कुरा थियो। यो कस्तो परिवार हो? यो त बस दियाबलस हो! मेरा श्रीमानको मलाई निकाल्‍ने कुनै अभिप्राय नरहेको देखेपछि, मैले सोचेँ, “यदि तिनले मलाई लत्याउँछन् र कहिल्यै रिहाइ नहुने गरी परित्याग गर्छन् भने, मैले कसरी आफ्नो विश्‍वास अभ्यास गर्ने?” त्यसकारण मैले सहमतिको नाटक गरेँ। तिनले मलाई घर लगेपछि, हरेक दिन मेरो पिछा गरिरहे। तिनले मलाई भेलाहरूमा जान वा परमेश्‍वरका वचनहरू पढ्न दिँदैनथिए। कहिलेकाहीँ दिउँसो आराम गर्दा पनि मैले परमेश्‍वरका वचनहरू पो पढिरहेकी छु कि भनेर मलाई हेर्न आउँथे। मैले गर्न सक्ने भनेकै तिनले ध्यान नदिएको बेला मेरो एमपीफाइभ प्लेयरमा परमेश्‍वरका वचनहरू लुकिछिपी पढ्नु थियो। त्यसपछि एक बिहान मैले यसलाई चार्ज गरिरहेको बेला तिनले पक्रिहाले। तिनले त्यसलाई खोसे र रिसाउँदै चिच्याए, “अझै कसरी विश्‍वास गर्न सक्छेस्? यदि तँ पक्राउ परेर जेल गइस्, अनि तेरो कारणले हाम्रो छोराले जागिर गुमायो भने, तैँले कसरी उसलाई मुख देखाउन सक्छेस्? तँलाई उप्रान्त परमेश्‍वरलाई पछ्याउने अनुमति छैन!” तिनले यसो भन्दै मलाई जोडले धकेले र मेरो टाउको बेडको एक छेउमा ड्याङ्ग ठोक्‍कियो। मैले सोचेँ: मैले परमेश्‍वरलाई विश्‍वास गरेकी मात्र त हुँ। मैले कुनै गलत काम गरेकी छैनँ, तर तिनले मलाई यस्तो व्यवहार गरिरहेका छन्। तिनले मलाई पागलखानामा हालेका मात्रै होइनन्, तर अहिले मलाई हात पनि उठाइरहेका छन्, र मलाई परमेश्‍वरका वचनहरू पढ्न दिँदैनन्। मलाई झन्-झन् नमिठो लागेपछि, मैले परमेश्‍वरलाई प्रार्थना गरेँ, “हे परमेश्‍वर! मेरा श्रीमानले मलाई अत्यन्तै दबाब दिइरहेका छन्, र म कमजोर भएकी छु। यस मार्गमा कसरी रहिरहने मलाई थाहा छैन। बिन्ती छ, मलाई अगुवाइ गर्नुहोस्!” प्रार्थना गरिसकेपछि, मलाई परमेश्‍वरका यी वचनहरू याद आए: “आज धेरैजसो मानिससँग त्यो ज्ञान छैन। तिनीहरू दुःख-कष्टको कुनै मूल्य हुँदैन भनी विश्‍वास गर्छन्, तिनीहरू संसारद्वारा त्यागिएका छन्, तिनीहरूको पारिवारिक जीवन समस्याग्रस्त छ, तिनीहरू परमेश्‍वरका प्रियहरू होइनन् र तिनीहरूका सम्भावनाहरू धमिला छन्। केही मानिसहरूको दुःख चरम सीमामा पुग्छ, र तिनीहरूका विचारहरू मृत्युमा बदलिन्छन्। यो परमेश्‍वरप्रतिको साँचो प्रेम होइन; त्यस्ता मानिसहरू कायरहरू हुन्, तिनीहरूमा कुनै दृढता हुँदैन, तिनीहरू कमजोर र शक्तिहीन छन्! परमेश्‍वर मानिसले उहाँलाई प्रेम गरोस् भनी उत्सुक हुनुहुन्छ, तर मानिसले उहाँलाई जति धेरै प्रेम गर्दछ, मानिसको दुःख उति नै बढी हुन्छ, र मानिसले उहाँलाई जति धेरै प्रेम गर्छ मानिसको परीक्षा उति नै ठूलो हुन्छ। … यसैले, यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरू मनन गरेर मलाई आफूले सामना गरेका दबाब र सङ्कष्टहरूले मलाई कष्टमा पारिरहेका भए पनि, यी परिस्थितिहरूको प्रकटीकरणबिना मैले आफ्नो साँचो कद देख्‍नेथिइनँ, न त साँचो विश्‍वास नै प्राप्त गर्न सक्नेथिएँ भन्ने कुरा स्पष्ट भयो। यी कठिनाइहरू भोग्‍नुको मूल्य थियो। तर मैले परमेश्‍वरको इच्‍छालाई बुझिनँ, र कष्ट भोग्‍न नसकेको कारण म नकारात्मक र कमजोर बनेँ। म कति कायर रहेछु भन्‍ने मलाई थाहा भयो। तथ्यहरू प्रकट भएकाले पनि मैले कतिपय कुरालाई स्पष्‍टसित देखेँ। मेरा श्रीमानले मलाई परमेश्‍वरमाथिको मेरो विश्‍वास त्याग्न दबाब दिनका लागि, म बाँच्‍छु कि मर्छु भन्‍ने वास्ता नगरी आफैले मानसिक अस्पतालमा लगे, र अहिले मलाई कुटपिटसमेत गरिरहेका थिए—तिनी परमेश्‍वरलाई घृणा गर्ने र परमेश्‍वरविरोधी दानव हुन् भन्‍ने मैले साँचो रूपमा देखेँ। परमेश्‍वरले भन्‍नुभएको यो कुरा मलाई याद आयो: “विश्‍वासी र गैरविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। मेरा श्रीमान र म फरक-फरक मार्गमा हिँड्ने दुई फरक-फरक प्रकारका मानिस थियौँ। मेरा श्रीमानले मलाई जसरी दमन गरे पनि म परमेश्‍वरलाई पछ्याइरहनेवाला थिएँ। म उप्रान्त तिनले रोक्दा रोकिनेवाला थिइनँ। त्यसकारण मैले तिनलाई भनेँ, “हामी छुटनाम गरौँ। तपाईं पैसाको पछि लाग्दै सांसारिक मार्गमा हिँडिरहनुभएको छ, र म विश्‍वासको मार्गमा छु। हामी फरक-फरक मार्गमा छौँ र हाम्रो कुनै पनि कुरा मिल्दैन। तपाईं हाम्रो छोराको निम्ति डराउनुभएको छ, त्यसकारण हामी छुटनाम गरौँ। त्यसपछि मेरो विश्‍वासले तपाईंहरू दुई जनालाई असर गर्नेछैन। मलाई तपाईंको कुनै सम्पत्ति चाहिँदैन। मलाई बस्‍नलाई एउटा कोठा भए पुग्छ। परमेश्‍वरलाई पछ्याउन पाएँ भने, मलाई पुगिहाल्यो।” तिनले भने, “मलाई थाहा छ, तिमी असल स्‍त्री हौ। म छुटनाम चाहन्‍नँ।” मैले तिनलाई भनेँ, “छुटनाम चाहनुहुन्‍न भने, मलाई स्वतन्त्रता दिनुहोस्। म विश्‍वासी हुँ, र तपाईंले मलाई बाधा दिन पाउनुहुन्‍न।” तिनले भने, “तिमीले स्वतन्त्रता पाउनेछौ, तर पहिला तिमीले सर्वशक्तिमान्‌ परमेश्‍वरमा विश्‍वास गर्न छोड्छु भनेर सहमतिपत्रमा हस्ताक्षर गर्नुपर्छ!” मैले भनेँ, “मैले आफ्नो विश्‍वास कायम राख्नुपर्छ—म त्यो सहमतिपत्रमा हस्ताक्षर गर्न सक्दिनँ।” तिनी अवाक् भए। त्यसपछि, मलाई विश्‍वास गर्नबाट रोक्‍न सकिँदैन भन्‍ने देखेर, तिनले मलाई आफ्नो विश्‍वासको अभ्यासमा त्यति धेरै बाधा दिएनन्। मैले सामान्य रूपमा मण्डली जीवन जिउन र कर्तव्य पूरा गर्न सकेँ।

केही समय बित्यो। त्यसपछि, एक साँझ, नयाँ विश्‍वासीहरूलाई मलजल गर्ने बारेमा छलफल गर्न म नजिकै बस्‍ने एक जना सिस्टरलाई भेट्न गएँ। हामी बस्‍नेबित्तिकै मेरो छोरा आइपुग्यो र उसले सिस्टरलाई क्रोधित हुँदै भन्यो, “मेरी आमालाई धर्म परिवर्तन गराउने तपाईं नै हुनुहुन्छ!” त्यसपछि उसले उनलाई हिर्काउन खोज्यो। मैले उसलाई हतपत च्याप्प समातेर पछि तानेँ। उसले मलाई क्रोधित हुँदै घरमा तानेर ल्यायो र रिसाउँदै भन्यो, “तपाईंले यसलाई छोड्नुपर्छ। तिनीहरूले तपाईंको मण्डलीबारे के भनिरहेका छन् हेर्नुहोस् त!” त्यसपछि उसले सर्वशक्तिमान् परमेश्‍वरको मण्डलीलाई निन्दा गरिरहेको कम्युनिस्ट पार्टीका केही झूटहरू दोहोऱ्यायो। त्यसपछि, उसले चिच्याउँदै भन्यो, “बुबा, मानसिक अस्पतालमा फोन गरेर उहाँलाई त्यहाँ पठाउनुहोस्!” उसले त्यसो भनेको सुन्दा मलाई मेरो टाउको फुट्लाजस्तै भएको थियो। मेरो छोराले आफ्‍नो जागिरको खातिर आफ्‍नी आमालाई मानसिक अस्पतालमा पठाउँछ होला भन्‍ने मैले कहिल्यै कल्‍पना गरेकी थिइनँ। कति निर्दयी! मेरा श्रीमानले अस्पतालमा फोन गरेको र तिनीहरूले फोनमा सिट खाली छैन भनेको सुनेँ। मेरा श्रीमानले फोन राखे र भने, “पुलिसलाई फोन गरौँ अनि तिनीहरूले यसलाई लैजाऊन्।” मेरो छोराले भने, “उहाँलाई त्यहाँ थुनामा राख्‍नु हुँदैन। हामीले उहाँलाई खरायो पाल्ने गरेको अँध्यारो कोठामा राख्दा कसो होला?” त्यसपछि तिनीहरू दुईले मलाई जबरजस्ती त्यो कोठामा लिएर गए अनि फलामको ढोकामा ताला लगाएर गए। पार्टीको छलमा परेर मेरा श्रीमान र छोरा मप्रति यति क्रूर बनेका देख्दा मलाई निकै नरमाइलो लाग्यो, र कम्युनिस्ट पार्टीप्रति हृदयदेखि नै अझ धेरै घृणा जाग्यो। मलाई परमेश्‍वरका यी वचनहरू याद आए: “हजारौँ वर्षदेखि यो फोहोरको देशको रूपमा रहेको छ। यो असहनीय रूपमा फोहोर छ, प्रचुर दुःख छ, प्रेतहरू छल्दै र धोका दिँदै, आधारहीन आरोपहरू लगाउँदै, निर्दयी र क्रूर हुँदै, यो भूतको सहरलाई कुल्चिमिल्ची गर्दै र त्यसमा लासहरू छरपस्ट छोड्दै अनियन्त्रित हुन्छन्; कुहिएको लासको दुर्गन्धले देशलाई ढाक्छ र हावामा फैलिन्छ, र त्यसलाई कडा सुरक्षामा राखिन्छ। आकाशहरूभन्दा परको संसारलाई कसले देख्न सक्छ? शैतानले मानिसको सम्पूर्ण शरीरलाई कसिलो गरी बाँधेर राख्छ, त्यसले उसका दुवै आँखाहरू ढाकिदिन्छ, र उसका ओठहरू बलियो गरी बन्द गरिदिन्छ। दियाबलसहरूका राजाले हजारौं वर्षदेखि आजको दिनसम्म उधुम मच्चाएको छ, अनि अझै पनि यसले भूतको सहरमाथि ध्यान लाएर हेर्छ, मानौं यो भूतहरूको अभेद्य महल हो…। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। पार्टीले इसाईहरूलाई पक्राउ गर्छ र सताउँछ, सर्वशक्तिमान् परमेश्‍वरको मण्डलीबारे सबै किसिमका अफवाह र निन्दाहरू फैलाउँछ र तिनीहरूका परिवारका सदस्यहरूलाई मुछ्ने गर्छ। त्यसैले मेरो परिवार पार्टीको बहकाउमा पर्‍यो र त्यसको पछि लागेर मेरो विश्‍वासमा बाधा दियो, यहाँसम्‍म कि मलाई आफैले मानसिक अस्पतालमा लग्यो, जहाँ मलाई सताइयो, र अहिले तिनीहरूले मलाई थुनेर राखिरहेका थिए। एउटा सुखी परिवार अहिले यो अवस्थामा पुगेको थियो। पार्टी नै वास्तविक खलनायक थियो र मलाई हृदयदेखि नै यो दानवप्रति घृणा जाग्यो। केही बेरपछि, मेरो छोरा स्टूल लिएर आयो र फलामको ढोकाबाहिर बसेर भन्यो, “आमा, तपाईंले परमेश्‍वरमा विश्‍वास गर्न छोड्नुपर्छ। तपाईंले व्यवसाय गर्नुहुँदा धेरै मेहनत गर्नुहुन्थ्यो र मेरो पढाइको पैसा जुटाउन सजिलो थिएन। अहिले म काम गरिरहेको छु र मसँग केही पैसा छ। तपाईंलाई घुम्‍न जान म पैसा दिन्छु, हुँदैन?” उसले यसो भन्दा, यो शैतानको चाल हो भन्‍ने महसुस गरेँ, त्यसकारण मैले उसलाई भनेँ, “म विश्‍वासी हुनुभन्दा पहिले, मलाई पैसा कमाउन मात्रै मन लाग्थ्यो। त्यो जिउने कठिन र थकाइलाग्दो तरिका थियो। अहिले मैले परमेश्‍वरलाई पाएकी छु र केही सत्यता बुझेकी छु, मेरो जीवन झनै स्वतन्त्र र आनन्दमय भएको छ। के तिमीहरू दुईले मलाई त्यतिकै छोडिदिन सक्दैनौ? तैँले मलाई आमा नभने पनि र तेरा बुबाले मलाई छुटनाम गरे पनि म आफ्नो विश्‍वास छोड्दिनँ। म यो मार्गप्रति प्रतिबद्ध छु।” उसले केही पनि जवाफ दिएन, र त्यतिकै त्यहाँबाट गयो। मेरो विश्‍वासलाई दह्रिलो पार्नुभएकोमा म परमेश्‍वरप्रति निकै कृतज्ञ भएँ, र मलाई निकै दृढ र शान्ति महसुस भयो। मैले यो भजन गाउन थालेँ: “सर्वशक्तिमान्‌ साँचो परमेश्‍वर, मेरो हृदय तपाईंकै हो। जेलले मेरो शरीर मात्रै नियन्त्रण गर्न सक्‍ने हो। यसले तपाईंलाई पछ्याउने मेरा पाइला रोक्‍न सक्दैन। कष्टदायी पीडा, अप्ठेरो बाटो छ, तर तपाईंको वचनको अगुवाइले मनमा कुनै डर छैन, तपाईंको प्रेमको साथ हुँदा, मेरो हृदय पूरै तृप्त छ” (थुमालाई पछ्याउनुहोस् र नयाँ गीतहरू गाउनुहोस्, एउटा पछुतो विहीन निर्णय)। यो भजन गाउँदा, मैले परमेश्‍वर मेरो छेउमा हुनुहुन्छ भन्‍ने महसुस गर्न सकेँ। वरिपरि केही पनि देख्‍न नसकिने सानो कोठामा बस्दासमेत, मलाई दयनीय महसुस भएन। भोलि बिहान, मेरो छोराले अनपेक्षित रूपमा ढोका खोलेर मलाई बाहिर जान दियो, र भन्यो, “आमा, अब हामी तपाईंलाई एकलै छोडिदिनेछौँ। जे मन लाग्छ त्यही गर्न सक्नुहुन्छ।” उसले त्यसो भन्दा, शैतान लाजमा परेको र हारेको छ भन्‍ने मलाई थाहा भयो, र मैले परमेश्‍वरलाई धन्यवाद दिएँ।

कम्युनिस्ट पार्टीको पक्राउ र मेरो परिवारको दमनबाट गुज्रँदा, मैले पार्टीको परमेश्‍वरविरोधी शैतानी सारलाई पूर्ण रूपमा देख्‍न सकेँ। यसले विश्‍वासीहरूलाई पक्राउ गर्छ र सताउँछ अनि मानिसहरूलाई छल गर्न सबै किसिमका अफवाह र झूटहरू फैलाउँछ, जसले गर्दा विश्‍वासीहरूले आफ्‍नो परिवारबाट दबाब र बाधाको सामना गर्नुपर्छ। इसाई परिवारहरूलाई नष्ट गर्ने मुख्य अपराधी यही नै हो। आफ्‍नो हितको लागि, मेरा श्रीमान र छोरा पार्टीको पछि लागे, मेरो विश्‍वासमा दबाब दिए, र म मर्छु कि बाँच्‍छु भन्‍नेसमेत विचारै नगरी मलाई आफैले मानसिक अस्पतालमा राखे। मैले तिनीहरूको सार परमेश्‍वरविरोधी रहेछ भन्‍ने पूर्ण रूपमा देखेँ, र म फेरि तिनीहरूलाई मलाई बाधा दिन कहिल्यै दिनेछैनँ। परमेश्‍वरले मात्र हामीलाई प्रेम गर्नुहुन्छ, र उहाँले मात्रै हामीलाई मुक्ति दिन सक्‍नुहुन्छ भन्‍ने कुरा यो अनुभवबाट मैले देखेकी छु। म सबैभन्दा दयनीय र असहाय अवस्थामा हुँदा, परमेश्वरले मलाई अन्तर्दृष्टि, सान्त्वना र प्रोत्साहन दिन, अनि ती कठिन दिनहरूमा डोर्‍याउन आफ्‍ना वचनहरू प्रयोग गर्नुभयो। परमेश्‍वरको प्रेम मात्रै साँचो प्रेम हो भन्‍ने कुरा अहिले मैले व्यक्तिगत रूपमा अनुभव गरेकी छु। म परमेश्‍वरलाई पछ्याउन र आफ्‍नो कर्तव्य पूरा गर्न इच्छुक छु, र यसमा कहिल्यै पछुतो गर्नेछैनँ।


४६. परमेश्‍वरको गवाही दिनु नै साँचो रूपमा कर्तव्य पूरा गर्नु हो

जुडी, दक्षिण कोरिया

हालसालै, मैले नयाँ विश्‍वासीहरूको अनुभव गवाहीका केही भिडियोहरू हेरेँ, र म निकै प्रभावित भएँ। केवल दुईतीन वर्ष विश्‍वास गरेपछि नै तिनीहरूले आफ्ना अनुभव गवाहीहरू बाँड्न सकेका थिए। मलाई निकै लाज लाग्यो, र मैले यतिका वर्ष विश्‍वास गरेर पनि, किन परमेश्‍वरको गवाही दिन सकेकी छैन भनेर आत्मसमीक्षा गर्न थालेँ। एक दिन, मैले परमेश्‍वरका वचनहरूको यो खण्ड फेला पारेँ: “तिमीहरूले भोगेका र देखेका कुराहरू सारा युगका सन्तहरू र अगमवक्ताहरूको भन्दा पनि अधिक छन्, तर के तिमीहरूले विगतका यी सन्तहरू र अगमवक्ताहरूका वचनभन्दा ठूलो गवाही दिन सक्छौ त? मैले अहिले तिमीहरूलाई दिने कुराहरूले मोशा र दाऊदलाई दिएका कुरालाई नै उछिन्छ, त्यसरी नै तिमीहरूका गवाही मोशाको भन्दा अधिक र तिमीहरूका शब्दहरू दाऊदका भन्दा महान् होस् भन्‍ने म चाहन्छु। म तिमीहरूलाई सय गुणा दिन्छु—तिमीहरूले उही रूपमा फिर्ता गरेको म चाहन्छु। मानवजातिलाई जीवन दिने म नै हुँ भनी तिमीहरूलाई थाहा हुनुपर्छ, अनि मबाट जीवन पाउने र मेरो निम्ति गवाही दिने तिमीहरू नै हौ। मैले तिमीहरूलाई दिएको कर्तव्य यही हो, जुन तिमीहरूले मेरो निम्ति गर्नुपर्छ। मैले मेरा सबै महिमा तिमीहरूलाई दिएको छु, मेरा चुनिएका मानिसहरू, इस्राएलीहरूले कहिल्यै प्राप्‍त नगरेका जीवन मैले तिमीहरूलाई दिएको छु। अधिकारद्वारा नै, तिमीहरूले मेरो गवाही दिनुपर्छ र तिमीहरूको जवानी र तिमीहरूको जीवन मलाई अर्पण गर्नुपर्छ। जसलाई म मेरो महिमा दिन्छु उसले मेरो गवाही दिनेछ र मेरो निम्ति तिनीहरूको जीवन दिनेछन्। यसलाई मैले उहिले नै निर्धारण गरेको छु। मैले तिमीहरूलाई मेरो महिमा दिनु त तिमीहरूको लागि सौभाग्यको कुरा हो र तिमीहरूको कर्तव्यचाहिँ मेरो महिमाको गवाही दिनु हो। यदि तिमीहरूले आशिष्‌ पाउनलाई मात्र ममा विश्‍वास गरेका थियौ भने, मेरो कामको महत्त्व कम हुन्थ्यो र तिमीहरूले आफ्नो कर्तव्य निर्वाह गरिरहेका हुँदैनथियौ। … तिमीहरूले प्राप्‍त गरेको कुरा मेरो सत्यता, बाटो र जीवन मात्र होइन, तर यूहन्नाको भन्दा पनि ठूलो दर्शन र प्रकाश हो। तिमीहरूले धेरैभन्दा धेरै रहस्यहरू बुझ्छौ र मेरो साँचो मुहारमा हेरेका छौ; तिमीहरूले मेरो न्याय धेरै स्वीकार गरेका छौ र मेरो धर्मी स्वभावलाई बढी जान्दछौ। त्यसै गरी, तिमीहरू आखिरी दिनहरूमा जन्मिएका भए तापनि तिमीहरूको बुझाइ विगतको जस्तो छ, र तिमीहरूले आजका कुराहरू पनि अनुभव गरेका छौ र यी सबै म स्वयम्‌ले गरेको थिएँ। मैले तिमीहरूसँग जे मागेको छु त्यो अत्याधिक छैन, किनभने मैले तिमीहरूलाई धेरै दिएको छु, र तिमीहरूले ममा धेरै देखेका छौ। यसैले, तिमीहरूले विगतका सन्तहरूलाई मेरो निम्ति गवाही देओ भन्‍ने म चाहन्छु र मेरो हृदयको एक मात्र इच्छा यही हो” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरको वचन पढेपछि, म निकै उत्साहित भएँ, तर मलाई ग्‍लानि पनि भयो। मैले परमेश्‍वरको काम अनुभव गर्ने र परमेश्‍वरका वचनहरूको भरणपोषण प्राप्त गर्ने सौभाग्य पाएकोमा म निकै उत्साहित थिएँ, तर मैले परमेश्‍वरमा विश्‍वास गरेको धेरै वर्ष भइसकेको थियो र मैले परमेश्‍वरको धेरै अनुग्रह प्राप्त गरेकी थिएँ, तैपनि मैले परमेश्‍वरको कुनै गवाही दिएकी थिइनँ, र त्यसप्रति मलाई ग्‍लानि भयो। मैले सोचेँ, आखिरी दिनहरूमा परमेश्‍वरले यसरी हामीलाई खुला रूपमा धेरै सत्यताहरू प्रदान गर्नुभएको छ, हाम्रो भ्रष्टताको खुलासा र न्याय गरिरहनुभएको छ, र हामीलाई ताकिता, अर्ती, प्रोत्साहन, र सान्त्वाना दिइरहनुभएको छ, तर हामीले सत्यताको खोजी गर्दैनौँ, र हाम्रो बोध क्षमता कमजोर छ, त्यसैले परमेश्‍वरले हामीसँग सत्यताका सबै पक्षहरूको बारेमा विस्तृत सङ्गति दिनुभएको छ, हामीलाई उदाहरण र उपमाहरू दिनुभएको छ, र हामीले बुझ्‍छौँ भन्‍ने सुनिश्‍चित गर्न आधारभूत कुरादेखि नै व्याख्या गर्नुभएको छ। परमेश्‍वरले हाम्रो लागि यति धेरै प्रयास गर्नुभएको छ र यति धेरै मूल्य चुकाउनुभएको छ, र उहाँले यसो गर्नुको कारण के हो भने, उहाँ हामीले सत्यता बुझेको र उहाँलाई चिनेको, हाम्रो भ्रष्ट स्वभावलाई हटाएको, र साँचो रूपमा पश्‍चात्ताप गरी आफूलाई परिवर्तन गरेको चाहनुहुन्छ। परमेश्‍वरले चाहनुहुने गवाही यही हो। उहाँले आफ्‍नो काम सुरु गर्नुभएको ३० वर्ष भएको छ। उहाँले धेरै काम गर्नुभएको छ र धेरै सत्यता व्यक्त गर्नुभएको छ, र उहाँले हामीबाट गवाही आएको देख्‍न चाहनुहुन्छ। यो सतही नै भए पनि, वास्तविक छ भने उहाँले यसलाई स्वीकार गर्नुहुन्छ। हामीले उहाँको कामबाट हासिल भएका प्राप्ति र ज्ञान बाँड्न सकौँ र गवाहीका लेखहरू लेख्‍न सकौँ भन्‍ने आशा उहाँले लिनुभएको छ चाहनुहुन्छ किनभने यो नै परमेश्‍वरको कामको फल र परमेश्‍वरको प्रयासको मूर्तरूप हो। परमेश्‍वरले यस्तो गवाहीलाई विशेष कदर गर्नुहुन्छ। त्यस्तो गवाही नै परमेश्‍वरको लागि सबैभन्दा सान्त्वनादायी हुन्छ। त्यसपछि मैले आफ्‍नै बारेमा विचार गरेँ। मलाई परमेश्‍वरले धेरै कुरा प्रदान गर्नुभएको भए पनि, मैले सत्यताको कुन पक्षलाई बुझेकी छु, र म कुन सत्यता वास्तविकतामा प्रवेश गरेकी छु भन्‍नेबारेमा सोच्‍ने आँट गर्दिनथेँ, किनभने मैले परमेश्‍वरको वचनलाई धर्मसिद्धान्तको हिसाबले मात्रै बुझेकी थिएँ, र त्यसलाई गम्‍भीर रूपमा चिन्तन, अभ्यास वा अनुभव गरेकी थिइनँ। त्यसकारण, जब परमेश्‍वरको गवाही दिने र गवाहीका लेखहरू लेख्‍ने कुरा आयो, म भयभित र सङ्कोची भएँ, र यस विषयमा मैले त्यति धेरै प्रयास गरिनँ। मैले विश्‍वास गरेको वर्षौं भएको थियो, तैपनि मैले आफ्‍नो अनुभवको बारेमा लेख्‍न सकेकी थिइनँ, र मसँग कुनै गवाही थिएन, र यो कुरा कुरा सोच्दा म निकै खिन्‍न भएँ।

एकपटक, एक सिस्टरले मलाई अनुभव गवाही लेख्‍ने अभ्यास गर्न चाहनुहुन्छ कि भनेर सोधिन्। त्यो बेला मैले सहमति त जनाएँ, तर अलिअलि मात्रै लेखेर त्यो काम त्यतिकै थन्क्याइदिएँ। मैले त्यति धेरै कामको जिम्‍मेवारी लिएकी थिइनँ, तैपनि मलाई म सधैँ व्यस्त छु र लेख्‍ने समय छैन जस्तो लाग्थ्यो। त्यसकारण, लेखहरू लेख्‍ने कामलाई मैले दिनददिनै थाती राख्दै गएँ। पछि, मैले लेख लेख्‍ने समयतालिका बनाएँ, तर लेख्‍ने समय आउँदा, म अझै पनि कर्तव्यका अरू काममा व्यस्त रहेँ, अनि मैले लेख्‍नको लागि आफूलाई शान्त पार्न सकिनँ। मसँग धेरै वटा कारण र बहानाहरू हुन्थे। कहिलेकहीँ म त्यति शिक्षित छैन, वा ममा कमजोर क्षमता छ, त्यसकारण मलाई राम्रो लेख्‍न आउँदैन भन्थेँ। अरू बेला म व्यस्त छु र समय छैन, त्यसैले पछि गर्छु भन्थेँ। कहिलेकहीँ, लेखहरू लेख्‍नु त्यति महत्त्वपूर्ण छैन, र सबैभन्दा महत्त्वपूर्ण काम भनेको मेरो दैनिक काम पूरा गर्नु हो, किनभने मैले ढिलाइ गरेँ भने, मलाई काटछाँट र निराकरण गरिनेछ, र गम्‍भीर समस्या भयो भने मलाई बर्खास्त गरिनेछ भनेरसमेत सोच्थेँ। अनुभव गवाही नलेखेकोमा कसैले पनि मलाई केही भन्‍न सक्दैनथ्यो। यसरी सोच्दा, मैले लेखहरू लेख्‍ने कार्यलाई त्यति गम्‍भीर रूपमा लिन छोडेँ, र यस कार्यलाई मेरो कर्तव्यको एउटा महत्त्वपूर्ण भागको रूपमा लिइनँ। यसरी, म जिद्दी र विद्रोही स्थितिमा अल्झिएँ, र अनुभव गवाहीहरू लेख्‍ने विषयमा अत्यन्तै निस्क्रिय रहेँ।

एक दिन, मैले परमेश्‍वरका वचनहरूको एउटा खण्ड पढेँ, र मेरो दृष्टिकोण अलिक परिवर्तन भयो। परमेश्‍वरका वचनहरूले भन्छन्: “अब तैँले किन ममा विश्‍वास गर्छस् के तँलाई सो साँच्चै थाहा छ त? के तैँले मेरो कामको उद्देश्य र महत्त्वलाई साँच्चै बुझ्छस्? के तँलाई आफ्नो कर्तव्य साँच्चै थाहा छ? के तँलाई मेरो गवाही साँच्चै थाहा छ? यदि तैँले ममा विश्‍वास मात्र गर्छस्, तैपनि तँमा मेरो महिमा वा गवाहीको कुनै सङ्केत छैन भने, मैले तँलाई उहिले नै हटाइसकेको छु। यी सबै कुराहरू जान्नेहरूको हकमा, तिनीहरू मेरो आँखाका र घरको काँडा बाहेक अरू केही होइनन्, तिनीहरू मेरो बाटोका बाधाहरू बाहेक केही होइनन्, तिनीहरू मेरो कार्यबाट निफन्नु पर्ने सामाहरू हुन्, तिनीहरूको कुनै उपयोगीता छैन, तिनीहरू निकम्मा हुन् र मैले तिनीहरूलाई उहिलेदेखि नै तिरस्कार गरेको छु। गवाहीबाट वञ्‍चित गरिएकाहरू सबैमाथि मेरो क्रोध आइपर्छ र तिनीहरूबाट मेरो छडी कहिल्यै दूर हुँदैन। मैले तिनीहरूलाई दुष्टको हातमा सुम्पेको धेरै भइसकेको छ; तिनीहरूलाई मेरा आशिष्‌बाट वञ्‍चित गरिएको छ। जब समय आउँछ, तब तिनीहरूको सजाय मूर्ख स्‍त्रीहरूको भन्दा पनि बढी पीडादायी हुनेछ। आज मैले गर्नु पर्ने मेरो कर्तव्यको काम मात्र गर्छु; म सबै गहुँलाई ती सामाहरूसँगै बाँध्नेछु। अहिलेको मेरो काम यही हो। ती सामाहरू मैले निफन्ने समयमा निफनिनेछन्, अनि गहुँलाई गोदाममा जम्मा गरिनेछन् र ती निफनिएका सामाहरूलाई खरानी हुने गरी जलाउनलाई आगोमा हालिनेछ। अहिलेको मेरो काम भनेको सबै मानिसहरूलाई बिटोमा बाँध्नु मात्रै हो; अर्थात् तिनीहरूलाई पूर्ण रूपमा जित्नु हो। त्यसपछि म सबै मानिसहरूको अन्त प्रकट गर्न निफन्न सुरु गर्नेछु। त्यसैले तैँले अहिले मलाई कसरी तृप्‍त पार्ने र मप्रति तेरो विश्‍वासको सही मार्गमा तँ कसरी लाग्ने सो जान्नुपर्छ। मैले अहिले चाहने भनेको तेरो बफादारी र समर्पण, तेरो प्रेम र गवाही हो। यस बेला गवाही के हो वा प्रेम के हो सो तँलाई थाहा नभए पनि, तैँले आफ्‍नो सबै कुरा ल्याउनुपर्छ र तेरो एक मात्र खजाना मलाई सुम्पनुपर्छ: तेरो बफादारी र समर्पण। जसरी मानिसको पूर्ण विजयमा गवाही हुन्छ, त्यस्तै शैतानलाई पराजित गर्ने गवाही मानिसको बफादारी र समर्पणमा रहन्छ भन्‍ने कुरा तैँले जान्नुपर्छ। मप्रतिको तेरो विश्‍वासको कर्तव्य भनेको नै मेरो निम्ति साक्षी दिनु, म बाहेक अरू कोहीप्रति बफादार नहुनु, र अन्तसम्म नै समर्पित हुनु हो” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। यस खण्डले स्पष्‍ट रूपमा नै के बताउँछ भने परमेश्‍वरका विश्‍वासीहरूले परमेश्‍वरको गवाही दिनुपर्छ र यो हरेक व्यक्तिको कर्तव्य हो। यदि परमेश्‍वरका विश्‍वासीहरूले गवाही दिन सक्दैनन् भने, तिनीहरू परमेश्‍वरको घृणाको पात्र बन्छन्। परमेश्‍वरको वचनको यो हरफ पढ्दा मैले परमेश्‍वरको क्रोध अनुभव गरेँ, “यदि तैँले ममा विश्‍वास मात्र गर्छस्, तैपनि तँमा मेरो महिमा वा गवाहीको कुनै सङ्केत छैन भने, मैले तँलाई उहिले नै हटाइसकेको छु। यी सबै कुराहरू जान्नेहरूको हकमा, तिनीहरू मेरो आँखाका र घरको काँडा बाहेक अरू केही होइनन्, तिनीहरू मेरो बाटोका बाधाहरू बाहेक केही होइनन्, तिनीहरू मेरो कार्यबाट निफन्नु पर्ने सामाहरू हुन्,” र “गवाहीबाट वञ्‍चित गरिएकाहरू सबैमाथि मेरो क्रोध आइपर्छ र तिनीहरूबाट मेरो छडी कहिल्यै दूर हुँदैन। मैले तिनीहरूलाई दुष्टको हातमा सुम्पेको धेरै भइसकेको छ; तिनीहरूलाई मेरा आशिष्‌बाट वञ्‍चित गरिएको छ। जब समय आउँछ, तब तिनीहरूको सजाय मूर्ख स्‍त्रीहरूको भन्दा पनि बढी पीडादायी हुनेछ।” यतिका वर्षसम्म परमेश्‍वरमा विश्‍वास गरेपछि पनि, परमेश्‍वरको धेरै वचन पढेर अनगिन्ती प्रवचन र सङ्गति सुनेपछि पनि, काटछाँट, निराकरण, बाधा, र असफलता अनुभव गर्दै पवित्र आत्‍माको अन्तर्दृष्टि, अगुवाइ, र अनुशासन अनुभव गरेपछि पनि, म अझै परमेश्‍वरको गवाही दिन सक्दिनथेँ। मसँग केही अनुभव र ज्ञान थियो, तर मलाई लेख्‍ने काम गर्न मन थिएन। म दिनभरि बाहिरी कुराहरू सम्‍हाल्दै बिताउँथेँ, तर आफ्‍नो भ्रष्ट स्वभावलाई समाधान गर्न सत्यताको खोजी गर्नमा ध्यान दिँदिनथेँ, र सत्यतामा प्रगति गर्न लागिपर्दिनथेँ। मेरो सधैँको अनुभवबाट, मैले थोरै ज्ञान र ज्योति प्राप्त गर्थेँ, तर म सच्‍चा बुझाइ प्राप्त गर्न सकूँ भनेर चिन्तन गरी स्पष्टता हासिल गर्दिनथेँ, र समय बित्दै जाँदा, मैले आफूले प्राप्त गरेको कुरा पनि गुमाएँ, र पवित्र आत्‍माको अन्तर्दृष्टिसमेत प्रयोजनहीन बन्यो। मैले पहिले नयाँ विश्‍वासीहरूलाई मलजल गर्ने अभ्यास गर्दाको क्षण सम्झेँ। म परमेश्‍वरको कामको गवाही दिने सत्यताको बारेमा राम्ररी सङ्गति गर्नसमेत सक्दिनथेँ। मैले बताउने कुराहरू तुलनात्मक रूपमा सतही हुन्थे, र मैले मुख्य बुँदाहरूलाई बुझ्‍न सकेकी हुँदिनथेँ। पछि जब मैले प्रचार गर्न थालेँ, तब पनि म धार्मिक धारणाहरू वा ख्रीष्टविरोधीहरूका भ्रमहरूलाई स्पष्ट रूपमा वा विश्‍वासलाग्दो तरिकाले विश्‍लेषण गर्न मुख्य बुँदाहरू टिप्‍न सक्दिनथेँ। सत्यताको हरेक पक्षको बारेमा, मैले आधा मात्रै बुझेकी हुन्थेँ, र स्पष्ट रूपमा सङ्गति गर्न सक्दिनथेँ। भेलाहरूको बेला जीवन प्रवेशसम्‍बन्धी समस्याहरूमा सङ्गति गर्दा, म मानिसहरूलाई प्रायजसो हरकसैले प्रयोग गर्ने सतही भनाइहरू प्रयोग गरेर कुरा बुझाउने मात्रै गर्थेँ, वा केही खोक्रा सिद्धान्त र सतही बुझाइ मात्रै प्रदान गर्थेँ। मैले समस्याको जड समाधान गर्न सक्दिनथेँ, र परमेश्‍वरसम्‍बन्धी मेरो गवाही अप्रभावकारी हुन्थ्यो। सत्यताको कुनै पनि पक्षसम्‍बन्धी मेरो बुझाइ त केवल धर्मसिद्धान्तहरू मात्रै हुन्थे, त्यसमा सत्यता वास्तविकताहरू हुँदैनथे। परमेश्‍वरमा यतिका वर्ष विश्‍वास गरेर पनि म परमेश्‍वरको गवाही दिन सक्दिनँ भन्‍ने मलाई थाहा भयो। म थोरै प्रयास लगाउँथेँ र अलिअलि मात्रै काम गर्थेँ, तर मैले परमेश्‍वरका वचनहरूको न्याय र सजायलाई वास्तविक रूपमा स्वीकार गरेकी थिइनँ, न त मसँग सत्यताको बुझाइ र मेरो जीवन स्वभाव परिवर्तन भएको कुनै गवाही नै थियो। मलाई परमेश्‍वरले त्यस्ता मानिसहरू कसरी उहाँको “आँखाका कसिङ्गर,” “अवरोध,” र “निफनेर मिल्काउनुपर्ने सामा” हुन् भनेर भन्‍नुभएको छ भन्‍ने कुरा याद आयो। त्यस्ता मानिसहरूप्रतिको परमेश्‍वरको क्रोध कहिल्यै बिलाएर जाँदैन। यस्ता सोचाइहरू आउँदा म व्याकुल भएँ। मैले परमेश्‍वरमा विश्‍वास गरेको धेरै वर्ष भएको थियो तर पनि मैले केही पनि सिकेकी थिइनँ। मलाई आफू निकम्मा अनि लाजको पसारो हुँ जस्तो लाग्यो। परमेश्‍वरले त्यस्ता मानिसहरूलाई विशेष गरी घृणा गर्नुहुन्छ, तिनीहरूलाई सहनुहुन्‍न, र तिनीहरूप्रति क्रोधित बन्‍नुहुन्छ। त्यस्ता मानिसहरूले आफ्‍नो कर्तव्य निर्वाह गरे पनि, तिनीहरूले सत्यताको खोजी गर्दैनन्, त्यसकारण तिनीहरूले पवित्र आत्‍माको काम प्राप्त गर्न सक्दैनन्, र अन्त्यमा, तिनीहरूसित स्वभावगत परिवर्तनको कुनै गवाही हुँदैन र तिनीहरूले परमेश्‍वरबाट मुक्ति पाउन सक्दैनन्। त्यस्ता मानिसहरूप्रतिको परमेश्‍वरको मनोवृत्ति कस्तो हुन्छ भन्‍ने देखेपछि, मेरा धारणाहरू पूर्ण रूपमा चकनाचूर भए। मलाई त के लाग्थ्यो भने यदि मैले मण्डलीले मलाई सुम्पेको काम गरेँ, कुनै दुष्कर्म गरिनँ, आफ्‍नो कर्तव्यमा ठूलो गल्ती गरिनँ, कुनै पनि गम्‍भीर अपराध गरिनँ भने, र मलाई बर्खास्त गरिएन भने, म आधारभूत रूपमा सुरक्षित नै हुन्छु, र मैले मुक्ति पाउने आशा हुन्छ। अहिले मैले यो परमेश्‍वरका मापदण्डहरूअनुरूप छैन भन्‍ने कुरा थाहा पाएँ। यो त मेरो धारणा र कामना मात्रै रहेछ। परमेश्‍वरमा विश्‍वास गर्नु भनेको आफ्‍नो कर्तव्यमा परिश्रम गर्नु, केही नियम पालना गर्नु, र कुनै स्पष्ट दुष्कर्म नगर्नु मात्रै होइन। यदि तपाईंले परमेश्‍वरमा विश्‍वास गर्नुभएको धेरै वर्ष भयो र पनि तपाईंसँग गवाही छैन भने, तपाईंलाई अन्तिममा हटाइनेछ। मैले परमेश्‍वरका यी वचनहरू याद गरेँ: “तिमीहरूले आज देखेका सबै कुराहरूको गवाही दिन नसक्‍ने दिन आयो भने तिमीहरूले सृजित प्राणीहरूको कार्य गुमाएको हुनेछौ र तिमीहरूको अस्तित्वको कुनै अर्थ रहनेछैन। तिमीहरू मानिस हुनको निम्ति अयोग्य हुनेछौ। यसो पनि भन्‍न सकिन्छ कि तिमीहरू मानिस हुने छैनौ! मैले तिमीहरूमा मापन नै गर्न नसकिने काम गरेको छु, तर तिमीहरूले अहिले केही पनि नसिकेको, थाहा नपाएको र तिमीहरूका परिश्रमहरूमा अप्रभावी भएको कारण मैले मेरो कामलाई विस्तार समय आउँदा तिमीहरूले खाली नजर, बाँधिएको जिब्रो र पूर्ण रूपमा बेकम्मा भएर हेर्नेछौ। के तिमीहरू इतिहासमा पापीको रूपमा कहलिनेछैनौ र? जब त्यो समय आउँछ, के तिमीहरूले सबैभन्दा गहिरो पश्‍चातापको अनुभव गर्नेछैनौ र?” (वचन, खण्ड १। परमेश्‍वरको देखापराइ र काम। परमेश्‍वरको बारेमा तेरो बुझाइ के छ?)। परमेश्‍वरका वचनहरूले मलाई लज्‍जित पारे, र साथसाथै निकै बेचैन पनि तुल्याए। मलाई अब यसरी जिउनु हुँदैन, बरु परमेश्‍वरको गवाही दिनको लागि लेखहरू लेख्‍ने अभ्यास गर्नुपर्छ भन्‍ने लाग्यो।

जब म वास्तवमै लेख्‍न बस्थेँ, अझै पनि बाधा र अवरोध आउँथे। सुरुमा, म आफ्‍नो अनुभवलाई सीधा रूपमा व्यक्त गर्न सक्दिनथेँ, र कहाँबाट सुरु गर्ने मलाई थाहा हुँदैनथ्यो, यसको साथै अरू अझै अर्जेन्ट काम हुन्थे, त्यसकारण म अरू काममै लाग्थेँ। त्यसपछि, मैले बहानाहरू बनाउँथेँ। म सोच्थेँ, अरूले गवाहीको पूरै लेख आधा दिनमै पूरा गर्न सक्छन्, तर शान्त वातावरण र पर्याप्त समयविना म त्यसो गर्न सक्दिनँ, र लेख लेख्‍ने मेरो क्षमता पनि कमजोर देखिन्छ, र यस्तो सोचेर मैले फेरि पनि लेख्‍न छोडेँ। त्यसपछि मैले यसबारेमा सोचविचार गर्न थालेँ। म गवाही लेखहरू लेख्‍न किन निष्क्रिय छु? मैले किन लेख्‍न सहमति जनाएँ, तर किन केही पनि लेखिनँ? एक दिन, मैले परमेश्‍वरका वचनहरूको एउटा खण्ड हेरेँ, र आफ्‍नो बारेमा केही बुझाइ प्राप्त गरेँ। परमेश्‍वर भन्‍नुहुन्छ: “तैँले कसरी शैतानी स्वभावलाई चिन्‍न र छुट्याउन सक्छस्? शैतानलाई जे गर्न मन पर्छ त्यसको आधारमा, साथै यसले काम गर्दा प्रयोग गर्ने विधि र चलाकीहरूको आधारमा बुझ्न सकिन्छ कि यसलाई सकारात्मक कुराहरू कहिल्यै मन पर्दैन, यसलाई दुष्टता मन पर्छ, र यसले सधैँ आफूलाई सक्षम र सबै कुरा नियन्त्रण गर्न सक्‍ने ठान्छ। यो शैतानको अहङ्कारी प्रकृति हो। त्यही कारणले गर्दा शैतानले नीतिभ्रष्ट तरिकाले परमेश्‍वरलाई इन्कार, प्रतिरोध, र विरोध गर्छ। शैतान हर नकारात्मक र दुष्ट कुराहरूको प्रतिनिधि र स्रोत हो। यदि तँ यस मामलालाई स्पष्ट रूपमा देख्‍न सक्छस् भने, तैँले शैतानी स्वभावलाई चिनेको छस्। मानिसहरूले सत्यता स्वीकार र अभ्यास गर्नु त्यति सरल कुरा होइन, किनभने तिनीहरू सबैसँग शैतानी स्वभाव हुन्छ, र तिनीहरू सबै आफ्‍नो शैतानी स्वभावद्वारा बाधित र बाँधिएका हुन्छन्। उदाहरणको लागि, कतिपय मानिसहरूलाई इमानदार व्यक्ति बन्‍नु राम्रो कुरा हो भन्‍ने थाहा हुन्छ, र अरूहरू इमानदार बनेको, सत्य कुरा बोलेको, र सरल र खुला मनले बोलेको देख्दा, तिनीहरूलाई डाहा र ईर्ष्या अनुभूति हुन्छ, तर यदि तिनीहरूलाई इमानदार व्यक्ति बन्‍न अनुरोध गरियो भने, तिनीहरूलाई गाह्रो लाग्छ। तिनीहरू इमानदार शब्‍दहरू बोल्‍न र इमानदार कार्यहरू गर्न सधैँभरि असमर्थ हुन्छन्। के यो शैतानी स्वभाव होइन र? तिनीहरूले राम्रो सुनिने कुराहरू बोल्छन्, तर ती अभ्यास गर्दैनन्। यो सत्यताप्रति वाक्‍क मान्‍नु हो। सत्यताप्रति वाक्‍क मान्‍नेहरूलाई सत्यता स्वीकार गर्न गाह्रो हुन्छ र तिनीहरू सत्यताका वास्तविकताहरूमा कुनै पनि हालतमा प्रवेश गर्न सक्दैनन्। सत्यताप्रति वाक्‍क मान्‍ने मानिसहरूको सबैभन्दा प्रस्ट स्थिति भनेको तिनीहरू सत्यता र सकारात्मक कुराप्रति चासो राख्दैनन्, तिनीहरू ती कुराप्रति द्वेष समेत राख्छन् र तिनलाई घृणा गर्छन्, र विशेष गरी तिनीहरूलाई प्रचलनहरू पछ्याउन मन पर्छ। परमेश्‍वरले प्रेम गर्नुहुने कुराहरू र उहाँले मानिसहरूलाई गर्न लगाउनुहुने कुराहरूलाई तिनीहरूले आफ्‍नो हृदयले स्वीकार गर्दैनन्। बरु, तिनीहरू ती कुरालाई बेवास्ता गर्छन् र उदासीन बन्छन्, अनि कतिपय मानिसहरूले त परमेश्‍वरले मान्छेका लागि तोक्‍नुभएका मापदण्ड र सिद्धान्तहरूलाई प्रायः घृणासमेत गर्छन्। तिनीहरू सकारात्मक कुराहरूप्रति अमन गर्छन्, र ती कुराप्रति तिनीहरूको हृदयमा प्रतिरोध, विरोध, र निन्दै निन्दा हुन्छ। सत्यताप्रति वाक्‍क मान्‍नुको मुख्य प्रकटीकरण यही हो। मण्डली जीवनमा, परमेश्‍वरको वचन पढ्नु, प्रार्थना गर्नु, सत्यता सङ्गति गर्नु, कर्तव्य निभाउनु, र सत्यताद्वारा समस्याहरू समाधान गर्नु सबै नै सकारात्मक कुरा हुन्। ती कुराहरूले परमेश्‍वरलाई प्रसन्‍न तुल्याउँछन्, तर कतिपय मानिसहरूले यी सकारात्मक कुराहरूप्रति अमन गर्छन्, यी कुराको वास्ता गर्दैनन्, र यी कुराप्रति उदासीन हुन्छन्। सबैभन्दा घृणास्पद कुरा त के हो भने, तिनीहरूले इमानदार मानिसहरू, सत्यताको खोजी गर्नेहरू, आफ्‍नो कर्तव्य बफादार ढङ्गले पूरा गर्नेहरू, र परमेश्‍वरको घरको कामको रक्षा गर्नेहरूजस्ता सकारात्मक मानिसहरूप्रति अपमानजनक मनोवृत्ति अपनाउँछन्। तिनीहरूले सधैँ यी मानिसहरूलाई आक्रमण र बहिष्कार गर्ने प्रयास गरिरहेका हुन्छन्। तिनीहरूले आफूमा कमीकमजोरी भएको वा भ्रष्टताको प्रकाश भएको थाहा पाए भने, तिनीहरूले यसको बढाइचढाइ गर्छन्, र तिललाई पहाड बनाउँदै त्यसो गरेकोमा निरन्तर रूपमा उनीहरूलाई होच्याउँछन्। यो कस्तो प्रकारको स्वभाव हो? किन तिनीहरूले सकारात्मक मानिसहरूप्रति शत्रुता राख्छन्? किन तिनीहरूले दुष्ट मानिसहरू, अविश्‍वासीहरू, र ख्रीष्टविरोधीहरूलाई त्यति माया गर्छन् र तिनीहरूसँग मिल्छन्, र किन तिनीहरूले प्रायजसो त्यस्तै मानिसहरूसँग नौटङ्की गर्छन्? जहाँ नकारात्मक र दुष्ट कुराहरूको सवाल आउँछ, तिनीहरू जोसिला र प्रफुल्लित हुन्छन्, तर सकारात्मक कुराहरूका हकमा, तिनीहरूको मनोवृत्तिमा प्रतिरोध पैदा हुन थाल्छ; खास गरी, जब तिनीहरूले मानिसहरूले सत्यताको सङ्गति गरेका वा सत्यता प्रयोग गरी समस्याहरू समाधान गरेका देख्छन्, तब तिनीहरूले हृदयमा वाक्क र असन्तुष्ट अनुभूति गर्छन्, र तिनीहरूले आफ्‍ना गुनासाहरू पोखाउँछन्। के यो स्वभाव सत्यताप्रति वाक्‍क मान्‍ने स्वभाव होइन र? के यो भ्रष्ट स्वभावको प्रकटीकरण होइन र? धेरै मानिसहरूले परमेश्‍वरमा विश्‍वास गर्छन्, उहाँको लागि काम गर्न मन पराउँछन् र उहाँको लागि उत्साहको साथ दौडधुप गर्छन्, अनि आफ्‍ना वरदान र सामर्थ्यहरू प्रयोग गर्नुपर्दा, आफ्ना रुचिहरूमा लिन हुँदा र आफ्‍नो प्रदर्शन गर्दा, तिनीहरूसँग असीमित जोस हुन्छ। तर यदि तैँले तिनीहरूलाई सत्यता अभ्यास गर्न र सत्यता सिद्धान्तअनुसार काम गर्न लगाइस् भने, तिनीहरूको त्यो जोश मरिहाल्छ र तिनीहरूमा कुनै उत्साह हुँदैन। तिनीहरूलाई आफ्‍नो प्रदर्शन गर्न दिइएन भने, तिनीहरू जाँगरहीन र उदास हुन्छन्। आफ्नो प्रदर्शन गर्नलाई किन तिनीहरूमा जोस भएको? अनि सत्यता अभ्यास गर्नलाई चाहिँ किन तिनीहरूसँग कुनै ऊर्जा नभएको? यहाँ समस्या के हो त? मानिसहरू सबैले आफूलाई विशिष्ट देखाउन मन पराउँछन्; तिनीहरू सबै खोक्रो महिमाको लोभ गर्छन्। आशिष्‌ र इनामहरू प्राप्त गर्नका लागि परमेश्‍वरलाई विश्‍वास गर्ने क्रममा हरेकसँग अपार ऊर्जा हुन्छ, तर पनि सत्यता अभ्यास गर्ने र देहको विरुद्धमा विद्रोह गर्ने कुरामा तिनीहरूले किन जोसजाँगर गुमाउँछन्, तिनीहरू किन उदास बन्छन्? किन यस्तो हुन्छ? यसले मानिसहरूको हृदय अशुद्ध छ भन्‍ने प्रमाणित गर्छ। तिनीहरूले पूर्णतया आशिष्‌हरू प्राप्त गर्नकै लागि परमेश्‍वरमा विश्‍वास गर्छन्—सरल रूपमा भन्दा, तिनीहरूले स्वर्गको राज्यमा प्रवेश गर्नका लागि त्यसो गर्छन्। खोजी गर्नको लागि आशिष्‌ वा लाभ नहुँदा, मानिसहरू जाँगरहीन र उदास बन्छन्, र तिनीहरूसँग कुनै उत्साह हुँदैन। यो सबै सत्यताप्रति वाक्‍क मान्‍ने भ्रष्ट स्वभावले निम्त्याएको हुन्छ। यो स्वभावको नियन्त्रणमा परेपछि, मानिसहरू सत्यता पछ्याउने मार्ग छनौट गर्न मान्दैनन्, तिनीहरू आफ्‍नै बाटोमा लाग्छन्, र गलत मार्ग रोज्छन्—प्रतिष्ठा, ख्याति, प्राप्ति र हैसियतको पछि लाग्‍नु गलत कुरा हो भन्‍ने राम्ररी थाहा भएर पनि तिनीहरू यी कुराहरू नगरी, यी कुरालाई नपन्छाई बस्नै सक्दैनन्, र तिनीहरू अझै तिनकै पछि लाग्छन् र शैतानकै मार्गमा हिँड्छन्। यस्तो अवस्थामा, तिनीहरूले परमेश्‍वरलाई होइन, शैतानलाई पछ्याइरहेका हुन्छन्। तिनीहरूले गर्ने हरेक कुरा शैतानको सेवामा गरिएको हुन्छ, र तिनीहरू शैतानका सेवक हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यसभन्दा पहिले, मैले लेखहरू लेख्‍ने काममा कठिन परिश्रम गरेकी थिइनँ। मलाई यसबारे क्षणिक ग्‍लानि मात्रै भयो, र मैले यसलाई त्यति मतलब पनि गरिनँ। मलाई यो त्यति ठूलो समस्या हो जस्तो लागेन। परमेश्‍वरको वचनको प्रकाशद्वारा मात्रै मैले यो त सत्यतादेखि दिक्‍क मान्‍नु, अनि एक प्रकारको शैतानी स्वभाव हो भन्‍ने थाहा पाएँ। लेखहरू लेख्‍नको लागि अनुभव र ज्ञान चाहिन्छ, र यसको लागि सोच्‍ने समय पनि आवश्यक हुन्छ। हामीले आफूलाई शान्त पारेर, परमेश्‍वरका वचनहरूमा मनन गर्ने, सत्यताको खोजी गर्ने, र आत्मचिन्तन गर्ने गर्नुपर्छ। त्यसैले त, सत्यताको खोजी गर्न, परमेश्‍वरको वचनमा मनन गर्न, र लेखहरू लेख्‍न लगाउँदा, मैले हृदयबाट इन्कार र विरोध गरेँ। परमेश्‍वरको गवाही कसरी दिने भन्‍नेबारेमा उहाँले धेरै सङ्गति दिनुभएको छ, र मेरा सबै ब्रदर-सिस्टरहरूले गवाही लेखहरू लेखिरहेका थिए, तर म उदासीन भएँ, र मैले यसबाट उम्कने बहानासमेत बनाएँ। म एकदमै जिद्दी थिएँ! म सत्यतासँग सम्‍बन्धित कुराहरूलाई इन्कार्थेँ र नकार्थेँ, र तीबारेमा कठिन परिश्रम गर्न अनिच्‍छुक हुन्थेँ। बाहिरी कुराहरूमा, सत्यतासँग सम्‍बन्धित नरहेका कुराहरूमा, म निकै उत्साहित र इच्‍छुक हुन्थेँ। यस्तो किन हुन्थ्यो भने ती कुराहरू गर्नु मेरो व्यक्तिगत सामर्थ्य थियो; ती कुराहरू मलाई सहजै आउँथेँ, र त्यसपछि दाजुभाइ-दिदीबहिनीहरूले मेरो परिश्रमका प्रतिफल स्पष्टसित देख्‍न सक्थे। मलाई काटछाँट वा निराकरण वा बर्खास्त गरिने थिएन। म आफ्नो हैसियत कायम राख्‍न सक्थेँ। त्यस प्रकारको मेरो व्यवहार साँच्‍चै नै सत्यताप्रति दिक्‍क हुनु थियो—त्यो शैतानी स्वभाव थियो। वास्तवमा, लेख लेख्‍ने प्रक्रिया भनेको सत्यताको खोजी गर्ने प्रक्रिया नै हो। समस्याहरू समाधान गर्नको लागि सत्यताको खोजी गर्दा त्यसले सत्यताप्रतिको मानिसहरूको मनोवृत्तिलाई सबैभन्दा राम्ररी प्रकट गर्न सक्छ। मैले परमेश्‍वरमा विश्‍वास गरेको धेरै वर्ष भएको थियो, र मैले आफ्‍नो कर्तव्य पूरा गर्न आफूलाई त्याग्‍न र समर्पित हुन सक्थेँ, र म कैयौँ शब्द र धर्मसिद्धान्तहरूबारे बोल्‍न सक्थेँ, तर मलाई सत्यताप्रति चासो थिएन र म यसको तृष्णा गर्ने वा यसलाई बहुमूल्य ठान्‍ने गर्दिनथेँ, न त ममा परमेश्‍वरप्रतिको सच्‍चा आज्ञापालन नै थियो। म अझै पनि आफ्‍नो शैतानी स्वभावअनुसार जिउँथेँ र परमेश्‍वरप्रति शत्रुको व्यवहार गरेर बस्थेँ। यसबारेमा मनन गरेपछि, मेरो समस्या गम्‍भीर छ भन्‍ने मलाई थाहा भयो। परमेश्‍वरमा वर्षौंदेखि विश्‍वास गरेपछि पनि, परमेश्‍वर र सत्यताप्रतिको मेरो मनोवृत्तिमा वास्तविक परिवर्तन आएको थिएन। म अझै पनि शैतानकै स्वामित्वमा थिएँ, सत्यताप्रति दिक्‍क मान्थेँ, परमेश्‍वरको विरोध गर्थेँ, र मेरो स्वभावमा थोरै पनि परिवर्वन आएको थिएन। यदि यस्तै भइरहेको भए, मैले जति धेरै समय विश्‍वास गरेकी वा मैले यसमा जति नै मेहनत गरेकी भए पनि, मैले कहिल्यै पनि सत्यतालाई बुझ्‍नेथिनँ वा मेरो भ्रष्ट स्वभावलाई समाधान गर्नेथिनँ। मैले अन्त्यसम्‍मै विश्‍वास गरे पनि, मैले कहिल्यै पनि पूर्ण मुक्ति पाउनेथिनँ। त्यो बेला, मलाई अलिक डर लाग्यो, त्यसकारण मैले पश्‍चात्ताप गर्दै परमेश्‍वरसँग प्रार्थना गरेँ। “हे परमेश्‍वर, म सत्यतालाई प्रेम गर्दिनँ, म यसप्रति दिक्‍क मान्छु। म आफ्‍नो कर्तव्यमा मेहनत र परिश्रम गर्न मात्रै मन पराउँछु। मेरो विश्‍वास कति दयनीय छ भन्‍ने मलाई अहिले थाहा भयो। म यसरी अघि बढिरहन चाहँदिनँ। म तपाईंतर्फ फर्केर, सत्यताको खोजी गर्न कडा परिश्रम गर्न चाहन्छु।”

पछि, मैले त्यति राम्रो शिक्षा पाएकी छैन र ममा कमजोर क्षमता छ भनेर मैले गरेको गुनासोको जवाफमा, एक जना सिस्टरले मलाई परमेश्‍वरको वचनको एउटा खण्ड पठाइन्, जुन मलाई निकै लाभदायक लाग्यो। परमेश्‍वर भन्‍नुहुन्छ: “परमेश्‍वरका वचनहरूको न्याय र सजाय अनुभव गरेपछि तँलाई नयाँ कुराहरू र वास्तविक अनुभव प्राप्त हुन्छ—त्यसकारण तैँले परमेश्‍वरको गवाही दिनुपर्छ। परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ र अन्त्यमा तिमीहरू परमेश्‍वरद्वारा कसरी जितियौ भन्‍ने कुराहरू पनि गर्नुपर्छ। तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण तिर्नुपर्छ भन्‍ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि निकै उपयुक्त देखिन्छ। तिमीहरू विगतमा परमेश्‍वरलाई सबैभन्दा धेरै विरोध गर्ने र उहाँप्रति समर्पित हुन सबैभन्दा कम झुकाव राख्‍ने मानिसहरू थियौ, तर अब तिमीहरू जितिएका छौ—त्यो कुरा कहिल्यै नबिर्स। तिमीहरूले यी विषयहरूमा धेरै चिन्तन र मनन गर्नुपर्छ। जब मानिसहरूले ती कुराहरू स्पष्ट बुझ्छन्, तब तिनीहरूलाई गवाही कसरी दिनुपर्छ भन्‍ने थाहा हुनेछ, अन्यथा, तिनीहरूले लाजमर्दो र मूर्ख कामहरू गर्न सक्‍नेछन्, जुन परमेश्‍वरको लागि गवाही दिनु होइन, बरु परमेश्‍वरलाई लज्जित तुल्याउनु हो। सच्‍चा अनुभवहरू र सत्यताको बुझाइविना परमेश्‍वरको लागि गवाही दिन सम्‍भव हुँदैन। परमेश्‍वरमाथिको भ्रमित र अन्योलपूर्ण विश्‍वास भएका मानिसहरूले परमेश्‍वरको लागि कहिल्यै गवाही दिन सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरू पढिसकेपछि, मैले बुझेँ कि परमेश्‍वरको बारेमा सच्‍चा गवाही दिनु भनेको परमेश्‍वरका वचनहरू र कामको बारेमा गवाही दिनु, परमेश्‍वरको वचनद्वारा गरिएको न्याय, सजाय, परीक्षा र शोधनसम्‍बन्धी आफ्‍नो अनुभवको बारेमा सङ्गति गर्नु, आफूले देखाएको भ्रष्टताको बारेमा सङ्गति गर्नु, र परमेश्‍वरको वचनले प्रकट गरेको कुराबाट आफूले आफ्‍नो बारेमा पाएको ज्ञानको बारेमा बताउनु, र आफूले कसरी अभ्यास गरियो र प्रवेश पाइयो भन्‍नेबारेमा बताउनु हो, ताकि अरूले परमेश्‍वरको धर्मी स्वभाव देख्‍न र परमेश्‍वरको काम र प्रेमको बारेमा जान्‍न सकून्। परमेश्‍वरको गवाही दिनको लागि, व्यक्ति वृहत् सिद्धान्तहरूको बारेमा बोल्‍न सक्षम हुनु-नहुनुले केही फरक पार्दैन। सबैभन्दा महत्त्वपूर्ण कुरा भनेको इमान्दारीपूर्वक र निष्कपट रूपमा बोल्‍नु हो। यो कुरा महसुस गरेपछि, मेरो हृदय अलिक उज्यालो भयो। अनुभव गवाहीहरू लेख्‍ने कार्यमा पनि यही कुरा लागू हुन्छ। तपाईंको शिक्षाको स्तर वा लेख्‍ने शैलीले केही फरक पार्दैन। मुख्य कुरा भनेको सत्यताको खोजी गर्न तपाईंले प्रयास गर्न सक्‍नुहुन्छ कि सक्‍नुहुन्‍न, आफ्‍नो भ्रष्टता र समस्याहरूलाई समाधान गर्न तपाईंले सत्यताको खोजी गर्नुहुन्छ कि गर्नुहुन्‍न, तपाईंले परमेश्‍वरको न्याय र सजाय अनुभव गर्न, परमेश्‍वरको वचन अनुसार आफूलाई विश्‍लेषण गर्न र चिन्‍न सक्‍नुहुन्छ कि सक्‍नुहुन्‍न, समस्याको सारलाई स्पष्ट रूपमा देख्‍न, र साँचो रूपमा पश्‍चात्ताप गरेर परिवर्तन हुन सक्‍नुहुन्छ कि सक्‍नुहुन्‍न भन्‍ने हो। तपाईंमा यी कुराहरू छन् भने, तपाईंले लेख्‍ने लेखहरू राम्रा हुनेछन्। तपाईंको शिक्षाको स्तरसँग यसको कुनै सम्‍बन्ध हुँदैन। तपाईंले दैनिक जीवनमा बोल्‍ने भाषामा व्यवहारिक अनुभाव र ज्ञानका कुराहरू लेखे भइहाल्छ। तपाईंले आफूलाई अनुभव गरेको र बुझेको कुरा मात्रै लेखे पुगिहाल्छ। यदि तपाईंले आफ्‍नो सच्‍चा बुझाइ र भावनाहरूलाई आफ्‍नै शब्‍दहरूमा लेख्‍नुभयो, अरूलाई फाइदा पुग्‍ने जेसुकै कुरा लेख्‍नुभयो भने, तपाईंसँग गवाही हुन्छ। विगतमा, म सधैँ मेरो शिक्षाको स्तर कमी छ र मेरो क्षमता कमजोर छ भनेर सोच्‍ने गर्थेँ, र लेखहरू लेख्‍नको लागि उच्‍च स्तरको ज्ञान वा क्षमता चाहिन्छझैँ गरी बहाना बनाउँदै गवाही लेखहरू लेख्‍ने काम गर्दिनथेँ, तर अहिले मलाई यो दृष्टिकोण गलत हो भन्‍ने थाहा भयो। मैले यस्तो स्थितिमा जिउनु हुँदैनथ्यो। मैले सत्यताको खोजी गर्ने, परमेश्‍वरको वचन अभ्यास र अनुभव गर्ने, र परमेश्‍वरलाई गवाही दिन आफूले अनुभव गरेको र सिकेको कुराको बारेमा लेखहरू लेख्‍ने कार्यमा ध्यान दिनुपर्थ्यो। त्यही नै मेरो कर्तव्य थियो।

एउटा भेलामा मैले परमेश्‍वरको वचनको एउटा खण्ड हेरेँ, जुन खण्डले मलाई सत्यताको खोजी गर्न र गवाही लेख लेख्‍ने कार्यमा बोझ उठाउन मदत गर्‍यो। परमेश्‍वरका वचनहरूले भन्छन्: “अगुवा र सेवकका रूपमा रहेका मानिसहरूको वर्गको उदय हुनुको कारण के हो? तिनीहरूको उदय कसरी भयो? वृहत् रूपमा, परमेश्‍वरको कामका लागि तिनीहरूको खाँचो हुन्छ; सूक्ष्‍म रूपमा, मण्डलीको कामको निम्ति तिनीहरूको खाँचो हुन्छ, परमेश्‍वरका चुनिएका मानिसहरूलाई तिनीहरूको खाँचो हुन्छ। … अगुवा र सेवकहरू अनि परमेश्‍वरका चुनिएका मानिसहरूका साधारण सदस्यहरूका बीचको भिन्‍नता भनेकै अगुवा र सेवकहरूले निर्वाह गर्ने कर्तव्यमा रहेको खास विशेषता मात्र हो। त्यो खास विशेषता मुख्य रूपमा तिनीहरूको नेतृत्वको भूमिकामा देखिन्छ। उदाहरणको लागि, मण्डलीमा जति धेरै मानिसहरू भए पनि, अगुवा नै प्रमुख हुन्छ। त्यसो भए, अन्य सदस्यहरूमाझ यस्तो अगुवाले के भूमिका खेल्छ? तिनीहरूले मण्डलीमा रहेका सबै परमेश्‍वरका चुनिएका मानिसहरूलाई नेतृत्व गर्छन्। त्यसो भए, तिनीहरूले पुरै मण्डलीमा के प्रभाव पार्छन्? यदि त्यस अगुवाले गलत मार्ग लियो भने, त्यस मण्डलीका सबै मानिसहरूले गलत मार्गमा त्यस अगुवालाई पछ्याउँछन्, जसले मण्डलीमा रहेका परमेश्‍वरका सबै चुनिएका मानिसहरूमा ठूलो असर पुर्‍याउनेछ। उदाहरणका लागि, पावललाई लिऊँ। तिनले आफूले स्थापना गरेका धेरै मण्डलीहरू र परमेश्‍वरका चुनिएका जनहरूको नेतृत्व गर्थे। अनि जब पावल बरालिए, तिनले नेतृत्व गरेका मण्डली र परमेश्‍वरका चुनिएका मानिसहरू पनि बरालिए। त्यसैले, जब अगुवाहरूले आफ्‍नै विकृत मार्ग लिन्छन्, तब तिनीहरू आफै मात्र प्रभावित हुँदैनन्, तिनीहरूले नेतृत्व गर्ने मण्डली र परमेश्‍वरका चुनिएका मानिसहरूसमेत प्रभावित हुन्छन्। यदि अगुवा सही छ, ऊ सही बाटोमा हिँड्दैछ र उसले सत्यतालाई पछ्याउने र अभ्यास गर्ने गर्छ भने, त्यस्तो अगुवाले नेतृत्व गर्ने मानिसहरूले सामान्य तरिकाले परमेश्‍वरका वचनहरू खाने र पिउनेछन् र सामान्य तरिकाले सत्यता पछ्याउनेछन्, अनि यसै समयमा, अगुवाको जीवन अनुभव र प्रगति अरूको सामु देखिनेछ, र यसले तिनीहरूलाई प्रभावित पार्नेछ। यसैले, एक अगुवाले लिनुपर्ने सही बाटो के हो? यो अरूलाई सत्यको बुझाइ र सत्यमा प्रवेश गर्नेतर्फ डोर्‍याउन र अरूलाई परमेश्‍वरको अगाडि नेतृत्व गर्न सक्षम हुनु हो। गलत बाटो के हो त? यो हैसियत, ख्याति र प्राप्तिलाई पछ्याउनु, बारम्बार आफूलाई प्रदर्शन गर्नु र आफ्नै साक्षी बन्‍नु, र कहिल्यै पनि परमेश्‍वरको साक्षी नबन्‍नु हो। यसले परमेश्‍वरका चुनिएका मानिसहरूमा कस्तो प्रभाव पार्छ? (यसले तिनीहरूलाई आफूसामु ल्याउँछ।) तिनीहरू बाटो बिराई परमेश्‍वरबाट टाढा हुनेछन् र यस अगुवाको नियन्त्रणमा आउनेछन्। यदि तैँले मानिसहरूलाई तेरो अगाडि आउनलाई नेतृत्व गर्छस् भने तैँले तिनीहरूलाई भ्रष्ट व्यक्तिको अगाडि आउन नेतृत्व गरिरहेको छस् र तैँले तिनीहरूलाई परमेश्‍वरको अगाडि होइन शैतानको अगाडि आउन नेतृत्व गरिरहेको छस्। मानिसहरूलाई सत्यको अगाडि आउन नेतृत्व गर्नु मात्र तिनीहरूलाई परमेश्‍वरको अगाडि आउन नेतृत्व गर्नु हो। अगुवाहरू र कर्मचारीहरूले सही मार्ग हिँडे पनि गलत मार्ग हिँडे पनि, परमेश्‍वरका चुनिएका मानिसहरूप्रति तिनीहरूको प्रत्यक्ष प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु एक: तिनीहरूले मानिसहरूको हृदय जित्ने प्रयास गर्छन्)। परमेश्‍वरका वचनहरू पढेपछि, म आफ्‍ना जिम्‍मेवारी र कर्तव्यहरूको बारेमा अझै स्पष्ट भएँ। यसको साथै, मलाई मेरो काँधमा जिम्‍मेवारीको ठूलो बोझ आएको अनुभव भयो। परमेश्‍वरले हामीलाई के भन्‍नुभएको छ भने, अगुवा र सेवकहरूले लिने मार्ग र तिनीहरूले खोजी गर्ने कुराले तिनीहरूलाई मात्रै होइन, तिनीहरूले नेतृत्व गर्ने ब्रदर-सिस्टरहरूलाई समेत असर गर्छ। यदि अगुवा र सेवकहरूले सत्यताको खोजी गर्छन् र तिनीहरू सही मानिसहरू हुन् भने, तिनीहरूले सत्यतामा निरन्तर प्रगति गर्नेछन्, दैनिक जीवनमा आफूले के-कस्ता गलत दृष्टिकोण राखेको छु, वा आफू के-कस्तो भ्रष्ट स्वभावमा जिउँछु भन्‍नेबारेमा मनन गर्नेछन्, परमेश्‍वरका वचनहरूअनुसार समस्याको सारलाई बुझ्‍नेछन्, र कुन सिद्धान्तमा प्रवेश गर्ने भन्‍ने कुरा पत्ता लगाउनेछन्। जब अगुवा र सेवकहरूले सही मार्ग लिन्छन्, तब तिनीहरूले ब्रदर-सिस्टरहरूको जीवन प्रवेशको लागि बोझ लिनेछन्, र समस्याहरू समाधान गर्न सत्यताको खोजी गर्ने कार्यमा ध्यान दिनेछन्, ताकि तिनीहरूले नेतृत्व गर्ने मानिसहरू पनि यही दिशामा प्रवेश गर्न सकून्। यदि अगुवा र सेवकहरू लापरवाही छन्, सत्यताको खोजी गर्दैनन्, आफ्‍नो सारा समय ख्याति र हैसियत प्राप्त गर्नको लागि मात्रै काम गर्छन्, सत्यता खोजी गर्नमा चासो दिँदैनन्, र समस्याहरू समाधान गर्न सत्यता सङ्गति गर्न सक्दैनन् भने, र यदि तिनीहरू कर्तव्यको बाहिरी मामलामा मात्र व्यस्त रहन्छन् वा तिनीहरूले आफूलाई उचाल्‍न र आफूलाई अरूभन्दा अलग देखाउन शब्द र धर्मसिद्धान्तहरू बोल्छन्, र परमेश्‍वरको गवाही दिने सत्यताको बारेमा सङ्गति गर्न सक्दैन भने, तिनीहरू परमेश्‍वरको विरोध गर्ने मार्ग हिँडिरहेका हुन्छन्, र तिनीहरूले मानिसहरूलाई जुन दिशामा डोर्‍याइरहेका हुन्छन् त्यो दिशा नै गलत हुन्छ। त्यस्ता मानिसहरू थाहै नपाई आफ्‍नै मार्गमा हिँडिरहेका हुन्छन् र अरूलाई सेवा गर्ने मार्गमा लगिरहेका हुन्छन्, जुन परमेश्‍वरलाई विरोध गर्ने पावलको मार्ग हो। यो त काम गर्ने र मानिसहरूलाई मुक्ति दिने परमेश्‍वरको अभिप्रायविपरीत हुन्छ। मण्डलीले मलाई मैले बाहिरी काम गर्न सकूँ, मैले सेवा र परिश्रम गर्न सकूँ, अनि मैले प्रतिष्ठा र हैसियतको खोजी गर्न सकूँ भनेर मलाई अगुवा बन्‍न अभ्यास गर्ने अवसर दिएको थिएन। मैले त अगुवाको भूमिका निर्वाह गर्नुपर्थ्यो, र दाजुभाइ-दिदीबहिनीहरूलाई परमेश्‍वरका वचनहरू खान र पिउन अगुवाइ गर्नुपर्थ्यो, तिनीहरूको कर्तव्यमा रहेका समस्याहरू समाधान गर्नको लागि सत्यता खोजी गर्नुपर्थ्यो, अनि क्रमिक रूपमा सत्यता बुझ्‍न र परमेश्‍वरको वचनका वास्तविकताहरूमा प्रवेश गर्न सक्षम बन्‍नुपर्थ्यो। यो मेरो कर्तव्य पनि थियो। त्यसैले, मलाई सत्यताको खोजी गर्न र मेरा भ्रष्ट स्वभावहरू समाधान गर्न ध्यान दिनु महत्त्वपूर्ण छ भन्‍ने लाग्यो। यस विन्दुमा, मसँग सत्यताको अत्यन्तै सतही बुझाइ थियो, र मसँग कुनै सत्यता वास्तविकता थिएन, त्यसैले मैले यसलाई अनुभव गर्दै जाँदा मात्रै यसबारेमा सिक्‍न सक्थेँ। तर जबसम्म मेरो हृदय र मार्ग सही हुन्थ्यो, तबसम्म त मैले परमेश्‍वरको अगुवाइ प्राप्त गर्नेवाला नै थिएँ।

त्यसपछिको अवधिमा, मैले परमेश्‍वरमाथि विश्‍वास गरेपछिका वर्षहरूमा साँचो रूपमा सत्यताको खोजी गरेर के-कस्ता समस्याहरू समाधान गर्न सकेँ, के-कस्ता भ्रष्ट स्वभावहरू समाधान गर्न सकेँ भनेर मनन गरेँ। चिन्तन गरेपछि, मैले आफू अन्योलमा रहेको र आफूमा धेरै प्रश्‍नहरूको आधा बुझाइ मात्र भएको पाएँ। मैले साँचो रूपमा सत्यतालाई बुझेकी थिइनँ र समस्याको सार देख्दिनथेँ, वा अभ्यासका मार्गहरू भेट्टाउँदेनथेँ, न त मैले कहिल्यै प्रभावकारी रूपमा समस्याहरू नै समाधान गर्थेँ। त्यसपछि, मैले तुलनात्मक रूपमा राम्रो बुझाइ प्राप्त गरेका अनुभवहरूको बारेमा लेख्‍ने प्रयास गरेँ, र लेख्‍ने क्रममा म मनन गर्थेँ। समय पाउनेबित्तिकै म मनन गर्थेँ। मैले लेख लेखिसकेपछि, मलाई निकै ढुक्‍क, सुरक्षित, र सहज महसुस भयो। यो लेख लेख्‍ने प्रक्रियामा, सत्यताको खोजी गरेर, मैले प्राकृतिक रूपमै आफ्‍नो स्थिति र आफ्नो समस्याको सारलाई अझै स्पष्ट रूपमा देख्‍न थालेँ, सत्यतासम्‍बन्धी मेरो ज्ञान अझै व्यवहारिक र ठोस बन्यो, र मेरो अभ्यासको मार्ग अझै स्पष्ट भयो। मैले के पनि थाहा पाएँ भने, गवाही लेख लेख्‍नु आफ्‍नो स्थितिलाई बुझ्‍नको लागि र समस्याहरू समाधान गर्न सत्यता खोजी गर्नको लागि अत्यन्तै उपयोगी हुन्छ। यो नै जीवन प्रवेशको मार्ग हो, र सत्यताको खोजी गर्ने र बुझ्‍ने सबैभन्दा उत्कृष्ट मार्ग हो।

पछि, अगुवा र सेवकहरूलगायत धेरैले लेख लेख्‍ने कार्यमा ध्यान दिएका छैनन्, र यस विषयमा कुनै प्रयाससमेत गरेका छैनन् भन्‍ने सुनेँ। कतिले सधैँ आफू काममा व्यस्त भएकोले लेखहरू लेख्‍ने समय छैन भन्थे। मैले सोचेँ, “के मेरो स्थिति पनि यस्तै थिएन र? मैले पनि गलत दृष्टिकोण राखेकी थिएँ, र नलेख्‍नको लागि बहानाहरू बनाउथेँ। यदि मैले आफ्‍नो स्थितिको हल कसरी गरेँ र कसरी आफ्‍नो दृष्टिकोण परिवर्तन गरेँ, सो प्रक्रियाको बारेमा लेख लेखेँ भने, के त्यसले मेरा कतिपय ब्रदर-सिस्टरहरूको समस्यालाई समाधान गर्नेछैन र?” यो महसुस गरेपछि, मलाई मैले अब बोझ लिनुपर्छ भन्‍ने लाग्यो, र यसबारेमा एउटा लेख लेख्‍ने निर्णय गरेँ। मेरो बुझाइ एकदमै सतही र एकपक्षीय भएको भए तापनि, मैले यो लेख लेख्‍नु मेरो कर्तव्य हो, त्यसकारण मैले आफूले बुझेजति लेख्‍ने अभ्यास गर्नुपर्छ भन्‍ने मलाई लाग्यो। सामान्यतया, मेरा ब्रदर-सिस्टरहरूसित भेट्दा वा कुराकानी गर्दा, म उनीहरूसित यस विषयमा सङ्गति गर्थेँ, र खाली समयमा म यसबारेमा सोचविचार गर्थेँ। मेरो बिहानीको भक्तिको समयमा, म यस विषयसँग सम्बन्धित परमेश्‍वरको वचन खाने र पिउने गर्थेँ। केही समयपछि, मैले यस समस्यालाई अलिक स्पष्‍ट रूपमा देख्‍न सकेँ, र यसबारेमा लेख लेख्दा मलाई निकै सजिलो भयो। मैले रूपरेखा तयार गरेपछि, आफ्‍नै बुझाइअनुसार हरेक तहको अर्थलाई व्यक्त गरेँ, र आफ्‍नै शब्दहरूमा मेरा विचार र अनुभवहरू लेखेँ। मलाई त्यसपछि त्यति गाह्रो लाग्‍न छोड्यो, र लेख्‍ने क्रममा मनन गर्दै जाँदा, मैले यो समस्या र सम्‍बन्धित सत्यताका पक्षहरूलाई अझै स्पष्ट रूपमा देख्‍न सक्थेँ। मलाई साँच्‍चै के अनुभव भयो भने, हामीले सत्यताको खोजी गर्ने प्रयास जति धेरै गर्छौँ र जति धेरै लेखहरू लेख्छौँ, र लेखहरू लेख्‍ने प्रक्रियालाई सत्यता खोजी गर्ने र समस्याहरू समाधान गर्ने माध्यमको रूपमा जति धेरै प्रयोग गर्छौँ, हामीले त्यति नै धेरै परमेश्‍वरको अन्तर्दृष्टि र अगुवाइ प्राप्त गर्छौँ र हामीले त्यति नै धेरै आशिष्‌ पनि पाउँछौँ। मलाई परमेश्‍वरको वचनको एउटा खण्ड याद आयो: “तैँले परमेश्‍वरका अभिप्रायहरूलाई जति धेरै ख्याल गर्छस्, तैँले त्यति नै बढी बोझ बोक्नेछस् अनि तैँले बोक्ने बोझ जति ठूलो हुन्छ, तेरो अनुभव त्यति नै बढी समृद्ध हुनेछ। जब तैँले परमेश्वरका अभिप्रायहरूलाई ख्याल गर्छस्, परमेश्‍वरले तँमाथि एउटा बोझ राखिदिनुहुनेछ, तब उहाँले तँलाई सुम्पिनुभएका बोझहरूको सम्बन्धमा उहाँले तँलाई अन्तर्दृष्टि दिनुहुनेछ। परमेश्‍वरले तँलाई यो बोझ दिनुहुँदा उहाँको वचनबाट खाँदै र पिउँदै तैँले सबै सम्बन्धित सत्यताहरूलाई ध्यान दिनेछस्। यदि तँसित तेरा दाजुभाइ तथा दिदीबहिनीहरूको जीवनसम्बन्धी बोझ छ भने, यो परमेश्‍वरले तँलाई सुम्पिनुभएको बोझ हो अनि तैँले सधैँ आफ्ना दैनिक प्रार्थनाहरूमा यो बोझ उठाउनेछस्। परमेश्‍वरले जे गर्नुहुन्छ, त्यो तँमाथि लादिएको छ अनि परमेश्‍वरले जे गर्न चाहनुहुन्छ, तँ त्यो गर्न इच्छुक हुन्छस्; परमेश्‍वरको बोझलाई आफ्नो बोझको रूपमा लिनु भनेको यही नै हो। यस अवस्थामा, परमेश्‍वरको वचनबाट तैँले खाँदा र पिउँदा, तैँले यस्तै प्रकारका विषयहरूमा ध्यान दिनेछस्, अनि तैँले सोच्‍नेछस्, म कसरी यी समस्याहरूलाई समाधान गर्नेछु? मेरा दाजुभाइ तथा दिदीबहिनीहरूले छुटकारा हासिल गर्न तथा आत्मिक आनन्द पाउन कसरी म तिनीहरूलाई सक्षम तुल्याउन सक्छु? सङ्गति गर्दै गर्दा तैँले यी समस्याहरू समाधान गर्ने कुरामाथि पनि ध्यान दिनेछस् अनि परमेश्‍वरको वचनबाट खाँदै र पिउँदै गर्दा तैँले यी विषयहरूसँग सम्बन्धित वचनहरू खाने र पिउने कुरामाथि ध्यान दिनेछस्। उहाँका वचनहरूबाट खाँदै र पिउँदै गर्दा तैँले एउटा बोझ पनि बोक्नेछस्। परमेश्‍वरका मागहरूबारे तैँले बुझिसकेपछि, कुन मार्ग लिनुपर्ने हो त्यसबारे तँलाई अझ स्पष्ट हुनेछ। तेरो बोझले ल्याएको पवित्र आत्माको अन्तर्दृष्टि र प्रकाश यही हो अनि यो तँलाई प्रदान गरिएको परमेश्‍वरको निर्देशन पनि हो। किन म यसो भन्छु? यदि तँसित कुनै बोझ छैन भने, परमेश्‍वरका वचनहरू खाँदा र पिउँदा तैँले ध्यान दिनेछैनस्; बोझ बोक्दै गर्दा जब तैँले परमेश्‍वरका वचनहरू खान्छस् र पिउँछस्, तब तैँले त्यसको सारलाई राम्ररी बुझ्न सक्छस्, तेरो मार्ग भेट्टाउन सक्छस् अनि परमेश्‍वरका अभिप्रायहरूलाई ख्याल गर्न सक्छस्। त्यसैकारण, तेरा प्रार्थनाहरूमा, परमेश्‍वरले तँमाथि अझै बोझहरू राखिदिनुभएको अनि तँलाई अझै ठूलठूला कामहरू सुम्पिनुभएको होस् भनेर तैँले चाहना गर्नुपर्छ, ताकि तेरो अगाडि अभ्यास गर्नका निम्ति तँसित धेरै मार्ग होस्; ताकि परमेश्‍वरका वचनहरू खाँदा र पिउँदा त्यसले तँमा अझ ठूलो प्रभाव पार्न सकोस्; ताकि उहाँका वचनहरूको सारलाई राम्ररी बुझ्न सक्षम भएर तँ बढ्न सक्; ताकि तँ पवित्र आत्माद्वारा अझै बढी स्पर्शित हुन सक्” (वचन, खण्ड १। परमेश्‍वरको देखापराइ र काम। सिद्धता हासिल गर्न परमेश्‍वरका अभिप्रायहरूलाई ख्याल गर)। परमेश्‍वरका वचनहरूले मलाई के महसुस गराए भने, जब हामीले मण्डलीमा आफ्‍नो जीवन प्रवेश र समस्याहरूको निम्ति आफै बोझ उठाउँछौँ, तब समस्याहरू समाधान गर्न सत्यताको खोजी गर्नको लागि अझै बढी प्रयास गर्न, र विवेकशील रूपमा परमेश्‍वरको वचन खान, पिउन र अभ्यास गर्न सक्छौँ। त्यसपछि हामी अझै छिटो गरी सत्यता वास्तविकतामा प्रवेश गर्न सक्छौँ। यस प्रक्रियामा, हामीले बोझ बोक्दै, तृष्णा गर्दै, र खोजी गर्दै जाने क्रममा, परमेश्‍वरको अन्तर्दृष्टि र अगुवाई प्राप्त गर्न सक्छोँ, सत्यतासम्‍बन्धी हाम्रो बुझाइलाई क्रमिक रूपमा गहन बनाउन सक्छौँ, मामिला र मानिसहरूलाई अझै स्पष्ट र विस्तृत रूपमा देख्‍न सक्छौँ, अनि सत्यता सम्‍बन्धमा अझै ठोस र व्यवहारिक पकड प्राप्त गर्न सक्छौँ। यदि हामीले सत्यताको खोजी गर्न वा लेखहरू लेख्‍ने अभ्यास गर्न परिश्रम गरेनौँ भने, हामीले परमेश्‍वरको वचनको बारेमा केही ज्ञान नै प्राप्त गरे पनि, त्यो शङ्कीर्ण र धारणागत बुझाइ मात्रै हुन्छ, र त्यो सधैँ कुहिरोको आकारजस्तो अस्पष्ट लाग्छ, र यसले हामीसँग कुनै वास्तविक ज्ञान नै छैन भन्‍ने देखाउँछ। हाम्रो वास्तविक ज्ञान र अनुभवको बारेमा लेखेर, परमेश्‍वरको वचनको आधारमा विस्तृत रूपमा मनन गरेर अनि समस्याहरूलाई बुझेर, र अन्तिममा हाम्रो धारणात्मक ज्ञानलाई सही, वास्तविक र ठोस ज्ञानमा उत्थान गरेर मात्रै, हाम्रो बुझाइले बल्‍ल फल दिन सक्छ। लेखहरू लेख्‍नु भनेको सम्‍बन्धित विषयमा स्पष्टता प्राप्त गर्ने, सत्यतालाई बुझ्ने र समस्याहरू समाधान गर्ने प्रक्रिया हो। हामीले जति लेख्छौँ त्यति नै धेरै कुरा सिक्छौँ।

अहिले, म लेखहरू लेख्‍ने कार्यप्रति प्रतिरोध जनाउँदिनँ। म यसमा आनन्द लिन्छु, किनभने लेख्‍ने क्रममा, मैले आफ्‍नै भ्रष्ट स्वभावहरूलाई अझै स्पष्‍ट रूपमा देख्‍न सक्छु, र परमेश्‍वरको वचन बुझ्‍ने क्रममा मेरो दृष्टिकोण र विचारधारा पनि परिवर्तन हुन्छ। यो वास्तविक फाइदा, र सबैभन्दा बहुमूल्य र अर्थपूर्ण कुरा हो। पहिले त, मलाई लेखहरू लेख्‍नु झन्झटिलो र निकै कठिन लाग्थ्यो, र आफ्ना अनुभवहरूबारे लेखहरू लेख्‍ने प्रयास गर्नुभन्दा बाहिरी काम गर्न रुचाउँथेँ। म अत्यन्तै विद्रोही र जिद्दी थिएँ। मलाई त लेखहरू लेख्दा यसले मेरो काममा ढिलाइ गर्छ भन्‍नेसमेत लाग्थ्यो, तर यो दृष्टिकोण वास्तवमा निकै गलत र हास्यास्पद थियो। लेखहरू लेख्दा काममा ढिलाइ हुँदैन। बरु, यसले समस्याहरू समाधान गर्न सत्यताको खोजी गर्न उत्प्रेरित गर्छ र आफ्‍नो कर्तव्यमा प्रभावकारिता देखाउन अझ सक्षम बनाउँछ। अहिले, जब-जब मसँग समय हुन्छ, तब-तब म आफूलाई शान्त पारेर आफ्‍नो स्थितिको बारेमा विचार गर्ने प्रयास गर्छु। आफूले स्पष्ट रूपमा देख्‍न वा समाधान गर्न नसकेका समस्याहरूलाई मनन गर्न म अझ धेरै प्रयत्‍न लगाउन पनि इच्छुक हुने गर्छु। मैले आफ्नो जीवन प्रवेशको लागि क्रमिक रूपमा बोझ उठाउन थालेकी छु। मलाई ममा सत्यता खोजी गरेर समाधान गर्नुपर्ने धेरै स्थितिहरू छन् भन्‍ने पनि लाग्छ, र क्रमिक रूपले मभित्र परमेश्‍वरको वचनप्रति तृष्णा जाग्दै आएको छ। यो सबै परमेश्‍वरको अनुग्रहको कारणले हो। धन्यवाद परमेश्‍वर!


४७. झूट बोल्दा पीडा मात्र हुन्छ

केन्‍नेथ, दक्षिण कोरिया

२०२१ को मे महिनाको कुरा हो, एक दिन हामीले ब्रदर लुकाले एकल गीत गाउँदै गरेको म्युजिक भिडियो छायाङ्कन गरिरहेका थियौँ र मचाहिँ स्टेज लाइटिङमा काम गरिरहेको थिएँ। सुरुमा मैले निकै ध्यान दिइरहेको थिएँ, र सुरुका केही शटमा कुनै समस्या भएन, त्यसैले मैले बिस्तारै कम ध्यान दिँदै गएँ। हामीले लगभग छायाङ्कन सकिसकेका बेला निर्देशकले एउटा शट केही फरक शैलीमा लिन चाहे। मैले ध्यान दिइरहेको थिइनँ, त्यसैले हामीले रोलिङ गर्न थाल्दा म अझै अर्को मनिटर हेरिरहेको थिएँ, र लुका लाइटको क्षेत्रबाट बाहिर आएको मैले यादै गरिनँ। मैले हतपत्त लाइट मिलाउन खोजे पनि ढिलो भइसकेको थियो, र यसले गर्दा लुकाको टाउको लाइट बाहिर अनि फेरि भित्र भयो। त्यो शट काम नलाग्‍ने भयो। सामान्यतया स्टेजमा समस्या हुँदा हामीले निर्देशकलाई तुरुन्तै अर्को टेक गरौं भन्‍नुपर्ने हो, तर मैले वाकीटकी मात्र समातिरहेँ, मुख खोल्न डराएँ। शब्दहरू घाँटीमै अड्किए र मनमा एकदमै अन्तर्द्वन्द्व चल्यो। मैले सोचेँ, यहाँ निर्देशक मात्र छैनन्, अरू धेरै ब्रदर-सिस्टरहरू पनि छन्। यदि मैले यस्तो मामुली गल्ती गरेको बताएँ भने तिनीहरूले मलाई के सोच्लान्? के तिनीहरूले म आफ्नो कर्तव्यमा लापरबाह छु भनेर नभन्लान् र? त्यो त साह्रै लाजमर्दो हुनेछ! तर मैले केही भनिनँ भने कर्तव्य निर्वाह नगरेको हुनेछ। सम्पादनमा त्यो फुटेज प्रयोग गरिएमा त्यसले भिडियोको गुणस्तरमा प्रत्यक्ष असर पर्नेछ। भनूँ कि नभनूँ भनी मनमा द्वन्द चलिरहेको बेला निर्देशकले यसो भनेको सुनेँ, “यो त राम्रो भयो, अब अर्को गरौँ।” मैले यसो हेरेँ, छायाङ्कन गर्ने ब्रदर पहिले नै अर्को ठाउँ सरेर पर्खेर बसिरहेको देखेँ, त्यसैले मैले यसो सोच्दै आफैलाई सान्त्वना दिन थालेँ, “छायाङ्कन सकिसक्‍यो, अब अहिले आएर मैले यो कुरा बताएमा सबैले आफ्नो उपकरण फेरि पहिलेकै ठाउँमा ल्याएर मिलाउनुपर्ने हुन्छ र त्यो निकै झन्झटिलो हुनेछ। मैले यो बताउनुहुँदैन, आखिर यो दुईमध्ये एक शट त हो नि र सायद त्यसको प्रयोग पनि नहोला। यसबाहेक, मान्छेहरूले ध्यान दिएर हेरेनन् भने त्यो देख्दा पनि देख्दैनन्।” मैले यो कुरा मनभित्र खेलाइरहेँ, तर अन्तिममा चुप लाग्‍ने निर्णय गरेँ। छायाङ्कनपछि मलाई ग्लानिले सताइरह्यो, मैले सोचेँ, “के म जानीजानी छली भइरहेको छुइनँ र? म मानिसलाई त छल गरूँला, तर परमेश्‍वरलाई छल गर्न सक्छु र?” त्यसैले मैले निर्देशकलाई भेटेर आफ्नो गल्ती बताएँ। उनले भने, “हामीले शुटिङ सकिसक्यौँ र सबैजनाले आफ्नो सरसामान प्याक गरिसके। अहिले आएर भन्नुको के फाइदा भयो र? त्यतिबेला किन नभन्‍नुभएको? पहिल्यै बताउनुभएको भए फेरि शट लिन समय नै लाग्‍ने थिएन।” निर्देशकको अनुहारमा खिन्‍नता देखेर मलाई झन् नराम्रो लाग्यो र आफैलाई थप्पड हान्‍न मन लाग्यो। सबैको अगाडि आफ्नो गल्ती स्वीकार गर्न मलाई किन यति गाह्रो भएको? इमानदार हुन मलाई किन यत्रो सङ्घर्ष गर्नुपरेको? यो पीडा बोकी परमेश्‍वरसामु आएर मैले प्रार्थना गरेँ: “हे परमेश्‍वर, मैले कर्तव्यको दौरान गल्ती गरेँ, अनि सबैले मेरो आलोचना गर्लान् र मलाई तुच्छ ठान्लान् भन्‍ने डरले मैले उनीहरूको अगाडि गल्ती स्वीकार गर्ने हिम्मत गरिनँ। अहिले म ग्लानिमा डुबेको छु। बिन्ती छ, मलाई आत्मज्ञानमा मार्गदर्शन गर्नुहोस्।”

त्यसपछि मैले परमेश्‍वरका वचनले यसो भनेको भेटें: “मानिलिऊँ तैँले दुइटा मार्गमध्ये एउटा रोज्नुपर्‍यो। एउटा इमानदार व्यक्ति बन्‍ने, सत्य बोल्ने र मनमा जे छ त्यो भन्‍ने, आफ्नो मनको कुरा अरूसँग बाँड्ने, वा आफ्ना गल्ती स्वीकार गर्ने र यथार्थलाई जस्ताका तस्तै बताउने, अरूलाई आफ्नो भ्रष्‍ट कुरूपता देखाउने र आफ्नै व्यक्तित्वलाई लज्जित तुल्याउने बाटो हो। अर्को चाहिँ परमेश्‍वरका लागि सहादत हुन आफ्नो ज्यान दिने र मरेपछि स्वर्गको राज्यमा प्रवेश गर्ने बाटो हो। तँ कुन मार्ग रोज्छस्? कसै-कसैले यसो भन्लान्, ‘म परमेश्‍वरका लागि आफ्नो जीवन त्याग गर्ने मार्ग रोज्छु। म उहाँका लागि मर्न इच्छुक छु; मृत्युपछि म मेरो इनाम पाउनेछु, र स्वर्गको राज्यमा प्रवेश गर्नेछु।’ सङ्कल्प भएकाहरूले एउटै जोडदार प्रयासमा परमेश्‍वरका लागि आफ्नो जीवन अर्पण गर्न सक्छन्। तर के यस्तो प्रयासले सत्यता अभ्यास गर्न र इमानदार व्यक्ति बन्‍न सकिन्छ? सकिँदैन, दुई प्रयासमा पनि सकिँदैन। केही गर्दा यदि तँसँग इच्छा छ भने, तैँले यो एकै प्रयासमा राम्रोसँग गर्न सक्छस्; तर बिनाझूट एकपल्ट सत्य बोल्दैमा तँ सधैँका लागि इमानदार व्यक्ति बन्दैनस्। इमानदार व्यक्ति बन्‍न तेरो स्वभाव परिवर्तन हुनु आवश्यक छ, र यसका लागि दस वा बीस वर्षको अनुभव चाहिन्छ। तैँले इमानदार व्यक्ति बन्‍ने आधारभूत मापदण्ड पूरा गर्न सक्नुअघि झूट र छलकपटको आफ्नो छली स्वभाव त्याग्‍नैपर्छ। के यो सबैका निम्ति गाह्रो छैन त? यो ठूलो चुनौती हो। परमेश्‍वर अब मानिसहरूको एउटा समूहलाई सिद्ध पार्न र प्राप्‍त गर्न चाहनुहुन्छ, अनि सत्यता पछ्याउने सबैले न्याय र सजाय, परीक्षा र शोधन स्वीकार गर्नैपर्छ, जसको उद्देश्य तिनीहरूका छली स्वभावहरू हटाउनु र तिनीहरूलाई परमेश्‍वरमा समर्पित हुने इमानदार मानिस बनाउनु हो। यो एकै प्रयासमा हासिल गर्न सकिने कुरा होइन; यसका लागि साँचो विश्‍वास चाहिन्छ र व्यक्तिले यो प्राप्‍त गर्नुअघि कैयौँ परीक्षा र धेरै शोधन भोग्‍नैपर्छ। यदि अहिले तँलाई परमेश्‍वरले इमानादार व्यक्ति बन्‍न, र साँचो बोल्न, तथ्य मुछिएको, तेरो भविष्य र तेरो नियति मुछिएको कुरा बताउन भन्‍नुभयो, जसका परिणामहरू तेरो हितमा नहोलान् अरूले तँलाई उप्रान्त सम्मान गर्दैनन्, अनि तँलाई तेरो प्रतिष्ठा गुमेको महसुस हुन्छ भने—यस्तो परिस्थितिमा, के तँ खुलस्त हुन र सत्य बोल्न सक्छस्? के तँ अझै पनि इमान्दार बन्‍न सक्छस्? यो गर्नका निम्ति सबैभन्दा कठिन कुरा हो, तेरो जीवन परित्याग गर्ने कुराभन्दा पनि ज्यादै गाह्रो कुरा। तैँले भन्‍न सक्लास्, ‘मलाई सत्यता बोल्न लगाएर केही हुँदैन। म सत्यता बताउनुभन्दा बरु मर्नेछु। म कदापि इमान्दार व्यक्ति हुन चाहन्‍न। सबैले मलाई तुच्छ नजरले हेर्नुभन्दा र म साधारण व्यक्ति हो भनी सोच्नुभन्दा बरु म मर्नेछु।’ यसले मानिसहरू केलाई सबैभन्दा प्रिय ठान्छन् भनेर देखाउँछ? मानिसहरूले सबैभन्दा प्रिय ठान्‍ने कुरा भनेको तिनीहरूको हैसियत र प्रतिष्ठा हो—ती कुराहरू तिनीहरूको शैतानी स्वभावद्वारा नियन्त्रित हुन्छन्। जीवन गौण कुरा हो। परस्थितिले बाध्य पारेमा तिनीहरूले आफ्नो जीवन बलिदान गर्न साहस बटुल्न सक्छन्, तर हैसियत र प्रतिष्ठा त्याग्‍नु सजिलो हुँदैन। परमेश्‍वरमा विश्‍वास गर्ने मानिसहरूको हकमा चाहिँ जीवन दिनु नै सबैभन्दा महत्त्वको कुरा हुँदैन; परमेश्‍वर मानिसहरूले सत्यता स्विकारेको र उनीहरू आफ्ना हृदयमा जे छ त्यही कुरा भन्‍ने, खुलस्त भएर सबैलाई आफूलाई उदाङ्गो पार्ने इमानदार व्यक्ति बनेको माग गर्नुहुन्छ। के त्यो गर्न सजिलो छ र? (छैन।) परमेश्‍वरले वास्तवमा तँलाई तेरो जीवन बलिदान गर्न भन्‍नुहुन्‍न। तेरो जीवन परमेश्‍वरका लागि के कामको हुनेछ? तेरो जीवनले परमेश्‍वरका निम्ति के राम्रो गर्छ? परमेश्‍वरले यो चाहनुहुन्‍न। उहाँले तैँले इमानदारीपूर्वक बोलेको, तँ को हो होस् अनि तैँले तेरा हृदयमा के सोच्छस् सो भनेको चाहनुहुन्छ। के तँ यी कुराहरू भन्‍न सक्छस्? यहाँ, यो काम अझै कठिन हुन्छ अनि तैँले यसो भन्छस् होला, ‘मलाई कडा परिश्रम गर्न लगाउनुहोस्, अनि त्यो गर्न मसित शक्ति हुनेछ। मलाई आफ्ना सबै सम्पत्ति बलिदान गर्न लगाउनुहोस्, म त्यो गर्न सक्छु। म आफ्ना आमाबुबा छोराछोरी, मेरो विवाह र करियर सबै सजिलै त्याग गर्न सक्छु। यी सबै कुराहरू परित्याग गर्न सजिलो छ। तर मेरो हृदयमा के छ त्यो कुरा भन्‍नु, इमानदारीपूर्वक बोल्नु—त्यो एउटै कुरा म गर्न सक्दिनँ।’ तैँले त्यो गर्न नसक्‍नुको कारण के हो? कारण हो, तैँले त्यो गरिसकेपछि, तँलाई चिन्‍ने वा तँसित परिचित हुने सबैले तँलाई भिन्‍नै प्रकारले हेर्नेछन्। तिनीहरूले तँलाई मान गर्नेछैनन्। तैँले आफ्नो इज्जत गुमाएको हुनेछस् र तँ पूरै अपमानित भएको हुनेछस्, अनि तेरो निष्ठा र मर्यादा अबउसो हुनेछैन। अरूका हृदयमा रहेको तेरो हैसियत र प्रतिष्ठा पनि रहनेछैनन्। त्यसकारण, त्यस्ता परिस्थितिहरूमा, जेसुकै भए पनि, तैँले सत्य बोल्नेछैनस्। जब मानिसहरूले यो कुराको सामना गर्छन्, तब तिनीहरूको हृदयमा लडाइ चल्छ, अनि जब त्यो लडाइ समाप्त हुन्छ, अन्ततः कतिपय आफ्ना कठिनाइहरूदेखि पार हुन्छन् जबकि अरू पार हुँदैनन्, अनि तिनीहरू अझै आफ्नो भ्रष्ट शैतानी स्वभाव र आफ्नो हैसियत, प्रतिष्ठ र कथित मर्यादाद्वारा नियन्त्रित नै हुन्छन्। यो कठिनाइ हो, होइन र? केवल इमानदारीपूर्वक बोल्नु र सत्य बोल्नु कुनै ठूलो कुरा होइन, तैपनि परमेश्‍वरका निम्ति आफूलाई समर्पित गर्ने, आफूलाई अर्पित गर्ने र आफ्नो जीवन व्यतित गर्ने कसम खाएका यति धेरै वीरहरू, यति धेरै मानिसहरू, अनि परमेश्‍वरलाई आडरम्बरी कुराहरू भन्‍ने यति धेरै मानिसहरूलाई यो गर्न असम्भव लाग्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। परमेश्‍वरका वचनहरूले मेरो साँचो स्थिति वर्णन गरे। मैले आफ्नो इज्‍जत र हैसियतलाई एकदमै धेरै महत्त्व दिएँ। सबैको अघि आफू नराम्रो देखिने डरले मैले आफ्नो गल्ती स्विकार्न एक शब्द पनि बोल्न सकिनँ। त्यति मामुली गल्ती गर्न सक्ने मलाई सबैले आफ्नो काम नगरिरहेको भन्लान् भन्‍ने डर लाग्यो। कस्तो लाजमर्दो! आफ्नो छवि र हैसियत जोगाउन मैले मेरो गल्ती ढाकछोप गरेँ, अनि मैले यसबारे केही भनिनँ भने कसैले थाहा पाउँदैन र मेरो आलोचना पनि हुँदैन भन्‍ने सोचेँ। यसबाट मेरो सान र छवि पनि जोगिने थियो। मलाई यसबारे ग्लानि र असहज महसुस भएको भए पनि मैले आफ्नो मन बुझाउने बहाना खोजेँ: “यो एउटा टेक त हो नि, तिनीहरूले सायद प्रयोग पनि गर्दैनन् होला।” के मैले आफैलाई र अरूलाई ढाँटिरहेको थिइनँ र? यस्तो सोच आउँदा केवल आफ्नो इज्‍जत र हैसियत जोगाउन ब्रदर-सिस्टरहरूलाई धोका दिएकोमा मलाई ठूलो पछुतो भयो। त्यसैले मैले परमेश्‍वरलाई प्रार्थना गरेँ, “हे परमेश्‍वर, मैले आफ्नो गल्ती स्वीकार गरिनँ किनकि म आफ्नो इज्‍जत र हैसियत जोगाउन चाहन्थेँ। त्यो तपाईंको इच्छासित मेल खाँदैन भनेर मलाई थाहा छ, तर मलाई दियाबलसले बहकाएजस्तो भयो र म आफ्नो भ्रष्ट स्वभावबाट उम्कन सकिनँ। हे परमेश्‍वर, बिन्ती मलाई मार्गदर्शन गर्नुहोस् र म आफ्नो भ्रष्ट स्वभावका बाधा बन्धनहरूबाट मुक्त हुन सकूँ।”

त्यसपछि, मैले परमेश्‍वरका वचनका एकदुई खण्ड पढेँ जसले मलाई अभ्यासका केही मार्ग प्रदान गरे। परमेश्‍वर भन्‍नुहुन्छ: “इमानदार मानिसहरू मात्रै स्वर्गको राज्यमा सहभागी हुन सक्छन्। यदि तँ इमानदार व्यक्ति बन्‍ने प्रयास गर्दैनस् भने, यदि तँ सत्यता पछ्याउने दिशामा अनुभव र अभ्यास गर्दैनस् भने, र यदि तैँले आफ्नो कुरूपता खुलासा गर्दैनस् भने, र यदि तैँले आफूलाई उदाङ्गो पार्दैनस् भने, तैँले कहिल्यै पनि पवित्र आत्माको कार्य वा परमेश्‍वरको अनुमोदन प्राप्त गर्नेछैनस्। तैँले जेसुकै गरे पनि वा जुनसुकै कर्तव्य निर्वाह गरे पनि, तँसित इमान्दार मनोवृत्ति हुनुपर्छ। इमान्दार मनोवृत्ति नहुँदा, तैँले आफ्नो कर्तव्य राम्रोसित निर्वाह गर्न सक्‍दैनस्। यदि तैँले सधैँ झाराटारुवा शैलीमा कर्तव्य निर्वाह गर्छस्, र तँ कुनै काम पनि राम्रोसित गर्न असफल हुन्छस् भने, तैँले आत्मसमीक्षा गर्नुपर्छ, आफूलाई चिन्नुपर्छ र खुलेर आत्म-चिरफार गर्नुपर्छ। त्यसपछि, तैँले सत्यता सिद्धान्तहरू खोजी गर्नुपर्छ र झाराटारुवा हुनुको सट्टा अर्कोपल्ट अझ राम्रो गर्ने प्रयास गर्नुपर्छ। यदि तँ इमान्दार हृदयसहित कोसिस गरेर परमेश्‍वरलाई सन्तुष्ट तुल्याउँदैनस्, अनि सधैँ आफ्नो देह वा आफ्नै घमन्डलाई सन्तुष्ट पार्न खोज्छस् भने, यस प्रकारले काम गर्दा के तैँले राम्रो काम गर्न सक्नेछस् र? के तैँले आफ्नो कर्तव्य राम्रोसित निर्वाह गर्न सक्‍नेछस् र? निश्चय नै सक्‍नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। इमान्दार व्यक्ति हुनुको सबैभन्दा आधारभूत अभ्यास)। “यदि गल्ती गरिसकेपछि, तैँले यसलाई सही प्रकारले लिन सक्छस्, र सबैलाई यसबारे कुराकानी र टीकाटिप्पणी गर्न दिन्छस् र त्यसबाट असल-खराब छुट्याउन सक्छस्, अनि यसबारेमा खुलस्त हुन र यसलाई चिरफार गर्न सक्छस् भने, तेरो बारेमा सबैको विचार के हुनेछ? तिनीहरूले तँ इमान्दार व्यक्ति होस् भन्‍नेछन् किनकि तेरो हृदय परमेश्‍वरका लागि खुला छ। तेरा कार्य र व्यवहारमार्फत, तिनीहरूले तेरो हृदय देख्न सक्नेछन्। तर यदि तैँले भेष बदल्ने र सबैलाई धोका दिने कोसिस गर्छस् भने, मानिसहरूले तँलाई आदर गर्नेछैनन्, अनि तँ मूर्ख र निर्बुद्धि व्यक्ति होस् भनी भन्‍नेछन्। यदि तैँले नाटकबाजी गर्ने वा आफूलाई सही ठहराउने कोसिस गर्दैनस् भने, यदि तँ आफ्नो गल्ती स्वीकार्न सक्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। मानिसहरूको भ्रष्ट स्वभाव अनि सार र तिनीहरूको भ्रष्टताको साँचो अनुहारबारे तँलाई स्पष्ट भएपछि, तँ तेरा आफ्नै गल्तीहरूलाई ढाकछोप गर्ने कोसिस गर्नेछैनस्, न त अरू मान्छेले गल्ती गर्दा तँ तिनीहरूप्रति नराम्रो विचार नै पाल्नेछस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुने छस् र मूर्ख कुराहरू गर्ने छैनस्, र यसले तँलाई बुद्धिमान् बनाउने छ” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। मैले परमेश्‍वरका वचनहरूबाट के सिकेँ भने सबैले आ-आफ्नो कर्तव्यको सिलसिलामा गल्ती गर्छन्। यो सामान्य कुरा हो। हामीले यी कुरालाई ढाकछोप गर्नु हुँदैन, हामीले सेतोलाई सेतो र कालोलाई कालो नै भन्‍नुपर्छ, आफ्ना गल्तीहरूको जिम्मेवारी लिन अग्रसर हुनुपर्छ, र आफ्ना भ्रष्टता र कमीकमजोरीबारे अरूसित खुलेर कुरा गर्नुपर्छ। हामीले आफ्नो इज्‍जत र हैसियत जोगाउने बारेमा मात्र चिन्ता गर्नु हुँदैन, बरु परमेश्‍वरले चाहेअनुसार इमानदार मानिस बन्‍नुपर्छ। त्यो मात्र चरित्रवान् र मर्यादित जीवन जिउने अनि परमेश्‍वरको अनुमोदन र आशिष् प्राप्त गर्ने मार्ग हो। तर मैले आफ्नो कर्तव्य निर्वाह गर्दा अरूले मेरो बारेमा के सोच्लान् भन्‍ने कुरामा धेरै वास्ता गर्थें, सधैँ आफ्नो हैसियत र छवि कायम राख्‍न चाहन्थेँ। यसले गर्दा म आफूले गरेको जुनसुकै गल्तीलाई पनि सधैँ ढाकछोप गर्न चाहन्थेँ, ती गल्ती अरूले थाहा पाउलान् कि भनेर सधैँ डराउँथेँ। आफूलाई दोषी महसुस हुँदासमेत त्यसबारे इमानदारीसाथ बताउन आँट गरिनँ। यसले मण्डलीको काममा पुर्‍याउन सक्‍ने क्षतिबारे मैले केही सोचिनँ। आफ्नो कर्तव्य निर्वाह गर्दा मैले मण्डलीका हित रक्षा गरिरहेको थिइनँ, र म फिटिक्‍कै इमानदार थिइनँ। यसरी नै म अघि बढिरहेको भए मैले उचित रूपमा आफ्नो कर्तव्य कसरी पूरा गर्न सक्थेँ र? त्यो कुरा महसुस हुँदा मलाई एकदमै ग्लानि भयो र मैले कर्तव्य पालन गर्ने मेरो स्थिति सुधार्न चाहेँ।

त्यसपछि, छायाङ्कनको काममा मैले कहिलेकाहीँ गल्ती गर्दा र त्यसलाई भन्‍ने कि नभन्‍ने भनी मनमा द्वन्द्व चल्दा मैले केवल अरूको नजरमा आफ्नो हैसियत र छवि जोगाउन खोजिरहेको छु भनी सचेत हुन्थेँ। सबैसामु आफ्नो गल्ती स्विकार्न सकूँ भनेर परमेश्‍वरलाई प्रार्थना गर्थें, सत्यता अभ्यास गर्न र इमानदार व्यक्ति बन्‍न उहाँको मार्गदर्शन माग्थेँ। मैले त्यसो गर्दा ब्रदर-सिस्टरहरूले मलाई दोष दिएनन्, बरु मेरो गल्तीलाई उचित रूपमा सम्हाले। मलाई आफू व्यावहारिक बनेको महसुस भयो, र मैले सत्यता अभ्यास गर्दा प्राप्त हुने शान्ति र आनन्द अनुभूति गरेँ।

एक दिन हामी अर्को एकल भिडियोमा काम गरिरहेका थियौँ। हामीले छायाङ्कन सुरु गर्नुअघि निर्देशकले लाइटहरू तयार छन् कि छैनन् भनेर सोधे। मैले सबै लाइटहरू पहिले नै चेक गरेजस्तो लाग्यो, त्यसैले मैले निर्धक्‍कसाथ भनेँ, “सबै ठीक छन्, सुरु गर्दा हुन्छ!” तर एक शटपछि मैले केही लाइटहरू अन गर्न बिर्सेको रहेछु भनेर थाहा पाइहालेँ। म आत्तिएँ। म यसबारे भन्‍न चाहन्थेँ तर हिचकिचाएँ, र सोचेँ, “शुटिङ सुरु हुनुअघि मैले सबै कुरा तयार छन् भनेर सबैलाई ढुक्क बनाएको छु, अब अहिले आएर मबाट गल्ती भएको बताएँ भने तिनीहरूले मलाई के सोच्लान्? तिनीहरूले ममाथिको विश्‍वास पो गुमाउँलान् कि? लाइटहरू अन गर्न बिर्सनु सिकारू व्यक्तिले गर्ने गल्ती थियो। मैले यो स्वीकार गरेँ भने फेरि आफ्नो अनुहार कसरी देखाउनु? के ब्रदर-सिस्टरले मलाई यति सामान्य काम पनि गडबड गर्ने बेकारको व्यक्ति ठान्‍नेछैनन् र?” केहीबेर मेरो मनमा असाध्यै अन्तर्द्वन्द्व चल्यो, र मलाई फलामे किलाको ओछ्यानमा सुतिरहेको छु कि जस्तो लाग्यो। म आफूले गल्ती गरेको कुरा स्विकार्न चाहन्थेँ, तर हामीले थुप्रै शटहरू लिइसकेका थियौँ। अहिले आएर मैले लाइटिङमा समस्या रहेको बताउँदा अरू सबैले तुरुन्तै बताइहाल्नुको सट्टा अहिलेसम्म किन पर्खिबसेको भनेर मेरो आलोचना गर्लान् भनेर म डराएँ। निकै सोचविचार गरेपछि मैले हल निकालेँ: म शुटिङ सकुञ्‍जेल कुर्छु र त्यसपछि भिडियो सम्पादन गर्ने ब्रदरकहाँ एक्लै गएर कुरा गरी लाइटिङ मिलाइदिन अनुरोध गर्छु। त्यसो गर्दा मैले आफ्नो गल्ती सबैको सामु स्विकार्नु पर्दैन। यसबाट यो भिडियोको गुणस्तरमा प्रभाव पनि पर्नेछैन, र मेरो इज्‍जत र हैसियत पनि बच्नेछ। त्यसैले छायाङ्कन सकिएपछि म सम्पादन गर्ने ब्रदरकहाँ गएँ, र यसलाई हल्कासित यसरी बताएँ: “मलाई पहिलो शटमा लाइटिङमा समस्या भयो, तर अरू शटसित राम्ररी दाँजेर हेर्दा त्यति फरक देखिँदैन। ब्राइटनेसमा थोरै फरक परेको छ। यसमा तपाईंले मदत गर्नुभएमा राम्रो हुने थियो।” उनले मेरो कुरा पत्याए र बिग्रेको लाइटिङ मिलाइदिने कुरा बताए। मेरो मुखबाट त्यो कुरा निस्किनेबित्तिकै मलाई ग्लानि भयो किनभने लाइट अन हुनु र नहुनुले वास्तवमा निकै फरक पार्थ्यो, तर मैले अलिअलि मात्रै फरक परेको होला भनेर भनेँ। के मैले ब्रदरको सामु ठाडै झूट बोलिरहेको थिइनँ र? ती ब्रदरलाई त्यो शटमा लाइटिङ मिलाउन तीन घण्टाभन्दा बढी समय लाग्यो। भोलिपल्ट बिहान सबैभन्दा पहिले निर्देशकले मलाई मेसेज गरेर सोधे, “हिजो तपाईंलाई लाइटिङको यस्तो ठूलो समस्या थियो भनेर थाहा भएन?” निर्देशकले यति चाँडो थाहा पाउनुहोला भनेर मैले सोचेको थिइनँ, र एकछिन त के भन्‍ने हो मलाई थाहा भएन, त्यसैले मैले स्पष्टीकरण दिन केही बहाना बनाएँ। अनि उनले भने, “यस्तो पहिला पनि भएको छ, तपाईंले गल्ती स्पटमै थाहा पाउनुभयो, तर केही पनि बताउनुभएन। यसले हाम्रो काममा रोकावट ल्याइरहेको छ। आफूले के गरेँ भनेर तपाईंले साँच्‍चै आत्मसमीक्षा गर्नु आवश्यक छ।” उनले त्यसो भन्दा मलाई साह्रै दोषी महसुस भयो। आफू भ्रष्ट स्वभावको नियन्त्रण र बन्धनमा परेकोमा र फेरि सत्यता अभ्यास गर्न चुकेकोमा मलाई आफैप्रति घृणा लाग्यो। मैले घुँडा टेकेर प्रार्थना गरेँ: “हे परमेश्‍वर, म आफ्नो इज्‍जत र प्रतिष्ठाको असाध्यै ख्याल गर्छु। यसपटक मैले मेरो गल्तीबारे नबताएको मात्र होइन, त्यसलाई ढाकछोप पनि गरेँ। म साँच्‍चै छली रहेछु। हे परमेश्‍वर, म पश्‍चात्ताप गर्न चाहन्छु। बिन्ती मलाई मार्गदर्शन गर्नुहोस् र बचाउनुहोस्।”

त्यसपछि मैले परमेश्‍वरका वचनहरूको यो खण्ड पढेँ: “ख्रीष्टविरोधीहरूको मानवता बेइमान हुन्छ, जसको अर्थ तिनीहरू अलिकति पनि सत्यवादी हुँदैनन्। तिनीहरूले भन्ने र गर्ने हरेक कुरा अशुद्ध हुन्छन् र ती तिनीहरूका आफ्नै अभिप्राय र लक्ष्यहरूद्वारा दूषित भएका हुन्छन्, र त्यो सबैमा तिनीहरूका भन्न नमिल्ने र अकथनीय चाल र योजनाहरू लुकेका हुन्छन्। त्यसकारण, ख्रीष्टविरोधीहरूका बोलीवचन र कार्यहरू अत्यन्तै धेरै दूषित र झूटहरूद्वारा अत्यन्तै धेरै भरिएका हुन्छन्। तिनीहरूले जति धेरै बोले पनि, तिनीहरूका शब्दहरूमध्ये कुन साँचो, कुन झूटो, कुन सही, र कुन गलत हुन् भनी थाहा पाउन असम्भव हुन्छ। किनभने तिनीहरू बेइमान हुन्छन्, र तिनीहरूका मन अत्यन्तै जटिल, षड्यन्त्रपूर्ण युक्तिहरूले भरिएका र चलाकीपनले गाँजिएका हुन्छन्। तिनीहरूले भन्ने कुनै कुरा पनि सीधा र स्पष्ट हुँदैन। तिनीहरूले एकलाई एक, दुईलाई दुई, होलाई हो अनि होइनलाई होइन भन्दैनन्। त्यसको साटो, तिनीहरू सबै मामलाहरूमा घुमाउरो कुरा गर्छन् र परिणामहरूको बारेमा परिकल्पना गर्दै र हरेक कोणबाट गुण र दोष तौलँदै मनमस्तिष्कमा कामको बारेमा थुप्रैपटक विचारविमर्श गर्छन्। त्यसपछि, तिनीहरूले आफूले भन्न चाहेका कुराहरूलाई भाषामार्फत यसरी हेरफेर गर्छन् कि तिनीहरूले भन्ने हरेक कुरा भद्दा सुनिन्छ। इमान्दार मानिसहरूले तिनीहरूले भन्ने कुरा कहिल्यै बुझ्दैनन् अनि सजिलै तिनीहरूको धोका र छलमा पर्छन्, अनि त्यस्ता मानिसहरूसित बोल्ने र कुराकानी गर्ने जोकोहीले पनि आफ्नो अनुभव पट्यारलाग्दो र कठिन पाउँछन्। तिनीहरूले कहिल्यै एकलाई एक, दुईलाई दुई भन्दैनन्, तिनीहरूले कहिल्यै आफूले के सोचिरहेको छु भनेर भन्दैनन्, अनि तिनीहरूले कहिल्यै कामकुरा जस्तो छ, त्यस्तै बयान गर्दैनन्। तिनीहरूले भन्ने हरेक कुरा खोतल्नै नसकिने हुन्छ, अनि तिनीहरूका कामहरूका लक्ष्य र अभिप्रायहरू धेरै नै जटिल हुन्छन्। यदि सत्यता बाहिरियो भने—यदि अरू मानिसहरूले तिनीहरूको वास्तविक रूप देखे, र तिनीहरूलाई समाते भने—कुरो घुमाउनलाई तिनीहरूले तुरुन्तै अर्को झूट सिर्जना गर्छन्। यस प्रकारको मानिसले बारम्बार झूट बोलिरहन्छ, र झूट् बोलिसकेपछि, त्यो झूट्लाई कायम गराउन त्यस्ता मानिसहरूले थप झूट्हरू बोल्नुपर्ने हुन्छ। तिनीहरूले आफ्ना अभिप्राय लुकाउन अरूलाई धोका दिन्छन्, र आफूले बोलेका झूट्हरूको समर्थनमा हरप्रकारका बहाना र स्पष्टीकरणहरू कथ्छन्, ताकि कुन कुरा साँचो हो र कुनचाहिँ साँचो होइन भनेर छुट्याउन मानिसहरूलाई कठिन होस्, र यसले गर्दा, तिनीहरूले कहिले साँचो बोलिरहेका छन् भन्‍ने कुरा मानसिहरूलाई थाहै हुँदैन, तिनीहरूले कहिले झूट बोलिरहेका हुन्छन् भनी जान्‍ने त कुरै भएन। जब तिनीहरूले झूट बोल्छन्, तिनीहरू लाज मान्दैनन् वा हिचकिचाउँदैनन्, मानौँ तिनीहरूले सत्यता नै बोलिरहेका छन्। के यसको अर्थ, तिनीहरूलाई झूटो बोल्ने बानी परेको छ भन्‍ने होइन र? उदाहरणको लागि, कहिलेकाहीँ ख्रीष्टविरोधीहरू बाहिरबाट अरूप्रति असल, तिनीहरूप्रति विचारशील, न्यानो हृदयले बोल्ने देखिन्छ, जुन सुन्नमा दयालु र मार्मिक लाग्छ। तर तिनीहरूले यसरी बोले पनि, तिनीहरू इमान्दार हुन् कि होइनन् भनी कसैले बताउन सक्दैन, र केही दिनपछि कुनै घटना घटेर तिनीहरू इमान्दार थिए कि थिएनन् भनी खुलासा हुन्जेलसम्म सधैँ पर्खनुपर्छ। ख्रीष्टविरोधीहरू सधैँ केही निश्‍चित अभिप्राय र लक्ष्यहरू लिएर बोल्छन्, तर तिनीहरू वास्तवमा कुन कुराको पछाडि लागेका छन् भनी कसैले बताउन सक्दैन। त्यस्ता मानिसहरूलाई झूट बोल्ने बानी परेको हुन्छ र तिनीहरू आफ्ना कुनै पनि झूटहरूका परिणामहरूबारे विचारै गर्दैनन्। यदि तिनीहरूको झूटले तिनीहरूलाई फाइदा दिन्छ र अरूलाई छल्न सक्छ भने, यदि त्यसले आफ्नो लक्ष्य हासिल गर्न सक्छ भने, परिणामहरू जेसुकै हुन् तिनीहरूले केही मतलब गर्दैनन्। तिनीहरूको खुलासा हुनेबित्तिकै तिनिहरूले निरन्तर ढाकछोप गर्ने, झूटो बोल्ने र छल्ने काम गरिरहन्छन्। यी मानिसहरूले जुन सिद्धान्त र विधिद्वारा सद्व्यवहार गर्छन् र संसारलाई सामना गर्छन् त्यो झूटहरूद्वारा मानिसहरूलाई छल्ने हो। तिनीहरू दुई-जिब्रे हुन्छन् अनि आफ्ना श्रोताहरूसित अनुकूल हुने गरी बोल्छन्; परिस्थितिले जस्तो भूमिका माग गर्दछ, तिनीहरूले त्यही भूमिका निर्वाह गर्दछन्। तिनीहरू चाप्लुसीपूर्ण र धूर्त हुन्छन्, तिनीहरूका मुख झूटहरूले भरिएका हुन्छन् अनि तिनीहरू भरोसा गर्न नसकिने किसिमका हुन्छन्। तिनीहरूसित थोरै समय सम्पर्कमा हुनेहरू भ्रममा पर्छन् वा व्याकुल हुँदै जान्छन् अनि तिनीहरूले कुनै रसद, सहायता वा सुधार प्राप्त गर्न सक्दैनन्। त्यस्ता मानिसहरूका मुखबाट निस्कने वचनहरू अप्रिय वा राम्रो, तर्कसङ्गत वा हास्यास्पद, अथवा मानवतासित मेल वा बेमेलमा रहेको, अशिष्ट वा सभ्य जे-जस्तो भए पनि, ती सबै नै मूलत: मिथ्या, दूषित शब्द, र झूटहरू हुन्” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभावको सारको सारांश (भाग एक))। परमेश्‍वरका वचनहरूले ख्रीष्टविरोधीहरूको छली र धूर्त प्रकृतिको खुलासा गर्छन्। तिनीहरू आफ्नो बोली र कर्ममा बेइमान हुन्छन्। तिनीहरूको मुखबाट सत्यताको एउटै वचन पनि सुन्‍न सकिँदैन। खुलासा हुनबाट आफैलाई जोगाउन तिनीहरूले निर्लज्‍ज भएर झूट बोल्दै आफ्नो घृणित मनसायलाई लुकाउँछन्। ख्रीष्टविरोधीहरू असाध्यै दुष्ट हुन्छन्। परमेश्‍वरका यी वचनहरूले मलाई नै भनेका हुन् जस्तो लाग्यो। छायाङ्कन गर्दा मैले ध्यान दिएर सबै कुरा ठीक छ छैन भनेर हेरिनँ, जसले गर्दा गल्ती भयो, र मेरा ब्रदर-सिस्टरहरूले मलाई तुच्छ ठान्लान् भन्‍ने डरले मैले त्यो स्वीकार गरिनँ। त्यसलाई ढाकछोप गर्ने उपाय खोज्न मैले आफ्नो दिमाग खियाएँ। समस्यालाई ठीक गर्न सम्पादन गर्ने ब्रदरसित एक्लै कुरा गरेँ, र उनले त्यो कुनै ठूलो कुरा होइन भन्‍ने सोचून् भनेर त्यो समस्या त्यति भद्दाचाहिँ छैन भनेर झूट बोल्दै भ्रम छरें। म एकदमै बेइमान थिएँ। के मेरो स्वभाव ख्रीष्टविरोधीको जस्तै दुष्ट थिएन र? परमेश्‍वर इमानदार मानिसहरूलाई मन पराउनुहुन्छ, तर म अत्यन्तै धृर्त छु। परमेश्‍वरलाई यो कुराप्रति कसरी घृणा र दिगमिग नलाग्ला र? प्रभु येशुले भन्‍नुभएको कुरा मलाई याद आयो: “तिमीहरूको बोली-वचन होलाई, हो; होइनलाई, होइन भन्‍ने होस्: किनकि यीभन्दा बढी जे छ त्यो दुष्टबाट आउँछ” (मत्ती ५:३७)। “तिमीहरू आफ्ना पिता दुष्टका हौ, र तिमीहरू आफ्ना पिताका अभिलाषाहरू पूरा गर्छौ। त्यो सुरुदेखि नै हत्यारा थियो र त्यो सत्यतामा बसेन, किनकि त्यसमा सत्यता छैन। जब त्यसले झूटो बोल्छ, त्यसले आफ्नै स्वभावअनुसार बोल्छ: किनकि त्यो ढँटुवा हो र त्यसको पिता हो” (यूहन्‍ना ८:४४)। परमेश्‍वर भन्‍नुहुन्छ, झूटहरू दुष्ट व्यक्ति र दियाबलसबाट आउँछन्, र सधैँ झुट बोल्नेहरू दियाबलस हुन्। मैले निरन्तर झूट बोल्नु र एउटा झूट लुकाउन अर्को झूट थप्दै जानुले के म शैतानजस्तै भइनँ र? मैले भनेको कुरामा पैशाचिक तत्व थियो, त्यो छली थियो, र त्यो मण्डलीको कामको लागि बाधक थियो। मैले छायाङ्कनमा गरेको त्यो गल्तीलाई इमानदारीसाथ स्विकारेर समाधान गर्न सकिन्थ्यो, र अनावश्यक समस्याहरूबाट बच्न सकिन्थ्यो। तर, आफ्नो इ‍ज्‍जत र हैसियत जोगाउन मैले दिमागमा त्यसबारे सोचेर पनि इमानदार भई बताउन सकिनँ। मैले त्यसलाई ढाकछोप गर्न झूटमाथि झूट बोलेँ, ब्रदर-सिस्टरहरूलाई धोका दिएँ, र सम्पादन गर्ने ती ब्रदरलाई मेरो गल्ती सच्याउन तीन घण्टाभन्दा बढी समय काम गर्न लगाएँ। मैले अरूको कामलाई विचारै गरिनँ, र अन्तिम भिडियोमा ती गडबड भएका शटहरू प्रयोग गर्दा कस्तो परिणाम आउला भनेर सोचिनँ। यो मेरो एकदमै स्वार्थी र तुच्छ काम थियो! मलाई थाहा भयो, मैले मेरो भ्रष्ट स्वभावलाई सबै कुरा नियन्त्रण गर्न दिइरहेको थिएँ, र मैले गरेको हरेक कामले आफूलाई र अरूलाई चोट पुऱ्याइरहेको थियो। मानिसहरूलाई दिक्‍क पार्ने यस्तो कार्यलाई परमेश्‍वरले घृणा गर्नुहुन्थ्यो। मलाई पश्‍चात्ताप र आत्मग्लानी भयो। मैले आफ्नो इज्‍जत र हैसियत जोगाउने बारेमा चिन्ता गर्न छोडेर सरल, खुलस्त र इमानदार व्यक्ति हुन चाहन्छु भनी परमेश्‍वरलाई प्रार्थना गरें।

त्यसपछि मैले परमेश्‍वरका वचनहरूले यसको भनेको देखेँ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका वचनहरूमा सत्यता अभ्यास गर्ने मार्ग भेट्टाएँ: मैले खुलेर कुरा गर्न, परमेश्‍वरसामु हृ्दय खोल्न, र आफ्नो छवि जोगाउन बेइमान, धूर्त वा छली नहुन सिक्‍नुपर्छ। मैले आफ्नो भ्रष्टता, कमीकमजोरी, गल्ती र भित्री मनसायबारे ब्रदर-सिस्टरहरूसित खुलेर कुरा गर्नुपर्छ। सत्यतामा प्रवेश गर्ने सबैभन्दा महत्त्वपूर्ण चरण त्यही हो। त्यो स्थिति हासिल गर्नु नै आफ्नो भ्रष्ट स्वभावको बन्धन र नियन्त्रणबाट बिस्तारै मुक्त भई साँचो मानव स्वरूपमा जिउने एकमात्र तरिका हो। मैले आफ्नो इज्‍जत र हैसियत जोगाउन खोज्ने काम गरिरहनु हुँदैन। मैले परमेश्‍वरको जाँच र ब्रदर-सिस्टरहरूको सुपरिवेक्षण स्वीकार गर्नुपर्छ। त्यसैले, मैले आफूले गरेका गल्तीहरू र यस क्रममा प्रकट भएको मेरो भ्रष्टताबारे अरूलाई इमानदारीपूर्वक खुलेर बताएँ। मैले यो कुरा नबिर्सूँ भनी सुनिश्‍चित गर्न आफैलाई सजाय दिने केही काम पनि गरेँ। यो अनुभवबाट मैले आफ्नो छली स्वभावबारे केही चेतना प्राप्त गरेँ र अब म आफूलाई बदल्नेछु भनेर कसम खाएँ।

त्यसपछि एक दिन छायाङ्कनको क्रममा मैले एकछिन अर्को क्यामेराको स्क्रिन विवरण हेर्न यसो आँखा लगाएको मात्र थिएँ, गायक लाइट क्षेत्रबाट बाहिर गइसकेका रहेछन्। त्यो मलाई थाहा भइञ्‍जेलसम्ममा उनले धेरै हरफ गाइसकेका थिए। लाइटिङमा गडबडी भएकोले गर्दा हामीसँग १० सेकेन्डभन्दा लामो प्रयोग गर्न नसकिने फुटेज भयो। मैले सोचेँ, “मबाट फेरि कसरी त्यही गल्ती हुन गयो? मैले आजकाल धेरै गडबड गरिरहेको छु। मैले यो स्वीकार गरेँ भने सबैले के सोच्लान्? के मैले आफ्नो कर्तव्यलाई गम्भीरतापूर्वक लिइरहेको छुइनँ भनेर नभन्लान् र?” केही भन्‍न म तर्कवितर्क गरिरहेको बेला म फेरि आफ्नो इज्‍जत र हैसियत जोगाउन खोज्दै छु भनेर मलाई महसुस भयो। पहिला मैले आफैलाई जोगाउन चाहँदै सत्य नबोलेर मण्डलीको काममा हानि पुर्‍याएको कुरा सम्झेँ। मैले आफ्नो गल्ती लुकाउने प्रयास गर्नु कति लज्‍जास्पद थियो, र झूटबाट मैले कति पीडा र दुःख भोगेँ भनेर सोचेँ। मैले अब अरूलाई धोका दिन र छल्न सक्दिनँ, मैले आफूलाई त्यागेर सत्यता अभ्यास गर्नुपर्छ भन्‍ने महसुस गरेँ। त्यसैले, दोधारलाई हटाएँ र भएको कुरा निर्देशकलाई बताएँ।

त्यसपछि, मैले आफ्नो कर्तव्य निर्वाह गर्दा सचेत भई इमानदार व्यक्ति बन्‍ने अभ्यास गर्न थालेँ, गल्ती हुनेबित्तिकै स्वस्फूर्त रूपमा स्वीकार गर्न थालेँ र हैसियत र इज्‍जतबारे सोचिरहिन छोडेँ। म सचेत भई मण्डलीको कामको रक्षा गर्न सक्षम हुन थालेँ। गल्ती स्विकार्दा कहिलेकाहीँ मेरा ब्रदर-सिस्टरहरूबाट पाउने गाली र चेतावनीको सामना गर्नु परे पनि, र यसबाट मेरो इज्‍जतमा धक्‍का लागेको भए पनि, सत्यताको अभ्यासको गर्दा मेरा गल्तीको कारण परमेश्‍वरको घरको काममा क्षति पनि पाएन। यसले मलाई विशेष रूपमा व्यवहारिक बनेको र शान्ति पाएको महसुस गरायो। मैले आफ्नो हैसियत र प्रतिष्ठा जोगाउनको लागि झूट बोल्नु र छल गर्नु कति पीडादायी हुन्छ भनेर साँचो अनुभव गरेँ। सत्यता अभ्यास गर्नु र इमानदार व्यक्ति हुनु नै चरित्रवान्‌ र मर्यादित जीवन प्राप्त गरी खुल्लमखुल्ला ज्योतिमा जिउने एकमात्र तरिका हो। परमेश्‍वरलाई धन्यवाद होस्!


४८. उन्‍नाइस वर्षसम्‍म बगाएको रगत-पसिना

वाङ युफेङ्, चीन

म सानै छँदादेखि प्रभुको विश्‍वासी थिएँ, र मेरा आमाबुबा पनि विश्‍वासी नै हुनुहुन्थ्यो। म तीसको दशकमा पुगेपछि मेरो श्रीमान बिरामी भएर बित्‍नुभयो, र मेरा दुई जना छोरा र एउटी छोरीलाई हुर्काउने भार म एकलैको काँधमा आयो। प्रभुको अनुग्रहको कारण मेरा छोराछोरी आ-आफ्‍नो क्षेत्रमा सफल हुन पुगे र आर्थिक रूपमा सबल भएर सुखी परिवार पाए। त्यसपछि सन् १९९९ मा मेरो सबै परिवार र मैले सर्वशक्तिमान् परमेश्‍वरको आखिरी दिनहरूको काम स्वीकार गर्‍यौँ, र हामीले जोशका साथ राज्यको सुसमाचार प्रचार गर्न र गवाही दिन थाल्यौँ। तैपनि, अचानकको पक्राउ अभियानले हाम्रो परिवारको शान्तिपूर्ण जीवन छताछुल्‍ल भयो।

सन् २००२ को जुनको एक रात, मैले मेरो छोरालाई पक्रिन पुलिस उसको अफिसमा गएका छन् भन्‍ने थाहा पाएँ, तर पुलिसले ध्यान नदिएको अवस्थामा ऊ भागेर गएछ। तिनीहरूले उसलाई जताततै खोजिरहेका थिए। यो खबर सुन्दा मलाई चिन्ता र डर लाग्यो। के तिनीहरूले उसलाई पक्रिन्छन्? ऊ साँच्‍चै पक्राउ पर्‍यो भने तिनीहरूले अवश्य नै उसलाई यातना दिनेछन् र तिनलाई निकै हानि गर्नेछन्। हामी सुखी परिवार थियौँ र हामीलाई सबै कुरा पुगेको थियो। मेरा छोराछोरीहरू सबै विश्‍वासी थिए र आफ्‍नो कर्तव्यमा सक्रिय थिए—यो कति सुन्दर कुरा थियो! तर अहिले पुलिसहरू मेरो छोराको पछि लागेका थिए, उसले जागिर गुमाएको थियो र घर फर्केर आउने आँट गर्दैनथियो। हाम्रो परिवार टुक्रिएको थियो। के गर्ने थाहा थिएन। यसको बारेमा जति सोचेँ म त्यति व्याकुल भएँ, त्यसकारण म परमेश्‍वरको अघि आएँ र मेरो छोरालाई रक्षा गर्नुहोस् र मलाई तपाईंको इच्‍छा बुझ्‍न अगुवाइ गर्नुहोस् भनेर अनुरोध गरेँ। प्रार्थना गरिसकेपछि मलाई परमेश्‍वरले भन्‍नुभएको एउटा वचन याद आयो: “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूबाट, विश्‍वासमा रहनु र परमेश्‍वरलाई पछ्याउनु सजिलो छैन—सबै जना कठिनाइ र परीक्षाबाट गुज्रिनुपर्छ भन्‍ने मैले थाहा पाएँ। पुलिसले मेरो छोराको खेदो गर्नु परमेश्‍वरले नै अनुमति दिनुभएको कुरा थियो। उहाँले हाम्रो विश्‍वास र प्रेमलाई सिद्ध पार्न यस्तो पीडादायी परिस्थितिको प्रयोग गरिरहनुभएको थियो—यो कष्ट परमेश्‍वरबाट आएको आशिष्‌ थियो। यसरी विचार गर्दा मलाई अलिक शान्त महसुस भयो, र मैले मेरो छोरालाई परमेश्‍वरकै हातमा समर्पित गर्न र उहाँको नियम र बन्दोबस्तहरूमा अर्पित हुन तयार हुँदै प्रार्थना गरेँ।

पछि, पुलिसले मण्डलीमा मेरो छोराले परमेश्‍वरका वचनहरूको पुस्तकहरू छापिरहेको थियो भन्‍ने थाहा पाएपछि, तिनीहरूले उसलाई राष्ट्रव्यापी रूपमा भगुवा अपराधीको रूपमा सूचीकृत गरे र उसलाई पक्रनै पर्ने भन्दै उसलाई खोजी गर्न ठूलो सङ्ख्यामा अफिसरहरू खटाए। यो खबर सुन्दा म अत्यन्तै व्याकुल र चिन्तित भएँ—कम्युनिस्ट पार्टीले उसलाई मुख्य प्राथमिकताको निसाना बनाएको छ भने ऊ कसरी उम्कन सक्छ? मैले भर्खरै एक जना ब्रदरको बारेमा सुनेकी थिएँ जसलाई पुलिसले पक्राउ गरेर कुटपिट गरी मारेका थिए। कम्युनिस्ट पार्टीले विश्‍वासीहरूलाई यति धेरै घृणा गर्ने यस्तो अवस्थामा, के तिनीहरूले मेरो छोरालाई हात पारे भने धेरै यातना दिनेछैनन् र? यसको बारेमा मैले जति विचार गरेँ मलाई त्यति नै डर लाग्यो, जसले गर्दा म दिनहुँ भयमा बाँचिरहेँ। मलाई खान वा सुत्‍न मन लाग्दैनथियो, र पुलिसको कारको साइरन बजेको सुन्‍ने बित्तिकै मुटु ढुकढुक हुन्थ्यो। त्यो बेला म अत्यन्तै धेरै चिन्तामा थिएँ, र मेरो स्वास्थ्य स्थिति पनि खराब नै थियो। केही दिनपछि, पुलिसले मेरो छोराको कहाँ छ भनेर बुझ्‍नको लागि दुई पटक हाम्रो घरमा फोन गरे र धम्की दिँदै भने, “तिमीहरूले त्यसलाई हाम्रो हातमा सुम्‍पेनौ भने त्यो अपराधीलाई आश्रय दिनु हो र तिमीहरूको परिवारका एक जनालाई पनि छाडिनेछैन!” त्यो सुन्दा मलाई अत्यन्तै डर लाग्यो र पुलिस हाम्रो घरमा कुन बेला आएर खानतलासी गर्छ र मलाई, मेरो कान्छा छोरा र बुहारीलाई पक्रेर लैजान्छ भन्ने थाहा थिएन। तिनीहरूले मेरो जेठो छोरालाई कहिले पक्रिन्छन् होला भनेर मलाई अझै धेरै चिन्ता लागेको थियो। मैले परमेश्‍वरसँग बारम्‍बार प्रार्थना गरिरहेँ, र मलाई विश्‍वास र शक्ति दिनुहोस्, र मेरो जेठो छोरालाई रेखदेख गर्नुहोस् ताकि ऊ नडराइकन बस्‍न सकोस् भनेर उहाँलाई अनुरोध गरिरहेँ। प्रार्थना गरेपछि मैले परमेश्‍वरको यो वचन सम्झेँ: “तँ यो र त्यो कुराप्रति डराउनु हुँदैन; तैँले जतिसुकै अप्ठ्यारा र खतराको सामना गर्नुपरे पनि, तँ कुनै पनि बाधाबाट अवरोधमा नपरी मेरो अगाडि स्थिर रहन सक्छस्, ताकि मेरो इच्छा विनारोकटोक पूरा होओस्। यो तेरो कर्तव्य हो…। मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्न सक्छ र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मेरो विश्‍वासलाई दह्रिलो बनाए—परमेश्‍वर सर्वशक्तिमान् हुनुहुन्छ र सबै कुरा उहाँकै हातमा छन्, त्यसकारण हाम्रो परिवारका हरेक व्यक्तिको भाग्य पनि उहाँकै हातमा छैन र? परमेश्‍वरको अनुमतिविना पुलिसले हामीलाई केही पनि गर्न सक्दैनथियो। मेरो परिवारका सदस्यहरू पक्राउ पर्छन् भन्‍ने मेरो चिन्ता र म निरन्तर डरमा जिउनुको अर्थ ममा परमेश्‍वरप्रतिको साँचो विश्‍वासको कमी छ भन्‍ने थियो। परमेश्‍वरको वचनहरूको अगुवाइद्वारा मलाई निकै ढुक्‍क भयो। परमेश्‍वर मेरो साथमा हुनुभएकोले म डराउनुपर्ने कुरा केही थिएन—म हाम्रो सारा परिवार उहाँकै हातमा सुम्‍पन तयार भएँ, र म पक्राउ परेँ भने पनि कहिल्यै पनि मेरा ब्रदर-सिस्टरहरूलाई र परमेश्‍वरलाई कहिल्यै धोका दिनेछैन भनेर सङ्कल्प गरेँ!

केही महिनापछि, पुलिसले मेरो छोरालाई नभेटेपछि तिनीहरूले हाम्रो सम्पूर्ण परिवारलाई पक्राउ गर्ने धम्की दिन थाले। मेरो कान्छा छोरा, बुहारी, र मैले हाम्रो घर छोडेर लुक्‍ने बाहेक केही विकल्‍प थिएन। घरबाट जानुभन्दा पहिले मेरो जेठा छोरा भागिहिँड्नु परेको छ र ऊ कहाँ छ मलाई थाहा छैन, र अब हामी हाम्रो घरबाट भाग्‍नु परेको छ, हाम्रो सुखी परिवारलाई चिनियाँ कम्युनिस्ट पार्टीले टुक्राटुक्रा पारेको छ भन्‍ने सोचेर निकै मन रोयो। म अत्यन्तै व्याकुल थिएँ। परमेश्‍वरलाई विश्‍वास गर्नु र आराधना गर्नुमा के गलत छ र? कम्युनिस्ट पार्टीले हामीलाई बरबाद पार्ने अठोट गरेको थियो। तिनीहरूले विश्‍वासीहरूलाई कुनै पनि हालतमा जिउन दिँदैनन्—कम्युनिस्ट पार्टी अत्यन्तै घृणास्पद छ! म मेरो ३० को दशकमा बिधुवी भएकी थिएँ र एकलै तीन जना सन्तानलाई हुर्काउन संघर्ष गरेँ। मेरो जीवनको धेरैजसो समय अथक रूपमा काम गर्दै आएकी थिएँ र बल्‍ल त्यसबाट पार पाएकी थिएँ। यस्तो वृद्ध उमेरमा म कम्युनिस्ट पार्टीबाट भागिहिँड्नु पर्छ भनेर मैले कहिल्यै पनि सोचेकी थिइनँ। त्यसरी घर छोडेर हिंड्दा त्यो पार्टीले हाम्रो सबै सम्‍पत्ति र घर जफत गर्नेथिएन र? त्यसपछि हामी कसरी बाँच्ने? यी कुरा सोच्दा मलाई अत्यन्तै पीडा भयो। मैले परमेश्‍वरको अघि आएर प्रार्थना गरेँ, “हे परमेश्‍वर! म मेरो हृदयबाट हाम्रो सम्पत्तिलाई त्याग्‍न सक्दिनँ, र अबदेखि कसरी बाँच्‍ने भन्‍ने चिन्ता लागेको छ। बिन्ती छ मलाई तपाईंको इच्‍छा बुझ्‍न अगुवाइ गर्नुहोस्।” प्रार्थना गरिसकेपछि मलाई प्रभु येशूले भन्‍नुभएको वचन याद आयो: “तिमीहरूमध्ये जसले ऊसँग भएको सबै कुरा त्याग्दैन, ऊ मेरो चेला हुन सक्दैन” (लूका १४:३३)। प्रभु येशूका चेलाहरूले उहाँलाई पछ्याउन आफूसँग भएको सबै कुरा त्याग्‍नु परेको थियो। मलाई मत्तीको बारेमा याद आयो—तिनी महसूल उठाउने व्यक्ति थिए, तर प्रभु येशूले बोलाउनुभएपछि तिनले आफ्‍नो सबै सम्पत्ति त्यागे र प्रभुलाई पछ्याउन सबै कुरा बलिदान दिए। त्यसरी नै जब प्रभुले पत्रुसलाई बोलाउनुभयो, तिनले उहाँलाई पछ्याउन आफ्नो मछुवा काम त्यागे। तर कम्युनिस्ट पार्टीको दमनको सामना गर्दा मैले एक-दुई वटा सम्पत्तिलाई समेत छोड्न सकिनँ। ममा विश्‍वासको कमी थियो। आकाशका पक्षीहरूले न त छर्छन् न त कटनी गर्छन्, तर पनि परमेश्‍वरले तिनीहरूको हेरचाह गर्नुहुन्छ—अनि हामी मानवलाई चाहिँ गर्नुहुन्न र? यो विचारले मलाई मेरा चिन्ताहरू कम गर्न सहयोग गर्‍यो। आखिरी दिनहरूमा, परमेश्‍वर देह बन्‍नुभएको छ र उहाँले हामीलाई शुद्ध पार्न र मुक्ति दिन सत्यता व्यक्त गरिरहनुभएको छ। मैले परमेश्‍वरलाई पछ्याएर सत्यता र जीवन पाउन सकेकोमा म अत्यन्तै सौभाग्यशाली थिएँ—यसको लागि थोरै कष्ट भोग्‍नु त सार्थक कुरा हो! सत्यता भनेको अमूल्य सम्पत्ति हो जसलाई जति धेरै सम्पत्ति भए पनि किन्‍न सकिँदैन, र यसको लागि भविष्यमा जति नै कष्ट भोग्‍नु परे पनि यो सार्थक कुरा हुन्छ भन्‍ने मलाई थाहा थियो।

हामी घर छोडेर गएपछि, पुलिसले म र मेरो सम्पूर्ण परिवार सर्वशक्तिमान्‌ परमेश्‍वरका विश्‍वासी हौँ भन्‍ने थाहा पाए र तिनीहरूले सहरभरि हाम्रो खोजीको कारबाही चलाए। पक्राउबाट बच्‍नको लागि हामी ठाउँ-ठाउँ भागिहिँड्यौँ, र कहिलेकहीँ एक महिना पनि नबिती अर्को ठाउँमा सर्नुपर्थ्यो। हरेक पटक, म थकित हुन्थेँ र मेरो ढाड दुखिरहेको हुन्थ्यो। पुलिसले भेट्टाउँछन् भन्‍ने डरले हामी स-साना एक-तले घरमा बस्‍नु पर्थ्यो। जाडो महिनामा ती घरहरूमा यति चीसो हुन्थे कि पानी समेत जम्ने गर्थ्यो, र हप्ताभरि आगो बाल्दा पनि घर तातिँदैनथियो। मेरो हातको छाला चिसोले फुट्न थालेको थियो र पानी छुँदा अत्यन्तै दुख्थ्यो। अन्तिम पटक हामी एउटा गाउँको चल्‍ला राख्‍ने गोठमा सरेका थियौँ, त्यो ठाउँ अँध्यारो र चिसो थियो, अनि किराफट्याङ्ग्राले भरिएको थियो। यस्तो घिनलाग्दो थियो कि त्यहाँ म खानेकुरा खानै सक्दिनथिएँ। मलाई राम्रो अपार्टमेन्टमा रहेको न्यानो र सहज घरमा बिताएका दिनहरू याद आयो। त्यसलाई अहिलेको परिस्थितिसँग तुलना गर्दा मलाई निकै दुःख लाग्यो। ती दिनहरूको अन्त्य कहिले हुनेछ मलाई थाहा थिएन। म राम्रो स्थितिमा छैन भन्‍ने महसुस गरेपछि, म प्रार्थना गर्न तुरुन्तै परमेश्‍वरको अघि आएँ र मलाई अन्तर्दृष्टि दिनुहोस् र तपाईंको इच्‍छा बुझ्‍न अगुवाइ गर्नुहोस् भनेर अनुरोध गरेँ। प्रार्थना गरेपछि मलाई परमेश्‍वरको यी वचनहरू याद आयो: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। यदि तैँले परमेश्‍वरको आराधना गर्दैनस् तर आफ्नै फोहोर देहमा जिउँछस् भने, के तँ मानिसको वस्त्र धारण गरेको पशु हुँदैनस् र? तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। … तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। परमेश्‍वरका वचनहरूले मलाई साँच्‍चै उत्साह दिए। मलाई शैतानले अय्यूबलाई परीक्षा गरेको बारेमा याद आयो—अय्यूबले आफ्‍ना सबै पारिवारिक सम्पत्ति गुमाएका थिए र तिनका छोराछोरीलाई मारिएको थियो। तिनी आफैको सारा शरीर खटिराले ढाकेको थियो। त्यस्तो भयङ्कर कष्टमा पनि तिनले अझै पनि परमेश्‍वरको नाउँको प्रशंसा गरे र परमेश्‍वरको लागि सानदार गवाही दिए। परमेश्‍वरले अय्यूबलाई अनुमोदन गरेर आशिष्‌ दिनुभयो। पत्रुसको खोजी भनेको परमेश्‍वरलाई प्रेम गर्नु र चिन्‍नु थियो। तिनले सयौँ परीक्षाको सामना गरे पनि कहिल्यै विश्‍वास गुमाएका थिएनन्, र परमेश्‍वरको लागि अन्त्यमा तिनी उधमुन्टे क्रूसमा टाँगिए। मृत्युसम्‍मै समर्पित हुन सकेर तिनले सुन्दर गवाही दिए र अत्यन्तै अर्थपूर्ण जीवन जिए। तर मैले भने एक-दुई पटक सर्नुपर्दा र थोरै कष्ट भोग्‍नु पर्दा समेत त्यसलाई सहन सकिनँ। मसँग परमेश्‍वरप्रति कुनै साँचो आज्ञाकारीता थिएन! त्यो बेला मैले भोगेको कष्ट ठूलो रातो अजिङ्गरको सतावटकै कारणले आएको थियो। ठूलो रातो अजिङ्गरलाई घृणा गर्नुको सट्टा म त नकरात्मक बनेर गनगन गरिरहेकी थिएँ—म कति अविवेकी रहेछु! ठूलो रातो अजिङ्गरको खेदोले गर्दा मैले निश्‍चित मात्रामा कष्ट भोगेकी थिएँ, तर मैले यसको सारलाई बुझिरहेकी थिएँ, परमेश्‍वरलाई घृणा र विरोध गर्ने यसको दुष्ट सारलाई स्पष्ट रूपमा देखेकी थिएँ। हामीलाई परमेश्‍वरले नै सृष्टि गर्नुभएको हो, त्यसकारण उहाँको आराधना गर्नु सही र उचित कुरा हो। यो जीवनको सही मार्गमा हिँड्नु हो, र सुसमाचार प्रचार गर्नु भनेको सबैलाई परमेश्‍वरको आवाज सुन्‍न र सत्यता स्वीकार गर्न सहयोग गर्नु हो, त्यसपछि तिनीहरूले मुक्ति पाउन सक्छन्। तर कम्युनिस्ट पार्टीले हामीलाई दमन गर्छ र हरेक मोडमा हाम्रो बाटो छेक्छ, एउटी आमालाई उसका छोराछोरीबाट समेत अलग गर्छ। मैले यो दुष्ट पार्टी हो र परमेश्‍वरको कट्टर शत्रु हो भन्‍ने कुरा स्पष्ट रूपमा देख्‍न सकेँ—मलाई यसप्रति घृणा जाग्यो र मैले यसलाई हृदयदेखि नै सरापेँ। यदि मैले त्यो पीडा अनुभव नगरेर घरमा नै शान्तिपूर्ण जीवन जिइरहेकी भए मैले ठूलो रातो अजिङ्गरको सारलाई देख्‍ने थिइन होला, र यसलाई त्याग्‍न र हृदयबाट इन्कार गर्न सक्‍ने थिइन होला। त्यो बेला मैले परमेश्‍वरलाई पछ्याउन थोरै कष्ट भोगिरहेकी थिएँ, तर मैले सत्यता र जीवन पनि प्राप्त गरिरहेकी थिएँ—त्यो कष्ट-भोग अत्यन्तै अर्थपूर्ण थियो। परमेश्‍वर देह बन्‍नुभयो, ठूलो रातो अजिङ्गरको देशमा काम गर्न आउनुभयो, कम्युनिस्ट पार्टीको सतावट र खेदो सहनुभयो, र उहाँको शिर लुकाउने ठाउँ समेत थिएन। उहाँले भोग्‍नुभएको पीडालाई गन्ती गर्न सकिँदैन। अहिले परमेश्‍वरलाई पछ्याएको कारण हाम्रो परिवारले कम्युनिस्ट पार्टीको सतावट भोगेर भागिहिँड्नुपरेको थियो, र यो ख्रीष्‍टको कठिनाइमा सहभागी हुनु थियो। यो त परमेश्‍वरले हामीलाई गर्नुभएको उत्थान थियो! मैले मनमनै के सङ्कल्प गरेँ भने मैले जस्तो कष्ट भोग्‍नु परे पनि, म अन्त्यसम्‍मै परमेश्‍वरलाई पछ्याउनेछु।

पछि, मेरी छोरी सुसमाचार सुनाउन गएकी बेला पुलिसले निगरानी गरेर पछ्याए। उनले तिनीहरूलाई ठूलो सुपरमार्केटमा गएर लुगा फेरेर झुक्याउन सकिन्। त्यसपछि उनी त्यो ठाउँबाट भाग्‍न बाध्य भइन्। थाहै नपाई हाम्रो परिवार तोडियो, र हामी वर्षभरि नै भागिहिँड्नु पर्‍यो। म सधैँ मेरो जेठा छोरा र छोरी कस्तो अवस्थामा छन् होला भन्‍ने सोचिरहेकी हुन्थेँ, तिनीहरू पक्राउ पर्छन् कि भन्‍ने चिन्ता लागिरहन्थ्यो। मलाई खान वा सुत्‍न पनि मन लाग्दैनथियो, र मेरो दम रोग झन् बढ्यो। मेरो ध्यान सजिलै अलमलिन थाल्यो र म प्रायजसो टोलाइरहेकी हुन्थेँ। मलाई त्यस्तो अवस्थामा देख्दा मेरो कान्छो छोरोलाई असहाय भयो, त्यसकारण उसले खतरा मोल्दै घर गएर अवस्था कस्तो रहेछ भनेर हेर्ने निर्णय लियो। ऊ हिँडेपछि म पर्खँदै, कामना गर्दै बसिरहेँ…। साँझको ७ बजिसक्दा पनि ऊ फर्केर नआएको देख्दा मलाई चिन्ता लाग्‍न थाल्यो। सोचेँ: त्यो कहाँ छ? के त्यसलाई पुलिसले पक्रियो? होइन होला, एक वर्ष बितिसक्दा पनि, तिनीहरूले अझै हाम्रो घर निगरानीमा राखिरहेका हुन सक्छन् र? तर मैले रातभरि पर्खेँ, र पनि ऊ फर्केर आएन। केही भयो भन्‍ने कुरामा म निश्‍चित थिएँ, किनभने ऊ जाने ठाउँ अरू कतै थिएन। यदि ऊ साँच्‍चै नै पक्राउ परेको थियो भने पुलिसले उसलाई यातना दिन कस्तो तरिका अपनाउँछ मलाई थाहा थिएन। तिनीहरूले उसलाई कुटेर अङ्गभङ्ग समेत गर्न सक्थे। यसको बारेमा सोच्दा मैले आँसु रोक्‍न सकिनँ। धेरै दिनसम्‍म मैले खान वा सुत्‍न सकिनँ, तर एकोहोरो भएर बाहिर हेर्दै ओछ्यानमा बसिरहेँ। म ठूलो पीडामा थिएँ—मेरो मुटुमा छुरा रोपिएको छ जस्तो लाग्थ्यो। मेरो जेठो छोरा जिउँदो छ कि मर्यो थाहा थिएन, मेरो छोरी खतरामा छ कि छैन थाहा थिएन, र अहिले मेरो कान्छो छोरा पक्राउ परेको हो भने, मैले के गर्ने? पीडा र विवशतामा, मैले परमेश्‍वरको अघि आएर प्रार्थना गरेँ, त्यसपछि उहाँका यी वचनहरू मनमा आए: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। यसको बारेमा सोच्दा, मैले के बुझें भने मानिसहरूको भाग्य पूर्ण रूपमा परमेश्‍वरकै पकडमा हुन्छ, त्यसकारण हामीले जति धेरै कष्ट भोगे पनि र हामीले जस्तोसुकै परिस्थितिको सामना गरे पनि त्यो सबै परमेश्‍वरले नै निर्धारित गर्नुभएको हुन्छ। मैले जति चिन्ता गरे पनि केही हुनेथिएन। मेरा छोराछोरीलाई परमेश्‍वरको हातमा समर्पित गर्न तयार हुँदै मैले हृदयदेखि परमेश्‍वरलाई प्रार्थना गरेँ। पछि, मेरी बुहारीले मण्डलीको एक जना सिस्टरबाट के थाहा पाइन् भने मेरो कान्छो छोरालाई हाम्रो घर निगरानी गर्ने पुलिसले पक्राउ गरेको रहेछ। पुलिसले उसलाई चौकीमा लगेर कुट्दै गाली गर्दै हाम्रो बारेमा सोधेछन्। उसले केही नबोलेकोले उसलाई १५ दिन थुनामा राखेर छोडेछन्। उसलाई भर्खरै छोडिएको रहेछ। उसलाई रिहाइ गरेकोमा पुलिसलाई पछुतो भएकोले तिनीहरूले फेरि उसलाई खोज्‍न थालेका थिए। तिनीहरूलाई हामी भएको ठाउँमा ल्याउँछु कि भन्‍ने डरले मेरो छोराले कहिल्यै पनि घर फर्केर जाने आँट नगरेको, बरु ऊ भागिहिँडेको रहेछ। यो सुनेपछि म अत्यन्तै क्रोधित भएँ। हामी घर नफर्केको एक वर्षभन्दा बढी भइसकेको थियो, तर पुलिसले अझै पनि हाम्रो अत्तोपत्तो थाहा पाउन हामीलाई निगरानी गर्ने प्रयास गरिरहेको थियो, हामीलाई पक्रिन सबै उपाय लगाइरहेको थियो। तिनीहरूले हामीलाई खतम पार्न चाहन्थे। ठूलो रातो अजिङ्गर साँच्‍चै घृणित छ! त्यसले मलाई जति दमन गर्‍यो, मैले त्यति नै यसको दुष्ट स्वरूपलाई देख्‍न सकेँ, र मैले परमेश्‍वरलाई विश्‍वास गर्ने र पछ्याउने त्यति नै ठूलो सङ्कल्‍प गरेँ।

केही समयपछि नै, ब्रदर-सिस्टरहरूको सहयोगमा मेरो कान्छो छोरा त्यो क्षेत्रबाट उम्कन सक्यो। त्यसको केही समयपछि बुहारी र म अर्को प्रान्तमा गयौँ। हाम्रो सुरक्षाको लागि मलाई छोडेर एकलै लुक्‍न जाने बाहेक उनीसँग कुनै विकल्‍प थिएन। हाम्रो सम्पूर्ण परिवारलाई कम्युनिस्ट पार्टीले कसरी अलग गरेको छ भन्‍ने सोच्दा मलाई अत्यन्तै पीडा भयो। विशेष गरी अरू मानिसहरूले आफ्‍ना आमाबाबुलाई ध्यान दिएको र आदर गरेको देख्दा मलाई मेरा छोराछोरीको अझै बढी याद आयो। म त ढल्‍ने अवस्थामा थिएँ। म खोजी गर्नको लागि परमेश्‍वरको अघि आएँ, र उहाँका वचनहरूको यो खण्ड सम्झेँ: “परमेश्‍वरले हामीलाई डोऱ्याउनुहुने मार्ग सिधा छैन, तर खाल्डा-खुल्डीले भरिएको घुमाउरो बाटो हो; यसबाहेक, परमेश्‍वर भन्नुहुन्छ, कि मार्ग जति धेरै ढुङ्गेनी हुन्छ, त्यत्ति नै बढी त्यसले हाम्रो प्रेमिलो हृदयहरूलाई प्रकट गर्न सक्छ। तर हामीमध्ये कसैले पनि त्यस्तो बाटो खोल्न सक्दैनौं। मेरो अनुभवमा, म धेरै ढुङ्गेनी, धोकेबाज मार्गहरू हिँडेको छु र मैले ठूलो यातना भोगेको छु; कहिलेकहीँ म शोकले यति धेरै ग्रस्त भएको छु कि म रुन चाहन्थें, तर म आजको दिनसम्म यो मार्गमा हिँडेको छु। म विश्‍वास गर्दछु कि यो परमेश्‍वरले डोऱ्याउनुभएको बाटो हो, त्यसैले म सबै दुःखको यातना सहन्छु र अगाडि बढिरहन्छु। किनकि परमेश्‍वरले ठहराउनुभएको यही हो, त्यसकारण त्यसबाट को उम्कन सक्छ र? म कुनै आशिष् पाऊँ भनी माग्दिनँ; म केवल यति मात्र बिन्ती गर्दछु कि मैले जुन बाटोमा हिँड्नुपर्छ त्यसमा म परमेश्‍वरका अभिप्रायहरूअनुसार हिँड्न सकूँ। म अरूले हिँडेको बाटो हिँड्दै अरूको अनुकरण गर्न खोज्दिनँ; म यति मात्रै चाहन्छु कि, मेरो तोकिएको मार्गमा हिँडेर मैले मेरो भक्तिसाथ पूर्ण रूपमा पूरा गर्न सकूँ। … कि एक व्यक्तिले जति दुःख भोग्नुपर्छ र उनीहरूले आफ्नो मार्गमा जति दूरी हिँड्नु पर्ने हुन्छ त्यो परमेश्‍वरद्वारा तोकिएको हुन्छ, र कसैले पनि अरू कसैलाई वास्तवमा सहायता गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। परमेश्‍वरका वचनहरूको बारेमा विचार गर्दा मैले के बुझें भने व्यक्तिले जति नै कष्ट भोगे पनि उसले कति धेरै बाटो हिँड्नुपर्छ भन्‍ने कुरा परमेश्‍वरले पहिले नै निर्धारित गर्नुभएको हुन्छ। मेरो मार्गमा जति आँधीबेहरी आउँथ्यो, मेरो साँचो कद त्यति नै प्रकट हुन सक्थ्यो। पहिले मेरा छोराछोरी सबै मसँगै थिए र हाम्रो शान्तिपूर्ण र एकीकृत परिवार थियो। त्यो बेला म आफ्‍नो पछ्याइमा जोशका साथ लागिपरेकी थिएँ। तर अहिले ठूलो रातो अजिङ्गरको दमन र खेदोको कारण मेरा छोराछोरी भागिहिँड्नु परेकोले म व्याकुल, निराश, र गुनासोले भरिएकी थिएँ। त्यो दमन र कठिनाइले मलाई खुलासा गरेको थियो। त्यसपछि मात्रै मैले के महसुस गरेँ भने मैले त परमेश्‍वरको आशिष्‌ र अनुग्रह पाउन, देहको सुखमा रमाउनको लागि मात्रै विश्‍वास गरेकी रहेछु। यो सत्यताको पछि लाग्‍न वा परमेश्‍वरमा समर्पित हुनको लागि हुँदै होइन रहेछ। त्यो कसरी साँचो विश्‍वास थियो र? यदि ती कठिन परिस्थितिहरूले मलाई त्यसरी खुलासा नगरेको भए मैले मेरो विश्‍वासको गलत पछ्याइलाई कहिल्यै पनि देख्‍ने थिइनँ। मैले शान्तिपूर्ण वातावरणमा त्यस्तो बुझाइ प्राप्त गर्न सक्‍नेथिइनँ। मैले अनुग्रह परमेश्‍वरले दिनुहुने आशिष्‌ हो, तर त्योभन्दा पनि बढी कठिनाइ र परीक्षा परमेश्‍वरको आशिष्‌ हो भन्‍ने कुरा बल्‍ल देखेँ। भविष्यमा मेरो मार्ग जति नै कठिन भए पनि मैले परमेश्‍वरमा भरोसा गरेर यसबाट पार पाउनुपर्छ—म परमेश्‍वरको नियम र बन्दोबस्तमा समर्पित हुनुपर्छ भन्ने मलाई थाहा थियो। मैले अरू सिस्टरहरूसँग मिलेर नियमित रूपमा परमेश्‍वरका वचनहरू पढिरहेँ, र भेला भएर परमेश्‍वरका वचनहरूमा सङ्गति गरिरहेँ। मलाई बिस्तारै सहज महसुस हुन थाल्यो।

केही समय बित्यो, र कम्युनिस्ट पार्टीले फेरि पनि सबै ठाउँका विश्‍वासीहरूलाई खेदो गर्दै पक्राउ गर्न थाल्यो, यसरी जताततै गुप्तचर, सुराकी र “रातो पेटी बाँधेका जासूसहरू” पठाउन थाल्यो। म त्यो ठाउँको बासिन्दा थिइनँ, र म मुख्य निसाना बनेकी थिएँ। त्यो बेला म पक्राउ पर्छु होला भन्‍ने डर थियो, र मलाई मेरा छोराछोरी पक्राउ पर्छन् भन्‍ने कुरामा झन् सधैँ डर हुन्थ्यो। म राती सुत्‍न सक्दिनथिएँ, र कहिलेकहीँ म नराम्रो सपना समेत देख्थेँ। म मेरा छोराछोरीलाई पुलिसले यातना दिएको सपना देख्थेँ। चिन्ता र डर, अनि निराशामा यति लामो समय जिउनु परेकोको कारण मलाई हाइपरथाइराइड भयो र म दुब्‍लाएर हाड र छाला मात्रै भएँ। मेरो मुटुको ढुकढुकी कमजोर भएको थियो र हिँड्न समेत गाह्रो हुन्थ्यो। मलाई ओछ्यानबाट उठ्न समेत हम्‍मे-हम्‍मे हुन्थ्यो। मलाई आफ्‍नै घरमा रहँदाको समय याद आउँथ्यो। म बिरामी हुँदा मेरा सबै छोराछोरी साथमै हुन्थे, मेरो हेरचाह गर्थे, अनि मेरो सानो नातिले यसो भन्दै बोलाइरहेको हुन्थ्यो, “बजू! बजू!” यो सबै कति मायालु लाग्थ्यो। तर कम्युनिस्ट पार्टीले हामीलाई टाढा हुन बाध्य पारेको थियो, मैले मेरा छोराछोरीलाई भेट्न पाउँदिनथिएँ, र तिनीहरू कहाँ छन् भन्‍ने मलाई केही थाहा थिएन। मैले यसको बारेमा जति विचार गर्थेँ मलाई त्यति नै खिन्‍न लाग्थ्यो। उठ्न समेत कठिन भएकोले म ओछ्यानमा नै घुँडा टेकेर बस्थेँ, पीडाले रुन्थेँ अनि परमेश्‍वरसँग प्रार्थना गर्थेँ, “हे परमेश्‍वर! अहिले मलाई निकै गाह्रो भइरहेको छ! म त मर्ने बेला भयो। हे परमेश्‍वर, बिन्ती छ, मलाई यो कष्ट सहने सङ्कल्प र विश्‍वास दिनुहोस्, ताकि म दह्रिलो गरी खडा हुन सकूँ।” प्रार्थना गरिसकेपछि मैले परमेश्‍वरको यो वचन पढेँ: “कामको यस चरणमा हामीबाट ठूलो विश्‍वास र प्रेम आवश्यक हुन्छ। थोरै लापरवाहीको कारण हामीले ठक्कर खान सक्छौं, किनकि यस चरणको काम पहिलेका सबै चरणहरू भन्दा फरक छ: परमेश्‍वरले जे सिद्ध पार्दै हुनुहुन्छ त्यो मानवजातिको विश्‍वास हो, जुन अदृष्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई विश्‍वासमा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौं शुद्धीकरणहरू सहन गरिसकेका हुन्छन् र तिनीहरूले अय्यूबको भन्दा ठूलो विश्‍वास धारण गरिसकेका हुन्छन्। तिनीहरूले परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहन गर्नुपर्छ। जब तिनीहरू मृत्युसम्मै समर्पित रहन्छन्, र तिनीहरूसँग परमेश्‍वरमाथिको ठूलो विश्‍वास हुन्छ, तब परमेश्‍वरको कामको यो चरण पूरा हुन्छ” (वचन, खण्ड १। परमेश्‍वरको देखापराइ र काम। मार्ग … (८))। परमेश्‍वरका वचनहरूबाट मैले के बुझें भने आखिरी दिनहरूको उहाँको काम भनेको मानिसहरूको विश्‍वासलाई सिद्ध पार्नु हो। जब हामी रोग-बिमारमा पर्छौँ, तब त्यसमा परमेश्‍वरका असल अभिप्रायहरू लुकेका हुन्छन्; हामीले सत्यताको खोजी गरेर अय्यूबको विश्‍वासको उदाहरणलाई पछ्याउनुपर्छ। अय्यूबले त्यस्तो ठूलो परीक्षाको सामना गरे र तिनका शरीरभरि खटिरा आएको थियो, र जब तिनले सहन नसक्‍ने अवस्था आयो, तब तिनी खरानीमा बसे र खपटाले जिऊ कन्याउन थाले। अय्यूबकी पत्‍नीले तिनलाई परमेश्‍वरमाथिको आफ्‍नो विश्‍वास त्याग्‍न लगाउँदा तिनले भने: “के हामीले परमेश्‍वरको हातबाट असल कुराचाहिँ ग्रहण गर्ने र दुष्टताचाहिँ ग्रहण नगर्ने?” (अय्यूब २:१०)। अय्यूबमा परमेश्‍वरप्रति कुनै गलतबुझाइ वा दोष थिएन—तिनले आफ्‍नो विश्‍वासलाई कायम राखिरहे। तर म भने, मलाई हाइपरथाइराइड हुने बित्तिकै परमेश्‍वरलाई दोष दिएँ। परमेश्‍वरप्रति मसँग कति सानो विश्‍वास रहेछ, र मैले कसरी परमेश्‍वरको इच्‍छा बुझेकी छैन भन्‍ने कुरा देखेँ। हामीलाई मुक्ति दिन परमेश्‍वर देह बन्‍नुभएको छ र पृथ्वीमा आउनुभएको छ, र यति ठूलो अपमान, कम्युनिस्ट पार्टीको दमन र अत्याचार अनि धार्मिक संसारको इन्कार सहनुभएको छ। परमेश्‍वरले मानवजातिलाई मुक्ति दिन सबै कुरा बलिदान दिनुभएको छ, तर सानो कष्टमा पनि म नकरात्मक बनेकी थिएँ, र मैले परमेश्‍वरलाई दोष समेत दिएँ। म परमेश्‍वरप्रति अत्यन्तै धेरै ऋणी थिएँ। त्यसपछि मैले विगत युगका सन्तहरूको बारेमा विचार गरेँ जसलाई परमेश्‍वरको खातिर सतावट गरियो र शहीद बनाइयो। तिनीहरूले आफ्‍नो ज्यान दिएर परमेश्‍वरको लागि गवाही दिएका थिए—त्योभन्दा बढी सम्‍मानजनक कुरा अरू केही थिएन। हाम्रो सम्पूर्ण परिवार कम्युनिस्ट पार्टीको सतावटमा परिरहेको भए पनि, हामीले परमेश्‍वरको लागि गवाही दिने मौका पाएका थियौँ। यो परमेश्‍वरले हामीलाई गर्नुभएको उत्थान थियो। हाम्रो अशुद्धता र भ्रष्टताको आधारमा, हाम्रो पहिचानको आधारमा त हामी परमेश्‍वरको निम्ति गवाही दिन योग्यका थिएनौँ। मैले परमेश्‍वरको इच्‍छा बुझेपछि, मलाई उप्रान्त त्यति धेरै नराम्रो लाग्‍न छोड्यो। एक जना सिस्टरले मेरो स्वास्थ्य सम्‍बन्धी समस्याको बारेमा थाहा पाइन् र अस्पतालबाट मेरो लागि केही औषधि ल्याइन्। दिन-प्रतिदिन म क्रमिक रूपमा निको हुन थालेँ। साँच्‍चै परमेश्‍वरलाई धन्यवाद होस्!

म धेरै वर्षसम्‍म भागिहिँडेकी थिएँ, र पुलिसको खोजी र पक्राउबाट बच्‍न म बाकस र आलुको ढुकुटीमा लुकेँ, र परमेश्‍वरको अचम्‍मको सुरक्षाद्वारा म एकपछि अर्को खतरनाक परिस्थितिबाट बच्‍न सकेँ। सन् २००८ को डिसेम्‍बर महिनामा सुसमाचार प्रचार गरेको कारण मेरो बारेमा उजुरी गरिएको रहेछ। यो निकै तनावग्रस्त स्थिति थियो—हामीलाई पक्राउ गर्न धार्मिक पादरीहरूले पुलिस अफिसरहरू ल्याएका थिए। मलाई फरार अपराधी ठहराइएको थियो, त्यसकारण पुलिसले साँच्‍चै मलाई पक्राउ गरे भने तिनीहरूले मलाई सहजै छोड्नेथिएनन्। मेरा ब्रदर-सिस्टरहरूले मलाई तुरुन्तै एउटा एकान्त गाउँमा लिएर गए, र सिस्टर लि छिन्यूले मेरो लागि केही खानेकुरा र अरू आवश्यक सामग्रीहरू ल्याइदिने गर्थिन्। तर केही महिनापछि, छिन्यू अचानक आउन छोडिन्—किन हो मलाई थाहा थिएन। त्यो ठाउँमा गोबरबाट बनाइएको गुइँठो पोल्‍ने गरिन्थ्यो। डिसेम्‍बर महिनामा माइनस बीस डिग्रीभन्दा बढी चीसो हुन्थ्यो। गुइँठो सकिन लागेपछि मैले थोरै-थोरै पोल्‍न थालेँ। घरभित्र निकै चीसो हुन्थ्यो र पर्खालमा समेत तुसारो लाग्थ्यो। र बिहान उठ्दा मेरो टाउको तुषारोले ढाकिएको हुन्थ्यो। मलाई छिन्यू चाँडै आऊन् भन्‍ने आशा थियो, तर मैले पर्खिरहेँ-पर्खिरहेँ, उनी कहिल्यै आइनन्। यति चीसो थियो कि म घरमा उफ्रिरहन्थेँ। मलाई त्यो ठाउँमा म बिरानो परदेशी हुँ जस्तो लाग्थ्यो। मलाई बाहिर दाउरा किन्‍न जान समेत आँट आउँदैनथियो र मैले त्यहाँ अरू ब्रदर-सिस्टरहरूलाई भेट्टाउन सकिनँ। त्यो ठाउँ हिउँले ढाकिएको थियो र म बाहिर दाउरा खोज्‍न जानु सम्‍भव नै थिएन। छिन्यू आइनन् भने मैले के गर्ने होला? के म त्यहाँ कठ्याङ्ग्रिएर नै मर्छु कि? त्यो सोच्दा मेरो आङ जिरिङ्ग भयो र मैले विवश महसुस गरेँ। मैले हृदयमा परमेश्‍वरलाई बारम्‍बार प्रार्थना र पुकारा गरिरहेँ। त्यसपछि मलाई एलिया अगमवक्ताको बारेमा याद आयो—तिनी कुनै खानेकुरा र पानीविना मरुभूमिमा हुँदा परमेश्‍वरले तिनलाई खुवाउन रोटी र मासु ल्याउन कागहरूलाई आज्ञा दिनुभएको थियो। के यो काम परमेश्‍वर स्‍वयम्‌ले धेरै पहिले गर्नुभएको काम थिएन र? त्यस्तो परिस्थितिको सामना गर्दा ममा कसरी विश्‍वासको कमी भयो? मैले परमेश्‍वरका वचनहरूमा यो कुरा पढेँ: “त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू अपमान र उत्पीडनको सिकार बन्छन्…। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ। मानिसहरूको कष्ट भोगाइद्वारा, तिनीहरूकै क्षमताद्वारा, अनि यस फोहोर देशका मानिसहरूको सारा शैतानिक स्वभावद्वारा नै परमेश्‍वरले शुद्धीकरण र विजयको कार्य गर्नुहुन्छ, ताकि यसद्वारा उहाँले महिमा पाउन सक्‍नुभएको होस्, अनि उहाँले आफ्‍ना कार्यहरूको साक्षी बन्‍नेहरूलाई प्राप्त गर्न सक्‍नुभएको होस्। मानिसहरूको यस समूहका निम्ति परमेश्‍वरले गर्नुभएका सबै बलिदानको पूर्ण महत्त्व यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। यो पढ्दा मैले तुरुन्तै अन्तर्दृष्टि पाएँ। आखिरी दिनहरूमा परमेश्‍वरले विजेताहरूको समूह निर्माण गर्ने आफ्‍नो काम समाप्त गर्न ठूलो रातो अजिङ्गरलाई सेवाकर्ताको रूपमा प्रयोग गर्नुहुन्छ। म भ्रष्ट व्यक्ति हुँ, त्यसकारण परमेश्‍वरको काम अनुभव गर्ने, ठूलो रातो अजिङ्गरको दमन र पक्राउको सामना गर्दै परमेश्‍वरको लागि गवाही दिने मौका पाउनु परमेश्‍वरले मलाई दिनुभएको ठूलो सम्‍मान थियो, र जति नै धेरै कष्ट सहनु परे पनि यो सार्थक नै थियो! यो महसुस गरेपछि मैले परमेश्‍वरको नियम र बन्दोबस्तमा समर्पित हुन तयार हुँदै परमेश्‍वरसँग प्रार्थना गरेँ। म त्यहाँ कठ्याङ्ग्रिएर मर्नु नै परे पनि मसँग कुनै गुनासो हुनेथिएन। म समर्पित भएपछि अचानक अर्की सिस्टर आइन्। छिन्यूको क्रियाकलापको बारेमा पुलिसले निगरानी गरिरहेको हुनाले मलाई पनि मुछ्ने डरले उनी फेरि आउन छोडेकी रहेछिन् भन्‍ने मलाई थाहा भयो। त्यस सिस्टरले त्यो ठाउँ कति चिसो छ भन्‍ने देखेर मलाई उनको घरमा बस्‍न लगिन्। उनले आफ्‍नो श्रीमान विश्‍वासी नरहेको र काम गर्न छोडेको धेरै वर्ष भएको कुरा बताइन्। अहिले तिनले बाहिर गएर काम गर्ने र पछि नहट्ने अठोट गरेका रहेछन्। तिनका श्रीमान घरमा भएको भए म त्यहाँ बस्‍ने कुनै उपाय हुने थिएन—यो साँच्‍चै नै परमेश्‍वरले मेरो लागि ढोका खोलिदिनुभएको थियो! उनले यसो भनेको सुन्दा म यति खुशी भएँ कि मेरो आँखाबाट आँसु बग्‍न थाले। परमेश्‍वरले मेरो लागि सबै कुरा मिलाइसक्‍नुभएको रहेछ भन्‍ने मैले थाहा पाएँ—यति मात्र हो, ममा विश्‍वासको कमी रहेछ, अनि केही कठिनाइहरूको सामना गर्दा म नकरात्मक र कमजोर बनेँ। परमेश्‍वरको प्रेम अत्यन्तै वास्तविक छ र मैले यसको साँचो स्वाद पाएकी थिएँ।

सन् २०१४ मा, कम्युनिस्ट पार्टीले सर्वशक्तिमान् परमेश्‍वरको मण्डलीको विरुद्धको आफ्‍नो सतावटलाई अझै बढायो, र देशभरिका इसाईहरूलाई पागलले झैँ पक्राउ गर्न सशस्‍त्र प्रहरी खटायो। मलाई फेरि पनि मेरा छोराछोरीको चिन्ता लाग्‍न थाल्यो, र त्यो बेला तिनीहरूको अवस्था के छ मलाई थाहा थिएन। त्यसपछि एक दिन मेरा सिस्टरहरूसँग भिडियो हेरिरहेकी थिएँ, हेर्दै गर्दा अचानक एउटा दृश्य आयो जसमा मलाई मेरो छोरा देखेजस्तो लाग्यो। मलाई त पत्याउनै गाह्रो भयो—मैले आँखा माडेँ र केही छुट्ला कि भनेर फेरि भिडियोमा नजर लगाएँ। केही समयपछि नै, मेरो छोरा फेरि देखा पर्‍यो, र यस पटक दृश्य स्पष्ट थियो। मेरै छोरा हो भन्‍नेमा म निश्‍चित थिएँ। मैले चिच्याउँदै भने, “अहो!” त्यसपछि भनेँ, “मेरो छोरा, मेरो छोरा! मेरो छोरा देशबाट बाहिर गएको रहेछ!” त्यसको ठीक पछि, अर्को दृश्य झलक्‍क देखेँ जहाँ मैले मेरो कान्छो छोरालाई देखेँ। म यति हर्षित भएँ कि म बसेको ठाउँबाट जुरुक्‍क उठेँ। तिनीहरू कहिले चीनबाट गएछन्? परमेश्‍वर साँच्‍चै नै सर्वशक्तिमान् हुनुहुन्छ! मैले हेरिरहेँ र त्यसमा मेरी बुहारीलाई पनि देखेँ। तिनीहरू सबै देशबाट बाहिर गएका रहेछन् र अब मैले तिनीहरूको सुरक्षाको बारेमा चिन्ता गर्नु आवश्यक थिएन। म यति भावुक भएँ कि आँखा आँसुले भरिएर धमिलो भयो, र मैले मनमनै परमेश्‍वरलाई बारम्‍बार धन्यवाद दिइरहेँ। मेरा सिस्टरहरूले पनि खुशी हुँदै परमेश्‍वरको सर्वशक्तिमान्‌ताको प्रशंसा गरिरहेका थिए। मेरा दुई जना छोरा र बुहारी सबैलाई कम्युनिस्ट पार्टीले पक्राउ गर्न चाहेको थियो, तर पार्टीकै आँखा अगाडि तिनीहरू विदेश भागेर गएका थिए—यो परमेश्‍वरको अख्तियार र शक्ति थियो। पहिले, म सधैँ मेरा छोराहरूको सुरक्षाको फिक्री गर्थेँ, तर त्यो दिन मैले शैतान जति नै निर्दयी भए पनि, यो परमेश्‍वरकै नियन्त्रणमा हुन्छ भन्‍ने देखेँ। परमेश्‍वरले अनुमति दिनुभएन भने शैतानले हामीलाई हात लगाउन सक्दैन। यो महसुस गरेपछि यसले परमेश्‍वरमाथिको मेरो विश्‍वासलाई अझै बलियो बनायो।

१६ वर्षसम्‍म भागदौड गर्दै हिँडेपछि, सन् २०१८ मा मेरी छोरीले अवस्था बुझ्‍न घर फर्केर आउने खतरा मोलिन्, र अत्यन्तै नराम्रो खबर लिएर आइन्—मेरो १२ वर्षको नातिले ठूलो रातो अजिङ्गरको सतावट सहन नसकेर आत्‍महत्या गरेछ। मेरो जेठा छोरा भागेपछि पुलिस निरन्तर मेरो घरमा र स्कूलमा गएर मेरो नातिलाई डरत्रास देखाउने गरेका रहेछन्, उसलाई उसको बाबुको बारेमा बताउन जोरजुलुम गर्दै त्यो कुरा नबताए उसलाई बाँकी जीवनभरि जेलमा राख्‍ने भनेर तर्साउने गरेका रहेछन्। ऊ अत्यन्तै डराएका थियो, त्यसकारण उसले जतिबेला पनि नराम्रो सपना देख्न थाल्यो। पुलिसले उसका शिक्षकहरूलाई पनि कक्षाका साथीहरू लगाएर तिनलाई बहिस्कार र दुर्व्यवहार गर्न अह्राएका रहेछन्। ऊ आफ्‍ना शिक्षक र कक्षाका साथीहरूदेखि डराउँथ्यो, र उसलाई सोधपुछ गर्न र दबाउनको लागि पुलिस लागिपरेको देख्दा ऊ झनै डराएको थियो। पुलिसको दुर्व्यवहार र हेपाइको सन्त्रासमा चार वर्ष बिताएपछि मेरो नाति सहन नसक्‍ने अवस्थामा पुग्‍यो। उसले घरमा झुण्डिएर आत्‍महत्या गर्‍यो। यो खबर सुनेपछि म रन्थनिएँ र झण्डै बेहोस भएँ। केही समयसम्‍म त मेरो होस नै फर्केन। पुरानो दियाबलस कम्युनिस्ट पार्टीले मेरो सम्पूर्ण परिवारलाई तोडेको मात्र थिएन, तर मेरो सानो नातिलाई समेत छाडेको थिएन। ऊ भर्खर १२ वर्षको रमाउने र बढ्दो उमेरमा थियो, तर उसलाई कम्युनिस्ट पार्टीले मर्न बाध्य पार्यो। म पूर्ण रूपमा शोकमा डुबेँ, र दुष्ट कम्युनिस्ट पार्टीप्रति क्रोधित भएँ। म कति पीडामा छु भन्‍ने मेरी छोरीले देखेपछि, उनले परमेश्‍वरका वचनहरूको यो खण्ड पढेर मलाई सुनाइन्: “यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई असमझतातर्फ लोभ्याउँछन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। … समय अहिले नै हो: त्यस दियाबलसको घृणित अनुहार तोड्न र अन्धो पारिएका र हरप्रकारका दुःख र कठिनाइ झेलेका मानिसहरूलाई तिनीहरूको पीडाबाट उठ्ने र त्यो बूढो दियाबलसको विरुद्ध विद्रोह गर्नका निम्ति मानिसले धेरै समयदेखि आफ्ना सबै शक्ति जम्मा गर्दैआएको छ, उसले आफ्ना सबै प्रयासहरू समर्पण गरेको छ र यसका लागि हरेक मूल्य चुकाएको छ” (वचन, खण्ड १। परमेश्‍वरको देखापराइ र काम। काम र प्रवेश (८))। कम्युनिस्ट पार्टी परमेश्‍वरको शत्रु हो—यो परमेश्‍वरको विरोध गर्ने र मानिसहरूलाई निल्‍ने दैत्य हो। यसले सबै विश्‍वासीलाई पक्रेर परमेश्‍वरको कामलाई पूर्ण रूपमा रोक्‍न मन पराउँछ—यसले सारा मानवजातिलाई सदासर्वदाको लागि नियन्त्रण गर्न मरिहत्ते गरिरहेको छ। परमेश्‍वरले आखिरी दिनहरूमा मानवजातिलाई मुक्ति दिन काम गरिरहनुभएको छ, र कम्युनिस्ट पार्टी त्यसलाई रोक्‍न, त्यसमा बाधा दिन पागलझैँ लागिपरेको छ। यसले सब विश्‍वासीहरूलाई पूर्ण रूपमा परास्त पार्न मरिहत्ते गर्छ—तिनीहरूले १२ वर्षको बालकलाई समेत छोड्दैनन्। तिनीहरूले हामीलाई यति सताए कि हाम्रो परिवार घर फर्कन समेत सकेन, हामी अलग भएका थियौँ र मेरो नातिको मृत्यु भएको थियो। कम्युनिस्ट पार्टी अत्यन्तै दुष्ट छ, मानव जीवनलाई कुनै सम्‍मान नगर्ने दुष्ट छ। यो कुनै हिचकिचाहटविना मानिसहरूलाई हत्या गर्ने दियाबलसहरूको राजकुमार हो। मलाई हृदयको गहिराइदेखि नै यसप्रति घृणा जाग्यो, र यसले मलाई यसरी जति सतायो, मैले परमेश्‍वरलाई पछ्याउन र यो पुरानो दियाबलसलाई लाजमा पार्न त्यति नै सङ्कल्‍प गरेँ।

कम्युनिस्ट पार्टीले आजको दिनसम्‍म पनि मेरो परिवारलाई खेदो गरिरहेको छ। १९ वर्षसम्‍मको भगुवा जीवनलाई फर्केर हेर्दा के देख्छु भने परमेश्‍वरका वचनहरूले नै मलाई आजको दिनसम्‍म अगुवाइ गर्दै र अन्तर्दृष्टि दिँदै विश्‍वास र शक्ति दिएको छ। परमेश्‍वरको सुरक्षा नपाएको भए, परमेश्‍वरका वचनहरूले मलाई अगुवाइ र भरणपोषण नदिएको भए, सायद मैले धेरै पहिले नै यो संसार छोडिसकेको हुनेथिएँ, म मरिसकेको वा पागल भइसकेको हुनेथिएँ। हामी विश्‍वासी भएकै कारण कम्युनिस्ट पार्टीले हामीलाई हरसम्‍भव खेदो गरिरहेको छ, जसले गर्दा म घर फर्केर जान सकेकी छैन अनि यसले मेरो परिवार तोडेको छ। कम्युनिस्ट पार्टी अत्यन्तै कुमतिको छ—यो परमेश्‍वरलाई घृणा गर्ने, परमेश्‍वरको विरोध गर्ने भूत हो। म यसलाई मेरो हृदयको अन्तस्करणबाट नै त्याग्छु र इन्कार गर्छु! आजको दिनसम्‍म बाँच्‍ने सौभाग्य पाउनु परमेश्‍वरकै रेखदेख र सुरक्षाले गर्दा हो। परमेश्‍वरले मात्रै मानिसहरूलाई साँचो रूपमा प्रेम गर्नुहुन्छ, र साँचो रूपमा मुक्ति दिनुहुन्छ। मैले परमेश्‍वर कति प्रेमिलो हुनुहुन्छ भन्‍ने कुरा देखेकी छु, र परिस्थिति जति नै कठिन, जति नै गाह्रो भए पनि, म अन्त्यसम्‍मै परमेश्‍वरलाई पछ्याउनेछु, आफ्‍नो कर्तव्य पूरा गर्नेछु, र परमेश्‍वरको प्रेमको ऋण तिर्नेछु! परमेश्‍वरलाई धन्यवाद होस्!


४९. नाम र लाभका लागि लडेका ती दिनहरू

झाओ फ्यान, चीन

मैले जून २०२० मा मण्डलीको मलजल गर्ने कामको जिम्मेवारी सम्हालेँ। मलजल गर्ने कर्मचारीहरूको अभावले गर्दा हाम्रो काम प्रभावित भइरहेको थियो, त्यसैले म यसबारे निकै चिन्तित थिएँ। मैले सोचेँ, यदि मैले यो अभाव पूर्ति गरिनँ भने मैले व्यावहारिक काम नगरेको भनेर अगुवाहरूले सोच्न सक्छन्। म यसबारे चिन्तित भइरहेकी बेला एक अगुवाले मलाई एक कर्मचारीको प्रस्ताव गर्दै भर्खरै सरुवा भएकी सिस्टर सियायोदानले मलजलको काम गर्न सक्‍ने बताइन्। त्यो सुनेर म पुलकित भएँ र मेरो मन निकै हलुका भयो। अनि, सियायोदानको लागि नयाँ विश्‍वासीहरूलाई मलजल गर्ने काम बन्दोबस्त गर्न मैले तुरुन्तै उनीसँग भेट्ने समय मिलाएँ।

ती सिस्टरलाई तालिम दिन र हाम्रो मलजलको कामलाई छिटो सुधार गर्न, मैले उनलाई नयाँ विश्‍वासीहरूका परिस्थितिहरूसँग परिचित गराउन केही मानिसहरू खोजेँ। तर केही समय नबित्दै, ती अगुवाले भिडियो कार्यको जिम्‍मेवारी सम्हाल्ने सिस्टर झोउ नुओलाई भिडियो बनाउन मदत गर्न सियायोदानको आवश्यकता परेको, र सियायोदानलाई तिनको टोलीमा सामेल गरिएको उल्लेख गर्दै एक सन्देश पठाइन्। त्यो सन्देश देखेर म त ट्वाल्लै परेँ: मैले उनलाई सम्पर्क गर्नेदेखि लिएर उनका कर्तव्य प्रबन्ध गर्नेसम्मका सबै कुरा गरेकी थिएँ, र हाम्रो काम सुधार गर्न म उनलाई छिटोभन्दा छिटो तयार पार्न चाहन्थेँ, तर झोउ नुओले बीचैमा बाधा हालिन्। मलाई लाग्यो, यदि सियायोदान गइन् भने, मलाई मदत गर्न अरू कसैलाई खोज्नुपर्ने हुन्छ, र यदि मैले कोही उपयुक्त व्यक्ति फेला पार्न सकिनँ भने, नयाँ विश्‍वासीहरूलाई मलजल गर्न सकिंदैन। यदि यस्तो भयो भने, अगुवाहरूले मलाई के सोच्‍लान्? के मैले सियायोदानलाई प्रशिक्षण दिएको व्यर्थ हुँदैन र? त्यसरी त हुँदैन। मैले उनलाई रोक्‍ने तरिका खोज्न चाहेँ। त्यसैले, मैले तुरन्तै यसो भन्दै अगुवालाई जवाफ दिएँ—हामीलाई मलजल गर्ने कर्मचारीको नितान्त खाँचो छ र हामीले कामका आवश्यकताहरू र व्यक्तिगत क्षमताअनुसार मानिसहरूको खटापटाउलाई लेखाजोखा गर्नुपर्छ। अझ भन्‍ने हो भने, म चाहन्थेँ कि सियायोदानले पहिले पनि मलजल गर्ने काम गरेकी हुनाले उनलाई त्यही मलजलको काम निरन्तर गर्न दिनको लागि अगुवाले झोउ नुओसित कुरा गरून्। दुई दिनपछि मैले जवाफ पाएँ कि सियायोदानसित भिडियो निर्माणको राम्रो जग रहेको छ, र उनलाई पनि त्यसैमा रुचि छ, त्यसैले समग्रमा, उनी भिडियो निर्माणकार्यमा नै धेरै उपयुक्त छिन्। म निकै निराश भएँ र सोचेँ, यदि झोउ नूओले उनलाई नसोधेकी भए, सियायोदानले त्यो काम गर्नेबारे कहिल्यै सोच्नेथिनन्। तर त्यो निर्णय भइसकेको कुरा थियो, त्यसैले मैले अरू कसैलाई खोज्नु थियो, त्यो पनि छिटो, नत्र हाम्रो काममा धक्‍का पुग्‍नेथ्यो र अगुवाले पक्‍कै पनि मैले व्यवहारिक काम गरेकी छुइनँ भन्‍नेथिन्। मैले अन्य मण्डली सदस्यहरूको समीक्षा गरेँ र राम्रो क्षमता भएका केही सिस्टरहरू भेट्टाएँ, जो राम्रोसित खोजी गर्थे र त्यस कामको लागि योग्य थिए। तिनीहरूमध्ये, सिस्टर याङ मिङ्ग्यी मिलनसार र कुरा गर्न सजिलो व्यक्ति थिइन्, र नयाँ विश्‍वासीहरू उनीसँग भेला हुन मन पराउँथे। उनी त्यस पदका लागि उपयुक्त थिइन्। म निकै खुसी भएँ र मिङ्गीलाई विशेष ध्यान दिएर ती सिस्टरहरूलाई तालिम दिन थालेँ। मैले सोचेँ, मैले यसपटक साँच्‍चै नै राम्रो गर्नुपर्छ र उनलाई सकेसम्म चाँडो जगेर्ना गरिहाल्नुपर्छ ताकि सबैले मलाई सक्षम व्यक्तिको रूपमा हेरून्।

मैले मलजलको काम गर्नको लागि केही थप सिस्टरहरू फेला पारिसकेकी भए पनि, म अझै पनि सियायोदानलाई फिर्ता ल्याउन चाहन्थेँ। एक दिन भेलामा, अर्की अगुवाले सियायोदानको बारेमा सोधिन्, अनि मेरो मन भित्रभित्रै चसक्‍क दुख्यो, र मैले मनमनै सोचेँ: “मैले यिनलाई झोउ नुओले सियायोदानको लागि भिडियो बनाउने कामको बन्दोबस्त गरेको कुरा भन्‍नुपर्छ ताकि यिनले झोउलाई निराकरण गरून् र सियायोदानलाई फिर्ता ल्याउन मलाई मदत गरून्। त्यसपछि त मसँग मलजल गर्ने अर्को सहयोगी हात हुनेछ र हामीले अझ राम्रो काम गर्नेछौँ।” त्यसैले, मैले ती अगुवालाई झोउ नुओले सियायोदानलाई भिडियो बनाउन लगेको सबै कुरा बताएँ र मैल उनलाई पहिला प्रशिक्षण दिइरहेकी थिएँ, तर झोउ नुओले उनलाई मबाट खोसेर लगिन् भनेर जोड दिएँ। उनले अनपेक्षित कुरा भनिन्, “मण्डली एउटै एकाइ हो र यसलाई विभाजित गर्न सकिँदैन। उनलाई जहाँ पठाइए पनि त्यो हाम्रै कामको लागि हो र भिडियो निर्माणमा धेरै मानिस चाहिन्छ, त्यसैले हामीले लड्नु हुँदैन। सियायोदानलाई त्यहाँ खटाइएको हुनाले हामीले त्यो कुरा स्वीकार गर्नुपर्छ।” ती अगुवाले मेरो पक्ष नलिएको देख्दा म निराश भएँ।

केही पछि, भर्खरै जगेर्ना गरिएका केही सिस्टरहरूले नयाँ विश्‍वासीहरूलाई स्वतन्त्र रूपमा मलजल गर्न सक्‍न थाले, त्यसैले म खुसी थिएँ र मलाई मेरो प्रयास खेर गएको छैन र जब अगुवाहरूले यो कामको बारेमा थाहा पाउँछन् तब म तिनीहरूको नजरमा राम्रो देखिनेछु भन्‍ने लाग्यो। तर आश्‍चर्यको कुरा, एक दिन मेरी साझेदार सहकर्मी सिस्टर लि सियाङ्जेनले मलाई झोउ नुओले मिङ्ग्यीलाई भिडियो निर्माणको लागि चाहेको कुरा बताइन्। मलाई झनक्‍क रिस उठ्यो, र मैले भने: “मैले मिङ्‌ग्यीलाई पहिले नै तालिम दिइसकेको छु, अनि किन झोउ नुओ उनलाई भिडियो बनाउन लैजाँदै छिन्? उनले पहिले सियायोदानलाई लगिन् र अहिले मिङ्गीलाई लैजान चाहन्छिन्। मैले मेहनत गरेका सबै कुरा उनी लैजाँदै छिन् र मलाई केही पनि छोडिरहेकी छैनन्। के मेरो सबै प्रयास व्यर्थ भएनन् र?” मलाई पूरै उकुसमुकुस भयो र सियाङ्जेनलाई कड्कँदै भनेँ, “के तपाईं झोउ नुओलाई मिङ्ग्यीले पहिले नै मलजलको काम गरिरहेकी छिन्, त्यसैले उनले अरू कोही खोज्नुपर्छ भनेर भन्‍न सक्‍नुहुन्‍न?” के गर्ने के नगर्ने हुँदै सियाङ्जेनले भनिन्, “भिडियो निर्माण र मलजल दुवै काम वास्तवमै महत्त्वपूर्ण छन्, तर भिडियो निर्माणको लागि मान्छे भेट्न अलि गाह्रो छ। हामीले आगामी काम कसरी प्रबन्ध गर्ने भन्‍नेबारेमा थप छलफल गर्नुपर्छ।” मैले मनमनै सोचेँ: “के थप छलफल? झोउ नूओले मलाई चाहिएका मानिसहरू लैजाँदै छिन्। मैले त आफ्ना प्रशिक्षार्थीलाई पनि राख्‍न पाउँदिनँ, अनि सबैले मेरो बारेमा के सोच्लान्? यसरी हुँदैन। जे भएपनि, यसपटक मैले नेतृत्वसँग कुरा गर्नुपर्छ र उनीहरूलाई यसबारे छलफल गर्न लगाउनुपर्छ, नत्र यो साँच्‍चै अपमानजनक हुनेछ।”

म घर पुग्‍नासाथ उनीहरूलाई चिठी लेख्‍न लागेकी थिएँ, तर के लेख्‍ने मलाई थाहा थिएन। मैले सोचेँ, “आ भइहाल्यो। मैले मिङ्ग्यीसँग सीधै कुरा गर्नुपर्छ र उनलाई मलजलको काम गरिरहनू भनी भन्‍नुपर्छ, ताकि म उनलाई राखिराख्‍न सकूँ।” मैले मिङ्ग्यीलाई पत्र लेख्‍न मात्रै के लागेकी थिएँ, मेरो दिमाग शून्य भयो र के भन्‍ने थाहै भएन। मलाई साह्रै असहज महसुस भयो र पहिला के भएको थियो भनी सबै कुराबारे फेरि सोचेँ। मेरा प्रशिक्षार्थीहरूलाई झोउ नुओकहाँ स्थानान्तरण गर्दा म किन रिसाएँ र नेतृत्वलाई गुनासोसमेत गर्न चाहेँ? मिङ्ग्यीलाई फिर्ता पाउन म किन यति दृढ थिएँ? त्यसैले, मैले परमेश्‍वरलाई प्रार्थना गरेँ र आफूलाई शान्त पार्न थालेँ, र त्यसपछि मैले परमेश्‍वरका वचनहरूको एउटा खण्ड पढेँ: “परमेश्‍वरको घरमा, जबसम्म मानिसहरू सत्यको पछि लाग्छन्, तबसम्म उनीहरू परमेश्‍वरको सामु एकतामा हुन्छन्, विभाजित हुँदैनन्, र उनीहरूको एउटै साझा लक्ष्य हुन्छ, र त्यो हो: आफ्नो कर्तव्य पूरा गर्नु, आफ्नो काम गर्नु, सत्यता सिद्धान्तहरूअनुसार काम गर्नु, र परमेश्‍वरका अभिप्रायहरू पूरा गर्नु। यदि तेरा उद्देश्यहरू यसतर्फ लक्षित छैनन् तर तेरो आफ्नै लागि, तेरा आफ्नै स्वार्थी अभिलाषाहरू पूरा गर्नका लागि लक्षित छन् भने, यो भ्रष्ट शैतानी स्वभावको प्रकटीकरण हो। परमेश्‍वरको घरमा, व्यक्तिको कर्तव्य सत्यता सिद्धान्तअनुसार गरिन्छ। गैरविश्‍वासीहरूका कार्यहरू उनीहरूका शैतानी स्वभावहरूद्वारा नियन्त्रित हुन्छन्। यी दुई अति फरक मार्गहरू हुन्। गैरविश्‍वासीहरूमाझ, प्रत्येक व्यक्तिले आफ्ना कुरा आफैसँग गर्छ, प्रत्येकसँग आफ्नै उद्देश्य र योजनाहरू हुन्छन्, प्रत्येक व्यक्ति आफ्नै स्वार्थका लागि जिउँछ। यसरी उनीहरू आफूले लिन सक्‍ने कुनै पनि फाइदाका लागि लड्न बाध्य हुन्छन्। उनीहरू पूर्ण रूपले भिन्‍न, विभाजित, बेमेलको अवस्थामा हुन्छन्, किनकि उनीहरूको साझा लक्ष्य हुँदैन। तैपनि उनीहरूको उद्देश्यको प्रकृति एउटै हुन्छ—उनीहरू सबै आफ्नै लागि कार्य गर्छन्। यसमा, सत्यले शासन गर्दैन, शैतानको भ्रष्ट स्वभावसँग पूर्ण शक्ति र प्रभुत्व हुन्छ, आफूमाथिको आफ्नो नियन्त्रण भ्रष्ट शैतानी स्वभावद्वारा खोसिएको हुन्छ—जसको परिणामस्वरूप उनीहरू पापमा अझ गहिरो गरी डुब्छन्। परमेश्‍वरको घरमा, यदि तिमीहरूका कार्यहरूको सिद्धान्त, तरिका, प्रेरणा, र सुरुआत बिन्दु गैरविश्‍वासीहरूका भन्दा फरक हुँदैन भने, यदि तिमीहरूका कार्यहरू पनि भ्रष्ट शैतानी स्वभावको चलाकी, नियन्त्रण र दाउपेचको अधीनमा हुन्छ र सुरुवाती बिन्दु तिमीहरूका आफ्नै स्वार्थहरू, घमन्ड र प्रतिष्ठा हुन्छ भने, तिमीहरूले गरेका कर्तव्य गैरविश्‍वासीहरूका कार्यहरूभन्दा फरक हुँदैनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। त्यसपछि, मैले हिजोआज कस्तो व्यवहार गरिरहेकी छु भनेर सोचेँ। के म आफ्नो इज्‍जत र हैसियतका लागि अरूसँग लड्ने स्थितिमा थिइनँ र? सियायोदान हाम्रो चर्चमा आउँदै छिन् भन्‍ने थाहा पाउनेबित्तिकै मेरो पहिलो सोच भनेको उनलाई तालिम दिइसकेपछि हाम्रो टोलीको नतिजा राम्रो हुनेछ र त्यसमार्फत मैले आफ्ना सीपहरू प्रमाणित गरी अगुवाहरूको अनुमोदन प्राप्त गर्न सक्छु भन्‍ने थियो। त्यसैले मैले उनलाई तालिम दिन कुनै पनि कसर बाँकी छोडिनँ। उनलाई झोउ नुओले भिडियो निर्माणमा सरुवा गर्ने चाँजोपाँजो मिलाएकी छिन् भनेर सुन्दा, यदि मैले अर्को राम्रो कर्मचारी भेट्टाउन सकिनँ भने हाम्रो काममा धक्‍का पुग्छ, त्यसपछि म नेतृत्वको अगाडि नराम्रो देखिनेछु र मेरो पद गुम्‍नेछ भनेर म डराएँ। म झोउ नुओविरुद्ध पक्षपाती भएँ र नेतृत्वलाई सियायोदानलाई मकहाँ फर्काउन लगाउने प्रयास गरेँ। त्यसपछि, मिङ्ग्यीको सरुवा हुन लागेको सुनेपछि म कड्किएँ, र नेतृत्वसित गुनासो गर्न र उनलाई फिर्ता लिन समेत चाहेँ, र यी सबै मैले आफ्नो नाम र हैसियत कायम राख्‍नलाई नै गरेकी थिएँ। मैले अविश्‍वासीले जस्तै व्यवहार गरिरहेकी थिएँ, आफ्नो नाम र हैसियतको लागि लडिरहेकी थिएँ, घिनलाग्दो शैतानी स्वरूपमा जिइरहेकी थिएँ। परमेश्‍वरको घरले मानिसहरूलाई जगेर्ना गर्छ ताकि ब्रदर-सिस्टरहरूले आफ्नो क्षमताको सदुपयोग गर्न र सुसमाचार सुनाउने आफ्नो भूमिका निर्वाह गर्न सकून्। तर मैले मानिसहरूलाई जगेर्ना गर्ने कार्यलाई आफ्नो व्यक्तिगत स्वार्थ पूरा गर्ने माध्यमको रूपमा लिइरहेकी थिएँ, आफ्नो इज्‍जत र हैसियत जोगाउन अरूसँग होडबाजी गरिरहेकी थिएँ। त्यो सामान्य मानवता थिएन! मैले आफैलाई म किन सधैँ आफ्नो इज्‍जत र हैसियतको लागि अरू मानिसहरूसँग लडिरहेकी छु भनेर प्रश्‍न सोध्‍नु थियो। मैले खोजी गर्दा, परमेश्‍वरका वचनहरूमा यो कुरा पढेँ: “जब ख्रीष्टविरोधीहरूले परमेश्‍वरका चुनिएका मानिसहरूमाझ मण्डली नेतृत्वका पदहरू तथा प्रतिष्ठाको निम्ति प्रतिस्पर्धा गर्छन्, तब तिनीहरू आफूले सक्ने सबै विधिहरू प्रयोग गरेर अरूलाई आक्रमण गर्ने र आफूलाई माथि उठाउने गर्छन्। तिनीहरू परमेश्‍वरको घरको काम तथा परमेश्‍वरका चुनिएका मानिसहरूको जीवन प्रवेशलाई तिनीहरूले कति नराम्रोसित क्षति पुर्याउन सक्लान् भनी विचार गर्दैनन्। तिनीहरूले आफ्ना महत्वाकांक्षाहरू र चाहनाहरूलाई सन्तुष्ट गर्न सकिन्छ कि सकिँदैन, अनि तिनीहरूका आफ्नै हैसियत र प्रतिष्ठा सुरक्षित पार्न सकिन्छ कि सकिँदैन भनेर मात्र विचार गर्छन्। मण्डलीहरूमा अनि परमेश्‍वरका चुनिएका मानिसहरूको माझमा तिनीहरू राक्षस र दुष्ट मानिसको भूमिका खेल्छन्, रशैतानका नोकरको काम गर्छन्। तिनीहरू साँचो रूपमा परमेश्‍वरमा विश्‍वास गर्ने मानिस हुँदै होइनन्, न त परमेश्‍वरलाई पछ्याउने मानिसहरू नै हुन्, झन् सत्यतालाई प्रेम र स्वीकार गर्ने मानिसहरू हुने त परको कुरा हो। जब तिनीहरूका अभिप्राय र लक्ष्य अझै पूरा हुन बाँकी हुन्छ, तब तिनीहरू कहिल्यै आच्मचिन्तन गरेर आफूलाई चिन्‍ने गर्दैनन्, आफ्ना अभिप्राय र लक्ष्य सत्यताबमोजिम छन् कि छैनन् भनी कहिल्यै चिन्तन गर्दैनन्, तिनीहरू मुक्ति प्राप्त गर्न सत्यता पछ्याउने मार्गमा कसरी हिँड्ने भनी कहिल्यै खोजी गर्दैनन्। तिनीहरू समर्पित मनस्थितिले परमेश्वरमा विश्वास गर्ने वा आफूले हिँड्नुपर्ने मार्ग रोज्ने गर्दैनन्। बरु, तिनीहरू यस्तो सोच्दै आफ्नो दिमाग खियाउँछन्: ‘अगुवा वा सेवकको पदमा म कसरी पुग्‍न सकुँला? मण्डलीका अगुवा र सेवकहरूसँग मैले कसरी प्रतिस्पर्धा गर्न सकुँला? कसरी मैले परमेश्वरका चुनिएका मानिसहरूलाई बहकाउन र नियन्त्रण गर्न, र ख्रीष्टलाई नाममात्रको बनाउन सकुँला? कसरी मैले मण्डलीमा आफ्नो ठाउँ सुरक्षित गर्न सकुँला? कसरी मैले मण्डलीमा आफ्नो दरिलो पकड सुनिश्चित गर्न, हैसियत प्राप्त गर्न, आफू सफल हुने निश्‍चित गर्न र असफल नहुन, र अन्त्यमा परमेश्वरका चुनिएका मानिसहरूलाई नियन्त्रणमा राख्ने र आफ्नै राज्य स्थापना गर्ने आफ्नो लक्ष्य हासिल गर्न सकुँला?’ ख्रीष्टविरोधीहरू यिनै कुराहरूबरे सोच्दै दिनरात बिताउँछन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “सत्यता सिद्धान्तहरू, परमेश्‍वरका आज्ञाहरू, र परमेश्‍वरको घरको कामलाई कसरी लिने, वा आफूले सामना गर्ने कुराहरू कसरी सम्‍हाल्‍ने भन्ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरका अभिप्रायहरू कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने, वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि, र कतै तिनीहरूको प्रतिष्ठा पो घट्ने हो कि भनेर विचार गर्छन्। यदि सत्यता सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसहरूले तिनीहरूको साँचो कद अनि तिनीहरूमा कस्तो प्रकृति सार छ भन्‍ने कुरा थाहा पाउँछन् भने, तिनीहरूले अवश्य नै सत्यता सिद्धान्तहरूअनुसार काम गर्नेछैनन्। यदि केही वास्तविक काम गर्दा अझ धेरै मानिसहरूले तिनीहरूको इज्जत गर्छन्, आदर र प्रशंसा गर्छन्, तिनीहरूलाई झन् ठूलो प्रतिष्ठ हासिल गर्न दिन्छन्, वा तिनीहरूको बोली अख्‍तियारपूर्ण बन्छ र अझै धेरै मानिसहरूले तिनीहरूको कुरा मान्छन् भने, तिनीहरू त्यो काम त्यसरी गर्ने निर्णय गर्छन्; नत्र, तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति सार यही हो। के यो स्वार्थी र घृणित कुरा होइन र? कुनै पनि परिस्थितिमा, ख्रीष्टविरोधीहरू आफ्‍नो हैसियत र प्रतिष्ठालाई सबैभन्दा महत्त्वपूर्ण ठान्छन्। तिनीहरूसँग कसैले प्रतिस्पर्धा गर्न सक्दैन” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका यी वचनहरूले ख्रीष्टविरोधीहरूलाई अति स्वार्थी, आफ्नो हितलाई सबैभन्दा माथि राख्‍ने व्यक्तिहरूको रूपमा खुलासा गर्छन्। यदि कसैले तिनीहरूको नाम र हैसियतमा धक्‍का पुर्‍यायो भने, उनीहरूसँग लड्न तिनीहरू आफ्नो दिमाग खियाउँछन्, मण्डली र ब्रदर-सिस्टरहरूलाई फाइदा हुने कुराबारे तिनीहरू कुनै विचार गर्दैनन्। मैले आत्मसमीक्षा गरेँ र ख्रीष्टविरोधी जस्तै काम गरिरहेको रहेछु भनेर महसुस गरेँ। म सियायोदान र मिङ्ग्यीलाई मेरो कार्य प्रदर्शन सुधार गर्न र अगुवाहरूको अनुमोदन प्राप्त गर्नहेतु नयाँ विश्‍वासीहरूलाई मलजल गर्ने कामामा लगाउन चाहन्थेँ। झोउ नुओले उनीहरूलाई स्थानान्तरण गर्दा, त्यसबाट मेरा कार्य नतिजाहरूमा धक्‍का पुग्‍ने र त्यसपछि मेरो नाम र प्रतिष्ठा नै खतरामा पर्ने कुराको मलाई चिन्ता लाग्यो, र त्यसकारण म ती दुई सिस्टहरूलाई फिर्ता ल्याउन उनीसँग सिधै लड्न चाहेँ, तर मेरो व्यवहारले मण्डलीको हितलाई हानि पुर्‍याउन सक्छ भनेर सोचिनँ। मैले आफ्नै नाम र हैसियतबारे मात्र सोचिरहेकी थिएँ। म एकदमै स्वार्थी थिएँ, मसँग मानवता र समझ छँदै थिएन। ब्रदर-सिस्टरहरू कसैको निजी सम्पत्ति होइनन्। उनीहरूको क्षमता र शक्ति सबै नै परमेश्‍वरद्वारा निर्धारित थिए, र उहाँको कामको लागि उनीहरूलाई ती क्षमता दिइएका थिए। “तेरो र मेरो” वा “जसले मह काड्छ उसैले हात चाट्छ” भन्‍ने कुरा आउँदैन। मण्डलीमा जहाँ आवश्यकता पर्छ त्यहीँ मानिसहरू जानुपर्छ। त्यो स्पष्ट रूपमै सही कुरा हो। झोउ नुओले सिद्धान्त पालन गर्नु र मानिसहरूलाई उनीहरूको क्षमताअनुसार मण्डलीका लागि प्रशिक्षण दिनु व्यावहारिक र उचित थियो। तर मैले पहिला ती दुई सिस्टरहरूलाई तालिम दिनको लागि छनौट गरेँ, त्यसैले उनीहरूलाई कसैले छुनु हुँदैन भन्‍ने सोच पालेँ। मण्डलीको लागि मानिसहरूलाई तालिम दिने कार्यको समेत फाइदा उठाउँदै, मैले ब्रदर-सिस्टरहरूलाई आफ्नो निजी सहायकहरूजस्तै व्यवहार गरेँ, मानिसहरूबाट सम्मान प्राप्त गर्ने आफ्नै महत्त्वाकाङ्क्षा र चाहना पूरा गर्नको लागि उनीहरूलाई प्रयोग गरेँ। झोउ नुओको कार्यले मेरो नाम र हैसियतमा धक्‍का पुर्‍याउँदा, मैले उनलाई रोक्‍न चाल चल्ने प्रयास गरेँ र आफ्नो कुण्ठालाई ओकलेँ। के त्यो “यी मेरा भेडा हुन् र तिनलाई कसैले चोर्न सक्दैन” भनी चर्चका पादरीहरूले दाबी गरेजस्तै थिएन र? पाष्टर र एल्डरहरूले विश्‍वासीहरूमाझ आफ्नो हैसियत सुरक्षा गर्न र जीविकोपार्जन कायम राख्‍नको लागि परमेश्‍वरको आखिरी दिनहरूको कामको विरोध र निन्दा गर्न आफूले गर्नसक्‍ने सबै गर्छन्, र यसरी तिनीहरूले विश्‍वासीहरूलाई साँचो मार्गबारे अनुसन्धान गर्नबाट रोक्छन्, र मण्डलीहरूलाई आफ्नो मुट्ठीमा बलियोगरि नियन्त्रणमा राख्छन्। अगुवाहरूको अनुमोदन पाउन र मण्डली सदस्यहरूको सम्मान प्राप्त गर्नको लागि मैले पनि मैले तालिम दिएकाहरूलाई बलियोगरि आफ्नो मुट्ठीमा राख्‍न चाहेँ, र यसरी मैले उनीहरूलाई आफ्नै व्यक्तिगत समपत्तिझैँ व्यवहार गरेँ, र उनीहरूलाई सरुवा हुन नदिन खोजेँ। कसरी म ती पादरी सदस्यहरूभन्दा फरक थिएँ र? के म परमेश्‍वरविरुद्धको ख्रीष्टविरोधी मार्गमा थिइनँ र? यो कुरा थाहा पाउँदा म त खङ्ग्रङ्ग भएँ। म कति स्वार्थी र घृणित रहेछु भनेर बुझेँ, मैले मण्डलीको हितलाई पटक्‍कै कायम गरिरहेकी थिइनँ, बरु आफ्नै हैसियतलाई मात्र ध्यान दिइरहेकी थिएँ। नाम र हैसियत कमाउने चाहनाले म अन्धी भएकी थिएँ—सोच्दै डर लाग्‍ने! मैले मण्डलीबाट निकालिएका ख्रीष्टरोधीहरूबारे सोचेँ। पश्‍चत्ताप नगरी नाम र हैसियतको पछि लागेका कारण र असाध्यै खराब काम गर्न पुगेकाले गर्दा तिनीहरूलाई निष्कासित गरिएको थियो। यदि म त्यही मार्गमा लागिरहेँ भने मेरो नतिजा पनि त्यस्तै हुनेछ भन्‍ने मलाई थाहा थियो।

मैले परमेश्‍वरका वचनहरूको यो खण्ड पढेँ: “जब तँलाई हैसियतको लागि निरन्तर प्रतिस्पर्धा गर्ने सोच र चाहना हुन्छ, तब त्यसलाई समाधान नगरी त्यतिकै छोडियो भने, यस प्रकारको स्थितिले के-कस्ता खराब कुराहरूतर्फ डोऱ्याउनेछ भनेर तँलाई थाहा हुनुपर्छ। त्यसैले सत्यताको खोजी गर्नको लागि अबेर नगर्, हैसियतको लागि प्रतिस्पर्धा गर्ने तेरो चाहना छिप्पिनुअगावै सुल्झाइदे, र यसलाई सत्यताको अभ्यासद्वारा विस्थापित गरिदे। जब तैँले सत्यताको अभ्यास गर्छस्, हैसियतको लागि लड्‍ने तेरो चाहना र महत्त्वाकाङ्क्षा कम हुनेछ, र तैँले मण्डलीको काममा बाधा दिनेछैनस्। यसरी, तेरा कार्यहरूलाई परमेश्‍वरले स्मरण र अनुमोदन गर्नुहुनेछ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरका यी वचनहरूले मलाई अभ्यासको मार्ग दिए। म आफ्नो व्यक्तिगत हितका लागि लडिरहेकी बेला, मैले तुरुन्तै परमेश्‍वरलाई प्रार्थना गर्नुपर्थ्यो र आफूलाई त्याग्‍नुपर्थ्यो, आफ्ना इच्छाहरू छोड्नुपर्थ्यो, सत्यता सिद्धान्तहरू खोजी गरी तिनको पालन गर्नुपर्थ्यो। वास्तवमा, सियायोदान र मिङ्ग्यीलाई जहाँ खटाइए पनि, यो त मण्डलीको खातिर मानिसहरूलाई जगेर्ना गर्नलाई थियो, र यसको अन्तिम लक्ष्य भन्‍नु नै तिनीहरू हरेकको क्षमतालाई बाहिर निकाल्नु थियो ताकि तिनीहरूले सकेसम्म सर्वोत्तम शैलीमा आफ्नो कर्तव्य पालन गर्न र परमेश्‍वरको गवाही दिन सकून्। म खुसी हुनुपर्छ, र आफ्नो नाम र हैसियतको लागि लड्नु हुँदैन। अनि, मण्डलीमा जगेर्ना गर्ने कार्य सिद्धान्तअनुरूप हुन्‍छ। यो कार्य मण्डलीको कामको आवश्यकतामा आधारित, र मानिसहरूको व्यक्तिगत क्षमताअनुसार हुन्छ। कुनै पनि कर्तव्यका लागि मानिसहरूको उपयुक्तता उनीहरूको क्षमताको आधारमा निर्धारण गरिनुपर्छ। यदि कसैसँग बहुप्रतिभा छ भने, उसलाई त्यही कर्तव्यमा खटाइनुपर्छ, जहाँ उसको सबैभन्दा बढी खाँचो हुन्छ, जुन कर्तव्यमा बढी मानिसहरूको आवश्यकता पर्छ, र जुन कर्तव्य पूरा गर्न ऊ इच्छुक रहन्‍छ। भिडियो निर्माणका लागि क्षमता भएका मानिसहरू धेरै हुँदैनन्। तर मलजल गर्ने कामको हकमा भन्‍नुपर्दा, शुद्धा बुझाइ भएका र परमेश्‍वरको कामका दर्शनहरूसँग सम्बन्धित सत्यताहरूबारे स्पष्टता हासिल गरेका र प्रेमिलो र धैर्यवान् व्यक्तिहरूले त्यो कर्तव्य राम्ररी गर्न सक्छन्। हामीसँग भिडियो निर्माणभन्दा मलजलको कामका लागि धेरै कामदार छन्। सियायोदानसँग चित्र सम्पादन गरेको अनुभव थियो, त्यसैले उनीसँग भिडियो निर्माणको लागि केही सीप थिए। उनी भिडियो बनाउन इच्छुक पनि थिइन्, त्यसैले उनलाई त्यस कर्तव्यमा राखिनु मनासिब थियो। सियायोदान र मिङ्ग्यीलाई प्रशिक्षार्थीको रूपमा गुमाए पनि, मैले मण्डलीभित्र जगेर्ना गर्नका लागि अरू ब्रदर-सिस्टरहरू भेट्टाउन सक्थेँ। मलाई अलि बढी समय र प्रयास मात्र आवश्यक पर्थ्यो। यी सबै बुझेपछि मैले परमेश्‍वरलाई प्रार्थना गरेँ। म आफ्नो मनसाय सच्याउन, कर्तव्यमा सिद्धान्तहरू पालन गर्न, र आफ्नो इज्‍जत र हैसियतका लागि झोउ नुओसँग संघर्ष गर्न छोड्न म तयार भएँ।

झोउ नुओले केही दिनपछि अर्को मण्डलीबाट उनका लागि दुई जना कामदार पठाइएकोले अब सियायोदान र मिङ्ग्यीलाई फिर्ता पठाउन सकिने खबर पठाइन्। उनले उनीहरूको क्षमताको आधारमा अन्य काममा उनीहरूलाई फेरि लगाउन सकिने बताइन्। त्यो कुरा सुन्दा, मैले एकदमै लज्‍जित महसुस गरेँ। त्यसपछि, मैले ती सिस्टरहरूलाई नयाँ विश्‍वासीहरूलाई मलजल गर्ने कार्यमा फर्कने प्रबन्ध मिलाएँ। त्यसको केही समयपछि नै, मण्डली अगुवाले मिङ्ग्यीको लागि चित्र बनाउने काम बन्दोबस्त गर्दै छिन् भन्‍ने मैले सुनेँ। मैले सोचेँ, “मिङ्ग्यी मलजल गर्ने काममा एकदमै राम्रो छिन्, त्यसैले उनलाई किन त्यो कर्तव्यबाट अन्त कतै पठाउने? यदि उनी स्थानान्तरण भइन् भने, के उनलाई तालिम दिनमा मैले लगाएको सबै प्रयत्‍न खेर जाँदैन र? मैले उनीसग कुरा गर्नुपर्छ र उनलाई मलजल गर्ने कर्तव्यमै बस भनेर भन्‍नुपर्छ।” मलाई यी सोचाइ आउँदा, म फेरि नाम र हैसियतको लागि लडिरहेकी छु भन्‍ने महसुस भय़ो, त्यसैले मैले तुरुन्तै परमेश्‍वरसामु प्रार्थना गरेँ, र आफूलाई त्याग्‍न र मण्डलीको हितलाई पहिलो स्थानमा राख्‍न मलाई मार्गदर्शन दिनुहोस् भनी उहाँमा बिन्ती बिसाएँ। मिङ्ग्यीलाई जहाँ पठाइए पनि, त्यो पक्‍कै पनि मण्डलीको आवश्यकताको लागि हुनेथ्यो। मैले नाम र हैसियतको लागि काम नगरी त्यो स्वीकार गर्नुपर्थ्यो। त्यसरी सोच्दा मलाई धेरै सहज महसुस भयो। केही पछि मैले ती अगुवालाई भेटेँ, अनि उनले मिङ्ग्यीले राम्रो चित्र कोर्थिन्, त्यसैले सिद्धान्तहरूअनुसार उनी त्यो कर्तव्यको लागि अझ धेरै उपयुक्त थिइन् भनेर भनिन्। त्यो सुनेर म रिसाइनँ र निराश पनि भइनँ, बरु मुस्कुराउँदै भनेँ, “परमेश्‍वरलाई धन्यवाद! मलाई थाहा छ, पहिले भएको भए म नाम र हैसियतको लागि लड्नेथेँ, तर परमेश्‍वरका वचनहरूमा प्रकट भएका कुराहरूमार्फत, म कति स्वार्थी रहेछु, र त्यस कुराप्रति परमेश्‍वरलाई कति घिन लाग्छ भनेर मैले बुझेकी छु, र मण्डलीद्वारा जुनसुकै बन्दोबस्त गरिए पनि त्यो सिद्धान्तमा आधारित हुन्छ भनेर मलाई थाहा छ। मिङ्ग्यी चित्र कोर्नमा उत्तम छिन्, त्यसैले उनलाई त्यो कर्तव्यमा खटाइनु सिद्धान्तमा आधारित छ र यसमा मलाई कुनै आपत्ति छैन।” मेरो कुरा सुनेपछि अगुवा मुस्कुराइन्।

यो अनुभवले मलाई साँच्‍चै के देखायो भने, आफ्नो नाम र हैसियतको लागि लड्नुको सट्टा मण्डली र ब्रदर-सिस्टरहरूको हितलाई विचार गर्दा मलाई सहज र हृदयमा शान्ति अनुभूति हुन्छ। परमेश्‍वरलाई धन्यवाद!


५०. परमेश्‍वरको सट्टा मानिसलाई पछ्याउँदा सिकेको तितो पाठ

थेरेसा, जर्मनी

म पहिलोचोटि मण्डली अगुवा बन्दा, क्यालीले मेरो कामको सुपरिवेक्षक गरिरहेको देखेर मलाई निकै खुसी लाग्यो। मैले पहिले भेलाहरूमा उनको सङ्गति सुनेकी थिएँ र उनले साँच्‍चै नै परमेश्‍वरका वचनहरू निकै राम्ररी बुझेकी छिन्, उनको सङ्गति स्पष्ट छ र आत्मज्ञानको बारेमा कुरा गर्न उनी सिपालु छिन् भन्‍ने लागेको थियो। अरू दाजुभाइ-दिदीबहिनीहरूले पनि उनमा राम्रो क्षमता छ र उनी सत्यताको पछि लाग्छिन भनेर भन्थे। साथै, मैले थाहा पाएदेखि उनी अगुवाको रूपमा रहेकी थिइन्, त्यसकारण म उनलाई निकै कदर गर्थेँ; उनी सत्यताको पछि लाग्छिन र उनमा सत्यता वास्तविकता छ, उनले सायद सिद्धान्तहरूअनुसार काम गर्ने प्रयास गर्छिन् भन्‍ने मलाई लागेको थियो। त्यसकारण क्यालीले मेरो काम मिलाइन् भने, म गएर त्यो तुरुन्तै पूरा गरिहाल्थेँ। तर पछि, केही समयसम्‍म उनीसँग काम गरिसकेपछि, उनले व्यावहारिक कामगर्दिनन्, र प्रायः उनले हामीसँग सत्यतामा सङ्गति गर्ने वा हाम्रो स्थिति वा हाम्रो काममा आएका कुनै पनि कठिनाइहरू बारे हामीलाई सोध्‍ने गर्दिनन् भन्‍ने मलाई थाहा भयो। कसैले उनलाई समस्याहरू बताउँदा, उनले अवहेलना गर्दै फलानो-फलानोसँग क्षमता छैन वा फलानो-फलानोसँग अहङ्कारी स्वभाव छ र भनेको मान्दैन भनेर भन्थिन्। यदि उनले तिनीहरूलाई गाली गर्दा समस्या समाधान भएन भने, उनले तिनीहरूको कर्तव्य परिवर्तन गरिदिन्थिन्। त्यसले गर्दा धेरै जना दाजुभाइ-दिदीबहिनीहरूलाई उनीद्वारा विवश पारिएको महसुस हुन्थ्यो। मलाई उनमा केही समस्या छ जस्तो लाग्यो, तर आफ्नो कर्तव्यमा धेरै व्यस्त भएको कारण उनी सायद तनावमा छिन् भन्‍ने मलाई लाग्यो, र मैले यसबारे धेरै विचार गरिनँ। म उनलाई आदर र सम्‍मान गर्थेँ, अनि मैले आफ्ना काममा सत्यता खोजी गरिरहेकी थिइनँ, त्यसकारण थाहै नपाई मैले पनि उनीसँगै दुष्कर्म गरिरहेकी रहेछु।

एकपटक अचानक क्याली मलाई भेट्न आइन् र मैले तुरुन्तै गएर गरिहाल्‍नुपर्ने अत्यन्तै महत्त्वपूर्ण काम छ भनेर भनिन्—हाम्रो मण्डलीमा एक जना सिस्टरले सिद्धान्तविपरीत सुसमाचार सुनाइरहेकी छिन् भनेर केही दाजुभाइ-दिदीबहिनीहरूले माथिल्‍लो तहका अगुवालाई बताएका रहेछन्। क्यालीले मलाई भनिन्, “सुरुमा गएर उनको व्यवहारको प्रकृतिबारे विश्‍लेषण गर्नुहोस्, त्यसपछि उनको कर्तव्य परिवर्तन गर्नुहोस्।” मलाई के लागिरहेको थियो भने, यी सिस्टरले कसरी सुसमाचार सुनाउने भनेर सिकिरहेकी छिन्, त्यसकारण उनले कतिपय सिद्धान्तहरू अझै पनि नबुझेकी हुनाले समस्या आएको थियो। उनलाई त्यतिकै सिधै बर्खास्त गर्नु सही तरिका होइन—के हामीले पहिला उनलाई सङ्गति गरेर सहयोग गर्नुपर्दैन र? तर क्याली धेरै लामो समयदेखि अगुवाको रूपमा रहेकी छिन् भन्‍ने थाहा पाउँदा, अवस्थाहरूको बारेमा पक्‍कै पनि उनीसँग सही दृष्टिकोण हुनुपर्छ भनेर मैले सोचेँ, त्यसकारण क्यालीले भनेजस्तै म ती सिस्टरलाई बर्खास्त गर्न गएँ। अर्कोपटक भेला समूहले समूह अगुवा छनौट गर्नुपर्ने भयो, र सुरक्षा सम्‍बन्धी केही खतरा हुने भएकोले जोआन उम्मेदवार हुन सक्दिनन् भनेर क्यालीले मलाई भनिन्। जोआन यो बन्दोबस्त स्वीकार गर्न इच्छुक थिइनन् र तिनले पछि भेलामा आफ्‍नो असन्तुष्टि व्यक्त गरिन्। क्यालीले यसबारे थाहा पाएपछि, उनले जोआनसँग सत्यता सङ्गति नै नगरी तिनमा असल स्वभाव छैन भनेर भनिन् अनि मलाई उनको बारेमा तुरुन्तै दाजुभाइ-दिदीबहिनीहरूको मूल्याङ्कन सङ्कलन गर्न लगाइन्। पछि, क्यालीले जोआनले यो कुरालाई छोडेकी छैनन् अनि अगुवा र सेवकहरूको गल्ती खोतलिरहेकी छिन्, अनि आत्म-चिन्तन गरेकी छैनन्, वा आत्म-चेतना प्राप्त गरेकी छैनन्, त्यसकारण तिनको व्यवहारको आधारमा, तिनलाई भेलाहरूमा सहभागी हुनबाट प्रतिबन्ध लगाएर घरमा आत्म-चिन्तन गरेर बिताउन लगाउनुपर्छ भनेर भनिन्। त्यो बेला मलाई पनि जोआन अलिक अहङ्कारी छिन् जस्तो लाग्यो, तर उनले साँच्चै सधैँ यस्तै व्यवहार गर्छिन् कि गर्दिनन् भनेर जाँच गरिनँ, उनलाई सङ्गति गरेर सहयोग गर्ने कुरा त परै जाओस्। मैले त क्यालीले जे भनिन् ठिक त्यही गरेँ र जोआनलाई भेलामा सहभागिता जनाउनबाट रोकेँ। पछि अर्कोपटक क्याली र उनकी साझेदारले मलाई र अरू केही मण्डली अगुवाहरूलाई आदालिनको मूल्याङ्कन सँगै पढ्न बोलाए, जो सामान्य मामिलाको इन्‍चार्ज थिइन्। उनले आदालिन ख्रीष्टविरोधी हुन् भनेर भनिन् र हामीले तिनलाई निष्कासन गर्न सहमति जनाउँछौँ कि जनाउँदैनौँ भनेर आफ्‍ना राय दिन अनुरोध गरिन्। यो सुन्दा म त निकै छक्‍क परेँ। मैले एक-दुईपटक आदालिनसँग कुराकानी गरेकी थिएँ, र उनले आफ्‍नो कर्तव्यमा साँच्‍चै बोझ लिन्छिन् जस्तो देखिन्थ्यो—तिनी कसरी ख्रीष्टविरोधी बन्‍न सक्छिन्? क्याली र उनका साझेदारले के बताए भने, आदालिन अत्यन्तै अहङ्कारी छिन् र तिनका सबै काम शक्ति प्राप्त गर्नको लागि गरिएको हुन्छ। उनले आफ्‍नो काम मन लगाएर गर्दिनन्, तर सधैँ अरू मण्डलीका दाजुभाइ-दिदीबहिनीहरूका समस्या समाधान गर्न तिनीहरूसँग सत्यतामा सङ्गति गरिरहेकी हुन्छिन्। तिनले मानिसहरूको समर्थन प्राप्त गर्ने प्रयास गरिरहेकी छिन्, अनि मानिसहरूलाई बहकाउन र मानिसहरूको हृदयमा आफ्‍नो स्थान बनाउन यसो गरिरहेकी छिन् आदि इत्यादि कुरा क्यालीले भनिन्। आदालिनले समस्याहरू समाधान गर्न बारम्‍बार सङ्गति गर्थिन् भनेर मूल्याङ्कनहरूबाट सुन्दा, मैले मनमनै सोचेँ, “त्यो कुरा त मलाई साँच्चै सामान्यझै लाग्छ। त्यसले कसरी तिनलाई ख्रीष्टविरोधी तुल्याउन सक्छ होला?” तर फेरि मैले के सोचेँ भने, मैले आदालिनलाई एक-दुईपटक मात्रै भेटेकी छु, तर क्याली र उनका सहकर्मीहरूसँग सिस्टर वुको उनीहरूको कर्तव्यमा धेरैपटक सम्पर्क भइरहन्छ। तिनीहरूले मैले भन्दा पक्कै पनि राम्ररी बुझेका हुनुपर्छ, अनि याङ मिनले सत्यता बुझेकी हुनाले, र उनको दृष्टिकोण अझै सटीक हुने हुनाले, साथै उनले यो विषयमा अवश्य नै धेरै सहकर्मीहरूसँग छलफल गरेर निर्धारण गरेकी हुनाले, यो सही हुनुपर्छ। त्यसकारण, मैले कुनै खोजी नगरी आदालिनलाई हटाउने कुरामा सहमति जनाएँ।

त्यसपछि एक दिन अचानक मैले क्याली र अरू केही सहकर्मीहरूलाई बर्खास्त गरिएको छ भन्‍ने सुनेँ। मलाई निकै अचम्‍म लाग्यो र यस्तो किन भएको थियो मलाई थाहै थिएन। केही समयपछि नै माथिल्‍लो तहका अगुवा मसँग कुरा गर्न आइन् र केही दाजुभाइ-दिदीबहिनीहरूले मेरो बारेमा पनि रिपोर्ट गरेका छन् भनेर बताइन्। जोआनलाई भेलाहरूमा सहभागी हुनबाट रोक्‍ने काम सिद्धान्तहरूअनुरूप होइन, त्यो त तिनलाई दमन गरेको हो भनेर पनि उनले भनिन्। अगुवाले मलाई उनलाई मण्डलीमा फिर्ता लिन र यस घटनाबारे अरूसँग सङ्गति गर्न अनुरोध गरिन्। मैले जोआनसित सम्बन्धित मामिलालाई गलत तरिकाले सम्हालेँ भनेको सुन्दा म त छक्‍क परेँ, किनभने यो त क्याली र अरूले पहिल्यै सहमति जनाएको कुरा थियो। यो कसरी गलत हुन सक्थ्यो र? यदि गलत थियो भने, के यो काम मण्डलीको काममा बाधा दिनु र अवरोध पुऱ्याउनु थिएन र? म दिन प्रतिदिन आफ्‍नो कर्तव्यमा व्यस्त भएर पनि अन्त्यमा बाधा पैदा गर्छु भनेर मैले कहिल्यै कल्‍पना गरेकी थिइनँ। मलाई डर लाग्यो, अप्ठ्यारो लाग्यो, र निकै असहज भयो। मैले परमेश्‍वरलाई प्रार्थना गरेँ, “हे परमेश्‍वर! यो साँच्‍चै अनपेक्षित कुरा हो र यसमा तपाईंको इच्‍छा के छ मलाई थाहा छैन। मैले सक्‍ने जुनसुकै पाठ सिक्‍न मलाई अगुवाइ गर्नुहोस्।” त्यो बेला ममा त्यति धेरै आत्म-चेतना थिएन, तर जे भए पनि मैले जोआनलाई सिद्धान्तविपरीत तरिकाले व्यवहार गरेकी थिएँ। त्यो अनुचित कार्य थियो र त्यसले तिनलाई अत्यन्तै चोट पुर्‍याएको थियो। त्यसकारण भोलिपल्ट, मैले जोआनसित माफी मागेँ र उनलाई मण्डलीमा फिर्ता लिएँ। मैले अरू दाजुभाइ-दिदीबहिनीहरूको अगाडि पनि आफ्‍नो गल्ती स्वीकार गरेँ। एक जना ब्रदरले अत्यन्तै खिन्‍न हुँदै मलाई भने, “तपाईं मण्डली अगुवा हुनुहुन्छ, तर तपाईंले दाजुभाइ-दिदीबहिनीहरूलाई रक्षा गर्न नसक्‍नुभएको मात्र होइन, तर दुष्कर्म गर्नमा तपाईं क्यालीकै पछिसमेत लाग्‍नुभयो। तपाईं विनाशकारी बाटोमा हुनुहुन्छ र तपाईंले हामी सबैलाई आफूसँगै नरकमा तान्दै हुनुहुन्छ। अबदेखि मलाई तपाईंप्रति भरोसा छैन।” तिनले भनेको कुराले मलाई सीधै मुटुमा लाग्यो र निकै खिन्न भएँ, तर त्यो परिस्थिति परमेश्‍वरबाट आएको हुनुपर्छ, त्यसकारण मैले यसलाई स्वीकार गर्नुपर्छ भन्‍ने मलाई थाहा थियो।

त्यसकारण, मैले आफूलाई शान्त पारेर मनन गरेँ: किन मैले दुष्कर्म गर्नमा क्यालीलाई पछ्याएँ—समस्या वास्तवमा कहाँ छ? पछि मैले परमेश्‍वरका वचनहरूको एउटा खण्ड पढेँ जसले मेरो आँखा अलिक खोलिदियो। परमेश्‍वरका वचनहरूले भन्छ: “तैँले सराहना गर्ने कुरा ख्रीष्टको विनम्रता होइन, बरु विख्यात दर्जा भएका झूटा गोठालाहरू हुन्। तैँले ख्रीष्टको प्रेमिलोपन वा बुद्धिलाई होइन बरु संसारका फोहोरमा लडीबडी गर्ने स्वेच्छाचारीहरूलाई श्रद्धा गर्छस्। तँ आफ्‍नो शिर राख्ने ठाउँ नभएका ख्रीष्टको पीडामा हाँस्छस्, तर तँ भेटीहरू खोजी गर्ने र व्यभिचारमा जिउने लासहरूको प्रशंसा गर्छस्। तँ ख्रीष्टसँगै कष्ट भोग्न इच्छुक छैनस्, तर तैँले लापरवाह, ख्रीष्ट विरोधीहरूका हातमा आफूलाई खुशीसाथ सुम्पन्छस्, जबकि तिनीहरूले तँलाई केवल देह, वचनहरू र नियन्त्रण प्रदान गर्छन्। अहिले पनि तेरो हृदय अझै तिनीहरूका ख्यातितर्फ, तिनीहरूका दर्जातर्फ, तिनीहरूका प्रभावतर्फ फर्किन्छ। अनि तँ अझै यस्तो मनोवृत्तिमा अल्झिरहन्छस्, जसले गर्दा तँलाई ख्रीष्टको कामलाई पत्याउन गाह्रो हुन्छ र तँ यसलाई स्वीकार गर्न अनिच्छुक हुन्छस्। यसकारण म भन्छु, ख्रीष्टलाई स्वीकार गर्नको लागि तँमा विश्‍वासको कमी छ। तैँले आजको दिनसम्म उहाँलाई पछ्याउनुको कारण तँसँग अन्य कुनै विकल्प नभएकोले गर्दा हो। गौरवपूर्ण तस्वीरहरूले सधैँ तेरो हृदयमा अग्लो स्तम्भ बनाइरहेको हुन्छ; तैँले तिनीहरूका कुनै पनि शब्द र कामलाई बिर्सन सक्दैनस्, न त तिनीहरूका प्रभावमय शब्द र हातहरूलाई नै बिर्सन सक्छस्। तेरो हृदयमा तिनीहरू सदा सर्वोच्च र सदा नायकहरू हुन्छन्। तर यो कुरा आजको ख्रीष्टको हकमा लागू हुँदैन। तेरो हृदयमा उहाँ सदा नै कम महत्त्वको हुनुहुन्छ, र सदा नै डरको अयोग्य हुनुहुन्छ। किनकि उहाँ अत्यन्तै सामान्य हुनुहुन्छ, उहाँको प्रभाव अत्यन्तै कम छ र उहाँ भव्यताबाट टाढा हुनुहुन्छ” (वचन, खण्ड १। परमेश्‍वरको देखापराइ र काम। के तँ परमेश्‍वरको साँचो विश्‍वासी होस्?)। परमेश्‍वरले आफ्‍नो वचनमा प्रकट गर्नुभएको कुराले मलाई के देख्‍न मद्दत गर्‍यो भने, म विश्‍वासी भए पनि मेरो हृदयमा परमेश्‍वरको निम्ति ठाउँ नै रहेनछ। म हैसियत, शक्ति, उच्‍च छवि र राम्रो बोल्न सक्ने व्यक्तिलाई पूजा गर्थेँ। मैले सुरुमा क्याली वरदानप्राप्त र बोल्‍न सिपालु, राम्ररी सङ्गति गर्न सक्‍ने र लामो समयदेखि अगुवा रहेकी देखेपछि, गल्तीबस उनले सत्यता बुझेकी छिन् र उनमा सत्यता वास्तविकता छ, त्यसकारण उनले जे गर्छिन् त्यो सिद्धान्तहरूअनुरूप हुन्छ भनेर गल्तीबस विश्वास गरेँ। त्यसैले, उनले मलाई केही काम गर्न लगाउँदा, मैले केही विचार नगरी, वा सत्यता सिद्धान्तहरूसमेत खोजी नगरी चुपचाप उनले भनेअनुसार गर्थेँ। विशेष गरी उनलाई बुझ्ने बारेमा कहिल्यै विचार गरेकी थिइनँ। यसो हेर्दा, मैले हरेक दिन परमेश्‍वरका वचनहरू पढिरहेकी हुन्थेँ र बिहानदेखि रातीसम्‍म आफ्‍नो कर्तव्य पूरा गर्न काम गरिरहेकी हुन्थेँ, तर आफ्‍नो कर्तव्यमा मैले लागू गर्ने सिद्धान्तहरू र कामकुरालाई मूल्याङ्कन गर्ने मेरो मापदण्ड परमेश्‍वरका वचनहरूमा आधारित थिएनन्। बरु, म सबै कुरामा क्यालीको कुरा सुन्थेँ र उनले जे भन्यो त्यही गर्थेँ। जस्तो कि, सुसमाचार सुनाउने ती सिस्टरको मामिला सम्‍हाल्‍ने क्रममा, उनलाई सीधै बर्खास्त गर्नु उचित होइन भन्‍ने मलाई त्यो बेला लागेको थियो, तर त्यो क्यालीको बन्दोबस्त भएको हुनाले, मैले आफ्‍नो कुरालाई छोडिदिएँ र अन्धाधुन्ध उनको कुरा मानेँ। अनि जोआनको मामिलामा पनि मैले सत्यता सिद्धान्तहरू खोजी गरिनँ, तर क्यालीले जे चाहिन् त्यही गरेँ र तिनलाई भेलाहरूमा आउन बन्देज लगाएँ। त्यसपछि आदालिनलाई निष्कासन गर्ने बारेमा मत दिने मामिला थियो। क्यालीले आदालिन ख्रीष्टविरोधी हुन् भनेर भनेको सुन्दा, मैले यो कुरा नबुझे पनि र मलाई यसमा केही गलत छ जस्तो लागे पनि, क्यालीमा समझ छ र मलाई भन्दा उनलाई मानिसहरू र परिस्थितिहरूबारे धेरै ज्ञान छ भन्‍ने मैले सोचेँ। यो उनी र अरू सहकर्मीहरूले मिलेर सङ्गतिद्वारा निर्णय गरेको कुरा पनि थियो, त्यसकारण मलाई तिनीहरू गलत हुन सक्छन् जस्तो लागेन। कसैलाई निष्कासित गर्नेजस्तो ठूलो विषयमा समेत मैले क्यालीसँगसँगै दुष्कर्म गरेँ; मैले आदालिनलाई मण्डलीबाट निकाल्न सहमति जनाएँ, जसले गर्दा मुक्ति प्राप्त गर्ने तिनको मौका झण्डै बरबाद भयो। पछि मात्रै मैले आदालिनमा धार्मिकताको बोध छ, र तिनले क्याली र उनको गुटका दुष्ट कार्यहरूलाई खुलासा गरेर रिपोर्ट गरेकी रहेछिन् भन्‍ने थाहा पाएँ। तिनीहरूले यो कुरालाई स्वीकार नगरेका मात्र होइनन्, तर उनलाई बदला लिएर हटाउनको लागि गुप्त रूपमा काम गरेका थिए। मैले तिनीहरूले जस्तो जानाजानी आदालिनलाई दण्ड दिइरहेकी थिइनँ, तर सत्यता खोजी गरिनँ। सिस्टर वुलाई बदला लिएर हानि गर्नमा याङ मिन र अरूलाई प्रत्यक्ष सहयोग पुग्ने गरी मैले अडान लिएकी थिएँ। म तिनीहरूको दुष्टतामा सहभागी भएँ। मेरो विश्‍वासमा, मैले परमेश्‍वर वा उहाँका वचनहरूलाई हृदयमा कुनै ठाउँ दिएकी थिइनँ; म प्रतिभा, अनुभव, शक्ति र हैसियतको मात्रै पूजा गर्थेँ। म हैसियत र अख्‍तियार भएको कुनै पनि व्यक्तिको कुरा सुन्थेँ, नोकरजस्तो तिनीहरूको अगिपछि गर्थेँ। म साँचो विश्‍वासी नै थिइन रहेछु। परमेश्‍वर दुष्टतालाई घृणा गर्ने परमेश्‍वर हुनुहुन्छ, र म परमेश्‍वरलाई विश्‍वास गर्थेँ, तर व्यक्तिको पूजा गर्थेँ र उसलाई पछ्याउँथेँ, म ऊसँग दुष्कर्म गर्न र परमेश्‍वरको विरुद्धमा खडा हुनसमेत पछि परिनँ। त्यो बेला मैले के महसुस गरेँ भने यो मेरो गम्‍भीर समस्या हो, र मैले पश्‍चात्ताप गरिनँ भने, मलाई परमेश्‍वरले अवश्यै अस्वीकार गर्नुहुनेछ र हटाउनुहुनेछ। पछि मैले के थाहा पाएँ भने क्याली र उनीसँग काम गर्ने मानिसहरू व्यावहारिक काम गर्दैनथिए, सोचविचार नगर्ने र तानाशाह थिए, र अरूलाई मनमानी ढङ्गले दमन गर्ने र जाइलाग्‍ने गर्थे। तिनीहरूलाई खुलासा गरेर रिपोर्ट गर्ने आदालिनलाई निष्कासन गर्नको लागि तिनीहरूले जानाजानी र बिनाकारण दाजुभाइ-दिदीबहिनीहरूको मूल्याङ्कनमा हेरफेर गरे, कुरा थपे, सबुतलाई किर्ते गरे। तिनीहरूले गुप्त चालबाजी गरेर निर्वाचनहरू नियन्त्रण गर्थे, र आफ्‍नो इच्‍छाअनुसार मानिसहरूलाई बढुवा गर्ने र बर्खास्त गर्ने गर्थे। तिनीहरूले धेरै दुष्कर्म गरेका थिए; तिनीहरूला ख्रीष्टविरोधी हुन् भनेर निर्धारित गरी सधैँको लागि मण्डलीबाट निकालियो। त्यसपछि अगुवाले मलाई के गर्ने भनेर अरू दाजुभाइ-दिदीबहिनीहरूलाई आफ्‍नो विचार व्यक्त गर्न अनुरोध गरिन्। मैले आफ्‍नो कर्तव्यमा गर्दै आएको व्यवहार र मेरा कामहरूको पृष्ठभूमिको आधारमा तिनीहरूले म बहकाउमा परेकी थिएँ भनी भने र मलाई पश्‍चात्ताप गर्ने मौका दिन र मण्डलीमा रहेर आफ्‍नो कर्तव्य पूरा गरिरहन दिने सहमति जनाए। म निकै कृतज्ञ भएँ। म ख्रीष्टविरोधीहरूको दुष्कर्ममा तिनीहरूसँगसँगै लागेर सत्यता खोजी नगरी चलिरहेकी थिएँ, तर मण्डलीले मलाई निकालेन। मलाई अझै पनि पश्‍चात्ताप गर्ने मौका दिइयो। परमेश्‍वरको कृपाको लागि म साँच्‍चै उहाँप्रति कृतज्ञ भएँ।

पछि मैले परमेश्‍वरका केही वचनहरू पढेँ जसले मलाई क्याली र उनको गुटको सारबारे केही समझ प्रदान गरे। परमेश्‍वरका वचनहरूले भन्छन्: “ख्रीष्टविरोधीले मतविरोधीहरूलाई आक्रमण र निष्कासन गर्नुको मुख्य उद्देश्य के हो? तिनीहरू मण्डलीमा यस्तो स्थिति बनाउन खोज्छन् जहाँ तिनीहरूका आफ्नै आवाजको विपरीत कुनै आवाज नहोस्, जसमा तिनीहरूको शक्ति, तिनीहरूको नेतृत्वकारी हैसियत, र तिनीहरूका कुराहरू सबै सर्वमान्य होऊन्। सबैले तिनीहरूको कुरामा ध्यान दिनुपर्छ, र तिनीहरूको विचार फरक हुँदा पनि तिनीहरूले यसलाई व्यक्त गर्नु हुँदैन, बरु आफ्‍नो हृदयमै लुकाएर राख्‍नुपर्छ। खुल्लमखुल्ला तिनीहरूसित असहमत हुन आँट गर्ने जोकोही ख्रीष्टविरोधीहरूको शत्रु बन्छन्, र तिनीहरूले उनीहरूलाई समस्यामा पार्न हर उपाय सोच्‍नेछन्, र जतिसक्दो चाँडो उनीहरूलाई विलय गराउन चाहनेछन्। आफ्‍नो हैसियतलाई कायम राख्‍न र आफ्‍नो शक्तिलाई रक्षा गर्न ख्रीष्टविरोधीहरूले आफ्ना मतविरोधीहरूलाई आक्रमण र निष्कासन गर्ने एउटा तरिका यही हो। तिनीहरू सोच्छन्, ‘तिमीले फरक विचार राख्छौ भने त्यो ठीकै छ, तर तिमीले आफ्नो इच्छाअनुसार त्यसको बारेमा कुरा गर्दै हिँड्नु हुँदैन, मेरो शक्ति र प्रतिष्ठाको बारेमा सम्झौता गर्ने कुरा त परै जाओस्। यदि तिमी केही भन्न चाहन्छौ भने, तिमीले मलाई व्यक्तिगत रूपमा भन्न सक्छौ। यदि तिमीले त्यो सबैको सामुन्ने भनेर मेरो अपमान गर्‍यौ भने, तिमी समस्या निम्त्याइरहेका छौ, र मैले तिमीलाई ठीक पार्नुपर्छ!’ यो कस्तो किसिमको स्वभाव हो? ख्रीष्ट विरोधीहरूले अरूलाई स्वतन्त्र रूपमा बोल्‍न दिँदैनन्। यदि तिनीहरूसँग कुनै विचार छ भने—चाहे ख्रीष्ट विरोधीको वा अरू कुनै कुराको बारेमा होस्—तिनीहरूले त्यो कुरा यतिकै उठाउन मिल्दैन; तिनीहरूले ख्रीष्ट विरोधीको इज्‍जतलाई विचार गर्नुपर्छ। होइन भने, ख्रीष्ट विरोधीले तिनीहरूलाई शत्रु ठान्नेछ, र तिनीहरूलाई आक्रमण र निष्कासन गर्नेछ। यो कस्तो किसिमको प्रकृति हो? यो ख्रीष्ट विरोधीको प्रकृति हो। र तिनीहरूले किन यसो गर्छन्? तिनीहरूले मण्डलीमा अरू कुनै वैकल्‍पिक आवाज उठ्न दिँदैनन्, तिनीहरूले मण्डलीमा मतविरोधीहरूलाई रहन दिँदैनन्, तिनीहरूले परमेश्‍वरका चुनिएका जनहरूलाई खुलस्त रूपमा सत्यताको सङ्गति गर्न र मानिसलाई खुट्ट्याउन दिँदैनन्। तिनीहरूलाई मानिसहरूद्वारा आफ्नो खुलासा गरिने र खुट्ट्याइने सबैभन्दा बढी डर हुन्छ; तिनीहरूले आफ्‍नो शक्तिलाई र मानिसहरूको हृदयमा भएको तिनीहरूको हैसियतलाई निरन्तर दह्रिलो पार्ने प्रयास गरिहरेका हुन्छन्, जुन कहिल्यै पनि हल्‍लनु हुँदैन भन्‍ने तिनीहरूलाई लाग्छ। आफ्नो अभिमान, इज्जत वा हैसियत र अगुवाको रूपमा तिनीहरूको महत्त्वलाई जोखिम पुर्‍याउने वा असर गर्ने कुनै पनि कुरा तिनीहरू कहिल्यै सहँदैनन्। के यो ख्रीष्टविरोधीहरूको दुर्भावपूर्ण प्रकृतिको प्रकटीकरण होइन र? तिनीहरूमा पहिलेदेखि नै रहेको शक्तिसँग सन्तुष्ट नभएर तिनीहरू त्यसलाई सुदृढ र सुरक्षित गर्छन् र अनन्त प्रभुत्व पाउन खोज्छन्। तिनीहरूले अरूको व्यवहार नियन्त्रण गर्न मात्र चाहँदैनन्, तर तिनीहरूको हृदय पनि नियन्त्रण गर्न चाहन्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण र निष्कासन गर्छन्)। मैले परमेश्‍वरका वचनहरू पढेर ख्रीष्टविरोधीहरूको दुष्ट स्वभावहरू बारे केही मात्रामा बुझेँ। तिनीहरूले आफ्‍नो पद रक्षा गर्ने चाहनामा, तिनीहरूको वास्तविकता बुझ्ने मानिसहरू अनि तिनीहरूलाई सुझाव दिन र खुलासा गर्न सक्‍ने मानिसहरूलाई शत्रुको रूपमा हेर्छन्, र तिनीहरूलाई प्रहार र दमन गर्न कुनै कसर बाँकी राख्दैनन्। तिनीहरूले मण्डलीमा आफ्‍नो शक्ति कायम राख्ने उद्देश्य हासिल गर्न र उनीहरूलाई मण्डलीबाट निकाल्‍न हरकिसिमका गलत काम गरेको भन्दै गलत आरोपहरूसमेत लगाउँछन्। ख्रीष्टविरोधीहरूको सबैभन्दा धूर्त र दुष्ट पक्ष यही हो। मैले ख्रीष्टविरोधीहरूसँग दुष्ट मानवता, उग्र स्वभाव हुन्छ, र तिनीहरूले साँच्‍चै नै सत्यता र सबै सकारात्मक कुराहरूलाई घृणा गर्छन् भन्‍ने देख्‍न सकेँ। क्याली र अरूले ठ्याक्‍कै परमेश्‍वरले व्याख्या गर्नुभएको जस्तै व्यवहार गरेका थिए। केही दाजुभाइ-दिदीबहिनीहरूले समझशक्ति प्राप्त गरेर, तिनीहरूलाई सुझाव दिँदा वा तिनीहरूको बारेमा रिपोर्ट गर्दा, तिनीहरूले यो परमेश्‍वरबाट आएको हो भनेर स्वीकार गर्न र आत्मसमीक्षा गर्न नसक्‍ने मात्र होइन, तर तिनीहरूले जानाजानी र बिनाकारण उनीहरूलाई दमन गर्थे र निष्कासन गर्न लगाउँथे। तिनीहरूले आफ्ना काममा सिद्धान्तहरू उल्‍लङ्घन गरिरहेका छन् भनेर आदाललिनले देखिन्, त्यसकारण उनले तिनीहरूको बारेमा रिपोर्ट गरिन् र तिनीहरूलाई खुलासा गरिन्, त्यसपछि तिनीहरूले उनलाई दमन गर्न, र उनलाई मण्डलीबाट निकाल्‍न सामग्रीहरू तयार पार्न थाले। तर तिनीहरूको प्रमाण अपर्याप्त थियो र त्यसलाई मण्डलीले अनुमोदन गरेन। तिनीहरूले हार मानेनन्, तर आदालिनलाई हटाउनको लागि तिनीहरूले उनको बारेमा अरूले दिएका मूल्याङ्कनहरू हेरफेर गरे, कुराहरू थपे र तथ्यहरू बङ्ग्याए, अनि आदालिनले सङ्गति गर्नु र अरूलाई सहयोग गर्नु भनेको मानिसहरूलाई बहकाएर ख्रीष्टविरोधी बन्‍नु थियो भनी दाबी गरे। तिनीहरूले उनलाई अनेक किसिमको लाञ्छना लगाए र मनमानी ढङ्गले दोष लगाए; तिनीहरू आदालिनलाई मण्डलीबाट नहटाइञ्‍जेलसम्‍म रोकिनेथिएनन्। यी ख्रीष्टविरोधीहरू ठूलो रातो अजिङ्गरजस्तै थिए, तिनीहरूसँग सहमत नहुने जोकोहीलाई दमन र आक्रमण गर्थे, आफ्‍नो पद दह्रिलो बनाउन तिनीहरूलाई झूटो आरोप लगाउँथे र हानि गर्थे। तिनीहरूले शक्ति जमाएको मण्डलीमा अरू कसैलाई आवाज उठाउन दिँदैनथिए, र तिनीहरूलाई सुझाव दिने जोकोहीलाई दण्ड दिन्थे। अनि, अर्को मण्डलीका सदस्य कार्सनले बारम्‍बार तिनीहरूलाई सुझाव दिने र तिनीहरूका समस्याहरू औँल्याउने गरेकाले, तिनीहरूले पर्दा पछाडि तिनको विरुद्धमा काम गरे, तिनलाई आफै अलग हुन र आत्मसमीक्षा गर्न लगाए, र तिनलाई आफ्‍नो कर्तव्य पूरा गर्न दिएनन्। तिनीहरूले क्रुद्ध हुँदै के समेत भने भने, तिनलाई अलग गरेर घरैमा बसाइएको भए पनि, तिनलाई अझै छोड्‍न सकिँदैन, र तिनलाई मण्डलीबाट हटाइनुपर्छ भनेर जोड दिए र तिनीहरूले त्यसो नगरेसम्‍म तिनीहरू रोकिनेवाला थिएनन्। अर्की मण्डली अगुवाले पनि कार्सनलाई निकाल्‍ने बारेमा फरक विचार राखेकी हुनाले तिनीहरूको दण्ड र दमन भोगेकी थिइन्—तिनीहरूले उनलाई पनि उनको कर्तव्यबाट बर्खास्त गरे।

मैले क्याली र तिनका ख्रीष्टविरोधीहरूको समूह साँच्चै कति दुष्ट रहेछ, र आफ्‍नो पदमा बसिराख्‍नको लागि तिनीहरूले दाजुभाइ-दिदीबहिनीहरूलाई हानि गर्न हरकिसिमका अमानवीय कुराहरू गर्न सक्‍ने रहेछन् भन्‍ने देखेँ। तिनीहरू मानवसमेत थिएनन्। मैले आफैलाई सोधेँ: मैले कसरी दुष्ट काम गर्नमा यस्तो दुष्ट ख्रीष्टविरोधीलाई प्रशंसा गर्न र पछ्याउन सकेँ? किन मैले विश्‍वासी भएर पनि मानिसलाई पूजा गरेँ र पछ्याएँ? मैले किन धेरै दुष्कर्म गर्ने ख्रीष्टविरोधीलाई आदर्श मानेँ? पछि प्रार्थना र खोजीद्वारा मैले आफ्नो असफलताको जडबारे केही कुरा बुझेँ। मैले परमेश्‍वरका वचनहरूमा यो कुरा पढेँ: “केही मानिसहरूले कठिनाइ सहन सक्छन्, मूल्य चुकाउन सक्छन्, तिनीहरू बाह्य रूपमा एकदमै राम्रो व्यवहारका हुन्छन्, तिनीहरूलाई निकै राम्रो सम्मान गरिन्छ, र तिनीहरूले अन्य व्यक्तिहरूबाट प्राप्त हुने प्रशंसाको आनन्द उठाउँछन्। के तिमीहरू यस प्रकारको बाह्य व्यवहारलाई सत्यताको अभ्यास गरेको मान्न सकिन्छ भनेर भन्छौ? के त्यस्ता मानिसहरूले परमेश्‍वरका अभिप्रायहरू पूरा गरेका छन् भनेर कसैले निर्क्योल गर्न सक्छ? किन होला बारम्बार मानिसहरूले त्यस्ता व्यक्तिहरूलाई हेर्छन् र तिनीहरूले परमेश्‍वरको इच्छा पूरा गरिरहेका छन्, तिनीहरू सत्यताको अभ्यास गर्ने मार्गमा हिँडिरहेका छन् अनि तिनीहरू परमेश्‍वरको मार्ग पछ्याइरहेका छन् भनी सोच्छन्? किन केही मानिसहरूले यसरी सोच्ने गर्छन्? यसको एउटै मात्र स्पष्टीकरण छ। त्यो स्पष्टीकरण के हो त? त्यो हो—धेरै मानिसहरूका लागि केही निश्चित प्रश्नहरू जस्तै सत्यताको अभ्यास गर्नु भनेको के हो, परमेश्‍वरलाई सन्तुष्ट पार्नु भनेको के हो र साँच्चै नै सत्यता वास्तविकता धारण गर्नु भनेको के हो भन्‍ने कुराहरू स्पष्ट छैनन्। यसरी, केही मानिसहरू बाह्य रूपमा आत्मिक, सज्जन, उच्च र महान देखिने व्यक्तिहरूबाट भ्रममा पारिन्छन्। जहाँसम्म शब्द र धर्मसिद्धान्तहरू धाराप्रवाह रूपमा बोल्न सक्ने अनि बोली र कार्य प्रशंसनीय भएका मानिसहरूको सवाल छ, तिनीहरूबाट धोका खानेहरूले तिनीहरूको कार्यको सार, तिनीहरूको कार्यपछाडिको सिद्धान्त वा तिनीहरूको उद्देश्यलाई कहिल्यै पनि हेरेका हुँदैनन्। अझ भन्‍ने हो भने, तिनीहरूले यी मानिसहरू परमेश्‍वरप्रति साँच्चै नै समर्पित छन् कि छैनन् भन्‍ने कुरा कहिल्यै हेरेका हुँदैनन्, न त कहिल्यै तिनीहरूले यी मानिसहरूले साँच्चै नै परमेश्‍वरको डर मान्छन् कि मान्दैनन् अनि यिनीहरू दुष्टताबाट अलग रहन्छन् कि रहँदैनन् भन्‍ने कुरा नै निर्क्योल गरेका हुन्छन्। तिनीहरूले कहिल्यै पनि यी मानिसहरूको मानवता सारलाई देखेका हुँदैनन्। बरु, यिनीहरूसँग चिनजान हुने पहिलो कदमदेखि नै, तिनीहरूले अलिअलि गर्दै यिनीहरूलाई सराहना र आदर गर्न थालेका हुन्छन् र अन्त्यमा यी मानिसहरू तिनीहरूको मूर्ति बन्छन्। यस बाहेक, केही व्यक्तिहरूको विचारमा, तिनीहरूले आराधना गर्ने मूर्तिहरू—अनि तिनीहरूले आफ्ना परिवारहरू, जागिरहरू त्याग गर्न सक्ने भनी विश्‍वास गरेका व्यक्तिहरू र सतही रूपमा मूल्य चुकाउन सक्षम देखिने व्यक्तिहरू नै ती व्यक्तिहरू हुन् जसले सच्चा रूपमा परमेश्‍वरलाई सन्तुष्ट पारिरहेका छन् र जसले वास्तविक रूपमा असल प्रतिफलहरू र असल गन्तव्यहरू हासिल गर्न सक्छन्। उनीहरूको मनमा, यी आदर्श पात्रहरू नै ती व्यक्तिहरू हुन् जसलाई परमेश्‍वरले स्याबासी दिनुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। “मानिसहरूलाई यस्ता अज्ञानी कार्यहरू र दृष्टिकोणहरू अँगाल्ने वा एकपक्षीय विचारहरू र अभ्यासहरू अपनाउने तुल्याउने मूल कारण एउटा मात्र छ—र आज म तिमीहरूलाई यसको बारेमा बताउनेछु: त्यो कारण भनेको मानिसहरूले परमेश्‍वरलाई पछ्याए पनि, हरेक दिन उहाँ समक्ष प्रार्थना गरे पनि, र हरेक दिन उहाँका वाणीहरूलाई पढे पनि, तिनीहरूले वास्तविक रूपमा उहाँका अभिप्रायहरू नबुझ्नु नै हो। समस्याको जरा यसैमा हुन्छ। यदि कुनै व्यक्तिले परमेश्‍वरको हृदयलाई बुझ्थ्यो वा उहाँले के मन पराउनुहुन्छ, उहाँले कुन कुरालाई घृणा गर्नुहुन्छ, उहाँले के चाहनुहुन्छ, उहाँले कुन कुरालाई अस्वीकार गर्नुहुन्छ, उहाँले कस्तो प्रकारको मानिसलाई मन पराउनुहुन्छ, उहाँले कस्तो प्रकारको मानिसलाई घृणा गर्नुहुन्छ, मानिसहरूले पूरा गर्नैपर्छ भनी माग गर्दा उहाँले कस्तो प्रकारको मापदण्ड प्रयोग गर्नुहुन्छ अनि तिनीहरूलाई सिद्ध तुल्याउनको लागि उहाँले कस्तो पद्धति प्रयोग गर्नुहुन्छ भन्‍ने कुरा जान्दथ्यो भने, के त्यस्तो व्यक्तिसँग अझै पनि आफ्नै व्यक्तिगत विचारहरू हुन्थ्यो होला त? के त्यस्तो व्यक्तिले त्यसै गएर अरू कसैको आराधना गर्थ्यो त? के आम मानव तिनको मूर्ति हुन सक्थ्यो त? परमेश्‍वरका अभिप्रायहरू बुझ्ने व्यक्तिमा त्योभन्दा बढी विवेकपूर्ण दृष्टिकोण हुन्छ। तिनीहरूले मनोमानी ढङ्गले कुनै भ्रष्ट व्यक्तिलाई मूर्ति बनाउनेछैनन्, न त तिनीहरूले सत्यताको अभ्यास गर्ने क्रममा केही सामान्य नियमहरू र सिद्धान्तहरूलाई अन्धाधुन्ध रूपमा पालना गर्दैमा त्यो सत्यताको अभ्यास गर्नु बराबर हुन्छ भनेर नै विश्‍वास गर्नेछन्” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। “दर्जा जेसुकै भए पनि, अगुवा र सेवकहरू आम मानिस नै हुन्। यदि तैँले तिनीहरूलाई आफूभन्दा ठिक्‍क माथिको व्यक्तिको रूपमा हेर्छस्, यदि तँलाई तिनीहरू तँभन्दा माथि छन्, तिनीहरू बढी योग्य छन्, र तिनीहरूले तँलाई अगुवाइ गर्नुपर्छ, तिनीहरू सबै कुरामा अरूभन्दा निकै नै उच्‍च छन् भन्‍ने लाग्छ भने, तँ गलत छस्—त्यो तेरो भ्रम हो। अनि यो भ्रमले तँमा के-कस्ता परिणामहरू निम्त्याँछन् त? यसले तँलाई थाहै नपाई तेरा अगुवाहरूलाई वास्तविकतासँग नमिल्‍ने मापदण्डहरूअनुसार मापन गर्ने, र तिनीहरूका समस्या र कमीकमजोरीहरूलाई सही तरिकाले लिन नसक्‍ने तुल्याउँछ; यसका साथै, तँलाई थाहै नभई, तँ गहन रूपमा तिनीहरूको विशेष गुण, वरदान र प्रतिभाहरूतर्फ तानिन्छस्, यसरी तँलाई थाहा हुनुअगावै, तैँले तिनीहरूको आराधना गरिरहेको हुन्छस्, र तिनीहरू तेरो ईश्‍वर बन्छन्। तिनीहरू तेरो आदर्श व्यक्ति, तेरो आराधनाको पात्र बन्‍न सुरु गरेको क्षणदेखि, तँ तिनीहरूको अनुयायीहरूमध्ये एक बनेको क्षणसम्‍मको मार्ग नै तँलाई अचेत रूपमा परमेश्‍वरदेखि टाढा लैजाने मार्ग हो। अनि तँ परमेश्‍वरबाट क्रमिक रूपमा टाढा जाँदै गर्दा, तैँले आफूले अझै पनि परमेश्‍वरलाई पछ्याइरहेको छस्, तँ उहाँका घरमा छस्, तँ उहाँका उपस्थितिमा छस् भन्‍ने विश्‍वास गरिरहेको हुन्छस् जबकि वास्तवमा, तँलाई शैतानका दास ख्रीष्टविरोधीहरूले टाढा लगिसकेका हुनेछन्। तैँले यो कुरा पत्तै पाउनेछैनस्। यो अत्यन्तै खतरनाक परिस्थिति हो” (वचन, खण्ड ४। ख्रीष्टविरोधीहरूको खुलासा। विषयवस्तु छ)। परमेश्‍वरका वचनहरूले मेरो भ्रमित सोचाइलाई खुलासा गरे। मानिसहरूले सत्यता खोजी गर्छन् कि गर्दैनन् भन्‍ने कुरा मैले तिनीहरूको बाहिरी व्यवहारको आधारमा मूल्याङ्कन गरेँ, तर तिनीहरूको प्रकृति सारबारे आफ्नो समझ प्रयोग गरिनँ, वा तिनीहरूका कार्यपछाडि रहेका उद्देश्य र उत्प्रेरणालाई हेरिनँ। म के सोच्थेँ भने यदि व्यक्तिले त्यागहरू गर्न सक्छ, आफैलाई अर्पित गर्न सक्छ, परमेश्‍वरका वचनहरूसम्‍बन्धी आफ्‍नो बुझाइबारे सङ्गति गर्न सक्छ, र धेरै आत्मचेतना व्यक्त गर्न सक्छ, अनि अत्यन्तै आत्मिक व्यक्तिजस्तो देखिन सक्छ भने, तिनीहरू सत्यता खोजी गर्ने व्यक्ति हुन् र तिनीहरूमा सत्यता वास्तविकता हुन्छ। त्यसैले मैले क्यालीसँग अन्तरक्रिया गर्दा उनी सङ्गति गर्न र बोल्‍न सिपालु छिन्, र उनले भेलाहरूमा बताउने बुझाइका कुराहरू अर्थपूर्ण छन् भन्‍ने देख्दा, मलाई उनले सत्यता पछ्याउँछिन र उनमा सत्यता वास्तविकता छ भन्‍ने सोचेँ। अझै दयनीय कुरा त, उनले यतिका समयदेखि अगुवाको रूपमा काम गर्दै आएको हुनाले सत्यता पछ्याउँछिन भनेर समेत मैले गल्तीवश विश्‍वास गरेकी थिएँ। यी सबै गलत विचारहरूको कारण, म उनलाई नचिनेर उनकै आदर र पूजा गर्ने बनेँ, र अन्त्यमा उनीसँगसँगै दुष्कर्म गर्न पुगेँ। मैले उनको मूल्याङ्कन गरिनँ, वा परमेश्‍वरका वचनहरूअनुसार उनको सार चिन्‍ने प्रयास गरिनँ, तर म आफ्‍नै धारणा र कल्‍पनाहरूअनुसार चलिरहेकी थिएँ। आफू विश्‍वासी भएर पनि, मैले एक व्यक्तिलाई पछ्याएकी थिएँ। मैले एक ख्रीष्टविरोधीलाई पछ्याएर धेरै दुष्कर्म गरेकी थिएँ। म हदैसम्मको सुस्त र मूर्ख थिएँ! मैले आदालिनलाई मण्डलीबाट बहिष्कार गर्न समर्थन जनाउँदा, ममा कुनै चेतना थिएन भन्‍ने होइन। मलाई केही शङ्का लागेको थियो, तर मैले पवित्र आत्माको अगुवाइलाई पछ्याएर सत्यता खोजी गरिनँ। बरु, म धारणा र कल्‍पनाहरूअनुसार चलेँ, अगुवा र सेवकहरूले सत्यता बुझेका हुन्छन् र तिनीहरूसँग सत्यता वास्तविकता हुन्छ, अनि तिनीहरूले समस्याहरूलाई सटीक रूपमा देख्‍न सक्छन् भन्‍ने मैले सोचेँ। त्यसकारण समझशक्ति प्रयोग गर्ने कुनै प्रयास नै नगरी म क्यालीको पछिपछि लागेँ र आदालिनलाई निकाल्‍न सहमति जनाएँ। कुनै व्यक्तिले मुक्ति पाउन सक्छ कि सक्दैन भन्‍ने कुरासँग प्रत्यक्ष रूपमा सम्‍बन्धित रहेको यस्तो ठूलो मामिलामा, कसैलाई अनुचित रूपमा हटाउँदा त्यसले मुक्ति पाउने तिनीहरूको मौकालाई नष्ट गर्न सक्थ्यो—त्यो जघन्य पाप हो! मैले उनको निष्कासनप्रति सोच्दै नसोची सहमति जनाएर उनको जीवन केही होइन जस्तै व्यवहार गरिरहेकी थिएँ। उनी साँचो विश्‍वासी थिइन्, तर मैले झण्डै उनलाई मण्डलीबाट हटाउन लगाएकी थिएँ। कस्तो ठूलो अपराध! म उनीप्रति ऋणी मात्र थिइनँ, तर मैले परमेश्‍वरलाई चिढ्याएकी पनि थिएँ। मैले जानाजानी दुष्कर्म गरेर आदालिनलाई दण्ड दिइरहेकी थिइनँ, तर लापरवाही रूपमा सहमति जनाएर, मैले ख्रीष्टविरोधी क्यालीको पछिपछि लागेर उनलाई हानि गरिरहेकी थिएँ—म त ख्रीष्टविरोधीको मतियार थिएँ। यो अडान बताउनुभन्दा अरू केही पनि थिएन, तैपनि यसले मभित्रको दुष्ट प्रकृतिलाई, र अरूप्रति ममा प्रेमको कमी रहेको कुरालाई खुलासा गरेको थियो। धार्मिकताको बोध भएका र मण्डलीको काम कायम राख्न सक्‍ने आदालिनजस्ता दाजुभाइ-दिदीबहिनीहरूले सुरक्षा पाउनुपर्छ, किनभने सत्यताको पछि लाग्ने र धार्मिकताको बोध भएकाहरूलाई परमेश्‍वरले मुक्ति दिनुहुन्छ। तर मैले उनको निष्कासनमा सहमति जनाएर शैतानको नोकरको भूमिका खेलिरहेकी थिएँ। त्यसरी कार्य गरेर, परमेश्‍वरको विरुद्धमा काम गर्दै म ती ख्रीष्टविरोधी पिशाचहरूको पक्षमा उभिरहेकी थिएँ। मण्डली अगुवा भएर, मैले सबै कुरामा मण्डलीका हितलाई कायम गरिरहेको हुनुपर्थ्यो, र ख्रीष्टविरोधी र दुष्कर्मीबाट हुने हानिबाट दाजुभाइ-दिदीबहिनीहरूलाई रक्षा गरिरहेको हुनुपर्थ्यो। तर मैले मनोमानी रूपमा दुष्कर्म गर्नमा र मानिसहरूलाई दमन गर्न र हटाउनमा तिनीहरूलाई पछ्याएँ। यो कुरा दाजुभाइ-दिदीबहिनीहरूको हानिकारक थियो। मेलै त्यस्ता दुष्ट कुरा गरेकी थिएँ भन्ने बुझेर मलाई डर लाग्यो। मैले सत्यता खोजी गर्ने वा परमेश्‍वरप्रति भय मान्‍ने हृदय धारण गर्ने काम गरिनँ; मैले त्यस्तो ठूलो दुष्कर्म गरेको मलाई पटक्‍कै थाहा भएन, र मैले मण्डलीको काम कायम राखिरहेकी छु भनेरसमेत सोचिरहेकी थिएँ। म त साह्रै भ्रमित र घृणास्पद रहेछु! ती ब्रदरले भनेको जस्तै म विनाशको मार्गमा थिएँ र मैले अरूलाई पनि आफूसँगै नरकमा तान्नेथिएँ। मेरो व्यवहारको आधारमा त, मलाई बर्खास्त गर्नु र मण्डलीबाट निकाल्नु अनुचित हुनेथिएन, तर परमेश्‍वरले मलाई पश्‍चात्ताप गर्ने मौका दिनुभयो, अनि मण्डलीमा आफ्‍नो कर्तव्य जारी राख्‍न दिनुभयो। मप्रतिको परमेश्‍वरको कृपा र मुक्तिको लागि म अत्यन्तै कृतज्ञ भएँ। यसको साथै, बाहिरी वरदान र क्षमताहरूमा ध्यान दिने, अन्धाधुन्ध अगुवालाई प्रिय ठान्‍ने, शक्तिको पूजा गर्ने, र समस्याहरू सामना गर्दा सत्यता खोजी नगर्ने कार्य साँच्‍चै नै खतरनाक कुरा हो भनेर मैले साँचो रूपमा बुझ्न पनि सकेँ। मलाई कुनै पनि बेला ख्रीष्टविरोधी र दुष्कर्मीहरूले बहकाउन र प्रयोग गर्न सक्छन्। व्यक्तिलाई पूजा गर्ने र पछ्याउने काम गरेर, सारगत रूपमा मैले शैतानलाई पछ्याइरहेकी र परमेश्‍वरको शत्रु बन्‍ने काम गरिरहेकी थिएँ। यदि मैले अझै पनि पश्‍चात्ताप नगरेको भए, परमेश्‍वरले मलाई इन्कार गरेर हटाउनुहुनेथियो। मैले यसबारे जति विचार गरेँ, त्यति नै धेरै मलाई के महसुस भयो भने, यो मेरो असफलता कुनै भ्रष्टता प्रकट गर्नु वा गल्ती गर्नु मात्रै थिएन—यो त ठूलो दुष्कर्म थियो, र मैले आफैलाई झण्डै खतम पारेकी थिएँ।

पछि मैले परमेश्‍वरका अझ धेरै वचनहरू पढेँ, जसले मलाई अगुवा र सेवकहरूसँग गर्नुपर्ने सही व्यवहार देखाए। परमेश्‍वरका वचनहरूले भन्छन्: “जब दाजुभाइ र दिदीबहिनीहरूले कसैलाई अगुवा चुन्छन् वा निजलाई परमेश्‍वरको घरद्वारा कुनै एक निश्‍चित काम गर्न वा एक निश्‍चित कर्तव्य गर्नका लागि प्रोत्साहन र पदोन्‍नति गरिन्छ, तब यसको अर्थ उनीहरूको विशेष प्रतिष्ठा वा पहिचान छ, वा उनीहरूले बुझेका सत्यताहरू अन्य मानिसहरूले बुझेका भन्दा धेरै गहिरो र धेरै सङ्ख्यामा छन् भन्‍ने होइन—उक्त व्यक्तिले आफूलाई परमेश्‍वरमा समर्पित गर्न सक्छ, र उहाँलाई धोका दिँदैन भन्‍ने त कुरै छोडौँ। स्वाभाविक रूपमै, यसको अर्थ उनीहरूले परमेश्‍वरलाई चिन्छन्, र उनीहरू परमेश्‍वरको डर मान्‍ने मानिसहरू हुन् भन्‍ने पनि होइन। वास्तवमा, तिनीहरूले यी कुनै पनि कुरा हासिल गरेका हुँदैनन्; प्रोत्साहन र जगेर्ना त सीधा अर्थमा प्रोत्साहन र जगेर्ना मात्रै हो, र यो तिनीहरूलाई परमेश्‍वरले पूर्वनिर्धारित गर्नुभएको र मान्यता दिनुभएको सरह होइन। उनीहरूको प्रोत्साहन र जगेर्नाको सामान्य अर्थ उनीहरूलाई पदोन्‍नति गरिएको छ, र उनीहरू आफ्नो जगेर्ना हुने प्रतीक्षामा छन् भन्‍ने मात्र हो। अनि यो जगेर्नाको अन्तिम परिणाम यो व्यक्तिले सत्यता पछ्याउँछ कि पछ्याउँदैन, र सत्यता पछ्याउने मार्ग छनौट गर्न सक्छ कि सक्दैन भन्‍ने कुरामा निर्भर हुन्छ। यसैले, जब मण्डलीमा कसैलाई अगुवा हुनका निम्ति प्रोत्साहन र जगेर्ना गरिन्छ, उनीहरूलाई सीधा अर्थमा प्रोत्साहन र जगेर्ना मात्र गरिएको हुन्छ; यसको अर्थ उनीहरू पहिलेदेखि नै योग्य अगुवा, वा दक्ष व्यक्ति हुन्, उनीहरू अगुवाको काम गर्नका लागि सक्षम छन्, र उनीहरूले वास्तविक काम गर्न सक्छन् भन्‍ने होइन—यसको अर्थ त्यो होइन। धेरैजसो मानिसहरूले यी कुराहरूको वास्तविकतालाई देख्‍न सक्दैनन्, र आफ्‍ना कल्‍पनाहरूका आधारमा, तिनीहरूले बढुवा पाएकाहरूलाई आदर गर्छन्। यो गल्ती हो। ती बढुवा पाएकाहरूले परमेश्‍वरमा जति नै वर्ष विश्‍वास गरेका भए पनि, के तिनीहरूसँग साँच्‍चै नै सत्यता वास्तविकता हुन्छ? हुन्छ नै भन्‍ने जरुरी छैन। के तिनीहरू परमेश्‍वरको घरको कार्य बन्दोबस्तलाई लागू गर्न सक्षम हुन्छन्? हुन्छन् नै भन्‍ने जरुरी छैन। के तिनीहरूसँग जिम्‍मेवारीको बोध हुन्छ? के तिनीहरू बफादार हुन्छन्? के तिनीहरू समर्पित हुन सक्छन्? जब तिनीहरूले समस्याको सामना गर्छन्, त्यस बेला के तिनीहरूले सत्यताको खोजी गर्न सक्छन्? यो सब अज्ञात हुन्छ। के यी मानिसहरूमा परमेश्‍वरको डर मान्‍ने हृदय हुन्छ? अनि, परमेश्‍वरको डर मान्ने उनीहरूको हृदय कति ठूलो हुन्छ? के उनीहरूले केही काम गर्दा आफ्नै इच्छा पालन नगर्न सक्‍ने हुन्छन्? के तिनीहरूले परमेश्‍वरको खोजी गर्न सक्छन्? उनीहरूले अगुवाको काम गरिरहेका बेला के तिनीहरू बारम्बार परमेश्‍वरको इच्छा खोज्न परमेश्‍वरसामु आउन सक्छन्? के उनीहरूले मानिसहरूलाई सत्यता वास्तविकतामा प्रवेश गर्नका निम्ति मार्गदर्शन गर्न सक्छन्? तिनीहरू पक्‍कै पनि त्यस्ता कुराहरू गर्न नसक्‍ने अवस्थामा हुन्छन्। तिनीहरूले तालिम प्राप्त गरेका हुँदैनन् र तिनीहरूसँग थोरै मात्र अनुभव हुन्छ, त्यसकारण तिनीहरू यी कुराहरू गर्न सक्‍ने अवस्थामा हुँदैनन्। त्यही कारणले गर्दा कसैलाई प्रोत्साहन र जगेर्ना गर्नुको अर्थ उनीहरूले पहिलेबाटै सत्य बुझेका छन् भन्‍ने होइन, न त यसको अर्थ उनीहरू पहिलेबाटै आफ्नो कर्तव्य पर्याप्त रूपमा गर्न सक्षम छन् भन्‍ने नै हो। … मैले यो कुरा भन्‍नुको कारण के हो? सबैलाई यो भन्‍नका लागि हो कि उनीहरूले परमेश्‍वरको घरले प्रोत्साहन र जगेर्ना गर्ने विभिन्‍न प्रकारका प्रतिभाहरूलाई सही ढङ्गले हेर्नुपर्छ, उनीहरूले कठोर भएर यी मानिसहरूमा कडा मापदण्डहरू थोपर्नु हुँदैन। स्वाभाविक रूपमा, मानिसहरू उनीहरूप्रतिको विचारमा पनि अवास्तविक हुनु हुँदैन। उनीहरूको अत्यधिक प्रशंसा वा आदर गर्ने हुनु मूर्खता हो भने तैँले उनीहरूबाट पूरा हुने अपेक्षा गरेका मापदण्डहरूमा तँ अत्यधिक कठोर हुनु अमानवीय वा अवास्तविक हुनु हो। त्यसो भए, उनीहरूसित व्यवहार गर्ने सबैभन्दा तर्कसंगत तरिका के हो त? उनीहरूलाई साधारण मानिसहरूको रूपमा सोच्नु र खोजी गर्न आवश्यक पर्ने समस्या आइपर्दा उनीहरूसँग सङ्गति गर्नु र एकअर्काको सबल पक्षबाट सिक्‍नु र एकअर्काको परिपूरक बन्‍नु। यसबाहेक, अगुवा र सेवकहरूले वास्तविक काम गरिरहेका छन् कि छैनन्, र उनीहरूले समस्या सुल्झाउन सत्यता प्रयोग गर्छन् कि गर्दैनन् भनी निगरानी गर्ने जिम्मेवारी सबैको हो; कुनै अगुवा वा सेवक मापदण्डअनुरूप छ कि छैन भनेर मापन गर्ने मापदण्ड र सिद्धान्तहरू यिनै हुन्। यदि कुनै अगुवा वा सेवकले साधारण समस्याहरू सम्‍हाल्‍न र समाधान गर्न सक्छ भने, ऊ सक्षम छ। तर यदि तिनीहरू साधारण समस्याहरू पनि सम्‍हाल्‍न र समाधान गर्न सक्दैनन् भने, तिनीहरू अगुवा वा सेवक हुन लायक छैनन्, र तिनीहरूलाई तुरुन्तै बर्खास्त गरिनुपर्छ। अरू कसैलाई चुन र परमेश्‍वरको घरको काममा ढिलाइ नगर। परमेश्‍वरको घरको काममा ढिलाइ गर्नु भनेको तिमीहरू आफैलाई र अरूलाई चोट पुर्‍याउनु हो, यो कसैको लागि राम्रो हुँदैन” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (५))। मैले परमेश्‍वरका वचनहरूबाट के सिकेँ भने कुनै व्यक्ति अगुवा वा सेवकको रूपमा निर्वाचित हुनु वा कुनै काममा बढुवा हुनुको अर्थ ऊसँग सत्यता वास्तविकता हुन्छ, ऊ परमेश्‍वरप्रति समर्पित हुन्छ वा उसले परमेश्‍वरको भय मान्छ भन्‍ने होइन। यदि उसले सत्यता खोजी गर्दैन भने, ऊ झूटा अगुवा वा ख्रीष्टविरोधी बन्‍नेछ, अनि खुलासा भएर निष्कासित हुनेछ। अगुवा र सेवकहरूले अभ्यास गर्ने र परमेश्‍वरको काम अनुभव गर्न अझ बोझ लिने अझ धेरै मौका पाएका हुन्छन्। तर तिनीहरूमध्ये कोही पनि सिद्ध परिएका हुँदैनन्—तिनीहरूमा अरू सबैमा जस्तै भ्रष्ट स्वभाव हुन्छ, त्यसकारण तिनीहरूले सत्यता प्राप्त गर्नु र स्वभाव परिवर्तन हासिल गर्नुभन्दा पहिले, तिनीहरू आफ्‍नो काममा स्वेच्‍छाचारी हुन र सिद्धान्तहरूविरुद्ध जान सक्छन्। तिनीहरू सबै परमेश्‍वरको न्याय र खुलासा, काटछाँट र निराकरणबाट गुज्रिनुपर्छ, र अरूबाट रेखदेख पाउनुपर्छ। यदि अगुवा र सेवकहरूले सत्यता सिद्धान्तहरूअनुसार काम गर्छन् र मण्डलीको काम कायम राख्छन् भने, परमेश्‍वरका चुनिएका मानिसहरूले तिनीहरूलाई साथ दिनुपर्छ र तिनीहरूको काममा सहकार्य गर्नुपर्छ। यदि तिनीहरू सिद्धान्तहरूविरुद्ध गएर गलत मार्गमा हिँड्छन्, र व्यावहारिक काम गर्दैनन् भने, तिनीहरू सत्यता स्वीकार गर्न, पश्‍चात्ताप गर्न र परिवर्तन हुन सक्छन् कि सक्दैनन् भनेर हेर्न तिनीहरूलाई निराकरण र खुलासा गर्नुपर्छ। यदि तिनीहरू पश्‍चात्ताप गर्न र परिवर्तन हुन सक्छन् भने, तिनीहरू सही मानिसहरू हुन् र सत्यता स्वीकार गर्न सक्छन्। तर तिनीहरूले त्यसो गर्न सक्दैनन्, तिनीहरू अरूमाथि जाइलाग्छन् र दमन गर्छन् भने, तिनीहरू सही मानिसहरू होइनन् र तिनीहरूलाई रिपोर्ट गरेर खुलासा गर्नुपर्छ। अगुवा र सेवकहरूलाई यसरी सत्यता सिद्धान्तहरूअनुरूप व्यवहार गर्नु मात्रै परमेश्‍वरको इच्‍छाअनुरूप हुन्छ। तर पहिले, मैले परमेश्‍वरका वचनहरूको आधारमा कामकुरालाई हेरिनँ। क्याली र अरूबारे ममा कुनै समझ थिएन, तर मैले अन्धाधुन्ध तिनीहरूलाई प्रिय ठानेँ, जसले गर्दा म सुधार गर्न नसकिने दुष्कर्म गर्नमा ख्रीष्टविरोधीहरूलाई पछ्याउन पुगेँ। मैले परमेश्‍वरका वचनहरू पढेर अभ्यासको मार्ग भेट्टाएँ, अनि त्यहाँदेखि मलाई सबै कुरामा सत्यता सिद्धान्तहरू खोजी गर्न, परमेश्‍वरका वचनहरूअनुसार परिस्थिति र मानिसहरूलाई हेर्न, यति मूर्ख र अज्ञानी भएर विगतमा जस्तो अरूलाई अन्धाधुन्ध पछ्याउन छोड्न ध्यान केन्द्रित गर्ने चाहना भयो।

पछि मैले के देखेँ भने, माथिल्‍लो तहका अगुवाले मण्डली अगुवाहरूको निर्वाचनबारे हामीलाई सङ्गति दिँदा, उनी सत्यता सिद्धान्तहरूबारे सङ्गति गर्नध्यान नदिई सबै कुरा पूरा गरिहाल्न निकै चिन्तित थिइन्। एकपटक एउटा भेलामा उनले कसैको कर्तव्य हेरफेर गर्नेबारे सङ्गति दिएको बेला, उनको सङ्गति सकिँदा, मण्डलीका आधा सदस्यहरू मात्रै आइपुगेका थिए, त्यसपछि उनले हामीलाई आफ्नो अडान बताउन लगाइन्। आधा मानिसहरूले उनको सुरुको सङ्गति सुनेका थिएनन् र तिनीहरूलाई सान्दर्भिक सत्यता सिद्धान्तहरू थाहा थिएन, त्यसैले तिनीहरूले आफ्‍नो अडान बताउन सक्‍ने कुरै भएन। भेला जारी रहन सकेन र निकै अनौठो वातावरण सिर्जना भयो। उनले दाजुभाइ-दिदीबहिनीहरूलाई सत्यता सिद्धान्तहरूमा प्रवेश गर्न डोऱ्याइरहेकी थिइनन्, तर यो मामिलालाई सम्हालेर सकाउनमा नै उनलाई हतार भएको मैले देखेँ। मलाई ख्रीष्टविरोधीको बहकाउमा परेको मेरो अनुभव, र उनलाई अन्धाधुन्ध पछ्याएको कारण आएका दुष्परिणामहरू याद आयो। म पहिला सिद्धान्तहरू स्पष्टसित नबुझीकन मनमानी ढङ्गमा कसैको पछि लाग्‍न चाहन्‍नथिएँ। त्यसकारण, यो विषयमा सँगै मिलेर केहीखोजी गर्न मैले केही सिस्टरहरू खोजेँ। यी अगुवाले अरू मण्डलीहरूमा पनि सिद्धान्तहरू पालन नगरी निर्वाचनहरू सम्हालेकी थिइन् भनेर ती सिस्टरहरूमध्ये एक जनाले बताइन्। मलाई के लाग्यो भने, यी अगुवाले अरूको समर्थनविना नै काम गरिरहेकी छिन्, त्यसकारण उनमा समस्या छ। अगुवा भएर, उनले हामीलाई सत्यतामा प्रवेश गर्न अगुवाइ गर्न नसक्दा, सम्पूर्ण मण्डलीमा असर पर्नेथियो, त्यसकारण मैले उनमा भएका यी समस्याहरू उनलाई औँल्याइदिनुपर्थ्यो। तर त्यसपछि, मैले उनलाई सुझावहरू दिएँ भने उनले मलाई दमन गर्न सक्छिन् भन्‍ने मलाई चिन्ता लाग्यो। तर, विगतमा मैले ख्रीष्टविरोधीसँगसँगै कसरी दुष्कर्म गरेकी थिएँ भनेर सोच्दा, मलाई फेरि पनि व्यक्तिलाई अन्धाधुन्ध पछ्याएर मण्डलीका हितहरूलाई कायम राख्न सक्दिनँ भन्‍ने डर लाग्यो। मलाई निकै दोधार भयो। त्यसकारण मैले परमेश्‍वरलाई प्रार्थना गरेँ र अभ्यासको मार्ग खोजेँ। त्यसपछि मैले परमेश्‍वरका वचनहरूमा यो कुरा देखेँ: “अगुवा वा कामदारलाई कसरी व्यवहार गर्ने सम्बन्धमा मानिसहरूसँग हुनुपर्ने मनोवृत्ति के हो? यदि अगुवा वा सेवकले गर्ने काम सही र सत्यताबमोजिम छ भने तैँले तिनीहरूको आज्ञापालन गर्दा हुन्छ; यदि तिनीहरूले गर्ने काम गलत छ र सत्यताबमोजिम छैन भने तैँले तिनीहरूको पर्दाफास गर्न, विरोध गर्न र फरक राय राख्‍न सक्छस्। यदि तिनीहरू वास्तविक काम गर्न सक्षम छैनन् वा मण्डलीको काममा बाधा पुग्नेगरी दुष्कर्महरू गर्छन्, र झुटा अगुवा, झुटा सेवक, वा ख्रीष्टविरोधी भएको खुलासा भएका छन् भने, तैँले तिनीहरूलाई खुट्ट्याउन, पर्दाफास गर्न र रिपोर्ट गर्न सक्छस्” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यताको पछि लाग्नेहरूलाई बहिष्कार र आक्रमण गर्छन्)। परमेश्‍वरका वचनहरूले मलाई अभ्यासका सिद्धान्तहरू प्रदान गरे। यदि अगुवा वा सेवकले अनुचित व्यवहार गरिरहेका छन् भने, तपाईंले तिनीहरूलाई प्रेमको साथ सत्यतामा सङ्गति दिएर सहयोग गर्न सक्‍नुहुन्छ—यो परमेश्‍वरको इच्‍छाअनुरूप हो। मेरो विगतका असफलताहरूलाई विचार गर्दा, मलाई के एकदमै स्पष्ट भयो भने यो मेरो लागि सत्यता अभ्यास गर्ने मौका थियो। मैले परमेश्‍वरको वचनअनुसार काम गर्नुपर्छ, र दमनमा पर्छु भन्‍ने डरले आफ्‍नो सुझावलाई रोक्नु हुँदैन। त्यसकारण, मैले ती अगुवालाई सम्पर्क गरेँ र त्यो अवधिमा मैले उनको काममा देखेका सबै समस्याहरू उनलाई बताइदिएँ; उनले ती सब स्वीकार गरिन्। केही दिनपछिको एउटा भेलामा, उनले मण्डली सदस्यहरूबाट आफ्‍नो कर्तव्यको लागि केही सुधारका कुरा र सहयोग प्राप्त गरेको, अनि आत्म-चिन्तनद्वारा आफू रहेको मार्गलाई देखेको र हाल उनको काममा समस्या रहेको भन्दै सङ्गति गरेको मैले सुनेँ। मैले उनलाई औँल्याइदिएका समस्या र त्रुटिहरू उनको मननका भाग थिए, र त्यसबाट उनले सिद्धान्तहरू बुझ्‍ने खोज गरिन्, र उही प्रकारका समस्याहरू आइपर्दा तिनलाई कसरी सम्‍हाल्‍ने र ठेगान लगाउने भनेर जानिन्। मलाई निकै खुसी लाग्थ्यो र मलाई सत्यता अभ्यास गर्न अगुवाइ गर्नुभएकोमा मैले परमेश्‍वरलाई धन्यवाद दिएँ। मलाई हृदयमा एकदमै शान्ति महसुस भयो।

यी अनुभवहरूबाट मैले के महसुस गरेँ भने विश्‍वासी भएर यदि म सत्यताको खोजीलाई महत्त्व दिँदिनँ, तर अरूलाई अन्धाधुन्ध प्रशंसा गर्छ पछ्याछुभने, मैले कुनै पनि बेला दुष्कर्म गर्ने र परमेश्‍वरको विरुद्धमा काम गर्ने सम्‍भावना हुन्छ। मैले परमेश्‍वरको बुद्धि पनि देख्‍न सकेँ; उहाँले ख्रीष्टविरोधीहरूलाई मण्डलीमा देखा पर्न दिनुहुन्छ ताकि हामीले समझशक्ति विकास गर्न सकौँ, शैतानका शक्तिहरूलाई हटाउन सक्‍ने बन्‍न सकौँ, र उप्रान्त ख्रीष्टविरोधीहरूको बहकाउ र नियन्त्रणमा नपरौँ। हामीले ख्रीष्टविरोधीहरूलाई चिन्न र तिनीहरूलाई सोचविचार नगरी पूजा गर्न छोड्न सकेपछि, ती ख्रीष्टविरोधीहरूको कार्य समाप्त हुन्छ र तिनीहरूलाई मण्डलीबाट निकाल्‍न सकिन्छ। मैले केही असफलता भोग्‍नुपरेको र ठक्कर खानुपरेको भए पनि, र यसबारे सोच्नु मेरो लागि मार्मिक भए पनि, मैले यी गलत कदमहरूबाट आफ्नो गलत सोचाइ र दृष्टिकोणहरूलाई परिवर्तन गर्न सकेँ, जसले गर्दा मैले अरू मानिसहरूलाई अन्धाधुन्ध पूजा गर्न र पछ्याउन छोडेँ। परिस्थितिहरू आइपर्दा म सत्यता सिद्धान्तहरू खोज्‍न र परमेश्‍वरलाई पछ्याउने व्यक्ति बन्न सक्ने भएँ। परमेश्‍वरकै अगुवाइको कारण मैले यो सब कुरा प्राप्त गरेँ। म परमेश्‍वरलाई धन्यवाद दिन्छु!


५१. मैले प्रभुको पुनरागमनलाई स्वागत गरेको छु!

लि डेमिङ्, चीन

मेरो परिवार चार पुस्तादेखि क्याथोलिक रहिआएको छ, र ७० को दशकको अन्त्यतिर, हाम्रो घर भेला हुने स्थान भयो, र मेरा बुबा र काका दुवैले मण्डली डिकनको रूपमा सेवा गर्नुहुन्थ्यो। हरेक मुख्य पवित्र दिनमा, ठूलाहरूले मलाई बाइकमा राखेर पवित्र दिन मान्‍न लगभग २० माइल टाढा लिएर जान्थे। मलाई याद छ, पादरीले मासमा हामीलाई प्रायजसो यसो भन्थे: “आखिरी दिनहरू आइसकेका छन्, हामी सधैँ जागा रहनुपर्छ, हाम्रो आत्मालाई शुद्ध राख्‍नुपर्छ, र कुनै पनि ठूलो पाप गर्नु हुँदैन, किनभने कुनै पनि बेला प्रभु बादलको सवारीमा आएर हामीलाई स्वर्गमा लैजान सक्‍नुहुन्छ।” त्यो बेला, जवान होस् वा वृद्ध, गिर्जा आउने सबै मानिसहरू जोसले भरिन्थे, प्रार्थना-माला जप्थे, मासमा सहभागी हुन्थे, र असल कार्यहरू गर्थे, यसरी हरेक दिन प्रभुको पुनरागमनको तृष्णा गर्थे।

मेरा बुबा र काका दुवै ९० को दशकको सुरुतिर बित्‍नुभयो र मैले डिकनको भूमिका निर्वाह गरेँ। म गिर्जाका सदस्यहरूलाई प्रार्थना-माला जप्नमा र सेवामा अगुवाइ गर्थेँ, र म धर्मशास्त्र पढ्थेँ र प्रवचन दिन्थेँ। त्यसपछि १९९९ को वसन्तमा, हाम्रा पादरीले मलाई हङकङबाट आएको एउटा सुसमाचार पर्चा दिएर प्रभुको पुनरागमन हुनै लागेको छ भन्‍ने खुसीको खबर सुनाउन सबैलाई तुरुन्तै परिचालन गर्नू भने। मैले सबैलाई बोलाएँ, र दिनमा तीनपटक प्रार्थना-माला जप्न अनुरोध गरेँ। मैले तिनीहरूलाई बाइबलमा भविष्यवाणी गरिएको प्रभुको आगमनसम्‍बन्धी चिन्‍हहरूबारे व्याख्या गरिदिएँ। मैले भनेँ, “विश्‍वासी मित्रहरू, प्रभु चाँडै फर्कन लाग्‍नुभएको छ। प्रभु येशूले भन्नुभयो: ‘र त्यसपछि स्वर्गमा मानिसको पुत्रको चिन्ह देखा पर्नेछ: र त्यसपछि पृथ्वीका सबै जातिहरूले शोक गर्नेछन्: अनि तिनीहरूले मानिसको पुत्रलाई ठूलो शक्ति र वैभवसाथ स्वर्गको बादलमा आइरहेको देख्‍नेछन्’ (मत्ती २४:३०)। जब प्रभु आउनुहुन्छ, तब आकाशमा ठूलो चिन्‍ह देखा पर्नेछ। हामीलाई स्वर्गमा लैजान ठूलो ज्योति र महिमामा प्रभु बादलको सवारीमा आउनुभएको हामी सबैले आफ्‍नै आँखाले देख्‍नेछौँ। २००० वर्ष लाग्‍न केही महिना मात्रै बाँकी छ। हामीले अविश्वासी इष्टमित्र, आफन्त, र चिनेजानेकाहरूलाई सुसमाचार सुनाउन ढिलो गर्नु हुँदैन। अझै बढी प्राण बचायौँ भने प्रभुको नजरमा हामीले धेरै श्रेय पाउनेछौँ।” यो सुनेर सबै उत्साहित भए, र तिनीहरूले सांसारिक कुराहरूको लोभ गर्न छोड्नुपर्छ र इष्टमित्र र परिवारलाई अझै धेरै सुसमाचार सुनाउनुपर्छ भनेर छलफल गर्न थाले। थाहै नपाई नोभेम्बर महिना आयो, र मेरी श्रीमतीले सामान्यभन्दा अलिक फरक व्यवहार गर्न थालेकी मैले देखेँ। रातको खानापछि उनी हरेक रात धर्मशास्त्र पढ्न हाम्रो गाउँकी सिस्टर टियान सिआयोको घरमा जान्थिन्, र उनले केही दिनदेखि मसँग साँझको प्रार्थना पनि गरेकी थिइनन्। म निकै अन्योलमा परेको थिएँ, र उनी अर्को सम्प्रदायमा पो लागिन् कि भन्‍ने लाग्यो। एक दिन अपराह्न, मेरी श्रीमतीले मलाई सोधिन्, “हामीले विश्‍वास गरेको धेरै वर्ष भयो। के तपाईं प्रभुको पुनरागमनको आशा गरिरहनुभएको छ?” मैले नहिचकिचाई भनेँ, “के यो सोध्नपर्ने कुरा हो र? अवश्य नै म आशा गर्छु!” त्यसपछि उनले मलाई गम्भीरतापूर्वक भनिन्, “मसँग तपाईंको लागि खुसीको खबर छ। प्रभु फेरि देहधारी भएर फर्किनुभएको छ, र उहाँले प्रकाशको पुस्तकमा उल्‍लेख गरिएको चर्मपत्रको मुठो खोल्‍नुभएको छ।” म त छक्‍कै परेँ। मैले ठूलो सोरमा उनलाई भनेँ, “होइन के भन्दैछौ? प्रभु येशू अवश्य नै बादलको सवारीमा फर्कनुहुनेछ। उहाँ कुनै पनि हालतमा देहमा फर्केर आउनुहुन्‍न!” त्यसपछि उनले भनिन्, “तपाईंले यसबारे खोजनिधीसमेत गर्नुभएको छैन। तपाईंले कसरी उहाँ देहमा फर्केर आउन सक्नुहुन्न भनेर अन्धाधुन्ध निर्धारित गर्न सक्‍नुहुन्छ? हामीले विश्‍वास गरेको यतिका वर्षमा, के हामीले प्रभुको पुनरागमनलाई स्वागत गर्ने आशा गर्दैआएका छैनौँ र? तपाईंले आफ्ना धारणाअनुसार अन्धो मान्यता राखेर उठाइलगिने मौका गुमाउनुहोला नि। मलाई लाग्छ तपाईंले शान्त भएर यसलाई साँच्‍चै अनुसन्धान गर्नुपर्छ।” तर उनले भनेका केही कुरामा पनि मलाई पत्यार लागेन। यसपछि उनलाई बहकाइएको छ भन्‍ने मलाई चिन्ता लाग्यो, त्यसकारण मैले उनलाई प्रभुको दोस्रो आगमनसम्‍बन्धी अगमवाणीहरूबारे बताइरहेँ, “प्रभु येशू क्रूसमा टाँगिएर पुनरुत्थान हुनुभएपछि, उहाँको महिमित शरीर बादलमा सवारी भई स्वर्गमा जानुभयो। जब उहाँ फर्केर आउनुहुन्छ, तब उहाँ आफ्नो सारा महिमामा बादलको सवारीमा आत्मिक रूपमा देखा पर्नुहुनेछ। उहाँ कसरी देहमा फर्केर आउन सक्‍नुहुन्छ? बाइबलले भन्छ: ‘हेर, उहाँ बादलको सवारीमा आउनुहुन्छ, र हरेक आँखाले उहाँलाई देख्‍नेछ’ (प्रकाश १:७)। ‘ती दिनहरूको संकष्टपछि तुरुन्तै, सूर्य अँध्यारो हुनेछ र चन्द्रमाले ज्योति दिनेछैन, र आकाशबाट ताराहरू खस्नेछन्, र स्वर्गका शक्तिहरू हल्‍लिनेछन्: र त्यसपछि स्वर्गमा मानिसको पुत्रको चिन्ह देखा पर्नेछ: र त्यसपछि पृथ्वीका सबै जातिहरूले शोक गर्नेछन्: अनि तिनीहरूले मानिसको पुत्रलाई ठूलो शक्ति र वैभवसाथ स्वर्गको बादलमा आइरहेको देख्‍नेछन्’ (मत्ती २४:२९-३०)। यहाँ हामी देख्‍न सक्छौ, जब उहाँ आउनुहुन्छ तब सूर्य अँध्यारो हुनेछ र चन्द्रमाले ज्योति गुमाउनेछ। ताराहरू आकाशबाट खस्‍नेछन् र प्रभु बादलको सवारीमा आउनुहुनेछ। तर अहिलेसम्‍म, यीमध्ये कुनै पनि चिन्‍ह देखा परेका छैनन्। उहाँ आइसक्‍नुभएको छ भनेर तिमी कसरी भन्‍न सक्छौ?” त्यसपछि उनले एकदमै शान्त हुँदै भनिन्, “प्रभुका अगमवाणीहरू सबै नै गुप्त रहस्य हुन्। यदि हामीले आफ्ना धारणा र कल्‍पनाहरूका आधारमा अन्धाधुन्ध शाब्दिक रूपमा व्याख्या गर्‍यौँ भने, उहाँका वचनहरूलाई गलत रूपमा अर्थ्याउने सम्‍भावना हुन्छ। फरिसीहरूबारे नै विचार गर्नुहोस्। तिनीहरूले धर्मशास्‍त्रहरूलाई शाब्दिक रूपमा अर्थ्याए र आफ्ना धारणाअनुसार चले र मसीह राजदरबारमा जन्‍मनुहुनेछ र शक्ति लिनुहुनेछ भनेर सोचे, तर प्रभु येशू दरबारमा जन्‍मनुभएन। उहाँ सिकर्मीको छोराको रूपमा डुँडमा जन्‍मनुभयो, यति मात्र होइन उहाँ कुनै प्रकारको शासक हुनुहुन्‍नथियो। फरिसीहरूले प्रभु येशूको जन्‍म र काम तिनीहरूका धारणासँग मिल्दै नमिलेको देखे, त्यसकारण उहाँ आउनुभएका मसीह हुनुहुन्छ भनेर पटक्‍कै स्विकार्न मानेनन्, र तिनीहरूले उहाँको निन्दा र विरोध गरे। हामीले फरिसीहरूले जस्तै गल्ती गर्नु हुँदैन!” उनले यसो भन्दा मलाई झर्को लाग्यो र सोचेँ, “जे भए पनि, मण्डली डिकन म हुँ र उनीभन्दा धेरै शिक्षित छु, तर उनी मेरो कुरा सुन्‍नै मान्दिनन्, र मैले प्रभुका अगमवाणीहरूलाई अन्धाधुन्ध गलत अर्थ्याइरहेको छु भनेर समेत भन्छिन्।” मेरो अनुहार अँध्यारो भयो र मैले उनलाई रुखो शैलीमा भनेँ, “मैले तिमीलाई बारम्‍बार भनेँ तर तिमी कुरै सुन्दिनौ। तिमी साँच्‍चै बहकाउमा परेछौ! तिमी ती भेलाहरूमा जान छोड्नुपर्छ।” तर उनले दृढतासाथ भनिन्, “मैले स्पष्ट रूपमा अनुसन्धान गरिसकेँ, र मैले फर्कनुभएका प्रभुलाई विश्‍वास गरेकी छु। यदि तपाईं विश्‍वास गर्नुहुन्न भने, त्यो तपाईंको कुरा हो, तर मलाई बाधा नदिनुहोस्।” उनले यसो भनेको सुन्दा मलाई झर्को लाग्यो र रिस उठ्यो। मैले उनलाई बचाउने प्रयासमा अरू एक-दुई जना मण्डली डिकनहरू बोलाएँ र उनलाई रोक्ने प्रयास गरेँ। एक डिकनले उनलाई निकै निर्धक्‍कसाथ भने, “क्याथोलिक धर्म मात्रै सही धर्म हो। प्रभु आउनुभएपछि, अरू सबै सम्प्रदायहरू क्याथोलिक धर्ममा फर्केर आउनेछन्। इसाई जगतको एकता यही हो। तपाईंलाई अवश्य नै यो कुरा थाहा होला, किनभने हामी दुवैका परिवार पहिलेदेखि नै क्याथोलिक हुन्।” तर मेरी श्रीमतीले यसो भन्दै प्रतिक्रिया दिइन्, “प्रभुको आगमन हुँदा अरू सबै सम्प्रदाय क्याथोलिक चर्चमा आउँछन् भन्‍ने विषयमा पवित्र आत्‍माको वचनको कुनै आधार छ? के प्रभु येशूले कहिल्यै त्यसो भन्‍नुभयो? के प्रोटेस्टेन्ट चर्च र पूर्वीय अर्थोडक्स चर्चका सदस्यहरू क्याथोलिक चर्चसँग पुनः एकीकृत हुन चाहन्छन्? बाइबलले धेरै पहिले नै यसो भनेर अगमवाणी गरेको छ: ‘अनि आखिरी दिनहरूमा प्रभुको घरको पर्वतलाई, पर्वतहरूको टुप्पोमा खडा गरिनेछ, र यसलाई पहाडहरूभन्दा माथि उठाइनेछ, र सबै जातिहरू यसतर्फ ओइरिँदै आउनेछन्’ (यशैया २:२)। यहाँ ‘पर्वतहरू’ ले विभिन्‍न सम्प्रदायहरूलाई जनाउँछन्। प्रभुले पुनः एकीकरण गर्ने काम गर्नु भनेको प्रोटेस्टेन्ट क्याथोलिकमा फर्कनु वा क्याथोलिक प्रोटेस्टेन्टमा फर्कनु होइन, बरु, यो त सबै सम्प्रदायका साँचो विश्‍वासीहरू परमेश्‍वरको सिंहासनअगाडि आउनु हो। यसरी सबै विश्‍वास एउटै बनेर प्रभुको धार्मिकता स्पष्ट हुनेछ र सबै मानिस पूर्ण रूपमा विश्‍वस्त हुनेछन्।” उनको कुरा सुन्दा, मलाई निकै नवीन र अन्तर्दृष्टिपूर्ण लाग्यो। डिकनहरू पनि अवाक् भए, र एक जनाले जोड दिँदै यसो मात्रै भने, “तपाईं एक साधारण विश्‍वासी मात्रै हुनुहुन्छ—के तपाईंलाई पादरीलाई भन्दा बढी थाहा छ भन्‍ने लाग्छ? तपाईंले जे भन्‍नुभए तापनि, अन्त्यमा सबै सम्प्रदाय क्याथोलिक धर्ममा फर्कनेछन्। क्याथोलिक धर्मलाई त्याग्‍नेहरूले परमेश्‍वरलाई धोका दिएका छन्, तिनीहरूले मुक्ति पाउनेछैनन्, र तिनीहरूका आत्मा स्वर्ग जानेछैनन्। तपाईं बहकाउमा पर्नुभएको छ। म तपाईंलाई तुरुन्तै पाप स्वीकार गर्न सल्‍लाह दिन्छु। फर्केर आउन त्यति ढीला भएको छैन।” उनले दृढतासाथ भनिन्, “म बहकाउमा परेकी छैनँ। मैले पवित्र आत्माले मण्डलीहरूलाई दिनुभएका वचनहरू सुनेकी छु र थुमाका पाइलाहरू पछ्याइरहेकी छु। मैले परमेश्‍वरको नयाँ कामलाई स्वीकार गरेकी छु। म यही मार्गमा हिँड्नेछु, र कसैले पनि मेरो मार्गमा बाधा दिन सक्दैन।” सुरुमा त मलाई ती दुई डिकनहरूले उनलाई रोकून् भन्‍ने चाहन्थेँ, तर तिनीहरूले उनलाई विश्‍वस्त पार्न सक्दैनन् भन्‍ने मात्र होइन, तर उनको जवाफले तिनीहरूलाई अवाक् बनाउनेछिन् भनेर मैले कहिल्यै पनि कल्‍पना गरेको थिइनँ। त्यसपछि, मेरी श्रीमतीको विश्‍वास अझै दह्रिलो भयो। उनले के भनिन् भने, सुरुमा त उनलाई आफू मद्वारा अलिक विवश पारिएको महसुस भएको थियो र उनी हिचकिचाएकी थिइन्, तर डिकनहरूले उनलाई बाधा दिन खोज्दा, तिनीहरूले सत्यता बुझेका छैनन्, तिनीहरू साँच्‍चै अहङ्कारी छन्, र नम्र भएर खोजी गर्न चाहँदैनन् भन्‍ने कुरा उनले स्पष्ट रूपमा देखिछिन्। त्यसउप्रान्त उनलाई विवश पारिएको महसुस भएन र उनले हरेक दिन भेलाहरूमा सहभागिता जनाइरहिन्।

मैले मनमनै सोचेँ: “उनी त्यति शिक्षित छैनन्, र बाइबल राम्ररी बुझेकी छैनन्, र पनि उनका तर्कहरूद्वारा कसरी ती दुई डिकनहरू अक्‍क न बक्‍क भए? उनले यस्तो उल्‍लेखनीय प्रकारका कस्ता प्रवचनहरू सुनिरहेकी छिन्?” मेरी श्रीमतीको परिवर्तन देखेर म निकै छक्‍क परेको थिएँ। उनले भनेको कुरालाई मैले ध्यान दिएर विचार गरेँ, र त्यसमा केही त छ जस्तो लाग्यो। के उनले विश्‍वास गरेको कुरा साँच्‍चै नै पवित्र आत्माबाट आएको हुन सक्छ? मलाई त्यो सम्‍भव छैन जस्तो लाग्यो। यदि यो प्रभुबाट नै आएको हो भने, हाम्रा पादरीहरूलाई यसबारे थाहा हुनुपर्ने हो, त्यसोभए किन तिनीहरूले यस्तो कुरा उल्‍लेख गरेको मैले सुनेको छैनँ? म मेरा जेठानसँग यसबारे कुरा गर्न गएँ। तिनी पनि मण्डली डिकन नै थिए। तर अचम्‍मको कुरो, मैले आफ्‍नो कुरा सक्‍नेबित्तिकै, तिनले रिसाउँदै भने, “प्रभु सम्भवतः देहमा फर्केर आउन सक्‍नुहुन्‍न! पूर्वीय ज्योति भन्‍ने मण्डली देखा परेको छ। तिनीहरू प्रभु येशू देहमा फर्केर आउनुभएको छ र उहाँलाई सर्वशक्तिमान्‌ परमेश्‍वर भनिन्छ भनेर भन्छन्। तिनीहरूको शिक्षा निकै उच्चकोटिको छ र तिनीहरूले धेरै जना उत्साही विश्‍वासीहरूलाई चोरेर लगेका छन्। हाम्रो मण्डलीका मात्रै एक दर्जनभन्दा धेरै बहकिएका छन्, र त्यसमा एक जना पादरीसमेत छ। हामीले जे भने पनि तिनीहरू फर्केर आउनेछैनन्। जेसुकै भए पनि, तिनीहरूले प्रचार गर्ने कुरा नसुन्‍नुहोस्।” मेरा जेठानको कुरा सुन्दा, मलाई मेरी श्रीमतीले पूर्वीय ज्योतिका प्रवचनहरू सुनिरहेकी रहेछिन् भन्‍ने थाहा भयो। मेरा जेठानको घरबाट म सीधै अर्का डिकनको घरमा गएँ र अरू विश्‍वासीहरूलाई पूर्वीय ज्योतिबाट टाढा बस्‍न लगाउन तिनलाई भनेँ। यसको साथसाथै म झन् उत्सुकसमेत हुन थालेँ र ममा यसबारे अलिक विरोधी भावना जागेको थियो। म सोच्थेँ, “पूर्वीय ज्योति वास्तवमा के भन्दो रहेछ? किन यत्तिका धेरै विश्‍वासी तिनीहरूकहाँ गएका छन्? तिनीहरूले कसरी पादरीलाई समेत बहकाउन सके? तिनीहरूका प्रवचनहरू जति नै राम्रो भए पनि, के तिनले हाम्रा क्याथोलिक सत्यताहरूलाई उछिन्‍न सक्छन्? मौका पाएँ भने, म तिनीहरूले के प्रचार गर्दा रहेछन् हेर्न चाहन्छु।”

पूर्वीय ज्योतिको कुनै पनि व्यक्तिलाई खण्डन गर्नको लागि सुससज्जित हुन मैले अझै बढी बाइबल पढ्न थालेँ। मैले प्रभुको पुनरागमनसँग सम्‍बन्धित अगमवाणीहरू खोजी गरेँ र तिनलाई बारम्‍बार पढेँ। प्रभु येशूले भन्‍नुभएको कुरा मैले पढेँ: “मेरो भेडाले मेरो सोर सुन्छ, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)। प्रभुका वचनहरू पढ्दा मलाई लाग्यो: “त्यो कुरा ठीक हो, प्रभुको भेडाले उहाँको आवाज सुन्छ। त्यसैले पूर्वीय ज्योतिले प्रचार गरेको कुरा सुनेपछि धेरै जना उत्साही विश्‍वासीहरूले पूर्वीय ज्योतिलाई स्वीकार गरेका छन्, र फर्किन इन्कार गर्छन्। यसले वास्तविकता स्पष्ट पार्छ! तिनीहरू सबै अन्तर्दृष्टि र विश्‍वासमा दह्रिलो जग भएका लामो समयदेखिका क्याथोलिक विश्‍वासीहरू हुन्। तिनीहरूले पूर्वीय ज्योतिलाई ग्रहण गर्नुभन्दा पहिले पक्‍कै पनि अनुसन्धान गरेका हुनुपर्छ। के तिनीहरूले पढ्ने पुस्तकमा सत्यता हुन सक्छ, र के यो परमेश्‍वरको आवाज हो? यदि मैले यसलाई जाँच गरिनँ भने, तिनीहरूले प्रचार गर्ने कुरा परमेश्‍वरबाट आएको हो कि होइन भनेर मैले कसरी थाहा पाउने? पहिला म यो के रहेछ हेर्छु, त्यसपछि यदि यसमा सत्यता रहेछ र यो बाइबलअनुरूप रहेछ भने, म अनुसन्धान गरिरहनेछु। यदि यो क्याथोलिक विश्‍वाससँग मेल खाँदैन भने, म यसलाई अझै इन्कार गर्न सक्छु।”

त्यसपछि एक बिहान खाजा खाएपछि, मेरी श्रीमती फेरि गएछिन् भन्‍ने थाहा पाएँ। उनी फेरि पनि सिस्टर टियान सिआयोको घरमा गएकी छिन् भन्‍ने मलाई थाहा थियो। मैले मनमनै सोचेँ, “उनी हरेक दिन भेलाहरूमा जाँदैछिन् भने, यी प्रवचनहरू पक्‍कै पनि निकै लोभ्याउने किसिमका हुनुपर्छ! तिनीहरूले खास के भन्दा रहेछन् हेर्न चाहन्छु।” म टियान सिआयोको घरमा पुगेपछि, मैले हाम्रा अरू केही विश्‍वासीहरूलाई मात्रै होइन, तर ब्रदर वाङ मिङ्ग्यीलाई पनि देखेँ। तिनले मलाई भेलामा सहभागी हुन आमन्त्रित गरे। म सुन्‍नलाई बसेँ र मनमनै प्रभुलाई प्रार्थना गरेँ, अनि मेरो हृदयलाई रक्षा गर्नुहोस्, मलाई समझशक्ति दिनुहोस् ताकि म बहकाउमा नपरूँ भनेर उहाँलाई अनुरोध गरेँ। मिङ्ग्यीले भने, “बाइबलमा तीनवटा भाग छन्: पुरानो करार, नयाँ करार, र प्रकाशको पुस्तक। हरेक भागले परमेश्‍वरको फरक-फरक युगको कामको विवरण दिन्छ। पुरानो करारले व्यवस्थाको युगमा परमेश्वरले गर्नुभएको कामको विवरण दिन्छ, जुन बेला उहाँले मोशाद्वारा दश-आज्ञाका साथै व्यवस्था र उर्दीहरू जारी गर्नुभयो, ताकि मानिसहरूले पाप के हो र पृथ्वीमा कसरी जिउने भन्‍ने कुरा सिकून्। नयाँ करारले अनुग्रहको युगमा परमेश्वरले गर्नुभएको कामको विवरण दिन्छ, जुन बेला प्रभु येशू मानवजातिको लागि अनन्त पापबलिको रूपमा क्रूसमा टाँगिनुभयो, तिनीहरूलाई पापबाट छुटकारा दिनुभयो, व्यवस्था अन्तर्गत दोषी ठहराइएर दण्डित हुनबाट बचाउनुभयो। प्रकाशको पुस्तकले परमेश्‍वरका आखिरी दिनहरूको काम अर्थात् राज्यको युगको कामबारे अगमवाणी गरेको छ, जुन बेला परमेश्‍वर देह बनेर गुप्तमा आउनुहुन्छ, मानवजातिलाई न्याय गर्न र शुद्ध पार्न, हामीलाई पापका बन्धनहरूबाट पूर्ण रूपमा मुक्त गर्न सत्यताहरू व्यक्त गर्नुहुन्छ। सत्यताको खोजी गर्नेहरू सबैका लागि यो ठूलो मुक्ति हो।” तिनले यसो पनि भने, “वास्तवमा, परमेश्‍वरले आखिरी दिनहरूमा देहधारी भई आउनेछु भनेर धेरै पहिले नै अगमवाणी गर्नुभएको थियो। यसबारे बाइबलमा धेरै अगमवाणीहरू छन्। प्रभु येशूले भन्‍नुभयो: ‘त्यसोभए तिमीहरू पनि तयार बस; किनभने तिमीहरूले सोच्दै नसोचेको बेला मानिसको पुत्र आउनुहुनेछ’ (लूका १२:४०), अनि प्रकाशको पुस्तकमा यस्तो अगमवाणी छ: ‘हेर, म चोरको रूपमा आउँछु’ (प्रकाश १६:१५)। यहाँ, ‘किनभने तिमीहरूले सोच्दै नसोचेको बेला मानिसको पुत्र आउनुहुनेछ’ र ‘चोरको रूपमा’ ले मानिसहरूले अपेक्षा नगरेको बेला ‘मानिसको पुत्र’ गुप्तमा आउनुहुने बारेमा बताउँछ। ‘मानिसको पुत्र’ ले परमेश्‍वरको देहधारणलाई जनाउँछ। प्रभु येशूजस्तै—आखिरी दिनहरूका देहधारी परमेश्‍वर पनि मानिसबाट अर्थात् सर्वसाधारण मानिसहरूको परिवारमा जन्‍मनुभयो। उहाँ साधारण व्यक्तिजस्तै देखिनुहुन्छ, तर उहाँभित्र पवित्र आत्‍मा छ, र उहाँको सार ईश्‍वरीय हो। उहाँ स्वयम् देहधारी परमेश्‍वर हुनुहुन्छ। जसरी यहोवा परमेश्‍वर आत्मा हुनुभएकोले उहाँलाई मानिसको पुत्र भन्‍न सकिँदैन, त्यसरी नै यदि उहाँ परमेश्‍वरका आत्मा हुनुहुन्छ भने, उहाँलाई मानिसको पुत्र भन्‍न सकिँदैन।” मिङ्ग्यीले परमेश्‍वर देहमा आउनुभएको छ भनेर निरन्तर गवाही दिइरहेको सुन्दा मलाई अलिक झर्को लाग्यो, र मलाई सुन्‍न मन लागेन। म उभिएँ र यसो भन्दै तिनको खण्डन गरेँ, “प्रभु येशू देहमा आउनुभएको छ भन्‍ने विषयमा तपाईंले भन्‍नुभएको कुरालाई म स्वीकार गर्न सक्दिनँ। बाइबलले स्पष्ट रूपमै यसो भनेर भविष्यवाणी गरेको छ: ‘गालीलका मानिसहरू हो, तिमीहरू किन स्वर्गतिर हेर्दै उभिरहन्छौ? तिमीहरूमाझबाट स्वर्ग लगिने यो येशू, तिमीहरूले उहाँलाई स्वर्ग जाँदा देखेझैँ गरी आउनुहुनेछ’ (प्रेरित १:११)। पुरोहितहरूले प्रायजसो हामीलाई के भन्‍ने गर्छन् भने, प्रभु आत्माको स्वरूपमा बादलको सवारीमा स्वर्ग जानुभयो, त्यसकारण जब उहाँ फर्केर आउनुहुन्छ, तब उहाँको आगमन आत्मिक रूपमै हुनेछ, उहाँ सारा महिमामा बादलको सवारीमा आउनुहुनेछ। कल्‍पना गर्नै नसकिने कष्ट सहेर प्रभु येशू हाम्रो लागि क्रूसमा टाँगिनुभयो। उहाँ देहमा आउनुहुनेछैन।” यसको प्रतिक्रियामा मिङ्ग्यीले शान्त भएर मलाई प्रोत्साहन दिए, “ब्रदर, बसेर यस विषयमा थप सङ्गति गरौँ। परमेश्‍वरका वचनहरू सत्यता हुन् र तिनले हाम्रा सबै शङ्काहरू समाधान गर्न सक्छन्।” मैले मिङ्ग्यीप्रति अशिष्ट व्यवहार गरेको थिएँ, तर पनि तिनले मलाई धैर्यताको साथ सल्‍लाह दिने प्रयास गरिरहेका थिए, त्यसकारण तिनलाई अप्ठ्यारोमा नपार्न, त्यहाँ बस्‍नेबाहेक अरू विकल्‍प मसँग थिएन। तर मलाई अझै पनि बहकाउमा पर्छु कि भन्‍ने डर थियो, र मैले मनमनै सोचेँ, “ब्रदर वाङ राम्रो बोल्छन्, म तिनलाई आफ्नो बाइबलको ज्ञानद्वारा उछिन्‍न सक्दिनँ। यदि मैले सुनिरहेँ र बहकाउमा परेको थाहा पाउन सकिनँ भने, मैले के गर्ने? मलाई आफूले मुक्ति पाएर स्वर्गको राज्यमा प्रवेश गर्न सक्दिनँ कि भन्‍ने डर छ। त्यस्तो हुनु हुँदैन। मैले तिनको कुरा अब सुन्‍नु हुँदैन। म घर जानुपर्छ अनि पहिला बाइबल राम्ररी अध्ययन गर्नुपर्छ।” त्यसकारण, म बहाना बनाएर त्यहाँबाट हिँडेँ।

घर पुगेपछि, मैले प्रभु देहमा फर्किनुभएको विषयलाई विचार गरेँ, र मेरो मनमा पुरै हलचल मच्चियो। “सायद मेरी श्रीमती बहकाउमा पर्न सक्छिन्, तर ती सबै भक्त विश्‍वासीहरूलाई बहकाउनु असम्‍भव देखिन्छ! यदि प्रभु साँच्‍चै नै देहमा फर्केर आउनुभएको छ र मैले यसबारे खोजनिधी गरिनँ भने प्रभुलाई स्वागत गर्ने मौका गुमाउन सक्छु। तर यदि पूर्वीय ज्योति साँचो मार्ग होइन र म गलत मार्गमा लाग्‍न पुगेँ भने, त्यो प्रभुलाई धोका दिनु हुनेछ र मेरो आत्माले मुक्ति पाउन सक्दैन।” केही समयसम्‍म, के गर्नुपर्ने मलाई थाहा भएन, मलाई खानेकुरा खल्‍लो लाग्यो र रातभरि कोल्टे फेरेर बिताएँ। पीडामा मैले पवित्र हृदयको फोटोअगाडि घुँडा टेकेँ र प्रार्थना गरेँ, “हे प्रभु येशू, पूर्वीय ज्योति साँच्चै तपाईंको पुनरागमन हो कि होइन मलाई थाहा छैन। बिन्ती छ मलाई समझशक्ति दिनुहोस् र मलाई बाटो बिराएर गलत मार्गमा हिँड्न नदिनुहोस्। हे परमेश्‍वर, तपाईंको छोरालाई अगुवाइ गर्नुहोस्।”

त्यसपछि, मैले प्रभुको पुनरागमनसम्‍बन्धी सबै पदहरू पढ्न थालेँ, र पवित्र आत्माको अगुवाइद्वारा, मैले प्रभु गुप्तमा आउनुहुन्छ भन्‍ने बारेका केही अगमवाणीहरू भेट्टाएँ, र रहस्य पत्ता लगाएँ। प्रभुको गुप्त आगमनलाई स्वागत गर्नेहरूले उहाँसँग भोजमा सहभागिता जनाउनेछन्, र आशिष्‌ पाउनेछन् भनेर धेरैवटा पदमा उल्‍लेख गरिएको रहेछ भन्‍ने मलाई थाहा भयो। उदाहरणको लागि, “अनि मध्यरातमा एउटा चिच्याहट सुनियो: हेर, दुलहा आउनुभयो, र तिमी उहाँलाई भेट्न जाऊ। त्यसपछि ती सबै कन्याहरूले उठेर आ-आफ्नो बत्ती तयार पारे। … दुलहा आइपुग्यो; र तयार भइसकेकाहरू तिनीसँगै विवाहभित्र प्रवेश गरे, र ढोका बन्द भयो” (मत्ती २५:६-७, १०)। “हेर, म चोरको रूपमा आउँछु। जो सतर्क रहन्छ, र आफ्नो वस्त्र सुरक्षित राख्छ त्यो धन्यको हो, नत्र ऊ नाङ्गो भएर हिँड्नुपर्नेछ, र तिनीहरूले उसको लाज देख्‍नेछन्” (प्रकाश १६:१५)। “अनि तिमीहरू पनि आफ्‍ना मालिक विवाह-भोजबाट फर्केर आउने बेलाको प्रतीक्षा गर्ने मानिसहरूजस्तै हौ; तिनी आइपुगेर ढकढक्याउँदा, तिनीहरूले तुरुन्तै तिनको लागि ढोका खोलिदिन्छन्। धन्य छन् ती सेवकहरू जसलाई मालिकले फर्की आउँदा पर्खिरहेको पाउँछन्। म तिमीहरूलाई आमेन भन्छु, तिनले पटुका बाँध्नेछन्, र तिनीहरूलाई खान बसाउनेछन्, र तिनीहरूको सेवा गर्नेछन्। अनि यदि तिनी दोस्रो प्रहर, वा तेस्रो प्रहरमा आए भने, र तिनले तिनीहरूलाई त्यस्तै अवस्थामा पाए भने, धन्य छन् ती सेवकहरू” (लूका १२:३६-३८)। “हेर, म प्रवेशद्वारमा उभिन्छु, र ढकढक्याउँछु। यदि कुनै मानिसले मेरो आवाज सुन्छ, र मरो लागि ढोका खोलिदिन्छ भने, म ऊकहाँ गएर ऊसँगै भोजन गर्नेछु, र उसले मसँग भोजन गर्नेछ” (प्रकाश ३:२०)। मैले यी पदहरूबारे बारम्बर मनन र प्रार्थना गरेँ। मैले यी “मध्यरातमा एउटा चिच्याहट सुनियो,” “चोरको रूपमा,” “यदि तिनी दोस्रो प्रहर, वा तेस्रो प्रहरमा आए भने,” र “यदि तिनी दोस्रो प्रहर, वा तेस्रो प्रहरमा आए भने,” सबै वचन मानिसहरू सचेत नभएको बेला प्रभु गुप्तमा आउने बारेमा रहेछन् भनेर बुझेँ। ती मानिसहरूले प्रभु मानवजातिलाई मुक्ति दिन गुप्तमा आउनुहुन्छ भन्‍ने बारेमा बताएको कुरा बाइबल र प्रभुको वचनअनुरूप रहेछ! यदि मैले प्रभुको गुप्त आगमनलाई स्वागत गर्न सकेँ भने, के म आशिषितहरूमध्ये एक बन्‍नेछैनँ र? पवित्र आत्माको अन्तर्दृष्टिद्वारा नै मैले प्रभुको पुनरागमनसम्‍बन्धी यो रहस्यलाई पत्ता लगाउन सकेँ। प्रभुप्रति मेरो हृदय शब्दमा बयान गर्न नसकिने कृतज्ञताले भरियो। मैले बाइबलमा खोजी गरिरहेँ। प्रभु येशूले यसो भन्‍नुभएको छ: “किनभने जसरी स्वर्गमुनिबाट ज्योति चम्कँदा स्वर्गमुनिका भागहरू चम्कन्छन्, त्यसरी नै मानिसको पुत्र पनि उहाँको दिनमा चम्कनुहुनेछ। तर सुरुमा उहाँले धेरै कष्टहरू भोग्‍नुपर्छ, र यो पुस्ताद्वारा इन्कार हनुपर्छ” (लूका १७:२४-२५)। पहिले त, म प्रभु येशू आत्मामा फर्केर आउनुहुन्छ भन्‍ने विश्‍वास गर्थेँ, तर प्रभुले स्पष्ट रूपमा नै भन्‍नुभएको छ: “सुरुमा उहाँले धेरै कष्टहरू भोग्‍नुपर्छ, र यो पुस्ताद्वारा इन्कार हनुपर्छ।” यदि प्रभु आत्मिक रूपमा आउनुभएको भए, उहाँलाई देख्‍नेबित्तिकै मानिसहरू डरले काम्‍नेथिए र भुईंमा लम्पसार पर्नेथिए, त्यस्तो अवस्थामा उहाँले कसरी कष्ट भोग्न सक्नुहुन्थ्यो वा उहाँ मानिसहरूद्वारा इन्कार गरिन सक्नुहुन्थ्यो र? मानिसको पुत्रको रूपमा देहधारी परमेश्‍वरले मात्रै कष्ट भोग्‍नुहुने र उहाँ इन्कार गरिनुहुनेथियो। के पूर्वीय ज्योतिको गवाही सही र प्रभु येशू देहमा आएर मानिसको पुत्रको रूपमा फर्किनुभएको हुनसक्छ? तर त्यसपछि मलाई प्रकाश १:७ को वचन याद आयो, जसमा भनिएको छ: “हेर, उहाँ बादलको सवारीमा आउनुहुन्छ, र हरेक आँखाले उहाँलाई देख्‍नेछ, र उहाँलाई घोच्‍नेहरूले पनि देख्‍नेछन्। अनि पृथ्वीका सबै जातिहरूले उहाँको खातिर बिलौना गर्नेछन्।” यो पदअनुसार, प्रभु हामीलाई लिन महिमित रूपमा बादलको सवारीमा आउनुहुनेछ, र सबैले उहाँलाई देख्‍नेछन्। यदि प्रभु गुप्तमा देहमा आउनुभयो भने, बाइबलको त्यो पदलाई कसरी व्याख्या गर्न सकिन्छ? के गुप्तमा आउने र बादलको सवारीमा आउने भनी दिइएका अगमवाणीहरू विरोधाभासपूर्ण छैनन् र? मैले यो कुराको शिर-पुच्छर केही ठम्याउन सकिनँ।

थाहै नपाई, सन् २००० को नयाँ वर्षको दिन पनि आयो, तर प्रभु बादलको सवारीमा आउनुहुन्छ भनेर मैले साँचेको आशा साकार भएन। प्रभुको पुनरागमनसम्‍बन्धी चिन्‍हहरू लगभग सबै पूरा भइसकेका छन् भन्‍ने मलाई थाहा थियो। नयाँ सहस्राब्दीभन्दा पहिले प्रभु बादलको सवारीमा आउनुहुन्छ भन्‍ने विचारप्रति मेरो मनमा प्रश्‍न उठ्न थाल्यो। हृदयमा म प्रभु गुप्तमा आउनुहुने विचारप्रति नै झन्-झन् झुकिरहेको थिएँ। यसबारे गरिएका अगमवाणीहरूलाई मैले खोजिरहेँ। मैले प्रभु येशूलाई यसो भनेर प्रार्थना पनि गरेँ, “हे प्रभु, सहस्राब्दी आएको छ, तर मैले तपाईंलाई बादलको सवारीमा आउनुभएको देखेको छैनँ। म निराश र पीडामा छु। अहिले पूर्वीय ज्योतिले मात्र तपाईं फर्केर आइसक्‍नुभएको छ भनेर गवाही दिन्छ। हे प्रभु येशू, के तपाईं साँच्‍चै फर्केर आइसक्‍नुभएको छ? बिन्ती छ मलाई अन्तर्दृष्टि दिनुहोस् ताकि म तपाईंको कामलाई चिन्‍न सकूँ।” यस बेला मलाई मिङ्ग्यीको सङ्गति अझै सुन्‍न मन लाग्यो किनभने यदि पूर्वीय ज्योति नै साँच्चै प्रभुको पुनरागमन हो भने, र मैले यसलाई स्वीकार गरिनँ भने परमेश्‍वरको कामले मलाई हटाउनेछ भन्‍ने मलाई लागिरहेको थियो। मैले यसबारे जति धेरै विचार गरेँ, मलाई त्यति नै चिन्ता भयो। जनवरी महिनामा एक दिन म त्यतिकै बस्‍नै सकिनँ। मैले मेरी श्रीमतीलाई मिङ्ग्यीको कुरा सुन्‍न मन लाग्यो भनेर भनेँ। तिनलाई भेटिसकेपछि मैले भनेँ, “आजभोलि म घरमै बसेर धर्मशास्‍त्रका धेरै खण्डहरू पढिरहेको छु र तपाईंले भन्‍नुभएको कुरा अगमवाणीहरूसँग मेल खान्छ जस्तो मलाई लाग्छ। अहिले म प्रभु गुप्तमा मानिसको पुत्रको रूपमा आउनुभएको छ भन्‍ने विचारलाई स्वीकार गर्न सक्छु, तर यो अगमवाणी पनि दिइएको छ: ‘हेर, उहाँ बादलको सवारीमा आउनुहुन्छ, र हरेक आँखाले उहाँलाई देख्‍नेछ, र उहाँलाई घोच्‍नेहरूले पनि देख्‍नेछन्। अनि पृथ्वीका सबै जातिहरूले उहाँको खातिर बिलौना गर्नेछन्’ (प्रकाश १:७)। यसले प्रभु ठूलो महिमामा बादलमा आउनुहुनेछ भनेर भन्छ। के त्यो कुरा प्रभु गुप्तमा आउनुहुन्छ भन्‍ने अगमवाणीसँग बाझिँदैन र? प्रभु विश्‍वासयोग्य हुनुहुन्छ, र उहाँका सबै वचनहरू पूरा हुन्छन् भन्‍ने कुरामा कुनै शङ्का छैन। यसभित्र पक्‍कै पनि केही रहस्य लुकेको हुनुपर्छ।”

तिनले मलाई सर्वशक्तिमान् परमेश्‍वरका वचनहरूका केही खण्ड पढेर सुनाए, अनि मसँग धैर्यताको साथ सङ्गति गरे, र मैले त्यो रहस्यलाई बुझ्‍न सकेँ।

सर्वशक्तिमान्‌ परमेश्‍वर भन्नुहुन्छ: “येशू मुक्तिदाताको मुक्तिलाई जान्‍ने ब्रह्माण्डका हरेकले पृथ्वीमा हुनुहुँदा: ‘म जसरी गएको छु त्यसै गरी आउनेछु’ भन्नुभएको कुरा पूरा गर्न येशू ख्रीष्ट अचानक देखा पर्नुभएको होस् भनी उत्कट इच्छा गर्दैआइरहेका छन्। क्रुसीकरण र पुनरुत्थानपछि, सर्वोच्चको दाहिने हातपट्टिको उहाँको स्थान लिन येशू सेतो बादलमा स्वर्ग फर्केर जानुभयो भनी मानिसले विश्‍वास गर्छ। त्यसरी नै, हजारौँ वर्षदेखि उहाँको उत्कट चाह गर्नेहरूमाझ, येशू सेतो बादलमा (यो बादलले येशू स्वर्गमा फर्कनुहुँदा चढ्नुभएको बादललाई जनाउँछ) फेरि ओर्लिआउनुहुनेछ र उहाँले यहूदीहरूको स्वरूप बहन गर्नुहुनेछ र पोसाक धारण गर्नुहुनेछ। मानिसकहाँ देखा पर्नुभएपछि, उहाँले तिनीहरूलाई खाना दिनुहुनेछ र तिनीहरूका निम्ति जिउँदो पानी निस्कन लगाउनुहुनेछ र मानिसहरू माझ अनुग्रहले पूर्ण, प्रेमले पूर्ण, सुस्पष्ट र यथार्थ भएर जिउनुहुनेछ। मानिसहरूले यस्तै सारा धारणाहरूमा विश्‍वास गर्छन्। तैपनि मुक्तिदाता येशूले यसो गर्नुभएन; उहाँले मानिसहरूले बुझेको भन्दा विपरीत गर्नुभयो। उहाँको पुनःआगमनको उत्कट इच्छा गर्नेहरूमाझ उहाँ आउनुभएन र सेतो बादलमा सवार भएर उहाँ सबै मानिसहरूकहाँ देखा पर्नुभएन। उहाँ पहिले नै आइसक्नुभएको छ, तर मानिसलाई थाहा छैन र यसबारे अज्ञात रहन्छ। उहाँ अघि नै ‘सेतो बादलमा’ (त्यो बादलचाहिँ उहाँको आत्मा, उहाँका वचनहरू, उहाँको सारा स्वभाव र उहाँ जे हुनुहुन्छ सो सबै हो) ओर्लिआइसक्नुभएको छ भन्‍ने कुराप्रति बेखवर भएर, मानिसले उहाँलाई लक्ष्यहीन रूपमा प्रतीक्षा मात्रै गरिरहन्छन् र अहिले उहाँ आखिरी दिनहरूको अवधिमा उहाँले बनाउनुहुने विजेताहरूको समूह माझ हुनुहुन्छ” (वचन, खण्ड १। परमेश्‍वरको देखापराइ र काम। मुक्तिदाता पहिले नै “सेतो बादल” मा फर्किसक्नुभएको छ)।

“धेरै मानिसहरूले मैले भनेको कुराको वास्ता नगर्न सक्छन्, तर येशूलाई पछ्याउने हरेक तथाकथित सन्तलाई म अझै भन्छु; जब तिमीहरूले येशू स्वर्गबाट सेतो बादलमा आउनुभएको आफ्नै आँखाले देख्छौ, त्यो धार्मिकताको सूर्य सार्वजनिक रूपमा देखा पर्ने क्षण हुनेछ। सायद त्यो क्षण तेरो निम्ति ठूलो उल्लासको समय हुन सक्छ, तर तैँले येशू स्वर्गबाट ओर्लनुभएको देख्‍ने समय तँ दण्ड भोग्‍नलाई नरक जाने बेला पनि हो भनी जान्‍नुपर्छ। त्यो परमेश्‍वरको व्यवस्थापन योजनाको अन्त्यको समय हुनेछ, र त्यो परमेश्‍वरले असललाई इनाम र दुष्टलाई दण्ड दिने समय हुनेछ। किनकि सत्यताको अभिव्यक्ति मात्र हुँदा मानिसले चिन्हहरू देख्‍नुअघि नै परमेश्‍वरको न्याय अन्त्य भइसकेको हुनेछ। सत्यता स्वीकार गर्नेहरू, चिन्हहरू नखोज्नेहरू र यसरी शुद्ध पारिएकाहरू परमेश्‍वरको सिंहासनसामु फर्केका र सृष्टिकर्ताको अंगालोमा प्रवेश गरेका हुनेछन्। ‘सेतो बादलमा सवार नहुने येशू झुटो ख्रीष्ट हो’ भन्‍ने विश्‍वासमा अड्डी कस्‍नेहरू अनन्त दण्डको भागीदार हुनेछन्, किनभने तिनीहरूले चिन्ह प्रदर्शन गर्नुहने येशूमा मात्र विश्‍वास गर्छन्, तर कठोर न्याय घोषणा गर्नुहुने र साँचो मार्ग र जीवनको निकास दिनुहुने येशूलाई स्वीकार गर्दैनन्। यसकारण, सेतो बादलमा येशूको खुल्लमखुल्ला पुनरागमन हुँदा मात्र उहाँले तिनीहरूलाई निराकरण गर्नुहुनेछ। तिनीहरू अति हट्ठी, आफैमा अति आत्मविश्‍वासी, अति अहङ्कारी छन्। यस्ता पतितहरूलाई येशूले कसरी इनाम दिन सक्‍नुहुन्छ? सत्यता स्वीकार गर्न सक्‍नेहरूका निम्ति येशूको पुनरागमन ठूलो मुक्ति हो, तर सत्यता स्वीकार गर्न नसक्‍नेहरूका निम्ति यो निन्दाको चिन्ह हो। तिमीहरूले आफ्नै मार्ग चुन्‍नुपर्छ र पवित्र आत्माको निन्दा र सत्यतालाई इन्कार गर्नु हुँदैन। तँ अज्ञानी र अहङ्कारी व्यक्ति हुनुहुँदैन, बरु पवित्र आत्माको मार्गदर्शनप्रति समर्पित हुने, सत्यताको तृष्णा र खोजी गर्ने व्यक्ति हुनुपर्छ; तिमीहरू यसरी मात्र लाभान्वित हुनेछौ” (वचन, खण्ड १। परमेश्‍वरको देखापराइ र काम। तैँले येशूको आत्मिक शरीरलाई देख्दासम्ममा, परमेश्‍वरले स्वर्ग र पृथ्वीलाई फेरि बनाइसक्‍नुभएको हुनेछ)।

परमेश्‍वरका वचनहरू पढिसकेपछि, मिङ्ग्यीले यसो भन्दै सङ्गति गरे, “आखिरी दिनहरूमा हुने परमेश्‍वरको पुनरागमनका दुईवटा चरण छन्। पहिलो, उहाँ मानिसको पुत्रको रूपमा देहधारी भएर गुप्तमा आउनुहुन्छ। उहाँले सत्यता व्यक्त गर्नुहुन्छ र न्याय र शुद्धीकरणको काम गर्नुहुन्छ, अनि अन्त्यमा विजेताहरूको समूह निर्माण गर्नुहुन्छ। त्यसपछि परमेश्‍वरको गुप्त देहधारणको काम समाप्त हुनेछ। त्यसपछि उहाँले ठूला-ठूला विपत्तिहरू पठाउनुहुनेछ, असललाई इनाम र दुष्टलाई दण्ड दिनुहुनेछ। ठूला-ठूला विपत्तिहरू समाप्त भएपछि, परमेश्‍वर बादलको सवारीमा आएर सबै राष्ट्रका सबै मानिसहरूकहाँ देखा पर्नुहुनेछ। यसले प्रभुको यो अगमवाणीलाई पूर्ण रूपमा पूरा गर्छ: ‘र त्यसपछि स्वर्गमा मानिसको पुत्रको चिन्ह देखा पर्नेछ: र त्यसपछि पृथ्वीका सबै जातिहरूले शोक गर्नेछन्: अनि तिनीहरूले मानिसको पुत्रलाई ठूलो शक्ति र वैभवसाथ स्वर्गको बादलमा आइरहेको देख्‍नेछन्’ (मत्ती २४:३०)। मानिसको सोचाइमा, प्रभु बादलको सवारीमा आउनुहुने समय सबै राष्ट्रका मानिसहरूको लागि ठूलो हर्षोल्लासको समय हुनुपर्ने हो, तर किन उहाँले वेदनाको रुवाइ हुनेछ भनेर भन्‍नुभयो? किनभने तिनीहरूले विरोध गरेका सर्वशक्तिमान्‌ परमेश्‍वर नै वास्तवमा फर्कनुभएका प्रभु येशू हुनुहुन्छ भन्‍ने कुरा तिनीहरूले देख्‍नेछन्। तर त्यो बेलासम्‍म, मानवजातिलाई मुक्ति दिने परमेश्‍वरको काम समाप्त भइसकेको हुनेछ। तिनीहरूले ‘प्रभु येशू सेतो बादलमा आउनुहुने कुरा’ बाहेक, अरू कुरालाई स्विकार्न इन्कार गरिरहेका हुनाले, प्रभुलाई स्वागत गरेर मुक्ति पाउने मौका गुमाएका हुन्छन्। तिनीहरूले रुन र दाह्रा किट्न, अनि दण्डित हुन मात्रै सक्‍नेछन्। देहधारी परमेश्‍वर काम गर्न गुप्तमा फर्केर आउनु मानिसको मुक्तिको लागि मात्र होइन, तर मानिसहरूलाई खुलासा गरेर हटाउनको लागि पनि हो भन्‍ने कुरा हामी देख्‍न सक्छौँ। परमेश्‍वरको भेडाले उहाँको सोर सुन्छ, र उहाँले देहमा रही गुप्तमा काम गर्नुहुँदा उहाँको सोर सुनेर उहाँलाई स्वीकार गर्नेहरू परमेश्‍वरको सिंहासनसामु आउँछन्। यी मानिसहरू परमेश्‍वरका भेडा हुन्, तिनीहरू बुद्धिमती कन्या हुन्, र हरेक दिन परमेश्‍वरको वचन पढ्छन्, र तिनीहरूलाई ख्रीष्‍टको आसनअगाडि न्याय गरिनेछ। आफ्नो भ्रष्टताबाट मुक्त हुन सक्ने अनि परमेश्‍वरको न्याय र सजायद्वारा शुद्ध हुन सक्‍नेहरूले विपत्तिहरूको बेला सुरक्षा पाउनेछन् र तिनीहरू बाँच्‍नेछन्। तर परमेश्‍वरको आवाज नसुन्‍ने र उहाँको विरोध गर्ने दुष्ट र दुष्टका शक्तिहरूलाई परमेश्‍वरको देहधारणको कार्यद्वारा खुलासा गरेर हटाइनेछ र अन्त्यमा तिनीहरू ठूला-ठूला विपत्तिहरूमा दण्डित हुनेछन्। गुप्तमा गरिने परमेश्‍वरको कामले भेडालाई बाख्राबाट, गहुँलाई सामाबाट, बुद्धिमती कन्यालाई निर्बुद्धि कन्याबाट, साँचो विश्‍वासीलाई झूटो विश्‍वासीबाट, असल नोकरलाई दुष्ट नोकरबाट अलग गर्छ—यी सबै कुरा प्रकट गरिन्छ। सबैलाई तिनीहरूको प्रकारअनुसार थाहै नपाई छुट्याइनेछ। परमेश्‍वरको कार्यको बुद्धि यही नै हो!” तिनीबाट यो सङ्गति सुनेपछि अचानक मेरो आँखा खोलियो। प्रभुको पुनरागमनसम्‍बन्धी बाइबलमा दिइएका अगमवाणीहरू यसरी पूरा हुनेछन् भन्‍ने थाहा पाएँ, र मैले सर्वशक्तिमान् परमेश्‍वरका वचनहरूमा परमेश्‍वरको अख्तियार देख्‍न सकेँ। परमेश्‍वरको उल्‍लङ्घन गर्न नसकिने धार्मिकताको त्यो बोध गरेपछि म डरले थुरथुर कामेँ। यदि म प्रभु बादलको सवारीमा आउनुहुन्छ भन्‍ने धारणामा नै अल्झिरहेँ र देहधारी परमेश्‍वरले व्यक्त गर्नुभएका सत्यताहरूलाई स्वीकार गरिनँ भने, मैले मुक्ति पाउने मौका गुमाउँछु भन्‍ने मलाई थाहा थियो! साँचो मार्गको खोजी गर्ने अग्रसरता जनाएर प्रभुद्वारा त्यागिन र हटाइनबाट बच्‍न सकेकोमा म कति भाग्यमानी रहेछु भनेर मनमनै खुसी भएँ। त्यो दिन मैले सर्वशक्तिमान् परमेश्‍वरका वचनहरूका केही खण्ड मात्र पढेर पनि प्रभुको पुनरागमनको रहस्यबारे केही कुरा सिकेँ। धेरै जना विश्‍वासीहरू फर्केर आउन नमान्‍नु कुनै अचम्म होइन भन्ने कुरा मैले सर्वशक्तिमान्‌ परमेश्‍वरलाई स्वीकार गरेपछि थाहा पाएँ।

म आफ्नो अन्योलतालाई अझ हटाउन उत्सुक थिएँ, त्यसकारण मैले मिङ्ग्यीलाई थप प्रश्‍न गरिरहेँ, मैले भनेँ, “प्रभु येशू आफ्‍नो पुनरुत्थानपछि ४० दिनसम्म आफ्‍ना चेलाहरूकहाँ देखा पर्नुभयो, त्यसपछि पुनरुत्थान भएको आफ्नो आत्मिक शरीरमा नै आकाशमा उचालिनुभयो। हामीले प्रभु आखिरी दिनहरूमा संसारको न्याय गर्न आउनुहुँदा, ठूलो सेतो सिंहासनमा विराजमान, महिमित र विस्मयकारी आत्मिक स्वरूपमा देखा पर्नुहुन्छ र सारा मानिसहरूलाई न्याय गर्नुहुनेछ, अनि ठूलो पाप गर्नेहरू नरक जान्छन्, तर असल काम गर्नेहरू स्वर्ग जान्छन् भनेर नै सधैँ सोच्‍ने गरेका छौँ। तर तपाईंले प्रभु आखिरी दिनहरूमा आफ्‍नो न्यायको काम गर्न देहमा फर्केर आउनुहुन्छ भनेर गवाही दिनुहुन्छ। के यसको बाइबलीय आधार छ?” तिनले भने, “आखिरी दिनहरूमा परमेश्‍वर न्यायको काम गर्न मानिसको पुत्रको रूपमा देह बन्‍नुहुन्छ भन्‍नेबारे बाइबलमा अगमवाणीहरू दिइएका छन्। उदाहरणको लागि, ‘किनकि पूर्वबाट ज्योति निस्केर पश्‍चिमतिर देखा परेजस्तै: मानिसको पुत्रको पुनरागमन पनि त्यस्तै हुनेछ’ (मत्ती २४:२७)। ‘न त पिताले नै कुनै पनि मानिसको न्याय गर्नुहुन्छ, बरु उहाँले सबै न्यायको जिम्‍मा पुत्रलाई सुम्पनुभएको छ’ (यूहन्ना ५:२२)। ‘अनि उहाँले उहाँलाई न्याय गर्ने शक्ति दिनुभएको छ, किनभने उहाँ मानिसको पुत्र हुनुहुन्छ’ (यूहन्‍ना ५:२७)। ‘जसले मलाई घृणा गर्छ, र मेरा वचनहरू ग्रहण गर्दैन, उसलाई न्याय गर्ने एउटा छ; मैले बोलेको वचन, त्यसले नै उसलाई आखिरी दिनहरूमा न्याय गर्नेछ’ (यूहन्‍ना १२:४८)। ‘मैले तिमीहरूलाई अझै धेरै कुरा भन्‍नु छ: तर तिमीहरूले अहिले सुन्‍न सक्दैनौ। तर जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यता सिकाउनुहुनेछ’ (यूहन्‍ना १६:१२-१३)। ‘किनभने परमेश्‍वरको घरबाट न्याय सुरु हुनुपर्ने समय आएको छ’ (१ पत्रुस ४:१७)। यसमा ‘पुत्रलाई,’ र ‘मानिसको पुत्र’ भनेर उल्‍लेख गरिएको कुराले परमेश्वरको देहधारी रूपलाई जनाउँछ। आखिरी दिनहरूमा, परमेश्‍वरका आत्मा मानिसका पुत्रको रूपमा देह बन्‍नुहुन्छ र आफ्नो न्यायको काम गर्न सत्यताहरू घोषणा गर्नुहुन्छ, अनि परमेश्‍वरको घरबाट सुरु हुने न्याय यही हो। भन्‍नुको अर्थ, आखिरी दिनहरूका ख्रीष्‍टले आफ्नो न्यायको काम स्वीकार गर्नेहरूलाई सबै सत्यतामा प्रवेश गर्न डोर्‍याउँदै शुद्ध गर्न र मुक्ति दिन तिनीहरूमाझ सत्यता व्यक्त गर्नुहुन्छ र न्याय गर्नुहुन्छ। देहधारी परमेश्‍वरले गुप्तमा गर्नुहुने काम यही हो। जहाँसम्‍म परमेश्‍वरको विरोध गर्नेहरू सबैको कुरा छ, उहाँले तिनीहरूलाई निराकरण गर्न विपत्तिहरूको प्रयोग गर्दै सीधै दोषी ठहर्‍याएर नष्ट गर्नुहुनेछ। आखिरी दिनहरूका ख्रीष्‍ट, सर्वशक्तिमान् परमेश्‍वरले परमेश्‍वरको घरबाट सुरु गरेर न्यायको काम गर्दै मानिसलाई शुद्ध पार्ने र मुक्ति दिने सबै सत्यता व्यक्त गर्नुहुन्छ। यसले आखिरी दिनहरूमा हुने प्रभुको पुनरागमनसम्‍बन्धी अगमवाणीहरूलाई पूर्ण रूपमा पूरा गर्छ।” यो सुनेपछि मलाई झन् धेरै अन्तर्दृष्टि प्राप्त भयो। त्यसपछि, मिङ्ग्यीले सर्वशक्तिमान्‌ परमेश्‍वरको वचनका थप केही खण्डहरू पढेर सुनाए र परमेश्‍वरले आखिरी दिनहरूमा किन आत्मिक स्वरूपमा आफ्‍नो न्यायको काम गर्नुहुन्‍न, तर देहमा व्यक्तिगत रूपमा नै त्यो काम गर्नुहुन्छ भन्‍नेबारे मसँग सङ्गति गरे।

सर्वशक्तिमान्‌ परमेश्‍वर भन्नुहुन्छ: “परमेश्‍वरले मानिसलाई मुक्ति दिने काम सोझै आत्माको विधि र आत्माको पहिचानको माध्यमबाट गरिँदैन, किनकि उहाँको आत्मालाई मानिसले न त छुन सक्छ न त देख्न नै सक्छ, न त मानिस नजिक जान नै सक्दछ। यदि उहाँले मानिसलाई सीधा आत्माको दृष्टिकोण प्रयोग गरी मुक्ति दिन खोज्‍नुभएको भए, मानिस उहाँको मुक्ति प्राप्त गर्न असमर्थ बन्‍नेथियो। यदि परमेश्‍वरले सृष्टि गरिएको मानिसको बाहिरी रूप धारण गर्नुभएको थिएन भने, मानिसले यो मुक्ति पाउने कुनै उपाय हुनेथिएन। किनकि जसरी यहोवाको बादलको नजिक कोही पनि जान सकेन त्यसरी नै मानिस उहाँको नजिक आउने कुनै उपाय छैन। केवल एक सृष्टि गरिएको प्राणी बनेर अर्थात् उहाँको वचनलाई उहाँ बन्न लाग्नुभएको मासुको शरीरमा राखेर मात्र उहाँले आफ्नो पछि लाग्नेहरूमा व्यक्तिगत तवरले वचन लागु सक्नुहुन्छ। तब मात्र मानिसले व्यक्तिगत रूपमा उहाँको वचनलाई देख्न र सुन्न सक्दछ, र त्यसबाहेक, ऊ उहाँको वचनको प्राप्तिमा प्रवेश गर्न सक्दछ। र यसरी मात्र उसले पूर्ण रूपमा मुक्ति पाउन सक्छ। परमेश्‍वर देह नबन्नुभएको भए, मासु र रगत हुने कसैले पनि त्यस्तो ठूलो मुक्ति प्राप्त गर्न सक्नेथिएन, न त एकै जना व्यक्तिले समेत मुक्ति पाउनेथियो। यदि परमेश्‍वरका आत्माले मानवजातिको माझ प्रत्यक्ष रूपमा काम गर्नुभएको भए, सम्पूर्ण मानवजाति नै नष्ट हुनेथियो, अन्यथा, परमेश्‍वरको सम्पर्कमा आउने उपाय नहुनाले, तिनीहरू पूर्ण रूपले शैतानको कैदमा पर्नेथिए। पहिलो देहधारण मानिसलाई पापबाट छुटकारा दिनका लागि, मानिसलाई येशूको मासुको शरीरको माध्यमबाट छुटकारा दिनु थियो, अर्थात्, उहाँले मानिसलाई क्रूसबाट बचाउनुभयो, तर मानिसभित्र भ्रष्ट शैतानी स्वभाव अझै रहिरह्यो। दोस्रो देहधारण पापको बलिदानको रूपमा सेवा गर्नु होइन, तर पापबाट छुटकारा पाएकाहरूलाई पूर्ण रूपमा मुक्ति दिनका लागि हो। यो यसकारण गरिएको हो, कि क्षमा गरिएकाहरूले तिनीहरूको पापबाट छुटकारा पाऊन् र पूर्ण रूपमा शुद्ध पारिऊन्, र स्वभावमा परिवर्तन प्राप्त गरेर शैतानको अन्धकारको प्रभावबाट मुक्त हुन सकून् र परमेश्‍वरको सिंहासनको अगाडि फर्कन सकून्। यस तरिकाले मात्र मानिस पूर्ण रूपमा पवित्र हुन सक्छ” (वचन, खण्ड १। परमेश्‍वरको देखापराइ र काम। देहधारणको रहस्य (४))।

“यदि परमेश्‍वरका आत्माले मानिससँग सीधै बोल्नुहुन्थ्यो भने मानवजाति सबै त्यो आवाजको अधीनमा बस्‍नेथिए, अनि जसरी पावल दमस्कसको बाटोको ज्योतिले गर्दा भुइँमा लडेका थिए त्यसरी नै तिनीहरू प्रकाशको वचनविना नै लड्नेथिए। यदि परमेश्‍वरले यस प्रकारले काम गरिरहनुभएको भए, मानिसले कहिल्यै पनि वचनको न्यायद्वारा आफ्नो भ्रष्टतालाई जान्न र त्यसबाट मुक्ति प्राप्त गर्न सक्दैनथियो। केवल मानिस बनेर मात्र परमेश्‍वरले प्रत्येक र सबै मानवजातिको कानमा उहाँका वचनहरू पुर्‍याउन सक्नुहुन्छ, यसरी जसको कान छ ती सबैले उहाँको वचन सुन्न र वचनद्वारा न्यायको कामलाई स्वीकार गर्न सक्छन्। यसरी मात्र उहाँको वचनद्वारा नतिजा प्राप्त गरिन्छ, आत्मा प्रकट भएर मानिसलाई अधीनमा बस्न डर देखाएर होइन। यस्तो व्यावहारिक र अझ असाधारण कार्यको माध्यमबाट मात्रै धेरै वर्षदेखि भित्र लुकेको मानिसको पुरानो स्वभावलाई पूर्ण रूपमा प्रकट गर्न सकिन्छ, यसरी मानिसले त्यसलाई चिन्न र परिवर्तन गर्न सक्दछ। यी सबै देहधारी परमेश्‍वरका व्यावहारिक कार्यहरू हुन्, जसमा व्यावहारिक रूपमा बोलेर अनि न्याय कार्यान्वयन गरेर उहाँले वचनद्वारा मानिसमा न्यायको परिणाम प्राप्त गर्नुहुन्छ। देहधारी परमेश्‍वरको अख्तियार र परमेश्‍वरको देहधारणको महत्त्व यही हो” (वचन, खण्ड १। परमेश्‍वरको देखापराइ र काम। देहधारणको रहस्य (४))।

त्यसपछि तिनले मसँग यसो भन्दै सङ्गति गरे, “परमेश्‍वरका वचनहरूबाट हामी के बुझ्छौँ भने पहिलोपटक परमेश्‍वर देह बन्‍नुहुँदा, उहाँ मानिसको पाप लिन पापबलिको रूपमा क्रूसमा टाँगिनुभयो, त्यसकारण हामीले प्रभुमा विश्‍वास गरेपछि हाम्रा पाप क्षमा हुन्छ। तर हाम्रो पापको जड अर्थात् हाम्रो पापी प्रकृति हामीभित्रै छ। हामीले निरन्तर पाप गरिरहेका अनि अहङ्कार, कपटीपन, र दुष्टताजस्ता भ्रष्ट स्वभावहरू प्रकट गरिरहेका हुन्छौँ। हामी झूट बोल्छौँ र छल गर्छौँ, र हामी घृणास्पद छौँ। विपत्ति आउँदा वा हाम्रो परिवारमा कठिनाइ आइपर्दा, हामी परमेश्‍वरलाई दोष दिने र आलोचना गर्ने गर्छौँ, अनि उहाँलाई इन्कारसमेत गर्छौँ। यो इन्कार गर्न नसकिने तथ्य हो। परमेश्‍वर पवित्र हुनुहुन्छ, त्यसकारण अशुद्ध व्यक्तिले उहाँलाई देख्‍न सक्दैन। हामी फोहोरी र भ्रष्ट छौँ, अनि हामी पाप गर्छौँ र परमेश्‍वरको विरोध गर्छौँ, तब हामी कसरी परमेश्‍वरको राज्यमा प्रवेश गर्न योग्य हुन सक्छौँ? जब प्रभु येशू आखिरी दिनहरूमा फर्केर आउनुहुन्छ, तब उहाँले मानिसलाई शुद्ध पार्न र परिवर्तन गर्न सत्यता व्यक्त गर्नुहुन्छ र न्यायको काम गर्नुहुन्छ, ताकि मानिसहरूले आफ्‍नो पाप र भ्रष्टतालाई पूर्ण रूपमा त्याग्‍न सकून्, परमेश्‍वरले दिनुभएको मुक्ति पाएर उहाँको राज्यमा प्रवेश गर्न सकून्। आखिरी दिनहरूमा उहाँले गर्नुहुने न्याय मानवजातिलाई शुद्ध पार्न र मुक्ति दिनको लागि हो। त्यसकारण उहाँले आफ्‍नो काम देहमा गर्नु सबैभन्दा उचित हो। यदि परमेश्‍वरका आत्माले मानिसहरूको न्याय गर्नुहुने हो भने, तिनीहरूले शुद्ध हुन वा मुक्ति पाउन सक्नेथिएनन्। किनभने मानिसहरू मरणशील छन्, तिनीहरू देहका हुन्, र हामी सबैलाई शैतानले भ्रष्ट तुल्याएको छ, त्यसकारण हामी शैतानी स्वभाव, फोहोर, र भ्रष्टताले भरिएका छौँ। हामी कहिल्यै पनि परमेश्‍वरका आत्माको नजिक पुग्‍न सक्दैनौँ। यदि उहाँका आत्माले हामीलाई सीधै न्याय गर्नुभयो भने, हाम्रो विद्रोह र अनाज्ञाकारिताको कारण हामीलाई मेटाइनेथियो। परमेश्‍वरका आत्माले मानिससँग सीधै बोल्‍नु त गर्जन र चट्याङजस्तै हुनेथियो। हामीले नबुझ्‍ने मात्र होइन, तर यसले हामीलाई भयभीत तुल्याउनेथियो। मानवजातिलाई त्यसरी न्याय गर्दा चाहेको उद्देश्य हासिल हुनेथिएन। म तपाईंलाई एउटा उदाहरण दिन्छु। मानौँ एउटा सानो चरा घाइते भएको रहेछ र हामी यसलाई सहयोग गर्न चाहन्छौँ, तर यो हामीदेखि डराएको हुन्छ र हामीलाई त्यसको नजिक जान दिँदैन, किनभने यो हामीभन्दा पूर्ण रूपमा पृथक छ, र यसले हामीले बोलेको कुरा र हाम्रा अभिप्राय बुझ्न सक्दैन। तर यदि हामी सानो चरामा परिणत भएर त्यसलाई सहयोग गर्न नजिक गयौँ भने, त्यो हामीदेखि डराउनेथिएन वा त्यसले हामीलाई विरोध गर्नेथिएन। त्यसरी नै, अत्यन्तै गहन रूपमा भ्रष्ट भएका हामी मानिसलाई राम्ररी मुक्ति दिन परमेश्‍वर देह बन्‍नुहुन्छ र सामान्य व्यक्तिको भेष धारण गर्नुहुन्छ। उहाँ सत्यता व्यक्त गर्नुहुन्छ, मानिसहरूले बुझ्न सक्ने भाषामा बोल्‍नुहुन्छ, अनि हाम्रो भ्रष्टता र विद्रोहीपन, साथै परमेश्‍वरलाई विरोध गर्ने हाम्रो पापी प्रकृति खुलासा गर्नुहुन्छ, यसरी हामीलाई उहाँको धर्मी स्वभाव देखाउनुहुन्छ, ताकि हामीले परमेश्‍वर एकदमै वास्तविक हुनुहुन्छ भन्‍ने कुरा देख्‍न सकौँ। त्यसपछि उहाँले स्पष्ट रूपमा हामीलाई आफ्ना इच्‍छा र मागहरू, अनि मानिसहरूले अभ्यास गर्नुपर्ने र प्रवेश गर्नुपर्ने सत्यताहरू बताउन पनि सक्‍नुहुन्छ, र यसरी हामीलाई हाम्रो स्वभाव परिवर्तन गर्ने र शुद्ध हुने मार्ग देखाउनुहुन्छ। परमेश्‍वरले आफ्‍नो काम देहमा गर्नुहुँदा हाम्रा धारणा र विद्रोहीपन अझै राम्ररी प्रकट हुन सक्छ। पहिलोपटक परमेश्‍वर देहधारण गरी काम गर्न आउनुहुँदा, प्रभु येशूका काम र वचनहरू अख्तियारपूर्ण र शक्तिशाली छन् भनेर फरिसीहरूलाई राम्ररी थाहा थियो, तर तिनीहरूले उहाँ महान् मानिसजस्तो देखिनुहुन्‍न, उहाँ सिकर्मीको छोरा हुनुहुन्छ, अनि उहाँले भन्‍नुभएका र गर्नुभएका कुराहरू तिनीहरूका धारणा र कल्‍पनाहरूसँग मिल्दैनन् भन्‍ने देखे, त्यसकारण तिनीहरूले यसबारे जाँच गर्नसमेत मानेनन्, अनि उहाँलाई इन्कार र निन्दा मात्रै गरे, अनि अरूलाई परमेश्‍वरको काम अनुसन्धान गर्नबाट रोके। अन्त्यमा, तिनीहरूले प्रभु येशूलाई क्रूसमा टाँगे। आखिरी दिनहरूमा परमेश्‍वर आफ्‍नो न्यायको काम गर्न फेरि देहधारी हुनुभएको छ, अनि परमेश्‍वर बोल्‍न र आफ्‍नो काम गर्न देहमा आउनुभएको कुरा मानिसहरूका धारणासँग नमिलेको कारण, हामी परमेश्‍वरलाई आफ्नो अहङ्कारद्वारा हदबन्दी गर्छौँ, उहाँको आलोचना र उहाँको कामको विरोध गर्छौँ। विशेषगरी धार्मिक संसारका पादरीवर्गले परमेश्‍वरलाई पागलले झैँ विरोध गरिरहेका, दोष दिइरहेका, र निन्दा गरिरहेका छन्। यदि परमेश्‍वरले यो काम गर्न देहधारण नगरी न्यायको काम गर्न पवित्र आत्मा आउनुभएको भए, कसले उहाँलाई यत्तिका अनादर गर्ने आँट गर्थ्यो र? के त्यसले मानिसहरूको भ्रष्टता प्रकट गर्न सक्थ्यो? देहमा आउनुभएका परमेश्‍वरले मात्रै हाम्रा सबै विद्रोहीपन, भ्रष्टता, र परमेश्‍वरसम्‍बन्धी धारणाहरूलाई प्रकट गर्न सक्‍नुहुन्छ। सत्यतालाई प्रेम गर्नेहरूले उहाँको न्याय र प्रकाशहरूद्वारा आफ्‍नो भ्रष्ट स्वभाव, अनाज्ञाकारी प्रकृति र परमेश्वरप्रति विद्रोहीपनको शैतानी प्रकृतिलाई पहिचान गर्न सक्छन्। तिनीहरूले पश्‍चात्ताप गर्न र आफूलाई घृणा गर्न सक्छन्, र अन्त्यमा उहाँका वचनहरूद्वारा तिनीहरूलाई विजय र शुद्ध पारिन्छ, अनि परमेश्‍वरले तिनीहरूलाई आफ्‍नो राज्यमा लैजानुहुन्छ। तर आफ्‍नै धारणा र कल्‍पनाहरूमा जिद्दी गरेर परमेश्‍वरलाई इन्कार र विरोध गर्ने, सत्यता स्वीकार गर्न नमान्‍ने, तर परमेश्‍वरसँग लड्न जोड गर्नेहरूलाई उहाँले सामाका रूपमा खुलासा गर्नुहुनेछ। तिनीहरू परमेश्‍वरका आखिरी दिनहरूको कामले खुलासा गर्ने दुष्टका सेवकहरू र ख्रीष्टविरोधीहरू हुन्। तिनीहरूले मुक्ति नपाउने मात्र होइन, तर परमेश्‍वरले तिनीहरूलाई फरिसीहरूलाई जस्तै श्राप र दण्ड दिनुहुनेछ। त्यसकारण, देहधारी परमेश्‍वर आखिरी दिनहरूमा आफ्नो न्यायको काम गर्न आउनु भ्रष्ट मानवजातिलाई मुक्ति दिनको लागि सबैभन्दा उपयोगी कुरा हो।”

मिङ्ग्यीको सङ्गतिले मलाई निकै अन्तर्दृष्टि प्रदान गर्‍यो। मलाई व्यवस्थाको युगको याद आयो। जब यहोवा परमेश्‍वर सीनै पर्वतमा इस्राएलीहरूको अघि देखा परेर बोल्‍नुभयो, तब तिनीहरूले परमेश्‍वरको आवाजलाई गर्जनजस्तो सुने र तिनीहरू डरए। तिनीहरूले मोशालाई भने, “तपाईं हामीसँग बोल्‍नुहोस्, अनि हामी सुन्‍नेछौं: परमप्रभु हामीसँग नबोलून्, नत्र हामी मर्नेछौँ” (प्रस्थान २०:१९)। परमेश्‍वर पवित्र हुनुहुन्छ, र हामी भ्रष्ट मानव हौँ। हामीले परमेश्‍वरका आत्मासँग प्रत्यक्ष सम्पर्क गर्न सक्दैनौँ। मैले प्रभु येशू देहको रूपमा फर्केर आइसक्‍नुभएको छ भन्‍ने खबर पहिलोपटक सुनेको घटना पनि मलाई याद आयो। म धारणा र प्रतिरोधले भरिएको थिएँ, र म असह्य अहङ्कारी थिएँ। यसबारे खोजनिधी वा जाँच नगरी, मैले सम्भवतः प्रभु देहमा आउन सक्‍नुहुन्‍न भनेर अन्धाधुन्ध निर्धारण र न्याय गरेँ। मैले मण्डलीमा प्रतिबन्ध लगाएँ, अरूलाई साँचो मार्ग अनुसन्धान गर्नबाट रोकेँ, र मेरी श्रीमतीलाई भेलाहरूमा जानबाट रोक्‍ने प्रयास गरेँ। मेरो व्यवहार प्रभु येशूलाई विरोध गर्ने फरिसीहरूको भन्दा कसरी फरक भयो र? म अत्यन्तै अहङ्कारी र विद्रोही भएको थिएँ। यदि परमेश्‍वरका आत्माले न्यायको काम गर्नुभएको भए, म मेटिसकेको हुनेथिएँ, तब मैले कसरी परमेश्‍वरको मुक्ति पाउने मौका प्राप्त गर्नेथिएँ र? देहधारी परमेश्‍वरले न्यायको काम गर्नु साँच्‍चै नै उहाँले मानिसलाई दिनुभएको मुक्ति हो! देहधारी परमेश्‍वरले आखिरी दिनहरूमा आफ्‍नो काम गर्नु अत्यावश्यक थियो!

मिङ्ग्यीले त्यसपछि मसँग थप एक-दुईपटक सङ्गति गर्नुभयो र मैले सर्वशक्तिमान् परमेश्‍वरका धेरै वचनहरू पढेँ। उहाँका वचनहरूबाट मैले मानवजातिलाई मुक्ति दिने परमेश्‍वरका तीन चरणाका कामको भित्री कथा र अर्थ, परमेश्‍वरका देहधारणहरूको रहस्य, उहाँका नाउँहरूको रहस्य, बाइबलको भित्री सत्यता, उहाँको आवाज कसरी सुन्‍ने, झूटा ख्रीष्‍टहरूबाट साँचो ख्रीष्‍टलाई कसरी छुट्याउने, परमेश्‍वरले कस्ता मानिसहरूलाई मुक्ति दिनुहुन्छ, उहाँले कस्ता मानिसहरूलाई हटाउनुहुन्छ इत्यादि कुरा सिकेँ। मैले सर्वशक्तिमान् परमेश्‍वरका वचनहरू जति धेरै पढेँ, उहाँको काम र इच्‍छालाई त्यति नै बुझेँ। मैले पहिले नबुझेका बाइबलका धेरै रहस्य बुझेँ, र पहिले कहिल्यै नठम्याएका धेरै कुरा स्पष्ट भए। यो मेरो लागि एकदमै पोषणयुक्त थियो। सर्वशक्तिमान्‌ परमेश्‍वरका वचनहरू सत्यता हुन्, परमेश्‍वरको आवाज हुन्, र सर्वशक्तिमान्‌ परमेश्‍वर देखा पर्नुभएका एकमात्र साँचो परमेश्‍वर हुनुहुन्छ भन्‍ने कुराप्रति म हृदयदेखि नै निश्‍चित भएँ! किनभने परमेश्‍वरले मात्रै सत्यताहरू घोषणा गर्न, रहस्यहरू प्रकट गर्न, र हामीलाई अनन्त सत्यता र जीवन दिन सक्‍नुहुन्छ। सर्वशक्तिमान्‌ परमेश्‍वर नै साँच्‍चै फर्कनुभएका प्रभु हुनुहुन्छ! म बाइबलका वचनहरूको शाब्दिक अर्थमा टाँसिएर बस्ने गर्थेँ, र परमेश्‍वरलाई आफ्ना धारणा र कल्‍पनाहरूको आधारमा चित्रित गर्थेँ। मैले परमेश्‍वरको नयाँ कामलाई जाँचिनँ, तर फर्कनुभएका परमेश्‍वरलाई जिद्दी भई इन्कार गरेँ। मैले परमेश्‍वरको विरोध गर्ने फरिसी बनेर प्रभुको पुनरागमनलाई स्वागत गरी स्वर्गमा प्रवेश गर्ने मौका झण्डै गुमाएँ। यदि पवित्र आत्‍माले मलाई समयमा नै अगुवाइ गरेर नबचाउनुभएको भए, म पक्‍कै पनि मेरा धारणाहरूद्वारा बरबाद हुनेथिएँ। परमेश्‍वरको कृपा र मुक्तिले गर्दा नै मैले उहाँको पुनरागमनलाई स्वागत गरेर उहाँको विवाह-भोजमा सहभागिता जनाउन सकेँ। सर्वशक्तिमान्‌ परमेश्‍वरलाई धन्यवाद!


५२. हैकम जमाउने आफ्नो मार्ग त्याग्दै

काइली, फ्रान्स

गत वर्ष मलाई नवप्रवेशीहरूलाई मलजल गर्ने जिम्मेवारी दिइयो। सुरुमा म एक्लैले दुईवटा मण्डली सम्हालिरहेकी थिएँ। पछि कुनै कारणवश अगुवाले सिस्टर लिलियन र मलाई एउटा मात्रै मण्डलीको जिम्‍मा लिने प्रबन्ध गरिन्। यस्तो प्रबन्ध देखेर म अलिक खिन्न भएँ। “मैले पहिला दुईवटा मण्डली सम्हाल्ने गर्थें, अहिले एउटा मात्र सम्हाल्दैछु, तैपनि उनीहरूले मलाई सहकर्मी दिन्छन्। के त्यो साँच्चै आवश्यक छ र? कुनै पनि उपलब्धि निश्‍चय नै दुई जनाले प्राप्त गरेको देखिनेथियो, अनि अरूको ध्यान ममाथि पर्नेथिएन र कसैले पनि मेरो मान गर्नेथिएन। यदि म एक्लैले यो कर्तव्य सम्हालें भने दाजुभाइ-दिदीबहिनीले मलाई एक्लैले यत्ति धेरै गर्न सक्ने रहेछिन् भनेर देख्नेछन्। तिनीहरूले मलाई त्यो काममा सक्षम देख्नेछन् र त्यो कर्तव्यको लागि नभई नहुने व्यक्ति ठान्नेछन्। त्यो धेरै प्रशंसनीय हुनेछ। तर सहकर्मीसित काम गर्दा त मेरो पूरै निर्णय चल्न सक्दैन, त्यसैले मेरो आधा शक्ति जान्छ नि होइन र? मैले हरेक कुरामा सहकर्मीको विचार सोध्नुपर्ने हुनेथियो र म अयोग्य देखिन्थें।” यस्तो सोचाइले गर्दा त्यो प्रबन्धको साँच्चै विरोध गरें र ती अगुवाले कतै गल्ती पो गरेकी हुन् कि वा मलाई तुच्छ ठानेकी पो हुन् कि भनेर सोचें। अरू सबै मण्डलीमा दुई जना इन्चार्ज छन् भन्ने मलाई थाहा थियो, तर मलाई लाग्थ्यो म निकै योग्य छु त्यसैले अरूलाई जस्तै व्यवहार मलाई गरिनु हुँदैन। मैले लिलियनलाई एकदमै बेवास्ता गर्दैथिएँ, अनि आफूले गरेका धेरै कुराबारे समेत तिनलाई बताइनँ।

एकपटक, दुईवटा समूहलाई मिसाउनुपर्ने भयो किनभने कुनै पनि समूहमा पर्याप्त सदस्य थिएनन्। मलाई लाग्यो, यति सजिलो त म आफैले गर्न सकिहाल्ने कुरा हो नि। पहिला पनि मैले त्यस्तो कामकुरा आफैले सम्हालेकी थिएँ, त्यसैले लिलियनसँग छलफल गर्नु जरुरी छैन। मैले अग्रसर भएर ती समूहहरूलाई मिसाएँ। लिलियनले सोधखोज गर्दा, मैले त्यो गरिसकें भनेर निर्धक्कसित भनें। अर्कोपटक, अगुवाले हामीलाई नवप्रवेशीमध्ये कसलाई चाहिँ सुसमाचार प्रचारका लागि वृद्धिविकास गर्न सकिन्छ भनेर हेर्न लगाइन्, तसर्थ मैले सीधै असल व्यक्तिहरूको एउटा समूह बनाएँ। तिनीहरूले सुसमाचार प्रचारका लागि सिद्धान्तहरू सिक्दै गर्दा एक जना आफ्‍नै काममा व्यस्त भएको देखें। अरू कोहीसँग छलफल नै नगरी मैले तिनलाई त्यो समूहबाट अन्यत्र सारेँ र सुसमाचार सुनाउने काममा तिनलाई सहभागी हुन दिइनँ। सुसमाचार कामका इन्चार्ज रहेका ब्रदरले यो कुरा थाहा पाएपछि मलाई निराकरण गरे, उनले मलाई निर्णयहरू गर्दा सहकर्मीलाई सामेल नगरी एकतन्त्री भएर मनमानी गरेको भने। त्यतिबेला मैले उनको कुरामा सही थापें, तर मेरो भ्रष्टता त्यति गम्भीर रहेछ भनेर भित्रदेखि विश्‍वासै लागेन।

त्यस्ता कुराहरू धेरै पटक भइसकेपछि, एक दिन लिलियननले मलाई भेटेर भनिन्, “हामी सहकर्मी हौं। तपाईंले आफै कामकुरा गर्न सक्नुहुने भए पनि मलाई जानकारी दिनुपर्छ ताकि मैले पनि हाम्रो काममा कसरी प्रगति भइरहेको छ भनेर थाहा पाउन सकूँ। रिजले कुनै कुरा आइपर्दा जहिले पनि आफ्ना सहकर्मीसित कामकुराबारे छलफल गर्ने प्रयास गर्छिन्। उनीहरूले सबै कुराबारे सँगै छलफल गर्छन्।” मैले सोचें, “यदि मैले तिमीलाई बताएँ भने पनि तिमीले मेरो सल्लाह लिने नै हो, त्यसैले हामीले त्यो औपचारिकता पूरा गर्नुपर्छ र? रिजलाई कुनै कुरा कसरी गर्ने भनेर थाहा हुँदैन र सधैँ सोध्ने गर्छिन्। मैले गर्न सकिरहेकी छु भने त्यसमा किन चिन्ता? सहकर्मी त झन्झट हो, हरेक कुराबारे तिमीसित छलफल गर्नुपर्छ। यस्तो लाग्छ कि म कनिष्ठ भएर वरिष्ठ व्यक्तिलाई रिपोर्ट गर्दैछु र म अयोग्य ठहरिरहेकी छु।” पछि तिनले मलाई निकै पटक यो कुरा बताइन्, तर मैले पहिला झैं कामकुरा गरिरहेँ। कहिलेकाहीँ तिनले मलाई हाम्रो कर्तव्यमा रहेका निश्‍चित कुराहरूबारे सोध्थिन्, तर म तिनलाई तिरस्कार गर्थें, हामीले भर्खरै छलफल गरिसकेका कुराबारे सोध्दैछिन् भनेर सोच्ने गर्थें। हाम्रा कार्य छलफलहरूमा, कहिलेकाहीँ लिलियनले घरीघरी सुस्केरा हालेको म सुन्थें, र तिनलाई मैले विवशमा पारेको भन्ने लागेको पो हो कि भनेर सोच्थें। मलाई अलिक ग्लानि भयो। तर त्यसपछि, मैले तिनलाई केही पनि गरेकी छैनँ भनेर सोच्थें, त्यसैले त्यसलाई गम्भीरतासाथ लिन्नथिएँ। एक दिन तिनले मलाई यो मण्डली तपाईं आफै सम्हाल्न सक्नुहुन्छ त भनेर सोधिन्। त्यतिबेला तिनले किन मलाई त्यो सोधेकी होलिन् भनेर बुझिनँ र कतै तिनी स्थानान्तरण पो हुँदैछिन् कि भन्ने सोचेँ। मलाई लाग्यो त्यो त राम्रो हुनेछ, मैले तिनलाई कामकुराको रिपोर्ट त दिनुपर्नेछैन र म इन्चार्ज बन्न सक्छु। त्यसैले, मैले सक्छु भनेर जवाफ दिएँ। मेरो उत्तर सुनेर लिलियनले केही भनिनन्। मैले तिनलाई असाध्यै बाधा दिएको हुनाले तिनले केही गर्न नसकेकी र राजीनामा दिन चाहेकी कुरा पछि मैले थाहा पाएँ। त्योबेला, मैले तिनीप्रति राम्रो आचरण राखेकी थिइनँ भनेर स्वीकार त गरें, तर आत्मसमीक्षा गरिनँ।

अगुवाले लिलियनलाई अर्को प्रोजेक्टका लागि प्रयास लगाउनमा ध्यान दिन भनिन्, अनि म मण्डलीका अझ धेरै कामको लागि जिम्मेवार भएँ। म मनमनै खुसी थिएँ, अब आफ्नो सीप देखाउन र पूरै निर्णय गर्न सक्छु भनेर सोचें। तर कुरा सोचेको जस्तो पटक्कै भएन। मेरो कर्तव्य झनै गाह्रो भयो, अनि दाजुभाइ-दिदीबहिनीलाई कर्तव्यमा समस्या आइपर्दा त्यसको सार बुझ्न सकिनँ, त्यसैले त्यसलाई जरैदेखि निमिट्यान्न पार्न सकिनँ। केही समयपछि, झन् धेरै नवप्रवेशीहरू नियमित भेला भइरहेका थिएनन् र अगुवाले मेरो कार्यप्रस्तुति खराब छ भनिन्। लिलियनले पनि धेरै पटक मेरा समस्याहरू औंल्याइन्, मलाई एकलकाँटे र अरूसित परामर्श नगर्ने, अनि कामकुरामा सत्यता नखोज्ने व्यक्ति भनेर भनिन्। त्यतिबेला, म एकदमै हठी थिएँ र त्यसलाई स्वीकार वा आत्मसमीक्षा गरिनँ। त्यसपछि, मेरो स्थिति झनै खराब हुँदै गयो र म सधैँ अलमल्लमा परें। एक दिन, अगुवाले मसँग कुरा गर्न चाहेको कुरा बताइन्, र अर्की सिस्टरसहित भेट्ने प्रबन्ध मिलाइन्। ती सिस्टरको व्यवहार राम्रो छैन भनेर सुनेकी थिएँ, त्यसैले यो कुरालाई म ती सिस्टर जस्तो छु भनेर अगुवालाई लागेको होला भन्ने अर्थमा लिएँ। यो सोच्दा मलाई अलिक डर लाग्यो। के मेरो समस्या साँच्चै त्यत्ति गम्भीर थियो? के मलाई बर्खास्त गरिँदै छ? पहिला दुईवटा मण्डली सम्हाल्दा त सबै कुरा ठीकठाकै चलिरहेको थियो, तर अहिले एउटा मण्डली सम्हाल्दा चाहिँ पहिला गरिसकेको चिरपरिचित काम गर्दा पनि किन मैले राम्ररी गरिरहेकी छैनँ? ममा केही खराबी हुनुपर्छ। मैले परमेश्‍वरसामु आएर प्रार्थना गरें, मेरो समस्याबारे चिन्तन गरी बुझ्न मार्गदर्शन गर्नुहोस् भनें।

त्यसपछि एक दिन, मैले परमेश्‍वरका वचनहरूको यो खण्ड पढेँ: “जब दुई जना मानिसहरू कुनै कुराको लागि जिम्‍मेवार हुन्छन्, र तिनीहरूमध्ये एक जनामा ख्रीष्टविरोधीको सार छ, तब त्यस व्यक्तिमा के प्रकट हुन्छ? चाहे जेसुकै होस्, काम सुचारु गर्ने, प्रश्‍नहरू गर्ने, कामकुरा मिलाउने, र समाधान निकाल्‍ने उही मात्र हुन्छ। अनि प्रायजसो, त्यस्ता व्यक्तिहरूले आफ्‍नो सहकर्मीलाई पूर्ण रूपमा अन्धकारमा राख्छन्। तिनीहरूको नजरमा उक्त सहकर्मी को हुन्छ? तिनीहरूको सहायक हुँदैनन्, सहकर्मी छ भनेर देखाउन राखेको व्यक्ति मात्रै हुन्छन्। ख्रीष्टविरोधीहरूको नजरमा, सहकर्मीहरू अस्तित्वहीन हुन्छन्। जब-जब समस्या आउँछ, तब ख्रीष्टविरोधीले त्यसबारेमा राम्ररी विचार गर्छ, र कुनै कार्यदिशा तय गरेपछि, तिनीहरूले यसो गर्नुपर्छ भनेर अरू सबैलाई जानकारी दिन्छन्, र कसैलाई पनि प्रश्‍न गर्ने अनुमति हुँदैन। अरूसँगको तिनीहरूको सहकार्यको सार के हुन्छ? मूलतः त्यो अन्तिम निर्णय गर्नु, अरू कसैसित कहिल्यै समस्याहरूबारे छलफल नगर्नु, कामको पूर्ण जिम्मेवारी नलिनु, र आफ्ना सहकर्मीहरूलाई सजावटको वस्तु बनाउनु हो। तिनीहरू सधैँ एक्लै काम गर्छन् र कहिल्यै अरूसित सहकार्य गर्दैनन्। तिनीहरू अरू कसैसित आफ्नो कामबारे कहिल्यै छलफल वा कुराकानी गर्दैनन्, तिनीहरू प्राय: एक्लैले निर्णय लिन्छन् र मामलाहरू सम्हाल्छन्, र धेरै कुरामा, कार्य गरिसकेपछि मात्र कामकुरा कसरी सकाइएका वा सम्हालिएका थिए भनी अरू मानिसले थाहा पाउँछन्। अरू मानिसहरूले तिनीहरूलाई भन्छन्, ‘सबै समस्याहरू हामीसँग छलफल गरिनुपर्छ। तपाईंले त्यो व्यक्तिलाई कहिले तह लगाउनुभयो? तपाईंले उसलाई कसरी सम्हाल्नुभयो? हामीलाई यसबारेमा कसरी थाहा भएन?’ तिनीहरूले न त स्पष्टीकरण दिन्छन् न त कुनै ध्यान नै दिन्छन्; तिनीहरूका लागि, आफ्नो सहकर्मीको कुनै कामै हुँदैन, उनीहरू सजावट वा देखाउने चिज मात्र हुन्। जब केही कुरा आइपर्छ, तिनीहरूले विचार गर्छन्, निर्णयमा पुग्छन्, र आफूलाई जसरी इच्छा लाग्छ त्यसरी काम गर्छन्। तिनीहरूको वरिपरि जति नै धेरै मानिसहरू भए पनि, तिनीहरूले ती मानिसहरू त्यहाँ छैनन् जस्तो व्यवहार गर्छन्। ख्रीष्टविरोधीको लागि, ती मानिसहरू त हावाजस्तै अदृश्य हुन पनि सक्छन्। यसलाई मध्यनजर गर्दा, के अरूसँगको तिनीहरूको साझेदारीको कुनै वास्तविक पक्ष छ? बिलकुलै छैन, तिनीहरूले झारा टार्ने र भूमिका खेलेको बहाना गर्ने काम मात्र गरिरहेका हुन्छन्। अरूले तिनीहरूलाई यसो भन्छन्, ‘समस्याको सामना गर्दा किन तपाईंले सबैसँग सङ्गति गर्नुहुन्‍न?’ तिनीहरूले यसरी जवाफ दिन्छन्, ‘तिनीहरूलाई के थाहा छ? समूहको अगुवा म हुँ, निर्णय गर्नु मेरै हातको कुरा हो।’ अरूले भन्छन्, ‘अनि तपाईंले किन तपाईंको सहकर्मीसँग सङ्गति गर्नुभएन?’ तिनीहरूले उत्तर दिन्छन्, ‘मैले उहाँलाई भनेँ, र उहाँसँग कुनै राय थिएन।’ तिनीहरू आफैले नियमकानुनको धज्जी उडाइरहेको तथ्यलाई ढाकछोप गर्नको लागि अरू मानिससँग कुनै राय छैन वा तिनीहरू आफैले विचार गर्न सक्दैनन् भन्‍ने कुरालाई प्रयोग गर्छन्। तर यसपछि पनि तिनीहरूले अलिकति पनि आत्म-विश्‍लेषण गर्दैनन्। यस्तो व्यक्तिले सत्यतालाई स्विकार्न असम्भव हुनेछ। यो ख्रीष्टविरोधी प्रकृतिको एउटा समस्या हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरूले मेरो स्थिति एकदमै राम्रोसित व्याख्या गरे। हरेक वचन पढ्दा परमेश्‍वरले सीधै मेरो खुलासा गरिरहनुभएको जस्तो लाग्यो। मैले अन्त्यमा के बुझें भने, हरेक कुरामा आफै अन्तिम निर्णय गर्न खोज्नु, लिलियनको अस्तित्व नै छैन जस्तो व्यवहार गर्नु, र आफै गर्न सकिहाल्छु भन्ने बहाना गर्दै तिनीसित परामर्श नगर्नु भनेको त तानाशाह हुनु र ख्रीष्टिविरोधीको मार्गमा हिंड्नु पो रहेछ। पहिलेको कुरा हेर्दा, मैले सदैव त्यही प्रकारले काम गर्दै आइरहेकी थिएँ। जब दुईवटा समूह मिसाउने बेला आयो, मैले लिलियनसँग छलफल नगरी त्यो काम गरें, उनलाई सूचना समेत दिइनँ। मैले एक जना नवप्रवेशी आफ्नो काममा व्यस्त भएको देख्दा, उपयुक्त कदम के होला भनेर तिनीसँग छलफल गरिनँ, तर मैले तिनलाई सीधै समूहबाट निकालें र तिनको कर्तव्य छिनेँ। लिलियनले केही प्रोजेक्टको प्रगति र नयाँ विश्‍वासीहरूबारे सोध्दा धीर भई जवाफ दिनुको साटो म रिसाएँ र प्रतिरोधी भएँ, यो त तिनको कनिष्ठ भएर वरिष्ठलाई रिपोर्ट गर्नु जस्तो हो भन्ठानें। त्यसैले मैले तिनलाई बेवास्ता गरें। जहिले पनि म नै अन्तिम निर्णय गर्न चाहन्थें, अख्तियार जमाउन चाहन्थें। म आफ्नो कर्तव्यमा एकतन्त्री र मनमानी थिएँ, कसैसित पनि काम गर्न चाहन्नथिएँ र मैले लिलियनलाई बाधा दिएँ। त्यो मैले कर्तव्य गरिरहेको कसरी भयो र? यसले मण्डलीको काममा बाधा पुगिरहेको थियो र मैले शैतानको नोकरको रूपमा काम गरिरहेकी थिएँ।

पछि मैले परमेश्‍वरका वचनको अर्को खण्ड भेट्टाएँ: “अगुवा र सेवकहरू, अनि कुनै पनि कर्तव्य गर्ने सबै व्यक्तिको सहकर्मी हुने भए पनि, ख्रीष्टविरोधीहरूले आफूमा राम्रो क्षमता छ र आफू साधारण मानिसहरूभन्दा असल छु, त्यसकारण साधारण मानिसहरू आफ्नो सहकर्मी हुन योग्य हुँदैनन्, र तिनीहरू सबै आफूभन्दा तल्‍लो स्तरका हुन्छन् भन्‍ने विश्‍वास गर्छन्। त्यसैले ख्रीष्टविरोधीहरू अन्तिम निर्णय आफै गर्न मन पराउँछन् र अरू कसैसँग पनि छलफल गर्न चाहँदैनन्। त्यसो गर्दा आफू केही नकामको अयोग्य देखिनेछु भन्‍ने तिनीहरूलाई लाग्छ। यो कस्तो प्रकारको दृष्टिकोण हो? यो कस्तो प्रकारको स्वभाव हो? के यो अहङ्कारी स्वभाव हो? तिनीहरूले अरूसँग सहकार्य गर्नु र विभिन्‍न विषयमा छलफल गर्नु, तिनीहरूलाई सोधपुछ गर्नु र तिनीहरूबाट खोजी गर्नु अशोभनीय र अपमानजनक, र आत्मसम्मानमा ठेस लगाउने कुरा हो भन्‍ने ठान्छन्। त्यसकारण, आफ्‍नो आत्मसम्‍मानको रक्षा गर्न, तिनीहरूले आफूले गर्ने कुनै कुरामा पारदर्शिता देखाउँदैनन्, न त तिनीहरूले यसबारेमा अरूलाई नै बताउँछन्, अरूसँग यसबारेमा छलफल गर्नु त परै जाओस्। तिनीहरूलाई के लाग्छ भने, अरूसँग छलफल गर्नु भनेको आफू असक्षम छु भन्‍ने देखाउनु हो; सधैँ अरूका विचार माग्‍नु भनेको आफू मूर्ख र आफै विचार गर्न नसक्‍ने छु भनी देखाउनु हो; कुनै काम पूरा गर्न वा केही समस्या समाधान गर्न अरूसँग काम गर्दा त्यसले आफूलाई निकम्मा देखाउँछ। के यो तिनीहरूको अहङ्कारी र मूर्ख मानसिकता होइन र? के यो तिनीहरूको भ्रष्ट स्वभाव होइन र? तिनीहरूभित्रको अहङ्कार र आत्मधार्मिकता एकदमै प्रस्ट देखिन्छ; तिनीहरूले सामान्य मानव समझ पूरै गुमाएका हुन्छन्, र तिनीहरूको दिमाग ठेगानमा हुँदैन। तिनीहरूले सधैँ आफूसित क्षमता छ, आफै कामकुरा फत्ते गर्न सक्छन् र अरूसित सहकार्य गर्नु आवश्यक छैन भन्ने सोच्छन्। तिनीहरूसँग यस्ता भ्रष्ट स्वभाव भएका हुनाले, तिनीहरूले सौहार्दपूर्ण सहकार्य हासिल गर्न सक्दैनन्। तिनीहरूले अरूसँग सहकार्य गर्नु भनेको आफ्नो शक्तिलाई फितलो बनाउनु र टुक्र्याउनु हो, अरूसँग काम बाँड्दा, आफ्‍नै शक्ति कम हुन्छ भन्‍ने विश्‍वास गर्छन् र तिनीहरूले आफ्‍नो लागि सबै कुराको निर्णय गर्न सक्दैनन्, अर्थात् तिनीहरूमा साँचो शक्तिको कमी हुन्छ, जुन तिनीहरूको लागि ठूलो घाटा हो। त्यसकारण, तिनीहरूलाई जेसुकै आइलागे पनि, यदि तिनीहरूलाई यो कुरा बुझेको छु त्यसलाई सम्हाल्ने उचित तरिका जानेको छु भन्‍ने लाग्छ भने, तिनीहरूले यसबारेमा अरू कसैसँग छलफल गर्नेछैनन्, र तिनीहरूले सारा आदेशहरू दिनेछन्। अरूलाई थाहा दिनुभन्दा गल्ती गर्न रुचाउँछन्, अरूसँग शक्ति बाँड्नुभन्दा गलत नै हुन रुचाउँछन्, र आफ्नो काममा अरूलाई हस्तक्षेप गर्न दिनुभन्दा निष्कासित हुन रुचाउँछन्। यस्तो व्यक्ति ख्रीष्टविरोधी हो। तिनीहरूले आफ्‍नो शक्ति अरू कसैसँग बाँड्नुभन्दा, परमेश्‍वरको घरका हितहरूमा हानि पुर्‍याउन, परमेश्‍वरको घरका हितहरूमा सम्झौता गर्न चाहन्छन्। तिनीहरूलाई के लाग्छ भने, आफूले कुनै काम गर्दा वा कुनै मामला सम्हाल्दा, यो कर्तव्यपालन होइन, बरु आफ्नो प्रदर्शन गर्ने र अरूभन्दा विशिष्ट बन्ने, अनि शक्ति प्रयोग गर्ने मौका हो। त्यसकारण, तिनीहरूले अरूसित मिलेर सहकार्य गर्नेछु र मामलाहरू आइपर्दा त्यसबारे अरूसित छलफल गर्नेछु भन्ने गरे पनि, सत्य कुरा के हो भने, तिनीहरू हृदयमा, आफ्नो शक्ति वा हैसियत त्याग्न अनिच्छुक छन्। तिनीहरू सोच्छन् कि यदि तिनीहरूले केही धर्मसिद्धान्त बुझेका छन् र त्यो काम आफै गर्न सक्छन् भने, तिनीहरूले अरू कसैसँग सहकार्य गर्नु पर्दैन; तिनीहरूले सोच्छन्, यो काम आफै अघि बढाउनुपर्छ र आफै पूरा गर्नुपर्छ, र त्यसरी मात्रै यसले तिनीहरूलाई दक्ष बनाउन सक्छ। के यो दृष्टिकोण ठीक छ? तिनीहरूबाट सिद्धान्तहरू उल्लङ्घन भएमा, तिनीहरूले कर्तव्य पूरा गरिरहेका हुँदैनन्, तिनीहरू परमेश्‍वरको आज्ञा पूरा गर्न सक्षम हुँदैनन्, र तिनीहरूले परिश्रम मात्र गरिरहेका हुन्छन् भन्ने कुरा तिनीहरूलाई थाहा हुँदैन। कर्तव्यपालनको दौरान सत्यता सिद्धान्तहरू खोजी गर्नुको सट्टा, तिनीहरूले आफ्‍ना विचार र मनसायहरूअनुसार शक्ति प्रयोग गर्छन्, धाक लगाउँछन्, र आफ्‍नै प्रदर्शन गर्छन्। तिनीहरूको साझेदार सहकर्मी जो भए पनि वा तिनीहरूले जे काम गरे पनि, तिनीहरूले कामकुराबारे छलफल गर्न कहिल्यै चाहँदैनन्, तिनीहरू सधैँ आफै काम गर्न चाहन्छन्, र सधैँ आफै अन्तिम निर्णय लिन चाहन्छन्। तिनीहरूले कामकुरा पूरा गर्न स्पष्टतः शक्तिसँग खेलिरहेका र शक्ति प्रयोग गरिरहेका हुन्छन्। ख्रीष्टविरोधीहरू सबैले शक्तिलाई प्रेम गर्छन्, र जब तिनीहरूसँग हैसियत हुन्छ, तिनीहरू अझै बढी शक्ति चाहन्छन्। अनि, जब ख्रीष्टविरोधीहरूसँग शक्ति हुन्छ, तिनीहरूले आफ्नो हैसियत प्रयोग गरेर प्रदर्शन गर्ने र आफ्‍नो सान देखाउने सम्भावना हुन्छ, ताकि अरूले तिनीहरूलाई आदरभावले हेरून् र तिनीहरू अरूभन्दा फरक देखिन सकून्। यसरी ख्रीष्टविरोधीहरू शक्ति र हैसियतमा लीन हुन्छन्, र आफ्नो शक्ति कहिल्यै परित्याग गर्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। यो पढेपछि म त्यति बिघ्न हैकम जमाउने बन्‍नु र अरूसित काम गर्न इच्छुक नहुनुको कारण त मण्डलीको काममा धेरै मानिसहरू सामेल गरियो भने मेरो अधिकार छरपस्ट हुनेछ र म एकमात्र इन्चार्ज हुँदिनँ, अरूलाई अह्राउखटाउ गर्न पाउँदिनँ, वा अरूबाट प्रशंसा पाइँदैन भनेर पो रहेछ भन्ने देखेँ। मैले पहिला मण्डलीको कामको जिम्मेवारी सम्हालेकी थिएँ, र मसित अनुभव छ, यसको लागि क्षमता छ र म योग्य छु भनेर सोचेँ। मैले यसैको आडमा अहङ्कारी हुँदै, म विशेष व्यक्ति हुँ र अरूभन्दा माथि छु भन्ने सोचाइ राखें। लिलियनले केही गर्नुअघि मैले तिनीसँग छलफल गरूँ भन्ने चाहन्थिन्, तर त्यसो गर्दा म असक्षम देखिन्छु भन्ने मलाई लाग्यो, त्यसैले म आफ्नै बलबुतामा कामकुरा गर्थें। कहिलेकाहीँ चाहिँ तिनीसित परामर्श लिनुपर्छ कि भनेर सोच्थें, तर आडम्बर देखाउन र अरूको प्रशंसा पाउन तिनीसँग भन्ने विचार नै हुँदैन भन्ने सोच्दै मैले तिनीसित छलफल गरे पनि मसित सहमत भइहाल्ने त हुन् नि भन्ने तर्क निकालेँ। मैले यसलाई लिलियनसित काम नगर्ने बहानाको रूपमा प्रयोग गरें। हामी दुवैले सँगै मण्डलीको काम गरून् भनेर मण्डलीले प्रबन्ध गरेको थियो। हरेक प्रोजेक्टमा सहभागी हुने, त्यसको विस्तृत जानकारी र प्रगतिबारे जान्ने तिनको अधिकार थियो, तर मैले ती आफै गर्नका लागि तिनलाई पन्छाएँ, कामकुराबारे जान्ने र बोल्ने तिनको अधिकार छिनेँ, तिनलाई नाम मात्रको इन्चार्ज बनाएँ। मैले तिनलाई सहभागी हुन नदिई सबै कामकुरा आफ्नो हातमा लिएँ। के मैले यस्तो गर्नुको सार ख्रीष्टविरोधीले आफ्नै साम्राज्य खडा गर्ने कार्यकै जस्तो थिएन र? मैले ठूलो रातो अजिङ्गरको तानाशाही र पूर्ण नियन्त्रणबारे, र मानिसहरूले त्यसको कुरा चुपचाप सुन्नुपर्छ भन्‍ने बारेमा सोचेँ। मेरो हकमा, मैले आफूले गर्ने सबै कुराको इन्चार्ज हुन चाहेँ, हैकम जमाएँ र अरूसित कामकुराबारे छलफल गर्न इच्छुक भइनँ। म मण्डलीमा तानाशाह थिएँ र पूरै नियन्त्रण जमाउथें। म कसरी त्यो ठूलो रातो अजिङ्गरभन्दा फरक थिएँ र? मैले यसबारे जति धेरै सोचें, अरूसित सहकार्य गर्न इन्कार गर्ने मेरो समस्या उति नै धेरै गम्भीर रहेको महसुस गरें, र मलाई अलिक डर लाग्यो। मण्डलीमा ख्रीष्ट र सत्यताको शक्ति चल्छ। जेसुकै भए तापनि, हामीले सत्यता खोज्नुपर्छ र सिद्धान्तअनुसार कामकुरा गर्नुपर्छ। तर मैले सम्हालेको मण्डलीमा सधैँ सर्वेसर्वा निर्णय गर्न चाहें। के मैले शासक हुन खोजेकी थिइनँ र? कसरी सत्यता अभ्यास गर्ने र मण्डलीका हितको रक्षा गर्ने भनेर मैले विचार गरिरहेकी थिइनँ, बरु आफ्ना व्यक्तिगत चाहनाहरू पूरा हुन्छन् कि हुँदैनन् भनेर सोचें। अन्त्यमा गएर, मेरै कारणले मण्डलीको काम पूरै बिग्रियो, र मैले त्यो मार्गमा बाधा र रोकावट ल्याइरहेकी थिएँ। मैले त्यो कर्तव्य निर्वाह गर्न पाउनु परमेश्‍वरको अनुग्रह थियो। म सत्यताको पछि लागूँ, दाजुभाइ-दिदीबहिनीसित मिलेर काम गरूँ, र नयाँ विश्‍वासीहरूलाई राम्रोसँग मलजल गरी तिनीहरूलाई चाँडै साँचो मार्गमा पाइला टेक्न सक्ने बनाऊँ भन्‍ने परमेश्‍वरको इच्छा थियो। तर मैले यसलाई आडम्बर देखाउने, शक्ति प्रयोग गर्ने र अरूलाई मेरो मान गर्न लगाउने मौकाको रूपमा लिएँ। म सधैँ हैकम जमाउने व्यक्ति थिएँ, आफ्ना सीपहरू देखाइ टोपल्थें। यसले मण्डलीको काममा बाधा मात्र पुऱ्याएन, दाजुभाइ-दिदीबहिनीलाई चोट पनि पुऱ्यायो र मेरो आफ्नै जीवनमा पनि हानि गऱ्यो।

मैले परमेश्‍वरका वचनहरू वाचन गरिएको भिडियो हेरें, जसले मेरा गलत दृष्टिकोणलाई पुरै बद्लिदियो। सर्वशक्तिमान्‌ परमेश्‍वर भन्नुहुन्छ: “सौहार्दपूर्ण सहकार्यमा धेरै कुरा समावेश हुन्‍छन्। यसमा कम्तीमा पनि, यी धेरै कुराहरूमध्ये एउटाचाहिँ अरूलाई बोल्न र विभिन्‍न सुझावहरू राख्‍न दिनु हो। यदि तँ सच्चा रूपमा विवेकसङ्गत छस् भने, तैँले जुनै प्रकारको काम गरे पनि, पहिले सत्यता सिद्धान्तहरू खोज्न सिक्‍नुपर्छ, र अरूका रायहरू खोज्न अग्रसर हुनुपर्छ। तैँले प्रत्येक सुझावलाई गम्भीरतापूर्वक लिइस् र त्यसपछि अरूसित मिलेर समस्याहरू समाधान गरिस् भने, आधारभूत रूपमा सौहार्दपूर्ण सहकार्यलाई पूर्णता दिनेछस्। यस तरिकाले, तैँले आफ्नो कर्तव्यमा एकदमै कम कठिनाइको सामना गर्नेछस्। जुनै समस्या आइपरे पनि, ती समाधान गर्न र सम्हाल्न सजिलो हुनेछ। यही नै सौहार्दपूर्ण सहकार्यको प्रभाव हो। कहिलेकाहीँ, सानातिना मामिलाहरूमा विवादहरू हुन्छन्, तर जबसम्म यिनले काममा असर गर्दैनन्, ती समस्या बन्नेछैनन्। तथापि, मण्डलीको कामसँग सम्बन्ध भएका महत्त्वपूर्ण र प्रमुख मामिलाहरूमा, तैँले सहमति कायम गर्नुपर्छ र ती समाधान गर्न सत्यता खोजी गर्नुपर्छ। यदि अगुवा वा सेवकको रूपमा, तैँले सधैँ आफूलाई अरूभन्दा माथि ठान्छस्, र त्यो सरकारी पद भएझैँ आफ्नो कर्तव्यमा रमाउँछस्, सधैँ तेरो हैसियतका लाभहरू लिन्छस्, आफ्‍नै योजनाहरू बनाउँदै, सधैँ आफ्नै ख्याति, प्राप्ति र हैसियतको सोचविचार र उपभोग गर्दै, सधैँ आफ्नै उद्यम चलाउँदै, र सधैँ उच्‍च हैसियत प्राप्त गर्ने, अझ धेरै मानिसहरूलाई व्यवस्थापन र नियन्त्रण गर्ने, र आफ्नो शक्तिको दायरा विस्तार गर्ने प्रयास गर्दै, कुनै सरकारी अधिकारीजस्तै गरी, यदि तँ आफ्नो कर्तव्यमा मस्त हुन्छस् भने, त्यो समस्या हो। आफू सरकारी अधिकारी भएजस्तै गरी कुनै महत्त्वपूर्ण कर्तव्यलाई आफ्नो पदको फाइदा उठाउने मौकाको रूपमा लिनु निकै खतरनाक हुन्छ। यदि तँ सधैँ यस्तरी व्यवहार गर्छस्, अरूसँग सहकार्य गर्न चाहँदैनस्, आफ्नो शक्तिलाई कम गर्न र त्यो अरू कसैसित बाँड्न चाहँदैनस्, अरू आफूप्रतिको ध्यान अरू कसैले तानेको चाहँदैनस्, सबैको आकर्षणको केन्द्रबिन्दु बन्‍न खोज्छस्, र आफै मात्र शक्तिको उपभोग गर्न चाहन्छस् भने, तँ एक ख्रीष्टविरोधी होस्। तथापि, यदि तैँले सत्यतालाई प्रायजसो खोजी गर्छस्, आफ्नो देह, प्रेरणा र विचारहरूविरुद्ध विद्रोहको अभ्यास गर्छस्, र आफै अग्रसर भएर अरूसँग सहकार्य गर्न, अरूसित परामर्श र खोजी गर्नलाई मन खोलेर कुरा गर्न, अरूका विचार र सुझावहरूलाई ध्यानपूर्वक सुन्‍न, र जसकोबाट आएको भए पनि सही र सत्यतासँग मिल्दो सल्लाहलाई स्विकार्न सक्छस् भने, तैँले बुद्धिमानीपूर्ण र सही तरिकाले अभ्यास गरिरहेको हुन्छस्, र तँ गलत मार्गबाट बच्न सक्षम हुन्छस्, र यो तेरो लागि सुरक्षा हो। तैँले अगुवासम्बन्धी उपाधिहरू त्याग्‍नुपर्छ, हैसियतको तुच्छ धाक लगाउन छोड्नुपर्छ, यसको साटो आफूलाई सामान्य व्यक्ति ठान्‍नुपर्छ, अरूकै बराबरी स्तरमा खडा हुनुपर्छ, र आफ्नो कर्तव्यप्रति जिम्मेवार मनोवृत्ति अपनाउनुपर्छ। यदि तैँले आफ्नो कर्तव्यलाई सधैँ आधिकारिक उपाधि र हैसियत, वा सम्मान ठान्छस्, र अरू मानिसहरूको काम तेरो पदको निम्ति काम र सेवा गर्नु हो भन्ने कल्पना गर्छस् भने, यो समस्याजनक कुरा हो, अनि परमेश्‍वरले तँलाई तिरस्कार गर्नुहुनेछ र उहाँ तँदेखि विरक्तिनुहुनेछ। यदि तैँले आफू अरूसमान नै हुँ, आफूलाई परमेश्‍वरबाट थोरै बढी कार्यादेश र जिम्मेवारी प्राप्त भएको मात्र हो भन्‍ने विश्‍वास गर्छस् भने, यदि तैँले आफूलाई तिनीहरूसँगको समान स्थानमा राख्‍न सिक्‍न सक्छस्, र अरू मानिसले के सोच्छन् भनेर सोध्‍नलाई झुक्‍नसमेत सक्छस् भने, र यदि तैँले तिनीहरूको कुरा गम्भीरतापूर्वक, नजिकबाट र ध्यानपूर्वक सुन्‍न सक्छस् भने, तैँले अरूसित सौहार्दपूर्ण रूपमा सहकार्य गर्नेछस्। यो सौहार्दपूर्ण सहकार्यले कस्तो प्रभाव पार्नेछ? यसको प्रभाव ठूलो हुन्छ। तैँले आफूसित पहिला कहिल्यै नभएका कुराहरू प्राप्त गर्नेछस्, जुन सत्यताको ज्योति र जीवनका वास्तविकताहरू हुन्; तैँले अरूका सद्गुणहरू पत्ता लगाउनेछस् र तिनीहरूका सबल पक्षबाट सिक्नेछस्। अर्को कुरा पनि छ: तँ अरूलाई मूर्ख, मन्द बुद्धिको, बेवकुफ, आफूभन्दा तुच्छ ठान्छस्, तर जब तँ तिनीहरूको राय सुन्छस् वा अरू मानिसले तँसामु आफ्नो मन खोल्छन्, तब तैँले अनजानमै कोही पनि तैँले सोचे जत्ति साधारण हुँदैन, हरव्यक्तिले फरक सोच र विचार दिन सक्छ, र हरव्यक्तिका आफ्नै गुणहरू हुन्छन् भनेर पत्ता लगाउनेछस्। यदि तैँले सौहार्दपूर्ण रूपमा सहकार्य गर्न सिकिस् भने, त्यसले तँलाई अरूका सबल पक्षबाट सिक्न मद्दत गर्ने मात्र नभई तेरो अहङ्कार र आत्मधर्मीपन खुलासा गर्न र तँलाई आफू चलाख छु भन्ने कल्पना गर्नबाट रोक्न सक्छ। जब तँ आफूलाई अरू सबैभन्दा स्मार्ट र राम्रो छु भन्ठान्न छोड्छस्, तब यो आत्मकेन्द्रित र आत्मप्रशंसा गर्ने स्थितिमा जिउन छोड्नेछस्। अनि त्यसले तँलाई बचाउनेछ, होइन र? अरूसँग सहकार्य गर्दा तैँले सिक्नुपर्ने पाठ र लिनुपर्ने लाभ यही हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। यो हेरिसकेपछि के बुझें भने, मैले लिलियनसित सहकार्य गर्न नचाहनु र मेरो अधिकार विभाजन हुन्छ भनेर डराउनुको कारण त परमेश्‍वरले मलाई दिनुभएको कर्तव्यलाई मैले मेरो जिम्‍मेवारीको रूपमा नहेरेकोले गर्दा पो रहेछ। बरू मैले त्यसलाई आफ्नो आधिकारिक पद ठानें, मानौं त्यो मेरो ओहोदा र मुकुट हो। मैले अरूसित सहकार्य गर्न मानिनँ, र सधैँ उच्च एवम् पराक्रमी हुन खोजें, आफूलाई विशिष्ट व्यक्ति बनाउन चाहें। त्यो गलत मार्ग थियो। वास्तवमा, मसित सत्यता र समस्याहरू समाधान गर्ने तरिकाबारे सतही बुझाइ थियो भनेर त्यस समय अवधिले प्रकट गऱ्यो। मैले हाम्रो कामलाई समग्र रूपमा विचार गरिरहेकी पनि थिइनँ र व्यवहारिक काम त गर्दै गरिनँ भन्दा पनि हुन्छ। दाजुभाइ-दिदीबहिनीलाई जीवन प्रवेशमा आइपर्ने समस्याहरूमा मदत गर्नु त संघर्ष नै थियो, म एक्लैले गर्न नसकेका थुप्रै कामहरू थिए। अरूको सामर्थ्यबाट सिक्न र आफ्ना कमजोरीलाई बलमा परिणत गर्नका लागि मसित सँगै काम गर्ने, कामकुराबारे छलफल गर्ने र प्रतिक्रिया दिने अरू कसैको मलाई खाँचो थियो। मैले सोचें, देहधारी परमेश्‍वरले मानिसजातिको मुक्तिको लागि धेरै सत्यताहरू व्यक्त गर्नुहुन्छ तर उहाँले अलिकति पनि अहङ्कार देखाउनुहुन्न। उहाँले धेरै कुरामा मानिसका सुझाव सुन्नुहुन्छ र कहिल्यै आडम्बर देखाउनुहुन्न। उहाँले मानिसजातिलाई मलजल गर्न र पोषण दिन सधैँ चुपचाप सत्यताहरू व्यक्त गरिरहनुभएको छ। परमेश्‍वरको सार धेरै दयालु र प्रेमिलो छ। तर म शैतानद्वारा भ्रष्ट पारिएकी, शैतानी स्वभावहरूले भरिएकी अनि सत्यता नबुझेकी थिएँ। मैले बुझ्न नसकेका धेरै कुरा थिए। तैपनि म आफूलाई विशेष ठान्दै उच्च र पराक्रमी मान्थें, काम जत्रोसुकै भए पनि सहकर्मीविनै, कसैलाई विचारै नगरी आफै सम्हाल्न सकिहाल्छु भनी सोच्थें। मअति नै अहङ्कारी र अविवेकी थिएँ। वास्तवमा, हाम्रो कर्तव्यमा कामकुराबारे छलफल गर्नु र सङ्गति गर्नु त अक्षमताको प्रदर्शन नभई व्यावहारिक र बुद्धिमान कुरा हो। यो त आफूले देख्न वा बुझ्न नसक्ने कुरा अरूबाट प्राप्त गर्नु, र आफ्‍नो घमण्डको गलत मार्गलाई त्याग्नु हो। कर्तव्य राम्ररी पूरा गर्ने र परमेश्‍वरको सुरक्षा प्राप्त गर्ने एकमात्र मार्ग यही हो। अहिले, मैले परमेश्‍वरको इच्छा बुझें। कामकुराबारे छलफल गर्नु, सहयोगी हुनु र एकअर्काको कमजोरीलाई बलमा परिणत गर्नु नै कर्तव्य राम्ररी पूरा गर्ने र परमेश्‍वरलाई खुसी पार्ने एकमात्र तरिका हो।

पछि मैले परमेश्‍वरको वचनका अर्को खण्ड भेटें, जसले मलाई पछ्याउने मार्ग भेट्न सहयोग गऱ्यो। परमेश्‍वरका वचनले भन्छन्: “जब तिमीहरूले आफ्‍ना कर्तव्यहरू पूरा गर्न अरूसँग सहकार्य गरिरहेको हुन्छौ, तब के तिमीहरू फरक विचारहरूप्रति खुला मनका हुन्छौ? के तिमीहरू अरूलाई बोल्‍न दिन सक्छौ? (म केही मात्रामा गर्न सक्छु। पहिले, प्रायजसो म दाजुभाइ-दिदीबहिनीहरूको सुझाव सुन्दिनथेँ र आफ्‍नै तरिकाले काम गर्न जिद्दी गर्थेँ। पछि म गलत छु भन्‍ने कुरा तथ्यले प्रमाणित गरेपछि मात्रै, मैले तिनीहरूको धेरैजसो सुझाव सही थिए, सबैले छलफल गरेको समाधान नै उचित थियो, र मैले आफ्नै दृष्टिकोणमा भर परेर कुराहरू स्पष्टसँग देख्न सकिनँ र ममा कमी थियो भन्‍ने थाहा पाएँ। यो अनुभव गरेपछि, सद्‌भावपूर्ण सहकार्य गर्नु कति महत्त्वपूर्ण छ भन्‍ने मैले महसुस गरेँ।) अनि तैँले यसबाट के देख्‍न सक्छस्? यो अनुभव गरेपछि, के तैँले केही लाभ प्राप्त गरिस्, र सत्यता बुझिस्? के तिमीहरूलाई कोही सिद्ध छ भन्‍ने लाग्छ? मानिसहरू जति नै दह्रिला भए पनि, वा जति नै सक्षम र प्रतिभावान् भए पनि, तिनीहरू अझै पनि सिद्ध हुँदैनन्। मानिसहरूले यो कुरालाई मान्‍नैपर्छ, यो तथ्य हो र मानिसहरूमा आफ्‍नो योग्यता र सामर्थ्य वा गल्तीहरूलाई सही तरिकाले व्यवहार गर्न हुनुपर्ने मनोवृत्ति हो; यो मानिसहरूमा हुनुपर्ने तर्कसङ्गतता हो। आफूमा त्यस्तो तर्कसङ्गतता भयो भने, तैँले आफ्‍ना र अरूका सामर्थ्यहरू र कमजोरीहरूलाई उचित तरिकाले सम्हाल्न सक्छस्, र यसले तँलाई तिनीहरूसँग सद्‍भावमा रही काम गर्न सक्‍ने तुल्याउनेछ। यदि तैँले सत्यताको यो पक्ष बुझेको छस् र तँ सत्यता वास्तविकताको यो पक्षमा प्रवेश गर्न सक्छस् भने, दाजुभाइ-दिदीबहिनीहरूको सबल पक्ष प्रयोग गर्दै तिनीहरूसँग सद्‍भावको साथ मिलेर बस्दै आफूसँग भएको कुनै पनि कमजोरीलाई पूर्ति गर्न सक्छस्। यसरी, तैँले जुनसुकै कर्तव्य निर्वाह गरिरहेको भए पनि वा तैँले जे गरिरहेको भए पनि, तँ सधैँ यसमा अझ उत्तम हुँदै जानेछस् र परमेश्‍वरको आशिष्‌ पाउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो साँचो हो। महान् र सक्षम हुँदैमा कोही व्यक्ति पूर्ण हुँदैन। सबैसित क्षमता र कमजोरी दुवै हुन्छ अनि त्यसलाई उचित तरिकामा सम्हाल्नुपर्छ। हामीले अरूका सल्लाह सुझाव सुन्न र एकअर्कालाई बलियो बनाउन सिक्नुपर्छ। यस्तो असल समझ भएमा मात्र हामी अरूसित राम्ररी सहकार्य गर्न सक्छौं। पहिला, मैले नयाँ विश्‍वासीहरूलाई मलजल गर्ने कामलाई मात्र ध्यान दिइरहेकी थिएँ, र लिलियनले चाहिँ सुसमाचार कामको देखरेख गरिरहेकी थिइन्। यदि मैले ती सबै कामको जिम्मेवारी लिएकी भए, त्यसलाई सम्हाल्न वा राम्ररी पूरा गर्न मेरो वशको कुरा हुने थिएन। अनि आफ्नो कर्तव्यमा धेरैवटा कुराबारे मेरो दृष्टिकोण सीमित थियो। म हतार गर्ने व्यक्ति थिएँ। हाम्रा अगुवाले मेरो कामबारे सोधपूछ गर्दा धेरै गल्ती र राम्ररी नगरिएका कामकुरा औंल्याउँथिन्। सहकर्मीविना कर्तव्य राम्रोसँग गर्न सक्दिनँ भन्ने मैले महसुस गरें। मैले त्यस कुरालाई पहिला कहिल्यै बुझेकी थिइनँ र आफूलाई चिनिनँ। म अहङ्कारी थिएँ, सधैँ इन्चार्ज हुन चाहन्थें र अरूसित काम गर्न सक्दिनँथिएँ। यसले मण्डलीको काममा बाधा पुऱ्यायो। यो थाहा पाएपछि मलाई असाध्यै दोषी महसुस भयो, त्यसैले उप्रान्त भ्रष्टतामा जिउन चाहन्नँ र आफ्नो कर्तव्यमा लिलियनसित मिलेर काम गर्न तयार छु भन्दै परमेश्‍वरलाई मनमनै प्रार्थना गरें।

त्यसपछि, हामीले सँगै काम गर्दा सिस्टर लिलियनसित थुप्रै क्षमता भएको मैले देखें। तिनी मभन्दा धेरै विचारशील थिइन् र समस्या पर्दा सत्यता सिद्धान्तहरू खोजी गर्थिन्। सत्यताबारे सङ्गति गर्दा तिनी विस्तृत रूपमा जान्थिन्। म अगुवा भएकी त्यति धेरै भएको थिएन, त्यसैले मण्डलीको काम कसरी सम्हाल्ने भनेर मलाई त्यति राम्रोसित थाहा थिएन। कामलाई विस्तृत रूपमा सम्हाल्नुपर्दा र समस्या समाधान गर्न सत्यतामा सङ्गति गर्नुपर्दा म एक प्रकारको अन्धाधुन्ध स्थितिमा हुन्थें। ती कुराहरूमा म तिनको बराबरी थिइनँ। अनि मभन्दा तिनी धेरै प्रेमिलो थिइन्; नवप्रवेशीलाई अप्ठेरो स्थितिमा मदत गर्दा तिनले बारम्बार सङ्गति गर्थिन्। तिनले राम्रो काम गरिसकेकी छिन् भनेर मैले भन्दा, अझै राम्रो गर्नु छ भनेर तिनी भन्थिन्। मैले कसरी तिनलाई सहयोग गरिनँ तर अनावश्यक ठानें भनेर मैले सोचें। त्यति बेला तिनी नकारात्मक भएकी थिइन्, तर तिनले तुरुन्तै आफ्नो स्थितिलाई अर्कैतिर मोडेर सक्रियतासाथ आफ्नो कर्तव्य पूरा गरिरहिन्। मैले तिनलाई बेवास्ता गरेकी भए पनि तिनले मलाई बारम्बार प्रश्नहरू सोधिरहन्थिन्। तिनी प्रेमिलो र धीर थिइन् र आफ्नो कर्तव्यको लागि साँचो रूपमा जिम्मेवारी सम्हाल्‍थिन्। मसित यी गुणहरूको कमी थियो। त्यो कुरा बुझेपछि मलाई साह्रै नराम्रो लाग्यो। मेरो भ्रष्ट स्वभावले लिलियनलाई कत्ति चोट पुऱ्याएकी रहेछु र मण्डलीको काममा कत्ति धेरै हानि गरेकी रहेछु भनेर मैले बुझें। यदि म सुरुदेखि नै तिनीसित सहकार्य गर्न उत्सुक भएकी भए, मैले सबै कुराबारे तिनीसित छलफल गरेकी भए, कामकुराले अर्को मोड लिनेथियो। पछुतोले भरिएर म परमेश्‍वरसामु आएँ र प्रार्थना गरें, “हे परमेश्‍वर, मैले आफ्नो भ्रष्टता र कमीकमजोरीलाई देख्न सकें, र अहिले तपाईंको इच्छालाई बुझें। अबउसो म लिलियनसित सहकार्य गर्नेछु र मानव स्वभावमा जिउनेछु।”

त्यसपछि, लिलियनसित काम गर्दा, मैले तिनलाई यस्ता कुराहरू सोध्ने सुनिश्चित गरें, “के तपाईंलाई यो ठीक जस्तो लाग्छ? तपाईंको कुनै सुझाव छ कि?” एकपटक, हामीले कामबारे छलफल गर्दैगर्दा, तिनले मलाई नवप्रवेशीहरूलाई मलजल गर्ने काम कस्तो हुँदैछ भनेर सोधिन्। मैले मनमनै सोचें, “यसबारे हामीले केही दिनअघि मात्रै कुरा गरेको, फेरि किन कुरा गर्नुपऱ्यो? केही समस्या पऱ्यो भने त्यसलाई म सम्हाल्न सकिहाल्छु नि।” म फेरि तिनलाई पन्छाउन चाहन्थें। त्यसपछि, फेरि मेरो पुरानो समस्या सुरु हुँदै गरेको मैले महसुस गरें, मेरो इन्चार्ज हुने चाहना पलाउँदै थियो। मैले तुरुन्तै प्रार्थना गरें, भ्रष्ट स्वभावले काम नगरूँ भनेर परमेश्‍वरलाई मार्गदर्शन मागें। प्रार्थनापछि, अहिलेसम्मका मेरा सबै विफलताहरूबारे सोचें, म कत्ति तानाशाही र हैकम जमाउने थिएँ, आफ्नै तरिकामा कामकुरा गर्न चाहने र आडम्बरी थिएँ। त्यसो गर्नु पूर्णतया शैतानलाई व्यक्त गर्नु थियो। मैले आफूलाई त्यागेर परमेश्‍वरका वचनहरू अभ्यास गर्नुपर्थ्यो, र तिनीसित सहकार्य गर्नुपर्थ्यो। तसर्थ, मैले तिनीसित काम गर्दाको विषयमा आफूले जाने जत्ति सबै कुरा इमानदारीपूर्वक बताएँ, र मैले बताइसकेपछि, लिलियनले पनि आफ्ना विचारहरू पोखिन्। मैले तिनको सङ्गतिबाट केही कुरा सिकें र कर्तव्य पूरा गर्ने उत्कृष्ट तरिका यही हो भन्ने मलाई लाग्यो।

त्यसपछि, मैले आफ्नो कर्तव्यमा समस्या सामना गर्दा छलफल गर्न तिनलाई खोज्ने गर्थें, र यी समस्या समाधान गर्न मिलेर सत्यताको खोजी गरी सङ्गति गर्थ्यौं। यसको केही समयपछि, मेरो स्थिति सुध्रियो र मेरो कर्तव्य प्रस्तुतिमा पनि सुधार आयो। म परमेश्‍वरप्रति एकदमै कृतज्ञ छु। अनि आफ्नो कर्तव्यमा आफूलाई त्याग्दा, अरूसित मिलेर काम गर्दा र एकअर्काका कमीकमजोरीहरू परिपूर्ति गर्दा मात्र, परमेश्‍वरको मार्गदर्शन प्राप्त गर्न सकिने रहेछ भनेर मैले देखेकी छु!


५३. सुसमाचार सुनाउने कठिन मार्ग

आना, म्यान्मार

म म्यान्मारकी हुँ। मैले सर्वशक्तिमान् परमेश्‍वरका आखिरी दिनहरूको काम सन् २०१९ मा स्विकारेँ। मैले परमेश्‍वरको वचन पढेर के थाहा पाएँ भने, परमेश्‍वर मानिसलाई शैतानको प्रभावबाट मुक्ति दिन आखिरी दिनहरूमा आफ्नो न्यायको काम गर्नुहुन्छ, र हामीलाई सुन्दर गन्तव्यमा पुऱ्याउनुहुन्छ। म परमेश्‍वरको मुक्तिका लागि अति कृतज्ञ छु। त्यसपछिदेखि, मैले मण्डलीमा सुसमाचार प्रचार गर्दै आइरहेकी छु। एउटा भेलामा हामीले परमेश्‍वरका वचनहरूको यो खण्ड पढेका थियौँ: “मेरो अन्तिम कार्य मानिसलाई दण्ड दिनका लागि मात्रै होइन, तर मानिसका लागि गन्तव्यको व्यवस्था गर्नु पनि हो। यसका अतिरिक्त, यो कार्य सबै मानिसहरूले मेरो व्यवहार र कार्यहरूलाई कदर गरून् भन्नका लागि हो। मैले गरेका सबै कार्य सही छन् र मैले गरेका सबै कार्य मेरो स्वभावको अभिव्यक्ति हुन् भनेर प्रत्येक व्यक्तिले देखून् भन्‍ने मेरो चाहना हो। मानिसजातिलाई जन्माएको मानिसले होइन, प्रकृतिले त झनै होइन, तर सृष्टिमा भएका सबै जीवित प्राणीको पालनाहार मैले जन्माएको हुँ। मेरो अस्तित्वविना मानवजाति नाश मात्रै हुँदै जानेछ र विपदको अभिशाप भोग्नुपर्नेछ। कुनै पनि मानवजातिले सुन्दर सूर्य र चन्द्रमा, वा हराभरा संसार फेरि कहिल्यै देख्न पाउनेछैनन्; मानवजातिले कठ्याङ्ग्रिँदो चिसो रात र मृत्युको निर्मम कुवाको सामना मात्र गर्नेछन्। म मानवजातिको एकमात्र मुक्ति हुँ। म मानवजातिको एकमात्र आशा हुँ र, अझ, ममा नै सबै मानवजातिको अस्तित्व निर्भर छ। मविना मानवजातिको गति तत्कालै रोकिनेछ। मविना मानवजातिले प्रलय भोग्नेछ र सबै प्रकारका प्रेतात्माको पैतालामुनि कुल्चिइनुपर्नेछ, तथापि मलाई कसैले ध्यान दिँदैन। कसैले पनि गर्न नसकेका कार्य मैले गरेको छु, र केही असल कार्यमार्फत मानिसले मेरो ऋण चुकाउनेछ भन्‍ने मात्र आशा गरेको छु। तर केहीले मात्र मेरो ऋण चुकाउन सकेका छन्, तथापि म मेरो मानव संसारको यात्रालाई अन्त्य गर्नेछु र खुलासा गर्ने मेरो कार्यको अर्को कदम प्रारम्भ गर्नेछु, किनभने मानिसहरूमाझ यी धेरै वर्षहरूमा मैले गरेको हतारो आवतजावत फलदायी भएको छ, र म अत्यन्तै खुसी छु। म मानिसहरूको सङ्ख्याबारे चासो दिन्नँ, बरु उनीहरूको असल कार्यहरूप्रति चासो राख्छु। जे भए पनि, तिमीहरूले आफ्नो गन्तव्यका लागि पर्याप्त असल कार्यहरू तयार पारेका छौ भन्‍ने आशा गर्दछु। त्यसपछि म सन्तुष्ट हुनेछु; अन्यथा, तिमीहरूमाथि आइपर्ने विपत्तिबाट तिमीहरू कोही पनि उम्कन सक्नेछैनौ। विपत्ति मभित्रैबाट उत्पत्ति हुन्छ र पक्कै पनि मबाटै व्यवस्थित हुन्छ। यदि तिमीहरू मेरा नजरमा असल देखा पर्न सकेनौ भने, विपत्तिबाट उम्कन सक्नेछैनौ” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरू पढेपछि, मैले अत्यन्तै धेरै प्रोत्साहन प्राप्त गरेँ। विपत्तिहरू बढेको बढ्यै हुनाले, र परमेश्‍वरको देखापराइको तृष्णा गर्ने थुप्रै मानिसले उहाँको आवाज नसुनेकोले वा उहाँका आखिरी दिनहरूको मुक्ति ग्रहण नगरेकोले, म चिन्तित थिएँ र मलाई आतुरी लाग्यो। त्यसकारण, मैले परमेश्‍वरलाई प्रार्थना गरेर उहाँका आखिरी दिनहरूको सुसमाचार अझ धेरै मानिसलाई सुनाउन मार्गदर्शन मागेँ।

२०२२ को जुलाईको सुरुतिर, म केही ब्रदर-सिस्टरहरूसँग सुसमाचार सुनाउन एउटा गाउँमा गएँ। त्यहाँ प्रचार गरेको रिपोर्ट परेपछि, एक जना ब्रदर पक्राउ परेका थिए, र गाउँ प्रमुखले प्रान्तीय सरकारको बैठकबाट फर्कँदैपिच्छे त्यहाँका बासिन्दालाई धार्मिक बन्‍ने अनुमति छैन भनेर भन्थे। कुनै विश्‍वासी भेटिएमा तिनीहरूलाई ठूलो रकम जरिमाना तिराइन्थ्यो वा पक्राउसमेत गरिनेथ्यो। त्यसैले, हाम्रो प्रचार सुन्न कसैले आँट गरेनन्। तिनीहरूले यसबारेमा कुनै खोज-अनुसान्धान गर्ने साहस गर्नुपहिले, हामीले गाउँ प्रमुखसँग कुरा गरेको तिनीहरू चाहन्थे। म बाहिरबाट आएकी व्यक्ति थिएँ। मसँगै सुसमाचार प्रचार गर्ने ती सबै छिमेकी गाउँका थिए र हामीले ती प्रमुखलाई चिनेका थिएनौँ। स्थानीयहरूले पनि हामीलाई उनीसँग भेटाउँदैनथे। यी कठिनाइको समाधान मलाई थाहा थिएन, र हामी रिपोर्ट गरिने र कुनै पनि बेला पक्राउ पर्ने खतरामा थियौँ। मैले परमेश्‍वरलाई प्रार्थना गरेर मार्ग देखाइमागेँ। हामीले एउटा भेलामा परमेश्‍वरका वचनहरूको एउटा खण्ड पढ्यौँ: “तँमा यो विश्‍वास हुनुपर्छ कि सबैथोक परमेश्‍वरको हातमा छ, र मानिसहरूले केवल उहाँसँग सहकार्य मात्र गर्दै छन्। यदि तेरो हृदय इमानदार छ भने, परमेश्‍वरले त्यो देख्‍नुहुनेछ, र उहाँले हरेक परिस्थितिमा तेरो लागि मार्ग खोलिदिनुहुनेछ। कुनै पनि कठिनाइ पार गर्न नसकिने हुँदैन, र यही विश्‍वास तँमा हुनुपर्छ। त्यसकारण, कर्तव्य पूरा गरिरहेको बेला, तँमा कुनै पनि आशङ्का हुनु जरुरी छैन। जबसम्म तैँले पूर्ण हृदयले आफ्नो सम्पूर्ण बल त्यसमा लगाउँछस्, तबसम्म परमेश्‍वरले तँलाई कठिनाइ प्रदान गर्नुहुनेछैन, न त तँलाई तैँले सम्हाल्नै नसक्‍ने कुराहरू नै जिम्‍मा लगाउनुहुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। परमेश्‍वरका वचनहरूले मलाई विश्‍वास र बल दिए। मैले गाउँ प्रमुखलाई भेट्न सक्नु वा नसक्नु, वा रिपोर्ट गरिएर पक्राउ पर्नु वा नपर्नु सबै परमेश्‍वरको हातमा थियो। सुसमाचार सुनाउनु परमेश्‍वरको निर्देशन, परमेश्‍वरले पूरा होस् भनेर चाहनुभएको कुरा हो। सरकारले यसलाई दबाए पनि र ती प्रमुखले बाधा दिए पनि, तिनीहरूले परमेश्‍वरको राज्य सुसमाचार सुनाउने काम रोक्न सक्दैनथे। तिनीहरूले परमेश्‍वरका भेडाहरूलाई उहाँतर्फ फर्कन रोक्न सक्दैनथे। हामीले आफ्नो सर्वस्व आफ्नो काममा लगायौँ भने, परमेश्‍वरले मार्ग देखाउनुहुन्छ, र हाम्रा लागि बाटो खोलिदिनुहुन्छ भन्‍ने मलाई थाहा थियो। हामी सबैले परमेश्‍वरको इच्छा बुझेपछि सुसमाचार बाँड्ने आत्मविश्‍वास पायौँ। नजिकै गाउँका एक जना ब्रदर गाउँ प्रमुखका नातेदार रहेछन्। उनले हामीलाई भोलिपल्ट प्रमुखसँग भेटाउने कुरा बताए। त्यो साँझ हामी सोही गाउँमा गएर राम्रो मानवता भएका केही स्थानीयलाई प्रचार गऱ्यौँ। हामीले सङ्गति गर्दै गर्दा, अचानक गाउँ उपप्रमुख, पल्टन प्रमुख र कोषाध्यक्ष आइपुगे, र केहीबेर सुनेर गए। एक जना गाउँलेले भने, “उहाँहरू तपाईंहरू सुसमाचार प्रचार पो गर्दै हुनुहुन्छ कि भनेर हेर्न आउनुभएको हो। अब हामीले सुन्नु हुँदैन। पहिला गाउँ प्रमुखकहाँ गएर कुरा गर्नुस्, अनि उहाँले मान्नुभयो भने हामी थप कुरा सुन्नेछौँ।” हामीसँग त्यहाँबाट जानुको विकल्प नै थिएन। घरमा पुगेपछि म अलि निराश भएँ। हामीले सुसमाचार सुनाइरहेको कुरा उपप्रमुखले थाहा पाएछन्। उनले अवरोध गरे भने गाउँलेहरूले पक्कै पनि साँचो मार्ग अनुसन्धान गर्नेथिएनन्। साथै, पहिला पनि कोषाध्यक्षले रिपोर्ट गरेकै कारण ती ब्रदर पक्राउ परेका थिए। म आफैँ पनि पक्राउ पर्ने चिन्ताले गाउँ प्रमुखकहाँ गएर कुरा गर्न चाहँदिनथेँ। सुपरिवेक्षकले मेरो अवस्थाबारे थाहा पाए र मसँग सङ्गति गरे, “त्यस्तो परिस्थितिमा हामी पछि हट्नु हुँदैन। हामीले त्यो मौकाको फाइदा उठाएर गाउँ प्रमुखसँग कुरा गर्नुपर्छ र तिनीहरूलाई सुसमाचार सुनाउनुपर्छ। हामीले आफ्नो कर्तव्य पूरा गऱ्यौँ भने, तिनीहरूले सुसमाचार स्वीकार गरून् वा नगरून्, हाम्रो विवेक सफा हुनेछ।” त्यही बेला, मैले पहिला पढेको परमेश्‍वरका वचनहरूको एउटा खण्ड सम्झेँ: “सुसमाचार सुनाउने क्रममा, मानिसहरूले आफ्‍नो जिम्‍मेवारी पूरा गर्नैपर्छ र सुसमाचार स्विकार्न चाहने हरेक व्यक्तिसँग इमानदारीपूर्वक व्यवहार गर्नैपर्छ। परमेश्‍वर मान्छेलाई सम्‍भव भएसम्म मुक्ति दिनुहुन्छ, र मानिसहरूले परमेश्‍वरका अभिप्रायहरूलाई वास्ता गर्नैपर्छ, तिनीहरूले साँचो मार्गबारे खोजी र अनुसन्धान गरिरहेका कसैलाई पनि लापरवाही रूपमा छुटाउनु हुँदैन। … यदि तिनीहरू साँचो मार्गबारे अनुसन्धान गर्न इच्छुक छन् र तिनीहरूले सत्यता खोजी गर्न सक्छन् भने, तैँले तिनीहरूलाई अझै धेरै परमेश्‍वरका वचनहरू पढेर सुनाउन र अझै धेरै सत्यतामा सङ्गति गर्न, अनि परमेश्‍वरको कामको गवाही दिन र तिनीहरूका धारणा र जिज्ञासा समाधान गर्न सक्दो गर्नुपर्छ, ताकि तैँले तिनीहरूलाई विश्‍वासी बनाउन र तिनीहरूलाई परमेश्‍वरसामु ल्याउन सक्। यो सुसमाचार प्रचार गर्ने सिद्धान्तअनुरूप छ। त्यसोभए, तिनीहरूलाई कसरी विश्‍वासमा ल्याउन सकिन्छ? तिनीहरूसँग अन्तरक्रिया गर्ने क्रममा, यदि तैँले तिनीहरू राम्रो क्षमता र असल मानवता भएका मानिसहरू हुन् भन्‍ने निश्‍चित गरिस् भने, तैँले आफ्‍नो जिम्मेवारि पूरा गर्न सके जति सबै कुरा गर्नुपर्छ; तैँले निश्‍चित मूल्य चुकाउनुपर्छ, र निश्‍चित तरिका र माध्यमहरू प्रयोग गर्नुपर्छ, र यदि त्यो तिनीहरूलाई प्राप्त गर्नकै लागि हो भने तैँले जुनसुकै तरिका र माध्यमहरू प्रयोग गर्दा हुन्छ। समग्रमा, तिनीहरूलाई प्राप्त गर्नका लागि, तैँले आफ्‍नो जिम्‍मेवारी पूरा गर्नुपर्छ, र प्रेमको प्रयोग गर्नुपर्छ, र आफ्‍नो शक्तिले भ्याएसम्म सबै कुरा गर्नुपर्छ। आफूले बुझेका सबै सत्यता तैँले सङ्गति गर्नुपर्छ र गर्नुपर्ने सबै कुरा गर्नुपर्छ। यो व्यक्तिलाई विश्‍वासमा ल्याउन सकिएन भने पनि, तेरो विवेक सफा हुनेछ। तैँले आफूले गर्न सक्‍ने सबै गरिसकेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरूले के बताउँछन् भने, हामीले प्रचार गर्दा सफा विवेक राख्नको लागि हामीले आफ्नो कर्तव्य पूरा गर्नुपर्छ। हामीले प्रचार गर्दै गरेको व्यक्ति हाम्रो सिद्धान्तअनुरूप छ भने, उसलाई सकेसम्म सुसमाचार सुनाउनुपर्छ। गाउँलेहरू साँचो मार्ग अनुसन्धान गर्न इच्छुक थिए। सरकारको अत्याचारको कारण मात्र तिनीहरू जरिमाना तिराउँछ वा पक्रन्छ भन्‍ने डरले हाम्रो कुरा सुन्दैनथे। मैले आफ्नो कर्तव्य पूरा गर्नुपर्थ्यो अनि परमेश्‍वरको वचनमा अझ बढी सङ्गति गरेर तिनीहरूको समस्या र कठिनाइ समाधान गर्नुपर्थ्यो। यदि गाउँ प्रमुख परमेश्‍वरको वचन सुन्न तयार असल व्यक्ति हुन् भने मैले उनलाई प्रचार गर्न हर प्रयास गर्नुपर्थ्यो। त्यो मैले वास्तवमै आफ्नो कर्तव्य पूरा गरेको हुनेथ्यो। तर यदि मैले रिपोर्ट गरिने र पक्राउ परिने डरले सुसमाचार सुनाइनँ भने, मैले परमेश्‍वरको ऋण खाएकी हुनेथेँ। मैले परमेश्‍वरको इच्छा बुझिसकेपछि, गाउँ प्रमुखसँग कुरा गर्ने र गाउँलेहरूलाई प्रचार गर्ने आत्मविश्‍वास पाएँ।

भोलिपल्ट, ती ब्रदरले हामीलाई गाउँ प्रमुखको घर लगे। उपप्रमुख र कोषाध्यक्ष पनि त्यहीँ थिए। हामीले मानवजातिलाई मुक्ति दिन परमेश्‍वरको उहाँको तीन चरणको काम कसरी गर्नुहुन्छ भन्‍नेबारे सङ्गति गऱ्यौँ, र तिनीहरूलाई अहिले हामी आखिरी दिनहरूमा छौँ, र सर्वशक्तिमान् परमेश्‍वर नै मुक्तिदाताको आगमन हुनुहुन्छ भनेर बतायौँ। उहाँ मानिसलाई शुद्ध पार्न र मुक्ति दिन सत्यता व्यक्त गर्दै र न्यायको काम गर्दै हुनुहुन्छ। हामीले विपत्तिमा परमेश्‍वरको सुरक्षा पाउन र उहाँको राज्यमा प्रवेश गर्न उहाँको न्याय र शुद्धीकरण स्विकार्नुपर्छ। गाउँ प्रमुखले चासो देखाए र अनुसन्धान गर्न चाहे। तर उपप्रमुख र कोषाध्यक्ष दुवैले खराब मनोवृति राखे। तिनीहरूले भने, “हामी सरकारको कुरा मानिरहेका छौँ। सरकारले धार्मिक विश्‍वासलाई अनुमति दिँदैन, त्यसैले हामी विश्‍वास गर्न सक्दैनौँ। अन्यथा, हामी पक्राउ पर्नेछौँ।” तिनीहरू आफ्नो अडानमा निकै अडिग देखेपछि, मैले परमेश्‍वरलाई प्रार्थना गरेँ, तिनीहरूलाई परमेश्‍वरमा सुम्पेँ र अगुवाइ मागेँ। त्यसपछि, मैले तिनीहरूलाई सर्वशक्तिमान् परमेश्‍वरका वचनहरूको एउटा खण्ड पढेर सुनाएँ: “सायद, तेरो देश अहिले समृद्ध होला, तर यदि तैँले आफ्ना मानिसहरूलाई परमेश्‍वरबाट तर्केर जान दिइस् भने, तेरो देशले आफूलाई परमेश्‍वरको आशिष्‌बाट अझै वञ्‍चित भएको पाउनेछ। तेरो देशको सभ्यतालाई अझै पैतालोले कुल्चिइनेछ, र छोटो समयभित्रै मानिसहरू परमेश्‍वरका विरुद्धमा उठ्नेछन् र स्वर्गलाई सराप्नेछन्। अनि यसरी, मानवले नजानिकन नै देशको भविष्य विनाश हुनेछ। परमेश्वरद्वारा श्रापित ती देशहरूसँग सामना गर्नका लागि परमेश्‍वरले शक्तिशाली देशहरूलाई उठाउनुहुनेछ, र उहाँले तिनीहरूलाई पृथ्वीबाट हटाइदिनुहुनेछ। कुनै देश वा राज्यको उत्थान र पतन त्यहाँका शासकहरूले आफ्ना मानिसहरूलाई परमेश्‍वरका नजिक हुन र उहाँलाई आराधना गर्न अगुवाइ गरेका छन् वा छैनन् भन्‍ने आधारमा पक्का गरिनेछ” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। त्यसपछि, मैले यस्तो सङ्गति दिएँ, “अहिले सरकार धार्मिक विश्‍वासलाई अनुमति दिँदैन, र परमेश्‍वरको विरोधसमेत गर्छ। तपाईंहरू तिनीहरूको कुरा सुनेर विश्‍वास गर्ने आँट गर्नुहुन्न। मानिसलाई वास्तवमा कसले मुक्ति दिन सक्छ—परमेश्‍वर कि सरकारले? आजकाल महामारी झन्-झन् बढ्दै गइरहेको छ। धनी हुन् वा गरिब, उचो दर्जाका हुन् वा निचो दर्जाका, मानवजाति विपत्तिको मुखमा नगण्य नै हुन्छन्। हामीलाई कुनै मान्छेले पनि शैतानको शक्तिबाट बचाउन सक्दैन, वा विपत्तिबाट सुरक्षा दिन सक्दैन। परमेश्‍वरले मात्र हामीलाई मुक्ति दिन सक्नुहुन्छ! परमेश्‍वर आखिरी दिनहरूमा देहधारी बन्नुभएको छ, सत्यता व्यक्त गरिरहनुभएको छ र मानिसलाई मुक्ति दिन काम गरिरहनुभएको छ। यो त जीवनमा एकपटक मात्र आउने मौका हो। तपाईंहरू सबै यो गाउँको रेखदेखकर्ता हुनुहुन्छ। यदि तपाईंहरू गाउँलेहरूलाई परमेश्‍वरको आराधना गर्नुको साटो उहाँको विरोध गर्न डोऱ्याउनुहुन्छ भने, तपाईंहरू सबैको कारण उनीहरू बरबाद हुनेछन्।” त्यसपछि गाउँ प्रमुखले भने, “म मानिसको नियति परमेश्‍वरको हातमा छ भनी विश्‍वास गर्छु, र गाउँलेहरूलाई परमेश्‍वरमा विश्‍वास गर्न मार्गदर्शन दिन चाहन्छु।” कोषाध्यक्षले यसो भने, “मलाई थाहा छ विश्‍वास राख्नु राम्रो हो, तर हामीले सरकारको कुरा मानेनौँ भने हामी पक्राउ पर्नेछौँ। हाम्रा हातखुट्टा बाँधिएका छन्।” मैले तिनीहरूलाई परमेश्‍वरका वचनहरूको अर्को खण्ड पढेर सुनाएँ: “परमेश्‍वरले प्राप्त गर्न चाहनुभएको कुरालाई रोक्‍न उहाँको मार्गमा कुनै देश वा शक्ति खडा हुन सक्दैन भनी हामी भरोसा राख्छौं। परमेश्‍वरको कामलाई बाधा दिनेहरू, परमेश्‍वरको वचनको प्रतिरोध गर्नेहरू र परमेश्‍वरको योजनालाई खलबलाउने र बिगार्नेहरूलाई अन्त्यमा परमेश्‍वरले दण्ड दिनुहुनेछ। परमेश्‍वरको कामलाई प्रतिरोध गर्नेलाई नरकमा पठाइनेछ; परमेश्‍वरको कामलाई प्रतिरोध गर्ने कुनै पनि देशलाई विनाश गरिनेछ। परमेश्‍वरको कामको विरोधमा उठ्ने कुनै पनि राज्यलाई यस पृथ्वीबाट पूर्ण रूपमा मेटाइनेछ र त्यो अस्तित्वमा रहनेछैन। सबै राज्यहरू, सबै देशहरू, र सबै उद्योगहरूले पनि परमेश्‍वरको आवाज सुनून्, परमेश्‍वरको कामलाई हेरून् र मानवजातिको नियतिमा ध्यान दिन म आग्रह गर्छु; परमेश्‍वरलाई सबैभन्दा पवित्र, सबैभन्दा आदरणीय, सर्वोच्‍च, मानवजातिका बीचमा आराधनाको एकमात्र लक्ष्य बनाउन, र सम्पूर्ण मानवजातिलाई परमेश्‍वरको आशिषमुनि बाँच्ने बनाऊन्, जसरी अब्राहामका सन्तानहरू यहोवाका प्रतिज्ञामुनि जिए, र जसरी परमेश्‍वरले पहिले सृष्‍टि गर्नुभएका आदम र हव्वा अदनको बगैँचामा रहे” (वचन, खण्ड १। परमेश्‍वरको देखापराइ र काम। परिशिष्ट २: परमेश्‍वरले सबै मानवजातिको नियतिमाथि शासन गर्नुहुन्छ)। मैले यसरी सङ्गति दिएँ, “परमेश्‍वरको स्वाभावले मानव अपराध सहँदैन। उहाँले उहाँको कामविरुद्ध जाने सबैलाई दण्ड दिनुहुनेछ। त्यो परमेश्‍वरको धर्मी स्वाभाव हो, र यसबाट कोही उम्कन सक्दैन। विपत्तिहरू निरन्तर बढ्दै छन्। यो मानवजातिको लागि परमेश्‍वरको चेतावनी, साथै सजाय पनि हो। उदाहरणको लागि, म्यान्मारको वा राज्यको दक्षिणी भागमा सरकारले विश्‍वासीहरूलाई बारम्बार प्रक्राउ गरेको र सर्वशक्तिमान्‌ परमेश्‍वरको काम स्विकार्न अनुमति नदिएको कुरालाई लिऔँ। यो परमेश्‍वरविरुद्धको गम्भीर प्रतिरोध हो। यही जून महिनामा त्यहाँ बाढी आयो, र थुप्रै घरहरू बगायो। अरूलाई घात गर्दा बिलकुलै फरक पर्दैन, तर परमेश्‍वरको प्रतिरोध गर्नुको परिणाम गम्भीर हुनेछ। हामी सबैले पहिले परमेश्‍वरविरोधी कामहरू गरेका छौँ, तर हामीले परमेश्‍वरसामु प्रयाश्चित गऱ्यौँ र गाउँलेलाई साँचो मार्ग खोज्न र परमेश्‍वरतिर लाग्न मार्गदर्शन गऱ्यौँ भने, परमेश्‍वरले हामीलाई कृपा देखाउनुहुनेछ र माफी दिनुहुनेछ।” मेरो सङ्गतिपछि, कोषाध्यक्षको मनोवृति त्यति कडा नरहेको जस्तो देखियो। गाउँ प्रमुख र अन्य सबै हामीलाई गाउँलेहरूसँग सुसमाचार बाँड्न दिन सहमत भए। भोलिपल्ट बिहान, हामीले गाउँलेहरूलाई भेला पारेर परमेश्‍वरका आखिरी दिनहरूको कामको गवाही दियौँ। १० दिनभन्दा बढी सङ्गति गरेपछि, गाउँ प्रमुख र उपप्रमुखलगायत गाउँका ४० जनाभन्दा बढीले सर्वशक्तिमान् परमेश्‍वरको काम स्विकारे। तिनीहरू परमेश्‍वरको वचनको तृष्णा गर्थे, उत्सुकतासाथ भेलामा सहभागी हुन्थे, र सक्रिय भई अरूलाई पनि प्रवचन सुन्न ल्याउँथे। पछि, ब्रदर-सिस्टरहरूले काँधमा काँध मिलाएर कडा मेहनत गर्दै जाँदा, थुप्रै गाउँका गाउँलेहरूले सर्वशक्तिमान् परमेश्‍वरको काम स्विकारे।

झन्झन् धेरै मानिसहरूले परमेश्‍वरको आखिरी दिनहरूको सुसमाचार स्विकारेपछि, सरकारको दम झन्झन् कडा बन्दै गयो। सुसमाचार सुनाएकोले केहीपटक मेरो रिपोर्ट गरिएको थियो। मेरो गाउँका अधिकांश मानिसलाई म सर्वशक्तिमान् परमेश्‍वरमा विश्‍वास गर्छु भन्‍ने थाहा थियो, र प्रहरीले मलाई चारैतिर खोजिरहेको थियो। म घरमा नभएकोले, तिनीहरू मेरो आमाबुबाको घर गएछन् र मेरी गैरविश्‍वासी आमालाई पक्रेर थुनामा राखेछन्। मलाई रिस उठ्यो। मेरो विश्‍वास सही र उचित थियो, र सुसमाचार सुनाउनु पनि सही काम थियो। मेरो विश्‍वास र सुसमाचार प्रचारको कारण सरकारले मलाई चारैतिर खेदो गऱ्यो, र मलाई नभेटुञ्जेल मेरी आमालाई छोड्दैनौँ भन्यो। त्यो त अचाक्‍ली दुष्टता थियो! मेरा परिवारले मलाई बुझेनन्, मेरो विश्‍वासकै कारण आमा पक्राउ परिन् भन्थे। तिनीहरूले मलाई कल गरेर निर्दयी भएको दोष लगाए। मेरा भाई र बहिनीले त मलाई आत्मसमर्पण गर्नूसमेत भने। म दुःखी र मेरी आमाले पीडा भोग्नुपर्ला भनेर निकै चिन्तित थिएँ। मैले सुसमाचार सुनाइरहेँ, तर पहिला जति सक्रिय भइनँ। पीडामा मैले परमेश्‍वरलाई प्रार्थना गरेँ, “हे परमेश्‍वर, मेरो कद अति सानो छ। मेरी आमा पक्राउ परिन् र मेरा परिवारले मलाई बुझिरहेका छैनन्—म निकै दुःखी छु। कृपया मलाई विश्‍वास दिनुहोस् ताकि म दह्रिलो हुन सकूँ।” प्रार्थनापछि मैले परमेश्‍वरका वचनहरू पढेँ: “तिमीहरूमध्ये एक जना पनि व्यवस्थाद्वारा सुरक्षित छैनौ—बरु, तिमीहरू त व्यवस्थाद्वारा प्रतिबन्धित हुन्छौ। त्योभन्दा ठूलो समस्या यो छ कि मानिसहरूले तिमीहरूलाई बुझ्दैनन्: तिमीहरूको आफन्त होस्, वा तिमीहरूको बाबा-आमा, तिमीहरूको इष्टमित्र, अथवा तिमीहरूका सहकर्मीहरू होस्, तिनीहरूमध्ये कसैले पनि तिमीहरूलाई बुझ्दैनन्। जब तिमीहरू परमेश्‍वरद्वारा त्यागिन्छौ तिमीहरूको निम्ति यस धरतीमा जिइरहनु असम्भव हुँदछ, तर त्यसो भए तापनि, मानिसहरू परमेश्‍वरदेखि टाढा जान सक्दैनन्, जुन मानिसहरूलाई परमेश्‍वरले जित्नुको महत्त्व हो, र परमेश्‍वरको महिमा हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। परमेश्‍वरको वचनले वास्तवमै मेरो हृदय छोयो। विश्‍वासीको नाताले, सुसमाचार सुनाउनु र जीवनमा सही मार्ग लिनु नै यस संसारमा सबैभन्दा धर्मी कुरा हो। तर परमेश्‍वरविरोधी देशहरूमा विश्‍वासीहरूले कानुनी सुरक्षा नपाउने मात्र नभई, निन्दा र पक्राउ पनि खेप्नुपर्छ, र तिनीहरूको परिवारका सदस्यहरूलाई समेत त्यसमा मुछ्ने काम गरिन्छ। सरकारी अधिकारीहरू भन्छन्, लागूऔषध तस्कर र हत्यारालाई माफ गर्न सकिन्छ; विश्‍वासीलाई मात्र माफ गर्न सकिँदैन। साथै, कुनै विश्‍वासी पक्राउ परिसकेपछि, उनलाई जरिमाना तिराइन्छ, जेल हालिन्छ, वा कुनै अधिकारीलाई ज्यामीको रूपमा दिइन्छ। विश्‍वासीहरूलाई मानव ठानिँदैन। यो यस्तो अन्धकार र दुष्ट देश हो। यो आधुनिक युगको परमेश्‍वरविरोधी सदोम हो। आजको युगमा परमेश्‍वरलाई पछ्याएर विश्‍वासी हुनु भनेको उत्पीडित हुनु हो, तर मैले परमेश्‍वरका वचनहरूबाट उहाँको इच्छा बुझेँ। परमेश्‍वरले हाम्रो विश्‍वास सिद्ध पार्न ती कठिनाइहरू प्रयोग गरिरहनुभएको थियो, र यो सँगसँगै, हामीलाई परमेश्‍वरविरोधी सरकारको दुष्ट सार बुझ्ने मौका दिइरहनुभएको थियो ताकि म शैतानलाई अस्वीकार गर्न र त्याग्न, अनि परमेश्‍वरतर्फ फर्कन सकूँ। परमेश्‍वरको इच्छा बुझिसकेपछि मलाई त्यति नरमाइलो लागेन। म परमेश्‍वरमा भरोसा राखी सुसमाचार सुनाउन तयार भएँ।

पछि, मैले नयाँ विश्‍वासीहरूलाई परमेश्‍वरको काम चिन्न र उहाँको इच्छा बुझ्न मद्दत गर्नका लागि एकसाथ भेला पारेँ र परमेश्‍वरको वचनमा सङ्गति दिएँ हामीले सँगै परमेश्‍वरका वचनहरूको एउटा भजन सुन्यौँ, “गुमाएको समय फेरि कहिल्यै आउँदैन”: “भाइ हो, ब्यूँझ! बहिनी हो, ब्यूँझ! मेरो दिन आउन विलम्ब हुनेछैन; समय नै जीवन हो, अनि समय आफ्‍नो हातमा लिनु भनेकै जीवन बचाउनु हो! समय त्यति टाढा छैन! यदि तिमीहरू कलेजको प्रवेश-परीक्षामा असफल भयौ भने, तिमीहरूले अध्ययन गरेर तिमीहरूलाई जति पटक मन लाग्यो त्यति पटक परीक्षा दिन सक्छौ। तैपनि, मेरो दिनले थप ढिलाई सहनेछैन। सम्झना गर! सम्झना गर! म तिमीहरूलाई यी असल वचनहरूद्वारा अनुरोध गर्छु। तिमीहरूकै आँखाको अघि संसारको अन्त्य हुन्छ, अनि ठूला विपत्तिहरू तीव्र गतिमा नजिक आउँछन्। कुनचाहिँ बढी महत्त्वपूर्ण हो: तिमीहरूको जीवन, कि तिमीहरूको निद्रा, तिमीहरूको भोजन र पेय पदार्थ र वस्‍त्र? तिमीहरूले यी कुराहरूलाई तौलने बेला आएको छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ३०)। त्यो भजन सुनेपछि, मैले यस्तो सङ्गति दिएँ, “केही मानिसहरू शैतानको शक्ति पतन भएपछि र अत्याचार रोकिएपछि विश्‍वास गर्छौँ भन्छन्, तर त्यतिञ्जेल त, मानवजातिलाई मुक्ति दिने परमेश्‍वरको काम सकिसकेको हुनेछ, र परमेश्‍वरको मुक्ति पाउने मौका पूर्णरूपमा गुमिसकेको हुनेछ। यदि हामी सरकारद्वारा बाधित भयौँ र सरकारले विश्‍वास नगर्नू भन्दैमा हामी विश्‍वास गर्ने आँट गर्दैनौँ भने, के त्यसोभए सरकारले हामीलाई मुक्ति दिन सक्छ त? पक्कै सक्दैन। परमेश्‍वरले मात्र हामीलाई मुक्ति दिन सक्नुहुन्छ। हामी तिनीहरूको कुरा सुनेर विश्‍वास गर्दैनौँ भने परमेश्‍वरका आखिरी दिनहरूको मुक्ति गुमाउनेछौँ। परमेश्‍वरको काम सकिएपछि, हामी शैतानसँगै नाश हुनेछौँ। हामीले आफ्नो विश्‍वासको खातिर सरकारको दमन र गिरफ्तार भोगेका छौँ, तर यो भोगाइको मूल्य छ। परमेश्‍वरको मुक्ति चाहन्छौँ भने हामीले मूल्य चुकाउनुपर्छ। र परमेश्‍वर सबै कुरामाथि शासन गर्नुहुन्छ, त्यसैले हामी पक्राउ पर्नु वा नपर्नु पूर्णरूपमा उहाँको हातको कुरा हो। हामी पक्राउ पऱ्यौँ भने, परमेश्‍वरकै अनुमतिमा पर्छौँ। हामीले उहाँको आज्ञा मानेर आफ्नो पाठ सिक्नुपर्छ।” त्यसपछि मैले सर्वशक्तिमान् परमेश्‍वरका थप वचनहरू पढेँ: “परमेश्‍वरले जस-जसलाई ‘विजेताहरू’ भनी सम्बोधन गर्नुहुन्छ तिनीहरू ती हुन् जो शैतानको प्रभावमा र शैतानको घेराबन्दीमा पर्छन् अर्थात् आफैलाई अन्धकारको शक्ति बीचमा पाउँदा पनि तिनीहरू गवाही बनी खडा हुन सक्छन् र परमेश्‍वरमाथिको आफ्नो निश्‍चयता र भक्तिलाई कायम राख्न सक्छन्। यदि तैँले जुनसुकै अवस्थामा परमेश्‍वरको सामु शुद्ध हृदय राख्न र उहाँप्रति तेरो साँचो प्रेमलाई कायम राख्‍न सक्छस् भने, तँ उहाँको सामुन्ने गवाही बनी खडा भइरहेको हुन्छस् र उहाँले यसैलाई ‘विजेता’ हुनु भनी भन्‍नुहुन्छ” (वचन, खण्ड १। परमेश्‍वरको देखापराइ र काम। तिमीले परमेश्‍वरप्रतिको आफ्नो भक्ति कायम राख्नुपर्छ)। “अब त तिमीहरूले देख्‍नुपर्ने हो, परमेश्‍वरले मानिसलाई मुक्ति दिनुहुने समयमा शैतानलाई नष्ट नगर्नुको कारण भनेकै शैतानले मानिसहरूलाई कसरी भ्रष्ट तुल्याएको छ र यसले तिनीहरूलाई कति हदसम्‍म भ्रष्ट तुल्याएको छ भनेर स्पष्ट रूपमा देख्‍न सकून्, अनि परमेश्‍वरले कसरी तिनीहरूलाई शुद्ध पार्नुहुन्छ र मुक्ति दिनुहुन्छ भनेर देख्‍न सकून् भन्‍ने हो। अन्तिममा, जब मानिसहरूले सत्यता बुझिसकेका र शैतानको घिनलाग्दो अनुहार स्पष्टसित देखिसकेका हुन्छन्, अनि शैतानले तिनीहरूलाई भ्रष्ट पारेको राक्षसी पाप देखिसकेका हुन्छन्, तब परमेश्‍वरले शैतानलाई नष्ट गर्नुहुनेछ, र तिनीहरूलाई उहाँको धार्मिकता देखाउनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले यस्तो सङ्गति दिएँ, “परमेश्‍वर सरकारलाई अत्याचार र गिरफ्तार गर्ने अनुमति दिनुहुन्छ। यो त हामी परमेश्‍वरमा साँचो विश्‍वास गर्छौँ कि गर्दैनौँ, हामीमा विश्‍वास छ कि छैन भन्‍ने कुराको जाँच हो। यदि यस्तो अत्याचार र कठिनाइमा हामी आफ्नो विश्‍वास कायम राख्न सक्छौँ, र नकारात्मक भएर पछि हट्दैनौँ वा परमेश्‍वरलाई धोका दिँदैनौँ, बरु परमेश्‍वरलाई पछ्याइरहन्छौँ, भेला भइरहन्छौँ र सुसमाचार सुनाइरहन्छौँ भने, त्यो गवाही दिनु हो, अनि शैतान लज्जित र पराजित हुनेछ। त्यो कष्टको मूल्य छ। किन परमेश्‍वर शैतानलाई अहिले नै नष्ट गर्नुहुन्न? यो त विजेताहरूको समूहलाई सिद्ध पार्न शैतानलाई माध्यम बनाउन र साथै हामीलाई असल र खराब छुटाउन लगाउनका लागि हो। परमेश्‍वर मानिसलाई मुक्ति दिन कसरी काम गर्नुहुन्छ, र शैतानले मानिसलाई कसरी भ्रष्ट तुल्याउँछ र चोट पुऱ्याउँछ भनेर हामी देख्न सक्छौँ। एक दिन, परमेश्‍वरले शैतानलाई नष्ट पार्नुहुँदा, हामी परमेश्‍वर कति धर्मी हुनुहुँदो रहेछ भनेर थाहा पाउनेछौँ। परमेश्‍वरले शैतानलाई त्यतिकै सिधै हटाइदिनुभएको भए, हामीले शैतानलाई चिन्नेथिएनौँ, र त्यसलाई घृणा गर्ने र त्याग्नेथिएनौँ। ठ्याक्कै शैतानका परमेश्‍वरविरोधी ती शासनहरू र सरकार चलाउने ती दियाबलसहरूजस्तै—तिनीहरू भेष बदल्न र छल गर्न अति माहिर हुन्छन्। मानिसहरूले प्रशंसा गरून् भन्नका लागि मात्र तिनीहरू राम्रो काम गरेजसो गर्छन्। सर्वशक्तिमान् परमेश्‍वर देखा पर्नुभएको छ र मानवजातिलाई मुक्ति दिन आखिरी दिनहरूमा काम गर्दै हुनुहुन्छ। उहाँले ती शासनको परमेश्‍वरविरोधी पिचासी सार खुलासा गर्नुभएको छ। तिनीहरू सर्वशक्तिमान् परमेश्‍वरलाई अस्वीकार र निन्दा गर्छन्, र उहाँका विश्‍वासीहरूलाई पक्रन्छन्, जरिमाना तिराउँछन्, दण्ड दिन्छन् र जेलमा थुन्छन्। तिनीहरू दियाबलस शैतानजस्तै छन्, जसले मानिसलाई त्यसको पूजा गर्न लगाउँदछ, र परमेश्‍वरलाई विश्‍वास गर्न र पछ्याउन दिँदैन। अन्त्यमा तिनीहरू सबै नरकमा जानेछन् र शैतानसँगै दण्डित हुनेछन्।” सङ्गतिपछि, नयाँ विश्‍वासीहरूले समझ र विश्‍वास पाए, र सबै जना सक्रियरूपले भेलामा संलग्न भए। मलाई एकदमै खुसी लाग्यो।

त्यसपछि, ती नयाँ विश्‍वासीहरूले आफ्ना केही प्रियजनलाई प्रवचन सुन्न लिएर आए। केही दिनपछि, त्यस गाउँका ८० जनाभन्दा बढीले सर्वशक्तिमान् परमेश्‍वरका आखिरी दिनहरूको काम स्विकारे। मैले परमेश्‍वरको बुद्धि शैतानको चालको आधारमा प्रयोग भएको देखेँ। शैतानले सुसमाचारको काम रोक्न, र हामीलाई कुण्ठित र निराश बनाउन भएभरको चाल चाल्यो, तर परमेश्‍वरको वचनले हामीलाई विश्‍वास र शक्ति दियो। हामीले मरिमेटेर सुसमाचार प्रचार गऱ्यौँ, र परमेश्‍वरको मार्गदर्शन पायौँ। म परमेश्‍वरप्रति एकदमै कृतज्ञ भएँ। परमेश्‍वरले पूरा गर्न चाहेको कुरालाई कुनै मानवले रोक्न सक्दैन रहेछ भन्‍ने मैले बुझेँ, र सुसमाचार सुनाउनका लागि मैले अझ बढी विश्‍वास प्राप्त गरेँ।

२०२२ को सेप्टेम्बरमा, एउटी नयाँ विश्‍वासीले हामीलाई सुसमाचार प्रचार गर्न उनको बुबाआमाको गाउँमा लगिन्, जहाँ ४० भन्दा बढी मानिसले सच्चा मार्गप्रति चासो देखाए। म निकै खुसी भएँ, र तिनीहरूलाई परमेश्‍वरका आखिरी दिनहरूको कामबारे गवाही दिन थालेँ। त्यसपछि मैले प्रदेश सरकारका अधिकारीहरूले उनीहरूको बैठकमा मेरो तस्बिर देखाएर मेरो खोजी भैरहेको र मैले सुसमाचार प्रचार गरिरहेको भेटेमा रिपोर्ट गर्न मानिसहरूलाई भनिएको छ भन्‍ने खबर पाएँ। प्रहरीले रोडब्लक गरेर गाडीहरू रोक्दै पनि मेरो खोजी गरिरहेको थियो। प्रहरीले मलाई चारैतिर खोजी गर्दैगर्दा, म सोच्दै थिएँ, यदि तिनीहरूले मलाई कुनै दिन भेट्टाएमा, सायद मार्नेछन्। के मैले सुसमाचार सुनाइरहनुपर्ने हो? मैले छोडेँ भने, परमेश्‍वरको कामबारे अनुसन्धान गर्दै गरेका गाउँलेहरूको के होला? तिनीहरूले परमेश्‍वरको आवाज सुन्न र उहाँको नयाँ काम स्विकार्न सक्ने थिएनन्। मैले आफ्नो दायित्व पूरा गरिरहेकी हुनेथिइनँ। मेरो सुरक्षालाई ध्यानमा राख्दै ब्रदर-सिस्टरहरू मलाई त्यहाँबाट पठाउन चाहन्थे। म डराएकी थिएँ र त्यहाँबाट गएँ। त्यसपछि मलाई अलि ग्लानी भयो। म फर्केर ती गाउँलेहरूलाई सुसमाचार प्रचार गरिरहन चाहन्थेँ। त्यसैले मैले परमेश्‍वरलाई प्रार्थना गरेँ, “हे परमेश्‍वर, प्रहरीले मलाई चारैतिर खोजिरहेको छ, र म त्रसित छु। तर मलाई थाहा छ, मेरो गिरफ्तारी हुनु-नहुनु पूर्णरूपमा हजुरको हातमा छ। म सबै थोक हजुरलाई सुम्पन चाहन्छु कृपया, मलाई मार्गदर्शन गर्नुहोस् ताकि मलाई प्रचार गरिरहने र हजुरको साक्षी दिइरहने विश्‍वास मिलोस्।” पछि मैले परमेश्‍वरका वचनहरूमा केही कुरा पढेँ: “के तेरा काँधका बोझहरू, तेरो कार्यभार, र तेरो जिम्‍मेवारीबारे तँलाई थाहा छ? ऐतिहासिक मिसनको तेरो आभास कहाँ छ? अर्को युगमा मालिकको रूपमा तैँले कसरी पर्याप्त रूपमा सेवा गर्नेछस्? के तँमा मालिकपनको बलियो आभास छ? यावत् थोकका मालिकको बारेमा तैँले कसरी व्याख्या गर्नेछस्? के यो साँच्‍चै संसारका सारा जीवित प्राणीहरू अनि सारा भौतिक कुराहरूको मालिक हो? कामको अर्को चरणको प्रगतिको लागि तँसँग के-कस्ता योजनाहरू छन्? कति धेरै मानिसहरूले तँलाई तिनीहरूका गोठालो हुनका लागि प्रतीक्षा गरिरहेका छन्? के तेरो काम बोझमय छ? तिनीहरू गरिब, दयनीय, अन्धाहरू हुन्, र तिनीहरू असमञ्जसमा छन्, अन्धकारमा बिलौना गरिरहेका छन्—यो मार्ग कहाँ छ? धेरै वर्षदेखि मानिसलाई थिचोमिचोमा पारेको अन्धकारको शक्तिहरूलाई उल्काझैँ अचानक ज्योति तल झरेर हटाओस् भनी ती मानिसहरु कति तड्पिन्छन्। तिनीहरूले यसको लागि उत्सुकताका साथ जुन हदसम्‍म आशा गर्छन्, र दिन-रात यसको लागि जसरी विलाप गर्छन् त्यो कसले जान्‍न सक्छ र? ज्योति चम्‍केर जाने दिनमा समेत, गहन रूपमा कष्ट भोगिरहेका यी मानिसहरू कालकोठरीमा रिहाइको कुनै आशाविना बन्दी नै रहिरहन्छन्; कहिले तिनीहरूले बिलौना गर्न छोड्नेछन्? कहिल्यै विश्राम नदिइएका यी कमजोर आत्माहरूको दुर्भाग्य कति भयानक छ, अनि निर्दयी बन्धनहरू र कठ्याङ्ग्रिएको इतिहासद्वारा तिनीहरूलाई यो अवस्थामा बन्धनमा राखिएको धेरै भइसकेको छ। अनि तिनीहरूको बिलौनाको आवाज कसले सुनेको छ र? कसले तिनीहरूलाई तिनीहरूको दयनीय अवस्थामा हेरेको छ र? परमेश्‍वरको हृदय कति शोकित र व्याकुल छ भन्‍ने तैँले कहिल्यै विचार गरेको छस्? उहाँको आफ्‍नै हातले सृष्टि गर्नुभएको निर्दोष मानवजातिले त्यस्तो पीडा भोगेको उहाँले कसरी देख्‍न सक्‍नुहुन्छ? आखिर, मानवजाति विष खुवाइएका पीडितहरू नै त हुन्। मानवजाति आजको दिनसम्‍म बाँचेको भए तापनि, मानवजातिलाई धेरै पहिले नै दुष्टले विष खुवाएको छ भन्‍ने कसलाई थाहा हुनेथियो र? के तँ पीडितहरूमध्ये एक होस् भन्‍ने तैँले बिर्सिस्? के परमेश्‍वरप्रतिको तेरो प्रेमको कारण, यी बाँचेकाहरूलाई मुक्ति दिने प्रयास गर्न तँ इच्‍छुक छैनस्? के तँ मानवजातिलाई आफ्‍नै मासु र रगतजस्तै प्रेम गर्नुहुने परमेश्‍वरको ऋण तिर्न आफ्‍नो सारा ऊर्जा अर्पण गर्न इच्‍छुक छैनस्? जब सबै कुरा भनिन्छ र गरिन्छ, तब तेरो असाधारण जीवन जिउनको लागि परमेश्‍वरद्वारा प्रयोग गरिनुलाई तैँले कसरी अर्थ लगाउँछस्? के तँसँग एक भक्त, परमेश्‍वरको सेवा गर्ने व्यक्तिको अर्थपूर्ण जीवन जिउने अठोट र आत्मविश्‍वास साँच्‍चै छ त?” (वचन, खण्ड १। परमेश्‍वरको देखापराइ र काम। तँ तेरो भविष्यको मिसनमा कसरी संलग्‍न हुनुपर्छ?)। परमेश्‍वरका वचनहरू वास्तवमै प्रेरणादायी थिए, तर तिनले मलाई ग्लानि महसुस पनि गराए। कैयौँ मानिसहरूले अझै पनि परमेश्‍वरका आखिरी दिनहरूको मुक्ति स्विकारेका छैनन्, र तिनीहरू शैतानको अधीनमा जिउँछन्। तिनीहरू असहाय र पीडामा छन्। परमेश्‍वर तिनीहरूका लागि दुःखी हुनुहुन्छ र आतुरी बोध गर्नुहुन्छ। तीमध्ये केहीले पैसा कमाउन लामो समय काम गर्छन्, कठिन र थकित जीवन जिउँछन्, र कतिपयचाहिँ थोरै पैसा पाएपछि पनि भित्र खोक्रो र दुःखी महसुस गर्छन्। तिनीहरू मानव जीवनको मूल्य जान्दैनन् र कुनै मार्ग भेटाउँदैनन्। केही मानिसहरू सच्चा मार्ग खोज्न चाहन्छन्, तर तिनीहरू सरकारको दमन र गिरफ्तारीले गर्दा अति भयभीत हुन्छन्। त्यसको मतलब, हामीले तिनीहरूसँग परमेश्‍वरको वचनमा सङ्गति गर्नुपर्छ, परमेश्‍वरको कामको गवाही दिनुपर्छ, र परमेश्‍वरको वचन प्रयोग गरेर तिनीहरूको समस्या हल गर्नुपर्छ, ताकि तिनीहरूले परमेश्‍वरको वचनमा सत्यता, प्रकाश, र आशा देख्न, अनि परमेश्‍वरको मुक्ति ग्रहण गर्न सकून्। त्यसै गरी, आजकाल विपत्तिहरू झन्-झन् बढ्दै गएका छन्, र कैयौँ मानिसले अझै पनि परमेश्‍वरको आवाज सुनेका छैनन्। तिनीहरूले विपत्तिमा कुनै मदत पाउँदैनन्। यी मानिसहरूलाई सुसमाचार सुनाउनु मेरो कर्तव्य थियो। परमेश्‍वर आफूले मुक्ति दिन चाहेको कोही पनि विपत्तिमा नपरून् भन्‍ने चाहनुहुन्छ। मैले आफ्नै सुरक्षाको लागि सुसमाचार सुनाउन छाडेमा, म आफ्नो कर्तव्य निभाइरहेकी हुनेथिइनँ। अनि, मलाई परमेश्‍वरको ठूलो ऋण लाग्नेथ्यो, र म उहाँको परिवारको हिस्सा कहलिन लायक हुँदिनथे। म पनि कुनै लक्ष्य वा आशाविना शैतानको नियन्त्रणमा जिइरहेका ती गाउँलेहरूजस्तै थिएँ भनेर मैले सम्झेँ। परमेश्‍वरले ब्रदर-सिस्टरहरूलाई मसँग सुसमाचार बाँडिरहन प्रेरित गर्नुभयो, अन्ततः मैले परमेश्‍वरको आवाज सुनेँ र उहाँका आखिरी दिनहरूको मुक्ति ग्रहण गरेँ। त्यो मप्रति परमेश्‍वरको प्रेम र कृपा थियो। मैले परमेश्‍वरको इच्छालाई विचार गर्नुपर्थ्यो, र परमेश्‍वरको कामको गवाही दिन र उहाँको प्रेमको ऋण तिर्न सक्नेजति सबै गर्नुपर्थ्यो। भोलिपल्ट, म सुसमाचार सुनाउने कामलाई निरन्तरता दिन त्यस गाउँमा फर्केँ। तर केही दिनपछि नै, हामीलाई त्यहाँ लाने नयाँ विश्‍वासी आकस्मिक काम परेर त्यहाँबाट गए। मलाई अलि चिन्ता लाग्यो। कतै म स्थानीयको सुरक्षाविना गिरफ्तारीमा पो पर्ने हो कि? तर मैले सुसमाचार सुनाउन छोडेँ भने, सच्चा मार्ग अनुसन्धान गरिरहेकाहरूले सर्वशक्तिमान् परमेश्‍वरको काम स्विकार्न ढिलाइ हुनेथ्यो। विगत केही दिनदेखि, तिनीहरू खोजी र अनुसन्धान गर्ने कोशिश गर्दै लुकिछिपी डाँडामा हाम्रो प्रवचन सुन्न आइरहेका थिए। तिनीहरू यसको लागि मरिमेट्थे। यदि म गिरफ्तारीको डरले भागेँ र मैले प्रचारलाई निरन्तरता दिन चाहिनँ भने, म तिनीहरूप्रति ऋणि हुनेथिएँ साथै परमेश्‍वरलाई चोट पुऱ्याउनेथेँ। त्यसैले मैले साँचो मार्ग अनुसन्धान गरिरहेकाहरूलाई एक-एक गरी भेटेँ र सर्वशक्तिमान् परमेश्‍वरका वचनहरू पढेर सुनाएँ। अन्त्यमा, सबैले सर्वशक्तिमान् परमेश्‍वरको काम स्विकारे। त्यसपछि तिनीहरूले हाम्रो प्रवचन सुन्न अरूलाई लिएर आए। सर्वशक्तिमान् परमेश्‍वरको वचन सुनेपछि बढीभन्दा बढी मानिसले परमेश्‍वरको नयाँ काम स्विकारे। परमेश्‍वरको मार्गदर्शन देख्दा म उहाँप्रति असाध्यै कृतज्ञ भएँ। साँझ प्रायः गाउँ सैनिकहरूले गस्ती गर्थे, र हाम्रा भेलाहरू सीमित हुन्थे। त्यसैले मैले नयाँ विश्‍वासीहरूलाई शैतानका चालहरू बुझ्न र गुप्तमा भेला हुन सिक्न मदत गर्नका लागि परमेश्‍वरको वचनमा सङ्गति दिएँ। त्यो जानेपछि तिनीहरू सरकारबाट प्रभावित हुन छोडे। तिनीहरू सबै लुकिछिपी डाँडातिर आउँथे वा राती तरकारी बारीमा भेला हुन्थे। त्यो देखेर मलाई प्रचार गर्न अझ बढी शक्ति मिल्यो।

मलाई याद छ, एकपटक एउटी सिस्टरले मैले प्रचार गरेका केही मानिसलाई हाम्रो प्रचार सुनेको कारण सरकारले पक्रेको छ भनेर बताइन् तिनीहरूको गैरविश्‍वासी परिवार मलाई मार्ने भन्दै खोज्दै मेरो घर गएछन्। ती सिस्टरले मलाई होसियार रहनू भनिन्। त्यसले गर्दा मलाई डर लाग्यो। म त्यसबखत घरमै भएको भए, तिनीहरूले मलाई के गर्नेथिए कसलाई के थाहा? मैले त्यहाँ सुसमाचार सुनाइरहेको र तिनीहरूले मलाई भेट्टाएको भए, पक्कै सजिलै छोड्ने थिएनन्। म त्यो ठाउँ छोडेर जान र उप्रान्त त्यहाँ सुसमाचार सुनाउन चाहन्नथेँ। तर छोडेर जाने कुरा सोच्दा मलाई साह्रै नमिठो लाग्यो। त्यसपछि मैले परमेश्‍वरका यी वचनहरू सम्झेँ: “तँ जान्दछस् कि तेरो वरिपरि वातावरणमा भएका सबै कुराहरू मेरो अनुमतिमा त्यहाँ छन्, सबै मैले नै योजना बनाएको हुँ। स्पष्ट रूपमा हेर र मैले तँलाई दिएको वातावरणमा मेरो हृदयलाई सन्तुष्ट बना। नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरको वचनबाट थाहा पाएँ, म परमेश्‍वरको अनुमतिमा यो परिस्थिति सामना गरिरहेकी छु। मैले परमेश्‍वरको कामको गवाही दिँदै सुसमाचार सुनाइरहेकोले, शैतानले मलाई रोक्न र मेरो मनस्थिति बिगार्न कुनै कसर बाँकी राख्नेथिएन ताकि म सुसमाचार सुनाइरहन त्रसित बनूँ। त्यो त शैतानको दुष्ट अभिप्राय थियो। मैले डरले गर्दा आफ्नो ज्यान जोगाउनतिर लागेर सुसमाचार सुनाउन छोडेको भए, के म शैतानको चालमा परेको हुनेथिइनँ र? म गिरफ्तार हुनु-नहुनु र मलाई मारिनु-नमारिनु सबै परमेश्‍वरको हातमा थियो। शैतानले परीक्षा लिँदा अय्यूबले थुप्रै कुराको कष्ट भोगे उनले आफ्नो सबै बालबच्चा, सारा सम्पति गुमाए र उनको शरीरभरि घाउखटिरा आयो। तर परमेश्‍वरले शैतानलाई आय्यूबको जीवन खोस्न दिएनन्। शैतानले परमेश्‍वरको वचनविरुद्ध जाने आँट गरेन—त्यसले अय्यूबको जीवनलाई हानि गर्ने आँट गरेन। अहिले परमेश्‍वरले ती मानिसलाई मेरो हानि गर्न दिएनन् भने, तिनीहरूले मलाई केही गर्न सक्दैनथे। मेरो जीवन परमेश्‍वरको हातमा थियो—म जिउने वा मर्ने कुराको निर्णय तिनीहरू गर्न सक्दैनथे। यदि म पक्राउ परेको भए, त्यसमा परमेश्‍वरको असल इच्छा लुकेको हुनेथ्यो र मैले त्यो स्विकार्नुपर्थ्यो। मनमनै सोचेँ, यस गाउँमा परिस्थिति खराब छ, त्यसैले अर्को गाउँमा गएर प्रचार गर्नुपर्ला। बुद्धि चलाएर सुरक्षित बसेँ भने मलाई केही हुनेछैन। यो त प्रभु येशूले भन्नुभएजस्तै हो: “जब तिनीहरूले तिमीहरूलाई यो सहरमा सताउँछन्, तिमीहरू अर्कोमा भाग” (मत्ती १०:२३)। त्यसपछि मैले अझ धेरै सर्वशक्तिमान् परमेश्‍वरका वचनहरू पढेँ: “परमेश्‍वरसित उहाँका हरेक अनुयायीका लागि योजना हुन्छ। यी हरेक अनुयायीसँग परमेश्‍वरले मान्छेका लागि प्रदान गरेको वातावरण हुन्छ जसमा उसले कर्तव्य निभाउनुपर्छ, अनि हरेकसँग परमेश्‍वरको अनुग्रह र निगाह हुन्छ जुन मानव उपभोगका लागि दिइएको हो। तिनीहरूसँग परमेश्‍वरले मानिसका लागि तय गरेका विशेष परिस्‍थितिहरू, र तिनीहरूले भोग्‍नुपर्ने धेरै कष्टहरू पनि हुन्छन्—यो कुरा मानिसले कल्पेको सहज यात्राजस्तो हुँदैन। यसबाहेक, यदि तँ आफू सृजित प्राणी हुँ भनेर स्वीकार गर्छस् भने, तैँले सुसमाचार सुनाउने आफ्नो जिम्‍मेवारी पूरा गर्न र आफ्‍नो कर्तव्य राम्ररी पूरा गर्नका लागि कष्ट भोग्‍न र मूल्य चुकाउन आफूलाई तयार गर्नुपर्छ। यस्तो मूल्य केही शारीरिक रोगबिमार वा कठिनाइको भोगाइ वा ठूलो रातो अजिङ्गरको सतावट भोगाइ वा सांसारिक मानिसहरूको गलत बुझाइको कष्ट, साथै सुसमाचार सुनाउँदा भोग्ने सङ्कष्टहरू हुन सक्छन्: कसैले हामीलाई विश्‍वासघात गर्न सक्छ, कुटपिट र हप्की, अनि निन्दा सहनुपर्ने हुन सक्छ—भीडको कुटाइ खाएर ज्यानसमेत जान सक्छ। सुसमाचार प्रचार गर्ने क्रममा, तँ परमेश्‍वरको काम पूरा हुनुभन्दा पहिले नै मर्ने, र परमेश्‍वरको महिमाको दिन देख्‍नका लागि तँ बाँच्‍न नपाउने सम्‍भावना पनि हुन्छ। तिमीहरू यसका लागि तयार रहनुपर्छ। यो तिमीहरूलाई तर्साउन भनिएको होइन; यो तथ्य हो। … प्रभु येशूका यी चेलाहरू कसरी मरे? चेलाहरूमध्ये, कतिलाई ढुङ्गाले हानियो, कतिलाई घोडामा बाँधेर घिस्स्याइयो, कतिलाई उँधोमुन्टो क्रूसमा टाँगियो, कतिलाई पाँचवटा घोडाले तानेर हातखुट्टा र टाउको चुडाइँयो—तिनीहरूले हरकिसिमको मृत्यु भोगे। तिनीहरूको मृत्युको कारण के थियो? के तिनीहरूलाई तिनीहरूको अपराधका निम्ति कानुनअनुसार दण्ड दिइयो? दिइएन। प्रभुको सुसमाचार प्रचार गरेका कारण तिनीहरूलाई निन्दा गरियो, कुटियो, हप्काइयो, र मारियो र संसारका मानिसहरूले तिनीहरूलाई इन्कार गरे—तिनीहरू त्यसरी नै शहीद भए। … तिनीहरूको मृत्यु र प्रस्थानको माध्यम चाहे जे नै भए पनि, र त्यो जसरी भए पनि परमेश्‍वरले ती जीवनका, ती सृजित प्राणीहरूका अन्तिम परिणाम त्यसरी परिभाषित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई दोषी ठहराउन र परमेश्‍वरका कामहरूको गवाही दिन ठ्याक्कै तिनै माध्यमहरूको प्रयोग गरे। यी सृष्टि गरिएका प्राणीहरूले आफ्नो सबैभन्दा मूल्यवान्‌ जीवन प्रयोग गरे—तिनीहरूले आफ्नो जीवनको अन्तिम क्षण परमेश्‍वरका कार्यहरूको गवाही दिनका लागि, परमेश्‍वरको महान् शक्तिको गवाही दिनका लागि, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्नका लागि प्रयोग गरे। आफ्नो जीवनको अन्तिम क्षणसम्म पनि तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले सारा मानवजातिका निम्ति गरेको छुटकाराको कामले मानवजातिलाई निरन्तर जिउन दिन्छ भनी संसारलाई घोषणा गर्न, मानवजातिको अगि पुष्टि गर्न आफ्नो जीवनको प्रयोग गरे—यो तथ्य सधैँ अपरिवर्तनीय छ। प्रभु येशूको सुसमाचार सुनाउँदा शहीद बनेकाहरूले, कुन हदसम्म आफ्नो कर्तव्य पूरा गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि जीवन सम्हालेर राख्नुपर्ने सबैभन्दा बहुमूल्य र प्रिय कुरा हो, अनि यी व्यक्तिहरूले मानवजातिप्रति परमेश्‍वरको प्रेमको पुष्टि गर्न र गवाही दिन भनेर आफ्नो सबैभन्दा बहुमूल्य सम्पत्ति अर्थात् जीवन अर्पण गर्न सकेको देखिन्छ। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनको अन्तिम क्षण यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सबैभन्दा राम्रो तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा जब त्यसले तिनीहरूलाई तिनीहरूको जीवनको मूल्य चुकाउन बाध्य बनायो, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो भनाइको अर्थ तिमीहरूले पनि परमेश्‍वरको गवाही दिन र उहाँको सुसमाचार फैलाउन त्यस्तै तरिकाको प्रयोग गर भन्‍ने हो? तैँले त्यसै गर्नुपर्छ भन्‍ने जरुरी छैन, तर तैँले यो तेरो जिम्मेवारी हो, यदि परमेश्‍वरलाई आवश्यकता पऱ्यो भने, तैँले त्यसलाई पूरा गर्नैपर्ने एक दायित्वको रूपमा स्वीकार गर्नुपर्छ भन्‍ने कुरा बुझ्‍नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्‍वरका वचनहरूले मलाई प्रभु येशूका चेलाहरूले सुसमाचार सुनाउनकै खातिर निन्दा, जेल, र भएभरका सतावट भोगे भनेर बुझ्न मदत गरे। तिनीहरूमध्ये थुप्रै जना सहिद बने। तर तिनीहरूको अन्त्य जस्तोसुकै भए पनि, तिनीहरूले आफ्नो अमूल्य जीवन त्याग्न सके, र मृत्युसम्म परमेश्‍वरलाई कहिल्यै अस्वीकार गरेनन्। तिनीहरूले परमेश्‍वरको गवाही दिए र आफ्नै जीवनद्वारा उहाँको महिमा गरे। त्यो नै सबैभन्दा उच्च गवाही र कर्तव्य पूरा गर्ने सर्वोत्तम तरिका हो। तर मेरो बारेमा भन्नुपर्दा, सरकारले खेदो गर्दा र दुष्ट मानिसहरूले धम्क्याउँदा, म आफ्नो जीवनको लोभले अर्को गाउँमा भाग्न खोजेँ, प्रचार गरिरहिनँ र नयाँ विश्‍वासीहरूलाई मलजल गरिनँ। कहाँ थियो त मेरो गवाही? मैले चिन्तन गरेँ: जबजब मैले जीवन-मरणको दोसाँध सामान गरेँ, तबतब म किन डराएँ? किनकि मैले जीवनलाई अति धेरै महत्त्व दिएँ, जीवन र मृत्युलाई बुझिनँ। तथ्य के हो भने, परमेश्‍वरले हाम्रो जीवन र मरण पहिल्यै निर्धारण गर्नुभएको छ। परमेश्‍वरको लागि सहिद बन्नु भनेको, देह मरे पनि, त्यो वास्तवमा मृत्यु हुँदै होइन। यसको मतलब तपाईंको राम्रो प्रतिफल र गन्तव्य हुनेछैन भन्‍ने हैन। प्रभु येशूले भन्नुभयो: “जसले आफ्‍नो जीवन बचाउनेछ उसले त्यो गुमाउनेछ: र जसले मेरो खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। म ज्यान जोगाउन लागिपरेकोले आफ्नो कर्तव्य पूरा नगरेर परमेश्‍वरलाई धोका दिएँ भने, मेरो देहले त कष्ट नभोग्ला, तर परमेश्‍वरले मलाई घृणा गरेर हटाउनुहुनेछ र मेरो आत्मा दण्डित हुनेछ। मैले परमेश्‍वरको गवाही दिन आफ्नो जीवन अर्पण गर्न सकेको, र उहाँलाई धोका दिनुभन्दा मर्न रोजेको भए, शैतान लज्जित हुनेथ्यो, र त्यो अर्थपूर्ण कुरा हुनेथ्यो। यो बुझेर, मैले आफ्नो जीवनको लागि त्यति डर मान्न छोडेँ, र यस्तो सङ्कल्प गरेँ: म हिरासतमा नपरुञ्जेल, सास रहुञ्जेल, सुसमाचार सुनाइरहनेछु र शैतानलाई लज्जित तुल्याउन परमेश्‍वरको गवाही दिइरहनेछु। मैले त्यसपछि सुसमाचार सुनाइरहेँ। चाँडै नै गाउँका अधिकांश मानिसले सर्वशक्तिमान् परमेश्‍वरको काम स्विकारिसकेका थिए।

त्यसपछि म सुसमाचार सुनाउन अर्को गाउँमा गएँ। त्यहाँ सुरुमा एक दर्जनभन्दा बढी आबद्ध भए, तर हामीले एक दम्पतीलाई प्रचार गर्दै गर्दा नगर सरकारले हाम्रो बारेमा थाहा पाएछ। नगर प्रमुख, उपप्रमुख, कोषाध्याक्ष, र केही अर्धसैनिक गरी—एक दर्जनजति मानिसहरू—सबै अचानक कोठाभित्र पसेर हामीलाई तिनीहरूसँग हिँड् भने। त्यसबेला म अलि घबराएँ। के तिनीहरूले मलाई पक्रेर जेल हाल्छन्? सरकार मेरो पछि लागेको थियो। तिनीहरूले प्रत्येक घरमा मेरो नाम बताएर मैले सुसमाचार प्रचार गरिरहेको भेट्टाएमा रिपोर्ट गर्नू भनेका थिए। यदि म चिनिएकी भए, तिनीहरूले मलाई सजिलै छाड्नेथिएनन्। अनि ती नयाँ विश्‍वासीहरू प्रभावित हुनेथिए—त्यसबारे के गर्ने त? म आफ्नो गवाहीमा अडिग रहन सकूँ भनेर परमेश्‍वरलाई लगातार प्रार्थना गरेर विश्‍वास मागेँ। चाँडै नै, हामीसँग सुसमाचार प्रचार गर्न त्यस गाउँ गएका एक ब्रदर र एक सिस्टर पनि पक्राउ परेछन्। तिनीहरूले हामी सबैलाई नगर सरकारकहाँ लगे र हाम्रो फोन खोसे। त्यसपछि नगर प्रमुखले हामीलाई सोधपुछ् गर्न थालेः “तिमीहरू को हौ? के तिमीहरू यहाँ सुसमाचार प्रचार गर्न आएका हौ?” हामीले जवाफ दिएनौँ। त्यसैले, तिनीहरूले हामीलाई एउटा अँध्यारो कोठामा थुने र हाम्रो निगरानी गर्न पाँच-छ जना सैनिक राखे। तिनीहरूले मलाई चिन्लान् भन्‍ने चिन्ता लाग्यो। यदि मलाई मेरो गाउँमा पठाइयो भने, मलाई पक्कै जेलमा हालेर यातना दिइनेथ्यो र अपवित्र पारिनेथ्यो। प्रदेश सरकार प्रमुखले भने, तिनीहरूले मलाई भेटेपछि मेरो कपाल खौरेर घाँटीमा एउटा चिन्ह झुण्ड्याएर मलाई वरपर घुमाउनेथिए। त्यो बेला, मैले परमेश्‍वरलाई प्रार्थना गरिरहेँ, “हे परमेश्‍वर, म गिरफ्तार भएर आज्ञा पालन गर्न तयार छु, तर मेरो कद सानो छ। कृपया, मलाई विश्‍वास दिनुहोस् र मेरो रक्षा गर्नुहोस् ताकि म अडिग रहन सकूँ।” प्रार्थना गरेपछि, मैले पहिला हेरेको एउटा गवाही भिडियो सम्झेँ। चिनियाँ प्रहरीले जेलमा कुटेर मारेका केही ब्रदर-सिस्टरहरूले मृत्युको सामना गरिरहँदा पनि परमेश्‍वरलाई अस्वीकार गरेका वा धोका दिएका थिएनन्। अन्य थुप्रैलाई क्रूर यातना र दण्ड दिइयो र जेल हालियो, तर तिनीहरूले प्रार्थना गरेर परमेश्‍वरमा भरोसा राख्दै उहाँको वचनमार्फत सच्चा विश्‍वास प्राप्त गरे। तिनीहरूले जिन्दगीभर जेलमा बस्नुपरे पनि ज्यानकै बाजी राखेर परमेश्‍वरलाई धोका नदिने कसम खाएका थिए। तिनीहरूले दृढ र शानदार गवाही दिए। म निकै उत्प्रेरित भएँ। मैले परमेश्‍वरका यी वचनहरू सम्झेँ: “कामको यस चरणमा हामीबाट ठूलो विश्‍वास र प्रेम आवश्यक हुन्छ। थोरै लापरवाहीको कारण हामीले ठक्कर खान सक्छौं, किनकि यस चरणको काम पहिलेका सबै चरणहरू भन्दा फरक छ: परमेश्‍वरले जे सिद्ध पार्दै हुनुहुन्छ त्यो मानवजातिको विश्‍वास हो, जुन अदृष्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई विश्‍वासमा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौं शुद्धीकरणहरू सहन गरिसकेका हुन्छन् र तिनीहरूले अय्यूबको भन्दा ठूलो विश्‍वास धारण गरिसकेका हुन्छन्। तिनीहरूले परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहन गर्नुपर्छ। जब तिनीहरू मृत्युसम्मै समर्पित रहन्छन्, र तिनीहरूसँग परमेश्‍वरमाथिको ठूलो विश्‍वास हुन्छ, तब परमेश्‍वरको कामको यो चरण पूरा हुन्छ” (वचन, खण्ड १। परमेश्‍वरको देखापराइ र काम। मार्ग … (८))। परमेश्‍वरका वचनहरूले मलाई के देखाए भने उहाँका आखिरी दिनहरूको काम भनेको वचनहरू प्रयोग गरेर हाम्रो विश्‍वास र प्रेम सिद्ध बनाउनु हो, ताकि हामी दमन र कठिनाइमार्फत उहाँको वचन अभ्यास र अनुभव गर्न सकौँ, र उहाँका वचनहरू हाम्रो जीवन बनून्। मैले सरकारको दमन र खेदोमा परिएको बारेमा फर्केर सोचेँ। म कायर र डरपोक बन्दा, परमेश्‍वरको वचनले नै मलाई प्रचार गरिरहने विश्‍वास दिएर मार्गदर्शन गरेको थियो। अहिले म पक्राउ परिसकेकोले अडिग रहन ममा विश्‍वास हुनुपर्थ्यो। म केही समय जेल पर्नुपरे पनि र अपवित्र पारिइनुपरे पनि, वा मर्नुसमेत परे पनि, म त्यो मान्न तयार थिएँ। त्यसपछि “जीवन गवाही” नामक मण्डली भजन मेरो दिमागमा आयो: “मैले परमेश्‍वरको गवाही दिएको कारण एक दिन मलाई पक्राउ गर्न र सताउन सक्छन्। यो कष्टभोग धार्मिकताको खातिर हो भन्‍ने कुरा मलाई हृदयदेखि नै थाहा छ। यदि मेरो जीवन एक पलमै समाप्त भयो भने, मलाई अझै मैले यो जीवनमा ख्रीष्‍टलाई पछ्याउन र उहाँको गवाही दिन सक्छु भन्‍नेमा गर्व हुनेछ। यदि मैले राज्यको सुसमाचार विस्तारको महान् घटना देखिनँ भने पनि, म अझै पनि सबभन्दा सुन्दर शुभकामना दिनेछु। यदि मैले राज्य पूरा भएको दिन देख्‍न पाइन, तर आज शैतानलाई लाजमा पार्न सकेँ भने, मेरो हृदय आनन्द र शान्तिले भरिनेछ। … परमेश्‍वरका वचनहरू सारा संसारभरि फैलन्छ, मानिसको बीचमा ज्योति आएको छ। ख्रीष्टको राज्य आपतको बीचमा खडा हुन्छ र स्थापित हुन्छ। अन्धकार हटेर जान लाग्यो, धर्मी बिहानी आएको छ। समय र वास्तविकताले परमेश्‍वरको गवाही दिएको छ” (थुमालाई पछ्याउनुहोस् र नयाँ गीतहरू गाउनुहोस्)। यो भजन मेरो लागि वास्तवमै प्रेरणादायी थियो। मैले बुझेँ, सुसमाचार सुनाएको कारण मलाई पक्राउ गरिएको भए, त्यो धार्मिकताका लागि सतावट भोग्नु हुनेथ्यो। अहिले म पक्राउ परेकी थिएँ, सायद जेल जानेथेँ, प्रचार गर्न सक्नेथिइनँ। तर मलाई पक्राउ गरेर सताइए पनि, मसँग परमेश्‍वरको गतिलो गवाही दिने र शैतानलाई लज्जित तुल्याउने अवसर थियो। मलाई निकै गर्व लाग्यो। यो सोच्दा ममा विश्‍वास पलायो। उज्यालो भएपछि तिनीहरूले हामीलाई फेरि सोधपुछ् गरे। तिनीहरूले हामीबाट केही नपाउने देखेर हामीलाई ३ हजार क्याट जरिमाना तिराएर जान दिए। तिनीहरूले हामीलाई प्रचार नगर्नू भनी चेतावनी पनि दिए र परमेश्‍वरको निन्दा गर्दै थुप्रै कुरा भने। मलाई ती पिशाचहरूप्रति अझ बढी घृणा जाग्यो।

मुक्त गरिएपछि पनि मैले अझै सुसमाचार प्रचार गरिरहेँ। एक दिन, एक जना ब्रदरले मलाई कल गरेर भने, “नगर अधिकारीहरूलाई तपाईं बाहिरबाट यहाँ प्रचार गर्न आएको कुरा थाहा भएछ। तिनीहरूले म र दुई नयाँ विश्‍वासीलाई पक्रेर तपाईंको पोल खोल्न लगाउन खोजे। तर हामी कसैले केही बताएनौँ, र तिनीहरूले हामीलाई जरिमाना तिराएर छाडिदिए। तिनीहरूले तपाईंलाई प्रचार गरिरहेको फेरि भेट्टाएमा, त्यहीँ बलात्कार गर्ने पनि भनेका छन्। तिनीहरूले तपाईंलाई चारैतिर खोजिरहेका छन्, चाँडो भाग्नुस्…।” ती ब्रदरले त्यसो भन्दा मलाई पत्याउनै गाह्रो भयो। तिनीहरूले मलाई प्रचार गरिरहेको भेट्टाएमा बलात्कार गर्ने कुरा सुन्दा म आक्रोशित भएँ। ती मानिसहरू वास्तवमै पिचास थिए, र तिनीहरूमा मानवता थिएन! म सुसमाचार सुनाउने विश्‍वासी मात्र थिएँ, तर तिनीहरू त अति घृणित थिए। तिनीहरू हामीलाई विश्‍वास गर्न दिनेथिएनन्, हामीलाई पक्रन, सताउन, र जरिमाना तिराउन, र मलाई बलात्कार गरी अपवित्र पार्नसमेत चाहन्थे। तिनीहरू वास्तवमै परमेश्‍वरविरोधी पिचास थिए। तिनीहरूले मलाई जति दमन गर्थे, उति नै म प्रचार गर्न र गवाही दिन चाहन्थेँ।

त्यसपछि अक्टोबरमा हामी सुसमाचार सुनाउन अर्को गाउँमा गयौँ। ब्रदर-सिस्टरहरूले त्यहाँ पहिला पनि प्रचार गरेका थिए, तर त्यहाँका पाष्टरले विश्‍वासीहरूलाई साँचो मार्ग अनुसन्धान गर्नदेखि रोक्न अफवाह फैलाएछन् र सरकारले विश्‍वासीहरूलाई पक्राउ गर्न थालेछ। अफवाहको भ्रममा परेर र पक्राउ पर्ने डरले गाउँलेहरूले साँचो मार्ग अनुसन्धान गर्ने आँट गरेका थिएनन्। सुसमाचार सुनाउनु हामीलाई गाह्रो हुनेथ्यो। मैले परमेश्‍वरलाई मार्गदर्शन माग्दै प्रार्थना गरेँ। त्यसपछि, मैले सत्यता निकै राम्ररी बुझेका चार जना मानिस भेट्टाएँ र तिनीहरूलाई साँचो मार्ग के हो, गलत मार्गहरू केके हुन् र कसरी परमेश्‍वरले शैतानको दमन र अवरोध प्रयोग गरेर आखिरी दिनहरूमा मानिसलाई खुलासा गर्दै सिद्ध पार्नुहुन्छ, गहुँलाई सामादेखि र निर्बुद्धि कन्याहरूबाट बुद्धिमति कन्याहरू छुट्यानुहुन्छ भनेर सङ्गति दिएँ। निर्बुद्धिहरूले मानव र शैतानको कुरा मात्र सुन्छन्। प्रभु आउनुभएको र वचनहरू व्यक्त गर्नुभएको कुरा सुन्दा तिनीहरू खोजी र अनुसन्धान गर्दैनन्, त्यसैले तिनीहरू दुलहालाई स्वागत गर्न सक्दैनन्। परमेश्‍वरको आवाज सुन्न खोज्ने र उहाँलाई पछ्याउन अडिग रहनेहरू मात्र बुद्धिमति हुन्। तिनीहरू मात्र प्रभुसँग विवाह भोजमा उपस्थित हुन सक्छन्। त्यस सङ्गतिपछि, ती चारै जनाले निरन्तर अनुसन्धान गर्न चाहे। त्यसपछि केही दिन, मैले तिनीहरूका लागि भेला राखेँ, र परमेश्‍वरका वचनहरूबारे सङ्गति दिएँ। तीमध्ये एक जनाले भने, “पहिले मैले पाष्टर र गाउँ प्रमुखको कुरा सुनेँ। तिनीहरूले सर्वशक्तिमान् परमेश्‍वरको वचन नसुन्नू भनेकोले मैले सुनिनँ। मैले प्रभुको आगमनलाई स्वागत गर्ने मौका झण्डै गुमाएँ। अब म मानिसको कुरा सुन्दिनँ। म परमेश्‍वरको कुरा सुन्छु।” अर्कोले भने, “सर्वशक्तिमान् परमेश्‍वरका वचनहरू पढेर म उहाँ नै प्रभु येशूको पुनरागमन हुनुहुन्छ भनेर विश्वस्त भएँ। अरूले मलाई जतिसुकै अवरोध गरे पनि, म सर्वशक्तिमान् परमेश्‍वरलाई स्विकार्छु।” तिनीहरूले यस्ता कुरा गरेको सुनेर मलाई अति खुसी लाग्यो। त्यसपछि, तिनीहरूले प्रवचन सुन्न आफ्ना केही नातेदार लिएर आए, र चाँडै नै २० जनाभन्दा बढीले सर्वशक्तिमान् परमेश्‍वरका आखिरी दिनहरूको काम स्विकारेका थिए। यी नयाँ विश्‍वासीहरूले साँचो मार्ग खोज्न र अफवाहबीच अडिग रहन सकेको कुराले म निकै प्रभावित भएँ। यो सबै परमेश्‍वरका वचनहरूको मार्गदर्शनको कारण भएको थियो। मेरी आमालाई अन्ततः डिसेम्बरमा रिहा गरियो। महिनौँसम्म थुनामा रहँदा उहाँले प्रत्येक दिन कडा परिश्रम गर्नुभयो। सरकारी कर्मचारीहरूले मलाई अवश्यै भेट्टाउने र थुनामा राख्ने भन्थे। मैले मेरी आमा रिहा हुनुअघिको घटनाबारे सोचेँ, बन्दुक र लाठी भिरेका प्रहरीहरू मलाई पक्रन मेरो घर गइरहन्थे, र म घर नफर्कुञ्जेल उहाँलाई नछोड्ने भन्थे। तर अहिले तिनीहरूले मलाई पक्राउ नगरीकन मेरी आमालाई रिहा गरेका छन्। मैले परमेश्‍वर सबै कुरामाथि शासन गर्नुहुन्छ र म पक्राउ पर्नु-नपर्नु पूर्णरूपमा उहाँको हातमा छ भन्‍ने कुरा अनुभव गरेकी छु। म बन्धनमा छैनँ—म प्रचार गरिरहेकी र परमेश्‍वरको गवाही दिइरहेकी छु।

मैले सुसमाचार प्रचार गर्दा धेरै कठिनाइ सामना गरेकी छु, निराश र कमजोर महसुस गरेकी छु। तर प्रत्येकपटक परमेश्‍वरको वचनले मलाई मार्गदर्शन गरेको छ, उदास र कमजोर हुँदा दृढ हुन मदत गरेको छ, प्रचार गरिरहन र परमेश्‍वरको गवाही दिइरहन विश्‍वास दिएको छ। मैले साँच्चै के अनुभव गरेकी छु भने, परमेश्‍वरले मेरो विश्‍वास सिद्ध पार्न यी कठिनाइहरू प्रयोग गरिरहनुभएको छ। म परमेश्‍वरलाई धन्यवाद दिन्छु। म आफ्नो जिम्मेवारी पूरा गर्नेछु, परमेश्‍वरका आखिरी दिनहरूको सुसमाचार धेरै मानिसलाई सुनाउनेछु, र परमेश्‍वरको प्रेमको ऋण तिर्नेछु।


५४. स्वार्थ खराब हुन्छ

याङ शुओ, चीन

सन् २०२१ को सुरुतिर, सिस्टर झाङ यिचेन र मैले मिलेर भर्खरै स्थापित एउटा मण्डलीलाई सहयोग गरिरहेका थियौँ। यिचेन नयाँ विश्‍वासी थिइन् र उनीसँग त्यति धेरै जीवन अनुभव थिएन, तर उनी राम्रो क्षमता भएको र सक्रिय रूपमा सत्यता पछ्याउने व्यक्ति थिइन्, त्यसकारण म उनलाई जतिसक्दो चाँडो जगेर्ना गर्न चाहन्थेँ, किनभने यसले गर्दा मण्डलीको काम अझ सुचारु ढङ्गमा अघि बढ्नेथियो। मैले जानीबुझी यिचेनलाई मण्डलीका विभिन्‍न परियोजनाहरूमा संलग्‍न गराएँ र उनका कुनै पनि कमीकमजोरी देखेँ भने सहयोग गरिहाल्थेँ। केही समयको तालिमपछि, यिचेनले राम्रो प्रगति गरिन्। तर केही महिनापछि, उनलाई बढुवा गरी अर्को काममा खटाइयो। म उनलाई जान दिन चाहन्‍नथेँ र मलाई अत्यन्तै सक्षम सहयोगी गुमाउँदै छु जस्तो लाग्यो। अब आउने समयमा मैले मण्डलीका सबै काम एकलै सम्‍हाल्‍नुपर्दा, धेरै परिश्रम गर्नु एउटा कुरा हो, तर मेरो कार्य प्रस्तुतिमा असर पऱ्यो भने मानिसहरूले मलाई के सोच्‍लान् भनेर सोचेँ। त्यसपछि, उनले अझै ठूलो बोझ लिँदा मण्डलीको काममा फाइदा नै पुग्छ भन्ने मलाई लाग्यो। म त्यति धेरै स्वार्थी हुनु हुँदैन—यिचेन गएपछि, मैले अरू कसैलाई जगेर्ना गर्न सक्थेँ।

त्यसको चाँडैपछि, नजिकका केही मण्डलीहरूले आफ्‍ना अनुभवहरू सारांशमा बताउन र बाँड्न मलजलकर्ताहरूका लागि भेला आयोजना गरे। अगुवाले मलाई भेलामा सहभागी गराउन एक जना मलजलकर्ता छनौट गर्न लगाइन्। त्यो बेला, मैले सिस्टर वाङ मिङ्सीलाई सिफारिस गर्ने कि भनेर सोचेँ। उनी प्रभावकारी मलजलकर्ता अनि अत्यन्तै सावधान र जिम्‍मेवार थिइन्। यदि मैले उनलाई भेलामा पठाएँ भने, उनले फर्केर आएपछि अझै धेरै ब्रदर-सिस्टरहरूलाई जगेर्ना गर्न सक्थिन्, त्यसपछि मण्डलीको मलजल कार्य अझै प्रभावकारी हुनेथियो, र म राम्रो देखिनेथिएँ। त्यसकारण मैले मिङ्सीलाई भेलामा पठाएँ। तर मिङ्सी भेलाबाट फर्केको केही दिनपछि, अगुवाले उनलाई खोजिरहिन्। म यस्तो नसोची बस्नै सकिनँ: “के अगुवाले मिङ्सीलाई बढुवा गर्दै छिन्? हाम्रो मण्डलीमा उनी अनुभवी मलजलकर्ता हुन्। यदि उनी गइन् भने, के हाम्रो मलजलको काममा असर पर्दैन र? त्यसपछि ब्रदर-सिस्टरहरूले मलाई के सोच्लान्? यदि यो थाहा भएको भए, म उनलाई त्यो भेलामा सहभागी हुन दिने नै थिइनँ।” पछि, मिङ्सीले मलाई अर्को मण्डलीमा मलजलकर्ताहरूको धेरै खाँचो भएको हुँदा अगुवाले उनलाई स्थानान्तर गर्ने योजना बनाएकी छिन् भनेर भनिन्। मलाई यसमा सहमत हुन मन थिएन, तर सहमत भइनँ भने, अगुवाले मलाई स्वार्थी र परमेश्‍वरको इच्‍छा विचार नगर्ने भन्लिन् भन्‍ने चिन्ता लाग्यो। मसँग मिङ्सीलाई जान दिनुबाहेक कुनै विकल्‍प थिएन। उनी गएपछि, मलाई निकै निराश लाग्यो। मैले मनमनै सोचेँ: “मलजल गर्ने सक्षम मलजलकर्ताहरू नभएको कारण, यदि नयाँ विश्वासीहरूले मण्डली छोडे भने, कतै अगुवाले मेरो निराकरण गर्ने र मैले आफ्‍नो जिम्‍मेवारी पूरा गरिनँ भनेर भन्‍ने त होइनन्? मैले त्यस्तो बेइज्जत कसरी सहने?” यसबारे जति विचार गरेँ, मलाई त्यति नै प्रतिरोधको भावना जाग्यो।

एक दिन, म भेलाबाट फर्किँदा नयाँ विश्‍वासीहरूलाई मलजल गर्ने काम गरिरहेका दुई जना सिस्टरले मलाई भने: “हामीले अगुवाबाट एउटा पत्र प्राप्त गर्‍यौँ जसमा तपाईंलाई थप दुई जना मलजलकर्ताहरू खोज्‍न र हामी दुई जनाबारे मूल्याङ्कन लेख्‍न अनुरोध गरिएको छ।” यो सुन्दा, मैले आफ्नो बेखुसी लुकाउनै सकिनँ। मैले मनमनै सोचेँ: “के अगुवाले तिनीहरूलाई पनि अर्कै काममा खटाउने योजना बनाइरहेकी छिन्? मैले यी दुई सिस्टरलाई भर्खरै मात्र तालिम दिएकी छु। मैले तिनीहरूलाई धेरै काम सुम्पन सकेकी छु र अहिले त्यति धेरै चिन्ता गर्नु पर्दैन। यदि तिनीहरूलाई अर्को काममा खटाइयो भने, मेरो कामको बोझ बढ्ने मात्रै होइन, मेरो कार्य प्रस्तुतिमा पनि पक्‍कै असर पुग्नेछ। यसो भयो भने, के अगुवाले म असल अगुवा होइन भनेर नसोच्लिन् त?” मलाई यस्तो लागेपछि, मैले बेखुस हुँदै भनेँ: “अगुवाले के सोचिरहनुभएको छ मलाई वास्तवमै थाहा छैन।” ती दुई सिस्टरले मलाई घोसे मुन्टो पारेको देखेर छक्‍क पर्दै सोधे: “तपाईंलाई के भयो? के अगुवाले तपाईंलाई थप दुई मलजलकर्ताहरू खोज्‍न मात्रै भनिरहनुभएको छैन र?” तिनीहरूको प्रतिक्रिया सुनेपछि, मलाई अलिक अप्ठ्यारो लाग्यो। मैले आफूलाई शान्त पारिसकेपछि झारा टार्ने हिसाबले जवाफ दिएँ, “ठिकै छ त्यसोभए, हामीले केही योग्य व्यक्तिहरूलाई छनौट गर्नुपर्छ।” मुखले त मैले त्यसो भनेँ, तर मनमा भने त्यो निर्णयको विरोध गरिरहेकी थिएँ: “के अगुवाले हाम्रो मण्डलीलाई प्रतिभा तालिम केन्द्र ठानिरहेकी छिन्? कहिले उनलाई त्यो चाहिन्छ, कहिले उनलाई यो चाहिन्छ। मण्डलीको काममा बल्‍ल प्रगति हुन थालेको छ, तर उनले यी प्रतिभाहरूलाई अर्कै काममा खटाइन् भने हामी कसरी अघि बढ्ने?” यसबारे जति सोचेँ, मलाई त्यति नै नराम्रो लाग्यो र ममा अगुवाप्रति केही वैरभाव पैदा हुन थाल्यो। मैले आफ्‍नो कर्तव्य पूरा गरिरहेँ, तर पहिलेको जस्तो उत्साह थिएन। केही समयपछि नै, एउटा भेलामा अगुवाले ब्रदर झाओ चेङ्झीबारे थप कुरा सुन्‍न चाहेको कुरा बताइन्, किनभने उनी तिनलाई बढुवा र जगेर्ना गर्न चाहन्थिन्। यो सुन्‍नेबित्तिकै त्यो वैरभाव ममा फेरि पलायो। मैले मनमनै विचार गरेँ, “चेङ्झीले आफ्‍नो कर्तव्य राम्ररी पूरा गरेका छन् र म तिनलाई मलजल कार्य रेखदेख गर्ने काम दिन चाहन्छु। यदि यी सबै मानिसलाई अर्को काममा खटाइयो भने, मैले कसरी यी सबै काम एकलै गर्ने? त्यसपछि के मैले साँच्‍चै नै राम्रा नतिजाहरू प्राप्त गर्न सक्छु?” यसबारे जति विचार गरेँ, मलाई त्यति नै रिस उठ्यो। “ठिक छ, अर्कै काममा खटाएर लैजाऊ! मण्डलीको काममा म कसरी बाधा बन्न सक्छु र?” त्यसपछि, मैले आफूलाई शान्त पार्न सकिनँ र भेलामा मलाई असाध्यै हडबडी भयो। भेलापछि, म भारी मन लिएर घर फर्किएँ र चेङ्झिलाई अर्को काममा नखटाउन अनुरोध गर्दै अगुवालाई पत्र लेख्‍ने निर्णय गरेँ। त्यो बेला, मलाई म अविवेकी बन्दै छु भन्‍ने महसुस भयो, त्यसकारण मैले पत्र नलेख्‍नु नै राम्रो हुन्छ भन्‍ने सोचेँ। तर म अझै पनि व्याकुल र निराश थिएँ।

पछि, अगुवाले हामीसँग भेलाको आयोजना गरिन्, र मैले मेरो हालैको स्थिति र व्यवहारबारे सङ्गति गरेँ। अगुवाले मलाई परमेश्‍वरको वचनको एउटा खण्ड देखाइन्: “ख्रीष्टविरोधीहरूको स्वार्थीपन र दुष्टताको सार प्रस्टै छ; तिनीहरूका यस्ता प्रकटीकरणहरू एकदमै स्पष्ट हुन्छन्। मण्डलीले तिनीहरूलाई सानो काम सुम्पन्छ, र यदि त्यसले नाम र दाम दिन्छ र तिनीहरूलाई आफ्नो प्रदर्शन गर्न दिन्छ भने, तिनीहरू अत्यन्तै चासो लिएर त्यो काम स्विकार्न इच्छुक हुन्छन्। यदि त्यो काममा जस पाइँदैन वा मानिसलाई चिढ्याउनुपर्ने हुन्छ, वा त्यसले तिनीहरूलाई आफ्नो प्रदर्शन गर्न दिँदैन वा तिनीहरूको प्रसिद्धि, प्राप्ति वा हैसियतलाई फाइदा गर्दैन भने, तिनीहरू चासो देखाउँदैनन् र त्यो काम स्विकार्नेछैनन्, मानौँ यो कामको तिनीहरूसँग कुनै सम्बन्ध छैन, र त्यो तिनीहरूले गर्नुपर्ने काम होइन। तिनीहरूलाई कठिनाइहरू आइपर्दा, तिनीहरू ती समाधान गर्न मरेकाटे सत्यता खोज्दैनन्, झन् त्यसलाई समग्रतामा हेरेर मण्डलीको कामबारे सोच्ने त कुरै छाडौँ। उदाहरणका लागि, परमेश्‍वरको घरको कामको दायराभित्र, कामको समग्र आवश्यकताको आधारमा, केही व्यक्तिहरूलाई स्थानान्तर गरिनुपर्ने हुन सक्छ। यदि मण्डलीबाट एकदुई जना मानिसहरूलाई स्थानान्तर गरियो भने, मण्डलीका अगुवाहरूले यस मामिलालाई सम्हाल्ने बुद्धिमानी तरिका के होला? तिनीहरू समग्र हितहरूबारे नभई, आफ्‍नै मण्डलीको हितबारे मात्रै चिन्तित हुन्छन् भने, र यदि ती मानिसहरूलाई सरुवा गर्न बिलकुलै अनिच्छुक हुन्छन् भने, के समस्या हुन्छ? किन मण्डली अगुवाका रूपमा तिनीहरूले परमेश्‍वरको घरका केन्द्रीकृत बन्दोबस्तहरू पालना गर्न सक्दैनन्? के त्यस्तो व्यक्तिले परमेश्वरका अभिप्रायहरूको ख्याल गर्छ? के उसले कामको समग्र परिदृश्यमा ध्यान दिन्छ? यदि तिनीहरूले परमेश्‍वरको घरको कामलाई समग्र रूपमा सोच्दैनन्, केवल आफ्‍नै मण्डलीका हितहरूबारे सोच्छन् भने, के तिनीहरू अत्यन्तै स्वार्थी र नीच हुँदैनन् र? मण्डली अगुवाहरू बिनासर्त परमेश्‍वरका सार्वभौमिकता र बन्दोबस्तहरूमा, अनि परमेश्‍वरको घरका केन्द्रीय बन्दोबस्त र समन्वयमा समर्पित हुनुपर्छ। यो कुरा सत्यता सिद्धान्तअनुरूप हुन्छ। परमेश्‍वरको घरको कामले मागेमा, व्यक्ति जोसुकै भए पनि, हरेक व्यक्तिले परमेश्‍वरको घरका समन्वय र बन्दोबस्तहरूलाई मान्‍नुपर्छ, र कुनै पनि व्यक्तिगत अगुवा वा सेवकको स्वामित्वमा वा उसको निर्णयको अधीनमा भएजस्तै गरी उसको नियन्त्रणमा बस्‍नु हुँदैन। परमेश्‍वरका चुनिएका मानिसहरूले परमेश्‍वरको घरका केन्द्रीय बन्दोबस्तहरूलाई पालना गर्नु पूर्णतया स्वाभाविक र जायज कुरा हो, र कुनै अगुवा वा सेवकले सिद्धान्तविपरीत आफूखुसी सरुवा नगरेसम्म यी बन्दोबस्तहरूलाई कसैले पनि उल्‍लङ्घन गर्न मिल्दैन, आफूखुसी सरुवा गरेको खण्डमा यो बन्दोबस्तलाई अवज्ञा गर्न सकिन्छ। यदि सिद्धान्तहरूबमोजिम सामान्य सरुवा गरिएको छ भने, परमेश्‍वरका चुनिएका मानिसहरू सबैले पालना गर्नुपर्छ, र कुनै पनि अगुवा वा सेवकसँग अरू कसैलाई नियन्त्रण गर्ने अधिकार वा कारण हुँदैन। के तिमीहरू यस्तो कुनै काम हुन्छ भनेर भन्छौ जुन परमेश्‍वरको घरको काम हुँदैन? के यस्तो कुनै काम हुन्छ जसमा परमेश्‍वरको राज्यको सुसमाचारको विस्तार सामेल हुँदैन? यो सबै परमेश्‍वरको घरको काम हो, प्रत्येक काम बराबर छ, र यहाँ ‘तेरो’ र ‘मेरो’ हुँदैन। यदि सरुवा सिद्धान्तहरूअनुरूप छ र मण्डलीको कामका मापदण्डहरूका आधारमा गरिएको हो भने, यी मानिसहरूको आवश्यकता जहाँ धेरै छ तिनीहरू त्यहीँ जानुपर्छ। तर, यस प्रकारको परिस्थितिको सामना गर्दा ख्रीष्टविरोधीहरूको प्रतिक्रियाचाहिँ कस्तो हुन्छ त? तिनीहरू यी उचित मानिसहरूलाई आफ्‍नो नजिक राख्‍न विभिन्‍न निहुँ र बहाना बनाउँछन्, अनि तिनीहरूले दुई साधारण मानिसहरू मात्र उपलब्ध गराउँछन्, र त्यसपछि कि त व्यस्तता छ भनेर, वा काम गर्ने हातहरूको कमी छ, मानिसहरू भेट्टाउन गाह्रो छ भनेर, र यदि यी दुईलाई सरुवा गरियो भने काम प्रभावित हुनेछ भन्दै तैँतिर दबाब पारिदिने बहाना खोज्छन्। अनि उनीहरूले के गर्नुपर्छ भनी तँलाई सोध्छन्, र तँलाई मानिसलाई सरुवा गर्नुको मतलब तँ उनीहरूप्रति ऋणी भएको अर्थ लाग्छ भन्ने महसुस गराउँछन्। के दियाबलसहरू यस्तै प्रकारले काम गर्दैनन् र? गैरविश्वासीहरूले यसरी नै कामकुरा गर्छन्। मण्डलीमा सधैँ आफ्‍नै हितहरू जाँच्ने र रक्षा गर्ने मानिसहरू—के तीअसल मानिसहरू हुन्? के उनीहरू सिद्धान्तअनुसार काम गर्ने मानिसहरू हुन्? अवश्यै होइनन्। तिनीहरू गैरविश्वासी र अविश्‍वासीहरू हुन्। अनि, के यो स्वार्थीपन र निकृष्टता होइन र? यदि कुनै ख्रीष्टविरोधीको अधीनमा रहेर काम गर्ने राम्रो क्षमता भएको व्यक्तिलाई अर्को कर्तव्य पूरा गर्न सरुवा गरियो भने, ख्रीष्टविरोधीले आफ्‍नो हृदयमा हठी भएर यसलाई विरोध र इन्कार गर्छ—तिनीहरू यसबाट सबै सकियो भन्‍न चाहन्छन्, र तिनीहरूसँग अगुवा वा समूह अगुवा भएर काम गर्ने कुनै जाँगर हुँदैन। यो कस्तो समस्या हो? मण्डलीका बन्दोबस्तहरूप्रति किन तिनीहरूमा कुनै आज्ञापालन हुँदैन? तिनीहरूले आफ्नो ‘दाहिने हात’ को सरुवा हुँदा यसले तिनीहरूको कामको नतिजा र प्रगतिमा असर गर्छ, र फलस्वरूप तिनीहरूको हैसियत र प्रतिष्ठामा असर पुग्‍नेछ, जसले गर्दा तिनीहरूले कामका नतिजाहरू सुनिश्‍चित गर्नका लागि आफूले अझै धेरै परिश्रम गर्न र कष्ट भोग्‍न बाध्य हुनुपर्छ भन्‍ने सोच्छन्—जुन तिनीहरूले अन्तिम विकल्पको रूपमा मात्र गर्न चाहने कुरा हो। तिनीहरूलाई आरामको बानी परेको हुन्छ, र तिनीहरू अझै बढी परिश्रम गर्न वा कष्ट भोग्‍न चाहँदैनन्, त्यसैले तिनीहरू त्यस व्यक्तिलाई जान दिन चाहँदैनन्। यदि परमेश्‍वरको घरले स्थानान्तरलाई जोड दिन्छ भने, तिनीहरूले धेरै गुनासो गर्छन् र तिनीहरूको आफ्नै काम समेत त्याग्न चाहन्छन्। के यो स्वार्थी र खराब कुरा होइन र? परमेश्‍वरका चुनिएका मानिसहरूलाई परमेश्‍वरको घरले केन्द्रीय रूपमा अह्राउखटाउ गर्छ। यसको कुनै अगुवा, समूह प्रमुख, वा व्यक्तिसँग कुनै सरोकार हुँदैन। सबैले सिद्धान्तअनुसार काम गर्नुपर्छ; यो परमेश्‍वरको घरको नियम हो। ख्रीष्टविरोधीहरू परमेश्‍वरको घरका सिद्धान्तहरूअनुसार व्यवहार गर्दैनन्, तिनीहरू आफ्‍नै हैसियत र हितहरूको खातिर निरन्तर षड्यन्‍त्र रच्छन्, र आफ्नै शक्ति र हैसियतलाई दह्रिलो बनाउन असल क्षमता भएका दाजुभाइ-दिदीबहिनीहरूलाई आफ्नो सेवा गर्न लगाउँछन्। के यो स्वार्थी र नीच होइन र? बाहिरबाट हेर्दा, असल क्षमता भएका मानिसहरूलाई आफ्नै साथमा राख्दा र परमेश्‍वरको घरलाई ती मानिसहरूलाई सरुवा गर्न नदिँदा, तिनीहरूले मण्डलीको कामको बारेमा सोचेर तिनीहरूलाई सरुवा हुन नदिएजस्तो देखिन्छ, तर वास्तवमा तिनीहरूले आफ्‍नै शक्ति र हैसियतको बारेमा मात्र सोचिरहेका हुन्छन्, मण्डलीको कामको बारेमा बिलकुलै सोचिरहेका हुँदैनन्। तिनीहरू आफूले मण्डलीको काम राम्रोसित नगर्ने आफूलाई हटाइने, र आफ्‍नो हैसियत गुम्ने हो कि भनी डराउने गर्छन्। ख्रीष्टविरोधीहरूले परमेश्‍वरको घरको बृहत् कामको बारेमा सोच्दैनन्, बरु आफ्‍नै हैसियतको बारेमा मात्रै सोच्छन्, परमेश्‍वरको घरका हितहरूमा पुग्‍ने क्षतिको बारेमा कुनै हिसाबकिताब नगरी आफ्‍नै हैसियत जोगाउँछन्, र मण्डलीको काममा हानि पुर्‍याउँदै आफ्‍नै हैसियत र हितहरूको रक्षा गर्छन्। यो स्वार्थी र नीच हो” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभावको सारको सारांश (भाग एक))। परमेश्‍वरका वचनहरूले ख्रीष्टविरोधीहरू कसरी गहन रूपमा स्वार्थी र घृणित हुन्छन् भनेर खुलासा गर्छन्। तिनीहरू आफ्‍नो हैसियत र प्रतिष्ठा जोगाउन मानिसहरूलाई जम्‍मा गर्छन् र तिनीहरूलाई अरूकहाँ पठाउन अनिच्‍छुक हुन्छन्, यसरी मण्डलीको कामलाई अलिकति पनि विचार गर्दैनन्। मेरो आफ्‍नै व्यवहार पनि ख्रीष्टविरोधीको जस्तै रहेछ भन्‍ने मलाई थाहा भयो। विशेष गरी यी हरफहरू पढ्दा मलाई त्यस्तो लाग्यो: “ख्रीष्टविरोधीहरू परमेश्‍वरको घरका सिद्धान्तहरूअनुसार व्यवहार गर्दैनन्, तिनीहरू आफ्‍नै हैसियत र हितहरूको खातिर निरन्तर षड्यन्‍त्र रच्छन्, र आफ्नै शक्ति र हैसियतलाई दह्रिलो बनाउन असल क्षमता भएका दाजुभाइ-दिदीबहिनीहरूलाई आफ्नो सेवा गर्न लगाउँछन्। के यो स्वार्थी र नीच होइन र?” परमेश्‍वरका वचनहरू पढेर म मर्माहत भएँ। मैले आफ्नो हालैको व्यवहारबारे विचार गरेँ: मिङ्सीलाई बढुवा गरिने सम्‍भावना छ भन्‍ने थाहा पाएपछि, मलाई मलजलको काममा असर पर्नेछ र मेरो प्रतिष्ठामा धक्का पुग्नेछ भन्‍ने चिन्ता लाग्यो, त्यसकारण मैले उनलाई जान दिन चाहिनँ, र उनलाई भेलामा सहभागी हुन पठाएकोमा पछुतोसमेत गरेँ। अगुवाले मलाई मलजल गर्ने थप दुई जना व्यक्ति खोज्‍नू र मेरा दुई सिस्टरहरूबारे मूल्याङ्कन लेख्‍नू भन्दा, मैले अगुवाले तिनीहरूलाई अर्को काममा खटाउने योजना बनाइरहेको अनुमान लगाएँ अनि मलाई विरोध र तर्क गर्न मन लाग्यो। ममा अगुवाप्रति वैरभावसमेत जाग्यो। अगुवाले चेङ्झीलाई बढुवा गर्न चाहँदा, मलाई चेङ्झी बढुवा र तालिम दिने सिद्धान्तको मापदण्डभित्र पर्छन् भन्‍ने थाहा थियो, तर तिनी गए भने यसले कसरी सुसमाचार र मण्डलीको मलजल काममा असर गर्नेछ भनी सोच्दा, मलाई तिनलाई जान दिन मन लागेन। मैले ब्रदर-सिस्टरहरूलाई मेरा दाहिने हातका रूपमा काम गर्ने योग्य व्यक्ति ठानेँ, अनि आफ्नो हैसियत र प्रतिष्ठालाई दह्रिलो बनाउन र आफ्ना स्वार्थी इच्छाहरू पूरा गर्न तिनीहरू सबैलाई आफूसँगै राख्‍न चाहेँ। मैले मण्डलीका हितबारे सोचिनँ, न त परमेश्‍वरलाई सन्तुष्ट पार्न कसरी काम गर्ने भन्‍नेबारेमा नै विचार गरेँ। म अत्यन्तै स्वार्थी र नीच थिएँ। बाहिरी संसारका अविश्‍वासीहरूले आफ्‍नो उद्यमलाई फैलाउन र बढाउन सहयोगको लागि आफ्‍ना मुख्य प्रतिभालाई आफ्‍नै साथमा राख्‍न सकेजति सबै गर्छन्। मैले पनि आफ्‍नो कर्तव्य यस्तै तरिकाले गरेँ। मैले मेरो कर्तव्यलाई आफ्नो व्यक्तिगत उद्यमको रूपमा लिएँ, आफ्नै सेवा गर्ने सिद्धान्तहरूअनुसार चलेँ, र आफ्‍नै प्रतिष्ठा र हैसियतबारे मात्रै विचार गरेँ। परमेश्‍वरले त्यस्तो कार्यलाई तिरस्कार र घृणा गर्नुभयो—म परमेश्‍वरको विरोध गर्ने ख्रीष्टविरोधीको मार्गमा हिँडिरहेकी थिएँ।

पछि, मैले परमेश्‍वरको वचनको अर्को खण्ड भेट्टाएँ: “यदि कसैले सत्यलाई प्रेम गर्छु भन्छ र उनीहरू सत्यको पछि लाग्छौँ भनी भन्छन्, तर सारगत रूपमा उनीहरूको पछ्याउने लक्ष्य भनेको प्रतिष्ठा हासिल गर्नु, आफैलाई विशिष्ट बनाउनु, धाकरवाफ देखाउनु, मानिसहरूलाई उनीहरूको बारेमा उच्‍च सोच्ने बनाउनु, उनीहरूका आफ्नै स्वार्थ पूरा गर्नु हो र उनीहरू परमेश्‍वरमा समर्पित हुन वा उहाँलाई सन्तुष्ट पार्न आफ्नो कर्तव्य निर्वाह गर्दैनन्, बरु त्यसको सट्टा ख्याति, प्राप्ति र हैसियत हासिल गर्न कर्तव्य निर्वाह गर्छन् भने, उनीहरूको खोजी अवैध हुन्छ। यस्तो मामिला हुँदा, जब मण्डलीको कामको कुरा आउँछ, के उनीहरूका कार्यहरू बाधा-व्यवधान हुन्छन्, कि उनीहरूले यसलाई अगाडि बढाउन सहयोग गर्छन्? उनीहरू स्पष्ट रूपमा बाधा-व्यवधान हुन्; उनीहरूले यसलाई अगाडि बढाउँदैनन्। केही मानिसहरू मण्डलीको काम गर्ने झन्डा फहराउँदै, आफ्नै व्यक्तिगत ख्याति, प्राप्ति र हैसियतको पछि लाग्‍ने, आफ्नै कार्यप्रणाली चलाउने, आफ्नै सानो समूह, आफ्नै सानो राज्य बनाउने गर्छन्—के यस किसिमका व्यक्तिहरूले आफ्नो कर्तव्य गरिरहेका हुन्छन् र? उनीहरूले गर्ने सबै कामहरूले अनिवार्य रूपमा वाधा, व्यवधान ल्याउँछन् र मण्डलीको कामलाई हानि गर्छन्। तिनीहरूको ख्याति, प्राप्ति र हैसियतको खोजीको परिणाम के हुन्छ? सबैभन्दा पहिले, यसले परमेश्‍वरका चुनिएका मानिसहरूले परमेश्‍वरका वचनहरू सामान्यतया कसरी खान्छन् र पिउँछन्, र कसरी सत्यता बुझ्छन् भन्‍ने कुरामा असर पुर्‍याउँछ, यसले उनीहरूको जीवन प्रवेशमा बाधा उत्पन्‍न गर्छ, उनीहरूलाई परमेश्‍वरमाथिको विश्‍वासको सही मार्गमा प्रवेश गर्नबाट रोक्छ, र उनीहरूलाई गलत मार्गमा डोर्‍याउँछ—र यसले चुनिएका जनहरूलाई हानि गर्छ र बरबादीमा पुर्‍याउँछ। अनि, यसले अन्त्यमा मण्डलीको कामलाई के गर्छ? यो बाधा, क्षति, र विघटन हो। मानिसहरूले ख्याति, प्राप्ति र हैसियतको खोजी गर्दाको परिणाम यही हो। उनीहरूले यसरी कर्तव्य निर्वाह गर्दा, के यसलाई ख्रीष्टविरोधीको बाटो हिँड्नु भनेर परिभाषित गर्न सकिँदैन? जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचार फैलने प्रक्रिया र मण्डलीभित्रको परमेश्‍वरको इच्‍छाको स्वतन्त्र बहावमा रोकावट पैदा गरिरहेको हुन्छ। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। भन्‍नुको मतलब, मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरको वचनबाट मैले के थाहा पाएँ भने, सत्यता अभ्यास गर्न असफल हुनु र सधैँ आफ्‍नै हितहरूको रक्षा गर्नुका प्रकृति र परिणामहरू साँच्चै गम्‍भीर हुन्छन्। यसले मण्डलीको काममा बाधा र रोकावट ल्याउँछ र यो शैतानप्रतिको सेवा हो। मण्डलीले उपयुक्त पदको लागि तालिम दिन मानिसहरूलाई जगेर्ना र बढुवा गर्छ, र तिनीहरूलाई आफ्‍नो सीपको अधिकतम सदुपयोग गर्न सहयोग गर्छ। यो ब्रदर-सिस्टरहरूको जीवन प्रवेश र मण्डलीको कामको लागि फाइदाजनक हुन्छ र यो परमेश्‍वरको इच्‍छाअनुरूप छ—यो मैले अगुवाको रूपमा संरक्षण र साथ दिनुपर्ने सकारात्मक कुरा हो। तर ब्रदर-सिस्टरहरूलाई बढुवा गरिएको देख्दा, म तिनीहरूप्रति खुसी भइनँ, अनि मैले आफ्‍नै प्रतिष्ठा र हैसियतलाई मात्रै विचार गरेँ। मलाई यी ब्रदर-सिस्टरहरू प्रभावकारी छन्, तिनीहरू मेरो दाहिने हात हुन्, र सक्षम सहायकहरू हुन् भन्‍ने लाग्यो। तिनीहरूले मेरो मण्डलीमा आफ्‍नो कर्तव्य पूरा गरे भने मैले त्यति चिन्ता गर्नु गर्नुपर्दैन, हामीले अझै प्रभावकारी रूपमा काम गर्न सक्थ्यौँ, र मेरो हैसियत अझै मजबुत हुनेथियो। त्यसकारण जब एकपछि अर्को व्यक्तिलाई बढुवा गरी अर्को काममा खटाइयो, तब ममा विरोध र आक्रोश जाग्यो अनि मैले तिनीहरूलाई जान दिन चाहिनँ। मण्डलीको कामको लागि के राम्रो हुन्छ भनेर मैले अलिकति पनि विचार गरिनँ, न त मैले तिनीहरूले कस्तो परिस्थितिमा सर्वोत्तम तालिम प्राप्त गर्न सक्छन् र आफ्‍नो सीप प्रयोग गर्ने मौका पाउँछन् भन्‍ने बारेमा नै विचार गरेँ। के यसलाई मैले आफ्‍नो कर्तव्य पूरा गरेको भन्ने? मैले स्पष्ट रूपमै मण्डलीको काममा बाधा पुऱ्याउँदै शैतानको दूत रूपमा काम गरिरहेकी थिएँ। मैले आफ्‍नै प्रतिष्ठा र हैसियतको लागि मात्रै आफ्‍नो कर्तव्य पूरा गरिरहेकी थिएँ, र मैले जति धेरै काम गरे पनि, परमेश्‍वरले यसलाई स्वीकार गर्नुहुनेथिएन। मलाई धार्मिक संसारका पाष्टर र एल्डरहरूबारे याद आयो जसलाई सर्वशक्तिमान्‌ परमेश्‍वरको मण्डलीले प्रभु फर्केर आइसक्‍नुभएको छ भनेर गवाही दिएको राम्ररी थाहा छ, तैपनि तिनीहरूले आफ्नो हैसियत र आम्दानी जोगाउन विश्‍वासीहरूलाई साँचो मार्गबारे अनुसन्धान गर्न र प्रभुलाई स्वागत गर्नबाट रोक्‍न हर कुरा गर्छन्। तिनीहरूले विश्‍वासीहरूलाई आफ्‍नो व्यक्तिगत सम्पत्तिको रूपमा लिन्छन्, र तिनीहरूलाई बलियो गरी आफ्‍नो शक्तिअन्तर्गत राख्छन्। तिनीहरू विश्‍वासीहरूका लागि परमेश्‍वरसँग होड गर्छन् अनि ख्रीष्टविरोधी र दुष्टका चाकर बन्छन्, परमेश्‍वरद्वारा दण्डित र श्रापित हुन्छन्। के मेरो कार्यशैली यी पाष्टर र एल्डरहरूको भन्दा कुनै फरक थियो र? यदि मैले पश्‍चात्ताप नगरेको भए, मेरो हालत पनि धार्मिक संसारका फरिसीहरूको जस्तै हुनेथियो, मैले परमेश्‍वरको स्वभावलाई चिढ्याउनेथिएँ र उहाँको दण्ड र श्राप भोग्‍नेथिएँ।

त्यो बेला, मैले परमेश्‍वरको वचनको अर्को खण्ड भेट्टाएँ: “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूले अभ्यासको मार्ग देखाउँछन्। आफ्नो कर्तव्य निभाउँदा मण्डलीका हितहरूलाई प्राथमिकता दिनु र मण्डलीको कामको रक्षा गर्न आफ्ना व्यक्तिगत हितहरूलाई पन्छ्याउनु महत्त्वपूर्ण छ। वास्तवमा, विवेक, समझ र मानवता भएका मानिसहरूले कामको आवश्‍यकतालाई विचार गर्छन्, र मानिसहरूलाई अर्को काममा खटाइँदा मण्डलीका बन्दोबस्तहरूलाई मान्छन्। तिनीहरू आफ्‍नै हितहरूबारे विचार गर्दैनन्। अगुवाको रूपमा व्यक्तिको कामको मुख्य पक्ष भनेको ब्रदर-सिस्टरहरूलाई मलजल गर्नु र प्रतिभालाई गोडमेल गर्नु अनि हरेक ब्रदर-सिस्टरलाई आफ्‍नो प्रतिभा प्रयोग गर्न र तिनीहरूलाई सबैभन्दा उपयुक्त कर्तव्य पूरा गर्न दिनु हो। परमेश्‍वरका चुनिएका जनहरू परमेश्‍वरका हुन्, कुनै एक व्यक्तिका होइनन्। मण्डलीले काममा के जरुरी छ र को कुन कर्तव्यको लागि सबैभन्दा उपयुक्त छ भन्‍ने आधारमा मानिसहरूलाई अर्को काममा खटाउने छनौट गर्न सक्छ। मानिसहरूलाई आफ्‍नै लागि जम्‍मा गर्ने मसित कुनै अधिकार थिएन। यो कुरा बुझेपछि, म आफ्‍नो देहसुखलाई त्याग्न र अबउप्रान्त स्वार्थी र घृणित भई आफ्‍नै हितहरूलाई अघि नराख्न तयार भएँ।

एक दिन, मैले अगुवाबाट पत्र प्राप्त गरेँ, जसमा मलाई चेङ्झीबारे मूल्याङ्कन लेख्‍न अनुरोध गरिएको थियो। तिनलाई बढुवा दिएर मलजलको कामबाट अर्कै काममा लगाउन सकिन्छ कि सकिँदैन भनेर उनले छानबिन गर्न चाहेकी थिइन्। मैले मनमनै सोचेँ: “अहिले हाम्रो मण्डलीको सुसमाचार र मलजल कार्यको रेखदेख चेङ्झीले नै गर्छन्। यदि तिनी गए र हाम्रो कार्य प्रस्तुतिमा असर पुग्यो भने, के अगुवाले म अदक्ष छु भनेर नभन्लिन् त?” त्यही बेला, मलाई म फेरि पनि स्वार्थी र स्वहित चाहने बनिरहेकी छु भन्‍ने महसुस भयो। चेङ्झी प्रतिभावान् मलजलकर्ता थिए, र तिनलाई अझै बृहत् कामको जिम्‍मेवारी दिइयो भने मण्डलीको कामका लागि अझै फाइदाजनक हुनेथियो। फलस्वरूप, तिनले अझै धेरै तालिम पाउनेथिए, त्यसकारण मैले यसमा साथ दिनुपर्थ्यो। त्यो बेला, मलाई परमेश्‍वरका यी वचनहरू याद आयो: “परमेश्‍वर सदासर्वदा सर्वोच्‍च हुनुहुन्छ र उहाँ आदरयोग्य हुनुहुन्छ भने मानिस सदैव तुच्छ र मूल्यहीन छन्। यसैकारण परमेश्‍वरले सधैँ मानिसजातिका निम्ति आफैलाई बलिदान गर्नुहुन्छ र समर्पित गर्नुहुन्छ; मानिसले चाहिँ सधैँ आफ्नो निम्ति राख्‍छ र आफ्नै निम्ति मात्र प्रयत्‍न गर्छ। परमेश्‍वरले सदैव मानिसहरूको अस्तित्व कायम राख्‍न पीडा उठाउनुहुन्छ, तैपनि मानिसले कहिल्यै पनि ज्योति वा न्यायको खातिर कुनै मूल्य चुकाउँदैन। मानिसले केही समयको लागि प्रयास गरे पनि, मानिसले एउटै प्रहार पनि सहन सक्दैन, किनभने मानिसको प्रयास सधैँ आफ्नै निम्ति मात्र हुन्छ, अरूको लागि हुँदैन। मानिस सधैँ स्वार्थी हुन्छ, भने परमेश्‍वर स्वार्थरहित हुनुहुन्छ। परमेश्‍वर न्याय, भलाइ र सुन्दर कुराहरूका स्रोत हुनुहुन्छ भने मानिसहरू घृणित र दुष्‍ट कुराहरू प्रकट गर्न मात्र सफल हुन्छन्। परमेश्‍वरले न्याय र सुन्दरताको आफ्नो सार कहिल्यै अदलबदल गर्नुहुनेछैन, तर मानिसले पूर्ण रूपमा कुनै पनि समयमा कुनै पनि परिस्थितिमा न्यायलाई धोखा दिएर परमेश्‍वरदेखि टाढा रहन सक्छ” (वचन, खण्ड १। परमेश्‍वरको देखापराइ र काम। परमेश्‍वरको स्वभाव बुझ्‍नु अत्यन्त महत्वपूर्ण हुन्छ)। परमेश्‍वर अत्यन्तै पवित्र हुनुहुन्छ! परमेश्‍वर सदासर्वदा निस्स्वार्थ हुनुहुन्छ, र उहाँले जे गर्नुभए पनि वा मानिसहरूका लागि उहाँले जे-जस्तो परिस्थिति तय गर्नुभए पनि, सधैँ मानिसहरूको जीवनलाई ध्यानमा राखेर हाम्रा भ्रष्ट स्वभावलाई धुन र रूपान्तरण गर्न त्यसो गर्नुहुन्छ, यसरी हामी मुक्ति पाउन र सामान्य मानवतामा जिउन सक्छौँ। मैले आत्मचिन्तन गरेर के देखेँ भने, परमेश्‍वरले तय गर्नुभएको परिस्थितिले मेरा हितहरूलाई जोखिममा पार्दा, गुनासो गरेँ र विरोध गरेँ अनि म औधी स्वार्थी र घृणित बनेँ। परमेश्‍वरको पवित्रता र निस्स्वार्थपनबारे विचार गर्दा, मलाई लाज लाग्यो, पछुतो र ग्‍लानि भयो। यसरी जिउनु दुःखलाग्दो, नीच, र व्यर्थ रहेछ भन्‍ने मलाई महसुस भयो। मैले आफ्‍नै प्रतिष्ठा र हैसियतबारे मात्रै विचार गर्ने त्यस्तो स्वार्थी र घृणित व्यक्ति हुन छोड्नुपर्थ्यो। मैले मण्डलीका हितहरूलाई प्राथमिकता दिनुपर्थ्यो। त्यसकारण मैले चेङ्झीका सबै मूल्याङ्कनहरू सङ्कलन गरेँ र अगुवालाई बुझाएँ, अनि त्यसपछि उनलाई सुपरभाइजरको रूपमा बढुवा गरियो। त्यसरी अभ्यास गरेपछि, मलाई ढुक्क र शान्ति महसुस भयो।

केही समयपछि, मैले सिस्टर लि हुईसँग राम्रो क्षमता भएको, उनले विस्तृत र तहगत रूपमा सत्यतामा सङ्गति गर्ने गरेको, ब्रदर-सिस्टरहरूलाई प्रेम र धैर्यसाथ व्यवहार गर्ने गरेको, उनीसित सुसमाचार फैलाउन र नयाँ विश्‍वासीहरूलाई मलजल गर्न चाहिने प्रतिभाहरू भएको र उनी तालिम दिन योग्य रहेको देखेँ। चेङ्झी गएपछि, हाम्रो सुसमाचारको काममा असर मात्र परेन होइन, बरु यसमा अलिक सुधारसमेत भयो। पहिले, म सधैँ यी मानिसहरू गएपछि हाम्रो काममा असर पुग्छ भनेर सोच्‍ने गर्थेँ। तर अहिले म पूर्ण रूपमा गलत थिएँ भन्‍ने मलाई महसुस हुन्छ। यो त पहिले नै रहेका श्रोत-साधनमा भर परेर व्यावहारिक काम नगर्ने मेरो बहाना मात्रै थियो। वास्तवमा, हाम्रो हृदय ठिक ठाउँमा हुनु महत्त्वपूर्ण छ। यदि तपाईं परमेश्‍वरको इच्‍छाप्रति विचारशील हुन सक्‍नुभयो, स्वहित चिताएर चल्न छोड्नुभयो, अरूलाई अर्को काममा खठाइनासाथ नयाँ प्रतिभाहरूलाई तालिम दिनुभयो, र आफ्‍नो काममा आएका समस्याहरूलाई समयमै समाधान गर्नुभयो भने, तपाईंले परमेश्‍वरको मार्गदर्शन प्राप्त गर्नुहुनेछ। अनि, तपाईंको काममा निरन्तर सुधार हुँदै जानेछ। परमेश्‍वरलाई धन्यवाद!


५५. मैले आफ्‍नो स्थान भेट्टाएँ

रोजाली, दक्षिण कोरिया

परमेश्‍वरमा विश्‍वास गरेपछि, मैले उत्साहको साथ खोजी गरेँ। मण्डलीले मेरो लागि जे कर्तव्य बन्दोबस्त गरे पनि, मैले पालना गरेँ। आफ्नो कर्तव्यमा कठिनाइ वा समस्याहरू आइपर्दा, समाधानको खोजी गर्न म कुनै गुनासो नगरी कष्ट भोग्‍न र मूल्य चुकाउन सक्थेँ। केही समयपछि नै, मैले नयाँ विश्‍वासीहरूलाई मलजल गर्ने अभ्यास गर्न थालेँ, र मलाई निरन्तर बढुवा दिइयो। मलाई म एक प्रतिभा हुँ, मण्डलीले वृद्धि-विकास गरिरहेको व्यक्ति हुँ, र म अरूले भन्दा बढी खोजी गर्छु, र जबसम्म मैले आफ्‍नो कर्तव्यमा कठिन परिश्रम गर्छु, तबसम्म मलाई पदोन्‍नति गरी महत्त्वपूर्ण पद दिइनेछ भन्‍ने लागेको थियो। यसबारेमा विचार गर्दा, मलाई आफैदेखि एकदमै खुसी लाग्यो।

केही पछि, मैले मेरो उमेरका धेरै जना ब्रदर-सिस्टरहरूले टोली अगुवा वा सुपरभाइजरको रूपमा सेवा गरिरहेको देखेँ, र मलाई डाहा लाग्यो। मैले सोचेँ, “यदि तिनीहरूले यस्तो कलिलो उमेरमै त्यस्ता महत्त्वपूर्ण कर्तव्यहरू निर्वाह गर्न सक्छन्, अगुवाहरूबाट कदर गरिन्छन्, र ब्रदर-सिस्टरहरूको आदर पाउँछन् भने, म जहाँको त्यहीँ बसेर सन्तुष्ट हुनु हुँदैन। मैले राम्ररी खोजी गर्नुपर्छ र आफ्‍नो कर्तव्यमा ठूलो उपलब्धि हासिल गर्न लागिपर्नुपर्छ ताकि मैले पनि महत्त्वपूर्ण भूमिका प्राप्त गर्न सकूँ।” त्यसकारण, मैले आफ्‍नो कर्तव्यमा अझै बढी मेहनत गर्न थालेँ। म राती अबेरसम्‍म बस्‍न र कष्ट भोग्‍न अप्ठ्यारो मान्‍न छोडेँ। आफ्‍नो कर्तव्यमा समस्या आउँदा, म त्यसलाई समाधान गर्न परमेश्‍वरका वचनहरू खोजी गर्थेँ। तर मेरो कडा परिश्रमले कुनै परिवर्तन ल्याएन। मेरो कमजोर कार्यक्षमताको कारण, मलाई अरू नै सामान्य काममा खटाइयो। त्यसपछि, मैले चिनेजानेका मानिसहरूले बढुवा पाउँदा, मलाई झन् धेरै डाहा लाग्थ्यो। म त्यतिबेलासम्म तिनीहरूभन्दा अझै पनि तल्लो स्तरमै छु भन्‍ने मलाई थाहा थियो, त्यसकारण म आफूलाई हतोत्साहित नहुन वा यथास्थितिमै नरहनको लगि सधैँ प्रोत्साहित गर्थेँ, र मैले खोजी गर्नु र सुधार हुनु जरुरी थियो, र मैले अझै पनि परमेश्‍वरको वचन अझ धेरै पढ्नु र आफ्‍नो जीवन प्रवेशमा अझ धेरै प्रयास गर्नु आवश्यक थियो। मलाई लाग्थ्यो, आफ्‍नो व्यावसायिक सीपलाई सुधार गरेर, र जीवन प्रवेशमा अझ धेरै प्रयास गरेपछि, अवश्य नै बढुवा पाइन्छ। त्यसकारण, मैले सुधार हुनको लागि कठिन परिश्रम गरेँ, र यस क्रममा मैले बढुवा हुने दिनको पनि प्रतीक्षा गरिरहेँ।

थाहै नपाई, दुई वर्ष बित्यो, र मेरा नयाँ साझेदार सहकर्मीहरू आउने-जाने गरिरहे। कति जनाले बढुवा पाए, र कति अगुवा र सेवकहरू बने। मलाई शङ्का लाग्‍न थाल्यो, “मैले यो कर्तव्य निर्वाह गरेको धेरै भइसक्यो, र मभन्दा थोरै समय काम गर्नेहरूले एकपछि अर्को गरी बढुवा पाए, तर मेरो कर्तव्यचाहिँ किन अझै परिवर्तन गरिएको छैन? के अगुवाहरू म जगेर्ना गरिन योग्य छैन, सामान्य कामको लागि मात्रै योग्य छु भन्‍ने सोच्छन्? के मेरो बढुवा हुने सम्भावना हुँदै नभएको हो त? के म यस्तो गुमनाम कर्तव्यमा सधैँ अल्झिरहनेछु?” यो सोच्दा, मलाई अचानक खोक्रो महसुस भयो। मेरो जोसजाँगर सबै सेलायो, र म आफ्नो कर्तव्यमा पहिलेजस्तो लगनशील हुन छोडेँ, र मलाई त्यति आतुरीसाथ काम गर्न मन लाग्‍न छोड्यो। हरदिन म काममा झारा टार्ने वा अल्याङटल्याङ गर्ने गर्थेँ। फलस्वरूप, मेरो काममा केही न केही विचलन वा भुलचुक देखा पर्थ्यो, तर म त्यसलाई गम्‍भीर रूपमा लिँदिनथेँ, र मैले उचित रूपमा आफ्‍नो बारेमा मनन पनि गरिनँ। पछि, मैले चिनेजानेका अझ धेरै ब्रदर-सिस्टरहरूले बढुवा पाउँदै छन् भन्‍ने सुनेँ, र मलाई झनै व्याकुल महसुस भयो। मैले सोचेँ, “तिनीहरूमध्ये कतिले त मेरो जस्तै कर्तव्य निर्वाह गर्थे, तर अहिले तिनीहरू सबैले एकपछि अर्को गरी बढुवा पाएका छन्, तर म भने जहाँबाट सुरु गरेँ त्यहीँ नै छु। सायद म सत्यताको खोजी गर्ने व्यक्ति वा जगेर्ना गर्नको लागि योग्य व्यक्ति होइन।” यो सोच्दा मलाई निकै भारी महसुस भयो। म निकै दयनीय भएँ। ती दिनहरूमा, म निकै निराश स्थितिमा थिएँ, र कर्तव्यप्रतिको मेरो जोसजाँगर हराएको थियो। मलाई सधैँ परमेश्‍वरमाथिको मेरो विश्‍वासमा मेरो निम्ति कुनै भविष्य छैन जस्तो लागिरहन्थ्यो। मलाई निकै दुःख लाग्थ्यो, र मैले जे भइरहेको थियो, त्यो कुरालाई स्विकार्नै सकिनँ। मैले सोचेँ, “के म त्यति खराब नै छु त? के म सामान्य काम गर्नको लागि मात्रै योग्य छु त? के मेरो वृद्धि-विकास हुनुमा कुनै मोल छैन त? म एउटा मात्रै मौका चाहन्छु। म किन सधैँ एक कुनामा बस्‍नुपर्ने, जहाँ कसैले मलाई देख्दै देख्दैन?” मैले यसबारेमा जति विचार गरेँ, मलाई त्यति नै दुःख र निराशा लाग्यो। म दिनभरि सुस्केरा हाल्दै बस्थेँ, र मेरा खुट्टाहरू गह्रौँ लाग्थ्यो। कहिलेकाहीँ, राती म ओछ्यानमा चुपचाप रुन्थेँ, र सोच्थेँ, “यदि मेरो व्यावसायिक सीप अरूको भन्दा तल्लो स्तरको छ भने, म सत्यताको खोजी गर्न कठिन परिश्रम गर्नेछु। म अझै बढी परमेश्‍वरका वचनहरू पढ्नेछु र जीवन प्रवेशमा अझै बढी ध्यान दिनेछु। जब म केही व्यवहारिक ज्ञानको बारेमा सङ्गति गर्ने हुन्छु, र अगुवाहरूले म सत्यताको खोजी गर्नमा ध्यान दिन्छु भनेर देख्छन्, तब के तिनीहरूले मलाई पनि बढुवा दिनेछैनन् र?” तर जब मैले यसरी विचार गरेँ, मलाई अलिक ग्‍लानि पनि भयो। मैले सोचेँ, “सत्यताको खोजी गर्नु सकारात्मक कुरा हो, र यो विश्‍वासीले पछ्याउनुपर्ने कुरा हो। तर मैले यस मौकालाई अरूभन्दा माथि उठ्ने उद्देश्‍यको लागि प्रयोग गरिरहेकी छु। यदि मैले त्यस्तो महत्त्वाकाङ्क्षा र इच्छा बोकेर खोजी गरेँ भने, परमेश्‍वरले यस कार्यलाई घृणा गर्नुहुनेछ, होइन र? किन म गुमनाम रूपमा आफ्नो कर्तव्य निर्वाह गर्न तयार नभएकी हुँ?” मलाई आत्मग्‍लानि महसुस भयो, त्यसकारण मैले परमेश्‍वरलाई यसो भन्दै रुँदै प्रार्थना गरेँ, “हे परमेश्‍वर, मेरो हैसियतको खोजी गलत छ भन्‍ने मलाई थाहा छ, तर मेरा महत्त्वाकाङ्क्षा र इच्‍छाहरू अत्यन्तै प्रबल छन्। मलाई यसरी सधैँ गुमनाम भएर आफ्‍नो कर्तव्य निर्वाह गर्नु व्यर्थ हो जस्तो लाग्छ। हे परमेश्‍वर, म यो स्थितिबाट निस्कन सक्दिनँ। बिन्ती छ मलाई तपाईंको इच्‍छा बुझ्‍न र आफैलाई चिन्‍न अगुवाइ र मार्गनिर्देशित गर्नुहोस्।”

एक दिन, मैले परमेश्‍वरका केही वचनहरू पढेँ: “यसकारण ख्रीष्टविरोधीहरूका लागि, प्रतिष्ठा र हैसियत तिनीहरूको जीवन हो। तिनीहरू जे-जसरी बाँचे पनि, तिनीहरू जुनसुकै वातावरणमा बाँचे पनि, तिनीहरूले जे काम गरे पनि, तिनीहरूले जेसुकैको लागि प्रयत्न गरे पनि, तिनीहरूको लक्ष्य जेसुकै भए पनि, तिनीहरूको जीवनको दिशा जतासुकै भए पनि, यो सबै राम्रो प्रतिष्ठा र उच्‍च हैसियत प्राप्त गर्नमा केन्द्रित हुन्छ। अनि, यो लक्ष्य परिवर्तन हुँदैन; तिनीहरूले यस्ता कुराहरूलाई कहिल्यै पनि पन्छाउन सक्दैनन्। ख्रीष्टविरोधीहरूको साँचो अनुहार र तिनीहरूको सार यही हो। तिनीहरूलाई तैँले पहाडको प्राचीन जङ्गलको भित्री भागमा छोडिस् भने पनि तिनीहरूले अझै पनि हैसियत र प्रतिष्ठाको खोजीलाई पन्छाउन सक्दैनन्। तिनीहरूलाई तैँले जुनसुकै समूहका मानिसहरूमाझ राख्‍न सक्छस् तर तिनीहरूले सोच्न सक्‍ने भनेकै प्रतिष्ठा र हैसियत मात्रै हुन्छ। ख्रीष्टविरोधीहरूले परमेश्‍वरमा विश्‍वास त गर्छन्, तर तिनीहरूले आफ्नो प्रतिष्ठा र हैसियतको खोजीलाई परमेश्‍वरमाथिको विश्‍वास बराबर मान्छन् र यसलाई उही वजन दिन्छन्। भन्‍नुको मतलब, परमेश्‍वरमाथिको विश्‍वासको बाटोमा हिँड्दा, तिनीहरूले आफ्नै प्रतिष्ठा र हैसियतको पनि खोजी गर्छन्। के भन्‍न सकिन्छ भने ख्रीष्टविरोधीहरूले आफ्नो हृदयमा परमेश्‍वरमाथिको विश्‍वास र सत्यताको खोजी भनेकै प्रतिष्ठा र हैसियतको खोजी हो भन्‍ने विश्‍वास गर्छन्; प्रतिष्ठा र हैसियतको खोजी भनेको सत्यताको खोजी हो र प्रतिष्ठा र हैसियत प्राप्त गर्नु भनेको सत्यता र जीवन प्राप्त गर्नु हो भन्ने विश्‍वास गर्छन्। यदि तिनीहरूलाई आफ्नो कुनै प्रतिष्ठा वा हैसियत छैन, कसैले पनि आफूलाई सम्‍मान वा आदर गर्दैन, वा पछ्याउँदैन भन्‍ने लाग्यो भने, तिनीहरू अत्यन्तै हताश हुन्छन्, परमेश्‍वरमा विश्‍वास गर्नुको कुनै अर्थ छैन, कुनै मूल्य छैन भन्‍ने ठान्छन्, र तिनीहरूले मनमनै भन्छन्, ‘के परमेश्‍वरमाथिको त्यस्तो विश्‍वास असफलता होइन र? के यो निराशलाग्दो छैन र?’ तिनीहरूले आफ्‍नो हृदयमा त्यस्ता कुराहरूबारे बारम्‍बार विचार गर्छन्, आफ्‍नो लागि परमेश्‍वरको घरमा कसरी स्थान लिन सकिन्छ, मण्डलीमा कसरी उच्‍च प्रतिष्ठा प्राप्त गर्न सकिन्छ भनेर विचार गर्छन्, ताकि मानिसहरूले तिनीहरूको कुरा सुनून्, र तिनीहरूले गरेको काममा समर्थन जनाऊन्, र तिनीहरू जहाँ गए पनि तिनीहरूलाई पछ्याऊन्; ताकि तिनीहरूले मण्डलीमा बोल्न पाऊन्, र तिनीहरूले प्रतिष्ठा लाभ, र हैसियत पाऊन्—तिनीहरूले यस्ता कुराहरूमा साँच्‍चै ध्यान दिन्छन्। त्यस्ता मानिसहरूले गर्ने खोजी यिनै हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। “ख्रीष्टविरोधीहरूका लागि, यदि उनीहरूको प्रतिष्ठा वा हैसियत आक्रमणमा पर्यो वा खोसियो भने, त्यो उनीहरूको ज्यान लिने प्रयास गर्नुभन्दा पनि गम्भीर कुरा हुन्छ। उनीहरूले जति उपदेशहरू सुने पनि वा परमेश्‍वरका वचनहरू जति धेरै पढे पनि, आफूले सत्यताको कहिल्यै अभ्यास नगरेकोमा र ख्रीष्टविरोधीहरूको बाटो लिएकोमा, अनि ख्रीष्टविरोधीहरूको प्रकृति सार धारण गरेकोमा दुःख वा पछुतो महसुस गर्नेछैनन्। यसको सट्टा, उनीहरू सधैँ आफ्नो हैसियत प्राप्त गर्ने र आफ्नो इज्‍जत बढाउने उपायहरूका निम्ति आफ्नो दिमाग खियाइरहेका हुन्छन्। … प्रतिष्ठा र हैसियतसम्‍बन्धी निरन्तरको खोजीमा, तिनीहरू परमेश्‍वरले गर्नुभएका कुराहरूलाई पनि बेकाबु तवरले नकार्छन्। म किन यसो भन्छु त? ख्रीष्टविरोधीले आफ्‍नो हृदयको गहिराइमा यस्तो विश्‍वास गर्छन्, ‘सबै प्रतिष्ठा र हैसियत आफ्नै मेहनतमार्फत आर्जन हुन्छन्। मानिसहरूमाझ दह्रिलो स्थान हासिल गरेर अनि प्रतिष्ठा र हैसियत प्राप्त गरेर मात्रै तिनीहरूले परमेश्‍वरका आशिष्‌हरू प्राप्त गर्न सक्छन्। मानिसहरूले पूर्ण शक्ति र हैसियत प्राप्त गरेपछि मात्रै जीवनको मूल्य हुन्छ। यो मात्रै मानवजसरी जिउनु हो। यसको विपरीत, परमेश्‍वरको वचनमा भनिएजस्तै तरिकाले जिउनु—सबै कुरामा परमेश्‍वरको सार्वभौमिकता र बन्दोबस्तहरूमा समर्पित हुनु, सृष्टि गरिएको प्राणीको स्थानमा उभिन इच्छुक हुनु र सामान्य व्यक्ति जस्तै जिउनु व्यर्थ हुनेछ—कसैले पनि त्यस्तो व्यक्तिलाई आदरको नजरले हेर्दैन। व्यक्तिको हैसियत, प्रतिष्ठा र खुसी आफ्नै संघर्षबाट प्राप्त गर्नुपर्छ; ती कुराका लागि लडाइँ लड्नुपर्छ र सकारात्मक र सक्रिय मनोवृत्तिले तिनलाई टपक्‍कै टिप्‍नुपर्छ। अरू कसैले तँलाई ती कुराहरू दिनेछैन—हात बाँधेर प्रतीक्षा गर्दा असफलता मात्र हात लाग्छ।’ ख्रीष्टविरोधीहरूले यसरी नै हिसाबकिताब गर्छन्। यो ख्रीष्टविरोधीहरूको स्वभाव हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले ख्रीष्टविरोधीहरू हैसियतलाई जीवनभन्दा बढी महत्त्वपूर्ण ठान्छन् भनी खुलासा गर्नुभयो। तिनीहरूले बोल्‍ने र गर्ने सबै कुरा हैसियत र प्रतिष्ठामै केन्द्रित हुन्छ, र तिनीहरू यसलाई प्राप्त गर्ने र आफ्‍नो पकडमा राख्‍नेबारेमा मात्रै विचार गर्छन्। आफ्‍नो हैसियत गुमाए भने तिनीहरूले जिउने जाँगर गुमाउँछन्। हैसियतको खातिर, तिनीहरूले परमेश्‍वरको विरोध गर्न, उहाँलाई धोका दिन, र आफ्‍नै राज्य स्थापना गर्नसमेत सक्छन्। मैले हैसियतलाई सधैँ अत्यन्तै महत्त्वपूर्ण ठान्दै आएकी रहेछु भन्‍ने मलाई थाहा भयो। म सानो हुँदा, मेरो परिवारले बारम्बार मलाई “अब्बल हुनको लागि ठूलो कष्ट सहनुपर्छ” र “मानिस उभोतिर जान खोज्छ, तर खोला तलतिर बग्छ” भनेर सिकाउँथ्यो। म सधैँ जीवनअस्तित्वका यी शैतानी नियमहरूलाई जीवन जिउने वाणीको रूपमा लिन्थेँ। मलाई त सधैँ हैसियत प्राप्त गरेर र सम्‍मानको स्थानमा रहेर मात्र गौरवशाली र सार्थक जीवन जिउन सकिन्छ, तर आफ्नो नियतिमा चित्त बुझाउँदै, साधारण र व्यावहारिक व्यक्ति भएर जिउनुले आफूमा महत्वाकाङ्क्षा वा वास्तविक उद्देश्य नभएको देखाउँछ भन्‍ने लाग्थ्यो। यसरी जिउनु त व्यर्थमा जिउनु हो जस्तो लाग्थ्यो। मैले परमेश्‍वरमा विश्‍वास गरेपछि पनि, मेरा सोचाइ र दृष्टिकोणहरू परिवर्तन भएनन्। बाहिरी रूपमा, म हैसियतको लागि प्रतिस्पर्धा र होड गर्दिनथेँ, तर ममा तीव्र महत्त्वाकाङ्क्षा र चाहनाहरू थिए। म त बस अझै महत्त्वपूर्ण कर्तव्य निर्वाह गर्न, उच्‍च हैसियत प्राप्त गर्न, र अरूको आदर प्राप्त गर्न मात्र चाहन्थेँ। मेरो चिनजानका मानिसहरूलाई बढुवा भएर टोली अगुवा र सुपरभाइजर बनेको देख्दा, यसले मेरो इच्‍छालाई अझै तीव्र बनायो, र आफ्नो वर्तमान अवस्थाप्रति मेरो असन्तुष्टि अझ बढेर गयो। बढुवा पाउनको लागि, म एकाबिहानै उठ्थेँ र राती अबेरसम्‍म बस्थेँ, अनि म आफ्‍नो कर्तव्यको लागि जुनसुकै कष्ट भोग्‍न र मूल्य चुकाउन तयार थिएँ। जब मेरा आशाहरू बारम्‍बार तुहिए, तब म आफ्नो वरपरको परिस्थितिप्रति गुनासो र प्रतिरोधले भरिएँ। मैले परमेश्‍वरलाई पछ्याउनुको पनि कुनै अर्थ देखिनँ, र मैले आफ्‍नो कर्तव्यप्रतिको उत्साह गुमाएँ। म अल्याङटल्याङ गरिरहन्थेँ र आफूले गर्न सक्‍ने कुरामा पनि झारा टारिरहन्थेँ। परमेश्‍वरमा विश्‍वास गरेदेखि मैले जुन मार्ग पछ्याउँदै आएकी थिएँ त्यो सत्यता खोजी गर्ने मार्ग होइन रहेछ भनेर मैले थाहा पाएँ। मैले गरेको सबै कुरा नाम र हैसियतको लागि मात्रै थियो। हाम्रो कर्तव्यमा, हामीले सत्यताको खोजी गर्न, सत्यताका वास्तविकताहरूमा प्रवेश गर्न, र हाम्रा भ्रष्ट स्वभावहरूबाट उम्कन सकूँ भन्‍ने परमेश्‍वरको आशा हुन्छ। तर मैले आफ्‍नो कामलाई बेवास्ता गरेँ। मेरो दिमागले सत्यताको खोजी गरिरहेको हुँदैनथ्यो, म ठूलो हैसियतबाहेक अरू केही प्राप्त गर्न चाहँदिनथेँ, र जब मेरा इच्‍छाहरू पूरा हुँदैनथे, तब म सुस्ताउँथेँ र आफूलाई अझ गहन समस्यामा डुबाउँथेँ। ममा कुनै विवेक वा समझ थिएन! मैले परमेश्‍वरमा विश्‍वास गरेको वर्षौं भएको भए पनि, म सत्यताको पछि नलागेकी हुनाले, अहिलेसमेत मलाई आफ्‍नो भ्रष्ट स्वभावको बारेमा त्यति धेरै ज्ञान छैन भन्‍नेबारेमा सोचेँ। मैले पहिले राम्रोसित पूरा गरेको कर्तव्यसमेत राम्ररी पूरा गर्न सक्दिनथेँ। म अझै पनि अल्याङटल्याङ गर्थेँ, र मेरो काममा बारम्बार समस्या र विचलनहरू आउँथे। यस्तो अवस्थामा समेत, म बढुवा पाउन र अझै ठूलो काम गर्न चाहन्थेँ। म कति लाज पचेकी रहेछु! त्यसपछि मात्रै मैले सत्यताको खोजी नगरी, र अन्धाधुन्ध हैसियतको पछि लागेर परमेश्‍वरमा विश्‍वास गर्दा, त्यसले मलाई झन्झन् महत्त्वाकाङ्क्षी र मेरो स्वभावलाई झन्झन् अहङ्कारी मात्रै बनाउँछ, र सधैँ अरूभन्दा माथि उठ्ने चाहना गर्ने, र परमेश्‍वरको सम्प्रभुता र बन्दोबस्तहरूलाई पालना गर्न नसक्‍ने तुल्याउँछ भन्‍ने थाहा पाएँ। त्यस्तो खोजी आत्मविनाशक हुन्छ, र परमेश्‍वरले यस्तो कार्यलाई घृणा र धिक्‍कार गर्नुहुन्छ। मण्डलीबाट निष्कासित गरिएका ख्रीष्टविरोधीहरूलाई जस्तै। तिनीहरू सत्यताको पछि लागेनन्, बरु सधैँ नाम, फाइदा र हैसियतको पछि लागे। तिनीहरूले सधैँ आदर र श्रद्धा पाउन, र मानिसहरूलाई पासो र नियन्त्रणमा पार्ने कोसिस गरे। परिणामस्वरूप, तिनीहरूले अत्यन्तै धेरै दुष्कर्म गरे, र परमेश्‍वरले तिनीहरूलाई खुलासा गरेर हटाउनुभयो। के मेरो खोजी पनि तिनीहरूको जस्तै थिएन र? के म परमेश्‍वरलाई विरोध गर्ने मार्गमा हिँडिरहेकी थिइनँ र? परमेश्‍वरको स्वभाव धर्मी र चिढ्याउन नसकिने छ। यदि मैले आफूलाई सुधार्न मान्दिनथेँ भने, मलाई अवश्य नै परमेश्‍वरले इन्कार र निष्कासन गर्नुहुनेथ्यो। यो कुरा ध्यानमा राख्दै, मैले मनमनै शपथ खाएँ: अबदेखि, म हैसियतको पछि लाग्‍नेछैन, बरु परमेश्‍वरका योजनाबद्ध कार्य र बन्दोबस्तहरूमा समर्पित हुनेछु। म सत्यताको पछि लाग्‍नेछु, र उचित रूपमा र वास्तविक धरातलमा रही आफ्‍नो कर्तव्य निर्वाह गर्नेछु।

एक दिन, मेरो भक्तिको समयमा, मैले परमेश्‍वरको वचनहरू पढेँ: “मानिसहरूले परमेश्‍वरका योजनाबद्ध कार्यहरू र परमेश्‍वरको सार्वभौमिकतालाई पहिचान नगर्ने हुनाले, तिनीहरूले आफ्ना वर्तमान परिस्‍थितिहरू परिवर्तन गर्ने र आफ्‍नो नियति परिवर्तन गर्ने व्यर्थ आशा गर्दै, सधैँ अवज्ञाकारी र विद्रोही मनोवृत्तिका साथ नियतिको सामना गर्छन्, अनि सधैँ परमेश्‍वरको अख्तियार र सार्वभौमिकता, र नियतिमा रहेका कुराहरूलाई पन्छाउन चाहन्छन्। तर तिनीहरू यसमा कहिल्यै सफल हुन सक्दैनन् र तिनीहरूले हर मोडमा ठक्‍कर खान्छन्। व्यक्तिले आफ्‍नो जीवन खेर फाल्‍ने क्रममा, उसको अन्तस्करणमा हुने यो संघर्षले यति भयानक पीडा दिन्छ कि त्यसले उसको हड्डी नै गलाउँछ। यो पीडाको कारण के हो त? के यो परमेश्‍वरको सार्वभौमिकताको कारण हो कि व्यक्ति अभागी भएर जन्‍मेकोले गर्दा हो? अवश्य नै, दुवै सत्य होइन। आधारभूत रूपमा, मानिसहरूले लिने मार्गहरू, तिनीहरूले आफ्‍नो जीवन जिउन रोजेका शैलीहरूको कारण यस्तो हुन्छ। कतिपय मानिसहरूले यी कुराहरू महसुस नगरेका हुन सक्छन्। तर जब तैँले साँचो रूपमा जान्दछस्, जब तैँले मानव नियतिमाथि परमेश्‍वरको सार्वभौमिकता छ भनेर साँचो रूपमा पहिचान गर्न पुग्छस्, जब तैँले परमेश्‍वरले तेरो लागि योजना गर्नुभएका र तेरो लागि निर्णय गर्नुभएका सबै कुराहरू अत्यन्तै धेरै फाइदा र सुरक्षाका हुन् भनी बुझ्छस्, तब तैँले आफ्नो पीडा हल्‍का हुन थालेको अनुभव गर्छस्, र तेरो सम्पूर्ण सारत्व शान्त, स्वतन्त्र र मुक्त हुन्छ। अधिकांश मानिसहरूका स्थितिहरूको आधारमा मूल्याङ्कन गर्दा, तिनीहरूले व्यक्तिपरक हिसाबमा पहिलेजस्तो जिउन र आफ्‍नो पीडाबाट राहत पाउन नचाहने भए पनि, तिनीहरूले मानव नियतिमाथिको सृष्टिकर्ताको सार्वभौमिकताको व्यवहारिक मूल्य र अर्थलाई वस्तुपरक रूपमा स्वीकार गर्न सक्‍दैनन्; वस्तुगत हिसाबमा, तिनीहरू सृष्टिकर्ताको सार्वभौमिकतालाई साँचो रूपमा पहिचान गर्न र यसमा समर्पित हुन सक्दैनन्, तिनीहरूले सृष्टिकर्ताका योजनाबद्ध कार्य र बन्दोबस्तहरूलाई कसरी खोजी र स्वीकार गर्ने भन्‍नेबारेमा जान्‍नु त परै जाओस्। त्यसैले, यदि मानिसहरूले मानव नियतिमाथि र सम्पूर्ण मानव मामलाहरूमाथि सृष्टिकर्ताको सार्वभौमिकता छ भन्‍ने तथ्यलाई साँचो रूपमा पहिचान गर्न सक्दैनन् भने, यदि तिनीहरू सृष्टिकर्ताको प्रभुत्वमा साँचो रूपमा समर्पित हुन सक्दैनन् भने, तिनीहरू ‘आफ्‍नो नियति आफ्‍नै हातमा हुन्छ’ भन्‍ने विचारद्वारा सञ्‍चालित हुन र बन्धनमा पर्न कठिन हुनेछैन। तिनीहरूले नियति र सृष्टिकर्ताको अख्तियारविरुद्धको आफ्नो तीव्र संघर्षको पीडालाई हटाउन कठिन हुनेछ, अनि, अवश्य पनि तिनीहरूले साँचो रूपमा स्वतन्त्र र मुक्त हुन, र परमेश्‍वरको आराधना गर्ने मानिस बन्‍न पनि कठिन नै हुनेछ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरको वचनले हृदयमा हलचल गरायो। पहिले मैले मेरो स्थितिलाई परमेश्‍वरका वचनहरूले प्रकट गरेका कुराहरूसँग कहिल्यै तुलना गरेकी थिइनँ। मलाई त यी वचनहरू अविश्‍वासीहरूप्रति लक्षित छन् भन्‍ने लाग्थ्यो, तर म परमेश्‍वरमा विश्‍वास गर्थेँ, र म परमेश्‍वरको सार्वभौमिकतालाई विश्‍वास र पालना गर्थेँ। तर जब मैले शान्त भएर परमेश्‍वरको वचनको यो खण्डको बारेमा मनन गरेँ, तब मात्र मैले परमेश्‍वरको सार्वभौमिकता स्वीकार गर्नुले परमेश्‍वरको सर्वशक्तिमान्‌ सार्वभौमिकताको बारेमा ज्ञान हुनुलाई जनाउँदैन, र यसले परमेश्‍वरको सार्वभौमिकताको पालन गर्नुलाई जनाउने त झन् कुरै आउँदैन भन्‍ने महसुस गरेँ। म परमेश्‍वरमा विश्‍वास गर्थेँ, तर मेरा दृष्टिकोणहरू अविश्‍वासीहरूका जस्तै थिए। अविश्‍वासीहरूले मानिसहरूको भाग्य तिनीहरूको आफ्‍नै हातमा हुन्छ भनेर विश्‍वास गर्छन्, र सधैँ भाग्यको विरुद्धमा लड्छन्। तिनीहरू आफ्‍नै प्रयासहरूद्वारा आफ्‍नो नियति परिवर्तन गरेर उत्कृष्ट जीवन जिउन चाहन्छन्। फलस्वरूप, तिनीहरूले धेरै कष्ट भोग्छन्, ठूलो मूल्य चुकाउँछन्, अन्तिममा तिनीहरू घायल र कायल बन्छन्, तर चोटैचोटले भरिए पनि तिनीहरू वास्तविकतामा फर्कँदैनन्। के म पनि त्यस्तै थिइनँ र? म सधैँ आफ्‍नै प्रयासद्वारा यथास्थितिलाई बदल्‍न चाहन्थेँ, र बढुवा र महत्त्वपूर्ण भूमिका पाउन आफ्‍नै संघर्षमा भर पर्थेँ। यही उद्देश्यको लागि, मैले चुपचाप कष्ट भोगेँ, मूल्य चुकाएँ, र व्यावसायिक सीपहरू सिक्‍न कडा मेहनत गरेँ। मेरो इच्‍छा पूरा नहुँदा, म निष्क्रिय र अटेरी भएँ, र आफैलाई अझ गम्भीर समस्यामा डुबाएँ। त्यसपछि मात्रै मैले मैले गलत मार्ग अपनाएर जिउने गलत तरिका छनौट गरेकीले म यति दुःखी र थकित भएकी रहेछु भन्‍ने थाहा पाएँ। मैले “आफ्नो नियति आफ्नै हातमा हुन्छ” र “मानिसले आफ्नै हातहरूले रमाइलो मातृभूमि सृजना गर्न सक्छ” भन्‍ने शैतानी भ्रमहरूलाई जीवन उक्तिको रूपमा लिएकी थिएँ। मलाई के विश्‍वास थियो भने आफ्‍नो उद्देश्य हासिल गर्नको लागि, मैले आफ्नै प्रयासमा भर परी यसलाई पाउने कोसिस गर्नुपर्छ। बारम्बार आफ्ना चाहनाहरू चकनाचूर भएको र बढुवा वा महत्त्वपूर्ण पदहरू पाउन नसकेको अवस्था सामना गर्नुपर्दा, म सधैँ परमेश्‍वरको विरुद्धमा लड्न, उहाँको बन्दोबस्तहरूबाट मुक्त हुन, र आफ्‍नै प्रयासहरूद्वारा हैसियत र प्रतिष्ठा प्राप्त गर्न चाहन्थेँ। त्यसपछि मात्रै मलाई म नाममात्रको विश्‍वासी रहेछु भन्‍ने थाहा भयो। वास्तवमा, मैले हृदयमा परमेश्‍वरको सार्वभौमिकतामा समेत विश्‍वास गर्दिनथेँ, उहाँका बन्दोबस्तहरूलाई पालन गर्न इच्छुक हुने त कुरै नगरौँ। मजस्तो विश्‍वासी र गैरविश्‍वासीको बीचमा के नै भिन्‍नता थियो र? परमेश्‍वर सृष्टिका प्रभु हुनुहुन्छ, र परमेश्‍वरसँग सबै थोकमाथिको सार्वभौमिकता र नियन्त्रण रहेको छ। हरेक व्यक्तिको नियति, उसको क्षमता र सामर्थ्य, मण्डलीमा उसले निर्वाह गर्न सक्‍ने कर्तव्य, र उसले कुन समयमा कस्तो परिस्थितिको अनुभव गर्छ, आदि इत्यादि कुराहरू परमेश्‍वरले नै बन्दोबस्त र पूर्वनिर्धारित गर्नुभएको हुन्छ, र कुनै पनि व्यक्तिले तीबाट उम्किभाग्‍न वा तिनलाई परिवर्तन गर्न सक्दैन। परमेश्‍वरको सार्वभौमिकता र बन्दोबस्तहरूलाई पालना गरेर मात्रै हाम्रो हृदय शान्तिमा रहन सक्छ। यो थाहा पाएपछि, मलाई अचानक म आफू दुःखी र दयनीय छु भन्‍ने लाग्यो। मैले परमेश्‍वरमा विश्‍वास गरेको वर्षौं भएको थियो, र मैले परमेश्‍वरको यति धेरै वचन खाएकी र पिएकी थिएँ, तैपनि म त अझै अविश्‍वासीजस्तै थिएँ। मैले परमेश्‍वरको सर्वशक्तिमान्‌ता र सार्वभौमिकताको बारेमा जानेकै थिइनँ। म सधैँ परमेश्‍वरको विरोध गरिरहन्थेँ। म अत्यन्तै अहङ्कारी र अज्ञानी थिएँ! परमेश्‍वरका वचनहरूले भन्छन्: “तर जब तैँले साँचो रूपमा जान्दछस्, जब तैँले मानव नियतिमाथि परमेश्‍वरको सार्वभौमिकता छ भनेर साँचो रूपमा पहिचान गर्न पुग्छस्, जब तैँले परमेश्‍वरले तेरो लागि योजना गर्नुभएका र तेरो लागि निर्णय गर्नुभएका सबै कुराहरू अत्यन्तै धेरै फाइदा र सुरक्षाका हुन् भनी बुझ्छस्, तब तैँले आफ्नो पीडा हल्‍का हुन थालेको अनुभव गर्छस्, र तेरो सम्पूर्ण सारत्व शान्त, स्वतन्त्र र मुक्त हुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरको वचन मनन गर्दै मैले सोचेँ, यो वातावरण मेरो लागि फाइदाजनक र मलाई रक्षा गर्ने किसिमको छ भनेर मैले कसरी थाहा पाउने? खोजी गर्ने क्रममा, मैले के थाहा पाएँ भने, परमेश्‍वरमा विश्‍वास गर्न थालेदेखि नै, मैले कहिल्यै कुनै ठूलो असफलता वा बाधा भोगेकी थिइनँ, र मलाई कहिल्यै बर्खास्त वा स्थानान्तर गरिएको थिइनँ। मलाई निरन्तर बढुवा र जगेर्ना गरिएको थियो। थाहै नभई मैले आफूलाई सत्यताको खोजी गर्ने र मण्डलीमा वृद्धिविकास गरिनयोग्य व्यक्ति ठान्‍न थालेकी थिएँ, त्यसकारण मैले स्वाभाविक रूपमै “बढुवा” हुनुलाई खोजी गर्नुपर्ने उद्देश्यको रूपमा लिएकी थिएँ। हरेकपटक मलाई बढुवा गरिँदा, मैले यसलाई परमेश्‍वरबाट पाएको जिम्‍मेवारी र कर्तव्यको रूपमा लिइनँ, र मैले वास्तविक धरातलमा रही सत्यताको खोजी गर्ने वा आफ्‍नो कर्तव्यमा कसरी सिद्धान्तहरूको प्रयोग गर्ने भनेर सोच्‍ने गरिनँ। बरु, मैले आफ्नो कर्तव्यलाई हैसियतको खोजी गर्ने र अरूको आदर पाउने औजारको रूपमा हेरेँ। मलाई कर्तव्य जति ठूलो हुन्छ र हैसियत जति उच्‍च हुन्छ, मानिसहरूले मलाई उति नै आदर र मान दिन्छन् भन्‍ने लाग्थ्यो, त्यसकारण म बढुवा हुनुमा अत्यन्तै चासो दिन्थेँ, र म यी नाफा र घाटाहरूको बारेमा सधैँ चिन्ता गर्दै दिनहरू बिताउँर्थेँ। परमेश्‍वरमाथिको विश्‍वासमा मैले जुन कुराको खोजी गर्नुपर्थ्यो त्यो कुरालाई बिर्सेको धेरै भइसकेको थियो। अहिले सोच्दा, मेरा महत्त्वाकाङक्षा र चाहनाहरू निकै ठूला थिएछन्, र यदि मलाई मैले चाहेजस्तै गरी साँच्‍चै बढुवा र महत्त्वपूर्ण भूमिका दिइएको भए, म कति अहङ्कारी हुन्थेँ वा मैले कति दुष्ट काम गर्थेँ भनेर मलाई नै थाहा छैन। त्यस्ता असफलताहरूका कैयौँ उदाहरणहरू छन्। धेरै मानिसहरूले हैसियत नपाइञ्‍जेलसम्‍म आफ्‍नो कर्तव्य इमानदारीपूर्वक निर्वाह गर्न सक्छन्, तर तिनीहरूले हैसियत प्राप्त गर्नेबित्तिकै, तिनीहरूको महत्त्वाकाङक्षा बढ्छ, अनि तिनीहरूले दुष्कर्म गर्न र मानिसहरूलाई छल्न र पासोमा पार्न थाल्छन्। आफ्‍नो नाम, फाइदा र हैसियतलाई कायम राख्‍न, तिनीहरूले अरूलाई बहिष्कार र दमन गर्छन्, र यसको फलस्वरूप आफैलाई बरबाद गर्छन्। मैले के पनि थाहा पाएँ भने, सत्यताको पछि लाग्‍ने र सही मार्गमा हिँड्नेहरूका लागि त हैसियत केवल अभ्यास र सिद्धता हुन सक्छ। तर सत्यताको पछि नलाग्‍ने र सही मार्गमा नहिँड्नेहरूका लागि यो परीक्षा र प्रकाश हो। त्यो बेला, मसँग अझै पनि हैसियत थिएन, र आफूलाई बढुवा नगरिएको र महत्त्वपूर्ण नमानिएको कारण, मन यति चिढिएको थियो कि मलाई आफ्‍नो कर्तव्यसमेत निर्वाह गर्न मन लाग्‍न छोडेको थियो। मैले मेरा महत्त्वाकाङ्क्षा र इच्‍छाहरू साधारण मानिसहरूको भन्दा ठूला छन् भनेर देख्‍न सकेँ, र वास्तवमा मलाई बढुवा गरेर महत्त्वपूर्ण कर्तव्य दिइएको थियो भने, म पनि अवश्य नै पहिले असफल भएकाहरू जसरी नै असफल हुनेथिएँ। यस विन्दुमा, मलाई साँच्‍चै के लाग्यो भने मलाई टोली अगुवा वा सुपरभाइजरमा बढुवा नदिइनुमा परमेश्‍वरको अनुमति रहेछ। परमेश्‍वरले मलाई रोकिएर आफ्‍नो बारेमा मनन गर्न बाध्य गर्नको लागि, र मैले आफ्नो शैली सुधार्न र सत्यता खोज्‍ने मार्गमा हिँड्न सकूँ भनेर त्यो परिस्थिति प्रयोग गर्नुभएको रहेछ। मेरो जीवनको लागि त्यस्तै परिस्थितिको आवश्यकता थियो, र त्यो मेरो लागि परमेश्‍वरको महान सुरक्षा थियो। यो कुरा सोचेपछि, म अत्यन्तै अन्धी र अज्ञानी रहेछु, र मैले परमेश्‍वरको इच्छालाई बुझेकी रहेनछु भन्‍ने महसुस भयो। मैले परमेश्‍वरलाई गलत बुझेँ र दोष दिएँ। मैले साँच्‍चै नै परमेश्‍वरको हृदयमा चोट पुर्‍याएकी थिएँ।

त्यसपछि, मैले परमेश्‍वरका वचनहरू पढेँ: “परमेश्‍वर मानिसहरूसँग कस्तो हृदय होस् भन्‍ने चाहनुहुन्छ? सबैभन्दा पहिला, यो हृदय इमानदार हुनुपर्छ, र तिनीहरू पाउ जमिनमै राखेर निष्ठापूर्वक आफ्नो कर्तव्य निभाउन र मण्डलीको काममा साथ दिन सक्षम हुनुपर्छ, र तिनीहरूले अबउप्रान्त तथाकथित ‘महान् महत्त्वाकाङ्क्षा’ वा ‘उच्च लक्ष्यहरू’ राख्नुहुन्न। तिनीहरूले परमेश्‍वरलाई पछ्याउँदा र आराधना गर्दा र सृष्टि गरिएका प्राणीको रूपमा व्यवहार गर्दा, तिनीहरूको हरेक पाइलाले पदचिह्न छोड्छ। तिनीहरू अबउप्रान्त असाधारण वा महान्‌ व्यक्ति बन्न खोज्दैनन्, विशेष शक्ति भएको व्यक्ति बन्न त झनै खोज्दैनन्, र तिनीहरूले सृष्टि गरिएका अन्यग्रहीय प्राणीको आराधना पनि गर्दैनन्। यसका साथै, यो हृदयले सत्यतालाई प्रेम गर्नैपर्छ। सत्यतालाई प्रेम गर्नुको मुख्य अर्थ के हो? यसको अर्थ सकारात्मक कुराहरूलाई प्रेम गर्नु, न्यायको बोध हुनु, आफूलाई इमानदारीपूर्वक परमेश्‍वरको लागि खर्चन सक्षम हुनु, उहाँलाई साँच्चै प्रेम गर्नु, उहाँमा समर्पित हुनु र उहाँको गवाही दिनु हो” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनहरू पढेपछि, म निकै भावुक भएँ। मैले मानिसहरूप्रतिको परमेश्‍वरको आशा र मापदण्डहरूलाई अनुभव गरेँ। परमेश्‍वरले मानिसहरू चर्चित, महान्, वा उत्कृष्ट भएको चाहनुहुन्‍न। परमेश्‍वरले हामी ठूलो काम-कार्यवाहीमा लागेको वा महान् उपलब्धि प्राप्त गरेको चाहनुहुन्‍न। परमेश्‍वर मानिसहरूले आफ्‍नो कर्तव्यमा सत्यताको खोजी गरून् र उहाँका बन्दोबस्तहरूलाई पालन गरून्, अनि वास्तविक रूपमा आफ्‍नो कर्तव्य पूरा गरून् भन्‍ने चाहनुहुन्छ। तर मैले परमेश्‍वरको इच्‍छालाई बुझेकी थिइन, र मैले आफूलाई चिनेकी थिइनँ। म सधैँ हैसियत चाहन्थेँ, र मालिक वा शक्तिशाली व्यक्ति बन्‍न चाहन्थेँ। हैसियत र ध्यान-मानविना, म उकुसमुकुस लाग्दो, व्यर्थको जीवन जिइरहेकी हुन्छु भन्‍ने मलाई लाग्थ्यो। ममा कुनै पनि मानवता वा समझशक्ति थिएन। म त घाँस थिएँ तर रूख बन्‍न चाहन्थेँ, फिस्टा थिएँ तर चील बन्‍न चाहन्थेँ, अनि परिणाम स्वरूप म ग्रसित र हैरान भइञ्‍जेल तनावमा बसेँ। यो कुरा महसुस गरिसकेपछि, मैले परमेश्‍वरसँग प्रार्थना गरेँ, “हे परमेश्‍वर! विगतमा, मैले सधैँ ख्याति र हैसियतको खोजी गरेँ। म सधैँ आदर-सम्‍मान पाउन चाहन्थेँ। म अपरिचित भएर आफ्‍नो कर्तव्य पूरा गर्न चाहन्‍नथिएँ, जुन कुरालाई तपाईं मन पराउनुहुन्‍न तर घृणा गर्नुहुन्छ। अब मैले यो गलत तरिका हो भन्‍ने बुझेँ। म तपाईंका बन्दोबस्तहरू पालना गर्न चाहन्छु। भविष्यमा मलाई बढुवा दिइए पनि नदिइए पनि, म वास्तविक रूपमा सत्यताको पछि लाग्‍नेछु र आफ्‍नो कर्तव्य पूरा गर्नेछु।” प्रार्थना गरिसकेपछि, मलाई निकै ढुक्‍क लाग्यो, र परमेश्‍वरको अझै नजिक भएको अनुभव भयो।

पछि, परमेश्‍वरको वचन पढेर, मैले खोजीसम्‍बन्धी मेरो गलत दृष्टिकोणको बारेमा केही ज्ञान प्राप्त गरेँ। परमेश्‍वरका वचनहरूले भन्छ: “जब कसैलाई अगुवा वा सेवकको रूपमा बढुवा गरिन्छ, वा उसलाई कुनै प्राविधिक कामको सुपरिवेक्षक बन्‍नको लगि प्रशिक्षण दिइन्छ, तब त्यो परमेश्वरको घरले उसलाई एउटा बोझ सुम्पेको बाहेक अरू केही होइन। यो एउटा आज्ञा, एउटा जिम्मेवारी हो, र यो अवश्यै एउटा विशेष कर्तव्य, असाधारण अवसर पनि हो; यो विशेष उत्थान हो, र यो व्यक्तिले यसमा घमण्ड गर्नुपर्ने कारण नै छैन। जब कसैलाई परमेश्वरको घरले बढुवा गर्छ र तालिम दिन्छ, त्यसको मतलब यो होइन कि परमेश्वरको घरमा उसको विशेष स्थान वा हैसियत छ, ताकि उसले विशेष व्यवहार र निगाह पाउन सकोस्। बरु, परमेश्वरको घरले उसलाई विशेष रूपमा उच्च पारिसकेपछि, उसलाई परमेश्वरको घरबाट तालिम प्राप्त गर्ने, मण्डलीको केही ठूलो काम गर्न अभ्यास गर्ने उत्कृष्ट परिवेश दिइन्छ, र त्योसँगसँगै परमेश्वरको घरले यो व्यक्तिका लागि आवश्यक अझ उच्च मापदण्डहरू राख्नेछ, जुन उसको जीवन प्रवेशका लागि निकै लाभदायक हुन्छ। जब कुनै व्यक्तिलाई परमेश्‍वरको घरमा बढुवा र वृद्धि-विकास गरिन्छ, यसको अर्थ तिनीहरूलाई कडा मापदण्डहरू दिइन्छ र कडाइका साथ सुपरिवेक्षण गरिन्छ भन्‍ने हुन्छ। तिनीहरूले गर्ने कामलाई परमेश्‍वरको घरले कडाइका साथ निरीक्षण र सुपरिवेक्षण गर्छ, र तिनीहरूको जीवन प्रवेशलाई बुझ्ने र ध्यान दिने प्रयास गर्छ। यी दृष्टिकोणहरूबाट हेर्दा, के परमेश्‍वरको घरले बढुवा र वृद्धि-विकास गरेका मानिसहरूले विशेष व्यवहार, विशेष हैसियत, र विशेष पदको आनन्द लिन पाउँछन् त? अवश्य नै पाउँदैनन्, र तिनीहरूले विशेष पहिचानको आनन्द लिन पाउनु त अझै परको कुरा हो। यदि बढुवा र तालिम प्राप्त गरेका मानिसहरू तिनीहरूले आफ्नो कर्तव्य धेरथोर प्रभावकारी रूपमा निभाएको प्रतिफलस्वरूप आफूसँग लाभ छ भन्‍ने ठान्छन्, र निष्क्रिय भई सत्यता पछ्याउन छोड्छन् भने, परीक्षा र संकष्टमा पर्दा तिनीहरू खतरामा हुन्छन्। यदि मानिसहरूको कद अत्यन्तै सानो छ भने, तिनीहरू दृढ रहन नसक्ने सम्भावना हुन्छ। कतिले भन्छन्, ‘यदि कसैलाई अगुवाको रूपमा बढुवा र वृद्धि-विकास गरिएको छ भने, तिनीहरूसँग पहिचान हुन्छ। तिनीहरू ज्येष्ठ पुत्रहरूमध्येको एक नभए पनि, तिनीहरूसँग कम्तीमा पनि परमेश्‍वरका मानिसहरू बन्‍ने आशा हुन्छ। मलाई कहिल्यै पनि बढुवा वा वृद्धि-विकास गरिएको छैन, त्यसकारण म परमेश्‍वरका मानिसहरूमध्येको एकको रूपमा गनिने के आशा छ र?’ यसरी विचार गर्नु गलत हुन्छ। परमेश्‍वरका मानिसहरूमध्येको एकको रूप गनिनको लागि, तँसँग जीवन अनुभव हुनुपर्छ, र तँ परमेश्‍वरको आज्ञापालन गर्ने व्यक्ति हुनुपर्छ। अगुवा, सेवक, वा साधारण अनुयायी जो भए पनि, सत्यता वास्तविकताहरू भएको व्यक्ति परमेश्‍वरका मानिसहरूमध्येको एक हो। तँ अगुवा वा सेवक नै भए पनि, यदि तँमा सत्यता वास्तविकताहरू छैनन् भने, तँ अझै पनि श्रमकर्ता नै हुन्छस्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (५))। परमेश्‍वरको वचनबाट मैले के बुझेँ भने, मण्डलीमा बढुवा र जगेर्ना गरिनुको अर्थ मानिसहरूसँग विशेष हैसियत हुन्छ, वा तिनीहरूले बाह्य संसारका अधिकारीहरूले जस्तो विशेष इज्‍जत पाउँछन् भन्‍ने हुँदैन। यो त अभ्यास गर्ने मौका मात्रै हो। यो त मानिसहरूलाई दिइने अलिक ठूलो जिम्‍मेवारी मात्रै हो। बढुवा र वृद्धि-विकास गरिनुको अर्थ व्यक्ति एउटा कर्तव्यबाट अर्को कर्तव्यमा सरिरहेको छ भन्‍ने मात्रै हुन्छ। यसको अर्थ त्यस व्यक्तिको हैसियत अरूको भन्दा उच्‍च छ भन्‍ने हुँदैन, र यसको साथै त्यस व्यक्तिले सत्यता बुझ्छ भन्‍ने पनि हुँदैन। तपाईंलाई बढुवा नगरिनुको अर्थ तपाईं अरूभन्दा सानो हुनुहुन्छ भन्‍ने हुँदैन, र तपाईंको कुनै भविष्य छैन र तपाईंले मुक्ति पाउन सक्‍नुहुन्‍न भन्‍ने हुँदैन। छोटकरीमा, तपाईंले जुनसुकै कर्तव्य निर्वाह गर्नुभए पनि, तपाईंलाई बढुवा गरिए पनि नगरिए पनि, परमेश्‍वरले सबै मानिसहरूलाई निष्पक्ष व्यवहार गर्नुहुन्छ, र हरेक व्यक्तिलाई आफ्नो कर्तव्यमा अभ्यास गर्ने मौका प्रदान गरिन्छ। मण्डलीले हरेक व्यक्तिको क्षमता र सामर्थ्यअनुसार उसलाई उचित रूपमा कर्तव्य प्रदान गर्छ, ताकि हरेक व्यक्तिको क्षमता र सामर्थ्यको अधिकतम प्रयोग होस्। यसले मण्डलीको काम र हाम्रो व्यक्तिगत जीवन प्रवेश दुवै कुरामा फाइदा पुर्‍याउँछ। तपाईंलाई महत्त्वपूर्ण कर्तव्यमा बढुवा गरिए पनि नगरिए पनि, मानिसहरूप्रतिको परमेश्‍वरको अपेक्षा र हरेकको निम्ति उहाँले गर्नुभएको बन्दोबस्‍त उही हुन्छ। मानिसहरूले कर्तव्यपालनको क्रममा सत्यताको खोजी गरून् र आफ्‍नो स्वभाव परिवर्तन गरून् भन्‍ने परमेश्‍वर चाहनुहुन्छ। त्यसकारण, परमेश्‍वरबाट प्राप्त हुने मुक्ति मानिसहरूको हैसियत वा योग्यतामा कहिल्यै निर्भर हुँदैन। बरु, यो सत्यता र कर्तव्यप्रतिको मानिसहरूको मनोवृत्तिमा निर्भर हुन्छ। यदि तपाईं सत्यता खोजी गर्ने मार्ग हिँड्नुभयो भने, तपाईंले आफ्‍नो कर्तव्य निर्वाह गर्ने क्रममा, अझै धेरै अभ्यासको मौका पाउनुहुनेछ, र जीवनमा प्रगति गरिरहनुहुनेछ। यदि तपाईं सत्यताको खोजी गर्नुहुन्‍न भने, तपाईंको हैसियत जति नै उच्‍च भए पनि, तपाईं लामो समय टिक्‍नुहुन्‍न। ढिलोचाँडो, तपाईंलाई बर्खास्त गरी हटाइनेछ। विगतमा मलाई बढुवाको बारेमा साँचो ज्ञान थिएन। मलाई त बढुवा हुनु भनेको हैसियत प्राप्त गर्नु हो, र मेरो हैसियत जति उच्‍च हुन्छ, मेरो भविष्य र भवितव्य उति नै राम्रो हुन्छ भन्‍ने लागेको थियो। फलस्वरूप, मैले आफ्‍नो कर्तव्यमा सत्यताको खोजी गर्ने कार्यमा ध्यान दिइनँ, बरु हैसियतको पछि मात्रै लागेँ। अहिले मात्रै मलाई यस्तो दृष्टिकोण हास्यास्पद छ भन्‍ने थाहा भयो! वास्तवमा, मण्डलीले मलाई अभ्यास गर्ने मौका दिएको थियो, तर धेरै महत्त्वपूर्ण कामहरूको लागि मेरो क्षमता अत्यन्तै कमजोर थियो। तममा कुनै आत्मसचेतना थिएन, त्यसकारण मलाई सधैँ म सक्षम छु र मलाई अझ महत्त्वपूर्ण काम गर्नको लागि बढुवा गरिनुपर्छ भन्‍ने लागेको थियो। मैले आफूलाई रत्तीभर चिनेकी थिइनँ। परमेश्‍वरको घरमा हामीले जे काम गरे पनि, हाम्रो कामले असल नतिजाहरू हासिल गर्नको लागि, हामी सबैले सत्यता बुझेर सत्यता सिद्धान्तहरूमा प्रवेश गर्नुपर्छ। तर मैले सत्यता बुझेकी थिइनँ, र मैले कुनै पनि व्यवहारिक काम गर्न सक्दै सक्दिनथेँ। मलाई बढुवा नै गरिएको भए पनि, मैले के राम्रो काम गर्थेँ होला र? के मैले बाधा मात्रै खडा गर्नेथिनँ र? म अत्यन्तै थकित हुन्थेँ होला, र मैले मण्डलीको काममा पनि बाधा दिन्थेँ होला, यसबारे के कुरा गर्ने र! त्यो कुरा सार्थक नै हुँदैनथ्यो। यस बेला मलाई बल्‍ल मेरो हालको कर्तव्य नै मेरो लागि अत्यन्तै उपयुक्त छ भन्‍ने महसुस भयो। म यो काम गर्न सक्षम थिएँ, र यसमा मेरा सबल पक्षहरू प्रयोग हुन्थे। मेरो आफ्नै जीवन प्रवेशको लागि यो उपयोगी थियो, र मण्डलीको लागि पनि लाभदायक थियो। परमेश्‍वरका वचनहरूको अन्तर्दृष्टि र अगुवाइमार्फत, म परमेश्‍वरको इच्‍छाको बारेमा झन्झन् सचेत हुँदै गएँ, र मैले आफ्नो स्थान भेट्टाएँ। मैले के गर्नुपर्छ भनेर मलाई थाहा भयो, र त्यसपछि मेरो नकारात्मक स्थितिमा सुधार आयो।

त्यसपछि, म नाम, फाइदा र हैसियतको नियन्त्रणमा कमै मात्र रहन थालेँ, र मैले आफ्‍नो कर्तव्यमा बोझ लिन थालेँ। काममा व्यस्त नहुँदा, म मेरो खाली समय सुसमाचार प्रचार गर्ने र परमेश्‍वरको गवाही दिने अभ्यासमा बिताउँथेँ। परमेश्‍वरमा साँचो विश्‍वास गर्ने र सत्यताको तृष्णा गर्ने मानिसहरूले सर्वशक्तिमान्‌ परमेश्‍वरको आखिरी दिनहरूको कार्यलाई स्वीकार गरेको देख्दा, मलाई निकै सहज र आराम अनुभूति हुन्थ्यो। अहिले, मैले बल्‍ल व्यक्तिलाई जतिसुकै महत्त्वपूर्ण पदमा राखे पनि त्यसको मतलब हुँदैन, आफ्‍नो कर्तव्य पूरा गर्ने क्रममा सृष्टि गरिएको प्राणीको भूमिका निर्वाह गर्न सक्‍नुचाहिँ महत्त्वपूर्ण हुन्छ भन्‍ने कुरा बुझेँ। सबैभन्दा महत्त्वपूर्ण कुरा यही हो। अहिले, मैले चिनेजानेका ब्रदर-सिस्टरहरूलाई बढुवा गरियो भनेर मैले बारम्‍बार सुनिरहे पनि, म शान्त रहन्छु, र पहिलेजस्तो डाहा गर्दिनँ, किनभने मलाई थाहा छ हामीले फरकफरक कर्तव्य पूरा गरे पनि, हामी सबै एउटै उद्देश्य पूरा गर्न लागिपरेका छौँ, र हामी सबैले परमेश्‍वरको राज्यको सुसमाचार फैलाउन सक्दो गर्छौँ। अहिले, मैले अन्ततः आफ्‍नो स्थान भेट्टाएको छु। म सृष्टि गरिएको सानो प्राणी मात्रै हुँ। मेरो कर्तव्य भनेको सृष्टिकर्ताका योजनाबद्ध कार्य र बन्दोबस्तहरूलाई पालना गर्नु हो। भविष्यमा, मेरो कर्तव्य जे भए पनि, परमेश्‍वरलाई सन्तुष्ट पार्नको लागि म आफनो कर्तव्यमा स्वीकार, आज्ञापालन र सक्दो गर्न तत्पर रहनेछु!


५६. मेरो कर्तव्य कसरी लेनदेन बन्यो

झेनछेङ, चीन

सन् २००८ मा, मैले सर्वशक्तिमान् परमेश्‍वरको आखिरी दिनहरूको कामलाई ग्रहण गरेँ। परमेश्‍वरको वचन पढेर मैले आखिरी दिनहरूमा परमेश्‍वरले देहधारण गर्नु र सत्यता व्यक्त गर्नुको उद्देश्‍य मानवजातिलाई पूर्ण रूपमा शुद्ध पार्नु, मानिसहरूलाई पापबाट मुक्ति दिनु, र तिनीहरूलाई सुन्दर गन्तव्यमा ल्याउनु रहेछ भन्‍ने बुझेँ। म अत्यन्तै उत्साहित थिएँ र परमेश्‍वरको लागि कर्तव्य निभाउनमा आफूलाई समर्पित गर्न चाहन्थेँ। केही समयपछि नै मण्डली अगुवाले मलाई नयाँ विश्‍वासीहरूलाई मलजल गर्ने र केही भेला समूहहरू सम्हाल्ने जिम्‍मा दिनुभयो। आफ्‍नो कर्तव्य राम्ररी निभाउनको लागि, मैले वर्षौँदेखि सञ्चालन गर्दै आइरहेको मेरो क्‍लिनिक बन्द गरेँ र मण्डलीमा काम गर्दै आफ्‍ना दिनहरू बिताउन थालेँ। पछि, कम्युनिस्ट पार्टीले गरेको पक्राउ र सतावटको कारण, मेरो श्रीमानले मलाई डिभोर्स गर्नुभयो। ती वर्षहरूमा, म सधैँ घरदेखि टाढाको स्थानमा आफ्‍नो कर्तव्य निभाइरहेकी हुन्थेँ, र कहिलेकहीँ म कमजोर हुन्थेँ, तर मैले भोग्‍ने कष्टलाई परमेश्‍वरले स्मरण गर्नुहुन्छ भन्‍नेबारेमा सोच्‍नेबित्तिकै मैले विश्‍वास र सामर्थ्य पाइहाल्थेँ।

अप्रिल २०१७ मा, मेरो उच्‍च रक्तचाप र कमजोर स्वास्थ्य भएकोले, म घर गएर अलि आराम गर्न सकूँ भनेर अगुवाले मलाई केही समय कर्तव्य निर्वाह गर्नबाट रोक्‍नुभयो। म धेरै खिन्‍न भएँ र सोचें, “परमेश्‍वरले आफ्नो काम समाप्त गर्न लाग्‍नुभएको छ, त्यसैले अहिले मेरो कर्तव्य पूरा गर्ने र असल कर्म बटुल्ने महत्वपूर्ण समय हो। कर्तव्य पालनविना के मसँग असल गन्तव्य र परिणाम हुन सक्छ र? यदि मैले अन्त्यमा आशिष्‌ पाइन भने, के यतिका वर्षको कडा मेहनत, मूल्य चुकाइ व्यर्थ हुनेछैन र?” पछि, एक सिस्टरले मलाई घर लग्‍नुभयो। उनले मसँग परमेश्‍वरको इच्छाबारे सङ्गति दिनुभयो, र मलाई मदत गर्नुभयो, तर मैले उहाँलाई सधैं कर्तव्यमा व्यस्त भएको देख्दा, मलाई धेरै जलन भयो। म स्वस्थ नभएकीले मैले मेरो कर्तव्य पूरा गर्न सक्दिनथेँ। कतै परमेश्‍वरले कर्तव्य निर्वाह गर्ने मेरो योग्यता खोस्‍न, र मलाई खुलासा गरी निकाल्नलाई मेरो अस्वस्थताको प्रयोग गरिरहनुभएको त होइन? यस विचारले मलाई लल्याकलुलुक बनायो, र म पूर्ण रूपमा दुःखी र आशारहित भएँ। परमेश्‍वरबारे गलत बुझाइ र गुनासो पनि देखा परे; मैले कसरी विगत केही वर्षहरूमा सबथोक छोडेकी र कुनै गुनासो नगरी धेरै कुरा भोगेकी थिएँ भनेर सोचेँ। कसरी म यस्तो अवस्थामा आइपुगेँ? त्यति बेला, मैले परमेश्‍वरका वचनहरू ग्रहण गर्नै सकिनँ र प्रार्थनामा परमेश्‍वरलाई के भन्‍ने मलाई थाहा भएन। मेरो भोक हरायो र राम्रोसित सुत्‍न सकिनँ। मेरो हृदय पूरै अँध्यारोमा थियो। मलाई यस्तो अवस्थामा देखेर ती सिस्टरले यसो भन्दै मेरो निराकरण गर्नुभयो, “तपाईंले साच्‍चै नै परमेश्‍वरका वचनहरू पढिरहनभएको छैन र तपाईं अहिले बिलकुलै अलग व्यक्ति बन्‍नुभएको छ। तपाईंले सत्यता खोजी गरिरहनुभएको छैन।” मलाई यसरी निराकरण गरिएको सुन्‍न निकै गाह्रो भयो र मैले आफ्नो खोजीमा परमेश्‍वरलाई प्रार्थना गरें: “हे परमेश्‍वर, यो अवस्थालाई कसरी सम्हाल्ने मलाई थाहा छैन, म तपाईंको इच्छा बुझ्दिनँ, र मैले कुन मार्ग लिनुपर्छ भन्‍ने मलाई थाहा छैन। म अँध्यारोमा जिइरहेकी छु र साँच्‍चै नै दुःखी छु। कृपया, मलाई अन्तर्दृष्टि दिएर मार्गदर्शन गर्नुहोस्।”

मैले केही दिनसम्म धेरै प्रार्थना र खोजी गरिरहें। एक बिहान, परमेश्‍वरका वचनहरूको एक हरफ अचानक मेरो दिमागमा आयो: “के तँसँग आशिष्‌हरू प्राप्‍त गर्ने व्यक्तिको जस्तो अनुहार छ?” यसको पूर्ण अनुच्छेद खोज्न मैले तुरुन्तै आफ्नो कम्प्युटर खोलें। सर्वशक्तिमान्‌ परमेश्‍वर भन्‍नुहुन्छ: “हजारौँ वर्षको भ्रष्‍टतापछि, मानिस सुन्‍न नसक्‍ने र सुस्त भएको छ; ऊ परमेश्‍वरको विरोध गर्ने भूत बनेको छ, यतिसम्म कि परमेश्‍वरप्रति मानिसको विद्रोह इतिहासका पुस्तकहरूमा उल्लेख गरिएका छन्, र मानिस स्वयम पनि आफ्नो विद्रोही आचरणको पूर्ण विवरण दिन असक्षम छ—किनकि मानिस शैतानद्वारा गहन रूपमा भ्रष्‍ट पारिएको छ, र शैतानले उसलाई गलत बाटोमा डोर्‍याएकोले गर्दा आफू कतातिर जाने भनेर उसलाई थाहै छैन। आज पनि, मानिसले अझै परमेश्‍वरलाई धोका दिन्छ: जब मानिसले परमेश्‍वरलाई देख्छ, उसले उहाँलाई धोका दिन्छ, र जब उसले परमेश्‍वरलाई देख्दैन, तब पनि उसले उहाँलाई धोका दिन्छ। परमेश्‍वरको श्रापहरू र परमेश्‍वरको क्रोध अनुभव गरेर पनि अझै उहाँलाई धोखा दिनेहरू पनि छन्। त्यसैले म भन्छु कि मानिसको चेतनाले आफ्नो मौलिक कार्यगत गुण नै गुमाएको छ, र मानिसको विवेकले पनि, आफ्नो मौलिक कार्यगत गुण गुमाएको छ। मैले देखेको मानिस मानव भेषमा पशु हो, उ विषालु सर्प हो, र उसले मेरो नजरमा जतिसुकै दयनीय देखिने प्रयत्‍न गरे तापनि, म कहिल्यै पनि उप्रति दयालु बन्‍नेछैन, किनकि मानिससँग कालो र सेतो बीच फरक छुट्याउने, सत्य र असत्य बीच फरक छुट्याउने समझ पनि छैन। मानिसको चेतना सुस्त भएको छ, तैपनि अझै ऊ आशिष्‌हरू प्राप्‍त गर्न चाहन्छ; उसको मानवता यति अज्ञानी भएको छ, तैपनि अझै ऊ राजाको सार्वभौमिकता हासिल गर्न चाहन्छ। यस किसिमको चेतनासँग ऊ कसको राजा बन्‍न सक्छ? यस किसिमको मानवतासँग ऊ कसरी सिंहासनमा बस्‍न सक्छ? मानिससँग साँच्‍चिकै लाज नै छैन! ऊ अहङ्कारी नीच हो! तिमीहरूमध्ये आशिष्‌हरू प्राप्‍त गर्न चाहने व्यक्तिहरूलाई म सुझाव दिन्छु कि सबैभन्दा पहिला एउटा ऐना लिएर आफ्नो कुरूप अनुहार हेर—के तँसँग राजा हुनको निम्ति आवश्यक कुरा छ? के तँसँग आशिष्‌हरू प्राप्‍त गर्ने व्यक्तिको जस्तो अनुहार छ? तेरो स्वभावमा अलिकति पनि परिवर्तन आएको छैन र तैँले कुनै पनि सत्यतालाई अभ्यास गरेको छैनस्, तैपनि अझ तँ सुन्दर भोली, अर्थात् भविष्यको आशा गर्छस्। तैँले आफैलाई भ्रममा पार्दैछस्!” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। “मानिसहरूले आशिष्, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्छालाई प्रायजसो लुकाउने भए पनि, मानिसहरूको हृदयभित्र हुने यो इच्छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्तहरू बुझेका भए पनि, तिनीहरूसँग जे-जस्तो अनुभव वा ज्ञान भए पनि, तिनीहरूले जे-जस्तो कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्न सक्दैनन्, र सधैँ चुपचाप यसको सेवामा दुःख गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ र परमेश्‍वरलाई पछ्याउनेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सके मानिसहरू कस्ता हुनेथिए? सायद धेरै मानिसहरू नकारात्मक हुनेथिए, र उनीहरूमध्ये धेरै जना आफ्नो कर्तव्यमा प्रेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरू हृदय थुतिएका प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो। सायद, उनीहरूले आफ्नो कर्तव्य पूरा गर्दा वा मण्डली जीवन जिउँदा, उनीहरूले आफूलाई परिवार त्याग्न र खुसीसाथ परमेश्‍वरमा समर्पित हुन सक्षम रहेको, र अब आफूमा आशिष्‌हरू पाउने अभिप्रेरणाको ज्ञान भएको, र अहिले त्यो प्रेरणालाई पन्छाउन सकेको, र उनीहरू अबउप्रान्त यस प्रेरणाद्वारा सञ्‍चालित वा नियन्त्रित नभएको महसुस गर्नेथिए। अनि उनीहरूले आफूमा अबउप्रान्त आशिषित हुने अभिलाषा छैन भन्‍ने सोच्नेथिए तर परमेश्‍वरले भने त्यस्तो विश्‍वास गर्नुहुनेथिएन। मानिसहरूले विभिन्‍न कुराहरूलाई सतही रूपमा मात्रै हेर्छन्। परीक्षाहरूविना, तिनीहरूले आफ्‍नो बारेमा राम्रै अनुभव गर्छन्। जबसम्म तिनीहरूले मण्डली छोडेका वा परमेश्‍वरको नामलाई इन्कार गरेका हुँदैनन्, र तिनीहरू परमेश्‍वरको लागि समर्पित भइरहन्छन्, तबसम्म तिनीहरूले आफू परिवर्तन भएको छु भन्‍ने विश्‍वास गर्छन्। तिनीहरूलाई अबउप्रान्त आफ्‍नो कर्तव्यमा व्यक्तिगत जोस वा क्षणिक आवेगद्वारा उत्प्रेरित नभएजस्तो अनुभूति हुन्छ। यसको साटो, तिनीहरूलाई आफूले सत्यताको खोजी गर्न सक्छु, र आफ्नो भ्रष्ट स्वभाव शुद्ध होस् र आफूले केही साँचो परिवर्तन हासिल गर्न सकूँ भनेर आफ्‍नो कर्तव्य पूरा गर्दा आफूले निरन्तर सत्यताको खोजी र अभ्यास गरिरहेको छु भन्‍ने विश्‍वास हुन्छ। तैपनि, जब मानिसहरूको गन्तव्य र परिणामसँग प्रत्यक्ष रूपमा सम्‍बन्धित हुने कुनै घटना घट्छ, तब तिनीहरूले कस्तो व्यवहार गर्छन्? सत्यताको पूर्ण खुलासा हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका न्यायका वचनहरूले मलाई कतै लुक्‍ने ठाउँ दिएनन्। यसभन्दा पहिले, परमेश्‍वरमाथिको विश्‍वास भनेको आशिष्‌को लागि मात्र हुन सक्दैन भन्‍ने सिद्धान्ततः मलाई थाहा थियो, तर मैले आफूलाई साँचो रूपमा चिनेकी थिइनँ। यस स्थितिले आशिष् पाउने मेरो मनसायलाई अचनाक पूरै उदाङ्गो पारिदियो। विगतका ती केही वर्षहरूमा मैले चाहे जेजस्तो भए पनि कर्तव्यको काम अघि बढाउनलाई आफ्नो घर र जागिर छाडेकी थिएँ। मैले ती सबै मूल्य चुकाएर निश्‍चित रूपमा परमेश्‍वरको स्वीकृति र आशिष्‌ प्राप्त गर्नेछु र मालई असल गन्तव्य मिल्नेछ भन्‍ने सोचेकी थिएँ, त्यसैले म वास्तवमा आफ्नो कर्तव्यप्रति वास्तवमै उत्प्रेरित थिएँ। अहिले म स्वास्थ्यको कारण आफ्नो कर्तव्य पूरा गर्न सक्दिनथेँ, त्यसैले मैले आफ्नो गन्तव्य गुमाएँ र आशिष्‌ पाउने मेरो सपना धराशायी भयो भन्‍ने लाग्यो। मलाई सबै कुरा छोडेकोमा पछुतो मात्र भएन, मैले त परमेश्‍वरलाई दोष पनि दिएँ, उहाँसँग तर्क पनि गरें र उहाँको विरोध पनि गरें। म अत्यन्तै निराश थिएँ, र हिँडसुल गर्नसमेत सक्दिनथेँ। मैले आफ्ना त्यागहरूलाई परमेश्‍वरका आशिष्‌सँग साट्ने पुँजीको रूपमा लिएँ, र मेरो पीडा र योगदानको अर्थ परमेश्‍वरले मलाई असल गन्तव्य र परिणाम दिनुपर्छ भन्‍ने सोचेकी थिएँ। त्यो नहुँदा, मैले गुनासो गरें र परमेश्‍वरलाई दोष लगाएँ। मेरो नकारात्मकताको पछाडि आशिषित हुने अभिप्राय लुकेको थियो। मेरो विश्‍वासमा रहेको त्यो दृष्टिकोणले परमेश्‍वरसँग लेनदेन गरिरहेको, र उहाँलाई आशिष्‌ प्राप्त गर्नको लागि प्रयोग गरिरहेको थियो। यो परमेश्‍वरलाई धोका दिनु र उहाँको प्रतिरोध गर्नु थियो। पावलका सबै योगदान र खर्चाइ परमेश्‍वरसँग लेनदेन पक्‍का गर्न र उहाँबाट धार्मिकताको मुकुट माग गर्नका लागि थिए। यसले परमेश्‍वरको स्वभावलाई गम्भीर रूपमा चिढ्यायो र उनी दण्डित भए। मेरा केही त्यागहरू र खर्चाइपछि, मैल पनि उनले जस्तै परमेश्‍वरसँग इनाम, वाचा र आशिष्‌हरू मागें। मैले आशा गरेको कुरा नपाउँदा, मैले परमेश्‍वरलाई गलत सम्झें र दोष दिएँ, र उहाँलाई विश्‍वासघात गर्नेबारेमा समेत सोचें। म कसरी पावलभन्दा फरक भिएँ र? के मसित थोरै पनि तार्किकता वा विवेक थियो र? मैले आफ्नो कर्तव्यको दौरान केही समय आफूलाई खर्चेकी र केही मूल्य चुकाएकी त थिएँ, तर मैले सत्यता सिद्धान्तहरू नबुझेको र आफू भ्रष्टता र अशुद्धताहरूले भरिएको कारण, मैले आफ्नो कर्तव्यमा कुनै पनि असल नतिजाहरू ल्याउन सकिनँ, र कहिलेकाही त म विध्वंसात्मक पनि बनेँ। यसरी मैले आफ्ना योगदानहरू र खर्चाइलाई परमेश्‍वरसित लेनदेन पक्‍का गर्ने र आशिष्‌हरू प्राप्त गर्ने प्रयासमा पुँजीको रूपमा प्रयोग गरिरहेकी थिएँ। म असोचनीय रूपले निर्लज्‍ज थिएँ। यदि मेरो स्वास्थ्य स्थितिले मलाई आफ्नो कर्तव्य निर्वाह गर्नबाट नरोकेको भए, मैले आफ्नो विश्‍वासमा गरेको आशिष्‌को अनुचित खोजलाई कहिल्यै देख्‍नेथिनँ, र म गलत मार्गमा निरन्तर हिंडिरहन्थेँ, र अन्त्यमा पावलकै नियति भोग्थेँ। यस्तो सोच आएपछि ममा निरन्तर सताइरहने डर पैदा भयो, र परमेश्‍वरले यो परिस्थिति बन्दोबस्त गर्नु भनेको मेरो लागि उहाँको प्रेम र मुक्ति थियो भन्‍ने महसुस गरें। जब मैले परमेश्‍वरको इच्छा बुझें, म पछुतो र आत्मनिन्दाले भरिएँ, र मैले रुँदै प्रार्थना गरें, “हे परमेश्‍वर! म तपाईंको मुक्तिको लागि धेरै आभारी छु। यस तरिकाले मेरो खुलासा नभएको भए, मैले किन भन्‍ने थाहै नपाई तपाईंको विरोध गर्दै बस्‍नेवाला थिएँ। हे परमेश्‍वर, म तपाईंसामु पश्‍चात्ताप गर्न र आशिष्‌को पछि लाग्‍न छोड्न चाहन्छु। म केवल सत्यताको पछि लाग्‍न, भ्रष्ट स्वभाव त्याग्‍न, र मानव स्वरूपमा जिउन चाहन्छु।”

प्रार्थनापछि मैले परमेश्‍वरका थप वचनहरू पढें, जसमा पत्रुसका शोधनका अनुभवहरू छलफल गरिएका थिए। परमेश्‍वरका वचनहरूले भन्छन्: “मैले उसलाई अनगन्ती परीक्षाहरू अनुभव गर्न लगाएँ—त्यस्ता परीक्षाहरू, जसले स्वाभाविक रूपमा उसलाई अर्ध-मृत बनायो—तर यी सयौं परीक्षाहरूको बीचमा पनि उसले मप्रतिको आफ्नो विश्‍वास कहिल्यै पनि गुमाएन वा मप्रति कहिल्यै निराश भएन। मैले उसलाई त्यागिदिएको छु भन्दा समेत पनि ऊ निरुत्साहित भएन, र व्यावहारिक रूपमा र विगतको अभ्यासका सिद्धान्तहरू अनुसार मलाई प्रेम गरिरह्यो। उसले मलाई प्रेम गरे तापनि म उसको प्रशंसा गर्दिनँ, अन्त्यमा म उसलाई शैतानको हातमा सुम्पिदिनेछु भनेर मैले उसलाई भनेँ। तर त्यस्ता परीक्षाहरूको बीचमा पनि, उसको शरीरमा आएका होइनन्, तर वचनमा आएका परीक्षाहरूको बीचमा, उसले अझै पनि मसँग प्रार्थना गर्दै भन्यो, ‘हे परमेश्‍वर! हे सर्वशक्तिमान्, स्वर्ग र पृथ्वी र सबै थोकहरूको माझमा, तपाईंको हातमा नभएको के कुनै यस्तो मानिस, कुनै प्राणी वा कुनै थोक छ र? जब तपाईं मप्रति कृपालु बन्नुहुन्छ, तब तपाईंको कृपाले गर्दा मेरो हृदय अति आनन्दित हुन्छ। जब तपाईंले मेरो न्याय गर्नुहुन्छ, तब म जत्ति नै अयोग्य भए पनि तपाईंका कामहरूको बुझ्‍न नसकिने अवस्थाको अझ अधिक ज्ञान प्राप्त गर्छु, किनकि तपाईं अधिकार र बुद्धिले भरिनुभएको छ। मेरो शरीरले कष्ट भोगे तापनि मेरो आत्माले सान्त्वना पाएको छ। म तपाईंको बुद्धि र कार्यहरूलाई प्रशंसा नगरी कसरी रहन सकुँला र? तपाईंलाई चिनेपछि म मर्नुपर्छ भने पनि, म खुसी र आनन्दसाथ किन त्यसो गर्न नसकुँला र? हे सर्वशक्तिमान्! के मैले तपाईंलाई देखेको तपाईं साँच्चै चाहनुहुन्न र? के म साँच्चै तपाईंको न्याय पाउन अयोग्य छु र? के ममा कुनै यस्तो कुरा छ जुन तपाईं देख्न चाहनुहुन्न?’ त्यस्ता परीक्षाहरूको समयमा, पत्रुसले मेरा अभिप्रायलाई विशुद्ध प्रकारले बुझ्न नसके पनि, यो स्पष्ट थियो कि (उसले मेरो इन्साफ प्राप्त गरेको भए पनि मानवजातिले मेरो प्रताप र क्रोध देख्न सकोस्‌ भनेर) मद्वारा प्रयोग हुने कुरामा ऊ गौरवान्वित र सम्मानित भयो, र ती परीक्षाहरूद्वारा ऊ दुःखी भएन। मेरो सामुन्ने उसको निष्ठाको कारण र मैले उसमाथि राखिदिएको मेरो आशीषको कारण ऊ हजारौं वर्षसम्म मानिसको निम्ति एउटा उदाहरण र नमुना बनेको छ। के तिमीहरूले अनुकरण गर्नुपर्ने कुरा पनि बिलकुल यही होइन र?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ६)। मैले परमेश्‍वरका वचनहरूमा पत्रुस आफ्नो भवितव्य वा गन्तव्यको बन्धनमा परेनन् भन्‍ने देखें। परमेश्‍वरले पत्रुसलाई उनको प्रेमको बावजुत पनि उनलाई स्वीकार नगर्ने र अन्त्यमा शैतानलाई सुम्पिने कुरा गर्नुहुँदा पनि, उनले परमेश्‍वरलाई प्रेम गरिरहे र मृत्युसम्मै समर्पित रहिरहे। परमेश्‍वरप्रतिको पत्रुसको प्रेममा कुनै लेनदेन वा अपवित्रता थिएन। यो साँचो प्रेम र आज्ञाकारिता थियो। मैले परमेश्‍वरका वचनहरूबाट अभ्यासको मार्ग भेटें र पत्रुसले झैं परमेश्‍वरलाई प्रेम गर्नका लागि खोजी गर्न इच्छुक भएँ। परमेश्‍वरले मसँग जस्तोसुकै व्यवहार गर्नुभए पनि, मेरो परिणाम वा गन्तव्य भए पनि नभए पनि, म परमेश्‍वरको शासन र बन्दोबस्तप्रति समर्पित हुनेछु। त्यतिबेला पहिलेको जस्तै मण्डलीमा मैले आफ्नो कर्तव्य पूरा गर्न सकेकी थिइनँ, तर पनि पछिल्ला केही वर्षहरूमा परमेश्‍वरका वचनहरूको भरणपोषण पाइरहेकी र केही अनुभव बटुलिरहेकी थिएँ, त्यसैले मैले परमेश्‍वरको लागि गवाही दिन उहाँको कार्यबाट अनुभव गरेका कुराहरू लेख्‍न सक्थेँ। यो सृष्टि गरिएको प्राणीको कर्तव्य पूरा गर्नु पनि हो। त्यसपछि, मैले आफूलाई परमेश्‍वरसामु धेरै हदसम्म शान्त राख्‍न, उहाँका वचनहरू मनन गर्न र अनुभव गवाहीहरू लेख्‍न थालें। मैले आफूलाई परमेश्‍वरसित निकै नजिक भएको महसुस गरें र आफ्नो भविष्य र सम्भाव्यताहरूबारे चिन्ता गर्न बन्द गरें। मलाई मुक्त र तवानरहित भएको ठूलो अनुभूति भयो। केही समयको तङग्राइपश्‍चात, मेरो रक्तचाप लगभग सामान्य भयो, र मैले मण्डलीमा आफ्नो कर्तव्य फेरि सुरु गरें।

मैले त्यो अनुभवपछि परमेश्‍वरप्रतिको विश्‍वाससम्‍बन्धी आफ्ना दृष्टिकोणहरूबारे केही बुझाइ प्राप्त गरेकी छु, र म आशिष्‌को आशाले अबउप्रान्त बाँधिनेछैनँ भन्‍ने सोचेकी थिएँ। तर केही समयपछि, आशिष्‌ पाउने चाहनाले फेरि टाउको उठायो।

त्यतिबेला म मण्डली अगुवाको रूपमा सेवा गर्थेँ। एउटा भेलामा, हाम्रा अगुवाले हामीलाई प्रत्येक समूह अगुवाको व्यावहारिक कार्य गर्ने क्षमता जाँच गर्न आग्रह गर्नुभयो र कुनै पनि धूर्त मानिस वा सत्यता स्वीकार नगर्नेहरू कुनै पनि हालतमा त्यो पदमा चुनिनु हुँदैन भनेर भन्‍नुभयो। यो कुरा सुनेपछि, मलाई लाग्यो, मैले त्यो काम तुरुन्तै गर्नुपर्छ, नत्र गलत व्यक्तिको प्रयोगले मण्डलीको काम र दाजुभाइ-दिदीबहिनीहरूलाई नोक्सान पुऱ्याउन सक्छ। यस्तो अवस्थामा, मलाई अगुवाबाट बर्खास्त हुन सक्‍ने मात्र नभई, त्यो एक अपराध, र दुष्कर्म पनि हुनेछ। एक महिनापछि कामदारहरूको आवश्यक हेरफेर गरिएको थियो र मलाई धेरै खुसी लाग्यो। तर आश्‍चर्यको कुरा, मैले रोजेको एउटा व्यक्ति धूर्त भएको हाम्रा अगुवाले छिटै थाहा पाउनुभयो। यसले मलाई निकै नै खिन्‍न पार्‍यो। मलाई लाग्यो, मैले आफ्नो कर्तव्य राम्रोसँग पूरा गरेकी छैनँ र मण्डलीको काममा बाधा उत्पन्‍न गरेकी छु। त्यसको लगत्तै, केही दाजुभाइ-दिदीबहिनीहरूले मैले रोजेको अर्को व्यक्तिसित पनि एकदमै अहङ्कारी स्वभाव छ भनेर रिपोर्ट गरे। उनी आफ्नो कर्तव्यमा निरङ्कुश थिए, अरूका सुझावहरू इन्कार गर्थे, र दाजुभाइ-दिदीबहिनीहरूलाई गाली गर्ने र विवश पार्ने गर्दा रहेछन्। समस्यामाथि समस्या निस्किएको देखेर, म अचानक हल न चलकी भएँ। मलाई लाग्यो, मसँग सत्यताको सतही बुझाइ छ र ममा सत्यता वास्तविकताको कमी छ। यदि अरू कुनै समस्या आएर मण्डलीको काममा असर परेको भए, त्यो ठूलो दुष्कर्म हुनेथ्यो। त्यसपछि, के मेरो भविष्य र गन्तव्य समाप्त हुँदैनथ्यो र? मलाई लाग्यो, मैले तुरुन्तै कर्तव्य फेर्नुपर्छ। एक बिहान मलाई चक्‍कर लाग्‍न थाल्यो, र मेरो रक्तचाप सामान्यभन्दा धेरै नै बढेको पाएँ। मैले हाम्रा अगुवालाई यसबारे बताएँ, र मेरो स्वास्थ्यमा समस्या देखिएकोले उहाँले मलाई अर्को कर्तव्यमा सार्दा राम्रो हुनेछ भन्‍ने मैले सोचेकी थिएँ। त्यसपछि मसँग त्यति धेरै जिम्मेवारी हुँदैनथ्यो। मसँगै काम गरेकी सिस्टरलाई मैले शान्त भएर भनें, “यदि मलाई घरमा पठाइयो भने पनि, म आज्ञापलन गर्न तयार छु, र त्यसपछि मैले गर्नसक्‍ने जुनसुकै कर्तव्य दिए पनि गर्नेछु।” मैले त्यसो भनेपछि उनले मेरो निराकरण गरिन्, र मैले नकारात्मकता देखाउँदै छु र मैले आत्मसमीक्षा गर्नुपर्छ भनेर भनिन्। मैले यसलाई स्वीकार गर्न चाहिनँ। मैले सोचें, म आज्ञापालन गर्न र मैले पूरा गर्नसक्‍ने जुनसुकै कर्तव्य पूरा गर्न तयार छु। त्यो कसरी नकारात्मक देखाएको भयो? तर फेरि मलाई लाग्यो कि परमेश्‍वरले नै उनलाई यो कुरा बोल्न लगाउनुभएको हो, त्यसैले मैले मार्गदर्शनको लागि परमेश्‍वरलाई प्रार्थना गरें ताकि मैले आफ्नो साँचो स्थिति जान्‍न सकूँ।

तब मैले परमेश्‍वरका वचनहरूको यो खण्ड पढें: “तिनीहरूलाई जसरी जाँचिए तापनि, आफ्‍नो हृदयमा परमेश्‍वर भएकाहरूको निष्ठा अपरिवर्तित नै रहन्छ; तर आफ्‍नो हृदयमा परमेश्‍वर नभएकाहरूका लागि, जब परमेश्‍वरको काम तिनीहरूको देहको लागि लाभदायक हुँदैन, तब तिनीहरूले परमेश्‍वरप्रतिको आफ्‍नो दृष्टिकोणलाई परिवर्तन गर्छन् र तिनीहरू परमेश्‍वरबाट अलगसमेत हुन्छन्। त्यस्ताहरू आखिरमा दह्रिलो गरी खडा हुनेछैनन्, तिनीहरूले परमेश्‍वरका आशिषहरूको मात्रै खोजी गर्छन् र तिनीहरूमा परमेश्‍वरको लागि आफैलाई खर्चिने र उहाँमा आफैलाई समर्पित गर्ने कुनै इच्‍छा हुँदैन। परमेश्‍वरको काम समाप्तिमा पुगेपछि त्यस्ता नीच मानिसहरूलाई निकालिनेछ र तिनीहरू कुनै पनि सहानुभूतिको योग्य छैनन्। मानवताविहीनहरू परमेश्‍वरलाई साँचो रूपमा प्रेम गर्न असमर्थ हुन्छन्। जब वातावरण सुरक्षित र चिन्तामुक्त हुन्छ वा जब फाइदाहरू प्राप्त गर्न सकिन्छ, तिनीहरू पूर्ण रूपमा परमेश्‍वरप्रति समर्पित हुन्छन्, तर जब तिनीहरूले इच्‍छा गरेको कुरामा सम्झौता हुन्छ वा आखिरमा इन्कार गरिन्छ, तिनीहरूले तुरुन्तै विद्रोह गरिहाल्छन्। एउटै रातको अवधिमा समेत, तिनीहरू मुस्कुराइरहने, ‘दयालु’ व्यक्तिबाट कुरूप देखिने हिंस्रक हत्यारामा परिवर्तन हुन्छन्, अनि हिजोको आफ्‍नो हितकारी व्यक्तिलाई कुनै पनि शब्‍द वा कारणविना नै आफ्‍नो मरणशील शत्रुको रूपमा व्यवहार गर्छन्। यदि यी भूत आत्‍माहरू, आँखाको झिम्क्याइमै मार्ने यी भूतात्माहरूलाई निकालिएन भने, के तिनीहरू अदृश्य खतरा बन्‍नेछैनन् र?” (वचन, खण्ड १। परमेश्‍वरको देखापराइ र काम। परमेश्‍वरको कार्य र मानिसको अभ्यास)। परमेश्‍वरका न्याय र प्रकाशका वचनहरूले मलाई लज्‍जा अनुभूत गराए। के म ठ्याक्‍कै उहाँले खुलासा गरिरहनुभएको व्यक्तिजस्तो थिइनँ र? मेरो कर्तव्यले आशिष्‌ दिलाउँछ भन्‍ने सोच्दा, म उत्साहित हुन्थेँ र कडा मेहनत गर्थें। त्यसो नहुँदा, म अचानक वैरीजस्तो बन्थेँ र त्यसउप्रान्त त्यो कर्तव्य गर्न चाहन्‍नथेँ। मैले केवल आफ्नो भविष्य र गन्तव्यको बारेमा सोचिरहेकी थिएँ। मैले मेरो कर्तव्यमा गल्ती गर्दा, आफ्नो असफलताको सन्दर्भमा समीक्षा गर्ने वा सत्यता खोज्ने, वा आफ्नो कमजोरीको परिपूर्ति गर्ने, वा आफ्नो कर्तव्यमा सक्दो राम्रो गर्ने प्रयास गरिनँ; बरु, मलाई जिम्मेवारी लिनुपर्ला र आफ्नो भविष्य खतरामा पर्ला भन्‍ने डर थियो। म यो कर्तव्य पन्छाएर योभन्दा कम जिम्मेवारी हुने कर्तव्यसँग यसलाई साट्न चाहन्थें, र यसको लागि मेरो रक्तचापलाई बहाना बनाएँ। म बाहिरबाट निकै तर्कसङ्गत देखिन्थें, तर त्यसको पछाडि मेरो घृणित अभिप्राय लुकेको थियो। म असाध्यै धूर्त थिएँ!

मैले मेरो विश्‍वासमा निरन्तर आशिष्‌ खोज्नुपछाडिको असली जड के हो त भनेर चिन्तन गर्न थालें। मैले परमेश्‍वरका वचनहरूमा यो कुरा पढें: “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; जब तिनीहरूले उहाँको लागि विभिन्‍न कुराहरू त्याग्छन् र आफैलाई परमेश्‍वरमा समर्पित गर्छन्, यो आशिषित हुनको लागि हुन्छ, र जब तिनीहरू उहाँप्रति बफादार हुन्छन्, यो इनाम प्राप्त गर्नको लागि हुन्छ। सारांशमा भन्दा, यो सबै आशिषित हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। समाजमा, मानिसहरूले आफ्नै फाइदाको लागि काम गर्छन्; र परमेश्‍वरको घरमा तिनीहरू आशिष्‌हरू प्राप्त गर्नको लागि कर्तव्य निर्वाह गर्छन्। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: मान्छेको शैतानी प्रकृतिको यो भन्दा राम्रो कुनै प्रमाण छैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। मैले परमेश्‍वरका यी वचनहरूबाट के सिकें भने, मैले सधैं आफ्नो भविष्य र गन्तव्यको बारेमा सोचिरहेकी थिएँ किनभने म शैतानद्वारा गहन रूपमा भ्रष्ट पारिएकी थिएँ। “अरूको होइन, आफ्नो दुनो सोझ्याउनुपर्छ,” र “इनामविना औँलो पनि नउठाउनू,” जस्ता जीवन-अस्तित्वसम्बन्धी यी शैतानी नियमहरू धेरै पहिलेदेखि नै मेरो प्रकृति बनेका थिए, र यसबाट म अझ धेरै स्वार्थी, घृणित र आत्मसेवा गर्ने व्यक्ति बनेकी थिएँ। आफूले गरेका हरेक कुरामा म व्यक्तिगत लाभबारे सोच्थें। ती वर्षहरूमा विश्‍वासमा रहँदाको मेरो मार्गलाई हेर्दा, कर्तव्य पालन गर्नको लागि मेरो प्रस्थान बिन्दु भनेकै आशिषित हुनु, इनाम पाउनु, र अन्ततः स्वर्गको राज्यमा प्रवेश गरेर असल गन्तव्य पाउनु रहेको थियो। मेरो वर्षौंको कडा मेहनत र पीडा परमेश्‍वरको खातिर इमान्दारीसाथ गरिएको खर्चाइ, वा सृष्टि गरिएको प्राणीको कर्तव्यपालन थिएन। यो त केवल परमेश्‍वरलाई प्रयोग गर्नु, उहाँलाई छल्नु र उहाँसँग सौदा गर्नु थियो। यो बिलकुलै पनि परमेश्‍वरलाई प्रेम गर्न र सन्तुष्ट पार्नको खातिर थिएन। कसरी मलाई विश्‍वासमा भएको व्यक्ति भन्‍न सकिन्थ्यो र? अगुवाको रूपमा तालिम लिन पाउनु परमेश्‍वरको अनुग्रहले गर्दा भएको थियो—परमेश्‍वरको इच्छा मलाई समस्याहरू सुल्झाउन सत्यता प्रयोग गर्ने अभ्यास गर्न र समझशक्ति र अन्तर्दृष्टि प्राप्त गर्न सिक्‍न लगाउनु थियो, तर मैले यो मौकाको कदर गरिनँ। मैले आफूलाई सत्यताले सुसज्‍जित गर्ने र सत्यतामा प्रवेश गर्ने काम गरिनँ, बरु केवल आफ्नो भविष्य र भवितव्यबारे सोचें। म परमेश्‍वरको शत्रुको बाटो हिँडिरहेकी थिएँ। मलाई थाहा थियो, मैले पश्‍चात्ताप गर्नु र सत्यता पछ्याउनुपर्छ, नत्र म निश्‍चित रूपमा नष्ट हुनेछु।

मैले आफ्नो एउटा भक्तिमा परमेश्‍वरका यी वचनहरू पढें: “देहधारी परमेश्‍वर देहमा आउनुको एउटै मात्र कारण भनेको भ्रष्ट मानिसहरूको आवश्यकताले गर्दा मात्रै हो। परमेश्‍वरको होइन, तर मानिसका आवश्यकताहरूको कारणले नै यसो भएको हो र उहाँका सबै बलिदानहरू र दुःखकष्टहरू मानवजातिको खातिर हुन्, परमेश्‍वर स्वयमको फाइदाका लागि होइनन्। परमेश्‍वरका लागि कुनै फाइदा र बेफाइदा वा इनाम भन्ने हुँदैन; उहाँले कुनै भविष्यको कटनी होइन, तर जुन कुरा मूल रूपमा उहाँकै थियो त्यसको कटनी गर्नुहुनेछ। उहाँले मानवजातिको लागि गर्ने र बलिदान दिने सबै कुराहरू उहाँले ठूलो इनामहरू प्राप्त गर्नका लागि भनेर होइन, तर पूर्ण रूपमा मानवजातिकै खातिर हो” (वचन, खण्ड १। परमेश्‍वरको देखापराइ र काम। भ्रष्ट मानवजाति देहधारी परमेश्‍वरको मुक्तिको अझै बढी खाँचोमा छ)। यसमाथि चिन्तन गर्दा, मलाई परमेश्‍वरको प्रेमले गहिरो गरी छोयो। भयानक अपमान र पीडा भोगिरहेका र गहन रूपले भ्रष्ट पारिएका मानवजातिलाई मुक्ति दिन सर्वोच्‍च, पवित्र र आदरणीय परमेश्‍वरले दुईपटक देहधारण गर्नुभएको छ। मानवजातिलाई छुटकारा दिलाउन, प्रभु येशू आफ्नो जीवनको मूल्य चुकाउँदै क्रूसमा टाँगिनुभयो। आखिरी दिनहरूमा सर्वशक्तिमान्‌ परमेश्‍वर चीनमा आउनुभयो, र मानिसलाई धुन र मुक्ति दिन सत्यता व्यक्त गर्नुभयो, र उहाँले चिनियाँ कम्युनिस्ट पार्टी र धार्मिक संसारको सतावट, खेदो र निन्दामा पर्नुभयो। उहाँ हामीमाझ काम गर्न, हामीबाट बदलामा केही नखोजी आफ्ना वचनहरू बाँड्न सबथोक सहनुहुन्छ, र यो केवल हामीलाई शैतानको प्रभावबाट मुक्ति दिनका गर्नुहुन्छ। मानवजातिलाई मुक्ति दिन परमेश्‍वर यत्ति ठूलो मूल्य चुकाउनुहुन्छ, आफ्नो लाभ या हानि कहिल्यै सोच्नुहुन्‍न। उहाँलाई हामीबाट बदलामा केही चाहिँदैन, उहाँले हामीबाट केही पनि अपेक्षा गर्नुहुन्‍न। परमेश्‍वरको प्रेम निस्वार्थ र साँचो छ। परमेश्‍वरको सार कति सुन्दर र असल छ! तर आफूलाई हेर्दा, मैले मसँग विश्‍वास छ र परमेश्‍वरलाई प्रसन्‍न गर्न चाहन्छु भनेर भनेकी त थिएँ, तर म उहाँप्रति बिलकुलै इमान्दार थिइनँ। मैले उहाँप्रतिको समर्पणको झण्डा बोकेँ, तर त्यो केवल आशिष्‌ पाउन लेनदेन गर्नको लागि थियो। यो त परमेश्‍वरलाई प्रयोग गर्नु र उहाँलाई छल्नु थियो। मैले आफू कति धूर्त, तुच्छ र निर्लज्‍ज छु भन्‍ने देखें। मजस्तो व्यक्तिले कहिल्यै पनि परमेश्‍वरको स्वीकृति पाउँदैन, चाहे उसले जति नै ठूलो त्याग किन नगरोस्। मैले परमेश्‍वरका वचनहरूमा यो पनि पढें: “सृष्टि गरिएको प्राणीको रूपमा, मानिसले सृष्टि गरिएको प्राणीको कर्तव्य निभाउने प्रयास गर्नुपर्छ, र अरू कुनै छनौटहरू नगरीकन परमेश्‍वरलाई प्रेम गर्न खोज्नुपर्छ, किनभने परमेश्‍वर मानिसको प्रेमको योग्य हुनुहुन्छ। परमेश्‍वरलाई प्रेम गर्न खोज्नेहरूले कुनै पनि व्यक्तिगत लाभहरूको खोजी गर्ने वा आफूले व्यक्तिगत रूपमा तृष्णा गर्ने कुराहरूको खोजी गर्ने गर्नु हुँदैन; खोजी गर्ने सबैभन्दा सही माध्यम यही हो” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। मैले परमेश्‍वरका वचनहरूमा के देखें भने, सृष्टि गरिएको प्राणीको रूपमा हामीले आशिष्‌को लागि विश्‍वास अपनाउनुहुँदैन। हामीले परमेश्‍वरप्रतिको प्रेम पछ्याउनुपर्छ र सृष्टि गरिएको प्राणीको रूपमा आफ्नो कर्तव्य उचित रूपमा निर्वाह गर्न खोज्नुपर्छ। यो नै जिउने सबैभन्दा अर्थपूर्ण तरिका हो। मैले परमेश्‍वरसँग प्रार्थनामा यो भनें: “हे परमेश्‍वर, म तपाईंसामु पश्‍चात्ताप गर्न चाहन्छु, आशिष्‌ खोज्न छोड्न चाहन्छु। मेरो अन्तिम गन्तव्य जेसुकै भए पनि, म तपाईंको प्रेमको पैँचो तिर्न आफ्नो कर्तव्य राम्रोसँग गर्न चाहन्छु।” मैले आफ्नो स्थिति ठीक गरेपछि, मेरो रक्तचाप स्थिर भयो।

पछि, मैले परमेश्‍वरका वचनहरूका केही खण्डहरू पनि पढेँ: “मानिसको दायित्व र ऊ आशिषित भएको छ कि श्रापित भएको छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ। आशिषित हुनु भनेको कसैले न्यायको अनुभव गरिसकेपछि सिद्ध बनाइनु र परमेश्‍वरको आशिषहरू प्राप्त गर्नु हो। श्रापित हुनु भनेको सजाय र न्याय भोगिसकेपछि पनि कसैको स्वभाव परिवर्तन नहुनु हो, यो तब हुन्छ जब तिनीहरूले सिद्ध बनाइएको अनुभव गर्दैनन् र तिनीहरू दण्डित हुन्छन्। तर चाहे तिनीहरूले आशिष पाऊन्‌ वा श्राप पाऊन्‌, सृष्टि गरिएका प्राणीहरूले आफूले गर्नुपर्ने कार्य गर्दै, र आफूले गर्न सक्ने कार्य गर्दै आफ्नो दायित्वलाई पूरा गर्नुपर्छ; कुनै पनि व्यक्ति, जो परमेश्‍वरको पछि लाग्छ, उसले गर्नुपर्ने न्यूनतम‌ कार्य यही हो। आशिषित हुनको लागि मात्रै तैँले आफ्नो दायित्वलाई पूरा गर्नु हुँदैन, र श्रापित हुने डरले तैँले कार्य गर्न इन्कार गर्नु हुँदैन। म तिमीहरूलाई यो एउटा कुरा बताउन चाहन्छु: मानिसले पूरा गर्ने आफ्नो दायित्व भनेको उसले गर्नुपर्ने कार्य हो, र यदि ऊ आफ्नो दायित्व पूरा गर्न असक्षम छ भने, यो उसको विद्रोह हो। आफ्नो दायित्वलाई पूरा गर्ने प्रक्रियाद्वारा मानिस बिस्तारै परिवर्तन गरिन्छ, र यही प्रक्रियाद्वारा उसले आफ्नो निष्ठालाई प्रदर्शन गर्छ। यसरी, तैँले जति आफ्नो दायित्वलाई पूरा गर्न सक्षम हुन्छस्, त्यति नै तैँले सत्यतालाई प्राप्त गर्नेछस्, र त्यति नै वास्तविक तेरो अभिव्यक्ति हुनेछ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। “अन्त्यमा, मानिसहरूले मुक्ति प्राप्त गर्न सक्छन् कि सक्दैनन् भन्‍ने कुरा तिनीहरूले पूरा गर्ने कर्तव्यमा होइन, बरु तिनीहरूले सत्यता बुझ्न र प्राप्त गर्न सक्छन् कि सक्दैनन् र तिनीहरू अन्त्यमा परमेश्‍वरमा पूर्ण रूपमा समर्पित हुन, आफैलाई उहाँका योजनाबद्ध कार्यहरूको कृपामा छोड्न, भविष्य र नियतिको बारेमा केही नसोच्न र सृष्टि गरिएको योग्य प्राणी बन्‍न सक्छन् कि सक्दैनन् भन्‍ने कुरामा निर्भर रहन्छ। परमेश्‍वर धर्मी र पवित्र हुनुहुन्छ र उहाँले सबै मानवजातिलाई मापन गर्न प्रयोग गर्नुहुने मानकहरू यिनै हुन्। यी मानकहरू अपरिवर्तनीय छन् र तैँले यो सम्झनैपर्छ। यी मानकहरूलाई दिमागमा खोपेर राख्, र कुनै अवास्तविक कुरालाई पछ्याउन अर्को बाटो पत्ता लगाउनेबारेमा जुनसुकै बेलामा नसोच्। मुक्ति प्राप्त गर्न चाहने सबैलाई परमेश्‍वरले दिनुभएका सर्त र मापदण्डहरू कहिले पनि परिवर्तन हुँदैनन्। तिमीहरू जोसुकै भए तापनि ती उस्तै रहन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका यी वचनहरूले मलाई के बुझ्न मदत गरे भने, हामी अन्त्यमा आशिषित हुन्छौं वा श्रापित हुन्छौं भन्‍ने कुरासित हाम्रो कर्तव्यको कुनै लिनुदिनु छैन। पूर्ण मुक्ति हासिल गर्ने चाबी भनेको हामी सत्यता पछ्याउन र प्राप्त गर्न, अनि आफ्नो स्वभाव बदल्न सक्छौं कि सक्दैनौं भन्‍ने हो। म कुन कर्तव्य कहिले निर्वाह गर्छु भन्‍ने कुरा परमेश्‍वले निर्धारित गर्नुहुन्छ र मेरो परिणाम र गन्तव्य योभन्दा पनि बढ्ता रूपमा परमेश्‍वरको शासन र बन्दोबस्तहरूको अधीन हुन्छन्। मैले गर्नुपर्ने भनेको परमेश्‍वरका योजनाबद्ध कार्यहरू स्वीकार गर्नु र भक्तिपूर्वक आफ्नो कर्तव्य निर्वाह गर्नु हो। मलाई के पनि महसुस भयो भने, मैले मण्डली अगुवाको रूपमा सेवा गर्नु भनेको परमेश्‍वरले मलाई माथि उठाउनुभएको अवस्था हो र यो मेरो कर्तव्यको दौरान मेरा कमीकमजोरी र अपर्याप्तताहरू देखाउनको लागि परमेश्‍वरले मलाई दिनुभएको अभ्यासको मौका हो। हरपक्षमा सत्यताको खोजी र सत्यता सिद्धान्तहरूको बुझाइ हुँदा, यसबाट मेरो जीवनको वृद्धिमा मदद मिल्न सक्थ्यो। यो कुरा बुझेपछि, म आफ्नो भविष्य र भवितव्यको चिन्ताद्वारा बाँधिएको महसुस गर्न छोडेँ र त्यसपछि फेरि कर्तव्यहरू साटफेर गर्न चाहिनँ। म समर्पित हुन, अनि सत्यता खोजी गर्दै र आइपरेका समस्याहरू समाधान गर्दै व्यावहारिक रूपमा आफ्नो कर्तव्य निर्वाह गर्न सक्षम भएँ। समयसँगै, मैले केही सिद्धान्तहरू बुझें र आफ्नो कर्तव्यमा बिस्तारै कम गल्ती गर्न थालेँ। परमेश्‍वरका वचनहरूअनुसार अभ्यास गर्नु र आशिष्‌को खातिर कर्तव्य निर्वाह नगर्नु मेरो लागि वास्तवमै मुक्ति दिलाउने कुरा थियो। मेरा कर्तव्यहरू परमेश्‍वरद्वारा मार्गनिर्देशित भएका छन्, र मैले राम्रोभन्दा राम्रो नतिजाहरू प्राप्त गरेकी छु। सर्वशक्तमान्‌ परमेश्‍वरको मुक्तिलाई धन्यवाद होस्!


५७. बुढेसकालमा झनै बढी सत्यता पछ्याउनुहोस्

जिन्‍रु, चीन

म एक इसाई परिवारमा जन्मेँ, र मैले ६० वर्षको उमेरमा सर्वशक्तिमान् परमेश्वरका आखिरी दिनहरूको काम स्विकारेँ। मैले प्रभुलाई आखिरी दिनहरूमा स्वागत गर्न र परमेश्वरको अन्तिम घडीको काम स्विकार्न सकेकोमा र मुक्ति पाउने र राज्यमा प्रवेश गर्ने आफ्नो सपना चाँडै साकार हुन लागेकोमा आफूलाई निकै भाग्यमानी ठानेँ। मैले आफ्नो कर्तव्यमा मेहनत र त्यागहरू गरेँ भने, मलाई मुक्ति प्राप्त गर्ने मौका हुनेथ्यो। त्यसपछि, म मण्डलीले मलाई खटाएको कुनै पनि कर्तव्यमा लागिपरेँ, र ७० वर्षको उमेरमा समेत, म बाइक चलाउन र मण्डलीका केही काम गर्न सक्थेँ। म आफ्नो कर्तव्य निभाउँदै सिँढीमा माथि-तल गर्थेँ, कहिल्यै थकित महसुस गर्दिनथेँ। म आफूले अझै कर्तव्य निभाउन सकेकोमा खुसी थिएँ। म बुढी हुँदै जाँदा, बुढ्यौलीको असर मेरो शारीरिक क्षमतामा पऱ्यो र म शारीरिक रूपमा पहिलेजस्तो रहिनँ। मण्डलीले मेरो स्वास्थ्य विचार गरेर मलाई घरमा पाहुना राख्ने कर्तव्यमा खटायो। म अलि निराश भएँ। म बुढी हुँदै जाँदा, मेरो दृष्टि कमजोर भयो, र म बाइक चलाएर कर्तव्य निभाउन नसक्ने भएँ। म पाहुना राख्ने कर्तव्य मात्र गर्न सक्थेँ। मैले बुढी हुँदै जाँदा कुनै कर्तव्य गर्न सकिनँ भने, के अझै मुक्ति पाउन सक्थेँ र? म आफ्नो उमेर केही वर्ष कम भएको भए कति राम्रो हुनेथ्यो भनेर सोच्थेँ, र यताउता गएर परमेश्वरको काम गर्न सक्ने आफूभन्दा कान्छा ब्रदर-सिस्टरहरूलाई निकै ईर्ष्या गर्थेँ।

२०२२ को मार्चमा, मण्डलीका अगुवाले मलाई सिस्टर यु सिनलाई मद्दत गर्न खटाउनुभो। उनी ७८ वर्षकी थिइन् र उनलाई स्वास्थ्यको कारण हिँड्डुल गर्न गाह्रो थियो, र उनी बिलकुलै कुनै कर्तव्य निभाउन सक्थिनन्। उनको त्यो हालत देख्दा म दु:खी र निराश भएँ। म असी कटिसकेकी थिएँ, सिस्टर यु सिनभन्दा पनि जेठी थिएँ, मेरो स्वास्थ्य पहिलेजस्तो थिएन, र म पनि कुनै दिन बिरामी भएर कर्तव्य निभाउन सक्दिनँ कि, त्यो मलाई थाहा थिएन, त्यसपछि त म के कामको हुनेथेँ र? के मैले कुनै कर्तव्य निभाउन सकिनँ भने ममा मुक्ति पाउने आशा रहनेथ्यो? त्यसबारे जति धेरै सोच्थेँ त्यति नै व्याकुल हुन्थेँ। त्यसपछि म पनि बिरामी भएँ। एकपटक, मध्यरातमा शौचालय जान उठ्दा मलाई चक्कर लाग्यो, र बिहान हुँदा त, म ओछ्यानबाट निस्कनै सकिनँ। म यति रन्थनिएकी थिएँ कि आँखा खोल्नसमेत सकिनँ। मलाई वान्ता आयो र पखाला लाग्यो, र पेटमा पानीसमेत अडिन सकेन। मेरा श्रीमानले हाम्री छोरीलाई मेरो रेखदेख गर्न बोलाउनुभो, र दुई दिनपछि, म बल्ल ठिक हुन थालेँ। मैले आफ्नो कर्तव्यमा ढिलाइ गरिनँ, तर म निकै कमजोर थिएँ र ममा केही गर्ने शक्ति थिएन। मेरो पेटमा खान अडिन सकेन, र मलाई रन्थन भयो र वाकवाक लाग्यो। म चिन्तित भएँ, स्वास्थ्य दिनदिनै खस्किँदै गएकी बुढीमान्छे म, फेरि त्यस्तै बिरामी भएँ भने, के त्यति चाँडो निको हुन सक्थेँ र? यदि ममा सुधार आएन र कसैले मेरो रेखदेख गर्नुपर्ने भो भने, म कुनै कर्तव्य निभाउन सक्दिनथेँ, त्यसपछि के म बेकामकी हुनेथिनँ र? के म कर्तव्यविना राज्यमा प्रवेश गर्न सक्थेँ र? मेरो उमेर केही वर्ष कम भएको भए कति राम्रो हुनेथ्यो, २० वर्षपहिले जस्तो जतिखेर मैले भर्खरै यो चरणको काम स्विकारेकी थिएँ, र म कुनै काम गर्न डराउँदिनथेँ। मण्डलीले मलाई जे अह्राए पनि, नजिक होस् वा टाढा, म त्यो फत्ते गर्न सक्थेँ। कर्तव्य निभाउँदा, ममा आशिष् पाउने आशा बढी हुन्थ्यो। तर म विगतमा फर्कन सक्दिनथेँ र म कुनै कामको लायक थिइनँ। त्यसैले म दिनहरू अल्याङटल्याङ गर्दै यतिकै काट्थेँ। थाहै नपाई, म नकारात्मकता र गलतफहमीमा जिइरहेकी थिएँ। मेरो हालत नाजुक बन्दै गयो। ममा परमेश्वरका वचन पढ्ने इच्छा हरायो र कुनै कुरा गर्ने उत्साह भएन। मलाई पहिलेजस्तो आफ्नो कर्तव्यमा मन लागिरहेकी थिइनँ। मैले परमेश्वरलाई प्रार्थना गरेँ, “हे परमेश्वर! अब म बुढी भएँ र धेरै कर्तव्य निभाउन सक्दिनँ, राज्यमा प्रवेश गरेर मुक्ति पाउने आशा मेरो छैन। म साह्रै निराश छु। हे परमेश्वर, कृपया मलाई विश्वास र मार्गदर्शन दिनुहोस् ताकि म बुढ्यौलीको कारण पछि नपरूँ अनि तपाईंको इच्छा बुझ्न र यो हालतबाट निस्कन सकूँ।”

मैले परमेश्वरका केही वचन पढेपछि मेरो हालत सुध्रिन थाल्यो। सर्वशक्तिमान्‌ परमेश्‍वर भन्‍नुहुन्छ, “विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, ‘मेरो स्वास्थ्य स्थिति त्यति राम्रो छैन र मैले कुन कर्तव्य निभाउन सक्‍छु भन्‍नेबारेमा पनि सीमितता आएको छ। यदि मैले यो सानो कर्तव्य मात्रै पूरा गरेँ भने, के परमेश्‍वरले मलाई सम्झनुहोला त? कहिलेकहीँ म बिरामी हुन्छु, र मलाई कसैले हेरचाह गर्नुपर्ने हुन्छ। मलाई हेरचाह गर्ने कोही नहुँदा, मैले आफ्‍नो कर्तव्य पूरा गर्न सक्दिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र मसँग अरूलाई बताउनलायक कुनै अनुभव छैन। म वृद्ध भइसकेँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र म पहिलेजस्तो दह्रिलो पनि छैनँ। सबै कुरा मेरो लागि गाह्रो छ। मैले आफ्‍नो कर्तव्य पूरा गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। म मुक्ति प्राप्त गर्न र सत्यता पछ्याउन चाहन्छु तर साह्रै गाह्रो हुन्छ। मैले के गर्न सक्छु र?’ … खास गरी, कतिपय पाका मानिसहरू यस्ता छन्, जो आफ्‍नो सारा समय आफूलाई परमेश्‍वरको लागि अर्पित गरेर अनि आफ्‍नो कर्तव्य पूरा गरेर नै बिताउन चाहन्छन्, तर शारीरिक रूपमा तिनीहरू ठीक हुँदैनन्। कतिलाई उच्‍च रक्तचापको समस्या हुन्छ, कतिलाई उच्च मधुमेह हुन्छ, कतिको ग्यास्ट्रिक समस्या हुन्छ, र तिनीहरूको शारीरिक क्षमताले कर्तव्यको माग पूरा गर्न सक्दैन, र त्यसकारण तिनीहरू फिक्री गर्छन्। तिनीहरूले भक्खरकाहरूले खान-पिउन, दौडन र उफ्रन सकेको देख्छन् र तिनीहरूलाई डाहा लाग्छ। तिनीहरूले भक्खरकाहरूले यस्ता कुराहरू गरेको जति देख्छन्, त्यति नै तिनीहरूलाई हैरानी हुन्छ, र तिनीहरूले सोच्छन्, ‘म आफ्‍नो कर्तव्य राम्ररी पूरा गर्न र सत्यता पछ्याउन र बुझ्‍न चाहन्छु, र म सत्यता अभ्यास गर्न पनि चाहन्छु, तैपनि किन गाह्रो हुन्छ? म अत्यन्तै वृद्ध र काम नलाग्‍ने भएको छु! के परमेश्‍वर पाका मानिसहरूलाई चाहनुहुन्‍न? के पाकाहरू साँच्‍चै काम नलाग्‍ने हुन्छन्? के हामीले मुक्ति प्राप्त गर्न सक्दैनौँ?’ यसबारे जसरी विचार गरे पनि तिनीहरू दुःखित हुन्छन् र खुसी हुन सक्दैनन्। तिनीहरू त्यस्तो सुन्दर समय र त्यस्तो ठूलो अवसर गुमाउन चाहँदैनन्, तर तिनीहरू भक्खरकाहरूले जसरी आफूलाई काममा अर्पित गर्न र आफ्‍नो सारा हृदय र प्राणले कर्तव्य पूरा गर्न सक्दैनन्। यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन। के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाकाहरूले पनि आफूले सकेजति कर्तव्य पूरा गर्नुपर्छ।) पाकाहरूले पनि आफूले सकेजति कर्तव्य पूरा गर्नुपर्छ, त्यो स्वीकार्य छ, होइन र? के पाकाहरू तिनीहरूको उमेरको कारण सत्यता पछ्याउन नसक्‍ने हुन्छ र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले केही सत्यता बुझ्‍न सक्छन्, र भक्खरकाहरूले पनि सबै त बुझ्‍न सक्दैनन्। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के तिनीहरूको यो कुरा सही हो त? (होइन।) भक्खरकाहरूसँग पाकाहरूमा भन्दा निकै बढी ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र भक्खरकाहरू पनि एक दिन वृद्ध हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, भक्खरकाहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। कुनै भिन्‍नता हुँदैन भनेर मैले भन्‍नुको अर्थ के हो? कुनै व्यक्ति वृद्ध भए पनि जवान भए पनि, उसको भ्रष्ट स्वभाव उस्तै हुन्छ, सबै कुराहरूबारे उसको मनोवृत्ति र दृष्टिकोण उस्तै हुन्छ, र सबै किसिमका कुराहरूबारे उसको दृष्टिकोण र विचार उस्तै हुन्छ। त्यसकारण, पाकाहरूले तिनीहरू वृद्ध भएकोले, भक्खरकाहरूको भन्दा कम अभिलाषा भएकोले, र तिनीहरू स्थिर हुन सक्‍ने भएकोले, तिनीहरूसँग कुनै बेकाबु अभिलाषा वा इच्छा हुँदैन, र तिनीहरूमा कम भ्रष्ट स्वभाव हुन्छ भनेर सोच्‍नु हुँदैन—यो एउटा भ्रम हो। भक्खरकाहरूले पदको लागि सङ्घर्ष गर्न सक्छन्, त्यसोभए के पाकाहरूले पदको लागि सङ्घर्ष गर्न सक्दैनन् र? भक्खरकाहरूले सिद्धान्तहरूविरुद्ध काम गर्न र स्वेच्‍छाचारी व्यवहार गर्न सक्छन्, त्यसोभए के पाकाहरूले त्यसो गर्न सक्दैनन् र? (तिनीहरूले सक्छन्।) भक्खरकाहरू अहङ्कारी हुन सक्छन्, त्यसोभए के पाकाहरू पनि अहङ्कारी हुन सक्दैनन् र? तैपनि, जब पाकाहरू अहङ्कारी हुन्छन्, तब वृद्धावस्थाको कारण तिनीहरू त्यति आक्रामक हुँदैनन्, र त्यो त्यति उच्‍च अहङ्कार हुँदैन। भक्खरकाहरूले तिनीहरूको लचकदार हातखुट्टा र मस्तिष्कको कारण अहङ्कारको अझै स्पष्ट प्रकटीकरण देखाउन सक्छन्, जबकि पाकाहरूले तिनीहरूको कडा हातखुट्टा र अलचक मस्तिष्कको कारण अहङ्कारको त्यति स्पष्ट प्रकटीकरण देखाउँदैनन्। तैपनि, तिनीहरूको अहङ्कार र भ्रष्ट स्वभावको सार एउटै हुन्छ। कुनै पाको व्यक्तिले परमेश्‍वरमा विश्‍वास गरेको जति लामो समय भए पनि, वा उसले आफ्‍नो कर्तव्य पूरा गर्दै आएको जति वर्ष भए पनि, यदि ऊ सत्यता पछ्याउनमा लागेको छैन भने, उसको भ्रष्ट स्वभाव उस्तै रहनेछ। … त्यसकारण, पाकाहरूले गर्ने कुरा केही नहुने, वा तिनीहरूले कर्तव्य पूरा गर्न वा सत्यता पछ्याउन नसक्‍ने भन्‍ने होइन—तिनीहरूले धेरै कुरा गर्न सक्छन्। तैँले आफ्‍नो जीवनकालमा बटुलेका धेरै विधर्म र भ्रमहरू, साथै विभिन्‍न परम्‍परागत विचार र धारणा, अज्ञानी र जिद्दी कुराहरू, परम्‍परागत कुराहरू, तर्कहीन कुराहरू, र विकृत कुराहरू तेरो हृदयमा थुप्रिएका छन्, र यी कुराहरू खनेर निकाल्‍न, चिरफार गर्न, र पहिचान गर्नको लागि तैँले भक्खरकाहरूले भन्दा बढी समय बिताउनुपर्छ। तँसँग गर्ने काम केही नभएको, वा तँ कमजोर अवस्थामा भएर तैँले हैरानी, बेचैनी र चिन्ता महसुस गर्नुपर्ने हो भन्‍ने होइन—यो तेरो काम पनि होइन र तेरो जिम्‍मेवारी पनि होइन। सर्वप्रथम, पाका मानिसहरूमा सही मानसिकता हुनुपर्छ। तेरो उमेर ढल्किरहेको भए पनि र शारीरिक रूपमा तँ अरूभन्दा पाको भए पनि, तँमा अझै पनि युवा मानसिकता हुनुपर्छ। तँ वृद्ध हुँदै गइरहेको, तेरो सोच धीमा भइरहेको र तेरो स्मरण शक्ति कमजोर भइरहेको भए पनि, यदि तैँले अझै पनि आफूलाई चिन्‍न, मैले बोलेका वचनहरू बुझ्‍न, र सत्यता बुझ्‍न सक्छस् भने, त्यसले तँ वृद्ध भएको छैनस् र तेरो क्षमता कमजोर भएको छैन भन्‍ने प्रमाणित गर्छ। यदि कुनै व्यक्ति ७० को दशकमा छ र उसले सत्यता बुझ्‍न सक्दैन भने, उसको कद सानो छ र ऊ काम गर्ने अवस्थामा छैन भन्‍ने देखाउँछ। त्यसकारण, सत्यताको कुरा गर्दा उमेरको कुनै सम्‍बन्ध हुँदैन” (वचन, खण्ड ६। सत्यताको पछ्याइमा। सत्यता कसरी पछ्याउने (३))। मैले त्यो खण्ड धेरैपटक पढेँ। परमेश्वरको वचनले साँच्चै सिधै मेरो हृदय छोयो, र मेरो वास्तविक स्थिति उदाङ्गो पाऱ्यो। मैले बुझेँ, अब म बुढी भइसकेकी रहेछु र पहिलेको अवस्थामा रहेनछु, त्यसैले दौड्धुप गरेर कर्तव्य निभाउन सक्दिनथेँ, घरमा पाहुना राख्न मात्र सक्थेँ। अनि मैले सिस्टर यु सिनलाई घरमा कुनै कर्तव्य निभाउन नसक्ने अवस्थामा देख्दा, मलाई आफ्नो उमेरको साह्रै चिन्ता लाग्यो, यदि मैले कुनै दिन साँच्चै चलमल गर्न वा कर्तव्य निभाउन सकिनँ भने, मुक्ति पाउन सक्दिनथेँ। राज्यमा प्रवेश नपाउनेबारे सोच्दा मलाई असाध्यै पीडा हुन्थ्यो र दुःख लाग्थ्यो, र त्यसले गर्दा म आफ्नो गन्तव्यबारे चिन्तित हुन्थेँ। म नकारात्मक र निराशाजनक हालतमा जिएँ, ममा कुनै कुरा गर्ने उत्साह हरायो। परमेश्वरका वचन पढेर म उत्प्रेरित भएँ र मेरो मन प्रफुल्ल भयो। पाका मानिससँग कुनै विकल्प नहुने र उनीहरूले मुक्ति पाउन नसक्ने, हामीले केही गर्न वा कुनै कर्तव्य लिन नसक्ने होइन। बुढेसकालको अर्थ मन बुढो हुनु र हामीले गर्न सक्ने केही नहुनु होइन। पाका मानिसहरू अझै पहिलेजस्तै कामकुरा गर्न सक्छन्, हामीले परमेश्वरको वचन पढ्नुपर्छ र प्रार्थना गर्नुपर्छ, र हामी आफूले गर्न सक्ने कर्तव्य सदाझैँ गर्न सक्छौँ। पाकाहरूले पहिलेजति कर्तव्य गर्न नसक्ने हुनाले परमेश्वरले उनीहरूलाई अनुमोदन गर्दिनँ भनेर कहिल्यै भन्नुभएको छैन। साथै, वृद्ध र युवा दुवैमा भ्रष्ट स्वभावहरू हुन्छन्, र ती हटाउन हामी सबैले सत्यता खोज्नुपर्छ। विशेष गरी मजस्ता पाका मानिसका लागि, घर, विद्यालय, र समाजमा जिउने क्रममा, हामीले सबै प्रकारका सोच, धारणा र जीवनदर्शन विकास गरेका हुन्छौँ। अति धेरै यी शैतानी दर्शन, झूटो शिक्षा र भ्रमहरू मेरो दिमागमा थुप्रिएका थिए। म वर्षौँदेखि विश्वासी थिएँ, तर यी शैतानी विषहरू ममा अझै गढिएका थिए र ती मेरो बचाइका नियम बनेका थिए। कहिलेकाहीँ म अरूसँग भेलामा हुँदा, कोही गलत स्थितिमा जिइरहेको वा नकारात्मकता फैलाइरहेको देख्थेँ। उसले अरूलाई भनेको कुरा शिक्षाप्रद थिएन भनेर मैले एकदमै प्रस्टसित देखेँ, तर म आपसी सम्बन्ध जोगाउन चुप बसेँ। म “असल साथीको गल्तीमा चुप लाग्दा लामो र असल मित्रता कायम हुन्छ” भन्ने शैतानी दर्शनअनुसार जिएँ। म सत्यता अभ्यास गर्न अनिच्छुक भएँ, उसलाई चिढ्याउँछु कि भनी हिचकिचाएँ। भेलाहरूमा, हामीले बाइबलका केही पात्र र कथाबारे कुरा गर्दा, कतिपय ब्रदर-सिस्टरहरू त्यो बुझ्थेनन्, अनि म अहङ्कारी स्वभाव देखाउँथेँ। मलाई आफू पुरानो इसाई भएकाले उनीहरूभन्दा बढी जान्दछु भन्ने लाग्थ्यो, त्यसैले म उनीहरूलाई त्यो व्याख्या गरिदिन्थेँ, र त्यसलाई धाक लगाउने पूँजीको रूपमा चलाउँथेँ। अत्यन्तै धेरै भ्रष्ट स्वभाव नहटाइएकाले, मैले अझ बढी जरुरी ठानेर सत्यता पछ्याने प्रयास गर्नुपर्थ्यो। मैले आफ्नो भ्रष्टता हटाउन बाँकी जीवनमा अझ धेरै सत्यता खोज्नुपर्छ। मैले गर्नुपर्ने काम र प्रवेश गर्नुपर्ने सत्यता अत्यन्तै धेरै छन्। तर, म सधैँ युवाहरूको राम्रो स्वास्थ्य र थुप्रै सम्भावित कर्तव्यको ईर्ष्या गर्थेँ, उनीहरूमा मुक्ति पाउने आशा बढी छ भन्ने सोच्थेँ। अहिले म चलमल गर्न नसक्ने र आफ्नो कर्तव्य सीमित भएकाले, मलाई राज्यमा ठाउँ मिल्नेछैन भनी चिन्ता लिन्थेँ। म निस्कनै नसक्ने नकारात्मक स्थितिमा डुबेँ। अहिले सोच्दा, त्यो ठूलो मूर्खता थिएछ। ममा उचित मनोवृत्ति हुनुपर्थ्यो। म बुढी र मेरो देह चाउरिँदै गएको भए पनि, अझै परमेश्वरको वचन बुझ्न सक्छु, र ममा अझै सामान्य समझ र विवेक छ, त्यसैले मैले समय खेर नफाली सत्यता पछ्याउनुपर्छ, र म पीडा र चिन्तामा जिइरहनु हुँदैन। यो कुरा परमेश्वरका वचनको यो खण्डमै पाइन्छ: “तँ वृद्ध हुँदै गइरहेको, तेरो सोच धीमा भइरहेको र तेरो स्मरण शक्ति कमजोर भइरहेको भए पनि, यदि तैँले अझै पनि आफूलाई चिन्‍न, मैले बोलेका वचनहरू बुझ्‍न, र सत्यता बुझ्‍न सक्छस् भने, त्यसले तँ वृद्ध भएको छैनस् र तेरो क्षमता कमजोर भएको छैन भन्‍ने प्रमाणित गर्छ” (वचन, खण्ड ६। सत्यताको पछ्याइमा। सत्यता कसरी पछ्याउने (३))। परमेश्वरको वचनले मेरो हृदय प्रफुल्ल बनायो, र मलाई तुरुन्तै केही कुराका लागि प्रयत्न गर्नुपर्छ भन्ने लाग्यो। परमेश्वर म बुढी छैन भन्नुहुन्छ, त्यसैले मैले आफ्नो बाँकी जीवनमा लगनशील भई झनै बढी सत्यता पछ्याउनुपर्छ।

मैले परमेश्वरका वचनमा यो पनि पढेँ: “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। “परमेश्‍वरको चाहना हरेक व्यक्ति सिद्ध बनोस्, अन्त्यमा उहाँद्वारा प्राप्त हुन सकोस्, उहाँद्वारा पूर्ण रूपमा धोइओस् र उहाँले प्रेम गर्नुहुने मानिसहरू बनोस् भन्‍ने छ। मैले तिमीहरू पिछडिएका वा कम क्षमताका छौ भनेर भने पनि नभने पनि—यी सब तथ्य हुन्। मैले त्यसो भनेको कुराले म तिमीहरूलाई त्याग्न चाहन्छु, मैले तिमीहरूमाथिको आशा हराएको छु र तिमीहरूलाई बचाउन अझ कम अनिच्छुक छु भन्‍ने प्रमाणित गर्दैन। आज म तिमीहरूको लागि मुक्तिको काम गर्न आएको हुँ, जसको अर्थ यो हो कि मैले गर्ने काम भनेको मुक्तिको कामको निरन्तरता हो। प्रत्येक व्यक्तिसित सिद्ध बन्ने मौका हुन्छ: यति हो तँ इच्छुक हुनुपर्छ, यति हो तैँले खोजी गर्नुपर्छ, अन्त्यमा तँ यो नतिजा प्राप्त गर्न सक्षम हुनेछस् र तिमीहरूमध्ये एकै जना पनि त्यागिनेछैनौ। यदि तँ कमजोर क्षमताको छस् भने, तँसित मेरा मागहरू तेरो कमजोर योग्यताअनुरूप हुनेछ; यदि तँ उच्च क्षमताको छस् भने तँसित मेरा मागहरू तेरो उच्च क्षमताअनुरूप हुनेछ; यदि तँ अनजान र अशिक्षित छस् भने, तँसित मेरा मागहरू तेरो असाक्षरताअनुरूप हुनेछन्; यदि तँ साक्षर छस् भने, तँसित मेरा मागहरू तँ साक्षर छस् भन्‍ने तथ्यअनुरूप हुनेछन्; यदि तँ बुढेसकालमा छस् भने, तँसँग मेरा मागहरू तेरो उमेरअनुरूप हुनेछन्; यदि तँ अतिथि-सत्कार प्रदान गर्न सक्छस् भने, तँसँग मेरा मागहरू त्यस क्षमताअनुसार हुनेछन्; यदि तँ अतिथि-सत्कार गर्न सक्दिनँ, निश्‍चित कामहरू मात्र गर्न सक्छु भन्छस् भने, जस्तै सुसमाचार फैलाउने वा मण्डलीको रेखदेख गर्ने वा अन्य सामान्य कुराहरूमा सहभागी हुने, मैले तँलाई सिद्ध बनाउने काम तैँले गर्ने कामअनुसार हुनेछ। बफादार हुनु, अन्त्यसम्म समर्पित हुनु र परमेश्‍वरप्रति सर्वोच्च प्रेम प्राप्त गर्न खोज्नु—यो तैँले पूरा गर्नैपर्ने कुरा हो र यी तीन कुराभन्दा अझ राम्रा अभ्यासहरू छैनन्” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। म परमेश्वरका यी वचनहरूद्वारा एकदमै उत्प्रेरित भएँ। परमेश्वरले कहिल्यै कसैको परिणाम क्षमता, उमेर वा उसले निभाएको कर्तव्यको मात्राको आधारमा निर्धारण गर्नुभएको छैन। परमेश्वर त मानिसहरू उहाँप्रति समर्पित र आज्ञाकारी छन् कि छैनन् भनेर मात्र हेर्नुहुन्छ। यदि कुनै व्यक्ति सत्यता पछ्याउन सङ्कल्पित छ, र उसले साँचो आस्था राख्छ र सत्यतालाई प्रेम गर्छ भने, परमेश्वरले उसलाई त्याग्नुहुनेछैन। मैले परमेश्वर धर्मी हुनुहुन्छ, र उहाँका मापदण्डहरू सबैका लागि एउटै हुँदैनन् भन्ने बुझेँ। उहाँ मानिसबाट उसको कद र उसले हासिल गर्न सक्ने कुराको आधारमा मागहरू गर्नुहुन्छ। पाहुना राख्न सक्नेहरूले पाहुना राख्नुपर्छ, सुसमाचार सुनाउन सक्नेहरूले सुसमाचार सुनाउनुपर्छ। मानिसले आफूले निभाउन सक्ने कर्तव्य निभाउनुपर्छ। हामी सत्यता पछ्याउन र परमेश्वरका वचनको आधारमा काम गर्न सक्छौँ भने, मुक्ति प्राप्त गर्ने मौका पाउँछौँ। तर मलाई बुढेसकालमा कुनै कर्तव्य गर्न सक्दिनँ, र परमेश्वरले मलाई अनुमोदन गर्नुहुन्न भन्ने लाग्थ्यो। म परमेश्वरलाई सांसारिक हाकिमजस्तो ठान्थेँ जसले तिमीलाई काम नसकिन्जेल र तिम्रो मूल्य होइन्जेल राख्नेछ नत्र हटाउनेछ। यो त परमेश्वरको डर नभएको हो। यो मैले आफ्ना गलत धारणा र कल्पनाको कारण परमेश्वरको इच्छालाई गलत बुझेको पनि हो। साथै, परमेश्वरले पाकाहरूलाई मुक्ति दिन वा सिद्ध पार्न सकिन्न भनेर कहिल्यै भन्नुभएको छैन। मैले मण्डलीबाट निष्कासित भएका ख्रीष्टविरोधी र दुष्टकर्मीहरूबारे सोचेँ। कतिपय मभन्दा कान्छा थिए, र उनीहरूले आफ्नो कर्तव्यका निम्ति घर र जागिर त्यागेका थिए। उनीहरूले मानव मानकअनुसार कडा मेहनत गरे, तर उनीहरूले सत्यता पछ्याएनन् र उनीहरूको भ्रष्ट स्वभाव रत्तीभर बद्लिएन। उनीहरूले आफ्ना शैतानी प्रकृतिअनुसार कामकुरा गरे, परमेश्वरको घरको काममा अवरोध पुऱ्याए, कहिल्यै पश्चात्ताप गरेनन्, र उनीहरू अन्त्यमा परमेश्वरद्वारा हटाइए। पाका सदस्यहरूबारे कुरा गर्नुपर्दा, कतिपय घरमै बसेर पाहुना राख्ने काम गर्छन्, कतिपयले मण्डलीको हिसाबकिताब हेर्छन्, तर उनीहरू सबैले आफूले खेल्नुपर्ने भूमिका खेल्छन्। परमेश्वर उनीहरूलाई पाका भएकाले वा त्यति धेरै कर्तव्य निभाउन नसक्ने भएकाले पिठ्युँ फर्काउने वा हटाउने गर्नुहुन्न। मैले परमेश्वर मानिसलाई उसको उमेरको कारण नभई, उसको प्रकृति सारको कारण हटाउनुहुन्छ भन्ने बुझेँ। अब म बुढी भएकी छु, म मण्डलीलाई पहिलेजस्तो साथ दिन सक्दिनँ। म आफ्नो घरमा अरूलाई पाहुना राख्ने काम गरिरहेकी छु। त्यसैले मैले पाहुना राख्ने आफ्नो कर्तव्य राम्ररी निभाउनुपर्छ र आफ्नो घरमा भेलाका लागि सुरक्षित वातावरण कायम राख्नुपर्छ, ताकि ब्रदर-सिस्टरहरू ढुक्कसँग आउजाउ गर्न सकून्। यो त मैले आफूलाई कर्तव्यप्रति समर्पित गर्नु हो। मेरी छिमेकी सिस्टर यु सिन अस्वस्थ छिन् र उनलाई साथ चाहिन्छ, त्यसैले मैले आफूले सक्दो गर्नुपर्छ, र उनीसँग भेटेर सङ्गति गर्नुपर्छ। र आफूलाई चुनौती वा समस्याहरू आइपर्दा, मैले ती समाधान गर्न प्रार्थना गर्नुपर्छ र परमेश्वरका वचन पढ्नुपर्छ। यदि पाँच केजी बोक्न सकिन्छ भने, म पाँच केजी बोक्नेछु, र २० केजी बोक्न सकिन्छ भने, २० केजी बोक्नेछु। तिमीले सक्दो राम्रो गर, र सकेजति गर—त्यो सबैभन्दा महत्त्वपूर्ण कुरा हो। त्यो बुझेपछि, मलाई लज्जित र अपमानित महसुस भयो। मैले परमेश्वरको इच्छा बुझेकी थिइनँ र उहाँका वचनको आधारमा कामकुरा हेर्ने वा काम गर्ने गरिरहेकी थिइनँ। बरु, म आफ्नै गलत दृष्टिकोणअनुसार जिइरहेकी र परमेश्वरलाई गलत बुझिरहेकी थिएँ। म साँच्चै विद्रोही थिएँ।

मैले म किन बुढी हुने, कर्तव्य निभाउन नसक्ने, र हटाइनेबारे सधैँ चिन्ता गर्छु भनी चिन्तन गरेँ। त्यसको पछाडि के मनसाय थियो? मैले आफ्नो खोजीमा, परमेश्वरका वचनका दुइटा खण्ड पढेँ: “केही मानिसहरू परमेश्‍वरमा विश्‍वास गर्दा आशिषहरू पाइन्छ भन्‍ने देख्‍न साथ जोशले भरिन्छन्, तर तिनीहरूले शोधनको कष्ट भोग्नुपर्छ भन्‍ने देख्‍नसाथ सबै ऊर्जा गुमाउँछन्। के त्यो परमेश्‍वरमा विश्‍वास गर्नु हो? आखिरीमा तैँले आफ्नो विश्‍वासमा परमेश्‍वरको सामु पूर्ण र पूरा समर्पणता प्राप्त गर्नुपर्छ। तैँले परमेश्‍वरमा विश्‍वास गर्छस्, तर अझै पनि उहाँबाट मागहरू गर्छस्, तैँले दबाउन नसक्ने धेरै वटा धार्मिक धारणाहरू छन्, तैँले छोड्न नसक्ने व्यक्तिगत रुचिहरू छन्, र अझै पनि तँ देहको आशिष् खोज्छस् र परमेश्‍वरले तेरो शरीरलाई उद्धार गर्नुभएको, तेरो प्राणलाई मुक्ति दिनुभएको चाहन्छस् साँचो रूपमा यी सबै गलत दृष्टिकोण भएका मानिसहरूमा हुने व्यवहारहरू हुन्। धार्मिक विश्‍वास हुने मानिसहरूमा परमेश्‍वरप्रति विश्‍वास भए पनि तिनीहरू आफ्नो स्वभाव परिवर्तन गर्न खोज्दैनन् र परमेश्‍वरको ज्ञानको खोजी गर्दैनन्, तर तिनीहरूका देहको हित हुने कुराहरू मात्र खोज्छन्। तिमीहरूमध्ये धेरै जनामा धार्मिक निश्‍चयताको वर्गमा पर्ने विश्‍वास छ; यो परमेश्‍वरमाथिको साँचो विश्‍वास होइन। परमेश्‍वरमा विश्‍वास गर्नको निम्ति मानिसहरूमा त्यस्तो हृदय हुनुपर्छ, जुन उहाँको निम्ति दुःख भोग्न तयार हुन्छ र आफैलाई त्याग्ने इच्छा गर्छ। मानिसले यी दुईवटा सर्त पूरा नगरे परमेश्‍वरमाथिको तिनीहरूको विश्‍वास मान्य हुँदैन, र तिनीहरू आफ्नो स्वभावमा परिवर्तन ल्याउन सक्षम हुँदैनन्। साँचो रूपले सत्यताको पछि लाग्‍ने, परमेश्‍वरको ज्ञानको खोजी गर्ने र जीवनको पछि लाग्‍ने मानिसहरू मात्रै परमेश्‍वरमा साँच्चै विश्‍वास गर्नेहरू हुन्” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। “मानिसहरूले आशिष्, इनाम, र मुकुट पाउन परमेश्‍वरमा विश्‍वास गर्छन्। के हरेकको हृदयमा यही कुरा हुँदैन र? हुन्छ, र यही तथ्य हो। मानिसहरूले यसबारेमा त्यति कुरा नगरे पनि, र तिनीहरूले आशिष्‌हरू पाउने आफ्‍नो मनसाय र इच्छालाई प्रायजसो लुकाउने भए पनि, मानिसहरूको हृदयभित्र हुने यो इच्छा र मनसाय सधैँ नै अटल रूपमा रही आएको छ। मानिसहरूले जति धेरै आत्मिक सिद्धान्तहरू बुझेका भए पनि, तिनीहरूसँग जे-जस्तो अनुभव वा ज्ञान भए पनि, तिनीहरूले जे-जस्तो कर्तव्य पूरा गरे पनि, जति धेरै कष्ट भोगे पनि, वा जति धेरै मूल्य चुकाए पनि, तिनीहरूले आफ्‍नो हृदयमा लुकेको आशिष्‌ पाउने मनसाय कहिल्यै त्याग्न सक्दैनन्, र सधैँ चुपचाप यसको सेवामा दुःख गर्छन्। के मानिसहरूको हृदयको गहिराइमा गाडिएको कुरा यही हुँदैन र? आशिष्‌ प्राप्त गर्ने यो प्रेरणाविना, तिमीहरू कस्तो महसुस गर्नेथियौ? तिमीहरू कस्तो मनोवृत्तिले आफ्नो कर्तव्य गर्नेथियौ र परमेश्‍वरलाई पछ्याउनेथियौ? यदि यो आशिष्‌ प्राप्त गर्ने प्रेरणालाई मनबाट निकालेर फाल्न सके मानिसहरू कस्ता हुनेथिए? सायद धेरै मानिसहरू नकारात्मक हुनेथिए, र उनीहरूमध्ये धेरै जना आफ्नो कर्तव्यमा प्रेरणारहित बन्‍नेथिए। उनीहरूले आफ्नो हंस हराएझैँ परमेश्‍वरमाथिको विश्‍वासमा आफ्नो रुचि गुमाउने थिए। उनीहरू हृदय थुतिएका प्राणीजस्तै देखिने थिए। त्यसैले त म भन्छु, आशिष्‌ पाउने मनसाय भनेको मानिसहरूको हृदयको गहिराइभित्र लुकेको कुरा हो” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्वर यी वचनहरूमा ठ्याक्कै मेरै स्थितिको खुलासा र मूल्याङ्कन गर्नुहुन्छ। परमेश्वर साँच्चै मानिसको हृदय र मन जाँच्नुहुन्छ। यसले मेरा भित्री मनसाय र आशिष् पाउने आशा, अनि मेरो आस्था आशिषकै निम्ति मात्र हो भन्ने कुरा खुलासा गऱ्यो। मैले भर्खरै कामको यो चरण स्विकारेको बेला, म राज्यमा प्रवेश गर्ने मौकाद्वारा प्रेरित भएकी थिएँ। म मण्डलीले चाहेको जे पनि गर्न इच्छुक थिएँ। म घाम-पानी नभनी आफ्नो कर्तव्य निभाउँथेँ। म सोच्थेँ, यदि मैले मूल्य चुकाएँ भने परमेश्वरले अनुमोदन गर्नुहुनेछ, र त्यसपछि मुक्ति र स्वर्गको राज्यको आशिष् पाउनेछु। तर अब मैले आफ्नो उमेर ढल्दै गएको, र बुढ्यौलीको कारण पुरै शारीरले त्यति राम्रो काम नगरेको, र आफूले पहिले निभाउन सकेको कर्तव्यहरू निभाउन नसकेको देखेँ, त्यसैले, म आफू कुनै दिन बिरामी पर्नेछु र कर्तव्य निभाउन सक्नेछैनँ भनी चिन्तित भएँ। त्यसले गर्दा मलाई दुःख लाग्यो र पीडा भयो। अनि आफू बिरामी परेर चलहल गर्न नसकेका ती दुई दिनबारे सोच्दा, फेरि बिरामी परेर चाँडै निको भइनँ भने, कुनै कर्तव्य निभाउन सक्नेछैनँ र मुक्ति पाउन सक्दिनँ भनी मलाई झनै बढी चिन्ता लाग्यो। मलाई आफ्नो हृदय खोक्रो लाग्यो, अनि म उदास र खिन्न भएँ। ममा परमेश्वरका वचन पढ्ने र प्रार्थना गर्ने उत्साह भएन, मलाई हरेक दिन त्यतिकै अल्याङ्टल्याङ गरेर बिताउँछु भन्ने लाग्यो। मैले आफ्नो हृदयमा आशिष् पाउने मनसाय दह्रिलो गरी गडिएको छ, र म सधैँ यो लक्ष्य हासिल गर्न परिश्रम र प्रयत्न गरिरहेकी छु भन्ने साँच्चै बुझेँ। यसो हेर्दा म कर्तव्य निभाइरहेकी थिएँ र परमेश्वरलाई सन्तुष्ट तुल्याउन चाहन्थेँ, तर खासमा, म आफ्नो कर्तव्य स्वर्गको राज्यको आशिषसित साट्न चाहन्थेँ। म आफ्नो गन्तव्यका लागि काम गरिरहेकी थिएँ। म स्वभावैले साँच्चै अति दुष्ट र धूर्त छु। म इसाई परिवारमा जन्मेँ, मैले मेरा आमाबाबुलाई पछ्याएँ र सानैदेखि प्रभु येशूमा विश्वास गरेँ। मैले ६० वर्षकी हुँदा, परमेश्वरका आखिरी दिनहरूको काम स्विकारेँ। मैले अति धेरै कुरा पाइसकेकी छु। परमेश्वरले आखिरी दिनहरूको सत्यताको हरेक पक्षबारे प्रस्ट रूपमा सङ्गति गर्नुभएको छ, अनि उहाँको वचनको न्याय र सजायमार्फत, मैले आफ्नो भ्रष्ट प्रकृति र शैतानी विषलाई केही मात्रामा बुझेकी छु, म आफूलाई घृणा गर्न सक्छु, र मेरो भ्रष्ट स्वभाव अलि परिवर्तन भएको छ। यी मैले परमेश्वरका वचनको न्याय र सजाय अनुभव गरेर पाएका प्रतिफल हुन्। यो परमेश्वरबाटको ठूलो अनुग्रह हो! मैले यति ठूलो मुक्ति प्राप्त गरेकी छु। परमेश्वरले अहिले नै यो मेरो सास लानुहुने हो भने पनि, म पछुतो गर्नेथिनँ, र म परमेश्वरप्रति कृतज्ञ हुनेथेँ। तर म अहिले नि जीवितै छु, र मेरो सास चलिरहेको छ। मैले सम्पूर्ण हृदयले सत्यता र स्वभाव परिवर्तनलाई पछ्याउनुपर्छ। मैले भविष्यमा आशिष् पाऊँ वा विपत्ति भोगूँ, म परमेश्वरको शासन र बन्दोबस्तमा समर्पित हुनुपर्छ। सृजित प्राणीको रूपमा ममा हुनुपर्ने समझ यही हो। तर परमेश्वरका वचनबाट यत्तिका भरणपोषण पाएपछि पनि मलाई उहाँको प्रेमको ऋण कसरी तिर्ने भनी थाहा थिएन। म आफ्नो कर्तव्य प्रयोग गरेर राज्यको आशिष पाउन परमेश्वरसित सौदा गर्न चाहन्थेँ। मलाई त्यो कुरा पाउन सक्दिनँ भन्ने लाग्दा, नकारात्मक बनेँ र परमेश्वरलाई गलत बुझेँ। मसित विवेक वा समझ थिएन। मेरो मानवता कहाँ गयो? म अत्यन्तै स्वार्थी, घृणित र नीच थिएँ। आस्थामा मेरो आशय र दृष्टिकोण सही थिएन। म स्वर्गको राज्यमा प्रवेश गर्न मात्र चाहन्थेँ, र मैले दैहिक लाभ र आशिषहरू मात्र पछ्याउँथेँ। म पावलकै मार्गमा थिएँ। मैले पावलले कसरी त्यति धेरै कुरा हासिल गरे भनी सोचेँ, तर उनी इनाम र मुकुट पाउन मात्र आस्था राख्थेँ। उनले आफ्नो कामलाई परमेश्वरसित सौदा गर्न र त्यो स्वर्गका आशिषसँग साट्न चलाइरहेका थिए। उसले परमेश्वरलाई जान्न खोजेन। ऊ परमेश्वरविरोधी मार्गमा थियो। अन्त्यमा, ऊ परमेश्वरद्वारा दण्डित भयो। मेरो पछ्याइ पावलकै जस्तो थियो। मैले परमेश्वरलाई सन्तुष्ट पार्न स्वभाव परिवर्तनलाई पछ्याइनँ, र म आशिषका लागि मात्र आफ्नो कर्तव्य निभाइरहेकी थिएँ। यसो हेर्दा म कर्तव्य निभाइरहेकी थिएँ, तर वास्तवमा परमेश्वरलाई छल गरिरहेकी थिएँ। म साँचो विश्वासी थिइनँ। साँचो विश्वासी त्यो व्यक्ति हो जसले सत्यता पछ्याउँछ, परमेश्वरलाई जान्न र प्रेम गर्न खोज्छ। उसले कसरी आफ्नो कर्तव्य निभाउँछ भन्ने कुराका कुनै सर्त वा सम्झौता हुँदैन। कुनै व्यक्तिगत मनसाय वा लक्ष्य, वा अत्यधिक चाहनाहरू हुँदैनन्। उसले आफ्नो सबथोक परमेश्वरलाई सन्तुष्ट पार्नमा लगाउँछ। ठ्याक्कै पत्रुसले जस्तै—उनले पावलले जति काम नगरे पनि, उनी परमेश्वरको न्याय र सजाय स्विकार्न, आफूलाई चिन्न, अनि परमेश्वरलाई चिन्न र प्रेम गर्न खोज्न सक्थे। अन्ततः, उनी मृत्युपर्यन्त समर्पित रहे, परमेश्वरको खातिर क्रूसमा उँधोमुन्टो टाँगिए, परमेश्वरको महिमा गर्न गवाही दिए। आफ्नो यस्तो आस्था बोकेर, सधैँ नीच मनसाय र चाहना लिएर, मैले जति नै वर्ष विश्वास गरे पनि कहिल्यै परमेश्वरको अनुमोदन प्राप्त गर्नेथिनँ। अन्त्यमा परमेश्वरले मलाई इन्कार र घृणा मात्र गर्नुहुनेथ्यो। पश्चात्ताप नगरी, र आफ्नो आस्था र कर्तव्यमा सौदाबाजी गरिरहेर, मैले अन्ततः सत्यता वा स्वभाव परिवर्तन हासिल गर्नेथिनँ। म पावलजस्तै, परमेश्वरद्वारा खुलासा हुनेथेँ र हटाइनेथेँ।

मैले परमेश्वरको यो वचन सम्झेँ: “मानिसको दायित्व र ऊ आशिषित भएको छ कि श्रापित भएको छ भन्‍ने बीच कुनै अन्योन्याश्रित सम्बन्ध छैन। दायित्व भनेको मानिसले पूरा गर्नुपर्ने कुरा हो; यो उसको स्वर्गबाट पठाइएको कार्य हो, र यो भरणपोषण, सर्तहरू, वा तर्कहरूमा निर्भर हुनुहुँदैन। तब मात्रै उसले आफ्नो दायित्व पूरा गर्दै हुन्छ” (वचन, खण्ड १। परमेश्‍वरको देखापराइ र काम। देहधारी परमेश्‍वरको सेवकाइ र मानिसको दायित्व बीचको भिन्नता)। यो मोडमा, मैले कर्तव्य भनेको सृष्टि गरिएको प्राणीले गर्नुपर्ने कुरा हो, र यो आशिष् पाउनु वा दुर्भाग्य भोग्नुसँग सम्बन्धित छैन भन्ने बुझेँ। मैले परमेश्वरको घरको सदस्यको रूपमा, उहाँसँग सर्तहरू राख्नु हुँदैनथ्यो। मैले आफ्ना जिम्मेवारीहरू पूरा गर्नुपर्छ। यो परिवारजस्तै हो। छोराछोरीले परिवारका लागि आफूले सक्ने काम गर्दा, के साँच्चै आफ्ना आमाबुबाबाट इनामस्वरूप पैसा माग्न मिल्छ? त्यो त परिवारको सदस्य नभई कामदार हुनेछ। परमेश्वरको परिवारको सदस्य र सृजित प्राणीको रूपमा, सृष्टिकर्ताका लागि थोरै कर्तव्य निभाउनु नै मैले गर्नुपर्ने कुरा हो, यो सही र स्वाभाविक हो। मैले सर्त वा इनामबारे नसोची आफ्नो भक्ति देखाउनुपर्छ। मैले गर्नुपर्ने कुरा त्यही हो। अब म बुढी भएँ र मेरो स्वास्थ्य राम्रो छैन, तर परमेश्वरले मलाई त्याग्नुभएको छैन। उहाँ अझै आफ्ना वचनमार्फत मलाई भरणपोषण र मार्गदर्शन गर्नुहुन्छ। म विवेकहीन हुन मिल्दैन, र मैले नकारात्मक स्थितिमा जिइरहन र आफूलाई दु:खी बनाउन मिल्दैन। मैले उचित मनोवृत्ति राख्नुपर्छ, अनि आफ्नो मानसिक हालत ठिक हुँदा र आफूमा समझ हुँदा नै, आफूलाई चिन्न र स्वभाव परिवर्तन पछ्याउन परमेश्वरको वचन अझ बढी पढ्नुपर्छ, अहिले आफूले गर्न सक्ने जस्तोसुकै कर्तव्य निभाउनुपर्छ, र परमेश्वरका नियम र बन्दोबस्तमा समर्पित हुनुपर्छ। मैले परमेश्वरको वचनमा अरू केही पढेँ: “व्यक्तिको क्षमता, उसको उमेर, वा उसले परमेश्‍वरमा विश्‍वास गरेको अवधि जे-जति भए पनि, हरेक व्यक्तिले सत्यता पछ्याउने मार्गमा प्रयास लगाउनुपर्छ। तैँले कुनै पनि वस्तुगत तर्कमा जोड दिनु हुँदैन; तैँले सर्तरहित रूपमा सत्यता पछ्याउनुपर्छ। आफ्‍ना दिनहरू व्यर्थमा खेर नफाल। यदि तैँले सत्यता पछ्याइलाई आफ्नो जीवनको सबैभन्दा ठूलो कुराको रूपमा लिँदै सोही दिशामा खोजी गर्ने र प्रयास लगाउने गर्छस् भने, तैँले तेरो खोजीमा प्राप्त गरेको र भेटेको सत्यता तैँले इच्छा गरेको जस्तो नहुन सक्छ। तर यदि परमेश्‍वरले तेरो पछ्याइमा तैँले देखाएको मनोवृत्ति र तेरो इमानदारीको उचित आधारमा तँलाई गन्तव्य दिन्छु भनी भन्‍नुभयो भने, त्यो कति राम्रो हुनेछ! अहिलेका लागि तेरो गन्तव्य वा परिणाम कस्तो हुनेछ अनि के हुनेछ र भविष्य कस्तो हुन्छ, वा तँ विपत्तिबाट जोगिन सक्‍नेछस् कि मर्नेछस्—यी कुराहरू माग्ने वा तीबारे सोच्‍ने नगर्। परमेश्‍वरका वचन र उहाँका मागहरूमा सत्यता पछ्याउन, आफ्‍नो कर्तव्य राम्ररी निभाउन, परमेश्‍वरका अभिप्रायहरू सन्तुष्ट गर्नमा मात्र ध्यान दे, ताकि तैँले परमेश्‍वरको छ हजार वर्षको प्रतीक्षा, उहाँको छ हजार वर्षको अपेक्षा अयोग्य प्रमाणित गर्नेछैनस्। परमेश्‍वरलाई केही आराम दे; तँमा केही आशा छ भनी देख्‍ने तुल्या, र तँमा उहाँको कामना साकार हुन दे। मलाई भन्, यदि तैँले त्यसो गरिस् भने के परमेश्‍वरले तँलाई जथाभावी व्यवहार गर्नुहुनेछ? अवश्यै गर्नुहुनेछैन! अनि यदि अन्तिम परिणाम आफूले कामना गरेजस्तो नभएमा, सृष्टि गरिएको प्राणीको रूपमा त्यो तथ्यलाई कसरी लिनुपर्छ? कुनै व्यक्तिगत स्वार्थ नराखी सबै कुरामा परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ। के सृष्टि गरिएको प्राणीले लिनुपर्ने दृष्टिकोण यही होइन र? (हो।) त्यो सही मानसिकता हो” (वचन, खण्ड ६। सत्यताको पछ्याइमा। मानिसले किन सत्यता पछ्याउनै पर्छ)। “सत्यता पछ्याउनु मानव जीवनको ठूलो मामला हो। सत्यता पछ्याउनुजत्तिको महत्त्वपूर्ण अरू कुनै कुरा छैन, र महत्तवको हिसाबमा सत्यता प्राप्त गर्ने कार्यलाई अरू कुनै मामलाले उछिन्दैन। के आजको दिनसम्‍म परमेश्‍वर पछ्याउनु सजिलो भयो र? छिटो गर्, र सत्यता पछ्याउने कार्यलाई महत्त्वको विषय बना! आखिरी दिनहरूमा गरिने कामको यो चरण परमेश्‍वरले आफ्‍नो छ हजार वर्षे व्यवस्थापन योजनाअन्तर्गत मानिसहरूमा गर्नुहुने कामको सबैभन्दा महत्त्वपूर्ण चरण हो। सत्यता पछ्याउने कार्य परमेश्‍वरले आफ्‍ना चुनिएका मानिसहरूबाट गर्ने सबैभन्दा ठूलो अपेक्षा हो। उहाँले के आशा गर्नुहुन्छ भने, मानिसहरू सही मार्गमा हिँड्न सकून्, अर्थात् सत्यता पछ्याउन सकून्” (वचन, खण्ड ६। सत्यताको पछ्याइमा। मानिसले किन सत्यता पछ्याउनै पर्छ)। यो पढ्दा म साँच्चै प्रेरित र प्रभावित भएँ। परमेश्वरले हामीलाई उहाँको इच्छा, साथै उहाँले मानिसबाट माग र आशा गर्ने कुराबारे सबै बताउनुभएको छ। उहाँ हामीमा कति धेरै वा थोरै क्षमता छ, हामी कुन उमेरका हौँ, वा हामीले कतिवटा कर्तव्य निभाएका छौँ भन्ने चासो राख्नुहुन्न, उहाँ त हामी सत्यता पछ्याउँछौँ कि पछ्याउँदैनौँ, आफ्नो आस्थामा समर्पित छौँ कि छैनौँ, र आज्ञाकारी छौँ कि छैनौँ भनेर मात्र चासो राख्नुहुन्छ। अनुग्रहको युगमा जस्तै, एउटी विधवाले दुइटा स-साना सिक्का मात्र चढाउँदा पनि उनले परमेश्वरको अनुमोदन पाइन् किनभने उनले आफ्नो सबथोक उहाँलाई चढाइन्। परमेश्वरले उनको सच्चापन देख्नुभो। अहिले म बुढी भए पनि र आफूलाई कुनै रूपमा युवाहरूसँग दाँज्न नमिले पनि, म नकारात्मक छैनँ। म अघि बढ्न र हरेक दिनलाई सदुपयोग गर्न चाहन्छु। मैले आफूमा समझ र विवेक हुँदा नै, साँच्चै अझ बढी सत्यता पछ्याइरहेकी र परमेश्वरका वचन पढिरहेकी, आफूले बुझ्ने हर स-साना कुरा अभ्यास गरिरहेकी, र कर्तव्यमा सक्दो गरिरहेकी हुनुपर्छ। त्यसपछि म मर्दा, मेरो हृदय शान्त हुनेछ अनि मलाई जीवनभर सँभाल्नुभएकोमा म परमेश्वरलाई निराश पार्नेछैनँ। परमेश्वरले मलाई आखिरी दिनहरूमा जन्मन दिनुभो। मैले उहाँका आखिरी दिनहरूको काम ६० वर्षको उमेरमा स्विकार्न, परमेश्वरको देखापराइको गवाही दिन, आफैले उहाँको सोर सुन्न, अनि उहाँका वचनको न्याय र सजाय अनुभव गर्न सकेँ; यो मेरा लागि परमेश्वरको ठूलो अनुग्रह र आशिष् थियो। यदि म अझै बुढेसकालको कारण दु:खी भएर जिइरहेकी, आतुरी नगरी सत्यता पछ्याउने यो मौका नछोपेकी भए, मैले परमेश्वरको काम अनुभव गर्ने र मुक्ति पाउने मौका गुमाउनेथेँ। यदि मैले पछि सत्यता पछ्याउन चाहेकी भए, मेरो मौका गुम्नेथ्यो, र पछुताउन अति ढिला भइसकेको हुनेथ्यो। त्यसैले मैले परमेश्वरलाई प्रार्थना गरेँ, “हे परमेश्वर! म पश्चात्ताप गर्न तयार छु। म अब नकारात्मकता, चिन्ता, र गलतफहमीमा जिउन चाहन्नँ। म तपाईंका वचनहरू अभ्यास गर्न, जीवित छँदै सत्यता पछ्याउन सक्दो गर्न, र जीवनमा सही मार्ग लिन चाहन्छु। म तपाईंका वचनबाट आफूले बुझ्ने सबै कुरा अभ्यास गर्न, आफ्नो कर्तव्य निभाउन, र तपाईंको इच्छा पूरा गर्न चाहन्छु। मैले आशिष् पाए पनि वा दुर्भाग्य भोगे पनि, म तपाईंको शासन र बन्दोबस्तहरूमा समर्पित हुन तयार छु।”

त्यसउप्रान्त, मैले परमेश्वरका वचन पढ्नमा र तिनलाई अझ बढी मनन गर्न ध्यान दिएकी छु। मण्डलीलाई मैले निभाउनु आवश्यक पर्ने जस्तोसुकै कार्तव्यमा म आफ्नो सबथोक लगाउँछु। मैले वर्षौँ विश्वासीको रूपमा रहेर केही अनुभव ज्ञान पाएकी छु, र मैले परमेश्वरको गवाही दिन लेखहरू लेख्ने अभ्यास गरेकी छु। विशेष गरी अहिले सुसमाचार सुनाउनेहरूलाई धार्मिक मानिसका धारणाहरू हटाउन लेखहरू चाहिन्छ, र म लामो समयदेखि आस्थामा रहेको व्यक्तिको रूपमा, केही लेख लेख्न, र राज्य सुसमाचार फैलाउन आफूले सक्ने काम गर्न रुचाउँछु। यसबाहेक, ममा अलि अहङ्कारी स्वभाव भएकाले र आफ्नो अहङ्कारको कारण आफनो परिवारलाई नियन्त्रित गर्ने झुकाव भएकाले म आफ्नो भ्रष्टताको यो पक्ष हटाउन, र मेरो परिवारसामु सामान्य मानवतामा जिउन सत्यता खोजिरहेकी छु। म ब्रदर-सिस्टरहरूसँग आफ्नो सामान्य अन्तरक्रियाहरूमा, कसैले सिद्धान्तविरोधी काम गरेको देख्दा, यदि मलाई उसलाई चिढ्याउन सक्ने वा उसमा मेरो खराब छाप पार्न सक्ने कुरा भन्न डर लागेमा, म शैतानी दर्शनद्वारा जिउनेछैनँ भनी परमेश्वरलाई प्रार्थना गर्छु, र म सत्यता अभ्यास गर्न, मण्डलीको हित कायम राख्न, र केवल मान्छे खुसी पारिहिँड्ने व्यक्ति नबन्न ध्यान दिन्छु। अहिले म हर स-साना कुरामा सत्यता अभ्यास गर्न आफूलाई तालिम दिइरहेकी छु, र मलाई निकै शान्ति र आनन्द लाग्छ। पीडा, फिक्री र चिन्तामुक्त हुन सकेको पूर्णतया परमेश्वरको मार्गदर्शन र अनुग्रहको कारणले गर्दा हो। म परमेश्वरप्रति एकदमै कृतज्ञ छु! सारा महिमा सर्वशक्तिमान् परमेश्वरलाई होस्!


५८. एक जना सरकारी अधिकारीको निर्णय

छिन झेङ, चीन

मेरो जन्‍म हुनुभन्दा पहिले मेरो बुबाले कानुन उल्‍लङ्घनको आरोपमा पक्राउ पर्नुभएको थियो। १९७० को दशकमा चीनको गाउँघरमा यस्तो हुनु निकै लाजमर्दो कुरा हुन्थ्यो, त्यसकारण सबैले हाम्रो परिवारलाई हेप्थे। म मेरो चिनजानका सबैको गिल्‍ला सहँदै हुर्केँ। मेरी आमाले मलाई सधैँ यसो भन्‍नुहुन्थ्यो, “सफल हुनको लागि तैँले मेहनत गर्नुपर्छ। हामीले हाम्रो परिवारलाई अरूको हेपाइमा राखिरहनु हुँदैन।” ती शब्‍दहरू मभित्र गहिरोसँग गाडिएर बसेका थिए। भविष्यमा, म भीडभन्दा माथि उठेर हामीप्रतिको सबैको आचरण परिवर्तन गर्नेछु भनेर मैले कसम खाएँ। म मेरो अध्ययनमा तनमन लगाएर लागिपरेँ र कलेज पास भएपछि शिक्षक बनेँ। खान-लाउनको लागि ग्यारेन्टी जस्तै थियो, तर म अझै पनि साँचो सफलता पाउने उद्देश्यमा पुग्‍न निकै बाँकी थियो। त्यसकारण, सरकारी पदमा स्थानान्तर हुने आशामा मैले चिनेजानेका ठूला पदका मानिसहरूमा भरोसा गर्थेँ र काउन्टीस्तरका नेताहरूलाई उपहारहरू पठाउँथे।

मैले आफूले आशा गरेजस्तै, तीन वर्षपछि, सहरको सरकारी कार्यालयमा सेक्रेटरी पदको काम पाएँ, जसले गर्दा मैले विभिन्‍न अवसरमा नेताहरूसँग उठबस गर्ने मौका पाउँथेँ। म अत्यन्तै विशिष्‍ट देखिन्थेँ। विशेष गरी जब म गाउँ फर्कन्थेँ, तब गाउँ प्रमुख र त्यहाँका सबै मानिसहरूले मसँग न्यानो व्यवहार गर्थे र धेरै मानिसहरूले मसँग चापलुसी गर्थे—मेरो परिवारले पनि यसबाट फाइदा प्राप्त गरिरहेको थियो, र त्यहाँका सबै मानिसहरूले अत्यन्तै डाहा गर्थे। मेरी आमाले मलाई खुशी हुँदै भन्‍नुहुन्थ्यो, “तैँले सरकारी जागिर पाएदेखि नै तेरो भाइले बाहिर जाँदा सबैलाई तेरो बारेमा, र तैँले कहाँ काम गर्दैछस् भन्‍ने बारेमा बताउँछ। यतिका वर्षपछि हामीले बल्‍ल शिर ठाडो पारेर हिँड्न र गर्व गर्न सकेका छौँ!” उहाँको कुरा सुन्दा मेरो मन छोयो। हाम्रो परिवारले धेरै वर्षदेखि दुःख गर्दै आएको थियो। के हामीले प्रतीक्षा गर्दै आइरहेको दिन यही थिएन र? त्यसपछि मैले अझै कडा मेहनत गर्न थालेँ; म सधैँ राती अबेरसम्‍म ओभरटाइम गर्थेँ र बिदाको दिनमा समेत आराम गर्दिनथिएँ। मेरी श्रीमती र बच्‍चाको लागि मसँग त्यति समय हुँदैनथ्यो। त्यसपछि २००८ मा मैले सर्वशक्तिमान् परमेश्‍वरको आखिरी दिनहरूको कामलाई स्वीकार गरेँ, तर मैले अझै पनि मेरो धेरैजसो समय काममा नै बिताइरहेको हुन्थेँ। म कहिलेकहीँ भेलामा जान्थेँ, र परमेश्‍वरका वचनहरू त्यति धेरै पढ्दिनथिएँ। मेरो करियर राम्ररी अघि बढिरहेको थियो—मलाई अगुवाहरूले कदर गर्थे, सहकर्मीहरूले आदर गर्थे, र कुनै बढुवाको पद उपलब्‍ध हुने बित्तिकै त्यो मेरै हुन्छ भनेर सबैले भन्थे। मलाई त्यो मैले जीवनमा चाहेको कुरा प्राप्त गर्ने मौका हुनेछ, अर्थात् अरूभन्दा माथि उठ्ने मौका हुनेछ भन्‍ने लाग्थ्यो, त्यसकारण मैले अझै धेरै परिश्रम गर्न थालेँ र नेताहरूको चापलुसी गर्न थालेँ। तैपनि, मलाई एउटा नेताको छोराले उछिन्यो, त्यसपछि मलाई एक महत्त्वहीन विभागमा सरुवा गरियो।

त्यो सरुवा मेरो लागि अत्यन्तै खिन्‍न पार्ने खालको थियो, र मलाई मेरा सहकर्मीहरूले मेरो कुरा काट्नेछन् र मलाई हेप्‍नेछन् भन्‍ने लाग्यो। मैले आफूलाई उत्साह दिन सकिनँ र मलाई कसैसँग भेट्‍न मन लाग्दैनथियो। ठीक त्यही व्याकुल समयमा, मण्डलीका एक जना ब्रदरले मलाई यसो भने, “तपाईंको बढुवा भएन, उल्टै महत्त्वहीन विभागमा सरुवा भयो। हेर्दा यो खराब कुरा हो, तर वास्तवमा यो राम्रो कुरा हो! यदि तपाईंले चाहनुभएजस्तै तपाईंलाई बढुवा गरिएको भए र तपाईंले उच्‍च पद पाउनुभएको भए, तपाईंले अझै बढी चाहनुहुनेथियो। दिनरात नाम र हैसियतको खातिर संघर्ष गर्दै तपाईंले अझै बढी परीक्षाहरूको सामना गर्नुहुनेथियो। तपाईंसँग सत्यतालाई खोजी गर्ने समय र इच्‍छा बाँकी रहनेथियो र? यो परमेश्‍वरको कामले मानवजातिलाई मुक्ति दिने र सिद्ध गर्ने महत्त्वपूर्ण समय हो। तपाईंले यी बहुमूल्‍य दिनहरूलाई त्यतिकै बिताउनुभयो भने कसरी मुक्ति पाउन सक्‍नुहुन्छ? यो बढुवा नपनाउनुको पछाडि परमेश्‍वरको असल इच्‍छा लुकेको छ—शैतानले हामीमाथि खेलबाड गरेको र चोट पुर्‍याएको, अनि हामी नाम र हैसियतको खातिर संघर्ष गर्दै जिएको, लड्दै र षड्यन्त्र गर्दै बसेको र पछि परमेश्‍वरको मुक्ति पाउने आफ्‍नो मौकालाई गुमाएको परमेश्‍वरले हेरिरहन सक्‍नुहुन्‍न।” उनले भनेको कुरा मेरो लागि चेतावनीको घण्टी थियो; उनले भनेको कुरा मलाई सही लाग्यो। पहिले, म अरूभन्दा माथि कसरी उठ्ने भनेर नै पूर्ण रूपमा केन्द्रित थिएँ, त्यसकारण मैले आफ्‍नो हृदयलाई शान्त पारेर कहिल्यै पनि परमेश्‍वरका वचनहरू पढ्न वा सत्यताको खोजी गर्न सकेको थिइनँ। सायद त्यो असफलता मेरो विश्‍वासको मार्गमा परिवर्तनको बिन्दु थियो।

त्यसपछि मैले परमेश्‍वरका वचनहरूमा यो कुरा पढेँ: “परमेश्‍वरप्रतिको प्रेमलाई खोजी गर्ने एक सामान्य व्यक्तिको रूपमा परमेश्‍वरका मानिसमध्ये एक बन्‍न राज्य प्रवेश गर्नु तिमीहरूको साँचो भविष्य, र सबैभन्दा मूल्यवान् र महत्त्वको जीवन हो; तिमीहरू जत्तिको आशिषित कोही पनि हुँदैन। म किन यसो भन्छु? किनभने परमेश्‍वरमा विश्‍वास नगर्नेहरू देहको लागि जिउँछन्, र तिनीहरू शैतानको लागि जिउँछन्, तर आज तिमीहरू परमेश्‍वरको लागि जिउँछौ, र परमेश्‍वरको इच्छालाई पछ्याउनका लागि जिउँछौ। यही कारणले गर्दा नै तिमीहरूको जीवन सबैभन्दा महत्त्वपूर्ण छ भनेर म भन्छु। परमेश्‍वरले चुन्‍नुभएका मानिसहरूको यो समूहले मात्रै सबैभन्दा महत्त्वको जीवन जिउन सक्छन्: पृथ्वीमा अरू कोही पनि त्यस्तो मूल्य र अर्थको जीवन जिउन सक्षम छैनन्” (वचन, खण्ड १। परमेश्‍वरको देखापराइ र काम। परमेश्‍वरको सबैभन्दा नयाँ कामलाई चिन र उहाँका पाइलाहरू पछ्याऊ)। अर्थपूर्ण जीवन कसरी हुन्छ भन्‍ने बारेमा परमेश्‍वरका वचनहरू स्पष्ट छन्। नाम र लाभका खातिर मैले संघर्ष गरेका वर्षहरूको बारेमा मैले विचार गरेँ—अहिले थोरै हैसियत र प्रतिष्ठा प्राप्त गरेर पनि मलाई निकै रित्तो महसुस हुन्थ्यो। अधिकारीहरूको सङ्गतमा म सधैँ बनावटी व्यवहार गर्थेँ। हैसियतका खातिर मैले नेताहरूको चापलुसी गर्नुपर्थ्यो; साथै मेरा सहकर्मीहरूलाई पनि सम्‍हाल्‍नुपर्थ्यो; अरूसँग प्रतिस्पर्धा गर्न र तिनीहरूको विरुद्धमा जान आफैलाई रित्याउनुपर्थ्यो; अनि यस क्रममा अरूले मेरो विरुद्धमा षड्यन्‍त्र पो गरिरहेका छन् कि भनेर डराउनुपर्थ्यो। मैले त्यो संसारको दुर्गति र तनावलाई पूर्ण रूपमा बुझेँ। मैले आफैलाई सोधेँ: हैसियत र प्रतिष्ठाको लागि संघर्ष गर्दै सारा जीवन परिश्रम गर्नुको अर्थ र मूल्य के छ? के मेरो सारा जीवनको उद्देश्य नै देखावटी बन्‍नु, मेरो परिवारलाई गर्व गराउनु मात्रै हो त? के हजारौं वर्षदेखि, ठूलो हैसियत भएका धेरै जना महान् मानिसहरू पनि रित्तो हात नै मरेनन् र? परमेश्‍वरले मानिसलाई हाम्रो नाम सदासर्वदा रहिरहोस् वा नाम र हैसियतको खातिर संघर्ष गरोस् भनेर सृष्टि गर्नुभएको होइन, उहाँले त हामीलाई सत्यता सिकाउन र परमेश्‍वरलाई चिन्‍न लगाउन, सृष्टि गरिएको प्राणीको कर्तव्य पूरा गर्न, अनि साँचो मानव स्वरूपमा जिउन लगाउनको लागि सृष्टि गर्नुभएको हो। अर्थ र मूल्य सहितको जीवन त्यो मात्रै हो, र त्यसले मात्रै परमेश्‍वरको अनुमोदन प्राप्त गर्नेछ। यो कुरा महसुस गरेपछि मैले नाम र हैसियतको मेरो खोजीलाई त्यागेर जीवनको सही मार्गमा हिँड्न तयार हुँदै परमेश्‍वरसँग प्रार्थना गरेँ।

मलाई स्थानान्तर गरिएको विभागमा वर्षभरिमा कहिल्यै पनि व्यस्त समय आउँदैनथियो। मैले त्यस समयलाई मौकाको रूपमा लिँदै परमेश्‍वरका अझ धेरै वचनहरू पढेँ र आफैलाई सत्यताले सुसज्जित गरेँ। जब साप्ताहिक बिदाको दिन आउँथ्यो, तब म भेलाहरूमा सहभागी हुन्थेँ र दाजुभाइ-दिदीबहिनीहरूलाई सुसमाचार प्रचार गर्थेँ। मलाई निकै शान्तिको महसुस हुन्थ्यो, र मैले अब सहकर्मीहरूसँग घुलमिल गर्न छोडिसकेको थिएँ। सम्‍बन्धहरू जोगाउने र अनाधिकृत सम्‍बन्धहरूको नाजायज फाइदा उठाउने जस्ता झमेलायुक्त मामलाहरूप्रति रुचि गुमाएको थिएँ। मलाई निकै स्वतन्त्र र ढुक्‍क महसुस भयो। तर फेरि पनि मलाई सरकारी आदेशमा संरचना भत्‍काउने विभागमा सरुवा गरियो, जहाँ मैले कम्युनिस्ट पार्टीले सर्वसाधारण जनतालाई हेप्‍ने र नोक्सान गर्ने सबै प्रकारका दुष्ट तरिकाहरूलाई व्यक्तिगत रूपमा देखेँ। त्यसले गर्दा मैले छानेको करियरको बाटोप्रति झन् उत्साह मरेर आयो। सहर निर्माणको लागि ठाउँ चाहियो भन्दै सरकारले मानिसहरूलाई सधैँ तिनीहरूका घरबाट निकाल्थ्यो, र त्यसको क्षतिपूर्ति सधैँ थोरै हुन्थ्यो। यसप्रति मानिसहरू खुशी हुँदैनथिए र विरोध प्रदर्शन गर्थे। सरकारले निर्माण कम्पनीहरूसँग गोप्यमा मिलेमतो गरिरहेको छ भन्‍ने स्पष्ट नै हुन्थ्यो। त्यसबाट तिनीहरूले ठूलो नाफा कमाउथे र सर्वसाधारण मानिसहरूलाई लुटिरहेका हुन्थे। तर तिनीहरूले सधैँ तथ्यहरूलाई बङ्ग्याएर मानिसहरू हट्न मानेनन् र सहर निर्माणमा बाधा पुर्‍याए भनेर भनिरहेका हुन्थे। दिनमा तिनीहरूले मानिसहरूलाई मनाउन हामीलाई वैचारिक काम गर्न लगाउँथे, त्यसपछि राती तिनीहरूले मानिसहरूलाई दुर्व्यवहार गर्दै तिनीहरूलाई घर छोडेर जाने सम्‍बन्धी सम्झौता पत्रमा जबरजस्ती हस्ताक्षर गर्न लगाउँथे। कुनै पनि निवासीहरूले शान्तिले बस्‍न पाउँदैनथिए। यदि कसैले दृढ भएर सर्न मानेन भने तिनीहरूले उनीहरूलाई सहरको पुर्नविकासमा बाधा दिएको आरोप लगाएर थुनामा राखेर पिट्थे। उक्त व्यक्तिले हस्ताक्षर नगरेसम्‍म नेताहरू रोकिँदैनथिए। कतिपय मानिसहरूले उच्‍च ओहदाका अधिकारीहरूसमक्ष अपील गरे पनि तिनीहरूलाई उल्टै पक्राउ गरेर कुटपिट गरिन्थ्यो। एक जना व्यक्तिलाई त अपाङ्ग हुने गरी पिटिएको थियो, र तिनको त्यही कारणले मृत्यु समेत भयो। एक जना नेताले एक पटक आन्तरिक भेलामा सबैको अघि मुस्कुराउँदै भने, “अब यो मान्छे मरिसकेको छ, त्यसैले एउटा भए पनि अपील घट्यो। हाम्रो विरुद्धमा अनुशासन कारबाही कम हुनेछ!” त्यहाँ उपस्थित अरू सबै मानिसहरू पनि मुस्कुराइरहेका थिए। मानव जीवनलाई कुनै मूल्यको नठानी सरकारी अधिकारीहरूले सर्वसाधारण मानिसहरूलाई हेपेको र तिनीहरूबाट नाजायज फाइदा उठाएको देख्दा कम्युनिस्ट पार्टीको प्रणालीमा रहिरहँदा र यी मानिसहरूसँग उठबस गर्दा त्यसबाट कहिल्यै केही असल हुनेछैन भन्‍ने मलाई थाहा भयो। तिनीहरू सबैबाट टाढा बस्‍न, तिनीहरूसँग उठबस नगर्न मैले सक्दो प्रयास गर्न थालेँ। ठाउँ छोडेर जानुपर्ने व्यक्तिलाई मनाउन, तिनीहरूलाई कुटपिट गर्न मलाई लगाइयो भने म त्यस कामबाट हट्न वा सुव्यवस्था कायम गर्नको लागि सक्‍दो प्रयास गर्थेँ। जब कुटाइले गर्दा चिच्याइरहेको व्यक्तिको आँखामा हेर्थेँ, तब तिनीहरूको विवश हेराइले मेरो विवेकलाई अत्यन्तै दोषी अनुभव गराउँथ्यो। कहिलेकहीँ त म आधा रातमा नराम्रो सपना देखेर बिउँझन्थेँ समेत। त्यो वातावरणमा हरेक दिन जिउनु मेरो लागि एक प्रकारको यातना नै थियो। यदि मैले त्यस्तो लाजमर्दो काम गरिरहेँ भने ढिलोचाँडो म दण्डित हुनेछु भन्‍ने मलाई थाहा थियो, त्यसकारण म त्यो ठाउँलाई जति सक्दो चाँडो छोड्न चाहन्थेँ। नेताहरूले मलाई मेरो करियरमा अघि बढ्न प्रोत्साहन दिँदै यताउता कुराहरू गर्ने गरेका भए पनि मलाई जाँगर नै आउँदैनथियो र मैले तिनीहरूसँग बढुवाको लागि चापलुसी गर्न छोडेको थिएँ। तर अचम्‍मको कुरा, ठीक त्यही बेला मैले नगर अनुशासन कार्यलयको प्रमुखको रूपमा बढुवा पाएँ।

नियुक्ति भएपछि, म प्रायजसो नगर सरकारका विभिन्‍न महत्त्वपूर्ण अधिकारीहरूसँग बैठकहरूमा देखा परिरहेको हुन्थेँ। मेरा सहकर्मी र गाउँका साथीसङ्गीहरू सबै जनाले मसँग अत्यन्तै मित्रवत् व्यवहार गर्थे र मैले राम्रो सोचोस् भनेर लागिपर्थे। म त्यसबाट प्राप्त हुने अनुभवमा आनन्द गर्थेँ। थाहै नपाई म असन्तुष्ट हुन थालेँ, र नेताहरूले मलाई बहुमूल्य ठानून् र पहिचान गरून् भन्‍ने चाहना गर्न थालेँ। तर नेताहरूको सट्टा बिजनेस ट्रिपमा वा मिटिङमा जानुपर्दा, त्यसले भेलामा सहभागी हुने र आफ्‍नो कर्तव्य पूरा गर्ने मेरो क्षमतालाई प्रभाव पार्थ्यो। मलाई के गर्ने के नगर्ने हुन्थ्यो, किनभने कर्तव्य भनेको पछि हट्न नसकिने जिम्‍मेवारी हो भन्‍ने मलाई थाहा थियो। मैले व्यक्तिगत मामलाहरूको कारण मेरो कर्तव्यलाई त्याग्‍न सक्दिनथिएँ, तर जब मेरो नेताले मलाई त्यस्तो कामकाजको निम्ति जाने बन्दोबस्त मिलाउँथे, तब त्यसको अर्थ तिनीहरूले मलाई विश्‍वास गर्छन् भन्‍ने हुन्थ्यो। यदि मैले मेरो कर्तव्य पूरा गर्ने बहानामा तिनीहरूले अह्राएको काम गरिनँ भने, के तिनीहरूले मैले महत्त्वपूर्ण समयमा जिम्मेवारी पूरा नगरेको भनेर मलाई महत्त्वपूर्ण काम दिन छोड्नेछन्? मलाई त्यो बेला निर्णय गर्न निकै कठिन भएको थियो, त्यसकारण मैले प्रार्थनामा आएर परमेश्‍वरको अघि यो कुरा राखेँ, अनि उहाँको इच्‍छा बुझ्‍न अगुवाइ गर्दै अभ्यासको मार्ग खोज्‍न सहयोग गर्नुहोस् भनी उहाँलाई अनुरोध गरेँ। त्यसपछि मैले परमेश्‍वरका वचनहरूको यो खण्ड पढेँ: “हुने सबै कुराहरूका पछाडि लडाइँ हुन्छ: मानिसहरूले सत्यको, वा परमेश्‍वरप्रतिको प्रेमको अभ्यास गर्दा हरेक पटक, त्यहाँ ठूलो लडाइँ हुन्छ, र उनीहरूका देहभित्र सबै ठीकै देखिए पनि, उनीहरूको हृदयको गहिराइमा, वास्तवमा, एक जीवन र मृत्युको लडाइँ चलिरहेको हुन्छ—र यो तीव्र लडाइँपछि, व्यापक समीक्षापछि मात्रै, जीत र हारको निर्णय हुन्छ। रुनु कि हाँस्नु भनेर थाहा हुँदैन। मानिसहरूभित्र भएका अभिप्रायहरू गलत हुने भएकाले, वा उनीहरूको अभिप्रायसँग परमेश्‍वरको कार्य बाझिने भएकाले, जब मानिसहरूले सत्यको अभ्यास गर्छन्, पर्दा पछाडि ठूलो लडाइँ हुन्छ। यो सत्यलाई अभ्यास गर्दा, पर्दा पछाडि, मानिसहरूले अन्ततः परमेश्‍वरलाई सन्तुष्ट बनाउने निर्णय गर्नअघि अनगन्ती दुःखका आँशु झारेका हुनेछन्। यही लडाइँको कारण मानिसहरूले कष्ट र शोधन सहन्छन्; साँचो कष्ट-भोग यही नै हो। जब तँमाथि लडाइँ आइपर्छ, यदि तँ परमेश्‍वरको पक्षमा साँचो रूपमा खडा हुन सक्छस् भने, तैँले परमेश्‍वरलाई सन्तुष्ट बनाउन सक्छस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। यसको बारेमा विचार गर्दा, मैले के थाहा पाएँ भने यो त परमेश्‍वरलाई सन्तुष्ट पार्ने कि शैतानलाई भन्ने बीचको युद्ध हो, मैले कुन छनौट गर्छु भनेर हेर्नु हो। परिस्थितिहरूको सामना गर्दा मैले सुरुमा नेताहरूको आचरण र मेरो आफ्‍नै करियरको बारेमा विचार गर्दोरहेछु—मेरा लागि नाम र हैसियत अझै पनि महत्त्वपूर्ण थियो। मानवजातिलाई मुक्ति दिन परमेश्‍वरले ठूलो रातो अजिङ्गरको देशमा देहधारण गरी सत्यता व्यक्त गर्न कति धेरै जोखिम उठाउनुभएको थियो, मैले त्यसको बारेमा विचार गरेँ। परमेश्‍वरले कुनै गुनासो वा पछुतो नगरी हामीलाई सबै कुरा दिनुभएको छ, तर मैले मेरो कर्तव्यको खातिर अलिकति पनि बलिदान गर्न सकेको थिइनँ। मेरो विवेक कहाँ थियो? यो कुरा महसुस गरेपछि म अत्यन्तै लज्‍जित भएँ। मैले आफ्‍ना व्यक्तिगत चासोहरूलाई त्यागेर आफ्‍नो कर्तव्य पूरा गर्ने चाहना गर्दै प्रार्थना गरेँ। त्यसपछि, मैले मेरो कर्तव्य र मेरो जागिरको बीचमा कुन छनौट गर्ने भन्नेबारे धेरै पटक विचार गरेँ, र कहिलेकहीँ मलाई कमजोर महसुस हुन्थ्यो र यो कुरामा म संघर्ष गर्थेँ। तर जब म परमेश्‍वरलाई सन्तुष्ट तुल्याउन तयार हुन्थेँ, उहाँले मेरो लागि सधैँ मार्ग खोल्‍नुहुन्छ भन्‍ने देखेँ, र मैले मेरो नेताकै छेउछाउ निजलाई थाहै नदिई सुसमाचार सुनाइरहेको र आफ्‍नो कर्तव्य पूरा गरिरहेको थिएँ। कर्तव्य पूरा गर्ने मेरो जोश पनि वृद्धि हुँदै गयो। चाँडै नै मेरो सम्पूर्ण परिवारले म विश्‍वासी बनेको छु र मैले सुसमाचार प्रचार गर्ने गर्छु भन्‍ने थाहा पायो। तिनीहरू सबैले मेरो विश्‍वासको विरोध गर्न थाले।

मेरी श्रीमती एक शिक्षिका थिइन्, त्यसकारण उनलाई पनि सरकारले नै तलब दिन्थ्यो। उनले मलाई भनिन्, “तपाईंले यतिका वर्ष पार्टीको सिस्टममा रहेर काम गर्नुभएको छ, त्यसकारण धर्मप्रति तिनीहरूको आचरण कस्तो छ तपाईंलाई भनिरहनु पर्दैन। तिनीहरूले सबैतिरका विश्‍वासीहरूलाई पक्राउ गरिरहेका छन्। विश्‍वास गर्ने र सुसमाचार सुनाउने कार्य गरेर, के तपाईंले बन्दुकको नलीमा निधार राख्‍दैहुनुहुन्‍न र? तपाईंले यो कार्यलाई जारी राख्‍नुभयो भने हाम्रो हातमुख जोड्ने बाटो समाप्त हुनेछ, हाम्रो सारा परिवार तहसनहस हुनेछ!” मैले उनलाई परमेश्‍वरको देखापराइ र कामको बारेमा गवाही बाँडे र विश्‍वास गर्नुको महत्त्वको बारेमा बताएँ। मैले भनेँ, “अहिले मुक्तिदाता ओर्लेर आउनुभएको छ, र मानवजातिलाई मुक्ति दिन सत्यता व्यक्त गरिरहनुभएको छ। यो त मुक्ति पाउनको लागि हामीले जीवनमा एक पटक पाउने अवसर हो। हाम्रो अगाडि देखिने फाइदा र हैसियत सबै क्षणिक हुन्। यदि हामीले कम्युनिस्ट पार्टीलाई मात्रै पछ्यायौँ, सधैँ धनी बन्‍न मात्रै चाह्यौँ भने, के त्यसले हामीलाई विपत्तिहरूबाट बचाउन सक्छ? यदि हामी विपत्तिमा पर्‍यौँ भने त जतिसुकै पैसा भए पनि केही काम आउँदैन! प्रभु येशूको प्रेरित मत्तीलाई नै हेरौँ—तिनी कर उठाउने मानिस थिए, राम्रो जागिर भएको व्यक्ति। तर जब तिनले मुक्तिदाता प्रभु येशू आउनुभएको देखे, तब तिनले तुरुन्तै उहाँलाई पछ्याए। यसको साथै, यदि हामीले दुष्कर्म गर्ने कार्यमा सधैँ पार्टीलाई पछ्यायौँ भने हामीले त्यसको लेखा दिनुपर्छ, दण्डित हुनैपर्छ आखिरी दिनहरूका ख्रीष्‍टलाई पछ्याउनु मुक्ति पाउने एउटै मात्र उपाय हो।” मेरी श्रीमतीलाई परमेश्‍वरको बारेमा कुनै चासो थिएन र यसको बारेमा मैले भनेको कुनै पनि कुरा सुन्दिनथिइन्। तर त्यसपछि, मैले विश्‍वास गरेदेखि म बाहिर गएर सहकर्मीहरूसँग खानपान गर्ने र घरका कामलाई बेवास्ता गर्ने गर्दिन, बरु मेरो जीवनमा झन् व्यवस्थित हुँदै गएको, अनि उनी र बालबच्‍चासँग समय बिताउन थालेको उनले देखिन्। कहिलेकहीँ म जीवनसँग सम्‍बन्धित विषयहरूका बारेमा कुरा गर्न थाल्थेँ। क्रमिक रूपमा, उनी मेरो बाटोमा खडा हुन छोडिन्। तर उनको माइती परिवारका सबै जना मेरो विश्‍वासको विरोधमा थिए। तिनीहरूमध्ये एक जना सरकारी जागिर खान्थे र तिनले मलाई यस्तो सल्‍लाह थिए, “तपाईं जवानै हुँदा तपाईंले पदको खुड्किला चढ्ने र पैसा कमाउने बारेमा विचार गर्नुपर्छ। तपाईंका आमाबुबा र बालबच्‍चाले तपाईंसँगै त्यस कुराको फाइदा लिन सक्छन्—त्यही मात्रै व्यवहारिक कार्य हो। आफ्‍नो धर्मको लागि तपाईं लागिपर्नुभएका ती सबै कुरा अस्पष्ट र अव्यवहारिक छन्!” मैले तिनलाई भनेँ, “तपाईं विश्‍वासी हुनुहुन्‍न, त्यसकारण विश्‍वास गर्नु र सत्यताको पछि लाग्‍नुको अर्थ र मूल्यको बारेमा तपाईंलाई थाहा छैन। सत्यता अत्यन्तै अनमोल छ, र यसले हाम्रो जीवनको लागि मार्ग देखाउन, हाम्रो भ्रष्टतालाई धुन र हामीलाई मुक्ति दिन सक्छ। यी कुराहरूलाई पैसासँग तुलना गर्न सकिँदैन। तपाईं पनि पार्टीको भित्री कुरा जान्‍ने व्यक्ति हुनुहुन्छ, त्यसकारण मलाई भन्‍नुहोस्, यतिका वर्षदेखि हैसियत र भौतिक सुख प्राप्त गर्ने क्रममा, तपाईं साँच्‍चै खुशी हुनुभएको छ? तपाईंको हृदयमा साँचो शान्ति आएको छ?” उहाँले यसबारे केही पनि भन्‍नुभएन। र मेरो जेठानले मलाई मनाउन नसकेपछि रिसाउँदै भने, “यदि तपाईंले हाम्रो सल्‍लाह मान्‍नुहुन्‍न र नेतृत्वले तपाईंको धर्मको बारेमा थाहा पायो भने नियमित आम्दानी गुमाउने चिन्ता त तपाईंको लागि ठूलो हुनेछैन। पक्राउ परेर, तपाईंले आफ्‍नो ज्यान र सम्पत्ति गुमाउन सक्‍नुहुन्छ, अनि तपाईंको सम्पूर्ण परिवारले कष्ट भोग्‍न सक्छ!” मलाई मेरो विश्‍वास त्याग्‍न लगाउने प्रयासमा लागेका अरू पनि थिए।

मैले परमेश्‍वरलाई पछ्याइरहने निर्णय गरेको छु भनेर मैले तिनीहरूलाई स्पष्ट रूपमा भनिदिएँ, तर घर आएपछि मलाई डर लाग्‍न थाल्यो। यदि मेरा नेताहरूलाई पत्तो पाए भने, मैले दण्ड पाउने वा मेरो जागिर गुमाउने मात्रै होइन, म पक्राउ परेर जेल समेत जान सक्छु, त्यसपछि मसँग केही पनि बाँकी रहनेछैन, र मेरो चिनेजानेका मानिसहरूले मलाई इन्कार गर्नेछन् र मबाट टाढा हुनेछन्। यो पूर्ण रूपमा दुर्गति हुनेछ। के मेरो हात रित्तो हुनेछैन र? त्यो सोच्दा मेरो मनमा संघर्ष चल्यो र मलाई यति तनाव भयो कि म सुत्‍नै सकिनँ। मैले ढिलोचाँडो मेरो सहज जीवन र उत्कृष्ट पदलाई गुमाउनेछु भनी सोच्दा मलाई भित्री रूपमा रित्तो र खिन्‍न महसुस भयो। पीडा र व्याकुलतामा रहँदै मैले परमेश्‍वरलाई प्रार्थना गरेँ, र उहाँको इच्‍छा बुझ्‍न अगुवाइ गर्नुहोस् भनी अनुरोध गरेँ। त्यसपछि मैले परमेश्‍वरका वचनहरूको यो खण्ड पढेँ: “यस्तो फोहोरी भूमिमा जन्म लिएर, मानिस समाजद्वारा नराम्ररी प्रभावित भएको छ, ऊ सामन्ती नैतिकताहरूबाट प्रभावित बनेको छ, र उसलाई ‘उच्‍च शिक्षा दिइने’ संस्थाहरूमा सिकाइएको छ। पिछडिएको सोच, भ्रष्‍ट नैतिकता, जीवन सम्बन्धी तुच्छ दृष्टिकोण, संसारका कुराहरूसँग सम्‍बन्धित घृणित दर्शन, पूर्णतया मूल्यहीन अस्तित्व, र पतित जीवनशैली र चलनहरू—यी सबै कुराहरू मानिसको हृदयमा गहिरोसँग घुसिसकेको छ, र उसको विवेकलाई गम्भीर रूपमा कमजोर बनाएको छ र आक्रमण गरेको छ। परिणाम स्वरूप, मानिस परमेश्‍वरदेखि अझ धेरै टाढिएको छ, र अझ धेरै उहाँको विरोधी बनेको छ। मानिसको स्वभाव दिनदिनै अझ बढी क्रूर बन्दैछ, र परमेश्‍वरको निम्ति स्वेच्छाले कुनै कुरा त्याग्न इच्छुक व्यक्ति एक जना पनि छैन, परमेश्‍वरमा समर्पित हुन इच्छुक व्यक्ति एक जना पनि छैन, न त यसबाहेक, परमेश्‍वरको देखा पराइलाई खोज्‍न इच्छुक व्यक्ति नै छ। बरु, शैतानको सत्ताअन्तर्गत रहेर, हिलोको भूमिमा देह भ्रष्टतामा आफैलाई सुम्पँदै, सुख विलासको पछि लाग्ने बाहेक मानिसले अरू केही पनि गर्दैन। अन्धकारमा जिउनेहरूले सत्यतालाई सुनेर पनि त्यसलाई अभ्यासमा लगाउने विचारै गर्दैनन्, न त उहाँको स्वरूपलाई देखेर पनि परमेश्‍वरको खोजी गर्न तिनीहरू बाध्य हुन्छन्। कसरी यति धेरै भ्रष्‍ट मानवजातिले मुक्तिको कुनै मौका हासिल गर्नसक्छ र? यति धेरै पतित मानवजाति कसरी ज्योतिमा जिउन सक्छ र?” (वचन, खण्ड १। परमेश्‍वरको देखापराइ र काम। अपरिवर्तित स्वभाव हुनु भनेको परमेश्‍वरसँगको शत्रुतामा हुनु हो)। परमेश्‍वरका वचनहरूले मेरो पीडाको स्रोत प्रकट गरे। छनौटको निर्णय गर्नुपर्दा म किन अत्यन्तै व्याकुल भएँ? यसको कारण के थियो भने मलाई शैतानले अत्यन्तै भ्रष्ट तुल्याएको थियो, र म सानै हुँदादेखि मैले “अरूभन्दा असल बन र पुर्खाको नाम राख,” जस्ता शैतानी दर्शनशास्‍त्रहरूलाई विश्‍वास गरेर जीवनको उद्देश्य बनाएको थिएँ। म अरूको सम्‍मान र प्रशंसा पाउन लागिपर्थेँ, किनभने मलाई उद्देश्य बोकेर अघि बढ्नु भनेको त्यही भन्‍ने लाग्थ्यो। यसलाई हासिल गर्ने मेरो इच्‍छा शक्तिमा म लगनशील विद्यार्थी थिएँ, र जागिरमा लागिसकेपछि म सधैँ ठूलो पदका मानिसहरूको निगाह पाएर बढुवा पाउन अवस्था हेर्ने, चापलूसी गर्ने, अनि खुशी पार्ने प्रयास गरिरहेको हुन्थेँ। कम्युनिस्ट पार्टीसँग गरिएको कुनै पनि कार्य पूर्ण रूपमा क्रूरता हुन्छ भन्‍ने कुरा राम्ररी जानेर पनि आफैलाई दह्रिलो बनाएर म अघि बढिरहेँ, यसरी मैले शैतानको सेवा गरेँ अनि अशान्तिमा जिएँ। सर्वशक्तिमान् परमेश्‍वरका वचनहरूले नै मलाई हाम्रो जीवनको मूल्य र अर्थको बारेमा देखाए, र यसले नै मलाई झन्-झन् पूर्ण भएको अनुभव गरायो। तर यदि मैले विश्‍वास गरिरहेँ भने मेरो जागिर गुमाएर भविष्य बरबाद गर्ने, अनि अरूद्वारा इन्कार गरिने विकल्‍प रोज्नुपर्ने अवस्थाले मलाई “अरूभन्दा असल बन र पुर्खाको नाम राख” जस्ता शैतानी दर्शनशास्‍त्रले मेरो हृदयमा गहिरो जरा गाडेको छ भन्‍ने बुझ्न सहयोग गर्यो। त्यो निर्णय गर्नु अत्यन्तै कठिन, अत्यन्तै पीडादायी कार्य थियो, मानौँ नाम र हैसियतको पछि नलाग्‍नु भनेको मेरा वास्तविक जिम्‍मेवारीहरूलाई बेवास्ता गर्नु वा ठूलो आक्रोश देखाउनु हो। म मेरो नाम र हैसियतलाई गुमाउन इच्‍छुक थिइनँ, मानौँ ती कुरा गुमाउनु भनेको जीवन गुमाउनु हो। परमेश्‍वरका प्रकाशमय वचनहरू पढेपछि मात्रै मैले शैतानले कसरी मानिसहरूलाई अन्धा तुल्याउन, हामीलाई चोट पुर्‍याउन र हामीलाई परमेश्‍वरबाट टाढा लैजान अनि उहाँलाई धोका दिन लगाउनको लागि त्यसको प्रयोग गर्छ भन्‍ने कुरा थाहा पाएँ। त्यसले मलाई “तैँले सकारात्मक प्रगति पछ्याउनुपर्छ” भन्‍ने शीर्षक रहेको परमेश्‍वरका वचनहरूको एउटा भजन याद दिलायो: “मानिसहरूको सम्पूर्ण जीवन परमेश्‍वरकै हातमा छ, र यदि तिनीहरूले परमेश्‍वरको अघि संकल्प नलिएका भए, मानिसको यो रित्तो संसारमा को व्यर्थमा जिउन इच्‍छुक हुनेथियो र? किन झमेला मोल्‍ने? यदि तिनीहरूले परमेश्‍वरको लागि केही पनि गर्दैनन् भने, संसारमा हतार-हतार आउनेजाने गरेर, के तिनीहरूको सम्पूर्ण जीवन नै खेर गएको हुनेछैन र? यदि परमेश्‍वरले तेरो कार्यहरूलाई उल्‍लेखनीय नठान्‍नुभए पनि, के तैँले तेरो मृत्युको क्षणमा सन्तुष्टिको मुस्कान दिनेछैनस् र?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय ३९)। यो भजन मेरो लागि साँच्‍चै प्रेरणादायी थियो। यो जीवनमा हामीले केही दशकको समय मात्रै पाउँछौँ, त्यसकारण हामीले यसलाई परमेश्‍वरको कामको अनुभव गर्ने र मुक्ति पाउने, सृष्टि गरिएको प्राणीको कर्तव्य पूरा गर्दै सत्यता र जीवन प्राप्त गर्ने अवसरको रूपमा लिनुपर्छ, नत्र परमेश्‍वरको मुक्ति पाउने यो मौका गुमाउनेछौँ। त्यसपछि त के हाम्रो जीवन व्यर्थ हुनेछैन र? मेरो विश्‍वासको कारण यदि कम्युनिस्ट पार्टीले मलाई पक्राउ गरी जेल हाल्यो र यातना दियो भने, यदि मैले ज्यान नै गुमाउनु पर्‍यो भने पनि, मसँग कुनै गुनासो हुनेछैन भन्‍ने मलाई थाहा थियो। परमेश्‍वरले मलाई जीवनमा यो मौका दिनुभएको छ, त्यसकारण मैले परमेश्‍वरमा नै यसलाई समर्पित गर्नुपर्छ। यो महसुस गरेपछि, मैले प्रार्थना गरेँ, “हे परमेश्‍वर! म ठूलो रातो अजिङ्गरका बन्धन र साङ्लाहरूबाट मुक्त भएर मेरो सम्पूर्ण जीवन तपाईंलाई दिन चाहन्छु। बिन्ती छ मलाई अगुवाइ गरी विश्‍वास दिनुहोस्, अनि यो अर्को अवरोध पार गर्न मलाई सहयोग गर्नुहोस्।”

त्यसपछि एउटा घटना घट्यो जसले गर्दा मलाई जति सक्दो चाँडो कम्युनिस्ट पार्टीको सिस्टमबाट निस्किन मन लाग्यो। पार्टीको एक जना सदस्य धर्म मान्‍ने मानिस रहेछ भन्‍ने कुरा नेताले थाहा पाएपछि तिनले दाँत किट्दै भने, हामीले त्यसलाई कडा उपचार गर्न पुलिस स्टेसनमा पठाउनुपर्छ। धर्मप्रतिको कम्युनिस्ट पार्टीको आचरणको बारेमा सोच्दा मलाई डर लाग्थ्यो। मैले के सोचेँ भने, धार्मिक आस्थाप्रति यसले अत्यन्तै शत्रुवत र इसाईहरूलाई अत्यन्तै घृणा गर्ने भएकोले म ढिलोचाँडो तिनीहरूको निशाना बन्‍नेछु भन्‍ने निश्‍चित छ। यो खतरनाक स्थान हो र मैले त्यस स्थानलाई जतिसक्दो चाँडो छोड्नुपर्छ। यसको साथै, यतिका वर्षदेखि मैले कम्युनिस्ट पार्टीको प्रशंसा गाइरहेको र यसको पछि लागेर धेरै दुष्कर्म गरेको थिएँ। यदि म त्यो सिस्टममा नै बसेको भए, म यसको जालमा झन्-झन् फस्‍नेथिएँ र म छुटकाराभन्दा बाहिर हुनेथिएँ। म त्यो शैतानी संस्थाबाट तुरुन्तै टाढा जानुपर्नेथियो, र यसबाट मुक्त हुनुपर्नेथियो।

मेरो विचार बताउँदा मेरी श्रीमती अत्यन्तै चिन्तित भइन्। उनले मलाई मेरो विश्‍वासको समर्थन गर्ने, तर मलाई जागिर छोड्न दिन नसक्‍ने भनेर बताइन्। मलाई रोक्‍नको लागि उनले मेरा दिदीहरूलाई पनि कल गरिन्। तिनीहरूमध्ये धेरैजसो राज्यद्वारा संचालित उद्यममा काम गर्थे र म पक्राउ परेँ भने तिनीहरूको करियरमा असर पर्नेछ भन्‍ने तिनीहरूलाई चिन्ता थियो। मेरी दिदीले त झन् रुँदै मेरो हात पक्रेर मलाई भनिन्, “तिमीले डाक्टरको उपाधि पाएका वा मास्टर डिग्री गरेका मानिसहरूले समेत नपाउने राम्रो तलबको जागिर पाएका छौ। तिमीले कसरी परमेश्‍वरलाई पछ्याउनको लागि त्यस्तो राम्रो जागिर छोड्न सक्छौ?” उनले मलाई जबसम्‍म मैले विश्‍वासलाई जोड दिइरहन्छु तबसम्‍म घुँडा टेकेर बसिरहन्छु भनेर समेत जिद्दी गरिन्। मेरी अर्की दिदी पनि निकै रिसाएकी थिइन्, र उनले मलाई पढाउन कसरी धेरै दुःख गरेको र ३० वर्षसम्‍म बिहे समेत गर्न नपाएको कुरा बताइन्। त्यति धेरै दुःख गरेपछि अहिले हामी सबैको अवस्था राम्रो थियो र सबै परिवारले यसबाट फाइदा पाएका थिए। यदि मैले पदत्याग गरेँ भने, मैले उनको यतिका वर्षको प्रयासलाई व्यर्थ तुल्याइरहेको हुनेथिएँ। मेरी जेठी दिदीले पनि मैले मेरो जागिर छोडेँ भने उनले आफ्‍नो स्कूलमा तलबी बिदा पाउनेछैनन्, र उनको छोराले मैले उसलाई जागिर दिलाउन सहयोग गर्छु भन्‍ने आशामा थिए भनेर भनिन्। मैले मेरो विश्‍वासमा आफ्‍नो बारेमा मात्रै होइन, तर परिवारको बारेमा पनि विचार गर्नुपर्छ भनेर उनले भनिन्। त्यो बेला मलाई निर्णय गर्न कठिन भयो। म सानै हुँदादेखि मेरा दाजु र दिदीहरूले मलाई धेरै साथ दिँदै आएका थिए, र तिनीहरूको जीवन सुखद होस् र तिनीहरूले शिर ठाडो पारेर हिँड्न सकून् भनेर नै म लागिपरेको थिएँ। मैले तिनीहरूसँग सहमति जनाएको भए तिनीहरू अवश्य नै खुशी हुनेथिए, तर अहिले म विश्‍वासी बनेको थिएँ र मैले परमेश्‍वरलाई पछ्याइरहेको थिएँ, त्यसैले मैले परमेश्‍वरको अनुग्रह र प्रेम कम हुन नदिन सृष्टि गरिएको प्राणीको कर्तव्य निर्वाह गर्नुपर्थ्यो। यदि मैले आफ्नो विश्‍वास त्याग्छु भनेर मेरो परिवारलाई वाचा गरेको भए, के त्यो परमेश्‍वरलाई धोका दिएको हुन्थेन र? परमेश्‍वरलाई धोका दिनु ठूलो अपराध र मैले किमार्थ गर्न नहुने कुरा हो। परमेश्‍वरले मानवजातिलाई मुक्ति दिन कैयौँ सत्यता व्यक्त गर्नुभएको छ, र उहाँले यस्तो ठूलो मूल्य चुकाउनुभएको छ। यदि उहाँको ऋण तिर्ने मेरो अभिप्राय नभएको भए र मैले दियाबलस शैतानको अघि घुँडा टेकेर त्यससँग सम्झौतासमेत गरेको भए, त्यो अत्यन्तै अविवेकी कार्य हुने थियो। मलाई अलिक पीडा र कमजोरीको महसुस भइरहेको थियो, तर मैले निर्णय गर्नुपर्छ भन्‍ने मलाई थाहा थियो। मैले तिनीहरूलाई भनेँ, “तपाईंहरूसँग जति धेरै पैसा वा जति राम्रो जागिर भए पनि, के त्यसले रिक्तताको पीडालाई समाधान गर्न सक्छ? के त्यसले जीवन किन्‍न सक्छ? के धेरै जना धनी, शक्तिशाली मानिसहरू अझै पनि पीडामा नै जिइरहेका छैनन् र? विश्‍वास गर्नु र सत्यताको पछि लाग्‍नु यी समस्याहरूलाई समाधान गर्ने एउटै तरिका हो। मुक्तिदाता आउनुभएको छ, अनि मानवजातिलाई मुक्ति दिन सत्यताहरू व्यक्त गरिरहनुभएको छ। यो फेरि कहिल्यै नआउने अवसर हो, र यो अत्यन्तै क्षणिक छ। एकै क्षणमा महाविपत्तिहरू आइपर्न सक्छन्। यदि हामीले परमेश्‍वरलाई अहिले नै पछ्याएनौँ र पश्‍चात्ताप गरेनौँ भने विपत्तिहरू आइसकेपछि पछुतो गर्न ढीला भइसकेको हुनेछ! मैले तपाईंहरू सबैसँग पहिले नै धेरै पटक सुसमाचार प्रचार गरिसकेको छु, तर तपाईंहरूलाई विश्‍वास गर्न डर लाग्छ, कम्युनिस्ट पार्टीद्वारा पक्राउ पर्छु भन्‍ने डर लाग्छ। तपाईंहरूले पार्टीलाई पछ्याउनुपर्छ भनेर जोड दिनुहुन्छ, जुन सीधै नरक पुर्‍याउने बाटो हो। मलाई यसको पछि लाग्‍न जबरजस्ती गरेर, के तपाईंहरूले मलाई हानि गरिरहनुभएको छैन र? त्यो सिस्टममा कस्ता मानिसहरू छन्, तपाईंहरूलाई थाहा छ? तिनीहरू सबै परमेश्‍वर-विरोधी भूतहरू हुन्, जसले सबै किसिमका भयानक काम गर्न सक्छन्। तिनीहरू अवश्य नै नष्ट हुनेछन्, दण्डित हुनेछन्। विपत्तिहरू बढ्दै गइरहेका छन्। यदि तपाईंहरूले अझै पनि परमेश्‍वरमा विश्‍वास गर्नुभएन र पश्‍चात्ताप गर्नुभएन भने, तपाईंहरू अवश्य नै विपत्तिमा पर्नुहुनेछ र दण्डित हुनुहुनेछ। मैले विश्‍वास गरेपछिका वर्षहरूमा मैले केही सत्यता प्राप्त गरेँ, र विश्‍वास गर्नु मात्रै जीवनको सही मार्ग हो भन्‍ने कुरा स्पष्ट रूपमा देखेको छु। तपाईंहरू मेरो परिवार हुनुहुन्छ—के तपाईंहरूले मेरो हित चाहनुहुन्‍न? किन मलाई तपाईंहरूले कम्युनिस्ट पार्टीको यो दुष्ट मार्गमा जबरजस्ती हिँड्न लगाउनुहुन्छ? म तपाईंहरूको व्यक्तिगत निर्णयमा हस्तक्षेप गर्दिनँ, तर मैले परमेश्‍वरमा विश्‍वास गर्ने र उहाँलाई पछ्याउने निर्णय गरेको छु। मलाई पक्राउ र सतावट नै गरिए पनि म अन्त्यसम्‍मै यही मार्ग अपनाउनेछु।” मेरी श्रीमतीले अनुहार बिगारिन् र गइहालिन्, अनि अरूले मलाई थप एक शब्‍द पनि भनेनन्। पछि, भेलाहरूमा जान र कर्तव्य पूरा गर्नबाट मलाई रोक्‍नका लागि मेरी श्रीमतीले मलाई घरमा थुनेर राखिन् र मेरो निगरानी गर्नु, नजरबाट ओझेल हुन नदिनु भनेर मेरो सालोलाई दिनभरि घरमा बस्‍न लगाइन्। म तीन दिनसम्‍म कतै जान पाइनँ। त्यसले गर्दा मेरो कर्तव्यका कामहरूमा ढिलाइ भयो र मलाई अत्यन्तै खटपट भयो। के गर्ने थाहा नभएपछि, मैले परमेश्‍वरसँग प्रार्थना गरी मलाई अगुवाइ गर्नुहोस्, उम्कने बाटो दिनुहोस् भनेर अनुरोध गरेँ। त्यसपछि तेस्रो दिनको साँझतिर, मेरो बुबाले मलाई कल गरेर आमा हराएको भनेर भन्‍नुभयो, त्यसकारण मैले बल्‍ल मेरो सालोसँग मिलेर उहाँलाई खोज्न बाहिर जाने मौका पाएँ। जाँदै गर्दा, तिनले मलाई यसो भन्दै चेतावनी दिए, “तपाईंले आफ्‍नो विश्‍वास त्याग्‍नुपर्छ! भोलि तपाईंको दाजु आउँदैहुनुहुन्छ, र तपाईंले धर्म छोड्नुभएन भने तपाईंको खुट्टा भाँच्छु, जेसुकै भए पनि, तपाईंलाई विश्‍वास त्याग्‍न लगाउँछु भनेर भन्‍नुभएको छ!” यो सुन्दा म निकै व्याकुल भएँ। म त्यही बेला भागिनँ भने मैले अर्को मौका पाउनेछैन भन्‍ने मलाई थाहा भयो। तर जब म बाहिर जान लागेको थिएँ, मलाई मेरो मानसिक अवरोध पार गर्न निकै कठिन भयो। मेरा प्रियजनहरू र त्यो प्यारो गाउँलाई हेर्दा, सहज जीवन र राम्रो जागिरको बारेमा सोच्दा, मलाई मेरो हृदयमा धेरै पीडा भयो, किनभने मैले त्यही बेला ती सबै कुरा गुमाउन लागेको थिएँ। त्यसपछि हामीले भेलाहरूमा धेरै गाउने गरेका “तपाईंले परमेश्‍वरमा के समर्पित गर्नुभएको छ?” भन्‍ने शीर्षक रहेको परमेश्‍वरका वचनहरूको एउटा भजन मनमा आयो: “अब्राहामले इसहाकलाई अर्पण गरे—तिमीहरूले के अर्पण गरेका छौ? अय्यूबले सबै थोक अर्पण गरे—तिमीहरूले के अर्पण गरेका छौ? सत्य बाटो खोज्नका निम्ति कति धेरै मानिसहरूले आफ्नो जीवन दिएका छन्, आफ्नो शिर अर्पण गरेका छन्, आफ्नो रगत बगाएका छन्। के तिमीहरूले त्यो मूल्य चुकाएका छौ?” (वचन, खण्ड १। परमेश्‍वरको देखापराइ र काम। मोआबका सन्तानहरूलाई बचाउनुको महत्त्व)। मलाई परमेश्‍वरले मेरो छेउमा आएर मलाई यी प्रश्‍नहरू गर्दैहुनुहुन्छ जस्तै लाग्यो। अब्राहाम १०० वर्षका हुँदा परमेश्‍वरले तिनलाई छोरा दिनुभयो, तर तिनले छोरालाई परमेश्‍वरमा अर्पित गर्न सकेका थिए। धेरै जना प्रेरितहरूले परमेश्‍वरको सुसमाचार कार्यको लागि आफ्‍नो जवानी दिएका थिए र रगत बगाएका थिए, तर मैले के दिएको थिएँ र? नाम र हैसियत, यी व्यर्थका कुराहरूका निम्ति म वेदना गरिरहेको थिएँ। म अत्यन्तै स्वार्थी र घृणित थिएँ। परमेश्‍वरले यतिका वर्षदेखि मलाई हुर्काउन र भरणपोषण गर्न जुन बलिदान गर्नुभएको थियो त्यसको लागि म कसरी योग्य थिएँ र? साथै, मैले गरेको निर्णयको अर्थ थियो। यो मेरो विश्‍वासको लागि, र सृष्टि गरिएको प्राणीको कर्तव्य पूरा गर्नको लागि थियो। यदि मैले मेरो कर्तव्यलाई नचुनेको भए, मेरो लागि त्यो जीवनभरिको पछुतो हुनेथियो। यसको बारेमा विचार गर्दा मलाई सङ्कल्प मिल्यो। मेरो सालो माथिल्‍लो तलामा गइरहेको थियो, त्यसै बेला म भागेँ। त्यहाँदेखि नै, मैले मण्डलीमा आफ्‍नो कर्तव्य पूर्णकालीन रूपमा गर्दै आएको छु।

त्यस बेलादेखि नै मेरो विभागका धेरै जना प्रमुख र सहकर्मीहरूले पद र सम्पत्तिको लागि घुस लेनदेन गरिरहेका थिए, र यो कुरा बाहिरियो, अनि तिनीहरू जेलमा परे भन्‍ने सुनेको छु। परमेश्‍वरको सुरक्षा पाएकोमा मलाई साँच्‍चै खुशी लाग्यो। पहिले मैले अघि बढ्ने प्रयास गर्दाको समयमा म पनि अरूले जस्तै उपहारहरू पठाउने गर्थेँ, र मैले अरूको घुस पनि लिने गरेको थिएँ। यदि म त्यस्तो वातावरणमा बसेको भए मेरो पनि हालत तिनीहरूको जस्तै हुनेथियो। र अहिले मैले अरूको सारा आदर वा सम्‍मान तथा ईर्ष्या नपाएको भए पनि म मण्डलीमा कर्तव्य पूरा गर्न, सत्यताको खोजी गर्न, र इमानदार व्यक्ति बनेर जिउन सक्छु। म अत्यन्तै सन्तुष्ट र खुशी छु। यो साँच्‍चै नै सबैभन्दा अर्थपूर्ण, र बहुमूल्य प्रकारको जीवन हो। यो त “सबैभन्दा अर्थपूर्ण जीवन” भन्‍ने शीर्षक रहेको परमेश्‍वरका वचनहरूको एउटा भजनले भनेजस्तै कुरा हो: “तँ सृष्टि गरिएको प्राणी होस्—तैँले अवश्य पनि परमेश्‍वरको आराधना गर्नुपर्छ र अर्थपूर्ण जीवनको खोजी गर्नुपर्छ। तँ मानिस भएकोले तैँले आफूलाई परमेश्‍वरका निम्ति समर्पित गर्नुपर्छ र सबै दुःख भोग्नुपर्छ। तँ आज जुन सानो दुःखमा परेको छस् त्यसलाई तैँले खुसी र निर्धक्कसाथ स्वीकार गर्नुपर्छ, अनि अय्यूब र पत्रुसले जस्तो अर्थपूर्ण जीवन जिउनुपर्छ। तिमीहरू त्यस्ता मानिसहरू हौ जसले सही मार्ग पछ्याउँछन्, जसले सुधार खोजी गर्छन्। तिमीहरू त्यस्ता मानिसहरू हौ जो ठूलो रातो अजिङ्गरको देशमा खडा हुन्छन्, जसलाई परमेश्‍वरले धर्मी भन्नुहुन्छ। के त्यो सबैभन्दा अर्थपूर्ण जीवन होइन र?” (वचन, खण्ड १। परमेश्‍वरको देखापराइ र काम। अभ्यास (२))। मलाई मुक्ति दिने, शैतानको विनाशबाट उम्केर परमेश्‍वरको मुक्ति प्राप्त गर्ने मौका दिने सर्वशक्तिमान्‌ परमेश्‍वर नै हुनुहुन्छ।


५९. मानिसहरूलाई खुशी पार्दै हिँड्नुको तिक्तता

फ्र्याङ्की, ग्रीस

गत वर्ष सडकमा सुसमाचार प्रचार गरिरहेका ब्रदर ग्याब्रियललाई बर्खास्त गरियो। मैले तिनलाई यसबारेमा सोध्दा, तिनले केही वर्षदेखि आफ्नो कर्तव्यमा राम्रो काम गर्न सकेको थिइनँ भनेर भने; तिनले आफ्‍नै तरिकाले काम गर्थे, र तिनी स्वेच्छाचारी थिए, जसले गर्दा मण्डलीको काममा बाधा पुग्यो, त्यसकारण तिनलाई बर्खास्त गरिएको थियो। तिनलाई त्यस्तो मोडमा पुगेको देख्दा र त्यति पछुतो र भयानक अनुभवले भरिएको देख्दा, मलाई नराम्रो लाग्यो। हामीले सँगै काम गर्दाको क्षण सम्झँदा, मैले तिनलाई लटरपटर गर्दै काम गरेको र आफू खुशी गर्ने गरेको देखेको थिएँ। म तिनलाई यो कुरा औँल्याउन, आफ्‍नो बारेमा मनन गर्न र आत्मसचेतना हासिल गर्न मदत गर्न चाहन्थेँ, तर मुख खोल्‍न लाग्दालाग्दै म हिचकिचाएँ। मैले सोचेँ, “उनलाई बर्खास्त गर्दा अगुवाले नै उनलाई काफी रूपमा खुलासा र निराकरण गरे होलान्, त्यसकारण उनी पहिले नै दयनीय हालतमा हुनुपर्छ। यदि मैले पनि केही भनेँ भने, के त्यो घाउमा नुन हाल्‍नुसरह हुनेछैन र? के उनले ममा सहानुभूतिको कमी छ भन्‍ने सोच्‍नेछैनन् र? यसको साथै, मैले पत्ता लगाएका समस्याहरूको बारेमा अगुवाले पक्‍कै पनि पहिले नै उल्‍लेख गरिसकेको हुनुपर्छ, त्यसकारण म उनलाई सान्त्वना मात्रै दिनेछु।” त्यसैले मैले तिनलाई भनेँ, “मलाई थाहा छ तपाईंले सडकमा सुसमाचार सुनाउँदै बिताउनु भएका यतिका वर्षमा, तपाईंले धेरै अनुभव हासिल गर्नुभएको छ, वा कम्तीमा पनि धेरै अन्तर्दृष्टि पाउनुभएको छ। यहाँको मण्डलीका धेरैजसो ब्रदर-सिस्टरहरू केही वर्षपहिले मात्र आबद्ध भएका नयाँ विश्‍वासीहरू छन्; तिनीहरूसँग सुसमाचार प्रचारसम्‍बन्धी त्यति धेरै अनुभव छैन। तपाईं घर फर्केपछि सबैलाई सहयोग गर्न सक्‍नुहुन्छ।” तर अचम्‍मको कुरा, तिनले यस्तो प्रतिक्रिया दिए, “ब्रदर, तपाईंले यसो भनेको सुन्दा मलाई उदास लाग्छ। तपाईंले मेरा समस्याहरू औँल्याउनुहुन्छ र मलाई आत्मचिन्तन गर्न र अझ आत्मसचेत हुन मदत गर्नुहुन्छ होला भन्‍ने सोचेको थिएँ; त्यो मेरो जीवनको लागि फाइदाजनक हुनेथियो। तर, तपाईंले त म यस्तो अवस्थामा झरेको बेलामा समेत मेरो प्रशंसा गरिरहनुभएको छ, र मलाई मेरो बर्खास्ती ठूलो कुरा होइन र म अरूभन्दा सक्षम छु भनेर सोच्न लगाइरहनुभएको छ। तपाईं मान्छे खुसी पारिहिँड्ने व्यक्ति बन्दै हुनुहुन्छ, र शैतानको चम्चेको भूमिका खेल्दै मलाई नरकको नजिक धकेलिरहनुभएको छ। यी मिठामसिना शब्‍दहरूले मानिसहरूलाई सुधार गर्दैनन्, त्यसैले अबदेखि यस्तो कुरा नभन्‍नुहोस्। यो प्रेम गर्नु होइन, यो त खासमा अरूको लागि हानिकारक र विनाशकारी हुन्छ।” ती ब्रदरले यसो भनेको सुन्दा, मैले निकै लज्‍जित महसुस गरेँ र मलाई दुलोभित्र लुकूँ झैँ लाग्यो। ग्याब्रियलले विश्‍वास गरेको धेरै वर्ष भएको भए पनि तिनको भ्रष्ट स्वभावमा त्यति धेरै परिवर्तन आएको थिएन र तिनले आफ्‍नो कर्तव्यमा कहिल्यै पनि कुनै स्पष्ट उपलब्धि प्राप्त गरेका थिएनन्, र यो खतरनाक स्थिति थियो भन्‍ने मलाई थाहा थियो। तर मैले भने तिनका समस्याहरू औँल्याएर मदत गर्नुको सट्टा केवल मिठा कुराहरू बोलिरहेको थिएँ। म बाहिरी संसारको शैलीमा कपटी, विनम्र र तारिफ गर्ने व्यक्ति भइरहेको थिएँ। के त्यो उनीसित खेल खेल्नु र छली हुनु थिएन र? ग्याब्रियलको त्यो बर्खास्ती तिनको लागि मनन गर्ने र आफूलाई चिन्‍ने राम्रो मौका थियो। यदि तिनले सत्यताको खोजी गर्न, आत्मचिन्तन गर्न र साँचो रूपमा पश्‍चात्ताप गर्न सक्थे भने, त्यो असफलता उनको विश्‍वासको लागि परिवर्तनको बिन्दु हुन सक्थ्यो। तर तिनको भावनासँग खेल्‍न र तिनलाई बिथोल्न र बहकाउन केही पाखण्डी कुरा गर्दै म ठेस लाग्‍ने ढुङ्गा बनिरहेको थिएँ। म शैतानको चम्चे भइरहेको थिएँ। परमेश्‍वरले मानिसहरूलाई मुक्ति दिन सक्दो गर्नुहुन्छ, तर शैतानले मानिसहरूलाई बिथोल्न र बाधा दिन, र तानेर तिनीहरूलाई नरकमा लैजान युक्ति र षडयन्त्र रच्छ। मेरो त्यस व्यर्थको कुराले मेरो ब्रदरलाई हानि मात्रै गरिरहेको थियो। त्यस्तो सोच्दा, मलाई निकै डर लाग्यो, त्यसैले मैले पढ्नको लागि परमेश्‍वरका केही वचनहरू खोजेँ, र परमेश्‍वरका ती वचनहरू मनन गर्दै मेरो यो समस्या चिन्‍ने प्रयास गर्न थालेँ।

मैले देखेँ कि परमेश्‍वरका वचनहरूले यसो भन्दा रहेछन्: “यदि कुनै दाजुभाइ वा दिदीबहिनीसँग तेरो राम्रो सम्‍बन्ध छ, र तिनीहरूले आफूमा भएको गलत कुरालाई औँल्याउन तँलाई अनुरोध गर्छन् भने, तैँले कसरी यो काम गर्नुपर्छ? यो कुरा तैँले त्यस विषयलाई कसरी लिन्छस् भन्‍ने तरिकासँग सम्‍बन्धित छ। के तेरो तरिका सत्यता सिद्धान्तहरूमा आधारित छ, कि तैँले संसारसँग व्यवहार गर्ने दर्शन प्रयोग गर्छस्? तिनीहरूमा समस्या छ भनेर स्पष्टसित देख्दा पनि तैँले आफ्नो सम्बन्धमा हानि नपुगोस् भनेर तिनीहरूलाई तुरुन्तै त्यो बताउँदैनस्, बरु ‘मेरो कद अहिले निकै सानो छ र मैले तपाईँका समस्याहरू पूर्ण रूपमा बुझेको छैन, पूर्ण रूपमा बुझेपछि म तपाईँलाई बताउनेछु’ भन्दै बहाना बनाउँछस् भने, यसमा के समस्या छ? त्यसोभए समस्या के हो त? यसमा संसारसँग व्यवहार गर्ने दर्शन समावेश हुन्छ। के यो मानिसहरूलाई मूर्ख बनाउने प्रयास होइन र? तैँले स्पष्टसित जति देख्छस् त्यति बोल्‍नुपर्छ; र यदि कुनै कुरा तेरो लागि स्पष्‍ट छैन भने, स्पष्‍ट छैन भन्। आफ्‍नो मनमा जे छ त्यही भन्‍नु भनेको यही हो। यदि तँमा केही विचारहरू छन् र निश्‍चित कुराहरू तँलाई स्पष्ट भयो, तर तिनीहरूलाई चिढ्याउँछु, तिनीहरूको भावनामा चोट पुर्‍याउँछु भन्‍ने डर मानेर तैँले केही पनि नभन्‍ने निर्णय गर्छस् भने, यो संसारसँग व्यवहार गर्ने दर्शनअनुसार जिउनु हो। यदि तैँले कुनै व्यक्तिमा समस्या छ वा ऊ बरालिएको छ भन्‍ने पत्ता लगाइस् भने, तैँले उसलाई प्रेमसाथ सहयोग गर्न नसके पनि, कम्तीमा तैँले समस्या औँल्याउनुपर्छ ताकि उसले यस कुरालाई मनन गर्न सकोस्। यदि तैँले यसलाई बेवास्ता गरिस् भने, के यो उसलाई हानि गर्नु होइन र?” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै व्यक्तिले परमेश्‍वरबारे आफ्‍ना धारणा र गलतफहमीहरू हटाउन सक्छ)। अनि, धूर्त मानिसहरूको बारेमा अर्को एउटा खण्ड पनि थियो: “तिनीहरूमा सकारात्मक कुराहरूप्रति कुनै प्रेम हुँदैन, तिनीहरू ज्योतिको तृष्णा गर्दैनन्, र परमेश्‍वरको मार्गलाई वा सत्यतालाई प्रेम गर्दैनन्। तिनीहरूलाई सांसारिक प्रचलनहरू पछ्याउन मन पर्छ, तिनीहरू ख्याति, प्राप्ति, र हैसियत भनेपछि हुरुक्‍कै हुन्छन्, तिनीहरू भीडभन्दा भिन्‍न हुन मन पराउँछन्, तिनीहरू ख्याति, प्राप्ति, र हैसियतको पूजा गर्छन्, अनि महान्‌ र प्रसिद्ध व्यक्तिहरूलाई श्रद्धा गर्छन्, तर यथार्थमा तिनीहरूले पिशाचहरू र शैतानहरूलाई श्रद्धा गर्छन्। तिनीहरू हृदयमा जे पछ्याउँछन् सत्यता, वा सकारात्मक कुराहरू होइनन्; बरु तिनीहरू ज्ञानको सम्मान गर्छन्। … तिनीहरू शैतानी दर्शन र त्यसको तर्क र हरेक परिस्थितिमा त्यसको हरेक चाल र हरेक छल प्रयोग गरेर मानिसहरूलाई आफ्नो व्यक्तिगत भरोसाको आडमा ठग्छन्, उनीहरूलाई आफ्नो आराधना र पिछा गर्न लगाउँछन्। यो परमेश्‍वरमा विश्‍वास गर्ने मानिसहरू हिँड्नुपर्ने बाटो होइन; यस्ता मानिसहरूले मुक्ति नपाउने मात्र होइन, परमेश्‍वरको दण्डसमेत भेट्नेछन्—यसबारे कुनै शङ्का हुन सक्दैन” (वचन, खण्ड ३। आखिरी दिनहरूका ख्रीष्टका वार्तालापहरू। धर्ममा विश्‍वास गरेर वा धार्मिक समारोहमा सहभागी भएर मुक्ति पाउन सकिँदैन)। परमेश्‍वरका वचनहरूले मेरो मनसाय र भ्रष्टताको सत्यता पूर्ण रूपमा खुलासा गरे। ग्याब्रियलका समस्याहरूबारे मलाई स्पष्ट रूपमै थाहा थियो; तिनी आफ्‍नो कर्तव्यमा लापरवाही हुँदै आएका थिए र तिनले आफ्‍नो कर्तव्यमा मन लगाइरहेका थिएनन्। तिनी आफ्‍नो काममा लगनशील वा सिद्धान्तबद्ध थिएनन्। तिनी आफूलाई जे मन लाग्यो त्यही गर्थे, र तिनले मण्डलीको काम बिथोलेका थिए। तर म मानिसहरूलाई खुशी पार्दै हिँड्ने व्यक्ति थिएँ, र तिनलाई चिढ्याउँछु भन्‍ने डरले ती कुरा कहिल्यै औँल्याउन सकिनँ। अहिले तिनलाई बर्खास्त गरिएको थियो र तिनले आफ्‍ना असफलताहरूका बारेमा मसित खुलेर सङ्गति गरेका थिए। मैले तिनलाई आफूलाई चिन्‍न र परमेश्‍वरको अघि पश्‍चात्ताप गर्न मदत गर्न तिनका समस्याहरूका बारेमा कुरा गरेर परमेश्‍वरको इच्‍छाको बारेमा सङ्गति गर्नुपर्थ्यो। त्यो साँचो रूपमा प्रेमपूर्ण, फाइदाजनक र सुधारकारी हुनेथियो। तर म त मानिसलाई खुशी पार्ने व्यक्ति थिएँ र मैले केही बनावटी कुराहरू भनेँ। के मैले तिनलाई मूर्ख बनाएर मलाई मन पराउने बनाउने प्रयास गरिरहेको थिइनँ र? तिनले असफलता अनुभव गर्दा म तिनलाई तिनको निराकरण र खुलासा गर्ने अगुवा हुन्, तर तिनको हृदयप्रति न्यानो र सान्त्वनाको व्यवहार गर्ने म हुँ भन्‍ने अनुभव गराउन चाहन्थेँ। त्यसपछि तिनी कृतज्ञ भएर मलाई राम्रो सोच्‍नेथिए। मैले त ती ब्रदरसँग कुराकानी गर्दा अविश्‍वासीहरूको सांसारिक दर्शनहरू प्रयोग गरिरहेको थिएँ, जस्तै “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “अरूको भावना र तर्कसँग मिल्‍ने कुरा गर्नू, किनभने हकी कुरा गर्दा अरूलाई रिस उठ्छ,” “असल साथीको गल्तीमा चुप लाग्दा लामो र असल मित्रता कायम हुन्छ” आदि इत्यादि। ती सबै जिउने दुष्ट र सांसारिक शब्‍दहरू हुन् र ती पूर्ण रूपमा शैतानी दर्शनहरू हुन्। अविश्‍वासीहरूका अन्तरक्रियाहरूले सधैँ शैतानी सांसारिक दृष्टिकोणहरूलाई समर्थन गर्छन्, र तिनीहरूका शब्दहरू सधैँ चापलुसी र ढोङ्ग गर्ने खालका हुन्छन्। तिनीहरू सबैले देखावटी व्यवहार गर्छन्, अरूको भावना पढछन्, आफूले बोल्ने हरेक कुरामा चलाकी प्रयोग गर्छन्, र एउटा पनि सच्‍चा वा वास्तविक कुरा बोल्दैनन्। म त परमेश्‍वरको धेरै वचन खाएको र पिएको पुरानो विश्‍वासी थिएँ, तैपनि मैले एउटै सच्‍चा कुरा पनि बोल्‍न सकिनँ। बरु, मैले अविश्‍वासीले जस्तै शैतानी दर्शनहरू प्रयोग गरेँ, र म शैतानको पात्र थिएँ, र म झन्झन्‌ चिप्‍ले र कुटिल बनेँ। यो साँच्‍चै नै दयनीय कुरा थियो! मैले परमेश्‍वरका यी वचनहरू स्मरण गरेँ: “यदि विश्‍वासीहरू तिनीहरूका बोलीवचन र आचरणमा गैरजिम्मेवार र अनियन्त्रित छन् र गैरविश्‍वासीहरू जस्तो व्यवहार गर्छन् भने तिनीहरू गैरविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “तँ जति धेरै परमेश्‍वरको उपस्थितिमा रहन्छस्, तँसँग उति नै धेरै अनुभवहरू हुनेछन्। यदि तँ संसारमा अझै पनि पशुझैँ जिउँछस् भने—तेरो मुखले परमेश्‍वरमाथिको विश्‍वासको घोषणा गरिरहेको हुन्छ तर तेरो हृदय भने अन्यत्रै हुन्छ—अनि यदि तँ अझै पनि सांसारिक कुराहरू सम्‍बन्धी दर्शनहरूको अध्ययन गर्छस् भने, तेरा सबै अघिल्‍ला प्रयासहरू व्यर्थका भएका हुँदैनन् त?” (वचन, खण्ड १। परमेश्‍वरको देखापराइ र काम। अनुभवको विषयमा)। वर्षौंको मेरो विश्‍वासलाई फर्केर हेर्दा, मैले सत्यतालाई प्राप्त गरेको वा सरल र इमानदार व्यक्ति बनेको थिइनँ, बरु म त सधैँ सांसारिक चालचलनहरूमै लागिरहेको थिएँ। म सत्यतालाई प्रेम गर्ने वा स्विकार्ने व्यक्ति थिइनँ। अनि, मैले परमेश्‍वरको अघि आएर प्रार्थना गरेँ, “हे परमेश्‍वर, म कुटिल छु! म साँचो रूपमा पश्‍चात्ताप गरी शैतानी र सांसारिक दर्शनअनुसार जिउन छोड्‍न चाहन्छु।”

त्यो अनुभव र पाठपछि, अरूसँग अन्तरक्रिया गर्दा, म अझ बढी सतर्क हुन सक्षम भएँ, र समस्याहरूबाट तर्कँदै मानिसहरूलाई खुशी पार्ने बन्‍नुको साटो तिनीहरूलाई फाइदा पुग्‍ने गरी बोल्ने अभ्यास गर्न थालेँ। तर मलाई शैतानले अत्यन्तै गहन रूपमा भ्रष्ट तुल्याएको हुनाले, कुनै कुरा मेरो व्यक्तिगत चासोहरूसँग सम्‍बन्धित हुनेबित्तिकै, म फेरि मानिसहरूलाई खुशी पार्ने व्यक्ति नबनी बस्‍न सक्दिनथेँ।

त्यतिबेला, मैले ब्रदर हड्सनसँग भिडियो निर्माणको काम गरिरहेको थिएँ। तिनी निकै कठोर विचारका थिए र कामको बारेमा तिनलाई मभन्दा बढी थाहा थियो। मलाई लाग्यो कि, म विनम्र हुनुपर्छ ताकि तिनले मलाई अहङ्कारी र केही नजान्‍ने नसोचून्। त्यसकारण हाम्रो कर्तव्यको दौरान, हामीबीच वैचारिक मतभेद आउँदा, सम्बन्धमा आउने दरारबाट बच्‍न र तिनीसित मिलेरै बसिरहन, मैले “मैत्रीभाव सम्पत्ति हो भने धैर्यता चमक हो” भन्‍ने भनाइ नै पालन गर्ने प्रयास गरिरहेँ। कहिलेकहीँ तिनले बनाएका भिडियोहरूमा केही समस्या र गल्तीहरू देख्थेँ र म ती सुधार गर्न सुझाव दिन्थेँ, तर मैले उल्‍लेख गरेका कुराहरू तिनलाई समस्या हुन् जस्तो लाग्दैनथ्यो। तिनले केही बहाना वा व्यक्तिगत विचारहरू मात्रै प्रस्तुत गर्थे। म तिनीसँग पूर्ण रूपमा सहमत नभए पनि, मलाई थप विवाद गर्दा गतिरोध वा विवाद पैदा हुन्छ, र सबैले मलाई अहङ्कारी, आत्मधर्मी, र जिद्दी भन्‍नेछन् भन्‍ने डर लाग्थ्यो, त्यसैले म यो कुरालाई छोडिदिन्थेँ। हामीले त्यसरी नै केही महिना काम गर्‍यौँ, तर हाम्रा भिडियोहरू बहिर आउँदा, सधैँ कतै न कतै समस्याहरू देखा परिरहन्थे, र तीमध्ये धेरैजसो समस्याहरू मैले सुरुमा औँल्याएकै कुराहरू हुन्थे। फलस्वरूप, हामीले ती भिडियोहरूमा फेरि काम गर्नुपर्थ्यो। अन्ततः अहङ्कारी, आत्मधर्मी र जिद्दी भएको कारण हड्सनलाई बर्खास्त गरियो। आखिरमा यी भिडियोहरूको काम सम्पन्‍न त गरियो, तर यसबारेमा मलाई हृदयमा ढुक्‍क वा शान्ति महसुस भएन। बरु, चिन्ता र पछुतोले सतायो। म आफ्‍नो कर्तव्यमा मानिसहरूलाई खुशी पार्ने काम गर्थेँ, सतही सद्भाव कायम राख्थेँ, र अरूलाई चिढ्याइएला कि भनी डराउँथेँ, र सिद्धान्तहरू पालना गर्दिनथेँ। मैले साझेदार सहकर्मीको रूपमा आफ्नो जिम्मेवारी साँचो रूपमा पूरा गरेको थिइनँ, र भिडियो बनाउने काममा बाधा दिइरहेको थिएँ। मलाई एकदमै भयानक अनुभूति भयो। त्यसपछि अगुवा मसँग कुरा गर्न आइन् र यसो भन्दै मेरो खुलासा गरिन्, “ब्रदर-सिस्टरहरूसँग काम गर्दा तपाईंले सत्यता सिद्धान्तहरू पालन गर्नुभएको छैन। प्रोडक्शनको बेला तपाईंलाई हड्सनको विचार गलत छ भनेर स्पष्टै थाहा थियो, र पनि कुनै विवाद हुन नदिन र आफ्नो छवि रक्षा गर्न तपाईंले अन्धाधुन्ध ब्रदर चेनलाई पछ्याउनुभयो, जसले गर्दा भिडियोहरूमा फेरि काम गर्नुपर्‍यो र हाम्रो प्रगतिमा ढिलाइ भयो।” त्यसपछि तिनले भनिन्, “तपाईं अरू जसरी हिड्छन्, त्यसैअनुसार हिँड्नुहुन्छ। तपाईंले सत्यताको खोजी गरेर यसलाई तुरुन्तै समाधान गर्नुपर्छ।” यो सुन्दा मलाई गाह्रो भयो। त्यसपछिका केही दिनसम्‍म मैले यस विषयमा प्रार्थना र चिन्तन गरिरहेँ र परमेश्‍वरका वचनहरू पढिरहेँ।

मैले देखेँ कि सर्वशक्तिमान्‌ परमेश्‍वरले यसो भन्‍नुभएको रहेछ: “हर प्रकटीकरणको लागि ख्रीष्टविरोधीका वचनहरू विशेष रूपमा दयालु, सभ्य र विशिष्ट देखिन्छन्। जसले सिद्धान्त उल्लङ्घन गर्ने, र मण्डलीको काममा भाँजो हाल्ने र बाधा दिने काम गरे ख्रीष्टविरोधीले यी मानिसहरूलाई खुलासा वा आलोचना गर्दैनन्; तिनीहरूले आँखा चिम्लिन्छन्, र मानिसहरूलाई आफू हर मामिलामा उदार भएको सोच्ने तुल्याउँछ। मानिसहरूले जस्तोसुकै भ्रष्टताहरू प्रकट गर्ने र दुष्ट कार्यहरू गर्ने भए पनि, ख्रीष्टविरोधी बुझकी र सहनशील हुन्छ। तिनीहरू क्रोधित हुँदैनन्, वा झनक्‍कै रिसाउँदैनन्, मानिसहरूले केही गलत काम गर्दा र परमेश्‍वरको घरका हितलाई हानि पुऱ्याउँदा, तिनीहरू झर्कंदैनन् र ती मानिसहरूलाई दोष दिँदैनन्। जोसुकैले खराब काम गरेको र मण्डलीको काममा बाधा पुऱ्याएको भए पनि, तिनीहरूले आफूसँग यसको कुनै सरोकार छैनझैँ गरी यसलाई कुनै वास्ता गर्दैनन्, र यस विषयको खातिर तिनीहरूले मानिसहरूलाई कहिल्यै चिढ्याउनेछैनन्। ख्रीष्टविरोधीहरूले सबैभन्दा धेरै केको चिन्ता गर्छन्? कति जना मानिसहरूले तिनीहरूको मान गर्छन्, र तिनीहरूले कष्ट भोग्दा कति मानिसहरूले देख्छन्, र यसको लागि प्रशंसा गर्छन् भन्‍ने कुरालाई लिएर तिनीहरू सबैभन्दा धेरै चिन्तित हुन्छन्। ख्रीष्टविरोधीहरू कष्ट व्यर्थमा कहिल्यै खेर जानु हुँदैन भन्‍ने विश्‍वास गर्छन्; तिनीहरूले जुनै कठिनाइ सहे पनि, तिनीहरूले जे मूल्य चुकाए पनि, तिनीहरूले जुनै असल काम गरे पनि, तिनीहरू अरूप्रति जति नै रखवाला, विचारशील र प्रेमिलो भए पनि, ती सबै व्यवहार अरूको अगाडि नै गरिनुपर्छ, ताकि त्यो कुरा अझ धेरै मानिसहरूले देख्न सकून्। अनि, तिनीहरूले यसरी व्यवहार गर्नुको लक्ष्य के हो? मानिसहरूको निगाह पाउनु, धेरै मानिसहरूलाई हृदयमा तिनीहरूका कार्यहरू, आचरण र चरित्रको अनुमोदन र स्वीकृति महसुस गराउनु। कतिपय ख्रीष्टविरोधीहरूले यो बाहिरी रूपमा असल देखिने व्यवहारद्वारा आफूलाई ‘एक असल व्यक्ति’ को रूपमा स्थापित गर्ने प्रयाससमेत गर्छन्, ताकि सहयोग माग्दै अझै बढी मानिसहरू तिनीहरूकहाँ आऊन्। … तिनीहरूका कार्यहरूले मानिसहरूलाई हृदयमा तिनीहरूको आराधना गर्ने तुल्याइसकेका मात्र हुँदैनन्, त्यहाँ तिनीहरूका लागि ठाउँ समेत राख्छन्। तिनीहरू परमेश्वरको स्थान लिन चाहन्छन्—ख्रीष्टविरोधीले यी कामकुरा गर्नुको उद्देश्य यही हो। यी कामकुरा गरेर ख्रीष्टविरोधीले सुरुवाती सफलता पाइसकेको छ भन्ने प्रस्टै छ; यी नासमझ मानिसहरूका हृदयमा यस ख्रीष्टविरोधीले ठाउँ पाइसकेको छ, अनि केही मानिसहरूले तिनीहरूलाई आराधना गर्न र आदरभावले हेर्न थालिसकेका छन्। ख्रीष्टविरोधीले हासिल गर्न चाहने उद्देश्य यही हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरले ख्रीष्टविरोधीहरू विशेष रूपमा दुष्ट र घृणित हुन्छन् भनेर देखाउनुभएको छ। तिनीहरू आफैलाई ढाकछोप गर्न र अरूको मन जित्‍नको लागि राम्रो व्यवहार गर्न र राम्रो बोल्न सिपालु हुन्छन्, र यसरी तिनीहरू मात्रै सहनशील र बुज्झकी छन् भन्‍ने सोच्ने तुल्याउँछन्, ताकि अरूले सान्त्वना पाउन तिनीहरूलाई नै खोजून्। यस्तो कामले मानिसहरूलाई परमेश्‍वरबाट झन्झन् टाढा लैजान्छ, र तिनीहरूको हृदयमा ख्रीष्टविरोधीहरूले परमेश्‍वरको स्थान लिन्छन्। म ठ्याक्‍कै त्यस्तै थिएँ। ब्रदर-सिस्टरहरूले कर्तव्यको दौरान समस्याहरू औँल्याएर एक-अर्कालाई सहयोग गर्नुपर्छ, तर मैले आफ्‍नै छवि रक्षा गर्नको लागि अरूलाई चिढ्याउने कामबाट टाढै बसिरहेको थिएँ। मैले हड्सनका भिडियोहरूमा केही समस्याहरू देखेको थिएँ तर मैले सत्यता सिद्धान्तहरू पालन गरिनँ, केवल होमा हो मिलाउँदै हिँडिरहेँ। म मानिसहरूलाई खुशी पार्ने व्यक्ति थिएँ, र मैले सत्यता अभ्यास गरिनँ। म कसैले पनि मलाई अहङ्कारी नसोचून्, बरु सबैले सहनशील, बुज्झकी, र अरूको भावनाको ख्याल गर्ने ठानून् भन्‍ने चाहन्थेँ। म आफूसँग कुराकानी गर्ने सबैलाई खुशी पार्न चाहन्थेँ ताकि तिनीहरूले मलाई मन पराऊन् र तिनीहरूमा मेरो राम्रो छाप बसोस्। यो दुष्ट उद्देश्य हासिल गर्न, मैले सकारात्मक छवि कायम राख्‍ने प्रयासमा मण्डलीको कामलाई समेत बाँकी राखिनँ। म अत्यन्तै स्वार्थी थिएँ। परमेश्‍वरको न्याय र प्रकाशमार्फत, मैले देखेँ कि म त मनिसहरूलाई खुशी पार्ने व्यक्ति बनेर ख्रीष्टविरोधीको मार्गमा हिँडिरहेको रहेछु। यो महसुस गरेपछि मलाई अत्यन्तै ग्लानि भयो। त्यसपछि मैले आत्मचिन्तन गरिरहेँ। विश्‍वासी भएपछिको मेरो विगतको समयको बारेमा सोच्दा, मैले अरूलाई सधैँ आफ्नो असल रूप मात्र देखाएको पाएँ। मैले कसैलाई बोली र व्यवहारमा परोपकारी, शिष्ट, र परिष्कृत देख्‍नेबित्तिकै, म उसैको अनुकरण गर्ने प्रयास गरिहाल्थेँ। ब्रदर-सिस्टरहरूको मनमा बसेको मेरो छवि रक्षा गर्न म सहज र मिलनसार देखिन चाहन्थेँ। अरूको समस्या देख्दा वा तिनीहरूले भ्रष्टता प्रकट गर्दा म त्यसबारेमा बिरलै कुरा गर्थेँ, किनभने तिनीहरूलाई अप्ठ्यारोमा पार्छु कि भन्‍ने डर लाग्थ्यो। मलाई याद छ, पहिले म सुसमाचार डिकन हुँदा, म सधैँ सानो भएर बस्‍ने र नम्रताको साथ बोल्‍ने सक्दो प्रयास गरिरहेको हुन्थेँ। अरूलाई आफ्‍नो कर्तव्यमा अत्यन्तै लापरवाही र सिद्धान्तहीन भएको देख्दा, यदि मैले यो कुरा उठाएँ भने, सबैले मलाई सहानुभूति नभएको व्यक्ति ठान्लान् र मेरो “असल मान्छे” को छवि बिग्रेला भनी डराउँथेँ। त्यसैले, तथाकथित प्रेमको कारण, मैले अरूलाई मदत गर्ने प्रयास गर्दा, आफूले बोल्‍ने शब्‍दहरूमा म होसियार हुन्थेँ, र नम्र र अप्रत्यक्ष रूपमा बोल्थेँ। म कसैलाई कहिल्यै सीधै औँल्याउँदिनथेँ वा तिनीहरूको कामको गम्‍भीरता देख्‍न सहयोग गर्दिनथेँ। म तिनीहरूलाई अप्रत्यक्ष रूपमा इङ्गित मात्रै गर्थेँ। मैले कसैलाई बर्खास्त गर्नुपर्दा, उसलाई ठेस पुर्‍याइरहेको छु जस्तो लाग्थ्यो र के भन्‍ने थाहा हुँदैनथ्यो। मैले गर्नुपर्ने सङ्गति अरूद्वारा गराउन म सक्दो प्रयास गर्थेँ, र म यो काम आइपर्दा पन्छिहिँड्थेँ। यसरी, आफ्‍नो हैसियत र छवि रक्षा गर्न म सक्दो प्रयास गर्थेँ, र ब्रदर-सिस्टरहरूले म कहिल्यै धाक लगाउँदिनँ र मिलनसार छु भनी भन्थे। तिनीहरूले मलाई नेतृत्व पदको लागि पनि सिफारिश गर्थे, किनभने तिनीहरूले ममा “असल मानवता छ” र म अरूलाई दमन गर्दिनँ भन्‍ने सोच्थे। म अत्यन्तै आत्मसन्तुष्ट थिएँ। ख्रीष्टविरोधीहरूले मानिसहरूलाई बहकाउन र आफूतिर खिच्न देखावटी असल बानीबेहोरा प्रयोग गर्छन्। के मेरो हृदयमा पनि त्यस्तै मनसाय र उद्देश्यहरू थिएनन् र? म आफ्‍नो घृणित मनसाय र भ्रष्ट प्रकृतिको बारेमा कहिल्यै मनन गर्दिनथेँ, र मानिसहरूलाई खुशी पार्ने व्यक्ति हुनुमा कुनै गलत छैन जस्तो लाग्थ्यो। यसरी मैले अरूको अनुमोदन र सहयोग पाउन सक्थेँ, र मानिसहरूलाई मेरो बारेमा राम्रो सोच्‍ने तुल्याउन सक्थेँ: यो एकदमै राम्रो जिउने तरिका हो जस्तो लाग्थ्यो। तर अब म देख्‍न सक्थेँ कि मैले मानिसहरूलाई खुशी पार्ने व्यक्ति बनेर सबैभन्दा गुप्त र गुपचुप रूपमा आफैलाई स्थापित गर्दै अरूलाई बहकाइरहेको र आफूतर्फ खिचिरहेको थिएँ। म ख्रीष्टविरोधीको मार्गमा हिँडिरहेको थिएँ।

एक दिन, मैले मेरो भक्तिको समयमा परमेश्‍वरका वचनहरूको एउटा खण्ड पढेँ, र त्यसले मनभित्र हलचल गरायो: “जब मानिसहरूले सधैँ आफ्‍नै हितहरूका बारेमा विचार गर्छन्, जब सधैँ आफ्‍नै गर्व र आडम्बरको रक्षा गर्ने प्रयास गरिरहन्छन्, जब तिनीहरूले भ्रष्ट स्वभाव प्रकट गर्छन् र पनि त्यसलाई समाधान गर्न सत्यताको खोजी गर्दैनन्, तब परिणाम के हुन्छ? परिणाम यो हुन्छ कि तिनीहरूले कुनै जीवन प्रवेश पाउँदैनन्, तिनीहरूमा साँचो अनुभव गवाहीको कमी हुन्छ। अनि यो खतरनाक हुन्छ, होइन र? यदि तैँले कहिल्यै पनि सत्यताको अभ्यास गर्दैनस् भने, यदि तँसँग कुनै अनुभव गवाही छैन भने, समय आएपछि तँलाई खुलासा गरिनेछ र हटाइनेछ। परमेश्‍वरको घरमा अनुभव गवाही नभएका मानिसहरूको के काम हुन्छ र? तिनीहरूले अवश्य नै कुनै कर्तव्य पनि राम्ररी पूरा गर्दैनन्, र कुनै काम पनि उचित रूपमा गर्न सक्षम हुँदैनन्। के तिनीहरू फोहोर होइनन् र? परमेश्‍वरलाई वर्षौँसम्‍म विश्‍वास गरेर पनि यदि मानिसहरूले कहिल्यै पनि सत्यता अभ्यास गर्दैनन् भने, तिनीहरू अविश्‍वासीहरू हुन्; तिनीहरू दुष्ट मानिसहरू हुन्। यदि तैँले सत्यताको अभ्यास कहिल्यै गर्दैनस् र यदि तेरा अपराधहरू झन्झन् धेरै हुँदै गए भने, तेरो परिणाम निश्‍चित हुन्छ। यो स्पष्ट छ कि तेरा सबै अपराधहरू, तैँले हिँड्ने गलत मार्ग, र पश्‍चात्ताप गर्न तैँले गर्ने इन्कार—यी सबै कुरा जोडिएर दुष्ट कार्यहरूको थुप्रो बन्छ; त्यसैले तेरो परिणाम के हुन्छ भने, तँ नरक जानेछस्—तँलाई दण्डित गरिनेछ। के तँलाई यो सानोतिनो कुरा हो भन्‍ने लाग्छ? यदि तँलाई दण्ड भएको छैन भने, यो कति भयानक हुन्छ भन्‍ने बोधसमेत तँमा हुनेछैन। जब त्यो दिन आउँछ जहाँ तैँले साँच्‍चै नै सङ्कटको सामना गर्छस्, र तँ मृत्युको सम्‍मुख हुन्छस्, तब पछुतो गर्नको लागि धेरै ढिला भइसकेको हुनेछ। यदि तैँले परमेश्‍वरमाथिको आफ्‍नो विश्‍वासमा सत्यता स्वीकार गर्दैनस्, र यदि तैँले परमेश्‍वरमा विश्‍वास गरेको वर्षौँ भयो, र पनि तँमा कुनै परिवर्तन आएको छैन भने, अन्तिम परिणाम के हुन्छ भने तँलाई हटाइनेछ र त्यागिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। म सधैँ असल मान्छे बनिरहेको हुन्थेँ र सत्यता अभ्यास गर्दिनथेँ। अरूसँग मेरो सहकार्य गर्दा, म सधैँ मण्डलीको हितमा हानि पुर्‍याएर अरूलाई आकर्षित गर्ने र अरूको मन जित्‍ने दुष्ट उद्देश्य पूरा गर्थेँ। मैले गरेका हरेक काम दुष्कर्म थिए। यदि म त्यसरी नै अघि बढिरहेको भए, मलाई परमेश्‍वरले हटाउनुहुनेथियो र दण्ड दिनुहुनेथियो। परमेश्‍वरका वचनहरूबाट मैले उहाँको धर्मी स्वभावलाई र सत्यता अभ्यास नगर्नेहरूलाई उहाँले कति घृणा गर्नुहुन्छ भन्‍ने कुरालाई अनुभव गर्न सकेँ। म तुरुन्तै पश्‍चात्ताप गर्न, अभ्यासको मार्ग खोजी गर्न र मानिसहरूलाई खुशी पार्ने मेरो स्वभावलाई समाधान गर्न चाहन्थेँ।

मैले परमेश्‍वरका वचनहरू पढेँ, जसले यसो भन्छन्: “जब परमेश्‍वरसँगको तेरो सम्बन्ध सामान्य बन्छ, अनि मानिसहरूसँग तेरो सम्बन्ध सामान्य बन्छ। परमेश्‍वरसँग सामान्य सम्‍बन्ध निर्माण गर्नको लागि, सबै कुरा परमेश्‍वरका वचनहरूको जगमा निर्माण भएको हुनुपर्छ, तैँले आफ्‍नो कर्तव्य परमेश्‍वरका वचनहरूअनुसार निर्वाह गर्न र परमेश्‍वरले अह्राउनुभएको काम पूरा गर्न सक्‍नुपर्छ, तैँले आफ्‍ना दृष्टिकोणहरूलाई सिधा पार्नुपर्छ, र सबै कुरामा सत्यताको खोजी गर्नैपर्छ। तैँले सत्यतालाई बुझेपछि यसलाई अभ्यास गर्नैपर्छ, र तँमाथि जेसुकै आइपरे पनि, तैँले परमेश्‍वरसँग प्रार्थना गर्नैपर्छ र परमेश्‍वरप्रति समर्पित हृदयले खोजी गर्नैपर्छ। यसरी अभ्यास गर्दा, तैँले परमेश्‍वरसँग सामान्य सम्‍बन्ध कायम राख्‍न सक्‍नेछस्। तैँले आफ्‍नो कर्तव्य उचित रूपमा निर्वाह गर्दैगर्दा, परमेश्‍वरका चुनिएका मानिसहरूको जीवन प्रवेशलाई फाइदा नपुर्‍याउने कुनै पनि काम नगर्ने, र दाजुभाइ-दिदीबहिनीहरूको लागि उपयोगी नहुने कुनै पनि कुरा नबोल्ने सुनिश्‍चित गर्नुपर्छ। कम्तीमा पनि, तैँले तेरो विवेकको विरुद्ध जाने कुनै पनि काम गर्नु हुँदैन र लाजमर्दो काम त तैँले किमार्थ गर्नु हुँदैन। विशेष गरी, परमेश्‍वरको विरुद्धमा विद्रोह गर्ने वा उहाँको विरोध गर्ने काम तैँले कदापि गर्नु हुँदैन, र मण्डलीको काम वा जीवनमा बाधा दिने कुनै पनि कुरा गर्नु हुँदै हुँदैन। तैँले गर्ने सबै कार्यमा निष्पक्ष र प्रतिष्ठित बन् र तेरो प्रत्येक कार्य परमेश्‍वर समक्ष पेश गर्न सकिने कुरा सुनिश्चित गर्। कहिलेकाहीँ देह कमजोर बन्न सक्ने भए तापनि, तैँले व्यक्तिगत लाभको लोभविना, स्वार्थी वा तुच्छ कुनै पनि काम नगरी, र बारम्बार आत्मसमीक्षा गर्दै, परमेश्‍वरको परिवारको हितलाई सबैभन्दा अगाडि राख्न सक्नुपर्छ। यस तरिकाले तँ बारम्बार परमेश्‍वरको अगाडि आएर जिउन सक्छ्‍नेछस्, र परमेश्‍वरसँगको तेरो सम्बन्ध पूर्ण रूपमा सामान्य बन्‍नेछ” (वचन, खण्ड १। परमेश्‍वरको देखापराइ र काम। परमेश्‍वरसँग तेरो सम्बन्ध कस्तो छ?)। “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरको वचन पढेर, मैले हरेक कुरामा सत्यताको खोजी गर्ने र परमेश्‍वरको पक्षमा उभिनेहरू, आफ्ना व्यक्तिगत इच्‍छाहरू त्याग्‍ने र मण्डलीको कामलाई समर्थन गर्नेहरू मात्र मानव स्वरूपमा जिइरहेका हुन्छन् र तिनीहरूले मात्र अरूसँग सामान्य सम्‍बन्ध विकास गर्न सक्छन् भनेर बुझेँ। त्यसपछि, मैले सबै परिस्थितिमा मन्डलीका हितहरूलाई नै पहिलो प्राथमिकता दिने अभ्यास गर्न थालेँ, र म सबै कुरामा परमेश्‍वरको इच्‍छालाई सन्तुष्ट गर्ने प्रयास गर्थेँ। केही समयसम्‍म यसो गरिसकेपछि, मैले आफ्नो दैनिक जीवनमा र आफ्‍नो कर्तव्यमा सत्यताको अभ्यास गर्ने धेरै मौका पाउँदो रहेछु भन्‍ने थाहा पाएँ। उदाहरणको लागि, भेलाहरूमा मैले कतिपय मानिसहरू शब्द र धर्मसिद्धान्तहरू भट्याइरहेका वा विषयवस्तुबाहिर गइरहेका देख्थेँ। कतिपयले चाहिँ सङ्गतिको दौरान व्यर्थका कुरा बरबराइरहेका र हाम्रो भेलाको समय लम्ब्याइरहेका हुन्थेँ। यसले हाम्रो मण्डली जीवनमा हानि गर्थ्यो, तर समूह अगुवाले यसलाई औँल्याउने वा सुधार गर्ने प्रयास गर्दैनथे। सुरुमा त मलाई केही भन्‍न मन लागेन, तर मलाई अलिक ग्‍लानि भयो—र सोचेँ, म फेरि पनि मानिसहरूलाई खुशी पार्ने व्यक्ति बनिरहेको छु? मैले तुरुन्तै परमेश्‍वरलाई प्रार्थना गरेँ, र मेरो गलत मनसाय त्यागेँ। भेलाको अन्त्यमा मैले आफूले देखेका समस्याहरूबारे कुरा उठाएँ र समाधानहरूबारे सुझाव दिएँ। मैले आफूलाई त्याग्दा र मण्डलीको कामलाई समर्थन गर्दा साँच्‍चै नै केही शान्ति मिल्दो रहेछ भन्‍ने अनुभूति गरेँ। यसको साथै, मैले राम्ररी चिनेको एक ब्रदर बर्खास्त भएका थिए, र तिनले मलाई तिनी सहजता खोज्थे, धर्तता र चलाकी अपनाउँथेँ, र आफ्‍नो कर्तव्यमा अप्रभावकारी हुन्थे, त्यसैले यस्तो भयो भनेर बताएका थिए। सुरुमा त मैले तिनलाई सान्त्वना दिएर मेरो बारेमा तिनलाई राम्रो सोच्‍ने बनाउन मन लागेको थियो, तर त्यसपछि मैले सत्यताको अभ्यास गर्नुपर्छ भन्‍ने महसुस गरेँ। त्यसकारण, मैले आफ्नो हृदय शान्त पारेँ र ती ब्रदरलाई सुधार गर्नको लागि के भन्‍नुपर्छ भन्‍नेबारेमा विचार गरेँ। मैले हाम्रो पहिलेका कुराकानीबारे सोचेँ। कर्तव्यको दौरान तिनमा सहजताप्रतिको इच्‍छा स्पष्टै देखिन्थ्यो। मैले कुनै कुरा नलुकाई तिनलाई तिनले कर्तव्यको दौरान प्रकट गरेका मनोवृत्तिसम्‍बन्धी समस्याहरू औँल्याइदिएँ र तिनलाई परमेश्‍वरका केही सान्दर्भिक वचनहरू पठाएँ। पछि, तिनले मलाई धन्यवाद दिए र ती सबै कुराले तिनलाई मदत गर्‍यो भनी बताए। त्यसो गरेपछि, मलाई निकै ढुक्‍क लाग्यो, र शान्तिको अनुभव गरेँ।

परमेश्‍वरका वचनहरूको न्याय र प्रकाशमार्फत, मैले के बुझेँ भने, यदि म शैतानका सांसारिक दर्शनहरूअनुसार निरन्तर जिइरहेँ भने, म झन्‍झन् चिप्ले र कुटिल मात्र बन्‍नेछु; मैले मानव बन्‍नु भनेको के हो, सोसम्बन्धी सबैभन्दा तल्लो मापदण्ड समेत गुमाउनेछु, र आखिरमा अरूलाई र आफैलाई चोट पुर्‍याउनेछु। मैले के पनि सिकेँ भने, परमेश्‍वरका वचनहरूअनुसार जिउनु र सत्यता सिद्धान्तहरूअनुसार व्यवहार गर्नु मात्रै मानवता धारण गर्ने र साँचो रूपमा असल व्यक्ति बन्‍ने एउटै तरिका हो।


६०. झूटा अगुवाबारे रिपोर्ट गर्नु: एउटा व्यक्तिगत सङ्घर्ष

ग्यान जियाओ, चीन

गत वर्षको अगस्टमा, म बर्खास्त भएपछि, एक जना अगुवाले मलाई अर्को मण्डलीमा स्थानान्तर गरे। त्यहाँ मेरो पहिलो भेलामा ब्रदर लियाङ्ग हुई एक घण्टापछि आइपुगेको मैले देखेँ। मण्डली अगुवा सिस्टर ट्यान मिन पनि त्यहीँ थिइन्। मैले सोचेँ, “दाजुभाइ-दिदीबहिनीहरूले लियाङ्ग हुई लापरवाह छन् र आफ्‍नो कर्तव्यमा आफूलाई जे मन लाग्यो त्यही गर्छन्, र सधैँ कुनै कारणविना नै भेलाहरूमा ढिलो आउँछन् भनेका मैले सुनेकी छु। आजको भेलामा तिनी निकै ढिलो आइपुगे, त्यसकारण यस समस्याको विषयमा ट्यान मिनले तिनीसँग सङ्गति गर्नुपर्छ।” तर उनले यसलाई एकदमै हल्का रूपमा लिइन् र केही पनि भनिनन्। भेलाको बेला, अर्का ब्रदरले आफू पैसाको बन्धनमा परेर आफ्‍नो कर्तव्यमा ध्यान दिन नसकेको कुरा बताए, र तिनी निकै निराश देखिन्थे। हामीमध्ये केहीले तिनलाई सङ्गति गर्न र सहयोग दिन परमेश्‍वरका केही वचन खोज्यौँ, तर ट्यान मिनले मण्डली अगुवाको रूपमा कुनै सङ्गति नै गरिनन्। उनले भेलाहरूमा कुनै जिम्‍मेवारी नलिइरहेकी, र कसैलाई तिनीहरूको समस्यामा सहयोग नगरी झारा मात्रै टारिरहेकी मैले देखेँ। म उनीसँग यो समस्याबारे कुरा गर्न चाहन्थेँ। तर मलाई के लाग्यो भने, यो मेरो त्यहाँ पहिलो भेला हो, मलाई सबै कुरा थाहा नहुन सक्छ, त्यसकारण मैले प्रतीक्षा गरेर हेर्नुपर्छ, अनि मात्रै बोल्‍नुपर्छ। त्यसपछिका केही भेलाहरूमा पनि उनले ठीक त्यस्तै व्यवहार गरेकी देख्दा, म छक्‍कै परेँ। कहिलेकहीँ उनले परमेश्‍वरका केही वचनहरू पढिसकेपछि, तिनमा त्यति सङ्गति नै नगरी निकै चाँडै भेला समाप्त गर्थिन्, र परमेश्‍वरका वचनहरूमा सङ्गति गर्ने कार्यमा उनले ध्यान दिँदैनथिइन्। मैले मनमनै विचार गरेँ: “अगुवाको कर्तव्यको मुख्य भाग भनेको दाजुभाइ-दिदीबहिनीहरूलाई परमेश्‍वरका वचनहरू पढ्न र सत्यतामा सङ्गति गर्न डोऱ्याउनु हो, ताकि तिनीहरू सत्यता बुझेर परमेश्‍वरका वचनहरूको वास्तविकतामा प्रवेश गर्न सकून्। तर ट्यान मिनले परमेश्‍वरका वचनहरूमा सङ्गति गर्ने कार्यमा नेतृत्व गरिरहेकी छैनन्, र मानिसहरूका समस्या समाधान गर्दिनन्। के यो कर्तव्यलाई बेवास्ता गर्नु होइन र? के यसो गर्न झारा टार्नु मात्रै होइन र? यसरी त कसरी कुनै पनि काम पूरा गर्न सकिन्छ र? यस्तै भइरह्यो भने, सबैको जीवन प्रवेशमा ढिलाइ हुनेछ। म केही भन्न चाहन्छु, तर उनले मेरो कुरा स्वीकार गर्दिनन्, मलाई अहङ्कारी भन्‍नेछिन्, र बर्खास्त भएपछि अरूको मामिलामा हात हाल्‍नुको सट्टा आफ्‍नै बारेमा मनन गर्नुपर्छ भन्‍नेछिन् भन्‍ने मलाई डर छ।” यो सोचेपछि, मैले पछि हट्ने र यस कुरालाई बिर्सिदिने, अनि आफैमा ध्यान केन्द्रित गर्ने निर्णय गरेँ।

एक महिनापछि मलाई अर्को कर्तव्य दिइयो र मलाई अरू दुईवटा भेलाको निम्ति खटाइयो। ती भेलाका दाजुभाइ-दिदीबहिनीहरूले परमेश्‍वरका वचनहरूमा सङ्गति गर्नेबारे वा आफ्‍ना अनुभव र ज्ञानबारे कुराकानी गर्ने विषयमा पनि ध्यान दिँदैनथिए। कहिलेकहीँ त तिनीहरू गफ मात्रै गरेर बस्थे। मलाई मण्डली जीवनको सफलता मण्डलीको नेतृत्व गर्ने व्यक्तिसँग प्रत्यक्ष सम्‍बन्धित हुन्छ, र यदि यस्तै भइरह्यो भने दाजुभाइ-दिदीबहिनीहरूको जीवन प्रवेशमा हानि पुग्नेछ भन्‍ने लाग्यो, त्यसकारण मैले ट्यान मिनलाई यो कुरा बताएँ। अचम्‍मको कुरा, उनले यो कुरा पटक्‍कै स्वीकार गरिनन्, र मण्डली जीवनमा सफलताको कमी हुनु दाजुभाइ-दिदीबहिनीहरूको समस्या हो भनेर जोड दिइन्। मैले मनमनै विचार गरेँ: “उनले आत्मसमीक्षा गर्दिनन् र सबै जिम्‍मेवारी दाजुभाइ-दिदीबहिनीहरूको काँधमा हालिदिन्छिन्। उनले मण्डली अगुवाको हैसियतमा सत्यता स्वीकार गर्दैगर्दिनन् वा दाजुभाइ-दिदीबहिनीहरूको सुझाव सुन्दिनन्, र मण्डली जीवनको लागि कुनै बोझ लिँदिनन्। कसरी उनले अरूलाई सत्यता बुझ्‍न वा परमेश्‍वरको वचनको वास्तविकतामा प्रवेश गर्न अगुवाइ गर्न सक्छिन् र? यसले दाजुभाइ-दिदीबहिनीहरूलाई हानि मात्रै गर्नेछ। मैले फेरि पनि यसबारे उनीसँग कुरा गर्नुपर्छ।” तर मैले मुख खोल्‍न लागेकी मात्र के थिएँ, तब यस्तो सोच्दै म चिन्ता गर्न थालेँ, “उनले भर्खरै मेरो सुझाव स्वीकार गरिनन्, र उनले यसबारे आफ्‍नो आचरण देखाइन्। मैले कुरा दोहोर्‍याएर के हुनेवाला छ र? उनी मण्डली अगुवा हुन्, त्यसकारण मैले फेरि पनि उनीसँग कुरा गरेँ भने, म आफ्‍नो सीमाभन्दा बाहिर गइरहेकी छु भन्‍ने सोचेर मलाई ईख राख्न सक्छिन्। मैले मुखमा बुजो लगाउनुपर्छ।” त्यसरी सोच्दा मलाई अलिक असहज भयो, तर अन्त्यमा, मैले केही नभन्‍ने निर्णय गरेँ। केही दिनपछि, ट्यान मिनले मलाई उनले एउटा भेलामा दाजुभाइ-दिदीबहिनीहरूको निराकरण गरिन् भनेर बताइन्, त्यसपछि तिनीहरूलाई उनले कसरी निराकरण गरेकी थिइन् सो स्पष्टसित बेलीबिस्तार लगाइन्। यो सुन्दा त म तीनछक परेँ, र सोचेँ: “तिमीमा आत्म-चेतनाको यति धेरै कमी कसरी हुन सक्छ? मण्डली अगुवाको रूपमा तिमी गैरजिम्‍मेवार र लापरवाह भएकीले मण्डली जीवनमा अनुशासन छैन। तिमीले कसरी त्यसको लागि अरूलाई गाली गर्न सक्छौ? सत्यतामा कुनै सङ्गति नगरी मानिसहरूलाई गाली मात्र गरेर केही पनि समाधान हुँदैन।” मलाई उनको समस्याबारे फेरि कुरा उठाउन मन लागेको थियो, तर उनको दृढ विश्वास देख्दा, उनले यसलाई राम्ररी स्वीकार गर्छिन् भन्‍ने मलाई लागेन। मैले सोचेँ, “मलाई भर्खरै बर्खास्त गरिएको थियो, त्यसकारण उनको समस्या उल्‍लेख गर्ने मसँग के अधिकार छ र? साथै, हाम्रो सँगै उठबस भइरहन्छ, त्यसकारण उनी रिसाइन् भने, मण्डलीमा मेरो लागि अवस्था कठिन हुनेछ। त्यसपछि, यदि उनले मलाई कर्तव्य दिन मानिनन् भने, मैले मुक्ति पाउने मौका गुमाउनेछु। त्यसोभए ठीकै छ, म केही पनि भन्दिनँ, र आफ्‍नो टाउको जोगाउँछु, मण्डली जीवन जिउँछु, र आफ्नो कर्तव्य पूरा गर्छु।”

मैले केही दाजुभाइ-दिदीबहिनीहरूले सुसमाचार कार्यको इन्‍चार्ज ट्यान मिन हुन्, तर उनले तिनीहरूसँग भेला नगरेकोसमेत धेरै भइसक्यो भनेर भनेको सुनेँ। तिनीहरूले के पनि सुनाए भने, तिनीहरूले नयाँ विश्‍वासीहरूको समस्या समाधान गर्न सकेनन्, र कति जना नयाँ विश्‍वासीहरूलाई धर्मका पाष्टर र एल्डरहरूले दुःख दिएका हुनाले तिनीहरू भेलामा आउन छाडे। मैले सोचेँ, “सुसमाचार कार्य अत्यन्तै महत्त्वपूर्ण छ, तर ट्यान मिनले वास्तविक समस्या समाधानका लागि केही गरिरहेकी छैनन्। कस्तो गैरजिम्‍मेवार! ट्यान मिनले कुनै व्यावहारिक काम गर्दिनन् र नयाँ विश्वासीहरूले कुनै पनि मलजल वा पोषण नपाएकाले विश्‍वास त्याग्‍नुको पछाडि सिधै उनकै हात छ!” मलाई लाग्यो, यो निकै गम्‍भीर समस्या हो, र मैले अवश्यै उनीसँग आमने-सामने कुरा गर्नुपर्छ। केही दिनपछि मैले ट्यान मिनलाई भेटेँ र दाजुभाइ-दिदीबहिनीहरूले उठाएका समस्याबारे कुरा उठाएँ, तर उनले सबै समस्याको दोष दाजुभाइ-दिदीबहिनीहरूमाथि थोपरिन्। उनले कुनै जिम्‍मेवारी लिएकी पटक्कै देखिएन। मैले के कुरा पनि औँल्याएँ भने, मण्डली अगुवा भएर व्यावहारिक समस्याहरूलाई समाधान गर्न केही नगरेर उनी गैरजिम्‍मेवार भइरहेकी छिन् र आफ्‍नो कर्तव्यलाई बेवास्ता गरिरहेकी छिन्, र यसले मण्डलीको काममा ढिलाइ हुनेछ र दाजुभाइ-दिदीबहिनीहरूलाई हानि गर्नेछ। तर उनले अनुहार बिगारिन् र एक शब्‍द पनि बोलिनन्। मैले सोचेँ: “उनले व्यावहारिक काम गरिरहेकी छैनन्, आफ्‍नो कर्तव्यको लागि बोझ लिइरहेकी छैनन्, र उनले कहिल्यै पनि सत्यता स्वीकार गरेकी छैनन्। यसको अर्थ उनी झूटो अगुवा हुन् र उनको खुलासा भएको छ, अनि उनलाई जतिसक्दो चाँडो हटाउन मैले उनका समस्याबारे उच्‍च तहका अगुवाकहाँ रिपोर्ट गर्नुपर्छ।” तर यस्तो सोच्दै म हिचकिचाएँ, “यदि मैले उनको बारेमा रिपोर्ट गरेँ र उनले थाहा पाइन् भने, के मैले उनलाई मात्र टोकसो गरिरहेकी छु र जानाजानी उनीसँग निहुँ खोजिरहेकी छु भनेर उनले भन्‍नेछिन्? उनलाई बर्खास्त गरियो भने त ठीकै हो, तर गरिएन भने, के मैले उनलाई चिढ्याएकी मात्र हुँदिनँ र? त्यसो भयो भने त मलाई यो मण्डलीमा बसी नसक्नु हुनेछ। यदि उनले मलाई बर्खास्त गरिन् र मैले आफ्‍नो कर्तव्य गुमाएँ भने, के मैले मुक्ति पाउने मौका गुमाउनेछु? त्यसोभए ठीकै छ, म उनका समस्याबारे रिपोर्ट गर्दिनँ, र आफ्‍नो कर्तव्य मात्र पूरा गरिरहनेछु।” तर यस्तो विचार गर्दा मलाई निकै दोषी महसुस भयो। मैले मण्डलीमा झूटो अगुवा छ भनेर देख्‍न सके, तर मैले त्यो कुरालाई आफैमा सीमित राखेँ। के यसो गर्नु मण्डलीको कामलाई साथ दिनु हो र? मलाई के गर्ने-गर्ने भयो, त्यसकारण मैले परमेश्‍वरको अघि आएर प्रार्थना गरेँ, “हे परमेश्‍वर, मैले ट्यान मिनका समस्याहरू देखेकी छु र म उनको बारेमा रिपोर्ट गर्न चाहन्छु, तर मसँग केही चिन्ताका विषय छन्। बिन्ती छ मलाई डोऱ्याउनुहोस्, ताकि म यी अन्धकारका शक्तिहरूलाई जितेर मण्डलीको कामको रक्षा गर्न सकूँ।” 

पछि, मैले परमेश्‍वरको वचनको एउटा खण्ड पढेँ: “अगुवा वा कामदारलाई कसरी व्यवहार गर्ने सम्बन्धमा मानिसहरूसँग हुनुपर्ने मनोवृत्ति के हो? यदि अगुवा वा सेवकले गर्ने काम सही र सत्यताबमोजिम छ भने तैँले तिनीहरूको आज्ञापालन गर्दा हुन्छ; यदि तिनीहरूले गर्ने काम गलत छ र सत्यताबमोजिम छैन भने तैँले तिनीहरूको पर्दाफास गर्न, विरोध गर्न र फरक राय राख्‍न सक्छस्। यदि तिनीहरू वास्तविक काम गर्न सक्षम छैनन् वा मण्डलीको काममा बाधा पुग्नेगरी दुष्कर्महरू गर्छन्, र झुटा अगुवा, झुटा सेवक, वा ख्रीष्टविरोधी भएको खुलासा भएका छन् भने, तैँले तिनीहरूलाई खुट्ट्याउन, पर्दाफास गर्न र रिपोर्ट गर्न सक्छस्। यद्यपि, केही परमेश्‍वरबाट चुनिएका मानिसहरू सत्यता बुझ्दैनन् र खास गरी डरपोक हुन्छन्; तिनीहरू झूटा अगुवा र ख्रीष्टविरोधीहरूले दमन गर्छन् र दुःख दिन्छन् भनेर डराउँछन्, त्यसैले तिनीहरू सिद्धान्तहरू पालना गर्ने आँट गर्दैनन्। तिनीहरू भन्छन्, ‘यदि अगुवाले मलाई हटायो भने म सकिन्छु; यदि ऊसले सबैलाई मेरो पर्दाफास गर्न र मलाई त्याग्‍न लगायो भने, म अबउप्रान्त परमेश्‍वरमा विश्‍वास गर्न सक्षम हुनेछैनँ। यदि मैले मण्डली छोडेँ भने, परमेश्‍वरले मलाई चाहनुहुनेछैन र मलाई बचाउनुहुनेछैन। अनि के मेरो आस्था व्यर्थ भएको हुनेछैन र?’ के यस्तो सोचाइ हाँसउठ्दो होइन र? के यस्ता मानिसमा परमेश्वरप्रति साँचो आस्था हुन्छ? के कुनै झूटो अगुवा वा ख्रीष्टविरोधीले तँलाई निष्कासन गर्दा परमेश्वरको प्रतिनिधित्व गरिरहेको हुनेछ? कुनै झूटो अगुवा वा ख्रीष्टविरोधीले तँलाई दुःख दिनु र निष्कासित गर्नु भनेको शैतानको काम हो, र यसको परमेश्वरसित कुनै सम्बन्ध छैन; मानिसहरू मण्डलीबाट हटाइँदा वा निष्कासित गरिँदा, त्यो तब मात्र परमेश्वरको अभिप्रायबमोजिम हुन्छ जब मण्डली र परमेश्वरका चुनिएका सबै जनबीच संयुक्त निर्णय हुन्छ, अनि हटाउने वा निष्कासन गर्ने काम पूर्णतया परमेश्वरको घरको कामका बन्दोबस्त र परमेश्वरको वचनका सत्यता सिद्धान्तबमोजिम हुन्छन्। झूटो अगुवा वा ख्रीष्टविरोधीद्वारा निष्कासित हुँदैमा कसरी तैँले मुक्ति प्राप्त गर्न सक्दैनस् भन्ने हुन्छ? यो त शैतान र ख्रीष्टविरोधीले दिने उत्पीडन हो, र यसको मतलब तैँले परमेश्वरको मुक्ति प्राप्त गर्नेछैनस् भन्ने होइन। तैँले मुक्ति प्राप्त गर्न सक्नु नसक्नु परमेश्वरमा भर पर्छ। कुनै मानव तैँले परमेश्वरको मुक्ति प्राप्त गर्न सक्छस् कि सक्दैनस् भनी निर्णय गर्न योग्य हुँदैन। तँ यसबारे प्रस्ट हुनैपर्छ। अनि तँलाई कुनै झूटा अगुवा वा ख्रीष्टविरोधीले गर्ने निष्कासनलाई परमेश्वरद्वारा निष्कासन गरिएको ठान्नु—के यो परमेश्वरको अपव्याख्या गर्नु होइन र? हो। अनि यो परमेश्वरको अपव्याख्या गर्नु मात्र नभई उहाँविरुद्ध विद्रोह गर्नु पनि हो। यो केही हदसम्म परमेश्वरको निन्दा पनि हो। के यसरी परमेश्वरको अपव्याख्या गर्नु अज्ञानता र मूर्खता होइन र? कुनै झूटो अगुवा वा ख्रीष्टविरोधीले तँलाई निष्कासन गर्दा किन तँ सत्यता खोज्दैनस्? किन तँ केही समझशक्ति प्राप्त गर्न सत्यता बुझ्ने व्यक्ति खोज्दैनस्? अनि तैँले यो कुरा माथिकाहरूलाई किन रिपोर्ट गर्दैनस्? यसले के प्रमाणित गर्छ भने तँ परमेश्वरको घरमा सत्यताको राज चल्छ भनेर विश्वास गर्दैनस्, यसले तँमा परमेश्वरप्रति साँचो आस्था छैन, तँ परमेश्वरमा साँचो विश्वास गर्ने व्यक्ति होइनस् भनेर देखाउँछ। यदि तँ परमेश्वरको सर्वशक्तिमान्‌तामा भरोसा गर्छस् भने, किन कुनै झूटो अगुवा वा ख्रीष्टविरोधीले प्रतिशोध लिन्छ भनेर डर मान्छस्? के उसले तेरो भाग्य निर्धारण गर्न सक्छ? यदि तँ खुट्ट्याउन सक्छस् र तैँले उसका कार्यहरू सत्यतासँग ममेल खाँदैनन् भनी पत्ता लगाइस् भने, सत्यता बुझ्ने परमेश्वरका चुनिएका जनहरूसित किन सङ्गति नगर्ने? तँसित मुख छ, त्यसैले किन बोल्ने आँट गर्दैनस्? किन तँ झूटो अगुवा वा ख्रीष्टविरोधीदेखि यति धेरै डराउँछस्? यसले तँ डरपोक, निकम्मा, शैतानको नोकर होस् भनेर प्रमाणित गर्छ” (वचन, खण्ड ४। ख्रीष्टविरोधीहरूको खुलासा। विषयवस्तु तीन: तिनीहरू सत्यताको पछि लाग्नेहरूलाई बहिष्कार र आक्रमण गर्छन्)। यो पढ्दा मेरो हृदय उज्यालो भयो। जब हामी मण्डलीमा झूटो अगुवा पत्ता लगाउँछौं, तब हामी तिनीहरूप्रति झुक्नु हुँदैन र हरेक मोडमा तिनीहरूबाट विवश बन्नु हुँदैन। हामीले खडा भएर तिनीहरूको खुलासा गर्नुपर्छ, र तिनीहरूका बारेमा उच्‍च तहका अगुवाहरूलाई रिपोर्ट गर्नुपर्छ। परमेश्‍वरको इच्‍छा त्यही हो। ट्यान मिनले व्यावहारिक काम गरेकी छैनन्, र उनी झूटो अगुवा हुन् भन्‍ने मलाई थाहा थियो, तर मैले त्यस कुरालाई गलत दृष्टिकोणबाट हेरेकी हुनाले, उनका समस्याबारे खुलेर बोल्‍ने आँट गरिनँ। अगुवासँग अख्‍तियार हुन्छ र हामीले कुनै कर्तव्य पूरा गर्न सक्छौँ कि सक्दैनौँ भन्‍ने कुराको निर्णय उनले नै गर्छिन्, र यदि मैले उनलाई चिढ्याएँ भने, आफ्‍नो कर्तव्य गुमाउनेछु त्यसपछि मैले मुक्ति पाउनेछैनँ भनेर सोचिरहेकी थिएँ। मैले विश्‍वास गरेको यतिका वर्षमा अझै पनि परमेश्‍वरलाई बुझेकी रहेनछु भन्ने कुरा मैले थाहा पाएँ। परमेश्‍वरको घरमा, सत्यता र परमेश्‍वर स्वंयले शासन गर्नुहुन्छ। मैले कर्तव्य पाउने कि नपाउने वा मैले मुक्ति पाउने कि नपाउने भन्‍ने कुरा परमेश्‍वरकै हातमा हुन्छ, कुनै अगुवाको हातमा हुँदैन। यदि झूटो अगुवाले अख्‍तियार लियो र मलाई साँच्‍चै दमन गऱ्यो भने पनि, त्यो क्षणिक मात्र हुनेथियो। परमेश्‍वरले सबै कुरा देख्‍नुहुन्छ र पवित्र आत्‍माले सबै कुरा प्रकट गर्नुहुनेछ, त्यसकारण ढिलो-चाँडो झूटा अगुवा र ख्रीष्टविरोधीहरूको खुलासा हुनेछ र तिनीहरू बहिष्कृत हुनेछन्। मैले परमेश्‍वरको धर्मी स्वभावलाई बुझिनँ, र मलाई अरू मानिसहरूलाई चिढ्याउँछु कि भन्‍ने डर थियो, तर परमेश्‍वरलाई चिढ्याउँछु भन्‍ने डर थिएन। मेरो हृदयमा परमेश्‍वरको निम्ति ठाउँ थिएन। म कस्तो प्रकारको विश्‍वासी रहेछु? मैले त के सोचिरहेकी थिएँ भने, म अगुवा होइन, त्यसकारण म ट्यान मिनको आलोचना गर्ने स्थानमा छैनँ र अरूले मलाई अरूको मामिलामा हस्तक्षेप गर्नु हुँदैन भन्‍नेछन् भन्‍ने चिन्ता लागेको थियो। त्यस परिस्थितिप्रति मेरो दृष्टिकोण साँच्‍चै हास्यास्पद थियो। परमेश्‍वरको घरको सदस्यको हैसियतमा, मलाई बर्खास्त गरिए पनि वा मैले जुन कर्तव्य पूरा गरे पनि, त्यसले केही फरक पार्दैन—यदि मैले मण्डलीमा झूटो अगुवा पत्ता लगाएँ भने, तिनीहरूबारे रिपोर्ट गर्नु मेरो जिम्‍मेवारी, दायित्व हो। त्यसो गर्नु भनेको मण्डलीको कामको रक्षा गर्नु र सकारात्मक कुरा हो। यसो गर्नु भनेको दाजुभाइ-दिदीबहिनीहरूको जीवनको लागि जिम्‍मेवारी लिनु पनि हो, र यो म आफ्नो सीमाबाहिर जानु वा हस्तक्षेप गर्नु कदापि होइन, र यो अहङ्कारी हुनु र ठूलो बन्‍नु त झन् हुँदै होइन। यो त परमेश्‍वरका चुनिएका एक जना मानिसले आफ्नो कर्तव्य पूरा गर्नु हो। यो कुरा बुझेपछि म किन झूटा अगुवाको खुलासा गर्न त्यति डराएकी थिएँ भनेर मैले आत्मसमीक्षा गरेँ। यस समस्याको वास्तविक जड के थियो?

मैले खोजी गर्ने क्रममा परमेश्‍वरका यी वचनहरू पढेँ: “विवेक र तर्कशक्ति दुवै व्यक्तिको मानवत्वका तत्वहरू हुनुपर्छ। यी सबैभन्दा आधारभूत र सबैभन्दा महत्त्वपूर्ण, दुवै हुन्। अनि, अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवत्वको कमी भएको, अत्यन्तै कमजोर मानावत्व भएको व्यक्ति हो। यसलाई अलि विस्तारमा हेर्दा, यस व्यक्तिले पतित मानवत्वका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू प्रदर्शन गर्छन् भनेर विश्‍लेषण गरी हेर्। (तिनीहरू स्वार्थी र तुच्छ हुन्छन्।) स्वार्थी र तुच्छ मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन। … कतिपय मानिसहरूले जुनसुकै कर्तव्य निर्वाह गरिरहेको हुँदा पनि कुनै जिम्मेवारी लिँदैनन्। तिनीहरूले आफूले पत्ता लगाएका समस्याहरूबारे आफ्ना वरिष्ठहरूलाई तुरुन्तै रिपोर्ट पनि गर्दैनन्। मानिसहरूले अवरोध र बाधा पुऱ्याइरहेको तिनीहरूले देख्दा, तिनीहरू आँखा चिम्लन्छन्। दुष्ट मानिसहरूले दुष्कर्म गरिरहेको देख्दा पनि तिनीहरू उनीहरूलाई रोक्‍ने प्रयास गर्दैनन्। तिनीहरू परमेश्‍वरको घरका हितहरूको सुरक्षा गर्दैनन्, न त आफ्नो कर्तव्य र जिम्मेवारी के हुन् भनेर ख्याल नै गर्छन्। यस्ता मानिसहरूले आफ्नो कर्तव्य निर्वाह गर्दा कुनै वास्तविक कार्य गर्दैनन्; तिनीहरू मान्छे खुसी पार्दै हिँड्नेहरू र आरामको लालसा गर्नेहरू हुन्; तिनीहरू आफ्नै आडम्बर, इज्‍जत, हैसियत र हितको लागि मात्र बोल्छन् र काम गर्छन्, अनि आफूलाई फाइदा हुने कुराहरूमा मात्र आफ्नो समय र प्रयास समर्पण गर्न इच्छुक हुन्छन्। त्यस किसिमको व्यक्तिका कार्य र उद्देश्यहरू सबैलाई स्पष्ट हुन्छ: जब मुख देखाउने वा केही आशिष्‌ पाउने अवसर हुन्छ, तब तिनीहरू देखा परिहाल्छन्। तर जब मुख देखाउन पाउने कुनै अवसर हुँदैन, वा जब पीडा भोग्ने समय हुन्छ, तब कछुवाले टाउको लुकाएजस्तै तिनीहरू दृश्यबाट हराइजान्छन्। के यस प्रकारको मानिसमा विवेक र समझ हुन्छ? (हुँदैन।) के यस्तो व्यवहार गर्ने विवेक र समझहीन व्यक्तिले स्व-निन्दा महसुस गर्छ? यस्ता मानिसहरूमा स्व-निन्दाको कुनै बोध हुँदैन। यस प्रकारको व्यक्तिको विवेकले केही काम गर्दैन। यस्ताहरूले कहिल्यै पनि आफ्नो विवेकबाट स्व-निन्दा महसुस गरेका हुँदैनन्, त्यसैले के तिनीहरूले पवित्र आत्माले गर्नुहुने निन्दा वा अनुशासन ताडना महसुस गर्न सक्छन् त? अहँ, तिनीहरूले सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्‍वरका वचनहरूले मलाई के बुझ्‍न सहयोग गरे भने, झूटो अगुवाको खुलासा र रिपोर्ट गर्न डराउने बानी “जुन कुराले आफूलाई असर गर्दैन त्यसको लागि टाउको दुखाउनु हुँदैन,” “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्,” र “आफ्नो दूनो आफै सोझ्याउनुपर्छ” जस्ता शैतानी दर्शनशास्‍त्रहरूमा भरोसा गरेको कारण आएको हो। यी शैतानी दर्शनहरू मेरो आदर्शवाक्यको भाग बनेका थिए र तीद्वारा मेरो सोचाइ नियन्त्रित थियो, त्यसकारण मैले मण्डलीको कामबारे विचारै नगरी सधैँ आफ्‍नै हितहरूको रक्षा गर्ने प्रयास गरिरहेकी थिएँ। म झन्-झन् घृणित, स्वार्थी र छली बनिरहेकी थिएँ। ट्यान मिनले व्यावहारिक काम गर्दिनन् र सत्यता स्वीकार गर्दिनन्, उनी झूटो अगुवा हुन् भन्‍ने कुरा मैले स्पष्टसित देखेकी थिएँ। उनको व्यवहारले मण्डलीको काममा असर पारिसकेको थियो र दाजुभाइ-दिदीबहिनीहरूको जीवन प्रवेशमा ढिलाइ गरिसकेको थियो, त्यसकारण मैले यस विषयलाई खुलासा गरेर उनको बारेमा रिपोर्ट गर्नुपर्थ्यो। तर उनी रिसाइन् भने, उनले मलाई दोष दिन्छिन् र दमन गर्छिन् भन्‍ने डरले, मैले उनको बारेमा रिपोर्ट गर्ने आँट गरिनँ। म आफ्‍नो प्रतिष्ठा, हैसियत, र भावी गन्तव्यलाई रक्षा गर्न चाहन्थेँ, त्यसकारण मैले झूटो अगुवाप्रति आँखा चिम्‍लँदै पुरै हात बाँधेर मण्डलीको काम र दाजुभाइ-दिदीबहिनीहरूको जीवन प्रवेशमा हानि पुगेको हेरिरहेँ। म मण्डलीको काममा बाधा पुर्‍याउने झूटो अगुवालाई छुट दिँदै शैतानको पक्षमा उभिरहेकी थिएँ। म आफ्‍नै बारेमा मात्रै चिन्ता गर्दै, परमेश्‍वरप्रति कुनै भक्तिभाव नराखी, अनि विवेक र तर्कशक्तिविहीन बनेर म शैतानको विषअनुसार जिइरहेकी थिएँ र यसको दास बनिसकेकी थिएँ। म अलिकति पनि मानव रूपमा जिइरहेकी थिइनँ। मैले आफूलाई अझै पनि शैतानको प्रभुत्व र अधिकारमा रहेको देखेँ। मैले सत्यता पछ्याउनुपर्थ्यो, शैतानलाई त्याग्‍नुपर्थ्यो र म परमेश्‍वरको आज्ञापालन गर्ने व्यक्ति बन्‍नुपर्थ्यो। जब यी सबै कुरा स्पष्ट भयो, मलाई साँच्‍चै नै आफू परमेश्‍वरप्रति ऋणी छु भन्‍ने महसुस भयो र म कति स्वार्थी र एकदमै अनुचित व्यक्ति बनेकी थिएँ भनेर घृणा जाग्यो। मैले झूटो अगुवाबारे तुरुन्तै रिपोर्ट गरिहाल्‍नुपर्थ्यो र परमेश्‍वरको हृदयमा चोट पुर्‍याउन रोक्नुपर्थ्यो। त्यसकारण, मैले वास्तविक काम नगर्ने वा सत्यता स्वीकार नगर्ने ट्यान मिनका सबै समस्याबारे माथिल्‍लो तहका अगुवालाई बताइदिएँ। तर केही दिन बित्यो, र तिनीहरूले कसरी ट्यान मिनलाई ठेगान लगाए भन्‍ने बारेमा माथिल्‍लो तहका अगुवाबाट मैले केही पनि खबर पाइनँ। मलाई अलिक चिन्ता लाग्यो। यदि यो झूटो अगुवालाई चाँडै नै हटाइएन भने, यसले मण्डलीको काममा बाधा पुर्‍याइरहनेछ, त्यसकारण मैले के भइरहेको छ भनेर बुझ्‍न फेरि पत्र लेख्‍ने विचार गरेँ। तर त्यसपछि मैले सोचेँ, “यदि मैले फेरि यसबारे कुरा उठाएँ भने, माथिल्‍लो तहका अगुवाले मलाई धेरै कुरामा हात हालिरहेकी छु भन्ने सोच्‍न सक्छिन्। जे भए पनि, मैले आफ्नो कुरा भनिसकेकी छु, त्यसकारण सायद मैले आफ्‍नो जिम्‍मेवारी पुरा गरिसकेकी छु र मैले बाँकी कुराको चिन्ता गर्नु पर्दैन।” तर यो सोच्दा मलाई अलिक असजिलो महसुस भयो, र त्यो रात म निदाउनै सकिनँ।

एक बिहान मैले परमेश्‍वरका यी वचनहरू पढेँ: “यदि कुनै मण्डलीमा सत्यको अभ्यास गर्न इच्छुक र परमेश्‍वरको गवाही दिन सक्ने कोही छैन भने त्यो मण्डलीलाई पूर्ण रूपमा अलग गर्नुपर्दछ, र अरू मण्डलीहरूसँग त्यसको सम्बन्ध विच्छेद गर्नुपर्दछ। यसलाई ‘मृत्युलाई गाड्नु’ भनिन्छ; शैतानलाई तिरस्कार गर्नु भनेको यही हो। यदि एउटा मण्डलीमा धेरै जना स्थानीय बदमासहरू छन्, र तिनीहरूलाई ‘स-साना झिँगोहरू’ ले पछ्याउँछन् जसमा पूर्ण रूपमा विवेकको कमी हुन्छ, र यदि विश्‍वासीहरूले सत्य देखेर पनि ती बदमासहरूका बन्धनहरू र धूर्तताहरू अस्वीकार गर्न सक्दैनन् भने, तब अन्त्यमा ती सबै मूर्खहरूलाई हटाइनेछ। यी साना झिँगोहरूले कुनै डरलाग्दो काम नगरेको हुन सक्छ, तर तिनीहरू अझ छली हुन्छन्, झन् धेरै चलाख र धोकेबाज हुन्छन्, र यस्तो सबैलाई हटाइनेछ। एउटै पनि बाँकी रहनेछैन! जो शैतानका हुन् उनीहरू शैतानकहाँ फर्किनेछन् भने जो परमेश्‍वरका हुन् उनीहरू निश्चय सत्यको खोजीमा लाग्नेछन्; उनीहरूका प्रकृतिद्वारा यसको निर्णय गरिन्छ। शैतानको पछि लाग्नेहरू सबै नष्ट होऊन्! त्यस्ता मानिसहरूलाई कुनै दया देखाइनेछैन। सत्यको खोजी गर्नेहरूका निम्ति प्रबन्ध गरिन्छ, र उनीहरूले आफ्नो हृदयको सन्तुष्टिका निम्ति परमेश्‍वरको वचनको आनन्द लिन सक्छन्। परमेश्‍वर धर्मी हुनुहुन्छ; उहाँले कसैलाई पक्षपात गर्नुहुन्न। यदि तँ दियाबलस हो भने तँ सत्य प्रयोग गर्न असमर्थ छस्; यदि तँ सत्यको खोजी गर्ने व्यक्ति होस् भने यो निश्चित छ कि तँ शैतानद्वारा बन्दी बनाइनेछैनस्। यस कुरामा कुनै शङ्का छैन” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। मैले परमेश्‍वरका वचनहरूबाट के देखेँ भने, उहाँको स्वभाव पवित्र र धर्मी छ, अनि त्यसले कुनै अपराध सहँदैन। उहाँले झूटा अगुवा र ख्रीष्टविरोधीहरूले मण्डलीको काममा बाधा दिएको र दाजुभाइ-दिदीबहिनीहरूको जीवन प्रवेशमा ढिलाइ गराएको कुरालाई घृणा गर्नुहुन्छ। झूटा अगुवा र ख्रीष्टविरोधीहरू देखापर्दा सत्यता अभ्यास नगर्ने वा मण्डलीका हितहरूको रक्षा नगर्नेहरूलाई परमेश्‍वरले तिरस्कार गर्नुहुन्छ। यस्तो व्यक्तिले सत्यता बुझेको हुन्छ तर अभ्यास गर्दैन, बरु आफ्‍नै हितहरूबारे मात्रै विचार गर्छ। तिनीहरू साँच्‍चै नै छली र धूर्त हुन्छन्, अनि पश्‍चात्ताप गर्न मानेनन् भने तिनीहरूलाई हटाइनेछ। ट्यान मिन झूटो अगुवा हुन्, र उनीभन्दा माथिका अगुवाले तुरुन्तै प्रतिक्रिया नदिएकी हुनाले, मैले यसबारे कुरा उठाइरहनुपर्छ र यो ठेगान नलागिञ्‍जेलसम्‍म लागिपर्नुपर्छ भन्‍ने मलाई थाहा थियो। तर म आफैलाई मात्रै रक्षा गर्न र मलाई व्यक्तिगत रूपमा प्रभाव नपार्ने कुनै पनि कुरालाई बेवास्ता गर्न चाहन्थेँ। उनलाई छाडा हुन र मण्डलीको काममा बाधा पुर्‍याउन दिइरहेकी थिएँ। म परमेश्‍वरको इच्छाप्रति संवेदनशील बनिरहेकी र सत्यताको पक्षमा उभिरहेकी थिइनँ, बरु शैतानको पक्षमा उभिरहेकी थिएँ। त्यो त झूटो अगुवाको दुष्टतामा सहभागी हुनु थियो। मैले कुनै भयानक काम गरेकी छु जस्तो नदेखिए पनि, समस्या आइपर्दा यदि मैले सत्यता अभ्यास गरिनँ वा मण्डलीको कामको रक्षा गरिनँ भने, अन्त्यमा म हटाइनेथिएँ। यसपटक मैले आफ्‍ना हितहरूको चिन्ता गर्नु हुँदैन र यो झूटो अगुवालाई मण्डलीको काममा हानि गरिरहन दिनु हुँदैन भन्‍ने मलाई थाहा थियो। माथिल्‍लो तहका अगुवाले ट्यान मिनलाई ठेगान लगाउन ढिलाइ गरिन्, त्यसैले, त्यसको कारण मलाई थाहा नभए पनि, त्यो अवस्था त मैले आफ्‍ना व्यक्तिगत हितहरूलाई पन्छ्याएर सत्यता सिद्धान्तहरूलाई कायम राख्न सक्छु कि सक्दिनँ भनेर हेर्न परमेश्‍वरले मलाई गर्नुभएको जाँच थियो। मण्डलीका हितहरूलाई रक्षा गर्नको लागि मैले यो झूटो अगुवाको बारेमा रिपोर्ट गरिरहनुपर्थ्यो। त्यसकारण, मैले उक्त परिस्थितिबारे फेरि पनि माथिल्‍लो तहका अगुवालाई रिपोर्ट गरेँ र झूटो अगुवालाई बर्खास्त गर्न नसक्दाका खतरा र परिणामहरूलाई जोड दिएँ। उनले प्रतिक्रिया दिँदै मलाई के भनिन् भने, उनले विगत केही दिनदेखि केही अर्जेन्ट मामिलाहरू सम्‍हाल्‍नुपरेको थियो, र उनले ट्यान मिनलाई तुरुन्तै सिद्धान्तहरूअनुसार बर्खास्त गर्नेछिन्। त्यो प्रतिक्रिया देख्दा मलाई ठूलो राहत महसुस भयो र मैले शान्ति प्राप्त गर्ने एउटै मात्र तरिका भनेको सत्यता अभ्यास गर्नु हो भन्‍ने कुरा पनि सिकेँ।

केही समय नबित्तै ट्यान मिनलाई हटाइयो र मण्डलीको कामको जिम्‍मा लिनको लागि अर्को अगुवालाई चयन गरियो। केही समयपछि, मण्डली जीवनमा ठूला-ठूला धेरै परिणामहरू हासिल भए र हाम्रो सबै काम अघि बढ्न थाले। यस्तो परिणाम आएको देख्दा मलाई निकै खुसी लाग्यो, तर त्यसको साथै मलाई केही दोषी महसुस भयो र पछुतो लाग्यो। झूटो अगुवा पत्ता लगाएपछि, मैले उनको बारेमा तुरुन्तै रिपोर्ट गरिनँ। मैले आफ्‍नै व्यक्तिगत हितहरूबारे मात्रै विचार गरेँ, र शैतानी स्वभाव देखाएँ, र यसरी मण्डलीको काममा हानि पुऱ्याएँ। शैतानी स्वभावअनुसार जिउनु र सत्यता अभ्यास नगर्नु वास्तवमा कसरी दुष्ट काम गर्नु हो, र परमेश्‍वरले यस्तो कार्यलाई निन्दा र घृणा गर्नुहुन्छ भन्‍ने कुरा मैले देखेँ। मैले परमेश्‍वरको काममा कति धेरै बुद्धि हुन्छ भन्‍ने पनि देखेँ, र मण्डलीमा यो झूटा अगुवालाई देखेर समझशक्ति विकास गर्न मदत पाएँ। मण्डलीमा भएको झूटो अगुवाले परमेश्‍वरका चुनिएका मानिसहरूलाई गर्न सक्ने ठूलो हानिबारे पनि मैले अनुभव गरेँ। मैले परमेश्‍वरको धर्मी स्वभावबारे पनि सिकेँ, र परमेश्‍वरको घरमा ख्रीष्‍ट र सत्यताले शासन गर्नुहुन्छ, र कुनै पनि व्यक्तिले हैकम चलाउन पाउँदैन भन्‍ने पनि देखेँ। कुनै व्यक्तिको पद जति नै उच्‍च भए पनि, यदि उसले सत्यता अभ्यास गर्दैन र परमेश्‍वरका मापदण्डहरूलाई पूरा गर्दैन भने, ऊ परमेश्‍वरको घरमा कहिल्यै पनि टिक्न सक्दैन। अन्त्यमा उसलाई हटाइनेछ। परमेश्‍वरका वचनहरूलाई अभ्यास गर्नु र सिद्धान्तअनुसार कामकुरा गर्नु मात्रै उहाँको इच्‍छाअनुरूप हो।


६१. बीस दिनको वेदना

ये लिन, चीन

डिसेम्‍बर २००२ को एक दिन अपरान्‍ह ४ बजेतिर, म सडकको एक छेउमा उभिएर फोनमा बोलिरहेको थिएँ, मलाई अचानक पछाडिबाट कसैले कपाल र हातमा पक्र्यो, र मैले प्रतिक्रिया पनि दिन नपाउँदै, मलाई खुट्टामुनि हिर्काएर लर्‍याकलुरुक पारियो। मैले शरीरको सन्तुलन गुमाएँ र भुईंमा नराम्ररी बजारिएँ। तुरुन्तै धेरै जना मानिसले मलाई दह्रिलो गरी भुईंमा थिचे, अनि मेरो अनुहार भुईंमा जोतियो र मेरो हात पछाडिपट्टि लगेर हतकडी लगाइयो। त्यसपछि, तिनीहरूले मलाई भुईंबाट उठाएर घिस्याउँदै सेडान कारमा हाले। मलाई पुलिसले पक्राउ गरेको रहेछ भनेर थाहा भयो। तिनीहरूको क्रूरता स्पष्ट थियो, र मलाई दाजुभाइ-दिदीबहिनीहरू पक्राउ परेपछि तिनीहरूले भोगेको क्रूर यातनाबारे बताएको कुरा याद आयो। म अत्यन्तै घबराएँ र डराएँ, अनि यातना सहन सक्दिनँ र यहूदा बन्‍नेछु भन्‍ने मलाई चिन्ता लाग्यो। त्यस कारमा जाँदा बाटोभरि मैले परमेश्‍वरलाई म गवाहीको रूपमा दह्रिलो गरी खडा हुन सकूँ र शैतानको अघि नझुकूँ भनेर विश्‍वास र शक्ति माग्दै प्रार्थना गरिरहेँ।

पुलिसले मलाई सिधै एउटा सानो होटलमा लिएर गयो, अनि त्यहाँ पुगेपछि तिनीहरूले मेरो सर्ट च्याते र जुत्ता फुकाले, मेरो पेटी निकालेर, मलाई बरफजस्तो चिसो भुईंमा खाली खुट्टा उभ्याए। कोठामा धेरै जना अफिसरहरू थिए र कसैले मेरो फोटो खिचिरहेको थियो। त्यसपछि, तिनीहरूमध्ये एक जनाले म र अर्का ब्रदरले बैंकमा डिपोजिट गरिरहेको भिडियो फुटेज देखाए, र पैसा कहाँबाट आयो, कसलाई पठाइयो, र उनीहरू कहाँ बस्छ्न् भनेर सोधे। म छक्‍क परेँ। यी अफिसरहरूले मलाई एक-दुई दिनदेखि मात्र निगरानी र पिछा गरिरहेका रहेनछन् भनेर मलाई थाहा भयो, र त्यो दिन त्यहाँ धेरै जना अफिसर देख्दा, तिनीहरूले मलाई सजिलै छोड्दैनन् भनेर बुझ्न सक्थेँ। यो सोच्दा म निकै त्रसित भएँ, र मैले परमेश्‍वरसँग मनमनै बारम्‍बार प्रार्थना गरिरहेँ। मैले उहाँका केही वचनहरू स्मरण गरेँ: “नडरा; तैँले मेरो साथ पाएपछि, यो मार्गलाई कसले छेक्न सक्छ र? यो कुरा याद राख्! यसलाई नबिर्सी! जे घट्छ त्यो सबै मेरो सदिच्छाबाट हुन्छ, र सबै कुरा मेरो निगरानीमा छ। तैँले बोल्ने र गर्ने सबैमा तैँले मेरो वचनलाई पछ्याउन सक्छस्? जब तँमाथि आगोको परीक्षा आउनेछ, के तैँले घुँडा टेकेर पुकार्नेछस्? कि तँ अगाडि बढ्न नसकेर, पछि हट्नेछस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वर मेरो साथको रूपमा मेरो छेवैमा हुनुहुन्छ भन्‍ने जानेपछि मलाई त्यति धेरै हडबडाहट र डर भएन। मलाई थाहा थियो, परमेश्‍वरले नै मलाई पक्राउ पर्न दिनुभएको थियो, र उहाँप्रति ममा विश्‍वास र भक्ति छ कि छैन भनेर जाँच्‍न उहाँले यो परिस्थिति प्रयोग गरिरहनुभएको थियो। मैले परमेश्‍वरलाई निराश तुल्याउनु हुँदैनथियो, तर गवाहीको रूपमा दह्रिलो गरी खडा भएर शैतानलाई लाजमा पार्न मैले उहाँमा भर पर्नुपर्थ्यो। पुलिसले मलाई जसरी यातना दिए पनि, र चाहे मैले मर्नु नै परे पनि, म मण्डलीको पैसा राखिएको स्थान खुलासा गरेर कहिल्यै यहूदा बन्दिनँ भनेर मैले मनमनै सङ्कल्प गरेँ! मैले एक शब्‍द पनि नबोलेको देख्दा, एक अफिसरले मलाई धेरैपटक जोडले थप्पड हाने र हाम्रो मण्डलीका अगुवा को हुन्, मण्डलीको पैसा कहाँ राखेको छ, र मसँग पैसा डिपोजिट गर्ने मान्छे को हुन् भनेर सोधे। मैले अझै उत्तर नदिँदा तिनले मलाई अझै थप्पड हाने, तिनको हात दुख्‍न थालेपछि तिनले मेरो जुत्ता उठाएर त्यसको हिलले मेरो मुखमा हाने। तुरुन्तै मेरो मुख सुन्‍निन थाल्यो र केही दाँतहरू हल्लिए, अनि मेरो मुखको कुनाबाट रगत बग्‍न थाल्यो। तिनीहरूले मलाई एक घण्टाभन्दा बढी यातना दिए, र त्यसपछि मात्रै उठ्न दिए। मलाई निगरानी गरेर उभिएर बस्‍न लगाउन अनि सुत्‍न नदिनको लागि तिनीहरूले दुई-दुई जना गरी पालो फेर्न थाले। म त्यसरी तीन दिन, तीन रातसम्‍म लगातार उभिएँ। मलाई पछि मात्रै थाहा भयो, त्यो त प्रहरीले बारम्बार सोधपुछ गर्दा प्रयोग गर्ने “चीललाई थकाउने” भन्‍ने यातनाको तरिका रहेछ, जसमा तिनीहरूले व्यक्तिको मनोबल नटुटेसम्म जागा रहन लगाउँदा रहेछन्, र त्यसपछि तिनीहरूले स्पष्ट रूपमा सोच्‍न नसक्‍ने भएपछि सोधपुछ गर्दा रहेछन्। परमेश्‍वरलाई धोका दिन मानिसहरूलाई जबरजस्ती गर्नको लागि तिनीहरूले यो रणनीति प्रयोग गर्दा रहेछन्। मेरो पूरै शरीर सहनै नसकिने गरी दुखिरहेको थियो र म मानसिक र शारीरिक दुवै रूपमा थकित थिएँ। म उभिएकैमा निदाउन सक्थेँ, तर म झुल्‍नेबित्तिकै, अफिसरले मलाई नराम्ररी थप्पड हान्थे, निकै जोडले लात मार्थे, वा मेरो कानैमा चिच्याउँथे र म तर्सिएर बिउँझन्थेँ। मेरो मुटु छातीबाट बाहिर निस्केला जस्तै गरी धड्किन्थ्यो। कहिलेकहीँ म होसमा हुन्थेँ, तर अरू मा बेलाचाहिँ अर्धहोसमा हुन्थेँ, र यो वास्तविक जीवन हो कि सपना हो मलाई थाहा हुँदैनथ्यो। म वेदनामा थिएँ र अब त सहन सक्दिनँ जस्तो लाग्थ्यो, र यदि यस्तै भइरह्यो भने मेरो दिमागले काम गर्न छोड्नेछ वा म बहुलाउँछु भन्‍ने मलाई डर थियो। मैले परमेश्‍वरलाई हृदयदेखि प्रार्थना गरेँ, र उहाँको लागि गवाहीको रूपमा दह्रिलो गरी खडा हुन विश्‍वास र शक्ति दिनुहोस् भनी बिन्ती गरेँ।

एक बिहान, केही अफिसरहरू मलाई सोधपुछ गर्न आए। तिनीहरूले भने, “तैँले यसरी एक शब्‍द नि नबोली सजिलै उम्कन सक्छस् भन्‍ने नसोच्। यहाँ आइसकेपछि, तैँले हाम्रा प्रश्‍नको उत्तर स्पष्ट रूपमा दिनैपर्छ! तँलाई साँचो कुरा भन्नुपर्दा, हामीले तँलाई धेरै महिनादेखि पछ्याउँदै आइरहेका छौँ। तँलाई भेट्टाउन हामीले सेटालाइट पोजिसनिङ सिस्टम प्रयोग गर्‍यौँ र तेरो हर गतिविधिबारे हामीलाई थाहा छ। हामीले तँलाई गल्ती स्वीकार गर्न लगाएर, मौका दिइरहेका छौँ। तैँले धेरैवटा सिमकार्ड प्रयोग गर्दा रहेछस् र धेरैवटा स्थानमा तेरो सम्पर्क रहेछ। तँ पक्‍कै पनि नेता हुनुपर्छ, होइन?” त्यसपछि तिनीहरूले मेरा कल रेकर्ड निकाले, जुन एक मिटरभन्दा लामो थियो, र तिनीहरूले हरेक कलमा के कुरा छलफल गरिएको थियो सो बताउनू भने। म छक्‍कै परेँ—यदि पुलिसलाई मेरो बारेमा त्यति धेरै कुरा थाहा भइसकेको छ र म अगुवा हुँ भन्‍ने ठान्छ भने, अबदेखि मलाई तिनीहरूले कसरी यातना दिनेछन् कसलाई के थाहा! म चार-पाँच दिन नसुती बसेको थिएँ र मलाई अब सहन सक्दिनँ जस्तो लागिसकेको थियो। मैले पहिले के सुनेको थिएँ भने, सात-आठ दिन लगातार सुत्‍न पाइएन भने, ठाउँको ठाउँ मर्न सक्छ। यदि तिनीहरूले मलाई लगातर सुत्‍न दिएनन् भने मर्छु कि भन्‍ने लाग्यो। अलिक डर लागेर, मैले तुरुन्तै प्रार्थना गरिहालेँ: “हे परमेश्‍वर, मेरो देह कमजोर छ र म यसलाई सहन सक्दिनँ भन्ने डर लागेको छ, तर म तपाईंलाई धोका दिन वा मेरा दाजुभाइ-दिदीबहिनीहरूको बारेमा पोल खोल्‍न चाहन्‍नँ। बिन्ती छ, मलाई विश्‍वास र बल दिनुहोस्।” प्रार्थनापछि मलाई परमेश्‍वरका केही वचनहरू याद आयो: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। उहाँका वचनहरूले मलाई ब्यूँझाए—के मेरो जीवन र मृत्यु परमेश्‍वरको हातमा छैन र? यदि परमेश्‍वरले नै मलाई मर्न दिनुहुन्‍न भने, शैतानले मलाई केही पनि गर्न सक्दैन। ममा परमेश्‍वरमाथिको विश्‍वासको कमी रहेछ; मैले पतित भएर ज्यानको माया गरिरहेको कारण म डरपोक र कमजोर भएको थिएँ। यसबारे विचार गर्दा म अलिक शान्त भएँ र मलाई त्यति धेरै डर लागेन। मैले अझै पनि मुख नखोलेको देखेर, एक अफिसरले मलाई टाउकोमा मुड्कीले हाने। मेरो आँखा तिरमिरायो र मलाई बिजुलीको करेन्ट नै लागेजसरी मेरो पूरै शरीर लट्टियो। म झण्डै ढलेँ। अर्को अफिसरले काठको ह्याङ्गर निकाले र त्यसले मेरो चिउँडोमा बेस्सरी ठेले। मलाई सहनै नसक्‍ने पीडा भयो र मैले तिनीहरूलाई सोधेँ, “परमेश्‍वरमाथिको मेरो विश्‍वासले कुन कानुन तोड्यो? राष्ट्रको संविधानले स्पष्ट रूपमा नै जनताले धार्मिक स्वतन्त्रता पाएको उल्‍लेख गरेको छ। तपाईंहरूले मलाई मरणासन्न हुने गरी कुट्नुको पछाडि के आधार छ? के यो देशमा कुनै कानुन छ?” तिनीहरूमध्ये एक जनाले भने, “यो देशमा कानुन? कानुन भनेको के हो? कम्युनिस्ट पार्टी नै कानुन हो! अहिले तँ हाम्रो हातमा छस्, हामीले जान्न चाहेको कुरा बताइनस् भने, जिउँदै बाहिर निस्कन्छु भन्‍ने त सोच्दै नसोच्।” तिनीहरू कति क्रूर र लाज पचेका रहेछन् भन्‍ने देखेर मलाई घृणा जाग्यो र रिस उठ्यो, र त्यसपछि मैले तिनीहरूलाई जवाफ फर्काइनँ।

एक दिन केही अफिसरहरूले मलाई धम्की दिँदै भने, “तेरो मुख खोलाउने हामीसँग तरिकाहरू छन्, ढिलो वा चाँडो, त्यो समयको मात्र कुरा हो। मुख खोल्न नमान्दा अझ कष्ट मात्रै भोग्लास्। तँ त गजबको चील रैछस्, हैन? चीललाई कसरी थकाइन्छ तँलाई थाहा छ? धैर्य गर्नुपर्छ, तर समय आएपछि, चीलले राम्रो व्यवहार गर्नेछ र भनेको मान्‍नेछ…।” त्यो बेलासम्‍ममा, मलाई पहिले नै यति यातना दिइसकिएको थियो कि मैले राम्ररी सोच्नसमेत सकिरहेको थिइनँ र अब कति दिन सहन सक्छु मलाई थाहा थिएन। मैले सक्ने भनेकै आफूलाई सचेत राखिराख्‍न प्रयास गर्ने र होसमै रहन सक्दो गर्ने मात्रै थियो। म बारम्‍बार परमेश्‍वरलाई प्रार्थना गरिरहन्थेँ र उहाँलाई पुकारिरहन्थेँ। मैले परमेश्‍वरका यी वचनहरू याद गरेँ: “आखिरी दिनहरूका मानिसहरूको समूहमाझ मैले गर्ने काम अभूतपूर्व उद्यम हो, तसर्थ, मेरो महिमाले आकाशमण्डललाई ढाक्‍न सकोस् भनेर, सबै मानिसहरूले मेरो लागि अन्तिम कष्ट भोग्‍नुपर्छ। के तिमीहरूले मेरो अभिप्राय बुझ्यौ त? मैले मानिसलाई दिने अन्तिम सर्त यही हो, भन्‍नुको अर्थ, सबै मानिसहरूले ठूलो रातो अजिङ्गरको अघि मेरो लागि बलियो, सानदार गवाही दिन सकून्, तिनीहरूले अन्तिम पटक मेरो लागि आफूलाई अर्पण गर्न सकून्, र अन्तिम एक पटक मेरो मापदण्डहरूलाई पूरा गर्न सकून् भन्‍ने मेरो आशा छ। के तिमीहरूले साँच्‍चै यसो गर्न सक्छौ त? विगतमा तिमीहरू मेरो हृदयलाई सन्तुष्ट तुल्याउन असमर्थ थियौ—के तिमीहरूले अन्तिम पटक यो ढाँचालाई तोड्न सक्छौ? म मानिसहरूलाई मनन गर्ने मौका दिन्छु; तिनीहरूले मलाई अन्तिममा उत्तर दिनुभन्दा पहिले म तिनीहरूलाई ध्यान दिएर चिन्तन गर्ने मौका दिन्छ—के यसो गर्नु गलत हुन्छ त? म मानिसको प्रतिक्रिया पर्खन्छु, म उसको ‘प्रतिक्रियाका शब्दहरू’ पर्खिन्छु—के तिमीहरूसँग मेरा सर्तहरूलाई पूरा गर्ने विश्‍वास छ?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३४)। परमेश्‍वरका वचनहरूले मलाई के बुझ्‍न मदत गरे भने, उहाँले मेरो विश्‍वास र भक्तिलाई सिद्ध पार्नको लागि नै मलाई पक्राउ गर्न र सतावटमा पार्न ठूलो रातो अजिङ्गरलाई अनुमति दिइरहनुभएको थियो। उहाँले मलाई शैतानको अघि परमेश्‍वरको गवाहीको रूपमा दह्रिलो गरी खडा हुने मौका पनि दिइरहनुभएको थियो। परमेश्‍वरले मेरो हरेक बोली र कार्यको सूक्ष्म जाँच गरिरहनुभएको थियो। मैले परमेश्‍वरमा भरोसा गरी दह्रिलो गरी खडा हुनुपर्थ्यो। यो विचारले मेरो विश्‍वास र सामर्थ्य जगायो, र मैले चेतनासाथ सोचेजस्तो महसुस भयो, पहिले जस्तो निद्रा लागेन, र मलाई अझै शक्ति आयो। अलिक पर उभिरहेका ती दुई अफिसरहरूले एकअर्कासँग यस्तो कुरा गरे, “यो मान्छे निकै बेग्लै खालको रहेछ। यत्रो दिन नसुती बस्दा पनि त्योसँग अझै यति धेरै ऊर्जा छ, तर हामीमध्ये धेरै जना पूर्ण रूपमा थकित भएका छौँ।” त्यो पूर्ण रूपमा परमेश्‍वरले मलाई दिनुभएको कृपा र सुरक्षा हो भन्‍ने मलाई थाहा थियो, र मैले परमेश्‍वरलाई हृदयदेखि नै धन्यवाद दिएँ।

त्यसपछि, तिनीहरूले मलाई ठिङ्ग्रिएर उभिन लगाए। सात दिन, सात रात नसुतेको र विरलै मात्र खाना खाएको कारण, त्यसको लागि मैले कहाँबाट शक्ति ल्याउन सक्थेँ र? केही समयपछि नै म जीउ थाम्‍न नसकेर भुईंमा ढलेँ। तिनीहरूले मलाई थप समय ठिङ्ग्राउनको लागि फेरि तानेर उठाए। कुनै शक्ति बाँकी नरहेकोले, म दुईपटक ढलेँ र त्यसपछि ठिङ्ग्रिएर उभिन नै सकिनँ। त्यसपछि तिनीहरूले मलाई तिनीहरूतिर फर्केर घुँडा टेक्न लगाए। मलाई अत्यन्तै रिस उठ्यो र मनमनै सोचेँ: “म परमेश्‍वरको आराधना गर्न मात्र घुँडा टेक्छु, र म तँ पिशाचहरूको अघि घुँडा टेक्दै-टेक्दिनँ।” जब मैले दृढ भई इन्कार गरेँ, तब तिनीहरूमध्ये दुई जनाले रिसाउँदै मेरो हात पक्रे र जबरजस्ती मलाई घुँडा टेक्‍न लगाउन मेरो पाँसुलामा लात्तीले हाने। मैले अझै त्यसो गर्न मानिनँ, त्यसकारण तिनीहरूले मेरा पाँसुलामा टेकेर बेस्सरी ठेले। मलाई यति पीडा भयो कि पूरै शरीर पसीनाले भिज्यो। मलाई यसरी पीडा सहनुभन्दा त मर्नु नै बेसजस्तो लाग्यो। तिनीहरूले मलाई त्यसरी लगभग एक घण्टा जति यातना दिए, जसले गर्दा मेरा पाँसुला कालो-नीलो भए र सुन्‍निए, र त्यसपछि मैले लामो समय खुट्टा खोच्याएर हिँड्नुपर्‍यो।

तिनीहरूले आठौँ दिन पनि मलाई सुत्‍न दिएनन्। म बेहोसीको हालतमा थिएँ, मलाई हनहन जरो आएको थियो र मेरो कान बजिरहेको थियो। मैले राम्ररी सुन्‍न छोडेँ र मेरो आँखाले पनि दुईवटा देख्थ्यो—मलाई एक मिनेट हिर्काउन छोड्यो भने पनि म बेहोस हुन्थेँ। बाहिर अझै हिउँ परिरहेको थियो, तर पुलिसले मलाई बाथरूममा लग्यो र ठिहिराउने चिसो पानी मेरो टाउकोमा खन्याइदियो। तिनीहरूले मलाई छोडिदिनेबित्तिकै म भुईंमा ढलिहाल्थेँ। म घरी होसमा हुन्थेँ घरी अलमल्ल हुन्थेँ। म मानसिक रूपमा टुट्न लागेको थिएँ र म मेरो शरीरले थाम्‍न नसक्‍ने अवस्थामा पुगिसकेको थिएँ। ती भयानक दिनहरू कहिले समाप्त हुनेछन् भन्‍ने सोच्दा मेरो आत्मबल कमजोर भयो, र मलाई केही खानसमेत मन लागेन।

नवौँ दिनको साँझ, एक जना नेताजस्तो देखिने व्यक्ति भित्र आए। तिनले पलङतिर देखाउँदै भने, “तैँले त्यो पैसा कहाँबाट आयो, तँसँगै डिपोजिट गर्ने मान्छे कहाँ छ, र अगुवा को हो, त्यति भने पुग्छ। मेरो एकै बोलीमा तैँले नुहाएर सुत्‍न पाउँछस्, त्यसपछि हामी तँलाई घर जान दिनेछौँ।” म थाम्‍नै नसक्‍ने गरी शारीरिक रूपमा थाकेको थिएँ र धेरैपटक भुईंमा ढलेको थिएँ। मैले सुत्‍न पाइनँ भने म कुनै पनि बेला मर्न सक्छु जस्तो लाग्यो। मैले मनमनै सोचेँ, “सायद म त्यति महत्त्व नभएको कुरा भनूँ कि? यदि यस्तै भइरह्‍यो भने त, मलाई कुटेर मारिएन भने पनि, थकाइले वा निद्रा नपुगेर नै मर्नेछु!” तर मलाई तुरुन्तै के महसुस भयो भने, यदि मैले त्यसो गरेँ भने त म यहूदा बन्‍नेछु। मैले तत्काल मनमनै प्रार्थना गरेँ: “हे परमेश्‍वर! म अब सहन सक्दिनँ। कृपया मलाई विश्‍वास र बल दिनुहोस्। म गवाहीको रूपमा दह्रिलो गरी खडा हुन र शैतानलाई लाजमा पार्न चाहन्छु।” प्रार्थना गरिरहेको बेला, मलाई परमेश्‍वरका केही वचनहरू याद आए: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मलाई के स्मरण गराए भने, म परमेश्‍वरको गवाहीको रूपमा दह्रिलो गरी खडा हुनुपर्ने समय ठ्याक्‍कै यही हो, र यसको लागि मैले कष्ट भोग्‍न र परमेश्‍वरप्रति समर्पित हुन सक्षम हुनुपर्छ। तर म कष्ट भोग्‍न चाहन्‍नथिएँ, र मैले आफ्‍नो ज्यान बचाउन मण्डलीका हितहरू बेचिदिनेसमेत सोचिरहेको थिएँ। म एकदमै स्वार्थी र नीच थिएँ—त्यो कसरी मसित मानवता भएको हो र? त्यो कसरी गवाही हुन्थ्यो र? यो विचारले मेरो विश्‍वास र बललाई पुनर्स्थापित गर्‍यो। मैले आफ्‍नो ज्यान नै दिनुपरे पनि, गवाहीको रूपमा दह्रिलो गरी खडा भई परमेश्‍वरलाई सन्तुष्ट पार्नुपर्छ भन्‍ने मलाई थाहा थियो। त्यसकारण, म चुपचाप नै बसिरहेँ। यो देखेर, त्यस नेताजस्तो देखिने मानिसले मलाई हेर्ने अफिसरहरूलाई भने, “त्यसलाई निगरानीमा राख। मुख नखोलेसम्‍म त्यसलाई सुत्‍न नदिनू।” त्यसपछि तिनी फर्केर आफ्‍नो बाटो लागे।

दशौँ दिनको दिउँसो, पुलिसले धेरै जना सिस्टरहरूलाई पक्राउ गऱ्यो। तिनीहरूले उनीहरूलाई अलग-अलग सोधपुछ गर्न चाहन्थे र मलाई हेर्ने पर्याप्त मानिसहरू तिनीहरूसँग नभएकोले, मैले त्यो रात बल्‍ल सुत्‍न पाएँ। भोलि बिहान, काइ थर गरेका पुलिसका क्याप्टेनले भने, “हामी तेरो घरमा गएका थियौँ। तेरी आमा बुढी हुँदै गइरहेकी रहेछिन् र तिनको स्वास्थ्य स्थिति पनि त्यति राम्रो छैन रहेछ, साथै तिनले तेरा दुई छोराछोरी पनि हेरचाह गर्नुपर्दो रहेछ। तिनीहरूको जीवन निकै कठिन छ। तेरी श्रीमती घरमा छैन, तेरा छोराछोरी सानै रहेछन्, र तिनीहरूलाई आमाबाबुको हेरचाह चाहिन्छ र तिनीहरूले तँलाई धेरै याद गर्दा रहेछन्। तेरो परिवारको अवस्था निकै नाजुक छ। हामीले तँलाई अर्को मौका दिने निर्णय गर्‍यौँ, र तैँले यो स्वीकार गर्दा नै राम्रो हुन्छ। हिजो हामीले थप केही मानिसहरू पक्रेका छौँ, त्यसकारण मलाई भन् तिनीहरूमध्ये कुनचाहिँ नेता हो, कसले पैसा राख्छ र तिनीहरू कहाँ बस्छन्, अनि म तँलाई तुरुन्तै जान दिन्छु। तँ घर गएर आफ्‍नो परिवारसँग बस्‍न सक्‍छस्, र हामी तँलाई त्यो ठाउँमा राम्रो काम खोज्‍न सहयोग गर्न सक्छौँ, अनि तैँले तिनीहरूको हेरचाह गर्न सक्छस्।” तिनले यो कुरा भन्दा मैले आँसु रोक्‍नै सकिनँ, र म पीडामा छटपटिएँ, कमजोर भएँ। मेरी आमा र छोराछोरीले कष्ट भोगिरहेका थिए र मैले तिनीहरूलाई सहयोग गर्ने कुनै उपाय थिएन। मैले साँच्‍चै नै तिनीहरूलाई निराश पारेजस्तो मलाई महसुस भयो। त्यो क्षणमा मलाई म गलत स्थितिमा जिइरहेको छु भन्‍ने महसुस भयो, त्यसकारण मैले तुरुन्तै परमेश्‍वरलाई प्रार्थना गरेँ र मलाई अगुवाइ गर्नुहोस् र मेरो हृदयको रक्षा गर्नुहोस् अनुरोध गरेँ। मैले परमेश्‍वरका यी वचनहरू स्मरण गरे: “मेरा मानिसहरू मेरो निम्ति मेरो घरको ढोकाको सुरक्षा गर्दै हर समय शैतानका धूर्त युक्तिहरूप्रति सावधान रहनुपर्छ गर्नुपर्छ … ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। परमेश्‍वरका वचनहरूले मलाई फेरि पनि यो शैतानको एउटा प्रलोभन हो भन्‍ने कुरा स्मरण गराए। मलाई प्रलोभनमा पारेर परमेश्‍वरलाई धोका दिन र दाजुभाइ-दिदीबहिनीहरूबारे खुलासा गर्न लगाउन शैतानले मेरो स्‍नेह प्रयोग गरिरहेको थियो, ताकि पुलिसले मण्डलीको पैसा चोर्न र परमेश्‍वरका चुनिएका मानिसहरूलाई चोट पुर्‍याउन सकोस्। म शैतानको छलमा पर्नु हुँदैनथियो, र म तिनीहरूलाई धोका दिएर लाजमर्दो अस्तित्वमा जिउनु हुँदैनथियो। त्यसको केहीपछि नै, मलाई चिन्‍न लगाउन तिनीहरूले सिस्टरहरूलाई एक-एक गरी मेरो अघि ल्याए, अनि मैले उनीहरूलाई स्पष्ट रूपमा देख्‍न सकूँ भनेर उनीहरूलाई बिस्तारै ३६० डिग्री घुम्‍न लगाए। म मेरो आँखाको कुनाबाट, अफिसरहरूले मेरो अनुहारको भाव अवलोकन गरिरहेको देख्‍न सक्थेँ, त्यसकारण मैले परमेश्‍वरलाई प्रार्थना गरेँ र ममाथि नजर लगाउनुहोस् र उनीहरूलाई धोका दिनबाट मलाई बचाउनुहोस् भनेर अनुरोध गरेँ। मलाई एकदमै शान्ति महसुस भयो, र तिनीहरू प्रत्येकलाई मैले कुनै भाव नदेखाई हेरेँ र बिस्तारै टाउको हल्‍लाएँ। क्याप्टेन काइले झोँक्‍किदै मलाई थप्‍पड हाने र चिल्लाए, “तिनीहरूमध्ये एक जनालाई पनि छिन्दैनस्, त्यो म पत्याउँदिनँ। थप दश दिन चीलको यातना दिँदा कसो होला, त्यसपछि तँ तह लाग्छस् कि?” त्यसपछि तिनीहरूले मलाई मण्डलीको पैसा कहाँ छ र अगुवा को हो भनेर प्रश्‍न गरिरहे। म बोल्दिनथिएँ, त्यसकारण तिनीहरूले मलाई दिन-रात यातना दिइरहे, र मलाई पटक्‍कै सुत्‍न दिएनन्। तिनीहरूमध्ये एक जनाले मलाई थप्‍पड हान्थे, पाँसुलामा लात मार्थे, कनपटको कपाल बेस्सरी तान्थे, वा म झुलेँ भने, मेरो कानमा दुवै हत्केला कोप्रो पारेर माइक बनाउँदै जोरले कराउँथे। म हरेकपल्ट तर्सिएर बिउँझँदा मेरो डर र पीडाको अभिव्यक्ति देखेर तिनीहरू मरीमरी हाँस्थे। म व्याकुल थिएँ, र मरेतुल्य भएर कति बेर जिउन सक्छु मलाई थाहा थिएन। विशेष गरी जब “चीललाई थकाउने” कुनै समय सीमा छैन, व्यक्तिले सबै कुरा बकेपछि मात्र यो समाप्त हुन्छ भनेर पुलिसले भनेको कुरा सोच्दा, म झनै कमजोर भएँ।

मेरो यातनाको बीसौँ दिनसम्‍म पनि पुलिस रोकिने कुनै छाँटकाँट देखिनँ, तर मेरो शरीर थाम्‍नै नसक्‍ने अवस्थामा पुगिसकेको थियो। भुईंमा ढल्दैपिच्छे मसँग उभिने वा आँखा खोल्‍ने शक्तिसमेत हुँदैनथियो। मेरो चेतना झन्-झन् धमिलो हुँदै गइरहेको थियो र सास फेर्नसमेत गाह्रो भइरहेको थियो। मलाई त म कुनै पनि बेला मर्न सक्छु जस्तो लाग्यो, र मलाई अत्यन्तै डर लाग्यो। एक जना अफिसर यसो भन्दै चिच्याएको मैले सुनेँ, “तँजस्तो हठधर्मीलाई हामीले कुटेर मारे पनि केही फरक पर्दैन! हामी तँलाई जहाँ लगेर पनि गाड्न सक्छौँ र त्यो कसैले कहिल्यै थाहा पाउनेछैन।” त्यो सुन्दा म पूर्ण रूपमा तोडिएँ। मलाई कुटेर मारियो भने मेरी आमा, श्रीमती, र छोराछोरीले के गर्नेछन्? मेरी आमा वृद्ध भइसक्नुभएको थियो र उहाँको मुटुमा समस्या थियो र उच्‍च रक्तचाप भएको थियो। म मरे भने के त्यो उहाँको लागि पनि अन्त्य नै हुनेछैन र? अनि, त्यसले मेरी श्रीमतीलाई कति चोट पार्नेछ? मेरा छोराछोरी अझै पनि एकदमै सानै थिए—तिनीहरू कसरी बाँच्‍नेछन्? मलाई त्यसबारे सोचिरहने आँट नै आएन। म हिक्क-हिक्क भएँ र आँखाबाट आँसुको धारा बग्यो। मेरो पीडा र कमजोरी निश्चित बिन्दुमा पुगिरहेको बेला, अफिसरले यसो भनेको मैले सुनेँ, “तँ कहाँ बस्दै आएको छस् त्यो मात्रै भन् अनि हामी यो मामिला बन्द गर्नेछौँ! नत्र, हामी मामिला बन्द गर्न सक्‍नेछैनौँ। हामी तँसँग हरेक दिन राती-राती बसेर कष्ट भोग्‍न चाहन्‍नौँ।” मैले मनमनै विचार गरेँ, “आज राती मैले तिनीहरूलाई केही पनि बताइनँ भने, मैले यसबाट पार पाउन सक्छु जस्तो साँच्चै लाग्दैन। सायद म त्यति महत्त्व नभएको कुरा बताउन सक्छु। मलाई बास दिने वृद्धा सिस्टर सामान्य विश्‍वासी मात्रै हुन् र मण्डलीबारे उनलाई त्यति धेरै जानकारी थाहा छैन। म उनको घरमा बसेँ भनेर स्वीकार गर्दा मण्डलीमा कुनै पनि खास हानि नहुनुपर्ने हो। यसको अतिरिक्त, म पक्राउ परेको २० दिन भइसक्यो, त्यसकारण उनको घरमा राखिएका परमेश्‍वरको वचनका सबै पुस्तकहरू पक्‍कै पनि अर्कै ठाउँमा सारिसकिएको हुनुपर्छ। यदि तिनीहरूले उनले विश्‍वास गर्छन् भन्‍ने कुनै प्रमाण भेट्टाउन सकेनन् भने, वृद्धा महिलालाई केही पनि गर्नेछैनन्, होइन र?” मलाई यस्तो लागेपछि मैले परमेश्‍वरलाई प्रार्थना गरिनँ, त्यसपछि पुलिसले मलाई बास दिने सिस्टरको घर वरिपरिको नक्‍सा देखाएपछि, मैले घर कुन हो भनेर देखाइदिएँ। मेरो मुखबाट यो कुरा निस्कनासाथ, मेरो पुरै चेत खुल्यो, निद्रा पुरै भाग्यो, र अचानक हृदयमा वास्तविक अन्धकार महसुस भयो। म यहूदा बनेको छु र परमेश्‍वरको स्वभावलाई चिढ्याएको छु भन्‍ने मलाई थाहा भयो। म भयभित अनि हक्‍का न बक्‍क भएँ, दोषी भावना र पछुतोले विक्षिप्त बनेँ। मैले कसरी यहूदा बनेर ती सिस्टरलाई धोका दिन सकेँ? त्यसपछि एक जना पुलिसले सोध्यो, “कुन घरमा पैसा राखेको छ? नेता को हो? परमेश्‍वरको वचनका पुस्तकहरू कहाँ छन्?” मैले तिनीहरूलाई अरू केही नभनेपछि एक जनाले मलाई लात हाने। तर त्यो बेला, शारीरिक पीडाले मलाई फरक पारेन। मेरो हृदयको पीडा शरीरको पीडाभन्दा सयौँ गुणा तीब्र थियो। मलाई मुटुमा छुरा रोपिएजस्तै भयो, र म लाचार हुँदै समयलाई पछाडि फर्काई आफूले भनेको कुरा फिर्ता लिन सके हुन्थ्यो भन्ने लाग्यो, तर धेरै ढीलो भइसकेको थियो। मलाई त आफ्‍नो आत्मा गुमाएको छु जस्तो लाग्यो, र मैले एउटा आवाज पनि निकालिनँ। मबाट कुनै जानकारी नपाउने देखेपछि, तिनीहरूले मलाई हिरासत गृहमा पठाए।

हिरासत गृहमा, सबैको अघि, सुधार अफिसरले मलाई जाँच गर्न पूरै नाङ्गो पारे र मेरो फोटो लियो। मैले मुख नधुएको वा दाँत नमाझेको २० दिन भइसकेको थियो, र म अत्यन्तै दुर्गन्धित भएको थिएँ। हिउँदको लगभग माइनस १० डिग्री चिसोमा, तिनीहरूले मलाई तातो पानी दिएनन्, चीसो पानीले मात्र धोइपखाली गर्न दिए। म थाकेर ढल्‍ने अवस्थामा पुगेको र बोल्‍ने शक्तिसमेत नभएकोले, हाजिरी लिँदा म सानो सोरले बोलेँ भनेर मलाई सुधार अफिसरले मर्नेगरी छातीमा लात हाने। यति साह्रो पीडा भयो कि मेरा सबै भित्री अङ्गहरू निस्किए जस्तो भयो, र निकै बेरपछि मात्रै मैले सामान्य रूपमा सास फेर्न सकेँ। तिनीहरूले मलाई हिरासत गृहका नियमहरू पनि कण्ठ गर्न लगाए, र राम्ररी कण्ठ गर्न नसक्दा मलाई दण्डस्वरूप भुईं पुछ्न र शौचालय सफा गर्न लगाउँथे। मेरो हातभरि चीरा परेको थियो, र त्यसबाट सजिलै रगत बग्थ्यो, र हरेक रात म ओछ्यानबाट निस्केर दुई घण्टा कुरुवा उभिनुपर्थ्यो। म सबै शारीरिक पीडा लिन सक्थेँ, तर ती सिस्टरलाई धोका दिएदेखि, मैले निरन्तर दोषी महसुस गर्दै दिनहरू बिताएँ, र म परमेश्‍वर र उनीप्रति ऋणी छु भन्‍ने महसुस हुन्थ्यो। मैले आफूलाई माफ गर्न सकिनँ। मलाई बास दिन उनले आफ्नो व्यक्तिगत सुरक्षालाई बेवास्ता गरेकी थिइन्, तर मैले आफूलाई रक्षा गर्न उनलाई बेचिदिएको थिएँ। मसँग कुनै मानवता थिएन! विशेष गरी परमेश्‍वरका यी वचनहरू मलाई साँच्‍चै मर्मस्पर्शी लाग्यो: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो। मैले तिमीहरूलाई यो भन्नैपर्छ: मेरो हृदय तोड्ने जोसुकैले मबाट दोस्रो पटक क्षमा पाउनेछैन, र मप्रति निष्ठावान् रहनेहरू सधैँ मेरा हृदयमा रहनेछन्” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। परमेश्‍वरका वचनहरू मुटुमा रोपिएको छुराजस्तै लागे, र मेरो विवेकले अझै बढी दोषी महसुस गर्‍यो, लाग्थ्यो, मसँग परमेश्‍वरको सामना गर्ने सम्मान बाँकी छैन। परमेश्‍वरको स्वभाव पवित्र र धर्मी छ र त्यसले कुनै पनि मानव अपराधलाई सहन सक्दैन, दाजुभाइ-दिदीबहिनीहरूलाई धोका दिएर आफूलाई रक्षा गर्ने, र आफूलाई मात्रै बचाउन चाहनेहरूलाई परमेश्‍वरले घृणा गर्नुहुन्छ भन्‍ने मलाई राम्ररी थाहा थियो। मैले उनलाई धोका दिएर, लाजमर्दो यहूदा बनेको थिएँ। त्यो परमेश्‍वरको लागि अत्यन्तै चोट पुर्‍याउने किसिमको र अत्यन्तै घृणाष्पद कुरा थियो। यसबारे सोच्दा मेरो मुटु टुक्राटुक्रा भएजस्तै अनुभव हुन्थ्यो, र म रातभरि सुत्‍न सक्दिनथिएँ। म पीडा र ग्‍लानिको दलदलमा डुबेको थिएँ।

मण्डलीको पैसा कहाँ छ र मैले कसलाई सुसमाचार सुनाएको छु भनेर सोधपुछ गर्न क्याप्टेन काइ अझ दुईपटक थुना घरमा आए। एकपटक, तिनले मलाई पहिचान गर्न लगाउन दुई जना सिस्टरको फोटो ल्याए, र मैले साँचो कुरा भनिनँ भने, तिनले मलाई जेल हाल्छु भनेर चेतावनी दिए। पहिले त, म आफूलाई मात्रै बचाउन चाहन्थेँ, त्यसकारण मैले ती सिस्टरलाई बेचिदिएँ र परमेश्‍वरको हृदयलाई साँच्‍चै चोट पुर्‍याएँ। मलाई दण्ड दिएर नरकमा पठाउनु अति गरेको हुँदैनथियो। यसपटक, मैले आजीवन जेल सजाय पाए पनि, म मरे पनि, म थप कुनै जानकारी दिनेवाला थिइनँ। त्यसैले, मैले अलिकति पनि नहिचकिचाइ भनेँ, “म उनीहरूलाई चिन्दिनँ!” त्यसपछि क्याप्टेन काइले जोड दिँदै भने, “राम्ररी हेर्! राम्ररी सोच्, अनि उत्तर दे।” मैले दृढतासाथ फेरि भनेँ, “म उनीहरूलाई चिन्दिनँ!” मेरो सङ्कल्प देखेर, अर्को अफिसरले मलाई जोडले दुई थप्पड हाने, जसले गर्दा मेरो अनुहार पीडाले पोल्‍न थाल्यो। तर यसपटक म पूर्ण रूपमा शान्तिमा थिएँ।

पछि, मैले म असफल हुनुका कारणहरूबारे विचार गरेँ। एउटा कारण के थियो भने, म आफ्ना स्‍नेहमा अत्यन्तै डुबेको थिएँ, त्यसकारण जब पुलिसले मलाई यातना दियो र ज्यान मार्ने धम्की दियो, तब मैले मेरी आमा, छोराछोरी, वा श्रीमतीबारेको आफ्नो सोचाइलाई त्याग्‍न सकिनँ, किनभने म मरेँ भने तिनीहरूले त्यो प्रहारलाई सहन नसकेर जिउन सक्दैनन् भनेर डराएको थिएँ। विश्‍वासघाती, लाजमर्दो यहूदा बन्दै, मैले आफ्नो दैहिक स्‍नेहको लागि परमेश्‍वरलाई र ती सिस्टरलाई धोका दिएको थिएँ। ममा साँच्‍चै नै सबै मानवताको कमी थियो! वास्तवमा, मेरो परिवारको भाग्य सबै परमेश्‍वरकै हातमा थिए, र तिनीहरूले जीवनमा कति धेरै कष्ट र पीडा सहनेछन् भन्‍ने कुरा परमेश्‍वरले पहिले नै निर्धारित गरिसक्‍नुभएको थियो। यदि म मरिनँ र तिनीहरूको साथमा रहन सकेँ भने पनि, तिनीहरूले कति कष्ट भोग्नुपर्छ भन्‍ने कुरा म कुनै हालतमा पनि परिवर्तन गर्न सक्दिनथिएँ। मैले यो कुरा बुझेको थिइनँ, तर म मेरा भावनाहरूको कारण पछि हटेको थिएँ। यो साँच्‍चै नै मूर्खता थियो। यसको अर्को पक्ष के थियो भने, मैले मृत्युको महत्त्वलाई पूर्ण रूपमा बुझेको थिइनँ। मैले जीवनबाट बिदा हुने कुरालाई सहन सकिनँ, जसको अर्थ मसँग परमेश्‍वरप्रति सच्‍चा विश्‍वास पटक्‍कै थिएन। म थकानपूर्ण यातनाको बिसौँ दिनसम्‍म आइपुग्दा, मेरो चेतना झन्-झन् धमिलो हुँदै गइरहेको थियो, मलाई सास फेर्न पनि समस्या भइरहेको थियो, र म कुनै पनि क्षण मर्न सक्छु जस्तो लागेको थियो। मेरो समय आइपुगेको हो कि भन्‍ने डरले म निकै भयभीत थिएँ। प्रभुको सुसमाचार प्रचार गर्ने काम गरेका युगौँयुगका ती सबै सन्तहरूबारे मैले विचार गरेँ। कतिपय ढुङ्गाले हानेर मारिए, कतिका शिर काटिए, र कतिलाई क्रूसमा टाँगियो। तिनीहरू सबै धार्मिकताको निम्ति सताइए र तिनीहरूका मृत्यु शैतानमाथिको विजयी, शैतानलाई बदनाम गर्ने गवाही थिए, र तिनीहरू सबैलाई परमेश्‍वरले सम्झनुभयो। तिनीहरू देहमा मरेका भए पनि, तिनीहरूका आत्मा परमेश्‍वरको हातमा छन्। मलाई प्रभु येशूको यो भनाइ याद आयो: “जसले आफ्‍नो जीवन बचाउनेछ उसले त्यो गुमाउनेछ: र जसले मेरो खातिर आफ्‍नो जीवन गुमाउनेछ त्यसले त्यो पाउनेछ” (मत्ती १६:२५)। मलाई मेरो विश्‍वासको कारण पक्राउ गरी यातना दिइएको थियो। यो त धर्मी कारणको लागि भोगिएको सतावट थियो। यदि पुलिसले मलाई साँच्‍चै नै अपाङ्ग हुने गरी वा मर्ने गरी कुटपिट गरेको भए, त्यो महिमापूर्ण कुरा हुनेथियो। यसबारे विचार गर्दा मलाई साँच्‍चै राहत महसुस भयो, र मैले अबदेखि जति नै कष्ट भोग्‍नुपरे पनि, यसको लागि ज्यान नै दिनु परे पनि, म परमेश्‍वरको गवाहीको रूपमा दह्रिलो गरी खडा हुनेछु, मेरो विगतको अपराधको निम्ति प्रायश्‍चित गर्नेछु, र त्यस्तो अपमानमा जिउन छोड्नेछु भनेर सङ्कल्प गरेँ।

सन् २००३ को जनवरीको अन्त्यतिर, म पक्राउ परेको झण्डै दुई महिना भइसकेको थियो। मेरो ३० पाउन्डभन्दा बढी तौल घटेको थियो, र जब तिनीहरूले थुनामा रहेकाहरूलाई हावा खान बाहिर जान दिन्थे, तब म आँगनमा एक-दुई चक्कर लगाउँदा नै स्याँस्याँ हुन्थेँ। म निकै कमजोर अवस्थामा थिएँ र अधिकारीहरूलाई म तिनीहरूको हातमा मर्छु भन्‍ने डर थियो, त्यसकारण तिनीहरूले मलाई जेलबाहिर बिताउन सकिने १८ महिनाको सजाय मात्रै दिए। मेरो रिहाइपछि, मैले महिनामा दुईपटक सार्वजनिक सुरक्षा ब्यूरोमा कल गरेर मेरो ठेगानाबारे रिपोर्ट गर्नुपर्थ्यो, र हरेक तीन महिनामा मेरो विचारधाराबारे तिनीहरूलाई रिपोर्ट गर्नुपर्थ्यो। म घर आएपछि, मेरा सबै अविश्‍वासी परिवार र इष्टमित्रले भेला भएर मलाई हकारे। मलाई निकै नमिठो अनुभूति भयो। जेलमा हुँदा मलाई ठूलो रातो अजिङ्गरले यातना दिएर झण्डै मेरो ज्यान लिएको थियो, र अहिले घर आएपछि, मैले मेरो परिवारका गतल बुझाइहरू सहनुपरेको थियो। म त्यो तीतो पीडा पचाउनुबाहेक अरू केही गर्न सक्दिनथिएँ। मलाई पछि के थाहा भयो भने, मलाई पक्राउ गरेपछि पुलिस मेरो घरमा खानतलासी गर्न गएछ र म पैसा कमाउन ठगी काममा लागेको छु भनेर मेरो परिवारलाई छल गरेछ। म एकदमै रिस उठ्यो। पुलिसले मलाई पक्रेर यातना दिएको थियो, मलाई यहूदा बन्‍न र एक सिस्टरलाई धोका दिन बाध्य पारेको थियो र झूटो कुरा पैदा गरेर मेरो परिवारलाई मलाई नकार्न लगाउन झूटसमेत बोलेको थियो। मलाई कम्युनिस्ट पार्टीका पिशाचहरूप्रति हुनसम्मको घृणा जाग्यो!

केही समयपछि नै फेरि पनि पुलिस मेरो पछि लाग्यो, त्यसकारण म भागिहिँड्नुपर्‍यो। म कम्युनिस्ट पार्टीद्वारा खोजी जारी रहेको फरार व्यक्ति बनेँ। मैले अर्कै नाम प्रयोग गर्दै अनौठो किसिमका कामहरू गर्नुपर्‍यो, घर फर्केर जाने कुनै आशा थिएन। मैले मण्डलीसँगको सम्पर्क पनि गुमाएँ। पुलिसको खेदो, परिवारको इन्कार, अनि मण्डली जीवनसमेत जिउन नपाउँदा, मलाई अत्यन्तै पीडा भयो। खास गरी, मैले यहूदा बनेर ती सिस्टरलाई धोका दिएको त्यो घटना मेरो मुटुमा छापजस्तै गढेको अनुभूति भयो। मलाई सधैँ आफूले अक्षम्य पाप गरेको छु, मेरो विश्‍वासको मार्ग सक्‍किसक्यो र अबउप्रान्त मुक्ति पाउने मेरो मौका नै छैन जस्तो लागिरहन्थ्यो। यी विचारले मलाई वेदनामा पारे र दुर्बल बनाए।

मैले सन् २००८ को मे महिनामा मण्डलीसँग फेरि सम्पर्क कायम गरेँ र एउटा कर्तव्य लिएँ। त्यसपछि मैले परमेश्‍वरका वचनहरूमा यो कुरा पढेँ: “प्रत्येक व्यक्ति जो परमेश्‍वरका वचनहरूद्वारा जितिने कार्यलाई स्वीकार गर्छन् तिनीहरूले मुक्ति पाउने प्रशस्त मौका पाउनेछन्; यी प्रत्येक मानिसमा आएको परमेश्‍वरको मुक्तिले उहाँको परम उदारतालाई देखाउनेछ। अर्को शब्दमा, तिनीहरूलाई अत्याधिक सहिष्णुता देखाइनेछ। जबसम्म मानिसहरू गलत मार्गबाट फर्कन्छन्, र जबसम्म तिनीहरूले पश्चात्ताप गर्न सक्छन्, परमेश्‍वरले तिनीहरूलाई उहाँको मुक्ति प्राप्त गर्ने मौका दिनुहुनेछ” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको अभिप्रायलाई बुझ्‍नुपर्छ)। “परमेश्‍वर हरेक व्यक्तिलाई उसको त्यस बेलाको परिस्थिति र पृष्ठभूमिको वास्तविक अवस्था, साथै त्यस व्यक्तिको कार्य, व्यवहार र प्रकृति सारको आधारमा व्यवहार गर्नुहुन्छ। परमेश्‍वरले कहिल्यै कसैलाई पनि गलत गर्नुहुनेछैन। यो परमेश्‍वरको धार्मिकताको एउटा पाटो हो। उदाहरणका लागि, सर्पले हव्वालाई असल र खराबको ज्ञान दिने रुखको फल खान बहकायो, तर यहोवाले उसलाई, ‘मैँले तँलाई नखानू भनेको थिएँ, तर किन खाइस्? तैँले विवेक चलाउनुपर्थ्यो; सर्पले तँलाई बहकाउन मात्र बोलेको भनेर तैँले बुझ्नुपर्थ्यो’ भनी हप्काउनुभएन। यहोवाले हव्वालाई त्यसरी गाली गर्नुभएन। मानव परमेश्‍वरको सृष्टि भएकाले, उहाँलाई तिनीहरूको नैसर्गिक क्षमता के हो र त्यो क्षमताले के गर्न सक्छ, मानिसले आफूलाई कुन हदसम्म नियन्त्रण गर्न सक्छ, र मानिसहरू कुन हदसम्म जान सक्छन् भन्‍ने थाहा छ। परमेश्‍वरलाई यो सबै निकै स्पष्ट रूपमा थाहा छ। परमेश्‍वरले व्यक्तिलाई गर्ने व्यवहार मानिसले सोचेझैँ सरल हुँदैन। उहाँले कुनै व्यक्तिप्रति घृणा वा तिरस्कार गर्ने मनोवृत्ति राख्नुहुँदा, वा यस व्यक्तिले विद्यमान सन्दर्भमा के भन्छ भन्‍ने कुरामा, उहाँ उसको अवस्थालाई राम्ररी बुझ्नुहुन्छ। किनभने परमेश्‍वर मानिसको हृदय र सार जाँच्नुहुन्छ। मानिसहरूले सधैँ सोचिरहेका हुन्छन्, ‘परमेश्‍वरसँग आफ्नो ईश्‍वरत्व मात्र छ। उहाँ धर्मी हुनुहुन्छ र आफूलाई मानिसले चिढ्याउँदा सहनुहुन्‍न। उहाँ मानिसको कठिनाइको मतलब गर्नुहुन्‍न वा आफूलाई मानिसको ठाउँमा राखेर हेर्नुहुन्‍न। यदि कुनै व्यक्तिले परमेश्‍वरको प्रतिरोध गर्छ भने उहाँले त्यसलाई सजाय दिनुहुनेछ।’ त्यस्तो हुँदै होइन। यदि कसैले उहाँको धार्मिकता, उहाँको काम र मानिसप्रति उहाँको व्यवहारलाई त्यसरी बुझ्छ भने ऊ सरासर गलत हो। परमेश्‍वर हरेक व्यक्तिको परिणाम मानिसको धारणा र कल्पनामा नभई उहाँको धर्मी स्वभावको आधारमा निर्धारण गर्नुहुन्छ। उहाँले हरेक व्यक्तिलाई उसका कार्यअनुसार प्रतिफल दिनुहुनेछ। परमेश्‍वर धर्मी हुनुहुन्छ, र ढिलो-चाँडो उहाँले सबै मानिस पूर्ण विश्‍वस्त बनेको सुनिश्चित गर्नुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका यी वचनहरू पढ्दा मेरो हृदय यति छोयो कि मैले मेरो आँसु रोक्‍नै सकिनँ। म त ठूलो गल्ती गरेर घर आउन आँट नगर्ने बालकजस्तै थिएँ, जो संसारमा वर्षौं भौँतारिएर अन्ततः आमाको काखमा फर्किएको थियो। मैले परमेश्‍वरको सारको उपकारलाई साँचो रूपमा महसुस गर्न सकेँ। मैले ती सिस्टर र परमेश्‍वरलाई धोका दिएको थिएँ, त्यसकारण म दण्ड पाउन योग्य थिएँ, तर परमेश्‍वरले मलाई मेरो अपराधअनुसार व्यवहार गर्नुभएन। उहाँले मलाई पश्‍चात्ताप गर्ने मौका दिनुभयो। मैले परमेश्‍वरको स्वभावमा न्याय र क्रोध मात्रै समावेश छैन, तर कृपा र सहनशीलता पनि छ भन्‍ने देख्‍न सकेँ। परमेश्‍वरले मानिसहरूलाई सिद्धान्तअनुसार नै व्यवहार गर्नुहुन्छ। उहाँले तिनीहरूलाई तिनीहरूका क्षणिक अपराधअनुसार सीमित पार्नुहुन्‍न, तर तिनीहरूका कामको प्रकृति र प्रसङ्ग, अनि त्यो बेलाको तिनीहरूको कदअनुसार व्यवहार गर्नुहुन्छ। यदि कुनै व्यक्ति मानव कमजोरीको कारण विश्‍वासघाती बन्छ, तर उसले आफ्‍नो हृदयबाट परमेश्‍वरलाई इन्कार गरिरहेको वा धोका दिइरहेको छैन र त्यो घटनापछि उसले अझै परमेश्‍वरअघि पश्‍चात्ताप गर्न सक्छ भने, उहाँले अझै पनि उसलाई क्षमा दिन र अर्को मौका दिन सक्‍नुहुन्छ। मैले परमेश्‍वरको स्वभाव कति धर्मी छ भन्‍ने देखेँ। परमेश्‍वरले मानवजातिको भ्रष्ट स्वभाव र धोकाधडीहरूलाई घृणा गर्नुहुन्छ, तर उहाँले हामीलाई मुक्ति दिन अझै सक्दो प्रयास गर्नुहुन्छ। यस कुराले म परमेश्‍वरप्रति कृतज्ञताले भरिएँ र मलाई आफू उहाँप्रति अझै ऋणी भएको महसुस भयो। मैले परमेश्‍वरलाई धेरै चोट पुर्‍याएको थिएँ र साँच्चै आफैलाई थप्‍पड हान्‍न मलाई मन लाग्यो। मेरो परिणाम जस्तो भए पनि, म परमेश्‍वर-प्रदत्त यो मौकाको मोल गर्छु, सत्यता खोजी गर्छु, र परमेश्‍वरको प्रेमको ऋण तिर्न आफ्‍नो कर्तव्य पूरा गर्छु भनेर मैले सङ्कल्प गरेँ।

कम्युनिस्ट पार्टीको क्रूर यातना भोगेपछि, मैले परमेश्‍वरलाई घृणा गर्ने र विरोध गर्ने यसको पिशाची सार र दुष्ट अनुहारलाई पूर्ण रूपमा देखेँ। म शैतानलाई पहिलेभन्दा धेरै घृणा गर्छु! मानवजातिलाई मुक्ति दिने परमेश्‍वरको काम अत्यन्तै व्यावहारिक र बुद्धिमान् छ भन्‍ने कुरा पनि मैले व्यक्तिगत रूपमा नै अनुभव गरेँ—उहाँले मेरो विश्‍वास र भक्तिलाई सिद्ध पार्न ठूलो रातो अजिङ्गरको प्रयोग गर्नुभयो, र यसरी मलाई उहाँको धर्मी स्वभावबारे केही बुझाइ प्राप्त गर्न र उहाँका वचनहरूको अख्‍तियार र शक्ति बुझ्न दिनुभयो। यी सम्पूर्ण अनुभवले मलाई कठिनाइ र परीक्षाहरू परमेश्‍वरले मलाई दिनुभएका आशिष्‌ हुन्, र ती उहाँको प्रेम र मुक्ति पनि हुन् भन्‍ने देखाएका छन्! मैले भविष्यमा जस्तोसुकै सतावट वा प्रतिकुलता सामना गर्नुपरे पनि, अन्त्यसम्‍मै परमेश्‍वरलाई पछ्याउने दृढ अठोट गरेको छु!


६२. आफ्‍नो अहङ्कारबाट बिउँझँदा

जोनी, इटाली

मैले २०१५ मा सुसमाचार प्रचारको काम गर्न थालेँ, र परमेश्‍वरको अगुवाइमा केही सफलता प्राप्त गरेँ। कहिलेकहीँ मैले प्रचार गरेका मानिसहरूसित बलियो धारणा हुन्थ्यो र तिनीहरू सुसमाचारबारे थप अनुसन्धान गर्न चाहँदैनथिए। त्यसकारण मैले परमेश्‍वरलाई प्रार्थना र भरोसा गर्दै धैर्यताका साथ तिनीहरूसँग सत्यतामा सङ्गति गर्थें, अनि तिनीहरूले परमेश्वरका आखिरी दिनहरूको कार्यलाई तुरुन्तै स्वीकार गर्थे। मैले आफ्नो कर्तव्यमा केही उपलब्धि हासिल गरिसकेपछि, मलाई आफू अन्य दाजुभाइ-दिदीबहिनीहरूभन्दा राम्रो छु, म दुर्लभ प्रकारका प्रतिभा हुँ भन्‍ने लाग्यो।

त्यसपछि मेरा सहकर्मी लियाम र म दुवैले एकएक वटा मण्डलीको लागि मलजल गर्ने काम लियौं। मैले काम गर्ने मण्डली ठूलो र त्यहाँ निकै धेरै सदस्य थिए, त्यसकारण काम सुरु गर्दा, म सधैँ परमेश्‍वरलाई प्रार्थना र भरोसा गरिरहेको अनि दाजुभाइ-दिदीबहिनीहरूसँग विभिन्‍न विषयमा छलफल गरिरहेको हुन्थेँ। केही समयपछि नै सबै कुरा ठीकठाक अघि बढ्न थाल्यो। धेरैजसो दाजुभाइ-दिदीबहिनी नियमित रूपमा भेलामा उपस्थित भइरहेका थिए र आफ्‍नो कर्तव्यमा निकै सक्रिय रहन्थे। मलाई आफैप्रति निकै खुसी लागिरहेको थियो। मैले के सोचिरहेको थिएँ भने, यति ठूलो मण्डली र यति धेरै सदस्य भए पनि मैले यति चाँडै परिणामहरू हासिल गरिरहेको छु, त्यसैले मसँग पक्‍कै पनि अलिकति क्षमता छ जस्तो देखिन्छ। मैले लियामको मलजलको काम त्यति राम्ररी अघि नबढिरहेको पनि देखेँ, उनको मण्डलीका केही मलजलकर्ताहरू उपयुक्त थिएनन् र तिनीहरूको कर्तव्यलाई काटछाँट गर्नु आवश्यक थियो, र कतिपय नकारात्मक अवस्थामा भएकोले तिनीहरूलाई सङ्गतिको आवश्यकता थियो। त्यसकारण मैले तिनलाई अलिक तुच्छ दृष्टिले हेरेँ र तिनले मेरो मद्दत लिएर मात्र यी समस्या समाधान गर्न सक्छन् भन्ने सोचेँ। त्यसपछि म तिनको काममा संलग्‍न हुन थालेँ, यस क्रममा भेलाहरूमा सबैसित गल्ती र कमीकमजोरीको कुरा उठाएँ, अरूका नकरात्मक स्थितिमा सहयोग गर्न परमेश्‍वरका वचनहरूमा सङ्गति गरेँ, अयोग्य सदस्यहरूका कर्तव्यलाई काटछाँट गरेँ। काम निकै चाँडै नै अघि बढ्यो। मैले हाम्रा समस्याहरूलाई त्यति चाँडो समाधान गरेकोले आफूलाई झनै अत्यावश्यक र दुर्लभ प्रकारका प्रतिभा ठानेँ। यसपछि, मेरो अहङ्कार त्यतिकै बढ्दै गयो। दाजुभाइ-दिदीबहिनीहरूले आफ्ना कर्तव्यमा मन लगाएन भनेर म अक्सर गुनासो गर्थें र उनीहरूलाई यसो भन्दै हप्काउँथेँ: “मलजलको काममा यत्तिका ढिलाइ भएको छ। परमेश्‍वरको इच्‍छा खोज्ने र काम ठीकसित गर्ने कुनै व्यक्ति छ? तपाईंहरू सबै अत्यन्तै गैरजिम्‍मेवार र लापरवाह हुनुभएको छ। विगत केही हप्तामा थोरै प्रगति हुनु राम्रै हो, नत्र यो ढिलाइको जिम्‍मेवारी कसले लिन सक्थ्यो?” कसैले पनि एक शब्द बोल्ने आँट गरेन। मेरो प्रतिक्रया कतै अनुचित पो भयो कि भनेर सोचेँ, तर कडा शैली अपनाइनँ भने तिनीहरूले मतलब गर्दैनन् भन्ने विचार गरेँ। म दाजुभाइ-दिदीबहिनीहरूलाई प्राय हेयको नजरले हेर्थेँ, र तिनीहरूका काममा समस्या र विचलनहरू भेट्टाउँदा तिनीहरूलाई गाली गर्थेँ र मैले भनेजस्तै गरी काम गर्न लगाउँथेँ, त्यसैले समयसँगै तिनीहरू मदेखि टाढा हुँदै गए र तिनीहरूले सामान्यतया कामसम्‍बन्धी विषयबाहेक अरू कुनै पनि विषयमा मसित कहिल्यै कुरा गरेनन्। कहिलेकहीँ तिनीहरू सँगै मिलेर कुरा गरिरहेका र हाँसिरहेका हुन्थे, तर म देखा पर्नेबित्तिकै तिनीहरू तितरबितर भइहाल्थे, मानौँ तिनीहरू मदेखि थुरथुर नै हुन्छन्। काम बिगारेर गाली खाइने डरले तिनीहरूले कुनै समस्या आइपर्नेबित्तिकै मलाई सोध्थे र मेरो निर्णय पर्खन्थे। यो परिस्थिति देख्दा मलाई अलिक असहज महसुस भयो। म एकतन्त्री पो भइरहेको छु कि र ख्रीषविरोधीको मार्गमा पो हिँडिरहेको छु कि भन्‍ने सोचेँ। तर पछि मैले म काममा दृढ हुनुपर्छ भन्‍ने सोचाइ राखेँ। मैले अलिक कडा व्यवहार गरिनँ भने कसैले पनि कुरा सुन्‍नेथिएन। त्यसरी त हामी कसरी अघि बढ्थ्यौं र? सीधै समस्याहरू औंल्याउनु भनेको ममा धार्मिकताको बोध हुनु हो भन्‍ने लागेको थियो। त्यसपछि, मेरो अहङ्कार झनै तीब्र भयो र ठूलो होस् वा सानो सबै कुरामा मैले नै अन्तिम निर्णय गर्नुपर्थ्यो अनि सदस्यहरूलाई कसरी बाँडफाँड र व्यवस्थित गर्ने भन्नेबारे फलोअप गर्नुपर्थ्यो, किनभने समूहमा कोही पनि म जत्तिको क्षमतावान् छैन भन्‍ने मलाई लाग्थ्यो। मैले तिनीहरूसँग छलफल गर्दा समेत हामी सधैँ मैले चाहेअनुसार नै गर्ने निर्णय गर्न पुग्थ्यौं, त्यसकारण यदि मैले तुरुन्तै निर्णय गरिहालेँ भने हामी समय बचाउन सक्छौं भन्‍ने मलाई लाग्थ्यो। कोही बेला मेरा अगुवा भेलामा आउँथे र म उनलाई केही जस्तो ठान्दिनथिएँ र यस्तो सोच्थेँ, “तिमी अगुवा भएर के भयो त? के तिमी सुसमाचार सुनाउन र गवाही दिन सक्छौ? के तिमी यो कामको एउटा पक्षसमेत गर्न सक्छौ? यदि तिमीले भेलाहरूमा व्यावहारिक काम नगरी सङ्गति मात्रै गर्न सक्छौ भने, तिमी मेरो बराबरीमा आउँदैनौ।” त्यसकारण अगुवाले हाम्रो काम कसरी अघि बढिरहेको छ भनेर सोध्दा, बोल्‍न मन लागेको बेला धेरै कुरा बताउँथेँ, तर बोल्न मन नलागेको बेला उनलाई एकदुई शब्द बोलेर टारिदिन्थेँ। यसबारे कुरा गर्नुपर्ने कुनै आवश्यकता छैन भन्‍ने मलाई लाग्थ्यो, किनभने आखिर त्यो काम गर्ने व्यक्ति म नै हुन्थेँ। अगुवाले सबै कुरामा म आफैले निर्णय गरेँ र दाजुभाइ-दिदीबाहिनीहरूसँग मिलेर राम्ररी काम गरिनँ भन्दै मेरो अहङ्कार खुलासा गरिदिए। यसरी निराकरण र काटछाँट गरिँदा, मैले उनको अघि आफू अहङ्कारी छु भनेर स्वीकार त गरेँ, तर त्यसलाई त्यति ध्यान दिइनँ। मलाई आफूसँग राम्रो क्षमता छ र म सक्षम छु, त्यसकारण म आफ्नो काम राम्ररी गर्छु भने, थोरै अहङ्कारी हुँदैमा के फरक पर्छ र भन्ने मलाई लाग्यो। साथै, मण्डलीका धेरैजसो कामको नेतृत्व मैले नै गरिरहेको थिएँ, त्यसकारण तिनीहरूले मलाई के गर्छन् र—बर्खास्त? अगुवाले मलाई गरेको निराकरण र काटछाँटलाई मैले अलिकति पनि स्वीकार गरिनँ र मलाई जसरी मन लाग्यो त्यसरी नै सबै कुरा हातमा लिएर परमेश्वरद्वारा खुलासा नभइन्जेल आफ्नो कर्तव्य निर्वाह गरिरहेँ।

एक पटक नयाँ स्थापित एउटा मण्डलीलाई मलजल कामको लागि थप मानिसहरूको आवश्यकता पर्‍यो, र मैले यसबारे लियाम र अरूसँग छलफल नगरी त्यहाँ सहयोग गर्न एक जना सिस्टरलाई पठाएँ। मैले के सोचेको थिएँ भने, म जे सुझाव दिन्छु त्यो तिनीहरूले सामान्यतया स्वीकार गर्छन् नै, त्यसकारण मैले आफै निर्णय गर्नु ठीकै हुन्छ। तर पछि मैले ती सिस्टरको सत्यतबारे बुझाइ अति सतही भएकोले उनी काम गर्न असक्षम भइन् र व्यावहारिक समस्याहरू समाधान गर्न सकिनन् भनेर थाहा पाउँदा म त चकित परेँ। यसले गर्दा मण्डलीको काममा गम्‍भीर बाधा पुग्यो र पछि उनलाई अर्को कर्तव्यमा खटाउनुपऱ्यो। तर मैले अझै पनि आत्मसमीक्षा गरिनँ। पछि, मेरो कठोर अहङ्कार र मैले आफ्नो कर्तव्यमा सत्यता सिद्धान्तहरू खोजी गर्न वा अरूलाई तिनीहरूका कर्तव्यमा सिद्धान्तहरू पछ्याउन अगुवाइ गर्न नसकेको कारण सबै जना कुनै परिणाम नै हासिल नगरी दौडधूप गर्नमा व्यस्त भइरहेका थिए। मैले हाम्रो कार्य प्रगतिमा साँच्चै बाधा पुर्‍याएँ। तैपनि, म आफ्ना समस्याहरूबारे पूर्णतया अनभिज्ञ थिएँ—मैले केवल अरूलाई आफ्ना बोझ नबोकेकोमा दोष दिएँ। केही समयसम्‍म, मलाई वर्णनै गर्न नसकिने पूर्वाभास भयो, मानौं कुनै भयानक कुरा आइपर्न लागेको छ। भेला वा प्रार्थनामा के भन्‍ने मलाई थाहा हुँदैनथियो, र मलाई कामसम्बन्धी भेलाहरूमा निन्द्रा लाग्थ्यो अनि ममा कुनै कुराबारे अन्तर्दृष्टि हुँदैनथियो। मानसिक रूपमा मलाई धमिलो महसुस भइरहेको थियो र मसँग कुनै काम गर्ने सामर्थ्य थिएन, तर आराम गर्न मात्रै मन लाग्थ्यो। मैले पवित्र आत्‍माको काम गुमाएको छु भन्‍ने थाहा पाएँ, तर किन गुमाएँ भन्‍ने थाहा थिएन। मैले परमेश्‍वरलाई प्रार्थना गरेँ र मलाई आफ्‍नो बारेमा बुझ्‍न सहायता गर्नुहोस् भनी अनुरोध गरेँ।

केही दिनपछि मेरा अगुवा भेलामा आए अनि मलाई निराकरण गरे र मेरो व्यवहार खुलासा गरिदिए। उनले भने, “तपाईं अहङ्कारी हुनुभएको छ। तपाईंले सधैँ मानिसहरूलाई घमण्ड देखाउँदै हप्काउनुहुन्छ, विवश पार्नुहुन्छ, र अक्सर आफ्‍नो वरिष्ठता प्रदर्शन गर्नुहुन्छ। तपाईं कसैको कुरा सुन्नुहुन्न र तपाईंसँग काम गर्न गाह्रो छ। त्यसबाहेक, तपाईंले अरू कोहीसँग छलफल नगरी जे मन लाग्यो त्यही गर्नुहुन्छ, तपाई स्वेच्‍छाचारी र एकतन्त्री हुनुहुन्छ। तपाईंको व्यवहारको आधारमा हामीले तपाईंलाई बर्खास्त गर्ने निर्णय गरेका छौँ।” उनको हरेक शब्‍दले मेरो हृदय वारपार छेँड्यो। मैले कस्तो व्यवहार गर्दै आएको थिएँ, त्यसबारे विचार गरेँ। म जहिले पनि केवल आफ्नै तरिकामा काम गर्थें अनि म तानाशाह भएको थिएँ। के त्यो ख्रीष्टविरोधी जस्तै भएन र? त्यो सोच्दा मलाई निकै डर लाग्यो र मनमनै सोचेँ: के परमेश्‍वरले मलाई खुलासा गर्दैहुनुहन्छ र हटाउँदैहुनुहुन्छ? के मेरो वर्षौंको विश्‍वास यसरी अन्त्य हुँदैछ? केही दिनसम्‍म म जिउँदो लासझैँ भएँ। बिउँझिएको क्षणदेखि नै मलाई डर लाग्थ्यो, र दिनको सामना कसरी गर्ने भनेर मलाई थाहा हुँदैनथ्यो। मैले परमेश्‍वरलाई यसो भन्दै प्रार्थना गरेँ, “हे परमेश्‍वर, यसमा तपाईंको दयालु इच्छा लुकेको छ भन्‍ने मलाई थाहा छ, तर यसबाट कसरी गुज्रने मलाई थाहा छैन। हे परमेश्‍वर, म अति निराश छु। कृपया तपाईंको इच्‍छा बुझ्‍न मलाई अन्तर्दृष्टि दिनुहोस्।” त्यसपछि मैले परमेश्‍वरका यी वचनहरू पढेँ: “परमेश्‍वरले हरेक दिन तँलाई के आइपर्छ, वा तैँले कति धेरै काम गर्छस्, वा तैँले त्यसमा कति धेरै मेहनत गर्छस् भन्‍ने कुरालाई हेर्नुहुन्‍न—उहाँले त ती कुराहरूप्रति तेरो मनोवृत्ति के छ भन्‍ने कुरालाई हेर्नुहुन्छ। अनि तैँले यी कुराहरू जुन मनोवृत्तिले, र जुन तरिकाले गर्छस्, त्यो केसँग सम्‍बन्धित हुन्छ? यो कुरा तैँले सत्यता खोजी गर्छस् कि गर्दैनस् भन्‍ने कुरासँग, र साथै तेरो जीवन प्रवेशसँग पनि सम्‍बन्धित हुन्छ। परमेश्‍वरले तेरो जीवन प्रवेश, अर्थात् तैँले हिँड्ने मार्ग हेर्नुहुन्छ। यदि तँ सत्यता पछ्याउने मार्गमा हिँड्छस् र तँसँग जीवन प्रवेश हुन्छ भने, तैँले आफ्‍नो कर्तव्य निर्वाह गर्ने क्रममा, तँ अरूसँग मिलेर सहकार्य गर्न सक्षम हुनेछस्, र तँले पर्याप्त हुने गरी सहज शैलीमा आफ्नो कर्तव्य निर्वाह गर्नेछस्। तर, आफ्‍नो कर्तव्य निर्वाह गर्ने क्रममा, तैँले सधैँ तँसँग पूँजी छ, तैँले तेरो कामको क्षेत्र बुझेको छस्, तँसँग अनुभव छ, र तैँले परमेश्‍वरका अभिप्रायहरूलाई वास्ता गर्छस्, अनि अरूले भन्दा बढी सत्यताको खोजी गर्छस् भन्‍ने जोड दिन्छस्, र त्यसपछि यी कुराहरूको कारण, यदि तँ आफू अन्तिम निर्णय गर्न योग्य छु भनी सोच्छस्, र अरू कसैसँग केही कुराबारे पनि छलफल गर्दैनस्, र सधैँ नियमलाई आफ्‍नै हातमा लिएर, आफ्‍नै व्यवस्थापनमा संलग्‍न हुन्छस्, र सधैँ ‘फूलेको एउटै फूल’ बन्‍न चाहन्‍छस् भने, के तँ जीवन प्रवेशको मार्गमा हिँड्छस् र? हिँड्दैनस्—यो त हैसियतको खोजी हो, यो पावलको मार्ग हिँड्नु हो, यो जीवन प्रवेशको मार्ग होइन” (वचन, खण्ड ३। आखिरी दिनहरूका ख्रीष्टका वार्तालापहरू। कर्तव्यको पर्याप्त कार्य-सम्पदान भनेको के हो?)। “एक व्यक्तिले केही वर्षदेखि सुसमाचार प्रचार गरिरहेको थियो र ऊसँग यसका केही अनुभवहरू थिए। उसले सुसमाचार प्रचार गर्ने क्रममा धेरै कठिनाइ भोग्यो, र बन्दी बनेर धेरै वर्षको जेल सजायसमेत पायो। बाहिर निस्केपछि, उसले सुसमाचार प्रचार गर्ने कार्य जारी राख्यो, र सयौँ मानिसहरूलाई विश्‍वासी बनायो, र तीमध्ये केही अत्यन्तै प्रतिभावान् थिए; कति त अगुवा वा सेवकहरूका रूपमा समेत छनौट भए। परिणामस्वरूप, यस व्यक्तिले आफूलाई ठूलो स्याबासीको योग्य ठान्यो, र यसलाई उसले धाक लगाउने पूँजीका रूपमा प्रयोग गर्दै ऊ जहाँ जान्थ्यो त्यहाँ आफ्नै प्रदर्शन गर्ने र आफ्नै गवाही दिने गर्‍यो: ‘म आठ वर्ष जेल बसेँ, र आफ्ना गवाहीमा दृढ रहेँ। मैले सुसमाचार सुनाउने क्रममा धेरै मानिसहरूलाई विश्‍वासमा ल्याएको छु, तीमध्ये कति त अहिले अगुवा वा सेवक बनेका छन्। परमेश्‍वरका घरमा, मैले श्रेय पाउनुपर्छ, मैले योगदान दिएको छु।’ उसले जहाँ सुसमाचार प्रचार गरे पनि, स्थानीय अगुवा वा सेवकहरूलाई धाक लगाएरै छाड्थ्यो। उसले यसो पनि भन्थ्यो, ‘तपाईंहरूले मेरो कुरा सुन्‍नैपर्छ; मसँग बोल्दा तपाईंहरूका वरिष्ठ अगुवाहरूसमेत विनम्र हुनैपर्छ। विनम्र नहुने जोकोहीलाई म पाठ सिकाउनेछु!’ यो व्यक्ति त धमासे हो, होइन र? यस्तो व्यक्तिले सुसमाचार प्रचार नगरेको र ती मानिसहरूलाई विश्‍वासमा नल्याएको भए, के ऊ त्यस्तो आडम्‍बरी हुन्थ्यो त? वास्तवमा ऊ त्यस्तै हुन्थ्यो। ऊ त्यति आडम्बरी हुनुले आडम्बर उसको प्रकृतिमै हुन्छ भन्‍ने प्रमाणित गर्छ। यो उसको प्रकृति सार हो। ऊ यति अहङ्कारी बन्छ कि उसमा थोरै समझ पनि हुँदैन। सुसमाचार प्रचार गरेपछि र एकदुई जना मानिसहरूलाई विश्‍वासमा ल्याएपछि, तिनीहरूको अहङ्कारी प्रकृति बढ्छ, र तिनीहरू अझै बढी आडम्‍बरी बन्छन्। त्यस्ता मानिसहरूले जहाँ गए पनि आफ्‍नो पूँजीको धाक लगाउँछन्, जहाँ गए पनि श्रेय लिने प्रयास गर्छन्, र विभिन्‍न तहका अगुवाहरू बराबर हुने प्रयास गर्दै तिनीहरूलाई दबाबसमेत दिन्छन्, अनि परमेश्‍वरका घरमा आफू वरिष्ठ अगुवा हुनुपर्छ भन्‍नेसमेत सोच्छन्। यस्तो व्यक्तिको व्यवहारमा जे प्रकट हुन्छ त्यसको आधारमा, हामी यस्ता व्यक्तिहरूसँग कस्तो प्रकृति हुन्‍छ, र तिनीहरूको नतिजा सम्भवतः कस्तो होला भनी स्पष्ट हुनुपर्छ। जब कुनै पिशाच परमेश्‍वरका घरमा घुस्छ, तब उसले थोरै श्रम गरेपछि आफ्‍नो साँचो रूप देखाइहाल्छ; त्यस्ता व्यक्तिहरूलाई जसले काटछाँट गरे पनि तिनीहरूले कसैको कुरा सुन्दैनन्, र परमेश्‍वरको घरविरुद्ध लडाइँ जारी राख्छन्। तिनीहरूको व्यवहारको प्रकृति कस्तो हुन्छ? परमेश्‍वरको नजरमा, तिनीहरूले काल खोजिरहेका हुन्, र तिनीहरूले आफैलाई नमारेसम्‍म विश्राम गर्नेछैनन्। यसलाई उल्‍लेख गर्ने एउटै मात्र उचित तरिका यही हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्वरका यी वचनहरू पढ्दा म डरले थुरथुर भएँ। परमेश्‍वरले मेरो सामने आएर मलाई खुलासा गर्दैहुनुहुन्छ, र मेरो स्थिति र मैले कुनै व्यक्तिलाई नबताएका सबैभन्दा गहिरा रहस्यहरू प्रकट गर्दैहुनुहुन्छ जस्तो लाग्यो। सुसमाचार सुनाउने कामका यी वर्षहरूमा मैले केही परिणाम हासिल गरेको थिएँ, त्यसकारण मैले ठूलो योगदान दिएको छु, ममा दुर्लभ प्रतिभा छ र मैले गरेको सबै कुराबारे अक्सर भित्री हिसाबकिताब राखेको छु भनेर सोच्थेँ। म श्रेय पाउन योग्य छु र म मण्डलीको खम्‍बा हुँ भन्‍ने मलाई लाग्यो। मैले यी कुरालाई व्यक्तिगत पूँजीको रूपमा लिएँ, अहङ्कारी हुँदै सबै जनालाई तुच्छ ठानेँ। मानिसहरूलाई हेपेर हप्काउन पनि मलाई मन पर्थ्यो, जसले दाजुभाइ-दिदीबहिनीहरूलाई विवश पारिरहेको थियो। सबै कुरामा मैले नै अन्तिम निर्णय गर्नुपर्ने हुन्थ्यो र म आफ्नो कर्तव्यमा सहकार्य गर्दिनथिएँ, तर त्यसको साटो मैले एकतन्त्री बनेर आफूलाई जे मन लाग्यो त्यही गरेँ, अनि गम्‍भीर रूपमा मण्डलीको काममा बाधा पुऱ्याएँ र ढिलाइ गरेँ। अगुवाले मेरो निराकरण गर्दा समेत मैले कुनै ध्यान दिइनँ। मैले आफ्नो वरिष्ठता प्रदर्शनसमेत गरेँ। मैले उनलाई तुच्छ ठानेँ र उनी मभन्दा कुनै पनि हिसाबले असल छैनन् भन्‍ने सोचेँ। मैले उनको सुपरिवेक्षण वा मार्गदर्शन स्वीकार गर्न चाहिनँ। म सबै कुराको निर्णय आफै गर्न चाहन्थेँ। मैले आशा गरेअनुसार दाजुभाइ-दिदीबहिनीहरू नजिउँदा, तिनीहरूलाई यसो भन्दै हप्काउँथेँ, “यदि तपाईंहरूले आफ्‍नो कर्तव्य राम्ररी निर्वाह गर्नुभएन भने, बर्खास्त गरिनेछ र हटाइनेछ।” त्यसले गर्दा तिनीहरू काममा लागिपर्थे, किनभने तिनीहरूलाई निराकरण गरिने वा गल्ती गरेमा आफ्नो कर्तव्य गुम्ने र अनुचित स्थितिमा जिउन पुगिने डर थियो। त्यो कसरी कर्तव्य पूरा गरेको भयो र? के त्यो दुष्कर्म गर्नु, परमेश्‍वरको विरोध गर्नु थिएन र? त्यो सोच्दा मलाई निकै डर लाग्यो। त्यस्तो दुष्ट काम गरेर दाजुभाइ-दिदीबहिनीहरूलाई यति धेरै विवश पार्ने र चोट पुर्‍याउने, यतिका हदसम्‍म हाम्रो काममा बाधा दिने र रोकावट ल्याउने त्यस्तो दुष्ट काम गर्छु भनेर मैले कहिल्यै सोचेको थिइनँ। मैले परमेश्‍वरको विरुद्धमा लडाइँ गरिरहेको थिएँ, तर उहाँलाई सन्तुष्ट पार्न मैले मेरो कर्तव्य गरिरहेको छु भनेर सोचेँ। म साह्रै अन्धो, अज्ञानी र अविवेकी व्यक्ति थिएँ! त्यसरी काम गर्नु भनेको काल खोजिरहेको हुनु हो भनेर मैले परमेश्वरका वचनहरूबाट बुझेँ। परमेश्‍वरले व्यक्त गर्नुभएको “काल खोजिरहेको” भन्‍ने वाक्यांशमा, परमेश्‍वरले त्यस्ता व्यक्तिलाई कति घृणा, कति छिःछिः र कति दूरदूर गर्नुहुन्छ र त्यसले उहाँलाई कति दुःखी बनाउँछ भनेर अनुभूति गरेँ। यो दुःखलाग्दो कुरा थियो, मानौं परमेश्‍वरले मलाई मृत्युदण्ड दिनुभएको छ। म आफ्नो कर्तव्यको लागि सबै कुरा त्याग्‍न सक्छु, यसमा सधैँ सफल हुनेछु, त्यसकारण परमेश्‍वरले अवश्य नै मलाई अनुमोदन गर्नुहुन्छ र थोरै अहङ्कारले त्यति मतलब राख्दैन भन्‍ने सोचेको थिएँ। तर त्यसपछि मलाई के महसुस भयो भने, यदि मैले सत्यता खोजी गरिनँ वा स्वभावगत परिवर्तन हासिल गर्न चुकेँ भने, मैले जति नै बलिदान गरे पनि वा कर्तव्यमा जति नै उपलब्धि हासिल गरे पनि, म केवल सवा-कर्ता हुन्थेँ। परमेश्‍वरका वचनहरूको न्याय र प्रकाशले मलाई चिढ्याउन नसकिने उहाँको धर्मी स्वभाव देखायो। परमेश्वर आफ्‍नो व्यवहारमा पूर्णतया सिद्धान्त-केन्द्रित हुनुहुन्छ भन्ने मैले बुझेँ। यदि व्यक्तिले यो संसारमा केही उपलब्धि हासिल गर्‍यो भने, ऊसँग केही पूँजी र लाभकारी माध्यम हुन सक्छ। तर परमेश्‍वरको घरमा, सत्यता र धार्मिकता नै सर्वेसर्वा हुन्छन्। मण्डलीमा पूँजी र लाभको प्रयोग गर्नु भनेको आफूलाई मृत्युको मुखमा हाल्नु हो र यसले उहाँको स्वभावलाई चिढ्याउँछ।

पछि, मैले आफ्नो कर्तव्यमा थोरै कुरा हासिल गरेपछि किन आफूसित केही पूँजी भएको अनि म त्यति लापरवाह, अहङ्कारी र तानाशाह हुन थालेँ भनेर सोचिरहेको थिएँ। म कस्तो प्रकारको प्रकृतिको नियन्त्रणमा परिरहेको थिएँ? मैले परमेश्‍वरका वचनहरूमा यो कुरा पढेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। “शैतानको स्वभावभित्र धेरै प्रकारका भ्रष्ट स्वभावहरू समावेश हुन्छन्, तर सबैभन्दा स्पष्ट र झट्ट देखिनेचाहिँ अहङ्कारी स्वभाव हो। अहङ्‍कार मानिसको भ्रष्ट स्वभावको जड हो। मानिसहरू जति धेरै अहङ्‍कारी हुन्छन्, त्यति नै समझ विहीन हुन्छन्, र तिनीहरू जति धेरै समझ विहीन हुन्छन्, तिनीहरूले परमेश्‍वरको प्रतिरोध गर्ने त्यति नै धेरै सम्भावना हुन्छ। यो समस्या कति गम्भीर छ? अहङ्‍कारी स्वभाव भएका मानिसहरूले अरू सबैलाई आफूभन्दा तल्लो स्तरको सम्झन्छन् नै, तर सबैभन्दा खराब कुरा त, तिनीहरूले परमेश्‍वरप्रति पनि होच्याउने व्यवहार गर्छन्, र तिनीहरूमा परमेश्‍वरको भय मान्‍ने हृदय हुँदैन। मानिसहरू परमेश्‍वरमाथि विश्‍वास गर्ने र उहाँलाई पछ्याउने जस्ता देखिएलान्, तर तिनीहरूले उहाँलाई परमेश्‍वरको रूपमा बिलकुलै व्यवहार गर्दैनन्। तिनीहरूले सधैँ तिनीहरूसँग सत्यता छ भन्‍ने ठान्छन् र आफैलाई संसार ठान्छन्। अहङ्‍कारी स्वभावको सार र जड यही हो, र यो शैतानबाट आउँछ। यसैले, अहङ्‍कारको समस्यालाई समाधान गरिनुपर्छ। एक जना अरूभन्दा असल छु भन्‍ने महसुस गर्नु—त्यो तुच्छ कुरा हो। महत्त्वपूर्ण विषय यो हो कि कुनै व्यक्तिको अहङ्‍कारी स्वभावले उसलाई परमेश्‍वर, उहाँको सार्वभौमिकता, उहाँको बन्दोबस्तमा समर्पण हुनदेखि रोक्‍छ; यस्तो व्यक्तिले शक्तिको निम्ति र अरूमाथि नियन्त्रण गर्न सधैँ परमेश्‍वरसँग प्रतिस्पर्धा गरिरहेको महसुस गर्छ। यस्तो किसिमको व्यक्तिमा परमेश्‍वरको भय मान्‍ने हृदय अलिकति पनि हुँदैन, उसले परमेश्‍वरलाई प्रेम गर्ने वा ऊ उहाँमा समर्पित हुने त कुरै नगरौँ। मानिसहरू जो अहङ्‍कारी र अभिमानी छन्, विशेष गरी ती जो आफ्नो समझ गुमाउने हदसम्म अहङ्‍कारी छन्, उहाँप्रतिको आफ्नो विश्‍वासमा तिनीहरू परमेश्‍वरमा समर्पित हुन सक्दैनन्, बरु तिनीहरूले आफ्नै बढाइ गर्छन् र आफ्नै निम्ति गवाही दिन्छन्। यस्ता मानिसहरू परमेश्‍वरलाई सबैभन्दा बढी प्रतिरोध गर्छन्, र तिनीहरूमा परमेश्‍वरको भय मान्‍ने हृदय फिटिक्‍कै हुँदैन। यदि मानिसहरू आफूमा परमेश्‍वरको भय मान्‍ने हृदय हुने अवस्थासम्म पुग्‍ने इच्छा राख्छन् भने, तिनीहरूले पहिले आफ्नो अहङ्‍कारी स्वभावको समाधान गर्नुपर्छ। जति पूर्ण रूपमा तैँले आफ्नो अहङ्‍कारी स्वभाव हटाउँछस्, तँमा परमेश्‍वरको भय मान्‍ने हृदय त्यति नै बढी हुनेछ, र तब मात्र तैँले उहाँमा समर्पित हुन, सत्य प्राप्त गर्न र उहाँलाई चिन्‍न सक्छस्। सत्यता प्राप्त गर्नेहरू मात्रै साँचो रूपमा मानव हुन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मलाई परमेश्‍वरप्रति अवाज्ञा र विरोधको जड अहङ्कार हो भन्‍ने सिकाए। जब कसैसँग अहङ्कारी प्रकृति हुन्छ, तब तिनीहरूले आफूलाई परमेश्‍वरको विरोध गर्न र खराबी गर्नबाट रोक्‍न सक्दैनन्। यस समय अवधिमा मैले प्रकट गरेका कुराबारे चिन्तन गर्दा, यो कुरा अहङ्कारी प्रकृतिको नियन्त्रणको अधीनमा थियो। मैले केही कुरा हासिल गरेपछि मेरो खुट्टा भूँइमा थिएन, मसँग राम्रो क्षमता छ, म सक्षम छु, म दुर्लभ प्रतिभा हुँ र मण्डली मविना अघि बढ्न सक्दैन भन्‍ने सोचेँ। मैले अरू दाजुभाइ-दिदीबहिनीहरूलाई तुच्छ ठानेँ, उनीहरूलाई हप्काउन र विवश पार्न अक्सर आफ्नो पदको दुरुपयोग गरेँ उनीहरूलाई केही जस्तो ठानिनँ। कुनै कुराबारे अरू कसैसँग छलफल नगरेर म आफ्नो कर्तव्यमा तानाशाह र स्वेच्‍छाचारी भएँ। मलाई म एकलै पनि काम गर्न सक्छु र एकतर्फी निर्णय गर्न सक्छु भन्‍ने लाग्थ्यो। म अत्यन्तै अहङ्कारी थिएँ र ममा परमेश्‍वरको भय मान्‍ने हृदय थिएन। अगुवाले मेरो निराकरण गर्दा, मैले आफ्नो अहङ्कारलाई स्वीकार गरेँ, तर त्यसको साँचो रूपमा मतलब राखिनँ। मलाई त अहङ्कार नराम्रो कुरा होइन भन्ने समेत लाग्यो, मलाई बोलाइनुको अर्थ मसँग केही सीप छन् भनेर सोचेँ। यदि मसँग केही पूँजी नहुनु हो भने, किन म अहङ्कारी हुनेथिएँ र? म अत्यन्तै अव्यावहारिक र लाज पचेको व्यक्ति थिएँ। म “समस्त ब्रह्माण्डमा, सर्वोच्‍च शासन गर्ने म मात्र हुँ” भन्‍ने शैतानको विषअनुसार जिउँदै, आफूलाई मण्डलीमा राजाको रूपमा काम गरिरहेको थिएँ र सबै कुरामा एकलौटी अन्तिम निर्णय गर्थें। म ठूलो रातो अजिङ्गरको तानाशाहीभन्दा कसरी फरक भएँ र? ठूलो रातो अजिङ्गर अहङ्कारी र अन्यायी छ, यसले त्यसको कुरा नसुन्‍ने कुनै पनि व्यक्तिलाई दमन गर्न अभूतपूर्व हिंसात्‍मक माध्यमको प्रयोग गर्छ। म कसैको दृष्टिकोणलाई स्वीकार नगरी मण्डलीमा तानाशाही र हठी भएको थिएँ। के त्यो प्रकारको स्वभाव ठूलो रातो अजिङ्गरको जस्तै थिएन र? त्यसपछि मात्र मलाई म कति अहङ्कारी भएको रहेछु, मैले अरू कसैलाई वा परमेश्‍वरलाई समेत वास्ता गरेको छैनँ, म अनजानमै सत्यताविरुद्ध गइरहेको छु, परमेश्‍वरविरुद्ध होड गर्दैछु र उहाँविरुद्धको मार्गमा हिँडिरहेको छु भन्‍ने कुरा थाहा पाएँ। यदि मैले पश्‍चात्ताप नगरेको भए, परमेश्‍वरले अवश्य नै मलाई ठूलो रातो अजिङ्गरलाई जस्तै सरापेर दण्ड दिनुहुनेथियो। त्यसपछि मैले मेरो अहङ्कारी प्रकृतिका परिणामहरू कति गम्‍भीर रहेछन्, मेरो समस्या मैले पहिला सोचेझैँ अलिकति भ्रष्टता प्रकट गर्नु जस्तो सरल होइन रहेछ भन्‍ने कुरा एकदमै स्पष्टसित देखेँ। त्यो सोच्दा मैले अरूलाई हपारेको, हेपेको र आफूलाई उचालेको, संसारमा मेरो बराबरी गर्ने कोही छैन जस्तै गरी बोलेको र आफूलाई प्रस्तुत गरेको कुरा मलाई याद आयो। मलाई आफैप्रति वाकवाकी र घृणा लाग्यो। अनि, मैले राम्ररी सत्यता पछ्याउनुपर्छ, सबै कुरामा सिद्धान्तहरू पालन गर्नुपर्छ, परमेश्वरको भय मान्‍ने हृदय धारण गर्नुपर्छ र अहङ्कारी प्रकृतिअनुसार जिउन र परमेश्‍वरको विरोध गर्न छोड्नुपर्छ भन्ने सङ्कल्प गरेँ।

पछि मैले आफ्ना कर्तव्यमा प्राप्त गर्न सकिने सफलताहरूलाई उचित रूपमा कसरी लिने भन्‍ने बारेमा खोजी गरिरहेको बेला परमेश्‍वरका वचनहरूको एउटा खण्ड पढेँ: “के तिमीहरू आफ्नो कर्तव्य निर्वाह गर्ने क्रममा परमेश्‍वरको अगुवाइ र पवित्र आत्‍माको अन्तर्दृष्टि महसुस गर्न सक्छौ? (सक्छौँ।) यदि तिमीहरू पवित्र आत्‍माको काम महसुस गर्न सक्छौ, तर अझै पनि आफूलाई उच्‍च ठान्छौ र आफूसँग वास्तविकता छ भन्‍ने सोच्छौ भने यहाँ के भइरहेको छ? (जब हाम्रो कर्तव्यले केही फल फलाउँछ, तब हामी परमेश्‍वरले आधा मात्रै श्रेय पाउनुहुन्छ, र आधा श्रेय हाम्रो हुन्छ भन्‍ने सोच्छौँ। हामी हाम्रो सहकार्यलाई असीमित रूपमा ठूलो पार्छौँ, हाम्रो सहकार्यभन्दा अरू केही पनि महत्त्वपूर्ण छैन, र योबिना परमेश्‍वरको अन्तर्दृष्टि सम्‍भव हुनेथिएन भन्‍ने सोच्छौँ।) त्यसोभए, परमेश्‍वरले किन तँलाई अन्तर्दृष्टि दिनुभयो? के परमेश्‍वरले अरूलाई पनि अन्तर्दृष्टि दिन सक्‍नुहुन्छ? (सक्‍नुहुन्छ।) जब परमेश्‍वरले कसैलाई अन्तर्दृष्टि दिनुहुन्छ, तब त्यो परमेश्‍वरको अनुग्रहद्वारा हुन्छ। अनि तैँले आफ्‍नो पक्षबाट पूरा गरेको त्यो थोरै सहकार्य के हो? के यसका लागि तैँले श्रेय पाउनुपर्छ, कि यो तेरो कर्तव्य र जिम्‍मेवारी हो? (यो हाम्रो कर्तव्य र जिम्‍मेवारी हो।) जब तँ यसलाई आफ्नो कर्तव्य र जिम्‍मेवारीका रूपमा पहिचान गर्छस्, तब तँसँग सही मनस्थिति हुन्छ र तैँले यसको श्रेय लिन खोज्नेबारे सोच्नेछैनस्। यदि तँ सधैँ ‘यो मेरो योगदान हो। के मेरो सहकार्यविना परमेश्‍वरको अन्तर्दृष्टि सम्‍भव हुनेथ्यो? यस कामका लागि मानिसको सहकार्य आवश्यक हुन्छ; धेरैजसो भाग हाम्रो सहकार्यले नै पूरा हुन्छ’ भन्‍ने सोच्छस् भने, तँ गलत छस्। पवित्र आत्‍माले तँलाई अन्तर्दृष्टि नदिनुभएको भए, र कसैले पनि तँलाई सत्यता सिद्धान्तहरूबारे सङ्गति नगरेको भए, तैँले कसरी सहकार्य गर्न सक्थिस्? परमेश्‍वरले के गराउन चाहनुहुन्छ भन्‍ने कुरा तैँले जान्‍नेथिइनस्, न त तँलाई अभ्यासको मार्ग नै थाहा हुनेथ्यो। तैँले परमेश्‍वरमा समर्पित हुन र परमेश्‍वरका काममा सहकार्य गर्न चाहे पनि, कसरी गर्ने तँलाई थाहा हुनेथिएनन। के तेरो यो ‘सहकार्य’ खोक्रो शब्‍द मात्र होइन र? साँचो सहकार्यविना, तैँले आफ्‍नै विचारहरूअनुसार मात्रै काम गरिरहेको हुन्छस्—त्यस्तो अवस्थामा, के तैँले पूरा गर्ने कर्तव्य मापदण्डअनुरूप हुन सक्थ्यो? बिलकुलै सक्दैनथ्यो, जसले हालको समस्यालाई सङ्केत गर्छ। त्यो समस्या के हो? कुनै व्यक्तिले जुनसुकै कर्तव्य निर्वाह गरे तापनि, उसले नतिजा हासिल गर्छ कि गर्दैन, मापदण्डअनुसार कर्तव्य निर्वाह गर्छ कि गर्दैन, र परमेश्‍वरको स्वीकृति प्राप्त गर्छ कि गर्दैन भन्‍ने कुरा परमेश्‍वरका कार्यहरूमा निर्भर हुन्छ। तैँले तेरा जिम्मेवारी र कर्तव्यहरू पूरा गरिस् भने पनि, यदि परमेश्‍वरले कार्य गर्नुहुन्‍न, उहाँले तँलाई अन्तर्दृष्टि र मार्गदर्शन दिनुहुन्‍न भने, तँलाई तेरो मार्ग, तेरो दिशा वा तेरा लक्ष्यहरू थाहा हुनेछैन। आखिर त्यसबाट के आउँछ? तैँले हर समय मेहनत गरेपछि, आफ्नो कर्तव्य उचित रूपमा निर्वाह गरेको हुनेछैनस्, न त सत्यता र जीवन नै प्राप्त गरेको हुनेछस्—त्यो सब व्यर्थ भएको हुनेछ। त्यसैले, तैँले मापदण्डअनुसार आफ्नो कर्तव्य निर्वाह गर्नु, दाजुभाइ र दिदीबहिनीहरूलाई सुधार गर्नु र परमेश्‍वरको स्वीकृति प्राप्त गर्नु पुरै परमेश्‍वरमै निर्भर हुन्छ! मानिसहरूले ती कुरा मात्र गर्न सक्छन् जुन गर्न तिनीहरू सक्षम छन्, जुन कुरा तिनीहरूले गर्नुपर्छ र जुन कुरा तिनीहरूका अन्तर्निहित क्षमताभित्र छ—योभन्दा बढी होइन। त्यसपछि आखिरमा तैँले आफ्नो कर्तव्य प्रभावकारी शैलीमा निर्वाह गर्ने कुरा परमेश्‍वरका वचनहरूको मार्गदर्शन र पवित्र आत्माको अन्तर्दृष्टि अनि अगुवाइमा निर्भर हुन्छ, त्यसपछि मात्र तैँले सत्यता बुझ्न र परमेश्‍वरले प्रदान गरेको मार्ग र उहाँले तय गरेको सिद्धान्तअनुसार उहाँको आज्ञा पूरा गर्न सक्छस्। यो त परमेश्‍वरको अनुग्रह र आशिष्‌ हो, अनि यदि मानिसहरूले यसलाई देख्‍न सक्दैनन् भने, तिनीहरू अन्धा हुन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। मैले कर्तव्यमा केही कुरा हासिल गर्नु भनेको पूर्ण रूपमा परमेश्‍वरको अनुग्रह र पवित्र आत्‍माको अन्तर्दृष्टि र मार्गदर्शनद्वारा प्राप्त कुरा थियो भनेर परमेश्‍वरका वचनहरूबाट बुझेँ। मानिसलाई मलजल गर्न र भरणपोषण गर्न परमेश्वर देह हुनुभयो र उहाँले सत्यता व्यक्त गर्नुभयो, सत्यता सिद्धान्तहरूका सबै पक्षमा स्पष्टसित र ठोस रूपमा सङ्गति गर्नुभयो। त्यसपछि मात्र मैले केही सत्यता बुझेँ, आफ्नो कर्तव्यमा दिशा प्राप्त गरेँ र अभ्यासको मार्ग पाएँ अनि यो मसँग असल क्षमता भएकोले वा मैले केही काम गर्न सक्‍ने भएकोले हुँदै होइन। परमेश्‍वरका वचनहरूको अगुवाइ वा पवित्र आत्‍माको अन्तर्दृष्टिविना मेरो क्षमता जति नै भए पनि वा म जति राम्रो बोल्‍न सक्‍ने भए पनि, कहिल्यै केही हासिल गर्नेथिइनँ। र मैले गरेको यो थोरै काम सृष्टि गरिएको प्राणीको रूपमा मैले पूरा गरेको कर्तव्य थियो। यो मेरो जिम्‍मेवारी थियो। कर्तव्य जेसुकै भए पनि यो सृष्टि गरिएको प्राणीले गर्नुपर्ने कुरा हो। हासिल गरिएको कुनै पनि कुरा केवल गरिनुपर्ने कुरा हो र यो हाम्रो व्यक्तिगत योगदान वा पूँजी हुनु हुँदैन। तैपनि, म कस्तो छु भन्‍ने मलाई थाहा थिएन। केही उपलब्धिहरू प्राप्त गर्नुको अर्थ मेरो क्षमता राम्रो छ र म आफ्नो काममा राम्रो छु भन्‍ने मलाई लागेको थियो र मैले त्यस कुरालाई फाइदा लिने स्रोतको रूपमा लिएको थिएँ। म परमेश्‍वरको महिमा चोर्ने प्रयास गर्दै आफैप्रति अत्यन्तै खुसी थिएँ। म साह्रै अहङ्कारी र अव्यावहारिक थिएँ! वास्त्वमा, यसबारे विचार गर्दा, मैले अहङ्कारी भई काम गर्दा केही पनि हासिल गरिनँ मात्रै होइन, तर हाम्रो काममा अक्सर ढिलाइ पनि गराएँ। जस्तै, मैले लापरवाहीसाथ मलजलको काममा गलत व्यक्तिलाई राख्दा, धेरै जना नवप्रवेशीहरूले आफूलाई चाहिएको मलजल र पोषण समयमा प्राप्त गर्न सकेनन्, मण्डलीको काममा गम्भीर रूपले वाधा पुग्यो। त्यति नै बेला, म सत्यता सिद्धान्तहरूभित्र प्रवेश गरिरहेको थिइनँ वा अरूलाई तिनीहरूको कर्तव्यमा सिद्धान्तहरू पछ्याउन नेतृत्व गरिरहेको थिइनँ। त्यसको अर्थ, हामीले आफ्ना कर्तव्यमा उपलब्धि हासिल गरिरहेका थिएनौं र त्यसले हाम्रो प्रगतिमा ढिलाइ गर्‍यो। तर मैले ती सबै कुरामा कहिल्यै चिन्तन गरिनँ। बरु, आफैलाई स्याबासी दिएँ र अझ धेरै अहङ्कारी बनेँ, मण्डलीको काम मविना चल्न सक्दैन भन्ठानेँ। तर यदि परमेश्‍वरले मलाई अन्तर्दृष्टि दिन सक्नुभयो भने, अवश्य नै अरूलाई पनि अन्तर्दृष्टि दिन सक्‍नुहुन्थ्यो, त्यसैलेमेरो बर्खासीपछि पनि मण्डलीको काम सामान्य रूपमा नै अघि सक्नेथिएन र? मण्डली मविना अघि बढ्नै सक्दैन भन्‍ने मैले सोचेँ, किनभन म अहङ्कारी र अज्ञानी थिएँ। मलाई अनुग्रहको युगका पावलबारे याद आयो। तिनले केही काम गरेपछि आफूसँग केही पूँजी छ भन्‍ने सोचेँ, त्यसकारण तिनले अरू कसैको बारेमा केही सोचेनन्। तिनले आफू सबैभन्दा महान चेलाभन्दा कम नरहेको प्रत्यक्ष रूपमा भने, र अक्सर पत्रुसलाई हेप्थे। अन्त्यमा, तिनले परमेश्‍वरसँग इनाम अर्थात् मुकुट माग्‍न आफ्‍नो कामलाई प्रयोग गर्ने प्रयास गरे। तिनी यति हदसम्‍म अहङ्कारी थिए कि तिनले आफ्‍नो तर्कशक्ति गुमाएका थिए। के म पनि पावल जस्तै थिइनँ र? म तिनकै मार्गमा थिएँ। परमेश्‍वरका वचनहरूको न्याय र प्रकाश नभएको भए, मलाई अझै पनि आफना समस्याबारे थाहा हुनेथिएन र आफूलाई महान् सोचिरहेको हुनेथिएँ। यी सबै देख्दा, मलाई साँच्‍चै आफूप्रति घृणा जाग्यो। मैले परमेश्वरमा पाप स्वीकार गरेर पश्‍चात्ताप गर्न चाहेँ।

त्यसपछि परमेश्‍वरका वचनहरूको एउटा खण्ड पढेँ: “के कसैलाई परमेश्‍वरले मानवजाति र सारा सृष्टिका बीचमा कति वर्षदेखि काम गरिरहनुभएको छ भन्ने थाहा छ? परमेश्‍वरले काम गर्नुभएको र सारा मानवजातिलाई व्यवस्थापन गर्नुभएको ठ्याक्कै कति वर्ष भयो भन्‍ने कुरा अज्ञात छ; कसैले पनि ठ्याक्कै सङ्ख्या दिन सक्दैन, र परमेश्‍वर यी कुराहरूबारे मानवजातिलाई बताउनुहुन्‍न। तैपनि, यदि शैतानले यस्तो काम गर्यो भने, के यसले यसको बारेमा बताउनेथिएन र? अवश्य नै बताउनेथियो। यसले अझै धेरै मानिसहरूलाई बहकाउन र अझै धेरै मानिसहरूलाई यसको योगदानको बारेमा सचेत गराउनका लागि आफ्‍नो प्रदर्शन गर्न चाहन्छ। परमेश्‍वरले किन यी कुराहरूका बारेमा बताउनुहुन्‍न? परमेश्‍वरको सारको एउटा नम्र र गुप्त पक्ष छ। नम्र र गुप्त हुनुको विपरीत के हो? यो अहङ्कारी हुनु र आफूलाई देखाउनु हो। … मानवजातिलाई अगुवाइ गर्दै, परमेश्‍वरले यस्तो ठूलो काम गर्नुहुन्छ, र उहाँले सम्पूर्ण ब्रह्माण्डको नेतृत्व गर्नुहुन्छ। उहाँको अख्तियार र शक्ति अत्यन्तै विशाल छ, तैपनि उहाँले कहिल्यै पनि ‘मेरो शक्ति असाधारण छ’ भनेर भन्‍नुभएको छैन। उहाँ सबै थोकको बीचमा लुकेर बस्‍नुहुन्छ, सबै कुराको अगुवाइ गर्नुहुन्छ, मानवजातिलाई खुवाउनुहुन्छ र भरणपोषण गर्नुहुन्छ, र सबै मानवजातिलाई पुस्तादेखि पुस्तासम्म निरन्तरता अघि बढ्न दिनुहुन्छ। उदाहरणको लागि, हावा र घामलाई वा पृथ्वीमा मानव अस्तित्वका लागि आवश्यक रहेका सबै भौतिक कुराहरूलाई लिऊँ—ती सबै निरन्तर रूपमा बगिरहन्छन्। परमेश्‍वरले मानिसका लागि प्रदान गर्नुहुने कुरामा कुनै प्रश्‍न छैन। यदि शैतानले कुनै असल काम गर्यो भने, के यसले चुपचाप काम गर्नेथियो, र अज्ञात नायक बन्‍नेथियो? कहिल्यै पनि त्यसो गर्नेथिएन। यो त मण्डलीमा रहेका कतिपय ख्रीष्ट-विरोधीहरू जस्तै हो, जसले पहिले खतरनाक काम गरेका थिए, विभिन्‍न कुराहरूलाई त्यागेका थिए र कष्ट भोगेका थिए, सायद जेल समेत गएका थिए; कति जनाले परमेश्‍वरको घरको कामको एउटा पक्षमा योगदान दिएका पनि हुन सक्छन्। तिनीहरूले यी कुराहरूलाई कहिल्यै बिर्सँदैनन्, तिनीहरूले ती कुराहरूका लागि जीवनभरको श्रेय पाउनुपर्छ भन्‍ने सोच्छन्, तिनीहरूले यी कुराहरूलाई आफ्नो जीवनकालको पूँजी ठान्छन्—यसले मानिसहरू कति सानो छन् भन्‍ने कुरा देखाउँछ! मानिसहरू साँच्‍चै नै सानो हुन्छन्, र शैतान लाजमर्दो हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। “परमेश्‍वरले मानवजातिलाई प्रेम गर्नुहुन्छ र मानवजातिको हेरचाह गर्नुहुन्छ, र मानवजातिको निम्ति चासो देखाउनुहुन्छ, साथै उहाँले निरन्तर र अटुट रूपमा मानवजातिको भरणपोषण गर्नुहुन्छ। उहाँले आफ्नो हृदयमा यसलाई थप काम वा धेरै श्रेय लिनुपर्ने कुरा हो भन्‍ने महसुस गर्नुहुन्‍न। न त उहाँले मानवजातिलाई बचाउने, तिनीहरूको निम्ति आपूर्ति गर्ने र तिनीहरूलाई सबै कुरा प्रदान गर्ने कुराले मानवजातिको निम्ति ठूलो योगदान गरिरहेको छ भन्‍ने नै ठान्‍नुहुन्छ। उहाँले चुपचाप शान्तिसाथ उहाँको आफ्नै तरिकाले र उहाँको आफ्नै सार र उहाँसँग जे छ र उहाँ जो हुनुहुन्छ त्यस मार्फत मानवजातिको भरणपोषण गर्नुहुन्छ। मानवजातिले उहाँबाट जति भरणपोषण र जति सहायता पाए पनि परमेश्‍वरले कहिल्यै पनि त्यसको श्रेय लिने बारेमा सोच्‍नुहुन्‍न वा श्रेय लिने कोसिस गर्नुहुन्‍न। यसको निर्धारण परमेश्‍वरको सारले गर्छ र ठ्याक्कै यही नै परमेश्‍वरको स्वभावको साँचो अभिव्यक्ति हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् १)। मैले परमेश्‍वरका वचनहरूमा मनन गरेँ, र उहाँको स्वभाव र सार कति दयालु छन् भन्‍ने देखेँ! परमेश्‍वर सृष्टिकर्ता हुनुहुन्छ जसले सबै थोकमाथि शासन गर्नुहुन्छ र सबैको पूर्णरूपले भरणपोषण गर्नुहुन्छ। उहाँ फेरि देह बन्‍नुभएको छ, मानवजातिलाई मुक्ति दिन सत्यता व्यक्त गर्नुभएको छ र हाम्रो लागि ठूलो मूल्य चुकाउनुभएको छ। तर उहाँले यसलाई मानवजातिप्रति ठूलो योगदान हो भनेर कहिल्यै सोच्‍नुभएको छैन। उहाँले कहिल्यै पनि यसबारे धाक लगाउने वा घमण्ड गर्ने गर्नुभएको छैन। उहाँले आफ्ना सबै काम चुपचाप गर्नुहुन्छ। परमेश्वरको सार असाध्यै दयालु, कुनै पनि प्रकारको अहङ्कार वा आडम्बरविहीन छ। उहाँ प्रेम र अनन्त प्रशंसाको योग्य हुनुहुन्छ। म नगण्य मानव हुँ, अरू केही होइन, तर म अझै एकदमै अहङ्कारी थिएँ, जहिले पनि अन्तिम निर्णय गर्ने चाहन्थेँ। म अलिकति सफलताले पनि मात्तिएको थिएँ, मानौं मैले कुनै महान् काम गरेको छु, कुनै ठूलो योगदान दिएको छु। म सबैलाई तुच्छ ठान्थेँ र आफ्नो तरिकाले काम गर्न लगाउँथेँ। म अत्यन्तै अव्यावहारिक र सतही व्यक्ति थिएँ। परमेश्‍वर अत्यन्तै नम्र र गुप्त हुनुहुन्छ, र उहाँको सार अत्यन्तै दयालु छ, यसले मलाई मेरो अहङ्कारी स्वभाव कति दुःखलाग्दो र घिनलाग्दो छ भनेर अझ धेरै महसुस गराउँछ र यसबाट जतिसक्दो चाँडो अलग भएर मानव रूपमा जिउनको लागि साँचो अर्थमा सत्यता सिक्‍ने चाहना जगाउँछ।

त्यसपछि, एउटा भेलामा मैले परमेश्‍वरका वचनहरूको यो खण्ड पढेँ। परमेश्‍वर भन्नुहुन्छ: “आज परमेश्‍वरले तिमीहरूको न्याय गर्नुहुन्छ, तिमीहरूलाई सजाय दिनुहुन्छ, र तिमीहरूलाई दोषी ठहराउनुहुन्छ, तर तैँले यो थाहा पाउनु पर्छ, कि तँलाई दोष लाउनुको लक्ष्य तैँले आफैलाई चिन् भन्‍ने हो। उहाँले तँलाई दोष लाउनुहुन्छ, सराप्नुहुन्छ, न्याय गर्नुहुन्छ, र सजाय दिनुहुन्छ, यसैले कि तैँले आफूलाई चिन्‍न सक्, ताकि तेरो स्वभाव परिवर्तन हुन सकोस्, ताकि तैँले आफ्‍नो मूल्यलाई जान्‍न सक् र परमेश्‍वरका सबै कामहरू धर्मी छन् र उहाँको स्वभाव र उहाँको कामका आवश्यकताहरू अनुसार छन्, र उहाँले मानिसको मुक्तिको योजनाअनुसार काम गर्नुहुन्छ, अनि उहाँ मानिसलाई प्रेम गर्नुहुने, बचाउनुहुने, न्याय गर्नुहुने र दण्ड दिनुहुने धर्मी परमेश्‍वर हुनुहुन्छ भनी देख्‍न सक्” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको अभिप्रायलाई बुझ्‍नुपर्छ)। यो कुरा पढ्दा, परमेश्‍वरका वचनहरूद्वारा म अत्यन्तै प्रभावित भएँ र अलिक राम्ररी उहाँको इच्‍छालाई बुझेँ। मैले आफ्नो अहङ्कारी स्वभावमा भर पर्दै र काममा बाधा पुऱ्याउँदै आफ्नो कर्तव्य निर्वाह गरिरहेको थिएँ, त्यसकारण मण्डलीले मलाई सिद्धान्तहरूको आधारमा बर्खास्त गऱ्यो। परमेश्‍वरले मलाई खुलासा गर्दैहुनुहुन्छ र हटाउँदैहुनुहुन्छ भनेर सोचेँ, अनि उहाँले मलाई निन्दा गर्दैहुनुहुन्छ र मैले मुक्ति पाउन सक्दिनँ भन्ने मलाई लाग्यो। मैले बल्ल महसुस गरेँ, बर्खास्त हुनु भनेको पर्दाफास हुनु वा हटाइनु होइन रहेछ। त्यो बर्खास्तीले मैले चालिरहेको दुष्ट कदमलाई समयमै रोक्यो। यसले मलाई आफ्नो भ्रष्ट स्वभावबारे अवगत गरायो र म गलत मार्गमा छु भनेर देखायो। त्यो परमेश्‍वरको मुक्ति र मप्रतिको उहाँको सच्‍चा प्रेम थियो।

त्यसपछि, मैले एउटा भेलामा पहिला म आफ्नो कर्तव्यमा कत्ति अहङ्कारी भएको थिएँ, मैले दाजुभाइ-दिदीबहिनीहरूलाई कसरी चोट पुर्‍याएको थिएँ, र बर्खास्त भएपछि कसरी मनन गरेँ भन्नेबारे आफूलाई खुलासा र चिरफार गरेँ। सुरुमा त, म यति अमानवीय बनेकोमा सबैले मलाई घृणा गर्नेछन् र मसँग कुनै सम्‍बन्ध राख्‍न चाहँदैनन् होला भन्‍ने मैले सोचेको थिएँ, तर अचम्‍मको कुरा, तिनीहरूले मलाई त्यस्तो केही गरेनन्। त्यसपछि त मलाई तिनीहरूप्रति झनै ऋणी भएको महसुस समेत भयो। मैले आफ्नो अहङ्कारी स्वभावद्वारा सबैलाई चोट पुर्‍याइरहेको थिएँ, म अत्यन्तै अमानवीय व्यक्ति भएको थिएँ। पछि, जब मैले फेरि पनि दाजुभाइ-दिदीबहिनीहरूसँग एउटा कर्तव्य लिएँ, म निकै सामान्य भएँ। मैले दाजुभाइ-दिदीबहिनीहरूलाई तिनीहरूको गल्तीको निम्ति तुच्छ ठान्‍न वा इन्कार गर्न छोडेँ र तिनीहरूलाई उचित तरिकामा व्यवहार गर्न सकेँ। मैले समस्याहरूका विषयमा अरूले दिने सुझावहरू सचेत भई सुन्ने प्रयास पनि गर्न थालेँ, र आफूलाई अत्यन्तै बढी भरोसा गर्न र मनमानी गर्न छोडेँ। केही समयपछि मेरो स्थितिमा राम्रो परिवर्तन आयो र म फेरि सुपरिवेक्षकको रूपमा नियुक्त भएँ। यो त परमेश्‍वरले मलाई उठाउनुभएको र अनुग्रह गर्नुभएको हो भनेर मलाई भित्रैबाट थाहा भयो। म पहिले आफ्नो कर्तव्यमा कत्ति अहङ्कारी भएको थिएँ, अनि मैले मण्डलीको काममा र दाजुभाइ-दिदीबहिनीहरूको जीवन प्रवेशमा कति बाधा र रोकावट ल्याएको थिएँ र कसरी मण्डलीले मलाई त्यस्तो महत्त्वपूर्ण कर्तव्य पूरा गर्ने अर्को मौका दिएको थियो भनेर सोचेँ। मैले साँच्‍चै नै परमेश्‍वरको कृपा र कोमलता अनुभव गरेँ। त्यसपछि मैले आफ्नो कर्तव्यमा स्वेच्‍छाचारी व्यवहार नगर्न आफ्नो अहङ्कारी स्वभावमा भर पर्न छोडेँ, र अलिअलि भए पनि ममा परमेश्‍वरको भय मान्‍ने हृदय थियो, र आफ्नो कर्तव्यमा म निरन्तर उहाँलाई प्रार्थना गरिरहेको हुन्थेँ। मैले समाधान गर्न नसक्ने कुनै समस्या आइपर्दा, सँगै सत्यता सिद्धान्तहरू खोजी गर्न सकौँ भनेर अरूसँग यसबारे छलफल गर्थें। केही समयसम्‍म त्यसो गरिसकेपछि मलाई हाम्रो सम्पूर्ण समूहको कार्य-प्रस्तुतिमा निकै सुधार भएको छ भन्‍ने महसुस भयो। मैले सबै कुरा आफै गर्दा र सहकार्य नगर्दा वा कामकुराबारे अरूसित छलफल नगर्दा, मलाई निकै थकाइ लाग्थ्यो। मैले धेरै कुरालाई राम्रोसँग ध्यान दिइरहेको वा विचार गरिररहेको थिइनँ, त्यसैले हामीले असल परिणामहरू प्राप्त गरेनौँ। तर अहिले म दाजुभाइ-दिदीबहिनीहरूले सामना गरेका समस्याबारे छलफल गर्छु र हामी एकअर्काको कमीकमजोरीलाई आपसी सामर्थ्यले परिपूर्ति गर्छौं, यसले गर्दा समस्याहरू समाधान गर्न निकै सजिलो हुन्छ। अरूसँग सहकार्य गरेर मैले तिनीहरूसँग साँच्‍चै सबल पक्ष छन् भन्‍ने देख्‍न सकेँ। तिनीहरूमध्ये कतिपयले आफ्ना कर्तव्यमा सत्यता खोज्न ध्यान दिन्छन् र सिद्धान्तअनुसार कार्य सञ्चालन गर्छन्। कतिपयसँग त्यति धेरै क्षमता नभए पनि, तिनीहरू लगनशील छन् र मण्डलीको कामलाई समर्थन गर्छन्। ती मसँग नभएका सबल पक्ष हुन्। पहिला म आफूलाई अरूभन्दा उच्च र बलियो ठान्थेँ, अक्सर आफूलाई उचाल्थेँ र तिनीहरूलाई हपार्थेँ, सबैलाई विवश र विमुख पारिएको महसुस गराउँथेँ। तर अहिले मलाई थाहा छ, म केवल सृष्टि गरिएको एक भ्रष्ट मानव हुँ, अनि मलाई अरू सबैभन्दा विशेष बनाउने त्यस्तो कुनै कुरा छैन। म दाजुभाइ-दिदीबहिनीहरूसँग सामान्य तवरमा अन्तरक्रिया गर्छु र मिलेर सहकार्य गर्छु। म आफ्ना दोषहरू सुधार्न दाजुभाइ-दिदीबहिनीहरूको सामर्थ्यबाट सिक्न सक्छु। यो, जिउने निकै स्वतन्त्र र सजिलो तरिका हो।

लगभग एक वर्षपछि हाम्रा अगुवाले सारांश सभाको बन्दोबस्त गरे, ताकि सबैले त्यस वर्ष आफूले सिकेका र अनुभव गरेका कुरामा सङ्गति गर्न सकून्। मैले त्यस वर्ष आफूले प्राप्त गरेका कुराबारे विचार गर्दै चुपचाप सुनेँ। त्यसपछि मलाई के महसुस भयो भने, परमेश्वरले मलाई प्रतिस्थापित गरेर बचाउनुभएको रहेछ। यदि त्यस्तो नभएको भए, मैले आफ्नो अहङ्कारी स्वभाव कति गम्‍भीर छ, मसँग केही वरदान भएको हुनाले म आफैप्रति गर्व गर्ने र स्वेच्‍छाचारी छु भन्‍ने कुरा अझै देख्‍नेथिइनँ, अनि मैले परमेश्वरको विरोध गरिरहेको छु भनेर अझै बुझेको हुनेथिइनँ। परमेश्वरको अनुशासन अनि उहाँका वचनहरूको प्रकाशमार्फत मात्रै मैले आफ्नो अहङ्कारी स्वभावलाई चिन्न सकेँ। यसले मलाई परमेश्‍वरको धर्मी स्वभावबारे पनि केही सिकायो र मलाई अलिअलि भए नि परमेश्‍वरको भय मान्‍ने हृदय धारण गर्ने बनायो। परमेश्‍वरको मुक्तिप्रति म अत्यन्तै कृतज्ञ छु!


६३. दयाको ऋण तिर्ने बोझबाट मुक्त

झेङ् ली, चीन

मेरा बुबा म नौ वर्षकी हुँदा बित्नुभो, अनि मेरी आमाले कठिन परिस्थितिमा म र मेरा चार दाजुभाइ र दिदीबहिनीलाई हुर्काउनुपऱ्यो। मेरी फुपूलाई हाम्रो माया लागेर उहाँ प्राय: हामीलाई खानेकुरा र अन्य आवश्यक कुरा ल्याइदिनुहुन्थ्यो। उहाँले कुनै कुरा ल्याइदिनुहुँदा, मेरी आमाले हामी सबैलाई उहाँप्रति कृतज्ञता देखाउन लगाउनुहुन्थ्यो, र अरूका असल कार्य कहिल्यै नबिर्सनू, दयाको ऋण कृतज्ञताले तिर्नू र आभारी हुनू, ताकि आफूलाई पछाडिबाट कसैले निन्दा नगरून् र बैगुनी मानिस नभनून् भनी सिकाउनुहुन्थ्यो। कठिन समयबाट गुज्रिरहेकी भए पनि, मेरी आमाले फुपूलाई हामीसँग जे छ त्यो दिएर दयाको ऋण तिर्नुहुन्थ्यो। जब म ठूली भएँ, अक्सर मानिसहरूले यसो भनेको सुन्थेँ: “तिमीलाई थाहा छ, फलानोले, आफूलाई अति खाँचो पर्दा सहायता लिएर केही वर्षपछि त्यो दयाको ऋण तिऱ्यो? तिमीलाई थाहा छ, फलानोले मद्दत लियो तर उसमा विवेक छैन र उसले कृतज्ञता देखाउन सकेन? ऊ उपकार बिर्सने नीच व्यक्ति हो।” बिस्तारै, म पनि यो दृष्टिकोणअनुसार जिउन थालेँ, सोचेँ, आफूले पाएको दयाको ऋण तिर्ने बानी गर्नुपर्छ, अन्यथा म बैगुनी हुनेछु, र अरूले मलाई तिरस्कार गर्नेछन् र तुच्छ ठान्नेछन्। विश्वासी बनेपछि, मैले परमेश्वरका वचनअनुसार मानिस र परिस्थितिलाई सम्हाल्नुपर्छ भन्ने थाहा भए पनि, पुस्तौँपुस्तादेखि चल्दै आएका परम्परागत विचारहरूले मेरो हृदयमा गहिरो जरा गाडेका थिए, यतिसम्म कि मैले यी दृष्टिकोणअनुसार जिएर आफ्ना कर्तव्यमा सिद्धान्तहरू उल्लङ्घन गरेँ, जसले गर्दा मैले मण्डलीको काममा अवरोध पुऱ्याएँ र मैले अपराध गरेको स्पष्ट भयो।

२०२१ को अगस्टमा, मण्डलीबाट हटाउने कार्य प्रबन्ध जारी भएपछि, मण्डलीले मानिसलाई खुट्ट्याउने सत्यतामा सङ्गति सुरु गऱ्यो र मेरी आमाजू फाङ लिङ गैरविश्वासी हुन् भन्ने पहिचान भयो। मलाई यसमा बिलकुलै आश्चर्य लागेन। वर्षौँदेखि विश्वासी भए पनि, उनले सत्यता पछ्याइनन् र प्राय: मण्डली जीवनमा अवरोध पुऱ्याइन्। भेलाहरूमा उनी सधैँ अरूको कुरा काट्थिन्, र हामीले परमेश्वरका वचन पढ्न थाल्नेबित्तिकै उनी निदाउँथिन्। पढेपछि, उनीसँग सङ्गति गर्नका लागि केही हुँदैनथ्यो। उनी आफूलाई आफ्ना धारणासँग अमिल्दा मामलाहरू आइपर्दा कहिल्यै सत्यता खोज्दैनथिन् र परमेश्वरबाटका मामलाहरू कहिल्यै स्विकार्दैनथिन्। उनी सधैँ मानिस र कामकुराको छानबीन गरिरहेकी र आफ्नो बचाउ गरिरहेकी हुन्थिन्। उनले भेला आयोजना गर्दा, र उनले निश्चित मानिसहरूको विघटनकारी व्यवहारबारे अगुवाले सङ्गति गरेको सुन्दा, उनी अगुवाले भनेको कुरा ती मानिसहरूलाई भन्थिन्, जसले गर्दा तिनीहरूले अगुवाप्रति पूर्वाग्रह राखे र अगुवाले आफूहरूलाई कठिनाइमा पारिरहेको छ भन्ठाने। अगुवाले उनले कसरी फूट पैदा गरेर मण्डली जीवनमा बाधा र अवरोध पुऱ्याइरहेकी छिन् भनी विश्लेषण गरे, तर उनले बिलकुलै दोषी महसुस गरिनन् र आफ्नो बचाउ गर्न अनेक तर्कसमेत गरिन्। उनले आफूले सत्य कुरा मात्र बताएकी र त्यसले मण्डली जीवन नबिथोलेको बताइन्। एउटा भेलामा, हामीले मेरी भाउजू लिऊ हुईलाई खुट्ट्याउनेबारे सङ्गति गऱ्यौँ; उनी मण्डलीबाट तुरुन्तै हटाइनुपर्ने दुष्ट मानवता भएकी गैरविश्वासी रहेछिन् भन्ने पर्दाफास भयो। भेला सकिएपछि, फाङ लिङले एउटी सिस्टरलाई हामीले लिऊ हुईलाई मण्डलीबाट हटाउँदै छौँ भनी, र केही नकारात्मक टिप्पणी गरिन्, जसले गर्दा ती सिस्टरको स्थिति बिथिलियो। मैले तुरुन्तै फाङ लिङलाई भेटेँ र उनीसँग सङ्गति गरेँ, उनलाई यसो भनेँ: मण्डलीले मानिसलाई उनीहरूको व्यवहारको आधारमा हटाउने र निष्कासन गर्ने गर्छ, परमेश्वरको घरमा सत्यताको शासन चल्छ र कुनै पनि व्यक्तिले अन्तिम निर्णय गर्न पाउँदैन। लिऊ हुईलाई हटाइँदै थियो, किनकी उनमा दुष्ट मानवता थियो, उनी प्राय: मण्डली जीवन बिथोल्थिन्, र ब्रदर-सिस्टरहरूले धेरैपटक सङ्गति गरेपछि पनि उनले पश्चात्ताप गरिनन्। मैले पनि फाङ लिङको व्यवहारले कसरी नकारात्मकता र मृत्यु फैलाउँछ र मण्डलीमा सत्यता र धार्मिकताको अख्तियार चल्ने तथ्यलाई नकार्छ भनी खुलासा गरेँ। अचानक उनले आँसु झार्दै जवाफ दिइन्: “मलाई थाहा छ, मण्डलीमा अन्तिम निर्णय तपाईंकै चल्छ र कसलाई निष्कासन गर्ने भनी तपाईं नै निर्णय गर्नुहुन्छ।” उनले अनुचित समस्या खडा गर्दा म अलि तिलमिलाएँ, र मलाई हृदयमा फाङ लिङ सत्यता स्विकार्दिनन् र गैरविश्वासी हुन् भन्ने थाहा थियो। तर उनलाई हटाउन सामग्रीहरू तयार पार्दा, म हिचकिचाएँ। उनले र मैले सँगै परमेश्वरका आखिरी दिनहरूको काम स्विकारेका थियौँ, र हामीले वर्षौँदेखि सँगै भेलामा जाने र सुसमाचार सुनाउने गरेका थियौँ। फाङ लिङ असाध्यै दयालु थिइन् र मलाई आवश्यक पर्दा मद्दत गर्न आफूले सक्ने सबथोक गर्थिन्। २०१३ मा, विशेष गरी, मेरा श्रीमान् बिरामी पर्दा, उनले उहाँको हेरचाह गर्थिन् ताकि मैले आफ्नो कर्तव्य जारी राख्न सकूँ। उनले मलाई घरायसी काममा र खेती स्याहार्न पनि मद्दत गरिन्। मेरा श्रीमान् बितेपछि, मैले सबै प्रकारका कठिनाइ पऱ्यो, र म नकारात्मक स्थितिमा परेँ। फाङ लिङ मलाई हररात भेट्न आउँथिन्, मसित परमेश्वरका वचन पढ्थिन्, र अय्यूबका अनुभवबारे सङ्गति गर्थिन्। उनको सहयोग र साथले गर्दा मेरो स्थितिमा बिस्तारै सुधार आयो। त्यो सबैभन्दा कठिन घडीमा, उनले मलाई हरदिन व्यावहारिक रूपमा सहयोग मात्र गरिनन्, हौसला दिन परमेश्वरका वचन पढेर पनि सुनाउँथिन्। मैले सधैँ फाङ लिङले मलाई कति राम्रो व्यवहार गरेकी छिन् भनेर सम्झेकी थिएँ। यदि मैले उनको दयाको ऋण नतिरी उनलाई हटाउने सामग्रीसमेत तयार पारेकी भए, उनले थाहा पाएमा मलाई के सोच्नेथिइन्? के उनले मलाई बैगुनी र विवेकहीन भन्नेथिइन्? उनले यतिका वर्षसम्म मेरा लागि गरेका सबथोक मेरो दाइ, भाउजू, र मेरा बहिनीहरू सबैले देखेका थिए। मेरा छिमेकीले त म आफ्ना बहिनीहरूभन्दा फाङ लिङसँग बढी घनिष्ठ छु समेत भन्थे। “भेडाको पाठाले घुँडा टेकेर आमाको दुध चुस्छ, अनि कागले आमालाई खाना खुवाएर ऋण तिर्छ” भन्ने भनाइजस्तै, जनावरलाई समेत दयाको ऋण तिर्न आउँछ, तर मैले आफूलाई मद्दत गरेको व्यक्तिप्रति कोमलता देखाउनसमेत सकिनँ। के उनले मलाई बैगुनी ठानेर त्याग्ने र एक्ल्याउनेछन्? के त्यसपछि मलाई आफ्नै परिवारले त्याग्नेछैन र? यो सब बुझेपछि, मलाई अत्यन्तै चिन्ता भयो र निर्णय गर्न सकिनँ। मण्डलीको हटाउने काम र फाङ लिङबीच मैले कसको दयाको ऋण तिर्नुपर्ने हो, निर्णय गर्नै सकिनँ, र म वेदना र कष्टमा जिएँ। मैले निर्णय गर्न नसकेको बेला, माथिल्ला ब्रदरको प्रवचनमा यो कुरा बुझेँ: “कस्ता मानिसहरू सेवा गर्न मण्डलीमा रहन पाउँछन्? यदि तिनीहरूमा दुष्ट मानवता छैन, तिनीहरू सुसमाचार सुनाउन सिपालु छन् र त्यो गर्न इच्छुक छन् भने, तिनीहरूलाई मण्डलीमा रहन दिनुपर्छ।” मैले अचानक महसुस गरेँ: “ठिक हो! फाङ लिङ सत्यतालाई प्रेम गर्दिनन् र पछ्याउँदिनन्, तर उनलाई सुसमाचार सुनाउन मन पर्छ र उनी केही नतिजा हासिल गर्न सक्छिन्। अहिले सुसमाचार फैलाउने महत्त्वपूर्ण क्षण हो, यदि मैले फाङ लिङको सुसमाचार सुनाउने क्षमतालाई उनलाई मण्डलीमा रहन दिने कारणको रूपमा बताएँ भने, के उनी हटाइनबाट जोगिनेछिन्? त्यसरी, म फाङ लिङलाई चिढ्याउनबाट बच्न सक्छु, अनि मेरा दाइ, भाउजू र बहिनीहरूले मलाई बैगुनी भन्नेछैनन्, र सिस्टरप्रति बैगुनी बनेको भनेर मेरो बदनाम हुनेछैन।” यो महसुस गरेर, मैले उनलाई हटाउने सामग्री तयारी गर्ने कामलाई पन्छाएँ।

तर, त्यसलगत्तै केही सिस्टरले मलाई भने, राम्रो क्षमता भएका र परमेश्वरको वचन बुझेका सुसमाचार स्विकार्न चाहने दुई व्यक्ति थिए, तर फाङ् लिङ् यति खराब मानवतामा जिउँछि कि सुसमाचार स्विकार्न चाहने ती दुई व्यक्तिमा अरुचि पैदा भयो र प्रवचन सुन्न छाडे। मलाई अर्की सिस्टरले भनिन्, फाङ लिङले मण्डली जीवन बिथोलिरहेकी छिन् र कतिपय मानिस उनीसँग सुसमाचार सुनाउन चाहँदैनन्…। यो सबै सुनेर म स्तब्ध भएँ। फाङ लिङले सुसमाचारको काम बिथोल्नु सिधै मेरो निर्णयसँग सम्बन्धित थियो! मैले तुरुन्तै परमेश्वरलाई प्रार्थना गरी पश्चात्ताप गरेँ र आफ्नो पाप स्विकारेँ। पछि, मैले परमेश्वरका वचनको यो खण्ड भेट्टाएँ: “माथिका कार्य प्रबन्धप्रति कतिपय मानिसको मनोवृत्ति अत्यन्तै लापर्बाही हुन्छ। तिनीहरूलाई यस्तो लाग्छ, ‘माथिले कार्य प्रबन्धहरू मिलाउनुहुन्छ, र हामी मण्डलीमा कार्य गर्छौँ। कतिपय वचन र मामिला लचिलो तरिकाले कार्यान्वयन गर्न सकिन्छ। तिनलाई खास गरी कसरी गर्ने भन्‍ने कुरा हामीमा निर्भर हुन्छ। माथिले केवल बोल्नुहुन्छ र कार्य प्रबन्धहरू मिलाउनुहुन्छ; त्यसलाई व्यवहारमा लागू गर्ने त हामी हौँ। त्यसैले, माथिले हामीलाई काम सुम्पिनुभएपछि हामी त्यसलाई आफूले चाहेअनुसार गर्न सक्छौँ। यसलाई जसरी गरिए पनि फरक पर्दैन। हस्तक्षेप गर्ने अधिकार कसैलाई छैन।’ तिनीहरूले लागू गर्ने सिद्धान्त यी हुन्: तिनीहरू आफूलाई सही लाग्ने कुरा सुन्छन् र गलत लाग्ने कुरा बेवास्ता गर्छन्, तिनीहरू आफ्नो विश्‍वासलाई सत्यता र सिद्धान्त मान्छन्, तिनीहरू आफ्नो इच्छासँग नमिल्ने जुनसुकै कुराको प्रतिरोध गर्छन्, र तिनीहरू ती कुराको मामिलामा तँप्रति उग्र विरोधभाव राख्छन्। तिनीहरू माथिका वचनहरू आफ्नो इच्छासँग नमिल्दा हत्तपत्त ती परिवर्तन गर्छन् र आफू तीसँग सहमत भएपछि मात्रै अरूलाई सिकाउँछन्। तिनीहरू आफू सहमत नभई ती सिकाउन दिँदैनन्। अन्य क्षेत्रमा माथिका कार्य प्रबन्धहरू जस्ताको तस्तै सिकाइने भए पनि, यी मानिसहरूचाहिँ आफ्नो रेखदेखमा रहेका मण्डलीहरूमा कार्य प्रबन्धको आफ्नो परिवर्तित संस्करण सिकाउँछन्। यस्ता मानिसहरू जहिले पनि परमेश्‍वरलाई पन्छाउन चाहन्छन्; तिनीहरू सबैलाई आफूमा विश्‍वास गराउन, आफूलाई पछ्याउन र समर्पित हुन लगाउन उत्सुक हुन्छन्। तिनीहरूको मनमा, कतिपय क्षेत्रमा परमेश्‍वर मेरो बराबर हुनुहुन्‍न भन्‍ने हुन्छ—तिनीहरू आफै परमेश्‍वर बन्‍नु पर्छ र अरूले तिनीहरूमा विश्‍वास गर्नुपर्छ। यसको प्रकृति नै त्यही हो। … तिनीहरू शैतानका खाँटी नोकर हुन्, र तिनीहरूले काम गर्दा दियाबलसले शासन गरिरहेको हुन्छ। तिनीहरू परमेश्‍वरको व्यवस्थापन योजनालाई हानि गर्छन् र परमेश्‍वरको काममा बाधा पुऱ्याउँछन्। तिनीहरू ठेट ख्रीष्टविरोधी हुन्!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनले मर्ममै हानेर मैले कसरी कार्य प्रबन्धहरू लागू गरिनँ र आफ्नै इच्छाअनुसार काम गरेँ भनी खुलासा गरे। कार्य प्रबन्धहरूमा अगुवा र सेवकहरूले दुष्कर्मी, गैरविश्वासी वा ख्रीष्टविरोधीको रूपमा खुलासा भएको जोकोहीलाई तत्काल हटाउनुपर्छ भनेर स्पष्टसँग आदेश दिइएको थियो। अगुवाको नाताले, मैले समर्पित भएर निसर्त आज्ञा पालना गर्नुपर्छ, अनि तत्काल र दृढतापूर्वक मण्डलीका सबै ख्रीष्टविरोधी, दु, ष्ककर्मी र गैरविश्वासीलाई हटाएर मेरा ब्रदर-सिस्टरहरूले छल वा अवरोध नभोगेको अनि शान्त वातावरणमा परमेश्वरका वचन खान र पिउन, सत्यता पछ्याउन र आफ्नो कर्तव्य निभाउन सकेको सुनिश्चित गर्नुपर्छ। तर फाङ लिङ गैरविश्वासी हुन् भन्ने मलाई प्रस्ट थाहा भए पनि, मैले उनलाई हटाउने सामग्री तयारी गरेर उनलाई चिढ्याउनेछु र आफू बैगुनी कहलाइनेछु भनेर म डराएँ किनकि पहिले उनले मलाई मद्दत गरेकी थिइन्, त्यसैले मैले कार्य प्रबन्धहरू लागू गरिनँ र उनी सुसमाचार सुनाउन सक्छिन् भन्ने आधारमा गजक्क पर्दै उनको बचाउ र सुरक्षा गरेँ, कार्य प्रबन्धविरुद्ध गएँ। मैले आत्मचिन्तन गरेँ: “फाङ लिङलाई गैरविश्वासीको रूपमा खुलासा गरिएको छ भन्ने मलाई प्रस्टसित थाहा थियो, तैपनि किन मैले उनीप्रतिको स्नेहले उनको बचाउ गरेँ, र उनलाई सबै दोषबाट मुक्त गर्न खोजेँ?” मैले यो त दयाको ऋण तिर्ने परम्परागत विचारले मलाई नियन्त्रण गरेको र बाँधेको कारण भएको हो भन्ने थाहा पाएँ। मैले आफ्नो छवि जोगाइराख्न, र बैगुनी, उपकार बिर्सने नीच व्यक्ति नदेखिन मण्डलीका हितलाई पूरै बेवास्ता गरेँ, फाङ लिङलाई मण्डलीमा रहन दिनुको परिणाम के होला भनी विचार गरिनँ, र खुलेआम कार्य प्रबन्धहरू उल्लङ्घन गरेँ। मैले फाङ लिङलाई हटाउने सामग्रीहरू तयार गरिनँ मात्र होइन, उनलाई सुसमाचार सुनाउसमेत खटाएँ। उनी यति खराब मानवतामा जिइन् कि सुसमाचार स्विकार्न चाहने दुई व्यक्तिले छानबिन जारी राख्न चाहेनन्। यो सब मैले उनलाई बचाउनुको परिणाम थियो। म कार्य प्रबन्धहरू उल्लङ्घन गरेर आफ्नै मार्गमा हिँडीरहेकी थिएँ, मण्डलीको हटाउने काममा अवरोध पुऱ्याइरहेकी थिएँ। मैले मण्डलीमा दुष्कर्म गरिरहेकी गैरविश्वासीलाई जोगाउन र बचाउन आफ्नो अख्तियार प्रयोग गरेँ, र दुष्कर्मीका लागि दुष्कर्म गर्ने अवस्था सिर्जना गरिदिएँ र शैतानको नोकरको काम गरेँ। म साक्षात् झूटो अगुवा थिएँ। म आफूले गरेको दुष्टता थाहा पाउँदा भयभित भएँ र एकदमै पछुताएँ। मैले तुरुन्तै सबैलाई फाङ लिङबारे मूल्याङ्कन दिन अनुरोध गरेँ। मूल्याङ्कनहरू पढ्दै जाँदा, मैले थाहा पाएँ, उनले सुसमाचारको काममा नकारात्मक असर पारेकी थिइन् मात्र होइन तर मण्डलीमा फूट पैदा गरेकी र बदमासी गरेकी, नकारात्मकता फैलाएकी, मानिसहरूबाट अनुचित फाइदा उठाएकी, र आफूलाई केहीको कमी नभए पनि अरूको चीज आफ्नै जस्तो गरी लिनसमेत खोजेकी रहेछिन्। ती सबै मूल्याङ्कन पढ्दा, मलाई अत्यन्तै दोषी महसुस भयो र मैले फाङ लिङलाई बचाएको त दुष्कर्म गरेको रहेछ भन्ने थाहा पाएँ। मैले आफ्नो स्नेहको आधारमा काम गर्न छोड्नुपर्छ र फाङ लिङलाई हटाउने सबै सामग्री तयार पार्ने काममा लाग्नुपर्छ भन्ने थाहा पाएँ। पछि, मैले ब्रदर-सिस्टरहरूको हस्ताक्षर लिनुपर्दा, मलाई फेरि चिन्ता हुन थाल्यो: मैले मेरा थुप्रै नातेदारलाई हस्ताक्षर गराउनुपर्नेछ, र हामी भर्खरै लिऊ हुईलाई हटाएर अब फाङ लिङलाई हटाउन लागिरहेकाले, के उनीहरूले मलाई बैगुनी भैरहेको भन्नेछन् र बेवास्ता गर्नेछन्?

मैले परमेश्वरलाई प्रार्थना गरेँ, आफ्नो परिस्थितिको सम्बन्धमा खोजी गरेँ, र पछि परमेश्वरका वचनको यो खण्ड भेट्टाएँ: “तैँले गर्ने सबै कुरामा, तैँले तेरो अभिप्राय सही छ वा छैन भनेर जाँच्नुपर्छ। यदि तँ परमेश्‍वरका आवश्यक मापदण्डहरू अनुरूप काम गर्न सक्षम छस् भने, परमेश्‍वरसँगको तेरो सम्बन्ध सामान्य हुन्छ। यो न्यूनतम मापदण्ड हो। आफ्नो अभिप्रायलाई हेर्, र यदि कुनै गलत अभिप्रायहरू उत्पन्न भएको पत्ता लगाइस् भने, तीविरुद्ध विद्रोह गर्न सक्षम बन् र परमेश्‍वरका वचनहरू अनुसार काम गर्; यसरी तँ परमेश्‍वरको अगाडि सही व्यक्ति बन्न सक्छस्, जसले परमेश्‍वरसँगको तेरो सम्बन्ध सामान्य भएको, र तैँले गर्ने सबै कुराहरू परमेश्‍वरका खातिर भएको, तेरो आफ्नो लागि नभएको दर्साउँछ। तैँले भन्‍ने र गर्ने सबै कुरामा, आफ्‍नो हृदयलाई सही राख्‍न र आफ्‍नो व्यवहारमा धर्मी बन्‍न सक्‍ने बन्, र आफ्‍ना भावनाहरूमा नबग्, अनि आफ्‍नै इच्‍छा अनुसार काम नगर्। परमेश्‍वरका विश्‍वासीहरूको चालचलनका सिद्धान्तहरू यिनै हुन्। … यसो भन्नुको अर्थ, यदि मानवजातिले परमेश्‍वरलाई तिनीहरूको हृदयमा राख्न सक्षम भएमा र व्यक्तिगत लाभको खोजी नगरेमा वा तिनीहरूको आफ्नै भविष्यको बारेमा (देहको हिसाबमा) नसोचेमा, बरु त्यसको सट्टा जीवन प्रवेशको भारलाई बोकेमा, सत्यको खोजी गर्ने सक्दो प्रयास गरेमा, र परमेश्‍वरको कार्यमा समर्पित भएमा—यदि तैँले यसो गर्न सकेमा, तैँले अघि बढाउने लक्ष्यहरू सही हुनेछन्, र परमेश्‍वरसँगको तेरो सम्बन्ध सामान्य बन्नेछ। परमेश्‍वरसँगको सम्बन्धलाई सही बनाउनुलाई आत्मिक यात्रामा प्रवेश गर्ने पहिलो कदम भन्न सकिन्छ। मानिसको नियति परमेश्‍वरको हातमा रहेको र परमेश्‍वरले पूर्वनिर्धारण गर्नुभएको भए तापनि, र मानिसले परिवर्तन गर्न नसक्ने भए तापनि, तँ परमेश्‍वरबाट सिद्ध बनाइने वा उहाँबाट प्राप्‍त गरिने कुरा परमेश्‍वरसँग तेरो सम्बन्ध सामान्य छ वा छैन भन्‍ने कुरामा निर्भर रहन्छ। तेरा केही भागहरू कमजोर वा विद्रोही होलान्—तर तेरो दृष्टिकोण र तेरो अभिप्राय सही हुँदासम्म, र परमेश्‍वरसँगको तेरो सम्बन्ध सही र सामान्य हुँदासम्म, तँ परमेश्‍वरबाट सिद्ध पारिन योग्य हुन्छस्। यदि परमेश्‍वरसँगको तेरो सम्बन्ध सही छैन भने, र तँ देह वा तेरो परिवारको निम्ति काम गर्छस् भने, तैँले जतिसुकै कडा मेहनत गरे पनि, त्यो सबै व्यर्थ हुनेछ। यदि परमेश्‍वरसँगको तेरो सम्बन्ध सामान्य छ भने, अन्य सबै कुरा आफैँ मिलेर आउँछ। परमेश्‍वरले अरू केही कुरा पनि हेर्नुहुन्न, परमेश्‍वरप्रतिको तेरो दृष्टिकोण सही छ वा छैन भनेर मात्र हेर्नुहुन्छ: तँ कसलाई विश्‍वास गर्छस्, तँ कसको लागि विश्‍वास गर्छस्, र तँ किन विश्‍वास गर्छस्। यदि तैँले अवस्थालाई स्पष्ट रूपमा देख्न र तेरो दृष्टिकोणलाई राम्रो स्वभावसहित अभ्यास गर्न सक्छस् भने, तैँले तेरो जीवनमा प्रगति गर्न सक्छस्, र सही मार्गमा तेरो प्रवेशको प्रत्याभूति समेत हुनेछ। यदि परमेश्‍वरसँगको तेरो सम्बन्ध सामान्य छैन भने, र परमेश्‍वरमाथिको तेरो विश्‍वास विकृत छ भने, सबै कुरा व्यर्थ हुन्छ, र तैँले जतिसुकै विश्‍वास गरे पनि, तैँले केही पनि पाउने छैनस्” (वचन, खण्ड १। परमेश्‍वरको देखापराइ र काम। परमेश्‍वरसँग तेरो सम्बन्ध कस्तो छ?)। मैले परमेश्वरका वचनहरू पढेर थाहा पाएँ, मैले अरू मानिससँग सामान्य सम्बन्ध राख्न, पहिला परमेश्वरसित सामान्य सम्बन्ध बनाउनुपर्छ। मैले सधैँ परमेश्वरका वचनअनुसार कार्य गर्नुपर्छ र आफ्ना कार्यहरू उहाँसामु ल्याउनुपर्छ। यदि मानिसहरू आफ्ना भ्रष्ट स्वभावअनुसार काम गर्छन्, आफ्नो ख्याति, हैसियत र दैहिक हितका लागि अरूसँग सम्बन्ध कायम राख्छन् भने, परमेश्वर यसमा स्याबासी दिनुहुन्न, र उनीहरूले सम्बन्ध कायम राख्न जति कोसिस गरे पनि त्यो सबै व्यर्थ हुनेछ। फाङ लिङ गैरविश्वासी भएको खुलासा भएदेखि नै, म आफ्नो भ्रष्ट स्वभावद्वारा नियन्त्रित भएकी थिएँ, यदि उनलाई हटाइयो भने उनले मलाई बैगुनी ठान्नेछिन्, र मेरो परिवारले मलाई उपकार बिर्सने व्यक्ति ठान्नेछन् र मलाई एक्ल्याउनेछन् र त्याग्नेछन् भनेर डराएँ। त्यसैले, उनीहरूको नजरमा आफ्नो छवि जोगाउन, म सिद्धान्तअनुसार कामकुरा सम्हाल्नबाट जोगिएँ। मैले बुझेँ, म अरू मानिसको नजरमा जति नै राम्रो देखिए पनि, र उनीहरूले मलाई जति नै साथ दिए पनि, त्यो बेकार हो, किनभने परमेश्वर त्यो कुरामा स्याबासी दिनुहुन्न। मैले सम्बन्धहरू कायम राख्न मण्डलीको हितलाई त्यागिरहेकी थिएँ; यसले परमेश्वरको स्वभावलाई चिढ्यायो। म विश्वासी थिएँ, त्यसैले मैले परमेश्वरका वचनअनुसार काम गर्नुपर्थ्यो र सबै कुरामा उहाँको छानबीन स्विकार्नुपर्थ्यो। मैले सम्बन्ध कायम राख्न कार्य प्रबन्धहरू उल्लङ्घन गर्न छोड्नुपर्थ्यो, परमेश्वरको प्रतिरोध गर्न छोड्नुपर्थ्यो, र मप्रति उनीहरूको जस्तो मनोवृत्ति भए पनि, उनीहरूले मलाई त्यागे र बेवास्ता गरे पनि, मैले सत्यता अभ्यास गरेर फाङ लिङको खुलासा गर्नुपर्थ्यो। फाङ लिङ गैरविश्वासी थिइन्, र प्राय: मण्डली जीवन बिथोल्थिन्। उनलाई हटाइनुमा उनकै गल्ती थियो, अरू कसैलाई दोष दिन मिल्दैनथ्यो। मेरा दाइ, भाउजू र बहिनीहरू विश्वासी थिए, मैले उनीहरूसँग सत्यतामा सङ्गति गर्न र सिद्धान्तअनुसार मामलाहरू सम्हाल्नमा मात्र ध्यान दिनुपर्थ्यो। पछि, मैले उनीहरूलाई फाङ लिङको व्यवहारबारे विवरण पढेर सुनाउँदा, उनीहरूले मलाई दोष दिएनन्, र उनलाई हटाउनु सही हो र उनलाई मण्डलीमा रहन दिनु त परमेश्वरको नामको अपमान हो समेत भने। मेरा दाइ र भाउजूले मलाई फाङ लिङका केही अविश्वासी व्यवहारसमेत बताए। यसरी परिस्थितिले कोल्टे फेरेकोमा मैले परमेश्वरलाई धन्यवाद दिएँ, र सत्यता अभ्यास गर्नु कति आनन्दमय र शान्तिपूर्ण हुन्छ भन्ने अनुभूति पनि गरेँ।

त्यसलगत्तै, मैले फाङ लिङलाई हटाउने सूचना प्राप्त गरेँ। तर उनलाई त्यो सूचना पढेर सुनाउनेबारे सोच्दा, मलाई फेरि हिचकिचाहट हुन थाल्यो। म आफैले सामग्री तयार पारेकी थिएँ; निश्चय नै फाङ लिङले मलाई घृणा गर्नेथिइन्! त्यसपछि हामीले कसरी कुराकानी गर्नेथ्यौँ होला? उनी हटाइने कुराले पहिल्यै अति रुष्ट थिइन्; के यो उनको घाउमा नुनचुक छर्कनु हुनेथेन र? मैले उनलाई त्यो पढेर नसुनाऊँ होला, उनका कम दुष्कर्महरू मात्र बताएर उनलाई हटाइएको छ भनेर थाहा दिनुपर्ला भन्ने सोचेँ। त्यसो गर्दा हामी दुईवैलाई अघि बढ्ने क्रममा एकअर्कालाई देख्दा त्यति अफ्ठ्यारो हुनेथिएन। मैले फाङ लिङलाई भेट्दा, हटाइने कुराले गर्दा भावनात्मक उथलपुथल भएर उनको तौल निकै घटेको देखेँ। उनी साह्रै उदास देखिन्थिन्। मलाई नरमाइलो लाग्यो र सहनै नसक्लाझैँ भो, तर मैले जबरजस्ती त्यो सूचना पढेँ। मलाई उनलाई सबै कुरा पढेर सुनाउँदा उनले त्यो स्विकार्छिन् कि स्विकार्दिनन् भन्ने चिन्ता पनि थियो। त्यसैले, मैले उनको खुलासा र निन्दा गरिएका अंशहरू पढिनँ। पछि, उनलाई देख्दैपिच्छे, मलाई सधैँ अलि अफ्ठ्यारो लाग्थ्यो, मानौँ मैले उनलाई अन्याय गरेकी छु। आफूलाई के भएको हो थाहा थिएन। मलाई फाङ लिङ सत्यता पछ्याउँदिनन् र सबै खालका समस्या निम्त्याउँछिन्, उनकै गल्तिले गर्दा उनलाई हटाइएको हो भन्ने राम्ररी थाहा थियो, त्यसोभए म किन यो स्थितिमा छु त? पछि, मैले परमेश्वरका वचनका दुइटा खण्ड भेट्टाएँ: “दयाको ऋण कृतज्ञताले तिर्नुपर्छ भन्‍ने कुरा चिनियाँ संस्कृतिमा कुनै व्यक्तिको आचरण नैतिक छ कि अनैतिक भनेर मूल्याङ्कन गर्ने एक विशिष्ट मापदण्ड हो। व्यक्तिको मानवता असल छ कि खराब छ र उसको आचरण कति नैतिक छ भनेर मूल्याङ्कन गर्ने क्रममा, एउटा मापदण्ड भनेको उसले आफूले पाएको निगाह वा सहयोगको ऋण तिर्छ कि तिर्दैन—ऊ आफूले पाएको दयाको ऋण कृतज्ञताले तिर्ने व्यक्ति हो कि होइन भन्‍ने कुरा हो। चिनियाँ परम्‍परागत संस्कृति र मानवजातिको परम्‍परागत संस्कृतिमा, मानिसहरू यसलाई नैतिक आचरणको महत्त्वपूर्ण मानकको रूपमा लिन्छन्। यदि कसैले दयाको ऋण कृतज्ञताले तिर्नुपर्छ भनेर बुझ्दैन र ऊ बैगुनी हुन्छ भने, उसलाई विवेक नभएको र सङ्गत गर्न लायक नभएको व्यक्ति मानिन्छ, र सबैले उसलाई घृणा, तिरस्कार वा इन्कार गर्नुपर्छ। अर्कोतर्फ, यदि कसैले दयाको ऋण कृतज्ञताले तिर्नुपर्छ भनेर बुझ्छ भने—यदि ऊ कृतज्ञ हुन्छ र आफूले पाएको निगाह र सहयोगको ऋण आफूसँग भएको हर माध्यमले तिर्छ भने—उसलाई विवेक र मानवता भएको व्यक्ति मानिन्छ। यदि कसैले अर्को व्यक्तिबाट फाइदा वा सहयोग प्राप्त गर्छ, तर त्यसको ऋण तिर्दैन, वा केवल ‘धन्यवाद’ भनेर साधारण रूपमा थोरै कृतज्ञता व्यक्त गर्छ र त्योभन्दा बढी केही गर्दैन भने, त्यो अर्को व्यक्तिले के सोच्‍नेछ? के उसलाई यसबारे असहज लाग्ला? के उसले यसो भन्‍न सक्‍नेछ, ‘यो मान्छे सहयोग गर्न लायक छैन, यो राम्रो व्यक्ति होइन। मैले उसलाई यति धेरै सहयोग गर्दा त यस्तो प्रतिक्रिया दिन्छ भने, उसमा कुनै विवेक वा मानवता छैन, र ऊ सङ्गत गर्न लायक छैन’? फेरि यस्तो व्यक्ति भेट्टाउँदा, के तिनीहरूले अझै सहयोग गर्नेछन्? तिनीहरूले कम्तीमा पनि सहयोगचाहिँ गर्न चाहनेछैनन्” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (७))। “प्राचीन समयदेखि अहिलेसम्म, अनगिन्ती मानिसहरू दयाको ऋण तिर्नेसम्बन्धी नैतिक आचरणबारेको यो विचार, दृष्टिकोण र मापदण्डद्वारा प्रभावित हुँदै आएका छन्। तिनीहरूप्रति दया देखाउने त्यो व्यक्ति दुष्ट वा खराब व्यक्ति हुँदासमेत र उसले तिनीहरूलाई दुष्कर्म र खराब काम गर्न बाध्य पार्दासमेत, तिनीहरू विवेक र समझविपरीत जान्छन्, र उसको दयाको ऋण तिर्न आँखा चिम्लेर उसको आज्ञापालन गर्छन् र धेरै घातक परिणामहरू निम्त्याउँछन्। यो भन्न सकिन्छ कि, नैतिक आचरणको यो मापदण्डको प्रभाव, पकड, नियन्त्रण र बन्‍धनमा परेर कैयौँ मानिसहरूले अन्धाधुन्ध र गलत रूपमा दयाको ऋण तिर्ने यो दृष्टिकोण परिपालन गर्छन्, र दुष्ट मानिसहरूलाई मदत गर्न र उक्साउन सक्छन्। अहिले तिमीहरूले मेरो सङ्गति सुनेका छौ, र यो परिस्थिति प्रस्टसित बुझेका छौ, र तिमीहरूले यो मूर्ख बफादारी हो र यो व्यवहार भनेको आफूलाई कुनै सीमा नतोकी व्यवहारमा ढाल्नु, र बिनासमझ लापर्बाहीसाथ दयाको ऋण तिर्नु हो, र यसको कुनै अर्थ र मूल्य छैन भनी निर्धारण गर्न सक्छौ। मानिसहरू आम विचारको आलोचना खेप्‍नुपर्ला वा अरूको निन्दा भोग्‍नुपर्ला भन्‍ने डरले मन नलागीनलागी अरूको दयाको ऋण तिर्न आफ्नो जीवन समर्पित गरिदिन्छन्, र यस क्रममा आफ्नो जीवन नै बलिदानसमेत गरिदिन्छन्, तर काम गर्ने यस्तो तरिका भ्रामक र मूर्ख तरिका हो। परम्परागत संस्कृतिको यो भनाइले मानिसहरूको सोच मात्र जकडेको छैन, यसले त तिनीहरूको जीवनमा अनावश्यक बोझ र अप्ठ्यारो स्थिति थोपरिदिएको र तिनीहरूको परिवारमाथि थप कष्ट र बोझसमेत लादिदिएको छ। कैयौँ मानिसहरूले दयाको ऋण तिर्न ठूलो मूल्य चुकाएका छन्—तिनीहरू दयाको ऋण तिर्नुलाई सामाजिक जिम्मेवारी वा आफ्नै कर्तव्य ठान्‍ने गर्छन् र अरूको दयाको ऋण तिर्न आफ्नो सम्पूर्ण जीवनसमेत खर्चिदिन्छन्। तिनीहरू यसलाई गर्नुपर्ने पूर्ण प्राकृतिक र न्यायसङ्गत कुरा, र पन्छाउन नमिल्ने कर्तव्य मान्छन्। के यो दृष्टिकोण र काम गर्ने यस्तो तरिका मूर्ख र निरर्थक होइन र? यसले मानिसहरू कति अज्ञानी र अन्तर्दृष्टिहीन छन् भन्‍ने कुरा प्रकट गर्छ। कुनै घटनामा, दयाको ऋण कृतज्ञताले तिर्नुपर्छ भन्‍ने नैतिक आचरणसम्बन्धी यो भनाइ मानिसहरूको धारणासँग त मेल खाला, तर यो सत्यता सिद्धान्तअनुरूप हुँदैन। यो परमेश्‍वरका वचनहरूसँग मेल खाँदैन, र यो गलत दृष्टिकोण हो र यो काम गर्ने गलत तरिका हो” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (७))। परमेश्वरका वचनहरू खोटरहित प्रकटीकरण थिए। प्राचीन समयदेखि नै मानिसको मानवताको आदर्श मापन भनेको तिनीहरू दयाको ऋण कृतज्ञ भई तिर्छन् कि तिर्दैनन् भन्ने रहिआएको छ। कसैले तिमीलाई मद्दत गऱ्यो वा दया देखायो भने, तिमीले त्यो दयाको ऋण तिर्नैपर्छ। तिमी त्यसो गर्छौ भने असल व्यक्ति हौ; गर्दैनौ भने, तिमी त्यागिनेछौ र मानिसले तिमीलाई उपकार बिर्सने, बैगुनी व्यक्ति भनेर निन्दा गर्नेछन्। दयाको ऋण कृतज्ञ भई तिर्नुपर्ने यो विचारद्वारा ब्रेनवाश भएर र त्यसको प्रभावमा परेर, मानिसहरू अनजानमै नियन्त्रण र बन्धनमा जीवन जिउँछन्। कसैले तिमीलाई विगतमा मद्दत गरेको छ भने, तिमीले उसको ऋण तिर्नैपर्छ, अनि तिमीले ऊ कस्तो व्यक्ति हो र कुन मार्गमा हिँड्छ, र उसको ऋण तिर्नु सत्यताअनुरूप छ कि छैन भनी खुट्ट्याउनु पर्दैन। दयाको ऋण तिर्नुपर्ने यो कारणले गर्दा, कतिपय मानिस आफ्नो पूरै जीवन अरूको बन्धनमा जिउँछन्, अनि झन् कतिपय मानिस त, अरू मानिसका लागि खराब काम गर्छन् र दयाको ऋण तिर्न उनीहरूद्वारा प्रयोग गरिन्छन्, दुःख र कष्टमा जीवन जिउँछन्। सानै उमेरदेखि, मेरी आमाले मलाई दयाको ऋण कृतज्ञ भई तिर्नुपर्छ, आफूलाई अरूले देखाएको दया कहिल्यै बिर्सनु हुँदैन, नत्र मानिसले हाम्रो पछाडि कुरा काट्न सक्छन् भनी सिकाउनुभयो। मेरो जीवनका धेरैजसो मानिसले पनि अरूको व्यवहार मूल्याङ्कन गर्न आचारणको यो मापदण्ड प्रयोग गरे। म पनि पुस्तान्तरण हुँदै आएका यी भनाइअनुसार जिएँ, जस्तै, “दया प्राप्त गरेपछि कृतज्ञतापूर्वक त्यसको ऋण तिर्नुपर्छ,” “जे पाउँछौ त्यसको दसगुना फिर्ता गर,” र “दयापूर्वक दिएको एक थोपा पानीको बदलामा झरना दिनुपर्छ।” कसैले मलाई मद्दत गऱ्यो भने, म सधैँ त्यो सम्झिनेथेँ र उसको ऋण तिर्ने मौका खोज्नेथेँ। यदि कसैको दयाको ऋण तिर्न सकिनँ भने, मलाई दोषी, असहज, र उसलाई देख्दा लज्जित महसुस हुनेथ्यो। म मानिसले मलाई बैगुनी भन्ने हुन् कि भनी चिन्ता लिन्थेँ। फाङ लिङले विगतमा मलाई मद्दत गरेकीले, मैले उनी गैरविश्वासी हुन् भनी खुट्ट्याएकी भए पनि, यदि उनलाई सिद्धान्तअनुसार मण्डलीबाट हटाएँ भने मेरो निन्दा हुनेछ भन्ने मलाई चिन्ता लाग्थ्यो, त्यसैले मैले उनको दयाको ऋण तिर्न उनको रक्षा र बचाउ गर्न खोजेँ। मैले मेरा दाइ र बहिनीहरूलाई फाङ लिङले गरेको दुष्कर्मको विवरण पढेर सुनाउनुपर्दा, उनीहरूले मलाई बैगुनी भन्नेछन् भन्ने चिन्ता गरेँ, त्यसैले मलाई उनीहरूसामु पर्न डर लाग्यो। मैले फाङ् लिङ्लाई उनलाई हटाउने सूचना पढेर सुनाउनुपर्दा, र उनी निकै दुब्ली र पहेँली भएकी देख्दा, मलाई दोषी महसुस भएरै छोड्यो र उनका दुष्कर्महरूको एउटा विवरण मात्र पढेँ। फाङ लिङलाई हटाइएपछि, मैले उनीसित आमनेसामने हुने आँटै गरिनँ। मलाई उनले सत्यता पछ्याइनन् र सही मार्गमा हिँडिनन् र उनी हटाइन् भन्ने राम्ररी थाहा थियो, तर मलाई सधैँ आफूले उनलाई अन्याय गरेकी छु भन्ने लाग्थ्यो। उनले मलाई गरेको मद्दत मेरा लागि ठूलो बोझ थियो, जसको थिचाइले मेरो सासै रोकिन्थ्यो। मैले आफू यो परम्परागत विचारको जन्जिरमा बाँधिएकाले कसरी सही र गलत छुट्याउनसमेत सकिनँ, सत्यता अभ्यास गर्न त झनै सकिनँ भन्ने बुझेँ। मैले आफ्नो प्रतिष्ठा जोगाउन, र अरूले बैगुनी भएको आरोप नलगाऊन् भनेर, असल र खराब नछुट्याई आफूखुसी दयाको ऋण तिरेँ। मैले कुनै सिद्धान्त वा न्यूनतम आधारविना व्यवहार गरेँ, र परमेश्वरविरुद्ध विद्रोह र प्रतिरोध गरेँ। मैले थाहा पाएँ, मानिसले मेरो व्यवहारको जति नै बचाउ, प्रशंसा र वाहवाही गरे पनि, मैले मण्डलीका हितहरू त्यागिरहेकी थिएँ, जसले गर्दा विश्वासीको रूपमा मेरो कार्यकालमा नमेटिने दाग लाग्यो। यसका परिणामहरू निकै गम्भीर थिए! मैले यस अनुभवबाट बुझेँ, परम्परागत संस्कृति शैतानले मानिसलाई छल गर्ने र भ्रष्ट पार्ने हतियार हो। यो त्रुटिपूर्ण विचारमा बाँधिएर, मैले सत्यता प्रस्ट रूपमा बुझे पनि त्यो अभ्यास गर्न सकिनँ, परमेश्वरविरुद्ध विद्रोह र प्रतिरोध गरेँ। मैले उप्रान्त शैतानी दर्शनअनुसार जिउन चाहिनँ।

पछि, मैले परमेश्वरका वचनका अरू दुई खण्ड भेट्टाएँ: “‘दयाको ऋण कृतज्ञताले तिर्नुपर्छ’ भन्‍ने परम्परागत सांस्कृतिक अवधारणाको भित्री कुरा बुझ्‍नुपर्छ। सबैभन्दा महत्त्वपूर्ण शब्द ‘दया’ हो—यो दयालाई कसरी हेर्नुपर्छ? यसले दयाको कुन पक्ष र प्रकृतिलाई जनाइरहेको छ? ‘दयाको ऋण कृतज्ञताले तिर्नुपर्छ’ भन्‍ने भनाइको अर्थ के हो? मानिसहरूले यी प्रश्‍नहरूको उत्तर पत्ता लगाउनैपर्छ र तिनीहरू कुनै पनि परिस्थितिमा दयाको ऋण तिर्ने यो विचारद्वारा नियन्त्रित हुनु हुँदैन—सत्यता पछ्याउने जोकोहीको लागि यो नितान्त आवश्यक छ। मानव धारणाअनुसार ‘दया’ भनेको के हो? सामान्य तहमा, दया भनेको तँ समस्यामा हुँदा कसैले तँलाई सहयोग गर्नु हो। उदाहरणको लागि, तँलाई साह्रै भोक लागेको बेला कसैले तँलाई एक थाल भात दिनु, वा तँ तिर्खाले मर्न लागेको बेला एक बोतल पानी दिनु, वा तँ लडेर उठ्न नसक्दा तँलाई उठ्न सहयोग गर्नु हो। यी सबै दयाका काम हुन्। दयाको ठूलो काम भनेको तँ कठिन परिस्थितिमा हुँदा कसैले तँलाई उद्धार गर्नु हो—त्यो जीवन बचाउने दया हो। तेरो ज्यान खतरामा हुँदा र कसैले तँलाई मर्नबाट जोगिन मद्दत गर्दा, उसले वास्तवमा तेरो जीवन बचाइरहेको हुन्छ। मानिसहरूले ‘दया’ को रूपमा लिने केही कुरा यिनै हुन्। यस प्रकारको दया सानातिना, भौतिक निगाहभन्दा निकै ठूलो हुन्छ—यो ठूलो दया हो जसलाई पैसा वा भौतिक कुराहरूको आधारमा मापन गर्न सकिँदैन। यो प्राप्त गर्ने मानिसहरूले यति कृतज्ञ महसुस गर्छन् जसलाई धन्यवादका केही शब्‍दहरूमा व्यक्त गर्न सकिँदैन। तैपनि, के मानिसहरूले यसरी दयालाई मापन गर्नु सही हो त? (होइन।) किन तँ सही होइन भनेर भन्छस्? (किनभने यो मापन परम्‍परागत संस्कृतिका मापदण्डहरूका आधारमा गरिएको हुन्छ।) यो सिद्धान्त र धार्मिक वादमा आधारित उत्तर हो, र यो सही देखिए पनि, यसले मामलाको सार प्रस्तुत गर्दैन” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (७))। “अब हामी मान्छेको तथाकथित दयाको मामिलाप्रति ध्यान केन्द्रित गरौँ। उदाहरणको लागि, बाहिर हिउँमाथि भोकले ढलेको भिखारीलाई उद्धार गर्ने दयालु व्यक्तिलाई लिऔँ। उसले त्यो भिखारीलाई घरमा ल्याउँछ, र खानेकुरा र लुगाफाटा दिन्छ, अनि उसले उसको परिवारमाझ बस्‍न र उसको परिवारको लागि काम गर्न त्यो भिखारीलाई अनुमति पनि दिन्छ। तर त्यो भिखारीले स्वेच्छाले त्यो काम गरेको होस् वा दयाको ऋण तिर्न उसले त्यसो गरेको होस्, के त्यो उद्धार दयाको काम हो त? (होइन।) ससाना जन्तुसमेत एकअर्कालाई मद्दत र उद्धार गर्न सक्षम हुन्छन्। यस्ता कार्य गर्न, मानिसहरूलाई अलिकति प्रयास मात्र गरे पुग्छ, र यस्ता कार्य मानवता भएको जोकोहीले गर्न सक्छ र जोकोही यसमा खरो उत्रन सक्छ। यस्ता कार्यहरू मानवता भएको जोकोहीले पूरा गर्नुपर्ने सामाजिक जिम्मेवारी र दायित्व हुन् भनेर पनि मानिसहरूले भन्‍न सक्छन्। तर के मानिसहरूले ती कार्यलाई दयालुपन भनेर चित्रण गर्नु अलि बढी हुँदैन र? के यसलाई त्यसरी चित्रण गर्नु उपयुक्त हुन्छ त? उदाहरणको लागि, अनिकालको बेला धेरै मानिसहरू भोकभोकै हुँदा, यदि कुनै धनी व्यक्तिले गरिब घरपरिवारलाई यो कठिन समय पार गर्न मदत गर्न चामल दिन्छ भने, के यो मानिसहरूमाझ हुनुपर्ने एकप्रकारको आधारभूत नैतिक मद्दत र सहयोगको उदाहरण मात्र होइन र? उसले त बस अलिकति चामल दिएको मात्र हो—उसले अरूलाई आफ्नो सारा खानेकुरा दिएर आफू भोकै बसेको होइन। के यसलाई वास्तवमै दयालुपन ठान्‍न मिल्छ र? (मिल्दैन।) मानिसहरूले पूरा गर्न सक्‍ने सामाजिक जिम्मेवारी र दायित्व, मानिसहरूले नैसर्गिक प्रवृत्तिअनुसार गर्न सक्‍नुपर्ने र गर्नुपर्ने कार्यहरू, अनि अरूलाई उपयोगी र लाभदायी हुने सेवाका सरल कार्यहरू—यी कुराहरूलाई कसै गरी पनि दयालुपन मान्‍न सकिँदैन, किनभने ती सबै कुरामा मानिसहरूले मद्दतको हात मात्र बढाइरहेका हुन्छन्। खाँचो पर्ने कसैलाई उचित समय र स्थानमा मदत दिनु एकदमै सामान्य घटना हो। यो मानवजातिको हरेक सदस्यको जिम्मेवारी पनि हो। यो एक प्रकारको जिम्मेवारी र दायित्व मात्र हो। परमेश्‍वरले मानिसहरूलाई सृष्टि गर्नुहुँदा नै यो नैसर्गिक प्रवृत्ति दिनुभयो। यहाँ म कस्तो नैसर्गिक प्रवृत्तिको कुरा गरिरहेको छु? म मानिसहरूको विवेक र समझको कुरा गरिरहेको छु” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (७))। परमेश्वरका वचनहरू पढेर, मैले आफूलाई सधैँ बन्धनमा राख्ने “दयाको ऋण तिर्ने” को “दया” बारे नयाँ बुझाइ प्राप्त गरेँ। कसैलाई कठिन परिस्थिति आइपर्दा, उसलाई त्यो पार गर्न सहयोगको हात बढाउनु र आफ्नो क्षमताले भ्याएसम्म साथ दिनु भनेको सामाजिक जिम्मेवारी हो जुन सबैले पूरा गर्नुपर्छ, र यो वास्तवमा दया होइन। जस्तै, फाङ लिङले मेरा पक्षाघात भएका श्रीमानको हेरचाह गर्न मद्दत गरिन् र म सबैभन्दा कठिन परिस्थितिमा हुँदा हाम्रो खेतीबालीको रेखदेख गरिदिइन्, त्यो त सामान्य मानव सम्बन्ध र मानिसहरूबीच हुने पारस्परिक सहयोग मात्र थियो। साथै उनी मेरा श्रीमानकी दिदी हुन्; त्यसैले, उनले आफ्नो भाइ कठिन परिस्थितिमा पर्दा, आफूले सक्दो सहयोग गर्ने नै थिइन्। यसलाई दया भन्न एकदमै मिल्दैनथ्यो। मेरा श्रीमान् बितेर म नकारात्मकतामा परेपछि, फाङ लिङले मसित सङ्गति गरिन् र मलाई साथ दिइन्, तर त्यो त सँगी सिस्टरहरूले एकअर्काप्रति गर्छन् नै, त्यसलाई दया भन्न मिल्दैनथ्यो। फाङ लिङको परिवारले कठिन परिस्थिति भोगिरहेको भए, म पनि उनीहरूलाई साथ दिनेथेँ। यदि उनी नकारात्मक र कमजोर बनेकी भए, म उनलाई परमेश्वरका वचन पढेर सुनाउनेथेँ र साथ दिनेथेँ। सामान्य मानवता भएको मानिसले यही गर्नुपर्छ। तैपनि, फाङ लिङले गरेका सबथोकलाई मैले दया ठानेँ, र सधैँ उनको ऋण कसरी तिरूँ भनी सोच्ने गर्थेँ, मानौँ उनको मद्दतविना मैले कहिल्यै त्यो परिस्थिति पार गर्नेथिइनँ। वास्तवमा, म जहाँ छु त्यहाँ मलाई परमेश्वरका वचनको मार्गदर्शन र सहयोगले नै पुऱ्याएको हो। मेरा श्रीमान् बितेपछि, मैले सत्यता नबुझेकीले, कसरी अघि बढ्नुपर्छ भनी मलाई थाहा थिएन, र म सबैभन्दा कमजोर र नकारात्मक भएकी बेला, मलाई मद्दत गर्न सबै प्रकारका परिस्थिति, मानिस र ठाउँहरू योजनाबद्ध गर्ने परमेश्वर नै हुनुहुन्थ्यो। परमेश्वरका वचनले नै मलाई कठिनाइबाट बाहिर निस्कन अन्तर्दृष्टि र मार्गदर्शन गरे, र मलाई अहिलेको अवस्थामा पुऱ्यए। अहिले मलाई केही कमी छैन र म अरू जोकोहीझैँ सामान्य रूपमा जिउँछु, परमेश्वरका वचन खाने र पिउने अनि आफ्नो कर्तव्य निभाउने गर्छु; यो सबै परमेश्वरको प्रेमको कारण भएको हो। यदि ममा साँच्चै विवेक भएको भए, मैले परमेश्वरलाई ऋण तिरिरहेकी हुनुपर्थ्यो। बरु, म कृतज्ञ भई दयाको ऋण तिर्ने यो गलत विचारअनुसार जिएँ, सधैँ आफ्ना सम्बन्ध र अरूको मायालु चासो राख्नुलाई महत्त्व दिएँ, र कसैले मलाई देखाएको सानो निगाहसमेत कहिल्यै बिर्सिनँ, जबकि मलाई सबथोक दिनुहुने परमेश्वरको प्रतिरोध र विद्रोह गरेँ, र दयाको ऋण तिर्न नहिचकिचाई सिद्धान्तहरू उल्लङ्घन गरेँ र मण्डलीका हितमा क्षति पुऱ्याएँ। यो वास्तवमै बैगुनी हुनु र मानवता नहुनु थियो। यो थाहा भएपछि, मलाई निकै ढुक्क लाग्यो, र सत्यता नबुझेर म कति दयनीय थिएछु भनेर सोचेँ।

पछि, मैले परमेश्वरका वचनको यो खण्ड देखेँ: “विगतमा कसैले तँलाई मद्दत गरेको थियो, ऊ तँप्रति निश्‍चित तरिकमा दयालु थियो र उसले तेरो जीवन वा तेरो कतिपय मुख्य घटनामा प्रभाव पारेको थियो, तर उसको मानवता र ऊ हिँड्ने मार्ग तेरो मार्ग र तैँले खोजी गर्ने कुरासँग मेल खाँदैन। तिमीहरूको कुरा पनि मिल्दैन, र तँ यो व्यक्तिलाई मन पराउँदैनस्, र सायद केही हदसम्‍म तेरो रुचि र तैँले खोजी गर्ने कुरा बिलकुलै फरक छन् भनेर भन्‍न सक्छस्। तेरो जीवन मार्ग, तेरो सांसारिक विचार, र जीवनप्रतिको तेरो दृष्टिकोण सबै फरक छन्—तिमीहरू दुई बिलकुलै फरकफरक प्रकारका व्यक्ति हौ। त्यसोभए, उसले विगतमा गरेको मद्दतलाई तैँले कसरी लिनुपर्छ र त्यसमा कस्तो प्रतिक्रिया जनाउनुपर्छ? के यो उत्पन्‍न हुन सक्‍ने वास्तविक परिस्थिति होइन र? (हो।) त्यसोभए, तैँले के गर्नुपर्छ? यो पनि सम्हाल्न सजिलो परिस्थिति हो। तिमीहरू दुई फरकफरक मार्ग हिँडिरहेकाले, उसलाई सक्दो भौतिक हर्जाना दिएपछि, तैँले तिमीहरूको विश्‍वास एकदमै फरक रहेको, र तिमीहरू एउटै मार्गमा हिँड्न नसक्‍ने, र मित्र बनिरहन र अन्तरक्रिया गरिरहनसमेत नमिल्ने रहेको पत्तो पाउँछस्। यसरी तिमीहरू कुनै अन्तरक्रिया गर्न नसक्‍ने भएकाले, अब तँ कसरी अघि बढ्नुपर्छ? तैँले ऊसँग दूरी बनाइराख्‍नुपर्छ। विगतमा ऊ तँप्रति दयालु भएको हुन सक्ला, तर समाजमा उसले छक्याउँदै र छल्दै हिँड्छ, हरप्रकारका दुष्कर्महरू गर्छ र तँ यो व्यक्तिलाई मन पराउँदैनस्, त्यसैले ऊसँग दूरी बनाइराख्‍नु एकदमै उचित हुन्छ। कतिपयले भन्लान्, ‘के त्यस्तो व्यवहार गर्नु भनेको विवेकको कमी हुनु होइन र?’ यो विवेकको कमी हुनु होइन—यदि उसलाई जीवनमा साँच्‍चै केही कठिनाइ आएको भए, तैँले अझै पनि उसलाई मद्दत गर्न सक्छस्, तर तँ ऊद्वारा नियन्त्रित हुनु वा ऊसँगसँगै दुष्कर्म र अनुचित काम गर्नतिर लाग्‍नु हुँदैन। उसले तँलाई विगतमा मद्दत वा ठूलो उपकार गरेको थियो भन्दैमा, तँ उसको लागि घोटिनु पनि पर्दैन—त्यो तेरो दायित्व होइन र ऊ त्यस्तो व्यवहारको योग्य हुँदैन। तँसँग आफूलाई मनपर्ने अनि आफूसँग ठ्याक मिल्ने र सही मानिसहरूसँग अन्तरक्रिया गर्ने, समय बिताउने र मित्रतासमेत गाँस्‍ने हक हुन्छ। तँ यस्तो व्यक्तिप्रति आफ्नो जिम्मेवारी र दायित्व पूरा गर्न सक्छस्, र यो तेरो अधिकार हो। अनि अवश्य नै, तैँले आफूलाई मननपर्ने मानिसहरूसँग मित्रता गाँस्‍न र व्यवहार गर्न अस्वीकार गर्न पनि सक्छस्, अनि तैँले ऊप्रति कुनै दायित्व वा जिम्मेवारी पूरा गर्नुपर्दैन—यो पनि तेरो अधिकार हो। तैँले यो व्यक्तिलाई त्याग्‍ने निर्णय गरिस् र ऊसँग अन्तरक्रिया गर्न वा ऊप्रति कुनै जिम्मेवारी वा दायित्व पूरा गर्न इन्कार गरिस् भने पनि, यो गलत हुनेछैन। तैँले आफूलाई व्यवहारमा ढाल्ने क्रममा निश्‍चित सीमा तय गर्नैपर्छ, र फरकफरक मानिसहरूलाई फरकफरक तरिकामा व्यवहार गर्नैपर्छ। तैँले दुष्ट मानिसहरूसँग सङ्गत गर्नु वा तिनीहरूको खराब उदाहरण पछ्याउनु हुँदैन, यसो गर्नु बुद्धिमानी निर्णय हो। कृतज्ञता, भावना र आम विचारजस्ता विविध कुराहरूको प्रभावमा नपर्—यसो गर्नु भनेको अडान लिनु र सिद्धान्त धारण गर्नु हो, र यो तैँले गर्नुपर्ने कुरा हो” (वचन, खण्ड ६। सत्यताको पछ्याइमा। सत्यता पछ्याउनु भनेको के हो (७))। परमेश्वरको वचनले मानिसलाई सम्हाल्ने सिद्धान्तहरू प्रस्ट रूपमा व्यक्त गरेको छ। कसैले हामीलाई विगतमा ठूलो निगाह देखाएको छ भने, हामीले उसलाई उसको मानवताको गुणस्तर र ऊ हिँड्ने मार्गको आधारमा व्यवहार गर्नुपर्छ। ऊ असल व्यक्ति हो र सही मार्गमा हिँड्छ भने, हामी ऊसित सामान्य रूपमा कुराकानी गर्न, र उसलाई मद्दत चाहिँदा सक्दो मद्दत गर्न सक्छौँ। हामीलाई मद्दत गरेको व्यक्ति सही मार्गमा हिँड्दैन र हिंसात्मक काम गर्छ भने, हामीले ऊसित कुराकानी गर्दा होसियारी अपनाउनैपर्छ र उसको भनाइ र गराइको प्रकृति खुट्ट्याउनैपर्छ। आवश्यक परेमा, हामीले उसलाई त्याग्नुपर्ने वा ऊबाट टाढिनुपर्ने, र आफूले सक्दो भौतिक सहयोग मात्र दिनुपर्ने हुन सक्छ। ऊ परमेश्वरमा विश्वास गर्छ तर सत्यता पछ्याउँदैन, आफ्नो कर्तव्यमा झारा टार्छ, समस्या खडा गर्छ, र परमेश्वरको घरको काम बिथोल्छ भने, हामीले उसलाई सत्यता सिद्धान्तअनुसार काटछाँट र निराकरण गर्नैपर्छ। उसले अझै पनि पश्चात्ताप गरेन भने, हामी सिद्धान्तमा अडिग रहनैपर्छ, चेतावनी दिनुपर्नेलाई चेतावनी दिने र हटाउनुपर्नेलाई सिद्धान्तअनुसार हटाउने गर्नैपर्छ। हामीले दुष्टसँग सङ्गत गरेर र सिद्धान्त उल्लङ्घन गरेर शैतानी नियमअनुसार कार्य गर्नु हुँदैन। मैले आफूले कसरी मानिसलाई सिद्धान्तअनुसार व्यवहार गरेको रहेनछु, बारम्बार अज्ञानी व्यवहार गरेको रहेछु, आफू परम्परागत सोचको जन्जिरमा जकडिएकी रहेछु, र थाहै नपाई शैतानको नोकर बनेकी र मण्डली जीवन बिथोलेकी रहेछु भनेर सोचेँ। हामी आफ्नो आस्थामा सत्यताअनुसार जिउँदैनौँ भने, कुनै पनि बेला परमेश्वरको प्रतिरोध गर्न र उहाँको स्वभावलाई चिढ्याउन सक्छौँ! फाङ लिङ अझै पनि मलाई समय-समयमा भौतिक सहयोग गर्छिन्, तर यो सहयोग कसरी लिने भनी मैले परमेश्वरका वचनमार्फत सिकेकी छु। म यसलाई उनले मलाई राम्रो व्यवहार गरेको वा दया देखाएको ठान्दिनँ, बरु परमेश्वरको प्रेमको सङ्केत ठान्छु। परमेश्वर उनलाई मलाई मद्दत गर्न उत्प्रेरित गर्नुभयो, त्यसैले मैले परमेश्वरलाई धन्यवाद दिनुपर्छ र आफ्नो कर्तव्य निभाएर उहाँको ऋण तिर्नुपर्छ।

विगतमा, म सधैँ दयाको ऋण तिर्नुपर्छ र कृतज्ञ हुनुपर्छ भन्ने सोच्थेँ, मलाई असल मानिसले त्यसै गर्छ भन्ने लाग्थ्यो। तर मैले आफ्नै अनुभवमार्फत थाहा पाएँ, शैतानले दयाको ऋण तिर्ने यो परम्परागत विचार प्रयोग गरेर मानिसलाई जन्जिरमा जकड्छ, उनीहरूको सोचाइ सीमित पार्छ, र उनीहरूलाई सही र गलत छ्यासमिस पार्न, सिद्धान्तविना काम गर्न, र थाहै नपाई शैतानको हतियार बन्न लगाउँछ। मैले यो पनि जानेँ, मानिसले शैतानी कुरालाई जति नै राम्रा ठाने पनि, ती सत्यता होइनन्। परमेश्वरका वचनहरू मात्र सत्यता हुन्। परमेश्वरको वचनले हामीलाई सही र गलत छुट्याउन अनि सामान्य मानवतामा जिउन मद्दत गर्छ। हामी सत्यताअनुसार जिउँदा र परमेश्वरको वचनका सिद्धान्तअनुसार मानिसलाई व्यवहार गर्दा र कामकुरा सम्हाल्दा मात्र, हामी परमेश्वरको इच्छाअनुसार कार्य गर्न अनि चरित्रवान् भई र मर्यादामा जिउन सक्छौँ। परमेश्वरको मुक्तिका लागि उहाँप्रति अति कृतज्ञ छु!


६४. इमानदार व्यक्ति बनेर मैले के पाएँ

फेलिक्स, दक्षिण कोरिया

एउटा बैठकमा, एक अगुवाले नयाँ विश्‍वासीहरूलाई मलजल गर्ने म इन्‍चार्ज रहेको मण्डलीको काम कसरी अघि बढिरहेको छ भनेर सोधिन्। म अकमक्‍क परेँ। मैले विगत केही दिनदेखि फलोअप गरेको थिइनँ र यसबारे मलाई स्पष्ट जानकारी थिएन। मैले के भन्‍ने? मलाई थाहा छैन भनेँ भने, अगुवा र अरू सहकर्मीहरूले अवश्य नै मैले व्यवहारिक काम गरिरहेको छैन भनेर भन्‍नेछन्, र त्यो लाजमर्दो कुरा हुनेछ। मैले आफूलाई पहिले थाहा भएको कुरा मात्रै बताउँछु त्यसपछि के गर्न सकिन्छ, हेरौँला भन्‍ने सोचेँ। त्यसकारण मैले भनेँ, “त्यो कामको सबै बन्दोबस्त भएको छ, र हामीले केही टोली सदस्यहरू थपेका छौँ।” अगुवाले तुरुन्तै भनिहालिन्, “तपाईंले प्रश्‍नको उत्तर दिनुभएन, कुरा मात्र बङ्ग्याउनुभयो। त्यो त धुर्त्याइँ हो। थाहा छैन भने, थाहा छैन भन्‍नुहोस् र सक्दो चाँडो फलोअप गर्नुहोस्। किन त्यति सारो कुरा घुमाउनुहुन्छ? त्यो राम्रो होइन। गल्ती, गल्ती नै हो, तपाईंसँग यसलाई स्विकार्ने साहस हुनुपर्छ।” मलाई छटपटी र अप्ठ्यारो लाग्यो, र मेरो अनुहार रातोपिरो भयो। मलाई जे कुराको डर थियो त्यही भयो। मलाई त मैले पूरै इज्‍जत गुमाएको छु, सबैले मेरो वास्तविक रूप देखेका छन् जस्तो लाग्यो। अगुवाले भनेको कुरा ठीक हो भन्‍ने मलाई थाहा थियो, तर मैले मेरो हृदयमा यो कुरा स्विकार्नै सकिनँ। उनले यति धेरै भनिरहनु पर्दैनथ्यो जस्तो लाग्यो। के मैले यो समस्या जतिसक्दो चाँडो समाधान गरेमा सबै ठीकठाक हुन्‍नथ्यो र? उनले किन यी सब मानिसहरूको अगाडि मलाई काटछाँट र निराकरण गर्नुपरेको? मलाई निकै दुःख लाग्यो, त्यसैले मैले मनमनै प्रार्थना गरेँ, “हे परमेश्‍वर, आज जे भयो त्यसप्रति मनमा विरोध पलाएको छ र मैले यसलाई मान्‍नै सकिनँ। बिन्ती छ मलाई अन्तर्दृष्टि दिनुहोस् ताकि मैले आफूलाई चिनेर पाठ सिक्‍न सकूँ।”

पछि, मैले परमेश्‍वरका वचनहरू पढेँ: “पहिले हामी यहोवा परमेश्‍वरले शैतानलाई कस्तो किसिमको प्रश्‍न सोध्‍नुभयो सो हेरौँ। ‘तँ कहाँबाट आइस्?’ के यो सीधा प्रश्‍न होइन र? के यसमा कुनै गुप्‍त अर्थ छ त? छैन; यो त एउटा सीधा प्रश्‍न हो। यदि मैले तिमीहरूलाई ‘तँ कहाँबाट आइस्?’ भनेर सोध्‍नुपर्‍यो भने, तिमीहरूले कसरी जवाफ दिनेथियौ? के यो जवाफ दिन गाह्रो प्रश्‍न हो? के तिमीहरूले ‘यताउता हिँड्डुल गर्दै र तलमाथि गर्दै आएँ’ भनेर जवाफ दिनेथियौ? (थिएनौ।) तिमीहरूले यस किसिमले जवाफ दिनेथिएनौ। त्यसो भए, शैतानले यसरी जवाफ दिँदा तिमीहरूलाई कस्तो अनुभूति हुन्छ? (शैतान हास्यास्पद र छली भएको हामी महसुस गर्छौं।) मैले कस्तो महसुस गरिरहेको छु भनी के तिमीहरू बताउन सक्छौ? हरेकपटक जब म शैतानका यी वचनहरूलाई देख्छु, तब मलाई घृणाको महसुस हुन्छ, किनभने शैतान बोल्छ तर यसका वचनहरूमा कुनै सारतत्व हुँदैन। के शैतानले परमेश्‍वरको प्रश्‍नको जवाफ दियो? दिएन, शैतानले बोलेका शब्दहरू जवाफ थिएनन्, ती शब्दहरूको केही अर्थ थिएन। ती परमेश्‍वरको प्रश्‍नको उत्तर थिएनन्। ‘पृथ्वीमा यताउता हिँड्डुल गर्दै र तलमाथि गर्दै आएँ।’ तैँले यी शब्‍दहरूबाट के बुझ्छस्? शैतान कहाँबाट आएको हो? के तिमीहरूले यो प्रश्‍नको जवाफ पाएका छौ त? (छैनौँ।) यही नै शैतानको धूर्त योजनाको ‘विशिष्ट प्रतिभा’ हो—त्यसले वास्तवमा आफूले के भन्‍न खोजेको हो भनी कसैलाई पत्ता लगाउन दिँदैन। तैँले यी शब्दहरू सुनिसकेपछि पनि त्यसले के भन्‍न खोजेको हो भनी अझै छुट्याउन सक्दैनस्, यद्यपि त्यसले जवाफ भने दिइसकेको छ। तैपनि आफूले उत्तम रूपमा जवाफ दिएको छु भनी शैतानले विश्‍वास गर्छ। अनि तँचाहिँ कस्तो महसुस गर्छस् त? घिनाउँछस्? (हो।) अब तँ यी शब्दहरूको प्रत्युत्तरमा घिन महसुस गर्न थाल्छस्। शैतानका शब्दहरूमा केही निश्‍चित विशेषताहरू हुन्छन्: शैतानले जे बोल्छ त्यसले तँलाई टाउको कन्याउने बनाउँछ, तँ त्यसका शब्दहरूको स्रोत पत्ता लगाउन असक्षम हुन्छस्। कहिलेकाहीँ शैतानसँग मनसायहरू हुन्छन् र त्यसले जानाजानी बोल्छ, र कहिलेकाहीँ त्यसको आफ्नै प्रकृतिद्वारा सञ्‍चालित भई, यी शब्दहरू स्वतस्फूर्त रूपमा निस्कन्छन् र सीधै शैतानको मुखबाट आउँछन्। शैतानले यी शब्दहरूलाई मनन गर्दै लामो समय बिताउँदैन; यी शब्दहरूलाई विचारै नगरीकन व्यक्त गरिन्छ। जब परमेश्‍वरले शैतानलाई तँ कहाँबाट आएको होस् भनी सोध्‍नुभयो, तब त्यसले केही दोहोरो अर्थ लाग्‍ने शब्दहरूद्वारा जवाफ दियो। तैँले आफू धेरै अलमलिएको महसुस गर्छस्, तँलाई शैतान कहाँबाट आएको हो भनी ठ्याक्‍कै थाहा हुँदैन। तिमीहरूमाझ यस्तै किसिमले बोल्‍ने कोही छन्? यो कस्तो खालको बोल्ने तरिका हो त? (यो अस्पष्ट छ र यसले एक निश्‍चित जवाफ दिँदैन।) यस किसिमको बोल्‍ने तरिकालाई वर्णन गर्न हामी कस्ता शब्दहरूको प्रयोग गर्नुपर्छ? यो बहकाउने र गलत दिशातर्फ डोर्याउने किसिमको छ। मानौँ, कोही आफूले हिजो के गरेका थियौँ भनी अरूलाई थाहा नहोस् भन्‍ने चाहन्छन्। तैँले तिनीहरूलाई सोध्छस्: ‘मैले तपाईंलाई हिजो देखेको थिएँ। तपाईं कहाँ जाँदै हुनुहुन्थ्यो?’ तिनीहरू हिजो कहाँ गएका थिए भनी तिनीहरूले तँलाई सीधा कुरा बताउँदैनन्। बरु, तिनीहरू भन्छन्: ‘हिजोको दिन कस्तो व्यस्त दिन थियो। कस्तो थकान लगायो!’ के तिनीहरूले तेरो प्रश्‍नको जवाफ दिए त? तिनीहरूले जवाफ त दिए, तर तिनीहरूले तैँले चाहेको जवाफ दिएनन्। योचाहिँ मानिसको बोलीभित्रको कुटिलताको ‘विशिष्ट प्रतिभा’ हो। त्यसको अर्थ के हो भनी तैँले कहिल्यै पत्ता लगाउन सक्दैनस्, न त तँलाई तिनीहरूका शब्दहरूको स्रोत र अभिप्राय नै कहिल्यै थाहा हुन्छ। तिनीहरूले के कुरा लुकाउन खोजिरहेका छन् भनी तँलाई थाहा हुँदैन किनकि तिनीहरूको हृदयमा तिनीहरूको आफ्‍नै कथा हुन्छ—यो कपटीपन हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। परमेश्‍वरको वचनले प्रकट गरेको कुराबाट, मैले शैतानका बोलीवचन र काममा मनसाय र युक्तिहरू लुकेका हुन्छन् भन्‍ने देखेँ। त्यसले आफ्‍ना लाजमर्दा मनसायहरू ढाकछोप गर्नको लागि, यो साँच्‍चै घुमाउरो पारामा बोल्छ ताकि मानिसहरूले बुझ्‍न नसकून्। यो साँच्‍चै नै कपटी र धूर्त छ। शैतानले परमेश्‍वरका प्रश्‍नहरूको उत्तर अस्पष्ट र भ्रामक रूपमा दिन्छ। परमेश्‍वरको लागि यो घृणित कुरा हो। मेरो कुरा गर्दा, नयाँ विश्‍वासीहरूलाई मलजल गर्ने काम कसरी अघि बढिरहेको छ मलाई साँच्‍चै नै थाहा थिएन, तर मैले साँचो कुरा भनिनँ। मैले अगुवालाई भुलाउन घुमाउरो उत्तर दिएँ। अगुवालाई सत्यता नबताई प्रश्‍नको उत्तर दिएँ। आफ्‍नो इज्‍जत र हैसियत रक्षा गर्न, अनि मैले व्यवहारिक काम नगरिरहेको अगुवालाई थाहा नहोस्, र ब्रदर-सिस्टरहरूले मलाई नीच नठानून् भनेर, मैले तथ्यहरूलाई निर्धक्‍क गोलमटोल पारेँ, र तिनीहरूलाई बहकाउने र छल गर्ने प्रयास गरेँ। मैले शैतानी स्वभाव प्रकट गरिरहेको थिएँ। पछाडि फर्केर हेर्दा, मैले ब्रदर-सिस्टरहरूसँग प्राय त्यसरी नै व्यवहार गर्ने गरेको रहेछु। जस्तै कहिलेकहीँ केही मानिसहरूले मलाई सीप-आधारित प्रश्‍न गर्थे, तर मलाई यी कुराबारे राम्ररी थाहा हुँदैनथ्यो, अनि साँचो कुरा भनेँ भने तिनीहरूले मलाई नीच नजरले हेर्छन् भन्‍ने डर लाग्थ्यो, त्यसकारण म भन्थेँ, “यदि यो समस्या समाधान हुँदैन भने, के यो तपाईंको सीपको स्तरको समस्या मात्र त होइन, कि कसो? के तपाईं आफ्‍नो कर्तव्यमा अल्याङटलयाङ गर्दै आउनुभएकोले यस्तो भएको होइन र? कि तपाईं सिक्‍न र सञ्‍चार गर्न सकिरहनुभएको छैन?” झट्ट हेर्दा, मैले उत्तर दिइरहेको छु जस्तो देखिन्थ्यो, तर मलाई मनमा त्यस्तो उत्तरले समस्या हल हुँदैन भन्‍ने थाहा हुन्थ्यो। मलाई लाग्थ्यो, त्यसरी प्रतिप्रश्‍न गर्दा, तिनीहरूले आत्मचिन्तन गर्नेछन्, र मलाई प्रश्‍न सोध्‍न पनि छोड्नेछन्। त्यसरी, मेरा कमीकमजोरीहरू खुलासा हुँदैनथे। म आफ्‍नो प्रतिष्ठा र हैसियतको रक्षा गर्न सधैँ धूर्त र छली भइरहेको हुन्थेँ। म आफ्‍नो इज्‍जत गुमाउनुभन्दा झूट बोल्‍नमै खुशी थिएँ। त्यसले सत्यताप्रति दिक्‍क मान्‍ने मेरो कपटी र धूर्त प्रकृतिलाई पूर्ण रूपमा खुलासा गर्दियो। झूट बोल्‍नु र छल गर्नु साँच्‍चै नै चलाख कार्य हो जस्तो लाग्थ्यो, तर वास्तवमा यो मूर्खता रहेछ। मैले सबैलाई ठगेँ र भ्रममा पारेँ, र तिनीहरूले मलाई आदर गरे र मैले काम पूरा गर्न र आफ्‍नो कर्तव्य राम्ररी निभाउन सक्छु भन्‍ने ठाने पनि, परमेश्‍वरले अनुमोदन गर्नुहुन्‍नथ्यो—उहाँले मलाई घृणा गर्नुहुन्थ्यो। अनि यी मानिसहरूको अनुमोदनको के फाइदा? त्यो बेला, मलाई रित्तो र दयनीय महसुस भयो। म बिहानदेखि रातीसम्‍मै व्यस्त हुन्थेँ, तर मैले एउटा पनि साँचो कुरा बोल्‍न सक्दिनथेँ। मेरो छली शैतानी स्वभाव पटक्‍कै परिवर्तन भएको थिएन, र ममा कुनै सत्यता वास्तविकता थिएन। त्यस दिन अगुवाले मलाई यति कठोरतासाथ खुलासा, काटछाँट र निराकरण गर्नु मेरो लागि एक चेतावनी थियो। म त्यसरी अघि बढिरहनु हुँदैन, बरु मैले परमेश्‍वरसित क्षमा माग्‍नुपर्छ, इमानदार व्यक्ति बन्‍ने प्रयास गर्नुपर्छ, र त्यो वास्तविकतामा जिउनुपर्छ भन्‍ने मलाई थाहा थियो।

त्यसपछि, मैले ममा अरू केकस्ता कपटी व्यवहारहरू छन् भनेर विचार गरेँ। मैले आत्मजाँच गरेर तिनलाई परिवर्तन गर्नुपर्छ भन्‍ने मलाई थाहा थियो। आत्मचिन्तनद्वारा महसुस भयो कि मैले केही समयअघि लेखेको कामसम्‍बन्धी सारांशमा केही चतुरता लुकेका थिए। राम्रोसित र पूर्ण रूपमा गरिएको कामको बारेमा मैले विस्तृत रूपमा लेखेको थिएँ। तर लापरवाही र अप्रभावकारी रूपमा गरिएको कामको गरेमा मैले आम शब्‍दहरू प्रयोग गरेर लेखेको थिएँ, वा त्यसमा के-कसो हुँदै छ भनेर केही पनि लेखेको थिइनँ। मलाई याद छ, एउटा प्रोजेक्टको नतिजा राम्रो आइरहेको थिएन, तर कार्य सारांश लेख्‍ने बेला हुँदा, मैले साँचो कुरा लेखेँ भने सबैले के सोच्लान् भनेर सोच्न थालेँ। मैले त्यो सानो प्रोजेक्ट पनि राम्ररी गर्न सकिनँ, म अयोग्य छु भनेर पो भन्लान् कि? मैले फाइदा र बेफाइदा तुलना गरेँ, र प्रोजेक्टको प्रगतिबारे नलेख्‍ने निर्णय लिएँ ताकि कसैलाई पनि थाहा नहोस्, ताकि तिनीहरूले म अत्यन्तै व्यस्त छु र मैले यसबारेमा बिर्सेछु भनेर सोचून्। म षडयन्त्र गर्दै बारम्‍बार धूर्त र छली भइरहेको थिएँ। म कति कपटी रहेछु। मेरो विश्‍वासका यति वर्षहरूमा, मैले धेरै कर्तव्य पूरा गरेको र केही कठिनाइ भोग्‍न र मूल्य चुकाउन सकेको भए पनि, मैले सत्यताको खोजी गर्ने कार्यमा प्रयास लगाइरहेको थिइनँ। म आफ्‍नो प्रतिष्ठा र हैसियत कसरी रक्षा गर्ने भन्‍नेबारेमा मात्रै सोचिरहेको हुन्थेँ, त्यसकारण मेरो बोलीवचन र व्यवहार इमानदार व्यक्तिको जस्तो पटक्‍कै थिएन। सरल र खुलस्त व्यक्ति बन्‍ने मसँग साहस नै थिएन—कस्तो दयनीयता! कहिलेकहीँ आफैलाई सोध्थेँ: परमेश्‍वरले हामीलाई धेरै कुरा बताउनुभएको छ, र मैले उहाँका धेरै वचनहरू पढेको छु, तर के म यसमध्ये कुनैको वास्तविकतामा जिइरहेको छु त? म कामको सच्‍चा सारांशसमेत लेख्‍न सक्दिनथेँ। अन्त्यमा, मैले त्यसरी के प्राप्त गर्न सक्थेँ? त्यो बेला म खतरामा पर्न लागेको छु जस्तो मलाई लाग्यो। पश्‍चात्ताप र स्वभाव परिवर्तन गर्दिनथेँ भने, मलाई कुनै पनि बेला परमेश्‍वरले हटाउनुहुने थियो। मैले हृदयमा प्रार्थना गरेँ, “हे परमेश्‍वर, म गहन रूपमा भ्रष्ट भएको छु। आफ्‍नो इज्‍जत र हैसियत रक्षा गर्न म निरन्तर झूट बोलिरहेको र छल गरिरहेको हुन्छु। बिन्ती छ साँचो रूपमा आफूलाई चिन्‍न मलाई अन्तर्दृष्टि दिनुहोस्।”

त्यसपछि मैले परमेश्‍वरका अझ धेरै वचनहरू पढेँ, र तिनले भन्छन्: “यदि तिमीहरू अगुवा वा सेवक हौ भने, के तिमीहरूलाई परमेश्‍वरको घरले तिमीहरूको कामको बारेमा जाँचबुझ र सुपरिवेक्षण गर्छ भन्‍ने डर लाग्छ? के तिमीहरूलाई परमेश्‍वरको घरले तिमीहरूको कामका भूलचूक र गल्तीहरू पत्ता लगाएर तिमीहरूको काट-छाँट गर्नेछ भन्‍ने डर लाग्छ? के तिमीहरूलाई तिमीहरूको वास्तविक क्षमता र कदबारे माथिलाई थाहा भएपछि, उसले तिमीहरूलाई फरक नजरले हेर्नेछ र तिमीहरूलाई प्रवर्धन गर्नेबारे विचार गर्नुहुनेछैन भन्‍ने डर लाग्छ? यदि तँसित यी डर छन् भने, यसले तेरो प्रेरणा मण्डलीको कामका निम्ति होइन, तँ ख्याति र हैसियतका लागि काम गरिरहेको छस् भन्ने साबित गर्छ, जसबाट तँमा ख्रीष्टविरोधीको स्वभाव छ भन्ने प्रमाणित हुन्छ। यदि तँमा ख्रीष्टविरोधीको स्वभाव छ भने, तँ ख्रीष्टविरोधीहरूको मार्गमा हिँड्ने, र ख्रीष्टविरोधीहरूले गरेको सबै दुष्टता गर्ने सम्भावना हुन्छ। यदि तेरो हृदयमा परमेश्वरको घरले तेरो कामको रेखदेख गर्छ भन्ने डर छैन, र तँ माथिकाले सोधेका प्रश्न र सोधपूछको साँचो जवाफ केही नलुकाई, र आफूलाई थाहा भएजति दिन सक्छस् भने, तेरो कुरा सही वा गलत जे भए पनि, तैँले जस्तो भ्रष्टता प्रकट गरे पनि—तैँले ख्रीष्टविरोधीको स्वभाव प्रकट गरे पनि—तँ ख्रीष्टविरोधी कदापि ठहरिनेछैनस्। मुख्य कुरा भनेको तैँले आफ्नो ख्रीष्टविरोधी स्वभाव चिन्न सक्छस् कि सक्दैनस्, र यो समस्या हल गर्न सत्यता खोज्न सक्छस् कि सक्दैनस् भन्ने हो। यदि तँ सत्यता स्विकार्ने व्यक्ति होस् भने, तेरो ख्रीष्टविरोधी स्वभाव सच्याउन सकिन्छ। यदि तँलाई आफूमा ख्रीष्टविरोधीको स्वभाव छ भन्ने कुरा राम्ररी थाहा भएर पनि त्यो हटाउन सत्यता खोज्दैनस्, यदि तँ आइपर्ने समस्याहरू लुकाउने वा समस्याबारे झूट बोल्ने र जिम्मेवारी पन्छाउने कोसिस समेत गर्छस्, अनि काटछाँटमा पर्दा सत्यता स्विकार्दैनस् भने, यो गम्भीर समस्या हो, र तँ ख्रीष्टविरोधीभन्दा फरक छैनस्। तँमा ख्रीष्टविरोधीको स्वभाव छ भन्‍ने जानेर पनि किन तँ यसलाई सामना गर्ने आँट गर्दैनस्? किन तँ यसलाई खुलस्त रूपमा लिएर यसो भन्‍न सक्दैनस्, ‘यदि माथिबाट मेरो कामबारे सोधपुछ गरिन्छ भने, म आफूलाई थाहा भएको सबै कुरा भन्‍नेछु, र यदि मैले गरेका खराब कुराहरू खुलासा भए पनि, र उसलाई थाहा भएपछि माथिकोले मलाई प्रयोग गर्न छोडे पनि, र मैले आफ्‍नो हैसियत गुमाए पनि, म आफूले भन्‍नुपर्ने कुरा स्पष्ट रूपमा भन्‍नेछु’? परमेश्‍वरको घरले तेरो कामको रेखदेख र सोधखोज गर्नेछ भन्‍ने तेरो डरले तैँले सत्यताभन्दा बढी हैसियतलाई बहुमुल्य ठान्छस् भन्‍ने प्रमाणित गर्छ। के यो ख्रीष्टविरोधीको स्वभाव होइन र? हैसियतलाई सबैभन्दा माथि राख्‍नु ख्रीष्टविरोधीको स्वभाव हो। तैँले किन हैसियतलाई यति बहुमूल्य ठान्छस्? तैँले हैसियतबाट कस्ता-कस्ता फाइदाहरू प्राप्त गर्न सक्छस्? यदि हैसियतले तँमाथि विपत्ति, कठिनाइ, बेइज्जती, र पीडा ल्याउँछ भने, के तैँले अझै पनि यसलाई बहुमूल्य ठान्थिस्? (ठान्‍नेथिइनँ।) हैसियत हुँदा प्राप्त हुने कैयौँ लाभहरू छन्, जस्तै अरू मानिसहरूको डाहा, सम्‍मान, आदर, र चापलुसी, साथै तिनीहरूको आदर र सम्‍मान। तेरो हैसियतले तँलाई श्रेष्ठता र सौभाग्यको पनि अनुभूति गराउँछ जसले तँलाई गर्व र आत्मसम्‍मानको अनुभव गराउँछ। यसको साथै, तैँले अरूले उपभोग गर्न नपाउने कुराहरू पनि उपभोग गर्न सक्छस्, जस्तै हैसियतका लाभहरू र विशेष व्यवहार। यी कुराहरूबारे तैँले सोच्‍नसमेत आँट गर्दैनस्, र यी तैँले सपना देखेका र तृष्णा गरेका कुराहरू हुन्। के तँ यी कुराहरूलाई बहुमूल्य ठान्छस्? यदि हैसियत कुनै वास्तविक महत्त्वविनाको खोक्रो कुरा हो भने, र यसको प्रतिरक्षा गरेर कुनै वास्तविक उद्देश्य पूरा हुँदैन भने, के यसलाई बहुमूल्य ठान्‍नु मूर्खता होइन र? यदि तैँले देहका हित र आनन्दजस्ता कुराहरूलाई त्याग्‍न सक्छस् भने, प्रसिद्धि, प्राप्ति, र हैसियतले अबउप्रान्त तँलाई बन्धनमा पार्नेछैन। त्यसकारण, हैसियतलाई बहुमूल्य ठान्‍ने र पछ्याउने समस्या समाधान गर्नुभन्दा पहिले कुन कुरा समाधान गर्नुपर्छ? सबभन्दा पहिले, दुष्कर्म र चलाकी गर्ने, कुरा लुकाउने, र ढाकछोप गर्ने, साथै हैसियतका लाभहरूमा रमाउन परमेश्‍वरको घरको सुपरिवेक्षण, सोधखोज, र अनुसन्धान इन्कार गर्ने कार्यमा सहभागी हुने समस्याको प्रकृतिलाई स्पष्टसित देख्‍न सक्नुपर्छ। के यो परमेश्‍वरविरुद्धको ठाडो प्रतिरोध र विरोध होइन र? यदि तैँले हैसियतका लाभहरूको लोभ गर्नुका प्रकृति र परिणामहरू स्पष्ट देख्‍न सक्छस् भने, हैसियतको पछि लाग्‍ने समस्या समाधान हुनेछ। यदि तैँले हैसियतका लाभहरूको लोभ गर्नुको सार छर्लङ्गै चिन्‍न सक्दैनस् भने, यो समस्या कहिल्यै समाधान हुनेछैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग दुई))। यी वचनहरूले मलाई के बुझाए भने मैले झूट बोल्‍न र धोका दिनबाट आफूलाई रोक्‍न सकिनँ किनभने मैले प्रतिष्ठा र हैसियतलाई धेरै मूल्यवान् ठान्थेँ। मैले मेरो नाम र हैसियत रक्षा गर्न, अनि मैले कामको फलोअप गर्न नसक्‍नुको वास्तविकता अगुवाले नदेखून् भनेर, मेरा शब्‍दहरूद्वारा अगुवासँग युक्ति रच्‍ने, चलाकी गर्ने र भ्रम छर्ने प्रयास गरेँ। मैले कामको सारांश लेख्दा, मैले मेरा कमीकमजोरीहरू लुकाएँ, असल पक्षको बारेमा मात्रै लेखेँ, खराब पक्षको बारेमा लेखिनँ, ताकि अरूले मलाई म व्यवहारिक काम गर्ने अगुवा हुँ भनेर सोचून्। तिनीहरूले मेरो साँचो रूप देख्लान् र मलाई आदर गर्न छोड्लान्, त्यसपछि त्यो हैसियतले ल्याएको श्रेष्ठतामा म रमाउन पाउँदिनँ भन्‍ने डर लागेको थियो। जब मैले परमेश्‍वरका यी वचनहरू देखेँ: “हैसियतलाई सबैभन्दा माथि राख्‍नु ख्रीष्टविरोधीको स्वभाव हो,” तब मैले यो समस्या कति गम्‍भीर रहेछ भनेर बल्‍ल महसुस गरेँ। मलाई बहिष्कार गरिएका ती ख्रीष्टविरोधीहरूको याद आयो। तिनीहरू आफ्‍नो कर्तव्यमा सधैँ नाम र हैसियतको पछि लाग्थे, र तिनीहरू पर्दापछाडि चलाकी र छलछाम गर्थे। त्यसले मण्डलीको काममा गम्‍भीर रूपमा बाधा दियो, त्यसकारण तिनीहरूलाई खुलासा गरेर निकालियो। हैसियतका लाभहरूमा रमाउने झूटा अगुवाहरू पनि हुन्छन्। तिनीहरूले आफ्‍नो कर्तव्यमा सधैँ कपटी व्यवहार गर्छन् र आफूले वास्तविक काम नगर्दा सत्यता ढाकछोप गर्ने गर्छन्, जसले मण्डलीको काममा बाधा दिन्छ। मलाई याद छ, सुसमाचार कार्यको इन्‍चार्ज रहेकी एक सिस्टरले ठीक त्यसै गरेकी थिइन्। उनले त्यो बेला अर्को काम पनि सम्‍हालिरहेकी थिइन्, र दुवै पदमा उनी चिप्ले र छली थिइन्। सुसमाचारको कार्यमा, उनले अर्को काममा व्यस्त छु भनेर भन्थिन्, र अर्को काममा उनले सुसमाचारको काममा व्यस्त छु भनेर भन्थिन्। वास्तवमा, उनले दुवै ठाउँमा काम गरेकी हुँदिनथिन्, र अन्त्यमा खुलासा गरेर उनलाई हटाइयो। अरूको असफलताका पाठहरू मेरो लागि चेतावनी थियो। आफ्‍नो नाम र हैसियतको लागि खेल खेल्‍ने र छलछाम गर्ने गर्नु भनेको अरूलाई र आफैलाई समेत छलमा पार्नु थियो, र यो मूर्खता थियो। परमेश्‍वरले सबै कुरा देख्‍नुहुन्छ र उहाँ इमानदार मानिसहरूलाई मन पराउनुहुन्छ। इमानदार मानिसहरूले मात्रै परमेश्‍वरको घरमा दह्रिलो स्थान पाएका हुन्छन्, र धूर्त मानिसहरूलाई ढिलोचाँडो खुलासा गरेर हटाइनेछ। मेरो विश्‍वासमा मैले इमानदार व्यक्ति बन्‍ने प्रयास गरिरहेको थिइनँ, केवल देखावटी रूप धारण गर्दै नाटक गरिरहेको थिएँ, र मैले केही मानिसहरूलाई मूर्ख बनाए पनि, म परमेश्‍वरको सूक्ष्म जाँचबाट भाग्‍न सक्दिनथेँ। अन्त्यमा, परमेश्‍वरले मलाई खुलासा गरेर हटाउनुहुने थियो। त्यसपछि, मैले इमानदार व्यक्ति बन्‍नुको महत्त्व महसुस गरेँ र परमेश्‍वरले भन्‍नुभएजस्तै इमानदार व्यक्ति बन्‍नु र सबै कुरामा उहाँको छानबिन स्वीकार गर्नु मात्रै उहाँको अनुमोदन प्राप्त गर्ने एउटै तरिका हो भनेर बुझेँ। परमेश्‍वरका वचनहरूले यसो भन्छन्: “यदि कसैले आफ्‍नो हृदयमा भएको कुरा सधैँ साँचो रूपमा बताउँछ भने, यदि ऊ इमानदार भई साधारण रूपमा बोल्छ, र ऊ इमानदार छ भने, र कर्तव्य निर्वाह गर्दा ऊ कदापि झारा टार्ने गर्दैन भने, र यदि उसले आफूले बुझेको सत्यता अभ्यास गर्न सक्छ भने, यस व्यक्तिले सत्यता प्राप्त गर्ने आशा हुन्छ। यदि कुनै व्यक्तिले उसलाई कसैले पनि स्पष्ट रूपमा नदेखोस् भनेर सधैँ आफूलाई ढाकछोप गर्छ र हृदयको कुरा लुकाउँछ, र अरूलाई छल गर्न झूटो छवि प्रकट गर्छ भने, ऊ गम्भीर खतरामा हुन्छ, ऊ ठूलो समस्यामा हुन्छ, र उसले सत्यता प्राप्त गर्न अत्यन्तै गाह्रो हुन्छ। व्यक्तिको दैनिक जीवन र उसको बोलीवचन र व्यवहारबाट तैँले उसको सम्‍भावना के छ भन्‍ने कुरा स्पष्ट देख्‍न सक्छस्। यदि यो व्यक्तिले सधैँ बहाना बनाइरहेको, सधैँ फाइँफुट्टी लगाइरहेको हुन्छ भने, ऊ सत्यता स्वीकार गर्ने व्यक्ति होइन, र ढिलोचाँडो उसलाई खुलासा गरी हटाइनेछ। … कहिल्यै हृदय खुलस्त नबनाउने, कुरा ढाकछोप गर्ने र लुकाउन खोज्ने, आदरणीय भएको ढोंग गर्ने, अरूले आफ्नो बारेमा उच्च सोचून् भनी चाहने, अरूलाई आफ्नो पूर्ण मापन गर्न नदिने र अरूले आफ्‍नो आदर गरून् भनी चाहने मानिसहरू—के यी मानिसहरू मूर्ख हुँदैनन् र? यी मानिसहरू सबैभन्दा मूर्ख हुन्छन्! किनभने व्यक्तिको वास्तविकता ढिलोचाँडो आफै पर्दाफास हुनेछ। यस्तो व्यवहार अँगालेर, तिनीहरू कुन मार्ग हिँड्छन्? यो फरिसीहरूको मार्ग हो। के ढोँगीहरू खतरामा हुँदैनन् र? यिनीहरू परमेश्‍वरले सबैभन्दा बढी तिरस्कार गर्नुहुने मानिसहरू हुन्, त्यसैले तिमीहरू के सोच्छौ, के तिनीहरू खतरामा छन्, कि छैनन्? जो फरिसीहरू हुन् तिनीहरू सबै विनाशको बाटो हिँड्छन्!” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। सधैँ लुक्‍नु अनि ढाकछोप गर्नु, सधैँ नाटक गर्नु गलत मार्ग हो, र सही मार्गमा नफर्के हो भने, अन्त्यमा नष्ट भइनेछ। मैले परमेश्‍वरलाई प्रार्थना गरेँ र सङ्कल्‍प लिएँ, अनि स्वभावमा परिवर्तन ल्याउन र इमानदार व्यक्ति बन्‍न तयार भएँ।

परमेश्‍वरका वचनहरूले यसो भन्दा रहेछन्: “तैँले गर्ने सबै काम, प्रत्येक कार्य, प्रत्येक उद्देश्य र प्रत्येक प्रतिक्रिया परमेश्‍वरको सामु ल्याउनुपर्छ। यहाँसम्म कि तेरो दैनिक आत्मिक जीवन—तेरा प्रार्थनाहरू, परमेश्‍वरसँगको तेरो घनिष्ठता, तँ परमेश्‍वरका वचनहरू कसरी खान्छस् र पिउँछस्, तेरा भाइबहिनीहरूसित तेरो सङ्गति र मण्डलीभित्रको तेरो जीवन—र साझेदारीमा गरिएको तेरो सेवालाई परमेश्‍वरको जाँचका निम्ति उहाँको सामने ल्याउन सकिन्छ। यो यस्तो अभ्यास हो जसले तँलाई जीवनमा वृद्धि हासिल गर्न मद्दत गर्दछ। परमेश्‍वरको जाँच स्वीकार्ने प्रक्रिया शुद्धीकरणको प्रक्रिया हो। तँ जति धेरै परमेश्‍वरको जाँचलाई स्वीकार गर्न सक्छस्, त्यति नै बढी तँ शुद्ध हुन्छस् र त्यति धेरै तँ परमेश्‍वरका अभिप्रायहरू अनुसारको हुन्छस्, तँ अनैतिक कार्यमा आकर्षित हुनेछैनस्, र तेरो हृदय उहाँको उपस्थितिमा रहनेछ। तैँले उहाँको जाँचलाई जति धेरै स्वीकार गर्छस्, शैतानको अपमान र देहको विरुद्धमा विद्रोह गर्ने तेरो क्षमता त्यति नै बढी हुन्छ। यसैले परमेश्‍वरको जाँचलाई स्वीकार गर्नु भनेको मानिसहरूले अनुसरण गर्नुपर्ने अभ्यास हो” (वचन, खण्ड १। परमेश्‍वरको देखापराइ र काम। परमेश्‍वरले उहाँका अभिप्रायअनुसार हुनेहरूलाई सिद्ध बनाउनुहुन्छ)। परमेश्‍वरका वचनहरू मनन गरेर मैले अभ्यासको मार्ग भेट्टाएँ: र त्यो हो, परमेश्‍वरको सूक्ष्म जाँच स्विकार्नु। जबसम्म हामी परमेश्‍वरको सूक्ष्म जाँच स्विकार्छौँ, तबसम्म हाम्रो चिप्ले र छली मनसाय र विचारहरूलाई सजिलै सुधार्न सकिन्छ, र यसरी मात्रै हाम्रो हृदय झन्झन् शुद्ध र इमान्दार हुन सक्छ, र यसरी मात्रै हामीले सहजै रूपमा सत्यता अभ्यास गर्न र आफ्‍नो कर्तव्य राम्ररी निभाउन सक्छौँ। परमेश्‍वरको इच्‍छा बुझेपछि, मैले परमेश्‍वरको अघि आफ्‍नो हृदय खोल्‍ने, बहाना नबनाउने वा आफूलाई राम्रो देखाउने प्रयास नगर्ने र सबै कुरामा परमेश्‍वरको छानबिन स्वीकार गर्ने अभ्यास गरेँ। त्यसपछि कामको सारांश लेख्दा म आफैलाई इमान्दार बन्‍न र परमेश्‍वरको छानबिन स्वीकार गर्न, र आफूले राम्ररी पूरा नगरेको कामको बारेमा हुबहु व्याख्या गर्न चेतावनी दिन्थेँ। अगुवाले मेरो कामको बारेमा सोध्दा, म सचेत भएर साँचो कुरा भन्‍ने अभ्यास गर्थेँ। अरूले मलाई प्रश्‍न सोध्दा, म आफूलाई थाहा नभएको बारेमा साँचो कुरा बताउँथेँ। थाहा छ भने थाहा छ भन्थेँ, र थाहा छैन भने, थाहा छैन भन्थेँ। यसरी अभ्यास गरेपछि मैले निकै सहज महसुस गरेँ। मैले के अनुभव गरेँ भने सचेत भई परमेश्‍वरको छानबिन स्वीकार गर्नु नै सत्यता वास्तविकतामा प्रवेश गर्ने र भ्रष्टता हटाउने मार्ग हो। मेरो काटछाँट र निराकरण नभएको भए, मैले आफ्‍नो भ्रष्ट स्वभावलाई गम्‍भीर रूपमा जाँच्‍ने थिइनँ, र वास्तविकतामा प्रवेश गर्न सत्यताको खोजी अवश्य गर्ने थिइनँ। अनि, मैले विश्‍वास गरेको जति वर्ष भए पनि, मैले जति धेरै वटा कर्तव्य पूरा गरेको भए पनि, वा मैले जति कष्ट भोगे पनि, मेरो भ्रष्ट स्वभाव कहिल्यै परिवर्तन हुने थिएन। मैले अन्त्यसम्मै मेरो विश्‍वास कायम राखे पनि मुक्ति पाउन सक्‍ने थिइनँ, र म परमेश्‍वरद्वारा हटाइने कुरा पूर्वनिर्धारित हुने थियो।

त्यो बेला काटछाँट र निराकरण भएपछि, मैले इमानदार व्यक्ति बन्‍नुको महत्त्व देखेँ, र मैले आफ्‍नो छली र कपटी शैतानी स्वभावको बारेमा केही बुझाइ प्राप्त गरेँ। त्यो परमेश्‍वरको प्रेम र मुक्ति थियो!


६५. सहजताको चाहना गर्दा म झण्डै नष्ट भएँ

नोइल, दक्षिण कोरिया

सन् २०१९ मा, म भिडियो बनाउने कामको जिम्‍मेवार व्यक्ति थिएँ र यस क्रममा मण्डली अगुवाको रूपमा पनि काम गरिरहेकी थिएँ। मैले आफ्‍नो कर्तव्य राम्ररी पूरा गर्छु भनेर शपथ खाएँ। त्यसपछि, मैले आफ्‍नो कर्तव्यमा निकै मन लगाएँ र मण्डलीको काम कसरी गर्ने भनेर साझेदार सहकर्मी सिस्टरबाट सिकेँ। ठूलो वा सानो हरेक भेलामा सहभागी हुन म सक्दो प्रयास गर्थेँ, अनि दाजुभाइ-दिदीबहिनीहरूका अवस्था खराब हुँदा, उनीहरूसँग सङ्गति गर्न र उनीहरूका समस्याहरू समाधान गर्न म परमेश्‍वरको वचनमा खोजी गर्थेँ। यसबाहेक, मेरा दाजुभाइ-दिदीबहिनीहरूले बनाइसकेका भिडियोहरू हरेक दिन पुनः जाँच गर्थेँ। हरेक दिन म निकै व्यस्त हुन्थेँ। केही समयपछि म थकित भएँ, र सुरुमा मैले गरेको सङ्कल्प क्रमिक रूपमा गुमाउँदै गएँ। मलाई त्यस्तो व्यस्त जीवन जिउन झन्झन् अनिच्छा हुँदै गयो। विशेष गरी भिडियोहरू पुनरावलोकन गर्नुपर्दा, मैले एकदमै गहिरिएर सोच्नु र चिन्तन गर्नुपर्थ्यो, त्यसपछि मैले भेटेका समस्याहरू समाधान गर्न उचित सुझावहरू दिनुपर्थ्यो। यो काम मलाई एकदमै थकाइलाल्दो र मानसिक रूपमा अत्यन्तै बोझिलो लाग्थ्यो। यस्तो लाग्‍न थालेपछि, भिडियोहरू पुनरावलोकन गर्दा मलाई अल्छी लाग्‍न थाल्यो र कतिपय भिडियोको लागि त म झलक्‍क हेरेर प्रतिक्रिया दिन्थेँ। कहिलेकहीँ समस्याहरू हुन्थे र पनि म आँखा चिम्‍लन्थेँ किनभने तिनलाई सम्बोधन गर्नलाई मैले समाधानको बारेमा पनि सोच्‍नुपर्थ्यो, त्यसकारण म मुखमा चाबी लगाएर बस्थेँ। म आफ्‍नो कर्तव्यमा झन्झन् लापरवाही हुँदै गएँ, जसले गर्दा भिडियोहरू संशोधन गर्नको लागि पठाएको पठाायै गरिरहनुपर्थ्यो। यसले गर्दा धेरै मानिसहरूले मेहनत खेर जान्थ्यो। यी गम्‍भीर परिणामहरू थिए, तर मैले आत्मचिन्तन गरिनँ। मलाई त यो मसँग प्रत्यक्ष रूपमा सम्‍बन्धित छैन, र अरूको भिडियोहरूमा धेरै समस्याहरू भएकोले यस्तो भएको हो भन्‍नेसमेत लाग्थ्यो।

एकपटक मेरो जिम्मामा रहेको भिडियोको लागि नयाँ विचारको खाँचो थियो तर यसमा वास्वतिक प्राविधिक गतिरोध पैदा भयो। ब्रदर-सिस्टरहरूले फरक-फरक विचार दिइरहेका थिए, जसले गर्दा मलाई के गर्ने, के नगर्ने भएको थियो। मैले सोचेँ, “यसबारेमा सोच्दा नै जिउ गल्छ, तिनीहरूलाई नै योजना बनाउन दिनुपर्ला।” ममाथि समग्र कामको जिम्मेवारी छ भन्‍ने बहाना बनाउँदै मैले यो कामको जिम्मा आफू मुनिकालाई दिएँ, ताकि मैले यो भिडियोको रेखदेख र फलोअप नगर्नुको औचित्य साबित गर्न सकूँ। तर कसैले पनि पहिले यस्ता समस्याहरू भोगेका थिएनन्, र तिनीहरूमा कतिपय सिद्धान्तहरूको बुझाइ थिएन, त्यसैले यस्तो जटिल काम कसरी सम्‍हाल्‍ने तिनीहरूलाई थाहा थिएन। यसले गर्दा, काममा कुनै प्रगति भएन, र भिडियो त्यतिकै थन्कियो। मेरी साझेदार सहकर्मी लियाले हाम्रो काम प्रभावकारी नभएको र हाम्रो प्रगति ढिलो भइरहेको देखिन्, र उनले हामीलाई सम्झाउँदै अझै शीघ्र रूपमा काम अघि बढाउन अनुरोध गरिन्। उनले हामीलाई अत्यन्तै कठोर व्यवहार गरिरहेकी छिन् भनेर मैले गुनासो गरेँ र उनका बन्दोबस्तहरू इन्कार गर्दै अरू ब्रदर-सिस्टरहरू पनि मतिरै उभिए। यसले गर्दा लियाले अत्यन्तै बाँधिएको अनुभव गरिन् र हरेकपल्ट हामीसँग कार्य बन्दोबस्तको बारेमा छलफल गर्दा उनी अत्यन्तै सतर्क हुन थालिन्। यसले गर्दा एकपछि अर्को ढिलाइ भयो, जसले हाम्रो प्रगतिलाई पछि पार्‍यो। मलाई व्यावसायिक सीप सिक्‍न त्यति चासो थिएन, र तालिम सामग्रीहरू भेला गर्नु भनेको एकदमै ठूलो टाउको दुखाइ हो भन्‍ने लाग्थ्यो, त्यसकारण म सधैँ यो काम लियालाई दिन्थेँ। कहिलेकहीँ म आफ्‍नो कर्तव्यमा अत्यन्तै व्यस्त भएको बहाना बनाउँदै तालिममा सहभागी हुँदिनथेँ। यसरी, म आफ्‍नो कर्तव्यमा लापरवाही र सुस्त भएँ। एकपटक, मैले कामसम्‍बन्धी छलफलको लागि अग्रिम रूपमा तयारीसमेत गरिनँ, जसले गर्दा सबैको समय बरबाद भयो।

त्यसपछि एक दिन, खुड्किलोबाट ओर्लिरहेको बेला लडेर मैले गोलीगाँठो मर्काएँ। किन मलाई यस्तो भयो भनेर मैले मनन गरिनँ, र मेरो गोलीगाँठोमा चोट लागेको हुनाले म राम्ररी आराम गर्न सक्छु भन्‍ने सोचेँ। लियाले धेरै पटक मेरो खुलासा र निराकरण गरिन्, मैले आफ्‍नो कर्तव्यमा बोझ लिएकी छैनँ, यसले मण्डलीको काममा ढिलाइ भएको छ र अरूमा नकारात्मक असर पारेको छ भनेर भनिन्। उनको सङ्गतिपछि म केही दिनसम्‍म अलिक सक्रिय भएर लाग्थेँ, त्यसपछि फेरि पनि सुस्त हुन थाल्थेँ। यो समस्या अति गम्‍भीर छ भनेर मैले सोचेकी थिइनँ, र म आफ्‍नो खराबीलाई ठीकै छ भन्थेँ, र सोच्थेँ, “म अलिअलि मात्र अल्छी भएकी हुँ, तर अहङ्कार बनेकी छैन, एकतन्त्री व्यवहार गरेर अरूलाई दबाब वा दमनमा पारिरहेकी छैन, त्यसकारण यो ठूलो कुरो होइन। जे होस्, मसँग क्षमता र केही व्यावसायिक सीप छ, त्यसकारण मलाई बर्खास्त गरिनेछैन।” त्यसकारण, मैले लियाको चेतावनीलाई एउटा कानले सुनेर अर्को कानले उडाएँ र त्यसलाई अलिकति पनि गम्‍भीर रूपमा लिइनँ। म आफ्‍नो कर्तव्यमा सुस्त भइरहेँ र मैले कतिपय कामलाई बोझ, र झमेलाको रूपमा समेत लिएँ। आफ्‍नो कर्तव्यमा यति सुस्त भएको कारण फेरि परिमार्जन गर्नको लागि धेरै भिडियोहरूलाई फर्काउनुपर्थ्यो र तिनलाई रिलिज गर्नको लागि धेरैभन्दा धेरै समय लाग्थ्यो।

एक दिन बिहान, अनपेक्षित रूपमा उच्‍च अगुवा हामीकहाँ आइन् र हाम्रो काममा कुनै पनि परिणामहरू नआइरहेको, र पहिले नै सम्‍बोधन गरिएका समस्याहरू बारम्‍बार दोहोरिइरहेको कुरा गरिन्। समस्या के हो भनेर उनले सोधिन्। उनले हामीमा यो कर्तव्य निभाउने क्षमता छ कि छैन भनेर पनि सोधिन्, र यस्तै भइरह्यो भने, हामी सबैलाई बर्खास्त गरिनेछ भनेर भनिन्। यो सुन्दा मलाई डर लाग्यो। म मण्डली अगुवा थिएँ र हाम्रो कामको नेतृत्व पनि गरिरहेकी थिएँ, त्यसकारण सबै कुरा भताभुङ्ग हुनुको पछाडि म प्रत्यक्ष रूपमा जिम्‍मेवार थिएँ। यो पूर्ण रूपमा मेरो लापरवाहीको कारणले भएको थियो। यसबारेमा जति सोचेँ, त्यति नै मैले समस्याको गम्भीरता महसुस गरेँ। मैले कसरी आफ्‍नो कर्तव्य निभाउँदै आएकी छु भन्‍ने कुरा थाहा पाएर उच्‍च अगुवाले तुरुन्तै मलाई बर्खास्त गरिन्। उनले मलाई कडाइका साथ निराकरण र काटछाँट गर्दै भनिन्, “मण्डलीले तपाईंलाई महत्त्वपूर्ण काम सुम्पेको छ, तर यति धेरै समस्या र कठिनाइहरू देख्दा पनि तपाईंलाई अलिकति पनि वास्ता छैन। तपाईं आफ्‍नै देहगत सहजतामा मात्रै ध्यान दिनुहुन्छ, भिडियोको काममा महिनौँसम्म कुनै प्रगति छैन। तपाईंमा अलिकति पनि विवेक देखिन्‍न! मण्डलीले तपाईंलाई वृद्धि-विकास गर्दै आइरहेको छ, तर परमेश्‍वरको इच्‍छाको बारेमा तपाईं सोच्दै सच्‍नुहुन्‍न, र यो अत्यन्तै निराशलाग्दो कुरा हो। तपाईं अगुवा हो तर आफ्‍नो कर्तव्य राम्ररी पूरा गर्नुहुन्‍न। तपाईंले केही सिकिरहनुभएको छैन, र तपाईं प्रगति गर्न असक्षम र वृद्धि-विकास गर्न अयोग्य हुनुहुन्छ। पश्‍चात्ताप गरेर परिवर्तन हुनुभएन भने तपाईलाई हटाइनेछ।” उनका शब्‍दहरूले मलाई नराम्ररी प्रहार गरे। मेरो दिमाग शून्य भयो, र मैले आफैलाई सोधिरहेँ: मैले यतिका महिना के गरिरहेकी थिएँ? कसरी अवस्था यहाँसम्‍म आइपुग्यो? म वृद्धि-विकास गरिनँ योग्यकी छैन भनेर उनले भनेको सुन्दा मलाई साँच्‍चै नै मेरो भविष्य छैन जस्तो लाग्यो। म निकै दुःखी भएँ र मेरो सबै शक्ति मबाट खोसिएको जस्तो महसुस भयो। मैले आफ्‍नो कर्तव्यलाई सबैभन्दा महत्त्वपूर्ण नठानेकोमा मलाई आफैप्रति घृणा जाग्यो, तर अहिले ढीला भइसकेको थियो।

बर्खास्त भएपछि, म निराशाको नकारात्मक स्थितिमा डुबेँ। सबैले मेरो वास्तविक रूप देखेका छन्, र मलाई एउटा खराब उदाहरणको रूपमा पन्छाउनेछन्, अनि परमेश्‍वरले पनि मलाई घृणा गर्नुहुन्छ जस्तो लाग्यो। मलाई निराकरण गर्दा अगुवाले भनेका कुराहरू सोच्दा, मनै अमिलो भयो। मलाई खुलासा गरेर हटाइएजस्तो अनुभूति भयो। मेरो लागि ती दिनहरू साँच्‍चै नै पीडादायी थिए। त्यसपछि एक दिन, मैले परमेश्‍वरका वचनहरूको एउटा खण्ड पढेँ, र त्यसले साँच्‍चै नै मेरो मन छोयो। परमेश्‍वरका वचनहरूले भन्छ: “यदि तँ परमेश्‍वरप्रति बफादार छस्, र इमानदारीपूर्वक आफ्‍नो कर्तव्य पूरा गर्छस् भने, काटछाँट गरिँदा, के तँ अझै पनि नकारात्मक र कमजोर हुन सक्छस्? अनि, तँ साँच्‍चै नकारात्मक र कमजोर भइस् भने के गर्नुपर्छ? (हामीले परमेश्‍वरलाई प्रार्थना गर्नुपर्छ र उहाँमा भर पर्नुपर्छ, परमेश्‍वरले के माग्‍नुहुन्छ त्यो सोच्‍ने प्रयास गर्नुपर्छ, र हामीमा के कमी छ, र हामीले कुन गल्ती गर्‍यौँ त्यो मनन गर्नुपर्छ; हामी जुन ठाउँमा लडेर झरेका हुन्छौँ, त्यहीँबाटै उठेर फेरि चढ्नुपर्छ।) ठीक भन्यौ। नकारात्मकता र कमजोरी ठूला समस्या होइनन्। परमेश्‍वरले तिनको निन्दा गर्नुहुन्‍न। जबसम्‍म व्यक्ति तल झरेपछि फेरि माथि आउन सक्छ, र जसबम्‍म उसले पाठ सिक्‍न, र सामान्य रूपमा कर्तव्य निर्वाह गर्न सक्छ, तबसम्‍म त्यो काफी नै हुन्छ। कसैले पनि तँलाई यो कुराको कारण नराम्रो ठान्‍नेछैन, त्यसकारण अटुट रूपमा नकारात्मक नबन्। यदि तैँले आफ्‍नो कर्तव्य त्यागेर भागिस् भने, तैँले आफूलाई पूर्ण रूपमा बरबाद गरेको हुनेछस्। हरव्यक्ति कहिलेकहीँ नकारात्मक र कमजोर हुन्छ—तर सत्यता खोजी गरेमा नकारात्मकता र कमजोरी सहजै हल हुन्छ। कति मानिसहरूको स्थिति परमेश्‍वरका वचनहरूको एउटा खण्ड पढ्दा वा एकदुई भजन गाउँदा नै पूर्ण रूपमा परिवर्तन हुन्छ; तिनीहरूले परमेश्‍वरलाई प्रार्थना गर्दा हृदय खोलेर उहाँको प्रशंसा गर्न सक्छन्। के तिनीहरूको समस्या हल भइसकेको हुँदैन र? काटछाँट गरिनु वास्तवमा पूर्ण रूपमा असल कुरा हो। काटछाँटका शब्‍दहरू अलिक कठोर, घोच्‍ने किसिमका भए पनि, तैँले समझैविना काम गरेकोले, र थाहै नपाई सिद्धान्तहरू उल्‍लङ्घन गरेकोले यस्तो गरिएको हो—यस्तो परिस्‍थितिमा तँलाई कसरी काटछाँट नगरी बस्‍न सकिन्थ्यो र? तँलाई यसरी काटछाँट गर्नु त तँलाई सहयोग गर्नु हो, तँप्रतिको प्रेम हो। तैँले यो कुरा बुझ्‍नुपर्छ र गुनासो गर्नु हुँदैन। त्यसकारण, यदि काटछाँटले नकारात्मकता र गुनासो पैदा हुन्छ भने, यो मूर्खता र अज्ञानता हो, यो समझ नभएको व्यक्तिले गर्ने व्यवहार हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरू पढिरहेको बेला, मेरो आँखाबाट आँसु बगिरहे। मलाई निराकरण गर्दा अगुवाले भनेका सबै कुराहरू सही थिए, र मैले गर्दै आएका सबै कुराहरू अत्यन्तै खराब भएका कारण नै उनले मलाई यति कठोरताको साथ आलोचना गरेकी थिइन्। तर मैले हरेस खानु हुँदैनथ्यो। मैले आफू किन असफल भएँ भन्‍ने कुरालाई मनन गरेर जतिसक्दो चाँडो परिवर्तन हुनुपर्थ्यो र पश्‍चात्ताप गर्नुपर्थ्यो। त्यो नै मैले लिनुपर्ने सही तरिका थियो। त्यसकारण मैले प्रार्थना गरेँ, र मलाई आत्मचिन्तन गर्न र यो असफलतामार्फत आफैलाई चिन्‍न अगुवाइ गर्नुहोस् भनेर परमेश्‍वरलाई अनुरोध गरेँ।

एक दिन, मैले झूटा अगुवाहरूलाई खुलासा र विश्‍लेषण गर्ने परमेश्‍वरका केही वचनहरू पढेँ, जुन वचनहरूले मलाई आफ्‍नो बारेमा अलिक राम्ररी बुझ्‍न सहयोग गरे। परमेश्‍वरका वचनहरूले भन्छन्: “झूटा अगुवाहरूले वास्तविक काम गर्दैनन्, तर अधिकारी कसरी बन्‍ने तिनीहरूलाई थाहा हुन्छ। अगुवा बनेपछि तिनीहरूले गर्ने पहिलो कुरा के हो? तिनीहरूले मानिसहरूको मन जित्‍ने प्रयास गर्न थाल्छन्। तिनीहरूले ‘नयाँ म्यानेजर आफ्‍नो प्रभाव छोड्न साह्रै इच्छुक छ’ भन्‍ने शैली अपनाउँछन्: सुरुमा तिनीहरूले मानिसहरूलाई अनुग्रह देखाउन थोरै कामहरू गर्छन्, मानिसहरूको जीवन सहज पार्न केही कुराहरू सम्हाल्छन्। तिनीहरूले मानिसहरूमा राम्रो प्रभाव पार्न आफू जनमतको पक्षमा छु भनेर देखाउने प्रयास गर्छन्, ताकि सबैले तिनीहरूको तारिफ गरून् र ‘हाम्रा लागि तिनीहरू आमाबुबाजस्तै हुन्’ भनेर भनून्! त्यसपछि तिनीहरूले आधिकारिक रूपमै पद हातमा लिन्छन्। तिनीहरूले अब धेरैजसो मानिसहरूको साथ पाएको र तिनीहरूको पद सुरक्षित भएको छु भन्‍ने महुसस गर्छन्; त्यसपछि तिनीहरूले हैसियतका फाइदाहरूको आनन्द उठाउन थाल्छन्, मानौँ यो तिनीहरूले पाउनुपर्ने कुरा हो। तिनीहरूका आदर्श वाक्यहरू यस्ता हुन्छन्, ‘मीठो खानु र राम्रो लगाउनु नै जीवन हो,’ ‘जीवन छोटो छ, त्यसैले बल हुँदा नै यसको आनन्द लिनु पर्छ,’ अनि ‘आजको मद्य आजै पिऊ, भोलिको चिन्ता भोलि नै लिऊ।’ तिनीहरूले हरदिनको आनन्द लिन्छन्, तिनीहरूले जतिसक्दो रमाइलो गर्छन्, र तिनीहरूले भविष्यको बारेमा कुनै विचार गर्दैनन्, अगुवाले के-कस्ता जिम्‍मेवारीहरूबारे विचार गर्नुपर्छ र के-कस्ता कर्तव्य पूरा गर्नुपर्छ भनेर तिनीहरूले विचार गर्नु त परै जाओस्। तिनीहरूले केही वचन र धर्मसिद्धान्तहरू प्रचार गर्छन् र देखाउनका लागि एकदुई वटा काम गर्छन्, तर तिनीहरूले कुनै पनि वास्तविक काम गर्दैनन्। तिनीहरू मण्डलीका वास्तविक समस्याहरूलाई पूर्ण रूपमा समाधान गर्नको लागि तिनलाई पत्ता लगाउने प्रयास गर्दैनन्। त्यस्तो सतही काम गर्नुको अर्थ के हुन्छ? के यो धोका होइन र? के यस्तो झूटो अगुवालाई गम्‍भीर जिम्‍मेवारी सुम्पन मिल्छ? के तिनीहरू अगुवा र सेवकहरू छनौट गर्नेसम्‍बन्धी परमेश्‍वरको घरका सिद्धान्त र सर्तहरूअनुरूप हुन्छन्? (हुँदैनन्।) यी मानिसहरूमा कुनै विवेक वा समझ हुँदैन, तिनीहरूमा जिम्‍मेवारीको कुनै बोध हुँदैन, तैपनि तिनीहरू मण्डली अगुवा भएर आधिकारिक रूपमा सेवा गर्न चाहन्छन्—तिनीहरू किन यति धेरै लाज पचेका हुन्छन्? जिम्‍मेवारीको बोध भएका कतिपय मानिसहरूको हकमा, यदि तिनीहरूमा कमजोर क्षमता छ भने, तिनीहरू अगुवा हुन सक्दैनन्—अनि कुनै जिम्‍मेवारीको बोध नभएका रद्दी मानिसहरूको त के कुरा गर्ने र! तिनीहरू त अगुवा बन्‍न झनै अयोग्य हुन्छन्। त्यस्ता सुस्त झूटा अगुवाहरू कति अल्छी हुन्छन्? तिनीहरूले कुनै समस्या पत्ता लगाउँछन्, र यो समस्या हो भन्‍ने तिनीहरूलाई थाहा पनि हुन्छ, तर तिनीहरूले यसलाई केहीजस्तो ठान्दैनन् र यसप्रति ध्यानै दिँदैनन्। तिनीहरू कति गैरजिम्‍मेवार हुन्छन्! तिनीहरू कुरा गर्न सिपालु हुन सक्ने र तिनीहरूमा थोरै क्षमता भएजस्तो देखिने भए पनि, तिनीहरू मण्डलीको कामका विविध समस्याहरू समाधान गर्न सक्दैनन्, जसले गर्दा काम ठप्प हुन्छ; समस्यामाथि समस्या थुप्रिरहन्छन्, तैपनि यी अगुवाहरूलाई यी कुराहरूको बारेमा कुनै चासो हुँदैन, र देखाउनलाई तिनीहरू व्यर्थका कामहरू गरिटोपल्छन्। अनि परिणाम के हुन्छ? के तिनीहरूले मण्डलीको काम भताभुङ्ग पार्दैनन् र, के तिनीहरूले गन्जागोल गर्दैनन् र? के तिनीहरूले मण्डलीमा कोलाहल र फाटो ल्याउँदैनन् र? यो अपरिहार्य परिणाम हो” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))। “सम्पूर्ण झूटा अगुवाहरू वास्तविक काम कहिल्यै गर्दैनन् र तिनीहरू आफ्नो नेतृत्वदायी भूमिका कुनै आधिकारिक पद भएझैँ गर्छन्, र आफ्‍नो हैसियतका फाइदाहरूमा पूर्ण रूपमा रमाउँछन्। अगुवाले पूरा गर्नुपर्ने कर्तव्य र कामलाई तिनीहरूले घाँडो वा झमेलाको रूपमा लिन्छन्। तिनीहरू आफ्‍नो हृदयमा मण्डलीको कामप्रति अवज्ञाकारी हुन्छन्: यदि तैँले तिनीहरूलाई कामको निगरानी गर्न र त्यसभित्रका ती समस्याहरू पत्ता लगाउन लगाइस्, जुन फलोअप गरेर समाधान गर्न आवश्यक छ भने, तिनीहरू पूरै अनकनाउँछन्। यो अगुवा र सेवकहरूले गर्ने काम हो, यो तिनीहरूको जिम्‍मेवारी हो। यदि तँ यो काम गर्दैनस् भने—यदि तँलाई यो काम गर्ने इच्छा छैन भने—तँ किन अझै पनि अगुवा वा सेवक बन्‍ने इच्छा गर्छस्? तँ परमेश्‍वरका अभिप्रायहरूलाई वास्ता गर्नका लागि कि एउटा कर्मचारी बनेर हैसियतका फाइदाहरूमा रमाउन आफ्‍नो कर्तव्य पूरा गर्छस्? यदि तँ कुनै आधिकारिक पद हातमा लिनको लागि मात्र अगुवा बन्‍न चाहन्छस् भने के यो लाजमर्दो कुरा होइन र? यी मानिसहरूजति नीच चरित्रका अरू कोही छैनन्—यिनीहरूमा कुनै आत्मसम्मान हुँदैन, यिनीहरू लाज पचेका मान्छे हुन्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))। परमेश्‍वरका यी वचनहरू पढ्दा मलाई अत्यन्तै लाज लाग्यो। के म वास्तवमै परमेश्‍वरले बताउनुभएको जस्तै कामचोर अगुवा थिइनँ र? सुरुदेखि नै, मलाई इन्‍चार्जमा रहेको व्यक्तिले अन्तिम निर्णय मात्र लिँदैन, अरूको आदर पनि कमाउँछ भन्‍ने लाग्थ्यो, त्यसकारण यो हैसियतको खातिर म धेरै परिश्रम गर्थेँ र कष्ट भोग्थेँ। मैले धेरै जिम्‍मेवारी लिन सक्छु भन्‍ने भ्रममा पार्न म सबैलाई आफ्‍नो देखावटी रूप प्रदर्शन गर्थेँ। म यो पदमा पुगेपछि र अरूले मलाई भरोसा गर्न थालेपछि, मैले आफ्‍नो साँचो रङ्ग देखाएँ। मैले हैसियतकै आकर्षण चाहन थालेँ र कामको परिमाण र कठिनाइहरू देख्दा मलाई तिनको झमेलामा पर्न मन लागेन। मलाई यो बोझिलो लाग्यो त्यसकारण कसरी बोझ कम गर्ने र चिन्ताका विषयहरू घटाउने भन्‍नेबारेमा सोचेँ। भिडियोहरू पुनरावलोकन गर्ने काम मानसिक रूपमा अति थकाइलाग्दो हुन्छ र त्यो मलाई मन परेको थिएन, त्यसकारण म स्वेच्‍छाचारी ढङ्गले भर नलाग्‍ने सुझावहरू दिन्थेँ र अरूलाई बारम्‍बार इडिट गर्न लगाउँथेँ, यसरी मानव साधनको दुरुपयोग गर्थेँ। म इन्‍चार्ज रहेको भिडियोमा समस्याहरू आउँदा, म समाधानको लागि दिमाग खियाउँदिनथेँ, तर चलाकी प्रयोग गर्न आफ्‍नो प्रतिष्ठाको प्रयोग गरेर अरूलाई नै यो काम गराउँथेँ, अनि तिनलाई उपेक्षा र बेवास्ता गर्थेँ। त्यसले गर्दा समस्याहरू त्यतिकै रहिरहन्थ्यो र हाम्रो काममा कुनै प्रगति हुँदैनथ्यो। प्राविधिक तालिममा नजान र सम्‍भव भएसम्‍म यो काम अरूलाई नै दिन अनेक किसिमका बहानाहरू बनाउँथेँ। अर्जेन्ट कामको योजना बनाउनमा पनि म अल्याङटल्याङ गर्थेँ र गुनासोहरू मात्रै गर्थेँ, जसले गर्दा मेरी साझेदार सहकर्मीले बाँधिएको महसुस गर्थिन्। मैले समयमै धेरै काम नसम्‍हालेको कारण हाम्रो प्रगतिमा बाधा पुग्थ्यो।… मैले गरेका सबै कुरा सम्झिँदा, मलाई आफैलाई थप्‍पड हान्‍न मन लाग्यो। मैले केही हैसियत पाएपछि, मैले सहजताको तृष्णा गर्न थालेँ र निरन्तर धोकेबाज र काम ठग्‍ने व्यवहार गरिरहन्थेँ। मैले कामलाई केटाकेटीको खेलको रूपमा लिन्थेँ र अलिकति पनि जिम्‍मेवारी लिँदिनथेँ। म तुरुन्तै समस्याहरू समाधान गर्दिनथेँ र मण्डलीको काममा समस्या आइरहेको देख्दा चुपचाप बस्थेँ। मेरो व्यवहार कसरी कम्युनिस्ट पार्टीका अधिकारीहरूको भन्दा फरक थियो र? तिनीहरूले हैसियत हात पार्नको लागि हरप्रकारका युक्तिहरू प्रयोग गर्छन् तर त्यो हात परिसकेपछि मानिसहरूका समस्या समाधान गर्दैनन्। तिनीहरू छल गर्दै खान-पिउन, र आफ्‍नो शक्ति व्यक्तिगत फाइदाको लागि प्रयोग गर्न मात्रै चाहन्छन्। यस्तो गर्नु दुष्ट र लाजमर्दो काम हो। म ठीक त्यस्तै थिएँ। मण्डलीले मलाई यस्तो महत्त्वपूर्ण काम दिएको थियो, तर म आफ्‍नै देहगत आराम र सहजतामा मात्रै ध्यान दिन्थेँ र कुनै पनि वास्तविक काम गर्दिनथेँ। अहिले सुसमाचार सुनाउने सबैभन्दा महत्त्वपूर्ण समय हो, र जति चाँडो यी गवाही भिडियोहरू अनलाइन हुन्छन्, त्यति नै धेरै मानिसहरूले साँचो मार्ग खोजी र अनुसन्धान गर्न सक्छन्। तर मैले परमेश्‍वरको इच्छालाई पटक्‍कै विचार गरिनँ। मैले आफ्‍नो कर्तव्यलाई बेवास्ता गरेँ, र मण्डलीको कामलाई गम्‍भीर रूपमा ढिलाइ गराएँ। म कति स्वार्थी र खराब थिएछु, र ममा पूर्ण रूपमा मानवताको कमी थियो। त्यसपछि म कति अल्छी, स्वार्थी र घृणित मान्छे रहेछु भनेर मैले स्पष्ट रूपमा थाहा पाएँ। म छल गरेर यो पदमा आएँ अनि मैले कुनै पनि व्यवहारिक काम गरिनँ। ममा खराब चरित्र थियो र म भरोसा गर्न लायक थिइनँ। ममा साँच्‍चै नैतिकताको कुनै बोध थिएन। यी सबै कुराको बारेमा मनन गर्दा मुटुमा एकपछि अर्को पीडाले घोच्थ्यो। अनि, मैले प्रार्थना गरेँ, “हे परमेश्‍वर, ममा मानवताको धेरै कमी छ। मैले यो कर्तव्यलाई त स्वीकार गरेँ, तर आफ्‍नो काम राम्ररी गरिनँ, जसले मण्डलीको काममा बाधा दियो। हे परमेश्‍वर, मलाई बर्खास्त गरिनु पूर्ण रूपमा तपाईंको धार्मिकता थियो। म पश्‍चात्ताप गरेर परिवर्तन हुन चाहन्छु—मलाई आफूलाई चिन्‍न अगुवाइ गर्नुहोस्।”

चिन्तन गर्दा मलाई के याद आयो भने अरूले यसबारेमा मलाई धेरैपटक सङ्गति दिएका थिए, मेरा समस्या औल्याएका र मलाई निराकरण र खुलासा पनि गरेका थिए, तर मैले यसलाई हृदयमा कहीँकतै स्वीकार गरेकी थिइनँ। म अझै सोच्थेँ, अल्छी हुनु र देहगत सहजताको चाह गर्नु ठूलो समस्या होइन, मैले कसैलाई चोट पुर्‍याइरहेकी वा बाधा दिइरहेकी छैन। यसबाहेक, मसँग क्षमता र केही व्यावसायिक सीप भएकोले, केवल म अल्छी भएकोमा मण्डलीले मलाई बर्खास्त गर्दैन भन्‍ने लाग्थ्यो। मैले परमेश्‍वरका वचनहरू पढेपछि मात्रै यी मेरा आफ्‍नै धारणा र कल्‍पनाहरू मात्र रहेछन् भन्‍ने थाहा पाएँ। परमेश्‍वरका वचनहरूले भन्छन्: “कसको समस्या बढी गम्‍भीर हुन्छ: अल्छी मानिसहरूको कि कमजोर क्षमता भएका मानिसहरूको? (अल्छी मानिसहरूको।) किन अल्छी मानिसहरूको समस्या गम्‍भीर हुन्छ? (कमजोर क्षमता भएका मानिसहरू अगुवा तथा सेवकहरू बन्‍न सक्दैनन्, तर आफ्‍नो क्षमताअनुसारको कर्तव्य निभाउँदा तिनीहरू अलिक प्रभावकारी हुन सक्छन्। तैपनि, अल्छी मानिसहरूले केही पनि गर्न सक्दैनन्; तिनीहरूसँग क्षमता नै भए पनि, तिनीहरूले यसद्वारा केही गर्दैनन्।) अल्छी मानिसहरूले केही पनि गर्न सक्दैनन्। एक शब्‍दमा भन्दा, तिनीहरू रद्दी हुन्; तिनीहरू बेकारीपनले अशक्त पारिएकाहरू हुन्। अल्छी मानिसहरूको क्षमता जति नै राम्रो भए पनि, यो देखावटी कुरा मात्रै हुन्छ; तिनीहरूको राम्रो क्षमताको कुनै काम हुँदैन। यस्तो किन हुन्छ भने तिनीहरू अत्यन्तै अल्छी हुन्छन्, तिनीहरूलाई आफूले के गर्नुपर्ने हो सो थाहा हुन्छ, तर तिनीहरूले त्यो गर्दैनन्; तिनीहरूलाई कुनै कुरा समस्या हो भनेर थाहा नै भए पनि, यसलाई समाधान गर्न सत्यताको खोजी गर्दैनन्; काम प्रभावकारी हुनको लागि तिनीहरूले के-कस्ता कठिनाइहरू भोग्‍नुपर्छ तिनीहरूलाई थाहा हुन्छ, तर तिनीहरू त्यस्ता बहुमूल्य कठिनाइ भोग्‍न इच्‍छुक हुँदैनन्। फलस्वरूप, तिनीहरूले कुनै सत्यता प्राप्त गर्दैनन्, र कुनै वास्तविक काम गर्दैनन्। तिनीहरू मानिसहरूले भोग्‍नुपर्ने कठिनाइ भोग्‍न चाहँदैनन्; तिनीहरूलाई आराम, खुसी र फुर्सतको आनन्द, अनि स्वतन्त्र र तनावरहित जीवनको आनन्दको लोभ गर्न मात्रै आउँछ। के तिनीहरू बेकामका हुँदैनन् र? कठिनाइ भोग्‍न नसक्‍ने मानिसहरू जिउन योग्य हुँदैनन्। सधैँ परानिर्भर भएर जिउन चाहने व्यक्ति विवेक वा तर्कहीन व्यक्ति हुन्छ; तिनीहरू पशु हुन् र श्रम गर्नसमेत योग्य हुँदैनन्। तिनीहरूले कठिनाइहरू सामना गर्न नसक्‍ने हुँदा, तिनीहरूले श्रम गर्न चाहे पनि, परिणामहरू खराब हुन्छन्, र तिनीहरूले सत्यता प्राप्त गर्न चाहन्छन् भने, त्यसको आशा झनै कम हुन्छ। कष्ट भोग्‍न नचाहने र सत्यतालाई प्रेम नगर्ने व्यक्ति रद्दी हो; तिनीहरू श्रम गर्नसमेत योग्यका हुँदैनन्। तिनीहरू अलिकति पनि मानवता नभएका पशु हुन्। त्यस्ता मानिसहरूलाई हटाउनु परमेश्‍वरका अभिप्रायहरू अनुरूप हुन्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))। “परमेश्‍वरका आज्ञाहरूलाई तैँले कसरी लिन्छस् भन्‍ने कुरा अत्यन्तै महत्त्वपूर्ण छ, र त्यो एकदमै गम्भीर विषय हो! यदि परमेश्‍वरले मानिसहरूलाई सुम्‍पनुभएको कुरा तैँले पूरा गर्न सक्दैनस् भने, तँ उहाँको उपस्थितिमा जिउन लायक छैनस् र तँलाई सजाय दिइनुपर्छ। परमेश्‍वरले सुम्पनुभएका आज्ञाहरूलाई मानिसहरूले पूरा गर्नुपर्छ भन्‍ने कुरा पूर्ण रूपमा स्वभाविक र न्यायोचित हो। यो मान्छेको सर्वोच्च उत्तरदायित्व हो, र यो कुरा तिनीहरूको जीवन जत्तिकै महत्त्वपूर्ण छ। यदि तैँले परमेश्‍वरका आज्ञाहरूलाई गम्भीरताका साथ लिँदैनस् भने तैँले उहाँलाई सबैभन्दा घोर रूपले धोका दिइरहेको हुन्छस्। यसमा, तँ यहूदाभन्दा पनि बढी विलापमय हुन्छस्, र तँ श्रापित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। परमेश्‍वरका वचनहरू पढेपछि के महसुस गरेँ भने, मैले कसैलाई चोट पुर्‍याएजस्तो नदेखिए पनि, मैले मेरो कर्तव्यलाई हल्‍का रूपमा लिएर मण्डलीको काममा बाधा पुर्‍याएकी थिएँ। त्यो परमेश्‍वरप्रतिको गम्‍भीर विश्‍वासघात थियो, यो यहूदाको भन्दा पनि धेरै घृणास्पद काम थियो। मैले आफ्‍नो कर्तव्यमा गरेका सबै कामहरूको बारेमा सोच्दा म थरथर भएँ। मैले अरूले दिएको सङ्गति र सूझावलाई धेरैपटक बेवास्ता गरेकी थिएँ, किनभने मलाई काम गर्न आउँछ र मसँग क्षमता छ, त्यसकारण अल्छी भएकै भरमा मण्डलीले मलाई बर्खास्त गर्दैन भन्‍ने ममा गलत सोच थियो। म कति दयनीय र दुराग्रही थिएँ। यो दयनीय र हाँसउठ्दो दुवै थियो, र यो कति खतरनाक कुरा हो भन्‍ने मैले देख्‍न सकेकी थिइनँ। परमेश्‍वरले क्षमता भएका, तर अल्छी र धोकेबाज मानिसहरूलाई घृणा गर्छु, र तिनीहरू घृणास्पद हुन्छन् र तिनीहरूमा कमजोर मानवता हुन्छ, र तिनीहरू परमेश्‍वरको भरोसायोग्य हुँदैनन् भनेर स्पष्ट रूपमै भन्‍नुभएको छ। तिनीहरूभन्दा त कमजोर क्षमता भएका तर व्यावहारिक, मेहनती र कष्ट भोग्‍न तयार हुने मानिसहरू नै बेस हुन्छन्। तिनीहरू आफ्‍नो कर्तव्यमा इमान्दार हुन्छन्। तिनीहरूले यसमा आफ्‍नो मन लगाउँछन् र तिनीहरू विवेकी र जिम्‍मेवार हुन्छन्। तर म भनेँ, मसँग अलिकति भए पनि क्षमता भएजस्तो देखिन्थ्यो, तर वास्तवमा, सृष्टि गरिएको प्राणीले आफ्‍नो कर्तव्यमा गर्नुपर्ने सबैभन्दा आधारभूत काम गर्न पनि सक्दिनथेँ। त्यो कस्तो मानवता र क्षमता हो? त्यस बेला मैले आफ्‍नो वास्तविकतालाई साँचो रूपमा देखेँ, र म वृद्धि-विकास गरिन योग्य छैन, अनि म पश्‍चात्ताप गरेर परिवर्तन भइनँ भने मलाई हटाइनेछ भनेर अगुवाले किन भनिन् भन्‍ने कुरा बुझेँ। त्यस्तो मानवता बोकेर हिँड्ने, अनि अल्छी र छली बन्‍ने, र आफ्‍नो कर्तव्यप्रति कुनै जिम्‍मेवारी बोध नगर्ने, म साँच्‍चै भरोसा गर्न लायक थिइनँ र मलाई बर्खास्त गरेर निकालिनु नै पर्थ्यो। मैले बरबाद गरेको सबै समयको बारेमा सोच्दा मलाई परमेश्‍वरप्रति साँच्‍चै नै ऋणी भएको अनुभव भयो। त्यसपछि मैले बस राम्रोसित सत्यताको खोजी गर्न, र परमेश्‍वरको प्रेमको ऋण तिर्नको लागि उचित रूपमा आफ्‍नो कर्तव्य पूरा गर्न मन गरेँ।

पछि, मैले लेख-रचनासम्‍बन्धी काम गर्न थालेँ। गर्नुपर्ने काम धेरै थियो र हरेक दिन व्यस्त भइन्थ्यो, त्यसकारण मैले आफ्‍नो कर्तव्य राम्ररी पूरा गर्नुपर्छ र फेरि पहिलेजसरी देहको वशमा पर्नु हुँदैन भनेर आफूलाई चेतावनी दिइरन्थेँ। सुरुमा त, म आफ्‍नो कर्तव्यप्रति जिम्मेवार थिएँ। मलाई म केही हदसम्‍म परिवर्तन भएकी छु भन्‍ने लाग्यो। तर हाम्रो कामको भार बढ्न थालेपछि र केही कठिनाइ र समस्याहरू देखा पर्न थालेपछि, मेरो प्रकृति फेरि आफै देखा पर्‍यो। मैले सोचेँ, “यी समस्या समाधान गर्नु मानसिक रूपमा एकदमै थकाइलाग्दो हुन्छ, एकटपक सरसरती हेर्दा पुग्छ होला, र अझै जटिल समस्याहरू अरूलाई नै समाधान गर्न दिनुपर्ला।” एक सिस्टरले प्रायः मलाई अल्याङटल्याङ गरिरहनुभएको छ भनेर भन्‍ने गर्थिन्, र आफ्‍नो कर्तव्यलाई अझै गम्‍भीर रूपमा लिनुहोस् भनेर चेतावनी दिन्थिन्। म गर्छु भनेर भन्थेँ, र केही दिनसम्‍म राम्रो गर्थेँ, तर कुनै जटिल समस्या देखा परेपछि म चिन्तित हुन्थेँ, र यो ठूलो समस्या हो, यसलाई सम्‍हाल्नु थकाइलाग्दो हुन्छ भन्‍ने लाग्थ्यो, त्यसकारण म त्यसलाई त्यतिकै छोडिदिन्थेँ। दिनप्रतिदिन यो क्रम जारी रह्यो। हाम्रो समूहका दुई सिस्टरहरूले राम्रा नतिजाहरू हासिल नगरेका हुनाले तिनीहरूलाई स्थानान्तर गरियो र मनमा अचानक अशुभ भावना आयो। मैले आफ्‍नो कर्तव्यमा तिनीहरूले भन्दा राम्रो गरिरहेकी थिइनँ, र अरू सबैले मैलेभन्दा बढी प्रगति गरिरहेको देख्थेँ। म टोलीको सबैभन्दा खराब व्यक्ति बनेकी थिएँ। मैले अझै पनि आफ्‍नो कर्तव्य निभाइरहेकी भए पनि, मलाई निकै अप्ठ्यारो महसुस भयो र अब स्थानान्तर मलाई गरिनेछ भन्‍ने चिन्ता लाग्यो। पछि मैले एक सिस्टरसँग आफ्‍नो स्थितिको बारेमा कुरा गरेँ, र उनले के भनिन् भने, मसँग क्षमता नभएकोले मैले आफ्नो कर्तव्यमा राम्रा नतीजाहरू ल्याउन नसकेकी होइन, बरु म अत्यन्तै लापरबाह भएर त्यस्तो भएको हो। मैले कर्तव्य निर्वाह गर्न थालेको निकै भएको भए पनि मैले अझै पनि आधारभूत गल्तीहरू गरिरहेकी थिएँ, त्यसको मतलब यसप्रतिको मेरो मनोवृत्तिमा समस्या छ भन्‍ने थियो। उनले भनेको कुराले मनभित्र साँच्‍चै हलचल गरायो। मैले पहिले नै आफ्‍नो कर्तव्य राम्ररी पूरा गर्छु भनी सङ्कल्प गरेकी थिएँ, तर किन मैले यसलाई अझै पनि यसरी लिइरहेकी थिएँ? म प्रार्थना र खोजी गर्दै परमेश्‍वरकहाँ आएँ।

एक दिन, मैले परमेश्‍वरका वचनहरूको एउटा खण्ड पढेँ, जसले मलाई मेरो समस्याको बारेमा अझै बढी स्पष्टता प्रदान गर्‍यो। परमेश्‍वरका वचनहरूले भन्छन्: “कतिपय मानिसहरूले जुन काम गरे पनि वा जुन कर्तव्य निभाए पनि, तिनीहरू यसमा सफल हुन सक्दैनन्, तिनीहरूका लागि यो धेरै गाह्रो हुन्छ, तिनीहरू मानिसहरूले पूरा गर्नुपर्ने कुनै पनि दायित्व वा जिम्‍मेवारी पूरा गर्न सक्दैनन्। के तिनीहरू रद्दी होइनन् र? के तिनीहरू अझै पनि मानिसहरू भनिन लायक हुन्छन् र? बुद्धू, मानसिक रूपमा अशक्त, र शारीरिक कमजोरी भएकाहरूबाहेक, आफ्‍नो कर्तव्य र जिम्‍मेवारी पूरा गर्नु नपर्ने जीवित मानिस कोही छ र? तर यस्तो व्यक्तिले सधैँ धूर्त र फोहोरी खेल खेलिरहेको हुन्छ, र आफ्‍नो जिम्‍मेवारी पूरा गर्न चाहँदैन; यसको आशय के हो भने यस्ता व्यक्तिहरूले उचित व्यक्तिले जस्तो व्यवहार गर्न चाहँदैनन्। परमेश्‍वरले तिनीहरूलाई मानव बन्‍ने मौका दिनुभयो, र उहाँले तिमीहरूलाई क्षमता र वरदान दिनुभयो, तैपनि तिनीहरूले यी कुरालाई आफ्‍नो कर्तव्य निभाउन प्रयोग गर्न सक्दैनन्। तिनीहरूले केही गर्दैनन्, हरेक मोडमा आनन्द लिन मात्र चाहन्छन्। के त्यस्तो व्यक्ति मानव भनिन लायक हुन्छ? तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण, कठिन वा सरल जे-जस्तो भए पनि, तिनीहरू सधैँ झाराटारुवा बन्छन्, सधैँ अल्छी र भर नलाग्‍ने हुन्छन्। समस्याहरू पैदा हुँदा, तिनीहरूले आफ्‍नो जिम्‍मेवारी अरूको काँधमा थुपार्न चाहन्छन्; तिनीहरूले कुनै पनि जिम्‍मेवारी वहन गर्दैनन्, बरु परजीवी जीवन जिइरहन चाहन्छन्। के तिनीहरू बेकारका रद्दी होइनन् र? समाजमा, बाँच्‍नको लागि कसले पो आफ्‍नै भरोसा गर्नु पर्दैन र? व्यक्ति ठूलो भएपछि, उसले आफ्‍नो ज्यान आफै पाल्‍नुपर्छ। तिनीहरूका आमाबुबाले आफ्‍नो जिम्‍मेवारी पूरा गरिसकेका हुन्छन्। तिनीहरूका आमाबुबाले तिनीहरूलाई सहयोग गर्ने इच्छा गरे पनि, तिनीहरूलाई सहयोग लिन अप्ठ्यारो लाग्‍नुपर्छ, र तिनीहरूले ‘मेरा आमाबुबाले छोराछोरी हुर्काउने आफ्‍नो काम पूरा गर्नुभएको छ। म ठूलो भइसकेँ, र मेरो शरीर पनि ठीकठाक छ—म आत्मनिर्भर भई बाँच्‍न सक्‍नुपर्छ’ भन्‍ने कुरा पहिचान गर्न सक्‍नुपर्छ। के वयस्कमा कम्तीमा पनि यतिको समझ हुनुपर्दैन र? यदि कसैमा साँच्चै समझ छ भने, उसले आफ्‍ना आमाबुबासँग हात पसारिरहनु हुँदैन; तिनीहरूलाई अरू हाँस्लान्, र आफू लाजमा पर्नुपर्ला भन्‍ने डर हुनुपर्छ। त्यसो भए, सहजतालाई मन पराउने र कामलाई घृणा गर्ने मानिसहरूमा समझ हुन्छ? (हुँदैन।) तिनीहरूले सधैँ केही नदिई केही पाउन चाहन्छन्; तिनीहरूले कहिल्यै जिम्‍मेवारी लिन चाहँदैनन्, आकासबाट मिठाइ झरेर तिनीहरूको मुखमा परोस् भन्‍ने कामना गर्छन्; तिनीहरू कामै नगरी दिनमा तीनपटक खान चाहन्छन्, बस कसैले भात पस्केर दियोस्, र मीठो-मीठो खानेकुरा दियोस् भन्‍ने चाहन्छन्। के यो परजीवीको मानसिकता होइन र? अनि परजीवी मानिसहरूमा विवेक र समझ हुन्छ त? के तिनीहरूमा इज्‍जत र सत्यनिष्ठा हुन्छ त? अवश्य नै हुँदैन; तिनीहरू केही न कामका भातमाराहरू, विवेक वा समझविनाका पशुहरू हुन्। तिनीहरूमध्ये कोही पनि परमेश्‍वरको घरमा रहन लायक हुँदैनन्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))। परमेश्‍वरका वचनहरूबाट मैले के चाल पाएँ भने विवेक र समझ भएका मानिसहरूले कर्तव्यमा सर्वस्व समर्पित गर्छन् र उचित रूपमा कर्तव्य पूरा गर्छन्। तर सामान्य मानवता र समझ नभएका मानिसहरूले कहिल्यै पनि कष्ट भोग्‍ने वा असुविधा भोग्‍ने इच्‍छा गर्दैनन्, सधैँ चलाकी गर्ने र काम गरेको जस्तो गर्ने मात्र गर्छन्, र आफ्‍नो जिम्‍मेवारी वा दायित्वको बारेमा पटक्‍कै विचार गर्दैनन्। परमेश्‍वरले तिनीहरूलाई क्षमता र वरदान, साथै कर्तव्य पूरा गर्ने मौका दिनुभए पनि, तिनीहरूले कुनै पनि कुरा नसिक्‍ने हुनाले, र तिनीहरूमा देहगत सुखमा रमाउन चाहना, र जिम्‍मेवारीको शून्य बोध हुने हुनाले, अन्त्यमा तिनीहरूले केही पनि गर्न सक्दैनन् र तिनीहरू काम नलाग्‍ने बन्छन्। म परमेश्‍वरले बताउनुभएका यी व्यर्थका मानिसहरूमध्येकी एक थिएँ। मलाई बर्खास्त गरिएपछि, मण्डलीले मलाई लेख-रचनाको काम गर्न दिएको थियो, जुन मलाई पश्‍चात्ताप गर्न दिइएको मौका थियो, तर यसलाई कसरी कदर गर्ने मलाई थाहा थिएन। मैले आफ्नो कर्तव्यमा सुधार ल्याउन चाहन्‍नथेँ, र वास्तविक कठिनाइहरूको सामना गर्दा, अरू कसैलाई ती सुम्पिहाल्थेँ, म कामकुराबारे राम्ररी विचार गर्नका लागि मानसिक ऊर्जा वा समय खर्च गर्न पूर्ण रूपमा अनिच्छुक थिएँ। फलस्वरूप, मैले आफ्‍नो कर्तव्यमा कुनै पनि प्रगति गरिरहेकी थिइनँ। मलाई एकदमै बेचैन भयो: म किन कठिनाइबाट पछि हटेँ, र कष्टबाट लुकिबसेँ?

एक पटक मैले मेरो भक्तिको समयमा परमेश्‍वरका केही वचनहरू पढेँ जसले मलाई समस्याको जडबारेमा केही मात्रमा बुझ्‍न सहयोग गरे। परमेश्‍वरका वचनहरूले भन्छन्: “आज, मैले भन्‍ने वचनहरूमा तँ विश्‍वास गर्दैनस्, र तिनलाई तैँले ध्यानै दिँदैनस्; जब यस प्रकारको काम फैलने दिन आउनेछ र तैँले यसको सम्पूर्णता देख्‍नेछस्, तब तँ पछुताउनेछस्, र त्यो समय तँ अक्‍क न बक्‍क हुनेछस्। आशिष्‌हरू छन्, तैपनि तिनमा आनन्द लिन तैँले जान्दैनस्, र सत्यता छ, तैपनि तैँले यसको खोजी गर्दैनस्। के तैँले आफैमा तिरस्कार ल्याउँदैनस् र? आज, परमेश्‍वरको कार्यको अर्को चरण सुरु हुन बाँकी नै भए पनि, तँबाट अपेक्षा गरिएका मापदण्डहरू र तँलाई जिउन आग्रह गरिएका कुराहरू असाधारण होइनन्। काम धेरै छन्, र सत्यता पनि धेरै छन्; के ती तैँले थाहा पाउन योग्य छैनन् र? के परमेश्‍वरको सजाय र न्याय तेरो आत्मालाई बिउँझाउन असक्षम छ? के परमेश्‍वरको सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; आफैलाई देहमा मस्त पार्ने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? तिमीहरूका माझमा कति वचनहरू बोलिएका छन्? के तिमीहरूका माझमा थोरै काम मात्र गरिएका छन्? तिमीहरूका माझमा मैले कति भरणपोषण गरेँ? त्यसो भए तैँले त्यो किन प्राप्त गरेको छैनस्? तँलाई केको बारेमा गुनासो गर्नु छ? के तैँले देहलाई अत्यन्तै धेरै प्रेम गर्ने हुनाले तैँले केही पनि प्राप्त नगरेको कुरा साँचो होइन र? अनि, के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? यदि तँ यी आशिष्‌हरू प्राप्त गर्न असक्षम छस् भने, तँलाई मुक्ति नदिनुभएकोमा के तैँले परमेश्‍वरलाई दोष दिन सक्छस्? … सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले यो खण्ड बारम्‍बार पढेँ। विशेष गरी “पशुहरू,” “सुँगुर वा कुकुर,” र “नीच” भन्‍ने शब्‍दहरू पढ्दा, हरेकपटक नै मलाई मेरो गालामा थप्‍पड हानिएको जस्तो लाग्थ्यो। मैले आफैलाई सोधेँ: “मैले वास्तवमा किन परमेश्‍वरमा विश्‍वास गर्छु? के सहजतामा रमाउनको लागि मात्रै हो? परमेश्‍वरका यति धेरै वचनहरू पढेर पनि किन मैले जीवनमा यस्तो नीच खोजी गरिरहेकी छु?” मलाई साँच्‍चै शैतानले गहन रूपमा भ्रष्ट तुल्याएको छ जस्तो लाग्यो। म “जीवन त खानु र लाउनु मात्रै हो,” “मोजमस्ती गरेर दिनको सदुपयोग गर, किनभने जीवन छोटो छ,” र “आजको मद्य आजै पिऊ, भोलिको चिन्ता भोलि नै गर” भन्‍ने शैतानी दर्शनहरू मेरा जिउने वाणी बनेका थिए। मैले शारीरिक आराम र आनन्दलाई नै मेरो जीवनको मुख्य खोजीको रूपमा हेर्थेँ। मलाई याद छ, मेरा कक्षाका सबै साथीहरू हाइस्कूलको प्रवेश परीक्षा आउनुभन्दा पहिले कति धेरै पढ्थे, तर मलाई त्यसो गर्नु अत्यन्तै तनावपूर्ण लाग्थ्यो, त्यसकारण म तनावमुक्त हुन खेलमैदान जान्थेँ। मैले जीवनमा आफूलाई राम्रो व्यवहार गर्नुपर्छ, र भोलि जेजस्तो भए पनि आउने हरेक पलमा आनन्द लिनुपर्छ जस्तो लाग्थ्यो। मेरो कक्षाका साथीहरूले म कति ढुक्‍कको छु भनेर भन्थे र मलाई यसरी जिउनु नै राम्रो हो भन्‍ने लाग्थ्यो। म हरेक दिन कुनै तनाव वा चिन्ता नलिई खुशीसाथ बस्थेँ। मैले चाहेको जीवन त्यही थियो। मैले विश्‍वासमा आएपछि र कर्तव्य निभाउन थालेपछि पनि यो दृष्टिकोण परिवर्तन गरेकी थिइनँ। कुनै जटिल वा कठिन समस्या आइपर्दा, मलाई यो दुःख हुन्छ भन्‍ने लाग्थ्यो र यसबाट टाढा बस्‍न मन लाग्थ्यो, यसरी म अलिकति पनि शारीरिक असहजता वा पीडा सहन चाहँदिनथेँ। मलाई केही नगरी यताउता त्यतिकै सहज रूपमा घुमिहिँड्न मन लाग्थ्यो। तर त्यसरी जिएर मैले वास्तवमा के पाएकी थिएँ? मैले आफ्‍नो कर्तव्यमा कुनै प्रगति गरिनँ, र मैले आफ्‍नो चरित्र र इज्‍जत खेर फालेँ किनभने मैले गैरजिम्‍मेवार व्यवहार गरेर मण्डलीको काममा बाधा दिएँ। मैले परमेश्‍वरलाई मप्रति घिनाउने पारेँ, र ब्रदर-सिस्टरहरूलाई दिक्‍क लगाएँ। बचाइका यी शैतानी दृष्टिकोणहरूले निकै हानि गर्छन्। यसरी जिउँदा, म इज्‍जत वा गरिमाविहीन र जीवनमा कुनै उद्देश्य नभएको व्यक्ति बनेकी थिएँ। यो एकदमै पतीत कुरा थियो! वास्तवमा, कठिनाइहरूको सामना गर्दा, मैले सत्यताको खोजी गर्न अनि सत्यतालाई बुझ्‍न र प्राप्त गर्नको लागि मैले त्यो परिस्थितिको प्रयोग गर्नुपर्छ भन्‍ने परमेश्‍वरको इच्‍छा थियो। तर मैले यसलाई कदर गरिनँ र सत्यता प्राप्त गर्ने धेरै मौकाहरू त्यतिकै गुमाएँ। बाइबल भन्छ: “मूर्खहरूको उन्नतिले तिनीहरूलाई नष्ट गर्नेछ” (हितोपदेश १:३२)। त्यो वास्तवमै साँचो हो। परमेश्‍वरको वचनमा यसो पनि भनिएको छ: “मानिसको देह त्यही सर्प जस्तै हो: यसको सार भनेको उनीहरूको जीवनमा हानि पुर्याउनु हो—र जब यसले सम्पूर्ण रूपमा आफ्नै बाटो समात्छ, तेरो जीवन खोसिन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। मैले कसरी बारम्‍बार आफ्‍नो कर्तव्यलाई हल्‍कासित लिएकी थिएँ, कसरी काममा हानि पुऱ्याएकी थिएँ र परमेश्‍वरप्रति ऋणी भएकी थिएँ भन्‍ने कुरा मलाई याद आयो। मलाई असाध्यै दुःख लाग्यो र पछुतो भयो। परमेश्‍वरमाथिको मेरो विश्‍वासको वृतान्तमा यी कुराहरू कहिल्यै धोएर फ्याँक्‍न नसकिने दाग बनेका थिए, र मलाई यसबारेमा सधैँ पछुतो हुनेछ! मलाई हृदयको अन्तस्करणदेखि नै आफूप्रति घृणा जाग्यो। आँसु झार्दै मैले प्रार्थना गरेँ, “परमेश्‍वर, मैले तपाईंलाई निराश तुल्याँएँ। धेरै वर्षदेखि विश्‍वास गरेर पनि मैले सत्यता कहिल्यै खोजी गरिनँ, देहका क्षणिक सहजताहरू मात्रै खोजेँ। म अत्यन्तै भ्रष्ट रहेछु! हे परमेश्‍वर, मैले बल्‍ल देहको सार देखेँ र मेरा अपराधहरूलाई ढाक्‍ने गरी मैले कहिल्यै सुकर्म गरी सक्दिनँ होला, तर पनि म पश्‍चात्ताप गर्न चाहन्छु, सत्यताको पछि लागेर नयाँ सुरुवात गर्न चाहन्छु।”

एक सिस्टरले पछि मलाई परमेश्‍वरका वचनहरूको एउटा खण्ड पठाइन् जसले मलाई अभ्यास र प्रवेशको मार्ग भेट्टाउन मदत गर्‍यो। परमेश्‍वरका वचनहरूले भन्छन्: “जब मानिसहरूसँग विचार हुन्छ, तिनीहरूसँग विकल्‍प हुन्छ। यदि तिनीहरूको जीवनमा केही आइपर्‍यो र तिनीहरूले गलत विकल्प रोजे भने, तिनीहरूले आफूलाई परिवर्तन गरेर सही विकल्प रोज्नुपर्छ; तिनीहरू आफ्‍नो गल्तीमै लागिरहनु पटक्कै हुँदैन। यस्ता मानिसहरू अक्कली हुन्छन्। तर यदि तिनीहरूलाई आफूले गलत विकल्प रोजेको कुरा थाहा हुन्छ र पनि आफूलाई परिवर्तन गर्दैनन् भने, तिनीहरू सत्यतालाई प्रेम गर्ने मानिसहरू होइनन्, र त्यस्ता मानिसहरूले साँचो रूपमा परमेश्‍वरलाई चाहँदैनन्। उदाहरणका लागि, मानिलिऊँ तँ आफ्‍नो कर्तव्य निभाउँदा झाराटारुवा र सुस्त बन्‍न चाहन्छस्। तँ अल्याङटल्याङ गर्ने, र परमेश्‍वरको सूक्ष्म जाँचबाट पन्छिने प्रयास गर्छस्। त्यस्तो बेला, तुरुन्तै परमेश्‍वरलाई प्रार्थना गरिहाल्, र यो सही किसिमको व्यवहार हो कि होइन भनेर मनन गर्। त्यसपछि यो कुरा विचार गर्: ‘म किन परमेश्‍वरमा विश्‍वास गर्छु? त्यस्तो झाराटारुवा व्यवहारले मान्छेको आँखा छल्‍न सक्‍ला, तर के परमेश्‍वरको आँखा छल्‍न सक्छ? अनि, मैले लापरवाही गर्नलाई परमेश्‍वरमा विश्‍वास गरेको होइन—यो त मुक्ति पाउनको लागि हो। मैले यसरी व्यवहार गर्नु सामान्य मानवताको अभिव्यक्ति होइन, न त परमेश्‍वरले यसलाई प्रिय नै ठान्‍नुहुन्छ। हो, बाहिर संसारमा मैले लापरवाही गर्न सक्थेँ र आफूलाई मन लागेअनुसार गर्न सक्थेँ, तर अहिले त म परमेश्‍वरको घरमा छु, म परमेश्‍वरको सार्वभौमिकताको अधीनमा, परमेश्‍वरको नजरको सूक्ष्म जाँचमा छु। म एक व्यक्ति हुँ, मैले आफ्‍नो विवेकअनुसार काम गर्नुपर्छ, आफ्‍नो खुशीअनुसार होइन। मैले परमेश्‍वरका वचनहरूअनुसार काम गर्नुपर्छ, म झाराटारुवा हुनु हुँदैन, म सुस्त बन्‍नु हुँदैन। त्यसो भए, म कसरी सुस्त नभई, झाराटारुवा काम नगरी बस्‍न सक्छु? मैले केही प्रयास गर्नैपर्छ। भर्खरै मलाई यसरी काम गर्न धेरै झमेला हुन्छ जस्तो लाग्यो, म कठिनाइबाट बच्‍न चाहेँ, तर अब मैले यो कुरा बुझेँ: यसरी काम गर्न धेरै झमेला हुन्छ होला, तर यो प्रभावकारी तरिका हो, त्यसकारण यो काम यसरी नै गरिनुपर्छ।’ जब तैँले काम गरिरहेको हुन्छस् र अझै पनि तँलाई कठिनाइको डर लाग्छ, तब त्यस्तो बेला तैँले परमेश्‍वरलाई प्रार्थना गर्नुपर्छ: ‘हे परमेश्‍वर! म अल्छी र धूर्त छु, मलाई अनुशासनमा राख्‍नुहोस् र गाली गर्नुहोस्, ताकि मेरो विवेकले केही अनुभूत गरोस्, अनि मलाई लाजको अनुभूति होस्। म झाराटारुवा बन्‍न चाहन्‍नँ। बिन्ती छ मलाई अगुवाइ र अन्तर्दृष्टि प्रदान गर्नुहोस्, र मेरो विद्रोहीपन र कुरूपता देखाइदिनुहोस्।’ जब तैँले त्यसरी प्रार्थना गर्छस् र आत्मचिन्तन गर्दै आफूलाई चिन्‍ने प्रयास गर्छस्, तब यसले पछुतोको भावना पैदा गर्छ, अनि तैँले आफ्‍नो कुरूपतालाई घृणा गर्न सक्नेछस्, अनि तेरो गलत स्थिति परिवर्तन हुन थाल्छ, र तैँले यस विषयमा मनन गरेर आफूलाई यसो भन्‍न सक्नेछस्, ‘म किन झाराटारुवा छु? म किन सधैँ सुस्त हुन खोज्छु? यस्तो व्यवहार गर्नु भनेको विवेक वा समझमा कमी हुनु हो—के म अझै परमेश्‍वरमा विश्‍वास गर्ने व्यक्ति हुँ त? मैले किन यस्ता कुराहरूलाई गम्‍भीर रूपमा लिन सक्दिनँ? के मैले अलिक बढी समय र प्रयास लगाउनु आवश्यक छैन र? यो ठूलो बोझ त होइन। मैले गर्नुपर्ने यही हो; मैले योसमेत गर्न सक्दिनँ भने, के म मानव भनिनसमेत लायक हुन्छु र?’ फलस्वरूप, तैँले सङ्कल्‍प गर्नेछस् र शपथ खानेछस्: ‘हे परमेश्‍वर! मैले तपाईंलाई निराश तुल्याएँ, म साँच्‍चै नै गहन रूपमा भ्रष्ट भएको छु, ममा कुनै विवेक वा समझ छैन, म मानवताहीन छु, अब म पश्‍चात्ताप गर्न चाहन्छु। बिन्ती छ मलाई क्षमा गर्नुहोस्, म अवश्य परिवर्तन हुनेछु। मैले पश्‍चात्ताप गरिनँ भने, तपाईं मलाई दण्ड दिनुहोस्।’ त्यसपछि, तेरो मानसिकतामा परिवर्तन आउनेछ, र तँ बदलिन थाल्नेस्। तैँले पहिलेजस्तो झाराटारुवा नभई, बरु कर्तव्यनिष्ठ भएर काम गर्न र आफ्‍नो कर्तव्य निभाउन थाल्नेछस्, र तँ कष्ट भोग्‍न र मूल्य चुकाउन सक्षम हुनेछस्। तँलाई यसरी कर्तव्य पूरा गर्नु अद्‌भूत हुन्छ जस्तो लाग्नेछ, र तेरो हृदयमा शान्ति र आनन्द हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्‍वरका वचनहरूबाट मैले के देखेँ भने मानिसहरूको रूपमा हामीले गर्नुपर्ने आधारभूत कुरा भनेकै आफ्‍नो कर्तव्यमा पूर्ण रूपमा लागिपर्नु हो। जति नै कठिन भए पनि, सरल वा जटिल जे-जस्तो भए पनि, हामीले हाम्रो जिम्‍मेवारीहरू पूरा गर्नुपर्छ र यसलाई गम्‍भीर रूपमा अनि पूर्ण हृदयले गर्नुपर्छ। हामीले आफूले गर्न सक्‍ने सबै कुरा गर्नुपर्छ। कर्तव्यप्रति हुनुपर्ने सही मनोवृत्ति त्यही हो। परमेश्‍वरको वचनले हाम्रो लागि अभ्यासको मार्ग देखाउँछ। हामीलाई विश्‍वासघाती र चिप्ले बन्‍न मन लाग्‍न थालेको महसुस गरेपछि, हामीले परमेश्‍वरको सूक्ष्म जाँचलाई स्वीकार गर्नुपर्छ, प्रार्थना गरेर देहलाई परित्याग गर्नुपर्छ। परमेश्‍वरका वचनहरूलाई मनन गरेपछि, मैले मानवप्रतिको उहाँको संवेदनशीलता र करुणा अनुभव गर्न सकेँ। अभ्यास र प्रवेशका यी मार्गहरूका बारेमा उहाँले अत्यन्तै स्पष्ट रूपमा बताउनुभएको छ, ताकि हामी मानव रूपमा जिउन सकौँ। परमेश्‍वरको इच्‍छा र मापदण्डलाई बुझेपछि, मैले प्रार्थना गरेँ अनि स्वेच्छाले आफ्‍नो दैहिकता पन्छ्याएँ।

एकपटक, म फेरि पनि जटिल समस्यामा परेँ, र त्यति बेला मलाई अल्याङटल्याङ गर्न र झारा टार्न मन लाग्यो, त्यसकारण मैले प्रार्थना गरेँ: “परमेश्‍वर, मलाई फेरि पनि आफ्‍नो कर्तव्यमा चिप्ले बन्‍न मन लागेको छ, तर म यसरी अघि बढ्न चाहँदिनँ। बिन्ती छ मलाई दैहिकता पन्छ्याउन, सत्यताको अभ्यास गर्न, र आफ्‍नो कर्तव्य राम्ररी पूरा गर्न अगुवाइ गर्नुहोस्।” प्रार्थना गरेपछि, मलाई के लाग्यो भने म धोकेबाज र चिप्ले बनेको अरूले नदेखे पनि परमेश्‍वरले देख्‍नुहुन्छ। मैले सत्यता अभ्यास गरिरहकी छु कि देहमा लागिरहेकी छु भन्‍ने कुरा उहाँले देख्‍नुहुन्छ। यस्तो सोच आएपछि, मैले यो समस्या कसरी हल गर्ने भनेर चिन्तन गर्न आफ्‍नो हृदयलाई शान्त पारेँ, र थाहै नपाई, केही सिद्धान्तहरूबारे म अझ स्पष्ट भएँ। तुरुन्तै समस्या समाधान भयो। एकदुई पटक त्यसरी अभ्यास गरिसकेपछि, मलाई हृदयमा निकै शान्त भयो र यो कर्तव्य निर्वाह गर्ने राम्रो तरिका हो भन्‍ने लाग्यो। यसको साथै, विगतमा स्थानान्तर हुन्छु भनी मेरो मनमा आएका डरहरू हराएर गए।

अलिकति भए पनि परिवर्तन हुन सक्‍नु परमेश्‍वरले मलाई दिनुभएको मुक्ति थियो, र परमेश्‍वरका वचनहरूको न्याय, प्रकाश र भरणपोषणद्वारा म अलिअलि गर्दै बिउँझिएँ। परमेश्‍वरलाई धन्यवाद होस्!


६६. एक अविस्मरणीय निर्णय

बाइ याङ, चीन

म १५ वर्षकी हुँदा मेरा बुबा अचानक रोग लागेर बित्नुभो। मेरी आमा यो झट्का सहन नसकेर थला पर्नुभयो। हामीलाई कठिनाइमुक्त पार्नुपर्ने चिन्ताले हाम्रा आफन्तहरू कोही पनि हामीलाई मद्दत गर्न आएनन्, र म आशाहीन भएँ। मेरा बुबा बितिसक्नुभएकाले, यदि आमालाई केही भइहाल्यो भने म र मेरी बहिनीले के गर्ने होला भनेर मलाई थाहा थिएन। पछि, एउटा व्यक्तिले हामीलाई प्रभु येशूको सुसमाचार सुनाए। प्रभुको अनुग्रहले गर्दा दुइटा भेलामा जानेबित्तिकै मेरी आमाको स्वास्थ्यमा सुधार आयो। हामी यसरी नै प्रभुमा विश्वास गर्न पुग्यौँ। जब मैले मानवजातिलाई छुटकारा दिन उहाँलाई क्रुसमा टाँगिएको कुरा थाहा पाएँ, म परमेश्वरको महान प्रेमले प्रभावित भएँ। प्रभु येशूले उहाँका अनुयायीहरूलाई भन्नुभयो: “मलाई पछ्याओ” (यूहन्‍ना १:४३), र, “तिमीहरूले ममा शान्ति पाउन सक भनेर मैले तिमीहरूलाई यी कुराहरू भनेको छु। संसारमा तिमीहरूलाई संकष्ट हुनेछ: तर उत्साहित होओ; मैले संसारलाई विजय गरेको छु” (यूहन्‍ना १६:३३)। यी वचनहरूले मलाई धेरै ढाडस दिए। आफ्नो जीवन प्रभुलाई समर्पित गरेका पश्चिमा राष्ट्रका प्रचारकहरूको अनुभवबारे सुन्दा म निकै प्रेरित भएँ, त्यसैले मैले आफूलाई उहाँको निम्ति समर्पित गर्ने र अझ धेरै मानिसहरूलाई सुसमाचार सुनाउने सङ्कल्प गरेँ। त्यतिखेर, मलाई कुनै पनि सांसारिक खोजीको केही अर्थ छैन भन्ने लाग्थ्यो प्रभुलाई पछ्याउनु, उहाँका निम्ति काम गर्नु र प्रचार गर्नु, र उहाँसामुन्ने अझै मानिसहरू ल्याउनु मात्र अर्थपूर्ण र सार्थक लाग्थ्यो। म प्रायजसो घर छोडेर प्रचार गर्न र प्रभुको निम्ति काम गर्न जाने दिनको प्रतीक्षा गर्थेँ। यो कुरा थाहा पाएपछि मेरी आमाले मलाई गाली गर्नुभयो, “तँ कसरी यति मूर्ख भएकी? तँ त्यसको निम्ति किन प्रार्थना गर्छेस्? तैँले प्रभुमा विश्वास गर्नुपर्छ, तर आफ्नो पढाइ त्याग्न मिल्दैन! तँ भर्खरै हाइ स्कूल प्रवेश गरेकी छेस्, तैँले आफ्नो शिक्षामा ध्यान दिनुपर्छ। तँ सफल भइनस् भने हाम्रा आफन्तले तेरो बारेमा राम्रो सोच्नेछैनन्।” यो कुराले म हिचकिचाएँ। मैले सोचेँ, “उहाँले ठिक भन्नुभएको हो। मेरा परिवारको सबै आशा मैमाथि छ। यदि मैले आफ्नो पढाइ छाडेर सुसमाचार प्रचार गर्न थालेँ भने, मेरी आमाले निकै चित्त दुखाउनुहुनेछ। हामीलाई पाल्न नै उहाँलाई धौधौ परेको छ, म उहाँलाई थप पीडा दिन सक्दिनँ।” त्यसैले मैले प्रचार गर्ने र परमेश्वरको निम्ति काम गर्ने चाहना चुपचाप दबाइदिएँ।

२००१ को जुलाइमा, जब मैले भर्खरै कलेजको प्रवेश परीक्षा दिएकी थिएँ, मैले राज्यको सुसमाचार प्रचार गरिरहेका केही ब्रदर-सिस्टरहरू भेटेँ। सर्वशक्तिमान् परमेश्वरका वचनहरू पढेर, म र मेरी बहिनीले सर्वशक्तिमान् परमेश्वर नै प्रभु येशूको पुनरागमन हुनुहुन्छ भन्ने निर्क्यौल गर्‍यौँ। म पुलकित भएँ। अन्तत: मैले लामो समयदेखि प्रतीक्षा गरेको प्रभुको पुनरागमन भएको थियो, र परमेश्वरले मलाई उहाँको सोर सुन्न अनि उहाँको व्यक्तिगत मार्गदर्शन र मुक्ति स्विकार्न दिएर साँच्चिकै ठूलो अनुग्रह देखाइरहनुभएको थियो। बाइबल पढ्दा, म प्रभुका अनुयायीहरूको डाहा गर्ने गर्थेँ किनकि उनीहरूले सधैँ उहाँका शिक्षा सुन्न सक्थे। मैले म उनीहरू जतिकै भाग्यमानी हुनेछु भनेर कहिल्यै कल्पना गरेकी थिइनँ। तर प्रभुको देखापराइको अभिलाषा राखेका धेरै मानिसहरूलाई उहाँको पुनरागमन भएको अझै थाहा थिएन। मैले उनीहरूलेभन्दा पहिले यो महान् समाचार सुनेकाले मलाई मैले चाँडो राज्यको सुसमाचार प्रचार गर्नुपर्छ भन्ने थाहा थियो। मैले सोचेँ: “म कलेज गइनँ भने निकै राम्रो हुनेछ। त्यसपछि मसित आमालाई म बाहिर सुसमाचार प्रचार गर्न जाँदैछु भन्ने उत्तम बहाना हुनेछ।”

एक हप्ता नाघेपछि, मेरा शिक्षकले रोमाञ्चित भएर मैले एउटा राम्रो कलेजमा भर्ना पाएको कुरा सुनाए। मेरा सहपाठीहरूले यसो भन्दै मेरो प्रशंसा गरे, “तिनीहरूले हाम्रो प्रदेशका हजारौँ आवेदकहरूमध्ये दस जनाको मात्र भर्ना लिए। तिमीले निकै राम्रो गरेर त्यो कलेजमा भर्ना पाएकी छ्यौ।” यो सुनेर मेरी आमा ज्यादै खुसी देखिनुभयो, तर मलाई अत्यन्तै नरमाइलो लाग्यो। म निश्चित थिएँ कि उहाँले मलाई पढाइ त्यागेर सुसमाचार प्रचार गर्न दिनुहुनेछैन। मैले कलेजमा भर्ना पाएको थाहा पाएर मेरा सबै आफन्त मलाई बधाई दिन आए। जब मैले मेरी आमा उनीहरूसित खुसीका साथ कुरा गरिरहेको देखेँ, तब मैले थाहा पाएँ कि मैले कलेजमा भर्ना पाएकाले हाम्रा आफन्तले उनलाई अझ बढी आदर गर्छन्, र उहाँलाई ममाथि धेरै गर्व थियो। यदि मैले कलेज नजाने निर्णय गरेेँ भने, मेरी आमालाई पक्कै आघात पुग्थ्यो र हाम्रा सबै आफन्तहरूले हाम्रो परिवारलाई फेरि पहिलेकै जस्तो हेयको दृष्टिले हेर्नेथिए। मैले हाम्रा आफन्तले हाम्रो उपहास गर्दा मेरी आमाले बिलौना गरेको सम्झेँ, मैले सोचेँ: “हामीलाई हुर्काउन आमालाई निकै कठिन भएको थियो। यदि मैले उहाँले चाहनुभएको काम गरिनँ भने, के मैले उहाँलाई निराश पार्नेछैनँ र?” त्यसैले, मलाई मसँग विकल्प नै छैन भन्ने लाग्यो: म कलेज जानैपर्यो। कलेज जान थालेपछि, मैले गरिब र सम्पन्न विद्यार्थीबीच ठूलो अन्तर रहेछ भन्ने थाहा पाएँ। सम्पन्न परिवारका छोराछोरीहरू गरिब विद्यार्थीहरूलाई हेयका नजरले हेर्थे र कामहरू अह्राउँथे। मेरा सहपाठीहरू एकअर्कालाई छल्ने र प्रयोग गर्ने काम मात्र गरिरहेका हुन्थे, र मैले इमानदारीका साथ बोल्न र विश्वास गर्न सक्ने कोही पनि थिएन। यो सबै कुराले मलाई घिन लाग्यो, मलाई मण्डली जीवनको याद आउन थाल्यो र घरका दाजुभाइ-दिदीबहिनीहरूको झनै बढी याद आउँथ्यो। म कलेज छाडेर उनीहरूकहाँ जान तड्पिएँ। 

कलेज जीवनमा तीन महिनाभन्दा बढीको सङ्घर्षपछि, जाडो बिदा भयो, र म फेरि मण्डली जीवनमा फर्कन सकेँ। म अत्यन्तै खुसी थिएँ, र मैले जे परे पर्ला म कलेज त्याग्दैछु भनेर आमालाई भन्ने निधो गरेँ। 

घर फर्केको पहिलो दिन, मैले परमेश्वरका वचनको एउटा भजन सुनेँ: खोट विनाको शुद्ध प्रेम

१  “प्रेम” को परिभाषाअनुसार यो एक स्नेह हो, जुन शुद्ध र दोषरहित हुन्छ जहाँ तँ प्रेम गर्न, अनुभव गर्न र विचारमग्न हुन आफ्नो हृदय प्रयोग गर्छस्। प्रेममा कुनै सर्तहरू हुँदैनन्, कुनै अवरोधहरू हुँदैनन् र कुनै दूरी पनि हुँदैन। प्रेममा कुनै शङ्का हुँदैन, कुनै छलकपट हुँदैन र कुनै धूर्तता पनि हुँदैन। प्रेममा कुनै लेनदेन हुँदैन र केही कुरा पनि अपवित्र हुँदैन। यदि तैँले प्रेम गर्छस् भने, छलकपट गर्दैनस्, गुनासो गर्दैनस्, धोका दिँदैनस्, विद्रोह गर्दैनस्, धुत्ने वा कुनै कुरा प्राप्त गर्ने अथवा निश्चित मात्रामा केही पाउने प्रयास गर्दैनस्।

२  “प्रेम” को परिभाषाअनुसार यो एक स्नेह हो, जुन शुद्ध र दोषरहित हुन्छ जहाँ तँ प्रेम गर्न, अनुभव गर्न र विचारमग्न हुन आफ्नो हृदय प्रयोग गर्छस्। प्रेममा कुनै सर्तहरू हुँदैनन्, कुनै अवरोधहरू हुँदैनन् र कुनै दूरी पनि हुँदैन। प्रेममा कुनै शङ्का हुँदैन, कुनै छलकपट हुँदैन र कुनै धूर्तता पनि हुँदैन। प्रेममा कुनै लेनदेन हुँदैन र केही कुरा पनि अपवित्र हुँदैन। यदि तैँले प्रेम गरिस् भने, खुसीसाथ आफूलाई समर्पण गर्नेछस्, खुसी र दुःख सहनेछस्, तँ मेरो अनुकूल हुनेछस्, मेरा लागि आफूसँग भएका सम्पूर्ण कुरा त्याग्नेछस्, आफ्‍नो परिवार, आफ्‍नो भविष्य, आफ्‍नो यौवन र आफ्‍नो विवाह त्याग्नेछस्। होइन भने, तेरो प्रेम कत्ति पनि प्रेम हुनेछैन, तर त्यो त केवल छलकपट र धोका हुनेछ!

—वचन, खण्ड १। परमेश्‍वरको देखापराइ र काम। धेरैलाई बोलाइन्छ, तर थोरैलाई चुनिन्छ

परमेश्वरका वचनहरूले मलाई अत्यन्तै प्रभावित र प्रेरित गरे, तर मलाई पछुतो र दोषी पनि महसुस भयो। मैले आफ्नो सारा जीवन परमेश्वरलाई पछ्याएर बिताउने, उहाँको ज्ञान पछ्याउने र उहाँलाई प्रेम गर्ने सङ्कल्प गरेँ। प्रेममा छली वा धोका हुँदैन। यदि तिमी उहाँलाई साँच्चिकै प्रेम गर्छौ भने, तिमी उहाँप्रति समर्पित हुनेछौ र उहाँका निम्ति सबथोक त्याग्नेछौ। तर उहाँप्रतिको मेरो प्रेम शब्दमै सीमित थियो। ठोस परिस्थितिमा म मेरा परिवार र आमासँगको मेरो भावनात्मक नाताबारे मात्र सोच्थेँ। त्यसमा प्रेम कहाँ थियो? म त परमेश्वरलाई छल्ने र धोका दिने काम मात्र गरिरहेकी थिएँ। त्यसपछि मैले परमेश्वरका वचनहरूको एउटा खण्ड पढेँ: “परमेश्‍वरलाई प्रेम गर्न इच्‍छा गर्ने हरेकको लागि प्राप्त गर्न नसकिने सत्यताहरू छैनन्‌ र तिनीहरू दह्रिलो गरी खडा हुन नसक्‍ने कुनै न्याय छैन। तैँले आफ्‍नो जीवन कसरी जिउनुपर्छ? तैँले परमेश्‍वरलाई कसरी प्रेम गर्नुपर्छ र उहाँका अभिप्रायहरू पूरा गर्नका लागि कसरी यो प्रेमको प्रयोग गर्नुपर्छ? तेरो जीवनमा योभन्दा ठूलो विषय अरू कुनै छैन। सबैभन्दा महत्त्वपूर्ण कुरा, तँसँग यस किसिमका आकांक्षाहरू र दृढता हुनैपर्छ, र तँ मेरुदण्ड नभएका, दुर्बल व्यक्तिहरूजस्तो बन्‍नु हुँदैन। अर्थपूर्ण जीवनको अनुभव र अर्थपूर्ण सत्यताहरूको अनुभव कसरी गर्ने त्यो तैँले सिक्‍नैपर्छ, र आफैलाई त्यसरी आलटाल गर्ने व्यवहार गर्नु हुँदैन। तैँले महसुस नै गर्न नपाई, तेरो जीवनले तँलाई छोडेर जानेछ; त्यसपछि के तैँले परमेश्‍वरलाई प्रेम गर्ने अर्को मौका पाउनेछस्? के मरेपछि मानिसले परमेश्‍वरलाई प्रेम गर्न सक्छ? तँसँग पनि पत्रुसको जस्ता आकांक्षाहरू र विवेक हुनुपर्छ; तेरो जीवन अर्थपूर्ण हुनैपर्छ, र तैँले आफैसँग खेलबाड गर्नु हुँदैन। मानवको रूपमा र परमेश्‍वरको खोजी गर्ने व्यक्तिको रूपमा, तैँले आफ्‍नो जीवनलाई कस्तो व्यवहार गर्छस्, तैँले आफैलाई परमेश्‍वरमा कसरी समर्पण गर्नुपर्छ, परमेश्‍वरमा तैँले कसरी अझै अर्थपूर्ण विश्‍वास राख्‍नुपर्छ, र परमेश्‍वरलाई तैँले प्रेम गर्ने हुनाले उहाँलाई अझै शुद्ध, अझै सुन्दर, अझै असल तरिकाले तैँले कसरी प्रेम गर्नुपर्छ भन्‍नेबारेमा होसियारीसाथ विचार गर्न तँ सक्षम हुनुपर्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले मानिसका लागि परमेश्वरका आशाहरू उहाँका वचनहरूमार्फत अनुभूत गरेँ। जीवनमा एकपटक पनि परमेश्वरलाई बिरलै भेट्न सकिन्छ। दुईहजार वर्षअघि, प्रभु येशूका अनुयायीहरूले उहाँलाई भेटे, र अहिले, दुईहजार वर्षपछि, परमेश्वरले मलाई उहाँलाई पछ्याउने, उहाँको ज्ञान खोज्ने, र उहाँलाई प्रेम गर्ने जीवनमा एकपटक मात्र आउने मौका दिँदै हुनुहुन्थ्यो। यदि मैले आमासँगको भावनात्मक नातालाई जित्न नसकेर अनि उहाँको चित्त दुखाउने डरले शैतानको सांसारिक मार्ग पछ्याइरहेको भए, के मैले आफ्नो समय खेर फालिरहेकी हुन्थिनँ र? मैले पत्रुसबारे सोचेँ। उनका आमाबुबा पनि उनी एक अधिकारी बनेको चाहन्थे तर उनी उनीहरूसँगको भावनात्मक नाताले बाँधिएका थिएनन्। उनले परमेश्वरलाई पछ्याउन रोजे र उहाँलाई प्रेम गर्न खोजे र अन्त्यमा, उनी प्रभुद्वारा सिद्ध तुल्याइए। मलाई थाहा थियो कि मैले पत्रुसको उदाहरण पछ्याउनुपर्छ र परमेश्वरको ज्ञान र प्रेम खोज्नुपर्छ। त्यो नै सबभन्दा अर्थपूर्ण जीवन हो। त्यसपछि, म आमासँगको भावनात्मक सम्बन्धद्वारा बाँधिन छाडेँ।

फेरि स्कूल सुरु हुने अघिल्लो दिन, मैले आमालाई इमानदारीका साथ भनेँ, “म फर्केर कलेज जान चाहन्नँ।” यो सुनेपछि उहाँले तुरुन्तै यसो भन्दै मलाई गाली गर्नुभयो, “मलाई थाहा छ तँ स्कूल त्यागेर परमेश्वरमा विश्वास गर्न चाहन्छेस्, तर तैँले त्यसो गर्न मिल्दैन, त्यस्तो कुरा बिर्सिदे!” मैले भनेँ, “हामी सबैलाई परमेश्वरले बनाउनुभएको हो। हामीले उहाँलाई आराधना गर्नुपर्छ। स्वर्गले त्यही कुरा तोकेको छ। बाइबलले पनि हामीलाई यस्तो सिकाउँछ: ‘संसारलाई अनि संसारका वस्तुहरूलाई प्रेम नगर। यदि कुनै मानिसले संसारलाई प्रेम गर्छ भने, ऊसँग पिताप्रतिको प्रेम हुँदैन’ (१ यूहन्‍ना २:१५)। हामी परमेश्वरका विश्वासीहरू सांसारिक सम्भावनाहरूको खोजीमा अधर्मी मार्गमा हिँड्नु हुँदैन। परमेश्वरको इच्छा यो होइन। म परमेश्वरलाई पछ्याउन र आफ्नो कर्तव्य निर्वाह गर्न चाहन्छु।” त्यसपछि मेरी आमाले भन्नुभयो, “हामी अरू परिवारजस्ता हैनौँ। तेरो बुबा कलिलै उमेरमा बिते, हामीसँग पैसा छैन, र हाम्रा आफन्तहरू हामीलाई हेयको दृष्टिले हेर्छन्। म यतिका वर्षसम्म केका लागि दु:ख भोगिरहेकी र पसिना बगाइरहेकी छु? मैले तँ कलेज जान, सफल हुन, र राम्रो जीवन जिउन सक् भनेर यसो गरेकी हुँ! मैले धेरै कठिनाइ भोगेकी छु। तँ अन्तिम रेखामा पुग्नै लागेकी छेस् तर दौड त्याग्न चाहन्छेस्। तैँले कसरी यसरी मेरो चित्त दुखाउन सकेकी?” उहाँले त्यसो भन्दा म कमजोर हुन थालेँ। मैले सोचेँ: “उहाँ ठिक भन्दै हुनुहुन्छ। यदि मैले कलेज सकाएर राम्रो जागिर पाएँ भने, हाम्रो परिवारसित पैसा हुनेछ, र आफन्तले मेरी आमालाई हेयको दृष्टिले हेर्न छाड्नेछन्।” तर त्यसपछि मलाई लाग्यो: “हामी राम्रो भौतिक जीवन जिउँछौँ र मानिसहरूले हामीलाई आदर गर्छन् होला, तर त्यसको के अर्थ? परमेश्वरको काम सकिएपछि, शैतानको यो संसार नष्ट हुनेछ। ख्रीष्टको राज्य मात्र बाँकी रहनेछ, र सबै सुख र आडम्बरहरू एकै झट्कामा हराउनेछन्।” त्यसैले मैले आमालाई भनेँ, “हामी यस धर्तीका क्षणिक बासिन्दा मात्र हौँ। हामीले जति परिश्रम गरे पनि, वा जति राम्रो जीवन जिए पनि, परमेश्वरको मुक्तिको काम सकिएपछि, मानवजातिले ठूला विपत्तिहरू सामना गर्नेछन् र हाम्रा यी ‘राम्रा’ जीवनहरू नष्ट हुनेछन्। हामीसँग जति नै पैसा भए पनि, हामी त्यसलाई प्रयोग गर्न सक्नेछैनौँ। प्रभु येशूले भन्‍नुभयो: ‘यदि मानिसले सारा संसार पाएर आफ्नै प्राण गुमायो भने, उसलाई के फाइदा हुन्छ? अथवा आफ्नो प्राणको साटो मानिसले के दिन सक्छ?’ (मत्ती १६:२६)।” आमाले यसो भन्दै मेरो कुरा काट्नुभयो, “तैँले परमेश्वरमा विश्वास गरेकोमा मेरो विरोध छैन। त्यसबारे त्यति गम्भीर चाहिँ नहो। तैँले परमेश्वरमा विश्वास गर्नुपर्छ, तर संसारलाई पूर्ण रूपमा नत्याग्, नत्र तेरो जीवन कसरी सुखी हुनेछ? मैले पैसा नकमाइकन तिमीहरू दुवैलाई कसरी हुर्काउन सक्थेँ?” उहाँले यसो भनेपछि मलाई थाहा भयो कि परमेश्वरमाथिको उहाँको आस्था शब्दमै सीमित रहेछ। उहाँका दुइटै नाउमा खुट्टा रहेछ: उहाँ परमेश्वरमा विश्वास गर्न र आशिष् प्राप्त गर्न चाहनुहुन्थ्यो, तर उहाँ संसारलाई पनि चाहनुहुन्थ्यो। मैले उनलाई यसो भनेर मनाउने कोसिस मात्र गर्न सक्थेँ, “परमेश्वरको आशिषविना, मानिसहरू जति परिश्रम गरे पनि सम्पन्न बन्न सक्दैनन्। हामीसँग जीवनमा कति सम्पत्ति हुन्छ भन्ने कुरा परमेश्वरले तोक्नुहुन्छ, र सत्यताविना, जति नै धन भए पनि त्यो अर्थहीन हुन्छ।” उहाँ कुरै सुन्नुहुन्नथ्यो र मेरा इच्छाहरूको विरोध गर्न दृढनिश्चयी हुनुहुन्थ्यो। त्यसपछि उहाँले आफन्तहरू बोलाउनुभयो, र उनीहरूलाई मलाई फकाउन अनुरोध गर्नुभयो। मेरी आमाले आफ्नो अडान नछाडेको देखेर म साँच्चिकै उदास भएँ। त्यसपछि के होला भनेर मलाई केही थाहा थिएन, त्यसैले मैले हतारमा परमेश्वरलाई मौन प्रार्थना गरेँ, र मलाई रक्षा गर्नुहोस् भनी अनुरोध गरेँ ताकि म आफ्नो अडानमा अडिग रहन सकूँ। 

एकैछिनमा, मेरा सबै आफन्तहरू आइपुगेका थिए। काकाले आइपुग्नेबित्तिकै रिसाएर भने “यो परमेश्वरको कुरा के हो? तेरो अन्धविश्वास गर्ने उमेर पुगेको छैन!” काकीले भनिन्, “तेरी आमाले तेरै राम्रो होस् भन्ने चाहन्छिन्।” एकपछि अर्को गर्दै उनीहरू सबै मिलेर मलाई गाली गर्न थाले। मलाई उनीहरू नास्तिक हुन्, र मैले जे भने पनि उनीहरूले सुन्नेछैनन् भन्ने थाहा थियो। यदि मैले बोलेँ भने उनीहरूले परमेश्वरबारे झनै निन्दात्मक र प्रतिरोधी कुराहरू भन्नेथिए, त्यसैले मैले केही पनि भनिनँ। मैले काकाले एक्कासी क्रोधित भएर आमालाई यसो भन्छन् भन्ने अपेक्षा गरेकी थिइनँ, “ऊ विपत्तिमा परेर मर्ने डरले परमेश्वरमा विश्वास गर्छे, त्यसैले उसलाई विपत्ति आउनुपहिले नै मर्न दिनू। प्रहरी बोलाएर उसलाई विद्युतीय लाठीले पिट्न दिनू, त्यति गरेपछि पनि उसले विश्वास गर्छे कि हेर्नू!” मेरा आफ्नै काकाले यस्तो निर्मम कुरा भन्नुहुन्छ भनेर मैले कहिल्यै सोचेकी थिइनँ। मैले सोचेँ: “के यो मेरो आफन्त हो, कि दियाबलस?” अचानक मेरी आमाले यसो भन्दै थप्नुभयो, “उसलाई अनुशासन चाहिएको हो, ऊ साह्रै अनाज्ञाकारी छे!” उहाँले उनीहरूको पक्षमा लागेर मलाई आस्था त्याग्न लगाउने कोसिस गरेको देखेर मेरो मुटु चिरा पर्‍यो। त्यसपछि काकाको छोराले भन्यो, “यदि तिमी विश्वास गर्न छाडेर कलेजको पढाइ सकाउनमा ध्यान दिन्छौ भने, हामी सबैले तिमीलाई साथ दिनेछौँ। हामी तिमीलाई तिम्री आमाको हेरचाह गर्न मद्दत गर्नेछौँ र तिम्री बहिनीलाई राम्रो जागिर खोज्न मद्दत गर्नेछौँ। तर यदि तिमी आफ्नो आस्थालाई जारी राख्छ्यौ भने, हामी तिम्रो परिवारसँगको सबै सम्बन्ध तोड्नेछौँ, त्यसपश्चात, तिमीलाई जस्तोसुकै कठिनाइ आइपरे पनि, हामी तिमीहरू कसैलाई मद्दत गर्नेछैनौँ। हामी उप्रान्त परिवार रहनेछैनौँ। ध्यानपूर्वक सोच!” म उसले मलाई ख्रीष्टलाई पछ्याउन छोड्न मात्र लगाउन चाहेको हो भन्नेमा निश्चित थिएँ। मैले तीन वर्षसम्म हाइ स्कूलमा अध्ययन गर्ने क्रममा उनीहरू कसैले पनि हामीलाई मद्दत गरेका थिएनन्! अहिले मैले परमेश्वरलाई पछ्याएर सही मार्गमा हिँड्न चाहँदा, उनीहरू सबै मलाई रोक्न, र “मिठा” कुरा गरेर विचलित पार्न आएका थिए। यो शैतानको योजना थियो, र म त्यसमा पर्न सक्थिनँ। तर त्यसपछि मलाई लाग्यो: “यदि म सााँच्चिकै फर्केर कलेज गइनँ भने, मेरी आमालाई धेरै चित्त दुख्नेछ। विगतका दिनहरूमा उहाँले दु:ख भोग्नुसम्म भोग्नुभएको छ। यदि मैले उहाँलाई थप पीडा दिएँ भने मैले आफूलाई कसरी माफ गर्नु?” यो सोचेर, मैले हतारमा परमेश्वरलाई मौन प्रार्थना गरेँ, “प्रिय परमेश्वर, मलाई थाहा छ कि तपाईंलाई पछ्याउनु र सत्यता पछ्याउनु नै सही मार्ग हो, तर आमाबारे सोच्दा ममा द्वन्द्व उत्पन्न हुन्छ। के गर्नुपर्छ, मलाई थाहै छैन। कृपया मलाई अन्तर्दृष्टि दिएर मद्दत गर्नुहोस्।” पछि, मैले सर्वशक्तिमान् परमेश्वरका यी वचनहरू सम्झेँ: “एक व्यक्तिले जति दुःख भोग्नुपर्छ र उनीहरूले आफ्नो मार्गमा जति दूरी हिँड्नु पर्ने हुन्छ त्यो परमेश्‍वरद्वारा तोकिएको हुन्छ, र कसैले पनि अरू कसैलाई वास्तवमा सहायता गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। मैले अचानक बुझेँ। मैले सोचेँ, “हो, हरव्यक्तिले कति दु:ख भोग्नुपर्छ भनेर परमेश्वरले तोक्नुहुन्छ। यो कुनै व्यक्तिले तय गर्न सक्ने कुरा होइन, र म धेरै पैसा कमाएर आमाको हातमा थमाइदिएर मात्र उनको दु:ख कम गर्न वा रोक्न सक्दिनँ। हाम्रो पीडाको जड भनेको शैतानको भ्रष्टता अनि हामीभित्रका सबै शैतानी विष र अनियन्त्रित चाहनाहरू हुन्। यदि मानिसहरू शुद्ध हुनका निम्ति परमेश्वरलाई आराधना गर्दैनन् र उहाँको न्याय स्विकार्दैनन् भने, तिनीहरू कहिल्यै पीडामुक्त हुनेछैनन्। तर जब मानिसहरू परमेश्वरमा विश्वास गर्छन् र सत्यता पछ्याउँछन्, तब तिनीहरूले थोरै शारीरिक पीडा भोगे पनि, यदि तिनीहरू सत्यता बुझ्न, आफूलाई परमेश्वरप्रति समर्पित गर्न, परमेश्वरलाई साक्षी दिन, शान्ति र खुसी भेट्टाउन, शैतानद्वारा मूर्ख र भ्रष्ट तुल्याइनबाट जोगिन, अनि स्वतन्त्रता र मुक्ति पाउन सक्छन् भने, तिनीहरूको जीवन सबभन्दा सुखी हुनेछ। म मेहनतका साथ पढ्दा, धेरै पैसा कमाउँदा, र अरूबाट इज्जत पाउँदा मेरी आमाको दु:ख कम हुनेछ भन्ठान्थेँ। तर त्यो बेतुके कुरा थियो। म झण्डै शैतानको पासोमा परेँ।” यी कुराहरू सोचेर मेरो सङ्कल्प बलियो बन्यो। तिनीहरूले जस्तोसुकै निन्दात्मक र अपमानी कुराहरू भने पनि, त्यसले मलाई असर गर्दैनथ्यो। म मौन बसेको देखेर, मेरी आमा निकै रिसाउनुभयो। उहाँले मलाई धकेलेर ओछ्यानमा हुत्याउनुभयो। म उहाँले मलाई त्यसो गरेको देखेर छक्क परेँ। म निकै निराश भएँ र मैले आँशु थाम्नै सकिनँ। मैले मौन रूपमा परमेश्वरलाई प्रार्थना गरिरहेँ, र मलाई राख्नुहोस् भनेर अनुरोध गरेँ, ताकि म यी परिस्थितिहरूमा आफ्नो गवाहीमा खरो उत्रन अनि पारिवारिक प्रभावमा नपर्न सकूँ। मैले सर्वशक्तिमान् परमेश्वरले भन्नुभएको कुरा सोचेँ: “तिनीहरूमा तिनीहरूले अहिले रोजेको सत्यताको मार्गलाई निरन्तरता दिने धैर्य हुनुपर्छ—तिनीहरूको सम्पूर्ण जीवन मेरो निम्ति खर्च गर्ने तिनीहरूको इच्छालाई महसुस गर्न। तिनीहरू सत्यतारहित हुनु हुँदैन, न त तिनीहरूले ढोँगीपन र अधर्म नै लुकाउनु हुन्छ—तिनीहरू उचित अडानमा बलियोसँग खडा हुनुपर्छ। तिनीहरू त्यतिकै बहकिनु हुँदैन, तर न्याय तथा सत्यताको निम्ति बलिदानहरू गर्ने र संघर्ष गर्न साहस गर्ने आत्मा तिनीहरूमा हुनुपर्छ। अन्धकारका शक्तिहरूको थिचोमिचोको शिकार नहुने र आफ्‍नो अस्तित्वको महत्त्वलाई रूपान्तरण गर्ने साहस जवान मानिसहरूमा हुनुपर्छ” (वचन, खण्ड १। परमेश्‍वरको देखापराइ र काम। जवान र वृद्धको निम्ति वचनहरू)। परमेश्वरका वचनहरूले मलाई मैले रोजेको मार्गमा अडिग रहने आस्था, बल र आत्मविश्वास दिए।

त्यसपछि, मेरी आमा काममा जान छोड्नुभयो र घरमै बसेर म र मेरी बहिनीमाथि कडा निगरानी राख्न थाल्नुभयो। उहाँले मेरा सामानहरू खोतलेर परमेश्वरका वचनका पुस्तक र भजनका चक्काहरू खोज्नुभयो र रिसाउँदै भन्नुभयो, “अबदेखि, तिमीहरू दुवैलाई भेलाहरूमा जाने अनुमति छैन। म घरमै बसेर तिमीहरूको निगरानी गर्नेछु, र तिमीहरू जहाँ गए पनि पछि लाग्नेछु। म तिमीहरूको भेला हुने ठाउँ पत्ता लगाउनेछु!” मलाई नजरबन्दमा राखिएको अनुभूति भयो। म परमेश्वरका वचनहरू पढ्न सक्दिनथेँ र बहिनीसित हाम्रो आस्थाबारे कुरा गर्ने आँट गर्दिनथेँ, मण्डली जीवन जिउने त परको कुरा। यो साह्रै अत्यास लाग्दो थियो। मैले परमेश्वरलाई प्रार्थना गरिरहेँ, र हामीलाई उम्कने मार्ग देखाउनुहोस् भनी अनुरोध गरेँ। केही दिनपछि मध्यान्हमा आमा नुहाइरहनुभएको थियो, त्यही मौकामा म सिस्टर ताङ हुइको घरतिर दौडेँ, उनी हाम्रा मण्डलीका अगुवा थिइन्। मैले उनलाई घटना र त्यसबारे मेरा सोचहरू सुनाएँ। मैले भनेँ, “परमेश्वरलाई पछ्याउनु नै ज्योति र मुक्तिको मार्ग हो। म मण्डलीमा आफ्नो कर्तव्य निभाउन चाहन्छु, तर मेरी आमा मलाई रोक्न र बाँधेर राख्न खोजिरहन्छिन्। अहिले म र मेरी बहिनी सामान्य रूपमा भेलामा सहभागी हुन सक्दैनौँ। म साह्रै निराश हुन्छु। हामीलाई किन यी सबै कुराहरू भइरहन्छ?” त्यसपछि ताङ हुइले मसित धैर्यताका साथ सङ्गति गरिन्, र यसो भनिन्, “जब कुनै व्यक्ति आफ्ना परिवारका सदस्यहरूको दबाबमा पर्छ, त्यो वास्तवमा शैतानको बाधा र तिकडम हो। हामी आफूलाई परमेश्वरप्रति समर्पित गर्न चाहन्छौँ, तर शैतानले हाम्रा परिवारका सदस्यहरू प्रयोग गरेर हामीलाई रोक्छ र हाम्रा कमजोरीको फाइदा उठाएर हामीलाई आक्रमण गर्छ ताकि हामीले परमेश्वरलाई विश्वासघात गरौँ र मुक्ति पाउने अवसर गुमाऔँ। हामीले परमेश्वरमाथि भर परेर शैतानका योजनाहरू बुझ्नुपर्छ।” त्यसपछि उनले मलाई परमेश्वरका वचनहरूको एउटा खण्ड पढेर सुनाइन्: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानवको बन्दोबस्त वा हस्तक्षेपबाट जन्मेको जस्तो देखिन्छ। तर पर्दापछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग थापेको बाजी हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो। … जब आत्मिक क्षेत्रमा परमेश्‍वर र शैतानबीच युद्ध हुन्छ, तैँले परमेश्‍वरलाई कसरी सन्तुष्ट बनाउनुपर्छ, र उहाँलाई साक्षी दिन तँ कसरी दह्रिलो भएर खडा हुनुपर्छ? तँलाई हुने सबै कुराहरू ठूलो जाँच हो र साक्षी दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। यी वचनहरूले मलाई के देखाए भने यदि मैले यो अँध्यारो र दुष्ट संसारमा ख्रीष्टलाई पछ्याउन चाहेँ भने, त्यो सजिलो हुनेथिएन। त्यो आत्मिक सङ्घर्ष र कठोर निर्णयहरूले भरिएको हुनेथियो। आखिरी दिनहरूमा सर्वशक्तिमान् परमेश्वरको न्यायको काम नै मानिसलाई शुद्ध पार्ने र मुक्ति दिने उहाँको कामको अन्तिम र सबैभन्दा महत्त्वपूर्ण चरण हो। परमेश्वर सबैजनाले उहाँबाट सत्यता र जीवन पाउनेछन्, र हामी सबै मुक्ति पाएर बाँच्नेछौँ भन्ने आशा गर्नुहुन्छ। तर उहाँ मानिसहरूलाई कर गर्नुहुन्न, हामी आफैलाई निर्णय गर्न दिनुहुन्छ। मेरी आमा शैतानको बहकाउ र छलमा पर्नुभएको थियो, त्यसैले उहाँले प्रतिष्ठा र हैसियतको खोजीको खोक्रोपन देख्न सक्नुभएन, र मलाई कलेज जान, राम्ररी पढ्न र सफल बन्न दबाब दिइरहनुभयो। मैले उहाँलाई पछ्याएर गलत मार्ग रोज्न सकिनँ। ताङ हुइले यसो भन्दै सङ्गति जारी राखिन्, “ज्ञान र भविष्यका सम्भावनाहरू पछ्याउनु कति अर्थहीन छ भनेर तिमीले देख्न सक्छौ, तिमीले आफूलाई परमेश्वरका निम्ति समर्पित गर्ने कसम खाएकी छौ, र सत्यता पछ्याउने मार्ग रोजेकी छौ। यो कुराले परमेश्वरलाई खुसी दिन्छ। तर तिमीले जीवनमा कस्तो मार्ग रोज्छौ त्यो तिम्रो कुरा हो, र तिमीले यसबारे प्रार्थना र थप खोजी गर्नैपर्छ।” मैले सोचेँ, “मैले ख्रीष्टलाई पछ्याउने कसम खाएकी भए पनि, अहिले मेरी आमाले मलाई कडा निगरानी गरिरहनुभएको छ, र हामी भेला हुने ठाउँ भेट्टाउने भन्नुहुन्छ। यदि मैले फर्केर कलेज नजान जिद कसेँ भने, उहाँले ब्रदर-सिस्टरहरूलाई निश्चय नै समस्या निम्त्याउनुहुनेछ।” त्यसैले, मैले आमालाई म कलेज जानेछु भनी वाचा गरेँ।

त्यहाँ पुगेपछि, मैले कलेजलाई मेरो अध्ययन रोक्न निवेदन दिएँ। कलेजले मेरो निवेदनलाई अनुमोदन गर्‍यो, तर मलाई अझै पनि अभिभावकको सहमति चाहिएको थियो। जब आमाले थाहा पाउनुभयो, उहाँले त्यसको जोरदार विरोध गर्नुभयो। उहाँ आफूले भोगेको दु:ख, र म र मेरी बहिनीलाई हुर्काउनुको कठिनाइबारे बताउँदै रोइरहनुभयो, र मलाई आफ्नो अध्ययन रोक्न नदिने अड्डी कस्नुभयो। उहाँलाई यो रूपमा देख्दा म साँच्चै निराश भएँ, र मैले सोचेँ, “मेरी आमाले अत्यन्तै सङ्घर्ष गरेर हामीलाई हुर्काउनुभयो र मैले उहाँको ऋण तिरेकी छैनँ। यदि मैले उहाँले चाहेको काम गरिनँ भने, के म उहाँलाई साँच्चिकै निराश पारिरहेकी हुनेछैनँ र?” मैले हतारपतार यसो भन्दै परमेश्वरलाई प्रार्थना गरेँ, “प्रिय परमेश्वर, म के गरूँ? कृपया मलाई अन्तर्दृष्टि दिनुहोस् र मद्दत गर्नुहोस्” त्यहीबेला, मलाई परमेश्वरका वचनहरूको एउटा खण्ड याद आयो: “जब वसन्तको न्यानोपन आइपुग्छ र फूलहरू फुल्‍न थाल्छ्न्, जब स्वर्गमुनिका सबै कुरालाई हरियालीले ढाक्छ र पृथ्वीका सबै कुरा ठीक-ठीक ठाउँमा हुन्छन्, तब सबै मानिसहरू र सबै थोक क्रमिक रूपमा परमेश्‍वरको सजायमा प्रवेश गर्नेछन्, र त्यो बेला पृथ्वीमा परमेश्‍वरले गर्नुहुने सबै कार्य समाप्त हुनेछ। परमेश्‍वर त्यसउप्रान्त पृथ्वीमा काम गर्ने वा बस्‍ने गर्नुहुनेछैन, किनभने परमेश्‍वरको महान् काम पूरा भइसकेको हुनेछ। के यो छोटो समयको लागि मानिसहरूले आफ्‍नो देहलाई पन्छाउन सक्दैनन्? मानिस र परमेश्‍वर बीचको प्रेमलाई के कुराले चिरा पार्न सक्छ? मानिस र परमेश्‍वर बीचको प्रेमलाई कसले छुटाउन सक्छ? के यो आमाबाबु, पति, दिदीबहिनी, पत्‍नी हुन् कि पीडादायी शोधन हो? के विवेकबाट आएका भावनाहरूले मानिसभित्रको परमेश्‍वरको स्वरूपलाई मेटाउन सक्छ? के एक-अर्काप्रतिको मानिसहरूको ऋणीपन र कार्यहरू तिनीहरू आफैले ल्याएको कुरा हो? के तिनलाई मानिसले समाधान गर्न सक्छ? कसले आफैलाई रक्षा गर्न सक्छ? के मानिसहरूले आफैले आफ्‍नो भरणपोषण गर्न सक्छन्? जीवनमा दह्रिला हुनेहरू को हुन्? को मलाई छोडेर आफै जिउन सक्छ?” (वचन, खण्ड १। परमेश्‍वरको देखापराइ र काम। “सम्पूर्ण ब्रह्माण्डलाई परमेश्‍वरका वचनहरू” सम्बन्धी रहस्यहरूका प्रकटीकरणहरू, अध्याय २४ र २५)। परमेश्वरका वचनले यो देखायो कि हरव्यक्ति परमेश्वरको सार्वभौमिकता र पूर्वनिर्धारणमा जिउँछ। मेरी आमाले मलाई हुर्काएजस्तो देखिन्थ्यो। तर हाम्रो जीवन वास्तवमा परमेश्वरबाटै आउँछन्। परमेश्वरले नै हामीलाई भरणपोषण गर्नुहुन्छ र हुर्काउनुहुन्छ। आफ्ना छोराछोरी हुर्काएर, आमाबुबाहरू मानव जिम्मेवारी र दायित्व निभाउने काम मात्र गरिरहेका हुन्छन्—कोही पनि कसैको ऋणी हुँदैन। परमेश्वरले मलाई बाँच्नका निम्ति आवश्यक सबै कुरा प्रदान गर्नुभएको थियो र मलाई उहाँसामुन्ने डोर्‍याउन र उहाँको मुक्ति स्विकार्न अनेकथरीका मानिस, घटना र वस्तुहरू बन्दोबस्त गर्नुभएको थियो। परमेश्वरको प्रेम अत्यन्तै महान् छ! मैले परमेश्वरबाट ज्यादै हेरचाह, संरक्षण, र प्रबन्ध पाएकी थिएँ, तर मैले उहाँको ऋण बिलकुलै तिरेकी थिइनँ। मलाई केही कठिनाइहरू आइपर्दा, मैले परमेश्वरप्रति गरेको प्रतिज्ञा झूट बन्यो। म वास्तवमा परमेश्वर, अर्थात् सृष्टिकर्ताको ऋणी थिएँ। पृथ्वीमा परमेश्वरको अहिलेको काम प्रभु येशूकोझैँ छोटो हुने सोचेर, मैले सृष्टि गरिएको प्राणीको रूपमा आफनो कर्तव्य निभाउने र उहाँको प्रेमको ऋण तिर्ने यो दुर्लभ मौकाको कदर गर्नुपर्छ भन्ने थाहा पाएँ। जब मैले ख्रीष्टलाई पछ्याउने निर्णय मात्र के गरेकी थिएँ, परिस्थितिहरू अप्रत्याशित रूपमा बदलिए। मेरी आमाले यदि मैले धेरै दिन कलेज छुटाएँ भने म निष्कासित हुनेछु भन्ने सुन्नुभएको थियो, र उहाँलाई मैले उप्रान्त कलेज नै जान नपाउने हो कि भन्ने डर भयो, त्यसैले उहाँले मलाई पढाइ थाती राखेर घर आउन दिनुभयो। घर पुगेपछि उहाँले मलाई चेतावनी दिनुभयो, “अबउप्रान्त तिमीलाई परमेश्वरमा विश्वास गर्ने अनुमति छैन। तिमीले आफूलाई आचरणमा ढाल्नुपर्छ, नजिकै एउटा जागिर खोजेर एक वर्ष काम गर्नुपर्छ, र त्यसपछि आज्ञाकारी भएर कलेज फर्कनुपर्छु” मैले उहाँलाई त्यसै गर्ने वाचा गरेँ, तर भित्र यस्तो सोचेँ, “परमेश्वरले अहिले मलाई ख्रीष्टलाई पछ्याउन तोक्नुभएको छ, र यो मेरो निर्णय हो। म यसलाई सजिलै त्याग्नेछैन।”

त्यसैले, मैले एउटा जागिर भेट्टाएँ, म काम र मण्डलीका भेला दुवैतिर जान थालेँ, अनि फुर्सदको समयमा अरू ब्रदर-सिस्टरहरूसित सुसमाचार प्रचार गरेँ। परमेश्वरका वचनहरू अभ्यास र अनुभव गरेर, मैले बिस्तारै केही सत्यताहरू बुझेँ र सत्यता पछ्याउनु नै सबैभन्दा अर्थपूर्ण जीवन हो भन्ने थाहा पाएँ, र परमेश्वरलाई पछ्याउने मेरो आस्था झनै बढ्यो। थाहै नपाई स्कूल फर्कने समय आयो र मैले अन्तिम निर्णय गर्नुपर्यो: मैले परमेश्वरमाथिको आस्था रोजेँ! त्यो दिन म घर पुग्दा, मेरी आमा उहाँको कुम्लो कसिरहनुभएको थियो। मैले थाहा पाएँ कि एउटा छिमेकीले मेरी आमालाई एउटा पुरुषसित चिनजान गराएको रहेछ र उहाँ ऊसित बिहे गर्न लाग्नुभएको रहेछ। म साँच्चै अचम्ममा परेँ र मेरो चित्त दुख्यो, र मैले उहाँलाई के उहाँले हामीलाई नचाहनुभएकै हो त भनेर सोधेँ। उहाँले भन्नुभयो, “समस्या मैले तिमीहरू नचाहनु होइन, समस्या त तिमी परमेश्वरमा विश्वास गर्न दृढ छौ र म तिमीमाथि भर पर्नै सक्दिनँ। म तिमीलाई एउटा अन्तिम मौका दिनेछु। यो मेरो हुनेवाला पतिको फोन नम्बर हो। यदि तिमी फर्केर स्कूल गयौ भने, बिदामा घर आउँदा यो नम्बरमा कल गर्नू, हामी तिमीलाई लिन आउनेछौँ। तर यदि तिमी र तिम्री बहिनी आस्था राख्नमै जिद कस्छौ भने, म तिमीहरूलाई उप्रान्त मद्दत गर्नेछैनँ।” मैले त्यसबारे थप सोच्न नपाउँदै, आमाले हामीलाई स्कूल जाने बसमा चढाउनुभयो। बाटोमा मैले धेरै सोचेँ। एक दिनमै म र बहिनी घरवारविहीन भएका थियौँ र हामी कोहीमाथि भर पर्न सक्दैनथ्यौँ। यो साँच्चै अत्यास लाग्दो थियो। मेरी बहिनीले असहाय रूपमा यसो भनिन्, “आमा हामीलाई उप्रान्त चाहनुहुन्न। तिमी फर्केर स्कूल गएनौ भने हामी के गर्ने?” मेरी बहिनीका शब्दहरूले मेरो हृदय छोयो। मैले सोचेँ, “हो, अब त हाम्रा आफन्तहरूले हामीलाई छाडेका छन् र आमा पनि अरू कसैसित बिहे गर्दैहुनुहुन्छ। यदि मैले परमेश्वरमाथि आस्था जारी राखेँ भने हामी कसरी जिउनु? हामी कहाँ जानु? म केचाहिँ गरू?” मलाई साँच्चै पीडा र कमजोरी महसुस भएकाले मैले परमेश्वरलाई प्रार्थना गरेँ। मैले भनेँ, “प्रिय परमेश्वर, म यसलाई साँच्चै जित्नै सक्दिनँ। म तपाईंलाई सन्तुष्ट तुल्याउन चाहन्छु, तर अधि बढिरहने मेरो सबै विश्वास र शक्ति गुमेको छ। मलाई थाहा छ, तपाईंले मेरो निम्ति धेरै नै गर्नुभएको छ, तर म अत्यन्तै कमजोर भैसकेँ। म तपाईंको मुक्ति पाउन योग्य रहिनँ।” त्यहीबेलामा, मेरो दिमागमा परमेश्वरका वचनहरूको एउटा खण्ड प्रस्ट रूपमा देखियो: “जब यस प्रकारको काम फैलने दिन आउनेछ र तैँले यसको सम्पूर्णता देख्‍नेछस्, तब तँ पछुताउनेछस्, र त्यो समय तँ अक्‍क न बक्‍क हुनेछस्। आशिष्‌हरू छन्, तैपनि तिनमा आनन्द लिन तैँले जान्दैनस्, र सत्यता छ, तैपनि तैँले यसको खोजी गर्दैनस्। के तैँले आफैमा तिरस्कार ल्याउँदैनस् र? … मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; आफैलाई देहमा मस्त पार्ने र शैतानको आनन्द लिने मानिसहरू यिनै हुन्” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। त्यो साँचो थियो। परमेश्वरको काम चाँडै सकिनेथियो र मैले साँचो मार्ग देखेकी थिएँ। यदि मैले दु:ख सहन नसकेर आफ्नो देहलाई सन्तुष्ट पार्न रोजेँ भने, परमेश्वरको काम सकिँदा मैले सत्यता पाउने यो दुर्लभ मौका गुमाउनेथेँ, र मलाई त्यसमा साँच्चै पछुतो हुनेथ्यो। मैले अघिल्लो वर्ष मण्डलीमा कर्तव्य निर्वाह गरेर बिताएकोबारे सोचेँ। परमेश्वरका वचनहरूको मलजल र पोषण पाएपछि, मैले केही सत्यताहरू बुझेँ र बिस्तारै संसारबारे धेरै कुराहरूको अन्तर्ज्ञान पाएँ। मैले सर्वशक्तिमान् परमेश्वरका वचनहरूले मात्र मानिसहरूलाई शुद्ध पार्न र मुक्ति दिन सक्छन् र ख्रीष्टलाई पछ्याउनु नै ज्योति र मुक्तिको मार्ग हो भन्ने देखेँ। मैले हिचकिचाइरहन मिल्दैनथ्यो। मेरो जीवन परमेश्वरबाट आएको हो र उहाँले मलाई सबथोक दिनुभएको थियो। सृष्टि गरिएको प्राणीको रूपमा आफ्नो कर्तव्य निभाउनु पूर्णतया स्वाभाविक र जायज हो! मेरी आमाले मलाई आस्थामा साथ दिनुभएन र मैले ज्ञान पछ्याएर सफलता पाएको चाहनुभयो। यदि मैले उहाँको चाहनामा लागेर गलत मार्ग रोजेँ भने, म शैतानद्वारा झन्-झन् गहिरो रूपमा भ्रष्ट तुल्याइनेथिएँ, र अन्त्यमा म दण्डित र नष्ट भएरै छाड्नेथिएँ। ज्ञानले मलाई मेरा भ्रष्ट स्वभावहरूबाट मुक्त पार्न वा मलाई शुद्ध पार्न र बदल्न सक्दैनथ्यो। परमेश्वरले मात्र हामीलाई मुक्ति दिन सक्नुहुन्छ। मेरो परिवारले मलाई नचाहे पनि मसित परमेश्वर हुनुहुन्थ्यो। जब मैले सबै घटनालाई फर्केर हेरेँ, मैले थाहा पाएँ कि हरेक पटक मलाई नकारात्मक र कमजोर महसुस हुँदा, परमेश्वरका वचनहरूले नै मलाई साथ, मद्दत र शक्ति दिएका थिए। जब म मेरो सबैभन्दा पीडादायी र कमजोर क्षणहरूमा परमेश्वरबाट मार्ग परिवर्तन गर्नै लागेकी थिएँ, उहाँका वचनहरूले मेरो हृदयलाई घचघच्याएका थिए। यस संसारमा, मेरो लागि परमेश्वरको प्रेम मात्र साँचो हो! मैले यस्तो सोचेपछि ममा फेरि आस्था जाग्यो। मैले आफ्नो आँसु पुछेँ र बहिनीलाई भनेँ, “हामी परमेश्वरमाथि मात्र भर पर्न सक्छौँ। हामीले उहाँले हामीलाई मार्गदर्शन गर्नुहुनेछ भन्ने आस्था राख्नैपर्छ। ब्रदर-सिस्टरकहाँ जाऔँ।” भोलिपल्ट, हामी गाडी चढेर घर फर्क्यौँ र त्यसपछि हामीले आफ्ना कर्तव्य निभाउन थाल्यौँ। परमेश्वरलाई धन्यवाद होस्! परमेश्वरका वचनहरूले मलाई दैहिक कमजोरीहरूलाई जित्न र जीवनमा यो चम्किलो र सही मार्ग रोज्न मार्गदर्शन गरे।


६७. मेरो बुबाको निष्कासनपछि

इसाबेला, फ्रान्स

केही वर्षपहिले, मैले घरबाट टाढा कर्तव्य निर्वाह गरिरहेको समयमा, मेरो बुबालाई दुष्कर्मी भनी परिभाषित गरेर मण्डलीबाट निष्कासित गरियो भन्‍ने खबर अचानक सुनेँ। भनिएअनुसार, उहाँले मण्डलीमा सकारात्मक भूमिका खेल्नुभएन, केवल धारणा र नकारात्मकता फैलाउनुभयो, र मानिसहरूको आफ्‍नो कर्तव्यप्रतिको उत्साहमा ह्रास ल्याउनुभयो। दाजुभाइ-दिदीबहिनीहरूले उहाँलाई थुप्रैपटक सङ्गति र निराकरण गरे, तर उहाँले अलिकति पनि सुन्‍नुभएन, बरु उल्टै उहाँलाई खुलासा र निराकरण गर्नेहरूविरुद्ध शत्रुवत्‌ बन्‍नुभयो। यो खबर सुन्दा म तीनछक परेँ। उहाँ अलिक झट्ट रिसाइहाल्‍ने हुनुहुन्छ भन्‍ने मलाई थाहा थियो, तर उहाँसँग असल मानवता छ, उहाँ दाजुभाइ-दिदीबहिनीहरूलाई प्रेम गर्ने व्यक्ति हुनुहुन्छ, र तिनीहरूका जीवनमा आइपरेका कठिनाइहरूमा सधैँ सहयोग गरिरहनुभएको छ भन्‍ने लागेको थियो। हाम्रा छिमेकीहरू सबैले उहाँ सहयोगी र सबैलाई प्रेम गर्ने हुनुहुन्छ भनेर भन्थे, तब अचानक किन उहाँलाई दुष्ट भनेर निकालियो? सन् २००१ मा परमेश्‍वरको आखिरी दिनहरूको कामलाई स्वीकार गरेपछि, उहाँले सुसमाचार प्रचार गर्दै आफ्नो कर्तव्य निर्वाह गरिरहनुभएको थियो। चिनियाँ कम्युनिस्ट पार्टीको पक्राउबाट उम्कन उहाँ दाउराको थुप्रोमा र चिहानमा सुत्‍नुभएको थियो। उहाँले ठूलो कष्ट भोग्‍नुभएको थियो, र उहाँले अत्यन्तै उल्लेखनीय काम नगर्नुभएको भए पनि, वर्षौँ कडा मेहनत गर्नुभएको थियो। त्यसरी उहाँलाई अचानक कसरी निकालियो? मण्डली अगुवाले यो कुरालाई गलत रूपमा सम्‍हाल्‍नुभयो कि भन्‍ने लाग्यो। किन उहाँले पश्‍चात्ताप गर्ने मौका पाउनुभएन? केही समयसम्‍म, मेरो बुबाको बारेमा सोच्दा मलाई अत्यन्तै पीडा हुन्थ्यो, र उहाँप्रति दुःख लाग्थ्यो।

करीब एक वर्षपछि म मेरो कर्तव्य पूरा गर्न गृहनगर फर्किएँ। सुरुमा मेरो बुबालाई भेट्दा, मलाई अझै पनि उहाँप्रति साँच्‍चै नै दुःख लाग्यो र म उहाँलाई सक्दो सहयोग गर्न चाहन्थेँ। उहाँले पनि मेरो राम्रो हेरचाह गर्नुभयो। तर मैले क्रमिक रूपमा उहाँको बोल्‍ने शैलीमा अनौठोपन भएको थाहा पाउँदै गएँ। उहाँले सधैँ नकरात्मक कुराहरू बोलिरहनुभएको हुन्थ्यो जसले कुनै पनि व्यक्तिलाई गलत कुरा बझाएर परमेश्‍वरबाट टाढा बनाउन, र निराश अनुभव गराउन सक्थ्यो। उदाहरणको लागि, मेरी आमालाई लिऊँ। उहाँ मण्डली अगुवा हुनुहुन्थ्यो, तर कमजोर क्षमता भएको र व्यवहारिक काम नगरेको कारण उहाँलाई सरुवा गरियो, त्यसकारण उहाँ केही समय नकारात्मक स्थितिमा रहनुभयो। मेरो बुबाले उहाँलाई सहयोग गर्न परमेश्‍वरको इच्‍छाको बारेमा सङ्गति गर्नुभएन, बरु यसो भन्‍नुभयो, “परमेश्‍वरको घरमा कुनै सुरक्षा छैन, र एकदिन सबैलाई कामबाट निकालिनेछ। के परमेश्‍वरलाई तिम्रो क्षमतामा कमी छ भन्‍ने थाहा थिएन र? परमेश्‍वरले तिमीलाई जानीजानी यो अवस्थामा पार्नुभएको हो, र तिमीले दुःख पाऊ भनेर तिमीलाई अगुवा छानियो त्यसपछि बर्खास्त गरियो। यदि परमेश्‍वरले तिमीलाई राम्रो क्षमता दिनुहुन्‍न भने, तिमीले कहिल्यै पनि आफ्‍नो कर्तव्य राम्ररी पूरा गर्न सक्दैनौँ।” उहाँले त्यसो भन्‍नुभएपछि, मेरी आमाको स्थिति झनै नकारात्मक भयो। उहाँले भन्‍नुभएको कुरा सुन्दा मलाई साँच्‍चै रिस उठ्यो, र उहाँ साँच्‍चै नै अनुचित हुनुहुँदो रहेछ भन्‍ने लाग्यो। मण्डलीमा भएको यो कर्तव्यको सामान्य हेरफेर थियो, तर उहाँ भने परमेश्‍वरले कसैलाई जानीजानी कष्ट दिइरहनुभएको छ भनेर भन्दै हुनुहुन्थ्यो। त्यो कुरा सही थिएन। मण्डलीले मानिसहरूको क्षमताअनुसार तिनीहरूको कर्तव्यको बन्दोबस्त र हेरफेर गर्छ, र एकातर्फ मण्डलीको काम सहज रूपमा वृद्धि-विकास होस् र यो अझै सफल होस् भनेर यसो गरिन्छ भने अर्कोतर्फ यसबाट मानिसहरूले आफ्नो क्षमता र कद चिनून् भनेर यसो गरिन्छ ताकि तिनीहरूले उपयुक्त कर्तव्य र स्थान पत्ता लगाई अझै राम्रोसित आफ्नो क्षमता प्रयोग गर्न र आफ्‍नो भागको काम गर्न सकून्। यो बन्दोबस्त पूर्ण रूपमा सिद्धान्तअनुरूप हुन्छ, र मण्डलीको काम र मानिसहरूको जीवन प्रवेशको निम्ति यो फाइदाजनक कुरा हो। मेरी आमाले आफ्‍नो नेतृत्वको पदबाट सरुवा हुनुभयो, तर उहाँले आफ्‍नो लागि उपयुक्त कर्तव्य पूरा गरिरहनुभएको थियो, र उहाँले त्यो असफलतालाई आफूलाई चिन्‍न र पाठ सिक्‍न प्रयोग गर्न सक्‍नुभयो। के त्यो राम्रो कुरा थिएन र? मेरो बुबाले कसरी सत्य बङ्ग्याउन सक्‍नुभयो? मण्डलीमा एक जना अर्को ब्रदर हुनुहुन्थ्यो जसले आफ्‍नो कर्तव्य पूर्णकालीन रूपमा पूरा गर्न सकूँ भनेर आफ्‍नो जागिर छोड्नुभयो। उहाँको कर्तव्यमा त्यति धेरै खट्नु नपर्दा, उहाँले केही पैसा कमाउन एउटा पूरक जागिर खोज्‍नुभयो। यसको लागि कडा परिश्रम गर्नुपर्थ्यो, र उहाँले कर्तव्य निर्वाह गर्दै जीविकोपार्जन गर्नुभयो। उहाँले शारीरिक रूपमा त्यति परिश्रम गर्नुपर्ने कुनै काम कहिल्यै गर्नुभएको थिएन, र थकित हुँदा उहाँ अत्यन्तै निराश हुनुभएको थियो। जब मेरो बुबाले यो कुरा थाहा पाउनुभयो, तब उहाँले ती ब्रदरलाई यसो भन्‍नुभयो, “मेरो परिवारको अवस्था पनि पहिले राम्रै थियो, तर हामीले परमेश्‍वरमा विश्‍वास गरेदेखि सधैँ त्यागहरू गरिरहेका छौं। अहिले हामीसँग सुक्‍को छैन, र मैले पनि कडा परिश्रम गर्नुपर्छ। तपाईंले पहिले नै धेरै कुरा दिइसक्‍नुभएको रहेछ, तर एक दिन तपाईं रुने दिन आउन सक्छ है…।” उहाँले त्यस्तो भन्‍नुभएको सुन्दा म स्तब्ध भएँ। उहाँले ती ब्रदरसँत किन त्यस्तो कुरा गर्नुभयो? जब मानिसहरूले परमेश्‍वरमा समर्पित हुनको लागि सबथोक त्याग्छन्, तिनीहरू आफनो भौतिक जीवनमा त्यति धनी नहोलान्, र तिनीहरूले केही कष्ट पनि भोग्लान्, तर तिनीहरूले जे प्राप्त गर्छन् त्यो सत्यता र जीवन हुन्छ। त्यो यस्तो प्राप्ति हो जसलाई पैसाको कुनै मात्राले पनि प्रतिस्थापन गर्न सक्दैन्। मेरो बुबाले भन्‍नुभएको कुरा सत्यतासँग मेल खाँदैनथ्यो। हाम्रो जीवन पहिलेको भन्दा कठिन थिएन, र मेरो बुबाले काम भेट्न गाह्रो हुँदा वा जीवनमा समस्याहरू भोग्‍नुहुँदा, धेरैपटक परमेश्‍वरले उहाँलाई जीविकोपार्जन गरिरहन उचित जागिर भेट्टाउन सहयोग गर्दै उहाँको लागि मार्ग खोलिदिनुभएको थियो। विश्‍वासमा आउनुभन्दा पहिले, उहाँले सधैँ धूमपान र मद्यपान गरिरहनुहुन्थ्यो र उहाँको स्वास्थ्य धेरै खराब थियो। भातको कचौरा समाउँदा उहाँको हात काँप्थ्यो। परमेश्‍वरमा विश्‍वास गरेपछि उहाँले पिउन छोड्नुभयो र कर्तव्य पूरा गर्दै र सङ्गति गर्दै दाजुभाइ-दिदीबहिनीहरूसित समय बिताउनुहुन्थ्यो, त्यसैले उहाँको स्वास्थ्य स्थिति सुधार हुँदै गयो। उहाँलाई देख्‍ने सबैले उहाँलाई कति राम्रो र कस्तो नयाँ मानिसजस्तो भनेर भन्थे। हाम्रो परिवारले परमेश्‍वरबाट कैयौँ अनुग्रह पाएको थियो, तर मेरो बुबाले तीमध्ये कुनै कुरा पनि उल्‍लेख गर्नुभएन, बरु कुरालाई बङ्ग्याएर गुनासो गर्नुभयो, जानाजान मान्छेलाई परमेश्‍वरको बारेमा गलत बुझ्ने र परमेश्‍वरलाई दोष दिने दिशातर्फ डोर्‍याउनुभयो, जानाजान परमेश्‍वरसँगको तिनीहरूको सम्‍बन्ध बिथोल्नुभयो, र तिनीहरूलाई परमेश्‍वरबाट टाढा जाने र परमेश्‍वरलाई धोका दिने दिशातर्फ डोर्‍याउनुभयो।

त्यस्ता कुराहरू धेरै थिए। मण्डलीमा पूर्णकालीन रूपमा कर्तव्य निर्वाह गर्नको लागि मैले मेरो पढाइ छोडेपछि, उहाँ सधैँ मलाई यसो भनिरहनुहुन्थ्यो, “आफ्‍नो लागि कुनै बाटो नराखी तिमीले धेरै कुरा सुम्पिरहेकी छ्यौ। एक दिन तिमीलाई पछुतो हुनेछ।” त्यो कुरा मलाई ठीक लागेन। सृष्टि गरिएको प्राणीले मण्डलीमा आफ्नो कर्तव्य पूरा गर्नु सही र उचित कार्य थियो। त्यो मेरो जिम्‍मेवारी र दायित्व थियो। मैले आफ्‍नै स्वेच्छाले मेरो पढाइ छाडेकी थिएँ। परमेश्‍वरमा विश्‍वास गर्न र उहाँलाई पछ्याउन, र मण्डलीमा आफ्नो कर्तव्य पूरा गर्न सक्‍नु भनेको मेरो लागि परमेश्‍वरको अनुग्रह थियो। अनि, मैले मण्डलीमा यतिका वर्ष कर्तव्य निर्वाह गरेपछि, केही सत्यता बुझेकी, र बाह्य संसारमा कहिल्यै प्राप्त नगर्ने कुराहरू प्राप्त गरेकी छु। मानिसहरूले जीवनमा के कुराको खोजी गर्नुपर्छ मलाई थाहा छ र मैले संसारका धेरै कुराहरूको बारेमा धेरै राम्रोसँग बुझेकी छु। म अविश्‍वासी युवायुवतीहरूले जस्तो धर्महीन सांसारिक प्रचलनहरूलाई पछ्याउँदिन। मैले प्राप्त गरेका यी कुराहरू स्कुलमा सिक्‍न नसकिने अत्यन्तै वास्तविक कुराहरू हुन्। तर आफ्नो कर्तव्यको निम्ति समर्पित हुनुलाई मेरो बुबाले नराम्रा कुरा बनाउनुभयो। के त्यो नकारात्मकता र मृत्यु फैलाउनु थिएन र? मैले जवाफ दिएँ, “मलाई पछुतो हुनेछैन। मैले केही वर्षदेखि स्कुलमा पढिरहेकी छैनँ होला, र यसको सट्टा मेरो कर्तव्य पूरा गरिरहेकी छु होला, तर मैले धेरै सत्यता सिकेकी र धेरै कुरा प्राप्त गरेकी छु। मैले किताबहरूबाट ती कुरा कहिल्यै सिक्‍न सक्‍नेथिनँ। तपाईंले भन्‍नुभएको कुरा सत्यताअनुरूप छैन।” उहाँको रिस दन्कियो र म स्तब्ध भएँ, र रिसले मलाई मुक्‍काले हानूँला झैँ गरी उहाँले मुठ्ठी कस्‍नुभयो। त्यसपछि मलाई मेरो बुबा मैले सोचेजस्तो व्यक्ति हुनुहुन्‍न रहेछ भन्‍ने थाहा भयो। मैले सधैँ उहाँलाई उहाँका बाहिरी असल कार्यहरूद्वारा मूल्याङ्कन गरेकी थिएँ, सत्यता सिद्धान्तहरूद्वारा मूल्याङ्कन गरेकी थिइनँ। मैले सधैँ मेरो बुबालाई मप्रति अत्यन्तै चिन्तित रहनुहुने र मेरो ख्याल गर्नुहुने, बाहिरी रूपमा दाजुभाइ-दिदीबहिनीहरूलाई प्रेम गर्नुहुने, र मानवता नराम्रो नभएको व्यक्तिको रूपमा देखेकी थिएँ। तर उहाँको राम्रो व्यवहारको पछाडि, उहाँको हृदयमा कुनै दुष्ट कुरा थियो। परमेश्‍वर र उहाँको कामको बारेमा उहाँसँग असाधारण धारणाहरू थिए। हाम्रा विकल्‍पहरूका बारेमा विचार गर्दा उहाँका शब्दहरू सान्त्वना दिने र समझदार जस्ता देखिन्थे, तर वास्तवमा उहाँले परमेश्‍वरको बारेमा धारणाहरू फैलाइरहनुभएको थियो, मानिसहरूलाई परमेश्‍वरको बारेमा गलत बुझ्‍न र उहाँलाई दोष दिन लगाइरहनुभएको थियो। उहाँका शब्‍दहरूलाई स्वीकार गर्दा हामीले परमेश्‍वरको बारेमा धारणाहरू र गलत बुझाइ विकास गर्नेथ्यौँ, वा हामीले विश्‍वास गर्न छोड्ने, कर्तव्य पूरा गर्न बन्द गर्ने र परमेश्‍वरमा समर्पित नहुने र संसारमै फर्केर जाने मन गर्नेथ्यौँ। यो साँच्‍चै नै बहकाउपूर्ण कुरा थियो!

पछि मैले उहाँको व्यवहारलाई सम्बोधन गर्ने परमेश्‍वरका केही वचनहरू पढेँ। सर्वशक्तिमान्‌ परमेश्‍वर भन्‍नुहुन्छ: “दाजुभाइ-दिदीबहिनीहरूमाझ सधैँ आफ्नो नकारात्मक विचार पोखाउनेहरू शैतानका नोकरहरू हुन्, र तिनीहरूले मण्डलीमा बाधा दिन्छन्। त्यस्ता व्यक्तिहरूलाई एक दिन निकालिनु र हटाइनुपर्छ। परमेश्‍वरमाथिको तिनीहरूको विश्‍वासमा यदि ती मानिसहरूमा परमेश्‍वरको डर मान्ने हृदय छैन भने, यदि तिनीहरूसँग परमेश्‍वरमा समर्पित हुने हृदय छैन भने, तिनीहरू उहाँको निम्ति कुनै काम गर्न असमर्थ मात्र हुँदैनन्, तर त्यसको विपरीत तिनीहरू उहाँको काममा बाधा दिने र उहाँलाई प्रतिरोध गर्नेहरू बन्नेछन्। परमेश्‍वरमा विश्‍वास गर्नु तर उहाँप्रति समर्पित नहुनु वा उहाँको डर नमान्नु, बरु त्यसको साटो उहाँको विरोध गर्नु भनेको एक विश्‍वासीका निम्ति सबैभन्दा ठूलो बेइज्जती हो। यदि विश्‍वासीहरू तिनीहरूका बोलीवचन र आचरणमा गैरजिम्मेवार र अनियन्त्रित छन् र गैरविश्‍वासीहरू जस्तो व्यवहार गर्छन् भने तिनीहरू गैरविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्। … शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई हटाउनैपर्छ; शैतानका यी नोकरहरूप्रति निष्ठुर मनोवृत्ति, तिरस्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। “जो मानिसहरू प्रगति गर्ने कोसिस गर्दैनन् तिनीहरू अरू पनि तिनीहरूजस्तै नकारात्मक र अल्छी होस् भन्‍ने चाहन्छन्। सत्यको अभ्यास नगर्नेहरूले सत्यको अभ्यास गर्नेहरूको सधैँ डाह गर्छन्, र बेवकुफ र भ्रमितहरूलाई सधैँ बहकाउन खोज्छन्। यी व्यक्तिहरूले ओकल्ने कुराहरूले तँलाई बिगार्न, तल खसाल्न, एक असामान्य अवस्था विकास गर्न, र अन्धकारले भर्न सक्छ। ती कुराले तँलाई परमेश्‍वरबाट टाढा लैजान र शरीरको कदर गर्न र आफैमा लिप्त हुने बनाउन सक्छ। सत्यलाई प्रेम नगर्ने र परमेश्‍वरप्रति सदैव लापरवाही हुने व्यक्तिहरूमा आत्म-चेतना हुँदैन र त्यस्ता व्यक्तिहरूको स्वभावले अरूलाई पाप गर्न र परमेश्‍वरलाई चुनौती दिन लोभ्याउँछ। तिनीहरू सत्यताको अभ्यास गर्दैनन्, न त तिनीहरू अरूलाई त्यो अभ्यास गर्न दिन्छन्। तिनीहरू पापलाई सम्हालेर राख्छन् र आफैप्रति कुनै घृणा हुँदैन। तिनीहरूले आफैलाई चिन्दैनन्, र तिनीहरूले अरूलाई पनि आफूलाई चिन्न दिँदैनन्; तिनीहरू अरूलाई पनि सत्यको चाहना गर्नबाट रोक्छन्। तिनीहरूले बहकाएकाहरूले ज्योति देख्न सक्दैनन्। तिनीहरू अन्धकारमा पर्छन्, आफैलाई चिन्दैनन्, सत्यको बारेमा अस्पष्ट हुन्छन्, र परमेश्‍वरबाट झनझन धेरै टाढा हुन्छन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। यसबारेमा मनन गरेपछि, मैले के बुझेँ भने दाजुभाइ-दिदीबहिनीहरूका माझमा सधैँ धारणाहरू र नकारात्मकता फैलाउने व्यक्तिहरू शैतानका मान्छे हुन्। त्यस्ता मानिसहरूले शैतानका दासको रूपमा काम गरिरहेका हुन्छन्, मानिसहरूलाई बाधा दिने र बहकाउमा पार्ने, र तिनीहरूलाई परमेश्‍वरबाट टाढा राख्‍ने काम गरिरहेका हुन्छन्। मेरो बुबाले त्यस्ता कुराहरू भन्‍नु, र सधैँभरि त्यस्ता कुराहरू गरिरहनु भनेको क्षणिक भ्रष्टता वा नकारात्मकता र कमजोरी देखाउनु मात्रै थिएन। यो त उहाँले प्रकृति सारदेखि नै सत्यता र परमेश्‍वरलाई घृणा गर्नुभएको कारणले भएको कुरा थियो, त्यसकारण जब केही कुरा आइपर्थ्यो, तब उहाँले व्यक्त गर्नुभएका दृष्टिकोणहरू परमेश्‍वरका वचनहरू र सत्यताको पूर्णविपरीत हुन्थे, र ती सबै नै मानिसहरूलाई परमेश्‍वरको बारेमा गलत बुझ्न, र उहाँलाई दोष र धोका दिन लगाउने परमेश्‍वरसम्भन्दी धारणाहरू हुन्थे। उहाँले अलिकति पनि सत्यताको खोजी गर्नुहुन्‍न रहेछ भन्‍ने मैले देखेँ। उहाँले केवल आशिष्‌हरू प्राप्त गर्नको लागि कर्तव्य निर्वाह गर्नुहुँदो रहेछ, र जब उहाँले आफ्‍ना कष्ट र खर्चाइको सट्टामा भौतिक आशिष्‌हरू प्राप्त गर्नुहुन्‍नथ्यो, तब उहाँलाई आफूमाथि गलत भयो भन्‍ने लाग्थ्यो, र उहाँ परमेश्‍वरप्रतिको आक्रोश र वैरीभावले समेत पूरै भरिनुहुन्थ्यो। उहाँले विश्‍वासको मार्ग पछ्याउन सक्‍नुहुन्‍नथ्यो, र अरूलाई पनि आफूसँगै परमेश्‍वरबाट टाढिने, परमेश्‍वरलाई धोका दिने, र परमेश्‍वरसँग मुठभेटमा जाने कार्यमा लैजान चाहनुहुन्थ्यो। उहाँका वचनहरू शैतानका छलहरूले भरिएका हुन्थे र यो सबै आफ्‍नो कर्तव्यप्रतिको मानिसहरूको जोसमाथि आक्रमण गर्न र परमेश्‍वरसँगको तिनीहरूको सम्‍बन्धलाई नष्ट गर्नको लागि हुन्थ्यो। असल हृदय भएको कुनै सामान्य व्यक्तिले जति नै नकारात्मक र कमजोर महसुस गरे पनि जानाजान त्यस्तो काम गर्दैनथ्यो। शैतानी पिशाचले मात्रै परमेश्‍वरप्रति त्यस्तो ठूलो शत्रुता अनुभव गर्नेथ्यो। मलाई झन्झन् बढी मेरो बुबा डरलाग्दो हुनुहन्छ र उहाँ असल व्यक्ति हुनुहुन्‍न, बरु दुष्कर्मी हुनुहुन्छ भन्‍ने लाग्‍न थाल्यो।

पछि मैले परमेश्‍वरका वचनहरूको अर्को खण्ड पढेँ: “परमेश्‍वरमाथिको तेरो वर्षौंदेखिको सबै विश्‍वासमा, तैँले कसैलाई कहिल्यै पनि सरापेको नहुन सक्छस् या खराब काम गरेको नहुन सक्छस्, तापनि ख्रीष्टसँगको तेरो सम्बन्धमा, तैँले सत्य बोल्न, इमानदारीतामा काम गर्न, या ख्रीष्टको वचनमा समर्पित हुन सक्दैनस्; त्यस्तो स्थितिमा, म त भन्छु, तँ संसारकै सबैभन्दा कपटी र दुर्भावनापूर्ण व्यक्ति होस्। तँ तेरा नातेदारहरू, मित्रहरू, पत्नी (या पति), छोरा-छोरीहरू, र अभिभावकहरू प्रति असाधारण रूपमा मिलनसार र समर्पित छस् होला र कहिल्यै पनि अरूको फाइदा उठाएको छैनस् होला, तर यदि तँ ख्रीष्ट अनुरूप हुन सक्दैनस्, यदि तँ उहाँसँगको एकतामा अन्तरक्रिया गर्न सक्दैनस् भने तैँले आफ्‍ना छिमेकीहरूको राहतका निम्ति आफ्‍नो सबथोक अर्पण गर्छस् या आफ्नो बुवा, आमा, र तेरो घरका सदस्यहरूलाई सावधानीपूर्वक हेरचाह नै गरेको छस् भने पनि, म त भन्छु तँ अझै पनि खराब व्यक्ति होस्, साथै धूर्त छलहरूले भरिएको छस्” (वचन, खण्ड १। परमेश्‍वरको देखापराइ र काम। ख्रीष्ट अनुरूप नभएकाहरू निश्‍चय नै परमेश्‍वरका विरोधीहरू हुन्)। यसले मलाई के कुरा देख्‍न सहयोग गर्‍यो भने कुनै व्यक्तिले बाह्य रूपमा अरूलाई गर्ने व्यवहारको आधारमा असल र दुष्ट व्यक्ति भनेर हामीले छुट्याउन सक्दैनौं, तर परमेश्‍वर र सत्यताप्रतिको तिनीहरूको मनोवृतिबाट चाहिँ छुट्याउन सक्छौं। त्यसता व्यक्तिहरू सतही रूपमा जति नै असल भए पनि वा मानिसहरूले तिनीहरूलाई जस्तो ठाने पनि, यदि तिनीहरूले सारगत रूपमा सत्यता र परमेश्‍वरलाई घृणा गर्छन् भने, तिनीहरू दुष्कर्मी र परमेश्‍वरका शत्रु हुन्। मेरो बुबा बाह्य रूपमा न्यानो मिजासको हुनुहुन्थ्यो, दाजुभाइ-दिदीबहिनीहरूलाई कुनै कुराको खाँचो पर्दा सहयोग गर्नुहुन्थ्यो, कहिल्यै पनि अनुदार हुनुहुन्‍नथ्यो, र दाजुभाइ-दिदीबहिनीहरूलाई घरमा बस्‍न दिनमा कुनै कन्जुस्याइँ गर्नुहुन्‍नथ्यो, र उहाँ असल, दयालु हृदय भएको व्यक्तिजस्तो देखिनुहुन्थ्यो, तर प्रकृति सारमा उहाँलाई सत्यताप्रति घिन लाग्थ्यो, उहाँले यसलाई घृणा गर्नुहुन्थ्यो। आशिष्‌हरू प्राप्त गर्नको लागि मात्रै विश्‍वास गर्ने हाम्रो गलत दृष्टिकोणलाई परमेश्‍वरले पहिल्यै खुलासा गर्नुभएको कुरा उहाँलाई स्पष्टै थाहा थियो, तर परमेश्‍वरले उहाँको धारणाहरूसित मेल नखाने वातावरण बन्दोबस्त गर्नुहुँदा र त्यसले गर्दा उहाँको आशिष्‌हरू पाउने चाहना पूरा नहुँदा, उहाँ कुरूप बन्‍नुहुन्थ्यो, परमेश्‍वरसम्‍बन्धी धारणाहरूले भरिनुहुन्थ्यो, उहाँको आलोचना र उहाँलाई घृणासमेत गर्नुहुन्थ्यो। यतिका वर्षमा, उहाँले कहिल्यै पनि आत्मसमीक्षा वा सत्यताको खोजी गर्नुभएन, तर परमेश्‍वरको कार्यको आलोचना गरिरहनुभयो र परमेश्‍वरसम्बन्धी उहाँका धारणाहरू फैलाइरहनुभयो। उहाँका शब्‍दका अभिप्रायहरूमा शैतानका चलाकीहरू थिए, र यसले मानिसहरूलाई अनजानमै नकारात्मक र कमजोर बनाउँथ्यो। यो अत्यन्तै भयावह कुरा थियो। परमेश्‍वरले मानिसहरूलाई तिनीहरूका सार, र परमेश्‍वर र सत्यताप्रतिको तिनीहरूको मनोवृत्तिको आधारमा मूल्याङ्कन गर्नुहुन्छ। तर मैले चाहिँ मेरो बुबाको बाहिरी बानीबेहोरालाई मात्रै हेरेकी थिएँ। उहाँमा भएका केही असल व्यवहार देखेर मैले उहाँ एक असल व्यक्ति हुनुहुन्छ, र मण्डलीले उहाँलाई निष्कासन गर्नुहुँदैनथ्यो भन्‍ने विश्‍वास गरेँ, र त्यसैले मैले उहाँको वकालत गर्न चाहेँ। मैले सत्य बुझेकी वा परमेश्‍वरका वचनहरूलाई मेरो आधारको रूपमा प्रयोग गरेकी थिइनँ। म अत्यन्तै मूर्ख थिएछु। यो कुरा बुझेपछि, मलाई मण्डलीले मेरो बुबालाई निष्कासन गर्नु सही रहेछ भन्‍ने लाग्यो। उहाँले परमेश्‍वर र सत्यतालाई घृणा गर्नुन्थ्यो, त्यसैले उहाँलाई मण्डलीले निष्कासन गर्नुमा दोष उहाँको मात्रै छ। त्यसउप्रान्त उहाँको लागि कुनै खेद महसुस गरिनँ। मलाई आफू मुक्त भएको अनुभूति भयो।

त्यसपछि, अर्को घटना घट्यो, जसले मलाई उहाँको बारेमा अझै थप ज्ञान दियो। मेरो बुबाले उहाँलाई पहिले निराकरण गर्ने एक सिस्टरलाई अगुवाको कर्तव्यबाट निष्कासित गरिएछ भन्‍ने सुन्‍नुभयो। उहाँ त्यो खबर सुनेर निकै खुशी हुनुभयो, र उहाँले आँखामा घृणापूर्ण चमक ल्याउँदै दाँत बाँधेर भन्‍नुभयो, “तैँले मलाई कसरी निराकरण गरेकी थिइस् थाहा छ? तैँले मलाई मेरो कर्तव्यमा सिद्धान्त-केन्द्रित छैनस्, सत्यताको अभ्यास गर्दैनस् भनेर भनेकी थिइस्। अब तेरो पालो आयो।” उहाँले आँखा ठूलाठूला पारिरहनुभएको थियो र उहाँको अनुहार डरलाग्दो थियो। उहाँमा थोरै पनि करुणा नभएको देखेँ। उहाँको निराकरण हुँदा, उहाँले सत्यताको खोजी गर्नुभएन र पाठ सिक्‍नुभएन, तर उहाँको स्वाभिमानमा आँच पुगेको कारण त्यो व्यक्तिलाई वर्षौंसम्‍म घृणा गरिरहनुभयो। यसले थप के प्रमाणित गर्‍यो भने मेरो बुबा सारगत हिसाबमा दुर्भावानपूर्ण हृदय भएको व्यक्ति, र सत्यतालाई घृणा गर्ने दुष्कर्मी हुनुहुन्थ्यो। यो त एउटा दुष्कर्मीले आफ्‍नो साँचो रङ्ग देखाएको अवस्था थियो, र मण्डलीबाट उहाँलाई निष्कासन गर्नु अवश्य नै सही कार्य थियो।

पछि, परमेश्‍वरको घरले मण्डलीहरूलाई कुनै व्यक्तिलाई गलत रूपमा हटाइएको वा निष्कासित गरिएको छ कि, वा हटाइएका वा निष्कासित गरिएकाहरूमध्ये कसैले साँचो रूपमा पश्‍चात्ताप गरे कि भनेर जाँचेर हेर्ने बन्दोबस्त मिलायो। यस्ता व्यक्तिहरूलाई मण्डलीले सिद्धान्तहरूको आधारमा फेरि नियुक्त गर्नेबारेमा विचार गर्न सक्थ्यो। नयाँ अगुवालाई मेरो बुबाको स्थितिको बारेमा थाहा थिएन। उनले दाजुभाइ-दिदीबहिनीहरूलाई घरमा राख्‍ने मेरो बुबाको सतही उत्साह र इच्‍छा देखिन्, उहाँले तिनीहरूलाई जागिर खोज्‍न सहयोग गर्नुभएको, उहाँ अरूको वास्ता गर्ने बानी भएको, र उहाँले केही दान चढाउनुभएको देखिन्। त्यसैले, उनले उहाँलाई गलत रूपमा निष्कासन गरिएको हुन सक्छ भन्‍ने सोचिन् र उहाँलाई मण्डलीमा फर्काएर ल्याउन चाहिन्। अगुवाको यस्तो कुरा सुन्दा, मलाई अचम्म लाग्यो, किनभने उहाँको निष्कासन पूर्ण रूपमा सिद्धान्तहरूअनुरूप थियो, त्यो गलत निष्कासन थिएन भन्‍ने मलाई हृदयदेखि नै थाहा थियो। मैले तुरुन्तै भनेँ, “मेरो बुबालाई फेरि फर्काएर ल्याउनु हुँदैन।” मेरो बुबाको बारेमा थाहा नभएको हुनाले, उहाँले मसँग मानिसहरूलाई कसरी पश्‍चात्ताप गर्ने मौका चाहिन्छ भन्‍नेबारेमा सङ्गति गरिन्। सुरुमा त मलाई उहाँका निश्‍चित व्यवहारहरूका बारेमा कुरा गर्ने मन थियो, तर म हिचकिचाएँ, र मैले केही पनि भनिनँ। मैले उहाँ मेरो बुबा हुनुहुन्छ जसले मलाई यतिका वर्ष हुर्काउनुभयो भन्‍नेबारेमा विचार गरिरहेकी थिएँ। उहाँलाई फेरि स्वीकार गरिन लागिएको बेला मैले बाधा दिएँ भन्‍ने कुरा उहाँलाई थाहा भयो भने, उहाँलाई चोट पुग्‍नेथ्यो, र मसँग रिसाउनुहुनेथ्यो! त्यो कुरा सोचेपछि, मेरो मुख बन्द भयो, तर अगुवा गइसकेपछि मलाई अत्यन्तै पछुतो भयो। मेरो बुबाको विषयमा स्पष्टसित मेरी आमा र मलाई मात्रै थाहा थियो, र यस्तो नाजुक घडीमा यसबारे केही नबताउनु भनेको मण्डलीको कामलाई रक्षा गर्न असफल हुनु हुनेथ्यो। त्यो रात म कोल्टे फेरिरहेँ, र मलाई परमेश्‍वरका वचनहरूको एउटा खण्ड याद आयो: “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूको बारेमा विचार गर्दा मलाई निकै नरमाइलो लाग्यो। मलाई मेरो बुबाले सत्यतालाई घृणा र परमेश्‍वरको विरोध गर्नुहुन्छ, उहाँ सारमा दुष्कर्मी हुनुहुन्छ भन्‍ने राम्रोसित थाहा थियो। उहाँ मण्डलीमा मानिसहरूलाई पुनर्नियुक्त गर्ने सिद्धान्तहरूमा अट्ने खालको हुनुहुन्‍नथ्यो। तर मैले अझै पनि उहाँको समस्या ढाकछोप गरी उहाँलई रक्षा गर्न चाहेँ र उहाँको दुष्ट व्यवहारलाई खुलासा गर्न सकिनँ। म अत्यन्तै भावुक भएकी थिएँ। म त “रगत पानीभन्दा गाढा हुन्छ” र “मान्छे निर्जीव होइन; ऊसँग भावनाहरू हुन्छन्” भन्‍ने शैतानी दर्शनहरूद्वारा जिइरहेकी थिएँ। मैले उहाँ मेरो बुबा हुनुहुन्छ, त्यसकारण म त्यति कठोर हुनु हुँदैन, राम्रो व्यवहार गर्नुपर्छ भन्‍ने सोचेकी थिएँ। मैले उहाँका समस्याहरूको बारेमा कुरा गरेकी हुँ भनेर मेरो बुबाले थाहा पाउनुभयो भने, उहाँले मलाई घृणा गर्नुहुनेछ, र उहाँले मलाई कृतघ्‍न भन्दै, मलाई यतिका वर्षसम्म व्यर्थमै हुर्काएछू भनेर भन्‍नुहोला भनेर डराएँ। मैले परमेश्‍वरका वचनहरूअनुसार यी कुराहरूलाई हेरिरहेकी थिइनँ। मैले मेरा भावनाहरूको आधारमा मेरो बुबालाई रक्षा गरिरहेकी थिएँ, मण्डलीको कामलाई रक्षा गरिरहेकी थिइनँ। मैले आफूले गरेका हरेक कामकुराहरूमा परमेश्‍वरको विरोध गरिरहेकी र उहाँलाई धोका दिइरहेकी थिएँ। मलाई मेरो बुबाको सार दुष्कर्मीको सार थियो, र उहाँ फेरि मण्डलीमा फर्कनुभयो भने, उहाँले मण्डली जीवन बिथोल्नुहुनेछ र दाजुभाइ-दिदीबहिनीहरूको जीवन प्रवेशमा बाधा दिनुहुनेछ भन्‍ने थाहा थियो। के त्यसले मलाई दुष्कर्मीको सहयोगी बनाएन र? यसबारे मैले जति धेरै सोचेँ, उति नै मलाई नराम्रो लाग्यो। मेरा भावनाहरूअनुसार जिएर, मैले सही र गलत छुट्याउन जानिनँ र मानव बन्‍ने सिद्धान्तहरूलाई देख्‍न सकिनँ।

पछि मैले परमेश्‍वरका वचनहरूको एउटा खण्ड पढेँ: “परमेश्‍वरका वचनहरूले मानिसहरूलाई कुन सिद्धान्तद्वारा अरूसँग व्यवहार गर्न आग्रह गर्छन्? परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू: यो सिद्धान्त पालन गर्नुपर्छ। परमेश्‍वरले सत्यको पछि लाग्ने र उहाँको इच्छा पछ्याउन सक्नेहरूलाई प्रेम गर्नुहुन्छ; यी त्यस्ता मानिसहरू हुन् जसलाई हामीले प्रेम गर्नुपर्छ। परमेश्‍वरको इच्छा पालन गर्न नसक्नेहरू, परमेश्‍वरलाई घृणा गर्नेहरू, र परमेश्‍वरको विरुद्धमा विद्रोह गर्नेहरू—यी मानिसहरूलाई परमेश्‍वरले तिरस्कार गर्नुहुन्छ, र हामीले पनि तिनीहरूलाई तिरस्कार गर्नुपर्छ। परमेश्‍वरले मानिसलाई यस्तै गर्नू भन्नुहुन्छ। यदि तेरा आमाबाबुले परमेश्‍वरमा विश्‍वास गर्दैनन् भने, यदि तिनीहरूलाई परमेश्‍वरमा विश्‍वास गर्नु सही मार्ग हो र यसले मुक्तिको मार्गतर्फ डोर्‍याउँछ भन्‍ने राम्ररी थाहा छ, तैपनि तिनीहरू अग्रहणशील नै रहन्छन् भने, तिनीहरू सत्यताप्रति प्रतिकूल रहेका, सत्यतालाई घृणा गर्ने मानिसहरू हुन् भन्‍नेमा कुनै शङ्का हुँदैन, र तिनीहरू परमेश्‍वरको विरोध गर्ने, र परमेश्‍वरलाई घृणा गर्ने मानिसहरू हुन् भन्‍नेमा पनि कुनै शङ्का हुँदैन—र स्वाभाविक रूपमा परमेश्‍वरले पनि उनीहरूलाई घिनाउनुहुन्छ र घृणा गर्नुहुन्छ। के तँ त्यस्ता आमाबाबुलाई घिनाउन सक्छस्? उनीहरूले परमेश्‍वरको विरोध र निन्दा गर्छन्—र त्यो अवस्थामा, निश्‍चित रूपमा उनीहरू नरपिशाच र शैतान हुन्छन्। के तँ उनीहरूलाई घिनाउन र श्राप दिन सक्छस्? यी सबै वास्तविक प्रश्‍नहरू हुन्। यदि तेरा आमाबाबुले तँलाई परमेश्‍वरमा विश्‍वास गर्नबाट रोके भने, तैँले उनीहरूसित कस्तो व्यवहार गर्नुपर्छ? परमेश्‍वरले भनेअनुसार, परमेश्‍वरले प्रेम गर्नुहुने कुरालाई प्रेम गर्नूपर्छ, र परमेश्‍वरले घृणा गर्नुहुने कुरालाई घृणा गर्नूपर्छ। अनुग्रहको युगमा प्रभु येशूले भन्नुभयो, ‘मेरी आमा को हुन्? र मेरा दाजुभाइहरू को हुन्?’ ‘जसले स्वर्गमा हुनुहुने मेरो पिताको इच्छालाई पछ्याउँछन्, तिनीहरू नै मेरा दाजुभाइ, दिदीबहिनी, र आमा हुन्।’ यी वचनहरू पहिल्यै अनुग्रहको युगमै अस्तित्वमा थिए, र अहिले परमेश्‍वरका वचनहरू अझ स्पष्ट भएका छन्: ‘परमेश्‍वरले प्रेम गर्नुहुने कुरालाई प्रेम गर्नू, र परमेश्‍वरले घृणा गर्नुहुने कुरालाई घृणा गर्नू।’ यी वचनहरू स्पष्ट छन्, तर मानिसहरूले तिनका वास्तविक अर्थलाई बुझ्न सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्ना भ्रमित दृष्टिकोणहरू पहिचान गरेर मात्र साँचो रूपमा रूपान्तरित हुन सकिन्छ)। परमेश्‍वरका वचनहरूले मलाई मेरो बुबामा लागू गर्न आवश्यक रहेका सिद्धान्तहरू दिए। उहाँ मेरो बुबा त हुनुहुन्थ्यो, तर प्रकृति सारको हिसाबमा उहाँ दुष्ट हुनुहुन्थ्यो। उहाँले सत्यतालाई घृणा गर्नुहुन्थ्यो र उहाँ परमेश्‍वरको शत्रु हुनुहुन्थ्यो। उहाँले मण्डलीमा बाधा र दाजुभाइ-दिदीबहिनीहरूलाई हानि मात्र गर्न सक्‍नुहुन्थ्यो। परमेश्‍वरलाई त्यस्ता मानिसहरूदेखि घृणा र दिगमिग लाग्छ, र उहाँले दुष्कर्मीहरूलाई मुक्ति दिनुहुन्‍न। उहाँप्रतिको आफ्नो भावना र प्रेमलाई मात्रै विचार गर्दा, त्यो दाजुभाइ-दिदीबहिनीहरूप्रतिको निर्दयी व्यवहार हुनेथ्यो, यसले मण्डलीलाई हानि गर्नेथ्यो, र त्यो परमेश्‍वरको विरोध गर्ने र उहाँको शत्रु बन्‍ने काममा दुष्कर्मीको पक्षमा उभिनुसरह हुनेथ्यो।

त्यसपछि, मेरी आमा र मैले यसबारेमा कुरा गर्‍यौँ र हामी दुवैलाई यसद्वारा परमेश्‍वरले जाँचिरहनुभएको छ भन्‍ने लाग्यो, र हामी दुवैले मण्डलीका हितहरूलाई समर्थन गर्नुपर्थ्यो। यदि हामीले मेरो बुबाको समस्या ढाकछोप गरी उहँको रक्षा गरेका भए, र उहाँको दुष्ट व्यवहारलाई खुलासा नगरेका भए, हामी पनि उहाँको दुष्कर्ममा सहभागी हुन्थ्यौँ, र हामीलाई पनि परमेश्‍वरले धिक्‍कार्नुहुन्थ्यो र दण्डित गर्नुहुन्थ्यो। मेरो बुबालाई फेरि नियुक्त गरिएको त थिएन, तर जब दाजुभाइ-दिदीबहिनीहरू हामीलाई भेट्न आउँथे, तब उहाँले अझै पनि तिनीहरूलाई बिथोल्ने नकारात्मकता र मृत्युका कुराहरू फैलाउनुहुन्थ्यो। उहाँलाई फर्काएर ल्याइएको भए, उहाँको सम्पर्कमा आउने कुनै पनि समूहलाई चोट पुग्‍नेथ्यो, र उहाँको सम्पर्कमा आउने कुनै पनि मण्डली उहाँका पीडितहरूले भरिनेथ्यो! यदि मैले मेरो विवेकलाई बेवास्ता गरेर चुप लागेकी भए, त्यसले दाजुभाइ-दिदीबहिनीहरूलाई क्षति पुर्‍याउनेथ्यो, र मण्डलीको काममा भित्रभित्रै विनाश गरिरहेको हुनेथ्यो! मलाई अझै बढी डर लाग्यो र मलाई महसुस भयो कि यो महत्त्वपूर्ण क्षणमा मण्डलीका हितहरूको रक्षा गर्ने वा दुष्कर्मीको ढाकछोप गर्ने कार्यमा मैले लिने अडान सामेल हुन्छ। मण्डली अगुवाले मेरो बुबालाई चिन्दिनथिन् र बाहिरी व्यवहार हेरेर उहाँ असल व्यक्ति देखिनुहुन्छ भन्‍ने सोचिन्, र उहाँलाई मण्डलीमा फर्कने अर्को मौका दिइनुपर्ला कि भनेर विचार गर्दै थिइन्। तर हामीले उहाँलाई चिनेका थियौं, त्यसैले हामीले सत्यताको अभ्यास गर्दै इमानदार बन्‍नुपर्थ्यो, र सत्यनिष्ठापूर्वक उहाँको दुष्ट व्यवहारको बारेमा सबै कुरा अगुवालाई बताउनुपर्थ्यो। केही दिनपछि, अगुवा हाम्रो घरमा भेलाको लागि आइन्। मेरी आमा र मैले बुबाको दुष्ट बानीबेहोराको बारेमा खुलेर कुरा गर्‍यौँ, र अन्त्यमा, उहाँलाई फर्केर आउन निमन्त्रणा गरिएन। मैले यो अभ्यास गर्दा मलाई शान्ति अनुभव भयो।

सुरुमा म मेरो बुबाका बाहिरी व्यवहारको बहकाउमा परेकी थिएँ र मसँग उहाँको बारेमा कुनै समझ भएन। मैले असल व्यक्तिलाई दुष्ट व्यक्तिबाट छुट्याउन सक्दिनथेँ। मेरो बुबालाई निष्कासन गरिएको घटनामार्फत, मैले केही सत्यताहरू सिकेँ र केही समझशक्ति प्राप्त गरेँ, र मेरो बुबाको दुष्कर्मीरूपी सार स्पष्टसित देखेँ। मैले भावुकताका बन्धनहरू पार गरेँ र उहाँसँग सत्यता सिद्धान्तहरूका आधारमा व्यवहार गरेँ। त्यो मप्रतिको परमेश्‍वरको सुरक्षा र मुक्ति थियो! सर्वशक्तिमान्‌ परमेश्‍वरलाई धन्यवाद होस्!


६८. परमेश्‍वरको गवाही कसरी दिने अब मलाई थाहा भयो

छु लु, चीन

अप्रिल २०२१ मा, मैले सिस्टर चेन झेङ्छिनको साथमा सुसमाचार प्रचार गर्ने काम सुरु गरेँ। मैले पहिले पनि सुसमाचार प्रचार गर्ने काम गरेकी थिएँ र ममा केही सान्दर्भिक अनुभव थिए, त्यसैले केही समयपछि नै मैले उनले भन्दा राम्रा नतिजाहरू निकाल्न थालेँ। म प्रायजसो आफूले कसरी-कसरी सुसमाचार प्रचार गरेकी छु र कसरी-कसरी सम्‍भावित सुसमाचार ग्रहणकर्ताका प्रश्‍नहरूको उत्तर दिएकी छु भनेर एकदमै विस्तारमा कुरा गर्दै गफ हाँक्थेँ। झेङ्छिन छक्‍क पर्थिन्। एकपटक, मैले भेलाहरूमा नआउने केही दाजुभाइ-दिदीबहिनीहरूसित सङ्गति गरेँ, र त्यसपछि तिनीहरू नियमित रूपमा भेलामा आउन थाले। परमेश्‍वरले तिनीहरूलाई अगुवाइ गर्नुभएकोले र तिनीहरूको हृदय छुनुभएकोले यसो भएको हो भन्‍ने मलाई थाहा थियो, तर मैले आफ्‍नो भूमिका निर्वाह गरेकी छु भनेर आफैप्रति खुसी भइरहेकी थिएँ। सङ्गतिबाट फर्केपछि मैले झेङ्छिनको अघि धाक नलगाई बस्‍न सकिनँ, र भनेँ, “मैले परमेश्‍वरमा भरोसा गरेँ, र केही वचनहरू सङ्गति गरेपछि नै तिनीहरू फेरि भेलामा सहभागी हुन सहमत भए।” उनले जुन आदरसाथ मलाई हेर्थिन्, त्यो देख्दा मलाई झनै खुसी लाग्थ्यो। अर्कोपटक, उनी निराश भई शिर झुकाउँदै आइन् किनभने उनले जसलाई प्रचार गरिरहेकी थिइन् ती व्यक्तिका प्रश्‍नहरूको उत्तर दिन सकेकी थिइनन्। तिनलाई के भन्‍नुभयो भनेर मैले उनलाई सोधेँ, र उनले बेलीबिस्तार गरिन्। मैले मनमनै सोचेँ, “तपाईंमा पर्याप्त अनुभव आउन अझै बाँकी छ। यो जबाफ दिनै नसकिने, अप्ठ्यारो प्रश्‍न थिएन, मैले त त्यो तुरुन्तै समाधान गर्नेथेँ। मैले तपाईंलाई सबै कुरा सिकाउनुपर्ने भो, अब तपाईंलाई सुसमाचार वास्तवमा कसरी सुनाइन्छ भनेर म देखाउँला।” त्यो सोचसँगै, मैले उनलाई अझै प्रभावकारी रूपमा कसरी सङ्गति गर्ने भनेर बताएँ। मैले भनेको कुरा झेङ्छिनलाई मन पर्‍यो, र उनले आफूमा धेरै कमी रहेको बताउँदै अझै सहयोग गर्न अनुरोध गरिन्। हामीले परमेश्‍वरमा भरोसा गर्नुपर्छ भनेर मैले उनलाई भनेँ, तर मनमा भने आफू सुसमाचार प्रचार गर्नमा खप्पिस् छु भन्‍ने सोच्दै म आफैप्रति निकै प्रसन्‍न थिएँ।

एउटा भेलामा, एक अगुवाले हालै सुसमाचार प्रचार गर्दा हामीले के सिक्यौं र के अनुभव गर्‍यौँ भनेर सोधिन्। झेङ्छिनले भनिन्: “सुसमाचार प्रचार गर्दा मैले ममा कति धेरै कमी रहेछ भन्‍ने थाहा पाएँ। सम्भावित सुसमाचार ग्रहकर्ताहरूले केयौँ प्रश्‍न सोधे, र मैले उत्तर दिन सकिनँ। छु लुचाहिँ तिनीहरूका प्रश्‍नहरूको बारेमा सङ्गति गर्न र समाधान निकाल्नको लागि परमेश्‍वरका वचनहरू छिटो भेट्नुहुँदो रहेछ।” अगुवाले मलाई मुस्कुराउँदै हेरिन् र शिर हल्‍लाइन्। म अगुवालाई आफूले कति धेरै जानेकी छु र कति धेरै प्रश्‍नको सजिलै उत्तर दिन सक्छु भनेर देखाउन चाहन्थेँ, त्यसैले झेङ्छिनको ठाउँमा बोल्न थालेँ, र मैले भनेँ, “कतिपय सम्भावित सुसमाचार ग्रहणकर्ताका प्रश्‍नहरूको उत्तर दिनु साँच्‍चै गाह्रो हुन्छ।” अगुवाले सोधिन्, “कस्ता प्रश्‍नहरू?” म कति प्रतिभावान् छु भनेर देखाउनको लागि गाह्रो प्रश्‍न छान्‍नु राम्रो हुन्छ भनेर मैले कैयौँ प्रश्‍नहरूमाझबाट उपयुक्त प्रश्‍न छान्‍न थालेँ। अनि, हात हल्लाउँदै र जोसिँदै, उत्साही चालढालसाथ, मैले सम्भावित सुसमाचार ग्रहणकर्ताका प्रश्‍नहरूको वृत्तान्त सुनाएँ, अनि मैले ती प्रश्‍नहरूको समाधान गर्न कसरी सङ्गति गरेँ, र अन्त्यमा तिनीहरूलाई कसरी इमान्दारीपूर्वक विश्‍वस्त तुल्याएँ भनेर गफ लगाएँ। वास्तविकभन्दा पनि जटिल अवस्था देखाउँदै मैले बढाइचढाइ गरेँ, मानौँ अरूले यी समस्या कहिल्यै समाधान गर्न सक्दैनन् र ती समाधान गर्न सक्‍ने म मात्रै हुँ जस्तो गरेँ। मसँग केही सत्यता केही वास्तविकता छ र सुसमाचार सुनाउनेहरूमध्ये सर्वोत्कृष्ट मै हुँ भनेर अगुवाले सोचून् भन्‍ने म चाहन्थेँ। अगुवा र अरू दाजुभाइ-दिदीबहिनीहरू सबैले मेरो अनुमोदन गरे, र मैले यसमा मजा लिइरहेकी थिएँ। सुसमाचार प्रचारसम्‍बन्धी हाम्रो कामको बारेमा सोधिसकेपछि, अगुवाले हामीसँग हाम्रा हालैका समस्याहरूको सन्दर्भमा रहेर सुसमाचार प्रचार गर्ने सिद्धान्तहरूको बारेमा सङ्गति गरिन्। अगुवाले टिप्पणीहरू गर्न मात्र के लागेकी थिइन्, मैले मनमनै सोच्न थालिहालेँ: “मसँग केही सान्दर्भिक अनुभव छ त्यसकारण मैले ती बताउनैपर्छ। यदि हामी अर्को विषयमा प्रवेश गर्‍यौँ भने, मैले बोल्ने मौका गुमाउनेछु।” अनि म बीचैमा बोल्न थालेँ, “यसमा अझै धेरै कुरा छ।” त्यसपछि म विस्तारित छलफलमा हाम फालेँ, र सुसमाचार प्रचार गर्दा मैले कसरी राम्रो नतिजा निकालेँ भनेर स्पष्ट पार्नलाई आफ्ना अनुभवहरूको वृत्तान्त पेश गरेँ। सबैले सहमतिमा शिर हल्‍लाइरहेको देखेपछि, म झनै उत्साहित भएर बोलेँ। अरू दाजुभाइ-दिदीबहिनीहरूले बीचबीचमा आफ्‍नै विचारहरू पनि बताइरहेका थिए तर मैले कसैको कुरामा ध्यान दिइरहेकी थिइनँ। मलाई तिनीहरूसँग कुनै अन्तर्ज्ञान वा मूल्यवान् विचारहरू छैन भन्‍ने लाग्‍यो। मैले अरूलाई बोल्‍ने मौका पनि नदिई बस आफ्‍नै दृष्टिकोणहरू बताइरहेँ। म मेरा सबै अनुभव एकेचोटि पोख्‍न चाहन्थेँ, ताकि अगुवाले म क्षमतावान्‌ र वरदानप्राप्त छु, र म एक दुर्लभ प्रतिभा हुँ भन्‍ने सोचून्। कुरा गरिरहेको बेला, मलाई मैले धाक लगाइरहेकी छु कि जस्तो लाग्यो, त्यसैले मैले मेरो कुराको गतिलाई घटाएँ, र मेरो भ्रष्टता र गल्तीहरूका बारेमा थोरै कुरा गर्ने प्रयास गरेँ। तर मैले के पनि सोचिरहेकी थिएँ भने सबैको भलाइको लागि यी व्यावहारिक तरिकाहरूको बारेमा सङ्गति गर्नुपर्छ। यो सबै मेरो व्यावहारिक अनुभव हो, र म आफ्नै प्रदर्शन गरिएला भन्‍ने डरले सङ्गतिलाई रोक्‍न सक्दिनँ। यस्तो सोचेपछि, मैले आफ्‍नो कुरालाई जारी राखेँ। मैले आफ्नो कुरा सकेपछि, अगुवाले सहमतिमा आफ्‍नो शिर हल्‍लाइन् र अरूले मलाई आदरसाथ हेरिरहेजस्तो देखिन्थ्यो। यो गज्‍जबको अनुभूति थियो। यसरी त्यो भेलामा, मूल रूपमा भन्‍ने हो भने सबैले मेरो कुरा मात्रै सुनिरहे। त्यति मात्रै कहाँ हो र, म त भेला र सङ्गतिहरूमा आफ्नो नकारात्मक स्थिति वा सुसमाचार प्रचारमा म असफल रहेका उदाहरणहरू अरूलाई बिरलै बताउथें। यसले मेरो छवि बिगार्छ भन्‍ने लाग्थ्यो, त्यसैले म मेरा सफलताहरूको मात्रै कुरा गर्थेँ। केही भेलापछि सबैलाई म सुसमाचार प्रचार गर्न पोख्‍त छु भन्‍ने लाग्यो, र त्यस कर्तव्यमा रहेका अरू केही मानिसहरू मेरो भर पर्न थाले। तिनीहरू मलाई धारणामा अल्‍झेका मानिसहरूसँग सीधै कुरा गर्न अनुरोध गर्थे। यसले गर्दा ममा आफू झनै उच्‍च भएको सोच आयो, र म अरूको आदर पाउँदाको मिठासमा झुमिरहेँ। तर यसरी आफैप्रति अति प्रसन्‍न भइरहेको बेला, ममाथि अचानक परमेश्‍वरको ताडना र अनुशासन आइलाग्यो।

म धेरै वाधाहरूमा पर्न थालेँ र मेरो सुसमाचार प्रचारको कामबाट कुनै नतिजा निस्किरहेको थिएन। मैले मनमनै सोचेँ: “मैले भेलाहरूमा दाजुभाइ-दिदीबहिनीहरूसँग सधैँ धाक लगाउने र आफ्नो प्रदर्शन गर्ने गर्छु, तर अहिले सुसमाचार प्रचारको काममा प्रभावहीन बनेकी छु। के परमेश्‍वर मप्रति घिनाएर आफैलाई मबाट लुकाइरहनुभएको छ?” मैले मेरो स्थितिको बारेमा झेङ्छिनलाई भनेँ र उनले भनिन्, “मैले तपाईंलाई चिनेको अवधिमा, तपाईंलाई धाक लगाउने बानी लागेको देखेकी छु। भेलामा अगुवा सहभागी भएको बेला सारा समय तपाईं नै बोल्‍नुहुन्थ्यो। उनले आफ्‍नो कुरा सक्‍नुअगावै तपाईं बोल्न थालिहाल्नुहुन्थ्यो, र म त प्रश्‍नसमेत गर्न सक्दिनथेँ। तपाईंको सुसमाचार प्रचारका सबै अनुभवहरू सुन्दा, र मानिसहरूका समस्या समाधान गर्नमा तपाईं कति प्रभावकारी हुनुहुन्छ भनेर देख्दा मलाई आफू अत्यन्तै तल्लोस्तरको भएझैँ लाग्थ्यो।” बल्दाबोल्दै नी रुन थालिन्, र मलाई अत्यन्तै नमिठो अनुभूति भयो। मेरो आफ्नो प्रदर्शनले उनलाई त्यति धेरै हानि गरेको रहेछ भनेर मैले कहिल्यै पनि कल्‍पना गरेकी थिइनँ। के त्यो दुष्ट काम गरको भएन र? म आफ्‍नो बारेमा गम्‍भीर मनन गर्न परमेश्‍वरको सामुन्‍ने आएँ, र मैले परमेश्‍वरका यी वचनहरू पढेँ: “ख्रीष्टविरोधीको मार्गमा हिँड्ने सबैले आफूलाई उचाल्छन् र आफ्नै गवाही दिन्छन्, आफूलाई बढावा दिन्छन्, हरेक मोडमा आफूलाई प्रदर्शन गर्छन् र परमेश्‍वरलाई बिलकुलै वास्ता गर्दैनन्। के तिमीहरूले मैले भनिरहेका यी कुरा अनुभव गरेका छौ? धेरै मानिस निरन्तर आफ्नो गवाही दिँदै, आफूले यो र त्यो कष्ट कसरी भोग्छु, कसरी काम गर्छु, परमेश्‍वरले आफूलाई कसरी मूल्यवान् ठान्नुहुन्छ, यस्ता केही काम सुम्पनुहुन्छ र आफू कस्तो छु भन्दै कुरा गर्छन्, बोल्दा जानाजानी खास लबजहरू प्रयोग गर्छन्, र अन्त्यमा तिनीहरूलाई केही मानिसले परमेश्‍वर ठान्न नथालेसम्म केही निश्चित आनीबानीमा प्रभाव पार्छन्। यो हदमा पुग्नेहरूलाई पवित्र आत्माले धेरै पहिले नै त्यागिसक्नुभएको छ, अनि तिनीहरूलाई हटाउने र निष्कासन गर्ने नगरिए पनि, बरु सेवा गर्न दिइए पनि, तिनीहरूको भाग्य सुनिश्चित गरिएको हुन्छ, र तिनीहरूले आफ्नो दण्ड कुरिरहेका हुन्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। परमेश्‍वरका वचनहरूको प्रकाशले मलाई नराम्ररी घोच्यो र मलाई नमिठो अनुभूति भयो। मलाई के महसुस भयो भने, मेरो फाइँफुट्टीको कारणले परमेश्‍वरमा मप्रति घृणा जाग्यो, र यही कारणले गर्दा मैले धेरै वाधाहरूको सामना गरिरहेकी र परमेश्‍वरको अगुवाइको अनुभूति नपाइरहेकी थिएँ। परमेश्‍वरको स्वभाव अत्यन्तै धर्मी र पवित्र छ। मलाई अलिक डर लाग्यो। म त्यही मार्गमा लागिरहेमा, परमेश्‍वरले घृणाको साथ मलाई त्याग्‍नु र निकाल्नुहुन्छ भन्‍ने मलाई थाहा थियो। मैले यो समस्यालाई समाधान गर्न सत्यताको खोजी गर्नुपर्थ्यो।

त्यसपछि, मैले आफैलाई उचाल्ने र आफ्नै प्रदर्शन गर्ने व्यक्तिहरूको खुलासा गर्ने परमेश्‍वरका वचनहरूको एउटा खण्ड फेला पारेँ। परमेश्‍वर भन्‍नुहुन्छ: “आफूलाई उच्च पार्ने र आफूबारे गवाही दिने, आफ्नो सान देखाउने, मानिसहरूले आफूलाई उच्‍च ठानून् र आराधना गरून् भन्‍ने प्रयासगर्ने—भ्रष्ट मानवजाति यी कुराहरू गर्न सक्षम छ। जब मानिसहरू आफ्नो शैतानी प्रकृतिले शासित हुन्छन् तिनीहरूले यसरी स्वतः प्रतिक्रिया दिन्छन्, र यो सबै भ्रष्ट मानवजातिको निम्ति सामान्य हो। मानिसहरूले सामान्यतया कसरी आफ्नै बढाइ गर्छन् र आफूबारे गवाही दिन्छन्? तिनीहरूले मानिसलाई आफूलाई उच्च ठान्न र आफ्नो आराधना गर्न लगाउने उद्देश्य कसरी प्राप्त गर्छन्? तिनीहरूले कति धेरै काम गरेका छन्, तिनीहरूले कति कष्ट भोगेका छन्, तिनीहरूले आफैँलाई कति समर्पित गरेका छन्, र तिनीहरूले कति धेरै मूल्य चुकाएका छन् भनेर तिनीहरूले गवाही दिन्छन्। तिनीहरू आफ्ना पुँजीबारे कुरा गरेर आफूलाई उच्च पार्छन्, जसले तिनीहरूलाई मानिसहरूका मनमा अझ उच्च, बलियो र अधिक सुरक्षित स्थान दिन्छ, ताकि अझ धेरै मानिसहरूले तिनीहरूलाई कदर गरून्, उच्च ठानून्, प्रशंसा गरून्, साथै आराधना गरून् र आदरभावले हेरून् र अनुसरणसमेत गरून्। यो लक्ष्य प्राप्त गर्न मानिसहरूले हेर्दाखेरि परमेश्‍वरको गवाही दिएजस्तो देखिने तर आधारभूत रूपमा आफैँलाई उच्‍च पार्ने र आफैबारे गवाही दिने धेरै कुराहरू गर्छन्। के यसरी व्यवहार गर्नु उचित हो त? तिनीहरू चेतनाको दायराबाहिर छन् र तिनीहरूमा शरम छैन, अर्थात्, तिनीहरू तिनीहरूले परमेश्‍वरका निम्ति के गरेका छन् र उहाँको निम्ति कति कष्ट भोगेका छन् भन्‍ने कुराको कुनै शरमविना गवाही दिन्छन्। तिनीहरूले आफूमा भएका वरदान, प्रतिभाहरू, अनुभव, विशेष सीपहरू, संसारसँग व्यवहार गर्ने तिनीहरूका चतुर तौरतरिकाहरू, मानिसहरूसँग खेल्नको निम्ति तिनीहरूले प्रयोग गर्ने माध्यमहरू, आदि इत्यादिको तडकभडक पनि देखाउँछन्। आफूबारे बढाइ गर्ने र गवाही दिने तिनीहरूको तरिका भनेको तडकभडक देखाउनु र अरूलाई होच्याउनु हो। मानिसहरूले जहिले पनि तिनीहरूको विलक्षण प्रतिभा मात्र देखून् भनेर तिनीहरूले आफ्ना कमजोरी, कमीहरू र अपर्याप्तताहरू लुकाउँदै भेष बदल्छन् र आफूलाई प्रस्तुत गर्छन्। तिनीहरूले नकारात्मक अनुभव गरेको कुरा अरू मानिसहरूलाई बताउने हिम्मत पनि गर्दैनन्; तिनीहरूसँग खुल्‍ने र संगति गर्ने हिम्मतको अभाव हुन्छ र तिनीहरूले गल्ती गर्दा त्यसलाई लुकाउने र छोप्‍ने अधिकतम प्रयास गर्छन्। तिनीहरूले आफ्नो कर्तव्य निभाउने दौरानमा मण्डलीको काममा पुर्‍याएको हानिलाई कहिले पनि उल्लेख गर्दैनन्। तर तिनीहरूले गरेको सानो योगदान वा प्राप्त गरेको केही साना सफलताहरू देखाउन छिटा हुन्छन्। तिनीहरू कति सक्षम छन्, तिनीहरूको क्षमता कति उच्च छ, तिनीहरू कति असाधरण छन् र तिनीहरू सामान्य मानिसहरूभन्दा कति असल छन् भन्‍ने कुरा सारा संसारलाई थाहा दिन कुनै प्रतीक्षा गर्दैनन्। के यो तिनीहरू आफैबारे बढाइ गर्ने र गवाही दिने तरिका होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु चार: तिनीहरू आफूलाई उच्च पार्छन् र आफ्नै गवाही दिन्छन्)। के परमेश्‍वरले व्याख्या गर्नुभएको जस्तै मैले धाक लगाएर आफूलाई उचालेकी थिइनँ र? मैले आफ्नो कर्तव्य पालनमा, परमेश्‍वरको गवाही दिनु र उहाँलाई उचाल्नुको सट्टा, अरूको आदर पाउन आफ्नै प्रदर्शन गरिरहेकी थिएँ। म बाठी र बोल्न सिपालु छु भन्‍ने सोच्दै मैले सुसमाचार प्रचारको मेरो अनुभवलाई व्यक्तिगत पूँजीको रूपमा प्रयोग गरिरहेकी थिएँ। मैले हर अवसरमा आफ्‍नो प्रदर्शन गरेँ, र आफूलाई आकर्षणको केन्द्रबिन्दु बनाएँ। मैले सुसमाचार प्रचारमा केही सफलता प्राप्त गर्दा, मैले झेङ्छिनको अघि सत्यता सङ्गति गर्ने र समस्या समाधान गर्ने मेरो क्षमताको धाक लगाएँ, र उनले केही असफलताको सामना गरेको देख्दा, मैले मेरा सबै अनुभवहरूको बारेमा बताएँ। मैले उनलाई सहयोग गर्ने बहाना गरेँ, तर वास्तवमा धाक लगाइरहेकी र आफ्नो क्षमता प्रदर्शन गरिरहेकी थिएँ। उनले मलाई उनीभन्दा उत्तम ठानून् भन्‍ने मेरो चाहना थियो, फलस्वरूप उनले आफैलाई मभन्दा तल्लो स्तरकी ठानिन् र नकरात्मकतामा खसिन्। हाम्रो भेलामा अगुवा आउँदा, म भेलाको अवधिभरि सबैको ध्यान खिच्दै बोलिरहेँ र आफ्नै प्रदर्शन गरिरहेँ, आफ्नो क्षमता सबैसामु प्रदर्शन गर्न आफूले समाधान गरेका समस्याहरू कति कठिन थिए भनी बडाइचढाइ गरिरहेँ। मैले मानिसहरूलाई बीचैमा रोकेँ, र भेलालाई आफ्नै व्यक्तिगत प्रवचन सत्र बनाएँ, र मेरा उपलब्धिहरूलाई महत्त्वपूर्ण रूपमा दर्साउन र अरूको आदर जित्‍नको लागि मैले सुसमाचार प्रचारमा कसरी राम्रा नतिजा निकालेकी थिएँ भनेर विस्तारमा बोलेको बोले गरिरहेँ। म साँच्‍चै घृणित र निर्लज्‍ज थिएछु। मैले भेलामा सधैँ अरूको कुरा बीचमै काटेर बोल्‍ने र आफ्‍नो प्रदर्शन गर्ने गरेँ, र यसले गर्दा मेरा दाजुभाइ-दिदीबहिनीहरू सत्यताको खोजी र सङ्गति गर्नबाट वञ्‍चित भए। फलस्वरूप, तिनीहरूका मामिला र कठिनाइहरू तुरुन्तै समाधान भएनन्। मैले त्यो भेलालाई पूर्ण रूपमा बिथोलेकी थिएँ। यति मात्र कहाँ हो र, मेरो ध्यान आफ्नो प्रदर्शन गर्नमा मात्र जान्थ्यो, त्यसेले मैले परमेश्‍वरका वचनहरू मनन गर्न र अरू मानिसहरूका अनुभव र ज्ञान सुन्‍नमा कुनै जोड लगाइनँ। यसले गर्दा, मैले पनि भेलाबाट केही कुरा सिकिनँ। मेरा गल्ती र असफलताहरू प्रशस्‍त छन् भन्‍ने मलाई थाहा थियो, तर अरूमा भएको मेरो छविलाई नष्ट गर्छु कि भन्‍ने डरको कारण मैले ती कमीकमजोरी र असफलताहरू ढाकछोप गरेँ, र मेरा सफलताहरूका बारेमा मात्रै कुरा गरेँ। यसले गर्दा, केही दाजुभाइ-दिदीबहिनीहरूले मलाई आदर र भरोसा गर्न थाले। मैले तिनीहरूलाई मेरै सामु ल्याइरहेकी थिएँ, र मलाई यसप्रति डर नलागेको मात्र होइन, म त यसैमा मस्त भएकी थिएँ। मेरो व्यवहारको बारेमा मनन गर्दा, मैले मेरो कर्तव्य राम्रोसित गर्ने र परमेश्‍वरलाई सन्तुष्ट तुल्याउने प्रयास गरेनछु, केवल मानिसहरूलाई छल्ने र फन्दामा पार्ने काम मात्र गरेछु भन्‍ने महसुस भयो।

पछि, मैले परमेश्‍वरका वचनहरूको यो खण्ड पढेँ, र यी वचनहरूले मलाई मेरो प्रकृति र सार बुझ्‍न सहयोग गरे। परमेश्‍वरका वचनहरूले भन्छ: “केही मानिसहरूले विशेष गरी पावललाई आदर्श मान्छन्। तिनीहरू बाहिर गएर भाषण दिन र काम गर्न मन पराउँछन्, भेलाहरूमा उपस्थित हुन र प्रवचन दिन मन पराउँछन्, अनि तिनीहरू मानिसहरूले तिनीहरूलाई सुनेको, पुजेको, र तिनीहरूको वरिपरि घुमेको मन पराउँछन्। तिनीहरू अन्य व्यक्तिहरूको हृदयमा आफ्नो स्थान बनाउन चाहन्छन् र तिनीहरूले प्रस्तुत गरेको प्रतिरूपलाई अन्य व्यक्तिहरूले भाउ दिएमा तिनीहरू त्यसको सराहना गर्छन्। अब यी व्यवहारहरूबाट तिनीहरूको प्रकृति चिरफार गरौँ। तिनीहरूको प्रकृति के हो? यदि तिनीहरूले साँच्चै यसरी नै व्यवहार गर्छन् भने, तिनीहरू अहङ्कारी र अभिमानी छन् भनी देखाउन यही काफी हुन्छ। तिनीहरूले परमेश्‍वरको आराधना गर्दै गर्दैनन्; तिनीहरूले अझ उच्च हैसियत खोज्छन् र अन्य व्यक्तिहरू उपर अधिकार जमाउन, तिनीहरूलाई स्वामित्वमा लिन र तिनीहरूको हृदयमा आफ्नो स्थान बनाउन चाहन्छन्। यो शैतानको चिरपरिचित प्रतिरूप हो। तिनीहरूको प्रकृतिको सहजै देख्न सकिने पक्षहरू भनेका अहङ्कार र अभिमान, परमेश्‍वरको आराधना गर्न अनिच्छुक हुनु, र अन्य व्यक्तिहरूले आफ्नो आराधना गरून् भन्‍ने चाहना गर्नु जस्ता कार्य हुन्। त्यस्ता व्यवहारहरूले तिनीहरूको प्रकृतिको बारेमा एकदमै स्पष्ट दृष्टिकोण प्रदान गर्न सक्छन्” (वचन, खण्ड ३। आखिरी दिनहरूका ख्रीष्टका वार्तालापहरू। मानिसको प्रकृति कसरी चिन्ने)। यसले मलाई के महसुस गरायो भने निरन्तर धाक लगाउनु भनेको अहङ्कारी प्रकृतिको नियन्त्रणमा हुनुको परिणाम हो। सानै हुँदादेखि मलाई अरूको प्रशंसा र समर्थन पाउन मन पर्थ्यो, प्रतिष्ठा र आनन्दको बेग्लै अनुभूति हुन्थ्यो, त्यसैले मैले जीवनमा सधैँ त्यही कुरा नै खोजरहेन्थेँ। विश्‍वास अँगालिसकेपछि पनि मैले मौका पाउँदा धाक लगाउँदै र आफ्‍नो प्रदर्शन गर्दै सधैँ त्यसै गर्थेँ। म यसैमा मस्त थिएँ, र कसैले आदरको साथ हेर्दा म अत्यन्तै खुशी हुन्थेँ। सुसमाचार प्रचार गर्नु मेरो जिम्‍मेवारी, मेरो कर्तव्य थियो, र सबै सफलता परमेश्‍वरको अगुवाइको कारण प्राप्त भएका थिए। तर म मेरो अहङ्कारी प्रकृतिद्वारा नियन्त्रित थिएँ, र म वरदान अनुभव, र सुसमाचार प्रचामा आफूले निकालेका थोरबहुत नतिजाहरूलाई व्यक्तिगत पूँजीको रूपमा प्रयोग गर्थेँ। मलाई आफू एक अपरिहार्य प्रतिभा हुँ भन्‍ने लाग्थ्यो, र अरूलाई गन्दै गन्दिनथेँ। म दाजुभाइ-दिदीबहिनीहरूको अघि धाक लगाउने हरेक मौकाको फाइदा उठाउँदै सुसमाचार प्रचारमा म कति सफल छु भनेर कुरा गर्थेँ, तर मेरा कमीकमजोरी वा असफलताहरू कहिल्यै खुलाउँदिनथेँ। परिणामस्वरूप, दाजुभाइ-दिदीबहिनीहरू परमेश्‍वरतर्फ नजर उठाएर हेर्ने र उहाँमा भर पर्ने गर्नुको सट्टा ममा भर पर्न थाले। मानिसहरूको हृदयमा परमेश्‍वरले पवित्र स्थान प्राप्त गर्नुपर्छ, तर मैले त अरूलाई मेरो सामु ल्याइरहेकी थिएँ, त्यसकारण तिनीहरूको हृदयमा मेरो मात्रै स्थान थियो। के मैले परमेश्‍वरको विरोध गरिरहेकी थिइनँ र? मलाई अनुग्रहको युगका पावलको याद आयो, जो अत्यन्तै अहङ्कारी थिए। तिनले आफ्‍ना पत्रहरूमा कहिल्यै पनि प्रभु येशू ख्रीष्टलाई उचाल्ने वा गवाही दिने काम गरेनन्, प्रभु येशूको कामले मानवजातिको लागि के गरेको थियो भन्‍नेबारेमा तिनले गवाही दिएनन्। तिनले आफ्‍ना वरदान र क्षमताको बारेमा मात्रै फाइँफुट्टी लगाए, र अरूलाई फन्दामा पारी तिनको आदर र अनुसरण गर्ने तुल्याए। तिनले आफू अरू प्रेरितभन्दा सानो छुइनँ भनी गवाही दिए, र अन्त्यमा आफूले ख्रीष्‍टको रूपमा जिएँ भनेर भने, जसले परमेश्‍वरको स्वभावलाई गम्‍भीर रूपमा चिढ्यायो। पावलले निरन्तर आफ्नो बढाइ गरेर अरू मानिसहरूलाई तिनको प्रशंसा गर्न लगाए, यहाँसम्‍म कि २,००० वर्षदेखि विश्‍वासीहरूले तिनका वचनहरूलाई परमेश्‍वरका वचनहरूको रूपमा, तिनीहरूको विश्‍वासको आधारको रूपमा, र अभ्यास गर्नुपर्ने सिद्धान्तहरूका रूपमा लिँदै आएका छन्। तिनीहरूका लागि तिनका वचनहरू परमेश्‍वरका वचनहरूभन्दा उत्तम छन्, र परमेश्‍वर नाममात्रको परमेश्‍वर हुन्। अन्त्यमा, पावल एक प्रमुख ख्रीष्टविरोधी बनेँ र परमेश्‍वरद्वारा दण्डित भए। के म पनि पावलजस्तै थिइनँ र? मैले मेरो कर्तव्यमा परमेश्‍वरलाई उचालिरहेकी वा गावही दिइरहेकी थिइनँ, केवल आफ्‍नो प्रदर्शन गरिरहेकी र मानिसहरूको हृदयलाई फन्दामा पारिरहेकी थिएँ। त्यो कसरी मैले कर्तव्य पूरा गरेको भयो र? मैले त आफ्‍नै उद्यम चलाइरहेकी। त्यो बेला मेरा कार्यहरूप्रति मलाई एकदमै डर लाग्यो र यसरी नै अघि बढिरहनु साँच्‍चै नै खतरनाक हुन्छ भन्‍ने महसुस गरेँ। मैले परमेश्‍वरको अघि आएर प्रार्थना गरेँ, “हे परमेश्‍वर, म मेरो भ्रष्ट स्वभावमा रही तपाईंको विरुद्धमा जिउन चाहन्‍नँ। यदि मैले फेरि आफ्नो प्रदर्शन गरेँ भने मलाई अनुशासनमा राख्‍नुहोस्, र ताडना दिनुहोस्। हे परमेश्‍वर, मलाई आफ्‍नो बारेमा अझै गहन बुझाइ प्राप्त गर्न अगुवाइ गर्नुहोस्।” पछि मैले परमेश्‍वरका वचनहरूको एउटा खण्ड फेला पारेँ, जसमा परमेश्‍वरले मानवाजतिको न्याय र खुलासा गर्नुहुन्छ: “तैँले सबै कुरा बुझ्छस् भन्‍ने नसोच्। म तँलाई भन्छु, तैँले देखेको र अनुभव गरेको सबै कुरा पनि तैँले मेरो व्यवस्थापन योजनाको हजार भागको एक भाग बुझ्‍नलाई पर्याप्त छैन। अनि, तँ किन त्यति अहङ्कारी हुन्छस्? तँसँग भएको थोरै प्रतिभा र अलिकति ज्ञान येशूले आफ्‍नो कामको लागि एक सेकण्ड प्रयोग गर्न पनि पर्याप्त छैन! तँसँग वास्तवमा कति अनुभव छ? तैँले देखेका र तैँले आफ्‍नो जीवनभरि सुनेका अनि तैँले कल्‍पना गरेका सबै कुराहरू मैले एक पलमा गर्ने कामभन्दा पनि थोरै छन्! तैँले कुरा नकोट्याएको र गल्ती नखोतलेकै जाती हुन्छ। तँ आफूले चाहेजति अहङ्कारी बन्‍न सक्छस्, तर तँ एक सृष्टि गरिएको प्राणीबाहेक केही पनि होइनस्, तँ कमिला बराबरको पनि छैनस्! तेरो पेटभित्र जति छ त्यो सबै कमिलाको पेटमा भएको भन्दा पनि थोरै छ! तैँले केही अनुभव र वरिष्ठता प्राप्त गरेको छस् भन्दैमा, यसले तँलाई ठूलो पल्टिने र ठूलाठूला गफ चुट्ने अधिकार दिन्छ भनेर नसोच्। के तेरा अनुभव र तेरो वरिष्ठता मैले उच्‍चारण गरेका शब्‍दहरूको उपज होइनन् र? के तँ ती तेरो आफ्नै परिश्रम र मेहनतको बलमा आएका हुन् भन्‍ने विश्‍वास गर्छस्? आज, म देह बनेको छु भन्‍ने तैँले बुझेको छस्, र यसबारेमा मात्रै तँमा अधिक अवधारणाहरू छन्, र त्यसमा धारणाहरूको कुनै अन्त्य छैन। यदि मेरो देहधारण नभएको भए, तँसँग असाधारण प्रतिभाहरू नै भएको भए पनि, तँसँग त्यति धेरै अवधारणाहरू हुने थिएनन्; अनि के यीबाट नै तेरा धारणाहरू पैदा हुँदैनन् र?” (वचन, खण्ड १। परमेश्‍वरको देखापराइ र काम। दुई देहधारणहरूले देहधारणको महत्त्व पूरा गर्छन्)। मसँग कुनै सत्यता वास्तविकता थिएन, र म शब्द र धर्मसिद्धान्तहरू भट्याउन सक्थेँ। मैले केही अनुभव बटुलेपछि, र थोरै काम गरेपछि, अरू सबैलाई, र परमेश्‍वरलाई समेत बेवास्ता गरेँ। मैले परमेश्‍वरको महिमा चोरिरहेकी थिएँ, म अत्यन्तै अहङ्कारी थिएँ, र ममा तर्कसङ्गतपन थोपै थिएन। सुसमाचार प्रचार गर्दा, यसद्वारा परमेश्‍वरले आफ्‍नै काम अघि बढाइरहनुभएको छ भन्‍ने मलाई स्पष्टै थाहा थियो। कहिलेकहीँ कसैले मलाई उत्तर दिन नआउने प्रश्‍न गर्थे, त्यसकारण म प्रार्थना गर्थेँ, र उहाँमा भर पर्थेँ। त्यसपछि पवित्र आत्‍माको अन्तर्दृष्टिमार्फत म उत्तर जान्दथेँ र समस्या कसरी समाधान गर्ने भनी मलाई थाहा हुन्थ्यो। कहिलेकहीँ मैले त्यति धेरै बताउँदिनथेँ, केवल परमेश्‍वरका वचनहरूको एउटा खण्ड पढिदिन्थेँ, त मानिसहरूको मन छुन्थ्यो, तिनीहरू तुरुन्तै परमेश्‍वरको आवाज चिन्थे र उहाँको आखिरी दिनहरूको कामको खोजी र स्वीकार गर्न तयार हुन्थे। यो सबै परमेश्‍वरको वचनको अगुवाइले हासिल भएको थियो, उहाँले मानिसहरूको हृदय छोइरहनुभएको थियो। एकपटक, मैले मण्डलीकी एक सिस्टरको दाइलाई सुसमाचार सुनाएँ। तिनलाई पहिले पनि धेरैले सुसमाचार सुनाइसकेका थिए, तर तिनी आफ्‍ना धारणाहरूको बन्धनमा भएकोले तिनले यसबारेमा खोजी र अनुसान्धान गर्न इच्छुक थिएनन्। मलाई त्यति आत्मविश्‍वास भएन, र मैले अघिल्‍लो अनुभवको आधारमा अलिअलि तयारी मात्रै गरेँ। मैले पहिले नै विचार गरेको कुरा तिनलाई बताउँदा, तिनले कुनै सकारात्मक प्रतिक्रिया देखाएनन्, बरु आफूसँग रहेका केही धारणाहरू निकाले। कसरी सङ्गति गर्ने मलाई थाहा थिएन, त्यसैले मैले प्रार्थना गरेँ र तिनको मन छुन र तिनलाई अन्तर्दृष्टि दिन परमेश्‍वरलाई अनुरोध गरेँ। अनि, मैले तिनलाई केवल एउटा गवाही भिडियो देखाएँ र त्यति धेरै कुरा गरिनँ, तर भिडियोभित्रको सङ्गतिले साँच्‍चै तिनको मन छोयो र तिनले परमेश्‍वरको नयाँ कामको बारेमा खोजी-निधो गर्ने इच्‍छा गरे। म छक्‍क परेँ। ३० मिनेटको अवधिमा नै तिनी पूर्ण रूपमा परिवर्तन भएका थिए। मैले राम्ररी सङ्गति गरेको कारणले भन्दा पनि परमेश्‍वरले तिनको हृदय छुनुभएकोले यसो भएको थियो भन्‍ने मलाई थाहा थियो। मेरो कर्तव्यमा मेरो मनसाय गलत हुँदा, मैले जति नै बोले पनि, कसैले सुसमाचार स्वीकार गर्न चाहँदैनथेँ। मेरो यो अनुभवले मलाई के देखायो भने, मेरो कर्तव्यमा परमेश्‍वरका वचनहरू र पवित्र आत्माको कामले निर्णायक भूमिका खेलेका थिए, मेरो प्रतिभा र क्षमता निर्णायक तत्व थिएनन्। परमेश्‍वरको भेडाले उहाँको आवाज सुन्छ। परमेश्‍वरले पूर्वछनौट गर्नुभएका मानिसहरूले उहाँका वचनहरूमा उहाँको आवाज चिन्छन् र साँचो मार्गको अनुसन्धान गर्न चाहन्छन्। यदि कुनै व्यक्ति परमेश्‍वरले चुन्‍नुभएको व्यक्ति होइन भने, जति नै सङ्गति गरे पनि त्यसले काम गर्नेछैन। कुनै वरदान वा राम्रो क्षमता नभए पनि, यदि कसैको हृदय ठीक ठाउँमा छ, र ऊ साँच्‍चै नै परमेश्‍वरमा भर पर्छ भने, उसले उहाँको अगुवाइ प्राप्त गर्छ, र ऊ आफ्नो कर्तव्यमा सधैँ सफल हुनेछ। तर म यो तथ्यप्रति पूर्ण अनजान थिएँ, पवित्र आत्माको कामप्रति मसित थोरै कदर पनि थिएन, र ममा परमेश्‍वरको भय मान्‍ने हृदय थिँदै थिएन। थोरैभन्दा थोरै उपलब्धिको लागि पनि मैले आफूलाई सबै महिमा दिएँ, र त्यसलाई घमण्ड गर्ने बहानाको रूपमा प्रयोग गरेँ। म साँच्‍चै नै निर्लज्‍ज थिएँ। मैले जसरी आफ्नो प्रदर्शन गरेँ त्यसलाई फर्केर हेर्दा, मलाई अत्यन्तै नराम्रो अनुभुति र लाज भयो। म साँच्‍चै नै अन्धाधुन्ध नौटङ्की गर्ने र अलिकति पनि आत्मसचेतना नभईकनै सबैमाझ आफ्नो निकृष्ट स्थिति प्रकट गर्ने जोकर थिएँ। यदि मैले सुसमाचार सुनाउने क्रममा वाधाअड्चन नआएको भए र ती सिस्टरबाट मेरो निराकरण र काटछाँट नभएको भए, म कुनै पनि आत्मज्ञानविनाको भावशून्य व्यक्ति रहिरहन्थेँ। यो कुरा महसुस गरेपछि, मैले परमेश्‍वरसित प्रार्थना गरेँ, र पश्‍चात्ताप गर्ने र आफैलाई उचाल्‍न र धाक लगाउन छोड्ने इच्‍छा व्यक्त गरेँ।

पछि, मैले परमेश्‍वरलाई उचाल्‍न र उहाँको गवाही दिनको लागि कसरी अभ्यास गर्नुपर्छ भनेर सचेत भई खोजी गरेँ। मैले परमेश्‍वरका वचनहरूको एउटा खण्ड पढेँ, र यसले यसो भन्छ: “परमेश्‍वरको बारेमा गवाही दिँदा, तैँले मुख्य रूपमा परमेश्‍वरले कसरी मानिसहरूलाई न्याय गर्नुहुन्छ र सजाय दिनुहुन्छ, र मानिसहरूलाई शोधन गर्न र तिनीहरूका स्वभावहरू परिवर्तन गर्न उहाँले के-कस्ता परीक्षाहरू प्रयोग गर्नुहुन्छ भन्‍नेबारेमा नै कुरा गर्नुपर्छ। तिमीहरूले तिमीहरूका अनुभवमा कति धेरै भ्रष्टता प्रकट गरिएको छ, तिमीहरूले कति धेरै कष्ट सहेका छौ, परमेश्‍वरको प्रतिरोध गर्न तिमीहरूले कति धेरै कुराहरू गरेका छौ र अन्त्यमा तिमीहरू परमेश्‍वरद्वारा कसरी जितियौ भन्‍ने कुराहरू पनि गर्नुपर्छ। तिमीहरूसँग परमेश्‍वरको कामको कतिसम्म वास्तविक ज्ञान छ, र तिमीहरूले कसरी परमेश्‍वरका लागि साक्षी दिनुपर्दछ र उहाँको प्रेमको ऋण तिर्नुपर्छ भन्‍ने बारेमा कुरा गर्नुपर्छ। तिमीहरूले यस प्रकारको भाषामा ठोसता प्रदान गर्नुपर्छ, साथै यसलाई सरल तरिकाले प्रस्तुत गर्नुपर्छ। खोक्रा सिद्धान्तहरूको बारेमा कुरा नगर। धेरै व्यावहारिक भएर बोल; हृदयबाट बोल। तिमीहरूले विभिन्‍न कुराहरूको अनुभव गर्नुपर्ने यसरी नै हो। आडम्बर देखाउन आफैलाई गम्भीर देखिने, खोक्रा सिद्धान्तहरूले सुसज्जित नपार; त्यसो गर्दा तिमीहरू अत्यन्त अहङ्कारी र मूर्ख देखिन्छौ। तिमीहरूले आफ्नो असली अनुभवबाट वास्तविक कुराहरूका बारेमा बताउनुपर्छ, र अझ बढी हृदयबाट बोल्नुपर्छ; यो अरूका लागि अत्यन्तै फाइदाजनक हुन्छ, र तिनीहरूका लागि निकै उपयुक्त देखिन्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूले मलाई परमेश्‍वरलाई उचाल्ने र उहाँको गवाही दिने तरिका भनेको उहाँको काम र उहाँको स्वभावको गवाही दिनु, आफ्‍नो भ्रष्टता र विद्रोहीपनको बारेमा र हामीले उहाँका वचनहरूको न्याय र सजायबाट कसरी आफ्‍नो बारेमा सिक्यौँ भनेर कुरा गर्नु हो। त्यसपछि अरूले परमेश्‍वरको धर्मी स्वभावका साथैँ उहाँले हामीलाई प्रदान गर्नुहुने उहाँको प्रेम र मुक्ति देख्‍न सक्छन्। तर मैले सुसमाचार प्रचार गर्दा पाएका सफलताहरूका बारेमा मात्रै कुरा गर्दै आएकी थिएँ, मैले देखाएको भ्रष्टता वा मैले कसरी परमेश्‍वरको विरोध र उहाँविरुद्ध विद्रोह गरेँ सोबारेमा बिरलै कुरा गर्थेँ। परिणामस्वरूप, मानिसहरू मलाई आदर गर्न र ममा भर पर्न थाले। मैले आफ्‍नो साँचो रूप प्रकट गर्न जरुरी थियो, र मैले कसरी आफूलाई उचाल्दै र आफ्‍नो प्रदर्शन गर्दै आइरहेकी थिएँ र कसरी परमेश्‍वरले मलाई आफ्नै बारेमा जान्‍ने भनी मार्गदर्शन गर्न मलाई ताडना दिनुभयो र अनुशासनमा राख्‍नुभयो भनेर खुलासा गर्नुपर्थ्यो। मैले सुसमाचार प्रचार गर्दा मैले भोगेका समस्या र मेरा कमीकमजोरीहरूलाई पनि उदाङ्गो पार्नुपर्थ्यो र पवित्र आत्माले मलाई कसरी अगुवाइ गर्नुभयो त्यो बताउनुपर्थ्यो। मैले त्यो सबै सङ्गति गर्नुपर्थ्यो, ताकि अरूले मेरो वास्तविकता देख्‍न सकून् र परमेश्‍वरले कसरी काम गर्नुहुन्छ त्यो पनि देख्‍न सकून्। त्यसपछि तिनीहरूसँग भर पर्नको लागि र आफ्नो कर्तव्यमा परमेश्‍वरतर्फ हेरी र उहाँको अगुवाइ प्राप्त गर्नको लागि विश्‍वास हुनेथ्यो। जब मैले त्यसरी आफ्‍नो मन खोलेँ, सबैले आफ्नो हृदय साँच्‍चै परमेश्‍वर हुनुहुन्‍न रहेछ भन्‍ने थाहा पाए। अनि, तिनीहरू परिवर्तन हुन, र आफ्‍नो कर्तव्यमा परमेश्‍वरमा भर पर्न चाहे।

त्यसपछि मैले परमेश्‍वरका वचनहरूमा यो कुरा पढेँ: “परमेश्‍वर सृष्टिकर्ता हुनुहुन्छ, अनि उहाँको पहिचान र हैसियत सर्वोच्च छ। परमेश्‍वरसँग अख्तियार, बुद्धि, र शक्ति छ, अनि उहाँसँग आफ्नै स्वभाव र आफ्नो सम्पत्ति र अस्तित्व छ। के कसैलाई परमेश्‍वरले मानवजाति र सारा सृष्टिका बीचमा कति वर्षदेखि काम गरिरहनुभएको छ भन्ने थाहा छ? परमेश्‍वरले काम गर्नुभएको र सारा मानवजातिलाई व्यवस्थापन गर्नुभएको ठ्याक्कै कति वर्ष भयो भन्‍ने कुरा अज्ञात छ; कसैले पनि ठ्याक्कै सङ्ख्या दिन सक्दैन, र परमेश्‍वर यी कुराहरूबारे मानवजातिलाई बताउनुहुन्‍न। तैपनि, यदि शैतानले यस्तो काम गर्यो भने, के यसले यसको बारेमा बताउनेथिएन र? अवश्य नै बताउनेथियो। यसले अझै धेरै मानिसहरूलाई बहकाउन र अझै धेरै मानिसहरूलाई यसको योगदानको बारेमा सचेत गराउनका लागि आफ्‍नो प्रदर्शन गर्न चाहन्छ। परमेश्‍वरले किन यी कुराहरूका बारेमा बताउनुहुन्‍न? परमेश्‍वरको सारको एउटा नम्र र गुप्त पक्ष छ। नम्र र गुप्त हुनुको विपरीत के हो? यो अहङ्कारी हुनु र आफूलाई देखाउनु हो। … परमेश्‍वरले मानिसहरूलाई उहाँको गवाही दिनुपर्छ भनेर माग गर्नुहुन्छ, तर के उहाँले आफ्नो गवाही दिनुभएको छ? (छैन।) अर्कोतर्फ, शैतानलाई यसले गरेको सानो कुराको बारेमा समेत मानिसहरूले थाहा पाउनेछैनन् भन्‍ने डर लाग्छ। ख्रीष्ट-विरोधीहरू पनि त्यस्तै हुन्छन्: तिनीहरूले गर्ने हरेक सानो कामको बारेमा सबैका अगाडि घमण्ड गर्छन्। तिनीहरूको कुरा सुनेपछि, तिनीहरूले परमेश्‍वरको गवाही दिइरहेका छन् जस्तो लाग्छ—तर यदि तैँले ध्यान दिएर सुनिस् भने तिनीहरूले परमेश्‍वरको गवाही दिइरहेका छैनन्, तर तिनीहरूले धाक लगाइरहेका छन्, आफूलाई निर्माण गरिरहेका छन् भन्‍ने कुरा पत्ता लगाउनेछस्। तिनीहरूले भनेको कुराको पछाडि रहेको अभिप्राय र सार भनेको परमेश्‍वरसँग उहाँका चुनिएका मानिसहरू, र हैसियतका लागि प्रतिस्पर्धा गर्नु हो। परमेश्‍वर नम्र र गुप्त हुनुहुन्छ, र शैतानले आफ्‍नो धाक देखाउँछ। के भिन्‍नता छ? आफ्‍नो प्रदर्शन गर्नु र नम्रता र गुप्तता: सकारात्मक कुराहरू के-के हुन्? (नम्रता र गुप्तता।) के शैतानलाई नम्र भनेर व्याख्या गर्न सकिन्छ? (सकिँदैन।) किन? यसको दुष्ट प्रकृति सारको आधारमा हेर्दा, यो केही न कामको फोहोर हो भन्‍ने देखिन्छ; शैतानले आफ्‍नो धाक नलगाउनु त असामान्य हुन्छ। शैतानलाई कसरी ‘नम्र’ भनेर भन्‍न सकिन्छ? ‘नम्रता’ त परमेश्‍वरको बारेमा मात्रै भन्‍न सकिन्छ। परमेश्‍वरको पहिचान, सार, र स्वभाव उच्च र आदरणीय छन्, तर उहाँले कहिल्यै पनि धाक लगाउनुहुन्न। परमेश्‍वर नम्र र गुप्त हुनुहुन्छ, त्यसकारण मानिसहरूले उहाँले के गर्नुभएको छ भन्‍ने देख्दैनन्, तर उहाँले यस्तो अज्ञात रूपमा काम गर्ने हुनाले, मानवजातिलाई निरन्तर भरणपोषण, पालनपोषण गरिन्छ र मार्गदर्शन दिइन्छ—र यो सबै परमेश्‍वरले नै मिलाउनुभएको हो। के परमेश्‍वरले यी कुराहरू कहिल्यै घोषणा गर्नुहुन्न, कहिल्यै उल्लेख गर्नुहुन्न भन्‍ने कुरा गुप्तता र नम्रता होइन र? परमेश्‍वरले यी कुराहरू गर्न सक्नुहुन्छ तर उहाँले कहिल्यै पनि तिनको बारेमा उल्लेख गर्नुहुन्न वा घोषणा गर्नुहुन्न, र तिनको बारेमा मानिसहरूसँग तर्क गर्नुहुन्न, त्यसैले त उहाँ नम्र हुनुहुन्छ। तँ त्यस्ता कुराहरू गर्न सक्दैनस् भने तँसँग नम्रताको बारेमा कुरा गर्ने के अधिकार हुन्छ र? तैँले तीमध्ये कुनै पनि काम गरिनस्, तैपनि त्यसका लागि श्रेय लिने जिद्दी गर्छस्—लाजमर्दो व्यवहार गर्नु भनेको यही हो। मानवजातिलाई अगुवाइ गर्दै, परमेश्‍वरले यस्तो ठूलो काम गर्नुहुन्छ, र उहाँले सम्पूर्ण ब्रह्माण्डको नेतृत्व गर्नुहुन्छ। उहाँको अख्तियार र शक्ति अत्यन्तै विशाल छ, तैपनि उहाँले कहिल्यै पनि ‘मेरो शक्ति असाधारण छ’ भनेर भन्‍नुभएको छैन। उहाँ सबै थोकको बीचमा लुकेर बस्‍नुहुन्छ, सबै कुराको अगुवाइ गर्नुहुन्छ, मानवजातिलाई खुवाउनुहुन्छ र भरणपोषण गर्नुहुन्छ, र सबै मानवजातिलाई पुस्तादेखि पुस्तासम्म निरन्तरता अघि बढ्न दिनुहुन्छ। उदाहरणको लागि, हावा र घामलाई वा पृथ्वीमा मानव अस्तित्वका लागि आवश्यक रहेका सबै भौतिक कुराहरूलाई लिऊँ—ती सबै निरन्तर रूपमा बगिरहन्छन्। परमेश्‍वरले मानिसका लागि प्रदान गर्नुहुने कुरामा कुनै प्रश्‍न छैन। यदि शैतानले कुनै असल काम गर्यो भने, के यसले चुपचाप काम गर्नेथियो, र अज्ञात नायक बन्‍नेथियो? कहिल्यै पनि त्यसो गर्नेथिएन। यो त मण्डलीमा रहेका कतिपय ख्रीष्ट-विरोधीहरू जस्तै हो, जसले पहिले खतरनाक काम गरेका थिए, विभिन्‍न कुराहरूलाई त्यागेका थिए र कष्ट भोगेका थिए, सायद जेल समेत गएका थिए; कति जनाले परमेश्‍वरको घरको कामको एउटा पक्षमा योगदान दिएका पनि हुन सक्छन्। तिनीहरूले यी कुराहरूलाई कहिल्यै बिर्सँदैनन्, तिनीहरूले ती कुराहरूका लागि जीवनभरको श्रेय पाउनुपर्छ भन्‍ने सोच्छन्, तिनीहरूले यी कुराहरूलाई आफ्नो जीवनकालको पूँजी ठान्छन्—यसले मानिसहरू कति सानो छन् भन्‍ने कुरा देखाउँछ! मानिसहरू साँच्‍चै नै सानो हुन्छन्, र शैतान लाजमर्दो हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु सात: तिनीहरू दुष्ट, कपटी, र छली हुन्छन् (भाग दुई))। परमेश्‍वरको विनम्रता र गुप्तपनले मेरो मन छोयो। जब मैले उहाँको आचरणलाई आफ्नो आचरणसित तुलना गरेँ, तब मलाई अत्यन्तै लाज भयो। परमेश्‍वर कति सर्वोच्‍च हुनुहुन्छ, तर पनि उहाँ देह बनी पृथ्वीमा आउन, र मानवजातिलाई मुक्ति दिन सत्यताहरू व्यक्त गर्न कति ठूलो कष्ट र अपमान सहनुभयो। उहाँको काम जति नै महान् भए पनि वा उहाँले जति नै धेरै सत्यताहरू व्यक्त गर्नुभए पनि, उहाँले कहिल्यै धाक लगाउनुहुन्‍न। उहाँले चुपचाप आपूर्ति गर्नुहुन्छ र मानवजातिलाई मुक्ति दिनुहुन्छ। परमेश्‍वरको सार अत्यन्तै सुन्दर छ। म केवल धूलोको कण हुँ, र म शैतानद्वारा गहन रूपमा भ्रष्ट पारिएकी छु। म कुनै विशेष व्यक्ति होइन, तर पनि मैले आदरको लागि मरिहत्ते गरेँ। अरूले नदेख्‍लान् कि भन्‍ने चिन्ताले म मेरो सानो उपलब्धिको पनि धाक लाइहाल्थेँ। यो परमेश्‍वरले नै गर्नुभएको काम थियो र मैले थोरै सहकार्य मात्रै गरेकी थिएँ भन्‍ने स्पष्टै थियो, तैपनि मैले सर्म नमानी परमेश्‍वरको महिमा चोर्न खोजेँ, र निरन्तर आफ्नै प्रदर्शन गरिरहेँ। मैले यसबारे जति सोचेँ, त्यति नै आफू तुच्छ र घृणित भएको महसुस गरेँ—परमेश्‍वरको लागि यो अति घिनलाग्दो कुरा थियो। म अबउप्रान्त त्यस्तो व्यक्ति बन्‍न चाहिनँ।

त्यसपछिका भेलाहरूमा, मैले उद्देश्यपूर्ण रूपमा परमेश्‍वरलाई उचाल्ने र उहाँको गवाही दिने काम गरेँ, र मेरो भ्रष्टता र विद्रोहीपन अनि कुन घृणित अभिप्रायले मेरो असफलता निम्त्यायो र कसरी परमेश्‍वरले मलाई अनुशासनमा राख्‍नुभयो र सिद्धान्तहरू बुझ्न र अभ्यासको मार्ग प्राप्त गर्न मलाई अगुवाइ गर्नुभयो भन्‍नेबारेमा कुरा गरेँ। यसले दाजुभाइ-दिदीबहिनीहरूलाई मेरा असफलताहरूबाट सिक्‍न र परमेश्‍वरको धर्मी स्वभाव र मुक्ति पहिचान गर्न मदत गर्‍यो। कहिलेकहीँ, मलाई अझै पनि आफ्‍नो प्रदर्शन गर्न मन लाग्थ्यो, तर त्यो महसुस भएपछि, म प्रार्थना गर्थेँ र तुरुन्तै आफूलाई त्याग्थेँ। यस्तो अभ्यास गर्न थालेपछि मलाई निकै राम्रो महसुस हुन थाल्यो। परमेश्‍वरको प्रेम र मुक्तिको कारण नै मैले यो रूपान्तरण हासिल गर्न सकेँ।


६९. म किन बोझ लिँदिनँ?

डेसी, दक्षिण कोरिया

अक्टोबर २०२१ मा, मैले भिडियो कार्य सुपरभाइजरको रूपमा अभ्यास गरिरहेको थिएँ। काममा म ब्रदर लियो र सिस्टर क्‍लेयरसँग साझेदार थिएँ। तिनीहरू दुवैले मभन्दा पहिलेदेखि यो कर्तव्य निभाउँदै आएका थिए र दुवैसँग धेरै अनुभव थियो, र धेरैजसो कामको फलोअप र हेरविचार गर्न तिनीहरू अग्रसर हुन्थे। साथै, मैले भर्खरै मात्र अभ्यास गर्न सुरु गरेकी थिएँ र मैले नबुझेका कामका पक्षहरू धेरै थिए, त्यसैले स्वाभाविक रूपमै, मैले सानो भूमिका लिएँ। मलाई लाग्थ्यो, मेरो काममा कुनै समस्या नहुन्जेल, सबै कुरा ठीकठाक हुनेछ र अरूले अघि आएर बाँकी कुरा हल गर्न सक्‍नेछन्। त्यसरी, मैले धेरै चिन्ता गर्नु पर्दैन र मलाई कसैले पनि जिम्‍मेवार तुल्याउँदैन। क्रमिक रूपमा, मैले झन्झन् कम बोझ लिन थालेँ र फलस्वरूप ती दुईको कामबारे मेरो बुझाइ र सहभागिता निकै कम थियो। हामीले कामको छलफल गर्दा म कुनै पनि विचार व्यक्त गर्दिनथेँ, र खाली समयमा म आनन्द लिँदै सांसारिक भिडियोहरू हेर्थेँ। मलाई यसरी कर्तव्य निभाउनु ठीकै हुन्छ जस्तो लाग्थ्यो।

एक दिन, दिँउसोतिर, एक अगुवा अचानक मकहाँ आए र मलाई लियो र क्‍लेयर कर्तव्य निभाउन अन्यत्र जाँदै छन् भनेर थप जिम्‍मेवारी लिन, थप मेहनत गर्न, र भिडियोको काम जिम्‍मा लिन अनुरोध गरे। यो अचानकको परिवर्तनले एक छिन त मेरो होसै उड्यो। मैले यो कर्तव्य निभाउन थालेको धेरै भएको थिएन, र फलोअप गर्नुपर्ने काम टन्‍नै थियो, के यो त झन् तनावपूर्ण भएन र? तिनीहरूको जिम्‍माको काम निकै जटिल थियो र यसको लागि निरन्तर ध्यान दिनुपर्थ्यो। सीपको कमी भएकाहरूलाई बाटो देखाउन मैले सामग्रीहरू खोज्‍नुपर्थ्यो। लियो र क्‍लेयर निकै दक्ष थिए र सामान्यतया अत्यन्तै व्यस्त हुन्थे। भर्खरै काम सुरु गरेको कारण मैले त झन् अवश्यै धेरै समय लगाउनुपर्थ्यो। के अब मैले कहिल्यै खाली समय पाउँला त? मैले यो जिम्‍मेवारीको बोझ लिन नसकेर काममा ढिलाइ भयो भने, के मबाट अपराध हुँदैन र? यो जिम्‍मेवारीको लागि अगुवाले मभन्दा उपयुक्त अरू कसैलाई खोज्नु नै बेस हुन्छ भन्‍ने लाग्यो। मैले केही नबोलेको देखेर, अगुवाले मलाई मेरो मनमा के छ भनेर सोधे। मेरो मन अटेरी भयो र मलाई केही पनि भन्‍न मन लागेन। हामीले कामको छलफल गरिसकेपछि, म चुपचाप गइहालेँ। मैले आफू एक्लैले लिनुपर्ने सबै समस्या र कठिनाइहरूबारे सोच्दा, मलाई तनावले उकुसमुकुस भयो र अबका दिनहरू सहन नसकिने होलान् जस्तो लाग्यो। मैले यसलाई जसरी हेरे पनि, मलाई आफू यो जिम्‍मेवारीको लायक नरहेजस्तो लाग्यो। त्यसपछि अगुवाले मलाई मेरो स्थितिबारे सोध्दै एउटा मेसेज पठाए, र मैले तुरुन्तै प्रतिक्रिया दिएँ: “मलाई यो काम लिऊँ जस्तो लागेको छैन। सायद तपाईंले अझ उपयुक्त कसैलाई खोज्‍नुहुन्थ्यो कि?” त्यसपछि अगुवाले मलाई सोधे: “के आधारमा तपाईंले आफूलाई अनुपयुक्त ठान्‍नुहुन्छ?” यो प्रश्‍नको प्रतिक्रिया कसरी दिने मलाई साँच्‍चै थाहा थिएन। मैले अहिलेसम्‍म प्रयाससमेत गरेकी थिइनँ, र म यसको लायक छु छुइनँ थाहै थिएन। तर कामको तनाव र यसमा लाग्‍ने शारीरिक मेहनतबारे सोच्दा मलाई यो काम इन्कार गर्न मन लागेको थियो। के यो जिम्‍मेवारीबाट पन्छिनु र कर्तव्य इन्कार गर्नु थिएन र? अनि मैले आफ्नो जीवनमा हरदिन आउने कुराहरू परमेश्‍वरले नै अनुमति दिनुभएको हुन्छ र मैले यी कुरा स्विकार्नुपर्छ भन्‍ने सोचेँ। त्यसैले मैले परमेश्‍वरसँग प्रार्थना गरेँ: “परमेश्‍वर, मेरा दुई सहकर्मीहरूलाई स्थानान्तर गरिँदै छ र म एकलैले सबै काम गर्नुपर्ने भएको छ। ममा अटेरीपन आएको र भनेको नमानूँ जस्तो भएको छ। यस्तो स्थिति गलत हो भन्‍ने थाहा छ, तर मैले तपाईंको इच्‍छा बुझेकी छैन। बिन्ती मलाई अन्तर्दृष्टि र मार्गदर्शन दिनुहोस्, ताकि आफूले आफूलाई चिन्‍न र समर्पित हुन सकूँ।”

पछि गएर, एक सिस्टरले मलाई परमेश्‍वरको वचनको एउटा खण्ड पठाइन्, जसले वास्तवमा मेरै स्थिति बताउँथ्यो। परमेश्‍वर भन्नुहुन्छ: “इमानदार व्यक्तिका प्रकटीकरणहरू के-के हुन्? पहिलो, परमेश्‍वरका वचनहरूप्रति कुनै शङ्का नहुनु। यो इमानदार व्यक्तिको एउटा प्रकटीकरण हो। यसबाहेक, सबैभन्दा महत्त्वपूर्ण प्रकटीकरण भनेको सबै कुरामा सत्यता खोजी र अभ्यास गर्नु हो—यो सबैभन्दा महत्त्वपूर्ण कुरा हो। तँ आफू इमानदार छु भन्छस्, तर सधैँ परमेश्‍वरका वचनहरूलाई तेरो दिमागको पछाडिको भागमा धकेलेर राख्छस् र जे मन लाग्यो त्यही गर्छस् भने, के त्यो इमानदार व्यक्तिको प्रकटीकरण हो त? तँ भन्छस्, ‘मेरो योग्यता कम भए पनि मसँग इमानदार हृदय छ।’ तापनि जब तँमाथि कुनै काम-कर्तव्य आइलाग्छ, तँ कष्ट भोग्‍नुपर्ला वा आफूले त्यो काम राम्रोसँग गरिएन भने, त्यसको जिम्मेवारी लिनुपर्ला भनी डराउँछस्, त्यसकारण तँ आफ्नो कर्तव्यबाट तर्किन बहानाहरू बनाउँछस् वा त्यो गर्न अरू कसैलाई सिफारिस गर्छस्। के यो इमानदार व्यक्तिको प्रकटीकरण हो र? अवश्य होइन। त्यसो भए, इमानदार व्यक्तिले कस्तो व्यवहार गर्नुपर्छ? तिनीहरू परमेश्‍वरका बन्दोबस्तहरूमा समर्पित हुनुपर्छ, आफूले निभाउनुपर्ने कर्तव्यमा बफादार भएर लाग्‍नुपर्छ, र परमेश्‍वरका अभिप्रायहरूलाई सन्तुष्ट पार्न लागिपर्नुपर्छ। यसले आफूलाई धेरै तरिकामा प्रकट गर्छ। एउटा तरिका हो, आफ्ना देहगत हितहरूलाई विचार नगरी आफ्नो कर्तव्य इमानदार हृदयले स्वीकार गर्नु, यसबारे आधा मनको नहुनु र आफ्नो फाइदाको लागि षड्यन्त्र नगर्नु। ती इमानदारीका प्रकटीकरणहरू हुन्। अर्को तरिका भनेको आफ्‍नो कर्तव्य राम्ररी निभाउन आफ्‍नो सारा हृदय र बल लगाउनु, सबै काम उचित रूपमा गर्नु, र परमेश्‍वरलाई सन्तुष्ट पार्नको लागि आफ्‍नो कर्तव्यमा आफ्‍नो हृदय र प्रेम लगाउनु हो। इमानदार व्यक्तिसँग आफ्नो कर्तव्य निर्वाह गर्दा हुनुपर्ने प्रकटीकरणहरू यिनै हुन्। यदि तैँले आफूले जानेको र बुझेको कुरा गर्दैनस्, अनि आफ्नो प्रयासको ५० वा ६० प्रतिशत मात्र लगाउँछस् भने, त्यसमा आफ्नो सारा हृदय र सारा बल लगाइरहेको छैनस्। बरु तँ धूर्त होस् र सुस्त हुँदै छस्। के यसरी आफ्ना कर्तव्य निर्वाह गर्ने मानिसहरू इमानदार हुन् त? अवश्य होइनन्। परमेश्‍वरलाई यस्ता धूर्त र छली मानिसहरूको कुनै काम हुँदैन; तिनीहरूलाई हटाउनैपर्छ। परमेश्‍वरले इमान्दार मानिसहरूलाई मात्र कर्तव्य निभाउन प्रयोग गर्नुहुन्छ। बफादार श्रमकर्ताहरूसमेत इमानदार हुनैपर्छ। लामो समयदेखिका झाराटारुवा मानिसहरू, धूर्त र सुस्त हुन खोज्ने मानिसहरू सबै छली हुन्, तिनीहरू सबै पिशाच हुन्, तिनीहरूमध्ये कसैले पनि परमेश्‍वरमा साँचो विश्‍वास गर्दैन, र तिनीहरू सबैलाई हटाइनेछ। कतिपय मानिसहरू सोच्छन्, ‘इमानदार व्यक्ति बन्‍नु भनेको सत्य बोल्‍नु र झूट नबोल्‍नु मात्रै हो। इमानदार व्यक्ति बन्‍न साँच्‍चै सहज हुन्छ।’ यो विचार तिमीहरूलाई कस्तो लाग्छ? के इमानदार व्यक्ति बन्नुको दायरा यति सीमित छ? निश्चित रूपमा छैन। तैँले आफ्नो हृदयलाई प्रकट गर्नुपर्छ र त्यो परमेश्‍वरलाई दिनुपर्छ। इमानदार व्यक्तिमा यस्तै मनोवृत्ति हुनुपर्छ। त्यसैले त इमानदार हृदय अत्यन्तै बहुमूल्‍य हुन्छ। यसले के सङ्केत गर्छ? यसले के सङ्केत गर्छ भने, इमानदार हृदयले तेरो व्यवहारलाई नियन्त्रण र तेरो स्थितिलाई परिवर्तन गर्न सक्छ। यसले तँलाई सही निर्णय गर्न, र परमेश्‍वरमा समर्पित भएर उहाँको अनुमोदन प्राप्त गर्न अगुवाइ गर्न सक्छ। यस्तो हृदय साँच्चै मूल्यवान् हुन्छ। यदि तँसँग यस्तो इमानदार हृदय छ भने, तँ जिउनुपर्ने स्थिति त्यही हो, तैँले त्यसरी नै व्यवहार गर्नुपर्छ र त्यसरी नै आफूलाई समर्पित गर्नुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनले मलाई अत्यन्तै लज्‍जित तुल्यायो। कर्तव्यको सामना गर्दा, इमानदार मानिसहरू त्यो कर्तव्य लिँदा त्यसबाट आउने खतराको बारेमै विचार गर्दैनन्, तिनीहरूले कष्ट भोग्‍ने डरले कर्तव्यबाट पन्छिने वा कर्तव्य अस्वीकार गर्ने त झन् कुरै नगरौँ। बरु, तिनीहरूले यसलाई सुरुमै स्विकारेर यसमा सर्वस्व सुम्पन्छन्। यो मात्रै इमानदार मनोवृत्ति हो। त्यसपछि मैले कर्तव्यप्रतिको मेरो मनोवृत्तिबारे सोचेँ। मेरा दुई सहकर्मीहरू स्थानान्तर हुन लागेको सुन्‍नेबित्तिकै, मलाई मेरो कामको बोझ बढ्ने, चिन्ता थपिने, र लिनुपर्ने तनाव धेरै हुने चिन्ता लाग्यो। काम राम्ररी भएन भने, मैले त्यसको जिम्‍मेवारी लिनुपर्थ्यो, त्यसैले आफ्‍नो जिम्‍मेवारीबाट पन्छिन मैले आफू योग्य नभएको बहाना बनाउन खोजेँ। म साँच्‍चै छली थिएँ र ममा विवेक थिएन। मलाई याद छ, म सधैँ प्रार्थनामा परमेश्‍वरको बोझ लिन्छु भनेर वाचा गर्थेँ, तर त्यसलाई व्यवहारमा लागू गर्ने समयमा, मैले मेरो देहको कुरा सुनेँ, कुनै पनि सत्यता अभ्यास गरिनँ, र परमेश्‍वरलाई छल गर्न खोक्रा शब्‍दहरू प्रयोग गरेँ। यदि म साँच्‍चै परमेश्‍वरको इच्‍छा पालना गर्थेँ, तर म काम गर्न असक्षम छु भनी जान्दथेँ, र उपयुक्त अरू कोही भेट्टाउन सक्दिनथेँ भने, मैले भिडियोको काममा असर हुन नदिनँ आफ्‍नो सीप बढाउन जोड दिएर अरूसँग सहकार्य गर्नुपर्थ्यो। विवेक र मानवता भएको व्यक्तिले गर्नुपर्ने यही हो। यदि अन्त्यमा म साँच्‍चै काम गर्न नसक्‍ने भएर मलाई स्थानान्तर वा बर्खास्त गरिन्थ्यो भने, म परमेश्‍वरका बन्दोबस्तहरूमा समर्पित नै हुन्थेँ। यसरी अभ्यास गर्नु मात्रै तर्कसङ्गत हुन्छ। यो सोच्दा मन अलिक शान्त भयो।

पछि, मैले परमेश्‍वरका वचनहरूको एउटा खण्ड पढेँ, जसले मलाई कर्तव्यप्रतिको मेरो मनोवृत्तिबारे केही बुझाइ प्रदान गर्‍यो। परमेश्‍वर भन्नुहुन्छ: “सत्यताको पछि नलाग्ने सबैले जिम्‍मेवारी नलिने मनस्थितिले आफ्‍नो कर्तव्य पूरा गर्छन्। ‘कसैले अगुवाइ गऱ्यो भने, म पछ्याउँछु; उसले जहाँ डोऱ्याउँछ, म त्यहीँ जान्छु। उसले मलाई जे गर्न लगाउँछन् म त्यही गर्नेछु। जहाँसम्‍म जिम्‍मेवारी र चासो लिने, वा कुनै कुरा गर्न अझै धेरै समस्या झेल्ने, आफ्‍नो सारा हृदय र शक्तिले केही गर्ने कुरा छ—म त्यो गर्न चाहन्नँ।’ यी मानिसहरू मूल्य चुकाउन अनिच्‍छुक हुन्छन्। तिनीहरू खटिन मात्रै इच्छुक हुन्छन्, जिम्‍मेवारी लिन इच्छुक हुँदैनन्। व्यक्तिले साँचो रूपमा आफ्‍नो कर्तव्य पूरा गर्ने मनोवृत्ति यो होइन। व्यक्तिले आफ्‍नो कर्तव्य निर्वाहमा आफ्‍नो हृदय लगाउन सिक्नैपर्छ, र विवेक भएको व्यक्तिले यो कुरा गर्न सक्छ। यदि व्यक्तिले आफ्नो कर्तव्य निर्वाह गर्नमा कहिल्यै हृदय लगाउँदैन भने, त्यसको अर्थ उसमा विवेक छैन, र विवेकविनाका मानिसहरूले सत्यता प्राप्त गर्न सक्दैनन्। तिनीहरूले सत्यता प्राप्त गर्न सक्दैनन् भनेर म किन भन्छु? तिनीहरू परमेश्‍वरलाई कसरी प्रार्थना गर्ने र पवित्र आत्माको अन्तर्दृष्टि खोजी गर्ने त्यो जान्दैनन्, न त परमेश्‍वरका अभिप्रायहरूप्रति कसरी विचार पुर्‍याउने, परमेश्‍वरका वचनहरू मनन गर्नमा आफ्‍नो हृदय कसरी लगाउने भन्‍ने नै जान्दछन्, साथै सत्यता कसरी खोजी गर्ने, परमेश्‍वरका मागहरू र उहाँको चाहनाहरू बुझ्‍न कसरी खोजी गर्ने भन्‍ने नै जान्दछन्। सत्यता खोजी गर्न नसक्‍नु भनेको यही हो। के तिमीहरू त्यस्ता स्थितिहरू अनुभूत गर्छौ, जसमा चाहे जे आइपरे पनि, वा तिमीहरूले जेजस्तो कर्तव्य पूरा गरे पनि, तिमीहरू प्रायः परमेश्‍वरसामु आफूलाई शान्त पार्न, र उहाँका वचनहरू मनन गर्नमा, र सत्यता खोजी गर्नमा, साथै परमेश्‍वरका अभिप्रायहरू अनुसार आफ्‍नो कर्तव्य कसरी पूरा गर्नैपर्ने हो र त्यो कर्तव्य सन्तोषजनक ढङ्गले पूरा गर्न तिमीहरूमा कुन सत्यताहरू हुनुपर्छ भनेर विचार गर्नमा हृदय लगाउन सक्छौ? के तिमीहरू धेरै पटक यसरी नै सत्यता खोजी गर्छौ? (गर्दैनौ।) आफ्नो हृदयलाई आफ्नो कर्तव्यमा लगाउन र जिम्मेवारी लिन सक्‍ने बन्न तैँले कष्ट भोग्‍नु र मूल्य चुकाउनु आवश्यक हुन्छ—यी कुराहरूबारे कुरा गर्नु मात्र पर्याप्त हुँदैन। यदि तैँले आफ्नो हृदय कर्तव्यमा लगाउँदैनस्, बरु त्यसको साटो सधैँ दुःख मात्र गर्न चाहन्छस् भने, तेरो कर्तव्य निश्चित रूपले राम्रोसँग गरिएको हुँदैन। तैँले केवल झारा टारिरहेको हुन्छस्, त्योभन्दा बढी केही होइन, र तैँले आफ्नो कर्तव्य राम्ररी गरिस् कि गरिनस् त्यो जान्‍नेछैनस्। यदि तैँले आफ्नो हृदय त्यसमा लगाइस् भने तैँले बिस्तारै सत्य बुझ्न थाल्नेछस्; यदि तैँले आफ्नो हृदय त्यसमा लगाइनस् भने तैँले सत्य बुझ्नेछैनस्। जब तँ आफ्नो हृदयलाई कर्तव्य निर्वाह गर्नमा र सत्यता पछ्याउनमा लगाउँछस्, तब तँ बिस्तारै परमेश्‍वरका इच्छाहरू बुझ्न सक्‍ने, आफ्नो भ्रष्टता र कमीकमजोरीहरू थाहा पाउने, र आफ्ना सबै विविध अवस्थाहरूबारे निपुणता हासिल गर्न सक्‍ने हुनेछस्। जब तैँले खटिनमा मात्रै ध्यान दिन्छस्, र आत्मचिन्तन गर्नमा हृदय लगाउँदैनस्, तब तैँले आफ्‍नो हृदयको साँचो स्थिति अनि फरक फरक स्थितिमा तँमा हुने अनगिन्ती प्रतिक्रिया र भ्रष्टताका प्रकटीकरणहरू पत्ता लगाउन सक्‍नेछैनस्। यदि समस्याहरू हल नभई थाँती नै रहँदा परिणाम के हुन्छ भन्‍ने कुरा तँलाई थाहा छैन भने, तँ ठूलो समस्यामा छस्। त्यसैले परमेश्‍वरलाई अन्योलमा विश्‍वास गर्नु राम्रो हुँदैन। तँ हरेक समय, हरेक स्थानमा परमेश्‍वरअघि जिउनुपर्छ; तेरो जीवनमा जेसुकै आइपरे पनि, तैँले सधैँ सत्यता खोजी गर्नैपर्छ, र यसो गर्दा तैँले आत्मचिन्तन पनि गर्नैपर्छ, र तेरो स्थितिमा के-कस्ता समस्याहरू छन् भनेर पनि जान्नैपर्छ, अनि ती समाधान गर्न तुरुन्तै सत्यता खोजी गर्नैपर्छ। त्यसरी मात्रै तैँले आफ्‍नो कर्तव्य राम्ररी पूरा गर्न सक्छस् र तँ काममा ढिलाइ गराउनबाट बच्‍न सक्छस्। अनि तैँले आफ्‍नो कर्तव्य राम्ररी पूरा गर्न मात्र सक्‍नेछैनस्, तर त्योभन्दा महत्त्वपूर्ण कुरा, तैँले आफ्नो जीवन प्रवेश पनि प्राप्त गर्नेछस् र आफ्‍नो भ्रष्ट स्वभाव पनि हटाउनेछस्। यसरी मात्रै तँ सत्यता वास्तविकतामा प्रवेश गर्न सक्‍नेछस्। यदि तैँले हृदयमा प्रायः मनन गर्ने कुरा तेरो कर्तव्यसित जोडिएको मामिला वा सत्यतासँग सम्बन्ध रहेको मामिला होइन, र तँ बाहिरी कुराहरूमा अल्झिएको छस्, तेरा विचारहरू देहका मामिलाहरूमा केन्द्रित छन् भने, के तैँले सत्यता बुझ्‍न सक्छस् र? के तँ आफ्‍नो कर्तव्य राम्ररी पूरा गर्न र परमेश्‍वरसामु जिउन सक्छस् र? अवश्यै सक्दैनस्। त्यस्तो खालको व्यक्तिलाई मुक्ति दिन सकिँदैन” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। यस्तो मनोवृत्तिको खुलासा गर्ने क्रममा परमेश्‍वरले साँच्‍चै मेरै चित्र कोरिरहनुभएको थियो। यो कर्तव्य सुरु गर्दा, म कुनै जिम्‍मेवारी लिँदिनथेँ। मैले मेरा सहकर्मीहरू मभन्दा अनुभवी छन् भन्‍ने देखेँ, त्यसैले लुरुक्‍क परेर पछाडि बसेँ, र मेरो आफ्‍नो काममा केही नभएसम्म सबै कुरा ठिकठाक हुनेछन् भन्‍ने लाग्थ्यो। यसो गर्दा, म सम्‍मानित देखिनेछु र आफूलाई थकाइरहनुपर्नेछैन भन्‍ने सोच्थेँ, त्यसैले मैले आफ्‍नो काममा मात्रै ध्यान दिएँ र तिनीहरू जिम्‍मेवार रहेको कामप्रति कहिल्यै चिन्ता गरिनँ, न त त्यसमा देखिएका समस्या वा कठिनाइहरूलाई गम्‍भीरतासाथ नै लिएँ। अगुवाले हाम्रो समूहको काम किन प्रभावकारी भएको छैन भनी सोध्दा, मसँग कुनै उत्तर हुँदैनथ्यो। अविश्‍वासीहरूले आफ्‍नो जागिरलाई यसरी नै लिन्छन्। मैले कर्तव्यमा परमेश्‍वरको इच्‍छा कहाँ पालन गर्दै थिएँ र? मेरो काममा समस्याहरू देखा पर्दा, म सत्यता खोजी गर्ने वा विचलनहरूको निचोड पत्ता लगाउने गर्दिनथेँ, न त कार्यक्षमता कसरी बढाउने भनेर नै विचार गर्थेँ। मलाई त सधैँ मेरा सहकर्मीहरूले यी समस्या सम्हाल्न सक्छन् भने, मैले अलिअलि आराम गर्दा भइहाल्छ नि भन्‍ने लाग्थ्यो। जब समय हुन्थ्यो, तब म देहमा रमाउँथेँ वा सांसारिक भिडियोहरू हेर्थेँ। म झन्झन् सुखभोगी हुँदै गएँ र परमेश्‍वरबाट झन्झन् टाढा भएँ। मैले आफूमा कर्तव्यप्रति कुनै लगाव नभएको देखेँ। मैले यसलाई केवल जागिरको रूपमा लिइरहेकी थिएँ। यसरी त मैले कसरी आफ्‍नो कर्तव्य राम्ररी पूरा गर्न सक्थेँ र? यस बेला बल्‍ल महसुस भयो, परमेश्‍वरले मलाई अभ्यास गर्ने, चिन्ता गर्न सिक्‍ने, सक्रिय भई जिम्‍मेवारी लिने, कठिनाइहरूमा परमेश्‍वरमा भरोसा गर्ने, र सत्यता सिद्धान्तहरू सिक्‍ने मौका दिनलाई मेरो “पछि हट्ने बानी” हटाउने बन्दोबस्तहरू मिलाउनुभएको रहेछ। अझ महत्त्वपूर्ण कुरा त यसले मलाई कर्तव्यप्रतिको मेरो सुस्त र गैरजिम्‍मेवार मनोवृत्तिले परमेश्‍वरमा घृणा जगाइरहेको कुरा बुझ्न मदत गर्‍यो। कामको तनावले अब मलाई आफ्‍नो कर्तव्यमा अझ बढी लगनशील हुन र आफ्‍नो कर्तव्य पर्याप्त तवरले निभाउनेतर्फ मेहनत गर्न बाध्य पार्थ्यो। परमेश्‍वरका अभिप्रायहरू बुझेपछि, म यी परिस्‍थितिहरूमा समर्पित हुन तयार भएँ। त्यसपछिका केही दिनसम्‍म, मैले मन लगाएर आफ्‍नो काममा दुःख गर्न थालेँ। मैले भिडियोको काममा रहेका समस्याहरू पत्ता लगाउनेबित्तिकै, तिनलाई टिपोट गरी समाधान गर्ने उपाय खोज्‍न थालेँ। मैले अध्ययन योजना बनाएँ र सक्दो चाँडो कामलाई हातमा लिन लागिपरेँ। मेरो स्थिति ठीकमा आएपछि, मसँग कामको लागि अझै बढी समय हुन थाल्यो, र मैले मेरा दिनहरू झनै शान्ति अनुभव गर्दै बिताउन थालेँ।

पछि, मैले अर्की सिस्टरसँग कार्य साझेदारी गर्न थालेँ। सुरुमा, म अझै बढी जिम्‍मेवार हुनुपर्छ भन्‍नेबारे सोच्थेँ, तर केही समयपछि, उनमा निकै दक्षता र मभन्दा धेरै व्यावसायिक सीप रहेको थाहा पाएँ, त्यसकारण मैले उनलाई केही काम सुम्पेर त्यो कामको बारेमा बिर्सिदिन्थेँ। कहिलेकहीँ, आफ्‍नो प्रतिष्ठालाई कायम राख्‍न, म छलफलमा सहभागी हुन्थेँ तर सुझावहरू दिन्थिनँ, मलाई लाग्थ्यो: “तिमीले यी कामहरू सम्‍हाल्‍न सक्छौ, त्यसकारण मैले चिन्ता गर्नुपर्दैन र म केही समय आनन्दले बस्‍न सक्छु।” अगुवाले मलाई कामबारे अलिक बढी चिन्ता गर्न चेतावनी दिइन्, र उनले यसो भनेको केही दिन त म चिन्ता गर्थेँ, तर केही समयपछि नै पुरानो शैलीमै फर्कन्थेँ। कहिलेकहीँ, दाजुभाइ-दिदीबहिनीहरूले काममा देखा परेका र तुरुन्तै समाधान गरिनुपर्ने जटिल समस्याहरूबारे मेसेज पठाउँथे, तर यो मूल रूपमा ती सिस्टरले फलोअप गरिरहेको काम हो भन्‍ने जान्‍नेबित्तिकै, म झमेला लिन चाहन्‍नथेँ। म जानीजानी मेसेजलाई अनरिड गर्थेँ र देखे नि नदेखेजस्तो गर्थेँ, म ती सिस्टरले नै पछि त्यो सम्‍हाल्‍न सक्छिन् भन्‍ने सोच्थेँ। यो गैरजिम्‍मेवारी हो भन्‍ने लागे पनि, कामको प्रगति सामान्यै रहेको कारण, म यसबारे त्यति सोच्दिनथेँ। केही महिनापछि, हामी भिडियो कार्यका अलगअलग भागहरूको जिम्‍मेवार व्यक्ति बन्यौँ। यसपटक, मसँग कोही पनि सहयोगी थिएन र मैले धेरै कठिनाइ र समस्याहरू भोग्‍नुपर्ने निश्‍चित छ भनेर मलाई थाहा भयो। तर मैले आफ्‍नो कर्तव्यप्रति जिम्‍मेवारी नलिएको अनि यो अवस्था मेरो लागि कसरी राम्रो हुन्छ भन्‍नेबारे सोच्दा, मैले आफैलाई समर्पित भएर काम सुरु गर्न जोड दिएँ। तर जब मैले वास्तवमा काम सुरु गरेँ, मलाई थाहा भयो कि मैले फलोअप गर्नुपर्ने धेरै काम थिए, र मैले हरेक दिन पूरा गर्नुपर्ने कामहरू कहिल्यै नसकिने जस्ता देखिन्थे। साथै, मेरो कामको सीप त्यति राम्रो थिएन र झन्झन् बढी समस्या देखा पर्न थाले। मैले बनाएको हर भिडियोमा सुझावहरू आउँथे र हर सुझावको प्रतिक्रिया दिन मैले सोच्‍नुपर्थ्यो। क्रमिक रूपमा, मसँग भएको थोरै उत्साह पनि समाप्त भयो, र म प्रायजसो सोच्थेँ, “मैले यति धेरै प्रयास गरिरहेकी छु र पनि धेरै समस्या आइरहेका छन्, त्यसकारण अगुवाले मभन्दा उपयुक्त व्यक्ति खोज्दा राम्रो हुन्छ।” त्यसको केहीपछि नै, हाम्रा धेरै भिडियोहरू एकपछि अर्को गर्दै फिर्ता आए, र फेरि दोहोर्‍याएर बनाउनुपर्ने भो। र मलाई झन् निराश लाग्यो। आफूले सामना गरेका ती जटिल समस्याहरू सुल्झाउन पनि मन लाग्‍न छोड्यो र मलाई कर्तव्यमा अरूसँग साझेदारी गर्दाका दिनहरू झनै याद आउन थाल्यो, जुन बेला म तिनीहरूको पछाडि लुक्‍न पाउँथेँ र धेरै तनाव लिनुपर्दैनथ्यो। मलाई आफ्‍नो कर्तव्यप्रति कुनै जाँगर चल्‍दैनथ्यो, हिँड्दा जिउ भारी हुन्थ्यो। त्यसपछि महसुस भयो, मैले अब यस्तो स्थितिमा कर्तव्य निभाइरहनु हुँदैन, अनि मैले परमेश्‍वरसँग प्रार्थना गरेँ। खोजी गर्दा, मलाई अचानक नोआको याद आयो। तिनले ठूलो जहाज बनाउने क्रममा धेरै कठिनाइ र असफलताहरू सामना गरे, तर तिनले कहिल्यै हरेस खाएनन्, बरु १२० वर्षसम्‍म काम गरिरहे, अनि अन्तिममा ठूलो जहाज बनाइसकेर परमेश्‍वरको आज्ञा पूरा गरे। तर एकदुई कठिनाइहरू सामना गर्दा नै म आफ्‍नो बोझ फ्याकेँर भाग्‍न चाहन्थेँ। के म कायर भइरहेकी थिइनँ र? यो सोचेपछि, मैले केही मात्रामा साहस बटुलेँ र मेरो कामका समस्याहरू सामना गर्न सक्षम भएँ।

मैले मेरो भक्तिको समयमा, परमेश्‍वरका वचनहरूको यो खण्ड पढेँ: “सम्पूर्ण झूटा अगुवाहरू वास्तविक काम कहिल्यै गर्दैनन् र तिनीहरू आफ्नो नेतृत्वदायी भूमिका कुनै आधिकारिक पद भएझैँ गर्छन्, र आफ्‍नो हैसियतका फाइदाहरूमा पूर्ण रूपमा रमाउँछन्। अगुवाले पूरा गर्नुपर्ने कर्तव्य र कामलाई तिनीहरूले घाँडो वा झमेलाको रूपमा लिन्छन्। तिनीहरू आफ्‍नो हृदयमा मण्डलीको कामप्रति अवज्ञाकारी हुन्छन्: यदि तैँले तिनीहरूलाई कामको निगरानी गर्न र त्यसभित्रका ती समस्याहरू पत्ता लगाउन लगाइस्, जुन फलोअप गरेर समाधान गर्न आवश्यक छ भने, तिनीहरू पूरै अनकनाउँछन्। यो अगुवा र सेवकहरूले गर्ने काम हो, यो तिनीहरूको जिम्‍मेवारी हो। यदि तँ यो काम गर्दैनस् भने—यदि तँलाई यो काम गर्ने इच्छा छैन भने—तँ किन अझै पनि अगुवा वा सेवक बन्‍ने इच्छा गर्छस्? तँ परमेश्‍वरका अभिप्रायहरूलाई वास्ता गर्नका लागि कि एउटा कर्मचारी बनेर हैसियतका फाइदाहरूमा रमाउन आफ्‍नो कर्तव्य पूरा गर्छस्? यदि तँ कुनै आधिकारिक पद हातमा लिनको लागि मात्र अगुवा बन्‍न चाहन्छस् भने के यो लाजमर्दो कुरा होइन र? यी मानिसहरूजति नीच चरित्रका अरू कोही छैनन्—यिनीहरूमा कुनै आत्मसम्मान हुँदैन, यिनीहरू लाज पचेका मान्छे हुन्। यदि तँ देहगत सहजतामा रमाउन चाहन्छस् भने, तुरुन्तै संसारमा फर्केर जति सक्छस् यसलाई खोसेर ली। कसैले दखल दिने छैन। परमेश्‍वरको घर परमेश्‍वरका चुनिएका मानिसहरूले आफ्‍नो कर्तव्य पूरा गर्ने र उहाँको आराधना गर्ने ठाउँ हो; यो मानिसहरू सत्यताको पछि लागेर मुक्ति पाउने ठाउँ हो। यो देहगत सहजतामा रमाउने कुनै स्थान होइन, मानिसहरूलाई राजकुमारको सुखमा राख्‍ने ठाउँ हुनु त परको कुरा हो। … कतिपय मानिसहरूले जुन काम गरे पनि वा जुन कर्तव्य निभाए पनि, तिनीहरू यसमा सफल हुन सक्दैनन्, तिनीहरूका लागि यो धेरै गाह्रो हुन्छ, तिनीहरू मानिसहरूले पूरा गर्नुपर्ने कुनै पनि दायित्व वा जिम्‍मेवारी पूरा गर्न सक्दैनन्। के तिनीहरू रद्दी होइनन् र? के तिनीहरू अझै पनि मानिसहरू भनिन लायक हुन्छन् र? बुद्धू, मानसिक रूपमा अशक्त, र शारीरिक कमजोरी भएकाहरूबाहेक, आफ्‍नो कर्तव्य र जिम्‍मेवारी पूरा गर्नु नपर्ने जीवित मानिस कोही छ र? तर यस्तो व्यक्तिले सधैँ धूर्त र फोहोरी खेल खेलिरहेको हुन्छ, र आफ्‍नो जिम्‍मेवारी पूरा गर्न चाहँदैन; यसको आशय के हो भने यस्ता व्यक्तिहरूले उचित व्यक्तिले जस्तो व्यवहार गर्न चाहँदैनन्। परमेश्‍वरले तिनीहरूलाई मानव बन्‍ने मौका दिनुभयो, र उहाँले तिमीहरूलाई क्षमता र वरदान दिनुभयो, तैपनि तिनीहरूले यी कुरालाई आफ्‍नो कर्तव्य निभाउन प्रयोग गर्न सक्दैनन्। तिनीहरूले केही गर्दैनन्, हरेक मोडमा आनन्द लिन मात्र चाहन्छन्। के त्यस्तो व्यक्ति मानव भनिन लायक हुन्छ? तिनीहरूलाई जुनसुकै काम दिइएको भए पनि, चाहे त्यो काम महत्त्वपूर्ण वा साधारण, कठिन वा सरल जे-जस्तो भए पनि, तिनीहरू सधैँ झाराटारुवा बन्छन्, सधैँ अल्छी र भर नलाग्‍ने हुन्छन्। समस्याहरू पैदा हुँदा, तिनीहरूले आफ्‍नो जिम्‍मेवारी अरूको काँधमा थुपार्न चाहन्छन्; तिनीहरूले कुनै पनि जिम्‍मेवारी वहन गर्दैनन्, बरु परजीवी जीवन जिइरहन चाहन्छन्। के तिनीहरू बेकारका रद्दी होइनन् र? समाजमा, बाँच्‍नको लागि कसले पो आफ्‍नै भरोसा गर्नु पर्दैन र? व्यक्ति ठूलो भएपछि, उसले आफ्‍नो ज्यान आफै पाल्‍नुपर्छ। तिनीहरूका आमाबुबाले आफ्‍नो जिम्‍मेवारी पूरा गरिसकेका हुन्छन्। तिनीहरूका आमाबुबाले तिनीहरूलाई सहयोग गर्ने इच्छा गरे पनि, तिनीहरूलाई सहयोग लिन अप्ठ्यारो लाग्‍नुपर्छ, र तिनीहरूले ‘मेरा आमाबुबाले छोराछोरी हुर्काउने आफ्‍नो काम पूरा गर्नुभएको छ। म ठूलो भइसकेँ, र मेरो शरीर पनि ठीकठाक छ—म आत्मनिर्भर भई बाँच्‍न सक्‍नुपर्छ’ भन्‍ने कुरा पहिचान गर्न सक्‍नुपर्छ। के वयस्कमा कम्तीमा पनि यतिको समझ हुनुपर्दैन र? यदि कसैमा साँच्चै समझ छ भने, उसले आफ्‍ना आमाबुबासँग हात पसारिरहनु हुँदैन; तिनीहरूलाई अरू हाँस्लान्, र आफू लाजमा पर्नुपर्ला भन्‍ने डर हुनुपर्छ। त्यसो भए, सहजतालाई मन पराउने र कामलाई घृणा गर्ने मानिसहरूमा समझ हुन्छ? (हुँदैन।) तिनीहरूले सधैँ केही नदिई केही पाउन चाहन्छन्; तिनीहरूले कहिल्यै जिम्‍मेवारी लिन चाहँदैनन्, आकासबाट मिठाइ झरेर तिनीहरूको मुखमा परोस् भन्‍ने कामना गर्छन्; तिनीहरू कामै नगरी दिनमा तीनपटक खान चाहन्छन्, बस कसैले भात पस्केर दियोस्, र मीठो-मीठो खानेकुरा दियोस् भन्‍ने चाहन्छन्। के यो परजीवीको मानसिकता होइन र? अनि परजीवी मानिसहरूमा विवेक र समझ हुन्छ त? के तिनीहरूमा इज्‍जत र सत्यनिष्ठा हुन्छ त? अवश्य नै हुँदैन; तिनीहरू केही न कामका भातमाराहरू, विवेक वा समझविनाका पशुहरू हुन्। तिनीहरूमध्ये कोही पनि परमेश्‍वरको घरमा रहन लायक हुँदैनन्” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))। परमेश्‍वरको वचनले मलाई मनन गर्न बाध्य गर्‍यो: कामका समस्याहरू अनुगमन गर्नु र बुझ्‍नु, र तिनलाई सुल्झाउन सत्यता खोजी गर्नु नै अगुवा र सेवकको काम हो, तर झूटा अगुवाहरूले यसलाई बोझको रूपमा लिन्छन्। यसले तिनीहरू आफ्‍नो कर्तव्य निभाउन होइन, पदका लाभहरूमा रमाउन आएका हुन् भन्‍ने देखाउँछ। मैले मेरो व्यवहार पनि यस्तै रहेको थाहा पाएँ। मैले देखिएका समस्या र कठिनाइहरूबारे जिम्‍मेवारी लिएर तिनलाई समाधान गर्नुपर्थ्यो, र यसलाई सत्यता खोजी गरेर आफ्‍ना कमीकमजोरी पूर्ति गर्ने अवसरको रूपमा लिनुपर्थ्यो, र यसबाट मलाई अझै छिटो प्रगति गर्न मदत मिल्ने थियो। तर कठिनाइहरू धेरै भएको कारण म आफ्‍नो कर्तव्य इन्कार गर्न चाहन्थेँ। सुपरभाइजरको रूपमा, मैले कुनै वास्तविक काम गरिनँ वा वास्तविक समस्याहरू सुल्झाइनँ। के यसो गरेर मैले हैसियतका लाभहरू मात्रै चाहिरहेकी थिइनँ र? आफ्‍नो व्यवहारलाई फर्केर हेर्दा थाहा हुन्छ, मेरा साझेदारहरू हुँदा मैले काम गरिरहेजस्तो देखिन्थ्यो, तर वास्तवमा हामीहरू धेरैमाझ ती कामको बाँडफाँट हुन्थ्यो, र मैले त्यति धेरै कामको जिम्‍मेवारी लिनुपर्दैनथ्यो। मेरो कर्तव्य सहज बन्थ्यो, त्यसकारण मैले निकै सहज समय बिताइरहेकी थिएँ। जब मेरा दुई साझेदारहरू स्थानान्तर भए, तब कामको दबाब ममाथि आयो, र जिम्‍मेवारी उठाउन मैले कष्ट भोग्‍नुपर्ने भयो, त्यसैले मनमा प्रतिरोध जाग्यो, यहाँसम्‍म कि परमेश्‍वरलाई धोका दिएर कर्तव्य इन्कार गर्न समेत मन लाग्यो। पछि, परमेश्‍वरको वचन खाएर-पिएर मैले आफ्‍नो स्थितिमा सुधार त ल्याएँ, तर मभन्दा बढी अनुभवी सिस्टरसँग काम गर्न थाल्दा, मैले फेरि पनि कम जिम्‍मेवारी लिन थालेँ, र मैले फेरि पनि फिक्री गर्न छोडी, फुर्सदिलो पाराले कर्तव्य निभाउन थालेँ। यसपटक भिडियोको कामको एकल जिम्‍मेवारी दिइएपछि र कठिनाइहरू थुप्रिएपछि, मलाई फेरि भाग्‍न मन लाग्यो। मलाई थाहा भयो, कर्तव्यप्रतिको मेरो मनोवृत्ति धोकेबाज रहेछ र शारीरिक कठिनाइ वा जिम्‍मेवारीको बोझ देख्‍नेबित्तिकै म बहाना बनाउन तयार हुने रहेछु। मलाई सधैँ सजिलो र तनावरहित काम लिन मन लग्थ्यो, तर वास्तवमा, हर काममा केही न केही कठिनाइ हुन्छ, र मैले आफ्‍नो भ्रष्ट स्वभाव हल नगरे, कुनै पनि कर्तव्य राम्ररी निभाउन सक्दिनथेँ। म प्रकृतिले नै सत्यताप्रति दिक्‍क मान्‍ने र सकारात्मक कुराहरूलाई प्रेम नगर्ने व्यक्ति हुँ भन्‍ने थाहा भयो। म कर्तव्य निभाउन होइन, आशिष्‌हरू प्राप्त गर्नका लागि त्यो स्थानमा थिएँ। अन्त्यमा, यस्तो विश्‍वासबाट केही पनि प्राप्त हुँदैन! खास गरी, मैले परमेश्‍वरको वचनमा यो कुरा पढेँ: “तिनीहरूले सधैँ केही नदिई केही पाउन चाहन्छन्; तिनीहरूले कहिल्यै जिम्‍मेवारी लिन चाहँदैनन्, आकासबाट मिठाइ झरेर तिनीहरूको मुखमा परोस् भन्‍ने कामना गर्छन्; तिनीहरू कामै नगरी दिनमा तीनपटक खान चाहन्छन्, बस कसैले भात पस्केर दियोस्, र मीठो-मीठो खानेकुरा दियोस् भन्‍ने चाहन्छन्। के यो परजीवीको मानसिकता होइन र?” म परमेश्‍वरले खुलासा गर्नुभएको व्यक्तिजस्तै थिएँ, म कहिल्यै बिउ नछर्ने तर बाली भित्र्याउन चाहने, र अरूको मेहनतको फल मात्र खाने व्यक्ति थिएँ। अनि, के म कसिङ्गर थिइनँ र? मैले जति सोचेँ, आफूप्रति त्यति नै घृणा जाग्यो। विगतमा, मलाई लाठे भएर पनि घरबाहिर नजाने, आमाबुबाबाट फाइदा लिने, र कुनै जिम्‍मेवारी नलिने र यसरी आमाबुबाकै भरमा खाएर बस्‍ने मानिसहरूप्रति साह्रै घृणा लाग्थ्यो। तिनीहरू केही न कामका हुन्छन्। तर मेरो अहिलेको व्यवहार तिनीहरूको भन्दा कसरी फरक थियो र? आफैलाई धिक्‍कार्दै, मैले परमेश्‍वरसँग प्रार्थना गरेँ: “हे परमेश्‍वर, मैले बल्‍ल म साँच्‍चै स्वार्थी र कर्तव्यप्रति बेइमान छु भन्‍ने थाहा पाएँ। मैले सधैँ आफ्‍नै देहबारे मात्रै सोचेँ र परजीवी बन्‍न चाहेँ। मलाई यी भ्रष्ट विचारहरूदेखि साँच्‍चै डर लाग्छ। मण्डलीमा अपर्झट सहकार्य जरुरी रहेका धेरै कामहरू छन्, र पनि मैले प्रगति गर्ने वा कुनै बोझ लिने प्रयास गरिरहेकी छैनँ। म खत्तम रहेछु।” 

मैले केही सोचविचार पनि गरेँ। जब मेरो काममा तनाव र कठिनाइहरू बढ्थे, तब किन म सधैँ भाग्‍न र कर्तव्य इन्कार गर्न चाहन्थेँ? यसको मूल कारण वास्तवमा के थियो? मैले खोजी गर्ने क्रममा, परमेश्‍वरका वचनहरू पढेँ: “आज, मैले भन्‍ने वचनहरूमा तँ विश्‍वास गर्दैनस्, र तिनलाई तैँले ध्यानै दिँदैनस्; जब यस प्रकारको काम फैलने दिन आउनेछ र तैँले यसको सम्पूर्णता देख्‍नेछस्, तब तँ पछुताउनेछस्, र त्यो समय तँ अक्‍क न बक्‍क हुनेछस्। आशिष्‌हरू छन्, तैपनि तिनमा आनन्द लिन तैँले जान्दैनस्, र सत्यता छ, तैपनि तैँले यसको खोजी गर्दैनस्। के तैँले आफैमा तिरस्कार ल्याउँदैनस् र? आज, परमेश्‍वरको कार्यको अर्को चरण सुरु हुन बाँकी नै भए पनि, तँबाट अपेक्षा गरिएका मापदण्डहरू र तँलाई जिउन आग्रह गरिएका कुराहरू असाधारण होइनन्। काम धेरै छन्, र सत्यता पनि धेरै छन्; के ती तैँले थाहा पाउन योग्य छैनन् र? के परमेश्‍वरको सजाय र न्याय तेरो आत्मालाई बिउँझाउन असक्षम छ? के परमेश्‍वरको सजाय र न्याय तँलाई आफूले आफैलाई घृणा गर्ने बनाउन असक्षम छ? के तँ शैतानको प्रभावमा रही शान्ति र आनन्द एवं थोरै दैहिक सहजतामा जिउन पाउँदा सन्तुष्ट छस्? के तँ सबै मानिसहरूमध्ये सबैभन्दा नीच छैनस् र? मुक्तिलाई देखेका तर यसलाई प्राप्त गर्नको लागि खोजी नगर्ने मानिसहरूजत्तिको मूर्ख अरू कोही पनि हुँदैन; आफैलाई देहमा मस्त पार्ने र शैतानको आनन्द लिने मानिसहरू यिनै हुन्। परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? तिमीहरूका माझमा कति वचनहरू बोलिएका छन्? के तिमीहरूका माझमा थोरै काम मात्र गरिएका छन्? तिमीहरूका माझमा मैले कति भरणपोषण गरेँ? त्यसो भए तैँले त्यो किन प्राप्त गरेको छैनस्? तँलाई केको बारेमा गुनासो गर्नु छ? के तैँले देहलाई अत्यन्तै धेरै प्रेम गर्ने हुनाले तैँले केही पनि प्राप्त नगरेको कुरा साँचो होइन र? अनि, के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? यदि तँ यी आशिष्‌हरू प्राप्त गर्न असक्षम छस् भने, तँलाई मुक्ति नदिनुभएकोमा के तैँले परमेश्‍वरलाई दोष दिन सक्छस्? तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, तँबाट भएर बतास चलोस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। परमेश्‍वरका कठोर वचनहरूबाट, मलाई के अनुभव भयो भने परमेश्‍वरले सहजता चाहने मानिसहरूलाई सबैभन्दा बढी घृणा र इन्कार गर्नुहुन्छ, र उहाँको लागि, तिनीहरू पशु मात्र हुन्। तिनीहरू प्रगति गर्न काम गर्न मन नगर्ने, फोकटमा बस्‍न रुचाउने बेकामे अल्छीहरू हुन्, र अन्तिममा, तिनीहरूले कुनै पनि कर्तव्य उचित रूपमा निभाउँदैनन् र कुनै सत्यता प्राप्त गर्दैनन्। तिनीहरू कसिङ्गर हुन्। म पनि यस्तै थिएँ। मलाई मेरो कर्तव्य सहजसाथ अघि बढोस्, र जबसम्‍म म त्यो कर्तव्यमा हुन्छु र मलाई बर्खास्त गरिँदैन वा हटाइँदैन, तबसम्म सबै ठिकै हुन्छ भन्‍ने लाग्थ्यो। तर मैले कष्ट भोग्‍नुपर्ने वा मूल्य चुकाउनुपर्ने कठिनाइहरू आउनेबित्तिकै, म पछि हट्थेँ। म सरल र सीधा कामहरू मात्र रोज्‍न चाहन्थेँ, र म शैतानका जीवन सिद्धान्तहरू लिएर हिँड्थेँ जस्तै, “जिउँदै हुँदा जीवनको आनन्द लिनुपर्छ” र “आफूले आफूलाई राम्रो व्यवहार गर्नुपर्छ।” यी दृष्टिकोण र विचारहरू हाबी भएको कारण, म सधैँ सहजताको तृष्णा गर्थेँ र मेरो जिम्‍माको काम थुप्रिँदा मलाई झर्को लाग्थ्यो, र यसले मेरो खाली समय घटाउँछ भन्‍ने चिन्ता हुन्थ्यो। जब मैले थप सीपहरू सिक्‍नुपर्ने हुन्थ्यो, तब म यसको लागि मूल्य चुकाउँदिनथेँ। फलस्वरूप, केही समयपछि पनि मैले आफ्‍नो सीपमा कुनै प्रगति गरेकी हुँदिनथेँ र काम गर्न सक्दिनथेँ। कहिलेकहीँ त म आफ्‍नो कर्तव्य बेवास्ता गरेर सीप सिक्‍ने बहानामा सांसारिक भिडियोहरूसमेत हेर्थेँ, यसरी आत्मामा झन्झन् सुस्त र अँधेरो हुँदै जान्थेँ। सुपरभाइजरको रूपमा, काममा समस्याहरू देखा पर्दा, मैले सक्रिय भएर फलोअप गरी तिनलाई समाधान गर्नुपर्थ्यो, तर समस्याहरू अलिक जटिल भएको जान्‍नेबित्तिकै, म तिनलाई बेवास्ता गर्न कुनै उपाय लगाउँथेँ, यसरी कामको प्रगतिमा ढिलाइ गराउँथेँ। अझ गम्‍भीर कुरा त मेरो स्थान लिएर मेरो तनाव हल्‍का गरिदिने कुनै व्यक्ति खोज्‍ने ममा निरन्तर इच्‍छा थियो। भिडियो बनाउनु अति महत्त्वपूर्ण छ भन्‍ने मलाई थाहा थियो, तैपनि म आफ्‍नो देहलाई सन्तुष्ट पार्थेँ र हरेक महत्त्वपूर्ण क्षणमा आफ्‍नो जिम्‍मेवारी लिनको सट्टा भाग्थेँ। म त ठ्याक्‍कै त्यस्तो बच्‍चाजस्तो थिएँ, जसलाई आमाबुबाले हुर्काएर वयस्क बनाउँछन्, तर परिवारको लागि परित्याग गर्ने समय आएपछि, ऊ कष्ट भोग्‍न डराउँछ र जिम्‍मेवारी लिन अनिच्‍छुक हुन्छ। यस्तो व्यक्तिमा कुनै विवेक हुँदैन, यस्तो मानिस अकृतज्ञ नीच हुन्छ। मलाई मेरो व्यवहार पनि यस्तै थियो भन्‍ने याद आयो। परमेश्‍वरले मलाई यस बिन्दुसम्‍म डोर्‍याउँदै यस्तो महत्त्वपूर्ण कर्तव्य निभाउन दिएर मलाई अनुग्रह गर्नुभएको थियो, तैपनि मलाई सधैँ कष्ट भोग्‍न डर लाग्थ्यो र म देहको कुरा मात्र सुन्थेँ। ममा कुनै पनि विवेक थिएन! म सधैँ आफ्‍नो कर्तव्यका कठिनाइहरूबारे गुनासो गर्थेँ र आफ्‍नो शारीरिक सहजता त्याग्‍न मान्दिनथेँ। मैले सत्यता प्राप्त गर्ने मौका गुमाइरहेकी मात्र थिइनँ, आफ्‍नो कर्तव्यलाई समेत भताभुङ्ग तुल्याएर अपराधबाहेक केही कमाइरहेकी थिइनँ। अन्तिममा, मलाई परमेश्‍वरले अवश्यै इन्कार गर्नुहुने र हटाउनुहुने थियो!

मैले अभ्यासको मार्ग खोजी गर्न थालेँ। मैले परमेश्‍वरका वचनहरू पढेँ: “मानिलिऊँ, मण्डलीले तँलाई एउटा काम गर्न दिन्छ, र तँ भन्छस्, ‘यो कामले मलाई अरूको ध्यान आकर्षित गर्ने मौका दिए पनि नदिइए पनि, यो काम मलाई दिइएको हुनाले, म राम्ररी गर्नेछु। म यो जिम्‍मेवारी लिनेछु। यदि मलाई स्वागत गर्ने काम दिइयो भने, म मानिसलाई राम्ररी स्वागत गर्नको लागि सकेजति सबै गर्नेछु; म दाजुभाइ-दिदीबहिनीहरूको राम्रो हेरचाह गर्नेछु र सबैको सुरक्षा कायम गर्नको लागि सक्दो गर्नेछु। यदि मलाई सुसमाचार प्रचार गर्ने काम दिइयो भने, म सत्यताले आफूलाई सुसज्जित पारेर प्रेमपूर्वक सुसमाचार सुनाउँदै आफ्‍नो कर्तव्य राम्ररी पूरा गर्नेछु। यदि मलाई विदेशी भाषा सिक्‍ने काम दिइयो भने, म लगनशील भई यो अध्ययन गर्छु, मेहनत गर्छु, र जतिसक्दो चाँडो, एकदुई वर्षमा यो राम्ररी सिक्नेछु, ताकि मैले विदेशीहरूलाई परमेश्‍वरको गवाही दिन सकूँ। यदि मलाई गवाही लेखहरू लेख्‍न लगाइयो भने, म यसो गर्न निष्ठापूर्वक आफूलाई प्रशिक्षित तुल्याउनेछु, र अवस्थालाई सत्यता सिद्धान्तअनुसार हेर्नेछु; म भाषाबारे सिक्‍नेछु, र मैले सुन्दर गद्य शैलीमा लेख लेख्‍न नसकूँला, तैपनि कम्तीमा प्रस्ट रूपमा आफ्नो अनुभवात्मक गवाही सुनाउन, सत्यताबारे विस्तृत तवरमा सङ्गति गर्न, र परमेश्‍वरका लागि साँचो गवाही दिन सक्षम बन्‍नेछु, ताकि मानिसहरूले मेरा लेखहरू पढेर केही सिक्न र लाभ उठाउन सकून्। मण्डलीले मलाई जुन काम दिए पनि म आफ्‍नो सारा हृदय र शक्तिले त्यो गर्नेछु। यदि मैले कुनै कुरा बुझिनँ वा समस्या आइपर्‍यो भने, म परमेश्‍वरलाई प्रार्थना गर्नेछु, सत्यता खोजी गर्नेछु, सत्यता सिद्धान्तहरूअनुसार समस्याहरूलाई हल गर्नेछु, र कामकुरा राम्ररी गर्नेछु। मेरो कर्तव्य जे भए पनि, म यसलाई राम्ररी पूरा गरेर परमेश्‍वरलाई सन्तुष्ट पार्न आफ्नो सबै कुरा प्रयोग गर्नेछु। मैले जेसुकै हासिल गर्न सके पनि, म आफूले लिनुपर्ने सबै जिम्‍मेवारी लिनेछु, र कम्तीमा पनि म आफ्‍नो विवेक र समझविरुद्ध काम गर्नेछैनँ, वा झारा टार्नेछैनँ, वा धूर्त र कुटील बन्‍नेछैनँ, वा अरूको मेहनतको फल खानेछैनँ। मैले गर्ने कुनै पनि काम विवेकको मापदण्डभन्दा मुनि हुनेछैन।’ यो त मानव व्यवहारको न्यूनतम मापदण्ड हो र यसरी आफ्‍नो कर्तव्य पूरा गर्ने मानिस विवेकशील र समझदार व्यक्तिको रूपमा योग्य हुनेछ। आफ्‍नो कर्तव्य पूरा गर्ने क्रममा तँमा कम्तीमा पनि स्पष्ट विवेक हुनुपर्छ, र कम्तीमा पनि तैँले दिनमा तीनपटकको खाना कमाउनुपर्छ र ती सित्तैँमा लिनु हुँदैन भन्‍ने महसुस गर्नैपर्छ। यसलाई जिम्‍मेवारीको बोध भनिन्छ। तेरो क्षमता बलियो भए पनि कमजोर भए पनि, र तैँले सत्यता बुझे पनि नबुझे पनि, तँमा यस्तो मनोवृत्ति हुनैपर्छ: ‘यो काम मलाई दिइएको हुनाले, मैले यसलाई गम्‍भीरतासाथ लिनैपर्छ; मैले यसलाई मेरो चासोको विषय बनाएर आफ्‍नो सारा हृदय र शक्तिले राम्ररी पूरा गर्नैपर्छ। मैले यसलाई पूर्ण रूपमा राम्ररी गर्न सक्छु कि सक्दिनँ भन्‍नेबारे ग्यारेन्टी दिन नसके पनि, यसलाई आफूले सकेजति राम्ररी गर्ने मेरो मनोवृत्ति छ, र म यसबारे अवश्य नै झाराटारुवा बन्‍नेछैनँ। यदि काममा कुनै समस्या उत्पन्न भयो भने, मैले जिम्‍मेवारी लिनुपर्छ, र यसबाट पाठ सिकेको सुनिश्‍चित गरेर आफ्‍नो कर्तव्य राम्ररी पूरा गर्नुपर्छ।’ यो सही मनोवृत्ति हो। के तिमीहरूमा यस्तो मनोवृत्ति छ?” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (८))। परमेश्‍वरको वचनले मलाई साँच्‍चै प्रेरणा दियो। मण्डलीले मलाई यो कामको इन्चार्ज बनाएको हुनाले, मैले वयस्क व्यक्तिले लिन सक्‍ने सबै जिम्‍मेवारी लिनुपर्थ्यो। मेरो क्षमता जति नै उच्‍च भए पनि, म आफ्‍नो काममा जति नै सक्षम भए पनि, वा मैले आफ्‍नो कर्तव्यमा जति नै कठिनाइहरू सामना गरे पनि, म पछि हट्नु हुँदैनथ्यो, कम्‍मर कसेर यो काम गर्न आफ्‍नो सर्वस्व सुम्पनुपर्थ्यो। पछि, जब हामी भिडियो बनाइसक्थ्यौँ र अरूको सुझाव प्राप्त गर्थ्यौँ, तब मलाई थाहा नभएको समस्या भए पनि वा त्यो कसरी सुल्झाउने भनेर नजाने पनि, म सधैँ सक्रिय भएर यसलाई सुल्झाउने मार्ग खोज्थेँ वा सल्‍लाह लिन अनुभवी व्यक्ति खोज्‍ने प्रयास गर्थेँ। क्रमिक रूपमा, म यी सीपहरूप्रति परिचित र सिद्धान्तहरूबारे स्पष्ट हुँदै गएँ। पहिले, कुनै जटिल समस्या आउनेबित्तिकै, म प्राय मेरा साझेदारहरूको काँधमा त्यो काम हालिदिन्थेँ, ग्रुप च्याट मेसेजहरूको जबाफ तुरुन्तै दिँदिनथेँ, र अल्याङटल्याङ गर्थेँ। अहिले म आफ्‍नो कर्तव्यमा सक्रिय भएर जिम्‍मेवारी लिन र अझै बोझ लिन सक्‍ने भएकी छु। हाम्रो सहकार्यमा कठिनाइहरू आउने भए पनि, जब म परमेश्‍वरमा पूरै मनले भर पर्छु, अनि सबैसँग छलफल गर्छु, हामीले लिनुपर्ने मार्ग स्पष्ट हुँदै जान्छ।

यो अनुभवपछि मात्रै मलाई म कति स्वार्थी र छली रहेछु, आफ्‍नो कर्तव्यमा कति विश्‍वासघाती र अल्छी, अनि जिम्‍मेवारी लिन नचाहने व्यक्ति रहेछु भन्‍ने थाहा भयो। जब मैले आफ्‍नो मनोवृत्ति सुधार गरेँ, र परमेश्‍वरको बोझबारे ध्यान दिएर सहकार्यमा लागिपर्न इच्‍छुक भएँ, तब मैले परमेश्‍वरको नेतृत्व र मार्गदर्शन देखेँ, मभित्र विश्‍वास प्राप्त भयो, अनि म आफ्‍नो कर्तव्यमा ध्यान दिने समझदार र विश्‍वसनीय व्यक्ति बन्‍न इच्‍छुक भएँ।


७०. परमेश्‍वर चीनमा देखा पर्नु र काम गर्नु धेरै अर्थपूर्ण छ

अलिशा, दक्षिण कोरिया

एक दिन मैले “परमेश्‍वरले आफ्नो महिमा पूर्वमा ल्याउनुभएको छ” भन्‍ने शीर्षकको एउटा भजन भिडियो हेरेँ, जसले ममा गहिरो छाप पाऱ्यो। भजनका शब्दहरू यस्ता थिए: “मैले मेरो महिमा इस्राएललाई दिएँ, अनि यसबाट लिएँ, यसरी मैले इस्राएलीहरूलाई र सारा मानवजातिलाई पूर्वतिर ल्याएँ। तिनीहरूको ज्योतिसँग पुनर्मिलन होस् भनेर, यससँगै होस् र यसलाई खोज्न नपरोस् भनेर मैले तिनीहरू सबैलाई प्रकाशमा ल्याएको छु। खोजिरहनेहरू सबैलाई मैले फेरि ज्योति देख्न दिनेछु र मसँग इस्राएलमा भएको महिमा देख्नेछन्; तिनीहरूलाई लामो समयअघि नै म मानवजातिमाझ सेतो बादलमा ओर्लेको कुरा देख्‍न दिनेछु, तिनीहरूलाई कैयौँ सेता बादलहरू र झुप्पा-झुप्‍पा प्रशस्त फलहरू देख्न दिनेछु; यसअतिरिक्त, तिनीहरूलाई इस्राएलको यहोवा परमेश्‍वर देख्न दिनेछु। म तिनीहरूलाई यहूदीहरूको मालिक, प्रतीक्षा गरिएको मसीहको र सारा युगहरूभरि राजाहरूले सताएका मेरो पूर्ण देखापराइ हेर्न दिनेछु। आखिरी दिनहरूमा मेरो सारा महिमा र मेरा सबै कामहरू मानिसलाई प्रकट गर्दै म सारा ब्रह्माण्डभरि काम गर्नेछु र म ठूला-ठूला काम गर्नेछु। मलाई वर्षौंदेखि प्रतीक्षा गरिरहेकाहरू, म सेतो बादलमा आएको उत्कट चाह गर्नेहरूलाई, म पटक-पटक देखा परेको उत्कट चाह गर्ने इस्राएललाई, र मलाई सताउने सबै मानवजातिलाई म मेरो महिमित मुहार देखाउनेछु, ताकि मैले मेरो महिमा उहिले नै लिएको छु र मैले यसलाई पूर्वतिर ल्याएको छु, र यो अब यहूदियामा छैन भन्‍ने कुरा सबैले बुझून्। किनभने अन्तको दिन आइसकेको छ!” (वचन, खण्ड १। परमेश्‍वरको देखापराइ र काम। सात मेघगर्जनको आवाज—राज्यको सुसमाचार सारा ब्रह्माण्डभरि फैलिनेछ भन्‍ने अगमवाणी)। यो भिडियोले मलाई साँच्‍चै प्रभावित गऱ्यो। आखिरी दिनहरूमा परमेश्‍वरले इस्राएलबाट पूर्वमा आफ्नो महिमा ल्याउनुहुन्छ। सारा राष्ट्रहरूमा सबैभन्दा धेरै परमेश्‍वरको विरोध गर्ने चीनमा, आफ्नो काम गर्दै र सत्य व्यक्त गर्दै सम्पूर्ण ब्रह्माण्डका सबै मानिसहरूलाई विजय गर्न र मुक्ति दिन, उहाँ देखा पर्नुभएको छ। परमेश्‍वरको सर्वशक्तिमान् क्षमता र बुद्धि यही हो। विगतमा म परमेश्‍वरको कामप्रति अपरिचित थिएँ। मेरो धारणाहरूका आधारमा, मलाई लाग्यो कि प्रभु फर्कनुभएपछि इस्राएलमा देखा पर्नुहुनेछ। मैले सर्वशक्तिमान्‌ परमेश्‍वरका वचनहरू पढेपछि मात्र चीनमा परमेश्‍वर देखा पर्नु र काम गर्नुको असाधारण महत्त्वलाई बुझ्न सकेँ।

मैले सन् १९९७ मा प्रभुको विश्‍वास ग्रहण गरेँ, र म खोजी गर्ने उत्साहित व्यक्ति थिएँ। जब मसँग समय हुन्थ्यो म चर्चमा स्वयंसेवक काम गर्थेँ, र लगातार हरेक महिना दशांश दिन्थें। अप्रिल २०११ मा, म कामको लागि दक्षिण कोरिया आएकी थिएँ, र म काममा जति व्यस्त भए पनि, आइतवारको सेवामा उपस्थित हुने गर्थेँ। तर पाष्टरका प्रवचनहरू सधैँ उही पुराना नै हुन्थे। उपस्थितहरू या त टाउको हल्लाउथे या एकअर्कासँग गफ गर्थे। त्यहाँ कुनै आनन्द वा भरणपोषण हुँदैनथ्यो। समय बित्दै जाँदा, मैले सेवामा जाने चाहना गर्न छाडेँ। तर म एक इसाई भएकोले, सहभागी नहुनु मलाई पटक्कै राम्रो लागेन। त्यसैले मैले आफूलाई त्यहाँ गइराख्न बाध्य गरें।

त्यसपछि, संयोगले एक दिन, मैले मेरो चर्चकी एक पुरानो साथी भेटेँ। उनले मलाई उनको घरमा बोलाइन् र उनकी साथी ओडरी पनि आइन्। हामी पहिलो पटक भेटेका थियौं, तर हामी तुरुन्तै मिलिहाल्यौं। हामीले हाम्रो अवस्थाको बारेमा र चर्चमा भएको शून्यताको बारेमा पनि कुराकानी गर्यौं। ओडरीले हामीलाई बताइन् कि चर्चको उजाडपन मुख्यतः परमेश्‍वरले नयाँ काम गरिरहनुभएकोले गर्दा हो, र पवित्र आत्माको काम परिवर्तन भएको छ, र हामी परमेश्‍वरको देखापराइ र कामको खोजी गर्ने र उहाँको आवाज सुन्‍ने, बुद्धिमती कन्याहरूजस्ता हुनुपर्छ, र प्रभुलाई स्वागत गर्न र जीवित पानीको भरणपोषण प्राप्त गर्नका लागि यसो गर्नुपर्छ। उनले भनेको कुरा मलाई धेरै ज्ञानवर्द्धक लाग्यो। त्यसपछि, ओडरीले भनिन्: “प्रभु येशू फर्किसक्नुभएको छ, उहाँ सर्वशक्तिमान्‌ परमेश्‍वरको रूपमा देहधारी हुनुभई चीनमा आफ्नो काम गर्न देखा पर्नुभएको छ, र मानवजातिलाई पूर्ण रूपमा शुद्ध पार्न र मुक्ति दिनको लागि उहाँले सत्यता व्यक्त गर्दै हुनुहुन्छ र परमेश्‍वरको घरबाट सुरु गरेर न्यायको काम गर्दै हुनुहुन्छ। सर्वशक्तिमान्‌ परमेश्‍वरले राज्यको युग सुरु गर्नुभएको छ र अनुग्रहको युग समाप्त गर्नुभएको छ। आखिरी दिनहरूमा उहाँको काम स्वीकार्ने सबै व्यक्तिहरू परमेश्‍वरको सिंहासनसामु पुगेका बुद्धिमती कन्याहरू हुन्; तिनीहरूले परमेश्‍वरको वचनको प्रावधान प्राप्त गर्दैछन् र थुमाको विवाह भोजमा भाग लिइरहेका छन्।” ओडरीले भनेको कुराले म साँच्चै छक्क परेँ र उनको कुरा पत्याउन गाह्रो भयो: “प्रभु फर्किसक्‍नुभएको छ रे? र उहाँ चीनमा आउनुभएको छ रे? पुरानो र नयाँ नियमको समयमा, परमेश्‍वरले इस्राएलमा आफ्नो काम गर्नुभयो, र बाइबलमा यसो भनिएको छ: ‘त्यो दिन यरूशलेमको अघि पूर्वपट्टि रहेको जैतून पर्वतमा उहाँको पाउहरू खडा हुनेछन्, अनि त्यसपछि जैतून पर्वत पूर्व र पश्चिम गरी दुई भागमा विभाजित हुनेछ, र त्यहाँ एउटा निकै ठूलो उपत्यका बन्‍नेछ; अनि पर्वतको आधा भाग उत्तरतर्फ, र त्यसको आधा भाग दक्षिणतर्फ सर्नेछ’ (जकरिया १४:४)। आखिरी दिनहरूमा, प्रभु इस्राएलमा जैतून डाँडामा आउनुपर्छ। उहाँ कसरी चीनमा हुन सक्नुहुन्छ?” मैले मेरो अस्पष्टताबारे ओडरीलाई बताएँ।

उनी मुसुक्क हाँसिन् र भनिन्: “प्रभुको पुनः आगमनका भविष्यवाणी पूर्णतः रहस्यमय छन्। अगमवाणी पुरा भएपछि र परमेश्‍वरले कसरी आफ्नो काम गर्नुभएको छ त्यो देखेपछि मात्र हामीले तिनको अर्थ बुझ्न सक्छौं—त्यसपछि मात्र जोकसैले अगमवाणीहरूको अर्थ के थियो भनेर बुझ्न सक्छ। हामीले हाम्रा आफ्नै धारणा र कल्पनाहरूको आधारमा भविष्यवाणीहरूको शाब्दिक अर्थ लगाएर परमेश्‍वरको कामलाई सीमित पार्नु हुँदैन, किनभने यसो गर्दा हामी परमेश्‍वरको विरोध गर्न पुग्छौं। उदाहरणको लागि, फरिसीहरूलाई लिऊँ। तिनीहरूले मसीहको आगमनको भविष्यवाणीलाई हेर्न त हेरे, तर यसको शाब्दिक अर्थमा अल्झिए, र प्रभु आउनुहुँदा उहाँ मसीह कहलाइनुपर्छ भन्‍ने सोचे। फलस्वरूप, प्रभु येशू आउनुहुँदा र उहाँ मसीह नकहलाइनुहुँदा, तिनीहरूले यो अगमवाणीका वचनहरूसित मेल खाएन भनेर सोचेँ, अनि प्रभु येशूलाई इन्कार र विरोध गर्नमा आफ्ना सबै थोक लगाए। प्रभु येशूले प्रचार गर्नुभएका कुरा जति नै अख्तियारपूर्ण र शक्तिशाली भए पनि—तिनीहरूले त्यो स्वीकार गर्दै गरेनन्, र अन्ततः उहाँलाई क्रूसमा टाँगिछाडे। तिनीहरू परमेश्‍वरद्वारा श्रापित र दण्डित भए। यदि हामी बाइबलका अगमवाणीका वचनहरूमा आधारित भई परमेश्‍वरको काम सीमित गर्छौं, र परमेश्‍वरको देखापराइ एवं कामका तथ्यहरूलाई अनुसन्धान गर्दैनौं भने, हामीले पनि फरिसीहरू जस्तै गल्ती गर्ने सम्भावना छ। आखिरी दिनहरूमा, सर्वशक्तिमान्‌ परमेश्‍वरले परमेश्‍वरकै घरबाट न्यायको काम सुरु गर्नुहुन्छ, मानिसहरूलाई शुद्ध पार्ने र मुक्ति दिने सबै सत्यहरू व्यक्त गर्नुहुन्छ, जुन पूर्वमा देखिने चम्किलो प्रकाश जस्तो हुन्छ। केवल २० वर्षमा, आखिरी दिनहरूमा सर्वशक्तिमान्‌ परमेश्‍वरले गर्नुभएको काम चीनभरि फैलिएको छ, र अब संसारका अन्य देशहरूमा पनि पुगेको छ। वचन देहमा देखा पर्नुहुन्छ, सर्वशक्तिमान्‌ परमेश्‍वरका वचनहरूको संग्रह, २० वटाभन्दा बढी भाषाहरूमा अनुवाद गरिएको छ, र संसारभरिका मानिसहरूका लागि खोजी र अनुसन्धान गर्न अनलाइनमा प्रकाशित गरिएको छ। सर्वशक्तिमान्‌ परमेश्‍वरको काम बिजुलीझैँ फैलिएको छ, र पूर्वदेखि पश्‍चितमतर्फ चम्किएर सम्पूर्ण संसारमा हलचल मच्‍चाएको छ र यसरी प्रभु येशूको यो अगमवाणीलाई पूर्ण रूपमा पूरा गरेको छ: ‘जसरी बिजुली पूर्वबाट चम्किँदा पश्‍चिमसम्मै चम्‍किन्‍छ; मानिसको पुत्रको आगमन पनि त्यस्तै हुनेछ’ (मत्ती २४:२७)। अनि, यसले मलाकीको पुस्तक १:११ मा गरिएको अगमवाणी पनि पूरा गरेको छ: ‘किनभने घाम उदाएदेखि अस्ताउञ्‍जेलसम्‍म नै अन्यजातिहरूका बिचमा मेरो नाउँ महान् हुनेछ…, सेनाहरूका यहोवा भन्‍नुहुन्‍छ।’” यो सुनेर, अचानक प्रष्ट भयो: प्रभु इस्राएलमा होइन, चीनमा फर्किनुभएको छ। र बाइबलले यसबारे धेरै अघि भविष्यवाणी गरेको थियो।

त्यसपछि, ओडरीले मलाई सर्वशक्तिमान्‌ परमेश्‍वरका वचनहरूको अंश पढेर सुनाउनुभयो: “वास्तविकतामा, परमेश्‍वर यावत् थोकका सार्वभौम हुनुहुन्छ। उहाँ सारा सिर्जित प्राणीका परमेश्‍वर हुनुहुन्छ। उहाँ इस्राएलीहरूका मात्रै परमेश्‍वर हुनुहुन्न, न त यहूदीहरूका मात्रै परमेश्‍वर हुनुहुन्छ; उहाँ सारा सिर्जित प्राणीका परमेश्‍वर हुनुहुन्छ। उहाँको कार्यका अघिल्ला दुई चरणहरू इस्राएलमा भए, जसले मानिसहरूमा निश्चित धारणाहरू सिर्जना गरेको छ। तिनीहरुले विश्‍वास गर्छन कि यहोवाले आफ्नो काम इस्राएलमा गर्नुभयो, येशू स्वयमले आफ्नो काम यहूदियामा गर्नुभयो, र, यसको साथै, उहाँ काम गर्नको लागि देह बन्नु्भयो—र जेसुकै भए तापनि, यो काम इस्राएलभन्दा टाढा विस्तार गरिएन। परमेश्‍वरले मिश्रीहरू वा भारतीयहरूमा काम गर्नुभएन; उहाँले इस्राएलीहरूमा मात्रै काम गर्नुभयो। यसरी मानिसहरूले विभिन्न धारणाहरू निर्माण गर्छन्, अनि परमेश्‍वरको कार्यलाई निश्चित क्षेत्रभित्र चित्रण गर्छन्। तिनीहरू भन्छन् कि जब परमेश्‍वरले काम गर्नुहुन्छ, उहाँले चुनिएका मानिसहरूका माझमा, र इस्राएलमा नै सो गर्नुपर्छ; इस्राएलीहरू बाहेक, परमेश्‍वरले अरू कसैको माझमा काम गर्नुहुन्न, न त उहाँको कामको कुनै ठुलो क्षेत्र नै छ। देहधारी परमेश्‍वरलाई ठीक ठाउँमा राख्ने बारेमा तिनीहरू विशेष गरी कठोर हुन्छन्, र इस्राएलको सीमाभन्दा टाढा उहाँलाई जाने अनुमति दिँदैनन्। के यी सबै मानव धारणाहरू मात्रै होइनन् र? परमेश्‍वरले स्वर्गहरू र पृथ्वी अनि यावत् थोकहरू बनाउनुभयो, उहाँले सारा सिर्जित प्राणीलाई बनाउनुभयो, त्यसकारण उहाँले कसरी आफ्नो कामलाई इस्राएलमा मात्रै सीमित राख्न सक्नुहुन्छ र? यदि त्यसो हो भने, उहाँले सारा सिर्जित प्राणीलाई बनाउनुको अर्थ के हुने थियो र? उहाँले सारा संसार सृष्टि गर्नुभयो, र उहाँले इस्राएलमा मात्रै होइन, तर ब्रह्माण्डका हरेक व्यक्तिमा आफ्नो छ हजार वर्षे व्यवस्थापन योजनालाई कार्यान्वयन गर्नुभएको छ। … यदि परमेश्‍वरले मानवीय धारणाहरू अनुसार काम गर्नुभएको थियो भने, उहाँ इस्राएलीहरूका मात्रै परमेश्‍वर हुनुहुने थियो, र आफ्नो कामलाई अन्यजातिहरूको राष्ट्रमा बढाउन असक्षम हुनुहुने थियो, किनभने उहाँ इस्राएलीहरूका मात्रै परमेश्‍वर हुनुहुने थियो, सारा सिर्जित प्राणीका परमेश्‍वर होइन। अन्यजातिहरूको राष्ट्रका बीच यहोवाको नाम महान हुनेछ, कि यो गैरयहूदी राष्ट्रहरूमा फैलनेछ भनेर अगमवाणीहरूले बताए। किन यो अगमवाणी गरियो? यदि परमेश्‍वर इस्राएलीहरूका मात्रै परमेश्‍वर हुनुहुन्थ्यो भने, उहाँले इस्राएलमा मात्रै काम गर्नुहुने थियो। यसको साथै, उहाँले यो कामलाई फैलाउनुहुने थिएन, र उहाँले त्यस्तो अगमवाणी गर्नुहुने थिएन। उहाँले यो अगमवाणी गर्नुभएको हुनाले, उहाँले अवश्य नै गैरयहूदी राष्ट्रहरू, हरेक राष्ट्र र हरेक भूमिमा आफ्नो काम फैलाउनुहुनेछ। उहाँले यसो भन्नुभएको हुनाले, उहाँले यो गर्नु नै पर्छ; उहाँको योजना यही नै हो, किनभने उहाँ स्वर्गहरू र पृथ्वी अनि यावत् थोकहरू सृष्टि गर्नुहुने प्रभु, र सारा सिर्जित प्राणीका परमेश्‍वर हुनुहुन्छ। उहाँले इस्राएलीहरूका माझमा काम गर्नुभए पनि, वा यहूदियाभरि काम गर्नुभए पनि, उहाँले गर्नुहुने काम सम्पूर्ण ब्रह्माण्डको काम हो र सम्पूर्ण मानवजातिको काम हो। विशाल रातो अजिङ्गरको देशमा—गैरयहूदी देशमा—आज उहाँले गर्नुहुने काम अझै सम्पूर्ण मानवजातिको काम हो। पृथ्वीमा उहाँको कामको आधार इस्राएल हुन सक्यो; त्यसरी नै, चीन पनि गैरयहूदी राष्ट्रहरूका माझमा उहाँले गर्नुहुने कामको आधार बन्न सक्छ। के उहाँले अब ‘गैरयहूदी राष्ट्रहरूका माझमा यहोवाको नाम महान हुनेछ’ भन्‍ने अगमवाणीलाई पूरा गर्नुभएको छैन र?” (वचन, खण्ड १। परमेश्‍वरको देखापराइ र काम। परमेश्‍वर सारा सृष्टिका प्रभु हुनुहुन्छ)।

सर्वशक्तिमान परमेश्‍वरका वचनहरू पढिसकेपछि, ओडरीले सङ्गति गरिन्: “परमेश्‍वर सम्पूर्ण सृष्टिका प्रभु हुनुहुन्छ, उहाँले सारा ब्रह्माण्डमाथि शासन गर्नुहुन्छ र सबै मानिसको भाग्यलाई नियन्त्रण गर्नुहुन्छ। परमेश्‍वर इस्राएलीहरूका मात्र परमेश्‍वर हुनुहुन्न, तर त्योभन्दा पनि बढी उहाँ सारा सृष्टिका परमेश्‍वर हुनुहुन्छ। परमेश्‍वरसँग कुनै पनि देश र जोसुकै मानिसहरूको माझमा आफ्नो काम गर्ने अधिकार छ। तर उहाँ जुनसुकै देशमा देखा परेर काम गर्नुभए पनि, उहाँको काम मानवजातिप्रति लक्षित छ, र उनीहरूको विकासमा उनीहरूलाई अघि बढाउनका खातिर गरिन्छ। उदाहरणका लागि, व्यवस्थाको युगमा, यहोवा परमेश्‍वरले इस्राएलमा काम गर्नुभयो, उहाँको व्यवस्था घोषणा गर्नुभयो र व्यवस्थाको युग सुरुवात गर्नुभयो। त्यसपछि, यस भूमिलाई केन्द्रको रूपमा प्रयोग गर्दै, उहाँले बिस्तारै आफ्नो काम अन्य भूमिमा पनि विस्तार गर्नुभयो, ताकि सबै राष्ट्र र मानिसहरूले उहाँको नामलाई महान् मानेर सम्मान गरून्। अनुग्रहको युगमा, प्रभु येशूले यहूदियामा छुटकाराको काम गर्नुभयो। तर प्रभु येशूले यहूदीहरूलाई मात्र उद्धार गर्नुभएन, उहाँले सम्पूर्ण मानवजातिलाई उद्धार गर्नुभयो। अहिले, दुई हजार वर्षपछि, प्रभु येशूको सुसमाचार संसारको हरेक कुनामा फैलिएको छ। आखिरी दिनहरूमा, सर्वशक्तिमान्‌ परमेश्‍वर आउनुभएको छ र उहाँले चीनमा देखा परेर काम गर्न सुरु गर्नुभएको छ, र यसलाई पछि सारा ब्रह्माण्डमा विस्तार गर्नुहुनेछ। अहिले सर्वशक्तिमान्‌ परमेश्‍वरका वचन र काम पूर्वबाट चम्किरहेका चम्किला ज्योतिजस्तै छन्, र पश्‍चिमका धेर देशहरूमाझ यिनलाई फैलाइँदै छ र यिनको बारेमा गवाही दिइँदै छ। विशाल जनसमूहले सर्वशक्तिमान्‌ परमेश्‍वरको वचनमा परमेश्‍वरको आवाज सुनेका छन्, र उहाँका वचनको न्याय र शुद्धीकरण स्वीकार गर्न परमेश्‍वरको सिंहासनको अगाडि आएका छन्। हामी देख्न सक्छौं कि जुनसुकै युग भए पनि, जब परमेश्‍वरले मानिसको बीचमा वा कुनै देशमा देखा पर्ने र काम गर्ने निर्णय गर्नुहुन्छ, उहाँले सधैँ काम गर्ने ठाउँ पहिले नै रोज्नुहुन्छ त्यसपछि, यो स्थानलाई उदाहरणको रूपमा प्रयोग गर्दै, मानिसलाई मुक्ति दिने उहाँको काम पूरा गर्न बिस्तारै आफ्नो काम अन्य स्थानहरूमा विस्तार गर्नुहुन्छ। यो परमेश्‍वरको कामको पछाडिको सिद्धान्त हो। यदि हामी हाम्रो धारणा र कल्पनाहरूद्वारा निर्देशित हुन्छौं, र सोच्छौं, कि परमेश्‍वरले इस्राएलमा व्यवस्थाको युग र अनुग्रहको युगमा काम गर्नुभएकोले, परमेश्‍वर इस्राएलको मात्र परमेश्‍वर हुनुपर्दछ, सुसमाचार इस्राएलबाट मात्र आउन सक्छ, इस्राएलका मानिसहरू मात्र परमेश्‍वरका वास्तविक चुनिएका मानिसहरू हुन् र केवल उनीहरू मात्र उहाँको आशीर्वाद पाउन योग्य छन्, र अन्यजातिहरूको देशमा परमेश्‍वर देखा पर्नुहुनेछैन र काम गर्नुहुनेछैन, त्यसो गर्दा के हामी परमेश्‍वरलाई सीमित पारिरहेका हुँदैनौं र? परमेश्‍वर भन्नुहुन्छ: ‘गैरयहूदी राष्ट्रहरूका माझमा यहोवाको नाम महान हुनेछ,’ त्यसोभए यो कसरी प्राप्त हुन्थ्यो र पूरा हुन्थ्यो? परमेश्‍वर आखिरी दिनहरूमा देह बन्नुभएको छ र आफ्नो काम नास्तिकताले शासन गर्ने देश, चीनमा गर्नुहुन्छ, र उहाँले मानिसहरूको धारणालाई चकनाचूर पार्दै हुनहुन्छ। उहाँले उहाँ नियमअनुसार काम गर्नुहुन्न, बरु आफ्नो योजनाअनुसार गर्नुहुन्छ भन्ने देखाउनुभएको छ। उहाँले हामीलाई के पनि देखाउनुभएको छ भने उहाँ केवल इस्राएलका मानिसहरूलाई मात्र होइन, अन्यजातिहरूलाई पनि मुक्ति दिनुहुन्छ, र उहाँ कुनै एक देश वा मानिसहरूका मात्र परमेश्‍वर हुनुहुन्‍न, सम्पूर्ण मानवजातिको परमेश्‍वर हुनुहुन्छ। परमेश्‍वर जहाँ देखा पर्नुहुन्छ र काम गर्नुहुन्छ, यो सधैँ महत्वपूर्ण हुन्छ, र उहाँले जहिले पनि त्यस्तो स्थान छनौट गर्नुहुन्छ जसले मानवलाई मुक्ति दिने उद्देश्यलाई सबैभन्दा राम्रोसँग पूरा गर्दछ।”

ओडरीको सङ्गतिले मलाई एकदमै लज्जित बनायो। मैले परमेश्‍वलाई वास्तवमै बुझ्दिनथेँ। परमेश्‍वरले व्यवस्थाको युग र अनुग्रहको युगमा इस्राएलमा आफ्नो काम गर्नुभयो भन्ने जानेर, मैले सोचेको थिएँ कि परमेश्‍वर इस्राएलमा मात्र देखा पर्नुहुन्छ र काम गर्नुहुन्छ। यदि परमेश्‍वरले आखिरी दिनहरूमा फेरि इस्राएलमा नै आफ्नो काम गर्नुभयो भने, मैले उहाँलाई इस्राएलीहरूको मात्र परमेश्‍वर हुनुहुन्छ झैँ गरी अझ सीमित तुल्याउने थिएँ। र त्यो परमेश्‍वरलाई सबै मानवजातिको शासकको रूपमा इन्कार गर्नु हुन्थ्यो! जहाँ परमेश्‍वर देखा पर्नुहुन्छ र आफ्‍नो काम गर्नुहुन्छ त्यो सधैँ उहाँको योजना र बुद्धिको प्रतिबिम्ब हो। हामी परमेश्‍वरको कामको बारेमा टिप्पणी गर्न अयोग्य छौं, उहाँको कामलाई सीमित पार्न त परै जाओस्। तर मसँग अझै केही असहमतिहरू थिए। चीन नास्तिक सरकारद्वारा संचालित देश हो। यो परमेश्‍वरलाई इन्कार गर्ने र विरोध गर्ने सबैभन्दा खराब देश हो। यदि परमेश्‍वर इस्राएलमा देखा पर्न र काम गर्न चाहनुहुन्न भने, किन उहाँले अमेरिका वा बेलायत जस्ता राष्ट्रहरूमा काम गर्नुहुन्न, जहाँ इसाई धर्म प्रमुख धर्म हो? किन उहाँले सबै ठाउँहरूमध्ये चीनमा आफ्नो काम गर्न छनौट गर्नुहुन्छ? मैले यी प्रश्नहरू ओडरीलाई सोधेँ। ओडरीले भनिन्: “सर्वशक्तिमान्‌ परमेश्‍वरले यस बारेमा स्पष्ट बताउनुभएको छ। सर्वशक्तिमान्‌ परमेश्‍वर भन्नुहुन्छ: ‘यहोवाको काम संसारको सृष्टि गर्नु थियो, त्यो सुरुआत थियो; कामको यो चरण कामको समाप्ति हो, अनि यो निष्कर्ष हो। सुरुमा, परमेश्‍वरको काम इस्राएलका चुनिएका मानिसहरूको माझमा गरिएको थियो, यो सबै ठाउँहरूमध्ये सबैभन्दा पवित्र स्थानमा नयाँ युगको शुभारम्भ थियो। कामको अन्तिम चरण संसारको न्याय गर्न र युगको अन्त्य गर्न सबै देशहरूमध्ये सबैभन्दा अशुद्ध देशमा गरिन्छ। पहिलो चरणमा, परमेश्‍वरको काम सबैभन्दा उज्यालो ठाउँमा गरिएको थियो, अनि अन्तिम चरण सबैभन्दा अन्धकार स्थानमा गरिन्छ, अनि यस अन्धकारलाई हटाइनेछ, ज्योति ल्याइनेछ र सबै मानिसहरूलाई जितिनेछ। जब यो सबैभन्दा अशुद्ध र अन्धकार ठाउँका मानिसहरूलाई विजय गरिएको हुन्छ, अनि सारा जनसङ्ख्याले परमेश्‍वर हुनुहुन्छ भनी स्वीकार गर्छन्, जो साँचो परमेश्‍वर हुनुहुन्छ, र हरेक व्यक्ति पूर्ण रूपमा विश्‍वस्त भएपछि त्यही तथ्यलाई सारा ब्रह्माण्डमा विजयको काम गर्नको निम्ति प्रयोग गरिनेछ। यो चरणको काम प्रतीकात्मक हुन्छ: यो युगको काम समाप्त भएपछि छ हजार वर्षको व्यवस्थापन काम पूर्ण रूपमा समाप्त हुनेछ। सबैभन्दा अन्धकार ठाउँमा रहेका सबै मानिसहरूलाई विजय गरिसकेपछि, अरू ठाउँमा पनि यस्तै हुनेछ भन्‍नेमा कुनै शङ्का छैन। तसर्थ चीनमा गरिएको विजयको कामले मात्र अर्थपूर्ण प्रतीक बोक्दछ। चीन अन्धकारका सबै शक्तिहरूको मूर्तरूप हो, अनि चीनका मानिसहरूले ती सबैको प्रतिनिधित्व गर्छन्, जो देहका, शैतानका र मासु र रगतका हुन्। ठूलो रातो अजिङ्गरद्वारा अति भ्रष्ट भएकाहरू, परमेश्‍वरको सबैभन्दा बढी प्रतिरोध गर्नेहरू, मानवता अति नै नीच र अशुद्ध भएकाहरू चीनका मानिसहरू नै हुन्, यसैले तिनीहरू सारा भ्रष्ट मानवजातिको मुख्य नमुना हुन्। … चीनका मानिसहरूमा भ्रष्टता, अशुद्धता, अधार्मिकता, विरोध र विद्रोह सबैभन्दा पूर्ण रूपमा देखिएका छन् र ती विभिन्‍न स्वरूपमा प्रकाश भएका छन्। एकातिर, तिनीहरू कम क्षमताका छन् भने अर्कोतिर तिनीहरूका जीवन र मानसिकता पछौटे छ, र तिनीहरूका आनीबानी, सामाजिक वातावरण, जन्मेको परिवार—सबै गरिब र सबैभन्दा पछौटे छन्। तिनीहरूको हैसियत पनि निकै तल्लो स्तरको छ। यो ठाउँको काम प्रतीकात्मक हो, अनि यो परीक्षण काम सम्पूर्ण रूपमा पूरा गरिएपछि, परमेश्‍वरले गर्नुहुने त्यसपछिको काम धेरै नै सहज हुनेछ। यदि यो चरणको काम पूरा गर्न सकियो भने त्यसपछिका कामहरू अवश्य नै अघि बढ्नेछन्। यो चरणको काम पूरा भएपछि, पूर्ण रूपमा ठूलो सफलता हासिल हुनेछ, अनि सारा ब्रह्माण्डभरि विजय गर्ने काम पूर्ण रूपमा समाप्त हुनेछ। वास्तवमा, तिमीहरूको माझमा काम सफल भएपछि, त्यो सारा ब्रह्माण्डभरि सफलता पाएको बराबर हुनेछ। मैले तिमीहरूलाई आदर्श र नमुनाको रूपमा काम गर्न लगाउनुको महत्त्व यही नै हो। विद्रोहीपन, विरोध, अशुद्धता, अधार्मिकता—यी सबै नै यी मानिसहरूमा पाइन्छ, अनि तिनीहरूमा मानवजातिका सारा विद्रोहीपनको प्रतिनिधित्व गरिएको छ। तिनीहरू साँच्‍चै केही त हुन्। यसैले तिनीहरूलाई विजयको नमुनाको रूपमा उच्‍च पारिएको छ, अनि तिनीहरूलाई जितिएपछि तिनीहरू स्वाभाविक रूपले नै अरूका निम्ति नमुना र आदर्शहरू बन्‍नेछन्’ (वचन, खण्ड १। परमेश्‍वरको देखापराइ र काम। परमेश्‍वरको कामको दर्शन (२))। परमेश्‍वरका वचनहरूबाट के देख्‍न सकिन्छ भने परमेश्‍वरले प्रत्येक चरणमा आफ्नो कामको स्थान र लक्षित समूह छनौट गर्नुहुन्छ, र यो उहाँको कामको आवश्यकतामा आधारित हुन्छ। यो सधैँ एक खास अर्थ सहितको हुन्छ, र सधैँ मानवजातिको मुक्ति अघि बढाउनको लागि नै हुन्छ। उदाहरणको लागि, परमेश्‍वरले इस्राएलमा कामको पहिलो दुई चरणहरू गर्नुभयो किनकि इस्राएलीहरू परमेश्‍वरका चुनिएका मानिसहरू थिए। उनीहरूले परमेश्‍वरमा विश्‍वास गर्थे र उहाँको आराधना गर्थे, उनीहरूमा परमेश्‍वरको भय मान्‍ने हृदय थियो र सम्पूर्ण मानवजातिमा सबैभन्दा कम भ्रष्ट थिए। यसरी उनीहरूका बीचमा काम गरेर परमेश्‍वरका आराधकहरूको अनुकरणीय समूह सिर्जना गर्न परमेश्‍वरलाई सबैभन्दा सजिलो भयो। र यसरी, परमेश्‍वरको काम अझ छिटो र सहज रूपमा फैलिन सक्थ्यो ताकि सबै मानवजातिले परमेश्‍वरको अस्तित्व र कामका बारे जान्न सकून् र अझ धेरै मानिसहरू परमेश्‍वरको सामु आउन सकून् र उहाँको मुक्ति प्राप्त गर्न सकून्। इस्राएलमा गरिएका पहिलो दुई चरणका कामहरू वास्तवमै प्रतीकात्मक थिए। परमेश्‍वरले इस्राएललाई पूर्णरूपमा आफ्नो कामको आवश्यकता अनुसार छान्नुभयो। आखिरी दिनहरूमा, परमेश्‍वरले न्याय र शुद्धीकरणको काम गर्नुहुन्छ। न्याय गर्न र मानवजातिको भ्रष्टाचार र अधर्मको खुलासा गर्न उहाँले सत्य व्यक्त गर्नुहुन्छ, उहाँको धर्मी, क्रोधित र रिस उठाउन नसकिने स्वभावलाई सबै मानवजातिको लागि प्रदर्शन गर्नुहुन्छ। त्यसैले उहाँले सबैभन्दा भ्रष्ट, सबैभन्दा परमेश्‍वर-विरोधी मानिसहरूलाई उदाहरणको रूपमा छनौट गर्नुपर्दछ। त्यसो गर्दा मात्र परमेश्‍वरको कामले उत्कृष्ट नतिजा प्राप्त गर्नसक्छ। सबैलाई थाहा छ, सम्पूर्ण मानवजातिमा, चिनियाँहरू शैतानद्वारा सबैभन्दा भ्रष्ट तुल्याइएका छन्। तिनीहरू सम्पूर्ण मानवतामा सबैभन्दा पछौटे, अशुद्ध, नीच, परमेश्‍वरलाई इन्कार गर्ने, र परमेश्‍वरको विरोध गर्ने जाति हुन्। तिनीहरू सम्पूर्ण भ्रष्ट मानवताका मूल नमूना हुन्। चीनमा न्यायको काम गरेर, र चिनियाँ जनताको भ्रष्ट स्वभावलाई निशाना बनाएर, परमेश्‍वरले मानवजातिलाई पूर्ण र स्पष्ट रूपमा प्रकाश पार्नुहुन्छ र उहाँले व्यक्त गर्नुहुने सत्य सबैभन्दा पूर्ण र उहाँको पवित्र एवं धर्मी स्वभावलाई प्रकट गर्न सबैभन्दा सक्षम हुन्छ। परमेश्‍वरले चीनका चुनिएका मानिसहरूमाथिको आफ्नो काममार्फत व्यक्त गरिएको सत्य सम्पूर्ण मानवजातिलाई जित्न र मुक्ति दिनको लागि र तिनीहरूलाई उहाँको पवित्र एवं धर्मी स्वभाव देखाउनको लागि प्रयोग गर्नुहुन्छ, ताकि तिनीहरू सबैले परमेश्‍वरको सामु उहाँको प्रशंसा गर्न आउन्। परमेश्‍वरको कामको बुद्धि यही हो। यदि सबैभन्दा भ्रष्ट मानिसहरूलाई परमेश्‍वरले पूर्ण बनाउन सक्नुहुन्छ भने, बाँकी मानवजातिलाई सिद्ध पार्नु पनि अवश्य नै भइहाल्ने कुरा नै हो र त्यसपछि शैतान पनि पूर्ण रूपमा पराजित हुनेछ। चीनमा काम गरेर, परमेश्‍वरले सबैभन्दा जोडदार गवाही र सबैभन्दा महान महिमा प्राप्त गर्नुहुनेछ। यदि परमेश्‍वरको आखिरी दिनहरूको काम इस्राएल वा इसाई बाहुल्य भएका अमेरिका वा बेलायतजस्ता देशहरूमा गरिएको भए, सम्पूर्ण मानवजातिलाई जित्‍ने र मुक्ति दिने अन्तिम लक्ष्य हासिल गर्न सकिँदैनथ्यो। त्यसकारण, न्यायको कामको आवश्यकताअनुसार परमेश्‍वर चीनमा देखा परी काम गरिरहनुभएको छ, र यो कुरा अर्थपूर्ण छ। परमेश्‍वरको कामको निसाना र स्थानबाट र प्रत्येक चरणमा यसको अन्तिम प्रभावबाट, हामी के देख्न सक्छौं भने परमेश्‍वरको काम साँच्चिकै बुद्धिमानी र अद्भुत छ!” यो सुनेर मैले उत्साहका साथ भने, “हो, इस्राएल एक परमेश्‍वरको आराधना गर्ने देश हो र त्यहाँका मानिसहरू मानवजातिमा सबैभन्दा कम भ्रष्ट छन्। यदि प्रभु इस्राएलमा काम गर्न फर्कनुभयो भने, परमेश्‍वरको विजय कार्यको राम्रो परिणाम प्राप्त हुँदैन। चीन सम्पूर्ण देशहरूमा सबैभन्दा पिछडिएको र परमेश्‍वर विरोधी देश हो, त्यसकारण चिनियाँहरूलाई विजय गर्दा, उहाँको विजय कार्यले सबैभन्दा ठूलो परिणाम मात्र प्राप्त गर्दैन, उहाँले उहाँको सर्वशक्तिमान्‌ता, उहाँको बुद्धि र उहाँका अद्‌भुत कार्यहरू पनि अझ राम्रोसित प्रकट गर्नुहुन्छ। आखिरी दिनहरूमा चीनमा परमेश्‍वरले काम गर्नु वास्तवमा कति महत्वपूर्ण छ भन्‍ने म अब बुझ्छु! मलाई परमेश्‍वरको कामबारे थाहा थिएन तर मैले मेरो आफ्नै धारणा र कल्पना प्रयोग गरेर उहाँको कामलाई सीमित पारिदिएँ—म कति अहङ्कारी रहेछु!”

त्यसपछि, ओडरीले भनिन्: “परमेश्‍वरले जसरी वा जहाँ आफ्नो काम गर्नुभए पनि, खोजी गर्नका लागि सधैँ रहस्य र सत्य हुन्छ। प्रभुको पुनः आगमनलाई हामीले कसरी स्वागत गर्नुपर्दछ भनेर प्रभु येशूले हामीलाई भन्नुभयो: ‘अनि मध्यरातमा आवाज आयो, हेर, दुलहा आइपुगे; उनलाई भेट्न जाओ’ (मत्ती २५:६)। ‘मेरा भेडाले मेरो सोर सुन्छन्’ (यूहन्‍ना १०:२७)। यो भविष्यवाणी प्रकाशको पुस्तकमा पनि छ: ‘हेर, म ढोकामा खडा हुन्छु र ढकढक्याउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ’ (प्रकाश ३:२०)। त्यसोभए, प्रभुको आगमनलाई स्वागत गर्दा र उहाँ देखा पर्ने घटना खोजी गर्दा, सबैभन्दा महत्त्वपूर्ण कुरा भनेको परमेश्‍वरको आवाज सुन्‍नु हो। यदि हामीले प्रभु येशू फर्कनुभएको छ भन्‍ने गवाही सुन्यौँ भने, यसमा सत्य र परमेश्‍वरको आवाजको अभिव्यक्ति छ कि छैन सो बुझ्न हामीले यसबारे खोजी र अनुसन्धान गर्नुपर्छ। किनभने जहाँ सत्यको अभिव्यक्ति हुन्छ, त्यहाँ परमेश्‍वरको आवाज, साथै उहाँको उपस्थिति र काम पनि हुन्छ। यो एकदम सत्य हो। जस्तो सर्वशक्तिमान्‌ परमेश्‍वर भन्नुहुन्छ: ‘मानिसहरूले जति धेरै कुनै कुरा असम्भव छ भन्‍ने विश्‍वास गर्छन्, त्यति नै धेरै त्यस्तै हुने सम्भावना हुन्छ, किनभने परमेश्‍वरको बुद्धि स्वर्गहरूभन्दा उच्च छ, परमेश्‍वरका विचारहरू मानिसको विचारहरूभन्दा उच्च छन्, र परमेश्‍वरको कामले मानिसका सोचाइ र धारणाका सीमाहरूलाई नाघ्छ। कुनै कुरा जति धेरै असम्भव हुन्छ, त्यसमा त्यति नै धेरै खोज्न सकिने सत्यता हुन्छ; कुनै कुरा मानिसको धारणाहरू र कल्पनाभन्दा जति धेरै बाहिर हुन्छ, त्यसमा त्यति नै धेरै परमेश्‍वरका अभिप्राय हुन्छन्। यस्तो हुन्छ किनभने उहाँले आफूलाई जहाँ प्रकट गर्नुभए पनि परमेश्‍वर परमेश्‍वर नै हुनुहुन्छ, र उहाँ देखा पर्नुहुने शैली र स्थानले उहाँको सारतत्व परिवर्तन हुनेछैन। उहाँका पाइलाहरू जहाँ भए तापनि परमेश्‍वरको स्वभाव उही रहन्छ, र उहाँका पाइलाहरू जहाँ भए तापनि, उहाँ सबै मानवजातिको परमेश्‍वर हुनुहुन्छ, त्यसरी नै जसरी प्रभु येशू इस्राएलीहरूका मात्रै परमेश्‍वर नभई सबै एसिया, युरोप र अमेरिकाका मानिसहरूका परमेश्‍वर हुनुहुन्छ र त्यो भन्दा पनि बढी, उहाँ सारा ब्रम्‍हाण्डका एकमात्र परमेश्‍वर हुनुहुन्छ। त्यसैले, हामी परमेश्‍वरका अभिप्रायको खोजी गरौं र उहाँका वाणीहरूमा उहाँ देखा पर्नुहुने कुरा पत्ता लगाऔं, र उहाँका पाइलाहरूसँग कदममा कदम मिलाऔं! परमेश्‍वर नै सत्य, मार्ग र जीवन हुनुहुन्छ। उहाँका वचनहरू र उहाँ देखा पर्नुहुने कुरा एकैसाथ अस्तित्वमा रहन्छन्, र उहाँको स्वभाव अनि पाइलाहरू सबै मानवजातिको लागि सधैं खुल्ला छन्’ (वचन, खण्ड १। परमेश्‍वरको देखापराइ र काम। परिशिष्ट १: परमेश्‍वर देखा पर्नुभएको घटनाले नयाँ युगलाई प्रारम्भ गरेको छ)।” बाट उद्धृत गरिएको सर्वशक्तिमान्‌ परमेश्‍वरका वचनहरूले मेरो भ्रम पूर्ण रूपमा समाधान गरे। तिनले परमेश्‍वरको उपस्थिति र कामको रहस्यहरूबारे, निर्णायक रूपमा मेरा पूर्व धारणालाई खण्डन गर्दै उजागर गरे। मैले वर्षौंदेखि प्रभुको पुनः आगमनको स्वागत गर्न चाहेकी थिएँ, तर मैले परमेश्‍वरको उपस्थिति र कामलाई मेरो कल्पना र बाइबलको शाब्दिक अर्थमा सीमित पारिरहेकी थिएँ भन्‍ने मैले कहिल्यै पनि महसुस गरिन। म कति अज्ञानी र अन्धो भएकी रहेछु! भेला समाप्त भएपछि, मैले ओडरीलाई सर्वशक्तिमान्‌ परमेश्‍वरले व्यक्त गर्नुभएको वचन देहमा देखा पर्नुहुन्छ को प्रतिलिपि मागेँ।

सर्वशक्तिमान्‌ परमेश्‍वरका वचनहरू पढेर, मैले उहाँले कसरी बाइबलका धेरै रहस्यहरू उजागर गर्नुभएको छ भनी जानेँ, जस्तै मानवजातिको मुक्तिको लागि परमेश्‍वरको छ हजार वर्षे व्यवस्थापन योजना, बाइबलको भित्री कथा र परमेश्‍वरको तीन चरणको काम, परमेश्‍वरका नामहरूको अर्थ, देहधारणहरूको रहस्य, परमेश्‍वरको आखिरी दिनहरूको कामको महत्त्व, परमेश्‍वरले कसरी सबै प्रकारका मानिसहरूको नतिजा र गन्तव्य तय गर्नुहुन्छ, कसरी ख्रीष्टको राज्य यहाँ पृथ्वीमा मूर्त हुनेछ, आदि इत्यादि। सर्वशक्तिमान् परमेश्‍वरले यति प्रचूर मात्रामा सत्यताहरू व्यक्त गर्नुभएको छ, र ती सबै मैले पहिले कहिल्यै नसुनेका रहस्य र सत्यता हुन्। परमेश्‍वर बाहेक अरू कसैले पनि यी रहस्यहरूलाई उजागर गर्न सक्दैन। सर्वशक्तिमान्‌ परमेश्‍वरले व्यक्त गर्नुभएका वचनहरू अख्तियार, शक्ति र प्रतापले भरिएका छन्। ती वास्तवमै परमेश्‍वरका वाणीहरू हुन्—ती परमेश्‍वरका आवाज हुन्। म पूर्ण रूपमा विश्‍वस्त भएँ, कि सर्वशक्तिमान्‌ परमेश्‍वर फर्किनुभएको प्रभु येशू हुनुहुन्छ। मैले कुनै हिचकिचाहट बिना सर्वशक्तिमान्‌ परमेश्‍वरको कामलाई स्विकारेँ, र अहिले म थुमाको पाइला पछ्याउँदै छु।


७१. कठिन परिस्थितिको जाँच

जुनियर, जिम्बाबे

सानै हुँदादेखि म समाजद्वारा सधैँ प्रभावित हुन्थेँ। आफूले गर्ने हरेक कुरामा म अरूलाई पछ्याउन मन पराउँथेँ—मैले चिनेजानेका सबै मानिसहरू इसाई थिए, त्यसकारण म पनि इसाई बनेको थिएँ। तर परमेश्‍वरको बारेमा जान्‍ने इच्‍छा जागेपछि, मैले केही प्रश्‍नहरूको बारेमा विचार गर्न थाले: हामी किन परमेश्‍वरमा विश्‍वास गर्छौँ? हामी कसरी परमेश्‍वरलाई चिन्‍न सक्छौँ? यो अन्धकार र दुष्ट संसारमा, सत्यता वास्तवमा कहाँ छ? किन मानिसहरूले जीवनमा दुःख भोग्छन्? यी प्रश्‍नहरू रहस्यजस्तो एकपछि अर्को गरी प्रकट हुन थाले, र मैले कहिल्यै उत्तर भेट्टाइनँ। खुशीको कुरा, मैले सर्वशक्तिमान्‌ परमेश्‍वरको आखिरी दिनहरूको सुसमाचारलाई स्वीकार गरेँ, र मैले यी सबै अन्योलपूर्ण कुराहरूका उत्तरहरू सर्वशक्तिमान्‌ परमेश्‍वरका वचनहरूमा भेट्टाएँ। मैले के सिकेँ भने, परमेश्वरमाथिको विश्‍वास भनेको परमेश्‍वरका वचनहरू र काम अनुभव गर्नु अनि यसमार्फत उहाँलाई चिन्नु र प्रेम गर्नु, र उहाँको आज्ञापालन गर्नु हो। मैले के पनि सिकेँ भने, आखिरी दिनहरूमा, परमेश्‍वरले मानिसहरूलाई सिद्ध पार्न र तिनीहरूको भ्रष्टतालाई धुन न्याय, सजाय, परीक्षा र शोधनको प्रयोग गर्नुहुन्छ। त्यसकारण, म आफूमाथि परीक्षाहरू आइपरोस् भनेर प्रार्थना गर्थेँ। म चीनमा जन्‍मेको भए हुनेथियो भनेर समेत कामना गर्थेँ ताकि मैले पनि दियाबलस शैतानको दमन र सतावट भोग्‍न सकूँ, शानदार गवाही दिन सकूँ र परमेश्‍वरले मलाई त्यो कठिनाइद्वारा विजेता बनाउनुभएको होस्। यस्तो परिवेश यति छिटो मेरो सामु आइपर्दा म छक्कै परेँ।

महामारीको कारण, मैले काम गर्ने कम्पनी बन्द भयो र मैले मेरो जागिर गुमाएँ। मैले अरू धेरै कम्पनीहरूमा काम खोज्‍ने प्रयास गरेँ, तर मलाई कहिल्यै अन्तर्वार्ताका लागि बोलाइएन। समय बित्दै जाँदा, परिस्थितिहरू झन् खराब हुँदै गए। मसँग खानेकुरा किन्‍ने आम्दानी वा पैसा थिएन। के गर्ने मलाई थाहा थिएन। पहिले, कामबाट आएपछि म अनलाइन भेलामा सहभागी हुन्थेँ, सर्वशक्तिमान्‌ परमेश्‍वरका वचनहरू पढ्थेँ, मण्डलीले बनाएका चलचित्र हेर्थेँ, र अरूसँग आफ्‍नो कर्तव्य पूरा गर्थेँ। यी कुराहरू मेरो लागि सबैभन्दा महत्त्वपूर्ण कुरा थिए; यी कुराहरू विश्‍वास अभ्यास गर्ने राम्रो तरिका हुन् भन्‍ने मलाई लाग्थ्यो। तर अहिले म यो कठिन परिस्थितिबाट गुज्रिरहेको अवस्थामा मलाई के लाग्यो भने मैले एक मात्र साँचो परमेश्‍वरमा विश्‍वास गरेको छु, त्यसकारण उहाँले अवश्य नै मलाई हेरचाह र सहयोग गर्नुहुन्छ। मैले परमेश्‍वरलाई प्रार्थना पनि गरेँ र मलाई जागिर जुटाइदिनुहोस् भनेर अनुरोध गरेँ। म एक विश्‍वासी भएको हुनाले, परमेश्‍वरले मलाई मैले मागेको सबै कुरा दिनुहुन्छ भन्‍ने लागेको थियो, तर परमेश्‍वरले त्यसो गर्नुभएन। त्यसपछि मलाई कमजोर महसुस भयो र म धेरै अन्योलमा परेँ। म हरेक दिन परमेश्‍वरका वचनहरू पढ्थेँ र प्रार्थना गर्थेँ, तर पनि किन परमेश्‍वरले मलाई कष्टको बेला सहयोग गर्नुभएन? यो कुरा मनमा खेल्न थालेपछि मलाई अय्यूबको याद आयो। तिनी आफ्‍नो सारा सम्पत्ति गुमाएपछि पनि आफ्‍नो गवाहीमा दह्रिलो गरी खडा हुन सके। असल र खराब सबै कुरा परमेश्‍वरको सार्वभौम बन्दोबस्त हो भन्‍ने अय्यूबले विश्‍वास गर्थे, र तिनले कहिल्यै गुनासो गर्दैनथिए। तिनलाई भौतिक आशिषहरू दिनुभएकोमा तिनले परमेश्‍वरलाई धन्यवाद दिन्थे, र जब तिनले यी कुराहरू गुमाए, तब अझै पनि तिनले यहोवा परमेश्‍वरको नामको प्रशंसा गरे। अय्यूबको विश्‍वास र प्रार्थनाहरूको बारेमा सोच्दा, मलाई मेरो विश्‍वास कति सानो रहेछ भन्ने थाहा भयो—यसलाई अय्यूबको विश्‍वाससँग तुलना गर्न सकिँदैन। मैले अय्यूबको उदाहरणलाई पछ्याउनुपर्छ, र उनले जस्तै परमेश्‍वरका सार्वभौम बन्दोबस्तहरूमा समर्पित हुनुपर्छ भन्‍ने मलाई थाहा थियो। तर खान समेत धौ-धौ परेको अवस्था र मेरो मोबाइल डाटा सकिएर म अनलाइन भेलामा सहभागी हुन नसकेको कुरा सोच्दा म पूरै अन्योलमा थिएँ। मैले परमेश्‍वरसँग प्रार्थना गरेँ, “हे परमेश्‍वर, म भोकभोकै पर्ने वा नपर्ने, भेलामा सहभागी हुन सक्ने वा नसक्ने भन्‍ने कुरा पूर्ण रूपमा तपाईंकै हातमा छ। म यी कठिनाइहरू तपाईंका हातमा सुम्पिन र तपाईंको सार्वभौम बन्दोबस्तहरूमा समर्पित हुन तयार छु।” त्यसरी प्रार्थना गरेपछि मलाई शान्ति भयो। त्यही दिन, प्रार्थना गरेपछि, अचानक एउटा घटना घट्यो—मेरा काकाले मलाई फोन गरेर मेरो निर्माण कम्पनीमा काम गर्न चाहन्छस् भनेर सोध्‍नुभयो। निर्माणको काम थकाइलाग्दो भए पनि, एक हप्ता काम गरेपछि मैले केही समयसम्‍म खान पुग्‍ने रकम कमाएको थिएँ। मैले परमेश्‍वरलाई साँच्‍चै धन्यवाद दिएँ। जब मैले यो अवधिमा के प्रकट गरेको थिएँ भनेर पछाडि फर्केर हेरेँ, तब मैले परमेश्‍वरमा विश्‍वास गरेकै भरमा उहाँले मैले मागेका जुनसुकै कुरा दिनुहुनेछ भनेर किन सोच्न पुगेछु भनेर म छक्क परेँ। त्यसपछि एक दिन, मैले परमेश्‍वरका केही वचनहरू पढेँ र यसको बारेमा केही बुझाइ प्राप्त गरेँ। सर्वशक्तिमान्‌ परमेश्‍वर भन्‍नुहुन्छ: “मैले तिनीहरूलाई निको पारेँ भनेर मात्र धेरैले मलाई विश्‍वास गर्छन्। मैले तिनीहरूको शरीरबाट अशुद्ध आत्माहरू निकाल्न मैले मेरो शक्ति प्रयोग गरौं भनेर र तिनीहरूले शान्ति र आनन्द प्राप्‍त गर्न सकून्‌ भनेर मात्र धेरैले ममा विश्‍वास गर्छन्। मबाट धेरै भौतिक सम्पत्ति माग गर्नलाई मात्र धेरैले ममा विश्‍वास गर्छन्। यस जीवनलाई शान्तिमा बिताउन र आउने संसारमा सुरक्षित र सकुशल हुनलाई मात्रै धेरैले ममा विश्‍वास गर्छन्। नरकको कष्टहरूबाट बच्न र स्वर्गका आशिष्‌हरू प्राप्‍त गर्नलाई धेरैले ममा विश्‍वास गर्छन्। धेरैले अस्थायी सान्त्वनाका निम्ति मात्र ममा विश्‍वास गर्छन्, तैपनि आउने संसारको कुनै पनि कुरा प्राप्‍त गर्न खोज्दैनन्। जब मैले मेरो क्रोध मानिसमाथि खन्याएँ र कुनै समय ऊसँग भएका सबै हर्ष र शान्ति खोसेँ, मानिस सशङ्कित भयो। मैले मानिसलाई नरकको कष्ट दिएर स्वर्गको आशिष्‌ फिर्ता गर्दा मानिसको शर्म रिसमा परिणत भयो। निको पार्नलाई मानिसले मलाई बिन्ती गर्दा मैले कुनै ध्यान दिइनँ र ऊप्रति घृणा महसुस गरेँ; बरु मानिस मबाट अलग भएर दुष्ट औषधि र टुनामुनाको मार्ग खोज्नतिर लाग्यो। जब मानिसले मबाट माग गरेको सबै थोक मैले खोसेँ, सबै जना कुनै निशानाविना नै गायब भए। यसैले, म अति नै धेरै अनुग्रह दिन्छु र प्राप्‍त गर्ने कुरा अति धेरै भएको हुनाले मानिसले ममा विश्‍वास गर्छ भनी म भन्छु” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। “परमेश्‍वरसँगको मानिसको सम्‍बन्ध एउटा नाङ्गो स्वार्थ मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध जस्तै हो। मालिकले दिने इनामहरू प्राप्त गर्नका लागि मात्रै कर्मचारीले काम गर्छ। त्यस्तो सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम प्राप्त गर्ने कुनै कार्य हुँदैन, परोपकार र कृपा मात्रै हुन्छ। कुनै बुझाइ हुँदैन, दबाइएको आक्रोश र धोका मात्रै हुन्छ। कुनै घनिष्ठता हुँदैन, पार गर्न नसकिने दरार मात्रै हुन्छ। यी कुराहरू यो अवस्थासम्म आइपुगेकाले, अब यस्तो क्रमलाई कसले उल्ट्याउन सक्छ? अनि यो सम्‍बन्ध कति भयानक बनेको छ, त्यसलाई साँचो रूपमा बुझ्‍न सक्‍ने मानिसहरू कति छन्? मलाई विश्‍वास छ, जब मानिसहरूले आफैलाई आशिषित हुनुको आनन्दमा डुबाउँछन्, परमेश्‍वरसँगको त्यस्तो सम्‍बन्ध कति लाजमर्दो र कुरूप हुन्छ, त्यसको बारेमा कसैले पनि कल्‍पना गर्न सक्दैन” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। परमेश्‍वरका वचनहरूले आशिषहरू पाउने हाम्रो मनसाय र हाम्रा भ्रष्ट स्वभावहरूको बारेमा प्रकट गरेका छन्। धेरैजसो मानिसहरूले आफ्‍नो विश्‍वासमा परमेश्‍वरबाट सहजता मात्रै खोजिरहेका हुन्छन्। तिनीहरूले कुनै पनि दुर्दशाको सामना गर्न चाहँदैनन् र परमेश्‍वरले तिनीहरूलाई चाहिएको सबै कुरा दिनुहुनेछ भनेर आशा गरिरहेका हुन्छन्। तिनीहरूले परमेश्‍वरलाई सन्तुष्ट तुल्याइरहेका छन् कि छैनन् भनेर कहिल्यै वास्ता गर्दैनन्। तिनीहरूका लागि परमेश्‍वरमा समर्पित हुनु र उहाँका मागहरूलाई पूरा गर्नु महत्त्वपूर्ण कुरा हुँदैन; परमेश्‍वरले तिनीहरूलाई तिनीहरूले चाहेको कुरा दिनु नै तिनीहरूका लागि सबैभन्दा महत्त्वपूर्ण कुरा हुन्छ। मैले प्रभुमा विश्‍वास गरेको समयमा, पाष्टर र एल्डरहरूले प्रायजसो हामीलाई परमेश्‍वरका आशिषहरूका लागि प्रार्थना गर्न लगाउँथे। तर त्यस्तो पछ्याइले परमेश्‍वरसँगको हाम्रो सम्‍बन्धलाई असामान्य बनाउँदो रहेछ। परमेश्‍वरका वचनहरूले यस्तै कुरा प्रकट गरेका छन्: “परमेश्‍वरसँगको मानिसको सम्‍बन्ध एउटा नाङ्गो स्वार्थ मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध जस्तै हो। मालिकले दिने इनामहरू प्राप्त गर्नका लागि मात्रै कर्मचारीले काम गर्छ। त्यस्तो सम्‍बन्धमा कुनै आत्मीयता हुँदैन, लेनदेन मात्रै हुन्छ।” परमेश्‍वरका वचनहरू सत्यता हुन् र मैले आफ्‍नो बारेमा मूल्याङ्कन गर्नु थियो। मैले आफू पनि परमेश्‍वरका आशिषहरू पाउनका खातिर विश्वास गरेको रहेछु भन्‍ने थाहा पाएँ। त्यो अभिप्राय मेरो हृदयको गहिराइमा लुकेर बसेको थियो। म के सोच्थेँ भने, परमेश्‍वर पृथ्वीमा फर्केर आउनुभएको छ, त्यसकारण उहाँले पक्‍कै पनि उहाँलाई स्वीकार गर्ने सबैलाई आशिष दिनुहुनेछ। मैले परमेश्‍वरको आखिरी दिनहरूको कामलाई स्वीकार गरेको हुनाले, आशिषहरू पाउन त्यति गाह्रो छैन, मेरो जीवन सुधार हुन लागेको छ भन्‍ने मलाई लागेको थियो। तर परिस्थिति त्यस्तो भएन। म कठिनाइमा परेको थिएँ र मेरो जीवन झन्-झन् कठिन भएको थियो, अनि म कमजोर र नकारात्मक भएको थिएँ। मेरो आम्दानीको स्रोत केही थिएन, मसँग खानेकुरा थिएन, र अनलाइन भेलाहरूमा सहभागी हुन मैले इन्टरनेट चलाउन पाउँदिनथिएँ। मैले कसरी मेरो विश्‍वासलाई अभ्यास गरिरहन सक्थेँ? म असन्तुष्ट थिएँ, र मलाई परमेश्‍वरले वास्ता गर्नुहुन्‍न जस्तो लागेको थियो। कामको खोजी गर्न म धेरै ठाउँ गएको थिएँ र परमेश्‍वरलाई सहयोगका लागि प्रार्थना गरेको थिएँ, तर परमेश्‍वरले कहिल्यै उत्तर दिनुभएन, र मैले प्रार्थनामा मागेको कुरा दिनुभएन। मैले बुझ्न सकेको थिइनँ र मलाई परमेश्‍वरप्रति शङ्का लाग्‍न थालेको थियो। परमेश्‍वरले भन्‍नुभएको छ: “जब मैले मेरो क्रोध मानिसमाथि खन्याएँ र कुनै समय ऊसँग भएका सबै हर्ष र शान्ति खोसेँ, मानिस सशङ्कित भयो” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। परमेश्‍वरका वचनहरूको प्रकाशले मलाई आफूले प्रकट गरेको व्यवहारप्रति लज्‍जित तुल्यायो। परमेश्‍वरका वचनहरूले मलाई के देखाए भने आशिषहरू पाउनका लागि विश्‍वास गर्नु गलत दृष्टिकोण हो। किनभने मैले परमेश्‍वरलाई आशिष दिने व्यक्तिको रूपमा र आफूलाई आशिष पाउने व्यक्तिको रूपमा हेरेकोले जब परमेश्‍वरले मलाई मैले चाहेअनुसारको राम्रो काम दिनुभएन, तब मैले उहाँलाई दोष दिएँ र उहाँले मलाई पटक्‍कै वास्ता गर्नुहुन्‍न भन्‍ने सोच्न पुगेँ। विश्‍वास सम्‍बन्धी मेरो दृष्टिकोण कति हास्यास्पद, अज्ञानी, र मूर्ख छ भन्‍ने कुरा मैले देखेँ। सानोमा धार्मिक भेलाहरूमा जाँदा म सधैँ यस्तो भनेको सुन्थेँ, “परमेश्‍वरले तपाईंलाई धेरै आशिष दिनुहुनेछ! तपाईं विश्‍वासी हुनुहुन्छ भने परमेश्‍वरले तपाईंलाई आशिष दिनुहुनेछ। परमेश्‍वरलाई प्रार्थना गर्नुहोस् र माग्‍नुहोस्, अनि उहाँले अवश्य नै उत्तर दिनुहुनेछ।” मैले धार्मिक संसार, मेरा आमाबुबा, र मैले चिनेका अरूबाट सुनेका यी कुराहरूले मलाई ठूलो प्रभाव पारेका थिए र परमेश्‍वरका आशिषहरू पाउनका लागि मैले विश्‍वास मात्रै गर्नुपर्छ अनि म संसारको कष्टबाट मुक्त हुन्छु भन्‍ने सोच दिएका थिए। आशिषहरू पाउने चाहनासहितको विश्वास गलत हो भनेर मैले पहिले कहिल्यै सोचेको थिइनँ, यो शैतानी स्वभाव हो भन्‍ने कुरा मैले झनै बुझेको थिइनँ। मानिसहरूको भ्रष्टतालाई प्रकट गर्ने परमेश्‍वरका वचनहरू पढ्नुभन्दा पहिले मैले यीमध्ये कुनै पनि कुरा बुझेको थिइनँ।

त्यसपछि, मैले आफैलाई सोधेँ: के विश्‍वास भन्ने कुरा वास्तवमा भौतिक आशिषहरू प्राप्त गर्नका लागि मात्रै हो? के पैसा र भौतिक सम्पत्ति भएका मानिसहरूलाई नै परमेश्‍वरले अनुमोदन गर्नुहुन्छ? त्यसोभए, प्रभु येशूले किन यूहन्‍ना ६:२७ मा यसो भन्‍नुभएको छ, “नष्ट हुने खाद्यको निम्ति परिश्रम नगर, बरु अनन्‍त जीवनसम्‍म रहने खाद्यको निम्ति परिश्रम गर, जुन मानिसको पुत्रले तिमीहरूलाई दिनेछ: किनभने परमेश्‍वर पिताले ऊमाथि छाप लगाउनुभएको छ”? अनि, उहाँले यसो पनि किन भन्नुभएको छ, “आफ्‍नो लागि पृथ्वीमा धन नथुपार, जहाँ किरा र खिया लाग्छ, र जहाँ चोर पस्छ र चोर्छ: बरु आफ्‍नो लागि स्वर्गमा धन थुपार, जहाँ न किरा न खिया नै लाग्छ, र जहाँ न चोर पस्छ न चोरी हुन्छ: किनभने तिमीहरूको धन जहाँ हुन्छ, मन पनि त्यहीँ हुन्छ” (मत्ती ६:१९-२१)? त्यसपछि मलाई के महसुस भयो भने परमेश्‍वरलाई सधैँ भौतिक आशिषका लागि अनुरोध गर्नु मानवजातिको लालची इच्‍छा हो—यो हाम्रो भ्रष्ट स्वभाव हो, र परमेश्‍वरले यसलाई घृणा गर्नुहुन्छ। यस्तो किन हो भने शैतानले मानिसलाई बहकाएको छ, जसले परमेश्‍वरलाई चिन्‍नबाट हामीलाई रोक्छ, विशेष गरी, हाम्रो भाग्यमाथि उहाँको शासन हुन्छ भन्ने जान्‍नबाट रोक्छ। हामी हाम्रा सृष्टिकर्ताप्रति समर्पित हुन सक्दैनौँ—बरु हामी निरन्तर उहाँसँग मागिरहन्छौँ। सबै कुरा सहजतासाथ अघि बढिरहेको बेला, हामी परमेश्‍वरलाई धन्यवाद दिन्छौँ र उहाँको प्रशंसा गर्छौँ, तर जब हामीले जीवनमा कठिनाइको सामना गर्छौँ, जब परमेश्‍वरले हाम्रा मागहरू पूरा गर्नुहुन्‍न, तब हामी परमेश्‍वरबाट तर्किन्छौँ र उहाँलाई दोष दिन्छौँ। अनि, मैले अब्राहामलाई सम्झिएँ। उनी परमेश्‍वरबाट आएको कुनै पनि कुरा मान्‍न तयार थिए। असल होस् कि खराब, उनले आफ्‍नै व्यक्तिगत निर्णय गर्दैनथिए। जब परमेश्‍वरले अब्राहामलाई आफ्‍नो छोरालाई बलिदान गर्न आज्ञा दिनुभयो, तब अब्राहाम परमेश्‍वरले आज्ञा गर्नुभएअनुसार गर्न तयार भए। तिनका लागि यो साँच्‍चै पीडादायी कुरा थियो, तर पनि तिनले परमेश्‍वरलाई सोधेनन्, “किन मलाई यसो गर्न लगाउनुभएको? तपाईंले मलाई कसरी यस्तो गर्न सक्‍नुहुन्छ?” परमेश्‍वरले जे अह्राउनुभए पनि, त्यो सही हो र आफूले पालना गर्नुपर्छ भन्‍ने अब्राहामले विश्‍वास गर्थे। परमेश्‍वर सृष्टिकर्ता हुनुहुन्छ, र तिनी सृष्टि गरिएको प्राणी हुन्, त्यसकारण उनले विनासर्त परमेश्‍वरको कुनै पनि आज्ञा वा मापदण्डलाई स्वीकार गर्नुपर्छ र तीप्रति समर्पित हुनुपर्छ भन्‍ने तिनलाई थाहा थियो। अब्राहामको विश्‍वासले परमेश्‍वरको अनुमोदन पाएको थियो। तर आजका मानिसहरू अब्राहामभन्दा पूर्ण रूपमा फरक छन्। हामी सधैँ भौतिक आशिषहरूको बारेमा विचार गर्न मग्‍न हुन्छौँ र परमेश्‍वरको इच्‍छालाई बेवास्ता गर्छौँ। प्रभु येशूले हामीलाई यसो भनेर अर्ती दिनुभएको छ: “तिमीहरूले पहिले परमेश्‍वरको राज्य र उहाँको धार्मिकताको खोजी गर; अनि यी सबै कुराहरू तिमीहरूलाई थपिनेछन्” (मत्ती ६:३३)। हामीले भौतिक आशिषहरूको खोजी गर्नु हुँदैन; बरू हामीले परमेश्‍वरको इच्‍छा पूरा गर्ने, सत्यता पछ्याउने र आफ्‍नो कर्तव्य राम्ररी पूरा गर्ने प्रयास गर्नुपर्छ। महत्त्वपूर्ण कुरा त्यही नै हो। परमेश्‍वर नै सृष्टिकर्ता हुनुहुन्छ। उहाँले हाम्रा विचारहरूलाई राम्ररी जान्‍नुभएको हुन्छ, र हामीलाई के चाहिन्छ उहाँलाई राम्ररी थाहा हुन्छ। तर शैतानको भ्रष्टताको कारण मानवजातिका विचारहरू पूर्ण रूपमा लोभ र भौतिक आशिषहरूले भरिएका छन्—हामीले परमेश्‍वरको आज्ञापालन गर्न र उहाँलाई सन्तुष्ट तुल्याउन नभई आशिषहरू पाउन र आफ्‍नै इच्‍छाहरूलाई पूरा गर्नका लागि विश्‍वास गरेका हुन्छौँ। सर्वशक्तिमान्‌ परमेश्‍वरका वचनहरूले यस्तो कुरालाई यसरी प्रकट गरेका छन्: “सबै भ्रष्ट मानव आफ्‍नै लागि जिउँछन्। अरूको होइन, आफ्नो दुनो सोझ्याउनुपर्छ—मानव प्रकृतिको सार यही हो। मानिसहरूले आफ्‍नै खातिर परमेश्‍वरमा विश्‍वास गर्छन्; जब तिनीहरूले उहाँको लागि विभिन्‍न कुराहरू त्याग्छन् र आफैलाई परमेश्‍वरमा समर्पित गर्छन्, यो आशिषित हुनको लागि हुन्छ, र जब तिनीहरू उहाँप्रति बफादार हुन्छन्, यो इनाम प्राप्त गर्नको लागि हुन्छ। सारांशमा भन्दा, यो सबै आशिषित हुने, इनाम प्राप्त गर्ने, र स्वर्गको राज्यमा प्रवेश गर्ने उद्देश्‍यले गरिन्छ। समाजमा, मानिसहरूले आफ्नै फाइदाको लागि काम गर्छन्; र परमेश्‍वरको घरमा तिनीहरू आशिष्‌हरू प्राप्त गर्नको लागि कर्तव्य निर्वाह गर्छन्। आशिष्‌हरू प्राप्त गर्नको खातिर मात्रै मानिसहरूले सबै कुरा त्याग्‍न र धेरै कठिनाइ भोग्‍न सक्छन्: मान्छेको शैतानी प्रकृतिको यो भन्दा राम्रो कुनै प्रमाण छैन” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूले मेरो खास स्थितिलाई खुलासा गरिदिए। मैले मेरो अज्ञानता र स्वार्थ देखेँ, र परिस्थितिहरू मेरो धारणाअनुरूप नहुँदा मैले कसरी प्रार्थना गर्नुपर्छ र म परमेश्‍वरमा समर्पित हुनुपर्छ भन्ने थाहा पाएँ। मैले अनुग्रह र आशिष मात्रै माग्नु हुँदैन।

केही समयपछि म फेरि त्यस्तै समस्यामा परेँ। मैले मेरो काकाको निर्माण कम्पनीमा एक हप्ता मात्रै काम गरेर छोडेँ, त्यसपछि घरमा नै रहेर आफ्‍नो कर्तव्य पूरा गर्ने कार्यमा ध्यान दिएँ, त्यसकारण चाँडै नै पैसा सकियो। मैले भरे-भोलि खानका लागि कहाँबाट ल्याउने वा मैले कसरी काम खोज्‍ने मलाई थाहा थिएन किनभने मसँग जागिर खोज्‍नका लागि डिग्री वा योग्यता थिएन। मेरो नाममा केही थिएन, र मोबाइल डाटा किन्‍ने पैसा थिएन। भेलाहरूमा सहभागी हुन र कर्तव्य पूरा गर्नका लागि मलाई साँच्‍चै नै इन्टरनेट चाहिन्थ्यो। यसको बारेमा सोच्दा मलाई फेरि कमजोर अनुभव भयो, र कुनै आशा छैन भन्‍ने जस्तो लाग्यो। त्यही बेला, मेरी आमाले मलाई महामारीको कारण उहाँहरूसँग खानेकुरा केही नभएको, र मैले उहाँहरूका लागि केही व्यवस्था गर्ने आशा गरेको कुरा बताउनुभो। मेरी आमा पनि मेरो जस्तै अवस्थामा हुनुहुन्छ भन्‍ने थाहा पाएपछि म शिथिल भएँ र मलाई पीडा भयो। के गर्ने मलाई थाहा थिएन। मलाई मैले अरूले भन्दा बढी दुःख भोगिरहेको छु, मेरो जीवन निकै कठिन छ भन्‍ने लाग्यो। मैले परमेश्‍वरको इच्‍छाको बारेमा स्पष्ट बुझाइ प्राप्त गर्न सकिनँ। म के सोच्थेँ भने, हरेक दिन म मेरो कर्तव्यमा व्यस्त हुने हुनाले परमेश्‍वरले मेरो हेरचाह गर्नुपर्छ, र पनि किन मेरो परिस्थिति झन्-झन् खराब हुँदै गइरहेको छ? त्यो अवधिमा, मैले परमेश्‍वरको धेरै वचन पढेँ र प्रशंसाका भजनहरू धेरै सुनेँ। परमेश्‍वरका वचनहरूका दुई वटा खण्डले मलाई उहाँको इच्‍छा बुझ्‍न सहयोग गरे। सर्वशक्तिमान्‌ परमेश्‍वर भन्‍नुहुन्छ: “मानिसहरूले परमेश्‍वरमाथिको आफ्नो विश्‍वासमा खोजी गर्ने कुरा भनेको भविष्यका लागि आशिष्‌हरू प्राप्त गर्नु हो; तिनीहरूको विश्‍वासको लक्ष्य यही हो। सबै मानिसहरूसँग यही मनसाय र आशा हुन्छ, तर तिनीहरूको प्रकृतिमा भएको भ्रष्टतालाई परीक्षा र शोधनमार्फत निराकरण गरिनुपर्छ। जुन पक्षहरूमा तिमीहरूलाई शुद्ध पारिएको छैन र तिमीहरूले भ्रष्टता प्रकट गर्छौ, तिनै पक्षहरूमा तिमीहरू शोधन गरिनुपर्छ—यो परमेश्‍वरको प्रबन्ध हो। परमेश्‍वरले तेरो लागि वातावरण सृजना गरेर तँलाई परिष्कृत हुन बाध्य पार्नुहुन्छ ताकि तैँले आफ्नो भ्रष्टता चिन्‍न सक्। अन्ततः तँ यस्तो बिन्दुमा पुग्छस् जहाँ तँ आफ्नो योजनाहरू र चाहनाहरू त्याग्न, अनि परमेश्‍वरको सार्वभौमिकता र प्रबन्धमा समर्पित हुनका लागि मर्छस्। त्यसकारण, यदि मानिसहरूसँग शोधनका धेरै वर्षहरू छैनन् भने, यदि तिनीहरूले केही निश्चित मात्राको कष्ट सहन गर्दैनन् भने, तिनीहरूले आफ्नो सोच-विचारहरू र हृदयमा देहको भ्रष्टताको बन्धनबाट आफूलाई मुक्त गर्न सक्दैनन्। जुन पक्षहरूमा मानिसहरू अझै आफ्नो शैतानी प्रकृतिको बन्धनमा हुन्छन्, र जुन पक्षहरूमा तिनीहरूसँग अझै आफ्नै चाहना र मागहरू हुन्छन्, तिनै पक्षहरूमा तिनीहरूले कष्ट भोग्नुपर्ने हुन्छ। कष्टमार्फत मात्र पाठ सिक्न सकिन्छ, यसको मतलब सत्यता हासिल गर्न र परमेश्‍वरका अभिप्रायहरूलाई बुझ्न सक्षम हुने भन्‍ने हो। वास्तवमा, पीडादायी परीक्षाहरूको अनुभव गरेर धेरै सत्यताहरू बुझिन्छ। कसैले पनि परमेश्‍वरका अभिप्रायहरूलाई बुझ्न, परमेश्‍वरको सर्वशक्तिमान्‌ता र ज्ञान-बुद्धिलाई पहिचान गर्न सक्दैन, वा आरामदायी र सहज परिस्थितिमा वा परिस्थिति अनुकूल हुँदा परमेश्‍वरको धर्मी स्वभावको सराहना गर्न सक्दैन। त्यो असम्भव हुनेछ!” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “मानिसहरूले सधैँ यस्तो सोच्दै परमेश्‍वरसँग अत्यधिक मागहरू गरेका छन्: ‘हामीले आफ्नो कर्तव्य पूरा गर्न आफ्नो परिवार त्यागेका छौँ, त्यसैले परमेश्‍वरले हामीलाई आशिष् दिनुपर्छ। हामीले परमेश्‍वरको मागअनुसार कार्य गरेका छौँ, त्यसैले परमेश्‍वरले हामीलाई इनाम दिनुपर्छ।’ धेरै मानिस परमेश्‍वरलाई विश्‍वास गर्ने क्रममा आफ्नो हृदयमा यस्ता कुराहरू पाल्छन्। … मानिसहरूमा समझको एकदमै कमी छ; तिनीहरू सत्यता अभ्यास गर्दैनन् अनि परमेश्‍वरबारे गुनासो गर्छन्, र आफूले गर्नुपर्ने कुरा गर्दैनन्। मानिसहरूले सत्यता पछ्याउने मार्ग चुन्‍नुपर्छ, तर तिनीहरू सत्यतादेखि वाक्‍क मान्छन्, तिनीहरू देहसुखको लालसा गर्छन्, र सधैँ आशिष् र अनुग्रह पाउन खोज्छन्, अनि त्यससँगसँगै परमेश्‍वर मानिसबाट अत्यधिक माग गर्नुहुन्छ भनी गुनासो गर्छन्। तिनीहरू आफूप्रति परमेश्‍वर अनुग्रही हुनुभएको, आफूलाई परमेश्‍वरले अझै आशिष् बर्साइरहनुभएको, र देहसुख अनुभूति गर्न दिनुभएको माग गरिरहन्छन्—के यिनीहरू इमानदारीपूर्वक परमेश्‍वरमा विश्‍वास गर्ने मानिस हुन्? … मानिसहरूले बोल्ने यी शब्दहरू पूर्णतः समझहीन र आस्थाहीन छन्। यी सब मानिसहरूको अत्यधिक माग पूरा नगरिएकाले बोलिएका हुन्, जसले गर्दा तिनीहरू परमेश्‍वरसँग असन्तुष्ट भएका छन्। यी सबै कुरा तिनीहरूको हृदयबाट प्रकट हुन्छन्, र तिनले पूर्णतः मानिसहरूको प्रकृतिलाई दर्साउँछन्। यी कुराहरू मानिसभित्र हुन्छन्, र यी तिनलाई फालिएन भने, तिनले मानिसहरूलाई कुनै पनि समय वा ठाउँमा परमेश्‍वरबारे गुनासो गर्न र परमेश्‍वरलाई गलत बुझ्न लगाउन सक्छन्। मानिसहरूले परमेश्‍वरको निन्दा गर्ने सम्भावना हुनेछ, र तिनीहरूले कुनै पनि क्षण र ठाउँमा साँचो मार्गलाई छोड्न सक्छन्। यो एकदमै स्वाभाविक हो” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। विगतमा हरेक दिन म आफ्‍नो कर्तव्यमा ध्यान दिन्थें, यहाँसम्म कि मैले आफ्‍नो परिवारलाई समेत ध्यान दिन पाइरहेको थिइनँ, यसो गरेर परमेश्‍वरले मलाई इनाम दिनुपर्छ र मलाई आशिषहरू दिनुपर्छ भन्ने विश्वास गर्थें। म परमेश्‍वरबाट भव्य इनाम पाउन चाहेको थिइनँ, मलाई हातमुख जोड्न पुग्‍ने काम भए पुग्थ्यो—काम पाएपछि, मैले आफ्‍नो कर्तव्य अझै राम्ररी पूरा गर्न सक्थेँ। मलाई त्यो अनुरोध उचित रहेको, त्यति धेरै अनावश्यक किसिमको नरहेको भन्‍ने लागेको थियो। परमेश्‍वरका वचनहरूले खुलासा गरेका कुराहरूमा मनन गरेपछि, मैले के देखेँ भने ममा ती असाधारण चाहना र इच्‍छाहरू हुनुको अर्थ म उहाँमा समर्पित भएको थिइनँ; बरु, मैले उहाँसँग मेरा लागि यो वा त्यो गरिदिनुहोस् भनेर माग गरिरहेको थिएँ। परमेश्‍वरका वचनहरूले मलाई के देखाए भने यदि कुनै व्यक्तिले परमेश्‍वरबाट सधैँ अनुचित मागहरू गर्छ भने, उसले सत्यताको अभ्यास गर्न कठिन हुन्छ, र उसको मागहरू पूरा भएन भने उसले उहाँलाई धोका दिने र त्याग्‍ने सम्‍भावना हुन्छ। त्यसपछि मैले यी कठिनाइहरूलाई किन भोगेँ भन्ने बुझेँ। हेर्दा मैले धेरै कष्ट भोगिरहेको छु, म निकै दयनीय छु जस्तो देखिन्थ्यो, तर वास्तवमा, म कष्टको शोधनबाट भएर गइरहेको थिएँ। म यसलाई सहन सक्दिनँ जस्तो लागेको भए पनि यो परमेश्‍वरले मलाई त्यागिरहनुभएको कुरा थिएन। मैले मेरो विश्‍वासमा रहेका गलत दृष्टिकोण र अशुद्ध विचारहरूलाई देख्‍न सकूँ, र मानिसहरूले पछ्याऊन् भनी परमेश्‍वरले चाहनुभएको सही मार्गतर्फ ती दृष्टिकोण र विचारहरूलाई फर्काउन सकूँ भनेर त्यस्तो भएको थियो। म यस्तो नसोची बस्‍नै सक्दिनथेँ: “के म केही पैसा कमाउन सक्‍ने खालको काम चाहँदिनँ र? के म मोबाइल डाटा किन्‍न र मेरो आधारभूत आवश्यकता पूरा गर्न चाहन्‍नँ र? के म मेरो कर्तव्य कुनै बाधाहरूविना सहज रूपमा गर्न सकूँ भन्‍ने चाहन्‍नँ र? हो, चाहन्छु। त्यसकारण, मैले यी कुराहरू प्राप्त गर्न चाहने हुनाले, किन परमेश्‍वरले मलाई ती कुरा जुटाइदिनुहुन्‍न? के म त्यति अभागी, त्यति दुर्भाग्यपूर्ण छु?” अवश्य नै छैन—म अत्यन्तै भाग्यमानी थिएँ। यो ममाथि आएको परमेश्‍वरको प्रेम थियो। मेरो यो परिस्थितिहरूलाई परमेश्वरले नै अनुमोदन गर्नुभएको थियो। यो मलाई सत्यताको खोजी गराउन, पाठ सिकाउन, र मेरो विश्‍वासका अशुद्धताहरूलाई धुनका लागि उहाँले नै मिलाउनुभएको योजनाबद्ध कार्य र बन्दोबस्त थियो। यदि कुनै पनि प्रतिकूल, नकारात्मक परिस्थितिहरू अनुभव नगरी मैले मेरो विश्‍वासलाई पूर्ण रूपमा असल र सहज वातावरणमा अभ्यास गर्नुपरेको भए, परमेश्‍वरप्रतिको मेरो विश्‍वास र प्रेममा अभिप्राय, इच्‍छा, र अशुद्धता मिसिएको हुन्थ्यो, जुन कुरालाई उहाँले अनुमोदन गर्नुहुनेथिएन। परमेश्वरले कुनै पनि परिस्‍थितिमा हामी मानिसहरू उहाँप्रति सच्‍चा व्यवहार गरौँ, उहाँप्रति हामी समर्पित र आज्ञाकारी बनौँ भन्‍ने चाहनुहुन्छ। यो कुरा बालकको व्यवहार जस्तै हो। यदि उसको बुबाले उसलाई सहज किसिमको भौतिक जीवन दिँदा मात्रै उसले बुबालाई प्रेम गर्छ, नत्र उसले बुबालाई घृणा गर्छ, र “मैले चाहेको सबै कुरा दिनुभएन भने, म तपाईंलाई आदर गर्नेछैन वा बुबा भन्‍नेछैन” भनेर भन्छ भने, त्यो कस्तो बालक हो? त्यो त आमाबुबालाई प्रेम नगर्ने विवेक र समझ नभएको सन्तान हो। परमेश्‍वर धन्यवाद! मैले पनि त्यस्तै परिस्थितिको सामना गरिरहेको थिएँ। मेरो विश्‍वासमा रहेका अशुद्धताहरूलाई धुनका लागि मैले यी नै परिस्थितिहरूबाट गुज्रनु आवश्यक थियो।

त्यसपछि, मैले परमेश्‍वरका अझ धेरै वचनहरू पढेँ: “आज परमेश्‍वरमाथिको वास्तविक विश्‍वास भनेको के हो? यो परमेश्‍वरको वचनलाई तेरो जीवन वास्तविकताको रूपमा स्वीकार गर्नु र परमेश्‍वरप्रतिको साँचो प्रेम हासिल गर्न उहाँलाई उहाँकै वचनबाट चिन्‍नु हो। अझ स्पष्ट रूपमा भन्दा: परमेश्‍वरमा विश्‍वास गर्नु भनेको तैँले उहाँमा समर्पित हुनु, उहाँलाई प्रेम गर्नु र सृष्टि गरिएको प्राणीले गर्नुपर्ने कर्तव्य पूरा गर्नको लागि हो। परमेश्‍वरमा विश्‍वास गर्नुको उद्देश्य यही नै हो। तैँले परमेश्‍वरको प्रेमिलोपनको, उहाँ हाम्रो आदरको कति योग्य हुनुहुन्छ, र परमेश्‍वरले उहाँका सृष्टि गरिएका प्राणीहरूमा कसरी मुक्तिको काम गर्नुहुन्छ र तिनीहरूलाई सिद्ध बनाउनुहुन्छ भन्‍ने ज्ञान प्राप्त गर्नैपर्छ—यी परमेश्‍वरमाथिको तेरो विश्‍वासका अत्यावश्यक तत्वहरू हुन्। परमेश्‍वरमा विश्‍वास गर्नु भनेको मुख्य रूपले देहको जीवनबाट परमेश्‍वरलाई प्रेम गर्ने जीवनमा सर्नु हो; भ्रष्टतामा जिउनुबाट परमेश्‍वरको वचन पालन गर्ने जीवनमा सर्नु हो; यो शैतानको सत्ताबाट बाहिर निस्केर परमेश्‍वरको वास्ता र सुरक्षामा जिउनु हो; यो परमेश्‍वरमा समर्पित हुन सक्नु र देहमा समर्पित नहुनु हो; यो परमेश्‍वरलाई तेरो सम्पूर्ण हृदय प्राप्त गर्न दिनु हो, जसद्वारा परमेश्‍वरलाई तँलाई सिद्ध बनाउन दिनु हो, र तैँले आफैलाई भ्रष्ट शैतानिक स्वभावबाट मुक्त गर्नु हो। परमेश्‍वरमा विश्‍वास गर्नु भनेको विशेष रूपले परमेश्‍वरको शक्ति र महिमा तँमा प्रकट हुन दिनु हो, तैँले परमेश्‍वरको इच्छालाई पछ्याउनु र उहाँको योजना पूरा गर्नु हो, साथै शैतानको सामु परमेश्‍वरको साक्षी दिन सक्नु हो। परमेश्‍वरमाथिको विश्‍वास चिन्हहरू र अचम्‍मका कामहरू हेर्न चाहने तेरो इच्छामा केन्द्रित हुनुहुँदैन, न त त्यो तेरो व्यक्तिगत देहको निम्ति नै हुनुपर्छ। त्यो परमेश्‍वरलाई चिन्ने, र परमेश्‍वरप्रति समर्पित हुन सक्ने हुन, अनि पत्रुसले झैं मृत्युसम्म उहाँमा समर्पित हुने विषयमा हुनुपर्छ। परमेश्‍वरमा विश्‍वास गर्नुका मुख्य उद्देश्यहरू यिनै हुन्। व्यक्तिले परमेश्‍वरलाई चिन्न र उहाँलाई सन्तुष्ट पार्नका निम्ति परमेश्‍वरको वचन खान्छ र पिउँछ। परमेश्‍वरको वचन खाँदा र पिउँदा त्यसले तँलाई परमेश्‍वरको बारेमा महान् ज्ञान दिन्छ, त्यसपछि मात्र तँ उहाँमा समर्पित हुन सक्छस्। परमेश्‍वर सम्‍बन्धी ज्ञानद्वारा मात्रै तैँले उहाँलाई प्रेम गर्न सक्छस्, अनि परमेश्‍वरमाथिको मानिसको विश्‍वासमा हुनुपर्ने उद्देश्य यही नै हो” (वचन, खण्ड १। परमेश्‍वरको देखापराइ र काम। परमेश्‍वरको वचनद्वारा सबै कुरा प्राप्त हुन्छ)। मैले सर्वशक्तिमान्‌ परमेश्‍वरमा विश्‍वास गर्ने बित्तिकै परमेश्‍वरका वचनहरूको यो खण्ड पढेको भए पनि, त्यो बेला मैले यसलाई राम्ररी बुझेको थिइनँ। यी सबै कठिन परिस्थितिहरूबाट गुज्रेर गएपछि मात्रै मैले परमेश्‍वरको इच्‍छालाई अलि-अलि भए पनि बुझ्न सकेँ। साँचो विश्‍वास त मैले सोचेको जस्तो रहेनछ—जबसम्म म परमेश्वरमा विश्वास गर्छु र उहाँका लागि आफूलाई समर्पित गर्छु, तबसम्म उहाँले मेरो हेरचाह र सुरक्षा गर्नुहुन्छ, अनि मेरा हरेक खाँचो पूरा गरिदिनुहुन्छ भन्‍ने होइन रहेछ। विश्‍वासमा त्यस्तो दृष्टिकोण राख्‍नु सही होइन रहेछ। हाम्रो विश्‍वासमा, हामीले परमेश्‍वरका वचनहरू अनुभव गर्नुपर्छ र सबै कुरामा उहाँलाई सन्तुष्ट तुल्याउनुपर्छ। परमेश्‍वरले दिनुभए पनि लिनुभए पनि, हामी उहाँमा समर्पित हुनुपर्छ र हामीले आफूलाई साँचो रूपमा दिनुपर्छ। यदि मानिसहरूले आफ्‍नो विश्‍वासमा परमेश्‍वरका वचनहरूद्वारा उहाँलाई चिन्‍ने प्रयास मात्रै गर्छन्, अनि उहाँको सार्वभौम बन्दोबस्तहरूमा समर्पित हुन्छन् भने, परमेश्‍वरले तिनीहरूको विश्‍वासलाई अनुमोदन गर्नुहुन्छ। आफूले सक्दो परमेश्‍वरलाई प्रेम गर्न सक्‍ने र पत्रुसले जस्तै मृत्युसम्‍मै उहाँको आज्ञापालन गर्न सक्‍ने व्यक्ति भनेको परमेश्‍वरले सिद्ध पार्नुभएको व्यक्ति हो। खुशीको कुरा, यो परिस्थितिद्वारा परमेश्‍वरले मलाई मेरो विश्‍वासमा सही दृष्टिकोण राख्‍न सिकाउनुभयो, जसले मलाई अटल र शान्त महसुस गरायो। मैले परमेश्‍वरलाई समर्पणताको प्रार्थना गरेँ, र यो कठिनाइलाई सामना गर्न सामर्थ्य दिनुहोस् भनेर उहाँलाई अनुरोध गरेँ। अचम्‍मको कुरा, भोलिपल्‍ट, मेरो काकाले अलिकति पैसा पठाइदिनुभयो र मैले केही खानेकुरा र मोबाइल डाटा किन्‍न सकेँ। मेरा लागि बाटो खोलिदिनुभएकोमा मैले परमेश्‍वरलाई हृदयदेखि धन्यवाद दिएँ।

त्यस बाहेक, मैले पार्ट-टाइम जब पनि भेट्टाएँ। यो सजिलो काम थिएन, तर मैले मेरो आधारभूत आवश्यकता पूरा गर्न चाहिने रकम कमाउन सक्थेँ। मैले साँच्‍चै नै परमेश्‍वरको योजनाबद्ध कार्य र बन्दोबस्तहरूलाई स्वीकार गर्नु र त्यसमा समर्पित हुनु भनेको वास्तविक जीवनमा हामीले सिक्‍नुपर्ने आधारभूत पाठ हो र यसले हामीलाई हाम्रा अनुभवद्वारा परमेश्‍वरको सर्वशक्तिमान् सार्वभौमिकता र आश्चर्यजनक कार्यहरू थाहा पाउन सहयोग गर्छ भन्‍ने कुरा अनुभव गरेँ। जीवनका सबै परिस्थितिहरूप्रति हामीमा हुनुपर्ने आचरण यही हो। मैले परमेश्‍वरका वचनहरूको एउटा खण्ड सम्झेँ: “वास्तविक जीवनका समस्याहरू सामना गर्ने क्रममा, तैँले परमेश्‍वरको अख्तियार र उहाँको सार्वभौमिकतालाई कसरी जान्‍नु र बुझ्‍नुपर्छ? जब तैँले यी समस्याहरू सामना गर्छस् तर तिनलाई कसरी बुझ्‍ने, सम्हाल्ने, र अनुभव गर्ने भन्‍ने तँलाई थाहा हुँदैन, तब समर्पित हुने तेरो अभिप्रायलाई, समर्पित हुने तेरो इच्‍छालाई, र परमेश्‍वरको सार्वभौमिकता र बन्दोबस्तप्रतिको तेरो समर्पणको वास्तविकतालाई प्रदर्शित गर्न तैँले कस्तो मनोवृत्ति अपनाउनुपर्छ? पहिले, तैँले प्रतीक्षा गर्न सिक्‍नुपर्छ; त्यसपछि तैँले खोजी गर्न सिक्‍नुपर्छ; र त्यसपछि तैँले समर्पित हुन सिक्‍नुपर्छ। ‘प्रतीक्षा गर्नु’ भनेको परमेश्‍वरको समय प्रतीक्षा गर्नु हो, उहाँले तेरो निम्ति बन्दोबस्त गर्नुभएका मानिसहरू, घटनाहरू र कामकुराहरू प्रतीक्षा गर्नु हो, उहाँका अभिप्रायहरू तँकहाँ क्रमिक रूपमा प्रकट हुने प्रतीक्षा गर्नु हो। ‘खोजी गर्नु’ भनेको उहाँले योजना गर्नुभएका मानिसहरू, घटनाहरू, र कामकुराहरूमार्फत तँप्रतिका परमेश्‍वरका विचारपूर्ण अभिप्रायहरू अवलोकन गर्नु र बुझ्‍नु हो, तिनीहरूमार्फत सत्यता बुझ्‍नु हो, मानिसहरूले हासिल गर्नैपर्ने कुराहरू र तिनीहरूले पालना गर्नैपर्ने मार्गहरूलाई बुझ्‍नु हो, र परमेश्‍वरले मानिसहरूमा के-कस्ता नतिजाहरू प्राप्त गर्न र तिनीहरूमा के-कस्ता उपलब्धिहरू हासिल गर्न चाहनुहुन्छ भनेर बुझ्‍नु हो। ‘समर्पित हुनु’ ले चाहिँ अवश्य नै परमेश्‍वरले योजनाबद्ध गर्नुभएका मानिसहरू, घटनाहरू, र कामकुराहरू स्वीकार गर्नुलाई जनाउँछ, उहाँको सार्वभौमिकता स्वीकार गर्नु र यसमार्फत सृष्टिकर्ताले कसरी मानिसको नियतिलाई नियन्त्रण गर्नुहुन्छ, उहाँले कसरी मानिसलाई उहाँको जीवन आपूर्ति गर्नुहुन्छ, र मानिसभित्र उहाँले कसरी सत्यताको काम गर्नुहुन्छ भनेर जान्‍नुलाई जनाउँछ। परमेश्‍वरका बन्दोबस्तहरू र सार्वभौमिकताको अधीनमा रहेका यावत् थोकले प्राकृतिक नियमहरू पालना गर्छन्, र यदि तैँले परमेश्‍वरलाई तेरो लागि सबै कुराहरू बन्दोबस्त गर्न र नियन्त्रण गर्न दिने सङ्कल्प गर्छस् भने, तैँले प्रतीक्षा गर्न सिक्‍नैपर्छ, तैँले खोजी गर्न सिक्‍नैपर्छ, र तैँले समर्पित हुन सिक्‍नैपर्छ। परमेश्‍वरको अख्तियारमा समर्पित हुन चाहने हरेक व्यक्तिले अपनाउनुपर्ने मनोवृत्ति यही हो, परमेश्‍वरको सार्वभौमिकता र बन्दोबस्तलाई स्वीकार गर्न चाहने हरेक व्यक्तिमा हुनुपर्ने आधारभूत गुण यही हो। त्यस्तो मनोवृत्ति धारण गर्नको लागि, त्यस्तो गुण प्राप्त गर्नको लागि, तैँले अझै बढी परिश्रम गर्नैपर्छ। तैँले साँचो वास्तविकतामा प्रवेश गर्न सक्‍ने एउटै मार्ग यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले पहिले पनि परमेश्‍वरका वचनहरूको यो खण्ड पढेको भए पनि, केही कठिन परिस्थितिहरूबाट गुज्रेपछि पढ्दा मलाई यो फरक लाग्यो। परमेश्‍वरका वचनहरूबाट मैले के देख्‍न सकेँ भने परमेश्‍वरको इच्‍छा खोजी गर्नु, प्रतीक्षा गर्नु र समर्पित हुनु नै व्यक्तिले समस्याको सामना गर्दा गर्नुपर्ने पहिलो कुरा हो। तर यो निष्क्रिय प्रतीक्षा होइन—यसमा प्रार्थना गर्ने, परमेश्‍वरको वचन पढ्ने, परमेश्‍वरको इच्‍छा खोज्‍ने, र आफ्‍नो बारेमा मनन गर्ने काम समावेश हुन्छ। यसरी तपाईंले आफ्‍नो साँचो स्थितिको बारेमा जान्‍न र तपाईं केमा प्रवेश गर्नुपर्छ भन्‍ने कुरा बुझ्‍न सक्‍नुहुन्छ। यस्तो खोजी र अनुभवद्वारा, हामीले परमेश्‍वरको सर्वशक्तिमान् सार्वभौमिकता र उहाँको वास्तविक कार्यहरू देख्‍न सक्छौँ।

सुरुमा त त्यो गाह्रो पार्ट-टाइम जब एक महिनाका लागि मात्रै गर्न चाहन्थेँ, ताकि मैले हात-मुख जोड्नका लागि पर्याप्त रकम कमाउन सकूँ र त्यसपछि बाँकी समय मेरो कर्तव्य पूरा गर्दै बिताउन सकूँ। तर मेरो मोबाइल फोनमा समस्या आयो। मैले अर्को महिना काम गरेँ भने, अर्को फोन र ल्यापटप किन्‍न सक्‍ने रहेछु भन्‍ने सोचेँ। तर म मण्डली अगुवा थिएँ र मण्डलीमा मैले गर्नुपर्ने काम धेरै थियो। आफ्‍नो कर्तव्य पूरा गर्नु नै मेरो लागि सबैभन्दा महत्त्वपूर्ण कुरा थियो—मेरो प्राथमिकता यही थियो, त्यसकारण मैले मेरो काम छोड्ने निर्णय गरेँ। त्यसपछि एक जना माथिल्‍लो तहका अगुवाले मेरो स्थितिको बारेमा थाहा पाएर मेरो कर्तव्य राम्ररी पूरा गर्न मलाई सहयोग गर्नका लागि मण्डलीले मलाई ल्यापटप किन्‍न र इन्टरनेट जोड्न सहयोग गर्न सक्छ भनेर भनिन्। त्यो कुरा सुन्दा मलाई निकै खुशी लाग्यो—म आफूले व्यक्त गर्न सक्‍नेभन्दा पनि बढी खुशी थिएँ। यो पूर्ण रूपमा परमेश्‍वरको अनुग्रहले गर्दा भएको हो भन्‍ने मलाई थाहा थियो। मैले के पनि देखेँ भने परमेश्‍वरले मेरो लागि परिस्थिति कठिन तुल्याइरहनुभएको छैन। उहाँ म सच्‍चा र आज्ञाकारी भएको मात्रै चाहनुहुन्थ्यो। कष्ट भोगेर मैले परमेश्‍वरको प्रेमलाई अनुभव गरेँ। पहिले त, मानिसप्रतिको परमेश्‍वरको प्रेमको बारेमा मैले जे कल्‍पना गरेको थिएँ त्यो अस्पष्ट थियो र त्यो वास्तविकतासँग मिल्दैनथियो। ती परिस्थितिहरूलाई अनुभव गरेर अनि त्यसबाट पाठ सिकेर मात्रै मलाई वास्तवमा यो महसुस भयो कि ती प्रत्येक परिस्थिति परमेश्वरद्वारा योजनाबद्ध गरिएका थिए। उहाँले मेरो परीक्षा लिन, उहाँको इच्छालाई थोरै-थोरै गरी बुझ्ने मार्गमा मलाई डोर्‍याउन, विश्वासमा रहेको मेरो गलत दृष्टिकोणलाई बदल्न, र पछ्याइको सही मार्गमा मलाई ल्याउन उहाँले यस्तो गर्नुभएको थियो। यो साँच्‍चै नै मप्रतिको परमेश्‍वरको प्रेम थियो। कठिन परिस्थितिमा सही आचरण हुनुपर्छ भन्‍ने कुरा पनि मैले बुझ्‍न सकेँ।

केही समयपछि नै मैले अर्को वास्तविक जाँचको सामना गरेँ। त्यहाँ एक महिना काम गरेपछि, मैले तलब पाए लगत्तै, म लुटिएँ। तिनीहरूले मेरो आधा तलब लगे। तर परमेश्‍वरको सुरक्षाको कारण, तिनीहरूसँग चक्कु भएको भए पनि, तिनीहरूले मलाई घाइते बनाएनन्। परमेश्‍वरका असल अभिप्रायहरूका कारण उहाँले यो घटना घट्न दिनुभएको हो भन्‍ने कुरा मलाई अचानक मनमा आयो। मलाई अय्यूबको बारेमा याद आयो, तिनी अत्यन्तै धनी थिए, तर तिनका सबै धनसम्पत्ति लुटिँदा र तिनका सबै छोराछोरी मर्दा, तिनी सर्तरहित रूपमा समर्पित भए, तिनीसँग कुनै गुनासो थिएन, र तिनले अझै पनि परमेश्‍वरको नाउँको प्रशंसा गरिरहे। म धनी थिइनँ—म साधारण व्यक्ति मात्रै थिएँ। मलाई त्यो पैसाको खाँचो भएको र त्यसलाई कसरी खर्च गर्छु भनेर मैले धेरै योजना बनाएको भए पनि, म विश्‍वास र आज्ञापालनमा म अय्यूबको उदाहरण पछ्याउन तयार थिएँ। मैले यसो भनेर प्रार्थना गरेँ, “हे परमेश्‍वर, तपाईंलाई पूर्ण रूपमा जान्‍न सकिँदैन। यो किन भएको हो म पूर्ण रूपमा बुझ्‍न सक्दिनँ, तर यसभित्र तपाईंको इच्‍छा लुकेको छ भन्‍ने मलाई विश्‍वास छ। म तपाईंका बन्दोबस्तहरूमा समर्पित हुन तयार छु। बिन्ती छ मेरो हृदयलाई छोएर अगुवाइ गर्नुहोस् ताकि म नकारात्मक स्थितिमा नडुबूँ।” प्रार्थना गरिसकेपछि मलाई निकै ढुक्‍क लाग्यो, मानौँ केही पनि भएको छैन। कुनै चिन्ता वा फिक्रीविना नै मैले सधैँ झैँ शान्त भएर आफ्‍नो कर्तव्य पूरा गरिरहेँ। परमेश्‍वरको सार्वभौमिकताको सत्यता बुझ्‍नुभन्दा पहिले मेरो आचरण जस्तो थियो त्यसको तुलनामा, म पूर्ण रूपमा फरक भएको थिएँ। किनभने मलाई शुद्ध गर्न र मुक्ति दिनका लागि नै परमेश्‍वरले परिस्थितिहरूलाई त्यसरी योजनाबद्ध र बन्दोबस्त गर्नुभएको हो भन्‍ने मैले थाहा पाएको थिएँ। परमेश्‍वरको प्रेम सम्‍बन्धी मेरो बुझाइ पनि अझै गहन भयो। परमेश्‍वरको प्रेम हामीलाई भौतिक आशिषहरू दिएर मात्रै व्यक्त हुँदैन, किनभने ती कुराहरूले हामीलाई हाम्रो देहगत इच्‍छालाई मात्रै सन्तुष्ट पार्छन्। परमेश्‍वरको साँचो प्रेमले हामीलाई उहाँका वचनहरूको न्याय, सजाय, परीक्षा, र शोधन अनुभव गरेर सत्यता बुझ्‍न सिकाउँछन्। यसले हामी किन विश्‍वास गर्छौँ, कसरी परमेश्‍वरको भय मान्ने र दुष्टताबाट अलग बस्‍ने, परमेश्‍वरलाई कसरी प्रेम गर्ने र सन्तुष्ट तुल्याउने, अनि अन्तिममा उहाँका सबै योजनाबद्ध कार्य र बन्दोबस्तहरूमा कसरी समर्पित हुने भन्‍ने कुरा हामीलाई बताउँछन्। मैले परमेश्‍वरका केही वचनहरू सम्झेँ: “परमेश्‍वरप्रतिको मानिसको प्रेम परमेश्‍वरको शोधन र न्यायको जगमाथि निर्माण भएको हुन्छ। यदि तैँले परमेश्‍वरको अनुग्रहको मात्र आनन्द लिन्छस्, शान्तिमय पारिवारिक जीवन वा भौतिक आशिषहरू मात्र प्राप्त गर्छस् भने तैँले परमेश्‍वरलाई प्राप्त गरेको छैनस्, र परमेश्‍वरमाथिको तेरो विश्‍वासलाई सफल मान्न सकिँदैन। परमेश्‍वरले पहिले नै अनुग्रहको कामको एक चरणलाई देहमा पूरा गरिसक्नुभएको छ, र मानिसलाई भौतिक आशिष्‌हरू प्रदान गरिसक्नुभएको छ, तर मानिस अनुग्रह, प्रेम र कृपाले मात्र सिद्ध हुन सक्दैन। मानिसको अनुभवमा उसले परमेश्‍वरका केही प्रेम अनुभव गर्छ र उसले परमेश्‍वरको प्रेम र दया देख्छ, तापनि केही समयसम्म उसले अनुभव गरेपछि परमेश्‍वरको अनुग्रह, र उहाँको प्रेम र कृपाले मानिसलाई सिद्ध बनाउन सक्दैन, मानिसभित्रको भ्रष्टता प्रकट गर्न सक्दैन र मानिसलाई उसको भ्रष्ट स्वभावबाट छुटकारा दिन वा उसको प्रेम र विश्‍वासलाई सिद्ध बनाउन सक्दैन भनी बुझ्छ। परमेश्‍वरको अनुग्रहको काम एउटा अवधिको काम थियो, र परमेश्‍वरलाई जान्नका लागि मानिस परमेश्‍वरको अनुग्रहको आनन्द लिने कुरामा भर पर्न सक्दैन” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। “कुन तरिकाले परमेश्‍वरले मानिसलाई सिद्ध बनाउने कार्य पूरा गरिन्छ? यसलाई उहाँको धर्मी स्वभावको माध्यमबाट पूरा गरिन्छ। परमेश्‍वरको स्वभाव मुख्य रूपले धार्मिकता, क्रोध, महानता, न्याय र सरापले बनेको हुन्छ र उहाँले मानिसलाई मुख्य रूपले आफ्नो न्यायद्वारा सिद्ध बनाउनुहुन्छ” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरू पढेपछि, मैले गहन रूपमा के अनुभव गरेँ भने परमेश्‍वरको आखिरी दिनहरूको न्यायको काम भनेको वास्तवमै मानवजातिलाई सबै अधार्मिकताबाट धोइपखाली गर्नु हो। हाम्रो विश्‍वासका अशुद्धता र हाम्रो भ्रष्ट स्वभावलाई परमेश्‍वरका वचनहरूको न्याय र प्रकाश, र परीक्षा र शोधनद्वारा मात्रै धुन सकिन्छ। परमेश्‍वरको अनुग्रह र आशिष्‌ पाएर मात्रै त्यो कहिल्यै हासिल हुनेछैन। परमेश्‍वरका वचनहरूविना, र यी कठिन परिस्थितिहरूविना मैले कहिल्यै यी कुराहरू बुझ्‍नेथिइनँ। सर्वशक्तिमान्‌ परमेश्‍वरलाई धन्यवाद होस्!


७२. दिमाग भर्मनाउने कक्षाका प्रलोभनहरू

सु हुई, चीन

जुलाई २०१८ को अन्त्यतिर, परमेश्‍वरमा विश्‍वास गरेको र सुसमाचार प्रचार गरेको कारण मलाई पक्राउ गरियो। अक्टोबर महिनाको एक दिन, सहरको बाहिरी इलाकामा रहेको एउटा घर (आँगन भएको) मा लगे, जुन घरलाई दिमाग भर्मनाउने केन्द्रको रूपमा प्रयोग गरिँदो रहेछ। त्यो बेला, म अलिक घबराएँ र डराएकी थिएँ। ब्रदर-सिस्टरहरूलाई गुप्तमा सोधपुछ गरिएको र यातना दिइएको चित्र मनमा झलझली आइरहेको थियो। मैले मनमनै परमेश्‍वरसँग प्रार्थना गरेँ, “हे परमेश्‍वर, प्रहरीले मलाई कसरी यातना दिनेछन् थाहा छैन। बिन्ती छ मलाई विश्‍वास र सामर्थ्य दिनुहोस्। मैले जस्तो यातना भोग्‍नुपरे पनि, म तपाईंलाई धोका दिने केही पनि गर्नेछैनँ।” प्रार्थना गरेपछि, मलाई अलिक ढुक्‍क भयो।

हामीलाई सुधार गर्ने जिम्‍मा पाएका व्यक्ति लाङ थरका क्याप्टेन थिए, जो निकै धूर्त र कुटिल देखिन्थे। तिनले हामीलाई लाइनमा उभिन लगाएर भने, “यहाँका कक्षाहरू छिटो र ढिलो कक्षाहरूमा विभाजित गरिएका छन्। यदि तिमीहरू तुरुन्तै सुधार हुन र कक्षा सकाउन चाहन्छौ भने, छिटो कक्षा रोज्‍न सक्छौ। ढिलो कक्षामा, कुनै पनि बेला र कहीँ पनि कुटाइ खान सकिन्छ। ती कुटाइ खानाजस्तै नियमित हुनेछन्।” तिनले यो भनेको सुन्दा मलाई निकै रिस उठ्यो। यो हामीलाई तिनको निरङ्कुशताको डर देखाएर परमेश्‍वरलाई धोका दिन लगाउने स्पष्ट प्रयास थियो। म पक्राउ परेकी थिएँ, जुन परमेश्‍वरको अनुमतिमा भएको हो भन्‍ने मलाई थाहा थियो, त्यसकारण म परमेश्‍वरको योजनाबद्ध कार्य र बन्दोबस्तहरूमा समर्पित हुन इच्छुक भएँ। तिनीहरूले मलाई जसरी सताउने योजना बनाएका भए पनि, म परमेश्‍वरलाई कहिल्यै धोका दिनेथिइनँ। यो सोचेर, मैले भनेँ, “म ढिलो कक्षा लिनेछु।” त्यो रात, लाङले ढिलो कक्षा छनौट गर्ने हामी बाह्र जनालाई आँगनमा लाइन बस्‍न लगाए, त्यसपछि हामीलाई गाह्रो बनाउन जानाजानी प्रश्‍नहरू सोध्‍न थाले। त्यहाँ इलेक्ट्रिक ब्याटन बोकेका चारपाँच जना पुरुष प्रहरीहरू थिए, कहिलेकाहीँ तिनीहरूले ब्याटनको स्वीच अन गर्थे र चर्रर-चर्रर आवाज निस्कन्थ्यो। तिनीहरूको गोजीमा पिरो खोर्सानी पानी र रायो पानीका बोतलहरू पनि थिए र ती कुराले हामीलाई कुनै पनि क्षण यातना दिन तिनीहरू तयारी अवस्थामा थिए। यो देख्दा, मलाई सायद म जाँचमा पर्दै छु, परमेश्‍वरबाट ममाथि परीक्षा आउँदै छ भन्‍ने महसुस भयो, र मलाई परमेश्‍वरले भन्‍नुभएको केही कुरा याद आयो: “‘आखिरी दिनहरूमा, मेरा मानिसहरूउपर अत्याचार गर्न वनपशुको उदय हुनेछ, र मृत्युसँग डराउनेहरूलाई त्यो वनपशुले लिएर जाने गरी छाप लगाइनेछ। मलाई देखेकाहरूलाई त्यो वनपशुले मार्नेछ।’ यी वचनहरूमा ‘वनपशु’ ले अवश्य नै मानवजातिलाई छल गर्ने शैतानलाई जनाउँछ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १२०)। कम्युनिस्ट पार्टीले मानिसहरूलाई बलजफ्ती परमेश्‍वरलाई धोका दिन लगाउन देहगत यातना प्रयोग गर्छ, अनि जीवन जोखिममा पार्न नसकेमा, अलिकति लापरवाहीले पनि हटाइने, निष्कासित हुने खतरामा परिन्छ। मैले मनमनै परमेश्‍वरलाई प्रार्थना गरेँ, “हे परमेश्‍वर, तिनीहरूले आज मलाई जति नै नराम्ररी कुटे पनि, म आफ्नो जीवन र मृत्यु तपाईँकै हातमा समर्पित गर्न चाहन्छु, र दृढ भएर तपाईँलाई सन्तुष्ट पार्न आफ्‍नो जीवन दिन तयार छु।” त्यसपछि लाङले मलाई सोधे, “तँलाई साँच्‍चै कुन कक्षामा बस्‍नु मन छ?” मैले भनेँ, “ढिलो कक्षामा।” यो सुनेपछि तिनी क्रोधित भए, त्यसकारण तिनले मलाई लात हानेर फूल पोखरीमा पुर्‍याए। पोखरीको वरिपरि राखिएको एउटा इँटामा मेरो खुट्टाको जोर्नी ठोक्‍कियो, र असाध्यै दुख्यो। त्यसपछि, तिनले अरू एघार जनालाई पनि पालैपालो लात हान्दै भुईँमा लडाए, र हामीलाई खडा हुन आदेश दिए। हामी उठ्न लागेको बेला, केही प्रहरीले हाम्रो अनुहारमा पालैपालो खोर्सानी-पानी र रायो-पानी छ्यापिदिए। मैले एकाएक अनुहार छोपेर मेरोपछाडिको फूल पोखरीमा हाम फालेँ। मेरो अनुहार पोलिरहेको थियो, र मेरो घाँटी निस्सासिरहेको थियो र म खोकिरहेकी थिएँ। त्यसपछि, तिनीहरूले हामीलाई मुड्कीले हिर्काए, र हामीमाथि तातो खुर्सानी-पानी खन्याए, र यसरी एक घन्टाभन्दा बढी यातना दिए।

त्यसपछि, तिनीहरूले हामीलाई दिमाग-भर्मनाउने कक्षाहरू दिन थाले। पहिला, हुवाङ थरका मानिसले हामीलाई एउटा भिडियो देखाए। त्यसको विषयवस्तु चीनको उदय कसरी भयो र कसरी शक्तिशाली र वैभवशाली बन्यो भन्‍ने बारेमा थियो। तिनले परमेश्‍वरलाई दोष लगाउने र निन्दा गर्ने कुराहरू पनि भने। हामीले तिनीसँग तर्क गर्‍यौँ, र तिनले ढोकातिर देखाएर कालो अनुहार पार्दै हामीलाई चेतावनी दिए, “यो कक्षामा हुन नचाहनेहरू बाहिर जान सक्छन्!” कक्षाबाट बाहिर गएमा लाङबाट कडा दण्ड पाइन्छ भन्‍ने मलाई थाहा थियो, त्यसकारण मैले थप अरू केही भनिनँ। दिउँसो र बेलुकीको खानापछि हरेक दिन, लाङले हामीलाई एक-एक गरी कक्षामा के सिक्यौँ, मन परिवर्तन गर्‍यौँ कि, परमेश्‍वरमा विश्‍वास गर्छौँ कि गर्दैनौँ, अनि देश र परमेश्‍वरको बीचमा हामी कसलाई चुन्छौँ भनेर सोध्‍ने गर्थे। एक दिन, लाङले हामी बाह्र जनालाई लाइनमा उभिन लगाएर सोधे, “के तँ अझै पनि कक्षामा जानु आवश्यक छ? के तँ ग्यारेन्टी-पत्र, पछुतो-पत्र, र परित्याग-पत्रमा हस्ताक्षर गर्न सक्छस्?” ती “तीनवटा पत्रमा” हस्ताक्षर गर्नु भनेको परमेश्‍वरलाई इन्कार गर्नु र धोका दिनु हो भन्‍ने मलाई थाहा थियो, त्यसकारण मैले भनेँ, “सक्दिनँ।” लाङले यो सुनेपछि, मलाई जोरले झापट हाने, जसले गर्दा मेरो अनुहार भतभत पोल्यो। त्यसपछि तिनले अरू ब्रदर-सिस्टरहरूलाई पनि त्यसरी नै सोधपुछ गरे र कुटे। एउटा चरण सकिएपछि, तिनी फेरि मलाई सोधपुछ गर्न आए। मैले सक्दिनँ भनेँ, त्यसकारण तिनले मलाई फेरि झापट हाने। तिनले हामीलाई त्यसरी लगभग एक घण्टा जति सोधपुछ गरे, हामी प्रत्येकलाई लगभग चार-चारपटक दबाब दिए। तीन रात लगातार तिनीहरूले हामीलाई परमेश्‍वरलाई इन्कार गर्न र धोका दिन लगाउन, हरेकपटक तीन घण्टासम्म कि त कुट्ने र लात हान्‍ने गर्थे, कि त खोर्सानी-पानी, रायो-पानी, र इलेक्ट्रिक ब्याटनले यातना दिए। मेरा खुट्टा कालो डामले नढाकिन्जेल सबैतिर करेन्ट लगाइयो। केही समयपछि, मेरो खुट्टा सहनै नसक्नेगरी चिलायो, र चिलाएको सन्चो पार्न रगत आउनेगरी सक्दो कन्याउथेँ। हरेक दिन दश घण्टाभन्दा बढी समयसम्म हुने दिमाग भर्मनाउने कक्षाले म अत्यन्तै घबराउँथेँ। हामीलाई दुःख दिन र सताउन तिनीहरूले के-कस्ता प्रश्‍नहरू गर्छन् मलाई थाहा हुँदैनथियो। त्यो बेला, म जब-जब लाङले चिच्याउँदै “गार्ड, ब्याटन लिएर आओ!” भनेर आदेश दिएको सुन्थेँ, मेरो मुटुको धड्कन नै रोकिन्थ्यो। नीलो लाइट चम्काउँदै इलेक्ट्रिक ब्याटन लिएर प्रहरी हामीतिर आइरहेको देख्दा, मेरो शरीर अनियन्त्रित रूपमा थरथर काम्थ्यो।

मलाई याद छ, एक दिन एक सिस्टरले लाङले सोधेको एउटा प्रश्‍नको उत्तर भनेजस्तो गरी नदिँदा, तिनी रिसाएर भने, “तँ मेरो खण्डन गर्ने आँट गर्छस्? घुँडा टेक्!” ती सिस्टरले घुँडा टेकिनन्, त्यसकारण लाङ र अरू धेरै जना प्रहरीहरूले उनलाई निगरानी नगरिएको ठाउँमा लात हान्दै लगे। केही समयपछि, हामीले उनी नराम्ररी चिच्याएको सुन्यौँ। दश मिनेटपछि, उनलाई धूलै-धुलो बनाएर अनि कपाल जगट्याइएको अवस्थामा ल्याइयो। फेरि पनि, लाङले उनलाई तिनको अघि घुँडा टेक्‍न लगाउन तर्साउने र धम्काउने प्रयास गरे, त्यसपछि तिनले उनलाई लात हानेर भुईँमा ढाले र कालो प्लास्टिकको झोलाले उनको टाउको छोपिदिए। तिनले त्यसभित्र खोर्सानी-पानी छर्किदिए, जसले गर्दा उनले आफ्‍नो टाउको हल्‍लाइन्, प्लास्टिक निकाल्‍ने प्रयास गरिन्, र निरन्तर खोकिन्। तिनीहरूले त्यो झोला उनको टाउकोमा दुई मिनेटजति राखेपछि मात्रै निकाले। अन्त्यमा, उनलाई बलजफ्ती तिनीहरूको अघि घुँडा टेक्‍न लगाइयो। लाङले उनीमाथि गरेको अत्याचार देख्दा म क्रोधित भएँ। मलाई तिनीहरूसँग साँच्‍चै लड्न मन लागेको थियो, तर मैले यसो गरेर उनलाई सहयोग गर्न सक्दिनथिएँ, यतिमात्र होइन त्यसो गर्दा हामी बाँकीलाई पनि अझै बढी कुटपिट गरिनेथियो र यातना दिइनेथियो। त्यो रात, म सुतिनँ। मेरो मन विगत केही दिनमा प्रहरीले मानिसहरूलाई यातना दिएका दृश्यहरूले भरिएको थियो। म निराश र दुःखी भएकी थिएँ। कम्युनिस्ट पार्टीले परमेश्‍वरलाई इन्कार र निन्दा गर्ने अनेक किसिमका भ्रमहरू फैलाइरहेको मैले देखिरहेकी थिएँ, तैपनि मलाई तिनीहरूको खण्डन गर्ने आँट आएन, र मैले बारम्‍बार दण्ड र कुटपिट भोगेँ। यदि यस्तै भइरह्यो भने म सहन सक्छु कि सक्दिनँ मलाई पटक्कै थाहा थिएन। मैले मनमनै परमेश्‍वरलाई प्रार्थना गरेँ, “हे परमेश्‍वर! यस्तो डरलाग्दो परिस्थिति सामान गर्नु मेरो लागि वास्तवमै त्रासदीपूर्ण छ। मलाई डर छ, मैले अबउप्रान्त यो सब सहनै नसक्‍ने त्यो दिन पनि आउनेवाला छ। मैले तपाईंका धेरै वचनहरू याद गरेकी छैन। यदि मलाई सात वा आठ वर्ष जेल सजाय तोकियो र मलाई अगुवाइ गर्ने तपाईंका वचनहरू मसित छैन भने, मैले के गर्ने होला? यदि प्रहरीहरूले मलाई अलिअलि गर्दै कुट्दैकुट्दै मारे भने, मैले त्यो पीडा कसरी सहने होला? … हे परमेश्‍वर, के हुँदै छ भनी नजानिने कैयौँ कुराहरू छन्, र मेरो हृदयमा अत्यन्तै धेरै डर छ। मलाई थाहा छैन, म दह्रिलो रहिरहन सक्‍छु कि सक्दिनँ। परमेश्‍वर, बिन्ती छ, मलाई अन्तर्दृष्टि र मार्गदर्शन दिनुहोस्, र मलाई यी पिशाचहरूको यातनामाथि विजय हासिल गर्ने विश्‍वास दिनुहोस्।” यसरी नै मैले खोज र प्रार्थना गरिरहेँ, र यसरी नै हरेक दिन सहँदै पार गरिरहेँ। मैले चिन्तन र मनन गर्ने क्रममा, आफ्नो मनमा परमेश्‍वरको वचनको एउटा वाक्य स्पष्ट रूपमा देखा पर्‍यो: “नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। परमेश्‍वरका वचनहरूलाई बारम्‍बार मनन गरिसकेपछि, मेरो हृदय उज्यालो भयो। परमेश्‍वरले मलाई साथ दिइहरनुभएको थियो। म खतरनाक अवस्थामा रहेकी र हरेक दिन प्रहरीको धम्की र कुटपिट भग्नुपर्ने भए पनि, परमेश्‍वर सधैँ मलाई साथ दिँदै मेरो साथमा हुनुहुन्थ्यो। अनि, यो परिस्थिति ममा आइपरिसकेकोले, यो मैले अनुभव गर्नैपर्ने कुरा थियो र यो मैले सहन सक्‍ने कुरा नै थियो। यतिमात्र हो कि परमेश्‍वरप्रति ममा साँचो विश्‍वास थिएन, त्यसकारण प्रहरी कति निर्दयी र दुष्ट छ भन्‍ने देख्दा, म डराएँ र थाहै नपाई शैतानको प्रलोभनमा परेँ। यो परिस्थिति परमेश्‍वरको अनुमतिमा र उहाँको सार्वभौमिकता अन्तर्गत आएको थियो। के यी प्रहरीहरू पनि परमेश्‍वरकै हातमा थिएनन् र? मैले कस्ता प्रकारको यातना सहन सक्छु भन्‍ने कुरा परमेश्‍वरलाई थाहा थियो, त्यसकारण मैले इमानदारीपूर्वक परमेश्‍वरमा भरोसा मात्र गरेर प्रहरीको सतावटलाई जित्‍न उहाँले शक्ति, सामर्थ्य र अगुवाइ दिनुहुन्छ भनेर विश्‍वास गर्नुपर्थ्यो। यो महसुस गरेपछि, मलाई निकै ढुक्‍क भयो, र मैले यो परिस्थितिको सामना गर्न विश्‍वास पाएँ। म मनमनै “जीवन गवाही” भन्‍ने भजन नगाई बस्‍नै सकिनँ: “यदि एक दिन मैले शहादत प्राप्त गरें र परमेश्‍वरको लागि उप्रान्त गवाही दिन नसक्‍ने भएँ भने, अनगिन्ती सन्तहरूले राज्यको सुसमाचार डढेलो झैँ फैलाउनेछन्। यो अप्ठ्यारो बाटोमा म कति टाढासम्‍म हिँड्न सक्छु भन्ने मलाई थाहा नभए पनि, म परमेश्‍वरको लागि गवाही दिनेछु र परमेश्‍वरलाई प्रेम गर्ने मेरो हृदय चढाउनेछु। म त परमेश्‍वरको इच्‍छा पूरा गर्न र ख्रीष्टको देखा पराई र कार्यको गवाही मात्रै दिन चाहन्छु। मैले ख्रीष्‍टको लागि घोषणा गर्न र गवाही दिन समर्पित हुने सौभाग्य पाएको छु। आपतको डर नै नमानी, भट्टीमा खारिएको शुद्ध सुन जस्तै, शैतानको प्रभावबाट निस्कँदै, विजयी सेनाहरूको झुण्ड देखा पर्छ। परमेश्‍वरका वचनहरू सारा संसारभरि फैलन्छ, मानिसको बीचमा ज्योति आएको छ। ख्रीष्टको राज्य आपतको बीचमा खडा हुन्छ र स्थापित हुन्छ। अन्धकार हटेर जान लाग्यो, धर्मी बिहानी आएको छ। समय र वास्तविकताले परमेश्‍वरको गवाही दिएको छ” (थुमालाई पछ्याउनुहोस् र नयाँ गीतहरू गाउनुहोस्)। मैले यो भजन जति धेरै गाएँ, मलाई त्यति नै उत्प्रेरणा मिल्यो। मलाई आखिरी दिनहरूमा प्रभुको पुनरागमनलाई स्वागत गर्न, उहाँको सोर सुन्न, आखिरी दिनहरूका ख्रीष्‍टलाई पछ्याउन, अनि सुसमाचार सुनाउन र आफ्‍नो कर्तव्य पूरा गर्न सक्षम हुनु ठूलो सम्मान र सबैभन्दा ठूलो आशिष्‌ हो भन्‍ने लाग्यो। अहिले मलाई कम्युनिस्ट पार्टीले यातना दिइरहेको थियो, तर यो सतावट धार्मिकताको निम्ति गरिँदै थियो, त्यसकारण यो कष्ट अर्थपूर्ण थियो। मैले जस्तोसुकै सतावटको सामना गर्नुपरे पनि, म दह्रिलो भई गवाहीको रूपमा खडा हुन, र शैतानको अघि नझुक्‍नका लागि परमेश्‍वरमा भर पर्न पूर्णतया इच्छुक थिएँ। त्यसपछिका दिनहरूमा, प्रहरीको धम्की र कुटपिटको सामना गर्दा, मलाई त्यति डर लाग्दैनथियो। म प्रायजसो मनमनै भजनहरू गाउने गर्थेँ र मुस्कुराउँथेँ। एकपटक, एक जना प्रहरीले छक्‍क पर्दै भने, “हामी उसलाई हरेक दिन कुट्छौँ। ऊ कसरी अझै पनि मुस्कुराउन सकेकी?” मैले सोचेँ, “तिमीहरू परमेश्‍वरमा विश्‍वास गर्दैनौ, त्यसकारण तिमीहरूले परमेश्‍वरबाट आउने आनन्द र शान्तिको अनुभव कहिल्यै पनि गर्न पाउनेछैनौ।”

एक दिन राती, हामीलाई परित्याग-पत्रमा हस्ताक्षर गर्न लैजान लाङले पुलिसलाई अह्राए। तिनीहरूले हामीलाई दिमाग भर्मनाउनु र यातना दिनुको उद्देश्य हामीलाई ती “तीनवटा पत्रमा” हस्ताक्षर गर्न लगाउनु थियो, ताकि हामीले परमेश्‍वरलाई धोका दिएर हामी पनि तिनीहरूसँगै नरकमा गएर दण्डित हुन परोस्। मलाई त्यो रात यातनाबाट उम्‍कन सक्दिनँ भन्‍ने थाहा भयो। मैले परमेश्‍वरलाई प्रार्थना गरेँ, “हे परमेश्‍वर! प्रहरीले मलाई जसरी यातना दिए पनि, म गवाहीको रूपमा खडा भएर तपाईँलाई सन्तुष्ट पार्न चाहन्छु।” मैले लामो समयसम्‍म पनि केही नलेखेको देखेर, एक जना प्रहरीले मेरो खुट्टामा लात हाने। लाङले आएर मेरो कलरमा पक्रेर ताने, अनि अनुहारमा जोरले झापट कसे, जसले गर्दा मेरो अनुहार भतभत पोल्यो। त्यसपछि तिनले मलाई फेरि लात हानेर पर्खालको फेदमा पुर्‍याए। यति साह्रो पीडा भयो कि मैले आफ्नो पेट दबाएँ र केही बेरसम्‍म उठ्नै सकिनँ। तिनले मलाई खडा हुन आदेश दिए। पर्खालमा अडेस लाग्दै खडा भएको मात्र थिएँ, एक जना प्रहरीले फेरि मलाई लात हाने, र म एकातिर लडेँ। अरू प्रहरीहरू पनि दौडिँदै आएर, केहीले मेरो खुट्टामा इलेक्ट्रिक ब्याटनले करेन्ट लगाए, केहीले अनुहारमा झापट हाने, र केहीले मेरो पेट, कम्‍मर, र खुट्टामा लात हाने, अनि म चाहिँ भुईँमा लडीबडी गरिरहेँ। आधा घण्टासम्‍म कुटपिट चलिरह्यो, र पूरै शरीरमा पीडा भएकोले म नचिच्याई बस्‍नै सकिनँ। मेरो शरीरलाई ठूलो, गह्रौँ ढुङ्गाले थिचेर मलाई निस्‍सासी दिएको छ जस्तो लाग्यो। त्यसपछि, लाङले मेरो कलरमा पक्रेर मलाई कुर्सीमा थिचे, कपाल पक्रेर मेरो अनुहार मास्तिर पर्नेगरी मेरो टाउको कुर्सीको पछाडिको भागमा थेचारे। तिनले धम्की दिँदै भने, “लेख्छस् कि लेख्दैनस्?” मैले केही पनि भनिनँ। तिनी यति रिसाए कि तिनले मेरो हात पक्रेर टेबलमा थिचे, त्यसपछि पुरुष प्रहरीलाई मेरो हातमा करेन्ट लगाउन लगाए। मैले सक्दो बल लगाएर मेरा औँलाहरू खुम्च्याएँ र नाडी घुमाएँ, जसले गर्दा मलाई कसरी करेन्ट लगाउने ती पुरुष प्रहरीलाई थाहा भएन। हामीले केही क्षणसम्‍म आपसमा सङ्घर्ष गरिरह्यौँ, त्यसपछि लाङले भने, “छोडिदे, नत्र तैँले मलाई करेन्ट लगाउँछस्।” त्यसपछि तिनले मेरो हात छोडिदिए। केही समयपछि, लाङले मेरोअगाडि कागजको थाक हल्‍लाउँदै भने, “तिनीहरू सबैले हस्ताक्षर गरे। तैँले मात्रै हस्ताक्षर गर्न बाँकी छ!” यो सुन्दा, मलाई वर्णन नै गर्न नसकिने एकलो र उदास महसुस भयो। धेरै सिस्टरहरूले सँगै कष्ट भोगिरहेका थिए, तर अचानक आँखा झिमिक्क गर्दा, म एकलै बाँकी रहेँ, र प्रहरीले मलाई कसरी यातना दिने योजना बनाएको छ मलाई थाहा थिएन, त्यसकारण मैले हृदयदेखि परमेश्‍वरलाई पुकारेँ। मैले केही पनि नबोलेको देखेर लाङले मलाई यसो भन्दै हप्काए, “तँ यति जब्बर छस्? तँ मात्रै फरक होस्? त्यसलाई कुट्!” त्यसपछि, प्रहरीले मलाई फेरि लात हाने र कुटे। दश मिनेटपछि, लाङले इलेक्ट्रिक ब्याटन सानो भयो भने र तिनका मातहतका प्रहरीहरूलाई ठूलो चाहिँ ल्याउन अह्राए। मैले अझै कडा यातना सहनुपर्ने रहेछ भन्‍ने सोचेर, मलाई वर्णन नै गर्न नसकिने पीडा भयो। मेरो मन प्रहरीले प्रयोग गर्ने सबै प्रकारका यातना सर-सामानहरूको दृश्यले भरियो। म यातना सहन सक्छु कि सक्दिनँ मलाई थाहा थिएन। मैले अरू केही गर्न सकिनँ, बस बेचैन मात्र भइरहेँ, र म त्यो परिस्थितिबाट बाहिर निस्‍कन चाहन्थेँ। तर मलाई के पनि थाहा थियो भने, शैतानका काला शक्तिहरूलाई पराजित गर्न र उहाँको गवाहीमा दह्रिलो गरी खडा हुन हामी सक्षम हुनेछौ भनी परमेश्‍वरले आशा गर्नुभएको हुन्छ। म त्यस्तो भगुवा बन्‍न चाहन्‍नथेँ, तर मेरो देह कमजोर थियो; म उहाँको गवाहीमा दह्रिलो रहिरहन सक्‍दिनँ होला भन्‍ने मलाई डर थियो। त्यसकारण, मैले परमेश्‍वरलाई प्रार्थना गरेँ, “परमेश्‍वर, मलाई थाहा छ, मैले गवाही दिनुपर्ने बेला यही हो, र मैले पिठ्यूँ देखाएर भाग्‍नु हुँदैन, तर म त्रासमा डुबेकी छु। मलाई डर छ, म यो रात पनि पार गर्न सक्दिनँ होला, र मलाई डर छ, म यो ठूलो रातो अजिङ्गरको सन्त्रास र यातनाविरुद्ध विजय पाउन सक्दिनँ होला, र सायद मैले तपाईंलाई धोका दिने कुनै काम गर्छु होला। यदि सम्भव छ भने, बिन्ती छ, मेरो लागि हृदय शान्त पार्ने, आफ्नो स्थिति सम्हाल्ने, र आइपर्नेवाला जुनसुकै कुराबाट पार पाउन तपाईंमा भर पर्ने सही अवसर तयार गरिदिनुहोला।” प्रार्थना गरेपछि, लाङले मलाई ठूलो कोठामा लगे। एक जना प्रहरीले मलाई कुर्सीमा ठेलेर बसायो र मेरो टाउको टेबलमाथि राखेर थिच्यो, अनि अरू प्रहरीहरूले चाहिँ मेरो नाडी, हात, र खुट्टा पक्रे, र मलाई चलहल गर्न नसक्‍ने बनाए। मैले फुत्किन सङ्घर्ष गर्नेबित्तिकै, तिनीहरूले मेरा खुट्टामा इलेक्ट्रिक ब्याटनले करेन्ट लगाउँथे। एक जना प्रहरीले मेरो हात पक्रे र मलाई परित्याग-पत्र लेख्‍न जबरजस्ती गरे। म क्रोधित भएँ, र सोचेँ, “तिमीहरूले मलाई जबरजस्ती परित्याग-पत्र लेख्न लगाइरहेका छौ, तर यसको अर्थ मैले परमेश्‍वरलाई धोका दिइरहेकी छु भन्‍ने होइन। परमेश्‍वरले सबै कुरा देख्‍नुहुन्छ भन्‍ने मलाई विश्‍वास छ।” 

म रातभरि जागै बसेँ र यो परिस्थिति कसरी पार गर्नुपर्ने भनेर विचार गरिरहेँ। मलाई परमेश्‍वरको यो वचन याद आयो: “जब मानिसहरूलाई मुक्ति दिन बाँकी नै हुन्छ, तिनीहरूको जीवनलाई बारम्बार शैतानले बाधा दिने र नियन्त्रण गर्नेसमेत गरेको हुन्छ। अर्को शब्दमा भन्दा, मुक्ति नपाएका मानिसहरू शैतानका कैदीहरू हुन्, तिनीहरूसँग स्वतन्त्रता हुँदैन, तिनीहरूलाई शैतानले त्यागेको हुँदैन, तिनीहरू परमेश्‍वरको आराधना गर्न योग्य वा हकदार हुँदैनन्, र तिनीहरूलाई शैतानले नजिकबाट खेदो र भयानक आक्रमण गरेको हुन्छ। त्यस्ता मानिसहरूसँग बताउन सकिने कुनै खुसी हुँदैन, तिनीहरूसँग बताउन सकिने सामान्य अस्तित्वको कुनै अधिकार हुँदैन, र यसबाहेक तिनीहरूसँग बताउन सकिने कुनै मर्यादा हुँदैन। यदि तँ खडा भएर परमेश्‍वरप्रतिको आफ्नो विश्‍वास र उहाँप्रतिको समर्पण र भयलाई जीवन र मृत्युको लडाइँ लड्ने हतियारको रूपमा प्रयोग गर्दै शैतानसित युद्ध गरिस् भने मात्र तैँले शैतानलाई पूर्ण रूपमा पराजित गर्नेछस्, र त्यसलाई पिठिउँ फर्काएर भाग्‍ने र तँलाई देख्दा डरछेरुवा बन्‍ने तुल्याउन सक्छस्, ताकि त्यसले तेरो विरुद्धका आक्रमण र आरोपहरूलाई पूर्ण रूपमा त्यागोस्—तब मात्र तैँले मुक्ति र स्वतन्त्रता पाउँछस्। यदि तँ शैतानबाट पूर्ण रूपमा अलग हुन चाहन्छस् तर शैतानलाई पराजित गर्न मदत गर्ने हातहतियारहरूद्वारा सुसज्‍जित छैनस् भने तँ अझै पनि खतरामै छस्। समय बित्दै जाँदा, जब तँ शैतानद्वारा अत्यन्‍तै धेरै सताइएर तँमा अलिकति पनि शक्ति बाँकी रहँदैन, जब तँ अझै पनि गवाही दिन असमर्थ रहन्छस्, जब तैँले अझै पनि आफूलाई आफूविरुद्धका शैतानका आरोप र आक्रमणहरूबाट पूर्ण रूपमा स्वतन्त्र तुल्याएको हुँदैनस्, तब तँमा मुक्ति पाउने आशा निकै थोरै हुनेछ। आखिरीमा, जब परमेश्‍वरको कामको समाप्तिको घोषणा गरिनेछ, आफैलाई स्वतन्त्र पार्न नसक्‍ने गरी तँ अझै पनि शैतानको पकडमै हुनेछस्, र यसरी तँसँग कहिल्यै पनि मौका वा आशा हुनेछैन। अनि, यसको तात्पर्य भनेको, त्यस्ता मानिसहरू पूर्ण रूपमा शैतानको कैदमा परेका हुनेछन् भन्‍ने हो” (वचन, खण्ड २। परमेश्‍वरलाई चिन्‍ने विषयमा। परमेश्‍वरको काम, परमेश्‍वरको स्वभाव र परमेश्‍वर स्वयम् २)। मलाई के महसुस भयो भने मैले परमेश्‍वरलाई सन्तुष्ट पार्नको लागि आफ्‍नो ज्यान दिने इच्‍छा गरिसकेको भए पनि, यातना र कष्टको सामना गर्दा, मलाई आफ्नो देहप्रति चिन्ता लाग्यो र सधैँ उम्कन चाहन्थेँ। शैतानले मलाई निर्दयी रूपमा खेदो र आक्रमण गर्न मेरो कमजोरीको फाइदा उठाइरहेको थियो। जबरजस्ती मेरो दिमाग भर्मनाउने काम गरियो, मलाई यातना दिइयो, र परमेश्‍वरलाई धोका दिन लगाउन ती “तीनवटा पत्र” मा हस्ताक्षर गर्न जबरजस्ती गरियो। यो जीवन र मृत्युको भीषण युद्ध थियो। यदि म परमेश्‍वरमा विश्‍वास गरिरहन र उहाँलाई पछ्याइरहन चाहन्थेँ भने, मैले परमेश्‍वरमा भरोसा गर्नुपर्थ्यो, उहाँमा विश्‍वास गर्नुपर्थ्यो, र उहाँका वचनहरूमा भर परेर शैतानको प्रलोभनलाई जित्‍नुपर्थ्यो। मैले परमेश्‍वरको इच्‍छा बुझेपछि, त्यसपछि आइपर्ने कुराको सामना गर्ने विश्‍वास ममा जाग्यो। तर कतिपय ब्रदर-सिस्टरहरूले यातना सहन नसकेर ती “तीनवटा पत्र” मा हस्ताक्षर गरेको सम्झिँदा, म एकदमै स्तब्ध भएँ, र केही समयसम्‍म यो कुरा स्वीकार गर्नै सकिनँ। मलाई परमेश्‍वरका यी वचनहरू याद आयो: “आज मैले गर्नु पर्ने मेरो कर्तव्यको काम मात्र गर्छु; म सबै गहुँलाई ती सामाहरूसँगै बाँध्नेछु। अहिलेको मेरो काम यही हो। ती सामाहरू मैले निफन्ने समयमा निफनिनेछन्, अनि गहुँलाई गोदाममा जम्मा गरिनेछन् र ती निफनिएका सामाहरूलाई खरानी हुने गरी जलाउनलाई आगोमा हालिनेछ” (वचन, खण्ड १। परमेश्‍वरको देखापराइ र काम। विश्‍वासको बारेमा तँलाई के थाहा छ?)। आखिरी दिनहरूमा, परमेश्‍वरले सबै प्रकारका मानिसहरूलाई खुलासा गर्न ठूलो रातो अजिङ्गरको सतावट प्रयोग गर्नुहुन्छ। उहाँले साँचो विश्‍वासीहरू, झूटा विश्‍वासीहरू, डरपोकहरू, अन्धाधुन्ध भीडको पछि लाग्‍नेहरू, र आशिष्‌हरू प्राप्त गर्न आशा गर्ने अवसरवादीहरूलाई प्रकट गर्नको लागि कम्युनिस्ट पार्टीको पक्राउ र सतावट प्रयोग गर्नुहुन्छ। सत्यताको पछि नलाग्ने र आफ्‍नो पेट मात्रै भर्न खोज्नेहरूलाई खुलासा गरेर हटाइन्छ, तर परमेश्‍वरमा साँचो विश्‍वास गर्ने र सत्यतालाई प्रेम गर्नेहरूलाई परमेश्‍वरले मुक्ति दिनुहुन्छ र सिद्ध तुल्याउनुहुन्छ। यो परमेश्‍वरको धर्मी स्वभावको प्रकटीकरण हो। पक्राउ पर्दा, परमेश्‍वरमा साँचो विश्‍वास गर्ने र सत्यतालाई प्रेम गर्नेहरूले परमेश्‍वरलाई निरन्तर प्रार्थना गर्नेछन्, सत्यता खोज्नेछन्, परमेश्‍वरको केही ज्ञान प्राप्त गर्नेछन्, साँचो विश्‍वास गर्नेछन्, परमेश्‍वरलाई पछ्याउन आफ्‍नो जीवन दिनेछन्, र शैतानलाई जित्ने गवाही प्राप्त गर्नेछन्। सत्यताको पछि नलाग्ने र आफ्‍नो पेट मात्रै भर्न खोज्‍नेहरूले थोरै कष्टमा समेत परमेश्‍वरलाई धोका दिनेछन् र विश्‍वास गर्न छोड्नेछन्। तिनीहरूलाई स्वाभाविक रूपमै खुलासा गरिनेछ र हटाइनेछ। त्यस्तो वातावरणमा, हरेकले आफ्‍नो अडान व्यक्त गर्नुपर्छ, सबै जनाले अग्‍निपरीक्षा पार गर्नुपर्छ, र कोही पनि उम्‍कन सक्दैन। यो कुरा परमेश्‍वरको वचनले भनेजस्तै हो: “यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरले मानिसहरूलाई खुलासा गर्न र सिद्ध पार्न ठूलो रातो अजिङ्गरको सेवा प्रयोग गर्नुहुन्छ। यसरी काम गर्नु अत्यन्तै बुद्धिमानी कुरा हो! अरूले ती “तीनवटा पत्र” मा हस्ताक्षर गरेर डरपोक भई पछि हटे पनि, म तिनीहरूको प्रभावमा परेर अरूको पछि लाग्नु हुँदैनथियो। यदि म आफ्नो देहको वास्ता गरेर कष्टदेखि डराएकी भए, म पनि अन्त्यमा ढल्‍नेथिएँ। मलाई प्रहरीले कुटेर मारे भने पनि, यो कुरा परमेश्‍वरलाई धोका दिएर यस संसारमा नीच जीवन जिउनुभन्दा उत्तम हुनेछ भनेर मैले मनमनै वाचा बाँधेँ। भोलिपल्‍ट मैले जे-जस्ता परिस्‍थितिको सामना गरे पनि, म कहिल्यै पनि परमेश्‍वरलाई धोका दिनेथिइनँ। धेरै जना सिस्टरहरूलाई पनि पुलिसले जबरजस्ती त्याग-पत्रमा हस्ताक्षर गर्न लगाएका रहेछन् भनेर मलाई पछि मात्रै थाहा भयो। मानिसहरूलाई जबरजस्ती परमेश्‍वरलाई धोका दिन लगाउन, यी प्रहरीहरूले सबै प्रकारका घृणास्पद र दुष्ट चालहरू प्रयोग गरे। तिनीहरू अत्यन्तै भयङ्कर र दुष्ट थिए!

भोलिपल्ट, म कक्षामा हुँदा लाङले मलाई अचानक बोलाए। म बाहिर जानेबित्तिकै, मैले मेरा बुबा र मेरो गाउँका दुई जना कार्यकर्तालाई देखेँ। मेरा बुबाले मलाई देखेपछि अङ्गालो हालेर रुँदै भन्‍नुभयो, “बल्‍ल तँलाई देख्‍न पाएँ!” बुबाको तालुमा सेतो कपाल र उहाँको वृद्ध अनुहारमा थकान देख्दा, मेरो मुटु निमोठियो र आँखाबाट बरबर आँसु झऱ्यो। लाङले त्यसपछि कलम र कागज ल्याएर मलाई परित्याग-पत्र लेख्‍न आदेश दिए। प्रहरीले मलाई जबरजस्ती परमेश्‍वरलाई इन्कार गर्न र धोका दिन लगाउन मेरा भावनाहरूको प्रयोग गरिरहेको छ भन्‍ने महसुस भयो, त्यसकारण मैले इन्कार गरेँ। गाउँका एक जना कर्मचारीले मलाई यसो भन्दै हप्काए, “कहिलेदेखि प्रहरीले तँलाई पछुतो-पत्र लेख्‍न आग्रह गरिरहेको छ? उहाँहरूले तँलाई दशपटक लेख्‍न लगाए पनि, तैँले लेख्‍नुपर्छ।” लाङले त्यही कुरा दोहोऱ्याउँदै भने, “हो, दशपटक लेख्!” त्यो बेला, हाम्रा कक्षाहरू सञ्चालन गर्ने हुवाङ पनि आए र असल भएको ढोँग गर्दै भने, “नडरा। साहसी भई पत्र लेख्।” विशेषगरी तिनले बोलेको सुन्दा मलाई घृणा लाग्यो। मैले तिनको कुरा बेवास्ता गरेको देख्दा, तिनले मतिर औँल्याउँदै चिच्याए, “लेखिनस् भने जान पाउँदैनस्, त्यसकारण छिटो गर्!” मलाई मनाउने प्रयास गर्दै मेरा बुबा रुनुभयो, “बिन्ती छ, चुपचाप लेख्। तैँले नलेखेसम्‍म हामी घर जान सक्दैनौँ। तँलाई भेट्टाउनको लागि मैले कति दौडधूप गर्नुपर्‍यो र कति जना मानिसहरूलाई खोज्‍नुपर्‍यो, तँलाई थाहा छ? तैँले पत्र लेख्‍नुपर्छ। तँ जेल जानु हुँदैन!” लाङले पनि रिसाउँदै भने, “लगभग एक दर्जन मानिसहरूले पत्रमा हस्ताक्षर गरिसकेका छन्, र तँ मात्रै बाँकी छस्। के तँ साँच्‍चै त्यति जिद्दी गर्छस्?” गाउँका कार्यकर्ताले पनि मलाई मनाउने प्रयास गरे, “यो सजिलो छ। एक-दुई शब्‍द लेख्, अनि हामी सँगै घर जानेछौँ। तैँले पत्र लेखिनस् भने, तेरो परिवारको दर्ता गाउँबाट नै हटाइनेछ। तिमीहरू गाउँमा बस्न पाउनेछैनौ, र तिमीहरूलाई फेरि कहिल्यै पनि फर्कन दिइनेछैन।” कोठामा भएका सबै जनाले के गर्ने भनेर छलफल गर्न थाले। मेरा बुबाले मलाई मनाउने प्रयासमा कानेखुसी गरेर एक-दुईवटा चिन्ताजनक शब्‍द भन्‍नुभयो, “लेख् मात्रै, यसले तँमा फरक पार्दैन। पहिले यहाँबाट निस्केर जाऊँ। तँलाई मन लाग्यो भने पछि लुकेर विश्‍वास गर्न सक्छस्। किन यति जिद्दी गर्छस्?” मैले मनमनै सोचेँ, “यो शैतानी ठाउँलाई छोडेर जाने कसलाई मन हुँदैन र? तर मैले यस्तो कुरालाई त्यतिकै लतारपतार गरेर जानु हुँदैन। ती ‘तीनवटा पत्र’ मा हस्ताक्षर गर्नु भनेको परमेश्‍वरलाई धोका दिनु र उहाँको स्वभावलाई चिढ्याउनु हो।” तर मेरा बुबाले बारम्‍बार आग्रह गरेको र मनाउन खोजेको देख्दा, मलाई के गर्ने, के गर्ने भयो। मैले सोचेँ, “के मैले यो मौकाको फाइदा उठाएर जान सकूँ भनेर परमेश्‍वरले यो परिस्थिति मिलाउनुभएको हो?” मैले आफ्नो हृदयमा खोजी गर्न परमेश्‍वरलाई बारम्‍बार प्रार्थना गरेँ, “हे परमेश्‍वर! तपाईँको इच्‍छा के हो?” त्यो बेला, मलाई अचानक के महसुस भयो भने त्यहाँबाट जानको लागि चुकाउनुपर्ने मूल्य भनेको परमेश्‍वरलाई इन्कार गर्ने र धोका दिने दस्ताबेजमा हस्ताक्षर गर्नु हो। म परमेश्‍वरलाई धोका दिने केही पनि गर्न सक्दिनथिएँ। मैले इतिहासका सबै युगका धेरै सन्तहरूले परमेश्‍वरलाई धोका दिनुभन्दा कैदमा पर्न र यातना भोगेर मर्न तयार भएको बारेमा पनि विचार गरेँ। म यस परिस्थितिमा यस्तो दोधारमा पर्नुको कारण त मैले देहलाई अत्यन्तै धेरै प्रेम गरेकी थिएँ, अनि म कष्ट भोग्‍न र मूल्य चुकाउन अनिच्‍छुक थिएँ। परमेश्‍वरको अगुवाइले गर्दा त्यो बेला म निकै शान्त थिएँ। मलाई परमेश्‍वरका यी वचनहरू याद आयो: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानवको बन्दोबस्त वा हस्तक्षेपबाट जन्मेको जस्तो देखिन्छ। तर पर्दापछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग थापेको बाजी हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। यो बेला, मैले तिनीहरूले भनेका कुरा शैतानका चाल र प्रलोभन हुन् भनेर अझै स्पष्टसित बुझेँ। ती मेरो लागि परीक्षा थिए, र यही बेला मैले परमेश्‍वरको लागि गवाही दिनु जरुरी थियो। कम्युनिस्ट पार्टीले मेरा बुबालाई शैतानको पक्षमा उभिएर मेरो मनमा बाधा हाल्न र मेरो सङ्कल्पलाई हल्‍लाउन लगाउनका लागि छल गरेको थियो। क्षणिक सहजता पाउनको लागि मैले परमेश्‍वरलाई धोका दिने र उहाँको निन्दा गर्ने काम गर्नु हुँदैनथियो, म आफ्ना भावनाहरूद्वारा नियन्त्रित भएर शैतानका चालमा पर्ने कुरा त परै जाओस्। केही समय बितेपछि, मैले केही नलेखेको देखेपछि वाङले मलाई कक्षाकोठामा नै फर्काएर लैजान प्रहरीलाई अह्राए। केही दिनपछि, तिनीहरूले मलाई मनाउन मेरा बुबा र काकालाई फेरि ल्याए, र तिनीहरूले मेरा बुबालाई रोएर मलाई गाह्रो बनाउन, साथै मेरो अगाडि आफ्‍नो भावनात्मक बाधाहरू व्यक्त गर्न पनि लगाए, र अन्त्यमा तिनीहरूको चालले काम गरेन। लाङको निराश अनुहार देख्दा, मलाई शैतानका प्रलोभनहरूलाई जित्‍न परमेश्‍वरमा भरोसा गरेपछि शान्तिको अनुभूति भयो।

हामीलाई ती “तीनवटा पत्र” मा जबरजस्ती हस्ताक्षर गर्न लगाउनको लागि, प्रहरीले घृणित र अश्लील तरिका पनि प्रयोग गरे। एक रात आधा राततिर, सिस्टर जियाङ छिनमिङ र मलाई दण्डको रूपमा आँगनमा उभिन बाध्य पारियो। पछि धेरै जना प्रहरीहरूले हामीलाई कक्षाकोठामा फर्काएर लगे। लाङले म र छिनमिङलाई आफ्‍नो लुगा खोल्‍न आदेश दिए। मैले सोचेँ, “सायद हामीले असाध्यै गर्मी हुनेगरी लुगा लगाएका छौँ भन्‍ने तिनीहरूलाई लाग्यो होला,” त्यसकारण सिस्टर र मैले हाम्रा कोटहरू फुकायौँ। अचानक लाङ र प्रहरी दुवै जना हाँसे। त्यसपछि, लाङले छिनमिङलाई पाइन्ट खोल्‍न आदेश दिए, तर उनले त्यसो गर्न मानिनन्। एक जना प्रहरी दौडिँदै आए र उनको पाइन्ट आधासम्‍म तल तानिदिए। उनले फेरि उँभो तानिन्, त्यसपछि तिनी मेरो लुगा खोल्‍न आए। मैले सङ्घर्ष गरेर खोल्‍न दिइनँ, त्यसकारण लाङले अर्को पुरुष प्रहरीलाई आएर मेरो पाइन्ट खोल्‍न सघाउन मुन्टो हल्लाएर इसारा गरे। त्यो बेला, लामा-लामा, पातला खुट्टा भएका धेरैवटा ठूलो खैरो माकुराहरू यताउता गरिरहेका एउटा बोतल लिएर याङ भित्र छिरे। याङले माकुरा भएको त्यो बोतल हाम्रो अगाडि हल्‍लाउँदै भने, “तँलाई यी माकुरा खान मन छ?” याङले बोल्दै गर्दा ती माकुरा घोचेर निकाल्न खोज्दै थिए, र तिनले हाम्रो मुखको अगाडि बोतल ल्याए। मलाई घिन लाग्यो, त्यसकारण मैले टाउको फर्काएँ र झट्टै पछाडि हटेँ। प्रहरीहरू सबै गलल हाँसे। लाङले भने, “यी माकुराहरू तिनीहरूको फिलाको कापमा, वा छातीमा वा मुखमा राखिदेओ।” म रिस, घृणा, र डरले भरिएँ। तिनीहरूले ती माकुरा साँच्‍चै मेरो पाइन्टभित्र हालिदिए भने मैले के गर्ने? त्यो बेला, मलाई अचानक ती माकुरालगायत सबै कुरा परमेश्‍वरकै हातमा छन् भन्‍ने कुरा याद आयो। परमेश्‍वरको अनुमतिविना, ती माकुराले मलाई केही पनि गर्न सक्दैनथिए। म यी सबै कुराको पनि खतरा मोल्नेथिएँ, र त्यो दिन प्रहरीले मलाई जसरी अपमान गरे पनि र सताए पनि, म शैतानको अघि झुक्नेथिइनँ। याङले बोतलबाट ती माकुराहरू निकाल्‍ने प्रयास गरिरहे, तर निकाल्‍न सकेनन्। तिनले अन्त्यमा निकालेपछि, हामीकहाँ ल्याउनुभन्दा पहिले नै ती माकुरा भुईँमा खसे। केही समयपछि, लाङले तिनलाई रोके। यो परमेश्‍वरले हामीलाई गर्नुभएको सुरक्षा हो भन्‍ने मलाई थाहा थियो। सबै कुरा परमेश्‍वरकै हातमा छ भन्‍ने मैले देखेँ। यो त परमेश्‍वरले भन्‍नुभएको जस्तै हो: “चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। त्यसपछि, प्रहरी फेरि हाम्रो लुगा खोल्न आए, र मेरो लुगा खोलेर लामो अन्डरवेर मात्र बाँकी रह्यो। लाङले दाँत किट्दै भने, “फुकाल्! मेरो लागि फुकाल्!” मैले सक्दो सङ्घर्ष गरेँ। नाङ्गो पारिएर तिनीहरूले हेर्छन्, गिल्‍ला गर्छन्, र बेइज्जत गर्छन् भन्‍ने सम्झिँदा मलाई लाज लाग्यो। मैले यसबारे जति विचार गरेँ, मलाई त्यति नै अप्ठ्यारो लाग्यो। त्यो क्षणमा, मलाई अचानक के महसुस भयो भने यसरी सोच्‍नु भनेको शैतानका चालमा पर्ने खतरामा हुनु हो। प्रहरीले हाम्रो लुगा खोल्नुले तिनीहरू कति दुष्ट छन् भन्‍ने कुरा मात्रै प्रमाणित गऱ्यो। मानिसहरूलाई जबरजस्ती परमेश्‍वरलाई धोका दिन लगाउन, तिनीहरू जस्तोसुकै कुटिल र दुष्ट काम गर्न तयार हुन्थे। परमेश्‍वरमा विश्‍वास गरेको कारण मलाई अपमान गरिँदैथियो र सताइँदैथियो। यो त महिमित कुरा थियो, र लाज मान्‍ने कुरा थिएन। मानवजातिको छुटकाराको लागि प्रभु येशूलाई क्रूसमा टाँगिएको दृश्य मेरो मनमा आयो। परमेश्‍वर सर्वोच्‍च र पवित्र हुनुहुन्छ, र पनि उहाँले मानवजातिलाई छुटकारा दिन चुपचाप यी अपमानहरू सहनुभयो। परमेश्‍वरले मानवजातिको लागि यति धेरै मूल्य चुकाउनुभएको छ, र यो कुराद्वारा मैले प्रेरणा पाएँ, त्यसकारण मैले परमेश्‍वरलाई यसो भन्दै प्रार्थना गरेँ, “हे परमेश्‍वर, तिनीहरूले आज मलाई जति नै अपमान गरे पनि वा मैले जस्तो पीडा सहनुपरे पनि, म तपाईँलाई कहिल्यै पनि धोका दिनेछैनँ।” मैले रिसाउँदै पुलिस अफिसरलाई हेरेँ। तिनलाई ग्‍लानि भएको जस्तो देखिन्थ्यो, र तिनले हामीलाई लुगा लगाउन दिए र गए। शैतानको अर्को प्रलोभनलाई जित्न अगुवाइ गर्नुभएकोमा मैले हृदयको गहिराइबाट परमेश्‍वरलाई धन्यवाद दिएँ। त्यस दिन लाङले मलाई धम्की दिँदै भने, “अब पत्रमा सही नगर्ने तँ मात्रै होस्। अरू सबैलाई आफ्‍नो लागि के असल हो भन्‍ने थाहा छ, तर तँलाई थाहा छैन। तैँले हस्ताक्षर गरिनस् भने, सबैको लागि दोष बोक्ने तँ नै हुनेछस्!” मैले तिनको कुरा बेवास्ता गरेँ। तिनले दिक्क मान्दै भने, “ठीकै छ, सर्वशक्तिमान्‌ परमेश्‍वरको मण्डलीको खातिर, तैँले जितिस्! जित्! बधाई छ!” तिनले मलाई पुलुक्क हेरे, अनि उठेर निराश हुँदै ढोकाबाट निस्केर गए। शैतान अपमानित र असफल भएको देख्दा, म परमेश्‍वरप्रति असाध्यै कृतज्ञ भएँ, मलाई यो अवस्थासम्‍म आइपुग्न विश्‍वास दिने परमेश्‍वरका वचनहरू र उहाँले मलाई दिनुभएको शक्ति नै हो भन्‍ने मलाई थाहा थियो, र मैले हृदयबाट परमेश्‍वरलाई महिमा दिएँ!

एक दिन, लाङले मसँग बिहानभरि कुरा गरे, र अपराह्न दिमाग-भर्मनाउने केन्द्रका मलाई सुधार्ने जिम्‍मा पाएका सबैले मलाई पालैपालो ती “तीनवटा पत्रमा” हस्ताक्षर गर्न मनाउने प्रयास गरे। तिनीहरूले भने, “तैँले अहिले हस्ताक्षर गरिस् भने, अझै पनि जाने मौका पाउँछस्, तर आजदेखि उता तैँले यस्तो अर्को मौका पाउनेछैनस्। तँलाई आठदेखि दश वर्षको जेल सजाय हुनेछ। तँ बाहिर निस्कँदा कति वर्षकी हुन्छेस्?” मैले तिनीहरूको प्रलोभनका शब्‍दहरू सुनेँ, र वास्ता गरिनँ। मलाई तिनीहरू मूर्ख र अज्ञानी छन्, र तिनीहरूले आफ्‍नो शब्‍द खेर फालिरहेका छन् भन्‍ने मात्रै लाग्यो। दिमाग-भर्मनाउँदा र यातनाको बेला परमेश्‍वर कसरी सधैँ मेरै साथमा रहेर मलाई अगुवाइ गर्नुभयो भन्‍ने कुरा मैले सोचेँ, त्यसकारण मैले चिन्ता गर्नुपर्ने कारण के थियो र? मलाई कति वर्ष सजाय हुनेछ र मैले कति धेरै कष्ट भोग्‍नुपर्छ भन्‍ने सबै कुरा त परमेश्‍वरले नै अनुमति दिनुहुने कुरा थिए। मैले भावी दिनहरूमा कठिनाइ र दीर्घकालीन कष्ट भोग्‍नुपरे पनि, म परमेश्‍वरका योजनाबद्ध कार्य र बन्दोबस्तहरूलाई मान्‍न, साथै परमेश्‍वरको लागि गवाहीको रूपमा खडा हुन इच्छुक थिएँ। साँझतिर, मेरा बुबा अचानक आउनुभयो। उहाँले लाङसँग लामो समयसम्‍म कुराकानी गर्नुभयो, र अन्त्यमा ५,००० युआन जमानत तिर्नुभयो, त्यसपछि तिनीहरूले मलाई रिहा गरे। पछि, मलाई के थाहा भयो भने दिमाग-भर्मनाउने तालिमको बेला मेरा बुबाको साथीलाई काम गर्न त्यहाँ सरुवा गरिएको थियो, त्यसकारण बुबाले केही रकम तिरेर मलाई निकाल्‍ने मौका पाउनुभएको रहेछ। त्यो परमेश्‍वरले गर्नुभएको चमत्कारी बन्दोबस्त हो भन्‍ने मलाई थाहा थियो। नत्र भने, ती “तीनवटा पत्र” मा हस्ताक्षर नगर्ने व्यक्तिलाई प्रहरीले कसरी त्यति सजिलै जान दिन्थ्यो र?

यो सतावट र सङ्कष्टबाट गुज्रेपछि, मैले परमेश्‍वरको कामको बुद्धिलाई साँचो रूपमा देखेँ। परमेश्वरले मलाई सत्यता बुझ्‍न र समझशक्ति प्राप्त गर्न, साथै मेरो विश्‍वासलाई सिद्ध पार्न सहायता गर्नको लागि ठूलो रातो अजिङ्गरको सतावट प्रयोग गर्नुभयो। म खतरनाक परिस्थितिमा परेँ र मैले पुलिसबाट धम्की, सन्त्रास, जबरजस्ती दिमाग-भर्माइ, र दिनहुँ यातना सहनुपऱ्यो, तैपनि परमेश्‍वर मलाई आफ्‍ना वचनहरूद्वारा अन्तर्दृष्टि दिँदै र डोऱ्याउँदै मेरो साथमा रहनुभयो, शैतानका प्रलोभनहरूलाई जितेर उहाँको लागि दह्रिलो गवाही बन्‍न मलाई सहायता गर्नुभयो। मैले कम्युनिस्ट पार्टीको दुष्ट र कुरूप अनुहार अनि परमेश्‍वरलाई विरोध र घृणा गर्ने त्यसको शैतानी सारलाई पनि राम्ररी देखेँ, र मैले यसलाई हृदयबाट घृणा गर्न र त्याग्‍न सकेँ। यसको साथसाथै, मैले परमेश्‍वरका वचनहरूको अख्‍तियार र शक्तिलाई पनि साँचो रूपमा अनुभव गरेँ, र सबै कुरा परमेश्‍वरकै हातमा छन्, सबै कुरामाथि परमेश्‍वरले शासन गर्नुहुन्छ, र शैतान जति नै निर्दयी भए पनि, यो परमेश्‍वरको सेवामा एक औजार मात्रै हो भन्‍ने पनि थाहा पाएँ। मैले भविष्यमा जति नै खतरा र सङ्ककष्टको सामना गर्नुपरे पनि, म अन्त्यसम्‍म नै परमेश्‍वरलाई पछ्याउनेछु!


७३. विगतमा ममाथि लागेको लाञ्छना

लि यी, चीन

२०१५ को अगस्टमा, म र मेरो परिवार सिनजियाङ सर्यौँ मैले त्यहाँ कम्युनिष्ट पार्टीले उइघुर जनहरूको हिंसा र अशान्तिविरुद्ध लड्ने नाममा कडा निगरानी र नियन्त्रणका उपायहरू अपनाएको छ भन्ने सुनेकी थिएँ, त्यसैले त्यो ठाउँमा अलि खतरा थियो। सिनजियाङ पुगेपछि त्यहाँको परिवेश मैले कल्पना गरेभन्दा तनावपूर्ण लाग्यो। सबैतिर प्रहरीहरू गस्तीमा थिए, र सुपरमार्केट जाँदा सुरक्षा जाँच पार गर्न पूरै जिउ स्क्यान गर्नुपर्थ्यो। हामी बसको प्रतीक्षामा हुँदा, ढाडमा बन्दुक भिरेका प्रहरीहरू बस बिसौनीहरूमा गस्ती गरिरहेका हुन्थे। यो सबै देखेर म साँच्चिकै घबराउँथेँ। कम्युनिष्ट पार्टीले विश्वासीहरूलाई गिरफ्तार गरेर सताउन थालिसकेको थियो, त्यसैले त्यसमाथि यी कडा निगरानी र नियन्त्रणका उपायहरू थप्नुको मतलब म जुनसुकै समयमा गिरफ्तारमा पर्ने वा मारिने खतरामा थिएँ। अक्टोबरतिर, मैले दुईजना सिस्टरहरू परमेश्वरका वचनका पुस्तकहरू पुर्याउन जाने क्रममा पक्राउ परे अनि १० वर्ष जेल परे भन्ने कुरा सुनेँ। त्यो सुनेर म निकै स्तब्ध भएँ, उनीहरू अगुवा र सेवक थिएनन्, तैपनि उनीहरूले परमेश्वरका वचनका पुस्तकहरू पुर्याएका कारण १० वर्ष जेल बस्नुपर्यो। म मण्डलीको कामको रेखदेखकर्ता भएकाले म पक्राउ परेकी भए, कम्तीमा १० वर्ष जेल पर्नेथिएँ। ब्रदर-सिस्टरहरूले जेलमा यातना भोगिरहेका तस्बिरहरू मेरो दिमागमा दौडिरहन्थे। मलाई साँच्चिकै डर लाग्यो, र मलाई आफूले पक्राउ परेर यातना भोग्नुपर्ने चिन्ता लाग्थ्यो, र यो मृत्युभन्दा नराम्रो नियति हुनेथ्यो। म झन्-झन् डराउन थालेँ र मैले त्यसबारे थप सोच्ने आँट नै गरिनँ। पछि, मैले केही ब्रदर-सिस्टरहरूले यस्तो परिवेशमा आफ्ना कर्तव्य पूरा गर्न परमेश्वरको मार्गदर्शन खोजेको र उहाँमाथि भर परेको, उनीहरूले उहाँको सर्वशक्तिमान् सार्वभौमिकतालाई देखेको, र उहाँको हेरचाह र सुरक्षा अनुभूत गरेको बारे उनीहरूले सङ्गति गरेको सुनेँ। यो कुराले मलाई यो परिस्थितिलाई पार गर्न साँच्चिकै हौसला र विश्वास दिलायो।

२०१६ को फेब्रुअरीमा, मैले रेखदेख गर्ने एउटा मण्डलीमा रहेको वाङ बिङ नाम गरेका एउटा दुष्ट व्यक्तिले निरन्तर अगुवाहरूमा खोट औँल्याइरहेको, र गम्भीर रूपमा मण्डली जीवन बिथोलिरहेको थाहा पाएँ। यसलाई चाँडोभन्दा चाँडो समाधान नगरिए यसले ब्रदर-सिस्टरहरूको जीवन प्रवेशमा असर पार्नेथियो। म र केही सहकर्मीहरूले यस मामलाबारे छलफल गर्यौँ र उनीहरूलाई लाग्यो कि यो समस्या समाधान गर्न म मण्डलीमा जानुपर्छ। तर म अलि डराएकी थिएँ, र मैले मनमनै सोचेँ: “१० वर्षे सजाय पाएका सिस्टरहरू त्यही मण्डलीमा पक्राउ परेका थिए। कम्युनिष्ट पार्टीले उक्त सूचना घोषणा गर्नका लागि स्थानीय गाउँलेहरू समेत भेला पार्यो, उनीहरूलाई परमेश्वरमा विश्वास नगर्न तर्सायो र धम्क्यायो। त्यो ठाउँमा धेरै खतरा छ। के म गएँ भने पक्राउ पर्नेछु?” यो कुरा मेरो दिमागमा परेपछि, मैले नजाने एउटा बहाना भेट्टाएँ। तर मैले मेरो एकजना साथी त्यहाँ जान इच्छुक भएको देखेँ, र मलाई अलि लाज लाग्यो। उनी विश्वासी बनेको धेरै भएको थिएन र भर्खरै अगुवाको तालिम लिन थालेकी थिइन्। उक्त मण्डलीमा धेरै नै समस्याहरू थिए र त्यहाँको परिवेश राम्रो थिएन। उनलाई त्यहाँ जान दिन मलाई नराम्रो लाग्यो, त्यसैले मैले भनेँ, “सायद म जानु नै बेस होला।” जब म मण्डलीमा पुगेँ, मैले वाङ बिङ भेलाहरूमा परमेश्वरका वचनहरूको कुनै पनि बुझाइबारे सङ्गति गर्न असक्षम भएको, र उसले प्रायजसो अगुवाहरूको खोट औँल्याएको, र मण्डली जीवन गम्भीर रूपमा बिथोलेको देखेँ। मैले प्रचारकसित पहिला वाङ बिङलाई प्रतिबन्ध लगाउने र उसलाई अरूलाई सम्पर्क गर्न वा भ्रममा पार्नबाट रोक्ने, त्यसपछि ब्रदर-सिस्टरहरूलाई सत्यतामाथि सङ्गति गरेर उसलाई खुट्ट्याउन मद्दत गर्नेबारे कुरा गरेँ। यसो गर्दा उसले तिनीहरूलाई थप अवरोध गर्नबाट रोक्नेथ्यो, र त्यसपछि हामीले सिस्टर जोङ सिनलाई चाँडोभन्दा चाँडो मण्डलीको काम सम्हाल्न तालिम दिन सक्नेथ्यौँ। तर मसित अझै केही चिन्ताका विषयहरू थिए, र मलाई थाहा थियो कि उक्त मण्डलीका समस्याहरू पूर्ण रूपमा समाधान गर्न सायद अलि समय लाग्नेछ। मण्डलीका झण्डै आधा ब्रदर-सिस्टरहरू पक्राउ परेका थिए, त्यसैले म त्यहाँ जति लामो समय बसेँ, त्यति बढी जोखिम मोलिरहेकी हुनेथिएँ। परमेश्वरको घरले झनै ठूला क्षतिहरूबाट बच्नका लागि खतरनाक परिवेशहरूमा मण्डलीका केही काममा ढिलाइ गर्न सकिन्छ भनी गरेको सङ्गतिबारे मैले सोचेँ। हामीले उक्त समस्याको समाधान पहिल्यै तय गरिसकेका कारण, मैले त्यसपश्चात प्रचारकलाई परिस्थितिहरू रेखदेख गर्ने र सम्हाल्ने जिम्मा लगाउन सक्छु भन्ने सोचेँ। त्यसैले हतारमा बाँकी कामहरू सुम्पेर म घर फर्केँ। 

प्रचारकले पछि वाङ बिङ झन्-झन् निर्लज्ज बनिरहेको छ र अगुवाहरूलाई आक्रमण गर्नका लागि मण्डलीभित्रै एउटा गुट निर्माण गरिरहेको छ, जसले मण्डली जीवनमा गम्भीर अवरोध पुर्याइरहेको छ भनेर रिपोर्ट गरे। मैले प्रचारकसित केही समाधानहरूमाथि सङ्गति गरेँ, तर समस्या समाधान भएन। मलाई अलि दोषी महसुस भयो। मण्डलीभित्र अनियमितता सामना गर्नु मेरो जिम्मेवारी थियो, तर म पक्राउ पर्ने डरले यो समस्या समाधान गर्न इच्छुक थिइनँ। त्यो ठिक थिएन। तर त्यसपछि मैले हालसालै एउटी सिस्टर रेल चढेर भेलामा जाने क्रममा झण्डै पक्राउ परेकोबारे सोचेँ। “रेल चढेर त्यहाँ जाँदा म पक्राउ परेँ भने के होला? म एक अगुवा हुँ, म मेरो सुरक्षा सुनिश्चित नहुन्जेल आफ्नो काम गर्न सक्दिनँ।” त्यसैले मैले मण्डलीका समस्याहरू प्रचारकलाई थमाइरहेँ। तर उनको सामर्थ्य सीमित भएकाले, यी समस्याहरू समाधान भएनन्। 

२०१६ को सेप्टेम्बरमा, मैले अचानक त्यस मण्डलीका चार ब्रदर-सिस्टरहरू पक्राउ परेको बेहोरासहितको एउटा पत्र पाएँ। तीमध्येका एकजना, झोङ सिङ, निर्घात रूपमा कुटिएकी थिइन्। दुई दिनपछि उनलाई प्रहरीले कुटेर मारेका छन् भन्ने बेहोरासहितको अर्को पत्र आयो। यो समाचारले मलाई इँटाको थुप्रोले हानेझैँ बनायो। मैले त्यो स्विकार्नै सकिनँ। मलाई कम्युनिष्ट पार्टीका यातना विधिहरू एकदमै निर्मम हुन्छन् भन्ने थाहा थियो, तर मैले तिनीहरूले कसैलाई केही दिनभित्रै कुटेर मार्नेछन् भनेर कहिल्यै कल्पना गरेकी थिइनँ। त्यो भयानक थियो। मलाई अत्यन्तै ठण्डा महसुस भयो। मैले आफ्ना भावनाहरू नियन्त्रण गर्न सकिनँ, र म रुन थालेँ। मैले त्यसबारे जति बढी सोचेँ, म त्यति उदास बनेँ, र मैले यो कसरी भयो भनी आफैलाई सोधिरहेँ। एक दुष्ट व्यक्तिले उक्त मण्डलीमा अवरोध पुर्‍याइरहेको छ र त्यसका सदस्यहरू सामान्य मण्डली जीवन जिउन सकिरहेका छैनन् भनेर मैले केही समयदेखि थाहा पाएकी थिएँ। म मण्डलीको एक अगुवा थिएँ, पक्राउ परिने डरले मैले त्यहाँ गएर समस्याहरू राम्ररी समाधान गर्न सकिनँ। यदि मैले अलि बढी जिम्मेवारी लिएकी, वा मण्डलीका अन्य सदस्यहरूसँग सहकार्य गर्ने उपायबारे सोचेकी, र ती समस्याहरू समाधान गरेकी भए, यदि मैले ब्रदर-सिस्टरहरूलाई सावधान रहन भनेकी भए, सायद झोङ सिङ प्रहरीको फन्दामा परेर कुटिएर मारिने थिइनन्। उनको मृत्युले मलाई अत्यन्तै दोषी महसुस गरायो। म भयभीत भएँ र दबिएँ। मलाई आफू साँच्चिकै डरलाग्दो ठाउँमा छु भन्ने अनुभूति भयो र मलाई सास फेर्नै गाह्रो भयो। तर मलाई थाहा थियो कि यस्तो महत्त्वपूर्ण मोडमा, म भागिरहन मिल्दैन, त्यसैले म प्रचारकलाई घटनापछिको अवस्था सम्हाल्न मद्दत गर्नमा व्यस्त रहेँ। हामीले परिस्थितिलाई ठिक ठाउँमा पुर्‍याउन नपाउँदै मैले मेरा एकजना साथी पनि पक्राउ परेकी छिन् र प्रहरीले हाम्रो मण्डलीका मुख्य अगुवा र सेवकहरूबारे केही जानकारी पाएका छन् भन्ने थाहा पाएँ। म ती ब्रदर-सिस्टरहरूसित निरन्तर सम्पर्कमा रहेकी थिएँ, त्यसकारण यदि प्रहरीले उनीहरूको निगरानी फुटेज हेरेमा, तिनीहरूले मलाई भेट्टाउने प्रबल सम्भावना थियो। म जुनसुकै क्षणमा पक्राउ पर्न सक्छु भनेर निकै चिन्तित थिएँ। यदि मलाई जेल सजाय भयो भने म जिउँदो फर्कने निश्चित थिएन। मलाई प्रहरीले झोङ सिनलाईझैँ सानै उमेरमा कुटेर मार्ने ठूलो सम्भावना थियो। मैले त्यसबारे जति सोचेँ, म त्यति डराएँ र आफ्नो कर्तव्य निभाउने इच्छा त्यति नै घट्यो। म त्यसउप्रान्त त्यो ठाउँमा बसिरहन पनि चाहिनँ। मैले यो स्थितिलाई कहिल्यै सम्बोधन नगरेको र कैयौँ महिनासम्म वाङ बिङले मण्डलीमा पुर्‍याएको अवरोधलाई निप्टाउन नसकेकीले, अन्त्यमा म बरखास्त भएँ। बरखास्त भएपछि, मैले मण्डलीमा पाठ्यपुस्तकसम्बन्धी केही काम गरेँ, तर मलाई अझै पनि त्यहाँ बस्न खतरा छ भन्ने महसुस भयो। म जुनसुकै दिन पक्राउ पर्न सक्छु भनेर चिन्तित थिएँ र साँच्चिकै आफ्नो गृहनगरमा गएर आफ्नो कर्तव्य निभाउन चाहन्थेँ। घटनापछिको अवस्था सम्हाल्न मैले त्यहीँ रहेर मद्दत गर्नेछु भन्ने आशाले ब्रदर-सिस्टरहरूले मसित सङ्गति गरे। म यति डराएकी थिएँ कि मैले उनीहरूको अर्ती बिलकुलै सुनिनँ, र मैले त्यहाँबाट जान जिद कसेँ। 

२०१७ को अप्रिलमा, मेरो व्यवहारका कारण मण्डलीले मलाई भेलाहरूमा सामेल हुन रोक लगायो र घरमै एक्लै बसेर आत्मचिन्तन गर्न लगायो। त्यो समाचार सुन्दा मैले आँसु थाम्नै सकिनँ। तर मैले त्यस्तो महत्त्वपूर्ण समयमा आफ्नो कर्तव्य त्यागेर मण्डली छोडेकाले, मलाई म यसको हकदार छु भन्ने थाहा थियो। मैले त्यसमा परमेश्वरको धार्मिकता देखेँ र म समर्पित हुन इच्छुक भएँ। मैले एक दिन उपासनामा परमेश्वरका वचनको यो कुरा पढेँ: “यदि तँ सुसमाचार सुनाउने कामको महत्त्वपूर्ण भूमिकामा छस् र परमेश्‍वरको अनुमतिविना आफ्‍नो पद छोडेर भाग्छस् भने, योभन्दा ठूलो अपराध अरू केही हुँदैन। के यो परमेश्‍वरविरुद्धको धोकाका रूपमा गनिँदैन र? (छ।) तिमीहरूका विचारमा, परमेश्‍वरले भगुवाहरूसँग कस्तो व्यवहार गर्नुपर्छ? (तिनीहरूलाई पन्छाइनुपर्छ।) पन्छाइनु भनेको बेवास्ता गरिनु, तँलाई जे मन लाग्छ त्यही गर् भनेर छोडिदिनु हो। यदि पन्छाइएका मानिसहरूलाई पश्‍चात्ताप महसुस भयो भने, परमेश्‍वरले तिनीहरूको मनोवृत्ति पर्याप्त रूपमा पश्‍चात्तापी छ भनी देखेर तिनीहरूलाई अझै पनि फर्काउन चाहनुहुने कुरा सम्‍भव छ। तर आफ्‍नो कर्तव्य छोडेर भाग्‍ने मानिसहरूप्रति—र केवल यी मानिसहरूप्रति—परमेश्‍वरको यस्तो मनोवृत्ति हुँदैन। त्यस्ता मानिसहरूसँग परमेश्‍वर कस्तो व्यवहार गर्नुहुन्छ? (परमेश्‍वर तिनीहरूलाई मुक्ति दिनुहुन्‍न। परमेश्‍वर तिनीहरूलाई तिरस्कार गर्नुहुन्छ।) यो पूर्णतया सही हो। अझै किटेर भन्दा, महत्त्वपूर्ण कर्तव्य पूरा गर्ने मानिसहरूलाई परमेश्‍वरले आज्ञा दिनुभएको हुन्छ, र यदि तिनीहरूले आफ्‍नो पद छोडेर भागे भने, तिनीहरूले त्यसभन्दा पहिले जति नै राम्रो काम गरेका भए पनि वा पछि जति नै राम्रो काम गरे पनि, परमेश्‍वरका नजरमा, तिनीहरू परमेश्‍वरलाई धोका दिइसकेका मानिसहरू हुन्, र तिनीहरूलाई फेरि कहिल्यै पनि कर्तव्य निभाउन दिइनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। “आफ्‍नो कर्तव्य छोड्ने वा यसलाई ठट्टाको रूपमा लिने मानिसहरूप्रति र उहाँविरुद्धका विभिन्‍न धोकापूर्ण व्यवहार, कार्य, र प्रकटीकरणहरूप्रति परमेश्‍वर चरम घृणा गर्नुहुन्छ, किनभने परमेश्‍वरले बन्दोबस्त गर्नुभएका विभिन्‍न प्रसङ्ग, मानिस, घटना, र कामकुरामाझ, यी मानिसहरूले परमेश्‍वरको कामका प्रगतिमा अवरोध, हानि, ढिलाइ, बाधा, वा असर गर्ने भूमिका खेलेका हुन्छन्। अनि यसले गर्दा, भगुवाहरू र परमेश्‍वरलाई धोके दिने मानिसहरूबारे परमेश्‍वर कस्तो महसुस गर्नुहुन्छ र कस्तो प्रतिक्रिया दिनुहुन्छ? परमेश्‍वरमा कस्तो मनोवृत्ति हुन्छ? (उहाँ तिनीहरूलाई घृणा गर्नुहुन्छ।) तिरस्कार र घृणाबाहेक अरू केही गर्नुहुन्‍न। के उहाँलाई दया लाग्छ? अहँ—उहाँलाई कहिल्यै दया लाग्‍न सक्दैन। कतिपयले भन्छन्, ‘के परमेश्‍वर प्रेम हुनुहुन्‍न र?’ किन परमेश्‍वर यस्ता मानिसहरूलाई प्रेम गर्नुहुन्‍न? यी मानिसहरू प्रेम पाउनलायक हुँदैनन्। यदि तँ तिनीहरूलाई प्रेम गर्छस् भने, तेरो प्रेम मूर्खता हुन्छ, र तैँले तिनीहरूलाई प्रेम गर्छस् भन्दैमा, परमेश्‍वरले पनि प्रेम गर्नुहुन्छ भन्‍ने होइन; तैँले तिनीहरूलाई प्रिय ठान्‍न सक्छस्, तर परमेश्‍वर प्रिय ठान्‍नुहुन्‍न, किनभने यस्ता मानिसहरूमा प्रिय ठान्‍नलायक केही पनि हुँदैन। त्यसकारण, परमेश्‍वरले त्यस्ता मानिसहरूलाई दृढ रूपमा त्याग्‍नुहुन्छ, र तिनीहरूलाई कुनै दोस्रो मौका दिनुहुन्‍न। के यो उचित छ? यो उचित मात्र होइन, यो त परमेश्‍वरको स्वभावको एउटा सबैभन्दा उच्‍च पक्ष हो, र यो सत्यता पनि हो” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्वरका वचनका न्याय र खुलासाले मलाई गहिरो रूपमा लज्जित तुल्याए। झोङ सिनलाई कुटेर मारिएको थियो र मेरी साथीलाई गिरफ्तार गरिएको थियो। यस्तो महत्त्वपूर्ण घडीमा, परिस्थिति सम्हाल्न म ब्रदर-सिस्टरहरूसँग काम गरिरहेको हुनुपर्थ्यो, तर त्यसको साटो म लुसुक्क भागेकी थिएँ। अलिकति विवेक भएको जो कोहीले पनि त्यस्तो हरकत गर्नेथिएन। मैले त्यस्तो कार्य गरेबापत आफैलाई माफ गर्न सकिनँ। म मैले परमेश्वरसामु पश्चात्ताप गरुन्जेल आफूले जस्तोसुकै गल्ती गरे पनि उहाँले मलाई कृपा र क्षमा गर्नुहुन्छ भन्ने विश्वास गर्थेँ। तर त्यसपछि मैले त्यो धारणा र कल्पना मात्र रहेछ भन्ने अनुभुति गरेँ। परमेश्वर भन्नुहुन्छ कि उहाँ महत्त्वपूर्ण क्षणहरूमा आफ्ना कर्तव्य त्याग्ने र उहाँलाई विश्वासघात गर्नेहरूलाई त्याग्नुहुन्छ, र उहाँले तिनीहरूलाई दोस्रो मौका दिनुहुनेछैन। मैले परमेश्वरका वचनहरू पढेर उहाँको कृपा र क्षमाका सिद्वान्तहरू छन् भन्ने थाहा पाएँ। परमेश्वरले आफूलाई चिढ्याउने कसैलाई पनि क्षमा र कृपा प्रदान गर्नुहुनेछैन। म भागेको क्षणदेखि, मैले परमेश्वरले मलाई त्याग्नुभएको महसुस गरेँ। मेरो हृदय शान्त थिएन, पछुतोले भरिएको थियो। मैले यो कुरामा कति पटक प्रार्थना गरेँ वा कति पटक आँसु झारेँ भन्ने मलाई थाहा छैन। चाहे परमेश्वरले मलाई त्याग्नु भएको होस् या नहोस्, म उहाँको सेवा गरेर आफ्नो ऋण तिर्न चाहन्थेँ, र मलाई उहाँले मलाई जस्तो व्यवहार र जेसुकै गर्नुभए पनि त्यो धर्मी हुनेछ भन्ने थाहा थियो। मैले परमेश्वरप्रति गरेको हरकत यति चोटिलो थियो कि उहाँले मलाई नरकमा पठाउनुभए पनि म कुनै गुनासो गर्नेथिइँन। म विश्वासी छँदा मैले केही त्यागहरू गरेकी थिएँ, र मुक्ति पछ्याउन चाहन्थेँ—कम्युनिष्ट पार्टीको गिरफ्तारी र सतावट सामना गर्दा, म मृत्युदेखि डराएर, आफ्नो कर्तव्य त्यागेर र परमेश्वरलाई विश्वासघात गरेर गम्भीर अपराध गर्नेछु भनी मैले कहिल्यै कल्पना गरेकी थिइनँ। त्यो कुरा सोच्नाले म साँच्चै नै दयनीय अवस्थामा पुगे र दु:खित भएँ। मैले आँशु रोक्नै सकिन र मलाई धेरै पछुतो लाग्यो। मैले छोड्ने जिद्दी नगरेकी, र कर्तव्य निर्वाह गरिरहेकी अनि त्यो महत्त्वपूर्ण क्षणमा अरूसँगै गिरफ्तारीको परिणाम सामना गरेकी भए हुन्थ्यो। त्यसो गरेकी भए, म यस्तो दु:ख र कष्टमा जिइरहेकी हुँदिनथेँ। मैले परिस्थितिहरू त्यस्तो भइदिऊन् भन्ने चाहेकी थिइनँ। तर त्यतिञ्जेल धेरै ढिला भइसकेको थियो। म आफैले यस्तो परिस्थिति निम्त्याएँ र यसका परिणामहरू भोगेँ। मैले मृत्युदेखि डराएको, धेरै स्वार्थी र दुष्ट भएकोमा आफूलाई घृणा गरेँ। म जस्तो व्यक्ति परमेश्वरको क्षमा र कृपाको लायक थिइनँ। मण्डलीले मलाई निष्कासित नगरेकाले, मैले सकेसम्म राम्ररी सेवा गरेर आफ्नो अपराधको परिपूर्ति गर्नुपर्छ भन्ने लाग्यो। त्यसपछिको मेरो कर्तव्यमा अगुवाहरूले मलाई जता जाने बन्दोबस्त गरे म त्यतै गएँ, चाहे मलाई खतरापूर्ण परिवेशका मण्डलीहरूलाई मद्दत गर्न पठाइएको नै किन नहोस्। केही समय यसो गरेपछि मैले कामबाट केही परिणामहरू दिन सकेँ। तर मैले कहिल्यै झोङ सिनको मृत्युबारे र त्यस्तो महत्त्वपूर्ण क्षणमा म मण्डलीबाट भागेको बारेमा कुरा गर्न चाहिनँ। म यो कुराबाट आफूलाई जोगाउन र त्यसलाई बिर्सन चाहन्थेँ, तर सकिनँ। मलाई मेरो हृदयमा यसको गहिरो छाप परेको छ र यो कहिल्यै हट्नेछैन भन्ने महसुस भयो। हरेक पटक मेरो मनमा यो सोच आउँदा, मलाई पीडा र साँच्चिकै दोषी महसुस हुन्थ्यो।

एक दिन मैले परमेश्वरका वचनमा त्यस्तो कुरा पढेँ जसले मेरो स्थितिलाई प्रकाश पार्यो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू आफ्नो सुरक्षा कायम राख्न सक्दो प्रयास गर्छन्। तिनीहरू मनमनै यस्तो सोच्छन्: ‘मैले जसरी पनि आफ्नो सुरक्षा पक्कापक्की गर्नैपर्छ। जो पक्राउ परे पनि, मचाहिँ पर्नै हुँदैन।’ यस मामलामा, तिनीहरू प्राय: परमेश्वरसामु आएर आफूलाई समस्यामा पर्नबाट बचाउनुहोस् भनी याचना गर्छन्। तिनीहरूलाई, जे भए पनि आफूले मण्डली अगुवाको काम गरिरहेको छु र मलाई परमेश्वरले रक्षा गर्नुपर्छ भन्ने लाग्छ। आफ्‍नो सुरक्षाको खातिर र पक्राउ पर्नबाट जोगिन, सबै उत्पीडनबाट उम्‍केर आफूलाई सुरक्षित वातावरणमा राख्‍न, ख्रीष्टविरोधीहरू आफ्‍नो सुरक्षाको लागि प्रायजसो बिन्ती र प्रार्थना गर्छन्। तिनीहरू आफ्‍नै सुरक्षाको कुरा आउँदा मात्रै साँचो रूपमा परमेश्‍वरमा भरोसा गर्छन् र आफूलाई समर्पित गर्छन्। यस्तो बेला तिनीहरूको विश्‍वास साँचो हुन्छ र परमेश्‍वरमाथि तिनीहरूको भरोसा साँचो हुन्छ। तिनीहरू परमेश्‍वरलाई आफ्नो सुरक्षा गरिमाग्न मात्रै प्रार्थना गर्ने कष्ट गर्छन्, मण्डलीको काम वा आफ्‍नो कर्तव्यबारे अलिकति पनि विचार गर्दैनन्। तिनीहरूको काममा, व्यक्तिगत सुरक्षा नै तिनीहरूलाई डोऱ्याउने सिद्धान्त हो। यदि कुनै स्थान सुरक्षित छ भने, ख्रीष्टविरोधीहरूले काम गर्न त्यही स्थान रोज्नेछन्, र वास्तवमा तिनीहरू निकै सक्रिय र सकारात्मक देखिनेछन्, आफ्‍नो ठूलो ‘जिम्‍मेवारी बोध’ र ‘बफादारिता’ देखाउँछन्। यदि कुनै काममा खतरा हुन्छ र त्यसमा कुनै घटना घटित हुने सम्‍भावना छ, यो काम गर्ने व्यक्तिलाई ठूलो रातो अजिङ्गरले भेट्टाउने खतरा छ भने, तिनीहरूले यस्तो बहाना बनाएर यो काम अस्वीकार गर्छन्, र यसबाट भाग्‍ने मौका खोज्छन्। खतरा आउनेबित्तिकै, वा खतराको सङ्केत देख्‍नेबित्तिकै, तिनीहरूले दाजुभाइ-दिदीबहिनीहरूको कुनै वास्ता नगरी आफूलाई मुक्त गर्ने र आफ्‍नो कर्तव्य त्याग्‍ने उपाय सोच्छन्। तिनीहरूले आफूलाई खतराबाट मुक्त गर्ने बारेमा मात्रै सोच्छन्। तिनीहरूले पहिले नै हृदयमा तयारी गरिसकेका हुन सक्छन्। खतरा देखा पर्नेबित्तिकै, तिनीहरूले मण्डलीको काम कसरी अघि बढ्छ, वा परमेश्‍वरको घरका हितहरूमा के-कस्तो क्षति पुग्‍न सक्छ भन्‍नेबारे, वा दाजुभाइ-दिदीबहिनीहरूको सुरक्षाबारे कुनै वास्ता नगरी तिनीहरूले आफूले गरिरहेको कामलाई तुरुन्तै छोड्छन्। तिनीहरूलाई भाग्‍नुको मात्रै मतलब हुन्छ। तिनीहरूले आफूलाई रक्षा गर्नका लागि ‘कम्मरसमेत कसेका हुन्छन्’: तिनीहरूमाथि खतरा आइपर्नेबित्तिकै वा तिनीहरू पक्राउ पर्नेबित्तिकै, तिनीहरू आफूलाई थाहा भएका सबै कुरा बताउँछन्, आफ्नो सुरक्षा कायम राख्न आफूलाई खतरामुक्त पार्दै सबै जिम्‍मेवारीहरू त्याग्छन्। तिनीहरूले तयार पार्ने योजना यही हो। यी मानिसहरू परमेश्‍वरमा विश्‍वास गर्दा आइपर्ने सतावट भोग्‍न अनिच्‍छुक हुन्छन्; तिनीहरूलाई पक्राउ पर्ने, यातना भोग्‍ने, र जेल पर्ने डर हुन्छ। तथ्य के हुन्छ भने तिनीहरू आफ्नो हृदयभित्र शैतानको अधीनमा परेको लामो समय भइसकेको हुन्छ। तिनीहरूलाई शैतानी शासनको भय हुन्छ, र तिनीहरूमाथि यातना र कठोर सोधपुछ आइपर्ला भनेर तिनीहरूलाई अझै ठूलो डर हुन्छ। त्यसकारण ख्रीष्टविरोधीहरूका लागि, यदि सबै कुरा सहजतापूर्वक अघि बढिरहेको छ, र तिनीहरूको सुरक्षामा कुनै खतरा वा समस्या छैन, र कुनै जोखिम छैन भने, तिनीहरूले आफ्‍नो जोस र ‘बफादारिता,’ अनि आफ्नो सरसम्पत्तिसमेत अर्पण गर्न सक्छन्। तर परिस्‍थितिहरू खराब छन् र परमेश्‍वरमा विश्‍वास गरेको र आफ्‍नो कर्तव्य निभाएको कारण तिनीहरू कुनै पनि बेला पक्राउ पर्न सक्छन् भने, र परमेश्‍वरमाथिको तिनीहरूको विश्‍वासको कारण तिनीहरूलाई तिनीहरूको पदबाट हटाइने वा तिनीहरूका नजिकका मानिसहरूले तिनीहरूलाई त्याग्‍ने सम्भावना छ भने, तिनीहरू अत्यन्तै सतर्क हुन्छन्, र यसरी तिनीहरूले न त सुसमाचार सुनाउँछन् अनि न त परमेश्‍वरको साक्षी दिन्छन् न त आफ्‍नो कर्तव्य नै पूरा गर्छन्। समस्याको सानो सङ्केत देखे भने पनि, तिनीहरू लुरुक्‍क पर्छन्; जब समस्याको सानो सङ्केत देखा पर्छ, तिनीहरूले आफूलाई सुरक्षित र सकुशल राख्‍नका लागि तुरुन्तै आफूसँग भएका परमेश्‍वरको वचनका पुस्तकहरू र परमेश्‍वरमाथिको विश्‍वाससम्‍बन्धी कुनै पनि कुरा मण्डलीमा फिर्ता गर्न चाहन्छन्। के तिनीहरू खतरनाक हुँदैनन् र? पक्राउ परे भने, के तिनीहरू यहूदा बन्दैनन् र? ख्रीष्टविरोधीहरू यति खतरनाक हुन्छन् कि तिनीहरू कुनै पनि बेला यहूदा बन्‍न सक्छन्; तिनीहरूले परमेश्‍वरलाई धोका दिने सम्‍भावना सधैँ हुन्छ। यसको साथै, तिनीहरू अत्यन्तै स्वार्थी र घृणित हुन्छन्। यो कुरा ख्रीष्टविरोधीहरूको प्रकृति सारले निर्धारित गरेको हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। “ख्रीष्ट विरोधीहरू अत्यन्तै स्वार्थी र घृणित हुन्छन्। परमेश्‍वरमाथि तिनीहरूसँग साँचो विश्‍वास हुँदैन, परमेश्‍वरप्रतिको बफादारी हुने कुरा त परै जाओस्; जब तिनीहरूले कुनै समस्याको सामना गर्छन्, तिनीहरूले केवल आफूलाई बचाउँछन् र आफ्नो सुरक्षा गर्छन्। तिनीहरूका लागि, आफ्नो सुरक्षाभन्दा महत्त्वपूर्ण कुरा अरू केही हुँदैन। तिनीहरू जीवित रहेसम्म र प्रक्राउ नपरेसम्म पुग्यो, तिनीहरूले मण्डलीको काममा कति हानि पुगेको छ भन्ने कुराको वास्ता गर्दैनन्। यस्ता मानिसहरू अत्यन्तै स्वार्थी हुन्छन्, तिनीहरूले दाजुभाइ-दिदीबहिनीहरू वा मण्डलीको कामबारे बिल्कुलै सोच्दैनन्, तिनीहरूले आफ्नै सुरक्षाबारे मात्र सोच्छन्। तिनीहरू ख्रीष्टविरोधीहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्वरका वचनका न्याय र खुलासाले मेरो हृदयमै घोचे। मेरो लागि लुक्ने ठाउँ कतै थिएन—म भाग्न सक्दिनथेँ। म परमेश्वरले वर्णन गर्नुभएको जस्तै व्यक्ति थिएँ, जसले खतराको सामना गर्दा आफूलाई जोगाउनमा मात्र ध्यान दिन्छ, जो स्वार्थी र घृणित हुन्छ र मण्डलीको काम वा ब्रदर-सिस्टरहरूको जीवनलाई ध्यानमा राख्दैन। मैले म पहिलो पटक सिनजियाङ आएको र त्यहाँको त्यसबेलाको त्रासदीपूर्ण परिस्थितिबारे सोचेँ। जब मैले आफू जुनसुकै बेला पक्राउ परिने वा आफ्नो जीवन गुमाउने खतरा देखेँ, मलाई त्यहाँ आफ्नो कर्तव्य निर्वाह गर्ने गएकोमा पछुतो लाग्यो। जब मैले कुनै दुष्ट व्यक्तिले एउटा मण्डलीमा अवरोध पुर्याएको थाहा पाएँ, यो कुरा तत्काल समाधान गर्नु पर्ने भए पनि मैले आफू गिरफ्तारी र यातनामा परिने डरले त्यहाँ नजाने बहाना बनाएँ। पछि अन्ततः म अनकनाउँदै गएँ, तर मैले मेरो सुरक्षाबारे मात्र सोचेकीले, म समस्याहरू समाधान नभई त्यहाँबाट निस्केँ। मलाई राम्ररी थाहा थियो कि त्यस मण्डलीमा गम्भीर समस्याहरू थिए र तिनलाई सम्बोधन गर्न म त्यहाँ जानैपर्थ्यो, तर म मृत्युदेखि डराउँथेँ, त्यसैले म साँचो काम गर्नुको सट्टा आदेशहरू मात्र दिन्थेँ। म यसलाई सम्हाल्न अरू ब्रदर-सिस्टरहरूलाई दबाब पनि दिन्थेँ, जब कि आफू चाहिँ लुकेर आफ्नो नीच अस्तित्व लम्ब्याउँथेँ। फलस्वरूप, त्यस मण्डलीका समस्याहरू धेरै महिनासम्म समाधान भएनन्। मैले अगुवा भएको नाताले आफ्नो काम गर्न आफ्नै सुरक्षा गर्नुपर्छ भनेर “उपयुक्त” बहाना समेत बनाएँ, तर वास्तवमा, म खतरादेखि भाग्नलाई बहाना खोजिरहेकी थिएँ। जब प्रहरीले झोङ सिनलाई गिरफ्तार गरेर कुटीकुटी मारे, मैले अझै आफ्नो सुरक्षाबारे मात्र सोचेँ, र मलाई गिरफ्तार गरी यातना दिएर मार्छन् कि भनेर चिन्ता लिएँ। मैले आफ्नो कर्तव्य त्याग्ने मौका खोजेर त्यो खतरापूर्ण ठाउँ छोड्न समेत चाहन्थेँ। म बर्खास्त भएपछि, म त्यो सबै घटनापछिको अवस्थामा मद्दत गर्न चाहन्नथेँ र म आफ्नो गृहनगर फर्किएँ। ब्रदर-सिस्टरहरूले मप्रति खेद जनाएनन्, तर मैले आफूभित्र परमेश्वरले मलाई परित्याग, घृणा र निन्दा गर्नुभएको महसुस गरेँ। मलाई सबैभन्दा पछुतो लागेको कुरा मण्डलीले मलाई अगुवा बन्ने मौका र धेरै ब्रदर-सिस्टरहरूको हेरचाहको जिम्मा दिएको थियो। तर विपत्ति आइपरेपछि, म अरू बाँचे कि मरे वास्ता नगरी, वा मण्डलीको काममा आउने अवरोधबारे सोचविचार नगरी भागेँ। म डरपोक भगौडा, गद्दार र शैतानको उपहासको पात्र बनेँ। त्यो भन्दा पनि यो अपराध मेरो हृदयमा कहिल्यै निको नहुने चोट बनेको थियो। यो सबै कुरा मार्फत, मैले म स्वार्थी र तुच्छ तरिकाले जिउने मानवताविनाको डरपोक हुँ भन्ने बुझेँ! परमेश्वरका वचनहरूले मेरो हृदयका घृणित, गोप्य मनसायहरू ठिकसँग उजागर गरे। म वास्तविकताबाट भागिरहन सक्दिनथेँ। त्यस बेला म मैले परमेश्वरलाई विश्वासघात गरेर ठुलो पाप गरेको रहेछु र म उहाँको मुक्ति पाउन योग्य छैन भनेर छर्लङ्गै भएँ। मैले परमेश्वर मानवजातिलाई मुक्ति दिनका निम्ति दुई पटक देहधारी भएर उहाँले सबथोक दिनुभएकोबारे समेत सोचेँ। दुई हजार वर्षअघि मानवजातिलाई छुटकारा दिनका निम्ति प्रभु येशूलाई क्रुसमा टाँगिएको थियो। अहिले, आखिरी दिनहरूमा, भ्रष्ट मानवजातिलाई मुक्ति दिन परमेश्वर पुन: एकपटक देहधारी बन्नुभएको छ, उहाँले ठूलो रातो अजिङ्गरको खतरापूर्ण ठाउँमा देखा पर्न र काम गर्न आफ्नो ज्यान जोखिममा पार्नुभएको छ, कम्युनिष्ट पार्टीको निरन्तरको खोजी र सतावटमा पर्नुभएको छ। तर परमेश्वरले मानवजातिलाई मुक्ति दिन कहिल्यै छाड्नुभएको छैन। उहाँले हामीलाई मलजल र भरणपोषण गर्नका लागि सत्यता व्यक्त गर्न जारी राख्नुभएको छ। परमेश्वरले मानवका लागि सबथोक दिनुभएको छ—हामीप्रतिको उहाँको प्रेम साँचो र अति निस्स्वार्थ छ! तर म अत्यन्तै स्वार्थी र नीच थिएँ। आफ्नो कर्तव्यमा मैले आफ्नो रक्षा मात्र गरेँ र मण्डलीको कामलाई पूर्ण रूपमा बेवास्ता गरेँ। म परमेश्वरप्रति अत्यन्तै ऋणी थिएँ र उहाँसामु जिउन योग्य थिइनँ। त्यसबेला म सेवा गर्न मात्र चाहन्थेँ। म त्यसरी आफ्नो पाप थोरै कम गर्न सक्छु कि भन्ने आशा गर्थेँ।

२०२१ को डिसेम्बरमा, म फेरि मण्डलीको अगुवा चुनिएँ। तर मैले परमेश्वरलाई विश्वासघात गरेको र म अगुवा हुन योग्य नभएकोबारे सोचेर, मैले रुँदै एक अगुवालाई म पहिला मण्डलीबाट भागेकोबारे बताएँ। अगुवाले भने, “वर्षौँ बितिसक्दा पनि तिमी अझै यही नकारात्मकता र गलत बुझाइको स्थितिमा अल्झिरहेकी छौ। यसरी तिमीलाई पवित्र आत्माको काम प्राप्त गर्न कठिन हुनेछ।” मलाई म किन त्यतिका समयपछि मेरो अपराधबारे त्यति विरक्तिएको छु र म कसरी आफ्नो स्थिति समाधान गर्न सक्छु भन्ने उत्सुकता भयो। त्यसपछि मैले प्रार्थना र खोजी गर्ने प्रयास गरेँ। मैले परमेश्वरका वचनमा यो कुरा पढेँ; “कहिलेकाहीँ तँलाई परमेश्‍वरले त्याग्‍नुभएको महसुस हुन्छ, र तँ अन्धकारमा डुबेको हुन्छस्, तर त्यस्तो बेलामा पनि तँ नडरा: जबसम्‍म तँ अझै जीवितै हुन्छस् र नरकमा हुँदैनस्, तबसम्‍म तँसँग अझै मौका हुन्छ। तर यदि तँ पावलजस्तै हठी हुँदै ख्रीष्टविरोधी मार्गमा हिँड्ने, र अन्ततः मेरा लागि त जिउनु नै ख्रीष्ट हो भनेर गवाही दिने बन्छस् भने, तेरा लागि सबै समाप्त हुन्छ। यदि तेरो होस खुल्न सक्यो भने, तँसँग अझै मौका हुन्छ। अनि, तँसँग कस्तो मौका हुन्छ? कस्तो भने, तँ अझै पनि परमेश्‍वरसामु आउन सक्छस्, र अझै उहाँलाई प्रार्थना गर्न र यसो भन्दै खोजी गर्न सक्छस्, ‘हे परमेश्‍वर! बिन्ती छ, मलाई सत्यताको यो पक्ष र अभ्यासको मार्गको यो पक्ष बुझ्‍न अन्तर्दृष्टि दिनुहोस्।’ जबसम्‍म तँ परमेश्‍वरका अनुयायीहरूमध्येको एक हुन्छस्, तबसम्‍म तँसँग मुक्तिको आशा हुन्छ, र तँ अन्त्यसम्‍मै टिक्‍न सक्छस्। के यी वचनहरू पर्याप्त रूपले स्पष्ट छन्? के तिमीहरू अझै पनि नकारात्मक बन्‍न सक्‍ने सम्‍भावना हुन्छ? (हुँदैन।) जब मानिसहरूले परमेश्‍वरका अभिप्रायहरू बुझ्छन्, तब तिनीहरूको मार्ग फराकिलो हुन्छ। यदि तिनीहरूले उहाँका अभिप्रायहरूलाई बुझ्दैनन् भने, यो मार्ग साँघुरो हुन्छ, तिनीहरूको हृदयमा अन्धकार हुन्छ, र तिनीहरूसँग पाइला चाल्‍ने कुनै मार्ग हुँदैन। सत्यता नबुझ्‍ने मानिसहरू यस प्रकारका हुन्छन्: तिनीहरू सङ्कुचित मनका हुन्छन्, तिनीहरू सधैँ सानातिना कुराहरूको तुलना गर्छन्, र तिनीहरू सधैँ परमेश्‍वरबारे गुनासो गर्ने र गलत बुझ्ने गर्छन्। परिणामस्वरूप, तिनीहरू जति अगाडि हिँड्छन्, तिनीहरूको मार्ग त्यति नै हराउँछ। वास्तवमा, मानिसहरू परमेश्‍वरलाई बुझ्दैनन्। यदि परमेश्‍वरले मानिसहरूलाई तिनीहरूको कल्‍पनाअनुसार व्यवहार गर्नुभएको भए, मानवजाति धेरै पहिले नै नष्ट भइसकेको हुनेथियो” (वचन, खण्ड ३। आखिरी दिनहरूका ख्रीष्टका वार्तालापहरू। पावलको प्रकृति सार कसरी पहिचान गर्ने)। “म कसैले पनि परमेश्‍वरले तिनीहरूलाई चीसोमा छोडेर जानुभएको, परमेश्‍वरले तिनीहरूलाई त्याग्‍नुभएको वा तिनीहरूलाई आफ्‍नो पिठ्यूँ फर्काइदिनुभएको जस्तो अनुभव गरेको हेर्न चाहन्न। म के मात्र हेर्न चाहन्छु भने सबै जना सत्यताको खोजी गर्ने र परमेश्‍वरलाई बुझ्‍न खोज्‍ने मार्गमा कुनै पनि सन्देह वा भारविना नै अटल संकल्पको साथ साहसिक रूपमा अघि बढेका हुन्। तैँले जस्तोसुकै गल्तीहरू गरेको भए तापनि, तँ बरालिएर जति टाढा गएको भए पनि वा तैँले जति गम्भीर अपराध गरेको भए पनि, परमेश्‍वरलाई बुझ्‍ने तेरो खोजीमा तिनलाई तैँले बोक्‍ने भारी वा भारीमाथि सुपारी बन्‍न नदे। निरन्तर अघि बढिराख्। सधैँ नै, परमेश्‍वरले मानिसको मुक्ति आफ्‍नो हृदयमा राख्‍नुहुन्छ; यो कहिल्यै परिवर्तन हुँदैन। परमेश्‍वरको सारको सबैभन्दा बहुमूल्‍य भाग यही हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “निनवेवासीका दुष्ट कार्यहरू उहाँको नजरमा परेको हुनाले परमेश्‍वर तिनीहरूप्रति रिसाउनुभयो; त्यसबेला उहाँको रिस उहाँको सारबाट आएको थियो। तथापि, परमेश्‍वरले आफ्‍नो रिस नियन्त्रण गरेर निनवेका मानिसहरूलाई फेरि एक पटक सहनशीलता प्रदान गर्नुभएको बेला, उहाँले प्रकट गर्नुभएका सबै कुरा पनि उहाँको आफ्‍नै सार नै थिए। सम्पूर्ण रूपमा यो परिवर्तन परमेश्‍वरप्रतिको मानिसको मनोवृत्तिमा आएको परिवर्तनको कारणले गर्दा थियो। यो पूरै समयावधिमा, परमेश्‍वरको चिढ्याउन नसकिने स्वभाव परिवर्तन भएन, परमेश्‍वरको सहनशील सार परिवर्तन भएन, अनि परमेश्‍वरको प्रेमिलो र कृपालु सार परिवर्तन भएन। जब मानिसहरूले दुष्ट कार्यहरू गर्छन् र परमेश्‍वरलाई रिस उठाउँछन्, उहाँले तिनीहरूमाथि आफ्‍नो रिस वर्साउनुहुन्छ। जब मानिसहरूले साँचो रूपमा पश्‍चात्ताप गर्छन्, परमेश्‍वरको हृदय परिवर्तन हुनेछ, अनि उहाँको रिस हट्नेछ। जब मानिसहरूले जिद्दी भई परमेश्‍वरको निरन्तर विरोध गर्छन्, उहाँको रिस रोकिनेछैन, र तिनीहरू नष्ट भइञ्‍जेलसम्म तिनीहरूमाथि उहाँको क्रोध एक-एक गरी आइरहनेछ। परमेश्‍वरको स्वभावको सार यही हो। परमेश्‍वरले उहाँको स्वभावको चाहे जेसुकै व्यक्त गर्नुभए पनि वा जेसुकै प्रकट गर्नुभए पनि, चाहे त्यो उहाँको क्रोध भए पनि वा चाहे उहाँको कृपा र प्रेमिलो दयालुपन भए पनि, त्यो कुरा मानिसहरूको चालचलन र बानीबेहोरा, साथै तिनीहरूले आफ्‍नो हृदयभित्र परमेश्‍वरप्रति राख्ने मनोवृत्तिको आधारमा हुने गर्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्वरका ती वचनहरू पढ्दा म अत्यन्तै प्रभावित भएँ र मलाई उहाँप्रति गहिरो आभारीपन महसुस भयो। मैले थाहा पाएँ कि मैले यतिका वर्षसम्म परमेश्वरलाई गलत बुझेकी रहेछु। परमेश्वरको इच्छा भनेको सम्भव भएसम्म मानवजातिलाई मुक्ति दिनु हो। उहाँले कुनै व्यक्तिलाई उसको क्षणिक अपराधकै कारण त्याग्नुहुन्न—उहाँले उसलाई पश्चात्ताप गर्ने पर्याप्त अवसरहरू दिनुहुनेछ। ठ्याक्कै निनवेका मानिसहरूझैँ: तिनीहरूले दुष्टता गरिरहेका, परमेश्वरलाई प्रतिरोध गरिरहेका र रिस उठाइरहेका कारण मात्रै परमेश्वरले तिनीहरूलाई नष्ट पार्नुहुनेछ भनेर भन्नुभयो। तर निनवेलाई नष्ट पार्नुअघि, उहाँले तिनीहरूलाई परमेश्वरको वचन सुनाउनका लागि योनालाई पठाउनुभयो, र तिनीहरूलाई पश्चात्ताप गर्ने अन्तिम मौका दिनुभयो। तिनीहरूले साँचो रूपमा पश्चात्ताप गरेपछि, परमेश्वरको रिस क्षमा र कृपामा परिणत भयो, र उहाँले तिनीहरूका दुष्ट कार्यहरू क्षमा गर्नुभयो। यसमार्फत्, मैले मानिसका लागि परमेश्वरको महान प्रेम र कृपा देख्न सकेँ। परमेश्वरको क्रोध र दयालु कृपा सिद्धान्तपरक हुन्छन्, र पूर्णतया उहाँप्रति मानिसहरूको मनोवृत्तिका आधारमा बदलिन्छन्। परमेश्वरका न्याय र खुलासाका वचनहरू कठोर, वा निन्दात्मक र आलोचनात्मक नै भए पनि, ती वास्तविक टकराव हैनन्, ती वचनका टकराव मात्र हुन्। परमेश्वरको इच्छा मैले उहाँको धर्मी र नचिढिने स्वभाव बुझूँ, मसित परमेश्वरको डर मान्ने हृदय होस्, मैले उहाँप्रति साँचो रूपमा पश्चात्ताप गरूँ, र मैले उहाँप्रति इमानदार भएर जुनसुकै समयमा र जस्तोसुकै परिस्थितिमा आफ्नो कर्तव्य निर्वाह गरूँ भन्ने थियो। त्यो समयमा मैले आफू अति हठी र विद्रोही छु भन्ने महसुस गरेँ। मैले वर्षौँदेखि परमेश्वरलाई गलत बुझ्दै आएकी, मेरा आफ्नै धारणा र कल्पनाका आधारमा आफ्नो मूल्याङ्कन गरिरहेकी, र आफूलाई पासोमा पारिरहेकी थिएँ। परमेश्वरले वास्तवमा मलाई मुक्ति दिन छाड्नुभएको थिएन। मैले उहाँको मुक्ति पछाडिका असल अभिप्रायहरूलाई गलत बुझिरहेकी थिएँ। त्यसले मलाई परमेश्वरले भन्नुभएको एउटा कुरा याद दिलायो: “परमेश्‍वरको कृपा र सहनशीलता दुर्लभ छैनन्—मानिसको साँचो पश्चात्तापचाँहि दुर्लभ छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय २)। परमेश्वरसित प्रताप र क्रोध भए पनि, उहाँले हामीलाई न्याय र खुलासा गर्नु भएपनि, र हामीलाई निन्दा र श्रापित गर्नुभए पनि, उहाँ प्रेम र करुणाले भरिपूर्ण हुनुहुन्छ। मानवजातिलाई मुक्ति दिने परमेश्वरको चाहना बुझेपछि मलाई साँच्चै पछुतो र दोषी महसुस भयो। मैले विगतका मेरा अपराधबाट भागिरहन वा परमेश्वरलाई गलत बुझ्न र उहाँप्रति सावधान रहन चाहिनँ। म पश्चात्ताप गर्न तयार थिएँ। म यो असफलताको पाठमार्फत आफूलाई सावधान पार्न चाहन्थेँ। म स्वार्थी, नीच, र मृत्युदेखि डराएकी थिएँ। खतराको मुखमा, म मण्डलीको कामलाई बेवास्ता गरेर भगौडा बनेकी थिएँ। मैले थाहा पाएँ कि मृत्युको डर नै मेरो सबैभन्दा ठूलो कमजोरी रहेछ, र त्यसलाई समाधान गर्न र त्याग्न मैले सत्यता खोज्नुुपर्थ्यो।

पछि मैले परमेश्वरका वचनको यो खण्ड पढेँ: “मानिसका धारणाहरूको दृष्टिकोणबाट हेर्दा, तिनीहरूले परमेश्‍वरको काम फैलाउनका लागि त्यति ठूलो मूल्य चुकाए भने, तर तिनीहरूलाई अन्त्यमा सैतानले मारिदियो। यो मानिसका धारणाहरूसँग मेल खाँदैन, तर तिनीहरूलाई ठ्याक्कै त्यस्तै नै भयो। परमेश्‍वरले त्यस्तै हुन दिनुभयो। यसमा कुन सत्यता खोज्न सकिन्छ? के परमेश्‍वरले तिनीहरूलाई यसरी मर्न दिनु उहाँको सराप र दण्ड थियो, कि यो उहाँको योजना र आशिष् थियो? यीमध्ये कुनै पनि थिएन। यो के थियो? मानिसहरू अहिले हृदयमा पीडा लिएर तिनीहरूको मृत्युबारे विचार गर्छन्, तर अवस्था त्यस्तै थियो। परमेश्‍वरमा विश्‍वास गर्नेहरू त्यसरी नै मरे, र यसलाई कसरी व्याख्या गर्नुपर्ने हो? जब हामी यो विषय उल्लेख गर्छौँ, तिमीहरूले आफैलाई तिनीहरूका अवस्थामा राख्छौ, त्यसैले के तिमीहरूको हृदय दुःखी हुन्छ, अनि के तिमीहरू गोप्य पीडा महसुस गर्छौ? तिमीहरू विचार गर्छौ, ‘यी मानिसहरूले परमेश्‍वरको सुसमाचार फैलाउने आफ्नो कर्तव्य निर्वाह गरे, र तिनीहरूलाई असल मानिसहरू मानिनुपर्छ, त्यसोभए तिनीहरूलाई कसरी त्यस्तो अन्त्य र त्यस्तो परिणाम आइलाग्‍न सक्यो?’ वास्तवमा, तिनीहरूका शरीर यसरी मरेका र बितेका थिए; यो मानिसको संसारबाट प्रस्थान गर्ने तिनीहरूको आफ्नो माध्यम थियो, तापनि यसको अर्थ तिनीहरूको परिणाम एकै प्रकारको थियो भन्‍ने होइन। तिनीहरूको मृत्यु र प्रस्थानको माध्यम चाहे जे नै भए पनि, र त्यो जसरी भए पनि परमेश्‍वरले ती जीवनका, ती सृजित प्राणीहरूका अन्तिम परिणाम त्यसरी परिभाषित गर्नुभएको थिएन। यो तैँले स्पष्ट रूपमा बुझ्नुपर्ने कुरा हो। यसको विपरीत, तिनीहरूले यस संसारलाई दोषी ठहराउन र परमेश्‍वरका कामहरूको गवाही दिन ठ्याक्कै तिनै माध्यमहरूको प्रयोग गरे। यी सृष्टि गरिएका प्राणीहरूले आफ्नो सबैभन्दा मूल्यवान्‌ जीवन प्रयोग गरे—तिनीहरूले आफ्नो जीवनको अन्तिम क्षण परमेश्‍वरका कार्यहरूको गवाही दिनका लागि, परमेश्‍वरको महान् शक्तिको गवाही दिनका लागि, र शैतान र संसारलाई परमेश्‍वरका कार्यहरू सही छन्, प्रभु येशू परमेश्‍वर हुनुहुन्छ, उहाँ प्रभु हुनुहुन्छ, र परमेश्‍वरको देहधारी शरीर हुनुहुन्छ भनी घोषणा गर्नका लागि प्रयोग गरे। आफ्नो जीवनको अन्तिम क्षणसम्म पनि तिनीहरूले प्रभु येशूको नाउँलाई कहिल्यै इन्कार गरेनन्। के यो संसारमाथिको एक प्रकारको न्याय थिएन र? तिनीहरूले प्रभु येशू नै प्रभु हुनुहुन्छ, प्रभु येशू नै ख्रीष्ट हुनुहुन्छ, उहाँ परमेश्‍वरको देहधारी शरीर हुनुहुन्छ, उहाँले सारा मानवजातिका निम्ति गरेको छुटकाराको कामले मानवजातिलाई निरन्तर जिउन दिन्छ भनी संसारलाई घोषणा गर्न, मानवजातिको अगि पुष्टि गर्न आफ्नो जीवनको प्रयोग गरे—यो तथ्य सधैँ अपरिवर्तनीय छ। प्रभु येशूको सुसमाचार सुनाउँदा शहीद बनेकाहरूले, कुन हदसम्म आफ्नो कर्तव्य पूरा गरे? के त्यो अन्तिम हद थियो? त्यो अन्तिम हद कसरी प्रकट भयो? (तिनीहरूले आफ्‍नो जीवन दिए।) त्यो सही हो, तिनीहरूले आफ्नो प्राण दिएर त्यो मूल्य चुकाए। परिवार, धन-सम्पत्ति, र यस जीवनका भौतिक थोकहरू सबै बाहिरी थोकहरू हुन्; आफूसँग जोडिएको एउटै मात्र कुरा जीवन हो। प्रत्येक जीवित व्यक्तिका लागि जीवन सम्हालेर राख्नुपर्ने सबैभन्दा बहुमूल्य र प्रिय कुरा हो, अनि यी व्यक्तिहरूले मानवजातिप्रति परमेश्‍वरको प्रेमको पुष्टि गर्न र गवाही दिन भनेर आफ्नो सबैभन्दा बहुमूल्य सम्पत्ति अर्थात् जीवन अर्पण गर्न सकेको देखिन्छ। तिनीहरूको मृत्यु भएको दिनसम्म, तिनीहरूले परमेश्‍वरको नाउँलाई इन्कार गरेनन्, न त तिनीहरूले परमेश्‍वरको कामलाई नै इन्कार गरे, र तिनीहरूले आफ्नो जीवनको अन्तिम क्षण यही तथ्यको अस्तित्वको गवाही दिनका निम्ति प्रयोग गरे—के यो सर्वोच्‍च प्रकारको गवाही होइन र? यो आफ्नो कर्तव्य पूरा गर्ने सबैभन्दा राम्रो तरिका हो; आफ्नो जिम्मेवारी पूरा गर्नु भनेको यही नै हो। जब शैतानले तिनीहरूलाई धम्कायो र आतङ्कित बनायो, र, अन्त्यमा जब त्यसले तिनीहरूलाई तिनीहरूको जीवनको मूल्य चुकाउन बाध्य बनायो, तिनीहरूले आफ्नो जिम्मेवारी त्यागेनन्। चरम हदसम्म आफ्नो कर्तव्य पूरा गर्नु भनेको यही हो। मैले यसो भन्‍नुको अर्थ के हो? के मेरो भनाइको अर्थ तिमीहरूले पनि परमेश्‍वरको गवाही दिन र उहाँको सुसमाचार फैलाउन त्यस्तै तरिकाको प्रयोग गर भन्‍ने हो? तैँले त्यसै गर्नुपर्छ भन्‍ने जरुरी छैन, तर तैँले यो तेरो जिम्मेवारी हो, यदि परमेश्‍वरलाई आवश्यकता पऱ्यो भने, तैँले त्यसलाई पूरा गर्नैपर्ने एक दायित्वको रूपमा स्वीकार गर्नुपर्छ भन्‍ने कुरा बुझ्‍नैपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सुसमाचार सुनाउनु सबै विश्‍वासीहरूले सम्मान गर्नुपर्ने कर्तव्य हो)। परमेश्वरका वचनहरू पढेपछि मलाई साँच्चै लज्जित महसुस भयो। इतिहासभरि सन्तहरूले आफ्ना जीवनको बलिदान र रगत चढाएर प्रभु येशूको सुसमाचार फैलाएका छन्। परमेश्वरका निम्ति अनगिन्ती मानिसहरू सहिद भए। तिनीहरू ढुङ्गाले हानेर, घोडाले घिसारेर मारिए, जिउँदै पोलिए, वा उँधोमुन्टो पारेर क्रुसमा टाँगिए। धेरै धर्मप्रचारकहरूलाई चीनमा आउनु भनेको मृत्युको जोखिममा पर्नु हो भन्ने थाहा थियो, तैपनि तिनीहरूले आफ्नो ज्यान जोखिममा पारेर यहाँ आएर प्रचार गरे। अहिले, राज्यको सुसमाचार प्रचार गरेका कारण कैयौँ विश्वासीहरूलाई कम्युनिष्ट पार्टीले मरुन्जेल सताएको छ, उनीहरूले आफ्नो जीवनको बलिदान दिएर परमेश्वरको ठूलो साक्षी दिएका छन्। उनीहरूले धार्मिकताका निम्ति सतावट भोगे, र उनीहरू सबैको मृत्यु अर्थपूर्ण र परमेश्वरद्वारा अनुमोदित थियो। पहिले, मैले ती कुराहरू कहिल्यै प्रस्ट देख्न सक्दिनथेँ, ममा परमेश्वरको सर्वशक्तिमान् सार्वभौमिकताबारे कुनै बुझाइ थिएन। म खालि मृत्युदेखि डराउँथेँ र म मरेपछि सबथोक सक्किनेछ भन्ठान्थेँ। मैले आफ्नो कर्तव्य त्यागेँ, नीच अस्तित्व जिएँ, र कम्युनिष्ट पार्टीको सतावटमा परेर परमेश्वरलाई विश्वासघात गरेँ। यो एउटा गम्भीर अपराध र मेरो आस्थामाथिको नमेटिने दाग बन्यो। त्यसपछि मैले बुझेँ कि हामी जीवनमा जे सामना गर्छौँ र जस्तो दु:ख सहन्छौँ त्यो परमेश्वरले तोक्नुभएको हो। हामी त्यसबाट भाग्न सक्दैनौँ। यदि परमेश्वरले मलाई मर्न अनुमति दिनुभयो भने, मैले त्यो कुरा मान्नुपर्छ, र इतिहासभरि आफ्ना जीवनको बलिदान दिएर परमेश्वरको साक्षी दिएका सन्तहरूका पाइला पछ्याउनुपर्छ। यो सोचले मलाई उचित रूपमा मृत्यु सामना गर्न मद्दत गर्‍यो र परमेश्वरमाथिको आस्था बढायो। मैले भविष्यमा जे सामना गरे पनि, म परमेश्वरमाथि भर पर्न र आफ्नो गवाहीमा खरो उत्रन तयार थिएँ, र म फेरि आफ्नो कर्तव्य त्याग्ने वा परमेश्वरलाई विश्वासघात गर्ने थिइनँ।

२०२२ को जुलाई ६ का दिन, मेरो साथीले मकहाँ आएर भने, “एउटा घटना घट्यो। तीनजना अगुवाहरू पक्राउ परेका छन्।” उनको कुरा सुनेर मलाई असहज महसुस भयो। ती तीन अगुवाहरू धेरै मानिस र मेजमान परिवारहरूसँग सम्पर्कमा हुने गर्थे, र एकजना त केही दिनअघि मात्र हामीसँग सम्पर्कमा थियो। थप क्षतिबाट जोगिनका लागि हामीले तुरुन्तै उनीहरूको गिरफ्तारी पछिको अवस्था सम्हाल्नुपर्थ्यो। तर मलाई अझै अलि डर लागेको थियो। यदि ती ब्रदर-सिस्टरहरू निगरानीमा राखिएका छन् भने, मैले उनीहरूलाई सम्पर्क गर्दा म सिधै प्रहरीको पासोमा पर्न सक्थेँ। तर त्यसपछि मैले पछिल्लो पटक मण्डली त्याग्दा सिकेको पीडादायी पाठ, र मैले परमेश्वरलाई विश्वासघात गरेर उहाँको स्वभाव चिढ्याएकोबारे सोचेँ। त्यो मैले कहिल्यै नबिर्सिने पीडा थियो र म त्यही गल्ती दोहोर्‍याउन चाहन्नथेँ। त्यसैले मैले परमेश्वरलाई प्रार्थना गरिरहेँ, “हे परमेश्वर, म यो परिस्थितिमा आफ्नो कर्तव्यप्रति वफादार रहने र नभाग्ने प्रतिज्ञा गर्छु। कृपया मलाई आस्था र शक्ति दिनुहोस्।”

त्यसपछि, मैले हतारहतार ब्रदर-सिस्टरहरूलाई उच्च सतर्कता अपनाउन सूचना दिएँ, र परमेश्वरका वचनका पुस्तकहरू सुरक्षित स्थानमा सारेँ। त्यसपछि मलाई मेरो घर पनि सुरक्षित छैन भन्ने लाग्यो, त्यसैले मैले घर गएर मेरी सासुलाई अन्त कतै कोठा भाडामा लिएर बस्न लगाउने निर्णय गरेँ। प्रवेशद्वारमा पुग्नेबित्तिकै, मैले कालो पहिरनका दुईजना जवान पुरुषहरू देखेँ, र भित्र जाने आँटै गरिनँ। पछि, मैले मेरी सासु गिरफ्तार भइसकेकी छिन् भन्ने थाहा पाएँ, र ती कालो पहिरनका पुरुषहरू प्रहरी अधिकृत रहेछन्। मैले यो पनि थाहा पाएँ कि अरूलाई अन्यत्र सर्न लगाउनका लागि मसँगै निस्केकी सिस्टर फर्केर आएकी थिइनन्, र सायद पक्राउ परेकी छिन्। मैले परिस्थितिका कारण त्यसबारे धेरै सोच्न सकिनँ, र म हतारहतार मसँगै खटिएकी सिस्टरसित परिस्थिति सम्हाल्नतिर लागेँ। मैले पछि थाहा पाएँ कि त्यो कम्युनिष्ट पार्टीको समन्वित गिरफ्तारी अभियान थिएछ, र ५ गतेको रात र ६ गतेको दिउँसोबीच २७ जना मानिसहरू पक्राउ परेका रहेछन्। यो अप्ठ्यारो परिस्थिति सामना गर्दा, मलाई थाहा थियो कि परमेश्वर मलाई फरक निर्णय गर्ने मौका दिइरहनुभएको थियो। पहिले, म भगुवा थिएँ, परमेश्वरलाई विश्वासघात गर्थेँ। म फेरि यसपटक परमेश्वरलाई निराश पार्न सक्दिनथेँ, मैले परमेश्वरमाथि भर पर्नुपर्ने, आफ्नो कर्तव्य निभाउनुपर्ने र यी गिरफ्तारीपछिको अवस्था सम्हाल्न अरूसँग मिलेर काम गर्नुपर्ने थियो। त्यसपछि, मैले मेरा ब्रदर-सिस्टरहरूसँगै परिस्थितिलाई सम्हाल्न जारी राखेँ। यसरी अभ्यास गर्नाले मलाई थप सहज अनुभूति भयो। 

अहिले मैले आफ्नो अपराधबारे कुरा गर्दा, म मृत्युदेखि डराउने स्वार्थी र नीच व्यक्ति हुँ भन्ने कुरा सामना गर्न र स्विकार्न सक्छु। म उप्रान्त त्यस्तो व्यक्ति हुन चाहदिनँ। म त्यो अपराध चेतावनीको घन्टीझैँ होस् भन्ने चाहन्छु, जसले मलाई एउटै गल्ती नदोहोर्‍याउन सम्झाओस्। अहिले उस्तै स्थितिमा रहेका ब्रदर-सिस्टरहरू देख्दा, म उनीहरूलाई सङ्गति दिन्छु ताकि उनीहरूले परमेश्वरको धर्मी र चिढ्याउन नसकिने स्वभाव बुझ्न, र त्यसलाई चेतावनीका रूपमा लिन सकून्। त्यो अपराधको छाप मेरो हृदयमा अझै बाँकी छ र त्यसले अझै पीडा दिन्छ, तर त्यो मैले जीवनमा बहुमूल्य ठान्ने एउटा अनुभव पनि बनेको छ।


७४. आलोचना गरिँदा मेरो खुलासा भयो

स्यारोन, स्पेन

डिसेम्बर २०२१ को एकदिन अर्को सिस्टरले मलाई अर्को मण्डलीबाट हाम्रो मण्डलीमा स्थानान्तरण भएर आएकी सिस्टर एड्रियानाले अन्य दाजुभाइ-दिदीबहिनीहरूलाई म आफ्नो कर्तव्यमा लापरवाह छु, अनि सुसमाचार कार्यमा आइपरेका समस्याहरूलाई त्यति चाँडो निराकरण गर्दिनँ, जसले टोलीको कार्यक्षमता र प्रभावकारितालाई खस्कायो भनी बताइन् भनेर भनिन्। मसँग झुटो अगुवाका व्यवहार छन् भनेर उनले भनेछिन्। ती सिस्टरले मलाई आत्मसमीक्षा गर्न याद दिलाइन्। मलाई रिस उठ्यो, मैले सोचेँ, “पछिल्लो समय मैले विस्तारपूर्वक अनुगमन गर्दै आइरहेकी छैनँ तर यसको सही कारण छ। यदि मलाई केही भन्नु छ भने, मेरो मुखेञ्जी भन न। मेरो पिठियुँपछाडि यो कुरा गरेर के तिमीले समस्या उत्पन्न गर्ने कोसिस गरिरहेकी छैनौ र? दाजुभाइ र दिदीबहिनीहरूले मेरो बारेमा के सोच्नेछन्? तिमीले मेरो बारे त्यसरी कुरा गरेकी हुनाले, म तिमीलाई सजिलै छोड्नेवाला छैनँ। म तिम्रा गल्तीहरूको खुलासा गर्नेछु, ताकि अरूले त्यो मेरो समस्या होइन् तर तिम्रो हो भनेर जानून्।” त्यसैले मैले ती सिस्टरलाई भनेँ, “एड्रियानाले सधैँ मलाई तुच्छ नजरले हेरेकी छन् र मेरो गल्ती कोट्याएकी छिन्। उनी असल व्यक्ति होइनन् भन्ने कुरा सबैलाई थाहा छ। उनले कहिल्यै अरूसित राम्ररी काम गरिनन्, अरूका साना गल्तीहरू पनि कोट्याउने खालकी थिइन्। अहिले उनले मलाई निशाना बनाइरहेकी छिन्, तर मैले उनलाई कहिल्यै केही गरेकी छैन। सायद मैले उनलाई अर्को मण्डलीमा सरुवा गरेको कारणले होला, उनले टोली अगुवाको पद गुमाइन् र उनी त्यसको बदला मसित लिन चाहन्छिन्।” त्यसो भनेपछि पनि मलाई एड्रियानाले गरेकी कुरा असाध्यै अपमानजनक हो भन्ने मलाई लाग्यो। तिनले मलाई सबै मानिसहरूको सामु खुलासा गरिन्। यदि सबैले उनलाई विश्‍वास गरे भने, तिनीहरूले मलाई कुन नजरले हेर्नछन्? के तिनीहरूले मलाई झुटो अगुवा ठान्नेछन्? अनि यदि यो कुरा माथिल्लो नेतृत्वसम्म पुगेको भए, मैले आफ्नो पदसमेत गुमाउने थिएँ होला। मेरो मन यो कुराले झन् झन् भरिँदै थियो अनि मैले एड्रियानालाई घृणा गर्न थालेँ। के उनले मलाई प्रष्टै अलग्याएकी होइनन् र? यदि उनी निष्ठुर हुन् भने उनले मलाई पक्षपाती भएको भनी दोषारोपण गर्न सक्दिनन् भनी मैले ठम्याएँ; त्यसैले म अगुवा रहेसम्म, उनले अर्को बढुवा देख्ने छैनन्। यदि उनले मानिसहरूको कुरो काटिरहेकी मैले पाएँ भने म उनको सबै चालचलन बाहिर ल्याउनेछु ताकि सबैले यसको भेद पाऊन् र उनलाई मण्डलीबाट बाहिर निकालून्। यस्तो प्रकारको सोचले मलाई सहज महसुस भएको थिएन अनि उनलाई त्यस प्रकारले व्यवहार गर्नु परमेश्‍वरको इच्छाअनुरुप छ कि छैन होला भनी मैले सोचेँ। परमेश्‍वरले यो घटना हुन दिनुभएको थियो, अनि मैले सत्यता खोजी वा आत्मसमीक्षा गरिरहेकी थिइनँ, तर मैले सीधै उनमा नजर राखेकी थिएँ, अनि उनलाई प्रत्युत्तर दिन, खुलासा गर्न र यहाँसम्म कि प्रतिशोध लिन म उनका गल्तीहरूमाथि झम्टिन चाहन्थेँ। त्यो गर्नु भनेको सत्यता स्विकार्नु होइन भन्ने मलाई थाहा थियो।

त्यस रात म यस कुरामा सोचमग्न भएँ। एड्रियानाले मेरो बारेमा भनेकी कुरा मैले हृदयमा स्वीकार गर्न सकिनँ, तर त्यसको बारेमा साँच्चै सोच्दा, के म असल, सक्षम अगुवा थिएँ त? एउटा अगुवासित कामको हरेक पक्षबारे बुझाइ हुनुपर्छ अनि समस्याहरू पत्ता लगाइनेबित्तिकै समाधान गर्नुपर्छ। म सुसमाचार कामको व्यवस्थापक थिएँ त्यसैले, टोली समस्याहरूमा पर्दा मैले तुरुन्तै व्यवहारिक सहायता र मार्गदर्शन दिनुपर्थ्यो। तर मैले त्यत्तिको काम गरिरहेको थिइनँ। के झुटो अगुवा भनेको व्यवहारिक काम नगर्ने व्यक्ति होइन र? एड्रियाना गलत थिइनन्। उनी दुष्ट व्यक्ति थिइनन्। उनीसित केही प्रतिभा र सबलताहरू थिए, र उनले आफ्नो कर्तव्यमा नतिजाहरू प्राप्त गरिन्। यदि व्यक्तिगत तुसको कारणले मैले उनलाई कर्तव्य निर्वाह गर्न नदिने वा निकालिदिने हो भने, यसले एड्रियानालाई मात्रै चोट पुर्याउने होइन, यसले मण्डलीको कामलाई नै बिथोल्ने थियो। मैले परमेश्‍वरलाई अप्रसन्न तुल्याउने कुनै कुरा गर्न सक्दिनँ थिएँ। त्यस सोचसँगै मैले उनीप्रति रहेको मेरो पूर्वाग्रहलाई केही छोड्न सकेँ। मैले कस्तो प्रकारको व्यवहारिक काम गरिरहेको थिइनँ भन्ने बारेमा पनि मैले समीक्षा गरेँ। उनले भनेका क्षेत्रहरूमा मैले सुधार गर्न अनि दाजुभाइ र दिदीबहिनीहरूसित उनीहरूका कठिनाइबारे बातचीत गर्न थाल्नुपर्छ भनेर मलाई थाहा थियो। त्यसो गरिसकेपछि मलाई अझ राम्रो लाग्यो।

मैले सोचेको समयमा त्यो सबै बितिसकेको थियो, तर केही दिनपछि अर्को सिस्टरले मलाई एड्रियानाले ४० भन्दा बढी मानिसहरू भएको भेलामा म झुटो अगुवा हुनुका लक्षणहरूको बारेमा बोलिन् भनेर भनिन्। यो कुरा सुनेर मेरा सबै रिस बाहिर पोखियो अनि मैले सोचेँ एड्रियानाले त्यत्ति धेरै मानिसहरूसामु मेरो खुलासा गरेर मेरो नामलाई साँच्चै नै माटोमा मिलाइदिइन्। यदि उनले त्यस्तै गरिरहिन् भने म कसरी आफ्नो शिरलाई ठाडो राख्न सकूँला? झुटो अगुवा भएकोमा मलाई बर्खास्त पनि गर्न सकिनेथ्यो। म उनलाई वस्तुस्थिति के हो भनी देखाउन चाहन्थेँ ताकि म आज्ञाकारी सानो थुमा हुँ भनेर उनले नसोचून्! यदि उनले सबैको सामु मेरो खुलासा गरेर मेरो प्रतिष्ठालाई नष्ट गर्न चाहेकी भए म तिनले गरेको गल्ती खोज्न र प्रमाण जुटाउन सक्थेँ, त्यसपछि, म तिनलाई हटाउने मौका खोज्नेथिएँ। केही दिनहरूसम्म कसरी आफ्नो अहम् र प्रतिष्ठालाई जोगाउने, कसरी उनीसित बदला लिने भन्ने सोच्दै म व्याकुल भइरहें। मैले उनको नयाँ मण्डलीको अगुवालाई उनीसित राम्रो मानवता छैन अनि उनी अगुवा र कार्यकर्ताहरूप्रति सधैँ आलोचनात्मक रहन्छिन्, त्यसैले, तिनले उनीमाथि निगरानी राख्नुपर्छ र उनले नराम्रो व्यवहार गर्न थालिन् भने तिनले ढिलो नगरिकन उनलाई बर्खास्त गर्नुपर्छ भनेर बताएँ। सबै कुरा बताइसकेपछि मैले दोषी र असजिलो जस्तो अनुभव गरेँ। मैले सोचेँ, “मैले के गरिरहेकी छु? के यो आँखाको बदला आँखा होइन र, के यो अरूलाई प्रहार गर्ने र बहिष्कार गर्ने कुरा होइन र? यसबाट मैले के पाठ सिकूँ भन्ने परमेश्‍वर चाहनुहुन्छ?” त्यसपछि, अन्ततः प्रार्थना र खोजी गर्न म परमेश्‍वरको सामु आएँ।

मेरो खोजीमा, आफूसँग असहमत हुने सबैलाई बहिस्कार गर्ने ख्रीष्टविरोधीहरूलाई खुलासा गर्ने परमेश्‍वरका वचनहरूको बारेमा मैले स्मरण गरें। सर्वशक्तिमान्‌ परमेश्‍वर भन्नुहुन्छ: “ख्रीष्टविरोधीले मतविरोधीहरूलाई आक्रमण र निष्कासन गर्नुको मुख्य उद्देश्य के हो? तिनीहरू मण्डलीमा यस्तो स्थिति बनाउन खोज्छन् जहाँ तिनीहरूका आफ्नै आवाजको विपरीत कुनै आवाज नहोस्, जसमा तिनीहरूको शक्ति, तिनीहरूको नेतृत्वकारी हैसियत, र तिनीहरूका कुराहरू सबै सर्वमान्य होऊन्। सबैले तिनीहरूको कुरामा ध्यान दिनुपर्छ, र तिनीहरूको विचार फरक हुँदा पनि तिनीहरूले यसलाई व्यक्त गर्नु हुँदैन, बरु आफ्‍नो हृदयमै लुकाएर राख्‍नुपर्छ। खुल्लमखुल्ला तिनीहरूसित असहमत हुन आँट गर्ने जोकोही ख्रीष्टविरोधीहरूको शत्रु बन्छन्, र तिनीहरूले उनीहरूलाई समस्यामा पार्न हर उपाय सोच्‍नेछन्, र जतिसक्दो चाँडो उनीहरूलाई विलय गराउन चाहनेछन्। आफ्‍नो हैसियतलाई कायम राख्‍न र आफ्‍नो शक्तिलाई रक्षा गर्न ख्रीष्टविरोधीहरूले आफ्ना मतविरोधीहरूलाई आक्रमण र निष्कासन गर्ने एउटा तरिका यही हो। तिनीहरू सोच्छन्, ‘तिमीले फरक विचार राख्छौ भने त्यो ठीकै छ, तर तिमीले आफ्नो इच्छाअनुसार त्यसको बारेमा कुरा गर्दै हिँड्नु हुँदैन, मेरो शक्ति र प्रतिष्ठाको बारेमा सम्झौता गर्ने कुरा त परै जाओस्। यदि तिमी केही भन्न चाहन्छौ भने, तिमीले मलाई व्यक्तिगत रूपमा भन्न सक्छौ। यदि तिमीले त्यो सबैको सामुन्ने भनेर मेरो अपमान गर्‍यौ भने, तिमी समस्या निम्त्याइरहेका छौ, र मैले तिमीलाई ठीक पार्नुपर्छ!’ यो कस्तो किसिमको स्वभाव हो? ख्रीष्ट विरोधीहरूले अरूलाई स्वतन्त्र रूपमा बोल्‍न दिँदैनन्। यदि तिनीहरूसँग कुनै विचार छ भने—चाहे ख्रीष्ट विरोधीको वा अरू कुनै कुराको बारेमा होस्—तिनीहरूले त्यो कुरा यतिकै उठाउन मिल्दैन; तिनीहरूले ख्रीष्ट विरोधीको इज्‍जतलाई विचार गर्नुपर्छ। होइन भने, ख्रीष्ट विरोधीले तिनीहरूलाई शत्रु ठान्नेछ, र तिनीहरूलाई आक्रमण र निष्कासन गर्नेछ। यो कस्तो किसिमको प्रकृति हो? यो ख्रीष्ट विरोधीको प्रकृति हो। र तिनीहरूले किन यसो गर्छन्? तिनीहरूले मण्डलीमा अरू कुनै वैकल्‍पिक आवाज उठ्न दिँदैनन्, तिनीहरूले मण्डलीमा मतविरोधीहरूलाई रहन दिँदैनन्, तिनीहरूले परमेश्‍वरका चुनिएका जनहरूलाई खुलस्त रूपमा सत्यताको सङ्गति गर्न र मानिसलाई खुट्ट्याउन दिँदैनन्। तिनीहरूलाई मानिसहरूद्वारा आफ्नो खुलासा गरिने र खुट्ट्याइने सबैभन्दा बढी डर हुन्छ; तिनीहरूले आफ्‍नो शक्तिलाई र मानिसहरूको हृदयमा भएको तिनीहरूको हैसियतलाई निरन्तर दह्रिलो पार्ने प्रयास गरिहरेका हुन्छन्, जुन कहिल्यै पनि हल्‍लनु हुँदैन भन्‍ने तिनीहरूलाई लाग्छ। आफ्नो अभिमान, इज्जत वा हैसियत र अगुवाको रूपमा तिनीहरूको महत्त्वलाई जोखिम पुर्‍याउने वा असर गर्ने कुनै पनि कुरा तिनीहरू कहिल्यै सहँदैनन्। के यो ख्रीष्टविरोधीहरूको दुर्भावपूर्ण प्रकृतिको प्रकटीकरण होइन र? तिनीहरूमा पहिलेदेखि नै रहेको शक्तिसँग सन्तुष्ट नभएर तिनीहरू त्यसलाई सुदृढ र सुरक्षित गर्छन् र अनन्त प्रभुत्व पाउन खोज्छन्। तिनीहरूले अरूको व्यवहार नियन्त्रण गर्न मात्र चाहँदैनन्, तर तिनीहरूको हृदय पनि नियन्त्रण गर्न चाहन्छन्। ख्रीष्टविरोधीहरूले यी विधिहरू प्रयोग गर्नुको उद्देश्य पूर्णतया आफ्नो शक्ति र हैसियतलाई रक्षा गर्नु हो, र ती पूर्ण रूपमा शक्तिमा रहिरहने तिनीहरूको इच्‍छाको परिणाम हुन्। … विशेष गरी असहमत हुने व्यक्ति छ भने यस्तो हुन्छ, र असहमत व्यक्तिले भनेको वा तिनीहरूको पिठिउँ पछाडि तिनीहरूले गरेको निन्दा ख्रीष्ट विरोधीले सुन्छ। यस अवस्थामा, तिनीहरूले उक्त मामलालाई तुरुन्तै समाधान गर्नेछन्, चाहे त्यसको लागि एक रातको निन्द्रा र एक दिनको खान नै किन छुटाउन नपरोस्। तिनीहरू कसरी यस्तो प्रयास गर्न सक्छन्? किनभने तिनीहरूलाई आफ्नो हैसियत खतरामा छ, त्यसमा चुनौती आइपरेको छ भन्ने लाग्छ। तिनीहरू के महसुस गर्छन् भने यदि आफूले यस्तो कदम चालेन भने, आफ्नो शक्ति र हैसियत खतरामा पर्नेछ—आफ्ना दुष्ट कार्यहरू र निन्दनीय आचरण खुलासा भएपछि, आफूले आफ्नो हैसियत र शक्ति कायम राख्न नसक्ने मात्र होइन, आफूलाई मण्डलीबाट हटाइने वा निष्कासित गरिनेछ। त्यसैले तिनीहरू हतारपतार उक्त मामला दबाउने र आफूलाई आइलागेका गुप्त सबै खतरा हटाउने उपायबारे सोच्छन्। तिनीहरूले आफ्नो हैसियत कायम राख्न सक्ने उपाय यही मात्र हो। ख्रीष्टविरोधीहरूका लागि हैसियत भनेको जीवनको सास हो। कुनै व्यक्तिले तिनीहरूको खुलासा वा रिपोर्ट गर्नेवाला छ भनेर सुन्नेबित्तिकै डरले तिनीहरू आकुल-व्याकुल हुन्छन्, र तिनीहरू भोलीसम्ममा आफ्नो हैसियत गुम्नेछ र हैसियतले दिएको विशेषाधिकारको अनुभूति फेरि कहिल्यै हुनेछैन, न त हैसियतबाट पाइने फाइदा नै पाइन्छ भनी भयभीत हुन्छन्। तिनीहरू उप्रान्त आफूलाई कसैले पनि सम्मान गर्नेछैन वा पछ्याउनेछैन, कसैले पनि तिनीहरूको चापलुसी गर्नेछैन वा आदेश मान्नेछैन भनी डर मान्छन्। तर तिनीहरूका लागि सबभन्दा असहनीय कुरा भनेको आफ्नो हैसियत र शक्ति गुम्नेछ भन्ने मात्र नभई आफूलाई हटाइने वा निष्कासितसमेत गरिने पो हो कि भन्ने हो। यदि त्यसो भएको भए, तिनीहरूलाई हैसियत र शक्तिले दिएका सबै फाइदा र विशेषाधिकारको अनुभूति, साथै परमेश्वरमा विश्वास गरेर प्राप्त हुने सबै आशिष् र इनामको आशा क्षणभरमै गुम्नेथ्यो। यो सम्भावना नै तिनीहरूलाई सहन सबभन्दा कठिन हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण र निष्कासन गर्छन्)। “ख्रीष्ट मतविरोधीका लागि, असहमत हुने व्यक्ति नै तिनीहरूका हैसियत र शक्तिका लागि खतरा हुन्छ। तिनीहरूको हैसियत र शक्तिलाई चुनौती दिने जोकोही व्यक्तिलाई ‘तह लगाउन’ जुनै पनि हदसम्म ख्रीष्ट विरोधीहरू जानेछन्। यदि यी मानिसहरूलाई साँच्चै अधीनमा ल्याउन वा भर्ती गर्न सकिएन भने, ख्रीष्टविरोधीहरूले तिनीहरूलाई ढलाउनेछन् वा हटाउनेछन्। अन्त्यमा, ख्रीष्ट विरोधीहरूले पूर्ण शक्ति प्राप्त गर्ने र तिनीहरू आफै नै कानुन बन्ने आफ्नो लक्ष्य हासिल गर्नेछन्। ख्रीष्टविरोधीहरूले आफ्नो हैसियत र शक्ति कायम राख्न सधैँ प्रयोग गर्ने विधिहरूमध्ये एउटा यही हो—असहमत हुनेहरूलाई तिनीहरूले आक्रमण र निष्कासन गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु दुई: तिनीहरूले मतविरोधीहरूलाई आक्रमण र निष्कासन गर्छन्)। परमेश्‍वरका वचनहरू साँच्चै नै मर्मस्पर्शी थिए र यसले मलाई त्रसित तुल्यायो। आफ्नो नाम र हैसियतको लागि म कसैलाई प्रहार गर्न र बहिष्कार गर्न सक्थेँ, र मैले ख्रीष्टविरोधीको दुष्टता गरिरहेको थिएँ भनी मैले महसुस गरेको थिइनँ। म व्यावहारिक काम गर्दिनँ भनी एड्रियानाले अरूलाई बताइन् भनी जब मैले सुनेँ, मैले यो साँचो हो कि होइन भन्ने बारेमा मैले सोचिनँ, तर उनले मलाई निशाना बनाइरहेकी छ र मेरो पछाडि मेरो कुरा काटिरहेकी छिन् भन्ने मात्र मैले सोचेँ। यसले मेरो अहमतालाई चोट पुर्यायो त्यसैले, मैले उनलाई घृणा गर्न थालेँ र तुस पाल्न थालेँ, अनि उनलाई प्रहार गर्न समेत चाहेँ। त्यसपछि, जब उनले ठूलो सभामा मेरो खुलासा गरेको बारेमा मैले थाहा पाएँ, मैले उनलाई झन् बढी घृणा गरेँ। म आफ्नो अहमता र पदलाई जोगाउन चाहन्थेँ, त्यसैले, मैले उनका विगतका अपराधहरूलाई लिएर ठूलो सौदा गरेँ अनि अरूहरूले उनीसित राम्रो मानवता छैन भनी सोच्ने थिए र उनलाई इन्कार गर्ने थिए। मैले उनलाई बाहिर निकाल्ने मौका खोज्दै आशा राखेर उनका वर्तमान अगुवालाई उनीमाथि नजर राख्न प्रोत्साहनसमेत दिएँ। उनीसित प्रतिभा र सबल पक्षहरू छन्, अनि उनले आफ्नो कर्तव्य ठीकै निर्वाह गर्छिन्, उनले मण्डलीमा कर्तव्य निर्वाह गरिरहनुपर्छ भन्ने कुरा मलाई राम्रोसित थाहा थियो। एड्रियानाले मेरा वास्तविक समस्याहरू प्रकट गर्दैछिन् भन्ने कुरा पनि मलाई थाहा थियो, तर यसले मेरो इज्जत र हैसियतलाई छोएको थियो, त्यसैले, मैले उनलाई प्रतिपक्षी, शत्रु र मेरो शक्ति र पदको निम्ति खतराको रूपमा हेर्न थालेँ। म उनलाई झम्टेट चिथोर्न, बदला लिन चाहन्थेँ। मसित साँच्चै नै द्वेषपूर्ण प्रकृति भएको कुरा मैले देखेँ! त्यसपछि, मैले मण्डलीबाट बहिष्कृत भएका ख्रीष्टविरोधीहरूको बारेमा सोचेँ। कसैले तिनीहरूको हैसियतलाई संकटमा पार्ने बित्तिकै तिनीहरू मण्डलीलाई आफ्नो राज्यमा बदल्न र सबैमाथि प्रभुत्व गर्न खोज्दै प्रहार गर्थे। अन्ततः धेरै दुष्ट काम गरेकोले तिनीहरूलाई बाहिर धपाइयो। मेरो चालचलन ती ख्रीष्टविरोधीहरूको भन्दा फरक थिएन।

मैले आफ्नै बारेमा समीक्षा गरिरहेँ, किन म यति धेरै वर्षहरूसम्म विश्‍वासी रहेको थिएँ भनी निरन्तर मनन गरेँ तर आफैलाई ख्रीष्टविरोधीको बाटोमा हिँड्न अनि त्यस्ता दुष्ट कुराहरू गर्नबाट भने रोक्न सकिनँ। तब, एउटा भेलामा हामीले पढ्यौँ कि, “सच्चा हृदयका साथ परमेश्‍वरको आज्ञापालन गर्नेहरूलाई अवश्य पनि परमेश्‍वरले प्राप्त गर्नुहुनेछ।” एउटा खण्ड थियो जुन सीधै मेरो हृदयभित्र गयो। सर्वशक्तिमान्‌ परमेश्‍वर भन्नुहुन्छ: “तैँले परमेश्‍वरमाथि विश्‍वास गर्ने भएकोले तैँले परमेश्‍वरका सबै वचनहरू र उहाँका सबै कामहरूमा विश्‍वास गर्नुपर्छ। यसो भन्नुको मतलब, तैँले परमेश्‍वरमाथि विश्‍वास गर्ने भएकोले, तैँले उहाँप्रति समर्पित हुनुपर्छ। यदि तैँले यसो गर्न सक्दैनस् भने, तैँले परमेश्‍वरमाथि विश्‍वास गर्छस् कि गर्दैनस् त्यसले केही मतलब राख्दैन। यदि तैँले वर्षौंदेखि परमेश्‍वरमाथि विश्‍वास गरेको छस् तर पनि तँ कहिल्यै पनि उहाँप्रति समर्पित भएको छैनस् भने र उहाँका वचनहरूको सम्पूर्णतालाई स्वीकार गर्दैनस्, बरु परमेश्‍वरलाई तँमा समर्पित हुन र तेरा आफ्नै धारणाहरू अनुसार कार्य गर्न लगाउँछस् भने, तँ सबैभन्दा उग्र विद्रोही होस्, तँ अविश्‍वासी होस्। यस्ता मानिसहरूले कसरी मानिसका धारणाहरूसँग मेल खाँदै-नखाने परमेश्‍वरका काम र वचनहरूप्रति समर्पणता देखाउन सक्छन् र? सबैभन्दा उग्र विद्रोहीहरू ती व्यक्तिहरू हुन् जसले जानी-जानी परमेश्‍वरको अवज्ञा र प्रतिरोध गर्छन्। तिनीहरू परमेश्‍वरका शत्रुहरू, ख्रीष्टविरोधीहरू हुन्। तिनीहरूमा सधैँ परमेश्‍वरको नयाँ कामको विरुद्ध शत्रुवत मनोवृत्ति हुन्छ; तिनीहरूमा समर्पित हुनेबारे त अलिकति पनि मनस्थिति हुँदैन, न त तिनीहरूले कहिल्यै खुशीसाथ आफूलाई समर्पित गरेका वा नम्र तुल्याएका नै हुन्छन्। तिनीहरूले अरूको अगाडि आफूलाई उचाल्छन् र कसैको अगाडि आफूलाई समर्पित गर्दैनन्। परमेश्‍वरको अगाडि, तिनीहरूले आफूलाई वचनहरू प्रचार गर्ने काममा सर्वश्रेष्ठ अनि अन्य व्यक्तिहरूमाथि काम गर्नको लागि सबैभन्दा सिपालु ठान्छन्। तिनीहरूले आफ्नो स्वामित्वमा रहेका ‘खजानाहरू’ लाई कहिल्यै पनि त्याग्दैनन्, बरु तिनलाई तिनीहरूले आराधना गर्ने, अन्य व्यक्तिहरूलाई उपदेश दिने पुर्ख्यौली विरासत हो भन्ने ठान्छन् र तिनीहरूलाई आदर्श ठान्ने मूर्खहरूलाई भाषण दिन तिनीहरूले तिनको प्रयोग गर्छन्। वास्तवमा मण्डलीभित्र केही निश्चित संख्यामा यस प्रकारका मानिसहरू हुन्छन्। यस्तो भन्न सकिन्छ कि तिनीहरू ‘अदम्य नायकहरू’ हुन्, जो पुस्तौँ पुस्तादेखि परमेश्‍वरको घरमा बसेका छन्। तिनीहरूले वचन (धर्मसिद्धान्त) प्रचार गर्नुलाई नै तिनीहरूको सबैभन्दा ठूलो कर्तव्यको रूपमा लिन्छन्। वर्षौंवर्ष, पुस्तौंपुस्ता तिनीहरू आफ्नो ‘पवित्र र अनुल्लंघनीय’ कर्तव्यलाई जोशका साथ लागू गरिरहन्छन्। तिनीहरूलाई कसैले पनि छुने आँट गर्दैन; एक जनाले पनि खुला रूपमा तिनीहरूको भर्त्सना गर्ने आँट गर्दैन। तिनीहरू परमेश्‍वरको घरमा ‘राजाहरू’ बन्छन् र एउटा युगदेखि अर्को युगसम्म अरूहरूलाई अत्याचार गर्दै तिनीहरू छाडा दौडिन्छन्। पिशाचहरूको यो झुण्डले आपसमा हात मिलाएर मेरो कामलाई ध्वस्त पार्न चाहन्छन्; मैले कसरी यी दियाबलसहरूलाई मेरो आँखाअगाडि अस्तित्वमा रहन दिन सक्छु र? अर्ध-समर्पितहरू समेत आखिरीसम्म अघि बढ्न सक्दैनन्, आफ्नो हृदयमा रत्तीभर समर्पणता नभएका यी निरङ्कुश व्यक्तिहरू आखिरीसम्म अघि बढ्न सक्‍ने कुरा त परै जाओस्! परमेश्‍वरको कामलाई मानिसले सजिलैसँग प्राप्त गर्न सक्दैन। मानिसहरूले तिनीहरूसँग भएको सबै तागत लगाएर पनि यसको एउटा सानो अंश मात्र प्राप्त गर्न सक्छन्, जसले आखिरमा तिनीहरूलाई सिद्ध तुल्याउने बाटो प्रदान गर्छ। त्यसो भए, प्रधान दूतका सन्तानलाई चाहिँ के हुन्छ, जसले परमेश्‍वरको कामलाई विनाश गर्न खोज्छन्? के तिनीहरूलाई परमेश्‍वरले प्राप्त गर्नुहुने सम्भावना झन् कम छैन र?” (वचन, खण्ड १। परमेश्‍वरको देखापराइ र काम)। परमेश्‍वरका वचनहरूले मेरो हृदय छेडिदिए अनि मैले उहाँको धर्मीपनि र प्रतापी स्वभाव देखेँ। मलाई अझ धेरै भयभित तुल्याउनेचाहिँ यी वचनहरू थिए: “कहिल्यै पनि कसैको कुरा मान्दैनन्,” “तिनीहरूलाई कसैले पनि छुने आँट गर्दैन,” र “तिनीहरू परमेश्‍वरको घरमा ‘राजाहरू’ बन्छन् र एउटा युगदेखि अर्को युगसम्म अरूहरूलाई अत्याचार गर्दै तिनीहरू छाडा दौडिन्छन्। पिशाचहरूको यो झुण्डले आपसमा हात मिलाएर मेरो कामलाई ध्वस्त पार्न चाहन्छन्; मैले कसरी यी दियाबलसहरूलाई मेरो आँखाअगाडि अस्तित्वमा रहन दिन सक्छु र?” जब एड्रियानाले मलाई झुटो अगुवाको रूपमा खुलासा गगरेकी मैले थाहा पाएँ, मैले शत्रुता, असन्तुष्टि, रोष र विरोधले प्रतिकार गरें। मैले रिसले विद्वेषपूर्वक प्रहार गरेँ। मण्डलीको अगुवा भएर पनि म सत्यतालाई स्वीकार गर्दिनथेँ अनि ममा अधीनताको पूरै कमी थियो। जब कसैले मेरा समस्याहरूलाई प्रकट गर्थे, जब मेरो अहमतामा चोट पुग्थ्यो र मेरो पदलाई संकटमा पारिन्थ्यो, तब उनलाई रोक्न र तिनीहरूलाई बदला लिन म हरेक साधन प्रयोग गर्न चाहन्थेँ, तिनीहरूको कर्तव्य निर्वाह गर्ने अधिकार खोस्ने र तिनीहरूलाई मण्डलीबाट धपाउने कोसिससमेत पनि। मसित यस्तो दुर्भावपूर्ण मानसिकता थियो कि तिनीहरूलाई पूरै ध्वस्त नगरेसम्म म विश्राम लिँदिनथेँ। म मण्डलीको “राजा” भएको थिएँ अनि कसैले छुन आँट गर्दैनथ्यो। त्यो कसरी चीनियाँ कम्युनिष्ट पार्टी, भूत, ती तानाशाहहरूदेखि फरक भयो र? तिनीहरूको सिद्धान्त “मैले भनेको मान्‍नेहरूले उन्‍नति गरून् र मलाई विरोध गर्नेहरू नाश होऊन्” भन्ने हो। आफ्नो सिद्धान्तलाई कायम गर्न र आफ्नो शक्तिलाई सुदृढ गर्न, चीनियाँ कम्युनिष्ट पार्टीले आफूले गर्ने खराबीसित सहमत नहुने र त्यसलाई खुलासा गर्न आँट गर्ने जोकोहीलाई दमन गर्छ, जरो खन्छ र पूर्ण रूपले निर्मूल नै पार्छ। त्यसले टियेनानमेन चोकका प्रदर्शनमा त्यही गऱ्यो, त्यसले अल्पसंख्यक जातिहरूसित, त्योभन्दा अझ विश्‍वासीहरूसित के गर्छन्: पक्राउ गर्छ, दमन गर्छ, सतावट दिन्छ। तिनीहरूको हातमा धेरै निर्दोष मानिसहरूले जीवन गुमाएका छन् मैले सानै हुँदादेखि नै कम्युनिष्ट भूतहरूबाट शिक्षा पाएकी र प्रभावित थिएँ। अति धेरै शैतानी विषहरू मभित्र एकदमै गहिरिएर प्रवेश गरेका थिए, जस्तै, “सर्वोच्‍च शासन गर्ने म मात्र हुँ,” “मैले भनेको मान्‍नेहरूले उन्‍नति गरून् र मलाई विरोध गर्नेहरू नाश होऊन्,” “यदि तिमी निष्ठुर छौ भने म अन्यायी छु भनेर मलाई दोष नलगाऊ,” “आफूले चाहेको कुरा गर्नुपर्छ।” यी शैतानी विषहरू मेरो बचाइका नियमहरू भएका थिए, त्यसले मलाई अझ अहङ्कारी र नीच बनाएका थिए। म यिनै कुराहरूद्वारा जिउँदै थिए, त्यसैले म दुष्टता गर्न, अरूलाई दमन गर्न र चोट पुऱ्याउन सक्थेँ। परमेश्‍वरले झुटा अगुवा र ख्रीष्टविरोधीहरूलाई खुट्टयाउने बारेमा एकदमै धेरै सत्यता सङ्गति गर्नुभएको छ भनेर पनि मैले अहिले, सबैजनाले सत्यता सिकिरहेका छन् र ब्यूझिँरहेका छन्, त्यसैले कतिपय मानिसहरूले झुटा अगुवाहरूको खुलासा गरिदिन्छन् र तिनीहरूको उजूरी गरिदिन्छन्। यो सत्यतालाई अभ्यास गर्नु र मण्डलीको कामलाई रक्षा गर्नु हो—यो सकारात्मक कुरा हो। मेरो खुलासा गर्ने व्यक्ति जस्तो प्रकारको भए पनि, तिनीहरूले मलाई नै निशाना बनाइरहे पनि, तिनीहरूले त्यो मेरो मुखेञ्जी भने पनि, नभने पनि तिनीहरूले भन्ने कुरा सत्यता भएसम्म त्यसलाई मैले परमेश्‍वरबाट हो भनी स्वीकार गर्नुपर्छ, त्यसलाई उचित प्रकारले स्वीकार गर्नुपर्छ, अधीनतामा रहनुपर्छ र पाठ सिक्नुपर्छ। त्यो नै सत्यतालाई स्वीकार गर्नु र परमेश्‍वरको अधीनतामा रहनु हो। तर मेरो सम्बन्धमा चाहिँ, मैले अधीनतामा रहन इन्कार मात्र गरिनँ तर मेरो खुलासा गर्ने व्यक्तिलाई पनि प्रहार गरेँ। त्यो व्यक्तिगत विवाद थिएन, तर मैले सत्यतालाई इन्कार गरिरहेको थिएँ र परमेश्‍वरको विरोध गरिरहेको थिएँ। यो कुरा महसुस गरेर, मैले आफैलाई घृणा गरेँ र एक प्रकारको डर अनुभूति गरेँ। म तुरुन्तै परमेश्‍वरको सामु प्रार्थना गर्न आएँ: “हे परमेश्‍वर, म गलत थिएँ। जब एड्रियानाले मेरो खुलासा गरिन्, तब मैले आत्मसमीक्षा गरिनँ, न त पाठ नै सिकेँ, बरु उनको खेदो गरें। मसित साँच्चै नै द्वेषपूर्ण प्रकृति छ भनी म देख्नसक्छु। परमेश्‍वर, म तपाईं समक्ष पश्चाताप गर्न चाहन्छु।”

मैले एड्रियानाले मेरो समस्याबारे जे भनेकी थिइन्, त्यसको आधारमा आत्मसमीक्षा गरेँ अनि कामको व्यहोराहरूमाथि वास्तविक अनुगमन गर्न थालेँ। मैले थुप्रै समस्याहरू रहेछन् भन्ने कुरा पत्ता लगाएँ। जस्तै, सुसमाचार सुनाउने काममा नयाँ रहेका केही दाजुभाइ-दिदीबहिनीहरू दर्शनहरूका सत्यतासित परिचित थिएनन्, त्यसैले तिनीहरूले प्रचार गरेका गरेका मानिसहरूको धारणाहरू र कठिनाइहरूलाई तिनीहरूले हल गर्न सकेनन्। कतिपयले सुसमाचार प्रचारका सिद्धान्तहरू नै बुझेका थिएनन् त्यसैले, अनुपयुक्त मानिसहरू परिवर्तन भइरहेका थिए। कतिपय नयाँ विश्वासीहरूले मलजल पाएको केही समयपछि पनि थोरै सत्यता बुझेका थिएनन्, अनि कतिपयले सत्यतामा कुनै चासो राखेनन् र छोडिदिए। यो हाम्रा धेरै स्रोतहरूको बरबादी थियो। मैले देखेका समस्याहरूलाई मैले भेलामा लिएर आएँ अनि कामकुराहरूलाई मिलाउन सिद्धान्तहरूउपर सङ्गति गरेँ। दाजुभाइ र दिदीबहिनीहरूले आआफूलाई दर्शनहरूको सत्यताहरूले सुसज्जित गर्न योजनाहरू बनाउन थाले, अनि जब तिनीहरूले केही कुरा बुझ्न र स्पष्ट रूपले सङ्गति गर्न सक्दैनथे, तब हाम्रो त्यसउपर सङ्गति हुन्थ्यो। चाँडै, तिनीहरू दर्शनहरूको सत्यताबारे बढी स्पष्ट भए अनि टोली धेरै सफल भयो। परमेश्‍वरले मलाई आत्मसमीक्षा र आफ्नो काम राम्ररी गराउन झुटो अगुवाको रूपमा खुलासा गर्न र मैले व्यावहारिक काम गरिरहेकी छैन भनी औँल्याइदिन एड्रियानालाई अनुमति दिनुभएको हो भन्ने मैले महसुस गरेँ। उहाँले मलाई रक्षा गरिरहनुभएको थियो।

पछि, मैले परमेश्‍वरका वचनहरूको अर्को खण्ड स्मरण गरें: “परमेश्‍वरले प्रत्येक व्यक्तिमा काम गर्नुहुन्छ, र उहाँको काम गर्ने तरिका जस्तोसुकै भए पनि, उहाँले आफ्नो सेवामा जस्तोसुकै प्रकारको मानिस, घटना र परिस्थितिहरूलाई प्रयोग गर्नुभए पनि, वा उहाँका वचनहरूको शैली जस्तो प्रकारको भए पनि, उहाँको अन्तिम लक्ष्य एउटै मात्र हुन्छ: तँलाई मुक्ति दिनु। अनि, उहाँले तँलाई कसरी मुक्ति दिनुहुन्छ? उहाँले तँलाई परिवर्तन गर्नुहुन्छ। त्यसैले तैँले अलिअलि पनि कष्ट नभोग्‍नु कसरी सम्भव हुन्छ? तैँले कष्ट भोग्नु पर्नेछ। यस कष्टमा धेरै कुराहरू समावेश हुन सक्छन्। सुरुमा, मानिसहरूले परमेश्‍वरका वचनहरूको न्याय र सजाय स्वीकार गर्दा तिनीहरूले कष्ट सहनुपर्छ। जब परमेश्‍वरका वचनहरू अत्यन्तै कठोर र खुलस्त हुन्छन् र मानिसहरूले परमेश्‍वरलाई गलत बुझ्छन् र उहाँका बारेमा धारणाहरूसमेत राख्छन्, तब त्यो पनि पीडादायी नै हुन सक्छ। कहिलेकहीँ परमेश्‍वरले मानिसहरूको भ्रष्टता प्रकाश गर्न, तिनीहरूलाई आत्मचिन्तन गर्दै आफूलाई चिन्‍न बाध्य गराउनको लागि कुनै परिस्थिति ल्याइदिनुहुन्छ, र त्यसबेला पनि तिनीहरूले अलिकति पीडा भोग्‍छन्। कहिलेकहीँ, जब मानिसहरूलाई प्रत्यक्ष रूपमा काटछाँट र खुलासा गरिन्छ, तब तिनीहरूलाई कष्ट हुन्छ। यो त तिनीहरू चक्‍कुको धारमुनि भएजस्तै कुरा हो—यदि यस्तो कुनै कष्ट हुन्‍न भने, प्रभाव पनि केही हुँदैन। यदि हरेकपटक तँलाई काँटछाँट गरिँदा, र हरेकपटक कुनै वातावरणले तँलाई प्रकाश गर्दा, त्यसले तेरा भावनाहरूलाई जगाउँछ र तँलाई प्रोत्साहन दिन्छ भने, यो प्रक्रियाद्वारा तँ सत्यता वास्तविकता प्रवेश गर्नेछस्, र तँसित कद हुनेछ। … यदि परमेश्‍वरले तेरो लागि केही वातावरण, मानिसहरू, घटनाहरू, र काम-कुराहरू मिलाउनुहुन्छ भने, यदि उहाँले तँलाई काँटछाँट गर्नुहुन्छ भने र यदि तैँले त्यसबाट पाठ सिक्छस् भने, यदि तैँले परमेश्‍वरको सामु आउन सिकेको छस् भने, सत्यको खोजी गर्न सिकेको छस्, र अनजानमा, अन्तर्दृष्टि र प्रकाश पाएको छस् र सत्यता प्राप्त गरेको छस् भने, यदि तैँले यी वातावरणहरूमा परिवर्तन अनुभव गरेको छस्, इनामहरू कटनी गरेको छस्, र उन्नति गरेको छस् भने, यदि तैँले परमेश्‍वरका अभिप्रायलाई अलि-अलि बुझ्न थालेको छस् र गुनासो गर्न छोडेको छस् भने, यी सबैको अर्थ तँ यी वातावरणहरूका सबै परीक्षाहरूको बीचमा दह्रो भई खडा भएको छस्, र तैँले त्यो जाँचको सामना गरेको छस् भन्‍ने हुन्छ। त्यसरी तँ त्यो कठिन जाँचबाट पार भएर गएको हुनेछस्। परीक्षामा नडगमगाउनेहरूलाई परमेश्‍वरले कसरी लिनुहुनेछ? परमेश्‍वरले तिनीहरूमा साँचो हृदय छ र तिनीहरूले यस प्रकारको कष्ट सहन सक्छन्, र भित्री रूपमा तिनीहरू सत्यतालाई प्रेम गर्छन् र सत्यता प्राप्त गर्न चाहन्छन् भनेर भन्‍नुहुनेछ। यदि परमेश्‍वरले तँलाई यसरी मूल्याङ्कन गर्नुभयो भने, के तँ कद भएको व्यक्ति हुँदैनस् र? के त्यसपछि तँसँग जीवन हुँदैन र? अनि यो जीवन कसरी प्राप्त गर्न सकिन्छ? के यो परमेश्‍वरले दिनुहुन्छ? परमेश्‍वरले तँलाई विभिन्न तरिकाद्वारा आपूर्ति दिनुहुन्छ र तँलाई तालिम दिनको लागि विभिन्न मानिसहरू, घटनाहरू र परिस्थितिहरू प्रयोग गर्नुहुन्छ। यस्तो लाग्छ मानौँ परमेश्‍वरले व्यक्तिगत रूपमै तँलाई खाना र पानी दिँदै हुनुहुन्छ, तैँले पेटभरि खा र आनन्द लिई भनेर व्यक्तिगत रूपमै विविध खाद्यपदार्थ तेरो सामु ल्याउँदै हुनहुन्छ; र त्यसपछि मात्र तँ वृद्धि हुन र दह्रिलो गरी खडा हुन सक्छस्। तैँले यी कुराहरूलाई यसरी नै अनुभव गर्नु र बुझ्‍नुपर्छ; परमेश्‍वरबाट आउने हरेक कुरामा यसरी नै समर्पित हुनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिसहरू, घटनाहरू र स्थितिहरूबाट सिक्नुपर्छ)।

यी सबै कुराद्वारा मैले महसुस गरेँ कि परमेश्‍वरले मेरो कर्तव्यमा रहेका समस्याहरूको खुलासा गरिदिन एड्रियानालाई अनुमति दिनुभएको रहेछ। यो स्वीकार गर्न मेरो लागि सजिलो थिएन तर मेरो जीवन प्रवेशका निम्ति यो ज्यादै लाभकारी थियो। त्यस प्रकारले निराकरण गरिँदा ममा रहेका सबै प्रकारका झुटा अगुवाका विशेषताहरू देख्न मलाई सहायता गर्यो र यसले सत्यतालाई खोजी गर्न र परिवर्तन हुन मलाई उत्प्रेरित गऱ्यो। त्यसबाहेक, आफ्नो नाम र हैसियतलाई रक्षा गर्न कसैलाई दमन गर्न र बहिष्कार गर्न सक्ने आफ्नो अहङ्कारी, द्वेषपूर्ण प्रकृतिलाई मैले देखेँ। यसबाट मैले साँच्चै मेरो भ्रष्टताको सत्यता स्पष्टसित देख्न सकेँ। मैले आफूलाई हृदयभित्रदेखि घृणा गरेँ अनि म सत्यताको पछि लाग्न र भ्रष्टतलाई हटाउन सक्षम भएँ। यो मेरो निम्ति परमेश्‍वरको विशेष अनुग्रह, उहाँको प्रेम र मुक्ति थियो। म परमेश्‍वरप्रति धेरै आभारी छु!


७५. दुष्कर्मीलाई बहिष्कार गर्दा सिकेको कुरा

केइटलिन, नेदरलेण्डस्

मार्च २०२१ मा, मैले एउटा मण्डलीमा अगुवाको रूपमा काम गरेँ। कामको जाँच गर्न मलजल कार्यका सुपरभाइजरसँग भेट्दा, मैले केही समूह अगुवाहरूले दाजुभाइ-दिदीबहिनीहरूमाथि हैकम चलाउँदै र कर्तव्य निर्वाह गर्न अह्राउँदै हिँडेको, तर आफू भने हात बाँधेर बस्‍ने गरेको र नयाँ विश्‍वासीहरूलाई मलजल गर्ने नगरेको देखेँ। तिनीहरू दाजुभाइ-दिदीबहिनीहरूले आफ्नो कर्तव्यमा सामना गर्ने वास्तविक समस्याहरूलाई बुझ्न प्रयास गर्दैनथे, त्यसकारण तिनीहरूले गर्ने मार्गदर्शनको काम भनेको केवल खोक्रा भाषणहरू दिनु र नियमहरू लाद्‌नु थियो, तर व्यवहारिक मार्ग बाँड्नु थिएन। सुपरभाइजर र मैले तिनीहरूसँग सङ्गति गर्‍यौँ, र समूहको नेतृत्व गर्नु भनेको मानिसहरूलाई काम अह्राउनु मात्रै होइन, तिनीहरूले नयाँ विश्‍वासीहरूलाई व्यावहारिक मलजल पनि प्रदान गर्नुपर्छ, र काममा रहेका समस्या र कठिनाइहरू पत्ता लगाउन सक्षम हुनुपर्छ। तर सङ्गति गरेको निकै दिनपछि पनि, तिनीहरूले कुनै वास्तविक काम गरेका थिएनन्। मैले यसबारेमा अनुसन्धान गरेँ र एक समूह अगुवा किन्ज्स्लीले बाधा र व्यवधान खडा गर्ने गरेको पत्ता लगाएँ। उनी आफू पनि अभ्यास गर्थिनन्, र अन्य टोली अगुवाहरूलाई यसो भन्दै उक्साउँथिन्, “मण्डली अगुवा र सुपरभाइजरले हामीलाई नयाँ विश्‍वासीहरूलाई मलजल गर्न अह्राउँछन्। यसले गर्दा मैले टोलीको काम फलोअप गर्ने समय नै हुँदैन—के त्यसको मतलब हामीले त्यो काम अबउप्रान्त गर्नु पर्दैन भन्‍ने हुँदैन र? अनि टोली अगुवाको कामचाहिँ के हो त?” त्यसपछि उनले भनिन्, “के तपाईंहरूलाई थाहा छ, यो सुपरभाइजर त सोखी मात्र हो नि? कसरी सोखीले व्यावसायिकलाई उचित रूपमा काम गर्न सिकाउन सक्छ?” जब सुपरभाइजरले टोली अगुवाहरूको कामको निरीक्षण गरिन् र समस्याहरू भेट्टाइन्, उनले निकै कठोर भएर बोलिन्, र त्यसपछि सुपरिवेक्षकले अहम्‌ देखाउँदै तिनीहरूलाई हप्काइरहकी छिन् भनेर किन्ज्स्लीले आलोचना गरिन्, र यो कुरालाई दाजुभाइ-दिदीबहिनीहरूको माझमा समेत फैलाइन्। कुनै बुझाइबिनै उनले माथिका अगुवाहरूले सिद्धान्तभन्दा बाहिर गएर मान्छे छनौट गरे भनेर पनि आलोचना गरिन्। तर वास्तवमा, सिद्धान्तअनुसार नै सुपरभाइजरलाई प्रवर्धन र जगेर्ना गरिएको थियो। नयाँ विश्‍वासीहरूलाई मलजल गर्ने कार्यमा उनीसँग त्यति धेरै अनुभव थिएन, तर उनीसँग राम्रो क्षमता थियो, उनी सक्षम थिइन् र उनले आफ्‍नो कर्तव्यमा बोझ बोक्थिन्, र उनी वृद्धि-विकास हुन योग्य थिइन्। उनले समस्याहरू पत्ता लगाउन र काममा अगुवाइ पनि गर्न सक्थिन्, र नयाँ विश्‍वासीहरूलाई केही समय सिञ्‍चन गरिसकेपछि उनले केही प्रगति गरेकी थिइन्। तर किन्ज्स्लीले “सोखीले व्यावसायिकलाई सिकाउन सक्दैन” भन्दै सुपरभाइजरलाई आक्रमण गरिन् र उनी त्यो पदको योग्य छैनन् भनेर दाबी ग गरिन्। उनले माथिका अगुवाहरूले मानिसहरूलाई सिद्धान्तविपरीत नियुक्त गर्छन् भनेर झूटो हल्‍ला पनि फिँजाइन्, जसले गर्दा दाजुभाइ-दिदीबहिनीहरूले अगुवा र सुपरभाइजरको बारेमा पूर्वाग्रही दृष्टिकोण राख्थे, र कार्य गर्न मान्दैनथे। यसले गर्दा ती अगुवाहरूको कर्तव्यमा, र मण्डलीको काममा बाधा पुग्यो। यति मात्र होइन, किन्ज्स्लीले भेलाहरूमा नाममात्रको आत्मज्ञान सङ्गति गर्दै, कुटिल रूपमा अगुवाहरू र सुपरभाइजरलाई अपमान र आक्रमण पनि गर्थिन्। उदाहरणको लागि, उनले भनिन् कि माथिका अगुवाहरू र सुपरभाइजरसित उनले केही सुझावहरू राखिन् तर तिनीहरूमा कामको बुझाइ थिएन र उनका सुझावहरू लिएनन्। किन्ज्स्लीले आफूलाई जिद्दी गर्न मन लागेन, तर पछि उनको सल्लाह सही भएको थाहा भयो भनेर पनि भनिन्। तर वास्तवमा, तिनले जे भनिन्, त्यसमा कुनै सत्यता थिएन। नेतृत्वले उनको काम नबुझेको र उनको सुझावलाई नलिएर उनलाई बाधा दिइरहेको, र मण्डलीको हित कायम गरेकोमा उनलाई दबाइएको छ भन्‍ने देखाउनको लागि उनले जानीजानी आफ्‍नो सङ्गतिमा अस्पष्ट कुरा गर्थिन्, ताकि सबैले उनलाई सहानुभूति दिऊन् र उनको पक्ष लिऊन्।

किन्ज्स्लीले सधैँ अगुवा र सेवकहरूलाई अपमान र आलोचना गर्थिन्, र यसबारेमा दाजुभाइ-दिदीबहिनीहरूले उनलाई धेरैपटक सम्झाउँदै सङ्गति गरेका थिए, तर उनले कहिल्यै पनि यसबारेमा पश्‍चाताप गरिनन्। यो क्षणिक भ्रष्टता देखाउनु होइन, यो त उनको प्रकृति सारको समस्या हो। मलाई त्यस्तो व्यक्तिलाई खुलासा गर्ने परमेश्‍वरका वचनहरू याद आए। परमेश्‍वर भन्‍नुहुन्छ: “हैसियतका लागि प्रतिस्पर्धा गर्ने मामला मण्डलीमा प्राय: उत्पन्न भइरहने समस्या हो र यो देख्नु नौलो कुरा होइन। हैसियतका लागि प्रतिस्पर्धा गर्नुमा कस्ता स्थिति, व्यवहार र प्रकटीकरणहरू पर्छन्? हैसियतका लागि प्रतिस्पर्धा गर्नुका कस्ता प्रकटीकरणहरूलाई परमेश्वरको काम र मण्डलीको सामान्य व्यवस्थामा पुग्ने अवरोध र बाधाको समस्याको पाटो भन्न सकिन्छ? हामीले जुनै धारा वा वर्गबारे सङ्गति गरे पनि, त्यो कुरा धारा बाह्रमा ‘परमेश्वरको काम र मण्डलीहरूको सामान्य व्यवस्थामा अवरोध र बाधा पुऱ्याउने विविध मानिस, घटना, र कामकुराहरू’ बारे भनिएको कुरासित सम्बन्धित हुनैपर्छ। त्यसले अवरोध र बाधाको हदलाई समेट्नैपर्छ, अनि त्यो सङ्गति र विश्लेषण गर्न लायक हुने यो प्रकृतिसँग सम्बन्धित हुनैपर्छ। परमेश्‍वरको घरको काममा बाधा र अवरोध पुर्याउने प्रकृतिसित हैसियतको लागि प्रतिस्पर्धा गर्नुका कस्ता प्रकटीकरणहरू सम्बन्धित छन्? सबैभन्दा आम प्रकटीकरणचाहिँ, मण्डलीमा हैसियतको लागि मण्डली अगुवाहरूसित प्रतिस्पर्धा गर्नु हो, र यो प्रकटीकरण मुख्य गरी अगुवाहरूलाई बदनाम र निन्दा गर्नको लागि उनीहरूको गल्ती र त्रुटिहरूको र फाइदा उठाउने र उनीहरूको भ्रष्टताका प्रकटीकरणहरू र असफलताहरू, र उनीहरूको मानवता र क्षमतामा भएका कमीकमजोरी, विशेष गरी उनीहरूले आफ्ना काममा वा मानिसहरूलाई निराकरण गर्दा भएका विचलन र गरेका गल्तीहरूलाई जानीजानी खुलासा गर्ने कार्यहरूमार्फत् प्रकट हुन्छन्। हैसियतको लागि मण्डली अगुवाहरूसित प्रतिस्पर्धा गरिने प्रकटीकरणमध्ये, यो सबैभन्दा आम रूपमा देखिने र सबैभन्दा निर्लज्‍ज प्रकटीकरण हो। यसअलावा, मण्डली अगुवाहरूले आफ्नो काम जति नै राम्ररी गर्ने भए पनि, चाहे तिनीहरूले सिद्धान्तअनुसार कार्य गरून वा नगरून्, चाहे तिनीहरूको मानवतामा समस्या होस् कि नहोस्, तिनीहरू यी कुराहरूबारे चासो राख्दैनन्; तिनीहरू मण्डली अगुवाहरूको आज्ञापालन गर्दै गर्दैनन्। किन तिनीहरूले आज्ञापालन गर्दैनन् त? किनभने तिनीहरू मण्डली अगुवा बन्‍न चाहन्छन्, यो तिनीहरूको महत्वाकाङ्क्षा र चाहना हो, र यही कारणले गर्दा तिनीहरूले आज्ञापालन गर्न अस्वीकार गर्छन्। मण्डली अगुवाले जसरी काम गरे पनि वा जसरी समस्या सम्हाले पनि, तिनीहरू सधैँ उनका त्रुटिहरूको फाइदा उठाउँछन् र उनको निन्दा गर्छन्, र सानो कुरालाई ठूलो पार्न हदै पार गर्छन्, तथ्यहरूलाई बङ्ग्याउँछन् र तिललाई पहाड बनाउँछन्। यी अगुवाले जे गर्छन् त्यो सिद्धान्तअनुसार छ कि छैन, उनी सही व्यक्ति हुन् कि होइनन्, उनी सत्यताको पछि लाग्‍ने व्यक्ति हुन् कि होइनन्, उनको मानवतामा विवेक र समझ छ कि छैन भनेर मापन गर्न अगुवा र सेवकहरूको लागि परमेश्‍वरको घरले तय गरेका मापदण्डहरू तिनीहरूले प्रयोग गर्दैनन्। तिनीहरू यी सिद्धान्तहरूअनुसार मूल्याङ्कन गर्दैनन्। त्यसको सट्टा, तिनीहरूका आफ्नै अभिप्राय र उद्देश्यलाई सुहाउँदो तरिकाले बारम्बार सानातिना गल्ती खोतल्ने र फरक छुट्याउने, अगुवा वा सेवकहरूका विरुद्धमा प्रयोग गर्नका लागि समस्याहरू पत्ता लगाउँछन्, उनीहरूले गर्ने तर सत्यतासँग नमिल्ने कामहरूबारे उनीहरूको पिठ्यूँपछाडि सूचना फैलाउने वा उनीहरूका कमीकमजोरीबारे चर्चा चलाउने काम गर्छन्। उदाहरणको लागि, तिनीहरूले भन्‍न सक्छन्, ‘एकपटक फलानो अगुवाले यो गल्ती गरे र उनलाई माथिबाट काटछाँट गरियो, जसबारे तिमीहरू कसैलाई थाहा छैन—त्यसरी बहाना बनाउन त तिनीहरू सिपालु रहेछन्।’ यी अगुवा वा सेवकले परमेश्‍वरको घरबाट तालिम पाउँदैछन् कि छैनन् र उनीहरू योग्य अगुवा वा सेवक हुन् कि होइनन् भन्‍ने कुरालाई तिनीहरू बेवास्ता र नजरअन्दाज गर्छन्, बरु केवल उनीहरूको मूल्याङ्कन गर्छन्, तथ्यहरू बङ्ग्याउँछन्, र उनीहरूको पिठ्यूँपछाडि षड्यन्त्र रच्छन्। अनि तिनीहरू यी केका लागि गर्छन्? किनभने तिनीहरूले हैसियतको लागि प्रतिस्पर्धा गरिरहेका छन्, होइन त? तिनीहरूले भन्‍ने र गर्ने हरेक कुराको उद्देश्य हुन्छ। तिनीहरूले मण्डलीको कामबारे सोचिरहेका हुँदैनन्, र अगुवा र सेवकहरूको बारेमा तिनीहरूले गरेको मूल्याङ्कन परमेश्‍वरका वचन वा सत्यतामा आधारित हुँदैन, परमेश्‍वरको घरका प्रबन्ध वा उहाँले मानिसको लागि तय गर्नुभएका सिद्धान्तहरूमा आधारित हुने त झन् कुरै भएन, बरु यो तिनीहरूका आफ्नै अभिप्राय र लक्ष्यहरूमा आधारित हुन्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (१४))। परमेश्‍वरका वचनहरूबाट मैले के सिकेँ भने, यदि कसैले अगुवा र सेवकहरू सही मान्छे हुन् कि होइनन्, तिनीहरू मानिसहरूलाई जगेर्ना गर्ने परमेश्‍वरको घरका सिद्धान्तहरूअनुरूप छन् कि छैनन् भनेर नहेरी, केवल अन्धाधुन्ध रूपमा गल्ती कोट्याएर तिनीहरूको दोष खोज्ने प्रयास गर्ने, जानीजानी तिनीहरूको पिठ्युँपछाडि आलोचना गर्ने र होच्याउने, र दाजुभाइ-दिदीबहिनीहरूलाई तिनीहरूउपर आक्रमण र दोषारोपण गर्न उक्साउने गर्छ भने, उसले मण्डलीको काममा बाधा दिइरहेको हुन्छ। यस्तो मानिसलाई खुलासा गरेर काबुमा राख्‍नुपर्छ, र गम्‍भीर अवस्थामा, मण्डलीबाट हटाउनुपर्छ। किन्ज्स्लीको व्यवहारको बारेमा तुलना गर्दा, उनले सुपरभाइजरले आफ्‍नो कर्तव्यमा नतिजाहरू निकालिरहेकी छिन् कि छैनन्, तिनको कामले मण्डलीको काममा फाइदा पुर्‍याइरहेको छ कि छैन, वा तिनी जगेर्ना गरिन योग्य छिन् कि छैनन् भन्‍ने कुरालाई हेरेकी थिइनन्। किन्ज्स्लीले केवल सुपरभाइजरको सीप आफ्नो भन्दा कम स्तरको छ भन्‍ने कुरालाई पक्रेर यसैको आधारमा सोखीले व्यावसायिकलाई मार्गदर्शन गर्न सक्दैन भन्‍ने विचार फैलाइन्। उनले आलोचना र आक्रमण गर्दै कलहको बिउ रोपिन्, र दाजुभाइ-दिदीबहिनीहरूलई अगुवा र सेवकहरूविरुद्ध पूर्वाग्रह पाल्‍ने र हामीले बन्दोबस्त गरेका काम अघि बढाउन नमान्‍ने बनाइन्। यसले हाम्रो सिञ्‍चन कार्यको प्रगतिमा बाधा दियो। यो किन्ज्स्लीले क्षणिक भ्रष्टता देखाएको अवस्था थिएन, यो त उनको सधैँ देखिने व्यवहार थियो। उनले मण्डली जीवनमा गम्‍भीर बाधा पुर्‍याइसकेकी थिइन्, र उनी कुनै पनि कर्तव्य पूरा गर्न योग्यकी थिइनन्। सिद्धान्तअनुसार मैले उनलाई तुरुन्तै बर्खास्त गर्नुपर्थ्यो। त्यस मोडमा, अझै पनि उनले पश्‍चात्ताप नगरेमा, उनलाई मण्डलीबाट हटाइन्थ्यो। तर किन्ज्स्लीलाई बर्खास्त गर्नेबारेमा सोच्दा, उनले समूह अगुवाको रूपमा काम गरेको धेरै भयो र उनी राम्रो अभिनत्री हुन् भन्‍ने सोचेर म हिचकिचाएँ। दाजुभाइ-दिदीबहिनीहरूले उनको वास्तविकता त्यति राम्ररी देखेका थिएनन्, र कतिले त उनलाई आदर गर्थे। उनीसँग आफ्‍नो कर्तव्यप्रतिको बोझको बोध छ, उनी प्रेमिलो छिन् र उनमा न्यायको बोध छ भन्‍ने तिनीहरूलाई लाग्थ्यो। यदि म मण्डलीमा आबद्ध हुनेबित्तिकै मैले उनलाई बर्खास्त गरेँ भने, दाजुभाइ-दिदीबहिनीहरूले मलाई म निर्दयी र क्रूर छु भन्‍ने सोच्लान् कि? म दण्ड दिन अग्रसर व्यक्ति हुँ भन्लान् कि? के तिनीहरूले त्यसपछि मेरो नेतृत्वलाई अनुमोदन गर्लान्? त्यसमाथि, किन्ज्स्ली साँच्‍चै दुष्ट थिइन्, र उनीसित आगोमा घिउ थप्‍ने र पछाडि बसेर कलह मच्‍चाउने कैयौँ उपाय थिए। यदि मैले उनलाई रिस उठाएँ र उनले मतर्फ औँला फर्काइन्, र दाजुभाइ-दिदीबहिनीहरूको छेउमा मेरो आलोचना गरेर, तिनीहरूसँगको मेरो सम्‍बन्ध बिगार्दिन् भने, मेरो काम निकै कठिन हुनेथ्यो। मैले उनलाई बर्खास्त गर्न हतार गर्नु हुँदैन, बरु सुरुमा उनलाई काटछाँट र निराकरण गर्नुपर्छ, उनका कार्यहरूका सार र परिणामहरू खुलासा र छानबिन गर्नुपर्छ भन्‍ने मलाई लाग्यो। यदि उनले यसलाई स्विकारी परिवर्तन भइन् भने, उनले अझै एउटा मौका पाइनेथिन्। उनले त्यसो गरिनन्, र अगुवा र सेवकहरूको आलोचना गरिरहिन् भने पनि उनलाई प्रतिस्थापन गर्नलाई ढिला नै हुनेवाला त थिएन।

पछि, हाम्री उच्‍च अगुवा जुलिएट र मैले किन्ज्स्ली र अन्य धेरै समूह अगुवाहरूसँग भेट्यौँ, र परमेश्‍वरको घरमा मानिसहरू छनौट गर्ने सिद्धान्तहरूबारे, र सुपरभाइजरको बढुवाको पृष्ठभूमिबारे सङ्गति गर्‍यौं। तिनीहरूले यस अवधिमा देखाएको व्यवहारको बारेमा खुलासा र चिरफार गर्दै, मैले तिनीहरूले गरेका कार्यहरू सारगत रूपमा गुटबन्दी निर्माण, अगुवा र सेवकहरूमाथिको आलोचना र आक्रमण, र मण्डलीको कामप्रतिको अवरोध थियो भनेर बताएँ। यदि तिनीहरू परिवर्तन भएनन्, र अफवाह फैलाउने र अवरोध गर्ने काम गरिरहे भने, तिनीहरूलाई हटाइनेछ भनेर पनि बताएँ। केही टोली अगुवाहरूले यो कुरा स्विकारे, र आफ्नो बारेमा मनन गरे, र सुपरभाइजरसँग सहकार्य गरी सँगै मिलेर काम सम्‍पन्‍न गर्छौं भनी भने। किन्ज्स्लीले चाहिँ स्पष्ट कुरा गरिनन्। तर आश्‍चर्यको कुरो, केही दिनपछि नै, ती सुपरभाइजर व्यावसायिकलाई अगुवाइ गर्ने सोखी हुन्, र उच्‍च अगुवाहरूलाई मान्छे छनौट गर्नमा समस्या छ भनेर किन्ज्स्लीले अर्की एक सिस्टरलाई भनिन्। ती सिस्टरले उनको कुरा पत्याइनन्, बरु उनलाई केही सिद्धान्तहरूको बारेमा सङ्गति गरिन्। ती सिस्टरले आफ्‍नो कुरा नमानेको देख्दा, गाओ त्यही रोकिइन्। तर त्यसपछि, किन्ज्स्लीले अरू एकदुई जना टोली अगुवाहरूलाई आफ्नो पक्षमा ल्याउन र बहकाउन यसो भन्दै मेसेज पठाइन्, “अस्तिको अगुवाको सङ्गतिपछि म रक्षात्मक भएकी छु, मलाई निष्कासित गरिन्छ कि भन्‍ने डर भयो। के तपाईंहरूलाई पनि त्यस्तै लागेको छ? अहिले त मलाई एक शब्‍द बोल्‍ने पनि आँट आउँदैन। हामीले त सुझाव पनि दिन नसक्‍ने, फरक विचार पनि व्यक्त गर्न नसक्‍ने अवस्था भयो, र हामी बोल्यौं भने, हामीलाई बर्खास्त गरी मण्डलीबाट निकालिनेछ। अनि कसले फेरि सुझाव दिने आँट गर्छ र?” त्यसपछि उनले मण्डलीको राम्रो प्रगति नहुनुको कारण अगुवाहरूले सिद्धान्तअनुसार मानिसहरू नियुक्त नगर्नुसित जोडिएको छ भनेर भनिन्। यति मात्रै होइन, उनले वर्तमान सुपरभाइजर योग्य छैनन् भन्‍ने कुरा फैलाउनलाई ती सिद्धान्तहरू खोजी गर्ने नाउँमा त्यो सिद्धान्तसम्बन्धी कामको जिम्मेवार ब्रदरकहाँ गइन्। ती ब्रदरले परमेश्‍वरको घरमा मानिसहरूलाई छनौट गर्ने सिद्धान्तहरूको बारेमा र सुपरभाइजरको स्थितिको बारेमा उनीसित सङ्गति गरे। त्यो सङ्गतिपछि उनले आफूले कुरा बुझेको, सुपरभाइजरप्रति अबउप्रान्त पूर्वाग्रही नरहेको, र सुपरभाइजरसँग मिलेर काम गर्दै कर्तव्य पूरा गर्ने कुरा गरिन्। तर पछि, उनले अगुवा र सेवकहरूको विरुद्धमा तर्क गर्दै गुप्त रूपमा असम्मति फैलाइन्, “सबै दाजुभाइ-दिदीबहिनीहरूले यी सुपरभाइजरको पक्षमा कुरा गर्नुको कारण उच्‍च अगुवा जुलिएटले जबरजस्ती सहमति गराएकोले हुन सक्छ। जलिएटसित शक्ति छ, र अरूले उनको डर मान्छन्। मलाई डर छ, यदि मैले सुपरभाइजरका समस्याहरू रिपोर्ट गरिरहेँ भने, उनले मलाई पनि ख्रीष्टविरोधीलाई जस्तै व्यवहार गर्छिन् होला।” यसको वास्तविक अर्थ के हुन्छ भने, जुलिएटले मण्डलीका अरूहरूबाट सत्य कुरा लुकाइरहेकी थिइन्, र उनले समस्याहरूसम्‍बन्धी रिपोर्ट गर्नेहरूलाई दबाइरहेकी थिइन्। किन्ज्स्लीमा यस्ता प्रकटीकरणहरू भएको सुन्दा म स्तब्ध भएँ। मैले उनी त्यति कुटिल र धूर्त छिन् भनेर सोचिकी थिइनँ। धेरै मानिसहरूले उनीसँग सिद्धान्तहरूको विषयमा सङ्गति गरेका थिए, तर उनले त्यसलाई स्वीकार गर्न मानिनन्। अगुवा र सेवकहरूलाई आलोचना गर्ने आफ्नो व्यवहारको बारेमा उनीसित कुनै बुझाइ वा पश्‍चात्ताप थिएन, बरु उल्टै उनले मानिसहरूलाई धोका दिने र अगुवा र सेवकहरूलाई आक्रमण गर्ने कार्यमा अझै बढी जोड लगाइन्। के उनले शैतानको दासको रूपमा काम गर्दै थिइनन् र? मलाई निकै ठूलो पछुतो भयो। मैले उनलाई किन सुरुमै बर्खास्त गरिनँ? मैले किन त्यतिका दिनसम्‍म हिचकिचाएर उनलाई मानिसहरूलाई मूर्ख बनाउने थप मौका दिएँ? किन्ज्स्लीले सधैँ अगुवा र सेवकहरूलाई होच्याउने र आलोचना गर्ने गर्थिन्, र तिनीहरूको कर्तव्यमा बाधा दिन्थिन् भन्‍ने मलाई थाहा थियो, त्यसकारण मैले उनलाई तुरुन्तै बर्खास्त गर्नुपर्थ्यो। तर अरूले मलाई के सोच्लान् भन्‍ने डरले, म सुरुमा सत्यता सङ्गति गर्दै उनलाई काटछाँट र निराकरण गर्छु, त्यसपछि उनले पश्‍चात्ताप गरिनन् भने उनलाई बर्खास्त गर्छु भन्‍ने चाहन्थेँ। त्यसो गर्नु पूर्णतया औचित्यपूर्ण हुनेछ र दाजुभाइ-दिदीबहिनीहरू पनि विश्‍वस्त हुनेछन्, र तिनीहरूले मलाई नराम्रो सोच्‍नेछैनन् भन्‍ने सोचेँ। मेरो नाम र हैसियतको रक्षा गर्न, मैले किन्ज्स्लीलाई रोक्‍ने काम गरिनँ, बरु उल्टै उनलाई मण्डलीको काममा बाधा दिन बेलगाम छोडिदिएँ। के म उनको दुष्कर्ममा सहभागी भइनँ र? मैले जे गरेँ, त्यसबारे सोच्दा मलाई साँच्‍चै गाह्रो भयो। मैले अगुवाको रूपमा आफ्‍नो जिम्मेवारी निभाएकी वा मण्डलीको काम रक्षा गरेकी छैन भन्‍ने लाग्यो। परमेश्‍वरले त्यस्तो कार्यलाई घृणा गर्नुहुन्छ। त्यसकारण आत्मचिन्तन गर्न र आफूलाई चिन्‍न अगुवाइ गर्नुहोस् भनेर अनुरोध गर्दै, मैले परमेश्‍वरसँग प्रार्थना गरेँ।

भोलिपल्‍ट, मेरो भक्तिको समयमा, मैले ख्रीष्टविरोधीहरूलाई खुलासा गर्ने परमेश्‍वरका वचनहरूको यो खण्ड पढेँ, र यसले मलाई आफ्‍नो बारेमा अझै राम्ररी बुझ्‍न मदत गर्‍यो। परमेश्‍वरका वचनहरूले भन्छन्: “सत्यता सिद्धान्तहरू, परमेश्‍वरका आज्ञाहरू, र परमेश्‍वरको घरको कामलाई कसरी लिने, वा आफूले सामना गर्ने कुराहरू कसरी सम्‍हाल्‍ने भन्ने कुरालाई ख्रीष्टविरोधीहरू गम्‍भीर रूपमा विचार गर्छन्। तिनीहरू परमेश्‍वरका अभिप्रायहरू कसरी पूरा गर्ने, परमेश्‍वरको घरका हितहरूलाई हानि गर्नबाट कसरी बच्‍ने, परमेश्‍वरलाई कसरी सन्तुष्ट तुल्याउने, वा दाजुभाइ-दिदीबहिनीहरूलाई कसरी फाइदा पुऱ्याउने भन्नेबारे विचार गर्दैनन्; यी तिनीहरूले विचार गर्ने कुरा होइनन्। ख्रीष्टविरोधीहरू केलाई विचार गर्छन्? कतै आफ्नो हैसियत र प्रतिष्ठामा असर पो पुग्ने हो कि, र कतै तिनीहरूको प्रतिष्ठा पो घट्ने हो कि भनेर विचार गर्छन्। यदि सत्यता सिद्धान्तहरूअनुसार कुनै काम गर्दा मण्डलीको काममा र दाजुभाइ-दिदीबहिनीहरूलाई फाइदा पुग्छ, तर तिनीहरूको आफ्‍नै प्रतिष्ठामा धक्का पुग्छ र धेरै मानिसहरूले तिनीहरूको साँचो कद अनि तिनीहरूमा कस्तो प्रकृति सार छ भन्‍ने कुरा थाहा पाउँछन् भने, तिनीहरूले अवश्य नै सत्यता सिद्धान्तहरूअनुसार काम गर्नेछैनन्। यदि केही वास्तविक काम गर्दा अझ धेरै मानिसहरूले तिनीहरूको इज्जत गर्छन्, आदर र प्रशंसा गर्छन्, तिनीहरूलाई झन् ठूलो प्रतिष्ठ हासिल गर्न दिन्छन्, वा तिनीहरूको बोली अख्‍तियारपूर्ण बन्छ र अझै धेरै मानिसहरूले तिनीहरूको कुरा मान्छन् भने, तिनीहरू त्यो काम त्यसरी गर्ने निर्णय गर्छन्; नत्र, तिनीहरूले परमेश्‍वरको घर वा दाजुभाइ-दिदीबहिनीहरूका हितका खातिर आफ्‍नै हितहरूलाई बेवास्ता गर्ने निर्णय कहिल्यै गर्नेछैनन्। ख्रीष्टविरोधीहरूको प्रकृति सार यही हो। के यो स्वार्थी र घृणित कुरा होइन र?” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग तीन))। परमेश्‍वरले के खुलासा गर्नुभएको छ भने, ख्रीष्टविरोधीहरू प्रतिष्ठा र हैसियतलाई अत्यन्तै बहुमूल्य ठान्छन्, र तिनीहरूले गर्ने सबै कुरा त्यसकै लागि हुन्छ। तिनीहरूले आफ्‍नो हैसियतको निम्ति लाभदायक कुराहरू मात्रै गर्छन्; तिनीहरूको हित खतरामा पर्छ भन्‍ने तिनीहरूलाई लाग्यो भने, तिनीहरूले समस्याहरूप्रति आँखा चिम्‍लन्छन्। आफ्‍ना हितहरूको रक्षा गर्न तिनीहरूले बरु मण्डलीको हितमा हानि पुगेको देख्‍न रुचाउँछन्। के मेरो व्यवहार पनि ठ्याक्‍कै ख्रीष्टविरोधीको जस्तै थिएन र? मण्डलीको सफाइ गर्नु परमेश्‍वरको घरको मापदण्ड हो भन्‍ने मलाई राम्ररी थाहा थियो, र परमेश्‍वरले धेरैपटक भन्‍नुभएको छ कि जब दुष्ट व्यक्तिले मण्डलीमा बाधा दिन्छ, तब अगुवा र सेवकहरूले त्यस्तो व्यक्तिलाई तह लगाइहाल्नुपर्छ—त्यसलाई पर्दाफास गर्नुपर्छ, नियन्त्रणमा राख्‍नुपर्छ वा हटाउनुपर्छ। किन्ज्स्लीको व्यवहारले मण्डलीको कामलाई बाधा पुर्‍याइसकेको थियो, त्यसकारण मैले उनलाई तुरुन्तै सम्हाल्नुपर्थ्यो। तर मलाई दाजुभाइ-दिदीबहिनीहरूले नराम्रो सोच्छन्, र अगुवाको रूपमा साथ दिँदैनन् भन्‍ने चिन्ता थियो। आफ्‍नै नाम र हैसियत रक्षा गर्नको लागि, मैले उनलाई केवल निराकरण र खुलासा गरेँ। उनले त्यो कुरा स्वीकार गरेकी छैनन् भन्‍ने मलाई थाहा थियो, तर पनि मैले उनलाई नियन्त्रण वा निष्कासन गरिनँ, त्यसकारण उनले निरन्तर कलह फैलाउने, र मण्डलीको काममा बाधा दिने काम गरिरहिन्। म आफ्‍नो रक्षा गर्न मण्डलीका हितहरूको बलिदान दिन तयार थिएँ। म अति धूर्त, स्वार्थी र घृणित थिएँ! मैले किन्ज्स्लीलाई सिद्धान्तअनुसार सम्हालिनँ, न त दाजुभाइ-दिदीबहिनीहरूलाई सत्यता बुझ्‍न र असल-खराब छुट्याउने समझ विकास गर्न नै अगुवाइ गरेँ। फलस्वरूप, केही उनको बहकाउमा परे, र उनको पक्षमा उभिए, जसले गर्दा मण्डलीको काममा बाधा र अवरोध पुग्यो। मलाई अत्यन्तै ग्‍लानि भयो, र पछुतोले भरिएँ। मलाई म अगुवासमेत हुन योग्य छैन भन्‍ने लाग्यो। अनि, मैले प्रार्थना गरेँ, “हे परमेश्‍वर, मण्डलीमा एक जना हानिकारक दुष्कर्मी देखा पर्‍यो, तर मैले मण्डलीका कामको सट्टा आफ्‍नै नाम र हैसियतको रक्षा गरेँ। म साँच्‍चै स्वार्थी रहेछु! म यस्तो घृणित तरिकाले जिउन चाहन्‍नँ। म तपाईंको अघि साँचो रूपमा पश्‍चात्ताप गर्न चाहन्छु।”

त्यसपछि, किन्ज्स्लीको समग्र व्यवहारको बारेमा थप जान्‍न मैले उनीसँग परिचित दाजुभाइ-दिदीबहिनीहरूलाई भेटेँ। यसबारेमा अनुसन्धान गर्दा, मैले तिनीहरूमध्ये कतिलाई उनको वास्तविकता थाहा नभएको पाएँ; तिनीहरू उनीसित न्यायको बोध भएको र उनले मण्डलीको काम रक्षा गर्न सक्छिन् भन्‍ने सोच्थेँ। कतिलाई त उनका तरिकाहरूमा रहेको गल्ती थाहा थियो, तर तिनीहरू उनले सत्यता सिद्धान्तहरू नबुझेको कारण यस्तो भएको हो भन्‍ने सोच्थे। मैले तिनीहरूसँग न्यायको बोध भनेको के हो, र अहङ्कार रआत्मधार्मिकता भनेका के हुन्, र क्षणिक अपराध र व्यक्तिको प्रकृति सारबीच रहेको भिन्‍नताको बारेमा सङ्गति गरेँ। यसले तिनीहरूलाई थप समझशक्ति प्राप्त गर्न मदत गर्‍यो, र तिनीहरू उनलाई खुलासा गर्नको लागि खडा हुन तयार भए। तर किन्ज्स्लीको व्यवहारको बारेमा बुझ्न ब्रान्डनलाई भेट्दा, ब्रान्डनले कट्टर भई उनको प्रतिरक्षा गरे, र तुरुतै मलाई यस्तो जबाफ दिए, “तपाईं किन उनको बारेमा खोजीनिती चाहनुहुन्छ? उनले केही सुझाव मात्र त दिएकी थिइन्। तपाईंहरू किन उनीमाथि दोषारोपण गरिरहनुभएको छ? किन तपाईं अगुवा र सेवकहरू कुनै विचार भएको व्यक्तिलाई दमन गर्नुहुन्छ, र उसको अवस्था कठिन बनाउनुहुन्छ? यस्तो हो भने कसले सुझाव दिने आँट गर्छ र? तपाईंको यो अनुसन्धानले त मलाई आफ्नो फरक मत राख्‍नसमेत डराउने बनाएको छ। तपाईंहरू त ख्रीष्टविरोधीहरू जस्तै देखिनुहुन्छ, जसले फरक मत राख्‍न दिँदैनन्।” यो सबै कुरा सुन्दा म तीनछक परेँ। तिनले यस्तो कडा प्रतिक्रिया दिनेछन् र हामीले उनीप्रति अनुचित व्यवहार गरिरहेका छौं भनी भन्‍नेछन् भनेर मैले कहिल्यै सोचेकी थिइनँ। मैले तिनीसँग धैर्यसाथ सङ्गति गर्न थालेँ, तर तिनले मेरो कुरा सुनेनन्; तिनी किन्ज्स्लीकै कुरामा विश्‍वास गर्थे, र समस्या हामी अगुवाहरूमा छ भन्‍ने सोच्थे। त्यो बेला मलाई साँच्‍चै हरेस लागेको थियो। मलाई लाग्यो, सत्यतासम्‍बन्धी मेरो बुझाइ सतही छ र ममा यस्ता मामिलाहरू सम्हाल्ने अनुभवको कमी छ, र यदि मैले यो कार्यलाई सम्‍हालिरहेँ भने, अरूले मेरो बारेमा पूर्वाग्रह पाल्नेछन्। त्यसपछि मलाई महसुस भयो कि मैले त फेरि आफ्‍नै हितको बारेमा विचार गर्न थालेछु, त्यसकारण मैले मनमनै परमेश्‍वरसँग प्रार्थना गरेँ र उहाँलाई विश्‍वास र शक्ति मागेँ। मलाई उहाँका वचनहरूको यो खण्ड याद आयो: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले के बुझेँ भने, हाम्रो कर्तव्यमा हामीले हाम्रो प्रतिष्ठा वा व्यक्तिगत फाइदालाई हेर्न सक्दैनौँ। हामीले मण्डलीका हितहरूलाई नै पहिलो प्राथमिकता दिनुपर्छ, परमेश्‍वरको छानबिनलाई स्विकार्नुपर्छ, र हाम्रो सम्पूर्ण हृदय सुम्पनुपर्छ। हाम्रो कर्तव्यले परमेश्‍वरको अनुमोदन प्राप्त गर्ने एउटै तरिका त्यही हो। अरूलाई चिढ्याइएला वा तिनीहरूले आफूविरुद्ध पूर्वाग्रह पाल्लान् भनी डराउँदै मैले सत्यता अभ्यास गर्ने कार्यलाई रोक्‍न सक्दिनथेँ। मैले त्यस्तो मामलालाई पहिले सम्‍हालेकी थिइनँ, तर मैले कम्तीम पनि आफ्‍नो कर्तव्यप्रति निष्ठावान भएर दाजुभाइ-दिदीबहिनीहरूसँग असल-खराब छुट्याउने समझबारे सङ्गति गर्न सक्दो गर्नुपर्थ्यो। ब्रान्डन किन्ज्स्लीको छलमा परेका थिए, र उनकै पक्षमा उभिएका थिए, किनभने उनले विभिन्‍न अवधारणाहरूको बीचमा अन्योल सिर्जना गरी मनोमानी आलोचान गर्ने र भ्रम छर्ने कार्यलाई “सत्य बोलेको” भन्‍ने पारेकी थिइन्। अगुवाहरूले उनका भ्रामक कुराहरूको पर्दाफास र भर्त्सना गरेको र उनलाई मानिसहरूमाथि आलोचना र दोषारोपण गर्न रोकेको कुरालाई उनले “सुझाव-सल्लाह र फरक मत निषेध गरेको” रूपमा लिइन्। साँचो जस्ता देखिने यी झूटहरू साँच्‍चै नै भ्रामक हुन्छन्। किन्ज्स्लीले तथ्य बङ्ग्याएकी थिइन्, पिठ्यूँपछडिबाट आलोचना गर्दै अगुवाहरूले सिद्धान्तविनै मानिसहरू छनौट गर्छन् भनेर भनेकी थिइन्। उनलाई मानिसहरू छनौट गर्ने सिद्धान्तहरूको बारेमा अगुवा र सेवकहरू अनि दाजुभाइ-दिदीबहिनीहरूले सङ्गति गरेका थिए, तर उनले ती कुरा स्वीकार गर्न नमानेकी मात्र होइन, बर उल्टै तथ्यहरूलाई समेत बङ्ग्याएकी थिइन् र अगुवाहरूले उनलाई सुझाव दिन नदिएर दबाउँदै र हर फरक मतलाई निषेध गर्दै आएका छन् भनी भनिरहेकी थिइन्। के त्यसो गर्नु तथ्यहरूलाई उल्ट्याउनु र अरूलाई गलत देखाउनु होइन र? उनी भन्थिन्, “मलाई त मण्डलीबाट निष्कासित भइन्छ भन्‍ने डर छ। अनि कसले फेरि सुझाव दिने आँट गर्छ र?” ती शब्‍दहरू उनको हृदयबाट निस्केका जस्ता देखिन्थे, तर तिनमा उनका दुष्ट अभिप्राय, आक्रमण र आलोचना लुकेका थिए। उनी दाजुभाइ-दिदीबहिनीहरूलाई भ्रममा पारी अगुवाहरूसँग होड गर्नको लागि र अगुवा र सेवकहरूको काममा सहकार्य गर्न अस्वीकार गर्ने कार्यमा तिनीहरूलाई आफ्नो पक्षमा उभ्याउन चाहन्थिन्। उनले मण्डलीको काम बिथोलिरहेकी थिइन्। ब्रान्डनमा भित्री वास्तविकता थाहा थिएन र तिनी किन्ज्स्लीको कुराले छलमा परेका थिए। मैले तिनलाई प्रेमपूर्ण सहयोग र साथ दिनुपर्थ्यो। पछि सङ्गतिमार्फत, तिनले किन्ज्स्लीको वास्तविकता बुझे। तिनले आफूले सत्यताको खोजी नगरेकोले र आफूमा समझशक्तिको कमी भएकोले, गाओको रक्षा गरेको, र दुष्कर्मीको पक्षमा उभिएर कुरा गरेको महसुस गरे। सत्यता नबुझ्दा आफू कति दयनीय, र दुष्कर्म गर्ने कति खतरामा छु भनी तिनले बुझे। तिनले परिस्थिति सुधार्न सकेको देख्दा मलाई निकै खुशी लाग्यो। 

पछि, केही सहकर्मी र मैले दाजुभाइ-दिदीबहिनीहरूसँग भेला भएर दुष्ट मानिसहरूलाई कसरी चिन्‍ने भन्‍नेबारे सङ्गति गर्‍यौं, र हामीले किन्ज्स्लीको सबै व्यवहारहरूको विश्‍लेषण गर्‍यौं। सबैले उनको वास्तविकता थाहा पाए, र हामीले भोट गरी लगभग सर्वसम्मतिले उनलाई मण्डलीबाट हटाउने निर्णय गर्‍यौं। भोटको बेला, तिनीहरूले आफूले सिकेका केही कुरा बताए। तिनीहरूले केही यस्ता कुरा बताए, “किन्ज्स्ली झूट रच्न र सत्य उल्ट्याउनमा विशेष रूपले खप्पिस थिइन्, र तिनले मण्डलीको हित रक्षा गर्ने नाममा अगुवा र सेवकहरूविरुद्ध जताततै आफ्‍नो पूर्वाग्रह फैलाइन्। यसले मण्डलीको कामलाई भताभुङ्ग बनाइदियो। अगुवाहरूले उनको जसरी खुलासा अनि काटछाँट र निराकरण गरे पनि, उनले यसबारेमा अलिकति पनि अफसोस वा पश्‍चात्ताप गरिनन्। उनमा दुष्ट सार छ।” अरूले यसो भने, “किन्ज्स्ली हेर्दा भलाद्मी देखिन्छिन्, तर तिनका शब्‍दहरू भ्रामक, कुटिल र दुष्ट रहेछन्। यो सङ्गति र विश्‍लेषण नगरेको भए, मैले उनको भित्री वास्तविकता थाहा पाउनेथिनँ। अब मैले सत्यता बुझ्‍नु र अरूलाई चिन्‍ने समझशक्ति हुनु कति महत्त्वपूर्ण हुन्छ भन्‍ने बुझेँ।” कतिपयले पहिले उनीद्वारा आफूहरू भ्रममा परेको, र उनले मण्डलीको काम रक्षा गरिरहेकी छिन् भन्‍ने ठानेको, तर उनले गुप्त रूपमा यति धेरै दुष्कर्म गरिरहेकी छिन् भन्‍ने चाल नपाएको बताए। तिनीहरूले आफूहरूमा उनको वास्तविकताको समझ नभएकोले उनको पक्षमा उभिएर सत्यताअनुरूप नरहेका कुराहरू बोलेको बताए। तिनीहरूले आत्मचिन्तन र पश्‍चात्ताप गर्नुपर्थ्यो। तिनीहरूले के पनि बुझेँ भने, परमेश्‍वरको धर्मी स्वभावले कुनै उल्लङ्घन सहँदैन—मण्डलीको काममा बाधा दिने दुष्कर्मीहरूलाई ढिलोचाँडो खुलासा गरेर अवश्य हटाइनेछ। दाजुभाइ-दिदीबहिनीहरूले त्यस्तो सङ्गति गरेको सुन्दा मलाई एकदमै खुसी लाग्यो।

यो अनुभवले मलाई के सिकायो भने, जब कुनै दुष्कर्मी मण्डलीमा देखा पर्छ, र मण्डलीको काममा बाधा र व्यवधान खडा गर्छ, तब अगुवा र सेवकहरूले यदि सत्यता अभ्यास गरेनन् र तिनीहरूलाई सिद्धान्तहरूअनुरूप सम्हालेनन्, बरु आफ्नै व्यक्तिगत चासोहरू रक्षा गर्दै बसे भने, त्यो सारगत रूपमा शैतानलाई मण्डलीको काममा नष्ट गर्न दिनु हो, त्यसको नोकर बनेर दुष्कर्म गर्नु र परमेश्‍वरको विरोध गर्नु हो। दुष्कर्मीहरूलाई मण्डलीबाट तुरुन्तै सफाइ गरेपछि, र दाजुभाइ-दिदीबहिनीहरूलाई सत्यता सिक्‍न र समझशक्ति प्राप्त गर्न अगुवाइ गरेपछि मात्रै, परमेश्‍वरको घरको कामको रक्षा गर्न र अगुवा वा सेवकको जिम्मेवारी पूरा गर्न सकिन्छ।


७६. बर्खास्त भएर मैले सिकेका पाठहरू

ओवेन, स्पेन

सन् २०१८ मा, म भिडियो बनाउने कामको इन्‍चार्ज थिएँ। कहिलेकहीँ एकैपटकमा धेरै वटा भिडियो बनाउने काम आउँथ्यो र प्रोडक्शनको लागि सही मानिसहरू लगाउनुपर्ने हुन्थ्यो। हरेकपटक नै, म काम कसरी बाँडफाँट गर्ने भनेर तुरुन्तै विचार गर्थेँ, तर मेरो बाँडफाँटको योजनाको बारेमा मेरा साझेदार ब्रदर-सिस्टरहरूलाई सुनाउँदा, तिनीहरूले सधैँ मेरो योजनामा पूरक र सुधारका कुराहरू थप्थे। कहिलेकहीँ, मैले कुन पक्षलाई राम्ररी विचार गरिरहेकी छैन भनेर तिनीहरूले औँल्याइदिन्थे, र तिनीहरूले धेरै सुझाव दिँदा मलाई अलिक अप्ठ्यारो लाग्थ्यो। तिनीहरूले सधैँ मेरा समस्याहरू औँल्याउँथेँ र मलाई मेरो काम गर्ने क्षमता त्यति राम्रो छैन जस्तो अनुभव हुन्थ्यो। यसले गर्दा, अरूले समूह अगुवाको रूपमा मलाई के सोच्लान् भनेर म सोच्ने गर्थेँ। यसअलावा, मेरा दुई साझेदार सहकर्मीहरूमध्ये एकसँग काम गर्ने राम्रो क्षमता थियो। अर्कोसित धेरै व्यावसायिक अनुभव थियो, र तिनले परमेश्‍वरमा विश्‍वास गरेको पनि धेरै भएको थियो। तिनीहरू दुवैले समस्याहरूलाई निकै समग्र रूपमा विचार गर्थे र मलाई माथि उठ्ने मौकै दिँदैनथे। समय बित्दै जाँदा, मेरा ब्रदर-सिस्टरहरूले म समूह अगुवाको रूपमा एकदुई वटा भिडियो बनाउनमा बाहेक, समूहको काममा म त्यति काम लाग्दिनँ भन्‍ने ठान्लान् जस्तो लाग्थ्यो। यसरी जति धेरै सोच्थेँ, मलाई त्यति नै नरमाइलो लाग्थ्यो, र म सोच्‍न थाल्थेँ, “यदि मेरा साझेदार सहकर्मीहरूले गर्न नसक्‍ने कुराहरू मैले अझै बढी मात्रामा, र अझै राम्ररी गर्न सकेँ भने, के म माथि उठ्न सक्षम हुँदिनँ र? समूहमा मेरो व्यावसायिक सीप तुलनात्मक रूपमा राम्रै छ, र ब्रदर-सिस्टरहरूले मसँग राम्रो जीवन प्रवेश छ भनेर भन्छन्, त्यसकारण मैले मेरा ब्रदर-सिस्टरहरूको स्थितिलाई समाधान गर्न अलिक बढी समय खर्च गरेँ, र मेरो व्यावसायिक ज्ञान अझै बढी बाँडेँ भने, तिनीहरूले अवश्यै मलाई आदर गर्नेछन्।” त्यसकारण, तिनीहरूलाई चाहिए पनि नचाहिए पनि, वा समस्या भए पनि नभए पनि, म सधैँ तिनीहरूको स्थितिको बारेमा तिनीहरूसित कुराकानी र सङ्गति गर्न तिनीहरूकहाँ जान्थेँ। साथै, म प्रायजसो प्राविधिक जानकारी पनि खोजेर व्यावसायिक तौरतरिकाहरूको बारेमा सारांश तयार गरेर तिनीहरूलाई बताउँथेँ। यसले गर्दा भिडियो बनाउने काममा ढिलाइ भए पनि, म यी कुराहरू गर्नमै लागिपर्थेँ। यस्तो मूल्य चुकाउनु सार्थक हुन्छ जस्तो लाग्थ्यो।

मेरा अभिप्रायहरू गलत भएको कारण, मैले महत्त्वपूर्ण काम बुझ्न सकिनँ, मेरो कामको प्रभावकारिता नराम्ररी गिर्‍यो, र समस्याहरू बारम्बार देखा परिरहे। एकपटक, मैले सिकारुले समेत नगर्ने गल्ती गरेँ, यसले मलाई निक्‍कै लज्‍जित तुल्यायो। मैले सोचेँ, “टोली अगुवा भएर पनि मैले यस्तो सानो कुरामा गल्ती गरेँ कति हास्यास्पद कुरा। यदि मैले आफ्‍नो छविलाई पुनर्स्थापित गर्न केही गरिनँ भने, म कसरी टोली अगुवाको रूपमा रहिरहन सक्छु र?” त्यसपछिदेखि, अरूले मलाई नीच नठानून् भनेर, म काममा तनमन दिएर लागिपर्थेँ। समूहको कार्यप्रगतिको बारेमा म सोध्दै सोध्दिनथेँ, अनि मैले हरेकपटक काम पाउँदा, हतारहतार दाजुभाइ-दिदीबहिनीहरूलाई खटाएर त्यो पूरा गराउँथे। अनि, मैले धेरैपटक समयमै कामको फलोअप गर्न सकिनँ र सुम्पिइएका कामहरूमा ढिलाइ भयो। त्यो बेला म अति सुस्त भएकी थिएँ। यी कुराहरू हुँदा, मैले आफ्‍नो बारेमा मनन गरिनँ। पछि, कामको आवश्यकताअनुरूप मेरा साझेदार सहकर्मीहरू र मैले धेरै जना नयाँ टोली सदस्यहरूलाई तालिम दियौँ। मसित तालिम लिइरहेकी लाउरेनसित अरूमा भन्दा राम्रो जग थियो, र मैले उनलाई चाँडै वृद्धि-विकास गर्न सकेँ भने, मानिसहरूलाई वृद्धि-विकास गर्ने मेरो क्षमता राम्रो छ भनेर मैले प्रमाणित गर्न सक्छु भन्‍ने सोचेँ। तर, उनीसँग केही समय वास्तविक सम्पर्कमा आएपछि, उनको क्षमता सामान्य रहेको र उनले निकै ढिलो सिक्‍ने गरेको पत्ता लगाएँ। त्यसपछि, उनलाई सिकाउँदा म त्यति होसियार हुन वा ध्यान दिन छोडेँ। उनीसँग प्रश्‍नहरू हुँदा, म झारा टारेर उत्तर दिन्थेँ। कहिलेकहीँ, उनले उत्तरहरू नबुझ्दा, मलाई व्याख्या गर्न पनि धेरै झमेला लाग्थ्यो। त्यसले गर्दा, केही समय बितेपछि, उनले प्रगति गर्नु त कता हो कता, उनलाई कर्तव्य निभाउन पनि झन् कठिन भयो। पछि, मेरी साझेदार सहकर्मीले सिस्टरले मसँगै लाउरेनलाई प्राविधिक सीप सिकाउँछु भनेर प्रस्ताव गरिन्, र मैले सोचेँ, “अब तिमीले मेरो छविमा आक्रमण मात्रै गरिरहेकी छ्यौ। जे भए पनि म टोली अगुवा हुँ। लाउरेनलाई सिकाउन मलाई तिम्रो सहयोग चाहिन्छ जस्तो लाग्छ? त्यसो गर्दा म पूरै असक्षम देखिनेछु, होइन र?” तर मैले मेरो तालिम प्रभावकारी नभएको पनि महसुस गरेँ, त्यसकारण मैले उनको कुरालाई ठाडै अस्वीकार गर्न सकिनँ। सहमति जनाउनेबाहेक अरू कुनै विकल्‍प थिएन। अलिअलि भए नि छवि जोगाउन, मैले आफूलाई प्रमाणित गर्ने अरू अवसरहरू खोज्‍न चाहेँ। एकपटक, अर्को समूहमा काम सम्‍बन्धी केही कठिनाइहरू आएछन् र तिनीहरूले मलाई सहयोग मागे। मैले सोचेँ, “यस्तो मौका सितिमिति आउँदैन। मैले यो समस्यालाई उचित रूपमा सम्हाल्न सकेँ भने, दाजुभाइ-दिदीबहिनीहरूले अवश्य नै मलाई आदर गर्नेछन्, र मेरो राम्रो प्रतिष्ठा अरू समूहमा पनि फैलनेछ।” तर परिस्थितिलाई वास्तविक रूपमा हेरेपछि, समस्या समाधान गर्न धेरै समय र प्रयास लाग्‍ने देखियो। त्यो बेला, मेरो आफ्‍नै कामको क्षेत्रमा तुरुन्तै समाधान गर्नुपर्ने समस्याहरू धेरै थिए, तर त्यो समूहको समस्या त्यति अत्यावश्यक थिएन। मैले तिनीहरूको समस्या अहिलेको लागि पन्छाउनुपर्छ भन्‍ने लाग्यो। तर मैले यो मेरो छवि उकास्‍ने गर्ने राम्रो मौका हो, त्यसकारण मैले यसलाई उम्काउनु हुँदैन भन्‍ने सोचेँ। यसको साथै, मेरा साझेदार सहकर्मीहरूले हाम्रो समूहको काम सम्‍हाल्‍न सक्थे। तिनीहरूले यसपटक मविना नै काम गर्न सक्थे। यो सोचेर, पूर्ण आत्मविश्‍वासको साथ, मैले त्यो काममा हात हालेँ।

म सधैँ अरूलाई कसरी मेरो आदर गर्न लगाउने भनेर मात्रै सोचिरहेकी हुन्थेँ, त्यसकारण मैले समूहको काममा ध्यान नै दिइरहेकी हुँदिनथेँ, जसले गर्दा भिडियो बनाउने काम निकै ढिलो गतिमा अघि बढ्यो। साथै, मैले तुरुन्तै कामको फलोअप नगरेको कारण, काम धेरै थुप्रिएका थिए, र कामको प्रभावकारिता अत्यन्तै धेरै घट्यो। म मुख्य सुपरभाइजरहरूमध्येकी एक थिएँ, तैपनि यी समस्याहरू कसरी समाधान गर्ने मलाई थाहा थिएन, र मेरो स्थिति झन्झन् खराब हुँदै गयो। म हरदिन आफ्‍नो काममा व्यस्त भए पनि, मैले अझै पनि राम्रा नतिजाहरू ल्याउन सकिनँ। यो अवस्थाको बारेमा थाहा पाएर अगुवाले मेरो निराकरण गरिन्, र मैले आफ्‍नो कर्तव्यमा प्रतिष्ठा र हैसियतको खोजी गरिरहेकी छु, र हाम्रो काममा आएका विशिष्ट समस्याहरू समाधान गरिरहेकी छैन भनेर भनिन्। त्यसपछि, मैले आफूमा केही मात्रामा बाह्य परिवर्तन ल्याएँ, तर आफूलाई साँचो रूपमा चिन्‍ने प्रयास कहिल्यै गरिनँ, र परिस्थितिहरू आइपर्दा, मैले सधैँ आफ्‍नो प्रतिष्ठा र छविलाई नै सुरुमा रक्षा गर्ने प्रयास गरेँ। पछि, लाउरेनले आफै भिडियोहरू बनाउन नसकेकीले उनलाई अर्कै कर्तव्यमा स्थानान्तर गरियो। उनी जानुभन्दा पहिले, उनले आफ्नो कर्तव्यमा भोगेका केही समस्याहरू सारांशित गरिन्। त्यसमा उनले मैले उनलाई व्यावसायिक सीप सिकाउँदा, उनले समाधान गर्न नसक्‍ने धेरै कठिनाइहरू आए र अर्की सिस्टरले सिकाउन थालेपछि मात्रै उनको व्यावसायिक सीपमा सुधार आयो भनेर उल्‍लेख गरिन्। यो लेखेको कुरा पढेपछि, मलाई साह्रै रिस उठ्यो। मैले सोचेँ, “उनले भनेको यो कुरा मेरा अगुवा र सहकर्मीहरूले थाहा पाए भने, तिनीहरूले के सोच्लान्? अवश्य तिनीहरूले म केही गर्न सक्दिनँ भनेर सोच्लान्।” आफ्‍नो हैसियत र छविलाई रक्षा गर्न, म लाउरेनका समस्याहरूको बारेमा रिपोर्ट गर्न अगुवाकहाँ गएँ, र जानीजानी उनको क्षमताको बारेमा नराम्रो कुरा भनेँ, आफ्‍नो कर्तव्यमा उनले कसरी अल्याङटल्याङ र बारम्बार तर्क गर्छिन् भनेर बढाइचढाइ गरेँ, अनि उनको मानवतामा रहेका कमीकमजोरीहरूलाई जोड दिने प्रयास गरेँ। अनि, मलाई तीनछक पार्दै अगुवाले यसो भनिन्, “यदि यो साँचो हो भने, उनलाई नयाँ विश्‍वासीहरूलाई मलजल गर्न दिनु उचित हुँदैन।” मेरा शब्‍दहरूले यस्तो परिणाम ल्याउन सक्छन् भनेर मैले कहिल्यै कल्‍पना गरेकी थिइनँ। यदि मैले भनेका कुराले गर्दा लाउरेनले नयाँ विश्‍वासीहरूलाई मलजल गर्न पाइनन् भने, मैले साँच्‍चै नै दुष्कर्म गरेको हुन्थ्यो। म यो कुरा अगुवालाई बताउन चाहन्थेँ, तर सबैको मनमा मेरो छवि खराब छ भन्‍ने कुरा मलाई याद आयो। यदि म यसबारेमा इमानदार भएँ भने, आफ्‍नो काममा बेकामे देखिनेबाहेक, ममा खराब मानवता पनि छ भनेर अरूले सोच्थे। त्यसकारण, मैले अगुवालाई अस्पष्ट रूपमा भनेँ, “तपाईंले यसबारेमा खोजीनिधो गर्नुपर्छ।” पछि, अनुसन्धान र पुष्टि गरेपछि, अगुवाले लाउरेनका समस्याहरू मैले दाबी गरेजस्तो गम्‍भीर नभएको पत्ता लगाइन् र उनलाई स्थानान्तर गरिनन्।

मैले जिद्दी भई प्रतिष्ठा र हैसियतको खोजी गर्ने गरेको र परिवर्तन हुन नमानेको कारण, ब्रदर-सिस्टरहरूले गरेको मेरो मूल्याङ्कनको आधारमा, अगुवाले मलाई म आफ्‍नो कर्तव्यमा गैरजिम्‍मेवार छु, मैले व्यवहारिक काम गर्दिनँ, र आफूलाई राम्रो देखाउने कामहरू मात्र गर्छु भनेर भनिन्, र यी कुराहरूको कारण मलाई बर्खास्त गरिन्। मैले किन यस्तो भयो भनेर पत्ता लगाउन सकिनँ। हरदिन म आफ्‍नो कर्तव्यमा व्यस्त हुन्थेँ, र अन्त्यमा अवस्था यस्तो भयो। यदि मेरा ब्रदर-सिस्टरहरूले मलाई बर्खास्त गरिनुको कारण पत्ता लगाउँथे भने, तिनीहरूले अवश्य नै ममा खराब मानवता छ र म सत्यताको खोजी गर्ने व्यक्ति होइन भनेर सोच्ने थिए। मैले भविष्यमा मुख कसरी देखाउने? यो सोच्दा, मलाई धेरै दुःख लाग्यो, तर जे भए पनि, मैले सबैभन्दा पहिले, आज्ञापालन गर्नुपर्छ भन्‍ने मलाई थाहा थियो। मैले नै यो मार्ग लिएकी थिएँ, र मैले आफूलाई बाहेक कसैलाई दोष दिन सक्दिनथेँ। त्यो बेला, मलाई आफ्‍ना समस्याहरूको बारेमा मनन गर्न मन लाग्यो, त्यसैले मैले परमेश्‍वरसँग प्रार्थना गरेँ र मलाई मेरा समस्याहरू बुझ्‍न अगुवाइ गर्न अनुरोध गरेँ।

पछि, मैले परमेश्‍वरका केही वचन पढेँ र मेरो स्थितिलाई ठ्याक्‍कै व्याख्या गर्ने खण्ड भेट्टाएँ। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरू हरेक दिन ख्याति र हैसियतको लागि मात्रै जिउँछन्, तिनीहरू हैसियतका फाइदाहरूमा मोज गर्नको लागि मात्रै जिउँछन्, तिनीहरू यसको बारेमा मात्रै सोच्छन्। तिनीहरूले कहिलेकहीँ सानातिना कठिनाइ भोगे पनि वा सानोतिनो मूल्य चुकाए पनि, यो हैसियत र ख्याति प्राप्त गर्नको लागि हो। हैसियत पछ्याउनु, शक्ति प्राप्त गर्नु, र सहज जीवन बिताउनु नै ख्रीष्टविरोधीहरूले परमेश्वरमा विश्वास गरेपछि सधैँ योजना बनाउने प्रमुख कुरा हुन्, र तिनीहरू आफ्ना लक्ष्य प्राप्त नहुन्जेल हार मान्दैनन्। यदि तिनीहरूका दुष्ट कार्यहरू पर्दाफास भइहालेमा, तिनीहरू आफूमाथि आकास नै खसेझैँ गरी आत्तिन्छन्। तिनीहरू खान वा सुत्न सक्दैनन्, र बेहोसीको हालतमा भएजस्तो देखिन्छन्, मानौँ तिनीहरू डिप्रेसनका सिकार भएका छन्। मानिसहरूले के भयो भनी सोध्दा तिनीहरू कुरा लुकाउँछन् र यसो भन्छन्, ‘म हिजो अति व्यस्त भएर रातभरि सुत्दै सुतिनँ, त्यसैले म साह्रै थकित छु।’ तर वास्तवमा, यो कुनै साँचो होइन, त्यो सबै छल हो। तिनीहरूलाई यस्तो अनुभूति हुन्छ किनभने तिनीहरू निरन्तर यस्तो सोचिरहेका हुन्छन्, ‘मैले गरेका खराब कुराहरू पर्दाफास भएका छन्, त्यसैले म कसरी आफ्नो ख्याति र हैसियत फिर्ता ल्याउन सक्छु त? म आफूलाई छुटकारा दिलाउन कुन माध्यम प्रयोग गर्न सक्छु? यसको स्पष्टीकरण दिन मैले सबैसँग कस्तो लबज प्रयोग गर्न सक्छु? मानिसलाई मेरो बारेमा छर्लङ्ग बुझ्न नदिन के भन्दा हुन्छ?’ लामो समयसम्म तिनीहरू के गर्ने भनी भेउ पाउन सक्दैनन्, त्यसैले तिनीहरूलाई निराश हुन्छन्। कहिलेकाहीँ तिनीहरूका एउटै ठाउँमा एक टकले हेरिरहन्छन्, र तिनीहरूले के हेरिरहेका छन् भन्ने कुरा कसैलाई थाहा हुँदैन। त्यो समस्याले तिनीहरूको दिमाग खियाउँछ, एकपछि अर्को सोचाइ थुपारिदिन्छ, अनि खान वा पिउन मन नलाग्ने बनाउँछ। यसको बाबजुद, तिनीहरू अझै पनि मण्डलीको कामलाई वास्ता गरेको खोल ओड्छन्, र मानिसहरूलाई सोध्छन्, ‘सुसमाचार काम कस्तो भइरहेको छ? कति प्रभावकारी रूपमा त्यसको प्रचार भइरहेको छ? के हालै दाजुभाइ-दिदीबहिनीहरूले कुनै जीवन प्रवेश पाएका छन्? के कसैले कुनै अवरोध वा बाधा पुऱ्याइरहेको छ?’ तिनीहरूले मण्डलीको कामबारे यसरी सोधपुछ गर्नुको उद्देश्य अरूलाई देखाउनका लागि हो। तिनीहरूले समस्याहरू थाहा पाएका भए, तिनीहरूसित ती समाधान गर्ने कुनै उपाय हुनेथिएनन, त्यसैले तिनीहरूका प्रश्न औपचारिकता मात्र हुन् ताकि अरूलाई तिनीहरूले मण्डलीको कामको वास्ता गरिरहेका छन् भन्ने देखाउन सकून्। यदि कसैले मण्डलीका समस्याहरूबारे रिपोर्ट गरेर तिनीहरूलाई ती समस्या समाधान गर्न लगाउने हो भने, तिनीहरूले आफ्नो मुन्टो मात्र हल्लाउनेथिए। तिनीहरूको योजना व्यर्थ व्यर्थ हुनेथ्यो, र तिनीहरूले आफ्नो भेष बदल्न चाहे पनि सक्दैनथे, र तिनीहरूको पर्दाफास र खुलासा हुने जोखिम हुनेथ्यो। ख्रीष्टविरोधीहरूले आफ्नो पूरै जीवनमा भोग्ने सबभन्दा ठूलो समस्या यही हो। … जहाँ ख्रीष्टविरोधीहरूको हातमा शक्ति हुन्छ, तिनीहरूको प्रभावको दायरा जतिसुकै होस्, त्यो एउटा समूह मात्र भए पनि, तिनीहरूले परमेश्वरको घरको काम र परमेश्वरका चुनिएका मानिसहरूको एक भागलाई प्रभाव पार्नेछन्। यदि मण्डलीमा तिनीहरूको हातमा शक्ति छ भने, मण्डलीको काम र परमेश्वरको इच्छामा बाधा पुग्छ। किन निश्चित मण्डलीहरूमा परमेश्वरको घरको कार्य प्रबन्धहरू कार्यान्वयन गर्न सकिँदैन? किनभने यी मण्डलीहरूमा ख्रीष्टविरोधीहरूको हातमा शक्ति हुन्छ। ख्रीष्टविरोधी व्यक्ति परमेश्वरका लागि सच्चा रूपमा समर्पित हुँदैन, तिनीहरूको कर्तव्यपालन औपचारिकता र झारा टार्ने कुरा मात्र हुनेछ। तिनीहरू अगुवा वा सेवक भए पनि वास्तविक काम गर्नेछैनन्, र तिनीहरू ख्याति, प्राप्ति, र हैसियतको निम्ति मात्र बोल्नेछन् र काम गर्नेछन्, मण्डलीको कामको रक्षा बिलकुलै गर्नेछैनन्। त्यसोभए, ख्रीष्टविरोधीहरू दिनभर के गर्छन्? तिनीहरू नाटक र आफ्नो प्रदर्शन गर्नमै व्यस्त हुन्छन्। तिनीहरू आफ्नो ख्याति, प्राप्ति र हैसियत जोडिएका कामहरू मात्र गर्छन्। तिनीहरू अरूलाई छल गर्न र मानिसलाई तान्नमा व्यस्त हुन्छन्, र जब तिनीहरूले सामर्थ्य जुटाउँछन्, तब तिनीहरू अरू थप मण्डलीहरू नियन्त्रण गर्नतिर लाग्नेछन्। तिनीहरू राजा भएर शासन गर्न र मण्डलीलाई आफ्नो स्वतन्त्र राज्य बनाउन मात्र चाहन्छन्। तिनीहरू महान् अगुवा बन्न, पूर्ण र एकाधिकार राख्न, र थप मण्डलीहरू नियन्त्रण गर्न मात्र चाहन्छन्। तिनीहरू अरू कुनै कुराबारे अलिकति पनि वास्ता गर्दैनन्। तिनीहरू मण्डलीको काम वा परमेश्वरका चुनिएका मानिसहरूको जीवन प्रवेशबारे चासो राख्दैनन्, झन् परमेश्वरको इच्छा पालन भयो कि भएन भनेर वास्ता गर्नु त परै जाओस्। तिनीहरू आफूले कहिले एकाधिकार लिन, परमेश्वरका चुनिएका मानिसहरूलाई पकडमा राख्न, र परमेश्वर बराबार हुन सकिएला भन्नेमा मात्र चासो राख्छन्। ख्रीष्टविरोधीहरूका चाहना र महत्त्वाकाङ्क्षा वास्तवमा अपार छन्! ख्रीष्टविरोधीहरू जति नै मेहनती देखिए पनि, आफ्ना प्रयासहरूमा मात्र व्यस्त रहन्छन्, जे गर्न मन लाग्छ त्यही गर्छन्, अनि आफ्नै ख्याति, प्राप्ति र हैसियतसँग सम्बन्धित कुराहरूमा मात्र व्यस्त हुन्छन्। तिनीहरू आफ्ना जिम्मेवारी वा आफूले निर्वाह गर्नुपर्ने कर्तव्यबारे समेत सोच्दैनन्, र तिनीहरू कुनै उचित कुरा गर्दै गर्दैनन्। ख्रीष्टविरोधीहरू भनेका यस्ता हुन्छन्—तिनीहरू दियाबलस र शैतानहरू हुन्, जसले परमेश्वरको काममा अवरोध र बाधा पुऱ्याउँछन्” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दुई))। परमेश्‍वरको वचनले ख्रीष्टविरोधीहरू प्रतिष्ठा र हैसियतको लागि मात्र जिउँछन् र कहिल्यै पनि कुनै व्यवहारिक काम गर्दैनन् भनेर खुलासा गरेको छ। अरूलाई आफ्नो वास्तविक रूप पत्ता लगाउन र देख्‍नबाट रोक्‍नको लागि, तिनीहरूले आफ्‍नो पदलाई कायम राख्‍ने अनेक उपाय पत्ता लगाउन दिमाग खियाउँछन्, र त्यसो गर्न तिनीहरूले खुशीसाथ मण्डलीको काममा ढिलाइ गराउँछन्। मैले टोली अगुवा बनेपछिका मेरा कार्य र व्यवहारहरूका बारेमा विचार गरेँ, र मैले ख्रीष्टविरोधीले जस्तै व्यवहार गरेछु भन्‍ने थाहा पाएँ। मेरा सहकर्मीहरूले समस्याहरूलाई मैले भन्दा समग्र रूपमा हेरेको देख्दा, र सधैँ मेरो कामका कमीकमजोरीहरू औँल्याउँदा, मलाई मेरा ब्रदर-सिस्टरहरूले ममा कमजोर क्षमता छ र म आफ्‍नो काममा अयोग्य छु भनेर सोच्लान् भन्‍ने डर लाग्थ्यो, त्यसकारण म आफ्‍नो प्रतिष्ठा बचाउन भेटेजति सबै मौकाको सदुपयोग गर्ने प्रयास गर्थेँ। म जानकारीहरू व्यवस्थित गर्दै समय बिताउँथेँ ताकि सबैले म बोझ लिन्छु र मैले व्यावसायिक सीप जानेको छु भन्‍ने सोचून्। मैले त आफ्‍नो समूहको तुरुन्तै समाधान गर्नुपर्ने समस्याहरूलाई समेत पन्छ्याउँथेँ र बेवास्ता गर्थेँ, अनि आफूलाई प्रदर्शन गर्न अर्को समूहको समस्या समाधान गर्नमा समय दिन्थेँ। आफ्‍नो भिडियोको काममा गल्ती गर्दा, ब्रदर-सिस्टरहरूले मेरो सीप राम्रो छैन भन्‍लान् भन्‍ने डरले, म समूहको कामलाई पन्छाउथेँ, र आफ्‍नो प्रोडक्शनको काममा लाग्थेँ, ताकि मसँग क्षमता छ भनेर प्रमाणित गर्न सक्‍ने गरी काम पूरा गर्न सकूँ। मैले अरूलाई जगेर्ना गर्ने कामलाई समेत आफूलाई प्रमाणित गर्ने मौकाको रूपमा प्रयोग गरेँ, तर लाउरेनले मेरो क्षमता प्रदर्शन गर्ने गरी द्रुत गतिमा सिक्‍न सक्दिनन् भन्‍ने थाहा पाएपछि, मैले उनलाई रूखो पाराले र झारा टार्दै सिकाउन थालेँ, जसले गर्दा उनलाई पूरा सीप सिक्‍न असम्‍भव भयो। मलाई प्रतिष्ठा र हैसियत पछ्यानुमा मात्रै चासो थियो र वास्तविक काम गर्नुको सट्टा आफूलाई फाइदा पुग्‍ने कामहरू मात्रै गर्थेँ। मैले मण्डलीको काममा ढिलाइ र हानि पुर्‍याएँ। के मेरो व्यवहार ख्रीष्टविरोधीको जस्तै थिएन र? लाउरेनलाई अर्को कर्तव्यमा स्थानान्तर गरिएपछि समेत, मलाई कुनै ग्‍लानि भएन, र उनले मेरा कमीकमजोरी र त्रुटिहरूलाई औँल्याएकीले, आफ्‍नो प्रतिष्ठा र हैसियतको रक्षा गर्न, मैले उनलाई होच्याउँदै र उनको आलोचना गर्दै आफूलाई सही साबित गर्ने र आफ्‍नो प्रतिरक्षा गर्ने प्रयास गरेँ, र उनले झण्डै फेरि अर्को स्थानान्तर भोग्‍नुपर्‍यो। म साँच्‍चै नै अत्यन्तै दुष्ट, स्वार्थी र घृणित थिएँ! मैले मण्डलीको काम र लाउरेनलाई पुर्‍याएको सबै हानिको बारेमा सोच्दा, म निकै उदास भएँ। यी कार्यहरूले परमेश्‍वरमाथिको मेरो विश्‍वासको मार्गलाई कलङ्कित तुल्याएका थिए! पछि, मैले पाप स्वीकार गर्दै पश्‍चात्ताप गर्न परमेश्‍वरलाई प्रार्थना गरेँ।

एक दिन, मैले परमेश्‍वरको वचनको एउटा खण्ड पढेँ: “जब परमेश्‍वरले मानिसहरूलाई ख्याति, प्राप्ति र हैसियत पन्छ्याउन लगाउनुहुन्छ, तब उहाँले तिनीहरूलाई छनौट गर्ने तिनीहरूको अधिकारबाट वञ्‍चित गरिरहनुभएको हुँदैन; बरु, ख्याति, प्राप्ति र हैसियतको पछि लाग्‍ने क्रममा, मानिसहरूले मण्डलीको काम र परमेश्‍वरका चुनिएका मानिसहरूको जीवन प्रवेशमा बाधा र अवरोध पुर्‍याउँछन्, र अझ धेरै मानिसहरूलाई परमेश्‍वरका वचनहरू खान-पिउन र सत्यता बुझ्न, अनि परमेश्‍वरको मुक्ति पाउनमा असर पुर्‍याउँछन्, त्यसैले यसो गरिन्छ। यो निर्विवाद तथ्य हो। जब मानिसहरू आफ्‍नै ख्याति, प्राप्ति र हैसियतको पछि लाग्छन्, तिनीहरू सत्यताको पछि लाग्दैनन् र तिनीहरूले आफ्‍नो कर्तव्य विश्‍वासयोग्य तरिकाले पूरा गर्दैनन् भन्‍ने कुरा निश्‍चित हुन्छ। तिनीहरूले ख्याति, प्राप्ति र हैसियतको खातिर मात्र बोल्‍ने र व्यवहार गर्नेछन्, र तिनीहरूले गर्ने सबै काम अपवादरहित रूपमा तिनै कुराको लागि हुन्छ। त्यसरी व्यवहार र काम गर्नु भनेको ख्रीष्टविरोधीहरूको मार्गमा हिँड्नु हो भन्‍नेमा कुनै सन्देह छैन; यो परमेश्‍वरको काममा बाधा र अवरोध पुर्‍याउनु हो, र यसका विविध र हरेक परिणामहरूले राज्यको सुसमाचार फैलने प्रक्रिया र मण्डलीभित्रको परमेश्‍वरको इच्‍छाको स्वतन्त्र बहावमा रोकावट पैदा गरिरहेको हुन्छ। त्यसकारण, ख्याति, प्राप्ति र हैसियतको पछि लाग्‍ने मानिसहरूले हिँड्ने मार्ग परमेश्‍वरको प्रतिरोध गर्ने मार्ग हो भनेर निश्‍चयतापूर्वक भन्‍न सकिन्छ। यो उहाँविरुद्ध जानीजानी प्रतिरोध गर्नु, उहाँलाई इन्कार गर्नु हो—यो परमेश्‍वरलाई विरोध गर्न शैतानसँग सहकार्य गर्नु र उहाँविरुद्ध उभिनु हो। यो मानिसहरूद्वारा गरिने ख्याति, प्राप्ति र प्रतिष्ठाको खोजीको प्रकृति हो। भन्‍नुको मतलब, मानिसहरू आफ्ना हितहरूको पछि लाग्‍नुमा भएको समस्या भनेको उनीहरूले पछ्याउने लक्ष्यहरू शैतानका लक्ष्यहरू हुन्—ती दुष्ट र अनुचित लक्ष्यहरू हुन्। जब मानिसहरू ख्याति, प्राप्ति र हैसियतजस्ता आफ्नै हितहरूको पछि लाग्छन्, उनीहरू अनजानमा शैतानको हतियार बन्छन्, उनीहरू शैतानका लागि निकासद्वार बन्छन्, र यसबाहेक, उनीहरू शैतानकै मूर्तरूप बन्छन्। उनीहरूले मण्डलीमा नकारात्मक भूमिका खेल्छन्; मण्डलीको कामप्रति, र मण्डलीको सामान्य जीवन र परमेश्‍वरका चुनिएका मानिसहरूको सामान्य खोजीप्रति, उनीहरूले पार्ने प्रभाव भनेको बाधा पुर्‍याउने र कमजोर पार्ने मात्र हो; उनीहरूको केवल प्रतिकूल र नकारात्मक प्रभाव हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग एक))। परमेश्‍वरको वचन पढेपछि बल्‍ल बुझेँ कि मैले हैसियतको खोजी गर्दा र आफ्‍नै हितहरूको रक्षा गर्दा, वास्तवमा मैले शैतानको सेवकको रूपमा काम गरिरहेकी र मण्डलीको काममा बाधा दिइरहेकी थिएँ। मेरो क्षमता र व्यावसायिक सीप मेरा सहकर्मीहरूको जत्ति राम्रो छैन भन्‍ने मलाई थाहा थियो। यदि मैले नम्र भएर तिनीहरूबाट सिक्‍न, र तिनीहरूसँग सद्‍भावपूर्ण सहकार्य गर्न सकेकी भए, मैले आफ्‍नो सीपमा केही प्रगति गरेकी र केही सत्यता सिद्धान्तहरू पनि बुझेकी हुन्थेँ। यो मेरो लागि राम्रो कुरा हुन्थ्यो। तर मलाई मेरो लागि के राम्रो हुन्छ भन्‍ने थाहा थिएन। “टोली अगुवा” भन्‍ने पदले म पूर्ण रूपमा भ्रममा परेकी थिएँ। मैले आफ्‍नो वास्तविक कर्तव्य पूरा गर्न समय दिने वा आफ्‍नो मुख्य काममा बल लगाउने गरिनँ। बरु, मैले अरूलाई मेरो आदर गराउन छद्म भेष धारण गर्दै आफ्‍नो प्रदर्शन गर्न अनेक उपायहरू सोचेँ। मैले वास्तवमा व्यावहारिक काम नगरीकनै टोली अगुवाको पद ओगटेँ, र हाम्रो कामको प्रगतिमा अवरोध र ढिलाइ गराएँ। मैले गरेका कुराहरूलाई परमेश्‍वरले घृणा र तिरस्कार गर्नुहुन्छ। मेरो बर्खास्तीले परमेश्‍वरको धर्मी स्वभाव देखायो र यो मेरो लागि परमेश्‍वरको सुरक्षा थियो। मैले मण्डलीको काममा पुर्‍याएको हानिको बारेमा सोच्दा, मलाई निकै ग्‍लानि भयो। अनि, मैले परमेश्‍वरलाई प्रार्थना गरेँ, “हे परमेश्‍वर, हैसियत पाउने मेरो इच्‍छा अत्यन्तै तीव्र छ! यो प्रकाश नपाएको भए, म कति समयसम्‍म चेतनाशून्य रहन्थेँ मलाई थाहा छैन। म यो असफलतालाई प्रयोग गरेर उचित रूपमा आत्मचिन्तन गर्न र मेरा समस्याहरू हल गर्न चाहन्छु।”

पछि, अभ्यास गर्ने मार्गको खोजी गर्ने क्रममा, मैले परमेश्‍वरका वचनहरूको दुइटा खण्ड पढेँ: “सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। “यदि मानिसहरूले ख्याति, प्राप्ति, र हैसियतको मात्रै खोजी गर्छन् भने—यदि तिनीहरूले आफ्‍नै हितहरूको मात्रै खोजी गर्छन् भने—तिनीहरूले कहिल्यै पनि सत्यता र जीवन प्राप्त गर्नेछैनन्, र अन्त्यमा, तिनीहरूले नै घाटा बेहोर्नुपर्छ। परमेश्‍वरले सत्यता खोजी गर्नेहरूलाई मुक्ति दिनुहुन्छ। यदि तँ सत्यता स्वीकार गर्दैनस् भने, र यदि तँ आफ्‍नो भ्रष्ट स्वभावको बारेमा मनन गर्न र त्यसबारेमा जान्‍न सक्षम छैनस् भने, तैँले साँचो रूपमा पश्‍चात्ताप गर्नेछैनस्, र तैँले जीवन प्रवेश हासिल गर्नेछैनस्। सत्यता स्वीकार गर्नु र आफूलाई चिन्‍नु तेरो जीवनमा हुने वृद्धि र मुक्ति प्राप्त गर्ने मार्ग हो, र यो तेरो लागि परमेश्‍वरको छानबिन, न्याय र सजाय स्विकार्न, अनि सत्यता र जीवन प्राप्त गर्न उहाँको अघि आउने मौका हो। यदि तँ ख्याति र हैसियत, अनि तेरो आफ्‍नै हितलाई पछ्याउनको लागि सत्यता पछ्याउन छोड्छस् भने, यो परमेश्‍वरको न्याय र सजाय प्राप्त गर्ने र मुक्ति पाउने अवसरलाई त्याग्‍नुसरह हो। तैँले ख्याति, प्राप्ति र हैसियत अनि तेरा आफ्‍नै हितहरू रोजिरहेको हुन्छस्, तर तैँले जे त्यागिरहेको हुन्छस् त्यो नै सत्यता हो, र तैँले जे गुमाइरहेको हुन्छस् त्यो जीवन, र मुक्ति पाउने मौका हो। कुन धेरै अर्थपूर्ण हुन्छ? यदि तैँले आफ्‍नै हित छनौट गर्छस् र सत्यतालाई त्याग्छस् भने, के यो मूर्ख कुरा होइन र? ठेट शब्दमा भन्नुपर्दा, यो सानो फाइदाको लागि ठूलो घाटा बेहोर्नु हो। ख्याति, प्राप्ति, हैसियत, पैसा, र स्वार्थहरू सबै क्षणिक हुन्, ती सबै अल्पकालीन हुन्, जबकि सत्यता र जीवन अनन्त र अपरिवर्तनीय छन्। यदि मानिसहरूले ख्याति, प्राप्ति, र हैसियतको पछि लाग्‍ने तुल्याउने आफ्ना भ्रष्ट स्वभावहरू समाधान गर्छन् भने, तिनीहरूले मुक्ति पाउने आशा हुन्छ। यसको साथै, मानिसहरूले प्राप्त गर्ने सत्यताहरू अनन्त हुन्छन्; शैतानले मानिसहरूबाट सत्यताहरू खोसेर लान सक्दैन, न त अरू कसैले नै यसलाई खोसी लान सक्छन्। तँ तेरा हितहरूलाई त्याग्छस् तर तैँले प्राप्त गर्ने भनेको सत्यता र मुक्ति हुन्; यी परिणामहरू तेरै हुन्, र तिनीहरू तैँले आफ्नै लागि प्राप्त गर्छस्। यदि मानिसहरूले सत्यताको अभ्यास गर्ने निर्णय गरे भने, तिनीहरूले आफ्‍ना हितहरू गुमाएका भए पनि, तिनीहरूले परमेश्‍वरको मुक्ति र अनन्त जीवन प्राप्त गरिरहेका हुन्छन्। ती मानिसहरू सबैभन्दा बुद्धिमान मानिसहरू हुन्। यदि मानिसहरूले आफ्ना हितका लागि सत्यतालाई त्याग्छन् भने, तिनीहरूले जीवन र परमेश्‍वरबाट प्राप्त हुने मुक्ति गुमाउँछन्; ती मानिसहरू सबैभन्दा मूर्ख हुन्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभावलाई चिन्‍नु नै यसलाई परिवर्तन गर्ने आधार हो)। परमेश्‍वरको वचनले मलाई के बुझ्‍न सहयोग गर्‍यो भने हामीले हाम्रो कर्तव्यमा आफ्‍ना गलत मनसाय र चाहनाहरूलाई त्याग्‍नुपर्छ। हामीले हाम्रा प्रतिष्ठा र हैसियतलाई होइन, मण्डलीको हितलाई सबै कुरामा सधैँ पहिलो स्थान दिनुपर्छ। यसरी अभ्यास गर्नु मात्रै परमेश्‍वरको इच्‍छाअनुरूप हुन्छ, र विवेक र समझ भएको व्यक्तिले गर्नुपर्ने न्यूनतम कार्य यही हो। यी कुराहरू महसुस गरेपछि, मैले सचेत रूपमा आफ्‍नो दैहिकता पन्छ्याएँ, प्रतिष्ठा र हैसियतलाई ध्यान दिन छोडेँ, र उचित कर्तव्यपालनमा ध्यान केन्द्रित गर्न थालेँ। आफ्‍नो प्रोडक्शनको कामहरू पूरा गर्नेबाहेक, मैले आफ्नो र अरूको काममा बारम्‍बार आउने समस्या र विचलनहरूलाई पनि लेखेँ, अनि छलफल गरेर समाधानहरू पत्ता लगाउन त्यसलाई टोली अगुवाहरू र मेरा ब्रदर-सिस्टरहरूको अघि ल्याएँ। यसरी अभ्यास गर्दा सबैलाई फाइदा भयो, र हामी व्यावसायिक सीपमा प्रगति गर्न सक्षम भयौँ। यो परिणाम देखेपछि, म परमेश्‍वरप्रति अत्यन्तै कृतज्ञ भएँ। यो हरेक व्यक्तिले एउटै मन र एउटै मस्तिष्कको भएर आफ्‍नो कर्तव्य पूरा गर्नुको परिणाम थियो। विगतमा, म सधैँ आफ्‍नो प्रतिष्ठा र हैसियतको रक्षा गर्ने प्रयास गर्थेँ। म आफ्‍नो कर्तव्यमा सधैँ आफ्‍नो छवि सुधार्न र आफ्‍नो प्रदर्शन गर्नको लागि मात्रै काम गर्थेँ, कुनै पनि व्यावहारिक समस्याहरूलाई समाधान गर्दिनथेँ, र मैले अपराधहरू मात्रै गर्न छोडेकी थिएँ। तर मैले आफ्‍नो प्रतिष्ठाको बारेमा सोच्‍न छोडेपछि, र काममा देखिने कमीकमजोरी र गल्तीहरू खुलासा गर्न अग्रसरता देखाउन थालेपछि, मेरा ब्रदर-सिस्टरहरूले मलाई नीच ठानेनन्, बरु मसँग छलफल र सहकार्य गर्न थाले, र हामीले आफ्‍नो कर्तव्य पूरा गर्ने अझै राम्रो तरिका भेट्टायौँ। त्यसपछि मात्रै मैले छद्म भेष धारण गर्नु र आफ्‍नो प्रदर्शन गर्नु कति मूर्खता रहेछ भन्‍ने थाहा पाएँ। यदि मैले पहिले नै यसरी अभ्यास गरेको भए, मैले मण्डलीको काममा ढिलाइ गराउने थिइनँ।

केही समयपछि, अगुवाले मेरो लागि नयाँ विश्‍वासीहरूलाई मलजल गर्ने नयाँ पार्ट-टाइम जब मिलाइदिइन्। अगुवाले मलाई के बताइन् भने, कतिपय नयाँ विश्‍वासीहरूले साँचो मार्गमा अझै जग नबसाएका हुनाले, तिनीहरू निष्क्रिय र कमजोर बनिरहेका छन्, र कठिनाइहरूको सामना गर्दा वा पाष्टरहरूले बाधा दिँदा तिनीहरूले भेलाहरूमा सहभागिता जनाइरहेका छैनन्, त्यसकारण तिनीहरूलाई मलजल कार्यद्वारा तुरुन्तै सहयोग गर्नुपर्छ। यो कर्तव्य निकै महत्त्वपूर्ण छ भन्‍ने थाहा भए पनि, मलाई अझै पनि त्यति इच्‍छा लागेन। खासमा किन यस्तो लाग्यो भने, यो एउटा पार्ट-टाइम जब थियो, त्यसकारण मैले जति राम्रो काम गरे पनि, हाम्रो समूहको कसैले पनि थाहा पाउनेवाला थिएन। त्यसैले मैले आफ्‍नै मुख्य काममा अझै धेरै समय बिताउनु नै राम्रो हुन्छ भन्‍ने लाग्यो। मैले आफ्‍नो खाली समय व्यावासायिक सीपहरू सुधार्नमा लगाउन सक्थेँ। यदि म आफ्‍नो मुख्य काममा अझै प्रभावकारी भएँ भने, मेरा ब्रदर-सिस्टरहरूले मलाई आदर गर्ने थिए। त्यही कारणले गर्दा, मलाई नयाँ विश्‍वासीहरूलाई मलजल गर्ने काममा धेरै मेहनत गर्न मन लागेन। तर त्यसपछिका केही दिनमा, मलाई मेरो स्थिति अलिक अनुचित छ भन्‍ने लाग्यो, त्यसकारण मैले मेरा ब्रदर-सिस्टरहरूलाई मन खोलेर यसबारेमा सङ्गति गरेँ, त्यसपछि मात्र मलाई म अझै पनि प्रतिष्ठा र हैसियत पछ्याउँदै रहेछु भन्‍ने महसुस भयो। मैले परमेश्‍वरको वचनमा यो कुरा पढेँ: “धेरैजसो मानिसहरूले सत्यता पछ्याउँछु भनेर भने पनि, सत्यता अभ्यास गर्ने वा यसको लागि मूल्य चुकाउने कुरा आउँदा, कतिपयले हार मानिहाल्छन्। सारमा यो विश्वासघात हो। समय जति धेरै महत्त्वपूर्ण हुन्छ, उति नै तैँले दैहिक हित त्याग्नुपर्ने अनि अभिमान र घमण्ड पन्छाउनुपर्ने हुन्छ; यदि तँ यसो गर्न असक्षम छस् भने, तैँले सत्यता प्राप्त गर्न सक्दैनस्, र यसले तँ परमेश्वरप्रति बफादर छैनस् भन्ने देखाउँछ। यदि समय जति धेरै महत्त्वपूर्ण हुन्छ, मानिसहरूले त्यति नै धेरै समर्पित हुन र आफ्‍नो स्वार्थी रुचि, अभिमान र अहङ्कार त्यागेर, आफ्‍नो कर्तव्य राम्ररी पूरा गर्न सक्छन् भने मात्रै, तिनीहरूलाई परमेश्‍वरले याद गर्नुहुनेछ। ती सबै असल कार्य हुन्! मानिसहरूले जुनै कर्तव्य निर्वाह गरे पनि वा जे काम गरे पनि, कुन बढी महत्त्वपूर्ण छ—तिनीहरूको अभिमान र घमण्ड कि परमेश्‍वरको महिमा? मानिसहरूले कुन चुन्नुपर्छ? (परमेश्‍वरको महिमा।) कुनचाहिँ बढी महत्त्वपूर्ण छन्—तेरा जिम्‍मेवारीहरू कि तेरा आफ्‍नै रुचिहरू? तेरा जिम्‍मेवारीहरू पूरा गर्नु नै सबैभन्दा महत्त्वपूर्ण कुरा हो, र ती पूरा गर्नु नै तेरो कर्तव्य हो” (परमेश्‍वरको सङ्गति)। परमेश्‍वरको वचन पढिसकेपछि, मलाई आदर गरिए पनि नगरिए पनि, यो मेरो कर्तव्य हो, जसको अर्थ यो परमेश्‍वरले मलाई दिनुभएको जिम्‍मेवारी र आज्ञा हो भनेर मैले स्पष्ट रूपमा देखेँ। मैले यसलाई स्विकारेर इमानदारीपूर्वक काम गर्नुपर्थ्यो। मैले अबदेखि प्रतिष्ठा र हैसियतको लागि हिसाबकिताब गर्नु हुँदैनथ्यो। मलजल गर्ने कामको लागि मानिसहरू चाहिएको थियो, तर यसले आफूलाई प्रदर्शन गर्ने मौका नदिने भएकोले यो कर्तव्य पूरा गर्न नचाहनु, के त्यो लाजमर्दो र अनुचित हुँदैनथ्यो र? त्यो साँझ, मैले “के तिमी परमेश्‍वरलाई आफ्नो हृदयमा भएको प्रेम दिन इच्छुक छौ?” भन्‍ने शीर्षक रहेको परमेश्‍वरको वचनको एउटा भजन सुनेँ। त्यसका शब्‍दहरू यस्ता थिए: “परमेश्‍वरले हरेक मानिसको प्रेमको कदर गर्नुहुन्छ। उहाँलाई प्रेम गर्ने सबैप्रति उहाँका आशिषहरू दोबर हुन्छन्, किनकि मानिसको प्रेम प्राप्त गर्नु धेरै गाह्रो हुन्छ, र यो यति थोरै मात्र छ कि यसलाई लगभग देख्न नै सकिँदैन” (वचन, खण्ड १। परमेश्‍वरको देखापराइ र काम। मार्ग … (३))। यसले एकदमै मेरो मन छोयो। मण्डलीको कामको रक्षा गर्न जति आवश्यक हुन्थ्यो, मैले आफ्‍नो कर्तव्य र जिम्‍मेवारी त्यति नै पूरा गर्नुपर्थ्यो। मैले फेरि पनि परमेश्‍वरलाई निराश तुल्याउन सक्दिनथेँ। त्यसपछि, नयाँ विश्‍वासीहरूलाई मलजल गर्ने क्रममा ममा धेरै कमीकमजोरी देखिए र मैले धेरै कठिनाइहरू सामना गरेँ, तैपनि जब मैले मेरो मनसायलाई सही दिशामा लगाएँ र परमेश्‍वरमा भरोसा गरेँ, तब मैले परमेश्‍वरको मार्गदर्शन पाएँ, र केही समयपछि नै मैले मलजल गरेका केही नयाँ विश्‍वासीहरूले फेरि सामान्य रूपमा भेलाहरूमा सहभागिता जनाउन थाले।

चाँडै नै, मण्डलीले मलाई अर्को कामको इन्‍चार्ज बनायो। यसपटक, आफ्नो काममा जति नै व्यस्त भए पनि, मैले समूहको प्रगतिको नियमित लेखा राखेँ र समयमै काम बाँडफाँट गरेँ। केही समयसम्म, मैले ब्रदर-सिस्टरहरूका कठिनाइहरू हल गर्न तिनीहरूसँग मिलेर हाम्रो कामको पुनरावलोकन पनि गरेँ, र आफूले नबुझेको कुराहरूका निम्ति, मैले यी कुराहरू समाधान गर्न हामीलाई सहयोग गर्ने राम्रो सीप भएका मानिसहरू खोजेँ। क्रमिक रूपमा मेरा कामका नतिजाहरूमा धेरै सुधार आए। यो सबै परमेश्‍वरको अगुवाइ र आशिष्‌हरूद्वारा नै भएको हो भन्‍ने मलाई थाहा थियो। विगतमा, मलाई प्रतिष्ठा र हैसियतको मात्रै चासो हुन्थ्यो। अहिले म हैसियतसम्‍बन्धी मेरो खोजीलाई केही हदसम्म त्याग्‍न सक्छु, र सचेत भई मण्डलीको कामको रक्षा गर्न र वास्तविक धरातलमा रही आफ्‍नो कर्तव्य निभाउन सक्छु। यी परमेश्‍वरको वचनले हासिल गरेका परिणामहरू हुन्। परमेश्‍वरलाई धन्यवाद होस्!


७७. सहजताको तृष्णा गर्दा केही पाइँदैन

क्रिस्टिन, स्वीडेन

गत जुलाईमा, मलाई भिडियो बनाउने कामको इन्‍चार्ज बनाइयो। सुरुसुरुमा, म मेरा ब्रदर-सिस्टरहरूले कर्तव्यपालनको सिलसिलामा भोगिरहेका समस्या र कठिनाइहरूको बारेमा बारम्बार सोधखोज गर्थेँ, र तिनका समाधान पत्ता लगाउन तिनीहरूसँगै सत्यताको खोजी गर्थेँ। केही समय बितेपछि, कामका नतिजाहरूमा केही स्पष्ट सुधारहरू देखिए। मैले सोचेँ, “अहिले काम निरन्तर सुधार हुँदै गएको हुनाले, त्यति ठूला समस्याहरू नआउनुपर्ने हो। कुनै समस्या देखा नै परे पनि, यसले हाम्रो कामका नतिजाहरूलाई असर गर्नेछैन, र हामीसँग यसलाई समाधान गर्ने समय हुनेछ।” सबैजनालाई आफ्‍नो कर्तव्यमा सक्रिय र मूल्य चुकाउन सक्षम रहेको देखेर, मैले त्यति धेरै चिन्ता गर्नु पर्दैन भन्‍ने ठानेँ। त्यति बेला, सबै कुराको फलोअप गर्दा अबेरसम्म नसुती काम गर्नुपर्थ्यो, र कहिलेकहीँ त अत्यन्तै व्यस्तताको कारण म समयमा खान पनि पाउँदिनथेँ। म एकदमै थाक्थेँ, र मेरो स्वास्थ्य स्थिति पनि त्यति राम्रो थिएन, त्यसकारण मैले सबै कुरालाई सहजताको साथ लिनुपर्छ भन्‍ने सोचेँ। त्यसपछि, म कामप्रति निश्‍चिन्त रहन थालेँ, र कामको लेखा राख्‍ने कार्यमा मैले त्यति ध्यान दिन छोडेँ। कहिलेकहीँ, म झारा टार्नलाई मात्र सोधी टोपल्थेँ, तर मेरा ब्रदर-सिस्टरहरूको कर्तव्यको बारेमा बिरलै मात्र विस्तृत सोधखोज गर्थेँ, र हाम्रो कामका नतिजाहरूमा थप सुधार कसरी गर्ने भन्‍नेबारेमा विचार गर्दिनथेँ।

चाँडै नै, हामीले बनाएका धेरै भिडियोमा समस्याहरू देखा परे र तिनलाई फेरि बनाउनुपर्‍यो, जसले गर्दा कामको प्रगतिमा प्रत्यक्ष रूपमा असर गर्‍यो। यो अवस्था देख्दा, मलाई निकै चिन्ता लाग्यो। मलाई यो संयोगबस भएको होइन, र मैले यसबाट पाठहरू सिक्‍नुपर्छ भन्‍ने महसुस भयो, त्यसैले मैले परमेश्‍वरसँग प्रार्थना गरेँ र तपाईंको इच्‍छा बुझ्‍न मलाई अगुवाइ गर्नुहोस् भनेर अनुरोध गरेँ। प्रार्थना गरेपछि, मैले टोली अगुवालाई किन यी समस्याहरू आए भनेर सोधेँ। टोली अगुवाले भने, “कतिपय ब्रदर-सिस्टरहरूले सफलताको छोटो बाटो अपनाए र सिद्धान्तहरू पालना नगरी आफ्‍नो कर्तव्य निर्वाह गरे। तिनीहरूले काम अघि बढाउनमा मात्रै ध्यान दिए, गुणस्तरमा धयान दिएनन्। अर्को कारण के हो भने, मैले कामको बारेमा फलोअप गरिनँ, र समयमै समस्याहरू पत्ता लगाइनँ।” यो सुन्दा मलाई रिस उठ्यो र सोचेँ, “मैले तिमीलाई कतिपटक यी समस्याहरूका बारेमा बताएकी छु? किन अझै पनि ती समस्याहरू देखा परिरहेका छन्?” टोली अगुवालाई हप्‍काउन मन लागेको थियो, तर त्यसपछि मैले सोचेँ, “के ममा पनि टोली अगुवाको जस्तै समस्या छैन र? आखिर मैले पनि त फलोअप गरेकी थिइनँ।” त्यसकारण, मैले बोल्नै लागेर पनि बोलिनँ। त्यसपछि, मैले यस अवधिमा सबैले बनाएका भिडियोहरू हताहतार जाँच गरेँ, र कतिपयले आफ्‍नो कर्तव्यमा प्रगति नै नगरेको, र कतिपयको चाहिँ अवनति भइरहेको समेत पत्ता लगाएँ। यी त स्पष्ट देखिने समस्याहरू थिए, तर मैले कसरी यी समस्या पहिले नै पत्ता लगाइनँ? यो मैले व्यवहारिक काम नगरेको कारण यस्तो भएको हो भन्‍ने कुरा मलाई स्पष्ट भयो। मलाई ग्‍लानि भयो, त्यसैले मैले परमेश्‍वरलाई प्रार्थना गरेँ र मलाई आफ्‍नो बारेमा मनन गर्न र आफूलाई चिन्‍न मार्गदर्शन गर्नुहोस् भनेर अनुरोध गरेँ।

भोलिपल्‍ट, मेरो भक्तिको समयमा, मैले परमेश्‍वरका वचनहरूको एउटा खण्ड पढेँ: “यदि तँ परमेश्‍वरका वचनहरू पढ्नमा लगनशील छैनस्, र तँ सत्यता बुझ्दैनस् भने, तैँले आफ्‍नो बारेमा मनन गर्न सक्दैनस्; तँ नाममात्रको प्रयास गर्न र कुनै दुष्कर्म वा अपराध नगरी बस्‍न पाउँदा मात्रै पनि सन्तुष्ट हुन्छस्, र यसलाई पूँजीको रूपमा प्रयोग गर्छस्। तँ हरेक दिन झारा टार्दै बिताउँछस्, अन्योलको स्थितिमा जिउँछस्, समयतालिकाअनुसार मात्रै काम गर्छस्, आफूलाई जाँच्न हृदय प्रयोग गर्ने वा आफूलाई चिन्न प्रयत्‍न लगाउने कहिल्यै गर्दैनस्, सधैँ लापरवाह हुनेछैनस्। यसरी, तैँले कहिल्यै पनि स्वीकार्य मापदण्डको स्तरमा आफ्‍नो कर्तव्य पूरा गर्नेछैनस्। कुनै कुरामा आफ्‍नो सम्पूर्ण प्रयास लगाउनको लागि, तैँले सुरुमा यसमा आफ्‍नो सारा हृदय लगाउनुपर्छ; तैँले कुनै कुरामा आफ्‍नो सारा हृदय लगाइस् भने मात्रै तैँले यसमा आफ्‍नो सम्पूर्ण प्रयास लगाउन, अनि सक्दो राम्रो गर्न सक्छस्। आज, कतिपय व्यक्तिहरू आफ्‍नो कर्तव्यपालनमा लगनशील हुन थालेका छन्, तिनीहरूले परमेश्‍वरको हृदय सन्तुष्ट पार्नको लागि सृष्टि गरिएको प्राणीको कर्तव्य कसरी उचित रूपमा निर्वाह गर्ने भनी विचार गर्न थालेका छन्। तिनीहरू नकारात्मक र अल्छी हुँदैनन्, निष्क्रिय भई माथिबाट आदेशहरू जारी गरियोस् भनेर पर्खिँदैनन्, बरु केही अग्रसरता देखाउँछन्। तिमीहरूको कर्तव्यपालनको मूल्याङ्कन्‌ गरेर हेर्दा, तिमीहरू पहिलेभन्दा अलिक बढी प्रभावकारी भएका छौ, र यो अझै मापदण्डको स्तरमा पुग्‍न नसकेको भए पनि, थोरै वृद्धिचाहिँ भएको छ—जुन राम्रो कुरा हो। तर तिमीहरू यथास्थितिमै सन्तुष्ट भएर बस्‍नु हुँदैन, तिमीहरूले खोजी गरिरहनुपर्छ, तिमीहरू वृद्धि भइरहनुपर्छ—त्यसपछि मात्रै तिमीहरूले आफ्‍नो कर्तव्य अझै राम्ररी पूरा गर्नेछौ, र स्वीकार्य मापदण्डमा पुग्‍नेछौ। तथापि, आफ्‍नो कर्तव्य निर्वाह गर्दा, कतिपय मानिसहरू कुनै कसर बाँकी नछोडी तनमन दिएर लागिपर्दैनन्, केवल ५० देखि ६०% प्रयास मात्रै लगाउँछन्, र आफूले गर्दै गरेको काम पूरा भइञ्‍जेलसम्‍म कामचालउ प्रयास मात्र गर्छन्। तिनीहरूले कहिल्यै पनि सामान्य स्थिति कायम राख्दैनन्: तिनीहरूलाई रेखदेख गर्ने वा सहयोग गर्ने कोही नहुँदा, तिनीहरू सुस्त हुन्छन् र जाँगर गुमाउँछन्; जब सत्यताको सङ्गति गर्ने कोही हुन्छ, तब तिनीहरू उत्साहित हुन्छन्, तर केही समयसम्‍म सत्यताको बारेमा सङ्गति दिइएन भने, तिनीहरू उदासीन बन्छन्। यसरी तिनीहरू सधैँ घरि यता, घरि उता गरिरहनुमा के समस्या छ? मानिसहरूले सत्यता प्राप्त नगरेको अवस्थामा, तिनीहरू यस्तै हुन्छन् र यसरी नै जोसमा जिउँछन्, जुन जोस कायम राखिराख्‍न गाह्रो हुन्छ: तिनीहरूलाई हरदिन कसै न कसैले प्रचार र सङ्गति गर्नुपर्छ; तिनीहरूलाई मलजल र भरणपोषण गर्ने, र तिनीहरूलाई साथ दिने कोही छैन भने, तिनीहरूको हृदय फेरि चिसो भइहाल्छ, र तिनीहरू फेरि सुस्त बन्छन्। अनि, तिनीहरूको हृदय सुस्त हुँदा, तिनीहरू आफ्‍नो कर्तव्यमा कम प्रभावकारी हुन्छन्; यदि तिनीहरूले थप परिश्रम गरे भने, प्रभावकारितामा वृद्धि हुन्छ, तिनीहरूको कर्तव्यपालनका नतिजाहरू अझ राम्रा हुनेछन्, र तिनीहरूले अझै धेरै कुरा प्राप्त गर्छन्। के तिमीहरूको अनुभव यस्तै छ? सायद तिमीहरू यसो भन्छौ होला, ‘किन हामीलाई आफ्‍नो कर्तव्य पूरा गर्न सधैँ समस्या हुन्छ? यी समस्याहरू समाधान हुँदा, हामीमा जोसजाँगर आउँछ; यी समाधान नहुँदा, हामी उदासीन बन्छौँ। हामीले आफ्‍नो कर्तव्य निर्वाह गर्दा केही नतिजा हात लाग्यो भने, हाम्रो वृद्धिको लागि हामीलाई परमेश्‍वरले अनुमोदन गर्नुभयो भने, हामी प्रसन्‍न हुन्छौँ, र हामी बल्‍ल वृद्धि भएका छौँ भन्‍ने हामीलाई अनुभूति हुन्छ, तर चाँडै नै, हामीले कुनै कठिनाइको सामना गर्नुपर्छ, र हामी फेरि पनि नकरात्मक बन्छौँ—किन हाम्रो स्थिति कहिल्यै एकरूपको हुँदैन?’ वास्तवमा, यसका मुख्य कारणहरू के हुन् भने, तिमीहरूले अत्यन्तै थोरै मात्र सत्यता बुझेका छौ, तिमीहरूमा अनुभव र प्रवेशको गहिराइको कमी छ, तिमीहरूले अझै पनि धेरै सत्यता बुझ्दैनौ, तिमीहरूमा इच्‍छाशक्तिको कमी छ, र आफ्‍नो कर्तव्य निर्वाह गर्न सकेकोमै तिमीहरू सन्तुष्ट हुन्छौ। यदि तिमीहरू सत्यता बुझ्दैनौ भने, कसरी आफ्‍नो कर्तव्य पर्याप्त रूपमा पूरा गर्न सक्छौ? वास्तवमा, परमेश्‍वरले मानिसहरूलाई जे गर्न लगाउनुहुन्छ त्यो सबै कुरा मानिसहरूले गर्न सक्छन्; जबसम्म तिमीहरूले आफ्‍नो विवेक लगाउन सक्छौ, र आफ्‍नो कर्तव्य पूरा गर्दा विवेकलाई पछ्याउन सक्छौ, तबसम्म तिमीहरूलाई सत्यता स्वीकार गर्न सजिलो हुनेछ—र यदि तिमीहरूले सत्यता स्वीकार गर्न सक्छौ भने, पर्याप्त रूपमा आफ्‍नो कर्तव्य पूरा गर्न सक्छौ। तिमीहरूले यसरी सोच्‍नुपर्छ: ‘यतिका वर्षमा परमेश्‍वरमा विश्‍वास गरेर, यतिका वर्षसम्‍म परमेश्‍वरका वचनहरू खाएर-पिएर, मैले धेरै कुरा प्राप्त गरेको छु, र परमेश्‍वरले मलाई ठूला अनुग्रह र आशिष्‌हरू दिनुभएको छ। म परमेश्‍वरको हातमा जिउँछु, उहाँको अधीन र सार्वभौमिकतामा जिउँछु, र उहाँले मलाई यो सास दिनुभएको हो, त्यसैले मैले मेरो मनमस्तिष्क लगाउनुपर्छ, र सारा शक्तिले आफ्‍नो कर्तव्य पूरा गर्न लागिपर्नुपर्छ—यही नै मुख्य कुरा हो।’ मानिसहरूमा इच्‍छाशक्ति हुनैपर्छ; इच्‍छाशक्ति भएकाहरू मात्रै सत्यताप्रति लागिपर्न सक्छन्, र तिनीहरूले सत्यता बुझेपछि मात्रै आफ्‍नो कर्तव्य राम्ररी पूरा गर्न, परमेश्‍वरलाई सन्तुष्ट पार्न, अनि शैतानलाई लाजमा पार्न सक्छन्। यदि तँमा यस्तो इमानदारिता छ, र आफ्‍नै खातिर योजना बनाउँदैनस्, बरु सत्यता प्राप्त गर्ने र आफ्‍नो कर्तव्य उचित रूपमा पूरा गर्ने योजना मात्रै बनाउँछस् भने, तेरो कर्तव्यपालन सामान्य बन्छ, र सधैँ एकसमान रहिरहन्छ; तैँले जस्तोसुकै परिस्‍थितिको सामना गर्नुपरे पनि, तँ आफ्‍नो कर्तव्य पूरा गर्नमा लागिरहन सक्छस्। तँलाई बहकाउन वा बाधा दिन जोसुकै आए पनि, र तेरो मनस्थिति राम्रो भए पनि नराम्रो भए पनि, तैँले सामान्य रूपमै आफ्‍नो कर्तव्य पूरा गर्न सक्‍नेछस्। यसरी, परमेश्‍वर तँप्रति ढुक्‍क बन्‍नुहुनेछ, र पवित्र आत्‍माले तँलाई सत्यता सिद्धान्तहरू बुझ्‍न अन्तर्दृष्टि दिन सक्‍नुहुनेछ, र सत्यता वास्तविकतामा प्रवेश गर्न तँलाई अगुवाइ गर्नुहुनेछ, फलस्वरूप, तेरो कर्तव्यपालन अवश्य नै मापदण्डको स्तरमा पुग्‍नेछ। जबसम्म तँ इमानदारीपूर्वक परमेश्‍वरमा समर्पित हुन्छस्, आफ्‍नो कर्तव्य व्यावहारिक रूपमा पूरा गर्छस्, र धूर्त तरिकाले काम वा चलाकी गर्ने प्रयास गर्दैनस्, तबसम्म तैँले परमेश्‍वरको मापदण्ड पूरा गर्नेछस्। परमेश्‍वरले मानिसहरूका मन, सोच, अभिप्राय, र मनसायहरूको छानबिन गर्नुहुन्छ। यदि तेरो हृदयले सत्यताको तृष्णा गर्छ र तँ सत्यताको खोजी गर्न सक्छस् भने, परमेश्‍वरले तँलाई अन्तर्दृष्टि र ज्योति दिनुहुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासमा सबैभन्दा महत्त्वपूर्ण कुरा उहाँका वचनहरू अभ्यास र अनुभव गर्नु हो)। परमेश्‍वरको वचन मनन गरिसकेपछि, मैले आफ्नै बारेमा मनन गरेँ, र मलाई यो महसुस भयो कि मैले मेरो कर्तव्यमा हालै केही नतिजा निकालेकी थिएँ, त्यसकारण मैले आत्मसन्तुष्ट भई मेरो देहको बारेमा विचार गर्न थालेकी रहेछु। त्यति लामो समयसम्‍म व्यस्त भएपछि म थकित भएकी थिएँ, त्यसकारण मैले आफूलाई पनि ध्यान दिनुपर्छ भन्‍ने सोचेँ, र आराम गर्न र आफ्‍नो कर्तव्यमा सुस्त हुन थालेँ। मैले काममा प्रत्यक्ष संलग्‍न नहुने पद्धति अपनाएँ र अरूले आफ्‍नो कर्तव्य कसरी निर्वाह गरिरहेका छन् भनेर समयमै थाहा पाउन सकिनँ। हाम्रो काममा समाधान गर्नुपर्ने समस्याहरू अझै छन् भन्‍ने कुरा मलाई थाहा भए पनि, मलाई त्यति आतुरी महसुस भएन। यसले हाम्रा वर्तमान नतिजाहरूमा प्रभाव पार्दैन भने यसले केही फरक पार्दैन भन्‍ने सोचेँ। हरेक व्यक्तिमा लटरपटर काम गर्ने प्रवृत्ति हुन्छ, र ऊ आफ्‍नो कर्तव्यमा सुस्त बन्‍न सक्छ, र पनि मैले फलोअप गरिनँ, आफ्‍नो कर्तव्यमा अल्याङटल्याङ गरेँ, र मैले ध्यान दिइनँ र गैरजिम्‍मेवार व्यवहार गरेँ। अनि, काममा कसरी समस्या देखा नपरोस् र? मण्डलीले मलाई अभ्यास गर्ने र सुपरभाइजर हुने मौका दिएको थियो, र मैले आफ्‍नो कर्तव्यमा ध्यान दिनेछु र जिम्‍मेवार बन्‍नेछु, र मैले आफ्‍नो कर्तव्यमा कुनै कसर बाँकी नराखी आफ्‍ना जिम्‍मेवारीहरू पूरा गर्नेछु भन्‍ने आशा राखेको थियो। प्रगति गर्ने एउटै मात्र तरिका यही हो। तर मैले मेरो कर्तव्यलाई जागिरजस्तो ठानेँ, र म कसैको लागि काम गरिरहेकी छु जस्तो व्यवहार गरेँ। मैले कम चिन्ता गर्न र कम योगदान दिन हरेक मौकाको फाइदा उठाएँ। मलाई कुनै चिन्ता वा आतुरी महसुस भएन। मैले अझै राम्रो काम कसरी गर्ने वा अझै राम्रा नतिजा कसरी निकाल्ने भन्‍नेबारेमा कहिल्यै सोचिनँ। मैले कसरी कम कष्ट भोग्‍ने र कम थकित हुने भनेर मात्र ध्यान दिएँ। म कहीँकतै परमेश्‍वरको इच्‍छाबारे विचारशील थिइनँ। त्यसपछि मलाई कर्तव्यप्रतिको मेरो मनोवृत्ति गलत छ र मैले परमेश्‍वरसित खेल खेलिरहेको छु भन्‍ने महसुस भयो।

एउटा भेलाको बेला, मैले झूटा अगुवाहरूको खुलासा गर्ने परमेश्‍वरको वचनको एउटा खण्ड भेटेँ जसले मलाई गहन प्रभाव पार्‍यो। परमेश्‍वरका वचनहरूले भन्छन्: “कार्यप्रगतिको स्थितिबारे झूटा अगुवाहरूले नबुझ्‍ने हुनाले, त्यसमा बारम्‍बार ढिलाइ गराउने समस्याहरू उत्पन्न हुँदा तिनीहरूले ती समस्या तुरुन्तै पहिचान गर्नसमेत सक्दैनन्, तिनको हल तिनीहरूबाट आउला भनेर त सोच्दै नसोचे हुन्छ। निश्‍चित कार्यमा, मानिसहरूले सिद्धान्तहरू नबुझेका हुनाले र यसको जिम्‍मेवारी लिने वा निरीक्षण गर्ने कुनै पनि उपयुक्त व्यक्ति नभएको हुनाले, काम गर्नेहरू प्रायजसो नकारात्मकता, निष्क्रियता, र प्रतीक्षाको स्थितिमा हुन्छन्, जसले कामको प्रगतिलाई निकै गहन असर पार्छ। यदि अगुवाले आफ्‍ना जिम्‍मेवारीहरू पूरा गरेको थियो भने—यदि तिनीहरूले कामको निरीक्षण गरेका थिए, त्यसलाई अघि सारेका थिए, त्यसको रेखदेख गरेका थिए, र उक्त परियोजनालाई मार्गदर्शन गर्न उक्त क्षेत्र व्यक्ति भेट्टाएका थिए भने, काममा बारम्बार ढिलाइ हुनुको सट्टा तीब्र गतिमा अघि बढेको हुनेथ्यो। त्यसकारण, अगुवाहरूले कामको वास्तविक स्थितिलाई बुझ्‍नु र त्यसको बारेमा जानकारी लिनु अत्यन्तै महत्त्वपूर्ण हुन्छ। अवश्य नै, अगुवाहरूले कामको प्रगतिको बारेमा बुझ्‍नु र त्यसको जानकारी लिनु पनि अत्यन्तै जरूरी हुन्छ, किनभने कामको प्रगति त्यस कामको प्रभावकारिता र त्यसबाट प्राप्त हुनुपर्ने नतिजाहरूसँग सम्बन्धित हुन्छ। यदि अगुवा वा सेवकहरूलाई मण्डलीको काम के-कसरी अघि बढिरहेको छ भन्‍नेबारे थाहा हुँदैन, र तिनीहरूले कामकुराहरू अनुगमन वा रेखदेख गर्दैनन् भने, मण्डलीको कामको प्रगति निश्‍चय नै ढिलो हुनेछ। किनभने कर्तव्य निर्वाह गर्ने अधिकांश मानिस खास अल्छी हुन्छन्, तिनीहरूमा बोझ लिनुपर्छ भन्ने भावना हुँदैन, तिनीहरू प्राय: नकारात्मक र निष्क्रिय हुन्छन् र झारा टार्ने गर्छन्। यदि निर्दिष्ट रूपले कामको जिम्‍मेवारी लिने, कामको प्रगतिबारे जानकारी लिने, र कर्तव्य निर्वाह गर्ने व्यक्तिहरूलाई निर्देशन दिने, रेखदेख गर्ने, अनुशासनमा राख्‍ने वा काटछाँट गर्ने बोझ लिनुपर्छ भन्ने भावना र कार्य क्षमता भएको कोही पनि छैन भने, स्वाभाविक रूपमै कार्य प्रभावकारिताको स्तर निकै खस्किन्छ र कामले नतिजा दिँदैन। यदि अगुवा र सेवकहरूले यसलाई प्रस्टसित देख्नसमेत सक्दैनन् भने, तिनीहरू मूर्ख र अन्धा हुन्। त्यसैले, अगुवा र सेवकहरूले तुरुन्तै कार्य प्रगतिको छानबिन र निगरानी गर्ने र आफू त्यससँग परिचित हुने काम गर्नुपर्छ, र कर्तव्य निभाउने मानिसहरूमा समाधान गर्नुपर्ने कस्ता समस्याहरू छन् भनी छानबिन गर्ने, र अझ राम्रा नतिजाहरू प्राप्त गर्न कुन समस्याहरू समाधान गर्नुपर्छ भनी बुझ्ने गर्नुपर्छ। यी सबै कुराहरू अत्यन्तै महत्त्वपूर्ण छन्, अगुवाको रूपमा काम गर्ने व्यक्तिलाई यी कुराहरू प्रस्ट हुनैपर्छ। तैँले आफ्नो कर्तव्य राम्रोसित निर्वाह गर्न, तँ त्यस्तो झूटो अगुवाजस्तो हुनै हुँदैन, जसले केही सतही काम गर्छ र त्यसपछि आफ्नो कर्तव्य राम्रोसित पूरा गरेको छु भन्ठान्छ। झूटा अगुवाहरू आफ्नो काममा लापर्बाह र असावधान हुन्छन्, तिनीहरूमा जिम्मेवारी बोध हुँदैन, समस्याहरू उत्पन्न हुँदा तिनीहरू ती समाधान गर्दैनन्, र आफूले जे काम गरिरहेको भए पनि, त्यो गरेजस्तो मात्र गर्छन्। तिनीहरू झाराटारुवा हुन्छन्; तिनीहरू मिठो बोल्छन् तर खोक्रा शब्दहरू बोल्छन्, धर्मसिद्धान्तहरू ओकल्छन्, र आफ्नो काममा झारा टार्ने काम मात्र गर्छन्। सामान्यतया, झूटा अगुवाहरू यसरी नै काम गर्छन्। ख्रीष्टविरोधीहरूको तुलनामा झूटा अगुवाहरू अत्यधिक दुष्कर्म कुनै नगर्ने र जानाजान दुष्टता नगर्ने भए पनि, तिनीहरूको कार्य प्रभावकारितालाई हेर्दा, तिनीहरूलाई लापर्बाह र झाराटारुवा, बोझ नउठाउने, जिम्मेवारी बोध वा आफ्नो कामप्रति लगाब नभएको व्यक्ति भन्न उचित हुन्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (४))। परमेश्‍वरको वचन पढिसकेपछि, मलाई निकै ग्‍लानि भयो। के मेरो व्यवहार झूटो अगुवाको जस्तै थिएन र? म अल्छी र देहमा लिप्त भएकी थिएँ, र मैले कामको बारेमा फलोअप वा अनुगमन गरिनँ, जसले गर्दा हाम्रो कामको समग्र प्रगति र नतिजाहरूमा गम्‍भीर असर पुग्यो। मैले त काम राम्ररी भइरहेको र त्यति धेरै समस्याहरू नभएको कल्‍पना गरेकी थिएँ, तर वास्तवमा, धेरै समस्याहरू समाधान गर्न अझै बाँकी थिए। मैले बोझ नबोकेकोले र म गैरजिम्‍मेवार भएकीले, हाम्रा सबै समस्याहरूप्रति म पूरै अनभिज्ञ थिएँ। आत्मचिन्तनमार्फत मैले गलत दृष्टिकोण बोकेकी रहेछु भन्‍ने थाहा पाएँ। दाजुभाइ-दिदीबहिनीहरूले आफ्‍नो कर्तव्यमा सक्रिय भई काम र प्रगति गरिरहेको देख्दा, मलाई सबै जना आफ्‍नो कर्तव्यमा उत्प्रेरित छन् र तिनीहरूको अनुगमन गर्नु पर्दैन भन्‍ने लागेको थियो। परमेश्‍वरको वचनले धेरै पहिले नै मानिसहरूमा परिवर्तनविरोधी तत्व हुन्छ र भ्रष्ट स्वभावहरू तिनीहरूमा गहिरो जरा गाडी बसेका हुन्छन् भनेर प्रकट गरेको थियो। मानिसहरूले सत्यता प्राप्त गर्नुभन्दा पहिले, र तिनीहरूको स्वभाव परिवर्तन हुनुभन्दा पहिले, तिनीहरू सधैँ देहमा लिप्त हुन्छन् र सहजताको तृष्णा गर्छन्, तिनीहरूले आफ्‍नो कर्तव्यमा अल्याङटल्याङ गर्छन् र धूर्तता र चलाकीहरू प्रयोग गर्छन्, अनि कहिलेकाहीँ तिनीहरूले आफ्‍नै विचारहरूअनुसार काम गर्छन् र सिद्धान्तहरूअनुसार अभ्यास गर्दैनन्। म यसको अपवाद थिइनँ। परमेश्‍वरको न्याय र सजायविना, र हाम्रा ब्रदर-सिस्टरहरूको ताकिता र सुपरिवेक्षणविना, हामी सहजै सुस्त हुन सक्छौँ, र हाम्रा कर्तव्यहरूमा समस्याहरू देखा पर्ने सम्‍भावना अधिक हुन्छ। त्यसकारण, काम सहज रूपमा अघि बढ्नको लागि मैले कामको फलोअप र सुपरिवेक्षण गर्नुपर्छ, साथै हाम्रो कर्तव्यमा आएका समस्या र विचलनहरूलाई तुरुन्तै पत्ता लगाएर समाधान गर्नुपर्छ। तर मैले मानिसहरूको भ्रष्ट प्रकृतिलाई बुझेकी थिइनँ, र मानिसहरू र परिस्थितिहरूलाई परमेश्‍वरको वचन अनुसार हेर्दिनथेँ। म त बस मेरो आफ्‍नै कल्‍पनामा भर पर्थेँ, कामको बारेमा जाँच वा फलोअप गर्दिनथेँ, समयमै समस्याहरू समाधान गर्दिनथेँ, तैपनि राम्रा नतिजाहरू हात पार्न चाहन्थेँ। यो त झूटो अगुवाले व्यावहारिक काम नगर्नुको प्रकटीकरण थियो। मैले देखिने गरी कुनै दुष्कर्म नगरेकी भए पनि, मेरो गैरजिम्‍मेवारी व्यवहारले काममा असर गर्‍यो र ढिलाइ भयो, र त्यो क्षति भरपाई गर्न नसकिने खालको थियो। यी कुराहरू महसुस गरेपछि, मैले मेरा ब्रदर-सिस्टरहरूसँग मन खोलेर मेरो स्थितिको बारेमा सङ्गति गरेँ। मैले कसरी सबैजनाले कर्तव्यलाई अत्यन्तै हल्‍का रूपमा लिए, र आफ्नो कर्तव्यमा प्रगति गर्ने प्रयास गर्न सकेनन् भन्‍ने कुरा पनि औँल्याएँ, अनि हामीले सँगै मिलेर समाधान खोज्यौँ। त्यसपछि, म आफ्‍नो कर्तव्यमा अलिक गम्‍भीर हुन थालेँ। काम सक्‍नेबित्तिकै, म त्यसमा कुनै सुधार गर्ने ठाउँ छ कि भनेर चिन्तन गर्थेँ। म मेरा ब्रदर-सिस्टरहरूको कामको बारेमा बारम्बार फलोअप र जाँच गर्थेँ, र हाम्रा नतिजाहरूमा केही सुधार आए।

केही समयपछि नै, हामीले भिडियो निर्माणको काममा समस्या सामना गर्‍यौँ, र टोली अगुवाले मसँग कुनै राम्रो तरिका वा सुझाव छ कि भनेर सोधे। के भन्‍ने भनेर थाहै भएन, त्यसकारण मैले भनेँ, “मैले अहिलेसम्‍म राम्रो समाधान भेट्टाएकी छैनँ, त्यसकारण यसबारेमा सोचविचार गर्दै गरौँ।” तर त्यसपछि, तुरुन्तै मैले त्यो समस्याको समाधान खोजिनँ, किनभने त्यो कठिनाइ एकदुई शब्‍द बोलेर समाधान भइहाल्ने खालको थिएन भन्‍ने मलाई थाहा थियो। मैले जानकारी खोज्नुपर्थ्यो र अध्ययन अनुसन्धान गर्नुपर्थ्यो, र यसको लागि निकै समय र शक्ति लाग्थ्यो, र मैले विभिन्‍न कुराहरू निरन्तर प्रयोग गरी हेर्नुपर्थ्यो र नतिजाहरू मूल्याङ्कन गरिरहनुपर्थ्यो। अन्त्यमा म सफल हुन्छु कि हुँदिन भन्‍ने कुरा भन्‍न कठिन थियो। यदि यसले काम नगरेमा, के मेरो सबै प्रयास व्यर्थ हुँदैनथ्यो र? मैले यसबारेमा जति विचार गरेँ, मलाई त्यति नै झन्झट लाग्यो। मैले सोचेँ, “होस्, जे छ त्यही ठीक छ। अहिलेको लागि हाम्रो कामका नतिजाहरू राम्रै छन्, त्यसैले यसलाई समाधान गर्नु कुनै हतार छैन।” त्यसपछि मैले त्यो समस्यालाई पन्छ्याइदिएँ। तर, मलाई अलिअलि अप्ठ्यारो लाग्यो। यो मसित समस्या समाधान गर्ने कुनै उपाय नभएको कुरा थिएन। मैले अलिक धेरै मूल्य चुकाए पुगिहाल्थ्यो। त्यसपछि, टोली अगुवाले मलाई भने, “ब्रदर-सिस्टरहरूले कठिनाइहरूको सामना गरिरहेका छन्, र हामीले यसलाई समाधान गर्नुपर्छ।” टोली अगुवाले यो कुरा स्मरण गराएपछि, म आत्ममनन गर्न बाध्य भएँ, “सुपरभाइजरको रूपमा, कठिनाइहरू सम्‍हाल्‍ने र मानिसहरूको समस्या समाधान गर्ने कार्यमा मैले नै नेतृत्व गर्नुपर्ने होइन र? तर कठिनाइहरू देख्दा, म तीबाट पन्छिन्छु, र ममा कुनै जिम्‍मेवारीबोध छैन।” मलाई ग्‍लानि भयो, त्यसकारण मैले परमेश्‍वरलाई प्रार्थना गरेँ, “हे परमेश्‍वर, मैले काममा कठिनाइहरूको सामना गर्दा, मलाई कहिल्यै पनि कठिन परिश्रम गर्न मन लाग्दैन र म सधैँ आफ्‍नै देहका हितहरूबारे सोच्छु। यो तपाईंको इच्‍छाअनुरूप छैन भन्‍ने मलाई थाहा छ। बिन्ती छ, मलाई आफ्‍नो बारेमा मनन गर्न र मेरो गलत स्थितिलाई सुधार गर्न अगुवाइ गर्नुहोस्।”

मेरा भक्तिका समयहरूमा, मैले आफ्‍नो कर्तव्यमा किन सधैँ आफ्‍नो देहको बारेमा विचार गरेँ, र किन व्यावहारिक काम गर्नको लागि मूल्य चुकाउन सकिनँ भनेर सोच्ने गर्थेँ। एक दिन, मैले परमेश्‍वरको वचनको दुई वटा खण्डहरू पढेँ। सर्वशक्तिमान्‌ परमेश्‍वर भन्‍नुहुन्छ: “शैतानको विष के हो? यो कसरी अभिव्यक्त हुन सक्छ? उदाहरणको लागि, यदि तैँले ‘मानिसहरू कसरी जिउनुपर्छ? मानिसहरू केको लागि जिउनुपर्छ?’ भनेर सोधिस् भने, मानिसहरूले जवाफ दिनेछन्, ‘अरूको होइन, आफ्नो दुनो सोझ्याउनुपर्छ।’ यो एउटै वाक्यांशले यो समस्याको जड व्यक्त गर्छ। शैतानको दर्शन र तर्क मानिसहरूको जीवन बनिसकेको छ। मानिसहरूले जेसुकैको खोजी गर्ने भए पनि, तिनीहरूले यो आफ्नै लागि मात्र त्यसो गर्छन्। त्यसकारण तिनीहरू आफ्‍नै लागि मात्र जिउँछन्। ‘अरूको होइन, आफ्नो दुनो सोझ्याउनुपर्छ’—मानिसको जीवन दर्शन यही हो, र यसले मानव प्रकृतिको पनि प्रतिनिधित्व गर्छ। यी वचनहरू पहिले नै भ्रष्ट मानवजातिको प्रकृति भइसकेका छन्, र यी वचनहरू भ्रष्ट मानवजातिको शैतानी प्रकृतिको साँचो चित्रण हुन्। यो शैतानी प्रकृति पहिले नै भ्रष्ट मानवजातिको अस्तित्वको आधार भइसकेको छ। भ्रष्ट मानवजाति कैयौँ हजार वर्षदेखि अहिलेको वर्तमान समयसम्म शैतानको यो विषअनुसार जिएको छ” (वचन, खण्ड ३। आखिरी दिनहरूका ख्रीष्टका वार्तालापहरू। पत्रुसको मार्गमा कसरी हिँड्ने)। “मानिसको देह त्यही सर्प जस्तै हो: यसको सार भनेको उनीहरूको जीवनमा हानि पुर्याउनु हो—र जब यसले सम्पूर्ण रूपमा आफ्नै बाटो समात्छ, तेरो जीवन खोसिन्छ। देह शैतानको हो। यसभित्र अनावश्यक आकाङ्‍क्षाहरू छन्, यसले आफ्नो लागि मात्रै सोच्छ, यसले सुखचैन भोग गर्न र आनन्द लिन चाहन्छ, आलस्य र निष्क्रियतामा आनन्द उठाउन चाहन्छ, र कुनै विन्दुसम्म यसलाई सन्तुष्ट बनाएपछि अन्ततः तँ आफैँ यसको चारो बन्छस्। यसो भन्नुको अर्थ, यदि तैँले यसलाई यो पटक सन्तुष्ट बनाइस् भने, अर्को पटक यसले अझ बढी माग गर्दै आउँछ। यसका सधैँ अनावश्यक आकाङ्‍क्षा तथा नयाँ मागहरू हुन्छन्, यसलाई अझ धेरै प्यारो बनाउन र सुखसयलमा जिउन तैँले देहका लागि गरेको सहायताको फाइदा उठाउँछ—र यदि तैँले यसलाई परास्त गर्न सकिनस् भने, अन्ततः तैँले आफैलाई बरबाद बनाउनेछस्। तैँले परमेश्‍वरको सामु जीवन प्राप्त गर्छस् कि गर्दैनस् र आखिरमा तेरो अन्त्य के हुनेछ भन्‍ने कुरा, तैँले देहको विरुद्ध तेरो विद्रोह कसरी अघि बढाउँछस् भन्‍नेमा निर्भर रहन्छ। परमेश्‍वरले तँलाई बचाउनुभएको छ, छनौट गर्नुभएको छ र पूर्वनिर्धारित गर्नुभएको छ, यद्यपि यदि तँ उहाँलाई सन्तुष्ट बनाउन अनिच्छुक छस् भने, तँ सत्यलाई अभ्यास गर्न अनिच्छुक छस् भने, परमेश्‍वरलाई प्रेम गर्ने साँचो हृदयसहित तेरो आफ्नो देहसँग विद्रोह गर्न अनिच्छुक छस् भने, अन्ततः तैँले आफैलाई बरबाद पार्नेछस् र यसरी, तैँले अत्यन्तै ठूलो पीडाको सामना गर्नेछस्। यदि तैँले देहलाई सधैँ आश्रय दिइस् भने, शैतानले तँलाई बिस्तारै निल्नेछ र तँभित्र पूरै अँध्यारो नहुञ्‍जेलसम्म तँलाई जीवन वा आत्माको स्पर्शरहित बनाउनेछ। जब तँ अँध्यारोमा जिउँछस्, तँलाई शैतानले कैदी बनाउनेछ, तेरो हृदयमा उप्रान्त परमेश्‍वर रहनुहुनेछैन, र त्यस बेला तैँले परमेश्‍वरको अस्तित्वलाई इन्कार गर्नेछस् र उहाँलाई छोड्नेछस्” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू पढिसकेपछि, मलाई मेरो स्थिति कति खतरनाक छ भन्‍ने थाहा भयो! म “अरूको होइन, आफ्नो दुनो सोझ्याउनुपर्छ” भन्‍ने शैतानी दर्शनअनुसार जिउने गरेकी थिएँ। म अत्यन्तै स्वार्थी थिएँ, र जेसुकै आइपरे पनि, म सधैँ सुरुमा आफ्‍नै देहगत हितहरूको बारेमा विचार गर्थेँ। कर्तव्यको दौरान समाधान गर्नैपर्ने समस्या सामना गर्दा, म मण्डलीको काममा कसरी फाइदा पुर्‍याउने भनेर म कहिल्यै विचार गर्दिनथेँ। म सधैँ आफ्‍नै देहमा चासो दिन्थेँ, र सधैँ सक्दो कम कष्ट भोग्‍न र सक्दो कम मूल्य चुकाउन चाहन्थेँ। वास्तवमा, कतिपय समस्याहरूको हकमा, मैले मूल्य चुकाएकी भए र अध्ययन गरेर हल खोज्न अलिकति समय दिएकी भए, मैले ती समाधान गर्न सक्थेँ, तर मलाई आफ्नो देहको औधी चासो भएको र कष्ट भोग्‍न इच्छा नभएको, मलाई व्यावसायिक अनुसन्धान गर्नको लागि अत्यन्तै धेरै मानसिक प्रयास लगाउनुपर्छ भन्‍ने लाग्यो। फलस्वरूप, समस्या कहिल्यै समाधान भएन, र काम कहिल्यै सुध्रेन। परमेश्‍वरको वचनले मानिसहरूको देह मूलतः शैतानको स्वामित्वमा हुन्छ, र देहसँग सधैँ धेरै इच्‍छा र मागहरू हुन्छन् भनेर खुलासा गरेको छ। हामीले यसलाई जति सन्तुष्ट पार्छौँ, यसको इच्‍छा त्यति नै ठूलो बन्दै जान्छ, र जब हाम्रो देहगत इच्‍छा र कर्तव्यको बीचमा द्वन्द्व हुन्छ, तब यदि हामी सहजताको तृष्णा गर्छौँ भने, हामीले देहलाई नै पछ्याउनेछौँ र मण्डलीको कामलाई पन्छ्याउनेछौँ। यसले देहलाई सन्तुष्ट पार्छ तर मण्डलीको कामलाई हानि गर्छ, हामीलाई अन्धकारमा खसाल्छ, र हाम्रो जीवनमा क्षति पुर्‍याउँछ। देहमा लिप्त हुनु र आरामको तृष्णा गर्नुका परिणामहरू गम्‍भीर हुन्छन्। मैले देहको सारलाई देख्‍न सकेकी थिइनँ, र म सधैँ सहजताको तृष्णा गर्थेँ। मैले देहगत आनन्दलाई अरू सबै कुराभन्दा महत्त्वपूर्ण ठानेकी थिएँ। के मेरो खोजी र दृष्टिकोण अविश्‍वासीहरूको जस्तै थिएन र? अविश्‍वासीहरूले प्राय भन्‍ने गर्छन्, “आफ्‍नो वास्ता गर,” भन्‍नुको अर्थ, आफ्‍नो देहलाई कष्टमा नपार, बरु देहका सबै इच्‍छा र मागहरू पूरा गर। तिनीहरू देहको लागि मात्रै जिउँछन्, तिनीहरूले मानव जीवनको मूल्य र अर्थलाई बुझ्दै बुझ्दैनन्, र तिनीहरूको जीवनमा सही दिशा र उद्देश्य हुँदैन। तिनीहरूले रिक्ततामा आफ्‍नो जीवन बिताउँछन्, र पूर्णतया व्यर्थमा जिउँछन्। के यस तरिकाले जिउनुको कुनै अर्थ छ र? मण्डलीका कतिपय मानिसहरू सधैँ देहगत सुखको तृष्णा गर्छन्, सत्यता खोजी गर्दैनन्, आफ्‍नो कर्तव्यलाई बेवास्ता गर्ने, चलाकी गर्ने, र सुस्त हुने गर्छन्, जसले मण्डलीको काममा गम्‍भीर हानी गर्छ, र अन्त्यमा, तिनीहरूलाई बर्खास्त गरिन्छ र हटाइन्छ। त्यसपछि मैले आफ्‍नै बारेमा विचार गरेँ। मैले परमेश्‍वरमा विश्‍वास गरेको वर्षौँ भएको थियो, तर मेरो दृष्टिकोण अलिकति पनि परिवर्तन भएको थिएन। मैले मेरो देहगत हितलाई सत्यताभन्दा धेरै मूल्यवान् ठानेकी थिएँ। म सहजताको मात्रै तृष्णा गर्थेँ, र आफ्‍नो कर्तव्यमा जसोतसो काम टार्न अल्याङटल्याङ गर्थेँ। यस्तै भइरहेको भए, के परमेश्‍वरले मलाई इन्कार गर्नुहुने र हटाउनुहुनेथिएन र? यो कुरा महसुस भएपछि, मलाई अत्यन्तै डर लाग्यो। मैले अबउप्रान्त मेरो देहको बारेमा वास्ता गर्नु हुँदैनथ्यो। म इमानदारीसाथ आफ्‍नो कर्तव्य निर्वाह गर्न र मेरा जिम्‍मेवारीहरू पूरा गर्न चाहन्थेँ।

एक दिन, मैले परमेश्‍वरको वचन पढेँ र अभ्यासको मार्ग भेट्टाएँ। परमेश्‍वरका वचनहरूले भन्छ: “परमेश्‍वरलाई साँचो रूपमा विश्‍वास गर्ने मानिसहरूले आफ्‍नो नाफा-घाटा हिसाबकिताब नगरी आफ्‍नो कर्तव्य स्वेच्छाले निर्वाह गर्छन्। तँ सत्यताको खोजी गर्ने व्यक्ति भए पनि नभए पनि, आफ्‍नो कर्तव्य निभाउने क्रममा तैँले आफ्‍नो विवेक र समझमा भरोसा गरेर साँच्चिकै प्रयास गर्नुपर्छ। साँच्चिकै प्रयास गर्नुको अर्थ के हो? यदि तँ केवल नाममात्रको प्रयास गरेर र थोरै शारीरिक कठिनाइ भोगेर सन्तुष्ट हुन्छस्, तर आफ्नो कर्तव्यलाई पटक्‍कै गम्भीरतापूर्वक लिँदैनस् वा सत्यता सिद्धान्तहरू खोज्दैनस् भने, यो झाराटारुवा हुनुबाहेक अरू केही होइन—यो साँच्चिकै प्रयास गर्नु होइन। प्रयास गर्नुको कडी भनेको आफ्नो हृदय लगाउनु, हृदयमा परमेश्‍वरको डर मान्‍नु, परमेश्‍वरका इच्छाहरूलाई वास्ता गर्नु, परमेश्‍वरको विरुद्धमा विद्रोह गर्न र उहाँलाई चोट पुऱ्याउन डराउनु, र आफ्नो कर्तव्य राम्रोसँग निर्वाह गर्न र परमेश्‍वरलाई सन्तुष्ट पार्न जुनसुकै कठिनाइ भोग्‍नु हुन्: यदि तँसँग यसरी परमेश्‍वरलाई प्रेम गर्ने हृदय छ भने, तैँले आफ्नो कर्तव्य उचित तरिकाले निर्वाह गर्न सक्‍नेछस्। यदि तेरो हृदयमा परमेश्‍वरको डर छैन भने, आफ्नो कर्तव्य निर्वाह गर्दा तँमा बोझको कुनै बोध हुनेछैन, यसमा कुनै चासो हुनेछैन, र तँ अपरिहार्य रूपमै झाराटारुवा हुनेछस्, र तैँले काम गरिटोपलेजस्तो गर्नेछस्, प्रभावचाहिँ केही पनि हासिल गर्नेछैनस्—र यो कर्तव्य निर्वाह गर्नु होइन। यदि तँलाई साँच्‍चै नै बोझको बोध हुन्छ, र तँलाई आफ्‍नो कर्तव्य पूरा गर्नु भनेको तेरो आफ्‍नै जिम्‍मेवारी हो, र तैँले कर्तव्य पूरा नगर्दा तँ जिउनयोग्य हुँदैनस्, र तँ पशुसरह हुन्छस्, अनि तैँले आफ्‍नो कर्तव्य राम्ररी पूरा गर्दा मात्रै तँ मानव भनिनलायक हुन्छस् भन्‍ने लाग्छ, अनि तैँले आफ्‍नै विवेकले भनेको मान्‍न सक्छस् भने—यदि आफ्‍नो कर्तव्य पूरा गर्दा तँलाई बोझको यस्तो बोध हुन्छ भने—तैँले सबै कुरा विवेकशील रूपमा गर्न सक्‍नेछस्, र तैँले सत्यताको खोजी गर्न र सिद्धान्तहरूअनुसार काम गर्न सक्‍नेछस्, र यसरी तैँले आफ्‍नो कर्तव्य उचित रूपमा पूरा गरेर परमेश्‍वरलाई सन्तुष्ट तुल्याउन सक्‍नेछस्। यदि तँ परमेश्‍वरले तँलाई दिनुभएको मिसन, र तेरो लागि परमेश्‍वरले बलिदान दिनुभएको सबै कुरा अनि तँप्रतिको परमेश्‍वरका अपेक्षाहरूको निम्ति लायक छस् भने, यो साँचो रूपमा प्रयास गर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निभाउनका लागि, व्यक्तिमा कम्तीमा पनि विवेक र समझ हुनुपर्छ)। “जब तँमा आफ्नै नाफाप्रतिका स्वार्थीपन र षड्यन्त्रहरू देखा पर्छन्, र तैँले यो कुरा महसुस गर्छस्, तब तैँले परमेश्‍वरलाई प्रार्थना गर्नुपर्छ र यसलाई समाधान गर्न सत्यता खोजी गर्नुपर्छ। तँलाई थाहा हुनुपर्ने पहिलो कुरा के हो भने, यसरी व्यवहार गर्नु भनेको सारगत रूपमा सत्यता सिद्धान्तहरूको उल्लङ्घन गर्नु हो, यो मण्डलीको कामको लागि हानिकारक हुन्छ, यो स्वार्थी र घृणित व्यवहार हो, र यो विवेक र समझ भएको मानिसहरूले गर्न हुने कुरा होइन। तैँले आफ्‍ना हितहरू र स्वार्थ पन्छ्याउनुपर्छ, र मण्डलीको कामबारे सोच्‍नुपर्छ—यसो गर्नु परमेश्‍वरका अभिप्रायहरूअनुरूप हुन्छ। प्रार्थना र आत्मचिन्तन गरिसकेपछि, यदि तैँले साँच्‍चै नै त्यसरी व्यवहार गर्नु स्वार्थी र घृणित कार्य हो भनेर महसुस गरिस् भने, तँलाई आफ्‍नो स्वार्थ पन्छ्याउन सहज हुनेछ। जब तैँले आफ्नै नाफाप्रतिका स्वार्थीपन र षड्यन्त्रहरू पन्छ्याउँछस्, तब तँलाई आफू स्थिर भएको महसुस हुनेछ, तँ शान्त र आनन्दित हुनेछस्, र तैँले विवेक र समझ भएको मानिसले मण्डलीको कामबारे सोच्नुपर्छ, आफ्नै व्यक्तिगत हितहरूबारे सोचिरहनुहुँदैन, त्यसो गर्नु अति स्वार्थी, घृणित, अनि विवेक र समझहीन कुरा हुनेछ भनी महसुस गर्नेछस्। निःस्वार्थ काम गर्नु, मण्डलीको कामबारे सोच्‍नु, परमेश्‍वरलाई सन्तुष्ट पार्न काम गर्नु न्यायोचित र सम्‍मानजनक कार्य हो, र यसले मात्र तेरो अस्तित्वमा मोल थप्‍नेछ। पृथ्वीमा यस प्रकारले जिएर, तँ खुला र इमानदार भइरहेको हुनेछस्, तँ सामान्य मानवताअनुसार र मान्छेको साँचो स्वरूपमा जिइरहेको हुनेछस्, र तँमा शुद्ध विवेक हुनुका साथै तँ परमेश्‍वरले तँलाई प्रदान गर्नुभएका सबै कुराहरूको निम्ति योग्य हुनेछस्। तैँले जति धेरै यस प्रकारले जिउँछस्, त्यति नै बढी स्थिर भएको महसुस गर्नेछस्, त्यति नै बढी शान्त र हर्षित बन्‍नेछस्, र त्यति नै बढी प्रफुल्लित अनुभूति गर्नेछस्। के यसरी तैँले परमेश्‍वरमाथिको विश्‍वासमा सही मार्गमा पाइला टेकेको हुँदैनस् र?” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। मैले आफ्‍नो कर्तव्य राम्ररी निर्वाह गर्न कठिन परिश्रम गर्नुपर्छ भन्‍ने कुरा बुझेँ। मैले बाहिरी रूपमा मात्रै कठिन परिश्रम गरेको र मूल्य चुकाएको जस्तो गर्नु हुँदैन। सबैभन्दा महत्त्वपूर्ण कुरा भनेको आफ्नो हृदयमा बोझको बोध हुनु, मण्डलीको कामलाई सबैभन्दा माथिल्लो दर्जा दिनु, आफूले सक्दो गर्नु, र हासिल गर्नुपर्ने कुराहरू हासिल गर्नु हो। यस तरिकाले मात्रै मैले आफ्नो कर्तव्य निर्वाह गरिरहेकी र साँचो मानव स्वरूपमा जिइरहेकी हुनेछु। मैले आफ्नो कर्तव्यमा विभिन्‍न कठिनाइ र समस्याहरू समना गर्नुपरे पनि, ती कठिनाइहरूमार्फत मैले सहजताको तृष्णा गर्ने र प्रगतिलाई बेवास्ता गर्ने मेरो भ्रष्ट स्थितिलाई स्पष्ट रूपमा देखेँ। मैले खोजीसम्‍बन्धी मेरा गलत दृष्टिकोणहरू पत्ता लगाएँ, त्यसकारण पश्‍चात्ताप गरेर म परिवर्तन हुन सकेँ। ती कठिनाइ र समस्याहरू मेरो लागि सत्यता प्राप्त गर्ने र भ्रष्ट स्वभाव त्याग्‍ने मौका थिए। यसको साथै, तिनले मेरा व्यावसायिक कमीकमजोरीहरू देख्‍न पनि मतत गरे, ताकि मैले मेरो व्यवसायिक सीप सुधार गर्न र आफ्‍नो कर्तव्यमा प्रगति गर्न सकूँ। यी कठिनाइहरूमार्फत, म प्रगति गर्न सक्षम भएँ, के यो राम्रो कुरा थिएन र? मैले परमेश्‍वरको इच्‍छालाई बुझेपछि, मलाई फेरि उत्प्रेरणा प्राप्त भयो। पछि, मैले हाम्रा समस्या र कठिनाइहरूका बारेमा परमेश्‍वरसित प्रार्थना गरेँ, उहाँको मार्गनिर्देशन खोजेँ, र मेरा ब्रदर-सिस्टरहरूसँग समाधानहरूका बारेमा छलफल गरेँ। म हृदयदेखि नै अबउप्रान्त अल्छी बन्‍न वा काममा प्रत्यक्ष संलग्‍न नभई बस्‍न चाहदिनथेँ र मैले व्यावसायिक सीप सिक्‍न कठिन परिश्रम पनि गर्न थालेँ। कठिनाइहरूको सामना गरी लत्तो छोड्न मन लाग्दा, म परमेश्‍वरलाई प्रार्थना गर्थेँ, देहलाई पन्छ्याउँथेँ, र समाधानको खोजी गर्न व्यावहारिक रूपमै मूल्य चुकाउँथेँ। केही समयपछि, अन्ततः मलाई सफलता हात लाग्यो, अनि चाँडै नै हाम्रो समस्या समाधान भयो, र पहिलेको तुलनामा भिडियो कार्यका नतिजाहरू अलिक सुध्रिए। यसरी कर्तव्य पूरा गर्दा मलाई निकै ढुक्‍क लाग्‍न थाल्यो। वास्तवमा, समस्याहरू समाधान गर्नु र व्यावहारिक काम गर्नु त्यति कठिन काम थिएन, र मैले त्यति धेरै कष्ट पनि भोग्‍नु परेन। म आफ्‍नो कर्तव्यमा अलिक विवेकशील मात्रै हुनुपर्थ्यो, र परमेश्‍वरले अगुवाइ प्रदान गर्नुहुन्थ्यो। मेरो प्रवेश अझै पनि सीमित छ, त्यसैले भविष्यमा, म आफ्‍नो कर्तव्यमा हुने मेरा भ्रष्ट स्वभावहरू समाधान गर्ने कार्यमा ध्यान केन्द्रित गर्नेछु, र परमेश्‍वरलाई सन्तुष्ट पार्न सारा हृदयले आफ्‍नो कर्तव्य निर्वाह गर्नेछु!


७८. बर्खास्त हुँदा मैले सिकेको पाठ

रिले, अमेरिका

परमेश्‍वरका वचनहरूले भन्छन्: “मानिसहरूले आफ्नो स्वभाव आफै परिवर्तन गर्न सक्दैनन्; तिनीहरू परमेश्‍वरका वचनहरूको न्याय र सजाय अनि दुःखकष्ट र शोधन भएर जानैपर्छ, वा उहाँका वचनहरूद्वारा अनुशासित र काटछाँट गरिनुपर्छ। तब मात्र तिनीहरूले परमेश्‍वरप्रति समर्पणता र बफादारिता हासिल गर्न सक्छन्, र अबउप्रान्त उहाँप्रति लापरवाही हुनेछैनन्। परमेश्‍वरका वचनहरूको शोधनमा पर्दा नै मानिसहरूको स्वभाव परिवर्तन हुन्छ। उहाँका वचनहरूको खुलासा, न्याय, अनुशासन र काटछाँटद्वारा मात्र तिनीहरू अबउप्रान्त सोचविचार नगरी काम गर्न छोड्छन् र त्यसको साटो स्थिर र शान्त बन्छन्। सबैभन्दा महत्त्वपूर्ण कुरा यो हो कि परमेश्‍वरका वर्तमान वचनहरू र उहाँको काम मानिसहरूका धारणाहरूसँग मेल नखाए पनि तिनीहरू ती कुरामा समर्पित हुन सक्छन्, तिनीहरू ती धारणाहरूलाई एकातिर पन्छ्याएर स्वेच्छाले समर्पित हुन सक्छन्” (वचन, खण्ड १। परमेश्‍वरको देखापराइ र काम। स्वभाव परिवर्तन भएका मानिसहरू परमेश्‍वरका वचनहरूको वास्तविकतामा प्रवेश गरेकाहरू हुन्)। परमेश्‍वरका वचनहरू एकदमै व्यावहारिक छन्। परमेश्‍वरका वचनहरूद्वारा न्याय, सजाय, निराकरण र काटछाँट गरिएपछि मात्र हामी आफ्ना शैतानी स्वभावहरू परिवर्तन गर्न सक्छौं र परमेश्‍वरप्रति आज्ञाकारी र विश्‍वासयोग्य हुन सक्छौं। म भ्रष्ट स्वभावद्वारा आफ्ना कर्तव्यहरू पूरा गर्ने गर्थें र सधैँ आफ्नो इज्जत र हैसियत मात्र जोगाउथें। बर्खास्त भएपछि, मैले परमेश्‍वरका वचनहरूको न्याय र प्रकाशबाट आफ्नो भ्रष्ट स्वभावबारे ज्ञान प्राप्त गरें। मलाई पछुतो भयो र आफैलाई घृणा गरें, र अर्को कर्तव्य पाउँदा, मैले पहिलाभन्दा राम्ररी पूरा गरें।

गत अगस्टमा, म मण्डली अगुवा चयन भएँ र अन्य केही दाजुभाइ-दिदीबहिनीहरूसँगै मण्डलीको कामको लागि जिम्मेवार भएँ। म चाहिँ मुख्यतः पानी हाल्ने काम गर्थें साथै मण्डली परियोजनाहरूको लागि निर्णय गर्नमा पनि सहभागी हुन्थें। हामीले जिम्मेवारीहरू बाँडेका थियौं, तर मलाई के थाहा थियो भने, मण्डलीको काम एक विस्तृत एकाइ हो, र मण्डलीका हितहरूलाई रक्षा गर्न र आफ्ना कर्तव्य उचित तरिकाले पूरा गर्न मैले दाजुभाइ-दिदीबहिनीहरूसित सहकार्य गर्नुपर्छ। सुरुमा त, म हाम्रा साप्ताहिक सभाहरूमा खूबै ध्यान दिन्थें। म छलफलमा सक्रिय रूपले भाग लिन्थें र सिफारिसहरू अघि राख्थेँ। त्यसपछि, अक्टोबरको एक दिन, नवआगन्तुकहरूलाई पानी हाल्ने काम झण्डै ढिलो भयो किनभने मैले समयमै काम गरेकी थिइनँ। माथिल्ला तहका अगुवाहरूले मलाई कठोरतासाथ काटछाँट र निराकरण गरे। मैले मनमनै सोचें, “मेरो काममा समस्या भएकोले मलाई निराकरण गरियो। यदि अझ धेरै समस्या भएका भए, अगुवाहरूले मलाई जाँच्नेथिए र मैले व्यावहारिक काम गर्न सक्दिनँ भनेर भन्नेथिए र मलाई बर्खास्त गर्नेथिए। त्यसपछि मैले फेरि कसरी आफ्नो अनुहार देखाउन सक्थें र? कसले पो मेरो मान गर्नेथिए र? अहँ, मैले आफू जिम्मेवार भएको काममा अझ धेरै प्रयास गर्नुपर्छ र थप गल्ती हुनेछैन।”

केही समयपछि, मेरो जिम्मेवारीको दायरा बढाइयो। केही कामहरू गर्न म सिपालु थिइनँ, त्यसैले सान्दर्भिक सिद्धान्तहरू सिक्न धेरै समय चाहिन्थ्यो, तर हरेक सहकर्मी बैठकमा छलफल र निर्णय गर्नुपर्ने निकै धेरै कुराहरू हुन्थे, र त्यसले धेरै समय खान्थ्यो। कतै यसले भर्खरै म जिम्मेवार भएको कामलाई असर गर्ने हो कि भनेर मैले सोचें। यदि म जिम्मेवार भएको काम प्रभावकारी भएन र अझ धेरै समस्याहरू उत्पन्न भएमा, म अवश्यै बर्खास्त हुनेथिएँ, र त्यसपछि अरूले मलाई के सोच्नेथिए? अरू मानिसले मण्डलीका अन्य प्रोजेक्टहरूको अनुगमन गरिरहेका थिए। मलाई लाग्यो, तिनीहरूले आफ्ना छलफलहरू गर्न सक्छन् तर मसित त कामको ओइरो छ। अझ के हो भने, तिनीहरूले आफ्नो काम पूरा गर्नुसित मेरो कुनै सरोकार थिएन र त्यसको प्रशंसा मैले पाउने पनि होइन। तर मेरो दायराभित्र समस्याहरू खडा भएमा, त्यसको लागि म सीधै जिम्मेवार हुनेथिएँ, तसर्थ, मैले आफ्नै जिम्मेवारीहरूलाई मात्र देखरेख गर्नुपर्छ। त्यसपछि, मैले मेरो जिम्मेवारीमा भएको मुख्य काममा मात्र धेरै समय र प्रयास लगाएँ अनि अरू कामलाई बोझ ठानें। मण्डलीको कामबारे छलफल र निर्णय गर्नुपर्दा, म आफ्नो कामसँग सम्‍बन्धित कुनै पनि कुरामाथि आफ्नो दृष्टिकोण राख्थें, तर त्यस दायराभन्दा बाहिरका कुराहरू आउँदा म आफूलाई आफ्नै कामहरूमा व्यस्त राख्थें। म ध्यान लगाएर छलफलहरू सुन्‍ने गर्थिनँ, त्यसैले, मैले अडान वा निर्णय लिनुपर्दा, अरू सबैले जे गर्थे त्यसैको पछि लाग्थेँ। महत्त्वपूर्ण मामिलाहरूमा जरुरी छलफल र निर्णय गर्नुपर्दा, ती कुरा मेरो कर्तव्यसित सम्बन्धित होइनन् भने, त्यसलाई म बेवास्ता गर्थें र त्यसप्रति उदासीन हुन्थेँ।

केही समयपछि, दाजुभाइ-दिदीबहिनीहरूले के भन्दै गरेका मैले सुनिरहें भने, हाम्रा अगुवाहरूले केही कामकुराहरू ठीकसित सुल्झाएका र निराकरण गरेका छैनन्। र साथै कर्मचारी प्रबन्धहरू सिद्धान्तहरू अनुरूप छैनन्, र त्यसले गर्दा मण्डलीको काममा क्षति पुगेको छ। केही कुरामा सबैले निर्णय र हस्ताक्षर गर्नु आवश्यक हुन्छ। ती कुरा ठीकसित नसम्हालेकोले गर्दा, अन्त्यमा मण्डलीका हितहरूमा हानि पुग्यो। साथै, मण्डलीका लागि सामान खरिद गर्दा पनि राम्ररी गरिएन, परिणामस्वरूप, मण्डलीको पैसामा नोक्सानी भयो। यस्ता कुराहरू भइरहे। मलाई लाग्यो, राम्रै भयो, मेरो काममा कुनै ठूलो समस्या आएन, अनि कुनै अगुवाले कसलाई दोष दिने भनेर जाँच गर्दा ममाथ दोष आउनेथिएन। यो त मैले निकै लामो समयदेखि आफ्नो कर्तव्यप्रति राख्दै आएको एक प्रकारको गैरजिम्मेवार आचरण थियो र यसमा मैले कुनै गल्ती देखिनँ। एक दिन, मसँगै काम गर्ने एक जना सिस्टर मलाई मैले आफ्नो कर्तव्यमा भार उठाइरहेकी छैनँ वा बृहत दृष्टिकोण राखिरहेकी छैनँ, तर आफ्नै काममा मात्र ध्यान दिइरहेकी छु र निर्णय गर्नमा सक्रिय रूपले भाग लिइरहेकी छैनँ। त्यो कुराखतरनाक हो र यदि मैले त्यसलाई त्यागिनँ भने, ढिलो वा चाँडो म बहिष्कृत हुनेछु भनेर तिनले भनिन्। मैले आफ्नो कर्तव्यप्रतिको मेरो दृष्टिकोणबारे राम्ररी चिन्तन गर्नुपर्छ भनेर तिनले भनिन्। तिनको सङ्गतिपछि पनि मैले आत्मसमीक्षा गरिनँ। त्यसको सट्टा, मनमनै तर्क गरें: “के तपाईंले मैले भोगका यत्तिका पीडा देख्नुभएको छैन? यो काम राम्ररी गर्न धेरै कुरा गर्नुपर्ने हुन्छ। यदि मेरो जिम्मेवारीमा भएका काममा समस्याहरू भएमा, त्यसको दोष ममाथि आउँछ, त्यसपछि अरूले मलाई के सोच्छन्? तिनीहरूले म अयोग्य छु र व्यावहारिक काम गर्न सक्दिनँ भनेर सोच्नेछन्। अझ त्योभन्दा पनि, ती अरू कामहरूको जिम्मेवारी लिने व्यक्ति छैनन् र? यी निर्णयहरूमा मैले भाग लिँदैमा केही फरक पर्दैन।” त्यसकारण, मण्डलीको कामप्रति म सधैँ लापरवाह र गैरजिम्मेवार रहेँ, अनि मैले आत्मसमीक्षा गर्ने र आफूलाई चिन्‍ने प्रयास गरिनँ।

जनवरी २०२१ मा, एक जना अगुवा मकहाँ आए र भने, “दाजुभाइ-दिदीबहिनीहरूले भन्नुभएका छन्, तपाईंले आफ्नो कर्तव्यमा भार उठाइरहनुभएको छैन अरे, छलफल र निर्णयहरूमा तपाईंले आफ्नो धारणा प्रायः राख्नुहुन्न अरे, तपाईंले ठोस सिफारिसहरू अघि ल्याइरहनुभएको छैन अरे, र तपाईंले मण्डलीको कामप्रति अलिकति पनि जिम्मेवारी महसुस गर्नुहुन्न अरे। तपाईं अगुवा बन्‍न योग्य हुनुहुन्‍न। छलफलपछि, सबैले तपाईंलाई बर्खास्त गर्नुपर्ने निर्णय गरेका छन्।” ती अगुवाको कुरा सुनेर, मेरो त पुरै अक्कलगुम भयो, झण्डै ढलेँ। सोचें, “मण्डलीको समग्र काममा म त्यति सहभागी भइरहेकी छैनँ, तर हरेक दिन म आफ्ना जिम्मेवारीहरूमा अत्यन्तै व्यस्त रहन्छु र मैले निकै पीडा भोगेकी छु। मैले भार उठाइरहेकी छैनँ भनेर कसरी भन्न सक्नुहुन्छ? मैले कुनै समस्या खडा नगरी आफ्नो काम पूरा गर्नु नै पर्याप्त छैन र?” केही समयसम्म त मैले यस नतिजालाई स्वीकार गर्नै सकिनँ, तर परमेश्‍वरले गर्नुहुने सबै कुरा असल हुन्छन् र मलाई अझसम्म त्यसबारे थाहा थिएन। मैले परमेश्‍वरलाई प्रार्थना गरें र उहाँको मार्गदर्शन खोजें, ताकि आत्मसमीक्षा र आफूलाई चिन्न सकूँ।

पछि, मैले परमेश्‍वरका वचनहरूमा मलाई उत्प्रेरित गर्ने एउटा खण्ड देखें। सर्वशक्तिमान्‌ परमेश्‍वर भन्नुहुन्छ: “विवेक र तर्कशक्ति दुवै व्यक्तिको मानवत्वका तत्वहरू हुनुपर्छ। यी सबैभन्दा आधारभूत र सबैभन्दा महत्त्वपूर्ण, दुवै हुन्। अनि, अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवत्वको कमी भएको, अत्यन्तै कमजोर मानावत्व भएको व्यक्ति हो। यसलाई अलि विस्तारमा हेर्दा, यस व्यक्तिले पतित मानवत्वका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू प्रदर्शन गर्छन् भनेर विश्‍लेषण गरी हेर्। (तिनीहरू स्वार्थी र तुच्छ हुन्छन्।) स्वार्थी र तुच्छ मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन। अनि, तिनीहरूले जब केही गर्छन्, तब के सोच्छन्? तिनीहरूको पहिलो विचार यस्तो हुन्छ, ‘यदि मैले यो गरें भने, के परमेश्‍वरले थाहा पाउनुहुनेछ? के यसलाई अरू मानिसहरूले देख्न सक्नेछन्? यदि अरू मानिसहरूले मैले सारा प्रयत्‍न लगाएको र परिश्रमी रूपमा काम गरेको देख्दैनन् भने, र यदि परमेश्‍वरले पनि यो देख्नुहुन्न भने, मैले त्यस्तो प्रयत्‍न गर्दा वा त्यसको लागि कष्ट भोग्दा कुनै फाइदा हुँदैन।’ के यो हदैसम्मको स्वार्थीपन होइन र? यो अत्यन्तै नीच शैलीको आशाय पनि हो। जब तिनीहरूले यसरी सोच्छन् र काम गर्छन्, के तिनीहरूको विवेकले कुनै भूमिका खेलिरहेको हुन्छ? के यसमा तिनीहरूको विवेकले घोच्छ? अहँ, तिनीहरूको विवेकलै कुनै भूमिका खेलिरहेको हुँदैन, र यसले कहीँकतै घोच्दैन। कतिपय मानिसहरूले जुनसुकै कर्तव्य निर्वाह गरिरहेको हुँदा पनि कुनै जिम्मेवारी लिँदैनन्। तिनीहरूले आफूले पत्ता लगाएका समस्याहरूबारे आफ्ना वरिष्ठहरूलाई तुरुन्तै रिपोर्ट पनि गर्दैनन्। मानिसहरूले अवरोध र बाधा पुऱ्याइरहेको तिनीहरूले देख्दा, तिनीहरू आँखा चिम्लन्छन्। दुष्ट मानिसहरूले दुष्कर्म गरिरहेको देख्दा पनि तिनीहरू उनीहरूलाई रोक्‍ने प्रयास गर्दैनन्। तिनीहरू परमेश्‍वरको घरका हितहरूको सुरक्षा गर्दैनन्, न त आफ्नो कर्तव्य र जिम्मेवारी के हुन् भनेर ख्याल नै गर्छन्। यस्ता मानिसहरूले आफ्नो कर्तव्य निर्वाह गर्दा कुनै वास्तविक कार्य गर्दैनन्; तिनीहरू मान्छे खुसी पार्दै हिँड्नेहरू र आरामको लालसा गर्नेहरू हुन्; तिनीहरू आफ्नै आडम्बर, इज्‍जत, हैसियत र हितको लागि मात्र बोल्छन् र काम गर्छन्, अनि आफूलाई फाइदा हुने कुराहरूमा मात्र आफ्नो समय र प्रयास समर्पण गर्न इच्छुक हुन्छन्। त्यस किसिमको व्यक्तिका कार्य र उद्देश्यहरू सबैलाई स्पष्ट हुन्छ: जब मुख देखाउने वा केही आशिष्‌ पाउने अवसर हुन्छ, तब तिनीहरू देखा परिहाल्छन्। तर जब मुख देखाउन पाउने कुनै अवसर हुँदैन, वा जब पीडा भोग्ने समय हुन्छ, तब कछुवाले टाउको लुकाएजस्तै तिनीहरू दृश्यबाट हराइजान्छन्। के यस प्रकारको मानिसमा विवेक र समझ हुन्छ? (हुँदैन।) के यस्तो व्यवहार गर्ने विवेक र समझहीन व्यक्तिले स्व-निन्दा महसुस गर्छ? यस्ता मानिसहरूमा स्व-निन्दाको कुनै बोध हुँदैन। यस प्रकारको व्यक्तिको विवेकले केही काम गर्दैन। यस्ताहरूले कहिल्यै पनि आफ्नो विवेकबाट स्व-निन्दा महसुस गरेका हुँदैनन्, त्यसैले के तिनीहरूले पवित्र आत्माले गर्नुहुने निन्दा वा अनुशासन ताडना महसुस गर्न सक्छन् त? अहँ, तिनीहरूले सक्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्वरका वचनहरूले मेरो हृदय छेँडेको मलाई महसुस भयो। म परमेश्‍वरले बताउनुभएकै जस्तो थिएँ। म आफ्नो कर्तव्यप्रति असावधान भएँ र अलग्गिएँ, आफ्ना जिम्मेवारीबाहिरका कुनै पनि कुरालाई ध्यान दिइनँ। मैले आफ्नै काममा मात्र ध्यान लगाएँ। आफ्नो प्रतिष्ठा र हैसियत प्राप्त गर्ने चाहना पूरा हुन सक्छ कि सक्दैन भनेर मात्र मैले विचार गरेकी थिएँ। मैले मण्डलीको कामलाई फिटिक्‍कै रक्षा गरेकी थिइनँ। त्यस समय अवधिमा, निर्णयहरू गर्न सबै जना छलफलमा सहभागी भएका बेला, मेरो जिम्मेवारीभन्दा बाहिर प्राप्त हुने सफलताले मलाई असल देखाउन मदत गर्नेछैन, अनि ती कुरालाई राम्ररी सम्हालिएन भने, दोष ममाथि आउनेछैन भनेर मैले सोच्‍ने गरेकी थिएँ। तसर्थ, सकेसम्‍म म त्यसमा भाग लिनेथिइनँ। मैले यसमा झारा टार्ने काम मात्र गर्थेँ, अरू सबैले जे गर्छन् त्यसैको पछि लाग्थें। त्यो त हेलचेक्र्याइँ र गैरजिम्मेवारी हो। म आफ्नो दायराभित्रको काममा असाध्यै लगनशील र परिश्रमी थिएँ, यदि समस्या खडा भएमा, मलाई काटछाँट र निराकरण गरिन्छ वा बर्खास्त गरिन्छ र पुरै बदनाम होइन्छ भनेर म भयभीत थिएँ। मैले आफ्नो काम राम्ररी पूरा गर्न र आफ्नो हैसियत र छविलाई जोगाउनका लागि निर्णय गर्ने कामलाई अवरोध र समयको बरबादी ठान्थें, यसले मलाई आफ्नो काम अघि बढाउनदेखि रोक्छ भनेर सोच्थें। मैले आफ्नो व्यवहारबारे चिन्तन गर्दा, के देखेँ भने, आफ्नो कर्तव्य पूरा गर्नु पछाडिको मनसाय भनेको आफूलाई सन्तुष्ट पार्नु थियो, र मैले भोगेका ती सबै पीडाहरू आफ्नै लागि थिए। मैले मण्डलीका समग्र काम व हितहरूलाई रक्षा गर्न कुनै भार उठाएकी थिइनँ वा मसित जिम्मेवारीको भाव थिएन। के म मानवताविहीन भएको थिएँ? यस्तो महत्वपूर्ण कामको लागि म बिलकुलै अयोग्य भएको थिएँ। त्यसपछि, मैले आफ्नो बर्खासीलाई पूर्ण रूपले स्विकारेँ। मेरा कार्यहरू परमेश्‍वरको इच्छाअनुरूप छैनन् भनेर मलाई थाहा भए तापनि, मैले अझै मेरो प्रकृतिलाई बुझिनँ र वास्तवमा कुन कुराले गर्दा मैले आफ्नो कर्तव्यमा भार उठाइरहेकी छैनँ, प्रतिष्ठा र हैसियतमा ध्यान लगाइरहेको छु, र मण्डलीका हितहरूलाई पुरै बेवास्ता गरेकी छ भन्ने मलाई थाहा थिएन। त्यसपछि, मैले प्रार्थना गरेर यस समस्यालाई परमेश्‍वरसामु राखें, मेरो समस्याको जड र सारलाई चिन्न अनि आफ्नो शैतानी स्वभावलाई बुझ्न अगुवाइ गर्नुहोस् भनेर परमेश्‍वरलाई बिन्ती गरें, ताकि मैले आफूलाई भित्री हृदयदेखि नै घृणा गर्न सकूँ।

त्यसपछि, मैले सर्वशक्तिमान्‌ परमेश्‍वरका वचनहरूको एउटा खण्ड पढेँ: “ख्रीष्टविरोधीहरूसित कुनै विवेक, समझ वा मानवता हुँदैन। तिनीहरू लाज पचाउने मात्र हुँदैनन्, त्यसमाथि तिनीहरूसित अर्को पहिचान पनि हुन्छ: तिनीहरू असामान्य रूपले स्वार्थी र नीच हुन्छन्। तिनीहरूको ‘स्वार्थीपन र नीचता’ को शाब्दिक अर्थ बुझ्न त्यति गाह्रो छैन: तिनीहरूले आफ्नो हितबाहेकका सबै कुराप्रति आँखा चिम्लन्छन्। आफ्ना हितहरूसित सम्बन्धित जुनसुकै कुरामा तिनीहरूको पूरा ध्यान जान्छ, र तिनीहरूले यसका लागि दु:ख भोग्नेछन्, मूल्य चुकाउनेछन्, तिनीहरूले आफैलाई त्यसमा तल्लीन बनाउनेछन्, र आफूलाई त्यसमा समर्पित गर्नेछन्। तिनीहरूको हितसित सम्बन्धित नभएको कुनै पनि थोकप्रति तिनीहरूले आफ्ना आँखाहरू बन्द गर्छन् र त्यसमा कुनै ध्यान दिँदैनन्; अरूले आफूलाई जस्तो मन लाग्यो त्यसै गर्न सक्छन्—कुनै व्यक्तिले बाधा वा अवरोध पुर्याइरहेको भए पनि ख्रीष्टविरोधीहरू त्यसलाई वास्ता गर्दैनन्, र तिनीहरूलाई यो कुराको सरोकार तिनीहरूसित हुँदैन भन्‍ने लाग्छ। व्यावहारिक रूपमा भन्नुपर्दा, तिनीहरूले आफ्नै काममा ध्यान दिन्छन्। तर यस किसिमको व्यक्ति नीच, तुच्छ, र घिनलाग्दो हुन्छ भन्दा अझै सटीक हुन्छ; हामी तिनीहरूलाई ‘स्वार्थी र नीच’ को रूपमा परिभाषित गर्दछौँ। ख्रीष्टविरोधीहरूको स्वार्थीपन र नीचता कसरी प्रकट हुन्छ? आफ्नो प्रतिष्ठा वा इज्‍जतमा फाइदा पुर्‍याउने कुनै पनि कुरामा तिनीहरूले गर्नुपर्ने वा भन्‍नुपर्ने कुराहरू गर्न वा भन्‍नलाई जोड गर्छन्, र तिनीहरूले स्वेच्छिक रूपमा कष्ट सहन्छन्। तर परमेश्‍वरको घरले बन्दोबस्त गरेको काम वा परमेश्‍वरका चुनिएका मानिसहरूको जीवन वृद्धिमा फाइदा पुर्‍याउने कामको हकमा, तिनीहरूले यसलाई पूर्ण रूपमा बेवास्ता गर्छन्। दुष्ट मानिसहरूले बाधा र अवरोध गर्दा, र हरप्रकारको दुष्ट काम गर्दा, र त्यसरी मण्डलीको काममा गम्भीर असर पुर्‍याउँदा पनि, तिनीहरू उदासीन र निस्फिक्री रहन्छन्, मानौं तिनीहरूसँग त्यसको केही सम्बन्ध नै छैन। अनि, यदि कसैले थाहा पाएर कुनै दुष्ट व्यक्तिका दुष्ट कार्यहरूबारे उजुरी गऱ्यो भने तिनीहरूले केही देखेको छैन भन्दै अनभिज्ञ भएको बहाना गर्छन्। तर यदि कसैले तिनीहरूको उजुरी गर्छन्, र तिनीहरूले वास्तविक काम गर्दैनन्, केवल प्रसिद्धि, प्राप्ति र हैसियत मात्र खोजिहिँड्छन् भनेर खुलासा गरिदिन्छन् भने, तिनीहरू रिसले चुर हुन्छन्। कस्तो प्रतिक्रिया दिने भनेर छलफल गर्न हतारमा बैठकहरू बोलाउँछन्, तिनीहरूको पिठिउँपछाडि कसले कुरा गऱ्यो, त्यसको मुख्य अगुवा को हो, र त्यसमा को संलग्न थियो भनी पत्ता लगाउन अनुसन्धानहरू गरिन्छन्। तिनीहरू त्यसको जडमा नपुगुञ्जेल र त्यो विषयलाई समाधान नगरुञ्‍जेल खाँदैनन् वा निदाउँदैनन्; कहिलेकहीँ त तिनीहरू आफ्नो बारेमा उजुरी गर्नमा संलग्‍न रहेका हरेकलाई पछारेपछि मात्र खुसी हुन्छन्। यो स्वार्थीपन र नीचताको अभिव्यक्ति हो, होइन र? के तिनीहरूले मण्डलीको काम गरिरहेका हुन्छन्? तिनीहरूले आफ्नै शक्ति र प्रतिष्ठाका निम्ति, शुद्ध र सरल भएको अभिनय गरिरहेका हुन्छन्। तिनीहरू आफ्नै कार्य सञ्चालन गरिरहेका हुन्छन्। तिनीहरूले चाहे जुनै कार्यको जिम्मा लिए पनि ख्रीष्टविरोधीहरू परमेश्‍वरको घरका हितहरूबारे कहिल्यै केही पनि सोच्दैनन्। तिनीहरू आफ्ना हितहरू प्रभावित होलान् कि भन्‍ने मात्र सोच्छन्, तिनीहरू आफ्नो अगाडि भएको र आफूलाई फाइदा गर्ने थोरै कामको बारेमा मात्र सोच्छन्। तिनीहरूका लागि मण्डलीको प्राथमिक काम आफ्नो फुर्सदको समयमा गर्ने काम मात्र हुन्छ। तिनीहरूले यसलाई कुनै गम्भीरतासाथ लिँदैनन्। तिनीहरू उक्साइएमा मात्र काम गर्छन्, आफूलाई मनपर्ने काम मात्र गर्छन्, र आफ्नो हैसियत र शक्ति कायम राख्नको निम्ति मात्र काम गर्छन्। तिनीहरूको नजरमा, परमेश्‍वरको घरद्वारा प्रबन्ध गरिएको कुनै पनि काम, सुसमाचार प्रचार गर्ने काम र परमेश्‍वरका चुनिएका जनहरूको जीवन प्रवेशको कुनै महत्त्व हुँदैन। अरू मानिसहरूलाई तिनीहरूको काममा जस्तोसुकै कठिनाइहरू भए पनि, तिनीहरूले जुनै समस्या पहिचान गरे पनि वा तिनीहरूलाई जुनै समस्याको उजुरी दिए पनि, तिनीहरूका कुराहरू जति नै इमानदार भए पनि, ख्रीष्टविरोधीहरूले त्यसमा ध्यान दिँदैनन्, तिनीहरू संलग्न हुँदैनन्, मानौं, तिनीहरूसित यसको कुनै सम्बन्ध छैन। मण्डलीको काममा जति ठूला समस्याहरू उत्पन्न भइरहेका भए पनि, तिनीहरू बिलकुलै उदासीन हुन्छन्। तिनीहरूसामु नै कुनै समस्या हुँदा पनि तिनीहरू झारा टार्न मात्र त्यसको सम्बोधन गर्छन्। जब तिनीहरूलाई सीधै माथिबाट काट-छाँट गरिन्छ र समस्या समाधान गर्ने आदेश दिइन्छ तब मात्र तिनीहरू मन नलागी-नलागी थोरै वास्तविक काम गर्छन् र माथिकालाई देखाउनका लागि दिनेछन्; त्यसको लगत्तै, तिनीहरू आफ्नै काममा लागिरहन्छन्। मण्डलीको काम, अझ विस्तृत सन्दर्भका महत्त्वपूर्ण कामकुराका सम्बन्धमा, तिनीहरू यी कुराहरूमा रुचि देखाउँदैनन्, र तिनलाई बेवास्ता गर्छन्। तिनीहरू आफूले थाहा पाएका समस्याहरूलाई पनि बेवास्ता गर्छन्, र त्यस्ता समस्याहरूको बारेमा सोध्दा तिनीहरूले झारा टार्ने जबाफ दिन्छन्, वा तिनीहरू अनिर्णित हुन्छन्, र मन नलागीनलागी त्यसलाई सम्बोधन गर्छन्। यो स्वार्थीपन र नीचताको अभिव्यक्ति हो, होइन र?” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभावको सारको सारांश (भाग एक))। परमेश्‍वरका वचनहरूले मलाई मर्माहत बनाए। ख्रीष्टविरोधीहरूले मात्र आफ्नो प्रतिष्ठा र हैसियतको लागि काम गर्छन्, अनि आफ्ना हित मुछिएको कुनै पनि कुरा गर्न तिनीहरू लगनशील हुन्छन्। त्यसको लागि, तिनीहरूले आफ्ना सबै मानसिक र शारीरिक शक्ति लगाउँछन्। आफूलाई फाइदा नहुने जुनसुकै कुरालाई तिनीहरू बेवास्ता गर्छन्। तिनीहरू विशेष रूपमा स्वार्थी र घृणित हुन्छन्। मैले बुझें कि मेरो व्यवहार पनि ख्रीष्टविरोधीकै जस्तो भएको थियो, र मैले स्वार्थी र चालबाजी ढङ्गमा आफ्नै प्रतिष्ठा र हैसियतको लागि काम गरिरहेकी थिएँ। म यी शैतानी दर्शनहरू, “जुन कुराले आफूलाई असर गर्दैन त्यसको लागि टाउको दुखाउनु हुँदैन” र “जति कम समस्या, उति राम्रो” अनुसार जिइरहेकी थिएँ। मैले आफ्नो जिम्मेवारीमा भएको र मेरो प्रतिष्ठा र हैसियतमा असर पार्न सक्‍ने कामलाई मात्र ध्यान दिइरहेकी थिएँ, र मेरो जिम्मेवारीको दायराभित्र नपर्ने कामलाई बेवास्ता गरिरहेकी थिएँ। परिणामस्वरूप, मण्डलीको काम र पैसामा गम्भीर क्षति पुग्न गयो। म स्वार्थी, आफ्नै मात्र हित चिताउने, घृणित र पतित थिएँ र विश्‍वासयोग्य थिइनँ भनेर मैले देखें। त्यस समयलाई फर्केर हेर्दा, मण्डलीको काममा एकपछि अर्को समस्याको पहिरो नै आयो, अनि राम्रोसँग काम नगरेकोमा अगुवाहरूले अरू दाजुभाइ-दिदीबहिनीहरूलाई निराकरम गरे। मलाई सीधै आलोचना गरिएन, तर म पनि मण्डली अगुवा थिएँ र मसित पन्छिन नसकिने जिम्मेवारी थियो। यदि मैले कामसम्बन्धी छलफलहरूमा लगनशील भई भाग लिएकी भए, सायद कतिपय समस्याहरू पत्ता लगाउन सक्थें। तर मैले आफ्नो इज्जत र हैसियत जोगाउन, आफ्नै एक पोको जिम्मेवारीलाई मात्र हेरेँ, र मण्डलीका समग्र काम वा हितहरूलाई पटक्कै विचार गरिनँ। मैले आफ्नो कर्तव्यमा गरेका विभिन्न अपराधहरू र मण्डलीको काममा पुऱ्याएको अपूरणीय क्षतिलाई हेर्दा, मेरो हृदय पछुतो र आत्मग्लानिले भरियो। परमेश्‍वरले मलाई उचाल्‍नुभयो र अनुग्रह गर्नुभयो, र यस्तो महत्वपूर्ण कर्तव्य निभाउने र आफूलाई तिखार्ने मौका दिनुभयो, ताकि मैले अझ चाँडो सत्यता बुझ्न सकूँ। मैले धेरै वर्षसम्म परमेश्‍वरका वचनहरूको मलजल र पोषण प्राप्त गरें, तरै पनि, मैले यसको ऋण अकृतज्ञ भएर चुक्ता गरें र आफ्नो कर्तव्य ठीकसित गर्न पूरा चाहिनँ वा परमेश्‍वरको प्रेमको साटो तिर्न चाहिनँ। मैले मेरो निराकरण नगरियोस् भनी आफ्नै छवि र हैसियत जोगाउनेबारे र आफ्नै सानो क्षेत्रबारे मात्र सोचें। यस महत्वपूर्ण कामप्रति म असावधान र गैरजिम्मेवार भएँ अनि मण्डलीका हितहरूमा हानि पुग्दा र मण्डलीको काम प्रभावित हुँदा, म केवल मूर्तीसरह खडा रहें। म भावशून्य र विवेकशून्य थिएँ। म कसरी मानव कहलिन लायक समेत थिएँ र? कुकुरलाई खानेकुरा दियो भने, त्यो जहिले पनि वफादार रहन्छ। म त त्यो जनावरभन्दा पनि खराब थिएँ। यसबारे जति धेरै सोचें, उति नै धेरै आफू परमेश्‍वरको अनुग्रह पाउन अयोग्य भएको मलाई महसुस भयो। यति बेला, म परमेश्‍वरसामु आएँ र प्रार्थना गरें: “हे परमेश्‍वर, जे होस्, मैले मण्डलीको कामलाई रक्षा नगरी मेरो कर्तव्यमा आफ्नै प्रतिष्ठा र हैसियतलाई मात्र विचार गरेकी छु। म मानवताविहीन, स्वार्थी र आफ्नै मात्र हित चिताउने व्यक्ति थिएँ। मेरो बर्खासी तपाईंको धार्मिकताको आगमन हो र त्योभन्दा पनि, यो मेरो लागि तपाईंको प्रेम र मुक्ति हो। म पश्चात्ताप गर्न तयार छु।”

त्यसपछि, मैले परमेश्‍वरका वचनहरूको एउटा खण्ड पढेँ: “कुन मापदण्डअनुसार व्यक्तिका कार्य र व्यवहारहरू असल वा खराब हुन् भनी निर्धारित गरिन्छ? यो उसका विचार, प्रकटीकरण, र व्यवहारहरूमा ऊसँग सत्यता अभ्यास गर्ने र सत्यता वास्तविकता जिउने गवाही छ कि छैन भन्‍ने आधारमा गरिन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ निस्सन्देह नै एक दुष्कर्मी होस्। दुष्कर्मीहरूलाई परमेश्‍वरले कसरी लिनुहुन्छ? परमेश्‍वरको नजरमा, तेरा विचार र बाहिरी कार्यहरूले उहाँको साक्षी दिँदैनन्, न त ती कुराहरूले शैतानलाई लज्जित वा पराजित नै गर्छन्; बरु, ती कुराहरूले त उहाँमाथि नै लज्‍जा ल्याउँछन्, र तैँले उहाँमाथि निम्त्याएको अपमानका दागहरूले नै ती कुराहरू भरिएका हुन्छन्। तैँले परमेश्‍वरको गवाही दिइरहेको हुँदैनस्, आफैलाई परमेश्‍वरको लागि अर्पित गरिरहेको पनि हुँदैनस्, न त परमेश्‍वरप्रतिको आफ्नो जिम्मेवारी र दायित्वहरू नै पूरा गरिरहेको हुन्छस्; बरु, आफ्नै लागि काम गरिरहेको हुन्छस्। यो ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्दा, यसको अर्थ हो, शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा, तेरा कार्यहरू असल कर्म हुनेछैनन्, ती कार्यहरूलाई दुष्कर्म मानिनेछ। ती कार्यलाई परमेश्‍वरद्वारा स्वीकृति नदिइने मात्र होइन—बरु दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के पाउने आशा लिएको हुन्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट मैले के देखें भने, उहाँको स्वभाव धर्मी र अपराध नसहने छ। परमेश्‍वरले मानिसको हृदयको गहिराइ जाँच गर्नुहुन्छ, र यदि मानिसहरूले परमेश्‍वरलाई सन्तुष्ट पार्नुबाहेक अन्य मनसायले आफ्नो कर्तव्य पूरा गर्छन्, सत्यता अभ्यासको गवाही दिन चुक्छन्, सबै कुरामा आफैलाई सन्तुष्ट पार्छन् र आफ्नै प्रतिष्ठा र हैसियतको पछि लाग्छन् भने, त्यसलाई परमेश्‍वर स्याबासी दिनुहुन्न। यस्तो कुरामा जति नै पीडा भोगे पनि, परमेश्‍वरले त्यसलाई याद गर्नुहुन्न, तर परमेश्‍वरले तिनीहरूलाई दुष्ट व्यक्तिको रूपमा निन्दा गर्नुहुन्छ। आफ्नो कर्तव्यप्रतिको मेरा मनसायहरू गलत थिए। ती परमेश्‍वरलाई सन्तुष्ट पार्नुका लागि थिएनन् तर मैले आफ्नै उद्योग चलाइरहेकी थिएँ। म आफू जिम्मेवार भएको कामको लागि पीडा भोग्न र प्रयास गर्न इच्छुक थिएँ, तर त्यो, अरूको दृष्टिमा आफ्नो हैसियत र छवि जोगाउनका लागि थियो। म आफूलाई पीडा भोगेको र कडा परिश्रम गरेको देखाएर, मानिसहरूको प्रशंसा प्राप्त गर्न र उनीहरूको मन जित्न चाहन्थें। परमेश्‍वरको अनुग्रहको कारण नै मैले अगुवाको रूपमा काम गर्न र आफूलाई तिखार्ने त्यो मौका पाएकी थिएँ। मण्डलीको समग्र कामको लागि अगुवाहरू जिम्मेवार हुन्छन्, र मण्डलीमा थुप्रै समस्या, कठिनाइ र मामिलाहरू समाधान गर्नुपर्ने हुन्छ। त्यसको लागि सत्यता र सिद्धान्तहरू धेरै खोजी गर्नुपर्ने हुन्छ। तिनीहरूले काममा गल्ती गर्न सक्छन् र तिनीहरूलाई काटछाँट व निराकरण गरिन सक्छ, तर निरन्तर समीक्षा, सुधार र चिन्तन गरेर तिनीहरूले धेरै कुरा प्राप्त गर्नेछन्। यी सबै व्यावहारिक ज्ञान हुन्, चाहे ती परमेश्‍वरको धर्मी स्वभावसँग सम्‍बन्धित होऊन् वा तिनीहरूको आफ्नै भ्रष्ट स्वभावसँग। परमेश्‍वरले मानिसहरूलाई कर्तव्य निर्वाहमार्फत सत्यता प्राप्त गर्न दिनुहुन्छ, तर मैले परमेश्‍वरको इच्छालाई विचार गरिरहेकी वा आफ्नो कर्तव्यलाई गम्भीरतापूर्वक लिइरहेकी थिइनँ। मैले यसलाई असुविधाजनक कुराजस्तो गरी लिइरहेकी, र सत्यता प्राप्त गर्ने धेरै मौकाहरू गुमाइरहेकी थिएँ। यस्तो महत्वपूर्ण कर्तव्यमा, जिम्मेवार नभएर वा अरूसित सहकार्य नगरेर, र निर्णय वा सुपरिवेक्षण गर्नमा भूमिका निर्वाह नगरेर, कसरी मैलै वास्तवमै आफ्नो कर्तव्य गरिरहेकी थिएँ र? मैले परमेश्‍वरलाई मूर्ख बनाइरहेकी र छल गरिरहेकी थिएँ। मैले दुष्ट काम गरिरहेकी थिएँ!

पछि मैले परमेश्‍वरका वचनहरूबाट एउटा खण्ड पढेँ: “आफ्‍नो कर्तव्य निभाउनेहरू सबैको हकमा भन्दा, सत्यतासम्‍बन्धी तिनीहरूको बुझाइ जति गहन वा सतही भए पनि, सत्यता वास्तविकतामा प्रवेश गर्ने सबैभन्दा सरल किसिमको अभ्यास भनेको सबै कुरामा परमेश्‍वरको घरको हितबारे विचार गर्नु, र आफ्ना स्वार्थी इच्‍छाहरू, व्यक्तिगत अभिप्राय, मनसाय, गर्व, र हैसियत त्याग्‍नु हो। परमेश्‍वरको घरका हितहरूलाई पहिलो प्राथमिकता दे—व्यक्तिले कम्तीमा पनि यतिचाहिँ गर्नैपर्छ। यदि कर्तव्य निभाउने व्यक्तिले यति पनि गर्न सक्दैन भने, उसले आफ्नो कर्तव्य निभाइरहेको छ भनेर कसरी भन्न सकिन्छ र? त्यो त आफ्नो कर्तव्य निभाएको कुरै भएन। तैँले सर्वप्रथम परमेश्‍वरको घरको हितबारे सोच्नुपर्छ, परमेश्‍वरका अभिप्रायको ख्याल राख्‍नुपर्छ, अनि मण्डलीको कामको बारेमा सोच्नुपर्छ। यी कुराहरूलाई नै सबैभन्दा सुरुमा र पहिलो प्राथमिकतामा राख्; त्यसपछि मात्र तैँले तेरो हैसियतको स्थिरता वा अरूले तँलाई कसरी लिन्छन् सोबारे सोच्न सक्छस्। जब यसलाई तिमीहरूले यी दुई चरणहरूमा विभाजन गर्छौ र केही सम्झौता गर्छौ, तब के तिमीहरूले यो अलि सहज भएको महसुस गर्दैनौ र? यदि तैँले केही समयसम्‍म यसरी अभ्यास गरिस् भने, तैँले परमेश्‍वरलाई सन्तुष्ट पार्न त्यति गाह्रो छैन रहेछ भन्‍ने महसुस गर्नेछस्। तर त्योभन्दा पनि बढी, तँ आफ्ना जिम्मेवारीहरू पूरा गर्न, आफ्ना दायित्वहरू र कर्तव्यहरू निभाउन, अनि आफ्ना स्वार्थी चाहना, आशय र अभिप्रायहरू पन्छाउन सक्षम हुनुपर्नेछ; तैँले परमेश्‍वरका अभिप्रायको ख्याल गर्नुपर्नेछ, र तैँले परमेश्‍वरको घरको हित, मण्डलीको काम र तैँले निभाउनुपर्ने कर्तव्यलाई सबैभन्दा अगाडि राख्‍नुपर्नेछ। तैँले केही समय यस्तो अनुभव गरिसकेपछि, यो नै आफूलाई व्यवहारमा ढाल्ने राम्रो शैली हो भन्‍ने कुरा महसुस गर्नेछस्। यो सोझो हिसाबले र इमानदार तरिकाले जिउनु हो, र तुच्छ र निकृष्ठ व्यक्ति बन्‍नु होइन; यो त घृणित, तुच्छ, र बेकामे बन्नुको साटो न्यायसंगत रूपले र सम्मानपूर्वक जिउनु हो। व्यक्तिले यही शैलीमा व्यवहार गर्नुपर्छ र उसले जिउनुपर्ने स्वरूप यही हो भन्‍ने तैँले महसुस गर्नेछस्। तेरा आफ्नै स्वार्थहरू सन्तुष्ट पार्ने तेरो चाहना क्रमिक रूपमा कम हुँदै जानेछ” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूले मलाई अभ्यास गर्ने मार्ग दिए। हाम्रा कर्तव्यमा मण्डलीका हितहरू प्राथमिकतामा पर्नुपर्छ। हामीले परमेश्‍वरको जाँचलाई स्वीकार्नुपर्छ र सत्यता खोजी गर्न ध्यान केन्द्रित गर्नुपर्छ, आफ्नो इज्जत, हैसियत र व्यक्तिगत चासोहरूलाई पर पन्छ्याउनुपर्छ, र सबै कुरामा मण्डलीको कामलाई रक्षा गर्नुपर्छ। परमेश्‍वरको इच्छाअनुरूप काम गर्ने अनि खुल्लासित र सम्मानपूर्वक जिउने एकमात्र मार्ग यही हो। मण्डलीको कामको लागि निर्णय गर्नमा सहभागी हुँदा मेरो आफ्नो काममा ढिलाइ हुन्छ भनेर म सधैँ सोच्ने गर्थें, तर त्यो व्यर्थको सोचाइ हो। वास्तवमा, सत्यता सिद्धान्तहरू खोजी गर्न, प्राथमिकताको भावलाई कायम राख्न र महत्वपूर्ण कामहरू देखभाल गर्नमा ध्यान केन्द्रित गर्दा, काममा ढिलाइ हुनेछैन। अनि निर्णय गर्नमा सहभागी हुँदा, तपाईंले अझ धेरै सिद्धान्तहरू बुझ्नुहुनेछ, तपाईंको कर्तव्य र तपाईं आफैलाई फाइदा हुनेछ। मण्डलीको कामका लागि संयुक्त रूपमा जिम्मेवार हुने केही अगुवाहरूलाई परमेश्‍वरको घरले हरेक मण्डलीमा चयन गरेको हुन्छ, त्यसैले, प्रत्येक व्यक्ति एक-अर्काको पूरक हुन सक्छ, एकअर्कालाई सुपरिवेक्षण र नियन्त्रण गर्न सक्छ। विशेषगरी, तिनीहरूले केही जटिल समस्याहरूबारे निर्णय गर्नुपर्दा, यसले, मण्डलीको काममा मनपरी निर्णय गर्दा र अन्तर्दृष्टिको कमीले गर्दा हुने क्षतिहरूलाई रोक्न सक्छ, तर म यस्तो महत्वपूर्ण कर्तव्यप्रति लापरवाह र असावधान थिएँ। म विश्‍वास योग्य पटक्कै थिइनँ अनि बर्खास्त गरिन र बहिष्कृत हुन लायक थिएँ। मैले यो कुरा बुझेपछि के सङ्कल्प गरें भने, भविष्यमा मेरो मुख्य जिम्मेवारी जेसुकै होस्, चाहे त्यो मण्डलीको काम होस् व त्यसमा समावेश हितहरू, त्यो त मेरो जिम्मेवारी र कर्तव्य हुनेछ, र मण्डलीको कामलाई रक्षा गर्न मैले सक्दो गर्नुपर्छ। म आफ्नै मात्र हित चिताउने स्वार्थी र घृणित व्यक्ति हुनेछैनँ।

पछि, म अर्को मण्डलीको लागि अगुवा चयन भएँ। यो परमेश्‍वरले उचाल्‍नुभएको हो भनेर मलाई थाहा थियो। म स्वार्थी र घृणित भएकी थिएँ, तर मण्डलीले अझै मलाई यस्तो महत्वपूर्ण कर्तव्य निर्वाह गर्न दियो। मैले यसलाई उचित तरिकाले पूरा गर्ने शपथ खाएँ, म स्वार्थी ढङ्गमा आफ्नै कामलाई मात्र विचार गर्नेवाला थिइनँ। त्यो मण्डलीका तीन जना अगुवाहरूमध्ये म एक थिएँ, अनि कामको एक-एक भागप्रति हामी प्रत्येक जिम्मेवार थियौं। मैले देखेँ, म जिम्मेवार रहेको काममा धेरै कुरा रहेछन्, त्योमैले बुझेको थिइनँ, त्यसको लागि समय र प्रयास चाहिन्थ्यो। हरेक दिन, मेरो कार्यतालिका व्यस्त थियो र कहिलेकाहीँ मलाई समय अपुग भएको महसुस हुन्थ्यो। एक दिन, मसँगै काम गर्ने एक जना सिस्टर मकहाँ आइन् र केही समस्या हल गर्नमा मैले उनलाई सघाउनुपर्छ भनेर भनिन्। मैले सोचें, “केही दिनअघि, माथिल्लो तहका एक जना अगुवाले मेरो कामको समीक्षा गरिन् र मैले धेरै कुरा उचित तरिकामा गरेकी छैन भनेर भनिन्। मेरो समय एकदमै बहुमूल्य छ। यदि म तिनलाई मदत गर्न गएँ र मेरो काममा ढिलाइ भयो, र यसले गर्दा मैले नतिजाहरू प्राप्त गर्न सकिनँ भने, ती अगुवाले मलाई के सोच्छिन्? के तिनले मलाई अक्षम र व्यवहारिक काम गर्न नसक्ने रहेछ भन्‍ने ठान्छिन्? के फेरि म बर्खास्त हुनेछु?” त्यसरी विचार गर्दा, मैले फेरि आफ्नो इज्जत र हैसियतबारे सोचिरहेकी छु भन्‍ने महसुस गरें। मण्डलीको काम एउटै हो र म त्यसलाई विभाजन गर्न सक्दिनँ। यदि मैले आफ्नै जिम्मेवारीहरूलाई मात्र ध्यान दिएँ र अन्य सबै कुरालाई अवहेलना गरें भने, के त्यो स्वार्थी, घृणित र आफ्नै हितहरूलाई मात्र रक्षा गरेको हुँदैन र? म त्यसो गर्न सक्दिनथिएँ। मैले मेरा हितहरूलाई पर पन्छ्याउनुपर्थ्यो र मण्डलीका समस्याहरू समाधान गर्न यी सिस्टरसित सहकार्य गर्नुपर्थ्यो। त्यसैले, म ती समस्या समाधान गर्नमा तिनलाई मदत गर्न राजी भएँ। यसो गर्दा मलाई शान्ति महसुस भयो र सत्यता अभ्यास गर्दा प्राप्त हुने स्वतन्त्रता मैले महसुस गरें। मलाई बर्खास्त गरिँदा एकदमै दुःख लागे तापनि, यसले मलाई मूल्यवान् पाठ पनि सिकायो। यसले मलाई परमेश्‍वरको अपराध नसहने धर्मी स्वभावबारे व्यावहारिक चेतना दियो। साथै, मैले आफ्नो कर्तव्यप्रतिको मेरो गलत दृष्टिकोण र लापरवाह आचरणलाई केही हदसम्म सुधार गरेको छु। मलाई मुक्ति दिनुभएकोमा म परमेश्‍वरलाई धन्यवाद दिन्छु।


७९. मात्र ३००,००० युआनको लागि

लि मिङ्ग, चीन

२००९ अक्टोबर ९, राती ९ बजेतिर मेरी श्रीमती, छोरी र म भेला भइरहेका बेला हामीले अचानक कसैले हतारमा ढोका ढकढक्याइरहेको सुन्यौँ। मैले हतार-हतार परमेश्‍वरको वचनका किताबहरू लुकाएँ, र मेरी श्रीमतीले ढोका खोल्‍नेबित्तिकै सात जना पुलिस भित्र पसे र एक जनाले चिच्याउँदै भन्यो, “हामी राष्ट्रिय सुरक्षा ब्रिगेडबाट आएका हौँ। तँ हामीसँग हिँड्!” तिनीहरूले मलाई पुलिसको गाडीमा जबरजस्ती कोचारे र तीन जना पुलिस हाम्रो घरमा खानतलासी गर्न बसे। मलाई लगेको लगभग आधा घण्टापछि तिनीहरूले मेरी श्रीमतीलाई पनि हिरासतमा ल्याएका रहेछन् भन्ने मैले पछि थाहा पाएँ।

कारमा तिनीहरूले मलाई यसो भन्दै धम्की दिए: “तिमीहरूको नेता पक्राउ परिसकेको छ। तैँले आफूलाई थाहा भएको सबै कुरा भनिस् भने हामी तँलाई केही गर्नेछैनौँ।” तिनीहरूले मण्डलीको निन्दा गर्दै केही कुरा पनि भने। तिनीहरूका यी सबै झूट सुन्दा मलाई निकै रिस उठ्यो, तर तिनीहरूले मलाई कसरी यातना दिनेछन् होला भन्ने सोचेर मलाई अलिक डर पनि लागेको थियो। मैले मनमनै परमेश्‍वरलाई प्रार्थना गरी जसरी कष्ट भोगे पनि यहूदा बनेर परमेश्‍वरलाई धोका नदिऊँ भन्दै मेरो रक्षा गर्न अनुरोध गरेँ। तिनीहरूले मलाई राष्ट्रिय सुरक्षा ब्रिगेडमा लगे र दुई जना सादा पोसाकका पुलिसले मलाई तानेर माथिल्‍लो कोठामा लगी सोफामा थेचारे। पुलिसको क्याप्टेनले मलाई सोध्यो, “तँ कहिलेदेखि धर्ममा लागिस्? तिमीहरू कहाँ भेला हुन्छौ? तिमीहरूको नेता को हो? तिमीहरूको चर्चमा कति जना छन्?” मैले उत्तर दिइनँ। उसले गोजीबाट केही फोटो निकाल्यो र ती मानिसहरू चिन्‍न लगायो, तर मैले “चिन्दिनँ” भनेर उत्तर दिएँ। त्यसपछि उसले भन्यो, “तैँले विश्‍वास गरेको सर्वशक्तिमान्‌ परमेश्‍वरलाई चीनमा स्पष्ट रूपमा नै प्रतिबन्ध लगाइएको छ। केन्द्रीय समितिले धेरै पहिले नै भूमिगत चर्चहरूलाई हटाउनैपर्छ भनेर आदेश जारी गरिसकेको छ, त्यसकारण तैँले अहिले नै मुख खोल्न सुरु गर्दा राम्रो हुन्छ!” त्यसपछि उसले मण्डलीको ३००,००० युआन (लगभग ४५,००० अमेरिकी डलर) कहाँ राखिएको छ भन् भन्यो। एउटा पुलिसले टेबल ठोकेर आँखा फुकाल्दै चिच्यायो “हामीले रसिद पाएका छौँ र हामीलाई थाहा तँसँग ३००,००० युआन छ। अहिले नै त्यो रकम हामीलाई दिइहाल्!” उसको उग्र रूप देख्दा मलाई रिस उठ्यो र मैले जवाफ दिएँ, “त्यो तपाईंको पैसा होइन। किन माग्‍नुहुन्छ? किन तपाईं त्यो जफत गर्न चाहनुहुन्छ?” दुई जना पुलिस मतिर दौडिँदै आए र मलाई अनुहारमा हिर्काउन थाले, तिनीहरूले मलाई राती १० देखि १२ बजेसम्‍म बारम्‍बार कुटिरहे। मेरो अनुहार र टाउको पूरै सुन्‍निएको थियो, मेरो कान बजिरहेको थियो, र मेरो पूरै शरीर दुखिरहेको थियो। म भुइँमा लडेँ, आँखा बन्द गरेर परमेश्‍वरलाई मनमनै प्रार्थना गर्दै, मलाई शक्ति दिनुहोस् र मेरो हृदयको रक्षा गर्नुहोस् ताकि मलाई कुटेर मारियो भने पनि मैले मण्डलीको पैसा कहिल्यै नत्यागूँ र म कहिल्यै यहूदा नबनूँ भनेर उहाँलाई अनुरोध गरेँ। मैले केही नबोलेको देखेर तिनीहरूले मलाई हिरासत केन्द्रमा लगे र रातभरि फलामको रेलिङमा हतकडी लगाएर राखे।

त्यसपछि तिनीहरूले मलाई हिरासत घरमा राखे। केही दिनसम्‍म पुलिसले मलाई मण्डलीको पैसा कहाँ राखिएको छ भनेर प्रश्‍न गर्न तीनपटक ल्याए, र मैले तिनीहरूलाई केही पनि बताइनँ। अक्टोबर १७ को बिहान ८ बजे अलिकपछि पुलिसले मलाई राष्ट्रिय सुरक्षा ब्रिगेडमा लिएर गए, र सोधपुछ कोठामा मेरो हातखुट्टा फलामको कुर्सीमा हतकडी लगाए, अनि पैसा कहाँ छ भनेर सोधे। मैले अझै पनि केही भनिनँ। एउटा पुलिसले बाँसको पातलो भाटा दोबारेर मलाई टाउकोमा र जिउमा हिर्काउन थाल्यो, र त्यो भाटाले मेरो मुख जबरजस्ती खोल्ने प्रयास गऱ्यो। मेरो टाउकोमा यताउता कुट्ने काम जारी रह्यो। उसले मेरो मुख खोलाउन नसकेपछि मेरो कान बटार्दै जोडले मास्तिर तान्यो र चिच्याउँदै भन्यो, “म तँलाई सोध्दैछु! तँ बहिरा होस् कि क्या हो? मेरो कुरा नसुने जस्तो गर्छस्? चाम्रो बनिस् भने कुटाइ खाइस्, अनि हेरौँ को चाम्रो रहेछ!” यसो भन्दै उसले मेरो कनसिरी तान्यो, र टुपीमा पक्रेर मेरो टाउको झट-झट झट्काऱ्यो। मलाई मेरो कपालको जरा नै उखेलिएला जस्तो लाग्यो र मलाई निकै रिँगटा लाग्यो। तिनीहरूले मलाई राती १० बजेसम्‍म निरन्तर यातना दिए, र मैले जानाजानी बोल्‍न नमानेको देखेर तिनीहरूले जङ्गिँदै भने, “आजको लागि यति नै, तर तैँले आज राती यसबारे राम्रो सोचेर भोलि यसको उत्तर दिँदा राम्रो हुन्छ!” मेरो जीउभरि कुटेको नीलडाम बसेको थियो र मेरो ढाड पोलिरहेको थियो। भोलिपल्‍ट तिनीहरूले मलाई के गर्ने विचार गरेका छन् भन्‍ने थाहा नहुँदा मलाई आफू अलिक कमजोर भएजस्तो भइरहेको थियो, त्यसकारण मैले मनमनै प्रार्थना गरेँ, “हे सर्वशक्तिमान्‌ परमेश्‍वर! बिन्ती छ मलाई रक्षा गर्नुहोस् र विश्‍वास दिनुहोस् ताकि मर्नै परे पनि म यहूदा नबनूँ वा तपाईंलाई धोका नदिऊँ।”

भोलिपल्ट साँझमा राष्ट्रिय सुरक्षा ब्रिगेडको क्याप्टेन मलाई प्रश्‍न गर्न आयो। उसले मलाई आँखा फुकाल्दै हेरेर चिच्याउँदै भन्यो, “प्रमाण हाम्रै आँखाअगाडि छ तर तँ यसलाई स्वीकार गर्दैनस्। बुद्धिमानी बनेर सबै कुरा ओकल्‍, नत्र तैँले मूल्य चुकाउनुपर्नेछ!” मैले अझै केही नबोलेको देखेपछि ऊ रिसाउँदै उठ्यो र डरलाग्दो अनुहार बनाउँदै मुठ्ठी कस्यो। यदि उसले मलाई मुड्कीले हिर्काउन थाल्यो भने मैले कसरी सहने होला, त्यो मलाई वास्तवमै थाहा थिएन! तुरुन्तै मैले प्रार्थना गरेँ, “हे सर्वशक्तिमान्‌ परमेश्‍वर! बिन्ती छ मेरो साथमा रहनुहोस् र मेरो डरलाई हटाइदिनुहोस्। गवाहीको रूपमा खडा हुन मलाई अगुवाइ गर्नुहोस्।” प्रार्थना गरिसकेपछि मलाई परमेश्‍वरले भन्‍नुभएको कुरा याद आयो: “सत्तामा हुनेहरू बाहिरबाट द्वेषपूर्ण देखिन सक्छन्, तर नडराऊ, किनकि तिनीहरूसित थोरै विश्‍वास छ। जहिलेसम्म तिमीहरूको विश्‍वास बढ्छ, कुनै पनि कुरा अति कठिन हुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ७५)। पुलिसले जति नै निर्दयी व्यवहार गरे पनि तिनीहरू पनि परमेश्‍वरकै हातमा छन्। परमेश्‍वरको अनुमतिविना तिनीहरूले मलाई केही पनि गर्न सक्दैनन्, त्यसकारण गवाहीको रूपमा खडा हुन मैले परमेश्‍वरमा भरोसा गर्नुपर्छ भन्‍ने मैले थाहा पाएँ। यो सोचाइले मेरो विश्‍वास दह्रिलो बनायो र उप्रान्त मलाई त्यति धेरै डर लागेन। ठीक त्यही बेला एउटा तालुखुइले पुलिसले मलाई हेर्दै चिच्याएर भन्यो, “बोलिनस् भने हामीसँग तँलाई ठीक पार्ने तरिका छ! हामी तँलाई प्रान्तीय अफिसमा लानेछौँ र त्यहाँकाहरूले तेरो मुख पक्कै खोल्‍न सक्छन्।” तर तिनीहरूले मलाई जसरी धम्की दिए पनि मैले केही बोलिनँ।

केही दिनपछि तिनीहरूले मलाई राष्ट्रिय सुरक्षा ब्रिगेडको अर्को सोधपुछ कोठामा लगे। चारैपट्टिको भित्ता निकै बाक्‍लो स्पन्जले ढाकिएको थियो र कोठाको बीचमा एउटा फलामको कुर्सी राखिएको थियो। एउटा पुलिसले मलाई कुर्सीमा बसायो, त्यसमा मेरो हात र खुट्टा बाँध्यो, त्यसपछि मण्डलीको पैसा कहाँ छ भनेर सोधपुछ गर्न थाल्यो। उसले मलाई जङ्गिँदै सोध्यो, “तँ त्यो ३००,००० युआन दिन्छस् कि दिँदैनस्? केही नबोलेर धर पाउँछु जस्तो लाग्छ? तेरो लागि त मसँग प्रशस्त समय छ!” उसले बाँसको त्यो भाटा निकालेर यसो भनेर चिच्याउँदै मेरो जिउमा जोडले हिर्काउन थाल्यो, “बहिरा होस् कि के हो, हँ? सुनिनस्?” त्यसपछि उसले मेरो कान, अनि मेरो कन्सिरी तान्यो। मेरो टुपीको कपाल पक्रेर सक्दो अगाडि-पछाडि झट्काए। सहनै नसक्‍ने पीडा भयो, मानौँ मेरो कपालको जरै उखेलिन लागेको छ। त्यसपछि तिनीहरूले फेरि पनि मलाई भाटाले हान्‍न थाले र मेरो जीउ सुनियो र जीउभरि नीलडाम भयो। पीडा सहन निकै गाह्रो भयो। मलाई ती पुलिसहरूप्रति निकै घृणा जाग्यो र तिनीहरूले कति धेरै यातना देलान् वा म सहन सक्छु कि सक्दिनँ होला भन्ने सोचेर अलिक डर पनि लाग्यो। मैले परमेश्‍वरलाई यसो भन्दै प्रार्थना गरेँ, “हे परमेश्‍वर, मैले तपाईंलाई धोका दिऊँ र तिनीहरूले मण्डलीको पैसा चोर्न सकून् भनेर शैतानले मेरो सङ्कल्प तोड्ने प्रयास गर्दै मलाई कठोर यातना दिइरहेको छ। हे परमेश्‍वर, मेरो ज्यानले यसलाई सहन सक्दैन होला भन्‍ने डर छ। बिन्ती छ मलाई रक्षा गर्नुहोस् र विश्‍वास दिनुहोस्।” प्रार्थना गरेपछि मलाई “परीक्षाको पीडा त परमेश्‍वरको आशिष्‌ हो” भन्‍ने परमेश्‍वरका वचनहरूको एउटा भजन याद आयो: “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मकहाँ बारम्बार आएर मेरो आशीर्वादको निम्ति घुँडा टेकेर प्रार्थना गर्छौ? तिमीहरू सधैँ यो सोच्छौ कि केही शुभ शब्दहरू मेरा आशीर्वादहरू हुन्। तर पनि तिक्तता पनि आशीर्वादहरू हुन् भन्‍ने तिमीहरू जान्दैनौ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्‍वरका वचनहरूमा विचार गरेपछि मलाई के महसुस भयो भने दमन र कठिनाइ अनुभव गर्नु भनेको परमेश्‍वरले हाम्रो विश्‍वासलाई सिद्ध पार्नु हो। म शैतानको अघि उहाँको गवाही दिन सक्छु भन्ने उहाँले आशा गरिरहनुभएको थियो। देहमा मैले जति धेरै कष्ट भोग्‍नुपरे पनि मैले शैतानको अघि झुक्‍नु हुँदैनथियो, तर परमेश्‍वरको लागि गवाहीको रूपमा खडा भएर उहाँलाई सन्तुष्ट पार्नुपर्थ्यो। यसबारे त्यसरी सोच्दा मलाई यो त्यति धेरै कठिन लागेन। मैले आफ्‍नो दाँत कसेँ र तिनीहरूको यातना सहेँ। तिनीहरूले मलाई १०-१५ मिनेट कुटेपछि पनि मैले नबोलेको देख्दा यसो भन्दै धम्की दिए: “एक शब्‍द पनि बोल्दैनस्—तँलाई जेल जान्छु भन्‍ने डर छैन? तँ जेल परिस् भने तँलाई सधैँको लागि दाग लाग्छ। तेरा छोराछोरीले कहिल्यै पनि लोक सेवा दिन वा पार्टीमा आबद्ध हुन पाउँदैनन्। तैँले तिनीहरूको भविष्य बरबाद गरिरहेको हुन्छस्!” तिनीहरूले भनेको कुराले मलाई रत्तिभर पनि असर गरेन किनभने मानिसहरूको भाग्य पूर्ण रूपमा परमेश्‍वरकै हातमा हुन्छ भन्‍ने मलाई हृदयबाटै थाहा थियो। मेरा बालबच्‍चाको भविष्य परमेश्‍वरको नियम र बन्दोबस्तमा थियो, अनि पुलिसले यसको निर्णय गर्न सक्दैनथियो। त्यही बेला, एउटा पुलिसले मेरी छोरीलाई फोन गऱ्यो, र मैले उनको आवाज सुनेँ: “बुबा! तपाईं र आमालाई त्यहाँ ठीकै छ?” मैले उनलाई भनेँ, “हामीलाई ठीकै छ, चिन्ता नगर। घरमै बस र भाइलाई हेर।” त्यसले काम नगरेको देखेर त्यो पुलिसले अर्को रणनीति प्रयोग गर्दै भन्यो, “म तँलाई सीधै भन्छु। तेरो सालो र म एउटै सहरका हौँ र हामी एउटै युनिटमा काम गर्छौँ। तेरो गाउँको सचिव र मैले सेनामा पनि सँगै काम गरेका थियौँ। मैले तेरो बारेमा यताउता सोधेको थिएँ र सबैले तँ राम्रो मान्छे हो भन्दा रहेछन्, त्यसैले तँलाई जे थाहा छ त्यही भन् अनि हामी तँलाई छोडिदिन्छौँ।” यो शैतानको चाल हो भन्‍ने निश्‍चित भएर मैले मनमनै परमेश्‍वरलाई प्रार्थना गरेँ र मेरो हृदयको रक्षा गर्नुहोस् भनेर अनुरोध गरेँ। मैले जवाफ नदिएपछि, उसले भन्यो: “तेरी श्रीमतीले बताइसकी, त्यसकारण तँलाई जे थाहा छ त्यो भन्। त्यो ३००,००० कहाँ छ?” मैले भनेँ, “मेरो भन्‍नु केही छैन।” तिनीहरूको प्रलोभनले काम गरिरहेको छैन भन्‍ने देखेपछि तिनीहरूले मलाई फेरि यातना दिन थाले।

एक रात तिनीहरूले मलाई खान अनि सुत्‍न दिएनन्, र मैले आँखा बन्द गर्नेबित्तिकै तिनीहरूले मलाई टाउकोमा बाँसले हान्‍न थाल्थे। मेरो ढाड अलिकति कुप्रियो भने पनि, तिनीहरूले ढाडमा कस्‍सेर चाबुक लगाउँथे। अक्टोबर महिना थियो, त्यसकारण राती निकै जाडो हुन्थ्यो र मैले बिजनेस सुटसँग शर्टबाहेक केही लगाएको थिइनँ। बिहान झिसमिसेसम्‍म मलाई यति जाडो भयो कि मेरो पूरै जीउ कामिरहेको थियो। एउटा पुलिसलेले चिच्याएर भन्यो, “बोलिनस् भने सहज हुन्छ भन्‍ने नसोच्। तँ कष्टले नै मर्नेछस्!” यो सुन्दा मलाई केही हदसम्‍म कमजोर महसुस भयो। तिनीहरूले मलाई कति समय यातना दिन्छन् वा म सहिरहन सक्छु कि सक्दिनँ मलाई थाहा थिएन। मैले परमेश्‍वरलाई निरन्तर प्रार्थना गरिरहेको थिएँ, मलाई अगुवाइ र रक्षा गर्नुहोस् भनी अनुरोध गरिरहेको थिएँ। मैले जस्तोसुकै अवस्थाको सामना गर्नुपरे पनि कहिल्यै पनि परमेश्‍वरलाई धोका दिनेछैनँ भनेर सङ्कल्प पनि गरेँ। राती पालैपालो ड्यूटी गर्ने पुलिसहरूले न्यानो लुगा लगाएका थिए र तिनीहरू सबैलाई रुघा लागेको थियो, तर पातलो शर्ट मात्रै लगाएर रातभरि तिनीहरूको यातना भोग्‍ने मलाई केही पनि भएको थिएन। मैले परमेश्‍वरलाई उहाँको हेरचाहको लागि धन्यवाद दिएँ। एउटा पुलिसले खोक्दै मसँग गनगन गऱ्यो, “तैँले गर्दा मलाई रुघा लागेको हो!” त्यसपछि एउटा पुलिस आएर मेरोदेब्रे अनुहारमा यति साह्रो हान्यो कि मैले तोरीको फूल देखेँ। मलाई पूरै कोठा घुमिरहेको जस्तो लाग्यो। अर्को पुलिस चाहिँ एक छेउमा बसेर मरीमरी हाँसिरहेको थियो, त्यसपछि उ आएर चिच्याउँदै मेरो दाहिने अनुहारमा नराम्ररी हान्यो, “बोल्छस् कि बोल्दैनस्? पैसा कहाँ छ? यो सोधपुछले गर्दा हामी सबै बिरामी भएका छौँ। हामी तँलाई कुटेर मार्छौँ र हिसाब बराबर हुन्छ!” यसो भन्दै उसले मेरो नाडीमा नराम्ररी हतकडी थिच्यो, त्यसपछि हतकडी मासुमा गहिरो गरी भासिञ्‍जेलसम्‍म धेरैपटक जोड-जोडले ठोक्यो। मलाई मेरा हात भाँचिन लागेका छन् जस्तो लाग्यो। चाँडै नै ती कालो-नीलो भए—म असाध्यै पीडामा थिएँ, मेरो पूरै शरीर कामिरहेको थियो, र खलखल पसिना आइरहेको थियो। त्यस्तो पीडालाई व्याख्या गर्न सकिँदैन। त्यो बेला मलाई अब म सहन नसक्‍ने अवस्थामा पुगेको छु जस्तो लाग्यो, त्यसकारण दह्रिलो गरी खडा हुन सक्नका लागि मलाई रक्षा गर्नुहोस् भनी मैले परमेश्‍वरलाई बारम्‍बार प्रार्थना गरिरहेको थिएँ। पीडाले भरिएको मेरो अनुहार देखेर एक छेउमा उभिरहेको एउटा पुलिसले मलाई यसो भन्दै गिल्‍ला गऱ्यो, “तँ ईश्‍वरमा विश्‍वास गर्छस्, त्यसकारण तँलाई बचाउन तेरो ईश्‍वर बोला!” मलाई शैतानले जाँचिरहेको छ भन्‍ने थाहा थियो। कम्युनिस्ट पार्टीले मलाई परमेश्‍वरलाई धोका दिन र इन्कार गर्न लगाउन यातनाको प्रयोग गर्न चाहन्छ भन्ने मलाई लागिरहेको थियो, तर यसले मलाई जति सतायो, मैले त्यति नै परमेश्‍वरलाई घृणा र विरोध गर्ने त्यसको दुष्ट अनुहारलाई देखेँ, र त्यति नै मैले परमेश्‍वरमा विश्‍वास गर्ने र उहाँलाई पछ्याउने सङ्कल्‍प गरेँ। त्यसपछि मैले यसो भनेर प्रार्थना गरेँ, “हे परमेश्‍वर! कम्युनिस्ट पार्टीले अहिले मलाई दिएको क्रूर यातना तपाईंले अनुमति दिनुभएको हो ताकि मैले यो दियाबलस शैतान, तपाईंको शत्रु हो भनेर देख्‍न सकूँ। म त्यसलाई त्याग्‍न र हृदयबाट इन्कार गर्न तयार छु, र मैले तपाईंलाई पछ्याउने बलियो सङ्कल्प गरेको छु!”

त्यसपछि एउटा पुलिसले मलाई बुटले एक-दुई पटक मेरो हतकडीमा जोड-जोडले हान्यो, जसले गर्दा यो मेरो नाडीको मासुमा अझै गहिरो भासियो। यति पीडा भयो कि मैले सास फेर्न पनि सकिनँ। एक घण्टापछि मेरा हातहरू कालो हुन थाल्यो र मेरो शरीरका सबै नसाहरू फुलिन थाले। मेरो टाउको फूट्न लागेको जस्तो पीडा हुन्थ्यो र मुटु समेत दुखिरहेको थियो। मेरो पूरै शरीरमा यस्तो पीडा भइरहेको थियो कि म व्याख्या समेत गर्न सक्दिनँ। यस्तै भइरह्यो भने मैले मेरो हात गुमाउँछु भन्‍ने डर लागेको थियो। मलाई हेरचाह गर्नुपर्ने मेरो वृद्ध हुँदै गएको बुबा र बढ्दै गरेका मेरा छोरी र छोराको याद आयो। मैले हात गुमाएँ भने ती कलिला उमेरका छोरा-छोरी र वृद्ध उमेरका बुबालाई कसरी हेरचाह गर्ने? सायद मैले पुलिसलाई केही सानोतिनो कुरा बताइदिनुपर्छ? तर त्यसपछि धोका दिनुको अर्थ सारा युगहरूमा पापीकै रूपमा रहनु हो भन्‍ने कुरा मलाई थाहा थियो। तैपनि म उप्रान्त साँच्‍चै यातना सहन सक्दिनथिएँ, र कष्टलाई अन्त्य गर्न मर्न मात्र चाहन्थेँ, त्यसरी मैले परमेश्‍वरलाई पनि धोका दिनु पर्दैनथियो। म टेबलको चुच्चोमा उनिएर मर्न र यो कष्टको अन्त्य गर्न चाहन्थेँ। रुँदै मैले परमेश्‍वरसँग अन्तिम प्रार्थना गरेँ: “हे सर्वशक्तिमान्‌ परमेश्‍वर! तपाईंको अनुग्रहको कारण नै मैले तपाईंको आखिरी दिनहरूको कामलाई अनुभव गर्न पाएको छु। मलाई यति चाँडै मर्न मन छैन, तर म उप्रान्त शैतानको यातना सहन सक्दिनँ र तपाईंलाई धोका दिन्छु कि भन्‍ने डर लागेको छ। म तपाईंलाई चोट पुर्‍याउन चाहन्‍नँ।” प्रार्थनाको बेला मलाई परमेश्‍वरका केही वचनहरू याद आयो: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्‍वरका वचनहरूले मेरो विश्‍वासलाई दह्रिलो बनाए। परमेश्‍वरले मेरो विश्‍वासलाई सिद्ध पार्न मलाई त्यो कष्ट भोग्न लगाउनुभएको थियो, तर परमेश्‍वरको इच्‍छालाई नबुझेको कारण मैले शैतानको अघि कसरी परमेश्‍वरको गवाही बन्‍ने भनेर सोचिरहेको थिइनँ। मैले त्यो परिस्थितिबाट कसरी उम्‍कने भन्‍ने बारेमा मात्रै सोचिरहेको थिएँ। म कति स्वार्थी थिएछु! म त्यसरी मर्नु हुँदैन भन्‍ने मलाई थाहा थियो—ममा एक मुट्ठी सास बाँकी रहिञ्‍जेलसम्‍म, म परमेश्‍वरको गवाहीको रूपमा खडा हुनुपर्थ्यो! मैले यसो भनेर प्रार्थना गरेँ, “हे परमेश्‍वर, मेरो जीवन तपाईंकै हातमा छ र म तपाईंले मेरो लागि बनाउनुभएको योजनामा समर्पित हुन चाहन्छु। बिन्ती छ मलाई विश्‍वास दिनुहोस् र रक्षा गर्नुहोस्, ताकि म दह्रिलो गरी बस्‍न सकूँ।” त्यो पुलिसले मबाट केही पनि नपाउने देखेपछि मलाई धम्की दिँदै भन्यो, “आज राती यसको बारेमा राम्ररी सोच्, र हामी भोलि तँलाई केही प्रश्‍न गर्न आउनेछौँ।”

त्यो बेला म नसुतेको दुई दिन दुई रात भइसकेको थियो। म थकानले ढल्‍न लागेको थिएँ, मेरो मुटु दुखिरहेको थियो, र पूरै शरीर सहनै नसक्‍ने गरी दुखिरहेको थियो। भोलिपल्‍ट पुलिसले मलाई थप केरकार गर्छन् भन्‍ने सोच्दा म रातभरि सुत्‍न सकिनँ, र मैले निरन्तर प्रार्थना गरिरहेँ, “हे परमेश्‍वर! मलाई पुलिसले भोलि पनि यातना दिइरहनेछ र मेरो ज्यानले सहन सक्‍नेछैन भन्‍ने डर लागेको छ। बिन्ती छ मलाई रक्षा गर्नुहोस् अनि मलाई विश्‍वास र शक्ति दिनुहोस्। म साक्षीको रूपमा खडा भएर शैतानलाई लज्‍जित पार्न चाहन्छु।” प्रार्थना गरेपछि मलाई परमेश्‍वरको यो वचन याद आयो: “जब तँ दुःखको सामना गर्छस्, त्यसबेला तैँले देहका चिन्ताहरू एकातिर पन्साउन सक्नुपर्छ र परमेश्‍वरको विरुद्धमा गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँ उहाँको पछि लाग्‍न सक्‍ने, तेरो प्रेमलाई डगमगाउन र बिलाउन नदिई आफ्नो विश्‍वासलाई थामेर राख्न सक्ने हुनुपर्छ। परमेश्‍वरले जे गर्नुभए पनि तँ उहाँको योजनामा समर्पित हुनुपर्छ, अनि उहाँको विरुद्ध गुनासो गर्नुको साटो उहाँको योजनामा समर्पित हुन र तेरो आफ्नै शरीरलाई सराप्न तयार हुनुपर्छ। जब तैँले जाँचहरूको सामना गर्छस् तँ नराम्रो घतले रुनु पर्ने भए पनि वा कुनै प्रिय वस्तुसित अलग्गिन अनिच्छुक महसुस गर्नु पर्ने भए पनि तैँले परमेश्‍वरलाई सन्तुष्ट पार्नुपर्छ। यो मात्र साँचो प्रेम र विश्‍वास हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। मैले परमेश्‍वरका वचनहरूलाई मनन गरेँ र मसँग साँचो विश्‍वास छ कि छैन भनेर मलाई जाँच्‍न, र परमेश्‍वरको लागि गवाहीको रूपमा खडा हुने मौका दिनको लागि परमेश्‍वरले यस्तो परिस्थिति हुन दिनुभएको हो भन्‍ने मैले देख्‍न सकेँ। मलाई शैतानले अय्यूबलाई परीक्षा गरेको, तिनले आफ्‍नो सबै सम्पत्ति, छोराछोरी गुमाएको, र तिनको शरीरमा खटिरा आएको घटना याद आयो। तर पनि, अय्यूबले परमेश्‍वरलाई दोष दिएनन्, तर उहाँको नाउँको प्रशंसा गरे अनि परमेश्‍वरको लागि शानदार गवाही दिए। पत्रुसले पनि सतावट भोगे र आफ्‍नो ज्यान समेत दिने गरी परमेश्‍वरलाई प्रेम गर्दै र उहाँमा समर्पित हुँदै परमेश्‍वरको खातिर उँधमुन्टे क्रूसमा टाँगिन समेत तयार भए। तर केही पुलिसले दिएको केही निर्दयी यातनापछि मैले आफ्‍नै देहको बारेमा मात्रै सोचेँ र थोरै कष्ट भोग्नेबित्तिकै उम्‍कन चाहेँ। परमेश्‍वरको निम्ति ममा साँचो विश्‍वास र आज्ञाकारिता थिएन, गवाही हुनु त परको कुरा हो। यसको बारेमा जति सोचे मलाई त्यति नै लाज लाग्यो र मैले परमेश्‍वरसँग प्रार्थना गरेँ, “परमेश्‍वर, मेरो जीवन मूल्य विहीन छ। अब पुलिसले मलाई जे गरे पनि, मैले जस्तो शारीरिक पीडा भोग्‍नु परे पनि म अब आफ्‍नो बारेमा मात्रै सोच्‍न चाहन्‍नँ। म आफूलाई तपाईंको हातमा समर्पित गर्न चाहन्छु, र तपाईंका योजनाबद्ध कार्य र बन्दोबस्तहरूमा समर्पित हुन्छु।” प्रार्थना गरेपछि अचम्‍मको घटना घट्यो—मेरो पूरै शरीरको पीडा हराएर गयो र मलाई अचानक हल्‍का महसुस भयो। मैले परमेश्‍वरलाई हार्दिक धन्यवाद दिएँ। भोलिपल्ट लगभग बिहान ८ बजेतिर पुलिस मलाई सोधपुछ गर्न आए र पैसा कहाँ छ भनेर सोधे, तर तिनीहरूले मलाई जसरी सोधपुछ गरे पनि मैले मलाई थाहा छैन भनेँ। तिनीहरूले थप धेरै पटक सोधपुछ गरे, र मबाट कुनै उपयोगी जानकारी भेट्टाउन नसकेपछि तिनीहरूले मलाई बिदाइको शब्द भन्दै गए, “जेलमा भेटौँला!” मेरो अन्तिम दिनहरूसम्‍म जेल बस्‍नु परे पनि म परमेश्‍वरलाई कहिल्यै धोका दिनेछैन भनेर मैले मनमनै भनें।

मलाई एक महिना राखेपछि, तिनीहरूले मलाई “पन्थ संस्थाको प्रयोग गरेर कानुन कार्यान्वयनमा बाधा दिएको” भन्‍ने आरोप लगाएर श्रमद्वारा पुनर्शिक्षाको एक वर्षे सजाय दिए। कम्युनिस्ट पार्टीले विश्‍वास गर्ने मानिसहरूलाई कति घृणा गर्छ भन्‍ने देख्दा मलाई परमेश्‍वरले भन्‍नुभएको वचन याद आयो: “त्यसैले देहधारी परमेश्‍वर पूर्ण रूपमा लुकेर रहनु त्यत्ति अचम्मको कुरा होइन: यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई असमझतातर्फ लोभ्याउँछन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्। … परमेश्‍वरको काममा त्यस्तो अभेद्य बाधा किन पार्नु? परमेश्‍वरका मानिसहरूलाई धोका दिन किन विभिन्न युक्तिहरू प्रयोग गर्नु? साँचो स्वतन्त्रता र वैधानिक अधिकार र हितहरू कहाँ छन्? निष्पक्षता कहाँ छ? सान्त्वना कहाँ छ? न्यानोपन कहाँ छ? परमेश्‍वरका मानिसहरूसित चलाकी गर्न किन छलपूर्ण युक्तिहरू प्रयोग गर्नु? परमेश्‍वरको आगमनलाई दमन गर्न किन शक्ति प्रयोग गर्नु? उहाँले सृष्टि गर्नुभएको पृथ्वीमा परमेश्‍वरलाई स्वतन्त्र रूपमा घुम्ने अनुमति किन नदिनु? परमेश्‍वरले उहाँको शिर टेकाउने ठाउँ कहीँ नपाउने गरी किन उहाँको खेदो गर्नु? मानिसहरूमाझ न्यानोपन कहाँ छ?” (वचन, खण्ड १। परमेश्‍वरको देखापराइ र काम। काम र प्रवेश (८))। कम्युनिस्ट पार्टीले सदाचार र नैतिकताले पूर्ण भएको नाटक गर्छ, धार्मिक स्वतन्त्रताको नारा लगाउँछ, तर भित्रभित्रै परमेश्‍वरका चुनिएका मानिसहरूलाई पक्राउ गर्न र सताउन अनेक किसिमका रणनीति प्रयोग गर्छ, यसरी विश्‍वासीहरूलाई परास्त गर्न सक्छु भन्‍ने व्यर्थको आशा गर्छ। मानवजातिलाई परमेश्‍वरले नै सृष्टि गर्नुभएको हो र हामीले परमेश्‍वरलाई विश्‍वास गर्न र उहाँको आराधना गर्नु सही र स्वाभाविक कुरा हो, तर हामीलाई परमेश्‍वरलाई इन्कार गर्न र धोका दिन लगाउने प्रयास गर्दै कम्युनिस्ट पार्टीले पागलले झैँ हामीलाई पक्राउ र दमन गरिरहेको छ। सत्यतालाई र परमेश्‍वरलाई घृणा गर्ने कम्युनिस्ट पार्टीलाई सत्तामा हुन दिनु भनेको शैतानलाई सत्तामा हुन दिनु हो भन्‍ने कुरा मैले देख्‍न सकेँ। यो त सारगत रूपमा परमेश्‍वरको शत्रु, दियाबलस शैतान हो। पहिले त मैले कम्युनिस्ट पार्टीको दुष्ट सारलाई कहिल्यै देख्‍न सकेको थिइनँ, तर त्यो पक्राउले मलाई केही समझशक्ति प्रदान गर्‍यो र मैले यसलाई हृदयदेखि नै त्यागेँ र इन्कार गरेँ। म परमेश्‍वरलाई पछ्याउने मेरो सङ्कल्‍पमा अझै दृढ पनि भएँ।

मलाई २००९ को नोभेम्बर ९ मा श्रम क्याम्पमा लगियो, जहाँ पुलिसले अरू दुई जना कैदीलाई मेरो निगरानी गर्न लगाएका थिए। तिनीहरू मलाई एकछिन् पनि छोड्थेनन्, र शौचालय जाँदा पनि तिनीहरूलाई भन्‍नुपर्थ्यो। मैले कसैलाई सुसमाचार सुनाउँछु भन्‍ने डरले जेलका पालेहरूले मलाई कसैसँग बोल्‍न दिँदैनथिए, र मैले हरेक दिन जेलको नियमहरू कण्ठ गरेर भन्‍नुपर्थ्यो। कण्ठ गरेको कुरा भन्दा गल्ती गरेँ भने दण्डको रूपमा म उभिएर बस्‍नुपर्थ्यो। मैले दिनरात बिहानदेखि रातीसम्‍म कठोर श्रम गर्नुपर्थ्यो, र मैले आफ्‍नो काम सकिनँ भने मलाई गाली गरिन्थ्यो, कुटिन्थ्यो, र उभिएर सजाय भोग्‍नुपर्थ्यो। तिनीहरूले मलाई दिने खानेकुरा सुँगुरको चारोभन्दा पनि खराब हुन्थ्यो। हरेक खानामा मलाई उसिनेको सानो रोटी र पातलो सूप दिइन्थ्यो जसमा सानो औँलो जत्रो गाजरको टुक्रा हुन्थ्यो। म खाली पेटमा नै सधैँ श्रम गरिरहेको हुन्थेँ। जब-जब म व्याकुल र निराश हुन्थेँ, तब-तब म परमेश्‍वरलाई प्रार्थना गर्थेँ वा मनमनै परमेश्‍वरका वचनहरूको भजन गुनगुनाउथेँ। मैले त्यो वर्षको जेल जीवन त्यसरी नै बिताएँ।

जेलबाट निस्केपछि पुलिसले मलाई यसो भन्दै चेतावनी दिए, “तँ एक वर्षसम्‍म घरबाट टाढा जान सक्दैनस्। हामीले बोलाउने बित्तिकै तँ हाजिर हुन तयार हुनुपर्छ।” घर गएपछि मलाई के थाहा भयो भने मेरी श्रीमतीलाई पक्रेपछि पुलिसले उनलाई पनि मण्डलीको पैसा कहाँ राखेको छ भनेर निरन्तर सोधपुछ गरिरहे। उनले तिनीहरूलाई केही पनि बताइनन् र २३ दिन राखेपछि उनलाई थुना घरबाट रिहाइ गरिएछ। पैसा कहाँ छ भन्‍ने बारेमा पुलिसले कुनै जानकारी पाउन नसकेपछि तिनीहरू दुई पटक हाम्रो घरमा खोज्‍न गएछन् र हाम्रो सिलिङ समेत छेडेछन् अनि हाम्रो दुई जना बच्‍चाहरूलाई हाम्रो विश्‍वासको बारेमा सोधपुछ गरेर सताएछन्। तिनीहरू मेरो छोरालाई सताउनको लागि उसको स्कूल समेत गएछन्। हाम्रा बालबच्‍चा यति डराएका थिए कि तिनीहरू सधैँ तनावमा हुन्थे र सधैँ असुरक्षा महसुस गर्थे। केही रकम हात पार्नको लागि ती पुलिसहरूले कसरी साना बालबच्‍चालाई समेत छोडेनन् भन्‍ने देख्दा ममा कम्युनिस्ट पार्टीका ती दुष्टहरूप्रति निकै घृणा जाग्यो। म बाहिर निस्केपछि पुलिसको निगरानीले मलाई परमेश्‍वरका वचनहरू पढ्न वा भेलाहरूमा जान दिएन। सहरबाट बाहिर गएर सुसमाचार सुनाउने र आफ्‍नो कर्तव्य पूरा गर्ने बाहेक मसँग कुनै विकल्‍प थिएन। पुलिसले मलाई आजको दिनसम्‍म पनि खोजिरहेको छ, र म कहाँ छु भन्‍ने बारेमा जानकारी पाउनको लागि तिनीहरूले मेरा आफन्त र मेरो सम्पर्क हुने गरेका ब्रदर-सिस्टरहरूलाई अझै पनि दबाब दिइरहन्छन्।

यो सतावट र कठिनाइबाट मैले केही शारीरिक कष्ट भोगेँ, तर मैले परमेश्‍वरको प्रेमलाई साँचो रूपमा अनुभव गरेँ। मलाई यातना दिइँदा, म सहनै नसक्‍ने अवस्थामा पुग्दा, मलाई हरेक पटक परमेश्‍वरका वचनहरूले नै विश्‍वास र शक्ति दिए र दह्रिलो गरी खडा हुने मार्ग देखाए। परमेश्‍वरका वचनहरूले नै मलाई शैतानका चलाकीहरू देख्‍न र एकपछि अर्को गर्दै शैतानका परीक्षाहरूलाई जित्‍न अगुवाइ गरेका हुन्। यी सबैको अनुभवपछि मैले परमेश्‍वरका वचनहरूको शक्ति र अख्तियारलाई अनि परमेश्‍वरले मात्रै मानवजातिलाई मुक्ति दिन सक्‍नुहुन्छ भन्‍ने देखेँ। परमेश्‍वरमाथिको मेरो विश्‍वास बढ्दै गयो। मैले कम्युनिस्ट पार्टीको दुष्ट अनुहारलाई, यसले परमेश्‍वरलाई घृणा गर्छ र उहाँको विरुद्धमा काम गर्छ भन्‍ने कुरा पनि स्पष्ट रूपमा देखेँ। मैले यसलाई मेरो हृदयको अन्तस्करणबाट नै त्याग्‍न र इन्कार गर्न सकेँ। भविष्यमा मैले जति धेरै सतावट र कठिनाइ भोग्‍नु परे पनि म परमेश्‍वरलाई सन्तुष्ट पार्न अवश्य नै आफ्‍नो कर्तव्य पूरा गर्नेछु!


८०. अफवाहको जालोबाट उम्किँदा

विलियम, अमेरिका

अक्टोबर २०१६ मा, म न्यू योर्क आएँ, र पछि एउटा चिनियाँ मण्डलीमा प्रभु येशूको नाममा बप्तिस्मा लिएँ र एक इसाई भएँ। तर मण्डलीमा एक वर्षभन्दा बढी समय बिताउँदा पनि, मैले प्रार्थना गर्न र भजन गाउन मात्रै सिकेको थिएँ, तर प्रभुबारे मेरो ज्ञान तथा बाइबलबारे मेरो बुझाइ सतही थियो, जसले मलाई निराश बनायो। त्यसैले, म आफै युट्युबमा प्रायः प्रवचनहरूको खोजी गर्थेँ, तकि मैले परमप्रभुको इच्छा बुझ्न सकुँ।

मार्च २०१८ मा, मैले न्यू योर्कमा केही दाजुभाइ र दिदीबहिनीहरूलाई भेटेँ र मैले उनीहरूसँगको भेला र सङ्गतिबाट कहिल्यै नसिकेको बाइबलको पछाडि रहेको कथा, देहधारण भनेको के हो, मुक्ति भनेको को हो, साँचो ख्रीष्ट र झूटा ख्रीष्टहरूबीचको फरक, परमेश्‍वरको काम र मानिसको कामको बीचको भिन्‍नता, आदि जस्ता धेरै सत्य तथा रहस्यहरूका बारेमा थाहा पाएँ। यसले मेरो आँखा खोल्यो र मैले धेरै कुरा प्राप्त गरेँ। मलाई यी भेलाहरू साँच्चै रमाइलो लाग्यो। एउटा भेलामा, दाजु ब्राइसले बाइबलमा नभएका धेरै वचनहरू पढ्नुभयो। म यसबाट साँच्चै अचम्ममा परेँ र ती वचनहरू कसका हुन् भनेर सोधेँ। उनले यी वचनहरू आखिरी दिनहरूको ख्रीष्ट, सर्वशक्तिमान्‌ परमेश्‍वरका वाणीहरू हुन् भनेर भने। जब मैले “सर्वशक्तिमान्‌ परमेश्‍वर” को नाम सुनेँ, म झस्किएँ। पाष्टर र एल्डरहरूले हामीलाई सर्वशक्तिमान् परमेश्‍वरको मण्डलीका सदस्यहरूसँग कुनै सम्पर्क नराख्नु भनेर बारम्बार चेतावनी दिएका थिए। उनीहरूले यी मण्डलीका मानिसहरू कुनै एक मानिसलाई विश्‍वास गर्छन्, येशू ख्रीष्टलाई गर्दैनन् भनेर भनेका थिए। म अलमलिएँ, यति साह्रै चिन्तित भएँ कि एकछिन पनि धैर्यले बस्न सकिनँ। त्यसपछि ब्राइसले भनेका कुरा मैले बुझ्न छाडेँ, र कुनै बहाना बनाएर म त्यो भेलाबाट निस्किएँ।

जब म घर फर्किएँ, म ओछ्यानमा पल्टिएँ, तर सुत्न सकिनँ, सर्वशक्तिमान् परमेश्‍वरको मण्डलीका सदस्यहरूसँगको भेलाका दृश्यहरू मेरो दिमागमा नाँचिरहे। सङ्गति एकदमै अन्तर्दृष्टिपूर्ण र व्यावहारिक, र मेरो लागि एकदमै लाभदायक थियो। तर सर्वशक्तिमान् परमेश्‍वरको मण्डलीका बारेमा पाष्टर र एल्डरहरूले भनेको शब्दहरू मेरो कानमा गुञ्जिरहे। म दुःखी थिएँ, र कसको कुरा सुन्नु भन्ने मलाई थाहा थिएन। मैले मेरो फोन निकालेँ र मैले सबैभन्दा बढी विश्‍वास गर्ने वेबसाइट विकिपिडिया खोलेँ, यसले सर्वशक्तिमान् परमेश्‍वरको मण्डलीलाई कसरी व्याख्या गर्छ भनेर हेर्नका लागि त्यसो गरेँ। जब मैले यो मण्डली एक जना मानिसले स्थापना गरेको हो, र यो परमेश्‍वरको मण्डलीभन्दा पनि एक मानव संस्था हो, साथै, चिनियाँ कम्युनिस्ट पार्टीले प्रेषित गरेका केही नकारात्मक प्रतिवेदनहरू पढेँ, म एकाएक आत्तिएँ र उनीहरूको सङ्गतिलाई थप सुन्ने चेष्टा गरिनँ। मैले उनीहरूको सबै सम्पर्क विवरण हटाउनै लागेको थिएँ, तर जब मैले ती सम्पर्क विवरण डिलिट गर्नै लागेको थिएँ, तब म उनीहरूको साथमा कसरी पुगे भनेर सम्झिएँ। उनीहरू एक-अर्काप्रति सच्चा, प्रेमिलो र धैर्य थिए, र उनीहरूको चरित्र, उनीहरूले जिएका कुरा, र उनीहरूले कुरा गर्ने तरिका प्रतिको मेरो ठूलो सम्मान थियो। उनीहरूप्रतिको मेरो बुझाइ राम्रो थियो। मैले अनलाइनमा भेटेको जस्तो उनीहरू बिलकुलै थिएनन्। यो कुराले गर्दा म एकछिन रोकिएँ। तर म विकिपिडियामा धेरै नै विश्‍वास गर्थेँ, त्यसैले यसका बारेमा सोचेपछि, मैले सर्वशक्तिमान् परमेश्‍वरको मण्डलीका सबै सम्पर्क विवरणहरू हटाउने निर्णय गरेँ, र सर्वशक्तिमान्‌ परमेश्‍वरका कामका बारेमा मसँगै अनुसन्धान गरिरहेका दाजु पिटरलाई मैले थाहा पाएका सबै कुरा बताएँ। पिटरले प्रभुलाई स्वागत गर्ने कार्य हामी सबैले गम्भीरतापूर्वक लिनुपर्ने कुरा हो भनेर बताउनुभयो, र यस विषयलाई लापरवाही भएर पूर्वाग्रह नराख्न, बरु अझै प्रार्थना गर्न तथा प्रभुको मार्गदर्शन खोज्नका लागि मनाउनुभयो। मेरो मनभित्र धेरै द्वन्द्व चल्यो, “उहाँले भन्नुभएको कुरा उचित थियो। प्रभुको स्वागत गर्ने कुरा हामी सबैले गम्भीरतापूर्वक लिनु पर्ने महत्वपूर्ण विषय हो। यदि सर्वशक्तिमान्‌ परमेश्‍वर नै फर्किनु भएको प्रभु येशू हुनुहुन्छ भने, र मैले यो विषयलाई वास्ता गरिन भने, के मैले प्रभुको स्वागत गर्ने मौका गुमाउँदिन त?” त्यसैले मैले प्रभुलाई प्रार्थना गरे, “प्रभु! म अहिले एकदमै अलमलिएको छु। सर्वशक्तिमान् परमेश्‍वरको मण्डलीका प्रवचनहरू एकदमै ज्ञानवर्द्धक छन् र मैले धेरै कुरा पाएको छु। तर विकिपिडियाले यसलाई परमेश्‍वरको मण्डलीभन्दा पनि एक मानव संस्थाको रूपमा प्रस्तुत गरेको छ। प्रभु! म विवेकशून्य छु। मलाई म पथभ्रष्ट भएँ कि भन्ने डर छ, र म हजुरको मार्गदर्शनको कामना गरिरहेको छु।”

एक दिन, मण्डलीतर्फ जाँदै गर्दा, एकजना दिदीले मलाई एउटा कथा सुनाउनुभयो: “एक जना प्रभुको विश्‍वासीले सङ्कटको समयमा मलाई जोगाउनुहोस् भनी परमेश्‍वरलाई आग्रह गरे, त्यसैले परमेश्‍वरले उसको मुक्तिका लागि तीन वटा मौका उसको लागि व्यवस्था गरिदिनुभयो, तर उसले प्रत्येक मौका गुमायो। उसले भन्यो, ‘होइन। मैले पहिले नै प्रभुलाई प्रार्थना गरेको छु, र प्रभु मलाई बचाउन आउनुहुनेछ।’ उसको मृत्युपछि उसले थाहा पायो कि परमेश्‍वरले उसको लागि यी तीन मौकाहरूको व्यवस्था गरिदिनुभएको थियो, र उसले यी मौकाको फाइदा उठाउन नसकेको कारण उसले आफ्नो जीवन गुमायो।” मण्डलीमा पाष्टरले पनि ठ्याक्कै यही कथा सुनाएको देख्दा म चकित भएँ। म अचम्ममा परेको थिएँ, र सोचेँ, “यो कस्तो अपत्यारिलो! मैले एकै दिनमा दुई जनाबाट एउटै कथा सुनेको थिएँ, जसले मलाई परमेश्‍वरबाट मुक्ति पाउने मौकाको फाइदा उठाउनुपर्छ भनी स्मरण गराउँदै थिए। के प्रभुले मलाई सर्वशक्तिमान्‌ परमेश्‍वरको बारेमा खोजी जारी राख्नू भनेर बताउँदै हुनुहुन्छ?” त्यसैले मैले पूर्वीय ज्योतिको बारेमा खोजी गर्ने कार्यलाई निरन्तरता दिने निर्णय लिएँ।

म ब्राइसको सम्पर्कमा आएँ र ममा भएको अन्योलका बारेमा बताएँ। मैले भने, “तपाईंको सङ्गतिमा सत्यता छ र यसमा पवित्र आत्माको कार्य छ भनेर मलाई थाहा छ। यो मेरो लागि वास्तवमै उपयोगी छ। तर मैले विकिपिडियामा सर्वशक्तिमान् परमेश्‍वरको मण्डली झाओ भर भएका मानिसले सुरु गरेको, र यो परमेश्‍वरको मण्डलीभन्दा पनि मानव संस्था हो भनेर पढेँ। इन्टरनेटमा यसबारे चिनियाँ कम्युनिस्ट पार्टीका धेरै नकारात्मक प्रतिवेदनहरू पनि छन् त्यसैले यसले मेरो मनमा केही आशङ्का उत्पन्न गरायो र म यो विषयमा तपाईंसँग कुरा गर्न चाहन्छु।” ब्राइसले उत्तर दिनुभयो, “साँचो मार्गको बारेमा खोजी गर्दा, हामी अविश्‍वसनीय वेबसाइट, केही समूह, राजनीतिक दल वा अन्य मानिसहरूले के भन्छन् सो कुरामा निर्भर रहन सक्दैनौं। हामीले यो मार्गमा सत्यता छ छैन, यो परमेश्‍वरको कार्य हो होइन भनेर हेर्नुपर्छ। यो सबैभन्दा आधारभूत, महत्वपूर्ण सिद्धान्त यही हो। जब प्रभु येशू काम गर्न आउनुभयो, फरिसीहरूले उहाँको बारेमा सबै प्रकारका हल्लाहरू चलाए र ईशनिन्दा गर्ने कैयौँ कुराहरू बोले, र उहाँलाई पवित्र आत्माले जन्म दिनुभएको होइन, उहाँका वचनहरू निन्दाले भरिएका छन्, र प्रभु येशूले दियाबलसहरूको राजालाई प्रयोग गरेर दुष्टात्माहरू धपाउनुहुन्छ भने। तिनीहरूले उहाँ बौरिनुभएको होइनसमेत भने, र यस्तै अन्य कुराहरू बोले। धेरै यहूदीहरूले मुख्य पूजाहारीहरू, शास्त्री र फरिसीहरूको कुरा सुने र प्रभुलाई पछ्याउने हिम्मत गर्न सकेनन्। तर पत्रुस, यूहन्‍ना र अरूले उहाँले प्रचार गर्नुभएको मार्ग, उहाँका आश्‍चर्यकर्महरू तथा उहाँको कार्य सबै परमेश्‍वरबाट आएको हो र उहाँसँग परमेश्‍वरको अख्तियार र शक्ति छ भन्‍ने देखे त्यसैले उनीहरूले प्रभु येशूलाई पछ्याए र उहाँको मुक्ति प्राप्त गरे। यी सबै कुराहरूले के देखाउँछ भने सत्य मार्ग खोजी गर्दा गर्नुपर्ने मुख्य कुरा भनेको यसमा सत्यता र पवित्र आत्मको कार्य छ वा छैन भनेर हेर्नु हो। यो नै एकमात्र सिद्धान्त हो।” त्यसपछि, ब्राइसले सर्वशक्तिमान्‌ परमेश्‍वरको वचनको एक अनुच्छेद पढ्नुभयो। सर्वशक्तिमान् परमेश्‍वर भन्नुहुन्छ: “साँचो मार्ग खोज्ने सबैभन्दा आधारभूत सिद्धान्त के हो? यस मार्गमा पवित्र आत्माको कार्य छ कि छैन, यी शब्दहरू सत्यताका अभिव्यक्ति हुन्‌ कि होइनन्‌, कसको गवाही दिइँदै छ, र यसले तेरा लागि के ल्याउँछ भनी तैँले हेर्नुपर्छ। साँचो मार्ग र झूटो मार्गबीचको भिन्नता छुट्ट्याउनको लागि आधारभूत ज्ञानका धेरै पक्षहरू चाहिन्छ, जसको सबैभन्दा आधारभूत पक्ष भनेको त्यसमा पवित्र आत्माको कार्य उपस्थित छ कि छैन भनी बताउनु हो। किनकि परमेश्‍वरमाथिको मानिसहरूको विश्‍वासको सार भनेको परमेश्‍वरका आत्मामाथिको विश्‍वास हो, र जब देहधारी परमेश्‍वरमा विश्‍वास गर्छन्, त्यो पनि देह परमेश्‍वरको आत्माको मुर्तरूप भएकोले नै हो, जसको अर्थ यो हो कि यस्तो विश्‍वास भनेको अझै आत्मामाथिको विश्‍वास हो। आत्मा र देहबीचमा भिन्नता छ, तर यस देह आत्माबाट आएको हुनाले, र वचन देह हुन आएकोले, मानिसले जे विश्‍वास गरेपनि त्यो परमेश्‍वरको अन्तर्निहित सार नै हो। त्यसैले, यो साँचो मार्ग हो कि होइन भनेर छुट्ट्याउँदा, सबैभन्दा मुख्य कुरा तैँले यसमा पवित्र आत्माको कार्य छ कि छैन भन्‍ने कुरा हेर्नुपर्छ, त्यसपछि तैँले यस मार्गमा सत्यता छ कि छैन हेर्नुपर्छ” (वचन, खण्ड १। परमेश्‍वरको देखापराइ र काम। परमेश्‍वर र उहाँको कार्यलाई चिन्नेहरूले मात्र परमेश्‍वरलाई सन्तुष्ट पार्न सक्छन्‌)। ब्राइसले आफ्नो सङ्गति अघि बढाउनुभयो, “आखिरी दिनहरूमा, सर्वशक्तिमान्‌ परमेश्‍वरले परमेश्‍वरको घरबाट सुरु गरी न्यायको कामको गर्नुहुनेछ। उहाँले सबै सत्यतालाई व्यक्त गर्नुहुन्छ जसले मानवजातिलाई शुद्ध गर्नेछ र मुक्ति दिनेछ, जस्तै परमेश्‍वरको व्यवस्थापन कार्यको लक्ष्य, व्यवस्था, अनुग्रह तथा राज्यको युगहरूपछाडि रहेका कथा, र यी कार्यहरूबाट के हासिल भए, परमेश्‍वरको देहधारण तथा नामका रहस्यहरू, तथा अन्य कुराहरू। सर्वशक्तिमान्‌ परमेश्‍वरले मानिसहरूको शैतानी प्रकृति तथा परमेश्‍वरको अवज्ञामा रहेको तिनीहरूको भ्रष्टताको सत्यता, र संसारको दुष्टता तथा अन्धकारको जडको न्याय र खुलासा गर्नुहुन्छ। शैतानले मानवजातिलाई कसरी भ्रष्ट बनाउँछ र परमेश्‍वरले मानवजातिलाई कसरी मुक्ति दिनुहुन्छ भनेर उहाँले बताउनुहुन्छ। साथै, उहाँले हामीलाई भ्रष्टता हटाउने तथा परमेश्‍वरको मुक्ति प्राप्त गर्ने मार्ग पनि दिनुहुन्छ, र प्रत्येक प्रकारको व्यक्तिका लागि परिणाम प्रकट गर्नुहुन्छ। उहाँले व्यक्त गर्ने सत्यता तथा उहाँको न्यायको कार्यले प्रभु येशूको भविष्यवाणीलाई पूर्ण रूपमा पूर्ति गर्दछ: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ’ (यूहन्‍ना १६:१२-१३)। यसले १ पत्रुस पुस्तकको यो अगमवाणी पनि पूरा गर्छ: ‘किनभने परमेश्‍वरको घरानाबाट न्याय सुरू हुने समय आएको छ’ (१ पत्रुस ४:१७)। परमेश्‍वर देखा पर्ने घटना र कार्यको तृष्णा गर्ने धेरै साँचो विश्‍वासीहरूले सर्वशक्तिमान्‌ परमेश्‍वरका वचनहरू सत्यता र परमेश्‍वरको आवाज हुन् भन्‍ने देखेका छन्। सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने तिनीहरूले निर्धारण गरेका छन् र परमेश्‍वरको सामुन्ने आएका छन्। परमेश्‍वरबाट आउने सबै कुराहरू वृद्धि भएर जान्छन्। केवल २० वर्षको समयमा सर्वशक्तिमान्‌ परमेश्‍वरको राज्यको सुसमाचार चीनभरि फैलिसकेको छ र अहिले विश्‍वभरि पुग्दैछ। यो परमेश्‍वरको पृथक शक्ति र अख्तियार हो र पवित्र आत्मको कार्यको फल हो। यो परमेश्‍वरको बुद्धि तथा सर्वशक्तिमान्‌ताको अभिव्यक्ति हो। यी तथ्यहरूले ले प्रमाणित गर्छन् भने सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ, र उहाँको कार्य नै साँचो मार्ग तथा आखिरी दिनहरूको परमेश्‍वरको देखापराइ र काम हो।”

ब्राइसको सङ्गति सुनेपछि, मलाई परमेश्‍वरबाट आएको कुरा मात्रै झन्झन् मौलाउँदै जान्छ भन्‍ने महसुस भयो। सर्वशक्तिमान्‌ परमेश्‍वरका वचनहरू वास्तवमै सत्य हुन् र ती वचनहरूले धेरै रहस्य तथा सत्यहरू प्रकट गर्छन्। परमेश्‍वरबाहेक अरू कसले सत्य व्यक्त गर्न सक्छ? साँचो मार्गको मेरो खोजीका लागि यदि मैले सर्वशक्तिमान्‌ परमेश्‍वरका सत्यहरू नपढेर, केही वेबसाइटमा लेखिएका र चिनियाँ कम्युनिस्ट पार्टीले फिँजाएका झूटहरूमा अन्धो भएर विश्‍वास गरेको भए, त्यो असाधारण मूर्खता हुनेथियो। ब्राइसले मलाई घरमा लाल-शिक्षा नामक चलचित्र हेर्न आग्रह गर्नुभयो। मुख्य पात्रको बुबाले नगर संयुक्त मोर्चा कार्य विभागको नेतृत्व गर्छन् र उनले भनेका कुरा मैले विकिपिडियामा पढेको कुरा जस्तै थिए। उनी भन्छन् यो मण्डली झाओ थर भएको व्यक्तिले स्थापना गरेका हुन्, र यसका सदस्यहरूले झाओलाई पवित्र आत्माले प्रयोग गरेको मान्छे भनेर भन्छन्, र उनीहरू सधैँ उनका प्रवचनहरू सुन्छन्, त्यसको अर्थ यो मानव संस्था हो, र परमेश्‍वरको मण्डली होइन। यस कुरालाई उत्तर दिँदै मुख्य पात्रले भन्छन्: “इसाई धर्म कसले सुरुवात गर्‍यो? क्याथोलिकवाद कसले प्रतिपादन गर्‍यो? के पावल वा पत्रुस प्रतिपादक हुन सक्छन्? यहूदी धर्म कसले सुरु गर्‍यो? के त्यो मोशा हुन सक्छ? के यी सबै कुराहरू निरर्थक होइनन्? नास्तिक चिनियाँ कम्युनिस्ट पार्टीले परमेश्‍वर हुनुहुन्छ भनेर कहिल्यै स्विकारेको छैन, परमेश्‍वर देहधारी हुनुभएको कुरा स्विकार्नु त झन् परै जाओस्। देहधारी ख्रीष्टले जतिसुकै सत्य व्यक्त गर्नुभए पनि, उहाँको कार्य जतिसुकै महान् भए पनि, वा उहाँको मुक्ति जतिसुकै महान् भए पनि, नकार्न, लुकाउन, र निन्दा गर्नको लागि उनीहरूले गर्नसक्ने सबै नै गर्छन्। उनीहरूको विचारमा त इसाई र क्याथोलिक धर्म पनि मानवले नै सुरु गरेको हो, र यो बिलकुलै हास्यास्पद कुरा हो। यदि प्रभु येशू देखा नपर्नुभएको भए र उहाँले काम नगर्नुभएको भए, प्रभुको कोही विश्‍वासी वा अनुयायी हुँदैनथिए र इसाई धर्मको अस्तित्व हुने अवस्था नै रहँदैन थियो। यो तथ्य हो। प्रेरितहरू जतिसुकै वरदानप्राप्त भए तापनि, उनीहरूले मण्डलीको स्थापना कसरी गर्न सके? मानिसहरूले प्रेरितहरूको नेतृत्व र रेखदेखलाई स्वीकारे भन्ने बित्तिकै के यसको अर्थ इसाई धर्म मानिसले सुरु गरेको हो भन्ने हुन्छ? सर्वशक्तिमान् परमेश्‍वरको मण्डली सर्वशक्तिमान्‌ परमेश्‍वर देखा पर्नुभएकोले र कार्यको कारणले मात्रै स्थापना भएको हो। सर्वशक्तिमान्‌ परमेश्‍वरले यति धेरै सत्यता व्यक्त गर्नुहुन्छ, र यो परमेश्‍वरको आवाज हो भनेर मानिसहरू परमेश्‍वरको सामुन्ने आउने हुनाले मात्रै, मण्डली स्थापना भएको हो। सर्वशक्तिमान्‌ परमेश्‍वरले आफ्‍नो कार्य सुरु गर्नुभएपछि, उहाँले पवित्र आत्माले प्रयोग गरेको मानिसलाई मण्डलीको अगुवाको रूपमा साक्षी दिनुभयो। उहाँ व्यवस्थाको युगको मोशा वा अनुग्रहको युगका प्रेरितहरू जस्तो हुनुहुन्छ। परमेश्‍वरले छान्नुभएको मानिसहरूलाई पानी दिन, रेखदेख गर्न, र नेतृत्व गर्नको लागि परमेश्‍वरले उहाँलाई प्रयोग गर्नुहुन्छ। उहाँले मानवको कर्तव्य निर्वाह गर्दैहुनुहुन्छ। परमेश्‍वरले चुन्नुभएका मानिसहरू सर्वशक्तिमान्‌ परमेश्‍वरको नाममा प्रार्थना गर्छन् र भेलाहरूमा सर्वशक्तिमान्‌ परमेश्‍वरका वचनहरू पढ्छन् र सङ्गति गर्छन्। परमेश्‍वरले चुन्नुभएको मानिसहरूले यो व्यक्तिको नेतृत्वलाई सर्वशक्तिमान्‌ परमेश्‍वरको वचनअनुसार स्वीकार गर्छन् र समर्पित हुन्छन्। चिनियाँ कम्युनिस्ट पार्टीले निर्लज्ज भएर झूट बोल्छ, हाम्रो विश्‍वास त मान्छे माथिको विश्‍वास हो भनेर भन्छ। उनीहरूले सर्वशक्तिमान्‌ परमेश्‍वर देखा पर्नुभएको घटना र कार्यलाई मान्दैनन्, र उहाँले व्यक्त गर्ने सबै सत्यलाई नकार्छन्। उनीहरूको अभिप्रायहरू गुप्त छन्। यदि सर्वशक्तिमान्‌ परमेश्‍वर देखा पर्नुभएको घटना र कार्य नभएको भए, सर्वशक्तिमान् परमेश्‍वरको मण्डलीको अस्तित्व हुँदैनथ्यो। यो अकाट्य तथ्य हो।” मुख्य पात्र सही हो भन्‍ने मलाई लाग्यो। परमेश्‍वर देखा पर्नुभएको घटना र उहाँको कामकै कारण यो मण्डलीको स्थापना भयो, तर परमेश्‍वरले यो मण्डलीको नेतृत्व गर्न कसैलाई प्रयोग गर्नुहुन्छ भन्दैमा, चिनियाँ कम्युनिस्ट पार्टीले यो मण्डलीको स्थापना नै मानवबाट भएको हो भनेर भन्छ। यो हास्यास्पद कुरा हो। सर्वशक्तिमान् परमेश्‍वरको मण्डलीमा भएका इसाइहरूले सर्वशक्तिमान्‌ परमेश्‍वरलाई विश्‍वास गर्छन् भनेर चिनियाँ कम्युनिस्ट पार्टीलाई थाहा छ, त्यसो भए उनीहरूले यो व्यक्तिले सुरु गरेको मानव संस्था हो भनेर किन भन्छन्? म यो विषयमा अर्मलिरहेको थिएँ, त्यसपछि मुख्य पात्रले भने, “चिनियाँ कम्युनिस्ट पार्टीको सरकारले मण्डलीलाई किन मानव संस्था भन्छ? उनीहरूले देहमा रहनुभएको परमेश्‍वरका बारेमा किन कुरा गर्दैनन्? उनीहरूले कहिले पनि किन वचन देहमा देखा पर्नुहुन्छ भनेर उल्लेख गर्दैनन्? चिनियाँ कम्युनिस्ट पार्टी सर्वशक्तिमान्‌ परमेश्‍वरले व्यक्त गर्नुहुने सत्यताहरूप्रति नै सबैभन्दा बढी डराउँछ, किनभने सर्वशक्तिमान्‌ परमेश्‍वरका सबै विश्‍वासीहरूले वचन देहमा देखा पर्नुहुन्छ भन्‍ने पुस्तक पढेर उहाँलाई स्वीकार गरिसकेका छन् भन्‍ने उनीहरूलाई थाहा छ। त्यसैले, सर्वशक्तिमान्‌ परमेश्‍वर, आखिरी दिनहरूका ख्रीष्ट प्रकट भइसक्‍नुभएको छ र उहाँले काम गर्दै हुनुहुन्छ भन्‍ने सत्यलाई लुकाउनको लागि उनीहरूले सर्वशक्तिमान् परमेश्‍वरको मण्डली मानवले स्थापना गरेको हो भनेर मानिसहरूको ध्यान मोड्ने प्रयास गर्छन्। यसो गर्नुपछाडिको तिनीहरूको साँचो लक्ष्य परमेश्‍वरलाई पछ्याउनबाट मानिसहरूलाई रोक्‍नु हो। परमेश्‍वरको मण्डलीलाई दबाउन तिनीहरूले बनाएको यो एउटा बहाना हो।” त्यसपछि मात्रै मलाई महसुस भयो कि सर्वशक्तिमान् परमेश्‍वरको मण्डली मानव संस्था हो भन्ने चिनियाँ कम्युनिस्ट पार्टीको दाबी तथ्यहरूलाई जानी-जानी बिगार्ने कार्य र सर्वशक्तिमान् परमेश्‍वरको मण्डलीलाई दबाउने र सतावट गर्ने बहाना रहेछ। साथै, मानिसहरूलाई भड्काउन, तिनीहरूलाई विश्‍वास गर्न र परमेश्‍वरलाई पछ्याउनबाट रोक्नका लागि तिनीहरूले त्यसो भन्छन्। चिनियाँ कम्युनिस्ट पार्टीको दुष्ट उद्देश्य यही हो।

उक्त भिडियो हेरेपछि, ब्राइसले यसो भन्दै सङ्गति गर्नुभयो, “चिनियाँ कम्युनिस्ट पार्टीले गरेको यी हल्लाहरूलाई फैल्याउने कार्य र सर्वशक्तिमान् परमेश्‍वरको मण्डलीको निन्दालाई सत्यलाई घृणा गर्ने र परमेश्‍वरको विरोध गर्ने पार्टीको राक्षसी प्रकृतिबाट अलग गर्न सकिँदैन। हामी सबैलाई थाहा छ, चिनियाँ कम्युनिस्ट पार्टी नास्तिक हो र यसले मार्क्सवाद-लेनिनवादमा विश्‍वास गर्छ। यसले सत्य तथा परमेश्‍वरको देखापराइ तथा कार्यलाई सबैभन्दा बढी घृणा गर्दछ, र सन् १९४९ मा यसको स्थापना भएसँगै, यसले धार्मिक विश्‍वासलाई अन्धाधुन्ध दबाएको तथा सताएको छ। यसले घर मण्डलीहरूलाई दृष्ट सम्प्रदाय भनेर निन्दा गरेको छ, र बाइबलका असङ्ख्य प्रतिहरू जलाएको तथा नाश गरेको छ। यसले असङ्ख्य इसाई र क्याथोलिकहरूलाई पक्राउ गरेको, सताएको तथा कैद गरेको छ। सि जिङ्गपिङ्ग सत्तामा आएपछि त धार्मिक सतावट झनै क्रूर बन्दै गएको छ। थ्री-सेल्फ चर्चहरूलाई बन्द गरिएको र भत्काइएको छ, र असङ्ख्य क्रूसहरू भाँचिएका छन्। धार्मिक विश्‍वासलाई पूर्ण रूपमा हटाउन चिनियाँ कम्युनिस्ट पार्टी बाइबल र कुरानको पुनर्लेखन गर्ने योजनामा समेत छ। आखिरी दिनहरूका ख्रीष्ट, सर्वशक्तिमान्‌ परमेश्‍वर चीनमा देखा पर्नुभएकोले चिनियाँ कम्युनिस्ट पार्टीले सिकार गरेझैँ उहाँलाई विभिन्न स्थानमा खोजी गरिरहेको छ, इसाईहरूलाई अन्धाधुन्ध पक्राउ र सतावट गरिरहेको छ। धेरै मानिसहरूलाई जेल चलान गरिएको छ र अपाङ्ग भइञ्‍जेल वा नमरिञ्‍जेलसम्म यातना दिइएको छ, र दश लाखभन्दा बढी मानिसहरूलाई आफ्नो घर छोडेर भाग्न बाध्य पारिएको छ। अफवाहलाई थप फैलाउन र सर्वशक्तिमान् परमेश्‍वरको मण्डलीलाई फसाउन र कलङ्क लगाउनका लागि दुःख बढाउन चिनियाँ कम्युनिस्ट पार्टीले सञ्चार माध्यमको प्रयोग गर्दछ। यो चीन र विश्‍वका मानिसहरूलाई भड्काउन तथा भ्रममा पार्नको लागि हो त्यसैले उनीहरूले मण्डलीलाई पनि विरोध र निन्दा गर्छन्। यो आखिरी दिनहरूको परमेश्‍वरको कार्यलाई हटाउने प्रयास हो। यी तथ्यबाट हामीले के देख्न सक्छौं भने चिनियाँ कम्युनिस्ट पार्टी परमेश्‍वरको विरोध गर्ने र मानिसहरूलाई भ्रममा पार्ने र हानी गर्ने राक्षस हो। यो प्रकाशको पुस्तकको जङ्गली जनावर, ठूलो रातो अजिङ्गर हो। यसले बाइबलका यी भविष्यवाणीहरूलाई पूर्ण रूपमा पूरा गर्छ: ‘अनि ठूलो अजिङ्गरलाई बाहिर फालियो, त्यस दियाबलस र शैतान भनिने त्यो प्राचीन सर्पलाई, जसले सारा संसारलाई छल्छ’ (प्रकाश १२:९)। ‘अनि त्यसले परमेश्‍वरको विरुद्धमा ईश्‍वरनिन्दा गर्न, उहाँको नामको, उहाँको पवित्र वासस्थान र स्वर्गमा बास गर्नेहरूको निन्दा गर्न आफ्नो मुख खोल्यो’ (प्रकाश १३:६)। साँचो मार्ग र परमेश्‍वर देखापराइ र कामको खोजी गर्ने क्रममा, चिनियाँ कम्युनिस्ट पार्टीको झूट सुन्नु त मूर्खता हो! र केही मानिसहरूले साँचो मार्गको खोजी गर्ने क्रममा विकिपिडियामा लेखेको कुरा पढ्छन्, यो वेबसाइटलाई विश्‍वास गर्छु भन्छन्, र उनीहरूले विकिपिडियाले साँचो मार्ग हो भनेको कुरा मात्रै साँचो मार्ग हो भनेर विश्‍वास गर्छन्। साँचो मार्ग हो वा होइन भनेर निर्धारण गर्नका लागि उनीहरूले विकिपिडियाको प्रयोग गर्छन्। के यो सत्यता अनुरूप छ त? के विकिपिडियामा सत्य कुरा नै हुन्छ त? यो त अविश्‍वासीहरूको वेबसाइट हो। उनीहरूले सामग्रीहरू जम्मा गर्छन् र सबै कुरा अविश्‍वासीहरूको दृष्टिकोणबाट लेख्छन्। सबै अविश्‍वासीहरू शैतानबाट नराम्ररी भ्रष्ट भएका हुन्छन्, र तिनीहरूले परमेश्‍वरलाई धोका दिएका छन्। उनीहरू विश्‍वासी मानिसहरू होइनन्। उनीहरू भीडकै पछि लाग्छन् र झूटपछि झूट बोल्दै जान्छन्। उनीहरूले चिनियाँ कम्युनिस्ट पार्टीले बोलेका कुराहरू मात्रै सुगा रटाई रट्छन्। मण्डलीकै अन्तर्वार्ता किन नलिने? यसका बारेमा निष्पक्ष तथा वस्तुगत रूपमा किन रिपोर्ट नगर्ने? सर्वशक्तिमान् परमेश्‍वरका वचनहरूले यत्ति धेरै सत्यताहरू व्यक्त गरेका छन् र तिनले धार्मिक संसार, र संसार आफैलाई समेत हल्लाएका छन्। किन तिनीहरूले यस तथ्यबारे रिपोर्ट गर्दैनन्? परमेश्‍वरको कामको बारेमा सर्वशक्तिमान् परमेश्‍वरको मण्डलीका सदस्यहरूको सबै प्रकारको गवाहीहरू केही समयदेखि अनलाइनमै उपलब्ध छन्। यसको विषयमा किन कुनै चर्चा हुँदैन? चिनियाँ कम्युनिस्ट पार्टीको सरकारले मण्डलीलाई क्रूरताको साथ सताइरहेको छ र यसका विषयमा मानव अधिकारसम्बन्धी अन्तर्राष्ट्रिय संस्थाहरूको वेबसाइटमा उल्लेख गरिएको छ। यसको बारेमा उनीहरू किन उल्लेख गर्दैनन्? किन तिनीहरू चिनियाँ कम्युनिस्ट पार्टीको सरकार र धार्मिक संसारले सर्वशक्तिमान् परमेश्‍वरको मण्डलीका विषयमा फैलाएका हल्ला र बदनामीका कुराहरू मात्र प्रकाशित गर्छन्? के तिनीहरूले नियतवश सत्य लुकाइरहेका र शैतानी सरकारी झूटलाई मात्र प्रचार गरिरहेका छैनन् र? यसले कुन कुरालाई जोड दिन्छ? ती सबै नै शैतानले मानिसहरूलाई पथभ्रष्ट गर्न प्रयोग गर्ने प्रोपागाण्डाका साधन हुन् भन्‍ने कुरालाई जोड दिन्छ। यदि हामीले साँचो मार्गको खोजी गर्दा विकिपिडियालाई विश्‍वास गर्‍यौं, यदि हामीले त्यसको झूटलाई विश्‍वास गर्‍यौं भने, के त्यो मूर्खता हुँदैन र? धेरै मानिसहरूले साँचो मार्गको अनुसन्धान गर्ने क्रममा यही गल्ती गरेका छन्। उनीहरूले कुनै कुरालाई सरकार तथा धार्मिक संसारले साँचो मार्ग होइन भनेर निन्दा गरेको देखे भने, त्यसमा विश्‍वास गर्नै छोड्छन्। के उनीहरू वास्तविक विश्‍वासीहरू हुन् र? परमेश्‍वरका वचनहरूको खोजी नगर्नु वा आफ्नो खोजीमा परमेश्‍वरको आवाजलाई नसुन्नु, तर शैतानका शब्दहरूमा विश्‍वास गर्नु, र चिनियाँ कम्युनिस्ट पार्टीको धार्मिक पाष्टरहरूमा विश्‍वास गर्नुको अर्थ उनीहरूले शैतानको विश्‍वास गर्छन् र शैतानलाई पछ्याउँछन्, उनीहरू पथभ्रष्ट भएका छन् र पशुको जालमा परेका छन्, र उनीहरूले पशुको छाप लगाएका छन् भन्ने हुन्छ।”

ब्राइसको सङ्गतिप्रति म पूर्ण विश्‍वस्त भएँ। मैले विकिपिडियालाई सबै कुरा समेट्ने सबैभन्दा ठूलो इन्साइक्लोपेडिया भनेर सम्झेको थिएँ। मैले त्यसलाई वास्तवमै विश्‍वास गरेको थिएँ, तर मैले त्यति बेला पो थाहा पाएँ यो त अविश्‍वासीहरूको वेबसाइट पो रहेछ। यसमा कुनै सत्यता समावेश छैन, न यसबारे परमेश्‍वरले गवाही नै दिनुभएको छ। यो त शैतानको सेवा गर्ने साधन हो। चिनियाँ कम्युनिस्ट पार्टीले जेसुकै झूट विचार जारी गरे पनि, विकिपिडियाले यीनै भ्रमहरूलाई दोहोर्‍याउँछ। यसलाई कसरी विश्‍वास गर्न सकिन्छ र? साँचो मार्गबारे मेरो अनुसन्धान परमेश्‍वरका वचनहरूमा आधारित हुनुपर्थ्यो। मैले यो मार्गमा सत्यता छ कि छैन, यो कुरा परमेश्‍वरबाट व्यक्त भएको हो कि होइन, र त्यसमा पवित्र आत्माको कार्य छ कि छैन भनेर हेर्नुपर्थ्यो, किनभने परमेश्‍वर मात्र सत्य, मार्ग र जीवन हुनुहुन्छ, र परमेश्‍वरले मात्र सत्य व्यक्त गर्न र हामीलाई पाप त्याग्‍ने र पूर्ण रूफमा मुक्ति प्राप्त गर्ने मार्ग देखाउन सक्नुहुन्छ। तर मैले सर्वशक्तिमान्‌ परमेश्‍वको वचन सत्य हो र यो परमेश्‍वरबाट आएको हो भनेर देखेको भए पनि, म अझै पनि चिनियाँ कम्युनिस्ट पार्टीको हल्‍ला तथा तथाकथित आधिकारिक वेबसाइटमा भएका शब्दहरूबाट नियन्त्रित थिएँ, र सर्वशक्तिमान्‌ परमेश्‍वरको कामको बारेमा अनुसन्धान गर्ने चेष्टा गरिन। म एकदमै अन्योलमा थिएँ। तर मेरा दाजुभाइ र दिदीबहिनीहरूले मलाई निरन्तर मदत गर्दै सत्यता सङ्गति गरेकाले, म छलमा परिनँ। अन्यथा, प्रभुको पुनरागमनलाई स्वागत गर्ने मेरो मौका मैले गुमाउनेथिएँ।

त्यसपछि ब्राइसले आफ्नो सङ्गतिलाई अगाडि बढाउनुभयो: “यी सबै नै साँचो मार्गको खोजी गर्ने मानिसहरूलाई पथभ्रष्ट बनाउन र रोक्‍नलाई चिनियाँ कम्युनिस्ट पार्टीले प्रयोग गर्ने झूट भएकाले, यस्ता छलहरूको अस्तित्वलाई परमेश्‍वरले किन अनुमति दिनुहुन्छ? यस अनुमतिको पछाडि परमेश्‍वरको असल अभिप्राय तथा बुद्धि छ। यो कुरालाई हामी सर्वशक्तिमान् परमेश्‍वरले भन्‍नुभएका कुराहहरूलाई हेरेपछि बुझ्र्छौँ: ‘मेरो योजनामा, शैतानले अहिलेसम्म नै पाइलैपिच्छे पछ्याउँदै आएको छ र यसले मेरो बुद्धिको प्रतिभारको रूपमा, मेरो मौलिक योजनालाई अवरोध गर्ने तरिका र माध्यमहरू पत्ता लगाउने कोसिस गर्दै आएको छ। तर के म त्यसका छली युक्तिहरूमा फस्‍न सकुँला र? स्वर्ग र पृथ्वीका यावत् थोकले मेरो सेवा गर्ने वस्तुका रूपमा कार्य गर्छन्; के शैतानका छली युक्तिहरू फरक हुन सक्लान्‌ र? ठीक यहीँनेर नै मेरो बुद्धिले प्रतिच्‍छेदन गर्छ; मेरा कार्यहरूको अद्भुतता ठीक यही नै हो, र मेरो सम्पूर्ण व्यवस्थापन योजनाको सञ्‍चालन सिद्धान्त नै यही हो। राज्य निर्माणको युगमा, अझै पनि म शैतानको छली युक्तिहरूलाई पन्छाउँदिन, बरु मैले गर्नैपर्ने कार्यलाई जारी राख्छु। ब्रह्माण्ड र यावत् थोकहरूको माझमा, मैले शैतानका कार्यहरूलाई मेरो प्रतिभारका रूपमा छानेको छु। के यो मेरो बुद्धिको प्रदर्शन होइन र? मेरो कार्यका बारेमा रहेको अद्भुतता ठीक यही नै होइन र?’ (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ८)। परमेश्‍वरका वचनहरूले हामीलाई के देखाउँछन् भने, उहाँको कार्यमा, उहाँ शैतानका योजनाहरूबाट टाढा जानुहुन्‍न बरु यस्ता योजनाहरूलाई हरप्रकारको मानिसको परिणाम निर्धारण गर्नेहेतु सेवा प्रदान गर्न प्रयोग गर्नुहुन्छ। राज्यको युगमा परमेश्‍वरले गर्नुहुने कार्य मानवजातिलाई मुक्ति दिने उहाँको कार्यको आखिरी चरण हो। परमेश्‍वरले मानिसहरूलाई न्याय गर्न र धुन सत्यता व्यक्त गर्नुहुन्छ, र साथमा उनीहरूलाई उनीहरूको प्रकारअनुसार छुट्याउनुहुन्‍छ, र अन्त्यमा असललाई इनाम र दुष्टलाई सजाय दिनुहुनेछ, र सम्पूर्ण युगको कार्यलाई समापन गर्नुहुनेछ। परमेश्‍वरमा निष्ठावान् भएर विश्‍वास गर्ने तथा सत्यतालाई प्रेम गर्नेहरूलाई उहाँले विजेता बनाउनुहुनेछ र उहाँको राज्यमा ल्याउनुहुनेछ। उहाँले आफ्नो पेटभरि रोटी मात्रै खाने अविश्‍वासीहरूका साथै सबै दुष्ट मानिसहरू तथा परमेश्‍वरलाई विरोध गर्ने ख्रीष्टविरोधीहरूको खुलासा तथा निष्कासन गर्नुहुनेछ। चिनियाँ कम्युनिस्ट पार्टीद्वारा फेलाइएका यी झूटहरू परमेश्‍वरले उहाँको कार्य प्राप्त गर्ने सेवामा प्रयोग गर्ने साधनहरू हुन्। साँचो र झूटा विश्‍वासीहरू, गहुँ र सामाहरू, र भेडा र बाख्राहरू सबैलाई झूटको यो आँधीमा खुलासा गरिनेछ। आखिरी दिनहरूको परमेश्‍वरको कार्यलाई स्वीकार गर्ने सबैले उत्तीर्ण गर्नैपर्ने परीक्षा यही हो। प्रभु येशूले भन्नुभयो: ‘मेरा भेडाले मेरो सोर सुन्छन्, र म तिनीहरूलाई चिन्छु र तिनीहरूले मलाई पछ्याउँछन् … न त कुनै मानिसले तिनीहरूलाई मेरो हातबाट खोसेर लान सक्नेछ’ (यूहन्‍ना १०:२७-२८)। परमेश्‍वरका भेडाहरूले उहाँको आवाज सुन्छन्, र सत्यलाई प्रेम गर्ने साँचो विश्‍वासीहरूले चिनियाँ कम्युनिस्ट पार्टी वा धार्मिक संसारले के भन्छ वा मिडिया वा वेबसाइटमा के लेखिएको छ भनेर वास्ता गर्दैनन्। उनीहरूले त केवल यो सत्यता हो कि होइन, यो परमेश्‍वरको आवाज हो कि होइन भनेर मात्र हेर्छन्। सर्वशक्तिमान्‌ परमेश्‍वरका वचनहरू परमेश्‍वरको आवाज हो भनेर सुनिश्चित गरेपछि, उनीहरूले कुनै पनि व्यक्ति, कुरा वा घटनाले अवरोध पुर्‍याउन नसक्ने गरी उहाँलाई पछ्याउँछन्। उनीहरूले परमेश्‍वरलाई पछ्याउने सङ्कल्प गर्छन्। उनीहरू बुद्धिमती कन्याहरू हुन्। सत्यलाई प्रेम नगर्ने तथा आफ्नो भागको रोटी मात्रै खान खोज्ने अविश्‍वासीहरूले सत्यको खोजी गर्दैनन्, तर शैतानको झूटलाई अन्धो भएर स्वीकार गर्छन्, र चिनियाँ कम्युनिस्ट पार्टी र धार्मिक संसारको पक्षमा समेत लागेर झूट फैलाउँछन्, र आखिरी दिनहरूको परमेश्‍वरको कार्यलाई उन्मत्त रूपमा आलोचना र निन्दा गर्छन्। उनीहरू सामा, दुष्ट दास, र ख्रीष्ट विरोधीहरू हुन् भनेर प्रकट हुन्छन्। उनीहरूलाई हटाइनेछ र दण्ड दिइनेछ, र तिनीहरूलाई निष्कासित गरिनेछ, र तिनीहरूले विपतमा रुँदै र दाह्रा किट्दै बस्‍नुपर्नेछ। चिनियाँ कम्युनिस्ट पार्टी र धार्मिक संसारका झूटहरूले गहुँ र सामा, भेडा र बाख्रा, असर र दुष्ट दासहरूको खुलासा गर्नेछ। अन्त्यमा, मानिसहरूले परमेश्‍वरको आखिरी दिनहरूको कार्यलाई कसरी लिन्छन्, उनीहरूले के गरेका छन् त्यसको आधारमा परमेश्‍वरले मानिसहरूको परिणाम निर्धारण गर्नुहुनेछ। शैतानको झूट र योजनाहरूले स्पष्ट रूपमा परमेश्‍वरको कार्यको लागि सेवा गरिरहेका छन्।”

त्यो अत्यन्तै खतरनाक थियो! यी हल्ला तथा झूटहरूले मलाई झन्डै राज्यको ढोकाबाहिर थुनिदिए। यो कुराले मलाई तर्सायो। समझबिना र सत्यता खोजी नगरी विश्‍वास गर्नुमा साँचो जोखिम छ। अब मलाई थाहा भयो, साँचो मार्गको खोजी गर्ने मुख्य कुञ्जी भनेको परमेश्‍वरको आवाज सुन्नु र यो सत्य हो कि होइन र यो परमेश्‍वरको काम हो कि होइन भनी हेर्नु नै रहेछ। हामी चिनियाँ कम्युनिस्ट पार्टीका राक्षसहरूको झूटलाई कदापि विश्‍वास गर्न सक्दैनौं र पाष्टर, एल्डर, तथा वेबसाइटहरू समेतले के भन्छन् सो विषयमा हामीसँग समझशक्ति हुनुपर्दछ। उनीहरूले भनेका कुराहरूलाई अन्धो भएर हामीले विश्‍वास गर्नु हुँदैन, नत्र हामी कुनै पनि क्षणमा शैतानको जालमा फसेर प्रभुलाई स्वागत गर्ने र हामीलाई स्वर्गमा उठाइलगिने मौका गुमाउन सक्‍छौँ। हल्‍लाको जालोबाट उम्किनु र प्रभुको पुनरागमनको स्वागत गर्नु मेरो लागि परमेश्‍वरको कृपा र मुक्ति थियो। सर्वशक्तिमान्‌ परमेश्‍वरलाई धन्यवाद!


८१. पछुतोविना गरिएको निर्णय

मार्था, स्पेन

विदेशमा काम गर्ने सिलसिलामा मेरो ब्वाइफ्रेन्ड र मेरो भेट भएको थियो। हामी दुवैले प्रभु येशूमा विश्‍वास गर्थ्यौँ र सँगै मण्डली जाने गर्थ्यौँ। हामी तीन वर्षदेखि सम्‍बन्धमा थियौँ, र हामीले विवाह गर्ने योजना बनाएका थियौँ। अक्टोबर २००० मा, म मेरी आमालाई भेट्न चीन फर्केर जाँदा, मेरी छिमेकीले मलाई प्रभु येशू फर्केर आइसक्‍नुभएको छ, र मानवजाति स्वर्गको राज्यमा प्रवेश गर्न सकून् भनेर तिनीहरूलाई न्याय गर्न र शुद्ध पार्न, र मानिसहरूलाई पापको बन्धनबाट मुक्त गर्न धेरै सत्यता व्यक्त गर्नुभएको छ भन्दै सर्वशक्तिमान् परमेश्‍वरको आखिरी दिनहरूको कामको गवाही दिइन्। पछि, मैले सर्वशक्तिमान्‌ परमेश्‍वरका धेरै वचनहरू पढेँ, र सर्वशक्तिमान्‌ परमेश्‍वरले मानवजातिलाई मुक्ति दिने परमेश्‍वरको छ हजार वर्षे व्यवस्थापन योजनाको रहस्य, परमेश्‍वरका तीन चरणको कामको भित्री कथा, परमेश्‍वरको देहधारणको रहस्य प्रकट गर्नुभएको रहेछ, र शैतानले मानिसलाई कसरी भ्रष्ट तुल्याउँछ, मानिसहरूलाई मुक्ति दिन परमेश्‍वरले कसरी चरणबद्ध रूपमा काम गर्नुहुन्छ, युगको अन्त्य गर्न परमेश्‍वरले कसरी आखिरी दिनहरूको न्यायको काम गर्नुहुन्छ, आदि इत्यादि कुरा पनि प्रकट गर्नुभएको छ भन्‍ने थाहा पाएँ। मैले धार्मिक विश्‍वासमा रहँदा यी सत्यता र रहस्यहरूका बारेमा कहिल्यै सुनेकी थिइनँ। कुनै पनि सेलिब्रेटी वा महान् व्यक्तिले यी कुराहरू व्यक्त गर्न सकेको थिएन। यसले प्रभु येशूका यी वचनहरूलाई पूर्ण रूपमा पूरा गर्‍यो: “मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ: किनभने उहाँ आफ्‍नो तर्फबाट बोल्‍नुहुनेछैन; तर उहाँले जे सुन्‍नुहुन्‍छ उहाँले त्यही बोल्‍नुहुनेछ: र उहाँले तिमीहरूलाई आउनेवाला कुराहरू देखाउनुहुनेछ” (यूहन्‍ना १६:१२-१३)। म सर्वशक्तिमान्‌ परमेश्‍वरका वचनहरू सत्यता र परमेश्‍वरका आवाज हुन्, र सर्वशक्तिमान्‌ परमेश्‍वर नै फर्कनुभएका प्रभु येशू हुनुहुन्छ भन्‍ने कुरामा निश्‍चित भएँ। म अत्यन्तै उत्साहित थिएँ, र जतिसक्दो चाँडो मेरो ब्वाइफ्रेन्डलाई यो खुशीको खबर सुनाउन चाहन्थेँ। हामी दुवैले सर्वशक्तिमान्‌ परमेश्‍वरको आखिरी दिनहरूको कामलाई स्वीकार गरेर अन्त्यमा सँगै राज्यमा प्रवेश गर्‍यौँ भने एकदम राम्रो हुन्‍थ्यो। तर मलाई विदेशमा हुँदा, पाष्टर स्यानले “पूर्वीय ज्योति” बाट टाढै बस्‍नु भनेर बारम्बार बताएको कुरा याद आयो। तिनले हामीलाई चीनमा फर्केपछि हामी होशियार हुनू, र पूर्वीय ज्योतिका मानिसहरूसँग कहिल्यै सम्पर्क नरहनू भनी भनेका थिए। तिनी चीनमा झूटा शिक्षाहरू आएका छन्, र होशियार हुनुपर्छ भन्दै चीनका केही सहरहरूमा मण्डली सदस्यहरूलाई भेट्न पनि निरन्तर जाने गरेका थिए। मेरो ब्वाइफ्रेन्डले स्यानलाई निकै आदर गर्थे र तिनले भनेका कुरा सुन्थे। मैले उनलाई सर्वशक्तिमान्‌ परमेश्‍वरका आखिरी दिनहरूको काम स्वीकार गरेकी छु भनेर सीधै बताएँ भने, कहीँ उनले स्यानलाई बताउने त होइन? तर मेरो ब्वाइफ्रेन्डले प्रभु येशूको पुनरागमनको प्रतीक्षा गर्दै आएका छन् भन्‍ने कुरा पनि मलाई थाहा थियो, त्यसकारण जतिसक्दो चाँडो म उनलाई यो कुरा बताउन चाहन्थेँ। यदि मैले उनीसँग स्पष्ट रूपमा सङ्गति गरेँ भने, उनले यसलाई स्वीकार गर्न सक्छन् भन्‍ने लागेको थियो।

एक रात, मैले उनलाई कल गरेर भनेँ, “हामी दुवै प्रभु येशूको पुनरागमनको प्रतीक्षामा छौँ, त्यसकारण प्रभु येशू कसरी आउनुहुनेछ भन्‍ने तिमीलाई लाग्छ?” अनपेक्षित रूपमा, मेरो कुरा सकिनेबित्तिकै, मेरो ब्वाइफ्रेन्डले रिसाउँदै भन्यो, “तिमी मलाई किन अचानक यो प्रश्‍न गर्दै छौ? प्रभु बादलमा आउनुहुनेछ भनेर बाइबलले स्पष्ट रूपमै उल्‍लेख गर्छ, त्यसकारण के त्यसमा कुनै शङ्‍का हुन सक्छ र? घर गएर तिमीले पूर्वीय ज्योतिको मान्छेसँग कुरा गर्‍यौ कि क्या हो?” प्रश्‍न सोध्दा नै उनले यति कठोर प्रतिक्रिया दिएको देख्दा म निकै चकित भएँ। मैले भनेँ, “हामीले प्रभुमा विश्‍वास गरेको धेरै वर्ष भयो, र के हामी दुवैले प्रभुलाई स्वागत गर्ने र स्वर्गको राज्यमा प्रवेश गर्ने दिनको प्रतीक्षा गर्दै आएका छैनौँ र? त्यसो भए प्रभु येशू कसरी आउनुहुन्छ? के यो प्रश्‍न सोच्‍न लायक छैन र?” मेरो ब्वाइफ्रेन्ड अझै रिसायो र भन्यो, “प्रभु येशूको पुनरागमनको प्रचार गर्ने मानिसहरूले झूटो कुरा बोल्दै मानिसहरूलाई छल गरिरहेका हुन्छन् भनेर स्यानले हामीलाई कतिपटक भनेका छन्? हामीले पूर्वीय ज्योतिका मानिसहरूलाई सम्पर्क गर्नु हुँदैन भनेर तिनले बारम्‍बार जोड दिएका छन्। तिमी किन भनेको मान्दैनौ? प्रभुमाथिको तिम्रो विश्‍वास सामान्यतया दह्रिलै छ, तर तिमी मबाट टाढा बसेको एक महिना पनि भएको छैन, र पनि तिमीले पूर्वीय ज्योतिलाई सम्पर्क गरिसकेकी छ्यौ! याद गर, हामी दुवै प्रभु येशूको प्रतीक्षामा छौँ, तर उहाँ आउनुभयो भने पनि, उहाँ पूर्वीय ज्योतिले दाबी गरेजस्तो देहमा आउनुहुनेछैन।” त्यसपछि मैले जे भने पनि, उसले सुन्‍न मानेन। अन्त्यमा, हामीले खिन्‍न हुँदै फोन राख्‍यौँ।

मेरो ब्वाइफ्रेन्डले किन त्यस्तो प्रतिक्रिया दियो मैले बुझ्‍न सकिनँ, र यसबाट मलाई निकै दुःख लाग्यो। के उसले प्रभुको पुनरागमनको प्रतीक्षा गरेको थिएन र? प्रभु कसरी फर्केर आउनुहुनेछ भन्‍ने विषयमा कुरा गर्दा नै किन उसले त्यति विरोध गर्‍यो? त्यो रात, म ओछ्यानमा पल्टिएँ तर सुत्‍नै सकिनँ, त्यसकारण म परमेश्‍वरको वचन पढ्न उठेँ, अनि एकदुई वटा खण्डहरू भेटेँ: “जहाँ परमेश्‍वर देखा पर्नुहुन्छ, त्यहाँ सत्यता व्यक्त हुन्छ, र त्यहाँ परमेश्‍वरको आवाज हुनेछ। केवल सत्यतालाई स्वीकार गर्नेले मात्रै परमेश्‍वरको आवाजलाई सुन्न सक्नेछ, र यस्ता मानिसहरू मात्रै परमेश्‍वर देखा पर्नुहुने घटनालाई देख्‍नको लागि योग्य हुनेछन्” (वचन, खण्ड १। परमेश्‍वरको देखापराइ र काम। परिशिष्ट १: परमेश्‍वर देखा पर्नुभएको घटनाले नयाँ युगलाई प्रारम्भ गरेको छ)। “आखिरी दिनहरूका ख्रीष्‍टले जीवन ल्याउनुहुन्छ, अनि सत्यताको चिरस्थायी र अनन्‍त बाटो ल्याउनुहुन्छ। यही सत्यता नै मानिसले जीवन प्राप्त गर्ने मार्ग हो, र यो एक मात्र मार्ग हो जसमार्फत मानिसले परमेश्‍वरलाई चिन्‍नेछ र परमेश्‍वरद्वारा ऊ अनुमोदित हुनेछ। यदि तँ आखिरी दिनहरूका ख्रीष्‍टले प्रदान गर्नुहुने जीवनको बाटो खोजी गर्दैनस् भने, तैँले कहिल्यै पनि येशूको स्वीकृति प्राप्त गर्नेछैनस्, र तँ स्वर्गको राज्यको प्रवेशद्वारभित्र छिर्न कहिल्यै योग्य हुनेछैनस्, किनभने तँ इतिहासको कठपुतली र कैदी दुवै होस्। नियम र वचनहरूको नियन्त्रण र इतिहासको बन्धनमा हुनेहरूले कहिल्यै पनि जीवन प्राप्त गर्न सक्‍नेछैनन् न त तिनीहरूले जीवनको अनन्त बाटो नै पाउन सक्‍नेछन्। यस्तो किन हुन्छ भने तिनीहरूसँग सिंहासनबाट बग्‍ने जीवनको पानी नभई धमिलो पानी मात्रै छ, जसमा हजारौँ वर्षदेखि टाँसिएका छन्” (वचन, खण्ड १। परमेश्‍वरको देखापराइ र काम। आखिरी दिनहरूका ख्रीष्‍टले मात्रै मानिसलाई अनन्त जीवनको बाटो दिन सक्‍नुहुन्छ)। मैले बारम्‍बार परमेश्‍वरका वचनहरू मनन गरिरहेँ, अनि यी वचनहरू अत्यन्तै राम्रो र अत्यन्तै व्यावहारिक लाग्यो! आखिरी दिनहरूमा, प्रभु येशू मानिसहरूलाई मुक्ति दिन सत्यता व्यक्त गर्न आउनुहुन्छ। सत्यताको तृष्णा गर्ने र परमेश्‍वरको आवाज सुन्‍नेहरूले मात्रै परमेश्‍वरको देखापराइलाई देखेर प्रभुको पुनरागमनलाई स्वागत गर्नेछन्। प्रभु बादलमा आउनुहुन्छ भनेर अज्ञानी भई प्रतीक्षा मात्र गर्ने तर सत्यताको खोजी नगर्ने वा परमेश्‍वरको आवाज नसुन्‍नेहरूले प्रभुको आगमनद्वारा प्रदान गरिएको उचाली लगिने मौका गुमाउनेछन्, र प्रभुको पुनरागमनलाई कहिल्यै स्वागत गर्न सक्‍नेछैनन्। यस बेला, मलाई प्रभु येशूले भन्‍नुभएको: “मेरा भेडाले मेरो सोर सुन्छन्, र म तिनीहरूलाई चिन्छु र तिनीहरूले मलाई पछ्याउँछन्” (यूहन्‍ना १०:२७)। भन्‍ने वचन र प्रकाशको पुस्तकमा गरिएको अगमवाणी याद आयो: “हेर, म ढोकामा खडा हुन्छु र ढकढक्याउँछु: यदि कसैले मेरो स्वर सुन्‍छ र ढोका खोल्‍छ भने, म उसकहाँ भित्र आउनेछु र म उसँग खानपान गर्नेछु र उसले मसँग खानपान गर्नेछ” (प्रकाश ३:२०)। वास्तवमा, प्रभुको आगमनलाई स्वागत गर्ने विषयमा रहेको सबैभन्दा महत्त्वपूर्ण कुरा भनेको परमेश्‍वरको आवाज सुन्‍नु हो। परमेश्‍वरका भेडाले परमेश्‍वरको आवाज सुन्‍न र उहाँका पाइलाहरू पछ्याउन सक्छन्। मलाई मेरो ब्वाइफ्रेन्डले सर्वशक्तिमान् परमेश्‍वरका वचनहरू नपढेकोले साँचो मार्गको खोजी र अनुसन्धान गर्न इन्कार गरेको हो भन्‍ने लाग्यो। यदि ऊ परमेश्‍वरको भेडा र साँचो रूपमा सत्यताको खोजी गर्ने व्यक्ति हो भने, मैले उसलाई सर्वशक्तिमान् परमेश्‍वरका केही वचनहरू देखाउनुपर्छ। यदि उसले सर्वशक्तिमान् परमेश्‍वरका वचनहरू सत्यता र परमेश्‍वरका आवाज हुन् भनेर चिन्यो भने, उसले सर्वशक्तिमान् परमेश्‍वरका आखिरी दिनहरूको कामलाई स्वीकार गर्न सक्‍नेछ, र हामीले सँगै परमेश्‍वरका पाइलाहरूलाई पछ्याउन सक्‍नेछौँ। त्यसकारण, मैले सर्वशक्तिमान्‌ परमेश्‍वरका केही वचनहरू कपी गर्दै र ती उसलाई पठाउँदै धेरै रात बिताएँ। त्यसपछि, हरेक दिन, उसले मसँग परमेश्‍वरको आखिरी दिनहरूको कामको बारेमा अनुसन्धान गर्न मलाई कल गर्ला भनेर पर्खिरहेँ। केही दिनपछि, घरको फोनमा घण्टी बज्यो, र मलाई निकै खुशी लाग्यो। मलाई त मेरो ब्वाइफ्रेन्डले कल गरेका होला भन्‍ने लागेको थियो, तर स्यानले कल गरेका रहेछन्। तिनले भने, “तिम्रो ब्वाइफ्रेन्डले भनेको, घर फर्केपछि त तिमीले पूर्वीय ज्योतिका मानिसहरूलाई भेट्यौ अरे। के यो कुरा साँचो हो?” मैले भनेँ, “मैले खोजी र अनुसन्धान गरिरहेकी छु। मलाई लाग्छ, प्रभु येशूको पुनरागमन अत्यन्तै महत्त्वपूर्ण विषय हो र यो हामीले गम्‍भीर रूपमा खोजी र अनुसन्धान गर्नुपर्ने कुरा हो।” स्यानले भने, “यदि तिमी साँच्‍चै नै पूर्वीय ज्योतिको कुनै मानिसको सम्पर्कमा आएकी हौ भने म तिमीलाई भेट्न चाँडै तिम्रो गाउँ आउँदै छु। म तिम्रो पाष्टर हुँ, त्यसकारण मैले तिम्रो जीवनको लागि जिम्‍मेवारी लिनुपर्छ।”

मलाई स्यान साँच्‍चै आउँछन्‌जस्तो लागेको थिएन, किनभने म बसेको ठाउँ निकै टाढा थियो। अनपेक्षित रूपमा, तिनी चाँडै आए। धेरै जना ब्रदर-सिस्टरहरू र मैले यसलाई सर्वशक्तिमान् परमेश्‍वरका आखिरी दिनहरूको कामको गवाही दिने मौकाको रूपमा लिन चाहेका थियौँ, तर हामीले स्यानलाई भेटेपछि, तिनले मलाई पूर्वीय ज्योति ग्रहण गर्‍यौ कि गरेनौ भनी सोधे, र अहङ्कारी रूपमा भने, “म धेरैपटक पूर्वीय ज्योतिको सम्पर्कमा आइसकेको छु। खुलस्त भन्‍नुपर्दा, मैले तिमीलाई भेट्नुभन्दा पहिले, म उत्तरपूर्वका एक जना सिस्टरको घरमा गएँ। उनका भाइले पूर्वीय ज्योतिमा विश्‍वास गरेका रहेछन् र तिनले मलाई तिनीहरूको सुसमाचार सुनाउन चाहन्थे। मैले ईश्‍वरशास्‍त्रको अध्ययन गरेको छु, म बाइबलप्रति परिचित छु, र मैले विदेशमा धेरै प्रतिष्ठित पाष्टरहरूलाई भेटेको छु, तैपनि तिनले अझै पनि मलाई धोका दिन र मेरो मन जित्‍न सक्छु भन्‍ने सोचेका रहेछन्? कस्तो हाँसउठ्दो कुरो।” मेरा ब्रदर-सिस्टरहरूले तिनलाई यसो भन्दै मनाउन प्रयास गरे, “धेरै ब्रदर-सिस्टरहरूले तपाईंलाई सुसमाचार प्रचार गरिसकेका र प्रभु येशू फर्केर आइसक्‍नुभएको गवाही दिइसकेका रहेछन्। खोजी र अनुसन्धान नगरी तपाईंले विरोध गर्नुहुन्छ र दोष दिनुहुन्छ भने, के तपाईंले साँच्‍चै नै प्रभुलाई स्वागत गर्ने प्रयास गरिरहनुभएको छ त? प्रभु येशूले भन्‍नुभयो: ‘आत्मामा गरिब हुनेहरू धन्यका हुन्: किनभने स्वर्गको राज्य तिनीहरूकै हो’ (मत्ती ५:३)। हामी आखिरी दिनहरूमा छौँ, र प्रभु फर्केर आइसक्‍नुभएको छ। मानिसहरूले प्रभु फर्केर आइसक्‍नुभएको छ र उहाँले धेरै सत्यता व्यक्त गर्नुभएको छ भनेर गवाही दिएको सुन्दा, हामीले मन खोलेर खोजी गर्नुपर्छ, ताकि हामीले प्रभुको आवाज सुन्‍न र उहाँको देखापराइलाई देख्‍न सकौँ! यदि हामीले खोजी वा अनुसन्धान गर्दैनौँ, तर अन्धाधुन्ध इन्कार र विरोध गर्छौँ भने, हामीले सहजै फरिसीहरूका पाइला पछ्याउन सक्छौँ। परमेश्‍वर बुद्धिमान्‌ परमेश्‍वर हुनुहुन्छ, उहाँका विचारहरू मानव विचारभन्दा धेरै पर छन्, र परमेश्‍वरको काम एक रहस्य हो जसलाई मानवले बुझ्‍न सक्दैन। हामी तपाईंसँग प्रभु येशूको पुनरागमनलाई कसरी स्वागत गर्ने भन्‍नेबारेमा छलफल गर्न चाहन्छौँ।” तर स्यानले सुन्दै सुनेनन्। तिनले भने, “यदि तपाईंहरू मसँग पूर्वीय ज्योतिको बारेमा कुरा गर्न चाहनुहुन्छ भने, दुःख नगर्नुहोस्, किनभने म तपाईंहरूसँग छलफल गर्नेछैनँ।” तिनले अत्यन्तै विरोध गर्छन् र तिनीसँग खोजी गर्ने कुनै अभिप्राय छैन भन्‍ने कुरा ब्रदर-सिस्टरहरूले बुझे, त्यसकारण तिनीहरूले तिनीसँग कुरा गर्ने प्रयास गर्न छोडे। यस बेला, स्यानलाई कल आयो, अनि तिनले उत्तरपूर्वको एउटा मण्डलीका केही विश्‍वासीहरूले पूर्वीय ज्योतिलाई ग्रहण गरेकाले तिनीहरूलाई रोक्‍न आफू जान चाहेको कुरा बताए। तिनले मलाई तुरुन्तै प्‍लेन टिकट किनिदिन अनुरोध गरे। मैले भनेँ, “स्यान, पूर्वीय ज्योतिले प्रभु येशू आखिरी दिनहरूको न्यायको काम गर्नको लागि सत्यता व्यक्त गर्न फर्केर आउनुभएको छ। तपाईं खोजी र अनुसन्धान गर्न, र प्रभुलाई स्वागत गर्न इन्कार गर्नुहुन्छ, त्यसबाहेक तपाईं मानिसहरूलाई साँचो मार्ग खोजी गर्न र परमेश्‍वरको आवाज सुन्‍नबाट बाधा दिन र रोक्‍न चाहनुहुन्छ। के यो प्रभुको इच्‍छाअनुरूप छ?” तिनले मलाई ठूलाठूला आँखाले हेर्दै भने, “म पूर्वीय ज्योतिका मानिसहरूलाई भेडा चोर्न मण्डलीमा आउन दिनेछैनँ। म प्रभुको मार्गको रक्षा गर्न चाहन्छु।” स्यानको अहङ्कारी हाउभाउ देख्दा, तिनी मैले चिनेकै पाष्टर हुन् भनेर विश्‍वास गर्नै सकिनँ। मैले तिनलाई चार वर्षपहिले भेटेकी थिएँ, र मेरो लागि, तिनी विश्‍वासीहरूको वास्ता गर्ने अत्यन्तै नम्र व्यक्ति थिए। म सधैँ तिनी असल र भक्त पाष्टर हुन् भन्‍ने सोच्थेँ, तर तिनको व्यवहार र तिनले आज प्रकट गरेको कुरा देख्दा मलाई प्रभु येशूका वचनहरू याद आए: “शास्‍त्रीहरू र फरिसीहरू, ढोङ्गीहरू हो, तिमीहरूलाई धिक्‍कार छ! किनभने तिमीहरूले मानिसहरूको विरुद्ध स्वर्गको राज्य बन्द गर्छौ: किनभने न त तिमीहरू आफै जान्छौ, न भित्र प्रवेश गरिरहेकाहरूलाई नै प्रवेश गर्न दिन्छौ” (मत्ती २३:१३)। स्यान हरेक दिन मञ्चमा उभिएर मानिसहरूलाई प्रचार गर्दै, प्रभुको आगमनको निम्ति जागा रहनुपर्छ र सचेत बस्‍नुपर्छ भनेर हामीलाई भनिरहन्थे, तर प्रभु येशू साँच्‍चै आउनुभएपछि, तिनले खोजी, अनुसन्धान, वा प्रभुलाई स्वागत गर्ने काम नगरेका मात्र नभई दोष दिने र विरोध गर्ने कामसमेत गरे, र खोजी र अनुसन्धान गर्ने विश्‍वासीहरूलाई बाधा दिन र रोक्‍न हरेक उपाय लगाउने प्रयास गरे। प्रभुको मार्ग रक्षा गर्ने र बगालको सुरक्षा गर्ने नाममा, तिनले मानिसहरूमाथि कडा नियन्त्रण कायम राखेका थिए। तिनी मानिसहरूलाई स्वर्गको राज्यमा प्रवेश गर्नबाट रोक्‍न चाहने दुष्टका दास, अर्थात् त्यो बेलाका फरिसीहरूजस्तै थिए!

मण्डलीमा स्यानको वास्तविकतालाई नचिनेका, तिनको बन्धन र छलमा परेका, र परमेश्‍वरको आखिरी दिनहरूको कामको अनुसन्धान गर्न नसकेका धेरै ब्रदर-सिस्टरहरू छन् भन्‍ने सोचेर, मैले चिनेजानेका ब्रदर-सिस्टरहरूलाई सम्पर्क गरेँ र तिनीहरूसँग सर्वशक्तिमान् परमेश्‍वरको कामको गवाही दिएँ। स्यानले यो थाहा पाएपछि, तिनले मलाई कल गरेर यसो भन्दै धम्की दिए, “यदि तिमी जिद्दी गरेर पूर्वीय ज्योतिमा विश्‍वास गर्छौ र भेडा चोर्न मण्डलीमा आयौ भने, हामी सबैले तिमीलाई इन्कार गर्नेछौँ, र तिमीलाई चिन्‍ने सबै ब्रदर-सिस्टरहरूले तिमीलाई अबदेखि स्वागत गर्नेछैनन्।” त्यसपछि, तिनले मलाई सर्वशक्तिमान् परमेश्‍वरको मण्डलीलाई बहिष्कार गर्ने कार्यलाई बढावा गर्ने धेरै वटा पम्‍प्‍लेटहरू पठाए, र ती सबैमा परमेश्‍वरलाई विरोध र निन्दा गर्ने शब्‍दहरू थिए। यसपछि, मैले स्यानको साँचो अनुहारलाई अझै स्पष्ट रूपमा देखेँ। तिनी मानिसहरूलाई साँचो मार्गको अनुसन्धान गर्नबाट रोक्‍ने बाधा र ठेस लाग्‍ने ढुङ्गा थिए। मलाई अबउप्रान्त तिनीसँग बोल्‍न मन लागेन, त्यसकारण मैले तिनका कलहरू उठाउन छोडेँ। मैले सर्वशक्तिमान्‌ परमेश्‍वरमा विश्‍वास गर्नमा र तिनका अधीनमा रहेका मानिसहरूलाई प्रचार गर्नमा जोड दिएको देखेपछि, तिनी झेजियाङ्ग, शाङ्घाइ, र अरू ठाउँका मलाई चिन्‍ने ब्रदर-सिस्टरहरूको घरमा गए र तिनीहरूलाई मलाई सम्पर्क नगर्न वा मेरो प्रचारलाई नसुन्‍न आदेश दिए। विदेश फर्केपछि, तिनले मेरो लागि मण्डलीको ढोका बन्द गरे। तिनले मेरो कल उठाउन वा मलाई सम्पर्क गर्नबाट सबैलाई निषेध गरे, र मलाई सम्पर्क गर्ने सबैलाई बहिष्कार गरिनेछ भनेर धम्क्याए।

एक दिन, मैले मेरो ब्वाइफ्रेन्डबाट एउटा पत्र पाएँ जसमा लेखिएको थियो, “स्यानले मण्डलीमा भनेको, तिमीले पूर्वीय ज्योतिमा विश्‍वास गर्‍यौ रे, र तिमी पूर्ण रूपमा छलमा परेकी छ्यौ। अबदेखि, हामी ब्रदर-सिस्टर रहेनौँ, र हाम्रो बीचमा कुनै सम्‍बन्ध छैन। म तिम्रो फोन कल उठाउने वा तिमीलाई मेसेज लेख्‍नेछैनँ। तिमी फर्केर आउन चाहन्छौ भने, सबैले तिमीलाई स्वागत गर्नेछन्, र हामीले हाम्रो सम्‍बन्धलाई निरन्तरता दिन सक्छौँ, तर तिमी सर्वशक्तिमान्‌ परमेश्‍वरमा विश्‍वास गर्ने कार्यलाई जोड दिइरहन्छौ भने, हामी हाम्रो सम्‍बन्ध तोड्नेछौँ।” पत्र पढिसकेपछि, मलाई निकै दुःख लाग्यो, त्यसकारण मैले उसलाई कल गरेँ, तर उसले कठोर हुँदै भन्यो, “म बिजी छु। अहिले तिमीसँग कुरा गर्ने समय छैन।” मैले उसलाई सोधेँ, “के हामीले साँच्‍चै यसरी सम्‍बन्ध तोड्न लागेका छौँ?” उसले भन्यो, “यदि तिमी पूर्वीय ज्योतिमा विश्‍वास गर्न छोड्यौ भने, हामीले हाम्रो वर्तमान सम्‍बन्धलाई जारी राख्‍न सक्छौँ। तिमीलाई विदेश आउन सहयोग गर्न म मेरी काकीलाई अनुरोध गर्नेछु। उहाँले यहाँ व्यापार गर्दै हुनुहुन्छ, त्यसकारण तिमी यहीँ आएर बस्‍न सक्छौ। हाम्रो भविष्य सुखमय हुन सक्छ। तर तिमीले सर्वशक्तिमान्‌ परमेश्‍वरमा विश्‍वास गर्न जोड दिन्छौ भने, हामीले सम्‍बन्ध तोड्नुपर्छ। समय लिएर यसबारे सोच।” मेरो ब्वाइफ्रेन्डलाई यति निर्दयी देख्दा निकै नराम्रो लाग्यो। विगतमा, हामी सँगै बस्दा निकै खुशी थियौँ, र उसले मलाई राम्रो हेरचाह गर्थ्यो। ऊ पाष्टरप्रति यति समर्पित हुन्छ भन्‍ने मैले अपेक्षा गरेकी थिइनँ। मैले सर्वशक्तिमान्‌ परमेश्‍वरमा विश्‍वास गरेकै कारण, उसले हाम्रो विगत केही वर्षदेखिको सम्‍बन्धलाई बेवास्ता गर्दै मसँगको सम्‍बन्ध तोड्न चाह्यो। मेरो ब्वाइफ्रेन्डसँग विवाद भएको कुरा मेरो परिवारलाई थाहा थियो, र तिनीहरू सबैले मलाई यसो भन्दै यसमा पनुर्विचार गर्न भने, “तिम्रो ब्वाइफ्रेन्डको जागिर र परिवार राम्रो छ। यदि तिमीले सम्‍बन्ध तोड्यौ भने, भविष्यमा तिमीले यस्तो राम्रो व्यक्ति भेट्टाउँछौ भनेर भन्‍न गाह्रो छ। तिम्रो उमेर छिप्‍पिँदै जाँदै छ, र जीवनसाथी पाउनु सजिलो छैन। तिमीले परिवार सुरु गरेनौ भने, भविष्यमा के गर्छौ होला?” मेरो ब्वाइफ्रेन्डको परिवारले पनि मलाई कल गरेर सर्वशक्तिमान्‌ परमेश्‍वरमा विश्‍वास नगर्न अनुरोध गर्दै भने, “तिमीहरू दुई जना अब त्यति जवान छैनौ। विवाह गर्नेबारेमा सोच्‍ने बेला आएको छ। तिमीहरू दुवैले प्रभु येशूमा विश्‍वास गर्नु राम्रो होइन र? विवाह गरेपछि तिमीहरू खुशी हुनेछौ। किन सर्वशक्तिमान्‌ परमेश्‍वरमा विश्‍वास गर्न जोड दिन्छौ?” दुवै परिवारबाट दबाब आएपछि, के निर्णय गर्ने मलाई थाहै भएन। मैले मेरो पहिलेको मण्डलीमा फर्केर मेरो ब्वाइफ्रेन्डलाई विवाह गर्ने निर्णय गरेमा, उसले मलाई भौतिक रूपमा सुखी जीवन दिन सक्थ्यो, र हामी विदेशमा नै सेटल हुन सक्थ्यौँ। यो त धेरै मानिसहरूको सपना हो, तर यसको कारण मैले परमेश्‍वरको आखिरी दिनहरूको मुक्ति पनि गुमाउनेथेँ, र म जीवनभरि पछुताउनेथेँ! आखिरी दिनहरूमा, परमेश्‍वर सत्यता व्यक्त गर्न, मानवजातिलाई पूर्ण रूपमा शुद्ध पार्न र मुक्ति दिन, र विजेताहरूको समूह निर्माण गर्न दोस्रोपटक देहमा आउनुभएको छ। यो हामीले जीवनमा एकपटक पाउने अवसर हो, र मैले यो मौका खेर जान दिनुहुँदैनथ्यो! तर मैले सर्वशक्तिमान्‌ परमेश्‍वरलाई छनौट गरेँ भने, मेरो विवाह के हुनेछ? म विवाह गर्ने उमेरमा पुगिसकेकी थिएँ, र विवाह जीवनको एउटा प्रमुख भाग हो। त्यो अवधिमा, मलाई खान वा सुत्‍न मन लाग्दैनथ्यो, र मलाई अत्यन्तै पीडा भएको थियो। मेरो उमेरका धेरै जनाले विवाह गरेर परिवार बसाइसकेका थिए तर आफूलाई चाहिँ अझै एकली देख्दा, मनमा निकै अन्तर्द्वन्द्व चल्थ्यो, र के निर्णय गर्ने मलाई थाहा हुँदैनथ्यो। मैले यस विषयमा परमेश्‍वरसँग बारम्‍बार प्रार्थना गरिरहेँ, र मलाई अगुवाइ गर्नुहोस् र अगाडिको मार्ग कसरी छनौट गर्ने त्यो देखाउनुहोस् भनेर अनुरोध गरिरहेँ। मेरा ब्रदर-सिस्टरहरूले मेरो अवस्थाको बारेमा थाहा पाएपछि, तिनीहरू सबैले मलाई सहयोग र सङ्गति दिए, तर मैले अझै पनि मेरो ब्वाइफ्रेन्डलाई छोड्न सकिनँ। मसँग ब्रेक-अप गरेकोमा मलाई रिस उठेको थियो। ऊ मसँग बोल्‍नसमेत छोडेको थियो। ऊ निष्ठुर र निर्दयी बनेको थियो। म छलमा परेकी छु भनेर पाष्टरले भन्दा, मेरो ब्वाइफ्रेन्डले आँखा चिम्‍लेर विश्‍वास गर्‍यो। पाष्टरले उसलाई मलाई इन्कार गर्न लगाउँदा, उसले विगत केही वर्षदेखिको हाम्रो सम्‍बन्धलाई पूर्ण बेवास्ता गर्दै मसँगको सम्‍बन्ध तोड्यो। मैले यसबारेमा जति विचार गरेँ, मलाई त्यति नै दयनीय महसुस भयो।

एक रात, म कोल्टे फेरिरहेकी थिएँ। म सुत्‍नै सकिनँ, त्यसकारण म उठेर परमेश्‍वरको वचनको भजन सुनेँ: “मानिसहरूले अर्थपूर्ण जीवन जिउन खोज्नुपर्छ”:

१  मानिसले अर्थपूर्ण जीवन जिउने प्रयास गर्नुपर्छ र ऊ आफ्‍ना वर्तमान परिस्‍थितिहरूप्रति सन्तुष्ट हुनु हुँदैन। पत्रुसको स्वरूपमा जिउनको लागि, उसले पत्रुसको ज्ञान र अनुभवहरू प्राप्त गर्नैपर्छ। मानिसले अझै उच्‍च र अझै प्रगाढ कुराहरूको खोजी गर्नुपर्छ। उसले परमेश्‍वरप्रतिको अझै गहन, अझै शुद्ध प्रेम, र मूल्य र अर्थसहितको जीवनको खोजी गर्नुपर्छ। यो मात्रै जीवन हो; तब मात्र मानिस पत्रुसजस्तै हुनेछ। …

२  परमेश्‍वरलाई प्रेम गर्न इच्‍छा गर्ने हरेकको लागि प्राप्त गर्न नसकिने सत्यताहरू छैनन्‌ र तिनीहरू दह्रिलो गरी खडा हुन नसक्‍ने कुनै न्याय छैन। तैँले आफ्‍नो जीवन कसरी जिउनुपर्छ? तैँले परमेश्‍वरलाई कसरी प्रेम गर्नुपर्छ र उहाँका अभिप्रायहरू पूरा गर्नका लागि कसरी यो प्रेमको प्रयोग गर्नुपर्छ? तेरो जीवनमा योभन्दा ठूलो विषय अरू कुनै छैन। सबैभन्दा महत्त्वपूर्ण कुरा, तँसँग यस किसिमका आकांक्षाहरू र दृढता हुनैपर्छ, र तँ मेरुदण्ड नभएका, दुर्बल व्यक्तिहरूजस्तो बन्‍नु हुँदैन। अर्थपूर्ण जीवनको अनुभव र अर्थपूर्ण सत्यताहरूको अनुभव कसरी गर्ने त्यो तैँले सिक्‍नैपर्छ, र आफैलाई त्यसरी आलटाल गर्ने व्यवहार गर्नु हुँदैन। तैँले महसुस नै गर्न नपाई, तेरो जीवनले तँलाई छोडेर जानेछ; त्यसपछि के तैँले परमेश्‍वरलाई प्रेम गर्ने अर्को मौका पाउनेछस्? के मरेपछि मानिसले परमेश्‍वरलाई प्रेम गर्न सक्छ? तँसँग पनि पत्रुसको जस्ता आकांक्षाहरू र विवेक हुनुपर्छ; तेरो जीवन अर्थपूर्ण हुनैपर्छ, र तैँले आफैसँग खेलबाड गर्नु हुँदैन। मानवको रूपमा र परमेश्‍वरको खोजी गर्ने व्यक्तिको रूपमा, तैँले आफ्‍नो जीवनलाई कस्तो व्यवहार गर्छस्, तैँले आफैलाई परमेश्‍वरमा कसरी समर्पण गर्नुपर्छ, परमेश्‍वरमा तैँले कसरी अझै अर्थपूर्ण विश्‍वास राख्‍नुपर्छ, र परमेश्‍वरलाई तैँले प्रेम गर्ने हुनाले उहाँलाई अझै शुद्ध, अझै सुन्दर, अझै असल तरिकाले तैँले कसरी प्रेम गर्नुपर्छ भन्‍नेबारेमा होसियारीसाथ विचार गर्न तँ सक्षम हुनुपर्छ।

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

मैले यो गीत दोहोर्‍याई-दोहोर्‍याई सुनेँ। यसमार्फत, मैले पत्रुस जीवनभरि परमेश्‍वरलाई प्रेम गर्ने र सन्तुष्ट पार्ने काममा लागिपरेका थिए, र उनले अर्थपूर्ण र सार्थक जीवन जिए भन्‍ने देखेँ, र यसले मेरो मन छोयो। प्रभु येशूका वचनहरू र कार्यबाट पत्रुसले प्रभु येशू ख्रीष्‍ट अर्थात् जीवित परमेश्‍वरका पुत्र हुनुहुन्छ भन्‍ने पत्ता लगाएका थिए। तिनले प्रभु येशूको लागि प्रचार र काम गरे र यहूदी धर्मको सतावटमा परे, तर तिनले नडगमगाई उहाँलाई पछ्याइरहे। आज, परमेश्‍वर काम गर्न र मानिसहरूलाई मुक्ति दिनको लागि वचनहरू व्यक्त गर्न देहधारी भई व्यक्तिगत रूपमै हाम्रो माझ आउनुभएको छ। मैले परमेश्‍वरका वचनहरू पढेकी, परमेश्‍वरको आवाज सुनेकी, र सर्वशक्तिमान्‌ परमेश्‍वर नै प्रभु येशूको दोस्रो आगमन हुनुहुन्छ भन्‍ने निर्धारित गरेकी थिएँ। तर जब सर्वशक्तिमान्‌ परमेश्‍वर र मेरो विवाहबीचमा छनौट गर्ने समय आयो, म हिचकिचाएँ। मलाई यो विवाह र विदेशमा गएर मेरो ब्वाइफ्रेन्डसँग सुखमा जिउने मौका गुमाउन मन थिएन। मलाई के थाहा भयो भने, मैले धेरै वर्षदेखि प्रभुमा विश्‍वास गरेकी भए पनि, मैले परमेश्‍वरबाट आउने सत्यता र जीवन खोजी गरेकी थिइनँ, न त परमेश्‍वरलाई प्रेम गर्न, सन्तुष्ट पार्न, र अर्थपूर्ण र सार्थक जीवन जिउने कार्यको खोजी नै गरेकी थिएँ। मैले त भौतिक आनन्द र शारीरिक सहजताको खोजी गरेकी थिएछु। मैले परमेश्‍वरका वचनहरू मनन गरेँ: “के मरेपछि मानिसले परमेश्‍वरलाई प्रेम गर्न सक्छ?” मैले आफैलाई सोधेँ, “यदि मैले पृथ्वीमा आफ्‍नो समय परमेश्‍वरलाई प्रेम गर्ने, सन्तुष्ट पार्ने, र अर्थपूर्ण र सार्थक जीवन जिउने कार्यको खोजीमा बिताइनँ भने, मैले आफूले चाहेको विवाह र देहगत सहजता पाए पनि, त्यसको के अर्थ हुन्छ र? मानवजातिलाई पूर्ण रूपमा मुक्ति दिन परमेश्‍वर आखिरी दिनहरूमा आउनु भनेको जीवनमा एकपटक मात्र प्राप्त हुने अवसर हो। यदि मैले यो अवसर गुमाएँ भने, म जीवनभरि पछुताउनेछु! यदि मैले सहज जीवनमा रमाउनको लागि परमेश्‍वरको आखिरी दिनहरूको कामले दिएको मुक्तिको मौका गुमाएँ भने, के यो मूर्खता हुनेछैन र? यदि मैले साँचो मार्गलाई त्यागेर विवाह रोजेँ भने, के मैले साँच्‍चै नै आफूले चाहेको सुखी जीवन पाउन सक्छु त?” मैले केही समयअगाडि सम्पर्क गरेकी एक सिस्टरको बारेमा सोचेँ। उनी र उनको श्रीमानले स्यानको सहयोगमा विवाह गरेका थिए। विवाह गरिसकेपछि, तिनीहरूले ठूलो सहरमा काम गरेर एउटा घर किने। तिनीहरूको आर्थिक अवस्था निकै राम्रो थियो, र मलाई तिनीहरूप्रति डाहा लाग्थ्यो। तर म उनलाई भेट्न जाँदा, उनले मलाई उनी र उनको श्रीमान दुवैले प्रभुमा विश्‍वास गर्ने र राम्रो भौतिक जीवन पाएका भए पनि, तिनीहरू एकआपसमा खुशी छैनन् भनी बताइन्। तिनीहरू ससाना घरायसी कुराहरूमा बारम्‍बार झगडा गर्ने गर्थे, कहिलेकहीँ त झगडा यति खराब हुन्थ्यो कि तिनीहरू एकअर्कासँग बोल्‍न मन गर्दैनथे। पछि उनको श्रीमानले अर्को सहरमा काम गर्न रोजे, र उनलाई दुई वर्षको छोरासँग घरमा एकलै छोडे, त्यसैले उनको जीवन अत्यन्तै दयनीय र एकलो भयो। मैले उनको अनुभवको बारेमा सोचेँ, त्यसपछि मैले चिनेजानेका केही दम्पतीहरूका बारेमा विचार गरेँ, जो प्रायजसो झगडा गरिरहन्थे र एकअर्कालाई डिभोर्सको धम्की दिइरहन्थे। यी तथ्यहरूलाई हेरेपछि, मैले अझै स्पष्ट रूपमा के देखेँ भने, जब हामी प्रभुमा विश्‍वास गर्छौँ र उहाँलाई पछ्याउँछौँ, तब प्रभु येशूले हामीलाई छुटकारा मात्रै दिनुभएको हुन्छ। हाम्रो पाप क्षमा त भएको हुन्छ, तर हाम्रो पापको जड समाधान भएको हुँदैन र हामी पापको बन्धन र नियन्त्रणबाट मुक्त भएका हुँदैनौँ। मानिसहरूले एकअर्कासँग आफ्‍नो भ्रष्ट स्वभावको आधारमा अन्तरक्रिया गर्छन्, र साँचो प्रेम हुँदैन, त्यसकारण हामीले जति नै धेरै देहगत आनन्द अनुभव गरे पनि, हाम्रो जीवन अझै पनि रित्तो र पीडादायी नै हुन्छ। यो कुरा ध्यानमा राख्दै, मलाई अहिले सामना गरेका विकल्‍पहरूप्रति म अत्यन्तै होसियार हुनुपर्छ भन्‍ने महसुस भयो। मैले परमेश्‍वरसँग बारम्‍बार यसो भन्दै प्रार्थना गरिरहेँ, मलाई अगुवाइ र अन्तर्दृष्टि दिनुहोस् भन्दै परमेश्‍वरलाई अनुरोध गरिरहेँ, ताकि मैले उहाँको इच्‍छाअनुसार सही निर्णय गर्न सकूँ।

पछि, मैले सर्वशक्तिमान् परमेश्‍वरका वचनहरूको एउटा खण्ड पढेँ र परमेश्‍वरको इच्‍छा बुझेँ। सर्वशक्तिमान्‌ परमेश्‍वर भन्‍नुहुन्छ: “हिजोआज, खोज्ने र नखोज्नेहरू पूर्ण रूपमा फरक दुई किसिमका मानिसहरू हुन्, जसका गन्तव्यहरू पनि बिलकुलै फरक छन्। सत्यताको ज्ञान खोजी गर्नेहरू र सत्यता अभ्यास गर्नेहरू नै उनीहरू हुन् जसकहाँ परमेश्‍वरले मुक्ति ल्याउनुहुनेछ। सत्य मार्ग थाहा नपाउनेहरू भूतहरू र वैरीहरू हुन्; उनीहरू प्रधान दूतका सन्तानहरू हुन् र विनाशका पात्रहरू हुनेछन्। अस्पष्ट परमेश्‍वरका धर्मी विश्‍वासीहरू पनि, के उनीहरूचाहिँ भूतहरू होइनन्? असल विवेक भएकाहरू, तर सत्य मार्ग स्वीकार नगर्ने मानिसहरू भूतहरू हुन्; उनीहरूका सार परमेश्‍वरको प्रतिरोध मध्येको एक हो। सत्य मार्ग स्वीकार नगर्नेहरू परमेश्‍वरको प्रतिरोध गर्नेहरू हुन् र यस्ता मानिसहरूले धेरै कठिनाइहरू सहे पनि, उनीहरूलाई अझ पनि नष्ट पारिनेछ। … देहधारी परमेश्‍वरमा विश्‍वास नगर्नेहरू भूतहरू हुन्, र, यसको अलाबा, उनीहरूलाई नष्ट गरिनेछन्। विश्‍वास भएका तर सत्यता अभ्यास नगर्नेहरू, देहधारी परमेश्‍वरमा विश्‍वास नगर्नेहरू र परमेश्‍वरको अस्तित्वमा बिलकुलै विश्‍वास नगर्नेहरू पनि विनाशका पात्रहरू हुनेछन्। रहन दिइनेहरू सबै शोधनको कष्टहरू भएर गुज्रेका र दृढ खडा रहेकाहरू हुन्; यी साँचो रूपमा परीक्षाहरूलाई सहेका मानिसहरू हुन्। परमेश्‍वरलाई पहिचान नगर्ने जो-कोही पनि शत्रु हो; अर्थात्, देहधारी परमेश्‍वरलाई पहिचान नगर्ने—चाहे उनीहरू यस प्रवाहभित्रका होऊन् वा यस प्रवाह बाहिरका होऊन्—ऊ ख्रीष्ट विरोधी हो! यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूबाट मैले के बुझेँ भने, परमेश्‍वरले आखिरी दिनहरूमा हरेकलाई उसको प्रकारअनुसार अलग गर्ने काम गर्नुहुन्छ। उहाँले देहधारी शरीरद्वारा सत्यता व्यक्त गर्नुहुन्छ र न्यायको काम गर्नुहुन्छ, अनि सामालाई गहुँबाट र झूटा विश्‍वासीहरूलाई साँचो विश्‍वासीहरूबाट अर्थात् सत्यता खोजी गर्नेहरूलाई सत्यता खोजी नगर्नेहरूबाट अलग गर्नुहुन्छ। परमेश्‍वरलाई विश्‍वास गर्छु भनी मुखले भन्‍ने तर सत्यताको खोजी नगर्ने वा परमेश्‍वरको देखापराइको तृष्णा नगर्नेहरू, अनुग्रह खोज्दै आफ्नै रोजीरोटी मात्र माग्‍ने अविश्‍वासीहरू, र सत्यतालाई घृणा गर्ने र परमेश्‍वरको विरोध गर्ने ख्रीष्टविरोधीहरू—यस्ता सबै मानिसहरूलाई खुलासा गरिनेछ, र अन्त्यमा तिनीहरूलाई निकालिनेछ र दण्ड दिइनेछ। बाहिरी रूपमा मेरो ब्वाइफ्रेन्डमा राम्रो मानवता भएको, ऊ इमानदार र भरपर्दो रहेको, र उसले मेरो राम्रो हेरचाह गर्छजस्तो देखिन्थ्यो, तर मैले उसलाई परमेश्‍वर दोस्रो देहधारणमा फर्केर आउनुभएको छ भन्‍नेबित्तिकै, उसले सत्यताको खोजी गर्न इन्कार गरेको मात्र होइन, मलाई परमेश्‍वरको आखिरी दिनहरूको काम स्वीकार गर्नबाट रोक्दै र बाधा दिँदै, मलाई साँचो मार्ग छोडाउन हाम्रो विवाह नहुने धम्कीसमेत दिए। उनले प्रभु येशूमा विश्‍वास गर्ने गरेका भए पनि, ऊ प्रभु येशूको नाममा मात्रै टाँसिइरहेको थियो। उसले फर्कनुभएका प्रभुले व्यक्त गर्नुभएको सत्यतालाई स्वीकार गरेन, र सर्वशक्तिमान्‌ परमेश्‍वरलाई विरोध र दोषारोपण गर्‍यो। मैले उसको सार सत्यतालाई घृणा गर्ने र परमेश्‍वरको विरोध गर्ने सार हो, ऊ परमेश्‍वरको वचनले खुलासा गरेको अविश्‍वासी हो, र ऊ साँचो रूपमा परमेश्‍वरमा विश्‍वास गर्ने, सत्यतालाई प्रेम र स्वीकार गर्ने व्यक्ति होइन भन्‍ने थाहा पाएँ। सत्यताको सामना गर्दा, परमेश्‍वरलाई विरोध गर्ने उसको शैतानी प्रकृति पूर्ण रूपमा खुलासा भयो। उसले परमेश्‍वरको आवाज सुन्‍न सकेन र ऊ परमेश्‍वरको भेडा थिएनन्। यदि मैले त्यस्तो व्यक्तिसँग विवाह गर्ने निर्णय गरेको भए, मलाई परमेश्‍वरले आशिष्‌ दिनुहुन्‍नथ्यो, र हाम्रो वैवाहिक जीवन सुखी नहुनेथ्यो। परमेश्‍वरका वचनहरूबाट, मैले परमेश्‍वरको इच्‍छा बुझेँ। मलाई सहज महसुस भयो, र के निर्णय गर्ने भन्‍ने थाहा भयो। त्यसपछि, मैले मेरो ब्वाइफ्रेन्डलाई कल गरेँ र भनेँ, “मैले निर्णय गरेँ। मैले सर्वशक्तिमान्‌ परमेश्‍वरलाई नै पछ्याउने निर्णय गरेँ। तिमी ब्रेकअप गर्न चाहन्छौ भने, म तिम्रो निर्णयको कदर गर्छु। हामी आआफ्‍नो बाटो लाग्‍नेछौँ।” हताश हुँदै, उसले भन्यो, “यसबारेमा पुनर्विचार गर्न सक्दैनौ? हामी त्यति जवान छैनौँ, र विवाह जीवनको सबैभन्दा महत्त्वपूर्ण कुरा हो। तिमीले हाम्रो विवाहको कुरालाई त्याग्यौ भने, तिमी पछि पछुताउनेछौ।” मैले सत्यतालाई घृणा गर्ने र परमेश्‍वरको विरोध गर्ने उसको सारलाई स्पष्ट देखिसकेकी थिएँ, त्यसकारण उसले जे भने पनि, मैले मन परिवर्तन गरिनँ। मैले भनेँ, “सर्वशक्तिमान् परमेश्‍वरका वचनहरूले मलाई जीवनको मार्ग देखाएका छन्, र मैले यसमा हिँड्ने सङ्कल्‍प गरेकी छु। मेरो निर्णय कहिल्यै परिवर्तन हुनेछैनँ।” आफ्‍नो कुरा सकेपछि, मैले फोन राखेँ, र मलाई गहन सहजता र स्वतन्त्रताको अनुभूति भयो।

परमेश्‍वरका वचनहरूको अगुवाइले गर्दा नै मैले जीवनमा कुन मार्ग लिने भन्‍ने जानेँ, र पाष्टर र एल्डरहरूको साँचो ढोङ्गी रूप देख्‍न सकेँ। तिनीहरू हामीले जागा रहेर प्रभुको पुनरागमनको प्रतीक्षा गर्नुपर्छ भनेर चिच्याउँछन्, तर जब प्रभु आखिरी दिनहरूमा काम गर्न देहमा देखा पर्नुहुन्छ, तब तिनीहरूले खोजी र अनुसन्धान गर्दैनन्। यसको साटो, तिनीहरूले उन्मत्त भई दोषारोपण र विरोध गर्छन्, र साँचो मार्गको अनुसन्धान गर्ने विश्‍वासीहरूलाई रोक्‍न र आफ्‍नो नियन्त्रणमा राख्‍न हरेक प्रयास गर्छन्, अनि परमेश्‍वरको पुनरागमनविरुद्ध विरोध र दोषरोपण गर्ने कार्यमा तिनीहरूलाई पछ्याउन विश्‍वासीहरूलाई जबरजस्ती गर्छन्। तिनीहरू परमेश्‍वरको आखिरी दिनहरूको कामले खुलासा गरेका दुष्टताका दास र ख्रीष्टविरोधीहरू हुन्, र मानिसहरूको आत्मा निल्‍ने भूतहरू हुन्! मेरो ब्वाइफ्रेन्डले पाष्टरको धेरै भक्ति गर्ने गरेकोले, उसले सत्यताको खोजी गर्दै गरेन, परमेश्‍वरको आखिरी दिनहरूको कामविरुद्ध दोषारोपण र विरोध गर्ने कार्यमा पाष्टरको पछि लाग्यो, र परमेश्‍वरमा विश्‍वास गरेर उहाँकै विरोध गर्ने व्यक्ति बन्यो। मलाई बचाउनुभएकोमा, र पाष्टर र एल्डरहरूलाई चिन्‍न, तिनीहरूलाई इन्कार गर्न, र अबउप्रान्त तिनीहरूको छलमा नपर्न मदत गर्नुभएकोमा म परमेश्‍वरप्रति आभारी थिएँ। मैले परमेश्‍वरको आवाज सुन्‍न र प्रभुको पुनरागमनलाई स्वागत गर्न सक्‍नु त परमेश्‍वरले मलाई दिनुभएको महान्‌ कृपा र दया थियो। मैले मेरो हृदयको अन्तस्करणबाटै परमेश्‍वरलाई धन्यवाद दिएँ, र अन्त्यसम्‍मै सर्वशक्तिमान्‌ परमेश्‍वरलाई पछ्याउने मन बनाएँ। पछि, मैले मेरो क्षमताले भ्याइञ्‍जेल सक्दो राम्ररी मण्डलीमा सुसमाचार प्रचार गर्दै र परमेश्‍वरको सुसमाचार फैलाउँदै आफ्‍नो कर्तव्य निर्वाह गरेँ। मलाई सही निर्णय गर्न अगुवाइ गर्नुभएकोमा र मलाई आजको स्थानमा डोर्‍याएर ल्याउनुभएकोमा म सर्वशक्तिमान् परमेश्‍वरका वचनहरूप्रति धन्यवाद टक्र्याउँछु। सारा महिमा सर्वशक्तिमान्‌ परमेश्‍वरलाई होस्!


८२. निरन्तर यातना भोग्दा

वु मिङ, चीन

सन् २००० डिसेम्बरको एक दिन दिउँसो करिब ५ बजेतिर एक जना ब्रदर र सिस्टरसहित म र मेरी श्रीमती घरमा भेला भइरहेका बेला हामीले अचानक ढोका जोरले “ढक ढक ढक” गरेको सुन्यौँ। मैले हतारपतार हाम्रा पुस्तकहरू लुकाएँ। त्यसपछि, छ-सात जना प्रहरी कोठामा पसे। तिनीहरूमध्ये एकले चिच्याउँदै भने: “तिमीहरू के गर्दैछौ? के तिमीहरू भेला भइरहेको हो?” उसले मलाई सर्च वारेन्टमा जबरजस्ती हस्ताक्षर गराएपछि तिनीहरूले घर खोतलखातल गरे र सबै कुरा भताभुङ्ग पारिदिए। तिनीहरूले परमेश्वरको वचनका पुस्तकहरू र दुईवटा टेप रेकर्डर भेट्टाए। राजनीतिक सुरक्षा विभागका लिउ थरका उपप्रमुखले परमेश्वरको वचनका केही पुस्तकहरू लिएर मनेर आए र भने: “यो तेरो गिरफ्तारीको प्रमाण हो।” त्यसपछि तिनीहरूले हामीलाई कारमा राखे। मैले मनमनै परमेश्वरलाई प्रार्थना गरेँ, “हे परमेश्वर, तपाईंले आज हामीलाई पक्राउ पर्न दिनुभएको छ। प्रहरीले मलाई जतिसुकै यातना दिए पनि म यहूदा बनेर तपाईंलाई धोका दिदिनँ!”

प्रहरी चौकी पुर्याएपछि तिनीहरूले हामीलाई छुट्टाछुट्टै सोधपुछ गरे। जिन थरका एक प्रहरीले मलाई सोधे: “तेरो घरमा भएका ती पुस्तक तँलाई कसले दियो? तेरो नेता को हो?” म एक शब्द पनि बोलिनँ, त्यसैले तिनले क्रूरतापूर्वक भने: “तँ बोल्दैनस्? तँ बोलिनस् भने मर्छस्!” म नबोलेको देखेर एक जना प्रहरीले मेरो टाउकोमा बेस्सरी केही मुक्का हाने र एक-दुई थप्पड जोरले कसे। मेरो आँखा तिरिमिरी भयो र अनुहार भतभती पोल्यो। त्यसपछि तिनले मेरो तिघ्रामा केहीपटक जोरले लात हाने। प्रहरी जिनले पत्रिका बेरेर मेरो अनुहारमा हिर्काए र भयानक पाराले भने: “योसँग कुरा गरेर समय बर्बाद नगरौँ। त्यसलाई डोरीले बाँधौँ र हामी के गर्न सक्छौँ भनेर देखाइदिऊँ!” त्यसपछि एक जना प्रहरीले लगभग एकचौथाइ इन्च मोटो डोरी ल्याए अनि मेरो बाहिरी लुगा फुकालेर भित्री लुगामा मात्रै राखे। तिनीहरूले मेरो पाखुरा समातेर भुइँमा लडाए, मेरो घाँटी वरिपरिबाट डोरी बेर्दै छातीबाट लगेर पाखुरा बाँधे, अनि मेरा हातहरूलाई पछाडि लगेर बाँधे, त्यसपछि त्यो डोरीलाई मेरो घाँटीमा बेरेको डोरीमा छिराएर बेस्सरी तानेर कसे। मेरा दुवै काँधलाई दुख्ने गरी आपसमा खिचेर तानियो र त्यो पातलो डोरी मासुमा गाडियो। मेरा पाखुरा भाँचिएजस्तो लाग्यो र असाध्यै पीडा भयो। तिनीहरूले मेरा खुट्टा ९० डिग्रीमा तन्काउन लगाए र मेरो कम्मरसँगै टाउकोलाई पनि ९० डिग्रीमा निहुराए। मलाई चक्कर लाग्यो र मेरा आँखा टाउकोबाट फुत्त बाहिर निस्केला जस्तो भयो। अनुहारबाट पसिना तररर बगेर भुइँ भिजेको थियो। म थकित र पीडामा थिएँ, शरीर काँपिरहेको थियो, र म उभिन नसक्ने थिएँ। म मेरो खुट्टालाई नजिक ल्याएर एकछिन आराम गर्न चाहन्थेँ, तर अलिकति हलचल गरेमा जिनले पछाडि लात हानिहाल्थे र हलचल नगरी बस् भन्थे। पीडा असह्य थियो। ममा रिस र घृणा जागेको थियो, र मैले सोचेँ: “बाहिर यत्तिका धेरै अपराधी छन् तर तिमीहरू तिनका पछि लाग्दैनौ। म परमेश्वरमा विश्वास गर्छु र सही मार्गमा हिँड्छु, कुनै कानुन उल्लङ्घन गर्दिनँ, तर मलाई नै यातना दिँदैछौ। यो त हदैको दुष्टता हो!” मलाई परमेश्वरका वचन याद आए, जसले यसो भन्छन्: “प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। आखिर मैले चिनियाँ कम्युनिस्ट पार्टीको कुरूप अनुहार कस्तो छ भनेर देखेँ। तिनीहरू “धार्मिक स्वतन्त्रता” र “प्रहरी जनताको साथी” भन्छन्, तर ती सबै झूट हुन्! चिनियाँ कम्युनिस्ट पार्टीले धार्मिक स्वतन्त्रताको सम्मान गरेको बहाना गरिरहन्छ, तर वास्तवमा तिनीहरू विश्वासीहरूलाई निर्दयी व्यवहार गर्छन् र हामी सबैलाई निमिट्यान्न पार्न चाहन्छन्। कम्युनिस्ट पार्टी भनेको शैतान अर्थात् दियाबलस हो, जसले परमेश्वरलाई प्रतिरोध र घृणा गर्छ। मैले मनमनै सोचेँ, “तिनीहरूले मलाई जति धेरै यातना दिन्छन्, उति नै धेरै म अन्त्यसम्म विश्वास राख्नेछु!”

करिब आधा घण्टापछि मलाई आफ्नो सारा शरीर कमजोर भएको महसुस भयो अनि मेरो टाउको र आँखा सुन्निएका थिए। मेरा खुट्टा पूरै लाटा भए अनि पाखुरा र हातले केही चाल नपाउने भए। मेरा कपडा निथ्रुक्कै भिज्यो। त्यतिबेला जिनले यसो भनेको सुनेँ: “तिमीहरूले यो डोरी एक घण्टाभन्दा बढी प्रयोग गर्नुहुँदैन, अन्यथा पाखुरा नचल्ने हुन्छ।” तिनले त्यसो भनेपछि तिनीहरूले डोरी खोले। तिनीहरूले डोरी फुकाल्नसाथ म भुइँमा डङ्ग्रङ्ग लडेँ, मेरो सारा शरीर दुखिरहेको थियो। त्यसपछि दुई जना प्रहरीले दुईतिरबाट मेरा दुवै हात समाए र ठूलो डोरी बटारेको जस्तो गरी मेरा पाखुरा बटारे। केहीपटक बटारेपछि मेरा हात असाध्यै दुख्यो। जिनले फेरि मलाई सोधे: “तैँले ती पुस्तक कहाँबाट पाइस्? तेरो नेता को हो? कसले तँलाई धर्ममा लगायो? अहिले बताइहाल्!” त्यसपछि लिउले देखावटी दया देखाउँदै भने: “हामीलाई त्यति मात्र बता, यो त्यति ठूलो कुरा होइन। यदि तैँले बताइस् भने उप्रान्त दुःख कष्ट भोग्नुपर्दैन।” मैले सोचेँ: “मैले आफ्ना दाजुभाइ-दिदीबहिनीहरूलाई कहिल्यै धोका दिन्छु पो होला!” म नबोलेकोले जिनले झोक्किँदै भने: “यसलाई फेरि डोरीले कस् र कतिबेर थेग्दो रहेछ हेरौँ न!” तिनीहरूले फेरि मलाई डोरीले बाँधे। यसपटक तिनीहरूले मलाई अझ धेरै कसेर बाँधे। डोरी पहिलेकै डोबमा गड्यो र पहिलेभन्दा धेरै दुख्यो। मैले हृदयमा परमेश्वरलाई प्रार्थना गरिरहेँ, अनि विश्वास एवम् शरीरको पीडा सहन मदत मागेँ। आधा घण्टापछि मैले जवाफ नदिएको देखेर तिनीहरूले डोरी खुकुलो पारे।

राती लगभग साढे बाह्रतिर प्रहरीले मलाई बन्दीगृहमा लग्यो। बन्दीगृहमा मैले दिनको दुईपटक मात्र खाना पाउँथेँ, हरेक खानामा उसिनेको रोटी र अलिकति सब्जी मात्र हुन्थ्यो। रोटीभित्र मकैको खोया पिसेर हालिएको, आधाजति सब्जी कुहिएको र कचौराको पिँधमा हिलो हुन्थ्यो। हरेक दिन खाना खाने बेलामा र बिहान आधा घण्टा बाहिर घुम्न जाँदाबाहेक बिहान छ बजेदेखि राती आठ बजेसम्म मैले पलेटी कसेर बस्नुपर्थ्यो। यदि बसिरहेको बेला अलिकति मात्र हलचल गरेँ भने कसैले मलाई हिर्काइहाल्थ्यो। प्रहरी चौकीमा डोरीले बाँधेर यातना दिएकोले मेरो एक काँधदेखि अर्को काँधसम्म गहिरो घाउ भएको थियो। त्यसबाट पीप निस्केर मेरा कपडा भिजेको थियो, र मेरा नाडीबाट पनि रगत बग्न थालेको थियो, निलो-रातो भएर सुन्निएको थियो। मेरो शरीरभरिका जोर्नी सहनै नसक्ने गरी दुख्थ्यो र शौचालय जानसमेत असाध्यै गाह्रो हुन्थ्यो। यो ठाउँ मान्छे राखिन उपयुक्त छैन भन्ने मलाई लाग्यो र जेलका ती अन्धकार दिन आखिर कहिले समाप्त हुने हो मलाई थाहा थिएन। यी सोचाइले मलाई साह्रै पीडा दियो। पीडाको बीचमा मैले परमेश्वरलाई मार्गदर्शन माग्दै बारम्बार प्रार्थना गरेँ ताकि मैले उहाँको इच्छा बुझ्न सकूँ, बलियो हुन सकूँ, र आफ्नो गवाहीमा दृढ रहन सकूँ। मलाई परमेश्वरका यी वचन याद आए: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्वरका वचनहरू मनन गर्दा म उत्साहित भएँ। परमेश्वरको अनुमतिले नै म त्यस्तो परिस्थितिमा थिएँ। परमेश्वरले मेरो विश्वास र प्रेमलाई सिद्ध पार्न त्यो कठिन वातावरण प्रयोग गरिरहनुभएको थियो। म आफ्नो गवाहीमा दृढ रहूँ र शैतानलाई लज्जित बनाऊँ भन्ने उहाँको चाहना थियो। तर यदि अलिकति कष्ट भोग्नुपर्दा नै म भाग्न खोज्ने हो भने त्यो कस्तो प्रकारको गवाही हुनेथियो? मैले प्रहरीको यातना भोगे पनि यसले मलाई परमेश्वरको प्रतिरोध गर्ने कम्युनिस्ट पार्टीको शैतानी सारलाई स्पष्टसित बुझ्न मदत गऱ्यो, ताकि मैले त्यसलाई हृदयभित्रदेखि घृणा गर्न र त्याग्न सकूँ, अनि उप्रान्त त्यसको धोकामा नपरूँ। त्यो त मेरो लागि परमेश्वरको मुक्ति थियो। मैले परमेश्वरको इच्छा बुझेपछि म त्यति दुःखी भइनँ। मैले आफैसँग यस्तो प्रतिज्ञा गरेँ: “मैले जति नै कष्ट भोगे पनि म परमेश्वरमा भर परिरहनेछु र उहाँको गवाही दिनमा दृढ भई खडा भइरहनेछु।”

एक दिन, राजनीतिक सुरक्षा विभागबाट एक व्यक्ति मलाई सोधपुछ गर्न आए र म अलिक आत्तिएँ। तिनीहरूले मलाई कस्ता प्रकारका यातना दिने हुन् भन्ने मलाई थाहा थिएन। मैले मनमनै परमेश्वरलाई प्रार्थना गरेर मेरो हृदयको रक्षा गर्नुहोस् भनी बिन्ती गरेँ। सोधपुछ कोठामा उपप्रमुख लिउले ढोँगी पाराले सोधे: “कुरा नलुकाई भन्, हामीलाई भनिसकेपछि तँ घर जान सक्छस्। हामी तेरो घर गयौँ। तेरा छोराछोरी सानै रहेछन्—एकदमै दुःखको कुरा, तिनीहरूको देखरेख गर्ने कोही रहेनछ। हामीलाई बताई मात्र दे।” तिनीहरूले मेरा छोराछोरीको कुरा गर्दा मलाई असह्य भयो। मैले सोचेँ: “म र मेरी श्रीमतीलाई कम्युनिस्ट पार्टीले पक्राउ गऱ्यो र अहिले मेरा छोराछोरीलाई समेत जोड्दैछ। यस्तो सानो उमेरमा कसैको हेरचाहबिना तिनीहरूले कसरी जीवन गुजार्न सक्छन्?” त्यतिबेला मलाई परमेश्वरका यी वचनहरू याद आए: “मेरा मानिसहरू मेरो निम्ति मेरो घरको ढोकाको सुरक्षा गर्दै हर समय शैतानका धूर्त युक्तिहरूप्रति सावधान रहनुपर्छ गर्नुपर्छ; … ताकि शैतानको पासोमा पर्न नपरोस्, जुन बेला पछुतो गर्नको लागि धेरै ढिलो भइसकेको हुनेछ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ३)। यो शैतानको चाल हो भनेर मैले बुझेँ। प्रहरीले मेरा भावना प्रयोग गरेर मलाई परमेश्वरलाई धोका दिन लोभ्याउँदै थियो। म त्यो चालमा पर्नु हुँदैनथियो। त्यसपछि, मैले परमेश्वरका वचनहरू सम्झेँ, जसले यसो भन्छन्: “ब्रह्माण्डमा हुने सबै कुरामध्ये, त्यहाँ यस्तो केही छैन जसमा मेरो निर्णय हुँदैन। के त्यस्तो कुनै कुरा छ जुन मेरो हातमा छैन?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय १)। पमेश्वरले सबै थोकमाथि शासन गर्नुहुन्छ, र मेरा छोराछोरी उहाँका हातमा थिए। म आफ्ना छोराछोरीलाई परमेश्वरमा सुम्पन इच्छुक थिएँ, र प्रहरीले मेरो विरुद्धमा जुनसुकै चाल चले पनि म दृढ रूपमा खडा रहनेथिएँ र कहिल्यै यहूदा बन्नेथिइनँ! लिउले मलाई मण्डलीबारे सोधपुछ गरिरहे र मैले जवाफ नदिँदा जिनले मलाई मुक्का र लात्तीले हिर्काउँदै यसरी चिल्लाए: “बोल्दैनस्, तँलाई म कुटेर मार्छु!” कुटाइले गर्दा मेरो टाउको रन्थनियो। मलाई कुट्दा-कुट्दा जिन स्याँस्याँ भए र कुट्न छोडे, त्यसपछि रिसाउँदै भने: “बोलिनस् भने ठीकै हुनेछु भनी सोच्छस्? तैँले अझै जेलको हावा खानेछस्! तँलाई तह लगाउने तरिका हामीसित छ।” तिनले बोल्दै जबरजस्ती मेरो कोट, कपडाको जुत्ता र मोजा खोले। तिनले मेरो पिंडुला देखिने गरी मेरो पाइन्ट माथि सुर्काए, त्यसपछि मलाई तान्दै सोधपुछ कोठाको बाहिरपट्टि भएको ठूलो ट्रकतिर लगे र मेरा हातलाई ट्रकको ढोकाको ह्याण्डल राखेर हतकडी लगाए। ढोका निकै अग्लो थियो, ह्याण्डलमा राखेर हतकडी लगाउँदा मेरा हात टाउकोमाथि परे। भुइँमा एक फुटभन्दा बाक्लो हिऊँ जमेको थियो। जिनले म उभिरहेको ठाउँको वरिपरि लगभग १० वर्ग फिट हिउँ सफा गरे, त्यहाँ बरफको पातलो तह भएको बलौटे जमिन देखियो। तिनले मलाई खाली खुट्टा त्यो बरफमा उभिन लगाए, र रिसाउँदै भने: “यदि तँ बोलिनस् भने कठ्याङ्ग्रिएर अधमरो हुनेछस्। बाँकी जीवन तँ कुँजो बन्नेछस्!” त्यसपछि तिनी भित्र गए।

त्यो हिउँद विशेष गरी चिसो थियो। बाहिर तापक्रम लगभग माइनस ५ डिग्री थियो। हतकडी लगाउनेबित्तिकै मलाई हड्डीसम्म चिसो भयो र म उभिरहेको ठाउँमा चिसो बतास चलिरहेको थियो। मेरो शरीरले बिस्तारै केही चाल पाउन छोड्यो। मैले हृदयमा परमेश्वरलाई प्रार्थना गरिरहेँ: “हे परमेश्वर, म आफूलाई पूर्णतया तपाईंका हातमा सुम्पँदैछु। यो कष्ट पार गर्न कृपया मलाई विश्वास, तागत र इच्छाशक्ति दिनुहोस्।” मैले प्रार्थना गरिसकेपछि, “सत्यताको लागि सबै त्याग्‍नुपर्छ” भन्‍ने शीर्षक रहेको परमेश्वरका वचनको एउटा भजन मनमनै गाएँ:

१  तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। …

२  तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!

—वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान

म उत्साहित भएँ। म शैतानसामु झुक्नु हुँदैनथियो। त्यो दिन म कठ्याङ्ग्रिएर मरेको भए पनि परमेश्वरको गवाहीको रूपमा दृढ खडा हुनेथिएँ! लगभग आधा घण्टापछि बन्दीगृहको गार्डले जाँदैगर्दा मलाई ट्रकको ढोकमा हतकडी लगाइएको देखे। तिनले सोधपुछ कोठातिर जाँदै जोरले कराएर भने: “तिमीहरूले मानिसलाई यसरी सोधपुछ गर्न सक्दैनौ। हामी कसैलाई पनि चिसोले कक्राएर अधमरो पार्न सक्दैनौँ!” ती गार्ड भित्र गएको तुरुन्तैपछि जिन र अरूले आएर मलाई तान्दै भित्र लगे। त्यतिञ्जेल त मेरा हातखुट्टा केही चाल नपाउने भइसकेका थिए, चिसोले गर्दा मेरो मुख लाटो भएको थियो र मेरो मुटु थरथराइरहेको थियो। म भुइँमा एक घण्टाभन्दा बढी बसेँ र त्यसपछि बिस्तारै जीउ तातिन थाल्यो। लिउले मलाई पीडामा देखेर खुसी हुँदै भने: “तिमीहरू चोरभन्दा पनि खत्तम छौ—कम्तीमा तिनीहरूसित सीप त छ। तिमीहरू त परमेश्वरमा विश्वास गर्नकै लागि यत्तिका दुःख भोग्छौ, यो कष्ट भोग्न लायक कुरै होइन। नबोले पनि तँलाई सजाय त हुने नै छ।” त्यो सुनेर मलाई असाध्यै रिस उठ्यो। यी प्रहरीले सत्य कुरालाई तोडमरोड गर्छन्। तिनीहरू चोरको अपराधलाई सीप ठान्छन् तर सत्यताको मार्गमा हिँड्ने हामी विश्वासीलाई चाहिँ अपराधीजस्तो व्यवहार गर्छन्, मानौँ हामी अमानवीय यातना दिइनुपर्ने घातक शत्रु हौँ! तिनीहरूका दुष्ट अनुहार देख्दा मैले तिनीहरूलाई हृदयबाटै सरापेँ। अन्त्यमा, तिनीहरूले मैले मुख नखोल्ने देखेपछि मलाई फेरि जेलकोठरीमा नै पठाए।

त्यो रात, मेरा खुट्टा चिलायो र दुख्यो, अनि त्यसमा फोका उठ्यो। भोलिपल्ट बिहान खुट्टाभरि उम्लेको पानीले पिल्सिएको जस्तो रगतसरिको फोका उठेको थियो। एकपछि अर्को गर्दै उठेका ती फोकामध्ये ठूलो चाहिँ अण्डाको रानी जत्रो र सानो चाहिँ औँलाको टुप्पो जत्रो थियो। म पटक्कै हिँड्न सकिनँ र मलाई ती फोका कन्याउन मन लाग्यो, तर आँट आएन। ती रगतसरिका फोकाहरू फुट्दा मेरो मोजा टाँसियो। मेरा पिंडुला पूरै लाटा भएका थिए र चिलाउँथ्यो। मलाई हनहनी ज्वरो आयो र अनुहार रन्किएर रातो भयो। तेस्रो दिनसम्म त मेरा खुट्टामा सङ्क्रमण भएर र धेरै सुन्निएर सबैभन्दा ठूलो चप्पलमा पनि घुसार्न सकिनँ। मेरा पिंडुला पनि सुनिएर सामान्यभन्दा दोब्बर आकारको भएका थियो, र गोलीगाँठो पूरै कालो-निलो भएको थियो। यसको लागि जिम्मेवार ठहराउला भनेर गार्डहरूले मलाई अस्पताल पठाए। डाक्टरले मेरो दायाँ गोलीगाँठो सङ्क्रमण भएर पिलिएको छ र शल्यक्रिया गर्नुपर्छ भने। शल्यक्रिया गर्ने कक्षमा डाक्टरले अर्को कर्मचारीलाई यसो भनेको सुनेँ: “केही दिनअघि यस्तै हालतको अर्को कैदी ल्याइएको थियो। उसको खुट्टा पनि यसरी नै सङ्क्रमण भएको थियो, हड्डीको तन्तु मर्ने अस्टियोमाइलाइटिस रोगले उसको मृत्यु भयो।” डाक्टरले त्यसो भनेको सुनेर म भयभीत भएँ। मेरा खुट्टामा सङ्क्रमण भएको थियो र म हिँड्नसमेत सक्दिनथिएँ। के मलाई पनि अस्टियोमाइलाइटिस हुनेथियो? त्यसो भएको भए, कि मेरो मृत्यु हुनेथियो वा म अपाङ्ग हुनेथिएँ। त्यसपछि मैले के गर्नेथिएँ? म अझै जवानै थिएँ र मेरा सारा परिवार ममाथि आश्रित थिए। मैले जति धेरै सोचेँ, त्यति नै धेरै मलाई पीडा भयो, र त्यसपछि मलाई “कसरी सिद्ध पारिने” भन्‍ने शीर्षक रहेको परमेश्वरका वचनहरूको एउटा भजन याद आयो: “जब तँ दुःखको सामना गर्छस्, त्यसबेला तैँले देहका चिन्ताहरू एकातिर पन्साउन सक्नुपर्छ र परमेश्‍वरको विरुद्धमा गुनासो गर्नुहुँदैन। जब परमेश्‍वरले आफैलाई तँदेखि लुकाउनुहुन्छ, तँ उहाँको पछि लाग्‍न सक्‍ने, तेरो प्रेमलाई डगमगाउन र बिलाउन नदिई आफ्नो विश्‍वासलाई थामेर राख्न सक्ने हुनुपर्छ। परमेश्‍वरले जे गर्नुभए पनि तँ उहाँको योजनामा समर्पित हुनुपर्छ, अनि उहाँको विरुद्ध गुनासो गर्नुको साटो उहाँको योजनामा समर्पित हुन र तेरो आफ्नै शरीरलाई सराप्न तयार हुनुपर्छ। जब तैँले जाँचहरूको सामना गर्छस् तँ नराम्रो घतले रुनु पर्ने भए पनि वा कुनै प्रिय वस्तुसित अलग्गिन अनिच्छुक महसुस गर्नु पर्ने भए पनि तैँले परमेश्‍वरलाई सन्तुष्ट पार्नुपर्छ। यो मात्र साँचो प्रेम र विश्‍वास हो” (वचन, खण्ड १। परमेश्‍वरको देखापराइ र काम। सिद्ध बनाइनुपर्नेहरू शोधनको प्रक्रियाबाट भएर जानैपर्छ)। परमेश्वरका वचनहरूबाट मैले विश्वास र तागत पाएँ। कष्ट भोग्दा पनि मैले विश्वास राखेको र म दृढ भएको परमेश्वर चाहनुहुन्छ। विगतमा केहीपटक यातना भोगेको कुराबारे सोच्दा मलाई आफूसित धेरै विश्वास छ भन्ने लाग्यो। चिसोले आफू निकै घाइते भएको देख्दा मलाई आफ्नो जीवन र भविष्यबारे चिन्ता लाग्न थाल्यो। म मर्छु होला वा खुट्टा नचल्ने होला भन्ने डर भयो। मेरो कद साँच्चै सानो थियो। मैले परमेश्वरप्रति साँचो विश्वास वा समर्पण पटक्कै देखाइनँ। यी कुराबारे सोच्दा मैले परमेश्वरलाई प्रार्थना गरेँ: “हे परमेश्वर! म उप्रान्त आफूबारे सोच्न चाहन्नँ। म तपाईंका योजनबद्ध कार्य र बन्दोबस्त पालन गर्नेछु, अनि यदि म मर्न परे पनि दृढ भई खडा रहनेछु र तपाईंलाई सन्तुष्ट तुल्याउनेछु।” अस्पतालमा छँदा प्रहरीले मलाई हर समय पलङमा हतकडी लगाएर राख्थे। तिनीहरूले मलाई शौचालय जान र खाना खानका लागि मात्र हतकडी खोल्थे। एकपटक म शौचालय गएको बेला दुई जना महिला बिरामीले प्रहरीलाई मैले के अपराध गरेछु भनेर सोधेछन्। जिनले भनेछन्, “ऊ बलात्कारी हो!” ती महिला बिरामीहरूले मलाई घृणाको नजरले हेरे। मलाई रिस उठ्यो। प्रहरीले सधैँ तथ्य कुरा बङ्ग्याउँछन् र झूट कुरा गर्छन्!

केही हप्तापछि मेरा खुट्टा सुनिएको कम भयो, तर अझै पनि खोच्याउँदै हिँड्थेँ। गार्डहरूले मलाई फेरि बन्दीगृहमा ल्याए। एक दिन तीन जना नयाँ प्रहरी मलाई सोधपुछ गर्न आए। मलाई स्लाइन पानी दिएको देखेर तिनीहरूले निर्दयी तरिकाले भने: “त्यो निकाल! तिमीहरूले यसलाई स्लाइन पानी दिएर एकदमै दया देखाइरहेका छौ। यसलाई जिउँदै राख्यौ, त्यो नै ठूलो कुरा हो!” मलाई रिस उठ्यो र मनमनै सोचेँ: “कस्ता पिशाचहरू, मलाई चिसोले कक्राएर अधमरो पार्ने अनि अहिले चाहिँ एकदमै दया देखाएको भन्दा रहेछन्। तिनीहरू साँच्चै क्रूर र निर्दयी हुन्!”

सोधपुछ कोठामा, एक जना प्रहरीले भने: “तेरो मुद्दा अब हाम्रो आपराधिक प्रहरी ब्रिगेडको हातमा आएको छ। राजनीतिक सुरक्षा विभागको अब तँसित कुनै काम नरहन सक्छ, तर हाम्रो सधैँ आफ्नै तरिका हुन्छन्!” तिनीहरू सबैको दुष्ट, नीच अनुहार देखेर म आत्तिएँ र मलाई चिटचिट पसिना आउन थाल्यो। आपराधिक प्रहरी ब्रिगेडले ठूला मुद्दाहरू हेर्छन् भनेर मैले सुनेको थिएँ। तिनीहरूले अत्यन्तै क्रूर र निष्ठुर तरिकामा यातना दिने गर्थे। तिनीहरूले मलाई कसरी यातना दिनेथिए, त्यो मलाई थाहा थिएन। के मैले त्यो सहन गर्न सक्नेथिएँ? मैले तुरुन्तै परमेश्वरलाई प्रार्थना गरेर मलाई विश्वास र यो कष्ट सहने सङ्कल्प दिनुहोस् भनी बिन्ती गरेँ। त्यसपछि, ती प्रहरीले भने: “हाम्रो यहाँ सबैभन्दा ढीटहरूले समेत सधैँ मुख खोलेका हुन्छन्। आपराधिक प्रहरी ब्रिगेडले मानिसलाई सजाय दिने कुरामा विशेषज्ञता हासिल गरेको हुन्छ। सर्वशक्तिमान् परमेश्वरमा विश्वास गर्ने तिमीहरू बाँच वा मर हामीलाई वास्ता हुँदैन, त्यसैले कुरा नलुकाई छिटो बता!” मैले भनेँ: “मसँग भन्नुपर्ने केही छैन।” तिनले रिसाएर मलाई एक हातले र त्यसपछि फेरि अर्को हातले जोरले थप्पड हाने। म रन्थनिएँ। मलाई अनुहारमा एकदमै पीडा भएको र मुखका कुनाबाट रगत बगिरहेको अनि मुख र अनुहार सुनिएको मात्र महसुस हुन सक्यो। तिनीहरू सबै बलिया र क्रूर रहेको देखेर म निकै चिन्तित भएँ: “यदि यस्तै भइरह्यो भने त, के तिनीहरूले मलाई कुटेर अपाङ् बनाउने र मार्नेछैनन् र? यदि मैले यातना सहन नसेकर पोल खोलेँ भने त म यहूदा बन्नेछु।” मैले तुरुन्तै परमेश्वरसामु आएर प्रार्थना गरेँ। प्रार्थना गरिसकेपछि, मैले परमेश्वरका वचनहरूको एउटा वाक्य सम्झेँ: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। मैले परमेश्वरका वचनहरूबाट विश्वास प्राप्त गरेँ र यस्तो सङ्कल्प गरेँ: “आज तिनीहरूले मलाई जति नराम्रोसँग कुटे पनि म यहूदा बन्नेछैनँ!” तिनीहरूले मलाई अझ केहीपटक बेस्सरी थप्पड र लात हाने। त्यसपछि, तिनीहरूले मलाई पहिलाकै जस्तो डोरीले बाँधे। तर यसपटक अझ नराम्रोसित बाँधे। तिनीहरूले मेरा पाखुरा पछाडि तानेर डोरीले बेस्सरी कसे। मेरा पाखुरा भाँचिएजस्तो भयो र नराम्रोसँग दुख्यो। आधा घण्टापछि, मेरा हात कालो-निलो भए, तिनीहरूले मलाई मर्ने हालतमा देखेर डोरी खोले। त्यसको आधा घण्टापछि मेरा नाडी ठीक भएको देखेर तिनीहरूले फेरि मलाई दोस्रोपटक डोरीले कसे। यसपटक तिनीहरूले भूइँ पुछ्न प्रयोग गरिने मोप ल्याए। तिनीहरूले त्यसको बिँडलाई मेरो गर्धन वरिपरी बाँधेको डोरीको पछाडिपट्टि घुसारे र त्यसलाई दुईपटक घुमाएर मेरो पाखुरा र काँधको डोरी अझ जोरले कसे। एक जना प्रहरी मेरो पछाडिको मोप समाएर कुर्सीमा बसे र त्यसलाई बेस्सरी तल बटारे। मेरा हातमा असह्य पीडा भयो र ती भाँचिन लागेजस्तो लाग्यो। तिनले मोपलाई तलतिर बटार्दै मलाई सोधिरहे: “तिमीहरू कति जना छौ? तेरो नेता को हो?” मैले जवाफ नदिएको देखेर तिनीहरूले तीनवटा बियरको बोतल ल्याए र मेरा पाखुरामुनि घुसारे। मलाई त मेरा पाखुरा कऱ्याककुरुक भएछ भन्ने लाग्यो र यत्ति साह्रो पीडा भयो कि मेरो झण्डै ज्यानै गयो। मैले परमेश्वरलाई शक्ति माग्दै प्रार्थना गरिरहेँ। त्यसपछि, दुई जना प्रहरी मेरा दायाँबायाँतिर आएर मेरो कमिज उठाए, र पानीको बोतलको मुखले करङमा बेस्सरी रगडे। अति दुख्यो र म चिल्लाएँ। एक जना प्रहरीले चिच्याउँदै भने: “तँलाई पीडा भइरहेको छ, आफूलाई बचाउन तँ आफ्नो परमेश्वरलाई बोला न त, हुन्न? यदि तँलाई यतिसाह्रो पीडा भइरहेको छ भने, बता न त!” तिनीहरूले छाला नपिल्छिएसम्म मेरो करङमा रगडिरहे। त्यो पीडादायी थियो। त्यसपछि तिनीहरूले मेरो टाउको जोडले तलतिर थिचेर आक्रोशित हुँदै भने: “यसो गर्दा पनि भएन भने यसलाई कोही पनि नभएको ठाउँमा लैजाऔँ र कुटेर मारौँ। परमेश्‍वरमा विश्‍वास गर्नेहरू हुनुभन्दा चोर हुनु उत्तम हो। यदि तैँले केही पैसा पाएको भए पनि थोरै कष्ट जायजै हुन्थ्यो!” त्यसपछि, एक प्रहरीले भने: “बता न, त्यति बताउनुको लागि यो कष्ट भोग्नु उचित होइन। बताइस् भने, सबै कुरा सक्किइहाल्छ।” मलाई मेरो शरीरको सहने क्षमता समाप्त भएको जस्तो महसुस भयो, र मैले सोचेँ: “यदि मैले तिनीहरूलाई सानोतिनो कुरा मात्र बताएर झुक्याउँदा हुन्छ कि? सायद मैले भोग्ने कष्ट पनि कम हुनेछ।” तर त्यसपछि मनमा लाग्यो, यदि मैले केही भनेँ भने, म यहूदा बनेर परमेश्वरलाई धोका दिइरहेको हुनेछु। मैले केही भन्नु हुँदैन। मैले परमेश्वरलाई प्रार्थना गरिरहेँ: “हे परमेश्वर! म अब साँच्चै खडा रहन सक्दिनँ। मलाई तागत दिनुहोस् र मेरो रक्षा गर्नुहोस् ताकि म आफ्नो गवाहीमा दृढ रहन सकूँ।” प्रार्थना गरिसकेपछि, मलाई परमेश्वरका वचनहरू याद आयो: “यी आखिरी दिनहरूमा तिमीहरूले परमेश्‍वरको गवाही दिनैपर्छ। तिमीहरूका दुःख-कष्टहरू जतिसुकै ठूलो भए पनि तिमीहरू अन्त्यसम्मै हिँड्नुपर्छ, र तिमीहरूको अन्तिम सासमा पनि तिमीहरू परमेश्‍वरप्रति विश्‍वासयोग्य रहनुपर्छ र आफुलाई उहाँकै कृपामा छोड्नुपर्छ; केवल यो मात्रै परमेश्‍वरलाई साँचो रूपले प्रेम गर्नु हो, र यो मात्र बलियो र जोडदार गवाही हो” (वचन, खण्ड १। परमेश्‍वरको देखापराइ र काम। कष्टपूर्ण परीक्षाहरू अनुभव गरेपछि मात्र तैँले परमेश्‍वरको प्रेमिलोपन जान्न सक्छस्)। परमेश्वरका वचनहरूबाट मैले पुनः तागत पाएँ। मैले उहाँको साथ र निरन्तर मार्गदर्शन महसुस गर्न सकेँ। मैले जति नै कष्ट भोगे पनि म परमेश्वरमा भर पर्नेथिएँ र त्यसबाट पार हुनेथिएँ। मैले उहाँलाई प्रार्थना गरेँ: “हे परमेश्वर, म कति सहन सक्छु, तपाईंलाई थाहा छ। तिनीहरूले मलाई जतिसुकै यातना दिए पनि, म तपाईंलाई धोका दिनेछैनँ। यदि मैले साँच्चै अरू पीडा सहन सकिनँ भने म यहूदा बन्नुभन्दा बरु मर्नेछु।”

दोस्रो चरण सकिएपछि म भुइँमा ढलेँ। म मुस्किलले अलिक ठीक हुनासाथ एक प्रहरीले मलाई कलरमा समाएर ताने र पर्खालमा चेप्ट्याए। तिनले मेरो घाँटी अँठ्याए र क्रूरतापूर्वक भने: “तेरो म आज घाँटी निमोठ्छु!” मैले मुस्किलले सास फेर्दै सारा तागत लगाएर तिनलाई पर धकेलेँ। तिनी पछाडि हटे र छक्क परे। मलाई पनि अचम्म लाग्यो। एक महिनाको यातनापछि म निकै कमजोर भएको थिएँ। त्यो दिन मैले पहिले नै केही यातना भोगिसकेको थिएँ र मसँग कुनै शक्ति बाँकी थिएन। मैले तिनलाई धकेल्न सक्छु भनेर कल्पना गरेको थिइनँ। यो त परमेश्वरले मलाई मदत र तागत दिनुभएको हो भनेर मलाई थाहा भयो। तिनीहरूले मलाई दिउँसो एक बजेसम्म यातना दिइरहे। एकजना आपराधिक प्रहरीले क्रोधित हुँदै भने: “तँ साह्रै जिद्दी छस्। हामी भोलि पनि यातना जारी राख्नेछौँ र कतिसम्म टिक्न सक्दो रहेछस्, हेरौँ न। यदि तँ बोलिनस् भने, कुरो नखोलेसम्म हामी तँलाई हरेक दिन सोधपुछ गर्नेछौँ!” राति म आफ्नो खाटमा ढल्किरहेको थिएँ, जीउभरि चोटैचोट थियो। मेरो करङ वरिपरिको छाला सबै पिल्सिएको थियो र सास फेर्दासमेत दुख्थ्यो। मेरा पाखुरा यतिसाह्रो दुख्थ्यो कि कमिज खोल्न पनि सक्दिनँथेँ। मैले कलर उठाएर हेरेँ र काँधमा निको भइसकेका घाउहरू फेरि बल्झिएको देखेँ। मेरा नाडीमा डोरीको छाप बसेको ठाउँमा रगतका डामहरू बसेका थिए। ती पिशाचहरूले मलाई परमेश्वरलाई धोका दिन र मेरा दाजुभाइ-दिदीबहिनीहरूको पोल खोल्न बाध्य पार्न जस्तोसुकै क्रूर कार्य गर्नेथिए। तिनीहरू मलाई मार्न आतुर थिए। तिनीहरू सत्यतालाई घृणा गर्ने, परमेश्वरलाई घृणा गर्ने पिशाचहरूको झुण्ड थिए! प्रहरीले भोलिपल्ट मलाई फेरि सोधपुछ जारी राख्ने भनेको कुराबारे सोच्दा म कायर भएँ र डर लाग्यो: “के भोलि यातना झनै क्रूर हुनेछ? के तिनीहरूले मलाई यातना दिएर मार्नेछन्? मैले मण्डलीबारे नबताएसम्म यी दुष्ट प्रहरीले रोकिनेवाला छैनन्। तर यदि मैले मुख खोलेँ भने म परमेश्वरलाई धोका दिने यहूदा बन्नेछु, र यदि मुख खोलिनँ भने मलाई यातना दिएर मारिनेवाला छ।” अनि मैले परमेश्वरलाई बारम्बार प्रार्थना गरें: “हे परमेश्वर, मेरो कद धेरै सानो छ, म साँच्चै यी सबै यातना एक्लै सहन सक्दिनँ, तर म यहूदा बनेर तपाईंलाई धोका दिन चाहन्नँ। कृपया मलाई मदत र मार्गदर्शन गर्नुहोस्।” प्रार्थना गरिसकेपछि, मलाई परमेश्वरका यी वचनहरू याद आयो: “सङ्कष्टको समयमा मप्रति अलिकति पनि निष्ठा नदेखाउनेहरूप्रति, अब म कृपालु हुनेछैनँ, किनभने मेरो कृपा यहीँसम्मका लागि मात्रै थियो। साथै, मलाई एक पटक विश्‍वासघात गर्नेहरूलाई म मन पराउँदिनँ र आफ्ना साथीहरूको हितलाई बिक्री गर्नेहरूसँग संलग्न हुन झनै मन पराउँदिनँ। मानिस जोसुकै भए पनि मेरो स्वभाव यही हो। मैले तिमीहरूलाई यो भन्नैपर्छ: मेरो हृदय तोड्ने जोसुकैले मबाट दोस्रो पटक क्षमा पाउनेछैन, र मप्रति निष्ठावान् रहनेहरू सधैँ मेरा हृदयमा रहनेछन्” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। मैले ती वचनहरूबारे बारम्बार सोचेँ। परमेश्वरको स्वभाव धर्मी छ र यसले अपराध सहँदैन भनेर मलाई थाहा थियो। यदि मैले कष्टबाट उम्कन परमेश्वरलाई धोका दिएँ र दाजुभाइ-दिदीबहिनीहरूको पोल खोलेँ भने परमेश्वरको स्वभावलाई चिढ्याइरहेको हुनेथिएँ र अन्ततः दण्ड भोग्नेथिएँ। मैले यी सम्पूर्ण अनुभवबारे सोचेँ। यदि परमेश्वरका वचनहरूले मलाई मार्गनिर्देशन नगरेका भए मैले प्रहरीको क्रूर यातना सहन सक्नेथिइनँ। परमेश्वरको सुरक्षाको कारण नै म अझै जीवित छु। मेरो जीवन र मृत्यु परमेश्वरका हातमा छ। परमेश्वरको अनुमतिबिना शैतानले मेरो जीवन लिन सक्दैन। त्यो कुरा मनमा राखेर मैले परमेश्वरको गवाहीको रूपमा दृढ भई खडा हुन आफ्ना सबै कुरा दिने सङ्कल्प गरेँ। अचम्मको कुरा, मलाई अर्को सोधपुछको सामना गर्ने आत्मविश्वास जागेपछि तिनीहरू फर्केर आएनन्। करिब एक महिना पछि लिउले मलाई सूचित गरे: “तेरो मुद्दा बन्द गरिएको छ। तँलाई एक वर्षको समय दिइएको छ। तेरो परिवारले सुनवाईको लागि जमानत गराएको छ। घर पुगेपछि एक वर्षसम्म त्यहीँ रहनुपर्छ। बोलाएको सूचना पाउनेबित्तिकै तँ हाजिर हुनुपर्छ।”

रिहा भएपछि मैले प्रहरीको निगरानीबाट बचेर अन्य ठाउँमा कर्तव्य पूरा गर्नका लागि घर छोड्नुपऱ्यो। चिनियाँ कम्युनिस्ट पार्टीबाट भएको त्यो पक्राउ र सतावटले मलाई परमेश्वरलाई घृणा र प्रतिरोध गर्ने त्यसको शैतानी सार स्पष्ट रूपमा देख्न मदत गर्‍यो। मैले त्यसलाई भित्रैदेखि घृणा गरेँ। मैले साँच्चै मेरो लागि परमेश्वरको प्रेम र मुक्ति पनि महसुस गरेँ। म अरू यातना सहन लगभग नसक्ने अवस्थामा पुग्दा परमेश्वर सधैँ मेरो साथमा रहनुभयो, मेरो हेरचाह र रक्षा गर्नुभयो अनि आफ्ना वचनहरू प्रयोग गरेर मलाई डोऱ्याउनुभयो अनि विश्वास र तागत दिनुभयो ताकि मैले ती दियाबलसको क्रूरतालाई जित्न सकूँ र आफ्नो जीवन उहाँलाई सुम्पने र उहाँको गवाहीको रूपमा दृढ खडा हुने सङ्कल्प गर्न सकूँ। परमेश्वरलाई धन्यवाद होस्!


८३. स्वेच्‍छाचारी रूपमा काम गर्दाका दुष्परिणामहरू

झाओ याङ, चीन

सन् २०१६ मा मलाई मण्डली अगुवाको रूपमा कार्य गर्नेगरी छनौट गरियो। सुरुमा मैले त्यो कर्तव्य थाल्दा धेरै तनाव भयो किनभने मैले सत्यतालाई बुझेको थिइनँ र परिस्थितिहरूको बारेमा ममा अन्तर्ज्ञान थिएन, त्यसकारण दाजुभाइ-दिदीबहिनीहरू समस्यामा पर्दा ती समस्यालाई समाधान गर्न सत्यता कसरी सङ्गति गर्ने मलाई थाहा हुँदैनथियो। मानिसहरूलाई निश्‍चित कर्तव्यहरूमा नियुक्त वा छनौट गर्ने क्रममा कसरी सत्यता सिद्धान्तहरूको बारेमा विचार गर्ने भन्‍ने बारेमा पनि मलाई थाहा हुँदैनथियो, त्यसकारण ती सिद्धान्तहरूको खोजी गर्दा म परमेश्‍वरसँग प्रार्थना गर्थेँ। कुनै कुरालाई राम्ररी नबुझ्दा म सहकर्मीहरूलाई पनि सोध्‍ने गर्थेँ। समय बित्दै जाँदा मानिसहरू र परिस्थितिहरूलाई मूल्याङ्कन गर्ने मेरो क्षमता बढ्दै गयो, र मैले दाजुभाइ-दिदीबहिनीहरूलाई तिनीहरूका व्यक्तिगत सबल पक्षहरूको आधारमा उचित कर्तव्यहरू दिन सक्‍ने भएँ। एक पटक एक जना ब्रदरले मलाई सुसमाचार टोली अगुवा सिस्टर जिया जिङ्गको बारेमा कुरा गर्ने प्रयास गरे। जिया जिङ्गले आफ्‍नो कर्तव्यमा झारा टार्ने र निष्क्रिय भएर बस्ने गरेकी, र समूहको काममा बाधा पुर्‍याइरहेकीले उनलाई निकालेर अर्को व्यक्तिलाई राख्‍नुपर्छ भनेर ती ब्रदरले सुझाव दिए। मैले मनमनै विचार गरेँ, “जिया जिङ्गमा राम्रो क्षमता छ र उनले आफ्‍नो कर्तव्य गर्न सक्छिन्; उनमा भ्रष्ट स्वभाव भए पनि उनलाई थोरै सहयोग गरियो र आफूलाई सही बाटोमा ल्याएर केही परिवर्तन गर्न सकिन् भने उनलाई आफ्‍नो कर्तव्यमा कुनै समस्या हुनेछैन।” त्यसकारण मैले जिया जिङको स्थितिको खुलासा र विश्‍लेषण गरी उनलाई काटछाँट र निराकरण गरेँ। एक-दुई पटक सङ्गति गरिसकेपछि, आफ्‍नो कर्तव्यप्रति उनको आचरण अलिक परिवर्तन भएको देखेँ। उनले निकै अग्रसरता देखाइरहेकी थिइन् र अझै बढी भरपर्दो बनेकी थिइन्। केही समयपछि उनलाई अझै महत्त्वपूर्ण कर्तव्यमा बढुवा गरियो। मैले आफैलाई यसो भन्दै स्याबासी दिइरहेको थिएँ, “सही सोच राख्ने व्यक्ति त म नै हुँ। हामीले उनलाई निष्कासन नगरेर राम्रो गर्‍यौं, हामीले प्रतिभावान् व्यक्तिलाई मण्डलीमा जगेर्ना गर्न सकेका छौँ। ममा केही समझशक्ति रहेछ।” त्यहाँदेखि, मैले आफू निकै अनुभवी भइसकेको र समस्याहरूलाई आफै सम्हाल्न सक्छु भने सोच्दै ती ब्रदरसँग नियुक्ति र पदच्युतको बारेमा छलफल गर्न छोडेँ। दुई वर्ष त्यतिकै बित्यो, र म मण्डलीको कामको बन्दोबस्त गर्ने कार्यमा अझै सिपालु हुँदै गएँ। आफूसँग मानिसहरू र परिस्थितिहरूलाई चिन्ने समझशक्ति र केही अन्तर्दृष्टि छ भन्‍ने ठानेर म झन्-झन् अहङ्कारी बन्दै गइरहेको थिएँ।

एक दिन मेरो अगुवाबाट एउटा पत्र प्राप्त भयो, जसमा हाम्रो मण्डलीकी सिस्टर झाङ्ग जियायीअर्को मण्डलीबाट निष्कासित भएपछि फर्केर आएकी र मैले उनी भेलाहरूमा उपस्थित हुने बन्दोबस्त मिलाउनुपर्ने भनेर बताइएको थियो। मैले सोचेँ, “जियायीसँगको मेरो पहिलेका कुराकानीहरूबाट उनी अहङ्कारी रहेकी, मानिसहरूलाई हेपेर हप्काउने गरेकी, र घुलमिल भएर काम गर्न नसक्ने रहेकी मैले देखेको थिएँ। उनी खासै परिवर्तन भएकी रहेनछिन्।” केही समयपछि हाम्रो मण्डलीमा धेरै जना नयाँ विश्‍वासीहरू आउन थाले, र हामीलाई मलजल गर्ने कामको लागि तत्काल मानिसहरू चाहिएको थियो। मसँगै काम गर्दै आएका ब्रदर लियू झेङ्गले आफू जियायीसँग भेलामा सहभागी भएको र निष्कासित भएको समयदेखि उनले वास्तविक आत्मज्ञान पाएकी छिन् र केही पश्‍चात्ताप पनि गरेकी छिन्, साथै उनले पहिले पनि नयाँ सदस्यहरूलाई मलजल गर्ने काम गरेकी र उनी निकै प्रभावकारी रहेकी छिन् भनेर बताए। जियायीले आत्मचिन्तन गर्ने क्रमसँगै हामीले उनलाई केही मलजलको काममा लगाउन सक्यौं भने काममा पनि ढिलाइ नहुने भनेर तिनले सुझाव दिए। तिनले जियायीलाई प्रस्तावित गरेको सुन्दा मैले सोचेँ, “त्यो निर्णयले कसरी काम गर्न सक्छ? तिमीले उनलाई साँचो रूपमा चिनेको नै छैन, उनी सत्यताको खोजी गर्ने व्यक्ति होइनन्। उनको केही बुझाइ सुनेर उनले पश्‍चात्ताप गरेकी छिन् भन्‍ने तिमीले सोच्यौ। मानिसहरू र परिस्थितिहरूको मूल्याङ्कन गर्ने तिम्रो क्षमता कमजोर छ र तिमीसँग अलिकति पनि समझशक्ति छैन।” मैले तिनलाई सिधैं भनेँ, “मैले जियायीलाई चिनेको छु। उनमा अहङ्कारी स्वभाव र मानिसहरूलाई हेपेर बोल्‍ने प्रवृत्ति छ। उनीसँग मिलेर काम गर्न पनि कठिन छ। उनी सधैँ यस्तै थिइन्, र उनी कुनै पनि हालतमा परिवर्तन भएकी छैनन्, नत्र उनलाई निष्कासित गरिने थिएन। उनी उचित व्यक्ति हुन् भन्‍ने मलाई लाग्दैन। हामीले उनलाई त्यो कर्तव्य जिम्मेवारी दिनु हुँदैन।” लियू झेङ्गले त्यसपछि भने, “हामी धेरै कठोर पनि हुनुहुँदैन। उनी अलिक अहङ्कारी छिन्, तर निष्कासित हुँदाको यो अनुभवद्वारा उनले साँच्‍चै नै आफूबारे थाहा पाएकी छिन् र आफूले गरेका कुराहरूमा पश्‍चात्ताप गर्न सकेकी छिन्। अहिले उनी नम्र भएर बोल्छिन् र अरूसँग राम्ररी मिलेर काम गर्छिन्। उनको अहङ्कारी स्वभावमा केही परिवर्तन आएको छ। हामीले मानिसहरूसँग उचित व्यवहार गर्नुपर्छ।” तिनको यो कुरा सुनेपछि मलाई अलिक रिस उठ्यो। मैले सोचेँ, कर्तव्यमा नयाँ रहेको यो व्यक्तिलाई के थाहा छ र? उसले मेरै कुरा मान्‍नुपर्छ। त्यसकारण मैले थप जोड दिँदै भनेँ, “म मानिसहरूको बारेमा त्यत्तिकै सोच बनाउँदिनँ, तर मलाई थाहा छ उनी त्यो कर्तव्यको लागि उचित छैनन् र हामीले उनलाई मलजलको काम दिनु हुँदैन।” म विचारमा अडिग भएको देखेर लियू झेङ्गले थप केही पनि भनेनन्।

केही समय बित्यो, र मलजल गर्ने मानिसहरू नहुँदा कतिपय नयाँ विश्‍वासीहरू कमजोर र नकरात्मक भए किनभने तिनीहरूले समयमै मलजल प्राप्त गर्न सकेका थिएनन्, र तिनीहरू भेलामा आउन छोडेका थिए। जब एक जना अगुवाले यो अवस्था देखिन्, तब लियू झेङ्ग र उनी जियायीसँग कुरा गर्न गए। तिनीहरू फर्केर आएपछि, लियू झेङ्गले मलाई भने, “जियायीलाई निष्कासित गरिएको भए पनि, उनी अहङ्कारी मात्र हुन्, र उनले कुनै ठूलो दुष्कर्म गरेकी छैनन्। अहिले उनमा केही आत्मज्ञान छ र उनी पश्‍चात्ताप गरी परिवर्तन हुन तयार छिन्। उनलाई अझै पनि गोडमेल गर्न सकिन्छ। एक पटक गरेको कामको कारण कसैलाई हामीले सधैँभरि दोष दिनु हुँदैन, बरु उसलाई पश्‍चात्ताप गर्ने मौका दिनुपर्छ। हामीले यसको बारेमा छलफल गर्‍यौँ, र जियायीले मलजलको काम लिनुपर्छ।” यस पदोन्नतिका लागि फेरि तिनीहरूले जियायीलाई सिफारिस गरेको देख्दा, मैले सोचेँ, “मैले अस्ति नै स्पष्ट रूपमा भनेको थिएँ, र उनी यति छोटो समयमा कसरी परिवर्तन भएकी हुन सक्छिन्? मैले अगुवाको रूपमा सेवा गरेको धेरै भइसक्यो र मानिसहरूलाई कसरी मूल्याङ्कन गर्ने मलाई थाहा छ, तब किन तिमीहरू मेरो कुरा मान्दैनौ? मैले भनेको मान्दा गलत हुँदैन!” त्यसकारण, मैले फेरि अझ स्पष्ट रूपमा मेरो राय प्रस्तुत गरेँ। म आफ्‍नो विचारमा निकै जिद्दी भई टाँसिएको देखेर अगुवाले मलाई कडा शब्दमा भनिन्, “हामीले जियायीको अवस्था बुझेका छौँ। हामीले उनको सङ्गति सुन्यौँ, उनीसँग प्रत्यक्ष कुराकानी गर्‍यौँ, र उनले आत्मचिन्तन गरी केही आत्मज्ञान प्राप्त गरेकी छिन् भन्‍ने देख्यौँ। हामीले मानिसहरूलाई पश्‍चात्ताप गर्ने मौका दिनुपर्छ। हामीले मानिसहरूलाई विगतको व्यवहारको आधारमा परिभाषित गर्नु हुँदैन। तपाईं उनी अहङ्कारी छिन् भन्‍नुहुन्छ, तर अहङ्कारी मानिसहरूलाई परमेश्‍वरको घरमा कहिलेदेखि वृद्धि विकास हुन दिन छोडियो? जियायी मलजलको कामको लागि योग्य छिन् र यो काम गर्ने मान्छेको अहिले अत्यन्तै खाँचो छ। तपाईं अझै पनि जिद्दी गरेर उनलाई प्रयोग गर्नुहुँदैन भनेर भनिरहनुभएको छ। के यसो गर्नु स्वेच्‍छाचारी र तानाशाही कार्य होइन र? मण्डलीमा मानिसहरूलाई नियुक्ति गर्ने कार्य तपाईंको निर्णयमा हुनुपर्छ। तपाईंको अनुमोदनविना तिनीहरूले कर्तव्य पूरा गर्न सक्दैनन्। तपाईं अत्यन्तै अहङ्कारी र आत्मधर्मी हुनुहुन्छ। आफूलाई जे मन लाग्यो त्यही गरेर, के तपाईंले मण्डलीको काममा र प्रतिभावान् मानिसहरूलाई गोडमेल गर्ने यसको कार्यमा सीधै बाधा पुर्‍याइरहनुभएको छैन र?” यसरी अगुवाले मलाई निराकरण गरेको देख्दा मलाई निकै नरमाइलो लाग्यो, तर म अझै पनि यस कुराप्रति विरोध गरिरहेको थिएँ। मैले सोचेँ, “मैले मानिसहरूलाई राम्ररी बुझेको छु, त्यसकारण जियायीको बारेमा म कुनै पनि हालतमा गलत हुन सक्दिनँ।” त्यो बेला मैले असहमति जनाइरहन सकिनँ। त्यसकारण मैले मन नलागी-नलागी भनेँ, “तपाईंहरूले उनमा केही परिवर्तन देख्‍नुभएको हो भने उनलाई मलजल गर्ने मौका दिऊँ न त। काम राम्रो भएन भने उनको सट्टा अर्कोलाई राखौँला।”

घरमा आएपछि, अगुवाले मलाई निराकरण गरेको बारेमा विचार गरेँ र मलाई निकै नरमाइलो लाग्यो। उनले भनेअनुसार त, के मैले दुष्कर्म र परमेश्‍वरको विरोध गरिरहेको थिइनँ र? यो सारगत हिसाबमा अत्यन्तै गम्‍भीर कुरा थियो! तर त्यसपछि फेरि यस्तो सोच आयो, मैले जियायीलाई त्यो पदमा नियुक्ति नगर्ने मेरो निर्णयको बारेमा विचार गरेको थिएँ, तब किन तिनीहरूले मेरो बारेमा त्यसो भने? मैले कहाँ गल्ती गरेँ? अनि मैले परमेश्‍वरसँग प्रार्थना गर्दै यस कुराको बारेमा मनन गरेँ: “हे परमेश्‍वर, काटछाँट र निराकरण स्वीकार गर्न मलाई कठिन भइरहेको छ। यस अवस्थामा आफूलाई कसरी बुझ्‍ने वा सत्यताको कुन पक्षमा प्रवेश गर्ने मलाई थाहा छैन। बिन्ती छ, मलाई बाटो देखाउनुहोस्।” प्रार्थना गरिसकेपछि, मैले परमेश्‍वरका यी वचनहरू पढेँ: “‘स्वेच्छाचारी र अविवेकी’ हुनुको अर्थ के हो? यसको अर्थ तैँले कुनै समस्या सामना गर्दा कुनै प्रक्रियागत सोच वा खोजीविना तँलाई जसरी ठिक लाग्छ त्यसरी नै कार्य गर्नु हो। अरूले भनेको कुनै कुराले तेरो हृदय छुन वा तेरो मन परिवर्तन गर्न सक्दैन। तँलाई सत्यता सङ्गति गरिँदा पनि तैँले यो स्विकार्न सक्दैनस्, तँ आफ्नै रायहरूमा टाँसिइरहन्छस्, अरूले कुनै सही कुरा भन्दा सुन्दै सुन्दैनस्, आफैलाई सही ठान्छस्, र आफ्नै विचारहरूमा झुण्डिरहन्छस्। तेरो सोचाइ सही छ भने पनि, तैँले अरू मानिसहरूका रायलाई पनि विचार गर्नुपर्छ। अनि यदि तैँले अरूका रायलाई पटक्‍कै विचार गर्दैनस् भने, के यो अति आत्मधर्मी हुनु होइन र? अति आत्मधर्मी र आफूखुसी गर्ने मानिसहरूलाई सत्यता स्विकार्नु सजिलो हुँदैन। यदि तैँले केही गलत गरिस् र अरूले तँलाई ‘तपाईंले यो सत्यताअनुसार गरिरहनुभएको छैन’ भनेर आलोचना गरे भने, तँ यसरी जवाफ दिन्छस्, ‘मैले यो सत्यताअनुसार गरिरहेको छैनँ भने पनि, म यसरी नै गर्नेछु,’ अनि त्यसपछि तैँले यो सही भनेर उनीहरूलाई सोच्न लगाउने केही कारण खोज्छस्। यदि उनीहरूले तँलाई ‘तपाईंले त उपद्रो गर्दै हुनुहुन्छ, र यसले मण्डलीको काममा हानि गर्नेछ’ भनेर निन्दा गरे भने, तैँले त्यो सुन्दैनस् मात्र होइन, बहानाहरूसमेत बनाइरहन्छस्: ‘मलाई यो सही तरिका लाग्यो र म त्यसरी नै गर्दै छु।’ यो कस्तो स्वभाव हो? (अहङ्कार।) यो अहङ्कार हो। अहङ्‌कारी प्रकृतिले तँलाई दुराग्रही बनाउँछ। यदि तँसित अहङ्‌कारी प्रकृति छ भने, तैँले स्वेच्छाचारी र अविवेकी व्यवहार गर्नेछस्, कसैले भनेको कुरा सुन्‍नेछैनस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “तैँले अरूसँग कसरी व्यवहार गर्नुपर्छ त्यो परमेश्‍वरको वचनमा स्पष्ट देखाइएको वा सङ्केत गरिएको छ; परमेश्‍वरले जस्तो आचरणले मानवजातिसँग व्यवहार गर्नुहुन्छ मानिसहरूले एकअर्कासित गर्ने व्यवहारमा पनि त्यही आचरण अपनाउनुपर्छ। परमेश्‍वरले प्रत्येक व्यक्तिसँग कस्तो व्यवहार गर्नुहुन्छ? कतिपय मानिसहरू अपरिपक्व कदका हुन्छन्; वा जवान हुन्छन्; वा थोरै समयदेखि मात्र परमेश्‍वरमा विश्‍वास गरेका हुन्छन्; वा प्रकृति सारअनुसार खराब हुँदैनन्, द्वेषपूर्ण हुँदैनन्, तर अलि अज्ञानी वा कम क्षमताका हुन्छन्। अथवा तिनीहरू अत्यन्तै धेरै बन्धनहरूमा परेका हुन्छन्, र तिनीहरूले सत्यतालाई बुझ्‍न बाँकी नै हुन्छ, तिनीहरूले जीवन प्रवेश पाउन बाँकी नै हुन्छ, त्यसैले तिनीहरू मूर्ख कामहरू वा अज्ञानी कार्यहरू गर्नबाट जोगिन सक्दैनन्। तर मानिसहरूले मूर्खता हस्तान्तरण गर्ने कार्यमा नै परमेश्‍वर अल्झिरहनुहुन्‍न; उहाँले तिनीहरूको हृदय मात्र हेर्नुहुन्छ। यदि तिनीहरूले सत्यताको खोजी गर्ने सङ्कल्प गरेका छन् भने, तिनीहरू सही छन्, र जब तिनीहरूको उद्देश्य यही हो भने, परमेश्‍वरले तिनीहरूलाई अवलोकन गरिरहनुभएको हुन्छ, तिनीहरूलाई पर्खिरहनुभएको हुन्छ, र तिनीहरूलाई समय र मौकाहरू दिँदै प्रवेश गर्न अनुमति दिनुहुन्छ। यो होइन कि परमेश्‍वरले तिनीहरूलाई एउटै अपराधको लागि मेटाउनुहुन्छ। त्यो त प्रायः मानिसहरूले गर्ने कुरा हो; परमेश्‍वरले मानिसहरूलाई त्यसरी व्यवहार गर्नुहुन्‍न। यदि परमेश्‍वर मानिसहरूलाई त्यसरी व्यवहार गर्नुहुन्‍न भने, किन मानिसहरूले चाहिँ अरूलाई त्यसरी व्यवहार गर्छन्? के त्यसले तिनीहरूको भ्रष्ट स्वभावलाई देखाउँदैन? तिनीहरूका भ्रष्ट स्वभाव ठीक यस्तै हुन्छ। परमेश्‍वरले अज्ञानी र मूर्ख मानिसहरूसँग कसरी व्यवहार गर्नुहुन्छ, उहाँले अपरिपक्व कद भएका मानिसहरूसित कस्तो व्यवहार गर्नुहुन्छ, उहाँले मानवजातिको भ्रष्ट स्वभावको सामान्य प्रकटीकरणहरूसँग कस्तो व्यवहार गर्नुहुन्छ, र दुर्व्यवहार गर्नेहरूलाई कसरी व्यवहार गर्नुहुन्छ त्यो तैँले हेर्नुपर्छ। परमेश्‍वरले फरक-फरक मानिसहरूसित फरक-फरक तरिकाले व्यवहार गर्नुहुन्छ, र उहाँसँग विभिन्न मानिसहरूको असङ्ख्य अवस्थाहरूको व्यवस्थापन गर्ने विभिन्न तरिकाहरू पनि छन्। तैँले यी सत्यताहरूलाई बुझ्नुपर्छ। तैँले यी सत्यताहरूलाई बुझिस् भने, परिस्थितिहरूलाई कसरी अनुभव गर्नुपर्छ र मानिसहरूलाई सिद्धान्तहरू अनुसार कसरी व्यवहार गर्नुपर्छ भनी तैँले जान्नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिसहरू, घटनाहरू र स्थितिहरूबाट सिक्नुपर्छ)। परमेश्‍वरका वचनहरूले प्रकट गरेको कुराको आधारमा मैले आफ्‍नो बारेमा मनन गर्न थालेँ। मैले मानिसहरू छनौट र नियुक्त गर्ने कार्यमा केही समग्र अनुभव प्राप्त गरेको छु र केही सिद्धान्तहरू बुझेको छु भन्ने आफूलाई लागेको थियो। विशेष गरी मैले छनौट गरेको व्यक्ति आफ्‍नो कर्तव्यमा सफल हुँदा, मलाई साँच्‍चै नै ममा समझशक्ति छ, अनि मानिसहरू र परिस्थितिहरूलाई मूल्याङ्कन गर्न सक्छु जस्तो लाग्थ्यो। यसलाई मैले मेरो सबल पक्षको रूपमा लिन्थें, अनि आफैलाई बधाई दिन्थेँ, र अरू कसैको सुझाव सुन्दिनथिएँ। लियू झेङ्गले जियायीलाई उचित व्यवहार गर्नुहोस् भनी भन्दा मैले तिनको कुरा सुन्‍न मानिनँ। मैले पहिले उनलाई जुन अवस्थामा देखेको थिएँ, त्यही अनुसार उनलाई सीमित गरेँ, किनभने मलाई उनी अहङ्कारी छिन् र परिवर्तन हुनेवाला छैनन्, त्यसकारण उनले मलजलको काम लिन सक्दिनन् भन्‍ने लागेको थियो। वास्तवमा, परमेश्‍वरको घरका मापदण्डहरू स्पष्ट छन्: यदि कसैले दर्शनका सत्यताहरूलाई बुझ्‍न सक्छ, र आफ्‍नो कर्तव्यमा जिम्‍मेवारी लिन सक्छ भने, उसलाई वृद्धि-विकास गरेर तालिम दिनुपर्छ। अत्यन्तै गम्‍भीर अपराध गर्नेहरूको हकमा पनि, यदि तिनीहरूले सत्यतालाई स्वीकार गर्न सक्छन् भने, यदि तिनीहरू पश्‍चात्ताप गरेर परिवर्तन हुन सक्छन् भने, तिनीहरूलाई अझै पनि निरन्तर कर्तव्य निभाउने मौका दिन सकिनेछ। परमेश्‍वरको घरले मानिसहरूलाई सधैँ न्यायसङ्गत र उचित तरिकाले व्यवहार गरेको छ। कसैले जस्तोसुकै भ्रष्ट स्वभाव प्रकट गरे पनि, वा मण्डलीको काममा बाधा हुने जुनसुकै कार्य गरे पनि, तिनीहरू दुष्ट व्यक्ति वा ख्रीष्टविरोधी होइनन् भने परमेश्‍वरले सकेसम्म तिनीहरूलाई बचाउनुहुनेछ र मण्डलीले तिनीहरूलाई कर्तव्य निभाउने र अभ्यास गर्ने मौका दिनेछ। यो परमेश्‍वरको प्रेम र मुक्ति हो। मैले परमेश्‍वरको स्वभाव वा मानिसलाई बचाउने उहाँको अभिप्रायलाई बुझेको थिइनँ, न त परमेश्‍वरको घरमा मानिसहरूलाई कसरी व्यवहार गर्नुपर्छ भन्नेसम्‍बन्धी सिद्धान्तहरूलाई नै बुझेको थिएँ। मैले जियायीका सबल पक्षहरूलाई हेरिरहेको थिइनँ, बरु उनले विगतमा प्रकट गरेको भ्रष्टतालाई बिर्सन इन्कार गरी उनलाई मनोमानी ढङ्गले परिभाषित गर्दै नयाँ विश्‍वासीहरूलाई मलजल गर्ने काम दिन अस्वीकार गरेँ। त्यसले गर्दा नयाँ विश्‍वासीहरूले समयमा नै मलजल पाउन सकेनन् र यो मण्डलीको कामको लागि हानिकारक बन्न पुग्यो। के त्यो दुष्कर्म गर्नु थिएन र? पछुतोले भरिएर, मैले परमेश्‍वरको अघि आएर यसो भन्दै प्रार्थना गरेँ, “हे परमेश्‍वर, म अत्यन्तै अहङ्कारी र आत्मधर्मी रहेछु। म अबदेखि मेरो कर्तव्यमा स्वेच्‍छाचारी हुन चाहन्‍नँ। म पश्‍चात्ताप गर्न र परिवर्तन हुन तयार छु।”

त्यसपछि अर्को पटक म जियायीसँग एउटा भेलामा हुँदा उनको सङ्गति सुनेँ। उनमा साँच्‍चै नै केही आत्मज्ञान र पछुतो रहेछ, त्यो देखेर मलाई झन् बढी लाज र ग्लानि महसुस भयो। जियायीले मलजलको काम सम्हालेपछि इमान्दार भएर त्यसमा लागिपरिन् र जिम्मेवारी देखाइन्, फलस्वरूप मलजल पाएका दाजुभाइ-दिदीबहिनीहरूले केही प्रगति गरे। पछि उनलाई धेरै वटा मण्डलीको मलजलको काम व्यवस्थापन गर्ने पदमा बढुवा गरियो। उनले आफ्‍नो कर्तव्यमा राम्रो काम गरिरहेको देख्दा म झनै लज्जित भएँ। मैले अहङ्कारी व्यवहार गरेको, स्वेच्‍छाचारी भई उनलाई परिभाषित गरेको, अनि उनलाई कर्तव्यमा नियुक्त गर्न इन्कार गरी मण्डलीको काममा बाधा पुर्‍याएकोप्रति मलाई घृणा जाग्यो। मलाई मसँग सत्यता छैन, र मैले मानिसहरू र परिस्थितिहरूलाई मूल्याङ्कन गर्न सक्दिनँ भन्‍ने थाहा भयो। मैले मेरा सबै अनुभवबाट केही सिद्धान्त र नियमहरू बुझेको थिएँ, तर तिनै कुरामा मात्र भर गरेर मण्डलीको काम गर्न सकिँदैन। त्यो घटनापछि, मैले मानिसहरू छनौट गर्ने कार्यलाई अलिक होसियारीसाथ गर्न थालेँ, र जब मेरो स्वेच्‍छाचारी व्यवहार देखा पर्थ्यो र अन्तिम निर्णय मेरै हुनुपर्छ भन्ने लाग्थ्यो, तब म प्रार्थना गर्थेँ र आफूलाई त्यागेर अरूले भनेको कुरा सुन्थेँ। मलाई म अलिक परिवर्तन भएको छु भन्‍ने लागेको थियो, तर अचम्मको कुरा, केही समययपछिको एउटा घटनाले मलाई फेरि खुलासा गर्‍यो।

छ महिनापछि, मण्डलीलाई सामान्य मामलासम्बन्धी कामको लागि दुई जना मानिसहरूको शीघ्र आवश्यकता पर्‍यो। मैले खोजीनिधो गरेर जिम्‍मेवारी लिन र विभिन्‍न परिस्थितिहरूलाई सम्‍हाल्‍न सक्‍ने केही सिस्टरहरू भेट्टाएँ, तर तिनीहरूको हकमा सुरक्षा सम्‍बन्धी केही जोखिम रहेको थियो। तर मलाई के लाग्यो भने तिनीहरूले आफ्‍नो स्थानीय क्षेत्रमा कर्तव्य पूरा गर्नु नपर्ने भएकोले तिनीहरूलाई त्यो कर्तव्य गर्न लगाउँदा कुनै समस्या हुँदैन। त्यस कामको लागि केही व्यक्तिको शीघ्र आवश्यकता थियो र त्यसबेला तिनीहरूभन्दा राम्रो उम्मेदवार कोही थिएनन्, त्यसकारण मैले केही समयको लागि तिनीहरूलाई नै प्रयोग गर्ने र अलिक राम्रो व्यक्ति आएपछि तिनीहरूको ठाउँमा राख्नेछु भन्‍ने निर्णय गरेँ। मैले लियू झेङ्गलाई मण्डलीको सामान्य मामलासम्बन्धी काम सिस्टर झाओ आइझेनलाई दिन चाहेको बताएँ। तिनले यस्तो प्रतिक्रिया दिए, “मानिसहरूको छनौट गर्दा हामीले सिद्धान्तहरू पछ्याउनुपर्छ। सुरक्षा सम्‍बन्धी समस्या छ भने तिनीहरूले मण्डलीको लागि काम गर्नु हुँदैन। आइझेनमा सुरक्षाको जोखिम छ र उनी यो कामको लागि उपयुक्त छैनन्। हामीले सिद्धान्तहरू अनुसार नै काम गर्नुपर्छ।” तिनी यो कुरामा सहमत नभएको देखेर मैले तिनलाई यसो भन्दै असहमति जनाएँ, “हामीले त्यो कुरालाई अत्यन्तै धेरै जोड दिनु पर्दैन। के तपाईंलाई आफू अति डराए जस्तो लाग्दैन? उनी विश्‍वासी हुन् भन्‍ने कुरा उनको गाउँमा सबैलाई थाहा छ, तर पुलिसले उनको बारेमा खोजीनिधो गरेको वर्षौं भइसकेको छ। यसको अतिरिक्त, उनीसँग साहस र बुद्धि छ। मलाई उनको बारेमा यति कुरा त थाहा छ। अहिलेलाई हामीसँग उनीभन्दा राम्रो व्यक्ति छ जस्तो लाग्दैन। हाम्रो सामान्य मामलासम्बन्धी काममा मानिसहरूको खाँचो छ। हामीले अवस्थालाई नहेरी नियमहरू मात्रै पछ्याउनु हुँदैन।” मेरो कुरा सुनेर तिनले भने, “जोखिम ल्याउने व्यक्तिलाई यो काममा नियुक्त गर्नु सिद्धान्तहरू विपरीत हुन्छ। हामीले सुरक्षालाई पहिलो प्राथमिकता दिनुपर्छ।” तिनले भनेको कुरालाई मैले पूर्ण रूपमा इन्कार गर्दै आइझेनलाई प्रयोग गर्ने कुरामा जोड दिएँ। त्यसपछि, मैले सुरक्षा जोखिममा रहेकी अर्की सिस्टरलाई पनि सामान्य मामलासम्बन्धी काममा लगाएँ। केही समयपछि नै, आइझेनले परमेश्‍वरमा विश्‍वास गर्छिन् भन्‍ने सबैलाई थाहा भएको हुनाले उनी चिनियाँ कम्युनिस्ट पुलिसको शङ्का र निगरानीमा परिन्। केही दाजुभाइ-दिदीबहिनीहरूको घरमा उनी नियमित रूपमा जाने गरेकी हुनाले, ती दाजुभाइ-दिदीबहिनीहरू पनि निगरानीमा परे, र तिनीहरूले सधैँजस्तो आफ्‍नो कर्तव्य पूरा गर्न सकेनन्। मण्डलीको काममा ठूलो बाधा पुग्‍यो।

अगुवाले यसको बारेमा, अनि सुरक्षा जोखिम भएको व्यक्तिलाई मैले नै जबरजस्ती नियुक्ति गरेको भन्‍ने थाहा पाएर मलाई निकै कठोर रूपमा निराकरण गरिन्: “तपाईं अत्यन्तै अहङ्कारी र स्वेच्‍छाचारी हुनुहुन्छ। तपाईं सधैँ आफ्‍नो कर्तव्यमा मनोमानी ढङ्गले काम गर्नुहुन्छ, र सिद्धान्तहरूको विरुद्ध जानुहुन्छ। यस पटक यसले मण्डलीको काममा गम्‍भीर क्षति पुर्‍याएको छ। के त्यसो गर्नु शैतानको दासको रूपमा काम गर्दै मण्डलीको काममा बाधा पुर्‍याउनु होइन र? तपाईंको बारम्‍बारको व्यवहारको कारण हामीले तपाईंलाई बर्खास्त निर्णय गरेका छौँ।” यो सुन्दा गालामा थप्‍पड हानेको जस्तै भयो, र म पूर्ण रूपमा चकित भएँ। मैले सोचेँ, “अब खतम भयो। मैले ठूलो दुष्कर्म गरेको छु। दाजुभाइ-दिदीबहिनीहरूलाई दोषी ठहर्याएर पक्राउ गरियो भने के गर्ने? तिनीहरू पक्राउ परे भने त मैले साँच्‍चै नै नराम्रो काम गरेको हुनेछु।” मैले यसको बारेमा जति विचार गरेँ, मलाई त्यति डर लाग्यो। म पछुतोले भरिएँ। मलाई मुटुमा छुरा हानेजस्तै भयो, र मलाई केही काम गर्ने जाँगर चलेन। म दिनरात यसरी नै निराश भएर जिइरहेँ, परमेश्‍वरसँग प्रार्थना गर्दै मेरो गल्तीलाई बारम्‍बार स्वीकारिरहेँ: “हे परमेश्‍वर, म अत्यन्तै अहङ्कारी रहेछु, अत्यन्तै घमण्डी रहेछु। मेरो स्वेच्‍छाचारी कार्यले मण्डलीको काममा ठूलो नोक्सान भएको छ। तपाईंले मलाई दिन चाहनुहुने कुनै पनि दण्ड स्वीकार गर्न चाहन्छु, तर बिन्ती छ ती दाजुभाइ-दिदीबहिनीहरूलाई पक्राउ हुनबाट बचाउनुहोस्।” ती मण्डली सदस्यहरूलाई समयमा नै स्थानान्तर गरिएर पक्राउ हुनबाट बचाइएको कुरा मैले पछि थाहा पाएँ र बल्ल राहतको सास फेर्न सकेँ।

त्यस घटनापछि, मैले आफ्‍नै बारेमा मनन गरेँ। मैले मेरो कर्तव्यमा किन सधैँ स्वेच्‍छाचारी भएर काम गरेँ? त्यो इच्‍छा कहाँबाट आयो? मैले परमेश्‍वरका वचनहरूमा यो कुरा पढेँ: “यदि तैँले आफ्नो हृदयमा साँच्‍चै सत्यतालाई बुझ्छस् भने, सत्यता अभ्यास गर्न र परमेश्‍वरमा समर्पित हुन जान्‍नेछस् अनि तँ सत्यताको पछि लाग्‍ने मार्गमा स्वाभाविक रूपले हिँड्नेछस्। यदि तँ हिँड्ने मार्ग सही र परमेश्‍वरका अभिप्रायअनुरूप छ भने, पवित्र आत्माको कामले तँलाई त्याग्‍नेछैन—यस अवस्थामा तैँले परमेश्‍वरलाई धोका दिने सम्भावना कमभन्दा कम हुँदै जानेछ। सत्यताविना दुष्टता गर्न सजिलो हुन्छ, र तैँले आफ्‍नो अभिप्रायविना नै त्यो काम गर्नेछस्। उदाहरणका लागि, यदि तँमा अहङ्कारी र घमन्डी स्वभाव छ भने, तँलाई परमेश्‍वरको प्रतिरोध नगर् भनेर भनियो भने त्यसले कुनै फरक पार्दैन, तैँले आफूलाई रोक्‍न सक्दैनस्, यो तेरो नियन्त्रणभन्दा बाहिरको कुरा हो। तैँले जानी-जानी त्यसो गर्दैनस्; तैँले आफ्नो अहङ्कारी र घमण्डी प्रकृतिको वशमा परेर त्यसो गर्छस्। तँलाई तेरो अहङ्कार र घमन्डले परमेश्‍वरलाई तुच्छ ठान्ने र उहाँलाई कुनै महत्त्व नभएको व्यक्तिको रूपमा हेर्ने बनाउँछ; ती कुराहरूले तँलाई आफैलाई उचाल्ने, निरन्तर आफैलाई प्रदर्शनमा राख्‍ने बनाउँछ; ती कुराहरूले तँलाई अरूको तिरस्कार गर्न लगाउँछ, तेरो हृदयमा अरू कसैलाई नराखी तँ आफैलाई राखिदिन्छ; तिनले तेरो हृदयमा रहेको परमेश्‍वरको स्थान खोस्छन् र अन्त्यमा तँलाई परमेश्‍वरको स्थानमा बस्‍न लगाउँछन् र मानिसहरू तँप्रति समर्पित होऊन् भन्‍ने माग गर्छन्, र तँलाई आफ्नै सोच, विचार र धारणाहरूलाई सत्यताको रूपमा आदर गर्न लगाउँछन्। आफ्‍नो अहङ्कारी र घमन्डी प्रकृतिको वशमा पर्ने मानिसहरूले कति धेरै खराबी गरेका छन्!” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता पछ्याएर मात्रै स्वभावमा परिवर्तन हासिल गर्न सकिन्छ)। परमेश्‍वरका वचनहरूबाट म अहङ्कारी, आत्म-अभिमानी प्रकृतिको नियन्त्रणमा परेर आफ्नो कर्तव्यमा बारम्‍बार स्वेच्‍छाचारी रूपमा व्यवहार गरेको रहेछु भन्ने देखेँ। यो अहङ्कारी र आत्म-अभिमानी प्रकृतिले गर्दा मैले आफूलाई सधैँ ठूलो ठानेँ र म अरूभन्दा योग्य छु, अरूभन्दा सही छु, त्यसकारण मण्डलीका मामलाहरूमा मैले नै अन्तिम निर्णय गर्नुपर्छ भन्‍ने सोचेँ। कुनै कुराको बारेमा सोच बनाइसकेपछि म यसलाई अरू तरिकाले हेर्दिनथिएँ, र अरू कसैको कुरा सुन्दिनथिएँ। मानिसहरूले मेरा विचारहरूलाई सत्यता सिद्धान्त मानेर पालना गरून् भन्‍ने समेत म चाहन्थेँ। ती दुई जना सिस्टरहरू सुरक्षाको हिसाबले जोखिमपूर्ण छन् र सामान्य मामिलासम्बन्धी कामका लागि योग्यका छैनन् भन्‍ने कुरा मलाई थाहा थियो, र मलाई समेत यसबारे संशय थियो, तर मैले आफूलाई पन्छ्याएर परमेश्‍वरको इच्‍छा खोज्‍न सकिनँ। मैले पवित्र आत्माका चेतावनी र अगुवाइलाई अवहेलना गरेँ, र लियू झेङ्गको कुरा सुनिनँ। म मेरै तरिकाले काम गर्न चाहन्थेँ, र अन्त्यमा मैले मण्डलीको काममा ठूलो हानि गरेँ। यदि ममा सत्यताको खोजी गरेर समर्पित हुने थोरै इच्‍छा मात्र भएको भए, लियू झेङ्गका सुझावहरूलाई सुनेको मात्र भए, त्यस्तो दुष्परिणामहरू आउनेथिएनन्। यो सबै कुरा महसुस गरेपछि मलाई धेरै पछुतो र आत्मग्‍लानि भयो, र मेरो अहङ्कार र स्वेच्‍छाचारी व्यवहारप्रति घृणा लाग्यो। परमेश्‍वरको कामलाई कमजोर बनाउन सबै प्रकारका युक्तिहरू प्रयोग गर्दै उहाँका चुनिएका मानिसहरूलाई दमन र पक्राउ गर्ने प्रयासलाई कम्युनिस्ट पार्टीले कहिल्यै रोक्दैन। र मैले स्वेच्‍छाचारी रूपमा सिद्धान्तहरू उल्‍लङ्घन गर्दै असुरक्षामा रहेका मानिसहरूलाई कर्तव्यहरूमा नियुक्त गरें, नतिजास्वरूप अरू दाजुभाइ-दिदीबहिनीहरू पनि निगरानीमा परे। के यो शैतानको मतियार बन्नु होइन र? यदि ती दाजुभाइ-दिदीबहिनीहरू पक्राउ परेर जेलमा परेका भए, त्यसका दुष्परिणामहरू भयानक हुनेथिए! यो सम्झिँदा मलाई झन्-झन् डर लाग्यो। अहङ्कारी स्वभावको आधारमा काम गर्दा आउने दुष्परिणामहरू निकै ठूला हुन्छन् भन्‍ने कुरा मैले थाहा पाएँ। मैले केही काम गरेकोले म निकै ठूलो व्यक्ति हुँ भन्‍ने ठानेको थिएँ, त्यसकारण मैले अरू मानिसहरूको बारेमा त्यति धेरै सोचिनँ, र परमेश्‍वरलाई मेरो हृदयमा राखेको थिइनँ। मैले सत्यता सिद्धान्तहरूलाई गम्‍भीर रूपमा लिइरहेको समेत थिइनँ, र मैले गरेको कामको अनुभवलाई नै मेरो पूँजीको रूपमा प्रयोग गरेँ। मैले आफूलाई जे मन लाग्यो त्यही गरेँ। म यति हदसम्म अहङ्कारी थिएँ कि मैले सबै समझशक्ति गुमाएको थिएँ। मण्डलीबाट निष्कासन गरिएका ती सबै ख्रीष्ट-विरोधीहरूका बारेमा मैले विचार गरें। तिनीहरू सबै अत्यन्तै अहङ्कारी, आफ्‍नो कर्तव्यमा तानाशाही र स्‍वेच्‍छाचारी थिए, र तिनीहरूले मण्डलीको काममा गम्‍भीर बाधा पुर्‍याएका थिए। अन्तिममा, तिनीहरूले यति धेरै दुष्कर्म गरे कि तिनीहरूलाई मण्डलीबाट नै निकालियो। यदि मेरो अहङ्कारी स्वभाव समाधान नभएको भए, म दुष्कर्म अनि परमेश्‍वरको विरोध गर्न पुग्नेथिएँ, र अन्त्यमा परमेश्‍वरले मलाई त्याग्‍नु हुनेथियो। अहङ्कारी स्वभाव अनुसार जिउनु कति भयानक कुरा हो भन्‍ने मैले हृदयदेखि अनुभव गरेँ। मैले त्यस्तो ठूलो दुष्कर्म गरेको भए पनि, मण्डलीले मलाई अझै निष्कासन गरेको थिएन; मलाई बर्खास्त मात्रै निकालेको थियो। परमेश्‍वरले आफ्‍ना वचनहरूद्वारा अन्तर्दृष्टि र अगुवाइ प्रदान गर्दै मलाई आफ्‍नो बारेमा मनन गर्ने र आफूलाई चिन्ने, पश्‍चात्ताप गरेर परिवर्तन हुने मौका दिनुभएको थियो। मैले साँच्‍चै नै परमेश्‍वरको प्रेमलाई अनुभव गर्न सकेँ र मलाई धेरै पछुतो भयो। म पश्‍चात्ताप गरेर परिवर्तन हुन तयार भएँ।

त्यसपछि, मैले मेरो कर्तव्यमा देखाउने अहङ्कारी स्वभाव, मनोमानी र स्वेच्‍छाचारी बन्ने बानीलाई कसरी समाधान गर्ने त्यसको बारेमा सचेत भई खोजी गर्न थालेँ। मैले परमेश्‍वरका वचनहरूको यो खण्ड पढेँ: “अनि, तेरो स्चेच्छाचारीपन र अविवेकीपन कसरी समाधान गर्छस्? उदाहरणको लागि, मानौँ तँलाई केही भयो र तेरा आफ्‍नै विचार र योजनाहरू छन्। के गर्ने भनेर निर्धारण गर्नुभन्दा पहिले, तैँले सत्यताको खोजी गर्नुपर्छ र कम्तीमा पनि त्यस विषयमा तँ के सोच्छस् र के विश्‍वास गर्छस् भन्‍नेबारेमा सबैसँग सङ्गति गर्नुपर्छ, अनि सबैलाई तेरा सोचहरू सही र सत्यताअनुरूप छन् कि छैनन् भनेर सोधी तेरो लागि ती कुराहरूको जाँच गर्न लगाउनुपर्छ। यो स्वेच्छाचारिता र हतारिने समस्याको समाधान गर्नको लागि सबैभन्दा राम्रो उपाय हो। पहिलो, तँ तेरा विचारहरूलाई प्रकाश पार्न र सत्यता खोज्‍न सक्छस्—स्वेच्छाचारिता र अविवेकीपन हल गर्ने पहिलो चरण यही हो। दोस्रो चरण तब हुन्छ जब अरू मानिसहरूले असहमतिको रायहरू दिन्छन्—स्वेच्छाचारी र अविवेकी हुनबाट जोगिनको निम्ति तैँले कसरी अभ्यास गर्न सक्छस्? सर्वप्रथम त तँसँग विनम्रताको मनोवृत्ति हुनुपर्छ, तैँले सही ठानेका कुरालाई पन्छाउनुपर्छ र सबैलाई सङ्‍गति गर्न दिनुपर्छ। यदि तैँले तेरा मार्गहरू सही हुन् भनेर विश्‍वास गर्छस् भने पनि तैँले यसमा जोड दिइरहनु हुँदैन। त्यो एक प्रकारले अगाडिको कदम हो; यसले सत्यताको खोजी गर्ने, आफैँलाई इन्कार गर्ने र परमेश्‍वरका अभिप्रायहरू पूरा गर्ने मनोवृत्तिलाई देखाउँछ। तँमा यस्तो मनोवृत्ति आइसकेपछि, साथै तेरा आफ्नै रायहरूमा अडिग हुन छोडेपछि, तँले प्रार्थना गर्नुपर्छ, परमेश्‍वरबाट सत्यताको खोजी गर्नुपर्छ, अनि परमेश्‍वरका वचनहरूमा आधार खोज्‍नुपर्छ—परमेश्‍वरका वचनहरूमा आधारित भएर कसरी काम गर्ने भनी निर्धारण गर्नुपर्छ। यो सबैभन्दा उचित र सही अभ्यास हो। जब तँ सत्यताको खोजी गर्छस् र सबैसामु समस्या उजागर गर्दै त्यसमाथि सँगै सङ्गति र खोजी गर्छस्, त्यसै बेला पवित्र आत्माले अन्तर्दृष्टि दिनुहुन्छ। परमेश्‍वरले मानिसहरूलाई सिद्धान्तहरूअनुसार अन्तर्दृष्टि दिनुहुन्छ, उहाँले तिनीहरूको मनोवृत्तिको लेखाजोखा गर्नुहुन्छ। आफ्नो सही वा गलत दृष्टिकोणको परवाह नगरी, यदि तँ आफ्‍नै कुरामा जिद्दी गर्छस् भने, परमेश्‍वरले तँबाट आफ्‍नो अनुहार लुकाउनुहुन्छ र तँलाई बेवास्ता गर्नुहुन्छ; उहाँले तँलाई ठक्‍कर खान लगाउनुहुन्छ, र तेरो प्रकट गरेर तेरो कुरूप स्थिति खुलासा गरिदिनुहुन्छ। तर यसको विपरीत, यदि तेरो मनोवृत्ति सही छ भने, तँ आफ्नै तरिकालाई जोड दिँदैनस् भने र तँ आत्म-धर्मी, स्वेच्छाचारी र अविवेकी छैनस् भने, बरु सत्यताको खोजी गर्ने र त्यसलाई स्वीकार गर्ने मनोवृत्तिको छस् भने, यदि तैँले सबैसँग सङ्गति गर्छस् भने, पवित्र आत्माले तिमीहरूमा काम गर्न थाल्नुहुनेछ, र सायद कसैका वचनहरूमार्फत उहाँले तँलाई अगुवाइ गर्नुहुनेछ। कहिलेकहीँ, जब पवित्र आत्‍माले तँलाई अन्तर्दृष्टि दिनुहुन्छ, उहाँले तँलाई केही शब्‍द वा वाक्यहरूद्वारा वा तँलाई कुनै उपाय दिएर मामलाको निचोड बुझ्‍न अगुवाइ गर्नुहुन्छ। त्यही क्षण, तैँले जुन कुरामा अडान राख्दै आइरहेको छस् त्यो गलत छ भन्‍ने थाहा पाउँछस्, र त्यही क्षणमा नै, काम गर्ने सबैभन्दा उचित तरिकालाई बुझ्छस्। त्यो स्तरमा पुगेपछि, के तँ दुष्कर्म गर्न, र गल्तीका परिणामहरू भोग्नबाट सफलतापूर्वक जोगिन सकेको छैनस् र? के यो परमेश्‍वरको सुरक्षा होइन र? (हो।) यस्तो कुरा कसरी हासिल गरिन्छ? यस्तो कुरा तब मात्र हासिल हुन्छ, जब तँसँग परमेश्‍वरको भय मान्‍ने हृदय हुन्छ, र तैँले समर्पित हृदयले सत्यताको खोजी गर्छस्। तैँले पवित्र आत्‍माको अन्तर्दृष्टि प्राप्त गरेर अभ्यासका सिद्धान्तहरू निर्धारित गरेपछि, तेरो अभ्यास सत्यताअनुरूप हुनेछ, र तैँले परमेश्‍वरका अभिप्रायहरू पूरा गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यो पढेपछि, मैले अहङ्कार र स्वेच्‍छाचारी व्यवहारलाई समाधान गर्नका लागि सबैभन्दा महत्त्वपूर्ण कुरा भनेको परमेश्‍वरको भय मान्‍ने हृदय र सत्यता खोजी गर्ने मनोवृत्ति हुनु हो भन्‍ने थाहा पाएँ। समस्याहरू आइपर्दा मैले मेरै दृष्टिकोणअनुसार हुनुपर्छ भन्नुहुँदैन, बरु यस्ता कुराहरू मेरा दाजुभाइ-दिदीबहिनीहरूसँग छलफल गर्नुपर्छ। यदि हामीले मिलेर काम गर्‍यौं भने परमेश्‍वरको अगुवाइ प्राप्त गर्न सकिन्छ। यदि कसैसँग फरक विचार छ भने मैले त्यसलाई सुरुमा स्वीकार गर्नुपर्छ, त्यसपछि परमेश्‍वरसँग प्रार्थना गरी सत्यताको खोजी गर्नुपर्छ र सिद्धान्तहरूलाई अभ्यास गर्नुपर्छ। यदि म जिद्दी भई मेरै सोचाइमा लागिरहेँ भने मैले कुनै पनि हालतमा पवित्र आत्माको काम प्राप्त गर्न सक्दिनँ। मैले कुनै कुराको बारेमा भित्री ज्ञान पाउनेछैन र मेरो कर्तव्यमा आफै बाधा दिनेछु। अत्यन्तै अहङ्कारी भएर र हृदयमा परमेश्‍वरको लागि कुनै स्थान नराखेर मैले कसरी त्यस्तो ठूलो दुष्कर्म गरेँ भन्‍ने बारेमा विचार गरेँ। यो कुरा सबैथोकमाथि प्रभु र मालिक बन्ने चाहनाले, अरूसँग राम्ररी काम नगरेको कारणले आएको थियो। यो कुरा महसुस गरेपछि, मैले अबदेखि यस्ता कुरा आइपर्दा जिद्दी नबन्ने, बरु सत्यता सिद्धान्तहरू खोजी गरेर अरूसँग छलफल गर्ने मनमनै सङ्कल्प गरेँ। सत्यता सिद्धान्तहरूअनुरूप रहेको छन् भने जोसुकैको विचार सुन्नेछु भनेर आफैलाई भनें।

त्यसपछि, म मलजल गर्ने कामको इन्चार्ज टोली अगुवा चयन गएँ। म अत्यन्तै कृतज्ञ थिएँ र मैले त्यो कर्तव्यलाई महत्त्वपूर्ण ठानेँ। मैले मेरो असफलताबाट पाठ सिक्नुपर्छ, र मेरो अहङ्कारी प्रकृतिको कारण अबदेखि स्वेच्‍छाचारी बन्नु हुँदैन भनेर निरन्तर आफूलाई चेतावनी दिइरहेको हुन्थेँ। जब मेरा समस्याहरू देखा पर्थे, तब दाजुभाइ-दिदीबहिनीहरूसँग छलफल गर्नको लागि अग्रसर भई तिनीहरूलाई बोलाउने गर्थेँ। एक पटक मेरो अगुवाले मलाई मलजलको कामको लागि योग्य केही मानिसहरू चाहिएको छ भनेर पत्र पठाएका रहेछन्। यसो विचार गर्दा, मलाई सिस्टर सु छिङ्ग यस कामको लागि योग्य छिन् भन्‍ने लाग्यो, तर अरूले पहिले दिएका मूल्याङ्कनहरूका आधारमा, उनमा अहङ्कारी प्रकृति छ र दाजुभाइ-दिदीबहिनीहरूको सुझाव र सहयोगलाई स्वीकार गर्दिनन् भन्‍ने पत्ता लाग्यो। त्यसैले उनले सत्यतालाई स्वीकार गर्दिनन्, अनि उनी गोडमेल गर्न योग्य व्यक्ति होइनन् भन्‍ने मैले ठानेँ। यसबारे सोच्दै जाँदा, मैले फेरि पनि कसैलाई स्वेच्‍छाचारी भई परिभाषित गरिरहेको छु भन्ने महसुस भयो, र मलाई परमेश्‍वरले भन्‍नुभएको वचन याद आयो: “यदि व्यक्तिले आफै निर्णय गर्दैन भने, यो ऊ आत्मधर्मी छैन भन्‍ने कुराको सङ्केत हो; यदि उसले आफ्‍नै विचारमा जिद्दी गर्दैन भने, यो उसमा समझ छ भन्‍ने कुराको सङ्केत हो। यदि ऊ समर्पित हुन पनि सक्छ भने, उसले सत्यता अभ्यास हासिल गरेको छ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमा समर्पित हुनु सत्यता प्राप्त गर्ने आधारभूत पाठ हो)। मैले फेरि पनि मेरो नै अन्तिम निर्णय हुनुपर्छ भन्ने जिद्दी गर्नुहुँदैन, बरु मेरा सहकर्मी ब्रदरसँग यसबारे छलफल गरी तिनका सुझावहरू सुन्‍नुपर्छ भन्‍ने मलाई थाहा थियो। जब मैले तिनलाई मेरो विचार बताएँ, तब तिनले मलाई भने, “यी मूल्याङ्कनहरूका आधारमा हेर्दा, सु छिङ्ग साँच्‍चै नै अहङ्कारी देखिन्छिन्, तर यो सबै उनले विगतमा प्रकट गरेको भ्रष्टतामा आधारित छ। उनले कुनै आत्मज्ञान प्राप्त गरिन् कि गरिनन् हामीलाई थाहा छैन। हामीले प्रतिभावान् व्यक्तिलाई पाखा लगाउनुहुँदैन, त्यसकारण उनलाई एउटा आत्मचिन्तन पत्र लेख्न लगाऊँ र उनीसँग निकट रहेर काम गर्ने दाजुभाइ-दिदीबहिनीहरूलाई उनको बारेमा सोधौँ। हामीले यी सबै कुरालाई हेरेर उनी यो कर्तव्यको लागि उचित व्यक्ति हुन् कि होइन भनेर बुझौँ। यो तरिका अलिक राम्रो छ।” मलाई तिनको सुझाव सत्यता सिद्धान्तहरूअनुरूप छ जस्तो लाग्यो। यदि मैले उनलाई दाजुभाइ-दिदीबहिनीहरूले पहिले दिएको विचारको आधारमा मात्रै अनुचित व्यक्तिको रूपमा परिभाषित गरेको भए, त्यो अत्यन्तै स्‍वेच्‍छाचारी कार्य हुनेथियो। उनमा कस्तो अहङ्कार छ भन्‍ने कुरा हामीले हेर्नुपर्थ्यो। यदि उनी अनुचित छिन्, अन्धाधुन्ध अहङ्कार देखाउँछिन् र सत्यतालाई पूर्ण रूपमा इन्कार गर्छिन् भने उनलाई अवश्य नै बढुवा गरिनु हुँदैनथियो। यदि उनी अहङ्कारी छिन्, तर उनमा असल मानवता छ, सत्यतालाई स्वीकार गर्न सक्छिन्, र काटछाँट र निराकरणपछि उनले आफ्‍नो बारेमा सिक्न र परिवर्तन हुन सक्छिन् भने त्यो भ्रष्टताको सामान्य प्रकटीकरण हुनेथियो। हामीले फरक-फरक कुरालाई उस्तै रूपमा लिनु हुँदैन। जब हामीले सु छिङ्गले लेखेको आफ्‍नो आत्मचिन्तन पत्र र अरू दाजुभाइ-दिदीबहिनीहरूको मूल्याङ्कन पायौँ, उनी केही परिवर्तन भएकी, केही जीवन प्रवेश प्राप्त गरेकी र सत्यतालाई स्वीकार गर्ने व्यक्ति रहेछिन् भन्‍ने हामीले थाहा पायौँ। हामीले उनलाई त्यो मलजलको कामको लागि सिफारिश गर्‍यौँ। त्यसबेलादेखि, मैले पहिलेजस्तो अहङ्कारी र जिद्दी भई आफ्‍नो कर्तव्य कहिल्यै गर्ने गरेको छैन, आफै निर्णय गर्ने गरेको छैन, बरु सचेत भई अरूको सुझाव सुन्ने र सत्यता सिद्धान्तहरू खोज्ने गरेको छु। यसरी अभ्यास गर्दा, मलाई शान्तिमा रहेको र चिन्ता मुक्त भएको अनुभव हुन्छ। परमेश्‍वरका वचनहरू पढेकोले गर्दा नै मैले यो परिवर्तन प्राप्त गर्न सकेँ।


८४. कर्तव्य राम्ररी निर्वाह गर्न सिद्धान्तहरूमा रहनुहोस्

छु नुओ, चीन

अगस्ट २०१९ मा मण्डलीकी एक अगुवा सिस्टर लिन छिनले राजीनामा दिइन्। मेरी अगुवाले मलाई त्यो मण्डली गएर अनुसन्धान गर्न अह्राइन्। सिस्टर लिनले साँच्‍चै व्यावहारिक काम गर्न नसकेकी भए, तिनलाई बर्खास्त गर्नुपर्छ र नयाँ चुनाव हुनुपर्छ भनेर उनले भनिन्। म त्यहाँ पुगेपछि, त्यहाँका डिकनहरूले लिन छिनको परिस्थितिबारे कुरा गर्दै तिनले आफ्नो पारिवारिक हित वा व्यक्तिगत मामिलासित सम्बन्धित कुनै पनि कुरा आइपर्नेबित्तिकै, मण्डलीको कामलाई पन्छाएर त्यो सम्हाल्ने जिम्मा साझेदार सहकर्मी सिस्टरलाई छोडिदिने गरेको बताए। यसले गर्दा, तिनकी साझेदार सहकर्मीलाई कामको ठूलो बोझ भयो र कामको फलोअप राम्ररी हुन सकेन। केही अपर्झट मामिलाहरू थिए, तर तिनलाई तुरुन्तै समाधान गरिएको थिएन। माथिल्लो तहका अगुवाहरूले सिस्टर लिनलाई धेरैपटक मदत र साथ दिएका थिए, तर तिनी सुध्रिनन् र परिस्थितिलाई सुधार्न सकिएन। भेलाहरूमा परमेश्‍वरको वचनबारे लिन छिनले गर्ने सङ्गतिमा अन्तर्दृष्टि हुँदैनथ्यो, र दाजुभाइ-दिदीबहिनीहरूलाई समस्या वा कठिनाइ हुँदा सो समाधान गर्न तिनले सत्यता सङ्गति गर्न सक्दिनथिन्, केवल शब्द र धर्मसिद्धान्तका कुरा बोलेर प्रोत्साहन दिन मात्र सक्थिन्, र कुनै कुराको समाधान निकाल्न आफ्नै तरिका र सांसारिक दर्शनहरू प्रयोग गर्थिन्। उदाहरणको लागि, कुनै ब्रदर वा सिस्टर बिमारले गर्दा नराम्रो आत्मिक स्थितिमा हुँदा, तिनले केवल कुन डाक्टरलाई देखाउने र के-कस्ता स्वास्थ्यप्रद चीजहरू खाने भनेर मात्र बताउँथिन्, तर परमेश्‍वरको इच्छाको खोजी गर्न, र पाठहरू सिक्‍न मार्गदर्शन गर्दिनथिन्। साथै, केही मानिसहरूले भेलाको दौरान लगानीको कुरा गर्दा, तिनीहरूलाई खुलासा गर्नु र रोक्‍नुपर्छ भन्‍ने समझ लिन छिनमा नभएको मात्र होइन, तिनी त्यसैमा सहभागी भएर दाजुभाइ- दिदीबहिनीहरूलाई समेत त्यसमा सहभागी गराउँथिन्। केही दाजुभाइ-दिदीबहिनीहरूले तिनलाई सत्यताको पछि लाग्‍न र आफ्ना कर्तव्य पूरा गर्नमा ध्यान लगाउन सम्झाएका थिए, तर तिनले सुनिनन्। दाजुभाइ र दिदीबहिनीहरूले तिनलाई पैसाको लालची भन्छन् भन्‍ने डरले, तिनले लुकीछिपी लगानी गरिन् र ४ लाख युआन गुमाइन्, जसले गर्दा आफ्नो कर्तव्यप्रति तिनको ध्यान झन् भङ्ग भयो। लिन छिनले आफ्ना कर्तव्यलाई हेल्चेक्र्याइँ गरिरहेकी थिइन् र व्यावहारिक काम गरिरहेकी थिइनन्, त्यसैले मण्डली जीवन प्रभावकारी भएन र दाजुभाइ- दिदीबहिनीहरू नकारात्मक र कमजोर भए। तिनीहरूमध्ये कतिपय त भेलाहरूमा आउनै चाहँदैनथे, र तिनी आफै पनि दाजुभाइ- दिदीबहिनीहरूलाई भेट्न डराउँथिन्, किनकि तिनी तिनीहरूका समस्याहरू समाधान गर्नै सक्दिनथिन्।

परिस्थितिबारे डिकनहरूको रिपोर्ट सुनेपछि, मैले सोचेँ, “लिन छिन सत्यता पछ्याउने वा व्यावहारिक काम गर्ने गर्दिनन्, र तिनको दृष्टिकोण अविश्‍वासीको जस्तो छ। त्यसरी त कसरी तिनले मण्डलीको नेतृत्व गर्न सक्छिन् र? तिनले राजीनामा नदिएको भए पनि, तिनलाई झूटो अगुवाको रूपमा बर्खास्त गर्नुपर्थ्यो।” अनि, मैले सान्दर्भिक सिद्धान्तको कुरा झिकेँ, र त्यो सिद्धान्त र उनको व्यवहारको आधारमा, असल-खराब छुट्याउने समझबारे सङ्गति गरेँ। मेरो सङ्गतिपछि, सबै डिकनहरूले लिन छिनसित पवित्र आत्माको कार्यको कमी रहेको पुष्टि गरे। तर मैले लिन छिनलाई कर्तव्यबाट बर्खास्त गर्ने कुरा गर्दा, एक डिकनले भने, “लिन छिनसित असल मानवता छ, दाजुभाइ-दिदीबहिनीहरूलाई जुनसुकै कठिनाइ हुँदा पनि तिनले मदत गर्छिन्, तिनी मिलनसार छिन र आडम्बर गर्दिनन्।” एकजनाले तिनीसित राम्रो क्षमता छ, तिनी बाठी छिन्, र दाजुभाइ-दिदीबहिनीहरू नराम्रो स्थिति वा केही समस्यामा हुँदा, तिनले तिनीहरूलाई सान्त्वना दिन सक्छिन् भनेर भने। यदि तिनलाई बर्खास्त गरियो भने, मण्डलीले तिनीभन्दा योग्य अगुवा पाउन सक्‍नेछैन। अर्को डिकनले यसो पनि भने, “लिन छिन केही समयको लागि मात्र खराब स्थितिमा भएकी हुन सक्छिन्। पहिला तिनलाई सङ्गति गरेर मदत गर्ने प्रयास गरौँ।” तिनीहरूले तर्क-वितर्क गरे, र तिनलाई बर्खास्त गर्नु हुँदैन भन्‍नेमा सबैजना सहमत भए। अगुवा र सेवकहरूलाई प्रतिस्थापन गर्ने सिद्धान्तअनुसार, यदि अगुवा र सेवकहरूले पवित्र आत्माको काम प्राप्त गर्दैनन् र लामो समयसम्म व्यावहारिक काम गर्न सक्दैनन् भने, तिनीहरूलाई प्रतिस्थापित गर्नुपर्छ। तिनीहरूसित पवित्र आत्माको कामको कमी छ र तिनीहरूलाई राखिराख्यौँ भने, के हामी परमेश्‍वरसित कुरा फेरिरहेका हुँदैनौँ र? यी डिकनहरूले लिन छिन मानिसहरूको ख्याल गर्न सक्‍ने, तिनीहरूको शारीरिक हितको विचार गर्ने, र केही हदसम्म प्रेमिलो छिन् र तिनीसित केही चतुऱ्याइँ र क्षमता छ भनेर मात्र देखे, तर तिनी सत्यताको पछि लाग्‍ने व्यक्ति हुन् कि होइनन्, र तिनले व्यावहारिक काम गर्न सक्छिन् कि सक्दिनन् भन्‍ने कुरा देखेनन्। तिनको मूल्याङ्कन् गर्न तिनीहरूले मानिसहरू चयन गर्ने परमेश्‍वरको घरका मापदण्डहरू प्रयोग गरिरहेका थिएनन्। लिन छिन सत्यताको पछि नलाग्‍ने व्यक्ति थिइन् र तिनको दृष्टिकोण अविश्‍वासीहरूको जस्तो थियो। कुनै घटना घट्दा तिनले सत्यता सङ्गति गर्दिनथिइन् र दाजुभाइ-दिदीबहिनीहरूको जीवन प्रवेशका व्यावहारिक समस्याहरू फिटिक्‍कै समाधान गर्न सकिनन्। तिनी झूटो अगुवाको रूपमा पर्दाफास भएकी थिइन्। तिनी आफ्ना कर्तव्यमा रहिरहेकी भए, तिनले मण्डलीको काममा रोकावट र बाधा मात्र ल्याउनेथिन् र दाजुभाइ- दिदीबहिनीहरूको जीवन प्रवेशमा ढिलाइ ल्याउनेथिन्। त्यसकारण तिनलाई विस्थापन गर्नेबारे मैले फेरि सङ्गति गरेँ। मेरो सङ्गतिपछि, ती डिकनहरू मौन भए, र तिनीहरू अझै पनि तिनलाई बर्खास्त गर्न सहमत छैनन् भनेर मैले देख्‍न सक्थेँ। त्यो क्षण, म अलि हिच्किचाएँ र सोचेँ, “यदि मैले आफ्नो दृष्टिकोणमै जोर दिएँ, अनि सत्यता र लिन छिनको साँचो रूप चिन्‍नेबारे सङ्गति गरिरहेँ भने, के यी डिकनहरूले मलाई असाध्यै अहङ्कारी र स्वेच्छाचारी र अरूका राय नस्विकार्ने व्यक्ति भनेर नसोच्लान्?” यदि मैले यहाँ आउनासाथ यी डिकनहरूसित मेरो सम्बन्ध बिगारेँ भने, मेरो बाँकी काम गाह्रो हुनेछ। मैले यो कुरा सोचेपछि, झूटा अगुवाहरूलाई चिन्‍ने सिद्धान्तहरूबारे ती डिकनहरूसित सङ्गति गर्न छोडेँ, र मैले ममाथिका अगुवालाई मण्डलीको परिस्थितिबारे रिपोर्ट दिएँ। मैले सोचेँ, यदि मेरो अगुवा मेरो दृष्टिकोणसित सहमत भइन् भने, मैले लिन छिनलाई बर्खास्त गर्न सक्‍नेछु, र ती डिकनहरूले मेरो बारेमा नराम्रो धारणा राख्‍नेछैनन्। त्यसपछि, लिन छिनबारे दृष्टिकोणहरू बुझ्न त्यस मण्डलीका अरू सिस्टरहरूलाई भेटेँ, तर यी सिस्टरहरूले पनि तिनलाई बुझेका रहेनछन् भन्‍ने थाहा भयो। तिनीहरू सबैले तिनीसित असल मावनता छ, तिनी तिनीहरूप्रति प्रेमिलो छिन्, तिनीहरूका कठिनाइ बुझ्छिन् र तिनी चलाख र क्षमतावान् छिन् भनेर भने। तिनीहरूको दृष्टिकोण ती डिकनहरूकै जस्तो थियो। यस्तो देखेपछि, मैले लिन छिनलाई चिन्‍न सत्यता सङ्गति गर्ने आँट गरिनँ। तिनीहरूले मलाई अहङ्कारी, आत्मधर्मी र अरूको दृष्टिकोण बेवास्ता गर्ने व्यक्ति भन्लान् र तिनीहरूको मनमा मेरो नराम्रो छाप बस्‍ला भनेर म डराएँ। त्यसैले, म चुपचाप अगुवाको प्रत्युत्तर पर्खेर मात्र बसेँ। त्यसप्रकार, लिन छिनलाई बर्खास्त गर्ने मामिलाको बोझ ममाथि पर्दैनथ्यो। यी दाजुभाइ र दिदीबहिनीहरूमा सत्यताको कमी छ र तिनीहरूले कुरा बुझ्न सक्दैनन् भनेर स्पष्टसित बुझेँ, तर मैले तिनीहरूसित सङ्गति गर्ने इच्छा गरिनँ। ती दिनहरूमा, मैले भित्री रूपमा अन्धकार महसुस गरेँ, र परमेश्‍वरको उपस्थिति महसुस गर्न सकिनँ। त्यसैले परमेश्‍वरसामु आई प्रार्थना गरेँ र आफ्नो स्थितिलाई चिन्‍न सकूँ भनी उहाँसँग अन्तर्दृष्टि र मार्गदर्शन मागेँ।

केही दिनपछि, अगुवाले मलाई भेट्नू भनेर भनिन्। अनि हामीले परमेश्‍वरका वचनहरूको एउटा खण्ड पढ्यौँ: “परमेश्‍वरको घरमा, तैँले निर्वाह गर्ने कर्तव्य जे भए पनि, ती प्रत्येकलाई पूरा गर्ने सिद्धान्त बुझ्‍नुपर्छ, र सत्यता अभ्यास गर्न सक्‍नुपर्छ। सिद्धान्तअनुसार चल्नु भनेको त्यही हो। यदि कुनै कुरा तँलाई स्पष्ट भएन भने, गर्नुपर्ने उचित कुरा के हो भन्‍ने तँलाई निश्‍चित रूपमा थाहा छैन भने, आम सहमतिमा पुग्‍नको लागि सङ्गति गर्‌। मण्डलीको काम र दाजुभाइ-दिदीबहिनीहरूको लागि सबैभन्दा फाइदाजनक के छ भन्‍ने कुरा निर्धारित भएपछि, त्यही गर्। नियमहरूको बन्धनमा नपर्, ढिलाइ नगर्, प्रतीक्षा नगर्, हात बाँधेर रमिता हेर्ने व्यक्ति नबन्। यदि तँ सधैँ अवलोकन मात्रै गर्छस्, र कहिल्यै आफ्‍नो विचार राख्दैनस्, सधैँ अरू कसैले नगरुन्जेल पर्खेर बस्छस् अनि, कसैले निर्णय गरेको छैन भने, तँ हात बाँधेर पर्खी बसिरहन्छस् भने, परिणाम के हुनेछ? कामको हरपक्ष ठप्प हुन्छ, र कुनै कुरा पनि पूरा हुँदैन। तैँले सत्यता खोज्न सिक्नुपर्छ, वा कम्तीमा आफ्नो विवेक र समझअनुसार काम गर्न सक्नुपर्छ। जबसम्म तँलाई कुनै कुरा गर्ने उचित तरिका स्पष्ट हुन्छ, र जबसम्म अरू अधिकांशलाई त्यो तरिका व्यावहारिक लाग्छ, तबसम्म तैँले अभ्यास गर्नुपर्ने त्यसरी नै हो। कामकुराको जिम्मेवारी लिनुपर्ला वा अरूलाई चिढाइएला, वा परिणामहरू भोग्‍नुपर्ला भनी नडरा। यदि कुनै व्यक्ति कुनै पनि वास्तविक काम गर्दैन, र सधैँ षड्यन्त्र गर्छ, अनि जिम्मेवारी लिन डराउँछ, अनि आफूले गर्ने कामकुरामा सिद्धान्त पालन गर्न डराउँछ भने, यसले ऊ विशेष धूर्त र चलाक छ, अनि उसमा अत्यन्तै धेरै दुष्ट युक्तिहरू छन् भन्ने देखाउँछ। परमेश्‍वरका अनुग्रह र आशिषहरूमा रमाउने चाहना गर्नु तर कुनै वास्तविक काम नगर्नु एकदमै अनुचित कुरा हो। त्यस्ता कपटी र धूर्त मानिसहरूलाई जत्तिको परमेश्‍वरले अरू कसैलाई घृणा गर्नुहुन्‍न। तैँले जे सोचिरहेको भए पनि, यदि तैँले सत्यताअनुसार अभ्यास गरिरहेको छैनस्, तँमा कुनै बफादारी छैन, र तँ सधैँ व्यक्तिगत दूषणहरूद्वारा दूषित हुन्छस्, र तैँले सधैँ आफ्‍नै सोचाइ र विचार बोकिरहेको हुन्छस् भने, परमेश्‍वरले यी कुराहरूको सूक्ष्मजाँच गरिरहनुभएको हुन्छ, र परमेश्‍वरलाई तिनका बारेमा थाहा हुन्छ। के तँ परमेश्‍वरलाई तिनका बारेमा थाहा हुँदैन भन्ठान्छस्? यदि त्यसो हो भने, तँ अत्यन्तै मूर्ख छस्! र यदि तैँले तुरुन्तै पश्‍चात्ताप गरिनस् भने, तैँले परमेश्‍वरको काम गुमाउनेछस्। तैँले किन उहाँको काम गुमाउनेछस्? किनभने परमेश्‍वरले मानिसहरूको अन्तस्करण जाँच्‍नुहुन्छ। उहाँले तिनीहरूमा भएका सबै युक्ति र चलाकीहरूलाई स्पष्ट रूपमा देख्‍नुहुन्छ, र उहाँलाई तिनीहरूको हृदयमा उहाँविरुद्ध बार लगाइएको, र तिनीहरू उहाँसँग एउटै हृदयका नभएको कुरा थाहा हुन्छ। तिनीहरूको हृदयलाई परमेश्‍वरबाट टाढै राख्‍ने मुख्य कुराहरू के-के हुन्? तिनीहरूका सोचहरू, तिनीहरूका रुचिहरू, तिनीहरूको घमण्ड, तिनीहरूको हैसियत र तिनीहरूका तुच्छ युक्तिहरू। जब मानिसहरूको हृदयमा तिनीहरूलाई परमेश्‍वरबाट अलग गर्ने कुराहरू हुन्छन्, र तिनीहरू यी कुरामा तल्‍लीन भइरहेका हुन्छन्, सधैँ युक्ति रचिरहेका हुन्छन्, यो समस्याको कुरा हो” (परमेश्‍वरको सङ्गति)। मैले परमेश्‍वरको वचनबाट के सिकेँ भने, मण्डलीमा आफ्नो कर्तव्य निर्वाह गर्दा हरेक कुरा सत्यता सिद्धान्तमा आधारित हुनुपर्छ। हामीले स्पष्टसित बुझ्न नसक्‍ने मामिलाहरूमा, हामी छलफल गरेर सहमतिमा पुग्‍न सक्छौं, र जुन कुराले मण्डलीको काममा सबैभन्दा बढी लाभ पुर्‍याउँछ त्यही गर्न सक्छौँ। हामीले स्पष्टसित बुझ्ने मामिलाहरूमा, सत्यताको अभ्यास र सिद्धान्तअनुसार काम गर्नुपर्छ। त्यसो गर्दा मात्र हामीले परमेश्‍वरको इच्छाको ख्याल गरिरेहेका हुन्छौँ। तर यदि हामीसित इमानदार हृदय छैन, हामी परमेश्‍वरसामु चाल चल्छौँ, सधैँ आफ्नै व्यक्तिगत हितलाई जोगाउने प्रयास गर्छौँ, सत्यता बुझ्छौँ तर त्यसलाई अभ्यास गर्दैनौँ र परमेश्‍वरप्रति बफादार र संवेदनशील हुँदैनौँ भने, हामीले कहिल्यै पनि पवित्र आत्माको काम र आफ्नो कर्तव्यमा परमेश्‍वरको अन्तर्दृष्टि र मार्गदर्शन प्राप्त गर्नेछैनौँ। मैले लिन छिन सत्यता नपछ्याउने व्यक्ति हुन्, तिनले व्यावहारिक काम गर्दै गर्दिनन्, र तिनी तुरुन्तै प्रतिस्थापित गरिनुपर्ने झूटो अगुवा हुन् भनेर पहिले नै स्पष्टसित निर्धारित गरिसकेकी थिएँ, तर डिकनहरू सहमत नभएको देख्दा, तिनीहरूले मलाई अहङ्कारी र आत्मधर्मी भन्लान् भनेर म डराएँ, त्यसैले मैले सत्यता सिद्धान्तहरू पालना गर्ने आँट गरिनँ र झूटा अगुवाहरूलाई चिन्‍ने सत्यताबारे तिनीहरूसित सङ्गति गर्नमा जोड लाउन चाहिनँ। मैले आफ्नो अगुवालाई रिपोर्ट लेख्दा, म बाहिरी रूपमा त आफ्नो कर्तव्यबारे गम्भीर थिएँ, तर वास्तवमा पाइला चाल्नचाहिँ हिच्किचाइरहेकी थिएँ, किनकि दाजुभाइ-दिदीबहिनीहरूले मलाई नकारात्मक दृष्टिकोणले हेर्लान् भन्‍ने डर थियो। मैले आफ्नो कर्तव्यमा परमेश्‍वरको इच्छाको ख्याल र मण्डलीको कामको रक्षा गरिनँ, केवल आफ्नै प्रतिष्ठा र हैसियतलाई मात्र विचार गरेँ। आफ्नो प्रतिष्ठा र हैसियत जोगाउन, मैले मण्डलीको काममा बाधा पुऱ्याउने र दाजुभाइ-दिदीबहिनीहरूको जीवन प्रवेशमा रोकावट ल्याउने झूटो अगुवालाई सहने कामसमेत गरेँ। आफू एकदमै स्वार्थी, घृणित र धूर्त रहेछु भनेर मैले बुझेँ। परमेश्‍वरले मानिसहरूको मन र मस्तिष्क जाँच्नुहुन्छ, र मेरा विचारहरूले अरू मानिसहरूलाई धोका दिन सक्लान् तर परमेश्‍वरलाई धोका दिन सक्दैनन्। त्यो बेला, मेरो आत्मा अँध्यारो थियो र मैले परमेश्‍वरको उपस्थिति महसुस गर्न सकिनँ। यो वास्तवमा परमेश्‍वरको सजाय र अनुशासन थियो!

ठीक त्यही बेला मैले, एक ख्रीष्टविरोधीले मण्डलीमा दुष्कर्म गरिरहेको पत्ता लागेको तर कसैले रिपोर्ट वा खुलासा नगरेको घटनाबारे सुनेँ। त्यो ख्रीष्टविरोधीलाई निष्कासित गरिए पनि, मण्डलीका सदस्यहरूले उसलाई ढाकछोप गरेर जोगाए। यसले परमेश्‍वरको स्वभावलाई चिढ्यायो, र त्यो मण्डलीका सबैलाई चिन्तन गर्न लगाउन अलग्याएर राखियो। त्यो कुरा सुन्दा, मेरो हृदय डरले काँप्यो। मैले थाहा हुनेबित्तिकै किन त्यो झूटो अगुवालाई निष्कासित गरिनँ भनेर आफूलाई बारम्बार सोधेँ। अनि मैले परमेश्‍वरका वचनहरू पढेँ: “सत्यता तँभित्रको जीवन बनिसकेपछि, जब तैँले परमेश्‍वरको निन्दा गर्ने, परमेश्‍वरको डर नमान्‍ने, र आफ्‍नो कर्तव्य पूरा गर्दा झारा टार्ने, वा मण्डलीको काममा बाधा र अवरोध गर्ने व्यक्तिलाई देख्छस्, तब तेरो प्रतिक्रिया सत्यता सिद्धान्तहरूअनुसार हुनेछ, र तैँले तिनीहरूलाई आवश्यकताअनुसार पहिचान गरेर खुलासा गर्न सक्‍नेछस्। यदि सत्यता तेरो जीवन बनेको छैन, र तँ अझै पनि तेरो शैतानी स्वभावमा जिउँछस् भने, जब तैँले मण्डलीको काममा बाधा र अवरोध पैदा गर्ने दुष्ट मानिसहरू र दियाबलसहरूलाई पत्ता लगाउँछस्, तब तैँले आँखा चिम्‍लनेछस् र नसुनेको जस्तो गर्नेछस्; आफ्‍नो विवेकमा कुनै धिक्कारको अनुभूति नगरीकन तैँले तिनीहरूलाई पन्छाउँछस्। कसैले मण्डलीको काममा बाधा पैदा गरिरहेको छ भने त्यस कुराको तँसँग कुनै सम्‍बन्ध छैन भन्‍ने समेत तँलाई लाग्‍नेछ। मण्डलीका कार्य र परमेश्‍वरको घरका हितहरूमा जति नै धेरै हानि भए पनि, तैँले वास्ता, हस्तक्षेप वा ग्‍लानि महसुस गर्दैनस् जसले तँलाई विवेक वा समझ नभएको व्यक्ति, एक अविश्‍वासी, एक श्रमिक बनाउँछ। तँ परमेश्‍वरबाट आउने कुरा खान्छस्, परमेश्‍वरबाट आउने कुरा पिउँछस्, र परमेश्‍वरबाट आएका सबै कुरामा रमाउँछस्, तैपनि परमेश्‍वरको घरका हितहरूमा हुने कुनै पनि हानि तँसँग सम्‍बन्धित छैन भन्‍ने ठान्छस्—त्यसैले तँ जुन थालमा खायो त्यही थालमा थुक्‍ने धोकेबाज होस्। यदि तैँले परमेश्‍वरको घरका हितहरूको रक्षा गर्दैनस् भने, तँ के मानव समेत होस् र? यो त मण्डलीमा आफै घुसेको नरपिशाच हो। तैँले परमेश्‍वरमा विश्‍वास गरेको नाटक गर्छस्, चुनिएको जन भएको ढोँग गर्छस्, र तँ परमेश्‍वरको घरमा फाइदा लुट्न चाहन्छस्। तँ मानवजातिको जीवन जिइरहेको छैनस्, तँ मान्छे होइन पिशाचजस्तो छस्, र तँ स्पष्ट रूपमै अविश्‍वासी होस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरको वचनले मेरो मुटुमै घोच्यो र म भयभित भएँ। परमेश्‍वर मसित क्रोधित हुनुभएझैं लाग्यो। झूटो अगुवाले मण्डलीको काममा बाधा पुऱ्याइरहेको र दाजुभाइ-दिदीबहिनीहरूको जीवन प्रवेशमा बाधा पुऱ्याएको मैले स्पष्टसित देखेँ, तर डिकनहरू र दाजुभाइ-दिदीबहिनीहरूसितको मेरो सम्बन्धलाई जोगाउन र तिनीहरूको मन दुखाउँछु कि भन्‍ने डरले, मैले झूटो अगुवालाई खुलासा गर्ने वा हटाउने आँट गरिनँ र दाजुभाइ-दिदीबहिनीहरूलाई कुरा बुझाउन सत्यता सङ्गति गरिनँ। म थाहै नभई झूटो अगुवाको ढाल बनेकी थिएँ। म शैतानको मतियार भएकी थिएँ। मैले जे गरिरहेकी थिएँ, त्यो दुष्टता थियो। परमेश्‍वर देहधारण गरी आउनुभयो र हामीलाई सिञ्‍चन र पोषण प्रदान गर्न धेरै सत्यता व्यक्त गर्नुभयो, र मैले परमेश्‍वरबाट आएका धेरै कुराहरूको आनन्द लिइरहेकी थिएँ, तर मण्डलीमा झूटो अगुवा देखा पर्दाचाहिँ, मैले आफ्नै हितहरूको रक्षाको खातिर तिनले मण्डलीको काममा बाधा गरिरहेको सहेर बसेँ। मैले साँच्‍चै नै आफूले खाने थालमा आफै थुकिरेहेकी थिएँ। मभित्र कुनै विवेक र तर्कशक्ति थिएन, र मसित मानवताको थोरै छनकसमेत थिएन। मैले परमेश्‍वरलाई अत्यन्तै दुःखी तुल्याएकी थिएँ। त्यसपछि, मैले परमेश्‍वरको वचनको अर्को खण्ड सम्झेँ: “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्? आफैलाई यी प्रश्‍नहरू सोध्, र तिनीहरूको बारेमा बारम्‍बार सोच्‍ने गर्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरको वचनका यी पङ्क्तिहरूबाट मैले उहाँको इच्छा बुझेँ। यस मण्डलीमा एक जना झूटो अगुवा देखा पऱ्यो, र उहाँको आशा थियो कि म परमेश्‍वरको पक्षमा खडा हुनेछु, उहाँको इच्छाको ख्याल गर्नेछु र मण्डलीका हितहरूलाई जोगाउनेछु। मैले यी झूटो अगुवालाई पत्ता लगाएकी हुनाले, मैले तिनलाई तुरुन्तै बर्खास्त गर्नुपर्थ्यो, सही व्यक्ति छनौट गर्ने सिद्धान्तको प्रयोग गर्नुपर्थ्यो, र दाजुभाइ-दिदीबहिनीहरूलाई असल मण्डली जीवन प्रदान गर्नपर्थ्यो। यदि मैले सधैँ आफ्नै हितहरूको विचार गरेर मण्डलीको काम रक्षा गर्न खडा हुन नसकेकी भए, परमेश्‍वरले अवश्य नै मलाई इन्कार र तिरस्कार गर्नुहुनेथ्यो। यो महसुस भएपछि, मैले लिन छिनलाई तुरुन्तै प्रतिस्थापन गर्ने निर्णय गरेँ। मलाई अहङ्कारी र आत्मधर्मी भन्लान् भनेर त्यसउप्रान्त चिन्ता गरिनँ। त्यसो गर्नु भनेको सिद्धान्त पालना गर्नु हो, सत्यता अभ्यास गर्नु र मण्डलीको कामलाई जोगाउनु हो भनेर मलाई स्पष्टसित थाहा थियो, त्यसकारण त्यो अहङ्कारी र अभिमानी हुनु थिएन। परमेश्‍वरका वचनहरूको सत्यताको आधारबिना काम गर्नेहरू, जे मन लाग्यो त्यही गर्ने र आफ्नै धारणा र विचारहरूमा ढिपी कस्‍नेहरू मात्र अहङ्कारी, आत्मधर्मी र सत्यताविरुद्ध जाने व्यक्तिहरू हुन्।

त्यसैले त्यसपछि, मैले अगुवा र सेवकहरूले कसरी व्यावहारिक काम गर्नुपर्छ, झटो अगुवालाई बर्खास्त नगर्दाको परिणाम के हुन्छ, असल मानवता भनेको के हो, राम्रो क्षमता भनेको के हो र प्रेमिलो हृदय भनेको के हो भनेर परमेश्‍वरको वचन प्रयोग गर्दै सङ्गति गरेँ। मेरो सङ्गतिमार्फत, दाजुभाइ-दिदीबहिनीहरूले लिन छिनलाई चिन्‍ने समझशक्ति विकास गरे। परमेश्‍वरको घरमा स्थानन्तरण र बर्खास्तीका सिद्धान्तहरू छन् भनेर पनि तिनीहरूले बुझे। यो भनेको व्यक्तिको सतही प्रेम, प्रतिभा वा क्षमतालाई हेर्ने कुरा होइन, बरु ऊ सत्यताको पछि लाग्‍न सक्छ कि सक्दैन, सत्यता अभ्यास गर्न सक्छ कि सक्दैन, र व्यावहारिक काम गर्न सक्छ कि सक्दैन भनेर हेर्ने कुरा हो। अनि सबैले लिन छिन झूटो अगुवा हुन् र तिनलाई बर्खास्त गर्नुपर्छ भनेर स्पष्टसित थाहा पाए। तिनलाई बर्खास्त गरिएपछि, मैले चुनावका सिद्धान्तहरूबारे दाजुभाइ- दिदीबहिनीहरूसित सङ्गति गरेँ र हामीले नयाँ मण्डली अगुवा चयन गऱ्यौँ।

चुनावको काम समाप्त भएपछि, दाजुभाइ-दिदीबहिनीहरूले ब्रदर जिया लिऊका केही व्यवहारबारे कसरी रिपोर्ट गरे भनेर मैले सोचेँ। तिनीहरूले भनेअनुसार तिनी कहिल्यै सत्यताको पछि लाग्दैनथे, वर्षौंदेखि आफ्नो दृष्टिकोण परिवर्तन नगरी परमेश्‍वरमा विश्‍वास गरेका थिए, तिनी सांसारिक वस्तुको लालच गर्दै पैसाको पछि लाग्थे, र तिनी धनी बन्‍ने र असाधारण जीवन जिउनेबारे मात्र चिन्ता गर्थे। तिनलाई हरेकपटक कर्तव्य दिइँदा, तिनी पैसा कमाउने काममा व्यस्त हुन्थे, र आफ्नो कर्तव्य निर्वाह गर्न इच्छा गर्दैनथे। तिनले मण्डलीका दाजुभाइ-दिदीबहिनीहरूलाई लगानी गर्न उक्साए, र त्यसको परिणामस्वरूप तिनीहरू सबैले पैसा गुमाए। तिनको व्यवहारले मण्डली जीवनमा पहिल्यै बाधा र व्यवधान खडा गरिसकेको थियो। मैले तिनलाई सङ्गति गरी चेतावनी दिने सोचे बनाएँ। तर भेलाको दिन, तिनी जानाजानी साँझ नहुन्जेलसम्म घर अएनन्, र त्यो बेलासम्म भेला सकिसकेको थियो। मैले तिनलाई हालसालै भएका घटनाहरूको बारेमा के सोच्नुभयो, र आत्मसमीक्षा गरी आफूलाई बुझ्ने प्रयास गर्नुभएयो कि भएन भनेर सोधेँ। तिनीसित आफ्नो कार्यप्रतिको कुनै बुझाइ र पछुतो थिएन, र तिनीसित धेरै गलत बुझाइ र गुनासाहरू थिए। परमेश्‍वरमा यत्तिका वर्ष विश्‍वास गरेर पनि केही प्राप्त भएन भनेर तिनले भने। तिनको छोराले तिनको कुरा सुनेन र तिनकी श्रीमतीले तिनलाई गलत बुझिन्। … तिनले भनेका सबै कुरा अविश्‍वासीको दृष्टिकोणबाट बोलिएका थिए। मैले तिनलाई सङ्गति गर्दै चिन्तन गर्न र आफूलाई चिन्‍न मार्गदर्शन गरेँ, तर तिनले अत्यन्तै धेरै प्रतिरोध गरे। तिनले यसो पनि भने, “सत्यता अभ्यास गरेर के फाइदा?” दाजुभाइ-दिदीबहिनीहरूले पहिले तिनलाई सम्झाएका र सहयोग गरेका थिए, र तिनको प्रतिक्रिया त्यस्तै रहेको थियो। जिया लिऊले सत्यता कहिल्यै पछ्याएका थिएनन् र तिनीसित अविश्‍वासीका थुप्रै प्रकटीकरणहरू थिए। सिद्धान्तअनुसार, सत्यता नस्विकार्ने, आफ्नो कर्तव्य निर्वाह नगर्ने र मण्डली जीवनमा व्यवधान खडा गर्ने व्यक्तिहरूलाई आत्मचिन्तन गर्न सकून् भनेर अरूबाट अलग राख्‍नुपर्छ। तिनीहरूलाई मण्डली जीवन बिथोल्न दिनु हुँदैन। अनि, यदि तिनीहरूले पश्‍चात्ताप गरेनन् भने, तिनीहरूलाई मण्डलीबाटै बाहिर निकालेर फाल्नुपर्छ। अलि सानो कद भएका दाजुभाइ-दिदीबहिनीहरूलाई धोका र बाधा दिनबाट रोक्‍नको लागि जिया लिऊलाई अलग राखेर चिन्तन गर्ने समय दिइनुपर्थ्यो। तसर्थ, मैले मण्डली अगुवा र डिकनहरूसित सङ्गति गरेँ र समझ प्रदान गरेँ। जिया लिऊलाई अलग राख्‍नुपर्छ र चिन्तन गर्ने समय दिइनुपर्छ भनेर सबै जना सहमत भए। तर केही दिनपछि, एक जना सिस्टरले मलाई जिया लिऊ पश्‍चात्ताप र परिवर्तन हुन, र सत्यता अभ्यास गर्न चाहन्छन् तर भ्रष्ट स्वभावद्वारा नियन्त्रित भएकाले सत्यता अभ्यास गर्न सक्दैनन् भनी पत्र पठाइन्। ती सिस्टरले तिनलाई अलग राख्‍नु उचित हो कि होइन भनेर थाहा नभएको कुरा गरेकी थिइन्। त्यो पत्र पढेर म अनकनाएँ। यदि जिया लिऊ पश्‍चात्ताप गर्न र परिवर्तन हुन चाहन्छन् भने, मैले तिनलाई अलग राख्‍ने प्रबन्ध गरेँ भने तिनी झनै नकारात्मक पो हुने हुन् कि? त्यो मेरो सुझाव थियो भनेर जिया लिऊ र दाजुभाइ-दिदीबहिनीहरूले थाहा पाए भने, मैले मानिसहरूलाई पश्‍चात्ताप गर्ने मौका दिइरहेकी छैन भनेर तिनीहरूले सोच्दैनन् र? म भर्खरै यस मण्डलीमा आएकी थिएँ तर मैले झूटा अगुवाहरूलाई बर्खास्त गरिरहेकी र अविश्‍वासीहरूलाई सम्हालिरहेकी थिएँ। के दाजुभाइ र दिदीबहिनीहरूले मलाई नयाँ पद सुरु गर्नेबित्तिकै कठोर कदम चालेको र एकदमै निर्दयी बनको भन्‍नेछैनन् र? जिया लिऊ बोल्नमा पोख्त थिए—मैले तिनलाई खुलासा गर्दा, यदि तिनी सहमत भएनन्, र मेरो विरोध गरे वा मसित रिसाए भने, मैले के गर्ने? यी कुराहरूबारे सोच्दा, मैले फेरि आफूलाई अप्ठ्यारो स्थितिमा पाएँ र मलाई के गर्ने भन्‍ने नै थाहा भएन, तसर्थ परमेश्‍वरसामु आई प्रार्थना गरेँ र मैले सत्यता सिद्धान्तअनुसार काम गर्न सकूँ भनी उहाँको इच्छा बुझ्न मार्गदर्शन मागेँ।

त्यसपछि, मैले परमेश्‍वरको वचनको एउटा खण्ड पढेँ: “मण्डली निर्माणाधीन अवस्थामा छ, र यसलाई ध्वस्त गर्नको लागि शैतानले सक्दो प्रयास गरिरहेको छ। यसले मेरो निर्माणलाई सम्भावित कुनै पनि माध्यमद्वारा नष्ट गर्न चाहन्छ; यस कारणले गर्दा, मण्डलीलाई तुरुन्तै शुद्ध पारिनुपर्छ। दुष्टताको अलिकति फोहोर पनि बाँकी रहनु हुँदैन; मण्डलीलाई यसरी शुद्ध पारिनुपर्छ कि यो खोटरहित बन्‍न सकोस् र विगतमा जस्तै शुद्ध रहिरहोस्। तिमीहरू सँधै जागा र पर्खिरहनुपर्छ, र तिमीहरूले मेरो सामु अझै बढी प्रार्थना गर्नुपर्छ। तिमीहरूले शैतानका विभिन्‍न षड्यन्त्रहरू र धूर्त चलाकीहरूलाई पहिचान गर्नुपर्छ, आत्माहरूलाई चिन्‍नुपर्छ, मानिसहरूलाई जान्नुपर्छ, र हरेक प्रकारका मानिसहरू, घटनाहरू, र थोकहरूलाई छुट्याउन सक्‍नुपर्छ; तिमीहरूले मेरो वचनलाई अझै बढी खानु र पिउनु पनि पर्छ र, अझै महत्त्वपूर्ण कुरा के छ भने, तिमीहरूले ती आफै खान र पिउन सक्‍नुपर्छ। आफैलाई सारा सत्यताले सुसज्जित गर, र मेरो सामने आओ, ताकि म तिमीहरूका आत्मिक आँखा खोल्‍न सकूँ र तिमीहरूलाई आत्माभित्र भएका सबै रहस्यहरूलाई देख्‍न सक्‍ने तुल्याउन सकूँ…। जब मण्डली यसको निर्माणको चरणमा प्रवेश गर्छ, सन्तहरू युद्धमा अघि बढ्छन्। शैतानका विभिन्‍न घृणित विशेषताहरूलाई तिमीहरूका अघि राखिएका छन्: तिमीहरू रोकिएर पछि फर्कन्छौ कि खडा भएर मप्रति भरोसा गर्दै निरन्तर अघि बढ्छौ? शैतानको भ्रष्ट र कुरूप विशेषताहरूलाई पूर्ण रूपमा खुलासा गर, कुनै पनि भावना बाँकी नराख, र कुनै दया नदेखाओ! मृत्युसम्‍मै शैतानसँग लडाइँ गर! म तेरो मद्दत हुँ, र तँसँग पुरुषार्थको आत्मा हुनैपर्छ! शैतानले त्यसको अन्तिम मृत्यु वेदनामा आक्रमण गर्दैछ, तर यो अझै पनि मेरो न्यायबाट उम्कन सक्नेछैन। शैतान मेरो खुट्टामुनि छ र तिमीहरूका आफ्नै खुट्टाले पनि यसलाई कुल्चँदै छ—यही नै तथ्य हो!” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १७)। मैले परमेश्‍वरको वचनबाट के सिकेँ भने, परमेश्‍वरले मानिसहरूलाई मुक्ति दिन काम गर्नुहुँदा, शैतानले पनि परमेश्‍वरको काममा बाधा र अवरोध पुऱ्याउन सक्दो कोसिस गर्छ। परमेश्‍वरले झूटा अगुवाहरू, ख्रीष्टविरोधीहरू, दुष्कर्मीहरू र अविश्‍वासीहरूलाई मण्डलीमा देखा पर्न अनुमति दिनुहुन्छ ताकि हामीले असल-खराब छुट्याउने समझ विकास गर्न र सत्यता सिद्धान्तअनुसार आफू वरपरका मानिसहरू, मामिला र चीजबीजहरू चिन्‍न, कुन कुरा परमेश्‍वरबाट र कुन कुरा शैतानबाट आएका हुन् भनेर बुझ्न, सत्यताको पक्षमा खडा हुन, र शैतानका सबै नकारात्मक कुराहरूलाई चिनेर नकार्न सकौँ। र शैतानलाई अबउप्रान्त पटक्‍कै दया नदेखाउन सकौँ। जिया लिऊले सत्यताको खोजी कहिल्यै गरेनन्, तिनले वर्षौँदेखि परमेश्‍वरमा विश्‍वास गरेका थिए तैपनि अविश्‍वासीको जस्तो दृष्टिकोण राख्थे, र दाजुभाइ र दिदीबहिनीहरूले तिनीसित सङ्गति गर्दा, तिनीहरूको कुरा खण्डन गर्नलाई तिनीसित सधैँ भ्रमहरू तयारी अवस्थामै हुन्थे। तिनले कुनै पनि सत्यता स्वीकार गर्दैनथे। अझ महत्त्वपूर्ण कुरा त, भेलाहरूको अवधिमा तिनी सधैँ सत्यतासित सम्बन्धित नभएका कुराहरू गर्थे, दाजुभाइ-दिदीबहिनीहरूलाई पैसा कमाउन र आफूलाई धनी बनाउन उक्साउँथे, र यसरी मण्डली जीवन बिथोल्थे, र कहिल्यै सकारात्मक भूमिका खेल्दैनथे। यदि यस प्रकारको व्यक्तिलाई तुरुन्तै नसम्हालेको भए, दाजुभाइ-दिदीबहिनीहरूले नियमित मण्डली जीवन पाउँदैनथे, र अलि सानो कद भएकाहरू छलमा पर्न सक्थे। परमेश्‍वरको घरले अविश्‍वासीहरूलाई सम्हालिनुपर्छ भन्‍ने मापदण्ड तोकेको छ, किनभने गैरविश्‍वासीहरू र सत्यतालाई इमानदारीपूर्वक विश्‍वास र प्रेम गर्ने व्यक्तिहरू एकदमै फरक प्रकारका मानिसहरू हुन्। गैरविश्‍वासीहरूलाई अलग राख्‍नु भनेको तिनीहरूको दुष्कर्मलाई सीमित गर्नु, र दाजुभाइ-दिदीबहिनीहरूको मण्डली जीवनमा तिनीहरूले बाधा पुऱ्याउन नसक्‍ने कुरा सुनिश्‍चित गर्नु, र यसरी परमेश्‍वरका चुनिएका जनहरूलाई अझ राम्रोसित सत्यताको पछि लाग्‍ने र मुक्ति पाउने मौका दिनु हो। मैले गैरविश्‍वासीहरूलाई सिद्धान्तहरूअनुसार सम्हाल्नुपर्थ्यो। यदि म पछि हट्थेँ, र यदि मैले आफ्नो हित जोगाउन र अरूलाई नचिढ्याउनका लागि तिनीहरूलाई तुरुन्तै सम्हाल्दिनथेँ भने, के मैले शैतानलाई ढाकछोप गरिरहेकी र मण्डली जीवनमा बाधा पुऱ्याउने अविश्‍वासीहरूलाई सहिरहेकी हुनेथिनँ र? मैले परमेश्‍वरको वचनको अर्को खण्ड पढेँ र मैले सत्यता अभ्यास गर्न वा सिद्धान्तहरू कायम गर्न नसक्‍नुको मूल कारण थाहा पाएँ। सर्वशक्तिमान्‌ परमेश्‍वर भन्‍नुहुन्छ: “धेरैजसो मानिसहरूले सत्यताको खोजी र अभ्यास गर्न चाहन्छन्, तर धेरैजसो समय तिनीहरूसँग त्यसो गर्ने सङ्कल्प र इच्‍छा मात्रै हुन्छ; सत्यता तिनीहरूको जीवन बनेको हुँदैन। परिणामस्वरूप, जब तिनीहरूले दुष्ट शक्तिहरूको सामना गर्छन् वा दुष्ट र खराब मानिसहरूले दुष्ट कार्यहरू गरिरहेका, वा झूटा अगुवा र ख्रीष्ट-विरोधीहरूले सिद्धान्तहरूलाई उल्‍लङ्घन गर्ने कार्य गरिरहेका—र यसरी मण्डलीको काममा वाधा पुर्‍याइरहेका, र परमेश्‍वरका चुनिएकाहरूलाई हानि गरिरहेका—भेट्टाउँछन्, तब तिनीहरूले खडा हुने र बोल्‍ने साहस गुमाउँछन्। तँसँग कुनै साहस नहुनु भनेको के हो? के यसको अर्थ तँ डरपोक वा बोल्न नसक्ने व्यक्ति होस् भन्‍ने हो? कि यसको अर्थ तैँले पूर्ण रूपमा नबुझेको कारण, तँसँग बोल्‍ने साहस नहुनु हो? यीमध्ये कुनै पनि होइन; यो मूल रूपमा भ्रष्ट स्वभावहरूद्वारा नियन्त्रित हुनुको परिणाम हो। तैँले प्रकट गर्ने यस्ता भ्रष्ट स्वभावहरूमध्ये एउटा छली स्वभाव हो; जब तँलाई केही हुन्छ, तैँले सबैभन्दा पहिले सोच्ने भनेको तेरो हित हो, तैँले सबैभन्दा पहिले विचार गर्ने भनेको परिणाम के हुन्छ, के यो मेरो लागि फाइदाजनक हुन्छ कि हुँदैन भन्‍ने हो। यो छली स्वभाव हो, होइन र? अर्कोचाहिँ स्वार्थी र छुद्र स्वभाव हो। तँ यस्तो विचार गर्छस्, ‘परमेश्‍वरको घरका हितहरूमा हानि पुग्‍नुसँग मेरो के सम्‍बन्ध छ र? म अगुवा होइन, अनि मैले किन यसको मतलब गर्ने? यससँग मेरो केही सम्‍बन्ध छैन। यो मेरो जिम्‍मेवारी होइन।’ त्यस्ता सोचविचार र वचनहरू तैँले चेतन मनले सोच्ने कुराहरू होइनन्, ती तेरो अर्धचेतन मनले उत्पन्‍न गरेका कुराहरू हुन्—जुन मानिसहरूले समस्या सामना गर्दा प्रकट हुने भ्रष्ट स्वभाव हो। यस्ता भ्रष्ट स्वभावहरूले तेरो सोच्ने शैलीलाई सञ्‍चालित गर्छन्, तेरो हातखुट्टा बाँध्छन्, र तेरो बोलीवचन नियन्त्रित गर्छन्। तेरो मनमा जुरुक्क उठेर बोल्ने चाहना हुन्छ, तर तँमा यी कुराहरूको बारेमा सन्देह हुन्छ र तैँले बोलिहाले पनि, घुमाउरो पाराले कुरा गर्छस्, र पछि चलखेल गर्ने ठाउँ छोड्छस्, वा कुटिल रूपमा बोल्छस् तर सत्य बोल्दैनस्…। तैँले भन्‍ने र गर्ने कुरामा तेरो कुनै नियन्त्रण हुँदैन। तैँले चाहे पनि, तैँले सत्यता बताउन वा तैँले वास्तवमा के सोचेको छस् त्यो कुरा भन्‍न सक्दैनस्; तैँले चाहे पनि, तैँले सत्यताको अभ्यास गर्न सक्दैनस्; तैँले चाहे पनि, तैँले आफ्‍ना जिम्‍मेवारीहरूलाई पूरा गर्न सक्दैनस्। तैँले भन्‍ने, गर्ने, र अभ्यास गर्ने सबै कुरा झूट हुन्छ, र तँ बस झाराटारुवा मात्र हुन्छस्। तँ पूर्ण रूपमा तेरो शैतानी स्वभावको बन्धन र नियन्त्रणमा हुन्‍छस्। तैँले सत्यता स्विकार्नु र अभ्यास गर्न चाहन्छस् होला, तर त्यो तेरो हातको कुरा होइन। तँलाई तेरो शैतानी स्वभावले नियन्त्रण गरेपछि, त्यो शैतानी स्वभावले तँलाई जे भन्छ तँ त्यही गर्छस् र त्यही भन्छस्। तँ भ्रष्ट देहको कठपुतलीबाहेक केही पनि होइनस्, तँ शैतानको औजार बनेको छस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरले जे खुलासा गर्नुभयो, त्यो ठ्याक्‍कै मेरो आफ्नै स्थिति थियो। मैले हरेकपटक सत्यता अभ्यास गर्नु र मण्डलीको काम रक्षा गर्नु जरुरी हुँदा, म आफ्नै प्रतिष्ठा र हैसियतको लागि मात्र चिन्तित भएँ। म असाध्यै स्वार्थी र धूर्त थिएँ। “अरूको होइन, आफ्नो दुनो सोझ्याउनुपर्छ” र “बाठाहरू गल्ती गर्नबाट जोगिन मात्रै खोज्ने हुँदा आत्मरक्षा गर्न खप्‍पिस हुन्छन्” जस्ता शैतानी दर्शनहरूले मेरो मनमा गहिरो जरा गाडिसकेका थिए। म यी शैतानी विषहरूअनुसार जिइरहेकी थिएँ, त्यसैले मैले सत्यता सिद्धान्तहरू कायम गर्ने आँट गरिनँ। लिन छिनलाई बर्खास्त गर्ने मामिलामा, दाजुभाइ-दिदीबहिनीहरूले मलाई अहङ्कारी र आत्मधर्मी भन्लान्, र तिनीहरूमा मेरो राम्रो छाप नपर्ला भनेर म डराएकी थिएँ, त्यसकारण मैले सिद्धान्तहरू कायम गर्ने साहस गरिनँ। जिया लिऊको समस्या सम्हाल्ने क्रममा, सिद्धान्तअनुसार तिनलाई अलग पारेर राखिनुर्छ भनेर मलाई स्पष्टै थाहा थियो, तर मैले उनलाई पश्‍चात्ताप गर्ने मौका दिइरहेकी छैन र उनको कमजोरीप्रति संवेदनशील बनेकी छुइनँ भनेर दाजुभाइ र दिदीबहिनीहरूले भन्लान् भनेर म डराएँ। मैले सत्यता सिद्धान्तहरू कायम गर्नुको सट्टा, मण्डली जीवनमा हानि पुग्‍न दिन रोजेकी थिएँ। मेरो लागि महत्वपूर्ण कुरा भनेको कसरी आफ्नो छवि र हैसियत जोगाउने भन्‍ने थियो, र मैले मण्डलीको काम वा यसको हितमा कति क्षति पुगेको छ भन्‍ने कुरालाई वास्तै गरिनँ। कसरी मैले आफूलाई इमानदार विश्‍वासी भन्‍न सक्थेँ र? त्यसपछि मात्र मलाई शैतानी दर्शनहरूले गहिरोसित विषाक्त पारेका रहेछन्, र म स्वार्थी र छली रहेछु भन्‍ने महसुस भयो। परमेश्‍वरले न्यायको बोध भएका र सत्यता सिद्धान्तहरू कायम गर्न सक्‍ने, सबै सकारात्मक कुराहरूको पालन र सुरक्षा गर्न सक्‍ने, र सबै नकारात्मक कुराहरूलाई खडा भएर खुलासा र इन्कार गर्न साहस गर्ने मानिसहरू मन पराउनुहुन्छ। मैले न्यायको बोध भएको व्यक्ति बन्‍नुपर्थ्यो, र सत्यता सिद्धान्तहरू कायम गर्नुपर्थ्यो, चाहे अरूले मेरो बारेमा जेसुकै नै किन नसोचोस्। त्यसपछि, सङ्गतिमार्फत दाजुभाइ-दिदीबहिनीहरूले जिया लिऊको अविश्‍वासी व्यवहार असल-खराब के हो भनी छुट्याउन सिके, र तिनीहरूमध्ये ८० प्रतशितले तिनलाई अलग राख्‍नुपर्छ ताकि तिनले आत्मचिन्तन गर्न सकून् भनेर सहमति जनाए। त्यसपछि, म जिया लिऊसित सङ्गति गर्न गएँ र तिनका समस्याहरूलाई खुलासा गर्न मैले तिनले निरन्तर देखाएको व्यवहारलाई प्रयोग गरेँ। तर, मेरो कुरा टुङ्गिनसमेत नपाउँदै, तिनी ढिपी नछोड्ने र बेखुसी बनिसकेका थिए, र तिनले दाजुभाइ र दिदीबहिनीहरू आफैले स्वेच्छाले लगानी गरेका हुन् र यससित आफ्नो कुनै सरोकार नभएको कुरा गरे। … तिनको व्यवहारले तिनले कुनै पनि सत्यता स्वीकार गर्दैनन् र तिनी अविश्‍वासी हुन् भन्‍ने कुरा प्रमाणित गर्‍यो। अलग बसाइको क्रममा तिनले अझै पनि आत्मचिन्तन वा पश्‍चात्ताप नदेखाएको अवस्था आएको खण्डमा, तिनी मण्डलीबाट निकालिनेवाला थिए। सत्यता सिद्धान्तअनुसार अभ्यास गरेपछि, मैले मनमा बयानै गर्न नसकिने सुरक्षा, शान्ति र आनन्द महसुस गरेँ।

त्यस अनुभवपछि, मैले आफ्ना भ्रष्ट स्वभावहरूलाई बुझ्न थालेँ, र म आफ्ना हितहरूलाई त्याग्‍न र सत्यता अभ्यास गर्न र अलिअलि मानव स्वरूपअनुसार जिउन सक्‍ने भएँ। यो सबै परमेश्‍वरको मुक्ति थियो। परमेश्‍वरको घर यो संसारभन्दा बेग्लै छ भनेर पनि मैले बुझेँ। परमेश्‍वरको घरमा सत्यताले शासन गर्छ। हामीले सत्यता अभ्यास गर्दा र सिद्धान्तअनुरूप काम गर्दा, परमेश्‍वरको आशिष् र मार्गदर्शन प्राप्त गर्छौं।


८५. ती सब कष्ट-भोग केका लागि?

एन्जेला, इटाली

विश्‍वासी बनेपछि, धेरै अगुवा र सेवकहरूले वास्तवमै धेरै कठिनाइ भोग्‍न सक्छन् भन्‍ने देखेँ। तिनीहरूले झरी बतासमा पनि काम गरिरहेका, र आफ्‍नो कर्तव्य निभाइरहेका हुन्थे, र ब्रदर-सिस्टरहरू सबैले तिनीहरूलाई अनुमोदन र आदर गर्थे। म तिनीहरूलाई निकै डाहा गर्थेँ र तिनीहरूजस्तै कष्ट भोग्‍न र मूल्य चुकाउन सक्‍ने भई अरूको आदर पाउन सक्‍ने व्यक्ति बन्‍ने आशा गर्थेँ। त्यसकारण, म आफ्‍नो खोजीमा निकै उत्साहित थिएँ, र पछि मलाई मण्डली अगुवा चयन गरियो। हरेक दिन म आफ्‍नो कर्तव्यमा निकै व्यस्त हुन्थेँ, र मैले कठिनाइहरू सामना गर्न सकेकोमा अरूले मेरो तारिफ गर्थे, र म सत्यताको खोजी गर्ने व्यक्ति हुँ भनेर भन्थे। यस्तो कुरा सुन्दा म हरेकपटक नै रोमाञ्‍चित हुन्थेँ, र यो सबै कष्ट सार्थक छ भन्‍ने लाग्थ्यो। पछि, मेरा जिम्‍मेवारीहरूको क्षेत्र विस्तार हुँदै गयो र मेरो कामको भार पनि बढ्दै गयो। मसँग साझेदारी गर्ने कतिपय सिस्टरहरूले साँच्‍चै नै कष्ट भोग्‍न र मूल्य चुकाउन सकेको देख्थेँ। तिनीहरू सधैँ निकै अबेर सुत्थे र दिनमा खाने समय नपाए कहिलेकहीँ भेलाहरूमा भोकै जान्थे। तिनीहरूले आफ्नो कर्तव्यमा बोझ लिइरहेका छन् र तिनीहरू कठिनाइ भोग्‍न सक्षम छन् भनी ब्रदर-सिस्टरहरूले भनेको सुन्थेँ। मलाई लाग्यो, यदि ब्रदर-सिस्टरहरूले त्यस्ता मानिसहरूलाई मन पराउँछन् भने, परमेश्‍वरले पनि अवश्य नै तिनीहरूलाई मन पराउनुहुन्छ। त्यसकारण मैले राती अबेरसम्‍म आफ्‍नो कर्तव्य निभाउन थालेँ। तर केही समयपछि मेरो शरीरले थेग्‍न छोड्यो र आधा रात भएपछि मलाई निद्रा लाग्‍न थाल्थ्यो। तर हरेकपल्ट अरू सिस्टरहरूले अझै काम गरिरहेको देख्दा, मलाई सुत्‍न जान लाज लाग्थ्यो, किनभने तिनीहरूले म देहलाई ध्यान दिन्छु र आफ्‍नो कर्तव्यमा बोझ लिँदिनँ भनी भन्छन् भन्‍ने मलाई डर लाग्थ्यो। त्यसकारण म जबरजस्ती काम गरिरहन्थेँ, तर निरन्तर निद्रा थाम्‍न सक्दिनथेँ, र मैले त्यति धेरै काम पूरा गर्दिनथेँ। त्यसको बाबजुद, म अझै सुत्‍न जाँदिनथेँ। म चुपचाप जोडबल लगाइरहन्थेँ, किनभने मलाई मैले आफ्‍नो देहलाई ध्यान दिनु हुँदैन र अरूको नीच नजरमा पर्नु हुँदैन भन्‍ने लाग्थ्यो। कहिलेकहीँ राती अबेरसम्‍म बसेर पनि भेलाको लागि बिहान सबेरै उठ्नुपर्थ्यो, र इ-बाइक चलाएर जाँदा मलाई निद्रा लागिरहेको हुन्थ्यो, र भेलामा पनि निद्रा लागिरहन्थ्यो। मलाई दिउँसो एकछिन सुत्‍न मन लाग्थ्यो, तर मैले भौतिक आरामको तृष्णा गरिरहेकी छु भनेर अरूले सोच्छन् भन्‍ने डर लाग्थ्यो। हरेक दिन, म जबरजस्ती कठिनाइ सहन्थेँ, र मन नलागीनलागी यसो गर्थेँ। एक दिन, भेलामा इ‍-बाइक चलाएर जाँदा, मलाई निद्रा लागिरहेको थियो, र बाटोभरि झुलेँ र नालीमा बाइक लडाएँ, त्यसपछि तुरुन्तै मेरो होस खुल्यो। सडकमा इ-बाइक डोर्‍याउँदै जाँदा, मैले यो जिउने सही तरिका होइन रहेछ भनेर मात्रै सोचिरहेँ। आत्मविश्‍लेषण गर्दा, म अगुवा चयन भएदेखि नै मैले हरदिन देखिँदो रूपमा कष्ट भोग्‍ने र मेहनत गर्नेबारेमा मात्रै सोच्दै आइरहेकी रहेछु भन्‍ने मलाई थाहा भयो, किनभने मलाई मानिसहरूले मलाई देहमा केन्द्रित र सहजताको लोभ गर्ने व्यक्तिको रूपमा हेर्छन् भन्‍ने डर थियो। त्यसको अर्थ मेरो जीवनमा रुटिन भन्‍ने चीजै थिएन, र मैले सामान्य शैलीमा आरामसमेत गरिरहेकी थिइनँ।

एक दिन मैले फरिसीहरूलाई खुलासा गर्ने परमेश्‍वरका केही वचनहरू पढेँ, र ती वचनहरूलाई आफैमाथि प्रयोग गरेँ। परमेश्‍वरका वचनहरूले भन्छन्: “वास्तवमा फरिसी के हो भन्‍ने कुरा के तिमीहरूलाई थाहा छ? के तिमीहरूको छेउछाउमा कुनै फरिसीहरू छन्? यी मानिसहरूलाई किन ‘फरिसीहरू’ भनिन्छ? फरिसीहरूलाई कसरी व्याख्या गरिन्छ? तिनीहरू ढोँगी, पूर्ण रूपमा बनावटी मानिसहरू हुन्, र तिनीहरूले आफूले गर्ने हरेक काममा नाटक गर्छन्। तिनीहरूले के नाटक गर्छन्? आफू असल, दयालु, र सकारात्मक भएको नाटक गर्छन्। के तिनीहरू वास्तवमा यस्तै हुन्छन् त? बिलकुलै हुँदैनन्। तिनीहरू ढोँगीहरू भएका हुनाले, तिनीहरूमा देखिने र प्रकट हुने हरेक कुरा झूटो हुन्छ; यो सबै बहाना हो—यो तिनीहरूको साँचो रूप होइन। तिनीहरूको साँचो अनुहार कहाँ लुकेको हुन्छ? यो अरूले कहिल्यै नदेख्‍ने गरी तिनीहरूको हृदयभित्रको गहिराइमा लुकेको हुन्छ। बाहिर देखिने हरेक कुरा नाटक हुन्छ, यो सबै बनावटी हुन्छ, तर तिनीहरूले मानिसहरूलाई मात्र मूर्ख बनाउन सक्छन्; परमेश्‍वरलाई मूर्ख बनाउन सक्दैनन्। यदि मानिसहरूले सत्यताको खोजी गर्दैनन् भने, यदि तिनीहरूले साँचो रूपमा परमेश्‍वरका वचनहरू अभ्यास र अनुभव गर्दैनन् भने, तिनीहरूले साँचो रूपमा सत्यता बुझ्न सक्दैनन्, र तिनीहरूका वचनहरू सुन्दा जति नै मीठा लागे पनि, ती वचनहरू सत्यता वास्तविकता होइनन्, केवल शब्‍दहरू र धर्मसिद्धान्तहरू हुन्। केही मानिसहरूले शब्‍दहरू र धर्मसिद्धान्तहरूलाई सुगारटाइ गर्नमा मात्र ध्यान दिन्छन्, तिनीहरूले उच्‍च प्रवचन दिने जोकोहीको नक्‍कल गर्छन्, र नतिजास्वरूप केही वर्षभित्रमै तिनीहरूको शब्‍दहरू र धर्मसिद्धान्त वाचन कला झन्-झन् व्यापक बन्दै जान्छ र तिनीहरूलाई धेरै मानिसहरूले आदर र श्रद्धा गर्छन्, र त्यसपछि त तिनीहरूले छलावरण धारण गर्न थाल्छन्, अनि आफूले भन्‍ने र गर्ने कुरामा एकदमै धेरै ध्यान दिन र आफूलाई विशेष रूपमा धर्मी र आत्मिक देखाउन थाल्छन्। तिनीहरूले छलावरण धारण गर्नका लागि यी तथाकथित आत्मिक सिद्धान्तहरूको प्रयोग गर्छन्। तिनीहरू जहाँ-जहाँ जान्छन्, तिनीहरूले बोल्ने कुरा यही हो, जुन बाहिरबाट हेर्दा आकर्षक हुन्छन् र ती मानिसहरूका धारणाहरूसित मिल्छन्, तर तिनमा सत्यता वास्तविकता हुँदैन। यी कुराहरूको प्रवचनमार्फत—मानिसहरूका धारणा र रुचिसँग मिल्दा यी कुराहरूमार्फत—तिनीहरूले धेरै मानिसहरूलाई बहकाउँछन्। अरूको लागि, यस्ता मानिसहरू अत्यन्तै भक्त र नम्र देखिन सक्छन्, तर यो वास्तवमा देखावटी मात्र हो; तिनीहरू सहनशील, धैर्य, र प्रेमिलो देखिन्छन्, तर यो वास्तवमा बहाना मात्र हो; तिनीहरूले परमेश्‍वरलाई प्रेम गर्छौँ भनी भन्छन्, तर त्यो वास्तवमा नाटक मात्र हो। अरूले यस्ता मानिसहरूलाई पवित्र सोच्छन्, तर यो वास्तवमा नौटङ्की मात्र हुन्छ। साँचो रूपमा पवित्र व्यक्तिलाई कहाँ भेट्न सकिन्छ? मानव पवित्रता सबै देखावटी हो। यो सबै नाटक र बहाना मात्र हो। बाहिरी रूपमा, तिनीहरू परमेश्‍वरप्रति निष्ठावान् देखिन्छन्, तर वास्तवमा तिनीहरूले अरूले देखून् भनेर मात्रै कार्य प्रदर्शन गरिरहेका हुन्छन्। जब कसैले हेरिरहेका हुँदैनन्, तिनीहरू अलिकति पनि निष्ठावान् हुँदैनन्, र तिनीहरूले गर्ने हरेक कुरा झारा टार्ने शैलीका हुन्छन्। सतही रूपमा, तिनीहरूले आफैलाई परमेश्‍वरमा समर्पित गरेका छन्, र आफ्‍ना परिवार र जागिर छोडेका छन्। तर गोप्य रूपमा तिनीहरूले के गरिरहेका हुन्छन्? तिनीहरूले परमेश्‍वरको लागि काम गर्ने नाउँमा गोप्य रूपमा मण्डलीमा आफ्नै उद्यम सञ्‍चालन गरिरहेका र आफ्‍नै कारोबार अघि बढाइरहेका हुन्छन्, र मण्डलीबाट लाभ लिइरहेका र भेटी चोरिरहेका हुन्छन्…। यी मानिसहरू आधुनिक ढोँगी फरिसीहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। जीवन वृद्धिका छ वटा सूचकहरू)। परमेश्‍वरका वचनहरूले प्रकट गरेका कुराहरू मेरो लागि मर्मस्पर्शी र कठिन थिए। मैले ठ्याक्‍कै फरिसीहरूले जस्तै व्यवहार गरिरहेकी थिएँ। तिनीहरू नाटक गर्नलाई देखावटी व्यवहार प्रयोग गर्न मन पराउँथे, जानीजानी सडकका कुनाहरूमा प्रार्थना गर्थे र परमेश्‍वरका वचनहरू प्रचार गर्थे ताकि मानिसहरूले तिनीहरू साँच्‍चै भक्त छन् र तिनीहरूले परमेश्‍वरलाई प्रेम गर्छन् भन्‍ने ठानून्। तर वास्तवमा तिनीहरू परमेश्‍वरको वचन अभ्यास गर्दैनथे। तिनीहरूले गर्ने ती सबै कुराहरू देखाउनको लागि, र अनुमोदन र आदर पाउनको लागि मात्रै हुन्थे। म पनि त्यस्तै थिएँ। म खास गरी देखावटी असल व्यवहारमा ध्यान दिन्थेँ ताकि ब्रदर-सिस्टरहरूले मलाई राम्रो सोचून्। अरूले आफ्‍नो कर्तव्यमा कष्ट भोग्‍न र मूल्य चुकाउन सकेको, अनि सबैको अनुमोदन र आदर पाएको देख्दा, म पनि त्यस्तो व्यक्ति बन्‍न लागिपरेँ। अगुवाको रूपमा चुनिएपछि, मसित साझेदारी गर्ने सिस्टरहरू राती अबेरसम्‍म बसेको देख्दा, म तिनीहरूभन्दा पछि नपरूँ भनेर जबरजस्ती राती अबेरसम्‍म बस्थेँ। मलाई जति नै निद्रा लागे पनि म जसोतसो जागा बस्थेँ। आफूलाई कठिनाइ भोग्‍न सक्‍ने व्यक्तिको रूपमा प्रस्तुत गर्ने प्रयासमा म आफूलाई सामान्य रूपमा दिउँसो एकछिन निदाउनसमेत दिँदिनथेँ। हर मोडमा म छद्म भेष धारण गरिरहेकी हुन्थेँ, र सबैले देख्‍ने गरी असल काम गरेर ब्रदर-सिस्टरहरूको आदर पाउने प्रयास गरिरहेकी हुन्थेँ। त्यसरी कष्ट भोग्‍नु र आफूलाई समर्पित गर्नु पूर्णतया नाटक र छल थिए। म फरिसीहरूको मार्ग हिँडिरहेकी थिएँ—अनि, परमेश्‍वरले यसलाई कसरी घृणा गर्नुहुन्‍नथ्यो र? त्यसपछि, मलाई आफ्नो वास्तविक रूप लुकाउन मन लाग्दा, सचेत भई म आफूलाई त्याग्थेँ, अरूको अगाडि आफ्नो प्रदर्शन गर्दिनथेँ, र मैले आफ्‍नो काम र विश्रामको समय पनि मिलाएँ, र दिनको काम सकेपछि सधैँझैँ सुत्‍न थालेँ। यसो गर्न थालेपछि मलाई निकै तनावरहित महसुस हुन थाल्यो।

एक वर्षपछि म विदेश गएँ। मसँगै काम गर्ने ब्रदर-सिस्टरहरूले आफ्‍नो कर्तव्यमा साँच्‍चै नै दुःख गर्न सक्थे र तिनीहरू राती अबेरसम्‍म बस्थे। कहिलेकहीँ आफ्‍नो काम सकेपछि मलाई चाँडै सुत्‍न मन लाग्थ्यो, तर तिनीहरूले मलाई म देहमा ध्यान दिन्छु भनेर सोच्छन् भन्‍ने डर लाग्थ्यो। यसको साथै, म एक अगुवा थिएँ, त्यसकारण म अन्य ब्रदर-सिस्टरहरूभन्दा चाँडै सुत्‍न गएँ भने सबैले के सोच्छन्? कतै तिनीहरूले म कष्ट भोग्‍न सक्दिनँ र आफ्‍नो कर्तव्यमा बोझ लिँदिनँ भनेर त सोच्दैनन्? यसरी सोच्दा, मैले फेरि पनि बहाना नबनाई बस्‍न सकिनँ र तिनीहरूसँगै राती अबेरसम्‍म बस्‍न थालेँ। तर बिहान १ बजेपछाडि मलाई निद्रा लाग्‍न थाल्थ्यो र म झुल्‍न थाल्थेँ। तिनीहरूले मलाई चाँडै सुत्‍नुहोस् भनी भन्थे, तर म आफूलाई तिनीहरूले जस्तै गर्न बाध्य गर्थेँ र भन्थेँ, “ठिकै छ, म थाम्‍न सक्छु। म एक छिनपछि सुत्छु।” तर त्यसपछि म फेरि झुलिहाल्थेँ। कहिलेकहीँ म निद्रा थाम्‍नै सक्दिनथेँ, त्यसकारण म टेबलमा घोप्टिएर एक्छिन् सुत्थेँ, तर त्यसरी सुतेपछि शान्त रहन सक्दिनथेँ। अरूले मेरो बारेमा के भन्छन् भन्‍ने चिन्ता लाग्थ्यो, त्यसैले म हतारहतार फेरि काम गर्न थाल्थेँ। म बोझ लिन्छु भन्‍ने देखाउन, कहिलेकहीँ म जानीजानी राती अबेर समूहमा मेसेज पठाउथेँ, ताकि म कति अबेर बसेँ, र मैले राती आफ्‍नो कर्तव्य निभाइरहेकी थिएँ भन्‍ने कुरा अरूले देख्‍न सकून्। स्वास्थ्यसम्‍बन्धी केही समस्याहरूको कारण म केही पुरक पोषकहरू किन्‍न चाहन्थेँ, तर सबैले के सोच्छन् भन्‍ने मलाई चिन्ता लाग्थ्यो। कतै तिनीहरूले म देहलाई धेरै महत्त्व दिन्छु भन्‍ने त ठान्दैनन्? त्यसकारण, मैले ती खरिद गरिनँ। एक दिन भेलामा, मैले एक सिस्टर सही स्थितिमा नभएको, र उनलाई केही सङ्गति र सहयोग चाहिएको कुरा थाहा पाएँ। तर उनी अर्कै देश र फरक समय क्षेत्रमा बस्थिन्, र मेरो लागि यो आधा रात भइसकेको थियो, त्यसकारण सुरुमा मैले भोलिपल्‍ट उनीसँग सङ्गति गर्छु भनेर सोचेँ। तर त्यसपछि फेरि सोचेँ, यदि मैले उनीसँग राती सङ्गति गरेँ भने मैले ब्रदर-सिस्टरहरूको जीवन प्रवेशको निम्ति बोझ लिन्छु भन्‍ने देखिन्छ। त्यसकारण मैले उनलाई सम्पर्क गरेँ र बिहान २ बजेसम्‍म सङ्गति गरिरहेँ। उनले मलाई भनिन्, “तपाईंको ठाउँमा त धेरै ढिला भइसक्यो, तपाईं सुत्‍नुहोस्। यसरी सधैँ रातीराती काम गर्नु तपाईंको स्वास्थ्यको लागि राम्रो हुँदैन।” उनले त्यसो भनेको सुन्दा मलाई निकै सन्तुष्टि मिल्यो। शारीरिक रूपमा असहज भएको थियो, तर यो व्यर्थ थिएन, किनभने मैले बोझ लिएकी छु र ममा जिम्‍मेवारीको बोध छ भन्‍ने उनले सोचेकी थिइन्। त्यसपछि मलाई स्वास्थ्यसम्‍बन्धी सानातिना अनेक समस्याहरू देखिन थाल्यो, र डाक्टरले यो लामो दीर्घकालीन अनिद्राको कारणले भएको हो भनेर भने। मैले त्यो कुरालाई बेवास्ता गरेँ र पहिलेको जस्तै गरिरहेँ। त्यतिखेर, एक जना माथिल्‍लो स्तरका अगुवाले सधैँ मलाई राती अबेरसम्‍म बस्‍नु हुँदैन, म चाँडै सुतेर चाँडै उठेँ भने काममा बाधा हुँदैन भनेर भन्थे। तर म के सोच्थेँ भने, यदि म चाँडै सुतेँ भने, अरूले मलाई अगुवा भएर पनि अरूले जति कठिनाइ भोग्‍न सक्दिनँ भनेर सोच्‍नेछन्, अनि यस्तो हुँदा तिनीहरूले अझै पनि मलाई आदर गरिरहन्छन् र? मैले अगुवाको सल्‍लाहलाई त्यति ध्यान दिइनँ। म स्वस्थ छैन भन्‍ने देखेर एक सिस्टरले भनिन्, “तपाईंले धेरै कुरा सोच्‍नुपरेको होला। सधैँ यति धेरै समस्याहरू समाधान गर्नुपर्दा र यति धेरै तनाव लिँदा, तपाईंको स्वास्थ्यमा असर परिरहेको छ। अगुवाको रूपमा, तपाईंलाई धेरै कुराको चिन्ता हुन्छ।” उनले त्यसो भन्दा मलाई आफैप्रति निकै खुसी लाग्यो। मैले चुकाएको मूल्य, र मैले भोगेको कष्ट अरूको अनुमोदन पाउनको लागि सार्थक भएजस्तो लाग्यो। तर पछि जब मैले परमेश्‍वरका वचनहरूको एउटा खण्ड पढेँ, त्यसले मलाई मैले हिँडेको गलत मार्गको बारेमा केही बुझाइ प्रदान गर्‍यो। परमेश्‍वरका वचनहरूले भन्छन्: “ख्रीष्टविरोधीहरू सत्यताप्रति वितृष्ण हुन्छन्, तिनीहरू सत्यता बिलकुलै स्विकार्दैनन्—यसले प्रस्ट रूपमा एउटा तथ्यलाई देखाउँछ: ख्रीष्टविरोधीहरूले कहिल्यै पनि सत्यता सिद्धान्तहरूअनुसार काम गर्दैनन्, तिनीहरूले सत्यता कहिल्यै अभ्यास गर्दैनन्—यो ख्रीष्टविरोधीको सबैभन्दा स्पष्ट प्रकटीकरण हो। ख्याति र हैसियत, अनि आशिष र इनाम पाउनबाहेक, तिनीहरूले खोजी गर्ने अर्को कुरा देहको सहजता र हैसियतका लाभहरू मात्रै हुन्; यसले गर्दा, तिनीहरूले स्वाभाविक रूपमै बाधा र अवरोध निम्त्याउँछन्। यी तथ्यहरूले के देखाउँछन् भने तिनीहरूले खोजी गर्ने कुरा, तिनीहरूको व्यवहार र प्रकटीकरणहरूलाई परमेश्‍वरले प्रिय ठान्‍नुहुन्न। अनि यी कुरा अवश्य नै सत्यता खोजी गर्ने मानिसहरूका कार्य र व्यवहारहरू होइनन्। उदाहरणको लागि, कतिपय पावलजस्ता ख्रीष्टविरोधीहरूले कर्तव्य निभाउँदा तिनीहरूमा कष्ट भोग्‍ने अठोट हुन्छ, काम गर्दा तिनीहरू रातभरि बस्‍न र खाना नखाई बस्‍न सक्छन्, तिनीहरूले आफ्‍नो शरीरलाई अधीनमा राख्‍न, कुनै पनि रोग र असहजतालाई जित्‍न सक्छन्। अनि यो सब गर्नुको पछाडि तिनीहरूको उद्देश्य के हुन्छ? परमेश्‍वरको आज्ञा पूरा गर्दा तिनीहरूले आफूलाई पन्छाउन, आत्म-इन्कार गर्न सक्छन् भनेर सबैलाई देखाउनु हो; तिनीहरूको लागि कर्तव्य नै सबथोक हो भन्‍ने देखाउनु हो। तिनीहरूले अरूका अघि यो सब प्रदर्शन गर्छन्। वरिपरि मानिसहरू हुँदा, तिनीहरू विश्राम गर्नुपर्ने बेलामा विश्राम गर्दैनन्, जानीजानी काम गर्ने समय बढाउँछन्, सबेरै उठ्छन् र राती ढिलो सुत्छन्। तर ख्रीष्टविरोधीहरूले यसरी बिहानदेखि रातीसम्‍म मेहनत गर्दा तिनीहरूको कार्य कुशलता र प्रभावकारिता कस्तो हुन्छ? यी कुराहरू तिनीहरूको विचारभन्दा बाहिर हुन्छन्। तिनीहरूले यो सब अरूको अघि मात्रै गर्ने प्रयास गर्छन्, ताकि तिनीहरूले कष्ट भोगेको अरूले देख्‍न सकून्, र तिनीहरूले आफ्‍नो बारेमा नसोची कसरी परमेश्‍वरको लागि मेहनत गरिरहेका छन् भन्‍ने देख्‍न सकून्। जहाँसम्‍म तिनीहरूले निर्वाह गरेको कर्तव्य र तिनीहरूले गर्ने काम सत्यता सिद्धान्तहरूअनुसार भएका छन् कि छैनन् भन्‍ने कुरा छ, तिनीहरू यसबारेमा सोच्दै सोच्दैनन्। तिनीहरूले तिनीहरूको बाहिरी असल व्यवहार सबैले देखेका छन् कि छैनन्, सबैलाई यो कुरा थाहा छ कि छैन, सबैलाई यसले राम्रो प्रभाव पारेको छ कि छैन, र यो प्रभावले गर्दा तिनीहरूमा आदर र अनुमोदनको भाव पैदा हुन्छ कि हुँदैन, तिनीहरूको पिठ्यूँपछाडि यी मानिसहरूले तिनीहरूलाई स्याबास भन्छन् कि भन्दैनन् र ‘उसले साँच्‍चै कठिनाइ भोग्‍न सक्छ, उसको सहने क्षमता र असाधारण धैर्यता हाम्रो समझभन्दा बाहिर छ। यो त सत्यताको खोजी गर्ने, कष्ट भोग्‍न र ठूलो बोझ लिन सक्‍ने व्यक्ति हो, यो व्यक्ति मण्डलीको खम्‍बा हो’ भनेर प्रशंसा गर्छन् कि गर्दैनन् भन्‍ने मात्रै विचार गर्छन्। यो सुनेपछि, ख्रीष्टविरोधीहरू सन्तुष्ट हुन्छन्। तिनीहरूले हृदयमा यस्तो सोच्छन्, ‘मैले यसरी बहाना गरेँ, म कति बाठो छु, मैले यस्तो गर्न सकेँ म कति चलाख छु! सबैले बाहिरी कुरा मात्रै हेर्छन्, र तिनीहरूलाई यी असल व्यवहार मन पर्छ भन्‍ने मलाई थाहा थियो। मैले यस्तो व्यवहार गरेँ भने, यसबाट मानिसहरूको अनुमोदन प्राप्त हुन्छ, यसले गर्दा तिनीहरूले मलाई स्याबासी दिन्छन्, मलाई हृदयदेखि नै आदर गर्छन्, मलाई राम्रो नजरले हेर्छन्, र मलाई कसैले पनि कहिल्यै नीच ठान्दैनन् भन्‍ने मलाई थाहा थियो। अनि यदि कुनै दिन मैले वास्तविक काम गरेको छैन भन्‍ने कुरा माथि थाहा भयो र मलाई बरखास्त गरियो भने, मेरो पक्षमा खडा हुने, मेरो लागि रुने, र मलाई बस भन्‍ने, अनि मेरो पक्षमा बोल्ने मानिसहरू अवश्यै धेरै हुनेछन्।’ तिनीहरू आफ्नो झूटो व्यवहारप्रति मनमनै रमाउँछन्—अनि यसरी रमाउनुले ख्रीष्टविरोधीको प्रकृति सार पनि प्रकट गर्दैन र? अनि यसको सार के हो? (दुष्टता।) ठीक हो—यो दुष्टताको सार हो” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग दस))। परमेश्‍वरका वचनहरूले ख्रीष्टविरोधीको सारलाई भयानक रूपमा दुष्ट भनेर खुलासा गरेका छन्। तिनीहरूले अरूलाई नियन्त्रण गर्ने र अरूको आदर पाउने आफ्नो उद्देश्य हासिल गर्नको लागि, देखावटी रूप धारण गर्न कुनै पनि युक्ति प्रयोग गर्छन्। उदाहरणको लागि, तिनीहरूले जानीजानी काम गर्ने समय लम्ब्याउँछन्, अनि राती अबेरसम्म बस्छन् र बिहान सबेरै उठ्छन् ताकि तिनीहरू परमेश्‍वरप्रति समर्पित भएजस्तो देखिऊन्। तिनीहरूले आफ्नो कर्तव्यमा बिहानदेखि बेलुकासम्‍म मेहनत गर्छन्, खान र सुत्‍न छुटाउँछन्, र शारीरिक आवश्यकताहरूलाई बेवास्ता गर्छन्, ताकि मानिसहरूले तिनीहरूलाई आदर गरून् र प्रिय ठानून्। अन्त्यमा, तिनीहरूले मानिसहरूलाई आफ्‍नो अघि ल्याउँछन्। परमेश्‍वरले त्यस्तो व्यवहारलाई घृणा र निन्दा गर्नुहुन्छ। आफूलाई परमेश्‍वरका वचनहरूसँग तुलना गर्दा मलाई निकै भयानक अनुभव भयो र निकै अप्ठ्यारो लाग्यो। मैले ख्रीष्टविरोधीले जस्तै व्यवहार गरिरहेकी थिएँ। म कठिनाइ सहन सक्छु, देहको ख्याल गर्दिनँ, र आफ्‍नो कामको बोझ लिन्छु भन्‍ने अरूले देखून्, र म असल अगुवा हुँ भनी तिनीहरूले मलाई आदर गरून् भनेर, म काम, विश्राम, र खानाको समयमा ठूलो कष्ट सहँदै नाटक गर्थेँ। विश्राम लिने बेलामा विश्राम लिँदिनथेँ, र मेरो कर्तव्यको लागि आवश्यक नहुँदा पनि म जानीजानी राती अबेरसम्‍म बस्थेँ। मेरो स्वास्थ्यमा केही समस्या आउँदासमेत मैले त्यसै गरिरहेँ। अरूले मलाई म देहको धेरै वास्ता गर्छु भनेर सोच्छन्, अनि मलाई नराम्रो नजरले हेर्छन् भन्‍ने डरले, म आफूलाई चाहिने पुरक पोषकहरू किन्दिनथेँ। सबैले देख्‍ने गरी राम्रो व्यवहार गरेर, कष्ट भोगेर अनि मूल्य चुकाएर मैले कुटिल तरिकाले आफैलाई स्थापित गरिरहेकी थिएँ, र यसरी मैले अरूलाई म सत्यताको खोजी गर्छु, म आफ्‍नो कर्तव्यमा लगनशील र समर्पित छु, र म असल अगुवा हुँ भनेर सोच्ने र मलाई आदर गर्ने पारिरहेकी थिएँ। मेरा प्रयास र खर्चाइहरू झूट र छलले पूरै कलङ्कित थिए। यो सबै म आफैलाई राम्रो देखाउन र अरूलाई झूटो छविले भ्रममा पार्नलाई थियो। म ख्रीष्टविरोधीको मार्गमा थिएँ। म यही काम गरिरहन चाहन्‍नथेँ, त्यसकारण मैले प्रार्थना गरेँ, र परमेश्‍वरसामु पश्‍चात्ताप गर्न र आफ्नो गलत स्थिति सुधार्न तयार भएँ।

पछि, मैले किन म कठिनाइ भोगेको बहाना गर्नमा त्यति धेरै ध्यान लगाँथेँ भनेर मनन गरिरहेकी थिएँ। अनि महसुस भयो, मैले त गलत दृष्टिकोण बोकेकी रहेछु। म सधैँ कष्ट भोग्‍न र मूल्य चुकाउन सक्‍नु र सबैले देख्‍ने गरी असल काम गर्नु भनेको सत्यताको अभ्यास गर्नु र परमेश्‍वरलाई सन्तुष्ट तुल्याउनु हो र परमेश्‍वरले यसलाई अनुमोदन गर्नुहुन्छ भन्‍ने सोच्थेँ। तर परमेश्‍वरका वचनहरूको खुलासामार्फत मैले यस प्रकारको दृष्टिकोण कदापि उचित होइन भन्‍ने थाहा पाएँ। परमेश्‍वरका वचनहरूले भन्छन्: “मानिसहरूका सतही असल कार्यहरूले केलाई प्रतिनिधित्व गर्छन्? तिनीहरूले देहको प्रतिनिधित्व गर्छन्, र बाह्य अभ्यासहरूमध्ये सर्वोत्तम अभ्यासले पनि जीवनको प्रतिनिधित्व गर्दैन; तिनीहरूले तेरो व्यक्तिगत मनोवृत्तिलाई मात्रै दर्शाउँछ। मानवजातिको बाह्य अभ्यासहरूले परमेश्‍वरका अभिप्रायहरूलाई पूरा गर्न सक्दैनन्। … यदि तेरा कार्यहरू केवल देखावटी रूपमा मात्र विद्यमान रहन्छन् भने यसको मतलब तँ चरम रूपमा बेकामे छस् भन्‍ने हुन्छ। ती कस्ता आचरणका मानिसहरू हुन् जो केवल सतही असल कार्य गर्दछन् र वास्तविकता विहीन रहन्छन्? त्यस्ता मानिसहरू केवल पाखण्डी फरिसीहरू र धार्मिक व्यक्तित्वहरू मात्रै हुन्। यदि तिमीहरूले बाह्य अभ्यासलाई त्याग्दैनौ र परिवर्तन गर्न सक्दैनौ भने तिमीहरूभित्र भएको पाखण्डीपन झन्-झन् मौलाउनेछ। तिमीहरूभित्र पाखण्डीपनका तत्वहरू जति धेरै ठूलो भयो, परमेश्‍वर विरुद्धको प्रतिरोध पनि त्यति नै धेरै हुन्छ। अन्त्यमा, त्यस्ता मानिसहरूलाई हटाइनेछ!” (वचन, खण्ड १। परमेश्‍वरको देखापराइ र काम। विश्‍वासमा, व्यक्तिले वास्तविकतालाई जोड दिनुपर्छ—धार्मिक विधिविधानमा संलग्‍न हुनु विश्‍वास होइन)। “अहिले, कतिपय मानिसहरू झिसमिसदेखि गोधूलिसम्म काम गर्छन्, र आफ्नो कर्तव्य निर्वाह गर्दा खान वा सुत्न नै बिर्सन्छन्, तिनीहरू देहलाई काबुमा राख्‍न, शारीरिक कठिनाइविरुद्ध विद्रोह गर्न, र बिरामी हुँदासमेत काम गर्न सक्छन्। तर तिनीहरूमा यी सन्तोषजनक गुणहरू भए पनि, अनि तिनीहरू असल र सही मानिसहरू भए पनि, तिनीहरूको हृदयमा अझै पनि तिनीहरूले पन्छाउनै नसक्ने कुराहरू ख्याति, प्राप्ति, हैसियत र घमण्ड हुन्छन्। यदि तिनीहरू यी कुराहरूलाई कहिल्यै पन्छाउँदैनन् भने, के तिनीहरू सत्यता पछ्याउने मानिसहरू हुन् त? उत्तर आफैमा स्पष्ट छ। परमेश्‍वरमा विश्‍वास गर्नुको सबैभन्दा गाह्रो पक्ष भनेको स्वभाव परिवर्तन गर्नु हो। सायद तँ जीवनभरि अविवाहित रहन सक्छस्, वा तैँले कहिल्यै पनि मिठो नखान वा राम्रो नलाउन सक्छस्; कतिपय मानिसहरू त यसोसमेत भन्छन्, ‘जीवनभरि दुःख पाए पनि, वा जीवनभरि एक्लै भए पनि, म त्यो सहन सक्छु—परमेश्‍वर मेरो साथमा हुनुभएकोले, यी कुरा केही पनि होइनन्।’ यस प्रकारको शारीरिक पीडा र कठिनाइलाई छिचोल्न र समाधान गर्न सजिलो छ। केलाई चाहिँ छिचोल्न सजिलो छैन? मान्छेको भ्रष्ट स्वभावलाई। भ्रष्ट स्वभावहरू आत्मसंयमद्वारा मात्र हटाउन सकिँदैन। मानिसहरूले आफ्‍नो कर्तव्य उचित रूपमा निर्वाह गर्न, परमेश्‍वरका अभिप्रायहरू पूरा गर्न, र भविष्यमा राज्यमा प्रवेश गर्नको लागि शारीरिक कष्ट सहन सक्छन्—तर के कष्ट भोग्‍न र मूल्य चुकाउन सक्‍नुको अर्थ तिनीहरूको स्वभाव परिवर्तन भएको छ भन्‍ने हो त? होइन। व्यक्तिको स्वभाव परिवर्तन भएको छ कि छैन भनेर मापन गर्न उसले कति कष्ट सहन सक्छ, वा उसले बाहिरी रूपमा कति असल व्यवहार देखाउँछ भनेर नहेर्। व्यक्तिको स्वभाव परिवर्तन भएको छ कि छैन भनी सही रूपमा मापन गर्ने एकमात्र तरिका भनेको तिनीहरूका कार्यहरूको उद्देश्य, मनसाय, र अभिप्राय, तिनीहरूले व्यवहार गर्ने र मामिलाहरू सम्हाल्ने सिद्धान्तहरू, अनि सत्यताप्रतिको तिनीहरूको मनोवृत्तिलाई हेर्नु हो” (वचन, खण्ड ३। आखिरी दिनहरूका ख्रीष्टका वार्तालापहरू। असल व्यवहार गर्‍यो भन्दैमा व्यक्तिको स्वभाव परिवर्तन भएको छ भन्‍ने हुँदैन)। परमेश्‍वर वचनहरूबाट मैले कष्ट भोग्‍न र मूल्य चुकाउन सक्‍नु भनेको परमेश्‍वरको अनुमोदन नै हो भन्‍ने हुँदैन भन्‍ने कुरा बुझेँ। अनुग्रहको युगमा, पावल सबैले देख्‍ने गरी कष्ट भोग्‍न सक्षम थिए। तिनले सुसमाचार प्रचार गरे, र जेल पर्दा प्रभुलाई धोका दिएनन्। तिनको व्यवहार साँच्‍चै नै आदरयोग्य देखिन्थ्यो। तर तिनका सबै कष्टभोग र खर्चाइ परमेश्‍वरसँग कारोबार गर्नका लागि थिए। तिनले आफ्‍नो कष्टलाई मुकुट र परमेश्‍वरको राज्यको आशिष्‌सँग साट्न चाहन्थे। तिनले असल कार्य त गरेका थिए, तर तिनमा स्वभावगत परिवर्तन आइसकेको थिएन। बरु, यी देखावटी असल कार्यहरूको कारण, तिनले झन्झन् आफ्नो प्रदर्शन गरे, र आफ्नै गवाही दिए र तिनी झन्झन् अहङ्कारी हुँदै गए। तिनले जिउनु नै ख्रीष्‍ट हो भनेरसमेत गवाही दिए, र अन्त्यमा परमेश्‍वरले तिनलाई दोषी ठहराएर दण्ड दिनुभयो। आत्मचिन्तन गर्दा थाहा भयो, म आफ्नो वास्तविक रूप लुकाउन र मानिसहरूलाई मेरो आदर गराउन सधैँ राम्रो व्यवहार देखाउनेबारेमा मात्रै सोचिरहन्थेँ, तर म सत्यता अभ्यास गर्न वा मेरो भ्रष्ट स्वभाव समाधान गर्नमा ध्यान दिँदिनथेँ। फलस्वरूप, म झन्झन् ढोँगी हुँदै गएँ र मेरो जीवन स्वभाव कहीकतै परिवर्तन भएन। यदि म त्यसरी नै अघि बढिरहेकी भए, मैले अवश्य नै अलिकति पनि सत्यता प्राप्त गर्ने थिइनँ। मलाई अन्त्यमा पावललाई जस्तै हटाइने थियो! यसबारेमा मनन गरेपछि, मलाई खोजीसम्बन्धी मेरो गलत दृष्टिकोण तुरुन्तै परिवर्तन गर्न मन लाग्यो।

पछि, मैले परमेश्‍वरका वचनहरूको यो खण्ड पढेँ: “परमेश्‍वरले मानिसलाई शरीर दिनुभएको छ, र निश्‍चित हदसम्‍म, यसका अङ्गहरू स्वस्थ रहनेछन्; तैपनि, यी हदहरूभन्दा बाहिर गएमा वा निश्‍चित नियमहरू तोडेमा भने, परिस्थितिहरू आइपर्नेछन्—र मानिसहरू बिरामी पर्नेछन्। मानिसको लागि परमेश्‍वरले तय गर्नुभएका नियमहरूको अवहेलना नगर्। यसो गर्छस् भने, यसको अर्थ तैँले परमेश्‍वरलाई आदर गर्दैनस्, र तँ मूर्ख र अज्ञानी छस् भन्‍ने हुन्छ। यदि तँ यी नियमहरूको अवहेलना गर्छस् भने—यदि तँ ‘गलत मार्गमा लाग्छस्’ भने—परमेश्‍वरले तँलाई रक्षा गर्नुहुनेछैन, परमेश्‍वरले तेरो लागि जिम्‍मेवारी उठाउनुहुनेछैन; परमेश्‍वरले त्यस्तो व्यवहार घृणा गर्नुहुन्छ। … आफ्‍नो कर्तव्य निभाउने क्रममा, काम र विश्रामबीच सामान्य सन्तुलन कायम गर्नु राम्रो हुन्छ। जब तेरो कर्तव्यमा व्यस्तता आउँछ, तब तेरो देहले थोरै कष्ट सहनुपर्छ, तैँले आफ्‍ना शारीरिक आवश्यकताहरूलाई पन्छाउनुपर्छ, तर यो कार्य धेरै समयसम्‍म जारी रहनु हुँदैन; यदि यस्तो भइरह्यो भने, तँ सहजै थकित हुन सक्छस्, र यसले तेरो कर्तव्यपालनको प्रभावकारितामा असर पार्न सक्छ। यस्तो बेला तैँले आराम गर्नैपर्छ। विश्राम गर्नुको उद्देश्य के हो? यो आफ्‍नो शरीरको हेरचाह गर्नु हो ताकि तैँले आफ्‍नो कर्तव्य अझै राम्ररी पूरा गर्न सक्। तर यदि तँ शारीरिक रूपमा थकित छैनस् र आफ्नो कर्तव्यमा व्यस्तता भए नि नभए नि सधैँ सुस्त हुने मौका खोज्छस् भने, तँमा कुनै भक्ति छैन। भक्ति गर्ने, र परमेश्‍वरले तँलाई सुम्पनुभएको कर्तव्य राम्रोसित पूरा गर्नेबाहेक, अन्य कुराबाट तैँले आफ्‍नो शरीरलाई थकित तुल्याउनु हुँदैन। तैँले यो सिद्धान्त बुझ्‍नैपर्छ। तेरो कर्तव्यमा व्यस्तता नभएको बेला, समय मिलाएर विश्राम ली। बिहान उठेपछि, आत्मिक भक्तिको अभ्यास गर्, प्रार्थना गर्, परमेश्‍वरका वचनहरू पढ्, र मिलेर परमेश्‍वरका वचनहरूको सत्यता सम्बन्धमा सङ्गति गर् वा सामान्य तवरमा भजनहरू सिक्; व्यस्त हुँदा, आफ्‍नो कर्तव्य पूरा गर्न ध्यान दे, परमेश्‍वरका वचनहरू अभ्यास र अनुभव गर्, र आफ्नो जीवनमा परमेश्‍वरका वचनहरू समाहित गर्; यसले गर्दा सत्यता सिद्धान्तहरूअनुसार आफ्‍नो कर्तव्य पूरा गर्न तँलाई सहज हुनेछ। यसरी मात्रै तैँले साँचो रूपमा परमेश्‍वरको वचन अनुभव गर्नेछस्। यिनीहरू तैँले समायोजन गर्नुपर्ने कुराहरू हुन्” (परमेश्‍वरको सङ्गति)। परमेश्‍वरका वचनहरू पढेपछि मैले धेरै ज्योति पाएँ। परमेश्‍वरले हामीलाई उहाँले पूर्वनिधारित गर्नुभएका नियमहरूअनुसार जिउन, काम गर्न र उचित रूपमा आराम गर्न, र यही जगमा रही आफ्‍नो कर्तव्य निर्वाह गर्न लगाउनुहुन्छ। जब हाम्रो कामको लागि हामीले केही कष्ट भोग्‍नुपर्ने र मूल्य चुकाउनेपर्ने हुन्छ, तब हामीले देहलाई परित्याग गर्नुपर्छ, र त्यो काम पूरा गर्न सक्दो गर्नुपर्छ। जब हाम्रो कामको लागि राती अबेरसम्‍म बस्‍नु आवश्यक हुँदैन, तब हामीले उचित रूपमा काम गर्दै आराम गर्नुपर्छ र उत्तम मानसिक स्थिति कायम राख्‍नुपर्छ। यसरी, हामी हाम्रो कर्तव्यमा प्रभावकारी हुन सक्छौँ। मलाई बाइबलको यो पद याद आयो: “तैँले परमप्रभु आफ्ना परमेश्‍वरलाई आफ्नो सम्पूर्ण हृदयले, आफ्नो सम्पूर्ण प्राणले, आफ्नो सम्पूर्ण मानले प्रेम गर्नू। यो पहिलो र महान्‌ आज्ञा हो” (मत्ती २२:३७-३८)। हाम्रो कर्तव्यमा हामीले उहाँको इच्‍छालाई ध्यान दिएको, साँचो रूपमा बोझ लिएको, र पूर्ण हृदयले आफ्‍नो कर्तव्य पूरा गरेको परमेश्‍वर चाहनुहुन्छ। यसबाट परमेश्‍वरको अनुमोदन प्राप्त हुन्छ। परमेश्‍वरले हामीलाई औल्याउनुभएका यी मार्गहरूबारे विचार गर्दा, म साँच्‍चै कति मूर्ख रहेछु भन्‍ने मलाई थाहा भयो। परमेश्‍वरका वचनहरू अत्यन्तै स्पष्ट छन्, तर मैले तिनलाई कहिल्यै अभ्यास गरिनँ। मैले सधैँ आफ्‍नै धारणा र कल्‍पनाहरूको आधारमा व्यवहार गर्दै कैयौँ व्यर्थका कष्ट भोग्दै आइरहेकी थिएँ। त्यसपछि महसुस गरेँ कि मैले देखावटी असल कार्य गर्नमा ध्यान दिइरहनु हुँदैन, बरु परमेश्‍वरको सूक्ष्म जाँच स्विकार्नुपर्छ, मानिसहरूले के सोच्छन् भनेर ध्यान नदिई सबै कुरा परमेश्‍वरसामु गर्नुपर्छ र मेहनतसाथ आफ्नो कर्तव्य निभााउनुपर्छ। मैले गर्नुपर्ने काम त्यही हो।

त्यसपछि, मैले म कसरी गलत बाटोमा हिँडे र मेरा दृष्टिकोण गलत भए भनेर भेलाहरूमा विश्‍लेषण गरेँ, ताकि ब्रदर-सिस्टरहरूले समझशक्ति विकास गर्न सकून्। सामान्यतया म परमेश्‍वरका वचनहरू अभ्यास गर्ने कार्यमा ध्यान दिन्थेँ, र आफ्नो काममा कसरी बोझ उठाउन सक्छु र कसरी सिद्धान्तहरूअनुसार आफ्नो कर्तव्य निर्वाह गर्न सक्छु भनेर मन लगाउँथेँ, र त्यसपछिदेखि मैले अरूको प्रशंसा पाउन सधैँ देखावटी कष्ट उठाउनमा ध्यान दिइनँ। समय बित्दै जाँदा, अरू मानिसहरूले मलाई कसरी हेर्छन् भन्‍नेबारेमा चिन्ता गर्न छोडेँ, र अरूको अगाडि नाटक गर्ने कुरा सोच्‍न छोडेँ। मलाई निकै मुक्त भएको महसुस भयो। परमेश्‍वरका वचनहरू मात्रै हाम्रो व्यवहार र कार्यको लागि दिशा र मानक हुन्छन्, र परमेश्‍वरका वचनहरूअनुसार अभ्यास गर्दा निकै राहत र ढुक्‍क लाग्छ भनेर मैले अनुभावबाट सिकेँ। सधैँ बहाना गर्नु जरुरी छैन। यसरी जिउनु त्यति थकाइलाग्दो वा पीडादायी हुँदैन। परमेश्‍वर धन्यवाद!


८६. हामीले जीवनमा के कुरा पछ्यानुपर्छ?

सोङ् जिहान, चीन

बाल्यकालमा मेरो स्वास्थ्य राम्रो थिएन र हाम्रो परिवारको बढीजसो पैसा साधारणतया मेरो स्वास्थ्य उपचारमै जान्थ्यो, त्यसैले मेरा बुबाले मलाई खासै रुचाउनुहुन्नथ्यो, र मलाई खुब कुट्ने र गाली गर्ने गर्नुहुन्थ्यो। त्यही कारण अरूले मलाई खिल्ली उडाउँथे र बहिष्कार गर्थे। म प्राय: लुकेर एक्लै रुन्थेँ, दुःखी र अन्यायमा परेको महसुस गर्थेँ। मलाई लाग्थ्यो, “तिमीहरू मलाई तुच्छ ठान्छौ। ठुली भएपछि, म ठूलो करियर बनाएर तिमीहरूलाई देखाएरै छाड्नेछु।” विवाहपछि श्रीमान् र म मिल्न सकेनौँ, र हामीले सम्बन्धविच्छेद गऱ्यौँ। मैले मेरो ४ वर्षीय छोराको हेरचाहको जिम्मा मेरी आमालाई दिएँ र म मेरी एउटी सहपाठीले खोलेको ब्युटी सलूनमा सघाउन गएँ। उनी बिज्नेस् स्कूलकी शिक्षिका थिइन्, त्यसकारण उनको जागिर भएकाले, उनले मलाई पसल व्यवस्थापनमा सहयोग गर्न राखिन्। चाँडै उनी पूरै बद्लिइन्, अलग्ग रहने र दम्भ गर्ने भइन्, र उनी मालिक्नी बनेर मलाई आदेश दिन्थिन्। मलाई एकदमै असहज महसुस भयो, र हामीबीच दूरी बढ्यो। एक दिन केही कुरामा हाम्रो विवाद भयो र मैले काम छोड्न चाहेँ। उनले मलाई यसो भन्दै खिसी गरिन्, “सोङ् जिहान, मैले तिम्रो अवमूल्यन् गरेको होइन। मविना तिमी सफल भयौ भने, पश्चिमबाट घाम उदाउँछ!” त्यो सुन्दा म निकै खिन्न भएँ। त्यसले मेरो आत्मसम्मानमा ठूलो धक्का पुऱ्यायो। मैले सोचेँ, “तिमी अत्यन्तै अनादरपूर्ण व्यवहार गर्छौ। तिमीले रूप हेरेर व्यवहार गर्नु हुँदैन। भर्खरै तिमीले भनेको कुराकै कारण, म आफ्नो करियर बनाएर तिमीलाई देखाउनेछु, चाहे त्यसले मेरो ज्यानै किन नलेओस्। म तिमीलाई आजदेखि तिम्रा अपमानजनक शब्दहरू फिर्ता लिने तुल्याउनेछु। कुनै दिन, म तिमीलाई सूर्य पश्चिममा उदाएको देखाउनेछु।” मैले कुम्लो कसेँ र त्यही दिन झोँकिएर त्यहाँबाट निस्केँ।

मैले काम गर्न र पैसा बचत गर्न थालेँ, र बिरामी हुँदा पनि कहिल्यै छुट्टी मागिनँ। थकित हुँदा र ढाड दुख्दा, दाह्रा किटेर भए पनि काममा लागिरहन्थेँ। चार महिनापछि, मैले आफै हेयर सलून चलाउन थालेँ। मैले पैसा बचत गर्न त्यो एक्लैले चलाएँ, दिनमा एक छाक मात्र खान्थेँ। राती मेरो पेट कराउँथ्यो, र भोक मेटाउन पानी पिउँथेँ। कहिलेकाहीँ व्यापार राम्रो चल्थ्यो र बिहान २-३ बजेसम्म काम गरेर मात्र सुत्न जान्थेँ। म बिहान ६ बजे अर्ध निद्रामै जबर्जस्ती उठ्थेँ। कपालमा लगाउने केमिकलले मेरो हात चरचर फुटेको र डडेको थियो। मुठी पार्नेबित्तिकै मेरा औँलाहरूबाट रगत आउँथ्यो—त्यो साह्रै दुख्थ्यो। म बेडकभरमा लुकेर खुबै रुन्थेँ, तर बुबाको तिरस्कार र सहपाठीको उपहासलाई सम्झनेबित्तिकै, चुपचाप आफूलाई जुरमुराउँथेँ, र “अब्बल हुनको लागि ठूलो कष्ट सहनुपर्छ,” र “मान्छेसित आफ्नो मर्यादाको लागि लड्‍ने दृढता हुनुपर्छ” भनी सोच्थेँ। मलाई लाग्थ्यो कुनै दिन म सफल हुनेछु, र मलाई तुच्छ ठान्ने र मेरो आत्मसम्मानमा चोट पुऱ्याउनेहरू सबैले मलाई नयाँ नजरले हेर्नेछन्। म कडा मिहिनेत गर्ने उत्प्रेरणाले भरिएकी थिएँ। अन्ततः सन् १९९६ मा मैले आफ्नै सलून खोलेँ। त्यो मेरी सहपाठीको पसलभन्दा ठूलो र आकर्षक रूपमा झकिझकाउ थियो। त्यसको उद्घाटनको दिन, म भावुक बनेर रोएँ। सोचेँ, “अन्तत: मैले पसल खोलेरै छोडेँ र अब म नै मालिक्नी हुँ—म आफ्नो शीर ठाडो पार्न सक्छु। पछि, म यो पसललाई बढाएर झनै लोभलाग्दो र आकर्षक बनाउनेछु ताकि मेरी सहपाठी असाध्यै लज्जित बनून्। यदि मेरा साथीसँगी र घरपरिवारले मैले पसल खोलेको छु भन्ने थाहा पाए भने, तिनीहरू मक्ख पर्नेथे।” तीन वर्षको कडा मिहिनेतपछि, मैले केही पैसा छुटाएकी थिएँ। अझ धेरै मानिसको सम्मान पाउन, मैले झनै ठूलो ब्युटी सलून र कस्मेटिक कम्पनी खोल्न थप लगानी गरेँ, र फरक-फरक क्षेत्रमा नौवटा शाखा स्टोर खोलेँ। मैले थुप्रै राष्ट्रिय सौन्दर्य कला प्रतियोगिताहरूमा पनि भाग लिएँ र केही स्वर्णपदक जितेँ। वर्षौँको मिहिनेतपछि, अन्त्यमा म यस व्यावसायमा निकै सम्मानित व्यक्ति बनेँ, र म शब्दले व्यक्त गर्नै नसकिने गरी खुसीले भरिएँ। म हिमालको चुचुरोमा उभिएर चिच्याउन चाहन्थेँ: “मेरो सपना साकार भएको छ! म सबैले खिल्ली उडाउने त्यो व्यक्ति रहिनँ!” म कार चढेर घर जाँदा, सबैले मलाई ईर्ष्यालु नजरले हेर्थे। मलाई वास्तविक सन्तुष्टि र आत्मसम्मान अनुभूति हुन्थ्यो। मैले सही मार्ग समातेको छु, र भविष्यमा आफ्नो व्यवसायलाई थप विस्तार गर्न अझै मिहिनेत गर्नुपर्छ भन्ने लाग्थ्यो।

सन् २००२ मा, मैले अर्को ठूलो सहरमा ठूलो ब्युटी सलून खोलेँ। मेरो व्यापार बढ्दै जाँदा, झन्-झन् धेरै मानिसले मेरो नाम चिने। मलाई लाग्थ्यो, म छाती फुलाएर हिँड्न सक्छु, मलाई जीवन्त महसुस हुन्थ्यो र म ठाँटिएर हिँड्थेँ। सोच्थेँ, “यदि म र मेरी सहपाठीको जम्काभेट भयो भने, मैले उनलाई ‘धन्यवाद’ दिनैपर्छ। उनको अपमानजनक टिप्पणीविना, मसित आज जे छ त्यो हुनेथिएन।” तर अचम्म, मैले उनी फोक्सोको क्यान्सरले बितिसकिन् भन्ने थाहा पाएँ। म छक्क परेँ र साह्रै दुःख लाग्यो। मैले मानिसको जीवन कसरी यति नाजुक हुन सक्छ भनेर बुझिनँ। उनी ३९ वर्षको उमेरमै बितिन्। मैले त्यस्तो ठूलो मूल्य चुकाएर अन्त्यमा सफलता पाएकी थिएँ, र मेरो त्यस्तो बेइज्जत गर्ने र मेरो मर्यादा कुल्चिमिल्ची पार्ने उनका शब्दहरू उनले फिर्ता लिएको चाहन्थेँ। तर मैले उनलाई आफ्नो सफलता र गौरव देखाउन धेरै ढिलो भएछ, किनकि उनी अचानक बितिछिन्। आफूसँग जति नै ख्याति वा धनसम्पत्ति भए पनि, मर्दा ती साथमा लिएर जान मिल्दैन, त्यसोभए जीवनको अर्थ के हो? त्यो सोच्दा म बयानै गर्न नसकिने गरी निराश र उदास भएँ। मेरी सहपाठीको मृत्युले मलाई निकै असर पार्‍यो। केही समय त त्यो प्रश्नले मलाई लगातार पिरोलिरह्यो, तर कसैले पनि मलाई जवाफ दिन सकेन।

चाँडै नै म फेरि काममा व्यस्त भएँ र मैले करियर परिवर्तन गर्नेबारे सोचेँ। ब्युटी सलून खोल्नु अझै तल्लो सामाजिक हैसियतमा पर्थ्यो, तर डाक्टर हुनु उच्च प्रतिष्ठा र सम्मानित जागिर थियो। त्यसैले, महँगो ट्युसनबारे नसोची म केही ठूला सहरहरूमा गएँ, र चिनियाँ चिकित्साबारे सिक्न चर्चित डाक्टर र एकुपङ्चर विशेषज्ञहरू खोजेँ। आफ्नो सपना साकार पार्न खोज्दा, मैले आफ्नो छोराको शिक्षालाई बेवास्ता गरेँ, र ऊ छ भन्ने कुरासमेत चटक्क बिर्सेछु। मैले आफ्नी वृद्धा आमाको हेरचाह गरिनँ वा आफ्नै व्यावसायिक कामकुरासमेत सम्हालिनँ, बरु अध्ययनमा पूरै तल्लिन भएँ। मैले हिँड्दा, खाँदा, वा ओछ्यानमा पल्टिँदा जे गर्दा पनि, सुख्खा चिनिया चिकित्सा सिद्धान्तहरू जाँच्ने काम मात्र गरेँ, साथीहरूसँग रमाईलो गर्ने वा आफ्ना आमाबुबा र दिदीबहिनीहरूसँग कुराकानी गर्ने समय थिएन। कहिलेकाहीँ निकै गाह्रो लाग्थ्यो, र अध्ययन त्याग्न चाहन्थेँ, तर चिकित्सा सिक्दा कसरी मेरो सामाजिक हैसियत बढ्न सक्छ र मानिसहरूबाट अझ बढी कदर पाउन सक्छु भन्ने सोच्दा, मैले बीचैमा छाडेर अरूले तुच्छ नठानून् भनेर आफूलाई सचेत गराएँ। जति नै कठिन वा थकाइलाग्दो भए पनि, मैले आफ्नो अध्ययन सकाउनुपर्थ्यो। अरूभन्दा माथि पुग्‍न, मैले त्यसरी नै आफूलाई प्रोत्साहित गरिरहेँ। मैले १५ वर्ष लगनशील अध्ययन, अनुसन्धान र अभ्यास गरेर, चिकित्सा क्षेत्रमा अलि ख्याति कमाएँ, र एकुपङ्चर र स्वास्थ्य सेवाको तालिम गर्दै देशभरि यात्रा गर्न थालेँ। सधैँ लामो समयसम्म तालिममा व्यस्त हुने, प्लेन र रेलमा आवातजावात गर्ने गरेपछि, ममा पाचनसम्बन्धी केही समस्या आए जसले मेरो सुताइमा पनि गम्भीर असर पाऱ्यो, र मलाई सधैँ रिँगटा लाग्थ्यो र भाउन्न छुट्थ्यो। तैपनि म डाक्टरलाई देखाउन गइनँ। मेरो पेट पोल्ने रोग बल्झेपछि, मेरो मलद्वारमा फिस्टुला पनि भयो र मेरो रगतसरिको दिसा आउँथ्यो। त्यतिबेला मेरो एउटा तालिम थियो, त्यसैले मैले त्यो सहेर प्लेन चढी ३०० माइल टाढाको सहरमा जानुपऱ्यो। म प्लेनबाट ओर्लनेबित्तिकै मलाई फूलगुच्छा र तालीले स्वागत गरियो, र मैले मेरो पछाडि ईर्ष्यालु आवाजहरू सुनेँ: “त्यो त प्रोफेसर सोङ् हो, कति तरुणी र सुन्दरी।” “हो, मैले उनको एउटा क्लास लिएको छु—अत्यन्तै राम्रो पढाएकी थिइन्।” त्यो क्षण, मलाई आफ्ना सबै त्याग र परिश्रम सार्थक भएको अनुभूति भयो, र मैले मनमनै आफूलाई भनिरहेँ, “बलियो बन्, तैँले यो गर्न सक्छस्। सफलताको पछाडि अथक परिश्रम लुकेको हुन्छ।” मैले पेटको अत्यधिक पीडा र चिसो पसिना सहन सङ्घर्ष गरेँ, तीन दिनसम्म मञ्चमा उभिएर मुस्कुराउँदै भाषणहरू दिएँ। मैले मञ्चबाट ओर्लिँदै विद्यार्थीहरूलाई बिदाइको हात हल्लाएँ, र त्यो क्षण, मलाई यो सबको रित्तोपनमा अनौठो खालको दुःख लाग्यो। म कमजोर र थकित शरीर लिएर होटल पुगेँ, ओछ्यानमा डङ्ग्रङ्ग ढलेँ, र सिलिङमा एक टक हेरिरहेँ। मलाई बयान गर्नै नसकिने एक्लोपन र उदासीले छोप्यो। फूलगुच्छा र ताली मेरा सफलता र प्रसिद्धिका सङ्केत हुने गर्थे, तर त्यो सबै क्षणभङ्गुर, पूरै क्षणिक थियो। त्यसले मलाई बिरामीपन र रित्तोपनबाट मुक्त हुन बिलकुलै मद्दत गर्न सकेन। मैले आफूलाई बारम्बार सोधिरहेँ: “अहिले मैले अरूको सम्मान र प्रशंसा पाएको छु, तर म किन अलिकति पनि खुसी छैनँ? बरु, म रित्तो, दुःखी, असहाय, र एक्लो महसुस गर्छु। मानिसहरू वास्तवमा केका लागि जिउँछन्? मानिसहरू कसरी अर्थपूर्ण जीवन जिउन सक्छन्?”

हरेकपटक म लखतरान भएर घर पुग्दा, मेरी आमाले दुःखी हुँदै मलाई बारम्बार सोध्नुहुन्थ्यो, “नानु, तँ बिहानदेखि बेलुकासम्म अति व्यस्त हुन्छेस्। तेरो शारीर थिलथिलो भएको हुन्छ। के यो उचित हो? तैँले परमेश्‍वरमा विश्वास गर्नुपर्छ—हामीलाई उहाँले नै सृष्टि गर्नुभएको हो। तैँले आस्था राखेर सत्यता प्राप्त गर्नेछस्, र त्यो मात्र अर्थपूर्ण र शान्तिमय जीवन जिउने मार्ग हो। आस्थाविना, तैँले यो संसारमा पछ्याउने कुनै पनि कुरा खोक्रो लाग्नेछ।” वास्तवमा मलाई आस्था राम्रो कुरा हो भन्ने थाहा थियो, तर मेरो हृदय पूरै आफ्नो काममा हुन्थ्यो। म आफू वृद्धा भएपछि, अवकाश लिएपछि विश्वासी बन्न चाहन्थेँ। त्यस्तो जवान उमेरमा मैले कसरी आफ्नो करियरमा ध्यान नदिन सक्थेँ र? त्यसकारण मैले मेरी आमाको कुरालाई गम्भीरतापूर्वक लिइनँ।

म लगातार आफ्नो काममा र भावनात्मक रूपमा दुवै हिसाबले अत्यधिक तनावमा रहेकीले, मेरो इन्डोक्राइनमा गडबडी आयो र मेरो रोगप्रतिरोधक क्षमता कमजोर भयो। मेरो छालामा अनौठो समस्या आयो जुन अत्यन्तै चिलाउँथ्यो, त्यो चिलाइ छालाभित्र हुन्थ्यो। हातले कन्याएर केही भएन, औषधीले पनि भएन। म एक हातले आफ्नो अनुहारको छाला समात्थेँ, र अर्को हातमा छाला जाँच्ने सुई लिन्थेँ, र पूरै अनुहार रगताम्मे भइञ्जेल छालामा बारम्बार घोचिरहन्थेँ। मेरो छाला असह्य रूपले चिलाउँथ्यो, र मलाई बरु मर्न पाए हुन्थ्यो जस्तो लाग्थ्यो। मेरो अनुहार नराम्ररी सुन्निएको थियो। ऐनामा आफूलाई न त मानव न भूतजस्तो देखेर, मलाई म घरबाहिर निस्कन मिल्दैन भन्ने थाहा भो। सोचेँ, “म अरूको सबै प्रकारका कठिन रोग निको पार्न सक्छु, तर आफ्नैचाहिँ सक्दिनँ। कति दयनीय!” म निकै गौरवशाली थिएँ, तर अब यस्तो बरबाद भएँ। म झ्यालबाट हाम फालेर मर्न चाहन्थेँ। म रोइरहेँ र विलौना गरिरहेँ, “ओहो! मैले अघिल्लो जीवनमा निकै दुष्टता गरेको हुनुपर्छ र यो त्यसैको प्रतिफल हो!” त्यसपछि म त्यसको उपचार गर्न चिनियाँ चिकित्साको डाक्टरकहाँ गएँ। उनले पहिले पनि त्यस्तै रोग देखेको र २० वर्षसम्म उपचार गर्दा पनि निको नभएको बताए। त्यो सुनेर म त छाँगोबाट खसेँ। के मैले बाँकी जीवन साँच्चै यसरी नै बिताउनेथेँ त? मैले जीवनमा नाम कमाउन धेरै मिहिनेत गरेकी थिएँ, तर म त यस्तो बन्न पुगेँ। मेरो जीवनको के औचित्य रह्यो र? म निन्द्राको केही चक्की खाएर त्यसबाट मुक्त हुन चाहन्थेँ। मैले आफ्नो जीवन अन्त्य गर्ने तयारी गरिरहेकै बेला, २०१८ को अप्रिलमा, मेरी आमाले मलाई परमेश्‍वरका आखिरी दिनहरूको कामबारे फेरि बताउनुभो।

मैले सर्वशक्तिमान् परमेश्‍वरको मण्डलीको साङ्गीतिक नाटक, “सियाओझेनको कथा” हेरेँ। म अत्यन्तै भावुक भएँ। त्यसमा परमेश्‍वरका केही वचन थिए: “सर्वशक्तिमान्‌ले यी मानिसहरूमाथि कृपा गर्नुहुन्छ जो गहिरोगरी कष्टमा छन्‌; त्यसैगरी, यी चेतना नभएका मानिसहरूप्रति उहाँ वितृष्ण महसुस गर्नुहुन्छ, किनकि मानवबाट उत्तर प्राप्त गर्न उहाँले लामो समय पर्खनुपरेको छ। उहाँले खोज्न चाहनुहुन्छ, तेरो हृदय र तेरो आत्मा खोज्न चाहनुहुन्छ, तेरो लागि पानी र खाना ल्याउन र तँलाई ब्यूँझाउन चाहनुहुन्छ, ताकि तँ अब उप्रान्त तिर्खाउन र भोकाउन नपरोस्‌। जब तँ थाक्छस् र जब तैँले यो संसारको निराशाजनक वैराग्यपनका केही कुरा महसुस गर्न थाल्छस्, तब तँ हताश नबन्, नरू। सर्वशक्तिमान्‌ परमेश्‍वर, रखवालाले जुनसुकै बखत पनि तेरो आगमनलाई स्वीकार्नुहुनेछ। उहाँले तेरो नजिकैबाट रखवाली गर्दै हुनुहुन्छ, तँ फर्किने प्रतीक्षा गर्दै हुनुहुन्छ। उहाँ तेरो स्मृति अकस्मात् फर्किने दिनको प्रतिक्षा गर्दै हुनुहुन्छ: जुन दिन तैँले तँ परमेश्‍वरबाट आइस्, तैँले कुनै अज्ञात समयमा आफ्नो दिशा गुमाइस्, कुनै एक अज्ञात समयमा तैँले बाटोमा चेतना गुमाइस्, र कुनै अज्ञात समयमा एक ‘पिता’ प्राप्त गरिस् भन्‍ने कुरा महसुस गर्छस्; यसका अतिरिक्त, जुन दिन तैँले सर्वशक्तिमान्‌ले तेरो फिर्तीको लागि धेरै, धेरै लामो समयदेखि त्यहाँ पर्खँदै, सधैँ रखवाली गर्दै आउनुभएको छ भन्‍ने कुरा महसुस गर्छस्। बिना कुनै उत्तर तेरो प्रत्युत्तरको प्रतीक्षा गर्दै, उहाँले पूरा व्यग्र इच्छाको साथ रखवाली गर्दै आउनुभएको छ। उहाँको रखवाली र प्रतीक्षा अमूल्य छन्, र ती मानव हृदय र मानव आत्माका खातिर हुन्। सायद ती रखवाली र प्रतीक्षा असीमित छन, र सायद ती समाप्तिमा आएका छन्। तर, तेरो हृदय र तेरो आत्मा अहिले ठ्याक्कै कहाँ छन् भन्‍ने कुरा तैँले जान्नुपर्दछ” (वचन, खण्ड १। परमेश्‍वरको देखापराइ र काम। सर्वशक्तिमान्‌को सुस्केरा)। परमेश्‍वरको वचनको हरेक वाक्यले मेरो हृदय छोयो। सियाओझेनको कथा मेरो आफ्नै जीवनको वास्तविक चित्रणजस्तो थियो। म परमेश्‍वरले हात फिँजाएर मलाई बोलाइरहनुभएको महसुस गर्न सक्थेँ, “छोरी, फर्केर आइज!” परमेश्‍वरको प्रेमले ओतप्रोत भएर मेरो आँशु झऱ्यो, र म सुँकसुँकाइरहेँ। त्यो बेला मैले घर फर्कनुको न्यानोपन महसुस गरेँ। मेरो बेचैन हृदयले बस्ने थलो भेट्टाएको थियो र त्यो सुरक्षित थियो। ती एक्लोपन, दुःख, र निराशाले भरिएका वर्षहरू, अनि आफूले कहिल्यै कसैलाई नभनेका गोप्य कुराहरूसमेत, मैले अन्त्यमा परमेश्‍वरलाई बताउन सकेँ। म मन खोलेर रोएँ, “मेरो जीवन कति दयनीय थियो भनेर परमेश्‍वरलाई मात्र थाहा छ। सृष्टिकर्तामा मात्र मानवजातिप्रति साँचो प्रेम हुन सक्छ!” म रूँदै परमेश्‍वरसामु आएँ र उहाँलाई भनेँ, “हे परमेश्‍वर! म आफ्नो करियरमा कडा मिहिनेत गरेर थकित हुँदा, तपाईंले मेरी आमामार्फत मलाई बारम्बार सुसमाचार सुनाउनुभो, तर म आफ्नो करियरको कारण तपाईंसामु आउन अनिच्छुक भएँ। सियाओझेनले मञ्चमा बारम्बार ‘हे परमेश्‍वर,’ ‘हे परमेश्‍वर’ भन्दै पुकार्दा पेटमा एकपछि अर्को मुक्का हानेजस्तो लाग्यो। मैले तपाईंको मुक्तिको हातलाई बारम्बार पन्छाएकोमा र बारम्बार तपाईंलाई चोट पुऱ्याएकोमा म आफूलाई घृणा गर्छु। तर तपाईंले मलाई मुक्ति दिन हार मान्नुभएन। तपाईं मेरो साथमा रहनुभो, र म तपाईंतर्फ फर्कने क्षणलाई पर्खिरहनुभो, ताकि तपाईंले मलाई दुःखको सागरबाट बचाउन सक्नुहोओस्। हे परमेश्‍वर, म तपाईंमा विश्वास गर्न चाहन्छु। म तपाईंलाई निकटबाट पछ्याउन र आराधना गर्न चाहन्छु!” त्यसपछि, मैले आफूले त्यतिका वर्षसम्म हृदयमा लुकाएर राखेको सबथोक परमेश्‍वरलाई पोखेँ। मलाई पूरै शरीरमा निकै हल्का महसुस भयो र मेरो मुड राम्रो भयो। परमेश्‍वरसामु आउन सक्दा म सबैभन्दा आनन्दित व्यक्ति बनेँ, र मैले आफू कति हठी थिएछु र परमेश्‍वरको मुक्तिलाई बारम्बार पन्छाएछु भनेर निकै अफसोस मानेँ।

त्यसपछि, मैले भोकले रन्थनिझैँ परमेश्‍वरका वचनहरू खानसम्म खाएँ। परमेश्‍वरले शैतानले मानवजातिलाई भ्रष्ट तुल्याएको साँचो चित्र देखाउनुभएको देख्दा म असाध्यै द्रवीभूत भएँ। परमेश्‍वरका सबै वचन सत्यता हुन् र तिनले हामी मानिसलाई जस्तो छौँ त्यस्तै खुलासा गर्छन्। ब्रदर-सिस्टरहरूसँग भेला हुँदा र परमेश्‍वरको प्रशंसामा भजनहरू गाउँदा मलाई साँच्चै सन्तुष्टि मिल्थ्यो। म निकै खुसी थिएँ। मैले ब्रदर-सिस्टरहरू एकअर्काप्रति इमानदार र सच्चा भएको देखेँ। तिनीहरूले भ्रष्टता देखाउँदा, तिनीहरू कुनै प्रकारको षड्यन्त्र वा छलछाम नगरी खुलस्त सङ्गति गर्न र एकअर्कालाई मद्दत गर्न सक्थे। मलाई आफू पूरै अर्को संसारमा जिइरहेकी छु जस्तो अनुभूति भयो र मैले पहिलेको दुःख पूर्ण रूपमा बिर्सेँ। मेरो स्वास्थ्यमा पनि बिस्तारै सुधार आयो। म परमेश्‍वरको मुक्तिप्रति अत्यन्तै कृतज्ञ थिएँ। मैले सोचिरहेकी थिएँ, म विश्वासी बनेदेखि नै, हरेक दिन परमेश्‍वरको वचन पढ्दा र उहाँको प्रशंसाका भजनहरू गाउँदा, अत्यन्तै आनन्दित भएकी थिएँ। संसारमा मेरो करियर, ख्याति, हैसियत, र पैसा हुँदा किन म बिलकुलै खुसी थिइनँ, बरु मेरो जीवन अत्यन्तै दयनीय थियो? पछि मैले परमेश्‍वरका वचनहरूमा केही कुरा पढेँ: “शैतानले मानिसको विचारहरूलाई नियन्त्रण गर्नको लागि ख्याति र प्राप्तिको प्रयोग गर्छ, र अन्ततः मानिसहरूले ख्याति र प्राप्तिबाहेक अरू केही सोच्‍न सक्दैनन्। तिनीहरूले ख्याति र प्राप्तिका लागि संघर्ष गर्छन्, ख्याति र प्राप्तिकै लागि कठिनाइहरू भोग्छन्, ख्याति र प्राप्तिकै लागि अपमान सहन्छन्, ख्याति र प्राप्तिकै लागि आफूसँग भएका सबै कुराको बलिदान गर्छन्, र तिनीहरूले ख्याति र प्राप्तिकै लागि जुनसुकै मूल्याङ्कन वा निर्णय पनि गर्नेछन्। यसरी, शैतानले मानिसहरूलाई अदृश्य बन्धनमा बाँध्छ, र त्यो बन्धन हटाउन तिनीहरूसँग न त सामर्थ्य हुन्छ न त साहस नै। तिनीहरूले अनजानमा यी बन्धनहरू बोकेर हिँड्छन् र ठूलो कठिनाइको साथ अगाडि घस्रन्छन्। यही ख्याति र प्राप्तिकै खातिर, मानवजाति परमेश्‍वरबाट अलग बस्छ र उहाँलाई धोका दिन्छ, र झन्झन् दुष्ट बन्दै जान्छ। यसरी, यही तरिकाले शैतानको ख्याति र प्राप्तिको माझमा एकपछि अर्को पुस्ता नष्ट हुँदै जान्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ६)। “यदि तँ सत्यता बुझ्दैनस् भने, यो मामला प्रस्टसित बुझ्न सक्नेछैनस् र सोच्नेछस्, ‘लड्ने इच्छा हुनु राम्रो हो; यो उचित हो। मानिसमा अलिकति लड्ने इच्छा छैन भने तिनीहरू कसरी जिउन सक्छन्? यदि तिनीहरूमा अलिकति लड्ने इच्छा छैन भने, तिनीहरूसित जिउने कुनै जोस बाँकी हुनेछैन। त्यसपछि जिउनुको के अर्थ रहन्छ? तिनीहरू हरेक प्रतिकूल परिस्थितिलाई सहर्ष स्विकार्छन्—त्यो कति कमजोर र डरपोक हुनु हो!’ सबै मानिसहरू आफू जीवित रहुञ्जेल इज्जतको लागि लड्नैपर्छ भन्ने सोच्छन्। तिनीहरू इज्जतको लागि कसरी लड्छन्? ‘लडाइँ’ भन्ने शब्दलाई जोड दिएर। तिनीहरूलाई जुनै परिस्थिति आइलागे पनि, तिनीहरू लडाइँ गरेर आफ्ना लक्ष्यहरू पूरा गर्ने कोसिस गर्छन्। कहिल्यै हार नमान्ने मानसिकता ‘लडाइँ’ शब्दबाट आउँछ। … तिनीहरू हरेक दिन लडाइँ गर्दै जिउँछन्। तिनीहरू जे काम गरे पनि तिनीहरू सधैँ लडेर जित्ने प्रयास गर्छन् र जितको धाक लगाउँछन्। तिनीहरू आफूले गर्ने हरकुरामा इज्जतको लागि लड्ने कोसिस गर्छन्—के तिनीहरू त्यो हासिल गर्न सक्छन् त? तिनीहरू ठ्याक्कै केका लागि प्रतिस्पर्धा र लडाइँ गरिरहेका हुन्छन्? तिनीहरूको सबै लडाइँ प्रसिद्धि, प्राप्ति र हैसियतका लागि हुन्छ; तिनीहरूका सबै लडाइँ आफ्नो स्वार्थका लागि हुन्छ। तिनीहरू किन लडिरहेका हुन्छन्? नायक भएको नाटक गर्न र कुलीन कहलाइनका लागि। तर, तिनीहरूको लडाइँ मृत्युमै टुङ्गिनुपर्छ, र तिनीहरू दण्डित हुनैपर्छ। यसमा कुनै सन्देह छैन। जहाँ शैतान र पिशाचहरू हुन्छन्, त्यहाँ लडाइँ हुन्छ नै; अन्त्यमा तिनीहरू नष्ट हुँदा, लडाइँ पनि टुङ्गिनेछ। शैतान र पिशाचहरूको नतिजा यही हुनेछ” (वचन, खण्ड ४। ख्रीष्टविरोधीहरूको खुलासा। परिशिष्ट एक: सत्यता के हो)। परमेश्‍वरको वचनले मेरो मनको दुविधा हटाइदियो, र मैले तत्काल अन्तर्दृष्टि पाएको महसुस गरेँ। मैले बुझेँ, प्रसिद्धि, धनसम्पत्ति, र हैसियत भनेको शैतानले मानिसलाई भ्रष्ट तुल्याउन, बहकाउन, र नियन्त्रण गर्न चलाउने माध्यम, चाल हुन्। ती शैतानले हामीलाई बाँध्ने जन्जिर पनि हुन्, र ती हामी कोही पनि मुक्त हुन नसक्ने जन्जिर हुन्। मैले ती २८ वर्ष कडा मिहिनेत गरिरहँदा, मेरो जीवन अत्यन्तै दयनीय थियो। मैले “मान्छेसित आफ्नो मर्यादाको लागि लड्‍ने दृढता हुनुपर्छ,” “मानिसले सम्मान पाउन प्रयत्न गर्नुपर्छ,” “अब्बल हुनको लागि ठूलो कष्ट सहनुपर्छ,” “मानिस उभोतिर जान खोज्छ, तर खोला तलतिर बग्छ” र “मानिसको बिरासत उसको जीवनको प्रतिबिम्‍ब हो” भन्‍नेजस्ता शैतानी विषहरूलाई पछ्याउनुपर्ने सकारात्मक कुराको रूपमा लिएकी थिएँ। मैले तिनलाई आफ्नो जीवनको लक्ष्यको रूपमा लिएकी थिएँ। म प्रसिद्धि र धनसम्पत्तिको पछि लाग्ने मार्गमा जोडतोडले लागिरहेकी थिएँ, र दयनीय जीवन जिइरहेकी थिएँ। सुरुका दिनहरूबारे सोच्दा, जब मेरी सहपाठीले मलाई खिल्ली उडाइन् र होच्याइन्, तब मैले उनलाई देखाउन सङ्घर्ष गर्ने कसम खाएँ। मैले हैसियत र ख्यातिको दलदलमा हाम फालेँ। मैले प्रसिद्धि र धनसम्पत्तिका लागि कडा परिश्रम गर्न र कष्ट भोग्न थालेँ। कपालमा लगाउने केमिकलले मेरो हात चरचर फुटेको थियो र त्यसबाट रगत आउँथ्यो, तर मैले पैसा खर्चेर कसैलाई काममा लगाउन चाहिनँ। पैसा बचत गर्न, म दिनमा एक छाक मात्र खान्थेँ र पानीले भोक मेटाउँथेँ। म हदै थकित हुन्थेँ, तर पनि आराम गर्दिनथेँ। मैले प्रसिद्धि र धनसम्पत्ति पछ्याउन “अब्बल हुनको लागि ठूलो कष्ट सहनुपर्छ” भन्ने भनाइलाई आफ्नो प्रेरणाको रूपमा लिएँ। पछि अन्तत: मैले स्थानीय तवरमा नाम कमाएँ र म क्षणिक रूपमा सन्तुष्ट भएँ, तर अझै पनि म ख्याति र हैसियतको पछ्याइमा आराम नगरी लागिरहेँ। मेरो महत्त्वाकाङ्क्षा र चाहना बढिरह्यो। मैले आफ्नो सामाजिक स्तर सुधार्न, आफ्नो ख्याति बढाउन, र अझ बढी मानिसको प्रशंसा र सम्मान पाउन, चिकित्सा अध्ययन गर्नमा १५ वर्ष बिताउनुलाई ठूलो कुरा ठानिनँ, मसँग आफ्नी आमा र छोरालाई भेट्न घर जाने समय थिएन। मैले आफ्नो करियर र ख्यातिभन्दा बढी अरू केहीबारे सोचिनँ। मैले सफलता हासिल गरेपछि, सबथोक बेवास्ता गरेँ अनि फूलगुच्छा र तालीमा रमाएँ। मैले बारम्बार परमेश्‍वरको मुक्तिको हातलाई समेत पर पन्छाएँ। अरूको गुणगान र प्रशंसा पाउन, मैले नाटक गरेँ। म शारीरिक रूपले शिथिल र थकित भएर बिरामी पर्ने अवस्थामा थिएँ, तर भाषणहरू दिइरहेँ। त्यसपछि त्यो सबै थुप्रिएको थकान अनौठो रोग बन्यो, र मैले मर्न चाहेँ। मैले प्रसिद्धि र धनसम्पत्तिको बन्धनमा हिँडेको मार्ग थकाइलाग्दो थियो। अँध्यारोमा काँडा बिजेजस्तै, मैले जति कोसिस गर्दा पनि म त्यसबाट मुक्त हुन सकिनँ। म यी शैतानी विषअनुसार जिइरहेकी थिएँ, मेरो हृदयमा प्रसिद्धि र धनसम्पत्ति अनि मनमा अरूको सम्मान पाउनेबाहेक अरू केही थिएन। म साँच्चै स्वार्थी र नीच बनेँ, र ममा आत्मीयता र प्रेम बिलकुलै थिएन। म निर्दयी प्राणीजस्तै थिएँ, न त मानव न त पशु भएर जिउँथेँ। मैले प्राप्त गरेको ख्यातिपछाडिको पीडा मलाई मात्र थाहा थियो। जीवनको त्यो उचित मार्ग थिएन। मेरी सहपाठीले भनेको एउटै कुराले गर्दा, म औसत व्यक्ति हुन चाहन्नथेँ, बरु अरूमाथि हैकम जमाउन, र उच्च पारिन चाहन्थेँ। दुई दशकभन्दा बढी, मैले कराहीमा भुटिएको जस्तो कष्ट भोगेँ। ठिक त्यस्तै परमेश्‍वरको वचनले भन्छ, “यदि कोही सधैँ अरूभन्दा वरिष्ठ र निकै राम्रो हुन चाहन्छ भने, त्यो उसले आत्मदाह गर्नु र आफूलाई ठूलो खतरामा पार्नुसरह हो—उसले आफैलाई समस्या निम्त्याउन खोजिरहेको छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत र आशिष्‌ प्राप्त गर्ने आशा नहुँदा, पछि हट्न चाहन्छन्)। यदि परमेश्‍वरका वचनहरूले खुलासा नगरेको भए, हामीमध्ये कसैले पनि “मानिसले सम्मान पाउन प्रयत्न गर्नुपर्छ” र “अब्बल हुनको लागि ठूलो कष्ट सहनुपर्छ” भन्ने भनाइहरू भ्रम हुन्, र ती त मानिसलाई भ्रष्ट तुल्याउन शैतानले चलाउने चाल हुन् भनी बुझ्नेथिएनौँ।

मैले परमेश्‍वरको वचनमा अरू केही पढेँ: “जब कुनै व्यक्तिसँग परमेश्‍वर हुनुहुन्‍न, जब उसले उहाँलाई देख्‍न सक्दैन, जब उसले परमेश्‍वरको सार्वभौमिकतालाई स्पष्ट रूपमा पहिचान गर्न सक्दैन, तब हरेक दिन अर्थहीन, निरर्थक, दुःखदायी हुन्छ। व्यक्ति जहाँ भए पनि, उसको जागिर जे भए पनि, उसको जीवनका शैलीहरू र लक्ष्यहरूको खोजी कार्यले उसलाई हृदयमा अटुट चोट र चैनविनाको कष्टबाहेक अरू केही दिँदैनन्, यतिसम्‍म कि उसले आफ्‍नो विगतलाई फर्केर हेर्नसमेत सक्दैन। व्यक्तिले सृष्टिकर्ताको सार्वभौमिकतालाई स्वीकार गरेपछि मात्रै, ऊ उहाँका योजनाबद्ध कार्यहरू र बन्दोबस्तहरूमा समर्पित भएपछि मात्रै, र उसले साँचो मानव जीवन पछ्याएपछि मात्रै, क्रमिक रूपमा ऊ हृदयको सबै चोट र कष्टबाट स्वतन्त्र हुन, र जीवनको रिक्तताबाट मुक्त हुन थाल्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। मैले परमेश्‍वरको वचनमार्फत थाहा पाएँ, मेरा लागि विगत २० वर्षभन्दा बढी समय अत्यन्तै पीडादायी हुनुको कारण त मैले परमेश्‍वरलाई नचिन्नु रहेछ। म जीवनमा कुनै उचित लक्ष्य र दिशाविना शैतानी दर्शनअनुसार जिउँदै आएकी थिएँ। त्यही कुराले मलाई त्यो गलत मार्गमा हिँडाएको हो। शैतानले मलाई निर्दयी ढङ्गमा खेलाइरहेको थियो र म अर्थहीन जीवन जिइरहेकी थिएँ। मैले परमेश्‍वरसामु आएर उहाँका वचनलाई आफ्नो अस्तित्वको आधारको रूपमा स्विकार्नुपर्थ्यो, उहाँका नियम र बन्दोबस्तहरूप्रति समर्पित हुनुपर्थ्यो, अनि जीवनमा सही मार्ग भेटाउन परमेश्‍वरको डर मान्ने र दुष्टताबाट अलग बस्ने मार्ग अपनाउनुपर्थ्यो। यो त अय्यूबजस्तै बन्नु थियो, जो पूर्वका सबैभन्दा धनी मान्छे थिए र उनको धनाढ्य परिवार थियो, तर उनलाई हाम्रा सबै कुरा परमेश्‍वरको सार्वभौमिकताले तोकेको हुन्छ भन्ने थाहा थियो। उनले प्रसिद्धि वा हैसियत पछ्याएनन् र त्यसमा रमाएनन्, बरु सामान्य रूपले काम गरे। उनी स्वतन्त्र भई र खुसीसाथ जिए। त्यसपछि रातारात, उनको परिवारको सरसम्पत्ति खोसेर लगियो, उनका सबै छोराछोरी मरे, तर पनि उनले परमेश्‍वरको नामको प्रशंसा गरिरहे, र भने “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। उनी परमेश्‍वरको एकदमै राम्रा गवाही थिए। अय्यूब परमेश्‍वरका नियम र बन्दोबस्तहरूप्रति समर्पित हुन सके, र उनले परमेश्‍वरको डर मान्ने र दुष्टताबाट अलग बस्ने मार्ग अपनाए। उनले मर्यादित जीवन जिए र अन्त्यमा परमेश्‍वरको अनुमोदन पाए। म अय्यूबको अनुकरण गर्न, आफूले जीवनमा अपनाएको गलत मार्ग त्याग्न, साँचो आस्था राख्न, परमेश्‍वरको वचन पढ्न, सत्यता पछ्याउन, र सृष्टि गरिएको प्राणीको कर्तव्य निभाउन चाहन्थेँ। त्यो मात्र मेरो हृदयको रित्तोपन र पीडा, अनि शैतानको हानि र जन्जिरबाट मुक्त हुने तरिका थियो। त्यो मेरा लागि एउटै मार्ग थियो। मैले परमेश्‍वरलाई प्रार्थना गरेँ, उहाँको वचन पालन गर्ने र उहाँको आज्ञा मान्ने व्यक्ति बन्न चाहेँ।

तर जब मैले आफ्नो करियर त्यागेर आफूलाई आस्था र कर्तव्यमा डुबाउन चाहेँ, तब मलाई केही अवरोध आइपऱ्यो। एक दिन मेरो छोराको फोन आयो। कम्पनी बन्द हुने अवस्थामा थियो र ऊ मैले त्यहाँ आएर त्यसलाई बचाउन मद्दत गरेको चाहन्थ्यो। त्यो सुनेर म असाध्यै दोधारमा परेँ। २८ वर्षको कडा मिहिनेतपछि, के त्यो त्यतिकै अन्त्य हुनेथ्यो? क्षणभरमै मसँग केही रहनेथेन, र म आफ्नो करियर फस्टाउनुअघिको जस्तै हुनेथेँ। मानिसहरूले मलाई कसरी हेर्नेथे र मबारे कस्तो कुरा गर्नेथे? मैले कसरी अरूको सामना गर्न सकूँला? मसँग जीवनयापनको कुनै उपाय हुनेथेन। मैले त्यो त्यतिकै त्याग्न चाहिरहेकी थिइनँ। मैले कम्पनीलाई उद्वार गर्न फर्कने योजना बनाइरहेकी बेला, मेरा दुवै पाखुरा राता भए र पहिले मेरो अनुहार चिलाएजस्तै अत्यन्तै चिलाउन थाले। म पीडामा थिएँ र मलाई एकदमै झोँक पनि चलेको थियो। म अझै पूर्ण रूपमा निको भइनसकेकाले, यदि म गएँ र फेरि बिमार भएँ भने के होला? मलाई त्यस्तो कठिनाइ आइपर्दा, परमेश्‍वरसित कुरा गर्नु एकमात्र समाधान हो भन्ने थाहा थियो। त्यसैले मैले परमेश्‍वरलाई प्रार्थना गरेँ: “हे परमेश्‍वर! मलाई थाहा छ, पहिले म गलत मार्गमा थिएँ, पैसा र प्रसिद्धिको पछि लागेकी थिएँ। अहिले म हरेक दिन तपाईंको वचन पढ्न र आफ्नो कर्तव्य पूरा गर्न चाहन्छु, तर मेरो कम्पनी बन्द हुनैलागेको छ। म एकदमै दोधारमा छु। म आफू २० वर्षभन्दा बढी मिहिनेत गरेको व्यावसाय त्यसरी बन्द भएको चाहन्नँ। हे परमेश्‍वर, मलाई के गर्ने भन्ने साँच्चै थाहा छैन। कृपया मलाई मार्गदर्शन गर्नुस्।” त्यसपछि एक बिहान मलाई मेरो सँगी प्रशिक्षार्थीको फोन आयो, र उनले हाम्रा शिक्षकलाई प्लेनमै स्ट्रोक भएर अस्पताल लगिएको तर बचाउन नसकिएको बताइन्। त्यो त मसँग जति नै पैसा र ख्याति भए पनि, त्यसले मेरो जीवन बचाउन सक्दैन भन्ने कुरा देखाउन परमेश्‍वरले मलाई सतर्क गराउनुभएको र चेतावनी दिनुभएको हो भन्ने मैले महसुस गरेँ। फोन राखेपछि, मैले रुँदै परमेश्‍वरसामु घुँडा टेकेँ र प्रार्थना गरेँ, “हे परमेश्‍वर! मलाई तपाईंले मेरो प्रार्थना सुन्नुभो भन्ने थाहा छ। मेरा शिक्षकको मृत्यु मेरा लागि चेतावनी थियो। अहिले मैले बुझेँ, जिउन सक्नु मप्रति तपाईंको मुक्ति हो। मलाई रोगले च्यापेको बेला, मैले मरेर त्यो पीडाबाट मुक्त हुन चाहँदा, तपाईंले मलाई आफ्नो आवाज सुन्न दिनुभो, र मलाई बचाउनुभो। आज म यो अमूल्य मौकालाई कदर गर्न चाहन्छु, र फेरि उही गल्ती दोहोऱ्याउन सक्दिनँ।”

त्यस दौरान, मैले परमेश्‍वरका केही वचन पढेँ जसले मलाई असाध्यै प्रभाव पारे र जीवनमा पछ्याउनुपर्ने कुरा अझ प्रस्टसँग देख्ने तुल्याए। परमेश्‍वर भन्‍नुहुन्छ: “मानिसहरूले आफ्‍नो जीवनभर जुन बाँच्‍ने सीपहरू सिकेर पोख्त भएका हुन्छन् ती सीपहरूले प्रशस्त भौतिक सहजताहरू प्रदान गर्ने भए पनि, तिनले व्यक्तिको हृदयमा कहिल्यै पनि साँचो शान्ति र प्रेरणा दिँदैनन्, बरु तिनले त मानिसहरूलाई सधैँ आफ्‍नो दिशा गुमाउने, आफैलाई नियन्त्रण गर्न कठिन गराउने, अनि जीवनको अर्थबारे सिक्‍ने हरेक मौकालाई गुमाउने तुल्याउँछ; बाँच्‍ने सम्‍बन्धी यी सीपहरूले उपयुक्त रूपमा मृत्युको सामना कसरी गर्ने भन्‍नेबारेमा भित्री चिन्ता पैदा गर्छ। मानिसहरूको जीवन यसरी बरबाद हुन्छन्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “मानिसहरूले पैसा र ख्यातिको पछि दौडेरै आफ्‍नो जीवन बिताउँछन्; तिनीहरूले यी खोक्रा कुराहरूलाई जीवनको एउटै मात्र आधार ठानेर यसरी पक्रन्छन् कि मानौं ती पाएपछि तिनीहरूले मृत्युबाट छूट पाएर बाँचिरहन सक्छन्। तर तिनीहरूले आफू मर्न लागेपछि मात्रै कुराहरू तिनीहरूबाट कति टाढा छन्, मृत्युको सामु तिनीहरू कति कमजोर छन्, तिनीहरू कति सजिलै चकनाचूर हुन्छन्, जाने ठाउँ कतै नभएकाले तिनीहरू कति एकलो र विवश छन् भन्‍ने कुरा महसुस गर्छन्। तिनीहरूले पैसा वा ख्यातिले जीवन किन्‍न सकिँदैन, व्यक्ति जति नै धनी भए पनि, तिनीहरूको मान-मर्यादा जति नै उच्च भए पनि, मृत्युको सामुन्ने सबै उत्तिकै गरिब र महत्त्वहीन छन् भन्‍ने महसुस गर्छन्। तिनीहरूले पैसाले जीवन किन्‍न सक्दैन, ख्यातिले मृत्यु मेट्न सक्दैन, न त पैसाले न त ख्यातिले व्यक्तिको आयु केवल एक मिनेट वा केवल एक सेकेन्ड नै बढाउन सक्छ भन्‍ने महसुस गर्छन्। मानिसहरूले जति धेरै यस्तो अनुभव गर्छन्, तिनीहरू जिउनको लागि त्यति नै तड्पिन्छन्; मानिसहरूले जति धेरै यस्तो अनुभव गर्छन्, तिनीहरू मृत्युको आगमनप्रति त्यति नै भयभीत हुन्छन्। यस विन्दुमा मात्रै तिनीहरूले महसुस गर्छन् कि तिनीहरूको जीवन तिनीहरूको स्वामित्वमा, तिनीहरूको नियन्त्रणमा छैन, र व्यक्ति जिउँछ कि मर्छ भन्‍ने बारेमा उसले कुनै भनाइ राख्न सक्दैन—यो सबै व्यक्तिको नियन्त्रणभन्दा बाहिरको कुरा हो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्‍वरका वचनहरूले मेरो हृदय प्रसन्न पारे र मलाई अन्तर्दृष्टि दिए। मैले आफ्ना शिक्षकलाई सम्झेँ, जसले जीवनभरि प्रसिद्धि र उपलब्धिलाई पछ्याएका थिए। उहाँ जहाँ जानुहुन्थ्यो त्यहाँ वाहवाही पाउनुहुन्थ्यो, र उहाँसँग प्रसिद्धि र धनसम्पत्ति दुवै थिए भन्न सकिन्छ। तर उहाँ जति नै सफल हुनुभए पनि, आफू बिरामी पर्दा र आफ्नो जीवन खतरामा पर्दा, त्यो प्रसिद्धिले आफ्नो ज्यान जोगाउन सकेन। त्यसबाट मैले साँच्चै के देखेँ भने, कसैले जति नै ठूलो ख्याति कमाए पनि, त्यसले उसको जीवन एक सेकेण्ड पनि लम्ब्याउन सक्दैन। ऊसँग जति नै पैसा भए पनि, त्यसले स्वास्थ्य किन्न सकिँदैन। म पनि त्यस्तै भएकी थिएँ। मैले सफलता र प्रसिद्धि पाएकी थिएँ, तर रोगको पीडाले गर्दा मलाई मर्न मन लाग्यो। ठूलो ख्यातिको के काम भयो र? त्यसले मेरो भावनात्मक रित्तोपन र शारीरिक पीडालाई अलिकति पनि कम गर्न सकेन। त्यसपछि मैले साँच्चै के अनुभव गरेँ भने, प्रसिद्धि र धनसम्पत्ति भनेको उल्कापातजस्तै हुन् जुन चम्किनेबित्तिकै गायब हुन्छन्, जसले क्षणिक आनन्द र सन्तुष्टि दिन्छन्। तर मैले प्रसिद्धि र धनसम्पत्ति कमाए पनि, के म अझै सामान्य व्यक्ति नै थिइनँ र? मैले पेट भर्न दिनको तीन छाक खानुपर्थ्यो, मलाई सुत्ने ठाउँ चाहिन्थ्यो। मेरो एक्लोपनको सामना एक्लै गरेँ, मैले आफ्नो सबै पीडा एक्लै सहेँ, आफै धेरै थकान सहेँ, र आफ्नो रोगसँग आफै लडेँ। म अरू सबैजस्तै थिएँ। आस्थाविना, परमेश्‍वरसामु नआई र उहाँको वचन नपढी, हामी उहाँको सार्वभौमिकता बुझ्न सक्दैनौँ अनि नकारात्मक र सकारात्मक कुरा छुट्याउन सक्दैनौँ। हामी केवल प्रचलनहरू, ती दुष्ट सांसारिक प्रचलनहरू पछ्याउन, प्रसिद्धि र धनसम्पतिको जन्जिरले बाँधिएर शैतानको खेलमा पर्दै, त्यसको दमन भोग्दै र चोट खाँदै, एक-एक पाइला अगाडि बढ्ने सङ्घर्ष गर्न मात्र सक्छौँ। मेरी सहपाठी र शिक्षकको मृत्यु मेरा लागि चेतावनी थियो। यदि म प्रसिद्धि र धनसम्पत्ति पछ्याउने मार्गमा रहेकी भए, मेरो पनि तिनीहरूकै जस्तो अन्त्य हुनेथ्यो। यो बुझेपछि मात्र मैले साँचो डर मान्न थालेँ। मैले परमेश्‍वरलाई प्रार्थना गरेँ, प्रसिद्धि र धनसम्पतिको जन्जिर तोड्न, साँचो आस्था राख्न, अनि सत्यता पछ्याउने र परमेश्‍वरमा समर्पित हुने मार्ग अपनाउन तयार भएँ।

पछि, मैले परमेश्‍वरका वचनहरूको एउटा खण्ड देखेँ, जसले मलाई आफ्नो निर्णयमा दृढ तुल्यायो। सर्वशक्तिमान्‌ परमेश्‍वर भन्‍नुहुन्छ: “के तिमीहरू पृथ्वीमा मेरा आशिषहरू उपभोग गर्न इच्छुक छौ, ती आशिषहरू जुन स्वर्गका आशिषहरू जस्ता छन्? के मसम्बन्धी बुझाइलाई, मेरा वचनहरूको आनन्द, र मेरो विषयको ज्ञान तिमीहरूको जीवनको सबैभन्दा मूल्यवान् र अर्थपूर्ण थोकको रूपमा सम्हालेर राख्न इच्छुक छौ? के तिमीहरू आफ्नै सम्भावनाहरूलाई विचार नगरी साँच्चै पूर्ण रूपमा आफैलाई ममा समर्पण गर्न इच्छुक छौ? के तिमीहरू साँच्चै आफैलाई मद्वारा मारिन, भेडाझैं मद्वारा डोऱ्याइनका लागि सुम्पन सक्छौ? के तिमीहरूको माझमा कोही यस्तो छ जसले यी कुराहरू प्राप्त गर्न सक्छ? के मैले स्वीकार गरेका र मेरा प्रतिज्ञाहरू प्राप्त गर्नेहरू सबै मेरा आशिषहरू प्राप्त गर्नेहरू हुन् भन्‍ने हुनसक्छ? के तिमीहरूले यी वचनहरूबाट केही बुझेका छौ? यदि मैले तिमीहरूलाई जाँच गरें भने, के तिमीहरू आफैलाई मेरो कृपामा छोड्न सक्छौ, र यी परीक्षाहरूको बीचमा, के मेरा अभिप्रायहरूको खोजी गर्न र मेरो हृदयलाई बुझ्न सक्छौ? तँ हृदयस्पर्शी वचनहरू बोल्न, वा धेरै वटा रोमाञ्चक कथाहरू भन्न सक्षम भएको म चाहन्नँ; बरु, तँ मेरो राम्रो गवाही बन्न सक्, र तँ पूर्ण र गहन रूपमा वास्तविकतामा प्रवेश गर्न सक् भनेर म तँलाई अह्राउँछु। यदि म सिधा बोल्दिनँ थिएँ भने के तैँले आफ्नो वरिपरिका सबै थोकहरू त्याग्न सक्थिस् र आफैलाई मद्वारा प्रयोग हुन दिन सक्थिस्? के मैले चाहेको वास्तविकता यही होइन र? मेरा वचनहरूमा भएको अर्थ कसले बुझ्न सक्दछ? तापनि म तिमीहरूलाई भन्छु, अब उप्रान्त शङ्काको भारले नथिचिनू, तिमीहरू आफ्नो प्रवेशमा सक्रिय हुनू र मेरा वचनहरूको सार बुझ्‍नू। यसले तिमीहरूलाई मेरा वचनहरू गलत प्रकारले बुझ्नबाट, र मेरो अर्थमा अस्पष्ट भएर मेरो प्रशासनिक आदेशहरूको उल्लङ्घन गर्नबाट बचाउँछ। म आशा गर्छु, मेरा वचनहरूमा तिमीहरूका निम्ति मेरा अभिप्रायहरूलाई तिमीहरूले बुझ्नेछौ। अबउप्रान्त तिमीहरूका आफ्नै सम्भाव्यताहरूबारे नसोच र परमेश्‍वरलाई सबै कुरामा तिमीहरूलाई योजनाबद्ध गर्न दिन तिमीहरूले मेरो अघि सङ्कल्‍प गरेअनुसार व्यवहार गर। मेरो परिवारभित्र उभिने सबै जनाले आफूले सक्‍ने जति गर्नुपर्दछ; तैँले पृथ्वीमा मेरो कामको अन्तिम भागका निम्ति आफ्नो सबैभन्दा उत्तम थोक चढाउनुपर्छ। के तँ साँच्चै यी कुरालाई अभ्यास गर्न इच्छुक छस्?” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ४)। परमेश्‍वरका वचनहरू पढेपछि, म यति भावुक भएँ कि आँखाबाट आँसुको बलिन्द्र धारा बग्यो। मैले परमेश्‍वर मेरो साथमा हुनुभएको महसुस गर्न सकेँ, मानौँ म उहाँसित आमनेसामने थिएँ, र उहाँ मलाई म सबथोक उहाँलाई सुम्पन र उहाँका बन्दोबस्तहरू स्विकार्न र उहाँमा समर्पित हुन तयार छु कि छैनँ भनी सोधिरहनुभएको थियो। मैले पत्रुसलाई सम्झेँ। उनको आजीवन पछ्याइ नै परमेश्‍वरलाई प्रेम गर्नु र सन्तुष्ट तुल्याउनु थियो, र अन्त्यमा, उनी मृत्युपर्यन्त परमेश्‍वरप्रति समर्पित रहे, र उनले परमेश्‍वरलाई हदैसम्म प्रेम गरे। उनलाई परमेश्‍वरको खातिर क्रूसमा उँधोमुन्टो झुण्ड्याइयो, र उनी महान् गवाही बने र उनले अर्थपूर्ण जीवन जिए। मैले त्यो विगतलाई सम्झेँ, जतिबेला मैले मेरी सहपाठीको त्यो अर्थहीन कुरा सुनेकी थिएँ। मैले आफ्नो जवानी र स्वास्थ्य बलि चढाएँ, अरूको प्रशंसा बटुल्न दिलोज्यानले प्रसिद्धि, धनसम्पत्ति, र हैसियतको पछि दौडेँ, र आफ्नो जीवनलाई अत्यन्तै दयनीय बनाएँ। परमेश्‍वरले मलाई मानिसहरूको भीडबाट टपक्क टिप्नुभो, र त्यसपछि मृत्युको मुखबाट बचाउनुभो। धन्न मैले परमेश्‍वरसामु आएर उहाँको आवाज सुनेँ, व्यक्तिगत रूपमा उहाँको मलजल र हेरचाह स्विकारेँ। यो त मप्रति परमेश्‍वरको आश्चर्यजनक मुक्ति थियो। आखिरी दिनहरूमा, परमेश्‍वरले हामी मानवलाई धुन र मुक्ति दिन अत्यन्तै धेरै सत्यता व्यक्त गर्नुभएको छ, ताकि अन्त्यमा उहाँले हामीलाई उहाँको राज्यमा लैजानुअघि हामीले शैतानी स्वभावहरू हटाउन, हामी शैतानको प्रभावका बन्धनबाट पूर्णतया मुक्त हुन, र अबउसो शैतानको भ्रष्टताबाट हानि नभोग्न सकौँ। मैले परमेश्‍वरले मानिसलाई मुक्ति दिने र सिद्ध पार्ने जीवनमा एकपटक मात्र आउने मौकालाई गुमाउनु हुँदैनथ्यो, र विशेष गरी परमेश्‍वरलाई उहाँको अथक प्रयासमा निराश तुल्याउनु हुँदैनथ्यो। मैले साँचो आस्था राखेर सत्यता पछ्याउनुपर्थ्यो। यो सोचेर, मैले मनमनै परमेश्‍वरलाई भनेँ, “हे परमेश्‍वर, म तयार छु! वृद्धावस्थामा मसित ख्याति वा धनसम्पत्ति केही बाँकी नरहे पनि, म तपाईंका बन्दोबस्तहरूप्रति समर्पित हुन, तपाईंको वचन पालन गर्ने र तपाईंमा समर्पित हुने, र सृष्टि गरिएको प्राणीको कर्तव्य निभाउने व्यक्ति बन्न चाहन्छु।”

त्यसपछि मैले आफ्नो व्यापार व्यवस्थापनको जिम्मा मेरो छोरालाई सुम्पेँ र अन्तत: मेरो पुरानो जीवनलाई पूर्ण रूपले बिदाइ गरेँ। मेरो स्वास्थ्य ठिक भो। चाँडै, मैले मण्डलीमा एउटा कर्तव्य सम्हालेँ, र परमेश्‍वरले बन्दोबस्त गरेका मानिस र मामलाहरू अनुभव गर्न थालेँ। अहिले म सत्यता पछ्याइ र पाठहरू सिक्नमा ध्यान लगाउँछु, र मैले पहिले कहिल्यै अनुभव नगरेको एक प्रकारको शान्ति महसुस गर्छु। परमेश्‍वरलाई धन्यवाद!


८७. मैले बल्‍ल शुद्धीकरणको बाटो भेट्टाएँ

रिचार्ड, अमेरिका

मेरो जन्‍म क्याथोलिक परिवारमा भएको थियो। म १३ वर्षको हुँदा प्रश्‍नोत्तरी अध्ययन गर्न थालेँ र बप्तिस्मा लिएर आधिकारिक रूपमा क्याथोलिक भएँ। त्यसपछि, मैले परमेश्‍वरको सेवा गर्न पादरी बन्‍ने सङ्कल्प गरेँ। २२ वर्षको हुँदा म क्याथोलिक मठमा गएँ जहाँ मैले धर्मविज्ञान र धर्मशास्‍त्र अनि अरू केही विषय अध्ययन गरेँ। तर केही समय बितेपछि पनि मलाई परमेश्‍वरको नजिक भएको अनुभव भएन, र विवाह गरेर परिवार बसाउने मेरो इच्‍छा पलाइरह्यो। म प्रार्थना गरिरहन्थेँ, तर पनि मैले यसलाई हटाउन सकिनँ। स्वर्गको राज्यमा प्रवेश गर्न सकूँ भनेर मैले परमेश्‍वरको अगाडि शुद्धता राख्छु भनी शपथ खाएको थिएँ तर मलाई त्यो प्रतिबद्धता त्याग्‍न मन लाग्यो। के मैले पाप गरिरहेको र परमेश्‍वरलाई झूट बोलिरहेको थिइनँ र? म कसरी परमेश्‍वरको राज्यमा प्रवेश गर्न सक्थेँ र? म १० वर्षसम्‍म त्यो इसाई मठमा बसेँ। स्नातक गरेपछि म इन्डोनेसियाको एउटा मठमा गएर अर्को एक वर्ष बसेँ तर बेला-बेला मनमा अशुद्ध विचारहरू आइरहन्थे। म निकै निरूत्साहित भएको थिएँ। अध्ययन पूरा गरेपछि मैले साधारण सदस्य बन्‍ने निर्णय गरेँ। म घर गएँ र विवाह गरेँ। तर दैनिक जीवनमा म घरका सानातिना कुराहरूका विषयमा मेरी श्रीमतीसँग प्रायजसो बहस गर्थेँ र त्यति धैर्यता देखाउँदिनथिएँ। कहिलेकहीँ आफ्‍ना हितहरूको रक्षा गर्न झूट बोल्थेँ। यी कुराका लागि गल्ती स्वीकार्न र पश्‍चात्ताप गर्न म बारम्‍बार परमेश्‍वरको अघि आउँथेँ तर पनि ती कुरा गरिरहन्थेँ। म मासमा गएर अनि अझै बढी प्रार्थना गरेर परमेश्‍वरसँगको मेरो सम्‍बन्धलाई सुधार्न चाहन्थेँ, तर त्यस कार्यले मेरा समस्याहरूलाई समाधान गरेन।

त्यसपछि म २०१४ मा अमेरिका आएँ। मैले मासमा अरू दुई सदस्य ली र लीयूलाई भेटेँ। मौका पाउँदा म तिनीहरूसँग विश्‍वासका मामिलाहरू बारे छलफल गर्थेँ। एकपटक हामीले धर्मशास्त्र आदानप्रदान गरिरहेका बेला लीयूले के बताए भने उनले एक जना बाइबलका ज्ञाता र पूर्वीय ज्योतिमा विश्वास गर्ने भक्त डिकनलाई चिनेका छन्। उनले मण्डलीका अरू जोशिला केही सदस्यहरू पनि यसमा लागेका छन् भनेर भने। पूर्वीय ज्योति कस्तो मण्डली रहेछ र किन धेरै जना उत्साही विश्‍वासी यसमा लागेका छन् भनेर उनले सोचेँ। म पनि यस कुराद्वारा अन्योलमा परेको थिएँ, किनभने मैले पनि पूर्वीय ज्योतिमा लागेका एक जना भक्त डिकनलाई चिनेको थिएँ। पूर्वीय ज्योतिले के प्रचार गर्छ वा यसले किन यति धेरै जना भक्त विश्‍वासीलाई आकर्षित गरेको छ मलाई थाहा थिएन। के यसले पवित्र आत्‍माको प्रेरणा पाएको हुन सक्छ? मैले यसको बारेमा जाँच गर्नुपर्छ र यसले त्यस्तो के विशेष कुरा प्रचार गर्छ भनेर हेर्नुपर्छ भन्ने मलाई लाग्यो। यदि यसले मलाई मेरो भक्तिमा र परमेश्‍वरलाई चिन्‍न सहायता गर्न सक्छ कि भन्‍ने मैले सोचेँ। यो सोचेपछि, मैले ली र लीयूलाई सर्वशक्तिमान्‌ परमेश्‍वरको मण्डलीबारे गएर बुझ्‍ने चाहना छ भनेर बताएँ। तिनीहरू मसँग जान राजी भए।

त्यहाँ पुगेएपछि, एक जना सिस्टरले हामीलाई सर्वशक्तिमान्‌ परमेश्‍वरको मण्डलीको व्युत्पत्ति र विकास शीर्षकको भिडियो देखाइन्। यसबाट मैले के थाहा पाएँ भने मैले धेरै अघिदेखि अपेक्षा गरेजस्तै प्रभु येशू फर्केर आइसक्‍नुभएको छ। उहाँ देहमा आउनुभएका सर्वशक्तिमान्‌ परमेश्‍वर हुनुहुन्छ, जसले आखिरी दिनहरूको न्यायको काम गर्नका लागि सत्यताहरू व्यक्त गरिरहनुभएको छ। त्यसैले सत्यतालाई प्रेम गर्ने र परमेश्‍वरको आगमनको तृष्णा गर्ने सबै सम्प्रदायका मानिसहरूले सर्वशक्तिमान्‌ परमेश्‍वरका वचनहरू पढ्छन्, ती सत्यता र परमेश्‍वरका आवाज हुन् भनेर बुझ्छन्, अनि सर्वशक्तिमान्‌ परमेश्‍वरलाई स्वीकार गर्छन्। साथै, सर्वशक्तिमान् परमेश्‍वरको सुसमाचार पूर्वको चीनबाट पश्चिमका धेरैवटा देशमा फैलिएको छ, र यसरी प्रभु येशूको अगमवाणी पूरा भएको छ: “जसरी बिजुली पूर्वबाट चम्किँदा पश्‍चिमसम्मै चम्‍किन्‍छ; मानिसको पुत्रको आगमन पनि त्यस्तै हुनेछ” (मत्ती २४:२७)। यो अगमवाणी त्यसरी पूरा भएकोमा म निकै चकित भएँ। मैले यतिका वर्ष यो वचन पढेर पनि बुझेको थिइनँ। त्यसपछि एक जना ब्रदरले बाइबल र परमेश्‍वर नामक सुसमाचार चलचित्र देखाए। यो चलचित्रले अझै गहन रूपमा मेरो मन छोयो र बाइबलमा धेरै रहस्य रहेछन् भन्‍ने मलाई थाहा भयो। मैले एकदमै धेरै आत्मिक पुस्तकहरू पढेको थिएँ तर कुनै पनि धर्मशास्‍त्री वा बाइबल व्याख्याकर्ताले बाइबलमा लुकेको सत्यता, यो कसरी अस्तित्वमा आयो, र परमेश्‍वरसँगको यसको सम्‍बन्धलाई यति स्पष्ट रूपमा व्याख्या गरेको कहिल्यै देखेको थिइनँ। त्यो चलचित्रबाट मैले धेरै कुरा सिकेँ। सर्वशक्तिमान्‌ परमेश्‍वरका वचनहरू सुनिसकेपछि धेरै जना जोशिला विश्‍वासीले किन उहाँलाई ग्रहण गरे भन्‍ने कुरा मैले देख्‍न सकेँ। मैले सर्वशक्तिमान् परमेश्‍वरका आखिरी दिनहरूको काम बारे अनुसन्धान गर्ने निर्णय गरेँ।

हाम्रा छलफलहरूमा, सर्वशक्तिमान्‌ परमेश्‍वरको मण्डलीका ब्रदर-सिस्टरहरूले के बताए भने आखिरी दिनहरूमा सर्वशक्तिमान्‌ परमेश्‍वरले मानवजातिलाई सधैँका लागि शुद्ध पार्न र मुक्ति दिनका लागि परमेश्‍वरको घरबाट सुरु गर्दै न्यायको काम गर्न सत्यताहरू व्यक्त गर्नुहुन्छ। यो सुन्दा म अन्योलमा परेँ, किनभने प्रभु येशूले क्रूसमा टाङ्गिरहनुभएको बेला “यसलाई पूरा गरिएको छ” भनेर भन्‍नुभएको छ। त्यसको अर्थ मानवजातिलाई मुक्ति दिने परमेश्‍वरको कार्य पूरा भएको छ भन्‍ने हुनुपर्ने हो, त्यसैले किन परमेश्‍वरले हामीलाई शुद्ध पार्न र मुक्ति दिनका लागि न्याय गर्नु आवश्यक छ र? म यसबारे पत्ता लगाउन चाहन्थेँ तर ढिला भइरहेको थियो, त्यसैले मैले भोलिपल्‍ट आउने बन्दोबस्त मिलाएँ। घरतिर लाग्दा म निकै हर्षित थिएँ। त्यस दिनको सङ्गतिबाट मैले धेरै कुरा सिकेको थिएँ र म प्रभुको नजिक भएको छु जस्तो लाग्यो। सर्वशक्तिमान् परमेश्‍वरको काम वास्तवमा नै प्रभुका आखिरी दिनहरूको काम हो जस्तो देखिन्थ्यो। प्रभु साँच्‍चै नै फर्किनुभएको हो र म पनि पत्रुसजस्तै उहाँसँगै जिउन पाएँ भने त राम्रो हुनेथियो। यो सोचाइले निकै उत्साहित बनायो र भोलिपल्‍टको भेला कहिले आउला भन्‍ने लाग्यो।

भोलिपल्‍ट काम सक्‍नेबित्तिकै, म हाम्रो भेला हुने स्थानमा हतार-हतार गएँ र समय खेर नफाली सिस्टरलाई सोधिहालेँ, “तपाईँ भन्‍नुहुन्छ, प्रभु येशू फर्केर आइसक्‍नुभएको छ र आखिरी दिनहरूको न्यायको काम गर्न सत्यताहरू व्यक्त गर्नुहुन्छ। त्यो कसरी हुन सक्छ? क्रूसमा टाङिरहनुभएको बेला उहाँले यसो भन्‍नुभयो ‘यसलाई पूरा गरिएको छ।’ त्यसको अर्थ मानवजातिलाई मुक्ति दिने परमेश्‍वरको कार्य पूरा भयो। हाम्रो पाप हाम्रो विश्‍वासद्वारा क्षमा हुन्छ—हामी विश्‍वासद्वारा नै धर्मी ठहरिन्छौँ र मुक्ति पाउँछौँ, अनि जब प्रभु आखिरी दिनहरूमा आउनुहुन्छ तब उहाँले हामीलाई सिधै आफ्‍नो राज्यमा लैजान सक्‍नुहुन्छ। उहाँले किन थप मुक्तिको काम गर्नुहुन्छ र?”

ती सिस्टरले भनिन्, “प्रभु येशूले भन्नुभयो, ‘यसलाई पूरा गरिएको छ’ किनभने उहाँको छुटकाराको काम पूरा भएको थियो। यसको अर्थ मानवजातिलाई मुक्ति दिने परमेश्‍वरका सबै कार्य पूरा भएको थियो भन्‍ने होइन। प्रभु येशूले ‘यसलाई पूरा गरिएको छ’ भन्नुभएको आधारमा हामीले मानवजातिलाई मुक्ति दिने परमेश्‍वरको काम पूरा भयो र उहाँ फर्केर आउनुहुँदा उहाँले नयाँ काम गर्नुहुन्‍न भनेर निर्धारण गर्छौँ भने, प्रभु येशूले किन यी अगमवाणीहरू गर्नुभयो त? प्रभुले भन्‍नुभयो: ‘मैले तिमीहरूलाई भन्‍नुपर्ने कुराहरू धेरै छन्, तर अहिले तिमीहरूले ती सहन सक्‍दैनौ। तर, जब उहाँ, अर्थात् सत्यताका आत्मा आउनुहुन्छ, उहाँले तिमीहरूलाई सारा सत्यतामा अगुवाइ गर्नुहुनेछ: किनभने उहाँ आफ्‍नो तर्फबाट बोल्‍नुहुनेछैन; तर उहाँले जे सुन्‍नुहुन्‍छ उहाँले त्यही बोल्‍नुहुनेछ: र उहाँले तिमीहरूलाई आउनेवाला कुराहरू देखाउनुहुनेछ’ (यूहन्‍ना १६:१२-१३)। ‘मलाई इन्कार गर्ने र मेरा वचनहरू नस्विकार्नेलाई न्याय गर्ने एक जना हुनुहुन्छ: मैले बोलेको त्यो वचनले आखिरी दिनमा उसको न्याय गर्नेछ’ (यूहन्‍ना १२:४८)। १ पत्रुस ४:१७ मा पनि यसो भनिएको छ: ‘किनभने परमेश्‍वरको घरानाबाट न्याय सुरू हुने समय आएको छ।’ यी अगमवाणीहरूले के देखाउँछन् भने, आखिरी दिनहरूमा प्रभु फर्कनुहुँदा उहाँले मानवजातिलाई पूर्ण रूपमा शुद्ध पार्न र मुक्ति दिन अझै धेरै सत्यता व्यक्त गर्नुहुनेछ र न्यायको काम गर्नुहुनेछ। यदि हामीले मानव धारणाहरूअनुसार सोच्छौँ र परमेश्‍वरको मुक्तिको काम पूर्ण रूपमा सकियो भनेर भन्छौँ भने, यी अगमवाणीहरू कसरी पूरा हुनेछन्? बाइबलले पनि आखिरी दिनहरूमा प्रभुले बाख्राबाट भेडा, सामाबाट गहूँ, निर्बुद्धि कन्याहरूबाट बुद्धिमती कन्या, र खराब नोकरहरूबाट असल नोकरहरू अलग गरेर हरेकलाई तिनीहरूको प्रकारअनुसार वर्गीकरण गर्नुहुनेछ भनेर अगमवाणी गरेको छ। प्रभु येशूले भन्‍नुभयो: ‘असल बिउ रोप्‍ने मानिसको पुत्र नै हो; जमिन संसार हो; असल बिउ राज्यका सन्तान हुन्; तर सामाहरू दुष्टका सन्तान हुन्;ती छर्ने शत्रु दियाबलस हो; फसलचाहिँ संसारको अन्त हो; र कटनी गर्नेहरूचाहिँ स्वर्गदूतहरू हुन्। यसकारण जसरी सामाहरूलाई जम्मा गरेर आगोले जलाइन्छ; संसारको अन्तमा पनि त्यस्तै हुनेछ। मानिसको पुत्रले आफ्ना स्वर्गदूतहरू पठाउनेछ, र तिनीहरूले उल्लङ्‌घन गर्ने र अधर्म गर्ने सबै थोकहरूलाई उसको राज्यबाट जम्मा गर्नेछन्; अनि तिनीहरूलाई आगोको भट्टीमा फालिदिनेछन्: त्यहाँ विलाप र दाह्रा किटाइ हुनेछ। त्यसपछि धर्मीजनहरू तिनीहरूका पिताको राज्यमा सूर्यझैँ चम्किऊन्। सुन्‍ने कानहरू हुनेले, सुनोस्’ (मत्ती १३:३७-४३)। प्रकाशको पुस्तकले पनि आखिरी दिनहरूमा परमेश्‍वरले विजेताहरूको समूह बनाउनुहुनेछ र उहाँको राज्य पृथ्वीमा आउनेछ भनेर अगमवाणी गरेको छ। यी सबै प्रभुले आखिरी दिनहरूमा गर्नुहुने काम हुन्। यदि हामी प्रभु येशूले भन्‍नुभएको ‘यसलाई पूरा गरिएको छ’ को अर्थ मानवजातिलाई मुक्ति दिने परमेश्‍वरको कार्य पूर्णतया पूरा भएको छ भन्‍ने मानव बुझाइलाई पछ्याउँछौँ भने, ती अगमवाणीहरू कसरी पूरा हुनेछन्? त्यसकारण प्रभुका वचनहरूको यो बुझाइ स्पष्ट रूपमा गलत छ, र प्रभुको आशय र परमेश्‍वरको कामको वास्तविकताअनुरूप छैन।”

यी सिस्टरको सङ्गतिद्वारा म पूर्ण रूपमा विश्‍वस्त भएँ, र शिर हल्‍लाउँदै उनको कुरा सुनिरहेँ। मैले यस्तो स्पष्ट कुरा किन कहिल्यै बुझिनँ? उनले त्यसपछि सर्वशक्तिमान् परमेश्‍वरका वचनहरूका धेरै वटा खण्ड पढिन्: “किनकि मानिसलाई छुटकारा दिइएको र उसका पापहरू क्षमा गरिएको हुन सक्छ, तर त्यसलाई परमेश्‍वरले मानिसका अपराधहरू सम्‍झनुहुन्‍न र मानिससँग उसको अपराधअनुसार व्यवहार गर्नुहुन्‍न भनेर मात्र मान्न सकिन्छ। तापनि, जब मासुको शरीरमा जिउने मानिस पापबाट छुटाइएको हुँदैन, उसले पापै मात्र गरिरहन सक्छ, यसरी अटुट रूपमा आफ्नो भ्रष्ट शैतानिक स्वभाव प्रकट गर्छ। यो मानिसले जिउने जीवन हो, जहाँ पाप गर्ने र क्षमा गरिने चक्र निरन्तर चलिरहन्छ। अधिकांश मानवजातिले दिनमा पाप गर्छन् र साँझमा मात्र त्यो स्वीकार गर्छन्। यसरी, पापको बलि मानिसका लागि सदासर्वदा प्रभावकारी भए पनि त्यसले मानिसलाई पापबाट बचाउन सक्दैन। मुक्तिको काम आधा मात्र सम्पन्न भएको छ, किनकि मानिसमा अझै पनि भ्रष्ट स्वभाव छ” (वचन, खण्ड १। परमेश्‍वरको देखापराइ र काम। देहधारणको रहस्य (४))। “येशूले मानिसको माझमा धेरै काम गर्नुभए पनि, उहाँले सारा मानवजातिको छुटकारा मात्र पूरा गर्नुभयो र मानिसको पापको बलि बन्नुभयो; उहाँले मानिसलाई उसका सबै भ्रष्ट स्वभावबाट मुक्त गर्नुभएन। मानिसलाई पूर्ण रूपमा शैतानको प्रभावबाट मुक्त गर्नको निम्ति येशूले पापको बलि बनेर मानिसका पापहरू बोक्न मात्र आवश्यक थिएन, तर मानिसलाई शैतानी रूपमा भ्रष्ट पारेको उसको स्वभावबाट पूर्ण रूपमा छुटकारा दिन परमेश्‍वरले अझ ठूलो काम गर्नु आवश्यक थियो। यसैले अब, मानिसका पापहरू क्षमा गरिएका छन्, मानिसलाई नयाँ युगतिर डोऱ्याउन परमेश्‍वर देहमा फर्केर आउनुभएको छ, र सजाय अनि न्यायको काम सुरु गर्नुभएको छ। यो कामले मानिसलाई झन् उच्च क्षेत्रमा ल्याएको छ। उहाँको प्रभुत्वमा आउनेहरू सबैले अझ उच्च सत्यता प्राप्त गर्नेछन् र अझ ठूला आशिष्‌हरू प्राप्त गर्नेछन्। तिनीहरू साँच्चिकै ज्योतिमा जिउनेछन्, र तिनीहरूले सत्यता, बाटो र जीवन प्राप्त गर्नेछन्” (वचन, खण्ड १। परमेश्‍वरको देखापराइ र काम। प्रस्तावना)। “परमेश्‍वरको सजाय र न्यायको कामको सारगत उद्देश्य मानवजातिलाई तिनीहरूको अन्तिम विश्रामको निम्ति शुद्धीकरण गर्नु हो; नत्र, कुनै पनि मानवता किसिम बमोजिमका फरक वर्गहरूमा वर्गीकरण गर्न वा विश्राममा प्रवेश गर्न सक्दैन। यो काम विश्राममा प्रवेश गर्ने मानवजातिको एक मात्र मार्ग हो। परमेश्‍वरको शुद्धीकरणको कार्यले मात्र मानवलाई उनीहरूको अधर्मबाट शुद्ध पार्नेछ, र उहाँको सजाय र न्यायको कार्यले मात्र मानवजातिका ती विद्रोही तत्त्वहरूलाई ज्योतिमा ल्याउनेछ, त्यसैद्वारा मुक्त गर्न सकिनेलाई मुक्त गर्न नसकिनेबाट र टिक्नेहरूलाई नटिक्नेहरूबाट अलग गरिनेछ। जब यो काम समाप्‍त हुन्छ, तब ती टिक्न दिइएकाहरू सबैलाई शुद्ध पारिनेछ र तिनीहरू मानवजातिको अझ उच्च अवस्थामा प्रवेश गर्नेछन् जसमा तिनीहरूले पृथ्वीमा अझ आश्‍चर्यजनक दोस्रो मानव जीवनको आनन्द लिनेछन्; अर्को शब्दमा, तिनीहरूले मानव विश्रामको दिन सुरुवात गर्नेछन् र परमेश्‍वरसँगै रहनेछन्। त्यसपछि, ती टिक्न नदिइएकाहरूलाई सजाय दिइनेछ र न्याय गरिनेछ, तिनीहरूको साँचो रूप-रङ्ग पूर्ण रूपमा प्रकट गरिनेछ, त्यसपछि, तिनीहरू सबैलाई नष्ट पारिनेछ र शैतानलाई झैँ तिनीहरूलाई पनि पृथ्वीमा बाँच्न दिइनेछैन। भविष्यको मानवजातिमा यस्ता कुनै किसिमका मानिसहरू पर्नेछैनन्; यस्ता मानिसहरू चरम विश्रामको मुलुकमा प्रवेश गर्न योग्यका हुँदैनन्, न त तिनीहरू परमेश्‍वर र मानवजाति संलग्न हुने विश्रामको दिनमा नै सहभागी हुन योग्यका हुन्छन्, किनभने उनीहरू दण्डका निशाना हुन् र खराब र अधर्मी मानिस हुन्। … दुष्टलाई दण्ड दिने र असललाई इनाम दिने परमेश्‍वरको कामको समग्र उद्देश्य भनेको नै सबै मानवलाई पूर्ण रूपमा शुद्ध पार्नु हो, ताकि उहाँले अनन्त विश्राममा विशुद्ध रूपमा पवित्र मानवजातिलाई ल्याउन सक्नुभएको होस्। यस चरणको उहाँको काम सबैभन्दा महत्त्वपूर्ण छ; यो नै उहाँको समग्र व्यवस्थापन कार्यको अन्तिम चरण हो” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)।

सर्वशक्तिमान्‌ परमेश्‍वरका यी वचनहरू पढिसकेपछि, ती सिस्टरले यो सङ्गति दिइन्: “प्रभु येशूले अनुग्रहको युगमा छुटकाराको काम गर्नुभयो र मानवजातिलाई तिनीहरूको पापबाट छुटकारा दिनुभयो। हामीले उहाँमा विश्‍वास गर्‍यौँ, प्रार्थना, पाप स्वीकार, र पश्‍चात्ताप गर्‍यौँ भने हाम्रो पाप क्षमा हुन्छ। हामीले प्रभुका अनुग्रह पाउन सक्छौँ, र हाम्रो पापका लागि व्यवस्थाअनुसार दोषी ठहरिएर दण्डित हुँदैनौँ। ‘विश्‍वासद्वारा मुक्ति पाउनु’ को वास्तविक अर्थ र प्रभु येशूको छुटकाराको कामले हासिल गरेको कुरा यही हो। प्रभु येशूले हाम्रा पापहरू क्षमा गर्नुहुन्छ र उप्रान्त हामी कुनै पनि स्पष्ट पाप गर्दैनौँ; कहिलेकहीँ हामी असल कामहरू गर्छौँ। तर हामी अझै पनि पापबाट मुक्त छैनौँ। हामी आफ्‍नो हितका लागि अझै पनि झूट बोल्‍ने र धोका दिने गर्छौँ, हामी लोभी, डाही, घृणा गर्ने छौँ, अनि दुष्ट विचारहरू पाल्छौँ। हामी सांसारिक प्रचलनहरूको प्रलोभनलाई प्रतिरोध गर्न सक्दैनौँ, हामी पैसाको लालच गर्छौँ अनि अभिमान मन पराउँछौँ। हामीलाई मन नपर्ने कामहरू गर्ने मानिसलाई हामी धाक देखाएर तिरस्कार गर्छौँ। हामी अहङ्कार, छलीपन, सत्यतादेखि वाक्क लाग्ने र यस्तै धेरै शैतानी स्वभावले भरिएका छौँ। यी शैतानी स्वभावहरू बाहिरी पापहरूभन्दा अझै गहन हुन्छन् र तिनले अझै गहिरो जरा गाडेका हुन्छन्। शैतानले नै ती कुरा हामीमा राखिदिएको हुन्छ र हामीले पाप गर्नु र परमेश्‍वरको विरोध गर्नुको जड तिनै हुन्। यी कुराहरू नहटाएसम्‍म, हामी पाप नगरी बस्‍नै सक्दैनौँ र हामी पापको बन्धनबाट मुक्त हुन सक्दैनौँ। बाइबलले भन्छ: ‘तिमीहरू पवित्र बन; किनभने म पवित्र छु’ (१ पत्रुस १:१६)। परमेश्‍वर पवित्र हुनुहुन्छ र उहाँको राज्य पनि पवित्र नै छ। उहाँले फोहोरी मानिसलाई यहाँ प्रवेश गर्न दिनुहुन्‍न। हामीमध्ये हरेक दिन पाप गर्नेहरू पापका दास हुन्, त्यसकारण हामी कसरी परमेश्‍वरको राज्यमा प्रवेश गर्न योग्य हुन सक्छौँ? प्रभु येशूको छुटकाराको काम मानवजातिलाई मुक्ति दिने परमेश्‍वरको कामको एउटा भाग मात्रै थियो, सम्पूर्ण भाग थिएन। हाम्रा पापहरू क्षमा मात्रै भएका छन् तर हामी पापबाट मुक्त भएका वा शैतानको प्रभावबाट बाहिर निस्केका छैनौँ। परमेश्‍वरले मानवजातिलाई पूर्ण रूपमा प्राप्त गर्न बाँकी नै छ। आखिरी दिनहरूमा सर्वशक्तिमान् परमेश्‍वर आउनुभएको छ। उहाँले हाम्रा भ्रष्ट स्वभावलाई शुद्ध पार्न र परमेश्‍वरको विरोध गर्ने हाम्रो पापी शैतानी प्रकृतिलाई हटाउन सत्यताहरू व्यक्त गर्नुहुन्छ र न्यायको काम गर्नुहुन्छ, ताकि हामी पापको बन्धनबाट पूर्ण रूपमा निस्कन, पूर्णतया मुक्ति पाउन, र परमेश्‍वरको राज्यमा प्रवेश गर्न सकौँ। सर्वशक्तिमान् परमेश्‍वरको आगमन र कामले असल र खराब नोकर, भेडा र बाख्रा, गहुँ र सामा, बुद्धिमती र निर्बुद्धि कन्यालाई पनि प्रकट गर्छ। प्रभुको आवाज सुन्‍न नमान्‍ने, सर्वशक्तिमान् परमेश्‍वरका आखिरी दिनहरूको कामलाई इन्कार र निन्दा गर्नेहरू निर्बुद्धि कन्या, सामा, र दुष्ट नोकरहरू हुन्, जो अन्तिममा विपत्तिमा पर्नेछन्, अनि रुनेछन् र दाह्रा किट्नेछन्। सर्वशक्तिमान् परमेश्‍वरका वचनहरूमा परमेश्‍वरको आवाज चिन्‍ने र उहाँका आखिरी दिनहरूको काम स्वीकार गर्नेहरू बुद्धिमती कन्या, गहूँ, र भेडा हुन्। तिनीहरू आखिरी दिनहरूको न्यायबाट गुज्रनेछन्, तिनीहरूलाई शुद्ध पारिनेछन्, र अन्त्यमा परमेश्‍वरको राज्यमा ल्याइन्छ। यसले प्रकाशको पुस्तकको अगमवाणीलाई पूर्ण रूपमा पूरा गर्छ। त्यसकारण जब परमेश्‍वरका आखिरी दिनहरूको न्यायको काम समाप्त हुन्छ, तब मानवजातिलाई मुक्ति दिने परमेश्‍वरको व्यवस्थापन कार्य पूर्ण रूपमा पूरा हुनेछ।”

उनको सङ्गतिले मेरो आँखा खोलिदियो। मैले के थाहा पाएँ भने प्रभु येशूले छुटकाराको काम मात्रै गर्नुभयो र सर्वशक्तिमान्‌ परमेश्‍वरका आखिरी दिनहरूको न्यायको कामले मात्रै मानवजातिलाई पूर्ण रूपमा शुद्ध पार्न र मुक्ति दिन सक्छ। हामी आफ्नो विश्‍वासको कारण हाम्रो पापबाट छुटकारा पाउँछौँ, तर हाम्रो पापी प्रकृतिले अझै गहिरो जरा गाडेर बसेको छ, त्यसैले हामी निरन्तर पाप गर्ने र स्वीकार गर्ने अवस्थामा जिउँछौँ। पहिले मैले गर्न सक्ने भनेकै आफूलाई पाप नगर्न, धर्मशास्‍त्र पढ्न, र मठका नियमहरू पालन गर्न जबरजस्ती गर्नु थियो, तर यसले मलाई पाप गर्नबाट रोक्‍न सक्दैनथियो। त्यसपछि मैले के बुझेँ भने पापमय अवस्थाको समस्यालाई समाधान गर्ने एउटै मात्र तरिका भनेको आखिरी दिनहरूमा परमेश्वरको न्याय भोगेर शुद्ध हुनु हो। सर्वशक्तिमान्‌ परमेश्‍वरले मानिसहरूलाई शुद्ध पार्न कसरी न्यायको काम गर्नुहुन्छ भनेर मैले यी सिस्टरलाई उत्सुकताका साथ सोधेँ। उनले परमेश्‍वरका वचनहरू पाठ गरिएको एउटा भिडियो देखाइन्। सर्वशक्तिमान्‌ परमेश्‍वर भन्नुहुन्छ: “आखिरी दिनहरूका ख्रीष्टले मानवलाई सिकाउन, मानवको सारलाई प्रकट गर्न, र मानवका शब्द र कार्यहरूलाई चिरफार गर्न विभिन्न सत्यताहरू प्रयोग गर्नुहुन्छ। यी वचनहरूमा मानिसको कर्तव्य, मानिस कसरी परमेश्‍वरमा समर्पित हुनुपर्छ, मानव कसरी परमेश्‍वरमा निष्ठावान् हुनैपर्छ, मानव कसरी सामान्य मानवतामा जिउनुपर्छ, र साथसाथै, परमेश्‍वरको बुद्धि र स्वभाव, र यस्तै अन्य कुराहरू जस्ता विभिन्न सत्यताहरू समावेश भएका हुन्छन्। यी सबै वचनहरू मानवका सार र उसका भ्रष्ट स्वभावप्रति निर्देशित हुन्छन्। खास गरी, मानवले कसरी परमेश्‍वरलाई घृणाका साथ इन्कार गर्छ भनी प्रकट गर्ने वचनहरूलाई मानव कसरी शैतानको मूर्तरूप र उहाँ विरुद्धको शत्रुशक्ति हो भन्‍ने विषयमा बोलिएको हुन्छ। उहाँको न्यायको कामको अवधिमा, परमेश्‍वरले मानिसको प्रकृतिलाई एक-दुईवटा शब्‍दहरूले व्याख्या गर्नुहुन्‍न; उहाँ खुलासा र काँटछाँट लामो समयसम्म गर्नुहुन्छ। खुलासा गर्ने र काँटछाँट गर्ने यी सबै फरक-फरक तरिकाहरूलाई सामान्य वचनले प्रतिस्थापन गर्न सक्दैन, तर मानिससँग नभएको सत्यताले प्रतिस्थापन गर्छ। यी जस्ता तरिकाहरूलाई मात्र न्याय भन्न सकिन्छ; यस्तो न्यायद्वारा मात्र मानव वशमा आउन र उहाँबारे पूर्णत: विश्‍वस्त हुन सक्छ, र यसका साथसाथै परमेश्‍वरको साँचो ज्ञान प्राप्त गर्न सक्छ। न्यायको कामले ल्याउने कुरा भनेको मानवले परमेश्‍वरको साँचो मुहारलाई बुझ्नु र उसको आफ्नै विद्रोहीपनको सत्यतालाई जान्नु हो। परमेश्‍वरको न्यायले मानवलाई परमेश्‍वरका अभिप्राय, र परमेश्‍वरको कामको उद्देश्य, उसले बुझ्नै नसक्ने रहस्यहरूको धेरै बुझाइ प्राप्त गराउँछ। यसले मानवलाई आफ्नो भ्रष्ट सार, उसका भ्रष्टताका जडहरू पहिचान गर्न र जान्न, र साथसाथै मानवका कुरूपतालाई पत्ता लगाउनका लागि स्थान दिन्छ। यी सबै असरहरू न्यायको कामद्वारा ल्याइएका हुन्छन्, किनकि यस कामको सारचाहिँ वास्तवमा परमेश्‍वरमा विश्‍वास राख्नेहरू सबैका लागि परमेश्‍वरको सत्यता, बाटो, र जीवनलाई खोल्नु हो। यो काम परमेश्‍वरले गर्नुभएको न्यायको काम हो” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। हामीले भिडियो हेरेपछि उनले आफ्‍नो सङ्गतिलाई जारी राखिन्। “सर्वशक्तिमान्‌ परमेश्‍वरले आखिरी दिनहरूमा मानिसहरूलाई न्याय गर्न र शुद्ध पार्न सत्यताहरू व्यक्त गर्नुहुन्छ। उहाँले शुद्ध हुन र पूर्ण मुक्ति पाउनका लागि भ्रष्ट मानवजातिले बुझ्‍न र प्रवेश गर्न चाहिने सबै सत्यता व्यक्त गर्नुहुन्छ। उहाँले आफ्‍नो ६,००० वर्षे व्यवस्थापन योजनाका रहस्यहरू प्रकट गर्नुभएको छ, र परमेश्‍वरले देहमा गर्नुहुने कामका रहस्य, उहाँका आखिरी दिनहरूको न्यायको काम र उहाँका नामका रहस्यहरू खुलासा गर्नुभएको छ। उहाँले मानवजातिले किन पाप गर्छ र परमेश्‍वरको विरोध गर्छ त्यसको जड र शैतानले हामीलाई भ्रष्ट बनाउनुको सत्यता र सबै किसिमका भ्रष्ट स्थितिहरूको सत्यतालाई पनि प्रकट गर्नुहुन्छ। त्यसबाहेक, उहाँले परमेश्‍वरको पवित्र, धर्मी, चिढ्याउन नसकिने स्वभाव पनि प्रकट गर्नुहुन्छ र कसले उहाँलाई खुसी पार्छ, कसले उहाँमा घृणा जगाउँछ, परमेश्‍वरको राज्यमा को प्रवेश गर्न सक्छ र कसले दण्ड पाउनेछ, अनि हरेक प्रकारका व्यक्तिको गन्तव्य र परिणामबारे पनि हामीलाई बताउनुहुन्छ। उहाँले हामीलाई हाम्रो जीवन स्वभाव परिवर्तन गर्ने मार्ग पनि दिनुहुन्छ। परमेश्‍वरका चुनिएका मानिसहरू अहिले परमेश्‍वरका वचनहरूको न्याय र सजायबाट गुज्रिरहेका छन् र तिनीहरूले शैतानले हामीलाई कति गहन रूपमा भ्रष्ट तुल्याएको छ, हामी अहङ्कार र छलीपनजस्ता शैतानी स्वभावहरूले भरिएका छौँ। हामी मानव रूपमा अलिकति पनि जिउँदैनौँ। हामी कुनै उल्‍लङ्घन नसहने परमेश्‍वरको धर्मी स्वभावलाई पनि देख्छौँ र परमेश्‍वरप्रति आदरभाव विकास गर्छौँ, साँचो रूपमा पश्‍चात्ताप गरेर आफूलाई घृणा गर्न थाल्छौँ, र देहसुख त्यागेर सत्यता अभ्यास गर्न इच्‍छुक हुन्छौँ। त्यसपछि हाम्रा भ्रष्ट स्वभावहरू क्रमिक रूपमा परिवर्तन हुँदै जान्छन् र हामी उप्रान्त परमेश्‍वरप्रति यति विद्रोही र अवज्ञाकारी हुँदैनौँ, तर उहाँप्रति केही समर्पणता प्राप्त गर्छौँ।” सङ्गतिपछि उनले मलाई साँचो ज्योति देखा पर्दा नामक गवाही भिडियो देखाइन्। मुख्य पात्रसँग सानातिना केही प्रतिभा भएको कारण तिनले अरूमाथि हक जमाउने, र सबैलाई तुच्छ ठान्नेगर्छन्। तिनी अहङ्कारी र धाक लगाउने हुन्छन् र सबैले तिनको कुरा मानून् भन्‍ने चाहन्छन्। तिनी एक विश्‍वासी हुन्छन् र धेरै प्रार्थना गर्ने र पाप स्वीकार गर्ने गर्छन्, तर तिनी नरिसाई बस्‍न सक्दैनन् र अरूलाई हप्काउने गर्छन्। तिनका सबै सहकर्मी तिनीबाट टाढा बस्‍ने गर्छन् र तिनकी श्रीमती र छोरी पनि तिनीदेखि डराउँछन्। तिनको विश्वासपात्र कोही पनि हुँदैन। पापमा जिएर तिनले नराम्ररी दुःख पाउँछन्। तिनले सर्वशक्तिमान् परमेश्‍वरको आखिरी दिनहरूको कामलाई स्वीकार गर्छन्, अनि परमेश्‍वरका वचनहरूको न्याय र प्रकाशबाट तिनले सधैँ आफूलाई पहिलो स्थानमा राख्‍ने गरेको, आफ्नै बढिबढाइ गर्नेगरेको र अरूलाई आफ्‍नो कुरा मान्‍न लगाउने गरेको कारण त आफू अहङ्कारी र अविवेकी व्यक्ति भएकोले रहेछ, र यी शैतानी स्वभावका अभिव्यक्तिहरू हुन् भन्‍ने थाहा पाउँछन्। परमेश्‍वरले यस्तो कुरालाई घिन गर्नुहुन्छ र यस्तो कुराले अरूलाई टाढा बनाउँछ। यो कुरा थाहा पाएपछि तिनले साँचो रूपमा आफूलाई घृणा गर्छन् र पछुतो मान्छन्। त्यसपछि तिनले अरूसँग नरम व्यवहार गर्छन् र समस्याको सामना गर्दा तिनले देहसुखलाई त्याग्छन्, सत्यता खोजी गर्छन्, र अरूको कुरा सुन्छन्। तिनी क्रमिक रूपमा पहिलेको भन्दा कम अहङ्कारी बन्दै जान्छन्।

यो भिडियो हेर्दा म निकै उत्साहित भएँ। मैले सर्वशक्तिमान् परमेश्‍वरका वचनहरू सत्यता हुन्, तिनले साँच्‍चै नै मानिसहरूलाई शुद्ध पार्न र परिवर्तन गर्न सक्छन् भन्‍ने कुरा देखेँ। मैले मौका पाउनसाथ सर्वशक्तिमान्‌ परमेश्‍वरका वचनहरू पढ्न र सर्वशक्तिमान्‌ परमेश्‍वरको मण्डलीका सुसमाचारका भिडियो र भजन भिडियोहरू हेर्न थालेँ। जति हेरेँ, मेरो मनमा कुराहरू त्यति नै स्पष्ट हुँदै गए। सर्वशक्तिमान्‌ परमेश्‍वरका वचनहरू सत्यता र पवित्र आत्माका आवाज हुन्, र सर्वशक्तिमान्‌ परमेश्‍वर नै फर्कनुभएका प्रभु हुनुहुन्छ भन्‍ने कुरामा निश्‍चित भएँ। मैले सर्वशक्तिमान्‌ परमेश्‍वरका आखिरी दिनहरूको कामलाई स्वीकार गरेँ। परमेश्‍वर धन्यवाद!


८८. यातना र कष्टको बीचमा मैले जे देखेँ …

लि हुवा, चीन

सन् २०१७ को सेप्टेम्‍बरमा एक दिन हामी भेलाका लागि सिस्टर फेङ्ग मिङ्गको घरमा गयौँ। मैले ढोका ढकढक्याउने बित्तिकै ढोका खोलियो र एउटा हातले अचानक मलाई घरभित्र तानेर लग्यो। म डरले भयभीत भएँ, र होस खुल्दा मैले तिनीहरू सादा पोसाकका पुलिसहरू हुन्, र फेङ्ग मिङ्ग पक्राउ परिसकेकी छिन् भन्‍ने थाहा पाएँ। त्यसपछि, तिनीहरूले मलाई कानुनी तालिम केन्द्र लगे, जुन इसाईहरूको मष्तिष्क-सफाइ गर्ने केन्द्र थियो। त्यहाँ मैले पक्राउ परेका धेरै जना ब्रदर-सिस्टरलाई देखेँ। एक जना सिस्टरले मलाई पुलिसले मण्डलीको ३०,००० युआन, ४ वटा ल्यापटप, र उनी र अरू दुई जना सिस्टरहरूबाट २१०,००० युआन जफत गरेका छन् भनेर बताइन्। यो सुन्दा मलाई निकै रिस उठ्यो, किनभने ठूलो रातो अजिङ्गरले पागलले झैँ इसाईहरूलाई पक्राउ गरिरहेको र मण्डलीको पैसा जफत गरिरहेको थियो। यो पूर्ण रूपमा दुष्ट कार्य थियो! मैले मनमनै आफूसँग के बाचा गरेँ भने मेरो गवाहीमा म दह्रिलो गरी खडा हुन परमेश्‍वरमा भरोसा गर्छु, र म शैतानसँग कहिल्यै सम्झौता गर्नेछैन!

मष्तिष्क-सफाइ केन्द्रमा पुलिसले हामीलाई फरक-फरक कोठामा राखे, र हामी प्रत्येकलाई दिनको २४सै घण्टा निगरानी गर्न एक-एक जना गार्ड खटाइएको थियो। हामीले खाने कुरा, सुत्‍ने समय, र हामी कहिले शौचालय जान पाउछौँ भन्‍ने सबै कुरा तिनीहरूकै नियन्त्रणमा थियो। तिनीहरूले कोठा बाहिर गार्ड बस्‍नका लागि कतिपय मानिसहरूलाई समेत काममा लगाएका थिए। हरेक दिन बिहानको सात बजेदेखि राती एघार-बाह्र बजेसम्‍म तिनीहरूले ठूलो आवाजमा नाटक बजाउँथे, त्यसपछि बिहान तीन-चार बजेसम्‍म रेडियो खोलेर नाटक वा अरू त्यस्तै बजाइरहन्थे। यस अवधिमा, परमेश्‍वरमाथिको मेरो विश्‍वासबारे मलाई बेला-बेलामा सोधपुछ गर्न पुलिस आउँथे। मैले केही नबोल्दा तिनीहरूले मलाई धम्‍की दिन्थे र तर्साउँथे। तिनीहरूले हामीलाई भेला गराएर नास्तिक विचारहरू समेत प्रचार गरे। यसको उद्देश्य परमेश्‍वरलाई इन्कार गर्न र धोका दिन हामीलाई बाध्य बनाउनु थियो। ती शब्‍दहरू सुन्दा मलाई वाक्‍क लाग्यो।

तिनीहरूले हामीलाई २० दिनभन्दा बढी जबरजस्ती मष्तिष्क-सफाइ गरे। मलाई हरेक दिन खान मन वा निद्रा लाग्दैनथियो, र म सधैँ तनावमा हुन्थेँ। पछि, पुलिसले मेरो परिचय थाहा पाएछन्, मेरो मोबाइल फोनबाट कल रेकर्डहरू लिएछन्, अनि मलाई सोधपुछ गर्न थाले। एक दिन बिहान पुलिसले एक-दुई जना सिस्टरहरूको फोटो मलाई देखाए, “तिनीहरूलाई चिन्छेस्?” यी सबै सिस्टर मण्डलीको पैसा राख्‍ने जिम्‍मा पाएका व्यक्तिहरू रहेछन्। म तिनीहरूलाई कहिल्यै धोका दिनेथिइनँ, त्यसकारण मैले भनेँ, “म तिनीहरूलाई चिन्दिनँ।” एक जना पुलिस झोँक्‍किँदै आएर मलाई दुई थप्‍पड हाने, त्यसपछि दाहिने पाखुराको एकै ठाउँमा दर्जनौँ पटक मुक्‍काले हाने। मेरो पाखुरा भाँचिएको हो कि जस्तै गरी दुख्यो। तिनले दाँत किट्दै मलाई पिट्दै सोधिरहेका थिए: “तिनीहरूलाई चिन्दिनस् रे? तैँले छ महिना पहिले तिनीहरूलाई सम्पर्क गरेकी थिइस्। के हामीलाई थाहा छैन जस्तो लाग्छ? तँलाई थाहा भएको कुरा भनिनस् भने तेरो पाखुरा भाँच्छु।” त्यसपछि, तिनले मलाई ठिङ्ग्रिएर हात सीधा तन्काएर बस्‍न लगाए। मेरो दाहिने हात यति दुखेको थियो कि उचालेर सिधा राख्न नै नसक्ने भएकी थिएँ। तिनले ब्याडमिन्टनको र्‍याकेटले मेरो हात-खुट्टामा अनि मेरो ओठ र चिउँडो चेतनाहीन हुन्जेलसम्‍म मुख र चिउँडोमा हानिरहे। दश मिनेटभन्दा बढी ठिङ्ग्रिएर बसेपछि तिनीहरूले मलाई एक जना ब्रदरको नाम लिँदै चिन्छेस् कि चिन्दिनस् भनी सोधे। म छक्‍क परेँ। तिनीहरूले पक्‍कै पनि मेरो कल रेकर्डबाट तिनको नाम भेट्टाएका हुनुपर्छ। मैले तिनीहरूलाई बताइनँ भने कस्तो कष्ट आइपर्नेछ मलाई थाहा थिएन, तर जेसुकै भए पनि मैले यहूदा बनेर मेरो ब्रदरलाई धोका दिनु हुँदैनथियो। मैले शान्त हुँदै भने, “म उसलाई चिन्दिनँ।” त्यसपछि तीन जना पुलिसले मलाई घेरेर मेरो कलरमा समाते, अनि मलाई रिँगटा लागेर ढलपलिने नभएसम्म अगाडि-पछाडि झट्कारिरहे। मलाई अलिक डर लाग्यो र सोचेँ, “मेरो जस्तो सानो ज्यानलाई यस्तै यातना भइरह्यो भने, के म सहन सक्छु?” मैले हृदयमा परमेश्‍वरलाई बारम्‍बार प्रार्थना गरिरहेँ र मलाई रक्षा गर्नुहोस् भनेर अनुरोध गरिरहेँ। मैले दानिएलको बारेमा याद आयो। सिंहको खोरमा फ्याँकिदा तिनले परमेश्‍वरलाई प्रार्थना गरे, र परमेश्‍वरले सिंहको मुख थुनिदिनुभयो, त्यसकारण सिंहले तिनलाई टोकेन। सबै कुरा परमेश्‍वरकै हातमा हुन्छ, त्यसकारण परमेश्‍वरको अनुमतिविना पुलिसले मलाई केही पनि गर्न सक्दैन भन्‍ने मलाई थाहा भयो। यी कुराहरू सोचेपछि, मलाई त्यति धेरै डर र अत्यास लाग्‍न छोड्यो। तिनीहरूले मलाई २० मिनेटभन्दा बढी समयसम्म झट्कारिरहे, त्यसपछि पुलिसको क्याप्टेनले अचानक भने, “मैले अझै केही काम गर्न बाँकी छ। म तँलाई भोलि ठीक पार्छु!” त्यसपछि, तिनी हत्तारिँदै निस्किए। भोलि मैले केही बताइनँ भने पुलिसले मलाई कसरी यातना दिन्छन् होला भनेर सोचेँ। के म सहन सक्छु? यसको बारेमा विचार गर्दा, मलाई निकै अत्यास र डर लाग्यो, त्यसकारण मैले परमेश्‍वरलाई प्रार्थना गरिरहेँ। बिहानसम्‍म नै मैले यी कुराहरू सोचेर चिन्ता गरिरहेँ। मलाई रिँगटा लाग्यो, छाती भारी भयो, र सास फेर्न गाह्रो भयो। मलाई गार्ड गर्ने व्यक्ति निकै डराइन् र तिनले मष्तिष्क-सफाइ केन्द्रको प्रमुख प्रशिक्षक र डाक्टर बोलाइन्। तिनीहरूले मेरो रक्तचाप जाँच गर्दा, न्यून चाप ११० मर्करी मिलिमिटर र उच्‍च चाप १८० मर्करी मिलिमिटर थियो। प्रमुख प्रशिक्षकलाई म त्यही केन्द्रमा मर्छु र तिनको काँधमा यसको जिम्‍मेवारी पर्नेछ भन्‍ने डर लाग्यो, त्यसकारण तिनले मलाई तुरुन्तै अस्पताल लिएर गए। डाक्टरले मलाई मुटु नली सम्‍बन्धी रोग लागेको छ र उपचार गरिनुपर्छ भनेर बताए, त्यसपछि सिलेन पानी र अक्सिजन दिए। डाक्टरले भनेको कुरा सुनेर पुलिसले म तुरुन्तै नमरिहाल्ने देखे, त्यसकारण तिनीहरूले नर्सलाई मेरो अक्सिजन र सिलेन पानी निकाल्‍न लगाए, त्यसपछि मलाई मष्तिष्क-सफाइ केन्द्रमा फर्काएर लगिहाले।

मष्तिष्क-सफाइ केन्द्रमा फर्केपछि मेरो रक्तचाप निकै उच्‍च रहिरह्यो, र यो घट्ने छाँटकाँट थिएन। मलाई चक्‍कर लागिरहेको थियो र भित्ता नसमाइकन हिँड्न समेत सक्दिनथिएँ। तर पुलिसलाई मेरो ज्यानको कुनै परवाह थिएन। दिनको समयमा तिनीहरूले मलाई जबरजस्ती टिभी हेर्न लगाउँथे। जतिबेला पनि चिनियाँ कम्युनिस्ट पार्टीको १९औँ राष्ट्रिय कङ्ग्रेसको प्रसारण भइरहेको हुन्थ्यो, र राती पनि तिनीहरूले बिहान तीन-चार बजेसम्‍म रेडियो बजाइरहेका हुन्थे। मलाई यति नराम्ररी कष्ट भइरहेको थियो कि मेरो शरीरको अवस्था झन्-झन् खराब हुँदै गयो। मेरो छाती प्रायजसो भारी हुन्थ्यो र सास फेर्न गाह्रो हुन्थ्यो। जब-जब म ढल्थेँ, तब-तब तिनीहरूले मलाई तुरुन्तै मर्नबाट रोक्‍नका लागि मात्रै सात-आठ वटा आपतकालीन चक्‍की खुवाउँथे। पुलिस पनि मलाई धम्की दिन आइरहन्थे, ब्रदर-सिस्टरहरू र मण्डलीको पैसाबारे पोल खोल्न मलाई जबरजस्ती गरिरहन्थे। यस प्रकारको निरन्तर सोधपुछ र यातनाले मलाई अत्यन्तै हैरान तुल्याएको थियो, र मेरो स्वास्थ्य स्थिति झन्-झन् खस्किँदै गयो। मेरो शरीरको माथिल्‍लो भाग पूरै सुन्निएको र दुखिरहेको थियो, र अलिकति हलचल गर्दा पनि मेरो भित्री अङ्गहरू टुक्रा-टुक्रा हुन्छन् जस्तो भान हुन्थ्यो। हरेक दिन मैले आफ्‍ना हातहरूले शरीरलाई कस्‍नुपर्थ्यो र हरेक कदम होशियारीको साथ हिँड्नुपर्थ्यो। सुतेको बेला न त ढल्किनु सहज हुन्थ्यो न त उठेर बस्‍नु। म घरि उठेर बस्थेँ, घरि ढल्‍केर, अन्त्यमा कुनै तागत बाँकी रहँदैनथियो र केही समय त्यतिकै निदाउँथेँ। समय बित्दै जाँदा, मेरो मुटु अत्यन्तै कमजोर हुँदै गयो, र मलाई म बाँच्‍दिनँ जस्तो लाग्यो। मैले प्रार्थना गरी मलाई विश्‍वास दिनुहोस् भनी परमेश्‍वरलाई अनुरोध गरिरहेँ।

एक दिन मलाई एउटा भजन याद आयो, “ख्रीष्टलाई पछ्याउनु परमेश्‍वरद्वारा पूर्वनिर्धारित छ”: “परमेश्वरले तोक्नुभएको छ कि हामीले ख्रीष्टलाई पछ्याऔँ र परीक्षा र सङ्कष्टहरू सामना गरौँ। यदि हामी परमेश्वरलाई साँच्चै प्रेम गर्छौँ भने, हामी उहाँको सार्वभौमिकता र बन्दोबस्तहरूप्रति समर्पित हुनुपर्छ। परीक्षा र सङ्कष्टहरू सामना गर्नु परमेश्वरद्वारा आशिषित् हुनु हो, र परमेश्वर भन्नुहुन्छ कि हामी हिँड्ने मार्ग जति अप्ठ्यारो छ, त्यति बढी त्यसले हाम्रो प्रेम देखाउन सक्छ। आज हामीले हिँड्ने मार्ग परमेश्वरले पूर्वनिर्धारित गर्नुभएको हो। आखिरी दिनहरूको ख्रीष्टलाई पछ्याउनु सबैभन्दा ठूलो आशिष् हो” (थुमालाई पछ्याउनुहोस् र नयाँ गीतहरू गाउनुहोस्)। यो गीत मनमनै गुनगुनाइरहेकी बेला मैले के बुझेँ भने परमेश्‍वरमा विश्‍वास गरेपछि हरेक व्यक्तिले आफ्‍नो जीवनमा कस्तो प्रकारको परिस्थितिको सामना गर्छ, कस्तो प्रकारको शोधन भएर जान्छ, र उसले कति धेरै कष्ट भोग्छ भन्‍ने कुरा परमेश्‍वरले धेरै पहिले नै पूर्वनिर्धारित गर्नुभएको हुन्छ। यसलाई अनुभव गर्न मैले परमेश्‍वरमा समर्पित भएर उहाँमा भरोसा गर्नुपर्थ्यो। गाउँदै जाँदा मैले केही विश्‍वास प्राप्त गरेँ।

पछि, प्रमुख प्रशिक्षकले मलाई परमेश्‍वरको निन्दा गर्ने र सर्वशक्तिमान्‌ परमेश्‍वरको मण्डलीको बदनामी गर्ने पुस्तक-पुस्तिका पढ्न र भिडियोहरू हेर्न लगाउँथे, र मानिसहरू ल्याएर मलाई मष्तिष्क-सफाइ कक्षा दिन्थे। ती दिनहरूमा दिउँसो मलाई मस्तिष्क सफाइ गरिन्थ्यो, र राती टिभी र रेडियोको हल्‍ला सुन्‍न लगाइन्थ्यो। यसको साथै, कुनै पनि बेला पुलिस मलाई केरकार गर्न आउँछ भन्‍ने डर लाग्थ्यो, त्यसैले म अत्यन्तै नर्भस हुन्थेँ। छाती भारी हुने र दुख्‍ने क्रम झन्-झन् बढ्न थाल्यो। केही दिनपछि, प्रमुख प्रशिक्षकले मलाई म अबदेखि परमेश्‍वरमा विश्‍वास गर्दिनँ भनेर कबुल गरी पत्र लेख्‍न भने। मैले केही कुरा लेख्‍न मानिनँ, र तिनले भने, “यति बिरामी भएर पनि, तँ अझै इन्कार गर्दैछेस्। किन झमेलामा पर्छेस्? म तेरो लागि खाका लेखिदिन्छु, अनि तैँले त्यसलाई सार्न मात्रै सक्छस्। त्यसमा लेखिएका शब्‍दहरू तैँले भनेका वा तैँले सोचेका कुराहरू हुँदैनन्। त्यसपछि, म तेरो लागि राम्रो शब्‍दमा लेखिदिनेछु र तँलाई रिहाइ गराउनेछु। सिस्टमलाई टार्नु भनेको यही हो, बुझिस्? म तँलाई सहयोग गर्छु किनभने तँ राम्रो व्यक्ति होस् जस्तो लाग्यो। अब, यसलाई सार्, त्यसपछि घर गएर डाक्टरकहाँ जा।” तिनले भनेको कुरा उचित हो जस्तो लाग्यो। मैले मुखले मात्रै त्यसो भनिरहेकी हुन्छु, हृदयबाट परमेश्‍वरलाई धोका दिइरहेकी हुँदिन, त्यसकारण मैले तिनलाई भनेँ, “म गएर विचार गर्छु।” कोठामा गएर मैले यसको बारेमा विचार गरिरहेँ, “मैले पहिले सुनेअनुसार पुलिसले ब्रदर-सिस्टरहरूलाई दिमाग खलबलिने सुई र औषधी दिन्छन्। ब्रदर-सिस्टरहरूलाई धोका दिन बाध्य गराउन र मण्डलीको पैसा त्याग्‍न लगाउनका लागि तिनीहरूले यस्तो घृणित विधिको प्रयोग गर्छन्। मैले सम्पर्क गरेका धेरैजसो मानिस अगुवा र सेवकहरू, साथै मण्डलीको पैसा राख्‍ने ब्रदर-सिस्टरहरू पनि थिए। यदि कुनै दिन पुलिसले मलाई दिमाग खलबलिने औषधी दियो, र मैले चेतना गुमाएँ र तिनीहरूलाई धोका दिएँ भने मैले मण्डलीका हितहरूलाई नराम्ररी हानि गर्न सक्छु। त्यो त ठूलो अपराध गर्नु हुनेछ, र भविष्यमा अवश्य नै मलाई दण्ड दिइनेछ। यदि मैले पत्र लेखेँ भने म जति सक्दो चाँडो यहाँबाट जान सक्छु, र मैले ब्रदर-सिस्टरहरूलाई धोका दिनेछैन। तैपनि, मैले परमेश्‍वरलाई धोका दिइरहेकी र उहाँलाई इन्कार गरिरहेकी हुनेछु, त्यसपछि जिउनुको अर्थ के हुनेछ र? अहँ, मैले यो पत्र लेख्‍नु हुँदैन।” भोलिपल्‍ट, मैले पत्र लेखेकी छैन भन्‍ने देख्दा प्रमुख प्रशिक्षक रिसाए। तिनले चिच्याउँदै भने, “सरकारले तिमीहरूजस्ता सर्वशक्तिमान् परमेश्‍वरका विश्‍वासीहरूलाई रिहाइ गर्नु अघि पत्र लेखेर हस्ताक्षर गर्नुपर्छ भन्‍ने आदेश दिएको छ। तिमीहरू जति नै बिरामी भए पनि सरकारका नियमहरू पालना गर्नुपर्छ, त्यसकारण छिटो गरेर लेखिहाल्!” मलाई मनाउनका लागि तिनले तीन जना गार्ड बोलाए र भने, “तैँले पत्रमा हस्ताक्षर नगरुञ्‍जेलसम्‍म तँ जान पाउँदिनस्। तिमीहरूलाई पुनर्शिक्षा दिन सरकारले धेरै पैसा खर्च गरेको छ, र विशेष कक्षाहरू समेत निर्माण गरेको छ। हामी सरकारको पैसा लिन्छौं, र सरकारले हामीलाई जे गर्नका लागि पैसा दिएको छ, हामीले त्यही गर्नुपर्छ, त्यसकारण हस्ताक्षर गरिनस् भने, जबसम्‍म हस्ताक्षर गर्दिनस् तबसम्‍म तँलाई हामी यातना दिनेछौँ।” तिनीहरूको डरधम्की र दबाबले म अत्यन्तै चिन्तित भएँ र मेरो छाती भारी भएको पीडा मैले सहनै सकिनँ। मैले मनमनै प्रार्थना गरेकी भए पनि त्यो मुखले मात्रै गरेकी थिएँ, इमानदार प्रार्थना थिएन। वास्तवमा, म अब कुनै कष्ट सहन चाहन्नथिएँ, र परमेश्‍वरमाथि ममा कुनै विश्‍वास थिएन। पुलिसले मेरो खानामा औषधी हालिदिन्छ भनेर मलाई चिन्ता लागिरह्यो। यदि मैले दिमागको नियन्त्रण गुमाएँ र मेरा ब्रदर-सिस्टरहरूलाई धोका दिएँ भने के हुनेथियो? भविष्यमा मेरो दण्ड अझै गम्‍भीर हुनेथियो, त्यसकारण मैले पत्र लेखेर हस्ताक्षर गर्दा नै राम्रो हुनसक्छ। यो सोच्‍नेबित्तिकै मैले सम्झौता गरेँ र पत्र लेखेँ। मलाई अचानक मेरो हृदय खाली भएको अनुभव भयो, र मेरो मनमा अन्धकार छायो। मलाई निकै अप्ठ्यारो लाग्यो, र म डरले थरथर कामे। “तीन वटा पत्रहरू” हस्ताक्षर गरेर ममा पशुको छाप लगाइएको छ भन्‍ने मलाई महसुस भयो। म परमेश्‍वरलाई धोका दिने यहूदा बनेकी थिएँ, र मैले परमेश्‍वरको स्वभावलाई चिढ्याएकी थिएँ। मलाई गहिरो ग्‍लानि भयो, आफैप्रति घृणा जाग्यो, र म जिउनुको योग्य छैन भन्‍ने लाग्यो। मेरो गार्ड निदाएको बेला बाँकी रहेका १५-१६ वटा उच्‍च रक्तचाप कम गर्ने औषधी निलेँ। एक-दुई घण्टापछि मलाई रिँगटा लाग्यो, त्यसकारण ओछ्यानमा ढल्किँदै मैले परमेश्‍वरसँग यसो भन्दै प्रार्थना गरेँ, “हे परमेश्‍वर! मैले ‘तीन वटा पत्रहरू’ हस्ताक्षर गरिहालेँ। मैले तपाईंलाई धोका दिएकी र तपाईंको नाउँ अपमानित गरेकी छु। म जिउन योग्य छैन। हे परमेश्‍वर! अर्को जन्‍म पाएँ भने म अझै पनि तपाईंमा विश्‍वास गर्न र तपाईंलाई पछ्याउन चाहन्छु…।” थाहै नपाई म निदाएछु। भोलिपल्ट मैले अचानक बिहान उठ्ने समयको सिट्ठी बजेको सुनेँ। मैले आँखा खोलेँ र एक-दुई पटक आफूलाई चिमोटेँ। म मरेकी रहेनछु। मलाई आफैप्रति घृणा जाग्यो। म किन मरिनँ? ठीक त्यही बेला मलाई “जुन कुरा परमेश्‍वरले सिद्ध पार्नुहुन्छ त्यो विश्‍वास हो” भन्‍ने शीर्षक रहेको परमेश्‍वरको वचनको एउटा भजन याद आयो, “कामको यस चरणमा हामीबाट ठूलो विश्‍वास र प्रेम आवश्यक हुन्छ। थोरै लापरवाहीको कारण हामीले ठक्कर खान सक्छौं, किनकि यस चरणको काम पहिलेका सबै चरणहरू भन्दा फरक छ: परमेश्‍वरले जे सिद्ध पार्दै हुनुहुन्छ त्यो मानवजातिको विश्‍वास हो, जुन अदृष्य र अमूर्त दुवै छ। परमेश्‍वरले जे गर्नुहुन्छ त्यो वचनहरूलाई विश्‍वासमा, प्रेममा र जीवनमा परिवर्तन गर्नु हो। मानिसहरू त्यो विन्दुमा पुग्नुपर्छ जहाँ तिनीहरूले सयौं शुद्धीकरणहरू सहन गरिसकेका हुन्छन् र तिनीहरूले अय्यूबको भन्दा ठूलो विश्‍वास धारण गरिसकेका हुन्छन्। तिनीहरूले परमेश्‍वरलाई नछाडीकनै अविश्‍वसनीय कष्ट र हरप्रकारका यातना सहन गर्नुपर्छ। जब तिनीहरू मृत्युसम्मै समर्पित रहन्छन्, र तिनीहरूसँग परमेश्‍वरमाथिको ठूलो विश्‍वास हुन्छ, तब परमेश्‍वरको कामको यो चरण पूरा हुन्छ” (वचन, खण्ड १। परमेश्‍वरको देखापराइ र काम। मार्ग … (८))। परमेश्‍वरको वचन सुन्दा मन उर्लिएर आयो, र आँसु बग्‍न थाल्यो। म रोएँ र परमेश्‍वरलाई प्रार्थना गरेँ, “हे परमेश्‍वर! तपाईंले मेरो रक्षा गर्नुभयो। मलाई थाहा छ, यो तपाईंले मलाई दिनुभएको कृपा हो, त्यसकारण यदि म तपाईंको सेवा गर्न सक्छु भने म जिउन तयार छु। मेरो सेवापछि म मरे भने पनि मसँग कुनै गुनासो हुनेछैन।”

मलाई उप्रान्त मर्न नै मन नभएको भए पनि म अत्यन्तै निराश अवस्थामा थिएँ। ती केही दिनको अवधिमा म लल्याकलुलुक भएर सिरानीमा ढेसिन्थेँ, आँखा बन्द गर्थेँ, र हल न चल भएर एकोहोरो हेरिरहन्थेँ। मलाई त सारा संसारले त्यागेको जस्तो लाग्यो। एक दिन म बाथरूम गएकी बेला पहिले नै पक्राउ परेकी फेङ्ग मिङ्गले ट्वइलेट पेपरको पोको मतिर फ्याँकिन्। गार्ड नभएको बेला मैले त्यो खोलेँ। त्यसमा यस्तो नोट लेखिएको थियो, “सिस्टर, हताश नहुनुहोस्, र परमेश्‍वरलाई गलत रूपमा नबुझ्‍नुहोस्। मैले तपाईंका लागि परमेश्‍वरको वचनको एउटा भजन लेखेकी छु।” यो कुरा पढ्दा म रोइरहेँ:

सङ्कल्प भएकाहरूलाई परमेश्‍वर मन पराउनुहुन्छ

१  व्यावहारिक परमेश्‍वरलाई पछ्याउन हामीमा यो सङ्कल्प हुनैपर्छ: हामीलाई जति नै ठूलो परिस्थिति आइपरे पनि, जस्तो प्रकारका कठिनाइहरू आए पनि, र हामी जति नै कमजोर र नकारात्मक भए पनि, हामीले आफ्नो स्वभाव परिवर्तनप्रति वा परमेश्‍वरले बोल्ने कुराप्रतिको आस्था गुमाउनु हुँदैन। परमेश्‍वरले मानवजातिलाई एउटा प्रतिज्ञा गर्नुभएको छ, र यसलाई वहन गर्न मानिसहरूमा सङ्कल्प, आस्था, र दृढता हुनुपर्छ। परमेश्‍वर कायरहरूलाई मन पराउनुहुन्‍न; उहाँ सङ्कल्प भएका मानिसहरूलाई मन पराउनुहुन्छ। तैँले थुप्रै भ्रष्टता प्रकट गर्ने, निकैपटक गलत मार्गमा हिँड्ने, वा धेरै अपराध गर्ने, परमेश्‍वरबारे गुनासो गर्ने, वा धर्मभित्र परमेश्‍वरको प्रतिरोध गर्ने वा हृदयमा उहाँविरुद्ध निन्दा पाल्ने आदि काम गरेको भए पनि—परमेश्‍वर ती सबै कुरा हेर्नुहुन्‍न। परमेश्‍वर त कुनै व्यक्तिले सत्यता पछ्याउँछ कि पछ्याउँदैन र कुनै दिन ऊ परिवर्तन हुन सक्छ वा सक्दैन भनेर मात्र हेर्नुहुन्छ।

२  जसरी एउटी आमाले आफ्नो सन्तानलाई बुझ्छे त्यसरी नै परमेश्‍वर हर व्यक्तिलाई बझ्नुहुन्छ। उहाँ हरेक व्यक्तिका कठिनाइ, कमजोरी र आवश्यकताहरू बुझ्नुहुन्छ। त्योभन्दा बढी, परमेश्‍वर मानिसहरूले आफ्नो स्वभाव परिवर्तनमा प्रवेश गर्ने प्रक्रियामा कस्ता कठिनाइ, कमजोरी र असफलताहरू सामना गर्नेछन् भनेर बुझ्नुहुन्छ। परमेश्‍वरले सबैभन्दा राम्ररी बुझ्ने कुरा यिनै हुन्। यसको मतलब परमेश्‍वर मानिसको हृदयको गहिराइ छानबिन गर्नुहुन्छ। तँ जति नै कमजोर भए पनि, यदि तैँले परमेश्‍वरको नाम त्यागिनस्, वा उहाँ र यो मार्ग छोडिनस् भने, तँसँग स्वभाव परिवर्तन गर्ने मौका सधैँ हुनेछ। यदि तँसँग यो मौका भयो भने, तँसित बाँच्ने आशा हुन्छ, र त्यसैले परमेश्‍वरद्वारा मुक्ति पाइने आशा हुन्छ।

—वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो स्वभाव परिवर्तन गर्ने अभ्यासको मार्ग

परमेश्‍वरका वचनहरू कति सान्त्वना दिने किसिमका छन्—तिनले मेरो हृदय न्यानो पारे र मलाई सान्त्वना दिए। म नराम्ररी रोएँ र मनमनै धेरै पटक भजन गाएँ। मैले परमेश्‍वरलाई चोट पुर्‍याउने काम गरेकी थिएँ, तर परमेश्‍वरले मलाई दण्ड दिनुको साटो म सबैभन्दा पीडादायी र विवश अवस्थामा हुँदा मलाई साथ दिन उहाँले मेरी सिस्टरलाई परमेश्‍वरको वचन सारेर पठाउन उत्प्रेरणा समेत दिनुभएको थियो। म कौसीको कुनामा गएँ अनि भूँइमा झुकेर रुँदै परमेश्‍वरलाई प्रार्थना गरेँ, “हे परमेश्‍वर! मैले ‘तीन वटा पत्रहरू’ हस्ताक्षर गरेर तपाईंलाई धोका दिएँ। म तपाईंको कृपा पाउन योग्यकी छैन। मप्रतिको तपाईंको प्रेम र मुक्ति व्यक्त गर्ने मसँग शब्द छैन। हे परमेश्‍वर! म तपाईंसामु पश्‍चात्ताप गर्न चाहन्छु। बिन्ती छ मलाई अगुवाइ गर्नुहोस्।”

पछि, मलाई सोधपुछ गरेर केही पाउने नदेखेर पुलिसले मलाई रिहाइ गर्‍यो। रिहाइ गर्दा तिनीहरूले मलाई अबदेखि ईश्‍वरमा विश्‍वास नगर्नू भनी चेतावनी दिए, र मेरो श्रीमानलाई दिनको चौबिसै घण्टा मेरो निगरानी गर्नू भनी आदेश दिए। घर फर्केर गएपछि नगर सरकारले म परमेश्‍वरमा विश्‍वास गरेको कारण राजनीतिक कैदीको रूपमा रहेकी थिएँ भनेर गाउँभरि जानकारी फैलाउनु र पूरै गाउँलाई मेरो निगरानी गर्न लगाउनु भनेर गाउँ समितिलाई आदेश दियो। म जहीँ गए पनि मानिसहरूले मलाई घुरेर हेर्थे, र मानिसहरूले चोर औँलाले देखाएको, अनौठो नजरले हेरेको, खिल्‍ली उडाएको, खिसी गरेको, दुर्व्यवहार गरेको र अनेक किसिमका अप्ठ्यारो व्यवहारलाई सहनु पर्‍यो। पहिले मेरो श्रीमानले परमेश्‍वरमाथिको मेरो विश्‍वासलाई समर्थन गर्नुहुन्थ्यो, तर मेरो रिहाइपछि उहाँले मलाई सताउन र प्रायजसो कुनै कारणविना हप्काउन थाल्नुभयो। मेरो छोराले गाउँलेहरूका गिल्‍ला र बेइज्‍जती सहन सकेनन्, त्यसकारण तिनले पनि मलाई शत्रुको रूपमा व्यवहार गरी मलाई बेवास्ता गरे। यी सबै कुराले मलाई निकै व्याकुल तुल्यायो। विशेष गरी ठूलो रातो अजिङ्गरको सतावटमा परेर मैले “तीन वटा पत्रहरू” हस्ताक्षर गरेकी र परमेश्‍वरको अघि गम्‍भीर पाप गरेकी थिएँ भन्‍ने सम्झिँदा मलाई परमेश्‍वरले अवश्य नै मुक्ति दिनुहुन्‍न, र मेरा ब्रदर-सिस्टरहरूले मलाई हेला गर्नेछन् भन्‍ने लागेको थियो। मलाई त म अतल कुण्डमा फ्याँकिएकी छु जस्तो लाग्यो। म हरेक दिन जिउँदो लास झैँ बिताउँथेँ। म चरम पीडा र कष्टको स्थितिमा जिउँथेँ, हरेक दिन मेरो आँखा आँसुले पखालिएका छन् जस्तो लाग्थ्यो। त्यस अवधिमा मैले परमेश्‍वरका वचनहरू पढ्न पाउँदिनथिएँ, र मेरा ब्रदर-सिस्टरहरूलाई सम्पर्क गर्ने आँट आउँदैनथियो, त्यसकारण म प्रायजसो परमेश्‍वरसामु प्रार्थनामा आउँथेँ, र उहाँको इच्‍छा बुझ्‍न सहयोग गर्नुहोस् भनी अगुवाइ माग्थेँ।

त्यसपछि, मैले मेरी आमाको घरमा जाने मौका पाएँ। उहाँले मलाई यस्ता परिस्थितिहरूमा पाठ सिक्‍नुपर्छ तर परमेश्‍वरलाई गलत रूपमा बुझ्‍नु हुँदैन भनेर सङ्गति दिनुभयो। उहाँले मलाई घर लैजान परमेश्‍वरको वचनको एउटा प्रतिलिपि पनि लुकाएर हालिदिनुभयो। एक दिन मैले परमेश्‍वरका वचनहरूमा यो कुरा पढेँ: “धेरैजसो मानिसले कुनै न कुनै तरिकाले अपराध गरेका र आफूलाई कलङ्कित पारेका छन्। उदाहरणका लागि, कतिपय मानिसले परमेश्‍वरको प्रतिरोध गरेका र निन्दात्मक कुरा बोलेका छन्; केही मानिसले परमेश्‍वरको आज्ञा इन्कार गरेका र आफ्नो कर्तव्य निर्वाह गरेका छैनन् अनि परमेश्‍वरद्वारा तिरस्कृत भएका छन्; कोही मानिसले प्रलोभन आउँदा परमेश्‍वरलाई धोका दिएका छन्; कोहीले पक्राउ पर्दा ‘तीन पत्र’ मा हस्ताक्षर गरेर परमेश्‍वरलाई धोका दिएका छन्; कतिपयले भेटी चोरेका छन्; कोहीले भेटीहरू फजुल खर्च गरेका छन्; कोहीले मण्डली जीवनमा बारम्बार बाधा पुऱ्याएका र परमेश्‍वरका चुनिएका मानिसहरूलाई हानि गरेका छन्; कोहीले गुटबन्दी र अरूलाई रुखो व्यवहार गरेर मण्डलीलाई अस्तव्यस्त पारेका छन्; कतिपयले बारम्बार धारणा र मृत्यु फैलाएर दाजुभाइ-दिदीबहिनीहरूलाई हानि पुऱ्याएका छन्; र कतिपय चाहिँ व्यभिचार र स्वच्छन्द यौन सम्बन्धमा संलग्न भएर अत्यन्तै खराब प्रभाव पारेका छन्। सबैको आ-आफ्नो अपराध र कलङ्क हुन्छ भन्‍ने कुरा स्पष्ट छ। तैपनि कतिपय मानिस सत्यता स्विकार्न र पश्चात्ताप गर्न सक्छन्, अरूले भने सक्दैनन् र तिनीहरू पश्चात्ताप गर्नअघि नै मर्छन्। त्यसैले मानिसहरूलाई तिनीहरूको प्रकृति सार र एकनासको व्यवहारअनुसार व्यवहार गरिनुपर्छ। पश्चात्ताप गर्न सक्नेहरू परमेश्‍वरमा साँचो विश्‍वास गर्नेहरू हुन्; तर वास्तवमै पश्चात्ताप नगर्नेहरू, हटाइनुपर्ने र निष्कासित गरिनुपर्नेहरूलाई हटाइनेछ र निष्कासित गरिनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। “प्रत्येक व्यक्ति जो परमेश्‍वरका वचनहरूद्वारा जितिने कार्यलाई स्वीकार गर्छन् तिनीहरूले मुक्ति पाउने प्रशस्त मौका पाउनेछन्; यी प्रत्येक मानिसमा आएको परमेश्‍वरको मुक्तिले उहाँको परम उदारतालाई देखाउनेछ। अर्को शब्दमा, तिनीहरूलाई अत्याधिक सहिष्णुता देखाइनेछ। जबसम्म मानिसहरू गलत मार्गबाट फर्कन्छन्, र जबसम्म तिनीहरूले पश्चात्ताप गर्न सक्छन्, परमेश्‍वरले तिनीहरूलाई उहाँको मुक्ति प्राप्त गर्ने मौका दिनुहुनेछ” (वचन, खण्ड १। परमेश्‍वरको देखापराइ र काम। तैँले प्रतिष्ठाका आशिष्‌हरूलाई पन्छ्याउनुपर्छ र मानिसको निम्ति मुक्ति ल्याउने परमेश्‍वरको अभिप्रायलाई बुझ्‍नुपर्छ)। परमेश्‍वरका वचनहरूले विशेष रूपमा मेरो मन छोयो। मैले भूँइमा घुँडा टेकेर आँखाबाट वेदनाको आँसु बगाउँदै परमेश्‍वरलाई प्रार्थना गरेँ। मैले परमेश्‍वरको स्वभावमा प्रताप र क्रोध सँगसँगै कृपा र सहनशीलता पनि छ भन्‍ने देखेँ। परमेश्‍वर धर्मी हुनुहुन्छ, र उहाँले मानिसहरूको क्षणिक अपराधको आधारमा नभएर तिनीहरूको कार्यको मनसाय र पृष्ठभूमि, तिनीहरूको कार्यका परिणामहरू, तिनीहरूले साँचो रूपमा पश्‍चात्ताप गर्छन् कि गर्दैनन्, र सत्यताप्रतिको तिनीहरूको आचरणको आधारमा तिनीहरूको परिणाम निर्धारण गर्नुहुन्छ। परमेश्‍वरले मानिसहरूको धोकालाई घृणा र इन्कार गर्नुहुन्छ, तर परमेश्‍वरले मानिसहरूलाई सम्‍भव भएको हदसम्‍म मुक्ति पनि दिनुहुन्छ। यदि कसैले कमजोरीको क्षणमा मात्रै परमेश्‍वरलाई धोका दिएको छ, उहाँलाई हृदयबाट इन्कार गरेको र धोका दिएको छैन, अनि पश्‍चात्ताप गर्न तयार छ भने परमेश्‍वर कृपालु हुनुहुन्छ र उसलाई अर्को मौका दिनुहुन्छ। यो कुरा महसुस गरिसकेपछि मलाई परमेश्‍वरप्रति अझै ऋणी भएको महसुस भयो, र अझै बढी ग्‍लानि भयो। परमेश्‍वरले मलाई चाहनुभए पनि नचाहनुभए पनि म उहाँलाई पछ्याउँछु, स्थिर रूपमा सत्यताको खोजी गर्छु, र स्वभाव परिवर्तन गर्ने प्रयास गर्छु भनेर मैले उहाँसामु शपथ खाएँ। भविष्यमा मेरो लागि कुनै राम्रो परिणाम नभए पनि मसँग कुनै पछुतो हुनेछैन।

त्यसपछि, चिनियाँ कम्युनिस्ट पार्टीले पक्राउ गरेर सताउँदा मैले किन “तीन वटा पत्रहरू” हस्ताक्षर गरेँ र परमेश्‍वरलाई धोका दिएँ भनेर म सोचिरहन्थेँ। सुरुमा पक्राउ पर्दा मैले कसरी आफ्‍नो गवाहीमा दह्रिलो गरी खडा हुन चाहेकी थिएँ, तर पुलिसले मलाई झन्-झन् कठोरताको साथ चेतावनी र धम्की दिँदै गएपछि, अनि मेरो रोग झन्-झन् गम्‍भीर हुँदै गएपछि, मैले विश्‍वास गुमाएँ र पूर्ण रूपमा कायर र डरको अधीनमा भएँ। पुलिसले मलाई दिमाग खलबलाउने वा दिमागको नियन्त्रण गुमाउने औषधी दिए भने, र मैले अचेत अवस्थामा मेरा ब्रदर-सिस्टरहरूलाई धोका दिएँ भने पछि मेरो दण्ड अझै गम्‍भीर हुनेछ भन्‍ने कुराको डर लागेको थियो, त्यसकारण मलाई “तीन वटा पत्रहरू” हस्ताक्षर गर्नु नै बेस हो भन्‍ने लाग्यो। मण्डलीका हितहरूमा हानि भएन भने मैले भविष्यमा पाउने दण्ड त्यति कठोर हुनेछैन भन्‍ने विश्‍वास लागेको थियो। त्यसकारण आफ्‍नै हितहरूको रक्षा गर्न मैले पत्रहरूमा हस्ताक्षर गरेर परमेश्‍वरलाई धोका दिएँ। वास्तविकतामा, परमेश्‍वरले मेरो विश्‍वासलाई सिद्ध पार्नका लागि ठूलो रातो अजिङ्गरलाई सतावट गर्न अनुमति दिनुभएको थियो, ताकि मैले परमेश्‍वरका वचनहरू अनुसार जिएर शैतानलाई हराउन सकूँ। तर मैले परमेश्‍वरको इच्‍छालाई खोज्दै-खोजिनँ, न त दह्रिलो गरी खडा भएर परमेश्‍वरलाई सन्तुष्ट तुल्याउनका लागि मैले के गर्नुपर्छ भन्‍ने कुरालाई नै विचार गरेँ। मैले आफ्‍नै अन्त्य र गन्तव्यको बारेमा मात्रै विचार गरेँ। म कति स्वार्थी र घृणित रहेछु भन्‍ने मलाई थाहा भयो! यसको साथै, म सधैँ के सोच्थेँ भने परिस्‍थिति जे-जस्तो भए पनि कसैले परमेश्‍वरलाई धोका दियो भने उसको समाप्ति यहूदाको जस्तै हुनेछ, ऊ अवश्य नै दण्डित हुनेछ। तर यी त पूर्ण रूपमा मेरा धारणा र कल्‍पनाहरू मात्रै थिए। परमेश्‍वर धर्मी हुनुहुन्छ, र उहाँले मानिसहरूको हृदयको अन्तस्करणमा हेर्नुहुन्छ। उहाँले मेरो हरेक बोलीवचन र व्यवहारलाई हेर्नुहुन्छ। यदि मैले आफ्‍नै हितहरूलाई रक्षा गर्नका लागि मेरा ब्रदर-सिस्टरहरूलाई धोका दिएर ठूलो रातो अजिङ्गरको मतियार र नोकर बनेकी भए म अवश्य नै यहूदा बन्‍नेथिएँ र दण्डित हुनेथिएँ, तर यदि मलाई पुलिसले जबरजस्ती औषधी खुवाएर नियन्त्रणमा नभएको बेला मबाट परमेश्‍वरलाई धोका हुँदा भने, परमेश्‍वरले अवस्था र परिप्रेक्ष्यअनुसार मलाई फरक रूपमा व्यवहार गर्नुहुन्थ्यो। तर मलाई परमेश्‍वरको धर्मी स्वभाव र मानिसहरूको अन्त्यलाई निर्धारण गर्ने परमेश्‍वरको मापदण्डबारे थाहा थिएन। म आफ्‍नै धारणा र कल्‍पनाहरूको फन्दामा परेकी थिएँ, शैतानको चलाकीमा परेर गम्‍भीर अपराध गरेकी थिएँ। तैपनि, परमेश्‍वरले मलाई अझै पनि पश्‍चात्ताप गर्ने मौका दिनुभयो। यो ममाथिको परमेश्‍वरको कृपा थियो!

पछि, मैले परमेश्‍वरका वचनहरूको अर्को खण्ड पढेँ: “शैतान जति नै ‘शक्तिशाली’ भए तापनि, त्यो जति नै दुस्साहसी र महत्त्वाकांक्षी भए तापनि, हानि पुऱ्याउने यसको क्षमता जति नै ठूलो भए पनि, त्यसले मानिसलाई भ्रष्ट तुल्याउने र प्रलोभनमा पार्ने उपायहरू जति नै धेरै भए पनि, त्यसले मानिसलाई विचलित बनाउने त्यसका चलाकी र युक्तिहरू जति नै चतुर भए तापनि, यो जति परिवर्तनीय स्वरूपमा अस्तित्वमा रहे तापनि, यसले एउटै जीवित प्राणीलाई सृष्टि गर्न कहिल्यै सकेको छैन, सबै थोकको अस्तित्वको लागि व्यवस्था वा नियमहरू कहिल्यै निर्माण गर्न सकेको छैन, र सजीव होस् वा निर्जीव होस् त्यसले कुनै पनि वस्तुलाई शासन गर्न र नियन्त्रण गर्न कहिल्यै सकेको छैन। आकाशमण्डल र वायुमण्डलमा, त्योबाट जन्‍मेको वा त्यसको कारणले अस्तित्वमा रहेको एक जना व्यक्ति वा थोक छैन; त्यसद्वारा शासन गरिएको, वा त्यसद्वारा नियन्त्रण गरिएको एउटै व्यक्ति वा वस्तु छैन। यसको विपरीत, त्यो परमेश्‍वरको प्रभुत्वमा जिउनु पर्ने मात्रै होइन, तर, त्योभन्दा पनि बढी, त्यसले परमेश्‍वरका सबै आदेश र आज्ञाहरूलाई पालना गर्नैपर्छ। परमेश्‍वरको अनुमतिविना, भूमिमा पानीको थोपा वा बालुवाको कण छुनु समेत शैतानको लागि कठिन हुन्छ; परमेश्‍वरको अनुमतिविना, शैतानसँग भूमिको कमिलोलाई हल्‍लाउने स्वतन्त्रता समेत छैन, परमेश्‍वरले सृष्टि गर्नुभएको मानवजातिलाई छुने कुरा त परै जाओस्” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय १)। परमेश्‍वरका वचनहरूबाट, मैले के महसुस गरेँ भने ब्रह्माण्डको सबै कुरामा परमेश्‍वरले नै अन्तिम निर्णय गर्नुहुन्छ। चिनियाँ कम्युनिस्ट पार्टी जति नै धूर्त वा उग्र भए पनि त्यो परमेश्‍वरको हातको खेलौना हो। यो परमेश्‍वरले आफ्‍ना चुनिएका मानिसहरूलाई शुद्ध पार्नका लागि प्रयोग गर्नुहुने औजारको रूपमा रहेको सेवाकर्ता हो। तर मलाई परमेश्‍वरको अख्तियारबारे थाहा थिएन, र पुलिसले मलाई दिमाग खलबलाउने सुई र औषधी दिनेछ, र मैले अचेत अवस्थामा मेरा ब्रदर-सिस्टरहरूलाई धोका दिएँ भने मण्डलीका हितहरूमा ठूलो घाटा हुनेछ भन्‍ने कुराको सधैँ चिन्ता लागिरहन्थ्यो। तैपनि, पुलिसले मलाई त्यस्तो औषधी दिनु-नदिनु र मैले आफ्‍नो चेतनाप्रतिको नियन्त्रण गुमाउनु-नगुमाउनु परमेश्‍वरकै हातमा थियो। परमेश्‍वरको अनुमतिविना पुलिसले मलाई केही पनि गर्न सक्दैनथियो। ममाथि यस्तो परिस्थिति आइपर्दा ममा परमेश्‍वरप्रतिको कुनै विश्‍वास नरहेको, मैले शैतानका चलाकीहरूलाई देख्‍न नसकेको र मेरो कद अत्यन्तै सानो थियो भन्‍ने मैले देखेँ। यो कुरा पहिचान गरेपछि मेरो ग्‍लानि झन्-झन् गहिरो हुँदै गयो। मैले परमेश्‍वरमा विश्‍वास गरेको धेरै वर्ष भएको थियो र मैले परमेश्‍वरको वचनको धेरै मलजल र भरणपोषण प्राप्त गरेकी थिए, तर मलाई परमेश्‍वरको बारेमा वास्तवमा त्यति धेरै कुरा थाहा थिएन। मैले “तीन वटा पत्रहरू” हस्ताक्षर गरेर परमेश्‍वरलाई धोका समेत दिएकी थिएँ। यो सोचेपछि मलाई परमेश्‍वरप्रति अझै ऋणी महसुस भयो, त्यसकारण मैले यसो भनेर प्रार्थना गरेँ, “हे परमेश्‍वर! अझै मौका छ भने म अर्को पटक पक्राउ पर्न चाहन्छु, म आफ्‍नो शरीरलाई त्यागेर ठूलो रातो अजिङ्गरलाई अपमानित तुल्याउन र मेरो पापको प्रायश्‍चित गर्न चाहन्छु।”

सन् २०१८ को अक्टोबरमा एक दिन सात जना सादा पोसाकका पुलिस अचानक मेरो घरमा आएर मलाई पक्राउ गरे। यो परमेश्‍वरले मलाई पश्‍चात्ताप गर्न दिनुभएको मौका हो भन्‍ने मलाई थाहा थियो। यस पटक पुलिसले मलाई कुटेर मारे पनि वा जेल पठाए पनि दह्रिलो गरी खडा हुनका लागि मैले परमेश्‍वरमा भरोसा गर्नुपर्थ्यो। पुलिसले मलाई सोधपुछ कोठामा लिएर गए मलाई बाघे कुर्सीमा बाँधे, मेरो कपाल समातेर दश-बाह्र पटक अनुहारमा थप्‍पड हाने। त्यो पिटाइले तीखो पीडा अनुभव भयो र मेरो अनुहार तुरुन्तै सुन्‍नियो। एउटा पुलिसले मलाई फलानो-फलानो व्यक्तिलाई चिन्छेस् भनी सोधे। मैले चिन्दिनँ भनेर भनेँ। तिनी क्रोधित भएर मतिर हुर्रिँदै आए, अनि मलाई कस्‍सेर झापट हान्‍न थाले। त्यसपछि, अर्को पुलिसले मलाई अगुवाको नाम निश्चित गर्नु भने, तर मैले जवाफ दिइनँ। तिनले रिसाउँदै मेरो कान समाए, कानको लोतीमा नङ गाड्दै मलाई उत्तर दिन दबाब दिए। मैले मेरो टाउको हल्‍लाइरहेँ र केही पनि बोलिनँ। तिनी यति रिसाए कि तिनले एक मुट्ठी फलामको क्‍लिप लिए, त्यसपछि दुष्ट हाँसोमा भने, “बोलिनस् भने, तैँले कष्ट भोग्‍नेछेस्!” तिनले मेरो कानको लोतीमा फलामको क्‍लिपले चेपे। हरेक पटक यी क्‍लिपले घोच्दा मुटु छेडिएको जस्तै पीडा हुन्थ्यो, मेरो अनुहार झट्-झट् गर्थ्यो, र मेरो टाउको चुलामा पोलेको जस्तै लाग्थ्यो। मैले आँखा चिम्‍लेँ र दाँत किटेँ, र मेरो शरीर थरथर कामिरहेको बेला, मैले हृदयमा परमेश्‍वरलाई बारम्‍बार प्रार्थना गरिरहेँ र मलाई कष्ट भोग्‍ने सङ्कल्प दिनुहोस् भनेर अनुरोध गरेँ। मलाई परमेश्‍वरका यी वचनहरू याद आयो: “विश्‍वास भनेको एउटै मुढाको पुलजस्तो हुन्छ: दयनीय रूपले जीवनमा अल्झिरहेका मानिसहरूलाई त्यो पार गर्न कठिनाइ हुनेछ, तर आफूलाई बलिदान दिन तयार रहेकाहरूले नडगमगाइ र निष्फिक्रीसित त्यसलाई पार गर्न सक्छन्। यदि मानिसले आफ्नो मनमा डरपोक र भयका विचारहरू राख्छ भने शैतानले उनीहरूलाई मूर्ख बनाएको हुन्छ, हामी विश्‍वासको पुल पार गरी परमेश्‍वरमा प्रवेश गरौंला भनी त्यो डराएको हुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। मलाई के महसुस भयो भने मबाट परमेश्‍वरलाई र मेरा ब्रदर-सिस्टरहरूलाई धोका दिन लगाउनका लागि पुलिसले मलाई यातना दिइरहेका छन्। मैले परमेश्‍वरलाई निराश तुल्याउनु हुँदैन। दह्रिलो गरी खडा हुनका लागि मैले परमेश्‍वरमा भरोसा गर्नुपर्छ। एक-दुई मिनेटपछि पुलिसले क्‍लिपहरू हटाए र अर्को एक जना सिस्टरको फोटो ल्याएर मलाई चिन्न लगाए। मैले भनेँ, “म उनलाई चिन्दिनँ।” पुलिसले रिसाउँदै मेरो अगाडिपट्टि मेरो हात झट्कारेर ताने र मेरा औँलाहरू जबरजस्ती झट्कारे। म पीडाले चिच्याएँ र अचानक हातको मुठी कसेछु, तर तिनले मेरा सबै औँलाहरू तानेर मास्तिर झट्कारे। मलाई त तिनले मेरा औँलाहरू भाँच्दैछन् जस्तो लाग्यो, र यति पीडा भयो कि म टुट्न लागेकी छु जस्तो लाग्यो। म अझै नबोलेको देखेपछि दुई जना पुलिसले मेरो हतकडी खोले, मेरो हात पछाडि बटारेर ताने, बाघे कुर्सीको तल्‍लो भागको दुलोबाट छिराए, फेरि हतकडी लगाए, र त्यसपछि हतकडीमा जबरजस्ती थिचे। मलाई मेरा हात र पाखुराहरू चुँडिन लागेका छन् जस्तो लाग्यो, म पीडाले चिच्याएँ। मलाई हृदयमा अत्यन्तै कमजोर अनुभव भयो, त्यसकारण मैले आँखाभरि आँसु पार्दै परमेश्‍वरलाई प्रार्थना गरी मलाई कष्ट भोग्‍ने विश्‍वास र सङ्कल्प दिनुहोस् भनी अनुरोध गरेँ। त्यस बेला, मलाई परमेश्‍वरको वचनको एउटा भजन याद आयो: “सर्वशक्तिमान्‌ परमेश्‍वर, सबै थोकका मुखिया हुनुहुन्छ, उहाँले आफ्नो सिंहासनबाट आफ्नो शाही शक्ति चलाउनुहुन्छ। उहाँले ब्रह्माण्ड र सबै थोकमाथि शासन गर्नुहुन्छ, र सारा पृथ्वीमा हामीलाई डोऱ्याउने काममा हुनुहुन्छ। हामी हरेक क्षण उहाँसँग नजिक हुनेछौं, र चुपचाप उहाँको सामु आउनेछौं, एक पल पनि कहिल्यै गुमाउनेछैनौं, र सबै समय हामीसँग सिक्नका लागि पाठहरू हुनेछन्” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्‍वरको वचनले मलाई चाहिएको अन्तर्दृष्टि दियो, अनि अचानक मेरो हृदय उज्यालो भयो। सर्वशक्तिमान्‌ परमेश्‍वर ब्रह्माण्डका महाराजा हुनुहुन्छ, ब्रह्माण्डको सबै कुराको बारेमा उहाँले नै अन्तिम निर्णय गर्नुहुन्छ। मेरो जीवन र मृत्यु परमेश्‍वरकै हातमा थिए। परमेश्‍वरको अनुमति नहुँदो हो त पुलिसले मलाई केही पनि गर्न सक्दैनथियो। यी दियाबलसहरूले मलाई यसरी यातना दिनका लागि परमेश्‍वरको अनुमति पाएका थिए, किनभने परमेश्‍वरले मेरो विश्‍वासलाई सिद्ध तुल्याउन चाहनुहुन्थ्यो। मैले ठूलो रातो अजिङ्गरको सतावटमा परेर यसभन्दा पहिले “तीन वटा पत्रहरू” हस्ताक्षर गरेर परमेश्‍वरलाई धोका दिएकी थिएँ, तर परमेश्‍वरले मलाई मेरो अपराधको कारण हटाउनुभएको थिएन, र मलाई भरणपोषण र सान्त्वना दिन आफ्‍ना वचनहरू प्रयोग गर्नुभएको थियो भन्‍ने बारेमा पनि स्मरण गरेँ। मैले यस पटक फेरि पनि परमेश्‍वरलाई निराश तुल्याउनु हुँदैनथियो। मैले साक्षीको रूपमा खडा भएर शैतानलाई लज्‍जित पार्नुपर्थ्यो, र परमेश्‍वरलाई सान्त्वना दिनुपर्थ्यो। तिनीहरूले निरन्तर चार पटक हतकडीमा थिचे, त्यसपछि मलाई रिँगटा लाग्यो, जिउ कामिरहेको थियो र जताततै झट्-झट् गरिरहेको थियो, अनि मलाई म मर्न लागेको छु भन्‍ने जस्तो लाग्यो। त्यसपछि पुलिसले मेरो अनुहारमा बोतलको पानी फ्याँकिदिए, र मेरो कलर तानेर मेरो सर्टमा चीसो पानी खन्याइदिए। म पसिनाले भिजेकी थिएँ, त्यसकारण चीसो पानीले म यति तर्सिएँ कि मेरो शरीर कामिरहेको थियो। केही समयपछि, पुलिसले लाइट निभाए, दुई वटा फ्‍लासलाइट बालेर मेरो अनुहारमा चहकिलो लाइटको फोकस पारे, र नचली आँखा खुला राख्‍न आदेश दिए। मैले हृदयमा परमेश्‍वरसँग प्रार्थना गरेँ, र ब्रदर-सिस्टरहरूको पोल खोल्न वा उहाँलाई धोका दिनबाट बचाउनुहोस् भनेर अनुरोध गरेँ।

त्यस बेला मलाई “म परमेश्‍वरलाई प्रेम गर्न दृढ़ छु” भन्‍ने एउटा भजन याद आयो:

१  हे परमेश्‍वर, मैले तपाईंको धार्मिकता र पवित्रताको सुन्दरता देखेको छु। मैले सत्यताको खोजी गर्ने सङ्कल्‍प लिएको छु, मैले तपाईंलाई प्रेम गर्ने अठोट गरेको छु। तपाईंले मेरो आत्मिक आँखा खोलिदिऊन् र तपाईंको आत्माले मेरो हृदयलाई चलाऊन्। यसलाई यस्तो बनाइदिनुहोस् कि म तपाईंसमक्ष उपस्थित हुँदा ती सबै चीज त्याग गरूँ जुन नकारात्मक छन्, म कुनै पनि व्यक्ति, विषय वा चीजद्वारा विवश हुन छोडूँ, र मेरो हृदयलाई पूर्ण रूपमा तपाईंसामु नङ्ग्याउन सकूँ, अनि यसलाई यस्तो बनाइदिनुहोस् कि म आफ्नो सम्पूर्ण अस्तित्व तपाईंसमक्ष अर्पण गर्न सकूँ। हजुरले मलाई जसरी जाँच्‍नुहुन्छ, त्यसरी नै जाँच्‍नुहोस्, म तयार छु। अब, म मेरो भविष्यका सम्भावनाहरूप्रति कुनै ध्यान दिन्नँ, न त म मृत्युको बन्धनमा नै छु। हजुरलाई प्रेम गर्ने हृदयको साथमा, म जीवनको मार्ग खोजी गर्न चाहन्छु।

२  सबै विषय, सबै कुरा—यी सबै हजुरकै हातमा छन्; मेरो नियति हजुरकै हातमा छ र मेरो यो जीवन हजुरले आफ्नो हातमा राख्नुहुन्छ। अब, म हजुरलाई प्रेम गर्न चाहन्छु, र हजुरले आफूलाई प्रेम गर्ने अनुमति प्रदान गरे पनि या नगरे पनि, शैतानले जसरी बाधा पुऱ्याए पनि, म हजुरलाई प्रेम गर्न प्रतिबद्ध छु। म आफै परमेश्‍वरलाई खोज्न र उहाँको पछि लाग्‍न इच्छुक छु। अहिले परमेश्‍वरले मलाई त्याग्‍न चाहनुहुन्छ भने पनि, म उहाँलाई पछ्याइरहनेछु। उहाँले मलाई चाहनुभए पनि नचाहनुभए पनि, म उहाँलाई प्रेम गरिरहनेछु, र आखिरमा मैले उहाँलाई प्राप्त गर्नैपर्छ। म मेरो हृदय परमेश्‍वरमा अर्पण गर्छु, र उहाँले जे गर्नुभए नि, म आजीवन उहाँलाई पछ्याउनेछु। जेसुकै भए पनि, मैले परमेश्‍वरलाई प्रेम गर्नैपर्छ र मैले उहाँलाई प्राप्त गर्नैपर्छ; जबसम्म म उहाँलाई प्राप्त गर्दिनँ तबसम्म म विश्राम लिनेछैनँ।

—वचन, खण्ड १। परमेश्‍वरको देखापराइ र काम। प्रार्थनाको अभ्यासको सम्बन्धमा

मैले मनमनै यो भजन बारम्‍बार गुनगुनाइरहेकी बेला विगत सबै युगका सन्तहरू शहीद बनेको कुरा याद आयो। परमेश्‍वरका लागि स्‍तिफनलाई ढुङ्गाले हानेर मारियो, याकूबको शिर काटिएको थियो र पत्रुसलाई उधोमुन्टो क्रूसमा टाँगियो…। तिनीहरू सबैले परमेश्‍वरलाई गवाही दिन आफ्‍नो जीवन बलिदान दिए, तर थोरै कष्ट हुनेबित्तिकै मलाई म अब सहन सक्दिनँ जस्तो लाग्यो। मलाई मेरो विश्‍वास अत्यन्तै सानो छ भन्‍ने थाहा भयो, र मैले मनमनै शपथ खाएँ: पुलिसले मलाई जसरी यातना दिए पनि म परमेश्‍वरलाई कहिल्यै धोका दिनेछैन वा मेरा ब्रदर-सिस्टरहरूलाई धोका दिनेछैन। आश्‍चर्यजनक रूपमा, दुई वटा फ्‍लासलाइटबाट आएका कडा प्रकाश मेरो आँखामा परिरहेको थियो, तर मेरो आँखा अलिकति पनि तिरमिराएको थिएन। मलाई दुई वटा मैनबत्ती हेरिरहेको छु जस्तै लाग्यो। म उत्साहित भएँ र मैले हृदयबाट परमेश्‍वरलाई धन्यवाद दिएँ। यो सबै परमेश्‍वरको रेखदेख र सुरक्षा हो भन्‍ने मलाई थाहा थियो। पछि, एक जना पुलिसले भने, “सर्वशक्तिमान्‌ परमेश्‍वरमा विश्‍वास गर्ने तिमीहरूका छोराछोरी सेनामा वा लोकसेवामा लाग्‍न पाउँदैनन्।” तिनले मेरो फोटो इन्टरनेटमा हालेर मण्डलीलाई धोका दिएकी छु भनेर अफवाह फैलाउने पनि बताए ताकि मेरा सबै ब्रदर-सिस्टरहरूले मलाई इन्कार गरून्। यो तिनीहरूको चलाकी मात्रै हो भन्‍ने मलाई थाहा थियो, त्यसकारण मैले तिनीहरूले भनेको मानिनँ।

भोलिपल्‍ट दिउँसो दुई बजेतिर एक जना पुलिस आए। तिनले यसो भन्दै मसँग चलाकी गर्ने प्रयास गरे, “अहिले तँलाई केही भन्‍नु मन छैन भने, ठीकै छ। तैँले परमेश्‍वरमाथिको विश्‍वास-त्याग गरेको पत्र लेखिस् भने हामी तँलाई घर जान दिनेछौँ, र हामी तँलाई फेरि दुःख दिनेछैनौँ। मसँग तँलाई यो कबुल गर्ने अख्‍तियार छ।” तिनले मलाई लेख्‍न दबाब दिइरहे, तर मैले इन्कार गरेँ। तिन निकै रिसाए र रिसको झोँकमा मलाई सात-आठ पटक झापट हाने, त्यसपछि अर्को पुलिस पनि आएर मेरो नली हड्डीमा कस्‍सेर लात हाने, जसले मेरो पूरै शरीरभरि अति पीडा भयो। मेरो हात पछाडि लगेर हतकडी लगाइएको थियो, र तिनले मेरो ढाडमा एउटा हातले यति साह्रो थिचे कि मेरो टाउकोले बाघे कुर्सीमा गाँसिएको फलामको पातामा ठोक्कियो, यस क्रममा तिनले अर्को हातले मेरो हतकडीलाई जति सक्दो माथि ताने। मेरा नाडीका मासुहरू हड्डीबाट ताछेर निकालिँदैछ जस्तै भइरहेको थियो। म पीडाले चिच्याएँ। यस बेला, मलाई केरकार गर्ने पुलिस पनि आएर मेरो नली हड्डीमा लातले हाने, र चिच्याउँदै भन्यो, “तँ घर जान चाहन्छेस् कि तेरो परमेश्‍वर चाहन्छेस्? तैँले एउटै मात्र रोज्‍न पाउँछेस्। अब मलाई जवाफ दे!” मैले प्रतिक्रिया दिइनँ। तिनीहरूले अरू चार पटक मेरो ढाड सक्दो थिचे र मेरो हतकडी मास्तिर सक्दो ताने, मेरो जिऊ झट्-झट् गरेर काम्न थालेपछि मात्रै तिनीहरू रोकिए। मलाई रिँगटा लाग्यो, मेरो दुवै हात लट्टिएका थिए, मेरो छाती भारी हुन थाल्यो, मेरो पूरै शरीर झट्-झट् गरिरहेको थियो, र मेरो होस हराउन थालेको थियो। मैले हृदयमा प्रार्थना गरी मेरा ब्रदर-सिस्टरहरू र परमेश्‍वरलाई धोका दिनबाट बचाउनुहोस् भनेर परमेश्‍वरलाई अनुरोध गरिरहेँ। पुलिसले मलाई जति धेरै यातना दिए पनि म गवाहीको रूपमा खडा भएर ठूलो रातो अजिङ्गरलाई लज्‍जित पार्नेथिएँ। पुलिसले मलाई प्रश्‍न सोधेर दबाब दिइरहे, र म घर जान चाहन्छु कि परमेश्‍वर चाहन्छु भनेर सोधिरहे। मैले भनेँ, “म परमेश्‍वरलाई कहिल्यै छोड्नेछैनँ!” एक जना पुलिस यति रिसाए कि तिनले मलाई खाउँला झैँ हेर्दै चिच्याएर भने, “तँ कति जिद्दी गर्छेस्, तेरो दिमाग खुस्केछ क्यारे! तेरो कुनै आशा छैन!” अन्त्यमा, तिनीहरूले मबाट केही पनि पाउन सकेनन्, त्यसकारण तिनीहरूले मलाई थुना केन्द्रमा पठाए, र १५ दिन थुनामा राखेर रिहाइ गरे। यस पटक परमेश्‍वरको सुरक्षा र अगुवाइको कारण नै म दह्रिलो गरी खडा हुन सकेको हुँ भन्‍ने मलाई थाहा थियो।

घर फर्केर आएपछि, पुलिसले मलाई अझै नजिकबाट निगरानी गर्न थाले। गाउँको महिला संघकी प्रमुख पनि मेरो अवस्थाको बारेमा बुझ्‍न नियमित रूपमा मेरो घर आइरहन्थिन्। मेरो परिवार र छरछिमेकले पनि मेरो निगरानी गर्थे। मैले अझै पनि परमेश्‍वरमा विश्‍वास गर्छु कि भनेर हेर्न पुलिस हरेक महिना आउने गर्थे। मलाई याद छ, एक पटक एक महिनामा चार पटक पुलिस आएका थिए। अक्टोबर २०२० मा नगर सरकारका तीन जना प्रतिनिधिहरू आएर भने, “हामीले तिमीलाई तीन वर्षदेखि निगरानी गर्दै आएका छौँ। आज, हामी तिमीलाई परमेश्‍वरमा विश्‍वास गर्दिनँ भन्‍ने व्यहोराको पत्र, आलोचना र खुलासा पत्र, अनि मण्डलीसँगको सम्‍बन्ध तोड्छु भन्‍ने व्यहोराको पत्र लेख्‍न लगाउन आएका हौँ। त्यसो गर्‍यौ भने हामी तिमीलाई कालोसूचीबाट हटाउछौँ। हामी उप्रान्त तिमीलाई निगरानी गर्नेछैनौँ, र तिमी सामान्य व्यक्तिले जस्तै जीवन जिउन पाउनेछौ, अनि तिम्रो छोराको भविष्यमा पनि असर पर्नेछैन।” यो कुरा सुनेपछि, मलाई अत्यन्तै रिस उठ्यो। मैले सोचेँ, “तिमीहरू साँच्‍चै घृणित छौ! मबाट परमेश्‍वरलाई धोका दिन लगाउन तिमीहरूले सोच्‍न सक्‍ने सबै उपाय प्रयोग गर्छौ, तर तिमीहरूले मलाई मूर्ख बनाउन सक्दैनौ!” मैले तत्काल तिनीहरूको कुरा इन्कार गरेँ। त्यसपछि जिल्‍ला पार्टी समितिको सचिवले भने, “त्यसोभए हामी लेखिदिन्छौँ नि त? तिमीले सारेजस्तो मात्रै गर्न सक्छौ, अनि हामी हाम्रो हाकिमलाई तिमीले यो काम गरिसकेको फोटो खिचेर रिपोर्ट पठाउनेछौँ। हामी तिमीलाई दुःख दिन यहाँ आइरहन चाहँदैनौँ।” तिनको ढोङ्गी शब्‍दहरू सुन्दा मलाई वाकवाकी लाग्यो। आफ्‍ना हितहरूको रक्षा गर्न म पहिले शैतानको चलाकीमा परेकी, र “तीन वटा पत्रहरू” हस्ताक्षर गरेर परमेश्‍वरलाई धोका दिएकी कुरा मलाई याद आयो। त्यो अपमानको छाप मेरो हृदयमा गहिरोसँग गाडिएको थियो। मैले मनमनै विचार गरेँ, “तिमीहरूले मलाई बाँकी जीवनभरि निगरानी गरे पनि, पक्राउ गरेर मलाई जेल सजाय दिए पनि, म फेरि कहिल्यै परमेश्‍वरलाई धोका दिनेछैन।” अन्तिममा, म दृढ छु भन्‍ने देखेर तिनीहरू खिन्‍न हुँदै गए।

दुई पटक पक्राउ परेपछि मैले यातना र कष्ट भोगेकी भए पनि धेरै कुरा प्राप्त गरेँ। मैले म अत्यन्तै स्वार्थी र घृणित रहेछु, र ममा परमेश्‍वरमाथि कुनै साँचो विश्‍वास छैन भन्‍ने थाहा पाएँ। मैले परमेश्‍वरको धर्मी स्वभावको बारेमा पनि बुझाइ प्राप्त गरेँ। परमेश्‍वरको धर्मी स्वभाव प्रतापी र क्रोधपूर्ण मात्रै छैन, मानिसहरूप्रतिको कृपा र मुक्तिले पनि भरिपूर्ण छ। यस यात्राभरि, मैले मप्रतिको परमेश्‍वरको सच्‍चा प्रेम अनुभव गरेँ। यसका लागि म परमेश्‍वरप्रति हृदयदेखि नै कृतज्ञ छु। अगाडिको बाटो जति नै कठिन र अप्ठ्यारो भए पनि म अन्त्यसम्‍मै परमेश्‍वरलाई पछ्याउनेछु!


८९. हेर्नुहोस् मेरा आमाबुबा को हुन्

अलिया, दक्षिण कोरिया

म सानो छँदादेखि नै मैले सधैँ मेरा आमा-बुबालाई परमेश्वरमा विश्वास गर्ने रोल मोडेल मानेकी थिएँ। मलाई उहाँहरू आफ्नो आस्थाप्रति एकदमै समर्पित र त्याग गर्न तयार हुनुहन्छ भन्ने लाग्थ्यो। आखिरी दिनहरूमा सर्वशक्तिमान परमेश्वरको काम स्वीकार गरेको केही समयपछि नै मेरी आमाले पूर्णसमय कर्तव्य गर्न निकै राम्रो जागिर छोडिदिनुभयो। उहाँसँग केही सीप र ज्ञान थियो, उहाँ मूल्य चुकाउन तयार हुनुहुन्थ्यो, त्यसैले मण्डलीमा उहाँले सधैँ महत्त्वपूर्ण कर्तव्यहरू सम्हाल्नुहुन्थ्यो। पछि, हाम्रो परिवारलाई एउटा यहुदाले बेचिदियो, त्यसैले मेरा आमा-बुबा चिनियाँ कम्युनिष्ट पार्टीको पक्राउबाट बच्न मलाई लिएर लुक्न थाल्नुभयो, त्यो बेला म सानै थिएँ। त्यसो हुँदा पनि, उहाँहरूले आफ्नो कर्तव्य गरिरहनुभएको थियो। योसँगै उहाँहरूको जीवन सादा थियो, उहाँहरूको सामान्य व्यवहार भक्तिमय र आत्मिक देखिन्थ्यो, र मैले अक्सर मण्डलीका सदस्यले मेरा आमा-बुबामा असल मानवता छ, उहाँहरू साँचो विश्वासी र सत्यता पछ्याउने मानिस हुनुहुन्छ भनेको सुन्ने गर्थेँ। म!० वर्ष हुँदा पार्टीको सताइका कारण आमा-बुबासँग छुट्टिनुपर्यो, हामीबीच भेटघाट हुने कुनै बाटो नभए पनि, उहाँहरूको यो भव्य प्रभाव मेरो मनमा सधैँ थियो। म उहाँहरूलाई धेरै आदर र सम्मान गर्थें, र मलाई उहाँहरूमा अगाध आस्था छ, सबै त्याग गरेर उहाँहरूले सत्यता पछ्याउनुपर्छ र उहाँहरूमा असल मानवता हुनुपर्छ, र परमेश्वरले उहाँहरूर्ला अनुमोदन गर्नुपर्छ भन्ने लाग्थ्यो। मलाई उहाँहरू मुक्ति पाउने मानिस हुनुहुन्छ भन्ने पनि लाग्थ्यो। उहाँहरूलाई आमा-बुबा पाएर म धन्य थिएँ।

पछि, पार्टीको सताइका कारण हामी सबै विदेश भाग्यौँ। त्यसको केही समयपछि उहाँहरूसँग मेरो सम्पर्क हुँदा, उहाँहरूले विदेशमा पनि कर्तव्य गरिरहेको देखेँ। खास गरी, मेरी आमा कयौँ परियोजनाको सुपरभाइजर रहेको थाहा पाउँदा, मैले उहाँलाई झन् आदर गर्न थालेँ। मेरा आमा-बुबा यतिका वर्षदेखि विश्वासी हुनुहुन्थ्यो, धेरै कुराको अनुभव बटुल्नुभएको थियो, र अहिले उहाँहरूले यस्तो महत्त्वपूर्ण कर्तव्य निभाइरहनु भएको थियो। उहाँहरू सत्यता पछ्याउने र कद भएका मानिस हुनुहुन्छ भन्नेमा म पक्का थिएँ, त्यसैले यसपछि, मलाई कुनै प्रकारको समस्या वा कठिनाइ हुँदा सहयोगका लागि उहाँहरूसामु जान सक्थेँ। राम्रो कुरा थियो।

पछि, हामी कहिलेकाहीँ आफ्नै पछिल्लो स्थितिबारे सङ्गति गर्थ्यौँ। एक पटक, मेरो बुबाले भन्नुभयो, उहाँले खासै प्राविधिक सीप नचाहिने एउटा काम गर्दै हुनुहुन्छ, र अर्को कर्तव्यमा जान पाए हुन्थ्यो भन्ने सधैँ लागिरहन्छ। म पनि त्यो बेल त्यस्तै स्थितिमा जिइरहेकी थिएँ, त्यसैले हामीले एकअर्कासँग सङ्गति गर्यौँ, प्रवेश गर्नेसम्बन्धी परमेश्वरका केही वचन साटासाट गर्यौँ। समयसँगै, परमेश्वरका वचन खाएर र पिएर मैले बुझेँ कि म आफ्नो कर्तव्यमा छानुवा हुँदैछु, आफूलाई नाम र लाभ दिने कर्तव्य गर्न खोज्थेँ, तर यी कुरा नदिने भएमा म सुस्त हुन्थेँ। म निकै स्वार्थी, घृणित थिएँ र परमेश्वरप्रति इमानदार हृदय थिएन। मैले आफैलाई घृणा र तिरस्कार गर्न थालेँ, र म त्यो स्थितिबाट निस्कन सक्षम भएँ। तर मेरो बुबा त्यही स्थितिमा जिइरहनुभयो, र उहाँ आफ्नो कर्तव्य गर्न उत्प्रेरित नै हुन सक्नुभएन। म अन्योलमा थिएँ। उहाँ विश्वासी भएको एक दशकभन्दा बढी भएकाले उहाँमा केही कद हुनुपर्ने हो, तर, कर्तव्यमा छनुवा हुने यो समस्या चैँ किन समाधान गर्न सक्नुभएन? मलाई के पनि महसुस भयो भने, म मेरा आमा-बुबासँग मेरा कठिनाइ र समस्याबारे अक्सर कुरा गर्दा, उहाँहरूले मलाई परमेश्वरका केही वचन पठाएर वस्तुस्थितिबारे आफ्ना विचार सङ्गति गर्नुभएको भए पनि उहाँहरूले भनेका कुराले मेरा समस्या समाधान हुन सकेका थिएनन्। मेरो दिमागमा के आउन थाल्यो भने, मैले कल्पना गरेजस्तो सत्यता उहाँहरूले बुझ्नु भएकै रहेनछ। पछि,सबै ब्रदर-सिस्टरले परमेश्वरको गवाही दिन अनुभव निबन्धहरू लेखिरहेका थिएँ। मैले ठानें, लामो समयदेखिको विश्वासी रहनुभएका मेरा आमा-बुबासँग धेरै अनुभव छ, खास गरी आमासँग। उहाँ एउटा ख्रीष्टविरोधीको सताइमा पर्नुभएको र गल्तीले मण्डलीबाट निकालिनुभएको थियो, तर उहाँले क्षमताले भ्याएसम्म सुसमाचार प्रचार गरिरहनुभयो। मण्डलीमा फेरि प्रवेश पाएपछि, पाएका जुनसुकै कर्तव्यलाई दिलोज्यानले गर्नुभयो। उहाँसँग धेरै पटक बर्खासी र पुनः नियुक्ति भएको अनुभव पनि छ, त्यसैले उहाँसँग प्रचुर अनुभव हुनुपर्छ। मैले सोचेँ, उहाँले परमेश्वरको गवाही दिन सकेसम्म छिटो यी अनुभवबारे लेख्नुपर्छ। त्यसैले मैले आमालाई सकेसम्म छिटो निबन्ध लेख्न आग्रह गर्न थालेँ, तर उहाँले लेख्न खोजिरहनुभएको थिएन, आफूले लेख्न चाहेको, तर कर्तव्यमा व्यस्त भएकोले शान्त भएर लेख्न नभ्याएको भन्नुभयो। मैले उहाँलाई भनिरहेँ, तर उहाँले कहिल्यै लेख्नुभएन। एक पटक, उहाँले मलाई आफूले निबन्ध लेख्न चाहेको, तर विचारहरू सङ्गठित गर्न नसकेको र कहाँबाट शुरु गर्ने थाहा नभएकोले मसँग छलफल गर्न चाहेको भन्नुभयो। म निकै खुसी भएँ। म साँच्चै वर्षौँदेखिको उहाँका सबै अनुभव सुन्न चाहन्थेँ। तर म निकै छक्क परेँ कि उहाँले भोगेका घटना र उहाँमा देखिएका भ्रष्टताबारे कुरा गरेपछि, उहाँले कुनै पनि वास्तविक बुझाइबारे बोल्नुभएन, बरु उहाँले धेरै नकारात्मक कुरा भन्नुभयो, आफूलाई सीमाङ्कन गर्नुभयो। विगतका केही अनुभव सम्झनु उहाँका लागि पीडादायी थियो, मानैँ, विकल्प नै नभएर उहाँले आफूलाई समर्पित गर्नुभएको थियो। उहाँले यसबाट प्राप्त कुनै पनि वास्तविक कुराबारे भन्नुभएन। हाम्रो कुरापछि मलाई निकै नराम्रो लाग्यो। मैले सोचेकी थिएँ, उहाँले साँच्चै बुझाइ वा केही प्राप्ति गर्नुभएको थियो भने, त्यस समयको अनुभव जतिसुकै पीडादायी वा नकारात्मक भए पनि, उहाँले परमेश्वरका वचन खाने पिउने, सत्यता खोज्ने, परमेश्वरको इच्छा बुझ्ने, र आफू र परमेश्वरबारे साँचो ज्ञान लिने काम गरेसम्म, अन्ततः केही मिठासको अनुभूति र केही आनन्द हुने थियो। तर, विगतको अनुभवबारे कुरा गर्दा, उहाँ निकै पीडा र नकारात्मकतामा पुगिहाल्नुहुन्थ्यो, र आफूबारे उहाँको बुझाइ भावनात्मक बढी र अव्यावहारिक रहेको देखिन्थ्यो। के यसको अर्थ उहाँमा वास्तविक अनुभव थिएन भन्ने हो? अचानक मैले बुझेँ—उहाँले परमेश्वरको गवाही दिने निबन्ध लेख्न इच्छा नदेखाउनु कुनै आश्चर्य होइन। उहाँले समय छैन भन्नु केवल बहाना थियो। मुख्य कुरा भनेको उहाँले सत्यता वा कुनै वास्तविक कुरा पाउनुभएकै थिएन, त्यसैले उहाँले अनुभवात्मक गवाही लेख्न सक्नुभएन। जहाँसम्म बुबाको कुरा छ, उहाँ निबन्ध लेख्ने इच्छुक भएपनि, उहाँले मामुली कुराहरू मात्रै बढी लेख्नुभयो, त्यसमा आफ्नो वास्तविक आत्मज्ञान वा अनुभवबाट पाएका कुरा पर्याप्त थिएनन्। यो उहाँको वर्षौँदेखि विश्वाससँग मेल खाँदैनथ्यो। मैले परमेश्वरका यी वचन सम्झेँ: “तैँले मुक्ति पाउन सक्छस् कि सक्दैनस् भन्‍ने कुरा तेरो वरिष्ठता वा तैँले कति वर्षदेखि काम गर्दै आएको छस् भन्‍ने कुरामा निर्भर हुँदैन, र यो तैँले कति वटा योग्यता-प्रमाणहरू निर्माण गरेको छस् भन्‍ने कुरामा त झनै कम निर्भर हुन्छ। बरु, यो त तेरो खोजीले फल फलाएको छ कि छैन भन्‍ने कुरामा निर्भर हुन्छ। तैँले यो जान्नु पर्दछ, जसलाई मुक्ति दिइएको छ तिनीहरू फल फलाउने ‘रूखहरू’ हुन्, रमणीय पातहरू र प्रशस्त फूलहरू मात्र भएको तर फल नफल्ने रूखहरू होइनन्। यदि तैँले धेरै वर्ष सडकहरूमा घुमेर बिताएका छस् भने पनि, त्यसको के मतलब हुन्छ र? तेरो गवाही कहाँ छ?” (वचन, खण्ड १। परमेश्‍वरको देखापराइ र काम। अभ्यास (७))। त्यो मेरा लागि एउटा चेतावनी थियो। यो साँचो हो। व्यक्तिले परमेश्वरमा जति लामो विश्वास गरेको, जति धेरै काम गरेको वा जति कुराको अनुभव गरेको भए पनि, उसले आफूले भोगेका कुराबाट कुनै वास्तविक प्राप्ति गरेको छैन भने, र कुनै सत्यता प्राप्त गरेको छैन र गवाही दिन सक्दैन भने, उसँग जीवनको कमी छ भन्ने हुन्छ। यस प्रकारको व्यक्तिले अन्तसम्म विश्वास गरे पनि कहिल्यै मुक्ति पाउन सक्दैन। मैले यो कुरा बुझेपछि, ममा जुन भावना आयो, त्यो वर्णन गर्न सक्दिनँ। मेरो मनमा रहेको मेरा आमा-बुबाको “सत्यता बुझ्ने” र “कद भएको” मानिस भन्ने छवि पहिलो पटक टुट्यो। मैले बुझ्नै सकिनँ। यत्रो वर्षको आस्था र उहाँहरूले गरेका सबै त्यागपछि, अहिलेसम्म किन सत्यता पाउन सक्नुभएन? एक्लै म नरोई बस्नै सकिनँ। त्यसपछि मैले उहाँहरूलाई त्यति धेरै प्रशंसा नगरेपनि, अझै पनि के लाग्थ्यो भने, जेजस्तो भए पनि, यतिका वर्षको त्यागपछि, कमसेकम यसको अर्थ उहाँहरूमा सरल मानवता छ र उहाँहरू साँचो विश्वासी हुनुहुन्छ। उहाँहरूले कर्तव्य राम्रोसँग गर्न सक्नुभयो, र सत्यता पछ्याउन सुरु गर्नुभयो भने मुक्ति पाउन सक्नुहुन्छ। तर त्यसपछि केही यस्ता कुरा भए जसले उहाँहरूबारे मेरो विचार फेरि बदल्यो।

एक दिन, मेरो बुबालाई सदैव झारा टार्ने, कठिन कामबाट भाग्ने र राम्रा नतिजा नल्याइरहेको भनेर बर्खास्त गरिएको थाहा पाएँ। तयसको केही समयपछि, आमालाई पनि खराब मानवता भएको, मण्डलीको हितलाई कायम नराखेको, अहङ्कारी स्वभाव पालेको, र कर्तव्यमा सकारात्मक भूमिका नखेलेको भन्दै बर्खास्त गरिएको थाहा पाएँ। त्यो बेला म छक्क परे, मलाई विश्वास नै भइरहेको थिएन, मनमनै सोचेँ, “यस्तो कसरी हुन सक्यो?” के कर्तव्य पूरा गर्न नसक्दा मूलतः खुलासा र निष्कासित हुनेसम्म हुन्छ? के उहाँहरूमा खराब मानवता छ? मेरा आमा-बुबालाई चिन्ने पुराना सबैले सधैँ उहाँहरूमा राम्रो मानवता भएको भन्थे, अन्यथा, उहाँहरूले यति धेरै त्याग कसरी गर्न सक्नुहुन्थ्यो? मेरो मन अशान्त भयो, धेरै चिन्ता र आशंकाहरू उब्जिन थाले। उहाँहरूलाई कस्तो भइरहेको होला, पीडा वा कष्टमा पो हुनुहुन्छ कि भन्ने लाग्यो। यसबारे जति सोचेँ, उति नै मन खिन्न र उदासीन भयो। मलाई मण्डलीले यो सिद्धान्तका आधारमा गरेको र उचित कुरा हो भन्ने थाहा भए पनि, यो स्विकार्न मलाई गाह्रो भयो, मैले मनमनै सोचेँ, “मेरा आमा-बुबाले यतिका वर्षदेखि परमेश्वरमा विश्वास गर्नुभएको छ, धेरै कुरा झेल्नुभएको छ, चिनियाँ कम्युनिष्ट पार्टीको सताइले लुक्नु परेको छ, म सानै हुँदादेखि हामी थोरै समय सँगै र धेरै समय अलग रहेका छौँ। परमेश्वरको काम समाप्त भएपछि हामी सबैको राज्यमा मिलन हुने आश थियो। तर अब…। यतिका वर्षसम्मको कठिनाइ भोगेपछि र यति धेरै काम गरेपछि पनि, उहाँहरूलाई यति सजिलै कसरी बर्खास्त गर्न सकियो?” मैले यसबारे जति धेरै सोचेँ, उति धेरै दुःखी भएँ, र फेरि आँखाबाट आँशु खस्न थाले। ती केही दिनमा, मैले खुइय्य गर्नुबाहेक केही गर्न सकिनँ र कर्तव्यमा मन नै लाग्दैनथ्यो। यस मामिलाबारे सोच्दा मेरो मन दुःखी हुन्थ्यो र शरीरबाट सबै ऊर्जा हराएर जान्थ्यो। लाग्थ्यो खोजी गर्ने मेरा सबै प्रेरणा अचानक हराएका छन्। मेरो स्थिति गलत रहेको मलाई थाहा थियो, र मनमनै आफैलाई सम्झाइरहन्थेँ, “मेरा आमा-बुबाको बर्खासी उचित रहेको हुनुपर्छ, परमेश्वर धर्मी हुनुहुन्छ।” तर मेरो हृदयले यो स्विकार्न नै सकेन र परमेश्वरसँग यस्तो तर्क गर्न पुगेछु, “केही ब्रदर-सिस्टर छन्, जसले मण्डलीका काममा कुनै वास्तविक योगदान दिएका वा कुनै महत्त्वपूर्ण कर्तव्य गरेका छैनन् र पनि तिनीहरूले आफ्नो कर्तव्य गरिरहेका छन्, अनि, मेरा बुबाआमालाई चैँ किन बर्खास्त गरिएको? उहाँहरूका जे समस्या भए पनि, त्यतिका वर्षमा केही हासिल नगर्नु भएको भए पनि, उहाँहरूले मेहनत गर्नुभएकै थियो, त्यसैले, उहाँहरूले भोगेका कष्ट र गरेका काम हेरेर उहाँहरूलाई अर्को मौका दिन सकिन्न र?” मेरो यो स्थिति गलत हो भन्ने म जान्दथेँ, तर मेरो हृदय झुक्न चाहेन र ममा सत्यता खोज्ने कुनै प्रेरणा थिएन। त्यसैले म परमेश्वरसामु आई प्रार्थना गरेँ, “हे परमेश्वर, म धेरै पीडामा छु। कृपया मलाई अन्तर्दृष्टि र मार्गदर्शन दिनुहोस् ताकि म तपाईँको इच्चा बुझ्न सकूँ।”

मेरो स्थिति कसरी हल गर्ने भन्नेबारे सोध्न म एउटी सिस्टरकहाँ गएँ, र उनलाई बताउँदै गर्दा म रुन थालिहालेँ। उनले मसँग सङ्गति गरिन्, “तपाईँका आमा-बुबा बर्खास्त हुनुभयो, तर उहाँहरू हटाइएको वा निकालिएको हैन। तपाईँ किन दुःखी हुनभएको? तपाईँले यसभित्र परमेश्वरको प्रेम छ भनी हेर्नुपर्छ। यो परमेश्वरले उहाँहरूलाई पश्चात्ताप गर्ने मौका दिइरहनुभएको हो।” उनले यसो भनेपछि बल्ल मेरा आँखा खुले। यो साँचो थियो। बर्खासीको अर्थ व्यक्तिलाई खुलासा गरी निकालिएको हो भनेर परमेश्वरले कहिल्यै भन्नुभएको छैन। धेरै ब्रदर-सिस्टरले बर्खास्त भएपछि नै चिन्तन, पछुतो, साँचो पश्चात्ताप गरेर बदलिन थाल्छन्। त्यसपछि, तिनीहरूले मण्डलीमा फेरि कर्तव्य सम्हाल्छन्। कुनै पनि मामिलामा, कर्तव्य पाउँदैमा मुक्ति पाउने प्रत्याभूति हुँदैन। सत्यता नपछ्याएमा परमेश्वरबाट अझै पनि निकालिन सकिन्छ। वास्तवमा, बर्खास्त गरिनु भनेको परमेश्वरले मेरा आमा-बुबालाई चिन्तन र पश्चात्ताप गर्ने मौका दिइरहनुभएको हो, तर मैले बर्खासी हुनुलाई खुलासा गरी निकालिनु जस्तै ठानेँ। यो विचार सत्यताअनुरूप छैन! जब मैले यो तरिकाले सोचेँ, मलाई केही राहत भयो, तर, पछिल्ला समयमा यसबारे सोच्दा अझै पनि दुःख लाग्थ्यो। मण्डली उहाँहरूप्रति निकै कठोर भएको छ भन्ने कुरा मेरो मनमा आइरहन्थ्यो।

पछि, मैले परमेश्वरका वचन पढेँ: “तँ कुनै मामिलालाई जति कम बुझ्छस्, तँमा त्यति नै बढी परमेश्‍वरको डर मान्‍ने र भक्त हृदय हुनुपर्छ, र तँ बारम्बार परमेश्‍वरका अभिप्रायहरू र सत्यता खोजी गर्न उहाँअघि आउनुपर्छ। तैँले कुराहरू नबुझ्दा, तँलाई परमेश्‍वरको अन्तर्दृष्टि र मार्गदर्शन चाहिन्छ। तैँले आफूले नबुझ्ने कुराहरू सामना गर्दा, परमेश्‍वरलाई तँमाथि अझै बढी काम गर्नुहोस् भनी अनुरोध गर्नुपर्छ। यी परमेश्‍वरका ध्यानपूर्ण विचारहरू हुन्। तँ परमेश्‍वरको अघि जति आउँछस्, तेरो हृदय त्यति नै परमेश्‍वरको नजिक हुनेछ। अनि के तेरो हृदय परमेश्‍वरको जति नजिक हुन्छ, परमेश्‍वर त्यसमा त्यति नै धेरै बास गर्नुहुनेछ भन्‍ने कुरा साँचो होइन र? परमेश्‍वर व्यक्तिको हृदयमा जति धेरै बस्‍नुहुन्छ, उसको खोजी, उसले हिँड्ने मार्ग, र उसको हृदयको स्थिति त्यति नै असल बन्नेछ” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरका वचनहरूलाई बहुमूल्य ठान्‍नु नै परमेश्‍वरमाथिको विश्‍वासको जग हो)। परमेश्वरका वचन पढेपछि केही शान्ति भयो। परमेश्वर भन्नुहुन्छ: कुनै कुरा जति कम बुझिन्छ, त्यति नै परमेश्वरको डर मान्ने हृदय लिएर सत्यता खोज्नुपर्छ। यसरी मात्रै स्थितिमा सुधार भइरहन सक्छ। मेरा आमा-बुबाको बर्खासीबारे सोच्दै गर्दा, धर्मसिद्धान्तअनुसार यस्तो गर्नु मण्डलीका लागि उचित हुनुपर्छ र मैले गुनासो वा मूल्याङ्कन गर्नुहुन्न, यसबारे ध्यान दिन छोड्नुपर्छ भन्ने मलाई थाहा थियो, तर मैले अझै पनि मेरा गलतफहमी र परमेश्वरसँगको दूरी हल गर्न सकेकी थिइनँ। जबजब मैले यो मामिलाबारे सोच्थेँ, तब मलाई अझै पनि यस्तो अनौठो दुखाइ र पीडा हुन्थ्यो। यो बिन्दुमा मैले के बुझेँ भने हामीले नबुझ्ने वा बोध गर्न नसक्ने कुरासँग हाम्रो सामना हुँदा, हामीले सक्रियतासाथ सत्यता खोज्नुपर्छ, नियम समातेर आफूलाई नियन्त्रण गर्नु, कुरालाई कुहिरोमा छिर्न दिनुहुँदेन—यसरी समस्याको हल गर्न सकिँदैन। वास्तवमा, मैले मेरा आमा-बुबालाई राम्रोसँग चिनेकी थिइनँ। मैले बहिरबाट उहाँहरूले त्याग गरेको, समर्पित भएको र अरूले पनि उहाँहरूबारे राम्रो कुरा भनेको सुनेँ, तर यो वास्तवमा सङ्कीर्ण र एकपक्षीय कुरा थियो। मैले उहाँहरूसँग हालै सम्पर्कमा रहेका ब्रदर-सिस्टरबाट उहाँहरूको बारेमा अझ धेरै सुन्नुपर्थ्यो, मेरो आफ्नै अनुभूतिमा भर पर्नु हुँदैनथ्यो। मैले मेरा आमा-बुबाको कर्तव्यमा उहाँहरूको व्यवहारका खासखास कुरा हेर्न थालेँ। मैले उहाँहरूको निबन्ध र उहाँहरूबारे अरूले गरेका मूल्याङ्कन पढ्न थालेँ। तिनमा मेरो बुबा कर्तव्यमा लापरवाही भएको, कठिन कामबाट पछि हटेको, र शारीरिक कष्ट हुने काम गर्न खासै मन नगरेको, उहाँमा सीप भए पनि कर्तव्यमा निष्क्रिय बसेको र धेरै कुरा हासिल नगरेको भनिएका थिए। उहाँलाई कयौँ पटक बर्खासी र सरुवा गरिएको थियो, तर सरुवा गरिएका कुनै पनि कर्तव्य राम्ररी गर्नुभएन। उहाँले पछि सुसमाचार प्रचार गर्दा पनि लापरवाह हुनुभयो, र परिश्रमबाट भाग्नुभयो। सुपरिवेक्षकको निगरानी विना उहाँले कुनै कुरा पूरा गर्नु भएन। ब्रदर-सिस्टरले उहाँको कर्तव्यका समस्या औँल्याउँदा, उहाँले आत्मचिन्तन गर्नुभएन, बरु सधैँ बहाना बनाइरहनुभयो, आफू बुढो हुँदै गएको, स्वास्थ्यमा समस्या भएको, र त्यो कर्तव्य गर्न बल नरहेकोले समस्या आउनु सामान्य रहेको र अरूले आफूबाट धेरै खोजेकाले पनि यस्तो देखिएको भन्नुभयो। परिणामस्वरूप, कर्तव्यमा राम्रो नतिजाहरू हासिल नभएपछि उहाँलाई बर्खास्त गरियो। मेरी आमा निकै ऊर्जावान र कर्तव्यमा मूल्य चुकाउन सक्ने देखिए पनि, उहाँले केवल सतही काम गर्नुभयो र धेरैजसो समय झारा टारेर मात्र बस्नुभयो। उहाँले व्यवहारिक काम गर्नुभएन र कामको प्रगतिलाई सुस्त बनाउनुभयो। उहाँले धेरै काम गरे पनि काममा धेरै समस्या थिए, जसले परमेश्वरको घरको हितमा ठूलो हानि गर्न पुग्यो। यसबाहेक, उहाँ सधैँ आफूलाई आलोचनाबाट बचाइरहनुभयो, र मण्डलीको हितलाई छोडेर आफ्नै हितको रक्षा गरिरहनुभयो। उदाहरणका लागि, कुनै कुरालाई तुरुन्त सम्हाल्नुपर्ने हुन्थ्यो, र त्यहाँ उहाँ नै जाँदा राम्रो हुन्थ्यो तर, उहाँ कसैको मन दुखाउँछु कि भन्ने डरले अरू कसैलाई पठाउनुहुन्थ्यो, जसले मण्डलीको काम रोकिन्थ्यो। ब्रदर-सिस्टरले उहाँमा अहङ्कारी स्वभाव थियो, र उहाँ जिद्दी हुनुहुन्थ्यो पनि भने। उहाँले आफ्नो अनुभवलाई वैशाखी बनाउनुभयो, अरूसँग छलफल नगरी आफूले चाहेअनुसार गर्नुहुन्थ्यो। उहाँ अरूको सुझावहरू पनि स्विकार्न सक्नुहुन्नथ्यो, आफ्नै कामलाई माया गर्नुहुन्थ्यो, पारदर्शिता थिएन, र उहाँले कसरी धेरै काम गर्नुभयो भन्नेबारे ब्रदर-सिस्टरलाई थाहा हुँदैनथ्यो। कसैले उहाँको इच्छाअनुरूप नहुने कुनै काम गरेको खण्डमा, उहाँको पारो तात्थ्यो र रिसाउँदै गाली गर्नुहुन्थ्यो, जसले अरूलाई विवशता महसुस गराउँथ्यो। एउटा ब्रदरले त यति विवशता महसुस गरे कि उनले उहाँलाई यसो भने, “सिस्टर, ममा क्षमताको कमी छ। मसँग काम गर्दा तपाईँलाई निकै कष्ट भएको हुनुपर्छ, मलाई माफ गर्नुहोला!” केही अरूले पनि भने: “मेरो कर्तव्यका लागि मात्रै हो, नत्र म कहिल्यै उहाँजस्तो व्यक्तिसँग कुराकानी गर्दिनँथेँ।” अरूले उहाँका समस्या औँल्याउँदा उहाँले स्वीकार गर्न मान्नुभएन। उहाँकै काम हेर्ने सिस्टरप्रति पनि उहाँ निकै पक्षपाती र प्रतिरोधी हुनुहुन्थ्यो। उहाँ सधैँ अरूले आफ्नो जीवन गाह्रो बनाएको र उहाँलाई उचित व्यवहार गर्न नसकेको ठान्नुहुन्थ्यो। यी मूल्याङ्कनहरू पढेपछि म छक्क परेँ। मेरा आमा-बुबा साँच्चै यस्तो हुनुहुन्थ्यो भन्ने कुरा मैले विश्वास नै गर्न चाहिनँ।

पछि, मैले परमेश्वरका वचनमा यो कुरा पढेँ: “विवेक र तर्कशक्ति दुवै व्यक्तिको मानवत्वका तत्वहरू हुनुपर्छ। यी सबैभन्दा आधारभूत र सबैभन्दा महत्त्वपूर्ण, दुवै हुन्। अनि, अन्तस्करणको कमी भएको र सामान्य मानवजातिको विवेक नभएको व्यक्ति कस्तो प्रकारको मानिस हो? सामान्य रूपमा भन्नुपर्दा, ऊ मानवत्वको कमी भएको, अत्यन्तै कमजोर मानावत्व भएको व्यक्ति हो। यसलाई अलि विस्तारमा हेर्दा, यस व्यक्तिले पतित मानवत्वका के-कस्ता प्रकटीकरणहरू प्रदर्शन गर्छ? त्यस्ता मानिसहरूमा के-कस्ता विशेषताहरू हुन्छन् र तिनीहरूले के-कस्ता खास प्रकटीकरणहरू प्रदर्शन गर्छन् भनेर विश्‍लेषण गरी हेर्। (तिनीहरू स्वार्थी र तुच्छ हुन्छन्।) स्वार्थी र तुच्छ मानिसहरू आफ्ना कार्यहरूमा झाराटारुवा हुन्छन् र आफूसँग व्यक्तिगत रूपमा कुनै सरोकार नभएका कुराहरूबाट अलग्गै बस्छन्। तिनीहरूले परमेश्‍वरको घरका हितहरूबारे विचार गर्दैनन्, न त तिनीहरूले परमेश्‍वरका अभिप्रायहरूबारे कुनै वास्ता नै राख्छन्। तिनीहरूले आफ्ना कर्तव्यहरू पूरा गर्ने कुनै पनि भार बोक्ने वा परमेश्‍वरको गवाही दिने काम गर्दैनन् र तिनीहरूमा जिम्मेवारीको कुनै बोध हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। “जब व्यक्तिमा असल मानवत्व, साँचो हृदय, विवेक, र तर्कशक्ति हुन्छ, तब यी देख्‍न वा छुन नसकिने खोक्रा वा अस्पष्ट कुराहरू होइनन्, बरु यी त दैनिक जीवनमा जहाँसुकै देख्‍न सकिने कुराहरू हुन्; यी सबै वास्तविकताका कुराहरू हुन्। मानौँ कुनै व्यक्ति महान् र सिद्ध छ रे: के त्यसमा तैँले देख्न सक्ने केही कुरा छ? तैँले सिद्ध वा महान्‌ हुनु भनेको के हो त्यस कुरालाई देख्‍न, छुन, वा कल्‍पना गर्नसमेत सक्दैनस्। तर तैँले कुनै व्यक्ति स्वार्थी छ भनेर भन्छस् भने, के तैँले त्यो व्यक्तिको व्यवहारलाई देख्‍न सक्दैनस् र—र के त्यो व्यक्ति उक्त व्याख्यासँग मिल्दैन र? यदि कुनै व्यक्ति साँचो हृदयसहितको इमानदार व्यक्ति हो भने, के तैँले यो बानीबेहोरालाई देख्‍न सक्दैनस् र? यदि कुनै व्यक्ति छली, कुटिल, र नीच छ भनेर भनिन्छ भने, के तैँले ती कुराहरूलाई देख्‍न सक्दैनस् र? तैँले आफ्‍नो आँखा बन्द नै गरिस् भने पनि, त्यो व्यक्तिको मानवत्व सामान्य छ कि घृणित छ भन्‍ने कुरालाई उसले के भन्छ र कसरी व्यवहार गर्छ त्यस कुराद्वारा बोध गर्न सक्छस्। त्यसकारण, ‘असल वा खराब मानवत्व’ रित्तो वाक्यांश होइन। उदाहरणको लागि, स्वार्थीपन र नीचता, कुटिलता र छलिपन, वा अहङ्कार र आत्मधार्मिकता सबै तैँले जीवनमा कुनै व्यक्तिको सम्पर्कमा आएपछि बुझ्‍न सक्‍ने कुराहरू हुन्; यी मानवत्वका नकारात्मक तत्वहरू हुन्। तसर्थ, मानिसहरूमा हुनुपर्ने मानवत्वका सकारात्मक तत्वहरूलाई—जस्तै, इमानदारिता र सत्यताप्रतिको प्रेमलाई—के अब दैनिक जीवनमा बुझ्‍न सकिन्छ? कुनै व्यक्तिमा पवित्र आत्‍माको अन्तर्दृष्टि छ कि छैन; उसले परमेश्‍वरको मार्गदर्शन प्राप्त गर्न सक्छ कि सक्दैन; उसमा पवित्र आत्‍माको काम छ कि छैन—के तैँले यी सबै कुरा देख्‍न सक्छस्? के तैँले यी सबै कुरा पत्ता लगाउन सक्छस्? पवित्र आत्माको अन्तर्दृष्टि प्राप्त गर्न, परमेश्‍वरको मार्गदर्शन पाउन, अनि सबै कुरामा सत्यता सिद्धान्तहरूअनुसार काम गर्न व्यक्तिले पूरा गर्नैपर्ने सर्तहरू के-के हुन्? उसमा इमानदार हृदय हुनैपर्छ, र उसले सत्यतालाई प्रेम गर्नैपर्छ, सबै कुरामा सत्यता खोजी गर्नैपर्छ, र एकपटक सत्यता बुझेपछि यसलाई अभ्यास गर्न सक्नैपर्छ। यी सर्तहरू पूरा गर्नुको अर्थ पवित्र आत्माको अन्तर्दृष्टि पाउनु, परमेश्‍वरका वचनहरू बुझ्‍न सक्‍नु, र सहजै सत्यता अभ्यास गर्न सक्‍नु हो। यदि कोही इमानदार व्यक्ति होइन र उसले आफ्‍नो हृदयमा सत्यतालाई प्रेम गर्दैन भने, उसलाई पवित्र आत्माको काम प्राप्त गर्न सङ्घर्ष गर्नुपर्नेछ, र तैँले तिनीहरूसित सत्यता सङ्गति गरिस् नै भने पनि, यसबाट केही परिणाम आउनेछैन। कुनै व्यक्ति इमानदार हो कि होइन भनेर तँ कसरी भन्‍न सक्छस्? यसमा तैँले ऊ झूट बोल्‍ने र छल गर्ने गर्छ कि गर्दैन भनेर मात्रै हेर्नु पटक्कै हुँदैन, बरु यसको साटो सबैभन्दा महत्त्वपूर्ण कुरा त उसले सत्यता स्विकार्न र अभ्यास गर्न सक्छ कि सक्दैन भनेर हेर्नु हो। सबैभन्दा मुख्य कुरा त्यही हो। परमेश्‍वरको घरले सधैँ मानिसहरूलाई हटाउँदै आइरहेको छ, र यस घडीसम्‍ममा, धेरैलाई पहिले नै हटाइसकिएको छ। तिनीहरू इमानदार मानिसहरू थिएनन्, तिनीहरू सबै छली मानिसहरू थिए। तिनीहरू अधर्मी कुराहरूलाई प्रेम गर्थे, तिनीहरू सत्यतालाई पटक्‍कै प्रेम गर्दैनथे। तिनीहरूले परमेश्‍वरमा विश्‍वास गरेको जति नै वर्ष भएको भए पनि, सत्यता बुझ्न वा वास्तविकतामा प्रवेश गर्न सक्दैनथे। झन् त्यस्ता मानिसहरू साँचो रूपमा परिवर्तन हुन सक्नु त परको कुरा थियो। त्यसकारण, तिनीहरूलाई हटाइनु अपरिहार्य नै थियो। जब तँ कुनै व्यक्तिको सम्पर्कमा आउँछस्, सुरुमा के कुरा हेर्छस्? ऊ इमानदार छ कि छैन भनी हेर्न उसका बोलीवचन र कार्महरू हेर्, र उसले सत्यतालाई प्रेम गर्छ कि गर्दैन र सत्यतालाई स्वीकार गर्न सक्छ कि सक्दैन भनी हेर्। यी कुराहरू महत्त्वपूर्ण छन्। तैँले ऊ इमानदार छ कि छैन, उसले सत्यतालाई स्वीकार र अभ्यास गर्न सक्छ कि सक्दैन भनेर निर्धारित गर्न सकुन्जेल, आधारभूत रूपमा तैँले उसको सार देख्‍न सक्‍नेछस्। यदि व्यक्तिको मुख मिठो बोलीले भरिएको छ, तर उसले कुनै वास्तविक काम गर्दैन भने—जब कुनै वास्तविक काम गर्ने बेला हुन्छ, ऊ आफ्‍नै बारेमा मात्रै सोच्छ र अरूको बारेमा कहिल्यै सोच्दैन भने—यो कस्तो प्रकारको मानवता हो? (स्वार्थी र नीच। उसँग कुनै मानवता नै छैन।) के मानवता नभएको व्यक्तिले सत्यता प्राप्त गर्न सजिलो छ? यो उसको लागि कठिन हुन्छ। … यस्ता व्यक्तिहरूले के भन्छन् त्यसमा ध्यान नदे; तिनीहरूले कसरी जिउँछन्, के प्रकट गर्छन्, र कर्तव्यहरू निर्वाह गर्दा तिनीहरूको मनोवृत्ति कस्तो हुन्छ, साथसाथै तिनीहरूको आन्तरिक अवस्था कस्तो छ र तिनीहरूले कुन कुरालाई प्रेम गर्छन् त्यो तैँले हेर्नुपर्छ। यदि तिनीहरूको आफ्नै ख्याति र सम्पत्तिप्रतिको प्रेम परमेश्‍वरप्रतिको बफादारीभन्दा बढी छ भने, यदि तिनीहरूको आफ्नै ख्याति वा सम्पत्तिप्रतिको प्रेम परमेश्‍वरको हितप्रतिको प्रेमभन्दा बढी छ भने, वा यदि तिनीहरूको आफ्नै ख्याति र सम्पत्तिप्रतिको प्रेम तिनीहरूले परमेश्‍वप्रति देखाएको विचारशीलताभन्दा बढी छ भने, के त्यस्ता व्यक्तिहरूमा मानवत्व हुन्छ? तिनीहरू मानवत्व भएका व्यक्ति होइनन्। तिनीहरूको व्यवहारलाई अरूले पनि देख्छन् र परमेश्‍वरले पनि देख्न सक्नुहुन्छ। त्यस्ता व्यक्तिहरूलाई सत्यता प्राप्त गर्न धेरै कठिन हुन्छ” (वचन, खण्ड ३। आखिरी दिनहरूका ख्रीष्टका वार्तालापहरू। हृदय परमेश्‍वरलाई दिएर, व्यक्तिले सत्यता प्राप्त गर्न सक्छ)। परमेश्वरका वचनबाट मैले देखेँ, कुनै व्यक्तिको मानवता असल छ कि खराब भन्ने मूल्याङ्कन गर्न हामीले कर्तव्य र सत्यताप्रति उसको मनोवृत्ति हेर्नुपर्छ। असल मानवता भएकाले सत्यतालाई प्रेम गर्छन् र कर्तव्यमा परमेश्वरको इच्छालाई विचार गर्छन्। तिनीहरू जिम्मेवार भएर कर्तव्य निर्वाह गर्छन्, भरोसायोग्य हुन्छन्, र मण्डलीका हितको रक्षा गर्छन्। खराब मानवता भएकाहरू स्वार्थी र नीच हुन्छन्, आफ्नै हितहरूबारे मात्रै सोच्छन्। उनीहरू कर्तव्यमा झारा टार्छन्, सुस्त बन्छन् र काम नगरी गफ मात्र गर्छन्। आफ्नै हितको रक्षाका लागि तिनीहरू मण्डलीका हितलाई उपेक्षा वा बिक्री गर्छन्। परमेश्वरका वचनअनुसार मेरा आमा-बुबाको व्यवहार हेर्दा, उहाँहरू मैले सोचेजस्तो असल मानवता भएका मानिस साँच्चै हुनुहुँदोरहेनछ। मेरो बुबा जस्तै–उहाँले केही सतही त्याग गरेको भए पनि, कर्तव्यमा बोझ उठाउनु भएन, बरु लापरवाह हुनुभयो, र परिश्रमबाट भाग्नुभयो। मूल्य चुकाउनुपर्ने भएमा, आफ्ने देहको ख्याल गर्न धेरै बहाना बनाउनुहुन्थ्यो, र मण्डलीको आवश्यकतालाई विचार गर्नुहुन्नथ्यो। उहाँको कर्तव्यमा उहाँलाई निरन्तर सुपरिवेक्षण र आग्रह गरिरहनुपर्थ्यो। उहाँ निकै निष्क्रिय हुनुहुन्थ्यो। जहाँसम्म मेरी आमाको कुरा छ, उहाँ सधैजसो व्यस्त रहेको, कर्तव्यका लागि कष्ट र मूल्य चुकाउन सक्ने, केही काम पूरा गरेको देखिए पनि कर्तव्यबाट कुनै वास्तविक नतिजा निक्लेको थिएन र उहाँले देखाउनका लागि मात्र कर्तव्य गर्नुभयो। उहाँ निकै व्यस्त र कार्यकुशलतामा केन्द्रित भएजस्तो देखिनुहुन्थ्यो, तर खासमा उहाँ छिटोमिठो फाइदा मात्रै खोजिरहनुहुन्थ्यो र यो सबै नाम र हैसियतका लागि थियो। आफ्नो काममा उहाँसँग परमेश्वरको भय मान्ने हृदय थिएन, र यसबाट मण्डलीका हितमा ठूलो नोक्सान भयो। मण्डलीका हित हुने कुरामा, उहाँलाई आफू त्यो कामका लागि सबभन्दा उपयुक्त व्यक्ति भन्ने थाहा हुँदा पनि अरूलाई नै सम्हाल्न लगाउनहुन्थ्यो। उहाँले महत्त्वपूर्ण मामिलामा मण्डलीका हितको रक्षा नगरेको र परमेश्वरसँग एकै हृदयको नभएको मैले देखेँ। उहाँले धेरै काम पूरा गरेको र ठूलो मूल्य चुकाएको मात्र मैले देखेँ, तर यो मूल्य चुकाउनुमा उहाँको मनसाय वा यी कामबाट उहाँले केही हासिल गरे नगरेको, मण्डलीका लागि साँच्चै केही योगदान गरे नगरेको, वा राम्रोभन्दा हानि पो धेरै भएको छ कि भन्ने कुरालाई हेरिरहेकी थिइनँ। आखिरमा मैले देखेँ कि कसैको मानवता असल वा खराब छ भन्ने मूल्याङ्कन गर्नु उसले कति धेरै त्याग वा प्रयास गरेको देखिन्छ भन्नेबारे नभएर उसको मनसाय सही छ छैन, उसले इमानदार भएर मण्डलीका कामबारे सोचिरहेको छ छैन वा आफ्नै नाम र हैसियतका लागि काम गरिरहेको छ कि भन्नेबारे हो। असल मानवता भएका मानिसले सत्यता बुझ्न नसक्लान्, तर तिनीहरूको हृदय सही ठाउँमा हुन्छ र आफ्नो विवेकलाई पछ्याउँछन्। तिनीहरू परमेश्वरको घरसँग एक हृदयका हुन्छन्, कुनै कुरा आईपर्दा मण्डलीको हित रक्षा गर्न सक्छन्, अनि असल नतिजा हासिल गर्न सक्छन्। खराब मानवता भएकाको हकमा, तिनीहरूले जतिसुकै कष्ट भोग्ने र परिश्रम गर्ने, वा राम्रोसँग बोल्ने देखिए पनि वास्तविकतामा, तिनीहरू हरेक कार्यमा झारा टार्ने हुन्छन्, आफ्नै हितका लागि विचार र योजना गरिरहेका हुन्छन्, मण्डलीका हितबारे इमानदार भएर सोच्दै सोच्दैनन्, अनि काममा धेरै गल्ती गर्छन् र कुनै पनि वास्तविक कुरा हासिल गर्दैनन्। तिनीहरू आफ्नो प्रतिभा वा अनुभवमा भर परेर केही अस्थायी काम गर्न सक्लान्, तर दीर्घकालमा, यस्ता व्यक्तिलाई प्रयोग गर्दा लाभभन्दा हानि बढी हुन्छ, किनभने तिनीहरूको मानवता र चरित्र कमसल हुन्छन्। तिनीहरू भर पर्न नसकिने हुन्छन् र वास्तविक काम गर्दैनन्। तिनीहरूले मण्डलीमा कतिबेला हानि गराउने हुन् थाहा नै हुँदैन। जब मैले यो बुझेँ, तब मेरा आमा-बुबामा असल मानवताको कमी छ भन्ने मलाई पूर्ण यकीन भयो।

म सधैँ सोच्थेँ, उहाँहरूले विश्वासका लागि धेरै त्याग गर्नुभयो, अत्यन्त सहज जीवन छोड्नुभयो, दुई दशकसम्म चुनौती झेल्दै निरन्तर कर्तव्य गर्नुभयो, र सत्यता नपछ्याए पनि, उहाँहरू कम्तीमा साँचो विश्वासी, र असल मानवता भएका मानिस हुनुहुन्छ। तर वास्तवमा, यस्ता धेरै मानिस हुन्छन्, जसले कष्ट सहेर देखाउन सक्छन्, तर यसो गर्नुमा प्रत्येक व्यक्तिको प्रेरणा र सार फरक-फरक हुन सक्छ। उहाँहरूलाई कष्ट भोग्न र समर्पित हुन के कुराले प्रेरित गरिरहेको छ, वा आफ्नो कर्तव्यमा उहाँहरूले केही हासिल गरे नगरेको मैले हेरिनँ। मैले उहाँहरूको सतही स्तरको त्याग र प्रयासलाई मात्र हेरेँ, अनि उहाँहरू असल मानवता भएका साँचो विश्वासी हुनुहुन्छ भन्ने सोचेँ। म मेरा विचारमा साँच्चै सतही र मूर्ख थिएँ! यतिका वर्ष विश्वासीका रूपमा, हामीले कम्युनिष्ट पार्टीको सताइ र पारिवारिक विछोडको पीडा भोगेको भए पनि, हामीले परमेश्वरको अनुग्रहको भरपूर आनन्द पनि पायौँ। परमेश्वरले हामीलाई धेरै सत्यता मात्रा नभएर हाम्रो जीवनका लागि चाहिने प्रचुर भरपोषणसमेत दिनुहुन्छ। विवेक र समझ भएको कुनै पनि व्यक्तिले कर्तव्य निर्वाह गर्न र परमेश्वरको प्रेमको मूल्य तिर्न सकेसम्म गर्नुपर्छ। तर, आस्थाका यतिका वर्षपछि र यति धेरै धर्मसिद्धान्त बुझेर पनि, मेरा बुबाआमासँग अझै पनि कर्तव्यप्रति हुनुपर्ने बोझ वा जिम्मेवारीको एकदमै आधारभूत बोध पनि थिएन। उहाँहरूले मण्डलीका हितको पनि रक्षा गर्नुभएन। उहाँहरूले गरेका कामको आधारमा, मण्डलीले उहाँहरूलाई बर्खास्त गर्नु पूरै परमेश्वरको धार्मिकता थियो! उहाँहरूलाई यसरी सम्हाल्नु, मण्डलीका कामका लागि मात्र नभएर उहाँहरूकै लागि पनि राम्रो थियो। यसरी ठक्कर खानु वा असफल हुनुले उहाँहरूलाई आत्मचिन्तन गरी आफैलाई चिन्न र परमेश्वरतर्फ फर्कन, कर्तव्यप्रतिको मनोवृत्ति बदल्न सहयोग पुग्न सकेमा त्यो उहाँहरूका लागि मुक्ति र आस्थाको मार्गमा महत्त्वपूर्ण मोड हुने थियो। उहाँहरूले आत्मचिन्तन, पश्चात्ताप वा बदलाव विना जसरी गर्दै आएको त्यसरी नै गरिरहने हो भने उहाँहरूलाई साँच्चै खुलासा गरिएर निकालिन सकिन्छ। मैले परमेश्वरका केही वचन सम्झेँ: “एक व्यक्तिले जति दुःख भोग्नुपर्छ र उनीहरूले आफ्नो मार्गमा जति दूरी हिँड्नु पर्ने हुन्छ त्यो परमेश्‍वरद्वारा तोकिएको हुन्छ, र कसैले पनि अरू कसैलाई वास्तवमा सहायता गर्न सक्दैन” (वचन, खण्ड १। परमेश्‍वरको देखापराइ र काम। मार्ग … (६))। यस बिन्दुमा, मैले गर्न सक्ने भनेकै आफूले देखेका समस्या औँल्याउनु र आफूले सकेसम्म उहाँहरूलाई मद्दत गर्नु थियो, तर उहाँहरू कुन मार्ग चुन्नुहुन्छ भन्नेबारे, त्यो मैले चिन्ता गर्ने कुरा थिएन। यी कुरा बुझेपछि मेरा हृदय अलिक उज्यालो भयो, उहाँहरूलाई लिएर दुःखी हुन छोडेँ। मैले मामिलालाई सही ढङ्गले लिन सकेँ।

पछि, परमेश्वरका थप वचन पढेँ: “मैले कस्ता प्रकारका मानिसहरूलाई चाहन्छु तैँले जान्‍नैपर्छ; अशुद्धहरूलाई राज्यमा प्रवेश गर्ने अनुमति छैन, तिनीहरूलाई पवित्र भूमि अपवित्र तुल्याउने अनुमति छैन। तैँले धेरै काम गरेको, र धेरै वर्षसम्‍म खटेको हुन सक्‍ने भए तापनि, आखिरमा तँ अझै पनि अत्यन्तै फोहरी छस् भने, तैँले मेरो राज्यमा प्रवेश गर्न चाहनु स्वर्गको नीति-नियममा असहनीय हुनेछ! संसारले जग बसालेदेखि अहिलेसम्‍म, मसँग चापलुसी गर्नेहरूलाई मैले राज्यमा सहज रूपमा प्रवेश गर्न कहिल्यै दिएको छैन। यो स्वर्गीय नियम हो, र कसैले पनि यसलाई तोड्न सक्दैन!” (वचन, खण्ड १। परमेश्‍वरको देखापराइ र काम। सफलता वा असफलता मानिसले हिँड्ने मार्गमा निर्भर हुन्छ)। “म प्रत्येक व्यक्तिको गन्तव्य निर्धारण निजको उमेर, वरिष्ठता, कष्टको परिमाणका आधारमा गर्दिनँ, र उनीहरूको कारुणिक अवस्थाका आधारमा त झनै होइन्, तर उनीहरूसँग सत्य छ वा छैन भन्‍ने आधारमा गर्दछु। योभन्दा अर्को कुनै विकल्प छैन। परमेश्‍वरको इच्छालाई अनुसरण नगर्ने सबैले दण्ड पाउनेछन् भनेर तिमीहरूले बुझ्नुपर्दछ। यो एक अपरिवर्तनीय तथ्य हो” (वचन, खण्ड १। परमेश्‍वरको देखापराइ र काम। तेरो गन्तव्यका लागि पर्याप्त असल कार्यहरू तयार गर्)। यी खण्ड मेरा लागि निकै प्रेरक थिए। मानिसलाई मुक्ति दिन सकिन्छ सकिँदैन भन्ने निर्णय गर्ने परमेश्वरको एकमात्र मापदण्ड तिनीहरूसँग सत्यता छ छैन र आफ्ना स्वभाव बदलेका छन् छैनन् भन्ने हो। परमेश्वरले यी सबै वर्षमा काम गर्नुभयो, धेरै सत्यता व्यक्त गर्नुभयो, सत्यता वास्तविकतामा प्रवेश गर्ने र मुक्ति पाउनेबारे खास र विस्तृत सङ्गति दिनुभयो। जबसम्म कसैले सत्यतालाई प्रेम र स्वीकार गर्न सक्छ, उसले परमेश्वरको मुक्ति पाउने आशा रहन्छ। तर, कोही वर्षौँको विश्वासपछि पनि सतही त्याग गरेर सन्तुष्ट हुन्छ, सत्यताको अभ्यास गर्दैन वा आफ्नो भ्रष्ट स्वभाव बिलकुलै बदल्दैन भने, तिनीहरूले सत्यता स्वीकार गर्दैनन्, बरु सत्यतादेखि दिक्क मान्छन्। यस्ता व्यक्तिले जतिसुकै त्याग गरे पनि वा जति वर्ष काम गरे पनि, वा जति महत्त्वपूर्ण कर्तव्य निभाए पनि, तिनीहरूले सत्यता र जीवन प्राप्त गरेका छैनन्, वा अन्तमा भ्रष्ट स्वभावमा कुनै बदलाव आएको छैन, र अझै पनि परमेश्वरलाई प्रतिरोध वा विद्रोह गर्छन्, मण्डलीको काममा बाधा र अवरोध ल्याउँछन् भने, तिनीहरूले मुक्ति पाउँदैनन्। धेरै दुष्कर्म गर्नेहरूले परमेश्वरको दण्ड भोग्नेछन्, र यो कुरा परमेश्वरको धर्मी स्वभावले निर्धारण गर्नेछ। त्यसबारे सोचेर, मेरा बुबाआमा यो बिन्दुसम्म कसरी आइपुग्नुभयो भन्नेबारे झन् स्पष्ट भएँ। उहाँहरूले आफ्नो घर र जागिर छोडेर परिश्रम गरेको भए पनि, उहाँहरूले सत्यतालाई प्रेम गर्नुभएन। उहाँहरू कर्तव्यमा लापरवाह र मनोमानी हुनुहुन्थ्यो, र परमेश्वरका वचनका आधारमा आत्मचिन्तन गर्नुभएन वा आफैलाई चिन्नुभएन। ब्रदर-सिस्टरले उहाँहरूको समस्या औँल्याउँदा त्यसलाई स्वीकार नगरी बहाना बनाउनुभयो, अर्को व्यक्तिले उहाँहरूको जीवन गाह्रो बनाउन खोजेको र अरूले उहाँहरूबाट धेरै खोजेको ठान्नुभयो। यसले मलाई उहाँहरू सत्यता स्वीकार नगर्ने र मन नपराउने रहेको देखायो, जसले गर्दा नै कयौँ वर्षको विश्वासपछि पनि उहाँहरूको स्वभाव बदलिएको थिएन। बरु, उहाँहरू विश्वासी भएको समय र कामको अभिलेख बढ्दै जाँदा, उहाँहरूको अहङ्कारी स्वभाव झन् झन् गम्भीर हुँदै गयो। सत्यताप्रति उहाँहरूको मनोवृत्तिबाट म देख्न सक्थेँ कि उहाँहरूका सबै त्याग सत्यता र जीवन प्राप्तिका लागि थिएन, ती आशिष् पाउन अनिच्छापूर्वक गरिएका कुरा थिए। पावल जस्तै, उहाँले जे गरे ती सबै परमेश्वरसँग सौदाबाजीका लागि थिए। उहाँ परमेश्वरमा इमानदार भई समर्पित हुने साँचो विश्वासी हुनुहुन्नथ्यो। बल्ल मलाई के स्पष्ट भयो भने, कोही परमेश्वरमा इमानदार विश्वास गर्छ गर्दैन, असल मानवता भएको छ छैन र मुक्ति पाउन सक्छ सक्दैन भन्ने कुरा सत्यताप्रति उसको मनोवृत्ति हेरेर मूल्याङ्कन गरिनुपर्छ। उसको सतही त्याग, उसले गरेका कामको परिमाण वा गरेको कर्तव्यका प्रकारअनुसार मूल्याङ्कन गर्नु उचित हुँदैन। केही ब्रदर-सिस्टरले मण्डलीका लागि महान योगदान दिन नसक्ने र तिनीहरूको कर्तव्य महत्त्वहीन देखिए पनि, तिनीहरू आफ्नो कर्तव्यमा दृढ हुन्छन्, आफ्नो पूरै हृदय र शक्ति लगाउँछन्। तिनीहरू कर्तव्यमा सत्यता खोज्न र आफ्नो भ्रष्ट स्वभावको चिन्तनमा केन्द्रित हुन्छन्, यो जानेपछि, तिनीहरू व्यक्तिगत पछुतो र सत्यताको अभ्यास गर्न, र आफ्नो भ्रष्ट स्वभाव बदल्न सक्छन्। यस प्रकारको व्यक्ति परमेश्वरको घरमा अडिग रहन सक्छ। मैले यसबारे जति सोचेँ, परमेश्वर साँच्चै धर्मी हुनुहुन्छ भन्ने देख्दै गएँ। मानिसहरूलाई मूल्याङ्कन गर्ने परमेश्वरको मापदण्ड कहिल्यै बदलिएको छैन। यो मुक्तिका बारेमा मेरो स्वेच्छापूर्ण सोचाइ मात्र थियो। म सधैँ सोच्थेँ, देखिने खालको ठूलो त्याग र परिश्रम गरेका, तर कुनै कुरामा पनि योगदान नगरेकालाई परमेश्वरले त्याग्न वा निकाल्न हुँदैन। तर मेरा आमा-बुबाको मामिलाबाट मैले वास्तवमै परमेश्वरको धार्मिकता देखेँ। परमेश्वरले मानिसको भावना वा धारणा र कल्पनाका आधारमा काम गर्नुहुन्न, बरु उहाँले प्रत्येक व्यक्तिलाई मूल्याङ्कन गर्न र हेर्न सत्यताको मापदण्ड प्रयोग गर्नुहुन्छ। परमेश्वरका घरमा महत्त्वपूर्ण भूमिका निभाउनेलाई पनि छुट हुँदैन। यी कुरा बुझेर मेरो हृदय अझ उज्यालो र स्वतन्त्र भयो।

मैले परमेश्वरका वचनका अरू एकदुई खण्ड पढेँ। परमेश्‍वर भन्‍नुहुन्छ: “एक दिन, जब तैँले केही सत्यता बुझ्छस्, तब तेरी आमा नै सबैभन्दा उत्तम व्यक्ति हुन्, वा तेरा बुबाआमा सबैभन्दा उत्तम मानिसहरू हुन् भनेर सोच्‍न छोड्नेछस्। तैँले तिनीहरू पनि भ्रष्ट मानवजातिका सदस्य नै हुन्, र तिनीहरूका भ्रष्ट स्वभावहरू सबै उस्तै छन् भन्‍ने महसुस गर्नेछस्। तिनीहरूको भिन्‍नता भनेको तँसँगको भौतिक रगतको सम्‍बन्ध मात्रै हो। यदि तिनीहरू परमेश्‍वरमा विश्‍वास गर्दैनन् भने, गैरविश्‍वासीसरह हुन्। तैँले तिनीहरूलाई परिवारको सदस्य वा तेरो देहको नाताको दृष्टिकोणले हेर्न छोड्नेछस्, तर सत्यताको पाटोबाट हेर्नेछस्। तैँले हेर्नुपर्ने मुख्य पक्षहरू के-के हुन्? तैँले परमेश्‍वरप्रतिको विश्‍वासमा तिनीहरूको दृष्टिकोण, संसारप्रति र परिस्थितिहरू सम्‍हाल्‍नेसम्‍बन्धी तिनीहरूको दृष्टिकोण र सबैभन्दा महत्त्वपूर्ण, परमेश्‍वरप्रति तिनीहरूको मनोवृत्तिलाई हेर्नुपर्छ। यदि तैँले यी पक्षहरूलाई सही रूपमा मूल्याङ्कन गर्छस् भने, तिनीहरू असल मानिस हुन् कि खराब हुन् भनेर स्पष्टसित देख्‍नेछस्। एक दिन तैँले तिनीहरू पनि तँजस्तै भ्रष्ट स्वभाव भएका मानिसहरू हुन् भनेर स्पष्ट देख्‍न सक्‍नेछस्। तिनीहरू तैँले कल्‍पना गरेजस्तो तँलाई साँचो प्रेम गर्ने दयालु हृदयका मानिस होइनन्, र तिनीहरूले तँलाई सत्यतामा वा जीवनको सही मार्गमा डोर्‍याउन सक्दैनन् भन्‍ने कुरा अझ स्पष्ट हुनेछ। तिनीहरूले तँलाई जे गरेका छन् त्यसबाट तँलाई खासै फाइदा पुग्दैन, र तैँले जीवनमा सही मार्ग लिन यसको कुनै काम छैन भन्‍ने कुरा पनि स्पष्टसित देख्‍न सक्‍नेछस्। अनि, तैँले तिनीहरूका धेरैजसो अभ्यास र विचारहरू सत्यताविपरीत छन्, तिनीहरू देहका हुन्, यसले गर्दा तँ तिनीहरूलाई तुच्छ ठान्छस्, र तिनीहरूप्रति तँलाई वाक्‍क लाग्छ र अरुचि हुन्छ भन्‍ने कुरा पनि थाहा पाउनेछस्। यदि तैँले यी कुराहरू देख्‍न सक्छस् भने, त्यसपछि तैँले तेरा आमाबुबालाई हृदयभित्र सही व्यवहार गर्न सक्‍नेछस्, र तँलाई तिनीहरूको त्यति धेरै याद आउने, चिन्ता लाग्‍ने, र अलग हुन नसक्‍ने हुन छोड्नेछ। तिनीहरूले आमाबुबाका रूपमा आफ्‍नो मिसन पूरा गरेका छन्, त्यसैले तैँले तिनीहरूलाई तेरो सबैभन्दा नजिकका मानिस ठान्न वा तिनीहरूलाई आदर्श मान्‍न छोड्नेछस्। बरु, तैँले तिनीहरूलाई सामान्य मानिसका रूपमा लिनेछस्, र त्यो बेला, तँ अनुभूतिहरूको बन्धनबाट पूर्ण रूपमा उम्‍केर आफ्‍नो अनुभूतिहरू र पारिवारिक स्‍नेहबाट साँच्चै मुक्त हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। “धेरै मानिसहरूले नचाहिँदो रूपमा भावनात्मक कष्ट भोग्छन्; वास्तवमा, त्यो सब अनावश्यक र अर्थहीन कष्ट हो। म किन त्यसो भन्दै छु? मानिसहरू सधैँ आफ्‍ना अनुभूतिहरूको बन्धनमा हुन्छन्, त्यसकारण तिनीहरू सत्यता अभ्यास गर्न र परमेश्‍वरमा समर्पित हुन सक्दैनन्; यसअलावा, अनुभूतिहरूको बन्धनमा पर्नु कर्तव्य निभाउने वा परमेश्‍वर पछ्याउने कार्यको लागि कदापि फाइदाजनक हुँदैन, र अझ भन्‍ने हो भने यो जीवन प्रवेशको लागि पनि ठूलो बाधा हो। त्यसकारण, अनुभूतिहरूको कष्ट भोग्‍नुको कुनै अर्थ छैन, र परमेश्‍वरले यसलाई स्मरण गर्नुहुन्‍न। त्यसैले, तैँले कसरी यी अर्थहीन कष्टबाट आफैलाई मुक्त गराउँछस्? तैँले सत्यता बुझ्‍नुपर्छ, र तैँले यी देहगत सम्‍बन्धहरूको सार देख्‍नु र बुझ्‍नुपर्छ; त्यसपछि तँलाई देहका अनुभूतिहरूको बन्धनहरूबाट मुक्त हुन सजिलो हुनेछ। … शैतानले मानिसहरूलाई बाधा र बन्धनमा पार्न स्नेह प्रयोग गर्न चाहन्छ। यदि मानिसहरू सत्यता बुझ्दैनन् भने, तिनीहरू सजिलै छलमा पर्छन्। बारम्बार आफ्ना आमाबुबा र प्रियजनहरूको लागि, तिनीहरू बेखुसी हुन्छन्, रुन्छन्, कठिनाइहरू सहन्छन्, र त्यागहरू गर्छन्। यो तिनीहरूको अनाडी अज्ञानता हो; तिनीहरूले यही दुर्भाग्य स्विकार्छन्, र आफ्नो कार्यको फल भोग्छन्। यी कुराहरूको कष्ट भोग्नुको अर्थ छैन—यो अनर्थ प्रयास हो जुन परमेश्‍वरले बिलकुलै सम्झनुहुन्न—र यसलाई नारकीय अनुभव भोगेको भन्‍न सकिन्छ। जब तैँले साँच्चिकै सत्यता बुझ्छस् र तिनीहरूको सार देख्छस्, तँ स्वतन्त्र बन्नेछस्; तँलाई तेरो पहिलाको कष्ट अज्ञानी र अनाडी भएको थाहा हुनेछ। तैँले अरू कसैलाई दोष दिनेछैनस्; बरु आफ्नै अन्धोपन, आफ्नो मूर्खता, र आफूले सत्यता नबुझेको वा मामिलाहरू प्रस्ट नबुझेको तथ्यलाई दोष दिनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई समाधान गरेर मात्रै साँचो रूपान्तरण ल्याउन सकिन्छ)। परमेश्वरका वचन पढेर म निकै भावुक भएँ। परमेश्वरले हामीलाई राम्रोसँग बुझ्नुहुन्छ। मेरा सबै आँसु र अनावश्यक कष्ट म धेरै भावुक भएकाले र कामकुरालाई स्पष्ट नदेखेकाले थिए। पहिले मैले सत्यता बुझेकी थिइनँ वा आबाबुबालाई चिनेकी थिइनँ, उहाँहरू महान र प्रशंसायोग्य हुनुहुन्छ, उहाँहरू मेरा रोल मोडल हुनुहुन्छ र मैले उहाँहरूजस्तै बन्ने प्रयास गर्नुपर्छ भन्ने सोचेँ। मैले उहाँहरू सत्यता बुझ्ने र मुक्ति पाउन सक्ने मानिस हो भन्ने पनि ठानेँ, तर जब मैले परमेश्वरका वचन र सत्यताको आधारमा उहाँहरूलाई हेरेँ तब बल्ल मैले मेरो हेराइ निकै गलत रहेको थाहा पाएँ, र अन्तमा उहाँहरूजस्ता मानिसबारे केही समझ पाएँ। मैले उहाँहरूमा धेरै कुरा देखेँ, जुन मैले प्रशंसा नगर्ने मात्र नभएर घृणा गर्ने कुरा पनि थिए। मैले उहाँहरूको सम्मान र आदर गर्न बन्द गरेँ, उहाँहरूका लागि चिन्ता गर्न र रुन बन्द गरेँ। मैले उहाँहरूलाई वस्तुनिष्ठ र सटीक रूपमा देख्न सकेँ।

यो स्थितिको खुलासाबाट मैले बल्ल आफू धेरै भावुक थिएँ भन्ने देखेँ। शारीरिक स्नेहभित्र जिउँदा, मैले मेरा आमा-बुबा कति धेरै पीडा र कष्टमा हुनुहुन्छ होला भन्ने मात्र सोचिरहन्थेँ, उहाँहरूलाई मण्डलीले गरेको व्यवहार मैले स्विकार्न सकिनँ। म प्रतिरोधले भरिएँ, र परमेश्वर धर्मी हुनुहुन्न भन्ने गुनासो पनि थियो। परमेश्वरले मानवबीचको भावनात्मक सम्बन्धलाई किन घृणा गर्नुहुन्छ भन्ने मैले बल्ल बुझेँ। किनभने मानिस यी भावनामा जिउँदा सही र गलत, असल र खराबबीच अन्योलमा हुन्छन्, परमेश्वरबाट टाढिन्छन् र उहाँविरुद्ध विद्रोह गर्छन्। पहिले म आफैलाई चिन्दिनँथेँ। ब्रदर-सिस्टरहरू बर्खास्त भएका, हटाइएका वा निकालिएका आफन्तका लागि कयौँ दिनसम्म रोएको देख्दा म तिनीहरूलाई तिरस्कार गर्थेँ। म सोच्थेँ, मसँग पनि यस्ता कुरा भइहाल्यो भने म कमजोर हुनेवाला छैन। तर जब त्यस्तै कुराको सामना गर्नुपर्यो, म अरूभन्दा धेरै कमजोर भएँ र टुट्न पुगेँ। म धेरैपटक रोएँ, नकारात्मकतामा समेत जिएँ र यसले मेरो कर्तव्यलाई प्रभावित बनायो। म निकै मूर्ख र सोझी थिएँ, र केही अविवेकी पनि। यस अनुभवबाट, मैले अन्ततः भावनाबाट मुक्त हुन संघर्षरत ब्रदर-सिस्टरबारे केही बुझाइ पाएँ, र मलाई मेरा विगतका अज्ञानता र घमण्डका लागि केही लज्जाबोध भयो। मैले के पनि जानेँ भने, हाम्रो सामु हुने जुनसुकै कुरामा सत्यता खोज्न सकिन्छ, समझशक्ति विकास गर्ने र पाठ सिक्ने मौका हुन्छ, र हामीले हाम्रा वरपरका सबै, आफ्ना आमा-बुबालाई समेत परमेश्वरका वचन र सत्यताअनुसार व्यवहार गर्नुपर्छ। त्यसपछि हामीले उहाँहरूलाई हाम्रा भावना र कल्पनाअनुसार हेर्नेछैनौँ र परमेश्वरको प्रतिरोध हुने काम गर्ने छैनौँ। परमेश्वरलाई धन्यवाद!


९०. कर्तव्य करियर होइन

काइली, फ्रान्स

गत वर्ष म दुईटा मण्डलीहरूको कामको लागि जिम्मेवार थिएँ। कहिलेकाहीं, अर्को ठाउँमा कर्तव्य निर्वाह गर्नको लागि हाम्रा मण्डलीहरूबाट मानिसहरूलाई अन्यत्र सरुवा गर्नुपर्थ्यो। सुरुमा त म सहकार्य गर्न खुसी थिएँ र तुरुन्तै मानिसहरू उपलबध गराउँथेँ। तर केही समयपछि, असल मानिसहरूलाई सरुवा गरिंदा मैले मेरो काम पूरा गर्न गाह्रो भएको महसुस गरें। मेरो कार्यप्रदर्शन खराब होला, र काममा राम्रो नतिजा ननिस्केमा अगुवाहरूले मलाई बर्खास्त गर्लान् र मेरो प्रतिष्ठा र हैसियत खतरामा पर्ला भनेर म चिन्तित भएँ। त्यसपछि, म मानिसहरू उपलब्ध गराउन त्यति तयार र इच्छुक भइनँ।

भर्खर भर्खरै, मैले सिस्टर राना नामकी एक नवविश्‍वासीमा राम्रो क्षमता भएको र तिनी आफ्नो खोजीमा उत्सुक रहेको देखेँ। तिनी प्रायजसो परमेश्‍वरका वचनहरू पढिरहेकी र मण्डलीका भिडियो हेरिरहेकी हुन्थिन्, र मलाई सत्यता अभ्यास गर्ने र सत्यता वास्तविकतामा प्रवेश गर्नेबारे प्रश्‍न सोधिरहन्थिन्। हाम्रो मण्डलीमा सिञ्‍चनकर्ताको खाँचो थियो र उनलाई त्यसको लागि तुरुन्तै तयार पार्नुपर्छ भन्‍ने सोचेँ। यस प्रकारले, मैले नयाँ विश्‍वासीहरूलाई सिञ्‍चन गर्ने काम मात्र गरिरहेकी हुन्‍नथेँ, यसबाट मैले राम्रा नतिजा निकालिरहेको पनि देखिनेथ्यो र अगुवाहरूले मलाई वास्तवमै सक्षम ठान्‍नेथे—यसबाट सबैलाई फाइदा हुनेथ्यो। यसैले, मैले उनलाई निकै मदत गरें ताकि अझ धेरै सत्यता बुझेर उनले सिञ्‍चन कार्यको जिम्मेवारी सम्हाल्न सकून्। मैले त सोचेकी पनि थिइनँ, एकदिन अचानक एक अगुवाले मलाई अर्को मण्डलीमा सिञ्‍चन कार्यको लागि मान्छे चाहिएकोले सिस्टर रानालाई त्यहाँको कर्तव्य सम्हाल्न खटाउन चाहेको कुरा गरिन्। यो कुरा सुन्दा मलाई एकदमै रिस उठ्यो, र प्रतिरोधको भावना जाग्यो र सोचें, काम गर्ने मान्छे आवश्यक परेको मण्डली त्यो मात्र त होइन नि। केही दिनपछि, ती अगुवाले सिस्टर रानालाई सरुवा गर्ने विचार फेरि अघि सार्दै उनीसित राम्रो क्षमता छ र उनलाई थप जिम्मेवारीको लागि प्रशिक्षण दिन सकिन्छ भनेर भनिन्। मैले जति धेरै सुने मेरो प्रतिरोध झनै बढ्यो र सोचें, “तपाईं उनलाई त्यतिकै लग्‍न चाहनुहुन्छ? तर हाम्रो मण्डलीको काममा धक्‍का लागिरहेमा, म त बर्खास्त हुनेछु।” यो महसुस भएपछि, मैले कड्किँदै भनें, “म त उनलाई यहीं राखेर अगुवा पदको लागि जगेर्ना गर्न सकिन्छ कि भन्‍ने सोच्दै थिएँ।” वास्तवमा मलाई अर्को मण्डलीमा बढी नवविश्‍वासीहरू आएका छन् र तिनीहरूलाई सिञ्‍चन गर्नुपर्ने आवश्यकता बढी छ भनेर थाहा थियो। मैले उनलाई पठाउँदिनँ भनेर सोझै भन्‍ने आँट त गरिनँ, तर ममा भित्रभित्रै रिस भरियो र मलाई नराम्रो लाग्यो, र मैले त्यो कुरा स्विकार्नै सकिनँ। ती अगुवाले भर्खरै हाम्रा मण्डलीहरूबाट दुईजना समूह अगुवाहरूलाई सरुवा गरेकी थिइन्, त्यसैले मैले निरन्तर नयाँ मानिसहरूलाई जगेर्ना गरिरहेकी र रिक्त स्थान भरिररहेकी थिएँ, र सबभन्दा महत्वपूर्ण कुरा, राम्रो मान्छे पाउनु सजिलो थिएन। मैले राम्रो नतिजा ननिकालेमा, अरूभन्दा राम्रो देखिने, र अरूलाई मैले के गर्न सक्छु भनेर देखाउने मौका कहिल्यै पाउनेथिनँ। मलाई त्यो कर्तव्य गर्न सक्दिनँ जस्तो लाग्यो र म झनै दयनीय भएँ। मलाई अन्याय भएझैँ लाग्यो र आँशु थाम्‍नै सकिनँ। मलाई त्यस्तो हालतमा देखेर ती अगुवाले परमेश्‍वरको इच्छा र मण्डलीमा कर्तव्यको बन्दोबस्त गर्ने सिद्धान्तहरूबारे सङ्गति गरिन्, तर त्यो मेरो मनमा घुसिरहेको थिएन। पछि, उनले मलाई मैले त्यसो गरेर मण्डलीको काममा बाधा पुर्‍याइरहेको छु भनेर भनिन्, तर मैले त्यो कुरा स्विकार्नै सकिनँ। मैले सोचें, “तर यो त हाम्रो मण्डलीलाई विचार गरेर गरिएको कुरा होइन र? मैले बाधा पुर्‍याइरहेको भए, तपाईं गर्नुहोस्। मलाई निकाल्‍दिनुहोस्, त्यसपछि त टन्टै खलास।” यसबारे त्यसरी सोच्दा मलाई नराम्रो लाग्यो, त्यसैले मैले परमेश्‍वरलाई प्रार्थना गरें, “हे परमेश्‍वर, अहिले जे भइरहेको छ त्यसमा म समर्पित हुन सक्दिनँ। मलाई एकदमै अन्याय भएझैँ लाग्छ। हे परमेश्‍वर, कृपया मलाई मार्गदर्शन गर्नुहोस् ताकि ममा के गलत छ बुझ्न सकूँ।”

प्रार्थनापछि, ती अगुवाले सामान्य परिवर्तनहरू गर्नुपर्दा त्यसप्रति अरू मानिसहरूलाई कुनै समस्या नहुँदा, किन मलाई मात्र समस्या भएको हो भनेर चिन्तन गरें। मैले बस यससित लड्नु र यसलाई रोक्‍नु थियो। भित्रभित्र मैले त्यसको निकै प्रतिरोध गरें, र मैले त्यसो गरेको एक वा दुईपटक मात्र थिएन। मलाई त्यो स्वीकार गर्न यत्ति गाह्रो किन भएको? त्यसपछि, मलाई परमेश्‍वरका यी वचनहरू याद आए: “कर्तव्य भनेको तेरो आफ्नै उद्यम, तेरो आफ्नै करियर, वा तेरो आफ्नै काम होइन; त्यो परमेश्‍वरको काम हो। परमेश्‍वरको कामलाई तेरो सहकार्यको आवश्यकता पर्छ, जसले तेरो कर्तव्य पैदा गर्छ। मानिसले सहकार्य गर्नैपर्ने परमेश्‍वरको कामको भाग नै मानिसको कर्तव्य हो। कर्तव्य भनेको परमेश्‍वरको कामको भाग हो—यो तेरो जागिर होइन, वा तेरो घरायसी कामकाज वा तेरो जीवनको व्यक्तिगत कामकाज पनि होइन। तेरो कर्तव्य बाहिरी मामलाहरूसँग सम्‍बन्धित भए पनि वा भित्री मामलाहरूसँग सम्‍बन्धित भए पनि, त्यसमा मानसिक वा शारीरिक परिश्रम जे आवश्यक हुने भए पनि, यो तैँले निर्वाह गर्नुपर्ने कर्तव्य हो, यो मण्डलीको काम हो, यो परमेश्‍वरको व्यवस्थापन योजनाको एउटा भाग हो, र यो परमेश्‍वरले तँलाई दिनुभएको आज्ञा हो। यो तेरो व्यक्तिगत कामकाज होइन। त्यसो भए, तैँले आफ्‍नो कर्तव्यलाई कसरी लिनुपर्छ त? कम्तीमा पनि, तैँले आफ्‍नो कर्तव्य आफूलाई जसरी मन लाग्यो त्यसरी गर्नु हुँदैन, तैँले लापरबाही रूपमा व्यवहार गर्नु हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। “आखिर कर्तव्य के हो? यो परमेश्‍वरले मानिसहरूलाई सुम्पनुभएको एउटा आज्ञा हो, यो परमेश्‍वरको घरको कामको भाग हो, र परमेश्‍वरका चुनिएका हरेक मानिसहरूले वहन गर्नुपर्ने जिम्‍मेवारी र दायित्व हो। के कर्तव्य भनेको तेरो करियर हो र? के यो निजी पारिवारिक मामला हो? तँलाई कुनै कर्तव्य दिइएपछि, के त्यो कर्तव्य तेरो व्यक्तिगत व्यवसाय बन्छ भनेर भन्‍नु उचित हुन्छ? यस्तो त अवश्य नै भन्‍न मिल्दैन। त्यसो भए तैँले आफ्नो दायित्व कसरी पूरा गर्नुपर्छ? परमेश्‍वरका आवश्यक सर्तहरू, वचनहरू र मापदण्डहरूअनुसार काम गरेर, अनि तेरो व्यवहारलाई मानवीय व्यक्तिगत चाहनाहरूको साटो सत्यता सिद्धान्तहरूमा आधारित गरेर। केही मानिसहरू भन्छन्, ‘मलाई एक पटक कर्तव्य दिएपछि के त्यो मेरो आफ्नै काम हुँदैन र? मेरो कर्तव्य मेरो जिम्मेवारी हो, र मलाई जुन जिम्मेवारी दिइन्छ के त्यो मेरो आफ्नै काम हुँदैन र? यदि मैले आफ्नो कर्तव्यलाई आफ्नै कामको रूपमा सम्हाल्छु भने, के त्यसको अर्थ म त्यो ठिकसँग गर्छु भन्‍ने हुँदैन र? यदि मैले त्यसलाई मेरो आफ्नै कामको रूपमा व्यवहार गरिनँ भने के म त्यो राम्रोसँग गर्नेछु र?’ यी कुराहरू सही छन् कि गलत? ती गलत छन्; ती सत्यसँग अमिल्दा छन्। कर्तव्य तेरो व्यक्तिगत कामकाज होइन, यो परमेश्‍वरको कामकाज हो, यो परमेश्‍वरको कामको एउटा हिस्सा हो, र तैँले त्यही गर्नुपर्छ जे परमेश्‍वरले अह्राउनुहुन्छ; परमेश्‍वरमा समर्पित हुने हृदयको साथ कर्तव्य निर्वाह गर्दा मात्र तँ मापदण्डअनुरूपको हुनेछस्। यदि तँ सधैँ तेरा आफ्नै धारणा र कल्पनाहरूअनुसार, र तेरो आफ्नै झुकावअनुसार, आफ्नो कर्तव्य निर्वाह गर्छस् भने, तैँले कहिल्यै पनि मापदण्ड पूरा गर्नेछैनस्; आफूले चाहेजसरी मात्रै कर्तव्य निर्वाह गर्नु भनेको कर्तव्य निर्वाह गर्नु होइन, किनकि तैँले जे गरिरहेको छस् त्यो परमेश्‍वरको व्यवस्थापनको दायराभित्रको काम होइन, यो परमेश्‍वरको घरको काम होइन; यो त तैँले आफ्नै कामकारबाही सञ्‍चालन गरिरहेको र आफ्नै कार्य अघि बढाइरहेको अवस्था हो, र त्यसैले यसलाई परमेश्‍वरले सम्झनुहुन्‍न” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। मैले परमेश्‍वरका वचनहरूको बारेमा मनन गरेँ र कर्तव्य करियर होइन रहेछ, यो त परमेश्‍वरले मानिसहरूलाई दिनुभएको आज्ञा रहेछ भन्‍ने बुझेँ। त्यसैले यसलाई परमेश्‍वरका मपापदण्डहरूअनुसार अघि बढाउनुपर्छ। मैले आफ्नो व्यक्तिगत इच्छा र योजनाअनुसार जे मन लाग्यो त्यही गर्नु हुँदैन। यसो गरेमा मैले धेरै काम गरिरहेको जस्तो त देखिएला, तर त्यो मैले कर्तव्य पूरा गरिरहेको हुँदैन; यो त मैले आफ्नै उद्यम चलाइरहेको र परमेश्‍वरको विरोध गरिरहेको हुन्छ। अहिले मेरो व्यवहार सम्झिँदा, मलाई कोही व्यक्ति उपलब्ध गराउन भनिएको बेला, यदि मैले कर्तव्य पूरा गर्नमा प्रभावकारी रहेका मण्डली सदस्यहरूलाई जान दिएँ भने, हाम्रा मण्डलीहरूले राम्रो नतिजा निकाल्न सक्दैनन् र मैले मेरो पद गुमाउन सक्छु भनेर म चिन्तित थिएँ। मैले आफ्नो प्रतिष्ठा र हैसियत बचाउन मान्छे उपलब्ध गराउन चाहिनँ। मेरो कर्तव्य मलाई परमेश्‍वरले दिनुभएको हो र यो मेरो जिम्मेवारी हो भनेर सैद्धान्तिक रूपमा त मलाई थाहा थियो, तर व्यवहारमा भने, मैले यसलाई आफ्नै काम, आफ्नै जागिर ठानें। मलाई त्यो काम दिइएकोले, त्यो मेरो काम हो, त्यसैले यसमा अन्तिम निर्णय मेरै हुन्छ भन्‍ने लाग्यो। आफ्नो कामको नतिजामा असर नगर्दा मात्र, म मान्छे उपलब्ध गराउन इच्छुक हुन्थेँ, तर असर गर्नासाथ, म ढीठ गर्थेँ र कसैलाई पनि जान दिँदिनथेँ। त्यसकारण, सिस्टर रानालाई सरुवा गरिँदै छ भनेको सुन्दा, म अत्यन्तै निराश भएँ र उनलाई पठाउन चाहिनँ। मलाई ठूलै अन्याय भएको महसुस भयो, र रिस पोखाउन र आफ्नो कर्तव्य नगर्नसमेत मन लाग्यो। त्यस्तो पनि कर्तव्य निभाएको हुन्थ्यो र? मैले मण्डलीको काममा बाधा र रोकावट ल्याइरहेको स्पष्ट थियो। मैले कर्तव्य निर्वाह गर्दा बृहत चित्रको बारेमा विचार गरिरहेकी थिइनँ, न त मण्डलीका हितहरू नै कायम गरिरहेकी थिएँ बरु आफ्नै योजना बनाइरहेकी थिएँ, र मैले आफ्नो कर्तव्यलाई प्रतिष्ठा र हैसियत पाउने मौकाको रूपमा प्रयोग गरिरहेकी थिएँ। के मैले आफ्नै व्यवसाय सञ्‍चालन गरिरहेकी थिइनँ र? मैले जति नै धेरै काम गर्न सक्‍ने भए पनि, परमेश्‍वरले त्यस्तो व्यवहारलाई कहिल्यै स्मरण गर्नुहुनेथेन। मण्डलीलाई कसैको खाँचो पर्दा त्यसमा मैले उत्साहपूर्वक सहयोग गर्नुपर्थ्यो। मैले त्यसरी आफ्नै निजी स्वार्थहरूबारे मात्र सोच्न सक्दिनथेँ।

भोलिपल्ट भेलामा एक अगुवाले बताउनुभयो कि दाजुभाइ-दिदीबहिनीहरूलाई मलजल गर्ने र काम गर्ने मान्छेहरूको जगेर्ना गर्ने जिम्मेवारी मण्डली अगुवाहरूको हो ताकि सबैले आफूसुहाउँदो कर्तव्य निभाउन सकून्। त्यो कुरा सुन्दा मलाई सपनाबाट ब्यूँझे जस्तो भयो। उहाँले सही भन्‍‍नुभयो। दाजुभाइ-दिदीबहिनीहरूलाई मलजल गर्नु र उनीहरूलाई सुहाउने कर्तव्य पाउन मदत गर्नु मेरो कामकै हिस्सा थियो। तर अर्को मण्डलीलाई कसैको आवश्यकता पर्दा मैले बाह्य रूपमा इन्कार गर्ने आँट नगरे पनि, मनभित्र झगडा गरिरहेकी थिएँ, र उनीहरूलाई सरुवा नगर्ने हर बहाना बनाउँदै थिएँ। त्यो मैले आफ्नो कर्तव्य निभाइरहेको कुरो थिएन। मैले त्यो भूमिकामा आफ्नो जिम्मेवारी पूरा गरिरहेकी थिइनँ, र मलाई अप्ठ्यारो परिस्थितिमा पारेको भनी ती अवुवालाई दोषसमेत लगाइरहेकी थिएँ। मैले आत्मसमीक्षा गरिनँ; बस मण्डलीको काममा बाधा पुर्‍याएँ। ती सिस्टरले भनेझैँ के त्यस्तो व्यवहारले काममा जानाजान बाधा पुर्‍याइरहेको थिएन र? मैले पहिला त्यो कर्तव्य सम्हाल्दाको कुरा सम्झिएँ, म केवल परमेश्‍वरको घरको सुसमाचार प्रचार-कार्यमा विनम्रतापूर्वक आफ्नो भूमिका निभाउन चाहन्थें। तर अब म एक अवरोध, ठेस लाग्‍ने ढुङ्गा हुन पुगें। यस कुराले मलाई केही पछुतो भयो र आफैलाई भनेँ, अर्कोपटक मैले सत्यता अभ्यास गर्नुपर्छ, मैले त्यस्तो स्वार्थी र तुच्छ तरिकाले आफ्नो बारेमा मात्र ध्यान दिनु हुँदैन्।

केही दिनपछि, ती अगुवाले मलाई टोलीका केही सदस्यहरूलाई अर्को मण्डलीमा सरुवा गर्न सन्देश पठाइन्। त्यो सन्देश पाउँदा म पूर्ण शान्त थिएँ र यो परिस्थिति मलाई सत्यता अभ्यास गर्ने मौकाको रूपमा आएको हो भनेर बुझें। तर टोली सदस्यहरूको मूल्याङ्कन गर्दै गर्दा, मलाई अलि हिच्किचाहट भयो र वास्तवमै टोलीका सबैभन्दा असल दुई सिस्टरहरूलाई पठाऊँ कि त्यति असल नभएका अर्का दुई सिस्टरलाई पठाउन सकिन्छ भनेर सोचें। त्यस्तो सोचाइ राखेकोमा, आफू स्वार्थी भएको र फेरि उही गल्ती गर्दै छु भन्‍ने महसुस भयो। त्यसपछि मैले परमेश्‍वरका वचनहरूको एउटा खण्ड पढें: “छली र दुष्ट मानिसहरूको हृदय व्यक्तिगत महत्त्वाकाङ्क्षा, योजना र षड्यन्त्रहरूले भरिभराउ हुन्छ। के यी कुराहरू पन्छाउन सजिलो छ? (छैन।) यदि तँ अझै तेरो कर्तव्य उचित रूपमा निभाउने इच्छा गर्छस् तर यी कुराहरू पन्छाउन सक्दैनस् भने, तैँले के गर्नुपर्छ? त्यसको लागि एउटा मार्ग छ: तैँले जे गरिरहेको छस् त्यसको प्रकृतिबारे तँ प्रस्ट हुनुपर्छ। यदि कुनै कुराले परमेश्‍वरको घरका हितहरूसित सरोकार राख्छ, र त्यो ठूलो महत्त्वको छ भने, तैँले त्यसलाई थाती राख्न हुँदैन, र तैँले गल्ती गर्न, परमेश्‍वरको घरका हितमा हानि पुर्‍याउन, वा परमेश्‍वरको घरको काम बिथोल्‍न हुँदैन। तैँले कर्तव्य निभाउँदा पालना गर्नुपर्ने सिद्धान्त यही हो। यदि तँ परमेश्‍वरको घरका हितहरूमा हानि पुर्‍याउनबाट जोगिन चाहन्छस् भने, सुरुमा तैँले तेरा महत्त्वाकाङ्क्षा र चाहनाहरू त्याग्‍नुपर्छ; तैँले तेरा हितहरूमा धेरथोर सम्झौता गर्नुपर्छ, तिनलाई पन्छाउनुपर्छ, र तैँले खतराको सीमा नाघी परमेश्‍वरको स्वभाव चिढ्याउनुभन्दा चाँडै अलिअलि कठिनाइ सहनुपर्छ। यदि तैँले तेरा ससाना महत्त्वाकाङ्क्षाहरू र आडम्बर पूरा गर्न मण्डलीको काम बिगार्छस् भने, तेरो अन्तिम परिणाम के हुनेछ? तँ प्रतिस्थापित हुनेछस्, र सायद हटाइनेछस्। तैँले परमेश्‍वरको स्वभाव भड्काएको हुनेछस्, र तँसित मुक्ति प्राप्त गर्ने थप कुनै मौका नहुन सक्छ। परमेश्‍वरले मानिसहरूलाई सीमित मौकाहरू दिनुहुन्छ। मानिसहरूले परमेश्‍वरको जाँच भोग्ने कति मौकाहरू पाउँछन्? यो तिनीहरूको सारअनुसार निर्धारित हुन्छ। यदि तैँले तँलाई दिइएका अवसरहरू सक्दो सदुपयोग गर्छस् भने, यदि तँ आफ्नो घमण्ड र आडम्बर त्याग्न सक्छस्, र मण्डलीको काम राम्ररी गर्न प्राथमिकता दिन्छस् भने, तँसित सही मानसिकता छ” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता सिद्धान्तहरू खोजी गरेर मात्र व्यक्तिले राम्रोसित आफ्नो कर्तव्य निभाउन सक्छ)। यो खण्ड पढेपछि, मैले महसुस गरेँ कि चाहे मेरो व्यक्तिगत प्रतिष्ठा र सुविधामै असर परे पनि, मैले कम्तीमा पनि मण्डलीको हितसँग सरोकार रहेको कामलाई असर पार्न र रोक्‍न सक्दिनथेँ। पहिले, टोलीका उत्कृष्ट मण्डली सदस्यहरूलाई स्थानान्तरण गरियो भने, हाम्रा मण्डलीहरूको काममा आँच आउनेछ र म बर्खास्त हुनेछु भनेर सधैं चिन्तित हुन्थें। तर मण्डलीका हितहरू रक्षा गर्दा र उहाँको इच्छाको ख्याल गर्दा, को बर्खास्त हुन्छ र? कोही पनि बर्खास्त हुँदैन। यसको विपरीत, स्वार्थी र घृणित अनि मण्डलीको काम र हितहरूमा बाधा पुर्‍याउँदै टोलीका असल सदस्यहरूलाई पठाउन नचाहने व्यक्तिलाई चाहिं बर्खास्त गरिन्छ र हटाइन्छ। अनि, मैले ती सिस्टरहरूलाई आफूसितै राख्दैमा हाम्रा मण्डलीहरूले राम्रो नतिजा निकाल्थे भन्‍ने पनि त थिएन। यदि मेरा मनसायहरू गलत थिए, र मैले आफ्नो नाम र ओहदालाई जोगाइरहेकी हुन्थेँ भने, पवित्र आत्माको कार्य प्राप्त गर्नेथिनँ, अनि परमेश्‍वरको मार्गनिर्देशनबिना कसरी मैले आफ्नो कर्तव्यमा राम्रा नतिजाहरू प्राप्त गर्न सक्थें र? यी सोचाइले मेरो मन अलि हलुको भयो र परमेश्‍वरलाई मनमनै भनें, “हे परमेश्‍वर, म सत्यता अभ्यास गर्न र तपाईंलाई सन्तुष्ट पार्न चाहन्छु, आफ्नो नाम र हैसियत जोगाउन चाहन्‍नँ।” त्यसपछि, मैले त्यो अर्को मण्डलीलाई उत्कृष्ट कार्यप्रस्तुति दिन सक्‍ने टोलीका दुई सदस्यहरू उपलब्ध गराएँ। मैले यो अभ्यास गर्नासाथ वास्तवमै शान्ति महसुस गरें। आफू त्यस्तो व्यक्ति बनेकोमा मलाई खुसी लाग्यो।

त्यस अनुभवपछि, आफू अलिक बद्लेको जस्तो लाग्यो, तर अचम्म, त्यसको केही समयपछि नै म फेरि पनि पूर्ण रूपले उदाङ्गो पारिएँ। एकदिन एक सिस्टरले मलाई हाम्रा मण्डलीहरूमा द्विभाषी नवविश्‍वासीहरू निकै धेरै भएकाले केही थप सिञ्‍चन सदस्यहरू उपलब्ध गराउदिनुस् न भनेर भनिन्। यदि त्यस्तो हो भने त, मैले प्रायः सबै द्विभाषी र राम्रो क्षमता भएकाहरूलाई पठाउनुपर्ने हुनेथ्यो। यस मोडमा, फेरि मलाई आफ्नो प्रतिष्ठा र पदबारे चिन्ता लाग्‍न थाल्यो। यदि यी मान्छेहरू गए भने, हाम्रा मण्डलीहरूको सुसमाचार कार्य निश्‍चय नै प्रभावित हुन सक्छ भनेर म डराएँ। त्यो साँझ ती अगुवाले कुरा के हुँदैछ भनेर जान्‍नलाई सन्देश पठाइन्। मलाई भित्रभित्रै निकै प्रतिरोध गर्न मन लाग्यो। उनले भनेका सबै नाममा मैले एउटै जवाफ दिएँ: “हवस,” “हुन्छ।” उनले विस्तृत जानकारी माग्दा मलाई केही पनि भन्‍न मन लागेन। मैले सोचें, “पहिलो कुरा त, म यी मान्छेहरू पठाउन चाहन्‍नँ, तर तपाईं प्रश्‍नमाथि प्रश्‍न गरिरहनुहुन्छ। तपाईंले कर्तव्य निभाउन सक्‍ने सबैलाई ओसारेर हाम्रा मण्डलीहरू रित्याउँदै हुनुहुन्छ। मैले आफ्नो काम कसरी गर्ने हो?” मनभरि विरोध जाग्यो र म समर्पित हुनै सकिनँ।

केही पछि एउटा भेलामा, परमेश्‍वरका वचनहरू पाठ गरिएको एउटा भिडियो हेरें, त्यसबाट मलाई आफ्नो भ्रष्टता बुझ्न मदत मिल्यो। सर्वशक्तिमान्‌ परमेश्‍वर भन्‍नुहुन्छ: “ख्रीष्टविरोधीहरूको स्वार्थीपन र दुष्टताको सार प्रस्टै छ; तिनीहरूका यस्ता प्रकटीकरणहरू एकदमै स्पष्ट हुन्छन्। मण्डलीले तिनीहरूलाई सानो काम सुम्पन्छ, र यदि त्यसले नाम र दाम दिन्छ र तिनीहरूलाई आफ्नो प्रदर्शन गर्न दिन्छ भने, तिनीहरू अत्यन्तै चासो लिएर त्यो काम स्विकार्न इच्छुक हुन्छन्। यदि त्यो काममा जस पाइँदैन वा मानिसलाई चिढ्याउनुपर्ने हुन्छ, वा त्यसले तिनीहरूलाई आफ्नो प्रदर्शन गर्न दिँदैन वा तिनीहरूको प्रसिद्धि, प्राप्ति वा हैसियतलाई फाइदा गर्दैन भने, तिनीहरू चासो देखाउँदैनन् र त्यो काम स्विकार्नेछैनन्, मानौँ यो कामको तिनीहरूसँग कुनै सम्बन्ध छैन, र त्यो तिनीहरूले गर्नुपर्ने काम होइन। तिनीहरूलाई कठिनाइहरू आइपर्दा, तिनीहरू ती समाधान गर्न मरेकाटे सत्यता खोज्दैनन्, झन् त्यसलाई समग्रतामा हेरेर मण्डलीको कामबारे सोच्ने त कुरै छाडौँ। उदाहरणका लागि, परमेश्‍वरको घरको कामको दायराभित्र, कामको समग्र आवश्यकताको आधारमा, केही व्यक्तिहरूलाई स्थानान्तर गरिनुपर्ने हुन सक्छ। यदि मण्डलीबाट एकदुई जना मानिसहरूलाई स्थानान्तर गरियो भने, मण्डलीका अगुवाहरूले यस मामिलालाई सम्हाल्ने बुद्धिमानी तरिका के होला? तिनीहरू समग्र हितहरूबारे नभई, आफ्‍नै मण्डलीको हितबारे मात्रै चिन्तित हुन्छन् भने, र यदि ती मानिसहरूलाई सरुवा गर्न बिलकुलै अनिच्छुक हुन्छन् भने, के समस्या हुन्छ? किन मण्डली अगुवाका रूपमा तिनीहरूले परमेश्‍वरको घरका केन्द्रीकृत बन्दोबस्तहरू पालना गर्न सक्दैनन्? के त्यस्तो व्यक्तिले परमेश्वरका अभिप्रायहरूको ख्याल गर्छ? के उसले कामको समग्र परिदृश्यमा ध्यान दिन्छ? यदि तिनीहरूले परमेश्‍वरको घरको कामलाई समग्र रूपमा सोच्दैनन्, केवल आफ्‍नै मण्डलीका हितहरूबारे सोच्छन् भने, के तिनीहरू अत्यन्तै स्वार्थी र नीच हुँदैनन् र? मण्डली अगुवाहरू बिनासर्त परमेश्‍वरका सार्वभौमिकता र बन्दोबस्तहरूमा, अनि परमेश्‍वरको घरका केन्द्रीय बन्दोबस्त र समन्वयमा समर्पित हुनुपर्छ। यो कुरा सत्यता सिद्धान्तअनुरूप हुन्छ। परमेश्‍वरको घरको कामले मागेमा, व्यक्ति जोसुकै भए पनि, हरेक व्यक्तिले परमेश्‍वरको घरका समन्वय र बन्दोबस्तहरूलाई मान्‍नुपर्छ, र कुनै पनि व्यक्तिगत अगुवा वा सेवकको स्वामित्वमा वा उसको निर्णयको अधीनमा भएजस्तै गरी उसको नियन्त्रणमा बस्‍नु हुँदैन। परमेश्‍वरका चुनिएका मानिसहरूले परमेश्‍वरको घरका केन्द्रीय बन्दोबस्तहरूलाई पालना गर्नु पूर्णतया स्वाभाविक र जायज कुरा हो, र कुनै अगुवा वा सेवकले सिद्धान्तविपरीत आफूखुसी सरुवा नगरेसम्म यी बन्दोबस्तहरूलाई कसैले पनि उल्‍लङ्घन गर्न मिल्दैन, आफूखुसी सरुवा गरेको खण्डमा यो बन्दोबस्तलाई अवज्ञा गर्न सकिन्छ। यदि सिद्धान्तहरूबमोजिम सामान्य सरुवा गरिएको छ भने, परमेश्‍वरका चुनिएका मानिसहरू सबैले पालना गर्नुपर्छ, र कुनै पनि अगुवा वा सेवकसँग अरू कसैलाई नियन्त्रण गर्ने अधिकार वा कारण हुँदैन। के तिमीहरू यस्तो कुनै काम हुन्छ भनेर भन्छौ जुन परमेश्‍वरको घरको काम हुँदैन? के यस्तो कुनै काम हुन्छ जसमा परमेश्‍वरको राज्यको सुसमाचारको विस्तार सामेल हुँदैन? यो सबै परमेश्‍वरको घरको काम हो, प्रत्येक काम बराबर छ, र यहाँ ‘तेरो’ र ‘मेरो’ हुँदैन। … परमेश्‍वरका चुनिएका मानिसहरूलाई परमेश्‍वरको घरले केन्द्रीय रूपमा अह्राउखटाउ गर्छ। यसको कुनै अगुवा, समूह प्रमुख, वा व्यक्तिसँग कुनै सरोकार हुँदैन। सबैले सिद्धान्तअनुसार काम गर्नुपर्छ; यो परमेश्‍वरको घरको नियम हो। ख्रीष्टविरोधीहरू परमेश्‍वरको घरका सिद्धान्तहरूअनुसार व्यवहार गर्दैनन्, तिनीहरू आफ्‍नै हैसियत र हितहरूको खातिर निरन्तर षड्यन्‍त्र रच्छन्, र आफ्नै शक्ति र हैसियतलाई दह्रिलो बनाउन असल क्षमता भएका दाजुभाइ-दिदीबहिनीहरूलाई आफ्नो सेवा गर्न लगाउँछन्। के यो स्वार्थी र नीच होइन र? बाहिरबाट हेर्दा, असल क्षमता भएका मानिसहरूलाई आफ्नै साथमा राख्दा र परमेश्‍वरको घरलाई ती मानिसहरूलाई सरुवा गर्न नदिँदा, तिनीहरूले मण्डलीको कामको बारेमा सोचेर तिनीहरूलाई सरुवा हुन नदिएजस्तो देखिन्छ, तर वास्तवमा तिनीहरूले आफ्‍नै शक्ति र हैसियतको बारेमा मात्र सोचिरहेका हुन्छन्, मण्डलीको कामको बारेमा बिलकुलै सोचिरहेका हुँदैनन्। तिनीहरू आफूले मण्डलीको काम राम्रोसित नगर्ने आफूलाई हटाइने, र आफ्‍नो हैसियत गुम्ने हो कि भनी डराउने गर्छन्। ख्रीष्टविरोधीहरूले परमेश्‍वरको घरको बृहत् कामको बारेमा सोच्दैनन्, बरु आफ्‍नै हैसियतको बारेमा मात्रै सोच्छन्, परमेश्‍वरको घरका हितहरूमा पुग्‍ने क्षतिको बारेमा कुनै हिसाबकिताब नगरी आफ्‍नै हैसियत जोगाउँछन्, र मण्डलीको काममा हानि पुर्‍याउँदै आफ्‍नै हैसियत र हितहरूको रक्षा गर्छन्। यो स्वार्थी र नीच हो। यस्तो परिस्थितिको सामना गर्दा, व्यक्तिले कम्तिमा पनि आफ्नो अन्तस्करणले सोच्नुपर्छ: ‘यी मानिसहरू सबै परमेश्‍वरको घरका हुन्, तिनीहरू मेरो व्यक्तिगत सम्पत्ति होइनन्। म पनि परमेश्‍वरको घरको सदस्य हुँ। परमेश्‍वरको घरलाई मानिसहरूको सरूवा गर्नबाट रोक्‍ने मलाई के अधिकार छ र? मैले आफ्नै जिम्मेवारीको क्षेत्रभित्रको काममा मात्र ध्यान केन्द्रित गर्नुको सट्टा, परमेश्‍वरको घरको समग्र हितलाई विचार गर्नुपर्छ।’ विवेक र समझ हुने व्यक्तिहरूमा यस्ता विचारहरू पाइनुपर्छ, र परमेश्‍वरमा विश्‍वास गर्नेहरूमा यस्तो समझ हुनुपर्छ। परमेश्वरको घर समग्र काममा सामेल हुन्छ अनि मण्डलीहरू आंशिक कामहरूमा सामेल हुन्छन्। त्यसकारण, जब परमेश्‍वरको घरमा मण्डलीको विशेष खाँचो हुन्छ, तब अगुवा र सेवकहरूका लागि सबैभन्दा महत्त्वपूर्ण कुरा भनेको परमेश्‍वरको घरका बन्दोबस्तहरूलाई पालना गर्नु हो। झूटा अगुवा र ख्रीष्टविरोधीहरूमा त्यस्तो विवेक र समझ हुँदैन। तिनीहरू सबै निकै स्वार्थी हुन्छन्, तिनीहरूले आफ्‍नै बारेमा मात्रै सोच्छन्, र तिनीहरूले मण्डलीको कामको बारेमा सोच्दैनन्। तिनीहरूले आफ्नै आँखाअगाडि फाइदा हुने कुरा मात्रै सोच्छन्, तिनीहरूले परमेश्‍वरको घरको व्यापक कामबारे सोच्दैनन्, त्यसकारण तिनीहरू परमेश्‍वरको घरका बन्दोबस्तहरू पालना गर्न पूर्ण रूपमा असमर्थ हुन्छन्। तिनीहरू अत्यन्तै स्वार्थी र दुष्ट हुन्छन्! परमेश्‍वरको घरमा, तिनीहरू निडर भई बाधक बन्‍छन्, र अटेरी गर्ने दुस्साहस समेत गर्छन्, तिनीहरू मानवताको कमी भएका मानिसहरू हुन्, तिनीहरू दुष्ट मानिसहरू हुन्। ख्रीष्टविरोधीहरू त्यस्तै प्रकारका मानिसहरू हुन्। तिनीहरू सधैँ मण्डलीको काम, र दाजुभाइ-दिदीबहिनीहरूलाई, र आफ्नै जिम्मेवारीको दायराभित्र पर्ने परमेश्‍वरको घरको सम्पत्तिलाई समेत तिनीहरूको आफ्नै निजी सम्पत्तिजस्तो व्यवहार गर्छन्। तिनीहरू यी कुराहरूलाई कसरी वितरण, स्थानान्तरण र प्रयोग गर्ने त्यो तिनीहरूकै तजबिजमा निर्भर हुन्छ, र परमेश्‍वरको घरलाई हस्तक्षेप गर्न अनुमति दिइँदैन भन्ने विश्वास गर्छन्। एकपल्ट ती कुराहरू तिनीहरूको हातमा पुगेपछि यस्तो लाग्छ मानौँ ती शैतानको कब्जामा छन्, र कसैलाई पनि ती कुराहरू छुने कुनै अनुमति हुँदैन। तिनीहरू ठूलाठालू र नाइके हुन्छन्, र तिनीहरूको क्षेत्रमा जाने जोकोहीले सुशील र नम्र तरिकाले तिनीहरूको आदेश र प्रबन्धहरू पालन गर्नुपर्छ, र तिनीहरूका भावहरूअनुसार चल्नुपर्छ। यो ख्रीष्टविरोधीहरूको चरित्रभित्रको स्वार्थीपन र नीचताको प्रकटीकरण हो” (वचन, खण्ड ४। ख्रीष्टविरोधीहरूको खुलासा। परिशिष्ट चार: ख्रीष्टविरोधीहरूको चरित्र र तिनीहरूको स्वभावको सारको सारांश (भाग एक))। परमेश्‍वरका वचनहरूले मेरो आफ्नै स्थितिलाई प्रकट गरिदिए। दाजुभाइ-दिदीबहिनीहरूलाई मैले आफ्नो कब्जामा राख्‍न चाहनु र उनीहरूलाई अरू मण्डलीहरूमा सुम्पन नचाहनु स्वार्थी र घृणित कुरा थियो, अनि मैले ख्रीष्टविरोधी स्वभाव देखाइरहेकी थिएँ। अगुवाले हाम्रा मण्डलीहरूबाट कसैलाई स्थानान्तरण गर्न चाहँदा, त्यो पूरै अवधिभर, मनमा प्रतिरोध जाग्यो र उक्त स्थानान्तरण स्विकार्न अनिच्छुक बनेँ। मैले रिसको झोंकमा काम गरेँ, म कड्किएँ र मैले अन्याय भएको महसुस गरें र मेरो आँसु झर्‍यो। अगुवाले मेरो सोचाइ परिवर्तन गर्न मदत गर्ने हेतुले सङ्गति नगरेसम्म र मलाई केही राम्रा कुराहरू नभनेसम्म म त्यस कुरामा सहमत भइनँ। म परमेश्‍वरले पर्दाफास गर्नुभएको हाकिमजस्तै थिएँ, जो आफू जिम्मेवार भएका मण्डलीहरूबाट मान्छे स्थानान्तरणको सन्दर्भमा आफ्नो निर्णय चलाउन चाहन्थ्यो। मान्छेहरूको खाँचो पर्दा मैले चाहें भने मात्र उनीहरू जान सक्थे, तर मेरो अनुमतिबिना कसैले पनि उनीहरूलाई छुन सक्दैनथ्यो। मैले हुन्छ भनेर नभनुन्जेल कोही पनि जान सक्दैनथ्यो। मैले मण्डलीहरूलाई आफ्नो कब्जामा जकडेर राखिरहेको थिएँ, सबैकुरा मेरो आदेशमा चल्थ्यो। मण्डलीहरूको इन्चार्ज ख्रीष्ट नभई म थिएँ। मानौं कि जगेर्ना गरिएका नवविश्‍वासीहरू मेरै पेवा हुन्। तिनीहरूले आफ्नो कर्तव्यमा प्राप्त गरेका उपलब्धिलाई म आफ्नो पद सशक्त पार्न प्रयोग गर्न चाहन्थें। म कति निर्लज्‍ज थिएँ! के म परमेश्‍वरविरुद्धको ख्रीष्टविरोधी मार्गमा हिँडिरहेकी थिइनँ र? यो परिस्थितिले मलाई धार्मिक संसारका पाष्टर र एल्डरहरूको याद दिलायो। तिनीहरूलाई सर्वशक्तिमान परमेश्‍वरको मण्डलीले प्रभु आउनुभएको छ र उहाँले धेरै सत्यताहरू व्यक्त गर्नुभएको छ भनेर गवाही दिन्छ भन्‍ने थाहा छ, तर तिनीहरू आफ्ना मण्डलीहरूले यी सत्यताहरू बुझेपछि सर्वशक्तिमान् परमेश्‍वरलाई पछ्याउँछन्, र तिनीहरूले आफ्नो हैसियत, प्रतिष्ठा र जीविका गुमाउनुपर्नेछ भनेर डराउँछन्, र विश्‍वासीहरूलाई साँचो मार्ग पछ्याउनदेखि रोक्‍नको लागि आफ्नो शक्तिले भ्याएसम्म सबै प्रयास गर्छन्। तिनीहरूले भेडाहरू तिनीहरूकै हुन् भनेर सीधै भन्छन् र ती भेडाहरूलाई परमेश्‍वरको आवाज सुन्‍न र उहाँलाई पछ्याउन दिँदैनन्। तिनीहरूले विश्‍वासीहरूलाई आफ्नो व्यक्तिगत सम्पत्ति ठान्छन्, उनीहरूलाई कडा नियन्त्रणमा राख्छन् र उनीहरूको खातिर परमेश्‍वरसँग लडाइँ गर्छन्। ती पाष्टर र एल्डरहरू आखिरी दिनहरूमा खुलासा भएका दुष्ट दास र ख्रीष्टविरोधीहरू हुन्। सारगत रूपमा कसरी मेरा कार्यहरू पाष्टर र एल्डरहरूका कार्यहरूभन्दा फरक थिए र? मैले आफ्नो प्रतिष्ठा र पद जोगाउन अरूलाई नियन्त्रण गरिरहेकी थिएँ। मैले पश्‍चात्ताप गरिनँ भने, अन्ततः परमेश्‍वरले मलाई ख्रीष्टविरोधीहरूसँगै धिक्‍कार्नुहुनेछ र सजाय दिनुहुनेछ भनेर मलाई थाहा थियो। परमेश्‍वरका चुनिएका मानिसहरू उहाँका हुन्, कुनै मानिसका होइनन्। अन्य मण्डलीहरूमा आवश्यक भएका कुनै पनि व्यक्तिलाई आवश्यकताअनुसार स्थानान्तरण गर्न सकिन्छ। आफूले सम्हालिरहेका मण्डलीहरूमा कसैलाई पनि राखिराख्‍ने अधिकार मसित थिएन। अगुवाहरूले कामको बन्दोबस्त मिलाउँदा र मानिसहरूको स्थानानतरण गर्दा, तिनीहरूले आदरको कारणले मसँग रायसुझाव माग्छन् र साथमा मबाट सुमधुर सहकार्यको अपेक्षा गर्छन्। वास्तवमा, मेरो सहमति नलिई कसैलाई सिधै स्थानान्तरण गर्नु पनि औचित्यपूर्ण नै हुनेथ्यो। मानिसहरूलाई आफ्नो नियन्त्रणमा राख्‍ने अधिकार मसित थिएन। म त्यस्तो स्वार्थी भएर जिउन सक्दिनँ भन्‍ने मलाई थाहा थियो, परमेश्‍वरले मलाई जीवन दिनुभएको थियो, अनि मचाहिँ किन आफ्नै लागि लड्दै थिएँ त? मैले मण्डलीको लागि ठूलो योगदान दिन नसके पनि कम्तीमा पनि बाधाचाहिं पुर्‍याउनु हुँदैनथ्यो। मैले मण्डलीको काममा लाभ पुर्‍याउने अझ धेरै कुरा गर्नुपर्थ्यो। त्यसपछि, मैले जरुरी पर्नासाथ स्वस्फूर्त रूपले सरुवामा मदत गर्न थालेँ र आफ्नै हितहरूबारे मात्र सोच्न छोडें।

एकपटक, मैले अर्को मण्डलीमा सरुवा गरेको एक सिस्टरले त्यहाँ उनीहरूले गरेको सुसमाचार प्रचार-कार्यबाट उनले र अन्य दाजुभाइ-दिदीबहिनीहरूले धेरै कुरा प्राप्त गरेको बताउँदै मलाई एक सन्देश पठाइन्। मलाई एकदमै खुसी लाग्यो र म लज्‍जित पनि भएँ। उनीहरूले राज्य सुसमाचार फैलाउने आफ्नो भूमिका निर्वाह गर्न सकेको थाहा पाउँदा म एकदमै खुसी भएकी थिएँ। तर म लज्‍जित यो कारणले भएँ कि यदि मैले अवरोध नबनी स्वेच्छाले मानिसहरू उपलब्ध गराएको भए, उनीहरू धेरै अघि नै प्रशिक्षित हुन सक्थे। त्यसैले, मैले परमेश्‍वरलाई प्रार्थना गरें र अबउप्रान्त आफ्नो भ्रष्ट स्वभावअनुसार जिउन चाहिनँ, बरु यसको सट्टा राम्रा मान्छेहरू उपलब्ध गराउन, सुसमाचार कामको लागि आफ्नो भूमिका निर्वाह गर्न र आफ्नो कर्तव्य पूरा गर्न चाहेँ।


९१. लापरवाहीपन पछाडिको सत्यता

भिक्टर, दक्षिण कोरिया

गत अक्टोबर हामीले एउटा भिडियो बनाउने काम सक्यौँ। हामीले यसमा धेरै मेहनत लगाएका, र धेरै समय र शक्ति खर्च गरेका थियौँ, तर अचम्‍मको कुरो, अगुवाले जाँच गरेर विस्तृत रूपमा धेरै समस्याहरू औँल्याए। उनले यो भिडियो राम्ररी बनाइएको छैन, अघिल्‍ला भिडियोहरूभन्दा सुधार गरी बनाइएको छैन, र यसमा पुनः काम गर्नुपर्छ भनेर भने। यो सुनेपछि, म छक्‍क परेँ। त्यस्ता ठूला समस्याहरू हुनेछन् भनेर मैले कहिल्यै सोचेको थिइनँ। के त्यसको अर्थ हाम्रा सबै प्रयास र स्रोतसाधन व्यर्थ भए? यो त ठूलो स्रोतसाधन खेर गएजस्तो लाग्यो।

मलाई के गर्ने, के गर्ने भयो। त्यो परिस्थितिबाट कसरी पार पाउने, वा मैले कस्तो पाठ सिक्‍ने मलाई थाहै थिएन। मैले सोचेँ, यो भिडियोले धेरै चरणको इडिटिङ पार गरेको छ, त्यो अवधिमा अगुवाले यो भिडियो हेरेका थिए, तर कहिल्यै पनि यी समस्याहरू उनले उल्‍लेख गरेनन्। मलाई ममा क्षमताको कमी भएकोले, त्यस्ता समस्याहरू नदेख्‍नु मेरो लागि सामान्य कुरा हो। तर मैले यसबारेमा विचार गरिरहेँ, र यसबारेमा केही त गडबड छ जस्तो लाग्यो। के ममा क्षमताको कमी भएकोले मात्रै त्यस्ता ठूला समस्याहरू पैदा भएका थिए? मैले आफ्‍नो कर्तव्य यति नराम्ररी गरिरहेको थिएँ; यो समस्याको कारण के थियो? त्यसपछि मलाई अगुवाले पहिले भनेको एउटा कुरा याद आयो, उनले अवधारणा र वहावको लागि मात्रै भिडियो चेक गरेको हुँ, तर यसमा समस्याहरू छैनन् भन्‍नेचाहिँ होइन भनेर भनेका थिए। उनले हामीलाई यसबारेमा विस्तृत रूपमा विचार गर्नू, यसको पूर्ण जाँच गर्नू, र समस्या भेटेमा त्यसलाई समाधान गर्नू भनेर बताएका थिए। तर मैले त्यसो गरिनँ। मलाई अगुवाले भिडियो हरेका छन्, त्यसकारण यो ठीकै छ भन्‍ने लाग्यो, अनि प्रोडक्शनको बेला मैले यसलाई होसियारीसाथ पुनरावलोकन गरिनँ, यसबारेमा त्यति ध्यान दिइनँ। मेरो मनोवृति पूर्ण रूपमा लापरवाही र निस्फिक्री खालको थियो। अनि समस्याहरू देखा पर्दा, मैले अगुवाले पहिल्यै जाँच गरिसकेको हो भनेर भनेँ। के म जिम्‍मेवारीबाट पछि हटिरहेको थिइनँ र? मैले अत्यन्तै अनुचित काम गरेँ। त्यसपछि मैले यसबाट पक्‍कै पनि एउटा पाठ सिक्‍नुपर्छ भन्‍ने सोचेँ, त्यसकारण आफूलाई चिन्‍न अगुवाइ गर्नुहोस् भन्दै परमेश्‍वरलाई प्रार्थना र खोजी गरेँ।

केही दिनपछि, मसँग काम गर्ने सिस्टरले एउटा पूरा गरिएको भिडियो सँगै बसेर जाँच गरौँ भनेर भनिन्। मैले जाँच गर्दा देखेका केही समस्याहरू बताएँ, तर उनले भनिन्, अगुवाले भिडियो हेरिसकेका छन्, र उनलाई अवधारणा मन पर्‍यो, र हामीले यसलाई तुरुन्तै पूरा गर्नुपर्छ भनेर भनेका छन्। यसलाई परिमार्जन गर्नको लागि मसँग केही सुझाव थिए, तर अगुवाले यो भिडियो हेरिसकेका छन् र उनलाई यो मन पर्‍यो भनेर भनेका छन् भन्‍ने सुनेपछि मैले त्यो सुझाव दिने आँट गरिनँ। मलाई डर लाग्‍यो, मेरो मूल्याङ्कन अलिक नमिलेको छ, र हामीले केही परिवर्तनहरू गर्‍यौँ भने त्यो गलत होला, र मैले बाधा मात्र दिइरहेको हुँला। तर भिडियोमा साँच्‍चै नै केही समस्याहरू छन् भन्‍ने देखेको थिएँ, त्यसैले, मैले अर्को ब्रदरलाई भिडियो हेर्न लगाएँ, र उनले पनि मसँग सहमति जनाए। मलाई यो कुरा फेरि उठाउनुपर्छ भन्‍ने लाग्यो। तर त्यसपछि मैले सोचेँ, यदि मैले संशोधन गरेँ र मैले गरेको संशोधन समस्यापूर्ण भयो भने, र त्यसपछि यो कसले गरेको हो भनेर अगुवाले सोधे भने, के यो मेरो जिम्‍मेवारी हुनेछैन र? के मलाई निराकरण गरिनेछैन र? यदि हामी गएर अगुवालाई सोध्यौँ, र यो ठीकै छ भनेर उनले भने भने, यसलाई थप परिमार्जन गर्नु पर्दैन। त्यसो गर्दा दुःख पनि गर्नु पर्दैन, र हामी यो समस्यामा अल्झिरहनु पनि पर्दैन। त्यसकारण मेरो सहकर्मी सिस्टरलाई मैले हामीले यसबारेमा अगुवालाई सोध्‍नुपर्छ, यसले हाम्रो मनमा सहज हुन्छ भनेर सुझाव दिएँ। तर ती शब्‍दहरू मेरो मुखबाट निस्कनेबित्तिकै, मलाई केही कुरा गलत छ भन्‍ने लाग्यो। यो परिस्थिति मेरो लागि अत्यन्तै परिचित थियो, अर्थात्, फरक विचार सुन्‍नेबित्तिकै म सधैँ एउटै प्रतिक्रिया दिन्थेँ: अगुवालाई सोध्‍नु र निर्णय गर्न लगाउनू। यदि अगुवाले अनुमोदन गरे भने, हामीले यसबारेमा चिन्ता गर्नुपर्दैनथ्यो र अघि बढ्न सकिन्थ्यो; नत्र, उनले त्यसमा समस्याहरू छन् भनेर भनेमा, हामीले केही परिमार्जन गर्नेथ्यौँ। हामीले सधैँ त्यसै गर्ने गर्थ्यौँ। वास्तवमा, हामी भिडियोसम्‍बन्धी सिद्धान्त र मापदण्डहरूप्रति परिचित थिएनौँ भन्‍ने होइन। हामीले यस्ता समस्याहरूको लागि सत्यताको खोजी गरेर सिद्धान्तहरूअनुसार काम गर्न सक्थ्यौँ, र अगुवाले उनको जाँच त भिडियोको समग्र जाँच मात्रै हो, तर हामीले हरेक सानातिना समस्याहरूलाई जाँच गरेर समाधान गर्नुपर्छ भनेर स्पष्ट पारेका थिए। त्यो मैले पूरा गर्नुपर्ने जिम्मेवारी थियो, र त्यो मेरो काम थियो। त्यसकारण मैले किन यसमा आफ्‍नो मन लगाइरहेको थिइनँ? समस्याहरू वा फरक विचार आउँदा, म सहमतिमा पुग्‍न दाजुभाइ-दिदीबहिनीहरूसँग सिद्धान्तहरूको खोजी गरेर जिम्‍मेवार व्यक्ति बनिरहेको थिइनँ, तर मैले यो काम अगुवालाई सुम्पिरहेको थिएँ, र आफ्‍नो कर्तव्य पूरा गरिरहेको थिइनँ। त्यसपछि मलाई परमेश्‍वरका केही वचनहरू याद आयो: “कतिपय मानिसहरू सधैँ आफ्‍नो कर्तव्यमा अत्यन्तै निष्क्रिय बन्छन्, सधैँ बसिरहन्छन् र अरूमा भर पर्दै प्रतीक्षा गरिरहन्छन्। यो कस्तो मनोवृत्ति हो? यो गैरजिम्‍मेवारपूर्ण मनोवृत्ति हो। … तँ शब्द र धर्मसिद्धान्तहरूको मात्रै कुरा गर्छस् र राम्रो सुनिने कुराहरू मात्रै बोल्छस्, तर कुनै वास्तविक काम गर्दैनस्। यदि तँ आफ्‍नो कर्तव्य निभाउन चाहँदैनस् भने, तैँले राजीनामा दिनुपर्छ। पद लिएर केही नगरी बस्‍ने नगर्। के त्यसो गर्नु परमेश्‍वरका चुनिएका मानिसहरूलाई हानि गर्नु र मण्डलीको काम खस्काउनु होइन र? तेरो बोलीवचनअनुसार त, तैँले हरकिसिमका धर्मसिद्धान्त बुझेको जस्तो देखिन्छ, तर तँलाई कर्तव्य निभाउन लगाइयो भने, तँ झाराटारुवा बन्छस्, तर अलिकति पनि विवेक देखाउँदैनस्। के त्यो आफूलाई इमान्दारीसाथ परमेश्‍वरमा अर्पित गर्नु हो त? परमेश्‍वरको सन्दर्भमा तँसँग कुनै इमानदारिता छैन, तैपनि तँ इमान्दारिता भएको नाटक गर्छस्। के तैँले उहाँलाई छल गर्न सक्छस्? तेरो सामान्य कुरा गराइबाट हेर्दा, तँमा ठूलो विश्‍वास भएजस्तो देखिन्छ; तँ मण्डलीको खम्‍बा र आधार बन्‍न चाहन्छस्। तर जब तँ कर्तव्य निभाउँछस्, तँ सलाईको काँटीजत्तिको पनि उपयोगी छैनस्। के यो त तैँले खुलेआम परमेश्‍वरलाई धोका दिनु होइन र? परमेश्‍वरलाई धोका दिन खोज्दा के हुनेछ, के तँलाई थाहा छ? उहाँले तँलाई अप्रिय ठान्‍नुहुनेछ र हटाउनुहुनेछ! आफ्‍नो कर्तव्य पूरा गर्ने क्रममा सबै मानिसहरू खुलासा हुन्छन्—व्यक्तिलाई कर्तव्यमा लगाउनु मात्रै पर्छ, त्यसपछि ऊ इमानदार हो कि छली व्यक्ति हो र ऊ सत्यतालाई प्रेम गर्ने व्यक्ति हो कि होइन भनेर चाँडै प्रकट भइहाल्छ। सत्यतालाई प्रेम गर्नेहरूले इमानदारीपूर्वक आफ्‍नो कर्तव्य पूरा गर्न र परमेश्‍वरको घरको काममा साथ दिन सक्छन्; सत्यतालाई प्रेम नगर्नेहरूले परमेश्‍वरको घरको काम अलिकति पनि कायम राख्दैनन्, र तिनीहरू आफ्‍नो कर्तव्य निर्वाहमा गैरजिम्‍मेवार हुन्छन्। दृष्टि तीक्ष्ण भएका जोकोहीलाई यो कुरा तुरुन्तै स्पष्ट हुन्छ। आफ्‍नो कर्तव्य राम्ररी पूरा नगर्ने कोही पनि सत्यतालाई प्रेम गर्ने वा इमानदार व्यक्ति होइन; त्यस्ता सबै मानिसहरू खुलासा भएर हटाइनेछन्” (वचन, खण्ड ३। आखिरी दिनहरूका ख्रीष्टका वार्तालापहरू। इमानदार भएर मात्र एक व्यक्ति वास्तविक मानवीय स्वरूपमा जिउन सक्छ)। हामीले आफ्‍नो कर्तव्यमा जिम्‍मेवारी लिएर व्यवहारिक काम गर्नुपर्छ भनेर परमेश्‍वरले भन्‍नुभएको छ। हाम्रो कर्तव्यलाई राम्ररी पूरा गर्ने एउटै मात्र तरिका त्यही हो। यदि हामीले हाम्रो कर्तव्यमा हृदय लगाउँदैनौँ, तर समस्याहरू समाधान गर्ने वा जिम्‍मेवारी लिनेबारेमा गम्‍भीर नबनी अल्याङटल्याङ मात्रै गर्छौँ, र सधैँ यो जिम्‍मेवारी अरूमाथि थोपर्छौँ, र झारा टार्ने काम मात्रै गर्छौँ भने, हामीले आफ्‍नो कर्तव्य राम्ररी पूरा गर्न सक्दैनौँ, र परमेश्‍वर सन्तुष्ट हुनुहुनेछैन। परमेश्‍वरको नजरमा, त्यस्ता मानिसहरू व्यर्थ हुन्छन्, कर्तव्य पूरा गर्न योग्य हुँदैनन्। म परमेश्‍वरले खुलासा गर्नुभएजस्तै थिएँ। आफ्‍नो कर्तव्यमा समस्याहरूको सामना गर्दा, यदि मैले यसमा आफ्‍नो हृदय लगाएको भए, प्रार्थना गर्दै अरू दाजुभाइ-दिदीबहिनीहरूसँग खोजी र सङ्गति गरेको भए, हामीले सहमतिमा पुगेर समाधान भेट्टाउन सक्थ्यौँ। तर मलाई त्यसो गर्नु झमेला लाग्थ्यो, र त्यस्तो प्रयास गर्न मन लाग्दैनथ्यो। त्यसकारण म सीधै अगुवाकहाँ जान चाहन्थेँ, किनभने अगुवाले अन्तिम निर्णय गरिदिए भने त्यो झमेला लिइरहनुपर्दैन भन्‍ने लाग्थ्यो। त्यसो गर्दा धेरै झमेलाबाट बचिन्थ्यो। नत्र, हामी धेरै समय व्यर्थमा अलमलिरहेका हुन्थ्यौँ, र पनि उत्तर भेट्टाउँदैनथ्यौँ। त्यसकारण म धेरैजसो समस्याहरू अगुवाकहाँ नै लिएर जान्थेँ। समूह अगुवा भएर, मैले आफ्‍ना जिम्‍मेवारी लिइरहेको वा चुकाउनुपर्ने मूल्य चुकाइरहेको थिइनँ। यसको साथै, कामसम्‍बन्धी छलफलमा, कहिलेकहीँ म समस्या पत्ता लगाउँथेँ वा पवित्र आत्माको अन्तर्दृष्टि प्राप्त गर्थेँ, तर मैले स्पष्टीकरण दिएपछि, कुनै दाजुभाइ-दिदीबहिनीले फरक विचार व्यक्त गरे भने, म मुखमा बुजो हालेर बस्थेँ। अरूले मलाई अहङ्कारी भन्छन् भन्‍ने डर लाग्थ्यो, र मलाई थप समस्याहरू देखा परे भने, मैले नै जिम्‍मेवारी लिनुपर्छ भनेर झन् धेरै डर लाग्थ्यो। मलाई लाग्थ्यो, मैले त आफ्‍नो विचार बाँडिसकेको छु, त्यसैले यसबारेमा विचार गर्ने काम तिनीहरूको हो, र यदि हामी सहमतिमा पुग्‍न सकेनौँ भने, हामीले अगुवालाई सोध्‍न सक्छौँ। त्यसरी, यदि समस्या देखा पर्‍यो भने, कम्तीमा पनि यो सबै मेरै टाउकोमा आउनेछैन। मैले सत्यता सिद्धान्तहरूअनुसार कसरी काम गर्ने भनेर खोजी गरिरहेको थिइनँ, मण्डलीमा केले फाइदा पुर्‍याउँछ भनी सोच्‍नु त परै जाओस्। म अलिकति मूल्यसमेत चुकाउन तयार थिइनँ, र गैरजिम्‍मेवार भइरहेको थिएँ। झट्ट हेर्दा मैले समस्याहरू पत्ता लगाएर त्यसबारेमा कुरा उठाइरहेको त हुन्थेँ, तर ती समस्या समाधान गरिरहेको हुन्थिनँ। म सधैँ अरूलाई अन्तिम निर्णय गर्न लगाउँथेँ, र म आफै निर्णय गर्दिनथेँ। के मैले स्वार्थी र तुच्‍छ बनेर चलाकी गरिरहेको थिइनँ र? मैले मण्डलीको हित कायम गरिरहेको थिइन। योभन्दा पहिले, हामीले समस्याको सामना गर्नेबित्तिकै, म सधैँ अगुवालाई सोध्‍ने गर्थेँ, किनभने म आफूलाई अन्धाधुन्ध भरोसा गर्नुको सट्टा आफूले नबुझेको कुरा सोध्‍नु उचित हुन्छ भन्‍ने सोच्थेँ। परमेश्‍वरका वचनहरूको प्रकाशद्वारा, मैले आफ्‍नो कर्तव्यमा आफू गैरजिम्‍मेवार, र लापरवाही भइरहेको, र समर्पित नभइरहेको देख्‍न सकेँ। अब मैले त्यो कुरा महसुस गरिसकेपछि, आफू सुस्त र मन्दबुद्धि भएको थाहा भयो। यी परिस्थितिहरूको बाबजुत पनि मैले कहिल्यै सत्यता खोजी गर्ने वा पाठ सिक्‍ने गरिनँ। म आफ्‍नो कर्तव्यलाई जिम्‍मेवार ढङ्गले नलिई सधैँ झारा टार्ने काम गरिरहेको हुन्थेँ। त्यो त कर्तव्य पूरा गर्ने निकै खतरनाक तरिका थियो। अहिले मैले समस्याहरू भेटेको थिएँ र मेरो सहकर्मीको विचार फरक थियो। सहमतिमा आउन वा समाधान पत्ता लगाउन यदि मैले सत्यता सिद्धान्तहरू खोजी गरिनँ, बरु अगुवालाई सोध्‍न दौडिहालेँ भने, त्यो त पक्‍कै पनि झारा टार्ने काम हो। मैले मेरो स्थितिलाई परिवर्तन गर्नुपर्छ, र मैले न यता न उताको काम गरिरहेँ र गैरजिम्‍मेवार भइरहेँ भने, मैले जानीजानी गल्ती गरिरहेको हुन्छु भन्‍ने मलाई महसुस भयो। त्यसैले मैले मेरो सहकर्मीलाई के सुझाव दिएँ भने हामीले अर्को संस्करण तयार गरेर दुई वटालाई तुलना गर्नुपर्छ, त्यसपछि हामीलाई राम्रो लागेको संस्करण अगुवालाई जाँच गर्न दिनुपर्छ। यो योजनाप्रति उनले सहमति व्यक्त गरिन्। यसलाई अभ्यास गरेपछि, मलाई निकै सहज महसुस भयो।

पछि मैले परमेश्‍वरका वचनहरूको यो खण्ड पढेँ: “आफ्‍नो कर्तव्य निभाउँदा जिम्‍मेवारी लिन डराउने व्यक्ति कायर हुन्छ कि उसको स्वभावमा समस्या हुन्छ? तैँले यो भिन्‍नता छुट्याउन सक्‍नुपर्छ। साँचो कुरा के हो भने, यो कायरताको समस्या होइन। यदि त्यो व्यक्ति सम्पत्तिको पछि लागेको वा आफ्‍नै हितको काम गरिरहेको हुन्थ्यो भने, त्यो व्यक्ति कसरी त्यति साहसी हुन सक्थ्यो? त्यस्ताहरूले जुनसुकै खतरा मोल्‍न सक्थे। तर जब तिनीहरूले मण्डलीको लागि, परमेश्‍वरको घरको लागि काम गर्छन्, तबचाहिँ कुनै खतरा मोल्दैनन्। त्यस्ता मानिसहरू स्वार्थी र घृणित हुन्छन्, र सबैभन्दा विश्‍वासघाती हुन्छन्। आफ्‍नो कर्तव्य निभाउँदा जिम्‍मेवारी नलिने कुनै पनि व्यक्ति परमेश्‍वरप्रति रतीभर इमानदार हुँदैनन्, तिनीहरूको बफादारीताको त कुरै नगरौँ। कस्तो व्यक्तिले जिम्‍मेवारी लिने आँट गर्छ? कस्तो व्यक्तिमा ठूलो बोझ लिने साहस हुन्छ? त्यस्तो व्यक्तिमा, जो परमेश्‍वरको घरको कामको सबभन्दा महत्त्वपूर्ण क्षणमा नेतृत्व गर्दै साहसका साथ अघि बढ्छ, जो सबैभन्दा महत्त्वपूर्ण र अर्थपूर्ण काम देख्दा गह्रौँ जिम्मेवारी लिन र ठूलो कठिनाइ भोग्‍न डराउँदैन। त्यो परमेश्‍वरप्रति निष्ठावान्‌ व्यक्ति हो, ख्रीष्‍टको असल सिपाही हो। के आफ्‍नो कर्तव्यमा जिम्‍मेवारी लिन डराउने व्यक्ति सत्यता नबुझेको कारण त्यस्तो भएको हुन्छ? होइन; यो तिनीहरूको मानवताको समस्या हो। तिनीहरूमा न्याय वा जिम्‍मेवारीको कुनै बोध हुँदैन, तिनीहरू स्वार्थी र खराब मानिसहरू हुन्, परमेश्‍वरमा साँचो हृदयले विश्‍वास गर्नेहरू होइनन्, र तिनीहरू सत्यता स्विकार्दै स्विकार्दैनन्। यस कारणले गर्दा, तिनीहरूले मुक्ति पाउन सक्दैनन्। परमेश्‍वरका विश्‍वासीहरूले सत्यता प्राप्त गर्न ठूलो मूल्य चुकाउनुपर्छ, र यो अभ्यास गर्दा तिनीहरूले धेरै बाधाहरू सामना गर्नेछन्। तिनीहरूले त्याग गर्नुपर्छ, आफ्‍ना देहगत हितहरू पन्छाउनुपर्छ, र केही कष्टहरू भोग्‍नुपर्छ। त्यसपछि मात्रै तिनीहरूले सत्यता अभ्यास गर्न सक्‍नेछन्। त्यसो भए, के जिम्‍मेवारी लिन डराउने व्यक्तिले सत्यता अभ्यास गर्न सक्छ? सत्यता अभ्यास गर्न निश्चय नै सक्दैन, त्यो प्राप्त गर्ने त कुरै छाडौँ।तिनीहरू सत्यता अभ्यास गर्न, र आफ्‍ना हितहरूमा हानि खेप्‍न डराउँछन्; तिनीहरूलाई अपमान, बेइज्‍जति र आलोचनाको डर हुन्छ, र तिनीहरू सत्यता अभ्यास गर्ने आँट गर्दैनन्। फलस्वरूप, तिनीहरू सत्यता प्राप्त गर्न पनि सक्दैनन्, र परमेश्‍वरमा विश्‍वास गरेको जति वर्ष भए पनि, तिनीहरूले उहाँको मुक्ति प्राप्त गर्न सक्दैनन्। परमेश्‍वरको घरमा कर्तव्य पूरा गर्न सक्‍ने मानिसहरू मण्डलीको कामको निम्ति बोझ उठाउने, जिम्‍मेवारी लिने, सत्यता सिद्धान्तहरू पालना गर्ने, र कष्ट भोग्‍न र मूल्य चुकाउन सक्ने मानिसहरू हुनुपर्छ। यदि व्यक्तिमा यी क्षेत्रहरूको कमी छ भने, ऊ कर्तव्य निभाउनको लागि अयोग्य हुन्छ र उसमा कर्तव्य निभाउनको लागि चाहिने आवश्यक सर्तहरू पुग्दैन। धेरै मानिसहरू कर्तव्य निर्वाह गर्दा आउने जिम्‍मेवारी लिन डराउँछन्। तिनीहरूको डर मुख्य गरी तीन तरिकाले प्रकट हुन्छ। पहिलो, तिनीहरूले जिम्‍मेवारी लिनुनपर्ने कर्तव्यहरू छनौट गर्छन्। यदि मण्डली अगुवाले तिनीहरूले निर्वाह गर्नुपर्ने कर्तव्यको बन्दोबस्त गर्‍यो भने, सुरुमा तिनीहरूले यसको लागि जिम्‍मेवारी लिनुपर्छ कि पर्दैन भनेर सोध्छन्: जिम्‍मेवारी लिनुपर्छ भने, तिनीहरू यसलाई स्विकार्दैनन्। यदि यसको लागि तिनीहरूले जिम्‍मेवारी लिनुपर्दैन तिनीहरू जिम्मेवार हुनुपर्दैन भने, तिनीहरूले यसलाई इच्छा नलागीनलागी स्वीकार गर्छन्, तर अझै पनि तिनीहरूले काम थकाइलाग्दो वा झन्झटिलो छ कि छैन भनेर हेर्ने गर्छन्, र मन नलागीनलागी कर्तव्य पूरा गर्न स्वीकार गरे पनि, तिनीहरूमा यो कर्तव्य राम्ररी पूरा गर्ने जाँगर हुँदैन, र तिनीहरू निस्फिक्री हुन रुचाउँछन्। फुर्सत होस्, परिश्रम गर्नु नपरोस्, र शरीरलाई कठिनाइ नहोस्—यही नै तिनीहरूको सिद्धान्त हो। दोस्रो कुरा के हो भने जब तिनीहरूमा कठिनाइ आइपर्छ वा तिनीहरूले समस्या सामना गर्छन्, तब तिनीहरूले गर्ने पहिलो काम भनेको आफ्‍नो सहजता कायमै राख्‍ने आशा गर्दै यसबारेमा अगुवालाई रिपोर्ट गर्नु र अगुवालाई नै यो सम्‍हाल्‍न र समाधान गर्न लगाउनु हो। अगुवाले यो समस्या कसरी सम्‍हाल्छन् भन्‍नेबारे तिनीहरूलाई कुनै मतलब हुँदैन र यसमा तिनीहरूले कुनै ध्यान दिँदैनन्—जबसम्‍म तिनीहरू आफै जिम्‍मेवार हुनुपर्दैन, तबसम्म तिनीहरूको लागि सबै कुरा ठीक हुन्छ। के त्यसरी कर्तव्य पूरा गर्नु परमेश्‍वरप्रति निष्ठावान हुनु हो? यसलाई जिम्‍मेवारी अरूमा थोपर्नु, कर्तव्यच्युत हुनु, र चाल रच्नु भनिन्छ। यो सबै गफ मात्र हो; तिनीहरूले कुनै वास्तविक काम गरेका हुँदैनन्। तिनीहरूले मनमनै भन्छन्, ‘यदि यो काम मैले सम्‍हाल्‍नु मेरो जिम्मेवारी हो, र यदि मैले गल्ती गरेँ भने के हुन्छ? दोषीबारे अनुसन्धान गर्दा, के तिनीहरूले मलाई नै तह लगाउनेछैन र? के यसको जिम्‍मेवारी सुरुमा मेरै काँधमा आउँदैन र?’ तिनीहरूले यही कुराको बारेमा चिन्ता गर्छन्। तर के परमेश्‍वरले सबैलाई सूक्ष्म छानबिन गर्नुहुन्छ भन्‍ने तँलाई विश्‍वास लाग्छ? सबैले गल्ती गर्छन्। यदि सही अभिप्राय भएको व्यक्तिमा अनुभवको कमी छ र उसले यस्तो कुरा पहिले कहिल्यै सम्‍हालेको छैन, तर उसले सक्दो प्रयास गरेको छ भने, यो कुरा परमेश्‍वरले देख्‍नुहुन्छ। तैँले परमेश्‍वरले सबै कुरा र मानिसको हृदय जाँच्‍नुहुन्छ भनेर विश्‍वास गर्नैपर्छ। यदि व्यक्तिले यो कुरासमेत विश्‍वास गर्दैन भने, के ऊ अविश्वासी होइन र? त्यस्तो व्यक्तिले कर्तव्य पूरा गर्नुको महत्त्व के हुन सक्छ र? … व्यक्तिले कर्तव्य पूरा गर्दा जिम्‍मेवारी लिन डराउने अवस्थाको प्रकटीकरण एउटा अर्को तरिकाले पनि हुन्छ। कतिपय मानिसहरूले आफ्‍नो कर्तव्य निर्वाह गर्ने क्रममा, सतही, साधारण, अनि जिम्‍मेवारी लिनुनपर्ने काम मात्रै अलिअलि गर्छन्। तिनीहरूले कठिनाइ भोग्‍नुपर्ने र जिम्‍मेवारी लिनुपर्ने काम अरूको काँधमा हालिदिन्छन्, र केही गल्ती भयो भने, त्यसको दोष तिनै मानिसहरूमा थोपरिदिन्छन् र आफूलाई दोषमुक्त राख्छन्। … यदि आफ्‍नो कर्तव्य निर्वाह गर्दा तिनीहरूमा जिम्‍मेवारीबोध छैन भने, तिनीहरूले कसरी आफ्‍नो कर्तव्य राम्ररी पूरा गर्न सक्छन्? आफूलाई साँचो रूपमा परमेश्‍वरको लागि समर्पित गर्न नसक्नेहरूले कुनै पनि कर्तव्य राम्ररी पूरा गर्न सक्दैनन्, र जिम्‍मेवारी लिन डराउनेहरूले कर्तव्य निर्वाह गर्दा काममा ढिलाइ मात्रै गर्छन्। त्यस्ता मानिसहरू भरोसा गर्न योग्य वा भरपर्दा हुँदैनन्; तिनीहरूले पेट भर्नको लागि मात्रै आफ्‍नो कर्तव्य निर्वाह गर्छन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरूले साँच्‍चै नै मलाई प्रहार गरे, र परमेश्‍वरले त्यो बेलाको मेरो स्थिति नै व्याख्या गरिरहनुभएजस्तो लाग्यो। मण्डलीले मलाई सुम्पेको काम गर्दा, मैले सत्यता सिद्धान्तहरूअनुसार काम गरिरहेको थिइनँ वा लागिपर्न परमेश्‍वरमा भरोसा गरिरहेको थिइनँ। बरु, म समस्याहरूबाट भागिरहेको र जिम्‍मेवारीबाट पछि हटिरहेको थिएँ, यसरी समस्याहरू समाधान गर्ने जिम्‍मा अगुवाको काँधमा हालिरहेको थिएँ। म अगुवाले जे भन्यो त्यही गर्थेँ, किनभने मलाई अन्त्यमा राम्रो भएन भने, यो मेरो जिम्मेवारी हुनेछैन, र मलाई निराकरण गरिनेछैन भन्‍ने लाग्थ्यो। के त्यो छल गर्नु थिएन र? मलाई त यो काम पूरा गर्ने बाठो तरिका हो भन्‍नेसमेत लागेको थियो। तर परमेश्‍वरका वचनहरूमा, मैले देखेँ कि त्यसो गर्नु त जिम्‍मेवारीबाट उम्किनु, आफ्‍नो कर्तव्यलाई बेवास्ता गर्नु, र कपटी हुनु हो। म आफ्नो कर्तव्यमा परमेश्‍वरप्रति चतुर र छली भइरहेको थिएँ। म सधैँ आफ्‍नो लागि उम्‍कने बाटो राख्थेँ, ताकि म जिम्‍मेवारीबाट बच्‍न सकूँ। मैले सच्‍चा बन्‍ने वा साँचो मूल्य चुकाउने काम गरिरहेको थिइनँ, न त मैले आफूले सक्दो सबै प्रयास नै गरिरहेको थिएँ। म त अल्याङटल्याङ गर्दै बेइमान भरहेको थिएँ, र मैले सेवा गरिरहेको भए पनि, म समर्पित थिइनँ। म कर्तव्य पूरा गर्न योग्य थिइनँ। मैले के महसुस गरेँ भने, जब हामीले भिडियो बनाइसक्थ्यौँ, प्रारम्‍भिक जाँच गर्दा अगुवाले यो ठीक छ भनेमा, म यसलाई गम्‍भीर रूपमा जाँच्‍ने वा यसबारेमा सोचविचार गर्ने गर्दिनथेँ। प्रोडक्शन प्रक्रियामा अरूले सुझावहरू दिए भने पनि, म तिनीहरूको कुरालाई त्यति ध्यान दिँदिनथेँ। म यसलाई झट्ट हेर्थेँ र ठीकै छ भन्थेँ। म अत्यन्तै गैरजिम्‍मेवार थिएँ। परिणामतः कतिपय बनाइसकिएका भिडियोमा समस्याहरू हुन्थे र संशोधनको लागि फेरि काम गर्नुपर्थ्यो। कहिलेकहीँ कुनै भिडियोमा समूह सहमतिमा पुग्दैनथ्यो, समस्या देख्दा, म कुनै निर्णयात्मक कुरा भन्दिनथेँ, तर के गर्ने भनेर निर्णय गर्न लगाउन अगुवाकहाँ त्यो समस्या लिएर जान्थेँ। कहिलेकहीँ हामीले समस्याका सिद्धान्तहरूलाई बुझेका हुँदैनथ्यौँ र काम मापदण्डअनुसार भएको छ कि छैन भनेर निर्धारित गर्न सक्दैनथ्यौँ, र गल्तीहरू सुधार गर्न हामीलाई सहयोग गर्न अगुवाको मार्गनिर्देशन चाहिन्थ्यो। तर कतिपय समस्याहरू स्पष्ट रूपमै हामीले समाधान गर्न सक्‍ने किसिमका हुन्थे, तैपनि म कुनै कारण खोजेर आफूले गर्न सक्‍ने काम पनि गर्दिनथेँ। मैले यसको लागि चुकाउनुपर्ने मूल्य चुकाउँदिनथेँ वा सोच्‍नुपर्ने जति सोच्दिनथेँ, बरु सजिलो उपाय खोज्थेँ। म सत्यता सिद्धान्तहरूको खोजी गरिरहेको वा आफूले देखेका समस्याहरूबारे विचार गरिरहेको हुँदिनथेँ। न त मैले विचलन र असफलताहरूलाई सारांशित गर्ने वा त्यसबाट पाठ सिक्‍ने नै गर्थेँ। मलाई यसरी काम गर्ने बानी परिसकेको थियो। म के पनि सोच्थेँ भने आफ्‍नो कर्तव्यमा सबैले गल्ती गर्छन्, त्यसैले मैले कुनै समस्यालाई बेवास्ता गरेँ भने, त्यो ममा क्षमताको कमी भएकोले भएको हो। मैले समस्याहरू देख्‍न सक्‍नु वा नसक्‍नु त्यो आफ्‍नो ठाउँमा छ, तर ममा त आफूमा हुनुपर्ने जिम्‍मेवारीको बोध समेत थिएन। आफूलाई रक्षा गर्न, मैले आफ्‍नो कर्तव्य लापरवाही र गैरजिम्‍मेवार रूपमा पूरा गर्ने गर्थेँ, र समस्याहरू देखा पर्दा आफ्‍नो जिम्‍मेवारी अगुवाको काँधमा समेत हालिदिन्थेँ। म सत्यतालाई बङ्ग्याएर सबै कुरालाई अरू कसैको समस्या बनाइरहेको थिएँ। अब मलाई थाहा भयो, यो क्षमतासँग सम्‍बन्धित कुरा होइन, बरु मेरो मानवताको समस्या हो।

त्यसपछि मैले परमेश्‍वरका वचनहरूको अर्को खण्ड पढेँ: “आफूमाथि कुनै कुरा आइपर्दा यदि तैँले आफैलाई सुरक्षा गर्छस् र आफ्‍नो लागि पछाडिको ढोका र उम्‍कने बाटो खुला छोडिराख्छस् भने के तैँले सत्यता अभ्यास गरिरहेको हुन्छस् र? यो सत्यता अभ्यास गर्नु होइन—यो कपटी बन्‍नु हो। तैँले अहिले परमेश्‍वरको घरमा आफ्नो कर्तव्य निर्वाह गरिरहेको छस्। कर्तव्य निर्वाह गर्नुको पहिलो सिद्धान्त के हो त? यो के हो भने तैँले त्यो कर्तव्य सम्पूर्ण हृदय लगाएर निर्वाह गर्नुपर्छ, कुनै कसर बाँकी छाड्नु हुँदैन, र तैँले परमेश्‍वरको घरको हितको संरक्षण गर्नुपर्छ। यो एउटा सत्यता सिद्धान्त हो। आफ्नो लागि पछाडिको ढोका र उम्‍कने बाटो छोड्नु र आफैलाई संरक्षण गर्नु भनेको गैरविश्वासीहरूले पछ्याउने अभ्यासको सिद्धान्त र तिनीहरूको सबैभन्दा उच्‍च दर्शन हो। सबै कुराहरूमा सबैभन्दा पहिले आफ्नै बारे सोच्नु र अन्य सबै कुराभन्दा अगाडि आफ्नै हितलाई राख्नु, अरूको बारेमा नसोच्नु, परमेश्‍वरको घरको हित र अन्य व्यक्तिहरूको हितको बारेमा कुनै सम्बन्ध नराख्नु, आफ्नै हितको बारेमा सबैभन्दा पहिले सोच्नु र त्यसपछि आफ्नो उम्‍कने बाटोको बारेमा सोच्नु—के गैरविश्वासी भनेको त्यही होइन र? गैरविश्वासी भनेको ठ्याक्‍कै यही हो। यस प्रकारको व्यक्ति कर्तव्य निर्वाह गर्नको लागि उपयुक्त हुँदैन” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। मलाई परमेश्‍वरका वचनहरू अत्यन्तै मर्मस्पर्शी लाग्यो। मैले जुन दृष्टिकोण लिएर आफ्‍नो कर्तव्य निर्वाह गरेँ त्यो अविश्‍वासीको दृष्टिकोण थियो भनेर मैले कहिल्यै कल्‍पना गरेको थिइनँ। समस्याहरूको सामना गर्दा, म सधैँ आफ्‍नै चासोहरूको बारेमा पहिले विचार गर्थेँ, किनभने कुनै पनि समस्याले फर्केर मलाई नै दुःख देला कि भन्‍ने डर लाग्थ्यो। त्यसकारण म आफ्‍नो कर्तव्य निर्वाह गरिरहेजस्तो देखिन्‍थेँ, तर वास्तवमा म कहिल्यै पनि यसमा तनमन लगाउने, सत्यताको खोजी गर्ने, वा सिद्धान्तहरूअनुसार काम गर्ने गर्थिनँ, न त म मण्डलीका हितहरूबारे नै सोच्थेँ। यसको साथै, हरेक दिन अल्याङटल्याङ गर्दै म आफ्‍नो कर्तव्यमा केही शारीरिक परिश्रम गर्दा नै खुशी हुन्थेँ। के त्यो त मालिकको काम गर्ने अविश्‍वासीजस्तै भएन र? जब मेरो सहकर्मी र मेरो विचार फरक हुन्थ्यो, किन म अगुवालाई नै निर्णय गर्न लगाउँथेँ? यो त जिम्‍मेवारी लिन नचाहेर हो। त्यसकारण मैले केही वास्तविक समस्याहरू पत्ता लगाए पनि, म त्यसको निर्णय गर्न अगुवालाई नै छोडिदिन्थेँ, र मलाई त्यसो गर्नु सही हो जस्तोसमेत लाग्थ्यो। मलाई थाहा भयो, जिम्‍मेवारी नलिनु त मेरो प्राकृतिक प्रकटीकरण बनिसकेको रहेछ। म साँच्‍चै नै धूर्त र स्वार्थी थिएँ, र भरोसा गर्न पूर्ण अयोग्य थिएँ। मैले खेल खेलिरहेको थिएँ, र ममा सच्‍चापनको कुनै झलक थिएन। त्यस्ता मानिसहरू कर्तव्य पूरा गर्न योग्य हुँदैनन्। परमेश्‍वरका वचनहरूले भन्छन्: “कतिपय मानिसहरूले आफ्नो कर्तव्यपालन गर्दा कुनै जिम्मेवारी लिँदैनन्, तिनीहरू सधैँ झाराटारुवा हुन्छन्। तिनीहरू समस्या देख्न सक्ने भए पनि समाधान खोज्न अनिच्छुक हुन्छन् र मानिसहरूलाई चिढ्याउन डराउँछन्, त्यसैले तिनीहरू हतारमा कामकुरा गर्छन्, र फलस्वरूप उक्त काम दोहोऱ्याएर गर्नुपर्ने हुन्छ। तैँले यो कर्तव्य निभाइरहेको हुनाले यसको जिम्मेवारी पनि तैँले नै लिनुपर्छ। तँ किन यसलाई गम्भीरतापूर्वक लिँदैनस्? तँ किन झाराटारुवा हुन्छस्? के तैँले यस तरिकाले आफ्नो कर्तव्य निर्वाह गर्दा तँ आफ्ना जिम्मेवारीहरूलाई उपेक्षा गरिरहेको हुँदैनस् र? मूल जिम्मेवारी जसले लिए पनि, कामकुरामाथि निगरानी राख्न अरू सबै जिम्मेवार हुन्छन्, यो बोझ र जिम्मेवारीको भावना सबैले बोक्नैपर्छ—तर तिमीहरूमध्ये कसैले पनि ध्यानै दिँदैनौ, तिमीहरू वास्तवमै झाराटारुवा छौ, तिमीहरूमा वफादारी छैन, तिमीहरू आफ्ना कर्तव्यलाई उपेक्षा गर्छौ! तिमीहरूले समस्या देख्न नसक्ने होइन, तर तिमीहरू जिम्मेवारी लिन इच्छुक छैनौ—न त समस्या देख्दा तिमीहरू यस मामलाप्रति कुनै ध्यान दिन चाहन्छौ, तिमीहरू ‘कामचलाउ’ समाधान मै चित्त बुझाउँछौ। के यसरी झाराटारुवा हुनु परमेश्‍वरलाई छल्ने प्रयास होइन र? यदि, मैले काम गर्दा र तिमीहरूसँग सत्यताबारे सङ्गति गर्दा, मलाई ‘कामचलाउ’ नै स्वीकार्य लागेको भए, तिमीहरू प्रत्येकले आफ्नो क्षमता र पछ्याइ अनुसार त्यसबाट के पाउन सक्छौ? यदि ममा तिमीहरूको जस्तै मनोवृत्ति भएको भए भने, तिमीहरूले केही पाउन सक्थेनौ। म किन यसो भन्छु? किनभने एकातिर तिमीहरू कुनै पनि कार्य निष्ठासाथ गर्दैनौ, र अर्कोतिर तिमीहरू कमजोर क्षमताका र अत्यन्तै बोधो छौ। मैले तिमीहरू सबै बोधो र सत्यताप्रति प्रेमविहीन, अनि सत्यता नपछ्याइरहेको, र कमजोर क्षमताका भएको देखेका कारण मैले विस्तारमा बोल्नैपर्छ। मैले सबथोक विस्तृत रूपमा भन्नैपर्छ, र मेरो प्रवचनमा कामकुरालाई खण्ड-खण्डमा विश्लेषण गर्नैपर्छ, र तिनलाई हरेक कोणबाट र हरेक तरिकाले व्याख्या गर्नैपर्छ। त्यसपछि मात्र तिमीहरूले अलि बुझ्छौ। यदि मैले तिमीहरूसित झारा टार्ने काम गरेँ र आफूलाई जब मन लाग्यो तब जेसुकै विषयमा अलिकति बोलेँ, तर त्यसमा सोच, मेहनत र हृदय लगाइनँ, आफूलाई बोल्न मन नलाग्दा बोलिनँ भने, तिमीहरूले के पाउन सक्नेथियौ? तिमीहरूमा जस्तो क्षमता छ, त्यसमार्फत त तिमीहरूले सत्यता बुझ्नेथिएनौ। तिमीहरूले केही पनि पाउनेथिएनौ, मुक्ति त झनै पाउनेथिएनौ। तर मैले त्यसो गर्न मिल्दैन, मैले त विस्तारमा बोल्नुपर्छ। मैले विस्तृत रूपमा हरप्रकारको व्यक्तिको स्थिति, सत्यताप्रति मानिसहरूमा भएको मनोवृत्ति, र हरेक प्रकारको दुष्ट स्वभावसम्बन्धी उदाहरणहरू दिनैपर्छ; त्यसपछि मात्र तिमीहरूले मैले भनिरहेको र आफूले सुनेको कुरा बुझ्नेछौ। सत्यताको जुनै पक्ष सङ्गति गरिए पनि, म विभिन्‍न विधिद्वारा बोल्छु, वयस्क र बालबालिकालाई सङ्गति गर्ने शैलीहरू अपनाउँछु, र तर्क र कथाका रूपमा पनि सिद्धान्त र अभ्यास प्रयोग गर्छु, र अनुभवहरू बताउँछु, ताकि मानिसहरू सत्यता बुझेर वास्तविकतामा प्रवेश गर्न सकून्। यसरी, क्षमता र हृदय बोकेका मानिसहरूसित सत्यता बुझ्ने र स्विकार्ने अनि मुक्ति पाउने मौका हुनेछ। तर आफ्नो कर्तव्यप्रति तिमीहरूमा सधैँ झारातिराइ, र ढिलाइको मनोवृत्ति रहिआएको छ, र आफूले कति ढिलाइ गरेका छौ भन्‍नेबारे तिमीहरूलाई वास्ता छैन। तिमीहरू समस्याहरू समाधान गर्नका निम्ति कसरी सत्यता खोज्ने भनी चिन्तन गर्दैनौ, परमेश्‍वरको साक्षी दिन सक्ने हुनका निम्ति कसरी आफ्नो कर्तव्य उचित रूपले निर्वाह गर्ने भनी सोच्दैनौ। यो आफ्नो कर्तव्यलाई बेवास्ता गर्नु हो। त्यसैले तिमीहरूको जीवन निकै सुस्त गतिमा अघि बढ्छ, तर तिमीहरू आफूले कति समय खेर फालेको छु भनेर उदास हुँदैनौ। वास्तवमा, यदि तिमीहरूले होसियारीसाथ र जिम्‍मेवारीपूर्वक आफ्‍नो कर्तव्य पूरा गरेका भए, आफ्‍ना अनुभवहरू बताउन र परमेश्‍वरको गवाही दिन सक्‍ने बन्‍न पाँच-छ वर्ष पनि लाग्‍दैनथियो, अनि विभिन्‍न काम निकै प्रभावकारी रूपमा पूरा हुनेथियो—तर तिमीहरू परमेश्‍वरका अभिप्रायहरूलाई वास्ता गर्न इच्‍छुक हुँदैनौ, न त सत्यताप्रति नै तिमीहरू लागिपर्छौ। तिमीहरूलाई कतिपय कुराहरू कसरी गर्नुपर्छ भन्‍ने थाहा छैन, त्यसैले म तिमीहरूलाई सही-सही निर्देशनहरू दिन्छु। तिमीहरूले सोचविचार गर्नुपर्दैन, तिमीहरूले केवल सुन्‍नु र त्यसलाई कार्यान्वयन मात्र गर्नुपर्छ। तिमीहरूले लिनैपर्ने थोरै जिम्मेवारी यो मात्रै हो—तर त्यो पनि तिमीहरूले गर्न सक्‍नेभन्दा परको कुरा हो। तिमीहरूको बफादारीता कहाँ छ? त्यो कहीँ पनि देखिँदैन! तिमीहरू मिठा-मिठा कुरा मात्रै गर्छौ। तिमीहरूलाई आफूले के गर्नुपर्छ भन्‍ने मनमा थाहा हुन्छ, तर तिमीहरू सत्यता अभ्यास नै गर्दैनौ। यो परमेश्‍वरविरुद्ध विद्रोह हो, र मुख्यतः यो सत्यताप्रति प्रेम नहुनु हो। सत्यताअनुसार कसरी काम गर्ने त्यो तिमीहरूलाई मनमा एकदमै राम्ररी थाहा छ—तिमीहरू यसलाई अभ्यास मात्रै गर्दैनौ। यो गम्‍भीर समस्या हो; तिमीहरू सत्यता अभ्यास नगरी यसलाई हेरी मात्रै रहेका छौ। तिमीहरू परमेश्‍वरमा समर्पित हुने मानिसहरू हुँदै होइनौ। तिमीहरूले परमेश्‍वरको घरमा कर्तव्य पूरा गर्न कम्तीमा पनि सत्यता खोजी र अभ्यास गर्नैपर्छ अनि सिद्धान्तहरूअनुसार काम गर्नैपर्छ। तैँले आफ्‍नो कर्तव्य पूरा गर्दा सत्यता अभ्यास गर्न सक्दैनस् भने, यसको अभ्यास कहाँ गर्न सक्छस् र? अनि यदि तैँले कुनै पनि सत्यता अभ्यास गर्दैनस् भने, तँ अविश्‍वासी होस्। तँ सत्यता स्विकार्दैनस्—यसलाई अभ्यास गर्नु त कता हो कता—र परमेश्‍वरको घरमा अल्याङटल्याङ गर्छस् भने तेरो उद्देश्य वास्तवमा के हो? के तँ परमेश्‍वरको घरलाई तेरो अवकाश-गृह वा दानशाला बनाउन चाहन्छस्? यदि त्यस्तो हो भने, तँ गलत छस्—परमेश्‍वरको घरले फाइदा लुट्ने वा भतुवा मानिसहरूलाई हेरचाह गर्दैन। कमजोर मानवता भएको, आफ्‍नो कर्तव्य खुसीसाथ पूरा नगर्ने, कर्तव्य पूरा गर्न अयोग्य सबैलाई हटाइनैपर्छ; सत्यता पटक्‍कै स्वीकार नगर्ने सबै अविश्‍वासीहरूलाई हटाइनैपर्छ। कतिपय मानिसहरू सत्यता बुझ्छन् तर आफ्‍नो कर्तव्य निर्वाह गर्दा यसको अभ्यास गर्न सक्दैनन्। कुनै समस्या देख्दा, तिनीहरू त्यसलाई समाधान गर्दैनन्, अनि त्यो आफ्नो जिम्‍मेवारी हो भन्‍ने थाहा हुँदा पनि, तिनीहरू त्यो काम तनमनले गर्दैनन्। तैँले गर्न सक्‍ने जिम्‍मेवारीहरूसमेत पूरा गर्दैनस् भने, आफ्‍नो कर्तव्य पूरा गर्दा के-कस्ता मूल्य वा परिणाम निस्कन सक्छन् र? यसरी परमेश्‍वरमा विश्‍वास गर्नु अर्थपूर्ण हुन्छ र? सत्यता बुझ्‍ने तर यसलाई अभ्यास गर्न नसक्‍ने, आफूले भोग्‍नुपर्ने कष्ट भोग्‍न नसक्‍ने व्यक्ति कर्तव्य निर्वाहको लायक हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो कर्तव्य राम्ररी निभाउनका लागि, व्यक्तिमा कम्तीमा पनि विवेक र समझ हुनुपर्छ)। परमेश्‍वरका वचनहरू पढेपछि मलाई अत्यन्तै लाज लाग्यो। मानिसहरूलाई परमेश्‍वरले साँच्‍चै नै सच्‍चा व्यवहार गर्नुहुन्छ। हामीलाई मुक्ति दिनेहेतु उहाँले हामीसँग सङ्गति गर्न हरप्रकारका माध्यमहरू प्रयोग गर्नुहुन्छ, र यसरी हामीलाई सत्यताका विभिन्‍न पक्षहरूबारे अत्यन्तै विस्तृत सङ्गति दिनुहुन्छ, र त्यसो गर्दा उहाँ हामीसित अत्यन्तै धैर्य बन्‍नुहुन्छ। हामीले बुझ्दैनौँ कि भनेर उहाँले हामीलाई डोर्‍याउन धेरै उदाहरणहरू दिनुहुन्छ, र हामीलाई मलजल र भरणपोषण गर्न सधैँ सत्यतामा सङ्गति गरिरहनुहुन्छ, र उहाँले सम्‍भव भएको सबैभन्दा ठूलो मूल्य चुकाउनुभएको छ। मैले कर्तव्य पूरा गर्ने मेरो मनोवृतिको बारेमा मनन गरेँ, र के महसुस गरेँ भने, मण्डलीले मलाई त्यस्तो महत्त्वपूर्ण कर्तव्य सुम्पेको त थियो, तर मैले जिम्‍मेवारी लिइरहेको थिइनँ। मैले सकेसम्‍म अल्याङटल्याङ गर्दै यसलाई लापरवाहीसाथ अघि बढाइरहेको थिएँ, र चलाकी गरिरहेको र कुटिल बनिरहेको थिएँ। मेरो मानवता कहाँ थियो र? परमेश्‍वरले मसँग सच्‍चा व्यवहार गर्नुभएको थियो, तर मैले उहाँलाई धोका दिएँ। योभन्दा अघि मैले कमजोर मानवता भएका कतिपय मानिसहरूबारे परमेश्‍वरका वचनहरू पढेको थिएँ, तर मैले ती वचनहरूलाई आफूसँग जोडिनँ। त्यसपछि मसँग साँच्‍चै कमजोर मानवता छ, र ममा कुनै विवेक छैन भन्‍ने देखेँ। हरेक दिन मैले आफ्‍नो कर्तव्य पूरा गरिरहेको र केही मूल्य चुकाइरहेको जस्तो देखिन्थ्यो, र म काममा व्यस्त भएको जस्तो देखिन्थेँ। तर मेरो हृदय परमेश्‍वरतिर फर्केको थिएन। मैले आफ्‍नो कर्तव्यमा सबै प्रयास लगाइरहेको, यसमा तनमन दिइरहेको, सोचेर काम गरिरहेको र विवेकशील बनिरहेको थिइनँ। बरु मैले लापरवाही बनेर अल्याङटल्याङ मात्र गरिरहेको थिएँ। मैले कर्तव्य पूरा गरिरहेको थिइनँ—म सेवा गर्ने मापदण्डको स्तरमा समेत पुगेको थिइनँ। आफ्नो गैरजिम्मेवार व्यवहारले गर्दा भएका घाटाहरूको क्षतिपूर्ति म दिन सक्दिनँ भनेर मलाई थाहा थियो। मैले परमेश्‍वरसँग प्रार्थना गरेर पश्‍चात्ताप गर्ने मौका दिनुहोस् भनी अनुरोध गरेँ, र त्यहाँदेखि मैले आफ्‍नो कर्तव्यप्रतिको मनोवृतिलाई परिवर्तन गर्ने सङ्कल्प गरेँ। म त्यति लापरवाही भइरहनु हुँदैनथ्यो।

त्यसपछि मैले परमेश्‍वरका वचनहरूको एउटा खण्ड पढेँ: “मानिसहरूसँग भ्रष्ट स्वभावहरू हुने भएकाले उनीहरू आफ्ना कर्तव्यहरू निर्वाह गर्दा अक्सर झारा टारुवा हुन्छन्। यो सबैभन्दा गम्भीर समस्यामध्ये एक हो। यदि मानिसहरूले आफ्ना कर्तव्यहरू उचित तरिकाले गर्ने हो भने, पहिला झारा टारुवा शैलीको यो समस्या हल गर्नुपर्छ। उनीहरूसँग यस्ता झारा टारुवा मनोवृत्ति भइन्जेलसम्म, उनीहरू आफ्ना कर्तव्यहरू उचित तरिकाले गर्न सक्षम हुनेछैनन्। त्यसको अर्थ, झारा टारुवा शैलीको समस्या समाधान गर्नु अत्यन्तै महत्त्वपूर्ण छ। त्यसोभए, उनीहरूले कसरी यसलाई अभ्यास गर्नुपर्छ? सर्वप्रथम, उनीहरूले आफ्नो मनस्थितिको समस्या समाधान गर्नुपर्छ; उनीहरूले आफ्ना कर्तव्यहरूलाई सही तरिकाले लिनुपर्छ, छली र बेपरवाह हुने अभिप्राय राख्नुहुन्न, गम्भीरतासाथ र जिम्मेवारीको भावले काम गर्नुपर्छ। कर्तव्य परमेश्‍वरको लागि निर्वाह गरिन्छ, कुनै व्यक्तिको लागि गरिँदैन; यदि मानिसहरू परमेश्‍वरको जाँच स्वीकार गर्न सक्षम छन् भने, उनीहरूसित सही मनस्थिति हुनेछ। त्यसबाहेक, मानिसहरूले केही काम गरेपछि त्यसलाई जाँच्नुपर्छ र त्यसबारे चिन्तन गर्नुपर्छ, अनि यदि उनीहरूको हृदयमा कुनै असहजता छ, र राम्ररी निरीक्षण गर्दा साँच्‍चै समस्या रहेको पत्ता लाग्यो भने, उनीहरूले त्यसमा परिवर्तनहरू गर्नुपर्छ; यी परिवर्तनहरू गरिसकेपछि उनीहरूले हृदयमा सहजता महसुस गर्नेछन्। जब मानिसहरूले असहजता महसुस गर्छन्, यसले कुनै समस्या छ भन्‍ने प्रमाणित गर्छ र उनीहरूले आफूले गरेको कुरालाई, विशेष गरी मुख्य चरणहरूलाई लगनशील भई जाँच गर्नुपर्छ। यो आफ्‍नो कर्तव्यलाई पूरा गर्ने कार्यप्रतिको गम्भीर, जिम्‍मेवार मनोवृत्ति हो। जब व्यक्ति गम्भीर बन्न सक्छ, उसले जिम्‍मेवारी लिन्छ, र आफ्‍नो सारा हृदय र शक्ति लगाउँछ, तब काम उचित तरिकाले पूरा हुनेछ। कहिलेकहीँ, तँ गलत मनस्थितिमा हुन्छस्, र तैँले दिनको उज्यालोजस्तो स्पष्ट समस्या पनि पत्ता लगाउन वा भेट्टाउन सक्दैनस्। यदि तँ सही मनस्थितिमा हुन्थिस् भने, पवित्र आत्‍माको अन्तर्दृष्टि र अगुवाइद्वारा, तैँले समस्या पहिचान गर्न सक्‍नेथिइस्। यदि पवित्र आत्‍माले तँलाई डोऱ्याउँदै र सचेत गराउँदै हृदयमा स्पष्ट हुन र गल्ती कहाँ छ भनेर जान्‍न सहायता गर्नुभएको भए, तँ विचलनलाई सच्याएर सत्यता सिद्धान्तहरूका लागि लागिपर्न सक्नेथिइस्। यदि तँ गलत मनस्थितिमा भएको अनि बेहोसी र लापरवाह बनेको भए, के तैँले यो गल्ती देख्न सक्‍नेथिइस्? तैँले देख्‍न सक्‍नेथिइनस्। यसबाट के देखिन्छ? यसले के देखाउँछ भने मानिसहरूले आफ्नो कर्तव्य राम्ररी निर्वाह गर्न सहकार्य गर्नु अत्यन्तै महत्त्वपूर्ण छ; तिनीहरूको मनस्थिति एकदमै महत्त्वपूर्ण छ, र तिनीहरूले आफ्‍ना सोच र विचारहरू कता निर्देशित गर्छन् भन्‍ने पनि महत्त्वपूर्ण छ। मानिसहरूको मनस्थिति कस्तो छ, र आफ्ना कर्तव्यहरू पूरा गर्ने क्रममा तिनीहरूले कति शक्ति लगाउँछन् सो परमेश्‍वरले सूक्ष्म जाँचपड्ताल गर्नुहुन्छ र देख्‍न सक्‍नुहुन्छ। मानिसहरूले आफूले गर्ने कार्यमा तिनीहरूको सारा हृदय र शक्ति लगाउनु निकै महत्त्वपूर्ण छ। तिनीहरूको सहकार्य महत्त्वपूर्ण तत्त्व हो। यदि मानिसहरूले आफूले पूरा गरेका कर्तव्यहरू र आफूले गरेका कुराहरूमा कुनै पछुतो नगर्ने, र परमेश्‍वरको निम्ति ऋणी नबन्‍ने प्रयास गरे भने मात्रै, तिनीहरूले आफ्‍नो सम्पूर्ण हृदय र शक्तिले काम गरिरहेका हुन्छन्। यदि तँ आफ्नो कर्तव्य निभाउन पूरै हृदय र शक्ति निरन्तर लगाउन सक्दैनस्, यदि तँ झारा टारुवा भइरहन्छस्, र कामलाई ठूलो हानि पुऱ्याउँछस्, अनि परमेश्‍वरले माग गर्ने परिणाम हासिल गर्न सक्दैनस् भने, तँलाई एउटै कुरा हुन सक्छ: तँ हटाइनेछस्। अनि के त्यसपछि पछुतो गर्ने अझै समय रहनेछ? रहनेछैन। यी कार्यहरू अनन्त पछुतो, कलङ्क हुनेछन्! निरन्तर झाराटारुवा हुनु कलङ्क हो, यो गम्भीर अपराध हो—हो कि होइन? (हो।) तैँले आफ्नो दायित्व, र गर्नुपर्ने सबै कुरा आफ्नो सारा हृदय र शक्तिले पूरा गर्ने प्रयास गर्नैपर्छ, तँ झाराटारुवा पटक्कै हुनु हुँदैन, वा पछुतो गर्नुपर्ने ठाउँ छोड्नै हुँदैन। यदि तैँले त्यसो गर्न सकिस् भने, तेरो कर्तव्य निर्वाहलाई परमेश्‍वरले स्मरण गर्नुहुनेछ। परमेश्‍वरले स्मरण गर्ने कुराहरू असल कार्य हुन्। त्यसोभए, परमेश्‍वरले खुसीसाथ स्मरण नगर्ने कुराहरू के-के हुन् त? (ती अपराधहरू र दुष्ट कर्महरू हुन्।) यदि वर्तमानमा तीबारे यसरी व्याख्या गरियो भने तैँले ती दुष्ट कार्यहरू हुन् भनेर स्वीकार नगर्न सक्छन्, तर यदि यी कुराहरूको गम्‍भीर परिणामहरू देखा पर्ने दिन आयो, र तिनले नकारात्मक प्रभाव उत्पन्न गराए भने, यी कुराहरू व्यवहारगत अपराध मात्रै होइनन्, ती दुष्ट कार्यहरू नै हुन् भन्‍ने तैँले थाहा पाउनेछस्। जब तैँले यस्तो महसुस गर्छस्, तँलाई पछुतो हुनेछ, र तैँले मनमनै विचार गर्नेछस्: ‘मैले अलिकति होसियारी अपनाएको भए हुनेथियो! सुरुमै अलिकति बढी सोचेको र प्रयास गरेको भए, यो परिणामलाई पन्छ्याउन सकिन्थ्यो।’ तेरो हृदयबाट यो अनन्त कलङ्कलाई कुनै कुराले पनि हटाउन सक्‍नेछैन, र यदि यसले तँलाई स्थायी रूपमा ऋणी तुल्यायो भने तँ समस्यामा पर्नेछस्। त्यसैले, तैँले आज प्रत्येक कर्तव्यलाई सफा विवेकले, कुनै पछुतोविना, र परमेश्‍वरले स्मरण गर्ने शैलीमा पूरा गर्न आफ्नो सारा हृदय र शक्ति परमेश्‍वरले तँलाई दिएको आज्ञामा लगाउने प्रयास गर्नैपर्छ। तैँले जे गरे पनि, झाराटारुवा नबन्। यदि तैँले आवेगमा गल्ती गरिस् र त्यो गम्भीर अपराध हो भने, यो अनन्त कलङ्क बन्नेछ। तँलाई पछुतो भइसकेपछि, तैँले त्यो परिपूर्ति गर्न सक्नेछैनस्, र त्यो स्थायी पछुतो हुनेछ। यी दुवै मार्ग स्पष्ट रूपमा देखिनुपर्छ। परमेश्‍वरको अनुमोदन पाउन तैँले रोज्नुपर्ने मार्ग कुन हो? आफ्‍नो कर्तव्य सारा हृदय र शक्तिले पूरा गर्नु, र कुनै पनि पछुतो नहुने गरी असल कार्यहरू गर्ने तयारी गर्नु र त्यस्ता कार्यहरू बढाउनु। तैँले जे गरे पनि, अरूको कर्तव्य पालनमा बाधा पुग्ने दुष्ट काम नगर्, सत्यता र परमेश्‍वरविरुद्ध हुने परमेश्‍वरको प्रतिरोध गर्ने कुनै पनि काम नगर्, र आफूलाई जीवनभरि पछुतोमा नहाल्। व्यक्तिले धेरै अपराध गरेको छ भने के हुन्छ? तिनीहरूले परमेश्‍वरको उपस्थितिमा तिनीहरूमाथि उहाँको क्रोध ल्याइरहेका हुन्छन्! यदि तैँले अझै बढी अपराध गर्छस् भने, र तँप्रतिको परमेश्‍वरको क्रोध अझै बढ्दै गयो भने, अन्तिममा तँलाई दण्ड हुनेछ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। त्योभन्दा पहिले, म आफ्‍नो कर्तव्यमा लापरवाही छु भनेर स्वीकार त गरेको थिएँ, तर त्यसले मेरो जीवनमा ल्याउने परिणामहरूको बारेमा, वा परमेश्‍वरले त्यस्तो व्यक्तिलाई कसरी हेर्नुहुन्छ र परिभाषित गर्नुहुन्छ भन्‍नेबारेमा कहिल्यै बुझेको थिइनँ। अहिले परमेश्‍वरको वचनबाट मैले थाहा पाएँ कि त्यस्ता मानिसहरूले बाहिरी रूपमा ठूलो दुष्टता गरेको देखिँदैन, तर कर्तव्यप्रतिको तिनीहरूको मनोवृति परमेश्‍वरको लागि घिनलाग्दो हुन्छ, र तिनीहरूले पश्‍चात्ताप गरेनन् भने, अन्त्यमा तिनीहरूले मुक्ति पाउने मौका गुमाउनेछन्। यस्तो परिस्थितिमा खुलासा भएर, मैले मेरो कर्तव्यमा झारा टार्नु र गैरजिम्‍मेवार हुनु कति गम्‍भीर समस्या हो भन्‍ने थाहा पाएँ। मेरो गैरजिम्‍मेवारीको कारण भिडियोलाई पुनः सम्पादन गर्नुपर्‍यो, जसले गर्दा हाम्रो सबै काममा ढिलाइ भयो। त्यो एउटा अपराध थियो। यदि मैले मेरो स्थितिलाई तुरन्तै सुधार नगरेको भए, र लापरवाही र गैरजिम्‍मेवार नै बनिरहेको भए, मैले परमेश्‍वरको स्वभावलाई उल्‍लङ्घन गर्न सक्थेँ र कुनै पनि बेला निष्कासित हुन सक्थेँ त्यसपछि पछुतो गर्न ढीला भइसकेको हुनेथ्यो। परमेश्‍वरका वचनहरूबाट, हामीले आफ्नो कर्तव्यमा देखाउने लापरवाही व्यवहारलाई समाधान गर्ने अभ्यासको मार्ग भेट्टायौँ। सुरुमा, हामीमा उचित मानसिकता हुनुपर्छ, हामीले जिम्‍मेवारीको बोझ लिनुपर्छ, र परमेश्‍वरको छानबिन स्वीकार गर्नुपर्छ। त्यसपछि हामीले सबै कुरालाई होसियारीसाथ समीक्षा गर्नुपर्छ र देखिएका समस्याहरूलाई हल्का रूपमा लिनु हुँदैन।

पछि, हामीले परमेश्‍वरका वचनहरू अभ्यास गर्‍यौँ। हामीले हाम्रो असफलताका कारणहरू जम्‍मा गर्‍यौँ, र सिद्धान्तहरूका आधारमा लगनशील भएर भिडियोहरू जाँच गर्‍यौँ, सानोभन्दा सानो गल्तीलाई पनि हटायौँ। हामीले सँगै मिलेर सत्यता सिद्धान्तहरू खोज्यौँ र इडिट कसरी गर्ने भनी अभ्यास गर्‍यौँ। दाजुभाइ-दिदीबहिनीहरूसँगको यो सङ्गति र छलफलले हामीलाई सिद्धान्तहरूको बारेमा अझै राम्ररी बुझ्‍न सहयोग गर्‍यो, र हामीले पहिले पनि केही भिडियोहरू धेरैपटक जाँचेका भए पनि, हामी अहिले अलि सचेत भएका हुनाले, हरेक विवरणसँग सम्‍बन्धित थप समस्या भेट्यौँ। यसले विगतमा कर्तव्यमा अल्याङटल्याङ गर्ने हाम्रो समस्या कति गम्‍भीर थिएछ भन्‍ने कुरालाई अझै स्पष्ट रूपमा देखायो। त्यसपछि हामीले सिद्धान्तहरूअनुसार ती भिडियोहरू कसरी इडिट गर्ने, र कसरी हामीले गर्न सक्‍ने सबै इडिटको काम पूरा गर्ने, र कुनै पनि समस्या नदेखेपछि अगुवालाई जाँचको लागि पठाउने भनेर विश्‍लेषण गर्‍यौँ। हामीले त्यो अभ्यास गरेपछि सबै जनाले निकै सहज महसुस गरे। ती भिडियोहरू इडिट गरेपछि, हामीले जाँचको लागि ती भिडियोहरू अगुवालाई पठायौँ। उनले भने, “निकै राम्रो लाग्यो, र मैले कुनै समस्या देखिनँ। यसपटक तपाईंहरूले राम्ररी गर्नुभएछ।” अगुवाले त्यसो भनेपछि, मैले परमेश्‍वरलाई हृदयदेखि धन्यवाद नदिई बस्‍न सकिनँ। हामीले राम्रो काम गरेको कारणले यस्तो भएको थिएन। बरु, हामी परिवर्तन भएर पश्‍चात्ताप गर्न अलि तयार भई, त्यति लापरवाही हुन छोडेपछि परमेश्‍वरले हामीलाई अगुवाइ गर्नुभएको थियो र अन्तर्दृष्टि दिनुभएको थियो। यो अनुभवले मलाई के देखायो भने मन लगाएर कर्तव्य पुरा गरियो भने मात्रै यो अर्थपूर्ण हुनेछ र शान्ति महसुस गरिनेछ। परमेश्‍वर धन्यवाद!


९२. पीडादायी छनौटहरू

एलिना, स्पेन

मैले सन् १९९९ मा सर्वशक्तिमान् परमेश्‍वरका आखिरी दिनहरूको काम स्वीकार गरेँ, र चाँडै म मण्डली अगुवा चयन भएँ। डिसेम्बर २००० को एक मध्यान्ह, म मेरा दुई बच्‍चाहरूसँगै बसेर खाना खाइरहेको बेला, पाँच अफिसरहरू वारेन्ट नदेखाई घरभित्र घुसे र खानतलासी गर्दै मालमत्ता यत्रतत्र छरी घर भताभुङ्ग पार्न थाले। त्यति बेला, मेरो छोरो छ वर्षको मात्र थियो र मेरा दुई बच्‍चाहरूले डरले मलाई च्याप्पै समाते, तिनीहरूका हात काँपिहेका थिए। अन्त्यमा, ती अफिसरहरूले एउटा बाइबल र मैले लेखेको भक्तिको पत्रिका भेट्टाए। तिनीहरूले मलाई तान्दै र घचेट्दै प्रहरी गाडीमा हाल्ने प्रयास गरिरहेका थिए। मेरा बच्‍चाहरू रोइरहेका र चिच्याइरहेका थिए, “आमा! नजानूस् न!” त्यो क्षण, अचानक आँसु बरर झर्‍यो र मेरो अनुहारमा बग्‍न थाल्यो, किनकि म फेरि कहिल्यै फर्केर आई उनीहरूलाई भेट्न पाउँछु कि पाउँदिनँ भन्‍ने मलाई थाहा थिएन। मेरो हृदय दुःखले भरियो। पछि, तिनीहरूले मलाई सार्वजनिक सुरक्षा ब्यूरोको सोधपुछ कोठामा लिएर गए। त्यहाँ तिनीहरूले मलाई फलामको कुर्सीमा बसाएर हतकडी लगाए। त्यहाँ धेरै मानिसहरूले मलाई क्रूर दृष्टिले घुरिरहेका थिए। त्यति बेला म अत्यन्तै भयभीत भएँ, र मैले परमेश्‍वरलाई निरन्तर प्रार्थना गर्दै विश्‍वास दिनुहोस् भनी बिन्ती गरेँ। मलाई परमेश्‍वरका यी वचनहरू याद आए: “मैले तँलाई जाँच गर्नुपर्ने समय यही हो: के तँ तेरो बफादारी मलाई अर्पण गर्छस्? के यो मार्गको अन्त्यसम्म तँ मलाई निष्ठापूर्वक पछ्याउन सक्छस्? नडरा; तैँले मेरो साथ पाएपछि, यो मार्गलाई कसले छेक्न सक्छ र?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १०)। परमेश्‍वरका वचनहरूले मलाई विश्‍वास दिए, र परमेश्‍वर कसरी मेरो साथ हुनुहुन्छ भन्‍नेबारे सोच्दा, मेरो डर कम भयो। प्रहरीहरू जति नै क्रूर भए पनि, तिनीहरू परमेश्‍वरकै हातमा थिए। तिनीहरूले मलाई जसरी यातना दिए पनि, म यहूदा बनेर परमेश्‍वरलाई धोका दिनेछैनँ भनी मैले शपथ खाएँ। मैले परमेश्‍वरको लागि गवाही भई खडा हुन आफ्नो जीवन दिने बाचा गरेँ!

अफिसरहरूमध्ये एकले सोधपुछ सुरु गरे: “कसले तँलाई सर्वशक्तिमान् परमेश्‍वरमा विश्‍वास गर्ने बनायो? तेरो नेता को हो? चर्चको पैसा कहाँ राखेको छ?” मैले भनेँ, “मलाई केही थाहा छैन।” राष्ट्रीय सुरक्षा ब्रिगेडका निर्देशकले भने, “तेरो विश्‍वासको प्रमाण हामीले पहिल्यै पाएको हुनाले आज तेरो घर फेला पाऱ्यौँ। तैँले एक शब्द नबोले पनि हामी तँलाई अपराधी ठहराउन सक्छौँ। तर तँलाई थाहा भएको कुरा बताइस् भने, हामी तँलाई अहिले नै घर जान दिनेछौँ।” म एक शब्द पनि बोलिनँ। त्यसपछि तिनले भने, “तेरा बच्‍चाहरू सानै छन्—तिनीहरूलाई स्याहारसुसार गर्ने आफ्नी आमा नहुँदा कति नराम्रो होला! तिनीहरूका शिक्षक-शिक्षिका र सहपाठीहरूले तिनीहरूकी आमा जेलमा छिन् भन्‍ने थाहा पाए भने, तिनीहरूलाई गिल्ला गर्नेछन् र होच्याउनेछन्। के त्यसले तिनीहरूको दिमागमा अत्यन्तै हानि पुऱ्याउनेछैन र? के तँ त्यो सहन सक्छस्? तैँल आफ्नो धर्मको लागि आफ्ना नानीहरूलाई बेवास्ता नगर्लिस्, होइन र?” तिनले त्यसो भनेको सुन्दा मैले म पक्राउ पर्दा नानीहरूको डराएको अनुहार झल्याँस्स सम्झेँ, र एकाएक मेरो मुटु गाँठो पऱ्यो। आज भएका सबै घटनाले गर्दा नानीहरूलाई असाध्यै नराम्रोसित आघात र असर पुग्‍नेथ्यो! यदि मलाई सजाय भयो भने, कसले तिनीहरूको हेरचाह गर्ला? विशेष गरी मेरो छोरा, जो सधैँ बिरामी भइरहन्थ्यो, मेरो हेरचाहविना उसले के गर्नेथ्यो? यदि तिनीहरूलाई शिक्षक-शिक्षिका र सहपाठीहरूले भेदभाव र खिसीटिउरी गरे भने, के तिनीहरूले त्यसको सामना गर्न सक्थे र? यी कुरा सोच्दा मेरो आँखबाट आँसु अविरल बगिरह्यो र मैले तुरन्तै परमेश्‍वरलाई प्रार्थना गरेँ: “हे परमेश्‍वर! म आफ्ना नानीहरूबारे चिन्तित छु र म त भग्‍नावशेषजस्तै भएकी छु। बिन्ती छ, मेरो हृदयको रक्षा गर्नुहोस्, ताकि म शान्त हुन, तपाईंमा भर पर्न, र गवाही भई खडा हुन सकूँ।” प्रार्थना गरिसकेपछि, मलाई परमेश्‍वरका यी वचनहरू याद आए: “तँ यहाँ मेरो सामु मेरो निम्ति कामकुरा गर्दैछस् भन्‍ने तथ्यको बाबजुद पनि, मनको गहिराइमा तैँले अझै घरकी श्रीमती, बच्चाहरू अनि बाबुआमाको बारेमा सोचिरहेको छस्। के यी सबै कुराहरू तेरो सम्पत्ति हुन् र? किन तँ तिनीहरूलाई मेरो हातमा सुम्पिँदैनस्? के तँसित ममाथि पर्याप्त विश्‍वास छैन? कि तँ मैले तेरो निम्ति अनुचित व्यवस्था गरिदिनेछु भनी डराउँछस्? किन तँ तेरो देहको परिवारको बारेमा सधैँ चिन्ता गर्छस्? तँ किन तेरा प्रियजनहरूको लागि लालायित हुन्छस्! के तेरो हृदयमा मेरो निम्ति निश्चित ठाउँ छ?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ५९)। परमेश्‍वरका वचनहरूले तुरुन्तै मेरो हृदयलाई उज्यालो पारिदिए। परमेश्‍वर सृष्टिकर्ता हुनुहुन्छ, र सबैको नियतिमाथि उहाँकै प्रभुत्व र शासन छ। मेरा दुई बच्‍चाहरूलाई भविष्यमा जे हुने भए पनि, त्यो उहाँकै हातमा थियो, र मेरो चिन्ता निरर्थक थियो। मैले परमेश्‍वरमा विश्‍वास गर्नुपर्थ्यो, र बच्‍चाहरूलाई उहाँको हातमा सुम्पनुपर्थ्यो। यो सोच्दा, म शान्त भएँ, र त्यसउप्रान्त तिनीहरूबारे त्यति चिन्ता लागेन। प्रहरीले मलाई ब्ल्याकमेल गरेर मण्डलीलाई धोका दिन लगाउन बच्‍चाहरूलाई प्रयोग गरिरहेका थिए। तिनीहरूले मलाई अवैध तरिकाले पक्राउ गरेका थिए, मेरो सामान्य पारिवारिक जीवन तहसनहस पारेका थिए, तर अहिले आएर माई मेरै विश्‍वासले बच्‍चाहरूको हेरचाह गर्नबाट रोक्यो भनेर भनिरहेका थिए। के यो तथ्यलाई तोडमोड गरेर कालोलाई सेतो बनाउने काम होइन र? मैले त्यो सोचेपछि, उल्टै तिनीहरूलाई सोधेँ, “यो मेरो विश्‍वासले गर्दा भएको हो कि तपाईंहरूले मलाई यहाँ थुनामा राख्‍नुभएकोले गर्दा हो? परमेश्‍वरमा विश्‍वास गर्नेहरूले उहाँको वचन पढ्छ्न् र असल मानिस हुन खोज्छन्, उनीहरूले कुनै अवैध काम गर्दैनन्। किन तपाईंहरू लगातार विश्‍वासीहरूलाई गिरफ्तार गर्नुहुन्छ?” मैले त्यसो भन्दा तिनीहरू कर्कश खित्का छोडेर हाँसे, र एक अफिसरले भने, “तँ साह्रै सोझी रहिछेस्। यदि सबैले परमेश्‍वरमा विश्‍वास गरे भने, चिनियाँ कम्युनिस्ट पार्टीको कुरा कसले सुन्छ? त्यसपछि, पार्टीले कसलाई नेतृत्व गर्नेछ? त्यसैले, हामी तँलाई विश्‍वास गर्न दिन सक्दैनौँ, र विश्‍वास गरिस् भने, तँ पक्राउ पर्नेछस्!” म क्रोधित भएँ र यसले मलाई परमेश्‍वरले भन्‍नुभएको कुरा स्मरण गरायो: “यस्तो अन्धकारको समाजमा जहाँ भूतहरू निर्दयी र अमानवीय हुन्छन्, जहाँ शैतानका राजाले कुनै चासो नराखी मानिसहरूलाई मार्छ, त्यसले यस परमेश्‍वरको अस्तित्वलाई कसरी सहन गर्न सक्छ जो प्रेमिलो, दयालु, साथै पवित्र पनि हुनुहुन्छ? त्यसले परमेश्‍वरको आगमनको प्रशंसा र जयजयकार कसरी गर्न सक्छ? यी चापलुसहरू! तिनीहरूले दयाको बदलीमा घृणा गर्छन्, तिनीहरूले धेरै पहिलेदेखि नै परमेश्‍वरलाई शत्रुको रूपमा व्यवहार गर्न थालेका छन्, तिनीहरूले परमेश्‍वरसित दुर्व्यवहार गर्छन्, तिनीहरू चरम रूपमा क्रूर छन्, तिनीहरूमा परमेश्‍वरप्रति अलिकति पनि आदर छैन, तिनीहरू लुट्छन् र खोस्छन्, तिनीहरूले सबै विवेक गुमाएका छन्, तिनीहरू सबै विवेकको विरुद्धमा जान्छन्, तिनीहरूले निर्दोष मानिसहरूलाई असमझतातर्फ लोभ्याउँछन्। प्राचीनका पुर्खाहरू? प्रिय अगुवाहरू? तिनीहरू सबैले परमेश्‍वरको विरोध गर्छन्! तिनीहरूका हस्तक्षेपले आकाशमुनिका सबैलाई अन्धकार र अराजकताको स्थितिमा छोडेको छ। धार्मिक स्वतन्त्रता? नागरिकहरूका वैधानिक अधिकार र हितहरू? ती सबै पाप ढाक्ने युक्तिहरू हुन्” (वचन, खण्ड १। परमेश्‍वरको देखापराइ र काम। काम र प्रवेश (८))। मैले परमेश्‍वरका वचनहरूद्वारा चिनियाँ कम्युनिस्ट पार्टीको सारलाई नियाल्न सकेँ। तिनीहरू विकृत र स्वर्गविपरीत छन्। परमेश्‍वरले नै सब थोक सृष्टि गर्नुभयो, यो मानवजाति सृष्टि गर्नुभयो, र मानवजातिलाई पालनपोषण र लालनपालन गर्ने परमेश्‍वर नै हुनुहुन्छ। परमेश्‍वरको आराधना स्वर्गद्वारा आदेश दिइएको र पृथ्वीद्वारा स्वीकार गरिएको कुरा हो, तर कम्युनिस्ट पार्टीले मानिसहरूलाई परमेश्‍वरलाई विश्‍वास गर्न र पछ्याउन दिँदैन, तिनीहरूले मानिसहरूलाई बहकाउन नास्तिकवाद र विकासवादलाई बढावा दिन्छन्। तिनीहरूले लाज पचाएर “संसारमा परमेश्‍वर छँदै छैन” र “मानिसहरूले पार्टीबाट मात्रै खुसी प्राप्त गर्छन्” भन्‍ने दाबीसमेत गर्छन्। मानिसहरू तिनीहरूप्रति भित्रैदेखि कृतज्ञ होऊन्, तिनीहरूको कुरा सुनून् र आज्ञापालन गरून् भन्‍ने तिनीहरू चाहन्छन्। चिनियाँ कम्युनिस्ट पार्टी असाध्यै दुष्ट र घृणित छ! आखिरी दिनहरूमा, परमेश्‍वर मानिजातिलाई मुक्ति दिन व्यक्तिगत तवरमा पृथ्वीमा आउनुभयो, र उहाँले करोडौँ वचनहरू व्यक्त गर्नुभयो। मानिसहरूले परमेश्‍वरको वचन पढेर सत्यता बुझ्लान् र अबउप्रान्त पार्टी नियन्त्रणमा नरहलान्, र परमेश्‍वरतर्फ फर्केर जालान् भनेर चिनियाँ कम्युनिस्ट पार्टी सबैभन्दा बढी डराउँछ। त्यसैकारण, चिनियाँ कम्युनिस्ट पार्टीले इसाईहरूलाई पक्रन आफूले सक्‍नेजति सबै गर्छ, र यसरी परमेश्‍वरको कामलाई दबाउने र मानवजातिलाई सदाका लागि नियन्त्रण गर्ने लक्ष्य हासिल गर्ने व्यर्थै आशा गर्छ। मैले तिनीहरूबाट व्यक्तिगत तवरमा सतावट अनुभव गरेपछि, सत्यतालाई घृणा गर्ने र परमेश्‍वरको शत्रु बन्‍ने तिनीहरूको पैशाचिक सार देखेँ, र परमेश्‍वरको विरोध गर्ने पिशाचहरूको यो दुष्ट झुण्डलाई हृदयको गहिराइदेखि नै घृणा गरेँ। मैले जति नै कष्ट भोग्‍नुपरे पनि परमेश्‍वरलाई दृढ भई पछ्याउने र उहाँका लागि साक्षीको रूपमा खडा हुने सङ्कल्प गरेँ।

पछि, मेरा श्रीमानले कसैलाई पैसा तिरेर मलाई जमानतमा छुटाउनुभयो। मेरो रिहाइको दिन, एक प्रहरीले भने, “तेरो हालको मनोवृति हेर्दा तैँले अवश्य पनि विश्‍वास गर्न छोड्दैनस्। हामी तँलाई निगरानी गरिरहनेछौँ, तँलाई भेला गएको वा सुसमाचार प्रचार गरेको भेट्नासाथ यहाँ फेरि ल्याउनेछौँ!” मैले विश्‍वास गरिरहन र आफ्नो कर्तव्य सामान्य तवरमा गरिरहन सकूँ भनेर, म धेरैपटक बसाइँ सर्न बाध्य भएँ। त्यतिखेर, मेरा श्रीमान् शहरी उपप्रमुख थिए र म आफ्नो विश्‍वासको कारण पक्राउ परेदेखि उनले पदोन्‍नति हुने कुनै पनि मौका पाएका थिएनन्। त्यसपछि, अप्रिल २००७ को एक साँझ उनी घर आए र भने, “शहरमा चाँडै केही कार्यकर्ताहरूको पदोन्‍नति हुँदै छ। तिम्रो विश्‍वासको कारण, मैले विगत केहीपटकको मौकामा राजनीतिक पृष्ठभूमिको जाँच पास गर्न सकिनँ। यसपटक म पदोन्‍नतिको लागि सहभागी हुन चाहन्छु भनेर मैले मेरा नेतालाई भनेको छु, र तिमीले आफ्नो धर्म छोड्नासाथ तिनले सिफारिस गर्छु भनेका छन्।” उनले मलाई यसो पनि भने, “सुखद जीवन पाउन तिमीले केवल हाम्रो निम्ति विश्‍वास गर्न छोड्नुपर्छ, र हामी हाम्रा नानीहरूलाई स्थायी घर दिन सक्छौँ। यदि तिमी आफ्नो धर्म मानिरहने ढिपी कस्छौ भने, हामीले छुटनाम गर्नुपर्छ। म अबउप्रान्त यसमा तानिन चाहन्‍नँ। यसबारे केही सोच!” उनले यी सब भनेको सुन्‍नु निकै पीडादायी थियो। यदि हामीले छुटनाम गऱ्यौँ भने, हाम्रा नानीहरूलाई निकै ठूलो चोट पुग्‍नेछ! उनी सधैँ मप्रति असल रहेका थिए, र हाम्रा बच्‍चाहरू पनि आज्ञाकारी थिए! उनको जागिर थियो, र म व्यापार गर्थें, र हाम्रो जीवन साँच्‍चै नै खुसीले भरिएको थियो। चिनियाँ सरकारको सतावटले गर्दा हाम्रो सुन्दर परिवार भताभुङ्ग हुँदै थियो। यसबारे सोच्दा, मलाई बिसञ्‍चो महसुस भयो, मेरो मुटु छियाछिया भएझैँ लाग्यो। मैले परमेश्‍वरलाई प्रार्थना गरेँ: “हे परमेश्‍वर, म तपाईंलाई छोड्न सक्दिनँ, तर म मेरा पति र नानीहरूलाई पनि त्याग्‍न सक्दिनँ। के गर्ने भन्‍ने नै मलाई थाहा छैन। कृपया मलाई अन्तर्दृष्टि दिनुहोस्, ताकि म तपाईंको इच्छा बुझ्न सकूँ।” त्यसपछि, मलाई परमेश्‍वरको यो वचन याद आयो: “विश्वासी पति र गैरविश्वासी पत्‍नी बीच कुनै सम्बन्ध हुँदैन र विश्‍वास गर्ने छोराछोरीहरू र गैरविश्वासी आमाबुबा बीच कुनै सम्बन्ध हुँदैन; यी दुई किसिमका मानिसहरू पूर्ण रूपमा आपसी विरोधीहरू हुन्। विश्राममा प्रवेश गर्नु अघि कसैको शारीरिक नाताहरू हुन्छ, तर एक पटक विश्राममा प्रवेश गरेपछि त्यस उप्रान्त उल्लेख गर्ने योग्यको कुनै शारीरिक नाताहरू हुँदैनन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। मैले परमेश्‍वरका वचनहरूलाई विचार गरेर के बुझेँ भने, विश्‍वासी मानिसहरू र अविश्‍वासी मानिसहरू बेग्लाबेग्लै सार भएका दुई थरिका मानिस हुन्। जीवन र मूल्यप्रति तिनीहरूका दृष्टिकोण बेग्लाबेग्लै छन्। म सत्यताको पछि लाग्‍ने विश्‍वासको सही जीवन मार्गमा थिएँ। मेरा श्रीमान् दर्जा चढेर पैसा कमाउने आधिकारिक करियरको मार्गमा थिए। उनले पदोन्‍नतिको लागि काम गर्न वर्षौंदेखिको वैवाहिक जीवन र हाम्रा नानीहरूको भावनालाई बेवास्ता गरिरहेका थिए, र यसको साटो छुटनाम गर्न रोजिरहेका थिए। उनको हृदयमा त्यो कुरा भएकोले, उनका लागि म र नानीहरूभन्दा महत्त्वपूर्ण उनको हैसियत र भविष्य भएको थियो। उनले नानीहरूलाई स्थायी घर दिने र खुसीको जिन्दगी प्राप्त गर्न चाहेको दाबी गरे तापनि, ती सब भ्रम थिए। पहिला उनी मप्रति असल थिए, किनभने मैले उनका व्यक्तिगत हितमा कुनै प्रभाव पारेकी थिइनँ। अहिले मेरो विश्‍वास र गिरफ्तारीले उनको आधिकारिक करियरमा प्रभाव पारिरहेका थिए र ती उनको पदोन्‍नति र पैसा कमाउनमा बाधा बनेका थिए, त्यसैले उनी छुटनाम गर्न चाहन्थे। त्यसबारे सोच्दा, त्यो असाध्यै भावशून्य देखिन्थ्यो। मैले मानवजातिमाझ कुनै साँचो प्रेम नभएको, धोका र शोषण मात्र भएको देखेँ। कम्युनिस्ट पार्टी दुष्ट पार्टी हो भनेर मेरा श्रीमानलाई राम्ररी थाहा थियो, तर उनले त्यसकै पक्ष लिइरहे, मलाई छुटनाम गर्ने दबाबसमेत दिँदै विश्‍वास त्याग्‍न भने। हाम्रा दृष्टिकोण बेग्लाबेग्लै थिए र हामी बेग्लाबेग्लै मार्गमा थियौँ, र हामी एकसाथ रहेर पनि खुसी हुनेवाला थिएनौँ। मैले यो कुरा बुझेपछि, के गर्नुपर्छ भनेर मलाई थाहा भयो।

भोलि बिहान हामी हाम्रो छुटनामको कागजी काम गर्न नागरिक मामिला ब्यूरोमा गयौँ, र बाटोमा उनले भने, “म छुटनाम गर्न चाहन्‍नँ भनेर तिमीलाई थाहा छ, तर अरू कुनै विकल्प छैन। आफ्नो राम्रो ख्याल गर्नू।” उनले यसो भनेको सुन्दा म एकाएक रोएँ। छुटनामपछि मैले सामना गर्नुपर्ने सबै कठिनाइ र अरूबाट आउने गिल्लाबारे सोचेँ, र मलाई पीडाले जकड्यो। मैले परमेश्‍वरलाई मेरो हृदयको रक्षा गर्नुहोस् भनी बिन्ती गर्दै तुरुन्तै प्रार्थना गरेँ। मैले परमेश्‍वरका यी वचनहरू समरण गरेँ: “तैँले सत्यताका लागि कष्ट भोग्‍नैपर्छ, तैँले आफैलाई सत्यतामा समर्पित गर्नैपर्छ, तैँले सत्यताका लागि अपमान सहनैपर्छ, र अझै बढी सत्यता प्राप्त गर्नका लागि तैँले अझै बढी कष्ट भोग्नैपर्छ। तैँले गर्नुपर्ने कुरा यही हो। शान्तिपूर्ण पारिवारिक जीवनको खातिर तैँले सत्यतालाई फ्याँक्‍नु हुँदैन र क्षणिक सुखचैनको खातिर तैँले आफ्‍नो जीवनको प्रतिष्ठा र सत्यनिष्ठालाई गुमाउनु हुँदैन। तैँले जुन कुरा सुन्दर र असल छन् ती सबै कुराको खोजी गर्नुपर्छ, र तैँले जीवनमा अझै अर्थपूर्ण रहेको मार्गलाई पछ्याउनुपर्छ। यदि तैँले त्यस किसिमको अशिष्ट जीवन जिउँछस्‌ र कुनै पनि उद्देश्यहरूलाई पछ्याउँदैनस्‌ भने, के तैँले आफ्‍नो जीवनलाई खेर फाल्दैनस्‌ र? यस्तो जीवनबाट तैँले के प्राप्त गर्न सक्छस्? एउटा सत्यताको खातिर पनि तैँले देहका सबै सुखचैनहरूलाई त्याग्‍नुपर्छ, र थोरै सुखचैनको खातिर सारा सत्यतालाई फ्याँक्‍नु हुँदैन। यस किसिमका मानिसहरूसँग कुनै सत्यनिष्ठा वा गरिमा हुँदैन; तिनीहरूको अस्तित्वको कुनै अर्थ हुँदैन!” (वचन, खण्ड १। परमेश्‍वरको देखापराइ र काम। पत्रुसका अनुभवहरू: सजाय र न्यायसम्‍बन्धी उनको ज्ञान)। मैले परमेश्‍वरका वचनहरूबाट के बुझेँ भने, कसैले देहमा जति नै असल जीवन जिउन सक्‍ने भए पनि, अरू थुप्रैले तिनीहरूलाई जति नै ईर्ष्या र प्रशंसा गरे पनि, त्यसको कुनै अर्थ छैन। सत्यताको पछि लाग्दा र सृष्टि गरिएको प्राणीको कर्तव्य निर्वाह गर्दा मात्र परमेश्‍वरको अनुमोदन पाउन सकिन्छ। यो मात्र सत्यनिष्ठा र मर्यादाको जीवन हो, र यो मात्र सबैभन्दा अर्थपूर्ण र मूल्यवान् जीवन हो। यो सोच्दा साँच्‍चै स्वतन्त्र महसुस भयो, र मैले कुनै शङ्काविना छुटनामको प्रक्रियालाई सम्हालेँ।

मे २०११ मा एउटा सभामा हुँदा म फेरि पक्राउ परेँ। ती एक दशकअघिदेखिका अफिसरहरू नै थिए। तिनीहरुले मेरो परिचयपत्र फेला पारे र मेरो नाम काढेर बोलाए, “यी दश वर्षमा हामी तेरो घरमा धेरैपटक पुगेका छौँ, तर तँलाई भेटेनौँ, र अहिलेचाहिँ हामीले साँच्‍चै नै शिकार फेला पारेका छौँ। हामी तँलाई यसपटक छोड्नेछैनौँ!” तिनीहरूले त्यसो भन्दै मलाई हतकडी लगाएर प्रहरीको गाडीमा हाले। गाडीमा मैले तीन जना सिस्टरहरूबारे सोचेँ जसलाई पहिला पक्राउ गरेर एक महिनासम्म प्रहरीले क्रूर यातना दिएको थिए। तीमध्ये एक सिस्टरलाई धेरै लामो समयसम्म झुन्डाइएकोले गर्दा उनको देब्रे हातमा स्थायी क्षति पुगेको थियो। त्यो सोचेर मेरो मुटु ढुकढुक भयो। मलाई अपाङ्ग हुने गरी वा मर्ने गरी पिट्लान् भन्‍ने डर थियो। मैले तुरुन्तै हृदयमा परमेश्‍वरलाई पुकारेँ: “हे परमेश्‍वर! कृपया मलाई रक्षा गर्नुहोस् र यो वातावरण पार गर्न मार्गदर्शन गर्नुहोस्। मलाई पिटेर मारे पनि, म कहिल्यै यहूदा हुनेछैनँ।” प्रार्थना गरिसकेपछि मलाई परमेश्‍वरका वचनहरू याद आए: “तँ जान्दछस् कि तेरो वरिपरि वातावरणमा भएका सबै कुराहरू मेरो अनुमतिमा त्यहाँ छन्, सबै मैले नै योजना बनाएको हुँ। स्पष्ट रूपमा हेर र मैले तँलाई दिएको वातावरणमा मेरो हृदयलाई सन्तुष्ट बना। नडरा, सेनाहरूका सर्वशक्तिमान्‌ परमेश्‍वर अवश्य नै तेरो साथमा हुनेछ; उहाँ तेरो पछाडि खडा हुनुहुन्छ र उहाँ तेरो ढाल हुनुहुन्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय २६)। यो साँचो कुरा थियो। मेरो जीवन र मृत्यु पूर्णतया परमेश्‍वरको हातमा थियो, र परमेश्‍वरको अनुमतिबिना तिनीहरूले मबाट मेरो जीवन खोस्‍न सक्दैनथे। मैले परीक्षाबाट गुज्रिरहेका अय्यूबलाई सम्झेँ। परमेश्‍वरले शैतानलाई अय्यूबको जीवनमा हानि पुऱ्‍याउन दिनुहुन्‍नथ्यो र शैतान परमेश्‍वरले भन्‍नुभएको कुराको विरुद्धमा जान सक्दैनथ्यो। यस कुराले मेरो हृदयलाई केही शान्त बनायो र मलाई अगाडि जे आइपर्छ त्यसको सामना गर्ने विश्‍वास प्रदान गऱ्यो।

पछि गएर, राष्ट्रिय सुरक्षा ब्रिगेडका प्रमुखले मलाई सोधपुछ गरे। तिनले भने, “यो अहिले हाम्रो शहरको लागि एक प्रमुख र महत्त्वपूर्ण मामिला हो। तँलाई दस वर्षअघि गिरफ्तार गरिएको थियो, र सन् २००९ मा तैँले सुसमाचार प्रचार गर्दै छस् भनेर कसैले रिपोर्ट गरेको थियो। तँलाई गिरफ्तार गर्ने धेरै प्रयासहरू असफल भए। यसपटक, हामीले तँलाई भेला हुने ठाउँमै भेट्टायौँ, त्यसैले तैँले केही भनिनस् भने पनि हामी तँलाई सातदेखि दस वर्षसम्म जेल हाल्न सक्छौँ। तैँले सजाय पाइसकेपछि, तेरा दुई जना बच्‍चाहरूलाई कलेजमा स्वीकार गरिनेछैन र तिनीहरूले कहिले पनि लोक सेवाको जागिर पाउनेछैनन्। अनि तिनीहरूलाई सबैले भेदभाव गर्नेछन् किनभने तिनीहरूको तँजस्तो आमा छ। तिनीहरूको भविष्य बर्बाद भयो भने तैँ दोषी हुनेछस्। तिनीहरूले तँलाई बाँकी जीवनभरि घृणा गर्नेछन्! तैँले आफ्नो बारेमा नसोचे पनि आफ्ना नानीहरूको भविष्यबारे सोँच्। यदि तँ हामीलाई साथ दिन्छस् भने, तँमाथिको अगुवा को हो हामीलाई बता, र हामीलाई चर्चको पैसा दे, हामी तँलाई जान दिनेछौँ।” तिनको त्यो कुरा सुनेर मलाई असाध्यै घृणा जाग्यो। यो कम्युनिष्ट पार्टीले इसाईहरूलाई सताउन कुनै कसर बाँकी छोड्दैन—तिनीहरूले मलाई धम्की दिन, र मण्डली र परमेश्‍वरलाई धोका दिन लगाउन मेरा बच्‍चाहरूको भविष्यलाई समेत प्रयोग गरे, र त्यसपछि मेरो विश्‍वासले गर्दा नानीहरूको भविष्य बर्बाद भइरहेको छ भनेर दाबी गरे। त्यो त तथ्यलाई पूर्णरूपले तोडमोड गरिएको कुरा थियो!

तिनीहरूले त्यस दिन मलाई लगातार बिहान २ बजेसम्म सोधपुछ गरे। मैले कुरा नगर्ने देखेपछि, तिनीहरूले मलाई बन्दीगृहमा पठाए। एक अफिसरले भने, “यसपटक तँलाई सजाय दिइनेछ, अनि जेलसजाय काट्नू!” जेलकोठरी अँध्यारो र ओसिलो थियो। मेरो बाथरोग र बाथग्रस्त मुटुको रोग झन्झन् खराब हुँदै गयो, र हरेक जोर्नीजोर्नी दुख्‍ने गर्थ्यो। म हरेक रात दुई घण्टा निगरानी ड्युटीमा हुन्थेँ, र केहीबेर उभिएपछि मेरो मुटुको धड्कन जोरले ढुकढुक हुन्थ्यो र छाती कस्सिन्थ्यो। यो भयानक स्थिति थियो। मैले सातदेखि दश वर्षसम्म सजाय पाउँछु भनेर अफिसरले भनेको कुराबारे सोचेँ, अनि सात वर्षमा कति दिनहरू हुन्छन्, र त्यसपछि दस वर्षमा कति दिनहरू हुन्छन् भनेर हिसाब गर्न थालेँ। त्यो त हजारौँ दिन र रात हुने रहेछ। मैले त्यो कसरी सहने? के म यहाँबाट जानका लागि बाँचिरहन सक्‍नेछु? यो सोचेर, आँसु रोक्‍न सकिनँ, जुन आँखाबाट झरेर अनुहारमा बगिरह्यो र मेरो हृदय अन्धकारले ढाकेको महसुस भयो। मेरो अवस्था ठीक छैन भन्‍ने मैले महसुस गरेँ, त्यसैले मैले तुरुन्तै परमेश्‍वरलाई प्रार्थना गरेँ, र मेरो हृदयको रक्षा गर्नुहोस् र मलाई यी परिस्थिति थेग्‍न विश्‍वास दिनुहोस् भनी बिन्ती गरेँ। मैले परमेश्‍वरका यी वचनहरू सम्झेँ: “यस विशाल संसारमा, को मद्वारा व्यक्तिगत रूपमा जाँच गरिएको छ? कसले व्यक्तिगत रूपमा मेरो आत्माका वचनहरू सुनेको छ? धेरै मानिसहरूले अन्धकारमा छामछुम र खोजी गर्छन्; धेरैले प्रतिकूल परिस्थितिमाझ प्रार्थना गर्छन्; भोका र कठ्याङ्ग्रिएका धेरैले आशाका साथ हेर्छन्; र धेरै जना शैतानद्वारा बन्धित छन्; तैपनि धेरैलाई कतातिर फर्कने थाहा छैन, धेरैले आफ्नो खुसी माझमा मलाई त्याग्छन्, धेरै जना अकृतज्ञ छन्, र धेरै जना शैतानका छली युक्तिहरूप्रति निष्ठावान्‌ छन्‌। तिमीहरूमध्येमा अय्यूब को हो? पत्रुस को हो? किन मैले अय्यूबलाई बारम्बार उल्लेख गरेको छु? किन मैले पत्रुसलाई यति धेरैपटक उल्लेख गरेको छु? के तिमीहरूले तिमीहरूको लागि मेरा आशाहरू के हुन्‌ भनी कहिल्यै निश्‍चित गरेका छौ? तिमीहरूले यस्ता कुराहरूमा मनन‌ गर्न अधिक समय खर्च गर्नुपर्छ” (वचन, खण्ड १। परमेश्‍वरको देखापराइ र काम। सम्पूर्ण ब्रह्माण्डलाई परमेश्‍वरका वचनहरू, अध्याय ८)। मैले परमेश्‍वरका वचनहरू मनन गरिसकेपछि के बुझेँ भने, परमेश्‍वरले अय्यूब र पत्रुसलाई अनुमोदन गर्नुभयो किनभने तिनीहरूले साँच्‍चै विश्‍वास र समर्पण गरे। अय्यूबले परीक्षाहरू भोगे, आफ्ना सम्पत्ति र छोराछोरी गुमाए, र उनको पुरै शरीर घाउले भरियो, तैपनि तिनले परमेश्‍वरको नामको प्रशंसा गर्न सके र यसो भने, “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१), यसले शैतानलाई लज्‍जित तुल्यायो। अनि पत्रुसलाई परमेश्‍वरको लागि क्रूसमा उँधोमुन्टो टाँगियो, तिनी मृत्युसम्मै सानदार गवाही दिँदै आज्ञाकारी बने। मेरो सन्दर्भमा भन्‍नुपर्दा, मैले परमेश्‍वरका वचनहरूबाट यति धेरै मलजल र पोषण पाएकी थिएँ, तर सानो कष्ट आउनेबित्तिकै म भाग्‍न चाहन्थेँ। मेरो विश्‍वास कहाँ थियो? मेरो आज्ञाकारिता कहाँ थियो? म परमेश्‍वरले दिनभएको मापदण्डबाट कोसौँ टाढा थिएँ। मैले आफ्नो जीवनप्रति नै धेरै मरिमेटेँ, कसरी मैले परमेश्‍वरको लागि गवाही दिन सक्थेँ र? यसमा मलाई निकै पछुतो र दोषी महसुस भयो, अनि मैले परमेश्‍वरलाई प्रार्थना गरेँ: “हे परमेश्‍वर! म आफूलाई तपाईंको हातमा सुम्पन तयार छु। मैले जतिसुकै वर्ष जेलसजाय पाए पनि वा जति नै धेरै दुःख भोगे पनि, म तपाईंको निम्ति गवाहीको रूपमा खडा हुन र शैतानलाई लज्‍जित तुल्याउन चाहन्छु।” अचम्मको कुरा, मैले सबै कुरा अर्पण गरेपछि र गवाहीको रूपमा खडा हुन तयार भएपछि, मलाई रिहा गरियो। पछि मैले के थाहा पाएँ भने, मेरा पूर्व पतिले मेरो कैदले गर्दा हाम्रा बच्‍चाहरूको विश्‍वविद्यालय भर्नामा असर पर्छ भन्‍ने डरले, मेरो रिहाइको लागि कसैलाई घुस दिएका रहेछन्।

मेरो रिहाइको दिन मेरा पूर्वपति मलाई भेट्न गाडी लिएर बन्दीगृहमा आए। मेरो धेरै तौल घटेकोले म अर्कै देखिएकी उनले देखे र मलाई सोधे, “तिमी एकै महिनामा यति पातली भएकी छौ, तिमीले धेरै वर्षको कैद थेग्‍नेथेनौ। यसपटक त तिमीले विश्‍वास गर्न छोड्छौ होला नि, होइन?” मैले जवाफ नदिएपछि उनले मलाई दबाब दिइरहे: “हेर, के तिमी विश्‍वास गर्न छोड्दैनौ?” मैले निकै शान्त भएर उनलाई भनेँ, “म विश्‍वास गरिरहनेछु! विश्‍वास भनेको स्वर्गद्वारा आदेश दिइएको र पृथ्वीद्वारा स्वीकार गरिएको कुरा हो, र म बाँचुन्जेल विश्‍वास गर्नेछु।” मैले यसो भनेको सुनेर उनले रिसले स्टेयरिङ ह्वीलमा हिर्काए, सुस्केरा हाले र टाउको हल्लाए, त्यसपछि चिच्याउँदै भने, “तिम्रो परमेश्‍वरलाई चाहिँ मैले मानेँ! पार्टीले जनताको मन जित्‍न सबै प्रयास गर्छ, तर कहिल्यै सक्दैन, जबकि तिमी विश्‍वासीहरूले चाहिँ कुनै भौतिक लाभविना र धेरैपटक गिरफ्तार भएर पनि विश्‍वास गर्ने ढिपी कस्छौ। तिम्रो परमेश्‍वर साँच्‍चै महान् छ!” मलाई गवाहीको रूपमा खडा हुन मार्गदर्शन गर्नुभएकोमा मैले परमेश्‍वरलाई धन्यवाद दिएँ।

घर फर्केको केही दिनपछि मेरो छोरो स्कुलबाट आयो र मलाई गम्भीर हुँदै भन्यो, “आमा, आज तपाईंले निर्णय गर्नुपर्छ। तपाईंले मलाई छोराको रूपमा चाहनुहुन्छ भने, आफ्नो विश्‍वास त्याग्‍नुपर्छ। यदि तपाईं आफ्नो धर्ममा रहनुभयो भने, म घर छोडेर जान्छु र तपाईंले मलाई फेरि कहिल्यै देख्‍नुहुनेछैन।” म स्तब्ध भएँ। मेरो छोरो सधैँ मेरो नजिक थियो र उसले पहिले कहिल्यै मेरो विश्‍वासको विरोध गरेको थिएन। आज उसले किन यसो भनेको? यो साँच्‍चै पीडादायी थियो, अनि विश्‍वासको यो मार्ग साँच्‍चै अप्ठ्यारा र उतार-चढावहरूले भरिएको रहेछ भन्‍ने मलाई लाग्यो। हरेक पाइलामा निर्णय गर्नुपर्ने हुन्छ। यो त असाध्यै गाह्रो निर्णय हो भन्‍ने मलाई लाग्यो, त्यसैले मैले परमेश्‍वरलाई प्रार्थना गरेँ र उहाँको इच्छा बुझ्न मार्गदर्शन मागेँ। प्रार्थना गरिसकेपछि, मलाई परमेश्‍वरका वचनहरूको यो खण्ड याद आयो: “परमेश्‍वरले मानिसहरूभित्र गर्ने कार्यको प्रत्येक चरणमा, बाहिरी रूपमा यो मानिसहरूबीचको अन्तरक्रियाजस्तो देखिन्छ, मानवको बन्दोबस्त वा हस्तक्षेपबाट जन्मेको जस्तो देखिन्छ। तर पर्दापछाडि, कार्यको प्रत्येक चरण, र जे कुरा पनि हुन्छ, त्यो शैतानले परमेश्‍वरसँग थापेको बाजी हो, र यसका लागि मानिसहरूले परमेश्‍वरको साक्षी दिन दह्रिलो भएर खडा हुनु आवश्यक हुन्छ। उदाहरणको लागि अय्यूबलाई परीक्षा गरिएको घटनालाई लिऊँ: पर्दापछाडि शैतानले परमेश्‍वरसँग बाजी थापिरहेको थियो, र अय्यूबलाई जे भयो त्यो मानिसहरूका कार्यहरू र मानिसहरूको हस्तक्षेप थियो। तिमीहरूमा परमेश्‍वरले गर्ने कार्यको प्रत्येक कदमको पछाडि शैतानले परमेश्‍वरसँग थापेको बाजी हुन्छ—पछाडिपट्टि यो सबै युद्ध हो” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरूले मलाई के कुरा बुझ्न मदत गरे भने, मलाई मेरो छोराले निर्णय गर्नू भनेको जस्तो देखिए पनि, वास्तवमा शैतानले मलाई मैले मेरो छोरासँगको पारिवारिक सम्बन्धलाई रोज्छु कि परमेश्‍वरलाई रोज्छु भनेर हेर्न प्रलोभनमा पारिरहेको र आक्रमण गरिरहेको थियो। मैले शैतानलाई लज्‍जित तुल्याउन गवाहीको रूपमा खडा हुनुपर्नेथ्यो। यो सोचेर मैले छोरालाई भनेँ, “म परमेश्‍वरबाट टाढा हुन सक्दिनँ। परमेश्‍वरलाई त्याग्‍ने निर्णय गर्नु भनेको तैँले आज मलाई छोड्ने निर्णय गरेजस्तै हुनेछ। यो अत्यन्तै अनुचित हुनेछ र यसले परमेश्‍वरलाई निराश तुल्याउनेछ। म सधैँ परमेश्‍वरलाई पछ्याउनेछु। मेरो निर्णय त्यही हो!” मेरो कुरा सुनेर ऊ आँसु झार्दै गयो। त्यसबेला म खिन्‍न भएँ, तर मैले सही छनौट गरेकी छु भनेर मलाई थाहा थियो!

करिब आधा घण्टापछि, ऊ फर्केर आयो र मलाई भन्यो, “आमा, म गलत थिएँ। मैले तपाईंलाई त्यो छनौट गर्न दबाब दिनुहुँदैनथ्यो। यदि तपाईं फेरि पक्राउ पर्नुभयो भने, तपाईं कहिल्यै बाहिर निस्कनुहुनेछैन भनेर बुबाले भन्‍नुभयो। तपाईं पक्राउ पर्नुहुन्छ भन्‍ने मलाई डर लागेकोले गर्दा मैले तपाईंलाई आफ्नो विश्‍वास त्याग्‍न लगाउन त्यो युक्ति प्रयोग गर्न चाहेँ।” उसको कुरा सुनेर मलाई परमेश्‍वरविरोधी यो कम्युनिस्ट पार्टी पिशाचप्रति साह्रै घृणा लाग्यो। केवल मैले परमेश्‍वरमा विश्‍वास गरेको कारण, कम्युनिस्ट पार्टीले मलाई गिरफ्तार गऱ्यो र सतायो, मेरो परिवारलाई भताभुङ्ग पारिदियो र मेरा श्रीमान् र नानीहरूलाई यसमा तान्यो। यसले मलाई जति धेरै सताउँछ, उति नै धेरै म यसलाई त्याग्‍नेछु, अनि दृढ इच्छाले परमेश्‍वरलाई पछ्याउनेछु!


९३. कर्तव्यमा मैत्रीपूर्ण सहकार्य गर्नु महत्त्वपूर्ण हुन्छ

क्याथरिन, अमेरिका

सन् २०२० को ग्रीष्ममा, सिस्टर अड्रिया र म मण्डलीमा भिडियोहरू बनाउने काम गरिरहेका थियौँ। त्यो बेला, काम बाँडफाँट गर्ने जिम्मेवार व्यक्ति म थिएँ। मैले अड्रियालाई सरल कामहरू गर्न लगाएँ, जबकि मचाहिँ महत्त्वपूर्ण कामहरूको इन्चार्ज थिएँ। मलाई ती सबै आफै गर्न सक्छु भन्‍ने लागेको थियो किनभने विगतमा मैले मुख्य कामहरू आफै पूरा गरेकी थिएँ। मैले अड्रियाले भन्दा बढी अभ्यास गरेकी थिएँ, त्यसकारण उनी ती कामहरूमा संलग्‍न हुनुपर्दैन भन्‍ने लाग्यो। यसबाहेक, यदि मैले यो काम एक्लै गरेँ भने, श्रेय मैले नै पाउँथेँ, र यसले मेरो क्षमतालाई विशेष देखाउँदै मेरा ब्रदर-सिस्टरहरूलाई मेरो आदर गर्ने बनाउनेथ्यो। पछि, मेरो कामको बोझ अत्यन्तै धेरै बढ्यो, त्यसैले म हरेक दिन ओभरटाइम काम गर्थेँ। कहिलेकहीँ, अड्रिया चाँडै सुत्थिन्, तर मैले भने आधा रातसम्‍म काम गर्नुपर्थ्यो, अनि बिहान म उनीभन्दा चाँडै उठ्थेँ, र मलाई निकै थकाइ लागेको हुन्थ्यो। तर मलाई उनीसँग आफ्‍नो बोझ बाँड्न मन लागेन। मैले सधैँ आफ्नो काम एक्‍लै पूरा गरेकी थिएँ, त्यसैले यदि उनले मेरो कामको भारमा मदत गरिन् भने, ब्रदर-सिस्टरहरूले पक्‍कै पनि मेरो काम गर्ने क्षमता कमजोर छ भनेर सोच्‍नेछन्, जुन लाजमर्दो कुरा हुनेछ। कहिलेकहीँ म सोच्थेँ, यदि मैले अड्रियालाई सहयोग मागेँ भने, काम छिटो हुनेछ, म त्यति व्यस्त हुनेछैन, र नतिजाहरू पनि म एक्‍लैले गरेको भन्दा राम्रा आउनेछन्। तर उनीसँग श्रेय बाँड्नेबारेमा सोच्दाचाहिँ मलाई चित्त बुझेन। त्यसकारण, यसरी नै मैले अड्रियालाई मेरो काममा कहिल्यै संलग्‍न गराइनँ। त्यो बेला, मैले आफ्‍नो बारेमा मनन गरिनँ, तर त्यसपछि एक दिन, एक सिस्टरले मलाई अड्रियाले आफ्‍नो कर्तव्यमा बोझ लिँदिनन् भनेर भनिन्, र मलाई उनीसँग सङ्गति गर्न अनुरोध गरिन्। अनि मैले सोचेँ, “के अड्रियाले बोझ नबोक्‍नुमा मेरो कुनै सम्‍बन्ध छ? म हरेक दिन अत्यन्तै व्यस्त हुन्छु, र उनीसँग समय छ भन्‍ने मलाई थाहा छ, तर मैले उनलाई नयाँ काम दिइनँ, जसले गर्दा उनीसँग गर्नको लागि केही कामै हुँदैन।” यसो गर्नु सही होइन, र यदि मैले त्यो काम एक्‍लै गरेँ भने, यसले अन्त्यमा मण्डलीको काममा ढिलाइ गर्नेछ भन्‍ने मैले कताकता सोचेँ। तर त्यसपछि मैले अलि बढी मेहनत गरेँ भने त म आफै पूरा गर्न सकिहाल्छु भन्‍ने सोचेँ, त्यसकारण मैले अवस्था जस्तो थियो त्यस्तै छोडिदिएँ। मेरो अभिप्राय गलत छ भन्‍ने मलाई थाहा भएको भए पनि, मैले अझै पनि आफ्‍नो कुरा त्याग्‍न सकिनँ, जुन मेरो लागि पीडादायी थियो, त्यसकारण मैले परमेश्‍वरसँग प्रार्थना गरेँ, र मेरा गलत अभिप्रायहरू त्याग्‍न अगुवाइ गर्नुहोस् भनेर अनुरोध गरेँ।

मेरो भक्तिको समयमा, मैले परमेश्‍वरको वचनको यो खण्ड पढेँ: “अगुवा र सेवकहरू, अनि कुनै पनि कर्तव्य गर्ने सबै व्यक्तिको सहकर्मी हुने भए पनि, ख्रीष्टविरोधीहरूले आफूमा राम्रो क्षमता छ र आफू साधारण मानिसहरूभन्दा असल छु, त्यसकारण साधारण मानिसहरू आफ्नो सहकर्मी हुन योग्य हुँदैनन्, र तिनीहरू सबै आफूभन्दा तल्‍लो स्तरका हुन्छन् भन्‍ने विश्‍वास गर्छन्। त्यसैले ख्रीष्टविरोधीहरू अन्तिम निर्णय आफै गर्न मन पराउँछन् र अरू कसैसँग पनि छलफल गर्न चाहँदैनन्। त्यसो गर्दा आफू केही नकामको अयोग्य देखिनेछु भन्‍ने तिनीहरूलाई लाग्छ। यो कस्तो प्रकारको दृष्टिकोण हो? यो कस्तो प्रकारको स्वभाव हो? के यो अहङ्कारी स्वभाव हो? तिनीहरूले अरूसँग सहकार्य गर्नु र विभिन्‍न विषयमा छलफल गर्नु, तिनीहरूलाई सोधपुछ गर्नु र तिनीहरूबाट खोजी गर्नु अशोभनीय र अपमानजनक, र आत्मसम्मानमा ठेस लगाउने कुरा हो भन्‍ने ठान्छन्। त्यसकारण, आफ्‍नो आत्मसम्‍मानको रक्षा गर्न, तिनीहरूले आफूले गर्ने कुनै कुरामा पारदर्शिता देखाउँदैनन्, न त तिनीहरूले यसबारेमा अरूलाई नै बताउँछन्, अरूसँग यसबारेमा छलफल गर्नु त परै जाओस्। तिनीहरूलाई के लाग्छ भने, अरूसँग छलफल गर्नु भनेको आफू असक्षम छु भन्‍ने देखाउनु हो; सधैँ अरूका विचार माग्‍नु भनेको आफू मूर्ख र आफै विचार गर्न नसक्‍ने छु भनी देखाउनु हो; कुनै काम पूरा गर्न वा केही समस्या समाधान गर्न अरूसँग काम गर्दा त्यसले आफूलाई निकम्मा देखाउँछ। के यो तिनीहरूको अहङ्कारी र मूर्ख मानसिकता होइन र? के यो तिनीहरूको भ्रष्ट स्वभाव होइन र? तिनीहरूभित्रको अहङ्कार र आत्मधार्मिकता एकदमै प्रस्ट देखिन्छ; तिनीहरूले सामान्य मानव समझ पूरै गुमाएका हुन्छन्, र तिनीहरूको दिमाग ठेगानमा हुँदैन। तिनीहरूले सधैँ आफूसित क्षमता छ, आफै कामकुरा फत्ते गर्न सक्छन् र अरूसित सहकार्य गर्नु आवश्यक छैन भन्ने सोच्छन्। तिनीहरूसँग यस्ता भ्रष्ट स्वभाव भएका हुनाले, तिनीहरूले सौहार्दपूर्ण सहकार्य हासिल गर्न सक्दैनन्। तिनीहरूले अरूसँग सहकार्य गर्नु भनेको आफ्नो शक्तिलाई फितलो बनाउनु र टुक्र्याउनु हो, अरूसँग काम बाँड्दा, आफ्‍नै शक्ति कम हुन्छ भन्‍ने विश्‍वास गर्छन् र तिनीहरूले आफ्‍नो लागि सबै कुराको निर्णय गर्न सक्दैनन्, अर्थात् तिनीहरूमा साँचो शक्तिको कमी हुन्छ, जुन तिनीहरूको लागि ठूलो घाटा हो। त्यसकारण, तिनीहरूलाई जेसुकै आइलागे पनि, यदि तिनीहरूलाई यो कुरा बुझेको छु त्यसलाई सम्हाल्ने उचित तरिका जानेको छु भन्‍ने लाग्छ भने, तिनीहरूले यसबारेमा अरू कसैसँग छलफल गर्नेछैनन्, र तिनीहरूले सारा आदेशहरू दिनेछन्। अरूलाई थाहा दिनुभन्दा गल्ती गर्न रुचाउँछन्, अरूसँग शक्ति बाँड्नुभन्दा गलत नै हुन रुचाउँछन्, र आफ्नो काममा अरूलाई हस्तक्षेप गर्न दिनुभन्दा निष्कासित हुन रुचाउँछन्। यस्तो व्यक्ति ख्रीष्टविरोधी हो। तिनीहरूले आफ्‍नो शक्ति अरू कसैसँग बाँड्नुभन्दा, परमेश्‍वरको घरका हितहरूमा हानि पुर्‍याउन, परमेश्‍वरको घरका हितहरूमा सम्झौता गर्न चाहन्छन्। तिनीहरूलाई के लाग्छ भने, आफूले कुनै काम गर्दा वा कुनै मामला सम्हाल्दा, यो कर्तव्यपालन होइन, बरु आफ्नो प्रदर्शन गर्ने र अरूभन्दा विशिष्ट बन्ने, अनि शक्ति प्रयोग गर्ने मौका हो। त्यसकारण, तिनीहरूले अरूसित मिलेर सहकार्य गर्नेछु र मामलाहरू आइपर्दा त्यसबारे अरूसित छलफल गर्नेछु भन्ने गरे पनि, सत्य कुरा के हो भने, तिनीहरू हृदयमा, आफ्नो शक्ति वा हैसियत त्याग्न अनिच्छुक छन्। तिनीहरू सोच्छन् कि यदि तिनीहरूले केही धर्मसिद्धान्त बुझेका छन् र त्यो काम आफै गर्न सक्छन् भने, तिनीहरूले अरू कसैसँग सहकार्य गर्नु पर्दैन; तिनीहरूले सोच्छन्, यो काम आफै अघि बढाउनुपर्छ र आफै पूरा गर्नुपर्छ, र त्यसरी मात्रै यसले तिनीहरूलाई दक्ष बनाउन सक्छ। के यो दृष्टिकोण ठीक छ? तिनीहरूबाट सिद्धान्तहरू उल्लङ्घन भएमा, तिनीहरूले कर्तव्य पूरा गरिरहेका हुँदैनन्, तिनीहरू परमेश्‍वरको आज्ञा पूरा गर्न सक्षम हुँदैनन्, र तिनीहरूले परिश्रम मात्र गरिरहेका हुन्छन् भन्ने कुरा तिनीहरूलाई थाहा हुँदैन। कर्तव्यपालनको दौरान सत्यता सिद्धान्तहरू खोजी गर्नुको सट्टा, तिनीहरूले आफ्‍ना विचार र मनसायहरूअनुसार शक्ति प्रयोग गर्छन्, धाक लगाउँछन्, र आफ्‍नै प्रदर्शन गर्छन्। तिनीहरूको साझेदार सहकर्मी जो भए पनि वा तिनीहरूले जे काम गरे पनि, तिनीहरूले कामकुराबारे छलफल गर्न कहिल्यै चाहँदैनन्, तिनीहरू सधैँ आफै काम गर्न चाहन्छन्, र सधैँ आफै अन्तिम निर्णय लिन चाहन्छन्। तिनीहरूले कामकुरा पूरा गर्न स्पष्टतः शक्तिसँग खेलिरहेका र शक्ति प्रयोग गरिरहेका हुन्छन्। ख्रीष्टविरोधीहरू सबैले शक्तिलाई प्रेम गर्छन्, र जब तिनीहरूसँग हैसियत हुन्छ, तिनीहरू अझै बढी शक्ति चाहन्छन्। अनि, जब ख्रीष्टविरोधीहरूसँग शक्ति हुन्छ, तिनीहरूले आफ्नो हैसियत प्रयोग गरेर प्रदर्शन गर्ने र आफ्‍नो सान देखाउने सम्भावना हुन्छ, ताकि अरूले तिनीहरूलाई आदरभावले हेरून् र तिनीहरू अरूभन्दा फरक देखिन सकून्। यसरी ख्रीष्टविरोधीहरू शक्ति र हैसियतमा लीन हुन्छन्, र आफ्नो शक्ति कहिल्यै परित्याग गर्दैनन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। परमेश्‍वरका वचनहरूबाट मैले ख्रीष्टविरोधीहरूसँग अत्यन्तै अहङ्कारी स्वभाव हुन्छ र तिनीहरूले कसैसँग पनि सहकार्य गर्दैनन् भन्‍ने थाहा पाएँ। तिनीहरू अरूसँग काम बाँडेमा आफू अयोग्य देखिनेछु, शक्तिको बाँडफाँट हुनेछ, र आफूलाई अरूले आदर गर्दैनन् भन्‍ने सोच्छन्। त्यसकारण, तिनीहरूले अरूसँग बाँडेर काम गर्नुभन्दा मण्डलीको काम प्रभावित हुन दिन्छन्। मैले चिन्तन गरेँ र म पनि त्यस्तै छु भन्‍ने महसुस गरेँ। मैले अड्रियालाई मेरो काममा लगाउन चाहिनँ किनभने उनको सहभागिताले मलाई अयोग्य देखाउनेछ र मेरो छवि बिगार्नेछ भन्‍ने मलाई डर लागेको थियो, त्यसकारण मैले एकलै काम गरेँ। फलस्वरूप, म अत्यन्तै थकित हुन्थेँ, र काममा पनि ढिलाइ भयो। म साँच्‍चै नै अत्यन्तै अहङ्कारी र अविवेकी थिएँ। मण्डलीमा जुन काम भए पनि, कसैले यो एक्‍लै गर्न सक्दैन। सबैलाई साझेदार सहकर्मी र सहयोग चाहिन्छ, र काम पूरा गर्नको लागि ब्रदर-सिस्टरहरूले एउटै मनको भएर काम गर्नुपर्छ, किनभने कोही पनि सिद्ध छैन। तिनीहरूको क्षमता जति नै उच्‍च भए पनि, वा तिनीहरूको वरदान र प्रतिभा जे-जस्तो भए पनि, सबैको कमजोरी र त्रुटिहरू हुन्छ, र आफ्‍नो कर्तव्य राम्ररी निर्वाह गर्नको लागि हामीले आफैलाई मात्रै अङ्गाल्‍न छोडेर हाम्रा सहकर्मीहरूसँग सहकार्य गर्न पनि सिक्‍नुपर्छ। तर ममा अहङ्कारी स्वभाव थियो। आफ्‍नो कर्तव्यमा म अत्यन्तै महत्त्वाकाङ्क्षी थिएँ, म सबै श्रेय पाउन चाहन्थेँ, र अरूले मेरो आदर गरून् भन्‍ने चाहन्थेँ। मेरो काममा मानिसहरूलाई सहभागी गराउनु वा हात हाल्‍न दिनुभन्दा म मण्डलीको काममा ढिलाइ गराउन तयार थिएँ। त्यस तरिकाले आफ्‍नो कर्तव्य पूरा गरेर, मैले असल कार्य होइन, दुष्कर्म गरिरहेकी थिएँ! यो महसुस गरेपछि, मलाई निकै दुःख लाग्यो, त्यसकारण मैले परमेश्‍वरको अघि आएर प्रार्थना गरेँ, “हे परमेश्‍वर, म अत्यन्तै अहङ्कारी छु, र ममा मानवता र समझको पूरै कमी छ। म पश्‍चात्ताप गर्न चाहन्छु। बिन्ती छ आफूलाई चिन्‍न मलाई अगुवाइ गर्नुहोस्।”

एक दिन मैले आफ्‍नो स्थितिसँग मिल्‍ने परमेश्‍वरको वचनका खण्डहरू खोजिरहेकी थिएँ, र मैले यो खण्ड भेट्टाएँ: “व्यक्तिले आफ्‍नो कर्तव्य राम्रोसित निभाउनका लागि के गर्नुपर्छ? उसले आफ्‍नो सारा हृदय र सारा शक्तिले आफ्‍नो कर्तव्य निर्वाह गर्नुपर्छ। आफ्‍नो सारा हृदय र शक्ति प्रयोग गर्नु भनेको आफ्‍नो कर्तव्य निर्वाह गर्नमा मनमस्तिष्क लगाउनु हो र अरू कुरालाई दिमागमा बस्‍न नदिनु हो, र त्यसपछि आफूसँग भएको ऊर्जा लगाउनु, आफ्‍नो सम्पूर्ण शक्ति प्रयोग गर्नु, र आफ्‍नो क्षमता, वरदान, शक्ति, र आफूले बुझेको कुरालाई काममा लगाउनु हो। यदि तँमा बोध गर्ने र बुझ्ने क्षमता छ र तँसँग राम्रो विचार छ भने, तैँले यस बारेमा अरूलाई बताउनुपर्छ। सद्‌भावपूर्ण सहकार्य गर्नु भनेको यही हो। यसरी तैँले आफ्‍नो कर्तव्य राम्ररी निर्वाह गर्नेछस्, र यसरी तैँले सन्तोषजनक कर्तव्यपालन हासिल गर्नेछस्। यदि तँ सधैँ सबै कुरा आफै गर्न चाहन्छस्, सधैँ एकलै महान् कामहरू गर्न चाहन्छस्, सधैँ ध्यान अरूमा होइन तँमा परेको चाहन्छस् भने, के तैँले आफ्‍नो कर्तव्य निभाइरहेको हुन्छस् त? तैँले जे गरिरहेको छस् त्यसलाई एकतन्त्री काम भनिन्छ; यो त नौटङ्की प्रदर्शन हो। यो शैतानी व्यवहार हो, कर्तव्यपालन होइन। व्यक्तिको सामर्थ्य, वरदान, वा विशेष प्रतिभा जे-जस्तो भए पनि, कसैले पनि सबै कुरा आफै गर्न सक्दैन; मण्डलीको काम राम्ररी गर्नु छ भने उसले सद्‌भावपूर्ण सहकार्य गर्न सिक्‍नुपर्छ। यही कारणले गर्दा, सद्‌भावपूर्ण सहकार्य आफ्‍नो कर्तव्य पूरा गर्ने क्रममा अभ्यास गर्नुपर्ने एउटा सिद्धान्त रहन गएको हो। जबसम्‍म तैँले आफ्‍नो सारा हृदय र सारा शक्ति अनि सारा बफादारी लगाएको हुन्छस्, र तैँले सकेजति सबै कुरा अर्पित गरेको हुन्छस्, तबसम्म तैँले आफ्‍नो कर्तव्य राम्ररी निर्वाह गरिरहेको हुन्छस्। यदि तँसँग कुनै विचार वा उपाय छ भने, यो कुरा अरूलाई बता; यो कुरालाई रोक्‍ने वा लुकाउने काम नगर्—तर यदि तँसँग सल्लाह-सुझाव छन् भने, ती दे; जसको विचार सत्यताअनुरूप छ त्यो स्वीकार र पालना गर्नुपर्छ। यसो गरिस् भने, तैँले सद्‌भावपूर्ण सहकार्य हासिल गर्नेछस्। आफ्‍नो कर्तव्य बफादारीपूर्वक निर्वाह गर्नु भनेको यही हो। आफ्‍नो कर्तव्य निर्वाह गर्ने क्रममा, तैँले सबै कुरा आफै गर्नु पर्दैन, अनि तैँले मरेतुल्य हुने गरी काम गर्ने, वा ‘फुलेको एउटै फूल’ वा एकलकाँटे हुने पनि गर्नु पर्दैन; बरु, तैँले अरूसँग सद्‌भावपूर्ण सहकार्य गर्न, र आफूले सक्‍ने सबै गर्न, आफ्‍ना जिम्‍मेवारीहरू पूरा गर्न, र आफ्‍नो सारा ऊर्जा लगाउन सिक्नु आवश्यक हुन्छ। यो नै कर्तव्य निर्वाह गर्नुको अर्थ हो। आफ्‍नो कर्तव्य निर्वाह गर्नु भनेको कुनै नतिजा हासिल गर्नको लागि आफूसँग भएको सबै शक्ति र ज्योति प्रयोग गर्नु हो। यति नै पर्याप्त छ। सधैँ धाक लगाउने, सधैँ ठूला कुरा गर्ने, आफै निर्णय लिने प्रयास नगर्। तैँले अरूसँग कार्य गर्न तरिका सिक्नुपर्छ, र तैँले अरूको सुझाव सुन्‍नमा र तिनीहरूको सबल पक्षहरूलाई पत्ता लगाउनमा अझ बढी ध्यान दिनुपर्छ। यसरी, सद्‌भावपूर्ण सहकार्य गर्न सहज हुन्छ। यदि तँ सधैँ धाक दिने र तैँले भनेजस्तै गर्ने प्रयास गर्छस् भने, तैँले सद्‌दभावपूर्ण सहकार्य गरिरहेको हुँदैनस्। तैँले के गरिरहेको हुन्छस्? तैँले बाधा उत्पन्‍न गरिरहेको र अरूलाई कमजोर तुल्याइरहेको हुन्छस्। बाधा उत्पन्‍न गर्नु र अरूलाई कमजोर तुल्याउनु भनेको शैतानको भूमिका निर्वाह गर्नु हो; यो आफ्‍नो कर्तव्य निर्वाह गर्नु होइन। यदि तैँले सधैँ बाधा उत्पन्‍न गर्ने र अरूलाई कमजोर तुल्याउने काम गर्छस् भने, तैँले जति धेरै प्रयास लगाए पनि वा तँ जति होसियार भए पनि, परमेश्‍वरले तँलाई स्मरण गर्नुहुनेछैन” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। परमेश्‍वरको वचन मनन गर्दा, मलाई लाज लाग्यो। परमेश्‍वरको वचनले मेरो स्थिति खुलासा गरिदियो। धाक लगाउन र आफूलाई स्थापित गर्न, अनि आदर पाउन, मैले अड्रियालाई सहभागी नगराई एक्‍लै भिडियोको काम गर्न चाहेँ। यदि अड्रिया सहभागी भइन् भने मेरो श्रेय खोसिनेछ भन्‍ने लाग्यो। त्यसरी त मसँग देखाउने पूँजी पनि हुँदैनथ्यो, र मैले अरूको आदर प्राप्त गर्ने पनि कुनै उपाय हुँदैनथ्यो। त्यसरी त म पछि पर्नेछु भन्‍ने लाग्यो। कामको बोझ धेरै हुन्छ, एक्‍लै गरेँ भने काममा ढिलाइ हुनेछ, र अड्रिया संलग्‍न भइन् भने, काम छिटो पूरा हुनेछ र नतिजा पनि राम्रा हुनेछन् भन्‍ने मलाई थाहा थियो। समूहको धेरैजसो काम पनि मेरै हातमा थियो, र उनीसँग काम नभएको र उनले प्रायजसो काम नगरी बस्‍नुपरेको, र उनको स्थितिमा असर परेको कुरा मलाई थाहा थियो, तर पनि मैले उनीसँग अझै मेरो बोझ बाँडिन। मैले सबै श्रेय आफै लिन र मसँग राम्रो प्राविधिक र व्यावसायिक सीप छ भनेर प्रमाणित गर्नको लागि म सबै काम आफै गर्न चाहन्थेँ। मैले पूरै समय आफ्‍नै हैसियत र इज्‍जतको बारेमा मात्रै विचार गरिरहेकी थिएँ। म मण्डलीको कामको बारेमा फिटिक्‍कै विचार गर्दिनथेँ, र मैले उनको भावनाको बारेमा पनि ध्यानै दिइनँ। ममा विवेक वा मानवता थोपै थिएन! बाहिरी रूपमा हेर्दा, म हरेक दिन एकाबिहानै उठेर मेहनतसाथ काम गर्थेँ, र मैले बोझ लिन, कष्ट भोग्‍न, र मूल्य चुकाउन सकेको जस्तो देखिन्थ्यो, तर वास्तवमा, म व्यक्तिगत उद्यममा लागेकी थिएँ र आफ्‍नै महत्वाकांक्षा र इच्‍छाहरू सन्तुष्ट पारिरहेकी थिएँ। मैले सृष्टि गरिएको प्राणीको रूपमा आफ्‍नो कर्तव्य पटक्‍कै पूरा गरिरहेकी थिइनँ। मैले आफ्‍नो कर्तव्य निर्वाह गर्ने नाममा मण्डलीको काममा बाधा दिइरहेकी र दुष्कर्म गरिरहेकी थिएँ। म त ख्रीष्टविरोधीको मार्गमा हिँडिरहेकी थिएँ।

पछि, मैले परमेश्‍वरको वचनको थप दुई वटा खण्ड भेटेँ: “जब परमेश्‍वरले मानिसहरूलाई आफ्नो कर्तव्य राम्रोसित निर्वाह गर्ने मापदण्ड दिनुहुन्छ, तब उहाँले तिनीहरूलाई निश्‍चित सङ्ख्यामा कार्यहरू सम्‍पन्‍न गर्नू वा कुनै ठूलो काम पूरा गर्नू भनेर भन्‍नुहुन्‍न, न त उहाँले तिनीहरूलाई कुनै ठूलो कामको जिम्मेवारी वहन गर्नू भनेर नै भन्‍नुहुन्छ। परमेश्‍वरको चाहना यही हो, मानिसहरू सकेसम्म एकदमै व्यावहारिक तवरमा काम गर्न र उहाँका वचनअनुसार जिउन सक्षम होऊन्। परमेश्‍वर तँ महान् वा आदर्श बनेको वा तैँले कुनै चमत्कार गरेको माग गर्नुहुन्‍न, न त उहाँले तँमा कुनै सुखद आश्‍चर्यहरू नै हेर्न चाहनुहुन्छ। उहाँलाई यस्ता कुराहरूको आवश्यकता छैन। परमेश्‍वरको आवश्यकता यही हो कि तैँले उहाँका वचनहरूअनुसार निरन्तर अभ्यास गर्नुपर्छ। जब तैँले परमेश्‍वरका वचनहरू सुन्छस्, तब आफूले बुझेको कुरा गर्, आफूले बुझेको कुरा अघि बढा, आफूले सुनेको कुरा राम्ररी याद गर्, त्यसपछि, अभ्यास गर्ने समय आएपछि, परमेश्‍वरका वचनहरूअनुसार अभ्यास गर्। तिनलाई तेरो जीवन, तेरो वास्तविकता, र आफू जिउने कुरा बना। यसरी, परमेश्‍वर सन्तुष्ट हुनुहुनेछ। तँ सधैँ महानता, कुलीनता र हैसियत खोज्छस्; तँ सधैँ उच्‍चता खोज्छस्। यस्तो देख्दा परमेश्‍वरले कस्तो महसुस गर्नुहुन्छ? उहाँ यसलाई घृणा गर्नुहुन्छ र उहाँ आफूलाई तँबाट टाढा राख्नुहुन्छ। तैँले जति धेरै महानता, कुलीनता, र अरूभन्दा उच्‍च, प्रतिष्ठित, उत्कृष्ट र उल्लेखनीय हुने लक्ष्य पछ्याउँछस्, परमेश्‍वरले तँलाई त्यति नै धेरै घिनलाग्दो पाउनुहुन्छ। तैँले आत्मचिन्तन गरी पश्‍चात्ताप गर्दैनस् भने, परमेश्‍वरले तँलाई घृणा गर्नुहुनेछ र त्याग्‍नुहुनेछ। परमेश्‍वरलाई घिनलाग्‍ने व्यक्ति बन्‍नदेखि जोगी! परमेश्‍वरले प्रेम गर्ने व्यक्ति बन्। त्यसोभए, परमेश्‍वरको प्रेम कसरी प्राप्त गर्न सकिन्छ त? आज्ञाकारी भई सत्यता स्वीकार गरेर, सृष्टि गरिएको प्राणीको स्थानमा उभिएर, आफ्नो कर्तव्य उचितसित निर्वाह गरेर, इमानदार व्यक्ति बनेर, र मानव स्वरूपमा जिएर प्राप्त गर्न सकिन्छ। यति नै काफी छ, परमेश्‍वर सन्तुष्ट हुनुहुनेछ। मानिसहरूले महत्त्वाकाङ्क्षा नपाल्ने वा अल्छे सपनाहरूमा नभुल्ने, प्रसिद्धि, लाभ, र हैसियतको पछि नलाग्‍ने वा भीडभन्दा राम्रो देखिन नखोज्ने कुरा सुनिश्‍चित गर्नुपर्छ। अझ, तिनीहरूले महान्‌ व्यक्ति वा महामानव, मानिसहरूमाझ श्रेष्ठ बन्‍ने र अरूलाई आफ्नो भक्ति गर्न लगाउने कोसिस गर्नै हुँदैन। त्यो भ्रष्ट मानवजातिको चाहना हो, र त्यो शैतानको बाटो हो; यस्ता मानिसहरूलाई परमेश्‍वरले मुक्ति प्रदान गर्नुहुन्‍न। यदि मानिसहरू पश्‍चात्ताप नगरी निरन्तर प्रसिद्धि, लाभ, र हैसियतको पछि लाग्छन् भने, तिनीहरूका लागि कुनै उपचार छैन, र एउटै मात्र परिणाम हुन्छ: हटाइन्छ” (वचन, खण्ड ३। आखिरी दिनहरूका ख्रीष्टका वार्तालापहरू। उचित रूपमा कर्तव्य पूरा गर्न मैत्रीपूर्ण सहकार्य चाहिन्छ)। “कुन मापदण्डअनुसार व्यक्तिका कार्य र व्यवहारहरू असल वा खराब हुन् भनी निर्धारित गरिन्छ? यो उसका विचार, प्रकटीकरण, र व्यवहारहरूमा ऊसँग सत्यता अभ्यास गर्ने र सत्यता वास्तविकता जिउने गवाही छ कि छैन भन्‍ने आधारमा गरिन्छ। यदि तँसँग यो वास्तविकता छैन वा तँ यसअनुसार जिउँदैनस् भने, तँ निस्सन्देह नै एक दुष्कर्मी होस्। दुष्कर्मीहरूलाई परमेश्‍वरले कसरी लिनुहुन्छ? परमेश्‍वरको नजरमा, तेरा विचार र बाहिरी कार्यहरूले उहाँको साक्षी दिँदैनन्, न त ती कुराहरूले शैतानलाई लज्जित वा पराजित नै गर्छन्; बरु, ती कुराहरूले त उहाँमाथि नै लज्‍जा ल्याउँछन्, र तैँले उहाँमाथि निम्त्याएको अपमानका दागहरूले नै ती कुराहरू भरिएका हुन्छन्। तैँले परमेश्‍वरको गवाही दिइरहेको हुँदैनस्, आफैलाई परमेश्‍वरको लागि अर्पित गरिरहेको पनि हुँदैनस्, न त परमेश्‍वरप्रतिको आफ्नो जिम्मेवारी र दायित्वहरू नै पूरा गरिरहेको हुन्छस्; बरु, आफ्नै लागि काम गरिरहेको हुन्छस्। यो ‘तेरो आफ्नै लागि’ भन्‍ने वाक्यांशको अर्थ के हो? ठ्याक्‍कै भन्दा, यसको अर्थ हो, शैतानको लागि। त्यसकारण, आखिरमा, परमेश्‍वरले भन्नुहुनेछ, ‘दुष्ट काम गर्ने तिमीहरू मबाट दूर होओ।’ परमेश्‍वरको नजरमा, तेरा कार्यहरू असल कर्म हुनेछैनन्, ती कार्यहरूलाई दुष्कर्म मानिनेछ। ती कार्यलाई परमेश्‍वरद्वारा स्वीकृति नदिइने मात्र होइन—बरु दोषीसमेत ठहराइनेछ। परमेश्‍वरमाथिको त्यस्तो विश्‍वास भएको व्यक्तिले के पाउने आशा लिएको हुन्छ? के त्यस्तो विश्‍वास अन्तिममा शून्य हुनेछैन र?” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट, मैले परमेश्‍वरको इच्‍छा बुझेँ। वास्तवमा, परमेश्‍वरले मानिसलाई दिनुहुने मापदण्डहरू सरल छन्। परमेश्‍वरले मानिसहरूले महान् काम गरून् वा पृथ्वी हल्‍लाउने धेरै काम गरून् भन्‍ने चाहनुहुन्‍न, र उहाँले हामीलाई असाधारण वा महान् मानव बन भनी भन्‍नुहुन्‍न। परमेश्‍वर त केवल हामी सृष्टि गरिएको प्राणीको स्थानमा खडा भएको, वास्तविक धरातलमा रही सत्यताको खोजी गरेको, हाम्रो क्षमताले भ्याउञ्‍जेल सक्दो आफ्‍नो कर्तव्य निर्वाह गरेको, र परमेश्‍वरको वचनअनुसार जिएको चाहनुहुन्छ। हामी हाम्रो कर्तव्य निर्वाह गर्न योग्य छौँ कि छैनौँ भन्‍ने कुरालाई परमेश्‍वरले हामी कति धेरै हासिल गर्न सक्छौँ वा हाम्रो योगदान कति ठूलो छ भन्‍ने आधारमा नभई, हाम्रो मनसाय परमेश्‍वरको इच्‍छालाई ध्यान दिनु हो कि होइन, र हामीले सक्दो प्रयास गर्छौँ कि गर्दैनौँ भन्‍ने कुराको आधारमा मूल्याङ्कन गर्नुहुन्छ। हामीसँग सही मनसाय छ र हामीले सही मार्ग लिन सक्छौँ भने मात्रै हाम्रो कर्तव्यमा हामीसँग गवाही हुनेछ। यदि मानिसहरूले आफ्‍नै महत्त्वाकाङ्क्षा र इच्‍छाहरूलाई सन्तुष्ट पार्नको लागि मात्रै आफ्‍नो कर्तव्य निर्वाह गर्छन् भने, तिनीहरूले जति नै धेरै प्रयास गरे पनि वा जति नै धेरै योगदान दिए पनि, अन्त्यमा परमेश्‍वरले तिनीहरूलाई घृणा गर्नुहुनेछ र हटाउनुहुनेछ। मलाई महसुस भयो—म आफ्‍नो कर्तव्यमा सधैँ सबै श्रेय आफै पाउन चाहन्थेँ। मेरो अहङ्कारी स्वभावले गर्दा मलाई सबै काम आफै गर्ने र मेरी साझेदार सहकर्मीसँग सहकार्य नगर्ने मन भयो। मलाई अरूले उच्‍च नजरले हेरून् भनेर म धेरै परिश्रम गर्थेँ र आफैलाई थकित तुल्याउथेँ। मेरो कुनै पनि प्रयास परमेश्‍वरलाई सन्तुष्ट पार्नको लागि हुँदैनथ्यो, बरु मेरा आफ्नै व्यक्तिगत इच्‍छा र महत्त्वाकाङक्षाहरू सन्तुष्ट पार्नको लागि मात्रै हुन्थ्यो। मैले केही कुराहरू हासिल गरेको, र अरूबाट केही आदर र अनुमोदन प्राप्त गरेको नै भए पनि, त्यसको के अर्थ थियो र? यीमध्ये कुनैले पनि मैले आफ्‍नो कर्तव्य योग्य तरिकाले पूरा गरेँ भन्‍ने अर्थ दिँदैनथ्यो। बरु यसको विपरीत, यो मैले आफ्‍नो शैतानी स्वभावअनुसार काम गरेको, काम आफू एक्लैले जिम्मा लिएको, भिडियोको कामको प्रगतिमा ढिलाइ गराएको र मण्डलीको काममा बाधा दिएको अवस्था थियो। अन्त्यमा मलाई परमेश्‍वरले इन्कार गरी निष्कासन गर्नुहुनेथ्यो। वास्तवमा, अड्रियासँग सहकार्य गर्दा, मेरो कर्तव्यमा देखा परेका मेरा कमीकमजोरीहरू परिपूर्ति हुन सक्थ्यो। उनी सिकाइमा ध्यान दिन्थिन्, अध्ययन गर्न तयार हुन्थिन्, र उनको सीप शीघ्र रूपमा विकास भएको थियो, तर म सीप सिक्‍नमा ध्यान दिँदिनथेँ, र म प्रायजसो आफ्‍नै अनुभवमा भर पर्थेँ। मैले यो कर्तव्य निर्वाह गरेको लामो समय भएको भए पनि, मेरो सीपमा खासै सुधार आएको थिएन। त्यसबाहेक, व्यक्तिको विचार एकपक्षीय हुन्छ। आत्मसचेतना भएका मानिसहरूले आफ्‍नो कर्तव्यमा आफ्‍नो मात्रै कुरा ठीक हो भनेर भन्दैनन्, र आफ्‍नो कर्तव्य राम्ररी पूरा गर्न अरूसँग सहकार्य गर्न तयार हुन्छन्। हामीमा हुनुपर्ने समझ र हामीले अभ्यास गर्नुपर्ने तरिका यही हो। तर म अहङ्कारी र आत्मधर्मी थिएँ, र हैसियतको चाहना गर्थेँ। म आफ्‍ना हितहरूलाई त्यागेर मेरी सिस्टरसँग सहकार्य गर्न चाहँदिनथेँ। यी कुराहरूले कामको प्रगति र नतिजाहरूमा असर गरे। यदि मैले उनीसँग पहिलेदेखि नै सहकार्य गरेकी, र हामीले एकअर्कालाई सहयोग गरेका भए, कामका नतिजा र प्रगति अहिलेको भन्दा निकै राम्रो हुनेथ्यो। मैले यसबारेमा जति मनन गरेँ, त्यति नै मलाई आफू अत्यन्तै अहङ्कारी भएको र आफूमा कुनै मानवता नभएको महसुस भयो, र मैले आफैलाई घृणा गरेँ र मेरो व्यवहारप्रति पछुतो लाग्यो। मलाई यी अभिप्रायहरूअनुसार आफ्‍नो कर्तव्य पूरा गर्न मन लागेन। अनि, परमेश्‍वरको अघि आएर मैले प्रार्थना गरेँ, “हे परमेश्‍वर, म सधैँ महत्त्वाकाङक्षा लिएर आफ्‍नो कर्तव्य निभाउँछु, र व्यक्तिगत ख्याति र हैसियतको लागि काम गर्छु। म अबदेखि यसरी खोजी गर्न चाहन्‍नँ। म पश्‍चात्ताप गर्न चाहन्छु, आफ्‍ना गलत मनसायहरू त्यागेर आफ्‍नो कर्तव्य राम्ररी निभाउन मेरी सिस्टरसँग मिलेर काम गर्न चाहन्छु।”

भोलि बिहानको मेरो भक्तिको समयमा, मैले परमेश्‍वरका यी वचनहरू पढे: “सत्यता अभ्यास गर्न सक्‍नेहरूले आफूले गर्ने कामकुराहरूमा परमेश्‍वरको छानबिन स्विकार्न सक्छन्। जब तैँले परमेश्‍वरको छानबिन स्विकार्छस्, तेरो हृदय सोझो बन्‍नेछ। यदि तँ अरूलाई देखाउनको लागि मात्र काम गर्छस्, र सधैँ अरूको प्रशंसा र आदर पाउन चाहन्छस्, तर परमेश्‍वरको छानबिन स्विकार्दैनस् भने, के अझै पनि परमेश्‍वर तेरो हृदयमा हुनुहुन्छ त? यस्ता मानिसहरूमा परमेश्‍वरको भय मान्ने हृदय हुँदैन। सधैँ तेरो आफ्नै खातिर मात्र काम नगर् र निरन्तर आफ्नै हितको मात्र विचार नगर्; मान्छेको हितहरूको ख्याल नगर्, र आफ्नो सान, प्रतिष्ठा, र हैसियतको मात्र विचार नगर्। तैँले पहिले परमेश्‍वरको घरको हितबारे विचार गर्नुपर्छ, र त्यसलाई तेरो पहिलो प्राथमिकता बनाउनुपर्छ। तँ परमेश्‍वरका अभिप्रायप्रति विचारशील हुनुपर्छ र तैँले तेरो कर्तव्य पूरा गर्ने कार्यमा अशुद्धता छ कि छैन, तँ निष्ठावान बनेको छस् कि छैनस्, तेरा जिम्मेवारीहरू पूरा गरेको छस् कि छैनस् र तैँले तनमन दिएको छस् कि छैनस्, साथै तैँले आफ्नो कर्तव्य र मण्डलीको कामबारे सम्पूर्ण हृदयले सोच्‍ने गरेको छस् कि छैनस् भनी विचार गर्दै यो काम सुरु गर्नुपर्छ। तैँले यी कुराहरू विचार गर्नैपर्छ। यदि तैँले यी कुराहरूलाई बारम्बार सोच्छस् र बुझ्छस् भने, तँलाई आफ्नो कर्तव्य राम्रोसँग पूरा गर्न सजिलो हुनेछ। यदि तँमा थोरै क्षमता छ भने, यदि तँ सतही अनुभव भएको व्यक्ति होस् भने वा यदि तँ तेरो व्यावसायिक काममा निपुण छैनस् भने, तेरो काममा केही गल्ती वा कमजोरीहरू हुन सक्छन्, र तैँले राम्रा नतिजाहरू प्राप्त नगर्न सक्छस्—तर तैँले आफ्नो सक्दो प्रयास लगाइसकेको हुन्छस्। तँ आफ्नै स्वार्थी चाहनाहरू वा आफ्नै प्राथमिकताहरू सन्तुष्ट पार्ने गर्दैनस्। त्यसको साटो, तँ मण्डलीको काम र परमेश्‍वरको घरका हितहरूलाई निरन्तर ध्यान दिन्छस्। तैँले आफ्नो कर्तव्य निर्वाह गर्ने क्रममा सायद राम्रो नतिजा हासिल नगर्लास्, तर तेरो हृदय सोझिइसकेको हुन्छ; यसअलावा, यदि तैँले आफ्नो कर्तव्यमा आइपरेका समस्याहरू समाधान गर्न सत्यताको खोजी गर्न सक्छस् भने, तँ तेरो कर्तव्यपालनमा मापदण्डअनुरूपको हुनेछस् र साथमा तँ सत्यता वास्तविकतामा प्रवेश गर्न सक्षम हुनेछस्। आफूसँग गवाही हुनु भनेकै यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरू मनन गरेपछि, मैले अभ्यासको मार्ग भेट्टाएँ। आफ्‍नो कर्तव्य निर्वाह गर्न, आफ्‍ना हितहरूलाई त्यागेर मण्डलीका हितहरूलाई विचार गर्नुपर्छ। आफ्नो इज्‍जत वा हैसियतमा समस्या आइपरे पनि नपरे पनि, मण्डलीको कामको रक्षा गर्नु र आफ्‍नो कर्तव्य पूरा गर्नु नै महत्त्वपूर्ण हुन्छ। परमेश्‍वरको इच्‍छालाई बुझेपछि, त्यसउप्रान्त मैले अरूले मलाई के सोच्छन् भनेर चिन्ता गरिनँ। मैले आफ्‍नो कर्तव्य कसरी पूरा गर्ने र परमेश्‍वरलाई कसरी सन्तुष्ट तुल्याउने भन्‍ने मात्रै विचार गरेँ। त्यसैले, मैले अड्रियालाई मेरा केही कामहरू दिएँ, र उनले तुरुन्तै सहमति जनाइन्। चाँडै नै, अड्रियाको स्थितिमा सुधार आयो, उनी पहिलेजस्तो काम नगरी बस्‍न छोडिन्, र हामीले सफलतापूर्वक बाँकी रहेको काम पूरा गर्‍यौँ। यसपछि, मलाई निकै ढुक्‍क लाग्यो। मैले आफ्‍नो कर्तव्यमा सत्यता अभ्यास गर्नु र मैत्रीपूर्ण रूपमा सहकार्य गर्नु कति राम्रो हुँदो रहेछ भनेर पनि साँचो रूपमा महसुस गरेँ।

केही समयपछि, हामीलाई नयाँ काम आयो। मैले अचेतन रूपमै सोचेँ, “यदि मैले यो काम एक्लैले जिम्मा लिएँ भने, मैले श्रेय बाँड्नु पर्दैन। मेरो क्षमताअनुसार त, म यो काम आफै गर्न सक्छु। मैले अड्रियालाई संलग्‍न गर्नु पर्दैन। यदि यो काममा उनी पनि सहभागी भइन् भने म अयोग्य देखिनेछु। मेरा सबै ब्रदर-सिस्टरहरू मदेखि हाँस्‍नेछन्।” त्यो सोचेपछि, मलाई त्यो काम आफै गर्न मन लाग्यो। त्यति बेला, मैले मेरो अभिप्राय गलत छ भन्‍ने महसुस गरेँ। मैले अझै पनि आफ्‍नै व्यक्तिगत हितहरू पूरा गर्न काम गरिरहेकी थिएँ। अनि, मैले परमेश्‍वरका यी वचनहरू याद गरेँ: “यदि तँ आफ्नो हृदयमा अझै प्रतिष्ठा र हैसियतमै केन्द्रित छस् भने, र अझै देखावा गर्न र मानिसहरूलाई आफ्नो मान गर्न लगाउनमै तल्लिन छस् भने, तँ सत्यता पछ्याउने व्यक्ति हैनस्, अनि तँ गलत मार्ग हिँडिरहेको छस्। तैँले पछ्याउने कुरा सत्यता होइन, न त त्यो जीवन नै हो, बरु त्यो तँलाई मनपर्ने कुरा हो, त्यो ख्याति, प्राप्ति, र हैसियत हो—र त्यो अवस्थामा, तैँले गर्ने कुनै पनि कुरा सत्यतासँग सम्बन्धित हुँदैन, त्यो सबै दुष्कर्म र श्रम हो” (वचन, खण्ड ३। आखिरी दिनहरूका ख्रीष्टका वार्तालापहरू। असल व्यवहार गर्‍यो भन्दैमा व्यक्तिको स्वभाव परिवर्तन भएको छ भन्‍ने हुँदैन)। परमेश्‍वरको वचनले मलाई ब्यूँझायो। म सधैँ अचेतन रूपमा स्वार्थी काम गरिरहेकी हुन्छु। म साँच्‍चै नै नीच र स्वार्थी व्यक्ति हुँ। अत्यन्तै भ्रष्ट भएकोमा मलाई आफैप्रति घृणा जाग्यो, र मैले मेरा गलत अभिप्रायहरू त्यागेर सत्यता अभ्यास गर्ने चाहना गरेँ। त्यसकारण, मैले अड्रियालाई मसँगै त्यो नयाँ काममा सहभागी हुन अनुरोध गरेँ। त्यसपछिदेखि, जबजब काम बाँडफाँट गर्ने समय हुन्छ, मैले सधैँ अड्रियासँग सल्‍लाह लिने र उनको विचार बुझ्ने गरेकी छु, र मलाई पूरै श्रेय लिन सबै काम गर्न मन लाग्यो भने, म सचेत भई आफैलाई त्याग्‍ने, र कर्तव्यको आवश्यकताअनुसार अड्रियालाई कामहरू दिने गर्छु। यसरी अभ्यास गर्दा, मलाई शान्ति र सहज महसुस हुन्छ।

यो अनुभवमार्फत गुज्रेकोले अहिले मलाई आफ्नो शैतानी स्वभावको बारेमा केही बुझाइ हासिल भएको छ। आफ्‍नो कर्तव्य राम्ररी पूरा गर्नको लागि चाहिने मुख्य कुरा मैत्रीपूर्ण सहकार्य हो भन्‍ने पनि महसुस भएको छ। आफ्‍नो कर्तव्य आफै राम्रोसँग पुरा गर्नु असम्‍भव हुन्छ। मैत्रीपूर्ण रूपमा सहकार्य गरेर मात्रै हामीले पवित्र आत्माको अगुवाइ प्राप्त गर्न सक्छौँ।


९४. अगुवाहरूले प्रतिभाहरूलाई रोकेर राख्‍नु हुँदैन

सेसिलिया, स्पेन

अगष्ट २०२० मा, म अगुवा चयन भएँ र मैले मण्डलीको भिडियोसम्‍बन्धी कामको रेखदेख गर्थेँ। काममा नयाँ भएकीले, मलाई यसका धेरै सिद्धान्तहरू थाहा थिएन, र काम गर्दा केही समस्या र कठिनाइहरूको सामना गरेँ। त्यसैले, म सल्‍लाह र सुझावको लागि सधैँ समूह अगुवा सिस्टर मार्शाकहाँ जान्थेँ। मार्शा सिद्धान्तहरू र कामप्रति निकै परिचित थिइन्। उनी मेरो लागि ठूलो सहयोग थिइन्। मैले उनमा सुक्ष्म रूपमा ध्यान दिने र आफ्‍नो कर्तव्यलाई गम्‍भीरतासाथ लिने गुण देखेँ, र उनमा जिम्‍मेवारीको बोध थियो। कहिलेकहीँ, कामको बोझ धेरै हुँदा, मेरो केही काम उनलाई दिन्थेँ। हाम्रो सहकार्य राम्रो थियो।

पछि, मैले बिस्तारै के थाहा पाएँ भने, आफूलाई समस्या हुँदा ब्रदर-सिस्टरहरू सबैजना मार्शालाई सहयोग माग्‍न जाँदा रहेछन् र उनलाई भेटेपछि निर्णयहरू पनि सीधै गर्दा रहेछन्। म यो कुराप्रति कतै खुशी थिइनँ। मैले मनमनै सोचेँ: “यदि यस्तै भइरह्यो भने, के मैले अगुवाको पद गुमाउनेछैन र? यसरी हुँदैन। भविष्यमा मलाई सुम्पिइएको सबै काम म आफै गर्छु र मार्शालाई सहयोग माग्दिनँ। नत्र भने, अरूले उनैलाई जान्‍ने र प्रतिभाशाली कामदार ठान्‍नेछन्।” एकपटक, मार्शाले भिडियो बनाउने काममा एक ब्रदरले काम ढिलो गरिरहेको थाहा पाइन्। यसको बारेमा सोधपुछ गर्दा, उनले उसको सीप मापदण्डअनुरूप छैन, र उसले आफ्‍नो कर्तव्यमा सिद्धान्तहरूको खोजी गर्दैन, त्यसैले प्रायजसो दोहोर्‍याएर काम गर्नुपरेको पत्ता लगाइन्। उनले त्यो प्रोजेक्टमा सहयोग गर्न अर्का अलिक प्रतिभावान् ब्रदरलाई नियुक्त गरिन्। पछि मात्रै मलाई यो कुरा थाहा भयो। मार्शाले सही निर्णय गरेकी थिइन्, तर त्यस परिस्थितिप्रति मलाई अझै अलिक असहज अनुभव भइरहेको थियो। मलाई थाहा नदिई त्यस्तो ठूलो निर्णय गर्नु अनादर गर्नुको सङ्केत हो जस्तो लाग्यो। यस्तो हुँदा त के म नाममात्रको अगुवा हुँदिनँ र? पछि, मैले उनलाई यसबारेमा किन जानकारी दिनुभएन भनी सोधेँ। उनले मलाई अचम्‍म लाग्‍ने जबाफ दिइन्: “व्यस्त भएकोले तपाईंलाई भन्‍न बिर्सेछु।” उनले त्यसो भन्दा, मलाई झनक्‍क रिस उठ्यो, र मनमनै सोचेँ: “तिमीले झन्झन् बढी अख्‍तियार लिइरहेकी छौ र मेरो स्वीकृतीविनै निर्णयहरू गरिरहेकी छौ। मप्रति तिमीमा कुनै आदर छैन। के यसो गर्दा मण्डलीलाई मेरो खाँचो छैन भन्‍ने देखिँदैन र? यदि यस्तै भइरह्यो भने, ब्रदर-सिस्टरहरूले मलाई के सोच्‍नेछन्? अवश्य नै तिनीहरूले मलाई निकम्‍मा ठान्‍नेछन्। त्यसपछि मैले कसरी अगुवाको रूपमा सेवा गर्न सक्छु?” यो महसुस गरपेछि, मनभित्र त्रासको भाव झन्झन् बढेर गयो। अर्कोपटक, मार्शाले मलाई उनले केही अध्ययन सामग्री सङ्कलन गरेको र केही सीप सिकाउन सबैलाई भेला गराउने योजना बनाएको कुरा सुनाइन्। यो कुरा सुन्दा मलाई असहज भयो र मैले सोचेँ: “कहिलेकहीँ यस्तो काम गर्न स्मरण गराउने म नै हुन्छ, तैपनि, हामीले कुराकानी गरिसकेपछि, अरूलाई सङ्गति र अगुवाइ गर्ने तिमी नै हुन्छौ। मैले पर्दापछाडि गर्ने कामको बारेमा कसैलाई थाहा हुँदैन, र सबैले पक्‍कै पनि तिमीले मैलेभन्दा बढी बोझ लिन्छौ भनेर सोच्छन् होला। यदि यस्तै भइरह्यो भने, मैले अगुवाको रूपमा आफ्‍नो स्थानलाई कसरी कायम राख्‍न सक्छु?” वास्तवमा, ब्रदर-सिस्टरहरूलाई अध्ययनमा अगुवाइ गर्नु मार्शाको जिम्‍मेवारी हो भन्‍ने मलाई थाहा थियो र यो काममा ढिलाइ गर्नु हुँदैन, र मैले यसमा कोलाहल गर्नु हुँदैन भन्‍ने पनि मलाई थाहा थियो। तर मार्शाले यो काम सम्‍हालेको म चाहँदिनथेँ। मैले सोचेँ: “मार्शाले झन्झन् धेरै प्रोजेक्टहरूमा संलग्‍नता जनाइरहेकी छिन्, जसमा म जिम्‍मेवार रहेका कतिपय काम पनि समावेश छन्। समस्या पर्दा अरूहरू उनीकहाँ जान रुचाउँछन्। के म उनीद्वारा चाँडै प्रतिस्थापित हुने त होइन?” यो सोच्दा मलाई निकै नरमाइलो लाग्यो। त्यसकारण मैले उनका कमीकमजोरी र समस्याहरूलाई खोतल्‍न थालेँ। म अरूलाई उनी काममा सिपालु छैनन् र म उनीभन्दा प्रतिभावान् छु भनेर देखाउन चाहन्थेँ।

एक दिन, माथिल्‍लो स्तरकी एक अगुवासँग हाम्रो कामको बारेमा छलफल गर्दा, उनले मार्शाको एउटा भिडियो प्रोजेक्ट अलिक ढिलो अघि बढिरहेको छ भनेर हल्‍का रूपमा उल्‍लेख गरिन्। म यही कुरा सुन्‍न चाहन्थेँ र मैले तुरुन्तै जवाफ दिएँ: “ठीक भन्‍नुभयो। उनलाई धेरै प्रोजेक्टहरू दिइएको छ, तर उनले ती सबै सम्‍हाल्‍न सक्दिनन्। उनका कतिपय प्रोजेक्टहरू प्रभावकारी भएका छैनन्। मलाई लाग्छ उनलाई यति धेरै काम दिनु ठीक हुँदैन। उनलाई यति धेरै अख्‍तियार दिनु हुँदैन…।” त्यो कुरा भनिसकेपछि, मलाई अलिक ग्‍लानि भयो: मैले कसरी त्यस्तो कुरा भन्‍न सकेँ? कर्तव्य परमेश्‍वरबाट आएका आज्ञा हुन्। म त यसरी बोलिरहेकी थिएँ, मानौँ मैले नै उनलाई ती कर्तव्यहरू दिएकी हुँ, मानौँ मैले नै उनलाई ती काम गर्ने अख्‍तियार दिएकी हुँ र अहिले म यसलाई फिर्ता लिन खोजिरहेकी छु। के मेरो सोचाइ गलत थिएन र? मैले त्यस्तो कुरा भन्‍न सक्छु भन्‍ने मलाई विश्‍वास थिएन र मलाई आफैप्रति निकै नराम्रो महसुस भयो। यसको साथै, तीमध्ये कति काम त मार्शाको कर्तव्यको भाग नै थिए, तर मैले उनलाई त्यो काम गर्नबाट रोक्‍ने प्रयास गरेँ र उनको कामका कमजोरीहरूलाई कोट्याइरहेँ। सबैले उनलाई असल कामदार होइनन् र उनी मभन्दा कम क्षमताकी हुन् भनी देखून् भन्‍ने मेरो चाहना थियो। म कसरी यति घृणित हुन सकेँ?

त्यसपछि, मैले आफ्‍नो स्थितिलाई सुधार गर्न परमेश्‍वरका वचनहरूका सान्दर्भिक खण्डहरू खोज्‍न थालेँ। मैले एउटा खण्ड भेटेँ जहाँ परमेश्‍वरले ख्रीष्टविरोधीहरूलाई खुलासा गर्नुभएको छ, जुन मेरो स्थितिसँग मिल्दोजुल्दो थियो। परमेश्‍वर भन्‍नुहुन्छ: “ख्रीष्टविरोधीको सबैभन्दा स्पष्ट देखिने एक विशेषता भनेको तिनीहरू शक्तिमा एकाधिकार राख्छन् र आफ्नै तानासाह सञ्चालन गर्छन्: तिनीहरूले कसैको कुरा सुन्दैनन्, कसैलाई पनि सम्मान् गर्दैनन्, र मानिसहरूको सामर्थ्य जस्तोसुकै भए पनि, वा तिनीहरूले जुनसुकै सही दृष्टिकोण र बौद्धिक राय व्यक्त गर्न सक्ने भए पनि, वा तिनीहरूले जति नै उपयुक्त विधिहरू अगाडि सार्ने भए पनि, ख्रीष्टविरोधीहरूले ती कुराहरूमा कुनै चासो दिँदैनन्; यस्तो लाग्छ मानौँ तिनीहरूसँग सहकार्य गर्न वा तिनीहरूले गर्ने कुनै काममा सहभागी हुन कोही पनि योग्य छैन। ख्रीष्टविरोधीहरूसित यस्तो स्वभाव हुन्छ। कतिपय मानिसहरू यो खराब मानवताको हुनु हो भन्छन्—यो कसरी साधारण खराब मानवता मात्र हुन सक्छ र? यो पूर्णतया शैतानी स्वभाव हो, र यस्तो स्वभाव अत्यन्तै उग्र हुन्छ। म किन तिनीहरूको स्वभाव अत्यन्तै उग्र हुन्छ भनेर भन्दै छु त? ख्रीष्टविरोधीहरूले परमेश्‍वरको घरको सबथोक र मण्डलीको सम्पत्ति कब्जा गर्छन्, ती कुराहरूलाई आफ्नो व्यक्तिगत सम्पत्तिको रूपमा लिन्छन्, जुन सबै तिनीहरूले व्यवस्थापन गर्नुपर्ने हो, र तिनीहरूले कसैलाई पनि यसमा हस्तक्षेप गर्न दिँदैनन्। मण्डलीको काम गर्दा तिनीहरूले सोच्ने भनेकै तिनीहरूका आफ्नै हित, तिनीहरूका आफ्नै हैसियत, र तिनीहरूका आफ्नै गौरव मात्र हुन्। तिनीहरू कसैलाई पनि आफ्ना हितहरूमा हानि गर्न दिँदैनन्, क्षमता भएको र आफ्‍नो अनुभवात्मक गवाही सुनाउन सक्‍ने कसैलाई आफ्नो प्रतिष्ठा र हैसियतमा चुनौती दिन दिनु त परको कुरा हो। … जब कसैले थोरै कामद्वारा आफूलाई पृथक तुल्याउँछ, वा जब कसैले साँचो गवाहीबारे बोल्न सक्छ, र त्यसबाट परमेश्वरका चुनिएका मानिसहरूले लाभ, सुधार, र सहयोग प्राप्त गर्छन्, र त्यसका कारण सबैबाट ठूलो प्रशंसा मिल्छ, तब ख्रीष्टविरोधीहरूको हृदयमा डाहा र घृणा बढ्छ, र तिनीहरूले त्यस व्यक्तिलाई बहिष्कार गर्ने र दबाउने कोसिस गर्छन्। तिनीहरू त्यस्ता मानिसहरूलाई आफ्‍नो हैसियतमा चुनौती दिनबाट रोक्‍नलाई कुनै पनि हालतमा कुनै पनि काम गर्न दिँदैनन्। … ख्रीष्टविरोधीहरूले मनमनै सोच्छन्, ‘मैले कुनै हालतमा यो कुरा सहनेवाला छैन। तँ मेरो क्षेत्रभित्र भूमिका खोज्न रमसँग प्रतिस्पर्धा गर्न चाहन्छस्। त्यो असम्भव छ; त्यसको बारेमा सोच्दै नसोच्। तँ मभन्दा शिक्षित छस्, मभन्दा वाक्पटु छस्, मभन्दा चर्चित छस्, र तँ मैले भन्दा ठूलो बौद्धिकताद्वारा सत्यता पछ्याउँछस्। यदि मैले तँसँग सहकार्य गर्नुपर्यो र मैले गर्नुपर्ने काम तैँले मभन्दा पहिल्यै गरिस् भने त्यसपछि मैले के गर्ने?’ के तिनीहरू परमेश्‍वरको घरको हितबारे सोच्छन्? सोच्दैनन्। तिनीहरू केको बारेमा सोच्छन्? तिनीहरू आफ्‍नो हैसियत कसरी कायम राख्‍ने त्यो मात्रै सोच्छन्। ख्रीष्टविरोधीहरू आफूले वास्तविक काम गर्न नसक्‍ने कुरा थाहा भएर पनि, सत्यताको खोजी गर्ने राम्रो क्षमता भएका मानिसहरूलाई जगेर्ना वा प्रवर्धन गर्ने गर्दैनन्; तिनीहरूले प्रवर्धन गर्ने मानिसहरू त केवल तिनीहरूको चापलुसी गर्ने, अरूको आराधना गर्न तयार हुने, हृदयदेखि तिनीहरूलाई अनुमोदन र प्रशंसा गर्ने, चिप्‍लो घस्‍ने, सत्यताको बुझाइ नभएका र खुट्ट्याउने क्षमता नभएकाहरू हुन्” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। विगतमा, म सधैँ यो खण्डले ख्रीष्टविरोधीहरूलाई खुलासा गर्छ तर ममा लागू हुँदैन भन्‍ने सोच्थेँ, तर त्यसपछि मलाई मेरो ख्रीष्टविरोधी स्वभाव निकै गम्‍भीर छ भन्‍ने थाहा भयो। सुरुमा, मार्शा निकै जिम्‍मेवार र परिश्रमी छिन् भनी सोच्थेँ, र मैले खुशीसाथ मेरो केही काम उनलाई दिने गर्थेँ, तर अरूले उनलाई सम्‍मान गरेको, आफ्ना धेरैजसो प्रश्‍नहरू लिएर उनीकहाँ गएको र उनले मलाई नसोधी कतिपय प्रोजेक्टहरू अघि बढाएको देखेपछि, मलाई उनले मेरो सम्‍मान चोरिरहेकी छिन् भन्‍ने चिन्ता लाग्यो र उनी मेरो हैसियतप्रति चुनौती बनिरहेको महसुस भयो, त्यसकारण मैले उनलाई थप प्रोजेक्टहरूमा सहभागी हुनबाट रोक्‍ने प्रयास गरेँ, जसमा उनको कर्तव्यकै हिस्सा रहेका प्रोजेक्टहरू पनि थिए। मलाई यदि उनले राम्रो काम गरिन् भने, ब्रदर-सिस्टरहरूले उनलाई अझै सम्‍मान गर्नेछन् र तुलनात्मक रूपमा म अझै खराब देखिनेछु भन्‍ने चिन्ता लाग्यो। मार्शालाई काम दिनबाट रोक्‍नको लागि मैले माथिल्‍लो स्तरकी अगुवालाई समेत बहकाएँ … यी बानीबेहोरालाई हेर्दा, ममा साँच्‍चै मानवताको कमी छ र मैले आफ्‍नो हैसियतलाई जोगाउन स्पष्‍ट रूपमै अरूलाई बहिष्कार गरिरहेकी छु भन्‍ने मलाई थाहा भयो। ख्रीष्टविरोधीहरूले अख्‍तियारलाई नै सबैभन्दा माथि राख्छन् र मण्डलीका काम वा हितहरूको बारेमा कहिल्यै विचार गर्दैनन्। तिनीहरूले जुनसुकै काम गरे पनि, तिनीहरूले आफ्‍नै हैसियतको बारेमा मात्रै वास्ता गर्छन् र जब कुनै व्यक्ति तिनीहरूभन्दा प्रतिभावान् देखिन्छ र तिनीहरूको हैसियतमा चुनौती आइलाग्छ, तब तिनीहरूले त्यो व्यक्तिलाई दमन गर्न र एक्ल्याउन सक्दो सबै गर्छन् र उसको जिम्‍मेवारीको कुनै पनि कर्तव्यमा महत्त्वपूर्ण भूमिका खेल्‍नबाट रोक्‍छन्। के मेरो व्यवहार ख्रीष्टविरोधीको भन्दा फरक थियो र? मैले त मण्डलीको काम मेरो आफ्‍नै व्यक्तिगत सम्पत्ति हो जस्तो गरी व्यवहार गरेँ। कसलाई कुन कर्तव्य र कति काम दिने भनेर विचार गर्ने क्रममा, म सधैँ तिनीहरूले मेरो हैसियत र प्रतिष्ठामा चुनौती दिन्छन् कि दिँदैनन् भन्‍ने बारेमा चिन्ता गर्थेँ। यसले मण्डलीको काममा कसरी असर पुर्‍याउँछ भन्‍नेबारेमा म अलिकति पनि विचार गर्दिनथेँ। मैले आफ्‍नो हैसियतलाई जोगाउनको लागि मानिसहरूलाई दमन गर्ने र एक्ल्याउनेसमेत गरेँ, र यसरी आफ्नो ख्रीष्टविरोधी स्वभाव प्रकट गरेँ। म साँच्‍चै नै खराब थिएँ।

मैले यो खण्ड भेट्टाएँ: “यदि कुनै व्यक्तिले आफूभन्दा राम्रो कसैलाई देख्छ र उसलाई होच्याउने प्रयास गर्छ, उसको बारेमा अफवाह फैलाउँछ वा उसलाई बदनाम गर्न र उसको प्रतिष्ठा गिराउन घृणित माध्यमहरू प्रयोग गर्छ—र उसलाई कुल्चिमिल्चीसमेत गर्छ—र यो सबै काम मानिसहरूको मनमस्तिष्कमा आफ्नो स्थान जोगाउनको लागि गर्छ भने, यो कस्तो प्रकारको स्वभाव हो? यो अहङ्कार र दम्भ मात्र होइन, यो त शैतानको स्वभाव हो, यो दुष्ट स्वभाव हो। यस व्यक्तिले आफूभन्दा राम्रा र सबल मानिसहरूलाई आक्रमण गर्न र एकल्याउन सक्‍नु कपटीपन र दुष्टता हो। अनि ऊ मानिसहरूलाई होच्याउन कहीँकतै नरोकिनुले ऊभित्र धेरै हदसम्म दियाबलस रहेको हुन्‍छ भन्‍ने देखाउँछ! यस्ता मानिसहरूले शैतानको स्वभावअनुसार जिएर, मानिसहरूलाई होच्याउन, तिनीहरूलाई फसाउने प्रयास गर्न, र तिनीहरूका लागि परिस्थिति गाह्रो बनाइदिन सक्छन्। के यो दुष्कर्म होइन र? अनि यसरी जिएर पनि तिनीहरूले म ठीक छु, म असल व्यक्ति हुँ भनी सोच्छन्—तर तिनीहरूले आफूभन्दा उत्तम कसैलाई देख्दा, तिनीहरूले दुष्ट काम गरेर तिनीहरूलाई गाह्रो परिस्थितिमा पार्न, तिनीहरूलाई कुल्चीमिल्ची पार्न सक्छन्। यहाँ समस्या के हो? के यस्ता दुष्ट कार्यहरू गर्न सक्‍ने मानिसहरूमा अनैतिक र मनोमानी हुँदैनन् र? त्यस्ता मानिसहरूले आफ्ना हितहरू मात्रै सोच्छन्, तिनीहरूले आफ्नै भावनाबारे मात्रै विचार गर्छन्, र तिनीहरू आफ्नै इच्छा, महत्त्वाकाङ्क्षा, र उद्देश्य हासिल गर्न मात्र चाहन्छन्। आफूले मण्डलीको काममा कति हानि पुऱ्याउँछु भनेर तिनीहरूले वास्ता गर्दैनन्, र तिनीहरू मानिसहरूको मनमस्तिष्कमा रहेको आफ्नो हैसियत र तिनीहरूको आफ्नै प्रतिष्ठा जोगाउन परमेश्‍वरको घरका हितहरूलाई बलि चढाउन रुचाउँछन्। के यस प्रकारका व्यक्तिहरू अहङ्कारी र आत्मधर्मी, स्वार्थी र नीच होइनन् र? यस्ता मानिसहरू अहङ्कारी र आत्मधर्मी मात्र हुँदैनन्, तिनीहरू त हदैसम्मका स्वार्थी र नीच पनि हुन्छन्। तिनीहरूले परमेश्‍वरका अभिप्रायलाई पटक्‍कै वास्ता गर्दैनन्। के यस्ता मानिसहरूमा परमेश्‍वरको भय मान्ने हृदय हुन्छ? तिनीहरूमा परमेश्‍वरको भय मान्ने हृदय पटक्कै हुँदैन। यसैकारण, तिनीहरूले कुनै दोषको भावनाविना, कुनै डरविना, कुनै चिन्ता वा फिक्रीविना र परिणामहरूलाई विचार नगरी छाडा व्यवहार देखाउँछन्, र आफूले जे चाह्यो त्यही गर्छन्। तिनीहरूले प्रायः यसै गर्छन्, र सधैँ यसरी नै व्यवहार गरेका हुन्छन्। त्यस्तो व्यवहारको प्रकृति के हो? यसलाई सरल रूपमा भन्नुपर्दा, त्यस्ता मानिसहरूमा व्यक्तिगत प्रतिष्ठा र हैसियतका निम्ति अति नै बढी जोस हुन्छ र अति नै बलियो चाहना हुन्छ; तिनीहरू अति नै छली र धूर्त हुन्छन्। यसलाई अझ कठोर रूपमा भन्नुपर्दा, समस्याको सार के हो भने, त्यस्ता मानिसहरूमा परमेश्‍वरको भय मान्ने हृदय पटक्कै हुँदैन। तिनीहरू परमेश्‍वरको भय मान्दैनन्, तिनीहरू आफैलाई अत्यन्त महत्त्वपूर्ण ठान्छन्, र तिनीहरू आफ्नो हरेक पक्षलाई परमेश्‍वरभन्दा उच्च र सत्यताभन्दा उच्च ठान्छन्। तिनीहरूका हृदयमा, परमेश्‍वर उल्लेखयोग्य हुनुहुन्‍न, बरु नगण्य हुनुहुन्छ, र तिनीहरूको हृदयमा परमेश्‍वरको कुनै हैसियत नै हुँदैन। के आफ्नो हृदयमा परमेश्‍वरका निम्ति कुनै स्थान नहुने, र परमेश्‍वरको भय मान्ने हृदय नहुने व्यक्तिहरूले सत्यता अभ्यास गर्न सक्छन्? कदापि सक्दैनन्। त्यसैले, जब तिनीहरू विशेष रूपले खुसी हुँदै यताउता गएर आफूलाई व्यस्त राख्छन् र धेरै ऊर्जा खर्च गर्छन्, तब तिनीहरूले के गरिरहेका हुन्छन्? त्यस्ता मानिसहरूले परमेश्‍वरको निम्ति अर्पित हुन आफूले सबै कुरा त्यागेका र धेरै दुःख भोगेका समेत दाबी गर्छन्, तर वास्तवमा तिनीहरूका सबै कार्यका अभिप्राय, सिद्धान्त र उद्देश्य तिनीहरूको आफ्नै हैसियत र प्रतिष्ठाको लागि, तिनीहरूको आफ्नै हित रक्षा गर्नको खातिर हुन्छन्। के तिमीहरू यस किसिमको मानिस डरलाग्दो हुन्छ भनी भन्छौ, कि भन्दैनौ? कस्ता किसिमका मानिसहरूले धेरै वर्षदेखि परमेश्‍वरमा विश्‍वास गरेका भए पनि, तिनीहरूमा परमेश्‍वरको भय मान्ने हृदय हुँदैन? के तिनीहरू अहङ्कारी होइनन्? के तिनीहरू शैतान होइनन्? अनि कोसँग परमेश्‍वरको भय मान्ने हृदयको सबैभन्दा कमी हुन्छ? पशुहरूबाहेक, दियाबलस र ख्रीष्टविरोधीहरू, दियाबलस र शैतानका नोकरहरूमा त्यस्तो कुराको कमी हुन्छ। तिनीहरूले सत्यता कदापि स्वीकार गर्दैनन्; तिनीहरूमा परमेश्‍वरको भय मान्ने हृदय हुँदै हुँदैन। तिनीहरूले जुनसुकै दुष्ट काम गर्न सक्छन्; तिनीहरू परमेश्‍वरका शत्रुहरू हुन्, र उहाँका चुनिएका मानिसहरूका पनि शत्रुहरू हुन्” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। परमेश्‍वरका वचनहरू पढेपछि, मलाई उहाँले मेरै अगाडि बसेर मलाई न्याय गरिरहनुभएको छ जस्तो लाग्यो। मार्शाले रेखदेख गर्ने काममा कुनै ठूलो समस्या छैन भन्‍ने कुरा स्पष्ट थियो, तर उनीबाट मेरो हैसियत खतरामा परेको हुनाले, मैले उनलाई दमन गर्ने उपाय खोजेँ, मौकाको फाइदा उठाउँदै माथिल्‍लो स्तरकी अगुवाको अघि उनलाई होच्याएँ, र अगुवालाई बहकाएर मार्शालाई कम काम दिलाउने आशा गरेँ ताकि उनले अरूबाट थप सम्‍मान प्राप्त नगरून् र मेरो पदलाई प्रतिस्थापन नगरून्। आफ्‍नो हैसियतलाई दह्रिलो बनाउन मैले अरूलाई दबाउने र दण्ड दिेने काम गरेँ। के ममा परमेश्‍वरको भय मान्‍ने कुनै हृदय थियो र? म शैतानी विषहरूअनुसार जिउँथेँ, जस्तै “अरूको होइन, आफ्नो दुनो सोझ्याउनुपर्छ,” “महापुरुष एक जना मात्रै हुन सक्छ,” र “समस्त ब्रह्माण्डमा सर्वोच्च शासक म मात्र हुँ।” म एकदमै स्वार्थी र अहङ्कारी थिएँ। मैले निरंकुश र एकतन्त्री चिनियाँ कम्युनिस्ट पार्टीको बारेमा सोचेँ, जसले आफ्‍नो स्थान खतरामा पार्ने जोसुकैलाई दबाउने र एक्ल्याउने गर्छ। के म पनि त्यस्तै थिइनँ र? म प्रतिभावान् र आफ्‍नो काममा प्रभावकारी हुने हरेक ब्रदर-सिस्टरलाई दबाउँथेँ। मैले मण्डलीमा आफ्‍नो अख्‍तियार स्थापित गर्ने प्रयास गरेँ र ब्रदर-सिस्टरहरूलाई मेरो मात्रै आदर गर्न र हृदयमा मलाई राख्‍न लगाउन चाहेँ। म ख्रीष्टविरोधीको मार्गमा हिँडिरहेकी थिएँ! मलाई ती ख्रीष्टविरोधीहरूको याद आयो जसले आफ्‍नो हैसियतलाई कायम गर्न मानिसहरूलाई दण्ड दिन र दुर्व्यवहार गर्न हरसम्‍भव साधन प्रयोग गर्छन्, तिनीहरूको हैसियतमा चुनौती दिनेलाई आफ्‍नो आँखाको तारो ठान्छन्, तिनीहरूलाई गलत दोष लगाउँछन्, दण्ड दिन्छन्, र तिनीहरू निष्कासित नभएसम्‍म त्यसो गर्न छोड्दै छोड्दैनन्। यस प्रकारका हर दुष्कर्म गरेपछि, अन्तिममा ती ख्रीष्टविरोधीहरूलाई परमेश्‍वरको घरबाट बहिष्कार गरिएको थियो। यदि मैले त्यही काम जारी राखेको भए र पश्‍चात्ताप गर्न चुकेको भए, के मेरो पनि नियति त्यस्तै हुँदैनथ्यो र? परमेश्‍वरले ख्रीष्टविरोधीहरूलाई कसरी चिन्‍ने, र ख्रीष्टविरोधीको मार्गमा हिँड्नबाट कसरी बच्‍ने भन्‍नेबारेमा सङ्गति गर्दै आउनुभएको छ। परमेश्‍वरले सत्यताको यस पक्षको बारेमा स्पष्ट रूपमा सङ्गति गर्नुभएको छ, ताकि हामीले ख्रीष्टविरोधीहरूलाई चिन्‍न सकौँ, हाम्रो आफ्‍नै ख्रीष्टविरोधीको जस्तो बानीबेहोराको बारेमा मनन गर्न, र सत्यता, पश्‍चात्ताप र रूपान्तरणको पछि लाग्‍न सकौँ। तर मैले आफ्‍नो काममा आफ्‍नै ख्रीष्टविरोधी स्वभावलाई समाधान गर्नेबारेमा ध्यान दिइनँ, र कसरी आफ्‍नो कर्तव्य राम्ररी पूरा गर्ने र मण्डलीको कामको रक्षा गर्ने भनेर मनन गरिनँ। बरु, मैले हैसियतको लागि होड गरेँ, मेरो कर्तव्यलाई आफ्‍नै व्यक्तिगत उद्यमको रूपमा लिएँ, हैसियत र ब्रदर-सिस्टरहरूको आदर पाउने साधनको रूपमा लिएँ, र आफ्‍नो कर्तव्यमा हर अख्‍तियार चाहेँ। म आफ्‍ना इच्‍छाहरूको बहकाउमा परेँ।

एकपटक भक्तिको समयमा, मैले परमेश्‍वरको वचनका एकदमै उपयोगी दुई खण्डहरू भेट्टाएँ। परमेश्‍वरका वचनहरूले भन्छन्: “यदि अगुवा वा सेवकको रूपमा, तैँले सधैँ आफूलाई अरूभन्दा माथि ठान्छस्, र त्यो सरकारी पद भएझैँ आफ्नो कर्तव्यमा रमाउँछस्, सधैँ तेरो हैसियतका लाभहरू लिन्छस्, आफ्‍नै योजनाहरू बनाउँदै, सधैँ आफ्नै ख्याति, प्राप्ति र हैसियतको सोचविचार र उपभोग गर्दै, सधैँ आफ्नै उद्यम चलाउँदै, र सधैँ उच्‍च हैसियत प्राप्त गर्ने, अझ धेरै मानिसहरूलाई व्यवस्थापन र नियन्त्रण गर्ने, र आफ्नो शक्तिको दायरा विस्तार गर्ने प्रयास गर्दै, कुनै सरकारी अधिकारीजस्तै गरी, यदि तँ आफ्नो कर्तव्यमा मस्त हुन्छस् भने, त्यो समस्या हो। आफू सरकारी अधिकारी भएजस्तै गरी कुनै महत्त्वपूर्ण कर्तव्यलाई आफ्नो पदको फाइदा उठाउने मौकाको रूपमा लिनु निकै खतरनाक हुन्छ। यदि तँ सधैँ यस्तरी व्यवहार गर्छस्, अरूसँग सहकार्य गर्न चाहँदैनस्, आफ्नो शक्तिलाई कम गर्न र त्यो अरू कसैसित बाँड्न चाहँदैनस्, अरू आफूप्रतिको ध्यान अरू कसैले तानेको चाहँदैनस्, सबैको आकर्षणको केन्द्रबिन्दु बन्‍न खोज्छस्, र आफै मात्र शक्तिको उपभोग गर्न चाहन्छस् भने, तँ एक ख्रीष्टविरोधी होस्। तथापि, यदि तैँले सत्यतालाई प्रायजसो खोजी गर्छस्, आफ्नो देह, प्रेरणा र विचारहरूविरुद्ध विद्रोहको अभ्यास गर्छस्, र आफै अग्रसर भएर अरूसँग सहकार्य गर्न, अरूसित परामर्श र खोजी गर्नलाई मन खोलेर कुरा गर्न, अरूका विचार र सुझावहरूलाई ध्यानपूर्वक सुन्‍न, र जसकोबाट आएको भए पनि सही र सत्यतासँग मिल्दो सल्लाहलाई स्विकार्न सक्छस् भने, तैँले बुद्धिमानीपूर्ण र सही तरिकाले अभ्यास गरिरहेको हुन्छस्, र तँ गलत मार्गबाट बच्न सक्षम हुन्छस्, र यो तेरो लागि सुरक्षा हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। “तैँले महत्त्वपूर्ण वा महत्त्वहीन कार्य जे गरे पनि तँलाई सधैँ सहायता गर्ने, मार्गदर्शन र सल्लाह दिने, वा तँसँग सहकार्य गर्ने कोही चाहिनेछ। यो तैँले अझै सही रूपमा काम गर्ने, थोरै गल्तीहरू गर्ने र तँ बरालिने सम्‍भावना कम हुने कुरा सुनिश्‍चित गर्ने एउटै तरिका हो—र यो राम्रो कुरा हो। परमेश्‍वरको सेवा गर्नु वास्तवमै ठूलो कुरा हो, र तैँले आफ्नो भ्रष्ट स्वभावको समाधान नगर्दा त्यसले तँलाई खतरामा पार्न सक्छ! जब मानिसहरूमा शैतानी स्वभाव हुन्छ, तब तिनीहरूले कुनै पनि बेला र कुनै पनि स्थानमा परमेश्‍वरविरुद्ध विद्रोह र विरोध गर्न सक्छन्। शैतानी स्वभावअनुसार जिउने मानिसहरूले परमेश्‍वरलाई कुनै पनि बेला इन्कार गर्न, विरोध गर्न, र विश्वासघात गर्न सक्छन्। ख्रीष्टविरोधीहरू अत्यन्तै मूर्ख हुन्छन्, तिनीहरूले यो बुझ्दैनन्, तिनीहरू सोच्छन्, ‘मलाई शक्ति प्राप्त गर्नका निम्ति धेरै समस्या भएको थियो, म किन यो अरूसँग बाँडूँ? यो अरूलाई दिनुको अर्थ म आफैसँग केही नहुनु हो, होइन र? मैले शक्तिविना कसरी मेरा प्रतिभा र क्षमताहरू प्रदर्शन गर्न सक्छु?’ परमेश्‍वरले मानिसहरूलाई जिम्मा दिनुभएको कुरा शक्ति वा हैसियत होइन, कर्तव्य हो भन्‍ने कुरा तिनीहरूलाई थाहा हुँदैन। ख्रीष्टविरोधीहरू शक्ति र हैसियतलाई मात्र स्विकार्छन्, आफ्‍नो कर्तव्यलाई पन्छ्याउँछन्, अनि तिनीहरूले वास्तविक काम गर्दैनन्। यसको साटो, तिनीहरू प्रसिद्धि, लाभ र हैसियत मात्र पछ्याउँछन्, अनि शक्ति खोस्न, परमेश्वरका चुनिएका मानिसहरूलाई नियन्त्रण गर्न, र हैसियतका लाभहरू लिन मात्र चाहन्छन्। यसरी काम गर्नु धेरै खतरनाक हुन्छ—यो परमेश्‍वरको विरोध गर्नु हो! आफ्‍नो कर्तव्य उपयुक्त तरिकाले पूरा गर्नुको सट्टा, ख्याति, लाभ र हैसियतको पछि लाग्‍ने कुनै पनि व्यक्तिले आगोसँग खेलिरहेको र आफ्‍नो जीवनसँग खेलिरहेको हुन्छ। अनि, आगोसँग र आफ्नै जीवनसँग खेलिरहेका व्यक्तिहरूले कुनै पनि बेला आफ्‍नो जीवन आफै बरबाद गर्न सक्छन्। आज, अगुवा वा सेवकको रूपमा, तैँले परमेश्‍वरको सेवा गरिरहेको छस्, जुन साधारण कुरा होइन। तैँले कुनै व्यक्तिको लागि काम गरिरहेको छैनस्, बिल तिर्न र हातमुख जोड्नको लागि पनि काम गरिरहेको छैनस्; बरु, तैँले मण्डलीमा आफ्‍नो कर्तव्य निर्वाह गरिरहेको छस्। अनि, विशेष गरी परमेश्वरको आदेशमा नै यो कर्तव्य आएकाले, यसलाई निर्वाह गर्नुको तात्पर्य के हो? यो हो कि तैँले आफ्‍नो कर्तव्य राम्ररी निर्वाह गरे पनि नगरे पनि, तँ त्यसको लागि परमेश्‍वरप्रति जवाफदेही हुन्छस्; अन्त्यमा, परमेश्‍वरलाई एउटा लेखा दिनुपर्छ, र यसमा एउटा परिणाम हुनैपर्छ। तैँले जे स्वीकार गरेको भए पनि त्यो परमेश्‍वरको आज्ञा हुन्छ, त्यो पवित्र जिम्‍मेवारी हुन्छ, त्यसकारण यो जिम्मेवारी जति महत्त्वपूर्ण वा सानोतिनो भए पनि, यो गम्‍भीर विषय हुन्छ। यो कति गम्‍भीर हुन्छ? यसले सानो परिमाणमा तैँले यो जीवनकालमा सत्यता प्राप्त गर्न सक्छस् कि सक्दैनस् र परमेश्वर तँलाई कुन दृष्टिले हेर्नुहुन्छ भन्ने कुरा समेट्छ। ठूलो परिमाणमा, यो प्रत्यक्ष रूपमा तेरा सम्भावनाहरू र भवितव्यसँग, र तेरो परिणामसँग सम्‍बन्धित हुन्छ; यदि तैँले दुष्टता गरिस् र परमेश्‍वरलाई विरोध गरिस् भने, तँलाई दोषी ठहराएर दण्डित गरिनेछ। तैँले आफ्‍नो कर्तव्य निर्वाह गर्दा गर्ने सबै कुराको बारेमा परमेश्‍वरले लेखा राख्‍नुभएको हुन्छ, र यसलाई कसरी अङ्क दिने र मूल्याङ्कन गर्ने भन्‍नेबारेमा उहाँका आफ्‍नै सिद्धान्त र मापदण्डहरू हुन्छन्; आफ्‍नो कर्तव्य निर्वाह गर्ने क्रममा तैँले प्रकट गर्ने सबै कुराको आधारमा तेरो परिणामलाई परमेश्‍वरले निर्धारित गर्नुहुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु आठ: तिनीहरूले अरूलाई सत्यता वा परमेश्‍वरको पालना गर्न होइन तर तिनीहरूको आफ्‍नै कुरा पालना गर्न लगाउँथे (भाग एक))। विगतमा, अगुवाको पदलाई म हैसियतको प्रतीक मान्थेँ। परमेश्‍वरका वचनहरू पढिसकेपछि मात्रै मलाई मेरो कर्तव्य परमेश्‍वरले दिनुभएको आज्ञा हो भन्‍ने महसुस भयो। यो परमेश्‍वरले दिनुभएको जिम्‍मेवारी हो, र हैसियत र अख्‍तियारसँग यसको कुनै सम्‍बन्ध छैन। मण्डलीमा आफ्‍नो कर्तव्य निभाउँदा, उच्‍च र निम्‍न हैसियतको कुनै भिन्‍नता हुँदैन। हरेकले आ-आफ्‍नो स्थानमा रहेर आफ्‍नो जिम्‍मेवारी पूरा गर्छन्। अगुवा बनेपछि, मैले अभ्यास गर्ने कैयौँ मौका पाएँ, र क्रमिक रूपमा म सिद्धान्तहरूअनुसार काम गर्न सिक्दै थिएँ र केही सत्यता बुझ्दै थिएँ। परमेश्‍वरले सिद्धान्तहरू बुझेका प्रतिभावान् ब्रदर-सिस्टरहरूलाई मसँग काम गर्न खटाउनुभएको थियो ताकि मैले आफ्‍नो कर्तव्यमा सक्दो उत्कृष्ट काम गर्न सकूँ, र मण्डलीको काम राम्ररी गर्न सकूँ। तर मैले सत्यताको पछि लाग्‍ने र अरूसँग मैत्रीपूर्ण ढङ्गले काम गर्नमा ध्यान दिइनँ। बरु, मैले हैसियतलाई प्यारो ठानेँ र आफ्‍नो हैसियतलाई कायम राख्‍नको लागि अरूलाई दबाउने र एक्ल्याउने काम गरेँ, र यसरी ब्रदर-सिस्टरहरूको अभ्यास गर्ने मौका खोसेँ। मैले मेरा ब्रदर-सिस्टरहरूलाई हानि मात्र गरेकी थिइनँ, मण्डलीको काममा समेत असर पारेकी थिएँ। मेरा सबै बानीबेहोरालाई हेर्दा त, म साँच्‍चै नै अगुवा बन्‍न योग्य थिइनँ। म यो गलत मार्गमा हिँडिरहन चाहन्‍नथेँ। बस आफ्‍ना कर्तव्यहरू पूरा गर्न आफ्‍ना जिम्‍मेवारीहरू इमान्दारीपूर्वक र व्याववहारिक रूपमा अघि बढाउन चाहन्थेँ। त्यसपछि, म आफ्‍नो कर्तव्यमा अझै बढी लागिपर्न थालेँ र अरूहरू मार्शालाई प्रश्‍नहरू सोध्‍न जाँदा, मलाई पहिलेजस्तो नराम्रो लाग्‍न छोड्यो, र तिनीहरूले मेरो सट्टा उनलाई सोध्छन् भन्‍नेबारेमा चिन्ता गर्न छोडेँ। मैले हाम्रो कर्तव्य पूरा गर्नको लागि मार्शासँग मिलेर उत्कृष्ट रूपमा कसरी काम गर्ने भनेर मात्रै विचार गर्थेँ। मार्शाले आफ्‍नो काममा समस्याहरू सामना गरिरहेको देख्दा, म उनीसँग कुराकानी गर्थेँ र सबै कुरालाई ठीक ठाउँमा ल्याउन सहयोग गर्थेँ। जब कुनै प्रोजेक्टहरू बिस्तारै अघि बढिरहेका हुन्थे, तब कसरी कार्यकौशलता बढाउने भनेर म उनीसँग छलफल गर्थेँ। ममा बुझाइको कमी हुँदा वा कुनै निश्‍चित समस्या कसरी सम्‍हाल्ने भनी मलाई थाहा नहुँदा, म सङ्गतिको लागि उनीकहाँ जान्थेँ। समय बित्दै जाँदा, हामीले सँगै मिलेर झन्‍झन् राम्ररी काम गर्दै गयौँ र मलाई निकै स्थिर र स्वतन्त्र महसुस भयो।

मैले परमेश्‍वरका वचनहरूको यो खण्ड पनि याद गरेँ: “मण्डली अगुवाको रूपमा तैँले समस्याहरू सुल्झाउन केवल सत्यता प्रयोग गर्न सिक्‍नु मात्रै जरुरी हुँदैन, तैँले प्रतिभाशाली मानिसहरू पत्ता लगाउन र उनीहरूको वृद्धिविकास गर्न सिक्‍नु पनि जरुरी हुन्छ र तैँले त्यस्ता व्यक्तिहरूलाई डाहा गर्ने र दबाउने कदापि गर्नु हुँदैन। त्यस तरिकाले अभ्यास गर्नु मण्डलीको कामको लागि फाइदाजनक हुन्छ। यदि तैँले सत्यता पछ्याउने केही व्यक्तिहरूको वृद्धिविकास गरी तिनीहरूलाई तँसँग सहकार्य गर्ने र सबै काम राम्रोसित गर्ने बनाउँछस्, र अन्त्यमा तिमीहरू सबैसँग अनुभावात्मक गवाही हुन्छ भने, तँ एक योग्य अगुवा वा सेवक हुनेछस्। यदि तँ सबै कुरा सिद्धान्तहरूअनुसार सम्हाल्न सक्षम छस् भने, तैँले आफ्‍नो निष्ठा समर्पण गरिरहेको छस्। कतिपय मानिसहरू आफूभन्दा अरूहरू उत्तम र उच्‍च होलान्, र आफ्नो बेवास्ता हुँदा अरूहरूलाई मानसम्मान मिल्ला भनेर सधैँ डराउँछन्, र यसले तिनीहरूलाई अन्य व्यक्तिहरूलाई आक्रमण गर्ने र पाखा लगाउने बनाउँछ। के यो प्रतिभावान्‌ मानिसहरूको ईर्ष्या गर्नु होइन र? के त्यो स्वार्थी र नीच कुरा होइन र? यो कस्तो प्रकारको स्वभाव हो? यो दुराशयता हो! आफ्‍ना हितहरूबारे मात्रै सोच्ने, आफ्ना स्वार्थी चाहनाहरू मात्रै पूरा गर्ने, अन्य व्यक्तिहरूबारे वा परमेश्‍वरको घरको हितबारे केही नसोच्ने मानिसहरूसँग खराब स्वभाव हुन्छ र परमेश्‍वरले तिनीहरूलाई प्रेम गर्नुहुन्न। यदि तँ साँच्‍चै परमेश्‍वरका अभिप्रायलाई ख्याल गर्न सक्षम छस् भने, तैँले अरू मानिसहरूलाई उचित व्यवहार गर्न सक्‍नेछस्। यदि तैँले असल व्यक्ति सिफारिस गर्छस् र उसलाई तालिम लिँदै कर्तव्य निभाउन दिन्छस्, र यसरी परमेश्‍वरको घरमा एक प्रतिभावान्‌ व्यक्ति थप्छस् भने, के यसले तेरो काम सहज पार्नेछैन र? तब के तैँले आफ्नो कर्तव्यमा निष्ठा देखाइरहेको हुनेछैनस् र? त्यो परमेश्‍वरअघिको असल कार्य हो; अगुवाको रूपमा सेवा गर्ने व्यक्तिमा हुनुपर्ने न्यूनतम विवेक र समझ यही हो” (वचन, खण्ड ३। आखिरी दिनहरूका ख्रीष्टका वार्तालापहरू। आफ्‍नो भ्रष्ट स्वभावलाई त्यागेर मात्रै स्वतन्त्रता र स्वाधीनता प्राप्त गर्न सकिन्छ)। परमेश्‍वरका वचनहरूबाट, मलाई के थाहा भयो भने, प्रतिभाहरूको वृद्धि-विकास गर्नु अगुवाको जिम्‍मेवारी र मण्डलीको कामको आवश्यकता हो। यो अनुभवले मलाई यो काम कति अर्थपूर्ण छ भन्‍ने कुरा बुझ्‍न मदत गर्‍यो। एक हिसाबमा, यो परमेश्‍वरको घरको समग्र कामको लागि फाइदाजनक हुन्छ, र यसले धेरैभन्दा धेरै मानिसहरूलाई कर्तव्य पूरा गर्न आफ्‍नो प्रतिभाको प्रयोग गर्ने मौका दिन्छ, र यसरी परमेश्‍वरको घरको काम अझै अघि बढ्छ। अर्को हिसाबमा, यसले ब्रदर-सिस्टरहरूलाई थप अभ्यास गर्ने मौका पनि दिन्छ, र यसले तिनीहरूको जीवन प्रवेशमा फाइदा पुर्‍याउँछ। यी सबै असल कार्यहरू हुन् र परमेश्‍वरले यी कार्य स्मरण गर्नुहुनेछ। सम्झेर हेर्दा, मार्शा मेरो लागि निकै ठूलो मदत थिइन्। उनले मलाई केही सिद्धान्तहरू बुझ्‍न र केही प्रगति गर्न सहयोग गरिन् र हाम्रो काम अझै सहजताको साथ अघि बढ्यो। परमेश्‍वरका मापदण्डहरू पालना गर्नु र कर्तव्य पूरा गर्नको लागि अरूसँग मिलेर काम गर्न सिक्‍नु कति महत्त्वपूर्ण छ भन्‍ने मैले महसुस गरेँ। यसरी मात्रै हामीले राम्रोसित मण्डलीको काम गर्न र आफ्‍नो कर्तव्य पूरा गर्न सक्छौँ।

यस अनुभवबाट मैले, मेरो शैतानी स्वभाव र भ्रामक दृष्टिकोणहरूको बारेमा केही बुझाइ प्राप्त गरेँ, अनि नाम र हैसियतको चाह त्याग्‍न र आफ्‍नो कर्तव्य पूरा गर्न सकेँ। यो मेरो लागि परमेश्‍वरको मुक्ति थियो। परमेश्‍वरलाई धन्यवाद होस्!


९५. काटछाँट र काटछाँटलाई कसरी लिने

रोजाली, दक्षिण कोरिया

बुधवार, अगस्ट १७, २०२२, सफा आकाश

आज मैले नयाँ कर्तव्य सुरु गरेकी छु। म लेखन काम गर्दै छु। अप्रत्याशित भए पनि, यो कर्तव्य पूरा गर्न पाउँदा म खुसी छु। यो परमेश्‍वरको अनुग्रह हो र उहाँले मलाई अभ्यास गर्ने मौका दिइरहनुभएको छ भन्‍ने मलाई थाहा छ। म राम्ररी काम गर्न चाहन्छु। तर यो कामप्रति म अत्यन्तै अनभिज्ञ छु, र त्यसमाथि यस्तो काममा मनमानी गरेको र सिद्धान्तहीन बनेकोमा अरूहरूलाई काटछाँट गरिएको थियो भन्‍नेबारेमा मैले सुनेको छु, त्यसकारण मलाई चिन्ता लाग्‍न थाल्छ, र म यस्तो सोच्छु: “के यो कर्तव्यमा मलाई पनि काटछाँट गरिनेछ? तर फेरि, मैले काटछाँटबाट पाठहरू सिक्‍न सकेँ भने के यो राम्रो कुरा हुनेछैन र? यो त सत्यता प्राप्त गर्ने राम्रो अवसर हो!”

आइतबार, सेप्टेम्‍बर ४, २०२२, बादल लागेको छ

समय कति छिटो बित्छ। आँखा झिमिक्‍क गर्दा, मैले लेखन काम गरेको पनि पन्ध्र दिन बढी भइसकेछ। अगुवाले सिद्धान्तहरूमा दिएको सङ्गति र कामसम्‍बन्धी उनको मार्गनिर्देशनले गर्दा, म यो कामसँग अलिक परिचित भएकी छु र मैले केही सिद्धान्त सिकेकी छु। तर जब केही ब्रदर-सिस्टरहरूलाई सिद्धान्तहरूअनुसार काम नगरेका र मनमानी गरेका कारण काटछाँट गरिएको मैले देखेँ, मलाई पनि काटछाँट गरिनेछ भन्‍ने डरले म अलिक घबराएँ। अगुवाले भ्रष्ट स्वभावहरू र समस्याहरूको सारलाई परमेश्‍वरको वचनअनुरूप औँल्याइरहेका छन्, र यसले हामीलाई आफूलाई चिन्‍न र सत्यता सिद्धान्तहरूमा प्रवेश गर्न सहयोग गर्छ भन्‍ने मलाई थाहा भए पनि, म काटछाँटमा पर्न चाहन्‍नँ। ब्रदर साउललाई आज सिद्धान्तहरूअनुसार आफ्‍नो कर्तव्य पूरा नगरेकोमा काटछाँट गरियो। अगुवाले यसबारे तिनलाई बारम्बार सङ्गति गरेका र यसलाई ठिक गरेका थिए, तर तिनले त्यही गल्ती गरिरहे। तिनीमा आत्मिक बुझाइको कमी छ र तिनी सिद्धान्तहरू बुझ्दैनन् भनेर अगुवाले भनेका थिए। यी शब्‍दहरू मप्रति लक्षित नगरिएका भए पनि, “आत्मिक बुझाइको कमी छ” भन्‍ने शब्‍दहरू सुन्दा, मलाई अलिक चिन्तित तुल्यायो। मैले आफैलाई चेतावनी दिएँ: “मैले सिद्धान्तहरूअनुसार काम गर्नुपर्छ, र कुनै गल्ती गर्नु हुँदैन, नत्र मलाई काटछाँट गरिनेछ। ममा आत्मिक बुझाइको कमी भएको देखियो भने म भने समस्यामा पर्नेछु। त्यस्तो व्यक्तिले कसरी मुक्ति पाउन सक्छ? के ऊ तालिम दिइन लायक हुन्छ?” यी कुराहरू सोच्दा म झनै चिन्तित भएँ। यस साँझ आफ्‍नो कर्तव्य पूरा गर्दा, म पुरै समय तनावमा थिएँ। गल्ती गर्छु कि भन्‍ने डरले मैले साह्रै सतर्कतासाथ कामकुरा गरेँ। तर अरूलाई काटछाँट गरिँदा मलाई किन यसरी असर गर्छ मैले बुझेकी छैनँ।

शुक्रबार, सेप्टेम्‍बर ९, २०२२, सफा आकाश

आजभोलि म आफ्‍नो कर्तव्यमा अत्यन्तै आशङ्कित भएकी छु र सधैँ सतर्क भइरहेकी हुन्छु। गल्ती गर्छु कि भन्‍ने मलाई डर लाग्छ। कहिलेकाहीँ अरूले मेरो दृष्टिकोण सोध्छन्, तर आफूमा विचारहरू हुँदा पनि र ती विचारहरू सिद्धान्तअनुरूप छन् भन्‍नेमा आफू निश्‍चित भए पनि, मलाई म गलत कुरा बोल्छु कि भन्‍ने डर लाग्छ। मैले आफ्‍नो दृष्टिकोण बताउनुअघि धेरै जनालाई भेटेर तिनीहरूको अनुमोदन पाउनुपर्छ। इमानदारीपूर्वक भन्नुपर्दा, यसरी आफ्‍नो कर्तव्य पूरा गर्नु साह्रै थकाइलाग्दो हुँदो रहेछ, र मलाई परमेश्‍वरबाट टाढिएकी छु जस्तो लाग्छ। आज मैले परमेश्‍वरका वचनहरूको एउटा खण्ड पढेँ, जसले मेरो मन साह्रै छोयो। परमेश्‍वर भन्‍नुहुन्छ: “परमेश्‍वरको घरमा काम गर्ने कतिपय ख्रीष्टविरोधीहरूले गल्तीहरू नगर्न, काट-छाँट नभोग्न, माथिको रिस नउठाउन वा आफूले खराब काम गरेको अगुवाहरूलाई थाहा नदिन एकदमै सावधानीसाथ काम गर्ने मनमनै सङ्कल्प गर्छन्, र यदि तिनीहरूले असल कार्य गर्दै छन् भने त्यो कुरा मानिसहरूले देखून् भन्‍ने सुनिश्‍चित गर्छन्। तैपनि, जति नै सावधान भए पनि, तिनीहरूको मनसाय र तिनीहरूले लिने मार्ग गलत हुने भएकाले, अनि तिनीहरूले प्रसिद्धि, प्राप्ति, र हैसियतको लागि मात्र बोल्ने र काम गर्ने र सत्यता कहिल्यै नखोज्ने हुनाले, तिनीहरूले प्राय सिद्धान्तहरू उल्‍लङ्घन गर्छन्, मण्डलीको काममा बाधा र व्यवधान ल्याउँछन्, शैतानका दासहरूको रूपमा काम गर्छन् र बारम्बार धेरै अपराधहरूसमेत गर्छन्। त्यस्ता मानिसहरूले प्राय: सिद्धान्तहरू उल्‍लङ्घन गर्नु र अपराधहरू गर्नु एकदमै सामान्य र खाट्टी कुरा हो। त्यसकारण, तिनीहरू काटछाँटमा पर्नबाट जोगिन अवश्‍यै निकै गाह्रो हुन्छ। तिनीहरूले के देखेका छन् भने कतिपय ख्रीष्टविरोधीलाई खुलासा गरेर हटाइएका छन् किनभने तिनीहरूलाई कडाइका साथ काटछाँट गरिएको छ। तिनीहरूले यी कुरा आफ्नै आँखाले देखेका छन्। ख्रीष्टविरोधीहरू किन यति सतर्कतासाथ काम गर्छन्? एउटा कारणचाहिँ पक्‍कै पनि के हो भने, तिनीहरू खुलासा हुने र हटाइने डर मान्छन्। तिनीहरू सोच्ने गर्छन्, ‘म अत्यन्तै होसियार हुनुपर्छ—आखिर, “सतर्कता नै सुरक्षाको आधार हो” र “असल व्यक्तिको जीवनमा शान्ति हुन्छ।” मैले यी सिद्धान्तहरू पालना गर्नुपर्छ र हरक्षण आफूलाई गलत काम गर्न वा समस्यामा पर्नबाट जोगिन स्मरण गराउनुपर्छ, अनि आफ्ना भ्रष्टता र अभिप्रायहरू दबाउनुपर्छ र ती कुराहरू कसैलाई देख्न लगाउनु हुँदैन। मैले गलत काम गरिनँ र म अन्त्यसम्‍मै दृढ रहेँ भने, आशिष्‌हरू प्राप्त गर्नेछु, र म विपत्तिहरूबाट जोगिनेछु, र परमेश्‍वरमाथिको विश्‍वासमा मैले केही प्राप्त गर्नेछु!’ तिनीहरूले प्राय यसरी नै आफूलाई प्रोत्साहन, उत्प्रेरणा र उत्साह दिन्छन्। भित्री रूपमा, तिनीहरूलाई लाग्छ कि यदि तिनीहरूले गल्ती गरे भने, आशिष्‌हरू पाउने तिनीहरूको मौका उल्लेखनीय रूपमा घट्नेछ। के तिनीहरूको हृदयको गहिराइमा यस्तै हिसाबकिताब र विश्‍वास हुँदैन र? ख्रीष्टविरोधीहरूको यो हिसाबकिताब वा विश्‍वास सही छ कि गलत छ भन्‍ने कुरालाई एकातिर पन्छाएर हेर्दा, यसको आधारमा तिनीहरूले आफ्नो काटछाँट हुँदा सबैभन्दा बढी के कुराको चिन्ता गर्छन्? (आफ्ना सम्‍भाव्यता र नियतिको बारेमा।) तिनीहरूले काट-छाँट हुनुलाई आफ्नो सम्‍भाव्यता र नियतिसँग जोड्छन्—यो तिनीहरूको दुष्ट प्रकृतिसँग सम्‍बन्धित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। यो खण्डले मेरो स्थितिलाई ठ्याक्‍कै व्याख्या गर्छ। अरू मानिसहरू काटछाँटमा परेका देख्दा, म यसलाई परमेश्‍वरबाट आएको भनी स्वीकार गर्दिनँ वा किन यी मानिसहरूलाई काटछाँट गरियो, तिनीहरूले कसरी बाटो बिराए, म तिनीहरूको असफलताबाट कसरी पाठ सिक्‍न सक्छु, र सिद्धान्तहरूअनुसार काम गर्न भविष्यमा म त्यसरी बाटो बिराउनबाट कसरी बच्‍न सक्छु भनेर खोजी गर्दिनँ। बरु, म काटछाँट र आफ्नो भाग्यलाई अदृश्यरूपले तर घनिष्ठसित जोड्छु। जति गम्‍भीररूपमा काटछाँट गरिन्छ, आशिष पाउने आशा त्यति नै कम हुन्छ भन्‍ने मलाई लाग्छ। म झनै सतर्क र सावधान भएकी छु, किनभने गल्ती गरिएन वा काटछाँटमा परिएन भने, मैले आशिष पाउने आशा हुन्छ भन्‍ने मलाई लाग्छ। मैले काटछाँटलाई गलत तरिकाले बुझेको र आशिषलाई अति धेरै मूल्यवान् ठानेकोले, म आफ्नो भाग्य मुछिएका कुराहरूप्रति अति संवेदनशील छु र आफूले गर्ने सबै कुरामा हदै सतर्क हुन्छु। म सतर्क भइनँ भने, मलाई काटछाँट गरिनेछ र राम्रो परिणाम गुमाउनेछु भन्‍ने मलाई डर लाग्छ। म अत्यन्तै छली रहेछु भन्‍ने मलाई थाहा भएको छ! अगुवाले हामीलाई धेरैपटक सिद्धान्तहरूमा सङ्गति दिन्छन् र हामीलाई डोर्‍याउँछन्, तर हामी तिनका कुरा गम्‍भीर रूपमा लिने गर्दैनौँ। हामी मनोमानी र अन्धाधुन्ध काम गर्ने र मण्डलीको काममा बाधा दिने गर्छौँ। के हामीलाई काटछाँट गर्नु पूर्णतया सामान्य कुरा होइन र? समझदार व्यक्तिले यस कुराको आधारमा आत्मचिन्तन गर्छ, अनि आफ्नो कमजोर पक्ष वा आत्मिक बुझाइको कमी रहेको पक्षबारे मनन गर्छ, र सत्यता खोजेर तुरुन्तै आफ्‍ना विचलनहरू सुधार्छ। सकारात्मकरूपमा प्रवेश पाउने र सत्यता खोज्ने व्यक्ति उही हो। हामीलाई सत्यतामा प्रवेश गर्न र आफ्‍नो कर्तव्य राम्ररी पूरा गर्न सहयोग गर्नका लागि काटछाँट गरिन्छ। तर मैले सत्यता नखोज्ने वा मनन नगर्ने मात्र होइन, तर म सतर्क हुन्छु र गलतरूपमा बुझ्छु। म सही र गलत छुट्याउन सक्दिनँ! परमेश्‍वरको वचनको प्रकाशको कारण, अहिले मैले आफ्‍नो स्थितिलाई केही बुझेकी छु।

सोमवार, सेप्टेम्‍बर १२, २०२२, भारी वर्षा

आजको भेलामा, अगुवाले काटछाँटमा परेपछि साउल नकरात्मक बनेका छन्, र तिनले बन्धनमा र दमनमा परेको महसुस गरेका छन् भन्‍ने थाहा पाए। तिनले हामीलाई पनि बन्धनमा परेको महसुस भयो कि भनेर सोधे। मलाई हालैको स्थितिबारे याद आयो र मलाई अलिक बन्धनमा परेको महसुस भएको छ भनेर मैले भनेँ। त्यसपछि अगुवाले मलाई केही सङ्गति दिए र त्यसले मलाई साँच्‍चै छोयो। तिनले भने: “किन कतिपय मानिसहरू बारम्‍बार काटछाँट गरिए पनि सत्यता प्राप्त गर्दैनन्, र बाध्यता, दमन, र पीडामा परेको महसुस हुन्छ भनी भन्छन्? किनभने तिनीहरू सत्यता बुझ्‍ने वा प्राप्त गर्ने कार्यमा ध्यान दिँदैनन्, अर्थात् तिनीहरू केही प्राप्त गर्दैनन्। काटछाँटमा पर्दा तिनीहरू प्रतिरोधी बन्छन् र रिसाउँछन्। तिनीहरू अरूको विरुद्धमा जान्छन्। के ऊ सत्यता स्विकार्ने व्यक्ति हो? वास्तवमा, यी मानिसहरूलाई सत्यता सिद्धान्तहरू उल्‍लङ्घन गरेको कारण काटछाँट गरिन्छ, तर तिनीहरू मनन गर्न मान्दैनन्, सुस्तसमेत हुन्छन्। यसले तिनीहरू सत्यता स्वीकार गर्दैनन्, र सत्यताविरुद्ध जान्छन् र विपरीत हुन्छन् भन्‍ने देखाउँछ। सत्यताविपरीत हुनु भनेको वास्तवमा परमेश्‍वरविपरीत हुनु हो। यसको प्रकृति अत्यन्तै गम्‍भीर हुन्छ।” अगुवाको सङ्गतिले बल्‍ल मलाई सत्यता इन्कार गर्नु वा काटछाँट गरिनुको प्रकृति कति गम्‍भीर रहेछ, र यो स्थिति कति खतरनाक रहेछ भन्‍ने महसुस गरायो। घर पुगेपछि, मलाई निकै बेरसम्‍म अत्यन्तै अशान्ति भयो र सुत्‍न सकिनँ, ओछ्यानमा पल्टिरहेँ। मैले सोच्न थालेकी छु, “सत्यता स्वीकार नगर्ने कार्य कसरी प्रकट हुन्छ? म यो परिस्थितिमा कसरी पाठ सिक्‍न र मनन गर्न सक्छु?”

बुधवार, सेप्टेम्‍बर १४, २०२२, सफा आकाश

साउललाई आज बर्खास्त गरियो। अरू केही पनि सत्यता स्वीकार नगरेको र आफ्‍नो कर्तव्यमा प्रगति नगरेकोले बर्खास्त भए। मलाई एउटी सिस्टरबाट के थाहा भयो भने साउलले प्रायजसो आफ्‍नो कर्तव्य मनोमानी ढङ्गले गर्थे र सिद्धान्तहरू उल्‍लङ्घन गर्थे, र हरेकपटक नै अगुवाले तिनलाई धैर्यसाथ सिद्धान्तहरूमा सङ्गति दिन्थे। कहिलेकाहीँ तिनले साउललाई काटछाँट गर्थे र उनको समस्याको सार औँल्याइदिन्थे, तर साउलले सत्यता खोजेनन् वा मनन गरेनन्। काटछाँटमा परेको प्रतिक्रियास्वरूप, तिनी सुस्त भए र कामको छलफलहरूमा आफ्‍नो दृष्टिकोण बताउन मान्दैनथे। एकपटक एउटा भेलामा, तिनले यसोसमेत भने: “मैले राम्रो काम गर्दा अगुवाले देख्दैनन्, र नगर्दा मलाई काटछाँट गरिन्छ।” तिनले यसो भनेको सुन्दा विश्‍वासै लागेन, र तिनले यसो भन्‍न सकेको तथ्यले तिनी सत्यता पटक्‍कै स्वीकार गर्दैनथे भन्‍ने देखायो! मैले परमेश्‍वरको वचनका केही खण्ड पढेँ: “जब कुनै ख्रीष्टविरोधीलाई काटछाँट गरिन्छ, तब उसले सुरुमा आफ्‍नो हृदयको गहिराइदेखि नै यो कुरालाई विरोध र इन्कार गर्छन्। तिनीहरूले यस विषयमा लडाइँ गर्छन्। अनि किन त्यसो गर्छन् त? किनभने ख्रीष्टविरोधीहरू प्रकृति सारले नै सत्यताप्रति वितृष्ण हुन्छन् र त्यसलाई घृणा गर्छन्, र तिनीहरूले सत्यता कदापि स्विकार्दैनन्। प्राकृतिक तवरबाटै, ख्रीष्टविरोधीको सार र स्वभावले उसलाई आफ्‍ना गल्तीहरू मान्‍न वा आफ्‍नो भ्रष्ट स्वभाव स्विकार्नबाट रोक्छ। यी दुई तथ्यहरूको आधारमा, ख्रीष्टविरोधीहरूले काटछाँटप्रति पूर्ण रूपमा र अत्यन्तै इन्कार र अवज्ञा गर्ने मनोवृत्ति राख्छन्। तिनीहरूले आफ्‍नो हृदयको गहिराइबाटै यसलाई घृणा र इन्कार गर्छन्, र तिनीहरूमा स्वीकार वा समर्पणको थोरै लक्षणसमेत हुँदैन, तिनीहरूमा साँचो मनन वा पश्‍चात्ताप हुनु त परको कुरा हो। जब कुनै ख्रीष्टविरोधीलाई काट-छाँट गरिन्छ, जोसुकैले त्यो कारबाही गरे पनि, यो जेसँग सम्‍बन्धित भए पनि, यसको लागि तिनीहरू जति हदसम्‍म दोषी भए पनि, तिनीहरूको गल्ती जति भद्दाभए पनि, तिनीहरूले जति धेरै दुष्टता गरे पनि, वा तिनीहरूको दुष्टताले मण्डलीको काममा जे-जस्ता परिणामहरू निम्त्याए पनि—ख्रीष्टविरोधीहरूले यीमध्ये कुनै पनि कुराको विचार गर्दैनन्। ख्रीष्टविरोधीको नजरमा त उसलाई काट-छाँट गर्ने व्यक्तिले उसलाई मात्र अलग व्यवहार गरिरहेको हुन्छ, वा उसलाई सताउन उसका गल्तीहरू खोतलिरहेको हुन्छ। ख्रीष्टविरोधीले उसलाई हेपिएको र अपमानित गरिएको छ, उसलाई मानवझैँ व्यवहार गरिएको छैन, र उसलाई हेला र तिरस्कार गरिएको छ भन्‍नेसमेत सोच्न सक्छ। कुनै ख्रीष्टविरोधी काटछाँटमा परेपछि, उसले आफूबाट के गल्ती भयो, उसले कस्तो भ्रष्ट स्वभाव प्रकट गर्‍यो, पालना गर्नुपर्ने सिद्धान्तहरू खोजी गर्‍यो कि गरेन, सत्यता सिद्धान्तअनुसार व्यवहार गर्‍यो कि गरेन, वा उसलाई काट-छाँट गरिएको मामलामा आफ्ना जिम्मेवारीहरू पूरा गर्‍यो कि गरेन भनेर कहिल्यै मनन गर्दैन। उसले यो कुनै पनि कुराबारे जाँच वा चिन्तन गर्दैन, न त यी विषयहरूबारे सोचविचार र मनन नै गर्छ। यसको सट्टा, उसले काटछाँटप्रति आफ्‍नै इच्‍छाले र आवेगपूर्वक प्रतिक्रिया दिन्छन्। जब ख्रीष्टविरोधीलाई काटछाँट गरिन्छ, तब ऊ रिस, अवज्ञा, र द्वेषले, भरिन्छ, र कसैको सल्‍लाह सुन्दैन। उसले काटछाँट स्विकार्न इन्कार गर्छ, र ऊ आफ्‍नो बारेमा सिक्‍न र चिन्तन गर्न परमेश्‍वरकहाँ फर्केर आउन सक्दैन, अनि झारा टार्ने वा आफ्‍नो कर्तव्यमा जे पायो त्यही गर्नेजस्ता सिद्धान्तहरू उल्‍लङ्घन गर्ने आफ्नो व्यवहार सुधार्न सक्दैन, न त उसले यस मौकालाई आफ्‍नो भ्रष्ट स्वभाव समाधान गर्नको लागि नै प्रयोग गर्न सक्छ। बरु, उसले आफ्‍नो प्रतिरक्षा गर्न र आफूलाई निर्दोष ठहराउन बहानाहरू बनाउँछ, अनि कलह पैदा गर्न र अरूलाई उक्‍साउन विभिन्‍न कुराहरूसमेत बोल्छ” (वचन, खण्ड ४। ख्रीष्टविरोधीहरूको खुलासा। विषयवस्तु बाह्र: तिनीहरू आफूसँग हैसियत र आशिष्‌ प्राप्त गर्ने आशा नहुँदा, पछि हट्न चाहन्छन्)। “जुनसुकै वातावरण उत्पन्न भए पनि—विशेषगरी प्रतिकूल परिस्थिति सामना गर्दा, र विशेषगरी परमेश्‍वरले मानिसहरूलाई खुलासा वा भन्डाफोर गर्नुहुँदा—व्यक्तिले गर्नुपर्ने सबैभन्दा पहिले कुरा परमेश्‍वरका वचन र कार्यहरू सही छन् कि गलत भनी जाँच, अध्ययन वा मूल्याङ्कन गर्नुको साटो आत्मचिन्तन गर्न आफ्नै बोली र कार्यहरू अनि आफ्नै भ्रष्ट स्वभाव जाँच्न परमेश्‍वरसामु आउनु हो। यदि तँ तेरो उचित स्थानमा बस्छस् भने, तैँले के गर्नुपर्छ त्यो ठिकसँग जान्नुपर्छ। मानिसहरूमा भ्रष्ट स्वभाव हुन्छ र तिनीहरू सत्यता बुझ्दैनन्। यो त्यस्तो ठूलो समस्या होइन। तर जब मानिसहरूले आफूमा भ्रष्ट स्वभाव हुँदा पनि र आफूले सत्यता नबुझ्दा पनि अझै सत्यता खोजी गर्दैनन्—तब तिनीहरूमा ठूलो समस्या हुन्छ। तँसित भ्रष्ट स्वभाव छ र तँ सत्यता बुझ्दैनस्, र तैँले मनोमानी रूपले परमेश्‍वरको आलोचना गर्न सक्छस्, र तेरो मनस्थिति, रुचि र भावनाहरूद्वारा निर्देशित भई उहाँको नजिक आउन वा उहाँसित अन्तरक्रिया गर्न सक्छस्। तैपनि, यदि तैँले सत्यता खोज्‍ने र अभ्यास गर्ने गर्दैनस् भने, स्थितिहरू त्यति सरल हुनेवाला छैनन्। तँ परमेश्‍वरमा समर्पित हुन असमर्थ मात्र हुनेछैनस्, तैँले त उहाँ धर्मी हुनुहुन्‍न, उहाँले गर्नुहुने सबै कुरा सही नै हुन्छ भन्‍ने जरुरी छैन भन्दै, उहाँको विषयमा गलत बुझ्‍ने र गुनासोहरू गर्ने, उहाँको आलोचना गर्ने, र हृदयमा उहाँलाई गाली र अस्वीकार गर्ने कामसमेत गर्नेछस्। तैँले अझै पनि यस्ता कुराहरू उत्पन्न हुन दिनु के खतरनाक हुँदैन र? (हुन्छ।) यो धेरै खतरनाक हुन्छ। सत्यता खोजी नगर्दा व्यक्तिले आफ्नो जीवनको मूल्य चुकाउनुपर्ने हुन सक्छ! अनि, कुनै पनि समय र कुनै पनि ठाउँमा यस्तो हुन सक्छ” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग तीन))। “बारम्बार नकारात्मक हुने सबै मानिसहरूले सत्यतालाई स्वीकार गर्न नसक्ने हुनाले तिनीहरू नकारात्मक हुन्छन्। यदि तैँले सत्यतालाई स्वीकार गरिनस् भने, नकारात्मकताले तँलाई दियाबलसले जस्तै गाँज्नेछ, तँलाई जीवनभर नकारात्मक बनाउनेछ, र तँमा परमेश्‍वरप्रति अवज्ञा, असन्तुष्टि, र गुनासोका भावनाहरू विकास गर्नेछ, यहाँसम्म कि तँ परमेश्वरसँगको द्वन्द्व गर्ने र उहाँको विरुद्धमा विरोध गर्ने र उहाँलाई हप्काउने अवस्थामा पुग्‍नेछस्—त्यो बेला तँ अन्त्यमा पुगेको हुन्छस्, र तेरो कुरूप साँचो अनुहार प्रकट हुनेछ। मानिसहरूले तँलाई खुलासा गर्न, विश्लेषण गर्न, र नामकरण गर्न थाल्छन्, र अब मात्रै, भयानक वास्तविकताको सामना गर्दा, तँलाई पछुतो हुन थाल्छ; यति बेला मात्रै तँ ढलेर निराशमा छाती पिट्नेछस्—पर्खी, अनि तैँले परमेश्वरको दण्ड स्वीकार गर्नुपर्छ!” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (१७))। परमेश्‍वरको वचनले मलाई के कुरा बुझ्‍न सहयोग गर्‍यो भने व्यक्तिले सत्यता स्वीकार गर्छ कि गर्दैन भन्‍ने कुरा उसले काटछाँटलाई कसरी लिन्छ त्यसमा स्पष्ट देखिन्छ। काटछाँटमा पर्दा, सत्यता खोज्ने र स्विकार्नेहरूले मनन गर्न सक्छन्, र तिनीहरूलाई जति गम्‍भीररूपमा काटछाँट गरिएको भए पनि, तिनीहरू सधैँ परमेश्‍वरलाई प्रार्थना गर्न सक्छन्, तिनीहरूले कहाँ गल्ती गरे, के कारणले यसो भयो, र कस्तो भ्रष्ट स्वभाव प्रकट गरे भन्‍ने कुरालाई विचार गर्न र त्यसपछि सत्यता खोज्न र यसबाट सिक्‍न सक्छन्। केही नकारात्मकता र कमजोरीपन आउलान्, तैपनि तिनीहरूले आफ्‍नो भ्रष्टताको गहिराइ र आफ्‍ना अपराधहरूको गम्‍भीरता देख्‍ने हुनाले, तिनीहरूलाई ग्‍लानि र पश्‍चात्ताप लाग्न थाल्छ, यसरी तिनीहरूले हृदयबाट आफूलाई घृणा गर्छन्। तर तिनीहरू यो नकारात्मकतामै अल्झिरहनेछैनन्। तिनीहरूले सत्यता खोज्नेछन् र यी असफलताहरूबाट आत्मचिन्तन गर्न जारी राख्‍नेछन्, र जब तिनीहरू आफ्‍नो समस्या राम्ररी चिनेर आफ्‍नो कार्यको प्रकृतिलाई स्पष्ट रूपमा देख्‍न सक्‍ने हुन्छन्, तब तिनीहरूले काटछाँटमा परमेश्‍वरको प्रेम र सुरक्षा देख्छन्, र परमेश्‍वरलाई धन्यवाद दिन्छन्। यस्तो क्षणमा व्यक्तिको स्थिति सही र सकारात्मक हुन्छ। तर सत्यता नस्विकार्ने व्यक्तिले काटछाँटलाई फरक तरिकाले लिन्छ। कतिले खुलेआम गुनासो नगरे पनि, कहिल्यै आत्मचिन्तन गर्दैनन् वा परमेश्‍वरको वचनअनुसार आफूलाई चिन्दैनन्। तिनीहरू मनमनै तर्क र विरोध गर्छन्, र बहानाहरू बनाउँछन्। तिनीहरू यसबारे जति विचार गर्छन्, त्यति नै तिनीहरूलाई दुःख लाग्छ र पीडा हुन्छ, यहाँसम्‍म कि आफूलाई अन्याय भएको समेत महसुस हुन्छ। स्वभाविकतः यसले नकारात्मक भावनाहरू पैदा गर्छ। यी नकरात्मक भावनाहरूमा वास्तविकता र अरूप्रति तिनीहरूको असन्तुष्टि हुन्छ। सत्यता स्वीकार गर्नेहरूले काटछाँटले तिनीहरूलाई आफ्‍नो भ्रष्ट स्वभाव राम्ररी चिन्‍न, पश्‍चात्ताप गर्न, र परिवर्तन हुन सहयोग गर्छ, र यो तिनीहरूको विश्‍वासको मोड हो भन्‍ने थाहा पाउँछन्। तर सत्यता स्वीकार नगर्नेहरूलाई खुलासा गरेर हटाइनेछ। धेरै नकारात्मक बन्‍नेहरू सबैले सत्यता स्वीकार गर्दैनन्, तिनीहरू स्वभावले नै सत्यताप्रति दिक्क मान्छन्, र तिनीहरू जति वर्षदेखि विश्‍वासमा भए पनि अघि बढ्न सक्दैनन्। काटछाँटमा पर्दा, साउलले मनन गरेनन्, वा मनमानी ढङ्गले काम गर्नुको प्रकृति र परिणामहरूलाई चिनेनन्, अभ्यासका सिद्धान्तहरू खोजी गर्नु त परको कुरा थियो। बरु, तिनी सीमित, नकारात्मक र निरुत्साहित भए। सुरुमा त मलाई काटछाँट गरिएपछि निराश हुनु सामान्य कुरा हो र केही दिन मनन गरेपछि तिनलाई ठिक हुनेछ भन्‍ने लागेको थियो। तर कतिपय ब्रदर-सिस्टरहरूले तिनी पहिले पनि यस्तै थिए—बाहिरीरूपमा जोसिलो र सक्रिय देखिन्थे, तर काममा समस्या देखा परेपछि तिनलाई काटछाँट गर्नेबित्तिकै, तिनी नकरात्मक र निरुत्साहित हुन्थे, र समस्याका छलफलहरूमा योगदान दिन छोड्थे भनेर बताए। तिनले कामसम्‍बन्धी धेरै सुझाव दिँदा, धेरै समस्या खुलासा हुन्छन्, त्यसैले थोरै समस्या खुलासा होस् भनी थोरै सुझाव र विचार बताएको भन्थे। हालैको तिनको काटछाँटपछि, तिनलाई कर्तव्यमा आफू बन्धन र दमनमा परेको महसुस भयो, र तिनलाई निराशा र पीडा पनि भयो। तिनको यो नकारात्मक मनोवृत्ति वास्तवमा सत्यता इन्कार गर्नु, अनि परमेश्‍वरलाई दोष दिनु र विरोध गर्नु हो। तिनले ख्रीष्टविरोधी स्वभाव प्रकट गरिरहेका छन्। मलाई बल्‍ल के थाहा भयो भने यो नकारात्मकताको पछाडि परमेश्‍वरलाई विरोध गर्ने शैतानी स्वभाव लुकेको हुन्छ। के साउलले गलत मार्ग लिनु मेरो लागि चेतावनीको घण्टी होइन र? यो कुरा झनै प्रष्ट भएर आयो, जब मैले परमेश्‍वरको वचनमा यस्तो भनिएको पढेँ: “सत्यता खोजी नगर्दा व्यक्तिले आफ्नो जीवनको मूल्य चुकाउनुपर्ने हुन सक्छ! अनि, कुनै पनि समय र कुनै पनि ठाउँमा यस्तो हुन सक्छ” (वचन, खण्ड ४। ख्रीष्टविरोधीहरूको खुलासा। विषयवस्तु दस (भाग तीन))। मैले यो कुरा यसअघि व्यक्तिगतरूपमा अनुभव गरेकी छैनँ, तर हालै मैले भोगेका कुरालाई हेर्दा, यी वचनहरूले मेरो हृदयलाई सहमत हुन लगाउँछन्। काटछाँटमा पर्दा सत्यता नखोज्नु वा स्वीकार नगर्नु अत्यन्तै खतरनाक कुरा हो। हालै बर्खास्त भएका ब्रदर-सिस्टरहरू वास्तवमा प्रतिभावान् थिए, तर तिनीहरूको घातक कमजोरी भनेको सत्यताप्रति दिक्क मान्‍नु र यसको खोजी नगर्नु थियो, जसले गर्दा तिनीहरूले आफ्‍नो कर्तव्यमा कहिल्यै परिणाम प्राप्त गरेनन् र अन्त्यमा तिनीहरू बर्खास्त भए। म यसबारे जति सोच्छु, त्यति नै सत्यता खोज्नुको महत्त्वलाई बुझ्छु।

बिहीवार, सेप्टेम्‍बर १५, २०२२, सिमसिमे पानी

त्यस रात अगुवाले दिएको सङ्गति केही दिनसम्‍म मेरो दिमागमा रहिरह्यो, र मलाई परमेश्‍वरका यी वचनहरू याद आइरह्यो: “यदि तेरो विश्‍वास परमेश्‍वरमा छ, तर पनि तैँले सत्यता वा परमेश्‍वरका अभिप्राय खोज्दैनस्, न त तँलाई परमेश्‍वरको नजिक ल्याउने बाटोलाई प्रेम गर्छस् भने, म के भन्छु भने तँ न्यायबाट उम्कने कोसिस गरिरहेको छस्, र तँ ठूलो सेतो सिंहासनबाट भाग्ने कठपुतली वा धोकेबाज होस्” (वचन, खण्ड १। परमेश्‍वरको देखापराइ र काम। ख्रीष्टले सत्यताद्वारा न्यायको काम गर्नुहुन्छ)। पहिले, मैले परमेश्‍वरका यी वचनहरू: “तँ न्यायबाट उम्कने कोसिस गरिरहेको छस्,” र “तँ ठूलो सेतो सिंहासनबाट भाग्ने कठपुतली वा धोकेबाज होस्,” पढ्दा, मलाई धार्मिक धारणाहरूमा अल्झिरहने धार्मिक संसारका मानिसहरूको झल्याँस्स याद आयो। तिनीहरू अनुग्रहद्वारा मुक्ति पाउन मात्रै चाहन्छन्। तिनीहरू परमेश्‍वरका आखिरी दिनहरूको न्यायको काम स्विकार्न मान्दैनन्। तिनीहरू परमेश्‍वरको ठूलो सेतो सिंहासनबाट भाग्‍ने कठपुतली र धोकेबाज हुन्। तर म सोच्छु, “के परमेश्‍वरका आखिरी दिनहरूको काम ग्रहण गर्नु भनेको उहाँको न्याय स्विकार्नु पनि हो? के परमेश्‍वरको दृष्टिकोण यस्तै छ? परमेश्‍वरको न्याय र सजाय स्विकार्नु भनेको वास्तवमा के हो?” मैले परमेश्‍वरका वचनहरू मनन गरेर के महसुस गरेँ भने परमेश्‍वरका आखिरी दिनहरूको काम ग्रहण गर्नु भनेको उहाँका आखिरी दिनहरूको न्याय साँचोरूपमा स्विकार्नु होइन। परमेश्‍वरका आखिरी दिनहरूको न्याय स्विकार्न कम्तीमा पनि काटछाँट स्विकार्न सक्नैपर्छ। काटछाँट स्विकार्न सकिँदैन भने, कुनै हालतमा परमेश्‍वरको न्याय र सजाय स्विकार्न सकिँदैन। मैले काटछाँटलाई सहीरूपमा कसरी लिने भन्‍नेबारे परमेश्‍वरको थप वचन पढेँ। सर्वशक्तिमान्‌ परमेश्‍वर भन्‍नुहुन्छ: “काटछाँट हुने कुरा आउँदा, मानिसहरूले कम्तीमा पनि जान्‍नुपर्ने कुरा के हो? व्यक्तिले आफ्‍नो कर्तव्य पर्याप्त रूपमा पूरा गर्न काटछाँट अनुभव गर्नैपर्छ—यो अपरिहार्य कुरा हो। यो मानिसहरूले परमेश्‍वरमाथिको आफ्‍नो विश्‍वासमा मुक्ति प्राप्त गर्नका निम्ति दैनिक रूपमा सामना गर्नुपर्ने र नियमित अनुभव गर्नुपर्ने कुरा हो। काटछाँट गरिनबाट कोही पनि टाढा हुन सक्दैन। के कसैको काटछाँट गर्नु उसका सम्भाव्यता र भवितव्यसँग सम्‍बन्धित कुरा हो? (होइन।) त्यसो भए, कसैलाई केको लागि काटछाँट गरिन्छ? के यो उसलाई दोष दिनको लागि गरिन्छ? (होइन, यो मानिसहरूलाई सत्यता बुझ्न र सिद्धान्तहरूअनुसार आफ्नो कर्तव्य पूरा गर्न मदत गर्नलाई गरिन्छ।) त्यो सही हो। यो यसको सबैभन्दा सही बुझाइ हो। कसैलाई काटछाँट गर्नु भनेको एक प्रकारको अनुशासन हो, एक प्रकारको ताडना हो, र स्वाभाविक रूपमा यो मानिसहरूलाई सहायता गर्ने र उपचार गर्ने तरिका पनि हो। काटछाँट गरिँदा, तैँले समयमै तेरो गलत खोजीलाई परिवर्तन गर्ने मौका पाउँछस्। यसले तँलाई हाल तँभित्र भएका समस्याहरूलाई तुरुन्तै पहिचान गर्न, अनि तैँले प्रकट गर्ने भ्रष्ट स्वभावहरूलाई समयमै पहिचान गर्न मदत गर्छ। जे-जस्तो नै भए पनि, काटछाँटले तँलाई तेरा गल्तीहरू चिन्न र सिद्धान्तअनुसार आफ्ना कर्तव्यहरू पूरा गर्न मदत गर्छ, यसले तँलाई विचलनहरू निम्त्याउन र बरालिनदेखि समयमै जोगाउँछ, र यसले तँलाई ठूला समस्याहरू पैदा गर्नदेखि बचाउँछ। के यो मानिसहरूका लागि सबैभन्दा ठूलो सहयोग, सबैभन्दा ठूलो उपचार होइन र? विवेक र समझ भएका व्यक्तिहरूले काटछाँट भोग्नुलाई सही रूपमा हेर्न सक्नुपर्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग आठ))। काटछाँटप्रति हामीमा हुनुपर्ने सही मनोवृत्ति र अभ्यासको मार्गबारे परमेश्‍वरको वचनले स्पष्टरूपमा बताएको छ। वास्तवमा, काटछाँटमा पर्नु हाम्रो भाग्यसँग सम्‍बन्धित नै हुँदैन। प्रयोग गरिएको भाषा कठोर, घोच्ने, वा दोष लाउने किसिमको नै भए पनि, यो सब हामीलाई हाम्रो भ्रष्टता चिन्‍न, र हाम्रो कामका विचलनहरू देख्‍न सहयोग गर्नको लागि हो। यो हामीलाई सत्यता खोज्न र सिद्धान्तहरूअनुसार आफ्‍नो कर्तव्य पूरा गर्न सहयोग गर्नको लागि हो। बारम्‍बार वा गम्‍भीररूपमा काटछाँटमा पर्नु भनेको व्यक्तिको भाग्य राम्रो छैन भन्‍ने होइन, न त काटछाँटमा नपर्नु भनेको व्यक्तिको भाग्य राम्रो हुनेछ भन्‍ने नै हो। कतिलाई बारम्‍बार काटछाँट गरिएला, र यो कहिलेकाहीँ गम्भीर, चोट पुर्‍याउने किसिमको, व खुलासा वा दोषारोपणजस्तो देखिएला, तैपनि यी मानिसहरूले पछि सत्यता खोज्न, मनन गर्न, र आफ्‍नो भ्रष्ट स्वभाव, कमीकमजोरी, र विचलनहरूबारे केही मात्रामा बुझ्‍न सक्छन्। तिनीहरू जीवनमा परिवर्तन र वृद्धि हुन सक्छन्, र अन्त्यमा, अझै महत्त्वपूर्ण कामको बोझ लिन सक्छन्। मैले आफू विश्‍वासी बनेपछि काटछाँटप्रति लिएको मनोवृत्तिबारे फर्केर सोच्‍न थालेकी छु। मैले परमेश्‍वरमा विश्‍वास गरेको नौ वर्ष भएको छ, र यतिका वर्षसम्‍म, मलाई बिरलै काटछाँट गरिएको छ वा मैले बिरलै ठूलो अवरोध वा असफलता भोगेकी छु। मैले काटछाँटबारे सधैँ फरक विचार राखेकी छु। मलाई काटछाँटमा पर्नु खराब कुरा हो, यो खुलासा हुनु वा दोषी ठहरिनुसरह हो भन्‍ने लागेको छ। म अरू काटछाँटमा परेको देख्दा डरले लुरुक्‍क हुन्छु, किनभने होसियार भइनँ भने मलाई पनि यस्तै हुन्छ भन्‍ने मलाई त्रास छ। मैले गल्तीवस काटछाँटलाई दोषी ठहरिनु र खुलासा गरिनु ठानेकी छु, त्यसकारण यसलाई इन्कार र प्रतिरोध गरेकी छु, अनि आफ्‍नो विश्‍वासको सुविधाजनक क्षेत्रमा बसिरहन चाहेकी छु। मेरो खोजी धर्ममा आफ्‍नो पेट भर्न चाहनेहरूको भन्दा कसरी फरक छ र? मैले परमेश्‍वरको धेरै वचन पढेकी छु र उहाँका आखिरी दिनहरूको काम न्याय, शोधन, काटछाँटद्वारा मानिसलाई शुद्ध पार्नु र सिद्ध तुल्याउनुमा लक्षित छ भन्‍ने मलाई स्पष्ट थाहा छ। तर ममा कुनै वास्तविक ज्ञान छैन र म काटछाँट वा शोधन स्विकार्न इच्छुक छैनँ, त्यसकारण मैले परमेश्‍वरमा विश्‍वास गरेको जति नै वर्ष भए पनि, मैले कुनै प्रगति गर्नेछैनँ। मैले सत्यता प्राप्त गर्नेछैनँ वा आफ्‍नो जीवन स्वभावमा परिवर्तन गर्नेछैनँ, र अन्त्यमा, मलाई दण्ड दिइनेछ। म यसबारे जति विचार गर्छु, त्यति नै मलाई आफ्नो स्थिति कति खतरनाक रहेछ भन्‍ने महसुस हुन्छ। म सहजताको तृष्णा गर्छु र अनुग्रहको पछि लाग्छु, त्यसैले मलाई काटछाँट गरिएन भने पनि, यसको अर्थ मेरो परिणाम राम्रो हुनेछ भन्‍ने हुँदैन। यदि मैले कहिल्यै सत्यता खोजिनँ वा आफ्‍नो भ्रष्ट स्वभाव परिवर्तन गरिनँ भने, अन्त्यमा मैले मुक्ति पाउनेछैनँ। काटछाँटमा पर्दैमा व्यक्तिको नतिजा प्रकट हुन्छ भन्‍ने होइन, तर सत्यताप्रतिको उसको मनोवृत्तिले उसको वास्तविकता प्रकट गर्छ। म सधैँ, काटछाँटमा पर्नु खराब कुरा हो, र यो सायद परमेश्‍वरको अप्रसन्‍नता वा उहाँले निन्दा गर्नुभएको हो भन्‍ने सोच्थेँ। तर अहिले मलाई मेरो विचार कति विकृत रहेछ भन्‍ने थाहा भयो! मैले आँसु झार्दै परमेश्‍वरलाई प्रार्थना गरेँ: “हे परमेश्‍वर, मैले बल्‍ल आफ्नो अज्ञानता र मूर्खता देखेँ। मैले वर्षौँको विश्‍वासमा, कहिल्यै सत्यता खोजेकी छैनँ र मेरो प्रकृति सत्यताप्रति दिक्क मान्ने भएको छ। म सधैँ काटछाँटबाट जोगिएकी छु। हे परमेश्‍वर, म पश्‍चात्ताप गर्न चाहन्छु। म काटछाँटबाट पाठहरू सिक्‍न इच्छुक छु।” प्रार्थना गरेपछि मलाई निकै ढुक्क लाग्यो, साथै इच्छा-आकाङ्क्षाको अनुभूति भयो। आशा छ, म भविष्यमा काटछाँट अनुभव गर्न सक्छु ताकि जीवनमा अघि बढ्न सकूँ।

बुधवार, अक्टोबर ५, २०२२, बादल लागेको छ

आज अविस्मरणीय घटना घट्यो। एउटा प्रोजेक्टमा काम गरिरहेको बेला, मैले मनमानी ढङ्गले कर्तव्य पूरा गरेको र सिद्धान्तहरू नखोजेको हुनाले, काम दोहोर्‍याउनुपर्‍यो, जसले प्रगतिमा ढिलाइ भयो। अगुवाले यो समस्याको प्रकृतिलाई औँल्याइदिए अनि मलाई अहङ्कारी र क्षमताको कमी भएकोमा काटछाँट गरे। यसले ममा आत्मिक बुझाइको कमी भएको देखाउँछ भनेर तिनले भने। तिनका शब्‍दहरू मनमा गुञ्‍जिरह्यो। म साह्रै व्याकुल भएँ र यस्तो सोच्दै आफूलाई सीमित गर्न थालेँ: “अगुवाले मेरो वास्तविकता देखेका छन्। तिनले म यो कर्तव्यको लागि उपयुक्त छैनँ भन्ठान्छन्। अब कुनै पनि दिन मलाई बर्खास्त गरिनेछ।” म झन्-झन् निराश भएँ। मेरो स्थिति गलत छ भन्‍ने महसुस भयो, र मैले परमेश्‍वरलाई प्रार्थना गरेँ: “हे परमेश्‍वर, आज मलाई काटछाँट गरियो। मैले यसबाट के सिक्नुपर्छ वा कसरी आत्मचिन्तन गर्ने मलाई थाहा छैन। बिन्ती छ मलाई आफूलाई चिन्‍न र यी नकारात्मक भावनाहरू त्याग्न अन्तर्दृष्टि र मार्गदर्शन दिनुहोस्।” प्रार्थना गरिसकेपछि मलाई काटछाँटमा पर्दा सत्यता खोज्नु अत्यन्तै महत्त्वपूर्ण छ भन्‍ने याद आयो। नकारात्मक बनेर के समाधान हुन्छ र? मैले आफ्ना समस्याहरू वास्तवमा के हुन् र ममा कसरी आत्मिक बुझाइको कमी छ भनेर मनन गर्नुपर्छ। यसबारे शान्त भएर केही विचार गर्दा, मलाई के महसुस भयो भने, मैले मनन गर्ने वा सिद्धान्तहरू खोज्‍ने काम नगरीकनै, मनोमानी ढङ्गले कर्तव्य निर्वाह गरेको हुनाले नै, मुख्य गरी मलाई काटछाँट गरिएको थियो। अगुवाले यससम्बन्धी सिद्धान्तहरूमा सङ्गति गरेका थिए, तर म नियमहरूमा नै अल्झिरहेँ। मलाई के समेत लागेको थियो भने मैले यी सिद्धान्तहरू धेरैपटक सुनेकी छु, ती राम्ररी जानिसकेकी छु र त्यसमा अबदेखि काम गर्नु पर्दैन। मैले अन्धाधुन्ध आफूमा विश्‍वास गरेँ, सिद्धान्तहरू पन्छाएँ, र आफ्‍ना विचारहरूलाई सही ठानेर अरूको विचार खोजिनँ। मैले अत्यन्तै मनमानी गरेँ, सिद्धान्तहरूअनुसार काम गरिनँ, र अन्धाधुन्ध नियमहरू पालना गरेँ। के यो आत्मिक बुझाइ नहुनु थिएन र? यदि मलाई यसरी काटछाँट नगरिएको भए, म उदासीन नै रहनेथेँ, र आफ्‍नो कर्तव्य राम्ररी पूरा गरेकी छु भन्ठान्थेँ, अनि कस्तो दुष्कर्म गर्न पुगुँला मलाई थाहा हुँदैनथ्यो। काटछाँटमा पर्नु मेरो लागि चेतावनी र सुरक्षा हो। अब मैले यो कुरा थाहा पाएकोले नकारात्मक महसुस गर्न छोडेकी छु। म सिद्धान्तहरू खोजी गर्न ध्यान दिन सक्छु, र फेरि यस्ता गल्तीहरू नगर्न आफूलाई याद दिलाउन सक्छु।

शनिवार, अक्टोबर ८, २०२२, सफा आकाश

आज हामी अगुवासँग भेलामा थियौँ। अगुवाले धैर्यसाथ हामीलाई कर्तव्य पूरा गर्ने सिद्धान्तहरूबारे सङ्गति दिए, त्यसपछि हाल हामीले कुनै कुरा हासिल गरेका छौँ कि भनेर सोधे। तिनले हामीलाई सत्यता खोज्न र परिस्‍थिति जस्तोसुकै भए पनि, पाठ सिक्‍नु सबैभन्दा महत्त्वपूर्ण कुरा हो भनेर प्रोत्साहन दिए। तिनले हामीलाई परमेश्‍वरको वचनको एउटा खण्ड पनि पढेर सुनाए: “परमेश्‍वरको कामको अनुभव गर्ने सिलसिलामा, जतिपटक असफल भए पनि, लडे पनि, काटछाँट, वा प्रकाश गरिए पनि, यी कुराहरू नराम्रा होइनन्। तँलाई जे-जसरी काटछाँट, वा यो अगुवा, सेवक, वा तेरा दाजुभाइ-दिदीबहिनीहरू जो-कसैले गरेको भए पनि, यी सबै असल कुरा हुन्। तैँले यो कुरा याद राख्‍नुपर्छ: तैँले जति नै कष्ट भोगे पनि, तँलाई वास्तवमा फाइदा भइरहेको हुन्छ। अनुभव भएको जोकोहीले यो कुराको पुष्टि गर्न सक्छ। चाहे जे होस्, काटछाँट, वा प्रकाश गरिनु सधैँ नै राम्रो हुन्छ। यो दोषी ठहराउनु होइन। यो परमेश्‍वरको मुक्ति हो, र आफूलाई चिन्ने सबैभन्दा उत्तम अवसर हो। यसले तेरो जीवनको अनुभवलाई परिवर्तन गराउँछ। योविना, तँसँग आफ्नो भ्रष्टताको सत्यतालाई बुझ्न सक्ने न त मौका, न अवस्था, न प्रसङ्ग नै हुन्छ। यदि तैँले साँचो रूपमा सत्यता बुझ्छस्, र तेरो हृदयको गहिराइमा लुकेका भ्रष्ट कुराहरूलाई खोतली निकाल्‍न सक्छस् भने, यदि तैँले तिनलाई स्पष्ट रूपमा छुट्याउन सक्छस् भने, यो राम्रो कुरा हो, यसले जीवन प्रवेशको मुख्य समस्या समाधान गरेको हुन्छ, र यो स्वभाव परिवर्तनको लागि एकदमै फाइदाजनक हुन्छ। आफैलाई राम्ररी चिन्न सक्ने हुनु भनेको तेरो निम्ति आफ्ना चालहरू सुधार गर्ने र नयाँ व्यक्ति बन्ने एउटा राम्रो मौका हो; यो तैँले नयाँ जीवन प्राप्त गर्ने उत्तम मौका हो। तैँले आफूलाई राम्ररी चिनेपछि, तैँले के कुरा देख्‍न सक्‍नेछस् भने, जब सत्यता व्यक्तिको जीवन बन्छ, यो साँच्चै एउटा अमूल्य कुरा हुन्छ, र तँ सत्यताको लागि तिर्खाउनेछस्, सत्यता अभ्यास गर्दै वास्तविकतामा प्रवेश गर्नेछस्। यो एउटा महान् कुरा हो! यदि जब-जब तँ असफल हुन्छस् वा लड्छस् तब-तब तैँले त्यस मौकाको फाइदा उठाउन सक्छस्, र आफ्‍नो बारेमा मनन गर्न र आफ्नै बारेमा साँचो ज्ञान प्राप्त गर्न सक्छस् भने, तब नकारात्मकता र कमजोरीको बीचमा, तँ फेरि पनि खडा हुन सक्नेछस्। तैँले यो सँघार नाघेपछि, तैँले एउटा ठूलो कदम चाल्‍न सक्‍नेछस् र तँ सत्यता वास्तविकतामा प्रवेश गर्न सक्‍नेछस्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता प्राप्त गर्नको लागि आफ्नो वरपरका मानिसहरू, घटनाहरू र स्थितिहरूबाट सिक्नुपर्छ)। परमेश्‍वरका वचनहरूले साँच्‍चै मेरो मन छोए र मैले आँसु थाम्‍नै सकिनँ। काटछाँटमा पर्दा व्याकुल र पीडा हुने भए पनि र मलाई नकारात्मकताले ढल्छु जस्तो लागे पनि, यो अनुभवले मलाई साँच्‍चै नै परमेश्‍वरको प्रेम देखायो। यो परिस्थिति मलाई आफ्‍नो भ्रष्ट स्वभावलाई मनन गर्न र जान्‍न अनि आफ्ना समस्याहरू कहाँ छन् भनी चिन्तन गर्नका लागि परमेश्‍वरसामु आउन बाध्य पार्ने किसिमको थियो। जब म आफूलाई केही मात्रामा बुझ्छु, तब मलाई भित्री शान्ति र ढुक्क अनुभूति हुन्छ। मलाई काटछाँट नगरिएको भए, मैले आफ्‍नो कर्तव्यमा के-कस्ता खलबली मच्‍चाउनेथिएँ वा के-कस्ता समस्याहरू वा भूलचूकहरू देखा पर्नेथे, मलाई थाहा छैन। यसरी काटछाँटमा परेपछि मैले आफ्‍नो कर्तव्यमा सिद्धान्तहरू खोज्न ध्यान दिन सकेँ। मैले काटछाँटमा पर्नुलाई हाम्रो कर्तव्यबाट अलग गर्न सकिँदैन भनी व्यक्तिगत रूपमा देखेकी छु।


९६. इमानदार रूप हासिल गर्ने मार्ग

डेजी, दक्षिण कोरिया

सन् २०२१ को सुरुमा, म समूह अगुवाको रूपमा चुनिएकी थिएँ, र म धेरै समूहको मलजल कार्यको निम्ति जिम्‍मेवार थिएँ। त्यो बेला मलाई के लाग्थ्यो भने म त्यो पदमा छनौट हुनुको अर्थ मसँग केही क्षमता र सामर्थ्य छ, सत्यता र जीवन प्रवेशसम्‍बन्धी बुझाइमा म अरूभन्दा अगाडि छु। म सोच्थें, मैले आफूलाई सत्यताले सुसज्‍जित गर्नु आवश्यक छ र मेरो कर्तव्य राम्ररी पूरा गर्नको लागि मैले मेरो हृदय लगाउनुपर्छ, ताकि सबैले म त्यो काम गर्न सक्षम छु भन्‍ने देखून्।

सुरुमा म त्यस कामप्रति त्यति परिचित थिइनँ, त्यसैले जब आफूले पूर्ण रूपमा बुझ्न नसक्‍ने कुराहरू देखा पर्थे, मसँग ती क्षेत्रमा काम गर्ने अगुवा वा दाजुभाइ-दिदीबहिनीहरूलाई सोध्थें। म त्यो काममा नयाँ भएकी हुनाले, मलाई कति कुरा थाहा हुँदैन भन्‍ने सबैले बुझ्छन्, र अझै बढी खोजी कार्य गर्दा यसले मलाई छिटो वृद्धि हुन मदत गर्न सक्छ। यसरी मैले सबैमा राम्रो छाप छाड्नेछु, र तिनीहरूले मलाई इमानदारीसाथ सत्यताको खोजी गरेको देख्छन् भन्‍ने ठानेँ। तर पछि, म धेरै समस्याहरूमा परिरहेँ र म सोध्‍न पनि हिचकिचाउन थालेँ। त्यो बेलासम्‍म म त्यो कर्तव्यमा लागेको निकै समय भइसकेको थियो, त्यसैले मैले निरन्तर प्रश्‍नहरू गरिरहेको देख्दा सबैले मलाई के ठान्लान्? के तिनीहरूले मेरो क्षमता त्यति राम्रो छैन, मैले साधारण समस्याहरूलाई पनि समाधान गर्न सक्दिनँ, र मैले समूह अगुवाको रूपमा त्यो काम गर्न सक्दिनँ भन्‍ने ठान्लान्? त्यसकारण, जबजब मैले अन्य समस्याहरू सामना गर्थेँ, तबतब यी प्रश्‍नहरू तिनीहरूलाई सोध्‍न लायक छन् कि छैनन्, सोध्‍नु उचित हुन्छ कि हुँदैन भनेर नसोचिरहन सक्दिनथेँ। मेरो सोचाइ साधारण देखिन्छ भन्‍ने मलाई चिन्ता लाग्थ्यो। त्यति जटिल नदेखिने समस्याहरू आउँदा, म सोध्‍दिनथेँ, बरु म आफै त्यसलाई हल गर्ने प्रयास गर्थेँ। नतिजास्वरूप, समस्याहरू थुप्रिँदै गए, र धेरै समस्याहरू समयमै समाधान हुन सकेनन्। यसले मलाई झन्-झन् बढी चिन्तित तुल्यायो, सबैले मलाई समूह अगुवा हुनको लागि उचित व्यक्ति होइन भन्लान् भन्‍ने लाग्यो। भेलाहरूमा, विशेष गरी मेरो अगुवा उपस्थित हुँदा, जब म परमेश्‍वरका वचनहरूमा सङ्गति गर्थेँ, मलाई बारम्‍बार चिन्ता लाग्थ्यो: “के मेरो सङ्गति व्यावहारिक छ? के मेरो बुझाइ विशुद्ध छ?” म मेरो सङ्गतिपछि सबैको प्रतिक्रिया अवलोकन गर्थेँ, र यदि कसैले मैले भनेको कुराको आधारमा कुरालाई विस्तारित गरे भने, त्यसको अर्थ मेरो सङ्गतिले मन छोएको छ, यसमा अन्तर्दृष्टि थियो, र यसले मसँग परमेश्‍वरका वचनहरूको विशुद्ध बुझाइ छ र मैले मेरो काम सम्‍हाल्‍न सक्छु भन्‍ने देखाउँछ भन्‍ने ठान्थें। तर मैले मेरो सङ्गति सकिसकेपछि कसैले प्रतिक्रिया दिएन भने मलाई एकदमै उदास हुन्थेँ। केही समयपछि, मलाई मेरो कर्तव्य निकै थकाइलाग्दो लाग्‍न थाल्यो। मैले भन्‍ने हरेक शब्द र मैले व्यक्त गर्ने हरेक विचारको लागि म सधैँ अत्यधिक रूपमा सोच्न थाल्थेँ, र म तनावरहित हुनै सक्दिनथेँ। म मेरो कर्तव्य राम्ररी पूरा गर्न चाहन्थेँ, तर म सधैँ एउटै कुरामा अल्झिरहेकी हुन्थें, र म वृद्धि भइरहेकी वा मैले कुनै कुरा सिकिरहेकी थिइनँ।

म प्रार्थना र खोजी गर्दै परमेश्‍वरसामु आएँ, र उहाँका वचनहरूको एउटा खण्ड पढेँ: “मानिसहरू आफै सृष्टि गरिएका प्राणीहरू हुन्। के सृष्टि गरिएका प्राणीहरूले सर्वशक्तिमान्‌ता प्राप्त गर्न सक्छन्? के तिनीहरूले सिद्धता र निष्खोटता प्राप्त गर्न सक्छन्? के तिनीहरूले सबै कुरामा निपुणता प्राप्त गर्न, सबै कुरा बुझ्न, सबै कुरा देख्‍न, र सबै कुराको लागि सक्षम हुन सक्छन्? तिनीहरूले सक्दैनन्। तैपनि, मानिसहरूभित्र भ्रष्ट स्वभावहरू र घातक कमजोरी हुन्छन्। तिनीहरूले कुनै सीप वा पेसा सिक्ने बित्तिकै तिनीहरूले आफू सक्षम छन्, तिनीहरू हैसियत र महत्त्व भएका मानिसहरू हुन्, र तिनीहरू पेसेवारहरू हुन् भन्‍ने विचार गर्छन्। तिनीहरू जति नै ‘साधारण’ भए पनि, तिनीहरू सबै आफूलाई महत्त्वपूर्ण वा असाधारण व्यक्तिको भेषमा प्रस्तुत गर्न चाहन्छन्, आफूलाई सानोतिनो सेलिब्रेटी नै बनाउन चाहन्छन्, र मानिसहरूको नजरमा एउटै पनि खोट नभएको सिद्ध र दोषरहित देखिन चाहन्छन्; तिनीहरू प्रसिद्ध, शक्तिशाली वा कुनै महान् व्यक्ति, र जुनसुकै कार्य गर्न सक्षम र गर्न नसक्‍ने कुनै कुरा नभएको पराक्रमी व्यक्ति बन्‍न चाहन्छन्। यदि तिनीहरूले अरूको सहायता खोजे भने, तिनीहरू असक्षम, कमजोर, र महत्त्वहीन देखिन्छन्, र मानिसहरूले तिनीहरूलाई तुच्छ ठान्नेछन् भन्‍ने तिनीहरू विचार गर्छन्। यसकारण, तिनीहरू सधैँ अगाडि रहन चाहन्छन्। कतिपय मानिसहरूलाई जब कुनै काम गर्न लगाइन्छ, तब उनीहरूले त्यो कसरी गर्नुपर्छ सो जान्दछौं भनी भन्छन्, तर वास्तवमा तिनीहरूले त्यो जानेका हुँदैनन्। पछि, गुप्त रूपमा उनीहरू त्यसको बारेमा खोजी गर्छन् र त्यो कसरी गर्ने भनी सिक्‍ने कोसिस गर्छन्, तर धेरै दिनसम्म अध्ययन गरेपछि पनि तिनीहरूले अझै त्यसलाई कसरी गर्ने भनेर बुझ्दैनन्। जब तिनीहरूले त्यो कसरी गर्दै छन् भनी सोधिन्छ, तिनीहरू भन्छन्, ‘चाँडै भइहाल्छ!’ तर हृदयमा, तिनीहरूले यस्तो सोचिरहेका हुन्छन्, ‘म अहिलेसम्‍म त्यो स्तरमा पुगेको छैन, मैले केही बुझेको छैन, के गर्ने मलाई थाहा छैन! मैले मेरो भित्री कुरा फुत्काउनु हुँदैन, मैले मुखौटा ओढ्न जारी राख्‍नुपर्छ, मैले मानिसहरूलाई मेरा कमीकमजोरी र अज्ञानता देखाउनु हुँदैन, मैले तिनीहरूलाई मलाई हेप्‍न दिनु हुँदैन!’ यो कस्तो समस्या हो? यो जसरी भए पनि आफ्‍नो इज्‍जत बचाउने प्रयास गर्दै नारकीय जीवन जिउनुसरह हो। यो कस्तो किसिमको स्वभाव हो? त्यस्ता मानिसहरूको अहङ्कारको कुनै सीमा हुँदैन, तिनीहरूले सबै समझ गुमाइसकेका हुन्छन्। तिनीहरूलाई जोकोहीजस्तो बन्‍न मन लाग्दैन, तिनीहरू मामुली, सामान्य मानिसहरू बन्‍न चाहँदैनन्, बरु महामानव, असाधारण व्यक्ति, वा चर्चाको विषय बन्‍न चाहन्छन्। यो निकै ठूलो समस्या हो! सामान्य मानवताभित्रका कमजोरीहरू, कमीहरू, अज्ञानता, मूर्खता, र समझको कमीको सम्बन्धमा भन्दा, तिनीहरूले ती सबै कुरा पोको पार्छन्, र अरू मानिसहरूलाई त्यो देख्न दिँदैनन्, र त्यसपछि आफैलाई लुकाइरहने गर्छन्। … के त्यस्ता मानिसहरू यथार्थबाहिर गएर बाँचिरहेका हुँदैनन् र? के तिनीहरूले दिवासपना देखिरहेका हुँदैनन्? तिनीहरूले आफू को हुन् भनेर आफै चिन्दैनन्, न त तिनीहरूले सामान्य मानवतामा कसरी जिउने भनेर नै जान्दछन्। तिनीहरूले कहिल्यै पनि व्यावहारिक मानिसले जस्तो व्यवहार गरेका हुँदैनन्। यदि तँ सधैँ यथार्थबाहिर गई, लटरपटर गर्दै, कुनै पनि काम व्यावहारिकताअनुसार नगरेर अनि सधैँ कल्पनामा जिएर दिन बिताउँछस् भने, त्यो समस्याजनक कुरा हो। तैँले जीवनमा चुनेको मार्ग सही हुँदैन” (वचन, खण्ड ३। आखिरी दिनहरूका ख्रीष्टका वार्तालापहरू। परमेश्‍वरमाथिको विश्‍वासको सही मार्गमा हिँड्नको लागि पूरा गर्नैपर्ने पाँच सर्तहरू)। यसबारेमा विचार गर्दा यसले मलाई मेरो स्थितिको बारेमा केही बुझाइ प्रदान गर्‍यो। मैले आफ्‍नो बारेमा अत्यधिक रूपमा सोचेकी थिएँ, र म समूह अगुवाको रूपमा छनौट हुनुको अर्थ मसँग निश्‍चित क्षमता र काम गर्ने सक्षमता छ भन्‍ने मलाई लागेको थियो। जब मैले आफूलाई त्यसरी हेरेँ, तब अरू सबैले मेरो बारेमा के विचार गर्लान् भनी चासो लिन थालेँ, र म त्यो काम गर्न लायककी छु भनेर मैले जतिसक्दो चाँडो प्रमाणित गर्न चाहन्थेँ। त्यसकारण, मेरो कर्तव्यमा झन्‍झन् धेरै समस्या र कठिनाइहरू आइपर्दा, मैले तिनको बारेमा कुरा उठाउन सकिनँ, बरु मानिसहरूले मेरो वास्तविकता देख्‍नेछन्, ममा क्षमताको कमी छ र म काम गर्न लायक छैन भनेर भन्लान् कि भनेर सधैँ चिन्ता गरिरहेकी हुन्थें। अनि, मैले देखावटी रूप प्रस्तुत गर्न थालेँ, र समस्याहरू देखा पर्दा चुपचाप बस्थें र आफै समाधान खोज्‍ने प्रयास गर्थेँ। त्यसले गर्दा मेरो कर्तव्यमा देखा परेका धेरै समस्याहरू जिउँ का तिउँ रहे, जसले हाम्रो काममा पनि बाधा पुर्‍यायो र मेरो आफ्‍नै स्थितिलाई पनि प्रभाव पार्‍यो। मैले आफ्नो सोचाइको स्पष्टता गुमाएँ, र मैले पहिले बुझ्‍ने गरेका कुराहरूको विषयमा पनि म अन्योल हुन थालेँ। भेलाहरूमा मैले मेरो सङ्गतिको बारेमा पनि सोच-विचार गरिरहेकी हुन्थें, किनभने यो राम्रो भएन भने मानिसहरूले मलाई तुच्छ ठान्‍नेछन् भन्‍ने मलाई डर हुन्थ्यो। हरेक मोडमा मलाई बन्धनमा परेको अनुभव हुन्थ्यो। मैले यो सबैको कारण म नै हुँ भन्‍ने थाहा पाएँ। म अत्यन्तै अहङ्कारी र अनुचित थिएँ, र मैले मेरा आफ्‍नै त्रुटि र कमीकमजोरीहरूलाई उचित रूपमा सामना गर्न सक्दिनथेँ। अरूले मलाई उच्‍च ठानून् भनेर म सधैँ बहाना बनाइरहेकी हुन्थें। वास्तवमा, त्यो कर्तव्य मण्डलीले मलाई आफैलाई प्रशिक्षित गर्नको निम्ति दिएको मौका थियो र कुनै पनि हालतमा त्यसको अर्थ मैले सत्यता बुझेकी थिएँ वा मैले मेरो काम राम्ररी गर्न सक्‍छु भन्‍ने थिएन। मसँग अलिअलि मात्र बोध क्षमता मात्रै थियो, र मैले बुझ्‍न नसकेका र व्यक्तिगत अनुभव नगरेका धेरै कुराहरू थिए। ममा बिलकुलै पनि कुनै विशेष गुण थिएन, तर मैले आफैलाई अत्यन्तै उच्‍च ठानेकी थिएँ, र आफू उत्कृष्ट व्यक्ति भएको, सत्यतालाई बुझ्‍ने व्यक्ति भएको बहाना गरिरहेकी थिएँ। मैले आफैलाई एकदमै धेरै अधिमूल्यन गरिरहेकी थिएँ! मैले आफ्नो पाउ भुइँमै राख्‍नुपर्थ्यो र आफूले नबुझेका कुराहरू अरूलाई सोध्दै आफ्नो कर्तव्यका काम अघि बढाउनुपर्थ्यो, र यो यथार्थ र उचित काम हुनेथ्यो।

मैले परमेश्‍वरका वचनहरूको एउटा खण्ड पढेँ र त्यो खण्डले मलाई केही व्यवहारिक तरिकाहरू प्रदान गर्‍यो। परमेश्‍वर भन्‍नुहुन्छ: “समस्या जे भए पनि, उत्पन्‍न हुने कुनै पनि समस्याको समाधान गर्नका लागि तैँले सत्यताको खोजी गर्नुपर्छ, अनि कुनै पनि प्रकारले आफैलाई फरक रूपमा देखाउने वा अरूको अगाडि झूटो अनुहार धारण गर्ने गर्नु हुँदैन। तेरा दोषहरू, तेरा कमीहरू, तेरा गल्तीहरू, तेरो भ्रष्ट स्वभाव—ती सबैका बारेमा पूर्ण रूपमा खुला बन्, र ती सबैका विषयमा सङ्गति गर्। ती कुरालाई भित्र लुकाएर नराख्। आफैलाई कसरी खुलस्त बनाउनुपर्छ सो सिक्नु नै जीवन प्रवेश गर्नेतर्फको पहिलो कदम हो, र यो पहिलो बाधा हो, जसमाथि विजय पाउन सबैभन्दा गाह्रो हुन्छ। तैँले यसमाथि विजय पाएपछि, सत्यतामा प्रवेश गर्न सजिलो हुन्छ। यो कदम उठाउनुले के कुराको सङ्केत गर्छ? यसको अर्थ, तैँले आफ्नो हृदय खोल्दैछस् र तेरा राम्रा वा नराम्रा, सकारात्मक वा नकारात्मक, सबै कुरा देखाउँदैछस्, अरू मानिस र परमेश्‍वरले देख्ने गरी आफैलाई उदाङ्गो पार्दैछस्; परमेश्‍वरबाट केही लुकाएको छैनस्, केही गोप्य कुरा राखेको छैनस्, कुनै कुरालाई ढाकेर राखेको छैनस्, छल र चालबाजीबाट मुक्त छस्, र यस्तै गरी अरू मानिसहरूसँग खुला र इमानदार हुँदैछस्। यस प्रकारले, तँ ज्योतिमा जिउँछस्, र परमेश्‍वरले मात्र तँलाई छानबिन गर्नुहुन्‍न, तर अरू मानिसहरूले तँ सिद्धान्त र केही हदसम्म पारदर्शितासहित काम गर्दछस् भन्‍ने कुरा पनि देख्न सक्नेछन्। तैँले कुनै तरिका प्रयोग गरी आफ्‍नै प्रतिष्ठा, छवि, र हैसियत जोगाउनु आवश्यक पर्दैन, न त आफ्ना गल्तीहरूलाई ढाकछोप गर्नु वा छद्म रूप दिनु नै आवश्यक पर्छ। तैँले यी व्यर्थका प्रयासहरूमा संलग्‍न हुनु आवश्यक छैन। यदि तैँले यी कुराहरूलाई छोड्न सक्छस् भने, तँ तनावरहित हुनेछस्, बन्धन र पीडारहित भई बाँच्नेछस्, र पूर्ण रूपमा ज्योतिमा रहेर जिउनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। यसबारेमा विचार गर्दा, मैले मेरो कर्तव्यमा तनावमुक्त र चिन्ताविहीन हुनको लागि मलाई आवश्यक पर्ने पहिलो चरण भनेको मेरा कमीकमजोरीहरूको बारेमा मन खोल्‍नु र देखावटी रूप प्रस्तुत गर्न छोड्नु थियो। मैले सत्यताको अभ्यास गर्नुपर्थ्यो र म इमानदार व्यक्ति बन्‍नुपर्थ्यो। म त सत्यता बिरलै बुझेको भ्रष्ट व्यक्ति मात्रै थिएँ त्यसकारण अवश्य नै मैले पूर्ण रूपमा नबुझेका कुराहरू धेरै थिए। त्यो एकदमै सामान्य कुरा थियो। मैले मेरो आफ्‍नै छविको खातिर बहाना बनाउनुपर्ने र कुरा लुकाउनुपर्ने कुनै आवश्यकता थिएन। मसँग प्रश्‍नहरू हुँदा मैले आफ्नो अहम्‌लाई त्यागेर ती विषयमा मन खोलेर मार्गदर्शन खोज्नु र सङ्गति गर्नु पर्थ्यो; मैले आफ्नो कर्तव्यमा तनावरहित हुने यो एक मात्र तरिका थियो। यस्तो महसुस गरेपछि, मेरो हृदय हल्‍का भयो र मैले यो तरिका अभ्यास गर्ने कार्यमा ध्यान केन्द्रित गरेँ। जब म कुनै कुराप्रति निश्‍चित हुँदिनथेँ, म सक्रिय भएर त्यसबारेमा प्रश्‍न गर्थेँ, र मैले मेरो विचार व्यक्त गर्दा, मैले सोचेको कुरा साँचो रूपमा भन्थें, र मलाई थाहा भएको कुरा मात्रै सङ्गति गर्थेँ। जब मैले यसरी अभ्यास गरेँ, मैले पहिले कहिल्यै नबुझेका केही कुराहरू क्रमिक रूपमा बुझ्‍न थालेँ र मैले मेरो कर्तव्यमा गल्तीहरू भेट्टाउन र तिनलाई सुधार गर्न सकेँ। मैले मेरा कमीकमजोरीहरूको बारेमा अझ राम्रो बुझाइ प्राप्त गरेँ। त्यसपछि बल्ल मैले मेरो वास्तविकतालाई अरूले देख्‍नु राम्रो कुरा रहेछ, यसले सत्यता सिद्धान्तहरू बुझ्‍न र आफ्‍नै कमजोरीहरूलाई पत्ता लगाउन सहयोग गर्ने रहेछ भन्‍ने महसुस गरेँ। त्यस्तो महसुस भएपछि मलाई निकै स्वतन्त्र महसुस भयो, र त्यसपछि मैले मेरो कर्तव्य सामान्य रूपमा गर्न सकेँ।

चाँडै नै, म जुन-जुन समूहहरूको लागि जिम्‍मेवार थिएँ ती सबैले मण्डली जीवनमा राम्रो गरिरहेका थिए, र दाजुभाइ-दिदीबहिनीहरू मसँग आफ्‍ना समस्याहरूको बारेमा सङ्गति गर्न चाहन्थे। तर थाहै नपाई, मैले फेरि पनि मानिसहरूले मेरो बारेमा के विचार गर्छन् भन्‍ने कुरामा ध्यान दिन थालेँ। एकपटक सहकर्मीहरूको भेलामा, एक अगुवाले हाम्रो मण्डलीमा देखा परेका केही समस्याहरू उठाउनुभयो र हाम्रो विचार के छ भनेर सोध्‍नुभयो। म सोच्न थालेँ, “यहाँ धेरै जना दाजुभाइ-दिदीबहिनीहरू हुनुहुन्छ, र यदि मैले केही पृथक विचारहरू निकाल्‍न सकेँ भने, त्यसले म कति सक्षम छु भन्‍ने कुरा देखाउनेछ।” तर यसबारेमा मैले धेरै बेर जोर लगाएर सोचे पनि यसलाई बुझ्‍न सकिनँ। त्यही बेला, मेरो अगुवाले मलाई मेरो विचार सोध्‍नुभयो। म धेरै बेरसम्‍म अलमलिएँ, त्यसपछि अस्पष्ट सुझाव दिएँ। त्यसको केही समयपछि नै, अरू दुई जना दिदीबहिनीहरूले आफ्‍नो विचार बताए, र तिनीहरूको सुझाव मेरो भन्दा विपरीत थियो। तिनीहरूले भनेको कुरा अत्यन्तै उचित थियो, र तिनीहरूसँग अगुवा पनि सहमत हुनुभयो। मलाई तुरुन्तै वेचैनी भयो, किनभने मैले आफूलाई राम्रो देखाउन नसकेकी मात्र होइन, मैले आफैलाई लज्‍जितसमेत पारेकी थिएँ। मेरो अगुवाले मलाई के सोच्‍नुहुनेछ? के उहाँले मसँग त्यस्तो साधारण विषयमा पनि कुनै ज्ञान छैन, म वृद्धि नै भएकी छैन भनेर सोच्‍नुहुनेछ? त्यसपछिका केही दिनसम्‍म, म जिम्‍मेवार रहेका हरेक समूहमा केही न केही समस्याहरू देखा परे। मैले ती कुरा बुझेकी थिइनँ, त्यसकारण मैले तुरुन्तै सहयोग खोज्‍नुपर्थ्यो। तर त्यसपछि मैले के सोचेँ भने, यदि मैले ती सबै प्रश्‍न गरेँ भने, के म मेरो काम गर्न सक्षम छुइनँ भन्‍ने देखिन्‍नँ र? के मैले निर्माण गरेको राम्रो छवि बरबाद हुनेछैन र? अर्कोतर्फ, मलाई समाधान नभएका समस्याहरूले हाम्रो काममा बाधा दिनेछ भन्‍ने थाहा थियो, त्यसकारण मैले क्षणिक उपाय निकालेँ: म मेरा प्रश्‍नहरूलाई विभाजन गर्नेछु र फरकफरक मानिसहरूलाई सोध्‍नेछु, यसरी समस्याहरू समाधान हुनेछन् तर मैले धेरै प्रश्‍नहरू गरिरहेकी छु र मलाई केही पनि थाहा छैन भन्‍नेजस्तो देखिनेछैन। यसरी मैले देखावटी रूप प्रस्तुत गर्ने क्रममा, मेरो स्थिति झन्-झन् बिग्रिँदै गयो। मेरो सोचाइ झन्-झन् अस्पष्ट हुँदै गयो र म अझै धेरै कुरामा समस्याग्रस्त हुन थालेँ। त्यसपछि मैले मनन गरेँ, र पहिले बुझ्‍ने गरेका कुराहरूमा पनि मैले कुनै अन्तर्दृष्टि पाउन छोडेकी हुनाले, यो पक्‍कै पनि मेरो स्थितिसँग सम्‍बन्धित समस्या हो भन्‍ने देखेँ। त्यसकारण मैले परमेश्‍वरको अघि आएर प्रार्थना गरेँ, “परमेश्‍वर, ममा समस्याहरू छन् भन्‍ने स्पष्टै छ, तर म इमानदार हुने र मेरा गल्तीहरूको बारेमा मन खोल्‍ने आँट गर्दिनँ। म सधैँ ठूलो स्वाङ पार्न चाहन्छु। मैले कुनै कुरा नबुझ्दा पनि प्रश्‍न सोध्‍न किन यति कठिन भएको? यस्तो लाग्छ मेरा मुख नै बन्द भएका छन्। यसरी मेरो कर्तव्य पूरा गर्नु थकाइलाग्दो छ। बिन्ती छ मलाई मेरो भ्रष्टता जान्‍न र परिवर्तन हुन अगुवाइ गर्नुहोस्।”

त्यसपछि मैले परमेश्‍वरका वचनहरूका केही खण्डहरू पढेँ र ती खण्डहरूले मेरो स्थितिलाई पूर्ण रूपमा खुलासा गरे। सर्वशक्तिमान्‌ परमेश्‍वर भन्‍नुहुन्छ: “भ्रष्ट मानवजाति आफ्‍नो वास्तविकता लुकाउन सिपालु हुन्छन्। तिनीहरूले जे काम गरे पनि वा जस्तो भ्रष्टता प्रकट गरे पनि, आफ्‍नो वास्तविकता सधैँ लुकाउनैपर्छ। यदि कुनै गलत कुरा हुन्छ वा तिनीहरूले गलत काम गरे भने, तिनीहरू अरूलाई दोष लगाउन चाहन्छन्। तिनीहरू असल कुराहरूको श्रेय आफै लिन चाहन्छन्, र खराब कुराको दोष अरूलाई दिन चाहन्छन्। के वास्तविक जीवनमा यस्ता धेरै देखावटीपन हुँदैनन् र? एकदमै धेरै हुन्छन्। गल्ती गर्नु वा देखावटी रूप धारण गर्नु: यीमध्ये कुन चाहिँ स्वभावसँग सम्बन्धित छ? देखावटी रूप धारण गर्नु स्वभावसित सम्बन्धित कुरा हो, यसमा घमण्डी स्वभाव, दुष्टता र छलीपन सामेल छन्; र परमेश्‍वरले यसलाई विशेष रूपमा तुच्छ ठान्‍नुहुन्छ। … यदि तैँले नाटकबाजी गर्ने वा आफूलाई सही ठहराउने कोसिस गर्दैनस् भने, यदि तँ आफ्नो गल्ती स्वीकार्न सक्छस् भने, सबैले तँ इमानदार र बुद्धिमान् छस् भनी भन्‍नेछन्। अनि कुन कुराले तँलाई बुद्धिमान् बनाउँछ? सबैले गल्ती गर्छन्। सबैमा दोष र कमी-कमजोरी हुन्छ। अनि वास्तवमा, सबैसित उही भ्रष्ट स्वभाव हुन्छ। तैँले आफैलाई अरूभन्दा धेरै महान्, सिद्ध, र दयालु नसोच्; त्यसो गर्नु बिलकुलै अनुचित छ। मानिसहरूको भ्रष्ट स्वभाव अनि सार र तिनीहरूको भ्रष्टताको साँचो अनुहारबारे तँलाई स्पष्ट भएपछि, तँ तेरा आफ्नै गल्तीहरूलाई ढाकछोप गर्ने कोसिस गर्नेछैनस्, न त अरू मान्छेले गल्ती गर्दा तँ तिनीहरूप्रति नराम्रो विचार नै पाल्नेछस्, तैँले यी दुवै कुरालाई सही प्रकारले सामना गर्न सक्‍नेछस्। तब मात्र तँ समझदार हुने छस् र मूर्ख कुराहरू गर्ने छैनस्, र यसले तँलाई बुद्धिमान् बनाउने छ। बुद्धि नभएकाहरू मूर्ख मानिसहरू हुन् र तिनीहरू पर्दापछाडि गोप्य कुरा गर्दै, सधैँ आफ्ना ससाना गल्तीहरूमा अल्झिरहन्छन्। यो हेर्दै घिन लाग्छ। वास्तवमा, तैँले जे गरिरहेको हुन्छस् त्यो अरू मानिसहरूले तुरुन्तै स्पष्ट रूपमा देख्छन्, तैपनि तँ अझै निर्लज्ज बनी देखावटी गर्छस्। अरूलाई, यो जोकरको काम जस्तो लाग्छ। के यो मूर्खता होइन? यो साँच्चै मूर्खता हो। मूर्ख मानिसहरूसँग कुनै बुद्धि हुँदैन। तिनीहरूले जति धेरै प्रवचन सुने पनि, तिनीहरूले अझै पनि सत्यता बुझ्दैनन् वा कुनै कुराको वास्तविकतालाई देख्दैनन्। तिनीहरू आफ्नो अहम् कहिल्यै छोड्दैनन्, तिनीहरू अरू सबैभन्दा फरक छन्, र अरूभन्दा बढी इज्‍जतदार छन् भनी सोच्छन्, यो अहङ्कार र आत्मधर्मीपन हो, यो मूर्खता हो। मूर्ख मानिसहरूमा आत्मिक बुझाइ हुँदैन, हुन्छ त? जुन विषयहरूमा तँ मूर्ख र निर्बुद्धि हुन्छस् ती त्यस्ता विषयहरू हुन् जसका बारेमा तँसित कुनै आत्मिक समझ हुँदैन, र तैँले सजिलैसँग सत्यतालाई बुझ्दैनस्। कुराको वास्तविकता यही हो” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। “जब मानिसहरू अरूले तिनीहरूलाई उच्च नजरले हेरून् र तिनीहरूका दोषहरू र कमीहरू नदेखून् भनी सधैँ स्वाङ पार्छन्, सधैँ तिनीहरू आफूलाई ढाकछोप गर्छन्, सधैँ बहाना बनाउँछन्, जब तिनीहरूले मानिसहरूको अगाडि आफ्नो सर्वोत्तम पाटो प्रस्तुत गर्ने कोसिस गर्छन्, तब त्यो कस्तो किसिमको स्वभाव हो? त्यो अहङ्कार, बहानाबाजी, पाखण्ड हो, यो शैतानको स्वभाव हो, यो एक प्रकारको दुष्टता हो। शैतानी शासनका सदस्यहरूलाई नै लिऊँ: तिनीहरूले गोप्यमा जति नै लडाइँ, झगडा, वा हत्या गरे पनि कसैलाई पनि तिनीहरूको रिपोर्ट वा पर्दाफास गर्न दिँदैन। तिनीहरू मानिसहरूले आफ्नो पैशाचिक रूप देख्लान् भनेर डराउँछन्, र त्यसलाई ढाकछोप गर्न आफूले सकेजति सबै गर्छन्। जनसमुदायअघि तिनीहरू आफूलाई ढाकछोप गर्न आफूले सक्नेजति सबै गर्दै, तिनीहरू मानिसहरूलाई धेरै प्रेम गर्छन्, तिनीहरू धेरै महान्, महिमित र दोषरहित छन् भनी भन्छन्। यो शैतानको प्रकृति हो। शैतानको प्रकृतिको सबैभन्दा विशिष्ट विशेषता छल र धोखा हो। अनि यो छल र धोखाको उद्देश्य के हो? मानिसहरूका आँखा छल्नु, तिनीहरूलाई यसको सार र यसको साँचो रूप देख्नबाट रोक्नु, र त्यसो गरेर त्यसको शासनलाई बलियो बनाउने उद्देश्य प्राप्त गर्नु हो। साधारण मानिसहरूमा यस्तो शक्ति र हैसियत नहोला, तर तिनीहरू पनि अरूले तिनीहरूलाई राम्रो नजरले हेरून् भन्‍ने चाहन्छन्, र मानिसहरूले तिनीहरूलाई उच्च नजरले हेरून्, र हृदयमा तिनीहरूलाई उच्च हैसियतमा राखून् भन्‍ने चाहन्छन्। यो भ्रष्ट स्वभाव हो, र यदि मानिसहरूले सत्यतालाई बुझ्दैनन् भने, यसलाई चिन्न सक्दैनन्। भ्रष्ट स्वभावलाई चिन्नु सबैभन्दा गाह्रो कुरा हो: आफ्नो गल्ती र कमीकमजोरीहरू चिन्न सजिलो छ, तर आफ्नो भ्रष्ट स्वभाव चिन्न सजिलो छैन। आफूलाई नचिन्ने मानिसहरूले आफ्नो भ्रष्ट स्थितिहरूबारे कहिल्यै कुरा गर्दैनन्—तिनीहरू सधैँ आफू ठिक छु भनी सोच्छन्। र थाहै नपाई तिनीहरू देखावटी गर्न थाल्छन्: ‘मैले विश्‍वास गरेको यत्तिका वर्षमा, धेरै सतावट र धेरै कठिनाइ भोगेको छु। के तपाईंहरूलाई थाहा छ, मैले यो सबै कसरी पार गरेँ?’ के यो अहङ्कारी स्वभाव हो? तिनीहरू के कारण आफ्नो प्रदर्शन गर्छन्? (मानिसहरूलाई उसको आदर गर्न लगाउन।) मानिसहरूलाई उसको आदर गर्न लगाउनुको उसको मनसाय के हो? (यस्ता मानिसहरूका मनमा उसले हैसियत पाउन।) जब कसैका मनमा तैँले हैसियत पाउँछस्, तब ऊ तेरो सङ्गतमा हुँदा, उसले तेरो श्रद्धा गर्छ, र विशेष गरी तँसित बोल्दा ऊ शिष्ट बन्छ। उसले सधैँ तेरो मान गर्छ, उसले सधैँ सबै कुरामा तँलाई प्राथमिकता दिन्छ, ऊ तेरोसामु झुक्छ, अनि उसले तेरो चापलुसी गर्छ र आज्ञा मान्छ। सबै कुरामा, तिनीहरू तँलाई खोज्छन् र तँलाई निर्णयहरू गर्न दिन्छन्। र तँलाई यसबाट आनन्द अनुभूति हुन्छ—तँलाई आफू अरू जो कोहीभन्दा बलियो र राम्रो लाग्छ। यो अनुभूति सबैलाई मन पर्छ। यो कसैको हृदयमा हैसियत हुनुको अनुभूति हो; मानिसहरू यसमा लिप्त हुन चाहन्छन्। यही कारण मानिसहरु हैसियतका लागि होड गर्छन्, र सबैले अरूका हृदयमा हैसियत पाउन, अरूबाट सम्मान र आराधना प्राप्त गर्न चाहन्छन्। यदि तिनीहरूले यसबाट त्यस्तो आनन्द पाउन सकेनन् भने, तिनीहरू हैसियतको पछि लाग्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। व्यक्तिको आचरणलाई मार्गदर्शन गर्नुपर्ने सिद्धान्तहरू)। परमेश्‍वरका वचनहरूलाई मनन् गरेपछि, मैले के देख्‍न सकेँ भने गलत आवरण धारण गर्नु र गल्ती गर्नुको बीचमा, गलत आवरण धारण गर्नु नै अझै खराब कुरा हो। सिद्ध कोही पनि छैन, त्यसकारण आफ्‍नो कर्तव्यमा समस्याहरू आउनु र गल्तीहरू गर्नु पूर्ण रूपमा सामान्य कुरा हो। तर गलत आवरणको पछाडि अहङ्कार, कुटिलता, र दुष्टताजस्ता शैतानी स्वभावहरू लुकेका हुन्छन्। सधैँ आफ्‍ना असिद्धता र कमीकमजोरीहरूलाई लुकाउनु मानिसहरूले तपाईंलाई उच्‍च नजरले हेरून् र आदर गरून् भनेर आफ्नो असल पक्ष मात्रै देखाउनु परमेश्‍वरले झनै घृणा गर्नुहुने कुरा हो। साँचो रूपमा बुद्धिमान मानिसले आफ्‍ना कमीकमजोरीहरूलाई उचित रूपले सामना गर्छ, आफूलाई सत्यताले सुसज्‍जित पार्छ र आफूमा भएको कमीलाई पूर्ति गर्छ। यो तरिकाले ऊ वृद्धि हुन सक्छ। तर आत्मसचेतना नभएका मूर्ख, अज्ञानी मानिसहरूले कहिल्यै आफ्‍ना कमजोरीहरूलाई स्वीकार गर्न सक्दैनन्, बरु तिनीहरूले देखावटी रूप प्रस्तुत गर्छन्, र यसको अर्थ केही समस्याहरू कहिल्यै समाधान हुँदैनन् र तिनीहरू जीवनमा कहिल्यै वृद्धि हुँदैनन्। मेरो व्यवहारलाई फर्केर हेर्दा, मलाई के महसुस हुन्छ भने, म परमेश्‍वरद्वारा खुलासा गरिएको अज्ञानी मूर्खहरूमध्येकी एक थिएँ। जब मैले मेरो कर्तव्यमा केही नतिजाहरू निकाल्न थाल्थें, मलाई म त्यति खराब छैन, र म समूह अगुवाको कामको लागि योग्य छु भन्‍ने लाग्थ्यो। यसको साथै, मैले समस्याहरू पनि समाधान गर्न सक्थेँ। यी कारणहरूले गर्दा, मैले आफैलाई निकै माथि उचाल्थें, र मैले आफैलाई अत्यन्तै ठूलो ठान्थें। फलस्वरूप, जब मैले सम्‍हाल्‍न नसक्‍ने कुराहरूको सामना गर्थेँ, म सतर्क र दुविधापूर्ण अवस्थामा हुन्थें, किनभने गलत कुरा बोलेर मेरो छवि बिगार्नेछु कि भन्‍ने कुराको मलाई चिन्ता हुन्थ्यो। जब म सहयोग माग्थें, त्यो बेलासमेत मेरो क्षमतालाई देखाउन म कठिन प्रश्‍नहरू छनौट गर्थेँ, र मेरा कमीकमजोरीहरू कसैले नदेखोस् भन्‍ने चाहन्थेँ। मानिसहरूका बीचमा प्रश्‍नहरू बाँडफाँट गर्दै मैले दिमागी खेल समेत खेल्‍ने गर्थेँ, ताकि तिनीहरूले मेरो वास्तविक रूप नदेखून्। म साँच्‍चै नै कुनै आत्मसचेतना नभएको अहङ्कारी र धूर्त थिएँ। अरूले मलाई आदरको नजरले हेरून् भनेर म विभिन्‍न किसिमको नाटक गर्थेँ। म त्यस्तो मूर्ख थिएँ, परमेश्‍वर लागि अप्रिय र मानिसहरूको लागि घृणित व्यक्ति थिएँ। मैले मेरो नाम र हैसियतको रक्षा गर्न मेरा कमीकमजोरीहरू लुकाउँथें, र यस क्रममा मेरो कर्तव्यका समस्याहरू समाधान नभएको अवस्थामै रहन्थेँ। मैले मण्डलीको काममा बाधा पुर्‍याइरहेकी थिएँ। मैले के सोचिरहेकी थिएँ? म अत्यन्तै घृणित र दुष्ट थिएँ। मैले बहाना बनाएर मेरो पदलाई अल्पकालीन रूपमा कायम राख्‍न त सक्थेँ, तर परमेश्‍वरले हामी सबैलाई जाँच्‍नुहुन्छ, र मैले परमेश्‍वरलाई धोका दिएकोमा र मण्डलीको काममा ढिलाइ गरेकोमा ढिलोचाँडो मलाई उहाँले हटाउनुहुनेथ्यो। मलाई लाग्यो कि ख्रीष्टविरोधीहरूले विशेष रूपमा हैसियतलाई अधिक महत्त्व दिन्छन् र आफ्‍नो हैसियतको खातिर मण्डलीको हितलाई सग्लो छोड्दैनन्। खोजीसम्‍बन्धी मेरो र ख्रीष्टविरोधीको स्वभाव र दृष्टिकोणबीचमा के नै भिन्‍नता थियो र? के हैसियतले मलाई लाभ पुर्‍यायो? यसले मलाई मेरा कमजोरीहरू स्वीकार वा सामना गर्न अनिच्‍छुक तुल्यायो, र मैले मेरो तर्कशक्ति गुमाएँ। समस्याहरूको सामना गर्दा मलाई खोजी गर्न मन लाग्दैनथ्यो, तर बहाना बनाएर झन्-झन् धूर्त बन्‍न मन लाग्थ्यो। त्यसरी त, म ख्रीष्टविरोधीको मार्गमा हिंड्नेथेँ र परमेश्‍वरको लागि घृणास्पद बन्दै हटाइने अवस्थामा पुग्‍नेथेँ। त्यसले मण्डलीको काममा चोट पुर्‍याउनेथ्यो र मलाई नष्ट गर्नेथ्यो। त्यो बिन्दुमा मैले त्यसरी अघि बढ्नु कति खतरनाक कुरा हो भन्‍ने महसुस गरेँ। त्यो कुरा अबउप्रान्त मैले आफ्नो कर्तव्य त्यसरी पूरा गर्नु हुँदैन भन्‍नेबारेमा चेतावनीको घण्टी थियो।

मैले अभ्यास गर्ने मार्गसम्‍बन्धी परमेश्‍वरका अझै धेरै वचनहरू पढेँ, र त्यसले मलाई अझै स्वतन्त्र तुल्यायो। परमेश्‍वर भन्‍नुहुन्छ: “मण्डलीले कतिपय मानिसहरूलाई पदोन्नति र मलजल गर्छ, र तिनीहरूले प्रशिक्षित हुने राम्रो मौका पाउँछन्। यो राम्रो कुरा हो। यो भन्न सकिन्छ कि उनीहरूलाई परमेश्‍वरले उत्थान गर्नुभएको र अनुग्रह दिनुभएको हो। त्यसो भए, तिनीहरूले आफ्नो कर्तव्य कसरी पूरा गर्नुपर्छ? तिनीहरूले पालन गर्नुपर्ने पहिलो सिद्धान्त भनेको सत्यतालाई बुझ्नु हो। जब तिनीहरूले सत्यतालाई बुझ्दैनन्, तिनीहरूले सत्यताको खोजी गर्नैपर्छ, र यदि खोजी गरेर पनि तिनीहरूले अझै बुझ्दैनन् भने, तिनीहरूले सङ्गति र खोजी गर्न सत्यता बुझ्‍ने व्यक्तिलाई खोज्‍नुपर्छ, र यसरी समस्यालाई शीघ्र र समयमै समाधान गर्न सकिन्छ। यदि तैँले सत्यताको बुझाइ हासिल गर्न र समस्या समाधान गर्नको लागि एक्लै परमेश्‍वरका वचनहरू पढ्नमा र यी वचनहरू मनन गर्नमा धेरै समय दिन मात्रै ध्यान दिन्छस् भने, यो अत्यन्तै ढिलो हुन्छ; र यो ‘टाढाको खोलाले तिर्खा मर्दैन’ भनेजस्तै हुन्छ। यदि सत्यताको हकमा तैँले चाँडो प्रगति गर्न चाहन्छस् भने, तैँले अरूसँग सहकार्य गर्न, अनि अझै बढी प्रश्‍नहरू गर्न, र अझै धेरै खोजी गर्न सिक्‍नुपर्छ। त्यसपछि मात्रै तेरो जीवन अझै शीघ्र रूपमा वृद्धि हुनेछ, र तैँले कुनै ढिलाइ नगरी समस्याहरू तुरुन्तै समाधान गर्न सक्‍नेछस्। तँलाई भर्खरै बढुवा गरिएको र तँ अझै पनि परीक्षण अवधिमा रहेको हुनाले, अनि तैँले साँचो रूपमा सत्यतालाई बुझिनसकेकोले वा तँमा सत्यता वास्तविकता नभएकोले—तँमा अझै पनि यो कदको कमी भएकोले—तँलाई बढुवा गर्नुको अर्थ तँमा सत्यता वास्तविकता छ भन्‍ने नसोच्; यस्तो हुँदैन। कामप्रति तँमा बोझको बोध रहेकोले र तँमा अगुवाको क्षमता भएकोले मात्रै बढुवा र मलजल गर्नको लागि तँलाई छनौट गरिएको हो। तँमा यो कुराको समझ हुनुपर्छ” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (५))। मैले यसबारेमा विचार गरेँ र के देखेँ भने, मण्डलीले मानिसहरूलाई अभ्यास गर्ने मौका दिनको लागि प्रवर्धन र जगेर्ना गर्छ। कुनै पनि हालतमा यसको अर्थ तिनीहरूले सत्यता बुझ्छन्, कुनै पनि समस्या समाधान गर्न सक्छन्, वा परमेश्‍वरको घरको प्रयोगको लागि योग्य छन् भन्‍ने हुँदैन। तिनीहरूले आफ्नो सम्पूर्ण अभ्यासमा सबै किसिमका वास्तविक समस्याहरूको सामना गर्छन्, र यदि तिनीहरूले खोजी र सङ्गति गरिरहे भने, तिनीहरूले बिस्तारै सिद्धान्तका विभिन्‍न पक्षहरूलाई बुझ्‍न थाल्छन्। यो बिन्दुमा, तिनीहरू समस्याहरू समाधान गर्न र आफ्‍नो कर्तव्य राम्ररी पूरा गर्न सक्षम हुन्छन्। मलाई थाहा थियो, मैले मेरा कमजोरीहरूलाई उचित तरिकाले सामना गर्नुपर्छ र म को हुँ भन्‍ने जान्‍नुपर्छ, अझै बढी सत्यताको खोजी गर्नुपर्छ, समस्याहरू आइपर्दा अरूसँग अझै बढी छलफल र सङ्गति गर्नुपर्छ, र मेरो सम्पूर्णता सुम्पनुपर्छ। त्यसपछि, कुनै दिन मसँग वास्तवमा क्षमता छैन, म काम गर्न योग्य छैन भन्‍ने कुरा स्पष्ट भए पनि, कम्तीमा मेरो विवेक सफा हुनेछ। मैले त्यसबारेमा राम्ररी विचार गरिसकेपछि म साँच्‍चै नै चिन्तामुक्त भएँ। मैले देखावटी रूप प्रस्तुत गरिरहन सक्दिनथेँ, बरू म इमानदार बन्‍नुपर्थ्यो र आफ्ना गल्ती र कमीकमजोरीहरूलाई प्रत्यक्ष रूपमै सामना गर्नुपर्थ्यो।

त्यसपछिका हाम्रा समूह छलफलहरूमा, मैले मेरा विचारहरू इमान्दारीपूर्वक व्यक्त गरेँ। सुरुमा म अलि हिचकिचाएँ, किनभने मैले गलत कुरा भन्छु होला र म सतही बुझाइ र कमजोर क्षमता भएकी देखिन्छु होला भन्‍ने मलाई डर लाग्यो। विशेष गरी जब मैले पूर्ण रूपमा नबुझ्‍ने समस्याहरू उत्पन्‍न हुन्थे, तब मैले व्यक्त गर्ने विचारहरू त्यति स्पष्ट हुँदैनथे, र मैले बोलिसकेपछि मेरो मुटु ढुकढुक गर्न थाल्थ्यो र सबैले मेरो वास्तविकता देख्लान कि भन्‍ने चिन्ता हुन्थ्यो। तर त्यसपछि मैले आफैलाई मेरो वास्तविक स्तर त्यही हो, र यदि मलाई कसैले तुच्छ नजरले हेरे पनि त्यो ठीकै हुन्छ भनेर स्मरण गराउथें। सबैभन्दा महत्त्वपूर्ण कुरा भनेको परमेश्‍वरको अघि इमानदार व्यक्ति बन्‍नु हो, र छलफलमा मेरा विचारहरू व्यक्त गर्नु र सहभागी हुनु मेरो कर्तव्य हो। जिउने शान्तिपूर्ण तरिका त्यही मात्रै हो। त्यसपछि जब मेरो कर्तव्यमा प्रश्‍नहरू हुन्थे, म गएर अरूका विचारहरू बुझ्थें। बेलाबेलामा मलाई अझै पनि अरूले तुच्छ रूपमा हेर्लान् कि भन्‍ने चिन्ता लाग्थ्यो, तर आफ्नो अहम्‌को रक्षा गर्न आफ्ना कमीकमजोरीहरू लुकाएमा त्यसले अवश्य नै मण्डलीको काममा चोट पुर्‍याउनेछ भन्‍ने जब महसुस गर्थेँ, म त्यो आवेगबाट फर्कन प्रयत्‍न लगाउँथेँ र सहयोग खोजी गर्थेँ। जब मैले त्यसो गर्थेँ, मैले पहिले कहिल्यै नबुझेका कुराहरू बुझ्‍न थालेँ र मलाई अझै बढी ढुक्‍क, अझै बढी शान्तिको अनुभव हुन थाल्यो। कहिलेकहीँ मेरा दाजुभाइ-दिदीबहिनीहरूसँग मेरो भन्दा सही बुझाइ हुन्थ्यो, र सबैले मलाई व्यर्थ ठान्‍ने हुन् कि भनेर म सोच्‍न थाल्थें। तर त्यो परिस्थितिलाई हेर्ने सही तरिका होइन भन्‍ने मैले देख्‍न सक्थेँ। मैले मेरा कमजोरीहरूलाई पूर्ति गर्नको लागि अरूका सामर्थ्यहरूबाट सिक्‍नुपर्थ्यो। के त्यो उपहार होइन र? यस कुरालाई त्यसरी विचार गर्न थालेपछि म आत्तिन छोडेँ, र समय बित्दै जाँदा, मलाई झन्-झन् स्वतन्त्र भएको महसुस हुन थाल्यो। इमानदार व्यक्ति बन्‍नु कति स्वतन्त्र र आनन्दमय छ भन्‍ने कुरा अनुभव गर्न दिनुभएकोमा म परमेश्‍वरको अगुवाइप्रति कृतज्ञ छु, र अहिले मसँग परमेश्‍वरका वचनहरूलाई व्यवहारमा उतार्ने अझै बढी विश्‍वास छ।


९७. अत्यधिक भावनात्मक लगावका परिणामहरू

शु सिङ, चीन

एक साल, म डिकनको रूपमा कार्यरत रहेको अवधिमा, परमेश्‍वरको घरले मण्डली शुद्धीकरण गर्नको निम्ति अविश्‍वासी, दुष्कर्मी र ख्रीष्टविरोधीहरू सबैलाई हाम्रा सदस्यहरूको पङ्क्तिबाट हटाउन आदेश दियो। त्यस्तो शुद्धीकरणको कामद्वारा मात्रै परमेश्‍वरका चुनिएकाहरूको सामान्य मण्डली जीवन सुनिश्‍चित गर्न सकिन्थ्यो। चाँडै नै, हाम्रो मण्डलीले यी तीन प्रकारका मानिसहरूको बारेमा अनुसन्धान सुरु गर्‍यो।

एक दिन, मण्डली अगुवा ब्रदर वाङ झिचेङले मलाई भेटेर भनेः “तपाईंकी पत्‍नीले प्रायः सत्यता बङग्याउँछिन्, र भेलाहरूमा अगुवा र सेवकहरूको आलोचना गर्छिन्। दुई जना डिकनहरूले यो समस्यालाई औँल्याउँदा पनि, तिनले स्वीकार गर्नु त कता हो कता, उल्टै तिनीहरूविरुद्ध द्वेष पालिन्, र पिठ्यूँपछाडि तिनीहरूको निन्दा पनि गर्न थालिन्। यसले गर्दा हाम्रा केही ब्रदर र सिस्टरहरूमा अगुवा र सेवकहरूप्रति निश्‍चित पूर्वाग्रहहरू देखा परे, र मण्डली जीवन गम्भीर रूपले प्रभावित भयो। हामीले तिनीसित सङ्गति र सहयोग गर्‍यौँ, तिनलाई निराकरण र छाँटकाँट गर्‍यौँ, तैपनि तिनले आफ्ना मार्गका गल्तीहरू देखिनन्, अनि पश्‍चात्ताप गर्न र रूपान्तरित हुन असफल भइन्।” झिचेङले आम रूपमा तिनको व्यवहार कस्तो छ भनेर पनि अझै जान्‍न चाहे, त्यसैले तिनलाई हटाइनुपर्छ कि पर्दैन भनी निर्णय गर्न जानकारी उपलब्ध गराउन उनले मलाई एउटा मूल्याङ्कन लेख्‍न आग्रह गरे। त्यस समयमा, मैले अलि खिन्‍न महसुस गरेँ। झिचेङले सत्य बोलिरहेका थिए—मेरी श्रीमतीले वास्तवमै अगुवा र सेवकहरू अनुत्तरदायी छन् र तिनीहरूले व्यवहारिक काम गरेनन् भन्दै प्रायः तिनीहरूको टीकाटिप्पणी गर्ने गर्थिन्। वास्तवमा, अगुवाहरूले आफ्नो काममा केही परिणामहरू हासिल गरेका थिए, र तिनीहरू केही व्यवहारिक मुद्दाहरू हल गर्न सक्षम थिए, तर मेरी श्रीमतीले सानोभन्दा सानो मामिलाको विषयमा पनि आलोचना गर्थिन्, र अगुवाहरूले गरेका हरेक काममा गल्ती भेट्टाउँथिन्। यस मामिलामा मैले तिनीसित यसअघि नै सङ्गति गरेको थिएँ, तर तिनले आफ्ना चालचलनहरू परिवर्तन गरिनन्, र भेला समूहहरूमा अगुवाहरूको बारेमा निरन्तर आलोचनाका आवाजहरू उठाइ नै रहिन्। जब तिनको समूह अगुवा ब्रदर वाङ यान्यीले तिनलाई भेलाहरूमा अगुवा र सेवकहरूको आलोचना गर्नु हुँदैन, यस्तो कुराले मण्डलीको जीवनलाई बिथोल्छ भनी बताए, तब तिनले उनको निन्दा गर्दै उनले केवल शब्द र धर्मसिद्धान्तहरू भट्याउँछन् तर उनीसित सत्यता वास्तविकताको कुनै ज्ञान छैन भनेर भनिन्। यहाँसम्मक कि तिनले यान्यीले भेलामा ब्रदर र सिस्टरहरूको समय मात्र खेर फालिरहेका छन् भनेरसमेत भनिन्, जबकि वास्तवमा, उनको सङ्गति धेरै व्यवहारिक हुन्थ्यो। मेरी श्रीमतीको व्यवहारले मण्डली जीवन बिथोलिरहेको थियो, र मण्डलीको अनुसन्धानको क्रममा यदि तिनी दुष्ट काम गर्ने व्यक्ति हुन् भनी निर्धारण गरिन्थ्यो भने तिनी मण्डलीबाट निकालिइनेथिन्। त्यस समयमा, मैले मनमनै सोचेँः “यदि तिनी निकालिइन् भने के त्यसको अर्थ तिनले मुक्ति हासिल गर्न सक्‍नेछैनन् भन्‍ने हुँदैन र?” यो महसुस गरेर, मैले अगुवालाई भनेँः “मेरी श्रीमतीले यी बाधा र व्यवधानहरू पैदा गर्नुको कारण तिनले दुई वर्षअघि मात्रै आखिरी दिनहरूका परमेश्‍वरको कामलाई स्वीकार गर्नु हो। म घर फर्केपछि, निश्‍चय नै तिनीसित सङ्गति गर्नेछु र हेरौँ, तिनलाई पश्‍चात्ताप गर्ने तुल्याउन सकिन्छ कि। मूल्याङ्कनको सम्बन्धमा चाहिँ, के अहिलेको लागि हामी त्यसलाई स्थगित गर्न सक्छौँ?” झिचेङले मसित सङ्गति गर्दै, मण्डलीको काम बिथोल्ने दुष्कर्मी र अविश्‍वासीहरूलाई सामान्य मण्डली जीवन प्रभावित गर्नदेखि रोक्‍न तिनीहरूलाई निकालिनुपर्छ भनी परमेश्‍वरको घरले सधैँ जोड दिएको छ भनेर भने। अनि, उहाँले मलाई चाँडो भन्दा चाँडो मेरो मूल्याङ्कन पूरा गर्न आग्रह गरे र मण्डलीले तिनको समग्र व्यवहारको आधारमा सिद्धान्तअनुसार तिनको बारेमा उचित निर्णय गर्नेछ भनी मलाई आश्‍वस्त तुल्याए। झिचेङ सही थिए भन्‍ने कुरा मलाई थाहा थियो तर जब मेरी श्रीमतीको मूल्याङ्कन लेख्‍ने कुरा आयो, तब मलाई एकदमै नमीठो महसुस भयो। मेरी श्रीमतीले र मैले विश्‍वासमा प्रवेश गरेदेखि नै धेरै कष्ट भोगेका थियौँ। हाम्रा सबै छिमेकीहरूले हाम्रो हाँसो उडाउँदा र हामीलाई तिरष्कार गर्दा नै, यो पर्याप्त रूपमा नराम्रो भइसकेको थियो, त्यसमाथि हाम्रा घनिष्ठ इष्टमित्र र सबै परिवारले पनि हामीलाई त्यागेका थिए—हामीले सँगसँगै केही अत्यन्त कठिन समयहरूबाट गुज्रँदै यहाँसम्म आएका थियौँ। यदि मैले तिनका सबै दुष्ट व्यवहारहरू लेखेँ, र तिनी अन्ततः बहिष्कृत भइन् भने, के तिनका सबै कष्टहरू व्यर्थ हुँदैनन् र? अझ, यदि तिनका सबै दुष्कर्महरू खुलासा गर्ने मूल्याङ्कन मेरो नै हो भनेर तिनले थाहा पाइन् भने, के मैले हाम्रो वैवाहिक बन्धनलाई बेवास्ता गरेको र म तिनीप्रति निष्ठुर भएको छु भनेर तिनले भन्दिननन् र? मैले मनमनै सोचेँः “यसलाई बिर्सिदे, मैले यो लेख्‍नु हुँदैन।” त्यसपछि, मैले पुनर्विचार गर्दै सोचेँ, “मलाई स्पष्टै थाहा छ, मेरी श्रीमतीले मण्डली जीवन बिथोल्दै आइरहेकी छे। यदि मैले मेरी श्रीमतीका व्यवहारहरूको बारेमा मण्डलीलाई शीघ्र जानकारी दिइनँ भने के मैले सत्यता लुकाइरहेको र तिनको गल्ती ढाकछोप गरिरहेको हुनेछैन र? त्यो परमेश्‍वरलाई दुःखी तुल्याउने कुरा हुनेछ!” यो सबै महसुस हुँदा, म मर्माहत र खिन्‍न भएँ। मैले आफ्नी श्रीमतीप्रतिको मेरो भावनात्मक लगाव छोड्न सकिनँ, र मलाई अघि बढ्ने सर्वोत्तम तरिका के हो भनी थाहा भएन। आगामी केही दिनहरूसम्म, म घर पुगेपछि आफ्नी श्रीमतीसित सङ्गति गर्थेँ, र तिनलाई पश्‍चात्ताप गर्न प्रोत्साहित गर्थें। तिनले झारातिरुवा शैलीमा सहमति जनाउँथिन् तर मैले तिनलाई ज्यादा दवाब दिँदा, तिनी चित्त दुःखाउँथिन् र मेरो सङ्गति स्वीकार गर्न इन्कार गर्थिन्। तिनमा अलिकति पनि सुधार नआएकोले, म यति पीडित भएँ कि म मुस्किलैले मात्र खान वा राति राम्रोसित निदाउन सक्थेँ।

पछि, सहकर्मीहरूको भेलामा, एक अगुवाले कसरी म आफ्ना भावनात्मक लगावहरूद्वारा नियन्त्रित भइरहेको छु, र मैले अझै आफ्नो मूल्याङ्कन लेखेको छैनँ भनी याद दिलाए, र त्यसैले उनले मसित यसो भन्दै सङ्गति गरे “परमेश्‍वरको घरमा सत्यताले राज्य गर्छ। कुनै दुष्कर्म गर्ने व्यक्तिलाई बाँकी राखिँदैन, र कुनै पनि असल व्यक्तिलाई गलत प्रकारले दोषी ठहर्‍याइनेछैन। यस मण्डली डिकनको हैसियतले, तपाईंले मण्डलीको कामलाई जोगाउन सत्यता अभ्यास गर्ने बाटो अगुवाइ गर्नुपर्छ।” अगुवाको सङ्गति सुनिसकेपछि म अलि लज्‍जित भएँ। वास्तवमा, मण्डली डिकनको हैसियतले, यदि मण्डलीले मेरी श्रीमतीको अवस्थाको बारेमा जान्‍न चाहन्थ्यो भने, मैले सक्रिय भएर सहकार्य गर्नुपर्थ्यो। त्यसको साटो, मैले मूल्याङ्कन लेख्‍न ढिलाइ गरिरहेँ, र त्यसो गरेर मण्डलीको कामलाई जोगाउन असफल भएँ। वास्तवमा, यो मेरी श्रीमतीको लागि एउटा सचेतनाको घण्टी र आफूमा केही समस्याहरू छन् भनी महसुस गर्ने एउटा अवसर थियो। यदि तिनले सत्यतालाई स्विकारी पश्‍चात्ताप गरेमा, र समयमै रूपान्तरण हासिल गरेमा, त्य सकारात्मक परिणाम आउन सक्थ्यो। घर फर्केपछि, जसै म मेरो मूल्याङ्कन लेख्‍न गइरहेको थिएँ, मैले मेरी श्रीमती कर्तव्यनिष्ठासहित घरको काममा व्यस्त भइरहेकी देखेँ र म हिच्किचाउन थालेँ। मैले आफ्ना दैहिक भावनाहरूलाई छोड्न र मण्डलीको कामलाई जोगाउनको निम्ति सत्यता अभ्यास गर्न मलाई मार्गदर्शन गर्नुहोस् भन्दै हतारहतार परमेश्‍वरसित प्रार्थना गरेँ। प्रार्थना सकिसकेपछि, परमेश्‍वरका यी वचनहरू मेरो मनमा आएः “सारमा, भावनाहरू के हुन्? ती एकप्रकारका भ्रष्ट स्वभाव हुन्। भावनाहरूको प्रकटीकरणलाई कैयौँ शब्‍दहरू प्रयोग गरी व्याख्या गर्न सकिन्छ: कृपावाद, अरूलाई गरिने सिद्धान्तहीन संरक्षण, भौतिक सम्‍बन्धहरूको परिपालन, र पक्षपात; भावनाहरू भनेका यिनै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। सत्यता वास्तविकता भनेको के हो?)। “भावनाहरूसँग के-कस्ता समस्याहरू सम्बन्धित हुन्छन्? नम्बर एक, तैँले आफ्नो परिवारलाई कसरी मूल्याङ्कन गर्छस्, तिनीहरूले गर्ने कामहरूप्रति कस्तो प्रतिक्रिया दिन्छस्। ‘तिनीहरूले गर्ने कामहरू’ मा तिनीहरूले मण्डलीको काममा बाधा र अवरोध पुर्याउने, पिठिउँपछाडि मानिसहरूको आलोचना गर्ने, अविश्‍वासीहरूले गर्ने कामहरू गर्ने, आदि-इत्यादि कुराहरू पर्छन्। के तँ आफ्नो परिवारले गर्ने कुराहरूप्रति निष्पक्ष हुन सक्छस्? यदि तँलाई लिखित रूपमा आफ्नो परिवारको मूल्याङ्कन गर्न भनियो भने, के तैँले आफ्ना भावनाहरू पन्साएर वस्तुनिष्ठ र निष्पक्ष रूपमा त्यो काम गर्छस्? यो कुरा तैँले आफ्नो परिवारका सदस्यहरूको सामना कसरी गर्नुपर्छ भन्‍ने कुरासँग सम्बन्धित छ। अनि जोसँग तेरो सुमधुर सम्बन्ध छ वा जसले तँलाई पहिले सहयोग गरेका छन्, के तँ ती व्यक्तिहरूप्रति भावुक हुन्छस्? के तँ तिनीहरूका कार्य र व्यवहारको बारेमा वस्तुनिष्ठ, निष्पक्ष, र सटीक हुन्छस्? तिनीहरूले मण्डलीको काममा बाधा र अवरोध पुर्याएको थाहा पाइस् भने, के तैँले त्यसबारेमा तत्कालै रिपोर्ट वा खुलासा गर्छस्? यसबाहेक, के तँ आफ्नो नजिकका र तेराजस्तै रुचि भएका मानिसहरूप्रति भावुक हुन्छस्? के तिनीहरूको कार्य र व्यवहारप्रतिको तेरो मूल्याङ्कन, परिभाषा, र प्रतिक्रिया निष्पक्ष र वस्तुनिष्ठ हुन्छ? अनि यदि तँसित भावनात्मक सम्बन्ध भएको कुनै व्यक्तिको विरुद्ध मण्डलीले कारबाही गर्नुपर्छ भनी सिद्धान्तले भन्यो भने, र त्यस्तो कारबाही तेरा आफ्नै धारणाहरूसँग बाझिन्छ भने, तैँले कस्तो प्रतिक्रिया दिन्छस्? के तँ आज्ञापालन गर्छस्? के तँ गोप्य रूपमा तिनीहरूसँग सम्पर्कमा रहिरहनेछस्, के अझै पनि तिनीहरूको छललाई सत्य मानिरहनेछस्, के तँ तिनीहरूद्वारा तिनीहरूकै निम्ति बहाना बनाउन, तिनीहरूलाई उचित ठहराउन र तिनीहरूको बचाउ गर्न प्रेरित हुनेछस्? के तँ तिनीहरूको दोष आफ्नो टाउकोमा लिन्छस् र सत्यता सिद्धान्तहरूलाई बिर्सेर परमेश्‍वरको घरका हितहरूमा बेवास्ता गरी, के तँ आफूप्रति दयालु हुनेहरूलाई सहायता गर्न अघि आउँछस्? यी सबैमा भावनाहरूसँग सम्बन्धित धेरै विषयहरू सम्मिलित छन्, छैनन् र?” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (२))। परमेश्‍वरका वचनहरूले यो खुलासा गरे कि प्रबल भावनात्मक लगावहरू भएकाहरूले सिद्धान्तअनुसार व्यवहार गर्न सक्दैनन्, तिनीहरूले न्यायोचित ढङ्गले व्यवहार गर्न सक्‍नु त परको कुरा हो। बरु, तिनीहरूले कृपावाद देखाउँछन्, र मण्डलीको हितलाई अलिकति पनि विचार नगरीकन दैहिक सम्बन्धहरूलाई जोगाएर राख्छन्। परमेश्‍वरका वचनहरूसित आफैलाई तुलना गर्दा, मैले आफूसित अत्यधिक भावनात्मक लगाव भएको पाएँ। जुन हदसम्म मेरी श्रीमतीले तथ्यहरू बङग्याउँथिन्, अगुवा र सेवकहरूको आलोचना गर्थिन् र मण्डली जीवन बिथोल्थिन्, त्यो हदसम्म मैले सत्यता अभ्यास गर्दै तिनका दुष्ट व्यवहारहरूको खुलासा गर्नुपर्छ भनेर मलाई पूर्ण रूपले थाहा थियो। त्यसो गर्दा मात्रै, मैले परमेश्‍वरको इच्छालाई ध्यान दिइरहेको र मण्डलीको कामलाई जोगाइरहेको हुन्थेँ। तैपनि, मैले पारिवारिक बन्धनलाई परित्याग गर्न नसकेकोले, मेरी श्रीमतीले मुक्ति हासिल गर्ने अवसर गुमाउँलिन् भन्‍ने डरले, र तिनले मसित द्वेष राख्लिन् भन्‍ने चिन्ताले म तिनको पक्षमा रहेँ, तिनको गल्ती ढाकछोप गरेँ, तिनको मूल्याङ्कन लेख्‍नमा ढिलाइ गरेँ र तिनलाई निरन्तर मण्डली बिथोल्न दिएँ। तिनको गल्ती ढाकछोप गर्दा मैले मण्डलीको कामलाई अलिकति पनि विचार गरिनँ, न त यसले मेरा ब्रदर र सिस्टरहरूको जीवनमा कसरी हानि गरिरहेको होला भनेर नै सोचेँ। म साँच्‍चै नै घिनलाग्दो थिएँ! यो सबै महसुस गरेर, मैले सोचेँः “म आफ्नो विवेकविरुद्ध जान सक्तिनँ, र परमेश्‍वरलाई अबउप्रान्त दुःखी तुल्याउन सक्तिनँ। मैले सत्यता अभ्यास गर्नुपर्छ, मेरा दैहिक भावनाहरू परित्याग गर्नुपर्छ र तिनका दुष्ट व्यवहारहरूलाई खुलासा गरिदिनुपर्छ।” त्यस्तो सोचेर, मैले आफ्नो कलम उठाएँ, र मेरी श्रीमतीमा मैले देखेका हरेक दुष्ट व्यवहार लेख्‍न थालेँ। केही दिनपछि, अगुवा र सेवकहरूले सिद्धान्तमा आधारित भएर मेरी श्रीमतीमा दरिद्र मानवता छ, तिनले थुप्रैपल्ट मण्डलीको जीवन बिथोलेकी छिन् र तिनलाई निष्कासन गरिनुपर्छ, तर तिनले थोरै समयदेखि मात्रै आखिरी दिनहरूका परमेश्‍वरको कामलाई स्वीकार गरेकीले, तिनलाई एकपल्ट फेरि पश्‍चात्ताप गर्ने अवसर दिइनेछ भन्‍ने निर्णय गरे। तिनलाई काँटछाँट र निराकरण गरेर चेतावनी दिनुपर्नेथ्यो, तर यदि तिनी अझै पश्‍चात्ताप गर्न असफल भएमा तिनलाई निष्कासन गरिनेथ्यो। तिनले अझै परिवर्तन हुने एउटा मौका पाउँनेछिन् भन्‍ने सुनेर म निश्‍चिन्त भएँ। मैले कम्मर कसेर मेरी श्रीमतीलाई साँच्‍चै नै तिनका दुष्ट व्यवहारहरू चिन्‍न र परमेश्‍वरसामु पश्‍चात्ताप गर्न सहयोग गर्ने अठोट गरेँ। यदि तिनले पश्‍चात्ताप र रूपान्तरण हासिल गरेमा, तिनी हटाइनेथिनन्। यदि त्यसो हो भने, तिनले मुक्ति पाउन सक्‍ने अझै आशा हुन्थ्यो। घर पुगेर मैले मेरी श्रीमतीलाई उनका सबै समस्याहरू औँल्याइदिएँ, र पश्‍चात्ताप गर्नका निम्ति यो अवसर प्रयोग गर्न आग्रह गरेँ। त्यस समय, तिनले मेरो अनुरोध मानिन्। त्यसपछि, तिनले भेलाहरूमा आफ्ना ब्रदर र सिस्टरहरूसित वादविवाद, र अगुवा र सेवकहरूको आलोचना गरिनन्। मण्डलीले अह्राउँदा तिनले ब्रदर-सिस्टरहरूलाई पाहुना राख्‍ने कर्तव्य स्वेच्छाले स्विकारिन् र तिनले कम्तीमा बाह्य रूपमा आफैलाई अलि बढी नियन्त्रण गरिरहेजस्तो लाग्थ्यो। म तिनको लागि धेरै खुशी भएँ, तर समय बित्दै जाँदा तिनको साँचो स्वभावले एकपल्ट फेरि शिर उठायो।

एकपल्ट, एउटा भेलामा, समूह अगुवा सिस्टर लियू यीले कसरी व्यक्तिले परमेश्‍वरको भय मान्‍ने र दुष्टताबाट अलग बस्‍ने सत्यता व्यवहारमा उतार्ने र यसभित्र प्रवेश गर्ने गर्नुपर्छ भनेर सोधिन्। यो सुनेर मेरी श्रीमतीले लियू यीलाई निन्दा गर्दै भनिन्ः “मैले अगुवा र सेवकहरूको आलोचना गरेँ, र दुष्टता गरेँ भनेर तपाईंले मेरो खुलासा गर्नुभयो तर तपाईं परमेश्‍वरको भय मान्‍ने र दुष्टताबाट अलग बस्‍ने कुरालाई पनि बुझ्नुहुन्‍न! तपाईं किन यस समूहको अगुवा हुनुभएको? मेरो आलोचना गर्न कुन कुराले तपाईंलाई योग्य बनाउँछ?” तिनले लियू यीविरुद्ध आक्षेपका यी बोली ओकल्दै गइन्, र अरूले तिनलाई यो कुरा नगर्नुहोस् भनेर भन्दा पनि रोकिन इन्कार गरिन्। अन्ततः तिनले यति ठूलो हल्ला मच्‍चाइन् कि एक छिमेकी आएर के भइरहेको छ भनी सोधे, र सुरक्षालाई ध्यानमा राखेर भेला समाप्त गर्नुपर्‍यो। के भएको थियो भन्‍ने कुरा थाहा पाएपछि, मैले तिनको निराकरण गरेँ, र तिनको आक्षेपपूर्ण बोलीले मण्डली जीवनमा बाधा र व्यवधान पैदा गरेको कुरा बताएँ, तर तिनले त्यसलाई स्विकार्न मानिनन्, र आफ्नै प्रतिरक्षा गर्नसमेत खोजिन्। त्यसपछि, तिनी मसित रिसाइन् र मलाई बेवास्ता गरिन्। तिनले मप्रति त्यस्तो मनोवृत्ति अपनाएको देख्‍नु साँच्‍चै नै हतोत्साहित तुल्याउने कुरा थियो। त्यसपछि, म मेरो गृहनगरमा विश्‍वासीहरूको माझमा म केही हदसम्म सुपरिचित भएकोले र मैले सुसमाचार फैलाएको बारेमा एउटा दुष्टले उजुरी गरिदिएकोले मेरी श्रीमती र म भागेर गई घरबाट टाढाको एउटा मण्डलीमा आफ्ना कर्तव्यहरू निर्वाह गर्न बाध्य भयौँ। एकपल्ट, एउटा भेलामा, परमेश्‍वरका वचनहरूको एउटा खण्डको बारेमा मेरी श्रीमतीको बुझाइ अलि ठीक थिएन, र अरू ब्रदर र सिस्टरहरूले त्यो परमेश्‍वरको वचनहरूको सही व्याख्या होइन भनेर तिनको गल्ती औँल्याइदिए। तथापि, मेरी श्रीमती त्यसलाई मान्‍न इच्छुक थिइनन्, र तिनले यति हदसम्म अडान लिइरहिन् कि यसले भेलाको पूरै प्रवाह बिथोलिदियो। अर्कोपटक, तिनी एउटा दुष्कर्मी व्यक्तिको बचाउ गर्न आइन् जसलाई मण्डलीले निष्कासन गर्न तयार गरिरहेको थियो, र तिनले मण्डलीको कामलाई नराम्रोसित बिथोलिदिइन्। यसबारेमा थाहा पाएपछि, मैले तिनको निराकरण र खुलासा गरेँ, तर तिनले मेरो कुरा मानिनन्, र आफू नै ठीक छु भनेरसमेत सोचिन्। अर्कोचोटि, मेरी श्रीमतीले कतैबाट मण्डली अगुवा खतरामा रहेको सुनिन्, अनि अगुवाले अरू सहभागीहरूलाई जोखिममा पार्नेछन् भन्दै तिनले उनलाई भेलामा सहभागी हुनबाट रोकिन्। तिनी यति हदसम्म गइन् कि तिनले मण्डलीको काम जोगाउन नै सहयोग गरिरहेकी छिन् भनेर भनिन् र ब्रदर र सिस्टरहरूलाई अगुवासित सम्मिलित नहुन सल्लाह दिँदै तिनीहरूभित्र डर रोपिदिइन्। तिनले के कुरा गरिरहेकी थिइन् तिनलाई साँच्‍चै थाहा थिएन, र तिनले हरप्रकारका हास्यास्पद अभिव्यक्ति र व्यवहारहरू प्रकट गरिरहेकी थिइन् जसले प्रत्यक्ष रूपले मण्डली जीवन बिथोलिरहेको थियो। जे भएको थियो, त्यसबारेमा सुनेपछि, म रिसाएँ र खिन्‍न भएँ, अनि मैले तिनीसित यसो भन्दै सङ्गति गरेँः “तिमीले अगुवालाई सभामा सहभागी हुनदेखि रोक्यौ, ब्रदर र सिस्टरहरूमाझ डर रोप्यौ, मानिसहरूलाई अगुवाको सम्पर्कमा आउनदेखि रोक्यौ, र अगुवाको कर्तव्य पालन गर्ने क्षमतामा बाधा दियौ। के तिमीले दुष्टता गरिरहेकी र मण्डलीको जीवनलाई बिथोलिरहेकी थिइनौ र? विगतमा, तिमीले त्यो सबै दुष्टता गर्दा पनि मण्डलीले तिमीलाई निष्कासन गरेन किनभने तिमी थोरै समयदेखिको विश्‍वासी थियौ। तिनीहरूले तिमीलाई पश्‍चात्ताप गर्ने अवसर दिए, तर तिमीले फिटिक्‍कै पश्‍चात्ताप गरैनौ, बरु निरन्तर दुष्टता गरि नै रह्यौ। यदि तिमी यसरी नै निरन्तर लागिरह्यौ भने तिमी निश्‍चय नै निष्कासन गरिनेछौ। तब तिमीले कसरी मुक्ति हासिल गर्नेछौ?” तिनले आफ्नो शिर झुकाइन् र कुनै उत्तर दिइनन्। तिनीसित कुनै आत्मसचेतना थिएन, र तिनी पछि आफ्नो व्यवहार सच्याउन असफल भइन्। मैले तिनलाई गम्भीरतापूर्वक निराकरण र खुलासा गर्दा, मैले तिनलाई भनेका कुराहरू तिनले ग्रहण गरिनन्, र तिनीसित पश्‍चात्ताप गर्ने अलिकति पनि मनसाय थिएन। मेरी श्रीमतीका कार्यहरूको सम्बन्धमा, मैले परमेश्‍वरका वचनहरूमा एउटा खण्ड भेट्टाएँ जसले भन्छः “दाजुभाइ-दिदीबहिनीहरूमाझ सधैँ आफ्नो नकारात्मक विचार पोखाउनेहरू शैतानका नोकरहरू हुन्, र तिनीहरूले मण्डलीमा बाधा दिन्छन्। त्यस्ता व्यक्तिहरूलाई एक दिन निकालिनु र हटाइनुपर्छ। परमेश्‍वरमाथिको तिनीहरूको विश्‍वासमा यदि ती मानिसहरूमा परमेश्‍वरको डर मान्ने हृदय छैन भने, यदि तिनीहरूसँग परमेश्‍वरमा समर्पित हुने हृदय छैन भने, तिनीहरू उहाँको निम्ति कुनै काम गर्न असमर्थ मात्र हुँदैनन्, तर त्यसको विपरीत तिनीहरू उहाँको काममा बाधा दिने र उहाँलाई प्रतिरोध गर्नेहरू बन्नेछन्। परमेश्‍वरमा विश्‍वास गर्नु तर उहाँप्रति समर्पित नहुनु वा उहाँको डर नमान्नु, बरु त्यसको साटो उहाँको विरोध गर्नु भनेको एक विश्‍वासीका निम्ति सबैभन्दा ठूलो बेइज्जती हो। यदि विश्‍वासीहरू तिनीहरूका बोलीवचन र आचरणमा गैरजिम्मेवार र अनियन्त्रित छन् र गैरविश्‍वासीहरू जस्तो व्यवहार गर्छन् भने तिनीहरू गैरविश्‍वासीहरूभन्दा पनि बढी दुष्ट छन्; भूतात्माहरूको असली नमुना हुन्। जसले मण्डलीमा उनीहरूको विषाक्त, द्वेषपूर्ण कुराहरू ओकल्छन्, जसले अफवाह फैलाउँछन्, अमेल सृजना गर्छन्, र भाइ-बहिनीहरूमाझ गुट पैदा गर्छन्—तिनीहरूलाई मण्डलीबाट निकालिनुपर्छ। तापनि अहिले परमेश्‍वरको कामको एक फरक युग भएकोले यी मानिसहरू प्रतिबन्धित छन्, किनकि तिनीहरूलाई निश्चित रूपमा हटाइनुपर्ने हुन्छ। शैतानद्वारा भ्रष्ट पारिएकाहरू जति सबैमा भ्रष्ट स्वभावहरू छन्। कोही-कोहीसँग त भ्रष्ट स्वभावबाहेक अरू केही पनि हुँदैन भने अरू फरक हुन्छन्: केवल उनीहरूसित भ्रष्ट शैतानिक स्वभाव मात्र हुँदैन, तर तिनीहरूको प्रकृति पनि अत्यन्तै द्वेषपूर्ण हुन्छ। तिनीहरूका बोलीवचन र व्यवहारहरूले मात्र तिनीहरूको भ्रष्ट, शैतानिक स्वभावहरू प्रकट गरेन, तर यी मानिसहरू खाँटी दियाबलस र शैतान हुन्। तिनीहरूको व्यवहारले परमेश्‍वरको काममा अवरोध र बाधा पुऱ्याउँछ, त्यसले दाजुभाइ र दिदी-बहिनीहरूको जीवन प्रवेशलाई बाधा दिन्छ, र त्यसले मण्डलीको सामान्य जीवनलाई नोक्सान पुर्‍याउँछ। ढिलो-चाँडो, भेडाहरूको खाल ओढ्ने यी ब्वाँसाहरूलाई हटाउनैपर्छ; शैतानका यी नोकरहरूप्रति निष्ठुर मनोवृत्ति, तिरस्कार गर्ने मनोवृत्ति अपनाउनुपर्छ। परमेश्‍वरको पक्षमा उभिनु भनेको यही मात्रै हो, र त्यसो गर्न नसक्नेहरू शैतानको साथमा हिलोमा लडीबुडी गर्दैछन्” (वचन, खण्ड १। परमेश्‍वरको देखापराइ र काम। सत्यताको अभ्यास नगर्नेहरूलाई एउटा चेतावनी)। मेरी श्रीमतीका कार्यहरू परमेश्‍वरले बयान गर्नुभएको जस्तै थिए। विगतमा, तिनले प्रायः सत्यता बङग्याइन्, र अगुवा र सेवकहरूको आलोचना गरिन्, अनि ब्रदर र सिस्टरहरू तथा अगुवा र सेवकहरूबीच द्वन्द्व मच्‍चाइदिइन्। अहिले, तिनी फेरि अन्धाधुन्ध काम गर्दै, अगुवालाई आफ्नो कर्तव्य पालन गर्नदेखि रोक्दै र मण्डलीको काममा गम्भीरतापूर्वक प्रभाव पार्दै उही पुरानै चालहरू चाल्दै थिइन्। पहिलेको मण्डलीमा हाम्रा अगुवाले उनका दुष्ट व्यवहारहरूको चिरफार गरेका थिए, तैपनि अझै तिनीसित आत्मसचेतना थिएन, र तिनले पश्‍चात्ताप गर्दिनथिन्। तिनलाई सहयोग गर्न खोज्नेहरूप्रति समेत तिनले द्वेष राखिन्, र पहिलो भेटमै तिनीहरूलाई झम्टिन्। यो स्पष्ट थियो कि तिनले सत्यता बिलकुलै स्वीकार गर्दिनथिन्, र सत्यतालाई घृणा गर्ने र तुच्छ ठान्‍नेसमेत गर्थिन्। यी व्यवहारहरू भ्रष्टता वा एकपल्टको अपराधहरूको केवल सामान्य प्रकटीकरणहरू थिएनन्, यी व्यवहारहरूले त बाधआ र व्यवधानको एक ढाँचा नै बनाइरहेका थिए, र तिनलाई दिइएको कुनै पनि सल्लाह वा सम्झाइबुझाइले तिनका चालचलनहरू परिवर्तन गरेको थिएन। यो दुर्भावपूर्ण प्रकृतिको प्रकटीकरण थियो! दुष्कर्म गर्नेहरूको सार भनेकै सत्यतालाई घृणा गर्नु र तुच्छ ठान्‍नु हो, र वर्षौंको विश्‍वासपछि पनि तिनीहरू साँचो रूपमा पश्‍चात्ताप गर्न असफल हुन्छन्। परमेश्‍वरका वचनहरूको प्रकाशमाथि मनन गर्दा, मेरी श्रीमती दुष्कर्मी हुन् भनी मैले महसुस गरेँ, र ढिलो वा चाँडो, तिनी मण्डलीबाट बहिष्कृत हुनेवाला थिइन्। तर, विश्‍वासमा रहेको यतिका वर्षपछि तिनी निष्कासित भएको देख्‍न मलाई गाह्रो थियो—यस्तो विचार आउँदासमेत, यसले मलाई अन्त्यहीन यातना दियो। मैले तिनको अवश्यम्भावी निष्कासन तिनको आफ्नै दुष्टताको परिणाम हो र तिनले आफ्नो खाडल आफै खनेकी हो भन्‍ने जाने तापनि, म यो घटना घटेको देख्‍न सक्दिनथेँ, र म तिनलाई बचाउन चाहन्थेँ। त्यसै समयमा, मण्डली अगुवाले मलाई मेरी श्रीमतीको मूल्याङ्कन लेख्‍न आग्रह गरे। त्यस समय, मैले सोचेँः “सायद मैले केवल यस मण्डलीका ब्रदर र सिस्टरहरूलाई थाहा भइसकेका दुष्कर्महरूको बारेमा मात्र लेखेर पहिलेको मण्डलीमा तिनी संलग्‍न भएका तर यहाँका मानिसहरूलाई थाहा नभएका घटनाहरूलाई चाहिँ छोड्न सक्छु।” त्यसैले, मैले तिनका हालका केही दुष्कर्महरूको मात्र झारा टाटर्ने सारांश लेखेँ, र त्यसलाई बुझाइदिएँ। केही दिनपछि, एउटा अगुवाले मलाई भनेः “तपाईंले लेख्‍नुभएको त्यो त एकदम आधारभूत मूल्याङ्कन हो। के तपाईंले आफ्नी श्रीमतीका सबै दुष्कर्महरू लेख्‍नुभयो? स्व-व्यवहार अँगाल्‍ने क्रममा, हामीले परमेश्‍वरको सूक्ष्म छानबीन स्वीकार गर्नुपर्छ। हामीले हाम्रो व्यक्तिगत भावनात्मक लगावहरूको कारण तथ्यहरू र वास्तविकतालाई लुकाउनुहुँदैन।” अगुवाका वचनहरूले मेरो मनमा द्वन्द्व उत्पन्‍न भयो। वास्तवमा, मैले मेरी श्रीमतीका सबै दुष्कर्महरूको बारेमा लेखेको थिइनँ किनभने यदि मैले त्यसो गरेँ भने तिनका व्यवहारहरूको समग्र नमूनाअनुसार तिनी दुष्कर्मी निर्धारित भई तुरुन्तै निष्कासित हुनेथिन्। तिनी कति प्रतिरोधी थिइन् भन्‍ने कुरालाई ध्यानमा राखेर यदि तिनी साँच्‍चै नै निष्कासित भएमा मैले प्रमाण जुटाएको हो भनी थहा भयो भने तिनी अन्त्यहीन रूपमा मसित विवाद गरिरहनेथिन्। अझ, यदि जे भएको थियो, त्यो मेरा छोराछोरीहरूले थाहा पाए भने, के मैले मेरी आफ्नै श्रीमतीलाई बाहिरी मान्छेजस्तै व्यवहार गरेँ भनेर भन्‍नेथेनन् र? तर फेरि, यदि मैले मेरो आफ्नो मूल्याङ्कनमा तथ्यपूर्ण विवरण प्रस्तुत गरिनँ भने, मैले तथ्यहरूलाई लुकाइरहेको हुन्थेँ र दुष्कर्मीलाई ढाकछोप गरिरहेको हुन्थेँ, र यस क्रममा मैले तिनलाई निरन्तर दुष्कर्म गर्न र मण्डलीको काम बिथोल्न लगाइरहन्थेँ। म अति व्यथित भएँ र मैले केही कुराको निर्णय गर्न नसक्‍ने गरी मेरो मनमा संघर्ष मच्‍चिन थाल्यो।

घर फर्किसकेपछि, मैले परमेश्‍वरका वचनहरूको निम्‍न खण्डहरू फेला पारेँः “तैँले जतिसक्दो चाँडो तेरा सबै भावनाहरूलाई त्याग्नुपर्छ; म भावनामा काम गर्दिनँ, बरु धार्मिकताको अभ्यास गर्छु। यदि तेरा आमाबुबाले मण्डलीलाई लाभ पुग्ने गरी केही गर्दैनन् भने, तिनीहरू उम्किन सक्दैनन्। मेरा अभिप्रायहरू तेरो सामु प्रकट भएका छन्, र तैँले तिनीहरूलाई उपेक्षा गर्न सक्दैनस्। बरु, तैँले तेरो सम्पूर्ण ध्यान तिनीहरूमा केन्द्रित गर्नुपर्छ, र पूर्ण हृदयले तिनलाई पछ्याउन सबै कुरालाई पाखा लगाउनुपर्छ। तँलाई म सधैँ मेरा हातहरूमा राख्नेछु। सधैँ कायर बनेर तेरो श्रीमान् वा श्रीमतीको बन्धनमा बस्‍ने नगर्; तैँले मेरो इच्छालाई लागू गर्न दिनुपर्छ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ९)। “यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्? के उनीहरू परमेश्‍वरविरुद्ध विद्रोह गर्ने मानिस नै होइनन् र? के उनीहरू नै ती होइनन् जसले विश्‍वास भएको दाबी गर्छन्, तैपनि सत्यताको कमी हुन्छ? के उनीहरू परमेश्‍वरको निम्ति गवाही दिन असक्षम हुँदा पनि आशिष्‌हरू मात्र प्राप्‍त गर्न खोज्नेहरू होइनन् र? आज तैँले अझै ती भूतहरूसँग घुलमेल गर्छस् र तिनीहरूसँग विवेक र प्रेमले व्यवहार गर्छस्, तर यस्तो अवस्थामा, के तैँले शैतानप्रति शुभेच्छा बढाइरहेको छैन र? के तैँले भूतहरूसँग साँठगाँठ गरिरहेको छैनस् र? यदि मानिसहरू यो बिन्दुमा पुगेका छन् र अझै असल र खराबबीच भिन्नता छुट्याउन असक्षम छन् भने, र परमेश्‍वरका अभिप्रायको खोजी गर्ने कुनै चाहनाविना नै अन्धाधुन्ध प्रेमिलो र कृपालु भइरहन्छन्‌ भने वा कुनै पनि किसिमले परमेश्‍वरका अभिप्रायहरूलाई उनीहरूको आफ्नै झैँ गरी लिन सक्षम हुन्छन् भने, उनीहरूको अन्त झनै दयनीय हुनेछ। देहमा हुनुभएको परमेश्‍वरलाई विश्‍वास नगर्ने जो कोही पनि परमेश्‍वरको शत्रु हो। यदि तैँले शत्रुलाई सम्मान र प्रेम गर्न सक्छस् भने, के तँमा न्याय बोधको कमी छैन र? यदि तँ मैले जे घृणा गर्छु र म जेसँग असहमत हुन्छु, र त्यसैसँग अनुकूल हुन्छस् र उनीहरूप्रति अझै प्रेम वा व्यक्तिगत भावनाहरू वहन गर्छस् भने, तब के तँ विद्रोही होइनस् र? के तैँले जानी-जानी परमेश्‍वरको प्रतिरोध गरिरहेका छैनस् र? के यस्तो मानिससित सत्यता हुन्छ? यदि मानिसहरूले शत्रुप्रति सम्मान राख्छन्, भूतहरूलाई प्रेम गर्छन् र शैतानलाई कृपा गर्छन् भने, तब के उनीहरूले परमेश्‍वरको कामलाई जानी-जानी अवरोध गरिरहेका हुँदैनन् र? ती मानिसहरू जसले येशूमा मात्र विश्‍वास गर्छन् र अन्तको दिनहरूको देहधारी परमेश्‍वरमा विश्‍वास गर्दैनन्, साथै उनीहरू जसले मौखिक रूपमा देहधारी परमेश्‍वरमा विश्‍वास गर्ने दाबी गर्छन् तर दुष्ट काम गर्छन्, उनीहरू सबै ख्रीष्ट—विरोधीहरू हुन्, परमेश्‍वरमा विश्‍वास नगर्नेहरूको त कुरै नगरौं। यी सबै मानिस विनाशका पात्र हुनेछन्” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूको न्याय र प्रकाश हृदयविदारक थियो। मेरी श्रीमतीसित दुष्कर्मीको सार थियो र तिनलाई निष्कासन गरिनुपर्छ भनी म राम्रोसित जान्दथेँ तर तिनीसित मेरो भावनात्मक लगाव भएको कारण तिनलाई निष्कासन गरिएको र तिनले मुक्तिको अवसर गुमाएको देख्‍न मलाई गाह्रो थियो। मैले मूल्याङ्कन पेश गरेको मेरी श्रीमती र छोराछोरीहरूले पत्ता लगाएमा तिनीहरूले म निष्ठुर र परिवारप्रति विश्‍वासहीन छु भन्लान् भनेर पनि म चिन्तित भएँ। मैले तथ्यहरूलाई ढाकछोप गरेँ, अनि परमेश्‍वर एवं मेरा ब्रदर र सिस्टरहरूलाई झुक्याउन र धोका दिने प्रयासमा मेरी श्रीमतीका व्यवहारहरूको केवल छोटो, कामचलाउ चित्रण मात्र तयार गरेँ। यदि मेरी श्रीमती मण्डलीमा रहिन् भने तिनले मण्डलीको जीवनलाई निरन्तर बिथोल्नेछिन् भनी मलाई राम्रोसित थाहा थियो तर म अझै पनि आफ्नै बारेमा मात्र प्रतिबद्ध भएँ, र यस कुराले मण्डलीको काममा कति हानि पुर्‍याउला भनी अलिकति पनि विचार नगरीकन तिनका दुष्कर्महरू ढाकछोप गरेँ। के मैले दुष्कर्मीको निम्ति ढाकछोप गरिरहेको, परमेश्‍वरलाई विरोध गरिरहेको र मण्डली तथा ब्रदर र सिस्टरहरूलाई हानि पुर्‍यायाइरहेको थिइनँ र? मैले असल र खराबबीचको भिन्‍नता छुट्टयाउन सकिनँ, र यस दुष्कर्मीसितको मेरो भावुकतापूर्ण, प्रेमिलो लगावमुनि म दबिएँ। म कति बेबकुफ थिएँ! मैले मसित भएको तर्कले कसरी सत्यताको अभ्यासमाथि मेरो भावनात्मक लगावलाई निरन्तर प्रोत्साहित गरेको थियो भन्‍नेबारेमा मनन गरेँ, र यस्तो किन भयो भने “मानिस निर्जीव छैन; ऊ भावनाबाट कसरी मुक्त हुन सक्छ र?” अनि “पुरुष र स्‍त्री एकपल्ट विवाह गरेपछि तिनीहरूको प्रेमको बन्धन गाढा हुँदै जान्छ” जस्ता शैतानी विषहरूले मलाई मेरा भावनात्मक बन्धनहरूमाथि धेरै महत्व दिन र जीवनमा व्यक्ति स्‍नेही र विश्‍वासयोग्य हुनुपर्छ भन्‍ने सोच्न लगाएको थियो। मैले यी शैतानी दर्शनहरूलाई सकारात्मक कुराहरूजस्तै सोचेको थिएँ, र परिणामस्वरूप म असल र खराब, र ठीक र बेठीकबीचको भिन्‍नता छुट्टयाउन असक्षम भएँ, मेरो चालचलनमा सिद्धान्तको कमी भयो, मैले दुष्कर्मीसित भावनात्मक सम्बन्ध कायम राखेँ, र मैले दुष्कर्मीलाई ढाकछोप गर्दै मण्डली जीवन बिथोल्न र मण्डलीको काममा अवरोध गर्न दिइरहेँ। के म दुष्कर्मीका दुष्कर्महरूमा स्वेच्छिक सहभागी थिइनँ र? मण्डली सदस्यको हैसियतले, मैले दुष्कर्मीलाई खुलासा नगरेको र मण्डलीको कामलाई नजोगाएको मात्र होइन, वास्तवमा तिनका दुष्कर्महरूलाई ढाकछोपसमेत गरेको थिएँ। मैले जानीजानी परमेश्‍वरको विरोध गरेको र उहाँको स्वभावलाई चोट पुर्‍याएको थिएँ; यदि मैले पश्‍चात्ताप नगरेको भए म निश्‍चय नै बाहिर फ्याँकिनेवाला थिएँ! म यस अनुभूतिद्वारा अलि त्रसित भएँ, र मलाई गहन रूपमा लाज र अफसोस भयो। मेरा ब्रदर र सिस्टरहरूले तिनलाई राम्ररी चिनून् र तिनलाई शीघ्र मण्डलीबाट निष्कासन गरुन् भनेर भनेर यदि मैले सत्यता अभ्यास गर्दै मेरी श्रीमतीका दुष्कर्महरू खुलासा गरिदिएको भए, मण्डली जीवनलाई बिथोल्ने कुराहरू रोक्‍न सकिन्थ्यो। मैले मेरी श्रीमतीका सबै खराब व्यवहारहरूको बारेमा मनन गरेँ—तिनीसित केही जोस थियो होला तर तिनले सत्यतालाई बिलकुलै स्वीकार गरिनन् र केवल मण्डलीलाई वाधा दिने काम मात्र गरिन्। मण्डलीले तिनलाई पश्‍चात्ताप गर्न थुप्रै अवसरहरू दिएका थिए र मेरा ब्रदर र सिष्टरहरूले थुप्रैपल्ट तिनीसँग सङ्गति गरेका थिए र थुप्रै चेतावनीहरू दिएर तिनलाई निराकरण र काँटछाँट पनि गरेका थिए तर तिनले सत्यतालाई बिलकुलै स्वीकार गरिनन्, पश्‍चात्ताप गरिनन्। त्यसको विपरीत, तिनले हाम्रा ब्रदर र सिस्टरहरूको आलोचना र आक्रमण गर्थिन्। मलाई महसुस भयो, तिनले सत्यतालाई तुच्छ ठान्थिन् र घृणा गर्थिन् र तिनी आखिरी दिनहरूको परमेश्‍वरको काममा परमेश्‍वरद्वारा खुलासा गरिएको झारजस्तै थिइन्। मैले प्रकाशको पुस्तकमा भएको एउटा खण्डको बारेमा सोचेँ जसले भन्छः “अन्यायी, अझै अन्यायी नै रहिरहोस्: अनि फोहोरी, अझै फोहोरी नै रहिरहोस्: र धर्मी, अझै धर्मी नै रहिरहोस्: अनि पवित्र, अझै पवित्र नै रहिरहोस्” (प्रकाश २२:११)। वास्तवमा, एकचोटिको दुष्कर्मी सधैँको दुष्कर्मी हुन्छ। तिनी जस्तोसुकै परिस्थितिमा पनि कहिल्यै परिवर्तन हुनेथिनन्।

पछि, मैले परमेश्‍वरको अर्को खण्ड फेला पारेँः “हरेकको परिणामलाई उनीहरूको आचरणबाट आउने सार बमोजिम निर्धारण गरिन्छ, र यसलाई सदैव उपयुक्त रूपमा निर्धारण गरिन्छ। कसैले अर्काको पापहरू बहन गर्न सक्दैन; यसको अतिरिक्त, कसैले पनि अर्काको सट्टामा दण्ड पाउन सक्दैन। यो पक्का हो। … अन्तमा, धार्मिकता गर्नेहरू धार्मिकता गर्नेहरू नै हुन् र दुष्ट काम गर्नेहरू दुष्ट काम गर्नेहरू नै हुन्। धर्मीहरूलाई अन्तमा बाँच्न दिइनेछ, जबकि दुष्कर्मीहरूलाई नष्ट गरिनेछ। पवित्रहरू भनेका पवित्रहरू नै हुन्; उनीहरू अपवित्र होइनन्। अपवित्रहरू अपवित्र नै हुन्, र उनीहरूका एक अंश पनि पवित्र होइनन्। नष्ट पारिने मानिसहरू सबै खराब हुन् र बाँच्नेहरू धर्मी हुन्—यद्यपि खराबहरूका छोराछोरीहरूले धर्मी कामहरू नै गरे पनि, र यद्यपि धर्मीका आमाबुबाले दुष्ट काम गरे पनि। विश्वासी पति र गैरविश्वासी पत्‍नी बीच कुनै सम्बन्ध हुँदैन र विश्‍वास गर्ने छोराछोरीहरू र गैरविश्वासी आमाबुबा बीच कुनै सम्बन्ध हुँदैन; यी दुई किसिमका मानिसहरू पूर्ण रूपमा आपसी विरोधीहरू हुन्। विश्राममा प्रवेश गर्नु अघि कसैको शारीरिक नाताहरू हुन्छ, तर एक पटक विश्राममा प्रवेश गरेपछि त्यस उप्रान्त उल्लेख गर्ने योग्यको कुनै शारीरिक नाताहरू हुँदैनन्। उनीहरूका कर्तव्य पूरा गर्नेहरू उनीहरूका कर्तव्य पूरा नगर्नेहरूका शत्रुहरू हुन्; परमेश्‍वरलाई प्रेम गर्नेहरू र उहाँलाई घृणा गर्नेहरू एक अर्काको विपक्षमा छन्। विश्राममा प्रवेश गर्नेहरू र नष्ट पारिनेहरू दुई अमिल्दा किसिमका सृष्टि गरिएका प्राणी हुन्। आफ्नाकर्तव्य पूरा गर्ने सृष्टि गरिएका प्राणीहरू बाँच्नेछन्, जबकि उनीहरूका कर्तव्य पूरा नगर्नेहरू विनाशका पात्रहरू हुनेछन्; यसको अतिरिक्त, यो अनन्तसम्म नै रहन्छ। … अस्तित्वमा रहेका आजका मानिसहरू बीच शारीरिक नाता-सम्बन्धहरूका साथै रगतको सम्बन्धहरू छन्, तर भविष्यमा यी सबै कुराहरू चकनाचूर पारिनेछन्। विश्‍वासी र गैरविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्। विश्राममा हुनेहरूले परमेश्‍वर हुनुहुन्छ भनी विश्‍वास गर्नेछन्, र परमेश्‍वरको अधीनमा रहनेछन्, जबकि परमेश्‍वरविरुद्ध विद्रोह गर्नेहरू सबै नष्ट पारिनेछन्। यस उप्रान्त परिवारहरू पृथ्वीमा रहनेछैनन्, अनि त्यहाँ आमाबुबा वा छोराछोरीहरू वा दाम्पत्य सम्बन्धहरू कसरी हुन सक्थ्यो? विश्‍वास र अविश्‍वासको असंगतताले नै यस्ता शारीरिक नाता-सम्बन्धहरूलाई पूर्ण रूपमा छुट्टाइएको हुनेछ!” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। परमेश्‍वरका वचनहरूमार्फत परमेश्‍वरले मानिसहरूका परिणामहरू तिनीहरूको सारअनुसार निर्धारण गर्नुहुन्छ भनी जानेँ। परमेश्‍वरले दुष्कर्म गर्नेहरूलाई मुक्ति दिनुहुन्‍न, उहाँले सत्यता स्वीकार गर्न र साँच्‍चै नै पश्‍चात्ताप गर्न सक्‍नेहरूलाई मुक्ति दिनुहुन्छ, जबकि सत्यता स्वीकार गर्न नसक्‍ने र सत्यतालाई घृणा गर्ने र तुच्छसमेत ठान्‍नेहरूलाई बाहिर फ्याँकिदिनुहुन्छ। मेरी श्रीमती सारमा दुष्कर्मी थिइन् र तिनी परमेश्‍वरमार्फत मुक्ति पाउन सक्दैनथिन्। यदि तिनी मण्डलीमा रहिरहेकी भए पनि, तिनी अन्ततः बाहिर फ्याँकिनेवाला नै थिइन् र तिनका निरन्तरका दुष्कर्महरूको निम्ति तिनले धेरै गम्भीर दण्डहरू मात्रै भोग्‍नेथिन्। मैले परमेश्‍वरको धर्मी स्वभावको बारेमा सोचेको थिइनँ, सत्यता अभ्यास नगरी र मेरी श्रीमतीका दुष्कर्महरूलाई मैले लुकाउञ्‍जेलसम्म तिनी मण्डलीमा रहन सक्छिन् र जेनतेन परमेश्‍वरको राज्यभित्र प्रवेश गर्ने बाटो भेट्टाउनेछिन् भन्‍ने विश्‍वास गरी, केवल कसरी मेरा दैहिक भावनात्मक बन्धनहरूलाई जोगाउने भन्‍नेबारेमा सोचिरहेको थिएँ। मैले कति हास्यास्पद धारणाहरू मनमा राखिरहेको थिएँ! आखिरी दिनहरूमा, परमेश्‍वरले “हरेकलाई आफ्नो प्रकारअनुसार वर्गीकरण” गर्ने काम गर्नुहुन्छ। उहाँले हरेकको कार्य र प्रकृति सारअनुसार तिनीहरूको गन्तव्य र परिणाम निर्धारण गर्नुहुन्छ। असल असलसितै र खराब खराबैसित वर्गीकृत हुनेछन्। मेरी श्रीमतीले आफ्ना दुष्कर्महरूका परिणामहरूलाई स्वीकार गर्नुपर्नेछ किनभने यसले नै परमेश्‍वरको धर्मी स्वभावलाई निर्धारित गर्छ। मैले परमेश्‍वरका वचनहरूको अर्को खण्ड पनि फेला पारेँ जसले भन्छः “तिमीहरू परमेश्‍वरको भारलाई बुझ्छौ र मण्डलीको गवाहीको प्रतिरक्षा गर्छौ भनी तिमीहरू सबै भन्छौ, तर तिमीहरूमध्ये कसले परमेश्‍वरको बोझलाई साँच्‍चै बुझेका छौ? आफैलाई सोध्: के तँ उहाँको बोझलाई बुझ्‍ने व्यक्ति होस्? के तैँले उहाँका निम्ति धार्मिकतालाई अभ्यास गर्न सक्छस्? के तँ मेरा लागि खडा भएर बोल्‍न सक्छस्? के तँ दृढताको साथ सत्यतालाई अभ्यास गर्न सक्छस्? के तँ शैतानका सारा कार्यहरूको विरुद्धमा लड्न सक्‍ने जत्तिको साहसी छस्? के तँ आफ्‍ना भावनाहरूलाई पन्छ्याएर मेरो सत्यताको खातिर शैतानको खुलासा गर्न सक्षम छस्? के तँ मेरो इच्छालाई तँमा पूरा हुन दिन सक्छस्? के तैँले सबैभन्दा महत्त्वपूर्ण पलहरूमा आफ्‍नो हृदयलाई समर्पण गरेको छस्? के तँ मेरो इच्छा पछ्याउने व्यक्ति होस्?” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय १३)। परमेश्‍वरका वचनहरूले मलाई झनै बढी पछुतो र सरममा पारे। मैले मेरा भावनात्मक लगावहरूलाई मेरा कार्यहरू नियन्त्रित गर्न, परमेश्‍वरलाई झुक्याउन र धोका दिन, मेरा ब्रदर र सिस्टरहरूलाई हानि पुर्‍याउन, र शुद्धीकरणको कामको सामान्य प्रगतिलाई रोक्‍न दिइरहेको थिएँ। म अबउप्रान्त भावनाहरूअनुसार चल्न सक्तिनथेँ, मैले परमेश्‍वरको इच्छाप्रति विचारशील हुनुपर्थ्यो, सिद्धान्तअनुसार आफैलाई चलाउनुपर्थ्यो, मेरी श्रीमतीका सबै दुष्कर्महरूलाई खुलासा गरिदिनुपर्थ्यो, र तिनलाई मण्डलीको काम बिथोल्न दिन बन्द गर्नुपर्थ्यो। मैले मेरी श्रीमतीमा हामीले मण्डलीमा बिताएका सारा समयभरि देखेका सबै दुष्कर्महरू र व्यवहारको समग्र ढाँचाको बारेमा लेखेँ, र अगुवालाई मेरो मूल्याङ्कन बुझाइदिएँ। त्यसको लगत्तै, मण्डलीका अगुवा र सेवकहरूले मेरी श्रीमतीको समग्र आचरणलाई आधार मानेर तिनी दुष्कर्मी हुन् भनेर निर्धारण गरे, र मण्डलीभरिको भोटद्वारा तिनलाई निष्कासन गर्ने निर्णय गरियो। तिनको निष्कासनपछि, मण्डली जीवन सामान्य अवस्थामा फर्कियो। म साँच्‍चै नै परमेश्‍वरको धार्मिकताको साक्षी भएको थिएँ, र मलाई मिठो अनुभूति पनि भयो किनकि मैले दुष्कर्मीलाई खुलासा गरेर मण्डलीबाट निष्कासन गर्नमा आफ्नो भूमिका खेलेको थिएँ। मैले अझ धेरै शान्ति अनुभूति गरेँ र यसको परिणामस्वरूप म अझ समझदार भएँ। यो सबै परमेश्‍वरका वचनहरूको पठनमार्फत नै भएको थियो, र यसैमार्फत मैले भावनात्मक लगावका बाधाहरूको प्रतिरोध गर्न, मेरी श्रीमतीका खराब व्यव्र्यवहारहरू खुलासा गर्न र मण्डलीको कामलाई जोगाउनमा आफ्नो भूमिका खेल्न सकेँ। परमेश्‍वरलाई धन्यवाद होस्!


९८. परिवार सतावटको पर्दापछाडि

चेन ली, चीन

मेरी आमा र दिदीले मलाई अक्टोबर २००९ मा सर्वशक्तिमान् परमेश्‍वरका आखिरी दिनहरूको कामको सुसमाचार सुनाउनुभयो। यसलाई ग्रहण गरिसकेपछि, म हरेक दिन परमेश्‍वरका वचनहरू पढ्थेँ, र दाजुभाइ-दिदीबहिनीहरूसँग भेलामा सहभागी हुने र सङ्गति गर्ने गर्थेँ। मैले परमेश्‍वरका वचनहरूबाट क्रमिक रूपमा केही सत्यताहरू बुझ्न थालेँ; मैले यो संसारको अन्धकार र दुष्टताको जड के हो, जीवनमा हामीले के कुराको खोजी गर्नुपर्छ, र अर्थपूर्ण जीवन कसरी जिउनुपर्छ भन्‍ने कुराहरू सिकेँ। जीवनको सही मार्ग भेट्टाउँदा म निकै खुशी, ढुक्‍क, र स्वतन्त्र भएकी थिएँ। मेरो श्रीमान र छोरीले म विश्‍वासी बनेपछि प्रायजसो खुशी मनस्थितिमा भएको देखेर, तिनीहरूले मेरो विश्‍वासको विरोध गरेनन्। पछि, मेरो श्रीमान कामको सिलसिलामा बाहिर जानुपर्ने भयो, त्यसकारण म सुसमाचार सुनाउने काम पनि गर्थेँ र छोराछोरीको हेरचाह पनि गर्थेँ।

सन् २०१३ को वसन्त ऋतुको एक साँझ, मेरो श्रीमानले अचानक कल गरेर मलाई कडाइका साथ भन्यो, “अबदेखि, आफ्‍नो काम गरेर घरमै बस्‍नू—अब परमेश्‍वरमा विश्‍वास गर्ने होइन। सर्वशक्तिमान्‌ परमेश्‍वरका विश्‍वासीहरूले आफ्‍नो परिवार त्याग्छन् भनेर अनलाइन र टिभीमा भनेको सुन्छु। आफ्‍नो परिवारलाई नै त्याग्‍ने स्थितिसम्‍म नपुग। साथै, चीनमा विश्‍वासी हुनु भनेको कानुनविपरीत कार्य हो र अधिकारीहरूले थाहा पाए भने तिमी पक्राउ पर्नेछौ। हामीजस्ता साधारण मानिसहरू कसरी कम्युनिस्ट पार्टीको विरुद्धमा उठ्न सक्छौँ? सरकारले धर्म नमान्‍नू भनेको छ भने, नमान। नदुखेको टाउको नाम्‍लोले बाँधेर नदुखाऊ!” मेरो फोन पुलिसले मनिटर गरिरहेको हुन सक्छ भन्‍ने डरले, मैले उसलाई थप कुरा बोल्‍न दिइनँ। फोन राखेपछि म उदास भएँ। उसले कसरी कम्युनिस्ट पार्टीका झूटहरूलाई अन्धाधुन्ध पत्याउन सक्यो? परमेश्‍वरमा विश्‍वास गर्नु राम्रो कुरा हो भन्‍ने उसलाई थाहा छ र उसले मेरो विश्‍वासमा समर्थन पनि गरेको थियो, तब किन उसले तिनीहरूका झूटहरू सुन्‍नेबित्तिकै मलाई रोक्‍ने प्रयास गर्‍यो? परमेश्‍वरलाई पछ्याउनु जीवनको सही मार्ग हो भन्‍ने कुरा स्पष्ट छ—किन कम्युनिस्ट पार्टीले मानिसहरूलाई विश्‍वास गर्न दिँदैन? विश्‍वासी भएर हामी कुनै पनि गैरकानुनी काम गर्दैनौँ, तर पनि किन तिनीहरूले हामीलाई दृढ रूपमा पक्राउ गर्ने र सताउने गर्छन्। त्यसपछि मैले एउटा भेलामा मेरो अन्योलको बारेमा एक जना सिस्टरलाई बताएँ, र उनले मलाई परमेश्‍वरका वचनहरूको एउटा खण्ड पढेर सुनाइन्। परमेश्‍वरले भन्‍नुभयो: “त्यस ठूलो रातो अजिङ्गरले परमेश्‍वरलाई सताउँछ अनि त्यो परमेश्‍वरको शत्रु हो, यसैले, यही देशमा, परमेश्‍वरमा विश्‍वास गर्नेहरू अपमान र उत्पीडनको सिकार बन्छन्…। परमेश्‍वरलाई विरोध गर्ने देशमा यो सुरु भएको कारण, परमेश्‍वरका सबै कामले प्रचण्ड बाधाहरूको सामना गर्छ, अनि उहाँका धेरै वचनहरू पूरा हुन समय लाग्छ; यसर्थ, मानिसहरू परमेश्‍वरका वचनका कारण शोधन गरिन्छन्, जुन पनि कष्टकै भाग हो। त्यो ठूलो रातो अजिङ्गरको देशमा आफ्नो काम पूरा गर्नु परमेश्‍वरको निम्ति अत्यन्तै गाह्रो हुन्छ—तथापि यही कठिनाइद्वारा नै परमेश्‍वरले उहाँको बुद्धि र उहाँका अचम्‍मका कामहरू प्रकट गर्दै, अनि मानिसहरूको यो समूहलाई पूर्ण बनाउन यो मौका प्रयोग गर्दै, उहाँ आफ्नो कार्यको एउटा चरण गर्नुहुन्छ। मानिसहरूको कष्ट भोगाइद्वारा, तिनीहरूकै क्षमताद्वारा, अनि यस फोहोर देशका मानिसहरूको सारा शैतानिक स्वभावद्वारा नै परमेश्‍वरले शुद्धीकरण र विजयको कार्य गर्नुहुन्छ, ताकि यसद्वारा उहाँले महिमा पाउन सक्‍नुभएको होस्, अनि उहाँले आफ्‍ना कार्यहरूको साक्षी बन्‍नेहरूलाई प्राप्त गर्न सक्‍नुभएको होस्। मानिसहरूको यस समूहका निम्ति परमेश्‍वरले गर्नुभएका सबै बलिदानको पूर्ण महत्त्व यही नै हो” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। यो पढेपछि, उनले मलाई यसो भन्दै सङ्गति दिइन्: “कम्युनिस्ट पार्टी नास्तिक पार्टी हो; यो परमेश्‍वरविरोधी भूत हो र कसैले परमेश्‍वरलाई विश्‍वास गरेको, उहाँको आराधना गरेको यसले पटक्‍कै सहन सक्दैन। यो शक्तिमा आएदेखि नै यसले इसाईहरूलाई पक्राउ गर्दै र सताउँदै आइरहेको छ। अहिले आखिरी दिनहरूमा सर्वशक्तिमान्‌ परमेश्‍वर देखा पर्नुभएको छ र आखिरी दिनहरूको काम गरिरहनुभएको छ, मानवजातिलाई मुक्ति दिन सत्यता व्यक्त गरिरहनुभएको छ, त्यसैले कम्युनिस्ट पार्टीलाई मानिसहरूले सर्वशक्तिमान्‌ परमेश्‍वरका वचनहरू पढेर सत्यता बुझ्छन् र समझशक्ति प्राप्त गर्छन् भन्‍ने डर छ। त्यसपछि मानिसहरूले यसको दुष्ट अनुहार साँच्चै नै चिन्नेछन् र त्यसउप्रान्त यसको कुरा पत्याउनेछैनन्—तिनीहरूले यसलाई पछ्याउन छोड्नेछन्। त्यसैले यसले उन्माद रूपमा परमेश्‍वरको विरोध र दोषारोपण, र विश्‍वासीहरूको सतावटलाई बढाएको छ। यसले हाम्रा अविश्‍वासी इष्टमित्र र परिवारलाई भ्रममा पार्न र तिनीहरूलाई परमेश्‍वर पछ्याउने हाम्रो कार्यमा बाधा र अवरोध गर्न उक्साउन अनेक किसिमका अफवाह र झूटहरू फैलाउँदै आइरहेको छ। सबैले परमेश्‍वरलाई इन्कारेको र धोका दिएको कम्युनिस्ट पार्टी चाहन्छ, ताकि परमेश्‍वरको मुक्तिलाई गुमाएर हामी योसँगै नरकमा दण्डित हुन परोस्। यदि हामीले हाम्रो परिवारको बन्धनमा परेर परमेश्‍वरलाई पछ्याउन र कर्तव्य पूरा गर्न आँट गर्दैनौँ भने, त्यसको अर्थ हामी शैतानका छलमा परेका छौँ र मुक्ति पाउने मौका गुमाएका छौँ भन्‍ने हुन्छ। परमेश्‍वरले हामीलाई कम्युनिस्ट पार्टीको दमन र पक्राउको सामना गर्न दिनुहुन्छ—उहाँले यसलाई सेवाकर्ताको रूपमा प्रयोग गरिरहनुभएको छ, ताकि हामीले स्पष्टसित यसको पैशाचिक सार देख्‍न, यसको वास्तविकता चिन्‍न र यसलाई इन्कार गर्न सकौँ। यसको साथै, यसमार्फत परमेश्‍वरले हाम्रो विश्‍वासलाई सिद्ध पारेर हामीलाई विजेता तुल्याउन सक्‍नुहुन्छ। यसमा परमेश्‍वरको हितकारी इच्‍छा लुकेको छ!” यो सिस्टरको सङ्गति सुनिसकेपछि, मैले त्यो पार्टी दियाबलस शैतान हो, अर्थात् परमेश्‍वरको शत्रु हो भनी देख्‍न सकूँ भनेर परमेश्‍वरले कम्युनिस्ट पार्टीको दमन र मेरो परिवारको बाधालाई अनुमति दिनुहुन्छ भन्‍ने कुरा मलाई स्पष्ट भयो। यो परमेश्‍वरको काममा लुकेको बुद्धि हो। कम्युनिस्ट पार्टीले मानिसहरूलाई भ्रममा पार्न झूटहरूको प्रयोग गर्छ ताकि परमेश्‍वरलाई विरोध गर्ने र विश्‍वासीहरूलाई सताउने, अनि परमेश्‍वरको काममा बाधा दिने र त्यसलाई भताभुङ्ग पार्ने काममा तिनीहरू पनि त्यससँगै लागून्। यो कम्युनिस्ट पार्टीको दुष्ट अभिप्राय हो, र म शैतानका चलाकीहरूमा पर्नु हुँदैन भन्‍ने मलाई थाहा थियो।

ती सिस्टरले मेरो लागि परमेश्‍वरका वचनहरूको अर्को खण्ड पढिन्: “परमेश्‍वरको विश्‍वासी भएर, तिमीहरू हरेकले आखिरी दिनहरूमा परमेश्‍वरको कार्य अनि आज पनि तिमीहरूमा उहाँले गर्नुहुने उहाँको योजनाको कार्य ग्रहण गर्दै तिमीहरूले साँच्चै नै प्राप्त गरेको उच्च उत्थान अनि मुक्तिको सराहना गर्नैपर्छ। परमेश्‍वरले मानिसहरूको यस समूहलाई सारा ब्रह्माण्डभरिको उहाँको कार्यको केन्द्र बिन्दु बनाउनुभएको छ। उहाँले आफ्नो हृदयको सबै रगत तिमीहरूको निम्ति अर्पण गर्नुभएको छ; उहाँले ब्रह्माण्डभरिको आत्माका सबै काम पुनः दाबी गरेर तिमीहरूलाई प्रदान गर्नुभएको छ। यसैकारण तिमीहरू सौभाग्यशाली छौ। यसबाहेक, उहाँले आफ्नो महिमा इस्राएलदेखि उहाँको चुनिएको जाति, तिमीहरूमा सार्नुभएको छ, अनि उहाँले आफ्नो योजनाको उद्देश्य यसै समूहद्वारा पूर्णरूपमा प्रकट गर्नुहुनेछ। यसैकारण, परमेश्‍वरको उत्तराधिकार प्राप्त गर्ने तिमीहरू नै हौ, अनि त्योभन्दा बढी, परमेश्‍वरको महिमाका हकवाला पनि तिमीहरू नै हौ” (वचन, खण्ड १। परमेश्‍वरको देखापराइ र काम। के परमेश्‍वरको कार्य मानिसले सोचे झैँ सरल छ र?)। यो पढेपछि मलाई अत्यन्तै गर्व लाग्यो। शैतानद्वारा अत्यन्तै गहन रूपमा भ्रष्ट तुल्याइएका, हामीलाई मुक्ति दिन परमेश्‍वर देह बनेर दोस्रोपटक पृथ्वीमा आउनुभएको छ, र उहाँले कम्युनिस्ट पार्टी र धार्मिक संसारको विरोध, दोषारोपण, र ईश्‍वरनिन्दा सहनुभएको छ। उहाँले आफ्‍नो सारा रगत, पसिना, र आँसु दिँदै मानवजातिलाई मुक्ति दिन सत्यता व्यक्त गर्दै र आफ्‍नो काम गर्दै धेरै अपमान सहनुभएको छ। यो परमेश्‍वरको असाधारण प्रेम हो! परमेश्‍वरको काम समाप्त हुन लागेको छ। मुक्ति पाउने यो मौका जीवनमा एकपटक मात्र आउने अवसर हो, र यसलाई मैले छुटाउनु हुँदैन—कम्युनिस्ट पार्टी जति नै दमनकारी भए पनि, वा मेरो श्रीमानले मलाई जसरी बाधा दिए पनि, मैले परमेश्‍वरलाई विश्‍वास गरेर पछ्याइरहनुपर्छ भन्‍ने मलाई थाहा थियो। त्यसपछि, मलाई परमेश्‍वरमा विश्‍वास गर्नबाट रोक्‍न मेरो श्रीमानले मलाई बारम्‍बार कल गर्ने, अनि ममाथि चिच्याउनेसमेत गरिरह्यो। यो अलिक पीडादायी कुरा थियो, तर विश्‍वास गर्नु सही र उचित कुरा हो भन्‍ने मलाई थाहा थियो, त्यसकारण म कहिल्यै पनि उसको कारण पछि हटिनँ, बरु मैले आफ्‍नो कर्तव्य पूरा गरिरहेँ।

त्यसपछि मे २०१४ मा, मैले अझै पनि विश्‍वास त्यागेकी छैन भन्‍ने देखेर, मेरो श्रीमान आफ्‍नो कार्यस्थलबाट हाम्रो सहर फर्क्यो। उसले मलाई जङ्गिँदै भन्यो, “मैले तिमीलाई विश्‍वास त्याग भनेर बारम्‍बार भनेँ, तर तिमी सुन्दै सुन्दैनौँ। विश्‍वासी बनेपछि मानिसहरूले आफ्‍नो परिवार त्याग्छन् भनेर अनलाइन र टिभीमा सबैले भनिरहेका छन्, तर तिमी अझै पनि त्यसैमा लागिरहेकी छ्यौ?” मैले मनमनै के सोचेँ भने, कम्युनिस्ट पार्टीले विश्‍वासीहरूलाई आफ्‍नो परिवार त्याग्छन् भनी दोष लगाउनु पीडितलाई नै दोष्याउने कार्य मात्र हो। यसले मानिसहरू विश्‍वासमा लागेर सही मार्गमा हिँडून् भन्‍ने चाहँदैन, त्यसकारण यसले इसाईहरूलाई उन्माद रूपले पक्राउ गर्ने र सताउने गर्छ, जसले गर्दा कैयौँ दाजुभाइ-दिदीबहिनीहरू आफ्‍नो घर छोडेर ठाउँठाउँमा भौतारिन बाध्य हुन्छन्। स्पष्ट रूपमा, कम्युनिस्ट पार्टीको दमनको कारणले नै दाजुभाइ-दिदीबहिनीहरू घर फर्केर जान सक्दैनन्, तर विश्‍वासी बनेपछि हामी हाम्रो परिवारलाई त्याग्छौँ भनेर तिनीहरू भन्छन्। के त्यो सत्य कुरालाई बङ्ग्याउने काम होइन र? त्यसकारण मैले मेरो श्रीमानलाई भनेँ, “मानिसहरूले अनलाइनमा भन्‍ने गरेको सबै कुरा झूट हो। ती कुराहरू सर्वशक्तिमान्‌ परमेश्‍वरको मण्डलीलाई दोषारोपण र निन्दा गर्न कम्युनिस्ट पार्टीले फैलाएका झूट हुन्…।” तर उसले मेरो कुरा सुन्दै सुनेन। उसले यसो मात्रै भन्यो, “जेसुकै होस्, इन्टरनेटमा त्यसै भनेको देखेको छु, त्यसकारण तिमीले परमेश्‍वरमा विश्‍वास गरिरह्यौ र सरकारले थाहा पायो भने, तिमीलाई पक्रेर जेल हाल्नेछ। कम्युनिस्ट पार्टीले जे पनि गर्न सक्छ। यदि तिनीहरूले विश्‍वास नगर भन्छ भने, विश्‍वास गर्न छोड। अण्डाले ढुङ्गा कसरी फुटाउन सक्छ र? म घरमै बसेर तिमीलाई निगरानी गर्छु। विश्‍वास गरिरह्यौ भने, डिभोर्स गरौँ!” मैले सोचेँ: हाम्रो डिभोर्स भयो र हाम्रा दुई छोराछोरीलाई हेरचाह गर्ने कोही भएन भने के गर्ने? के तिनीहरू गलत मार्गमा लाग्दैनन् र? यस्तो सानो उमेरमा आमाको माया नपाउँदा तिनीहरूलाई अविश्‍वसनीय चोट पुग्छ! हाम्रा छोराछोरीको लागि यो कति चोट पुग्‍ने र अनुचित हुन्छ भन्‍ने सोच्दा मेरो हृदय पूरै तोडियो। म तुरुन्तै प्रार्थनमा परमेश्‍वरको अघि आएँ: “हे परमेश्‍वर! मेरो श्रीमानले मसँग डिभोर्स गर्न चाहन्छ, र म मेरा छोराछोरीबारे औधी चिन्तित छु। बिन्ती छ, मलाई रक्षा गर्नुहोस् र दह्रिलो गरी खडा हुन सहयोग गर्नुहोस्।” प्रार्थना गरेपछि, मैले परमेश्‍वरले भन्‍नुभएको यो वचन सम्‍झेँ: “मानिसको भाग्य परमेश्‍वरका हातहरूद्वारा नियन्त्रित हुन्छ। तैँले आफैलाई नियन्त्रण गर्न सक्दैनस्: मानिसले सधैँ आफ्नै खातिर भागदौड गरे तापनि र व्यस्त रहे तापनि उसले आफूलाई नियन्त्रण गर्न सक्दैन। यदि तैँले आफ्नै भविष्य जान्न सक्थिस् भने, यदि तैँले आफ्नै भविष्यलाई नियन्त्रण गर्न सक्थिस् भने, के तँ अझै सृष्टि गरिएको प्राणी नै हुनेथिइस् र?” (वचन, खण्ड १। परमेश्‍वरको देखापराइ र काम। मानिसको सामान्य जीवन पुनर्स्थापना गर्नु र उसलाई सुन्दर गन्तव्यमा लिएर जानु)। परमेश्‍वरका वचनहरूले मेरो हृदयलाई साँच्‍चै नै उज्यालो बनाए र मानिसहरूको नियति पूर्ण रूपमा परमेश्‍वरको हातमा छ भन्‍ने देखाए। मैले मेरा छोराछोरीको जीवनमा गर्न सक्‍ने भनेको अलिक राम्रो हेरचाह गर्नु मात्रै हो; तिनीहरूले कस्तो नियति पाउनेछन्, वा तिनीहरूले कति धेरै कष्ट भोग्‍नछन् भन्‍ने कुरा मैले निर्णय गर्न सक्दिनथेँ। मैले तिनीहरूलाई परमेश्‍वरकै हातमा छोडेर परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्थ्यो। यो सोचेपछि मैले राहतको सास फेरेँ—त्यसउप्रान्त मलाई त्यति धेरै पीडा भएन। मलाई के पनि थाहा भयो भने मेरो श्रीमान कम्युनिस्ट पार्टीका झूटहरूको भ्रममा पर्नु, परमेश्‍वरलाई पछ्याउनबाट मलाई रोक्‍ने प्रयास गर्नु र मलाई डिभोर्सको धम्की दिनु सबै शैतानको चाल हो। म यो जालमा पर्नु हुँदैनथ्यो। त्यसकारण मैले उसलाई भनेँ, “म कहिल्यै पनि विश्‍वास त्याग्दिनँ। परमेश्‍वरमा विश्‍वास गर्नु र परमेश्‍वरका वचनहरू पढ्नु भनेको असल व्यक्ति बनेर सही मार्ग अपनाउनु हो। तपाईं किन सधैँ पार्टीको पक्ष लिएर मेरो बाटोमा उभिनुहुन्छ?” त्यसपछि उसले मलाई अचानक ठेलेर ओछ्यानमा लडायो र जङ्गिँदै भन्यो, “हाम्रो सरकार धर्मविरुद्ध छ। कम्युनिस्ट पार्टीले विश्‍वास गर्न दिँदैन भने, विश्‍वासी नबन्! तिनीहरूलाई कसले जित्‍न सक्छ?” हाम्री छोरीले यो सबै देखिन् र उनी यति डराइन् कि, उनले दौडिँदै आएर भनिन्, “बुबा, के गर्नुभएको? आमाले परमेश्‍वरमा विश्‍वास गर्नुभएपछि उहाँ कति खुशी हुनुहुन्छ। विश्‍वास गर्नु राम्रो कुरा हो! यसमा बाधा नदिनुहोस्!” मेरो श्रीमानले उसको कुरा सुन्दै नसुनी, उसलाई समेत गालामा झापड हान्यो। मलाई अत्यन्तै रिस उठ्यो! मेरी छोरीले मेरो प्रतिरक्षामा बोलेकी हुनाले उसलाई समेत उसले कुट्यो। मेरो श्रीमानले कम्युनिस्ट पार्टीलाई पछ्याइरहेको छ र मलाई विश्‍वास गर्नबाट रोक्‍नको लागि उन्मत्त रूपले प्रयास गरिरहेको छ—उसले सबै समझ गुमाएको छ भन्‍ने मैले थाहा पाएँ। मैले उसलाई थप केही कुरा भन्‍न चाहिनँ र मैले छोरीलाई उसको कोठामा लगेँ। भोलिपल्‍ट बिहानै, हामी नागरिक मामला ब्यूरोमा गयौँ। हामीले हाम्रो डिभोर्स प्रक्रिया अघि बढाउनुभन्दा पहिले, मेरो काका ससुरा आएर मेरो श्रीमानलाई सल्‍लाह दिए, र त्यो सल्‍लाहको आधारमा उसले डिभोर्स नगर्ने निर्णय गर्‍यो।

त्यसपछि पनि मेरो श्रीमानले दमन गरिरह्यो र मलाई विश्‍वास गर्नबाट रोक्‍ने प्रयास गरिरह्यो। म भेलाबाट आउँदा जहिल्यै पनि मेरो गिल्‍ला गर्थ्यो र मलाई अनुहार बिगारेर हेर्थ्यो। उसको मनोवृति पनि झन्झन् नराम्रो बन्दै गयो। एक रात १० बजेतिर, मेरो श्रीमान मातेर आयो, र मलाई पागलले झैँ ओछ्यानबाट माथि तान्यो र जोरले भन्यो, “अहिले तैँले परमेश्‍वरमा विश्‍वास गरेको हुनाले, बाहिरी संसारमा मेरो कुनै इज्‍जत छैन। सबैले तेरो धर्मको कुरा गरिरहेका हुन्छन्। अहिले हाम्रा इष्टमित्रहरूले मलाई के सोच्छन्? यदि तैँले तेरो ईश्‍वरको यो कुरालाई जारी राखिस् भने, तँ पक्राउ पर्नेछस् र सरकारले तँलाई तह लगाउनेछ। अन्त्यमा, हाम्रो परिवारका कसैले पनि शिर ठाडो पार्न सक्‍नेछैनन्। तैँले विश्‍वास गर्न छोड्नुपर्छ!” म अलिक डरपोक थिएँ, त्यसैले उसको जङ्गिएको अनुहार देख्दा मलाई निकै डर लाग्यो। ऊ रिसले चूर थियो र धेरै मातेको पनि थियो—उसले के गर्न सक्छ मलाई थाहा थिएन। मलाई रक्षा गर्नुहोस् भन्दै मैले परमेश्‍वरलाई पुकारिरहेँ र म बिस्तारै शान्त भएँ। मैले अझै मेरो विश्‍वास छोड्नेछैन भन्‍ने देखेर, मेरो श्रीमान अझै चिढियो। उसले मलाई ओछ्यानबाट उठाएर भूइँमा फ्याँक्यो, त्यसपछि अनुहारमा धेरैपटक मुक्‍का हान्यो, जसले गर्दा मेरा आँखामा कालो दाग बस्यो। मैले उसलाई भनेँ, “मैले विश्‍वास गर्नु गलत कुरा होइन। किन मलाई कुटिरहनुभएको छ? तपाईं किन कम्युनिस्ट पार्टीको पक्षमा उभिएर मलाई दबाउनुहुन्छ?” उसले मेरो कुरा सुन्दै सुनेन, बरु बहुलाए झैँ गरी मलाई उठाएर झ्यालतिर बोकिलग्यो। मैले मनमा बारम्बार परमेश्‍वरलाई प्रार्थना गरिरहेँ। उसले मलाई झ्यालसम्‍म पुर्‍यायो र मेरो गोलीगाँठो पक्रेर मेरो पूरै जीउ झ्यालबाहिर निकाली मलाई उधोमुन्टो झुण्ड्यायो। त्यसपछि उसले चिच्याउँदै भन्यो, “भन्! विश्‍वास छोड्छु भनेर भन्! छोड्दैनस् भने, म अहिले नै तँलाई यहाँबाट खसाइदिन्छु!” हामी पाचौँ तलामा बस्थ्यौँ, त्यसकारण उसले मलाई फ्याँकिदिएको भए, म मर्नेथेँ। मलाई अत्यन्तै डर लागेको थियो, र मैले परमेश्‍वरसँग यसो भन्दै प्रार्थना गरिरहेँ, “हे परमेश्‍वर! बिन्ती छ मलाई रक्षा गर्नुहोस् र विश्‍वास दिनुहोस्। आज म मरे पनि, म शैतानको अघि झुक्दिनँ!” त्यो बेला, मलाई अचानक अय्यूबको अनुभवको बारेमा याद आयो। तिनको परीक्षाको पूरै अवधिमा, परमेश्‍वरले तिनलाई नजर लगाइरहनुभएको थियो, र शैतानले पनि हेरिरहेको थियो। अन्त्यमा, अय्यूब परमेश्‍वरको गवाहीको रूपमा द्ह्रिलो गरी खडा भए, र शैतान लज्‍जित भएर पछि हट्यो। त्यसकारण मैले हृदयमा शैतानलाई यसो भनेँ, “शैतान, तैँले मेरो विरुद्धमा जस्तोसुकै दुष्ट युक्ति प्रयोग गरे पनि, म परमेश्‍वरलाई कहिल्यै धोका दिनेछैनँ। म मर्नु परे पनि, म परमेश्‍वरमा विश्‍वास गरिरहनेछु र उहाँलाई पछ्याइरहनेछु!” यो सङ्कल्प गरेपछि, मलाई मेरो शरीर हलुका भएजस्तो लाग्यो, र म उधोमुन्टो भएको भए पनि, मेरो रगत टाउकोतिर जम्मा भइरहेको छ जस्तो लागेन। मलाई कुनै शक्तिले मेरो शरीर थामिरहेको छ जस्तो लाग्यो। मेरो श्रीमानसँग मलाई माथि उचाल्ने त्यति धेरै बल पक्‍कै थिएन भन्‍ने थाहा भयो। यो परमेश्‍वरको सुरक्षा थियो, र मैले हृदयबाट परमेश्‍वरलाई बारम्‍बार धन्यवाद दिएँ। ठीक त्यही बेला, हाम्रा छोराछोरीले अर्को पट्टिको बाल्कोनीबाट यो कुरा देखेछन्, र तिनीहरू दौडेर आई ढोकामा ढकढक्याउन थाले। तिनीहरू रोइरहेका र चिच्याइरहेका थिए, तर मेरो श्रीमानले भित्रबाट चुक्‍कुल लगाएको हुनाले, तिनीहरू भित्र आउन सकेनन्। हाम्री छोरी अर्को बाल्कोनीमा गएर चिच्याइन्, “बुबा, के गर्नुभएको?” तिनी चर्को सोरमा रोइरहेकी थिइन्, र मलाई नफाल्‍न चिच्याउँदै उसलाई कराइरहेकी थिइन्। त्यसपछि अचानक ऊ होस आएजस्तो भयो, र उसले मलाई माथि तान्यो। म परमेश्‍वरप्रति कृतज्ञताले भरिएँ। यदि परमेश्‍वरको सुरक्षा नभएको भए, अवश्य नै मेरो ज्यान जानेथ्यो।

त्यो रात म सुत्‍नै सकिनँ। मलाई मेरो श्रीमान र मैले सँगै कडा परिश्रम गरेका दिनहरू याद आए—हामी सधैँ मिलेर बस्‍ने गर्थ्यौँ, र सुरुमा मैले विश्‍वास गर्दा, उसले मलाई कुनै बाधा दिएको थिएन। तर अहिले उसले कम्युनिस्ट पार्टीका झूटहरूमा विश्‍वास गरेर मलाई बारम्‍बार दमन गरिरहेको थियो। मैले उसलाई जति नै बुझाउन खोजे पनि, उसले मेरो कुरा सुन्दै सुन्दैनथ्यो, र मेरो विश्‍वास त्यागाउन उसले मलाई डिभोर्स दिने धम्कीसमेत दिइरहेको थियो। उसले ममाथि हातसमेत उठाइरहेको थियो, र उसले झण्डै मलाई पाँच तलाको झ्यालबाट फ्याँकेको थियो। ऊ पूर्ण रूपमा फरक व्यक्तिजस्तो देखिन्थ्यो। यो अत्यन्तै चित्तदुख्दो, खिन्‍नलाग्दो अवस्था थियो। मेरो श्रीमान्‌ कसरी त्यस्तो परिवर्तन हुन सक्यो त्यो मैले बुझेकी थिइनँ। ठीक त्यही बेला, मलाई परमेश्‍वरका यी वचनहरू याद आए: “विश्‍वासी र गैरविश्‍वासीहरू मिल्दो छैनन्; बरु, उनीहरू एक अर्काको विपक्षमा छन्” र “देहधारी परमेश्‍वरमा विश्‍वास नगर्नेहरू भूतहरू हुन्, र, यसको अलाबा, उनीहरूलाई नष्ट गरिनेछन्। … यदि परमेश्‍वरमा विश्‍वास नगर्ने प्रतिरोधीहरू होइनन् भने शैतान को हो, भूतहरू को हुन्, र परमेश्‍वरका शत्रुहरू को हुन्?” (वचन, खण्ड १। परमेश्‍वरको देखापराइ र काम। परमेश्‍वर र मानिस एकसाथ विश्राममा सँगै प्रवेश गर्नेछन्)। मलाई के महसुस भयो भने, मेरो श्रीमान परिवर्तन भएको होइन, बरु उसको सारचाहिँ खुलासा भएको हो। उसलाई परमेश्‍वरमा विश्‍वास गर्नु राम्रो कुरा हो भन्‍ने राम्ररी थाहा थियो, तैपनि उसले कम्युनिस्ट पार्टीको पक्षमा उभिएर मलाई विरोध गर्‍यो। सारगत रूपमा, उसले परमेश्‍वरलाई घृणा गर्थ्यो र उहाँको विरुद्धमा काम गर्थ्यो। त्यही कारणले गर्दा उसले मसँग यस्तो दुष्ट व्यवहार गर्न सकेको थियो। उसले मलाई झण्डै मारेको थियो, र उसले पूर्ण रूपमा सबै समझ गुमाएको थियो—त्यो पैशाचिक प्रकटीकरण थियो! म परमेश्‍वरलाई पूर्ण रूपमा विरोध गर्ने दियाबलससँग बसिरहेकी थिएँ; हामी फरकफरक मार्गमा थियौँ—त्यसैले, हामी कसरी सँगै बसेर खुशी हुन सक्थ्यौँ र? उसले सुरुमा मसँग राम्रो व्यवहार गर्थ्यो, तर त्यो मैले उसका छोराछोरी जन्‍माएकोले र घरको सबै काम सम्‍हालेकोले गर्दा थियो। तर अहिले मेरो विश्‍वासले उसका आफ्‍नै हितहरूलाई असर गरिरहेको थियो, त्यसैले उसको साँचो रूप प्रकट भइरहेको थियो। यो कुरालाई महसुस गरेपछि मैले मेरो श्रीमानको वास्तविक सारलाई देखेँ, र मैले उसलाई मेरो हृदयबाट केही हदसम्म हटाउन सकेँ। पछि, मैले परमेश्‍वरका वचनहरूमा यो कुरा पढेँ: “जब परमेश्‍वरले काम गर्नुहुन्छ, कुनै व्यक्तिको हेरचाह गर्नुहुन्छ, र उसलाई नियालेर हेर्नुहन्छ, र जब उहाँले त्यो व्यक्तिलाई स्विकार्नुहुन्छ र अनुमोदन प्रदान गर्नुहुन्छ, तब शैतान पनि त्यसको पछिपछि लाग्छ, र त्यसलाई भ्रममा पार्ने, र हानि गर्ने प्रयास गर्छ। परमेश्‍वरले त्यो व्यक्तिलाई प्राप्त गर्न चाहनुभयो भने, शैतानले परमेश्‍वरलाई अवरोध गर्न आफ्नो भएभरको शक्ति लगाउँछ, र प्रलोभनमा पार्न, बाधा दिन र परमेश्‍वरको कामलाई बिगार्न विभिन्‍न दुष्‍ट चालहरू प्रयोग गर्छ, र त्यसले आफ्नो गुप्‍त उद्देश्य हासिल गर्न यी सबै कार्य गर्छ। यो उद्देश्य के हो त? परमेश्‍वरले कुनै पनि व्यक्तिलाई प्राप्‍त गर्नुभएको त्यसले चाहँदैन; परमेश्‍वरले चाहनुभएका सबैलाई त्यसले आफ्नो कब्जामा लिन चाहन्छ, तिनीहरूलाई नियन्त्रण गर्न चाहन्छ, तिनीहरूलाई वशमा पार्न चाहन्छ, ताकि तिनीहरूले त्यसको आराधना गरून्, ताकि दुष्कर्म गर्नमा तिनीहरू त्यससँग हात मिलाऊन्, र परमेश्‍वरको विरोध गरून्। के यो शैतानको दुष्‍ट आशय होइन र?” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ४)। मैले परमेश्‍वरका वचनहरूबारे मनन गरेँ, अनि मलाई शैतानले मानिसहरूको विश्‍वासलाई तोड्न सबै किसिमका दुष्ट युक्तिहरूको प्रयोग गरिरहेको छ र यो मानिसहरूको निम्ति परमेश्‍वरसँ लड्न केही कुरामा पनि पछि पर्दैन भन्‍ने थाहा भयो। त्यस तरिकाले सबैले शैतानको आराधना गरेर परमेश्‍वरलाई धोका दिनेथे, त्यसपछि मुक्ति पाउने आफ्‍नो मौकालाई गुमाउनेथे। परमेश्‍वरमाथिको आफ्‍नो विश्‍वासमा दह्रिलो गरी खडा हुनु, उहाँको आज्ञापालन गरिरहनु, र उहाँको गवाही दिनमा अडिग रहनु मात्रै शैतानका चालहरूको विरुद्धमा लड्ने र यसलाई साँचो रूपमा लाजमा पार्ने एउटै तरिका हो। मलाई अय्यूबको अनुभव याद आयो: अय्यूब परमेश्‍वरको डर मान्थे र दुष्टताबाट अलग बस्थे, त्यसकारण शैतानले अय्यूबलाई घृणा गर्थ्यो, र त्यसले तिनलाई आक्रमण गरेर परीक्षा गर्‍यो। शैतानले अय्यूबलाई आफ्‍ना सबै सम्पत्ति र छोराछोरी गुमाउने तुल्यायो, तर अय्यूबले परमेश्‍वरलाई दोष नदिएका मात्र नभई, बरु उल्टै परमेश्‍वरको नाउँलाई धन्यको समेत भनेका थिए। त्यसपछि शैतानले अय्यूबको जीउभरि खटिरा निकाल्यो, र उसलाई आक्रमण गर्न उसकी श्रीमतीलाई उक्साएर परमेश्‍वरलाई त्यागाउने प्रयास गर्‍यो। अय्यूबले त्यो कुरालाई नमानेको मात्र नभई, तिनले आफ्‍नी श्रीमतीलाई मूर्ख भनेरसमेत गाली गरे। अन्तिममा, अय्यूबले परमेश्‍वरको लागि सानदार साक्षी दिए, र शैतान पूर्ण रूपमा लज्‍जित भयो। मैले आफ्‍नो अनुभवको बारेमा, कम्युनिस्ट पार्टीले फैलाएका झूटहरूबारेमा, र त्यसले मलाई परमेश्‍वरलाई धोका दिन लगाएर अन्त्यमा नरक जान र त्यससँगै दण्डित हुन लगाउने प्रयासमा यसले कसरी मेरो विश्‍वासको विरोध गर्न लगाउन मेरो श्रीमानलाई बारम्‍बार प्रयोग गरेको थियो भन्‍नेबारेमा विचार गरेँ। मलाई थाहा थियो, मैले अय्यूबको उदाहरण पछ्याउनुपर्थ्यो; शैतानले मेरो विरुद्धमा जेजस्ता युक्तिहरू प्रयोग गरे पनि, म त्यसको बहकाउमा आउनु हुँदैनथ्यो, बरु मैले परमेश्‍वरमै विश्‍वास गर्नुपर्थ्यो, उहाँमा भरोसा गरेर उहँको गवाहीमा दह्रिलो रूपमा खडा हुनुपर्थ्यो। यो सोचेपछि म एकदमै तनावरहित भएँ, र निकै स्वतन्त्र भएको अनुभव गरेँ, यस्तो स्वतन्त्र अनुभव पहिले कहिल्यै गरेकी थिइनँ। यसपछि, मेरो श्रीमानले म परमेश्‍वरमा विश्‍वास गर्न र सुसमाचार प्रचार गर्नमा अझै पनि कटिबद्धै छु भन्‍ने देख्यो, र त्यसपछि मेरो विश्‍वासप्रति उसले त्यति धेरै चासो लिन छोड्यो।

त्यसपछि मेरी छोरीले विश्‍वविद्यालयमा नाम निकाली, तर छोराले नाम निकाल्‍न सकेन। उसलाई आर्मीमा लगाउन मेरो श्रीमानले आफ्‍नो शक्तिले भ्याउञ्‍जेल सबै कुरा गर्‍यो। एक दिन, मेरो श्रीमान घर फर्कियो र मलाई रिसाउँदै भन्यो, “तँ र तेरी आमाले मेरो हरिबिजोग गर्‍यौ! मैले छोरालाई आर्मीमा लगाउने सक्दो प्रयास गरेँ, तर तिनीहरूले तेरी आमा धर्म मान्‍ने व्यक्ति हो भन्‍ने थाहा पाए, त्यसकारण तिनीहरूलाई मनाउन मैले अनेक भन्‍नुपर्‍यो, र साथमा पैसा खर्च गर्नुपर्‍यो, र कुरा पक्‍का गर्न तिनीहरूलाई उपहार दिनुपर्‍यो। अहिले सबै कुरा ठीकठाक छ भन्‍ने नसोच्! यदि तैँले तेरो विश्‍वासलाई नै जारी राखिस् र सरकारले थाहा पायो भने, छोरा आर्मीमा लाग्‍नेछैन र छोरी विश्‍वविद्यालयमा भर्ना हुनेछैन। तिनीहरूको कुनै भविष्य हुनेछैन। तैँले किन परिवार र छोराछोरीको बारेमा सोच्दैनस्? यदि तैँले आफ्‍नो विश्‍वासलाई कायम राख्‍न जिद्दी गर्छस् भने, हामी कुनै पनि हालतमा सँगै बस्‍न सक्दैनौँ। हामीले डिभोर्स गर्नुपर्छ। यसबारेमा राम्ररी सोच्!” उसले त्यसो भनेपछि मलाई निकै रिस उठ्यो। कम्युनिस्ट पार्टी साँच्‍चै नै अति दुष्ट छ—यसले मलाई परमेश्‍वरलाई धोका दिन लगाउन मेरा छोराछोरीको भविष्यद्वारा धम्की दिइरहेको थियो। मलाई हृदयदेखि नै यसप्रति घृणा जाग्यो! तर मेरो विश्‍वासको कारण मेरो छोराछोरीको भविष्यमा असर परेको कुरा, र तिनीहरूले अवश्यै मलाई दोष देलान् र घृणा गर्लान् भनेर सोच्दा, मन निकै खिन्‍न भयो र मलाई तिनीहरूप्रति ऋणी भएको अनुभव भयो। त्यसपछि मलाई परमेश्‍वरका यी वचनहरू याद आए: “व्यक्तिले कुन पेशा अपनाउँछ, उसले बाँच्‍नको लागि के गर्छ, र उसले जीवनमा कति सम्पत्ति जम्मा गर्छ भन्‍ने कुरालाई उसका बाबुआमा, उसको प्रतिभा, उसका प्रयासहरू वा उसका महत्वाकांक्षाहरूले निर्धारित गर्दैनन्, ती कुरा त सृष्टिकर्ताले नै पूर्वनिर्धारित गर्नुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। यो साँचो कुरा हो। मानिसहरूको नियति पूर्णतया परमेश्‍वरको हातमा छ, र मेरा छोराछोरीको भविष्य पनि परमेश्‍वरकै हातमा छन्। तिनीहरूको करियर कस्तो हुनेछ, र तिनीहरूको भविष्य कस्तो हुनेछ भन्‍ने कुरा परमेश्‍वरले धेरै पहिले नै निर्धारित गर्नुभएको छ। यो मैले हेरफेर गर्न सक्‍ने कुरा होइन, र यो कम्युनिस्ट पार्टीले अन्तिम निर्णय गर्ने कुरा होइन। यसको साथै, यदि कम्युनिस्ट पार्टीले मेरी छोरीले विश्‍वविद्यालय जान नसक्‍ने र राम्रो जागिर नपाउने कुरा निश्‍चित गर्‍यो भने पनि, यसको अर्थ तिनीहरूको नीति नै अत्यन्तै दुष्ट छ भन्‍ने हुन्थ्यो—यसमा मेरो कुनै गल्ती हुन्थेन। यसबारेमा यसरी विचार गर्दा, मैले बिस्तारै मेरा चिन्ताहरूलाई जान दिएँ र मैले मेरो श्रीमानलाई भनेँ, “मैले यसबारेमा विचार गरेँ। मेरो विश्‍वास गलत होइन, तर तपाईंलाई समस्यामा मुछिने डर छ र डिभोर्स गर्न साँच्‍चै मन छ भने, जाऊँ कागजात मिलाऊँ।” उसले भन्यो, “डिभोर्स गर्‍यौँ भने, तैँले हाम्रो परिवारको अंश पाउँदैनस्!” यो सुन्दा मलाई साँच्‍चै रिस उठ्यो। हामीले विवाह गरेको २० वर्ष भएको थियो, तर मैले परमेश्‍वरमा विश्‍वास गरेकै कारण डिभोर्स गर्न चाहन्थ्यो, र मलाई हाम्रो परिवारको करोडौँ युआनको सम्पत्तिबाट एक पैसा पनि दिन चाहँदैनथ्यो। उसले मलाई रित्तो हात छोड्न चाहन्थ्यो। कस्तो निर्दयी! मैले तथाकथित “वैवाहिक खुसी” भन्दा परेको कुरा देखेँ, र कुनै हिचकिचाहटविना मेरो श्रीमानसँग डिभोर्स गरेँ।

हामी नागरिक मामला ब्यूरोको कार्यालयबाट बाहिर निस्कँदा, मलाई निकै शान्ति, र निकै स्वतन्त्र अनुभव भयो। परमेश्‍वरले मलाई कदमकदम गरी डोर्‍याउनुभयो, र उहाँका वचनहरूद्वारा मलाई अन्तर्दृष्टि दिनुभयो, त्यसले गर्दा मैले शैतानका परीक्षा र आक्रमणहरूलाई जित्‍न सकेँ। परमेश्‍वरको कृपा र सुरक्षाको लागि म अत्यन्तै कृतज्ञ भएँ! चीनमा, विश्‍वासी बन्दा धेरै दमन र कठिनाइ सहनुपर्छ, तर मैले भविष्यमा जे-जस्तो कुराको अनुभव गरे पनि, म अन्त्यसम्‍मै परमेश्‍वरलाई पछ्याउने कुरामा निश्‍चित छु!


९९. घातक रोगले ग्रसित एक बिरामीको तर्कना

टिटिए, चीन

जून २०१३ मा मलाई दश दिनभन्दा बढी महिनावारी भयो, र रगतका ठूलाठूला ढिका निस्किए। त्यो बेला, मलाई तल्लो दाहिने पेटमा बेलाबेलामा अलिकति दुख्ने मात्र गर्थ्यो, त्यसैले मैले यसबारे धेरै सोचिनँ। तर अर्को महिनाको महिनावारीको दौरान, झन् ठूलाठूला ढिका निस्किन थाले र झन् धेरै रक्तश्राव हुन थाल्यो। मलाई अलिक डर लाग्यो, त्यसैले जँचाउन अस्पताल गएँ। डाक्टरले नतिजा पर्खन भन्दै मलाई घर पठाए। तर, भोलिपल्टै लगातार रक्तश्राव भयो। रक्तश्राव रोक्ने सबभन्दा राम्रो औषधिले पनि केही समय रोक्थ्यो र यसको प्रभाव सकिने बित्तिकै फेरि सुरु हुन्थ्यो। रगत धेरै नै बगेकाले शरीर चीसो भएर पसिनै पसिना भएको थियो। त्यो बेला म घरमा एकलै थिएँ। मैले मनमनै सोचेँ: “रगत धेरै बगेर म मरेँ भने?” मैले हतारहतार बहिनीलाई बोलाएँ, त्यसपछि ओछ्यानमा ढलेँ, हलचल गर्न सकिनँ। बहिनीले तुरुन्तै एम्बुलेन्स बोलाएर मलाई अस्पताल लगिन्। सारा रगत बगेकाले शरीर पूरै फिक्का भएको थियो। ओठको रङ बैगनी भएको थियो, अनुहार लाशको जस्तै पहेँलो थियो। पूरै शरीर चिसो थियो र रगत तुरुन्तै चढाउनुपर्ने देखियो, तर अस्पतालको प्लाज्मा भण्डार रित्तो थियो र दिउँसो १ बजेसम्म कुनै प्लाज्मा आइपुग्नेवाला थिएन। अस्पतालमा प्लाज्मा छैन भन्ने सुनेर म भयभीत भएँ, सोचेँ, “एक बज्न अझै पनि आठ घण्टा बाँकी छ। त्यतिबेलासम्म म कसरी बाँच्ने होला? मेरो लगभग सबै रगत बगिसकेको छ, त्यसैले आठ घण्टामा त म मरिसकेको हुन्न र? म अझै जवान नै छु। म मरेँ भने आकाशको निलोपन वा राज्यको सुन्दर दृश्य फेरि देख्न पाउने छैनँ।” म निकै डराएँ, र परमेश्वरलाई पुकारिरहेँ: “हे परमेश्वर! बिन्ती मलाई बचाउनुहोस्!” त्यतिबेलै मलाई परमेश्वरका वचनको एउटा वाक्य याद आयोः “जबसम्‍म तँसँग एक मुठ्ठी सास बाँकी हुन्छ, तबसम्‍म परमेश्‍वरले तँलाई मर्न दिनुहुनेछैन” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ६)। परमेश्वरका वचनले मलाई धेरै आस्था दियो। सासको त्यान्द्रो रहेसम्म, म परमेश्वरको मन्जुरीविना मर्नेथिइनँ। मैले परमेश्वरलाई मनमनै प्रार्थना गरेँ: “हे परमेश्वर, म तपाईँलाई धन्यवाद दिन्छु। म असहाय र भयभीत हुँदा तपाईँका वचनले मात्र मलाई सान्त्वना दिन सक्छ। मसँग अझै पनि सासको त्यान्द्रो छ, र तपाईँले मलाई मर्न नदिँदासम्म म जिइरहनेछु। तपाईँ जे भन्नुहुन्छ म त्यसैमा विश्वास गर्छु।” प्रार्थनापछि मलाई धेरै शान्ति भयो र डर कम भयो। मेरो श्रीमान् साँझ ६ बजेतिर अस्पताल आइपुगे, तर के भएको थियो भन्नेबारे सुनिसकेपछि उनले सान्तवनाको एक शब्द पनि बोलेनन्। उनले केवल मतिर हेरे, मेरो आसपासका मानिससँग केहीबेर कुरा गरे, अनि बाहिर निस्किहाले। मैले परमेश्वरमा विश्वास गर्न थालेदेखि नै मेरो श्रीमानले मलाई सताइरहेका थिए। अहिले म बिरामी हुँदा उनी मसँग झनै मतलब नराख्न चाहन्थे। मलाई एकलो र असहाय महसुस भयो। त्यो समयमा, म चल्न वा बोल्न सक्दिनँथेँ, तर दिमाग स्पष्ट थियो। श्रीमान् बाहिर निस्केको देखेर मैले आँसु थाम्न सकिनँ। बिरामी हुँदा श्रीमान् मेरो साथ रहनेछन् भन्ठानेकी थिएँ। उनी यति निर्दयी हुन्छन् भन्ने कहिल्यै सोचेकी थिइनँ। त्योबेला मलाई थाहा भयो, म अबउप्रान्त श्रीमानमा भर पर्न सक्दिनँ र केवल परमेश्वरमा भर गर्न सक्छु। मैले मनमनै परमेश्वरलाई प्रार्थना गरेँ, एक पलका लागि पनि उहाँदेखि टाढा जाने हिम्मत गरिनँ। मैले पढेका परमेश्वरका वचन र केही भजन पनि मनन गरेँ। ममा गहिरो प्रभाव छाड्ने भजनको शीर्षक “पत्रुस साँचो विश्वास र प्रेममा अटल थिए” भन्ने थियो: “परमेश्‍वर! मेरो जीवनको केही मूल्य छैन, र मेरो शरीरको केही मूल्य छैन। मेरो एउटै मात्र विश्‍वास छ र एउटै मात्र प्रेम छ। मेरो मनमा तपाईंप्रति विश्‍वास छ र मेरो हृदयमा तपाईंप्रति प्रेम छ; तपाईंलाई दिनका लागि मसँग यी दुई कुराहरू मात्रै छन्, अरू केही पनि छैन” (वचन, खण्ड १। परमेश्‍वरको देखापराइ र काम। पत्रुसले येशूलाई कसरी चिने)। मैले यो भजन मनमनै गाएँ, र मैले आफ्नो आस्थामा आफूलाई परमेश्वरमा अर्पित नगरेको र उहाँमा साँचो विश्वास नराखेको बारेमा सोचेँ। म सधैँ आफ्नो परिवारमा भर पर्न खोजेँ, तर मेरो सबभन्दा नाजुक क्षणमा सबभन्दा नजिकको व्यक्तिले मलाई उपेक्षा गरे। मलाई आफ्ना वचनहरूमार्फत् सान्तवना दिने परमेश्वर नै हुनुहुन्थ्यो र उहाँले मात्र मलाई मुक्ति दिन सक्नुहुन्छ। मैले मनमनै परमेश्वरलाई प्रार्थना गरेँ: “हे परमेश्वर, केवल तपाईँले नै मलाई मुक्ति र सान्तवना दिन सक्नुहुन्छ, र मलाई आस्था र बल दिन सक्नुहुन्छ। मेरो हृदय र जीवन तपाईँमा अर्पित गर्न तयार छु।” परमेश्वरका वचनको भजन मनन गरेर मलाई साँच्चै शान्ति भयो, र म आफ्नो रोगबारे सोच्न र मृत्युसँग डराउन छोडेँ। बिस्तारै मेरो शरीर केही तातो हुँदै आयो। चालै नपाइकन रातको १ बजिसकेको थियो। रगत चढाइसकेपछि, भोलिपल्ट बिहान मैले ताजा महसुस गरेँ। म उठेर बेडमा बसेको देखेर ड्युटीमा रहेका डाक्टर पनि चकित भए। उनले भने: “हिजो तपाईँको हालत निकै खराब थियो; तपाईँले रात कटाउनुभएको देखेर म चकित छु!” डाक्टरले यसो भनेको सुनेपछि मैले बारम्बार परमेश्वरलाई धन्यवाद दिएँ। परमेश्वरका वचनको मार्गदर्शन नभएको भए म कदापि बाँच्ने थिइनँ। यो सबै परमेश्वरको अद्भूत सुरक्षाले गर्दा भएको थियो। त्यसपछि, डाक्टरले मलाई थप परीक्षणका लागि सहरको अस्पताल पठाए। मैले मनमनै सोचेँ: परमेश्वरले हिजो निकै खतरनाक अवस्थामा मेरो रक्षा गर्नुभयो, त्यसैले तिनीहरूले कुनै गम्भीर समस्या भेट्टाउने छैनन् भन्नेमा ढुक्क थिएँ।

भोलिपल्ट, परिवारका केही सदस्यका साथमा थप परीक्षणका लागि म ठूलो अस्पताल गएँ, त्यहाँ मेरो पाठेघरको मुखमा अन्तिम स्टेजको क्यान्सर पत्ता लाग्यो। ट्यूमर हाँसको फुल जत्रो भइसकेको रहेछ र शल्यक्रिया सम्भव थिएन। शल्यक्रिया गरेर म बाँच्ने थिइनँ। डाक्टरले “पाठेघरको मुखको अन्तिम स्टेज क्यान्सर” बताउँदा म हक्क न बक्क भएँ र पूरै स्तब्ध बन्न पुगेँ। मैले मनमनै सोचिरहेँ: “क्यान्सर? मलाई कसरी क्यान्सर भयो? केही अविश्वासी क्यान्सर भएपछि केही महिना मात्र बाँच्छन्। के म निको हुन सक्छु?” मलाई पीडा र वेदना भइरहेको थियो, र कसैसँग बोल्न मन थिएन। अस्पतालको बेडमा पल्टेर विगत दश वर्षदेखिको परमेश्वरमाथिको मेरो आस्थाबारे चिन्तन गरिरहेँ: परमेश्वरको आखिरी दिनहरूको काम स्विकारेदेखि मैले परिवारको सतावट भोग्दै आएकी थिएँ र अविश्वासीहरूले मेरो उपहास र निन्दा पनि गरेका थिए। यी वर्षहरूमा मण्डलीले मलाई जुनसुकै काम सुम्पे पनि म सधैँ समर्पित हुन्थेँ। जतिसुकै कठिन वा थकाइलाग्दो भए पनि परमेश्वरमा भर परेर म यसबाट पार पाउँथेँ। मलाई पक्राउ गरी दोषी करार गरेर जेल पठाएको बेला पनि मैले कहिल्यै परमेश्वरलाई विश्वासघात गरिनँ, र जेलमुक्त भएपछि सुसमाचार सुनाउन र कर्तव्य पूरा गर्न जारी राखेँ। मैले पहिल्यै निकै कष्ट झेलिसकेकी, निकै कठिन समयबाट गुज्रिसकेकी थिएँ, अनि अहिले आएर घातक रोग किन लाग्यो? परमेश्वरले मेरो रक्षा किन गर्नुभएन? के परमेश्वरप्रतिको मेरो आस्था सकिन लागेको हो? मैले बुझ्नै सकिनँ र यसरी मर्नु स्विकार्न सक्दिनँथेँ। गुनासोका आँसु गालाबाट झर्दै गर्दा मैले परमेश्वरलाई बिन्ती गरेँ: “हे परमेश्वर, म मर्न चाहन्नँ। म अहिले मरेँ भने मैले तपाईँको महिमाको दिन र ठूलो रातो अजिङ्गरको पतन कहिल्यै देख्न पाउनेछैनँ, अनि राज्यको सुन्दर दृश्य मैले कहिल्यै देख्नेछैनँ। मेरो कस्तो अन्त्य हुन्छ भन्ने सोचेर सिरिङ्ग हुन्छ। हे परमेश्वर, बिन्ती मलाई सहायता गर्न आउनुहोस् र मेरो रोग निको पार्नुहोस्!” त्यहीबेला, मेरो अत्यन्त धेरै रगत बगेको अवस्थाबारे सोचेँ, र कसैले पनि म बाँच्नेछु भनेर नसोचेको बेला पनि परमेश्वरले मेरो जीवन जोगाउनुभएको थियो, र मैले उहाँको अद्भुत कार्य देखेकी थिएँ। यही सोचर, म मेरो उपचार गराउन चाहन्थेँ।

मेरो गम्भीर हालत देखेर डाक्टरले रेडिएसन र केमोथेरापी दुवै लिन सल्लाह दिए। केमोथेरापीले मलाई वाकवाकी लगाउँथ्यो र भ्रमित बनाउँथ्यो। यो निकै असहज हुन्थ्यो र मेरो अनुहार निकै तातो हुन्थ्यो। रेडिएसन गराउँदा, शरीरभरि काँडाले घोचेजस्तो हुन्थ्यो। दुइटै थेरापी सँगै गर्दा असहनीय पीडा हुन्थ्यो, अनि मैले फेरि गुनासो गर्न र परमेश्वरलाई गलत बुझ्न थालेँ: परमेश्वरको सुरक्षा नपाउने अविश्वासीहरूलाई क्यान्सर हुन्छ भन्ने त बुझ्न सकिन्छ, तर मैले त परमेश्वरमा आस्था राखेकी थिएँ, अनि कसरी मलाई यो घातक रोग लाग्न सक्यो? परमेश्वरले मेरो रक्षा गर्नुभएको थिएन! म बसेको अस्पतालको वार्ड विभिन्न खालका क्यान्सर रोगीले भरिएको थियो र केही दिनको अन्तरालमा यो कोठाबाट एउटा मरेको बिरामीलाई कोठाबाट निकालेर लगिन्थ्यो। म भयभीत थिएँ, र मेरो रोग अझ बिग्रिँदै गयो भने कुनै दिन म पनि यसरी नै निकालेर लगिन्छु भनेर चिन्तित थिएँ। म दिनभर अरु क्यान्सर बिरामीसँगै कोचिएर बच्न चाहन्नथेँ। दिनदिनै तिनीहरूको पीडादायी चित्कार सुन्दा निकै सास्ती हुन्थ्यो। त्यसैले मेरो उपचार सकिनेबित्तिकै म परमेश्वरका वचन पढ्न एउटा सिस्टरको घर गएँ। उनीसँग मेरो भेलाको दौरान म सक्रिय भएर परमेश्वरका वचनबारेको मेरो बुझाइ बताउँथेँ, र सम्भावित सुसमाचार प्रापकका धारणाहरू कसरी हल गर्ने भनी उनीसँग छलफल गर्थेँ। मैले मनमनै सोचेँ: “अस्पतालबाट डिस्चार्ज भएपछि म सुसमाचार सुनाउन र कर्तव्य पूरा गर्न जारी राख्नेछु। जबसम्म म भेलाहरूमा सहभागी भइरहन्छु, परमेश्वरका अझ धेरै वचनहरू खान्छु र पिउँछु, अनि परमेश्वरमा आस्था राख्छु, उहाँले अवश्यै मेरो रक्षा गर्नुहुनेछ।” मेरो उपचारको दौरान, एक जना आफन्त मलाई भेट्न आइन्, र सुटुक्क उनको श्रीमान् पनि क्यान्सरले बितेका थिए, र मेरो क्यान्सर पनि उपचार नहुने खालको छ भनेर मेरो श्रीमान् र छोराछोरीलाई बताइन्। उनले भनिन्, अस्पतालको उपचारमा पैसा खर्च गर्नुभन्दा मलाई यात्रामा लैजानु, मलाई र पैसा दुवै नगुमाउनु नै राम्रो हुनेछ। मेरो श्रीमान्ले उनको सल्लाह मानेर मलाई यात्रामा लैजाने भनेर बताए। उनले म जहाँ चाहन्छु त्यहाँ जान सकिन्छ भने। तर मेरो मनमा “त्यसोभए के तिनीहरू मेरो उपचार गराउन चाहँदैनन्? भन्ने सोच आयो। त्यसो भयो भने के म मर्नेछैनँ र? के यो साँच्चै मेरो अन्त्य हो?” म फेरि एक पटक पीडामा डुबेँ। केही दिनपछि, मेरा श्रीमान्ले मेरो औषधिउपचार खर्च तिर्न इन्कार गरे। मेरी बहिनीले भनिन्: “डाक्टरले भनेको, तिमी दुईदेखि तीन महिना मात्र बाँच्न सक्छौँ रे, त्यसैले श्रीमान्लाई उपचार खर्च तिर्नु भन्न बन्द गर। अब कुनै पनि उपचारले तिमी निको हुन सक्दैनौ। केवल परमेश्वरमा भर पर—उहाँले मात्रै तिमीलाई बचाउन सक्नुहुन्छ!” यो सुनेर म स्तब्ध भएँ र असहाय भएर बेडमा पल्टिरहेँ, उनले भनेका कुरा सत्य हुन सक्छन् भन्ने सोच्ने हिम्मत भइरहेको थिएन। मसँग दुईदेखि तीन महिना मात्र जिउने समय छ? म तहसनहस भएँ र मेरा गाला हुँदै आँसु बग्न थाले। डाक्टरले म निको हुँदिनँ भनेर घोषणा गरेका थिए, र मेरो पति र छोराछोरीले मेरो उपचार गराउन छोडेका थिए। अब मर्ने प्रतीक्षा गर्नुबाहेक के नै बचेको थियो? मैले यति धेरै वर्षसम्म परमेश्वरमा विश्वास गरेँ, धेरै कष्ट भोगेँ, यो सबै परमेश्वरले मलाई मृत्युबाट बचाउनुहुन्छ र म राज्यमा प्रवेश गर्न सक्नेछु भन्ने आशाले थियो। कुराहरू यसरी समाप्त हुन्छन् भनेर मैले कहिल्यै सोचेकी थिइँन। मलाई आफू एकदमै आशाहीन र बचाउन नसकिने अवस्थामा पुगेको महसुस भयो। त्यसपछिका दिनमा, म प्रार्थना गर्दा झारा मात्र टार्थेँ र ममा परमेश्वरका वचन पढ्ने उत्साह थिएन। म कुनै पनि समय मर्न सक्छु र अब प्रार्थना गरेर काम छैन भन्ने लाग्यो। म निकै निराशावादी र नकारात्मक भएँ।

एकदिन म अस्पतालको वार्डमा फर्किरहेकी थिएँ, मैले ढोका खोल्नेबित्तिकै एउटा क्यान्सर बिरामीलाई बेडमा मृत अवस्थामा देखेँ, उसको शरीरलाई सेतो कपडाले ढाकिएको थियो। म निकै भयभीत हुँदै अर्को वार्डमा भागेँ। त्यो बिरामी दुई दिन पहिले मात्र भर्ना भएको थियो र आज ऊ मरिसकेको छ। मैले पनि चाँडै एक दिन मृत्युको सामना गर्नुपर्नेछ भनेर डर लाग्यो। त्यसैले म परमेश्वरलाई प्रार्थना गर्न दौडेँ: “हे परमेश्वर, म निकै भयभीत छु, नकारात्मक र कमजोर भएकी छु। मलाई एउटा अविश्वासीझैँ मर्न मन छैन। बिन्ती मेरो रक्षा गर्नुहोस्, मलाई आस्था र बल दिनुहोस, र तपाईँको इच्छा बुझ्ने मौका दिनुहोस्।” प्रार्थनापछि, मैले “परीक्षाको पीडा त परमेश्वरको आशिष् हो” शीर्षकको परमेश्वरका वचनको एउटा भजन सम्झेँ: “निराश नबन्, कमजोर नबन्, अनि म तेरो लागि सबै कुरा स्पष्ट बनाउनेछु। राज्यमा पुग्‍ने मार्ग सहज छैन; कुनै पनि कुरा त्यति साधारण छैन! तिमीहरूकहाँ आशिष सहजै आएको नै तिमीहरू चाहन्छौ, होइन र? आज सबैले तितो परीक्षाको सामना गर्नु पर्नेछ। यस्तो परीक्षाविना मेरो निम्ति तिमीहरूसँग भएको प्रेम बलियो हुन सक्दैन अनि तिमीहरूमा मेरो निम्ति साँचो प्रेम हुनेछैन। यस्ता परीक्षाहरू स-साना परिस्थितिहरूले भरिएका भए तापनि सबैले यसबाट पार भएर नै जानुपर्नेछ, केवल परीक्षाको कठिनाइ व्यक्ति अनुरूप फरक हुनेगर्छ। परीक्षाहरू मैले दिएका आशिषहरू हुन्, अनि तिमीहरूमध्ये कति जना मकहाँ बारम्बार आएर मेरो आशीर्वादको निम्ति घुँडा टेकेर प्रार्थना गर्छौ? तिमीहरू सधैँ यो सोच्छौ कि केही शुभ शब्दहरू मेरा आशीर्वादहरू हुन्। तर पनि तिक्तता पनि आशीर्वादहरू हुन् भन्‍ने तिमीहरू जान्दैनौ” (वचन, खण्ड १। परमेश्‍वरको देखापराइ र काम। प्रारम्‍भमा ख्रीष्‍टका वाणीहरू, अध्याय ४१)। परमेश्वरका वचन मेरा लागि सान्तवना दिने र गहिरोसँग प्रेरित गर्ने खालका थिए। उहाँका वचनले के देखाए भने, राज्यमा प्रवेश गर्ने बाटो सरल र सहज छैन, व्यक्तिले केही तिता परीक्षा सहन गर्नुपर्छ। मेरो रोग परमेश्वरबाट आएको एउटा अर्को परीक्षा र आशिष् थियो। म परमेश्वरमाथिको आस्था गुमाउन सक्दिनँथेँ, तर मैले यो रोगमा परमेश्वरको इच्छा खोज्नुपर्थ्यो र उहाँबारे गुनासो गर्नु हुँदैनथ्यो, र म परमेश्वरको गवाहीमा दह्रो हुनुपर्थ्यो। परमेश्वरको इच्छा बुझेपछि म कम नकारात्मक भएँ, र यसबाट पार पाउन परमेश्वरमा भर गर्ने आस्था पाएँ। परमेश्वरले मलाई अझैसम्म मर्न नदिनुभएको देखेर मैले आफ्नो खाली समयमा उहाँका अझ धेरै वचन पढेँ र ती सिस्टरसँग भेला भएँ।

उनको घरमा म अक्सर परमेश्वरका वचनको यो खण्ड पढ्थेँ, “पत्रुसका अनुभवहरू: सजाय र न्यायसम्‍बन्धी उनको ज्ञान।” एउटा खास खण्डले परमेश्वरमाथिको आस्थाबारेको मेरो दृष्टिकोणका सम्बन्धमा केही नयाँ ज्ञान दिए। सर्वशक्तिमान्‌ परमेश्‍वर भन्‍नुहुन्छ: “परमेश्‍वरमाथिको तेरो विश्‍वासमा तँ कुनै पनि चुनौती वा संकष्टहरू, वा थोरै पनि कष्ट नआओस् भन्‍ने आशा गर्छस्। तँ सधैँ त्यस्ता कुराहरूको खोजी गर्छस् जुन व्यर्थ छन्, र तैँले जीवनलाई कुनै मूल्यको ठान्दैनस्, बरु सत्यताको सट्टा आफ्‍नै अनावश्यक विचारहरूलाई अघि राख्छस्। तँ कति बेकामे छस्! तँ सुँगुरजस्तै जिउँछस्—तँ अनि सुँगुर र कुकुरहरूको बीचमा के भिन्‍नता छ र? सत्यताको खोजी नगरेर देहलाई प्रेम गर्नेहरू सबै नै पशुहरू होइनन् र? आत्माविहीन रहेका मृत मानिसहरू सबै जिउँदो लासहरू होइनन् र? तिमीहरूका माझमा कति वचनहरू बोलिएका छन्? के तिमीहरूका माझमा थोरै काम मात्र गरिएका छन्? तिमीहरूका माझमा मैले कति भरणपोषण गरेँ? त्यसो भए तैँले त्यो किन प्राप्त गरेको छैनस्? तँलाई केको बारेमा गुनासो गर्नु छ? के तैँले देहलाई अत्यन्तै धेरै प्रेम गर्ने हुनाले तैँले केही पनि प्राप्त नगरेको कुरा साँचो होइन र? अनि, के यो तेरा विचारहरू अत्यन्तै अनावश्यक भएकोले होइन र? के यो तँ अत्यन्तै मूर्ख भएकोले होइन र? यदि तँ यी आशिष्‌हरू प्राप्त गर्न असक्षम छस् भने, तँलाई मुक्ति नदिनुभएकोमा के तैँले परमेश्‍वरलाई दोष दिन सक्छस्? तैँले खोजी गर्ने कुरा भनेको परमेश्‍वरमा विश्‍वास गरिसकेपछि शान्ति प्राप्त गर्न सक्षम हुनु, तेरा छोराछोरी रोग-बिमारबाट मुक्त हुनु, तेरो श्रीमानले राम्रो जागिर पाउनु, तेरो छोराले असल श्रीमती पाउनु, तेरो छोरीले योग्य श्रीमान पाउनु, तेरो गोरु र घोडाले राम्ररी खेत जोत्‍नु, तेरो बालीको लागि वर्षभरि राम्रो मौसम हुनु हो। तैँले खोजी गर्ने कुरा यही हो। तेरो खोजी भनेको केवल आराममा जिउनु, र तेरो परिवारमा कुनै दुर्घटना नघटोस्, तँबाट भएर बतास चलोस्, तेरो अनुहार धूलोले नछुओस्, तेरो परिवारको अन्‍न-बाली बाढीले नबगाओस्, तँलाई कुनै पनि विपत्तिले असर नपारोस्, परमेश्‍वरको अङ्गालोमा बस्‍न पाइयोस्, आरामदायी निवासमा बस्‍न पाइयोस् भन्‍ने हो। सधैँ देहको खोजी गर्ने तँजस्तो कायरमा—के तँमा हृदय छ, के तँसँग आत्मा छ? के तँ वनपशु होइनस् र? सट्टामा केही पनि नमागी नै म तँलाई साँचो मार्ग दिन्छु, तैपनि तैँले यसको खोजी गर्दैनस्। के तँ परमेश्‍वरमा विश्‍वास गर्नेहरूमध्ये एक होस्? म तँलाई साँचो मानव जीवन दिन्‍छु, तैपनि तँ यसलाई खोज्दैनस्। के तँ सुँगुर वा कुकुरभन्दा फरक छस् र? सुँगुरहरूले मानिसको जीवनको खोजी गर्दैनन्, तिनीहरू शुद्ध गरिने कार्यको खोजी गर्दैनन् र तिनीहरूले जीवन के हो भन्‍ने कुरा बुझ्दैनन्। हरेक दिन, टन्‍न खाएपछि तिनीहरू सुत्छन्। मैले तँलाई साँचो मार्ग दिएको छु, तैपनि तैँले यसलाई प्राप्त गरेको छैनस्: तेरो हात रित्तो छ। के तँ यो जीवनलाई अर्थात् सुँगुरको जीवनलाई जारी राख्‍न तयार छस्? त्यस्ता मानिसहरू जीवित हुनुको अर्थ के छ र? तेरो जीवन तिरस्कारयोग्य र नीच छ, तँ फोहोर र दुराचारमाझ जिउँछस्, र तैँले कुनै पनि लक्ष्यहरूको खोजी गर्दैनस्; के तेरो जीवन सबैभन्दा नीच छैन र? के परमेश्‍वरलाई हेर्ने आँट तँसँग छ? तैँले यस्तै अनुभव गरिरहिस् भने, के तैँले केही प्राप्त गर्नेछस् र? साँचो मार्ग तँलाई दिइएको छ, तर तैँले यसलाई प्राप्त गर्न सक्छस् कि सक्दैनस् भन्‍ने कुरा तेरो आफ्‍नै व्यक्तिगत खोजीमा निर्भर हुन्छ” (वचन, खण्ड १। परमेश्‍वरको देखापराइ र काम)। मैले परमेश्‍वरका वचनहरूको यो खण्ड पनि पढेँ: “तिनीहरूसँग अति निकट रूपले सम्‍बन्धित रहेका लाभहरू बाहेक, परमेश्‍वरलाई कहिल्यै नबुझ्‍ने मानिसहरूले उहाँका लागि त्यति धेरै त्याग गर्नुका अरू कुनै कारणहरू हुन सक्छन्? यसमा, हामी पहिले पहिचान नगरिएको समस्या पत्ता लगाउँछौं: परमेश्‍वरसँगको मानिसको सम्‍बन्ध एउटा नाङ्गो स्वार्थ मात्रै हो। यो आशिषहरू प्राप्त गर्ने र दिने बीचको सम्‍बन्ध हो। यसलाई सरल रूपमा भन्दा, यो मालिक र कर्मचारी बीचको सम्‍बन्ध जस्तै हो। मालिकले दिने इनामहरू प्राप्त गर्नका लागि मात्रै कर्मचारीले काम गर्छ। त्यस्तो सम्‍बन्धमा कुनै आत्मीयता हुँदैन, लेनदेन मात्रै हुन्छ। प्रेम गर्ने वा प्रेम प्राप्त गर्ने कुनै कार्य हुँदैन, परोपकार र कृपा मात्रै हुन्छ। कुनै बुझाइ हुँदैन, दबाइएको आक्रोश र धोका मात्रै हुन्छ। कुनै घनिष्ठता हुँदैन, पार गर्न नसकिने दरार मात्रै हुन्छ” (वचन, खण्ड १। परमेश्‍वरको देखापराइ र काम। परिशिष्ट ३: मानिसलाई परमेश्‍वरको व्यवस्थापनको बीचमा मात्रै मुक्त गरिन सकिन्छ)। परमेश्वरको न्यायका वचनले मेरो हृदयमा तिखो तरबारले जस्तै घोचिरहेका थिए। परमेश्वरले आमनेसामने भई मलाई न्याय गर्दै हुनुहुन्छ जस्तो लाग्यो। मैले आत्मचिन्तन सुरु गरेः ईसाई बनेपछि, मैले सधैँ अनुग्रह प्राप्त गर्न खोजेँ। म सोच्थेँ, परमेश्वरमा मेरो आस्था रहिरहँदासम्म उहाँले मलाई सुरक्षित राख्नुहुन्छ र सङ्कटबाट बचाउनुहुन्छ। परमेश्वरको आखिरी दिनहरूको काम स्विकारेपछि, परमेश्वरले अनुग्रहको युगमा झैँ बिरामी निको पार्ने, भूत-प्रेत भगाउने र आश्चर्यकर्म गर्ने गर्नुहुन्न, बरु मानिसका भ्रष्ट स्वभावलाई शुद्ध पार्नका लागि मानिसलाई सत्यता पछ्याउन, न्याय, सजाय, परीक्षा र शोधनबाट गुज्रन लगाउनुहुन्छ भन्ने जान्दाजान्दै पनि मैले अझै पनि आशिष् पाउने यो असाधारण चाहना बोकेकी थिएँ। म सोच्थेँ, मेरो आस्थालाई लगनशील भएर पछ्याइरहँदासम्म म सबै विपत्ति र रोगबाट सुरक्षित रहनेछु, र म धेरै बिरामी परे पनि परमेश्वरले मेरो रक्षा गरी मर्न दिनुहुनेछैन। आशिष् र अनुग्रह पाउन मैले उत्साहपूर्वक आफैलाई खर्चिएँ। मेरा श्रीमान्ले मलाई जसरी सताए वा रोके पनि, वा आफन्तहरूले बदनाम गरे र त्यागे पनि, म ती कुराद्वारा बाँधिएको थिइनँ। मलाई पक्राउ गरेर जेल हालिँदा समेत मैले परमेश्वरलाई विश्वासघात गरिनँ। जेलबाट छुटेपछि मैले कर्तव्य पूरा गर्न जारी राखेँ। त्यसरी पछ्याउँदा मुक्ति पाउँछु र सुरक्षित राखिन्छु भन्ठानेँ। खास गरी यस पटक मैले अन्तिम सास लिँदैछु भन्ने लागेको बेला र तनमनले परमेश्वरलाई पुकारेपछि उहाँले मलाई मृत्युको मुखबाट फर्काउँदा, जस्तोसुकै कठिनाइ आइपरे पनि परमेश्वरले मलाई मद्दत गर्नुहुनेछ भन्नेमा झन् विश्वस्त भएँ। मलाई क्यान्सर देखिएपछि र परिवारले मेरो उपचार गर्न छोडेपछि, परमेश्वरलाई मेरो अन्तिम आशा मानेँ, र सोचेँ, म भेलामा निरन्तर सहभागी भएँ र मैले परमेश्वरका वचन पढिरहेँ भने, मैले धेरै प्रार्थना गरेँ, परमेश्वरमा भर परेँ र सकेसम्म आफ्नो कर्तव्य पूरा गरेँ भने, परमेश्वरले ममा आस्था रहेको र म समर्पित भएको देख्नुहुनेछ, र मलाई रक्षा गरी जीवित रहने अनुमति दिन सक्नुहुनेछ। परमेश्वरका वचनको प्रकटीकरणबाट मैले केही कुरा त्याग्न, आफूलाई अर्पित गर्न र उत्साहका साथ कर्तव्य पूरा गर्ने सके पनि यो मैले पछ्याइरहेको सत्यता थिएन भन्ने देखेँ, र यो मेरो भ्रष्ट स्वभाव हटाएर पवित्रता प्राप्त गर्नका लागि थिएन, बरु, मैले खर्चेका कुरा, चुकाएको मूल्यलाई परमेश्वरको आशिष् र अनुग्रहसँग साट्न खोजिरहेकी थिएँ, परमेश्वरले मलाई ठूलो विपत्तिमा मृत्युबाट बचाउनुहुनेछ र म सुन्दर गन्तव्यमा आइपुग्नेछु भन्ने आशा गरेकी थिएँ। परमेश्वरले मेरो रक्षा गर्नुहुँदा उहाँलाई लगातार धन्यवाद दिएँ, स्तुति गरेँ, तर मलाई यो घातक रोग लागेपछि, मलाई अन्याय गरिएको ठानी चुपचाप परमेश्वरको विरोध गरेँ र अन्यायी भएको आरोप पनि लगाएँ। मेरो आस्थामा, मैले केवल परमेश्वरबाट लाभ पाउन चाहेँ र सत्यता पछ्याउनु कति महत्त्वपूर्ण छ भनेर हेरिनँ। मेरो अन्त्य र गन्तव्यलाई खतरामा पार्ने रोग लागेपछि परमेश्वरमाथिको मेरो आस्था हरायो। परमेश्वरका वचन र प्रार्थनामा मन लाग्न छोड्यो, र मैले परमेश्वरलाई गलत बुझेँ र दोष पनि दिएँ। मैले आफूमा परमेश्वरप्रति अतिकति पनि इमानदारी र साँचो प्रेम छैन, उहाँलाई प्रयोग मात्र गरिरहेकी छु, उहाँलाई छल गरिरहेकी र उहाँसँग “व्यापार गरिरहेकी” छु भन्ने देखेँ। मैले आफूलाई एउटा विश्वासी कसरी मान्न सक्थेँ? यदि मैले यसरी नै पछ्याइरहेँ भने, म बाँचे पनि परमेश्वरविरुद्ध विद्रोह र उहाँको प्रतिरोध गरिरहेकी हुनेथिएँ। त्यसरी जिउनुको के मूल्य थियो र? यो बुझेपछि, मलाई निकै लाज र अप्ठेरो लाग्यो। परमेश्वरप्रति निकै ऋणी महसुस गरेँ।

पछि, मैले परमेश्वरका वचनहरूको एउटा खण्ड पढेँ, जसबाट मैले अझ गहिरो बुझाइ पाएँ। परमेश्‍वर भन्‍नुहुन्छ: “परमेश्‍वरसँग निरन्तर माग गर्ने मानिसहरूलाई सम्हाल्नुजत्तिको कठिन अरू केही हुँदैन। यदि परमेश्‍वरको कार्य तेरो सोचाइसँग मिल्दैन र उहाँले तेरो सोचाइअनुसार काम गर्नुभएको छैन भने, तैँले विरोध गर्ने धेरै सम्भावना हुन्छ—जुन कुरा प्रकृतिले नै तँ परमेश्‍वरको विरोध गर्छस् भनेर देखाउन पर्याप्त छ। यो समस्यालाई बारम्‍बार आत्मचिन्तन गरेर अनि यसरी सत्यता बुझेर मात्रै चिन्न सकिन्छ, अनि सत्यता पछ्याएर मात्रै यसलाई पूर्ण रूपमा समाधान गर्न सकिन्छ। जब मानिसहरू सत्यता बुझ्दैनन्, तब तिनीहरूले परमेश्‍वरसँग धेरै माग गर्दछन्, तर जब तिनीहरूले सत्यता बुझ्छन्, तब तिनीहरूले एउटै पनि माग गर्दैनन्; तिनीहरू आफूले परमेश्‍वरलाई पर्याप्त रूपमा सन्तुष्ट पार्न नसकेको, आफू पर्याप्त मात्रामा परमेश्‍वरप्रति समर्पित नभएको मात्रै महसुस गर्छन्। सधैँ परमेश्‍वरसित माग गर्ने मानिसहरूले आफ्नो भ्रष्ट प्रकृतिलाई झल्काउँछन्। यदि तँ आफूलाई चिन्न सक्दैनस् र यस मामिलामा साँचो पश्चात्ताप गर्दैनस् भने, परमेश्‍वरप्रतिको तेरो विश्‍वासको मार्गमा गुप्त खतरा र सङ्कटहरू आइपर्नेछन्। तँ साधारण कुराहरूलाई जित्न सक्छस्, तर जब तेरो भाग्य, सम्भावना र गन्तव्यजस्ता महत्त्वपूर्ण कुरा संलग्न हुन्छन्, तब तैँले सायद तिनलाई जित्न सक्नेछैनस्। त्यस बेला, यदि तँमा अझै सत्यताको कमी छ भने, तँ आफ्ना पुराना चालहरूमा फर्केर जान सक्छस्, र यसरी तँ नष्ट हुने ती मानिसहरूमध्येको एक हुनेछस्। धेरै मानिसहरूले सधैँ यसरी नै पछ्याएका र विश्‍वास गरेका छन्; तिनीहरूले परमेश्‍वरलाई पछ्याएको समयमा राम्रो व्यवहार गरेका छन्, तर यसले भविष्यमा के हुनेछ भनेर निर्धारण गर्दैन। किनभने तँलाई मानिसको कमजोर पक्ष, वा परमेश्‍वरको विरोध गर्न सक्ने मानिसको प्रकृतिभित्रका कुरा कहिल्यै थाहा हुँदैन, र तिनले तँलाई विपत्तिमा पुर्‍याउनुअघि तँ यी कुराबारे अनभिज्ञ रहन्छस्। परमेश्‍वरको विरोध गर्ने तेरो प्रकृतिको समस्या समाधान नहुने हुनाले, यसले तँलाई विपत्तिका लागि तयार पार्छ, अनि जब तेरो यात्रा सकिन्छ र परमेश्‍वरको काम पूरा हुन्छ, तब तैँले परमेश्‍वरको सबैभन्दा धेरै विरोध गर्ने कामहरू गर्नेछस् र उहाँको निन्दा हुने कुराहरू भन्‍नेछस्, र यसरी तँलाई दोषी ठहर्‍याएर हटाइनेछ” (वचन, खण्ड ३। आखिरी दिनहरूका ख्रीष्टका वार्तालापहरू। मानिसहरूले परमेश्‍वरसँग अत्यन्तै धेरै मागहरू गर्छन्)। परमेश्वरका वचन पढेपछि के बुझेँ भने, बिरामी परेदेखि मलाई मृत्युको भयले सताइरह्यो, र परमेश्वरले मलाई मृत्युबाट बचाउनुभए हुन्थ्यो भन्ने तीव्र इच्छा लागिरह्यो। के यो परमेश्वरसँग माग गर्नु थिएन? म सधैँ सोच्थेँ, परमेश्वरमा विश्वास गर्ने भएकीले उहाँले मलाई जतिबेला नि रक्षा गर्नुपर्छ, एउटा अविश्वासीलाई गरेजस्तै व्यवहार मलाई गर्न हुँदैन। मलाई अन्तिम स्टेजको क्यान्सर भएको थाहा भएपछि, र परमेश्वरले मलाई थप सुरक्षा नदिनुभएको देखेर, म समर्पित हुनै सकिनँ। मैले मेरा त्याग, खर्च र जेलमा भोगेको कष्टलाई परमेश्वरसँग मेरो कुरामा तर्क गर्न र सर्त राख्न पुँजीका रूपमा प्रयोग गरेँ, परमेश्वरले मेरो रोग निको पार्नुपर्छ भन्ने माग गरेँ। परमेश्वरले मेरो मागअनुसार काम नगर्नुहभएपछि, उहाँसँग वाद-विवाद गरेँ र यसका लागि झगडा गरेँ। मैले बुझेँ कि यतिका वर्ष विश्वास गरेर पनि ममा परमेश्वरप्रति अलिकति पनि श्रद्धा रहेनछ। ममा मानवता र समझको निकै कमी रहेछ। मैले अय्युबले परमेश्वरमा राखेको श्रद्धा र जीवनभर दुष्टताबाट अलग बसेको कुरा सम्झेँ। परमेश्वरले उनको परीक्षा लिदाँ र उनले आफ्नो सारा सम्पत्ति, छोराछोरी गुमाउँदा र उनको शरीरभरि खटिरा आउँदा पनि उनले कहिल्यै परमेश्वरबारे गुनासो वा परमेश्वरले उनलाई निको पार्नुपर्छ भनी माग गरेनन्। अय्युब अत्यन्त दयालु र समझदार थिए। मेरो हकमा, मृत्युलाई सामुन्ने देख्दा म गुनासो र गलतफहमीले भरिएँ, परमेश्वरले मेरो जीवन रक्षा गर्नुपर्छ भनी अनुचित माग गरेँ। धेरै रगत बगेर पहिलो पटक मेरो जीवन खतरामा हुँदा, मलाई परमेश्वरकै रक्षा र देखभालले बचाएको थियो—उहाँले मलाई अनुग्रह दिनुभयो, उहाँको अद्भुत कार्य देख्ने मौका दिनुभयो। यस बाहेक, मेरो वर्षौँको विश्वासमा, मैले परमेश्वरका वचनको भरपूर मलजल र भरणपोषण पाएकी थिएँ, धेरै सत्यता र रहस्य सिकेकी थिएँ। परमेश्वरले मलाई मैले मागे वा कल्पना गरेभन्दा धेरै दिनुभएको थियो, तर पनि म सन्तुष्ट थिइनँ। जब मलाई क्यान्सर देखियो, मैले परमेश्वरसँग मलाई जीवित रहन दिनुहोस् भनी अनुचित माग गरेँ। ममा अत्यन्त लालची प्रकृति रहेछ। परमेश्वर सृष्टिको प्रभु हुनुहुन्छ, अनि मजस्तो तुच्छ, विद्रोही, प्रतिरोधी र भ्रष्टताले भरिएकी व्यक्तिले परमेश्वरसँग माग गर्ने के अधिकार थियो? मैले देखेँ, ममा अलिकति पनि आत्मचेतना थिएन, म निकै अहङ्कारी थिएँ र ममा परमेश्वरप्रति किञ्चित पनि श्रद्धा थिएन। परमेश्वरका कार्य मेरा धारणासँग मेल नखाँदा मैले रिस देखाएँ, वाद-विवाद र विरोध गरेँ। मैले प्रकट गरेको कुरा एउटा दुष्ट स्वभाव थियो, र मैले मेरो भ्रष्ट स्वभाव परिवर्तन नगरेमा, मैले परमेश्वरको स्वभावलाई चिढ्याउने थिएँ र उहाँको धर्मी सजायको पात्र बन्नेथिएँ। मलाई डर लाग्यो र परमेश्वरसँग कुनै थप अनुचित माग गर्ने आँट गरिनँ, त्यसैले, यसो भन्दै उहाँलाई प्रार्थना गरेँ: “हे परमेश्वर, तपाईँको न्याय र सजायका लागि तपाईँलाई धन्यवाद दिन्छु, जसले मलाई म कति असमझदार थिएँ भन्ने देख्न सघायो। हे परमेश्वर! म पश्चात्ताप गर्न चाहन्छु, मेरो अवस्थामा सुधार होस् वा नहोस्, म तपाईँको योजनाबद्ध कार्यमा समर्पित हुनेछु।” यी कुरा महसुस गरेर मलाई केही शान्ति भयो।

अस्पतालको बेडमा पल्टेर, मैले सोचेँ, बिरामी भएपछि मैले किन यस्ता अनुचित मागहरू गर्न सकेँ। चिन्तन र खोजीपछि, मैले परमेश्वरको धर्मी स्वभावलाई नबुझेर यस्तो भएको रहेछ भन्ने थाहा पाएँ। पछि, मैले परमेश्वरका वचनको यो खण्ड पढेँ: “धार्मिकता कुनै पनि हिसाबले निष्पक्षता वा व्यावहारिकता होइन; यो समानतावाद होइन, वा यो तैँले कति काम पूरा गरेको छस् त्यसको आधारमा तैँले पाउनु पर्ने उचित थोक तँलाई दिनु, वा तैँले पूरा गरेको कामको ज्याला तँलाई दिनु, वा तैँले कति कोसिस गरिस् त्यसको आधारमा तँलाई दिनु पर्ने कुरासँग सम्‍बन्धित कार्य होइन। यो धार्मिकता होइन, यो त निष्पक्ष र समझदार हुनु मात्रै हो। अत्यन्तै थोरै मानिसहरू मात्रै परमेश्‍वरको धर्मी स्वभावलाई बुझ्न सक्‍ने हुन्छन्। मानिलिऊँ, अय्यूबले परमेश्‍वरको गवाही दिएपछि उहाँले तिनलाई हटाउनुभयो: के यो धर्मी कार्य हुनेथियो? वास्तवमा, हुनेथियो। किन यसलाई धार्मिकता भनिन्छ? मानिसहरूले धार्मिकतालाई कसरी हेर्छन्? यदि कुनै कुरा मानिसहरूका धारणाहरूअनुरूप छ भने, परमेश्‍वर धर्मी हुनुहुन्छ भनेर भन्‍न तिनीहरूलाई निकै सहज हुन्छ; तापनि, यदि तिनीहरूले ती कुराहरू आफ्ना धारणाहरूसँग मेल खाएका देख्दैनन् भने—यदि त्यो तिनीहरूले बुझ्न नसक्ने कुरा हो भने—तिनीहरूलाई परमेश्‍वर धर्मी हुनुहुन्छ भन्‍न गाह्रो पर्छ। यदि परमेश्‍वरले त्यो बेला अय्यूबलाई नष्ट गर्नुभएको भए, मानिसहरूले उहाँ धर्मी हुनुहुन्छ भनेर भन्‍नेथिएनन्। तर, वास्तवमा, मानिसहरू भ्रष्ट भए पनि नभए पनि, र तिनीहरू अत्यन्तै भ्रष्ट भएका भए पनि नभएका भए पनि, के परमेश्‍वरले तिनीहरूलाई नष्ट गर्दा उहाँले आफ्‍नो स्पष्टीकरण दिनुपर्छ? उहाँले कुन आधारमा त्यसो गर्नुहुन्छ भन्‍ने कुरा उहाँले मानिसहरूलाई व्याख्या गर्नुपर्छ र? के परमेश्‍वरले मानिसहरूलाई आफूले तय गरेका नियमहरू बताउनैपर्छ र? त्यसको आवश्यकता छैन। परमेश्‍वरको नजरमा भ्रष्ट र परमेश्‍वरको विरोध गर्न सक्‍ने व्यक्ति बेकम्मा हो; परमेश्‍वरले तिनीहरूलाई जसरी सम्‍हाल्‍नुभए पनि त्यो उचितै हुनेछ, र सबै कुरा परमेश्‍वरका बन्दोबस्तहरू नै हुन्। यदि तँ परमेश्‍वरको नजरमा मन नपर्दो छस्, र तैँले गवाही दिइसकेपछि तेरो कुनै काम छैन भनी उहाँले भन्‍नुभयो, र यसैको कारणले तँलाई नष्ट गर्नुभयो भने, के यो पनि उहाँको धार्मिकता नै हुनेथियो त? हुनेथियो। तैँले तथ्यहरूबाट अहिले यसलाई पहिचान गर्न सक्दैनस् होला, तर तैँले यसलाई धर्मसिद्धान्तको हिसाबले बुझ्‍नैपर्छ। तिमीहरू के भन्छौ—के परमेश्‍वरले शैतानको विनाश गर्नु उहाँको धार्मिकताको प्रकटीकरण हो? (हो।) उहाँले शैतानलाई रहन दिनुभयो भने के हुन्छ? तिमीहरू भन्‍ने आँट गर्दैनौ, होइन त? परमेश्‍वरको सार धार्मिकता हो। उहाँले जे गर्नुहुन्छ त्यसलाई बुझ्न सजिलो नभए पनि, उहाँले गर्नुहुने सबै कार्य धर्मी हुन्छन्; यति मात्र हो कि मानिसहरूले त्यो बुझ्दैनन्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्वरका वचनबाट मैले परमेश्वरको धार्मिकतालाई मेरा आफ्नै धारणा र कल्पनाअनुसार कसरी लिन्थेँ भन्ने देखेँ। म सोच्थेँ, म परमेश्वरमा विश्वास गर्ने व्यक्ति हुँ, भारी मूल्य चुकाएको छु, आफूलाई अर्पित गरेको छु, परमेश्वरलाई विश्वासघात नगरी जेल भोगेको छु, उहाँको गवाहीमा अडिग छु, त्यसैले उहाँले मलाई घातक रोगबाट बचाउनुपर्छ। परमेश्वरले रक्षा नगर्नुभएका अविश्वासीका हकमा, तिनीहरूलाई क्यान्सर हुनु सामान्य कुरा थियो। म यो नै परमेश्वरको धार्मिकता हो भन्ने ठान्थेँ। जब परेमश्वरले मेरा धारणाअनुसार काम गर्नुभएन र मलाई घातक रोग लाग्यो, तब मैले मेरा सबै खर्च चुक्ता नगरिएको, परमेश्वरले मलाई अन्याय गर्नुभएको ठानेँ, त्यसैले म परमेश्वरप्रतिको गुनासो र गलतफहमीले भरिएँ। मैले परमेश्वरको धार्मिकताबारे मेरो बुझाइ र अविश्वासीहरूको लेनदेनको बुझाइबीच कुनै फरक छैन भन्ने देखेँ। मैले सोचेँ, मेरा सारा कामको भर्पाई गरिनुपर्छ, मैले पाउनुपर्ने कुरा नपाउनु अन्याय हो। परमेश्वरका वचन पढेपछि मैले परमेश्वरको सार धार्मिक छ भन्ने जानेँ। परमेश्वरले गर्ने हर कार्यमा उहाँको इच्छा र बुद्धि लागेको हुन्छ। बाहिरी रूप र धारणाका आधारमा मैले आफ्नो अवस्थाको मूल्याङ्कन गर्न सक्दिनँथेँ। त्यसले गल्ती गराउनेथियो, र मैले परमेश्वरको मूल्याङ्कन र प्रतिरोध गर्न पनि सक्नेथिएँ। मैले सोचेँ, बिरामी हुनु एउटा विपत्ति हो, तर त्यो बिमारीको पछाडि परमेश्वरको इच्छा थियो। त्यसमार्फत् मेरो खुलासा नभएको भए मभित्र मानवता र समझको कति कमी छ भन्ने बुझ्नेथिइनँ। परमेश्वरका कार्य मेरा धारणासँग नमिल्नेबित्तिकै मैले वाद-विवाद र विरोध गर्न सुरु गरेँ। ममा परमेश्वरप्रति समर्पण र श्रद्धा थिएन। यो रोगको अनुभवले मलाई मेरो साँचो कद देखायो, र परमेश्वरसँगको मेरा अनुचित माग त्याग्न सहयोग गर्‍यो। परमेश्वरलाई धन्यवाद होस्! उहाँले आश्चर्यकर्म गर्नुभएको छ र उहाँ साँच्चै बुद्धिमान हुनुहुन्छ! विगतमा, मलाई परमेश्वरलाई चिनिनँ, र उहाँको धार्मिक स्वभावलाई आफ्नै दृष्टिकोणअनुसार मूल्याङ्कन गरेँ। म परमेश्वरबारे कति अन्धी र अज्ञानी थिएँ! परमेश्वर सारा सृष्टिको प्रभु हुनुहुन्छ, तर म सानो, सिर्जित प्रणाली हुँ—उहाँले जस्तो उचित लाग्छ, त्यसरी नै मलाई व्यवहार गर्नु ठीक हो। यस बाहेक, मैले आफ्नो आस्थालाई लेनदेनका रूपमा देखेँ र परमेश्वरसँग अनुचित माग गरेँ। म मरेँ भने पनि यो परमेश्वरकै धार्मिकता हुनेछ—मैले परमेश्वरबारे गुनासो गर्नुहुन्थेन। परमेश्वरले जे रोजेपनि, म जीवित वा मृत जे भए पनि, यो सबै उचित हुनेछ। म परमेश्वरको बन्दोबस्तमा समर्पित हुनुपर्थ्यो—यो मसँग हुनुपर्ने समझ थियो। परमेश्वरको धार्मिक स्वभावबारे केही ज्ञान पाएपछि म धेरै स्पष्ट भएँ, र परमेश्वरबारे गुनासो गर्न र उहाँलाई गलत बुझ्न छाडेँ। परमेश्वरले मलाई जसरी व्यवहार गर्नुभए पनि, मैले गुनासो गरिनँ र समर्पित हुन सकेँ।

पछि, मैले परमेश्वरका वचन पढेर मेरो मरणलाई कसरी लिने भन्ने कुरा जानेँ र मृत्युको डर लाग्न छोड्यो। परमेश्वरका वचनले भन्छन्: “यदि व्यक्ति संसारमा आएको धेरै दशक भइसकेको छ तैपनि उसले मानव जीवन कहाँबाट आउँछ भन्‍ने कुरा बुझेको छैन, उसले मानव भाग्य कसको हातमा छ भन्‍ने समेत बुझेको छैन भने, उसले शान्त भएर मृत्युको सामना गर्न सक्‍नेछैन भन्‍नेमा कुनै आश्‍चर्य हुँदैन। मानव जीवन सम्‍बन्धी आफ्‍नो दशकौंको अनुभवहरूमा सृष्टिकर्ताको सार्वभौमिकताको ज्ञान प्राप्त गरेको व्यक्ति जीवनको अर्थ र मूल्य सम्‍बन्धी सही बुझाइ भएको व्यक्ति हो। त्यस्तो व्यक्तिसँग सृष्टिकर्ताको सार्वभौमिकता सम्‍बन्धी साँचो अनुभव र बुझाइको साथमा जीवनको उद्देश्य सम्‍बन्धी गहन ज्ञान हुन्छ, अनि यसबाहेक, ऊ सृष्टिकर्ताको सार्वभौमिकतामा समर्पित हुन सक्छ। त्यस्तो व्यक्तिले सृष्टिकर्ताले मानवजाति सृष्टि गर्नुको अर्थ बुझ्छ, मानिसले सृष्टिकर्ताको आराधना गर्नुपर्छ भन्‍ने बुझ्छ, मानिससँग भएका सबै कुरा सृष्टिकर्ताबाट नै आउँछ र भविष्यमा चाँडै नै एक दिन ती सबै उहाँकहाँ नै फर्कन्छन् भन्‍ने बुझ्छ। यस प्रकारको व्यक्तिले मानिसको जन्‍मलाई सृष्टिकर्ताले नै बन्दोबस्त गर्नुहुन्छ र मानिसको मृत्युमाथि उहाँकै सार्वभौमिकता छ, अनि जीवन र मृत्यु दुवैलाई सृष्टिकर्ताको अख्तियारले पूर्वनिर्धारित गरेको हुन्छ भन्‍ने बुझ्छ। त्यसकारण, जब व्यक्तिले यी कुराहरूलाई साँचो रूपमा बुझेको हुन्छ, ऊ मृत्युलाई शान्त भएर सामना गर्न, आफ्‍ना सारा सांसारिक सम्पत्तिहरूलाई चुपचाप पन्छ्याएर त्यसपछि आउने सबै कुराहरूलाई खुशीसाथ स्वीकार गर्न र त्यसमा समर्पित हुन, अनि सृष्टिकर्ताले बन्दोबस्त गर्नुभएको जीवनको अन्तिम घडीसँग अन्धाधुन्ध डराएर त्यसको विरुद्ध संघर्ष गर्नुको सट्टा त्यसलाई सोही रूपमा स्वागत गर्न सक्षम हुन्छ। यदि व्यक्तिले जीवनलाई सृष्टिकर्ताको सार्वभौमिकता अनुभव गर्ने र उहाँको अख्‍तियारलाई चिन्‍ने अवसरको रूपमा लिन्छ भने, यदि व्यक्तिले आफ्‍नो जीवनलाई सृष्टि गरिएको मानवजातिको रूपमा आफ्‍नो कर्तव्य पूरा गर्ने अनि आफ्‍नो मिसन पूरा गर्ने दुर्लभ अवसरको रूपमा लिन्छ भने, ऊसँग अवश्य नै जीवन सम्‍बन्धी सही दृष्टिकोण हुनेछ, अवश्य नै उसले सृष्टिकर्ताले आशिष दिनुभएको र डोर्‍याउनुभएको जीवन जिउनेछ, ऊ अवश्य नै सृष्टिकर्ताको ज्योतिमा हिँड्नेछ, उसले अवश्य नै सृष्टिकर्ताको सार्वभौमिकतालाई जान्‍नेछ, उसले आफूलाई अवश्य नै उहाँको प्रभुत्वमा समर्पित गर्नेछ, र ऊ अवश्य नै उहाँका आश्‍चर्यजनक कार्यहरूको साक्षी, उहाँको अख्तियारको साक्षी बन्‍नेछ। भन्नै पर्दैन, त्यस्तो व्यक्तिलाई सृष्टिकर्ताले अवश्य पनि प्रेम र स्वीकार गर्नुहुन्छ, अनि त्यस्तो व्यक्तिले मात्र मृत्युप्रति शान्त मनोवृत्ति देखाउन र जीवनको अन्तिम घडीलाई आनन्दसाथ स्वीकार गर्न सक्छ। मृत्युप्रति यस्तै प्रकारको मनोवृत्ति देखाउने एक जना व्यक्ति अय्यूब हुन्। अय्यूब जीवनको अन्तिम विन्दुलाई खुशीसाथ स्वीकार गर्ने अवस्थामा थिए, अनि आफ्‍नो जीवन यात्रालाई सहज समाप्तिमा ल्याएर आफ्‍नो जीवनको मिसनलाई पूरा गरेपछि, तिनी सृष्टिकर्ताको क्षेत्रमा फर्किए” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। “अय्यूबले कुनै पनि कष्टविनै मृत्युको सामना गर्न सके किनभने मरेपछि तिनी सृष्टिकर्ताकहाँ फर्केर जानेछन् भन्‍ने तिनलाई थाहा थियो। जीवनमा तिनले गरेको खोजी र प्राप्तिले नै तिनलाई शान्तिसाथ मृत्युको सामना गर्ने तुल्यायो, सृष्टिकर्ताले आफ्नो जीवन फिर्ता लिने अपेक्षालाई शान्तिसाथ सामना गर्ने तुल्यायो, साथै सृष्टिकर्ताको अघि विशुद्ध र चिन्तारहित रूपमा खडा हुने तुल्यायो” (वचन, खण्ड २। परमेश्‍वरलाई चिन्‍ने विषयमा। परमेश्‍वर स्वयम् अद्वितीय ३)। परमेश्वरका वचन खाए र पिएपछि मैले मेरो जीवन परमेश्वरबाट आउँछ भन्ने जानेँ। मेरो जीवन, मृत्यु, आशिष् र दुर्भाग्यलाई परमेश्वरले निर्देशित र व्यवस्थित गर्नुहुन्छ। परमेश्वरबाट माग गर्ने मसँग कुनै कारण थिएन। परमेश्वरले मेरो मृत्यु गराउनुभयो भने पनि त्यसका पछाडि उहाँको इच्छा हुनेछ। मैले यसलाई सही तरिकाले सामना गर्नुपर्थ्यो, सिर्जित प्राणीमा हुनुपर्ने समझ यही हुनेथ्यो। मैले अय्युबका बारेमा सोचेँ, जसमा परमेश्वरप्रति श्रद्धा थियो र जो जीवनभर दुष्टताबाट अलग बसे। उनले जस्तो परिस्थितिमा पनि परमेश्वरको शासन र बन्दोबस्तलाई स्विकार्न सके। उनले गुनासो गरेनन्, परमेश्वरलाई गलत बुझेनन्, न त मूल्याङ्कन वा विवाद नै गरे। उनले समर्पित हुन र आफ्नो मृत्युलाई शान्त भएर सामना गर्न सके। मैले परमेश्वरप्रतिको अय्युबको श्रद्धा, दुष्टताबाट अलग बस्ने र परमेश्वरको शासन तथा बन्दोबस्तप्रति समर्पित हुने कार्यलाई अनुकरण गर्नुपर्थ्यो, परमेश्वरले मलाई जीवन दिनुभयो, त्यसैले उहाँले यसलाई फिर्ता लिने निर्णय गरेको बेला मैले स्वीकार गर्नुपर्छ। मृत्युपछिको मेरो परिणाम के हुनेछ भन्ने कुरामा, मैले मेरो जीवनमा गरेका सबै कुराका आधारमा परमेश्वरले निर्णय गर्नुहुनेछ। परमेश्वरले मलाई अझै पनि मर्न दिनुभएको थिएन, त्यसैले मैले मेरो बाँकी समय पश्चात्ताप गर्न, परमेश्वरप्रतिको श्रद्धा र दुष्टताबाट अलग बस्ने मार्गमा हिँड्न, सत्यता र स्वभाव परिवर्तनलाई पछ्याउन र आफ्नो क्षमताले भ्याएसम्म कर्तव्य निर्वाहमा प्रयोग गर्नुपर्थ्यो। यो बुझेपछि म अझ स्पष्ट भएँ र मृत्युको भय कम भयो। मलाई परमेश्वरको अझ नजिक भएको महसुस पनि भयो।

त्यस दौरान, मेरा सहकर्मी सिस्टरहरूसँग भेला भई परमेश्वरका वचन खाँदा पिउँदा, मेरो स्थितिमा क्रमिक सुधार भयो। अझै पनि मैले चार पटक केमोथेरापी गर्न बाँकी थियो, तर साइड इफेक्ट निकै कडा थिए, त्यसैले मैले रेडिएसन थेरापी मात्रै गर्न सकेँ। तर, रेडिएसन थेरापीले पहिलेजस्तो दुखाएको पाइनँ। म बाँच्ने नबाँच्ने कुराको अन्तिम निर्णय परमेश्वरको नै हो भन्ने मलाई थाहा थियो। त्यसैले मैले आफ्नो रोगबारे चिन्ता गरिनँ, र आफ्नो खाली समय परमेश्वरका वचन मनन गर्न र भजन सुन्नमा बिताएँ। केही समयपछि, मलाई निको हुँदै गएको महसुस भयो, पहिलेकै अवस्थामा फर्केजस्तो लाग्यो। अन्य सबै बिरामीहरूले बताए कि म यति स्वस्थ देखिएकी थिएँ कि उनीहरूलाई म नर्स हुँ जस्तो लाग्यो। चालीस दिनसम्म बिरामीको रूपमा रहेर म डिस्चार्ज भएँ। अर्को पटकको जाँच गराउँदा डाक्टरले पाठेघरको ट्यूमर हराएको बताए। मेरो ट्यूमर हराएको भनेर डाक्टरको मुखबाट सुन्दा, मलाई विश्वास नै लागेन र गलत पो सुनेँ कि भन्ने लाग्यो। मैले डाक्टरलाई फेरि सोधेँ उनले यो गइसकेको पुष्टि गरे। म धेरै खुशी भएँ। हाँसको फुलजत्रो ट्यूमर सजिलै आफै हराएर गयो भन्दा विश्वासै लागेन। मैले परमेश्वरका यी वचन सम्झेँ: “मानिसको हृदय र आत्मा परमेश्‍वरको हातमा हुन्छ, उसको जीवनको सबै थोकमा परमेश्‍वरले नजर राख्‍नुहुन्छ। तैँले यस कुरालाई विश्‍वास गर् वा नगर्, चाहे त्यो सजीव वा निर्जीव होस्, कुनै पनि थोक र सबै थोक परमेश्‍वरको विचारअनुसार सर्छन्, परिवर्तन हुन्छन्, नवीकरण हुन्छन् र लोप हुन्छन्। परमेश्‍वरले यसरी सबै थोकमाथि शासन गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। वास्तवमा, सबै प्राणी र वस्तु परमेश्वरको हातमा छन्। मृत वा जीवित सबै थोक परमेश्वरको सार्वभौमिकता र व्यवस्थापनको अधीनमा हुन्छन्। ती सबै परमेश्वरको इच्छाअनुसार योजनाबद्ध हुन्छन्। सबैले म बाँच्दिनँ भनेको थिए, डाक्टरले पनि ट्यूमर ठूलो भएकाले शल्यक्रिया गर्न नसकिने भनेका थिए, त्यसैले यो पूरै हराएर जानेछ भनेर मैले कल्पनै गरेकी थिइनँ। यो परमेश्वरको चमत्कारी कार्य थियो! म निकै प्रभावित भएँ, र हृदयबाटै परमेश्वरको ऋणी महसुस गरेँ। म निकै विद्रोही र भ्रष्ट थिएँ, र परमेश्वरसँग अनुचित माग गर्थेँ, म बचाउनलायक थिइनँ। तर परमेश्वरले मलाई मेरो विद्रोहीपन र भ्रष्टताका आधारमा व्यवहार गर्नुभएन। उहाँबाट पाएको मुक्तिका लागि म उहाँप्रति निकै आभारी छु। घर फर्केपछि मैले सुसमाचार सुनाउने र कर्तव्य पूरा गर्ने काम जारी राखेँ, र मेरो स्वास्थ्यमा क्रमिक सुधार हुँदै आयो।

पछि, मैले परमेश्वरका वचनको अर्को खण्ड भेटेँ। “व्यक्तिको परिणाम वा गन्तव्य उसको आफ्नै इच्छाद्वारा निर्धारित हुँदैन, न त उनीहरूको आफ्नै झुकाउ वा कल्पनाहरूद्वारा नै हुन्छ। अन्तिम निर्णय सृष्टिकर्ता, परमेश्‍वरको हुन्छ। यस्ता मामिलाहरूमा मानिसहरूले कसरी सहकार्य गर्नुपर्छ? मानिसहरूले चुन्न सक्ने एउटा मात्र बाटो छ: यदि तिनीहरू सत्यता खोजी गर्छन्, सत्यता बुझ्छन्, परमेश्‍वरको वचन पालन गर्छन्, परमेश्‍वरप्रतिको समर्पण हासिल गर्छन् र मुक्ति प्राप्त गर्छन् भने मात्र तिनीहरूले राम्रो अन्त्य र राम्रो भाग्य प्राप्त गर्नेछन्। यदि मानिसहरूले यसको विपरीत गर्छन् भने तिनीहरूको सम्भावना र भाग्य के हुनेछ भनेर कल्पना गर्न कठिन छैन। यसैले, यस मामिलामा, परमेश्‍वरले मान्छेसित गर्नुभएको प्रतिज्ञा, मानवजातिको परिणामबारे परमेश्‍वरले के भन्नुहुन्छ, र परमेश्‍वरले मानवजातिका लागि के तयार पार्नुभएको छ त्यसमा ध्यान नदे। तँसित यी कुराको कुनै सम्बन्ध छैन, ती परमेश्‍वरका काम हुन्, तैँले ती खोस्न, माग्न, वा साटफेर गर्न मिल्दैन। सिर्जित प्राणीको नाताले तैँले के गर्नुपर्छ? तैँले आफ्नो कर्तव्य पूरा गर्नुपर्छ, र आफूले जे गर्नुपर्ने हो त्यो तैँले आफ्नो सम्पूर्ण मन, मस्तिष्क र सामर्थ्यले पूरा गर्नुपर्छ। बाँकी—सम्भावनाहरू र नियति, अनि मानवजातिको भविष्यको गन्तव्यसित सम्बन्धित कुराहरू—यी तैँले निर्णय गर्न सक्ने कुराहरू होइनन्, ती परमेश्‍वरको हातमा छन्; यो सबै सृष्टिकर्ताको सार्वभौमिकताअन्तर्गत पर्छ, यो उहाँद्वारा प्रबन्ध गरिएको हुन्छ, र कुनै पनि सिर्जित प्राणीसँग यसको कुनै सम्बन्ध हुँदैन। कतिपय मानिसहरू भन्छन्, ‘यदि हामीसँग यसको कुनै सम्बन्ध छैन भने हामीलाई यो किन भनिएको?’ तिमीहरूसँग यसको कुनै सम्बन्ध नभए पनि परमेश्‍वरसित यसको सम्बन्ध छ। परमेश्‍वरले मात्र यी कुराहरू जान्नुहुन्छ, परमेश्‍वर मात्र ती कुराहरूको बारेमा बोल्न सक्नुहुन्छ, र परमेश्‍वर मात्र मानवजातिलाई यी कुराहरूको प्रतिज्ञा दिने हकदार हुनुहुन्छ। र यदि परमेश्‍वरले ती कुराहरू जान्नुहुन्छ भने के परमेश्‍वरले त्यसको बारेमा बोल्नुपर्दैन र? तैँले आफ्ना सम्भावनाहरू र नियति के-के हुन भनी जान्दैनस् तैपनि अझै ती कुराहरू पछ्याउनु एउटा गल्ती हो। परमेश्‍वरले तँलाई त्यसको पछि लाग्नु भन्नुभएको थिएन, उहाँले तँलाई थाहा मात्र दिइरहनुभएको थियो; यदि तँ परमेश्‍वरले तँलाई त्यो कुरालाई तेरो पछ्याइको लक्ष्य बनाउन लगाउनुभएको थियो भनी गल्तीले विश्‍वास गर्छस् भने तँ पूर्ण रूपमा समझहीन छस्, र तँमा सामान्य मानवताको दिमाग छैन। परमेश्‍वरले प्रतिज्ञा गर्नुभएका सबै कुराहरूको बारेमा जान्नु पर्याप्त छ। तैँले एउटा तथ्यलाई स्वीकार गर्नैपर्छ: त्यो प्रतिज्ञा असल वा साधारण, मनपर्दो वा अरुचिकर जस्तै भए पनि यी सबै सृष्टिकर्ताका सार्वभौमिकता, प्रबन्ध, र सङ्कल्पहरूमा पर्छन्। सृष्टिकर्ताद्वारा देखाइएको सही दिशा र मार्गअनुसार अनुसरण र खोजी गर्नु मात्र सिर्जित प्राणीको कर्तव्य र दायित्व हो। तैँले अन्त्यमा के प्राप्त गर्छस्, र परमेश्‍वरका प्रतिज्ञाहरूको कुन हिस्सा तैँले प्राप्त गर्छस् भन्ने सबै कुरा तेरो खोजीमा, तैँले लिएको बाटोमा, र सृष्टिकर्ताको सार्वभौमिकतामा आधारित हुन्छ” (वचन, खण्ड ४। ख्रीष्टविरोधीहरूको खुलासा। विषयवस्तु नौ (भाग नौ))। परमेश्वरका वचनबाट मैले के जानेँ भने मेरो अन्तिम परिणाम र गन्तव्य प्रार्थनाले निर्धारण गर्दैन र परमेश्वरसँग सौदाबाजी गरेर प्राप्त गर्न सकिँदैन। बरु, मेरो खोजी, कार्य र म हिँडेको बाटोका आधारमा परमेश्वरले मेरो परिणाम निर्धारण गर्नुहुनेछ। तर मैले सत्यतालाई पछ्याएकी थिइनँ र परमेश्वरको स्वभाव बुझेकी थिइनँ। परमेश्वरले मानिसहरूलाई महिमामय गन्तव्य प्रदान गरेको देख्दा म के सोच्थेँ भने, मैले लगनशील भएर पछ्याउँदा, कर्तव्य पूरा गर्दा र कष्ट भोगेर मूल्य चुकाउन सक्दा र जस्तोसुकै दमन र कठिनाइ आउँदा पनि कर्तव्य पूरा गरिरहँदासम्म मैले मुक्ति पाउनेछु र अस्तित्वमा रहनेछु। यी वर्षहरूमा, मैले आफ्नै विश्वास र चाहनामा आधारित भएर लगातार मेरा परिणाम र गन्तव्यका लागि खोजी र प्रयास गरिरहेकी थिएँ। म पावलको मार्गमा हिँडिरहेकी थिएँ। म यसरी नै हिँडिरहेँ भने मैले असल गन्तव्य नपाउने मात्र होइन, म खुलासा भएर निकालिने थिएँ, किनभने मेरो भ्रष्ट स्वभावलाई शुद्ध पारिएको थिएन। अन्ततः मेरो क्यान्सर निको भइसकेको छ। परमेश्वरले मलाई मर्न दिनुभएन र पश्चात्ताप गर्ने मौका दिनुभयो। यो परमेश्वरको मुक्ति हो! मैले मनमनै सोचेँ, “मैले अबदेखि सत्यता र स्वभाव परिवर्तनलाई पछ्याउनैपर्छ। मैले आशिष् पाउन परमेश्वरसँग सौदाबाजी गरिरहन हुँदैन। म परमेश्वरप्रति समर्पित हुने मानवता र समझ भएको व्यक्ति बन्नैपर्छ। मेरा लागि परमेश्वरले तय गर्ने परिणाम असल वा खराब कस्तो हुन्छ, परमेश्वरले नै निर्णय गर्ने हो। मैले पछ्याउनैपर्ने कुरा सत्यता र स्वभाव परिवर्तन हो।”

नौ वर्ष बितिसकेको छ, र स्वास्थ्य समस्या बल्झेको छैन। यो अनुभवबाट मैले के पाएँ भने, यो रोगले मेरो जीवन खतरामा पारेको भए पनि, परमेश्वरले मेरो जीवन वा भविष्य कहिल्यै खोस्न चाहनुभएन। परमेश्वरले मलाई शुद्ध पार्न र बदल्न, मेरो आस्थामा रहेका अशुद्धता प्रकट गर्न र मैले पालेका केही बेतुक धारणा बदल्न यो रोगको प्रयोग गर्दै हुनुहुन्थ्यो। यसले मलाई परमेश्वरको सर्वशक्तिमान्ता र सार्वभौमिकताको साँचो ज्ञान र अनुभव प्राप्त गर्ने, जीवन र मृत्युप्रति सही मनोवृत्ति राख्ने र समर्पित हुने अनुमति पनि दियो। मेरा लागि यो रोग परमेश्वरले मलाई अनुग्रह दिने र मुक्ति प्रदान गर्ने तरिका थियो! परमेश्वरले भन्नुभए जस्तै: “यदि व्यक्तिको हृदयमा परमेश्‍वरप्रतिको विश्‍वास साँच्चै छ भने, उसले सर्वप्रथम मान्छेको जीवनकाल परमेश्‍वरकै हातमा हुन्छ भनेर जान्नैपर्छ। व्यक्तिको जन्म र मृत्युको समय परमेश्‍वरद्वारा पूर्वनिर्धारित हुन्छ। जब परमेश्‍वरले मानिसहरूलाई रोगबिमार दिनुहुन्छ, त्यसको पछाडि कारण हुन्छ—त्यसको अर्थ हुन्छ। तिनीहरूलाई यो रोगबिमार नै हो जस्तो लाग्छ, तर वास्तवमा तिनीहरूलाई दिइएको कुरा त अनुग्रह हो, रोगबिमार होइन। मानिसहरू सबैले सर्वप्रथम यो तथ्यलाई पहिचान गर्नुपर्छ र यसप्रति निश्‍चित हुनुपर्छ, र यसलाई गम्‍भीरतासाथ लिनुपर्छ” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)।


१००. मेरी आमासँगको भावनात्मक घनिष्ठताको बन्धनहरूबाट म कसरी मुक्त भएँ

लि यी, चीन

गत वर्षको नोभेम्बरमा मैले एक जना अगुवाबाट वर्षौँकी विश्‍वासी मेरी आमा भेलाहरूमा नियमित रूपमा जान छोड्नुभएको छ भन्‍ने ब्यहोराको पत्र प्राप्त गरेँ। उहाँ सधैँ पैसा कमाउनमा व्यस्त भइरहनुहुन्थ्यो र कहिलेकहीँ भेलामा जाँदा उहाँ प्रायजसो झुल्‍नुहुन्थ्यो। उहाँले परमेश्‍वरका वचनहरू बिरलै पढ्नुहुन्थ्यो, प्रवचनहरू सुन्‍ने गर्नुहुन्‍नथियो, अविश्‍वासीको जस्तै दृष्टिकोण राख्‍नुहुन्थ्यो, र उहाँका व्यवहारहरू स्पष्ट रूपमा नै गैरविश्‍वासीको जस्तो थियो। उहाँलाई हटाउने कि नहटाउने भन्‍ने विषयमा मण्डलीले उहाँको परिस्थितिको बारेमा पुनरावलोकन गरिरहेको थियो, त्यसकारण तिनीहरूले मलाई एउटा मूल्याङ्कन गरेर दिन अनुरोध गरिरहेका थिए। म छक्‍कै परेँ, र सोचेँ: “के मण्डली अगुवाले गल्ती गरेको हो? झट्ट हेर्दा त, मेरी आमाले यतिका वर्षसम्‍म केही जोश र उत्साह देखाउनुभएको जस्तो लाग्छ। कहिलेकहीँ त उहाँले ब्रदर-सिस्टरहरूको जीवनमा समस्या आइपर्दा तिनीहरूलाई सहयोग समेत गर्नुहुन्छ। उहाँ निकालिनुपर्ने अवस्थामा त अवश्य नै पुग्‍नुभएको छैन होला?” तर त्यसपछि मलाई के याद आयो भने मण्डलीले मानिसहरूलाई सधैँ सिद्धान्त अनुसार हटाउँछ र व्यक्तिको समग्र व्यवहार र प्रकृति सारको आधारमा त्यो निर्णय गर्छ—यसले कहिल्यै पनि कसैलाई अनुचित व्यवहार गर्दैन। मेरो कर्तव्यको कारण म निकै वर्षदेखि सहरबाट बाहिर थिएँ, त्यसकारण मण्डलीमा मेरी आमाले कस्तो व्यवहार गर्दै आउनुभएको छ भन्‍ने बारेमा मलाई निश्‍चित रूपमा थाहा थिएन। मैले सुरुमा यसलाई स्वीकार गर्नुपर्थ्यो र यसमा समर्पित हुनुपर्थ्यो।

त्यसपछि, मैले हामी सँगै हुँदा मेरी आमाले कस्तो व्यवहार गर्नुहुन्थ्यो भन्‍ने बारेमा मनन गर्न थालेँ। जब-जब म घर फर्केर आउँथे र उहाँको स्थितिको बारेमा सोध्थेँ, तब-तब उहाँ जानी-जानी मेरो प्रश्‍नबाट जोगिने प्रयास गर्नुहुन्थ्यो। उहाँले परमेश्‍वरका वचनहरू पढ्ने वा प्रवचनहरू सुन्‍ने पनि खासै गर्नुहुन्नथ्यो। उहाँलाई परमेश्‍वरका वचनहरू पढ्नुको महत्त्वको बारेमा सङ्गति दिँदा म सहमत छु भनेर भन्‍नुहुन्थ्यो, तर पछि उहाँले त्यही पुरानै बानी दोहोर्‍याउनुहुन्थ्यो। अझै धेरै पैसा कमाउने ध्याउन्नमा उहाँले नियमित भेलामा समेत सहभागिता जनाउनुहुन्‍नथियो। त्यस विषयमा धेरै पटक मैले उहाँसँग सङ्गति गरे पनि उहाँले आफ्‍नो भाग्य सुधार गर्न आफ्‍नो भरोसा मात्रै गर्न सक्छु भन्दै आफ्‍नो व्यवहारलाई परिवर्तन गर्न सक्‍नुभएन। यति मात्र होइन, उहाँ सानातिना कुरामा मेरो बुबासँग प्रायजसो झगडा गरिरहनुहुन्थ्यो। जब-जब बुबाको कडा शैलीको बोलीले उहाँको स्वाभिमानमा चोट पुग्थ्यो, तब-तब उहाँ आक्रोशित बन्‍नुहुन्थ्यो, र अविश्‍वासीले जस्तै आफ्‍नो रिस पोखाउन मेरो बुबालाई सराप्‍नुहुन्थ्यो। मैले उहाँसँग उचित मानवतामा कसरी जिउने भन्‍ने विषयमा सङ्गति गर्दा, आफूले यस्तो गर्न नसक्ने बताउँदै उहाँ मेरो कुरा सुन्‍नुहुन्‍नथ्यो। पछि, मैले परमेश्‍वरका वचनहरूको यो खण्ड भेटेँ: “केही यस्ता मानिसहरू छन् जसको विश्‍वासलाई परमेश्‍वरको हृदयमा कहिल्यै पनि स्वीकार गरिएको छैन। अर्को शब्दमा भन्‍ने हो भने, परमेश्‍वरले तिनीहरूलाई उहाँलाई पछ्याउनेहरूको रूपमा पहिचान गर्नुहुन्न, किनभने उहाँले तिनीहरूका विश्‍वासको निम्ति तिनीहरूलाई स्याबासी दिनुहुन्न। यी मानिसहरूको सवालमा, तिनीहरूले परमेश्‍वरलाई जति नै धेरै वर्ष पछ्याएको भए तापनि, तिनीहरूका विचार र दृष्टिकोणहरू कहिल्यै परिवर्तन भएका हुँदैनन्; तिनीहरू मानिसहरूसित अन्तरक्रिया गर्ने गैरविश्‍वासीहरूका सिद्धान्त र तौरतरिकाहरूलाई अनि गैरविश्‍वासीहरूको अस्तित्व र विश्‍वास सम्बन्धी कानुनहरूलाई पालना गर्ने अविश्‍वासीहरू जस्ता हुन्। तिनीहरूले कहिल्यै पनि परमेश्‍वरको वचनलाई आफ्‍नो जीवनको रूपमा लिएका छैनन्, कहिल्यै पनि परमेश्‍वरको वचनलाई सत्यताको रूपमा विश्‍वास गरेका छैनन्, कहिल्यै पनि परमेश्‍वरबाट मुक्ति स्वीकार गर्न चाहेका छैनन्, र कहिल्यै पनि परमेश्‍वरलाई तिनीहरूको परमेश्‍वरको रूपमा पहिचान गरेका छैनन्। तिनीहरूले उहाँलाई केवल आत्मिक जीवन-आधारको रूपमा लिँदै परमेश्‍वरमाथिको विश्‍वासलाई कुनै प्रकारको अव्यवसायी सोखको रूपमा हेर्छन्; त्यसैले तिनीहरूले परमेश्‍वरको स्वभाव वा सारलाई प्रयास गरेर बुझ्‍न लायक कुरो नै सम्झँदैनन्। साँचो परमेश्‍वरसँग सम्‍बन्धित हुने सबै कुराहरूसँग यी मानिसहरूको कुनै सम्बन्ध हुँदैन; तिनीहरूसँग परवाह गर्ने रुचि नै हुँदैन, न त तिनीहरूलाई परवाह गर्न लगाउन नै सकिन्छ। यस्तो हुन्छ किनभने तिनीहरूको हृदयभित्रको अन्तस्करणमा एक तीव्र आवाज हुन्छ जसले तिनीहरूलाई सधैँ भन्‍ने गर्छ, ‘परमेश्‍वर अदृश्य र अस्पर्शनीय हुनुहुन्छ र उहाँ अस्तित्वमा हुनुहुन्‍न।’ तिनीहरूले यस प्रकारको परमेश्‍वरलाई बुझ्ने प्रयास गर्नु तिनीहरूको प्रयत्नको लायक नै छैन भन्‍ने विश्‍वास गर्छन् र त्यसो गरेर तिनीहरूले आफूले आफैलाई मूर्ख बनाइरहेका हुन्छन्। तिनीहरू विश्‍वास गर्छन् कि तिनीहरूले कुनै पनि वास्तविक निर्णय नलिइकनै वा वास्तविक कार्यमा आफूलाई नलगाइकनै परमेश्‍वरप्रति केवल शब्दहरूद्वारा आभार प्रकट गरेर तिनीहरू निकै नै चलाख बनेका छन्। त्यस्ता मानिसहरूलाई परमेश्‍वरले कसरी हेर्नुहुन्छ? उहाँले तिनीहरूलाई गैरविश्‍वासीहरूको रूपमा हेर्नुहुन्छ” (वचन, खण्ड २। परमेश्‍वरलाई चिन्‍ने विषयमा। परमेश्‍वरको स्वभाव अनि उहाँको कामले हासिल गर्ने नतिजाहरूलाई कसरी चिन्ने)। परमेश्‍वरका वचनहरू पढेर मैले के महसुस गरेँ भने गैरविश्‍वासीहरूले मुखले मात्र परमेश्‍वरमा विश्‍वास गरेको स्वीकार गर्छन् तर कहिल्यै पनि सत्यताको अभ्यास गर्दैनन्। तिनीहरूमा सत्यतालाई घृणा गर्ने प्रकृति सार हुन्छ, र परमेश्‍वरले तिनीहरूको विश्‍वासलाई कहिल्यै पनि स्वीकार गर्नुभएको हुँदैन। मेरी आमाले विश्‍वासीको रूपमा बिताएको वर्षौंको अवधिमा कहिल्यै पनि सत्यतालाई अलिकति पनि स्वीकार गर्नुभएको थिएन र उहाँले विश्‍वास नगर्ने व्यक्तिले जस्तो सोच राख्‍नुहुन्थ्यो, बोल्‍नुहुन्थ्यो र व्यवहार गर्नुहुन्थ्यो—के त्यसले उहाँलाई गैरविश्‍वासी तुल्याएन र? मैले उहाँको व्यवहारको बारेमा इमानदार स्पष्टीकरण दिनुपर्छ। तर फेरि, मेरी आमाले सधैँ मेरो विश्‍वासलाई समर्थन गर्नुभएको थियो, परिवारका अरू सदस्यहरूले मेरो विरोध गर्दा वा ममाथि आइलाग्दा पनि मैले शान्तिमा आफ्‍ना कर्तव्यहरू पूरा गर्न सकूँ भनेर उहाँले सधैँ मेरो प्रतिरक्षा गर्नुभयो। म सहर बाहिर गएर वर्षौंसम्‍म आफ्‍नो कर्तव्य पूरा गर्दा उहाँले मलाई आर्थिक रूपमा सहयोग पनि गर्नुभएको थियो। म बिरामी पर्दा मलाई अस्पताल लगेर मलाई भर्ना गर्न र मेरो औषधि लिन उहाँ तलमाथि दौडधूप गर्नुहुन्थ्यो। हरेक पटक म घर जाँदा उहाँले मलाई खाने कुरा र लुगाफाटो किनिदिनुहुन्थ्यो…। यी सबै कुराहरू याद गरेपछि मैले मूल्याङ्कन लेख्‍नै सकिनँ। मलाई खटपट भयो र के गर्ने, के गर्ने भयो: “उहाँ मेरी आमा हुनुहुन्छ त्यसकारण मेरो मूल्याङ्कनले ठूलो महत्त्व राख्छ। यदि मैले उहाँको व्यवहारको बारेमा इमानदार विवरण दिएँ भने उहाँलाई हटाइने सम्‍भावना अझै धेरै हुनेछ। के त्यो उहाँको विश्‍वासको मार्गको अन्त्य हुँदैन र? उहाँको गैरविश्‍वासीको जस्तो व्यवहारको बारेमा मैले नै लेखेकी हुँ भन्‍ने थाहा पाएपछि उहाँको मन दुख्‍नेथियो, र उहाँले अवश्य नै मलाई निर्दयी र अकृतज्ञ ठान्‍नुहुन्थ्यो।” यो सोच्दा मेरो मुटुमा छुरा हानिएको जस्तै भयो, र मेरो आँखाबाट आँसु झर्न थाले। यसरी कष्ट भोगिरहेको बेला मैले परमेश्‍वरलाई प्रार्थना गरेँ र सही अडान लिएर त्यसमा दृढ रहन अगुवाइ गर्नुहोस् भनी उहाँलाई अनुरोध गरेँ। 

प्रार्थनापछि मलाई निकै शान्त अनुभव भयो। त्यस बेला, मैले परमेश्‍वरको वचनको एउटा खण्ड भेटेँ: “तँलाई हुने सबै कुराहरू ठूलो जाँच हो र साक्षी दिनका लागि परमेश्‍वरलाई तेरो आवश्यकता पर्ने समय हो भन्‍ने तँलाई थाहा हुनुपर्छ। यिनीहरू बाहिरबाट महत्त्वपूर्ण नदेखिए पनि, जब यी कुराहरू हुन्छन् तैँले परमेश्‍वरलाई प्रेम गर्छस् कि गर्दैनस् भन्‍ने कुरा तिनले देखाउँछ। यदि तैँले प्रेम गर्छस् भने, तँ उहाँलाई साक्षी दिन दह्रिलो भएर खडा हुन सक्नेछस्, र यदि तैँले उहाँप्रतिको प्रेमलाई अभ्यास गरेको छैनस् भने, यसले तँ सत्यलाई अभ्यास गर्न सक्ने व्यक्ति होइन, तँ सत्यविहीन छस्, र तँ जीवन विहीन छस्, कि तँ भुस होस् भन्‍ने देखाउँछ! मानिसहरूलाई हुने सबै कुराहरू त्यति बेला हुन्छ जति बेला दह्रिलो भएर साक्षी दिनका लागि खडा हुन परमेश्‍वरलाई उनीहरूको आवश्यकता पर्छ। उक्त क्षणमा तँलाई कुनै उल्लेखनीय कुरा भइरहेको हुँदैन र तैँले उत्कृष्ट साक्षी दिन सक्दैनस्, तैपनि तेरो दैनिक जीवनको प्रत्येक विवरण नै परमेश्‍वरलाई साक्षी दिने विषय हो। यदि तैँले तेरा दाजुभाइ र दिदीबहिनीहरू, तेरो परिवारका सदस्यहरू, र तेरो वरिपरि भएका प्रत्येकको प्रशंसा हासिल गर्न सकिस् भने; यदि, कुनै दिन, गैरविश्‍वासीहरू आउँछन् र तैँले गरेका सबै कुराहरूको प्रशंसा गर्छन्, र परमेश्‍वरले गर्ने सबै कार्यहरू अद्भुत छन् भन्‍ने देख्छन् भने, तैँले साक्षी दिएको हुनेछस्। … तँ महान् कार्य गर्न अक्षम भए तापनि, तँ परमेश्‍वरलाई सन्तुष्ट बनाउन सक्षम छस्। अरूले आफ्ना धारणाहरूलाई पन्छाउन सक्दैनन्, तर तैँले सक्छस्; अरूले उनीहरूको वास्तविक अनुभवको दौरान साक्षी दिन सक्दैनन्, तर तैँले आफ्नो वास्तविक कद र कार्यहरूको प्रयोग गर्दै परमेश्‍वरको प्रेमको ऋण तिर्न र उहाँलाई सशक्त साक्षी दिन सक्छस्। यसलाई मात्रै परमेश्‍वरलाई वास्तवमा प्रेम गरेको रूपमा गणना गरिन्छ” (वचन, खण्ड १। परमेश्‍वरको देखापराइ र काम। परमेश्‍वरलाई प्रेम गर्नु मात्रै साँचो रूपमा परमेश्‍वरलाई विश्‍वास गर्नु हो)। परमेश्‍वरका वचनहरू मनन गरेपछि, मैले के महसुस गरेँ भने, मलाई मेरी आमाको बारेमा यो मूल्याङ्कन लेख्‍न लगाइनुमा सत्यता सिद्धान्तहरू संलग्‍न रहेका थिए। मैले परमेश्‍वरको सुक्ष्म जाँच स्विकाार्नुपर्थ्यो, र यस मामिलामा उहाँको आज्ञापालन गर्नुपर्थ्यो। भावनाहरूको आधारमा व्यवहार गर्नुको सट्टा, मैले मेरी आमाको वास्तविक स्थितिको वस्तुगत चित्रण गर्नुपर्थ्यो। तर आमासँगको मेरो भावनात्मक सम्‍बन्धको कारण उहाँका कतिपय व्यवहारहरू गैरविश्‍वासीको जस्तो छ भन्‍ने कुरा मलाई स्पष्ट रूपमा थाहा भए पनि मलाई मूल्याङ्कन लेख्‍न मन भएन, किनभने उहाँलाई मण्डलीबाट निकालिनेछ र उहाँले मुक्ति पाउने मौका गुमाउनुहुनेछ भन्‍ने कुराको मलाई डर थियो। के म सही अडान लिएर गवाही दिन असफल भइरहेकी थिइनँ र? हाम्रो भावनात्मक सम्‍बन्धको कारण म आफ्‍नो विश्‍वासमा सत्यताको पक्षमा खडा भएर मण्डलीको कामलाई रक्षा गर्न अनिच्‍छुक थिएँ, र मेरी आमालाई समेत रक्षा गर्न चाहन्थेँ—परमेश्‍वरको भय मान्‍ने मेरो हृदय कहाँ थियो? विगतमा, मैले ख्रीष्ट-विरोधी, दुष्कर्मी र गैरविश्‍वासीहरूलाई सक्रिय रूपमा र उत्साहको साथ सम्हालेकी थिएँ, मण्डली सफाइको कामको महत्त्वको बारेमा मेरा ब्रदर-सिस्टरहरूलाई सङ्गति दिने गरेकी, र मण्डलीको कामको रक्षा गर्न नकरात्मक कुराहरूलाई खुलासा गर्ने क्रममा न्यायको शक्ति लिएर बोल्‍ने गरेकी थिएँ। तैपनि, मेरी आमाको समस्यालाई सामना गर्दा म उहाँसँगको भावनात्मक सम्‍बन्धको प्रभावमा परेँ र मैले सिद्धान्त अनुसार काम गर्न सकिनँ। मसँग अलिकति पनि सत्यता वास्तविकता थिएन र मेरो आत्मीयताको भावना अत्यन्तै बलियो थियो! यो सबै कुरा महसुस गरिसकेपछि, मलाई त्यति धेरै पीडा भएन र तुरुन्तै मूल्याङ्कन लेख्‍न थालेँ र सकिएपछि तुरुन्तै अगुवालाई पठाइहालेँ।

भोलि पल्ट, मैले एउटा प्रवचनमा के पढेँ भने यदि कुनै व्यक्तिले सत्यताको खोजी नगरिकन धेरै वर्ष विश्‍वास गरेको छ, तर उसले कुनै पनि बाधा वा व्यवधान पैदा गरेको छैन भने उसलाई हटाउनबाट केही समय रोक्न सकिन्छ। मेरो हृदयमा आशाको किरण देखा पर्‍यो। मेरी आमाले सत्यताको खोजी मात्र नगर्नुभएको हो, तर उहाँले मण्डलीको काममा कुनै स्पष्ट बाधा वा व्यवधान पैदा गर्नुभएको थिएन। उहाँको विशेष परिस्थितिमा उहाँले सायद अझै पनि पश्‍चात्ताप गर्ने मौका पाउन सक्‍नुहुन्थ्यो। मैले सोचेँ, सायद मण्डली अगुवाले उहाँको अवस्थाको बारेमा बुझेका छैनन्। सायद मैले मेरी आमाले कसरी ब्रदर-सिस्टरहरूलाई उत्साहको साथ सहयोग गर्दै आउनुभएको छ भनेर जोड दिँदै पत्र लेख्‍न सक्छु वा म तिनीहरूलाई उहाँसँग थप सङ्गति गर्न अनुरोध गर्न सक्छु। अवश्य नै, उहाँलाई हटाउनुभन्दा उहाँलाई मण्डलीमा सेवा गर्न लगाउनु नै राम्रो हुनेथियो। मलाई तुरुन्तै स्थानीय मण्डली अगुवालाई पत्र लेख्‍न मन लागिहाल्यो, तर लेख्‍न सुरु गर्नुभन्दा पहिले मेरो मनमा चिन्ताको कुराहरू आउन थाल्यो: “मेरी आमाको वर्तमान व्यवहारको बारेमा मैले राम्ररी बुझेकी छैन। यदि उहाँले साँच्‍चै नियमित रूपमा परमेश्‍वरका वचनहरू पढ्नुहुन्‍न र भेलाहरूमा निदाउनुहुन्छ भने के यसले भेलाहरूमा आउने अरू ब्रदर-सिस्टरहरूलाई प्रभाव पार्दैन र? के मेरी आमासँगको मेरो भावनात्मक सम्‍बन्धको कारण र मैले उहाँलाई रक्षा गर्न चाहेको कारणले मात्रै मैले यो पत्र लेखिरहेकी छैन र? तर यदि उहाँलाई साँच्‍चै नै हटाइयो भने उहाँले कहिल्यै पनि मुक्तिको मौका पाउनुहुन्‍न।” व्याकुल भएर मैले तुरुन्तै परमेश्‍वरलाई प्रार्थना गरेँ र मेरो अनुचित स्थिति बुझ्‍न र भावनाहरूको आधारमा व्यवहार गर्नबाट कसरी टाढा बस्ने भन्ने कुरा सिक्न अगुवाइ गर्नुहोस् भनेर उहाँलाई अनुरोध गरेँ। प्रार्थना गरेपछि, मैले परमेश्‍वरका वचनहरूका दुई वटा खण्ड भेटेँ: “भावनाहरूसँग के-कस्ता समस्याहरू सम्बन्धित हुन्छन्? नम्बर एक, तैँले आफ्नो परिवारलाई कसरी मूल्याङ्कन गर्छस्, तिनीहरूले गर्ने कामहरूप्रति कस्तो प्रतिक्रिया दिन्छस्। ‘तिनीहरूले गर्ने कामहरू’ मा तिनीहरूले मण्डलीको काममा बाधा र अवरोध पुर्याउने, पिठिउँपछाडि मानिसहरूको आलोचना गर्ने, अविश्‍वासीहरूले गर्ने कामहरू गर्ने, आदि-इत्यादि कुराहरू पर्छन्। के तँ आफ्नो परिवारले गर्ने कुराहरूप्रति निष्पक्ष हुन सक्छस्? यदि तँलाई लिखित रूपमा आफ्नो परिवारको मूल्याङ्कन गर्न भनियो भने, के तैँले आफ्ना भावनाहरू पन्साएर वस्तुनिष्ठ र निष्पक्ष रूपमा त्यो काम गर्छस्? यो कुरा तैँले आफ्नो परिवारका सदस्यहरूको सामना कसरी गर्नुपर्छ भन्‍ने कुरासँग सम्बन्धित छ। अनि जोसँग तेरो सुमधुर सम्बन्ध छ वा जसले तँलाई पहिले सहयोग गरेका छन्, के तँ ती व्यक्तिहरूप्रति भावुक हुन्छस्? के तँ तिनीहरूका कार्य र व्यवहारको बारेमा वस्तुनिष्ठ, निष्पक्ष, र सटीक हुन्छस्? तिनीहरूले मण्डलीको काममा बाधा र अवरोध पुर्याएको थाहा पाइस् भने, के तैँले त्यसबारेमा तत्कालै रिपोर्ट वा खुलासा गर्छस्? यसबाहेक, के तँ आफ्नो नजिकका र तेराजस्तै रुचि भएका मानिसहरूप्रति भावुक हुन्छस्? के तिनीहरूको कार्य र व्यवहारप्रतिको तेरो मूल्याङ्कन, परिभाषा, र प्रतिक्रिया निष्पक्ष र वस्तुनिष्ठ हुन्छ? अनि यदि तँसित भावनात्मक सम्बन्ध भएको कुनै व्यक्तिको विरुद्ध मण्डलीले कारबाही गर्नुपर्छ भनी सिद्धान्तले भन्यो भने, र त्यस्तो कारबाही तेरा आफ्नै धारणाहरूसँग बाझिन्छ भने, तैँले कस्तो प्रतिक्रिया दिन्छस्? के तँ आज्ञापालन गर्छस्? के तँ गोप्य रूपमा तिनीहरूसँग सम्पर्कमा रहिरहनेछस्, के अझै पनि तिनीहरूको छललाई सत्य मानिरहनेछस्, के तँ तिनीहरूद्वारा तिनीहरूकै निम्ति बहाना बनाउन, तिनीहरूलाई उचित ठहराउन र तिनीहरूको बचाउ गर्न प्रेरित हुनेछस्? के तँ तिनीहरूको दोष आफ्नो टाउकोमा लिन्छस् र सत्यता सिद्धान्तहरूलाई बिर्सेर परमेश्‍वरको घरका हितहरूमा बेवास्ता गरी, के तँ आफूप्रति दयालु हुनेहरूलाई सहायता गर्न अघि आउँछस्? यी सबैमा भावनाहरूसँग सम्बन्धित धेरै विषयहरू सम्मिलित छन्, छैनन् र?” (वचन, खण्ड ५। अगुवा र सेवकहरूका जिम्‍मेवारीहरू। अगुवा र सेवकहरूका जिम्‍मेवारीहरू (२))। “उदाहरणको लागि, मानौँ तेरा आफन्त वा आमाबुबा परमेश्‍वरका विश्‍वासी हुन्, तर दुष्कर्म गरेको र बाधा पुऱ्याएको वा सत्यता अलिकति पनि नस्विकारेको कारण, तिनीहरूलाई हटाइन्छ। तर तँ तिनीहरूलाई चिन्दैनस्, तिनीहरूलाई हटाउनुको कारण थाहा पाउँदैनस्, तँ निकै व्याकुल हुन्छस्, अनि परमेश्‍वरको घरमा प्रेम छैन र यो मानिसहरूप्रति निष्पक्ष छैन भनेर सधैँ गुनासो गर्छस्। तैँले परमेश्‍वरसँग प्रार्थना गरी सत्यताको खोजी गर्नुपर्छ, त्यसपछि यी आफन्तहरू कस्ता मानिसहरू हुन् भनेर परमेश्‍वरका वचनहरूको आधारमा मूल्याङ्कन गर्नुपर्छ। यदि तैँले साँचो रूपमा सत्यता बुझिस् भने, तिनलाई सही रूपमा परिभाषित गर्न सक्‍नेछस्, र परमेश्‍वरले गर्ने हरकुरा सही हुन्छ, र उहाँ धर्मी परमेश्‍वर हुनुहुन्छ भनेर देख्‍नेछस्। त्यसपछि, तँमा कुनै गुनासो हुनेछैन, तँ परमेश्‍वरका बन्दोबस्तहरूमा समर्पित हुन सक्‍नेछस्, अनि तैँले आफन्त वा आमाबुबाको बचाउ गर्ने प्रयास गर्नेछैनस्। यो तिमीहरूको सम्बन्ध तोड्ने कुरा होइन; यो त बस तिनीहरू कस्ता मानिस हुन् भनेर परिभाषित गर्नलाई हो, र तैँले तिनीहरूलाई चिन्‍न र तिनीहरूलाई किन हटाइयो भनेर जान्‍न सक्‍ने अवस्था सिर्जना गर्नलाई हो। यदि तेरो हृदयमा यी कुराहरू साँच्‍चै स्पष्ट छन् र तेरो दृष्टिकोण सही र सत्यताअनुरूप छ भने, तँ परमेश्‍वरकै पक्षमा खडा हुन सक्‍नेछस्, अनि यो मामिलाप्रतिको तेरो दृष्टिकोण परमेश्‍वरको वचनसँग पूर्ण रूपले मेल खानेछ। यदि तँ सत्यता स्विकार्न वा परमेश्‍वरको वचनअनुसार मानिसहरूलाई हेर्न सक्दैनस्, र मानिसहरूलाई हेर्दा अझै पनि दैहिक सम्बन्ध र दृष्टिकोणको पक्ष लिन्छस् भने, तैँले कहिल्यै पनि दैहिक सम्बन्ध त्याग्‍न सक्‍नेछैनस्, अनि तैँले यी मानिसहरूलाई अझै पनि आफ्नाजनकै रूपमा व्यवहार गर्नेछस्—तैँले तिनीहरूलाई मण्डलीका दाजुभाइ-दिदीबहिनीहरूभन्दा पनि घनिष्ठ ठान्‍नेछस्, र त्यो स्थितिमा यो मामिलाबारे परमेश्‍वरको वचन र परिवारप्रतिको तेरो दृष्टिकोण बाझिनेछन्—द्वन्द्व हुनेछ, र यस्तो परिस्थितिमा तँलाई परमेश्‍वरको पक्षमा खडा हुनसमेत असम्भव हुनेछ, अनि तैँले परमेश्‍वरबारे धारणा र गलतफहमी पाल्‍नेछस्। तसर्थ, यदि मानिसहरूलाई परमेश्‍वरअनुरूप हुनु छ भने, सर्वप्रथम यस्ता मामलाहरूबारे तिनीहरूको दृष्टिकोण परमेश्‍वरका वचनहरू अनुरूप हुनैपर्छ; तिनीहरूले मानिस र परिस्थितिलाई परमेश्‍वरका वचनहरू अनुसार हेर्न, परमेश्‍वरका वचन सत्यता हुन् भनेर स्विकार्न, र मानिसहरूका परम्‍परागत धारणाहरूलाई पन्छ्याउन सक्‍नैपर्छ। तैँले जुनै व्यक्ति वा मामिलाको सामना गरे पनि, परमेश्‍वरको जस्तै दृष्टिकोण र सोच कायम राख्‍न सक्‍नैपर्छ, अनि तेरो दृष्टिकोण र विचार सत्यताअनुरूप हुनैपर्छ। यसरी, तेरो विचार र मानिसहरूसँग व्यवहार गर्ने शैली परमेश्‍वरविरोधी हुनेछैन, र तँ परमेश्‍वरप्रति समर्पित बन्‍न र परमेश्‍वरअनुरूप हुन सक्‍नेछस्। त्यस्ता मानिसहरूले सम्भवतः फेरि कहिल्यै परमेश्‍वरको विरोध गर्न सक्‍नेछैनन्; परमेश्‍वरले प्राप्त गर्न चाहने मानिसहरू तिनीहरू नै हुन्” (वचन, खण्ड ३। आखिरी दिनहरूका ख्रीष्टका वार्तालापहरू। पावलको प्रकृति सार कसरी पहिचान गर्ने)। परमेश्‍वरका वचनहरूले के प्रकट गर्छन् भने देहगत आत्मीयताको बन्धनमा बाँधिएकाहरूले सत्यताको अभ्यास गर्न वा आफ्‍ना आफन्तहरूलाई निष्पक्ष र उचित रूपमा मूल्याङ्कन गर्न सक्दैनन्, सत्यता सिद्धान्तहरू अनुसार व्यवहार गर्ने कुरा त परै जाओस्। बरु, तिनीहरूले मण्डलीका हितहरूको बारेमा अलिकति पनि विचार नगरी निरन्तर आफ्‍ना आफन्तहरूको संरक्षण, सुरक्षा र प्रतिरक्षा गर्छन्। परमेश्‍वरका वचनहरूबाट मैले आफ्‍नो स्थितिको बारेमा केही बुझाइ प्राप्त गरेँ। मेरी आमाको प्रकृति सार गैरविश्‍वासीको जस्तो छ, र उहाँ मण्डली जीवनमा बाधा बनिसक्‍नुभएको छ भन्‍ने कुरा मलाई राम्ररी थाहा थियो। मैले मण्डलीको कामको रक्षा गर्नको लागि सत्यताको अभ्यास गरेर मेरी आमाको बानीबेहोरालाई खुलासा गर्नुपर्नेथियो। तैपनि म मेरो भावनात्मक सम्‍बन्धबाट उम्‍कन सकिनँ र उहाँलाई साँच्‍चै हटाइयो भने उहाँले मुक्ति पाउने अवसरलाई पूर्ण रूपमा गुमाउनुहुन्छ भन्‍ने चिन्ता लागेको थियो। त्यसकारण, मलाई उहाँको पक्षमा तर्क गर्न मन लागेको थियो र उहाँले मसँग सधैँ कस्तो व्यवहार गर्नुभएको थियो भन्‍ने बारेमा विचार गर्दा मलाई उहाँको सुरक्षा गर्न, उहाँको पक्षमा बोलिदिन अनि उहाँको बानीबेहोरालाई खुलासा नगर्न मन लाग्यो। त्यो प्रवचन पढेपछि मैले परमेश्‍वरको घरबाट मानिसहरूलाई बहिष्कार गर्ने र हटाउने सम्‍बन्धी सिद्धान्तहरूलाई पूर्ण रूपमा स्वीकार गर्न सकिनँ, तर त्यस नियमको कमजोरीको बिन्दुलाई पक्रिएँ। उहाँले अझै पनि मुक्ति प्राप्त गर्ने मौका पाउनुभएको होस् भन्ने सोच्दै मण्डलीले उहाँप्रति उदार आचरण राखोस् र उहाँलाई बस्‍न दिओस् भनी मैले चाहना गरेँ। परमेश्‍वरको घरले मण्डलीको शुद्धताको लागि र हाम्रा ब्रदर-सिस्टरहरूलाई शैतानका बाधाहरूबाट मुक्त सकारात्मक मण्डली जीवनको वातावरण प्रदान गर्नको लागि सफाइको काम गर्छ। तैपनि म मेरो भावनात्मक सम्‍बन्धको बन्धनमा परेँ अनि मण्डलीको कामको बारेमा वा यसले मेरा ब्रदर-सिस्टरहरूको जीवनमा कसरी असर पुर्‍याउन सक्छ भन्‍ने कुरालाई अलिकति पनि चिन्ता नगरी मेरी आमालाई रक्षा गर्ने प्रयास गरेँ। मैले अत्यन्तै स्वार्थी र घृणित व्यवहार गरिरहेकी थिएँ! म शैतानद्वारा पूर्ण रूपमा भ्रष्ट तुल्याइएकी थिएँ र शैतानी दर्शनशास्‍त्रहरू अनुसार जिउने गरेकी थिएँ, जस्तै “रगत पानीभन्दा गाढा हुन्छ” र “मानिस निर्जीव छैन; ऊ भावनाबाट कसरी मुक्त हुन सक्छ र?” मैले के सोचेकी थिएँ भने मेरी आमाले मलाई राम्रो हेरचाह गर्दै हुर्काउनुभएको र मेरो कर्तव्य पूरा गर्दा मलाई साथ दिनुभएको हुनाले उहाँको कुनै पनि खराब बानीबेहोरालाई सहनुपर्छ। उहाँकी छोरी भएको हैसियतले उहाँलाई हटाइएको कुरा हात बाँधेर हेर्नु भनेको ममा मातृ प्रेम नहुनु हो भन्‍ने मलाई लागेको थियो। थोरै भए पनि नै जबसम्म आशा हुन्छ, मैले तिनलाई मण्डलीमा रहने मौका दिलाउन सङ्घर्ष गर्नुपर्छ भन्‍ने लाग्यो। के मैले परमेश्‍वरलाई चुनौती दिइरहेकी थिइनँ र? विश्‍वासी भएपछि बिताएका वर्षहरूमा मेरी आमाले कहिल्यै पनि परमेश्‍वरका वचनहरूलाई कदर गर्ने, भेलाहरूमा नियमित जाने, वा परमेश्‍वरका वचनहरू अभ्यास गर्ने गर्नुभएको थिएन। बरु, उहाँ सांसारिक कुरा र पैसाको पछि दगुर्नुहुन्थ्यो, र यसो समेत भन्‍नुहुन्थ्यो: “म सत्यताको खोजी गर्ने झमेलामा पर्दिनँ। सबैभन्दा राम्रो विकल्‍प भनेको पैसा कमाउनु नै हो।” एक पटक, लगभग एक दशकभन्दा बढी विश्‍वासी रहेका वृद्ध दम्पतीलाई तिनीहरूले गरेको दुष्कर्म र मण्डलीको काममा पुर्‍याएको बाधाको कारण निष्कासन गरिँदा मेरी आमाले ब्रदर-सिस्टरहरूलाई भन्‍नुभयो, “तिनीहरूलाई निष्कासन गरिएको छ—हामीमध्ये थोरै मात्रै आफ्‍नो विश्‍वासमा सफल हुनेछौँ। ढिलो-चाँडो मलाई पनि निकालिनेछ।” त्यो बेला, मैले उहाँलाई मण्डलीले कसरी मानिसहरूलाई सिद्धान्त अनुसार अनि तिनीहरूको सामान्य व्यवहार र प्रकृति सार अनुसार हटाउँछ भन्‍ने बारेमा सङ्गति दिएँ। त्यस प्रकारको टिप्‍पणी दिएर उहाँले नकारात्मकता फैलाइरहनुभएको छ भनेर पनि मैले उहाँलाई भनेँ। तैपनि, उहाँले आफ्‍नो बारेमा मनन गर्नुभएन र पूर्ण रूपमा उदासीन देखिनुहुन्थ्यो। मेरी आमाले मण्डली आउन थालेपछिको त्यतिका वर्षमा कहिल्यै पनि सत्यतालाई स्वीकार गर्नुभएको छैन र परमेश्‍वरमाथि साँचो विश्‍वास समेत गर्नुभएको छैन—उहाँ एक गैर-विश्‍वासी मात्र हुनुहुन्छ भन्‍ने मैले थाहा पाएँ। मैले परमेश्‍वरका वचनहरू अनुसार उहाँको वास्तविक सारलाई पहिचान गरेकी थिइनँ, र आफ्‍नै भ्रामक धारणाहरूमै जिद्दी भएर समेत लागिरहेकी थिएँ। मलाई के लागेको थियो भने उहाँले सत्यताको खोजी नगर्नुभएको भए पनि उहाँले प्रत्यक्ष रूपमा बाधा र व्यवधान नल्याउनुभएको हुनाले, उहाँले मण्डलीमा सेवा गर्ने कार्यलाई निरन्तरता दिन सक्‍नुहुन्छ र सायद उहाँले अझै पनि मुक्तिको मौका पाउन सक्‍नुहुन्छ। गैरविश्‍वासीहरूले बाहिरी रूपमा दुष्कर्म गरिरहेजस्तो नदेखिए पनि तिनीहरूको प्रकृति सारले सत्यतालाई कदर गर्दैन तर घृणा गर्छ भन्‍ने कुरा मैले महसुस गरेकी थिइनँ। तिनीहरू जति धेरै वर्ष मण्डलीमा रहे पनि तिनीहरूले आफ्‍नो जीवन स्वभावमा कहिल्यै पनि परिवर्तन हासिल गर्दैनन् वा मुक्ति प्राप्त गर्दैनन्। परमेश्‍वरको आखिरी दिनहरूको काम मानवजातिलाई शुद्ध पार्न र मुक्ति दिनको लागि सत्यता व्यक्त गर्नु हो। यदि मानिसहरूले सत्यतालाई प्रेम गर्दैनन् भने तिनीहरू आफ्‍नो भ्रष्ट स्वभावबाट कहिल्यै मुक्त हुन सक्दैनन् अनि ढिलो-चाँडो तिनीहरूलाई निकालिनेछ। मैले सत्यतालाई बुझेकी छैन र मेरा दृष्टिकोण र विचारहरू साँच्‍चै मूर्खतापूर्ण छन् भन्‍ने मलाई थाहा भयो। मलाई के पनि याद आयो भने गैरविश्‍वासीहरूले आफ्‍ना सांसारिक विचारहरू मण्डलीमा फैलाउँछन्, जुन परमेश्‍वरका वचन र मागहरूभन्दा पूर्ण रूपमा विपरीत हुन्छन्। कमजोर कद भएका र सत्यतालाई नबुझेका ब्रदर-सिस्टरहरूमा समझशक्तिको कमी हुन्छ; तिनीहरू त्यस्ता विचारहरूद्वारा सहजै बाधा र बहकाउमा पर्न सक्छन्। यसले गर्दा तिनीहरूमा कमजोरी र नकारात्मकता देखा पर्न सक्छ, र चरम अवस्थामा तिनीहरूको विश्‍वास ढलपलिन सक्छ र तिनीहरू परमेश्‍वरबाट अलग हुन सक्छन्। गैरविश्‍वासीहरू परमेश्‍वरको घरका सदस्यहरू हुँदै होइनन्, तिनीहरू हाम्रा ब्रदर-सिस्टरहरू होइनन्; सारगत रूपमा तिनीहरू दियाबलस शैतानको स्वामित्वमा हुन्छन् र तिनीहरू परमेश्‍वरका शत्रुहरू हुन्। यदि तिनीहरूलाई तुरुन्तै मण्डलीबाट हटाइएन भने तिनीहरूले बरबादी मात्रै ल्याउँछन्। मेरी आमाले विश्‍वास गर्नुभएको धेरै वर्ष भइसकेको थियो, तर उहाँले अझै पनि परमेश्‍वरका वचनहरू नियमित रूपमा पढ्नुहुन्‍नथियो, त्यसलाई अभ्यास गर्ने कुरा त परै जाओस्। मैले उहाँसँग जसरी सङ्गति गरे पनि उहाँ सांसारिक कुराहरू र पैसा कमाउने कार्यकै पछि लाग्नुहुन्थ्यो र स्वभावैले सत्यतालाई मन पराउनुहुन्‍नथियो। उहाँले प्रायजसो आफ्‍नो गैरविश्‍वासी विचार र धारणाहरू फैलाउनुहुन्थ्यो र मण्डली जीवनमा बाधा दिनुहुन्थ्यो। उहाँलाई अर्को मौका दिए पनि उहाँले साँचो रूपमा पश्‍चात्ताप गर्नुहुन्‍नथियो। मैले दियाबलसको समूहको सदस्यलाई सुरक्षित गर्ने प्रयास गरेर उहाँ मण्डलीमा नै रहन सक्‍नुभएको होस् भनेर उहाँको पक्षमा तर्क गर्न चाहेको तथ्यले म साँच्‍चै मूर्ख रहेको र मलाई सही-गलत के हो भन्‍ने थाहा नभएको कुरा देखायो।

पछि, मैले परमेश्‍वरका वचनहरूको अर्को खण्ड भेटेँ: “परमेश्‍वरले यो संसार सृष्‍टि गर्नुभयो र यसमा उहाँले जीवन दिनुभएको जीवित प्राणी मानिसलाई ल्याउनुभयो। पछि मानिसको आमाबुबा र नातेदारहरू भए, अनि ऊ एकलो भएन। मानिसले यस भौतिक संसारलाई पहिलो पटक देखेदेखि नै उसलाई परमेश्‍वरको विधिभित्र रहनलाई निर्धारित गरिएको थियो। परमेश्‍वरबाट आएको जीवनको सासले नै प्रत्येक जीवित प्राणीहरूलाई वृद्धि गराएर वयस्कमा पुर्‍याउँछ। यस प्रक्रियामा, मानिस परमेश्‍वरको हेरचाहमा नै वृद्धि भइरहेको छ भन्‍ने कसैले महसुस गर्दैन; बरु, मानिस आफ्ना आमाबुबाको प्रेमपूर्ण हेरचाहमा वृद्धि भइरहेको हुन्छ र उसको वृद्धिलाई उसैको जीवनको अन्तर्निहित शक्तिले निर्देशन गर्छ भन्‍ने तिनीहरू विश्‍वास गर्छन्। यस्तो हुन्छ किनभने उसको जीवन कसले दिएको वा यो कहाँबाट आउँछ भन्‍ने मानिसले जान्दैन, जीवनको अन्तर्निहित शक्तिले कसरी आश्‍चर्यकर्महरू पैदा गर्छ भन्‍ने कुरा त परै जाओस्। उसको जीवनलाई निरन्तरता दिने आधार खाना हो र लगनशीलता नै उसको अस्तित्वको स्रोत हो अनि उसको मनमा भएका आस्थाहरू नै उसको अस्तित्वका जगहरू हुन् भन्‍ने मात्र उसले जान्दछ। मानिस परमेश्‍वरको अनुग्रह र उहाँको बन्दोबस्तबारे अनजान हुन्छ र परमेश्‍वरले उसलाई दिनुभएको जीवनलाई लापरवाही रूपमा बिताउँछ…। परमेश्‍वरले दिनरात हेरचाह गर्नुभएको मानवजातिमध्ये एक जनाले पनि उहाँको आराधना गर्न आफैलाई अग्रसर गर्दैन। परमेश्‍वरले मानिसमा काम मात्रै गरिरहनु हुन्छ, जसको निम्ति आफूले योजना बनाएअनुसार उहाँले कुनै पनि अपेक्षा राख्‍नुहुन्‍न। कुनै दिन मानिस उसको सपनाबाट ब्युँझन्छ अनि जीवनको मूल्य र अर्थलाई, उसलाई परमेश्‍वरले दिनुभएको सबै कुराको निम्ति उहाँले चुकाउनुभएको मूल्य र मानिस उहाँतिर फर्कन्छ भनी उहाँले गर्नुभएको उत्सुकता सहितको प्रतीक्षालाई महसुस गर्नेछ भनी अपेक्षाको साथ परमेश्‍वरले यसो गर्नुहुन्छ” (वचन, खण्ड १। परमेश्‍वरको देखापराइ र काम। परमेश्‍वर मानिसको जीवनको स्रोत हुनुहुन्छ)। परमेश्‍वरका वचनहरूले मलाई गहिरो रूपमा छोए। मानिसको जीवनको श्रोत परमेश्‍वर नै हुनुहुन्छ र मैले पाएको सबै कुरा उहाँबाट नै आएको हो। मलाई हेरचाह गरेर पालनपोषण गरी वयस्क बनाउने परमेश्‍वर नै हुनुहुन्थ्यो। त्यसपछि, परमेश्‍वरले मलाई अनुग्रह गर्नुभयो, उहाँको सामु आउने र उहाँका वचनहरूको मलजल र भरणपोषण स्विकार्ने मौका दिनुभयो, ताकि मैले सत्यतालाई बुझ्‍न सकूँ, जीवनको अर्थ के हो र मैले कस्तो व्यवहार गर्नुपर्छ भनेर जान्‍न सकूँ र सही मार्ग छनौट गर्न सकूँ भनेर मलाई मलजल र भरणपोषण गर्न आफ्‍ना वचनहरू प्रयोग गर्नुभयो। यो सबै परमेश्‍वरको प्रेम र मुक्ति थियो। परमेश्‍वरले मेरी आमालाई मेरो अभिभावक हुन र भौतिक संसारमा मलाई हुर्काउन लगाउन चुन्‍नुभएको थियो—मैले मप्रतिको उहाँको हेरचाहलाई स्वीकार गर्नुपर्छ किनभने यो परमेश्‍वरबाट आएको हो, र उहाँकी छोरी भएकीले उहाँलाई आदर गर्नुपर्छ र आफ्‍नो भूमिका पूरा गर्नुपर्छ। तर सत्यता सिद्धान्तको कुरा आउँदा म भावनात्मक सम्‍बन्धद्वारा प्रभावित हुनु हुँदैनथियो, बरु सत्यताको अभ्यास गरेर मेरी आमाको गैरविश्‍वासी व्यवहार सबै खुलासा गर्नुपर्थ्यो। त्यो मात्रै विवेकशील र तार्किक रूपमा, अनि सत्यता सिद्धान्तअनुसार व्यवहार गर्नु हो। यदि मैले मेरो देहगत आत्मीयताद्वारा मेरो व्यवहारलाई प्रभावित हुन दिएँ र मण्डलीको काम वा मेरा ब्रदर-सिस्टरहरूको मण्डली जीवनमा कसरी बाधा पुग्‍न सक्छ भन्‍ने कुरालाई अलिकति पनि विचार नगरी मेरी आमासँगको सम्‍बन्धलाई रक्षा गर्न सत्यता सिद्धान्तहरूलाई परित्याग गर्दै मेरी आमा जस्तो गैरविश्‍वासीलाई प्रेम, स्‍नेह, सुरक्षा र संरक्षण दिएँभने त्यो त परमेश्‍वरको विरुद्धमा काम गर्नु र उहाँलाई विरोध गर्नु हुनेथियो। त्यसपछि म साँच्‍चै नै विवेकहीन र अकृतज्ञ हुनेथिएँ। यो कुरा महसुस गरेपछि मलाई निकै स्वतन्त्र र मुक्त महसुस भयो।

त्यसको केही समयपछि म केही कामकाज मिलाउन घर गएँ र म सहरमा हुँदा आमाको अवस्था कस्तो थियो भनेर उहाँलाई सोधेँ। त्यस रात हामीले उहाँको वर्तमान परिस्थितिको बारेमा कुराकानी गर्‍यौँ र उहाँलाई मण्डलीबाट निकाल्‍न लागिएको छ भन्‍ने उहाँलाई थाहा रहेछ। मैले उहाँसँग सङ्गति गर्ने प्रयास गर्दा उहाँले केही नभनी विषय परिवर्तन गर्नुभयो। उहाँलाई आफूले गरेको कामप्रति अलिकति पनि ग्‍लानि रहेनछ भन्‍ने देखेर म मण्डलीले उहाँलाई हटाउन गरेको निर्णय पूर्ण रूपमा सिद्धान्तअनुरूप रहेछ भन्‍ने कुरामा अझै बढी विश्‍वस्त भएँ। दुई महिनापछि मैले स्थानीय अगुवाबाट अर्को पत्र पाएँ जसमा मैले मेरी आमाको बारेमा गरेको मूल्याङ्कनलाई थप व्याख्या गर्न अनुरोध गरिएको रहेछ। त्यो बेला मैले सोचेँ: “के मेरी आमाको गलत व्यवहार उहाँलाई निकाल्‍नु पर्ने गरी गम्‍भीर नरहेको हुनसक्छ? यदि त्यसो हो भने के त्यसको अर्थ अहिलेको लागि उहाँलाई निकालिनेछैन? तर फेरि, दुई महिना पहिले मैले मेरी आमासँग सङ्गति गर्दा उहाँले अलिकति पनि खेद प्रकट गर्नुभएको थिएन। के म मण्डली अगुवालाई यसको बारेमा भनूँ?” यस विषयमा मैले घरी एउटा कुरा घरी अर्को कुरा सोचिरहेकी थिएँ, त्यसै बेला मलाई परमेश्‍वरका वचनहरूको एउटा खण्ड याद आयो: “यदि तँ परमेश्‍वरमा साँचो रूपमा विश्‍वास गर्ने व्यक्ति होस् भने, तैँले सत्यता र जीवन पाउन बाँकी नै भए पनि, कम्तीमा पनि तैँले परमेश्‍वरको पक्षमा उभिएर बोल्‍नेछस् र काम गर्नेछस्; कम्तीमा पनि, तैँले परमेश्‍वरको घरका हितहरूमा सम्झौता भएको देख्दा तँ हात बाँधेर बस्‍नेछैनस्। तँलाई त्यस्तो समस्याप्रति आँखा चिम्‍लन मन लाग्दा, ग्‍लानि महसुस हुनेछ, र तँ व्याकुल हुनेछस्, र मनमनै भन्‍नेछस्, ‘मैले हात बाँधेर बस्‍नु हुँदैन, खडा हुनुपर्छ र केही बोल्‍नुपर्छ, मैले जिम्मेवारी लिनुपर्छ, मैले यो दुष्ट व्यवहारलाई पर्दाफास गर्नैपर्छ, मैले यसलाई रोक्‍नैपर्छ ताकि परमेश्‍वरको घरका हितहरूमा हानि नपुगोस्, र मण्डली जीवनमा बाधा नपुगोस्।’ यदि सत्यता तेरो जीवन बनेको छ भने, तँसँग यो साहस र सङ्कल्प मात्रै हुँदैन, र त्यस विषयलाई तैँले पूर्ण रूपमा बुझ्‍न मात्र सक्‍नेछैनस्, बरु तैँले त परमेश्‍वरको कार्य र उहाँको घरका हितहरूको लागि तैँले उठाउनुपर्ने जिम्‍मेवारी समेत पूरा गर्नेछस्, त्यसरी तेरो कर्तव्य पूरा हुनेछ। यदि तैँले आफ्‍नो कर्तव्यलाई तेरो जिम्‍मेवारी र दायित्व अनि परमेश्‍वरले दिनुभएको आज्ञाको रूपमा लिन्छस् र यो परमेश्‍वर र तेरो आफ्नै विवेकको सामना गर्न नभई नहुने कुरा हो भनी महसुस गर्छस् भने, के तँ सामान्य मानवताको निष्ठा र गरिमामा बाँचिरहेको हुनेछैनस् र? तेरा कार्य र बानीबेहोरा उहाँले बताउनुभएको ‘परमेश्‍वरको डर मान्‍ने र दुष्टताबाट अलग बस्‍ने’ किसिमको हुनेछ। तैँले यी वचनहरूका सारलाई पूरा गरिरहेको र तिनको वास्तविकतामा जिइरहेको हुनेछस्” (वचन, खण्ड ३। आखिरी दिनहरूका ख्रीष्टका वार्तालापहरू। भाग तीन)। परमेश्‍वरका वचनहरूबाट मैले के महसुस गरेँ भने आफ्‍नो कर्तव्य पूरा गर्दा मैले परमेश्‍वरको इच्‍छालाई ध्यानमा राख्‍नुपर्छ, मण्डली जीवनको सामान्य क्रमलाई जोगाउनुपर्छ र आफूलाई ख्रीष्टविरोधी, दुष्कर्मी र गैरविश्‍वासीहरूका रूपमा प्रकट गर्नेहरूलाई खुलासा गर्नुपर्छ। त्यसो गरेर मात्रै मैले आफ्‍नो कर्तव्य र जिम्‍मेवारी पूरा गरिरहेकी हुन्छु। मलाई अय्यूबकी पत्‍नीले अय्यूबलाई परमेश्‍वरलाई त्याग्‍नुहोस् भनी भन्दा तिनले परमेश्‍वरको पक्षमा खडा भएर आफ्‍नी पत्‍नीलाई “मूर्ख स्‍त्री” भनी हप्काउन सकेको घटनाको बारेमा याद आयो। अय्‍यूब इमानदार, सीधा बोल्‍ने मानिस थिए, र आफूले केलाई प्रेम गर्नुपर्छ र केलाई घृणा गर्नुपर्छ भन्‍ने कुरामा तिनी स्पष्ट थिए। तिनले आफ्‍नो जीवन जिउने शैलीलाई भावनात्मक सम्‍बन्धहरूले प्रभाव पार्न दिएनन्। मैले पनि मेरो देहलाई त्याग्‍नुपर्छ, देखेको सत्यतालाई खुलासा गरेर ढिलाइ नगरिकन मण्डलीबाट गैरविश्‍वासीलाई हटाउनुपर्छ। यो महसुस गरेपछि मैले अघिल्लो पटक घर जाँदा मेरी आमामा देखेका सबै बानीबेहोराहरूको बारेमा लेखेँ। केही समयपछि नै मैले मेरी आमालाई मण्डलीबाट निकालिएको छ भनेर उल्‍लेख गरिएको पत्र प्राप्त गरेँ। मैले विस्तृत रूपमा लेखेका उहाँका धेरै बानीबेहोराहरू पत्रमा उल्‍लेख गरिएको थियो। म आफ्‍नो भावनाको नियन्त्रणमा परेर मेरो गवाही नगुमाएकोमा म कृतज्ञ भए। मलाई शान्ति र स्थिरताको महसुस भयो।

यो अनुभवबाट मैले मानिसहरूको प्रकृति सार र समग्र व्यवहारको आधारमा कसलाई मुक्ति दिने र कसलाई हटाउने भनेर परमेश्‍वरले कसरी निर्णय गर्नुहुन्छ त्यसको बारेमा स्पष्ट बुझाइ प्राप्त गरेँ। यो परमेश्‍वरको धर्मी स्वभावको स्पष्ट प्रकटीकरण हो। हामीले अरूसँग गर्ने व्यवहारलाई भावनात्मक सम्‍बन्धहरूद्वारा नियन्त्रित हुन दिनु हुँदैन, तर हाम्रो व्यवहारलाई परमेश्‍वरका वचनहरू र सत्यता सिद्धान्तहरूमा आधारित गर्नुपर्छ। यो मात्रै परमेश्‍वरको इच्‍छा अनुरूप हुन्छ। मैले यो नयाँ बुझाइ हासिल गरेँ र यी कुराहरू प्राप्त गर्न सकेकोमा म साँच्‍चै नै परमेश्‍वरप्रति आभारी छु।

